
Die Octavæ Nativitatis Domini ~ II. classis


Ad Matutinum 01-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Dóminus dixit * ad me: Fílius meus es tu, ego hódie génui te.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dixit ad me: Fílius meus es tu, ego hódie génui te.

Ant. In sole pósuit * tabernáculum suum: et ipse tamquam sponsus procédens de thálamo suo.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In sole pósuit tabernáculum suum: et ipse tamquam sponsus procédens de thálamo suo.

Ant. Elevámini, * portæ æternáles, et introíbit Rex glóriæ.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevámini, portæ æternáles, et introíbit Rex glóriæ.

℣. Tamquam sponsus.

℟. Dóminus procédens de thálamo suo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola beati Pauli Apóstoli ad Romános

Rom 4:1-8 


1 Quid ergo dicémus invenísse Abraham patrem nostrum secúndum carnem?

2 Si enim Abraham ex opéribus iustificátus est, habet glóriam, sed non apud Deum.

3 Quid enim dicit Scriptúra? Crédidit Abraham Deo: et reputátum est illi ad iustítiam.

4 Ei autem, qui operátur, merces non imputátur secúndum grátiam, sed secúndum débitum.

5 Ei vero, qui non operátur, credénti autem in eum, qui iustíficat ímpium, reputátur fides eius ad iustítiam secúndum propósitum grátiæ Dei.

6 Sicut et David dicit beatitúdinem hóminis, cui Deus accépto fert iustítiam sine opéribus:

7 Beáti, quorum remíssæ sunt iniquitátes, et quorum tecta sunt peccáta.

8 Beátus vir, cui non imputávit Dóminus peccátum.

℣. Tu autem, Dómine, miserére nobis.

℟. Deo grátias.

 

℟. Ecce Agnus Dei, ecce qui tollit peccáta mundi: ecce de quo dicébam vobis: Qui post me venit, ante me factus est:

* Cuius non sum dignus corrígiam calceaménti sólvere.

℣. Qui de terra est, de terra lóquitur: qui de cælo venit, super omnes est.

℟. Cuius non sum dignus corrígiam calceaménti sólvere.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Rom 4:9-12 


9 Beatitúdo ergo hæc in circumcisióne tantum manet, an étiam in præpútio? Dícimus enim quia reputáta est Abrahæ fides ad iustítiam.

10 Quómodo ergo reputáta est? in circumcisióne, an in præpútio? Non in circumcisióne, sed in præpútio.

11 Et signum accépit circumcisiónis, signáculum iustítiæ fídei, quæ est in præpútio: ut sit pater ómnium credéntium per præpútium, ut reputétur et illis ad iustítiam:

12 Et sit pater circumcisiónis non iis tantum, qui sunt ex circumcisióne, sed et iis, qui sectántur vestígia fídei, quæ est in præpútio patris nostri Abrahæ.

℣. Tu autem, Dómine, miserére nobis.

℟. Deo grátias.

 

℟. Dies sanctificátus illúxit nobis: veníte, gentes, et adoráte Dóminum:

* Quia hódie descéndit lux magna in terris.

℣. Hæc dies quam fecit Dóminus, exsultémus et lætémur in ea.

℟. Quia hódie descéndit lux magna in terris.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Rom 4:13-17 


13 Non enim per legem promíssio Abrahæ, aut sémini eius, ut heres esset mundi: sed per iustítiam fídei. 

14 Si enim qui ex lege, herédes sunt: exinaníta est fides, abólita est promíssio. 

15 Lex enim iram operátur. Ubi enim non est lex: nec prævaricátio. 

16 Ideo ex fide, ut secúndum grátiam firma sit promíssio omni sémini, non ei, qui ex lege est solum, sed et ei, qui ex fide est Abrahæ, qui pater est ómnium nostrum 

17 (sicut scriptum est: Quia patrem multárum géntium pósui te) ante Deum, cui crédidit, qui vivíficat mórtuos, et vocat ea quæ non sunt, tamquam ea quæ sunt.

℣. Tu autem, Dómine, miserére nobis.

℟. Deo grátias.

 

℟. Benedíctus qui venit in nómine Dómini, Deus Dóminus, et illúxit nobis: 

* Allelúia, allelúia.

℣. Hæc dies quam fecit Dóminus, exsultémus et lætémur in ea.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia.

Nocturn II. 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Homo natus est * in ea, et ipse fundávit eam Altíssimus.

Psalmus 86 [5]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Homo natus est in ea, et ipse fundávit eam Altíssimus.

Ant. Exsultábunt ómnia ligna * silvárum ante fáciem Dómini, quóniam venit.

Psalmus 95 [6]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultábunt ómnia ligna silvárum ante fáciem Dómini, quóniam venit.

℣. Speciósus forma præ fíliis hóminum.

℟. Diffúsa est grátia in lábiis tuis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 7 de Nativitate Domini 


Festivitátis hódiernæ, dilectíssimi, verus venerátor est, et pius cultor, qui nec de Incarnatióne Dómini áliquid falsum, nec de Deitáte áliquid sentit indígnum. Paris enim perículi malum est, si illi aut natúræ nostræ véritas, aut Patérnæ glóriæ negátur æquálitas. Cum ergo ad intellegéndum sacraméntum nativitátis Christi, qua de Matre vírgine est ortus, accédimus, abigátur procul terrenárum calígo ratiónum, et ab illuminátæ fídei óculo mundánæ sapiéntiæ fumus abscédat.

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum:

* Quia, cum essem párvula, plácui Altíssimo, et de meis viscéribus génui Deum et hóminem.

℣. Beátam me dicent omnes generatiónes, quia ancíllam húmilem respéxit Deus.

℟. Quia, cum essem párvula, plácui Altíssimo, et de meis viscéribus génui Deum et hóminem.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Divína est enim auctóritas, cui crédimus: divína est doctrína, quam séquimur. Quóniam sive legis testificatióni, sive oráculis prophetárum, sive evangélicæ tubæ interiórem admoveámus audítum; verum est, quod Ioánnes plenus Spíritu Sancto intónuit: In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt, et sine ipso factum est nihil. Et simíliter verum est, quod idem prædicátor adiécit: Verbum caro factum est et habitávit in nobis: et vídimus glóriam eius, glóriam quasi Unigéniti a Patre.

℣. Tu autem, Dómine, miserére nobis.

℟. Deo grátias.

 

℟. Confirmátum est cor Vírginis, in quo divína mystéria, Angelo nuntiánte, concépit: tunc speciósum forma præ fíliis hóminum castis suscépit viscéribus:

* Et benedícta in ætérnum, Deum nobis prótulit et hóminem.

℣. Domus pudíci péctoris templum repénte fit Dei: intácta nésciens virum, verbo concépit Fílium.

℟. Et benedícta in ætérnum, Deum nobis prótulit et hóminem.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

In utráque ergo natúra idem est Dei Fílius, nostra suscípiens, et própria non amíttens: in hómine hóminem rénovans, in se incommutábilis persevérans. Déitas enim, quæ illi cum Patre commúnis est, nullum detriméntum omnipoténtiæ súbiit, nec Dei formam servi forma violávit: quia summa et sempitérna esséntia, quæ se ad humáni géneris inclinávit salútem, nos quidem in suam glóriam tránstulit, sed quod erat, esse non déstitit. Unde cum Unigénitus Dei minórem se Patre confitétur, cui se dicit æquálem, veritátem in se formæ utriúsque demónstrat: ut et humánam probet imparílitas, et divínam decláret æquálitas.

℣. Tu autem, Dómine, miserére nobis.

℟. Deo grátias.

 

℟. Benedícta et venerábilis es, Virgo María, quæ sine tactu pudóris invénta es mater Salvatóris: 

* Iacébat in præsépio, et fulgébat in cælo.

℣. Dómine, audívi audítum tuum, et tímui: considerávi ópera tua, et expávi: in médio duórum animálium.

℟. Iacébat in præsépio, et fulgébat in cælo.

℣. Glória Patri, et Fílio, * et Spirítui Sancto.

℟. Iacébat in præsépio, et fulgébat in cælo.

Nocturn III. 


Ant. In princípio, * et ante sǽcula Deus erat Verbum, et ipse natus est hódie Salvátor mundi.

Psalmus 96 [7]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In princípio, et ante sǽcula Deus erat Verbum, et ipse natus est hódie Salvátor mundi.

Ant. Ante lucíferum génitus, * et ante sǽcula, Dóminus Salvátor noster hódie nasci dignátus est.

Psalmus 97 [8]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie nasci dignátus est.

Ant. Nato Dómino, * Angelórum chorus canébat, dicens: Salus Deo nostro, sedénti super thronum, et Agno.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nato Dómino, Angelórum chorus canébat, dicens: Salus Deo nostro, sedénti super thronum, et Agno.

℣. Notum fecit Dóminus, allelúia.

℟. Salutáre suum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:21 


In illo témpore: Postquam consummáti sunt dies octo, ut circumciderétur Puer: vocátum est nomen eius Iesus. Et réliqua.

 

Homilía sancti Ambrósii Epíscopi

Liber 2 in cap. 2 Lucæ, circa medium 


Circumcíditur ítaque Puer. Quis est iste puer, nisi ille, de quo dictum est: Puer natus est nobis, Fílius datus est nobis? Factus est enim sub lege, ut eos, qui sub lege essent, lucrifáceret. Ut sísterent eum Dómino. Quid sit autem in Ierúsalem sisti Dómino, dícerem, nisi in Isaíæ comméntis ante dixíssem. Circumcísus enim vítiis, Domínico dignus iudicátur obtútu; quia, Oculi Dómini super iustos. Vides omnem legis véteris sériem fuísse typum futúri: nam et circumcísio purgatiónem signíficat delictórum.

℣. Tu autem, Dómine, miserére nobis.

℟. Deo grátias.

 

℟. Sancta et immaculáta virgínitas, quibus te láudibus éfferam, néscio:

* Quia quem cæli cápere non póterant, tuo grémio contulísti.

℣. Benedícta tu in muliéribus, et benedíctus fructus ventris tui.

℟. Quia quem cæli cápere non póterant, tuo grémio contulísti.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Sed quóniam prona quadam cupiditáte peccándi, humánæ carnis et mentis fragílitas inextricabílibus vítiis implicátur, eo per octávum circumcisiónis diem culpæ totíus futúra purgátio, resurrectiónis præfigurabátur ætáte. Hoc est enim illud: Quia omne masculínum adapériens vulvam, sanctum Dómino vocábitur. Verbis enim legis promittebátur Vírginis partus. Et vere sanctus, quia immaculátus. Dénique ipsum esse, qui lege signétur, in eúndem modum ab Angelo repetíta verba declárant: Quod nascétur, inquit, Sanctum, vocábitur Fílius Dei.

℣. Tu autem, Dómine, miserére nobis.

℟. Deo grátias.

 

℟. Nésciens Mater Virgo virum, péperit sine dolóre: 

* Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Domus pudíci péctoris templum repénte fit Dei: intácta nésciens virum, verbo concépit Fílium.

℟. Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Glória Patri, et Fílio, * et Spirítui Sancto.

℟. Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Solus enim per ómnia ex natis de fémina sanctus Dóminus Iesus, qui terrénæ contágia corruptélæ, immaculáti partus novitáte non sénserit, et cælésti maiestáte depúlerit. Nam si lítteram sequámur: quómodo sanctus omnis másculus, cum multos sceleratíssimos fuísse non láteat? Numquid sanctus Achab? numquid sancti pseudoprophétæ, quos ad Elíæ preces ultor cæléstis iniúriæ ignis absúmpsit? Sed ille sanctus, quem in figúra futúri mystérii pia legis divínæ præscrípta signábant; eo quod solus sanctæ Ecclésiæ vírginis ad generándos pópulos Dei, immaculátæ fecunditátis aperíret genitále secrétum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octavæ Nativitatis Domini ~ II. classis


Ad Laudes 01-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Ant. Germinávit radix Iesse, * orta est stella ex Iacob: Virgo péperit Salvatórem; te laudámus, Deus noster.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Germinávit radix Iesse, orta est stella ex Iacob: Virgo péperit Salvatórem; te laudámus, Deus noster.

Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Capitulum Hymnus Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Benedictus {Antiphona ex Proprio Sanctorum}


Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octavæ Nativitatis Domini ~ II. classis


Ad Primam 01-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Ianuárii Luna vicésima prima Anno Dómini 2024

 

Romæ commemorátio plurimórum sanctórum Mártyrum, qui, spreto Diocletiáni Imperatóris edícto quo tradi sacri Códices iubebántur, pótius córpora carnifícibus quam sancta dare cánibus maluérunt.

Antiochíæ pássio beáti Isidóri Epíscopi.

Tomis, in Ponto, sanctórum fratrum Argéi, Narcíssi et Marcellíni púeri. Hic, sub Licínio Príncipe, cum inter tirónes esset comprehénsus et nollet militáre, hinc, cæsus ad mortem ac diu macerátus in cárcere, demum, in mare demérsus, martýrium consummávit; eius autem fratres gládio perémpti sunt.

Medioláni sancti Martiniáni Epíscopi.

Nítriæ, in Ægýpto, beáti Isidóri, Epíscopi et Confessóris.

Ipso die sancti Siridiónis Epíscopi.

In Thebáide sancti Macárii Alexandríni, Presbýteri et Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Capitulum Responsorium Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Ant. Germinávit radix Iesse, * orta est stella ex Iacob: Virgo péperit Salvatórem; te laudámus, Deus noster.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Germinávit radix Iesse, orta est stella ex Iacob: Virgo péperit Salvatórem; te laudámus, Deus noster.

Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Capitulum Hymnus Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Magnificat {Antiphona ex Proprio Sanctorum}


Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Die Octavæ Nativitatis Domini ~ II. classis

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri præmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beati Pauli Apóstoli ad Titum

Tit 2:11-15

Caríssime: Appáruit grátia Dei Salvatóris nostri ómnibus homínibus, erúdiens nos, ut, abnegántes impietátem et sæculária desidéria, sóbrie et iuste et pie vivámus in hoc sǽculo, exspectántes beátam spem et advéntum glóriæ magni Dei et Salvatóris nostri Iesu Christi: qui dedit semetípsum pro nobis: ut nos redímeret ab omni iniquitáte, et mundáret sibi pópulum acceptábilem, sectatórem bonórum óperum. Hæc lóquere et exhortáre: in Christo Iesu, Dómino nostro.

℟. Deo grátias.

Graduale 


Ps 97:3; 97:2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

Heb 1:1-2

Multifárie olim Deus loquens pátribus in Prophétis, novíssime diébus istis locútus est nobis in Fílio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 2:21

In illo témpore: Postquam consummáti sunt dies octo, ut circumciderétur Puer: vocátum est nomen eius Iesus, quod vocátum est ab Angelo, priúsquam in útero conciperétur.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt coeli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáta Vírgine Dei Genetríce María, cæléstis remédii fáciat esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctissimi Nominis Jesu ~ II. classis


Ad Matutinum 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Admirábile nomen Iesu, quod est super omne nomen, * Veníte, adorémus.

Ant. Admirábile nomen Iesu, quod est super omne nomen, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Admirábile nomen Iesu, quod est super omne nomen, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Admirábile nomen Iesu, quod est super omne nomen, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Admirábile nomen Iesu, quod est super omne nomen, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Admirábile nomen Iesu, quod est super omne nomen, * Veníte, adorémus.

Hymnus {ex Proprio Sanctorum}


Iesu, Rex admirábilis,

Et triumphátor nóbilis,

Dulcédo ineffábilis,

Totus desiderábilis.

 

Quando cor nostrum vísitas,

Tunc lucet ei véritas,

Mundi viléscit vánitas,

Et intus fervet cáritas.

 

Iesu, dulcédo córdium,

Fons vivus, lumen méntium,

Excédens omne gáudium,

Et omne desidérium.

 

Iesum omnes agnóscite,

Amórem eius póscite:

Iesum ardénter quǽrite,

Quæréndo inardéscite.

 

Te nostra, Iesu, vox sonet,

Nostri te mores éxprimant,

Te corda nostra díligant,

Et nunc, et in perpétuum.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Dómine, Dóminus noster, * quam admirábile est nomen tuum in univérsa terra! ‡

Psalmus 8 [1]

8:2  Dómine, Dóminus noster, quam admirábile est nomen tuum in univérsa terra! 

8:2  ‡ Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Dóminus noster, quam admirábile est nomen tuum in univérsa terra!

Ant. In nómine Iesu * omne genu flectátur cæléstium, terréstrium, et infernórum.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In nómine Iesu omne genu flectátur cæléstium, terréstrium, et infernórum.

Ant. Confitémini * Dómino, et invocáte nomen eius: mementóte, quóniam excélsum est nomen eius.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino, et invocáte nomen eius: mementóte, quóniam excélsum est nomen eius.

℣. Propter nomen tuum, Dómine, propitiáberis peccáto meo.

℟. Multum est enim.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Actibus Apostolórum

Act 3:1-8 


1 Petrus autem et Ioánnes ascendébant in templum ad horam oratiónis nonam.

2 Et quidam vir, qui erat claudus ex útero matris suæ, baiulabátur; quem ponébant cotídie ad portam templi, quæ dícitur Speciósa, ut péteret eleemósynam ab introëúntibus in templum.

3 Is, cum vidísset Petrum et Ioánnem incipiéntes introíre in templum, rogábat ut eleemósynam accíperet.

4 Intuens autem in eum Petrus cum Ioánne, dixit: Réspice in nos.

5 At ille intendébat in eos, sperans se áliquid acceptúrum ab eis.

6 Petrus autem dixit: Argéntum et aurum non est mihi: quod autem hábeo, hoc tibi do: In nómine Iesu Christi Nazaréni surge, et ámbula.

7 Et, apprehénsa manu eius déxtera, allevávit eum, et prótinus consolidátæ sunt bases eius, et plantæ.

8 Et exsíliens stetit, et ambulábat; et intrávit cum illis in templum ámbulans, et exsíliens, et laudans Deum.

℣. Tu autem, Dómine, miserére nobis.

℟. Deo grátias.

 

℟. Ecce concípies, et paries fílium, et vocábis nomen eius Iesum:

* Ipse enim salvum fáciet pópulum suum a peccátis eórum.

℣. Vocátum est nomen eius Iesus, quod vocátum est ab Angelo, priúsquam in útero conciperétur.

℟. Ipse enim salvum fáciet pópulum suum a peccátis eórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act 3:9-16 


9 Et vidit omnis pópulus eum ambulántem, et laudántem Deum.

10 Cognoscébant autem illum, quod ipse erat, qui ad eleemósynam sedébat ad Speciósam portam templi; et impléti sunt stupóre et éxtasi in eo, quod contígerat illi.

11 Cum tenéret autem Petrum et Ioánnem, cucúrrit omnis pópulus ad eos ad pórticum, quæ appellátur Salomónis, stupéntes.

12 Videns autem Petrus, respóndit ad pópulum: Viri Israëlítæ, quid mirámini in hoc, aut nos quid intuémini, quasi nostra virtúte aut potestáte fecérimus hunc ambuláre?

13 Deus Abraham, et Deus Isaac, et Deus Iacob, Deus patrum nostrórum glorificávit Fílium suum Iesum, quem vos quidem tradidístis et negástis ante fáciem Piláti, iudicánte illo dimítti.

14 Vos autem sanctum et iustum negástis, et petístis virum homicídam donári vobis:

15 Auctórem vero vitæ interfecístis, quem Deus suscitávit a mórtuis, cuius nos testes sumus.

16 Et in fide nóminis eius, hunc, quem vos vidístis et nostis, confirmávit nomen eius: et fides, quæ per eum est, dedit íntegram sanitátem istam in conspéctu ómnium vestrum.

℣. Tu autem, Dómine, miserére nobis.

℟. Deo grátias.

 

℟. Benedíctum est nomen tuum, Deus patrum nostrórum, qui cum irátus fuéris, misericórdiæ recordáberis,

* Et in témpore tribulatiónis peccáta dimíttis.

℣. Et benedíctum nomen maiestátis tuæ in ætérnum, qui facis mirabília solus.

℟. Et in témpore tribulatiónis peccáta dimíttis.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act 4:5-12 


5 Factum est autem in crástinum, ut congregaréntur príncipes eórum, et senióres, et scribæ, in Ierúsalem:

6 Et Annas princeps sacerdótum, et Caíphas, et Ioánnes, et Alexánder, et quotquot erant de génere sacerdotáli.

7 Et statuéntes eos in médio, interrogábant: In qua virtúte, aut in quo nómine fecístis hoc vos?

8 Tunc replétus Spíritu Sancto Petrus, dixit ad eos: Príncipes pópuli, et senióres, audíte:

9 Si nos hódie diiudicámur in benefácto hóminis infírmi, in quo iste salvus factus est,

10 Notum sit ómnibus vobis, et omni plebi Israël, quia in nómine Dómini nostri Iesu Christi Nazaréni, quem vos crucifixístis, quem Deus suscitávit a mórtuis, in hoc iste adstat coram vobis sanus.

11 Hic est lapis, qui reprobátus est a vobis ædificántibus, qui factus est in caput ánguli:

12 Et non est in álio áliquo salus. Nec enim áliud nomen est sub cælo datum homínibus, in quo opórteat nos salvos fíeri.

℣. Tu autem, Dómine, miserére nobis.

℟. Deo grátias.

 

℟. Laudábo nomen tuum assídue, 

* Et collaudábo illud in confessióne.

℣. Lætábor et exsultábo in te: psallam nómini tuo, Altíssime.

℟. Et collaudábo illud in confessióne.

℣. Glória Patri, et Fílio, * et Spirítui Sancto.

℟. Et collaudábo illud in confessióne.

Nocturn II. 


Ant. Mémores erunt * nóminis tui, Dómine, in omni generatióne et generatiónem.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mémores erunt nóminis tui, Dómine, in omni generatióne et generatiónem.

Ant. Magnificáte * Dóminum mecum, et exaltémus nomen eius in idípsum.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificáte Dóminum mecum, et exaltémus nomen eius in idípsum.

Ant. Omnes gentes, * quascúmque fecísti, vénient, et adorábunt coram te, Dómine, et glorificábunt nomen tuum.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes gentes, quascúmque fecísti, vénient, et adorábunt coram te, Dómine, et glorificábunt nomen tuum.

℣. Propter glóriam nóminis tui, Dómine, líbera nos.

℟. Et propítius esto peccátis nostris propter nomen tuum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Bernárdi Abbátis

Sermo 15 super Cantica, circa medium 


Non otióse Spíritus Sanctus nomen Sponsi óleo cómparat, cum ita dóceat sponsam ad Sponsum clamáre: Oleum effúsum nomen tuum. Oleum enim lucet, pascit et ungit. Fovet ignem, nutrit carnem, lenit dolórem: lux, cibus, medicína. Vide idem nunc et de Sponsi nómine: Lucet prædicátum, pascit recogitátum, invocátum lenit et ungit. Et percurrámus síngula. Unde putas in toto orbe tanta et tam súbita fídei lux, nisi de prædicáto nómine Iesu? Nonne in huius nóminis luce Deus nos vocávit in admirábile lumen suum; quibus illúminatis, et in lúmine isto vidéntibus lumen, dicat mérito Paulus: Fuístis aliquándo ténebræ, nunc autem lux in Dómino?

℣. Tu autem, Dómine, miserére nobis.

℟. Deo grátias.

 

℟. Sperent in te, qui novérunt nomen tuum:

* Quóniam non dereliquísti quæréntes te, Dómine.

℣. Exsúrge, Dómine, ádiuva nos, et líbera nos propter nomen tuum.

℟. Quóniam non dereliquísti quæréntes te, Dómine.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Hoc dénique nomen coram régibus, et géntibus, et fíliis Israël portáre iussus est idem Apóstolus; et portábat nomen tamquam lumen, et illuminábat pátriam, et clamábat ubíque: Nox præcéssit, dies autem appropinquávit. Abiciámus ergo ópera tenebrárum, et induámur arma lucis, sicut in die honéste ambulémus. Et monstrábat ómnibus lucérnam super candelábrum, annúntians in omni loco Iesum, et hunc crucifíxum. Quómodo lux ista resplénduit ac perstrínxit cunctórum intuéntium óculos, quando de ore Petri, tamquam fulgur egrédiens, claudi uníus corporáles plantas solidávit et bases, multósque spirituáliter cæcos illuminávit? Numquid non ignem sparsit, cum ait: In nómine Iesu Christi Nazaréni surge et ámbula?

℣. Tu autem, Dómine, miserére nobis.

℟. Deo grátias.

 

℟. Confiteámur nómini tuo magno,

* Quóniam terríbile et sanctum est.

℣. Hi in cúrribus, et hi in equis, nos autem in nómine Dómini, Dei nostri, invocábimus.

℟. Quóniam terríbile et sanctum est.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Nec tantum lux est nomen Iesu, sed est et cibus. An non tóties confortáris, quóties recordáris? Quid æque méntem cogitántis impínguat? Quid ita exercitátos réparat sensus, virtútes róborat, végetat mores bonos atque honéstos, castas fovet affectiónes? Aridus est omnis ánimæ cibus, si non óleo isto infúnditur; insípidus est, si non hoc sale condítur. Si scribas, non sapit mihi, nisi légero ibi Iesum. Si dísputes aut cónferas, non sapit mihi, nisi sonúerit ibi Iesus. Iesus mel in ore, in aure melos, in corde iúbilus. Sed est et medicína. Tristátur áliquis nostrum? Véniat in cor eius Iesus, et inde sáliat in os. Et ecce ad exórtum nóminis lumen, núbilum omne díffugit, redit serénum. Lábitur quis in crimen? currit ínsuper ad láqueum mortis desperándo? Nonne, si ínvocet nomen vitæ, conféstim respirábit ad vitam?

℣. Tu autem, Dómine, miserére nobis.

℟. Deo grátias.

 

℟. Læténtur omnes, qui sperant in te, Dómine, in ætérnum exsultábunt, et habitábis in eis, et gloriabúntur in te omnes, 

* Qui díligunt nomen tuum.

℣. Dómine, in lúmine vultus tui ambulábunt, et in nómine tuo exsultábunt tota die.

℟. Qui díligunt nomen tuum.

℣. Glória Patri, et Fílio, * et Spirítui Sancto.

℟. Qui díligunt nomen tuum.

Nocturn III. 


Ant. Cantáte Dómino * et benedícite nómini eius: annuntiáte de die in diem salutáre eius.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius: annuntiáte de die in diem salutáre eius.

Ant. Secúndum nomen tuum, * Deus, sic et laus tua in fines terræ: iustítia plena est déxtera tua.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Secúndum nomen tuum, Deus, sic et laus tua in fines terræ: iustítia plena est déxtera tua.

Ant. Cantáte Deo, * psalmum dícite nómini eius: iter fácite ei, qui ascéndit super occásum, Dóminus nomen illi.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Deo, psalmum dícite nómini eius: iter fácite ei, qui ascéndit super occásum, Dóminus nomen illi.

℣. Afférte Dómino glóriam et honórem.

℟. Afférte Dómino glóriam nómini eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:21 


In illo témpore: Postquam consummáti sunt dies octo, ut circumciderétur Puer: vocátum est nomen eius Iesus. Et réliqua.

 

Homilía sancti Bernárdi Abbátis

Sermo 1 de Circumcisione 


Magnum et mirábile sacraméntum! Circumcíditur Puer, et vocátur Iesus. Quid sibi vult ista connéxio? Circumcísio nempe magis salvándi, quam Salvatóris esse vidétur; et Salvatórem circumcídere pótius decet, quam circumcídi. Sed agnósce mediatórem Dei et hóminum, qui ab ipso nativitátis suæ exórdio divínis humána sóciat, ima summis. Náscitur ex mulíere, sed cui fecunditátis fructus sic accédat, ut non décidat flos virginitátis. Pannis invólvitur; sed panni ipsi angélicis láudibus honorántur. Abscónditur in præsépio; sed próditur radiánte stella de cælo. Sic et circumcísio veritátem suscéptæ probat humanitátis; et nomen, quod est super omne nomen, glóriam índicat maiestátis. Circumcíditur tamquam verus Abrahæ fílius; Iesus vocátur tamquam verus Fílius Dei.

℣. Tu autem, Dómine, miserére nobis.

℟. Deo grátias.

 

℟. Tribulatiónem et dolórem invéni:

* Et nomen Dómini invocávi.

℣. Turris fortíssima nomen Dómini, in ipso sperávi, et adiútus sum.

℟. Et nomen Dómini invocávi.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Neque enim ad ínstar priórum meus iste Iesus nomen vácuum aut ináne portat: non est in eo magni nóminis umbra, sed véritas. Cǽlitus síquidem índitum nomen Evangelísta testátur, quod vocátum est ab Angelo, priúsquam in útero conciperétur. Et atténde verbi profunditátem: Postquam natus est Iesus, Iesus vocátur ab homínibus, qui vocátus est ab Angelo, priúsquam in útero conciperétur. Idem quippe et Angeli Salvátor et hóminis; sed hóminis ab incarnatióne, Angeli ab inítio creatúræ. Vocátum est, ait, nomen eius Iesus, quod vocátum est ab Angelo. In ore ergo duórum vel trium téstium stat omne verbum; et ipsum, quod in Prophéta abbreviátum, maniféstius in Evangélio légitur caro factum.

℣. Tu autem, Dómine, miserére nobis.

℟. Deo grátias.

 

℟. Exspectábo nomen tuum, Dómine, 

* Quóniam bonum est in conspéctu sanctórum tuórum.

℣. Ut confiteámur nómini sancto tuo, et gloriémur in laude tua.

℟. Quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Quóniam bonum est in conspéctu sanctórum tuórum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sermo 2 de Circumcisione 


Mérito sane, dum circumcíditur puer, qui natus est nobis, Salvátor vocátur; quod vidélicet ex hoc iam cœ́perit operári salútem nostram, immaculátum illum pro nobis sánguinem fundens. Neque enim iam quǽrere est Christiánis, cur volúerit Dóminus Christus circumcídi. Propter hoc síquidem circumcísus est, propter quod natus, propter quod passus. Nihil horum propter se, sed ómnia propter eléctos. Nec in peccáto génitus, nec a peccáto circumcísus, nec mórtuus est pro peccáto suo; magis autem propter delícta nostra. Quod vocátum est, inquit, ab Angelo, priúsquam in útero conciperétur. Vocátum plane, non impósitum: nempe hoc ei nomen est ab ætérno. A natúra própria habet, ut sit Salvátor: innátum est ei nomen hoc, non índitum ab humána vel angélica creatúra.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Laudes 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Oleum effúsum * nomen tuum, ídeo adolescéntulæ dilexérunt te.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oleum effúsum nomen tuum, ídeo adolescéntulæ dilexérunt te.

Ant. Scitóte, * quia Dóminus ipse est Deus, cuius nomen in ætérnum.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Scitóte, quia Dóminus ipse est Deus, cuius nomen in ætérnum.

Ant. Sitívit * ánima mea ad nomen sanctum tuum, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sitívit ánima mea ad nomen sanctum tuum, Dómine.

Ant. Benedíctum * nomen glóriæ tuæ sanctum, et laudábile, et superexaltátum in sǽcula.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedíctum nomen glóriæ tuæ sanctum, et laudábile, et superexaltátum in sǽcula.

Ant. Iúvenes et vírgines, * senes cum iunióribus laudáte nomen Dómini, quia exaltátum est nomen eius solíus.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iúvenes et vírgines, senes cum iunióribus laudáte nomen Dómini, quia exaltátum est nomen eius solíus.

Capitulum Hymnus Versus {ex Proprio Sanctorum}


Phil 2:8-10 


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.

℟. Deo grátias.

 

Hymnus 


Iesu decus angélicum,

In aure dulce cánticum,

In ore mel miríficum,

In corde nectar cǽlicum.

 

Qui te gustant, esúriunt;

Qui bibunt, adhuc sítiunt;

Desideráre nésciunt,

Nisi Iesum, quem díligunt.

 

O Iesu mi dulcíssime,

Spes suspirántis ánimæ!

Te quærunt piæ lácrimæ,

Te clamor mentis íntimæ.

 

Mane nobíscum, Dómine,

Et nos illústra lúmine;

Pulsa mentis calígine,

Mundum reple dulcédine.

 

Iesu, flos Matris Vírginis,

Amor nostræ dulcédinis,

Tibi laus, honor nóminis,

Regnum beatitúdinis.

Amen.

 

℣. Adiutórium nostrum in nomine Dómini.

℟. Qui fecit cælum et terram.

Canticum: Benedictus {Antiphona ex Proprio Sanctorum}


Ant. Dedit se, * ut liberáret pópulum, et acquíreret sibi nomen ætérnum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dedit se, ut liberáret pópulum, et acquíreret sibi nomen ætérnum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Primam 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Ianuárii Luna vicésima secúnda Anno Dómini 2024

 

Romæ, via Appia, natális sancti Anthéri, Papæ et Mártyris; qui sub Iúlio Maximíno passus est, et in cœmetério Callísti sepúltus.

Viénnæ, in Gállia, sancti Floréntii Epíscopi, qui, témpore Galliéni Imperatóris, in exsílium relegátus, illic martýrium consummávit.

Apud civitátem Aulánam, in Palæstína, pássio sancti Petri, qui crucis supplício interémptus est.

In Hellespónto sanctórum Mártyrum Cyríni, Primi et Theogénis.

Cæsaréæ, in Cappadócia, sancti Górdii Centuriónis, Mártyris; de cuius láudibus exstat præclára Basílii Magni orátio, in eius die festo hábita.

In Cilícia sanctórum Mártyrum Zósimi, et Athanásii Commentariénsis.

Item sanctórum Theopémpti et Theónæ, qui, in persecutióne Diocletiáni, illústre martýrium obiérunt.

Patávii sancti Daniélis Mártyris.

Lutétiæ Parisiórum sanctæ Genovéfa Vírginis, quæ, a beáto Germáno, Antisiodorénsi Epíscopo, Christo dicáta, admirándis virtútibus et miráculis cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctissimi Nominis Jesu ~ II. classis


Ad Tertiam 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Proprio Sanctorum}


Phil 2:8-10 


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.

℟. Deo grátias.

 

℟.br. Sit nomen Dómini benedíctum, * Allelúia, allelúia.

℟. Sit nomen Domini benedíctum, * Allelúia, allelúia.

℣. Ex hoc nunc et usque in sǽculum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sit nomen Dómini benedíctum, * Allelúia, allelúia.

 

℣. Afférte Dómino glóriam et honórem, allelúia.

℟. Afférte Dómino glóriam nómini eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Sextam 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Proprio Sanctorum}


Phil 2:10-11 


In nómine Iesu omne genu flectátur cæléstium, terréstrium, et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

 

℟.br. Afférte Dómino glóriam et honórem, * Allelúia, allelúia.

℟. Afférte Dómino glóriam et honórem, * Allelúia, allelúia.

℣. Afférte Dómino glóriam nómini eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Afférte Dómino glóriam et honórem, * Allelúia, allelúia.

 

℣. Magnificáte Dóminum mecum, allelúia.

℟. Et exaltémus nomen eius in idípsum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Nonam 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Proprio Sanctorum}


Col 3:17 


Omne quodcúmque fácitis in verbo, aut in ópere: ómnia in nómine Dómini Iesu Christi fácite, grátias agéntes Deo et Patri per ipsum.

℟. Deo grátias.

 

℟.br. Magnificáte Dóminum mecum, * Allelúia, allelúia.

℟. Magnificáte Dóminum mecum, * Allelúia, allelúia.

℣. Et exaltémus nomen eius in idípsum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Magnificáte Dóminum mecum, * Allelúia, allelúia.

 

℣. Adiutórium nostrum in nomine Dómini, allelúia.

℟. Qui fecit cælum et terram, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Vesperas 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Omnis * qui invocáverit nomen Dómini, salvus erit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis qui invocáverit nomen Dómini, salvus erit.

Ant. Sanctum et terríbile * nomen eius, inítium sapiéntiæ timor Dómini.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanctum et terríbile nomen eius, inítium sapiéntiæ timor Dómini.

Ant. Ego autem * in Dómino gaudébo, et exsultábo in Deo Iesu meo.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego autem in Dómino gaudébo, et exsultábo in Deo Iesu meo.

Ant. A solis ortu * usque ad occásum laudábile nomen Dómini.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A solis ortu usque ad occásum laudábile nomen Dómini.

Ant. Sacrificábo * hóstiam laudis, et nomen Dómini invocábo.

Psalmus 115 [5]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacrificábo hóstiam laudis, et nomen Dómini invocábo.

Capitulum Hymnus Versus {ex Proprio Sanctorum}


Phil 2:8-10 


Fratres: Christus humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen, ut in nómine Iesu omne genu flectátur.

℟. Deo grátias.

 

Hymnus 


Iesu, dulcis memória,

Dans vera cordis gáudia:

Sed super mel, et ómnia,

Eius dulcis præséntia.

 

Nil cánitur suávius,

Nil audítur iucúndius,

Nil cogitátur dúlcius,

Quam Iesus Dei Fílius.

 

Iesu, spes pœniténtibus,

Quam pius es peténtibus!

Quam bonus te quæréntibus!

Sed quid inveniéntibus?

 

Nec lingua valet dícere,

Nec líttera exprímere:

Expértus potest crédere,

Quid sit Iesum dilígere.

 

Sis, Iesu, nostrum gáudium,

Qui es futúrus prǽmium:

Sit nostra in te glória,

Per cuncta semper sǽcula.

Amen.

 

℣. Sit nomen Dómini benedíctum, allelúia.

℟. Ex hoc nunc et usque in sǽculum, allelúia.

Canticum: Magnificat {Antiphona ex Proprio Sanctorum}


Ant. Vocábis * nomen eius Iesum; ipse enim salvum fáciet pópulum suum a peccátis eórum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vocábis nomen eius Iesum; ipse enim salvum fáciet pópulum suum a peccátis eórum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cælis. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Nominis Jesu ~ II. classis


Ad Completorium 01-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Sanctissimi Nominis Jesu ~ II. classis


Sancta Missa 01-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 2:10-11

In nómine Iesu omne genu flectátur, cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris

Ps 8:2.

Dómine, Dóminus noster, quam admirábile est nomen tuum in univérsa terra!

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In nómine Iesu omne genu flectátur, cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui unigénitum Fílium tuum constituísti humáni géneris Salvatórem, et Iesum vocári iussísti: concéde propítius; ut, cuius sanctum nomen venerámur in terris, eius quoque aspéctu perfruámur in cœlis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Actuum Apostolorum

Act 4:8-12

In diébus illis: Petrus, replétus Spíritu Sancto, dixit: Príncipes pópuli et senióres, audíte: Si nos hódie diiudicámur in benefácto hóminis infírmi, in quo iste salvus factus est, notum sit ómnibus vobis et omni plebi Israël: quia in nómine Dómini nostri Iesu Christi Nazaréni, quem vos crucifixístis, quem Deus suscitávit a mórtuis, in hoc iste astat coram vobis sanus. Hic est lapis, qui reprobátus est a vobis ædificántibus: qui factus est in caput ánguli: et non est in alio áliquo salus. Nec enim aliud nomen est sub cœlo datum homínibus, in quo opórteat nos salvos fíeri.

℟. Deo grátias.

Graduale 


Ps 105:47

Salvos fac nos, Dómine, Deus noster, et cóngrega nos de natiónibus: ut confiteámur nómini sancto tuo, et gloriémur in glória tua.

Isa 63:16

Tu, Dómine, Pater noster et Redémptor noster: a sǽculo nomen tuum. Allelúia, allelúia

Ps 144:21

Laudem Dómini loquétur os meum, et benedícat omnis caro nomen sanctum eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 2:21

In illo témpore: Postquam consummáti sunt dies octo, ut circumciderétur Puer: vocátum est nomen eius Iesus, quod vocátum est ab Angelo, priúsquam in útero conciperétur.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 85:12; 85:5

Confitébor tibi, Dómine, Deus meus, in toto corde meo, et glorificábo nomen tuum in ætérnum: quóniam tu, Dómine, suávis et mitis es: et multæ misericórdiæ ómnibus invocántibus te, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedíctio tua, clementíssime Deus, qua omnis viget creatúra, sanctíficet, quǽsumus, hoc sacrifícium nostrum, quod ad glóriam nóminis Fílii tui, Dómini nostri Iesu Christi, offérimus tibi: ut maiestáti tuæ placére possit ad laudem, et nobis profícere ad salútem.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 85:9-10

Omnes gentes, quascúmque fecísti, vénient et adorábunt coram te, Dómine, et glorificábunt nomen tuum: quóniam magnus es tu et fáciens mirabília: tu es Deus solus, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Omnípotens ætérne Deus, qui creásti et redemísti nos, réspice propítius vota nostra: et sacrifícium salutáris hóstiæ, quod in honórem nóminis Fílii tui, Dómini nostri Iesu Christi, maiestáti tuæ obtúlimus, plácido et benígno vultu suscípere dignéris; ut grátia tua nobis infúsa, sub glorióso nómine Iesu, ætérnæ prædestinatiónis titulo gaudeámus nómina nostra scripta esse in cœlis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Tertia Januarii ~ IV. classis


Ad Matutinum 01-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Notum fecit Dóminus, allelúia.

℟. Salutáre suum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Romános

Rom 6:1-5 


1 Quid ergo dicémus? permanébimus in peccáto ut grátia abúndet?

2 Absit. Qui enim mórtui sumus peccáto, quómodo adhuc vivémus in illo?

3 An ignorátis quia quicúmque baptizáti sumus in Christo Iesu, in morte ipsíus baptizáti sumus?

4 Consepúlti enim sumus cum illo per baptísmum in mortem: ut quómodo Christus surréxit a mórtuis per glóriam Patris, ita et nos in novitáte vitæ ambulémus.

5 Si enim complantáti facti sumus similitúdini mortis eius: simul et resurrectiónis érimus.

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum:

* Quia, cum essem párvula, plácui Altíssimo, et de meis viscéribus génui Deum et hóminem.

℣. Beátam me dicent omnes generatiónes, quia ancíllam húmilem respéxit Deus.

℟. Quia, cum essem párvula, plácui Altíssimo, et de meis viscéribus génui Deum et hóminem.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Rom 6:6-11 


6 Hoc sciéntes, quia vetus homo noster simul crucifíxus est, ut destruátur corpus peccáti, et ultra non serviámus peccáto.

7 Qui enim mórtuus est, iustificátus est a peccáto.

8 Si autem mórtui sumus cum Christo, crédimus quia simul étiam vivémus cum Christo,

9 Sciéntes quod Christus resúrgens ex mórtuis iam non móritur: mors illi ultra non dominábitur.

10 Quod enim mórtuus est peccáto, mórtuus est semel: quod autem vivit, vivit Deo.

11 Ita et vos existimáte vos mórtuos quidem esse peccáto, vivéntes autem Deo, in Christo Iesu Dómino nostro.

℣. Tu autem, Dómine, miserére nobis.

℟. Deo grátias.

 

℟. Confirmátum est cor Vírginis, in quo divína mystéria, Angelo nuntiánte, concépit: tunc speciósum forma præ fíliis hóminum castis suscépit viscéribus: 

* Et benedícta in ætérnum, Deum nobis prótulit et hóminem.

℣. Domus pudíci péctoris templum repénte fit Dei: intácta nésciens virum, verbo concépit Fílium.

℟. Et benedícta in ætérnum, Deum nobis prótulit et hóminem.

℣. Glória Patri, et Fílio, * et Spirítui Sancto.

℟. Et benedícta in ætérnum, Deum nobis prótulit et hóminem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Rom 6:12-18 


12 Non ergo regnet peccátum in vestro mortáli córpore ut obediátis concupiscéntiis eius.

13 Sed neque exhibeátis membra vestra arma iniquitátis peccáto: sed exhibéte vos Deo, tamquam ex mórtuis vivéntes: et membra vestra arma iustítiæ Deo.

14 Peccátum enim vobis non dominábitur: non enim sub lege estis, sed sub grátia.

15 Quid ergo? peccábimus, quóniam non sumus sub lege, sed sub grátia? Absit.

16 Nescítis quóniam cui exhibétis vos servos ad obediéndum, servi estis eius, cui obedítis, sive peccáti ad mortem, sive obeditiónis ad iustítiam?

17 Grátias autem Deo quod fuístis servi peccáti, obedístis autem ex corde in eam formam doctrínæ, in quam tráditi estis.

18 Liberáti autem a peccáto, servi facti estis iustítiæ.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Benedictus {Antiphona ex Proprio Sanctorum}


Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Tertia Januarii ~ IV. classis


Ad Primam 01-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Ianuárii Luna vicésima tértia Anno Dómini 2024

 

In Creta natális sancti Titi, qui, ab Apóstolo Paulo Epíscopus Creténsium ordinátus, et, post prædicatiónis offícium fidelíssime consummátum, finem beátum adéptus, in ea sepúltus est Ecclésia, ubi a beáto Apóstolo dignus miníster fúerat constitútus. Ipsíus tamen festívitas octávo Idus Februárii celebrátur.

Romæ sanctórum Mártyrum Prisci Presbýteri, et Priscilliáni Clérici, ac Benedíctæ, religiósæ féminæ; qui, témpore impiíssimi Iuliáni, gládio martýrium complevérunt.

Item Romæ beátæ Dafrósæ, uxóris sancti Flaviáni Mártyris, ac matris sanctárum Bibiánæ et Demétriæ, Vírginum et Mártyrum; quæ, post interfectiónem viri sui, primum exsílio relegáta, deínde, sub præfáto Príncipe, cápite plexa est.

Bonóniæ sanctórum Hermétis, Aggæi et Caii Mártyrum, qui sub Maximiáno Imperatóre passi sunt.

Adruméti, in Africa, commemorátio sancti Mávili Mártyris, qui in persecutióne Sevéri Imperatóris, a sævíssimo Prǽside Scápula damnátus ad béstias, martýrii corónam accépit.

Item in Africa præclarissimórum Mártyrum Aquilíni, Gémini, Eugénii, Marciáni, Quincti, Theodóti et Tryphónis.

Apud Língonas, in Gállia, sancti Gregórii Epíscopi, miráculis clari.

Rhemis, in Gállia, sancti Rigobérti, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Tertia Januarii ~ IV. classis


Ad Tertiam 01-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Tertia Januarii ~ IV. classis


Ad Nonam 01-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Tertia Januarii ~ IV. classis


Ad Vesperas 01-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Magnificat {Antiphona ex Proprio Sanctorum}


Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri præmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beati Pauli Apóstoli ad Titum

Tit 2:11-15

Caríssime: Appáruit grátia Dei Salvatóris nostri ómnibus homínibus, erúdiens nos, ut, abnegántes impietátem et sæculária desidéria, sóbrie et iuste et pie vivámus in hoc sǽculo, exspectántes beátam spem et advéntum glóriæ magni Dei et Salvatóris nostri Iesu Christi: qui dedit semetípsum pro nobis: ut nos redímeret ab omni iniquitáte, et mundáret sibi pópulum acceptábilem, sectatórem bonórum óperum. Hæc lóquere et exhortáre: in Christo Iesu, Dómino nostro.

℟. Deo grátias.

Graduale 


Ps 97:3; 97:2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

Heb 1:1-2

Multifárie olim Deus loquens pátribus in Prophétis, novíssime diébus istis locútus est nobis in Fílio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 2:21

In illo témpore: Postquam consummáti sunt dies octo, ut circumciderétur Puer: vocátum est nomen eius Iesus, quod vocátum est ab Angelo, priúsquam in útero conciperétur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt coeli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáta Vírgine Dei Genetríce María, cæléstis remédii fáciat esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Quarta Januarii ~ IV. classis


Ad Matutinum 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Tamquam sponsus.

℟. Dóminus procédens de thálamo suo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola ad Romános

Rom 7:1-3 


1 An ignóratis, fratres, (sciéntibus enim legem loquor) quia lex in hómine dominátur, quanto témpore vivit?

2 Nam quæ sub viro est múlier, vivénte viro, alligáta est legi: si autem mórtuus fúerit vir eius, solúta est a lege viri.

3 Igitur, vivénte viro, vocábitur adúltera si fúerit cum álio viro: si autem mórtuus fúerit vir eius, liberáta est a lege viri, ut non sit adúltera si fúerit cum álio viro.

℣. Tu autem, Dómine, miserére nobis.

℟. Deo grátias.

 

℟. Sancta et immaculáta virgínitas, quibus te láudibus éfferam, néscio:

* Quia quem cæli cápere non póterant, tuo grémio contulísti.

℣. Benedícta tu in muliéribus, et benedíctus fructus ventris tui.

℟. Quia quem cæli cápere non póterant, tuo grémio contulísti.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Rom 7:4-6 


4 Itaque, fratres mei, et vos mortificáti estis legi per corpus Christi: ut sitis altérius, qui ex mórtuis resurréxit, ut fructificémus Deo. 

5 Cum enim essémus in carne, passiónes peccatórum, quæ per legem erant, operabántur in membris nostris, ut fructificárent morti. 

6 Nunc autem solúti sumus a lege mórtis, in qua detinebámur, ita ut serviámus in novitáte spíritus, et non in vetustáte lítteræ.

℣. Tu autem, Dómine, miserére nobis.

℟. Deo grátias.

 

℟. Nésciens Mater Virgo virum, péperit sine dolóre: 

* Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Domus pudíci péctoris templum repénte fit Dei: intácta nésciens virum, verbo concépit Fílium.

℟. Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Glória Patri, et Fílio, * et Spirítui Sancto.

℟. Salvatórem sæculórum, ipsum Regem Angelórum, sola Virgo lactábat úbere de cælo pleno.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Rom 7:7-9 


7 Quid ergo dicémus? lex peccátum est? Absit. Sed peccátum non cognóvi, nisi per legem: nam concupiscéntiam nesciébam, nisi lex díceret: Non concupísces. 

8 Occasióne autem accépta, peccátum per mandátum operátum est in me omnem concupiscéntiam. Sine lege enim peccátum mórtuum erat. 

9 Ego autem vivébam sine lege aliquándo. Sed cum venísset mandátum, peccátum revíxit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Benedictus {Antiphona ex Proprio Sanctorum}


Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quarta Januarii ~ IV. classis


Ad Primam 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Ianuárii Luna vicésima quarta Anno Dómini 2024

 

Romæ sancti Telésphori, Papæ et Mártyris; qui, sub Antoníno Pio, post multos labóres, pro Christi confessióne, illústre martýrium duxit.

In Anglia natális sancti Eduárdi, Regis Anglórum et Confessóris; qui virtúte castitátis et grátia miraculórum fuit insígnis. Eius autem festívitas, ex decréto Innocéntii Papæ Undécimi, tértio Idus Octóbris, quo die sacrum eius corpus translátum fuit, potíssimum celebrátur.

In Ægýpto commemorátio plurimórum sanctórum Mártyrum, qui in Thebáide, sub persecutióne Diocletiáni, divérso tormentórum génere cæsi sunt.

Antiochíæ sancti Simeónis Mónachi, qui, multos annos in colúmna stans vixit, unde et Stylítæ cognómen accépit; cuius vita et conversátio éxstitit admirábilis.

Romæ sanctæ Æmiliánæ Vírginis, amitæ sancti Gregórii Papæ; quæ, vocánte Tharsílla soróre, quæ ad Deum præcésserat, hac ipsa die migrávit ad Dóminum.

Alexandríæ sanctæ Syncléticæ Vírginis, cuius res præcláre gestas sanctus Athanásius monuméntis litterárum commendávit.

In Ægýpto sanctæ Apollináris Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Quarta Januarii ~ IV. classis


Ad Tertiam 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quarta Januarii ~ IV. classis


Ad Sextam 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quarta Januarii ~ IV. classis


Ad Nonam 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quarta Januarii ~ IV. classis


Ad Vesperas 01-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Magnificat {Antiphona ex Proprio Sanctorum}


Ant. Magnum * hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magnum hereditátis mystérium: templum Dei factus est úterus nesciéntis virum: non est pollútus ex ea carnem assúmens; omnes gentes vénient dicéntes: Glória tibi, Dómine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri præmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beati Pauli Apóstoli ad Titum

Tit 2:11-15

Caríssime: Appáruit grátia Dei Salvatóris nostri ómnibus homínibus, erúdiens nos, ut, abnegántes impietátem et sæculária desidéria, sóbrie et iuste et pie vivámus in hoc sǽculo, exspectántes beátam spem et advéntum glóriæ magni Dei et Salvatóris nostri Iesu Christi: qui dedit semetípsum pro nobis: ut nos redímeret ab omni iniquitáte, et mundáret sibi pópulum acceptábilem, sectatórem bonórum óperum. Hæc lóquere et exhortáre: in Christo Iesu, Dómino nostro.

℟. Deo grátias.

Graduale 


Ps 97:3; 97:2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

Heb 1:1-2

Multifárie olim Deus loquens pátribus in Prophétis, novíssime diébus istis locútus est nobis in Fílio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 2:21

In illo témpore: Postquam consummáti sunt dies octo, ut circumciderétur Puer: vocátum est nomen eius Iesus, quod vocátum est ab Angelo, priúsquam in útero conciperétur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt coeli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáta Vírgine Dei Genetríce María, cæléstis remédii fáciat esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Quinta Januarii ~ IV. classis
Commemoratio: S. Telesphori Papæ et Martyris

Ad Matutinum 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Speciósus forma præ fíliis hóminum.

℟. Diffúsa est grátia in lábiis tuis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola ad Romános

Rom 8:1-4 


1 Nihil ergo nunc damnatiónis est iis, qui sunt in Christo Iesu, qui non secúndum carnem ámbulant.

2 Lex enim spíritus vitæ in Christo Iesu liberávit me a lege peccáti et mórtis.

3 Nam quod impossíbile erat legi, in quo infirmabátur per carnem: Deus Fílium suum mittens in similitúdinem carnis peccáti, et de peccáto damnávit peccátum in carne,

4 Ut iustificátio legis implerétur in nobis, qui non secúndum carnem ambulámus, sed secúndum spíritum.

℣. Tu autem, Dómine, miserére nobis.

℟. Deo grátias.

 

℟. Ecce Agnus Dei, ecce qui tollit peccáta mundi: ecce de quo dicébam vobis: Qui post me venit, ante me factus est:

* Cuius non sum dignus corrígiam calceaménti sólvere.

℣. Qui de terra est, de terra lóquitur: qui de cælo venit, super omnes est.

℟. Cuius non sum dignus corrígiam calceaménti sólvere.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Rom 8:5-9 


5 Qui enim secúndum carnem sunt: quæ carnis sunt, sápiunt. Qui vero secúndum spíritum sunt, quæ sunt spíritus, séntiunt. 

6 Nam prudéntia carnis, mors est: prudéntia autem spíritus, vita et pax. 

7 Quóniam sapiéntia carnis inimíca est Deo: legi enim Dei non est subiécta: nec enim potest. 

8 Qui autem in carne sunt, Deo placére non possunt. 

9 Vos autem in carne non estis, sed in spíritu: si tamen Spíritus Dei hábitat in vobis.

℣. Tu autem, Dómine, miserére nobis.

℟. Deo grátias.

 

℟. Dies sanctificátus illúxit nobis: veníte, gentes, et adoráte Dóminum: 

* Quia hódie descéndit lux magna in terris.

℣. Hæc dies quam fecit Dóminus, exsultémus et lætémur in ea.

℟. Quia hódie descéndit lux magna in terris.

℣. Glória Patri, et Fílio, * et Spirítui Sancto.

℟. Quia hódie descéndit lux magna in terris.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Rom 8:9-11 


9 Si quis autem Spíritum Christi non habet: hic non est eius. 

10 Si autem Christus in vobis est: corpus quidem mórtuum est propter peccátum, spíritus vero vivit propter iustificatiónem. 

11 Quod si Spíritus eius, qui suscitávit Iesum a mórtuis, hábitat in vobis: qui suscitávit Iesum Christum a mórtuis, vivificábit, et mortália córpora vestra, propter inhabitántem Spíritum eius in vobis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta Januarii ~ IV. classis
Commemoratio: S. Telesphori Papæ et Martyris

Ad Laudes 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Benedictus {Antiphona ex Proprio Sanctorum}


Ant. Mirábile mystérium * declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mirábile mystérium declarátur hódie: innovántur natúræ, Deus homo factus est: id quod fuit permánsit, et quod non erat assúmpsit; non commixtiónem passus, neque divisiónem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Telesphori Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Telésphorum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta Januarii ~ IV. classis
Commemoratio: S. Telesphori Papæ et Martyris

Ad Primam 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Ianuárii Luna vicésima quinta Anno Dómini 2024

 

Epiphánia Dómini.

Floréntiæ natális sancti Andréæ Corsíni, civis Florentíni, ex Ordine Carmelitárum, Epíscopi Fesuláni et Confessóris; quem, miráculis clarum, Urbánus Papa Octávus in Sanctórum númerum rétulit. Eius autem festívitas recólitur prídie Nonas Februárii.

Barcinóne, in Hispánia, item natális sancti Raymúndi de Peñáfort, ex Ordine Prædicatórum, Confessóris, doctrína et sanctitáte célebris. Ipsíus vero festum décimo Kaléndas Februárii celebrátur.

In Africa commemorátio plurimórum sanctórum Mártyrum, qui, in persecutióne Sevéri, ad palum ligáti sunt et igne consúmpti.

In território Rheménsi pássio sanctæ Macræ Vírginis, quæ, in persecutióne Diocletiáni, iubénte Rictiováro Prǽside, cum in ignem esset præcipitáta et permansísset illǽsa, dehinc, mamíllis abscíssis et squalóre cárceris afflícta, super testas étiam acutíssimas ac prunas volutáta, tandem orans migrávit ad Dóminum.

Rhédonis, in Gállia, sancti Melánii, Epíscopi et Confessóris; qui, post innumerabílium signa virtútum, iúgiter cælo inténtus, gloriósus migrávit a sǽculo.

Geris, in Ægýpto, sancti Nilammónis reclúsi, qui, dum ad Episcopátum traherétur invítus, in oratióne spíritum Deo réddidit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Quinta Januarii ~ IV. classis
Commemoratio: S. Telesphori Papæ et Martyris

Ad Tertiam 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta Januarii ~ IV. classis
Commemoratio: S. Telesphori Papæ et Martyris

Ad Sextam 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta Januarii ~ IV. classis
Commemoratio: S. Telesphori Papæ et Martyris

Ad Nonam 01-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Ant. Mária et flúmina * benedícite Dómino: hymnum dícite fontes Dómino, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mária et flúmina benedícite Dómino: hymnum dícite fontes Dómino, allelúia.

Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Hymnus Versus {ex Proprio Sanctorum}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Magi vidéntes * stellam, dixérunt ad ínvicem: Hoc signum magni Regis est: eámus et inquirámus eum, et offerámus ei múnera, aurum, thus, et myrrham, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magi vidéntes stellam, dixérunt ad ínvicem: Hoc signum magni Regis est: eámus et inquirámus eum, et offerámus ei múnera, aurum, thus, et myrrham, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri præmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

Pro S. Telesphori Papæ et Mart.

Gregem tuum, Pastor ætérne, placátus inténde: et, per beátum Telésphorum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beati Pauli Apóstoli ad Titum

Tit 2:11-15

Caríssime: Appáruit grátia Dei Salvatóris nostri ómnibus homínibus, erúdiens nos, ut, abnegántes impietátem et sæculária desidéria, sóbrie et iuste et pie vivámus in hoc sǽculo, exspectántes beátam spem et advéntum glóriæ magni Dei et Salvatóris nostri Iesu Christi: qui dedit semetípsum pro nobis: ut nos redímeret ab omni iniquitáte, et mundáret sibi pópulum acceptábilem, sectatórem bonórum óperum. Hæc lóquere et exhortáre: in Christo Iesu, Dómino nostro.

℟. Deo grátias.

Graduale 


Ps 97:3; 97:2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

Heb 1:1-2

Multifárie olim Deus loquens pátribus in Prophétis, novíssime diébus istis locútus est nobis in Fílio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 2:21

In illo témpore: Postquam consummáti sunt dies octo, ut circumciderétur Puer: vocátum est nomen eius Iesus, quod vocátum est ab Angelo, priúsquam in útero conciperétur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt coeli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Telesphori Papæ et Mart.

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáta Vírgine Dei Genetríce María, cæléstis remédii fáciat esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Telesphori Papæ et Mart.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Epiphania Domini ~ I. classis


Ad Matutinum 01-06-2024 


MatutinumLaudesPrimaTertia
SextaNonaVesperaCompletorium
Missa
Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Afférte Dómino * fílii Dei, adoráte Dóminum in aula sancta eius.

Psalmus 28 [1]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Afférte Dómino fílii Dei, adoráte Dóminum in aula sancta eius.

Ant. Flúminis ímpetus * lætíficat, allelúia, civitátem Dei, allelúia.

Psalmus 45 [2]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Flúminis ímpetus lætíficat, allelúia, civitátem Dei, allelúia.

Ant. Psállite Deo nostro, * psállite: psállite Regi nostro, psállite sapiénter.

Psalmus 46 [3]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Psállite Deo nostro, psállite: psállite Regi nostro, psállite sapiénter.

℣. Omnis terra adóret te, et psallat tibi.

℟. Psalmum dicat nómini tuo, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 55:1-4 


1 Omnes sitiéntes, veníte ad aquas, et qui non habétis argéntum, properáte, émite, et comédite: veníte, émite absque argénto et absque ulla commutatióne vinum et lac.

2 Quare appénditis argéntum non in pánibus, et labórem vestrum non in saturitáte? Audíte, audiéntes me, et comédite bonum, et delectábitur in crassitúdine ánima vestra.

3 Inclináte aurem vestram, et veníte ad me; audíte, et vivet ánima vestra, et fériam vobíscum pactum sempitérnum, misericórdias David fidéles.

4 Ecce testem pópulis dedi eum, ducem ac præceptórem géntibus.

℣. Tu autem, Dómine, miserére nobis.

℟. Deo grátias.

 

℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:

* Hic est Fílius meus diléctus, in quo mihi bene complácui.

℣. Descéndit Spíritus Sanctus corporáli spécie sicut colúmba in ipsum, et vox de cælo facta est.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 60:1-6 


1 Surge, illumináre, Ierúsalem, quia venit lumen tuum, et glória Dómini super te orta est.

2 Quia ecce ténebræ opérient terram, et calígo pópulos; super te autem oriétur Dóminus, et glória eius in te vidébitur.

3 Et ambulábunt gentes in lúmine tuo, et reges in splendóre ortus tui.

4 Leva in circúitu óculos tuos, et vide: omnes isti congregáti sunt, venérunt tibi; fílii tui de longe vénient et fíliæ tuæ de látere surgent.

5 Tunc vidébis, et áfflues; mirábitur et dilatábitur cor tuum: quando convérsa fúerit ad te multitúdo maris; fortitúdo géntium vénerit tibi.

6 Inundátio camelórum opériet te, dromedárii Mádian et Epha; omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 61:10-11; 62:1 


10 Gaudens gaudébo in Dómino, et exsultábit ánima mea in Deo meo, quia índuit me vestiméntis salútis, et induménto iustítiæ circúmdedit me, quasi sponsum decorátum coróna, et quasi sponsam ornátam monílibus suis.

11 Sicut enim terra profert germen suum, et sicut hortus semen suum gérminat, sic Dóminus Deus germinábit iustítiam et laudem coram univérsis géntibus.

1 Propter Sion non tacébo, et propter Ierúsalem non quiéscam, donec egrediátur ut splendor iustus eius, et salvátor eius ut lampas accendátur.

℣. Tu autem, Dómine, miserére nobis.

℟. Deo grátias.

 

℟. Reges Tharsis et ínsulæ múnera ófferent:

* Reges Arabum et Saba dona Dómino Deo addúcent.

℣. Omnes de Saba vénient, aurum et thus deferéntes.

℟. Reges Arabum et Saba dona Dómino Deo addúcent.

℣. Glória Patri, et Fílio, * et Spirítui Sancto.

℟. Reges Arabum et Saba dona Dómino Deo addúcent.

Nocturn II. 


Ant. Omnis terra adóret te, * et psallat tibi: psalmum dicat nómini tuo, Dómine.

Psalmus 65 [4]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis terra adóret te, et psallat tibi: psalmum dicat nómini tuo, Dómine.

Ant. Reges Tharsis * et ínsulæ múnera ófferent Regi Dómino.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Reges Tharsis et ínsulæ múnera ófferent Regi Dómino.

Ant. Omnes gentes * quascúmque fecísti, vénient, et adorábunt coram te, Dómine.

Psalmus 85 [6]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes gentes quascúmque fecísti, vénient, et adorábunt coram te, Dómine.

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 2 de Epiphania 


Gaudéte in Dómino, dilectíssimi, íterum dico, gaudéte: quóniam brevi intervállo témporis, post solemnitátem Nativitátis Christi, festívitas declaratiónis eius illúxit: et quem in illo die Virgo péperit, in hoc mundus agnóvit. Verbum enim caro factum, sic susceptiónis nostræ temperávit exórdia, ut natus Iesus et credéntibus maniféstus, et persequéntibus esset occúltus. Iam tunc ergo cæli enarravérunt glóriam Dei, et in omnem terram sonus veritátis exívit, quando et pastóribus exércitus Angelórum Salvatóris éditi annuntiátor appáruit, et Magos ad eum adorándum prǽvia stella perdúxit: ut a solis ortu usque ad occásum veri Regis generátio coruscáret, cum rerum fidem et regna Oriéntis per Magos díscerent, et Románum impérium non láteret.

℣. Tu autem, Dómine, miserére nobis.

℟. Deo grátias.

 

℟. Illumináre, illumináre Ierúsalem, quia venit lux tua:

* Et glória Dómini super te orta est.

℣. Et ambulábunt gentes in lúmine tuo, et reges in splendóre ortus tui.

℟. Et glória Dómini super te orta est.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Nam et sævítia Heródis volens primórdia suspécti sibi Regis exstínguere, huic dispensatíoni nésciens serviébat: ut dum atróci inténtus facínori, ignótum sibi púerum indiscréta infántium cæde perséquitur, annuntiátum cǽlitus dominatóris ortum insígnior ubíque fama loquerétur: quam promptiórem ad narrándum, diligentiorémque faciébat et supérnæ significatiónis nóvitas, et cruentíssimi persecutóris impíetas. Tunc autem étiam Ægýpto Salvátor illátus est, ut gens antíquis erróribus dédita, iam ad vicínam salútem per occúltam grátiam signarétur: et quæ nondum eiécerat ab ánimo superstitiónem, iam hospítio recíperet veritátem.

℣. Tu autem, Dómine, miserére nobis.

℟. Deo grátias.

 

℟. Omnes de Saba vénient, aurum et thus deferéntes, et laudem Dómino annuntiántes,

* Allelúia, allelúia, allelúia.

℣. Reges Tharsis et ínsulæ múnera ófferent, reges Arabum et Saba dona addúcent.

℟. Allelúia, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Agnoscámus ergo, dilectíssimi, in Magis adoratóribus Christi, vocatiónis nostræ fideíque primítias: et exsultántibus ánimis beátæ spei inítia celebrémus. Exínde enim in ætérnam hereditátem cœ́pimus introíre: exínde nobis Christum loquéntia Scripturárum arcána patuérunt, et véritas, quam Iudæórum obcæcátio non récipit, ómnibus natiónibus lumen suum invéxit. Honorétur ítaque a nobis sacratíssimus dies, in quo salútis nostræ Auctor appáruit: et quem Magi infántem veneráti sunt in cunábulis, nos omnipoténtem adorémus in cælis. Ac sicut illi de thesáuris suis mýsticas Dómino múnerum spécies obtulérunt, ita et nos de córdibus nostris, quæ Deo sunt digna, promámus.

℣. Tu autem, Dómine, miserére nobis.

℟. Deo grátias.

 

℟. Magi véniunt ab Oriénte Ierosólymam, quæréntes, et dicéntes: Ubi est qui natus est, cuius stellam vídimus?

* Et vénimus adoráre Dóminum.

℣. Vídimus stellam eius in Oriénte.

℟. Et vénimus adoráre Dóminum.

℣. Glória Patri, et Fílio, * et Spirítui Sancto.

℟. Et vénimus adoráre Dóminum.

Nocturn III. 


Ant. Veníte adorémus eum: quia ipse est Dóminus Deus noster.

Psalmus 94 [7]

94:1  Veníte, exsultémus Dómino: * iubilémus Deo salutári nostro:

94:2  Præoccupémus fáciem eius in confessióne: * et in psalmis iubilémus ei.

Ant. Veníte adorémus eum: quia ipse est Dóminus Deus noster.

94:3  Quóniam Deus magnus Dóminus: * et Rex magnus super omnes deos.

94:4  Quia in manu eius sunt omnes fines terræ: * et altitúdines móntium ipsíus sunt.

Ant. Veníte adorémus eum: quia ipse est Dóminus Deus noster.

94:5  Quóniam ipsíus est mare, et ipse fecit illud: * et siccam manus eius formavérunt.

Ant. Veníte adorémus eum: quia ipse est Dóminus Deus noster.

94:7  Et nos pópulus páscuæ eius, et oves manus eius. * Hódie si vocem eius audiéritis, nolíte obduráre corda vestra:

94:8  Sicut in irritatióne secúndum diem tentatiónis in desérto: * ubi tentavérunt me patres vestri, probavérunt me, et vidérunt ópera mea.

Ant. Veníte adorémus eum: quia ipse est Dóminus Deus noster.

94:9  Quadragínta annis offénsus fui generatióni illi, * et dixi: Semper hi errant corde.

94:10  Et isti non cognovérunt vias meas, ut iurávi in ira mea: * Si introíbunt in réquiem meam.

Ant. Veníte adorémus eum: quia ipse est Dóminus Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veníte adorémus eum: quia ipse est Dóminus Deus noster.

Ant. Adoráte Dóminum, * allelúia: in aula sancta eius, allelúia.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adoráte Dóminum, allelúia: in aula sancta eius, allelúia.

Ant. Adoráte Deum, * allelúia: omnes Angeli eius, allelúia.

Psalmus 96 [9]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adoráte Deum, allelúia: omnes Angeli eius, allelúia.

℣. Adoráte Dóminum, allelúia.

℟. In aula sancta eius, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 2:1-12 


Cum natus esset Iesus in Béthlehem Iuda in diébus Heródis regis, ecce Magi ab Oriénte venérunt Ierosólymam, dicéntes: Ubi est qui natus est Rex Iudæórum? Et réliqua.

 

Homilía sancti Gregórii Papæ

Homilia 10 in Evang. 


Sicut in lectióne evangélica, fratres caríssimi, audístis, cæli Rege nato, rex terræ turbátus est: quia nimírum terréna altitúdo confúnditur, cum celsitúdo cæléstis aperítur. Sed quæréndum nobis est, quidnam sit, quod, Redemptóre nato, pastóribus in Iudǽa Angelus appáruit, atque ad adorándum hunc ab Oriénte Magos non Angelus, sed stella perdúxit? Quia vidélicet Iudǽis, tamquam ratióne uténtibus, rationále ánimal, id est, Angelus prædicáre débuit: gentíles vero, quia uti ratióne nesciébant, ad cognoscéndum Dóminum non per vocem, sed per signa perducúntur. Unde étiam per Paulum dícitur: Prophetíæ fidélibus datæ sunt, non infidélibus: signa autem infidélibus, non fidélibus. Quia et illis prophetíæ tamquam fidélibus, non infidélibus: et istis signa tamquam infidélibus, non fidélibus data sunt.

℣. Tu autem, Dómine, miserére nobis.

℟. Deo grátias.

 

℟. Stella, quam víderant Magi in Oriénte, antecedébat eos, donec venírent ad locum, ubi puer erat.

* Vidéntes autem eam, gavísi sunt gáudio magno.

℣. Et intrántes domum, invenérunt púerum cum María matre eius, et procidéntes adoravérunt eum.

℟. Vidéntes autem eam, gavísi sunt gáudio magno.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Et notándum, quod Redemptórem nostrum, cum iam perféctæ esset ætátis, eísdem gentílibus Apóstoli prǽdicant, eúmque párvulum, et necdum per humáni córporis offícium loquéntem, stella géntibus denúntiat: quia nimírum ratiónis ordo poscébat, ut et loquéntem iam Dóminum loquéntes nobis prædicatóres innotéscerent, et necdum loquéntem eleménta muta prædicárent. Sed in ómnibus signis, quæ vel nascénte Dómino, vel moriénte eo monstráta sunt, considerándum nobis est, quanta fúerit in quorúmdam Iudæórum corde durítia, qui hunc nec per prophetíæ donum, nec per mirácula agnovérunt.

℣. Tu autem, Dómine, miserére nobis.

℟. Deo grátias.

 

℟. Vidéntes stellam Magi, gavísi sunt gáudio magno:

* Et intrántes domum invenérunt púerum cum María matre eius, et procidéntes adoravérunt eum: * Et apértis thesáuris suis obtulérunt ei múnera, aurum, thus, et myrrham.

℣. Stella, quam víderant Magi in Oriénte, antecedébat eos, usque dum véniens staret supra ubi erat puer.

℟. Et intrántes domum invenérunt púerum cum María matre eius, et procidéntes adoravérunt eum:

℣. Glória Patri, et Fílio, * et Spirítui Sancto.

℟. Et apértis thesáuris suis obtulérunt ei múnera, aurum, thus, et myrrham.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Omnia quippe eleménta auctórem suum venísse testáta sunt. Ut enim de eis quiddam usu humáno loquar: Deum hunc cæli esse cognovérunt, quia prótinus stellam misérunt. Mare cognóvit, quia sub plantis eius se calcábile prǽbuit. Terra cognóvit, quia eo moriénte contrémuit. Sol cognóvit, quia lucis suæ rádios abscóndit. Saxa et paríetes cognovérunt, quia témpore mortis eius scissa sunt. Inférnus agnóvit, quia hos, quos tenébat mórtuos, réddidit. Et tamen hunc, quem Dóminum ómnia insensibília eleménta sensérunt, adhuc infidélium Iudæórum corda Deum esse mínime cognóscunt, et durióra saxis, scindi ad pœniténdum nolunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Laudes 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Ant. Mária et flúmina * benedícite Dómino: hymnum dícite fontes Dómino, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Mária et flúmina benedícite Dómino: hymnum dícite fontes Dómino, allelúia.

Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Hymnus Versus {ex Proprio Sanctorum}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Hódie * cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Primam 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Ianuárii Luna vicésima sexta Anno Dómini 2024

 

Relátio púeri Iesu de Ægýpto.

Nicomédiæ natális beáti Luciáni, Ecclésiæ Antiochénæ Presbýteri et Mártyris; qui, satis clarus doctrína et eloquéntia, passus est, ob Christi confessiónem, in persecutióne Galérii Maximiáni, sepultúsque est Helenópoli, in Bithýnia. Ipsíus autem laudes sanctus Ioánnes Chrysóstomus celebrávit.

Antiochíæ sancti Cleri Diáconi, qui pro confessiónis glória, sépties tortus ac diu macerátus in cárcere, ad últimum, gládio decollátus, martýrium consummávit.

In civitáte Heracléa sanctórum Mártyrum Felícis et Ianuárii.

Eódem die sancti Iuliáni Mártyris.

In Dánia sancti Canúti, Regis et Mártyris.

Pápiæ sancti Crispíni, Epíscopi et Confessóris.

In Dácia sancti Nicetæ Epíscopi, qui feras et bárbaras gentes, Evangélii prædicatióne, mites réddidit ac mansuétas.

In Ægýpto beáti Theodóri Mónachi, qui, témpore Constantíni Magni, flóruit sanctitáte; cuius méminit sanctus Athanásius in vita sancti Antónii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Epiphania Domini ~ I. classis


Ad Tertiam 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Capitulum Responsorium Versus {ex Proprio Sanctorum}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Sextam 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Capitulum Responsorium Versus {ex Proprio Sanctorum}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Nonam 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Responsorium Versus {ex Proprio Sanctorum}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Vesperas 01-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Ant. Mária et flúmina * benedícite Dómino: hymnum dícite fontes Dómino, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mária et flúmina benedícite Dómino: hymnum dícite fontes Dómino, allelúia.

Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Hymnus Versus {ex Proprio Sanctorum}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Tribus miráculis * ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tribus miráculis ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Epiphania Domini ~ I. classis


Ad Completorium 01-06-2024 


MatutinumLaudesPrimaTertia

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



In Epiphania Domini ~ I. classis


Sancta Missa 01-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Malach 3:1; 1 Par 29:12

Ecce, advénit dominátor Dóminus: et regnum in manu eius et potéstas et impérium.

Ps 71:1

Deus, iudícium tuum Regi da: et iustítiam tuam Fílio Regis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ecce, advénit dominátor Dóminus: et regnum in manu eius et potéstas et impérium.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die Unigénitum tuum géntibus stella duce revelásti: concéde propítius; ut, qui iam te ex fide cognóvimus, usque ad contemplándam spéciem tuæ celsitúdinis perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ

Is 60:1-6

Surge, illumináre, Ierúsalem: quia venit lumen tuum, et glória Dómini super te orta est. Quia ecce, ténebræ opérient terram et caligo pópulos: super te autem oriétur Dóminus, et glória eius in te vidébitur. Et ambulábunt gentes in lúmine tuo, et reges in splendóre ortus tui. Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent. Tunc vidébis et áfflues, mirábitur et dilatábitur cor tuum, quando convérsa fúerit ad te multitúdo maris, fortitúdo géntium vénerit tibi. Inundátio camelórum opériet te dromedárii Mádian et Epha: omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

Graduale 


Isa 60:6; 60:1

Omnes de Saba vénient, aurum et thus deferéntes, et laudem Dómino annuntiántes.

℣. Surge et illumináre, Ierúsalem: quia glória Dómini super te orta est. Allelúia, allelúia

Matt 2:2.

Vídimus stellam eius in Oriénte, et vénimus cum munéribus adoráre Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 2:1-12

Cum natus esset Iesus in Béthlehem Iuda in diébus Heródis regis, ecce, Magi ab Oriénte venerunt Ierosólymam, dicéntes: Ubi est, qui natus est rex Iudæórum? Vidimus enim stellam eius in Oriénte, et vénimus adoráre eum. Audiens autem Heródes rex, turbatus est, et omnis Ierosólyma cum illo. Et cóngregans omnes principes sacerdotum et scribas pópuli, sciscitabátur ab eis, ubi Christus nasceretur. At illi dixérunt ei: In Béthlehem Iudæ: sic enim scriptum est per Prophétam: Et tu, Béthlehem terra Iuda, nequaquam mínima es in princípibus Iuda; ex te enim éxiet dux, qui regat pópulum meum Israël. Tunc Heródes, clam vocátis Magis, diligénter dídicit ab eis tempus stellæ, quæ appáruit eis: et mittens illos in Béthlehem, dixit: Ite, et interrogáte diligénter de púero: et cum invenéritis, renuntiáte mihi, ut et ego véniens adórem eum. Qui cum audíssent regem, abiérunt. Et ecce, stella, quam víderant in Oriénte, antecedébat eos, usque dum véniens staret supra, ubi erat Puer. Vidéntes autem stellam, gavísi sunt gáudio magno valde. Et intrántes domum, invenérunt Púerum cum María Matre eius, hic genuflectitur et procidéntes adoravérunt eum. Et, apértis thesáuris suis, obtulérunt ei múnera, aurum, thus et myrrham. Et re sponso accépto in somnis, ne redírent ad Heródem, per aliam viam revérsi sunt in regiónem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 71:10-11

Reges Tharsis, et ínsulæ múnera ófferent: reges Arabum et Saba dona addúcent: et adorábunt eum omnes reges terræ, omnes gentes sérvient ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ecclésiæ tuæ, quǽsumus, Dómine, dona propítius intuere: quibus non iam aurum, thus et myrrha profertur; sed quod eisdem munéribus declarátur, immolátur et súmitur, Iesus Christus, fílius tuus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Epiphania Domini dicitur: 

Communicántes, et diem sacratíssimum celebrántes, quo Unigénitus tuus, in tua tecum glória coætérnus, in veritáte carnis nostræ visibíliter corporális appáruit: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 2:2

Vídimus stellam eius in Oriénte, et vénimus cum munéribus adoráre Dóminum.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, quæ sollémni celebrámus officio, purificátæ mentis intellegéntia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctæ Familiæ Jesu Mariæ Joseph ~ II. classis


Ad Matutinum 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Christum Dei Fílium, Maríæ et Ioseph súbditum, * Veníte, adorémus.

Ant. Christum Dei Fílium, Maríæ et Ioseph súbditum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Dei Fílium, Maríæ et Ioseph súbditum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Dei Fílium, Maríæ et Ioseph súbditum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Dei Fílium, Maríæ et Ioseph súbditum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christum Dei Fílium, Maríæ et Ioseph súbditum, * Veníte, adorémus.

Hymnus {ex Proprio de Tempore}


Sacra iam splendent decoráta lychnis

Templa, iam sertis redimítur ara,

Et pio fumant redoléntque acérræ

Thuris honóre.

 

Num iuvet Summo Géniti Parénte 

Régios ortus celebráre cantu?

Num domus David, décora et vetústæ

Nómina gentis?

 

Grátius nobis memoráre parvum

Názaræ tectum, tenuémque cultum;

Grátius Iesu tácitam reférre

Cármine vitam.

 

Nili ab extrémis peregrínus oris,

Angeli ductu, própere remígrat

Multa perpéssus Puer, et patérno

Límine sospes,

 

Arte, qua Ioseph, húmili excoléndus

Abdito Iesus iuvenéscit ævo,

Seque fabrílis sócium labóris

Adicit ultro.

 

Irriget sudor mea membra, dixit,

Antequam sparso mádeant cruóre:

Hæc quoque humáno géneri expiándo

Pœna luátur.

 

Assidet Nato pia Mater almo,

Assidet Sponso bona nupta, felix

Si potest curas releváre fessis

Múnere amíco.

 

O neque expértes óperæ et labóris,

Nec mali ignári, míseros iuváte,

Quos reluctántes per acúta rerum

Urget egéstas.

 

Démite his fastus, quibus ampla splendet

Fáustitas, méntem date rebus æquam:

Quotquot implórant cólumen, benígno

Cérnite vultu.

 

Sit tibi, Iesu, decus atque virtus,

Sancta qui vitæ documénta præbes,

Quique cum summo Genitóre et almo

Flámine regnas.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Cum indúcerent * púerum Iesum paréntes eius, accépit eum Símeon in ulnas suas, et benedíxit Deum.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum indúcerent púerum Iesum paréntes eius, accépit eum Símeon in ulnas suas, et benedíxit Deum.

Ant. Ut perfecérunt * ómnia secúndum legem Dómini, revérsi sunt in Galilǽam in civitátem suam Názareth.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut perfecérunt ómnia secúndum legem Dómini, revérsi sunt in Galilǽam in civitátem suam Názareth.

Ant. Puer autem * crescébat, et confortabátur plenus sapiéntia, et grátia Dei erat in illo.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Puer autem crescébat, et confortabátur plenus sapiéntia, et grátia Dei erat in illo.

℣. Propter nos egénus factus est cum esset dives.

℟. Ut illíus inópia nos dívites essémus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola beáti Pauli Apóstoli ad Colossénses

Col 3:12-16 


12 Indúite vos ergo sicut elécti Dei, sancti, et dilécti, víscera misericórdiæ, benignitátem, humilitátem, modéstiam, patiéntiam:

13 Supportántes ínvicem, et donántes vobismetípsis si quis advérsus áliquem habet querélam: sicut et Dóminus donávit vobis, ita et vos.

14 Super ómnia autem hæc, caritátem habéte, quod est vínculum perfectiónis:

15 Et pax Christi exsúltet in córdibus vestris, in qua et vocáti estis in uno córpore: et gráti estóte.

16 Verbum Christi hábitet in vobis abundánter, in omni sapiéntia, docéntes, et commonéntes vosmetípsos, psalmis, hymnis et cánticis spirituálibus, in grátia cantántes in córdibus vestris Deo.

℣. Tu autem, Dómine, miserére nobis.

℟. Deo grátias.

 

℟. Deus noster in terris visus est,

* Et cum homínibus conversátus est.

℣. Hic adinvénit omnem viam disciplínæ, et trádidit illam Iacob púero suo.

℟. Et cum homínibus conversátus est.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Col 3:17-21 


17 Omne, quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum.

18 Mulíeres, súbditæ estóte viris, sicut opórtet in Dómino.

19 Viri, díligite uxóres vestras, et nolíte amári esse ad illas.

20 Fílii, obedíte paréntibus per ómnia: hoc enim plácitum est in Dómino.

21 Patres, nolíte ad indignatiónem provocáre fílios vestros, ut non pusíllo ánimo fiant.

℣. Tu autem, Dómine, miserére nobis.

℟. Deo grátias.

 

℟. Beáti qui hábitant

* In domo tua, Dómine.

℣. In sǽcula sæculórum laudábunt te.

℟. In domo tua, Dómine.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Col 3:22-25; 4:1-2 


22 Servi, obedíte per ómnia dóminis carnálibus, non ad óculum serviéntes, quasi homínibus placéntes, sed in simplicitáte cordis, timéntes Deum. 

23 Quodcúmque fácitis, ex ánimo operámini sicut Dómino, et non homínibus: 

24 Sciéntes quod a Dómino accipiétis retributiónem hereditátis. Dómino Christo servíte. 

25 Qui enim iniúriam facit, recípiet id, quod iníque gessit: et non est personárum accéptio apud Deum. 

1 Dómini, quod iustum est et æquum, servis præstáte: sciéntes quod et vos Dóminum habétis in cælo. 

2 Oratióni instáte, vigilántes in ea in gratiárum actióne.

℣. Tu autem, Dómine, miserére nobis.

℟. Deo grátias.

 

℟. Débuit per ómnia frátribus assimilári, 

* Ut miséricors fíeret.

℣. Cum esset Fílius Dei, dídicit ex iis quæ passus est, obediéntiam.

℟. Ut miséricors fíeret.

℣. Glória Patri, et Fílio, * et Spirítui Sancto.

℟. Ut miséricors fíeret.

Nocturn II. 


Ant. Consúrgens Ioseph * accépit púerum et matrem eius nocte, et secéssit in Ægýptum.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Consúrgens Ioseph accépit púerum et matrem eius nocte, et secéssit in Ægýptum.

Ant. Angelus Dómini * appáruit in somnis Ioseph in Ægýpto, dicens: Surge et áccipe púerum et matrem eius, et vade in terram Israël.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Dómini appáruit in somnis Ioseph in Ægýpto, dicens: Surge et áccipe púerum et matrem eius, et vade in terram Israël.

Ant. Et véniens * habitávit Názareth, ut adimplerétur quod dictum est per Prophétas: Quóniam Nazarǽus vocábitur.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et véniens habitávit Názareth, ut adimplerétur quod dictum est per Prophétas: Quóniam Nazarǽus vocábitur.

℣. Dóminus vias suas docébit nos.

℟. Et ambulábimus in sémitis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex Lítteris Apostólicis Leónis Papæ décimi tértii

Breve « Neminem fugit » 14 iunii 1892 


Miséricors Deus cum humánæ reparatiónis opus, quod diu sǽcula exspectábant, perfícere decrevísset, ita eiúsdem óperis ratiónem ordinémque dispósuit, ut prima ipsa eiúsdem inítia augústam mundo exhibérent spéciem Famíliæ divínitus constitútæ, in qua omnes hómines absolutíssimum domésticæ societátis, omnísque virtútis ac sanctitátis intueréntur exémplar. Talis quidem Família éxstitit Nazarethána illa, in qua, ántequam géntibus univérsis pleno lúmine emicuísset, Sol iustítiæ erat abscónditus: nimírum Christus Deus, Servátor noster, cum Vírgine Matre et Ioseph, viro sanctíssimo, qui erga Iesum patérno fungebátur múnere. Mínime dúbium est quin ex iis láudibus, quæ in societáte et consuetúdine doméstica ex mútuis caritátis offíciis, ex sanctitáte morum, ex pietátis exercitatióne proficiscúntur, máxima quæque enitúerit in sacra illa Família, quæ síquidem eárum futúra erat céteris documénto. Ac proptérea benígno Providéntiæ consílio sic illa cónstitit, ut sínguli christiáni, qualicúmque conditióne vel loco, si ad eam ánimum advértant, fácile possint cuiuscúmque virtútis exercéndæ habére causam et invitaméntum.

℣. Tu autem, Dómine, miserére nobis.

℟. Deo grátias.

 

℟. Ego autem mendícus sum et pauper:

* Dóminus sollícitus est mei.

℣. Labóres mánuum tuárum quia manducábis, beátus es, et bene tibi erit.

℟. Dóminus sollícitus est mei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Habent revéra patresfamílias in Ioseph vigilántiæ providentiǽque patérnæ præclaríssimam normam: habent matres in sanctíssima Vírgine Deípara amóris, verecúndiæ, submissiónis ánimi perfectǽque fídei insígne spécimen: fílii vero famílias in Iesu, qui erat súbditus illis, habent divínum obediéntiæ exémplar quod admiréntur, colant, imiténtur. Qui nóbiles nati sunt, discent a Família régii sánguinis quómodo et in édita fortúna se témperent, et in afflícta retíneant dignitátem: qui dites, noscent ab ea quantum sint virtútibus posthabéndæ divítiæ. Operárii autem et ii omnes, qui familiárum rerum angústiis ac tenuióre conditióne tam ácriter irritántur, si ad sanctíssimos illíus domésticæ societátis consórtes respéctent, non déerit eis causa cur loco, qui sibi óbtigit, delecténtur pótius quam dóleant. Commúnes enim cum Sacra Família sunt illis labóres: commúnes curæ de vita cotidiána: débuit et Ioseph de mercéde sua vitæ ratiónibus consúlere: imo ipsæ divínæ manus se fabrílibus exercuérunt. Nec mirum sane est si sapientíssimi hómines divítiis affluéntes, eas abícere volúerint, sociámque cum Iesu, María et Ioseph sibi elígere paupertátem.

℣. Tu autem, Dómine, miserére nobis.

℟. Deo grátias.

 

℟. Vulpes fóveas habent, et vólucres cæli nidos,

* Fílius autem hóminis non habet ubi caput reclínet.

℣. Pauper sum ego, et in labóribus a iuventúte mea.

℟. Fílius autem hóminis non habet ubi caput reclínet.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quibus e rebus iure meritóque apud cathólicos Sacræ Famíliæ cultus matúre invéctus, maius in dies síngulos increméntum capit. Id quidem probant tum christianórum sodalitátes sub invocatióne Sacræ Famíliæ institútæ, tum singuláres honóres ei rédditi, tum potíssimum a decessóribus Nostris ad excitándum erga eam pietátis stúdium impertíta privilégia et grátiæ. Huiúsmodi cultus magno in honóre hábitus est iam inde a sǽculo décimo séptimo, latéque per Itáliam, Gálliam et Bélgium propagátus, totam fere Európam pervásit: deínde prætergréssus vastos Océani tractus, in Ameríca per Canadénsem regiónem, sese exténdit, faustísque efflóruit auspíciis. Síquidem nihil magis salutáre aut éfficax famíliis christiánis cogitári potest exémplo Sacræ Famíliæ, quæ perfectiónem absolutionémque compléctitur ómnium virtútum domesticárum. Sic imploráti inter domésticos paríetes adsint propítii Iesus, María et Ioseph, caritátem alant, mores regant, ad virtútem próvocent imitatióne sui, et quæ úndique instant mortáles ærúmnæ, eas leniéndo fáciant tolerabilióres. - Ad cultum vero Sacræ Famíliæ augéndum Leo Papa décimus tértius christiánas famílias eídem Sacræ Famíliæ consecrári præscrípsit: Benedíctus autem décimus quintus Offícium et Missam ad univérsam Ecclésiam exténdit.

℣. Tu autem, Dómine, miserére nobis.

℟. Deo grátias.

 

℟. Cum in forma Dei esset, semetípsum exinanívit, 

* Formam servi accípiens.

℣. Humiliávit semetípsum, factus obédiens usque ad mortem.

℟. Formam servi accípiens.

℣. Glória Patri, et Fílio, * et Spirítui Sancto.

℟. Formam servi accípiens.

Nocturn III. 


Ant. Ibant paréntes Iesu * per omnes annos in Ierúsalem in die solémni Paschæ.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem in die solémni Paschæ.

Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Ant. Non inveniéntes Iesum * regréssi sunt in Ierúsalem, requiréntes eum.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum regréssi sunt in Ierúsalem, requiréntes eum.

℣. Pauper sum ego, et in labóribus a iuventúte mea.

℟. Exaltátus autem humiliátus sum, et conturbátus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:42-52 


Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redirent, remánsit puer Iesus in Ierúsalem, et non cognovérunt paréntes eius. Et réliqua.

 

Homilía sancti Bernárdi Abbátis

Homilia 1 super Missus est, n. 7-8 


Et erat súbditus illis. Quis, quibus? Deus homínibus; Deus, inquam, cui Angeli súbditi sunt, cui Principátus et Potestátes obédiunt, súbditus erat Maríæ, nec tantum Maríæ, sed étiam Ioseph propter Maríam. Miráre ergo utrúmlibet, et élige quid ámplius miréris, sive Fílii benigníssimam dignatiónem, sive Matris excellentíssimam dignitátem. Utrínque stupor, utrínque miráculum. Et quod Deus féminæ obtémperet, humílitas absque exémplo; et quod Deo fémina principétur, sublímitas sine sócio. In láudibus vírginum singuláriter cánitur quod sequúntur Agnum quocúmque íerit. Quibus ergo láudibus iúdicas dignam, quæ étiam præit?

℣. Tu autem, Dómine, miserére nobis.

℟. Deo grátias.

 

℟. Vere tu es Rex abscónditus,

* Deus Israël Salvátor.

℣. Tu doces hóminem sciéntiam.

℟. Deus Israël Salvátor.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Disce, homo, obedíre; disce, terra, subdi; disce, pulvis, obtemperáre. De auctóre tuo loquens Evangelísta. Et erat, inquit, súbditus illis; haud dúbium, quin Maríæ et Ioseph. Erubésce, supérbe cinis! Deus se humíliat, et tu te exáltas? Deus se homínibus subdit, et tu, dominári géstiens homínibus, tuo te præpónis auctóri? Utinam mihi, aliquándo tale áliquid cogitánti, Deus respondére dignétur quod et suo increpándo respóndit Apóstolo: Vade, inquit, post me, sátana, quia non sapis ea quæ Dei sunt. Quóties enim homínibus præésse desídero, tóties Deum præíre conténdo; et tunc vere non sápio ea quæ Dei sunt. De ipso namque dictum est: Et erat súbditus illis. Si hóminis, o homo, imitári dedignáris exémplum, certe non erit tibi indígnum sequi auctórem tuum. Si non potes fórsitan sequi eum quocúmque íerit, dignáre vel sequi quo tibi condescéndit.

℣. Tu autem, Dómine, miserére nobis.

℟. Deo grátias.

 

℟. Sicut per inobediéntiam uníus hóminis peccatóres constitúti sunt multi: 

* Ita et per uníus obeditiónem iusti constituéntur multi.

℣. Venit Názareth et erat súbditus illis.

℟. Ita et per uníus obeditiónem iusti constituéntur multi.

℣. Glória Patri, et Fílio, * et Spirítui Sancto.

℟. Ita et per uníus obeditiónem iusti constituéntur multi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Si non potes sublímen incédere sémitam virginitátis, séquere vel Deum per tutíssimam viam humilitátis; a cuius rectitúdine si qui étiam de virgínibus deviáverint, ut verum fátear, nec ipsi sequúntur Agnum quocúmque íerit. Séquitur quidem Agnum coinquinátus húmilis, séquitur et virgo supérbus, sed néuter quocúmque íerit: quia nec ille ascéndere potest ad mundítiam Agni, qui sine mácula est; nec is ad eiúsdem mansuetúdinem descéndere dignátur, qua scílicet non coram tondénte, sed coram occidénte se obmútuit. Attamen salubriórem elégit sequéndi partem in humilitáte peccátor, quam in virginitáte supérbus; cum et illíus immundítiam sua húmilis satisfáctio purget, et huius pudicítiam supérbia ínquinet.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Laudes 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Post tríduum * invenérunt Iesum in templo sedéntem in médio doctórum, audiéntem illos, et interrogántem eos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post tríduum invenérunt Iesum in templo sedéntem in médio doctórum, audiéntem illos, et interrogántem eos.

Ant. Dixit mater Iesu * ad illum: Fili, quid fecísti nobis sic? Ecce pater tuus et ego doléntes quærebámus te.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit mater Iesu ad illum: Fili, quid fecísti nobis sic? Ecce pater tuus et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Ant. Et Iesus proficiébat * sapiéntia, et ætáte, et grátia apud Deum et hómines.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Et Iesus proficiébat sapiéntia, et ætáte, et grátia apud Deum et hómines.

Ant. Et dicébant: * Unde huic sapiéntia hæc, et virtútes? Nonne hic est fabri fílius?

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et dicébant: Unde huic sapiéntia hæc, et virtútes? Nonne hic est fabri fílius?

Capitulum Hymnus Versus {ex Proprio de Tempore}


Luc 2:51 


Descéndit Iesus cum María et Ioseph, et venit Názareth: et erat súbditus illis.

℟. Deo grátias.

 

Hymnus 


O gente felix hóspita,

Augústa sedes Názaræ,

Quæ fovit alma Ecclésiæ

Et prótulit primórdia.

 

Sol, qui perérrat áureo

Terras iacéntes lúmine,

Nil grátius per sǽcula

Hac vidit æde, aut sánctius.

 

Ad hanc frequéntes cónvolant

Cæléstis aulæ núntii, 

Virtútis hoc sacrárium

Visunt, revísunt, éxcolunt.

 

Qua mente Iesus, qua manu,

Optáta patris pérficit!

Quo Virgo gestit gáudio

Matérna obíre múnera!

 

Adest amóris párticeps

Curǽque Ioseph cóniugi,

Quos mille iungit néxibus

Virtútis auctor grátia.

 

Hi diligéntes ínvicem

In Iesu amórem cónfluunt,

Utríque Iesus mútuæ

Dat caritátis prǽmia.

 

Sic fiat, ut nos cáritas

Iungat perénni fœ́dere,

Pacémque alens domésticam

Amára vitæ témperet!

 

Iesu, tuis obédiens

Qui factus es paréntibus,

Cum Patre summo ac Spíritu

Semper tibi sit glória.

Amen.

 

℣. Ponam univérsos fílios tuos doctos a Dómino.

℟. Et multitúdinem pacis fíliis tuis.

Canticum: Benedictus {Antiphona ex Proprio de Tempore}


Ant. Illúmina nos, Dómine, * exémplis Famíliæ tuæ, et dírige pedes nostros in viam pacis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Illúmina nos, Dómine, exémplis Famíliæ tuæ, et dírige pedes nostros in viam pacis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Primam 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui Maríæ et Ioseph súbditus fuísti.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Ianuárii Luna vicésima séptima Anno Dómini 2024

 

Venétiis deposítio sancti Lauréntii Iustiniáni, primi Patriárchæ urbis eiúsdem et Confessóris; quem, doctrína et supérnis divínæ sapiéntiæ charismátibus copiosíssime replétum, Alexánder Octávus, Póntifex Máximus, in Sanctórum númerum rétulit. Ipsíus autem festívitas Nonis Septémbris, quo die Cáthedram pontificálem ascéndit, potíssimum celebrátur.

Bellováci, in Gálliis, sanctórum Mártyrum Luciáni Presbýteri, Maximiáni et Iuliáni. Horum duo últimi a persecutóribus gládio perémpti sunt; beátus autem Luciánus, qui, una cum sancto Dionýsio, in Gálliam vénerat, et ipse, post nímiam cædem, cum Christi nomen viva voce confitéri non timuísset, priórum senténtiam excépit.

In Líbya sanctórum Mártyrum Theóphili Diáconi, et Helládii, qui, primo laniáti ac téstulis peracútis compúncti, demum, in ignem coniécti, ánimas Deo reddidérunt.

Augustodúni sancti Eugeniáni Mártyris.

Hierápoli, in Asia, sancti Apollináris Epíscopi, qui, sub Marco Antoníno Vero, sanctitáte atque doctrína flóruit.

Neápoli, in Campánia, natális sancti Severíni Epíscopi, qui fuit frater beáti Victoríni Mártyris; et, post multárum virtútum perpetratiónem, plenus sanctitáte quiévit.

Metis, in Gállia, sancti Patiéntis Epíscopi.

Pápiæ sancti Máximi, Epíscopi et Confessóris.

Ratisbónæ, in Bavária, sancti Erhárdi Epíscopi.

Apud Nóricos sancti Severíni Abbátis, qui apud eam gentem Evangélium propagávit, et Noricórum dictus est Apóstolus. Eius corpus ad Lucullánum prope Neápolim, in Campánia, divínitus delátum, inde póstea ad monastérium sancti Severíni translátum est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctæ Familiæ Jesu Mariæ Joseph ~ II. classis


Ad Tertiam 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {ex Proprio de Tempore}


Luc 2:51 


Descéndit Iesus cum María et Ioseph, et venit Názareth: et erat súbditus illis.

℟. Deo grátias.

 

℟.br. Propter nos egénus factus est * Cum esset dives.

℟. Propter nos egénus factus est * Cum esset dives.

℣. Ut illíus inópia nos dívites essémus.

℟. Cum esset dives.

℣. Glória Patri, et Fílio, * et Spirítui Sancto.

℟. Propter nos egénus factus est * Cum esset dives.

 

℣. Dóminus vias suas docébit nos.

℟. Et ambulábimus in sémitis eius.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Sextam 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {ex Proprio de Tempore}


Rom 5:19 


Sicut per inobediéntiam uníus hóminis peccatóres constitúti sunt multi, ita et per uníus obeditiónem iusti constituéntur multi.

℟. Deo grátias.

 

℟.br. Dóminus vias suas * Docébit nos.

℟. Dóminus vias suas * Docébit nos.

℣. Et ambulábimus in sémitis eius.

℟. Docébit nos.

℣. Glória Patri, et Fílio, * et Spirítui Sancto.

℟. Dóminus vias suas * Docébit nos.

 

℣. Pauper sum ego, et in labóribus a iuventúte mea.

℟. Exaltátus autem humiliátus sum, et conturbátus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Nonam 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {ex Proprio de Tempore}


Phil 2:7 


Semetípsum exinanívit formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

℟.br. Pauper sum ego, * Et in labóribus a iuventúte mea.

℟. Pauper sum ego, * Et in labóribus a iuventúte mea.

℣. Exaltátus autem, humiliátus sum et conturbátus.

℟. Et in labóribus a iuventúte mea.

℣. Glória Patri, et Fílio, * et Spirítui Sancto.

℟. Pauper sum ego, * Et in labóribus a iuventúte mea.

 

℣. Ponam univérsos fílios tuos doctos a Dómino.

℟. Et multitúdinem pacis fíliis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Vesperas 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Post tríduum * invenérunt Iesum in templo sedéntem in médio doctórum, audiéntem illos, et interrogántem eos.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post tríduum invenérunt Iesum in templo sedéntem in médio doctórum, audiéntem illos, et interrogántem eos.

Ant. Dixit mater Iesu * ad illum: Fili, quid fecísti nobis sic? Ecce pater tuus et ego doléntes quærebámus te.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit mater Iesu ad illum: Fili, quid fecísti nobis sic? Ecce pater tuus et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Ant. Et Iesus proficiébat * sapiéntia, et ætate, et grátia apud Deum et hómines.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et Iesus proficiébat sapiéntia, et ætate, et grátia apud Deum et hómines.

Ant. Et dicébant: * Unde huic sapiéntia hæc, et virtútes? Nonne hic est fabri fílius?

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et dicébant: Unde huic sapiéntia hæc, et virtútes? Nonne hic est fabri fílius?

Capitulum Hymnus Versus {ex Proprio de Tempore}


Luc 2:51 


Descéndit Iesus cum María et Ioseph, et venit Názareth: et erat súbditus illis.

℟. Deo grátias.

 

Hymnus 


O lux beáta cǽlitum

Et summa spes mortálium,

Iesu, o cui doméstica

Arrísit orto cáritas:

 

María, dives grátia,

O sola quæ casto potes

Fovére Iesum péctore,

Cum lacte donans óscula:

 

Tuque ex vetústis pátribus

Delécte custos Vírginis

Dulci patris quem nómine 

Divína Proles ínvocat:

 

De stirpe Iesse nóbili

Nati in salútem géntium,

Audíte nos qui súpplices

Vestras ad aras sístimus.

 

Dum sol redux ad vésperum

Rebus nitórem détrahit,

Nos hic manéntes íntimo

Ex corde vota fúndimus.

 

Qua vestra sedes flóruit

Virtútis omnis grátia, 

Hanc detur in domésticis

Reférre posse móribus.

 

Iesu, tuis obédiens

Qui factus es paréntibus,

Cum Patre summo ac Spíritu

Semper tibi sit glória.

Amen.

 

℣. Ponam univérsos fílios tuos doctos a Dómino.

℟. Et multitúdinem pacis fíliis tuis.

Canticum: Magnificat {Antiphona ex Proprio de Tempore}


Ant. María autem * conservábat ómnia verba hæc, cónferens in corde suo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. María autem conservábat ómnia verba hæc, cónferens in corde suo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctæ Familiæ Jesu Mariæ Joseph ~ II. classis


Ad Completorium 01-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Sanctæ Familiæ Jesu Mariæ Joseph ~ II. classis


Sancta Missa 01-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Prov 23:24; 23:25

Exsúltat gáudio pater Iusti, gáudeat Pater tuus et Mater tua, et exsúltet quæ génuit te.

Ps 83:2-3

Quam dilécta tabernácula tua, Dómine virtútum! concupíscit et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exsúltat gáudio pater Iusti, gáudeat Pater tuus et Mater tua, et exsúltet quæ génuit te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine Iesu Christe, qui, Maríæ et Ioseph súbditus, domésticam vitam ineffabílibus virtútibus consecrásti: fac nos, utriúsque auxílio, Famíliæ sanctæ tuæ exémplis ínstrui; et consórtium cónsequi sempitérnum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses.

Col 3:12-17

Fratres: Indúite vos sicut elécti Dei, sancti et dilécti, víscera misericórdiæ, benignitátem, humilitátem, modéstiam, patiéntiam: supportántes ínvicem, et donántes vobismetípsis, si quis advérsus áliquem habet querélam: sicut et Dóminus donávit vobis, ita et vos. Super ómnia autem hæc caritátem habéte, quod est vínculum perfectiónis: et pax Christi exsúltet in córdibus vestris, in qua et vocáti estis in uno córpore: et grati estóte. Verbum Christi hábitet in vobis abundánter, in omni sapiéntia, docéntes et commonéntes vosmetípsos psalmis, hymnis et cánticis spirituálibus, in grátia cantántes in córdibus vestris Deo. Omne, quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum.

℟. Deo grátias.

Graduale 


Ps 26:4

Unam pétii a Dómino, hanc requíram: ut inhábitem in domo Dómini ómnibus diébus vitæ meæ.

Ps 83:5.

Beáti, qui hábitant in domo tua, Dómine: in sǽcula sæculórum laudábunt te. Allelúia, allelúia,

Isa 45:15

Vere tu es Rex abscónditus, Deus Israël Salvátor. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 2:22

Tulérunt Iesum paréntes eius in Ierúsalem, ut sísterent eum Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Placatiónis hostiam offérimus tibi, Dómine, supplíciter ut, per intercessiónem Deíparæ Vírginis cum beáto Ioseph, famílias nostras in pace et grátia tua fírmiter constítuas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:51

Descéndit Iesus cum eis, et venit Názareth, et erat súbditus illis.

Postcommunio 


S. Dóminus vobíscum.

R. Et cum spíritu tuo.

Orémus.

Quos cœléstibus réficis sacraméntis, fac, Dómine Iesu, sanctæ Famíliæ tuæ exémpla iúgiter imitári: ut in hora mortis nostræ, occurrénte gloriósa Vírgine Matre tua cum beáto Ioseph; per te in ætérna tabernácula récipi mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Matutinum 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Omnis terra adóret te, et psallat tibi.

℟. Psalmum dicat nómini tuo, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima ad Corínthios

1 Cor 2:1-5 


1 Et ego, cum veníssem ad vos, fratres, veni non in sublimitáte sermónis, aut sapiéntiæ, annúntians vobis testimónium Christi.

2 Non enim iudicávi me scire áliquid inter vos, nisi Iesum Christum, et hunc crucifíxum.

3 Et ego in infirmitáte, et timóre, et tremóre multo fui apud vos:

4 Et sermo meus, et prædicátio mea non in persuasibílibus humánæ sapiéntiæ verbis, sed in ostensióne spíritus et virtútis:

5 Ut fides vestra non sit in sapiéntia hóminum, sed in virtúte Dei.

℣. Tu autem, Dómine, miserére nobis.

℟. Deo grátias.

 

℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:

* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.

℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 2:6-9 


6 Sapiéntiam autem lóquimur inter perféctos: sapiéntiam vero non huius sǽculi, neque príncipum huius sǽculi, qui destruúntur:

7 Sed lóquimur Dei sapiéntiam in mystério, quæ abscóndita est, quam prædestinávit Deus ante sǽcula in glóriam nostram,

8 Quam nemo príncipum huius sǽculi cognóvit: si enim cognóvissent, nunquam Dóminum glóriæ crucifixíssent. 

9 Sed sicut scriptum est: Quod óculus non vidit, nec auris audívit, nec in cor hóminis ascéndit, quæ præparávit Deus iis, qui díligunt illum.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Glória Patri, et Fílio, * et Spirítui Sancto.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 2:10-13 


10 Nobis autem revelávit Deus per Spíritum suum: Spíritus enim ómnia scrutátur, étiam profúnda Dei. 

11 Quis enim hóminum scit quæ sunt hóminis, nisi spíritus hóminis, qui in ipso est? ita et quæ Dei sunt, nemo cognóvit, nisi Spíritus Dei. 

12 Nos autem non spíritum huius mundi accépimus, sed Spíritum, qui ex Deo est, ut sciámus, quæ a Deo donáta sunt nobis:

13 Quæ et lóquimur non in doctis humánæ sapiéntiæ verbis, sed in doctrína Spíritus, spirituálibus spirituália comparántes.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Laudes 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Tria sunt múnera, * quæ obtulérunt Magi Dómino, aurum, thus et myrrham, Fílio Dei, Regi magno, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tria sunt múnera, quæ obtulérunt Magi Dómino, aurum, thus et myrrham, Fílio Dei, Regi magno, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Primam 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Ianuárii Luna vicésima octáva Anno Dómini 2024

 

Antiochíæ, sub Diocletiáno et Maximiáno, natális sanctórum Iuliáni Mártyris, et Basilíssæ Vírginis, ipsíus Iuliáni uxóris. Hæc, virginitáte cum viro suo serváta, in pace vitam finívit; Iuliánus vero (postquam multitúdo Sacerdótum et Ministrórum Ecclésiæ Christi, quæ, propter immanitátem persecutiónis, ad eos confúgerat, igne cremáta est), Marciáni Prǽsidis iussu, plúrimis torméntis cruciátus, capitálem senténtiam accépit. Cum ipso étiam Antónius Présbyter, et Anastásius, quem idem Iuliánus, a morte suscitátum, grátiæ Christi partícipem fécerat, et Celsus puer cum huius matre Marcionílla, ac septem fratres, aliíque plúrimi passi sunt.

Smyrnæ sanctórum Mártyrum Vitális, Revocáti et Fortunáti.

In Africa sanctórum Mártyrum Epictéti, Iucúndi, Secúndi, Vitális, Felícis et aliórum septem.

In Mauritánia Cæsariénsi sanctæ Marciánæ Vírginis, quæ, béstiis trádita, martýrium consummávit.

Sebáste, in Arménia, sancti Petri Epíscopi, fílii sanctórum Basilíi et Emméliæ, atque fratris item sanctórum Basilíi Magni et Gregórii Nysséni Episcopórum, ac Macrinæ Vírginis.

Anconæ sancti Marcellíni Epíscopi, qui urbem illam (ut sanctus Gregórius Papa scribit) divína virtúte ab incéndio liberávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Tertiam 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Sextam 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octava Januarii ~ IV. classis
Tempora: Feria II infra Hebdomadam I post Epiphaniam

Ad Nonam 01-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Lux de luce * apparuísti, Christe, cui Magi múnera ófferunt, allelúia, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Lux de luce apparuísti, Christe, cui Magi múnera ófferunt, allelúia, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Ps 99:1

Iubiláte Deo, omnis terra: servíte Dómino in lætítia.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Vota, quǽsumus, Dómine, supplicántis pópuli cœlésti pietáte proséquere: ut et, quæ agénda sunt, vídeant, et ad implénda, quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:1-5

Fratres: Obsecro vos per misericórdiam Dei, ut exhibeátis córpora vestra hóstiam vivéntem, sanctam, Deo placéntem, rationábile obséquium vestrum. Et nolíte conformári huic sǽculo, sed reformámini in novitáte sensus vestri: ut probétis, quæ sit volúntas Dei bona, et benéplacens, et perfécta. Dico enim per grátiam, quæ data est mihi, ómnibus qui sunt inter vos: Non plus sápere, quam opórtet sápere, sed sápere ad sobrietátem: et unicuique sicut Deus divísit mensúram fídei. Sicut enim in uno córpore multa membra habémus, ómnia autem membra non eúndem actum habent: ita multi unum corpus sumus in Christo, sínguli autem alter alteríus membra: in Christo Iesu, Dómino nostro.

℟. Deo grátias.

Graduale 


Ps 71:18 ; 71:3

Benedíctus Dóminus, Deus Israël, qui facit mirabília magna solus a sǽculo.

℣. Suscípiant montes pacem pópulo tuo, et colles iustítiam. Allelúia, allelúia

Ps 99:1

Iubiláte Deo, omnis terra: servíte Dómino in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1; 99:2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:48; 2:49

Fili, quid fecísti nobis sic? ego et pater tuus doléntes quærebámus te. Et quid est, quod me quærebátis? nesciebátis, quia in his, quæ Patris mei sunt, opórtet me esse?

Postcommunio 


S. Dóminus vobíscum.

R. Et cum spíritu tuo.

Orémus.

 Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Matutinum 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola prima ad Corínthios

1 Cor 5:1-5 


1 Omníno audítur inter vos fornicátio, et talis fornicátio qualis nec inter gentes, ita ut uxórem patris sui áliquis hábeat.

2 Et vos infláti estis: et non magis luctum hábuistis, ut tollátur de médio vestrum qui hoc opus fecit.

3 Ego quidem absens córpore, præsens autem spíritu, iam iudicávi ut præsens, eum, qui sic operátus est,

4 In nómine Dómini nostri Iesu Christi, congregátis vobis et meo spíritu, cum virtúte Dómini nostri Iesu,

5 Trádere huiúsmodi sátanæ in intéritum carnis, ut spíritus salvus sit in die Dómini nostri Iesu Christi.

℣. Tu autem, Dómine, miserére nobis.

℟. Deo grátias.

 

℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:

* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.

℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

1 Cor 5:6-8 


6 Non est bona gloriátio vestra. Nescítis, quia módicum ferméntum totam massam corrúmpit?

7 Expurgáte vetus ferméntum, ut sitis nova conspérsio, sicut estis ázymi. Etenim Pascha nostrum immolátus est Christus. 

8 Itaque epulémur: non in ferménto véteri, neque in ferménto malítiæ, et nequítiæ: sed in ázymis sinceritátis et veritátis.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Glória Patri, et Fílio, * et Spirítui Sancto.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

1 Cor 5:9-11 


9 Scripsi vobis in epístola: Ne commisceámini fornicáriis. 

10 Non útique fornicáriis huius mundi, aut aváris, aut rapácibus, aut idólis serviéntibus: alióquin debuerátis de hoc mundo exiísse. 

11 Nunc autem scripsi vobis non commiscéri: si is, qui frater nominátur, est fornicátor, aut avárus, aut idólis sérviens, aut malédicus, aut ebriósus, aut rapax: cum huiúsmodi nec cibum súmere.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Laudes 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Vídimus stellam eius * in Oriénte, et vénimus cum munéribus adoráre Dóminum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vídimus stellam eius in Oriénte, et vénimus cum munéribus adoráre Dóminum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Primam 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Ianuárii Luna vicésima nona Anno Dómini 2024

 

In Thebáide natális beáti Pauli, primi Eremítæ, Confessóris, qui, a sextodécimo ætátis suæ anno usque ad centésimum décimum tértium, solus in erémo permánsit; cuius ánimam, inter Apostolórum et Prophetárum choros, ad cælum ferri ab Angelis sanctus Antónius vidit. Eius autem festívitas décimo octávo Kaléndas Februárii celebrátur.

In Cypro beáti Nicánoris, qui fuit unus de septem primis Diáconis; atque, grátia fídei et virtúte admirándus, gloriosíssime coronátus est.

Romæ sancti Agathónis Papæ, qui, sanctitáte et doctrína conspícuus, quiévit in pace.

Bitúricis, in Aquitánia, sancti Willhélmi, Epíscopi et Confessóris, signis et virtútibus clari; quem Honórius Papa Tértius in Sanctórum cánonem adscrípsit.

Medioláni sancti Ioánnis Boni, Epíscopi et Confessóris.

Constantinópoli sancti Marciáni Presbýteri.

In monastério Cuxanénsi, in Gállia, natális sancti Petri Urséoli Confessóris, qui, ántea Venetiárum Dux et deínde Monáchus ex Ordine sancti Benedícti, pietáte et virtútibus cláruit.

Arétii, in Túscia, Beáti Gregórii Décimi, civis Placentíni, qui, ex Archidiácono Leodiénsi Summus Póntifex renuntiátus, Concílium Lugdunénse secúndum celebrávit, Græcísque ad unitátem fídei recéptis, compósitis Christianórum dissídiis, Terræ Sanctæ recuperatióne institúta, de universáli Ecclésia, quam sanctíssime gubernávit, óptime méritus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Tertiam 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Sextam 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis
Tempora: Feria III infra Hebdomadam I post Epiphaniam

Ad Nonam 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis


Ad Vesperas 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Interrogábat * Magos Heródes: Quod signum vidístis super natum Regem? Stellam vídimus fulgéntem, cuius splendor illúminat mundum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Interrogábat Magos Heródes: Quod signum vidístis super natum Regem? Stellam vídimus fulgéntem, cuius splendor illúminat mundum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Nona Januarii ~ IV. classis


Ad Completorium 01-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Ps 99:1

Iubiláte Deo, omnis terra: servíte Dómino in lætítia.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Vota, quǽsumus, Dómine, supplicántis pópuli cœlésti pietáte proséquere: ut et, quæ agénda sunt, vídeant, et ad implénda, quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:1-5

Fratres: Obsecro vos per misericórdiam Dei, ut exhibeátis córpora vestra hóstiam vivéntem, sanctam, Deo placéntem, rationábile obséquium vestrum. Et nolíte conformári huic sǽculo, sed reformámini in novitáte sensus vestri: ut probétis, quæ sit volúntas Dei bona, et benéplacens, et perfécta. Dico enim per grátiam, quæ data est mihi, ómnibus qui sunt inter vos: Non plus sápere, quam opórtet sápere, sed sápere ad sobrietátem: et unicuique sicut Deus divísit mensúram fídei. Sicut enim in uno córpore multa membra habémus, ómnia autem membra non eúndem actum habent: ita multi unum corpus sumus in Christo, sínguli autem alter alteríus membra: in Christo Iesu, Dómino nostro.

℟. Deo grátias.

Graduale 


Ps 71:18 ; 71:3

Benedíctus Dóminus, Deus Israël, qui facit mirabília magna solus a sǽculo.

℣. Suscípiant montes pacem pópulo tuo, et colles iustítiam. Allelúia, allelúia

Ps 99:1

Iubiláte Deo, omnis terra: servíte Dómino in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1; 99:2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:48; 2:49

Fili, quid fecísti nobis sic? ego et pater tuus doléntes quærebámus te. Et quid est, quod me quærebátis? nesciebátis, quia in his, quæ Patris mei sunt, opórtet me esse?

Postcommunio 


S. Dóminus vobíscum.

R. Et cum spíritu tuo.

Orémus.

 Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Matutinum 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Adoráte Dóminum, allelúia.

℟. In aula sancta eius, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola prima ad Corínthios

1 Cor 6:1-6 


1 Audet áliquis vestrum, habens negótium advérsus álterum, iudicári apud iníquos, et non apud sanctos?

2 An nescítis quóniam sancti de hoc mundo iudicábunt? Et si in vobis iudicábitur mundus, indígni estis qui de mínimis iudicétis?

3 Nescítis quóniam ángelos iudicábimus? quanto magis sæculária?

4 Sæculária ígitur iúdicia, si habuéritis: contemptíbiles, qui sunt in Ecclésia, illos constitúite ad iudicándum.

5 Ad verecúndiam vestram dico. Sic non est inter vos sapiens quisquam, qui possit iudicáre inter fratrem suum?

6 Sed frater cum fratre iudício conténdit: et hoc apud infidéles?

℣. Tu autem, Dómine, miserére nobis.

℟. Deo grátias.

 

℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:

* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.

℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Cor 6:7-11 


7 Iam quidem omníno delíctum est in vobis, quod iudícia habétis inter vos. Quare non magis iniúriam accípitis? quare non magis fraudem patímini? 

8 Sed vos iniúriam fácitis, et fraudátis: et hoc frátribus. 

9 An nescítis quia iníqui regnum Dei non possidébunt? Nolíte erráre: neque fornicárii, neque idólis serviéntes, neque adúlteri, 

10 Neque molles, neque masculórum concubitóres, neque fures, neque avári, neque ebriósi, neque malédici, neque rapáces, regnum Dei possidébunt. 

11 Et hæc quidam fuístis: sed ablúti estis, sed sanctificáti estis, sed iustificáti estis in nómine Dómini nostri Iesu Christi, et in Spíritu Dei nostri.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Glória Patri, et Fílio, * et Spirítui Sancto.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

1 Cor 6:12-18 


12 Omnia mihi licent, sed non ómnia expédiunt. Omnia mihi licent, sed ego sub nullíus rédigar potestáte. 

13 Esca ventri, et venter escis: Deus autem et hunc, et has déstruet: corpus autem non fornicatióni, sed Dómino: et Dóminus córpori. 

14 Deus vero et Dóminum suscitávit: et nos suscitábit per virtútem suam. 

15 Nescítis quóniam córpora vestra membra sunt Chrísti? Tollens ergo membra Christi, fáciam membra meretrícis? Absit. 

16 An nescítis quóniam qui adhǽret meretríci, unum corpus effícitur? Erunt enim (inquit) duo in carne una. 

17 Qui autem adhǽret Dómino, unus spíritus est. 

18 Fúgite fornicatiónem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Laudes 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Omnes natiónes * vénient a longe, portántes múnera sua, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnes natiónes vénient a longe, portántes múnera sua, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Primam 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Ianuárii Luna tricésima Anno Dómini 2024

 

Romæ sancti Hygíni, Papæ et Mártyris; qui, in persecutióne Antoníni, glorióse martýrium consummávit.

Item Romæ natális sancti Melchíadis, Papæ et Mártyris; qui multa, in persecutióne Maximiáni, passus est, atque, réddita Ecclésiæ pace, quiévit in Dómino. Ipsíus autem festívitas quarto Idus Decémbris celebrátur.

Firmi, in Picéno, sancti Alexandrí, Epíscopi et Mártyris.

Ambiáni, in Gállia, sancti Sálvii, Epíscopi et Mártyris.

In Africa beáti Sálvii Mártyris, in cuius natáli sanctus Augustínus sermónem hábuit ad pópulum Carthaginénsem.

Alexandríæ sanctórum Mártyrum Petri, Sevéri et Leúcii.

Brundúsii sancti Leúcii, Epíscopi et Confessóris.

In Iudǽa sancti Theodósii Cœnobiárchæ, in vico Cappadóciæ Magariásso nati; qui, multa passus pro fide cathólica, in pace tandem quiévit in eo monastério, quod ille super solitárium Hierosolymitánæ diœcésis montem exstrúxerat.

In Thebáide sancti Palamónis Abbátis, qui fuit mágister sancti Pachómii.

Suppentóniæ, apud montem Soráctem, sancti Anastásii Mónachi, et Sociórum; qui, divínitus vocáti, felíciter migravérunt ad Dóminum.

Papíæ sanctæ Honorátæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Tertiam 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Sextam 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis
Tempora: Feria IV infra Hebdomadam I post Epiphaniam

Ad Nonam 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis


Ad Vesperas 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Omnes de Saba * vénient, aurum et thus deferéntes, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnes de Saba vénient, aurum et thus deferéntes, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Decima Januarii ~ IV. classis


Ad Completorium 01-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Ps 99:1

Iubiláte Deo, omnis terra: servíte Dómino in lætítia.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Vota, quǽsumus, Dómine, supplicántis pópuli cœlésti pietáte proséquere: ut et, quæ agénda sunt, vídeant, et ad implénda, quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:1-5

Fratres: Obsecro vos per misericórdiam Dei, ut exhibeátis córpora vestra hóstiam vivéntem, sanctam, Deo placéntem, rationábile obséquium vestrum. Et nolíte conformári huic sǽculo, sed reformámini in novitáte sensus vestri: ut probétis, quæ sit volúntas Dei bona, et benéplacens, et perfécta. Dico enim per grátiam, quæ data est mihi, ómnibus qui sunt inter vos: Non plus sápere, quam opórtet sápere, sed sápere ad sobrietátem: et unicuique sicut Deus divísit mensúram fídei. Sicut enim in uno córpore multa membra habémus, ómnia autem membra non eúndem actum habent: ita multi unum corpus sumus in Christo, sínguli autem alter alteríus membra: in Christo Iesu, Dómino nostro.

℟. Deo grátias.

Graduale 


Ps 71:18 ; 71:3

Benedíctus Dóminus, Deus Israël, qui facit mirabília magna solus a sǽculo.

℣. Suscípiant montes pacem pópulo tuo, et colles iustítiam. Allelúia, allelúia

Ps 99:1

Iubiláte Deo, omnis terra: servíte Dómino in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1; 99:2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:48; 2:49

Fili, quid fecísti nobis sic? ego et pater tuus doléntes quærebámus te. Et quid est, quod me quærebátis? nesciebátis, quia in his, quæ Patris mei sunt, opórtet me esse?

Postcommunio 


S. Dóminus vobíscum.

R. Et cum spíritu tuo.

Orémus.

 Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Undecima Januarii ~ IV. classis
Tempora: Feria V infra Hebdomadam I post Epiphaniam

Ad Matutinum 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Omnis terra adóret te, et psallat tibi.

℟. Psalmum dicat nómini tuo, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima ad Corínthios

1 Cor 7:1-4 


1 De quibus autem scripsístis mihi: Bonum est hómini mulíerem non tángere:

2 Propter fornicatiónem autem, unusquísque suam uxórem hábeat, et unaquǽque suum virum hábeat.

3 Uxóri vir débitum reddat: simíliter autem et uxor viro.

4 Múlier sui córporis potestátem non habet, sed vir. Simíliter autem et vir sui córporis potestátem non habet, sed múlier.

℣. Tu autem, Dómine, miserére nobis.

℟. Deo grátias.

 

℟. Tria sunt múnera pretiósa, quæ obtulérunt Magi Dómino in die ista, et habent in se divína mystéria:

* In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Salútis nostræ auctórem Magi veneráti sunt in cunábulis, et de thesáuris suis mýsticas ei múnerum spécies obtulérunt.

℟. In auro, ut ostendátur Regis poténtia: in thure, Sacerdótem magnum consídera: et in myrrha, Domínicam sepultúram.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 7:5-9 


5 Nolíte fraudáre ínvicem, nisi forte ex consénsu ad tempus, ut vacétis oratióni: et íterum revertímini in idípsum, ne tentet vos sátanas propter incontinéntiam vestram. 

6 Hoc autem dico secúndum indulgéntiam, non secúndum impérium. 

7 Volo enim omnes vos esse sicut meípsum: sed unusquísque próprium donum habet ex Deo: álius quidem sic, álius vero sic. 

8 Dico autem non nuptis, et víduis: bonum est illis si sic permáneant, sicut et ego. 

9 Quod si non se cóntinent, nubant. Mélius est enim núbere, quam uri.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Glória Patri, et Fílio, * et Spirítui Sancto.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 7:10-14 


10 Iis autem, qui matrimónio iuncti sunt, præcípio non ego, sed Dóminus, uxórem a viro non discédere:

11 Quod si discésserit, manére innúptam, aut viro suo reconciliári. Et vir uxórem non dimíttat. 

12 Nam céteris ego dico, non Dóminus. Si quis frater uxórem habet infidélem et hæc conséntit habitáre cum illo, non dimíttat illam. 

13 Et si qua múlier fidélis habet virum infidélem, et hic conséntit habitáre cum illa, non dimíttat virum: 

14 Sanctificátus est enim vir infidélis per mulíerem fidélem, et sanctificáta est múlier infidélis per virum fidélem: alióquin fílii vestri immúndi essent, nunc autem sancti sunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Vénient ad te, * qui detrahébant tibi, et adorábunt vestígia pedum tuórum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vénient ad te, qui detrahébant tibi, et adorábunt vestígia pedum tuórum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Hygini Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Hygínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Undecima Januarii ~ IV. classis
Commemoratio: S. Hygini Papæ et Martyris

Ad Primam 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Ianuárii Luna prima Anno Dómini 2024

 

Romæ sanctæ Tatiánæ Mártyris, quæ, sub Alexándro Imperatóre, uncis atque pectínibus laniáta, béstiis expósita et in ignem missa, sed nil læsa, demum, gládio percússa, migrávit in cælum.

Constantinópoli sanctórum Tígrii Presbýteri, et Eutrópii Lectóris; qui, Arcádii Imperatóris témpore, cum de incéndio quo Ecclésia princeps et Senátus cúria conflagráverant, tamquam per eos ad exsílium sancti Ioánnis Chrysóstomi ulciscéndum excitáto, per calúmniam accusáti essent, sub Præfécto urbis Optáto, inánium deórum superstitióne implícito et Christiánæ religiónis osóre, passi sunt.

In Acháia sancti Sátyri Mártyris, qui cum ante quoddam idólum tránsiret, in illud exsufflávit, signans sibi frontem, atque statim idólum córruit; ob quam causam decollátus est.

Eódem die sancti Arcádii Mártyris, génere et miráculis clari.

In Africa sanctórum Mártyrum Zótici, Rogáti, Modésti, Cástuli, et corónæ Mílitum quadragínta.

Tíbure sancti Zótici Mártyris.

Ephési pássio sanctórum quadragínta duórum Monachórum, qui ob cultum sanctárum Imáginum, sub Constantíno Coprónymo, sævíssime cruciáti, martýrium complevérunt.

Ravénnæ sancti Ioánnis, Epíscopi et Confessóris.

Verónæ sancti Probi Epíscopi.

In Anglia sancti Benedícti, Abbátis et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Undecima Januarii ~ IV. classis
Commemoratio: S. Hygini Papæ et Martyris

Ad Tertiam 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Undecima Januarii ~ IV. classis
Commemoratio: S. Hygini Papæ et Martyris

Ad Sextam 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Undecima Januarii ~ IV. classis
Commemoratio: S. Hygini Papæ et Martyris

Ad Nonam 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Undecima Januarii ~ IV. classis
Commemoratio: S. Hygini Papæ et Martyris

Ad Vesperas 01-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Admóniti Magi * in somnis, per áliam viam revérsi sunt in regiónem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Admóniti Magi in somnis, per áliam viam revérsi sunt in regiónem suam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Ps 99:1

Iubiláte Deo, omnis terra: servíte Dómino in lætítia.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Vota, quǽsumus, Dómine, supplicántis pópuli cœlésti pietáte proséquere: ut et, quæ agénda sunt, vídeant, et ad implénda, quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Hygino Papa Mart.

Gregem tuum, Pastor ætérne, placátus inténde: et, per beátum Hygínum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:1-5

Fratres: Obsecro vos per misericórdiam Dei, ut exhibeátis córpora vestra hóstiam vivéntem, sanctam, Deo placéntem, rationábile obséquium vestrum. Et nolíte conformári huic sǽculo, sed reformámini in novitáte sensus vestri: ut probétis, quæ sit volúntas Dei bona, et benéplacens, et perfécta. Dico enim per grátiam, quæ data est mihi, ómnibus qui sunt inter vos: Non plus sápere, quam opórtet sápere, sed sápere ad sobrietátem: et unicuique sicut Deus divísit mensúram fídei. Sicut enim in uno córpore multa membra habémus, ómnia autem membra non eúndem actum habent: ita multi unum corpus sumus in Christo, sínguli autem alter alteríus membra: in Christo Iesu, Dómino nostro.

℟. Deo grátias.

Graduale 


Ps 71:18 ; 71:3

Benedíctus Dóminus, Deus Israël, qui facit mirabília magna solus a sǽculo.

℣. Suscípiant montes pacem pópulo tuo, et colles iustítiam. Allelúia, allelúia

Ps 99:1

Iubiláte Deo, omnis terra: servíte Dómino in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1; 99:2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Hygino Papa Mart.

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:48; 2:49

Fili, quid fecísti nobis sic? ego et pater tuus doléntes quærebámus te. Et quid est, quod me quærebátis? nesciebátis, quia in his, quæ Patris mei sunt, opórtet me esse?

Postcommunio 


S. Dóminus vobíscum.

R. Et cum spíritu tuo.

Orémus.

 Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Hygino Papa Mart.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Matutinum 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola prima ad Corínthios

1 Cor 13:1-3 


1 Si linguis hóminum loquar et Angelórum, caritátem autem non hábeam, factus sum velut æs sonans, aut cýmbalum tínniens.

2 Et si habúero prophetíam, et nóverim mystéria ómnia, et omnem sciéntiam: et si habúero omnem fidem, ita ut montes tránsferam, caritátem autem non habúero, nihil sum.

3 Et si distribúero in cibos páuperum omnes facultátes meas, et si tradídero corpus meum, ita ut árdeam, caritátem autem non habúero, nihil mihi prodest.

℣. Tu autem, Dómine, miserére nobis.

℟. Deo grátias.

 

℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:

* Hic est Fílius meus diléctus, in quo mihi bene complácui.

℣. Descéndit Spíritus Sanctus corporáli spécie sicut colúmba in ipsum, et vox de cælo facta est.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

1 Cor 13:4-10 


4 Cáritas pátiens est, benígna est: cáritas non æmulátur, non agit pérperam, non inflátur, 

5 Non est ambitiósa, non quærit quæ sua sunt, non irritátur, non cógitat malum,

6 Non gaudet super iniquitáte, congáudet autem veritáti:

7 Ómnia suffert, ómnia credit, ómnia sperat, ómnia sústinet. 

8 Cáritas nunquam éxcidit: sive prophetíæ evacuabúntur, sive linguæ cessábunt, sive sciéntia destruétur. 

9 Ex parte enim cognóscimus, et ex parte prophétamus. 

10 Cum autem vénerit quod perféctum est, evacuábitur quod ex parte est.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Glória Patri, et Fílio, * et Spirítui Sancto.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

1 Cor 13:11-13 


11 Cum essem párvulus, loquébar ut párvulus, sapiébam ut párvulus, cogitábam ut párvulus. Quando autem factus sum vir, evacuávi quæ erant párvuli. 

12 Vidémus nunc per spéculum in ænígmate: tunc autem fácie ad fáciem. Nunc cognósco ex parte: tunc autem cognóscam sicut et cógnitus sum. 

13 Nunc autem manent fides, spes, cáritas: tria hæc. Maior autem horum est cáritas.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Laudes 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Maniféste magnum est * pietátis sacraméntum, quod manifestátum est in carne, iustificátum est in spíritu, appáruit Angelis, prædicátum est Géntibus, créditum est in mundo, assúmptum est in glória, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Maniféste magnum est pietátis sacraméntum, quod manifestátum est in carne, iustificátum est in spíritu, appáruit Angelis, prædicátum est Géntibus, créditum est in mundo, assúmptum est in glória, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Primam 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Ianuárii Luna secúnda Anno Dómini 2024

 

Commemorátio Baptismátis Dómini nostri Iesu Christi.

Pictávis, in Gállia, natális sancti Hilárii, Epíscopi et Confessóris; qui, ob cathólicam fidem, quam strénue propugnávit, quadriénnio apud Phrýgiam relegátus, ibi, inter ália mirácula, mortúum suscitávit. Eum Pius Nonus, Póntifex Máximus, universális Ecclésiæ Doctórem declarávit et confirmávit. Ipsíus autem festum sequénti die celebrátur.

Rhemis, in Gállia, item natális sancti Remígii, Epíscopi et Confessóris. Hic gentem Francórum convértit ad Christum, Clodóveo, ipsórum Rege, sacris baptismátis undis et fídei sacraméntis initiáto; et, cum annos plúrimos in Episcopátu explésset, sanctitáte et miraculórum glória conspícuus, decéssit e vita. Eius vero festívitas Kaléndis Octóbris potíssimum recólitur, quo die sacrum ipsíus corpus translátum fuit.

Romæ, via Lavicána, corónæ sanctórum Mílitum quadragínta, quas ipsi, sub Galliéno Imperatóre, pro veræ fídei confessióne percípere meruérunt.

Córdubæ, in Hispánia, sanctórum Mártyrum Gumesíndi Presbýteri, et Servidéi Mónachi.

In Sardínia sancti Potíti Mártyris, qui, sub Antoníno Imperatóre et Gelásio Prǽside, multa passus, demum gládio martýrium consecútus est.

Singidóni, in Mýsia superióre, sanctórum Mártyrum Hérmyli et Stratoníci, qui, post sæva torménta, sub Licínio Imperatóre, in Istrum flumen demérsi sunt.

Cæsaréæ, in Cappadócia, sancti Leóntii Epíscopi, qui, sub Licínio, advérsus Gentíles, et, sub Constantíno, advérsus Ariános plúrimum decertávit.

Tréviris sancti Agrítii Epíscopi.

In Versíaco monastério, in Gállia, sancti Vivéntii Confessóris.

Amaséæ, in Ponto, sanctæ Gláphyræ Vírginis.

Medioláni, in cœnóbio sanctæ Marthæ, Beátæ Verónicæ de Binásco Vírginis, ex Ordine sancti Augustíni.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Tertiam 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Sextam 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Duodecima Januarii ~ IV. classis
Tempora: Feria VI infra Hebdomadam I post Epiphaniam

Ad Nonam 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam I post Epiphaniam ~ IV. classis


Ad Vesperas 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Vota, quǽsumus, Dómine, supplicántis pópuli cælésti pietáte proséquere: ut et quæ agénda sunt, vídeant, et ad implénda quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam I post Epiphaniam ~ IV. classis


Ad Completorium 01-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Ps 99:1

Iubiláte Deo, omnis terra: servíte Dómino in lætítia.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In excélso throno vidi sedére virum, quem adórat multitúdo Angelórum, psalléntes in unum: ecce, cuius impérii nomen est in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Vota, quǽsumus, Dómine, supplicántis pópuli cœlésti pietáte proséquere: ut et, quæ agénda sunt, vídeant, et ad implénda, quæ víderint, convaléscant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:1-5

Fratres: Obsecro vos per misericórdiam Dei, ut exhibeátis córpora vestra hóstiam vivéntem, sanctam, Deo placéntem, rationábile obséquium vestrum. Et nolíte conformári huic sǽculo, sed reformámini in novitáte sensus vestri: ut probétis, quæ sit volúntas Dei bona, et benéplacens, et perfécta. Dico enim per grátiam, quæ data est mihi, ómnibus qui sunt inter vos: Non plus sápere, quam opórtet sápere, sed sápere ad sobrietátem: et unicuique sicut Deus divísit mensúram fídei. Sicut enim in uno córpore multa membra habémus, ómnia autem membra non eúndem actum habent: ita multi unum corpus sumus in Christo, sínguli autem alter alteríus membra: in Christo Iesu, Dómino nostro.

℟. Deo grátias.

Graduale 


Ps 71:18 ; 71:3

Benedíctus Dóminus, Deus Israël, qui facit mirabília magna solus a sǽculo.

℣. Suscípiant montes pacem pópulo tuo, et colles iustítiam. Allelúia, allelúia

Ps 99:1

Iubiláte Deo, omnis terra: servíte Dómino in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:42-52

Cum factus esset Iesus annórum duódecim, ascendéntibus illis Ierosólymam secúndum consuetúdinem diéi festi, consummatísque diébus, cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diéi, et requirébant eum inter cognátos et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit Mater eius ad illum: Fili, quid fecísti nobis sic? Ecce, pater tuus et ego doléntes quærebámus te. Et ait ad illos: Quid est, quod me quærebátis? Nesciebátis, quia in his, quæ Patris mei sunt, opórtet me esse? Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis. Et Mater eius conservábat ómnia verba hæc in corde suo. Et Iesus proficiébat sapiéntia et ætáte et grátia apud Deum et hómines.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1; 99:2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:48; 2:49

Fili, quid fecísti nobis sic? ego et pater tuus doléntes quærebámus te. Et quid est, quod me quærebátis? nesciebátis, quia in his, quæ Patris mei sunt, opórtet me esse?

Postcommunio 


S. Dóminus vobíscum.

R. Et cum spíritu tuo.

Orémus.

 Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Commemoratio Baptismatis Domini Nostri Jesu Christi ~ II. classis
Tempora: Sabbato infra Hebdomadam I post Epiphaniam

Ad Matutinum 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus appáruit nobis, * Veníte adorémus.

Ant. Christus appáruit nobis, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus appáruit nobis, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus appáruit nobis, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus appáruit nobis, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christus appáruit nobis, * Veníte adorémus.

Hymnus {ex Commune aut Festo}


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Afférte Dómino * fílii Dei, adoráte Dóminum in aula sancta eius.

Psalmus 28 [1]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Afférte Dómino fílii Dei, adoráte Dóminum in aula sancta eius.

Ant. Flúminis ímpetus * lætíficat, allelúia, civitátem Dei, allelúia.

Psalmus 45 [2]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Flúminis ímpetus lætíficat, allelúia, civitátem Dei, allelúia.

Ant. Psállite Deo nostro, * psállite: psállite Regi nostro, psállite sapiénter.

Psalmus 46 [3]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Psállite Deo nostro, psállite: psállite Regi nostro, psállite sapiénter.

℣. Omnis terra adóret te, et psallat tibi.

℟. Psalmum dicat nómini tuo, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima ad Corínthios

1 Cor 16:1-4 


1 De colléctis autem, quæ fiunt in sanctos, sicut ordinávi ecclésiis Galátiæ, ita et vos fácite.

2 Per unam sábbati, unusquísque vestrum apud se sepónat, recóndens quod ei bene placúerit: ut non, cum vénero, tunc colléctæ fiant.

3 Cum autem præsens fúero: quos probavéritis per epístolas, hos míttam perférre grátiam vestram in Ierúsalem.

4 Quod si dignum fúerit, ut et ego eam, mecum ibunt.

℣. Tu autem, Dómine, miserére nobis.

℟. Deo grátias.

 

℟. Hódie in Iordáne baptizáto Dómino apérti sunt cæli, et sicut colúmba super eum Spíritus mansit, et vox Patris intónuit:

* Hic est Fílius meus diléctus, in quo mihi bene complácui.

℣. Descéndit Spíritus Sanctus corporáli spécie sicut colúmba in ipsum, et vox de cælo facta est.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 16:5-9 


5 Véniam autem ad vos, cum Macedóniam pertransíero: nam Macedóniam pertransíbo.

6 Apud vos autem fórsitan manébo, vel étiam hiemábo: ut vos me deducátis, quocúmque íero.

7 Nolo enim vos modo in tránsitu vidére: spero enim me aliquántulum témporis manére apud vos, si Dóminus permíserit.

8 Permanébo autem Ephesi usque ad Pentecósten.

9 Ostium enim mihi apértum est magnum, et évidens: et adversárii multi.

℣. Tu autem, Dómine, miserére nobis.

℟. Deo grátias.

 

℟. In colúmbæ spécie Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui.

℣. Cæli apérti sunt super eum, et vox Patris intónuit.

℟. Hic est Fílius meus diléctus, in quo mihi bene complácui.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 16:10-14 


10 Si autem vénerit Timótheus, vidéte ut sine timóre sit apud vos: opus enim Dómini operátur, sicut et ego. 

11 Ne quis ergo illum spernat: dedúcite autem illum in pace, ut véniat ad me: exspécto enim illum cum frátribus. 

12 De Apóllo autem fratre vobis notum fácio, quóniam multum rogávi eum, ut veníret ad vos cum frátribus: et útique non fuit volúntas, ut nunc veníret: véniet autem, cum ei vácuum fúerit. 

13 Vigiláte, state in fide, viríliter ágite, et confortámini. 

14 Omnia vestra in caritáte fiant.

℣. Tu autem, Dómine, miserére nobis.

℟. Deo grátias.

 

℟. Reges Tharsis et ínsulæ múnera ófferent:

* Reges Arabum et Saba dona Dómino Deo addúcent.

℣. Omnes de Saba vénient, aurum et thus deferéntes.

℟. Reges Arabum et Saba dona Dómino Deo addúcent.

℣. Glória Patri, et Fílio, * et Spirítui Sancto.

℟. Reges Arabum et Saba dona Dómino Deo addúcent.

Nocturn II. 


Ant. Omnis terra adóret te, * et psallat tibi: psalmum dicat nómini tuo, Dómine.

Psalmus 65 [4]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis terra adóret te, et psallat tibi: psalmum dicat nómini tuo, Dómine.

Ant. Reges Tharsis * et ínsulæ múnera ófferent Regi Dómino.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Reges Tharsis et ínsulæ múnera ófferent Regi Dómino.

Ant. Omnes gentes * quascúmque fecísti, vénient, et adorábunt coram te, Dómine.

Psalmus 85 [6]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes gentes quascúmque fecísti, vénient, et adorábunt coram te, Dómine.

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Gregórii Nazianzéni

Oratio in sancta Lumina 


Non possum cohibére lætítiæ voluptátem, sed mente extóllor, et affícior: et própriæ pusillitátis oblítus, offícium magni Ioánnis, immo pótius famulátum subíre conténdo, ac géstio: et licet non sim præcúrsor, de erémo tamen vénio. Christus ergo illuminátur, immo pótius fulgóre suo nos illúminat: Christus baptizátur, simul et nos descendámus, ut cum ipso páriter ascendámus.

℣. Tu autem, Dómine, miserére nobis.

℟. Deo grátias.

 

℟. Illumináre, illumináre Ierúsalem, quia venit lux tua:

* Et glória Dómini super te orta est.

℣. Et ambulábunt gentes in lúmine tuo, et reges in splendóre ortus tui.

℟. Et glória Dómini super te orta est.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Ioánnes baptízat, et accédit Iesus, sanctíficans quidem et ipsum, qui baptízat, præcípue tamen ut et véterem Adam sepéliat in aquis, et ante ómnia, ut per hæc sanctificéntur aquæ Iordánis: ut sicut erat spíritus et caro, ita et his, qui baptizándi erant, in spíritu et aqua sanctificatiónis succéssio traderétur. Non súscipit Baptísta, conténdit Iesus. Ego, inquit, opus hábeo a te baptizári. Lucérna dicit ad Solem, et vox lóquitur ad Verbum.

℣. Tu autem, Dómine, miserére nobis.

℟. Deo grátias.

 

℟. Omnes de Saba vénient, aurum et thus deferéntes, et laudem Dómino annuntiántes,

* Allelúia, allelúia, allelúia.

℣. Reges Tharsis et ínsulæ múnera ófferent, reges Arabum et Saba dona addúcent.

℟. Allelúia, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ascéndit Iesus de aqua, secum quodámmodo demérsum edúcens et élevans mundum: et vidit non dívidi cælum, sed aperíri, quod sibi ac nobis post se aliquándo Adam ille conclúserat; sicut et ígneo gládio paradísus fúerat conclúsus. Spíritus Sanctus testimónium pérhibet: simília namque sibi ipsa concúrrunt. De cælo testimónium defértur: inde enim erat ille, cui testimónium perhibétur.

℣. Tu autem, Dómine, miserére nobis.

℟. Deo grátias.

 

℟. Magi véniunt ab Oriénte Ierosólymam, quæréntes, et dicéntes: Ubi est qui natus est, cuius stellam vídimus?

* Et vénimus adoráre Dóminum.

℣. Vídimus stellam eius in Oriénte.

℟. Et vénimus adoráre Dóminum.

℣. Glória Patri, et Fílio, * et Spirítui Sancto.

℟. Et vénimus adoráre Dóminum.

Nocturn III. 


Ant. Homo natus est * in ea, et ipse fundávit eam Altíssimus.

Psalmus 86 [7]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Homo natus est in ea, et ipse fundávit eam Altíssimus.

Ant. Adoráte Dóminum, * allelúia: in aula sancta eius, allelúia.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adoráte Dóminum, allelúia: in aula sancta eius, allelúia.

Ant. Adoráte Deum, * allelúia: omnes Angeli eius, allelúia.

Psalmus 96 [9]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adoráte Deum, allelúia: omnes Angeli eius, allelúia.

℣. Adoráte Dóminum, allelúia.

℟. In aula sancta eius, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 1:29-34 


In illo témpore: Vidit Ioánnes Iesum veniéntem ad se, et ait: Ecce Agnus Dei, ecce qui tollit peccátum mundi. Et réliqua.

 

Homilía sancti Augustíni Epíscopi

Tract. 6 in Ioann., ante med. 


Antequam veníret Dóminus ut baptizarétur a Ioánne in Iordáne, nóverat eum illis vócibus, ubi ait: Tu ad me venis baptizári? ego a te débeo baptizári. Sed ecce Dóminum nóverat, nóverat Fílium Dei. Unde probámus quod iam nóverat, quia ipse baptizáret in Spíritu Sancto? Antequam veníret ad flúvium, cum multi ad Ioánnem cúrrerent baptizári, ait illis: Ego quidem baptízo vos in aqua: qui autem post me venit, maior me est: cuius non sum dignus corrígiam calceaménti sólvere: ipse vos baptizábit in Spíritu Sancto, et igni. Iam et hoc nóverat.

℣. Tu autem, Dómine, miserére nobis.

℟. Deo grátias.

 

℟. Stella, quam víderant Magi in Oriénte, antecedébat eos, donec venírent ad locum, ubi puer erat.

* Vidéntes autem eam, gavísi sunt gáudio magno.

℣. Et intrántes domum, invenérunt púerum cum María matre eius, et procidéntes adoravérunt eum.

℟. Vidéntes autem eam, gavísi sunt gáudio magno.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Quid ergo per colúmbam dídicit, ne mendax póstea inveniátur, (quod avértat a nobis Deus opinári) nisi quamdam proprietátem in Christo talem futúram, ut quamvis multi minístri baptizatúri essent, sive iusti, sive iniústi, non tribuerétur sánctitas baptísmi nisi illi, super quem descéndit colúmba, de quo dictum est: Hic est qui baptízat in Spíritu Sancto? Petrus baptízet, hic est qui baptízat: Paulus baptízet, hic est qui baptízat: Iudas baptízet, hic est qui baptízat. Nam si pro diversitáte meritórum baptísma sanctum est: quia divérsa sunt mérita, divérsa erunt baptísmata: et tanto quisque áliquid mélius putátur accípere, quanto a melióre vidétur accepísse.

℣. Tu autem, Dómine, miserére nobis.

℟. Deo grátias.

 

℟. Vidéntes stellam Magi, gavísi sunt gáudio magno:

* Et intrántes domum invenérunt púerum cum María matre eius, et procidéntes adoravérunt eum: * Et apértis thesáuris suis obtulérunt ei múnera, aurum, thus, et myrrham.

℣. Stella, quam víderant Magi in Oriénte, antecedébat eos, usque dum véniens staret supra ubi erat puer.

℟. Et intrántes domum invenérunt púerum cum María matre eius, et procidéntes adoravérunt eum:

℣. Glória Patri, et Fílio, * et Spirítui Sancto.

℟. Et apértis thesáuris suis obtulérunt ei múnera, aurum, thus, et myrrham.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ipsi sancti, (intellégite, fratres) boni pertinéntes ad colúmbam, pertinéntes ad sortem civitátis illíus Ierúsalem, ipsi boni in Ecclésia, de quibus dicit Apóstolus: Novit Dóminus qui sunt eius; diversárum gratiárum sunt, non omnes pária mérita habent. Sunt álii áliis sanctióres, sunt álii áliis melióres. Quare ergo si unus ab illo, verbi grátia, iusto, sancto baptizétur, álius ab álio inferióris mériti apud Deum, inferióris gradus, inferióris continéntiæ, inferióris vitæ; unum tamen et par et æquále est quod accepérunt, nisi quia hic est, qui baptízat?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Commemoratio Baptismatis Domini Nostri Jesu Christi ~ II. classis
Tempora: Sabbato infra Hebdomadam I post Epiphaniam

Ad Laudes 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Ant. Mária et flúmina * benedícite Dómino: hymnum dícite fontes Dómino, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Mária et flúmina benedícite Dómino: hymnum dícite fontes Dómino, allelúia.

Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


O sola magnárum úrbium

Maior Bethlem, cui cóntigit

Ducem salútis cǽlitus

Incorporátum gígnere.

 

Quem stella, quæ solis rotam

Vincit decóre, ac lúmine;

Venísse terris núntiat

Cum carne terréstri Deum.

 

Vidére postquam illum Magi,

Eóa promunt múnera:

Stratíque votis ófferunt

Thus, myrrham, et aurum régium.

 

Regem Deúmque annúntiant

Thesáurus, et fragrans odor

Thuris Sabǽi, ac mýrrheus

Pulvis sepúlcrum prǽdocet.

 

Iesu, tibi sit glória,

Qui apparuísti géntibus,

Cum Patre, et almo Spíritu

In sempitérna sǽcula.

Amen.

 

℣. Adoráte Deum, allelúia.

℟. Omnes Angeli eius, allelúia.

Canticum: Benedictus {Antiphona ex Proprio Sanctorum}


Ant. Hódie * cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie cælésti Sponso iuncta est Ecclésia, quóniam in Iordáne lavit Christus eius crímina: currunt cum munéribus Magi ad regáles núptias, et ex aqua facto vino lætántur convívæ, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Commemoratio Baptismatis Domini Nostri Jesu Christi ~ II. classis
Tempora: Sabbato infra Hebdomadam I post Epiphaniam

Ad Primam 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo nono Kaléndas Februárii Luna tértia Anno Dómini 2024

 

Sancti Hilárii, Epíscopi Pictaviénsis, Confessóris et Ecclésiæ Doctóris; qui prídie huius diéi evolávit in cælum.

Nolæ, in Campánia, natális sancti Felícis Presbýteri, qui (ut sanctus Paulínus Epíscopus scribit), cum a persecutóribus post torménta in cárcerem missus esset, et cóchleis ac téstulis vinctus superpósitus iacéret, nocte ab Angelo solútus atque edúctus fuit; póstmodum vero, cessánte persecutióne, ibídem, cum multos ad Christi fidem exémplo vitæ ac doctrína convertísset, clarus miráculis quiévit in pace.

In Iudǽa sancti Malachíæ Prophétæ.

In monte Sina sanctórum trigínta octo Monachórum, a Saracénis ob Christi fidem interfectórum.

In Rhaíthi regióne, in Ægýpto, sanctórum quadragínta trium Monachórum, qui, pro Christiána religióne, a Blémmiis occísi sunt.

Medioláni sancti Dátii, Epíscopi et Confessóris; cuius méminit beátus Gregórius Papa.

In Africa sancti Euphrásii Epíscopi.

Neocæsaréæ, in Ponto, sanctæ Macrínæ, discípulæ beáti Gregórii Thaumatúrgi, et áviæ sancti Basilíi, quæ eúndem Basilíum educávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Commemoratio Baptismatis Domini Nostri Jesu Christi ~ II. classis
Tempora: Sabbato infra Hebdomadam I post Epiphaniam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

℟.br. Reges Tharsis et ínsulæ múnera ófferent, * Allelúia, allelúia.

℟. Reges Tharsis et ínsulæ múnera ófferent, * Allelúia, allelúia.

℣. Reges Arabum et Saba dona addúcent.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Reges Tharsis et ínsulæ múnera ófferent, * Allelúia, allelúia.

 

℣. Omnes de Saba vénient, allelúia.

℟. Aurum et thus deferéntes, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Tempora: Sabbato infra Hebdomadam I post Epiphaniam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Isa 60:4 


Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent.

℟. Deo grátias.

 

℟.br. Omnes de Saba vénient, * Allelúia, allelúia.

℟. Omnes de Saba vénient, * Allelúia, allelúia.

℣. Aurum et thus deferéntes.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Omnes de Saba vénient, * Allelúia, allelúia.

 

℣. Adoráte Dóminum, allelúia.

℟. In aula sancta eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Tempora: Sabbato infra Hebdomadam I post Epiphaniam

Ad Nonam 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Isa 60:6 


Omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

 

℟.br. Adoráte Dóminum, * Allelúia, allelúia.

℟. Adoráte Dóminum, * Allelúia, allelúia.

℣. In aula sancta eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adoráte Dóminum, * Allelúia, allelúia.

 

℣. Adoráte Deum, allelúia.

℟. Omnes Angeli eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Commemoratio Baptismatis Domini Nostri Jesu Christi ~ II. classis


Ad Vesperas 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Ante lucíferum génitus, * et ante sǽcula, Dóminus Salvátor noster hódie mundo appáruit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante lucíferum génitus, et ante sǽcula, Dóminus Salvátor noster hódie mundo appáruit.

Ant. Venit lumen tuum * Ierúsalem, et glória Dómini super te orta est, et ambulábunt gentes in lúmine tuo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venit lumen tuum Ierúsalem, et glória Dómini super te orta est, et ambulábunt gentes in lúmine tuo, allelúia.

Ant. Apértis thesáuris suis * obtulérunt Magi Dómino aurum, thus, et myrrham, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apértis thesáuris suis obtulérunt Magi Dómino aurum, thus, et myrrham, allelúia.

Ant. Mária et flúmina * benedícite Dómino: hymnum dícite fontes Dómino, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mária et flúmina benedícite Dómino: hymnum dícite fontes Dómino, allelúia.

Ant. Stella ista * sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stella ista sicut flamma corúscat, et Regem regum Deum demónstrat: Magi eam vidérunt, et magno Regi múnera obtulérunt.

Capitulum Hymnus Versus {ex Commune aut Festo}


Isa 60:1 


Surge, illumináre Ierúsalem, quia venit lumen tuum, et glória Dómini super te orta est.

℟. Deo grátias.

 

Hymnus 


Crudélis Heródes, Deum

Regem veníre quid times?

Non éripit mortália,

Qui regna dat cæléstia.

 

Ibant magi, quam víderant,

Stellam sequéntes prǽviam:

Lumen requírunt lúmine:

Deum faténtur múnere.

 

Lavácra puri gúrgitis

Cæléstis Agnus áttigit:

Peccáta, quæ non détulit,

Nos abluéndo sústulit.

 

Novum genus poténtiæ:

Aquæ rubéscunt hýdriæ,

Vinúmque iussa fúndere,

Mutávit unda oríginem.

 

Iesu, tibi sit glória,

Qui apparuísti géntibus,

Cum Patre, et almo Spíritu,

In sempitérna sǽcula.

Amen.

 

℣. Reges Tharsis et ínsulæ múnera ófferent.

℟. Reges Arabum et Saba dona addúcent.

Canticum: Magnificat {Antiphona ex Proprio Sanctorum}


Ant. Tribus miráculis * ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tribus miráculis ornátum diem sanctum cólimus: hódie stella Magos duxit ad præsépium: hódie vinum ex aqua factum est ad núptias: hódie in Iordáne a Ioánne Christus baptizári vóluit, ut salváret nos, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Commemoratio Baptismatis Domini Nostri Jesu Christi ~ II. classis


Ad Completorium 01-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



In Commemoratione Baptismatis Domini Nostri Jesu Christi ~ II. classis
Tempora: Sabbato infra Hebdomadam I post Epiphaniam

Sancta Missa 01-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Malach 3:1; 3:1; Par 29:12

Ecce, advénit dominátor Dóminus: et regnum in manu eius et potéstas et impérium

Ps 71:1

Deus, iudícium tuum Regi da: et iustítiam tuam Fílio Regis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ecce, advénit dominátor Dóminus: et regnum in manu eius et potéstas et impérium

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius Unigénitus in substántia nostræ carnis appáruit: præsta, quǽsumus; ut per eum, quem símilem nobis foris agnóvimus, intus reformári mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Is 60:1-6

Surge, illumináre, Ierúsalem: quia venit lumen tuum, et glória Dómini super te orta est. Quia ecce, ténebræ opérient terram et caligo pópulos: super te autem oriétur Dóminus, et glória eius in te vidébitur. Et ambulábunt gentes in lúmine tuo, et reges in splendóre ortus tui. Leva in circúitu óculos tuos, et vide: omnes isti congregáti sunt, venérunt tibi: fílii tui de longe vénient, et fíliæ tuæ de látere surgent. Tunc vidébis et áfflues, mirábitur et dilatábitur cor tuum, quando convérsa fúerit ad te multitúdo maris, fortitúdo géntium vénerit tibi. Inundátio camelórum opériet te dromedárii Mádian et Epha: omnes de Saba vénient, aurum et thus deferéntes, et laudem Dómino annuntiántes.

℟. Deo grátias.

Graduale 


Isa 60:6; 60:11 

Omnes de Saba vénient, aurum et thus deferéntes, et laudem Dómino annuntiántes.

℣. Surge et illumináre, Ierúsalem: quia glória Dómini super te orta est. Allelúia, allelúia

Matt 2:2

Vídimus stellam eius in Oriénte, et vénimus cum munéribus adoráre Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 1:29-34

In illo témpore: Vidit Ioánnes Iesum veniéntem ad se, et ait: Ecce Agnus Dei, ecce, qui tollit peccátum mundi. Hic est, de quo dixi: Post me venit vir, qui ante me factus est: quia prior me erat. Et ego nesciébam eum, sed ut manifestétur in Israël, proptérea veni ego in aqua baptízans. Et testimónium perhíbuit Ioánnes, dicens: Quia vidi Spíritum descendéntem quasi colúmbam de coelo, et mansit super eum. Et ego nesciébam eum: sed qui misit me baptizáre in aqua, ille mihi dixit: Super quem víderis Spíritum descendéntem, et manéntem super eum, hic est, qui baptízat in Spíritu Sancto. Et ego vidi: et testimónium perhíbui, quia hic est Fílius Dei. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 71:10-11

Reges Tharsis, et ínsulæ múnera ófferent: reges Arabum et Saba dona addúcent: et adorábunt eum omnes reges terræ, omnes gentes sérvient ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, pro nati Fílii tui apparitióne deférimus, supplíciter exorántes: ut, sicut ipse nostrórum auctor est múnerum, ita sit ipse miséricors et suscéptor, Iesus Christus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Epiphania Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia, cum Unigénitus tuus in substántia nostræ mortalitátis appáruit, nova nos immortalitátis suæ luce reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 2:2

Vídimus stellam eius in Oriénte, et vénimus cum munéribus adoráre Dóminum.

Postcommunio 


S. Dóminus vobíscum.

R. Et cum spíritu tuo.

Orémus.

Cœlésti lúmine, quǽsumus, Dómine, semper et ubíque nos præveni: ut mystérium, cuius nos partícipes esse voluísti, et puro cernámus intúitu, et digno percipiámus affectu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica II post Epiphaniam ~ II. classis


Ad Matutinum 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola secúnda beáti Pauli Apóstoli ad Corínthios

2 Cor 1:1-5 


1 Paulus, Apóstolus Iesu Christi per voluntátem Dei, et Timótheus frater, Ecclésiæ Dei, quæ est Corínthi cum ómnibus sanctis, qui sunt in univérsa Acháia.

2 Grátia vobis, et pax a Deo Patre nostro, et Dómino Iesu Christo.

3 Benedíctus Deus et Pater Dómini nostri Iesu Christi, Pater misericordiárum, et Deus totíus consolatiónis,

4 Qui consolátur nos in omni tribulatióne nostra: ut possímus et ipsi consolári eos qui in omni pressúra sunt, per exhortatiónem, qua exhortámur et ipsi a Deo.

5 Quóniam sicut abúndant passiónes Christi in nobis: ita et per Christum abúndat consolátio nostra.

℣. Tu autem, Dómine, miserére nobis.

℟. Deo grátias.

 

℟. Dómine, ne in ira tua árguas me, neque in furóre tuo corrípias me:

* Miserére mei, Dómine, quóniam infírmus sum.

℣. Timor et tremor venérunt super me, et contexérunt me ténebræ.

℟. Miserére mei, Dómine, quóniam infírmus sum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Cor 1:6-7 


6 Sive autem tribulámur pro vestra exhortatióne et salúte, sive consolámur pro vestra consolatióne, sive exhortámur pro vestra exhortatióne et salúte, quæ operátur tolerántiam earúndem passiónum, quas et nos pátimur:

7 Ut spes nostra firma sit pro vobis: sciéntes quod sicut sócii passiónum estis, sic éritis et consolatiónis.

2 Cor 1:8-11 


8 Non enim vólumus ignoráre vos, fratres, de tribulatióne nostra, quæ facta est in Asia, quóniam supra modum graváti sumus supra virtútem, ita ut tædéret nos étiam vívere.

9 Sed ipsi in nobismetípsis respónsum mortis habúimus, ut non simus fidéntes in nobis, sed in Deo, qui súscitat mórtuos:

10 Qui de tantis perículis nos erípuit, et éruit: in quem sperámus quóniam et adhuc erípiet,

11 Adiuvántibus et vobis in oratióne pro nobis: ut ex multórum persónis, eius quæ in nobis est donatiónis, per multos grátiæ agántur pro nobis.

℣. Tu autem, Dómine, miserére nobis.

℟. Deo grátias.

 

℟. A dextris est mihi Dóminus, ne commóvear: 

* Propter hoc dilatátum est cor meum, et exsultávit lingua mea.

℣. Dóminus pars hereditátis meæ, et cálicis mei.

℟. Propter hoc dilatátum est cor meum, et exsultávit lingua mea.

℣. Glória Patri, et Fílio, * et Spirítui Sancto.

℟. Propter hoc dilatátum est cor meum, et exsultávit lingua mea.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 2:1-11 


In illo témpore: Núptiæ factæ sunt in Cana Galilǽæ, et erat mater Iesu ibi. Vocátus est autem et Iesus, et discípuli eius ad núptias. Et réliqua.

 

Homilía sancti Augustíni Epíscopi

Tract. 9 in Ioannem, post initium 


Quod Dóminus invitátus venit ad núptias, étiam excépta mýstica significatióne, confirmáre vóluit, quod ipse fecit núptias. Futúri enim erant, de quibus dixit Apóstolus, prohibéntes núbere, et dicéntes quod malum essent núptiæ, et quod diábolus eas fecísset: cum idem Dóminus dicat in Evangélio interrogátus, utrum líceat hómini dimíttere uxórem suam ex quálibet causa, non licére, excépta causa fornicatiónis. In qua responsióne, si meminístis, hoc ait: Quod Deus coniúnxit, homo non séparet.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Núptiæ factæ sunt * in Cana Galilǽæ, et erat ibi Iesus cum María matre sua.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Núptiæ factæ sunt in Cana Galilǽæ, et erat ibi Iesus cum María matre sua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis


Ad Primam 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Februárii Luna quarta Anno Dómini 2024

 

Sancti Pauli, primi Eremítæ, Confessóris, qui quarto Idus Ianuárii inter beátorum ágmina translátus fuit.

In território Andegavénsi beáti Mauri Abbátis, qui fuit discípulus sancti Benedícti; et, huius disciplínis usque ab infántia erudítus, quantum in eis profécerit, inter ália quæ apud eum pósitus gessit (res nova et post Petrum fere inusitáta), pédibus super aquas incédens patefécit. In Gállias inde ab ipso Benedícto diréctus, ibi, constrúcto célebri monastério, cui quadragínta annis prǽfuit, miraculórum glória clarus, in pace quiévit.

In Iudǽa sanctórum Hábacuc et Michǽæ Prophetárum, quorum córpora, sub Theodósio senióre, divína revelatióne sunt repérta.

Cárali, in Sardínia, sancti Ephísii Mártyris, qui, in persecutióne Diocletiáni, sub Flaviáno Iúdice, plúrimis torméntis divína virtúte superátis, demum, abscíssis cervícibus, victor migrávit in cælum.

Anágniæ sanctæ Secundínæ, Vírginis et Mártyris; quæ sub Décio Imperatóre passa est.

Nolæ, in Campánia, sancti Máximi Epíscopi.

Arvérnis, in Gállia, sancti Boníti, Epíscopi et Confessóris.

In Ægýpto sancti Macárii Abbátis, qui fuit discípulus beáti Antónii, ac vita et miráculis celebérrimus éxstitit.

Alexandríæ beáti Isidóri, sanctitáte vitæ, fide et miráculis clari.

Constantinópoli sancti Ioánnis Calybítæ, qui aliquándiu in ángulo domus patérnæ, deínde in tugúrio, ignótus paréntibus, habitávit; a quibus in morte agnítus, miráculis cláruit. Ipsíus corpus póstea Romam translátum, et in Ínsulæ Tiberínæ Ecclésia, in eius honórem erécta, collocátum est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica II post Epiphaniam ~ II. classis


Ad Tertiam 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis


Ad Sextam 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis


Ad Nonam 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis


Ad Vesperas 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Deficiénte vino, * iussit Iesus impléri hýdrias aqua, quæ in vinum convérsa est, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Deficiénte vino, iussit Iesus impléri hýdrias aqua, quæ in vinum convérsa est, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II post Epiphaniam ~ II. classis


Ad Completorium 01-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Dominica II post Epiphaniam ~ II. classis


Sancta Missa 01-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 65:4

Omnis terra adóret te, Deus, et psallat tibi: psalmum dicat nómini tuo, Altíssime.

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnis terra adóret te, Deus, et psallat tibi: psalmum dicat nómini tuo, Altíssime.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui cœléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:6-16

Fratres: Habéntes donatiónes secúndum grátiam, quæ data est nobis, differéntes: sive prophetíam secúndum ratiónem fídei, sive ministérium in ministrándo, sive qui docet in doctrína, qui exhortátur in exhortándo, qui tríbuit in simplicitáte, qui præest in sollicitúdine, qui miserétur in hilaritáte. Diléctio sine simulatióne. Odiéntes malum, adhæréntes bono: Caritáte fraternitátis ínvicem diligéntes: Honóre ínvicem præveniéntes: Sollicitúdine non pigri: Spíritu fervéntes: Dómino serviéntes: Spe gaudéntes: In tribulatióne patiéntes: Oratióni instántes: Necessitátibus sanctórum communicántes: Hospitalitátem sectántes. Benedícite persequéntibus vos: benedícite, et nolíte maledícere. Gaudére cum gaudéntibus, flere cum fléntibus: Idípsum ínvicem sentiéntes: Non alta sapiéntes, sed humílibus consentiéntes.

℟. Deo grátias.

Graduale 


Ps 106:20-21

Misit Dóminus verbum suum, et sanávit eos: et erípuit eos de intéritu eórum.

℣. Confiteántur Dómino misericórdiæ eius: et mirabília eius fíliis hóminum. Allelúia, allelúia

Ps 148:2

Laudáte Dóminum, omnes Angeli eius: laudáte eum, omnes virtútes eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 2:1-11

In illo témpore: Núptiæ factæ sunt in Cana Galilǽæ: et erat Mater Iesu ibi. Vocátus est autem et Iesus, et discípuli eius ad núptias. Et deficiénte vino, dicit Mater Iesu ad eum: Vinum non habent. Et dicit ei Iesus: Quid mihi et tibi est, mulier? nondum venit hora mea. Dicit Mater eius minístris: Quodcúmque díxerit vobis, fácite. Erant autem ibi lapídeæ hýdriæ sex pósitæ secúndum purificatiónem Iudæórum, capiéntes síngulæ metrétas binas vel ternas. Dicit eis Iesus: Implete hýdrias aqua. Et implevérunt eas usque ad summum. Et dicit eis Iesus: Hauríte nunc, et ferte architriclíno. Et tulérunt. Ut autem gustávit architriclínus aquam vinum fáctam, et non sciébat unde esset, minístri autem sciébant, qui háuserant aquam: vocat sponsum architriclínus, et dicit ei: Omnis homo primum bonum vinum ponit: et cum inebriáti fúerint, tunc id, quod detérius est. Tu autem servásti bonum vinum usque adhuc. Hoc fecit inítium signórum Iesus in Cana Galilǽæ: et manifestávit glóriam suam, et credidérunt in eum discípuli eius.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:1-2; 65:16

Iubiláte Deo, univérsa terra: psalmum dícite nómini eius: veníte et audíte, et narrábo vobis, omnes qui timétis Deum, quanta fecit Dóminus ánimæ meæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblata, Dómine, múnera sanctífica: nosque a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 2:7; 2:8; 2:9; 2:10-11

Dicit Dóminus: Implete hýdrias aqua et ferte architriclíno. Cum gustásset architriclínus aquam vinum factam, dicit sponso: Servásti bonum vinum usque adhuc. Hoc signum fecit Iesus primum coram discípulis suis.

Postcommunio 


S. Dóminus vobíscum.

R. Et cum spíritu tuo.

Orémus.

Augeátur in nobis, quǽsumus, Dómine, tuæ virtútis operatio: ut divínis vegetáti sacraméntis, ad eórum promíssa capiénda, tuo múnere præparémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Pauli Primi Eremitæ et Confessoris ~ III. classis
Scriptura: Feria II infra Hebdomadam II post Epiphaniam

Ad Matutinum 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola secúnda ad Corínthios

2 Cor 3:1-3 


1 Incípimus íterum nosmetípsos commendáre? aut numquid egémus (sicut quidam) commendatítiis epístolis ad vos, aut ex vobis?

2 Epístola nostra vos estis, scripta in córdibus nostris, quæ scitur, et legitur ab ómnibus homínibus:

3 Manifestáti quod epístola estis Christi, ministráta a nobis, et scrípta non atraménto, sed Spíritu Dei vivi: non in tábulis lapídeis, sed in tábulis córdis carnálibus.

℣. Tu autem, Dómine, miserére nobis.

℟. Deo grátias.

 

℟. Quam magna multitúdo dulcédinis tuæ, Dómine,

* Quam abscondísti timéntibus te!

℣. Et perfecísti eis qui sperant in te, Dómine, in conspéctu filiórum hóminum.

℟. Quam abscondísti timéntibus te!

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Cor 3:4-8 


4 Fidúciam autem talem habémus per Christum ad Deum:

5 Non quod sufficiéntes simus cogitáre áliquid a nobis, quasi ex nobis: sed sufficiéntia nostra ex Deo est:

6 Qui et idóneos nos fecit minístros novi Testaménti, non líttera, sed Spíritu: líttera enim occídit, Spíritus autem vivíficat. 

7 Quod si ministrátio mortis lítteris deformáta in lapídibus, fuit in glória, ita ut non possent inténdere fílii Israël in fáciem Móysi propter glóriam vultus eius, quæ evacuátur:

8 Quómodo non magis ministrátio Spíritus erit in glória?

2 Cor 3:9-14 


9 Nam si ministrátio damnatiónis glória est: multo magis abúndat ministérium iustítiæ in glória. 

10 Nam nec glorificátum est, quod cláruit in hac parte, propter excelléntem glóriam. 

11 Si enim quod evacuátur, per glóriam est: multo magis quod manet, in glória est. 

12 Habéntes ígitur talem spem, multa fidúcia útimur:

13 Et non sicut Móyses ponébat velámen super fáciem suam, ut non inténderent fílii Israël in fáciem eius, quod evacuátur, 

14 Sed obtúsi sunt sensus eórum. Usque in hódiernum enim diem idípsum velámen in lectióne véteris Testaménti manet non revelátum, quóniam in Christo evacuátur.

℣. Tu autem, Dómine, miserére nobis.

℟. Deo grátias.

 

℟. Benedícam Dóminum in omni témpore: 

* Semper laus eius in ore meo.

℣. In Dómino laudábitur ánima mea, áudiant mansuéti, et læténtur.

℟. Semper laus eius in ore meo.

℣. Glória Patri, et Fílio, * et Spirítui Sancto.

℟. Semper laus eius in ore meo.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Paulus, eremitárum auctor et magíster, apud inferiórem Thebáidem natus, persecutióne Décii et Valeriáni sæviénte, in erémi spelúncam se cóntulit; ubi, palma ei victum et vestítum præbénte, sanctíssime vixit ad centésimum et décimum tértium annum, quo témpore ab António nonagenário invísitur. Hunc Paulus humaníssime excépit, mox, sanctis sermónibus in multam noctem prodúctis, admónuit de morte, quæ sibi instáret, simúlque hortátus est, ut pállium, quod ab Athanásio accéperat, ad involvéndum suum corpus áfferret. Quod dum Antónius præstábat, rédiens ex itínere, vidit Pauli ánimam in cælum ascéndere; corpus vero in cella réperit, similitúdinem orántis reddens. Quod cum mæstíssimus, hymnis de more decantátis, pállio obvolvísset, nec, quo terram fóderet, habéret; duo leónes, ex interióre parte solitúdinis veniéntes, uníus hóminis capácem locum effodérunt. Tum Antónius humáto córpore ac túmulo compósito, ábiit, túnicam Pauli ex palmárum fóliis contéxtam secum déferens; quo vestítu diébus solemnióribus Paschæ et Pentecóstes, quoad vixit, usus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Laudes 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Mauri Abbatis 


Ant. Similábo eum * viro sapiénti, qui ædificávit domum suam supra petram.

 

℣. Amávit eum Dóminus, et ornávit eum.

℟. Stolam glóriæ induit eum.

 

Orémus.

Intercéssio nos, quǽsumus, Dómine, beáti Mauri Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Primam 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Februárii Luna quinta Anno Dómini 2024

 

Romæ, via Salária, natális sancti Marcélli Primi, Papæ et Mártyris; qui, ob cathólicæ fídei confessiónem, iubénte Maxéntio tyránno, primo cæsus est fústibus, deínde ad servítium animálium cum custódia pública deputátus, et ibídem, serviéndo indútus amíctu cilícino, defúnctus est.

Marróchii, in Africa, pássio sanctórum quinque Protomártyrum Ordinis Minórum, scílicet Berárdi, Petri atque Othónis Sacerdótum, Accúrsii et Adiúti Laicórum; qui, ob Christiánæ fídei prædicatiónem ac Mahuméticæ reprobatiónem legis, post vária torménta et ludíbria, a Saracenórum Rege, scissis gládio capítibus, enecáti sunt.

Rhinocolúræ, in Ægýpto, sancti Melæ Epíscopi, qui, sub Valénte exsílium et ália grávia pro fide cathólica passus, in pace quiévit.

Areláte, in Gállia, sancti Honoráti, Epíscopi et Confessóris; cuius vita tam doctrína quam miráculis fuit illústris.

Opitérgii, in Venetórum fínibus, sancti Titiáni, Epíscopi et Confessóris.

Fundis, in Látio, sancti Honoráti Abbátis, cuius méminit beátus Gregórius Papa.

In castro cui nomen Macériæ, ad Altéiam flúvium, in Gállia, sancti Furséi Confessóris, cuius corpus ad monastérium Perónæ póstmodum translátum est.

Romæ sanctæ Priscíllæ, quæ se súaque pio Mártyrum obséquio mancipávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Tertiam 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Sextam 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Nonam 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Vesperas 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Pauli Confessóris tui ánnua solemnitáte lætíficas: concéde propítius; ut, cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pauli Primi Eremitæ et Confessoris ~ III. classis
Commemoratio: S. Mauri Abbatis

Ad Completorium 01-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Pauli Primi Eremitæ et Confessoris ~ III. classis
Tempora: Feria II infra Hebdomadam II post Epiphaniam

Sancta Missa 01-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos beáti Pauli Confessóris tui ánnua sollemnitáte lætíficas: concéde propítius; ut, cuius natalítia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Mauro Abbate

Intercéssio nos, quǽsumus, Dómine, beáti Mauri Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Philipp 3:7-12

Fratres: Quæ mihi fuérunt lucra, hæc arbitrátus sum propter Christum defriménta. Verúmtamen exístimo ómnia detriméntum esse propter eminéntem sciéntiam Iesu Christi, Dómini mei: propter quem ómnia detriméntum feci et árbitror ut stércora, ut Christum lucrifáciam et invéniar in illo, non habens meam iustítiam, quæ ex lege est, sed illam, quæ ex fide est Christi Iesu: quæ ex Deo est iustítia in fide, ad cognoscéndum illum, et virtútem resurrectiónis eius, et societátem passiónum illíus: configurátus morti eius: si quo modo occúrram ad resurrectiónem, quæ est ex mórtuis: non quod iam accéperim aut iam perféctus sim: sequor autem, si quo modo comprehéndam, in quo et comprehénsus sum a Christo Iesu.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini.

Ps 91:3

Annuntiándum mane misericórdiam tuam, et veritátem tuam per noctem. Allelúia, allelúia

Osee 14:6

Iustus germinábit sicut lílium: et florébit in ætérnum ante Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 11:25-30

In illo témpore: Respóndens Iesus, dixit: Confíteor tibi, Pater, Dómine coeli et terræ, quia abscondísti hæc a sapiéntibus et prudéntibus, et revelásti ea párvulis. Ita, Pater: quóniam sic fuit plácitum ante te. Omnia mihi trádita sunt a Patre meo. Et nemo novit Fílium nisi Pater: neque Patrem quis novit nisi Fílius, et cui volúerit Fílius reveláre. Veníte ad me, omnes, qui laborátis et oneráti estis, et ego refíciam vos. Tóllite iugum meum super vos, et díscite a me, quia mitis sum et húmilis corde: et inveniétis réquiem animábus vestris. Iugum enim meum suáve est et onus meum leve.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Mauro Abbate

Sacris altáribus, Dómine, hóstias superpósitas sanctus Maurus Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11

Lætábitur iustus in Dómino, et sperábit in eo: et laudabúntur omnes recti corde.

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Mauro Abbate

Prótegat nos, Dómine, cum tui perceptióne sacraménti beátus Maurus Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Marcelli Papæ et Martyris ~ III. classis
Scriptura: Feria III infra Hebdomadam II post Epiphaniam

Ad Matutinum 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola secúnda ad Corínthios

2 Cor 5:1-4 


1 Scimus enim quóniam, si terréstris domus nostra huius habitatiónis dissolvátur, quod ædificatiónem ex Deo habémus, domum non manufáctam, ætérnam in cælis.

2 Nam et in hoc ingemíscimus, habitatiónem nostram, quæ de cælo est, superíndui cupiéntes:

3 Si tamen vestíti, non nudi inveniámur.

4 Nam et qui sumus in hoc tabernáculo, ingemíscimus graváti: eo quod nólumus exspóliari, sed supervestíri, ut absorbeátur quod mortále est, a vita.

℣. Tu autem, Dómine, miserére nobis.

℟. Deo grátias.

 

℟. Auribus pércipe, Deus, lácrimas meas: ne síleas a me, remítte mihi:

* Quóniam íncola ego sum apud te, et peregrínus.

℣. Compláceat tibi, ut erípias me: Dómine, ad adiuvándum me festína.

℟. Quóniam íncola ego sum apud te, et peregrínus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Cor 5:6-10 


6 Audéntes ígitur semper, sciéntes, quóniam dum sumus in córpore, peregrinámur a Dómino:

7 (per fidem enim ambulámus, et non per spéciem)

8 Audémus autem, et bonam voluntátem habémus magis peregrinári a córpore, et præséntes esse ad Dóminum. 

9 Et ídeo conténdimus sive abséntes, sive præséntes, placére illi. 

10 Omnes enim nos manifestári opórtet ante tribúnal Christi, ut réferat unusquísque própria córporis, prout gessit, sive bonum, sive malum.

2 Cor 5:11-15 


11 Sciéntes ergo timórem Dómini homínibus suadémus, Deo autem manifésti sumus. Spero autem et in consciéntiis vestris maniféstos nos esse. 

12 Non íterum commendámus nos vobis, sed occasiónem dámus vobis gloriándi pro nobis: ut habeátis ad eos qui in fácie gloriántur, et non in corde. 

13 Sive enim mente excédimus, Deo: sive sóbrii sumus, vobis. 

14 Cáritas enim Christi urget nos: æstimántes hoc, quóniam si unus pro ómnibus mórtuus est, ergo omnes mórtui sunt:

15 Et pro ómnibus mórtuus est Christus: ut et qui vivunt, iam non sibi vivant, sed ei qui pro ipsis mórtuus est et resurréxit.

℣. Tu autem, Dómine, miserére nobis.

℟. Deo grátias.

 

℟. Ego dixi, Dómine, miserére mei: 

* Sana ánimam meam, quia peccávi tibi.

℣. Ab ómnibus iniquitátibus meis éripe me, Dómine.

℟. Sana ánimam meam, quia peccávi tibi.

℣. Glória Patri, et Fílio, * et Spirítui Sancto.

℟. Sana ánimam meam, quia peccávi tibi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Marcéllus Románus, a Constántio et Galério usque ad Maxéntium pontificátum gessit. Eius hortátu Lucína, matróna Romána, bonórum suórum Dei Ecclésiam fecit herédem. Aucto in Urbe fidélium número, novos Títulos instítuit, et quasi álteras diœcéses distríbuit. Quare irátus Maxéntius, grávia supplícia minátur, nisi, depósito pontificátu, idólis immoláret. Acriter réstitit póntifex, ideóque missus fuit in catábulum, ut bestiárum, quæ públice alebántur, curam sustinéret. Novem menses ibi tradúxit, paróchias, quas præsens non póterat, vísitans per epístolas. Inde eréptus a cléricis, hospítio recípitur a beáta Lucína, in cuius ǽdibus ecclésiam dedicávit, ubi fidélibus prædicábat. Tunc Maxéntius in eam ecclésiam béstias catábuli transférri et a Marcéllo custodíri iubet: qui, loci fœditáte et ærúmnis afflíctus obdormívit in Dómino. Eius corpus in cœmetério Priscíllæ via Salária a beáta Lucína sepúltum est die décima sexta ianuárii.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marcelli Papæ et Martyris ~ III. classis
Scriptura: Feria III infra Hebdomadam II post Epiphaniam

Ad Primam 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Februárii Luna sexta Anno Dómini 2024

 

In Thebáide sancti Antónii Abbátis, qui, multórum Monachórum Pater, vita et miráculis præclaríssimus vixit; cuius gesta sanctus Athanásius insígni volúmine prosecútus est. Eius autem sacrum corpus, sub Iustiniáno Imperatóre, divína revelatióne repértum et Alexandríam delátum, in Ecclésia sancti Ioánnis Baptístæ humátum fuit.

Apud Língonas, in Gállia, sanctórum tergeminórum Speusíppi, Eleusíppi et Meleusíppi; qui, cum ávia sua Leonílla, martýrio coronáti sunt, témpore Marci Aurélii Imperatóris.

Apud Bitúricas, in Aquitánia, deposítio sancti Sulpícii Epíscopi, cognoménto Pii, cuius vita et mors pretiósa gloriósis miráculis commendátur.

Romæ, in monastério sancti Andréæ, beátorum Monachórum Antónii, Méruli et Ioánnis, de quibus scribit sanctus Gregórius Papa.

In fínibus Edessénæ regiónis, in Mesopotámia, sancti Iuliáni Eremítæ, cognoménto Sabæ, qui, Valéntis Imperatóris témpore, fidem cathólicam, Antiochíæ ferme collápsam, virtúte miraculórum eréxit.

Romæ Invéntio sanctórum Mártyrum Diodóri Presbýteri, Mariáni Diáconi, et Sociórum, qui, sancto Stéphano Papa Ecclésiam Dei regénte, martýrium Kaléndis Decémbris sunt assecúti.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Marcelli Papæ et Martyris ~ III. classis
Scriptura: Feria III infra Hebdomadam II post Epiphaniam

Ad Tertiam 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marcelli Papæ et Martyris ~ III. classis
Scriptura: Feria III infra Hebdomadam II post Epiphaniam

Ad Sextam 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marcelli Papæ et Martyris ~ III. classis
Scriptura: Feria III infra Hebdomadam II post Epiphaniam

Ad Nonam 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marcelli Papæ et Martyris ~ III. classis


Ad Vesperas 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marcelli Papæ et Martyris ~ III. classis


Ad Completorium 01-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Marcelli Papæ et Martyris ~ III. classis
Tempora: Feria III infra Hebdomadam II post Epiphaniam

Sancta Missa 01-16-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioann 21:15; 21:16; 21:17

Si díligis me, Simon Petre, pasce agnos meos, pasce oves meas.

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Preces pópuli tui, quǽsumus, Dómine, cleménter exáudi: ut beáti Marcélli Mártyris tui atque Pontíficis méritis adiuvémur, cuius passióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Pet 5:1-4; 5:10-11

Caríssimi: Senióres, qui in vobis sunt, obsécro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum appáruerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et déstruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubíque succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18. 

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Matutinum 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola secúnda ad Corínthios

2 Cor 7:1-3 


1 Has ergo habéntes promissiónes, caríssimi, mundémus nos ab omni inquinaménto carnis et spíritus, perficiéntes sanctificatiónem in timóre Dei.

2 Cápite nos. Néminem lǽsimus, néminem corrúpimus, néminem circumvénimus.

3 Non ad condemnatiónem vestram dico. Prædíximus enim, quod in córdibus nostris estis ad commoriéndum, et ad convivéndum.

℣. Tu autem, Dómine, miserére nobis.

℟. Deo grátias.

 

℟. Ne perdíderis me cum iniquitátibus meis:

* Neque in finem irátus resérves mala mea.

℣. Non intres in iudícium cum servo tuo, Dómine.

℟. Neque in finem irátus resérves mala mea.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Cor 7:4-7 


4 Multa mihi fidúcia est apud vos, multa mihi gloriátio pro vobis, replétus sum consolatióne, superabúndo gáudio in omni tribulatióne nostra. 

5 Nam et cum venissémus in Macedóniam, nullam réquiem hábuit caro nostra, sed omnem tribulatiónem passi sumus: foris pugnæ, intus timóres. 

6 Sed qui consolátur húmiles, consolátus est nos Deus in advéntu Titi. 

7 Non solum autem in advéntu eius, sed étiam in consolatióne, qua consolátus est in vobis, réferens nobis vestrum desidérium, vestrum fletum, vestram æmulatiónem pro me, ita ut magis gaudérem.

2 Cor 7:8-10 


8 Quóniam etsi contristávi vos in epístola, non me pœ́nitet: et si pœnitéret, videns quod epístola illa (etsi ad horam) vos contristávit; 

9 Nunc gáudeo: non quia contristáti estis, sed quia contristáti estis ad pœniténtiam. Contristáti enim estis secúndum Deum, ut in nullo detriméntum patiámini ex nobis. 

10 Quæ enim secúndum Deum tristítia est, pœniténtiam in salútem stábilem operátur: sǽculi autem tristítia mortem operátur.

℣. Tu autem, Dómine, miserére nobis.

℟. Deo grátias.

 

℟. Adiútor meus, tibi psallam, quia, Deus, suscéptor meus es: 

* Deus meus, misericórdia mea.

℣. Lætábor, et exsultábo in te, psallam nómini tuo, Altíssime.

℟. Deus meus, misericórdia mea.

℣. Glória Patri, et Fílio, * et Spirítui Sancto.

℟. Deus meus, misericórdia mea.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Antónius Ægýptius, cum ingréssus ecclésiam ex Evangélio audivísset: Si vis perféctus esse, vade, et vende ómnia quæ habes, et da paupéribus; tamquam ea sibi dicta essent, sic Christo Dómino obtemperándum existimávit. Itaque, véndita re familiári, prétium distríbuit paupéribus, ipséque in vastam Ægýpti solitúdinem recéssit. Virtútum ómnium stúdio ita incénsus fuit, ut, quemcúmque vidéret áliqua virtútis laude excelléntem, illum imitári studéret. Nihil ígitur eo continéntius, nihil vigilántius erat. Tanto terróri dæmónibus erat, ut multi per Ægýptum ab illis agitáti, nómine Antónii super ipsos invocáto, liberaréntur. Ita, sanctitáte et miráculis clarus, cum innumerábiles sui institúti imitatóres habéret, annum agens quintum ultra centésimum, e vita migrávit décimo sexto kaléndas februárias.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Laudes 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Primam 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Februárii Luna séptima Anno Dómini 2024

 

Romæ pássio sanctæ Priscæ, Vírginis et Mártyris; quæ sub Cláudio Imperatóre, post multa torménta, martýrio coronáta est.

In Ponto natális sanctórum Mártyrum Moséi et Ammónii, qui, cum essent mílites, primo ad metálla damnáti sunt, ac novíssime igni tráditi.

Ibídem sancti Athenógenis, antíqui Theólogi, qui, per ignem consummatúrus martýrium, hymnum lætus cecinit, quem et discípulis scriptum relíquit.

Turónis, in Gállia, sancti Volusiáni Epíscopi, qui, a Gothis captus, in exsílio spíritum Deo réddidit.

In monastério Lutrénsi, in Burgúndia, sancti Deícolæ Abbátis, qui, natióne Hibérnus, discípulus fuit beáti Columbáni.

Turónis, in Gállia, sancti Leobárdi reclúsi, qui mira abstinéntia et humilitáte refúlsit.

Novocómi sanctæ Liberátæ Vírginis.

Budæ, in Hungária, sanctæ Margarítæ, Vírginis, e régia Arpadénsium família, Ordinis sancti Domínici Moniális, virtúte castitátis et arctíssima pæniténtia insígnis, quam Pius Duodécimus, Póntifex Máximus, sanctárum Vírginum catálogo adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Tertiam 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Sextam 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis
Scriptura: Feria IV infra Hebdomadam II post Epiphaniam

Ad Nonam 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis


Ad Vesperas 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Abbatis ~ III. classis


Ad Completorium 01-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Intercéssio nos, quǽsumus Dómine, beáti Antónii Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi. Allelúia, allelúia.

Ps 91:13

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacris altáribus, Dómine, hóstias superpósitas sanctus N. Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat nos, Dómine, cum tui perceptióne sacraménti beátus N. Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Matutinum 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola secúnda ad Corínthios

2 Cor 10:1-3 


1 Ipse autem ego Paulus óbsecro vos per mansuetúdinem et modéstiam Christi, qui in fácie quidem húmilis sum inter vos, absens autem confído in vobis.

2 Rogo autem vos, ne præsens áudeam per eam confidéntiam, qua exístimor audére in quosdam, qui arbitrántur nos tamquam secúndum carnem ambulémus.

3 In carne enim ambulántes, non secúndum carnem militámus.

℣. Tu autem, Dómine, miserére nobis.

℟. Deo grátias.

 

℟. Deus, in te sperávi, Dómine, non confúndar in ætérnum: in iustítia tua líbera me,

* Et éripe me.

℣. Inclína ad me aurem tuam, et salva me.

℟. Et éripe me.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Cor 10:4-7 


4 Nam arma milítiæ nostræ non carnália sunt, sed poténtia Deo ad destructiónem munitiónum, consília destruéntes,

5 Et omnem altitúdinem extolléntem se advérsus sciéntiam Dei, et in captivitátem redigéntes omnem intelléctum in obséquium Christi,

6 Et in promptu habéntes ulcísci omnem inobediéntiam, cum impléta fúerit vestra obediéntia.

7 Quæ secúndum fáciem sunt, vidéte. Si quis confídit sibi Christi se esse, hoc cógitet íterum apud se: quia sicut ipse Christi est, ita et nos.

℣. Tu autem, Dómine, miserére nobis.

℟. Deo grátias.

 

℟. Repleátur os meum laude tua, ut hymnum dicam glóriæ tuæ, tota die magnitúdinem tuam: noli me proícere in témpore senectútis:

* Dum defécerit in me virtus mea, ne derelínquas me.

℣. Gaudébunt lábia mea cum cantávero tibi.

℟. Dum defécerit in me virtus mea, ne derelínquas me.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Cor 10:8-12 


8 Nam, et si ámplius áliquid gloriátus fúero de potestáte nostra, quam dedit Dóminus in ædificatiónem, et non in destructiónem vestram: non erubéscam. 

9 Ut autem non exístimer tamquam terrére vos per epístolas:

10 Quóniam quidem epístolæ, ínquiunt, graves sunt et fortes: præséntia autem córporis infírma, et sermo contemptíbilis:

11 Hoc cógitet qui eiúsmodi est, quia quales sumus verbo per epístolas abséntes, tales et præséntes in facto. 

12 Non enim audémus insérere, aut comparáre nos quíbusdam, qui seípsos comméndant: sed ipsi in nobis nosmetípsos metiéntes, et comparántes nosmetípsos nobis.

℣. Tu autem, Dómine, miserére nobis.

℟. Deo grátias.

 

℟. Gaudébunt lábia mea cum cantávero tibi: 

* Et ánima mea, quam redemísti, Dómine.

℣. Sed et lingua mea meditábitur iustítiam tuam, tota die laudem tuam.

℟. Et ánima mea, quam redemísti, Dómine.

℣. Glória Patri, et Fílio, * et Spirítui Sancto.

℟. Et ánima mea, quam redemísti, Dómine.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Laudes 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Priscæ Virginis 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Da, quǽsumus, omnípotens Deus: ut, qui beátæ Priscæ Vírginis et Mártyris tuæ natalícia cólimus; et ánnua solemnitáte lætémur, et tantæ fídei proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Primam 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Februárii Luna octáva Anno Dómini 2024

 

Romæ, via Cornélia, sanctórum Mártyrum Márii et Marthæ coniúgum, et filiórum Audifácis et Abachum, nobílium Persárum; qui Romam, tempóribus Cláudii Príncipis, ad oratiónem vénerant. Ex eis vero, post tolerátos fustes, equúleum, ignes, ungues férreos manuúmque præcisiónem, Martha in Nympha necáta est; ceteri sunt decolláti, et córpora eórum incénsa.

Item sancti Canúti, Regis et Mártyris. 

Smyrnæ natális beáti Germánici Mártyris, qui, sub Marco Antoníno et Lúcio Aurélio, cum primǽvæ ætátis venustáte floréret, damnátus a Iúdice, et, per grátiam virtútis Dei, metum córporeæ fragilitátis exclúdens, præparátam sibi béstiam sponte provocávit; cuius déntibus comminútus, vero pani Dómino Iesu Christo, pro ipso móriens, méruit incorporári.

In Africa sanctórum Mártyrum Pauli, Geróntii, Ianuárii, Saturníni, Succéssi, Iúlii, Cati, Piæ et Germánæ.

Apud Spolétum pássio sancti Pontiáni Mártyris, qui, témpore Antoníni Imperatóris, a Fabiáno Iúdice, pro Christo vehementíssime virgis cæsus, iussus est super carbónes nudis pédibus ambuláre, sed a carbónibus nil læsus, equúleo et uncínis férreis iussus est suspéndi, et sic in cárcerem trudi, ubi Angélica visitatióne méruit confortári; postque leónibus expósitus et plumbo fervénti perfúsus, tandem gládio percússus est.

Laudæ, in Insúbria, sancti Bassiáni, Epíscopi et Confessóris, qui advérsus hæréticos, una cum sancto Ambrósio, strénue decertávit.

Wigórniæ, in Anglia, sancti Wulstáni, Epíscopi et Confessóris, méritis et miráculis conspícui; qui ab Innocéntio Papa Tértio inter Sanctos relátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Tertiam 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Sextam 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis
Commemoratio ad Laudes tantum: S. Priscæ Virginis

Ad Nonam 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis


Ad Vesperas 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II post Epiphaniam ~ IV. classis


Ad Completorium 01-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Feria V infra Hebdomadam II post Epiphaniam ~ IV. classis
Commemoratio: S. Priscæ Virginis

Sancta Missa 01-18-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 65:4

Omnis terra adóret te, Deus, et psallat tibi: psalmum dicat nómini tuo, Altíssime.

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnis terra adóret te, Deus, et psallat tibi: psalmum dicat nómini tuo, Altíssime.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui cœléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Priscæ Virginis

Da, quǽsumus, omnípotens Deus: ut, qui beátæ Priscæ Vírginis et Mártyris tuæ natalítia cólimus; et ánnua sollemnitáte lætémur, et tantæ fídei proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:6-16

Fratres: Habéntes donatiónes secúndum grátiam, quæ data est nobis, differéntes: sive prophetíam secúndum ratiónem fídei, sive ministérium in ministrándo, sive qui docet in doctrína, qui exhortátur in exhortándo, qui tríbuit in simplicitáte, qui præest in sollicitúdine, qui miserétur in hilaritáte. Diléctio sine simulatióne. Odiéntes malum, adhæréntes bono: Caritáte fraternitátis ínvicem diligéntes: Honóre ínvicem præveniéntes: Sollicitúdine non pigri: Spíritu fervéntes: Dómino serviéntes: Spe gaudéntes: In tribulatióne patiéntes: Oratióni instántes: Necessitátibus sanctórum communicántes: Hospitalitátem sectántes. Benedícite persequéntibus vos: benedícite, et nolíte maledícere. Gaudére cum gaudéntibus, flere cum fléntibus: Idípsum ínvicem sentiéntes: Non alta sapiéntes, sed humílibus consentiéntes.

℟. Deo grátias.

Graduale 


Ps 106:20-21

Misit Dóminus verbum suum, et sanávit eos: et erípuit eos de intéritu eórum.

℣. Confiteántur Dómino misericórdiæ eius: et mirabília eius fíliis hóminum. Allelúia, allelúia

Ps 148:2

Laudáte Dóminum, omnes Angeli eius: laudáte eum, omnes virtútes eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 2:1-11

In illo témpore: Núptiæ factæ sunt in Cana Galilǽæ: et erat Mater Iesu ibi. Vocátus est autem et Iesus, et discípuli eius ad núptias. Et deficiénte vino, dicit Mater Iesu ad eum: Vinum non habent. Et dicit ei Iesus: Quid mihi et tibi est, mulier? nondum venit hora mea. Dicit Mater eius minístris: Quodcúmque díxerit vobis, fácite. Erant autem ibi lapídeæ hýdriæ sex pósitæ secúndum purificatiónem Iudæórum, capiéntes síngulæ metrétas binas vel ternas. Dicit eis Iesus: Implete hýdrias aqua. Et implevérunt eas usque ad summum. Et dicit eis Iesus: Hauríte nunc, et ferte architriclíno. Et tulérunt. Ut autem gustávit architriclínus aquam vinum fáctam, et non sciébat unde esset, minístri autem sciébant, qui háuserant aquam: vocat sponsum architriclínus, et dicit ei: Omnis homo primum bonum vinum ponit: et cum inebriáti fúerint, tunc id, quod detérius est. Tu autem servásti bonum vinum usque adhuc. Hoc fecit inítium signórum Iesus in Cana Galilǽæ: et manifestávit glóriam suam, et credidérunt in eum discípuli eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:1-2; 65:16

Iubiláte Deo, univérsa terra: psalmum dícite nómini eius: veníte et audíte, et narrábo vobis, omnes qui timétis Deum, quanta fecit Dóminus ánimæ meæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblata, Dómine, múnera sanctífica: nosque a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Priscæ Virginis

Hæc hóstia, quǽsumus, Dómine, quam Sanctórum tuórum natalítia recenséntes offérimus, et víncula nostræ pravitátis absólvat, et tuæ nobis misericórdiæ dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 2:7; 2:8; 2:9; 2:10-11

Dicit Dóminus: Implete hýdrias aqua et ferte architriclíno. Cum gustásset architriclínus aquam vinum factam, dicit sponso: Servásti bonum vinum usque adhuc. Hoc signum fecit Iesus primum coram discípulis suis.

Postcommunio 


S. Dóminus vobíscum.

R. Et cum spíritu tuo.

Orémus.

Augeátur in nobis, quǽsumus, Dómine, tuæ virtútis operatio: ut divínis vegetáti sacraméntis, ad eórum promíssa capiénda, tuo múnere præparémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Priscæ Virginis

Quǽsumus, Dómine, salutáribus repléti mystériis: ut, cuius sollémnia celebrámus, eius oratiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria VI infra Hebdomadam II post Epiphaniam ~ IV. classis
Commemoratio ad Laudes tantum: Ss. Marii, Marthæ, Audifacis, et Abachum Martyrum

Ad Matutinum 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola secúnda ad Corínthios

2 Cor 12:1-4 


1 Si gloriári opórtet (non éxpedit quidem) véniam autem ad visiónes, et revelatiónes Dómini.

2 Scio hóminem in Christo ante annos quatuórdecim (sive in córpore néscio, sive extra córpus, néscio, Deus scit:) raptum huiúsmodi usque ad tértium cælum.

3 Et scio huiúsmodi hóminem, (sive in córpore, sive extra corpus, néscio, Deus scit:)

4 Quóniam raptus est in paradísum: et audívit arcána verba, quæ non licet hómini loqui.

℣. Tu autem, Dómine, miserére nobis.

℟. Deo grátias.

 

℟. Confitébor tibi, Dómine Deus, in toto corde meo, et honorificábo nomen tuum in ætérnum:

* Quia misericórdia tua, Dómine, magna est super me.

℣. Deus meus es tu, et confitébor tibi: Deus meus es tu, et exaltábo te.

℟. Quia misericórdia tua, Dómine, magna est super me.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

2 Cor 12:5-9 


5 Pro huiúsmodi gloriábor: pro me autem nihil gloriábor, nisi in infirmitátibus meis.

6 Nam, et si volúero gloriári, non ero insípiens: veritátem enim dicam: parco autem, ne quis me exístimet supra id, quod videt in me, aut áliquid audit ex me.

7 Et ne magnitúdo revelatiónum extóllat me, datus est mihi stímulus carnis meæ ángelus sátanæ, qui me colaphízet.

8 Propter quod ter Dóminum rogávi, ut discéderet a me:

9 Et dixit mihi: Súfficit tibi grátia mea: nam virtus in infirmitáte perfícitur.

℣. Tu autem, Dómine, miserére nobis.

℟. Deo grátias.

 

℟. Misericórdia tua, Dómine, magna est super me:

* Et liberásti ánimam meam ex inférno inferióri.

℣. In die tribulatiónis meæ clamávi ad te, quia exaudísti me.

℟. Et liberásti ánimam meam ex inférno inferióri.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

2 Cor 12:9-11 


9 Libénter ígitur gloriábor in infirmitátibus meis, ut inhábitet in me virtus Christi. 

10 Propter quod pláceo mihi in infirmitátibus meis, in contuméliis, in necessitátibus, in persecutiónibus, in angústiis pro Christo: Cum enim infírmor, tunc potens sum. 

11 Factus sum insípiens, vos me coëgístis. Ego enim a vobis débui commendári: nihil enim minus fui ab iis, qui sunt supra modum, Apóstoli: tamétsi nihil sum.

℣. Tu autem, Dómine, miserére nobis.

℟. Deo grátias.

 

℟. Factus est mihi Dóminus in refúgium: 

* Et Deus meus in auxílium spei meæ.

℣. Erípuit me de inimícis meis fortíssimis, et factus est Dóminus protéctor meus.

℟. Et Deus meus in auxílium spei meæ.

℣. Glória Patri, et Fílio, * et Spirítui Sancto.

℟. Et Deus meus in auxílium spei meæ.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Marii, Marthæ, Audifacis, et Abachum Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Exáudi, Dómine, pópulum tuum cum Sanctórum tuórum patrocínio supplicántem: ut et temporális vitæ nos tríbuas pace gaudére; et ætérnæ reperíre subsídium.

 

Commemoratio S. Canuti Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, qui ad illustrándam Ecclésiam tuam beátum Canútum regem martýrii palma et gloriósis miráculis decoráre dignátus es: concéde propítius; ut, sicut ipse Domínicæ passiónis imitátor fuit, ita nos, per eius vestígia gradiéntes, ad gáudia sempitérna perveníre mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam II post Epiphaniam ~ IV. classis
Commemoratio ad Laudes tantum: Ss. Marii, Marthæ, Audifacis, et Abachum Martyrum

Ad Primam 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Februárii Luna nona Anno Dómini 2024

 

Romæ natális sancti Fabiáni, Papæ et Mártyris, qui, Décii témpore, martýrium passus est, atque in cœmetério Callísti sepúltus.

Item Romæ, ad Catacúmbas, sancti Sebastiáni Mártyris, qui, Diocletiáno Imperatóre, cum habéret principátum primæ cohórtis, iussus est, sub título christianitátis, ligári in médio campo, et sagittári a milítibus, atque ad últimum fústibus cædi, donec defíceret.

Nicǽæ, in Bithýnia, sancti Neóphyti Mártyris, qui, quintumdécimum annum ætátis agens, flagris cæsus, in fornácem immíssus, feris obiéctus, et, cum illǽsus permanéret et Christi fidem constánter profiterétur, gládio tandem occísus est. 

Cæsénæ sancti Mauri Epíscopi, virtútibus et miráculis clari.

In Palæstína natális sancti Euthýmii Abbátis, qui zelo cathólicæ disciplínæ et virtúte miraculórum, témpore Marciáni Imperatóris, in Ecclésia flóruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria VI infra Hebdomadam II post Epiphaniam ~ IV. classis
Commemoratio ad Laudes tantum: Ss. Marii, Marthæ, Audifacis, et Abachum Martyrum

Ad Tertiam 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam II post Epiphaniam ~ IV. classis
Commemoratio ad Laudes tantum: Ss. Marii, Marthæ, Audifacis, et Abachum Martyrum

Ad Sextam 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam II post Epiphaniam ~ IV. classis
Commemoratio ad Laudes tantum: Ss. Marii, Marthæ, Audifacis, et Abachum Martyrum

Ad Nonam 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam II post Epiphaniam ~ IV. classis


Ad Vesperas 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui cæléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam II post Epiphaniam ~ IV. classis


Ad Completorium 01-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Feria VI infra Hebdomadam II post Epiphaniam ~ IV. classis
Commemoratio: S. Marii et Soc. Mart.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 65:4

Omnis terra adóret te, Deus, et psallat tibi: psalmum dicat nómini tuo, Altíssime.

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnis terra adóret te, Deus, et psallat tibi: psalmum dicat nómini tuo, Altíssime.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui cœléstia simul et terréna moderáris: supplicatiónes pópuli tui cleménter exáudi; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Marii et Soc. Mart.

Exáudi, Dómine, pópulum tuum cum Sanctórum tuórum patrocínio supplicántem: ut et temporális vitæ nos tríbuas pace gaudére; et ætérnæ reperíre subsídium.

Pro S. Canuto Regi Mart.

Deus, qui ad illustrándam Ecclésiam tuam beátum Canútum regem martýrii palma et gloriósis miráculis decoráre dignátus es: concéde propítius; ut, sicut ipse Domínicæ passiónis imitátor fuit, ita nos, per eius vestígia gradiéntes, ad gáudia sempitérna perveníre mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:6-16

Fratres: Habéntes donatiónes secúndum grátiam, quæ data est nobis, differéntes: sive prophetíam secúndum ratiónem fídei, sive ministérium in ministrándo, sive qui docet in doctrína, qui exhortátur in exhortándo, qui tríbuit in simplicitáte, qui præest in sollicitúdine, qui miserétur in hilaritáte. Diléctio sine simulatióne. Odiéntes malum, adhæréntes bono: Caritáte fraternitátis ínvicem diligéntes: Honóre ínvicem præveniéntes: Sollicitúdine non pigri: Spíritu fervéntes: Dómino serviéntes: Spe gaudéntes: In tribulatióne patiéntes: Oratióni instántes: Necessitátibus sanctórum communicántes: Hospitalitátem sectántes. Benedícite persequéntibus vos: benedícite, et nolíte maledícere. Gaudére cum gaudéntibus, flere cum fléntibus: Idípsum ínvicem sentiéntes: Non alta sapiéntes, sed humílibus consentiéntes.

℟. Deo grátias.

Graduale 


Ps 106:20-21

Misit Dóminus verbum suum, et sanávit eos: et erípuit eos de intéritu eórum.

℣. Confiteántur Dómino misericórdiæ eius: et mirabília eius fíliis hóminum. Allelúia, allelúia

Ps 148:2

Laudáte Dóminum, omnes Angeli eius: laudáte eum, omnes virtútes eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 2:1-11

In illo témpore: Núptiæ factæ sunt in Cana Galilǽæ: et erat Mater Iesu ibi. Vocátus est autem et Iesus, et discípuli eius ad núptias. Et deficiénte vino, dicit Mater Iesu ad eum: Vinum non habent. Et dicit ei Iesus: Quid mihi et tibi est, mulier? nondum venit hora mea. Dicit Mater eius minístris: Quodcúmque díxerit vobis, fácite. Erant autem ibi lapídeæ hýdriæ sex pósitæ secúndum purificatiónem Iudæórum, capiéntes síngulæ metrétas binas vel ternas. Dicit eis Iesus: Implete hýdrias aqua. Et implevérunt eas usque ad summum. Et dicit eis Iesus: Hauríte nunc, et ferte architriclíno. Et tulérunt. Ut autem gustávit architriclínus aquam vinum fáctam, et non sciébat unde esset, minístri autem sciébant, qui háuserant aquam: vocat sponsum architriclínus, et dicit ei: Omnis homo primum bonum vinum ponit: et cum inebriáti fúerint, tunc id, quod detérius est. Tu autem servásti bonum vinum usque adhuc. Hoc fecit inítium signórum Iesus in Cana Galilǽæ: et manifestávit glóriam suam, et credidérunt in eum discípuli eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:1-2; 65:16

Iubiláte Deo, univérsa terra: psalmum dícite nómini eius: veníte et audíte, et narrábo vobis, omnes qui timétis Deum, quanta fecit Dóminus ánimæ meæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblata, Dómine, múnera sanctífica: nosque a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Marii et Soc. Mart.

Preces, Dómine, tuórum réspice oblationésque fidélium: ut et tibi gratæ sint pro tuórum festivitáte Sanctórum, et nobis cónferant tuæ propitiatiónis auxílium.

Pro S. Canuto Regi Mart.

Accépta sit in conspéctu tuo, Dómine, nostra devótio: et eius nobis fiat supplicatióne salutáris, pro cuius sollemnitáte defértur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 2:7; 2:8; 2:9; 2:10-11

Dicit Dóminus: Implete hýdrias aqua et ferte architriclíno. Cum gustásset architriclínus aquam vinum factam, dicit sponso: Servásti bonum vinum usque adhuc. Hoc signum fecit Iesus primum coram discípulis suis.

Postcommunio 


S. Dóminus vobíscum.

R. Et cum spíritu tuo.

Orémus.

Augeátur in nobis, quǽsumus, Dómine, tuæ virtútis operatio: ut divínis vegetáti sacraméntis, ad eórum promíssa capiénda, tuo múnere præparémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Marii et Soc. Mart.

Sanctórum tuórum, Dómine, intercessióne placátus: præsta, quǽsumus; ut, quæ temporáli celebrámus actióne, perpétua salvatióne capiámus.

Pro S. Canuto Regi Mart.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto Canúto Mártyre tuo, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Matutinum 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola secúnda ad Corínthios

2 Cor 13:1-4 


1 Ecce tértio hoc vénio ad vos: In ore duórum vel trium téstium stabit omne verbum.

2 Prædíxi, et prædíco, ut præsens, et nunc absens iis, qui ante peccavérunt, et céteris ómnibus, quóniam si vénero íterum, non parcam.

3 An experiméntum quǽritis, eius, qui in me lóquitur Christus, qui in vobis non infirmátur, sed potens est in vobis?

4 Nam etsi crucifíxus est ex infirmitáte: sed vivit ex virtúte Dei. Nam et nos infírmi sumus in illo: sed vivémus cum eo ex virtúte Dei in vobis.

℣. Tu autem, Dómine, miserére nobis.

℟. Deo grátias.

 

℟. Misericórdiam et iudícium cantábo tibi, Dómine:

* Psallam et intéllegam in via immaculáta, quando vénies ad me.

℣. Perambulábam in innocéntia cordis mei, in médio domus meæ.

℟. Psallam et intéllegam in via immaculáta, quando vénies ad me.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

2 Cor 13:5-9 


5 Vosmetípsos tentáte si estis in fide: ipsi vos probáte. An non cognóscitis vosmetípsos, quia Christus Iesus in vobis est? nisi forte réprobi estis. 

6 Spero autem quod cognoscétis, quia nos non sumus réprobi. 

7 Orámus autem Deum, ut nihil mali faciátis, non ut nos probáti appareámus, sed ut vos quod bonum est faciátis: nos autem ut réprobi simus. 

8 Non enim póssumus áliquid advérsus veritátem, sed pro veritáte. 

9 Gaudémus enim, quóniam nos infírmi sumus, vos autem poténtes estis. Hoc et orámus vestram consummatiónem.

2 Cor 13:10-13 


10 Ideo hæc absens scribo, ut non præsens dúrius agam secúndum potestátem, quam Dóminus dedit mihi in ædificatiónem, et non in destructiónem. 

11 De cétero, fratres, gaudéte, perfécti estóte, exhortámini, idem sápite, pacem habéte, et Deus pacis et dilectiónis erit vobíscum. 

12 Salutáte ínvicem in ósculo sancto. Salútant vos omnes sancti. 

13 Grátia Dómini nostri Iesu Christi, et cáritas Dei, et communicátio Sancti Spíritus sit cum ómnibus vobis. Amen.

℣. Tu autem, Dómine, miserére nobis.

℟. Deo grátias.

 

℟. Velóciter exáudi me, Deus, 

* Quia defecérunt sicut fumus dies mei: 

* Tu autem idem ipse es, et anni tui non defícient.

℣. Dies mei sicut umbra declinavérunt, et ego sicut fœnum árui.

℟. Quia defecérunt sicut fumus dies mei.

℣. Glória Patri, et Fílio, * et Spirítui Sancto.

℟. Tu autem idem ipse es, et anni tui non defícient.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Fabiánus Románus, a Maximíno usque ad Décium regens Ecclésiam, septem diáconis regiónes divísit, qui páuperum curam habérent. Tótidem subdiáconos creávit, qui res gestas Mártyrum a septem notáriis scriptas collígerent. Idem státuit, ut quotánnis féria quinta in Cœna Dómini, vétere combústo, Chrisma renovarétur. Dénique décimo tértio kaléndas februárii martýrio coronátus, in cœmetério Callísti via Appia sepelítur. Sebastiánus, ob géneris nobilitátem et virtútem Diocletiáno carus, dux primæ cohórtis, Christiános, quorum fidem clam colébat, ópera et facultátibus adiuvábat, et in Christi confessióne confirmábat. Quibus Diocletiáno delátis, Sebastiánum ómnibus artifíciis a Christi fide conátur avértere. Sed cum nihil nec pollicéndo, nec terréndo profíceret, ad palum alligátum sagíttis confígi iubet. Verum Dei servus, ómnium opinióne mórtuus iudicátus, cum paulo post, sanus Diocletiáno óbviam factus, eius impietátem libérius accusáret, iussu tyránni támdiu virgis cæsus est, donec spíritum rédderet.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Laudes 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Primam 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Februárii Luna décima Anno Dómini 2024

 

Romæ pássio sanctæ Agnétis, Vírginis et Mártyris; quæ, sub Præfécto Urbis Symphrónio, ígnibus iniécta, sed iis per oratiónem eius exstínctis, gládio percússa est. De ea beátus Hierónymus hæc scribit: « Omnium géntium lítteris atque linguis, præcípue in Ecclésiis, Agnétis vita laudáta est; quæ et ætátem vicit et tyránnum, et títulum castitátis martýrio consecrávit ».

Athénis natális sancti Públii Epíscopi, qui Atheniénsium Ecclésiam, post sanctum Dionýsium Areopagítam, nobíliter rexit; et, præclárus virtútibus ac doctrínæ laude præfúlgens, ob Christi martýrium glorióse coronátur.

Tarracóne, in Hispánia, sanctórum Mártyrum Fructuósi Epíscopi, Augúrii et Eulógii Diaconórum. Hi, témpore Galliéni, primo in cárcerem trusi, deínde flammis iniécti, et, exústis vínculis, mánibus in modum crucis expánsis orántes, martýrium complevérunt; in quorum die natáli sanctus Augustínus sermónem ad pópulum hábuit.

In monastério Einsidlénsi, apud Helvétios, sancti Meinrádi, Presbýteri et Mónachi; qui eódem in loco, ubi póstea monastérium ipsum excrévit, eremíticæ inténtus vitæ, a latrónibus interféctus est. Ipsíus vero beáti viri corpus, olim in Augiénsi Germániæ monastério sepúltum, ad Einsidlénse monastérium deínde relátum fuit.

Trecis, in Gállia, sancti Pátrocli Mártyris, qui martýrii corónam sub Aureliáno Imperatóre proméruit.

Pápiæ sancti Epiphánii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Tertiam 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Sextam 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Fabiani et Sebastiani Martyrum ~ III. classis
Scriptura: Sabbato infra Hebdomadam II post Epiphaniam

Ad Nonam 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Vesperas 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Suscépit Deus * Israël, púerum suum: sicut locútus est ad Ábraham, et semen eius usque in sǽculum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Suscépit Deus Israël, púerum suum: sicut locútus est ad Ábraham, et semen eius usque in sǽculum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Completorium 01-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Ss. Fabiani et Sebastiani Martyrum ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 78:11-12; 78:10

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Ps 78:1

Deus, venérunt gentes in hereditátem tuam: polluérunt templum sanctum tuum: posuérunt Ierúsalem in pomórum custódiam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Infirmitátem nostram réspice, omnípotens Deus: et, quia pondus própriæ actiónis gravat, beatórum Mártyrum tuórum Fabiáni et Sebastiáni intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos

Hebr 11:33-39

Fratres: Sancti per fidem vicérunt regna, operáti sunt iustítiam, adépti sunt repromissiónes, obturavérunt ora leónum, exstinxérunt ímpetum ignis, effugérunt áciem gládii, convaluérunt de infirmitáte, fortes facti sunt in bello, castra vertérunt exterórum: accepérunt mulíeres de resurrectióne mórtuos suos: álii autem disténti sunt, non suscipiéntes redemptiónem, ut meliórem invenírent resurrectiónem: alii vero ludíbria et vérbera expérti, ínsuper et víncula et cárceres: lapidáti sunt, secti sunt, tentáti sunt, in occisióne gládii mórtui sunt: circuiérunt in melótis, in péllibus caprínis, egéntes, angustiáti, afflicti: quibus dignus non erat mundus: in solitudínibus errantes, in móntibus et spelúncis et in cavérnis terræ. Et hi omnes testimónio fídei probáti, invénti sunt in Christo Iesu, Dómino nostro.

℟. Deo grátias.

Graduale 


Exod 15:11

Gloriósus Deus in Sanctis suis: mirábilis in maiestáte, fáciens prodígia.

Exod 15:6

Déxtera tua, Dómine, glorificáta est in virtúte: déxtera manus tua confrégit inimícos. 

Allelúia, allelúia.

Ps 144:10-11

Sancti tui, Dómine, benedícent te: glóriam regni tui dicent. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 6:17-23

In illo témpore: descéndens Iesus de monte, stetit in loco campéstri, et turba discipulórum eius, et multitúdo copiósa plebis ab omni Iudæa, et Ierúsalem, et marítima, et Tyri, et Sidónis, qui vénerant, ut audírent eum, et sanaréntur a languóribus suis. Et, qui vexabántur a spirítibus immúndis, curabántur. Et omnis turba quærébat eum tángere: quia virtus de illo exíbat, et sanábat omnes. Et ipse, elevátis óculis in discípulos suos, dicebat: Beáti, páuperes: quia vestrum est regnum Dei. Beáti, qui nunc esurítis: quia saturabímini. Beáti, qui nunc fletis: quia ridébitis. Beáti éritis, cum vos óderint hómines, et cum separáverint vos et exprobráverint, et eiécerint nomen vestrum tamquam malum, propter Fílium hóminis. Gaudéte in illa die et exsultáte: ecce enim, merces vestra multa est in cœlo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 31:11

Lætámini in Dómino et exsultáte, iusti: et gloriámini, omnes recti corde.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, beatórum Mártyrum tuórum Fabiáni et Sebastiáni dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 6:18; 6:19

Multitúdo languéntium, et qui vexabántur a spirítibus immúndis, veniébant ad eum: quia virtus de illo exíbat, et sanábat omnes.

Postcommunio 


S. Dóminus vobíscum.

R. Et cum spíritu tuo.

Orémus.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedéntibus sanctis Martýribus tuis Fabiáno et Sebastiáno, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica III Post Epiphaniam ~ II. classis


Ad Matutinum 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola beáti Pauli Apóstoli ad Gálatas

Gal 1:1-5 


1 Paulus Apóstolus non ab homínibus, neque per hóminem, sed per Iesum Christum, et Deum Patrem, qui suscitávit eum a mórtuis:

2 Et qui mecum sunt omnes fratres, ecclésiis Galátiæ.

3 Grátia vobis, et pax a Deo Patre, et Dómino nostro Iesu Christo,

4 Qui dedit semetípsum pro peccátis nostris, ut eríperet nos de præsénti sǽculo nequam, secúndum voluntátem Dei et Patris nostri,

5 Cui est glória in sǽcula sæculórum. Amen.

℣. Tu autem, Dómine, miserére nobis.

℟. Deo grátias.

 

℟. Dómine, ne in ira tua árguas me, neque in furóre tuo corrípias me:

* Miserére mei, Dómine, quóniam infírmus sum.

℣. Timor et tremor venérunt super me, et contexérunt me ténebræ.

℟. Miserére mei, Dómine, quóniam infírmus sum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gal 1:6-10 


6 Miror quod sic tam cito transferímini ab eo, qui vos vocávit in grátiam Christi in áliud Evangélium:

7 Quod non est áliud, nisi sunt áliqui, qui vos contúrbant, et volunt convértere Evangélium Christi.

8 Sed licet nos, aut Angelus de cælo evangelízet vobis prætérquam quod evangelizávimus vobis, anáthema sit.

9 Sicut prædíximus, et nunc íterum dico: Si quis vobis evangelizáverit præter id, quod accepístis, anáthema sit.

10 Modo enim homínibus suádeo, an Deo? An quæro homínibus placére? Si adhuc homínibus placérem, Christi servus non essem.

Gal 1:11-14 


11 Notum enim vobis fácio, fratres, Evangélium, quod evangelizátum est a me, quia non est secúndum hóminem:

12 Neque enim ego ab hómine accépi illud, neque dídici, sed per revelatiónem Iesu Christi.

13 Audístis enim conversatiónem meam aliquándo in Iudaísmo: quóniam supra modum persequébar Ecclésiam Dei, et expugnábam illam,

14 Et proficiébam in Iudaísmo supra multos coætáneos meos in génere meo, abundántius æmulátor exístens paternárum meárum traditiónum.

℣. Tu autem, Dómine, miserére nobis.

℟. Deo grátias.

 

℟. A dextris est mihi Dóminus, ne commóvear: 

* Propter hoc dilatátum est cor meum, et exsultávit lingua mea.

℣. Dóminus pars hereditátis meæ, et cálicis mei.

℟. Propter hoc dilatátum est cor meum, et exsultávit lingua mea.

℣. Glória Patri, et Fílio, * et Spirítui Sancto.

℟. Propter hoc dilatátum est cor meum, et exsultávit lingua mea.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 8:1-13 


In illo témpore: Cum descendísset Iesus de monte, secútæ sunt eum turbæ multæ: et ecce leprósus véniens, adorábat eum. Et réliqua.

 

Homilía sancti Hierónymi Presbýteri

Liber 1 Comment. in cap. 8 Matth. 


De monte Dómino descendénte, occúrrunt turbæ, quia ad altióra ascéndere non valuérunt. Et primus ei occúrrit leprósus: necdum enim póterat cum lepra tam multíplicem in monte Salvatóris audíre sermónem. Et notándum, quod hic primus speciáliter curátus sit: secúndo, puer centuriónis: tértio, socrus Petri fébriens in Caphárnaum: quarto loco, qui obláti sunt ei a dæmónio vexáti: quorum spíritus verbo eiciébat, quando et omnes male habéntes curávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Laudes 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum descendísset Iesus * de monte, ecce leprósus véniens adorábat eum, dicens: Dómine, si vis, potes me mundáre: et exténdens manum, tétigit eum, dicens: Volo, mundáre.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum descendísset Iesus de monte, ecce leprósus véniens adorábat eum, dicens: Dómine, si vis, potes me mundáre: et exténdens manum, tétigit eum, dicens: Volo, mundáre.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Primam 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Februárii Luna undécima Anno Dómini 2024

 

Valéntiæ, in Hispánia Tarraconénsi, sancti Vincéntii, Levítæ et Mártyris; qui, sub impiíssimo Prǽside Daciáno, cárceres, famem, equúleum, distorsiónes membrórum, láminas candéntes, férream cratem ignítam áliaque tormentórum génera perpéssus, ad martýrii prǽmium evolávit in cælum; cuius passiónis nóbilem triúmphum Prudéntius luculénter vérsibus exséquitur, et beátus Augustínus ac sanctus Leo Papa summis láudibus comméndant.

Apud Bethsáloën, in Assýria, sancti Anastásii Persæ Mónachi, qui, post plúrima torménta cárceris, vérberum et vinculórum, quæ in Cæsaréa Palæstínæ perpéssus fúerat, a Persárum Rege Chósroa multis pœnis afféctus, ad últimum decollátus est, cum prius septuagínta Sócios, qui fúerant in fluénta demérsi, ad martýrium præmisísset. Eius caput Romam, ad Aquas Sálvias, delátum est, una cum veneránda eius imágine, cuius aspéctu fugári dǽmones morbósque curári, Acta secúndi Concílii Nicǽni testántur.

Ebredúni, in Gálliis, sanctórum Mártyrum Vincéntii, Oróntii et Victóris, qui martýrio in Diocletiáni persecutióne coronáti sunt.

Nováriæ sancti Gaudéntii, Epíscopi et Confessóris.

Soræ sancti Domínici Abbátis, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica III Post Epiphaniam ~ II. classis


Ad Tertiam 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Sextam 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Nonam 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Vesperas 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Dómine, * si vis, potes me mundáre: et ait Iesus: Volo, mundáre.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, si vis, potes me mundáre: et ait Iesus: Volo, mundáre.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, infirmitátem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Epiphaniam ~ II. classis


Ad Completorium 01-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Dominica III Post Epiphaniam ~ II. classis


Sancta Missa 01-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 96:7-8

Adoráte Deum, omnes Angeli eius: audívit, et lætáta est Sion: et exsultavérunt fíliæ Iudæ.

Ps 96:1

Dóminus regnávit, exsúltet terra: læténtur ínsulæ multæ.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Adoráte Deum, omnes Angeli eius: audívit, et lætáta est Sion: et exsultavérunt fíliæ Iudæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, infirmitatem nostram propítius réspice: atque, ad protegéndum nos, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 12:16-21

Fratres: Nolíte esse prudéntes apud vosmetípsos: nulli malum pro malo reddéntes: providéntes bona non tantum coram Deo, sed étiam coram ómnibus homínibus. Si fíeri potest, quod ex vobis est, cum ómnibus homínibus pacem habéntes: Non vosmetípsos defendéntes, caríssimi, sed date locum iræ. Scriptum est enim: Mihi vindícta: ego retríbuam, dicit Dóminus. Sed si esuríerit inimícus tuus, ciba illum: si sitit, potum da illi: hoc enim fáciens, carbónes ignis cóngeres super caput eius. Noli vinci a malo, sed vince in bono malum.

℟. Deo grátias.

Graduale 


Ps 101:16-17

Timébunt gentes nomen tuum, Dómine, et omnes reges terræ glóriam tuam.

℣. Quóniam ædificávit Dóminus Sion, et vidébitur in maiestáte sua. Allelúia, allelúia.

Ps 96:1

Dóminus regnávit, exsúltet terra: læténtur ínsulæ multæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:1-13

In illo témpore: Cum descendísset Iesus de monte, secútæ sunt eum turbæ multæ: et ecce, leprósus véniens adorábat eum, dicens: Dómine, si vis, potes me mundáre. Et exténdens Iesus manum, tétigit eum, dicens: Volo. Mundáre. Et conféstim mundáta est lepra eius. Et ait illi Iesus: Vide, némini díxeris: sed vade, osténde te sacerdóti, et offer munus, quod præcépit Móyses, in testimónium illis. Cum autem introísset Caphárnaum, accéssit ad eum centúrio, rogans eum et dicens: Dómine, puer meus iacet in domo paralýticus, et male torquetur. Et ait illi Iesus: Ego véniam, et curábo eum. Et respóndens centúrio, ait: Dómine, non sum dignus, ut intres sub tectum meum: sed tantum dic verbo, et sanábitur puer meus. Nam et ego homo sum sub potestáte constitútus, habens sub me mílites, et dico huic: Vade, et vadit; et alii: Veni, et venit; et servo meo: Fac hoc, et facit. Audiens autem Iesus, mirátus est, et sequéntibus se dixit: Amen, dico vobis, non inveni tantam fidem in Israël. Dico autem vobis, quod multi ab Oriénte et Occidénte vénient, et recúmbent cum Abraham et Isaac et Iacob in regno cœlórum: fílii autem regni eiiciéntur in ténebras exterióres: ibi erit fletus et stridor déntium. Et dixit Iesus centurióni: Vade et, sicut credidísti, fiat tibi. Et sanátus est puer in illa hora. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 117:16; 117:17

Déxtera Dómini fecit virtutem, déxtera Dómini exaltávit me: non móriar, sed vivam, et narrábo ópera Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 4:22

Mirabántur omnes de his, quæ procedébant de ore Dei.

Postcommunio 


S. Dóminus vobíscum.

R. Et cum spíritu tuo.

Orémus.

Quos tantis, Dómine, largíris uti mystériis: quǽsumus; ut efféctibus nos eórum veráciter aptáre dignéris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Vincentii et Anastasii Martyrum ~ III. classis
Scriptura: Feria II infra Hebdomadam III post Epiphaniam

Ad Matutinum 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Gálatas

Gal 3:1-6 


1 O insensáti Gálatæ, quis vos fascinávit non obedíre veritáti, ante quorum óculos Iesus Christus præscríptus est, in vobis crucifíxus?

2 Hoc solum a vobis volo díscere: ex opéribus legis Spíritum accepístis, an ex audítu fídei?

3 Sic stulti estis, ut cum Spíritu cœpéritis, nunc carne consummémini?

4 Tanta passi estis sine causa? si tamen sine causa.

5 Qui ergo tríbuit vobis Spíritum, et operátur virtútes in vobis: ex opéribus legis, an ex audítu fídei?

6 Sicut scriptum est: Abraham crédidit Deo, et reputátum est illi ad iustítiam:

℣. Tu autem, Dómine, miserére nobis.

℟. Deo grátias.

 

℟. Quam magna multitúdo dulcédinis tuæ, Dómine,

* Quam abscondísti timéntibus te!

℣. Et perfecísti eis qui sperant in te, Dómine, in conspéctu filiórum hóminum.

℟. Quam abscondísti timéntibus te!

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Gal 3:7-10 


7 Cognóscite ergo quia qui ex fide sunt, ii sunt fílii Abrahæ.

8 Próvidens autem Scriptúra quia ex fide iustíficat gentes Deus, prænuntiávit Abrahæ: Quia benedicéntur in te omnes gentes.

9 Igitur qui ex fide sunt, benedicéntur cum fidéli Abraham.

10 Quicúmque enim ex opéribus legis sunt, sub maledícto sunt. Scriptum est enim: Maledíctus omnis qui non permánserit in ómnibus quæ scripta sunt in libro legis ut fáciat ea.

Gal 3:11-14 


11 Quóniam autem in lege nemo iustificátur apud Deum, maniféstum est: quia iustus ex fide vivit.

12 Lex autem non est ex fide, sed: Qui fécerit ea, vivet in illis.

13 Christus nos redémit de maledícto legis, factus pro nobis maledíctum: quia scriptum est: Maledíctus omnis qui pendet in ligno:

14 Ut in géntibus benedíctio Abrahæ fíeret in Christo Iesu, ut pollicitatiónem Spíritus accipiámus per fidem.

℣. Tu autem, Dómine, miserére nobis.

℟. Deo grátias.

 

℟. Benedícam Dóminum in omni témpore: 

* Semper laus eius in ore meo.

℣. In Dómino laudábitur ánima mea, áudiant mansuéti, et læténtur.

℟. Semper laus eius in ore meo.

℣. Glória Patri, et Fílio, * et Spirítui Sancto.

℟. Semper laus eius in ore meo.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Vincéntius, Oscæ in Hispánia citerióre natus, a prima ætáte stúdiis déditus, sacras lítteras a Valério Cæsaraugustáno epíscopo dídicit; cuius étiam partes suscépit prædicándi Evangélium, quod epíscopus, propter linguæ impediméntum, prædicatiónis offício fungi non póterat. Ea re ad Daciánum impiíssimum prǽsidem deláta, Vincéntius ab eódem Valéntiam addúcitur; et cárceres, famem, equúleum aliáque tormentórum génera perpéssus, ad martýrii corónam advolávit undécimo caléndas februárii. Anastásius Persa, mónachus, Heraclío imperatóre, cum sanctam Ierosolymórum terram visitásset, ad Cæsaréam Palæstínæ pro Christi religióne víncula et vérbera constánter perpéssus est. Mox a Persis ob eándem causam váriis cruciátibus afféctus, a rege Chósroa una cum septuagínta áliis Christiánis secúri percútitur. Cuius relíquiæ primum Ierosólymam, deínde Romam delátæ, collocátæ sunt in monastério ad Aquas Sálvias.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Vincentii et Anastasii Martyrum ~ III. classis
Scriptura: Feria II infra Hebdomadam III post Epiphaniam

Ad Primam 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Februárii Luna duodécima Anno Dómini 2024

 

Sancti Raymúndi de Péñafort, ex Ordine Prædicatórum, Confessóris, cuius dies natális octávo Idus Ianuárii recólitur.

Romæ sanctæ Emerentiánæ, Vírginis et Mártyris; quæ adhuc catechúmena, dum oráret ad sepúlcrum sanctæ Agnétis, cuius fúerat collactánea, a Gentílibus lapidáta est.

Philíppis, in Macedónia, sancti Pármenæ, qui fuit unus de septem primis Diáconis. Hic, tráditus grátiæ Dei, iniúnctum sibi a frátribus offícium prædicatiónis plena fide consúmmans, martýrii glóriam, sub Traiáno, est adéptus.

Ancýræ, in Galátia, sancti Cleméntis Epíscopi, qui, sǽpius cruciátus, tandem, sub Diocletiáno Imperatóre, martýrium consummávit.

Ibídem sancti Agathángeli, qui eódem die, sub Lúcio Prǽside, passus est.

Cæsaréæ, in Mauritánia, sanctórum Mártyrum Severiáni et Aquilæ uxóris, ígnibus combustórum.

Apud Antínoum, Ægýpti urbem, sancti Asclæ Mártyris, qui, post divérsa torménta, pretiósam Deo ánimam, in flumen præcipitátus, réddidit.

Alexandríæ sancti Ioánnis Eleemosynárii, eiúsdem urbis Epíscopi, misericórdia in páuperes celebérrimi.

Toléti, in Hispánia, sancti Ildefónsi Epíscopi, qui, ob singulárem vitæ integritátem, susceptámque fídei defensiónem advérsus hæréticos, sanctíssimæ Dei Genitrícis virginitátem impugnántes, ab eádem Vírgine María donátus est candidíssima veste ac demum, sanctitáte célebris, in cælum vocátus.

In Província Valériæ sancti Martýrii Mónachi, cuius méminit beátus Gregórius Papa.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Vincentii et Anastasii Martyrum ~ III. classis
Scriptura: Feria II infra Hebdomadam III post Epiphaniam

Ad Tertiam 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Vincentii et Anastasii Martyrum ~ III. classis
Scriptura: Feria II infra Hebdomadam III post Epiphaniam

Ad Sextam 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Vincentii et Anastasii Martyrum ~ III. classis
Scriptura: Feria II infra Hebdomadam III post Epiphaniam

Ad Nonam 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Vincentii et Anastasii Martyrum ~ III. classis


Ad Vesperas 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Vincentii et Anastasii Martyrum ~ III. classis


Ad Completorium 01-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 78:11-12; 78:10

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Ps 78:1

Deus, venérunt gentes in hereditátem tuam: polluérunt templum sanctum tuum: posuérunt Ierúsalem in pomórum custódiam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Adésto, Dómine, supplicatiónibus nostris: ut, qui ex iniquitáte nostra reos nos esse cognóscimus, beatórum Mártyrum tuórum Vincéntii et Anastásii intercessióne liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 3:1-8

Iustorum ánimæ in manu Dei sunt, et non tanget illos torméntum mortis. Visi sunt oculis insipiéntium mori: et æstimála est afflíctio exitus illórum: et quod a nobis est iter, extermínium: illi autem sunt in pace. Et si coram homínibus torménta passi sunt, spes illórum immortalitáte plena est. In paucis vexáti, in multis bene disponéntur: quóniam Deus tentávit eos, et invenit illos dignos se. Tamquam aurum in fornáce probávit illos, et quasi holocáusti hóstiam accépit illos, et in témpore erit respéctus illorum. Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis, et regnábit Dóminus illórum in perpétuum.

℟. Deo grátias.

Graduale 


Exod 15:11

Gloriósus Deus in Sanctis suis: mirábilis in maiestáte, fáciens prodígia. 

Exod 15:6

℣. Déxtera tua, Dómine, glorificáta est in virtúte: déxtera manus tua confrégit inimícos. Allelúia, allelúia.

Eccl 44:14

Córpora Sanctórum in pace sepúlta sunt, et nómina eórum vivent in generatiónem et generatiónem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 21:9-19

In illo témpore: Dixit Iesus discípulis suis: Cum audieritis proelia et seditiónes, nolíte terréri: opórtet primum hæc fíeri, sed nondum statim finis. Tunc dicébat illis: Surget gens contra gentem, et regnum advérsus regnum. Et terræmótus magni erunt per loca, et pestiléntiæ, et fames, terrorésque de coelo, et signa magna erunt. Sed ante hæc ómnia iniícient vobis manus suas, et persequéntur tradéntes in synagógas et custódias, trahéntes ad reges et praesides propter nomen meum: contínget autem vobis in testimónium. Pónite ergo in córdibus vestris non præmeditári, quemádmodum respondeátis. Ego enim dabo vobis os et sapiéntiam, cui non potérunt resístere et contradícere omnes adversárii vestri. Tradémini autem a paréntibus, et frátribus, et cognátis, et amícis, et morte affícient ex vobis: et éritis ódio ómnibus propter nomen meum: et capíllus de cápite vestro non períbit. In patiéntia vestra possidébitis ánimas vestras.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 67:36

Mirábilis Deus in Sanctis suis: Deus Israël, ipse dabit virtútem et fortitúdinem plebi suæ: benedíctus Deus, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, nostræ devotiónis offérimus: quæ et pro tuórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Sap 3:4-6

Et si coram homínibus torménta passi sunt, Deus tentávit eos: tamquam aurum in fornáce probávit eos, et quasi holocáusta accépit eos.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedéntibus beátis Martýribus tuis Vincéntio et Anastásio, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Raymundi de Peñafort Confessoris ~ III. classis
Scriptura: Feria III infra Hebdomadam III post Epiphaniam

Ad Matutinum 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Gálatas

Gal 5:1-5 


1 State, et nolíte íterum iugo servitútis continéri.

2 Ecce ego Paulus dico vobis: quóniam si circumcidámini, Christus vobis nihil próderit.

3 Testíficor autem rursus omni hómini circumcidénti se, quóniam débitor est univérsæ legis faciéndæ.

4 Evacuáti estis a Christo, qui in lege iustificámini: a grátia excidístis.

5 Nos enim spíritu ex fide, spem iustítiæ exspectámus.

℣. Tu autem, Dómine, miserére nobis.

℟. Deo grátias.

 

℟. Auribus pércipe, Deus, lácrimas meas: ne síleas a me, remítte mihi:

* Quóniam íncola ego sum apud te, et peregrínus.

℣. Compláceat tibi, ut erípias me: Dómine, ad adiuvándum me festína.

℟. Quóniam íncola ego sum apud te, et peregrínus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gal 5:6-10 


6 Nam in Christo Iesu neque circumcísio áliquid valet, neque præpútium: sed fides, quæ per caritátem operátur.

7 Currebátis bene: quis vos impedívit veritáti non obedíre?

8 Persuásio hæc non est ex eo, qui vocat vos.

9 Módicum ferméntum totam massam corrúmpit.

10 Ego confído in vobis in Dómino, quod nihil áliud sapiétis: qui autem contúrbat vos, portábit iudícium, quicúmque est ille.

Gal 5:11-17 


11 Ego autem, fratres, si circumcisiónem adhuc prǽdico: quid adhuc persecutiónem pátior? ergo evacuátum est scándalum crucis.

12 Utinam et abscindántur qui vos contúrbant.

13 Vos enim in libertátem vocáti estis, fratres: tantum ne libertátem in occasiónem detis carnis, sed per caritátem Spíritus servíte ínvicem.

14 Omnis enim lex in uno sermóne implétur: Díliges próximum tuum sicut teípsum.

15 Quod si ínvicem mordétis, et coméditis: vidéte ne ab ínvicem consumámini.

16 Dico autem: Spíritu ambuláte, et desidéria carnis non perficiétis.

17 Caro enim concupíscit advérsus spíritum, spíritus autem advérsus carnem: hæc enim sibi ínvicem adversántur, ut non quæcúmque vultis, illa faciátis.

℣. Tu autem, Dómine, miserére nobis.

℟. Deo grátias.

 

℟. Ego dixi, Dómine, miserére mei: 

* Sana ánimam meam, quia peccávi tibi.

℣. Ab ómnibus iniquitátibus meis éripe me, Dómine.

℟. Sana ánimam meam, quia peccávi tibi.

℣. Glória Patri, et Fílio, * et Spirítui Sancto.

℟. Sana ánimam meam, quia peccávi tibi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Raymúndus Barcinonénsis, ex nóbili família de Péñafort, Bonóniæ pietátis offíciis ac pontifício civilíque iuri sédulo incúmbens ac doctóris láurea insignítus, ibídem sacros cánones magna cum laude est interpretátus. Mox Barcinonénsis ecclésiæ canonicátu et præpositúra ab antístite Berengário ornátus, virtúte, doctrína et morum suavitáte præfúlsit, ac Deíparæ Vírginis cultum pro víribus auxit. Annum agens quadragésimum quintum inter fratres Prædicatóres adscítus, auctor fuit, ut sanctus Petrus Noláscus (cuius ipse confessiónes audiébat) una cum Iacóbo primo Aragóniæ rege, órdinem beátæ Maríæ de mercéde redemptiónis captivórum fundáverit, cui ipse Raymúndus probatíssimas vivéndi leges præscrípsit. Iussu Gregórii noni Romæ summórum Pontíficum decréta in unum Decretálium volúmen redégit. Tarraconénsi archiepiscopátu constantíssime recusáto, et magistério generáli órdinis Prædicatórum, quod per biénnium sanctíssime administráverat, dimísso, prope centenárius obdormívit in Dómino, anno salútis millésimo ducentésimo septuagésimo quinto. Quem Clemens octávus in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Emerentianæ, Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Indulgéntiam nobis, quǽsumus, Dómine, beáta Emerentiána Virgo et Martyr implóret: quæ tibi grata semper éxstitit, et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Primam 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Februárii Luna tértia décima Anno Dómini 2024

 

Apud Ephesum sancti Timóthei, qui fuit discípulus beáti Pauli Apóstoli; atque, ab eódem Ephesi ordinátus Epíscopus, ibi post multos pro Christo agónes, cum Diánæ immolántes argúeret, lapídibus óbrutus est, ac paulo post obdormívit in Dómino.

Antiochíæ sancti Bábilæ Epíscopi, qui, in persecutióne Décii, póstea quam frequénter passiónibus suis ac cruciátibus glorificáverat Deum, gloriósæ vitæ finem sortítus est in vínculis férreis, cum quibus et suum corpus sepelíri mandávit. Referúntur étiam passi cum eo tres púeri, scílicet Urbánus, Prilidiánus et Epolónius, quos ille in Christi fide instrúxerat.

Fulgínei, in Umbria, sancti Feliciáni, qui, a sancto Victóre Papa Primo Epíscopus eiúsdem civitátis ordinátus, illic, post multos labóres, in última senectúte, sub Décio Imperatóre, martýrio coronátus est.

Neocæsaréæ, in Mauritánia, sanctórum Mártyrum Mardónii, Musónii, Eugénii et Metélli; qui omnes igni tráditi sunt, et eórum relíquiæ in flumen dispérsæ.

Item sanctórum Mártyrum Thyrsi et Proiécti.

Cínguli, in Picéno, sancti Exsuperántii Confessóris, eiúsdem civitátis Epíscopi, ob miraculórum famam illústris.

Bonóniæ sancti Zamæ, qui, a sancto Dionýsio, Románo Pontífice, primus eiúsdem civitátis Epíscopus ordinátus, illic Christiánam fidem mirífice propagávit.

Item beáti Suráni Abbátis, qui, témpore Longobardórum, sanctitáte flóruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Tertiam 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Sextam 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Nonam 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Vesperas 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi de Peñafort Confessoris ~ III. classis
Commemoratio: S. Emerentianæ, Virginis et Martyris

Ad Completorium 01-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Raymundi de Penafort Confessoris ~ III. classis
Tempora: Feria III infra Hebdomadam III post Epiphaniam

Sancta Missa 01-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Raymúndum pœniténtiæ sacraménti insígnem minístrum elegísti, et per maris undas mirabíliter traduxísti: concéde; ut eius intercessióne dignos pœniténtiæ fructus fácere, et ad ætérnæ salútis portum perveníre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Emerentianæ Virg. et Mart.

Indulgéntiam nobis, quǽsumus, Dómine, beáta Emerentiána Virgo et Martyr implóret: quæ tibi grata semper éxstitit, et merito castitatis, et tuæ professione virtútis. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Emerentianæ Virg. et Mart.

Hóstias tibi, Dómine, beátæ Emerentiánæ Vírginis et Mártyris tuæ dicátas méritis, benígnus assúme: et ad perpétuum nobis tríbue proveníre subsídium. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Emerentianæ Virg. et Mart.

Divíni múneris largitáte satiáti, quǽsumus, Dómine, Deus noster: ut, intercedénte beáta Emerentiána Vírgine et Mártyre tua, in eius semper participatióne vivamus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Matutinum 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola beáti Pauli Apóstoli ad Ephésios

Eph 1:1-4 


1 Paulus Apóstolus Iesu Christi per voluntátem Dei, ómnibus sanctis qui sunt Ephesi, et fidélibus in Christo Iesu.

2 Grátia vobis, et pax a Deo Patre nostro, et Dómino Iesu Christo.

3 Benedíctus Deus et Pater Dómini nostri Iesu Christi, qui benedíxit nos in omni benedictióne spirituáli in cæléstibus in Christo,

4 Sicut elégit nos in ipso ante mundi constitutiónem, ut essémus sancti et immaculáti in conspéctu eius in caritáte.

℣. Tu autem, Dómine, miserére nobis.

℟. Deo grátias.

 

℟. Ne perdíderis me cum iniquitátibus meis:

* Neque in finem irátus resérves mala mea.

℣. Non intres in iudícium cum servo tuo, Dómine.

℟. Neque in finem irátus resérves mala mea.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Eph 1:5-10 


5 Qui prædestinávit nos in adoptiónem filiórum per Iesum Christum in ipsum: secúndum propósitum voluntátis suæ,

6 In laudem glóriæ grátiæ suæ, in qua gratificávit nos in dilécto Fílio suo.

7 In quo habémus redemptiónem per sánguinem eius, remissiónem peccatórum secúndum divítias grátiæ eius,

8 Quæ superabundávit in nobis in omni sapiéntia et prudéntia:

9 Ut notum fáceret nobis sacraméntum voluntátis suæ, secúndum beneplácitum eius, quod propósuit in eo,

10 In dispensatióne plenitúdinis témporum, instauráre ómnia in Christo, quæ in cælis et quæ in terra sunt, in ipso;

Eph 1:11-14 


11 In quo étiam et nos sorte vocáti sumus prædestináti secúndum propósitum eius qui operátur ómnia secúndum consílium voluntátis suæ:

12 Ut simus in laudem glóriæ eius nos, qui ante sperávimus in Christo;

13 In quo et vos, cum audissétis verbum veritátis, Evangélium salútis vestræ, in quo et credéntes signáti estis Spíritu promissiónis Sancto,

14 Qui est pignus hereditátis nostræ, in redemptiónem acquisitiónis, in laudem glóriæ ipsíus.

℣. Tu autem, Dómine, miserére nobis.

℟. Deo grátias.

 

℟. Adiútor meus, tibi psallam, quia, Deus, suscéptor meus es: 

* Deus meus, misericórdia mea.

℣. Lætábor, et exsultábo in te, psallam nómini tuo, Altíssime.

℟. Deus meus, misericórdia mea.

℣. Glória Patri, et Fílio, * et Spirítui Sancto.

℟. Deus meus, misericórdia mea.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Timótheus, Lystris in Lycaónia natus ex patre gentíli et matre iudǽa, christiánam colébat religiónem, cum in ea loca venit Paulus Apóstolus. Qui fama commótus, quæ de Timóthei sanctitáte percrebúerat, ipsum adhíbuit sócium suæ peregrinatiónis: sed propter Iudǽos qui se ad Christum convérterant, sciéntes Timóthei patrem esse gentílem, eum circumcídit. Cum ígitur ambo Ephesum veníssent, ibi ordinátus est epíscopus ab Apóstolo, ut eam ecclésiam gubernáret. Ad quem Apóstolus duas epístolas scripsit, álteram Laodicéa, álteram Roma. Quibus in pastorális offícii cura confirmátus, cum sacrifícium, quod uni Deo debétur fíeri dǽmonum simulácris, ferre non posset; pópulum Ephesínum, Diánæ in eius celebritáte immolántem, ab illa impietáte removére conátus, lapídibus óbrutus est; ac pene mórtuus, a Christiánis eréptus et in montem óppido vicínum delátus, nono caléndas februárii obdormívit in Dómino.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Laudes 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Primam 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Februárii Luna quarta décima Anno Dómini 2024

 

Convérsio sancti Pauli Apóstoli, quæ fuit anno secúndo ab Ascensióne Dómini.

Apud Damáscum natális sancti Ananíæ, qui fuit discípulus Dómini, et eúndem Paulum Apóstolum baptizávit. Ipse autem, cum Damásci, et Eleutherópoli, alibíque Evangélium prædicásset, tandem, sub Licínio Iúdice, nervis cæsus et laniátus, ac lapídibus oppréssus, martýrium consummávit.

Arvérnis, in Gállia, sanctórum Præiécti Epíscopi, et Amaríni, Abbátis Cloroangiénsis, qui ambo a procéribus eiúsdem urbis passi sunt.

Antiochíæ sanctórum Mártyrum Iuventíni et Máximi, qui, sub Iuliáno Apóstata, martýrio coronáti sunt; in quorum die natáli sanctus Ioánnes Chrysóstomus sermónem ad pópulum hábuit.

Item sanctórum Mártyrum Donáti, Sabíni et Agapis.

Tomis, in Scýthia, sancti Bretanniónis Epíscopi, qui mira sanctitáte et cathólicæ fídei zelo, sub Ariáno Imperatóre Valénte, cui fórtiter réstitit, in Ecclésia flóruit.

Marciánis, in Gállia, sancti Poppónis, Presbýteri et Abbátis, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Tertiam 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Sextam 01-24-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis
Scriptura: Feria IV infra Hebdomadam III post Epiphaniam

Ad Nonam 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis


Ad Vesperas 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Timóthei Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Timothei Episcopi et Martyris ~ III. classis


Ad Completorium 01-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum

Ps 131:1.

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Infirmitátem nostram réspice, omnípotens Deus: et, quia pondus própriæ actiónis gravat, beáti N. Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

1 Tim 6:11-16

Caríssime: Sectáre iustítiam, pietátem, fidem, caritátem, patiéntiam, mansuetúdinem. Certa bonum certámen fídei, apprehénde vitam ætérnam, in qua vocátus es, et conféssus bonam confessionem coram multis téstibus. Præcípio tibi coram Deo, qui vivíficat ómnia, et Christo Iesu, qui testimónium réddidit sub Póntio Piláto, bonam confessiónem: ut serves mandátum sine mácula, irreprehensíbile usque in advéntum Dómini nostri Iesu Christi, quem suis tempóribus osténdet beátus et solus potens, Rex regum et Dóminus dominántium: qui solus habet immortalitátem, et lucem inhábitat inaccessíbilem: quem nullus hóminum vidit, sed nec vidére potest: cui honor et impérium sempitérnum. Amen.

℟. Deo grátias.

Graduale 


Ps 88:21-23. 

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

℣. Nihil profíciet inimícus in eo, et fílius iniquitátis non nocébit ei. Allelúia, allelúia

Ps 109:4.

℣. Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:26-33.

In illo témpore: Dixit Iesus turbis: Si quis venit ad me, et non odit patrem suum, et matrem, et uxórem, et fílios, et fratres, et soróres, adhuc autem et ánimam suam, non potest meus esse discípulus. Et qui non báiulat crucem suam, et venit post me, non potest meus esse discípulus. Quis enim ex vobis volens turrim ædificáre, non prius sedens cómputat sumptus, qui necessárii sunt, si hábeat ad perficiéndum; ne, posteáquam posúerit fundaméntum, et non potúerit perfícere, omnes, qui vident, incípiant illúdere ei, dicéntes: Quia hic homo cœpit ædificáre, et non pótuit consummáre? Aut quis rex itúrus commíttere bellum advérsus álium regem, non sedens prius cógitat, si possit cum decem mílibus occúrrere ei, qui cum vigínti mílibus venit ad se? Alióquin, adhuc illo longe agénte, legatiónem mittens, rogat ea, quæ pacis sunt. Sic ergo omnis ex vobis, qui non renúntiat ómnibus, quæ póssidet, non potest meus esse discípulus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25. 

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, beáti N. Mártyris tui atque Pontíficis dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 88:36; 88:37-38.

Semel iurávi in sancto meo: Semen eius in ætérnum manébit: et sedes eius sicut sol in conspéctu meo, et sicut luna perfécta in ætérnum, et testis in coelo fidélis.

Postcommunio 


S. Dóminus vobíscum.

R. Et cum spíritu tuo.

Orémus.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto N. Mártyre tuo atque Pontífice, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Conversione S. Pauli Apostoli ~ III. classis
Tempora: Feria V infra Hebdomadam III post Epiphaniam

Ad Matutinum 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Laudémus Deum nostrum, * In conversióne Doctóris géntium.

Ant. Laudémus Deum nostrum, * In conversióne Doctóris géntium.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum, * In conversióne Doctóris géntium.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In conversióne Doctóris géntium.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum, * In conversióne Doctóris géntium.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In conversióne Doctóris géntium.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum, * In conversióne Doctóris géntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In conversióne Doctóris géntium.

Ant. Laudémus Deum nostrum, * In conversióne Doctóris géntium.

Hymnus {ex Commune aut Festo}


Egrégie Doctor, Paule, mores ínstrue,

Et nostra tecum péctora in cælum trahe;

Veláta dum merídiem cernat fides,

Et solis instar sola regnet cáritas.

 

Sit Trinitáti sempitérna glória,

Honor, potéstas atque iubilátio,

In unitáte, quæ gubérnat ómnia,

Per univérsa sæculórum sǽcula. 

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Qui operátus est * Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátus est Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.

Ant. Scio cui crédidi, * et certus sum quia potens est depósitum meum serváre in illum diem iustus iudex.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Scio cui crédidi, et certus sum quia potens est depósitum meum serváre in illum diem iustus iudex.

Ant. Mihi vívere Christus est, * et mori lucrum: gloriári me opórtet in cruce Dómini nostri Iesu Christi.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mihi vívere Christus est, et mori lucrum: gloriári me opórtet in cruce Dómini nostri Iesu Christi.

Ant. Tu es vas electiónis, * sancte Paule Apóstole, prædicátor veritátis in univérso mundo.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es vas electiónis, sancte Paule Apóstole, prædicátor veritátis in univérso mundo.

Ant. Magnus sanctus Paulus * vas electiónis, vere digne est glorificándus, qui et méruit thronum duodécimum possidére.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus sanctus Paulus vas electiónis, vere digne est glorificándus, qui et méruit thronum duodécimum possidére.

Ant. Bonum certámen * certávi, cursum consummávi, fidem servávi.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bonum certámen certávi, cursum consummávi, fidem servávi.

Ant. Saulus, qui et Paulus, * magnus prædicátor, a Deo confortátus convalescébat, et confundébat Iudǽos.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Saulus, qui et Paulus, magnus prædicátor, a Deo confortátus convalescébat, et confundébat Iudǽos.

Ant. Ne magnitúdo * revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne magnitúdo revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.

Ant. Repósita est mihi * coróna iustítiæ, quam reddet mihi Dóminus in illa die iustus iudex.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repósita est mihi coróna iustítiæ, quam reddet mihi Dóminus in illa die iustus iudex.

℣. Nimis honoráti sunt amíci tui, Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act 9:1-5 


1 Saulus autem adhuc spirans minárum et cædis in discípulos Dómini, accéssit ad príncipem sacerdótum,

2 Et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.

3 Et cum iter fáceret, cóntigit ut appropinquáret Damásco: et súbito circumfúlsit eum lux de cælo.

4 Et cadens in terram audívit vocem dicéntem sibi: Saule, Saule, quid me perséqueris?

5 Qui dixit: Quis es, dómine? Et ille: Ego sum Iesus, quem tu perséqueris: durum est tibi contra stímulum calcitráre.

℣. Tu autem, Dómine, miserére nobis.

℟. Deo grátias.

 

℟. Qui operátus est Petro in apostolátum, operátus est et mihi inter gentes:

* Et cognovérunt grátiam Dei, quæ data est mihi.

℣. Grátia Dei in me vácua non fuit, sed grátia eius semper in me manet.

℟. Et cognovérunt grátiam Dei, quæ data est mihi.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Act 9:6-9 


6 Et tremens ac stupens dixit: Dómine, quid me vis fácere?

7 Et Dóminus ad eum: Surge, et ingrédere civitátem, et ibi dicétur tibi quid te opórteat fácere. Viri autem illi qui comitabántur cum eo, stabant stupefácti, audiéntes quidem vocem, néminem autem vidéntes.

8 Surréxit autem Saulus de terra, apertísque óculis nihil vidébat. Ad manus autem illum trahéntes, introduxérunt Damáscum.

9 Et erat ibi tribus diébus non videns, et non manducávit, neque bibit.

℣. Tu autem, Dómine, miserére nobis.

℟. Deo grátias.

 

℟. Bonum certámen certávi, cursum consummávi, fidem servávi: 

* Ideóque repósita est mihi coróna iustítiæ.

℣. Scio cui crédidi, et certus sum quia potens est depósitum meum serváre in illum diem.

℟. Ideóque repósita est mihi coróna iustítiæ.

℣. Glória Patri, et Fílio, * et Spirítui Sancto.

℟. Ideóque repósita est mihi coróna iustítiæ.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Act 9:10-16 


10 Erat autem quidam discípulus Damásci, nómine Ananías: et dixit ad illum in visu Dóminus: Ananía. At ille ait: Ecce ego, Dómine.

11 Et Dóminus ad eum: Surge, et vade in vicum qui vocátur Rectus: et quære in domo Iudæ Saulum nómine Tarsénsem: ecce enim orat.

12 (Et vidit virum Ananíam nómine, introeúntem, et imponéntem sibi manus ut visum recípiat.)

13 Respóndit autem Ananías: Dómine, audívi a multis de viro hoc, quanta mala fécerit sanctis tuis in Ierúsalem:

14 Et hic habet potestátem a princípibus sacerdótum alligándi omnes qui ínvocant nomen tuum.

15 Dixit autem ad eum Dóminus: Vade, quóniam vas electiónis est mihi iste, ut portet nomen meum coram géntibus, et régibus, et fíliis Israël.

16 Ego enim osténdam illi quanta opórteat eum pro nómine meo pati.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Ego plantávi, * Apóllo rigávit, Deus autem increméntum dedit. Allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego plantávi, Apóllo rigávit, Deus autem increméntum dedit. Allelúia.

Ant. Libénter gloriábor * in infirmitátibus meis, ut inhábitet in me virtus Christi.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Libénter gloriábor in infirmitátibus meis, ut inhábitet in me virtus Christi.

Ant. Grátia Dei * in me vácua non fuit, sed grátia eius semper in me manet.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Grátia Dei in me vácua non fuit, sed grátia eius semper in me manet.

Ant. Damásci, præpósitus * gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Damásci, præpósitus gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.

Ant. Ter virgis cæsus sum, * semel lapidátus sum, ter naufrágium pértuli pro Christi nómine.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ter virgis cæsus sum, semel lapidátus sum, ter naufrágium pértuli pro Christi nómine.

Capitulum Hymnus Versus {ex Commune aut Festo}


Act 9:1-2 


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Tu es vas electiónis, sancte Paule Apóstole.

℟. Prædicátor veritátis in univérso mundo.

Canticum: Benedictus {Antiphona ex Proprio Sanctorum}


Ant. Vos qui secúti estis me, * sedébitis super sedes, iudicántes duódecim tribus Israël, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui secúti estis me, sedébitis super sedes, iudicántes duódecim tribus Israël, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

 

Commemoratio S. Petri Apostoli 


Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conversione S. Pauli Apostoli ~ III. classis
Tempora: Feria V infra Hebdomadam III post Epiphaniam

Ad Primam 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Februárii Luna quinta décima Anno Dómini 2024

 

Sancti Polycárpi, Epíscopi Smyrnénsis et Mártyris, qui martýrii corónam séptimo Kaléndas Mártii consecútus est.

Hippóne Régio, in Africa, sanctórum Theógenis Epíscopi, et aliórum trigínta sex, qui, in persecutióne Valeriáni, contemnéntes temporálem mortem, corónam ætérnæ vitæ adépti sunt.

Apud Béthlehem Iudæ dormítio sanctæ Paulæ Víduæ, quæ, cum esset e nobilíssimo Senatórum génere, cum beata Vírgine Christi Eustóchio, fília sua, renúntians sǽculo, facultátes suas paupéribus distríbuit, et ad Præsépe Dómini se recépit; ibíque, multis virtútibus prǽdita et longo coronáta martýrio, ad cæléstia regna transívit. Ipsíus autem vitam, virtútibus admirándam, sanctus Hierónymus scripsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Conversione S. Pauli Apostoli ~ III. classis
Tempora: Feria V infra Hebdomadam III post Epiphaniam

Ad Tertiam 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Act 9:1-2 


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conversione S. Pauli Apostoli ~ III. classis
Tempora: Feria V infra Hebdomadam III post Epiphaniam

Ad Sextam 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Act 9:8-9 


Surréxit autem Saulus de terra, apertísque óculis nihil vidébat. Ad manus autem illum trahéntes, introduxérunt Damáscum. Et erat ibi tribus diébus non videns, et non manducávit neque bibit.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conversione S. Pauli Apostoli ~ III. classis
Tempora: Feria V infra Hebdomadam III post Epiphaniam

Ad Nonam 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Act 9:22 


Saulus autem multo magis convalescébat, et confundébat Iudǽos qui habitábant Damásci, affírmans quóniam hic est Christus.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conversione S. Pauli Apostoli ~ III. classis


Ad Vesperas 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Ego plantávi, * Apóllo rigávit, Deus autem increméntum dedit. Allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego plantávi, Apóllo rigávit, Deus autem increméntum dedit. Allelúia.

Ant. Libénter gloriábor * in infirmitátibus meis, ut inhábitet in me virtus Christi.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Libénter gloriábor in infirmitátibus meis, ut inhábitet in me virtus Christi.

Ant. Grátia Dei * in me vácua non fuit, sed grátia eius semper in me manet.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Grátia Dei in me vácua non fuit, sed grátia eius semper in me manet.

Ant. Damásci, præpósitus * gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Damásci, præpósitus gentis Arétæ regis vóluit me comprehéndere: a frátribus per murum demíssus sum in sporta, et sic evási manus eius in nómine Dómini.

Ant. Ter virgis cæsus sum, * semel lapidátus sum, ter naufrágium pértuli pro Christi nómine.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ter virgis cæsus sum, semel lapidátus sum, ter naufrágium pértuli pro Christi nómine.

Capitulum Hymnus Versus {ex Commune aut Festo}


Act 9:1-2 


Saulus autem adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut si quos invenísset huius viæ viros ac mulíeres, vinctos perdúceret in Ierúsalem.

℟. Deo grátias.

 

Hymnus 


Egrégie Doctor, Paule, mores ínstrue,

Et nostra tecum péctora in cælum trahe;

Veláta dum merídiem cernat fides,

Et solis instar sola regnet cáritas.

 

Sit Trinitáti sempitérna glória,

Honor, potéstas atque iubilátio,

In unitáte, quæ gubérnat ómnia,

Per univérsa sæculórum sǽcula. 

Amen.

 

℣. Tu es vas electiónis, sancte Paule Apóstole.

℟. Prædicátor veritátis in univérso mundo.

Canticum: Magnificat {Antiphona ex Proprio Sanctorum}


Ant. Sancte Paule Apostóle, * prædicátor veritátis et doctor géntium, intercéde pro nobis ad Deum, qui te elégit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancte Paule Apostóle, prædicátor veritátis et doctor géntium, intercéde pro nobis ad Deum, qui te elégit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

 

Commemoratio S. Petri Apostoli 


Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conversione S. Pauli Apostoli ~ III. classis


Ad Completorium 01-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


2 Tim 1:12

Scio, cui crédidi, et certus sum, quia potens est depósitum meum serváre in illum diem, iustus iudex.

Ps 138:1-2

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Scio, cui crédidi, et certus sum, quia potens est depósitum meum serváre in illum diem, iustus iudex.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui univérsum mundum beáti Pauli Apóstoli prædicatióne docuísti: da nobis, quǽsumus; ut, qui eius hódie Conversiónem cólimus, per eius ad te exémpla gradiámur.

Pro S. Petro

Deus, qui beáto Petro Apóstolo tuo, collátis clávibus regni cœléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Act 9:1-22

In diébus illis: Saulus adhuc spirans minárum et cædis in discípulos Dómini, accéssit ad príncipem sacerdótum, et pétiit ab eo epístolas in Damáscum ad synagógas: ut, si quos invenísset huius viæ viros ac mulíeres, vinctos perdúceret in Ierúsalem. Et cum iter fáceret, cóntigit, ut appropinquáret Damásco: et súbito circumfúlsit eum lux de cœlo. Et cadens in terram, audívit vocem dicéntem sibi: Saule, Saule, quid me perséqueris? Qui dixit: Quis es, Dómine? Et ille: Ego sum Iesus, quem tu perséqueris: durum est tibi contra stímulum calcitráre. Et tremens ac stupens, dixit: Dómine, quid me vis fácere? Et Dóminus ad eum: Surge et ingrédere civitátem, et ibi dicétur tibi, quid te opórteat fácere. Viri autem illi, qui comitabántur cum eo, stabant stupefácti, audiéntes quidem vocem, néminem autem vidéntes. Surréxit autem Saulus de terra, apertísque óculis nihil vidébat. Ad manus autem illum trahéntes, introduxérunt Damáscum. Et erat ibi tribus diébus non videns, et non manducávit neque bibit. Erat autem quidam discípulus Damásci, nómine Ananías: et dixit ad illum in visu Dóminus: Ananía. At ille ait: Ecce ego, Dómine. Et Dóminus ad eum: Surge et vade in vicum, qui vocátur Rectus: et quære in domo Iudæ Saulum nómine Tarsénsem: ecce enim orat. Et vidit virum, Ananíam nómine, introeúntem et imponéntem sibi manus, ut visum recipiat. Respóndit autem Ananías: Dómine, audívi a multis de viro hoc, quanta mala fécerit sanctis tuis in Ierúsalem: et hic habet potestátem a princípibus sacerdótum alligándi omnes, qui ínvocant nomen tuum. Dixit autem ad eum Dóminus: Vade, quóniam vas electiónis est mihi iste, ut portet nomen meum coram géntibus et régibus et fíliis Israël. Ego enim osténdam illi, quanta opórteat eum pro nómine meo pati. Et ábiit Ananías et introívit in domum: et impónens ei manus, dixit: Saule frater, Dóminus misit me Iesus, qui appáruit tibi in via, qua veniébas, ut vídeas et impleáris Spíritu Sancto. Ei conféstim cecidérunt ab óculis eius tamquam squamæ, et visum recépit: et surgens baptizátus est. Et cum accepísset cibum, confortátus est. Fuit autem cum discípulis, qui erant Damásci, per dies áliquot. Et contínuo in synagógis prædicábat Iesum, quóniam hic est Fílius Dei. Stupébant autem omnes, qui audiébant, et dicébant: Nonne hic est, qui expugnábat in Ierúsalem eos, qui invocábant nomen istud: et huc ad hoc venit, ut vinctos illos dúcere ad príncipes sacerdótum?  Saulus autem multo magis convalescébat, et confundébat Iudæos, qui habitábant Damásci, affírmans, quóniam hic est Christus.

℟. Deo grátias.

Graduale 


Gal 2:8; 2:9

Qui operátus est Petro in apostolátum, operátus est ei mihi inter gentes: et cognovérunt grátiam Dei, quæ data est mihi.

℣. Grátia Dei in me vácua non fuit: sed grátia eius semper in me manet. 

Allelúia, allelúia.

℣. Magnus sanctus Paulus, vas electiónis, vere digne est glorificándus, qui et méruit thronum duodécimum possídere. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 19:27-29

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secúti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Apóstoli tui Pauli précibus, Dómine, plebis tuæ dona sanctífica: ut, quæ tibi tuo grata sunt institúto, gratióra fiant patrocínio supplicántis.

Pro S. Petro

Ecclésiæ tuæ, quǽsumus, Dómine, preces et hóstias beáti Petri Apóstoli comméndet orátio: ut, quod pro illíus glória celebrámus, nobis prosit ad véniam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28; 19:29

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis. 

Postcommunio 


S. Dóminus vobíscum.

R. Et cum spíritu tuo.

Orémus.

Sanctificáti, Dómine, salutári mystério: quǽsumus; ut nobis eius non desit orátio, cuius nos donásti patrocínio gubernári.

Pro S. Petro

Lætíficet nos, Dómine, munus oblátum: ut, sicut in Apóstolo tuo Petro te mirábilem prædicámus; sic per illum tuæ sumámus indulgéntiæ largitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Polycarpi Episcopi et Martyris ~ III. classis
Scriptura: Feria VI infra Hebdomadam III post Epiphaniam

Ad Matutinum 01-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Ephésios

Eph 5:1-4 


1 Estóte ergo imitatóres Dei, sicut fílii caríssimi,

2 Et ambuláte in dilectióne, sicut et Christus diléxit nos, et trádidit semetípsum pro nobis, oblatiónem et hóstiam Deo in odórem suavitátis.

3 Fornicátio autem, et omnis immundítia, aut avarítia, nec nominétur in vobis, sicut decet sanctos:

4 Aut turpitúdo, aut stultilóquium, aut scurrílitas, quæ ad rem non pértinet: sed magis gratiárum áctio.

℣. Tu autem, Dómine, miserére nobis.

℟. Deo grátias.

 

℟. Confitébor tibi, Dómine Deus, in toto corde meo, et honorificábo nomen tuum in ætérnum:

* Quia misericórdia tua, Dómine, magna est super me.

℣. Deus meus es tu, et confitébor tibi: Deus meus es tu, et exaltábo te.

℟. Quia misericórdia tua, Dómine, magna est super me.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Eph 5:5-8 


5 Hoc enim scitóte intellegéntes: quod omnis fornicátor, aut immúndus, aut avárus, quod est idolórum sérvitus, non habet hereditátem in regno Christi et Dei.

6 Nemo vos sedúcat inánibus verbis: propter hæc enim venit ira Dei in fílios diffidéntiæ.

7 Nolíte ergo éffici partícipes eórum.

8 Erátis enim aliquándo ténebræ: nunc autem lux in Dómino. Ut fílii lucis ambuláte:

Eph 5:9-14 


9 Fructus enim lucis est in omni bonitáte, et iustítia, et veritáte:

10 Probántes quid sit beneplácitum Deo:

11 Et nolíte communicáre opéribus infructuósis tenebrárum, magis autem redargúite.

12 Quæ enim in occúlto fiunt ab ipsis, turpe est et dícere.

13 Omnia autem, quæ arguúntur, a lúmine manifestántur: omne enim, quod manifestátur, lumen est.

14 Propter quod dicit: Surge qui dormis, et exsúrge a mórtuis, et illuminábit te Christus.

℣. Tu autem, Dómine, miserére nobis.

℟. Deo grátias.

 

℟. Factus est mihi Dóminus in refúgium: 

* Et Deus meus in auxílium spei meæ.

℣. Erípuit me de inimícis meis fortíssimis, et factus est Dóminus protéctor meus.

℟. Et Deus meus in auxílium spei meæ.

℣. Glória Patri, et Fílio, * et Spirítui Sancto.

℟. Et Deus meus in auxílium spei meæ.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex libro sancti Hierónymi Presbýteri de Scriptóribus ecclesiásticis

Cap. 17 


Polycárpus, Ioánnis Apóstoli discípulus et ab eo Smyrnæ epíscopus ordinátus, totíus Asiæ princeps fuit, quippe qui nonnúllos Apostolórum et eórum qui víderant Dóminum, magístros habúerit et víderit. Hic propter quasdam super die Paschæ quæstiónes, sub imperatóre Antoníno Pio, Ecclésiam in Urbe regénte Anicéto, Romam venit; ubi plúrimos credéntium, Marciónis et Valentíni persuasióne decéptos, redúxit ad fidem. Cumque ei fortúito óbviam fuísset Márcion et díceret: Cognóscis nos? respóndit: Cognósco primogénitum diáboli. Póstea vero, regnánte Marco Antoníno et Lúcio Aurélio Cómmodo, quarta post Nerónem persecutióne, Smyrnæ, sedénte procónsule et univérso pópulo in amphitheátro advérsus eum personánte, igni tráditus est. Scripsit ad Philippénses valde útilem epístolam, quæ usque hódie in Asiæ convéntu légitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Polycarpi Episcopi et Martyris ~ III. classis
Scriptura: Feria VI infra Hebdomadam III post Epiphaniam

Ad Laudes 01-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Polycarpi Episcopi et Martyris ~ III. classis
Scriptura: Feria VI infra Hebdomadam III post Epiphaniam

Ad Primam 01-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Februárii Luna sexta décima Anno Dómini 2024

 

Sancti Ioánnis Chrysóstomi, Epíscopi Constantinopolitáni, Confessóris et Ecclésiæ Doctóris, cæléstis Oratórum sacrórum Patróni; qui décimo octávo Kaléndas Octóbris obdormívit in Dómino. Eius sacrum corpus, sub Theodósio iunióre, hac die Constantinópolim, inde póstea Romam translátum fuit, et in Basílica Príncipis Apostolórum cónditum.

Bríxiæ natális sanctæ Angelæ Meríci Vírginis, ex tértio Ordine sancti Francísci, quæ Societátem Vírginum sanctæ Ursulæ instítuit, quarum præcípuum munus esset dirígere adolescéntulas in vias Dómini. Eius tamen festívitas Kaléndas Iúnii celebrátur.

Apud Cenómanos, in Gállia, deposítio sancti Iuliáni, eiúsdem urbis primi Epíscopi, quem sanctus Petrus illuc ad prædicándum Evangélium misit.

Soræ sancti Iuliáni Mártyris, qui, in persecutióne Antoníni, sub Flaviáno Prǽside, comprehénsus est, et, cum idolórum templum, dum ipse torquerétur, corruísset, martýrii corónam, truncáto cápite, accépit.

In Africa sancti Avíti Mártyris.

Ibídem sanctórum Mártyrum Dátii, Reátri et Sociórum, qui in persecutióne Wandálica passi sunt.

Item sanctórum Datívi, Iuliáni, Vincéntii atque aliórum vigínti septem Mártyrum.

Romæ sancti Vitaliáni Papæ.

In monastério Bodacénsi, in Gállia, sancti Mauri Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Polycarpi Episcopi et Martyris ~ III. classis
Scriptura: Feria VI infra Hebdomadam III post Epiphaniam

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Polycarpi Episcopi et Martyris ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Polycarpi Episcopi et Martyris ~ III. classis


Ad Vesperas 01-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Polycárpi Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Polycarpi Episcopi et Martyris ~ III. classis


Ad Completorium 01-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Polycarpi Episcopi et Martyris ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:84; 3:87

Sacerdótes Dei, benedícite Dóminum: sancti et húmiles corde, laudáte Deum.

Dan 3:57

Benedícite, ómnia ópera Dómini, Dómino: laudáte et superexaltáte eum in sǽcula.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes Dei, benedícite Dóminum: sancti et húmiles corde, laudáte Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos beáti Polycárpi Mǽrtyris tui atque Pontíficis ánnua sollemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Ioann 3:10-16

Caríssimi: Omnis qui non est iustus, non est ex Deo, et qui non díligit fratrem suum: quóniam hæc est annuntiátio, quam audístis ab inítio, ut diligátis altérutrum. Non sicut Cain, qui ex malígno erat, et occídit fratrem suum. Et propter quid occídit eum? Quóniam ópera eius malígna erant: fratris autem eius iusta. Nolíte mirári fratres, si odit vos mundus. Nos scimus quóniam transláti sumus de morte ad vitam, quóniam dilígimus fratres. Qui non díligit, manet in morte: omnis qui odit fratrem suum, homicída est. Et scitis, quóniam omnis homicída non habet vitam ætérnam in semetípso manéntem. In hoc cognóvimus caritátem Dei, quóniam ille ánimam suam pro nobis pósuit: et nos debémus pro frátribus ánimas pónere.

℟. Deo grátias.

Graduale 


Ps 8:6-7

Glória et honóre coronásti eum.

℣. Et constituísti eum super ópera mánuum tuárum, Dómine. Allelúia, allelúia.

℣. Hic est Sacérdos, quem coronávit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 10:26-32

In illo témpore: Dixit Iesus discípulis suis: Nihil est opértum, quod non revelábitur; et occúltum, quod non sciétur. Quod dico vobis in ténebris, dícite in lúmine: et quod in aure audítis, prædicáte super tecta. Et nolíte timére eos, qui occídunt corpus, ánimam autem non possunt occídere; sed pótius timéte eum, qui potest et ánimam et corpus pérdere in gehénnam. Nonne duo pásseres asse véneunt: et unus ex illis non cadet super terram sine Patre vestro? Vestri autem capílli cápitis omnes numerári sunt. Nolíte ergo timére: multis passéribus melióres estis vos. Omnis ergo, qui confitébitur me coram homínibus, confitébor et ego eum coram Patre meo, qui in coelis est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum. óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, dicáta sanctífica: et, intercedénte beáto Polycárpo Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 20:4

Posuísti, Dómine, in cápite eius corónam de lápide pretióso.

Postcommunio 


S. Dóminus vobíscum.

R. Et cum spíritu tuo.

Orémus.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto Polycárpo Mártyre tuo atque Pontífice, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Chrysostomi Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Epiphaniam

Ad Matutinum 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Ephésios

Eph 6:1-4 


1 Fílii, obedíte paréntibus vestris in Dómino: hoc enim iustum est.

2 Honóra patrem tuum, et matrem tuam, quod est mandátum primum in promissióne:

3 Ut bene sit tibi, et sis longǽvus super terram.

4 Et vos patres, nolíte ad iracúndiam provocáre fílios vestros: sed educáte illos in disciplína et correptióne Dómini.

℣. Tu autem, Dómine, miserére nobis.

℟. Deo grátias.

 

℟. Misericórdiam et iudícium cantábo tibi, Dómine:

* Psallam et intéllegam in via immaculáta, quando vénies ad me.

℣. Perambulábam in innocéntia cordis mei, in médio domus meæ.

℟. Psallam et intéllegam in via immaculáta, quando vénies ad me.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Eph 6:5-9 


5 Servi, obedíte dóminis carnálibus cum timóre et tremóre, in simplicitáte cordis vestri, sicut Christo:

6 Non ad óculum serviéntes, quasi homínibus placéntes, sed ut servi Christi, faciéntes voluntátem Dei ex ánimo,

7 Cum bona voluntáte serviéntes, sicut Dómino, et non homínibus:

8 Sciéntes quóniam unusquísque quodcúmque fécerit bonum, hoc recípiet a Dómino, sive servus, sive liber.

9 Et vos dómini, éadem fácite illis, remitténtes minas: sciéntes quia et illórum et vester Dóminus est in cælis: et personárum accéptio non est apud eum.

Eph 6:10-13 


10 De cétero, fratres, confortámini in Dómino, et in poténtia virtútis eius.

11 Indúite vos armatúram Dei, ut possítis stare advérsus insídias diáboli:

12 Quóniam non est nobis colluctátio advérsus carnem et sánguinem, sed advérsus príncipes, et potestátes, advérsus mundi rectóres tenebrárum harum, contra spirituália nequítiæ, in cæléstibus.

13 Proptérea accípite armatúram Dei, ut possítis resístere in die malo, et in ómnibus perfécti stare.

℣. Tu autem, Dómine, miserére nobis.

℟. Deo grátias.

 

℟. Velóciter exáudi me, Deus, 

* Quia defecérunt sicut fumus dies mei: 

* Tu autem idem ipse es, et anni tui non defícient.

℣. Dies mei sicut umbra declinavérunt, et ego sicut fœnum árui.

℟. Quia defecérunt sicut fumus dies mei.

℣. Glória Patri, et Fílio, * et Spirítui Sancto.

℟. Tu autem idem ipse es, et anni tui non defícient.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes Antiochénus, propter áureum eloquéntiæ flumen cognoménto Chrysóstomus, présbyter Antiochénæ ecclésiæ factus, mórtuo Nectário, Arcádii imperatóris ópera, invítus Constantinopolitánæ ecclésiæ præfícitur. Quo in múnere, cum depravátos mores et nobílium hóminum vivéndi licéntiam veheméntius obiurgáret, magnam multórum súbiit invídiam. Apud Eudóxiam étiam, quod eam propter Callítropæ víduæ pecúniam, et altérius víduæ agrum reprehendísset, gráviter offéndit. Quare exsuláre cógitur, víduis et egéntibus ómnibus commúnis paréntis eiectiónem lugéntibus. Incredíbile dictu est, quanta mala in exsílio perpéssus sit, et quam multos ad Iesu Christi fidem convérterit. Multitúdinem, pietátem ac splendórem conciónum ceterorúmque eius scriptórum, omnes admirántur. Animam Deo réddidit décimo octávo kaléndas octóbris, eiúsque corpus in basílica Vaticána cónditum est. Hunc præclárum totíus Ecclésiæ Doctórem Pius Papa décimus cæléstem prædicatórum patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Chrysostomi Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Epiphaniam

Ad Primam 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Februárii Luna décima séptima Anno Dómini 2024

 

Domínica Septuagésima, in qua depónitur Cánticum Dómini «Allelúia».

Sancti Petri Nolásci Confessóris, qui Ordinis beátæ Maríæ de Mercéde redemptiónis captivórum éxstitit Fundátor, et octávo Kaléndas Ianuárii obdormívit in Dómino.

Romæ sanctæ Agnétis, Vírginis et Mártyris, secúndo. 

Alexandríæ natális sancti Cyrílli, eiúsdem urbis Epíscopi, Confessóris et Ecclésiæ Doctóris; qui, cathólicæ fídei præclaríssimus propugnátor, doctrína et sanctitáte illústris quiévit in pace. Eius tamen festívitas quinto Idus Februárii celebrátur.

Romæ sancti Flaviáni Mártyris, qui sub Diocletiáno passus est.

Alexandríæ pássio plurimórum sanctórum Mártyrum, qui, hac ipsa die, a factióne Syriáni, Ducis Ariáni, dum in Ecclésia synáxim ágerent, divérso mortis génere sunt interémpti.

Apollóniæ sanctórum Mártyrum Leúcii, Thyrsi et Calliníci; qui, témpore Décii Imperatóris, váriis tormentórum genéribus cruciáti, ac primus et últimus abscissióne cápitis, médius cælésti voce evocátus spíritum reddens, martýrium consummárunt.

In Thebáide sanctórum Mártyrum Leónidæ et Sociórum, qui, témpore Diocletiáni, palmam martýrii sunt assecúti.

Cæsaraugústæ, in Hispánia, sancti Valérii Epíscopi.

Conchæ, in Hispánia, natális sancti Iuliáni Epíscopi, qui, érogans in páuperes bona Ecclésiæ, ópera mánuum sibi more Apostólico victum quærens, clarus miráculis quiévit in pace.

In monastério Reomaénsi, in Gállia, deposítio sancti Ioánnis Presbýteri, viri Deo devóti.

In Palæstína sancti Iacóbi Eremítæ, qui, post lapsum, diu, pæniténtiæ causa, in sepúlcro látuit, et clarus miráculis migrávit ad Dóminum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Chrysostomi Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Epiphaniam

Ad Tertiam 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Chrysostomi Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Epiphaniam

Ad Sextam 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Chrysostomi Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Epiphaniam

Ad Nonam 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, quǽsumus, Dómine, grátia cæléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Vesperas 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


1 Cor 9:24 


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Dixit Dóminus * ad Adam: De ligno quod est in médio paradísi, ne comédas: in qua hora coméderis, morte moriéris.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit Dóminus ad Adam: De ligno quod est in médio paradísi, ne comédas: in qua hora coméderis, morte moriéris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino, allelúia, allelúia.

℟. Deo grátias, allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Completorium 01-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Joannis Chrysostomi Episcopi Confessoris Ecclesiæ Doctoris ~ III. classis
Tempora: Sabbato infra Hebdomadam III post Epiphaniam

Sancta Missa 01-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, quǽsumus, Dómine, grátia cœléstis amplíficet: quam beáti Ioánnis Chrysóstomi Confessóris tui atque Pontíficis illustráre voluísti gloriósis méritis et doctrínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prædica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria coacervábunt sibi magístros, pruriéntes áuribus, et a veritáte quidem audítuum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo. 

Eccli 44:20

Non est inventus símilis illi, qui conserváret legem Excélsi. Allelúia, allelúia

Iac 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo sólverit unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Ioánnis Chrysóstomi Pontíficis tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Ioánnes Chrysóstomus Póntifex tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica in Septuagesima ~ II. classis


Ad Matutinum 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio de Tempore}


Ant. Præoccupémus fáciem Dómini: * Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Veníte, exsultémus Dómino, iubilémus Deo, salutári nostro

Ant. Præoccupémus fáciem Dómini: * Et in psalmis iubilémus ei.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Et in psalmis iubilémus ei.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Præoccupémus fáciem Dómini: * Et in psalmis iubilémus ei.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Et in psalmis iubilémus ei.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Præoccupémus fáciem Dómini: * Et in psalmis iubilémus ei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Génesis

Gen 1:1-8 


1 In princípio creávit Deus cælum et terram.

2 Terra autem erat inánis et vácua, et ténebræ erant super fáciem abýssi: et spíritus Dei ferebátur super aquas.

3 Dixítque Deus: Fiat lux. Et facta est lux.

4 Et vidit Deus lucem quod esset bona: et divísit lucem a ténebris.

5 Appellavítque lucem Diem, et ténebras Noctem: factúmque est véspere et mane, dies unus.

6 Dixit quoque Deus: Fiat firmaméntum in médio aquárum: et dívidat aquas ab aquis.

7 Et fecit Deus firmaméntum, divisítque aquas, quæ erant sub firmaménto, ab his, quæ erant super firmaméntum. Et factum est ita.

8 Vocavítque Deus firmaméntum, Cælum: et factum est véspere et mane, dies secúndus.

℣. Tu autem, Dómine, miserére nobis.

℟. Deo grátias.

 

℟. In princípio creávit Deus cælum, et terram, et fecit in ea hóminem,

* Ad imáginem et similitúdinem suam.

℣. Formávit ígitur Deus hóminem de limo terræ, et inspirávit in fáciem eius spiráculum.

℟. Ad imáginem et similitúdinem suam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 1:9-19 


9 Dixit vero Deus: Congregéntur aquæ, quæ sub cælo sunt, in locum unum: et appáreat árida. Et factum est ita.

10 Et vocávit Deus áridam Terram, congregationésque aquárum appellávit Mária. Et vidit Deus quod esset bonum.

11 Et ait: Gérminet terra herbam viréntem, et faciéntem semen, et lignum pomíferum fáciens fructum iuxta genus suum, cuius semen in semetípso sit super terram. Et factum est ita.

12 Et prótulit terra herbam viréntem, et faciéntem semen iuxta genus suum, lignúmque fáciens fructum, et habens unumquódque seméntem secúndum spéciem suam. Et vidit Deus quod esset bonum.

13 Et factum est véspere et mane, dies tértius.

14 Dixit autem Deus: Fiant luminária in firmaménto cæli, et dívidant diem ac noctem, et sint in signa et témpora, et dies et annos:

15 Ut lúceant in firmaménto cæli, et illúminent terram. Et factum est ita.

16 Fecítque Deus duo luminária magna: lumináre maius, ut præésset diéi: et lumináre minus, ut præésset nocti: et stellas.

17 Et pósuit eas in firmaménto cæli, ut lucérent super terram,

18 Et præéssent diéi ac nocti, et divíderent lucem ac ténebras. Et vidit Deus quod esset bonum.

19 Et factum est véspere et mane, dies quartus.

Gen 1:20-26 


20 Dixit étiam Deus: Prodúcant aquæ réptile ánimæ vivéntis, et volátile super terram sub firmaménto cæli.

21 Creavítque Deus cete grándia, et omnem ánimam vivéntem atque motábilem, quam prodúxerant aquæ in spécies suas, et omne volátile secúndum genus suum. Et vidit Deus quod esset bonum.

22 Benedixítque eis, dicens: Créscite, et multiplicámini, et repléte aquas maris: avésque multiplicéntur super terram.

23 Et factum est véspere et mane, dies quintus.

24 Dixit quoque Deus: Prodúcat terra ánimam vivéntem in génere suo, iuménta, et reptília, et béstias terræ secúndum spécies suas. Factúmque est ita.

25 Et fecit Deus béstias terræ iuxta spécies suas, et iuménta, et omne réptile terræ in génere suo. Et vidit Deus quod esset bonum,

26 Et ait: Faciámus hóminem ad imáginem et similitúdinem nostram: et præsit píscibus maris, et volatílibus cæli, et béstiis, universǽque terræ, omníque réptili, quod movétur in terra.

℣. Tu autem, Dómine, miserére nobis.

℟. Deo grátias.

 

℟. Formávit Dóminus hóminem de limo terræ,

* Et inspirávit in fáciem eius spiráculum vitæ, et factus est homo in ánimam vivéntem.

℣. In princípio fecit Deus cælum et terram, et plasmávit in ea hóminem.

℟. Et inspirávit in fáciem eius spiráculum vitæ, et factus est homo in ánimam vivéntem.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 20:1-16 


In illo témpore: Dixit Iesus discípulis suis parábolam hanc: Símile est regnum cælórum hómini patrifamílias, qui éxiit primo mane condúcere operários in víneam suam. Et réliqua.

 

Homilía sancti Gregórii Papæ

Homil. 19 in Evangelium post princ. 


Regnum cælórum hómini patrifamílias símile dícitur, qui ad excoléndam víneam suam operários condúcit. Quis vero patrisfamílias similitúdinem réctius tenet, quam Cónditor noster, qui regit quos cóndidit, et eléctos suos sic in hoc mundo póssidet, quasi subiéctos dóminus in domo? Qui habet víneam, universálem scílicet Ecclésiam, quæ ab Abel iusto usque ad últimum eléctum, qui in fine mundi nascitúrus est, quot Sanctos prótulit, quasi tot pálmites misit.

℣. Tu autem, Dómine, miserére nobis.

℟. Deo grátias.

 

℟. Ubi est Abel frater tuus? dixit Dóminus ad Cain. Néscio, Dómine, numquid custos fratris mei sum ego? Et dixit ad eum: Quid fecísti? 

* Ecce vox sánguinis fratris tui Abel clamat ad me de terra.

℣. Maledíctus eris super terram, quæ apéruit os suum, et suscépit sánguinem fratris tui de manu tua.

℟. Ecce vox sánguinis fratris tui Abel clamat ad me de terra.

℣. Glória Patri, et Fílio, * et Spirítui Sancto.

℟. Ecce vox sánguinis fratris tui Abel clamat ad me de terra.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Laudes 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Miserére * mei, Deus, et a delícto meo munda me: quia tibi soli peccávi.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, et a delícto meo munda me: quia tibi soli peccávi.

Ant. Confitébor * tibi, quóniam exaudísti me.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor tibi, quóniam exaudísti me.

Ant. Deus, Deus meus, * ad te de luce vígilo, quia factus es adiútor meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, Deus meus, ad te de luce vígilo, quia factus es adiútor meus.

Ant. Benedíctus es * in firmaménto cæli, et laudábilis in sǽcula, Deus noster.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus es in firmaménto cæli, et laudábilis in sǽcula, Deus noster.

Ant. Laudáte * Dóminum de cælis. ‡

Psalmus 148 [5]

148:1  Laudáte Dóminum de cælis: * ‡ laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum de cælis.

Capitulum Hymnus Versus {ex Proprio de Tempore}


1 Cor 9:24 


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dómine, refúgium factus es nobis.

℟. A generatióne et progénie.

Canticum: Benedictus {Antiphona ex Proprio de Tempore}


Ant. Símile est * regnum cælórum hómini patrifamílias, qui éxiit primo mane condúcere operários in víneam suam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini patrifamílias, qui éxiit primo mane condúcere operários in víneam suam, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Primam 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Conventióne autem * facta cum operáriis ex denário diúrno, misit eos in víneam suam.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Conventióne autem facta cum operáriis ex denário diúrno, misit eos in víneam suam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Februárii Luna duodevicésima Anno Dómini 2024

 

Sancti Francísci Salésii, Epíscopi Gebennénsis, Confessóris et Ecclésiæ Doctóris, ómnium Scriptórum catholicórum, diáriis aliísve scriptis in vulgus edéndis sapiéntiam Christiánam illustrántium ac provehéntium et tutántium, peculiáris apud Deum Patróni; qui migrávit in cælum quinto Kaléndas Ianuárii, sed hac die, ob Translatiónem córporis eius, potíssimum cólitur.

Tréviris deposítio beáti Valérii Epíscopi, qui fuit discípulus sancti Petri Apóstoli.

Romæ, via Nomentána, natális sanctórum Mártyrum Pápiæ et Mauri mílitum, témpore Diocletiáni Imperatóris; quorum ora iussit Laodícius, Urbis Præféctus, ad primam Christi confessiónem lapídibus contúndi, et sic eos in cárcerem trahi, ac póstea fústibus cædi, atque ad últimum plumbátis pércuti, donec exspirárent.

Perúsiæ sancti Constántii, Epíscopi et Mártyris; qui, una cum Sóciis, sub Marco Aurélio Imperatóre, ob fídei defensiónem, martýrii corónam accépit.

Medioláni sancti Aquilíni Presbýteri, qui, ab Ariánis gládio in gutture transfíxus, martýrio coronátur.

Edéssæ, in Sýria, sanctórum Mártyrum Sarbélii et Bárbeæ soróris, qui, a beáto Barsimǽo Epíscopo baptizáti, ambo, in persecutióne Traiáni, sub Lýsia Prǽside, martýrio coronáti sunt.

In território Tricassíno sancti Sabiniáni Mártyris, qui, iubénte Aureliáno Imperatóre, pro fide Christi decollátus est.

Apud Bitúricas, in Aquitánia, sancti Sulpícii Sevéri Epíscopi, virtútibus et eruditióne conspícui.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica in Septuagesima ~ II. classis


Ad Tertiam 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ite et vos * in víneam meam, et quod iustum fúerit, dabo vobis.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ite et vos in víneam meam, et quod iustum fúerit, dabo vobis.

Capitulum Responsorium Versus {ex Proprio de Tempore}


1 Cor 9:24 


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Sextam 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Quid hic statis * tota die otiósi? respondérunt, et dixérunt: Quia nemo nos condúxit.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quid hic statis tota die otiósi? respondérunt, et dixérunt: Quia nemo nos condúxit.

Capitulum Responsorium Versus {ex Proprio de Tempore}


1 Cor 9:25 


Omnis autem, qui in agóne conténdit, ab ómnibus se ábstinet: et illi quidem ut corruptíbilem corónam accípiant, nos autem incorrúptam.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Septuagesima ~ II. classis


Ad Nonam 01-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Voca operários, * et redde illis mercédem suam, dicit Dóminus.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voca operários, et redde illis mercédem suam, dicit Dóminus.

Capitulum Responsorium Versus {ex Proprio de Tempore}


1 Cor 10:4-5 


Bibébant autem de spiritáli, consequénte eos, petra: petra autem erat Christus: sed non in plúribus eórum beneplácitum est Deo.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


1 Cor 9:24 


Fratres: Nescítis quod ii qui in stádio currunt, omnes quidem currunt, sed unus áccipit bravíum? Sic cúrrite ut comprehendátis.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Dixit paterfamílias * operáriis suis: Quid hic statis tota die otiósi? At illi respondéntes dixérunt: Quia nemo nos condúxit. Ite et vos in víneam meam: et quod iustum fúerit, dabo vobis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit paterfamílias operáriis suis: Quid hic statis tota die otiósi? At illi respondéntes dixérunt: Quia nemo nos condúxit. Ite et vos in víneam meam: et quod iustum fúerit, dabo vobis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Dominica in Septuagesima ~ II. classis


Sancta Missa 01-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 17:5; 17:6; 17:7

Circumdedérunt me gémitus mortis, dolóres inférni circumdedérunt me: et in tribulatióne mea invocávi Dóminum, et exaudívit de templo sancto suo vocem meam.

Ps 17:2-3

Díligam te, Dómine, fortitúdo mea: Dóminus firmaméntum meum, et refúgium meum, et liberátor meus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Circumdedérunt me gémitus mortis, dolóres inférni circumdedérunt me: et in tribulatióne mea invocávi Dóminum, et exaudívit de templo sancto suo vocem meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 9:24-27; 10:1-5

Fratres: Nescítis, quod ii, qui in stádio currunt, omnes quidem currunt, sed unus áccipit bravíum? Sic cúrrite, ut comprehendátis. Omnis autem, qui in agóne conténdit, ab ómnibus se ábstinet: et illi quidem, ut corruptíbilem corónam accípiant; nos autem incorrúptam. Ego ígitur sic curro, non quasi in incértum: sic pugno, non quasi áërem vérberans: sed castígo corpus meum, et in servitútem rédigo: ne forte, cum áliis prædicáverim, ipse réprobus effíciar. Nolo enim vos ignoráre, fratres, quóniam patres nostri omnes sub nube fuérunt, et omnes mare transiérunt, et omnes in Móyse baptizáti sunt in nube et in mari: et omnes eándem escam spiritálem manducavérunt, et omnes eúndem potum spiritálem bibérunt bibébant autem de spiritáli, consequénte eos, petra: petra autem erat Christus: sed non in plúribus eórum beneplácitum est Deo.

℟. Deo grátias.

Graduale 


Ps 9:10-11; 9:19-20

Adiútor in opportunitátibus, in tribulatióne: sperent in te, qui novérunt te: quóniam non derelínquis quæréntes te, Dómine,

℣. Quóniam non in finem oblívio erit páuperis: patiéntia páuperum non períbit in ætérnum: exsúrge, Dómine, non præváleat homo.

 

Tractus

Ps 129:1-4

De profúndis clamávi ad te. Dómine: Dómine, exáudi vocem meam.

℣. Fiant aures tuæ intendéntes in oratiónem servi tui.

℣. Si iniquitátes observáveris, Dómine: Dómine, quis sustinébit?

℣. Quia apud te propitiátio est, et propter legem tuam sustínui te, Dómine.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 20:1-16

In illo témpore: Dixit Iesus discípulis suis parábolam hanc: Simile est regnum coelórum hómini patrifamílias, qui éxiit primo mane condúcere operários in víneam suam. Conventióne autem facta cum operáriis ex denário diúrno, misit eos in víneam suam. Et egréssus circa horam tértiam, vidit álios stantes in foro otiósos, et dixit illis: Ite et vos in víneam meam, et quod iustum fúerit, dabo vobis. Illi autem abiérunt. Iterum autem éxiit circa sextam et nonam horam: et fecit simíliter. Circa undécimam vero éxiit, et invénit álios stantes, et dicit illis: Quid hic statis tota die otiósi? Dicunt ei: Quia nemo nos condúxit. Dicit illis: Ite et vos in víneam meam. Cum sero autem factum esset, dicit dóminus víneæ procuratóri suo: Voca operários, et redde illis mercédem, incípiens a novíssimis usque ad primos. Cum veníssent ergo qui circa undécimam horam vénerant, accepérunt síngulos denários. Veniéntes autem et primi, arbitráti sunt, quod plus essent acceptúri: accepérunt autem et ipsi síngulos denários. Et accipiéntes murmurábant advérsus patremfamílias, dicéntes: Hi novíssimi una hora fecérunt et pares illos nobis fecísti, qui portávimus pondus diéi et æstus. At ille respóndens uni eórum, dixit: Amíce, non facio tibi iniúriam: nonne ex denário convenísti mecum? Tolle quod tuum est, et vade: volo autem et huic novíssimo dare sicut et tibi. Aut non licet mihi, quod volo, fácere? an óculus tuus nequam est, quia ego bonus sum? Sic erunt novíssimi primi, et primi novíssimi. Multi enim sunt vocáti, pauci vero elécti.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:2

Bonum est confitéri Dómino, et psállere nómini tuo, Altíssime.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 30:17-18

Illúmina fáciem tuam super servum tuum, et salvum me fac in tua misericórdia: Dómine, non confúndar, quóniam invocávi te.

Postcommunio 


S. Dóminus vobíscum.

R. Et cum spíritu tuo.

Orémus.

Fidéles tui, Deus, per tua dona firméntur: ut eadem et percipiéndo requírant, et quæréndo sine fine percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Matutinum 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 1:27-31 


27 Et creávit Deus hóminem ad imáginem suam: ad imáginem Dei creávit illum, másculum et féminam creávit eos.

28 Benedixítque illis Deus, et ait: Créscite et multiplicámini, et repléte terram, et subícite eam, et dominámini píscibus maris, et volatílibus cæli, et univérsis animántibus, quæ movéntur super terram.

29 Dixítque Deus: Ecce dedi vobis omnem herbam afferéntem semen super terram, et univérsa ligna quæ habent in semetípsis seméntem géneris sui, ut sint vobis in escam:

30 Et cunctis animántibus terræ, omníque vólucri cæli, et univérsis quæ movéntur in terra, et in quibus est ánima vivens, ut hábeant ad vescéndum. Et factum est ita.

31 Vidítque Deus cuncta quæ fécerat, et erant valde bona. Et factum est véspere et mane, dies sextus.

℣. Tu autem, Dómine, miserére nobis.

℟. Deo grátias.

 

℟. Dum deambuláret Dóminus in paradíso ad auram post merídiem, clamávit, et dixit: Adam, ubi es? Audívi, Dómine, vocem tuam,

* Et abscóndi me.

℣. Vocem tuam audívi in paradiso, et tímui, eo quod nudus essem.

℟. Et abscóndi me.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 2:1-6 


1 Igitur perfécti sunt cæli et terra, et omnis ornátus eórum.

2 Complevítque Deus die séptimo opus suum quod fécerat: et requiévit die séptimo ab univérso ópere quod patrárat.

3 Et benedíxit diéi séptimo, et sanctificávit illum, quia in ipso cessáverat ab omni ópere suo quod creávit Deus ut fáceret.

4 Istæ sunt generatiónes cæli et terræ, quando creáta sunt, in die quo fecit Dóminus Deus cælum et terram,

5 Et omne virgúltum agri ántequam orirétur in terra, omnémque herbam regiónis priúsquam germináret: non enim plúerat Dóminus Deus super terram, et homo non erat qui operarétur terram:

6 Sed fons ascendébat e terra, írrigans univérsam superfíciem terræ.

Gen 2:7-10 


7 Formávit ígitur Dóminus Deus hóminem de limo terræ, et inspirávit in fáciem eius spiráculum vitæ, et factus est homo in ánimam vivéntem.

8 Plantáverat autem Dóminus Deus paradísum voluptátis a princípio, in quo pósuit hóminem quem formáverat.

9 Produxítque Dóminus Deus de humo omne lignum pulchrum visu, et ad vescéndum suave lignum étiam vitæ in médio paradísi, lignúmque sciéntiæ boni et mali.

10 Et flúvius egrediebátur de loco voluptátis ad irrigándum paradísum, qui inde divíditur in quátuor cápita.

℣. Tu autem, Dómine, miserére nobis.

℟. Deo grátias.

 

℟. Formávit Dóminus hóminem de limo terræ, 

* Et inspirávit in fáciem eius spiráculum vitæ, et factus est homo in ánimam vivéntem.

℣. In princípio fecit Deus cælum et terram, et plasmávit in ea hóminem.

℟. Et inspirávit in fáciem eius spiráculum vitæ, et factus est homo in ánimam vivéntem.

℣. Glória Patri, et Fílio, * et Spirítui Sancto.

℟. Et inspirávit in fáciem eius spiráculum vitæ, et factus est homo in ánimam vivéntem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Francíscus in óppido Salésio, unde famíliæ cognómen, piis et nobílibus paréntibus natus et liberálibus disciplínis erudítus, philosophíæ ac theologíæ Parísiis óperam dedit, et, láuream in utróque iure Patávii obtínuit. Sacerdótio initiátus et Genevénsis ecclésiæ præpositúram adéptus, eius múneris partes tam bene explévit, ut eum Granérius epíscopus vindicándis ab hǽresi Calviniána Chaballicénsibus divíni verbi præcónem destináverit. Quam expeditiónem álacri ánimo suscípiens, tot difficultátibus ac perículis, Dei ope, superátis, septuagínta duo míllia hæreticórum ad cathólicam fidem reduxísse dícitur. Mórtuo Granério, epíscopus consecrátus, novum órdinem sanctimoniálium instítuit, a Visitatióne beátæ Vírginis nuncupátum. Suis scriptis cælésti doctrína refértis Ecclésiam illustrávit. Lugdúni, gravi morbo corréptus, migrávit in cælum, anno millésimo sexcentésimo vigésimo secúndo, et a summo Pontífice Pio nono, ex sacrórum Rítuum Congregatiónis consúlto, universális Ecclésiæ Doctor fuit declarátus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Laudes 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Primam 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Februárii Luna undevicésima Anno Dómini 2024

 

Sanctæ Martínæ, Vírginis et Mártyris, cuius dies natális Kaléndis Ianuárii recólitur.

Edéssæ, in Sýria, sancti Barsimǽi Epíscopi, qui, cum Gentíles plúrimos convertísset ad fidem et præmisísset ad corónam, eos secútus est, sub Traiáno, cum palma martýrii.

Antiochíæ pássio beáti Hippólyti Presbýteri, qui, decéptus aliquándiu schísmate Nováti, sed, operánte grátia Christi, corréctus, ad unitátem Ecclésiæ rédiit, pro qua et in qua póstea illústre martýrium consummávit. Hic, rogátus a suis quænam secta vérior esset, exsecrátus est dogma Nováti, et, eam fidem dicens esse servándam quam Petri Cáthedra custodíret, iúgulum prǽbuit.

In Africa pássio sanctórum Mártyrum Feliciáni, Philippiáni et aliórum centum vigínti quátuor.

Item beáti Alexándri, qui, in persecutióne Décii, comprehénsus est, ac, longǽvæ ætátis veneránda canítie et confessióne iteráta respléndens, inter carníficum torménta réddidit spíritum.

Edéssæ, in Sýria, sancti Barsis Epíscopi, dono curatiónum illústris; qui, a Valénte, Imperatóre Ariáno, in díssitas regiónes ob fidem cathólicam relegátus, ac tríplici mutatióne fatigátus exsílii, vitam finívit.

Hierosólymis natális sancti Matthíæ Epíscopi, de quo mira et plena fídei gesta narrántur; qui, sub Hadriáno, multa pro Christo perpéssus est, ac demum in pace quiévit.

Pápiæ sancti Armentárii, Epíscopi et Confessóris.

In Malbódio, Hannóniæ monastério, sanctæ Aldegúndis Vírginis, témpore Dagobérti Regis.

Vitérbii sanctæ Hyacínthæ de Mariscóttis Vírginis, ex tértio sancti Francísci Ordine Sanctimoniális, pæniténtia et caritáte insígnis; quam Pius Papa Séptimus Sanctis adscrípsit.

Medioláni sanctæ Savínæ, féminæ religiosíssimæ, quæ, ad sepúlcra sanctórum Nabóris et Felícis Mártyrum orans, obdormívit in Dómino.

In território Parisiénsi sanctæ Bathíldis Regínæ, sanctitáte et miraculórum glória præcláræ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Tertiam 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Sextam 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis
Scriptura: Feria II infra Hebdomadam Septuagesimæ

Ad Nonam 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis


Ad Vesperas 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Francísce, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Francísce, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Salesii Episcopi Confessoris et Ecclesiæ Doctoris ~ III. classis


Ad Completorium 01-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ad animárum salútem beátum Francíscum Confessórem tuum atque Pontíficem ómnibus ómnia factum esse voluísti: concéde propítius; ut caritátis tuæ dulcédine perfúsi, eius dirigéntibus mónitis ac suffragántibus méritis, ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importune: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magistros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius.

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvet unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Pro Doctore Pontifice

Sancti N. Pontíficis tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Pro Doctore Pontifice

Ut nobis, Dómine, tua sacrifícia dent salútem: beátus N. Póntifex tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Matutinum 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Martínæ célebri pláudite nómini,

Cives Romúlei, pláudite glóriæ:

Insígnem méritis dícite Vírginem,

Christi dícite Mártyrem.

 

Hæc dum conspícuis orta paréntibus

Inter delícias, inter amábiles

Luxus illécebras, dítibus áffluit

Faustæ munéribus domus,

 

Vitæ despíciens cómmoda, dédicat

Se rerum Dómino, et munífica manu

Christi paupéribus distríbuens opes,

Quærit prǽmia cǽlitum.

 

Non illam crúcians úngula, non feræ,

Non virgæ horríbili vúlnere cómmovent;

Hinc lapsi e Súperum sédibus Angeli

Cælésti dape récreant.

 

Quin et depósita sævítie leo

Se rictu plácido próicit ad pedes:

Te, Martína, tamen dans gládius neci

Cæli cœ́tibus ínserit.

 

Te, thuris rédolens ara vapóribus,

Quæ fumat, précibus iúgiter ínvocat,

Et falsum périmens auspícium, tui

Delet nóminis ómine.

 

A nobis ábigas lúbrica gáudia,

Tu, qui Martýribus dexter ades, Deus

Une et Trine: tuis da fámulis iubar,

Quo clemens ánimos beas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 2:15-18 


15 Tulit ergo Dóminus Deus hóminem, et pósuit eum in paradíso voluptátis, ut operarétur, et custodíret illum:

16 Præcepítque ei, dicens: Ex omni ligno paradísi cómede;

17 De ligno autem sciéntiæ boni et mali ne cómedas: in quocúmque enim die coméderis ex eo, morte moriéris.

18 Dixit quoque Dóminus Deus: Non est bonum esse hóminem solum: faciámus ei adiutórium símile sibi.

℣. Tu autem, Dómine, miserére nobis.

℟. Deo grátias.

 

℟. Tulit Dóminus hóminem, et pósuit eum in paradíso voluptátis:

* Ut operarétur et custodíret illum.

℣. Plantáverat autem Dóminus Deus paradísum voluptátis a princípio, in quo pósuit hóminem quem formáverat.

℟. Ut operarétur et custodíret illum.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Gen 2:19-20 


19 Formátis ígitur Dóminus Deus de humo cunctis animántibus terræ, et univérsis volatílibus cæli, addúxit ea ad Adam, ut vidéret quid vocáret ea: omne enim quod vocávit Adam ánimæ vivéntis, ipsum est nomen eius.

20 Appellavítque Adam nomínibus suis cuncta animántia, et univérsa volatília cæli, et omnes béstias terræ: Adæ vero non inveniebátur adiútor símilis eius.

Gen 2:21-24 


21 Immísit ergo Dóminus Deus sopórem in Adam: cumque obdormísset, tulit unam de costis eius, et replévit carnem pro ea.

22 Et ædificávit Dóminus Deus costam, quam túlerat de Adam, in mulíerem: et addúxit eam ad Adam.

23 Dixítque Adam: Hoc nunc os ex óssibus meis, et caro de carne mea: hæc vocábitur Virágo, quóniam de viro sumpta est.

24 Quam ob rem relínquet homo patrem suum, et matrem, et adhærébit uxóri suæ: et erunt duo in carne una.

℣. Tu autem, Dómine, miserére nobis.

℟. Deo grátias.

 

℟. Immísit Dóminus sopórem in Adam, et tulit unam de costis eius: † Et ædificávit costam, quam túlerat Dóminus de Adam, in mulíerem, et addúxit eam ad Adam, ut vidéret quid vocáret eam: 

* Et vocávit nomen eius Virágo, quia de viro sumpta est.

℣. Cumque obdormísset, tulit unam de costis eius, et replévit carnem pro ea.

℟. Et ædificávit costam, quam túlerat Dóminus de Adam, in mulíerem, et addúxit eam ad Adam, ut vidéret quid vocáret eam.

℣. Glória Patri, et Fílio, * et Spirítui Sancto.

℟. Et vocávit nomen eius Virágo, quia de viro sumpta est.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Martína virgo Romána, illústri génere nata, téneris adhuc annis orbáta paréntibus, ingéntes divítias lárgiter in páuperes distríbuit. Sub Alexándro príncipe iussa inánibus diis sacrificáre, immáne fácinus detestátur. Quare divérsis tormentórum genéribus cruciáta, demum in amphitheátro damnátur ad béstias; a quibus illǽsa divínitus evádens, in ardéntem rogum iniécta, incólumis páriter servátur. Nonnúlli ex eius tortóribus, capti novitáte miráculi, Christi fidem amplecténtes, palmam martýrii adépti sunt. Précibus Martínæ multa Deus prodígia patrávit, quibus iudex ácriter permótus et Vírginis constántiam demirátus, caput eídem amputári præcépit, sedénte sancto Urbáno Papa primo. Martínæ corpus, Urbáno octávo Pontífice máximo, in vetústa eiúsdem ecclésia ad Mamertínum cárcerem, cum sanctórum Mártyrum Concórdii, Epiphánii et Sociórum corpóribus repértum, eódem loco, decéntius ornáto, totíus Urbis lætítia solémniter repósitum fuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Laudes 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Tu natále solum prótege, tu bonæ

Da pacis réquiem Christíadum plagis;

Armórum strépitus, et fera prǽlia

In fines age Thrácios.

 

Et regum sócians ágmina sub crucis

Vexíllo, Sólymas néxibus éxime,

Vindéxque innócui sánguinis hósticum

Robur fúnditus érue.

 

Tu nostrum cólumen, tu decus ínclitum,

Nostrárum obséquium réspice méntium;

Romæ vota libens éxcipe, quæ pio

Te ritu canit, et colit.

 

A nobis ábigas lúbrica gáudia,

Tu, qui Martýribus dexter ades, Deus

Une et Trine: tuis da fámulis iubar,

Quo clemens ánimos beas.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Primam 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Februárii Luna vicésima Anno Dómini 2024

 

Augústæ Taurinórum sancti Ioánnis Bosco, Confessóris, Societátis Salesiánæ ac Institúti Filiárum Maríæ Auxiliatrícis Fundatóris, animárum zelo et fídei propagándæ conspícui, quem Pius Papa Undécimus Sanctórum fastis adscrípsit.

Romæ, via Portuénsi, sanctórum Mártyrum Cyri et Ioánnis, qui, pro confessióne Christi, post multa torménta, cápite truncáti sunt.

Alexandríæ natális sancti Metráni Mártyris, qui, sub Décio Imperatóre, cum ad iussiónem Paganórum nollet ímpia verba proférre, hi totum eius corpus fústibus collisérunt, vultúmque et óculos præacútis cálamis terebrántes, cum cruciátibus expulérunt ipsum extra urbem, ibíque lapídibus oppréssum interemérunt.

Ibídem sanctórum Mártyrum Saturníni, Thyrsi et Victóris.

Item Alexandríæ sanctórum Mártyrum Tharsícii, Zótici, Cyríaci et Sociórum.

Cýzici, in Hellespónto, sanctæ Tryphǽnæ Mártyris, quæ, plúrimis torméntis superátis, a tauro demum necáta, martýrii palmam proméruit.

Mútinæ sancti Geminiáni Epíscopi, miraculórum glória conspícui.

In Província Mediolanénsi sancti Iúlii, Presbýteri et Confessóris, témpore Imperatóris Theodósii.

Neápoli sancti Francísci Xavérii-Maríæ Biánchi, Confessóris, Clérici Reguláris sancti Pauli, signis, donis cæléstibus et admirábili patiéntia illústris, quem Pius Papa Duodécimus ad suprémos honóres Sanctórum éxtulit.

Romæ sanctæ Marcéllæ Víduæ, cuius præcláras laudes beátus Hierónymus scripsit.

Item Romæ Beátæ Ludovícæ Albertóniæ, Víduæ Románæ, ex tértio Ordine sancti Francísci, virtútibus claræ.

Eódem die Translátio sancti Marci Evangelístæ, cum sacrum eius corpus ex Alexandría, a bárbaris tunc occupáta, Venétias allátum, ibídem in maióri Ecclésia, eius nómine consecráta, honorificentíssime cónditum fuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Tertiam 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Sextam 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis
Scriptura: Feria III infra Hebdomadam Septuagesimæ

Ad Nonam 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 51:13-14 


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis


Ad Vesperas 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Tu natále solum prótege, tu bonæ

Da pacis réquiem Christíadum plagis;

Armórum strépitus, et fera prǽlia

In fines age Thrácios.

 

Et regum sócians ágmina sub crucis

Vexíllo, Sólymas néxibus éxime,

Vindéxque innócui sánguinis hósticum

Robur fúnditus érue.

 

Tu nostrum cólumen, tu decus ínclitum,

Nostrárum obséquium réspice méntium;

Romæ vota libens éxcipe, quæ pio

Te ritu canit, et colit.

 

A nobis ábigas lúbrica gáudia,

Tu, qui Martýribus dexter ades, Deus

Une et Trine: tuis da fámulis iubar,

Quo clemens ánimos beas.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martinæ Virginis et Martyris ~ III. classis


Ad Completorium 01-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Martinæ Virginis et Martyris ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:46-47

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui inter cétera poténtiæ tuæ mirácula, étiam in sexu frágili victóriam martýrii contulísti: concéde propítius; ut, qui beátæ Martínæ Vírginis et Mártyris tuæ natalítia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 51:1-8; 51:12

Confitébor tibi, Dómine, Rex, et collaudábo te Deum, Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne, a láqueo línguæ iníquæ et a lábiis operántium mendácium, et in conspéctu astántium factus es mihi adiutor. Et liberasti me secúndum multitúdinem misericórdiæ nóminis tui a rugiéntibus, præparátis ad escam, de mánibus quæréntium ánimam meam, et de portis tribulatiónum, quæ circumdedérunt me: a pressúra flammæ, quæ circúmdedit me, et in médio ignis non sum æstuáta: de altitúdine ventris inferi, et a lingua coinquináta, et a verbo mendácii, a rege iníquo, et a lingua iniústa: laudábit usque ad mortem ánima mea Dóminum: quóniam éruis sustinéntes te, et líberas eos de mánibus géntium, Dómine, Deus noster.

℟. Deo grátias.

Graduale 


Ps 44:8.

Dilexísti iustítiam, et odísti iniquitátem.

℣. Proptérea unxit te Deus, Deus tuus, óleo lætítiæ.



Veni, Sponsa Christi,

áccipe corónam, quam tibi Dóminus præparávit in ætérnum: pro cuius amóre sánguinem tuum fudísti

Ps 44:8; 44:5

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

℣. Spécie tua et pulchritúdine tua inténde, próspere procéde et regna. Tempore autem Pascháli omittitur

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum coelórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Horam autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illae, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia nescítis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:15; 44:16

Afferéntur Regi Vírgines post eam: próximæ eius afferéntur tibi in lætítia et exsultatióne: adducéntur in templum Regi Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ in beátæ N. Vírginis et Mártyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:78; 118:80

Confundántur supérbi, quia iniúste iniquitátem fecérunt in me: ego autem in mandátis tuis exercébor, in tuis iustificatiónibus, ut non confúndar.

Postcommunio 


S. Dóminus vobíscum.

R. Et cum spíritu tuo.

Orémus.

Auxiliéntur nobis, Dómine, sumpta mystéria: et, intercedénte beáta N. Vírgine et Mártyre tua, sempitérna fáciant protectióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Matutinum 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 3:1-7 


1 Sed et serpens erat callídior cunctis animántibus terræ quæ fécerat Dóminus Deus. Qui dixit ad mulíerem: Cur præcépit vobis Deus ut non comederétis de omni ligno paradísi?

2 Cui respóndit múlier: De fructu lignórum, quæ sunt in paradíso, véscimur:

3 De fructu vero ligni quod est in médio paradísi, præcépit nobis Deus ne comederémus, et ne tangerémus illud, ne forte moriámur.

4 Dixit autem serpens ad mulíerem: Nequáquam morte moriémini.

5 Scit enim Deus quod in quocúmque die comedéritis ex eo, aperiéntur óculi vestri, et éritis sicut dii, sciéntes bonum et malum.

6 Vidit ígitur múlier quod bonum esset lignum ad vescéndum, et pulchrum óculis, aspectúque delectábile: et tulit de fructu illíus, et comédit: dedítque viro suo, qui comédit.

7 Et apérti sunt óculi ambórum;

℣. Tu autem, Dómine, miserére nobis.

℟. Deo grátias.

 

℟. Plantáverat autem Dóminus Deus paradísum voluptátis a princípio:

* In quo pósuit hóminem, quem formáverat.

℣. Produxítque Dóminus Deus de humo omne lignum pulchrum visu, et ad vescéndum suáve; lignum étiam vitæ in médio paradísi.

℟. In quo pósuit hóminem, quem formáverat.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 3:7-13 


7 Cumque cognovíssent se esse nudos, consuérunt fólia ficus, et fecérunt sibi perizómata.

8 Et cum audíssent vocem Dómini Dei deambulántis in paradíso ad auram post merídiem, abscóndit se Adam et uxor eius a fácie Dómini Dei in médio ligni paradísi.

9 Vocavítque Dóminus Deus Adam, et dixit ei: Ubi es?

10 Qui ait: Vocem tuam audívi in paradíso, et tímui, eo quod nudus essem, et abscóndi me.

11 Cui dixit: Quis enim indicávit tibi quod nudus esses, nisi quod ex ligno de quo præcéperam tibi ne coméderes, comedísti?

12 Dixítque Adam: Múlier, quam dedísti mihi sóciam, dedit mihi de ligno, et comédi.

13 Et dixit Dóminus Deus ad mulíerem: Quare hoc fecísti? Quæ respóndit: Serpens decépit me, et comédi.

Gen 3:14-20 


14 Et ait Dóminus Deus ad serpéntem: Quia fecísti hoc, maledíctus es inter ómnia animántia, et béstias terræ: super pectus tuum gradiéris, et terram cómedes cunctis diébus vitæ tuæ.

15 Inimicítias ponam inter te et mulíerem, et semen tuum et semen illíus: ipsa cónteret caput tuum, et tu insidiáberis calcáneo eius.

16 Mulíeri quoque dixit: Multiplicábo ærúmnas tuas, et concéptus tuos: in dolóre páries fílios, et sub viri potestáte eris, et ipse dominábitur tui.

17 Adæ vero dixit: Quia audísti vocem uxóris tuæ, et comedísti de ligno, ex quo præcéperam tibi ne coméderes, maledícta terra in ópere tuo: in labóribus cómedes ex ea cunctis diébus vitæ tuæ.

18 Spinas et tríbulos germinábit tibi, et cómedes herbam terræ.

19 In sudóre vultus tui vescéris pane, donec revertáris in terram de qua sumptus es: quia pulvis es et in púlverem revertéris.

20 Et vocávit Adam nomen uxóris suæ, Heva: eo quod mater esset cunctórum vivéntium.

℣. Tu autem, Dómine, miserére nobis.

℟. Deo grátias.

 

℟. Ubi est Abel frater tuus? dixit Dóminus ad Cain. Néscio, Dómine, numquid custos fratris mei sum ego? Et dixit ad eum: Quid fecísti? 

* Ecce vox sánguinis fratris tui Abel clamat ad me de terra.

℣. Maledíctus eris super terram, quæ apéruit os suum, et suscépit sánguinem fratris tui de manu tua.

℟. Ecce vox sánguinis fratris tui Abel clamat ad me de terra.

℣. Glória Patri, et Fílio, * et Spirítui Sancto.

℟. Ecce vox sánguinis fratris tui Abel clamat ad me de terra.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes Bosco, húmili loco natus, post ærumnósam innocentissimámque puerítiam, stúdiis Chérii óperam dedit, quo quidem témpore ingénii et virtútum laude enítuit. Sacérdos creátus, Augústam Taurinórum pétiit, ubi ómnibus ómnia factus est; sed præsértim in adolescéntulos eósque páuperes ac derelíctos adiuvándos curam impéndit. Liberálibus disciplínis, opifícum scholis, festórum diérum ascetériis a venenátis errórum vitiorúmque pábulis puerílem ætátem removére omni ope stúduit: quam ad rem duas in Ecclésia virórum virginúmque famílias excitávit. Plúrimos ipse édidit libros christiána sapiéntia refértos. De ætérna étiam infidélium salúte per sacras suórum sodálium expeditiónes óptime méruit. Mente in Deum constánter erécta, nullis homo sanctíssimus, nec minis terréri, nec labóribus fatigári, nec curis ópprimi, nec rebus advérsis perturbári videbátur. Obiit anno salútis millésimo octingentésimo octogésimo octávo, ætátis septuagésimo tértio. A Pio undécimo, Pontífice máximo, in Sanctórum númerum relátus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Laudes 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Primam 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Februárii Luna vicésima prima Anno Dómini 2024

 

Sancti Ignátii, Epíscopi Antiochéni et Mártyris, qui glorióse martýrium consummávit tertiodécimo Kaléndas Ianuárii.

Smyrnæ sancti Piónii, Presbýteri et Mártyris; qui, post apologías pro fide Christiána conscríptas, post squalórem cárceris, ubi multos fratrum ad martýrii tolerántiam suis exhortatiónibus roborávit, tandem, cruciátibus multis vexátus, clavis confíxus et ardénti rogo superpósitus, beátum pro Christo finem sortítus est. Cum ipso autem et álii quíndecim passi sunt.

Ravénnæ sancti Sevéri Epíscopi, qui, ob præclára mérita, signo colúmbæ fuit eléctus.

In civitáte Tricastína, in Gállia, sancti Pauli Epíscopi, cuius vita virtútibus cláruit, et mors pretiósa miráculis commendátur.

Apud Kildáriam, in Hibérnia, sanctæ Brígidæ Vírginis, quæ cum lignum altáris tetigísset in testimónium virginitátis suæ, lignum ipsum statim víride factum est.

Apud Castrum Florentínum, in Etrúria, beátæ Viridiánæ, Vírginis reclúsæ, ex Ordine Vallis Umbrósæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Tertiam 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Sextam 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis
Scriptura: Feria IV infra Hebdomadam Septuagesimæ

Ad Nonam 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis


Ad Vesperas 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Ioánnem Confessórem tuum adolescéntium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quǽrere, tibíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Bosco Confessoris ~ III. classis


Ad Completorium 01-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Joannis Bosco Confessoris ~ III. classis
Tempora: Feria IV infra Hebdomadam Septuagesimæ

Sancta Missa 01-31-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


3 Reg 4:29

Dedit illi Deus sapiéntiam, et prudéntiam multam nimis, et latitúdinem cordis, quasi arénam quæ est in líttore maris.

Ps 112:1.

Laudáte, púeri, Dóminum, laudáte nomen Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dedit illi Deus sapiéntiam, et prudéntiam multam nimis, et latitúdinem cordis, quasi arénam quæ est in líttore maris.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui sanctum Ioánnem Confessórem tuum adolescentium patrem et magístrum excitásti, ac per eum, auxiliatríce Vírgine María, novas in Ecclésia tua famílias floréscere voluísti: concéde, quǽsumus; ut eódem caritátis igne succénsi, ánimas quærere, ubíque soli servíre valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses.

Philipp 4:4-9

Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus prope est. Nihil sollíciti sitis; sed in omni oratióne et obsecratióne, cum gratiárum actióne, petitiónes vestræ innotéscant apud Deum. Et pax Dei quæ exsúperat omnem sensum, custódiat corda vestra et intelligéntias vestras, in Christo Iesu. De cétero, fratres, quæcúmque sunt vera, quæcúmque púdica, quæcúmque iusta, quæcúmque sancta, quæcúmque amabília, quæcúmque bonæ famæ, si qua virtus, si qua laus disciplínæ, hæc cogitáte. Quæ et didicístis, et accepístis, et audístis, et vidístis in me, hæc agite: et Deus pacis erit vobíscum.

℟. Deo grátias.

Graduale 


Ps 60:4-6

Factus es spes mea, Dómine: turris fortitúdinis a fácie inimíci. 

℣. Inhabitábo in tabernáculo tuo in sǽcula: prótegar in velaménto alárum tuárum.

℣. Quóniam tu, Deus, exaudísti oratiónem meam: dedísti hereditátem timéntibus nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-5

In illo témpore: Accessérunt discípuli ad Iesum dicéntes: Quis, putas, maior est in regno cælórum? Et ádvocans Iesus párvulum, státuit eum in médio eórum, et dixit: Amen dico vobis, nisi convérsi fueritis, et efficiámini sicut párvuli, non intrábitis in regnum cœlórum. Quicúmque ergo humiliáverit se sicut párvulus iste, hic est maior in regno cœlórum. Et qui suscéperit unum párvulum talem in nómine meo, me súscipit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 33:12

Veníte, fílii, audíte me: timórem Dómini docébo vos.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, oblatiónem mundam salutáris Hóstiæ, et præsta: ut, te in ómnibus et super ómnia diligéntes, in glóriæ tuæ laudem vívere mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Rom 4:18

Contra spem in spem crédidit, ut fíeret pater multárum géntium, secúndum quod dictum est ei.

Postcommunio 


S. Dóminus vobíscum.

R. Et cum spíritu tuo.

Orémus.

Córporis et Sánguinis tui, Dómine, mystério satiátis, concéde, quǽsumus; ut, intercedénte sancto Ioánne Confessóre tuo, in gratiárum semper actióne maneámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Matutinum 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 4:1-7 


1 Adam vero cognóvit uxórem suam Hevam, quæ concépit et péperit Cain, dicens: Possédi hóminem per Deum.

2 Rursúmque péperit fratrem eius Abel. Fuit autem Abel pastor óvium, et Cain agrícola.

3 Factum est autem post multos dies ut offérret Cain de frúctibus terræ múnera Dómino.

4 Abel quoque óbtulit de primogénitis gregis sui, et de adípibus eórum: et respéxit Dóminus ad Abel, et ad múnera eius.

5 Ad Cain vero, et ad múnera illíus non respéxit: iratúsque est Cain veheménter, et cóncidit vultus eius.

6 Dixítque Dóminus ad eum: Quare irátus es? et cur cóncidit fácies tua?

7 Nonne si bene égeris, recípies: sin autem male, statim in fóribus peccátum áderit? sed sub te erit appetítus eius, et tu domináberis illíus.

℣. Tu autem, Dómine, miserére nobis.

℟. Deo grátias.

 

℟. In princípio creávit Deus cælum, et terram, et fecit in ea hóminem,

* Ad imáginem et similitúdinem suam.

℣. Formávit ígitur Deus hóminem de limo terræ, et inspirávit in fáciem eius spiráculum.

℟. Ad imáginem et similitúdinem suam.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 4:8-12 


8 Dixítque Cain ad Abel fratrem suum: Egrediámur foras. Cumque essent in agro, consurréxit Cain advérsus fratrem suum Abel, et interfécit eum.

9 Et ait Dóminus ad Cain: Ubi est Abel frater tuus? Qui respóndit: Néscio: num custos fratris mei sum ego?

10 Dixítque ad eum: Quid fecísti? vox sánguinis fratris tui clamat ad me de terra.

11 Nunc ígitur maledíctus eris super terram, quæ apéruit os suum, et suscépit sánguinem fratris tui de manu tua.

12 Cum operátus fúeris eam, non dabit tibi fructus suos: vagus et prófugus eris super terram.

Gen 4:13-16 


13 Dixítque Cain ad Dóminum: Maior est iníquitas mea, quam ut véniam mérear.

14 Ecce éicis me hódie a fácie terræ, et a fácie tua abscóndar, et ero vagus et prófugus in terra: omnis ígitur qui invénerit me, occídet me.

15 Dixítque ei Dóminus: Nequáquam ita fiet: sed omnis qui occíderit Cain, séptuplum puniétur. Posuítque Dóminus Cain signum, ut non interfíceret eum omnis qui invenísset eum.

16 Egressúsque Cain a fácie Dómini, habitávit prófugus in terra ad orientálem plagam Eden.

℣. Tu autem, Dómine, miserére nobis.

℟. Deo grátias.

 

℟. Formávit Dóminus hóminem de limo terræ, 

* Et inspirávit in fáciem eius spiráculum vitæ, et factus est homo in ánimam vivéntem.

℣. In princípio fecit Deus cælum et terram, et plasmávit in ea hóminem.

℟. Et inspirávit in fáciem eius spiráculum vitæ, et factus est homo in ánimam vivéntem.

℣. Glória Patri, et Fílio, * et Spirítui Sancto.

℟. Et inspirávit in fáciem eius spiráculum vitæ, et factus est homo in ánimam vivéntem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ignátius, Antiochíæ post Petrum secúnda successióne episcopátum sortítus est, et Traiáni témpore accusátus, quod Christiánus esset, ad béstias damnátur Romam mitténdus. Quo cum a Syria vinctus deportátur, omnes Asiæ civitátes, ad quas appulísset, evangélicis cohortatiónibus epístolis erúdiens. In quarum una, quam Smyrnæ, dum apud Polycárpum diversarétur, ad Romános scripsit, inter cétera hæc de sua damnatióne refert: O salutáres béstias, quæ præparántur mihi! Quando vénient? Quando emitténtur? Quando eis frui licébit cárnibus meis? Quas et ego opto acrióres parári, ne forte, ut in nonnúllis fecérunt, tímeant contíngere corpus meum. Nunc incípio discípulus esse Christi. Ignes, cruces, béstiæ, discerptiónes membrórum, ac totíus córporis pœnæ, et ómnia supplícia diáboli arte quæsíta cumuléntur, dúmmodo Iesum Christum mérear adipísci. Romam ígitur perdúctus, cum rugiéntes audíret leónes, ardóre martýrii incénsus, in hæc verba prorúpit: Fruméntum Christi sum; déntibus bestiárum molar, ut panis mundus invéniar. Passus est undécimo anno Traiáni.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Laudes 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Primam 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Februárii Luna vicésima secúnda Anno Dómini 2024

 

Purificátio beátæ Maríæ Vírginis, quæ a Græcis Hypapánte Dómini appellátur.

Cæsaréæ, in Palastína, sancti Cornélii Centuriónis, quem beátus Petrus Apóstolus baptizávit, et apud præfátam urbem Episcopáli sublimávit honóre.

Romæ, via Salária, pássio sancti Aproniáni Commentariénsis, qui, adhuc Gentílis, cum sanctum Sisínium e cárcere edúceret ut Laodício Præfécto præsentáret, vocémque de calo factam audíret: « Veníte, benedícti Patris mei, percípite regnum, quod vobis parátum est a constitutióne mundi », credens baptizátur, et póstea, in confessióne Dómini, vitæ finem senténtia capitáli accépit.

Item Romæ sanctórum Mártyrum Fortunáti, Feliciáni, Firmi et Cándidi.

Aureliánis, in Gállia, sancti Flósculi Epíscopi.

Cantuáriæ, in Anglia, natális sancti Lauréntii Epíscopi, qui, post sanctum Augustínum, eam Ecclésiam gubernávit, et Regem ipsum ad fidem convértit.

Prati, in Etrúria, sanctæ Catharínæ de Rícciis, Vírginis Floréntinæ, ex Ordine Prædicatórum, ob cæléstium donórum cópiam insígnis; quam Benedíctus Décimus quartus, Póntifex Máximus, sanctárum Vírginum fastis adscrípsit.

Burdígalæ sanctæ Ioánnæ de Lestonnác, Víduæ, Institúti Filiárum beátæ Vírginis Maríæ Fundatrícis, caritátis stúdio ac puellárum instituendárum cura insígnis, quam Pius Papa Duodécimus Sanctárum número accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Tertiam 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Sextam 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis
Scriptura: Feria V infra Hebdomadam Septuagesimæ

Ad Nonam 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis


Ad Vesperas 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Ignátii Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Episcopi et Martyris ~ III. classis


Ad Completorium 02-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Ignatii Episcopi et Martyris ~ III. classis
Tempora: Feria V infra Hebdomadam Septuagesimæ

Sancta Missa 02-01-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gal 6:14.

Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo.

Ps 131:1.

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Infirmitátem nostram respice, omnípotens Deus: et, quia pondus própriæ actionis gravat, beáti Ignátii Martyris tui atque Pontificis intercéssio gloriosa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epistolæ beáti Pauli Apóstoli ad Romános

Rom 8:35-39.

Fratres: Quis nos separábit a caritáte Christi: tribulátio, an angustia, an fames, an núditas, an perículum, an persecútio, an gládius? sicut scriptum est: Quia propter te mortificámur tota die: æstimáti sumus sicut oves occisiónis. Sed in his ómnibus superámus propter eum, qui diléxit nos. Certus sum enim, quia neque mors, neque vita, neque ángeli, neque principátus, neque virtútes, neque instántia, neque futúra, neque fortitúdo, neque altitúdo, neque profúndum, neque creatúra alia poterit nos separáre a caritáte Dei, quæ est in Christo Iesu, Dómino nostro.

℟. Deo grátias.

Graduale 


Eccli 44:16.

Ecce sacérdos magnus, qui m diébus suis plácuit Deo.

Eccli 44:20.

Non est invéntus símilis illi, qui conserváret legem Excélsi.

Ps 20:3-4.

Desidérium ánimæ eius tribuísti ei: et voluntáte labiórum eius non fraudásti eum.

℣. Quoniam prævenísti eum in benedictiónibus dulcedinis.

℣. Posuísti in cápite eius coronam de lápide pretióso.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequentia sancti Evangelii secundum Ioánnem

℟. Glória tibi, Dómine.

Ioann 12:24-26.

In illo témpore: Dixit Iesus discípulis suis: Amen, amen, dico vobis, nisi granum fruménti cadens in terram, mórtuum fúerit, ipsum solum manet: si autem mórtuum fúerit, multum fructum affért. Qui amat ánimam suam, perdet eam: et qui odit ánimam suam in hoc mundo, in vitam ætérnam custódit eam. Si quis mihi mínistrat, me sequátur: et ubi sum ego, illic et miníster meus erit. Si quis mihi ministráverit, honorificábit eum Pater meus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 8:6-7.

Glória et honóre coronásti eum: et constituísti eum super ópera mánuum tuárum, Domine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, beáti Ignátii Martyris tui atque Pontíficis dicatas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Fruméntum Christi sum: déntibus bestiárum molar, ut panis mundus invéniar.

Postcommunio 


S. Dóminus vobíscum.

R. Et cum spíritu tuo.

Orémus.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto Ignátio Mártyre tuo atque Pontífice, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Purificatione Beatæ Mariæ Virginis ~ II. classis
Tempora: Feria VI infra Hebdomadam Septuagesimæ

Ad Matutinum 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio Sanctorum}


Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Gaude et lætáre, Sion, occúrrens Deo tuo.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Gaude et lætáre, Sion, occúrrens Deo tuo.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Gaude et lætáre, Sion, occúrrens Deo tuo.

Ant. Ecce venit ad templum sanctum suum Dominátor Dóminus: * Gaude et lætáre, Sion, occúrrens Deo tuo.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Benedícta tu * in muliéribus, et benedíctus fructus ventris tui.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui.

Ant. Sicut myrrha * elécta, odórem dedísti suavitátis, sancta Dei Génetrix.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut myrrha elécta, odórem dedísti suavitátis, sancta Dei Génetrix.

Ant. Ante torum * huius Vírginis frequentáte nobis dúlcia cántica drámatis.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante torum huius Vírginis frequentáte nobis dúlcia cántica drámatis.

℣. Spécie tua et pulchritúdine tua.

℟. Inténde, próspere procéde, et regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Exodi

Exod 13:1-3; 13:11-13 


1 Locútus est Dóminus ad Móysen, dicens:

2 Sanctífica mihi omne primogénitum quod áperit vulvam in fíliis Israël, tam de homínibus quam de iuméntis; mea sunt enim ómnia.

3 Et ait Móyses ad pópulum:

11 Cum introdúxerit te Dóminus in terram Chananǽi, sicut iurávit tibi et pátribus tuis, et déderit tibi eam;

12 Separábis omne quod áperit vulvam Dómino, et quod primitívum est in pecóribus tuis; quidquid habúeris masculíni sexus, consecrábis Dómino.

13 Primogénitum ásini mutábis ove; quod, si non redémeris, interfícies. Omne autem primogénitum hóminis de fíliis tuis, prétio rédimes.

℣. Tu autem, Dómine, miserére nobis.

℟. Deo grátias.

 

℟. Adórna thálamum tuum, Sion, et súscipe Regem Christum:

* Quem virgo concépit, virgo péperit, virgo post partum, quem génuit, adorávit.

℣. Accípiens Símeon púerum in mánibus, grátias agens benedíxit Dóminum.

℟. Quem virgo concépit, virgo péperit, virgo post partum, quem génuit, adorávit.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

De libro Levítici

Lev 12:1-5 


1 Locútus est Dóminus ad Móysen, dicens:

2 Lóquere fíliis Israël, et dices ad eos: Múlier, si suscépto sémine pepérerit másculum, immúnda erit septem diébus iuxta dies separatiónis ménstruæ.

3 Et die octávo circumcidétur infántulus:

4 Ipsa vero trigínta tribus diébus manébit in sánguine purificatiónis suæ. Omne sanctum non tanget, nec ingrediétur in Sanctuárium donec impleántur dies purificatiónis suæ.

5 Sin autem féminam pepérerit, immúnda erit duábus hebdomádibus iuxta ritum fluxus ménstrui, et sexagínta sex diébus manébit in sánguine purificatiónis suæ.

℣. Tu autem, Dómine, miserére nobis.

℟. Deo grátias.

 

℟. Postquam impléti sunt dies purgatiónis Maríæ secúndum legem Móysi, tulérunt Iesum in Ierúsalem, ut sísterent eum Dómino,

* Sicut scriptum est in lege Dómini: Quia omne masculínum adapériens vulvam, sanctum Dómino vocábitur.

℣. Obtulérunt pro eo Dómino par túrturum aut duos pullos columbárum.

℟. Sicut scriptum est in lege Dómini: Quia omne masculínum adapériens vulvam, sanctum Dómino vocábitur.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Lev 12:6-8 


6 Cumque expléti fúerint dies purificatiónis suæ, pro fílio, sive pro fília, déferet agnum annículum in holocáustum, et pullum colúmbæ sive túrturem pro peccáto, ad óstium tabernáculi testimónii, et tradet sacerdóti, 

7 Qui ófferet illa coram Dómino; et orábit pro ea, et sic mundábitur a proflúvio sánguinis sui. Ista est lex pariéntis másculum aut féminam. 

8 Quod si non invénerit manus eius, nec potúerit offérre agnum, sumet duos túrtures vel duos pullos columbárum, unum in holocáustum, et álterum pro peccáto; orabítque pro ea sacérdos, et sic mundábitur.

℣. Tu autem, Dómine, miserére nobis.

℟. Deo grátias.

 

℟. Obtulérunt pro eo Dómino par túrturum aut duos pullos columbárum. 

* Sicut scríptum est in lege Dómini.

℣. Postquam autem impléti sunt dies purgatiónis Maríæ secúndum legem Móysi, tulérunt illum in Ierúsalem, ut sísterent eum Dómino.

℟. Sicut scríptum est in lege Dómini.

℣. Glória Patri, et Fílio, * et Spirítui Sancto.

℟. Sicut scríptum est in lege Dómini.

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Adiuvábit eam * Deus vultu suo: Deus in médio eius, non commovébitur.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur.

Ant. Sicut lætántium * ómnium nostrum habitátio est in te, sancta Dei Génetrix.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut lætántium ómnium nostrum habitátio est in te, sancta Dei Génetrix.

℣. Adiuvábit eam Deus vultu suo.

℟. Deus in médio eius, non commovébitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Augustíni Epíscopi

Sermo 13 de Tempore, post initium 


Sic olim prædíctum est: Mater Sion dicit: Homo et homo factus est in ea; et ipse fundávit eam Altíssimus. O omnipoténtia nascéntis! o magnificéntia de cælo ad terram descendéntis! Adhuc in útero portabátur, et ex útero matris a Ioánne Baptísta salutabátur. In templo præsentabátur, et a Simeóne sene famóso, annóso, probáto, coronáto agnoscebátur. Tunc cognóvit, tunc adorávit, tunc dixit: Nunc, Dómine, dimíttis servum tuum in pace: quia vidérunt óculi mei salutáre tuum.

℣. Tu autem, Dómine, miserére nobis.

℟. Deo grátias.

 

℟. Símeon iustus et timorátus exspectábat redemptiónem Israël,

* Et Spíritus Sanctus erat in eo.

℣. Respónsum accépit Símeon a Spíritu Sancto, non visúrum se mortem, nisi vidéret Christum Dómini.

℟. Et Spíritus Sanctus erat in eo.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Differebátur exíre de sǽculo, ut vidéret natum, per quem cónditum est sǽculum. Agnóvit Infántem senex, factus est in Púero puer. Innovátus in ætáte, qui plenus erat pietáte. Símeon senex ferébat Christum infántem, Christus regébat Simeónis senectútem. Dictum ei fúerat a Dómino, quod non gustáret mortem, nisi vidéret Christum Dómini natum. Natus est Christus, et implétum est desidérium senis in mundi ipsíus senectúte. Ipse ad senem hóminem venit, qui mundum inveterátum invénit.

℣. Tu autem, Dómine, miserére nobis.

℟. Deo grátias.

 

℟. Respónsum accépit Símeon a Spíritu Sancto, non visúrum se mortem, nisi vidéret Christum Dómini:

* Et benedíxit Deum, et dixit: Nunc dimíttis servum tuum in pace, quia vidérunt óculi mei salutáre tuum, Dómine.

℣. Cum indúcerent púerum Iesum paréntes eius, ut fácerent secúndum consuetúdinem legis pro eo, ipse accépit eum in ulnas suas.

℟. Et benedíxit Deum, et dixit: Nunc dimíttis servum tuum in pace, quia vidérunt óculi mei salutáre tuum, Dómine.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

In isto quidem sǽculo diu esse nolébat, et Christum in hoc sǽculo vidére cupiébat, cantans cum prophéta et dicens: Osténde nobis, Dómine, misericórdiam tuam, et salutáre tuum da nobis. Dénique, ut novéritis ita esse istíus lætítiam, conclúsit dicens: Nunc dimíttis servum tuum in pace: quia vidérunt óculi mei salutáre tuum. Prophétæ cecinérunt Conditórem cæli et terræ in terra cum homínibus futúrum; Angelus nuntiávit Creatórem carnis et spíritus in carne ventúrum; salutávit Ioánnes ex útero in útero Salvatórem; Símeon senex Deum agnóvit infántem.

℣. Tu autem, Dómine, miserére nobis.

℟. Deo grátias.

 

℟. Cum indúcerent púerum Iesum paréntes eius in templum, ut fácerent secúndum consuetúdinem legis pro eo, accépit eum Símeon in ulnas suas, et benedíxit Deum, dicens:

* Nunc dimíttis, Dómine, servum tuum in pace.

℣. Suscípiens Símeon Púerum in mánibus, exclamávit, dicens.

℟. Nunc dimíttis, Dómine, servum tuum in pace.

℣. Glória Patri, et Fílio, * et Spirítui Sancto.

℟. Nunc dimíttis, Dómine, servum tuum in pace.

Nocturn III. 


Ant. Gaude, María Virgo: * cunctas hǽreses sola interemísti in univérso mundo.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, María Virgo: cunctas hǽreses sola interemísti in univérso mundo.

Ant. Dignáre me * laudáre te, Virgo sacráta: da mihi virtútem contra hostes tuos.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignáre me laudáre te, Virgo sacráta: da mihi virtútem contra hostes tuos.

Ant. Post partum, * Virgo, invioláta permansísti: Dei Génetrix, intercéde pro nobis.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post partum, Virgo, invioláta permansísti: Dei Génetrix, intercéde pro nobis.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:22-32 


In illo témpore: Postquam impléti sunt dies purgatiónis Maríæ secúndum legem Móysi, tulérunt Iesum in Ierúsalem, ut sísterent eum Dómino, sicut scriptum est in lege Dómini. Et réliqua.

 

Homilía sancti Ambrósii Epíscopi

Liber 2 Comment. in Lucæ cap. 2, post initium 


Et ecce homo erat in Ierúsalem, cui nomen Símeon, et homo iste iustus et timorátus, exspéctans consolatiónem Israël. Non solum ab Angelis, et prophétis, et a pastóribus, sed étiam a senióribus et iustis generátio Dómini accépit testimónium. Omnis ætas, et utérque sexus, eventorúmque mirácula fidem ástruunt. Virgo génerat, stérilis parit, mutus lóquitur, Elísabeth prophétat, Magus adorat, útero clausus exsúltat, vídua confitétur, iustus exspéctat.

℣. Tu autem, Dómine, miserére nobis.

℟. Deo grátias.

 

℟. Suscípiens Iesum in ulnas suas Símeon, exclamávit, et dixit:

* Tu es vere lumen ad illuminatiónem géntium, et glóriam plebis tuæ Israël.

℣. Cum indúcerent púerum Iesum paréntes eius, et ipse accépit eum in ulnas suas, et benedíxit Deum, et dixit.

℟. Tu es vere lumen ad illuminatiónem géntium, et glóriam plebis tuæ Israël.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Et bene iustus, qui non suam, sed pópuli grátiam requirébat, cupiens ipse corpóreæ vínculis fragilitátis exsólvi, sed exspéctans vidére promíssum: sciébat enim quia beáti óculi qui eum vidérent. Et ipse accépit eum in ulnas suas, et benedíxit Deum, et dixit: Nunc dimítte servum tuum, Dómine, secúndum verbum tuum in pace. Vide iustum, velut corpóreæ cárcere molis inclúsum, velle dissólvi, ut incípiat esse cum Christo. Dissólvi enim, et cum Christo esse, multo mélius est.

℣. Tu autem, Dómine, miserére nobis.

℟. Deo grátias.

 

℟. Senex Púerum portábat, Puer autem senem regébat: 

* Quem virgo concépit, virgo péperit, virgo post partum, quem génuit, adorávit.

℣. Accípiens Símeon Púerum in mánibus, grátias agens benedíxit Dóminum.

℟. Quem virgo concépit, virgo péperit, virgo post partum, quem génuit, adorávit.

℣. Glória Patri, et Fílio, * et Spirítui Sancto.

℟. Quem virgo concépit, virgo péperit, virgo post partum, quem génuit, adorávit.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sed qui vult dimítti, véniat in templum, véniat in Ierúsalem, exspéctet Christum Dómini, accípiat in mánibus Verbum Dei, complectátur opéribus velut quibúsdam suæ fídei brácchiis: tunc dimittétur, ut non vídeat mortem, qui víderit Vitam. Vides úberem in omnes grátiam, Dómini generatióne diffúsam, et prophetíam incrédulis negátam esse, non iustis. Ecce et Símeon prophétat, in ruínam et resurrectiónem plurimórum venísse Dóminum Iesum Christum, ut iustórum iniquorúmque mérita discérnat; et pro nostrórum qualitáte factórum, iudex verus et iustus aut supplícia decérnat aut prǽmia.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis
Tempora: Feria VI infra Hebdomadam Septuagesimæ

Ad Laudes 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Proprio Sanctorum}


Ant. Símeon iustus * et timorátus exspectábat redemptiónem Israël, et Spíritus Sanctus erat in eo.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Símeon iustus et timorátus exspectábat redemptiónem Israël, et Spíritus Sanctus erat in eo.

Ant. Respónsum accépit Símeon * a Spíritu Sancto, non visúrum se mortem, nisi vidéret Dóminum.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respónsum accépit Símeon a Spíritu Sancto, non visúrum se mortem, nisi vidéret Dóminum.

Ant. Accípiens Símeon * Púerum in mánibus, grátias agens benedíxit Dóminum.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accípiens Símeon Púerum in mánibus, grátias agens benedíxit Dóminum.

Ant. Lumen ad revelatiónem géntium, * et glóriam plebis tuæ Israël.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Lumen ad revelatiónem géntium, et glóriam plebis tuæ Israël.

Ant. Obtulérunt * pro eo Dómino par túrturum aut duos pullos columbárum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Obtulérunt pro eo Dómino par túrturum aut duos pullos columbárum.

Capitulum Hymnus Versus {ex Proprio Sanctorum}


Mal 3:1 


Ecce ego mitto Angelum meum, et præparábit viam ante fáciem meam. Et statim véniet ad templum sanctum suum Dominátor, quem vos quǽritis, et Angelus Testaménti, quem vos vultis.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Cum indúcerent * púerum Iesum paréntes eius, accépit eum Símeon in ulnas suas, et benedíxit Deum, dicens: Nunc dimíttis servum tuum in pace.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum indúcerent púerum Iesum paréntes eius, accépit eum Símeon in ulnas suas, et benedíxit Deum, dicens: Nunc dimíttis servum tuum in pace.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis
Tempora: Feria VI infra Hebdomadam Septuagesimæ

Ad Primam 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Februárii Luna vicésima tértia Anno Dómini 2024

 

Sebáste, in Arménia, pássio sancti Blásii, Epíscopi et Mártyris; qui, multórum patrátor miraculórum, sub Agricoláo Prǽside, post diútinam cæsiónem, atque in ligno suspensiónem, ubi férreis pectínibus carnes eius dirúptæ sunt, post tetérrimum cárcerem et in lacum demérsionem, unde salvus exívit, tandem, iubénte eódem Iúdice, una cum duóbus púeris, cápite truncátur. Ante ipsum vero septem mulíeres, quæ guttas sánguinis, ex eiúsdem Mártyris córpore defluéntes, dum torquerétur, colligébant, proptérea, deprehénsæ quod essent Christiánæ, omnes, post dira torménta, gládio percússæ sunt.

In Africa sancti Celeríni Diáconi, qui, decem et novem dies custódia cárceris septus, in nervo et ferro variísque pœnis gloriósus fuit Christi Conféssor; et, dum inexpugnábili firmitáte certáminis sui vicit adversárium, vincéndi céteris viam fecit.

Ibídem sanctórum trium Mártyrum, ipsíus Celeríni Diáconi consanguineórum, scílicet Laurentíni pátrui, Ignátii avúnculi, et Celérinæ áviæ, qui ántea martýrio coronáti fúerant; de quorum ómnium gloriósis láudibus exstat beáti Cypriáni epístola.

Item in Africa sanctórum Mártyrum Felícis, Symphrónii, Hippólyti et Sociórum.

In óppido Vapíngo, in Gállia, sanctórum Tigídis et Remédii Episcopórum.

Lugdúni, in Gállia, sanctórum Lupicíni et Felícis, itidem Episcopórum.

Bremæ sancti Anschárii, Hamburgénsis ac póstea Breménsis simul Epíscopi, qui Suévos et Danos ad Christi fidem convértit, et a Gregório Papa Quarto Legátus Apostólicus totíus Septentriónis fuit institútus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Proprio Sanctorum}


Mal 3:1 


Ecce ego mitto Angelum meum, et præparábit viam ante fáciem meam. Et statim véniet ad templum sanctum suum Dominátor, quem vos quǽritis, et Angelus Testaménti, quem vos vultis.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis
Tempora: Feria VI infra Hebdomadam Septuagesimæ

Ad Sextam 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Proprio Sanctorum}


Mal 3:1-2 


Ecce véniet, dicit Dóminus exercítuum: et quis póterit cogitáre diem advéntus eius, et quis stabit ad vidéndum eum? Ipse enim quasi ignis conflans, et quasi herba fullónum.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis
Tempora: Feria VI infra Hebdomadam Septuagesimæ

Ad Nonam 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Proprio Sanctorum}


Mal 3:4 


Et placébit Dómino sacrifícium Iuda et Ierúsalem sicut dies sǽculi et sicut anni antíqui, dicit Dóminus omnípotens.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis


Ad Vesperas 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Proprio Sanctorum}


Ant. Símeon iustus * et timorátus exspectábat redemptiónem Israël, et Spíritus Sanctus erat in eo.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Símeon iustus et timorátus exspectábat redemptiónem Israël, et Spíritus Sanctus erat in eo.

Ant. Respónsum accépit Símeon * a Spíritu Sancto, non visúrum se mortem, nisi vidéret Dóminum.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respónsum accépit Símeon a Spíritu Sancto, non visúrum se mortem, nisi vidéret Dóminum.

Ant. Accípiens Símeon * Púerum in mánibus, grátias agens benedíxit Dóminum.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accípiens Símeon Púerum in mánibus, grátias agens benedíxit Dóminum.

Ant. Lumen ad revelatiónem géntium, * et glóriam plebis tuæ Israël.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lumen ad revelatiónem géntium, et glóriam plebis tuæ Israël.

Ant. Obtulérunt * pro eo Dómino par túrturum aut duos pullos columbárum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Obtulérunt pro eo Dómino par túrturum aut duos pullos columbárum.

Capitulum Hymnus Versus {ex Proprio Sanctorum}


Mal 3:1 


Ecce ego mitto Angelum meum, et præparábit viam ante fáciem meam. Et statim véniet ad templum sanctum suum Dominátor, quem vos quǽritis, et Angelus Testaménti, quem vos vultis.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Respónsum accépit Símeon a Spíritu Sancto.

℟. Non visúrum se mortem, nisi vidéret Christum Dómini.

Canticum: Magnificat {Antiphona ex Proprio Sanctorum}


Ant. Hódie * beáta Virgo María púerum Iesum præsentávit in templo, et Símeon replétus Spíritu Sancto accépit eum in ulnas suas, et benedíxit Deum in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie beáta Virgo María púerum Iesum præsentávit in templo, et Símeon replétus Spíritu Sancto accépit eum in ulnas suas, et benedíxit Deum in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Purificatione Beatæ Mariæ Virginis ~ II. classis


Ad Completorium 02-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

De Benedictione Candelarum 


V. Dóminus vobíscum.

R. Et cum spíritu tuo.

Orémus. Domine sancte, Pater omnípotens, ætérne Deus, qui ómnia ex níhilo creásti, et iussu tuo per ópera apum hunc liquorem ad perfectionem cérei veníre fecísti: et qui hodiérna die petitiónem iusti Simeónis implésti: te humíliter deprecámur; ut has candélas ad usus hóminum et sanitátem córporum et animárum, sive in terra sive in aquis, per invocatiónem tui sanctíssimi nóminis et per intercessiónem beátæ Maríæ semper Vírginis, cuius hódie festa devóte celebrántur, et per preces ómnium Sanctórum tuórum, bene ✠ dícere et sancti ✠ ficáre dignéris: et huius plebis tuæ, quæ illas honorífice in mánibus desíderat portare teque cantando laudare, exáudias voces de cœlo sancto tuo et de sede maiestátis tuæ: et propítius sis ómnibus clamántibus ad te, quos redemísti pretióso Sánguine Fílii tui:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.



Orémus. Omnípotens sempitérne Deus, qui hodiérna die Unigénitum tuum ulnis sancti Simeónis in templo sancto tuo suscipiéndum præsentásti: tuam súpplices deprecámur cleméntiam; ut has candélas, quas nos fámuli tui, in tui nóminis magnificéntiam suscipiéntes, gestáre cúpimus luce accénsas, bene ✠ dícere et sancti ✠ ficáre atque lúmine supérnæ benedictiónis accéndere dignéris: quaténus eas tibi Dómino, Deo nostro, offeréndo digni, et sancto igne dulcíssimæ caritátis tuæ succénsi, in templo sancto glóriæ tuæ repræsentári mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



Orémus. Dómine Iesu Christe, lux vera, quæ illúminas omnem hóminem veniéntem in hunc mundum: effúnde bene ✠ dictiónem tuam super hos céreos, et sancti ✠ fica eos lúmine grátiæ tuæ, et concéde propítius; ut, sicut hæc luminária igne visíbili accénsa noctúrnas depéllunt ténebras; ita corda nostra invisíbili igne, id est, Sancti Spíritus splendóre illustráta, ómnium vitiórum cæcitáte cáreant: ut, purgáto mentis óculo, ea cérnere possímus, quæ tibi sunt plácita et nostræ salúti utília; quaténus post huius sǽculi caliginósa discrímina ad lucem indeficiéntem perveníre mereámur. Per te, Christe Iesu, Salvátor mundi, qui in Trinitáte perfécta vivis et regnas Deus, per ómnia sǽcula sæculórum.

R. Amen.



Orémus. Omnípotens sempitérne Deus, qui per Móysen fámulum tuum puríssimum ólei liquórem ad luminária ante conspéctum tuum iúgiter concinnánda præparári iussísti: bene ✠ dictiónis tuæ grátiam super hos céreos benígnus infúnde; quaténus sic adminístrent lumen extérius, ut, te donánte, lumen Spíritus tui nostris non desit méntibus intérius.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.



Orémus. Dómine Iesu Christe, qui hodiérna die, in nostræ carnis substántia inter hómines appárens, a paréntibus in templo es præsentátus: quem Símeon venerábilis senex, lúmine Spíritus tui irradiátus, agnóvit, suscépit et benedíxit: præsta propítius; ut, eiúsdem Spíritus Sancti grátia illumináti atque edócti, te veráciter agnoscámus et fidéliter diligámus: Qui cum Deo Patre in unitáte eiúsdem Spíritus Sancti vivis et regnas Deus, per ómnia sǽcula sæculórum.

R. Amen.



 De Distributione Candelarum 


Ant. Lumen ad revelatiónem géntium et glóriam plebis tuæ Israël.

Nunc dimíttis servum tuum, Dómine, secúndum verbum tuum in pace

Ant. Lumen ad revelatiónem géntium et glóriam plebis tuæ Israël.

Quia vidérunt óculi mei salutáre tuum. 

Ant. Lumen ad revelatiónem géntium et glóriam plebis tuæ Israël.

Quod parásti ante fáciem ómnium populorum. 

Ant. Lumen ad revelatiónem géntium et glóriam plebis tuæ Israël.

Glória Patri, et Fílio, et Spirítui Sancto. 

Ant. Lumen ad revelatiónem géntium et glóriam plebis tuæ Israël.

Sicut erat in princípio, et nunc, et semper, et in sǽcula sæculórum. Amen. 

Ant. Lumen ad revelatiónem géntium et glóriam plebis tuæ Israël.



Ant. Exsúrge, Dómine, ádiuva nos: et líbera nos propter nomen tuum.

Deus, áuribus nostris audívimus: patres nostri annuntiavérunt nobis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Exsúrge, Dómine, ádiuva nos: et líbera nos propter nomen tuum.



Orémus.

Exáudi, quǽsumus, Dómine, plebem tuam: et, quæ extrinsécus ánnua tríbuis devotióne venerári, intérius asséqui grátiæ tuæ luce concéde. Per Christum, Dóminum nostrum.

R. Amen.



 De Processione 


V. Procedámus in pace.

R. In nómine Christi. Amen.

Ant. Adórna thálamum tuum, Sion, et súscipe Regem Christum: ampléctere Maríam, quæ est cœléstis porta: ipsa enim portat Regem glóriæ novi lúminis: subsístit Virgo, addúcens mánibus Fílium ante lucíferum génitum: quem accípiens Símeon in ulnas suas, prædicávit pópulis, Dóminum eum esse vitæ et mortis et Salvatórem mundi.

Ant. Respónsum accépit Símeon a Spíritu Sancto, non visúrum se mortem, nisi vidéret Christum Dómini: et cum indúcerent Púerum in templum, accépit eum in ulnas suas, et benedíxit Deum, et dixit: Nunc dimíttis servum tuum, Dómine, in pace.

V. Cum indúcerent púerum Iesum parentes eius, ut fácerent secúndum consuetúdinem legis pro eo, ipse accépit eum in ulnas suas. 

V. Obtulérunt pro eo Dómino par túrturum, aut duos pullos columbárum: * Sicut scriptum est in lege Dómini.

V. Postquam impléti sunt dies purgatiónis Maríæ, secúndum legem Moysi, tulérunt Iesum in Ierúsalem, ut sísterent eum Sicut scriptum est in lege Dómini.

V. Glória Patri, et Fílio, et Spirítui Sancto.

R. Sicut scriptum est in lege Dómini.



Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Ps 47:10-11.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Ps 47:2.

Magnus Dóminus, et laudábilis nimis: in civitáte Dei nostri, in monte sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, maiestátem tuam súpplices exorámus: ut, sicut unigénitus Fílius tuus hodiérna die cum nostræ carnis substántia in templo est præsentátus; ita nos fácias purificátis tibi méntibus præsentári.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Malachíæ Prophétæ.

Malach 3:1-4.

Hæc dicit Dóminus Deus: Ecce, ego mitto Angelum meum, et præparábit viam ante fáciem meam. Et statim véniet ad templum suum Dominátor, quem vos quæritis, et Angelus testaménti, quem vos vultis. Ecce, venit, dicit Dóminus exercítuum: et quis póterit cogitáre diem advéntus eius, et quis stabit ad vidéndum eum? Ipse enim quasi ignis conflans et quasi herba fullónum: et sedébit conflans et emúndans argéntum, et purgábit fílios Levi et colábit eos quasi aurum et quasi argéntum: et erunt Dómino offeréntes sacrifícia in iustítia. Et placébit Dómino sacrifícium Iuda et Ierúsalem, sicut dies sǽculi et sicut anni antíqui: dicit Dóminus omnípotens.

℟. Deo grátias.

Graduale 


Ps 47:10-11; 47:9.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ.

℣. Sicut audívimus, ita et vídimus in civitáte Dei nostri, in monte sancto eius.

Luc 2:29-32.

Nunc dimíttis servum tuum, Dómine, secúndum verbum tuum in pace.

℣. Quia vidérunt óculi mei salutáre tuum.

℣.. Quod parásti ante fáciem ómnium populórum.

℣.. Lumen ad revelatiónem géntium et glóriam plebis tuæ Israël.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:22-32.

In illo témpore: Postquam impleti sunt dies purgatiónis Maríæ, secúndum legem Moysi, tulérunt Iesum in Ierúsalem, ut sísterent eum Dómino, sicut scriptum est in lege Dómini: Quia omne masculínum adapériens vulvam sanctum Dómino vocábitur. Et ut darent hóstiam, secúndum quod dictum est in lege Dómini, par túrturum aut duos pullos columbárum. Et ecce, homo erat in Ierúsalem, cui nomen Símeon, et homo iste iustus et timorátus, exspéctans consolatiónem Israël, et Spíritus Sanctus erat in eo. Et respónsum accéperat a Spíritu Sancto, non visúrum se mortem, nisi prius vidéret Christum Dómini. Et venit in spíritu in templum. Et cum indúcerent púerum Iesum parentes eius, ut fácerent secúndum consuetúdinem legis pro eo: et ipse accépit eum in ulnas suas, et benedíxit Deum, et dixit: Nunc dimíttis servum tuum, Dómine, secúndum verbum tuum in pace: Quia vidérunt óculi mei salutáre tuum: Quod parásti ante fáciem ómnium populórum: Lumen ad revelatiónem géntium et glóriam plebis tuæ Israël.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3.

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


 Exáudi, Dómine, preces nostras: et, ut digna sint múnera, quæ óculis tuæ maiestátis offérimus, subsídium nobis tuæ pietátis impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 2:26.

Respónsum accépit Símeon a Spíritu Sancto, non visúrum se mortem, nisi vidéret Christum Dómini.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti, intercedénte beáta María semper Vírgine, et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Matutinum 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro Génesis

Gen 5:15-21 


15 Vixit autem Maláleel sexagínta quinque annis, et génuit Iared.

16 Et vixit Maláleel, postquam génuit Iared, octingéntis trigínta annis, et génuit fílios et fílias.

17 Et facti sunt omnes dies Maláleel octingénti nonagínta quinque anni, et mórtuus est.

18 Vixítque Iared centum sexagínta duóbus annis, et génuit Henoch.

19 Et vixit Iared, postquam génuit Henoch, octingéntis annis, et génuit fílios et fílias.

20 Et facti sunt omnes dies Iared nongénti sexagínta duo anni, et mórtuus est.

21 Porro Henoch vixit sexagínta quinque annis, et génuit Mathúsalam.

℣. Tu autem, Dómine, miserére nobis.

℟. Deo grátias.

 

℟. Plantáverat autem Dóminus Deus paradísum voluptátis a princípio:

* In quo pósuit hóminem, quem formáverat.

℣. Produxítque Dóminus Deus de humo omne lignum pulchrum visu, et ad vescéndum suáve; lignum étiam vitæ in médio paradísi.

℟. In quo pósuit hóminem, quem formáverat.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

Gen 5:22-27 


22 Et ambulávit Henoch cum Deo: et vixit, postquam génuit Mathúsalam, trecéntis annis, et génuit fílios et fílias.

23 Et facti sunt omnes dies Henoch trecénti sexagínta quinque anni.

24 Ambulavítque cum Deo, et non appáruit: quia tulit eum Deus.

25 Vixit quoque Mathúsala centum octogínta septem annis, et génuit Lamech.

26 Et vixit Mathúsala, postquam génuit Lamech, septingéntis octogínta duóbus annis, et génuit fílios et fílias.

27 Et facti sunt omnes dies Mathúsala nongénti sexagínta novem anni, et mórtuus est.

Gen 5:28-31 


28 Vixit autem Lamech centum octogínta duóbus annis, et génuit fílium:

29 Vocavítque nomen eius Noë, dicens: Iste consolábitur nos ab opéribus et labóribus mánuum nostrárum in terra, cui maledíxit Dóminus.

30 Vixítque Lamech, postquam génuit Noë, quingéntis nonagínta quinque annis, et génuit fílios et fílias.

31 Et facti sunt omnes dies Lamech septingénti septuagínta septem anni, et mórtuus est.

℣. Tu autem, Dómine, miserére nobis.

℟. Deo grátias.

 

℟. Ubi est Abel frater tuus? dixit Dóminus ad Cain. Néscio, Dómine, numquid custos fratris mei sum ego? Et dixit ad eum: Quid fecísti? 

* Ecce vox sánguinis fratris tui Abel clamat ad me de terra.

℣. Maledíctus eris super terram, quæ apéruit os suum, et suscépit sánguinem fratris tui de manu tua.

℟. Ecce vox sánguinis fratris tui Abel clamat ad me de terra.

℣. Glória Patri, et Fílio, * et Spirítui Sancto.

℟. Ecce vox sánguinis fratris tui Abel clamat ad me de terra.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Ex libro sancti Hierónymi Presbýteri advérsus Ioviniánum

Apologia ad Pammachium pro lib. adversus Iovinianum, in fine 


Christus virgo, Mater vírginis nostri virgo perpétua, mater et virgo. Iesus enim clausis ingréssus est óstiis; et in sepúlcro eius, quod novum et in petra duríssima fúerat excísum, nec ántea quis nec póstea pósitus est. Hortus conclúsus, fons signátus. De quo fonte ille flúvius manat, iuxta Ioël, qui írrigat torréntem vel fúnium vel spinárum: fúnium, peccatórum, quibus ante alligabámur; spinárum, quæ suffócant seméntem patrisfamílias. Hæc est porta orientális, ut ait Ezéchiel, semper clausa et lúcida, opériens in se vel ex se próferens Sancta sanctórum; per quam Sol iustítiæ et Póntifex noster secúndum órdinem Melchísedech ingréditur et egréditur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Laudes 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Blasii Episcopi et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, qui nos beáti Blásii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Primam 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Februárii Luna vicésima quarta Anno Dómini 2024

 

Sancti Andréæ Corsíni, ex Ordine Carmelitárum, Epíscopi Fæsuláni et Confessóris, cuius dies natális ágitur octávo Idus Ianuárii.

Romæ sancti Eutýchii Mártyris, qui illústre martýrium consummávit, ac sepúltus est in cœmetério Callísti; eiúsque sepúlcrum póstea sanctus Dámasus Papa vérsibus exornávit.

Thmui, in Ægýpto, pássio beáti Philéæ, eiúsdem civitátis Epíscopi, et Philóromi, Tribúni mílitum; qui, in persecutióne Diocletiáni, cum a cognátis et amícis suadéri non possent ut sibi párcerent, ambo, datis cervícibus, palmas a Dómino meruérunt. Cum ipsis innúmera étiam multitúdo fidélium ex eádem urbe, pastóris sui vestígia sequens, martýrio coronáta est.

Foro Semprónii sanctórum Mártyrum Aquilíni, Gémini, Gelásii, Magni et Donáti.

In regno Maravénsi, apud Indos Orientáles, sancti Ioánnis de Britto, Sacerdótis e Societáte Iesu, qui, cum multos infidéles ad fidem convertísset, glorióso martýrio coronátus est.

Trecis, in Gállia, sancti Aventíni, Presbýteri et Confessóris.

Pelúsii, in Ægýpto, sancti Isidóri, Presbýteri et Mónachi, méritis et doctrína conspícui.

Sempringhámiæ, in Anglia, sancti Gilbérti, Presbýteri et Confessóris, qui Ordinis Sempringhamiénsis fuit Institútor.

In óppido Amatrícis, in Aprútio, deposítio sancti Ioséphi a Leoníssa, Sacerdótis ex Ordine Minórum Capuccinórum et Confessóris; quem, ob fídei prædicatiónem a Mahumetánis dira perpéssum, labóribus apostólicis et miráculis clarum, Benedíctus Décimus quartus, Póntifex Máximus, in Sanctórum cánonem rétulit.

Bremæ commemorátio sancti Rembérti, qui, sancti Anschárii discípulus, in ipsíus locum, hac die, óbitum magístri sui próxime subsequenti, olim Hamburgénsis simul ac Breménsis Epíscopus eléctus est.

Bitúricis, in Aquitánia, sanctæ Ioánnæ de Valois, Gálliæ Regínæ, Ordinis sanctíssimæ Annuntiatiónis beátæ Maríæ Vírginis Fundatrícis, pietáte et singulári Crucis participatióne illústris, a Pio Papa Duodécimo Sanctárum fastis adscríptæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Tertiam 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Sextam 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Blasii Episcopi et Martyris

Ad Nonam 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Sexagesima ~ II. classis


Ad Vesperas 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


2 Cor 11:19-20 


Fratres: Libénter suffértis insipiéntes, cum sitis ipsi sapiéntes: sustinétis enim si quis vos in servitútem rédigit, si quis dévorat, si quis áccipit, si quis extóllitur, si quis in fáciem vos cædit.

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Dixit Dóminus * ad Noë: Finis univérsæ carnis venit coram me: fac tibi arcam de lignis lævigátis, ut salvétur univérsum semen in ea.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit Dóminus ad Noë: Finis univérsæ carnis venit coram me: fac tibi arcam de lignis lævigátis, ut salvétur univérsum semen in ea.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Sexagesima ~ II. classis


Ad Completorium 02-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis
Commemoratio: S. Blasii Episcopi

Sancta Missa 02-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Blasii Episcopi

Deus, qui nos beáti Blásii Mártyris tui atque Pontíficis ánnua solemnitáte lætíficas: concéde propítius; ut cuius natalítia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. 

  

Gaude, María Virgo, cunctas hǽreses sola interemísti.

℣. Quæ Gabriélis Archángeli dictis credidísti.

℣. Dum Virgo Deum et hóminem genuísti: et post partum, Virgo, invioláta permansísti.

℣. Dei Génetrix, intercéde pro nobis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

  

Felix namque es, sacra Virgo María, et omni laude digníssima: quia ex te ortus est sol iustítiæ, Christus, Deus noster.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Blasii Episcopi

Múnera tibi, Dómine, dicáta sanctífica: et, intercedénte beáto Blásio Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta víscera Maríæ Vírginis, quæ portavérunt ætérni Patris Fílium.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Blasii Episcopi

Hæc nos commúnio, Dómine, purget a crímine: et, intercedénte beáto Blásio Mártyre tuo atque Pontífice, coeléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica in Sexagesima ~ II. classis


Ad Matutinum 02-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio de Tempore}


Ant. Præoccupémus fáciem Dómini: * Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Veníte, exsultémus Dómino, iubilémus Deo, salutári nostro

Ant. Præoccupémus fáciem Dómini: * Et in psalmis iubilémus ei.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Et in psalmis iubilémus ei.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Præoccupémus fáciem Dómini: * Et in psalmis iubilémus ei.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Et in psalmis iubilémus ei.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Præoccupémus fáciem Dómini: * Et in psalmis iubilémus ei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 5:31; 6:1-4 


31 Noë vero cum quingentórum esset annórum, génuit Sem, Cham et Iapheth.

1 Cumque cœpíssent hómines multiplicári super terram, et fílias procreássent,

2 Vidéntes fílii Dei fílias hóminum quod essent pulchræ, accepérunt sibi uxóres ex ómnibus, quas elégerant.

3 Dixítque Deus: Non permanébit spíritus meus in hómine in ætérnum, quia caro est: erúntque dies illíus centum vigínti annórum.

4 Gigántes autem erant super terram in diébus illis: postquam enim ingréssi sunt fílii Dei ad fílias hóminum, illǽque genuérunt, isti sunt poténtes a sǽculo viri famósi.

℣. Tu autem, Dómine, miserére nobis.

℟. Deo grátias.

 

℟. Dixit Dóminus ad Noë: Finis univérsæ carnis venit coram me: repléta est terra iniquitáte eórum,

* Et ego dispérdam eos cum terra.

℣. Fac tibi arcam de lignis lævigátis, mansiúnculas in ea fácies.

℟. Et ego dispérdam eos cum terra.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 6:5-8 


5 Videns autem Deus quod multa malítia hóminum esset in terra, et cuncta cogitátio cordis inténta esset ad malum omni témpore,

6 Pœnítuit eum quod hóminem fecísset in terra. Et tactus dolóre cordis intrínsecus,

7 Delébo, inquit, hóminem, quem creávi, a fácie terræ, ab hómine usque ad animántia, a réptili usque ad vólucres cæli: pœ́nitet enim me fecísse eos.

8 Noë vero invénit grátiam coram Dómino.

Gen 6:9-15 


9 Hæ sunt generatiónes Noë: Noë vir iustus atque perféctus fuit in generatiónibus suis; cum Deo ambulávit.

10 Et génuit tres fílios, Sem, Cham et Iapheth.

11 Corrúpta est autem terra coram Deo, et repléta est iniquitáte.

12 Cumque vidísset Deus terram esse corrúptam (omnis quippe caro corrúperat viam suam super terram),

13 Dixit ad Noë: Finis univérsæ carnis venit coram me: repléta est terra iniquitáte a fácie eórum, et ego dispérdam eos cum terra.

14 Fac tibi arcam de lignis lævigátis; mansiúnculas in arca fácies, et bitúmine línies intrínsecus et extrínsecus.

15 Et sic fácies eam: trecentórum cubitórum erit longitúdo arcæ, quinquagínta cubitórum latitúdo, et trigínta cubitórum altitúdo illíus.

℣. Tu autem, Dómine, miserére nobis.

℟. Deo grátias.

 

℟. Quadragínta dies et noctes apérti sunt cæli, et ex omni carne habénte spíritum vitæ ingréssa sunt in arcam:

* Et clausit a foris óstium Dóminus.

℣. In artículo diéi illíus ingréssus est Noë in arcam et fílii eius, et uxor illíus et uxóres filiórum eius.

℟. Et clausit a foris óstium Dóminus.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 8:4-15 


In illo témpore: Cum autem turba plúrima convenírent, et de civitátibus properárent ad Iesum, dixit per similitúdinem: Exiit qui séminat, semináre semen suum. Et réliqua.

 

Homilía sancti Gregórii Papæ

Homilia 15 in Evangelia 


Léctio sancti Evangélii, quam modo, fratres caríssimi, audístis, expositióne non índiget, sed admonitióne. Quam enim per semetípsam Véritas expósuit, hanc discútere humána fragílitas non præsúmat. Sed est quod sollícite in hac ipsa expositióne Domínica pensáre debeámus: quia si nos vobis semen verbum, agrum mundum, vólucres dæmónia, spinas divítias significáre dicerémus ad credéndum nobis mens fórsitan vestra dubitáret. Unde et idem Dóminus per semetípsum dignátus est expónere quod dicébat, ut sciátis rerum significatiónes quǽrere in iis étiam, quæ per semetípsum nóluit explanáre.

℣. Tu autem, Dómine, miserére nobis.

℟. Deo grátias.

 

℟. Cum turba plúrima convenírent ad Iesum, et de civitátibus properárent ad eum, dixit per similitúdinem:

* Exiit qui séminat, semináre semen suum.

℣. Et dum séminat, áliud cécidit in terram bonam, et ortum fecit fructum céntuplum.

℟. Exiit qui séminat, semináre semen suum.

℣. Glória Patri, et Fílio, * et Spirítui Sancto.

℟. Exiit qui séminat, semináre semen suum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Secúndum magnam misericórdiam * tuam miserére mei, Deus.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Secúndum magnam misericórdiam tuam miserére mei, Deus.

Ant. Si mihi Dóminus * salvátor fúerit, non timébo, quid fáciat mihi homo.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si mihi Dóminus salvátor fúerit, non timébo, quid fáciat mihi homo.

Ant. In velaménto * clamávi valde dilúculo: Deus, Deus meus, ad te de luce vígilo.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In velaménto clamávi valde dilúculo: Deus, Deus meus, ad te de luce vígilo.

Ant. Hymnum dicámus * Dómino Deo nostro.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnum dicámus Dómino Deo nostro.

Ant. In excélsis, * laudáte Deum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In excélsis, laudáte Deum.

Capitulum Hymnus Versus {ex Proprio de Tempore}


2 Cor 11:19-20 


Fratres: Libénter suffértis insipiéntes, cum sitis ipsi sapiéntes: sustinétis enim si quis vos in servitútem rédigit, si quis dévorat, si quis áccipit, si quis extóllitur, si quis in fáciem vos cædit.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dómine, refúgium factus es nobis.

℟. A generatióne et progénie.

Canticum: Benedictus {Antiphona ex Proprio de Tempore}


Ant. Cum turba * plúrima convenírent ad Iesum, et de civitátibus properárent ad eum, dixit per similitúdinem: Exiit qui séminat, semináre semen suum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum turba plúrima convenírent ad Iesum, et de civitátibus properárent ad eum, dixit per similitúdinem: Exiit qui séminat, semináre semen suum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Sexagesima ~ II. classis


Ad Primam 02-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Semen cécidit * in terram bonam, et áttulit fructum in patiéntia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Semen cécidit in terram bonam, et áttulit fructum in patiéntia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Februárii Luna vicésima quinta Anno Dómini 2024

 

Cátanæ, in Sicília, natális sanctæ Agáthæ, Vírginis et Mártyris; quæ, tempóribus Décii Imperatóris, sub Quinctiáno Iúdice, post álapas et cárcerem, post equúleum et torsiónes, post mamillárum abscissiónem, post volutatiónem in téstulis et carbónibus, tandem in cárcere, Deum precans, consummáta est.

Nangasáchii, in Iapónia, pássio vigínti sex Mártyrum, e quibus tres Sacerdótes atque unus Cléricus et duo Láici ad Ordinem Minórum, tres, et in eis unus quidem Cléricus, ad Societátem Iesu, ac septémdecim ad tértium sancti Francísci Ordinem revocántur. Hi omnes pro cathólica fide, in crucem acti et lanceárum íctibus perfóssi, inter divínas laudes eiusdémque fídei prædicatiónem, glorióse occubuérunt; et a Pio nono, Pontífice Máximo, Sanctórum fastis adscrípti sunt.

In Ponto commemorátio plurimórum sanctórum Mártyrum, in persecutióne Maximiáni; quorum álii plumbo liquénti perfúsi, álii acútis arundínibus in únguibus cruciáti, ac multis horréndis vexáti torméntis, iisdémque sǽpius iterátis, palmas a Dómino et corónas illústri passióne meruérunt.

Alexandríæ sancti Isidóri, mílitis et Mártyris; qui, in persecutióne Décii, a Numeriáno, exércitus Duce, ob Christi fidem, cápite cæsus est.

Viénnæ beáti Avíti, Epíscopi et Confessóris, cuius fide, indústria atque admirábili doctrína ab Ariánæ hǽresis infestatióne sunt Gálliæ defénsæ.

Sabióne, in Rhǽtia secúnda, sancti Ingenuíni Epíscopi, cuius vita miráculis éxstitit gloriósa. Sacrum vero ipsíus corpus Brixinónem póstea translátum fuit, ibíque honorífice asservátum.

Brixinóne sancti Albuíni Epíscopi, qui eam in civitátem e Sabióne Cáthedram Episcopálem tránstulit, et ibídem, virtútum signis émicans, migrávit ad Dóminum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica in Sexagesima ~ II. classis


Ad Tertiam 02-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Qui verbum Dei * rétinent corde perfécto et óptimo, fructum áfferunt in patiéntia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui verbum Dei rétinent corde perfécto et óptimo, fructum áfferunt in patiéntia.

Capitulum Responsorium Versus {ex Proprio de Tempore}


2 Cor 11:19-20 


Fratres: Libénter suffértis insipiéntes, cum sitis ipsi sapiéntes: sustinétis enim si quis vos in servitútem rédigit, si quis dévorat, si quis áccipit, si quis extóllitur, si quis in fáciem vos cædit.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Sexagesima ~ II. classis


Ad Sextam 02-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Semen cécidit * in terram bonam, et áttulit fructum, áliud centésimum, et áliud sexagésimum.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Semen cécidit in terram bonam, et áttulit fructum, áliud centésimum, et áliud sexagésimum.

Capitulum Responsorium Versus {ex Proprio de Tempore}


2 Cor 11:25 


Ter virgis cæsus sum, semel lapidátus sum: ter naufrágium feci, nocte et die in profúndo maris fui.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Sexagesima ~ II. classis


Ad Nonam 02-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Si vere, fratres, * dívites esse cúpitis, veras divítias amáte.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si vere, fratres, dívites esse cúpitis, veras divítias amáte.

Capitulum Responsorium Versus {ex Proprio de Tempore}


2 Cor 12:9 


Libénter ígitur gloriábor in infirmitátibus meis, ut inhábitet in me virtus Christi.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


2 Cor 11:19-20 


Fratres: Libénter suffértis insipiéntes, cum sitis ipsi sapiéntes: sustinétis enim si quis vos in servitútem rédigit, si quis dévorat, si quis áccipit, si quis extóllitur, si quis in fáciem vos cædit.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Vobis datum est * nosse mystérium regni Dei, céteris autem in parábolis, dixit Iesus discípulis suis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vobis datum est nosse mystérium regni Dei, céteris autem in parábolis, dixit Iesus discípulis suis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica in Sexagesima ~ II. classis


Sancta Missa 02-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 43:23-26

Exsúrge, quare obdórmis, Dómine? exsúrge, et ne repéllas in finem: quare fáciem tuam avértis, oblivísceris tribulatiónem nostram? adhæsit in terra venter noster: exsúrge, Dómine, ádiuva nos, et líbera nos.

Ps 43:2

Deus, áuribus nostris audívimus: patres nostri annuntiavérunt nobis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exsúrge, quare obdórmis, Dómine? exsúrge, et ne repéllas in finem: quare fáciem tuam avértis, oblivísceris tribulatiónem nostram? adhæsit in terra venter noster: exsúrge, Dómine, ádiuva nos, et líbera nos.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui cónspicis, quia ex nulla nostra actióne confídimus: concéde propítius; ut, contra advérsa ómnia, Doctóris géntium protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 11:19-33; 12:1-9

Fratres: Libénter suffértis insipiéntes: cum sitis ipsi sapiéntes. Sustinétis enim, si quis vos in servitútem rédigit, si quis dévorat, si quis áccipit, si quis extóllitur, si quis in fáciem vos cædit. Secúndum ignobilitátem dico, quasi nos infírmi fuérimus in hac parte. In quo quis audet, - in insipiéntia dico - áudeo et ego: Hebræi sunt, et ego: Israëlítæ sunt, et ego: Semen Abrahæ sunt, et ego: Minístri Christi sunt, - ut minus sápiens dico - plus ego: in labóribus plúrimis, in carcéribus abundántius, in plagis supra modum, in mórtibus frequénter. A Iudæis quínquies quadragénas, una minus, accépi. Ter virgis cæsus sum, semel lapidátus sum, ter naufrágium feci, nocte et die in profúndo maris fui: in itinéribus sæpe, perículis flúminum, perículis latrónum, perículis ex génere, perículis ex géntibus, perículis in civitáte, perículis in solitúdine, perículis in mari, perículis in falsis frátribus: in labóre et ærúmna, in vigíliis multis, in fame et siti, in ieiúniis multis, in frigóre et nuditáte: præter illa, quæ extrínsecus sunt, instántia mea cotidiána, sollicitúdo ómnium Ecclesiárum. Quis infirmátur, et ego non infírmor? quis scandalizátur, et ego non uror? Si gloriári opórtet: quæ infirmitátis meæ sunt, gloriábor. Deus et Pater Dómini nostri Iesu Christi, qui est benedíctus in sǽcula, scit quod non méntior. Damásci præpósitus gentis Arétæ regis, custodiébat civitátem Damascenórum, ut me comprehénderet: et per fenéstram in sporta dimíssus sum per murum, et sic effúgi manus eius. Si gloriári opórtet - non éxpedit quidem, - véniam autem ad visiónes et revelatiónes Dómini. Scio hóminem in Christo ante annos quatuórdecim, - sive in córpore néscio, sive extra corpus néscio, Deus scit - raptum huiúsmodi usque ad tértium cælum. Et scio huiúsmodi hóminem, - sive in córpore, sive extra corpus néscio, Deus scit:- quóniam raptus est in paradisum: et audivit arcána verba, quæ non licet homini loqui. Pro huiúsmodi gloriábor: pro me autem nihil gloriábor nisi in infirmitátibus meis. Nam, et si volúero gloriári, non ero insípiens: veritátem enim dicam: parco autem, ne quis me exístimet supra id, quod videt in me, aut áliquid audit ex me. Et ne magnitúdo revelatiónem extóllat me, datus est mihi stímulus carnis meæ ángelus sátanæ, qui me colaphízet. Propter quod ter Dóminum rogávi, ut discéderet a me: et dixit mihi: Súfficit tibi grátia mea: nam virtus in infirmitáte perfícitur. Libénter ígitur gloriábor in infirmitátibus meis, ut inhábitet in me virtus Christi.

℟. Deo grátias.

Graduale 


Ps 82:19; 82:14

Sciant gentes, quóniam nomen tibi Deus: tu solus Altíssimus super omnem terram,

℣. Deus meus, pone illos ut rotam, et sicut stípulam ante fáciem venti.

 

Tractus

Ps 59:4; 59:6

Commovísti, Dómine, terram, et conturbásti eam.

℣. Sana contritiónes eius, quia mota est.

℣. Ut fúgiant a fácie arcus: ut liberéntur elécti tui.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 8:4-15

In illo témpore: Cum turba plúrima convenírent, et de civitátibus properárent ad Iesum, dixit per similitúdinem: Exiit, qui séminat, semináre semen suum: et dum séminat, áliud cécidit secus viam, et conculcátum est, et vólucres cæli comedérunt illud. Et áliud cécidit supra petram: et natum áruit, quia non habébat humórem. Et áliud cécidit inter spinas, et simul exórtæ spinæ suffocavérunt illud. Et áliud cécidit in terram bonam: et ortum fecit fructum céntuplum. Hæc dicens, clamábat: Qui habet aures audiéndi, áudiat. Interrogábant autem eum discípuli eius, quæ esset hæc parábola. Quibus ipse dixit: Vobis datum est nosse mystérium regni Dei, céteris autem in parábolis: ut vidéntes non vídeant, et audiéntes non intéllegant. Est autem hæc parábola: Semen est verbum Dei. Qui autem secus viam, hi sunt qui áudiunt: déinde venit diábolus, et tollit verbum de corde eórum, ne credéntes salvi fiant. Nam qui supra petram: qui cum audíerint, cum gáudio suscípiunt verbum: et hi radíces non habent: qui ad tempus credunt, et in témpore tentatiónis recédunt. Quod autem in spinas cécidit: hi sunt, qui audiérunt, et a sollicitudínibus et divítiis et voluptátibus vitæ eúntes, suffocántur, et non réferunt fructum. Quod autem in bonam terram: hi sunt, qui in corde bono et óptimo audiéntes verbum rétinent, et fructum áfferunt in patiéntia.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 16:5; 16:6-7

Pérfice gressus meos in sémitis tuis, ut non moveántur vestígia mea: inclína aurem tuam, et exáudi verba mea: mirífica misericórdias tuas, qui salvos facis sperántes in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium, vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 42:4

Introíbo ad altáre Dei, ad Deum, qui lætíficat iuventútem meam.

Postcommunio 


S. Dóminus vobíscum.

R. Et cum spíritu tuo.

Orémus.

Súpplices te rogámus, omnípotens Deus: ut, quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

Ad Matutinum 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Commune aut Festo}


Vírginis Proles Opiféxque Matris,

Virgo quem gessit, peperítque Virgo:

Vírginis partos cánimus decóra

Morte triúmphos.

 

Hæc enim palmæ dúplicis beáta

Sorte, dum gestit frágilem domáre

Córporis sexum, dómuit cruéntum

Cæde tyránnum.

 

Unde nec mortem, nec amíca mortis

Mille pœnárum génera expavéscens,

Sánguine effúso méruit serénum

Scándere cælum.

 

Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I 


Ant. Ingénua sum, * et ex spectábili génere, ut omnis parentéla mea testátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ingénua sum, et ex spectábili génere, ut omnis parentéla mea testátur.

Ant. Summa ingenúitas * ista est, in qua sérvitus Christi comprobátur.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Summa ingenúitas ista est, in qua sérvitus Christi comprobátur.

Ant. Ancílla Christi sum, * ídeo me osténdo servílem habére persónam.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ancílla Christi sum, ídeo me osténdo servílem habére persónam.

Ant. Agatha sancta * dixit: Si feras mihi promíttis, audíto Christi nómine mansuéscunt.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Agatha sancta dixit: Si feras mihi promíttis, audíto Christi nómine mansuéscunt.

Ant. Si ignem adhíbeas, * rórem mihi salvíficum de cælo Angeli ministrábunt.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si ignem adhíbeas, rórem mihi salvíficum de cælo Angeli ministrábunt.

Ant. Agatha * lætíssime et gloriánter ibat ad cárcerem, quasi ad épulas invitáta; et agónem suum Dómino précibus commendábat.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Agatha lætíssime et gloriánter ibat ad cárcerem, quasi ad épulas invitáta; et agónem suum Dómino précibus commendábat.

Ant. Nisi diligénter * perféceris corpus meum a carnifícibus attrectári, non potest ánima mea in paradísum Dómini cum palma intráre martýrii.

Psalmus 10 [7]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nisi diligénter perféceris corpus meum a carnifícibus attrectári, non potest ánima mea in paradísum Dómini cum palma intráre martýrii.

Ant. Vidísti, Dómine, * agónem meum, quómodo pugnávi in stádio; sed, quia nólui obedíre mandátis príncipum, iussa sum in mamílla torquéri.

Psalmus 14 [8]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidísti, Dómine, agónem meum, quómodo pugnávi in stádio; sed, quia nólui obedíre mandátis príncipum, iussa sum in mamílla torquéri.

Ant. Propter fidem castitátis * iussa sum suspéndi in equúleo: ádiuva me, Dómine, Deus meus, in tortúra mamillárum meárum.

Psalmus 15 [9]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter fidem castitátis iussa sum suspéndi in equúleo: ádiuva me, Dómine, Deus meus, in tortúra mamillárum meárum.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 51:1-7 


1 Confitébor tibi, Dómine, Rex, et collaudábo te Deum Salvatórem meum.

2 Confitébor nómini tuo: quóniam adiútor et protéctor factus es mihi,

3 Et liberásti corpus meum a perditióne, a láqueo linguæ iníquæ et a lábiis operántium mendácium, et in conspéctu astántium factus es mihi adiútor.

4 Et liberásti me secúndum multitúdinem misericórdiæ nóminis tui a rugiéntibus, præparátis ad escam:

5 De mánibus quæréntium ánimam meam, et de portis tribulatiónum, quæ circumdedérunt me;

6 A pressúra flammæ, quæ circúmdedit me, et in médio ignis non sum æstuáta;

7 De altitúdine ventris ínferi, et a lingua coinquináta, et a verbo mendácii, a rege iníquo, et a lingua iniústa.

℣. Tu autem, Dómine, miserére nobis.

℟. Deo grátias.

 

℟. Dum torquerétur beáta Agatha in mamílla gráviter, dixit ad iúdicem:

* Impie, crudélis et dire tyránne, non es confúsus amputáre in fémina, quod ipse in matre suxísti?

℣. Ego enim hábeo mamíllas íntegras intus in ánima mea, quas ab infántia Dómino consecrávi.

℟. Impie, crudélis et dire tyránne, non es confúsus amputáre in fémina, quod ipse in matre suxísti?

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Sir 51:8-12 


8 Laudábit usque ad mortem ánima mea Dóminum,

9 Et vita mea appropínquans erat in inférno deórsum.

10 Circumdedérunt me undíque, et non erat qui adiuváret. Respíciens eram ad adiutórium hóminum, et non erat.

11 Memoráta sum misericórdiæ tuæ, Dómine, et operatiónis tuæ, quæ a sǽculo sunt:

12 Quóniam éruis sustinéntes te, Dómine, et líberas eos de mánibus géntium.

Sir 51:13-17 


13 Exaltásti super terram habitatiónem meam, et pro morte defluénte deprecáta sum.

14 Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum, sine adiutório.

15 Laudábo nomen tuum assídue, et collaudábo illud in confessióne, et exaudíta est orátio mea.

16 Et liberásti me de perditióne, et eripuísti me de témpore iníquo.

17 Proptérea confitébor, et laudem dicam tibi, et benedícam nómini Dómini.

℣. Tu autem, Dómine, miserére nobis.

℟. Deo grátias.

 

℟. Quis es tu, qui venísti ad me curáre vúlnera mea? Ego sum Apóstolus Christi: nihil in me dúbites, fília: ipse me misit ad te, 

* Quem dilexísti mente et puro corde.

℣. Nam et ego Apóstolus eius sum, et in nómine eius scias te esse curándam.

℟. Quem dilexísti mente et puro corde.

℣. Glória Patri, et Fílio, * et Spirítui Sancto.

℟. Quem dilexísti mente et puro corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Agatha, in Sicília nobílibus paréntibus nata, in persecutióne Décii imperatóris, Cátanæ gloriósum martýrium fecit. Nam cum Quintiánus, Sicíliæ prætor, ómnibus modis eius pudicítiam frustra tentásset, Agatha, superstitiónis christiánæ nómine comprehénsa, primum cólaphis cǽditur, dein admótis candéntibus láminis in equúleo torquétur, tum ei mamílla abscínditur. Mox coniécta in víncula, a beáto Petro Apóstolo, noctu ei apparénte, sanátur. Rursum evocáta a prætóre et in Christi confessióne persevérans, in acútis téstulis et candéntibus carbónibus ei subiéctis volutátur. Sed, ob ingéntem terræmótum veheménter commóta civitáte, Quintiánus, véritus pópuli tumúltum, eam semimórtuam clam redúci ímperat in cárcerem; ubi paulo post migrávit in cælum, nonis februárii.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

Ad Laudes 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Proprio Sanctorum}


Ant. Quis es tu, * qui venísti ad me curáre vúlnera mea? Ego sum Apóstolus Christi: nihil in me dúbites, fília.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quis es tu, qui venísti ad me curáre vúlnera mea? Ego sum Apóstolus Christi: nihil in me dúbites, fília.

Ant. Medicínam carnálem * córpori meo nunquam exhíbui, sed hábeo Dóminum Iesum Christum, qui solo sermóne restáurat univérsa.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Medicínam carnálem córpori meo nunquam exhíbui, sed hábeo Dóminum Iesum Christum, qui solo sermóne restáurat univérsa.

Ant. Grátias tibi ago, * Dómine Iesu Christe, quia memor es mei, et misísti ad me Apóstolum tuum curáre vúlnera mea.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Grátias tibi ago, Dómine Iesu Christe, quia memor es mei, et misísti ad me Apóstolum tuum curáre vúlnera mea.

Ant. Benedíco te, * Pater Dómini mei Iesu Christi, quia per Apóstolum tuum mamíllam meam meo péctori restituísti.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedíco te, Pater Dómini mei Iesu Christi, quia per Apóstolum tuum mamíllam meam meo péctori restituísti.

Ant. Qui me dignátus est * ab omni plaga curáre, et mamíllam meam meo péctori restitúere, ipsum ínvoco Deum vivum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui me dignátus est ab omni plaga curáre, et mamíllam meam meo péctori restitúere, ipsum ínvoco Deum vivum.

Capitulum Hymnus Versus {ex Proprio Sanctorum}


Sir 51:1-3 


Confitébor tibi, Dómine, Rex, et collaudábo te Deum Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Paganórum * multitúdo fúgiens ad sepúlcrum Vírginis, tulérunt velum eius contra ignem: ut comprobáret Dóminus, quod a perículis incéndii méritis beátæ Agathæ Mártyris suæ eos liberáret.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Paganórum multitúdo fúgiens ad sepúlcrum Vírginis, tulérunt velum eius contra ignem: ut comprobáret Dóminus, quod a perículis incéndii méritis beátæ Agathæ Mártyris suæ eos liberáret.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

Ad Primam 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Februárii Luna vicésima sexta Anno Dómini 2024

 

Sancti Titi, Epíscopi Creténsium et Confessóris, cuius dies natális occúrrit prídie Nonas Ianuárii.

Cæsaréæ, in Cappadócia, natális sanctæ Dorótheæ, Vírginis et Mártyris; quæ, sub Saprício, illíus Provínciæ Prǽside, primum per equúlei extensiónem vexáta, dehinc palmis diutíssime cæsa, capitáli senténtia ad últimum puníta est. In eius confessióne Theóphilus quidam scholásticus ad Christi fidem convérsus, et mox equúleo acérrime tortus, novíssime gládio cæsus est.

Eméssæ, in Phœnícia, sancti Silváni Epíscopi, qui, cum eídem Ecclésiæ annis quadragínta præfuísset, tandem, sub Maximiáno Imperatóre, una cum duóbus áliis, obiéctus feris membratímque discérptus, martýrii palmam accépit.

Eódem die sanctórum Mártyrum Saturníni, Theóphili et Revocátæ.

Arvérnis, in Gállia, sancti Antholiáni Mártyris.

Atrébati, in Gálliis, sancti Vedásti, eiúsdem civitátis Epíscopi, cuius vita et mors plúrimis miráculis éxstitit gloriósa.

Elnóne, in Gállia, sancti Amándi, Epíscopi Traiecténsis, qui miráculis, cum vivus tum mórtuus, glorióse refúlsit; cuius nómine póstmodum insignítum est óppidum, in quo ille monastérium exstrúxerat et mortálem vitam absólverat.

Bonóniæ sancti Guaríni, Cardinális et Epíscopi Prænestíni, vitæ sanctitáte conspícui.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Proprio Sanctorum}


Sir 51:1-3 


Confitébor tibi, Dómine, Rex, et collaudábo te Deum Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

Ad Sextam 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Proprio Sanctorum}


Sir 51:4-5 


Liberásti me secúndum multitúdinem misericórdiæ nóminis tui a rugiéntibus, præparátis ad escam, de mánibus quæréntium ánimam meam, et de multis tribulatiónibus quæ circumdedérunt me.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis
Tempora: Feria II infra Hebdomadam Sexagesimæ

Ad Nonam 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Proprio Sanctorum}


Sir 51:8; 51:12 


Laudábit usque ad mortem ánima mea Dóminum, quóniam éruis sustinéntes te, et líberas eos de manu angústiæ, Dómine, Deus noster.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis


Ad Vesperas 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Proprio Sanctorum}


Ant. Quis es tu, * qui venísti ad me curáre vúlnera mea? Ego sum Apóstolus Christi: nihil in me dúbites, fília.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quis es tu, qui venísti ad me curáre vúlnera mea? Ego sum Apóstolus Christi: nihil in me dúbites, fília.

Ant. Medicínam carnálem * córpori meo nunquam exhíbui, sed hábeo Dóminum Iesum Christum, qui solo sermóne restáurat univérsa.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Medicínam carnálem córpori meo nunquam exhíbui, sed hábeo Dóminum Iesum Christum, qui solo sermóne restáurat univérsa.

Ant. Grátias tibi ago, * Dómine Iesu Christe, quia memor es mei, et misísti ad me Apóstolum tuum curáre vúlnera mea.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Grátias tibi ago, Dómine Iesu Christe, quia memor es mei, et misísti ad me Apóstolum tuum curáre vúlnera mea.

Ant. Benedíco te, * Pater Dómini mei Iesu Christi, quia per Apóstolum tuum mamíllam meam meo péctori restituísti.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíco te, Pater Dómini mei Iesu Christi, quia per Apóstolum tuum mamíllam meam meo péctori restituísti.

Ant. Qui me dignátus est * ab omni plaga curáre, et mamíllam meam meo péctori restitúere, ipsum ínvoco Deum vivum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui me dignátus est ab omni plaga curáre, et mamíllam meam meo péctori restitúere, ipsum ínvoco Deum vivum.

Capitulum Hymnus Versus {ex Proprio Sanctorum}


Sir 51:1-3 


Confitébor tibi, Dómine, Rex, et collaudábo te Deum Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Stans beáta Agatha * in médio cárceris, expánsis mánibus orábat ad Dóminum: Dómine Iesu Christe, magíster bone, grátias tibi ago, qui me fecísti víncere torménta carníficum: iube me, Dómine, ad tuam immarcescíbilem glóriam felíciter perveníre.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Stans beáta Agatha in médio cárceris, expánsis mánibus orábat ad Dóminum: Dómine Iesu Christe, magíster bone, grátias tibi ago, qui me fecísti víncere torménta carníficum: iube me, Dómine, ad tuam immarcescíbilem glóriam felíciter perveníre.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Agathæ Virginis et Martyris ~ III. classis


Ad Completorium 02-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gaudeámus omnes in Dómino, diem festum celebrántes sub honóre beátæ Agathæ Vírginis et Martyris: de cuius passióne gaudent Angeli et colláudant Fílium Dei.

Ps 44:2

Eructávit cor meum verbum bonum: dico ego ópera mea Regi. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre beátæ Agathæ Vírginis et Martyris: de cuius passióne gaudent Angeli et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Agathæ Vírginis et Mártyris tuæ natalítia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 1:26-31.

Fratres: Vidéte vocatiónem vestram: quia non multi sapiéntes secúndum carnem, non multi poténtes, non multi nóbiles: sed quæ stulta sunt mundi elégit Deus, ut confúndat sapiéntes: et infírma mundi elégit Deus, ut confúndat fórtia: et ignobília mundi et contemptibília elégit Deus, et ea quæ non sunt, ut ea quæ sunt destrúeret: ut non gloriétur omnis caro in conspéctu eius. Ex ipso autem vos estis in Christo Iesu, qui factus est nobis sapiéntia a Deo, et iustítia, et sanctificátio, et redémptio: ut, quemádmodum scriptum est: Qui gloriátur, in Dómino gloriétur.

℟. Deo grátias.

Graduale 


Ps 45:6 et 5.

Adiuvábit eam Deus vultu suo: Deus in médio eius, non commovébitur.

℣. Flúminis impetus lætíficat civitátem Dei: sanctificávit tabernáculum suum Altíssimus.

Ps 125:5-6

Qui séminant in lácrimis, in gáudio metent.

℣. Eúntes ibant et fiébant, mitténtes semina sua.

℣. Veniéntes autem vénient cum exsultatióne, portántes manípulos suos.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 19:3-12.

In illo témpore: Accessérunt ad Iesum pharisǽi, tentántes eum et dicéntes: Si licet hómini dimíttere uxórem suam quacúmque ex causa? Qui respóndens, ait eis: Non legístis, quia, qui fecit hóminem ab inítio, másculum et féminam fecit eos? et dixit: Propter hoc dimíttet homo patrem, et matrem, et adhærébit uxóri suæ, et erunt duo in carne una. Itaque iam non sunt duo, sed una caro. Quod ergo Deus coniúnxit, homo non séparet. Dicunt illi: Quid ergo Móyses mandávit dare libéllum repúdii, et dimíttere? Ait illis: Quóniam Móyses ad durítiam cordis vestri permísit vobis dimíttere uxóres vestras: ab inítio autem non fuit sic. Dico autem vobis, quia, quicúmque dimíserit uxórem suam, nisi ob fornicatiónem, et áliam dúxerit, mœchátur: et qui dimíssam duxerit, mœchátur. Dicunt ei discípuli eius: Si ita est causa hóminis cum uxore, non expedit nubere. Qui dixit illis: Non omnes cápiunt verbum istud, sed quibus datum est. Sunt enim eunúchi, qui de matris útero sic nati sunt; et sunt eunúchi, qui facti sunt ab homínibus; et sunt eunúchi, qui seípsos castravérunt propter regnum cœlórum. Qui potest cápere, cápiat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:15.

Afferéntur Regi Vírgines post eam: próximæ eius afferéntur tibi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ in beátæ Agathæ Vírginis et Mártyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Qui me dignátus est ab omni plaga curáre et mamíllam meam meo péctori restitúere, ipsum ínvoco Deum vivum.

Postcommunio 


S. Dóminus vobíscum.

R. Et cum spíritu tuo.

Orémus.

Auxiliéntur nobis, Dómine, sumpta mystéria: et, intercedénte beáta Agatha Vírgine et Mártyre tua, sempitérna protectióne confírment.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Titi Episcopi et Confessoris ~ III. classis
Scriptura: Feria III infra Hebdomadam Sexagesimæ

Ad Matutinum 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 8:1-4 


1 Recordátus autem Deus Noë, cunctorúmque animántium, et ómnium iumentórum, quæ erant cum eo in arca, addúxit spíritum super terram, et imminútæ sunt aquæ.

2 Et clausi sunt fontes abýssi, et cataráctæ cæli: et prohíbitæ sunt plúviæ de cælo.

3 Reversǽque sunt aquæ de terra eúntes et redeúntes: et cœpérunt mínui post centum quinquagínta dies.

4 Requievítque arca mense séptimo, vigésimo séptimo die mensis, super montes Arméniæ.

℣. Tu autem, Dómine, miserére nobis.

℟. Deo grátias.

 

℟. Ædificávit Noë altáre Dómino, ófferens super illud holocáustum: odoratúsque est Dóminus odórem suavitátis, et benedíxit ei, dicens:

* Créscite, et multiplicámini, et repléte terram.

℣. Ecce ego státuam pactum meum vobíscum, et cum sémine vestro post vos.

℟. Créscite, et multiplicámini, et repléte terram.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 8:5-9 


5 At vero aquæ ibant et decrescébant usque ad décimum mensem: décimo enim mense, primo die mensis, apparuérunt cacúmina móntium.

6 Cumque transíssent quadragínta dies, apériens Noë fenéstram arcæ, quam fécerat, dimísit corvum,

7 Qui egrediebátur, et non revertebátur, donec siccaréntur aquæ super terram.

8 Emísit quoque colúmbam post eum, ut vidéret si iam cessássent aquæ super fáciem terræ.

9 Quæ cum non invenísset ubi requiésceret pes eius, revérsa est ad eum in arcam.

Gen 8:10-13 


10 Expectátis autem ultra septem diébus áliis, rursum dimísit colúmbam ex arca.

11 At illa venit ad eum ad vésperam, portans ramum olívæ viréntibus fóliis in ore suo: intelléxit ergo Noë quod cessássent aquæ super terram.

12 Expectavítque nihilóminus septem álios dies: et emísit colúmbam, quæ non est revérsa ultra ad eum.

13 Igitur sexcentésimo primo anno, primo mense, prima die mensis, imminútæ sunt aquæ super terram.

℣. Tu autem, Dómine, miserére nobis.

℟. Deo grátias.

 

℟. Per memetípsum iurávi, dicit Dóminus, non adíciam ultra aquas dilúvii super terram: pacti mei recordábor

* Ut non perdam aquis dilúvii omnem carnem.

℣. Arcum meum ponam in núbibus, et erit signum fœ́deris inter me et inter terram.

℟. Ut non perdam aquis dilúvii omnem carnem.

℣. Glória Patri, et Fílio, * et Spirítui Sancto.

℟. Ut non perdam aquis dilúvii omnem carnem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Titus, Creténsium epíscopus, qui inter discípulos Doctóris géntium merúerit cooptári, ádeo evangelizándi ardóre et fidelitáte Paulo éxstitit carus, ut, cum hic venísset Tróadem propter Evangélium Christi, testátus sit non habuísse réquiem spirítui suo, eo quod Titum fratrem suum ibi non invénerit. Et paulo post Macedóniam petens, suam in eum caritátem ita confírmat: Sed qui consolátur húmiles, consolátus est nos Deus in advéntu Titi. Corínthum ab Apóstolo missus, sapiénter functus est múnere huius legatiónis, quæ præsértim eleemósynas colligéndas ad sublevándam Ecclésiæ Hebræórum inópiam spectábat. Interim ad effundéndum divíni verbi semen inter gentes linguis locísque distínctas, post tot itínera et labóres cum duce Paulo Cretam ínsulam áppulit. Porro, cum isti ecclésiæ epíscopus ab ipso Apóstolo deléctus esset, se ipsum prǽbuit exémplum bonórum óperum. Tráditur ipse inter Dálmatas, ut crucis vexíllum explicáret, strénue consudásse. Tandem plenus méritis, quarto supra nonagésimum anno, óbiit in Dómino.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Laudes 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Dorotheæ, Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Indulgéntiam nobis, quǽsumus, Dómine, beáta Doróthea Virgo et Martyr implóret: quæ tibi gráta semper éxstitit, et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Primam 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Februárii Luna vicésima séptima Anno Dómini 2024

 

Sancti Romuáldi Abbátis, Monachórum Camaldulénsium Patris, cuius dies natális tertiodécimo Kaléndas Iúlii recensétur, sed festívitas hac die, ob Translatiónem córporis eius, potíssimum celebrátur.

Augústæ, cui nunc Londíni nomen, in Británnia, natális beáti Auguli Epíscopi, qui, ætátis cursu per martýrium expléto, ætérna prǽmia suscípere méruit.

In Phrýgia sancti Adáuci Mártyris, qui, ex Itálico génere clarus, et omni fere dignitátum gradu ab Imperatóribus insignítus, tandem, cum adhuc Quæstóris offício fungerétur, martýrii coróna pro fídei defensióne dignátus est.

Ibídem plurimórum sanctórum Mártyrum, urbis uníus cívium, quorum dux erat idem Adáucus; qui, cum omnes Christiáni essent, et constánter in fídei confessióne persísterent, a Galério Maximiáno Imperatóre sunt igne consúmpti.

Heracléæ, in Ponto, sancti Theodóri, ductoris mílitum, qui, Licínio imperánte, post multa torménta, truncátus cápite, victor migrávit in cælum.

In Ægýpto sancti Móysis, Epíscopi venerábilis, qui primum in erémo vitam solitáriam duxit; deínde, peténte Regína Saracenórum Máuvia, Epíscopus factus, gentem illam ferocíssimam magna ex parte ad fidem convértit, et gloriósus méritis quiévit in pace.

Lucæ, in Túscia, deposítio sancti Richárdi, Regis Anglórum, qui pater éxstitit sancti Willebáldi, Eystetténsis Epíscopi, ac sanctæ Walbúrgæ Vírginis.

Bonóniæ sanctæ Iuliánæ Víduæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Tertiam 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Sextam 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Nonam 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Vesperas 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut iuste et pie vivéntes in hoc sǽculo, ad cæléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Titi Episcopi et Confessoris ~ III. classis
Commemoratio: S. Dorotheæ, Virginis et Martyris

Ad Completorium 02-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Titi Episc. et Confessoris ~ III. classis
Tempora: Feria III infra Hebdomadam Sexagesimæ

Sancta Missa 02-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Titum Confessórem tuum atque Pontíficem apostólicis virtútibus decorásti: eius méritis et intercessióne concéde; ut, iuste et pie vivéntes in hoc sǽculo, ad cœléstem pátriam perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Dorotheæ Virg. et Mart.

Indulgéntiam nobis, quǽsumus, Dómine, beáta Dorothéa Virgo et Martyr implóret: quæ tibi grata semper éxstitit, et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 44:16-27; 45, 3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reeconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invénit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo. 

Eccli 44:20

℣. Non est inventus símilis illi, qui conservaret legem Excélsi.

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:1-9

In illo témpore: Designávit Dóminus et álios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicebat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portáre sácculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertátur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos ubique lætíficent: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Dorothea

Hóstias tibi, Dómine, beátæ Dorótheæ Vírginis et Mártyris tuæ dicatas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Tito Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Dorothea

Divíni múneris largitáte satiáti, quǽsumus, Dómine, Deus noster: ut, intercedénte beáta Dorothéa Vírgine et Mártyre tua, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Matutinum 02-07-2024 


MatutinumLaudesPrimaTertia
SextaNonaVesperaCompletorium

Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 8:15-19 


15 Locútus est autem Deus ad Noë, dicens:

16 Egrédere de arca, tu et uxor tua, fílii tui et uxóres filiórum tuórum tecum.

17 Cuncta animántia, quæ sunt apud te, ex omni carne, tam in volatílibus quam in béstiis et univérsis reptílibus, quæ reptant super terram, educ tecum, et ingredímini super terram: créscite et multiplicámini super eam.

18 Egréssus est ergo Noë, et fílii eius: uxor illíus, et uxóres filiórum eius cum eo.

19 Sed et ómnia animántia, iuménta, et reptília quæ reptant super terram, secúndum genus suum, egréssa sunt de arca.

℣. Tu autem, Dómine, miserére nobis.

℟. Deo grátias.

 

℟. Benedíxit Deus Noë, et fíliis eius, et dixit ad eos:

* Créscite, et multiplicámini, et repléte terram.

℣. Ecce ego státuam pactum meum vobíscum, et cum sémine vestro post vos.

℟. Créscite, et multiplicámini, et repléte terram.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 8:20-22 


20 Ædificávit autem Noë altáre Dómino: et tollens de cunctis pecóribus et volúcribus mundis, óbtulit holocáusta super altáre.

21 Odoratúsque est Dóminus odórem suavitátis, et ait: Nequáquam ultra maledícam terræ propter hómines: sensus enim et cogitátio humáni cordis in malum prona sunt ab adolescéntia sua: non ígitur ultra percútiam omnem ánimam vivéntem sicut feci.

22 Cunctis diébus terræ, seméntis et messis, frigus et æstus, æstas et hiems, nox et dies non requiéscent.

Gen 9:1-6 


1 Benedixítque Deus Noë et fíliis eius. Et dixit ad eos: Créscite, et multiplicámini, et repléte terram.

2 Et terror vester ac tremor sit super cuncta animália terræ, et super omnes vólucres cæli, cum univérsis quæ movéntur super terram: omnes pisces maris mánui vestræ tráditi sunt.

3 Et omne, quod movétur et vivit, erit vobis in cibum: quasi ólera viréntia trádidi vobis ómnia.

4 Excépto, quod carnem cum sánguine non comedétis.

5 Sánguinem enim animárum vestrárum requíram de manu cunctárum bestiárum: et de manu hóminis, de manu viri, et fratris eius requíram ánimam hóminis.

6 Quicúmque effúderit humánum sánguinem, fundétur sanguis illíus: ad imáginem quippe Dei factus est homo.

℣. Tu autem, Dómine, miserére nobis.

℟. Deo grátias.

 

℟. In artículo diéi illíus ingréssus est Noë in arcam et fílii eius, 

* Uxor illíus et uxóres filiórum eius.

℣. Deléta sunt univérsa de terra, remánsit autem solus Noë, et qui cum eo erant in arca.

℟. Uxor illíus et uxóres filiórum eius.

℣. Glória Patri, et Fílio, * et Spirítui Sancto.

℟. Uxor illíus et uxóres filiórum eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Romuáldus, Ravénnæ, Sérgio patre, nóbili génere natus, adoléscens in propínquum monastérium Classénse pœniténtiæ causa secéssit; ubi ad pietátis stúdium veheméntius incénsus et beáti Apollináris apparitióne recreátus, mónachus effícitur. Ieiúniis et oratiónibus assídue se exércuit, vultu tamen ádeo lætus, ut intuéntes exhilaráret. Martýrii cupiditáte flagrans, dum in Pannóniam proficíscitur, morbo corréptus, revérti cógitur. Institúti monachórum Camaldulénsium auctor fuit, quos tamquam ángelos scalam cælum pertingéntem ascéndere per visum conspéxit. Dénique cum annos centum et vigínti ágeret, et centum ipsos in summa vitæ asperitáte Deo servísset, ad eum migrávit, anno salútis millésimo vigésimo séptimo, et Fabriáni in ecclésia sui órdinis honorífice cónditus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Laudes 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Primam 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Februárii Luna vicésima octáva Anno Dómini 2024

 

Sancti Ioánnis de Matha, Presbýteri et Confessóris, qui Ordinis sanctíssimæ Trinitátis redemptiónis captivórum fuit Institútor, et sextodécimo Kaléndas Ianuárii obdormívit in Dómino.

Somáschæ, in território Bergoménsi, natális sancti Hierónymi Æmiliáni Confessóris, qui Congregatiónis Somáschæ Fundátor éxstitit; atque, plúribus in vita et post mortem miráculis illústris, a Cleménte Décimo tértio, Pontífice Máximo, Sanctórum fastis adscríptus est, et a Pio Papa Undécimo universális orphanórum ac derelíctæ iuventútis Patrónus apud Deum eléctus et declarátus. Eius tamen festívitas tertiodécimo Kaléndas Augústi recólitur.

Romæ sanctórum Mártyrum Pauli, Lúcii et Cyríaci.

In Arménia minóre pássio sanctórum Mártyrum Dionýsii, Æmiliáni et Sebastiáni.

Constantinópoli natális sanctórum Mártyrum Monachórum monastérii Dii, qui, ob defensiónem fídei cathólicæ, cum tulíssent lítteras sancti Felícis Papæ Tértii advérsus Acácium, diríssime cæsi sunt.

In Pérside commemorátio sanctórum Mártyrum, qui, sub Rege Persárum Cábade, ob Christiánam fidem, divérsis supplíciis necáti sunt.

Alexandríæ pássio sanctæ Coínthæ Mártyris, quam Pagáni, sub Décio Imperatóre, corréptam et ad idóla perdúctam, hæc adoráre cogébant; quod cum illa éxsecrans recusáret, ipsíus pedes vínculis innexuérunt, eámque, trahéntes sic vinctam per civitátis platéas, horréndo supplício discerpsérunt.

Pápiæ sancti Iuvéntii Epíscopi, qui strénue in Evangélio laborávit.

Medioláni deposítio sancti Honoráti, Epíscopi et Confessóris.

Virodúni, in Gállia, sancti Pauli Epíscopi, miraculórum dono illústris.

Apud Murétum, in agro Lemovicénsi, natális sancti Stéphani Abbátis, qui Grandimonténsis Ordinis Institútor fuit, ac virtútibus et miráculis cláruit.

In monastério Vallis Umbrósæ Beáti Petri, Cardinális et Epíscopi Albanénsis, ex Ordine Vallis Umbrósæ, cognoménto Ignei, quia per ignem illǽsus transívit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Tertiam 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Sextam 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis
Scriptura: Feria IV infra Hebdomadam Sexagesimæ

Ad Nonam 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis


Ad Vesperas 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Romuáldi Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Romualdi Abbatis ~ III. classis


Ad Completorium 02-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Romualdi Abbatis ~ III. classis
Tempora: Feria IV infra Hebdomadam Sexagesimæ

Sancta Missa 02-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Intercéssio nos, quǽsumus Dómine, beáti Romuáldi Abbátis comméndet: ut quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi.

Ps 111:1-3

Beátus vir, qui timet Dóminum: in mandátis eius cupit nimis. 

℣. Potens in terra erit semen eius: generátio rectórum benedicétur. 

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 19:27-29

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secuti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacris altáribus, Dómine, hóstias superpósitas sanctus N. Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat nos, Dómine, cum tui perceptióne sacraménti beátus N. Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Matutinum 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 9:12-15 


12 Dixítque Deus: Hoc signum fœ́deris quod do inter me et vos, et ad omnem ánimam vivéntem, quæ est vobíscum in generatiónes sempitérnas:

13 Arcum meum ponam in núbibus, et erit signum fœ́deris inter me et inter terram.

14 Cumque obdúxero núbibus cælum, apparébit arcus meus in núbibus:

15 Et recordábor fœ́deris mei vobíscum, et cum omni ánima vivénte quæ carnem végetat: et non erunt ultra aquæ dilúvii ad deléndum univérsam carnem.

℣. Tu autem, Dómine, miserére nobis.

℟. Deo grátias.

 

℟. Dixit Dóminus ad Noë: Finis univérsæ carnis venit coram me: repléta est terra iniquitáte eórum,

* Et ego dispérdam eos cum terra.

℣. Fac tibi arcam de lignis lævigátis, mansiúnculas in ea fácies.

℟. Et ego dispérdam eos cum terra.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 9:20-23 


20 Cœpítque Noë vir agrícola exercére terram, et plantávit víneam.

21 Bibénsque vinum inebriátus est, et nudátus in tabernáculo suo.

22 Quod cum vidísset Cham, pater Chánaan, verénda scílicet patris sui esse nudáta, nuntiávit duóbus frátribus suis foras.

23 At vero Sem et Iapheth pállium imposuérunt húmeris suis, et incedéntes retrórsum, operuérunt verénda patris sui: faciésque eórum avérsæ erant, et patris virília non vidérunt.

Gen 9:24-29 


24 Evígilans autem Noë ex vino, cum didicísset quæ fécerat ei fílius suus minor,

25 Ait: Maledíctus Chánaan, servus servórum erit frátribus suis.

26 Dixítque: Benedíctus Dóminus Deus Sem, sit Chánaan servus eius.

27 Dilátet Deus Iapheth, et hábitet in tabernáculis Sem, sitque Chánaan servus eius.

28 Vixit autem Noë post dilúvium trecéntis quinquagínta annis.

29 Et impléti sunt omnes dies eius nongentórum quinquagínta annórum: et mórtuus est.

℣. Tu autem, Dómine, miserére nobis.

℟. Deo grátias.

 

℟. Quadragínta dies et noctes apérti sunt cæli, et ex omni carne habénte spíritum vitæ ingréssa sunt in arcam:

* Et clausit a foris óstium Dóminus.

℣. In artículo diéi illíus ingréssus est Noë in arcam et fílii eius, et uxor illíus et uxóres filiórum eius.

℟. Et clausit a foris óstium Dóminus.

℣. Glória Patri, et Fílio, * et Spirítui Sancto.

℟. Et clausit a foris óstium Dóminus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes de Matha, Falcóne in Província piis et nobílibus paréntibus natus, cum primum Deo Sacrum offérret, per visiónem intelléxit, se ad rediméndos ab infidélibus captívos destinári. Quare divíno nutu in erémum secéssit, ubi Felícem Valésium in ea iam multis annis degéntem réperit. Ibi fervéntius cum oratióni vacárent, ter in somnis admóniti, Romam profécti, ab Innocéntio Papa tértio approbatiónem novi órdinis sanctíssimæ Trinitátis pro rediméndis captívis obtinuérunt. Tum primum cœnóbium in diœcési Meldénsi construxérunt, cui regéndo Felix remánsit. Ioánnes vero Romam cum áliquot sóciis revérsus est, ubi Innocéntius domum, ecclésiam et hospitále sancti Thomæ de Formis in monte Cælio eis donávit. Datis quoque lítteris ad Miramolínum regem Maróchii, opus redemptiónis felíciter inchoátum fuit. Tum Ioánnes ad Hispánias, sub iugo Saracenórum magna ex parte oppréssas, proféctus, ómnium ánimis ad captivórum commiseratiónem commótis, hospitália eréxit et plures captívos redémit, Romam demum revérsus, assíduis fractus labóribus et morbo conféctus, óbiit in Dómino, sextodécimo kaléndas ianuárii, anno millésimo ducentésimo décimo tértio.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Laudes 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Primam 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Februárii Luna vicésima nona Anno Dómini 2024

 

Sancti Cyrílli, Epíscopi Alexandríni, Confessóris et Ecclésiæ Doctóris, cuius dies natális quinto Kaléndas Februárii recensétur.

Alexandríæ natális sanctæ Apollóniæ, Vírginis et Mártyris, cui persecutóres, sub Décio, dentes omnes primum excussérunt. Deínde, constrúcto ac succénso rogo, iídem commináti sunt, nisi cum eis ímpia verba proférret, vivam se eam incensúros; at illa, cum páululum intra semetípsam deliberásset, repénte se de mánibus impiórum prorípuit, et in ignem, quem paráverant, maióre Sancti Spíritus flamma intus ǽstuans, sponte ita prosilívit, ut perterreréntur étiam ipsi crudelitátis auctóres, quod prómptior invénta esset ad mortem fémina quam persecútor ad pœnam.

Romæ pássio sanctórum Mártyrum Alexándri et aliórum trigínta octo coronatórum.

In castéllo Lemelénsi, in Africa, sanctórum Mártyrum Primi et Donáti Diaconórum, qui, cum altáre in Ecclésia tutaréntur, a Donatístis occísi sunt.

Solis, in Cypro, sanctórum Mártyrum Ammónii et Alexándri.

Antiochíæ sancti Nicéphori Mártyris, qui sub Valeriáno Imperatóre, cápite cæsus, martýrii corónam accépit.

In monastério Fontanéllæ, in Gállia, sancti Ansbérti, Rotomagénsis Epíscopi.

Canúsii, in Apúlia, sancti Sabíni, Epíscopi et Confessóris; qui (ut beátus Gregórius Papa refert), prophétiæ spíritu ac miraculórum dono prǽditus, sibi iam cæco exhíbitum a fámulo, prǽmiis corrúpto, venéni póculum divíno agnóvit instinctu, sed, prænuntiáta mox a Deo suménda de corruptóre vindícta signóque Crucis facto, venénum secúrus ébibit ac nullum ex eo nocuméntum accépit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Tertiam 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Sextam 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis
Scriptura: Feria V infra Hebdomadam Sexagesimæ

Ad Nonam 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis


Ad Vesperas 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta, quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis de Matha Confessoris ~ III. classis


Ad Completorium 02-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis de Matha Confessoris ~ III. classis
Tempora: Feria V infra Hebdomadam Sexagesimæ

Sancta Missa 02-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui per sanctum Ioánnem órdinem sanctíssimæ Trinitátis ad rediméndum de potestáte Saracenórum captívos cǽlitus institúere dignátus es: præsta quǽsumus; ut, eius suffragántibus méritis, a captivitáte córporis et ánimæ, te adiuvánte, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem.

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Cyrilli Episc. Alexandrini Confessoris et Ecclesiæ Doctoris ~ III. classis
Scriptura: Feria VI infra Hebdomadam Sexagesimæ

Ad Matutinum 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 10:1-6 


1 Hæ sunt generatiónes filiórum Noë, Sem, Cham et Iapheth: natíque sunt eis fílii post dilúvium.

2 Fílii Iapheth: Gomer, et Magog, et Mádai, et Iavan, et Thubal, et Mosoch, et Thiras.

3 Porro fílii Gomer: Ascenez et Riphath et Thogórma.

4 Fílii autem Iavan: Elísa et Tharsis, Cetthim et Dódanim.

5 Ab his divísæ sunt ínsulæ géntium in regiónibus suis, unusquísque secúndum linguam suam et famílias suas in natiónibus suis.

6 Fílii autem Cham: Chus, et Mésraim et Phuth, et Chánaan.

℣. Tu autem, Dómine, miserére nobis.

℟. Deo grátias.

 

℟. Ædificávit Noë altáre Dómino, ófferens super illud holocáustum: odoratúsque est Dóminus odórem suavitátis, et benedíxit ei, dicens:

* Créscite, et multiplicámini, et repléte terram.

℣. Ecce ego státuam pactum meum vobíscum, et cum sémine vestro post vos.

℟. Créscite, et multiplicámini, et repléte terram.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Gen 11:1-4 


1 Erat autem terra lábii uníus, et sermónum eorúndem.

2 Cumque proficisceréntur de oriénte, invenérunt campum in terra Sénnaar, et habitavérunt in eo.

3 Dixítque alter ad próximum suum: Veníte, faciámus láteres, et coquámus eos igni. Habuerúntque láteres pro saxis, et bitúmen pro cæménto:

4 Et dixérunt: Veníte, faciámus nobis civitátem et turrim, cuius culmen pertíngat ad cælum: et celebrémus nomen nostrum ántequam dividámur in univérsas terras.

Gen 11:5-8 


5 Descéndit autem Dóminus ut vidéret civitátem et turrim, quam ædificábant fílii Adam,

6 Et dixit: Ecce, unus est pópulus, et unum lábium ómnibus: cœperúntque hoc fácere, nec desístent a cogitatiónibus suis, donec eas ópere cómpleant.

7 Veníte ígitur, descendámus, et confundámus ibi linguam eórum, ut non áudiat unusquísque vocem próximi sui.

8 Atque ita divísit eos Dóminus ex illo loco in univérsas terras, et cessavérunt ædificáre civitátem.

℣. Tu autem, Dómine, miserére nobis.

℟. Deo grátias.

 

℟. Per memetípsum iurávi, dicit Dóminus, non adíciam ultra aquas dilúvii super terram: pacti mei recordábor

* Ut non perdam aquis dilúvii omnem carnem.

℣. Arcum meum ponam in núbibus, et erit signum fœ́deris inter me et inter terram.

℟. Ut non perdam aquis dilúvii omnem carnem.

℣. Glória Patri, et Fílio, * et Spirítui Sancto.

℟. Ut non perdam aquis dilúvii omnem carnem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cyríllus Alexandrínus, Theóphili epíscopi Alexandríni nepos, étiam adoléscens præcelléntis ingénii specímina dedit. Theóphilo vita functo, ad illíus sedem evéctus, et factus forma gregis ex ánimo, óptimi pastóris glóriam adéptus est. Singuláre eius pro cathólicæ fídei incolumitáte stúdium enítuit contra Nestórium Constantinopolitánum epíscopum, asseréntem Iesum Christum ex María Vírgine hóminem tantum et non Deum natum, eíque divinitátem pro méritis esse collátam; cuius emendatiónem cum frustra tentásset, eum sancto Cælestíno Papæ denuntiávit. Huius Pontíficis delegáta auctoritáte, nonnúllis sessiónibus prǽfuit Concílii Ephesíni, in quo hǽresis Nestoriána pénitus proscrípta est, damnátus Nestórius et a sua Sede deiéctus, ac dogma cathólicum de una in Christo eáque divína persóna, et divína gloriósæ Vírginis Maríæ maternitáte assértum. De sola fide sollícitus, et proptérea plura perpéssus, máximis pro Ecclésia Dei perfúnctus labóribus, plurimísque scriptis éditis, sancto fine quiévit, anno quadringentésimo quadragésimo quarto, episcopátus trigésimo secúndo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Apolloniæ Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Apollóniæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Primam 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Februárii Luna prima Anno Dómini 2024

 

Apud montem Cassínum sanctæ Scholásticæ Vírginis, soróris sancti Benedícti Abbátis, qui eius ánimam, instar colúmbæ, migrántem e córpore in cælum ascéndere vidit.

Romæ sanctórum Mártyrum Zótici, Irenǽi, Hyacínthi et Amántii.

Ibídem, via Lavicána, sanctórum decem mílitum Mártyrum.

Item Romæ, via Appia, sanctæ Sotéris, Vírginis et Mártyris; quæ (ut scribit sanctus Ambrósius), nóbili génere nata, paréntum Consulátus et Præfectúras ob Christum contémpsit. Hæc, iussa idólis immoláre, et non acquiéscens, gráviter et diutíssime álapis cæsa est; et, cum cétera quoque pœnárum génera vicísset, demum, percússa gládio, læta migrávit ad Sponsum.

In Campánia sancti Silváni, Epíscopi et Confessóris.

In Stábulo Rhodis, in território Senénsi, sancti Guiliélmi Eremítæ.

In pago Rotomagénsi sanctæ Austrebértæ Vírginis, miráculis célebris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Tertiam 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Sextam 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Nonam 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Vesperas 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Cyrílle, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Cyrílle, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cyrilli Episc. Alexandrini Confessoris et Ecclesiæ Doctoris ~ III. classis
Commemoratio: S. Apolloniæ Virginis et Martyris

Ad Completorium 02-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Cyrilli Episc. Alexandrini Confessoris Ecclesiæ Doctoris ~ III. classis
Tempora: Feria VI infra Hebdomadam Sexagesimæ

Sancta Missa 02-09-2024 

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Cyríllum Confessórem tuum atque Pontíficem divínæ maternitátis beatíssimæ Vírginis Maríæ assertórem invíctum effecísti: concéde, ipso intercedénte; ut, qui vere eam Genetrícem Dei crédimus, matérna eíusdem protectióne salvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Appolloniæ Virginis et Martyris

Deus qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Apollóniæ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importune: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magistros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius.

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvet unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera nostra, omnípotens Deus, benígnus réspice: et, intercedénte beáto Cyríllo, præsta; ut unigénitum tuum Iesum Christum, Dóminum nostrum in tua tecum glória coætérnum, in córdibus nostris digne suscípere mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Pro S. Appollonia

Súscipe, Dómine, múnera, quæ in beátæ Apollóniæ Vírginis et Martyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Divínis, Dómine, refécti mystériis, te súpplices deprecámur: ut, exémplis et méritis beáti Cyrílli Pontíficis adiúti, sanctíssimæ Genetríci Unigéniti tui digne famulári valeámus:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

Pro S. Appollonia

Auxiliéntur nobis, Dómine, sumpta mystéria: et, intercedénte beáta Apollónia Vírgine et Mártyre tua, sempitérna fáciant protectióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Matutinum 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 11:10-15 


10 Hæ sunt generatiónes Sem: Sem erat centum annórum quando génuit Arpháxad, biénnio post dilúvium.

11 Vixítque Sem, postquam génuit Arpháxad, quingéntis annis: et génuit fílios et fílias.

12 Porro Arpháxad vixit trigínta quinque annis, et génuit Sale.

13 Vixítque Arpháxad, postquam génuit Sale, trecéntis tribus annis: et génuit fílios et fílias.

14 Sale quoque vixit trigínta annis, et génuit Heber.

15 Vixítque Sale, postquam génuit Heber, quadringéntis tribus annis: et génuit fílios et fílias.

℣. Tu autem, Dómine, miserére nobis.

℟. Deo grátias.

 

℟. Benedíxit Deus Noë, et fíliis eius, et dixit ad eos:

* Créscite, et multiplicámini, et repléte terram.

℣. Ecce ego státuam pactum meum vobíscum, et cum sémine vestro post vos.

℟. Créscite, et multiplicámini, et repléte terram.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Gen 11:16-23 


16 Vixit autem Heber trigínta quátuor annis, et génuit Phaleg.

17 Et vixit Heber postquam génuit Phaleg, quadringéntis trigínta annis: et génuit fílios et fílias.

18 Vixit quoque Phaleg trigínta annis, et génuit Reu.

19 Vixítque Phaleg, postquam génuit Reu, ducéntis novem annis: et génuit fílios et fílias.

20 Vixit autem Reu trigínta duóbus annis, et génuit Sarug.

21 Vixit quoque Reu, postquam génuit Sarug, ducéntis septem annis: et génuit fílios et fílias.

22 Vixit vero Sarug trigínta annis, et génuit Nachor.

23 Vixítque Sarug, postquam génuit Nachor, ducéntis annis: et génuit fílios et fílias.

Gen 11:24-30 


24 Vixit autem Nachor vigínti novem annis, et génuit Thare.

25 Vixítque Nachor, postquam génuit Thare, centum decem et novem annis: et génuit fílios et fílias.

26 Vixítque Thare septuagínta annis, et génuit Abram, et Nachor, et Aran.

27 Hæ sunt autem generatiónes Thare: Thare génuit Abram, Nachor et Aran. Porro Aran génuit Lot.

28 Mortuúsque est Aran ante Thare patrem suum, in terra nativitátis suæ, in Ur Chaldæórum.

29 Duxérunt autem Abram et Nachor uxóres: nomen uxóris Abram, Sárai: et nomen uxóris Nachor, Melcha fília Aran, patris Melchæ, et patris Ieschæ.

30 Erat autem Sárai stérilis, nec habébat líberos.

℣. Tu autem, Dómine, miserére nobis.

℟. Deo grátias.

 

℟. In artículo diéi illíus ingréssus est Noë in arcam et fílii eius, 

* Uxor illíus et uxóres filiórum eius.

℣. Deléta sunt univérsa de terra, remánsit autem solus Noë, et qui cum eo erant in arca.

℟. Uxor illíus et uxóres filiórum eius.

℣. Glória Patri, et Fílio, * et Spirítui Sancto.

℟. Uxor illíus et uxóres filiórum eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Scholástica, venerábilis Patris Benedícti soror, ut scribit sanctus Gregórius Papa in libro secúndo Dialogórum, omnipoténti Dómino ab ipso infántiæ témpore dedicáta, ad eum semel per annum veníre consuéverat; ad quam vir Dei non longe extra iánuam in possessióne monastérii descendébat. Quadam vero die, cum ob repentínam plúviæ inundatiónem, quam a Deo Scholástica obtínuit, incumbéntibus iam noctis ténebris, venerábilis frater extra tectum exíre non posset, factum est, ut totam noctem pervígilem dúcerent atque per sacra spiritális vitæ collóquia sese vicária relatióne satiárent. Cumque die áltero éadem venerábilis fémina ad cellam própriam recessísset, vir Dei ad monastérium rédiit. Cum ecce post tríduum in cella consístens, elevátis in áëra óculis vidit eiúsdem soróris suæ ánimam de córpore egréssam in colúmbæ spécie cæli secréta penetráre. Tum Benedíctus fratres misit, ut eius corpus in sepúlcro, quod sibi ipsi paráverat, pónerent. Quo facto cóntigit, ut, quorum mens una semper in Deo fúerat, eórum quoque córpora nec sepultúra separáret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cælum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Laudes 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cælum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Primam 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Februárii Luna secúnda Anno Dómini 2024

 

Lapúrdi, in Gállia, Apparítio beátæ Maríæ Vírginis Immaculátæ. 

Hadrianópoli, in Thrácia, sanctórum Mártyrum Lúcii Epíscopi, et Sociórum eius, sub Constántio. Ipse Lúcius, ab Ariánis multa perpéssus, in vínculis martýrium consummávit; céteri vero nobilióres cívium, cum Ariános, in Sardicénsi Concílio tunc damnátos, recípere noluíssent, a Philágrio Cómite capitálem senténtiam excepérunt.

In Africa natális sanctórum Mártyrum Saturníni Presbýteri, Datívi, Felícis, Ampélii et Sociórum, qui, in persecutióne Diocletiáni, cum ad Domínicum ex more celebrándum conveníssent, idcírco, a milítibus comprehénsi, sub Anolíno Procónsule passi sunt.

In Numídia commemorátio plurimórum sanctórum Mártyrum, qui in eádem persecutióne comprehénsi sunt, et, cum iuxta Imperatóris edíctum divínas Scriptúras trádere noluíssent, gravíssimis excruciáti sunt supplíciis, ac tandem occísi.

Romæ sancti Gregórii Papæ Secúndi, qui Leónis Isaúrici impietáti acérrime réstitit, et sanctum Bonifátium ad prædicándum Evangélium in Germániam misit.

Item Romæ sancti Paschális Papæ Primi, qui plúrima sanctórum Mártyrum córpora levávit e cryptis, eáque in divérsis Urbis Ecclésiis honorífice collocávit.

Ravénna sancti Calóceri, Epíscopi et Confessóris.

Medioláni sancti Lázari Epíscopi.

Cápuæ sancti Castrénsis Epíscopi.

In Castro Nantoniénsi, in Gállia, sancti Severíni, qui fuit Abbas monastérii Agaunénsis, suísque précibus cultórem Dei, Regem Clodovéum, a diútina infirmitáte liberávit.

In Ægýpto sancti Ionæ Mónachi, virtútibus clari.

Viénnæ, in Gállia, Translátio córporis sancti Desidérii, Epíscopi et Mártyris, ex território Lugdunénsi, in quo ipse olim passus fúerat décimo Kaléndas Iúnii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Tertiam 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cælum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Sextam 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cælum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Scholasticæ Virginis ~ III. classis
Scriptura: Sabbato infra Hebdomadam Sexagesimæ

Ad Nonam 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cælum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Vesperas 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


1 Cor 13:1 


Fratres: Si linguis hóminum loquar, et Angelórum, caritátem autem non hábeam, factus sum velut æs sonans, aut cýmbalum tínniens.

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Pater fídei nostræ * Abraham summus, óbtulit holocáustum super altáre pro fílio.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pater fídei nostræ Abraham summus, óbtulit holocáustum super altáre pro fílio.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Completorium 02-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Scholasticæ Virginis ~ III. classis
Tempora: Sabbato infra Hebdomadam Sexagesimæ

Sancta Missa 02-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ánimam beátæ Vírginis tuæ Scholásticæ ad ostendéndam innocéntiæ viam in colúmbæ spécie cœlum penetráre fecísti: da nobis eius méritis et précibus ita innocénter vívere; ut ad ætérna mereámur gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua.

Ps 44:11-12

Audi, fília, et vide, et inclína aurem tuam: quia concupívit Rex spéciem tuam.

Ps 44:13; 44:10

℣. Vultum tuum deprecabúntur omnes dívites plebis: fíliæ regum in honóre tuo.

Ps 44:15-16

℣. Adducéntur Regi Vírgines post eam: próximæ eius afferéntur tibi. Afferéntur in lætítia et exsultatióne: adducéntur in templum Regis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica in Quinquagesima ~ II. classis


Ad Matutinum 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio de Tempore}


Ant. Præoccupémus fáciem Dómini: * Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Veníte, exsultémus Dómino, iubilémus Deo, salutári nostro

Ant. Præoccupémus fáciem Dómini: * Et in psalmis iubilémus ei.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Et in psalmis iubilémus ei.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Præoccupémus fáciem Dómini: * Et in psalmis iubilémus ei.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Et in psalmis iubilémus ei.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Præoccupémus fáciem Dómini: * Et in psalmis iubilémus ei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Et in psalmis iubilémus ei.

Ant. Præoccupémus fáciem Dómini: * Et in psalmis iubilémus ei.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 12:1-6 


1 Dixit autem Dóminus ad Abram: Egrédere de terra tua, et de cognatióne tua, et de domo patris tui, et veni in terram quam monstrábo tibi.

2 Faciámque te in gentem magnam, et benedícam tibi, et magnificábo nomen tuum, erísque benedíctus.

3 Benedícam benedicéntibus tibi, et maledícam maledicéntibus tibi, atque in te benedicéntur univérsæ cognatiónes terræ.

4 Egréssus est ítaque Abram sicut præcéperat ei Dóminus, et ivit cum eo Lot: septuagínta quinque annórum erat Abram cum egrederétur de Haran.

5 Tulítque Sárai uxórem suam, et Lot fílium fratris sui, universámque substántiam quam posséderant, et ánimas quas fécerant in Haran: et egréssi sunt ut irent in terram Chánaan. Cumque veníssent in eam,

6 Pertransívit Abram terram usque ad locum Sichem, usque ad convállem illústrem: Chananǽus autem tunc erat in terra.

℣. Tu autem, Dómine, miserére nobis.

℟. Deo grátias.

 

℟. Locútus est Dóminus ad Abram, dicens: Egrédere de terra tua, et de cognatióne tua, et veni in terram quam monstrávero tibi:

* Et fáciam te in gentem magnam.

℣. Benedícens benedícam tibi, et magnificábo nomen tuum, erísque benedíctus.

℟. Et fáciam te in gentem magnam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 12:7-13 


7 Appáruit autem Dóminus Abram, et dixit ei: Sémini tuo dabo terram hanc. Qui ædificávit ibi altáre Dómino, qui apparúerat ei.

8 Et inde transgrédiens ad montem, qui erat contra oriéntem Bethel, teténdit ibi tabernáculum suum, ab occidénte habens Bethel, et ab oriénte Hai: ædificávit quoque ibi altáre Dómino, et invocávit nomen eius.

9 Perrexítque Abram vadens, et ultra progrédiens ad merídiem.

10 Facta est autem fames in terra: descendítque Abram in Ægýptum, ut peregrinarétur ibi: prævalúerat enim fames in terra.

11 Cumque prope esset ut ingrederétur Ægýptum, dixit Sárai uxóri suæ: Novi quod pulchra sis múlier:

12 Et quod cum víderint te Ægýptii, dictúri sunt: Uxor ipsíus est: et interfícient me, et te reservábunt.

13 Dic ergo, óbsecro te, quod soror mea sis: ut bene sit mihi propter te, et vivat ánima mea ob grátiam tui.

Gen 12:14-19 


14 Cum ítaque ingréssus esset Abram Ægýptum, vidérunt Ægýptii mulíerem quod esset pulchra nimis.

15 Et nuntiavérunt príncipes Pharaóni, et laudavérunt eam apud illum: et subláta est múlier in domum Pharaónis.

16 Abram vero bene usi sunt propter illam: fuerúntque ei oves et boves et ásini, et servi et fámulæ, et ásinæ et caméli.

17 Flagellávit autem Dóminus Pharaónem plagis máximis, et domum eius, propter Sárai uxórem Abram.

18 Vocavítque Phárao Abram, et dixit ei: Quidnam est hoc quod fecísti mihi? quare non indicásti quod uxor tua esset?

19 Quam ob causam dixísti esse sorórem tuam, ut tóllerem eam mihi in uxórem? Nunc ígitur ecce coniux tua, áccipe eam, et vade.

℣. Tu autem, Dómine, miserére nobis.

℟. Deo grátias.

 

℟. Tentávit Dóminus Abraham, et dixit ad eum:

* Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Vocátus quoque a Dómino, respóndit, Adsum: et ait ei Dóminus.

℟. Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 18:31-43 


In illo témpore: Assúmpsit autem Iesus duódecim, et ait illis: Ecce ascéndimus Ierosólymam, et consummabúntur ómnia quæ scripta sunt per Prophétas de Fílio hóminis. Et réliqua.

 

Homilía sancti Gregórii Papæ

Homilia 2 in Evangelia 


Redémptor noster, prævídens ex passióne sua discipulórum ánimos perturbándos, eis longe ante et eiúsdem passiónis pœnam, et resurrectiónis suæ glóriam prædíxit: ut cum eum moriéntem, sicut prædíctum est, cérnerent; étiam resurrectúrum non dubitárent. Sed quia carnáles adhuc discípuli nullo modo valébant cápere verba mystérii, venítur ad miráculum. Ante eórum óculos cæcus lumen recépit: ut qui cæléstis mystérii verba non cáperent, eos ad fidem cæléstia facta solidárent.

℣. Tu autem, Dómine, miserére nobis.

℟. Deo grátias.

 

℟. Cæcus sedébat secus viam, transeúnte Dómino, et clamávit ad eum: et ait illi Dóminus: 

* Quid vis ut fáciam tibi? 

* Dómine, ut vídeam lumen.

℣. Stans autem Iesus, iussit illum duci ad se, et cum appropinquásset, interrogávit eum, dicens.

℟. Quid vis ut fáciam tibi?

℣. Glória Patri, et Fílio, * et Spirítui Sancto.

℟. Dómine, ut vídeam lumen.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Secúndum multitúdinem * miseratiónum tuárum, Dómine, dele iniquitátem meam.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Secúndum multitúdinem miseratiónum tuárum, Dómine, dele iniquitátem meam.

Ant. Deus meus es tu, * et confitébor tibi: Deus meus es tu, et exaltábo te.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus es tu, et confitébor tibi: Deus meus es tu, et exaltábo te.

Ant. Ad te de luce * vígilo, Deus, ut vídeam virtútem tuam.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ad te de luce vígilo, Deus, ut vídeam virtútem tuam.

Ant. Hymnum dícite, * et superexaltáte eum in sǽcula.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnum dícite, et superexaltáte eum in sǽcula.

Ant. Omnes Angeli * eius laudáte Dóminum de cælis.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes Angeli eius laudáte Dóminum de cælis.

Capitulum Hymnus Versus {ex Proprio de Tempore}


1 Cor 13:1 


Fratres: Si linguis hóminum loquar, et Angelórum, caritátem autem non hábeam, factus sum velut æs sonans, aut cýmbalum tínniens.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dómine, refúgium factus es nobis.

℟. A generatióne et progénie.

Canticum: Benedictus {Antiphona ex Proprio de Tempore}


Ant. Ecce ascéndimus * Ierosólymam, et consummabúntur ómnia quæ scripta sunt de Fílio hóminis: tradétur enim géntibus, et illudétur, et conspuétur: et postquam flagelláverint, occídent eum, et tértia die resúrget.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce ascéndimus Ierosólymam, et consummabúntur ómnia quæ scripta sunt de Fílio hóminis: tradétur enim géntibus, et illudétur, et conspuétur: et postquam flagelláverint, occídent eum, et tértia die resúrget.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Primam 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Iter faciénte * Iesu, dum appropinquáret Iericho, cæcus clamábat ad eum, ut lumen recípere mererétur.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iter faciénte Iesu, dum appropinquáret Iericho, cæcus clamábat ad eum, ut lumen recípere mererétur.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Februárii Luna tértia Anno Dómini 2024

 

Sanctórum septem Fundatórum Ordinis Servórum beátæ Maríæ Vírginis, Confessórum, quorum deposítio respectívis diébus recólitur. Quos autem in vita unus veræ fraternitátis spíritus sociávit, et indivísa post óbitum venerátio pópuli prosecúta est, eos Leo Décimus tértius, Póntifex Máximus, una páriter Sanctórum fastis accénsuit.

In Africa sancti Damiáni, mílitis et Mártyris.

Carthágine sanctórum Mártyrum Modésti et Iuliáni.

Alexandríæ sanctórum Mártyrum Modésti et Ammónii infántum.

Barcinóne, in Hispánia, sanctæ Euláliæ Vírginis, quæ, témpore Diocletiáni Imperatóris, equúleum, úngulas flammásque perpéssa, demum, cruci affíxa, gloriósam martýrii corónam accépit.

Constantinópoli sancti Melétii, Epíscopi Antiochéni, qui, pro fide cathólica sæpe exsílium passus, demum in eádem urbe migrávit ad Dóminum. Eius virtútes sanctus Ioánnes Chrysóstomus et sanctus Gregórius Nyssénus summis láudibus celebrárunt.

Item Constantinópoli sancti Antónii Epíscopi, témpore Leónis sexti Imperatóris.

Verónæ sancti Gaudéntii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica in Quinquagesima ~ II. classis


Ad Tertiam 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Transeúnte * Dómino, clamábat cæcus ad eum: Miserére mei, Fili David.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Transeúnte Dómino, clamábat cæcus ad eum: Miserére mei, Fili David.

Capitulum Responsorium Versus {ex Proprio de Tempore}


1 Cor 13:1 


Fratres: Si linguis hóminum loquar, et Angelórum, caritátem autem non hábeam, factus sum velut æs sonans, aut cýmbalum tínniens.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Sextam 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Et qui præíbant, * increpábant eum ut tacéret: ipse vero multo magis clamábat: Miserére mei, Fili David.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et qui præíbant, increpábant eum ut tacéret: ipse vero multo magis clamábat: Miserére mei, Fili David.

Capitulum Responsorium Versus {ex Proprio de Tempore}


1 Cor 13:8-9 


Cáritas nunquam éxcidit: sive prophetíæ evacuabúntur, sive linguæ cessábunt, sive sciéntia destruétur. Ex parte enim cognóscimus, et ex parte prophetámus.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Nonam 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Cæcus magis * ac magis clamábat, ut eum Dóminus illumináret.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cæcus magis ac magis clamábat, ut eum Dóminus illumináret.

Capitulum Responsorium Versus {ex Proprio de Tempore}


1 Cor 13:13 


Nunc autem manent fides, spes, cáritas, tria hæc: maior autem horum est cáritas.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Vesperas 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


1 Cor 13:1 


Fratres: Si linguis hóminum loquar, et Angelórum, caritátem autem non hábeam, factus sum velut æs sonans, aut cýmbalum tínniens.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Stans autem Iesus, * iussit cæcum addúci ad se, et ait illi: Quid vis ut fáciam tibi? Dómine, ut vídeam. Et Iesus ait illi: Réspice, fides tua te salvum fecit. Et conféstim vidit, et sequebátur illum, magníficans Deum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Stans autem Iesus, iussit cæcum addúci ad se, et ait illi: Quid vis ut fáciam tibi? Dómine, ut vídeam. Et Iesus ait illi: Réspice, fides tua te salvum fecit. Et conféstim vidit, et sequebátur illum, magníficans Deum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Quinquagesima ~ II. classis


Ad Completorium 02-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica in Quinquagesima ~ II. classis


Sancta Missa 02-11-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:3-4

Esto mihi in Deum protectórem, et in locum refúgii, ut salvum me fácias: quóniam firmaméntum meum et refúgium meum es tu: et propter nomen tuum dux mihi eris, et enútries me.

Ps 30:2

In te, Dómine, sperávi, non confúndar in ætérnum: in iustítia tua líbera me et éripe me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Esto mihi in Deum protectórem, et in locum refúgii, ut salvum me fácias: quóniam firmaméntum meum et refúgium meum es tu: et propter nomen tuum dux mihi eris, et enútries me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 13:1-13

Fratres: Si linguis hóminum loquar et Angelórum, caritátem autem non hábeam, factus sum velut æs sonans aut cýmbalum tínniens. Et si habúero prophetíam, et nóverim mystéria ómnia et omnem sciéntiam: et si habúero omnem fidem, ita ut montes tránsferam, caritátem autem non habúero, nihil sum. Et si distribúero in cibos páuperum omnes facultátes meas, et si tradídero corpus meum, ita ut árdeam, caritátem autem non habuero, nihil mihi prodest. Cáritas patiens est, benígna est: cáritas non æmulátur, non agit pérperam, non inflátur, non est ambitiósa, non quærit quæ sua sunt, non irritátur, non cógitat malum, non gaudet super iniquitáte, congáudet autem veritáti: ómnia suffert, ómnia credit, ómnia sperat, ómnia sústinet. Cáritas numquam éxcidit: sive prophétiæ evacuabúntur, sive linguæ cessábunt, sive sciéntia destruétur. Ex parte enim cognóscimus, et ex parte prophetámus. Cum autem vénerit quod perféctum est, evacuábitur quod ex parte est. Cum essem párvulus, loquébar ut párvulus, sapiébam ut párvulus, cogitábam ut párvulus. Quando autem factus sum vir, evacuávi quæ erant párvuli. Vidémus nunc per spéculum in ænígmate: tunc autem fácie ad fáciem. Nunc cognósco ex parte: tunc autem cognóscam, sicut et cógnitus sum. Nunc autem manent fides, spes, cáritas, tria hæc: maior autem horum est cáritas.

℟. Deo grátias.

Graduale 


Ps 76:15; 76:16

Tu es Deus qui facis mirabília solus: notam fecísti in géntibus virtútem tuam.

℣. Liberásti in bráchio tuo pópulum tuum, fílios Israël et Ioseph.

 

Tractus

Ps 99:1-2

Iubiláte Deo, omnis terra: servíte Dómino in lætítia,

℣. Intráte in conspéctu eius in exsultatióne: scitóte, quod Dóminus ipse est Deus.

℣. Ipse fecit nos, et non ipsi nos: nos autem pópulus eius, et oves páscuæ eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 18:31-43

In illo témpore: Assúmpsit Iesus duódecim, et ait illis: Ecce, ascéndimus Ierosólymam, et consummabúntur ómnia, quæ scripta sunt per Prophétas de Fílio hominis. Tradétur enim Géntibus, et illudétur, et flagellábitur, et conspuétur: et postquam flagelláverint, occídent eum, et tértia die resúrget. Et ipsi nihil horum intellexérunt, et erat verbum istud abscónditum ab eis, et non intellegébant quæ dicebántur. Factum est autem, cum appropinquáret Iéricho, cæcus quidam sedébat secus viam, mendícans. Et cum audíret turbam prætereúntem, interrogábat, quid hoc esset. Dixérunt autem ei, quod Iesus Nazarénus transíret. Et clamávit, dicens: Iesu, fili David, miserére mei. Et qui præíbant, increpábant eum, ut tacéret. Ipse vero multo magis clamábat: Fili David, miserére mei. Stans autem Iesus, iussit illum addúci ad se. Et cum appropinquásset, interrogávit illum, dicens: Quid tibi vis fáciam? At ille dixit: Dómine, ut vídeam. Et Iesus dixit illi: Réspice, fides tua te salvum fecit. Et conféstim vidit, et sequebátur illum, magníficans Deum. Et omnis plebs ut vidit, dedit laudem Deo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12-13

Benedíctus es, Dómine, doce me iustificatiónes tuas: in lábiis meis pronuntiávi ómnia iudícia oris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 77:29-30

Manducavérunt, et saturári sunt nimis, et desidérium eórum áttulit eis Dóminus: non sunt fraudáti a desidério suo.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui coeléstia aliménta percépimus, per hæc contra ómnia adversa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Septem Fundatorum Ordinis Servorum B. M. V. ~ III. classis
Scriptura: Feria II infra Hebdomadam Quinquagesimæ

Ad Matutinum 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Proprio Sanctorum}


Bella dum late fúrerent, et urbes

Cæde fratérna gémerent cruéntæ,

Adfuit Virgo, nova semper edens

Múnera matris.

 

En vocat septem fámulos, fidéles

Ut sibi in luctu récolant dolóres,

Quos tulit Iesus, tulit ipsa consors

Sub cruce Nati.

 

Illico parent Dóminæ vocánti:

Spléndidis tectis opibúsque spretis,

Urbe secédunt procul in Senári

Abdita montis.

 

Córpora hic pœnis crúciant acérbis,

Sóntium labes hóminum piántes:

Hic prece avértunt lacrimísque fusis

Núminis iram.

 

Pérdolens Mater fovet, atque amíctum

Ipsa lugúbrem monet induéndum:

Agminis sancti pia cœpta surgunt,

Mira patéscunt.

 

Palmes in bruma víridans honóres

Núntiat patrum: próprios Maríæ

Ore lacténti vócitant puélli

Nómine servos.

 

Sit decus Patri, genitǽque Proli,

Et tibi, compar utriúsque virtus

Spíritus semper, Deus unus omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 13:1-6 


1 Ascéndit ergo Abram de Ægýpto, ipse et uxor eius, et ómnia quæ habébat, et Lot cum eo, ad austrálem plagam.

2 Erat autem dives valde in possessióne auri et argénti.

3 Reversúsque est per iter, quo vénerat, a merídie in Bethel, usque ad locum ubi prius fíxerat tabernáculum inter Bethel et Hai,

4 In loco altáris quod fécerat prius: et invocávit ibi nomen Dómini.

5 Sed et Lot qui erat cum Abram, fuérunt greges óvium, et arménta, et tabernácula.

6 Nec póterat eos cápere terra, ut habitárent simul: erat quippe substántia eórum multa, et nequíbant habitáre commúniter.

℣. Tu autem, Dómine, miserére nobis.

℟. Deo grátias.

 

℟. Movens Abram tabernáculum suum, venit et habitávit iuxta convállem Mambre:

* Ædificavítque ibi altáre Dómino.

℣. Dixit autem Dóminus ad eum: Leva óculos tuos, et vide: omnem terram, quam cónspicis tibi dabo, et sémini tuo in sempitérnum.

℟. Ædificavítque ibi altáre Dómino.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Gen 13:7-11 


7 Unde et facta est rixa inter pastóres gregum Abram et Lot. Eo autem témpore Chananǽus et Pherezǽus habitábant in terra illa.

8 Dixit ergo Abram ad Lot: Ne quæso sit iúrgium inter me et te, et inter pastóres meos et pastóres tuos: fratres enim sumus.

9 Ecce univérsa terra coram te est: recéde a me, óbsecro: si ad sinístram íeris, ego déxteram tenébo: si tu déxteram elégeris, ego ad sinístram pergam.

10 Elevátis ítaque Lot óculis, vidit omnem circa regiónem Iordánis, quæ univérsa irrigabátur ántequam subvérteret Dóminus Sódomam et Gomórrham, sicut paradísus Dómini, et sicut Ægýptus veniéntibus in Segor.

11 Elegítque sibi Lot regiónem circa Iordánem, et recéssit ab oriénte.

Gen 13:11-16 


11 Divisíque sunt altérutrum a fratre suo.

12 Abram habitávit in terra Chánaan; Lot vero morátus est in óppidis, quæ erant circa Iordánem, et habitávit in Sódomis.

13 Hómines autem Sodomítæ péssimi erant, et peccatóres coram Dómino nimis.

14 Dixítque Dóminus ad Abram, postquam divísus est ab eo Lot: Leva óculos tuos et vide a loco, in quo nunc es, ad aquilónem et merídiem, ad oriéntem et occidéntem.

15 Omnem terram, quam cónspicis, tibi dabo, et sémini tuo usque in sempitérnum.

16 Faciámque semen tuum sicut púlverem terræ.

℣. Tu autem, Dómine, miserére nobis.

℟. Deo grátias.

 

℟. Tentávit Dóminus Abraham, et dixit ad eum: 

* Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Vocátus quoque a Dómino, respóndit, Adsum: et ait ei Dóminus.

℟. Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Glória Patri, et Fílio, * et Spirítui Sancto.

℟. Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sǽculo tértio décimo, septem e Florentína nobilitáte viri, nimírum Bonfílius Monáldius, Bonaiúncta Manéttus, Manéttus Antellénsis, Amidéus de Amidéis, Ugúccio Ugucciónum, Sostenéus de Sostenéis et Aléxius Falconérius, in rurálem quamdam ædículam secessére, Christi passiónem ac mæstíssimæ eiúsdem Matris dolóres assídue recoléntes. Illis beáta Virgo, sacra Parascéves die appárens lúgubrem vestem, quam indúerent, osténdit, sibíque acceptíssimum fore significávit, ut novum regulárem órdinem excitárent, qui iugem recóleret ac promovéret memóriam dolórum, quos ipsa pértulit sub Cruce Dómini. Tunc sancti illi viri, beáto Petro, órdinis Prædicatórum Mártyre, adiutóre, órdinem Servórum beátæ Vírginis instituérunt, et cum sóciis civitátes et óppida excúrrere cœpérunt, ubíque Christum crucifíxum verbo et exémplo prædicántes. Quos vero unus veræ fraternitátis amor in vita sociáverat, unum páriter demórtuos contéxit sepúlcrum, únaque pópuli venerátio prosecúta est. Quare Clemens undécimus et Benedíctus décimus tértius delátum iísdem indivíduum cultum confirmavérunt; Leo autem décimus tértius eos albo Sanctórum accénsuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Proprio Sanctorum}


1 Pet 4:13 


Caríssimi: Communicántes Christi passiónibus gaudéte, ut et in revelatióne glóriæ eius gaudeátis exsultántes.

℟. Deo grátias.

 

Hymnus 


Sic patres vitam péragunt in umbra,

Lília ut septem nívei decóris,

Vírgini excélsæ bene grata, Petro

Visa nitére.

 

Iamque divína rapiénte flamma,

Cúrsitant urbes, loca quæque obérrant,

Si queant cunctis ánimis dolóres,

Fígere Matris.

 

Hinc valent iras domuísse cæcas,

Néscia et pacis fera corda iungunt,

Erigunt mæstos, révocant nocéntes

Dicta piórum.

 

At suos Virgo comitáta Servos

Evehit tandem súperas ad oras;

Gémmeis sertis décorat per ævum

Omne beátos.

 

Eia nunc cœtus gémitum precántis

Audiant, duros vídeant labóres:

Semper et nostris fáveant benígno

Lúmine votis.

 

Sit decus Patri, genitǽque Proli,

Et tibi, compar utriúsque virtus

Spíritus semper, Deus unus omni

Témporis ævo.

Amen.

 

℣. Sit memória illórum in benedictióne.

℟. Et ossa eórum púllulent de loco suo.

Canticum: Benedictus {Antiphona ex Proprio Sanctorum}


Ant. Ecce quam bonum * et quam iucúndum, habitáre fratres in unum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce quam bonum et quam iucúndum, habitáre fratres in unum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fundatorum Ordinis Servorum B. M. V. ~ III. classis
Scriptura: Feria II infra Hebdomadam Quinquagesimæ

Ad Primam 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Februárii Luna quarta Anno Dómini 2024

 

Antiochíæ natális sancti Agábi Prophétæ, de quo beátus Lucas in Actibus Apostólicis scribit.

Tudérti, in Umbria, sancti Benígni, Presbýteri et Mártyris; qui, Diocletiáni et Maximiáni Imperatórum témpore, cum fidem Christiánam verbo et exémplo propagáre non desísteret, ab idolórum cultóribus captus est, ac, váriis afféctus supplíciis, sacerdotále munus honóre martýrii cumulávit.

Melitínæ, in Arménia, sancti Polyeúcti Mártyris, qui, in persecutióne Décii, multa passus, martýrii corónam adéptus est.

Lugdúni, in Gállia, sancti Iuliáni Mártyris.

Ravénnæ sanctárum Fuscæ Vírginis, eiúsque nutrícis Mauræ, quæ, Décio imperánte, multa sub Quinctiáno Prǽside perpéssæ, demum gládio transfíxæ, martýrium consummárunt.

Lugdúni, in Gállia, sancti Stéphani, Epíscopi et Confessóris.

Reáte sancti Stéphani Abbátis, miræ patiéntiæ viri; in cuius tránsitu (ut refert beátus Gregórius Papa) sancti Angeli, céteris étiam vidéntibus, adfuérunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Septem Fundatorum Ordinis Servorum B. M. V. ~ III. classis
Scriptura: Feria II infra Hebdomadam Quinquagesimæ

Ad Tertiam 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Proprio Sanctorum}


1 Pet 4:13 


Caríssimi: Communicántes Christi passiónibus gaudéte, ut et in revelatióne glóriæ eius gaudeátis exsultántes.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fundatorum Ordinis Servorum B. M. V. ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fundatorum Ordinis Servorum B. M. V. ~ III. classis
Scriptura: Feria II infra Hebdomadam Quinquagesimæ

Ad Nonam 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fundatorum Ordinis Servorum B. M. V. ~ III. classis


Ad Vesperas 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Proprio Sanctorum}


1 Pet 4:13 


Caríssimi: Communicántes Christi passiónibus gaudéte, ut et in revelatióne glóriæ eius gaudeátis exsultántes.

℟. Deo grátias.

 

Hymnus 


Matris sub almæ númine

Septéna proles náscitur:

Ipsa vocánte, ad árduum

Tendit Senári vérticem.

 

Quos terra fructus próferet

Dum sacra proles gérminat,

Uvis repénte túrgidis

Onústa vitis prǽmonet.

 

Virtúte claros nóbili

Mors sancta cælo cónsecrat:

Tenent olýmpi límina

Servi fidéles Vírginis.

 

Cohors beáta, Núminis

Regno potíta, réspice

Quos hinc recédens fráudibus

Cinctos relínquis hóstium.

 

Ergo, per almæ vúlnera

Matris rogámus súpplices,

Mentis ténebras dísice,

Cordis procéllas cómprime.

 

Tu nos, beáta Trínitas,

Perfúnde sancto róbore,

Póssimus ut felíciter

Exémpla patrum súbsequi.

Amen.

 

℣. Hi viri misericórdiæ sunt, quorum pietátes non defuérunt.

℟. Semen eórum et glória eórum non derelinquétur.

Canticum: Magnificat {Antiphona ex Proprio Sanctorum}


Ant. Nomen eórum * pérmanet in ætérnum, pérmanens ad fílios eórum, sanctórum virórum glória.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nomen eórum pérmanet in ætérnum, pérmanens ad fílios eórum, sanctórum virórum glória.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui ad recoléndam memóriam dolórum sanctíssimæ Genetrícis tuæ, per septem beátos Patres nova Servórum eius família Ecclésiam tuam fecundásti: concéde propítius; ita nos eórum consociári flétibus, ut perfruámur et gáudiis.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fundatorum Ordinis Servorum B. M. V. ~ III. classis


Ad Completorium 02-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Ss. Septem Fundat. Ord. Servorum B. M. V. ~ III. classis
Tempora: Feria II infra Hebdomadam Quinquagesimæ

Sancta Missa 02-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap 10:20-21.

Iusti decantavérunt, Dómine, nomen sanctum tuum, et victrícem manum tuam laudavérunt páriter: quóniam sapiéntia apéruit os mutum et linguas infántium fecit disértas.

Ps 8:2. 

Dómine, Dóminus noster, quam admirábile est nomen tuum in univérsa terra!

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iusti decantavérunt, Dómine, nomen sanctum tuum, et victrícem manum tuam laudavérunt páriter: quóniam sapiéntia apéruit os mutum et linguas infántium fecit disértas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine Iesu Christe, qui, ad recoléndam memóriam dolórum sanctíssimæ Genetrícis tuæ, per septem beátos Patres nova Servorum eius família Ecclésiam tuam fœcundásti: concéde propítius; ita nos eórum consociári flétibus, ut perfruámur et gáudiis:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 44:1-15

Laudémus viros gloriósos et paréntes nostros in generatióne sua. Multam glóriam fecit Dóminus magnificéntia sua a sǽculo. Dominántes in potestátibus suis, hómines magni virtúte et prudéntia sua præditi, nuntiántes in prophétis dignitátem prophetárum, et imperántes in præsénti pópulo, et virtúte prudéntiæ pópulis sanctíssima verba. In perítia sua requiréntes modos músicos, et narrántes cármina scripturárum. Hómines dívites in virtúte, pulchritúdinis stúdium habéntes: pacificántes in dómibus suis. Omnes isti in generatiónibus gentis suæ glóriam adépti sunt, et in diébus suis habéntur in láudibus. Qui de illis nati sunt, reliquérunt nomen narrándi laudes eórum. Et sunt, quorum non est memória: periérunt, quasi qui non fúerint: et nati sunt, quasi non nati, et fílii ipsórum cum ipsis. Sed illi viri misericórdiæ sunt, quorum pietátes non defuérunt: cum sémine eórum pérmanent bona, heréditas sancta nepótes eórum, et in testaméntis stetit semen eórum: et fílii eórum propter illos usque in ætérnum manent: semen eórum et glória eórum non derelinquétur. Córpora ipsórum in pace sepúlta sunt, et nomen eórum vivit in generatiónem et generatiónem. Sapiéntiam ipsórum narrent pópuli, et laudem eórum núntiet Ecclésia.

℟. Deo grátias.

Graduale 


Is 65:23.

Elécti mei non laborábunt frustra, neque germinábunt in conturbatióne: quia semen benedictórum Dómini est, et nepótes eórum cum eis.

Eccli 44:14

Córpora ipsorum in pace sepúlta sunt, et nomen eórum vivit in generatiónem et generatiónem.

Ps 125:5-6

Qui séminant in lácrimis, in exsultatióne metent.

℣. Eúntes ibant et fiébant, mitténtes sémina sua.

℣. Veniéntes autem vénient cum exsultatióne, portántes manípulos suos.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 19:27-29.

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secúti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Is 56:7.

Addúcam eos in montem sanctum meum, et lætificábo eos in domo oratiónis meæ: holocáusta eórum et víctimæ eórum placébunt mihi super altáre meum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accipe, quǽsumus, Dómine, hóstias quas tibi offérimus: et præsta; ut, intercedéntibus Sanctis tuis, libera tibi mente serviámus, et perdoléntis Vírginis Genetrícis Fílii tui amóre inflammémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 15:16.

Ego vos elégi de mundo, ut eátis et fructum afferátis: et fructus vester máneat.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstibus refécti mystériis te, Dómine, deprecámur: ut, quorum festa percólimus imitántes exémpla; iuxta Crucem Iesu cum María Matre eius fidéliter astémus, et eiúsdem redemptiónis fructum percípere mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria III infra Hebdomadam Quinquagesimæ ~ IV. classis


Ad Matutinum 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Génesis

Gen 14:8-12 


8 Et egréssi sunt rex Sodomórum, et rex Gomórrhæ, rexque Adamæ, et rex Séboim, necnon et rex Balæ, quæ est Segor: et direxérunt áciem contra eos in valle Silvéstri:

9 Scílicet advérsus Chodorláhomor regem Elamitárum, et Thadal regem Géntium, et Amraphel regem Sénnaar, et Arioch regem Ponti: quátuor reges advérsus quinque.

10 Vallis autem Silvéstris habébat púteos multos bitúminis. Itaque rex Sodomórum, et Gomórrhæ, terga vertérunt, ceciderúntque ibi: et qui remánserant, fugérunt ad montem.

11 Tulérunt autem omnem substántiam Sodomórum et Gomórrhæ, et univérsa quæ ad cibum pértinent, et abiérunt:

12 Necnon et Lot, et substántiam eius, fílium fratris Abram, qui habitábat in Sódomis.

℣. Tu autem, Dómine, miserére nobis.

℟. Deo grátias.

 

℟. Angelus Dómini vocávit Abraham, dicens:

* Ne exténdas manum tuam super púerum, eo quod tímeas Dóminum.

℣. Cumque extendísset manum ut immoláret fílium, ecce Angelus Dómini de cælo clamávit, dicens.

℟. Ne exténdas manum tuam super púerum, eo quod tímeas Dóminum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Gen 14:13-16 


13 Et ecce unus, qui eváserat, nuntiávit Abram Hebrǽo, qui habitábat in conválle Mambre Amorrhǽi, fratris Escol, et fratris Aner: hi enim pepígerant fœdus cum Abram.

14 Quod cum audísset Abram, captum vidélicet Lot fratrem suum, numerávit expedítos vernáculos suos trecéntos decem et octo: et persecútus est usque Dan.

15 Et divísis sóciis, írruit super eos nocte: percussítque eos, et persecútus est eos usque Hoba, quæ est ad lævam Damásci.

16 Reduxítque omnem substántiam, et Lot fratrem suum cum substántia illíus, mulíeres quoque et pópulum.

℣. Tu autem, Dómine, miserére nobis.

℟. Deo grátias.

 

℟. Vocávit Angelus Dómini Abraham de cælo, secúndo, dicens: Benedícam tibi,

* Et multiplicábo te sicut stellas cæli.

℣. Possidébit semen tuum portas inimicórum tuórum, et benedicéntur in sémine tuo omnes tribus terræ.

℟. Et multiplicábo te sicut stellas cæli.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Gen 14:17-20 


17 Egréssus est autem rex Sodomórum in occúrsum eius postquam revérsus est a cæde Chodorláhomor, et regum qui cum eo erant in valle Save, quæ est vallis regis.

18 At vero Melchísedech rex Salem, próferens panem et vinum, erat enim sacérdos Dei altíssimi,

19 Benedíxit ei, et ait: Benedíctus Abram Deo excélso, qui creávit cælum et terram:

20 Et benedíctus Deus excélsus, quo protegénte, hostes in mánibus tuis sunt. Et dedit ei décimas ex ómnibus.

℣. Tu autem, Dómine, miserére nobis.

℟. Deo grátias.

 

℟. Deus dómini mei Abraham, dírige viam meam: 

* Ut cum salúte revértar in domum dómini mei.

℣. Obsecro, Dómine, fac misericórdiam cum servo tuo.

℟. Ut cum salúte revértar in domum dómini mei.

℣. Glória Patri, et Fílio, * et Spirítui Sancto.

℟. Ut cum salúte revértar in domum dómini mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam Quinquagesimæ ~ IV. classis


Ad Primam 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Mártii Luna quinta Anno Dómini 2024

 

Dies Cínerum, et inítium ieiúnii sacratíssimæ Quadragésimæ.

Romæ, via Flamínia, natális sancti Valentíni, Presbýteri et Mártyris, qui, post multa sanitátum et doctrínæ insígnia, fústibus cæsus et decollátus est, sub Cláudio Cǽsare.

Ibídem deposítio sancti Cyrílli, Epíscopi et Confessóris; qui, una cum sancto Methódio, simíliter Epíscopo et fratre suo, cuius dies natális octávo Idus Aprílis recensétur, multas Slávicas gentes earúmque Reges ad fidem Christi perdúxit. Horum tamen Sanctórum festívitas Nonis Iúlii celebrátur.

Item Romæ sanctórum Mártyrum Vitális, Felículæ et Zenónis.

Interámnæ sancti Valentíni, Epíscopi et Mártyris, qui, post diútinam cædem mancipátus custódiæ, et, cum superári non posset, tandem, médiæ noctis siléntio eiéctus de cárcere, decollátus est, iussu Præfécti urbis Plácidi.

Alexandríæ sanctórum Mártyrum Cyriónis Presbýteri, Bassiáni Lectóris, Agathónis Exorcístæ, et Móysis; qui omnes, igne combústi, evolavérunt ad cælum.

Interámnæ sanctórum Próculi, Ephébi et Apollónii Mártyrum, qui, cum ad sancti Valentíni corpus vigílias ágerent, Leóntii Consuláris iussu comprehénsi sunt, et gládio cæsi.

Alexandríæ sanctórum Mártyrum Bassi, Antónii et Protólici, qui demérsi sunt in mare.

Item Alexandríæ sanctórum Dionýsii et Ammónii decollatórum.

Neápoli, in Campánia, sancti Nostriáni Epíscopi, qui in cathólica fide contra hæréticam pravitátem tuénda éxstitit insígnis.

Ravénnæ sancti Eleuchádii, Epíscopi et Confessóris.

In Bithýnia sancti Auxéntii Abbátis.

Apud Surréntum sancti Antoníni Abbátis, qui e monastério Cassinénsi, a Longobárdis devastáto, in solitúdinem eiúsdem urbis secéssit; ibíque, sanctitáte célebris, obdormívit in Dómino. Ipsíus corpus multis quotídie miráculis, et præsértim in energúmenis liberándis, effúlget.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria III infra Hebdomadam Quinquagesimæ ~ IV. classis


Ad Tertiam 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam Quinquagesimæ ~ IV. classis


Ad Sextam 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam Quinquagesimæ ~ IV. classis


Ad Nonam 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam Quinquagesimæ ~ IV. classis


Ad Vesperas 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Miserére mei, * Fili David. Quid vis ut fáciam tibi? Dómine, ut vídeam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Miserére mei, Fili David. Quid vis ut fáciam tibi? Dómine, ut vídeam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam Quinquagesimæ ~ IV. classis


Ad Completorium 02-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria III infra Hebdomadam Quinquagesimæ ~ IV. classis


Sancta Missa 02-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:3-4

Esto mihi in Deum protectórem, et in locum refúgii, ut salvum me fácias: quóniam firmaméntum meum et refúgium meum es tu: et propter nomen tuum dux mihi eris, et enútries me.

Ps 30:2

In te, Dómine, sperávi, non confúndar in ætérnum: in iustítia tua líbera me et éripe me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Esto mihi in Deum protectórem, et in locum refúgii, ut salvum me fácias: quóniam firmaméntum meum et refúgium meum es tu: et propter nomen tuum dux mihi eris, et enútries me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Preces nostras, quǽsumus, Dómine, cleménter exáudi: atque, a peccatórum vínculis absolútos, ab omni nos adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 13:1-13

Fratres: Si linguis hóminum loquar et Angelórum, caritátem autem non hábeam, factus sum velut æs sonans aut cýmbalum tínniens. Et si habúero prophetíam, et nóverim mystéria ómnia et omnem sciéntiam: et si habúero omnem fidem, ita ut montes tránsferam, caritátem autem non habúero, nihil sum. Et si distribúero in cibos páuperum omnes facultátes meas, et si tradídero corpus meum, ita ut árdeam, caritátem autem non habuero, nihil mihi prodest. Cáritas patiens est, benígna est: cáritas non æmulátur, non agit pérperam, non inflátur, non est ambitiósa, non quærit quæ sua sunt, non irritátur, non cógitat malum, non gaudet super iniquitáte, congáudet autem veritáti: ómnia suffert, ómnia credit, ómnia sperat, ómnia sústinet. Cáritas numquam éxcidit: sive prophétiæ evacuabúntur, sive linguæ cessábunt, sive sciéntia destruétur. Ex parte enim cognóscimus, et ex parte prophetámus. Cum autem vénerit quod perféctum est, evacuábitur quod ex parte est. Cum essem párvulus, loquébar ut párvulus, sapiébam ut párvulus, cogitábam ut párvulus. Quando autem factus sum vir, evacuávi quæ erant párvuli. Vidémus nunc per spéculum in ænígmate: tunc autem fácie ad fáciem. Nunc cognósco ex parte: tunc autem cognóscam, sicut et cógnitus sum. Nunc autem manent fides, spes, cáritas, tria hæc: maior autem horum est cáritas.

℟. Deo grátias.

Graduale 


Ps 76:15; 76:16

Tu es Deus qui facis mirabília solus: notam fecísti in géntibus virtútem tuam.

℣. Liberásti in bráchio tuo pópulum tuum, fílios Israël et Ioseph.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 18:31-43

In illo témpore: Assúmpsit Iesus duódecim, et ait illis: Ecce, ascéndimus Ierosólymam, et consummabúntur ómnia, quæ scripta sunt per Prophétas de Fílio hominis. Tradétur enim Géntibus, et illudétur, et flagellábitur, et conspuétur: et postquam flagelláverint, occídent eum, et tértia die resúrget. Et ipsi nihil horum intellexérunt, et erat verbum istud abscónditum ab eis, et non intellegébant quæ dicebántur. Factum est autem, cum appropinquáret Iéricho, cæcus quidam sedébat secus viam, mendícans. Et cum audíret turbam prætereúntem, interrogábat, quid hoc esset. Dixérunt autem ei, quod Iesus Nazarénus transíret. Et clamávit, dicens: Iesu, fili David, miserére mei. Et qui præíbant, increpábant eum, ut tacéret. Ipse vero multo magis clamábat: Fili David, miserére mei. Stans autem Iesus, iussit illum addúci ad se. Et cum appropinquásset, interrogávit illum, dicens: Quid tibi vis fáciam? At ille dixit: Dómine, ut vídeam. Et Iesus dixit illi: Réspice, fides tua te salvum fecit. Et conféstim vidit, et sequebátur illum, magníficans Deum. Et omnis plebs ut vidit, dedit laudem Deo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12-13

Benedíctus es, Dómine, doce me iustificatiónes tuas: in lábiis meis pronuntiávi ómnia iudícia oris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 77:29-30

Manducavérunt, et saturári sunt nimis, et desidérium eórum áttulit eis Dóminus: non sunt fraudáti a desidério suo.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui coeléstia aliménta percépimus, per hæc contra ómnia adversa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria IV Cinerum ~ I. classis


Ad Matutinum 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Sacrifícium laudis honorificábit me.

℟. Et illic iter, quo osténdam illi salutáre Dei. 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 6:16-21 


In illo témpore: Dixit Iesus discípulis suis: Cum ieiunátis, nolíte fíeri sicut hypócritæ, tristes. Et réliqua.

 

Homilía sancti Augustíni Epíscopi

Lib. 2 de Serm. Domini in monte, cap. 12 tom. 4 


Maniféstum est, his præcéptis omnem nostram intentiónem in interióra gáudia dírigi: ne foris quæréntes mercédem, huic sǽculo conformémur, et amittámus promissiónem tanto solidióris atque firmióris, quanto interióris beatitúdinis, qua nos elégit Deus confórmes fíeri imáginis Fílii sui. In hoc autem capítulo máxime adverténdum est, non in solo rerum corporeárum nitóre atque pompa, sed étiam in ipsis sórdibus luctuósis esse posse iactántiam et eo periculosiórem, quo sub nómine servitútis Dei décipit.

℣. Tu autem, Dómine, miserére nobis.

℟. Deo grátias.

 

℟. Veni hódie ad fontem aquæ, et orávi Dóminum, dicens:

* Dómine, Deus Abraham, tu prósperum fecísti desidérium meum.

℣. Igitur puélla, cui díxero, Da mihi aquam de hýdria tua, ut bibam: et illa díxerit, Bibe, dómine, et camélis tuis potum tríbuam: ipsa est, quam præparávit Dóminus fílio dómini mei.

℟. Dómine, Deus Abraham, tu prósperum fecísti desidérium meum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Qui ergo immóderato cultu córporis atque vestítu, vel ceterárum rerum nitóre præfúlget, fácile convíncitur rebus ipsis, pompárum sǽculi esse sectátor, nec quemquam fallit dolósa imágine sanctitátis. Qui autem in professióne christianitátis, inusitáto squalóre ac sórdibus inténtos in se óculos hóminum facit, cum id voluntáte fáciat, non necessitáte patiátur: ex céteris eius opéribus potest cónici, utrum hoc contémptu supérflui cultus, an ambitióne áliqua fáciat: quia et sub ovína pelle cavéndos lupos Dóminus præcépit: Sed ex frúctibus, inquit, eórum cognoscétis eos.

℣. Tu autem, Dómine, miserére nobis.

℟. Deo grátias.

 

℟. Factus est sermo Dómini ad Abram, dicens:

* Noli timére, Abram: ego protéctor tuus sum, et merces tua magna nimis.

℣. Ego enim sum Dóminus Deus tuus, qui edúxi te de Ur Chaldæórum.

℟. Noli timére, Abram: ego protéctor tuus sum, et merces tua magna nimis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cum enim cœ́perint alíquibus tentatiónibus ea ipsa scílicet illis súbtrahi, vel negári, quæ isto velámine vel consecúti sunt, vel cónsequi cúpiunt: tunc necésse est ut appáreat, utrum lupus in ovína pelle sit, an ovis in sua. Non tamen proptérea ornátu supérfluo debet aspéctus hóminum mulcére Christiánus, quia illum parcum hábitum ac necessárium étiam simulatóres sǽpius usúrpant, ut incáutos decípiant: quia et illæ oves non debent pelles suas depónere, si aliquándo eis lupi se cóntegant.

℣. Tu autem, Dómine, miserére nobis.

℟. Deo grátias.

 

℟. Movens Abram tabernáculum suum, venit et habitávit iuxta convállem Mambre: 

* Ædificavítque ibi altáre Dómino.

℣. Dixit autem Dóminus ad eum: Leva óculos tuos, et vide: omnem terram, quam cónspicis tibi dabo, et sémini tuo in sempitérnum.

℟. Ædificavítque ibi altáre Dómino.

℣. Glória Patri, et Fílio, * et Spirítui Sancto.

℟. Ædificavítque ibi altáre Dómino.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, Dómine, fidélibus tuis: ut ieiuniórum veneránda solémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Cum ieiunátis, * nolíte fíeri sicut hypócritæ, tristes.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum ieiunátis, nolíte fíeri sicut hypócritæ, tristes.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, Dómine, fidélibus tuis: ut ieiuniórum veneránda solémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Mártii Luna sexta Anno Dómini 2024

 

Bríxiæ natális sanctórum Mártyrum Faustíni et Iovítæ fratrum, qui sub Hadriáno Imperatóre, post multa præclára ob Christi fidem suscépta certámina, victrícem martýrii corónam accepérunt.

Romæ sancti Cratónis Mártyris, qui, cum uxóre sua et univérsa domo a beáto Valentíno Epíscopo baptizátus, non multo post, una cum illis, martýrio consummátus est.

Interámnæ natális sanctórum Mártyrum Saturníni, Cástuli, Magni et Lúcii.

Ibídem sanctæ Agapis, Vírginis et Mártyris.

Vasióne, in Gálliis, sancti Quinídii Epíscopi, cuius mortem in conspéctu Dómini pretiósam mirácula crebra testántur.

Cápuæ sancti Decorósi, Epíscopi et Confessóris.

In Província Valériæ sancti Sevéri Presbýteri, qui (ut beátus Gregórius Papa scribit), fusis lácrimis, defúnctum revocávit ad vitam.

Antiochíæ sancti Ioséphi Diáconi.

Arvérnis, in Gállia, sanctæ Geórgiæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria IV Cinerum ~ I. classis


Ad Tertiam 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, Dómine, fidélibus tuis: ut ieiuniórum veneránda solémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Cinerum ~ I. classis


Ad Sextam 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, Dómine, fidélibus tuis: ut ieiuniórum veneránda solémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Cinerum ~ I. classis


Ad Nonam 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, Dómine, fidélibus tuis: ut ieiuniórum veneránda solémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Cinerum ~ I. classis


Ad Vesperas 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Thesaurizáte vobis * thesáuros in cælo, ubi nec ærúgo, nec tínea demolítur.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Thesaurizáte vobis thesáuros in cælo, ubi nec ærúgo, nec tínea demolítur.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Inclinántes se, Dómine, maiestáti tuæ, propitiátus inténde: ut, qui divíno múnere sunt refécti, cæléstibus semper nutriántur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Cinerum ~ I. classis


Ad Completorium 02-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria IV Cinerum ~ I. classis


Sancta Missa 02-14-2024 


MatutinumLaudesPrimaTertia
SextaNonaVesperaCompletorium
Missa
Benedictio cinerum 


Exáudi nos, Dómine, quóniam benígna est misericórdia tua: secúndum multitúdinem miseratiónum tuárum réspice nos, Dómine.

Salvum me fac, Deus: quóniam intravérunt aquæ usque ad ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi nos, Dómine, quóniam benígna est misericórdia tua: secúndum multitúdinem miseratiónum tuárum réspice nos, Dómine.



V. Dóminus vobíscum.

R. Et cum spíritu tuo.

Orémus.

Omnípotens sempitérne Deus, parce pæniténtibus, propitiáre supplicántibus: et míttere dignéris sanctum Angelum tuum de coelis, qui bene ✠ dícat et sanctí ✠ ficet hos cíneres, ut sint remédium salúbre ómnibus nomen sanctum tuum humilíter implorántibus, ac semetípsos pro consciéntia delictórum suórum accusántibus, ante conspéctum divínæ cleméntiæ tuæ facínora sua deplorántibus, vel sereníssimam pietátem tuam supplíciter obnixéque flagitántibus: et præsta per invocatiónem sanctíssimi nóminis tui; ut, quicúmque per eos aspérsi fúerint, pro redemptióne peccatórum suórum, córporis sanitátem et ánimæ tutélam percípiant. Per Christum, Dóminum nostrum.

R. Amen.



Orémus.

Deus, qui non mortem, sed pæniténtiam desíderas peccatórum: fragilitátem condiciónis humánæ benigníssime réspice; et hos cíneres, quos, causa proferéndæ humilitátis atque promeréndæ véniæ, capítibus nostris impóni decérnimus, bene ✠ dícere pro tua pietáte dignáre: ut, qui nos cínerem esse, et ob pravitátis nostræ deméritum in púlverem reversúros cognóscimus; peccatórum ómnium véniam, et præmia pæniténtibus repromíssa, misericórditer cónsequi mereámur. Per Christum, Dóminum nostrum.

R. Amen.



Orémus.

Deus, qui humiliatióne flécteris, et satisfactióne placáris: aurem tuæ pietátis inclína précibus nostris; et capítibus servórum tuórum, horum cínerum aspersióne contáctis, effúnde propítius grátiam tuæ benedictiónis: ut eos et spíritu compunctiónis répleas et, quæ iuste postuláverint, efficáciter tríbuas; et concéssa perpétuo stabilíta et intácta manére decérnas. Per Christum, Dóminum nostrum.

R. Amen.



Orémus.

Omnípotens sempitérne Deus, qui Ninivítis, in cínere et cilício pæniténtibus, indulgéntiæ tuæ remédia præstitísti: concéde propítius; ut sic eos imitémur hábitu, quaténus véniæ prosequámur obténtu.

Per Christum, Dóminum nostrum.

R. Amen.



Immutémur habitu, in cínere et cilício: ieiunémus, et plorémus ante Dóminum: quia multum miséricors est dimíttere peccáta nostra Deus noster.



Inter vestíbulum et altáre plorábunt sacerdótes minístri Dómini, et dicent: Parce, Dómine, parce pópulo tuo: et ne claudas ora canéntium te, Dómine.



Emendémus in mélius, quæ ignoránter peccávimus: ne, subito præoccupáti die mortis, quærámus spátium pæniténtiæ, et inveníre non possímus. Atténde, Dómine, et miserére: quia peccávimus tibi,

Adiuva nos, Deus, salutáris noster: et propter honórem nóminis tui, Dómine, líbera nos. Atténde, Dómine,

V. Glória Patri, et Fílio, et Spirítui Sancto. Atténde, Dómine.

Memento, homo, quia pulvis es, et in púlverem revertéris.



V. Dóminus vobíscum.

R. Et cum spíritu tuo.

Orémus.

Concéde nobis, Dómine, præsídia milítiæ christiánæ sanctis inchoáre ieiúniis: ut, contra spiritáles nequítias pugnatúri, continéntiæ muniámur auxíliis. Per Christum, Dóminum nostrum. R. Amen.



Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Sap 11:24 11:25; 11:27

Miseréris ómnium, Dómine, et nihil odísti eórum quæ fecísti, dissímulans peccáta hóminum propter pæniténtiam et parcens illis: quia tu es Dóminus, Deus noster

Ps 56:2

Miserére mei, Deus, miserére mei: quóniam in te confídit ánima mea.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Miseréris ómnium, Dómine, et nihil odísti eórum quæ fecísti, dissímulans peccáta hóminum propter pæniténtiam et parcens illis: quia tu es Dóminus, Deus noster

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, Dómine, fidélibus tuis: ut ieiuniórum veneránda sollémnia, et cóngrua pietáte suscípiant, et secúra devotióne percúrrant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ioélis Prophétæ

Ioël 2:12-19

Hæc dicit Dóminus: Convertímini ad me in toto corde vestro, in ieiúnio, et in fletu, et in planctu. Et scíndite corda vestra, et non vestiménta vestra, et convertímini ad Dóminum, Deum vestrum: quia benígnus et miséricors est, pátiens, et multæ misericórdiæ, et præstábilis super malítia. Quis scit, si convertátur, et ignóscat, et relínquat post se benedictiónem, sacrifícium et libámen Dómino, Deo vestro? Cánite tuba in Sion, sanctificáte ieiúnium, vocáte coetum, congregáte pópulum, sanctificáte ecclésiam, coadunáte senes, congregáte parvulos et sugéntes úbera: egrediátur sponsus de cubíli suo, et sponsa de thálamo suo. Inter vestíbulum et altare plorábunt sacerdótes minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. Quare dicunt in pópulis: Ubi est Deus eórum? Zelátus est Dóminus terram suam, et pepércit pópulo suo. Et respóndit Dóminus, et dixit populo suo: Ecce, ego mittam vobis fruméntum et vinum et óleum, et replebímini eis: et non dabo vos ultra oppróbrium in géntibus: dicit Dóminus omnípotens.

℟. Deo grátias.

Graduale 


Ps 56:2; 56:4

Miserére mei, Deus, miserére mei: quóniam in te confídit ánima mea.

℣. Misit de coelo, et liberávit me, dedit in oppróbrium conculcántes me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

Dómine, ne memíneris iniquitátum nostrarum antiquarum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, libera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 6:16-21

In illo témpore: Dixit Iesus discípulis suis: Cum ieiunátis, nolíte fíeri, sicut hypócritæ, tristes. Extérminant enim fácies suas, ut appáreant homínibus ieiunántes. Amen, dico vobis, quia recepérunt mercédem suam. Tu autem, cum ieiúnas, unge caput tuum, et fáciem tuam lava, ne videáris homínibus ieiúnans, sed Patri tuo, qui est in abscóndito: et Pater tuus, qui videt in abscóndito, reddet tibi. Nolíte thesaurizáre vobis thesáuros in terra: ubi ærúgo et tínea demólitur: et ubi fures effódiunt et furántur. Thesaurizáte autem vobis thesáuros in coelo: ubi neque ærúgo neque tínea demólitur; et ubi fures non effódiunt nec furántur. Ubi enim est thesáurus tuus, ibi est et cor tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 29:2-3

Exaltábo te, Dómine, quóniam suscepísti me, nec delectásti inimícos meos super me: Dómine, clamávi ad te, et sanásti me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Fac nos, quǽsumus, Dómine, his munéribus offeréndis conveniénter aptári: quibus ipsíus venerábilis sacraménti celebrámus exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 1:2 et 3. 

Qui meditábitur in lege Dómini die ac nocte, dabit fructum suum in témpore suo.

Postcommunio 


S. Dóminus vobíscum.

R. Et cum spíritu tuo.

Orémus.

Percépta nobis, Dómine, præbeant sacraménta subsídium: ut tibi grata sint nostra ieiúnia, et nobis profíciant ad medélam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Deinde Sacerdos absolute dicit:

Oratio super populum  

Orémus.

Et Diaconus, si in officio Diaconatus serviat versus ad populum, iunctis manibus, dicit. Alioquin ipse Sacerdos, stans in eodem loco ante librum, et non vertens se ad populum.

Humiliáte cápita vestra Deo.

 

Inclinántes se, Dómine, maiestáti tuæ, propitiátus inténde: ut, qui divíno múnere sunt refécti, coeléstibus semper nutriántur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 8:5-13 


In illo témpore: Cum introísset Iesus Caphárnaum, accéssit ad eum centúrio, rogans eum, et dicens: Dómine, puer meus iacet in domo paralýticus, et male torquétur. Et réliqua.

 

Homilía sancti Augustíni Epíscopi

Lib. 2 de Consensu Evangelist. cap. 20, tom. 4 


Videámus, utrum sibi de hoc servo centuriónis Matthǽus Lucásque conséntiant. Matthǽus enim dicit: Accéssit ad eum centúrio, rogans eum, et dicens: Puer meus iacet in domo paralýticus. Cui vidétur repugnáre quod ait Lucas: Et cum audísset de Iesu, misit ad eum senióres Iudæórum, rogans eum ut veníret, et sanáret servum eius. At illi cum veníssent ad Iesum, rogábant eum sollícite, dicéntes ei: Quia dignus est ut hoc illi præstes: díligit enim gentem nostram, et synagógam ipse ædificávit nobis. Iesus autem ibat cum illis: et cum iam non longe esset a domo, misit ad eum centúrio amícos, dicens: Dómine, noli vexári: non enim dignus sum ut sub tectum meum intres.

℣. Tu autem, Dómine, miserére nobis.

℟. Deo grátias.

 

℟. Dómine, puer meus iacet paralýticus in domo, et male torquétur:

* Amen dico tibi, ego véniam, et curábo eum.

℣. Dómine, non sum dignus ut intres sub tectum meum: sed tantum dic verbo, et sanábitur puer meus.

℟. Amen dico tibi, ego véniam, et curábo eum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Si enim hoc ita gestum est, quómodo erit verum, quod Matthǽus narrat: Accéssit ad eum quidam centúrio, cum ipse non accésserit, sed amícos misérit: nisi diligénter adverténtes intellegámus Matthǽum non omnímodo deseruísse usitátum morem loquéndi? Non solum enim dícere solémus, accessísse áliquem étiam antequam pervéniat illuc, quo dícitur accessísse: unde étiam dícimus: Parum accéssit, vel multum accéssit eo, quo áppetit perveníre: verum étiam ipsam perventiónem cuius adipiscéndi causa accéditur, dícimus plerúmque factam, etsi eum, ad quem pérvenit, non vídeat ille qui pérvenit, cum per amícum pérvenit ad áliquem, cuius ei favor est necessárius. Quod ita ténuit consuetúdo, ut iam étiam vulgo perventóres appelléntur, qui poténtium quorúmlibet tamquam inaccessíbiles ánimos, per conveniéntium personárum interpositiónem, ambitiónis arte pertíngunt.

℣. Tu autem, Dómine, miserére nobis.

℟. Deo grátias.

 

℟. Dum staret Abraham ad ílicem Mambre, vidit tres viros ascendéntes per viam:

* Tres vidit, et unum adorávit.

℣. Ecce Sara uxor tua páriet tibi fílium, et vocábis nomen eius Isaac.

℟. Tres vidit, et unum adorávit.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Non ergo absúrde Matthǽus, étiam quod vulgo possit intéllegi, per álios facto accéssu centuriónis ad Dóminum, compéndio dícere vóluit: Accéssit ad eum centúrio. Verúmtamen non negligénter intuénda est étiam sancti Evangelístæ altitúdo mýsticæ locutiónis, secúndum quam scriptum est in Psalmo: Accédite ad eum, et illuminámini. Proínde quia fidem centuriónis, qua vere accéditur ad Iesum, ipse ita laudávit, ut díceret: Non invéni tantam fidem in Israël: ipsum pótius accessísse ad Christum dícere vóluit prudens Evangelísta, quam illos, per quos verba sua míserat.

℣. Tu autem, Dómine, miserére nobis.

℟. Deo grátias.

 

℟. Tentávit Dóminus Abraham, et dixit ad eum: 

* Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Vocátus quoque a Dómino, respóndit, Adsum: et ait ei Dóminus.

℟. Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

℣. Glória Patri, et Fílio, * et Spirítui Sancto.

℟. Tolle fílium tuum, quem díligis, Isaac, et offer illum ibi in holocáustum super unum móntium, quem díxero tibi.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Dómine, * puer meus iacet paralýticus in domo, et male torquétur: Amen dico tibi, ego véniam, et curábo eum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, puer meus iacet paralýticus in domo, et male torquétur: Amen dico tibi, ego véniam, et curábo eum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio SS. Faustini et Iovitæ Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos ánnua sanctórum Mártyrum tuórum Faustíni et Iovítæ solemnitáte lætíficas: concéde propitius; ut, quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V post Cineres ~ III. classis
Commemoratio ad Laudes tantum: SS. Faustini et Jovitæ Martyrum

Ad Primam 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Mártii Luna séptima Anno Dómini 2024

 

Romæ beáti Onésimi, de quo sanctus Paulus Apóstolus ad Philémonem scribit; quem étiam, post sanctum Timótheum, Ephesiórum Epíscopum ordinávit, prædicationísque verbum illi commísit. Ipse autem Onésimus, vinctus Romam perdúctus ac pro fide Christi lapidátus, primo ibídem sepúltus fuit; inde ad locum ubi Epíscopus fúerat ordinátus, corpus eius delátum est.

In Ægýpto sancti Iuliáni Mártyris, cum áliis quinque míllibus.

Cæsaréæ, in Palæstína, sanctórum Mártyrum Ægyptiórum Elíæ, Ieremíæ, Isaíæ, Samuélis et Daniélis; qui, cum spontánee ministrássent Confessóribus in Cilícia ad metálla damnátis, et inde reverteréntur, sunt comprehénsi, et a Firmiliáno Prǽside, sub Galério Maximiáno Imperatóre, sævíssime torti, gládio demum percússi sunt. Post eos sanctus Porphýrius, Pámphili Mártyris fámulus, et sanctus Seléucus Cáppadox, qui iterátis certamínibus sæpe vícerant, rursus cruciáti sunt, atque alter incéndio, gládio alter corónam martýrii accepérunt.

Nicomedíæ sanctæ Iuliánæ, Vírginis et Mártyris; quæ, sub Maximiáno Imperatóre, primum a patre suo Africáno gráviter cæsa, deínde ab Evilásio Præfécto, cui núbere recusáverat, várie cruciáta, et póstmodum in cárcerem detrúsa, ubi palam cum diábolo conflíxit, demum, cum flammas ígnium et ollam fervéntem superásset, cápitis decollatióne martýrium consummávit. Ipsíus autem corpus póstea Cumas, in Campánia, translátum est.

Bríxiæ sancti Faustíni, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V post Cineres ~ III. classis
Commemoratio ad Laudes tantum: SS. Faustini et Jovitæ Martyrum

Ad Tertiam 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V post Cineres ~ III. classis
Commemoratio ad Laudes tantum: SS. Faustini et Jovitæ Martyrum

Ad Sextam 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V post Cineres ~ III. classis
Commemoratio ad Laudes tantum: SS. Faustini et Jovitæ Martyrum

Ad Nonam 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V post Cineres ~ III. classis


Ad Vesperas 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Dómine, * non sum dignus ut intres sub tectum meum: sed tantum dic verbo, et sanábitur puer meus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, non sum dignus ut intres sub tectum meum: sed tantum dic verbo, et sanábitur puer meus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Parce, Dómine, parce populo tuo: ut, dignis flagellatiónibus castigátus, in tua miseratióne respíret.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V post Cineres ~ III. classis


Ad Completorium 02-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria V post Cineres ~ III. classis
Commemoratio: SS. Faustini et Jovitæ

Sancta Missa 02-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:17-23

Dum clamárem ad Dóminum, exaudívit vocem meam ab his, qui appropínquant mihi, et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde mihi et exáudi me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum clamárem ad Dóminum, exaudívit vocem meam ab his, qui appropínquant mihi, et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui culpa offénderis, pæniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio SS. Faustini et Iovitæ

Deus, qui nos ánnua sanctórum Mártyrum tuórum Faustíni et Iovítæ sollemnitáte lætíficas: concéde propítius; ut, quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Is 38:1-6

In diébus illis: Ægrotávit Ezechías usque ad mortem: et introívit ad eum Isaías fílius Amos Prophéta, et dixit ei: Hæc dicit Dóminus: Dispóne dómui tuæ, quia moriéris tu, et non vives. Et convértit Ezechías fáciem suam ad paríetem, et orávit ad Dóminum, et dixit: Obsecro, Dómine, meménto, quæso, quómodo ambuláverim coram te in veritáte et in corde perfécto, et, quod bonum est in óculis tuis, fécerim. Et flevit Ezechías fletu magno. Et factum est verbum Dómini ad Isaíam, dicens: Vade, et dic Ezechíæ: Hæc dicit Dóminus, Deus David patris tui: Audívi oratiónem tuam, et vidi lácrimas tuas: ecce, ego adiíciam super dies tuos quíndecim annos: et de manu regis Assyriórum éruam te et civitátem istam, et prótegam eam, ait Dóminus omnípotens.

℟. Deo grátias.

Graduale 


Ps 54:23, 17, 18 et 19.

Iacta cogitátum tuum in Dómino, et ipse te enútriet.

℣. Dum clamárem ad Dóminum, exaudívit vocem meam ab his, qui appropínquant mihi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:5-13

In illo témpore: Cum introísset Iesus Caphárnaum, accéssit ad eum centúrio, rogans eum, et dicens: Dómine, puer meus iacet in domo paralýticus, et male torquétur. Et ait illi Iesus: Ego véniam et curábo eum. Et respóndens centúrio, ait: Dómine, non sum dignus, ut intres sub tectum meum: sed tantum dic verbo, et sanábitur puer meus. Nam et ego homo sum sub potestáte constitútus, habens sub me mílites, et dico huic: Vade, et vadit; et alii: Veni, et venit; et servo meo: Fac hoc, et facit. Audiens autem Iesus, mirátus est, et sequéntibus se dixit: Amen, dico vobis, non invéni tantam fidem in Israël. Dico autem vobis, quod multi ab Oriénte et Occidénte vénient, et recúmbent cum Abraham et Isaac et Iacob in regno cœlórum: fílii autem regni eiiciéntur in ténebras exterióres: ibi erit fletus et stridor déntium. Et dixit Iesus centurióni: Vade, et, sicut credidísti, fiat tibi. Et sanátus est puer in illa hora.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3

Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, Dómine, quǽsumus, inténde placátus: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio SS. Faustini et Iovitæ

Adésto, Dómine, supplicatiónibus nostris, quas in Sanctórum tuórum commemoratióne deférimus: ut, qui nostræ iustítiæ fidúciam non habémus, eórum, qui tibi placuérunt, méritis adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 50:21

Acceptábis sacrifícium iustítiæ, oblatiónes et holocáusta, super altáre tuum, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstis doni benedictióne percépta: súpplices te, Deus omnípotens, deprecámur; ut hoc idem nobis et sacraménti causa sit et salútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio SS. Faustini et Iovitæ

Quǽsumus, Dómine, salutáribus repléti mystériis: ut, quorum sollémnia celebrámus, eórum oratiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum  

Orémus.

Humiliáte cápita vestra Deo.

Parce, Dómine, parce populo tuo: ut, dignis flagellatiónibus castigátus, in tua miseratióne respíret.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria VI post Cineres ~ III. classis


Ad Matutinum 02-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 5:43-48; 6:1-4 


In illo témpore: Dixit Iesus discípulis suis: Audístis quia dictum est: Díliges próximum tuum, et ódio habébis inimícum tuum. Et réliqua.

 

Homilía sancti Hierónymi Presbýteri

Lib. 1 Comm. in cap. 5 et 6 Matth. 


Ego autem dico vobis: Dilígite inimícos vestros; benefácite his qui odérunt vos. Multi præcépta Dei, imbecillitáte sua, non Sanctórum víribus æstimántes, putant esse impossibília quæ præcépta sunt: et dicunt suffícere virtútibus, non odísse inimícos: céterum dilígere, plus prǽcipi, quam humána natúra patiátur. Sciéndum est ergo, Christum non impossibília præcípere, sed perfécta. Quæ fecit David in Saul, et in Absalom: Stéphanus quoque Martyr pro inimícis lapidántibus deprecátus est: et Paulus anáthema cupit esse pro persecutóribus suis. Hæc autem Iesus et dócuit et fecit, dicens: Pater, ignósce illis: quod enim fáciunt, nésciunt.

℣. Tu autem, Dómine, miserére nobis.

℟. Deo grátias.

 

℟. Angelus Dómini vocávit Abraham, dicens:

* Ne exténdas manum tuam super púerum, eo quod tímeas Dóminum.

℣. Cumque extendísset manum ut immoláret fílium, ecce Angelus Dómini de cælo clamávit, dicens.

℟. Ne exténdas manum tuam super púerum, eo quod tímeas Dóminum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ut sitis fílii Patris vestri, qui in cælis est. Si Dei præcépta custódiens, fílius quis effícitur Dei: ergo non est natúra fílius, sed arbítrio suo. Cum ergo facis eleemósynam, noli tuba cánere ante te, sicut hypócritæ fáciunt in synagógis et in vicis, ut honorificéntur ab homínibus. Qui tuba canit, eleemósynam fáciens, hypócrita est. Qui ieiúnans demolítur fáciem suam, ut ventris inanitátem monstret in vultu, et hic hypócrita est. Qui in synagógis et in ángulis plateárum orat, ut videátur ab homínibus, hypócrita est.

℣. Tu autem, Dómine, miserére nobis.

℟. Deo grátias.

 

℟. Vocávit Angelus Dómini Abraham de cælo, secúndo, dicens: Benedícam tibi,

* Et multiplicábo te sicut stellas cæli.

℣. Possidébit semen tuum portas inimicórum tuórum, et benedicéntur in sémine tuo omnes tribus terræ.

℟. Et multiplicábo te sicut stellas cæli.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex quibus ómnibus collígitur hypócritas esse, qui quódlibet fáciunt ut ab homínibus glorificéntur. Mihi vidétur et ille, qui dicit fratri suo: Dimítte ut tollam festúcam de óculo tuo: nam propter glóriam hoc fácere vidétur, ut ipse iustus esse videátur. Unde dícitur ei a Dómino: Hypócrita, éice primum trabem de óculo tuo. Non ítaque virtus, sed causa virtútis apud Deum mercédem habet. Et si a recta via páululum declináveris, non ínterest, utrum ad déxteram vadas, an ad sinístram, cum verum iter amíseris.

℣. Tu autem, Dómine, miserére nobis.

℟. Deo grátias.

 

℟. Deus dómini mei Abraham, dírige viam meam: 

* Ut cum salúte revértar in domum dómini mei.

℣. Obsecro, Dómine, fac misericórdiam cum servo tuo.

℟. Ut cum salúte revértar in domum dómini mei.

℣. Glória Patri, et Fílio, * et Spirítui Sancto.

℟. Ut cum salúte revértar in domum dómini mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Inchoáta ieiúnia, quǽsumus, Dómine, benígno favóre proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Cum facis * eleemósynam nésciat sinístra tua quid fáciat déxtera tua.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum facis eleemósynam nésciat sinístra tua quid fáciat déxtera tua.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Inchoáta ieiúnia, quǽsumus, Dómine, benígno favóre proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI post Cineres ~ III. classis


Ad Primam 02-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Mártii Luna octáva Anno Dómini 2024

 

Floréntiæ natális sancti Aléxii Falconérii Confessóris, e septem Fundatóribus Ordinis Servórum beátæ Maríæ Vírginis; qui, décimo supra centésimum vitæ suæ anno, Christi Iesu et Angelórum præséntia recreátus, beáto fine quiévit. Ipsíus tamen ac Sociórum festum prídie Idus Februárii celebrátur.

Romæ pássio sancti Faustíni, quem álii quadragínta quátuor secúti sunt ad corónam.

In Pérside natális beáti Polychrónii, Epíscopi Babylónis, qui, in persecutióne Décii, ore lapídibus cæso, mánibus exténsis, ad cælum óculos élevans, emísit spíritum.

Concórdiæ, in Venetórum fínibus, sanctórum Mártyrum Donáti, Secundiáni et Rómuli, cum áliis octogínta sex, eiúsdem corónæ consórtibus.

Cæsaréæ, in Palæstína, sancti Theodúli senis, qui, cum esset ex família Prǽsidis Firmiliáni, et, Mártyrum excitátus exémplo Christum constánter confiterétur, martýrii palmam, cruci affíxus, nóbili triúmpho proméruit.

Ibídem sancti Iuliáni Cappádocis, qui, exosculátus necatórum Mártyrum córpora, et ídeo ut Christiánus delátus et ad Prǽsidem ductus, lento igne iussus est combúri.

In pago Tarvanénsi, in Gállia, sancti Silvíni, Epíscopi Tolosáni.

In monastério Cluain-ednechénsi, in Hibérnia, sancti Fintáni, Presbýteri et Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria VI post Cineres ~ III. classis


Ad Tertiam 02-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Inchoáta ieiúnia, quǽsumus, Dómine, benígno favóre proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI post Cineres ~ III. classis


Ad Sextam 02-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Inchoáta ieiúnia, quǽsumus, Dómine, benígno favóre proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI post Cineres ~ III. classis


Ad Nonam 02-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Inchoáta ieiúnia, quǽsumus, Dómine, benígno favóre proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Tu autem cum oráveris, * intra in cubículum tuum: et clauso óstio, ora Patrem tuum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu autem cum oráveris, intra in cubículum tuum: et clauso óstio, ora Patrem tuum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Tuére, Dómine, pópulum tuum et ab ómnibus peccátis cleménter emúnda: quia nulla ei nocébit advérsitas, si nulla ei dominétur iníquitas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 29:11.

Audívit Dóminus, et misértus est mihi: Dóminus factus est adiútor meus.

Ps 29:2

Exaltábo te, Dómine, quóniam suscepísti me: nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Audívit Dóminus, et misértus est mihi: Dóminus factus est adiútor meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Inchoáta ieiúnia, quǽsumus, Dómine, benígno favore proséquere: ut observántiam, quam corporáliter exhibémus, méntibus étiam sincéris exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 58:1-9

Hæc dicit Dóminus Deus: Clama, ne cesses: quasi tuba exálta vocem tuam: et annúntia pópulo meo scélera eórum, et dómui Iacob peccáta eórum. Me étenim de die in diem quærunt, et scire vias meas volunt: quasi gens, quæ iustítiam fécerit, et iudícium Dei sui non derelíquerit: rogant me iudícia iustítiæ: appropinquáre Deo volunt. Quare ieiunávimus, et non aspexísti: humiliávimus ánimas nostras, et nescísti? Ecce, in die ieiúnii vestri invénitur volúntas vestra, et omnes debitóres vestros repétitis. Ecce, ad lites et contentiónes ieiunátis, et percútitis pugno ímpie. Nolíte ieiunáre sicut usque ad hanc diem, ut audiátur in excélso clamor vester. Numquid tale est ieiúnium, quod elégi, per diem afflígere hóminem ánimam suam? numquid contorquére quasi círculum caput suum, et saccum et cínerem stérnere? numquid istud vocábis ieiúnium, et diem acceptábilem Dómino? Nonne hoc est magis ieiúnium quod elégi? dissólve colligatiónes impietátis, solve fascículos depriméntes: dimítte eos, qui confrácti sunt, líberos, et omne onus dirúmpe. Frange esuriénti panem tuum, et egénos vagósque induc in domum tuam: cum víderis nudum, operi eum, et carnem tuam ne despéxeris. Tunc erúmpet quasi mane lumen tuum, et sánitas tua cítius oriétur, et anteíbit fáciem tuam iustítia tua, et glória Dómini cólligete. Tunc invocábis, et Dóminus exáudiet: clamábis, et dicet: Ecce, adsum. Quia miséricors sum, Dóminus, Deus tuus.

℟. Deo grátias.

Graduale 


Ps 26:4

Unam pétii a Dómino, hanc requíram, ut inhábitem in domo Dómini,

℣. Ut vídeam voluptátem Dómini, et prótegar a templo sancto eius.

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrarum antiquarum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, libera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:43-48; 6:1-4

In illo témpore: Dixit Iesus discípulis suis: Audístis, quia dictum est: Diliges próximum tuum, et odio habébis inimícum tuum. Ego autem dico vobis: Dilígite inimícos vestros, benefácite his, qui odérunt vos, et oráte pro persequéntibus et calumniántibus vos, ut sitis fílii Patris vestri, qui in cœlis est: qui solem suum oriri facit super bonos et malos, et pluit super iustos et iniústos. Si enim dilígitis eos, qui vos díligunt, quam mercédem habébitis? nonne et publicáni hoc fáciunt? Et si salutavéritis fratres vestros tantum, quid ámplius fácitis? nonne et éthnici hoc fáciunt? Estóte ergo vos perfécti, sicut et Pater vester cœléstis perféctus est. Atténdite, ne iustítiam vestram faciátis coram homínibus, ut videámini ab eis: alióquin mercédem non habébitis apud Patrem vestrum, qui in cœlis est. Cum ergo facis eleemósynam, noli tuba cánere ante te, sicut hypócritæ fáciunt in synagógis et in vicis, ut honorificéntur ab homínibus. Amen, dico vobis, recepérunt mercédem suam. Te autem faciénte eleemósynam, nésciat sinístra tua, quid fáciat déxtera tua, ut sit eleemósyna tua in abscóndito, et Pater tuus, qui videt in abscóndito, reddet tibi.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:154; 118:125

Dómine, vivífica me secúndum elóquium tuum: ut sciam testimónia tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícium, Dómine, observántiæ quadragesimális, quod offérimus, præsta, quǽsumus: ut tibi et mentes nostras reddat accéptas, et continéntiæ promptióris nobis tríbuat facultátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 2:11-12

Servite Dómino in timóre, et exsultáte ei cum tremóre: apprehéndite disciplínam, ne pereátis de via iusta.

Postcommunio 


S. Dóminus vobíscum.

R. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos uno pane cœlésti satiásti, tua fácias pietáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Tuére, Dómine, pópulum tuum et ab ómnibus peccátis cleménter emúnda: quia nulla ei nocébit advérsitas, si nulla ei dominétur iníquitas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato post Cineres ~ III. classis


Ad Matutinum 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum diem}


Ant. Pópulus Dómini, et oves páscuæ eius: * Veníte, adorémus.

Ant. Pópulus Dómini, et oves páscuæ eius: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Pópulus Dómini, et oves páscuæ eius: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Pópulus Dómini, et oves páscuæ eius: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Pópulus Dómini, et oves páscuæ eius: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Pópulus Dómini, et oves páscuæ eius: * Veníte, adorémus.

Hymnus {ex Psalterio secundum tempora}


Summæ Parens cleméntiæ,

Mundi regis qui máchinam,

Uníus et substántiæ,

Trinúsque persónis Deus:

 

Nostros pius cum cánticis

Fletus benígne súscipe:

Ut corde puro sórdium

Te perfruámur lárgius.

 

Lumbos, iecúrque mórbidum

Flammis adúre cóngruis,

Accíncti ut artus éxcubent,

Luxu remóto péssimo.

 

Quicúmque ut horas nóctium

Nunc concinéndo rúmpimus,

Ditémur omnes áffatim

Donis beátæ pátriæ.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Marcum

Marc 6:47-56 


In illo témpore: Cum sero esset, erat navis in médio mari, et Iesus solus in terra. Et réliqua.

 

Homilía sancti venerábilis Bedæ Presbýteri

Lib. 2, cap. 28 in cap. 6 Marci, tom. 4 


Labor discipulórum in remigándo, et contrárius eis ventus, labóres sanctæ Ecclésiæ varios desígnat: quæ inter undas sǽculi adversántis, et immundórum flátus spirítuum, ad quiétem pátriæ cæléstis, quasi ad fidam líttoris statiónem, perveníre conátur. Ubi bene dícitur, quia navis erat in médio mari, et ipse solus in terra: quia nonnúnquam Ecclésia tantis gentílium pressúris non solum afflícta, sed et fœdáta est, ut, si fíeri posset, Redémptor ipsíus eam prorsus deseruísse ad tempus viderétur.

℣. Tu autem, Dómine, miserére nobis.

℟. Deo grátias.

 

℟. Veni hódie ad fontem aquæ, et orávi Dóminum, dicens:

* Dómine, Deus Abraham, tu prósperum fecísti desidérium meum.

℣. Igitur puélla, cui díxero, Da mihi aquam de hýdria tua, ut bibam: et illa díxerit, Bibe, dómine, et camélis tuis potum tríbuam: ipsa est, quam præparávit Dóminus fílio dómini mei.

℟. Dómine, Deus Abraham, tu prósperum fecísti desidérium meum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Unde est illa vox eius inter undas procellásque tentatiónum irruéntium deprehénsæ, atque auxílium protectiónis illíus gemebúndo clamóre quæréntis: Ut quid, Dómine, recessísti longe, déspicis in opportunitátibus, in tribulatióne? Quæ páriter vocem inimíci persequéntibus expónit, in sequéntibus Psalmi subíciens: Dixit enim in corde suo: Oblítus est Deus, avértit fáciem suam, ne vídeat usque in finem.

℣. Tu autem, Dómine, miserére nobis.

℟. Deo grátias.

 

℟. Factus est sermo Dómini ad Abram, dicens:

* Noli timére, Abram: ego protéctor tuus sum, et merces tua magna nimis.

℣. Ego enim sum Dóminus Deus tuus, qui edúxi te de Ur Chaldæórum.

℟. Noli timére, Abram: ego protéctor tuus sum, et merces tua magna nimis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Verum ille non oblivíscitur oratiónem páuperum, neque avértit fáciem suam a sperántibus in se: quin pótius et certántes cum hóstibus, ut vincant, ádiuvat, et victóres in ætérnum corónat. Unde hic quoque apérte dícitur, quia vidit eos laborántes in remigándo. Videt quippe Dóminus laborántes in mari, quamvis ipse pósitus in terra: quia etsi ad horam différre videátur auxílium tribulátis impéndere, nihilóminus eos, ne in tribulatiónibus defíciant, suæ respéctu pietátis corróborat: et aliquándo étiam manifésto adiutório, victis adversitátibus, quasi calcátis sedatísque flúctuum volumínibus líberat.

℣. Tu autem, Dómine, miserére nobis.

℟. Deo grátias.

 

℟. Movens Abram tabernáculum suum, venit et habitávit iuxta convállem Mambre: 

* Ædificavítque ibi altáre Dómino.

℣. Dixit autem Dóminus ad eum: Leva óculos tuos, et vide: omnem terram, quam cónspicis tibi dabo, et sémini tuo in sempitérnum.

℟. Ædificavítque ibi altáre Dómino.

℣. Glória Patri, et Fílio, * et Spirítui Sancto.

℟. Ædificavítque ibi altáre Dómino.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et concéde; ut hoc solémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Auróra iam spargit polum:

Terris dies illábitur:

Lucis resúltat spículum:

Discédat omne lúbricum.

 

Phantásma noctis éxsulet:

Mentis reátus córruat:

Quidquid ténebris hórridum

Nox áttulit culpæ, cadat.

 

Ut mane, quod nos últimum

Hic deprecámur cérnui,

Cum luce nobis éffluat,

Hoc dum canóre cóncrepat.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Me étenim * de die in diem quærunt, et scire vias meas volunt.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Me étenim de die in diem quærunt, et scire vias meas volunt.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et concéde; ut hoc solémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

MatutinumLaudesPrimaTertia

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Mártii Luna nona Anno Dómini 2024

 

Hierosólymis natális sancti Simeónis, Epíscopi et Mártyris; qui fílius Cleóphæ et propínquus Salvatóris secúndum carnem fuísse tráditur. Hic, Hierosolymórum Epíscopus post Iacóbum, fratrem Dómini, ordinátus, et, in Traiáni persecutióne, multis supplíciis afféctus, martýrio consummátus est, ómnibus qui áderant et Iúdice ipso mirántibus ut centum vigínti annórum senex fórtiter constantérque supplícium crucis pertulísset.

Apud Ostia Tiberína sanctórum Mártyrum Máximi et Cláudii fratrum, et Præpedígnæ, uxóris Cláudii, cum duóbus fíliis Alexándro et Cútia; qui, cum essent præclaríssimi géneris, omnes, iubénte Diocletiáno, tenti atque in exsílium deportáti sunt, ac deínde, incéndio concremáti, Deo ipsi odoríferum martýrii sacrifícium obtulérunt. Eórum relíquiæ, in flumen proiéctæ et a Christiánis perquisítæ, iuxta eándem civitátem sepúltæ sunt.

In Africa sanctórum Mártyrum Lúcii, Silváni, Rútuli, Clássici, Secundíni, Frúctuli et Máximi.

Constantinópoli sancti Flaviáni Epíscopi, qui, cum fidem cathólicam Ephesi propugnáret, ab ímpii Dióscori factióne pugnis et cálcibus percússus est, et, in exsílium actus, ibídem post tríduum vitam finívit.

Toléti, in Hispánia, sancti Helládii, Epíscopi et Confessóris, qui a sancto Ildefónso, Toletáno Epíscopo, multis láudibus celebrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato post Cineres ~ III. classis


Ad Tertiam 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et concéde; ut hoc solémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato post Cineres ~ III. classis


Ad Sextam 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et concéde; ut hoc solémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato post Cineres ~ III. classis


Ad Nonam 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et concéde; ut hoc solémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Vesperas 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


2 Cor 6:1-2 


Fratres: Hortámur vos, ne in vácuum grátiam Dei recipiátis. Ait enim: Témpore accépto exaudívi te, et in die salútis adiúvi te.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Angelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Tunc invocábis, * et Dóminus exáudiet: clamábis, et dicet: Ecce adsum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tunc invocábis, et Dóminus exáudiet: clamábis, et dicet: Ecce adsum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Completorium 02-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato post Cineres ~ III. classis


Sancta Missa 02-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 29:11

Audívit Dóminus, et misértus est mihi: Dóminus factus est adiútor meus.

Ps 29:2

Exaltábo te, Dómine, quóniam suscepísti me: nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Audívit Dóminus, et misértus est mihi: Dóminus factus est adiútor meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Adésto, Dómine, supplicatiónibus nostris: et concéde; ut hoc sollémne ieiúnium, quod animábus corporibúsque curándis salúbriter institútum est, devóto servítio celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 58:9-14

Hæc dicit Dóminus Deus: Si abstúleris de médio tui caténam, et desíeris exténdere dígitum, et loqui quod non prodest. Cum effúderis esuriénti ánimam tuam, et ánimam afflíctam repléveris, oriétur in ténebris lux tua, et ténebræ tuæ erunt sicut merídies. Et réquiem tibi dabit Dóminus semper, et implébit splendóribus ánimam tuam, et ossa tua liberábit, et eris quasi hortus irríguus, et sicut fons aquárum, cuius non defícient aquæ. Et ædificabúntur in te desérta sæculórum: fundaménta generatiónis et generatiónis suscitábis: et vocáberis ædificátor sépium, avértens sémitas in quiétem. Si avérteris a sábbato pedem tuum, fácere voluntátem tuam in die sancto meo, et vocáveris sábbatum delicátum, et sanctum Dómini gloriósum, et glorificáveris eum, dum non facis vias tuas, et non invénitur volúntas tua, ut loquáris sermónem: tunc delectáberis super Dómino: et sustóllam te super altitúdines terræ, et cibábo te hereditáte Iacob, patris tui. Os enim Dómini locútum est.

℟. Deo grátias.

Graduale 


Ps 26:4

Unam pétii a Dómino, hanc requíram, ut inhábitem in domo Dómini,

℣. Ut vídeam voluptátem Dómini, et prótegar a templo sancto eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 6:47-56

In illo témpore: Cum sero esset, erat navis in médio mari, et Iesus solus in terra. Et videns discípulos suos laborántes in remigándo - erat enim ventus contrárius eis, - et circa quartam vigíliam noctis venit ad eos ámbulans supra mare: et volébat præteríre eos. At illi, ut vidérunt eum ambulántem supra mare, putavérunt phantásma esse, et exclamavérunt. Omnes enim vidérunt eum, et conturbáti sunt. Et statim locútus est cum eis, et dixit eis: Confídite, ego sum, nolíte timére. Et ascéndit ad illos in navim, et cessávit ventus. Et plus magis intra se stupébant: non enim intellexérunt de pánibus: erat enim cor eórum obcæcátum. Et cum transfretássent, venérunt in terram Genésareth, et applicuérunt. Cumque egréssi essent de navi, contínuo cognovérunt eum: et percurréntes univérsam regiónem illam, cœpérunt in grabátis eos, qui se male habébant, circumférre ubi audiébant eum esse. Et quocúmque introíbat, in vicos vel in villas aut civitátes, in platéis ponébant infírmos, et deprecabántur eum, ut vel fímbriam vestiménti eius tángerent: et quotquot tangébant eum, salvi fiébant.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:154 ; 118:125

Dómine, vivífica me secúndum elóquium tuum: ut sciam testimónia tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, sacrifícium, cuius te voluísti dignánter immolatióne placári: præsta, quǽsumus; ut, huius operatióne mundáti, beneplácitum tibi nostræ mentis offerámus afféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 2:11-12

Servite Dómino in timóre, et exsultáte ei cum tremóre: apprehéndite disciplínam, ne pereátis de via iusta.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstis vitæ múnere vegetáti, quǽsumus, Dómine: ut, quod est nobis in præsénti vita mystérium, fiat æternitátis auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum  

Orémus.

Humiliáte cápita vestra Deo.

Fidéles tui, Deus, per tua dona firméntur: ut éadem et percipiéndo requírant, et quæréndo sine fine percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica I in Quadragesima ~ I. classis


Ad Matutinum 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola secúnda beáti Pauli Apóstoli ad Corínthios

2 Cor 6:1-10 


1 Adiuvántes autem exhortámur ne in vácuum grátiam Dei recipiátis.

2 Ait enim: Témpore accépto exaudívi te, et in die salútis adiúvi te. Ecce nunc tempus acceptábile, ecce nunc dies salútis.

3 Némini dantes ullam offensiónem, ut non vituperétur ministérium nostrum:

4 Sed in ómnibus exhibeámus nosmetípsos sicut Dei minístros in multa patiéntia, in tribulatiónibus, in necessitátibus, in angústiis,

5 In plagis, in carcéribus, in seditiónibus, in labóribus, in vigíliis, in ieiúniis,

6 In castitáte, in sciéntia, in longanimitáte, in suavitáte, in Spíritu Sancto, in caritáte non ficta,

7 In verbo veritátis, in virtúte Dei, per arma iustítiæ a dextris et a sinístris,

8 Per glóriam, et ignobilitátem, per infámiam, et bonam famam: ut seductóres, et veráces, sicut qui ignóti, et cógniti:

9 Quasi moriéntes, et ecce vívimus: ut castigáti, et non mortificáti:

10 Quasi tristes, semper autem gaudéntes: sicut egéntes, multos autem locupletántes: tamquam nihil habéntes, et ómnia possidéntes.

℣. Tu autem, Dómine, miserére nobis.

℟. Deo grátias.

 

℟. Ecce nunc tempus acceptábile, ecce nunc dies salútis: commendémus nosmetípsos in multa patiéntia, in ieiúniis multis,

* Per arma iustítiæ virtútis Dei.

℣. In ómnibus exhibeámus nosmetípsos sicut Dei minístros, in multa patiéntia, in ieiúniis multis.

℟. Per arma iustítiæ virtútis Dei.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Cor 6:11-16 


11 Os nostrum patet ad vos, o Corínthii; cor nostrum dilatátum est.

12 Non angustiámini in nobis: angustiámini autem in viscéribus vestris:

13 Eándem autem habéntes remuneratiónem, tamquam fíliis dico, dilatámini et vos.

14 Nolíte iugum dúcere cum infidélibus. Quæ enim participátio iustítiæ cum iniquitáte? aut quæ socíetas luci ad ténebras?

15 Quæ autem convéntio Christi ad Bélial? aut quæ pars fidéli cum infidéli?

16 Qui autem consénsus templo Dei cum idólis? vos enim estis templum Dei vivi, sicut dicit Deus: Quóniam inhabitábo in illis, et inambulábo inter eos, et ero illórum Deus, et ipsi erunt mihi pópulus.

2 Cor 7:4-9 


4 Replétus sum consolatióne; superabúndo gáudio in omni tribulatióne nostra.

5 Nam et cum venissémus in Macedóniam, nullam réquiem hábuit caro nostra, sed omnem tribulatiónem passi sumus: foris pugnæ, intus timóres.

6 Sed qui consolátur húmiles, consolátus est nos Deus in advéntu Titi.

7 Non solum autem in advéntu eius, sed étiam in consolatióne, qua consolátus est in vobis, réferens nobis vestrum desidérium, vestrum fletum, vestram æmulatiónem pro me, ita ut magis gaudérem.

8 Quóniam etsi contristávi vos in epístola, non me pœ́nitet: etsi pœnitéret, videns quod epístola illa (etsi ad horam) vos contristávit,

9 Nunc gáudeo: non quia contristáti estis, sed quia contristáti estis ad pœniténtiam.

℣. Tu autem, Dómine, miserére nobis.

℟. Deo grátias.

 

℟. In ieiúnio et flétu orábunt sacerdótes, dicéntes:

* Parce, Dómine, parce pópulo tuo; et ne des hereditátem tuam in perditiónem.

℣. Inter vestíbulum et altáre plorábunt sacerdótes, dicéntes.

℟. Parce, Dómine, parce pópulo tuo; et ne des hereditátem tuam in perditiónem.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 4:1-11 


In illo témpore: Ductus est Iesus in desértum a Spíritu, ut tentarétur a diábolo. Et cum ieiunásset quadragínta diébus et quadragínta nóctibus, póstea esúriit. Et réliqua.

 

Homilía sancti Gregórii Papæ

Homilia 16 in Evangelia 


Dubitári a quibúsdam solet, a quo spíritu sit Iesus ductus in desértum, propter hoc quod súbditur: Assúmpsit eum diábolus in sanctam civitátem: et rursum: Assúmpsit eum in montem excélsum valde. Sed vere et absque ulla quæstióne conveniénter accípitur, ut a Sancto Spíritu in desértum ductus credátur: ut illuc eum suus Spíritus dúceret, ubi hunc ad tentándum malígnus spíritus inveníret. Sed ecce cum dícitur Deus homo vel in excélsum montem, vel in sanctam civitátem a diábolo assúmptus, mens réfugit crédere, humánæ hoc audíre aures expavéscunt. Qui tamen non esse incredibília ista cognóscimus, si in illo et ália facta pensámus.

℣. Tu autem, Dómine, miserére nobis.

℟. Deo grátias.

 

℟. Angelis suis Deus mandávit de te, ut custodiánt te in ómnibus viis tuis:

* In mánibus portábunt te, ne umquam offéndas ad lápidem pedem tuum.

℣. Super áspidem et basilíscum ambulábis, et conculcábis leónem et dracónem.

℟. In mánibus portábunt te, ne umquam offéndas ad lápidem pedem tuum.

℣. Glória Patri, et Fílio, * et Spirítui Sancto.

℟. In mánibus portábunt te, ne umquam offéndas ad lápidem pedem tuum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Laudes 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Cor mundum * crea in me Deus, et spíritum rectum ínnova in viscéribus meis.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor mundum crea in me Deus, et spíritum rectum ínnova in viscéribus meis.

Ant. O Dómine, * salvum me fac; o Dómine, bene prosperáre.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O Dómine, salvum me fac; o Dómine, bene prosperáre.

Ant. Sic benedícam * te in vita mea, Dómine: et in nómine tuo levábo manus meas.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sic benedícam te in vita mea, Dómine: et in nómine tuo levábo manus meas.

Ant. In spíritu humilitátis, * et in ánimo contríto suscipiámur, Dómine, a te: et sic fiat sacrifícium nostrum, ut a te suscipiátur hódie, et pláceat tibi, Dómine Deus.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In spíritu humilitátis, et in ánimo contríto suscipiámur, Dómine, a te: et sic fiat sacrifícium nostrum, ut a te suscipiátur hódie, et pláceat tibi, Dómine Deus.

Ant. Laudáte Deum * cæli cælórum, et aquæ omnes.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Deum cæli cælórum, et aquæ omnes.

Capitulum Hymnus Versus {ex Proprio de Tempore}


2 Cor 6:1-2 


Fratres: Hortámur vos, ne in vácuum grátiam Dei recipiátis. Ait enim: Témpore accépto exaudívi te, et in die salútis adiúvi te.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Angelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Ductus est Iesus * in desértum a Spíritu, ut tentarétur a diábolo: et cum ieiunásset quadragínta diébus et quadragínta nóctibus, póstea esúriit.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ductus est Iesus in desértum a Spíritu, ut tentarétur a diábolo: et cum ieiunásset quadragínta diébus et quadragínta nóctibus, póstea esúriit.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Primam 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Iesus autem * cum ieiunásset quadragínta diébus et quadragínta nóctibus, póstea esúriit.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iesus autem cum ieiunásset quadragínta diébus et quadragínta nóctibus, póstea esúriit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Mártii Luna décima Anno Dómini 2024

 

Romæ natális sancti Gabíni, Presbýteri et Mártyris, qui fuit frater beáti Caii Papæ, atque, a Diocletiáno diu in custódia vínculis afflíctus, pretiósa morte sibi cæli gáudia comparávit.

In Africa sanctórum Mártyrum Públii, Iuliáni, Marcélli et aliórum.

In Palæstína commemorátio sanctórum Monachórum, et aliórum Mártyrum, qui a Saracénis, sub Duce Alamúndaro, ob Christi fidem, sævíssime cæsi sunt.

Neápoli, in Campánia, sancti Quod-vult-Deus, Carthaginénsis Epíscopi, qui, una cum Clero, a Rege Ariáno Genseríco in fractas et absque remígiis ac velis naves impósitus, præter spem Neápolim áppulit, ibíque, in exsílio pósitus, Conféssor occúbuit.

Hierosólymis sancti Zambdæ Epíscopi.

Solis, in Cypro, sancti Auxíbii Epíscopi.

Apud Benevéntum sancti Barbati Epíscopi, qui, sanctitáte célebris, Longobárdos et eórum Ducem convértit ad Christum.

Medioláni sancti Mansuéti, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica I in Quadragesima ~ I. classis


Ad Tertiam 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tunc assúmpsit * eum diábolus in sanctam civitátem, et státuit eum supra pinnáculum templi, et dixit ei: Si Fílius Dei es, mitte te deórsum.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tunc assúmpsit eum diábolus in sanctam civitátem, et státuit eum supra pinnáculum templi, et dixit ei: Si Fílius Dei es, mitte te deórsum.

Capitulum Responsorium Versus {ex Proprio de Tempore}


2 Cor 6:1-2 


Fratres: Hortámur vos, ne in vácuum grátiam Dei recipiátis. Ait enim: Témpore accépto exaudívi te, et in die salútis adiúvi te.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Sextam 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Non in solo pane * vivit homo, sed in omni verbo, quod procédit de ore Dei.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non in solo pane vivit homo, sed in omni verbo, quod procédit de ore Dei.

Capitulum Responsorium Versus {ex Proprio de Tempore}


2 Cor. 6:2-3 


Ecce nunc tempus acceptábile, ecce nunc dies salútis: némini dantes ullam offensiónem, ut non vituperétur ministérium nostrum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Nonam 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dóminum Deum tuum * adorábis, et illi soli sérvies.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminum Deum tuum adorábis, et illi soli sérvies.

Capitulum Responsorium Versus {ex Proprio de Tempore}


2 Cor 6:9-10 


Ut castigáti, et non mortificáti: quasi tristes, semper autem gaudéntes: sicut egéntes, multos autem locupletántes tamquam nihil habéntes, et ómnia possidéntes.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Vesperas 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


2 Cor 6:1-2 


Fratres: Hortámur vos, ne in vácuum grátiam Dei recipiátis. Ait enim: Témpore accépto exaudívi te, et in die salútis adiúvi te.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Angelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Ecce nunc tempus * acceptábile, ecce nunc dies salútis: in his ergo diébus exhibeámus nosmetípsos sicut Dei minístros in multa patiéntia, in ieiúniis, in vigíliis, et in caritáte non ficta.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce nunc tempus acceptábile, ecce nunc dies salútis: in his ergo diébus exhibeámus nosmetípsos sicut Dei minístros in multa patiéntia, in ieiúniis, in vigíliis, et in caritáte non ficta.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I in Quadragesima ~ I. classis


Ad Completorium 02-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 90:15; 90:16

Invocábit me, et ego exáudiam eum: erípiam eum, et glorificábo eum: longitúdine diérum adimplébo eum.

Ps 90:1

Qui hábitat in adiutório Altíssimi, in protectióne Dei cœli commorábitur.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Invocábit me, et ego exáudiam eum: erípiam eum, et glorificábo eum: longitúdine diérum adimplébo eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiam tuam ánnua quadragesimáli observatióne puríficas: præsta famíliæ tuæ; ut, quod a te obtinére abstinéndo nítitur, hoc bonis opéribus exsequátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 6:1-10.

Fratres: Exhortámur vos, ne in vácuum grátiam Dei recipiátis. Ait enim: Témpore accépto exaudívi te, et in die salútis adiúvi te. Ecce, nunc tempus acceptábile, ecce, nunc dies salútis. Némini dantes ullam offensiónem, ut non vituperétur ministérium nostrum: sed in ómnibus exhibeámus nosmetípsos sicut Dei minístros, in multa patiéntia, in tribulatiónibus, in necessitátibus, in angústiis, in plagis, in carcéribus, in seditiónibus, in labóribus, in vigíliis, in ieiúniis, in castitáte, in sciéntia, in longanimitáte, in suavitáte, in Spíritu Sancto, in caritáte non ficta, in verbo veritátis, in virtúte Dei, per arma iustítiæ a dextris et a sinístris: per glóriam et ignobilitátem: per infámiam et bonam famam: ut seductóres et veráces: sicut qui ignóti et cógniti: quasi moriéntes et ecce, vívimus: ut castigáti et non mortificáti: quasi tristes, semper autem gaudéntes: sicut egéntes, multos autem locupletántes: tamquam nihil habéntes et ómnia possidéntes.

℟. Deo grátias.

Graduale 


Ps 90,11-12

Angelis suis Deus mandávit de te, ut custódiant te in ómnibus viis tuis.

℣. In mánibus portábunt te, ne umquam offéndas ad lápidem pedem tuum.

 

Tractus

Ps 90:1-7; 90:11-16

Qui hábitat in adiutório Altíssimi, in protectióne Dei cœli commorántur.

℣. Dicet Dómino: Suscéptor meus es tu et refúgium meum: Deus meus, sperábo in eum.

℣. Quóniam ipse liberávit me de láqueo venántium et a verbo áspero.

℣. Scápulis suis obumbrábit tibi, et sub pennis eius sperábis.

℣. Scuto circúmdabit te véritas eius: non timébis a timóre noctúrno.

℣. A sagítta volánte per diem, a negótio perambulánte in ténebris, a ruína et dæmónio meridiáno.

℣. Cadent a látere tuo mille, et decem mília a dextris tuis: tibi autem non appropinquábit.

℣. Quóniam Angelis suis mandávit de te, ut custódiant te in ómnibus viis tuis.

℣. In mánibus portábunt te, ne umquam offéndas ad lápidem pedem tuum,

℣. Super áspidem et basilíscum ambulábis, et conculcábis leónem et dracónem.

℣. Quóniam in me sperávit, liberábo eum: prótegam eum, quóniam cognóvit nomen meum,

℣. Invocábit me, et ego exáudiam eum: cum ipso sum in tribulatióne,

℣. Erípiam eum et glorificábo eum: longitúdine diérum adimplébo eum, et osténdam illi salutáre meum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 4:1-11

In illo témpore: Ductus est Iesus in desértum a Spíritu, ut tentarétur a diábolo. Et cum ieiunásset quadragínta diébus et quadragínta nóctibus, postea esúriit. Et accédens tentátor, dixit ei: Si Fílius Dei es, dic, ut lápides isti panes fiant. Qui respóndens, dixit: Scriptum est: Non in solo pane vivit homo, sed in omni verbo, quod procédit de ore Dei. Tunc assúmpsit eum diábolus in sanctam civitátem, et státuit eum super pinnáculum templi, et dixit ei: Si Fílius Dei es, mitte te deórsum. Scriptum est enim: Quia Angelis suis mandávit de te, et in mánibus tollent te, ne forte offéndas ad lápidem pedem tuum. Ait illi Iesus: Rursum scriptum est: Non tentábis Dóminum, Deum tuum. Iterum assúmpsit eum diábolus in montem excélsum valde: et ostendit ei ómnia regna mundi et glóriam eórum, et dixit ei: Hæc ómnia tibi dabo, si cadens adoráveris me. Tunc dicit ei Iesus: Vade, Sátana; scriptum est enim: Dóminum, Deum tuum, adorábis, et illi soli sérvies. Tunc relíquit eum diábolus: et ecce, Angeli accessérunt et ministrábant ei.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 90:4-5

Scápulis suis obumbrábit tibi Dóminus, et sub pennis eius sperábis: scuto circúmdabit te véritas eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícium quadragesimális inítii sollémniter immolámus, te, Dómine, deprecántes: ut, cum epulárum restrictióne carnálium, a noxiis quoque voluptátibus temperémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 90:4-5

Scápulis suis obumbrábit tibi Dóminus, et sub pennis eius sperábis: scuto circúmdabit te véritas eius.

Postcommunio 


S. Dóminus vobíscum.

R. Et cum spíritu tuo.

Orémus.

Qui nos, Dómine, sacraménti libátio sancta restáuret: et a vetustáte purgátos, in mystérii salutáris fáciat transíre consórtium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda infra Hebdomadam I in Quadragesima ~ III. classis


Ad Matutinum 02-19-2024 

Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 25:31-46 


In illo témpore: Dixit Iesus discípulis suis: Cum vénerit Fílius hóminis in maiestáte sua, et omnes Angeli cum eo, tunc sedébit super sedem maiestátis suæ: et congregabúntur ante eum omnes gentes. Et réliqua.

 

Homilía sancti Augustíni Epíscopi

Lib. de fide et operibus. cap. 15 tom. 4, circa medium 


Si mandátis non servátis, ad vitam veníri potest per solam fidem, quæ sine opéribus mórtua est: illud deínde quómodo verum erit, quod eis, quos ad sinístram positúrus est, dicet: Ite in ignem ætérnum, qui parátus est diábolo, et ángelis eius: nec íncrepat, quia in eum non credidérunt; sed quia bona ópera non fecérunt? Nam profécto, ne sibi quisquam de fide, quæ sine opéribus mórtua est, promíttat ætérnam vitam; proptérea omnes gentes segregatúrum se dixit, quæ permíxtæ eisdem páscuis utebántur: ut appáreat, eos illi dictúros: Dómine, quando te vídimus illa et illa patiéntem, et non ministrávimus tibi? qui in eum credíderant, sed bona operári non curáverant, tamquam de ipsa fide mórtua ad vitam pervenirétur ætérnam.

℣. Tu autem, Dómine, miserére nobis.

℟. Deo grátias.

 

℟. Ecce nunc tempus acceptábile, ecce nunc dies salútis: commendémus nosmetípsos in multa patiéntia, in ieiúniis multis,

* Per arma iustítiæ virtútis Dei.

℣. In ómnibus exhibeámus nosmetípsos sicut Dei minístros, in multa patiéntia, in ieiúniis multis.

℟. Per arma iustítiæ virtútis Dei.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

An forte ibunt in ignem ætérnum, qui ópera misericórdiæ non fecérunt: et non ibunt, qui aliéna rapuérunt? vel corrumpéndo in se templum Dei, in seípsos immisericórdes fuérunt: quasi ópera misericórdiæ prosint áliquid sine dilectióne, dicénte Apóstolo: Si distríbuam ómnia mea paupéribus, caritátem autem non hábeam, nihil mihi prodest? Aut díligat quisquam próximum sicut seípsum, qui non díligit seípsum? Qui enim díligit iniquitátem, odit ánimam suam.

℣. Tu autem, Dómine, miserére nobis.

℟. Deo grátias.

 

℟. In ómnibus exhibeámus nosmetípsos sicut Dei minístros in multa patiéntia:

* Ut non vituperétur ministérium nostrum.

℣. Ecce nunc tempus acceptábile, ecce nunc dies salútis: commendémus nosmetípsos in multa patiéntia.

℟. Ut non vituperétur ministérium nostrum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Neque illud dici hic póterit, in quo nonnúlli seípsos sedúcunt, ignem ætérnum dictum, non ipsam combustiónem ætérnam. Per ignem quippe, qui ætérnus erit, transitúros arbitrántur eos, quibus propter fidem mórtuam per ignem promíttunt salútem: ut vidélicet ipse ignis ætérnus sit, combústio vero eórum, hoc est, operátio ignis, nos sit in eos ætérna: cum et hoc prǽvidens Dóminus senténtiam suam conclúsit ita dicens: Sic ibunt illi in combustiónem ætérnam, iusti autem in vitam ætérnam. Erit ergo ætérna combústio, sicut ignis: et eos in illam itúros Véritas dicit, quorum non fidem, sed bona ópera defuísse declarávit.

℣. Tu autem, Dómine, miserére nobis.

℟. Deo grátias.

 

℟. In ieiúnio et flétu orábunt sacerdótes, dicéntes:

* Parce, Dómine, parce pópulo tuo; et ne des hereditátem tuam in perditiónem.

℣. Inter vestíbulum et altáre plorábunt sacerdótes, dicéntes.

℟. Parce, Dómine, parce pópulo tuo; et ne des hereditátem tuam in perditiónem.

℣. Glória Patri, et Fílio, * et Spirítui Sancto.

℟. Parce, Dómine, parce pópulo tuo; et ne des hereditátem tuam in perditiónem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cæléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Laudes 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Veníte, benedícti * Patris mei, percípite regnum, quod vobis parátum est ab orígine mundi.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veníte, benedícti Patris mei, percípite regnum, quod vobis parátum est ab orígine mundi.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cæléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Primam 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Mártii Luna undécima Anno Dómini 2024

 

Tyri, in Phœnícia, commemorátio beatórum Mártyrum, quorum númerum solíus sciéntia Dei cólligit. Hi omnes, sub Diocletiáno Imperatóre, a Vetúrio, mílitum magístro, multis tormentórum genéribus, sibi invícem succedéntibus, occísi sunt; nam, primo quidem flagris toto córpore dilaniáti, inde divérsis bestiárum genéribus tráditi, sed ab illis divína virtúte nil læsi, post, áddita feritáte ignis ac ferri, martýrium consummárunt. Eórum vero gloriósam multitúdinem ad victóriam incitábant Epíscopi Tyránnio, Silvánus, Péleus et Nilus, ac Présbyter Zenóbius, qui, felíci agóne, una cum illis, martýrii palmam adépti sunt.

Constantinópoli sancti Eleuthérii, Epíscopi et Mártyris.

In Pérside natális sancti Eleuthérii, Epíscopi, et aliórum centum vigínti octo; qui, sub Rege Persárum Sápore, cum Solem adoráre renuíssent, crudéli nece præcláras sibi corónas comparárunt.

In Cypro sanctórum Mártyrum Potámii et Nemésii.

Cátanæ, in Sicília, sancti Leónis Epíscopi, qui virtútibus atque miráculis coruscávit.

Eódem die sancti Euchérii, Aurelianénsis Epíscopi, qui eo magis miráculis cláruit, quo plúribus invidórum calúmniis fuit oppréssus.

Tornáci, in Gálliis, sancti Eleuthérii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam I in Quadragesima ~ III. classis


Ad Tertiam 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cæléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Sextam 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cæléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Nonam 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cæléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Vesperas 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Quod uni * ex mínimis meis fecístis, mihi fecístis, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quod uni ex mínimis meis fecístis, mihi fecístis, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, nostrórum víncula peccatórum: et, quidquid pro eis merémur, propitiátus avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam I in Quadragesima ~ III. classis


Ad Completorium 02-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam I in Quadragesima ~ III. classis


Sancta Missa 02-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 122:2

Sicut óculi servórum in mánibus dominórum suórum: ita óculi nostri ad Dóminum, Deum nostrum, donec misereátur nobis: miserére nobis, Dómine, miserére nobis.

Ps 122:1

Ad te levávi óculos meos: qui hábitas in cœlis,

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sicut óculi servórum in mánibus dominórum suórum: ita óculi nostri ad Dóminum, Deum nostrum, donec misereátur nobis: miserére nobis, Dómine, miserére nobis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Convérte nos, Deus, salutáris noster: et, ut nobis ieiúnium quadragesimále profíciat, mentes nostras cœléstibus ínstrue disciplínis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ezechiélis Prophétæ

Ezech 34:11-16

Hæc dicit Dóminus Deus: Ecce, ego ipse requíram oves meas, et visitábo eas. Sicut vísitat pastor gregem suum in die, quando fúerit in médio óvium suárum dissipatárum: sic visitábo oves meas, et liberábo eas de ómnibus locis, in quibus dispérsæ fúerant in die nubis et calíginis. Et edúcam eas de pópulis, et congregábo eas de terris, et indúcam eas in terram suam: et pascam eas in móntibus Israël, in rivis, et in cunctis sédibus terræ. In páscuis ubérrimis pascam eas, et in móntibus excélsis Israël erunt páscua eárum: ibi requiéscent in herbis viréntibus, et in páscuis pínguibus pascéntur super montes Israël. Ego pascam oves meas, et ego eas accubáre fáciam, dicit Dóminus Deus. Quod períerat, requíram; et quod abiéctum erat, redúcam; et quod confractum fúerat, alligábo; et quod infírmum fúerat, consolidábo; et quod pingue et forte, custódiam: et pascam illas in iudício, dicit Dóminus omnípotens.

℟. Deo grátias.

Graduale 


Ps 83:10; 83:9

Protéctor noster, áspice, Deus, et réspice super servos tuos.

℣. Dómine, Deus virtútum, exáudi preces servórum tuórum.

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis 

Ps 78:8-9. 

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Matthǽum

℟. Glória tibi, Dómine.

Matt 25:31-46

In illo témpore: Dixit Iesus discípulis suis: Cum vénerit Fílius hóminis in maiestáte sua, et omnes Angeli cum eo, tunc sedébit super sedem maiestátis suæ: et congregabúntur ante eum omnes gentes, et separábit eos ab ínvicem, sicut pastor ségregat oves ab hædis: et státuet oves quidem a dextris suis, hædos autem a sinístris. Tunc dicet Rex his, qui a dextris eius erunt: Veníte, benedícti Patris mei, possidéte parátum vobis regnum a constitutióne mundi. Esurívi enim, et dedístis mihi manducáre; sitívi, et dedístis mihi bíbere; hospes eram, et collegístis me; nudus, et cooperuístis me; infírmus, et visitástis me; in cárcere eram, et venístis ad me. Tunc respondébunt ei iusti, dicéntes: Dómine, quando te vídimus esuriéntem, et pávimus te; sitiéntem, et dedimus tibi potum? quando autem te vídimus hóspitem, et collégimus te? aut nudum, et cooperúimus te? aut quando te vídimus infírmum, aut in cárcere, et vénimus ad te? Et respóndens Rex, dicet illis: Amen, dico vobis: quámdiu fecístis uni ex his frátribus meis mínimis, mihi fecístis. Tunc dicet et his, qui a sinístris erunt: Discédite a me, maledícti, in ignem ætérnum, qui parátus est diábolo et ángelis eius. Esurívi enim, et non dedístis mihi manducáre; sitívi, et non dedístis mihi potum; hospes eram, et non collegístis me; nudus, et non cooperuístis me; infírmus et in cárcere, et non visitástis me. Tunc respondébunt ei et ipsi, dicéntes: Dómine, quando te vídimus esuriéntem, aut sitiéntem, aut hóspitem, aut nudum, aut infírmum, aut in cárcere, et non ministrávimus tibi? Tunc respondébit illis, dicens: Amen, dico vobis: Quámdiu non fecístis uni de minóribus his, nec mihi fecístis. Et ibunt hi in supplícium ætérnum: iusti autem in vitam ætérnam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:18; 118:26; 118:73

Levábo óculos meos, et considerábo mirabília tua, Dómine, ut dóceas me iustítias tuas: da mihi intelléctum, et discam mandáta tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, obláta sanctífica: nosque a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:40; 25:34

Amen, dico vobis: quod uni ex mínimis meis fecístis, mihi fecístis: veníte, benedícti Patris mei, possidéte parátum vobis regnum ab inítio sǽculi.

Postcommunio 


S. Dóminus vobíscum.

R. Et cum spíritu tuo.

Orémus.

Salutáris tui, Dómine, múnere satiáti, súpplices exorámus: ut, cuius lætámur gustu, renovémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Absólve, quǽsumus, Dómine, nostrórum víncula peccatórum: et, quidquid pro eis merémur, propitiátus avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam I in Quadragesima ~ III. classis


Ad Matutinum 02-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 21:1-17 


In illo témpore: Cum intrásset Iesus Ierosólymam, commóta est univérsa cívitas, dicens: Quis est hic? Et réliqua.

 

Homilía sancti Bedæ Venerábilis Presbýteri

Homil. 7 in Quadrag. tom. 7 


Quod maledicéndo ficum infructuósam per figúram fecit Dóminus, hoc idem mox apértius osténdit, eiciéndo ímprobos e templo. Neque enim áliquid peccávit arbor, quod esuriénte Dómino poma non hábuit, quorum necdum tempus advénerat: sed peccavére sacerdótes, qui in domo Dómini negótia sæculária gerébant, et fructum pietátis, quem debúerant, quemque in eis Dóminus esuriébat, ferre superséderant. Arefécit Dóminus arbórem maledícto, ut hómines hæc vidéntes, sive audiéntes, multo magis intellégerent sese divíno condemnándos esse iudício, si absque óperum fructu, de plausu tantum sibi religiósi sermónis, velut de sónitu et teguménto blandiréntur viridántium foliórum.

℣. Tu autem, Dómine, miserére nobis.

℟. Deo grátias.

 

℟. Emendémus in mélius, quæ ignoránter peccávimus: ne súbito præoccupáti die mortis, quærámus spátium pœniténtiæ, et inveníre non possímus:

* Atténde, Dómine, et miserére, quia peccávimus tibi.

℣. Adiuva nos, Deus salutáris noster, et propter honórem nóminis tui, Dómine, líbera nos.

℟. Atténde, Dómine, et miserére, quia peccávimus tibi.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Verum quia non intellexérunt, in ipsos consequénter districtiónem méritæ ultiónis exércuit: et eiécit commércia rerum humanárum de domo illa, in qua divínas tantum res agi, hóstias et oratiónes Dei offérri, verbum Dei legi, audíri, et decantári præcéptum erat. Et quidem credéndum est, quia ea tantum véndi vel emi repérerit in templo quæ ad ministérium necessária essent eiúsdem templi, iuxta hoc quod álias factum légimus, cum idem templum ingrédiens, invénit in eo vendéntes et eméntes oves, et boves, et colúmbas: quia nimírum hæc ómnia non nisi ut offerréntur in domo Dómini, eos qui de longe vénerant, ab indígenis comparáre credéndum est.

℣. Tu autem, Dómine, miserére nobis.

℟. Deo grátias.

 

℟. Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius:

* Quia benígnus et miséricors est, et præstábilis super malítia Dóminus Deus noster.

℣. Non vult Dóminus mortem peccatóris, sed ut convertátur et vivat.

℟. Quia benígnus et miséricors est, et præstábilis super malítia Dóminus Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Si ergo Dóminus nec ea volébat venúmdari in templo, quæ in templo volébat offérri, vidélicet propter stúdium avarítiæ, sive fraudis, quod próprium solet esse negotiántium fácinus: quanta putas animadversióne puníret, si invenísset ibi áliquos rísui vel vanilóquio vacántes aut álii cuílibet vítio mancipátos? Si enim ea quæ álibi líbere geri póterant, Dóminus in domo sua temporália negótia geri non pátitur: quanto magis ea quæ nusquam fíeri licet, plus cæléstis iræ meréntur, si in ǽdibus Deo sacrátis agúntur? Verum quia Spíritus Sanctus in colúmba super Dóminum appáruit, recte per colúmbas Sancti Spíritus charísmata signántur. Qui autem sunt in templo Dei hódie, qui colúmbas vendunt, nisi qui in Ecclésia prétium de impositióne manus accípiunt, per quam vidélicet impositiónem Spíritus Sanctus cǽlitus datur?

℣. Tu autem, Dómine, miserére nobis.

℟. Deo grátias.

 

℟. Paradísi portas apéruit nobis ieiúnii tempus: suscipiámus illud orántes, et deprecántes:

* Ut in die resurrectiónis cum Dómino gloriémur.

℣. In ómnibus exhibeámus nosmetípsos sicut Dei minístros in multa patiéntia.

℟. Ut in die resurrectiónis cum Dómino gloriémur.

℣. Glória Patri, et Fílio, * et Spirítui Sancto.

℟. Ut in die resurrectiónis cum Dómino gloriémur.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Réspice, Dómine, famíliam tuam, et præsta: ut apud te mens nostra tuo desidério fúlgeat, quæ se carnis maceratióne castígat. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I in Quadragesima ~ III. classis


Ad Laudes 02-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Intrávit Iesus * in templum Dei, et eiciébat omnes vendéntes et eméntes: et mensas nummulariórum, et cáthedras vendéntium colúmbas evértit.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Intrávit Iesus in templum Dei, et eiciébat omnes vendéntes et eméntes: et mensas nummulariórum, et cáthedras vendéntium colúmbas evértit.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Réspice, Dómine, famíliam tuam, et præsta: ut apud te mens nostra tuo desidério fúlgeat, quæ se carnis maceratióne castígat. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I in Quadragesima ~ III. classis


Ad Primam 02-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Mártii Luna duodécima Anno Dómini 2024

 

Scythópoli, in Palæstína, sancti Severiáni, Epíscopi et Mártyris, qui, Eutychiánis acérrime se oppónens, gládio perémptus est. 

In Sicília natális sanctórum Mártyrum septuagínta novem, qui sub Diocletiáno, per divérsa torménta, confessiónis suæ corónam percípere meruérunt.

Adruméti, in Africa, sanctórum Mártyrum Véruli, Secundíni, Sirícii, Felícis, Sérvuli, Saturníni, Fortunáti et aliórum séxdecim, qui in persecutióne Wandálica, ob cathólicæ fídei confessiónem, martýrio coronáti sunt.

Damásci sancti Petri Maviméni, qui, cum díceret Arábibus quibúsdam, ad se ægrótum veniéntibus: «Omnis qui fidem Christiánam cathólicam non ampléctitur, damnátus est, sicut et Máhumet, pseudoprophéta vester,» ab illis est necátus.

Metis, in Gállia, sancti Felícis Epíscopi.

Bríxiæ sancti Patérii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam I in Quadragesima ~ III. classis


Ad Tertiam 02-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Réspice, Dómine, famíliam tuam, et præsta: ut apud te mens nostra tuo desidério fúlgeat, quæ se carnis maceratióne castígat. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I in Quadragesima ~ III. classis


Ad Sextam 02-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Réspice, Dómine, famíliam tuam, et præsta: ut apud te mens nostra tuo desidério fúlgeat, quæ se carnis maceratióne castígat. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Réspice, Dómine, famíliam tuam, et præsta: ut apud te mens nostra tuo desidério fúlgeat, quæ se carnis maceratióne castígat. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Scriptum est enim, * quia domus mea, domus oratiónis est cunctis géntibus: vos autem fecístis illam spelúncam latrónum: et erat cotídie docens in templo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Scriptum est enim, quia domus mea, domus oratiónis est cunctis géntibus: vos autem fecístis illam spelúncam latrónum: et erat cotídie docens in templo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ascéndant ad te, Dómine, preces nostræ: et ab Ecclésia tua cunctam repélle nequítiam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam I in Quadragesima ~ III. classis


Sancta Missa 02-20-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 89:1; 89:2

Dómine, refúgium factus es nobis a generatióne et progénie: a sǽculo et in sǽculum tu es.

Ps 89:2

Priúsquam montes fíerent, aut formarétur terra et orbis: a sǽculo et usque in sǽculum tu es Deus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dómine, refúgium factus es nobis a generatióne et progénie: a sǽculo et in sǽculum tu es.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Réspice, Dómine, famíliam tuam: et præsta; ut apud te mens nostra tuo desidério fúlgeat, quæ se carnis maceratióne castígat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ

Is 55:6-11

In diébus illis: Locútus est Isaías Prophéta, dicens: Quǽrite Dóminum, dum inveníri potest: invocáte eum, dum prope est. Derelínquat ímpius viam suam, et vir iníquus cogitatiónes suas, et revertátur ad Dóminum: et miserébitur eius, et ad Deum nostrum: quóniam multus est ad ignoscéndum. Non enim cogitationes meæ cogitatiónes vestræ: neque viæ vestræ viæ meæ, dicit Dóminus. Quia sicut exaltántur cœli a terra, sic exaltátæ sunt viæ meæ a viis vestris, et cogitatiónes meæ a cogitatiónibus vestris. Et quómodo descéndit imber et nix de cœlo, et illuc ultra non revértitur, sed inébriat terram, et infúndit eam, et germináre eam facit, et dat semen serénti, et panem comedénti: sic erit verbum meum, quod egrediétur de ore meo: non revertétur ad me vácuum, sed fáciet quæcúmque volui, et prosperábitur in his, ad quæ misi illud: ait Dóminus omnípotens.

℟. Deo grátias.

Graduale 


Ps 140:2

Dirigátur orátio mea sicut incénsum in conspéctu tuo, Dómine,

℣. Elevátio mánuum meárum sacrifícium vespertínum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 21:10-17

In illo témpore: Cum intrásset Iesus Ierosólymam, commóta est univérsa cívitas, dicens: Quis est hic? Pópuli autem dicébant: Hic est Iesus Prophéta a Názareth Galilǽæ. Et intrávit Iesus in templum Dei, et eiiciébat omnes vendéntes, et eméntes in templo; et mensas nummulariórum et cáthedras vendéntium colúmbas evértit: et dicit eis: Scriptum est: Domus mea domus oratiónis vocábitur: vos autem fecístis illam spelúncam latrónum. Et accessérunt ad eum cæci et claudi in templo: et sanávit eos. Vidéntes autem príncipes sacerdótum et scribæ mirabília, quæ fecit, et púeros clamantes in templo, et dicéntes: Hosánna fílio David: indignáti sunt, et dixérunt ei: Audis, quid isti dicunt? Iesus autem dixit eis: Utique. Numquam legístis: Quia ex ore infántium et lacténtium perfecísti laudem? Et relíctis illis, ábiit foras extra civitátem in Bethániam: ibíque mansit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 30:15-16

In te sperávi, Dómine; dixi: Tu es Deus meus, in mánibus tuis témpora mea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis, quǽsumus, Dómine, placáre munéribus: et a cunctis nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 4:2

Cum invocárem te, exaudísti me, Deus iustítiæ meæ: in tribulatióne dilatásti me: miserére mihi, Dómine, et exáudi oratiónem meam.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut illíus salutáris capiámus efféctum, cuius per hæc mystéria pignus accépimus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super Populum

Orémus.

Humiliáte cápita vestra Deo.

Ascéndant ad te, Dómine, preces nostræ: et ab Ecclésia tua cunctam repélle nequítiam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 12:38-50 


In illo témpore: Respondérunt Iesu quidam de scribis et pharisǽis, dicéntes: Magíster, vólumus a te signum vidére. Et réliqua.

 

Homilía sancti Ambrósii Epíscopi

Lib. 7 in Lucæ cap. 11 


Iudæórum plebe damnáta, Ecclésiæ mystérium evidénter exprímitur, quæ in Ninivítis per pœniténtiam, et in regína Austri per stúdium percipiéndæ sapiéntiæ, de totíus orbis fínibus congregátur, ut pacífici Salomónis verba cognóscat. Regína plane, cuius regnum est indivísum, de divérsis et distántibus pópulis in unum corpus assúrgens.

℣. Tu autem, Dómine, miserére nobis.

℟. Deo grátias.

 

℟. Scíndite corda vestra, et non vestiménta vestra: et convertímini ad Dóminum Deum vestrum:

* Quia benígnus et miséricors est.

℣. Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius.

℟. Quia benígnus et miséricors est.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Itaque sacraméntum illud magnum est de Christo et Ecclésia. Sed tamen hoc maius est, quia illud in figúra ante præcéssit, nunc autem plenum in veritáte mystérium est. Illic enim Sálomon typus, hic autem Christus in suo córpore est. Ex duóbus ígitur constat Ecclésia: ut aut peccáre nésciat, aut peccáre désinat. Pœniténtia enim delíctum ábolet, sapiéntia cavet.

℣. Tu autem, Dómine, miserére nobis.

℟. Deo grátias.

 

℟. Frange esuriénti panem tuum, et egénos vagósque induc in domum tuam:

* Tunc erúmpet quasi mane lumen tuum, et anteíbit fáciem tuam iustítia tua.

℣. Cum víderis nudum, óperi eum, et carnem tuam ne despéxeris.

℟. Tunc erúmpet quasi mane lumen tuum, et anteíbit fáciem tuam iustítia tua.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Céterum Ionæ signum, ut typus Domínicæ passiónis, ita étiam grávium, quæ Iudǽi commíserint, testificátio peccatórum est. Simul advértere licet et maiestátis oráculum, et pietátis indícium. Namque Ninivitárum exémplo et denuntiátur supplícium, et remédium demonstrátur. Unde étiam Iudǽi debent non desperáre indulgéntiam, si velint ágere pœniténtiam.

℣. Tu autem, Dómine, miserére nobis.

℟. Deo grátias.

 

℟. Abscóndite eleemósynam in sinu páuperum, et ipsa orábit pro vobis ad Dóminum:

* Quia sicut aqua extínguit ignem, ita eleemósyna extínguit peccátum.

℣. Date eleemósynam, et ecce ómnia munda sunt vobis.

℟. Quia sicut aqua extínguit ignem, ita eleemósyna extínguit peccátum.

℣. Glória Patri, et Fílio, * et Spirítui Sancto.

℟. Quia sicut aqua extínguit ignem, ita eleemósyna extínguit peccátum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: et contra cuncta nobis adversántia déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Generátio * hæc prava et pervérsa signum quærit: et signum non dábitur ei, nisi signum Ionæ prophétæ.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Generátio hæc prava et pervérsa signum quærit: et signum non dábitur ei, nisi signum Ionæ prophétæ.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Preces nostras, quǽsumus, Dómine, cleménter exáudi: et contra cuncta nobis adversántia déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Quadragesimæ ~ II. classis


Ad Primam 02-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Mártii Luna tértia décima Anno Dómini 2024

 

Cáthedra sancti Petri Apóstoli, qua primum Romæ sedit.

Favéntiæ, in Æmília, natális sancti Petri Damiáni, Cardinális atque Epíscopi Ostiénsis et Confessóris, ex Ordine Camaldulénsi, doctrína et sanctitáte célebris, quem Leo Papa Duodécimus Doctórem universális Ecclésiæ declarávit. Ipsíus autem festum sequénti die celebrátur.

Salamínæ, in Cypro, sancti Aristiónis, qui (ut mox memorándus Pápias testátur) fuit unus de septuagínta duóbus Christi discípulis.

Hierápoli, in Phrýgia, beáti Pápiæ, eiúsdem civitátis Epíscopi, qui sancti Ioánnis Senióris audítor, Polycárpi autem sodális fuit.

In Arábia commemorátio plurimórum sanctórum Mártyrum, qui, sub Galério Maximiáno Imperatóre, sævíssime cæsi sunt.

Alexandríæ sancti Abílii Epíscopi, qui, secúndus post beátum Marcum, factus eiúsdem civitátis Epíscopus, sacerdótium virtúte conspícuus ministrávit.

Viénnæ, in Gállia, sancti Paschásii Epíscopi, eruditióne et morum sanctitáte præclári.

Ravénnæ sancti Maximiáni, Epíscopi et Confessóris.

Cortónæ, in Túscia, sanctæ Margarítæ, ex tértio Ordine sancti Francísci; quæ admirábili pæniténtia et ubérrimis lácrimis máculas anteáctæ vitæ indesinénter abstérsit. Ipsíus corpus, mirabíliter incorrúptum, suávem spirans odórem et crebris miráculis clarum, ibídem magno cum honóre cólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta Quattuor Temporum Quadragesimæ ~ II. classis


Ad Tertiam 02-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: et contra cuncta nobis adversántia déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: et contra cuncta nobis adversántia déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Preces nostras, quǽsumus, Dómine, cleménter exáudi: et contra cuncta nobis adversántia déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Sicut fuit Ionas * in ventre ceti tribus diébus et tribus nóctibus, ita erit Fílius hóminis in corde terræ.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sicut fuit Ionas in ventre ceti tribus diébus et tribus nóctibus, ita erit Fílius hóminis in corde terræ.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Mentes nostras, quǽsumus, Dómine, lúmine tuæ claritátis illústra: ut vidére possímus quæ agénda sunt; et, quæ recta sunt, ágere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Quadragesimæ ~ II. classis


Ad Completorium 02-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta Quatuor Temporum Quadragesimæ ~ III. classis


Sancta Missa 02-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:6; 24:3; 24:22

Reminíscere miseratiónum tuárum, Dómine, et misericórdiæ tuæ, quæ a sǽculo sunt: ne umquam dominéntur nobis inimíci nostri: líbera nos, Deus Israël, ex ómnibus angústiis nostris.

Ps 24:1-2

Ad te, Dómine, levávi ánimam meam: Deus meus, in te confído, non erubéscam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Reminíscere miseratiónum tuárum, Dómine, et misericórdiæ tuæ, quæ a sǽculo sunt: ne umquam dominéntur nobis inimíci nostri: líbera nos, Deus Israël, ex ómnibus angústiis nostris.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Preces nostras, quǽsumus, Dómine, cleménter exáudi: et contra cuncta nobis adversántia, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio libri Exodi

Exod 24:12-18

In diébus illis: Dixit Dóminus ad Móysen: Ascénde ad me in montem, et esto ibi: dabóque tibi tábulas lapídeas, et legem ac mandáta quæ scripsi: ut dóceas fílios Israël. Surrexérunt Moyses et Iosue miníster eius: ascendénsque Moyses in montem Dei, senióribus ait: Exspectáte hic, donec revertámur ad vos. Habétis Aaron et Hur vobíscum: si quid natum fúerit quæstiónis, referétis ad eos. Cumque ascendísset Moyses, opéruit nubes montem, et habitávit glória Dómini super Sínai, tegens illum nube sex diébus: séptimo autem die vocávit eum de médio calíginis. Erat autem spécies glóriæ Dómini, quasi ignis ardens super vérticem montis; in conspéctu filiórum Israël. Ingressúsque Móyses médium nébulæ, ascéndit in montem: et fuit ibi quadragínta diébus et quadragínta nóctibus.

 

Graduale 

Ps 24:17-18

Tribulatiónes cordis mei dilatátæ sunt: de necessitátibus meis éripe me, Dómine.

℣. Vide humilitátem meam, et labórem meum: et dimítte ómnia peccáta mea.

 

Oratio 

℣. Dóminus vobíscum.

℟. Et cum spíritu tuo.

Orémus.

Devotiónem pópuli tui, quǽsumus, Dómine, benígnus inténde: ut, qui per abstinéntiam macerántur in córpore, per fructum boni óperis reficiántur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio libri Regum

3 Reg 19:3-8

In diébus illis: Venit Elías in Bersabée Iuda, et dimísit ibi púerum suum, et perréxit in desértum, viam uníus diéi. Cumque venísset, et sedéret subter unam iuníperum, petívit ánimæ suæ, ut morerétur, et ait: Súfficit mihi, Dómine, tolle ánimam meam: neque enim mélior sum quam patres mei. Proiecítque se, et obdormívit in umbra iuníperi: et ecce, Angelus Dómini tétigit eum, et dixit illi: Surge et cómede. Respéxit, et ecce ad caput suum subcinerícius panis, et vas aquæ: comédit ergo et bibit, et rursum obdormívit. Reversúsque est Angelus Dómini secundo, et tétigit eum, dixítque illi: Surge, cómede: grandis enim tibi restat via. Qui cum surrexísset, comédit et bibit, et ambulávit in fortitúdine cibi illíus quadragínta diébus et quadragínta nóctibus, usque ad montem Dei Horeb.

℟. Deo grátias.

Graduale 


Ps 24:17; 24:18; 24:1-4

De necessitátibus meis éripe me, Dómine: vide humilitátem meam et labórem meum: et dimítte ómnia peccáta mea.

℣. Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei.

℣. Etenim univérsi, qui te exspéctant, non confundéntur: confundántur omnes faciéntes vana.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 12:38-50

In illo témpore: Respondérunt Iesu quidam de scribis et pharisǽis, dicéntes: Magíster, vólumus a te signum vidére. Qui respóndens, ait illis: Generátio mala et adúltera signum quærit: et signum non dábitur ei, nisi signum Ionæ Prophétæ. Sicut enim fuit Ionas in ventre ceti tribus diébus et tribus nóctibus: sic erit Fílius hóminis in corde terræ tribus diébus et tribus nóctibus. Viri Ninivítæ surgent in iudício cum generatióne ista, et condemnábunt eam: quia pæniténtiam egérunt in prædicatióne Ionæ. Et ecce plus quam Ionas hic. Regína Austri surget in iudício cum generatióne ista, et condemnábit eam: quia venit a fínibus terræ audire sapiéntiam Salomónis. Et ecce plus quam Sálomon hic. Cum autem immúndus spíritus exíerit ab hómine, ámbulat per loca árida, quærens réquiem, et non invénit. Tunc dicit: Revértar in domum meam, unde exívi. Et véniens invénit eam vacántem, scopis mundátam, et ornátam. Tunc vadit, et assúmit septem álios spíritus secum nequióres se, et intrántes hábitant ibi: et fiunt novíssima hóminis illíus peióra prióribus. Sic erit et generatióni huic péssimæ. Adhuc eo loquénte ad turbas, ecce, Mater eius et fratres stabant foris, quæréntes loqui ei. Dixit autem ei quidam: Ecce, mater tua et fratres tui foris stant, quæréntes te. At ipse respóndens dicénti sibi, ait: Quæ est mater mea, et qui sunt fratres mei? Et exténdens manum in discípulos suos, dixit: Ecce mater mea et fratres mei. Quicúmque enim fécerit voluntátem Patris mei, qui in cœlis est: ipse meus frater et soror et mater est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:47; 118:48

Meditábor in mandátis tuis, quæ diléxi valde: et levábo manus meas ad mandáta tua, quæ diléxi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, placatiónis offérimus: ut et delícta nostra miserátus absólvas, et nutántia corda tu dírigas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 5:2-4

Intéllege clamórem meum: inténde voci oratiónis meæ, Rex meus et Deus meus: quóniam ad te orábo, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Tui, Dómine, perceptióne sacraménti, et a nostris mundémur occúltis, et ab hóstium liberémur insídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

℣. Mentes nostras, quǽsumus, Dómine, lúmine tuæ claritátis illústra: ut vidére possímus, quæ agénda sunt; et, quæ recta sunt, ágere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Cathedra S. Petri Apostoli ~ II. classis
Tempora: Feria Quinta infra Hebdomadam I in Quadragesima

Ad Matutinum 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio Sanctorum}


Ant. Tu es pastor óvium, Princeps Apostolórum: * Tibi trádidit Deus claves regni cælórum.

Ant. Tu es pastor óvium, Princeps Apostolórum: * Tibi trádidit Deus claves regni cælórum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Tu es pastor óvium, Princeps Apostolórum: * Tibi trádidit Deus claves regni cælórum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Tibi trádidit Deus claves regni cælórum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Tu es pastor óvium, Princeps Apostolórum: * Tibi trádidit Deus claves regni cælórum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Tibi trádidit Deus claves regni cælórum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Tu es pastor óvium, Princeps Apostolórum: * Tibi trádidit Deus claves regni cælórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Tibi trádidit Deus claves regni cælórum.

Ant. Tu es pastor óvium, Princeps Apostolórum: * Tibi trádidit Deus claves regni cælórum.

Hymnus {ex Proprio Sanctorum}


Quodcúmque in orbe néxibus revínxeris,

Erit revínctum, Petre, in arce síderum:

Et quod resólvit hic potéstas trádita,

Erit solútum cæli in alto vértice;

In fine mundi iudicábis sǽculum.

 

Patri perénne sit per ævum glória,

Tibíque laudes concinámus ínclitas,

Ætérne Nate; sit, supérne Spíritus,

Honor tibi decúsque: sancta iúgiter

Laudétur omne Trínitas per sǽculum.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Beátus vir, * qui in lege Dómini meditátur: volúntas eius pérmanet die ac nocte, et ómnia quæcúmque fáciet, semper prosperabúntur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir, qui in lege Dómini meditátur: volúntas eius pérmanet die ac nocte, et ómnia quæcúmque fáciet, semper prosperabúntur.

Ant. Beátus iste Sanctus, * qui confísus est in Dómino, prædicávit præcéptum Dómini, constitútus est in monte sancto eius.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus iste Sanctus, qui confísus est in Dómino, prædicávit præcéptum Dómini, constitútus est in monte sancto eius.

Ant. Tu es glória mea, * tu es suscéptor meus, Dómine; tu exáltans caput meum, et exaudísti me de monte sancto tuo.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es glória mea, tu es suscéptor meus, Dómine; tu exáltans caput meum, et exaudísti me de monte sancto tuo.

℣. Amávit eum Dóminus, et ornávit eum.

℟. Stolam glóriæ índuit eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit Epístola prima beáti Petri Apóstoli

1 Pet 1:1-5 


1 Petrus Apóstolus Iesu Christi, eléctis ádvenis dispersiónis Ponti, Galátiæ, Cappadóciæ, Asiæ, et Bithýniæ,

2 Secúndum præsciéntiam Dei Patris, in sanctificatiónem Spíritus, in obediéntiam, et aspersiónem sánguinis Iesu Christi: Grátia vobis, et pax multiplicétur.

3 Benedíctus Deus et Pater Dómini nostri Iesu Christi, qui secúndum misericórdiam suam magnam regenerávit nos in spem vivam, per resurrectiónem Iesu Christi ex mórtuis,

4 In hereditátem incorruptíbilem, et incontaminátam, et immarcescíbilem, conservátam in cælis in vobis,

5 Qui in virtúte Dei custodímini per fidem in salútem, parátam revelári in témpore novíssimo.

℣. Tu autem, Dómine, miserére nobis.

℟. Deo grátias.

 

℟. Simon Petre, ántequam de navi vocárem te, novi te et super plebem meam príncipem te constítui:

* Et claves regni cælórum trádidi tibi.

℣. Quodcúmque ligáveris super terram erit ligátum et in cælis; et quodcúmque sólveris super terram, erit solútum et in cælis.

℟. Et claves regni cælórum trádidi tibi.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Pet 1:6-9 


6 In quo exsultábitis, módicum nunc si opórtet contristári in váriis tentatiónibus:

7 Ut probátio vestræ fídei multo pretiósior auro (quod per ignem probátur) inveniátur in laudem, et glóriam, et honórem, in revelatióne Iesu Christi:

8 Quem cum non vidéritis, dilígitis: in quem nunc quoque non vidéntes créditis: credéntes autem exsultábitis lætítia inenarrábili, et glorificáta:

9 Reportántes finem fídei vestræ, salútem animárum.

℣. Tu autem, Dómine, miserére nobis.

℟. Deo grátias.

 

℟. Si díligis me, Simon Petre, pasce oves meas. Dómine, tu nosti quia amo te,

* Et ánimam meam pono pro te.

℣. Si oportúerit me mori tecum, non te negábo.

℟. Et ánimam meam pono pro te.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Pet 1:10-12 


10 De qua salúte exquisiérunt atque scrutáti sunt prophétæ, qui de futúra in vobis grátia prophetavérunt;

11 Scrutántes in quod vel quale tempus significáret in eis Spíritus Christi: prænúntians eas quæ in Christo sunt passiónes et posterióres glórias:

12 Quibus revelátum est, quia non sibimetípsis, vobis autem ministrábant ea, quæ nunc nuntiáta sunt vobis per eos, qui evangelizavérunt vobis, Spíritu Sancto misso de cælo, in quem desíderant Angeli prospícere.

℣. Tu autem, Dómine, miserére nobis.

℟. Deo grátias.

 

℟. Tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam:

* Et tibi dabo claves regni cælórum.

℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.

℟. Et tibi dabo claves regni cælórum.

℣. Glória Patri, et Fílio, * et Spirítui Sancto.

℟. Et tibi dabo claves regni cælórum.

Nocturn II. 


Ant. Invocántem * exaudívit Dóminus Sanctum suum; Dóminus exaudívit eum, et constítuit eum in pace.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocántem exaudívit Dóminus Sanctum suum; Dóminus exaudívit eum, et constítuit eum in pace.

Ant. Læténtur omnes * qui sperant in te, Dómine; quóniam tu benedixísti iusto, scuto bonæ voluntátis tuæ coronásti eum.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur omnes qui sperant in te, Dómine; quóniam tu benedixísti iusto, scuto bonæ voluntátis tuæ coronásti eum.

Ant. Dómine, Dóminus noster, * quam admirábile est nomen tuum in univérsa terra! quia glória et honóre coronásti Sanctum tuum, et constituísti eum super ópera mánuum tuárum.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Dóminus noster, quam admirábile est nomen tuum in univérsa terra! quia glória et honóre coronásti Sanctum tuum, et constituísti eum super ópera mánuum tuárum.

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Augustíni Epíscopi

Sermo 15 de Sanctis 


Institútio solemnitátis hodiérnæ a senióribus nostris Cáthedræ nomen accépit, ídeo quod primus Apostolórum Petrus hódie episcopátus cáthedram suscepísse referátur. Recte ergo ecclésiæ natálem sedis illíus colunt, quam Apóstolus pro ecclesiárum salúte suscépit, dicénte Dómino: Tu es Petrus, et super hanc petram ædificábo Ecclésiam meam.

℣. Tu autem, Dómine, miserére nobis.

℟. Deo grátias.

 

℟. Tu es pastor óvium, princeps Apostolórum: tibi trádidit Deus ómnia regna mundi:

* Et ídeo tibi tráditæ sunt claves regni cælórum.

℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.

℟. Et ídeo tibi tráditæ sunt claves regni cælórum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Petrum ítaque fundaméntum Ecclésiæ Dóminus nominávit: et ídeo digne fundaméntum hoc Ecclésia colit, supra quod ecclesiástici ædifícii altitúdo consúrgit. Unde conveniénter psalmus, qui lectus est, dicit: Exáltent eum in ecclésia plebis, et in cáthedra seniórum laudent eum. Benedíctus Deus, qui beatum Petrum Apóstolum in Ecclésia exaltári præcépit: quia dignum est ut fundaméntum hoc in Ecclésia honorétur, per quod ad cælum conscénditur.

℣. Tu autem, Dómine, miserére nobis.

℟. Deo grátias.

 

℟. Ego pro te rogávi, Petre, ut non defíciat fides tua:

* Et tu aliquándo convérsus confírma fratres tuos.

℣. Caro et sanguis non revelávit tibi, sed Pater meus, qui est in cælis.

℟. Et tu aliquándo convérsus confírma fratres tuos.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quod natális ergo Cáthedræ hódie cólitur, sacerdotále honorátur offícium. Sibi hoc Ecclésiæ ínvicem præstant, quia tanto necésse plus habet Ecclésia dignitatis, quanto sacerdotále offícium plus honóris. Cum solemnitátem hanc Ecclésiis mérito religiósa observátio introdúxerit, miror, cur apud quosdam infideles hódie tam perniciósus error incréverit, ut super túmulos defunctórum cibos et vina conférant, quasi egréssæ de corpóribus ánimæ carnáles cibos requírant.

℣. Tu autem, Dómine, miserére nobis.

℟. Deo grátias.

 

℟. Petre, amas me? Tu scis, Dómine, quia amo te.

* Pasce oves meas.

℣. Simon Ioánnis, díligis me plus his? Tu scis, Dómine, quia amo te.

℟. Pasce oves meas.

℣. Glória Patri, et Fílio, * et Spirítui Sancto.

℟. Pasce oves meas.

Nocturn III. 


Ant. Dómine, * iste Sanctus habitábit in tabernáculo tuo, operátus est iustítiam, requiéscet in monte sancto tuo.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, iste Sanctus habitábit in tabernáculo tuo, operátus est iustítiam, requiéscet in monte sancto tuo.

Ant. Vitam pétiit * a te, et tribuísti ei, Dómine: glóriam et magnum decórem imposuísti super eum; posuísti in cápite eius corónam de lápide pretióso.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vitam pétiit a te, et tribuísti ei, Dómine: glóriam et magnum decórem imposuísti super eum; posuísti in cápite eius corónam de lápide pretióso.

Ant. Hic accípiet * benedictiónem a Dómino, et misericórdiam a Deo salutári suo: quia hæc est generátio quæréntium Dóminum.

Psalmus 23 [9]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hic accípiet benedictiónem a Dómino, et misericórdiam a Deo salutári suo: quia hæc est generátio quæréntium Dóminum.

℣. Tu es sacérdos in ætérnum.

℟. Secúndum órdinem Melchísedech.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 16:13-19 


In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? Et réliqua.

 

Homilía sancti Leónis Papæ

Sermo 3 in annivers. assumpt. suæ, post initium 


Apóstolos Dóminus, quid de se hómines opinéntur, intérrogat: et tamdiu sermo respondéntium commúnis est, quámdiu humánæ intellegéntiæ ambigúitas explicátur. At ubi quid hábeat sensus discipulórum exígitur, primus est in Dómini confessióne, qui primus est in apostólica dignitáte. Qui cum dixísset: Tu es Christus Fílius Dei vivi: respóndit ei Iesus: Beátus es Simon Bar-Iona, quia caro et sanguis non revelávit tibi, sed Pater meus, qui in cælis est. Id est, Ideo beátus es, quia Pater meus te dócuit: nec terréna opínio te feféllit, sed inspirátio cæléstis instrúxit: et non caro et sanguis, sed ille me tibi, cuius sum unigénitus Fílius, indicávit.

℣. Tu autem, Dómine, miserére nobis.

℟. Deo grátias.

 

℟. Quem dicunt hómines esse Filium hóminis? dixit Iesus discípulis suis. Respóndens Petrus dixit: Tu es Christus Fílius Dei vivi.

* Et ego dico tibi, quia tu es Petrus, et super hanc petram ædificábo Ecclésiam meam.

℣. Beátus es, Simon Bar-Iona, quia caro et sanguis non revelávit tibi, sed Pater meus qui est in cælis.

℟. Et ego dico tibi, quia tu es Petrus, et super hanc petram ædificábo Ecclésiam meam.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Et ego, inquit, dico tibi: hoc est, sicut Pater meus tibi manifestávit divinitátem meam, ita et ego tibi notam fácio excelléntiam tuam, quia tu es Petrus: id est, cum ego sim inviolábilis petra, ego lapis anguláris, qui fácio útraque unum, ego fundaméntum præter quod nemo potest áliud pónere: tamen tu quoque petra es, quia mea virtúte solidáris, ut quæ mihi potestáte sunt própria, sint tibi mecum participatióne commúnia. Et super hanc petram ædificábo Ecclésiam meam, et portæ ínferi non prævalébunt advérsus eam. Super hanc, ínquit, fortitúdinem ætérnum éxstruam templum: et Ecclésiæ meæ cælo inserénda sublímitas, in huius fídei firmitáte consúrget.

℣. Tu autem, Dómine, miserére nobis.

℟. Deo grátias.

 

℟. Elégit te Dóminus sacerdótem sibi, ad sacrificándum ei

* Hóstiam laudis.

℣. Immola Deo sacrifícium laudis, et redde Altíssimo vota tua.

℟. Hóstiam laudis.

℣. Glória Patri, et Fílio, * et Spirítui Sancto.

℟. Hóstiam laudis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Hanc confessiónem portæ ínferi non tenébunt, mortis víncula non ligábunt: vox enim ista vox vitæ est. Et sicut confessóres suos in cæléstia próvehit, ita negatóres ad inférna demérgit. Propter quod dicit beatíssimo Petro: Tibi dabo claves regni cælórum: Et quæcúmque ligáveris super terram, erunt ligáta et in cælis: et quæcúmque sólveris super terram, erunt solúta et in cælis. Transívit quidem étiam in álios Apóstolos vis potestátis istíus, et ad omnes Ecclésiæ príncipes decréti huius constitútio commeávit: sed non frustra uni commendátur, quod ómnibus intimátur. Petro enim ídeo hoc singuláriter créditur, quia cunctis Ecclésiæ rectóribus Petri forma præpónitur. Manet ergo Petri privilégium, ubicúmque ex ipsíus fertur æquitáte iudícium. Nec nímia est vel sevéritas vel remíssio, ubi nihil erit ligátum, nihil solútum, nisi quod beátus Petrus aut sólverit, aut ligáverit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Commune aut Festo}


Ant. Ecce sacérdos magnus, * qui in diébus suis plácuit Deo, et invéntus est iustus.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce sacérdos magnus, qui in diébus suis plácuit Deo, et invéntus est iustus.

Ant. Non est invéntus * símilis illi, qui conserváret legem Excélsi.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non est invéntus símilis illi, qui conserváret legem Excélsi.

Ant. Ideo iureiurándo * fecit illum Dóminus créscere in plebem suam.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ideo iureiurándo fecit illum Dóminus créscere in plebem suam.

Ant. Sacerdótes Dei, * benedícite Dóminum: servi Dómini, hymnum dícite Deo. 

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Sacerdótes Dei, benedícite Dóminum: servi Dómini, hymnum dícite Deo. 

Ant. Serve bone * et fidélis, intra in gáudium Dómini tui.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Serve bone et fidélis, intra in gáudium Dómini tui.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Beáte Pastor, Petre, clemens áccipe

Voces precántum, criminúmque víncula

Verbo resólve, cui potéstas trádita

Aperíre terris cælum, apértum cláudere.

 

Sit Trinitáti sempitérna glória,

Honor, potéstas atque iubilátio,

In unitáte, quæ gubérnat ómnia,

Per univérsa sæculórum sǽcula.

Amen.

 

℣. Exáltent eum in Ecclésia plebis.

℟. Et in cáthedra seniórum laudent eum.

Canticum: Benedictus {Antiphona ex Proprio Sanctorum}


Ant. Quodcúmque * ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

 

Commemoratio S. Pauli Apostoli 


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cuius commemoratiónem cólimus, eius apud te patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Quinta infra Hebdomadam I in Quadragesima 


Ant. Egréssus Iesus secéssit in partes Tyri et Sidónis: et ecce múlier Chananǽa a fínibus illis egréssa, clamábat dicens: Miserére mei, Fili David.

 

℣. Ángelis suis Deus mandávit de te.

℟. Ut custódiant te in ómnibus viis tuis.

 

Orémus.

Devotiónem pópuli tui, quǽsumus, Dómine, benígnus inténde: ut, qui per abstinéntiam macerántur in córpore, per fructum boni óperis reficiántur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Cathedra S. Petri Apostoli ~ II. classis
Commemoratio: Feria Quinta infra Hebdomadam I in Quadragesima

Ad Primam 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Mártii Luna quarta décima Anno Dómini 2024

 

Sancti Petri Damiáni, ex Ordine Camaldulénsi, Cardinális et Epíscopi Ostiénsis, Confessóris et Ecclésia; Doctóris, qui evolávit in cælum prídie huius diéi.

Smyrnæ natális sancti Polycárpi, qui, beáti Ioánnis Apóstoli discípulus, et ab eo eiúsdem civitátis Epíscopus ordinátus, totíus Asiæ Princeps fuit. Póstea, sub Marco Antoníno et Lúcio Aurélio Cómmodo, sedénte Procónsule et univérso pópulo in theátro advérsus eum personánte, igni tráditus est; et, cum ab igne mínime læderétur, martýrii corónam, gládio confóssus, accépit. Cum illo étiam álii duódecim, qui ex Philadélphia vénerant, in eádem Smyrnénsi urbe, martýrio consummáti sunt. Ipsíus tamen Polycárpi festum séptimo Kaléndas Februárii celebrátur.

Apud Sírmium beáti Siréni, Mónachi et Mártyris, qui, iubénte Maximiáno Imperatóre, reténtus est, et, cum se Christiánum esse confiterétur, cápite obtruncátus.

Ibídem natális sanctórum septuagínta duórum Mártyrum, qui, martýrii certámen in præfáta urbe consummántes, mansúra percepérunt regna.

In civitáte Asturicénsi, in Hispánia, sanctæ Marthæ, Vírginis et Mártyris, quæ, sub Décio Imperatóre et Patérno Procónsule, dire ob Christi fidem est cruciáta et gládio tandem occísa.

Constantinópoli sancti Lázari Mónachi, qui, cum sacras Imágines píngeret, idcírco, Imperatóris Iconoclástæ Theóphili iussu, diris supplíciis excruciátur, et ei manus candénti ferro combúritur; sed, Dei virtúte sanátus, abrásas Imágines sanctas pingéndo restítuit, ac demum in pace quiévit.

Bríxiæ sancti Felícis Epíscopi.

Romæ sancti Polycárpi Presbýteri, qui, cum beáto Sebastiáno, plúrimos ad Christi fidem convértit, atque ad martýrii glóriam exhortándo perdúxit.

Híspali, in Hispánia, sancti Floréntii Confessóris.

Tudérti, in Umbria, sanctæ Románæ Vírginis, quæ, a sancto Silvéstro Papa baptizáta, in antris et spelúncis cæléstem vitam duxit, et miraculórum glória cláruit.

In Anglia sanctæ Milbúrgis Vírginis, fíliæ Regis Merciórum.

 

In anno Bissextili bis pronuntiatur Sexto Kaléndas Mártii, et eadem Luna, scilicet die 24 et 25. Prima die, id est 24, hoc modo: Sexto Kaléndas Mártii. Luna..., quota fuerit.  Deinde: Commemorátio plurimórum sanctórum Mártyrum et Confessórum, atque sanctárum Vírginum. Secunda die, id est 25: Sexto Kaléndas Mártii. Luna... In Iudǽa..., et cetera, ut in sequenti Lectione.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Cathedra S. Petri Apostoli ~ II. classis
Commemoratio: Feria Quinta infra Hebdomadam I in Quadragesima

Ad Tertiam 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Cathedra S. Petri Apostoli ~ II. classis
Commemoratio: Feria Quinta infra Hebdomadam I in Quadragesima

Ad Sextam 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Cathedra S. Petri Apostoli ~ II. classis
Commemoratio: Feria Quinta infra Hebdomadam I in Quadragesima

Ad Nonam 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Cathedra S. Petri Apostoli ~ II. classis
Commemoratio: Feria Quinta infra Hebdomadam I in Quadragesima

Ad Vesperas 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Commune aut Festo}


Ant. Ecce sacérdos magnus, * qui in diébus suis plácuit Deo, et invéntus est iustus.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce sacérdos magnus, qui in diébus suis plácuit Deo, et invéntus est iustus.

Ant. Non est invéntus * símilis illi, qui conserváret legem Excélsi.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non est invéntus símilis illi, qui conserváret legem Excélsi.

Ant. Ideo iureiurándo * fecit illum Dóminus créscere in plebem suam.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ideo iureiurándo fecit illum Dóminus créscere in plebem suam.

Ant. Sacerdótes Dei, * benedícite Dóminum: servi Dómini, hymnum dícite Deo. 

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacerdótes Dei, benedícite Dóminum: servi Dómini, hymnum dícite Deo. 

Ant. Serve bone * et fidélis, intra in gáudium Dómini tui.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Serve bone et fidélis, intra in gáudium Dómini tui.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Quodcúmque in orbe néxibus revínxeris,

Erit revínctum, Petre, in arce síderum:

Et quod resólvit hic potéstas trádita,

Erit solútum cæli in alto vértice;

In fine mundi iudicábis sǽculum.

 

Patri perénne sit per ævum glória,

Tibíque laudes concinámus ínclitas,

Ætérne Nate; sit, supérne Spíritus,

Honor tibi decúsque: sancta iúgiter

Laudétur omne Trínitas per sǽculum.

Amen.

 

℣. Elégit te Dóminus sacerdótem sibi.

℟. Ad sacrificándum ei hóstiam laudis.

Canticum: Magnificat {Antiphona ex Proprio Sanctorum}


Ant. Dum esset Summus Póntifex, * terréna non métuit, sed ad cæléstia regna gloriósus migrávit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum esset Summus Póntifex, terréna non métuit, sed ad cæléstia regna gloriósus migrávit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

 

Commemoratio S. Pauli Apostoli 


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cuius commemoratiónem cólimus, eius apud te patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Quinta infra Hebdomadam I in Quadragesima 


Ant. O múlier, magna est fides tua: fiat tibi sicut petísti.

 

℣. Ángelis suis Deus mandávit de te.

℟. Ut custódiant te in ómnibus viis tuis.

 

Orémus.

Da, quǽsumus, Dómine, pópulis christiánis: et, quæ profiténtur, agnóscere, et cæléste munus dilígere, quod frequéntant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Cathedra S. Petri Apostoli ~ II. classis


Ad Completorium 02-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Cathedra S. Petri Ap. ~ II. classis
Commemoratio: Feria Quinta infra Hebdomadam I in Quadragesima

Sancta Missa 02-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beáto Petro Apóstolo tuo, collátis clávibus regni cœléstis, ligándi atque solvéndi pontifícium tradidísti: concéde; ut, intercessiónis eius auxílio, a peccatórum nostrórum néxibus liberémur:

 

Commemoratio S. Pauli

Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cuius commemoratiónem cólimus, eius apud te patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria Quinta infra Hebdomadam I in Quadragesima

Devotiónem pópuli tui, quǽsumus, Dómine, benígnus inténde: ut, qui per abstinéntiam macerántur in córpore, per fructum boni óperis reficiántur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1. Pet 1:1-7

Petrus, Apóstolus Iesu Christi, eléctis ádvenis dispersiónis Ponti, Galátiæ, Cappadóciæ, Asiæ et Bithýniæ secúndum præsciéntiam Dei Patris, in sanctificatiónem Spíritus, in obœdiéntiam, et aspersiónem sánguinis Iesu Christi: grátia vobis et pax multiplicátus Benedíctus Deus et Pater Dómini nostri Iesu Christi, qui secúndum misericórdiam suam magnam regenerávit nos in spem vivam, per resurrectiónem Iesu Christi ex mórtuis, in hereditátem incorruptíbilem et incontaminátam et immarcescíbilem, conservátam in cœlis in vobis, qui in virtúte Dei custodímini per fidem in salútem, parátam revelári in témpore novíssimo. In quo exsultábitis, módicum nunc si opórtet contristári in váriis tentatiónibus: ut probátio vestræ fídei multo pretiósior auro quod per ignem probatur inveniátur in laudem et glóriam et honórem, in revelatióne Iesu Christi, Dómini nostri.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum.

 

Tractus

Matt 16:18-19

Tu es Petrus, et super hanc petram ædificábo Ecclésiam meam.

℣. Et portæ ínferi non prævalébunt advérsus eam: et tibi dabo claves regni cœlórum.

℣. Quodcúmque ligáveris super terram, erit ligátum et in cœlis.

℣. Et quodcúmque sólveris super terram, erit solútum et in cœlis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 16:18-19

Tu es Petrus, et super hanc petram ædificábo Ecclésiam meam: et portæ inferi non prævalébunt advérsus eam: et tibi dabo claves regni cœlórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ecclésiæ tuæ, quǽsumus, Dómine, preces et hóstias beáti Petri Apóstoli comméndet orátio: ut, quod pro illíus glória celebrámus, nobis prosit ad véniam.

 

Pro S. Paulo

Apóstoli tui Pauli précibus, Dómine, plebis tuæ dona sanctífica: ut, quæ tibi tuo grata sunt institúto, gratióra fiant patrocínio supplicántis. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria Quinta infra Hebdomadam I in Quadragesima

Sacrifícia, Dómine, quǽsumus, propénsius ista nos salvent, quæ medicinálibus sunt institúta ieiúniis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Lætíficet nos, Dómine, munus oblátum: ut, sicut in Apóstolo tuo Petro te mirábilem prædicámus; sic per illum tuæ sumámus indulgéntiæ largitátem.

 

Pro S. Paulo

Sanctificáti, Dómine, salutári mystério: quǽsumus; ut nobis eius non desit orátio, cuius nos donásti patrocínio gubernari.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria Quinta infra Hebdomadam I in Quadragesima

Tuórum nos, Dómine, largitáte donórum, et temporálibus attólle præsídiis, et rénova sempitérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 5:1-15 


In illo témpore: Erat dies festus Iudæórum, et ascéndit Iesus Ierosólymam. Et réliqua.

 

Homilía sancti Augustíni Epíscopi

Tractatus 17 in Ioannem, post initium 


Videámus quid volúerit significáre in illo uno, quem étiam ipse servans unitátis mystérium, de tot languéntibus unum sanáre dignátus est. Invénit in annis eius númerum quemdam languóris: trigínta et octo annos habébat in infirmitáte. Hic númerus quómodo magis ad languórem pertíneat, quam ad sanitátem, paulo diligéntius exponéndum est. Inténtos vos volo: áderit Dóminus, ut cóngrue loquar, et sufficiénter audiátis. Quadragenárius númerus sacrátus nobis in quadam perfectióne commendátur; notum esse árbitror caritáti vestræ: testántur sæpíssime divínæ Scriptúræ: ieiúnium hoc número consecrátum esse, bene nostis. Nam et Móyses quadragínta diébus ieiunávit, et Elías tótidem: et ipse Dóminus noster et Salvátor Iesus Christus hunc ieiúnii númerum implévit. Per Móysen significátur Lex, per Elíam significántur Prophétæ, per Dóminum significátur Evangélium. Ideo in illo monte tres apparuérunt, ubi se discípulis osténdit in claritáte vultus et vestis suæ: appáruit enim médius inter Móysen et Elíam, tamquam Evangélium testimónium habéret a Lege et Prophétis.

℣. Tu autem, Dómine, miserére nobis.

℟. Deo grátias.

 

℟. Emendémus in mélius, quæ ignoránter peccávimus: ne súbito præoccupáti die mortis, quærámus spátium pœniténtiæ, et inveníre non possímus:

* Atténde, Dómine, et miserére, quia peccávimus tibi.

℣. Adiuva nos, Deus salutáris noster, et propter honórem nóminis tui, Dómine, líbera nos.

℟. Atténde, Dómine, et miserére, quia peccávimus tibi.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sive ergo in Lege, sive in Prophétis, sive in Evangélio, quadragenárius númerus nobis in ieiúnio commendátur. Ieiúnium autem magnum et generále est, abstinére ab iniquitátibus et illícitis voluptátibus sǽculi, quod est perféctum ieiúnium: Ut abnegántes impietátem et sæculáres cupiditátes, temperánter et iuste et pie vivámus in hoc sǽculo. Huic ieiúnio quam mercédem addit Apóstolus? Séquitur et dicit: Exspectántes illam beátam spem, et manifestatiónem glóriæ beáti Dei et Salvatóris nostri Iesu Christi. In hoc ergo sǽculo quasi quadragésimam abstinéntiæ celebrámus, cum bene vívimus, cum ab iniquitátibus et ab illícitis voluptátibus abstinémus: sed quia hæc abstinéntia sine mercéde non erit, exspectámus beátam illam spem, et revelatiónem glóriæ magni Dei et Salvatóris nostri Iesu Christi. In illa spe, cum fúerit de spe facta res, acceptúri sumus mercédem denárium. Ipsa enim merces rédditur operáriis in vínea laborántibus, secúndum Evangélium, quod vos credo reminísci: neque enim ómnia commemoránda sunt tamquam rúdibus et imperítis. Denárius ergo, qui accépit nomen a número decem, rédditur, et coniúnctus quadragenário fit quinquagenárius: unde cum labóre celebrámus Quadragésimam ante Pascha; cum lætítia vero, tamquam accépta mercéde, Quinquagésimam post Pascha.

℣. Tu autem, Dómine, miserére nobis.

℟. Deo grátias.

 

℟. Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius:

* Quia benígnus et miséricors est, et præstábilis super malítia Dóminus Deus noster.

℣. Non vult Dóminus mortem peccatóris, sed ut convertátur et vivat.

℟. Quia benígnus et miséricors est, et præstábilis super malítia Dóminus Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Mementóte quod proposúerim númerum trigínta ócto annórum in illo lánguido. Volo expónere, quare númerus ille trigésimus et octávus, languóris sit pótius quam sanitátis. Ergo, ut dicébam, cáritas implet Legem: ad plenitúdinem Legis in ómnibus opéribus pértinet quadragenárius númerus. In caritáte autem duo præcépta nobis commendántur: Díliges Dóminum Deum tuum ex toto corde tuo, et ex tota ánima tua, et ex tota mente tua: et díliges próximum tuum sicut teípsum. In his duóbus præcéptis tota Lex pendet, et Prophétæ. Mérito et illa vídua omnes facultátes suas, duo minúta misit in dona Dei: mérito et pro illo lánguido a latrónibus sauciáto stabulárius duos nummos accépit, unde sanarétur: mérito apud Samaritános bíduum fecit Iesus, ut eos caritáte firmáret. Binário ergo isto número cum áliquid boni significátur, máxime bipertíta cáritas commendátur. Si ergo quadragenárius númerus habet perfectiónem Legis, et Lex non implétur nisi in gémino præcépto caritátis: quid miráris, quia languébat, qui ad quadragínta, duo minus habébat?

℣. Tu autem, Dómine, miserére nobis.

℟. Deo grátias.

 

℟. Paradísi portas apéruit nobis ieiúnii tempus: suscipiámus illud orántes, et deprecántes:

* Ut in die resurrectiónis cum Dómino gloriémur.

℣. In ómnibus exhibeámus nosmetípsos sicut Dei minístros in multa patiéntia.

℟. Ut in die resurrectiónis cum Dómino gloriémur.

℣. Glória Patri, et Fílio, * et Spirítui Sancto.

℟. Ut in die resurrectiónis cum Dómino gloriémur.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Angelus Dómini * descendébat de cælo, et movebátur aqua, et sanabátur unus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Angelus Dómini descendébat de cælo, et movebátur aqua, et sanabátur unus.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Petri Damiani Episcopi Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Concéde nos, quǽsumus, omnípotens Deus: beáti Petri Confessóris tui atque Pontíficis mónita et exémpla sectári; ut per terréstrium rerum contémptum ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Primam 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Tertiam 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Sextam 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Nonam 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Vesperas 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Qui me sanum fecit * ille mihi præcépit: tolle grabátum tuum, et ámbula in pace.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui me sanum fecit ille mihi præcépit: tolle grabátum tuum, et ámbula in pace.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Exáudi nos, miséricors Deus: et méntibus nostris grátiæ tuæ lumen osténde. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Quadragesimæ ~ II. classis
Commemoratio ad Laudes tantum: S. Petri Damiani Episcopi Confessoris et Ecclesiæ Doctoris

Ad Completorium 02-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:17; 24:18

De necessitátibus meis éripe me, Dómine: vide humilitátem meam et labórem meum, et dimítte ómnia peccáta mea.

Ps 24:1-2

Ad te, Dómine, levávi ánimam meam: Deus meus, in te confído, non erubéscam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

De necessitátibus meis éripe me, Dómine: vide humilitátem meam et labórem meum, et dimítte ómnia peccáta mea.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Esto, Dómine, propítius plebi tuæ: et, quam tibi facis esse devótam, benígno réfove miserátus auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Petri Damiani Episcopi Confessoris et Ecclesiæ Doctoris

Concéde nos, quǽsumus, omnípotens Deus: beáti Petri Confessóris tui atque Pontíficis mónita et exémpla sectári; ut per terréstrium rerum contémptum ætérna gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ezechiélis Prophétæ

Ezech 18:20-28

Hæc dicit Dóminus Deus: Anima, quæ peccáverit, ipsa moriétur: fílius non portábit iniquitátem patris, et pater non portábit iniquitátem fílii: iustítia iusti super eum erit, et impíetas ímpii erit super eum. Si autem ímpius égerit pæniténtiam ab ómnibus peccátis suis, quæ operátus est, et custodíerit ómnia præcépta mea, et fécerit iudícium et iustítiam: vita vivet, et non moriétur. Omnium iniquitátum eius, quas operátus est, non recordábor: in iustítia sua, quam operátus est, vivet. Numquid voluntátis meæ est mors ímpii, dicit Dóminus Deus, et non ut convertátur a viis suis, et vivat? Si autem avérterit se iustus a iustítia sua, et fécerit iniquitátem secúndum omnes abominatiónes, quas operári solet ímpius, numquid vivet? omnes iustítiæ eius, quas fécerat, non recordabúntur: in prævaricatióne, qua prævaricátus est, et in peccáto suo, quod peccávit, in ipsis moriétur. Et dixístis: Non est æqua via Dómini. Audíte ergo, domus Israël: Numquid via mea non est æqua, et non magis viæ vestræ pravæ sunt? Cum enim avérterit se iustus a iustítia sua, et fécerit iniquitátem, moriétur in eis: in iniustítia, quam operátus est, moriétur. Et cum avérterit se ímpius ab impietáte sua, quam operátus est, et fécerit iudícium et iustítiam: ipse ánimam suam vivificábit. Consíderans enim, et avértens se ab ómnibus iniquitátibus suis, quas operátus est, vita vivet, et non moriétur, ait Dóminus omnípotens.

℟. Deo grátias.

Graduale 


Ps 85:2; 85:6

Salvum fac servum tuum. Deus meus, sperántem in te.

℣. Auribus pércipe, Dómine, oratiónem meam.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 5:1-15

In illo témpore: Erat dies festus Iudæórum, et ascéndit Iesus Ierosólymam. Est autem Ierosólymis Probática piscína, quæ cognominátur hebráice Bethsáida, quinque pórticus habens. In his iacébat multitúdo magna languéntium, cæcórum, claudórum, aridórum exspectántium aquæ motum. Angelus autem Dómini descendébat secúndum tempus in piscínam, et movebátur aqua. Et, qui prior descendísset in piscínam post motiónem aquæ, sanus fiébat, a quacúmque detinebátur infirmitáte. Erat autem quidam homo ibi, trigínta et octo annos habens in infirmitáte sua. Hunc cum vidísset Iesus iacéntem, et cognovísset, quia iam multum tempus habéret, dicit ei: Vis sanus fíeri? Respóndit ei lánguidus: Dómine, hóminem non hábeo, ut, cum turbáta fúerit aqua, mittat me in piscínam: dum vénio enim ego, álius ante me descéndit. Dicit ei Iesus: Surge, tolle grabátum tuum, et ámbula. Et statim sanus factus est homo ille: et sústulit grabátum suum, et ambulábat. Erat autem sábbatum in die illo. Dicébant ergo Iudǽi illi, qui sanátus fúerat: Sábbatum est, non licet tibi tóllere grabátum tuum. Respóndit eis: Qui me sanum fecit, ille mihi dixit: Tolle grabátum tuum, et ámbula. Interrogavérunt ergo eum: Quis est ille homo, qui dixit tibi: Tolle grabátum tuum et ámbula? Is autem, qui sanus fúerat efféctus, nesciébat, quis esset. Iesus enim declinávit a turba constitúta in loco. Póstea invénit eum Iesus in templo, et dixit illi: Ecce, sanus factus es: iam noli peccáre, ne detérius tibi áliquid contíngat. Abiit ille homo, et nuntiávit Iudǽis, quia Iesus esset, qui fecit eum sanum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 102:2; 102:5

Bénedic, ánima mea, Dómino, et noli oblivísci omnes retributiónes eius: et renovábitur, sicut áquilæ, iuvéntus tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, múnera nostris obláta servítiis: et tua propítius dona sanctífica.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Petri Damiani Episcopi Confessoris et Ecclesiæ Doctoris

Sancti Petri Pontíficis tui atque Doctóris nobis, Dómine, pia non desit orátio, quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 6:11

Erubéscant et conturbéntur omnes inimíci mei: avertántur retrórsum, et erubéscant valde velóciter.

Postcommunio 


S. Dóminus vobíscum.

R. Et cum spíritu tuo.

Orémus.

Per huius, Dómine, operatiónem mystérii, et vítia nostra purgéntur, et iusta desidéria compleántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Petri Damiani Episcopi Confessoris et Ecclesiæ Doctoris

Ut nobis, Dómine, tua sacrifícia dent salútem: beátus Petrus Póntifex tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Exáudi nos, miséricors Deus: et méntibus nostris grátiæ tuæ lumen osténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 17:1-9 


In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et réliqua.

 

Homilía sancti Leónis Papæ

Homilia de Transfiguratione Domini 


Evangélica lectio, dilectíssimi, quæ per aures córporis interiórem méntium nostrárum pulsávit audítum, ad magni sacraménti nos intellegéntiam vocat: quam, aspiránte grátia Dei, facílius assequémur, si consideratiónem nostram ad ea, quæ paulo supérius sunt narráta, referámus. Salvátor enim humáni géneris Iesus Christus, condens eam fidem, quæ et ímpios ad iustítiam, et mórtuos révocat ad vitam, ad hoc discípulos suos doctrínæ mónitis, et óperum miráculis imbuébat, ut idem Christus et Unigénitus Dei, et hóminis Fílius crederétur. Nam unum horum sine áltero non próderat ad salútem: et æquális erat perículi, Dóminum Iesum Christum aut Deum tantúmmodo sine hómine, aut sine Deo solum hóminem credidísse: cum utrúmque esset páriter confiténdum: quia sicut Deo vera humánitas, ita hómini ínerat vera divínitas.

℣. Tu autem, Dómine, miserére nobis.

℟. Deo grátias.

 

℟. Scíndite corda vestra, et non vestiménta vestra: et convertímini ad Dóminum Deum vestrum:

* Quia benígnus et miséricors est.

℣. Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius.

℟. Quia benígnus et miséricors est.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ad confírmandam ergo huius fídei salubérrimam cognitiónem interrogáverat discípulos suos Dóminus, inter divérsas aliórum opiniónes quid ipsi de eo créderent, quidve sentírent. Ubi Petrus Apóstolus, per revelatiónem summi Patris corpórea súperans, et humána transcéndens, vidit mentis óculis Fílium Dei vivi, et conféssus est glóriam Deitátis; quia non ad solam respéxit substántiam carnis et sánguinis: tantúmque in hac fídei sublimitáte complácuit, ut beatitúdinis felicitáte donátus, sacram inviolábilis petræ accíperet firmitátem: super quam fundáta Ecclésia, portis ínferi et mortis légibus prævaléret: nec in solvéndis aut ligándis quorumcúmque causis áliud rátum esset in cælis, quam quod Petri sedísset arbítrio.

℣. Tu autem, Dómine, miserére nobis.

℟. Deo grátias.

 

℟. Frange esuriénti panem tuum, et egénos vagósque induc in domum tuam:

* Tunc erúmpet quasi mane lumen tuum, et anteíbit fáciem tuam iustítia tua.

℣. Cum víderis nudum, óperi eum, et carnem tuam ne despéxeris.

℟. Tunc erúmpet quasi mane lumen tuum, et anteíbit fáciem tuam iustítia tua.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Hæc autem, dilectíssimi, laudátæ intellegéntiæ celsitúdo instruénda erat de inferióris substántiæ sacraménto: ne apostólica fides ad glóriam confiténdæ in Christo Deitátis evécta, infirmitátis nostræ receptiónem indígnam impassíbili Deo atque incóngruam iudicáret: et ita iam in Christo humánam créderet glorificátam esse natúram, ut nec supplício posset áffici, nec morte dissólvi. Et ídeo dicénte Dómino, quod oportéret eum ire Ierosólymam, et multa pati a senióribus et scribis, ac princípibus sacerdótum, et occídi, et tértia die resúrgere: cum beátus Petrus, qui supérno illustrátus lúmine, de ardentíssima Fílii Dei confessióne fervébat, contumélias illusiónum et crudelíssimæ mortis oppróbrium religióso, ut putábat, et líbero fastídio respuísset; benígna a Iesu increpatióne corréptus, et ad cupiditátem participándæ cum eo passiónis animátus est.

℣. Tu autem, Dómine, miserére nobis.

℟. Deo grátias.

 

℟. Abscóndite eleemósynam in sinu páuperum, et ipsa orábit pro vobis ad Dóminum:

* Quia sicut aqua extínguit ignem, ita eleemósyna extínguit peccátum.

℣. Date eleemósynam, et ecce ómnia munda sunt vobis.

℟. Quia sicut aqua extínguit ignem, ita eleemósyna extínguit peccátum.

℣. Glória Patri, et Fílio, * et Spirítui Sancto.

℟. Quia sicut aqua extínguit ignem, ita eleemósyna extínguit peccátum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Assúmpsit Iesus * discípulos suos, et ascéndit in montem, et transfigurátus est ante eos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Assúmpsit Iesus discípulos suos, et ascéndit in montem, et transfigurátus est ante eos.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Mártii Luna quinta décima Anno Dómini 2024

 

24 aut 25 in anno Bissextili.

In Iudǽa natális sancti Matthíæ Apóstoli, qui, post Ascensiónem Dómini ab Apóstolis in Iudæ proditóris locum sorte eléctus, pro Evangélii prædicatióne martýrium passus est. 

Romæ sanctæ Primitívæ Mártyris.

Rotómagi pássio sancti Prætextáti, Epíscopi et Mártyris.

Cæsaréæ, in Cappadócia, sancti Sérgii Mártyris, cuius gesta præclára habéntur.

In Africa sanctórum Mártyrum Montáni, Lúcii, Iuliáni, Victórici, Flaviáni et Sociórum, qui discípuli fuérunt sancti Cypriáni, et, sub Valeriáno Imperatóre, martýrium consummárunt.

Tréviris sancti Modésti, Epíscopi et Confessóris.

Apud Stylum, in Calábria, sancti Ioánnis, cognoménto Therésti, monásticæ vitæ laude et sanctitáte insígnis,

In Anglia sancti Edilbérti, Regis Cantiórum, quem sanctus Augustínus, Anglórum Epíscopus, ad Christi fidem convértit.

Hierosólymis prima Invéntio cápitis sancti Ioánnis Baptístæ Præcursóris Dómini.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Sextam 02-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato Quattuor Temporum Quadragesimæ ~ II. classis


Ad Nonam 02-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Vesperas 02-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


1 Thess 4:1 


Fratres: Rogámus vos, et obsecrámus in Dómino Iesu: ut, quemádmodum accepístis a nobis, quómodo vos opórteat ambuláre, et placére Deo, sic et ambulétis, ut abundétis magis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Visiónem quam vidístis, * némini dixéritis, donec a mórtuis resúrgat Fílius hóminis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Visiónem quam vidístis, némini dixéritis, donec a mórtuis resúrgat Fílius hóminis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Completorium 02-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato Quattuor Temporum Quadragesimæ ~ III. classis


Sancta Missa 02-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 87:3

Intret orátio mea in conspéctu tuo: inclína aurem tuam ad precem meam, Dómine.

Ps 87:2

Dómine, Deus salútis meæ: in die clamávi, et nocte coram te.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Intret orátio mea in conspéctu tuo: inclína aurem tuam ad precem meam, Dómine.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Pópulum tuum, quǽsumus, Dómine, propítius réspice: atque ab eo flagélla tuæ iracúndiæ cleménter avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio libri Deuteronómii

Deut 26:12-19

In diébus illis: Locútus est Móyses ad pópulum, dicens: Quando compléveris décimam cunctárum frugum tuárum, loquéris in conspéctu Dómini, Dei tui: Abstuli, quod sanctificátum est de domo mea, et dedi illud levítæ et ádvenæ et pupíllo ac víduæ, sicut iussísti mihi: non præterívi mandáta tua, nec sum oblítus impérii tui. Obœdívi voci Dómini, Dei mei, et feci ómnia, sicut præcepísti mihi. Réspice de sanctuário tuo et de excélso cœlórum habitáculo, et benedic pópulo tuo Israël, et terræ, quam dedísti nobis, sicut iurásti pátribus nostris, terræ lacte et melle manánti. Hódie Dóminus, Deus tuus, præcépit tibi, ut fácias mandáta hæc atque iudícia: et custódias et ímpleas ex toto corde tuo et ex tota ánima tua. Dóminum elegísti hódie, ut sit tibi Deus, et ámbules in viis eius, et custódias cæremónias illíus et mandáta atque iudícia, et obœ́dias eius império. Et Dóminus elégit te hódie, ut sis ei pópulus peculiáris, sicut locútus est tibi, et custódias ómnia præcépta illíus: et fáciat te excelsiórem cunctis géntibus, quas creávit in laudem et nomen et glóriam suam: ut sis pópulus sanctus Dómini, Dei tui, sicut locútus est.

 

Graduale 

Ps 78:9; 78:10

Propítius esto, Dómine, peccátis nostris: ne quando dicant gentes: Ubi est Deus eórum?

℣. Adiuva nos, Deus, salutáris noster: et propter honórem nóminis tui, Dómine, líbera nos.

 

Oratio 

Orémus.

℣. Flectámus génua.

℟. Leváte.

Protéctor noster, áspice, Deus: ut, qui malórum nostrórum póndere prémimur, percépta misericórdia, líbera tibi mente famulémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio libri Deuteronómii

Deut 11:22-25

In diébus illis: Dixit Móyses fíliis Israël: Si custodiéritis mandáta, quæ ego præcípio vobis, et fecéritis ea, ut diligátis Dóminum, Deum vestrum, et ambulétis in ómnibus viis eius, adhæréntes ei, dispérdet Dóminus omnes gentes istas ante fáciem vestram, et possidébitis eas, quæ maióres et fortióres vobis sunt. Omnis locus quem calcáverit pes vester, vester erit. A desérto et a Líbano, a flúmine magno Euphráte usque ad mare Occidentále, erunt términi vestri. Nullus stabit contra vos: terrórem vestrum et formídinem dabit Dóminus, Deus vester, super omnem terram, quam calcatúri estis, sicut locútus est vobis Dóminus, Deus vester.

 

Graduale 

Ps 83:10; 83:9

Protéctor noster, áspice, Deus, et réspice super servos tuos.

℣. Dómine, Deus virtútum, exáudi preces servórum tuórum.

 

Oratio 

Orémus.

℣. Flectámus génua.

℟. Leváte.

Adésto, quǽsumus, Dómine, supplicatiónibus nostris: ut esse, te largiénte, mereámur et inter próspera húmiles, et inter advérsa secúri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio libri Machabæórum

2 Mach 1:23-26; 1:27

In diébus illis: Oratiónem faciébant omnes sacerdótes, dum consummarétur sacrifícium, Iónatha inchoánte, céteris autem respondéntibus. Et Nehemíæ erat orátio hunc habens modum: Dómine Deus, ómnium Creátor, terríbilis et fortis, iustus et miséricors, qui solus es bonus rex, solus præstans, solus iustus et omnípotens et ætérnus, qui líberas Israël de omni malo, qui fecísti patres eléctos et sanctificásti eos: áccipe sacrifícium pro univérso pópulo tuo Israël, et custódi partem tuam et sanctífica: ut sciant gentes, quia tu es Deus noster.

 

Graduale 

Ps 89:13; 89:1

Convértere, Dómine, aliquántulum, et deprecáre super servos tuos.

℣. Dómine, refúgium factus es nobis, a generatióne et progénie.

 

Oratio 

Orémus.

℣. Flectámus génua.

℟. Leváte.

Preces pópuli tui, quǽsumus, Dómine, cleménter exáudi: ut, qui iuste pro peccátis nostris afflígimur, pro tui nóminis glória misericórditer liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio libri Sapiéntiæ

Eccli 36:1-10

Miserére nostri, Deus ómnium, et réspice nos, et osténde nobis lucem miseratiónum tuárum: et immítte timórem tuum super gentes, quæ non exquisiérunt te, ut cognóscant, quia non est Deus nisi tu, et enárrent magnália tua. Alleva manum tuam super gentes aliénas, ut vídeant poténtiam tuam. Sicut enim in conspéctu eórum sanctificátus es in nobis, sic in conspéctu nostro magnificáberis in eis, ut cognóscant te, sicut et nos cognóvimus, quóniam non est Deus præter te, Dómine. Innova signa et immúta mirabília. Glorífica manum et bráchium dextrum. Excita furórem et effúnde iram. Tolle adversárium et afflíge inimícum. Festína tempus et meménto finis, ut enárrent mirabília tua, Dómine, Deus noster.

 

Graduale 

Ps 140:2

Dirigátur orátio mea sicut incénsum in conspéctu tuo, Dómine.

℣. Elevátio mánuum meárum sacrifícium vespertínum.

 

Oratio 

Orémus.

℣. Flectámus génua.

℟. Leváte.

Actiónes nostras, quǽsumus, Dómine, aspirándo prǽveni, et adiuvándo proséquere: ut cuncta nostra orátio et operátio a te semper incípiat, et per te cœpta finiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio Daniélis Prophétæ

Dan 3:47-51

In diébus illis: Angelus Dómini descéndit cum Azaría et sóciis eius in fornácem: et excússit flammam ignis de fornáce, et fecit médium fornácis quasi ventum roris flantem. Flamma autem effundebátur super fornácem cúbitis quadragínta novem: et erúpit, et incéndit, quos répperit iuxta fornácem de Chaldǽis, minístros regis, qui eam incendébant. Et non tétigit eos omníno ignis, neque contristavit, nec quidquam moléstiæ íntulit. Tunc hi tres quasi ex uno ore laudábant, et glorificábant, et benedicébant Deum in fornáce, dicéntes:

 

Hymnus

Dan 3:52-53

Benedíctus es, Dómine, Deus patrum nostrórum. Et laudábilis et gloriósus in sǽcula. Et benedíctum nomen glóriæ tuæ, quod est sanctum. Et laudábile et gloriósum in sǽcula. Benedíctus es in templo sancto glóriæ tuæ. Et laudábilis et gloriósus in sǽcula. Benedíctus es super thronum sanctum regni tui. Et laudábilis et gloriósus in sǽcula. Benedíctus es super sceptrum divinitátis tuæ. Et laudábilis et gloriósus in sǽcula. Benedíctus es, qui sedes super Chérubim, íntuens abýssos. Et laudábilis et gloriósus in sǽcula. Benedíctus es, qui ámbulas super pennas ventórum et super undas maris. Et laudábilis et gloriósus in sǽcula. Benedícant te omnes Angeli et Sancti tui. Et laudent te et gloríficent in sǽcula. Benedícant te cœli, terra, mare, et ómnia quæ in eis sunt. Et laudent te et gloríficent in sǽcula. Glória Patri, et Fílio, et Spirítui Sancto. Et laudábili et glorióso in sǽcula. Sicut erat in princípio, et nunc, et semper: et in sǽcula sæculórum. Amen. Et laudábili et glorióso in sǽcula. Benedíctus es, Dómine, Deus patrum nostrórum. Et laudábilis et gloriósus in sǽcula.

 

Oratio 

℣. Dóminus vobíscum.

℟. Et cum spíritu tuo.

Orémus.

Deus, qui tribus púeris mitigásti flammas ígnium: concéde propítius; ut nos fámulos tuos non exúrat flamma vitiórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio Epístolæ beáti Pauli Apóstoli ad Thessalonicénses

1 Thess 5:14-23

Fratres: Rogámus vos, corrípite inquiétos, consolámini pusillánimes, suscípite infirmos, patiéntes estóte ad omnes. Vidéte, ne quis malum pro malo alícui reddat: sed semper quod bonum est sectámini in ínvicem, et in omnes. Semper gaudéte. Sine intermissióne oráte. In ómnibus grátias ágite: hæc est enim volúntas Dei in Christo Iesu in ómnibus vobis. Spíritum nolíte exstínguere. Prophetías nolíte spérnere. Omnia autem probáte: quod bonum est tenéte. Ab omni spécie mala abstinéte vos. Ipse autem Deus pacis sanctíficet vos per ómnia: ut ínteger spíritus vester, et ánima, et corpus sine queréla, in advéntu Dómini nostri Iesu Christi servétur.

℟. Deo grátias.

Graduale 


Ps 116:1-2

Laudáte Dóminum, omnes gentes: et collaudáte eum, omnes pópuli.

℣. Quóniam confirmáta est super nos misericórdia eius: et véritas Dómini manet in ætérnum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 17:1-9

In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et resplénduit fácies eius sicut sol: vestiménta autem eius facta sunt alba sicut nix. Et ecce, apparuérunt illis Móyses et Elías cum eo loquéntes. Respóndens autem Petrus, dixit ad Iesum: Dómine, bonum est nos hic esse: si vis, faciámus hic tria tabernácula, tibi unum, Móysi unum et Elíæ unum. Adhuc eo loquénte, ecce, nubes lúcida obumbrávit eos. Et ecce vox de nube, dicens: Hic est Fílius meus diléctus, in quo mihi bene complácui: ipsum audíte. Et audiéntes discípuli, cecidérunt in fáciem suam, et timuérunt valde. Et accéssit Iesus, et tétigit eos, dixítque eis: Súrgite, et nolíte timére. Levántes autem óculos suos, néminem vidérunt nisi solum Iesum. Et descendéntibus illis de monte, præcépit eis Iesus, dicens: Némini dixéritis visiónem, donec Fílius hóminis a mórtuis resúrgat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 87:2-3

Dómine, Deus salútis meæ, in die clamávi et nocte coram te: intret orátio mea in conspéctu tuo, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præséntibus sacrifíciis, quǽsumus, Dómine, ieiúnia nostra sanctífica: ut, quod observántia nostra profitétur extrínsecus, intérius operétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 7:2

Dómine, Deus meus, in te sperávi: líbera me ab ómnibus persequéntibus me, et éripe me.

Postcommunio 


S. Dóminus vobíscum.

R. Et cum spíritu tuo.

Orémus.

Sanctificatiónibus tuis, omnípotens Deus, et vítia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Fidéles tuos, Deus, benedíctio desideráta confírmet: quæ eos et a tua voluntáte numquam fáciat discrepáre, et tuis semper indúlgeat benefíciis gratulári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica II in Quadragesima ~ I. classis


Ad Matutinum 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 27:1-10 


1 Sénuit autem Isaac, et calligavérunt óculi eius, et vidére non póterat: vocavítque Esau fílium suum maiórem, et dixit ei: Fili mi! Qui respóndit: Adsum.

2 Cui pater: Vides, inquit, quod senúerim et ignórem diem mórtis meæ.

3 Sume arma tua, pháretram, et arcum, et egrédere foras: cumque venátu áliquid apprehénderis,

4 Fac mihi inde pulméntum sicut velle me nosti, et affer ut cómedam: et benedícat tibi ánima mea ántequam móriar.

5 Quod cum audísset Rebécca, et ille abiísset in agrum ut iussiónem patris impléret,

6 Dixit fílio suo Iacob: Audívi patrem tuum loquéntem cum Esau fratre tuo, et dicéntem ei:

7 Affer mihi de venatióne tua, et fac cibos ut cómedam, et benedícam tibi coram Dómino ántequam moriar.

8 Nunc ergo fili mi, acquiésce consíliis meis;

9 Et pergens ad gregem, affer mihi duos hædos óptimos, ut fáciam ex eis escas patri tuo, quibus libénter véscitur:

10 Quas cum intúleris, et coméderit, benedícat tibi priúsquam moriátur.

℣. Tu autem, Dómine, miserére nobis.

℟. Deo grátias.

 

℟. Tolle arma tua, pháretram et arcum, et affer de venatióne tua, ut cómedam:

* Et benedícat tibi ánima mea.

℣. Cumque venátu áliquid attúleris, fac mihi inde pulméntum, ut cómedam.

℟. Et benedícat tibi ánima mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 27:11-20 


11 Cui ille respóndit: Nosti quod Esau frater meus homo pilósus sit, et ego lenis:

12 Si attractáverit me pater meus, et sénserit, tímeo ne putet sibi voluísse illúdere, et indúcam super me maledictiónem pro benedictióne.

13 Ad quem mater: In me sit, ait, ista maledíctio, fili mi: tantum audi vocem meam, et pergens, affer quæ dixi.

14 Abiit, et áttulit, dedítque matri. Parávit illa cibos, sicut velle nóverat patrem illíus.

15 Et véstibus Esau valde bonis, quas apud se habébat domi, índuit eum:

16 Pelliculásque hædórum circúmdedit mánibus, et colli nuda protéxit.

17 Dedítque pulméntum, et panes, quos cóxerat, trádidit.

18 Quibus illátis, dixit: Pater mi! At ille respóndit: Audio. Quis es tu, fili mi?

19 Dixítque Iacob: Ego sum primogénitus tuus Esau: feci sicut præcepísti mihi: surge, sede, et cómede de venatióne mea, ut benedícat mihi ánima tua.

20 Rursúmque Isaac ad fílium suum: Quómodo, inquit, tam cito inveníre potuísti, fili mi? Qui respóndit: Volúntas Dei fuit ut cito occúrreret mihi quod volébam.

Gen 27:21-29 


21 Dixítque Isaac: Accéde huc ut tángam te, fili mi, et probem utrum tu sis fílius meus Esau, an non.

22 Accéssit ille ad patrem, et, palpáto eo, dixit Isaac: Vox quidem, vox Iacob est: sed manus, manus sunt Esau.

23 Et non cognóvit eum, quia pilósæ manus similitúdinem maióris exprésserant. Benedícens ergo illi,

24 Ait: Tu es fílius meus Esau? Respóndit: Ego sum.

25 At ille: Affer mihi, inquit, cibos de venatióne tua, fili mi, ut benedícat tibi ánima mea. Quos cum oblátos comedísset, óbtulit ei étiam vinum. Quo hausto,

26 Dixit ad eum: Accéde ad me, et da mihi ósculum, fili mi.

27 Accéssit, et osculátus est eum. Statímque ut sensit vestimentórum illíus flagrántiam, benedícens illi, ait: Ecce odor fílii mei sicut odor agri pleni, cui benedíxit Dóminus.

28 Det tibi Deus de rore cæli, et de pinguédine terræ abundántiam fruménti et vini.

29 Et sérviant tibi pópuli, et adórent te tribus: esto dóminus fratrum tuórum, et incurvéntur ante te fílii matris tuæ. Qui maledíxerit tibi, sit ille maledíctus: et qui benedíxerit tibi, benedictiónibus repleátur.

℣. Tu autem, Dómine, miserére nobis.

℟. Deo grátias.

 

℟. Det tibi Deus de rore cæli et de pinguédine terræ abundántiam: sérviant tibi tribus et pópuli:

* Esto dóminus fratrum tuórum.

℣. Et incurvéntur ante te fílii matris tuæ.

℟. Esto dóminus fratrum tuórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 17:1-9 


In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et réliqua.

 

De Homilía sancti Leónis Papæ

Ex Homil. de Transfiguratione Domini 


Assúmpsit Iesus Petrum, et Iacóbum, et fratrem eius Ioánnem, et conscénso cum eis seórsum monte præcélso, claritátem suæ glóriæ demonstrávit: quia licet intellexíssent in eo maiestátem Dei, ipsíus tamen córporis, quo divínitas tegebátur, poténtiam nesciébant. Et ídeo próprie signantérque promíserat, quosdam de astántibus discípulis non prius gustáre mortem, quam vidérent Fílium hóminis veniéntem in regno suo, id est, in régia claritáte, quam spiritáliter ad natúram suscépti hóminis pertinéntem, his tribus viris vóluit esse conspícuam. Nam illam ipsíus Deitátis ineffábilem et inaccessíbilem visiónem, quæ in ætérnam vitam mundis corde servátur, nullo modo mortáli adhuc carne circúmdati intuéri póterant et vidére.

℣. Tu autem, Dómine, miserére nobis.

℟. Deo grátias.

 

℟. Cum audísset Iacob quod Esau veníret contra eum, divísit fílios suos et uxóres, dicens: Si percússerit Esau unam turmam, salvábitur áltera. 

* Líbera me, Dómine, qui dixísti mihi: * Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

℣. Dómine, qui dixísti mihi, Revértere in terram nativitátis tuæ: Dómine, qui pascis me a iuventúte mea.

℟. Líbera me, Dómine, qui dixísti mihi.

℣. Glória Patri, et Fílio, * et Spirítui Sancto.

℟. Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Laudes 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Dómine, * lábia mea apéries, et os meum annuntiábit laudem tuam.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, lábia mea apéries, et os meum annuntiábit laudem tuam.

Ant. Déxtera Dómini * fecit virtútem: déxtera Dómini exaltávit me.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Déxtera Dómini fecit virtútem: déxtera Dómini exaltávit me.

Ant. Factus est * adiútor meus, Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est adiútor meus, Deus meus.

Ant. Trium puerórum * cantémus hymnum, quem cantábant in camíno ignis, benedicéntes Dóminum.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trium puerórum cantémus hymnum, quem cantábant in camíno ignis, benedicéntes Dóminum.

Ant. Státuit ea * in ætérnum, et in sǽculum sǽculi: præcéptum pósuit, et non præteríbit.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Státuit ea in ætérnum, et in sǽculum sǽculi: præcéptum pósuit, et non præteríbit.

Capitulum Hymnus Versus {ex Proprio de Tempore}


1 Thess 4:1 


Fratres: Rogámus vos, et obsecrámus in Dómino Iesu: ut, quemádmodum accepístis a nobis, quómodo vos opórteat ambuláre, et placére Deo, sic et ambulétis, ut abundétis magis.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Assúmpsit Iesus * discípulos suos, et ascéndit in montem, et transfigurátus est ante eos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Assúmpsit Iesus discípulos suos, et ascéndit in montem, et transfigurátus est ante eos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Primam 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Dómine, * bonum est nos hic esse: si vis, faciámus hic tria tabernácula; tibi unum, Móysi unum, et Elíæ unum.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, bonum est nos hic esse: si vis, faciámus hic tria tabernácula; tibi unum, Móysi unum, et Elíæ unum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Mártii Luna quinta décima Anno Dómini 2024

 

In Ægýpto natális sanctórum Mártyrum Victoríni, Victóris, Nicéphori, Claudiáni, Dióscori, Serapiónis et Pápiæ, sub Numeriáno Imperatóre. Horum duo primi, pro confessióne fídei, exquisíta suppliciórum génera constánter passi, cápite plectúntur; Nicéphorus, post cratículas candéntes ignésque superátos, minutátim concísus est; Claudiánus et Dióscorus flammis incénsi; Serápion vero et Pápias gládio cæsi sunt.

In Africa sanctórum Mártyrum Donáti, Iusti, Herénæ et Sociórum.

Constantinópoli sancti Tharásii Epíscopi, eruditióne et pietáte insígnis; ad quem exstat Hadriáni Papæ Primi epístola pro defensióne sanctárum Imáginum.

Naziánzi, in Cappadócia, sancti Cæsárii, qui beátæ Nonnæ fílius ac beatórum Gregórii Theológi et Gorgóniæ fuit frater, et quem idem Gregórius inter ágmina beatórum se vidísse testátur.

In monastério Heidenhémii, diœcésis Eystetténsis, in Germánia, sanctæ Walbúrgæ Vírginis, quæ fuit fília sancti Richárdi, Anglórum Regis, et soror sancti Willebáldi, Eystetténsis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica II in Quadragesima ~ I. classis


Ad Tertiam 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dómine, * bonum est nos hic esse: si vis, faciámus hic tria tabernácula; tibi unum, Móysi unum, et Elíæ unum.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, bonum est nos hic esse: si vis, faciámus hic tria tabernácula; tibi unum, Móysi unum, et Elíæ unum.

Capitulum Responsorium Versus {ex Proprio de Tempore}


1 Thess 4:1 


Fratres: Rogámus vos, et obsecrámus in Dómino Iesu: ut, quemádmodum accepístis a nobis, quómodo vos opórteat ambuláre, et placére Deo, sic et ambulétis, ut abundétis magis.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Sextam 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Faciámus hic * tria tabernácula; tibi unum, Móysi unum, et Elíæ unum.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Faciámus hic tria tabernácula; tibi unum, Móysi unum, et Elíæ unum.

Capitulum Responsorium Versus {ex Proprio de Tempore}


1 Thess 4:3-4 


Hæc est enim volúntas Dei, sanctificátio vestra: ut abstineátis vos a fornicatióne, ut sciat unusquísque vestrum vas suum póssidere in sanctificatióne et honóre.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Nonam 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Visiónem quam vidístis, * némini dixéritis, donec a mórtuis resúrgat Fílius hóminis.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Visiónem quam vidístis, némini dixéritis, donec a mórtuis resúrgat Fílius hóminis.

Capitulum Responsorium Versus {ex Proprio de Tempore}


1 Thess 4:7 


Non enim vocávit nos Deus in immundítiam, sed in sanctificatiónem, in Christo Iesu Dómino nostro.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Vesperas 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


1 Thess 4:1 


Fratres: Rogámus vos, et obsecrámus in Dómino Iesu: ut, quemádmodum accepístis a nobis, quómodo vos opórteat ambuláre, et placére Deo, sic et ambulétis, ut abundétis magis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Visiónem quam vidístis, * némini dixéritis, donec a mórtuis resúrgat Fílius hóminis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Visiónem quam vidístis, némini dixéritis, donec a mórtuis resúrgat Fílius hóminis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a právis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II in Quadragesima ~ I. classis


Ad Completorium 02-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica II in Quadragesima ~ I. classis


Sancta Missa 02-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:6; 24:3; 24:22

Reminíscere miseratiónum tuarum, Dómine, et misericórdiæ tuæ, quæ a sǽculo sunt: ne umquam dominéntur nobis inimíci nostri: líbera nos, Deus Israël, ex ómnibus angústiis nostris.

Ps 24:1-2

Ad te, Dómine, levávi ánimam meam: Deus meus, in te confído, non erubéscam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Reminíscere miseratiónum tuarum, Dómine, et misericórdiæ tuæ, quæ a sǽculo sunt: ne umquam dominéntur nobis inimíci nostri: líbera nos, Deus Israël, ex ómnibus angústiis nostris.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui cónspicis omni nos virtúte destítui: intérius exteriúsque custódi; ut ab ómnibus adversitátibus muniámur in córpore, et a pravis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Thessalonicénses

1 Thess 4:1-7.

Fratres: Rogámus vos et obsecrámus in Dómino Iesu: ut, quemádmodum accepístis a nobis, quómodo opórteat vos ambuláre et placére Deo, sic et ambulétis, ut abundétis magis. Scitis enim, quæ præcépta déderim vobis Per Dominum Iesum. Hæc est enim volúntas Dei, sanctificátio vestra: ut abstineátis vos a fornicatióne, ut sciat unusquísque vestrum vas suum possidére in sanctificatióne et honóre; non in passióne desidérii, sicut et gentes, quæ ignórant Deum: et ne quis supergrediátur neque circumvéniat in negótio fratrem suum: quóniam vindex est Dóminus de his ómnibus, sicut prædíximus vobis et testificáti sumus. Non enim vocávit nos Deus in immundítiam, sed in sanctificatiónem: in Christo Iesu, Dómino nostro.

℟. Deo grátias.

Graduale 


Ps 24:17-18

Tribulatiónes cordis mei dilatátæ sunt: de necessitátibus meis éripe me, Dómine,

℣. Vide humilitátem meam et labórem meum: et dimítte ómnia peccáta mea.

 

Tractus

Ps 105:1-4

Confitémini Dómino, quóniam bonus: quóniam in sǽculum misericórdia eius.

℣. Quis loquétur poténtias Dómini: audítas fáciet omnes laudes eius?

℣. Beáti, qui custódiunt iudícium et fáciunt iustítiam in omni témpore.

℣. Meménto nostri, Dómine, in beneplácito pópuli tui: vísita nos in salutári tuo.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 17:1-9

In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et resplénduit fácies eius sicut sol: vestiménta autem eius facta sunt alba sicut nix. Et ecce, apparuérunt illis Móyses et Elías cum eo loquéntes. Respóndens autem Petrus, dixit ad Iesum: Dómine, bonum est nos hic esse: si vis, faciámus hic tria tabernácula, tibi unum, Móysi unum et Elíæ unum. Adhuc eo loquénte, ecce, nubes lúcida obumbrávit eos. Et ecce vox de nube, dicens: Hic est Fílius meus diléctus, in quo mihi bene complácui: ipsum audíte. Et audiéntes discípuli, cecidérunt in fáciem suam, et timuérunt valde. Et accéssit Iesus, et tétigit eos, dixítque eis: Súrgite, et nolíte timére. Levántes autem óculos suos, néminem vidérunt nisi solum Iesum. Et descendéntibus illis de monte, præcépit eis Iesus, dicens: Némini dixéritis visiónem, donec Fílius hóminis a mórtuis resúrgat.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:47; 118:48

Meditábor in mandátis tuis, quæ diléxi valde: et levábo manus meas ad mandáta tua, quæ diléxi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, Dómine, quǽsumus, inténde placátus: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 5:2-4

Intéllege clamórem meum: inténde voci oratiónis meæ, Rex meus et Deus meus: quóniam ad te orábo, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Súpplices te rogámus, omnípotens Deus: ut quos tuis réficis sacraméntis, tibi étiam plácitis móribus dignánter deservíre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda infra Hebdomadam II in Quadragesima ~ III. classis


Ad Matutinum 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 8:21-29 


In illo témpore: Dixit Iesus turbis Iudæórum: Ego vado, et quærétis me, et in peccáto vestro moriémini. Et réliqua.

 

Homilía sancti Augustíni Epíscopi

Tract. 38 in Ioann. post init. 


Locútus est Dóminus Iudǽis, dicens: Ego vado. Christo enim Dómino mors proféctio fuit illo, unde vénerat, et unde non discésserat. Ego, inquit, vado, et quærétis me, non desidério, sed ódio. Nam illum póstea quam abscéssit ab óculis hóminum, inquisiérunt et qui óderant, et qui amábant: illi persequéndo, isti habére cupiéndo. In Psalmis ait ipse Dóminus per Prophétam: Périit fuga a me, et non est qui requírat ánimam meam. Et íterum ait álio loco in Psalmo: Confundántur et revereántur requiréntes ánimam meam.

℣. Tu autem, Dómine, miserére nobis.

℟. Deo grátias.

 

℟. Dum iret Iacob de Bersabée, et pérgeret Haram, locútus est ei Dóminus, dicens:

* Terram, in qua dormis, tibi dabo, et sémini tuo.

℣. Ædificávit ex lapídibus altáre in honórem Dómini, fundens óleum désuper: et benedíxit eum Deus, dicens.

℟. Terram, in qua dormis, tibi dabo, et sémini tuo.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Culpávit, qui non requírerent: damnávit requiréntes. Bonum est enim quǽrere ánimam Christi, sed quo modo eam quæsiérunt discípuli: et malum est quǽrere ánimam Christi, sed quo modo eam Iudǽi quæsiérunt: illi enim ut habérent, isti ut pérderent. Dénique istis, quia sic quærébant more malo, corde pervérso, quid secutus adiúnxit? Quærétis me; et ne putétis, quia bene me quærétis, in peccáto vestro moriémini. Hoc est Christum male quǽrere, in peccáto suo mori: hoc est illum odísse, per quem possit solum salvus esse.

℣. Tu autem, Dómine, miserére nobis.

℟. Deo grátias.

 

℟. Appáruit Deus Iacob, et benedíxit eum, et dixit: Ego sum Deus Bethel, ubi unxísti lápidem, et votum vovísti mihi:

* Créscere te fáciam, et multiplicábo te.

℣. Vere Dóminus est in loco isto, et ego nesciébam.

℟. Créscere te fáciam, et multiplicábo te.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cum enim hómines, quorum spes in Deo est, non débeant mala réddere nec pro malis; reddébant isti mala pro bonis. Prænuntiávit ergo illis Dóminus, dixítque senténtiam prǽscius, quod in suo peccáto moreréntur. Deínde adiúnxit: Quo ego vado, vos non potéstis veníre. Hoc et discípulis suis álio loco dixit: nec tamen eis dixit: In peccáto vestro moriémini. Quid autem dixit? quod et istis: Quo ego vado, vos non potéstis veníre. Non ábstulit spem, sed prædíxit dilatiónem. Quando enim hoc discípulis Dóminus loquebátur, tunc non póterant veníre, quo ille ibat, sed póstea ventúri erant: isti autem nunquam, quibus prǽscius dixit, In peccáto vestro moriémini.

℣. Tu autem, Dómine, miserére nobis.

℟. Deo grátias.

 

℟. Det tibi Deus de rore cæli et de pinguédine terræ abundántiam: sérviant tibi tribus et pópuli: 

* Esto dóminus fratrum tuórum.

℣. Et incurvéntur ante te fílii matris tuæ.

℟. Esto dóminus fratrum tuórum.

℣. Glória Patri, et Fílio, * et Spirítui Sancto.

℟. Esto dóminus fratrum tuorum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet, sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Laudes 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Ego princípium, * qui et loquor vobis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego princípium, qui et loquor vobis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet, sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Primam 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Mártii Luna sexta décima Anno Dómini 2024

 

Perge, in Pamphýlia, natális beáti Néstoris Epíscopi, qui, in persecutióne Décii, cum diu noctúque oratióni insísteret póstulans ut grex Christi custodirétur, comprehénsus est, ac, nomen Dómini mira libertáte et alacritáte conféssus, Prǽsidis Polliónis iussu equúleo sævíssime est cruciátus; ac demum, cum se Christo semper adhæsúrum constánter profiterétur, crucis suspéndio victor in cælum migrávit.

Ibídem pássio sanctórum Pápiæ, Diodóri, Conónis et Claudiáni, qui sanctum Néstorem martýrio præcessérunt.

Item sanctórum Mártyrum Fortunáti, Felícis et aliórum vigínti septem.

Alexandríæ sancti Alexándri Epíscopi, gloriósi senis, qui, post beátum Petrum, eiúsdem civitátis Epíscopum, zelo fídei succénsus, Aríum, Presbýterum suum, hærética impietáte depravátum et divína veritáte convíctum, de Ecclésia eiécit; ac póstea, inter trecéntos decem et octo Patres, in Nicǽno Concílio eúndem damnávit.

Bonóniæ sancti Faustiniáni Epíscopi, qui eam Ecclésiam, Diocletiáni persecutióne vexátam, verbo prædicatiónis firmávit et auxit.

Gazæ, in Palæstína, sancti Porphýrii Epíscopi, qui, témpore Arcádii Imperatóris, Marnam idólum eiúsque templum evértit, ac, multa passus, quiévit in Dómino.

Floréntiæ sancti Andréæ, Epíscopi et Confessóris.

In território Archiacénsi, in Gállia, sancti Victóris Confessóris, cuius laudes sanctus Bernárdus conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam II in Quadragesima ~ III. classis


Ad Tertiam 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet, sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Sextam 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet, sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Nonam 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet, sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Vesperas 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Qui me misit * mecum est, et non relíquit me solum; quia quæ plácita sunt ei, fácio semper.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui me misit mecum est, et non relíquit me solum; quia quæ plácita sunt ei, fácio semper.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges; consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II in Quadragesima ~ III. classis


Ad Completorium 02-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia
SextaNonaVesperaCompletorium

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 25:11-12.

Rédime me, Dómine, et miserére mei: pes enim meus stetit in via recta: in ecclésiis benedícam Dóminum.

Ps 25:1

Iúdica me, Dómine, quóniam ego in innocéntia mea ingréssus sum: et in Dómino sperans, non infirmábor.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Rédime me, Dómine, et miserére mei: pes enim meus stetit in via recta: in ecclésiis benedícam Dóminum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

 Præsta, quǽsumus, omnípotens Deus: ut família tua, quæ se, affligéndo carnem, ab aliméntis ábstinet: sectándo iustítiam, a culpa ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Daniélis Prophétæ.

Dan 9:15-19

In diébus illis: Orávit Dániel Dóminum, dicens: Dómine, Deus noster, qui eduxísti pópulum tuum de terra Ægýpti in manu forti, et fecísti tibi nomen secúndum diem hanc; peccávimus, iniquitátem fécimus, Dómine, in omnem iustítiam tuam: avertátur, óbsecro, ira tua et furor tuus a civitáte tua Ierúsalem et monte sancto tuo. Propter peccáta enim nostra et iniquitátes patrum nostrórum. Ierúsalem et pópulus tuus in oppróbrium sunt ómnibus per circúitum nostrum. Nunc ergo exáudi, Deus noster, oratiónem servi tui et preces eius: et osténde fáciem tuam super sanctuárium tuum, quod desértum est, propter temetípsum. Inclína, Deus meus, aurem tuam, et audi: áperi óculos tuos, et vide desolatiónem nostram et civitátem, super quam invocátum est nomen tuum: neque enim in iustificatiónibus nostris prostérnimus preces ante fáciem tuam, sed in miseratiónibus tuis multis. Exáudi, Dómine, placáre, Dómine: atténde et fac: ne moréris propter temetípsum, Deus meus: quia nomen tuum invocátum est super civitátem et super pópulum tuum, Dómine, Deus noster.

℟. Deo grátias.

Graduale 


Ps 69:6; 69:3

Adiútor meus et liberátor meus esto: Dómine, ne tardáveris.

℣. Confundántur et revereántur inimíci mei, qui quærunt ánimam meam.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioh 8:21-29

In illo témpore: Dixit Iesus turbis Iudæórum: Ego vado, et quærétis me, et in peccáto vestro moriémini. Quo ego vado, vos non potéstis veníre. Dicébant ergo Iudǽi: Numquid interfíciet semetípsum, quia dixit: Quo ego vado, vos non potéstis veníre? Et dicébat eis: Vos de deórsum estis, ego de supérnis sum. Vos de mundo hoc estis, ego non sum de hoc mundo. Dixi ergo vobis, quia moriémini in peccátis vestris: si enim non credidéritis, quia ego sum, moriémini in peccáto vestro. Dicébant ergo ei: Tu quis es? Dixit eis Iesus: Princípium, qui et loquor vobis. Multa habeo de vobis loqui et iudicáre. Sed qui me misit, verax est: et ego quæ audívi ab eo, hæc loquor in mundo. Et non cognovérunt, quia Patrem eius dicébat Deum. Dixit ergo eis Iesus: Cum exaltavéritis Fílium hóminis, tunc cognoscétis quia ego sum, et a meípso fácio nihil: sed, sicut dócuit me Pater, hæc loquor: et qui me misit, mecum est, et non relíquit me solum: quia ego, quæ plácita sunt ei, fácio semper.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 15:7; 15:8

Benedícam Dóminum, qui tríbuit mihi intelléctum: providébam Dóminum in conspéctu meo semper: quóniam a dextris est mihi, ne commóvear.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, placatiónis et laudis, tua nos protectióne dignos effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 8:2

Dómine, Dóminus noster, quam admirábile est nomen tuum in univérsa terra!

Postcommunio 


S. Dóminus vobíscum.

R. Et cum spíritu tuo.

Orémus.

 Hæc nos commúnio, Dómine, purget a crímine: et cœléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges; consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam II in Quadragesima ~ III. classis


Ad Matutinum 02-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 23:1-12 


In illo témpore: Locútus est Iesus ad turbas, et ad discípulos suos, dicens: Super cáthedram Móysi sedérunt scribæ et pharisǽi. Omnia ergo quæcúmque díxerint vobis, serváte, et fácite: secúndum ópera vero eórum nolíte fácere. Et réliqua.

 

Homilía sancti Hierónymi Presbýteri

Lib. 4 Comment. in cap. 23 Matthæi 


Quid mansuétius, quid benígnius Dómino? Tentátur a pharisǽis, confringúntur insídiæ eórum, et secúndum Psalmístam: Sagíttæ parvulórum factæ sunt plagæ eórum: et nihilóminus propter sacerdótii et nóminis dignitátem hortátur pópulos, ut subiciántur eis, non ópera, sed doctrínam consíderantes. Quod autem ait, Super cáthedram Móysi sedérunt scribæ et pharisǽi: per cáthedram, doctrínam Legis osténdit. Ergo et illud quod dícitur in Psalmo: In cáthedra pestiléntiæ non sedit: et, Cáthedras vendéntium colúmbas evértit: doctrínam debémus accípere.

℣. Tu autem, Dómine, miserére nobis.

℟. Deo grátias.

 

℟. Dum exíret Iacob de terra sua, vidit glóriam Dei, et ait: Quam terríbilis est locus iste!

* Non est hic áliud, nisi domus Dei, et porta cæli.

℣. Vere Deus est in loco isto, et ego nesciébam.

℟. Non est hic áliud, nisi domus Dei, et porta cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Alligant enim ónera grávia et importabília, et impónunt in húmeros hóminum, dígito autem suo nolunt ea movére. Hoc generáliter advérsus omnes magístros, qui grávia iubent, et minóra non fáciunt. Notándum autem, quod et húmeri, et dígitus, et ónera, et víncula quibus alligántur ónera, spirituáliter intellegénda sunt. Omnia vero ópera sua fáciunt, ut videántur ab homínibus. Quicúmque ígitur ita facit quódlibet, ut videátur ab homínibus, scriba et pharisǽus est.

℣. Tu autem, Dómine, miserére nobis.

℟. Deo grátias.

 

℟. Si Dóminus Deus meus fúerit mecum in via ista, per quam ego ámbulo, et custodíerit me, et déderit mihi panem ad edéndum, et vestiméntum quo opériar, et revocáverit me cum salúte:

* Erit mihi Dóminus in refúgium, et lapis iste in signum.

℣. Surgens ergo mane Iacob, tulit lápidem quem supposúerat cápiti suo, et eréxit in títulum, fundénsque óleum désuper, dixit.

℟. Erit mihi Dóminus in refúgium, et lapis iste in signum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Dilátant enim phylactéria sua, et magníficant fímbrias. Amant quoque primos recúbitus in cenis, et primas cáthedras in synagógis, et salutatiónes in foro, et vocári ab homínibus Rabbi. Væ nobis míseris, ad quos pharisæórum vítia transiérunt. Dóminus cum dedísset mandáta Legis per Móysen, ad extrémum íntulit: Ligábis ea in manu tua, et erunt immóta ante óculos tuos. Et est sensus: Præcépta mea sint in manu tua, ut ópere compleántur: sint ante óculos tuos, ut die ac nocte meditéris in eis. Hoc pharisǽi male interpretántes, scribébant in membránis decálogum Móysi, id est, decem verba Legis, complicántes ea et ligántes in fronte, et quasi corónam cápiti faciéntes: ut semper ante óculos moveréntur.

℣. Tu autem, Dómine, miserére nobis.

℟. Deo grátias.

 

℟. Erit mihi Dóminus in Deum, et lapis iste quem eréxi in títulum, vocábitur domus Dei: et de univérsis quæ déderis mihi, 

* Décimas et hóstias pacíficas ófferam tibi.

℣. Si revérsus fúero próspere ad domum patris mei.

℟. Décimas et hóstias pacíficas ófferam tibi.

℣. Glória Patri, et Fílio, * et Spirítui Sancto.

℟. Décimas et hóstias pacíficas ófferam tibi.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Unus est * enim magíster vester, qui in cælis est, Christus Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Unus est enim magíster vester, qui in cælis est, Christus Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II in Quadragesima ~ III. classis


Ad Primam 02-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Mártii Luna décima séptima Anno Dómini 2024

 

Insulæ, in Aprútio, sancti Gabriélis a Vírgine Perdolénte, Clérici Congregatiónis a Cruce et Passióne Dómini nuncupátæ, et Confessóris; qui, magnis intra breve vitæ spátium méritis et post mortem miráculis clarus, a Benedícto Papa Décimo quinto in Sanctórum cánonem relátus est.

Romæ natális sanctórum Mártyrum Alexándri, Abúndii, Antígoni et Fortunáti.

Alexandríæ pássio sancti Iuliáni Mártyris, qui, cum ita pódagra constríctus esset, ut neque incédere neque stare posset, una cum duóbus fámulis, qui eum in sella gestábant, Iúdici offértur; quorum alter fidem negávit, alter, nómine Eunus, cum dómino suo perdurávit in confessióne Christi. Ipse porro Iuliánus et Eunus, camélis impósiti, per totam urbem circumdúci iubéntur, et flagris laniári, ac tandem, incénso rogo, hinc inde spectánte pópulo, combúri.

Ibídem sancti Besæ mílitis, qui, cum insultántes in prædíctos Mártyres cohibéret, delátus est ad Iúdicem, et, pro fide constánter agens, cápite truncátus.

Híspali, in Hispánia, natális sancti Leándri, eiúsdem civitátis Epíscopi, qui, sanctórum Isidóri Epíscopi ac Florentínæ Vírginis frater, sua prædicatióne et indústria gentem Visigothórum, adiuvánte Reccarédo, eórum Rege, ab Ariána impietáte ad cathólicam fidem convértit.

Constantinópoli sanctórum Confessórum Basilíi et Procópii, qui, témpore Leónis Imperatóris, pro cultu sanctárum Imáginum strénue decertárunt.

Lugdúni, in Gállia, sancti Baldoméri Subdiaconi, viri Deo devóti, cuius sepúlcrum crebris miráculis illustrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam II in Quadragesima ~ III. classis


Ad Tertiam 02-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II in Quadragesima ~ III. classis


Ad Sextam 02-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II in Quadragesima ~ III. classis


Ad Nonam 02-27-2024 


MatutinumLaudesPrimaTertia
SextaNonaVesperaCompletorium

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II in Quadragesima ~ III. classis


Ad Vesperas 02-27-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Omnes autem * vos fratres estis: et patrem nolíte vocáre vobis super terram: unus est enim Pater vester, qui in cælis est: nec vocémini magístri, quia magíster vester unus est Christus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnes autem vos fratres estis: et patrem nolíte vocáre vobis super terram: unus est enim Pater vester, qui in cælis est: nec vocémini magístri, quia magíster vester unus est Christus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Propitiáre, Dómine, supplicatiónibus nostris, et animárum nostrárum medére languóribus: ut, remissióne percépta, in tua semper benedictióne lætémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam II in Quadragesima ~ III. classis


Sancta Missa 02-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:8; 26:9

Tibi dixit cor meum, quæsívi vultum tuum. vultum tuum, Dómine, requíram: ne avértas fáciem tuam a me.

Ps 26:1

Dóminus illuminátio mea, et salus mea: quem timébo?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Tibi dixit cor meum, quæsívi vultum tuum. vultum tuum, Dómine, requíram: ne avértas fáciem tuam a me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Pérfice, quǽsumus, Dómine, benígnus in nobis observántiæ sanctæ subsídium: ut, quæ te auctóre faciénda cognóvimus, te operánte impleámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

3 Reg 17:8-16

In diébus illis: Factus est sermo Dómini ad Elíam Thesbíten, dicens: Surge et vade in Saréphta Sidoniórum, et manébis ibi: præcépi enim ibi mulíeri víduæ, ut pascat te. Surréxit et ábiit in Saréphta. Cumque venísset ad portam civitátis, appáruit ei múlier vídua cólligens ligna, et vocávit eam, dixítque ei: Da mihi páululum aquæ in vase, ut bibam. Cumque illa pérgeret, ut afférret, clamávit post tergum eius, dicens: Affer mihi, óbsecro, et buccéllam panis in manu tua. Quæ respóndit: Vivit Dóminus, Deus tuus, quia non hábeo panem, nisi quantum pugíllus cápere potest farínæ in hýdria, et páululum ólei in lécytho: en, cóllige duo ligna, ut ingrédiar, et fáciam illum mihi et fílio meo, ut comedámus et moriámur. Ad quam Elías ait: Noli timére, sed vade, et fac, sicut dixísti: verúmtamen mihi primum fac de ipsa farínula subcinerícium panem párvulum, et affer ad me: tibi autem et fílio tuo fácies póstea. Hæc autem dicit Dóminus, Deus Israël: Hýdria farínæ non defíciet, nec lécythus ólei minuétur, usque ad diem, in qua Dóminus datúrus est plúviam super fáciem terræ. Quæ ábiit, et fecit iuxta verbum Elíæ: et comédit ipse et illa et domus eius: et ex illa die hýdria farínæ non defécit, et lécythus ólei non est imminútus, iuxta verbum Dómini, quod locútus fúerat in manu Elíæ.

℟. Deo grátias.

Graduale 


Ps 54:23; 54:17; 54:18; 54:19

Iacta cogitátum tuum in Dómino, et ipse te enútriet.

℣. Dum clamárem ad Dóminum, exaudívit vocem meam ab his, qui appropínquant mihi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 23:1-12

In illo témpore: Locútus est Iesus ad turbas et ad discípulos suos, dicens: Super cáthedram Móysi sedérunt scribæ et pharisǽi. Omnia ergo, quæcúmque díxerint vobis, serváte et fácite: secúndum ópera vero eórum nolíte fácere: dicunt enim, et non fáciunt. Alligant enim ónera grávia et importabília, et impónunt in húmeros hóminum: dígito autem suo nolunt ea movére. Omnia vero ópera sua fáciunt, ut videántur ab homínibus: dilátant enim phylactéria sua, et magníficant fímbrias. Amant autem primos recúbitus in cenis, et primas cáthedras in synagógis, et salutatiónes in foro, et vocári ab homínibus Rabbi. Vos autem nolíte vocári Rabbi: unus est enim Magíster vester, omnes autem vos fratres estis. Et patrem nolíte vocáre vobis super terram, unus est enim Pater vester, qui in cœlis est. Nec vocémini magístri: quia Magíster vester unus est, Christus. Qui maior est vestrum, erit miníster vester. Qui autem se exaltáverit, humiliábitur: et qui se humiliáverit, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 50:3.

Miserére mei, Dómine, secúndum magnam misericórdiam tuam: dele, Dómine, iniquitátem meam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctificatiónem tuam nobis, Dómine, his mystériis operáre placátus: quæ nos et a terrénis purget vítiis, et ad cœléstia dona perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 9:2-3

Narrábo ómnia mirabília tua: lætábor, et exsultábo in te: psallam nómini tuo, Altíssime.

Postcommunio 


S. Dóminus vobíscum.

R. Et cum spíritu tuo.

Orémus.

Ut sacris, Dómine, reddámur digni munéribus: fac nos tuis, quǽsumus, semper obœdíre mandátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Propitiáre, Dómine, supplicatiónibus nostris, et animárum nostrárum medére languóribus: ut, remissióne percépta, in tua semper benedictióne lætámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Matutinum 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 20:17-28 


In illo témpore: Ascéndens Iesus Ierosólymam, assúmpsit duódecim discípulos secréto, et ait illis: Ecce ascéndimus Ierosólymam, et Fílius hóminis tradétur princípibus sacerdótum, et scribis, et condemnábunt eum morte. Et réliqua.

 

Homilía sancti Ambrósii Epíscopi

Lib. 5 de Fide ad Gratianum, cap. 2, post initium 


Consideráte, quæ mater filiórum Zebedǽi cum fíliis et pro fíliis petat: mater est útique, cui pro filiórum honóre sollícitæ, immóderatior quidem, sed tamen ignoscénda mensúra votórum est. Atque mater ætáte longǽva, stúdio religiósa, solátio destitúta, quæ tunc témporis, quando vel iuvánda, vel alénda foret válidæ prolis auxílio, abésse sibi líberos patiebátur, et voluptáti suæ mercédem sequéntium Christum prætúlerat filiórum. Qui prima voce vocáti a Dómino (ut légimus) relíctis rétibus et patre, secúti sunt eum.

℣. Tu autem, Dómine, miserére nobis.

℟. Deo grátias.

 

℟. Dixit Angelus ad Iacob:

* Dimítte me, auróra est. Respóndit ei: Non dimíttam te, nisi benedíxeris mihi. Et benedíxit ei in eódem loco.

℣. Cumque surrexísset Iacob, ecce vir luctabátur cum eo usque mane: et cum vidéret quod eum superáre non posset, dixit ad eum.

℟. Dimítte me, auróra est. Respóndit ei: Non dimíttam te, nisi benedíxeris mihi. Et benedíxit ei in eódem loco.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Hæc ígitur, stúdio matérnæ sedulitátis indulgéntior, obsecrábat Salvatórem, dicens: Ut sédeant hi duo fílii mei, unus ad déxteram tuam, et alter ad sinístram in regno tuo. Etsi error, pietátis tamen error est. Nésciunt enim matérna víscera patiéntiam: etsi voti avára, tamen veniábilis cupíditas, quæ non pecúniæ est ávida, sed grátiæ. Nec inverecúnda petítio, quæ non sibi, sed líberis consulébat. Matrem consideráte, matrem cogitáte.

℣. Tu autem, Dómine, miserére nobis.

℟. Deo grátias.

 

℟. Vidi Dóminum fácie ad fáciem:

* Et salva facta est ánima mea.

℣. Et dixit mihi: Nequáquam vocáberis Iacob, sed Israël erit nomen tuum.

℟. Et salva facta est ánima mea.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Considerábat Christus matris dilectiónem, quæ filiórum mercéde grandǽvam solabátur senéctam: et desidériis licet fessa matérnis, carissimórum pignórum tolerábat abséntiam. Consideráte étiam féminam, hoc est, sexum fragiliórem, quem Dóminus própria nondum confirmáverat passióne. Consideráte, inquam, Hevæ illíus primæ mulíeris herédem, transfúsa in omnes immoderátæ cupiditátis successióne labéntem: quam Dóminus adhuc próprio sánguine non redémerat, nondum inólitam afféctibus ómnium immódici contra fas honóris appeténtiam suo Christus cruóre dilúerat. Hereditário ígitur múlier delinquébat erróre.

℣. Tu autem, Dómine, miserére nobis.

℟. Deo grátias.

 

℟. Cum audísset Iacob quod Esau veníret contra eum, divísit fílios suos et uxóres, dicens: Si percússerit Esau unam turmam, salvábitur áltera. 

* Líbera me, Dómine, qui dixísti mihi: * Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

℣. Dómine, qui dixísti mihi, Revértere in terram nativitátis tuæ: Dómine, qui pascis me a iuventúte mea.

℟. Líbera me, Dómine, qui dixísti mihi.

℣. Glória Patri, et Fílio, * et Spirítui Sancto.

℟. Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: et quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Laudes 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Ecce ascéndimus * Ierosólymam: et Fílius hóminis tradétur ad crucifigéndum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce ascéndimus Ierosólymam: et Fílius hóminis tradétur ad crucifigéndum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Pópulum tuum, quǽsumus, Dómine, propítius réspice: et quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Gabrielis a Virgine Perdolente Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui beátum Gabriélem dulcíssimæ Matris tuæ dolóres assídue recólere docuísti, ac per illam sanctitátis et miraculórum glória sublimásti: da nobis, eius intercessióne et exémplo; ita Genetrícis tuæ consociári flétibus, ut matérna eiúsdem protectióne salvémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Primam 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Mártii Luna duodevicésima Anno Dómini 2024

 

Romæ natális sanctórum Mártyrum Macárii, Rufíni, Iusti et Theóphili.

Alexandríæ pássio sanctórum Cæreális, Púpuli, Caii et Serapiónis.

Ibídem commemorátio sanctórum Presbyterórum, Diaconórum et aliórum plurimórum; qui, témpore Valeriáni Imperatóris, cum pestis sævíssima grassarétur, morbo laborántibus ministrántes, libentíssime mortem oppetiére, et quos velut Mártyres religiósa piórum fides venerári consuévit.

Romæ sancti Hílari, Papæ et Confessóris.

In território Lugdunénsi, locis Iurénsibus, deposítio sancti Románi Abbátis, qui primus illic eremíticam vitam duxit, et, multis virtútibus ac miráculis clarus, plurimórum póstea Pater éxstitit Monachórum.

Pápiæ Translátio córporis sancti Augustíni Epíscopi, Confessóris et Ecclésiæ Doctóris, ex Sardínia ínsula, ópera Luitprándi, Regis Longobardórum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Tertiam 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: et quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Sextam 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: et quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Nonam 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópulum tuum, quǽsumus, Dómine, propítius réspice: et quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Vesperas 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Tradétur enim géntibus * ad illudéndum, et flagellándum, et crucifigéndum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tradétur enim géntibus ad illudéndum, et flagellándum, et crucifigéndum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Deus, innocéntiæ restitútor et amátor, dírige ad te tuórum corda servórum: ut, spíritus tui fervóre concépto, et in fide inveniántur stábiles, et in ópere efficáces.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam II in Quadragesima ~ III. classis
Commemoratio ad Laudes tantum: S. Gabrielis a Virgine Perdolente Confessoris

Ad Completorium 02-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta infra Hebdomadam II in Quadragesima ~ III. classis
Commemoratio: S. Gabrielis a Virgine Perdolente Confessoris

Sancta Missa 02-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 37:22-23.

Ne derelínquas me, Dómine, Deus meus, ne discédas a me: inténde in adiutórium meum, Dómine, virtus salútis meæ.

Ps 37:2

Dómine, ne in furóre tuo árguas me: neque in ira tua corrípias me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ne derelínquas me, Dómine, Deus meus, ne discédas a me: inténde in adiutórium meum, Dómine, virtus salútis meæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Pópulum tuum, quǽsumus, Dómine, propítius réspice: et, quos ab escis carnálibus prǽcipis abstinére, a nóxiis quoque vítiis cessáre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gabrielis a Virgine Perdolente Confessoris

Deus, qui beátum Gabriélem dulcíssimæ Matris tuæ dolóres assídue recólere docuísti, ac per illam sanctitátis et miraculórum glória sublimásti: da nobis, eius intercessióne et exémplo; ita Genetrícis tuæ consociári flétibus, ut matérna eiúsdem protectióne salvémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Esther.

Esth 13:8-11; 13:15-17

In diébus illis: Orávit Mardochǽus ad Dóminum, dicens: Dómine, Dómine, Rex omnípotens, in dicióne enim tua cuncta sunt pósita, et non est, qui possit tuæ resístere voluntáti, si decréveris salváre Israël. Tu fecísti cœlum et terram, et quidquid cœli ámbitu continétur. Dóminus ómnium es, nec est, qui resístat maiestáti tuæ. Et nunc, Dómine Rex, Deus Abraham, miserére pópuli tui, quia volunt nos inimíci nostri pérdere, et hereditátem tuam delére. Ne despícias partem tuam, quam redemísti tibi de Ægýpto. Exáudi deprecatiónem meam, et propítius esto sorti et funículo tuo, et convérte luctum nostrum in gáudium, ut vivéntes laudémus nomen tuum, Dómine, et ne claudas ora te canéntium, Dómine, Deus noster.

℟. Deo grátias.

Graduale 


Ps 27:9; 27:1

Salvum fac pópulum tuum, Dómine, et bénedic hereditáti tuæ.

℣. Ad te, Dómine, clamávi: Deus meus, ne síleas a me, et ero símilis descendéntibus in lacum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 20:17-28

In illo témpore: Ascéndens Iesus Ierosólymam, assúmpsit duódecim discípulos secréto, et ait illis: Ecce, ascéndimus Ierosólymam, et Fílius hóminis tradétur princípibus sacerdótum, et scribis, et condemnábunt eum morte, et tradent eum Géntibus ad illudéndum, et flagellándum, et crucifigéndum, et tértia die resúrget. Tunc accéssit ad eum mater filiórum Zebedǽi cum fíliis suis, adórans et petens áliquid ab eo. Qui dixit ei: Quid vis? Ait illi: Dic, ut sédeant hi duo fílii mei, unus ad déxteram tuam et unus ad sinístram in regno tuo. Respóndens autem Iesus, dixit: Nescítis, quid petátis. Potéstis bíbere cálicem, quem ego bibitúrus sum? Dicunt ei: Póssumus. Ait illis: Cálicem quidem meum bibétis: sedére autem ad déxteram meam vel sinístram, non est meum dare vobis, sed quibus parátum est a Patre meo. Et audiéntes decem, indignáti sunt de duóbus frátribus. Iesus autem vocávit eos ad se, et ait: Scitis, quia príncipes géntium dominántur eórum: et qui maióres sunt, potestátem exércent in eos. Non ita erit inter vos: sed quicúmque volúerit inter vos maior fíeri, sit vester miníster: et qui volúerit inter vos primus esse, erit vester servus. Sicut Fílius hóminis non venit ministrári, sed ministráre, et dare ánimam suam, redemptiónem pro multis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3

Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, Dómine, quas tibi offérimus, propítius réspice: et, per hæc sancta commércia, víncula peccatórum nostrórum absólve.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Gabrielis a Virgine Perdolente Confessoris

Salutárem hóstiam in memóriam sancti Gabriélis tibi, Dómine, offeréntes, fac nos sacrifícium mortis tuæ rite recólere: ac, méritis perdoléntis Vírginis, eiúsdem sacrifícii fructum copióse percípere:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 10:8

Iustus Dóminus, et iustítiam diléxit: æquitátem vidit vultus eius.

Postcommunio 


S. Dóminus vobíscum.

R. Et cum spíritu tuo.

Orémus.

 Sumptis, Dómine, sacraméntis: ad redemptiónis ætérnæ, quǽsumus, proficiámus augméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gabrielis a Virgine Perdolente Confessoris

Quas tibi, Dómine, in festivitáte sancti Gabriélis Confessóris tui, pro collátis donis grátias ágimus: súscipe propítius per manus gloriósæ semper Vírginis Maríæ; ex qua carnem illam assumpsísti, cuius in hoc salutári convívio merúimus gustáre dulcédinem:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Deus, innocéntiæ restitútor et amátor, dírige ad te tuórum corda servórum: ut, spíritus tui fervóre concépto, et in fide inveniántur stábiles, et in ópere efficáces.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quinta infra Hebdomadam II in Quadragesima ~ III. classis


Ad Matutinum 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 16:19-31 


In illo témpore: Dixit Iesus pharisǽis: Homo quidam erat dives, qui induebátur púrpura et bysso: et epulabátur cotídie spléndide. Et réliqua.

 

Homilía sancti Gregórii Papæ

Homilia 40 in Evangelia 


Quem, fratres caríssimi, quem dives iste, qui induebátur púrpura et bysso, et epulabátur cotídie spléndide, nisi Iudáicum pópulum signat: qui cultum vitæ extérius hábuit, qui accéptæ legis delíciis ad nitórem usus est, non ad utilitátem? Quem vero Lázarus ulcéribus plenus, nisi gentílem pópulum figuráliter éxprimit? Qui dum convérsus ad Deum peccáta confitéri sua non erúbuit, huic vulnus in cute fuit. In cutis quippe vúlnere virus a viscéribus tráhitur, et foras erúmpit.

℣. Tu autem, Dómine, miserére nobis.

℟. Deo grátias.

 

℟. Tolle arma tua, pháretram et arcum, et affer de venatióne tua, ut cómedam:

* Et benedícat tibi ánima mea.

℣. Cumque venátu áliquid attúleris, fac mihi inde pulméntum, ut cómedam.

℟. Et benedícat tibi ánima mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quid est ergo peccatórum conféssio, nisi quædam vúlnerum rúptio? Quia peccáti virus salúbriter aperítur in confessióne, quod pestífere latébat in mente. Vúlnera étenim cutis in superfíciem trahunt humórem putrédinis. Et confiténdo peccáta, quid áliud ágimus, nisi malum, quod in nobis latébat, aperímus? Sed Lázarus vulnerátus cupiébat saturári de micis, quæ cadébant de mensa dívitis, et nemo illi dabat: quia gentílium quemque ad cognitiónem legis admíttere supérbus ille pópulus despiciébat.

℣. Tu autem, Dómine, miserére nobis.

℟. Deo grátias.

 

℟. Ecce odor fílii mei sicut odor agri pleni, cui benedíxit Dóminus: créscere te fáciat Deus meus sicut arénam maris:

* Et donet tibi de rore cæli benedictiónem.

℣. Deus autem omnípotens benedícat tibi, atque multíplicet.

℟. Et donet tibi de rore cæli benedictiónem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Qui dum doctrínam legis non ad caritátem hábuit, sed ad elatiónem, quasi de accéptis ópibus túmuit: et quia ei verba defluébant de sciéntia, quasi micæ cadébant de mensa. At contra, iacéntis páuperis vúlnera lingébant canes. Nonnúnquam solent in sacro elóquio, per canes prædicatóres intéllegi. Canum étenim lingua, vúlnus dum lingit, curat: quia et doctóres sancti, dum in confessióne peccáti nostri nos ínstruunt, quasi vúlnus mentis per linguam tangunt.

℣. Tu autem, Dómine, miserére nobis.

℟. Deo grátias.

 

℟. Det tibi Deus de rore cæli et de pinguédine terræ abundántiam: sérviant tibi tribus et pópuli: 

* Esto dóminus fratrum tuórum.

℣. Et incurvéntur ante te fílii matris tuæ.

℟. Esto dóminus fratrum tuórum.

℣. Glória Patri, et Fílio, * et Spirítui Sancto.

℟. Esto dóminus fratrum tuorum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Fili, recordáre, * quia recepísti bona in vita tua, et Lázarus simíliter mala.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fili, recordáre, quia recepísti bona in vita tua, et Lázarus simíliter mala.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II in Quadragesima ~ III. classis


Ad Primam 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Mártii Luna vicésima Anno Dómini 2024

 

Romæ sanctórum Mártyrum ducentórum sexagínta, quos iussit primo Cláudius, pro Christi nómine damnátos, extra portam Saláriam arénam fódere, deínde in amphitheátro sagíttis mílitum intérfici.

Item natális sanctórum Mártyrum Leónis, Donáti, Abundántii, Nicéphori et aliórum novem.

Massíliæ, in Gállia, sanctórum Mártyrum Hermétis et Hadriáni.

Heliópoli, apud Líbanum, sanctæ Eudóciæ Mártyris, quæ, in persecutióne Traiáni, a Theódoto Epíscopo baptizáta et ad certámen muníta, ibídem, Vincéntii Prǽsidis iussu percússa gládio, martýrii corónam accépit.

Eódem die sanctæ Antonínæ Mártyris, quæ in persecutióne Diocletiáni, cum Gentílium deos irrisísset, ídeo, post vários cruciátus, in vase quodam inclúsa, in palúdem urbis Ceæ demérsa est.

Romæ natális sancti Felícis Papæ Tértii, qui sancti Gregórii Magni átavus fuit; qui étiam (ut ipse Gregórius refert), sanctæ Tharsíllæ nepti appárens, illam ad cæléstia regna vocávit.

Apud civitátem Werdam sancti Suitbérti Epíscopi, qui, témpore sancti Sérgii Papæ Primi, apud Frísones, Bátavos et álios Germániæ pópulos Evangélium prædicávit.

Andégavi, in Gállia, sancti Albíni, Epíscopi et Confessóris, viri præclaríssimæ virtútis et sanctitátis.

Apud Cenómanos, in Gállia, sancti Siviárdi Abbátis.

Perúsiæ Translátio sancti Herculáni, Epíscopi et Mártyris, qui iussu Totílæ, Gothórum Regis, decollátus est. Ipsíus autem corpus ita cápiti unítum atque sanum, quadragésimo post abscissiónem die (ut scribit sanctus Gregórius Papa), repértum est, ac si nulla ferri incísio illud tetigísset.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam II in Quadragesima ~ III. classis


Ad Tertiam 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II in Quadragesima ~ III. classis


Ad Sextam 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II in Quadragesima ~ III. classis


Ad Nonam 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II in Quadragesima ~ III. classis


Ad Vesperas 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dives ille * guttam aquæ pétiit, qui micas panis Lázaro negávit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dives ille guttam aquæ pétiit, qui micas panis Lázaro negávit.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, fámulis tuis, et perpétuam benignitátem largíre poscéntibus: ut iis, qui te auctóre et gubernatóre gloriántur, et congregáta restáures et restauráta consérves.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II in Quadragesima ~ III. classis


Ad Completorium 02-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 69:2; 69:3

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Ps 69:4

Avertántur retrórsum et erubéscant: qui cógitant mihi mala.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta nobis, quǽsumus, Dómine, auxílium grátiæ tuæ: ut, ieiúniis et oratiónibus conveniénter inténti, liberémur ab hóstibus mentis et córporis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ.

Ier 17:5-10

Hæc dicit Dóminus Deus: Maledíctus homo, qui confídit in hómine, et ponit carnem bráchium suum, et a Dómino recédit cor eius. Erit enim quasi myrícæ in desérto, et non vidébit, cum vénerit bonum: sed habitábit in siccitáte in desérto, in terra salsúginis et inhabitábili. Benedíctus vir, qui confídit in Dómino, et erit Dóminus fidúcia eius. Et erit quasi lignum, quod transplantátur super aquas, quod ad humórem mittit radíces suas: et non timébit, cum vénerit æstus. Et erit fólium eius víride, et in témpore siccitátis non erit sollícitum, nec aliquándo désinet fácere fructum. Pravum est cor ómnium et inscrutábile: quis cognóscet illud? Ego Dóminus scrutans cor, et probans renes: qui do unicuíque iuxta viam suam, et iuxta fructum adinventiónum suárum: dicit Dóminus omnípotens.

℟. Deo grátias.

Graduale 


Ps 78:9; 78:10

Propítius esto, Dómine, peccátis nostris: ne quando dicant gentes: Ubi est Deus eórum?

℣. Adiuva nos, Deus, salutáris noster: et propter honórem nóminis tui, Dómine, líbera nos.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 16:19-31

In illo témpore: Dixit Iesus pharisǽis: Homo quidam erat dives, qui induebátur púrpura et bysso: et epulabátur cotídie spléndide. Et erat quidam mendícus, nómine Lázarus, qui iacébat ad iánuam eius, ulcéribus plenus, cúpiens saturári de micis, quæ cadébant de mensa dívitis, et nemo illi dabat: sed et canes veniébant et lingébant úlcera eius. Factum est autem, ut morerétur mendícus, et portarétur ab Angelis in sinum Abrahæ. Mórtuus est autem et dives, et sepúltus est in inférno. Elevans autem óculos suos, cum esset in torméntis, vidit Abraham a longe, et Lázarum in sinu eius: et ipse clamans, dixit: Pater Abraham, miserére mei, et mitte Lázarum, ut intíngat extrémum dígiti sui in aquam, ut refrígeret linguam meam, quia crúcior in hac flamma. Et dixit illi Abraham: Fili, recordáre, quia recepísti bona in vita tua, et Lázarus simíliter mala: nunc autem hic consolátur, tu vero cruciáris. Et in his ómnibus, inter nos et vos chaos magnum firmátum est: ut hi, qui volunt hinc transíre ad vos, non possint, neque inde huc transmeáre. Et ait: Rogo ergo te, pater, ut mittas eum in domum patris mei. Hábeo enim quinque fratres, ut testétur illis, ne et ipsi véniant in hunc locum tormentórum. Et ait illi Abraham: Habent Móysen et Prophétas: áudiant illos. At ille dixit: Non, pater Abraham: sed si quis ex mórtuis íerit ad eos, pæniténtiam agent. Ait autem illi: Si Móysen et Prophétas non áudiunt, neque si quis ex mórtuis resurréxerit, credent.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Exod 32:11; 32:13; 32:14

Precátus est Móyses in conspéctu Dómini, Dei sui, et dixit: Quare, Dómine, irásceris in pópulo tuo? parce iræ ánimæ tuæ: meménto Abraham, Isaac et Iacob, quibus iurásti dare terram fluéntem lac et mel. Et placátus est Dóminus de malignitáte, quam dixit fácere pópulo suo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsénti sacrifício, nómini tuo nos, Dómine, ieiúnia dicáta sanctíficent: ut, quod observántia nostra profitétur extérius, intérius operétur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:57

Qui mandúcat meam carnem, et bibit meum sánguinem, in me manet, et ego in eo, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Grátia tua nos, quǽsumus, Dómine, non derelínquat: quæ et sacræ nos déditos fáciat servitúti, et tuam nobis opem semper acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Adésto, Dómine, fámulis tuis, et perpétuam benignitátem largíre poscéntibus: ut iis, qui te auctóre et gubernatóre gloriántur, et congregáta restáures et restauráta consérves.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam II in Quadragesima ~ III. classis


Ad Matutinum 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 21:33-46 


In illo témpore: Dixit Iesus turbis Iudæórum, et princípibus sacerdótum parábolam hanc: Homo erat paterfamílias, qui plantávit víneam, et sepem circúmdedit ei. Et réliqua.

 

Homilía sancti Ambrósii Epíscopi

Lib. 9 in cap. 20 Lucæ 


Pleríque várias significatiónes de víneæ appellatióne derívant: sed evidénter Isaías víneam Dómini Sábaoth, domum Israël esse memorávit. Hanc víneam quis álius, nisi Deus, cóndidit? Hic est ergo qui eam locávit colónis, et ipse péregre fuit: non quia ex loco ad locum proféctus est Dóminus, qui ubíque semper præsens est: sed quia est præséntior diligéntibus, negligéntibus abest. Multis tempóribus ábfuit, ne præprópera viderétur exáctio. Nam quo indulgéntior liberálitas, eo inexcusabílior pervicácia.

℣. Tu autem, Dómine, miserére nobis.

℟. Deo grátias.

 

℟. Dum exíret Iacob de terra sua, vidit glóriam Dei, et ait: Quam terríbilis est locus iste!

* Non est hic áliud, nisi domus Dei, et porta cæli.

℣. Vere Deus est in loco isto, et ego nesciébam.

℟. Non est hic áliud, nisi domus Dei, et porta cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Unde bene secúndum Matthǽum habes, quia et sepem circúmdedit: hoc est, divínæ custódiæ munitióne vallávit, ne fácile spiritálium patéret incúrsibus bestiárum. Et fodit in ea tórcular. Quómodo intellégimus quid sit tórcular, nisi forte quia Psalmi pro torculáribus inscribúntur; eo quod in his mystéria Domínicæ passiónis, modo musti Sancto fervéntis Spíritu, redundántius æstuáverint? Unde ébrii putabántur, quibus Spíritus Sanctus inundábat. Ergo et hic fodit tórcular, in quod uvæ rationábilis fructus intérior spiritáli infusióne deflúeret.

℣. Tu autem, Dómine, miserére nobis.

℟. Deo grátias.

 

℟. Si Dóminus Deus meus fúerit mecum in via ista, per quam ego ámbulo, et custodíerit me, et déderit mihi panem ad edéndum, et vestiméntum quo opériar, et revocáverit me cum salúte:

* Erit mihi Dóminus in refúgium, et lapis iste in signum.

℣. Surgens ergo mane Iacob, tulit lápidem quem supposúerat cápiti suo, et eréxit in títulum, fundénsque óleum désuper, dixit.

℟. Erit mihi Dóminus in refúgium, et lapis iste in signum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ædificávit turrim, vérticem scílicet legis attóllens: atque ita hanc víneam munítam, instrúctam, ornátam, locávit Iudǽis. Et témpore frúctuum sérvulos misit. Bene tempus frúctuum pósuit, non provéntuum. Nullus enim fructus éxstitit Iudæórum, nullus víneæ huius provéntus, de qua Dóminus ait: Exspectávi ut fáceret uvas, fecit autem spinas. Itaque non lætítiæ vino, non spiritáli musto, sed cruénto Prophetárum sánguine torculária redundárunt.

℣. Tu autem, Dómine, miserére nobis.

℟. Deo grátias.

 

℟. Erit mihi Dóminus in Deum, et lapis iste quem eréxi in títulum, vocábitur domus Dei: et de univérsis quæ déderis mihi, 

* Décimas et hóstias pacíficas ófferam tibi.

℣. Si revérsus fúero próspere ad domum patris mei.

℟. Décimas et hóstias pacíficas ófferam tibi.

℣. Glória Patri, et Fílio, * et Spirítui Sancto.

℟. Décimas et hóstias pacíficas ófferam tibi.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Laudes 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Malos male perdet, * et víneam suam locábit áliis agrícolis, qui reddant ei fructum tempóribus suis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Malos male perdet, et víneam suam locábit áliis agrícolis, qui reddant ei fructum tempóribus suis.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Nonas Mártii Luna vicésima prima Anno Dómini 2024

 

Romæ, via Latína, sanctórum Mártyrum Iovíni et Basiléi, qui passi sunt sub Valeriáno et Galliéno Imperatóribus.

Item Romæ plurimórum sanctórum Mártyrum, qui sub Alexándro Imperatóre et Ulpiáno Præfécto, diu cruciáti, ad extrémum capitáli senténtia damnáti sunt.

Cæsaréæ, in Cappadócia, sanctórum Mártyrum Lúcii Epíscopi, Absalónis et Lórgii.

In Portu Románo sanctórum Mártyrum Pauli, Heráclii, Secundíllæ et Ianuáriæ.

In Campánia commemorátio sanctórum octogínta Mártyrum, qui, cum nollent carnes immolátas comédere nec caput capræ adoráre, a Longobárdis sævíssime cæsi sunt.

Lichféldiæ, in Anglia, sancti Ceáddæ, Epíscopi Merciórum et Lindisfarnórum, cuius præcláras virtútes sanctus Beda Venerábilis commémorat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam II in Quadragesima ~ III. classis


Ad Tertiam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Sextam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Nonam 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Vesperas 03-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Quæréntes eum tenére, * timuérunt turbam, quia sicut prophétam eum habébant.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quæréntes eum tenére, timuérunt turbam, quia sicut prophétam eum habébant.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da, quǽsumus, Dómine, pópulo tuo salútem mentis et córporis: ut, bonis opéribus inhæréndo, tuæ semper virtútis mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II in Quadragesima ~ III. classis


Ad Completorium 03-01-2024 

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 16:15

Ego autem cum iustítia apparébo in conspéctu tuo: satiábor, dum manifestábitur glória tua.

Ps 16:1

Exáudi, Dómine, iustitiam meam: inténde deprecatióni meæ.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego autem cum iustítia apparébo in conspéctu tuo: satiábor, dum manifestábitur glória tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut, sacro nos purificánte ieiúnio, sincéris méntibus ad sancta ventúra fácias perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Génesis.

Gen 37:6-22

In diébus illis: Dixit Ioseph frátribus suis: Audíte sómnium meum, quod vidi: Putábam nos ligáre manípulos in agro: et quasi consúrgere manípulum meum et stare, vestrósque manípulos circumstántes adoráre manípulum meum. Respondérunt fratres eius: Numquid rex noster eris? aut subiiciémur dicióni tuæ? Hæc ergo causa somniórum atque sermónum, invídiæ et ódii fómitem ministrávit. Aliud quoque vidit sómnium, quod narrans frátribus, ait: Vidi per sómnium, quasi solem et lunam et stellas úndecim adoráre me. Quod cum patri suo et frátribus rettulísset, increpávit eum pater suus, et dixit: Quid sibi vult hoc sómnium, quod vidísti? Num ego et mater tua et fratres tui adorábimus te super terram? Invidébant ei ígitur fratres sui: pater vero rem tácitus considerábat. Cumque fratres illíus in pascéndis grégibus patris moraréntur in Sichem, dixit ad eum Israël: Fratres tui pascunt oves in Síchimis: veni, mittam te ad eos. Quo respondénte: Præsto sum, ait ei: Vade et vide, si cuncta próspera sint erga fratres tuos et pécora: et renúntia mihi, quid agátur. Missus de valle Hebron, venit in Sichem: invenítque eum vir errántem in agro, et interrogávit, quid quǽreret. At ille respóndit: Fratres meos quæro: índica mihi, ubi pascant greges. Dixítque ei vir: Recessérunt de loco isto: audívi autem eos dicéntes: Eámus in Dóthain. Perréxit ergo Ioseph post fratres suos, et invénit eos in Dóthain. Qui cum vidíssent eum procul, ántequam accéderet ad eos, cogitavérunt illum occídere, et mútuo loquebántur: Ecce, somniátor venit; veníte, occidámus eum, et mittámus in cistérnam véterem, dicemúsque: Fera péssima devorávit eum: et tunc apparébit, quid illi prosint sómnia sua. Audiens autem hoc Ruben, nitebátur liberáre eum de mánibus eórum, et dicébat: Non interficiátis ánimam eius, nec effundátis sánguinem: sed proiícite eum in cistérnam hanc, quæ est in solitúdine, manúsque vestras serváte innóxias: hoc autem dicébat, volens erípere eum de mánibus eórum, et réddere patri suo.

℟. Deo grátias.

Graduale 


Ps 119:1-2

Ad Dóminum, cum tribulárer, clamávi, et exaudívit me.

℣. Dómine, líbera ánimam meam a lábiis iníquis et a lingua dolósa.

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 21:33-46

In illo témpore: Dixit Iesus turbis Iudæórum et princípibus sacerdótum parábolam hanc: Homo erat paterfamílias, qui plantávit víneam, et sepem circúmdedit ei, et fodit in ea tórcular, et ædificávit turrim, et locávit eam agrícolis, et péregre proféctus est. Cum autem tempus frúctuum appropinquásset, misit servos suos ad agrícolas, ut accíperent fructus eius. Et agrícolæ, apprehénsis servis eius, alium cecidérunt, alium occidérunt, álium vero lapidavérunt. Iterum misit álios servos plures prióribus, et fecérunt illis simíliter. Novíssime autem misit ad eos fílium suum, dicens: Verebúntur fílium meum. Agrícolæ autem vidéntes fílium, dixérunt intra se: Hic est heres, veníte, occidámus eum, et habébimus hereditátem eius. Et apprehénsum eum eiecérunt extra víneam, et occidérunt. Cum ergo vénerit dóminus víneæ, quid fáciet agrícolis illis? Aiunt illi: Malos male perdet: et víneam suam locábit áliis agrícolis, qui reddant ei fructum tempóribus suis. Dicit illis Iesus: Numquam legístis in Scriptúris: Lápidem, quem reprobavérunt ædificántes, hic factus est in caput ánguli? A Dómino factum est istud, et est mirábile in óculis nostris. Ideo dico vobis, quia auferétur a vobis regnum Dei, et dábitur genti faciénti fructus eius. Et qui cecíderit super lápidem istum, confringétur: super quem vero cecíderit, cónteret eum. Et cum audíssent príncipes sacerdótum et pharisǽi parábolas eius, cognovérunt, quod de ipsis díceret. Et quæréntes eum tenére, timuérunt turbas: quóniam sicut Prophétam eum habébant.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc in nobis sacrifícia, Deus, et actióne permáneant, et operatióne firméntur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 11:8

Tu, Dómine, servábis nos, et custódies nos a generatióne hac in ætérnum.

Postcommunio 


S. Dóminus vobíscum.

R. Et cum spíritu tuo.

Orémus.

Fac nos, quǽsumus, Dómine: accépto pígnore salútis ætérnæ, sic téndere congruénter; ut ad eam perveníre possímus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Da, quǽsumus, Dómine, pópulo tuo salútem mentis et córporis: ut, bonis opéribus inhæréndo, tuæ semper virtútis mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato infra Hebdomadam II in Quadragesima ~ III. classis


Ad Matutinum 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 15:11-32 


In illo témpore: Dixit Iesus pharisǽis et scríbis parábolam istam: Homo quidam hábuit duos fílios: et dixit adolescéntior ex illis patri: Pater, da mihi portiónem substántiæ, quæ me contíngit. Et réliqua.

 

Homilía sancti Ambrósii Epíscopi

Lib. 8 Comment. in cap. 15 Lucæ, post initium 


Vides, quod divínum patrimónium peténtibus datur. Nec putes culpam patris, quod adolescentióri dedit. Nulla Dei regno infírma ætas: nec fides gravátur annis. Ipse certe se iudicávit idóneum, qui popóscit. Atque útinam non recessísset a patre, impediméntum nescísset ætátis. Sed posteáquam domum pátriam derelínquens péregre proféctus est, cœpit egére. Mérito ergo prodégit patrimónium, qui recéssit ab Ecclésia.

℣. Tu autem, Dómine, miserére nobis.

℟. Deo grátias.

 

℟. Pater, peccávi in cælum, et coram te: iam non sum dignus vocári fílius tuus:

* Fac me sicut unum ex mercenáriis tuis.

℣. Quanti mercenárii in domo patris mei abúndant pánibus, ego autem hic fame péreo! Surgam, et ibo ad patrem meum, et dicam ei.

℟. Fac me sicut unum ex mercenáriis tuis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Péregre proféctus est in regiónem longínquam. Quid longínquius, quam a se recédere: nec regiónibus, sed móribus separári: stúdiis discrétum esse, non terris; et quasi interfúso luxúriæ sæculáris æstu, divórtia habére sanctórum? Etenim qui se a Christo séparat, exsul est pátriæ, civis est mundi. Sed nos non sumus ádvenæ atque peregríni, sed cives sumus Sanctórum, et doméstici Dei. Qui enim erámus longe, facti sumus prope in sánguine Christi. Non invideámus de longínqua regióne remeántibus: quia et nos fúimus in regióne longínqua, sicut Isaías docet. Sic enim habes: Qui sedébant in regióne umbræ mortis, lux orta est illis. Régio ergo longínqua, umbra est mortis.

℣. Tu autem, Dómine, miserére nobis.

℟. Deo grátias.

 

℟. Vidi Dóminum fácie ad fáciem:

* Et salva facta est ánima mea.

℣. Et dixit mihi: Nequáquam vocáberis Iacob, sed Israël erit nomen tuum.

℟. Et salva facta est ánima mea.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nos autem, quibus spíritus ante fáciem Christus est Dóminus, in umbra vívimus Christi. Et ídeo dicit Ecclésia: In umbra eius concupívi, et sedi. Ille ígitur vivéndo luxurióse, consúmpsit ómnia ornaménta natúræ. Unde tu, qui accepísti imáginem Dei, qui habes similitúdinem eius, noli eam irrationábili fœditáte consúmere. Opus Dei es: noli ligno dícere, Pater meus es tu: ne accípias similitúdinem ligni, quia scriptum est: Símiles illis fiant qui fáciunt ea.

℣. Tu autem, Dómine, miserére nobis.

℟. Deo grátias.

 

℟. Cum audísset Iacob quod Esau veníret contra eum, divísit fílios suos et uxóres, dicens: Si percússerit Esau unam turmam, salvábitur áltera. 

* Líbera me, Dómine, qui dixísti mihi: * Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

℣. Dómine, qui dixísti mihi, Revértere in terram nativitátis tuæ: Dómine, qui pascis me a iuventúte mea.

℟. Líbera me, Dómine, qui dixísti mihi.

℣. Glória Patri, et Fílio, * et Spirítui Sancto.

℟. Multiplicábo semen tuum sicut stellas cæli, et sicut arénam maris, quæ præ multitúdine numerári non potest.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II in Quadragesima ~ III. classis


Ad Laudes 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Vadam ad Patrem meum * et dicam ei: Pater, fac me sicut unum ex mercenáriis tuis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vadam ad Patrem meum et dicam ei: Pater, fac me sicut unum ex mercenáriis tuis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II in Quadragesima ~ III. classis


Ad Primam 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Nonas Mártii Luna vicésima secúnda Anno Dómini 2024

 

Cæsaréæ, in Palæstína, sanctórum Mártyrum Maríni mílitis, et Astérii Senatóris, in persecutióne Valeriáni. Horum prior, cum accusátus esset a commilitónibus ut Christiánus, et, interrogátus a Iúdice, se Christiánum esse voce claríssima testarétur, martýrii corónam abscissióne cápitis accépit; cumque Astérius corpus Mártyris, cápite truncátum, subiéctis húmeris et substráta veste, qua induebátur, excíperet, honórem quem Mártyri détulit, contínuo et ipse Martyr accépit.

Calagúrri, in Hispánia, natális sanctórum Mártyrum Hemitérii et Cheledónii fratrum, qui, cum apud Legiónem, Gallǽciæ urbem, in castris militárent, ambo, exsurgénte persecutiónis procélla, pro confessióne nóminis Christi, Calagúrrim usque profécti, ibi, plúribus torméntis afflícti, martýrio coronáti sunt.

Eódem die pássio sanctórum Felícis, Lucíoli, Fortunáti, Márciæ et Sociórum.

Item sanctórum mílitum Cleoníci, Eutrópii et Basilísci, qui, in persecutióne Maximiáni, sub Asclepíade Prǽside, crucis supplício felíciter triumphárunt

Bríxiæ sancti Titiáni, Epíscopi et Confessóris.

Bambérgæ sanctæ Cunegúndis Augústæ, quæ, sancto Henríco Primo, Romanórum Imperatóri, nupta, perpétuam virginitátem, ipso annuénte, servávit; ac, bonórum óperum méritis cumuláta, sancto fine quiévit, et post óbitum miráculis cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato infra Hebdomadam II in Quadragesima ~ III. classis


Ad Tertiam 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II in Quadragesima ~ III. classis


Ad Sextam 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II in Quadragesima ~ III. classis


Ad Nonam 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Vesperas 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dixit autem pater * ad servos suos: Cito proférte stolam primam, et indúite illum, et date ánulum in manu eius, et calceaménta in pédibus eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit autem pater ad servos suos: Cito proférte stolam primam, et indúite illum, et date ánulum in manu eius, et calceaménta in pédibus eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Completorium 03-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato infra Hebdomadam II in Quadragesima ~ III. classis


Sancta Missa 03-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 18:8.

Lex Dómini irreprehensíbilis, convértens ánimas: testimónium Dómini fidéle, sapiéntiam præstans párvulis.

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lex Dómini irreprehensíbilis, convértens ánimas: testimónium Dómini fidéle, sapiéntiam præstans párvulis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, Dómine, nostris efféctum ieiúniis salutárem: ut castigátio carnis assúmpta, ad nostrárum vegetatiónem tránseat animárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Genesis

Gen 27:6-40

In diébus illis: Dixit Rebécca fílio suo Iacob: Audívi patrem tuum loquéntem cum Esau fratre tuo, et dicéntem ei: Affer mihi de venatióne tua, et fac cibos, ut cómedam et benedícam tibi coram Dómino, ántequam móriar. Nunc ergo, fili mi, acquiésce consíliis meis: et pergens ad gregem, affer mihi duos hædos óptimos, ut fáciam ex eis escas patri tuo, quibus libénter véscitur: quas cum intúleris et coméderit, benedícat tibi, priúsquam moriátur. Cui ille respóndit: Nosti, quod Esau, frater meus, homo pilósus sit, et ego lenis: si attrectáverit me pater meus et sénserit, tímeo, ne putet me sibi voluísse illúdere, et indúcam super me maledictiónem pro benedictióne. Ad quem mater: In me sit, ait, ista maledíctio, fili mi: tantum audi vocem meam, et pergens affer quæ dixi. Abiit, et áttulit, dedítque matri. Parávit illa cibos, sicut velle nóverat patrem illíus. Et véstibus Esau valde bonis, quas apud se habébat domi, índuit eum: pelliculásque hædórum circúmdedit mánibus, et colli nuda protéxit. Dedítque pulméntum, et panes, quos cóxerat, trádidit. Quibus illátis, dixit: Pater mi! At ille respóndit: Audio. Quis es tu, fili mi? Dixítque Iacob: Ego sum primogénitus tuus Esau: feci, sicut præcepísti mihi: surge, sede, et cómede de venatióne mea, ut benedícat mihi ánima tua. Rursúmque Isaac ad fílium suum: Quómodo, inquit, tam cito inveníre potuísti, fili mi? Qui respóndit: Volúntas Dei fuit, ut cito occúrreret mihi quod volébam. Dixítque Isaac: Accéde huc, ut tangam te, fili mi, et probem, utrum tu sis fílius meus Esau, an non. Accéssit ille ad patrem, et palpáto eo, dixit Isaac: Vox quidem vox Iacob est, sed manus manus sunt Esau. Et non cognóvit eum, quia pilósæ manus similitúdinem maióris exprésserant. Benedícens ergo illi, ait: Tu es fílius meus Esau? Respóndit: Ego sum. At ille: Affer mihi, inquit, cibos de venatióne tua, fili mi, ut benedícat tibi ánima mea. Quos cum oblátos comedísset, óbtulit ei étiam vinum. Quo hausto, dixit ad eum: Accéde ad me, et da mihi ósculum, fili mi. Accéssit, et osculátus est eum. Statímque ut sensit vestimentórum illíus fragrántiam, benedícens illi, ait: Ecce, odor fílii mei sicut odor agri pleni, cui benedíxit Dóminus. Det tibi Deus de rore cœli, et de pinguédine terræ abundántiam fruménti et vini. Et sérviant tibi pópuli, et adorent te tribus: esto dóminus fratrum tuórum, et incurvéntur ante te fílii matris tuæ. Qui male díxerit tibi, sit ille maledíctus: et qui benedíxerit tibi, benedictiónibus repleátur. Vix Isaac sermónem impléverat, et egrésso Iacob foras, venit Esau, coctósque de venatióne cibos íntulit patri, dicens: Surge, pater mi, et cómede de venatióne fílii tui, ut benedícat mihi ánima tua. Dixítque illi Isaac: Quis enim es tu? Qui respóndit: Ego sum fílius tuus primogénitus Esau. Expávit Isaac stupóre veheménti, et ultra quam credi potest, admírans, ait: Quis ígitur ille est, qui dudum captam venatiónem áttulit mihi, et comédi ex ómnibus, priúsquam tu veníres? Benedixíque ei, et erit benedíctus. Audítis Esau sermónibus patris, irrúgiit clamóre magno, et consternátus, ait: Bénedic étiam et mihi, pater mi. Qui ait: Venit germánus tuus fraudulénter, et accépit benedictiónem tuam. At ille subiunxit: Iuste vocátum est nomen eius Iacob: supplantávit enim me en áltera vice: primogénita mea ante tulit, et nunc secúndo surrípuit benedictiónem meam. Rursúmque ad patrem: Numquid non reservásti, ait, et mihi benedictiónem? Respóndit Isaac: Dóminum tuum illum constítui, et omnes fratres eius servitúti illíus subiugávi: fruménto et vino stabilívi eum, et tibi post hæc, fili mi, ultra quid fáciam? Cui Esau: Num unam, inquit, tantum benedictiónem habes, pater? mihi quoque óbsecro ut benedícas. Cumque eiulátu magno fleret, motus Isaac, dixit ad eum: In pinguédine terræ, et in rore cœli désuper erit benedíctio tua.

℟. Deo grátias.

Graduale 


Ps 91:2-3

Bonum est confitéri Dómino: et psállere nómini tuo, Altíssime.

℣. Ad annuntiándum mane misericórdiam tuam, et veritátem tuam per noctem.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 15:11-32

In illo témpore: Dixit Iesus pharisǽis et scribis parábolam istam: Homo quidam hábuit duos fílios, et dixit adolescéntior ex illis patri: Pater, da mihi portiónem substántiæ, quæ me contíngit. Et divísit illis substántiam. Et non post multos dies, congregátis ómnibus, adolescéntior fílius péregre proféctus est in regiónem longínquam, et ibi dissipávit substántiam suam vivéndo luxurióse. Et postquam ómnia consummásset, facta est fames válida in regióne illa, et ipse cœpit egére. Et ábiit, et adhǽsit uni cívium regiónis illíus. Et misit illum in villam suam, ut pásceret porcos. Et cupiébat implére ventrem suum de síliquis, quas porci manducábant: et nemo illi dabat. In se autem revérsus, dixit: Quanti mercenárii in domo patris mei abúndant pánibus, ego autem hic fame péreo? Surgam, et ibo ad patrem meum, et dicam ei: Pater, peccávi in cœlum et coram te: iam non sum dignus vocári fílius tuus: fac me sicut unum de mercenáriis tuis. Et surgens venit ad patrem suum. Cum autem adhuc longe esset, vidit illum pater ipsíus, et misericórdia motus est, et accúrrens cécidit super collum eius, et osculátus est eum. Dixítque ei fílius: Pater, peccávi in cœlum et coram te, iam non sum dignus vocári fílius tuus. Dixit autem pater ad servos suos: Cito proférte stolam primam, et indúite illum, et date ánnulum in manum eius, et calceaménta in pedes eius: et addúcite vítulum saginátum et occídite, et manducémus et epulémur, quia hic fílius meus mórtuus erat, et revíxit: períerat, et invéntus est. Et cœpérunt epulári. Erat autem fílius eius sénior in agro: et cum veníret, et appropinquáret dómui, audívit symphóniam et chorum: et vocávit unum de servis, et interrogávit, quid hæc essent. Isque dixit illi: Frater tuus venit, et occídit pater tuus vítulum saginátum, quia salvum illum recépit. Indignátus est autem, et nolébat introíre. Pater ergo illíus egréssus, cœpit rogáre illum. At ille respóndens, dixit patri suo: Ecce, tot annis sérvio tibi, et numquam mandátum tuum præterívi, et numquam dedísti mihi hædum, ut cum amícis meis epulárer: sed postquam fílius tuus hic, qui devorávit substántiam suam cum meretrícibus, venit, occidísti illi vítulum saginátum. At ipse dixit illi: Fili, tu semper mecum es, et ómnia mea tua sunt: epulári autem et gaudére oportébat, quia frater tuus hic mórtuus erat, et revíxit: períerat, et invéntus est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 12:4-5

Illúmina óculos meos, ne umquam obdórmiam in morte: ne quando dicat inimícus meus: Præválui advérsus eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


 His sacrifíciis, Dómine, concéde placátus: ut, qui própriis orámus absólvi delíctis, non gravémur extérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 15:32

Opórtet te, fili, gaudére, quia frater tuus mórtuus fúerat, et revíxit: períerat, et invéntus est.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménti tui, Dómine, divína libátio, penetrália nostri cordis infúndat: et sui nos partícipes poténter effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, cœlésti étiam protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica III in Quadragesima ~ I. classis


Ad Matutinum 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Génesis

Gen 37:2-10 


2 Ioseph, cum sédecim esset annórum, pascébat gregem cum frátribus suis adhuc puer: et erat cum fíliis Balæ et Zelphæ uxórum patris sui: accusavítque fratres suos apud patrem crímine péssimo.

3 Israël autem diligébat Ioseph super omnes fílios suos, eo quod in senectúte genuísset eum: fecítque ei túnicam polýmitam.

4 Vidéntes autem fratres eius quod a patre plus cunctis fíliis amarétur, óderant eum, nec póterant ei quidquam pacífice loqui.

5 Accidit quoque ut visum sómnium reférret frátribus suis: quæ causa maióris ódii seminárium fuit.

6 Dixítque ad eos: Audíte sómnium meum quod vidi:

7 Putábam nos ligáre manípulos in agro: et quasi consúrgere manípulum meum, et stare, vestrósque manípulos circumstántes adoráre manípulum meum.

8 Respondérunt fratres eius: Numquid rex noster eris? aut subiciémur ditióni tuæ? Hæc ergo causa somniórum atque sermónum, invídiæ et ódii fómitem ministrávit.

9 Aliud quoque vidit sómnium, quod narrans frátribus, ait: Vidi per sómnium, quasi solem, et lunam, et stellas úndecim adoráre me.

10 Quod cum patri suo, et frátribus retulísset, increpávit eum pater suus, et dixit: Quid sibi vult hoc sómnium quod vidísti? num ego et mater tua, et fratres tui adorábimus te super terram?

℣. Tu autem, Dómine, miserére nobis.

℟. Deo grátias.

 

℟. Vidéntes Ioseph a longe, loquebántur mútuo fratres, dicéntes: Ecce somniátor venit:

* Veníte, occidámus eum, et videámus si prosint illi sómnia sua.

℣. Cumque vidíssent Ioseph fratres sui, quod a patre cunctis frátribus plus amarétur, óderant eum, nec póterant ei quidquam pacífice loqui, unde et dicébant.

℟. Veníte, occidámus eum, et videámus si prosint illi sómnia sua.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Gen 37:11-20 


11 Invidébant ei ígitur fratres sui: pater vero rem tácitus considerábat.

12 Cumque fratres illíus in pascéndis grégibus patris moraréntur in Sichem,

13 Dixit ad eum Israël: Fratres tui pascunt oves in Síchimis: veni, mittam te ad eos. Quo respondénte,

14 Præsto sum, ait ei: Vade, et vide si cuncta próspera sint erga fratres tuos, et pécora: et renúntia mihi quid agátur. Missus de valle Hebron, venit in Sichem:

15 Invenítque eum vir errántem in agro, et interrogávit quid quǽreret.

16 At ille respóndit: Fratres meos quæro: índica mihi ubi pascant greges.

17 Dixítque ei vir: Recessérunt de loco isto: audívi autem eos dicéntes: Eámus in Dóthain. Perréxit ergo Ioseph post fratres suos, et invénit eos in Dóthain.

18 Qui cum vidíssent eum procul, ántequam accéderet ad eos, cogitavérunt illum occídere:

19 Et mútuo loquebántur: Ecce somniátor venit:

20 Veníte, occidámus eum, et mittámus in cistérnam véterem: dicemúsque: Fera péssima devorávit eum: et tunc apparébit quid illi prosint sómnia sua.

Gen 37:21-28 


21 Audiens autem hoc Ruben, nitebátur liberáre eum de mánibus eórum, et dicébat:

22 Non interficiátis ánimam eius, nec effundátis sánguinem: sed proícite eum in cistérnam hanc, quæ est in solitúdine, manúsque vestras serváte innóxias: hoc autem dicébat, volens erípere eum de mánibus eórum, et réddere patri suo.

23 Conféstim ígitur ut pervénit ad fratres suos, nudavérunt eum túnica talári et polýmita:

24 Miserúntque eum in cistérnam véterem, quæ non habébat aquam.

25 Et sedéntes ut coméderent panem, vidérunt Ismaëlítas viatóres veníre de Gálaad, et camélos eórum portántes arómata, et resínam, et stacten in Ægýptum.

26 Dixit ergo Iudas frátribus suis: Quid nobis prodest si occidérimus fratrem nostrum, et celavérimus sánguinem ipsíus?

27 Mélius est ut venundétur Ismaëlítis, et manus nostræ non polluántur: frater enim et caro nostra est. Acquievérunt fratres sermónibus illíus.

28 Et prætereúntibus Madianítis negotiatóribus, extrahéntes eum de cistérna, vendidérunt eum Ismaëlítis, vigínti argénteis: qui duxérunt eum in Ægýptum.

℣. Tu autem, Dómine, miserére nobis.

℟. Deo grátias.

 

℟. Extrahéntes Ioseph de lacu, vendidérunt Ismaëlítæ vigínti argénteis:

* Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. At illi, intíncta túnica Ioseph in sánguine hædi, misérunt qui ferret eam ad patrem, et díceret: Vide, si túnica fílii tui sit, an non.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 11:14-28 


In illo témpore: Erat Iesus eíciens dæmónium, et illud erat mutum. Et cum eiecísset dæmónium, locútus est mutus, et admirátæ sunt turbæ. Et réliqua.

 

Homilía sancti Bedæ Venerábilis Presbýteri

Lib. 4, cap. 48, in cap. 11 Lucæ 


Dæmoníacus iste apud Matthǽum non solum mutus, sed et cæcus fuísse narrátur: curatúsque dícitur a Dómino, ita ut loquerétur, et vidéret. Tria ergo signa simul in uno hómine perpetráta sunt: cæcus videt, mutus lóquitur, posséssus a dǽmone liberátur. Quod et tunc quidem carnáliter factum est, sed et cotídie complétur in conversióne credéntium: ut, expúlso primum dǽmone, fídei lumen aspíciant; deínde ad laudes Dei tacéntia prius ora laxéntur. Quidam autem ex eis dixérunt: in Beélzebub príncipe dæmoniórum éicit dæmónia. Non hæc áliqui de turba, sed pharisǽi calumniabántur, et scribæ, sicut álii Evangelístæ testántur.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Laudes 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Fac benígne * in bona voluntáte tua, ut ædificéntur, Dómine, muri Ierúsalem.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac benígne in bona voluntáte tua, ut ædificéntur, Dómine, muri Ierúsalem.

Ant. Dóminus * mihi adiútor est, non timébo quid fáciat mihi homo.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus mihi adiútor est, non timébo quid fáciat mihi homo.

Ant. Adhǽsit ánima mea * post te, Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽsit ánima mea post te, Deus meus.

Ant. Vim virtútis suæ * oblítus est ignis: ut púeri tui liberaréntur illǽsi.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vim virtútis suæ oblítus est ignis: ut púeri tui liberaréntur illǽsi.

Ant. Sol et luna * laudáte Deum: quia exaltátum est nomen eius solíus.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sol et luna laudáte Deum: quia exaltátum est nomen eius solíus.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Cum fortis armátus * custódit átrium suum, in pace sunt ómnia quæ póssidet.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum fortis armátus custódit átrium suum, in pace sunt ómnia quæ póssidet.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Primam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Et cum eiecísset Iesus * dæmónium, locútus est mutus, et admirátæ sunt turbæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et cum eiecísset Iesus dæmónium, locútus est mutus, et admirátæ sunt turbæ.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Mártii Luna vicésima tértia Anno Dómini 2024

 

Vilnæ, in Lithuánia, beáti Casimíri Confessóris, e Casimíro Rege progéniti: quem Leo Décimus, Románus Póntifex, in Sanctórum númerum rétulit.

Romæ, via Appia, natális sancti Lúcii Primi, Papæ et Mártyris; qui, primo in persecutióne Valeriáni ob Christi fidem exsílio relegátus, et póstmodum divíno nutu ad Ecclésiam suam redíre permíssus, tandem, cum plúrimum advérsus Novatiános laborásset, cápitis obtruncatióne martýrium complévit. Eum vero sanctus Cypriánus summis láudibus celebrávit.

Nicomedíæ sancti Hadriáni Mártyris, cum áliis vigínti tribus, qui omnes, sub Diocletiáno Imperatóre, martýrium crurifrágio consummárunt. Eórum relíquiæ, a Christiánis Byzántium delátæ, reverénti honóre sepúltæ fuérunt; inde póstea sancti Hadriáni corpus Romam translátum fuit sexto Idus Septémbris, quo die festívitas eius potíssimum celebrátur.

Romæ, via Appia, sanctórum Mártyrum nongentórum, qui pósiti sunt in cœmetério ad sanctam Cæcíliam.

Apud Chersonésum pássio sanctórum Episcopórum Basilíi, Eugénii, Agathodóri, Elpídii, Æthérii, Capitónis, Ephræm, Néstoris et Arcádii.

Eódem die sancti Caii Palatíni, in mare demérsi, et aliórum vigínti septem.

Item pássio sanctórum Archelái, Cyrílli et Phótii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica III in Quadragesima ~ I. classis


Ad Tertiam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Si in dígito Dei * eício dæmónia, profécto pervénit in vos regnum Dei.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si in dígito Dei eício dæmónia, profécto pervénit in vos regnum Dei.

Capitulum Responsorium Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Sextam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Qui non cólligit mecum * dispérgit, et qui non est mecum, contra me est.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui non cólligit mecum dispérgit, et qui non est mecum, contra me est.

Capitulum Responsorium Versus {ex Proprio de Tempore}


Eph 5:5 


Hoc enim scitóte intellegéntes, quod omnis fornicátor, aut immúndus, aut avarus, quod est idolórum sérvitus, non habet hereditátem in regno Christi et Dei.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Nonam 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Cum immúndus spíritus * exíerit ab hómine, ámbulat per loca inaquósa, quærens réquiem et non ínvenit.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum immúndus spíritus exíerit ab hómine, ámbulat per loca inaquósa, quærens réquiem et non ínvenit.

Capitulum Responsorium Versus {ex Proprio de Tempore}


Eph 5:8-9 


Erátis enim aliquándo ténebræ, nunc autem lux in Dómino: ut fílii lucis ambuláte: fructus enim lucis est in omni bonitáte, et iustítia, et veritáte.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Vesperas 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Eph 5:1-2 


Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem et hóstiam Deo in odórem suavitátis.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Extóllens vocem * quædam múlier de turba, dixit: Beátus venter qui te portávit, et úbera quæ suxísti. At Iesus ait illi: Quinímmo beáti, qui áudiunt verbum Dei, et custódiunt illud.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Extóllens vocem quædam múlier de turba, dixit: Beátus venter qui te portávit, et úbera quæ suxísti. At Iesus ait illi: Quinímmo beáti, qui áudiunt verbum Dei, et custódiunt illud.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, vota humílium réspice: atque ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III in Quadragesima ~ I. classis


Ad Completorium 03-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica III in Quadragesima ~ I. classis


Sancta Missa 03-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:15-16.

Oculi mei semper ad Dóminum, quia ipse evéllet de láqueo pedes meos: réspice in me, et miserére mei, quóniam únicus et pauper sum ego.

Ps 24:1-2

Ad te, Dómine, levávi ánimam meam: Deus meus, in te confído, non erubéscam,

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Oculi mei semper ad Dóminum, quia ipse evéllet de láqueo pedes meos: réspice in me, et miserére mei, quóniam únicus et pauper sum ego.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Quǽsumus, omnípotens Deus, vota humílium réspice: atque, ad defensiónem nostram, déxteram tuæ maiestátis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Ephes 5:1-9

Fratres: Estóte imitatóres Dei, sicut fílii caríssimi: et ambuláte in dilectióne, sicut et Christus diléxit nos, et trádidit semetípsum pro nobis oblatiónem, et hóstiam Deo in odórem suavitátis. Fornicátio autem et omnis immundítia aut avarítia nec nominétur in vobis, sicut decet sanctos: aut turpitúdo aut stultilóquium aut scurrílitas, quæ ad rem non pértinet: sed magis gratiárum áctio. Hoc enim scitóte intelligéntes, quod omnis fornicátor aut immúndus aut ávarus, quod est idolórum sérvitus, non habet hereditátem in regno Christi et Dei. Nemo vos sedúcat inánibus verbis: propter hæc enim venit ira Dei in fílios diffidéntiæ. Nolíte ergo éffici partícipes eórum. Erátis enim aliquándo ténebræ: nunc autem lux in Dómino. Ut fílii lucis ambuláte: fructus enim lucis est in omni bonitáte et iustítia et veritáte.

℟. Deo grátias.

Graduale 


Ps 9:20; 9:4

Exsúrge, Dómine, non præváleat homo: iudicéntur gentes in conspéctu tuo.

℣. In converténdo inimícum meum retrórsum, infirmabúntur, et períbunt a facie tua.

 

Tractus

Ps 122:1-3

Ad te levávi óculos meos, qui hábitas in cœlis.

℣. Ecce, sicut óculi servórum in mánibus dominórum suórum.

℣. Et sicut óculi ancíllæ in mánibus dóminæ suæ: ita óculi nostri ad Dóminum, Deum nostrum, donec misereátur nostri,

℣. Miserére nobis, Dómine, miserére nobis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 11:14-28

In illo témpore: Erat Iesus eiíciens dæmónium, et illud erat mutum. Et cum eiecísset dæmónium, locútus est mutus, et admirátæ sunt turbæ. Quidam autem ex eis dixérunt: In Beélzebub, príncipe dæmoniórum, éiicit dæmónia. Et álii tentántes, signum de cœlo quærébant ab eo. Ipse autem ut vidit cogitatiónes eórum, dixit eis: Omne regnum in seípsum divísum desolábitur, et domus supra domum cadet. Si autem et sátanas in seípsum divísus est, quómodo stabit regnum eius? quia dícitis, in Beélzebub me eiícere dæmónia. Si autem ego in Beélzebub eiício dæmónia: fílii vestri in quo eiíciunt? Ideo ipsi iúdices vestri erunt. Porro si in dígito Dei eiício dæmónia: profécto pervénit in vos regnum Dei. Cum fortis armátus custódit átrium suum, in pace sunt ea, quæ póssidet. Si autem fórtior eo supervéniens vícerit eum, univérsa arma eius áuferet, in quibus confidébat, et spólia eius distríbuet. Qui non est mecum, contra me est: et qui non cólligit mecum, dispérgit. Cum immúndus spíritus exíerit de hómine, ámbulat per loca inaquósa, quærens réquiem: et non invéniens, dicit: Revértar in domum meam, unde exívi. Et cum vénerit, invénit eam scopis mundátam, et ornátam. Tunc vadit, et assúmit septem álios spíritus secum nequióres se, et ingréssi hábitant ibi. Et fiunt novíssima hóminis illíus peióra prióribus. Factum est autem, cum hæc díceret: extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:9, 10, 11, 12

Iustítiæ Dómini rectæ, lætificántes corda, et iudícia eius dulcióra super mel et favum: nam et servus tuus custódit ea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 83:4-5

Passer invénit sibi domum, et turtur nidum, ubi repónat pullos suos: altária tua, Dómine virtútum, Rex meus, et Deus meus: beáti, qui hábitant in domo tua, in sǽculum sǽculi laudábunt te.

Postcommunio 


S. Dóminus vobíscum.

R. Et cum spíritu tuo.

Orémus.

A cunctis nos, quǽsumus, Dómine, reátibus et perículis propitiátus absólve: quos tanti mystérii tríbuis esse partícipes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 4:23-30 


In illo témpore: Dixit Iesus pharisǽis: Utique dicétis mihi hanc similitúdinem: Médice, cura te ipsum: quanta audívimus facta in Caphárnaum, fac et hic in pátria tua. Et réliqua.

 

Homilía sancti Ambrósii Epíscopi

Lib. 4 in c. 4 Lucæ, post med. 


Non medíocris invídia próditur, quæ cívicæ caritátis oblíta, in acérba ódia causas amóris infléctit. Simul hoc exémplo páriter et oráculo declarátur, quod frústra opem misericórdiæ cæléstis exspéctes, si aliénæ frúctibus virtútis invídeas. Aspernátor enim Dóminus invidórum est: et ab iis qui divína benefícia in áliis persequúntur, mirácula suæ potestátis avértit. Domínicæ quippe carnis actus, divinitátis exémplum est: et invisibília nobis eius, per ea quæ sunt visibília, demonstrántur.

℣. Tu autem, Dómine, miserére nobis.

℟. Deo grátias.

 

℟. Tóllite hinc vobíscum múnera, et ite ad dóminum terræ: et cum invenéritis, adoráte eum super terram:

* Deus autem meus fáciat eum vobis placábilem: et remíttat et hunc fratrem vestrum vobíscum, et eum quem tenet in vínculis.

℣. Súmite de óptimis terræ frúgibus in vasis vestris, et deférte viro múnera.

℟. Deus autem meus fáciat eum vobis placábilem: et remíttat et hunc fratrem vestrum vobíscum, et eum quem tenet in vínculis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Non otióse ítaque Salvátor excúsat, quod nulla in pátria sua mirácula virtútis operátus sit: ne fortássis áliquis viliórem pátriæ nobis esse debére putáret afféctum. Neque enim cives póterat non amáre, qui amáret omnes: sed ipsi se caritáte pátriæ, dum ínvident, abdicárunt. In veritáte dico vobis: multæ víduæ fuérunt in diébus Elíæ. Non quia Elíæ dies fuérunt, sed in quibus Elías operátus est: aut quia Elías dies faciébat illis, qui in eius opéribus lucem vidébant grátiæ spiritális, et convertebántur ad Dóminum. Et ídeo aperiebátur cælum vidéntibus ætérna et divína mystéria: claudebátur, et fames erat, quando nulla erat cognoscéndæ divinitátis ubértas. Sed de hoc plénius díximus, cum de víduis scriberémus.

℣. Tu autem, Dómine, miserére nobis.

℟. Deo grátias.

 

℟. Iste est frater vester mínimus, de quo dixerátis mihi? Deus misereátur tibi, fili mi.

* Festinavítque in domum, et plorávit: quia erumpébant lácrimæ, et non póterat se continére.

℣. Attóllens autem Ioseph óculos, vidit Béniamin stántem: et commóta sunt ómnia víscera eius super fratre suo.

℟. Festinavítque in domum, et plorávit: quia erumpébant lácrimæ, et non póterat se continére.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et multi leprósi erant in Iudǽa tempóribus Eliséi prophétæ: et nemo eórum mundátus est, nisi Náaman Syrus. Evidénter hic sermo nos Dómini salutáris infórmat, et ad stúdium venerándæ divinitátis hortátur: quod nemo sanátus osténditur, et maculósi morbo córporis absolútus, nisi qui religióso offício stúduit sanitáti. Non enim dormiéntibus divína benefícia, sed observántibus deferúntur. Díximus in libro álio, in vídua illa, ad quam Elías diréctus est, typum Ecclésiæ præmíssum. Pópulus Ecclésiam congregávit, ut sequátur pópulus ille ex alienígenis congregátus. Pópulus ille ante leprósus, pópulus ille ante maculósus, priúsquam mýstico baptizarétur in flúmine: idem post sacraménta baptísmatis máculis córporis et mentis ablútus, iam non lepra, sed immaculáta virgo cœpit esse sine ruga.

℣. Tu autem, Dómine, miserére nobis.

℟. Deo grátias.

 

℟. Dixit Ioseph úndecim frátribus suis: Ego sum Ioseph, quem vendidístis in Ægýptum: adhuc vivit pater noster sénior, de quo dixerátis mihi? 

* Ite, addúcite eum ad me, ut possit vívere.

℣. Biénnium enim est, quod cœpit esse fames in terra: et adhuc restant anni quinque, quibus nec arári póterit, nec meti.

℟. Ite, addúcite eum ad me, ut possit vívere.

℣. Glória Patri, et Fílio, * et Spirítui Sancto.

℟. Ite, addúcite eum ad me, ut possit vívere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Amen dico vobis, * quia nemo prophéta accéptus est in pátria sua.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amen dico vobis, quia nemo prophéta accéptus est in pátria sua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Casimiri Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui inter regáles delícias et mundi illécebras sanctum Casimírum virtúte constántiæ roborásti: quǽsumus; ut eius intercessióne fidéles tui terréna despíciant, et ad cæléstia semper aspírent.

 

Commemoratio S. Lucii I, Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Gregem tuum Pastor ætérne, placátus inténde: et per beátum Lúcium Mártyrem tuum atque Summum Pontíficem perpétua protectióne custódi: quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Primam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Mártii Luna vicésima quarta Anno Dómini 2024

 

Antiochíæ natális sancti Phocæ Mártyris, qui, post multas, quas pro nómine Redemptóris passus est, iniúrias, quáliter de antíquo illo serpénte triumpháverit, hódie quoque pópulis eo miráculo declarátur, quod, si quíspiam a serpénte morsus fúerit, hic, ut iánuam Basílicæ Mártyris credens attígerit, conféstim, evacuáta venéni virtúte, sanátur.

Cæsaréæ, in Palæstína, sancti Hadriáni Mártyris, qui in persecutióne Diocletiáni Imperatóris, iussu Firmiliáni Prǽsidis, prius ob Christi fidem leóni obiéctus, deínde gládio iugulátus, martýrii corónam accépit.

Eódem die pássio sanctórum Eusébii Palatíni, et aliórum novem Mártyrum.

Cæsaréæ, in Palæstína, sancti Theóphili Epíscopi, qui sub Sevéro Príncipe, sapiéntia et vitæ integritáte conspícuus, emícuit.

Ad ripam Iordánis, item in Palæstína, sancti Gerásimi, Anachorétæ et Abbátis, qui témpore Zenónis Imperatóris flóruit.

Neápoli, in Campánia, deposítio sancti Ioánnis-Ioséphi a Cruce, Sacerdótis ex Ordine Minórum et Confessóris, qui, sanctórum Francísci Assisiénsis et Petri de Alcántara stúdia æmulátus, Ordini Seráphico insígne decus áddidit, atque a Gregório Papa Décimo sexto in Sanctórum cánonem est relátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Tertiam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Sextam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Nonam 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Vesperas 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Iesus autem, tránsiens * per médium illórum, ibat.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Iesus autem, tránsiens per médium illórum, ibat.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Subvéniat nobis, Dómine, misericórdia tua: ut ab imminéntibus peccatórum nostrórum perículis te mereámur protegénte éripi, te liberánte salvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam III in Quadragesima ~ III. classis
Commemoratio ad Laudes tantum: S. Casimiri Confessoris

Ad Completorium 03-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam III in Quadragesima ~ III. classis
Commemoratio: S. Casimiri Confessoris

Sancta Missa 03-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 55:5.

In Deo laudábo verbum, in Dómino laudábo sermónem: in Deo sperábo, non timebo, quid fáciat mihi homo.

Ps 55:2

Miserére mei, Deus, quóniam conculcávit me homo: tota die bellans tribulávit me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In Deo laudábo verbum, in Dómino laudábo sermónem: in Deo sperábo, non timebo, quid fáciat mihi homo.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Córdibus nostris, quǽsumus, Dómine, grátiam tuam benígnus infúnde: ut, sicut ab escis carnálibus abstinémus; ita sensus quoque nostros a nóxiis retrahámus excéssibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Casimiri Confessoris

Deus, qui inter regáles delícias et mundi illécebras sanctum Casimírum virtúte constántiæ roborásti: quǽsumus; ut eius intercessióne fidéles tui terréna despíciant, et ad cœléstia semper aspírent.

 

Pro S. Lucio I

Gregem tuum Pastor ætérne, placátus inténde: et per beátum Lúcium Mártyrem atque Summum Pontíficem perpétua protectióne custódi: quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

4 Reg 5:1-15

In diébus illis: Náaman, princeps milítiæ regis Sýriæ, erat vir magnus apud dóminum suum, et honorátus: per illum enim dedit Dóminus salútem Sýriæ: erat autem vir fortis et dives, sed leprósus. Porro de Sýria egréssi fúerant latrúnculi, et captívam dúxerant de terra Israël puéllam párvulam, quæ erat in obséquio uxóris Náaman, quæ ait ad dóminam suam: Utinam fuísset dóminus meus ad Prophétam, qui est in Samaría: profécto curásset eum a lepra, quam habet. Ingréssus est ítaque Náaman ad dóminum suum, et nuntiávit ei, dicens: Sic et sic locúta est puélla de terra Israël. Dixítque ei rex Sýriæ: Vade, et mittam lítteras ad regem Israël. Qui cum proféctus esset, et tulísset secum decem talénta argénti, et sex míllia áureos, et decem mutatória vestimentórum, détulit lítteras ad regem Israël in hæc verba: Cum accéperis epístolam hanc, scito, quod míserim ad te Náaman servum meum, ut cures eum a lepra sua. Cumque legísset rex Israël lítteras, scidit vestiménta sua, et ait: Numquid Deus ego sum, ut occídere possim et vivificáre, quia iste misit ad me, ut curem hóminem a lepra sua? animadvértite et vidéte, quod occasiónes quærat advérsum me. Quod cum audísset Eliséus vir Dei, scidísse vidélicet regem Israël vestiménta sua, misit ad eum, dicens: Quare scidísti vestiménta tua? véniat ad me, et sciat esse prophétam in Israël. Venit ergo Náaman cum equis et cúrribus, et stetit ad óstium domus Eliséi: misítque ad eum Eliséus núntium, dicens: Vade, et laváre sépties in Iordáne, et recípiet sanitátem caro tua, atque mundáberis. Irátus Náaman recedébat, dicens: Putábam, quod egrederétur ad me, et stans invocáret nomen Dómini, Dei sui, et tángeret manu sua locum lepræ, et curáret me. Numquid non melióres sunt Abana et Pharphar, flúvii Damásci, ómnibus aquis Israël, ut laver in eis, et munder? Cum ergo vertísset se, et abíret indígnans, accessérunt ad eum servi sui, et locúti sunt ei: Pater, et si rem grandem dixísset tibi Prophéta, certe fácere debúeras: quanto magis quia nunc dixit tibi: Laváre, et mundáberis? Descéndit, et lavit in Iordáne sépties, iuxta sermónem viri Dei, et restitúta est caro eius, sicut caro púeri párvuli, et mundátus est. Reversúsque ad virum Dei cum univérso comitátu suo, venit, et stetit coram eo, et ait: Vere scio, quod non sit álius Deus in univérsa terra, nisi tantum in Israël.

℟. Deo grátias.

Graduale 


Ps 55:9, 2

Deus, vitam meam annuntiávi tibi: posuísti lácrimas meas in conspéctu tuo.

℣. Miserére mei, Dómine, quóniam conculcávit me homo: tota die bellans tribulávit me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 4:23-30.

In illo témpore: Dixit Iesus pharisǽis: Utique dicétis mihi hanc similitúdinem: Médice, cura teípsum: quanta audívimus facta in Caphárnaum, fac et hic in pátria tua. Ait autem: Amen, dico vobis, quia nemo prophéta accéptus est in pátria sua. In veritáte dico vobis, multæ víduæ erant in diébus Elíæ in Israël, quando clausum est cœlum annis tribus et ménsibus sex, cum facta esset fames magna in omni terra: et ad nullam illárum missus est Elías, nisi in Sarépta Sidóniæ ad mulíerem víduam. Et multi leprósi erant in Israël sub Eliséo Prophéta: et nemo eórum mundátus est nisi Náaman Syrus. Et repléti sunt omnes in synagóga ira, hæc audiéntes. Et surrexérunt, et eiecérunt illum extra civitátem: et duxérunt illum usque ad supercílium montis, super quem cívitas illórum erat ædificáta, ut præcipitárent eum. Ipse autem tránsiens per médium illórum, ibat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde in me, et exáudi me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munus, quod tibi, Dómine, nostræ servitútis offérimus, tu salutáre nobis pérfice sacraméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Casimiri Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

 

Pro S. Lucio I

Múnera tibi, Dómine, dicáta sanctífica: et, intercedénte beáto Lúcio Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 13:7

Quis dabit ex Sion salutáre Israël? cum avérterit Dóminus captivitátem plebis suæ, exsultábit Iacob, et lætábitur Israël.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens et miséricors Deus: ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Casimiri Confessoris

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

 

Pro S. Lucio I

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Subvéniat nobis, Dómine, misericórdia tua: ut ab imminéntibus peccatórum nostrórum perículis, te mereámur protegénte éripi, te liberánte salvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 18:15-22 


In illo témpore: Dixit Iesus discípulis suis: Si peccáverit in te frater tuus, vade, et córripe eum inter te et ipsum solum. Et réliqua.

 

Homilía sancti Augustíni Epíscopi

Sermo 16 de Verbis Dómini, tomus 10, post initium 


Quare illum córripis? Quia tu doles, quod peccáverit in te? Absit. Si amóre tui id facis, nihil facis: si amóre illíus facis, óptime facis. Dénique in ipsis verbis atténde, cuius amóre id fácere débeas, utrum tui, an illíus. Si te audíerit, inquit, lucrátus es fratrem tuum. Ergo propter illum fac, ut lucréris illum. Sic faciéndo lucráris: nisi fecísses, períerat. Quid est ergo, quod pleríque hómines ista peccáta contémnunt, et dicunt: Quid magnum feci? In hóminem peccávi. Noli contémnere: in hóminem peccásti.

℣. Tu autem, Dómine, miserére nobis.

℟. Deo grátias.

 

℟. Nuntiavérunt Iacob dicéntes: Ioseph fílius tuus vivit, et ipse dominátur in tota terra Ægýpti: quo audíto revíxit spíritus eius, et dixit:

* Súfficit mihi, vadam et vidébo eum ántequam móriar.

℣. Cumque audísset Iacob quod fílius eius víveret, quasi de gravi somno evígilans, ait.

℟. Súfficit mihi, vadam et vidébo eum ántequam móriar.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Vis nosse, quia in hóminem peccándo perísti? Si te ille, in quem peccásti, corripúerit inter te et ipsum solum, et audíeris illum, lucrátus est te. Quid est, Lucrátus est te; nisi quia períeras, si non lucrarétur te? Nam si non períeras, quómodo te lucrátus est? Nemo ergo contémnat, quando peccat in fratrem. Ait enim quodam loco Apóstolus: Sic autem peccántes in fratres, et percutiéntes consciéntiam eórum infírmam, in Christum peccátis: ídeo quia membra Christi omnes facti sumus. Quómodo non peccas in Christum, qui peccas in membrum Christi?

℣. Tu autem, Dómine, miserére nobis.

℟. Deo grátias.

 

℟. Ioseph dum intráret in terram Ægýpti, linguam quam non nóverat, audívit: manus eius in labóribus serviérunt:

* Et lingua eius inter príncipes loquebátur sapiéntiam.

℣. Humiliavérunt in compédibus pedes eius: ferrum petránsiit ánimam eius, donec veníret verbum eius.

℟. Et lingua eius inter príncipes loquebátur sapiéntiam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nemo ergo dicat, quia non peccávi in Deum, sed peccávi in fratrem: in hóminem peccávi, leve, vel nullum peccátum est. Forte inde dicis: Leve est, quia cito curátur. Peccásti in fratrem: fac satis, et sanátus es. Cito fecísti mortíferam rem, sed remédium cito invenísti. Quis nostrum speret regnum cælórum, fratres mei, quando dicit Evangélium: Qui díxerit fratri suo, Fátue: reus erit gehénnæ ignis? Magnus terror: sed vide ibi remédium. Si obtúleris munus tuum ad altáre, et ibi recordátus fúeris, quia frater tuus habet áliquid advérsum te, relínque ibi munus tuum ante altáre. Non iráscitur Deus, quia differs impónere munus tuum: te quærit Deus magis, quam munus tuum.

℣. Tu autem, Dómine, miserére nobis.

℟. Deo grátias.

 

℟. Meménto mei, dum bene tibi fúerit: 

* Ut súggeras pharaóni, ut edúcat me de isto cárcere: * Quia furtim sublátus sum, et hic ínnocens in lacum missus sum.

℣. Tres enim adhuc dies sunt, post quos recordábitur phárao ministérii tui, et restítuet te in gradum prístinum: tunc meménto mei.

℟. Ut súggeras pharaóni, ut edúcat me de isto cárcere.

℣. Glória Patri, et Fílio, * et Spirítui Sancto.

℟. Quia furtim sublátus sum, et hic ínnocens in lacum missus sum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III in Quadragesima ~ III. classis


Ad Laudes 03-05-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Si duo ex vobis * consénserint super terram: de omni re quamcúmque petíerint, fiet illis a Patre meo, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Si duo ex vobis consénserint super terram: de omni re quamcúmque petíerint, fiet illis a Patre meo, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Mártii Luna vicésima quinta Anno Dómini 2024

 

Sanctárum Perpétuæ et Felicitátis Mártyrum, quæ sequénti die gloriósam martýrii corónam a Dómino recepérunt.

Dertónæ sancti Marciáni, Epíscopi et Mártyris, qui, sub Traiáno, pro Christi glória occísus, coronátur.

Nicomedíæ natális sanctórum Mártyrum Victóris et Victoríni, qui, per triénnium, cum Claudiáno et uxóre eius Bassa, torméntis multis afflícti et retrúsi in cárcerem, ibídem vitæ suæ cursum implevérunt.

In Cypro sancti Conónis Mártyris, qui, sub Décio Imperatóre, clavis confíxus pedes et ante currum iussus cúrrere, in génua procúbuit, atque in oratióne réddidit spíritum.

In Sýria pássio sanctórum quadragínta duórum Mártyrum, qui, in Amório comprehénsi et illuc perdúcti, ibi, egrégio perácto certámine, victóres palmam martýrii percepérunt.

Constantinópoli sancti Evágrii, qui, témpore Valéntis a Cathólicis eléctus Epíscopus, et ab eódem Imperatóre in exsílium missus, Conféssor migrávit ad Dóminum.

Bonóniæ sancti Basilíi Epíscopi, qui, a sancto Silvéstro Papa ordinátus, verbo et exémplo créditam sibi Ecclésiam sanctíssime gubernávit.

Barcinóne, in Hispánia, beáti Ollegárii, primum Canónici, et póstea Epíscopi Barcinonénsis, et Archiepíscopi Tarraconénsis.

Vitérbii beátæ Rosæ Vírginis, ex tértio Ordine sancti Francísci.

Apud Gandávum, in Flándria, sanctæ Colétæ Vírginis, quæ, primum tértii Ordinis Franciscális régulam proféssa, deínde, divíno Spíritu affláta, quamplúra Moniálium secúndi eiúsdem Ordinis monastéria primǽvæ restítuit disciplínæ; atque, divínis exornáta virtútibus et innúmeris clara miráculis, a Pio Séptimo, Pontífice Máximo, in albo Sanctórum adscrípta est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam III in Quadragesima ~ III. classis


Ad Tertiam 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III in Quadragesima ~ III. classis


Ad Sextam 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III in Quadragesima ~ III. classis


Ad Nonam 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III in Quadragesima ~ III. classis


Ad Vesperas 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Ubi duo vel tres * congregáti fúerint in nómine meo, in médio eórum sum, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ubi duo vel tres congregáti fúerint in nómine meo, in médio eórum sum, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, Dómine, protectióne defénde: et ab omni semper iniquitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III in Quadragesima ~ III. classis


Ad Completorium 03-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam III in Quadragesima ~ III. classis


Sancta Missa 03-05-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 16:6, 8

Ego clamávi, quóniam exaudísti me, Deus: inclína aurem tuam, et exáudi verba mea: custódi me, Dómine, ut pupíllam óculi: sub umbra alárum tuárum prótege me.

Ps 16:1

Exáudi, Dómine, iustítiam meam: inténde deprecatiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego clamávi, quóniam exaudísti me, Deus: inclína aurem tuam, et exáudi verba mea: custódi me, Dómine, ut pupíllam óculi: sub umbra alárum tuárum prótege me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, omnípotens et miséricors Deus: et continéntiæ salutáris propítius nobis dona concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

4 Reg 4:1-7

In diébus illis: Múlier quædam clamábat ad Eliséum Prophétam, dicens: Servus tuus vir meus mórtuus est, et tu nosti, quia servus tuus fuit timens Dóminum: et ecce, créditor venit, ut tollat duos fílios meos ad serviéndum sibi. Cui dixit Eliséus: Quid vis, ut fáciam tibi? Dic mihi, quid habes in domo tua? At illa respóndit: Non hábeo ancílla tua quidquam in domo mea, nisi parum ólei, quo ungar. Cui ait: Vade, pete mútuo ab ómnibus vicínis tuis vasa vácua non pauca. Et ingrédere, et claude óstium tuum, cum intrínsecus fúeris tu et fílii tui: et mitte inde in ómnia vasa hæc: et cum plena fúerint, tolles. Ivit ítaque múlier, et clausit óstium super se et super fílios suos: illi offerébant vasa, et illa infundébat. Cumque plena fuíssent vasa, dixit ad fílium suum: Affer mihi adhuc vas. Et ille respóndit: Non hábeo. Stetítque óleum. Venit autem illa, et indicávit hómini Dei. Et ille: Vade, inquit, vende oleum, et redde creditóri tuo: tu autem et fílii tui vívite de réliquo.

℟. Deo grátias.

Graduale 


Ps 18:13-14

Ab occúltis meis munda me, Dómine: et ab aliénis parce servo tuo.

℣. Si mei non fúerint domináti, tunc immaculátus ero: et emundábor a delícto máximo.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:15-22

In illo témpore: Dixit Iesus discípulis suis: Si peccáverit in te frater tuus, vade, et córripe eum inter te et ipsum solum. Si te audíerit, lucrátus eris fratrem tuum. Si autem te non audíerit, ádhibe tecum adhuc unum vel duos, ut in ore duórum vel trium téstium stet omne verbum. Quod si non audíerit eos: dic ecclésiæ. Si autem ecclésiam non audíerit: sit tibi sicut éthnicus et publicánus. Amen, dico vobis, quæcúmque alligavéritis super terram, erunt ligáta et in cœlo: et quæcúmque solvéritis super terram, erunt solúta et in cœlo. Iterum dico vobis, quia si duo ex vobis consénserint super terram, de omni re quamcúmque petíerint, fiet illis a Patre meo, qui in cœlis est. Ubi enim sunt duo vel tres congregáti in nómine meo, ibi sum in médio eórum. Tunc accédens Petrus ad eum, dixit: Dómine, quóties peccábit in me frater meus, et dimíttam ei? usque sépties? Dicit illi Iesus: Non dico tibi usque sépties, sed usque septuágies sépties.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 117:16, 17

Déxtera Dómini fecit virtútem, déxtera Dómini exaltávit me: non móriar, sed vivam, et narrábo ópera Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Per hæc véniat, quǽsumus, Dómine, sacraménta nostræ redemptiónis efféctus: qui nos et ab humánis rétrahat semper excéssibus, et ad salutária dona perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 14:1-2

Dómine, quis habitábit in tabernáculo tuo? aut quis requiéscet in monte sancto tuo? Qui ingréditur sine mácula, et operátur iustítiam.

Postcommunio 


S. Dóminus vobíscum.

R. Et cum spíritu tuo.

Orémus.

Sacris, Dómine, mystériis expiáti: et véniam, quǽsumus, consequámur et grátiam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Tua nos, Dómine, protectióne defénde: et ab omni semper iniquitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Matutinum 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 15:1-20 


In illo témpore: Accessérunt ad Iesum ab Ierosólymis scribæ et pharisǽi, dicéntes: Quare discípuli tui transgrediúntur traditiónem seniórum? Et réliqua.

 

Homilía sancti Hierónymi Presbýteri

Lib. 2 Comment. in cap. 15 Matthæi 


Mira pharisæórum scribarúmque stultítia. Dei Fílium árguunt, quare hóminum traditiónes et præcépta non servet: Non enim lavant manus suas, cum panem mandúcant. Manus, id est ópera, non córporis útique, sed ánimæ lavándæ sunt, ut fiat in illis verbum Dei. Ipse autem respóndens ait illis: Quare et vos transgredímini mandátum Dei propter traditiónem vestram? Falsam calúmniam vera responsióne confútat. Cum, inquit, vos propter traditiónem hóminum præcépta Dómini negligátis: quare discípulos meos arguéndos putátis, quod seniórum iussa parvipéndant, ut Dei scita custódiant?

℣. Tu autem, Dómine, miserére nobis.

℟. Deo grátias.

 

℟. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus:

* Idcírco venit super nos tribulátio.

℣. Dixit Ruben frátribus suis: Numquid non dixi vobis, Nolíte peccáre in púerum; et non audístis me?

℟. Idcírco venit super nos tribulatio.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Nam Deus dixit: Honóra patrem et matrem; et, Qui maledíxerit patri, vel matri, morte moriátur. Vos autem dícitis: Quicúmque díxerit patri, vel matri: Munus quodcúmque est ex me, tibi próderit: et non honorificábit patrem suum, aut matrem suam. Honor in Scriptúris non tantum in salutatiónibus et offíciis deferéndis, quantum in eleemósynis, ac múnerum oblatióne sentítur. Honóra, inquit Apóstolus, víduas, quæ vere víduæ sunt. Hic honor donum intellégitur. Et in álio loco: Presbýteri dúplici honóre honorándi sunt, máxime qui labórant in verbo et doctrína Dei. Et per hoc mandátum iubémur bovi trituránti os non cláudere: et dignus sit operárius mercéde sua.

℣. Tu autem, Dómine, miserére nobis.

℟. Deo grátias.

 

℟. Dixit Ruben frátribus suis: Numquid non dixi vobis, Nolíte peccáre in púerum, et non audístis me?

* En sanguis eius exquíritur.

℣. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus.

℟. En sanguis eius exquíritur.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Præcéperat Dóminus, vel imbecillitátes, vel ætátes, vel penúrias paréntum consíderans, ut fílii honorárent, étiam in vitæ necessáriis ministrándis, paréntes suos. Hanc providentíssimam Dei legem voléntes scribæ et pharisǽi subvértere, ut impietátem sub nómine pietátis indúcerent, docuérunt péssimos fílios, ut si quis ea, quæ paréntibus offerénda sunt, Deo vovére volúerit, qui verus est pater, oblátio Dómini præponátur paréntum munéribus: vel certe ipsi paréntes, quæ Deo consecráta cernébant, ne sacrilégii crimen incúrrerent, declinántes, egestáte conficiebántur. Atque ita fiébat, ut oblátio liberórum sub occasióne templi et Dei, in sacerdótum lucra céderet.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Laudes 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Audíte et intellégite * traditiónes, quas Dóminus dedit nobis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Audíte et intellégite traditiónes, quas Dóminus dedit nobis.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Perpetuæ et Felicitatis Martyrum 


Ant. Istárum est enim regnum cælórum, qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.

 

℣. Glória et honóre coronásti eas, Dómine.

℟. Et constituísti eas super ópera mánuum tuárum.

 

Orémus.

Da nobis, quǽsumus, Dómine, Deus noster, sanctárum Mártyrum tuárum Perpétuæ et Felicitátis palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Primam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Mártii Luna vicésima sexta Anno Dómini 2024

 

In monastério Fossæ Novæ, prope Tarracínam, in Campánia, sancti Thomæ Aquinátis, Confessóris et Ecclésiæ Doctóris, ex Ordine Prædicatórum, nobilitáte géneris, vitæ sanctitáte et Theológiæ sciéntia illustríssimi; quem Leo Papa Décimus tértius cæléstem Scholárum ómnium catholicárum Patrónum declarávit.

Carthágine natális sanctárum Perpétuæ et Felicitátis Mártyrum; e quibus Felícitas, cum esset prægnans (ut sanctus Augustínus ait), iuxta leges exspectáta ut páreret, dum parturiébat, dolébat, obiécta feris gaudébat. Passi quoque sunt cum eis Sátyrus, Saturnínus, Revocátus et Secúndulus; quorum últimus quiévit in cárcere, réliqui omnes a váriis béstiis sunt vexáti, ac demum gládiorum íctibus confécti, sub Sevéro Príncipe. Sanctárum vero Perpétuæ et Felicitátis festum prídie huius diéi recólitur.

Cæsaréæ, in Palæstína, pássio sancti Eubúli, qui fuit sócius sancti Hadriáni, atque, bíduo post illum, laniátus a leónibus et gládio trucidátus, martýrii corónam, últimus ómnium in ea civitáte, accépit.

Nicomedíæ sancti Theóphili Epíscopi, qui, ob cultum sanctárum Imáginum in exsílium pulsus, illic defúnctus est.

Pelúsii, in Ægýpto, sancti Pauli Epíscopi, qui, eándem ob causam, exsul occúbuit.

Bríxiæ sancti Gaudiósi, Epíscopi et Confessóris.

In Thebáide sancti Pauli, cognoménto Símplicis.

Floréntiæ, in Etrúria, sanctæ Terésiæ Margarítæ Redi, Vírginis, Ordinis Carmelitárum Excalceatárum, vitæ puritáte ac simplicitáte admirábilis, quam Pius Papa Undécimus, sanctárum Vírginum albo adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Tertiam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Sextam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Nonam 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Vesperas 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Non lotis mánibus * manducáre, non coínquinat hóminem.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non lotis mánibus manducáre, non coínquinat hóminem.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Concéde, quǽsumus, omnípotens Deus: ut, qui protectiónis tuæ grátiam quǽrimus, liberáti a malis ómnibus, secúra tibi mente serviámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam III in Quadragesima ~ III. classis
Commemoratio ad Laudes tantum: Ss. Perpetuæ et Felicitatis Martyrum

Ad Completorium 03-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta infra Hebdomadam III in Quadragesima ~ III. classis
Commemoratio: Ss. Perpetuæ et Felicitatis Martyrum

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:7-8.

Ego autem in Dómino sperábo: exsultábo et lætábor in tua misericórdia: quia respexísti humilitátem meam.

Ps 39:2

In te, Dómine, sperávi, non confúndar in ætérnum: in iustítia tua líbera me et éripe me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ego autem in Dómino sperábo: exsultábo et lætábor in tua misericórdia: quia respexísti humilitátem meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta nobis, quǽsumus, Dómine: ut salutáribus ieiúniis erudíti, a nóxiis quoque vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Perpetuæ et Felicitatis Martyrum

Da nobis, quǽsumus, Dómine, Deus noster, sanctarum Mártyrum tuárum Perpétuæ et Felicitátis palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Exodi

Exod 20:12-24

Hæc dicit Dóminus Deus: Honóra patrem tuum et matrem tuam, ut sis longǽvus super terram, quam Dóminus, Deus tuus, dabit tibi. Non occídes. Non mœcháberis. Non furtum fácies. Non loquéris contra próximum tuum falsum testimónium. Non concupísces domum próximi tui: nec desiderábis uxórem eius, non servum, non ancíllam, non bovem, non ásinum nec ómnia, quæ illíus sunt. Cunctus autem pópulus vidébat voces, et lámpades, et sónitum búccinæ, montémque fumántem: et, pertérriti ac pavóre concússi, stetérunt procul, dicéntes Móysi: Lóquere tu nobis, et audiámus: non loquátur nobis Dóminus, ne forte moriámur. Et ait Móyses ad pópulum: Nolite timére: ut enim probáret vos, venit Deus, et ut terror illíus esset in vobis, et non peccarétis. Stetítque pópulus de longe. Móyses autem accéssit ad calíginem, in qua erat Deus. Dixit prætérea Dóminus ad Móysen: Hæc dices fíliis Israël: Vos vidístis, quod de cœlo locútus sim vobis. Non faciétis deos argénteos, nec deos áureos faciétis vobis. Altáre de terra faciétis mihi, et offerétis super eo holocáusta et pacífica vestra, oves vestras et boves in omni loco, in quo memória fúerit nóminis mei.

℟. Deo grátias.

Graduale 


Ps 6:3-4

Miserére mei, Dómine, quóniam infírmus sum: sana me, Dómine,

℣. Conturbáta sunt ómnia ossa mea: et ánima mea turbáta est valde.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangéliim secúndum Matthǽum.

℟. Glória tibi, Dómine.

Matt 15:1-20

In illo témpore: Accessérunt ad Iesum ab Ierosólymis scribæ et pharisǽi, dicéntes: Quare discípuli tui transgrediúntur traditiónem seniórum? Non enim lavant manus suas, cum panem mandúcant. Ipse autem respóndens, ait illis: Quare et vos transgredímini mandátum Dei propter traditiónem vestram? Nam Deus dixit: Honóra patrem et matrem. Et: Qui male díxerit patri vel matri, morte moriátur. Vos autem dícitis: Quicúmque díxerit patri vel matri: munus quodcúmque est ex me, tibi próderit: et non honorificábit patrem suum aut matrem suam: et írritum fecístis mandátum Dei propter traditiónem vestram. Hypócritæ, bene prophetávit de vobis Isaías, dicens: Pópulus hic lábiis me honórat: cor autem eórum longe est a me. Sine causa autem colunt me, docéntes doctrínas et mandáta hóminum. Et convocátis ad se turbis, dixit eis: Audíte, et intellégite. Non quod intrat in os, coínquinat hóminem: sed quod procédit ex ore, hoc coínquinat hóminem. Tunc accedéntes discípuli eius, dixérunt ei: Scis, quia pharisǽi, audíto verbo hoc, scandalizáti sunt? At ille respóndens, ait: Omnis plantátio, quam non plantávit Pater meus cœléstis, eradicábitur. Sínite illos: cæci sunt et duces cæcórum. Cæcus autem si cæco ducátum præstet, ambo in fóveam cadunt. Respóndens autem Petrus, dixit ei: Edíssere nobis parábolam istam. At ille dixit: Adhuc et vos sine intelléctu estis? Non intellégitis, quia omne, quod in os intrat, in ventrem vadit, et in secéssum emíttitur ? Quæ autem procédunt de ore, de corde éxeunt, et ea coínquinant hóminem: de corde enim éxeunt cogitatiónes malæ, homicídia, adultéria, fornicatiónes, furta, falsa testimónia, blasphémiæ. Hæc sunt, quæ coínquinant hóminem. Non lotis autem mánibus manducáre, non coínquinat hóminem.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 108:21

Dómine, fac mecum misericórdiam tuam, propter nomen tuum: quia suávis est misericórdia tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, preces pópuli tui cum oblatiónibus hostiárum: et tua mystéria celebrántes, ab ómnibus nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Perpetuæ et Felicitatis Martyrum

Inténde, quǽsumus, Dómine, múnera altáribus tuis pro sanctárum Mártyrum tuárum Perpétuæ et Felicitatis festivitáte propósita: ut, sicut per hæc beáta mystéria illis glóriam contulísti; ita nobis indulgéntiam largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 15:10

Notas mihi fecísti vias vitæ: adimplébis me lætítia cum vultu tuo, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Sanctíficet nos, Dómine, qua pasti sumus, mensa cœléstis: et a cunctis erróribus expiátos, supérnis promissiónibus reddat accéptos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Perpetuæ et Felicitatis Martyrum

Mýsticis, Dómine, repléti sumus votis et gáudiis: præsta, quǽsumus; ut intercessiónibus sanctárum Mártyrum tuárum Perpétuæ et Felicitátis, quæ temporáliter ágimus, spirituáliter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Concéde, quǽsumus, omnípotens Deus: ut, qui protectiónis tuæ grátiam quǽrimus, liberáti a malis ómnibus, secúra tibi mente serviámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 4:38-44 


In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis fébribus. Et réliqua.

 

Homilía sancti Ambrósii Epíscopi

Liber 4 in cap. 4 Lucæ, circa finem 


Vide cleméntiam Dómini Salvatóris: nec indignatióne commótus nec scélere offénsus, nec iniúria violátus Iudǽam déserit: quin étiam ímmemor iniúriæ, memor cleméntiæ, nunc docéndo, nunc liberándo, nunc sanándo, infídæ plebis corda demúlcet. Et bene sanctus Lucas virum ab spíritu nequítiæ liberátum ante præmísit, et subdit féminæ sanitátem. Utrúmque enim sexum Dóminus curatúrus advénerat: sed prior sanári débuit, qui prior creátus est; nec prætermítti illa, quæ mobilitáte magis ánimi, quam pravitáte peccáverat.

℣. Tu autem, Dómine, miserére nobis.

℟. Deo grátias.

 

℟. Vidéntes Ioseph a longe, loquebántur mútuo fratres, dicéntes: Ecce somniátor venit:

* Veníte, occidámus eum, et videámus si prosint illi sómnia sua.

℣. Cumque vidíssent Ioseph fratres sui, quod a patre cunctis frátribus plus amarétur, óderant eum, nec póterant ei quidquam pacífice loqui, unde et dicébant.

℟. Veníte, occidámus eum, et videámus si prosint illi sómnia sua.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sábbato medicínæ Domínicæ ópera cœpta signíficat, ut inde nova creatúra cœ́perit, ubi vetus creatúra ante desívit: nec sub lege esse Dei Fílium, sed supra legem in ipso princípio designáret: nec solvi legem, sed impléri. Neque enim per legem, sed verbo factus est mundus, sicut légimus: Verbo Dómini cæli firmáti sunt. Non sólvitur ergo lex, sed implétur: ut fiat renovátio hóminis iam labéntis. Unde et Apóstolus ait: Exspoliántes vos véterem hóminem, indúite novum, qui secúndum Deum creátus est.

℣. Tu autem, Dómine, miserére nobis.

℟. Deo grátias.

 

℟. Dixit Iudas frátribus suis: Ecce Ismaëlítæ tránseunt; veníte, venumdétur, et manus nostræ non polluántur:

* Caro enim et frater noster est.

℣. Quid enim prodest, si occidérimus fratrem nostrum, et celavérimus sánguinem ipsíus? mélius est ut venumdétur.

℟. Caro enim et frater noster est.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et bene sábbato cœpit, ut ipsum se osténderet Creatórem, qui ópera opéribus intéxeret, et prosequerétur opus, quod ipse iam cœ́perat: ut si domum faber renováre dispónat, non a fundaméntis, sed a culmínibus íncipit sólvere vetustátem. Itaque ibi prius manum ádmovet, ubi ante desíerat: deínde a minóribus íncipit, ut ad maióra pervéniat. Liberáre a dǽmone et hómines, sed in verbo Dei possunt: resurrectiónem mórtuis imperáre, divínæ solíus est potestátis. Fortássis étiam in typo mulíeris illíus socrus Simónis et Andréæ, váriis críminum fébribus caro nostra languébat, et diversárum cupiditátum immódicis æstuábat illécebris. Nec minórem febrem amóris esse díxerim, quam calóris. Itaque illa ánimum, hæc corpus inflámmat. Febris enim nostra, avarítia est: febris nostra, libído est: febris nostra, luxúria est: febris nostra, ambítio est: febris nostra, iracúndia est.

℣. Tu autem, Dómine, miserére nobis.

℟. Deo grátias.

 

℟. Extrahéntes Ioseph de lacu, vendidérunt Ismaëlítæ vigínti argénteis: 

* Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. At illi, intíncta túnica Ioseph in sánguine hædi, misérunt qui ferret eam ad patrem, et díceret: Vide, si túnica fílii tui sit, an non.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

℣. Glória Patri, et Fílio, * et Spirítui Sancto.

℟. Reversúsque Ruben ad púteum, cum non invenísset eum, scidit vestiménta sua cum fletu, et dixit: Puer non compáret, et ego quo ibo?

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Exíbant autem dæmónia * a multis clamántia, et dicéntia, Quia tu es Christus Fílius Dei: et íncrepans non sinébat ea loqui, quia sciébant ipsum esse Christum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exíbant autem dæmónia a multis clamántia, et dicéntia, Quia tu es Christus Fílius Dei: et íncrepans non sinébat ea loqui, quia sciébant ipsum esse Christum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Thomæ de Aquino Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui Ecclésiam tuam beáti Thomæ Confessóris tui mira eruditióne claríficas, et sancta operatióne fecúndas: da nobis, quǽsumus; et quæ dócuit, intelléctu conspícere, et quæ egit, imitatióne complére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Primam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Mártii Luna vicésima séptima Anno Dómini 2024

 

Granátæ, in Hispánia, sancti Ioánnis de Deo Confessóris, qui Ordinis Fratrum Hospitalitátis infirmórum fuit Institútor, ac misericórdia in páuperes et sui despéctu éxstitit insígnis; quem Leo Décimus tértius, Póntifex Máximus, cæléstem ómnium hospitálium et infirmórum Patrónum renuntiavit.

Nicomedíæ sancti Quinctílis, Epíscopi et Mártyris.

In Africa sanctórum Mártyrum Cyrílli Epíscopi, Rogáti, Felícis, item Rogáti, Beátæ, Heréniæ, Felicitátis, Urbáni, Silváni et Mamílli.

Apud Antínoum, Ægýpti urbem, natális sanctórum Mártyrum Apollónii Diáconi, et Philémonis; qui, tenti et ad Iúdicem addúcti, et, cum sacrificáre idólis constánter renuíssent, ambo, perforátis calcáneis, per civitátem horribíliter tracti, ac novíssime, gládio cæsi, martýrium complevérunt.

Ibídem pássio sanctórum Ariáni Prǽsidis, Theótici et aliórum trium, quos Iudex submérsos in mare necávit, sed delphinórum obséquio córpora eórum ad littus deláta sunt.

Carthágine sancti Póntii, qui fuit Diáconus beáti Cypriáni Epíscopi, et, usque ad diem mortis illíus sústinens cum ipso exsílium, vitæ et passiónis eius egrégium volúmen relíquit, atque, in suis passiónibus Dóminum semper gloríficans, corónam vitæ proméruit.

Toléti, in Hispánia, deposítio beáti Iuliáni, Epíscopi et Confessóris, sanctitáte et doctrína celebérrimi.

In Anglia sancti Felícis Epíscopi, qui orientáles Anglos ad fidem convértit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Tertiam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Sextam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Nonam 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Vesperas 03-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Omnes qui habébant infírmos, * ducébant illos ad Iesum, et sanabántur.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnes qui habébant infírmos, ducébant illos ad Iesum, et sanabántur.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Subiéctum tibi pópulum, quǽsumus, Dómine, propitiátio cæléstis amplíficet: et tuis semper fáciat servíre mandátis. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam III in Quadragesima ~ III. classis
Commemoratio ad Laudes tantum: S. Thomæ de Aquino Confessoris et Ecclesiæ Doctoris

Ad Completorium 03-07-2024 

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quinta infra Hebdomadam III in Quadragesima ~ III. classis
Commemoratio: S. Thomæ de Aquino Confessoris Ecclesiæ Doctoris

Sancta Missa 03-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 




Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum

Ps 77:1

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Magníficet te, Dómine, sanctórum tuórum Cosmæ et Damiáni beáta solémnitas: qua et illis glóriam sempitérnam, et opem nobis ineffábili providéntia contulísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Thomæ de Aquino Confessoris Ecclesiæ Doctoris

Deus, qui Ecclésiam tuam beáti Thomæ Confessóris tui mira eruditióne claríficas, et sancta operatióne fecúndas: da nobis, quǽsumus; et quæ dócuit, intelléctu conspícere, et quæ egit, imitatióne complére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ.

Ier 7:1-7

In diébus illis: Factum est verbum Dómini ad me, dicens: Sta in porta domus Dómini: et prǽdica ibi verbum istud, et dic: Audíte verbum Dómini, omnis Iuda, qui ingredímini per portas has, ut adorétis Dóminum. Hæc dicit Dóminus exercítuum, Deus Israël: Bonas fácite vias vestras et stúdia vestra: et habitábo vobíscum in loco isto. Nolíte confídere in verbis mendácii, dicéntes: Templum Dómini, templum Dómini, templum Dómini est. Quóniam si bene direxéritis vias vestras et stúdia vestra: si fecéritis iudícium inter virum et próximum eius, ádvenæ et pupíllo et víduæ non fecéritis calúmniam, nec sánguinem innocéntem effudéritis in loco hoc, et post deos aliénos non ambulavéritis in malum vobismetípsis: habitábo vobíscum in loco isto, in terra, quam dedi pátribus vestris a sǽculo et usque in sǽculum: ait Dóminus omnípotens.

℟. Deo grátias.

Graduale 


Ps 144:15-16

Oculi ómnium in te sperant, Dómine: et tu das illis escam in témpore opportúno,

℣. Aperis tu manum tuam: et imples omne ánimal benedictióne.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 4:38-44

In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis  fébribus: et rogavérunt illum pro ea. Et stans super illam, imperávit febri: et dimísit illam. Et contínuo surgens, ministrábat illis. Cum autem sol occidísset, omnes, qui habébant infírmos váriis languóribus, ducébant illos ad eum. At ille síngulis manus impónens, curábat eos. Exíbant autem dæmónia a multis, clamántia et dicéntia: Quia tu es Fílius Dei; et íncrepans non sinébat ea loqui, quia sciébant ipsum esse Christum. Facta autem die egréssus ibat in desértum locum, et turbæ requirébant eum, et venérunt usque ad ipsum: et detinébant illum, ne discéderet ab eis. Quibus ille ait: Quia et áliis civitátibus opórtet me evangelizáre regnum Dei: quia ídeo missus sum. Et erat prǽdicans in synagógis Galilǽæ.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 137:7

Si ambulávero in médio tribulatiónis, vivificábis me, Dómine: et super iram inimicórum meorum exténdes manum tuam, et salvum me fáciet déxtera tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


In tuorum, Dómine, pretiósa morte iustórum sacrifícium illud offérimus, de quo martýrium sumpsit omne princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Thomæ de Aquino Confessoris Ecclesiæ Doctoris

Sancti Thomæ Confessóris tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:4-5

Tu mandásti, mandáta tua custodíri nimis: útinam dirigántur viæ meæ, ad custodiéndas iustificatiónes tuas.

Postcommunio 


S. Dóminus vobíscum.

R. Et cum spíritu tuo.

Orémus.

 Sit nobis, Dómine, sacraménti tui certa salvátio: quæ cum beatórum Mártyrum tuórum Cosmæ et Damiáni méritis implorátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Thomæ de Aquino Confessoris Ecclesiæ Doctoris

Ut nobis, Dómine, tua sacrifícia dent salútem: beátus Thomas Conféssor tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Subiéctum tibi pópulum, quǽsumus, Dómine, propitiátio cœléstis amplíficet: et tuis semper fáciat servíre mandátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 4:5-42 


In illo témpore: Venit Iesus in civitátem Samaríæ, quæ dícitur Sichar: iuxta prǽdium, quod dedit Iacob Ioseph fílio suo. Et réliqua.

 

Homilía sancti Augustíni Epíscopi

Tract. 15 in Ioánnem, post init. 


Iam incípiunt mystéria. Non enim frustra fatigátur Iesus: non enim frustra fatigátur virtus Dei: non enim frustra fatigátur, per quem fatigáti recreántur: non enim frustra fatigátur, quo deserénte fatigámur, quo præsénte firmámur. Fatigátur tamen Iesus, et fatigátur ab itínere, et sedet, et iuxta púteum sedet, et hora sexta fatigátus sedet. Omnia ista ínnuunt áliquid, indicáre volunt áliquid: ut pulsémus, hortántur. Ipse ergo apériat et nobis et vobis, qui dignátus est ita hortári, ut díceret: Pulsáte, et aperiétur vobis.

℣. Tu autem, Dómine, miserére nobis.

℟. Deo grátias.

 

℟. Videns Iacob vestiménta Ioseph, scidit vestiménta sua cum fletu, et dixit:

* Fera péssima devorávit fílium meum Ioseph.

℣. Tulérunt autem fratres eius túnicam illíus, mitténtes ad patrem: quam cum cognovísset pater, ait.

℟. Fera péssima devorávit fílium meum Ioseph.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Tibi fatigátus est ab itínere Iesus. Invenímus virtútem Iesum, et invenímus infírmum Iesum: fortem, et infírmum. Fortem, quia in princípio erat Verbum, et Verbum erat apud Deum, et Deus erat Verbum: hoc erat in princípio apud Deum. Vis vidére quam iste Fílius Dei fortis sit? Omnia per ipsum facta sunt, et sine ipso factum est nihil: et sine labóre facta sunt. Quid ergo illo fórtius, per quem sine labóre facta sunt ómnia? Infírmum vis nosse? Verbum caro factum est, et habitávit in nobis. Fortitúdo Christi te creávit: infírmitas Christi te recreávit. Fortitúdo Christi fecit, ut quod non erat, esset: infírmitas Christi fecit, ut quod erat, non períret. Cóndidit nos fortitúdine sua, quæsívit nos infirmitáte sua.

℣. Tu autem, Dómine, miserére nobis.

℟. Deo grátias.

 

℟. Ioseph dum intráret in terram Ægýpti, linguam quam non nóverat, audívit: manus eius in labóribus serviérunt:

* Et lingua eius inter príncipes loquebátur sapiéntiam.

℣. Humiliavérunt in compédibus pedes eius: ferrum petránsiit ánimam eius, donec veníret verbum eius.

℟. Et lingua eius inter príncipes loquebátur sapiéntiam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nutrit ergo ipse infírmus infírmos, tamquam gallína pullos suos: huic enim se símilem fecit. Quóties vólui, inquit ad Ierúsalem, congregáre fílios tuos sub alas tamquam gallína pullos suos, et noluísti? Vidétis autem, fratres, quemádmodum gallína infirmétur cum pullis suis. Nulla enim ália avis, quod sit mater, agnóscitur. Vidémus nidificáre pásseres quóslibet ante óculos nostros: hirúndines, cicónias, colúmbas cotídie vidémus nidificáre: quos, nisi quando in nidis vidémus, paréntes esse non agnóscimus. Gallína vero sic infirmátur in pullis suis, ut étiam si ipsi pulli non sequántur, fílios non vídeas, matrem tamen intéllegas.

℣. Tu autem, Dómine, miserére nobis.

℟. Deo grátias.

 

℟. Meménto mei, dum bene tibi fúerit: 

* Ut súggeras pharaóni, ut edúcat me de isto cárcere: * Quia furtim sublátus sum, et hic ínnocens in lacum missus sum.

℣. Tres enim adhuc dies sunt, post quos recordábitur phárao ministérii tui, et restítuet te in gradum prístinum: tunc meménto mei.

℟. Ut súggeras pharaóni, ut edúcat me de isto cárcere.

℣. Glória Patri, et Fílio, * et Spirítui Sancto.

℟. Quia furtim sublátus sum, et hic ínnocens in lacum missus sum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Aquam, quam ego dédero, * si quis bíberit ex ea, non sítiet in ætérnum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Aquam, quam ego dédero, si quis bíberit ex ea, non sítiet in ætérnum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Ioannis de Deo Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui beátum Ioánnem, tuo amóre succénsum, inter flammas innóxium incédere fecísti, et per eum Ecclésiam tuam nova prole fecundásti: præsta, ipsíus suffragántibus méritis; ut igne caritátis tuæ vítia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Primam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Mártii Luna vicésima octáva Anno Dómini 2024

 

Romæ sanctæ Francíscæ Víduæ, nobilitáte géneris, vitæ sanctitáte et miraculórum dono célebris. 

Apud Sebásten, in Arménia, natális sanctórum quadragínta mílitum Cappádocum, qui, témpore Licínii Imperatóris, sub Prǽside Agricoláo, post víncula et cárceres tetérrimos, post cæsas lapídibus fácies, nudi sub dio, frigidíssimo híemis témpore, supra stagnum rigens pernoctáre iussi sunt, ubi gelu constrícta eórum córpora disrumpebántur, ac demum crurifrágio martýrium consummárunt. Erant autem inter eos nobilióres Cýrion et Cándidus; eorúmque ómnium præcláras glórias sanctus Basilíus aliíque Patres scriptis suis celebrárunt. Ipsórum porro Mártyrum festívitas sequénti die recólitur.

Nyssæ deposítio sancti Gregórii Epíscopi, qui sanctórum Basilíi et Emméliæ fílius, et sanctórum item Basilíi Magni ac Petri Sebasténsis Episcopórum et Macrínæ Vírginis frater éxstitit; atque, vita et eruditióne claríssimus, ob fídei cathólicæ defensiónem, sub Ariáno Imperatóre Valénte, civitáte sua pulsus est.

Barcinóne, in Hispánia, sancti Paciáni Epíscopi, tam vita quam sermóne conspícui; qui, témpore Theodósii Príncipis, in última senectúte finem vitæ sortítus est.

Bonóniæ sanctæ Catharínæ Vírginis, e secúndo Ordine sancti Francísci, quæ vitæ sanctitáte fuit illústris. Ipsíus autem corpus magno cum honóre ibídem cólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Tertiam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Sextam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Nonam 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam III in Quadragesima ~ III. classis
Commemoratio ad Laudes tantum: S. Joannis de Deo Confessoris

Ad Vesperas 03-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dómine, * ut vídeo, prophéta es tu: patres nostri in monte hoc adoravérunt.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, ut vídeo, prophéta es tu: patres nostri in monte hoc adoravérunt.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut, qui in tua protectióne confídimus, cuncta nobis adversántia te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Sexta infra Hebdomadam III in Quadragesima ~ III. classis
Commemoratio: S. Joannis de Deo Confessoris

Sancta Missa 03-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:17.

Fac mecum, Dómine, signum in bonum: ut vídeant, qui me oderunt, et confundántur: quóniam tu, Dómine, adiuvísti me et consolátus es me.

Ps 85:1

Inclína, Dómine, aurem tuam, et exáudi me: quóniam inops et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Fac mecum, Dómine, signum in bonum: ut vídeant, qui me oderunt, et confundántur: quóniam tu, Dómine, adiuvísti me et consolátus es me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Ieiúnia nostra, quǽsumus, Dómine, benígno favóre proséquere: ut, sicut ab aliméntis abstinémus in córpore; ita a vítiis ieiunémus in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Ioannis de Deo Confessoris

Deus, qui beátum Ioánnem, tuo amóre succénsum, inter flammas innóxium incédere fecísti, et per eum Ecclésiam tuam nova prole fœcundásti: præsta, ipsíus suffragántibus méritis; ut igne caritátis tuæ vitia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Numeri.

Num 20:1, 3, 6-13

In diébus illis: Convenérunt fílii Israël adversum Móysen et Aaron: et versi in seditiónem, dixérunt: Date nobis aquam, ut bibámus. Ingressúsque Móyses et Aaron, dimíssa multitúdine, tabernáculum fœ́deris, corruérunt proni in terram, clamaverúntque ad Dóminum, atque dixérunt: Dómine Deus, audi clamórem huius pópuli, et áperi eis thesáurum tuum, fontem aquæ vivæ, ut, satiáti, cesset murmurátio eórum. Et appáruit glória Dómini super eos. Locutúsque est Dóminus ad Móysen, dicens: Tolle virgam, et cóngrega pópulum, tu et Aaron frater tuus, et loquímini ad petram coram eis, et illa dabit aquas. Cumque edúxeris aquam de petra, bibet omnis multitúdo et iuménta eius. Tulit ígitur Móyses virgam, quæ erat in conspéctu Dómini, sicut præcéperat ei, congregáta multitúdine ante petram, dixítque eis: Audíte, rebélles et incréduli: Num de petra hac vobis aquam potérimus eiícere? Cumque elevásset Móyses manum, percútiens virga bis sílicem, egréssæ sunt aquæ largíssimæ, ita ut pópulus bíberet, et iuménta. Dixítque Dóminus ad Móysen et Aaron: Quia non credidístis mihi, ut sanctificarétis me coram fíliis Israël, non introducétis hos pópulos in terram, quam dabo eis. Hæc est aqua contradictiónis, ubi iurgáti sunt fílii Israël contra Dóminum, et sanctificátus est in eis.

℟. Deo grátias.

Graduale 


Ps 27:7, 1

In Deo sperávit cor meum, et adiútus sum: et reflóruit caro mea, et ex voluntáte mea confitébor illi.

℣. Ad te, Dómine, clamávi: Deus meus, ne síleas, ne discédas a me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9. 

℣. Dómine, ne memíneris

iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 4:5-42

In illo témpore: Venit Iesus in civitátem Samaríæ, quæ dícitur Sichar: iuxta prǽdium, quod dedit Iacob Ioseph, fílio suo. Erat autem ibi fons Iacob. Iesus ergo fatigátus ex itínere, sedébat sic supra fontem. Hora erat quasi sexta. Venit múlier de Samaría hauríre aquam. Dicit ei Iesus: Da mihi bíbere. - Discípuli enim eius abíerant in civitátem, ut cibos émerent. - Dicit ergo ei múlier illa Samaritána: Quómodo tu, Iudǽus cum sis, bíbere a me poscis, quæ sum múlier Samaritána? non enim coutúntur Iudǽi Samaritánis. Respóndit Iesus et dixit ei: Si scires donum Dei, et quis est, qui dicit tibi: Da mihi bibere: tu fórsitan petísses ab eo, et dedísset tibi aquam vivam. Dicit ei múlier: Dómine, neque in quo háurias habes, et púteus altus est: unde ergo habes aquam vivam? Numquid tu maior es patre nostro Iacob, qui dedit nobis púteum, et ipse ex eo bibit et fílii eius et pécora eius? Respóndit Iesus et dixit ei: Omnis, qui bibit ex aqua hac, sítiet íterum: qui autem bíberit ex aqua, quam ego dabo ei, non sítiet in ætérnum: sed aqua, quam ego dabo ei, fiet in eo fons aquæ saliéntis in vitam ætérnam. Dicit ad eum mulier: Dómine, da mihi hanc aquam, ut non sítiam neque véniam huc hauríre. Dicit ei Iesus: Vade, voca virum tuum, et veni huc. Respóndit múlier, et dixit: Non hábeo virum. Dicit ei Iesus: Bene dixísti, quia non hábeo virum: quinque enim viros habuísti, et nunc, quem habes, non est tuus vir: hoc vere dixísti. Dicit ei múlier: Dómine, vídeo, quia Prophéta es tu. Patres nostri in monte hoc adoravérunt, et vos dícitis, quia Ierosólymis est locus, ubi adoráre opórtet. Dicit ei Iesus: Múlier, crede mihi, quia venit hora, quando neque in monte hoc, neque in Ierosólymis adorábitis Patrem. Vos adorátis, quod nescítis: nos adorámus, quod scimus, quia salus ex Iudǽis est. Sed venit hora, et nunc est, quando veri adoratóres adorábunt Patrem in spíritu et veritáte. Nam et Pater tales quærit, qui adórent eum. Spíritus est Deus: et eos, qui adórant eum, in spíritu et veritáte opórtet adoráre. Dicit ei mulier: Scio, quia Messías venit [qui dícitur Christus]. Cum ergo vénerit ille, nobis annuntiábit ómnia. Dicit ei Iesus: Ego sum, qui loquor tecum. Et contínuo venérunt discípuli eius: et mirabántur, quia cum mulíere loquebátur. Nemo tamen dixit: Quid quæris, aut quid loquéris cum ea? Reliquit ergo hýdriam suam múlier, et ábiit in civitátem, et dicit illis homínibus: Veníte, et vidéte hóminem, qui dixit mihi ómnia, quæcúmque feci: numquid ipse est Christus? Exiérunt ergo de civitáte, et veniébant ad eum. Intérea rogábant eum discípuli, dicéntes: Rabbi, mandúca. Ille autem dicit eis: Ego cibum habeo manducáre, quem vos nescítis. Dicébant ergo discípuli ad ínvicem: Numquid áliquis áttulit ei manducáre? Dicit eis Iesus: Meus cibus est, ut fáciam voluntátem eius, qui misit me, ut perfíciam opus eius. Nonne vos dícitis, quod adhuc quátuor menses sunt, et messis venit? Ecce, dico vobis: Leváte óculos vestros, et vidéte regiónes, quia albæ sunt iam ad messem. Et qui metit, mercédem áccipit, et cóngregat fructum in vitam ætérnam: ut, et qui séminat, simul gáudeat, et qui metit. In hoc enim est verbum verum: quia álius est qui séminat, et álius est qui metit. Ego misi vos métere quod vos non laborástis: alii laboravérunt, et vos in labóres eórum introístis. Ex civitáte autem illa multi credidérunt in eum Samaritanórum, propter verbum mulíeris testimónium perhibéntis: Quia dixit mihi ómnia, quæcúmque feci. Cum veníssent ergo ad illum Samaritáni, rogavérunt eum, ut ibi manéret. Et mansit ibi duos dies. Et multo plures credidérunt in eum propter sermónem eius. Et mulíeri dicébant: Quia iam non propter tuam loquélam crédimus: ipsi enim audívimus, et scimus, quia hic est vere Salvátor mundi.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 5:3-4

Inténde voci oratiónis meæ, Rex meus, et Deus meus: quóniam ad te orábo, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, quǽsumus, Dómine, propítius ad múnera, quæ sacrámus: ut tibi grata sint, et nobis salutária semper exsístant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Ioannis de Deo Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 4:13, 14

Qui bíberit aquam, quam ego dabo ei, dicit Dóminus, fiet in eo fons aquæ saliéntis in vitam ætérnam.

Postcommunio 


S. Dóminus vobíscum.

R. Et cum spíritu tuo.

Orémus.

Huius nos, Dómine, percéptio sacraménti mundet a crimine: et ad cœléstia regna perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Ioannis de Deo Confessoris

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Præsta, quǽsumus, omnípotens Deus: ut, qui in tua protectióne confídimus, cuncta nobis adversántia, te adiuvánte, vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Matutinum 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 8:1-11 


In illo témpore: Perréxit Iesus in montem Olivéti, et dilúculo íterum venit in templum. Et réliqua.

 

Homilía sancti Augustíni Epíscopi

Tract. 33 in Ioannem, post init. 


Iesus perréxit in montem Olivéti, in montem fructuósum, in montem unguénti, in montem chrismátis. Ubi enim decébat docére Christum, nisi in monte Olivéti? Christi enim nomen a chrismáte dictum est: chrísma autem Græce, Latíne únctio nominátur. Ideo autem nos unxit, quia luctatóres contra diábolum fecit. Et dilúculo íterum venit in templum, et omnis pópulus venit ad eum: et sedens docébat eos, et non tenebátur, quia nondum pati dignabátur. Nunc iam atténdite, ubi ab inimícis tentáta sit Dómini mansuetúdo.

℣. Tu autem, Dómine, miserére nobis.

℟. Deo grátias.

 

℟. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus:

* Idcírco venit super nos tribulátio.

℣. Dixit Ruben frátribus suis: Numquid non dixi vobis, Nolíte peccáre in púerum; et non audístis me?

℟. Idcírco venit super nos tribulatio.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Addúcunt autem illi scríbæ et pharisǽi mulíerem in adultério deprehénsam, et statuérunt eam in médio, et dixérunt ei: Magíster, hæc múlier modo deprehénsa est in adultério: in lege autem Móyses mandávit nobis huiúsmodi lapidáre: tu ergo quid dicis? Hæc autem dicébant tentántes eum: ut possent accusáre eum. Unde accusáre? Numquid ipsum in áliquo facínore deprehénderant, aut illa múlier ad eum áliquo modo pertinuísse dicebátur?

℣. Tu autem, Dómine, miserére nobis.

℟. Deo grátias.

 

℟. Dixit Ruben frátribus suis: Numquid non dixi vobis, Nolíte peccáre in púerum, et non audístis me?

* En sanguis eius exquíritur.

℣. Mérito hæc pátimur, quia peccávimus in fratrem nostrum, vidéntes angústias ánimæ eius, dum deprecarétur nos, et non audívimus.

℟. En sanguis eius exquíritur.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Intellegámus, fratres, admirábilem mansuetúdinem in Dómino fuísse. Animadvertérunt eum nímium esse mitem, nímium esse mansuétum. De illo quippe fúerat ante prædíctum: Accíngere gládio tuo circa femur tuum, potentíssime. Spécie tua et pulchritúdine tua inténde, próspere procéde, et regna: propter veritátem, et mansuetúdinem, et iustítiam. Ergo áttulit veritátem ut doctor, mansuetúdinem ut liberátor, iustítiam ut cógnitor. Propter hæc eum esse regnatúrum in Spíritu Sancto prophéta prædíxerat. Cum loquerétur, véritas agnoscebátur: cum advérsus inimícos non moverétur, mansuetúdo laudabátur. Cum ergo de duóbus istis, id est, de veritáte et mansuetúdine eius, inimíci livóre et invídia torqueréntur; in tértio, id est iustítia, scándalum posuérunt.

℣. Tu autem, Dómine, miserére nobis.

℟. Deo grátias.

 

℟. Lamentabátur Iacob de duóbus fíliis suis: Heu me, dolens sum de Ioseph pérdito, et tristis nimis de Béniamin ducto pro alimóniis: 

* Precor cæléstem Regem, ut me doléntem nímium fáciat eos cérnere.

℣. Prostérnens se Iacob veheménter cum lácrimis pronus in terram, et adórans ait.

℟. Precor cæléstem Regem, ut me doléntem nímium fáciat eos cérnere.

℣. Glória Patri, et Fílio, * et Spirítui Sancto.

℟. Precor cæléstem Regem, ut me doléntem nímium fáciat eos cérnere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Inclinávit se Iesus, * et scribébat in terra: Si quis sine peccáto est, mittat in eam lápidem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Inclinávit se Iesus, et scribébat in terra: Si quis sine peccáto est, mittat in eam lápidem.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Franciscæ Romanæ Viduæ 


Ant. Date ei de fructu mánuum suárum, et laudent eam in portis ópera eius.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui beátam Francíscam fámulam tuam, inter cétera grátiæ tuæ dona, familiári Angeli consuetúdine decorásti: concéde, quǽsumus; ut, intercessiónis eius auxílio, Angelórum consórtium cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Primam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Mártii Luna vicésima nona Anno Dómini 2024

 

Sanctórum Quadragínta Mártyrum, quorum natális prídie huius diéi recensétur.

Apaméæ, in Phrýgia, natális sanctórum Mártyrum Caii et Alexándri, qui (ut scribit Apollináris, Hierapolitánus Epíscopus, in libro advérsus Cataphrýgas hæréticos), in persecutióne Marci Antoníni et Lúcii Veri, glorióso martýrio coronáti sunt.

In Pérside pássio sanctórum quadragínta duórum Mártyrum.

Corínthi sanctórum Mártyrum Codráti, Dionýsii, Cypriáni, Anécti, Pauli et Crescéntis, qui, in persecutióne Décii et Valeriáni, sub Iásone Prǽside, gládio cæsi sunt.

In Africa sancti Victóris Mártyris, in cuius solemnitáte sanctus Augustínus ad pópulum de ipso tractátum hábuit.

Romæ sancti Simplícii, Papæ et Confessóris.

Hierosólymis sancti Macárii, Epíscopi et Confessóris; cuius hortátu loca sancta a Constantíno Magno et beáta Heléna, eius matre, expurgáta sunt et sacris Basílicis illustráta.

Lutétiæ Parisiórum deposítio sancti Droctovéi Abbátis, qui fuit discípulus beáti Germáni Epíscopi.

In monastério Bobiénsi sancti Attalæ Abbátis, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Tertiam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Sextam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam III in Quadragesima ~ III. classis
Commemoratio ad Laudes tantum: S. Franciscæ Romanæ Viduæ

Ad Nonam 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Vesperas 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Nemo te condemnávit, múlier? * Nemo, Dómine. Nec ego te condemnábo: iam ámplius noli peccáre.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nemo te condemnávit, múlier? Nemo, Dómine. Nec ego te condemnábo: iam ámplius noli peccáre.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Completorium 03-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato infra Hebdomadam III in Quadragesima ~ III. classis
Commemoratio: S. Franciscæ Viduæ Romanæ

Sancta Missa 03-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 5:2-3.

Verba mea áuribus pércipe, Dómine, intéllege clamórem meum: inténde voci oratiónis meæ, Rex meus et Deus meus.

Ps 5:4

Quóniam ad te orábo, Dómine: mane exáudies vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Verba mea áuribus pércipe, Dómine, intéllege clamórem meum: inténde voci oratiónis meæ, Rex meus et Deus meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui se, affligéndo carnem, ab aliméntis ábstinent; sectándo iustítiam, a culpa ieiúnent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Franciscæ Viduæ Romanæ

Deus, qui beátam Francíscam fámulam tuam, inter cétera grátiæ tuæ dona, familiári Angeli consuetúdine decorásti: concéde, quǽsumus; ut, intercessiónis eius auxílio, Angelórum consórtium cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Daniélis Prophétæ.

Dan 13:1-9, 15-17, 19-30, 33-62

In diébus illis: Erat vir hábitans in Babylóne, et nomen eius Ióakim: et accépit uxorem nómine Susánnam, fíliam Helcíæ, pulchram nimis, et timéntem Deum: paréntes enim illíus, cum essent iusti, erudiérunt fíliam suam secúndum legem Móysi. Erat autem Ióakim dives valde, et erat ei pomárium vicínum dómui suæ: et ad ipsum confluébant Iudǽi, eo quod esset honorabílior ómnium. Et constítuti sunt de pópulo duo senes iúdices in illo anno: de quibus locútus est Dóminus: Quia egréssa est iníquitas de Babylóne a senióribus iudícibus, qui videbántur régere pópulum. Isti frequentábant domum Ióakim, et veniébant ad eos omnes, qui habébant iudícia. Cum autem pópulus revertísset per merídiem, ingrediebátur Susánna, et deambulábat in pomário viri sui. Et vidébant eam senes cotídie ingrediéntem et deambulántem: et exarsérunt in concupiscéntiam eius: etevertérunt sensum suum, et declinavérunt óculos suos, ut non vidérent cœlum, neque recordaréntur iudiciórum iustórum. Factum est autem, cum observárent diem aptum, ingréssa est aliquándo sicut heri et núdius tértius, cum duábus solis puéllis, voluítque lavári in pomário: æstus quippe erat, et non erat ibi quisquam, præter duos senes abscónditos et contemplántes eam. Dixit ergo puéllis: Afférte mihi óleum et smígmata, et óstia pomárii cláudite, ut laver. Cum autem egréssæ essent puéllæ, surrexérunt duo senes, et accurrérunt ad eam, et dixérunt: Ecce, óstia pomárii clausa sunt, et nemo nos videt, et nos in concupiscéntia tui sumus: quam ob rem assentíre nobis, et commiscére nobiscum. Quod si nolúeris, dicémus contra te testimónium, quod fúerit tecum iúvenis, et ob hanc causam emíseris puéllas a te. Ingémuit Susánna, et ait: Angústiæ sunt mihi úndique: si enim hoc égero, mors mihi est: si autem non egero, non effúgiam manus vestras. Sed mélius est mihi absque ópere incídere in manus vestras, quam peccáre in conspéctu Dómini. Et exclamávit voce magna Susánna: exclamavérunt autem et senes adversus eam. Et cucúrrit unus ad óstia pomárii, et aperuit. Cum ergo audíssent clamórem fámuli domus in pomário, irruérunt per postícum, ut vidérent, quidnam esset. Postquam autem senes locúti sunt, erubuérunt servi veheménter: quia numquam dictus fúerat sermo huiuscémodi de Susánna. Et facta est dies crástina. Cumque venísset pópulus ad Ióakim virum eius, venérunt et duo senióres, pleni iníqua cogitatióne advérsus Susánnam, ut interfícerent eam. Et dixérunt coram pópulo: Míttite ad Susánnam fíliam Helcíæ, uxórem Ióakim. Et statim misérunt. Et venit cum paréntibus et fíliis et univérsis cognátis suis. Fiébant ígitur sui, et omnes qui nóverant eam. Consurgéntes autem duo senióres in médio pópuli, posuérunt manus suas super caput eius. Quæ flens suspéxit ad cœlum: erat enim cor eius fidúciam habens in Dómino. Et dixérunt senióres: Cum deambularémus in pomário soli, ingréssa est hæc cum duábus puéllis: et clausit óstia pomárii, et dimísit a se puéllas. Venítque ad eam adoléscens, qui erat abscónditus, et concúbuit cum ea. Porro nos, cum essémus in ángulo pomárii, vidéntes iniquitátem, cucúrrimus ad eos, et vídimus eos pariter commiscéri. Et illum quidem non quívimus comprehéndere, quia fórtior nobis erat, et apértis óstiis exsilívit: hanc autem cum apprehendissémus, interrogávimus, quisnam esset adoléscens, et nóluit indicáre nobis: huius rei testes sumus. Crédidit eis multitúdo quasi sénibus et iudícibus pópuli, et condemnavérunt eam ad mortem. Exclamávit autem voce magna Susánna, et dixit: Deus ætérne, qui absconditórum es cógnitor, qui nosti ómnia, ántequam fiant, tu scis, quóniam falsum testimónium tulérunt contra me: et ecce, mórior, cum nihil horum fécerim, quæ isti malitióse composuérunt advérsum me. Exaudívit autem Dóminus vocem eius. Cumque ducerétur ad mortem, suscitávit Dóminus spíritum sanctum pueri iunióris, cuius nomen Dániel. Et exclamávit voce magna: Mundus ego sum a sánguine huius. Et convérsus omnis pópulus ad eum, dixit: Quis est iste sermo, quem tu locútus es? Qui cum staret in médio eórum, ait: Sic fátui, fílii Israël, non iudicántes, neque quod verum est cognoscéntes, condemnástis fíliam Israël? Revertímini ad iudícium, quia falsum testimónium locúti sunt advérsus eam. Revérsus est ergo pópulus cum festinatióne. Et dixit ad eos Dániel: Separáte illos ab ínvicem procul, et diiudicábo eos. Cum ergo divísi essent alter ab áltero, vocávit unum de eis, et dixit ad eum: Inveteráte diérum malórum, nunc venérunt peccáta tua, quæ operabáris prius: iúdicans iudícia iniústa, innocéntes ópprimens, et dimíttens nóxios, dicénte Dómino: Innocéntem et iustum non interfícies. Nunc ergo, si vidisti eam, dic, sub qua arbóre vidéris eos colloquéntes sibi. Qui ait: Sub schino. Dixit autem Dániel: Recte mentítus es in caput tuum. Ecce enim, Angelus Dei, accépta senténtia ab eo, scindet te médium. Et, amóto eo, iussit veníre álium, et dixit ei: Semen Chánaan, et non Iuda, spécies decépit te, et concupiscéntia subvértit cor tuum: sic faciebátis filiábus Israël, et illæ timéntes loquebántur vobis: sed fília Iuda non sustínuit iniquitátem vestram. Nunc ergo dic mihi, sub qua arbóre comprehénderis eos loquéntes sibi. Qui ait: Sub prino. Dixit autem ei Dániel: Recte mentítus es et tu in caput tuum: manet enim Angelus Dómini, gládium habens, ut secet te médium, et interfíciat vos. Exclamávit itaque omnis cœtus voce magna, et benedixérunt Deum, qui salvat sperántes in se. Et consurrexérunt advérsus duos senióres convícerat enim eos Dániel ex ore suo falsum dixísse testimónium, fecerúntque eis, sicut male égerant advérsus próximum: et interfecérunt eos, et salvátus est sanguis innóxius in die illa.

℟. Deo grátias.

Graduale 


Ps 22:4

Si ámbulem in médio umbræ mortis, non timébo mala: quóniam tu mecum es, Dómine.

℣. Virga tua et báculus tuus, ipsa me consoláta sunt.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:1-11

In illo témpore: Perréxit Iesus in montem Olivéti: et dilúculo íterum venit in templum, et omnis pópulus venit ad eum, et sedens docébat eos. Addúcunt autem scribæ et pharisǽi mulíerem in adultério deprehénsam: et statuérunt eam in médio, et dixérunt ei: Magíster, hæc múlier modo deprehénsa est in adultério. In lege autem Móyses mandávit nobis huiúsmodi lapidáre. Tu ergo quid dicis? Hoc autem dicébant tentántes eum, ut possent accusáre eum. Iesus autem inclínans se deórsum, dígito scribébat in terra. Cum ergo perseverárent interrogántes eum, eréxit se, et dixit eis: Qui sine peccáto est vestrum, primus in illam lápidem mittat. Et íterum se inclínans, scribébat in terra. Audiéntes autem unus post unum exíbant, incipiéntes a senióribus: et remánsit solus Iesus, et múlier in médio stans. Erigens autem se Iesus, dixit ei: Múlier, ubi sunt, qui te accusábant? nemo te condemnávit? Quæ dixit: Nemo, Dómine. Dixit autem Iesus: Nec ego te condemnábo: Vade, et iam ámplius noli peccáre.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:133.

Gressus meos dírige secúndum elóquium tuum: ut non dominétur mei omnis iniustítia, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum, fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Franciscæ Viduæ Romanæ

Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 8:10, 11

Nemo te condemnávit, mulier? Nemo, Dómine. Nec ego te condemnábo: iam ámplius noli peccáre.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut inter eius membra numerémur, cuius córpori communicámus et sánguini:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

 Commemoratio S. Franciscæ Viduæ Romanæ

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Præténde, Dómine, fidélibus tuis déxteram cœléstis auxílii: ut te toto corde perquírant; et, quæ digne póstulant, cónsequi mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IV in Quadragesima ~ I. classis


Ad Matutinum 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Exodi

Exod 3:1-6 


1 Móyses autem pascébat oves Iethro sóceri sui sacerdótis Mádian; cumque minásset gregem ad interióra desérti, venit ad montem Dei Horeb.

2 Apparuítque ei Dóminus in flamma ignis de médio rubi; et vidébat quod rubus ardéret et non comburerétur.

3 Dixit ergo Móyses: Vadam, et vidébo visiónem hanc magnam, quare non comburátur rubus.

4 Cernens autem Dóminus quod pérgeret ad vidéndum, vocávit eum de médio rubi, et ait: Móyses, Móyses! Qui respóndit: Adsum.

5 At ille: Ne apprópies, inquit, huc: solve calceaméntum de pédibus tuis; locus enim, in quo stas, terra sancta est.

6 Et ait: Ego sum Deus patris tui, Deus Abraham, Deus Isaac, et Deus Iacob. Abscóndit Móyses fáciem suam: non enim audébat aspícere contra Deum.

℣. Tu autem, Dómine, miserére nobis.

℟. Deo grátias.

 

℟. Locútus est Dóminus ad Móysen, dicens: Descénde in Ægýptum, et dic Pharaóni:

* Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Clamor filiórum Israël venit ad me, vidíque afflictiónem eórum: sed veni, mittam te ad Pharaónem.

℟. Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Exod 3:7-10 


7 Cui ait Dóminus: Vidi afflictiónem pópuli mei in Ægýpto, et clamórem eius audívi propter durítiam eórum qui præsunt opéribus:

8 Et sciens dolórem eius, descéndi ut líberem eum de mánibus Ægyptiórum, et edúcam de terra illa in terram bonam et spatiósam, in terram quæ fluit lacte et melle, ad loca Chananǽi, et Hethǽi, et Amorrhǽi, et Pherezǽi, et Hevǽi, et Iebusǽi.

9 Clamor ergo filiórum Israël venit ad me: vidíque afflictiónem eórum, qua ab Ægýptiis opprimúntur.

10 Sed veni, et mittam te ad Pharaónem, ut edúcas pópulum meum, fílios Israël de Ægýpto.

Exod 3:11-15 


11 Dixítque Móyses ad Deum: Quis sum ego, ut vadam ad Pharaónem, et edúcam fílios Israël de Ægýpto?

12 Qui dixit ei: Ego ero tecum: et hoc habébis signum, quod míserim te: Cum edúxeris pópulum de Ægýpto, immolábis Deo super montem istum.

13 Ait Móyses ad Deum: Ecce, ego vadam ad fílios Israël, et dicam eis: Deus patrum vestrórum misit me ad vos. Si díxerint mihi: Quod est nomen eius? quid dicam eis?

14 Dixit Deus ad Móysen: Ego sum qui sum. Ait: Sic dices fíliis Israël: Qui est, misit me ad vos.

15 Dixítque íterum Deus ad Móysen: Hæc dices fíliis Israël: Dóminus Deus patrum vestrórum, Deus Abraham, Deus Isaac, et Deus Iacob, misit me ad vos; hoc nomen mihi est in ætérnum, et hoc memoriále meum in generatiónem et generatiónem.

℣. Tu autem, Dómine, miserére nobis.

℟. Deo grátias.

 

℟. Cantémus Dómino: glorióse enim honorificátus est, equum et ascensórem proiécit in mare:

* Adiútor et protéctor factus est mihi Dóminus in salútem.

℣. Dóminus quasi vir pugnátor, Omnípotens nomen eius.

℟. Adiútor et protéctor factus est mihi Dóminus in salútem.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 6:1-15 


In illo témpore: Abiit Iesus trans mare Galilǽæ, quod est Tiberíadis: et sequebátur eum multitúdo magna, quia vidébant signa, quæ faciébat super his qui infirmabántur. Et réliqua.

 

Homilía sancti Augustíni Epíscopi

Tract. 24 in Ioannem 


Mirácula, quæ fecit Dóminus noster Iesus Christus, sunt quidem divína ópera, et ad intellegéndum Deum de visibílibus ádmonent humánam méntem. Quia enim ille non est talis substántia, quæ vidéri óculis possit; et mirácula eius, quibus totum mundum regit, universámque creatúram adminístrat, assiduitáte viluérunt, ita ut pene nemo dignétur atténdere ópera Dei mira et stupénda in quólibet séminis grano: secúndum ipsam suam misericórdiam, servávit sibi quædam, quæ fáceret opportúno témpore præter usitátum cursum ordinémque natúræ; ut non maióra, sed insólita vidéndo stupérent, quibus cotidiána vilúerant.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Laudes 03-10-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Tunc acceptábis * sacrifícium iustítiæ, si avérteris fáciem tuam a peccátis meis.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tunc acceptábis sacrifícium iustítiæ, si avérteris fáciem tuam a peccátis meis.

Ant. Bonum est * speráre in Dómino, quam speráre in princípibus.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bonum est speráre in Dómino, quam speráre in princípibus.

Ant. Me suscépit * déxtera tua, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Me suscépit déxtera tua, Dómine.

Ant. Potens es, Dómine, * erípere nos de manu forti: líbera nos, Deus noster.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Potens es, Dómine, erípere nos de manu forti: líbera nos, Deus noster.

Ant. Reges terræ * et omnes pópuli, laudáte Deum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Reges terræ et omnes pópuli, laudáte Deum.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Cum sublevásset óculos * Iesus, et vidísset máximam multitúdinem veniéntem ad se, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat quid esset factúrus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum sublevásset óculos Iesus, et vidísset máximam multitúdinem veniéntem ad se, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat quid esset factúrus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Primam 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Accépit ergo * Iesus panes, et, cum grátias egísset, distríbuit discumbéntibus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accépit ergo Iesus panes, et, cum grátias egísset, distríbuit discumbéntibus.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Mártii Luna tricésima Anno Dómini 2024

 

Sardis sancti Euthýmii Epíscopi, qui, ob cultum sanctárum Imáginum, a Michaéle, Imperatóre Iconoclásta, in exsílium missus est; ac demum, Theóphilo imperánte, búbulis nervis inhumániter cæsus, martýrium consummávit.

Córdubæ, in Hispánia, sancti Eulógii, Presbýteri et Mártyris; qui, in persecutióne Saracenórum, ob præcláram et intrépidam Christi confessiónem, verbéribus et álapis cæsus ac decollátus gládio, adiúngi eiúsdem urbis Martýribus méruit, quorum pro fide certámina scribéndo fúerat æmulátus.

Carthágine sanctórum Mártyrum Heráclii et Zósimi.

Alexandríæ pássio sanctórum Cándidi, Piperiónis et aliórum vigínti.

Laodicéæ, in Sýria, sanctórum Mártyrum Tróphimi et Thali, qui in persecutióne Diocletiáni, post multa sǽvaque torménta, corónas glóriæ sunt assecúti.

Antiochíæ commemorátio plurimórum sanctórum Mártyrum, quorum álii, Maximiáni Imperatóris mandáto, candéntibus cratículis superpósiti, non ad mortem sed ad diutúrnum cruciátum assáti, álii áliis sævíssimis affécti supplíciis, ad palmam martýrii pervenérunt.

Item sanctórum Mártyrum Gorgónii et Firmi.

Hierosólymis sancti Sophrónii Epíscopi. 

Medioláni sancti Benedícti Epíscopi. 

In fínibus Ambianénsium sancti Firmíni Abbátis. 

Carthágine sancti Constantíni Confessóris. 

Babúci, in Hérnicis, sancti Petri Confessóris, miraculórum glória conspícui.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica IV in Quadragesima ~ I. classis


Ad Tertiam 03-10-2024 


MatutinumLaudesPrimaTertia
SextaNonaVesperaCompletorium

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. De quinque pánibus * et duobus píscibus satiávit Dóminus quinque míllia hóminum.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De quinque pánibus et duobus píscibus satiávit Dóminus quinque míllia hóminum.

Capitulum Responsorium Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Sextam 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Satiávit Dóminus * quinque míllia hóminum de quinque pánibus et duobus píscibus.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Satiávit Dóminus quinque míllia hóminum de quinque pánibus et duobus píscibus.

Capitulum Responsorium Versus {ex Proprio de Tempore}


Gal 4:27 


Lætáre, stérilis, quæ non paris: erúmpe et clama, quæ non párturis: quia multi fílii desértæ, magis quam eius, quæ habet virum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Nonam 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Illi ergo * hómines, cum vidíssent quod fécerat Iesus signum, intra se dicébant: quia hic est vere Prophéta, qui ventúrus est in mundum.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illi ergo hómines, cum vidíssent quod fécerat Iesus signum, intra se dicébant: quia hic est vere Prophéta, qui ventúrus est in mundum.

Capitulum Responsorium Versus {ex Proprio de Tempore}


Gal 4:31 


Itaque, fratres, non sumus ancíllæ fílii, sed líberæ: qua libertáte Christus nos liberávit.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Vesperas 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Gal 4:22-24 


Fratres: Scriptum est, quóniam Abraham duos fílios hábuit: unum de ancílla, et unum de líbera: sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta.

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Súbiit ergo, * in montem Iesus, et ibi sedébat cum discípulis suis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Súbiit ergo, in montem Iesus, et ibi sedébat cum discípulis suis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV in Quadragesima ~ I. classis


Ad Completorium 03-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica IV in Quadragesima ~ I. classis


Sancta Missa 03-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 66:10 et 11

Lætáre, Ierúsalem: et convéntum fácite, omnes qui dilígitis eam: gaudéte cum lætítia, qui in tristítia fuístis: ut exsultétis, et satiémini ab ubéribus consolatiónis vestræ.

Ps 121:1.

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lætáre, Ierúsalem: et convéntum fácite, omnes qui dilígitis eam: gaudéte cum lætítia, qui in tristítia fuístis: ut exsultétis, et satiémini ab ubéribus consolatiónis vestræ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut, qui ex mérito nostræ actiónis afflígimur, tuæ grátiæ consolatióne respirémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas

Gal 4:22-31

Fratres: Scriptum est: Quóniam Abraham duos fílios hábuit: unum de ancílla, et unum de líbera. Sed qui de ancílla, secúndum carnem natus est: qui autem de líbera, per repromissiónem: quæ sunt per allegoríam dicta. Hæc enim sunt duo testaménta. Unum quidem in monte Sina, in servitútem génerans: quæ est Agar: Sina enim mons est in Arábia, qui coniúnctus est ei, quæ nunc est Ierúsalem, et servit cum fíliis suis. Illa autem, quæ sursum est Ierúsalem, líbera est, quæ est mater nostra. Scriptum est enim: Lætáre, stérilis, quæ non paris: erúmpe, et clama, quæ non párturis: quia multi fílii desértæ, magis quam eius, quæ habet virum. Nos autem, fratres, secúndum Isaac promissiónis fílii sumus. Sed quómodo tunc is, qui secúndum carnem natus fúerat, persequebátur eum, qui secúndum spíritum: ita et nunc. Sed quid dicit Scriptúra? Eiice ancíllam et fílium eius: non enim heres erit fílius ancíllæ cum fílio líberæ. Itaque, fratres, non sumus ancíllæ fílii, sed líberæ: qua libertáte Christus nos liberávit.

℟. Deo grátias.

Graduale 


Ps 121:1, 7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis.

 

Tractus

Ps 124:1-2

Qui confídunt in Dómino, sicut mons Sion: non commovébitur in ætérnum, qui hábitat in Ierúsalem.

℣. Montes in circúitu eius: et Dóminus in circúitu pópuli sui, ex hoc nunc et usque in sǽculum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 6:1-15

In illo témpore: Abiit Iesus trans mare Galilǽæ, quod est Tiberíadis: et sequebátur eum multitúdo magna, quia vidébant signa, quæ faciébat super his, qui infirmabántur. Súbiit ergo in montem Iesus: et ibi sedébat cum discípulis suis. Erat autem próximum Pascha, dies festus Iudæórum. Cum sublevásset ergo óculos Iesus et vidísset, quia multitúdo máxima venit ad eum, dixit ad Philíppum: Unde emémus panes, ut mandúcent hi? Hoc autem dicébat tentans eum: ipse enim sciébat, quid esset factúrus. Respóndit ei Philíppus: Ducentórum denariórum panes non suffíciunt eis, ut unusquísque módicum quid accípiat. Dicit ei unus ex discípulis eius, Andréas, frater Simónis Petri: Est puer unus hic, qui habet quinque panes hordeáceos et duos pisces: sed hæc quid sunt inter tantos? Dixit ergo Iesus: Fácite hómines discúmbere. Erat autem fænum multum in loco. Discubuérunt ergo viri, número quasi quinque míllia. Accépit ergo Iesus panes, et cum grátias egísset, distríbuit discumbéntibus: simíliter et ex píscibus, quantum volébant. Ut autem impléti sunt, dixit discípulis suis: Collígite quæ superavérunt fragménta, ne péreant. Collegérunt ergo, et implevérunt duódecim cóphinos fragmentórum ex quinque pánibus hordeáceis, quæ superfuérunt his, qui manducáverant. Illi ergo hómines cum vidíssent, quod Iesus fécerat signum, dicébant: Quia hic est vere Prophéta, qui ventúrus est in mundum. Iesus ergo cum cognovísset, quia ventúri essent, ut ráperent eum et fácerent eum regem, fugit íterum in montem ipse solus.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 134:3, 6

Laudáte Dóminum, quia benígnus est: psállite nómini eius, quóniam suávis est: ómnia, quæcúmque vóluit, fecit in cœlo et in terra.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, Dómine, quǽsumus, inténde placátus: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 121:3-4

Ierúsalem, quæ ædificátur ut cívitas, cuius participátio eius in idípsum: illuc enim ascendérunt tribus, tribus Dómini, ad confiténdum nómini tuo, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Da nobis, quǽsumus, miséricors Deus: ut sancta tua, quibus incessánter explémur, sincéris tractémus obséquiis, et fidéli semper mente sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 2:13-25. 


In illo témpore: Prope erat Pascha Iudæórum, et ascéndit Iesus Ierosólymam: et invénit in templo vendéntes boves, et oves, et colúmbas. Et réliqua.

 

Homilía sancti Augustíni Epíscopi

Tract. 10 in Ioannem, post init. 


Quid audívimus, fratres? Ecce templum illud figúra adhuc erat, et eiécit inde Dóminus omnes qui sua quærébant, qui ad núndinas vénerant. Et quæ ibi vendébant illi? Quæ opus habébant hómines in sacrifíciis illíus témporis. Novit enim cáritas vestra, quod sacrifícia illi pópulo pro eius carnalitáte, et corde adhuc lapídeo, tália data sunt, quibus tenerétur, ne in idóla deflúeret: et immolábant ibi sacrifícia, boves, oves et colúmbas. Nostis, quia legístis.

℣. Tu autem, Dómine, miserére nobis.

℟. Deo grátias.

 

℟. Vos, qui transitúri estis Iordánem, ædificáte altáre Dómino

* De lapídibus, quos ferrum non tétigit: et offérte super illud holocáusta, et hóstias pacíficas Deo vestro.

℣. Cumque intravéritis terram, quam Dóminus datúrus est vobis, ædificáte ibi altáre Dómino.

℟. De lapídibus, quos ferrum non tétigit: et offérte super illud holocáusta, et hóstias pacíficas Deo vestro.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Non ergo magnum peccátum, si hoc vendébant in templo, quod emebátur ut offerétur in templo: et tamen eiécit inde illos. Quid si ibi ebriósos inveníret, quid fáceret Dóminus, si vendéntes ea quæ lícita sunt, et contra iustítiam non sunt (quæ enim honéste emúntur, non illícite vendúntur) éxpulit tamen, et non est passus domum oratiónis fíeri domum negotiatiónis?

℣. Tu autem, Dómine, miserére nobis.

℟. Deo grátias.

 

℟. Audi, Israël, præcépta Dómini, et ea in corde tuo quasi in libro scribe:

* Et dabo tibi terram fluéntem lac et mel.

℣. Obsérva ígitur, et audi vocem meam: et inimícus ero inimícis tuis.

℟. Et dabo tibi terram fluéntem lac et mel.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Si negotiatiónis domus non debet fíeri domus Dei, potatiónis debet fíeri? Nos autem quando ista dícimus, strident déntibus suis advérsus nos: et consolátur nos Psalmus, quem audístis: Stridérunt in me déntibus suis. Nóvimus et nos audíre unde curémur: etsi ingeminántur flagélla Christo, quia flagellátur sermo ipsíus. Congregáta sunt, inquit, in me flagélla, et nesciébant. Flagellátus est flagéllis Iudæórum: flagellátur blasphémiis falsórum Christianórum: multíplicant flagélla Dómino Deo suo, et nésciunt. Faciámus nos, quantum ipse ádiuvat. Ego autem, cum mihi molésti essent, induébam me cilício, et humiliábam in ieiúnio ánimam meam.

℣. Tu autem, Dómine, miserére nobis.

℟. Deo grátias.

 

℟. Sicut fui cum Moyse ita ero tecum, dicit Dóminus: 

* Confortáre, et esto robústus: introdúces pópulum meum ad terram lacte et melle manántem.

℣. Noli timére, quóniam tecum sum: ad quæcúmque perréxeris, non dimíttam te, neque derelínquam.

℟. Confortáre, et esto robústus: introdúces pópulum meum ad terram lacte et melle manántem.

℣. Glória Patri, et Fílio, * et Spirítui Sancto.

℟. Confortáre, et esto robústus: introdúces pópulum meum ad terram lacte et melle manántem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam IV in Quadragesima ~ III. classis


Ad Laudes 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Auférte ista hinc, * dicit Dóminus: et nolíte fácere domum Patris mei domum negotiatiónis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Auférte ista hinc, dicit Dóminus: et nolíte fácere domum Patris mei domum negotiatiónis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam IV in Quadragesima ~ III. classis


Ad Primam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Mártii Luna prima Anno Dómini 2024

 

Romæ sancti Gregórii Primi, Papæ, Confessóris et Ecclésiæ Doctóris exímii; qui, ob res præcláre gestas atque Anglos ad Christi fidem convérsos, Magnus est dictus et Anglórum Apóstolus appellátus.

Ibídem deposítio sancti Innocéntii Primi, Papæ et Confessóris. Ipsíus autem festum quinto Kaléndas Augústi celebrátur.

Item Romæ sancti Mamiliáni Mártyris.

Nicomedíæ sanctórum Egdúni Presbýteri, et aliórum septem, qui sínguli diébus síngulis suffocáti sunt, ut céteris metus incuterétur.

Ibídem pássio sancti Petri Mártyris, qui, cum esset cubiculárius Diocletiáni Imperatóris, et libérius de imménsis Mártyrum supplíciis quererétur, proptérea, iubénte eódem, in médium addúcitur, ac primo suspénsus, diutíssime flagris torquétur, deínde acéto ac sale perfúsus, ad últimum in cratícula lento igne assátur, sicque vere Petri éxstitit et fídei heres et nóminis.

Constantinópoli sancti Theóphanis, qui, ex ditíssimo pauper Mónachus efféctus, ab ímpio Leóne Arméno, pro cultu sacrárum Imáginum, biénnio deténtus est in cárcere, et inde in Samothráciam deportátus, ibídem, ærúmnis conféctus, réddidit spíritum, multísque miráculis cláruit.

Cápuæ sancti Bernárdi, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam IV in Quadragesima ~ III. classis


Ad Tertiam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam IV in Quadragesima ~ III. classis


Ad Sextam 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam IV in Quadragesima ~ III. classis


Ad Vesperas 03-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Sólvite templum hoc, * dicit Dóminus; et post tríduum reædificábo illud: hoc autem dicébat de templo córporis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sólvite templum hoc, dicit Dóminus; et post tríduum reædificábo illud: hoc autem dicébat de templo córporis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deprecatiónem nostram, quǽsumus, Dómine, benígnus exáudi: et, quibus supplicándi præstas afféctum, tríbue defensiónis auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 53:3-4

Deus, in nómine tuo salvum me fac, et in virtúte tua líbera me: Deus, exáudi oratiónem meam: áuribus pércipe verba oris mei.

Ps 53:5

Quóniam aliéni insurrexérunt in me: et fortes quæsiérunt ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, in nómine tuo salvum me fac, et in virtúte tua líbera me: Deus, exáudi oratiónem meam: áuribus pércipe verba oris mei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, observatiónes sacras ánnua devotióne recoléntes, et córpore tibi placeámus et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum

3 Reg 3:16-28.

In diébus illis: Venérunt duæ mulíeres meretríces ad regem Salomónem, steterúntque coram eo, quarum una ait: Obsecro, mi dómine: ego et múlier hæc habitabámus in domo una, et péperi apud eam in cubículo. Tértia autem die postquam ego péperi, péperit et hæc: et erámus simul, nullúsque álius nobíscum in domo, excéptis nobis duábus. Mórtuus est autem fílius mulíeris huius nocte: dórmiens quippe oppréssit eum. Et consúrgens intempéstæ noctis siléntio, tulit fílium meum de látere meo ancíllæ tuæ dormiéntis, et collocávit in sinu suo: suum autem fílium, qui erat mórtuus, pósuit in sinu meo. Cumque surrexíssem mane, ut darem lac fílio meo, appáruit mórtuus: quem diligéntius íntuens clara luce, deprehéndi non esse meum, quem genúeram. Respondítque áltera múlier: Non est ita, ut dicis, sed fílius tuus mórtuus est, meus autem vivit. E contrário illa dicébat: Mentiris: fílius quippe meus vivit, et fílius tuus mórtuus est. Atque in hunc modum contendébant coram rege. Tunc rex ait: Hæc dicit Fílius meus vivit, et fílius tuus mórtuus est. Et ista respóndit: Non, sed fílius tuus mórtuus est, meus autem vivit. Dixit ergo rex: Afférte mihi gládium. Cumque attulíssent gládium coram rege: Divídite, inquit, infántem vivum in duas partes, et dat dimídiam partem uni, et dimídiam partem álteri. Dixit autem múlier, cuius fílius erat vivus, ad regem - commóta sunt quippe víscera eius super fílio suo: - Obsecro, dómine, date illi infántem vivum, et nolíte interfícere eum. E contrário illa dicébat: Nec mihi nec tibi sit, sed dividátur. Respóndit rex et ait: Date huic infántem vivum, et non occidátur: hæc est enim mater eius. Audívit ítaque omnis Israël iudícium, quod iudicásset rex, et timuérunt regem, vidéntes sapiéntiam Dei esse in eo ad faciéndum iudícium.

℟. Deo grátias.

Graduale 


Ps 30:3

Esto mihi in Deum protectórem et in locum refúgii, ut salvum me fácias.

Ps 70:1.

℣. Deus, in te sperávi: Dómine, non confúndar in ætérnum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 2:13-25

In illo témpore: Prope erat Pascha Iudæórum, et ascéndit Iesus Ierosólymam: et invénit in templo vendéntes boves et oves et colúmbas, et nummulários sedéntes. Et cum fecísset quasi flagéllum de funículis, omnes eiécit de templo, oves quoque et boves, et nummulariórum effúdit æs et mensas subvértit. Et his, qui colúmbas vendébant, dixit: Auférte ista hinc, et nolíte fácere domum Patris mei domum negotiatiónis. Recordáti sunt vero discípuli eius, quia scriptum est: Zelus domus tuæ comédit me. Respondérunt ergo Iudǽi, et dixérunt ei: Quod signum osténdis nobis, quia hæc facis? Respóndit Iesus et dixit eis: Sólvite templum hoc, et in tribus diébus excitábo illud. Dixérunt ergo Iudǽi: Quadragínta et sex annis ædificátum est templum hoc, et tu in tribus diébus excitábis illud? Ille autem dicébat de templo córporis sui. Cum ergo resurrexísset a mórtuis, recordáti sunt discípuli eius, quia hoc dicébat, et credidérunt Scriptúræ, et sermóni, quem dixit Iesus. Cum autem esset Ierosólymis in Pascha in die festo, multi credidérunt in nómine eius, vidéntes signa eius, quæ faciébat. Ipse autem Iesus non credébat semetípsum eis, eo quod ipse nosset omnes, et quia opus ei non erat, ut quis testimónium perhibéret de hómine: ipse enim sciébat, quid esset in hómine.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 99:1-2

Iubiláte Deo, omnis terra, servíte Dómino in lætítia: intráte in conspéctu eius in exsultatióne: quia Dóminus ipse est Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátum tibi, Dómine, sacrifícium vivíficet nos semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 18:13, 14

Ab occúltis meis munda me, Dómine: et ab aliénis parce servo tuo.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salutáribus sacraméntis: ad redemptiónis ætérnæ, quǽsumus, proficiámus augméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Deprecatiónem nostram, quǽsumus. Dómine, benígnus exáudi: et, quibus supplicándi præstas afféctum, tríbue defensiónis auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 7:14-31 


In illo témpore: Iam die festo mediánte, ascéndit Iesus in templum, et docébat. Et mirabántur Iudǽi. Et réliqua.

 

Homilía sancti Augustíni Epíscopi

Tract. 29 in Ioannem, sub init. 


Ille qui latébat, docébat, et palam loquebátur, et non tenebátur. Illud enim ut latéret, erat causa exémpli, hoc potestátis. Sed cum docéret, mirabántur Iudǽi. Omnes quidem, quantum árbitror, mirabántur, sed non omnes convertebántur. Et unde admirátio? Quia multi nóverant ubi natus, quemádmodum fúerit educátus. Nunquam eum víderant lítteras discéntem: audiébant autem de lege disputántem, legis testimónia proferéntem, quæ nemo posset proférre, nisi legísset, nemo légeret, nisi lítteras didicísset: et ídeo mirabántur. Eórum autem admirátio, magístro facta est insinuándæ áltius veritátis occásio.

℣. Tu autem, Dómine, miserére nobis.

℟. Deo grátias.

 

℟. Quid me quærítis interfícere, hóminem qui vera locútus sum vobis?

* Si male locútus sum, testimónium pérhibe de malo: si autem bene, cur me cædis?

℣. Multa bona ópera operátus sum vobis: propter quod opus vultis me occídere?

℟. Si male locútus sum, testimónium pérhibe de malo: si autem bene, cur me cædis?

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ex eórum quippe admiratióne et verbis, dixit Dóminus profúndum áliquid, et diligéntius ínspici et discúti dignum. Quid ergo Dóminus respóndit eis, admirántibus quómodo sciret lítteras, quas non didícerat? Mea, inquit, doctrína non est mea, sed eius qui misit me. Hæc est profúnditas prima: vidétur enim paucis verbis quasi contrária locútus. Non enim ait: Ista doctrína non est mea: sed, Mea doctrína non est mea. Si non tua, quómodo tua? si tua, quómodo non tua? Tu enim dicis utrúmque: et mea doctrína, et non mea.

℣. Tu autem, Dómine, miserére nobis.

℟. Deo grátias.

 

℟. Addúxi vos per desértum quadragínta annis ego Dóminus, et non sunt attríta vestiménta vestra:

* Manna de cælo plui vobis, et oblíti estis me, dicit Dóminus.

℣. Ego addúxi vos de terra Ægýpti, et de domo servitútis liberávi vos.

℟. Manna de cælo plui vobis, et oblíti estis me, dicit Dóminus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Si ergo intueámur diligénter quod ipse in exórdio dicit sanctus Evangelísta: In princípio erat Verbum, et Verbum erat apud Deum, et Deus erat Verbum: inde pendet huius solútio quæstiónis. Quæ est doctrína Patris, nisi Verbum Patris? Ipse ergo Christus doctrína Patris, si Verbum Patris. Sed quia Verbum, non potest esse nullíus, sed alicúius: et suam doctrínam dixit seípsum, et non suam, quia Patris est Verbum. Quid enim tam tuum quam tu? Et quid tam non tuum quam tu, si alicúius est, quod es?

℣. Tu autem, Dómine, miserére nobis.

℟. Deo grátias.

 

℟. Móyses fámulus Dei ieiunávit quadragínta diébus et quadragínta nóctibus: 

* Ut legem Dómini mererétur accípere.

℣. Ascéndens Móyses in montem Sínai ad Dóminum, fuit ibi quadragínta diébus et quadragínta nóctibus.

℟. Ut legem Dómini mererétur accípere.

℣. Glória Patri, et Fílio, * et Spirítui Sancto.

℟. Ut legem Dómini mererétur accípere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Quid me quærítis * interfícere, hóminem qui vera locútus sum vobis?

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quid me quærítis interfícere, hóminem qui vera locútus sum vobis?

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Gregorii Papæ Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui ánimæ fámuli tui Gregórii ætérnæ beatitúdinis prǽmia contulísti: concéde propítius; ut, qui peccatórum nostrórum póndere prémimur, eius apud te précibus sublevémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Primam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Mártii Luna secúnda Anno Dómini 2024

 

Córdubæ, in Hispánia, sanctórum Mártyrum Ruderíci Presbýteri, et Salomónis.

Nicomedíæ natális sanctórum Mártyrum Macedónii, Patríciæ uxóris, et Modéstæ fíliæ.

Nicǽæ, in Bithýnia, sanctórum Mártyrum Theusétæ, eiúsque fílii Horris, Theodóræ, Nymphodóræ, Marci et Arábiæ; qui omnes pro Christo igni tráditi sunt.

Hermópoli, in Ægýpto, sancti Sabíni Mártyris, qui multa passus, tandem, proiéctus in flumen, martýrium consummávit.

In Pérside sanctæ Christínæ, Vírginis et Mártyris.

Apud Camerínum sancti Ansovíni, Epíscopi et Confessóris.

In Thebáide deposítio sanctæ Euphrásiæ Vírginis.

Constantinópoli Translátio sancti Nicéphori, Epíscopi eiúsdem urbis et Confessóris; cuius corpus e Proconnéso, Propóntidis ínsula, ubi ipse quarto Nonas Iúnii ob sanctárum Imáginum cultum exsul obíerat, Constantinópolim relátum est, atque a sancto illíus civitátis Epíscopo Methódio, honorífice in templo sanctórum Apostolórum sepúltum, hac ipsa recurrénte die, in qua olim idem Nicéphorus in exsílium fúerat deportátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Tertiam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Sextam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Nonam 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Vesperas 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Nemo in eum misit manum: * quia nondum vénerat hora eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nemo in eum misit manum: quia nondum vénerat hora eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Miserére, Dómine, pópulo tuo: et contínuis tribulatiónibus laborántem propítius respiráre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV in Quadragesima ~ III. classis
Commemoratio ad Laudes tantum: S. Gregorii Papæ Confessoris et Ecclesiæ Doctoris

Ad Completorium 03-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam IV in Quadragesima ~ III. classis
Commemoratio: S. Gregorii Papæ Confessoris et Ecclesiæ Doctoris

Sancta Missa 03-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:2-3

Exáudi, Deus, oratiónem meam, et ne despéxeris deprecatiónem meam: inténde in me et exáudi me.

Ps 54:3-4

Contristátus sum in exercitatióne mea: et conturbátus sum a voce inimíci et a tribulatióne peccatóris.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi, Deus, oratiónem meam, et ne despéxeris deprecatiónem meam: inténde in me et exáudi me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sacræ nobis, quǽsumus, Dómine, observatiónis ieiúnia: et piæ conversatiónis augméntum, et tuæ propitiatiónis contínuum præstent auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gregorii Papæ Confessoris et Ecclesiæ Doctoris

Deus, qui ánimæ fámuli tui Gregórii ætérnæ beatitúdinis prǽmia contulísti: concéde propítius; ut, qui peccatórum nostrórum póndere prémimur, eius apud te précibus sublevémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Exodi.

Exod 32:7-14

In diébus illis: Locútus est Dóminus ad Móysen, dicens: Descénde de monte: peccávit pópulus tuus, quem eduxísti de terra Ægýpti. Recessérunt cito de via, quam ostendísti eis: fecerúntque sibi vítulum conflátilem, et adoravérunt, atque immolántes ei hóstias, dixérunt: Isti sunt dii tui, Israël, qui te eduxérunt de terra Ægýpti. Rursúmque ait Dóminus ad Móysen: Cerno, quod pópulus iste duræ cervícis sit: dimítte me, ut irascátur furor meus contra eos, et déleam eos, faciámque te in gentem magnam. Móyses autem orábat Dóminum, Deum suum, dicens: Cur, Dómine, iráscitur furor tuus contra pópulum tuum, quem eduxísti de terra Ægýpti in fortitúdine magna et in manu robústa? Ne quæro dicant Ægýptii: Cállide edúxit eos, ut interfíceret in móntibus et deléret e terra: quiéscat ira tua, et esto placábilis super nequítia pópuli tui. Recordáre Abraham, Isaac et Israël, servórum tuórum, quibus iurásti per temetípsum, dicens: Multiplicábo semen vestrum sicut stellas cœli: et univérsam terram hanc, de qua locútus sum, dabo sémini vestro, et possidébitis eam semper. Placatúsque est Dóminus, ne fáceret malum, quod locútus fúerat advérsus pópulum suum.

℟. Deo grátias.

Graduale 


Ps 43:26, 2

Exsúrge, Dómine, fer opem nobis: et líbera nos propter nomen tuum.

℣. Deus, áuribus nostris audívimus: et patres nostri annuntiavérunt nobis opus, quod operátus es in diébus eórum et in diébus antíquis.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 7:14-31

In illo témpore: Iam die festo mediánte, ascéndit Iesus in templum, et docébat. Et mirabántur Iudǽi, dicéntes: Quómodo hic lítteras scit, cum non didícerit? Respóndit eis Iesus et dixit: Mea doctrína non est mea, sed eius, qui misit me. Si quis volúerit voluntátem eius fácere, cognóscet de doctrína, utrum ex Deo sit, an ego a meípso loquar. Qui a semetípso lóquitur, glóriam própriam quærit. Qui autem quærit glóriam eius, qui misit eum, hic verax est, et iniustítia in illo non est. Nonne Móyses dedit vobis legem: et nemo ex vobis facit legem? quid me quǽritis interfícere ? Respóndit turba, et dixit: Dæmónium habes: quis te quærit interfícere ? Respóndit Iesus et dixit eis: Unum opus feci, et omnes mirámini. Proptérea Móyses dedit vobis circumcisiónem  -non quia ex Móyse est, sed ex pátribus: - et in sábbato circumcíditis hóminem. Si circumcisiónem áccipit homo in sábbato, ut non solvátur lex Móysi: mihi indignámini, quia totum hóminem sanum feci in sábbato? Nolíte iudicáre secúndum fáciem, sed iustum iudícium iudicáte. Dicébant ergo quidam ex Ierosólymis: Nonne hic est, quem quærunt interfícere ? Et ecce, palam lóquitur, et nihil ei dicunt. Numquid vere cognovérunt príncipes, quia hic est Christus? Sed hunc scimus, unde sit: Christus autem, cum vénerit, nemo scit, unde sit. Clamábat ergo Iesus in templo docens, et dicens: Et me scitis et, unde sim, scitis, et a meípso non veni, sed est verus, qui misit me, quem vos nescítis. Ego scio eum, quia ab ipso sum, et ipse me misit. Quærébant ergo eum apprehéndere: et nemo misit in illum manus, quia nondum vénerat hora eius. De turba autem multi credidérunt in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:2, 3, 4

Exspéctans exspectávi Dóminum, et respéxit me: et exaudívit deprecatiónem meam: et immísit in os meum cánticum novum, hymnum Deo nostro.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, quǽsumus, emúndet nostra delícta: et, ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Gregorii Papæ Confessoris et Ecclesiæ Doctoris

Annue nobis, quǽsumus, Dómine: ut intercessióne beáti Gregórii hæc nobis prosit oblátio, quam immolándo totíus mundi tribuísti relaxári delícta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 19:6

Lætábimur in salutári tuo: et in nómine Dómini, Dei nostri, magnificábimur.

Postcommunio 


S. Dóminus vobíscum.

R. Et cum spíritu tuo.

Orémus.

Huius nos, Dómine, percéptio sacraménti mundet a crímine: et ad cæléstia regna perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gregorii Papæ Confessoris et Ecclesiæ Doctoris

Deus, qui beátum Gregórium Pontíficem Sanctórum tuórum méritis coæquásti: concéde propítius; ut, qui commemoratiónis eius festa percólimus, vitæ quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Miserére, Dómine, pópulo tuo: et contínuis tribulatiónibus laborántem, propítius respiráre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam IV in Quadragesima ~ III. classis


Ad Matutinum 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 9:1-38 


In illo témpore: Prætériens Iesus, vidit hóminem cæcum a nativitáte: et interrogavérunt eum discípuli eius: Rabbi, quis peccávit, hic, aut paréntes eius, ut cæcus nascerétur? Et réliqua.

 

Homilía sancti Augustíni Epíscopi

Tract. 44 in Ioánnem, circa initium 


Ea quæ fecit Dóminus noster Iesus Christus, stupénda atque miránda, et ópera, et verba sunt: ópera, quia facta sunt: verba, quia signa sunt. Si ergo quid signíficet hoc quod factum est, cogitémus: genus humánum est iste cæcus. Hæc enim cǽcitas cóntigit in primo hómine per peccátum, de quo omnes oríginem dúximus, non solum mortis, sed étiam iniquitátis. Si enim cǽcitas est infidélitas, et illuminátio fides: quem fidélem, quando venit Christus, invénit? Quandóquidem Apóstolus natus in gente prophetárum dicit: Fúimus et nos aliquándo natúra fílii iræ, sicut et céteri. Si fílii iræ, fílii vindíctæ, fílii pœnæ, fílii gehénnæ: quómodo natúra, nisi quia peccánte primo hómine vítium pro natúra inolévit? Si vítium pro natúra inolévit, secúndum méntem omnis homo cæcus natus est.

℣. Tu autem, Dómine, miserére nobis.

℟. Deo grátias.

 

℟. Spléndida facta est fácies Móysi, dum respíceret in eum Dóminus:

* Vidéntes senióres claritátem vultus eius, admirántes timuérunt valde.

℣. Cumque descendísset de monte Sínai, portábat duas tábulas testimónii, ignórans quod cornúta esset fácies eius ex consórtio sermónis Dei.

℟. Vidéntes senióres claritátem vultus eius, admirántes timuérunt valde.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Venit Dóminus: quid fecit? Magnum mystérium commendávit. Exspuit in terram, de salíva sua lutum fecit: quia Verbum caro factum est, et inúnxit óculos cæci. Inúnctus erat, et nondum vidébat. Misit illum ad piscínam, quæ vocátur Síloë. Pertínuit autem ad Evangelístam commendáre nobis nomen huius piscínæ, et ait: Quod interpretátur Missus. Iam quis sit missus agnóscitis. Nisi enim ille fuísset missus, nemo nostrum esset ab iniquitáte dimíssus. Lávit ergo óculos in ea piscína, quæ interpretátur Missus; baptizátus est in Christo. Si ergo quando eum in seípso quodámmodo baptizávit, tunc illuminávit: quando inúnxit, fortásse catechúmenum fecit.

℣. Tu autem, Dómine, miserére nobis.

℟. Deo grátias.

 

℟. Ecce mitto Angelum meum, qui præcédat te, et custódiat semper:

* Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Israël, si me audíeris, non erit in te deus recens, neque adorábis deum aliénum: ego enim Dóminus.

℟. Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Audístis grande mystérium. Intérroga hóminem: Christiánus es? Respóndet tibi: Non sum. Si pagánus es, aut Iudǽus? Si autem díxerit, Non sum: adhuc quæris ab eo, Catechúmenus, an fidélis? Si respónderit tibi, Catechúmenus: inúnctus est, nondum lotus. Sed unde inúnctus? Quære, et respóndet. Quære ab illo, in quem credat? Eo ipso quo catechúmenus est, dicit: In Christum. Ecce modo loquor et fidélibus et catechúmenis. Quid dixi de sputo et luto? Quia Verbum caro factum est; hoc catechúmeni áudiunt: sed non eis súfficit ad quod inúncti sunt: festínent ad lavácrum, si lumen inquírunt.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Rabbi, quid peccávit * homo iste, quod cæcus natus est? Respóndit Iesus, et dixit: Neque hic peccávit, neque paréntes eius: sed ut manifesténtur ópera Dei in illo.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Rabbi, quid peccávit homo iste, quod cæcus natus est? Respóndit Iesus, et dixit: Neque hic peccávit, neque paréntes eius: sed ut manifesténtur ópera Dei in illo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam IV in Quadragesima ~ III. classis


Ad Primam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Mártii Luna tértia Anno Dómini 2024

 

Romæ, in agro Veráno, sancti Leónis, Epíscopi et Mártyris. 

Item Romæ natális sanctórum quadragínta septem Mártyrum, qui baptizáti sunt a beáto Apóstolo Petro, cum tenerétur in custódia Mamertíni cum Coapóstolo suo Paulo, ubi novem menses deténti sunt; qui omnes, sub devotíssima fídei confessióne, Neroniáno gládio consúmpti sunt.

In Província Valériæ sanctórum duórum Monachórum, quos Longobárdi suspéndio necavérunt in árbore; in qua Mártyres, licet defúncti, ab hóstibus ipsis audíti sunt psállere.

In ea étiam persecutióne Diáconus Ecclésiæ Marsicánæ, in confessióne fídei, cápite truncátus est.

In Africa sanctórum Mártyrum Petri et Aphrodísii, qui, in persecutióne Wandálica, martýrii corónam percepérunt.

Carrhis, in Mesopotámia, sancti Eutýchii patrícii, et Sociórum, qui ab Evelid, Arabum Rege, ob fídei confessiónem, interémpti sunt.

Halberstátti, in Germánia, dormítio beátæ Mathíldis Regínæ, matris Othónis Primi, Romanórum Imperatóris, humilitáte et patiéntia conspícuæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam IV in Quadragesima ~ III. classis


Ad Tertiam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam IV in Quadragesima ~ III. classis


Ad Sextam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam IV in Quadragesima ~ III. classis


Ad Nonam 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui et iustis prǽmia meritórum, et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam váleat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam IV in Quadragesima ~ III. classis


Ad Vesperas 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Ille homo * qui dícitur Iesus, lutum fecit ex sputo, et linívit óculos meos, et modo vídeo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ille homo qui dícitur Iesus, lutum fecit ex sputo, et linívit óculos meos, et modo vídeo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas, fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam IV in Quadragesima ~ III. classis


Ad Completorium 03-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ezech 36:23-26

Dum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum.

Ps 33:2

Benedícam Dóminum in omni témpore: semper laus eius in ore meo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Deus, qui et iustis prǽmia meritórum et peccatóribus per ieiúnium véniam præbes: miserére supplícibus tuis; ut reátus nostri conféssio indulgéntiam valeat percípere delictórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio Ezechiélis Prophétæ.

Ezech 36:23-28

Hæc dicit Dóminus Deus: Sanctificábo nomen meum magnum, quod pollútum est inter gentes, quod polluístis in médio eárum: ut sciant gentes, quia ego Dóminus, cum sanctificátus fúero in vobis coram eis. Tollam quippe vos de géntibus, et congregábo vos de univérsis terris, et addúcam vos in terram vestram. Et effúndam super vos aquam mundam, et mundabímini ab ómnibus inquinaméntis vestris, et ab univérsis idólis vestris mundábo vos. Et dabo vobis cor novum, et spíritum novum ponam in médio vestri: et áuferam cor lapídeum de carne vestra, et dabo vobis cor cárneum. Et spíritum meum ponam in médio vestri: et fáciam, ut in præcéptis meis ambulétis, et iudícia mea custodiátis et operémini. Et habitábitis in terra, quam dedi pátribus vestris: et éritis mihi in pópulum, et ego ero vobis in Deum: dicit Dóminus omnípotens.

 

Graduale 

Ps 38:12, 6

Veníte, fílii, audíte me: timórem Dómini docébo vos.

℣. Accédite ad eum, et illuminámini: et fácies vestræ non confundéntur.

 

Oratio 

℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cœléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio Isaíæ Prophétæ.

Is 1:16-19

Hæc dicit Dóminus Deus: Lavámini, mundi estóte, auférte malum cogitatiónum vestrárum ab óculis meis: quiéscite ágere pervérse, díscite benefácere: quærite iudícium, subveníte opprésso, iudicáte pupíllo, deféndite víduam. Et veníte et argúite me, dicit Dóminus: si fúerint peccáta vestra ut cóccinum, quasi nix dealbabúntur: et si fúerint rubra quasi vermículus, velut lana alba erunt. Si voluéritis et audiéritis me, bona terræ comedétis: dicit Dóminus omnípotens.

℟. Deo grátias.

Graduale 


Ps 32:12, 6

Beáta gens, cuius est Dóminus Deus eórum: pópulus, quem elégit Dóminus in hereditátem sibi.

℣. Verbo Dómini cœli firmáti sunt: et spíritu oris eius omnis virtus eórum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris

iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 9:1-38

In illo témpore: Prætériens Iesus vidit hóminem cæcum a nativitáte: et interrogavérunt eum discípuli eius: Rabbi, quis peccávit, hic aut paréntes eius, ut cæcus nascerétur? Respóndit Iesus: Neque hic peccávit neque paréntes eius: sed ut manifesténtur ópera Dei in illo. Me opórtet operári ópera eius, qui misit me, donec dies est: venit nox, quando nemo potest operári. Quámdiu sum in mundo, lux sum mundi. Hæc cum dixísset, éxspuit in terram, et fecit lutum ex sputo, et linívit lutum super óculos eius, et dixit ei: Vade, lava in natatória Síloë (quod interpretátur Missus). Abiit ergo, et lavit, et venit videns. Itaque vicíni, et qui víderant eum prius, quia mendícus erat, dicébant: Nonne hic est, qui sedébat et mendicábat? Alii dicébant: Quia hic est. Alii autem: Nequáquam, sed símilis est ei. Ille vero dicébat: Quia ego sum. Dicébant ergo ei: Quómodo apérti sunt tibi óculi? Respóndit: Ille homo, qui dícitur Iesus, lutum fecit, et unxit oculos meos, et dixit mihi: Vade ad natatória Síloë, et lava. Et ábii, et lavi, et vídeo. Et dixérunt ei: Ubi est ille? Ait: Néscio. Addúcunt eum ad pharisǽos, qui cæcus fúerat. Erat autem sábbatum, quando lutum fecit Iesus, et apéruit óculos eius. Iterum ergo interrogábant eum pharisǽi, quómodo vidísset. Ille autem dixit eis: Lutum mihi posuit super oculos, et lavi, et vídeo. Dicébant ergo ex pharisǽis quidam: Non est hic homo a Deo, qui sábbatum non custódit. Alii autem dicébant: Quómodo potest homo peccátor hæc signa fácere ? Et schisma erat inter eos. Dicunt ergo cæco íterum: Tu quid dicis de illo, qui apéruit óculos tuos? Ille autem dixit: Quia Prophéta est. Non credidérunt ergo Iudǽi de illo, quia cæcus fuísset, et vidísset, donec vocavérunt paréntes eius, qui víderat: et interrogavérunt eos, dicéntes: Hic est fílius vester, quem vos dícitis, quia cæcus natus est? Quómodo ergo nunc videt? Respondérunt eis paréntes eius, et dixérunt: Scimus, quia hic est fílius noster, et quia cæcus natus est: quómodo autem nunc vídeat, nescímus: aut quis eius apéruit óculos, nos nescímus: ipsum interrogáte, ætátem habet, ipse de se loquátur. Hæc dixérunt paréntes eius, quóniam timébant Iudǽos: iam enim conspiráverant Iudǽi, ut, si quis eum confiterétur esse Christum, extra synagógam fíeret. Proptérea paréntes eius dixérunt: Quia ætátem habet, ipsum interrogáte. Vocavérunt ergo rursum hóminem, qui fúerat cæcus, et dixérunt ei: Da glóriam Deo. Nos scimus, quia hic homo peccátor est. Dixit ergo eis ille: Si peccátor est, néscio: unum scio, quia, cæcus cum essem, modo vídeo. Dixérunt ergo illi: Quid fecit tibi? quómodo apéruit tibi óculos? Respóndit eis: Dixi vobis iam, et audístis: quid íterum vultis audíre? Numquid et vos vultis discípuli eius fíeri? Maledixérunt ergo ei, et dixérunt: Tu discípulus illíus sis: nos autem Móysi discípuli sumus. Nos scimus, quia Móysi locútus est Deus: hunc autem nescímus, unde sit. Respóndit ille homo et dixit eis: In hoc enim mirábile est, quia vos néscitis, unde sit, et apéruit meos óculos: scimus autem, quia peccatóres Deus non audit: sed, si quis Dei cultor est et voluntátem eius facit, hunc exáudit. A sǽculo non est audítum, quia quis apéruit óculos cæci nati. Nisi esset hic a Deo, non póterat fácere quidquam. Respondérunt et dixérunt ei: In peccátis natus es totus, et tu doces nos? Et eiecérunt eum foras. Audívit Iesus, quia eiecérunt eum foras, et cum invenísset eum, dixit ei: Tu credis in Fílium Dei? Respóndit ille et dixit: Quis est, Dómine, ut credam in eum? Et dixit ei Iesus: Et vidísti eum, et qui lóquitur tecum, ipse est. At ille ait: Credo, Dómine. Hic genuflectitur Et prócidens adorávit eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:8-9, 20

Benedícite, gentes, Dóminum, Deum nostrum, et obaudíte vocem laudis eius: qui pósuit ánimam meam ad vitam, et non dedit commovéri pedes meos: benedíctus Dóminus, qui non amóvit deprecatiónem meam, et misericórdiam suam a me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súpplices te rogámus, omnípotens Deus: ut his sacrifíciis peccáta nostra mundéntur; quia tunc veram nobis tríbuis et mentis et córporis sanitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 9:11

Lutum fecit ex sputo Dóminus, et linívit óculos meos: et ábii, et lavi, et vidi, et crédidi Deo.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta, quæ súmpsimus, Dómine, Deus noster: et spirituálibus nos répleant aliméntis, et corporálibus tueántur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Páteant aures misericórdiæ tuæ. Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quinta infra Hebdomadam IV in Quadragesima ~ III. classis


Ad Matutinum 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ipse liberávit me de láqueo venántium.

℟. Et a verbo áspero.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 7:11-16 


In illo témpore: Ibat Iesus in civitátem, quæ vocátur Naim: et ibant cum eo discípuli eius, et turba copiósa. Et réliqua.

 

Homilía sancti Ambrósii Epíscopi

Lib. 5 Comment. in Lucæ cap. 7, post initium 


Et hic locus ad utrámque redúndat grátiam; et ut cito flecti divínam misericórdiam matris víduæ lamentatióne credámus, eius præcípue, quæ únici fílii vel labóre, vel morte frangátur; cui tamen víduæ gravitátis méritum exsequiárum turba concíliet: et ut hanc víduam populórum turba septam, plus vidéri esse quam féminam, quæ resurrectiónem únici et adulescéntis fílii suis lácrimis merúerit impetráre: eo quod sancta Ecclésia pópulum iuniórem a pompa fúneris atque a suprémis sepúlcri, suárum révocet ad vitam contemplatióne lacrimárum: quæ flere prohibétur eum, cui resurréctio debebátur.

℣. Tu autem, Dómine, miserére nobis.

℟. Deo grátias.

 

℟. Locútus est Dóminus ad Móysen, dicens: Descénde in Ægýptum, et dic Pharaóni:

* Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Clamor filiórum Israël venit ad me, vidíque afflictiónem eórum: sed veni, mittam te ad Pharaónem.

℟. Ut dimíttat pópulum meum: indurátum est cor Pharaónis: non vult dimíttere pópulum meum, nisi in manu forti.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Qui quidem mórtuus in lóculo materiálibus quátuor ad sepúlcrum ferebátur eleméntis, sed spem resurgéndi habébat, quia ferebátur in ligno. Quod etsi nobis ante non próderat, tamen posteáquam Iesus id tétigit, profícere cœpit ad vitam: ut esset indício, salútem pópulo per crucis patíbulum refundéndam. Audíto ígitur Dei verbo, stetérunt acérbi illi fúneris portitóres, qui corpus humánum letháli fluxu natúræ materiális urgébant. Quid enim áliud, nisi quasi in quodam féretro, hoc est, suprémi fúneris instruménto, iacémus exánimes, cum vel ignis immódicæ cupiditátis exǽstuat, vel frígidus humor exúndat, vel pigra quadam terréni córporis habitúdine vigor hebetátur animórum; vel concréta noster spíritus labe, puræ lucis vácuus méntem alit? Hi sunt nostri fúneris portitóres.

℣. Tu autem, Dómine, miserére nobis.

℟. Deo grátias.

 

℟. Stetit Móyses coram Pharaóne, et dixit: Hæc dicit Dóminus:

* Dimítte pópulum meum, ut sacríficet mihi in desérto.

℣. Dóminus Deus Hebræórum misit me ad te, dicens.

℟. Dimítte pópulum meum, ut sacríficet mihi in desérto.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed quamvis supréma mortis spem vitæ omnis aboléverint, et túmulo próxima córpora iáceant defunctórum: verbo tamen Dei iam mórtua resúrgunt cadávera: vox redit, rédditur fílius matri, revocátur a túmulo, erípitur a sepúlcro. Quis iste est túmulus tuus, nisi mali mores? Túmulus tuus perfídia est: sepúlcrum tuum guttur est. Sepúlcrum enim patens, est guttur eórum, unde verba mórtua proferúntur. Ab hoc sepúlcro te líberat Christus: ab hoc túmulo surges, si áudias verbum Dei. Et si grave peccátum est, quod pœniténtiæ lácrimis ipse laváre non possis; fleat pro te mater Ecclésia, quæ pro síngulis tamquam pro únicis fíliis vídua mater intérvenit. Compátitur enim quodam spiritáli dolóre natúræ, cum suos líberos lethálibus vítiis ad mortem cernit urgéri.

℣. Tu autem, Dómine, miserére nobis.

℟. Deo grátias.

 

℟. Cantémus Dómino: glorióse enim honorificátus est, equum et ascensórem proiécit in mare: 

* Adiútor et protéctor factus est mihi Dóminus in salútem.

℣. Dóminus quasi vir pugnátor, Omnípotens nomen eius.

℟. Adiútor et protéctor factus est mihi Dóminus in salútem.

℣. Glória Patri, et Fílio, * et Spirítui Sancto.

℟. Adiútor et protéctor factus est mihi Dóminus in salútem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Ibat Iesus * in civitátem, quæ vocátur Naim: et ecce defúnctus efferebátur fílius únicus matris suæ.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ibat Iesus in civitátem, quæ vocátur Naim: et ecce defúnctus efferebátur fílius únicus matris suæ.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Mártii Luna quarta Anno Dómini 2024

 

Cæsaréæ, in Cappadócia, pássio sancti Longíni mílitis, qui Dómini latus láncea perforásse perhibétur.

Eódem die natális sancti Aristobúli, Apostolórum discípuli, qui, cursu prædicatiónis perácto, martýrium consummávit.

In Hellespónto sancti Menígni fullónis, qui sub Décio Imperatóre passus est.

In Ægýpto sancti Nicándri Mártyris, qui, cum sanctórum Mártyrum relíquias studióse perquíreret, et ipse méruit éffici Martyr, sub Diocletiáno Imperatóre.

Córdubæ, in Hispánia, sanctæ Leocrítiæ, Vírginis et Mártyris; quæ ob Christi fidem, in persecutióne Arábica, divérsis cruciátibus afflícta et gládio decolláta est.

Thessalonícæ sanctæ Matrónæ, quæ, cum esset ancílla cuiúsdam Iudǽæ, et occúlte Christum cóleret, ac furtívis oratiónibus quotídie Ecclésiam frequentáret, a dómina sua est deprehénsa et multiplíciter afflícta, atque novíssime, robústis fústibus usque ad mortem cæsa, in confessióne Christi, incorrúptum Deo spíritum réddidit.

Reáte sancti Probi Epíscopi, cui moriénti Iuvenális et Eleuthérius Mártyres adfuérunt.

Vindobónæ, in Austria, sancti Cleméntis-Maríæ Hofbauer, Sacerdótis proféssi Congregatiónis a sanctíssimo Redemptóre nuncupátæ, plúrimis in Dei glória et animárum salúte promovénda ac dilatánda ipsa Congregatióne exantlátis labóribus insígnis; quem, virtútibus et miráculis clarum, Pius Décimus, Póntifex Máximus, in Sanctórum cánonem rétulit.

Apud Cápuam sancti Speciósi Mónachi, cuius ánimam (ut scribit beátus Gregórius Papa) germánus eius deférri vidit in cælum.

Lutétiæ Parisiórum sanctæ Ludovícæ de Marillac, víduæ Le Gras, Societátis Puellárum a Caritáte una cum sancto Vincéntio a Paulo Fundatrícis, egénis sublevándis addictíssimæ, quam Pius Papa Undécimus Sanctárum fastis accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam IV in Quadragesima ~ III. classis


Ad Tertiam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam IV in Quadragesima ~ III. classis


Ad Sextam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam IV in Quadragesima ~ III. classis


Ad Nonam 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cæléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam IV in Quadragesima ~ III. classis


Ad Vesperas 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Prophéta magnus * surréxit in nobis, et quia Deus visitávit plebem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Prophéta magnus surréxit in nobis, et quia Deus visitávit plebem suam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Pópuli tui, Deus, institútor et rector: peccáta, quibus impugnátur, expélle; ut semper tibi plácitus, et tuo munímine sit secúrus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam IV in Quadragesima ~ III. classis


Ad Completorium 03-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 104:3-4.

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Ps 104:1

Confitémini Dómino, et invocáte nomen eius: annuntiáte inter gentes ópera eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, quos ieiúnia votíva castígant, ipsa quoque devótio sancta lætíficet; ut, terrénis afféctibus mitigátis, facílius cœléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum

4 Reg 4:25-38

In diébus illis: Venit múlier Sunamítis ad Eliséum in montem Carméli: cumque vidísset eam vir Dei e contra, ait ad Giézi púerum suum: Ecce Sunamítis illa. Vade ergo in occúrsum eius, et dic ei: Recte ne ágitur circa te, et circa virum tuum, et circa fílium tuum? Quæ respóndit: Recte. Cumque venísset ad virum Dei in montem, apprehéndit pedes eius: et accéssit Giézi, ut amovéret eam. Et ait homo Dei: Dimítte illam: ánima enim eius in amaritúdine est, et Dóminus celávit a me, et non indicávit mihi. Quæ dixit illi: Numquid petívi fílium a dómino meo? Numquid non dixi tibi: Ne illúdas me? Et ille ait ad Giézi: Accínge lumbos tuos, et tolle báculum meum in manu tua, et vade. Si occurrérit tibi homo, non salútes eum: et si salutáverit te quíspiam, non respóndeas illi: et pones báculum meum super fáciem púeri. Porro mater púeri ait: Vivit Dóminus et vivit ánima tua, non dimíttam te. Surréxit ergo, et secútus est eam. Giézi autem præcésserat ante eos, et posúerat báculum super fáciem púeri, et non erat vox neque sensus: reversúsque est in occúrsum eius, et nuntiávit ei, dicens: Non surréxit puer. Ingréssus est ergo Eliséus domum, et ecce, puer mórtuus iacébat in léctulo eius: ingressúsque clausit óstium super se et super púerum: et orávit ad Dóminum. Et ascéndit, et incúbuit super púerum: posuítque os suum super os eius, et óculos suos super óculos eius, et manus suas super manus eius: et incurvávit se super eum: et calefácta est caro púeri. At ille revérsus, deambulávit in domo, semel huc atque illuc: et ascéndit et incúbuit super eum: et oscitávit puer sépties, aperuítque oculos. At ille vocávit Giézi, et dixit ei: Voca Sunamítidem hanc. Quæ vocáta ingréssa est ad eum. Qui ait: Tolle fílium tuum. Venit illa, et córruit ad pedes eius, et adorávit super terram: tulítque fílium suum, et egréssa est, et Eliséus revérsus est in Gálgala.

℟. Deo grátias.

Graduale 


Ps 73:20, 19, 22

Réspice, Dómine, in testaméntum tuum: et ánimas páuperum tuórum ne obliviscáris in finem.

℣. Exsúrge, Dómine, iúdica causam tuam: memor esto oppróbrii servórum tuórum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vídua erat, et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 69:2, 3, 4

Dómine, ad adiuvándum me festína: confundántur omnes, qui cógitant servis tuis mala.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Purífica nos, miséricors Deus: ut Ecclésiæ tuæ preces, quæ tibi gratæ sunt, pia múnera deferéntes, fiant expiátis méntibus gratióres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 70:16-17, 18

Dómine, memorábor iustítiæ tuæ solíus: Deus, docuísti me a iuventúte mea: et usque in senéctam et sénium, Deus, ne derelínquas me.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstia dona capiéntibus, quǽsumus, Dómine: non ad iudícium proveníre patiáris, quæ fidélibus tuis ad remédium providísti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Pópuli tui, Deus, institútor et rector, peccáta, quibus impugnátur, expélle: ut semper tibi plácitus, et tuo munímine sit secúrus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam IV in Quadragesima ~ III. classis


Ad Matutinum 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Scápulis suis obumbrábit tibi.

℟. Et sub pennis eius sperábis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 11:1-45 


In illo témpore: Erat quidam languens Lázarus a Bethánia, de castéllo Maríæ et Marthæ soróris eius. Et réliqua.

 

Homilía sancti Augustíni Epíscopi

Tract. 49 in Ioannem, post init. 


In superióri lectióne méministis, quod Dóminus éxiit de mánibus eórum, qui lapidáre illum volúerant, et discéssit trans Iordánem, ubi Ioánnes baptizábat. Ibi ergo Dómino constitúto, infirmabátur in Bethánia Lázarus: quod castéllum erat próximum Ierosólymis. María autem erat, quæ unxit Dóminum unguénto, et extérsit pedes eius capíllis suis, cuius frater Lázarus infirmabátur. Misérunt ergo soróres eius ad eum. Iam intellégimus quo misérunt, ubi erat Iesus: quóniam absens erat, trans Iordánem scílicet. Misérunt ad Dóminum, nuntiántes quod ægrotáret frater eárum, ut si dignarétur, veníret, et eum ab ægritúdine liberáret. Ille dístulit sanáre, ut posset resuscitáre.

℣. Tu autem, Dómine, miserére nobis.

℟. Deo grátias.

 

℟. In mare viæ tuæ, et sémitæ tuæ in aquis multis:

* Deduxísti sicut oves pópulum tuum in manu Móysi et Aaron.

℣. Transtulísti illos per mare Rubrum, et transvexísti eos per aquam nímiam.

℟. Deduxísti sicut oves pópulum tuum in manu Móysi et Aaron.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quid ergo nuntiavérunt soróres eius? Dómine, ecce quem amas, infirmátur. Non dixérunt: Veni: amánti enim tantúmmodo nuntiándum fuit. Non ausæ sunt dícere: Veni, et sana. Non ausæ sunt dícere: Ibi iube, et hic fiet. Cur enim non et istæ, si fides illíus centuriónis inde laudátur? Ait enim: Non sum dignus ut intres sub tectum meum; sed tantum dic verbo, et sanábitur puer meus. Nihil horum istæ, sed tantúmmodo: Dómine, ecce quem amas, infirmátur. Súfficit ut nóveris: non enim amas, et déseris.

℣. Tu autem, Dómine, miserére nobis.

℟. Deo grátias.

 

℟. Qui persequebántur pópulum tuum, Dómine, demersísti eos in profúndum:

* Et in colúmna nubis ductor eórum fuísti.

℣. Deduxísti sicut oves pópulum tuum in manu Móysi et Aaron.

℟. Et in colúmna nubis ductor eórum fuísti.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Dicit áliquis: Quómodo per Lázarum peccátor significabátur, et a Dómino sic amabátur? Audiat enim dicéntem: Non veni vocáre iustos, sed peccatóres. Si enim peccatóres Deus non amáret, de cælo ad terram non descénderet. Audiens autem Iesus, dixit eis: Infírmitas hæc non est ad mortem, sed pro glória Dei, ut glorificétur Fílius Dei. Talis glorificátio ipsíus non ipsum auxit, sed nobis prófuit. Hoc est ergo quod ait: Non est ad mortem, sed pótius ad miráculum: quo facto créderent hómines in Christum, et vitárent veram mortem. Sane vidéte quemádmodum tamquam ex oblíquo Dóminus Deum se dixit: propter quosdam qui negant Fílium Dei Deum esse.

℣. Tu autem, Dómine, miserére nobis.

℟. Deo grátias.

 

℟. Móyses fámulus Dei ieiunávit quadragínta diébus et quadragínta nóctibus: 

* Ut legem Dómini mererétur accípere.

℣. Ascéndens Móyses in montem Sínai ad Dóminum, fuit ibi quadragínta diébus et quadragínta nóctibus.

℟. Ut legem Dómini mererétur accípere.

℣. Glória Patri, et Fílio, * et Spirítui Sancto.

℟. Ut legem Dómini mererétur accípere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV in Quadragesima ~ III. classis


Ad Laudes 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Lázarus amícus noster * dormit: eámus, et a somno excitémus eum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Lázarus amícus noster dormit: eámus, et a somno excitémus eum.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV in Quadragesima ~ III. classis


Ad Primam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Aprílis Luna quinta Anno Dómini 2024

 

Romæ pássio sancti Cyríaci Diáconi, qui, post longam cárceris maceratiónem, liquáta pice perfúsus et in catásta exténsus, attráctus étiam nervis et fústibus cæsus, ad últimum, cum Largo et Smarágdo et áliis vigínti, iubénte Maximiáno, cápite truncátus est. Sanctórum vero Cyríaci, Largi et Smarágdi festívitas sexto Idus Augústi recólitur, quo die a beáto Marcéllo Papa córpora eorúndem vigínti trium Mártyrum leváta sunt ac venerabíliter tumuláta.

Aquiléiæ natális beáti Hilárii Epíscopi, et Tatiáni Diáconi, qui, sub Numeriáno Imperatóre et Berónio Prǽside, post equúleum atque ália torménta, una cum Felíce, Largo et Dionýsio, martýrium terminárunt.

In Lycaónia sancti Papæ Mártyris, qui, ob Christi fidem, verbéribus cæsus, úngulis férreis lacerátus, clavátis cálceis incédere iussus est; deínde arbóri alligátus, eándem arbórem, migrans ad Dóminum, ex stérili réddidit fructuósam.

Anazárbi, in Cilícia, sancti Iuliáni Mártyris, qui, sub Marciáno Prǽside, diutíssime cruciátus, demum, in sacco una cum serpéntibus inclúsus, in mare demérsus est.

In dicióne Canadénsi sanctórum Mártyrum Ioánnis de Brébeuf, Gabriélis Lalemant, Antónii Daniel, Cároli Garnier et Natális Chabanel, Presbyterórum Societátis Iesu, qui in Hurónica Missióne, hac aliísque diébus, post multos labóres et sævíssimos cruciátus, mortem pro Christo fórtiter obiérunt.

Ravénnæ sancti Agapíti, Epíscopi et Confessóris.

Colóniæ Agrippínæ sancti Heribérti Epíscopi, sanctitáte célebris.

Arvérnis, in Gállia, deposítio sancti Patrícii Epíscopi.

In Sýria sancti Abrahæ Eremítæ, cuius res gestas beátus Ephræm Diáconus conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam IV in Quadragesima ~ III. classis


Ad Tertiam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV in Quadragesima ~ III. classis


Ad Sextam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV in Quadragesima ~ III. classis


Ad Nonam 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV in Quadragesima ~ III. classis


Ad Vesperas 03-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ioël 2:17 


Inter vestíbulum et altáre plorábunt sacerdótes, minístri Dómini, et dicent: Parce, Dómine, parce pópulo tuo: et ne des hereditátem tuam in oppróbrium, ut dominéntur eis natiónes. 

℟. Deo grátias.

 

Hymnus 


Audi, benígne Cónditor,

Nostras preces cum flétibus,

In hoc sacro ieiúnio

Fusas quadragenário.

 

Scrutátor alme córdium,

Infírma tu scis vírium:

Ad te revérsis éxhibe

Remissiónis grátiam.

 

Multum quidem peccávimus,

Sed parce confiténtibus:

Ad nóminis laudem tui

Confer medélam lánguidis.

 

Concéde nóstrum cónteri

Corpus per abstinéntiam;

Culpæ ut relínquant pábulum

Ieiúna corda críminum.

 

Præsta, beáta Trínitas,

Concéde, simplex Únitas;

Ut fructuósa sint tuis

Ieiuniórum múnera.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Magnificat {Antiphona ex Proprio de Tempore}


Ant. Dómine, * si fuísses hic, Lázarus non esset mórtuus: ecce iam fœtet quatriduánus in monuménto.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, si fuísses hic, Lázarus non esset mórtuus: ecce iam fœtet quatriduánus in monuménto.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Da nobis, quǽsumus, omnípotens Deus: ut, qui infirmitátis nostræ cónscii, de tua virtúte confídimus, sub tua semper pietáte gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 18:15

Meditátio cordis mei in conspéctu tuo semper: Dómine, adiútor meus, et redémptor meus.

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Meditátio cordis mei in conspéctu tuo semper: Dómine, adiútor meus, et redémptor meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ineffabílibus mundum rénovas sacraméntis: præsta, quǽsumus; ut Ecclésia tua et ætérnis profíciat institútis, et temporálibus non destituátur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Regum.

3 Reg 17:17-24

In diébus illis: Ægrotávit fílius mulíeris matris famílias, et erat languor fortíssimus, ita ut non remanéret in eo hálitus. Dixit ergo ad Elíam: Quid mihi et tibi, vir Dei? Ingréssus es ad me, ut rememoraréntur iniquitátes meæ, et interfíceres fílium meum? Et ait ad eam Elías: Da mihi fílium tuum. Tulítque eum de sinu eius, et portávit in cenáculum, ubi ipse manébat, et pósuit super léctulum suum, et clamávit ad Dóminum, et dixit: Dómine, Deus meus, étiam ne víduam, apud quam ego utcúmque susténtor, afflixísti, ut interfíceres fílium eius? Et expándit se, atque mensus est super púerum tribus vícibus, et clamávit ad Dóminum, et ait: Dómine, Deus meus, revertátur, óbsecro, ánima púeri huius in víscera eius. Et exaudívit Dóminus vocem Elíæ: et revérsa est ánima púeri intra eum, et revíxit. Tulítque Elías púerum, et depósuit eum de cenáculo in inferiórem domum, et trádidit matri suæ, et ait illi: En, vivit fílius tuus. Dixítque múlier ad Elíam: Nunc in isto cognóvi, quóniam vir Dei es tu, et verbum Dómini in ore tuo verum est.

℟. Deo grátias.

Graduale 


Ps 117:8-9

Bonum est confídere in Dómino, quam confídere in hómine.

℣. Bonum est speráre in Dómino, quam speráre in princípibus.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 11:1-45

In illo témpore: Erat quidam languens Lázarus a Bethánia, de castéllo Maríæ et Marthæ, soróris eius. (María autem erat, quæ unxit Dóminum unguénto, et extérsit pedes eius capíllis suis: cuius frater Lázarus infirmabátur.) Misérunt ergo soróres eius ad eum, dicéntes: Dómine, ecce, quem amas infirmátur. Audiens autem Iesus, dixit eis: Infírmitas hæc non est ad mortem, sed pro glória Dei, ut glorificétur Fílius Dei per eam. Diligébat autem Iesus Martham et sorórem eius, Maríam, et Lázarum. Ut ergo audívit, quia infirmabátur, tunc quidem mansit in eódem loco duóbus diébus. Déinde post hæc dixit discípulis suis: Eámus in Iudǽam íterum. Dicunt ei discípuli: Rabbi, nunc quærébant te Iudǽi lapidáre, et íterum vadis illuc? Respóndit Iesus: Nonne duódecim sunt horæ diéi? Si quis ambuláverit in die, non offéndit, quia lucem huius mundi videt: si autem ambuláverit in nocte, offéndit, quia lux non est in eo. Hæc ait, et post hæc dixit eis: Lázarus, amícus noster, dormit: sed vado, ut a somno éxcitem eum. Dixérunt ergo discípuli eius: Dómine, si dormit, salvus erit. Díxerat autem Iesus de morte eius: illi autem putavérunt, quia de dormitióne somni díceret. Tunc ergo Iesus dixit eis maniféste: Lazarus mórtuus est: et gáudeo propter vos, ut credátis, quóniam non eram ibi: sed eámus ad eum. Dixit ergo Thomas, qui dícitur Dídymus, ad condiscípulos: Eámus et nos, ut moriámur cum eo. Venit itaque Iesus, et invénit eum quátuor dies iam in monuménto habéntem. (Erat autem Bethánia iuxta Ierosólymam quasi stádiis quíndecim.) Multi autem ex Iudǽis vénerant ad Martham et Maríam, ut consolaréntur eas de fratre suo. Martha ergo, ut audívit quia Iesus venit, occúrrit illi: María autem domi sedébat. Dixit ergo Martha ad Iesum: Dómine, si fuísses hic, frater meus non fuísset mórtuus: sed et nunc scio, quia, quæcúmque popósceris a Deo, dabit tibi Deus. Dicit illi Iesus: Resúrget frater tuus. Dicit ei Martha: Scio, quia resúrget in resurrectióne in novíssimo die. Dixit ei Iesus: Ego sum resurréctio et vita: qui credit in me, étiam si mórtuus fúerit, vivet: et omnis, qui vivit et credit in me, non moriétur in ætérnum. Credis hoc? Ait illi: Utique, Dómine, ego crédidi, quia tu es Christus, Fílius Dei vivi, qui in hunc mundum venísti. Et cum hæc dixísset, ábiit et vocávit Maríam, sorórem suam, siléntio, dicens: Magíster adest, et vocat te. Illa ut audívit, surgit cito, et venit ad eum: nondum enim vénerat Iesus in castéllum; sed erat adhuc in illo loco, ubi occúrrerat ei Martha. Iudǽi ergo, qui erant cum ea in domo et consolabántur eam, cum vidíssent Maríam, quia cito surréxit et éxiit, secúti sunt eam, dicéntes: Quia vadit ad monuméntum, ut ploret ibi. María ergo, cum venísset, ubi erat Iesus, videns eum, cécidit ad pedes eius, et dicit ei: Dómine, si fuísses hic, non esset mórtuus frater meus. Iesus ergo, ut vidit eam plorántem, et Iudǽos, qui vénerant cum ea, plorántes, infrémuit spíritu, et turbávit seípsum, et dixit: Ubi posuístis eum? Dicunt ei: Dómine, veni et vide. Et lacrimátus est Iesus. Dixérunt ergo Iudǽi: Ecce, quómodo amábat eum. Quidam autem ex ipsis dixérunt: Non póterat hic, qui apéruit óculos cæci nati, facere, ut hic non morerétur? Iesus ergo rursum fremens in semetípso, venit ad monuméntum. Erat autem spelúnca, et lapis superpósitus erat ei. Ait Iesus: Tóllite lápidem. Dicit ei Martha, soror eius, qui mórtuus fúerat: Dómine, iam fetet, quatriduánus est enim. Dicit ei Iesus: Nonne dixi tibi, quóniam, si credíderis, vidébis glóriam Dei? Tulérunt ergo lápidem: Iesus autem, elevátis sursum óculis, dixit: Pater, grátias ago tibi, quóniam audísti me. Ego autem sciébam, quia semper me audis, sed propter pópulum, qui circúmstat, dixi: ut credant, quia tu me misísti. Hæc cum dixísset, voce magna clamávit: Lázare, veni foras. Et statim pródiit, qui fúerat mórtuus, ligátus pedes et manus ínstitis, et fácies illíus sudário erat ligáta. Dixit eis Iesus: Sólvite eum, et sínite abíre. Multi ergo ex Iudǽis, qui vénerant ad Maríam et Martham, et víderant quæ fecit Iesus, credidérunt in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:28, 32

Pópulum húmilem salvum fácies, Dómine, et óculos superbórum humiliábis: quóniam quis Deus præter te, Dómine?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera nos, Dómine, quǽsumus, obláta puríficent: et te nobis iugiter fáciant esse placátum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 11:33, 35, 43, 44, 39

Videns Dóminus flentes soróres Lázari ad monuméntum, lacrimátus est coram Iudǽis, et exclamávit: Lázare, veni foras: et pródiit ligátis mánibus et pédibus, qui fúerat quatriduánus mórtuus.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos, quǽsumus, Dómine, participátio sacraménti: et a propriis reátibus indesinénter expédiat, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Da nobis, quǽsumus, omnípotens Deus: ut, qui infirmitátis nostræ cónscii, de tua virtúte confídimus, sub tua semper pietáte gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato infra Hebdomadam IV in Quadragesima ~ III. classis


Ad Matutinum 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia promísit Dóminus corónam vigilántibus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia promísit Dóminus corónam vigilántibus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia promísit Dóminus corónam vigilántibus.

Ant. Non sit vobis vanum mane súrgere ante lucem: * Quia promísit Dóminus corónam vigilántibus.

Hymnus {ex Psalterio secundum tempora}


Ex more docti mýstico

Servémus hoc ieiúnium,

Deno diérum círculo

Ducto quater notíssimo.

 

Lex et prophétæ prímitus

Hoc prætulérunt, póstmodum

Christus sacrávit, ómnium

Rex atque factor témporum.

 

Utámur ergo párcius

Verbis, cibis et pótibus,

Somno, iocis, et árctius

Perstémus in custódia.

 

Vitémus autem nóxia,

Quæ súbruunt mentes vagas:

Nullúmque demus cállidi

Hostis locum tyránnidi.

 

Flectámus iram víndicem,

Plorémus ante Iúdicem,

Clamémus ore súpplici,

Dicámus omnes cérnui:

 

Nostris malis offéndimus

Tuam, Deus, cleméntiam:

Effúnde nobis désuper,

Remíssor, indulgéntiam.

 

Meménto quod sumus tui,

Licet cadúci, plásmatis:

Ne des honórem nóminis

Tui, precámur, álteri.

 

Laxa malum, quod fécimus,

Auge bonum, quod póscimus:

Placére quo tandem tibi

Possímus hic, et pérpetim.

 

Præsta, beáta Trínitas,

Concéde, simplex Únitas,

Ut fructuósa sint tuis

Ieiuniórum múnera.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Scuto circúmdabit te véritas eius.

℟. Non timébis a timóre noctúrno.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 8:12-20 


In illo témpore: Locútus est Iesus turbis Iudæórum, dicens: Ego sum lux mundi: qui séquitur me, non ámbulat in ténebris, sed habébit lumen vitæ. Et réliqua.

 

Homilía sancti Augustíni Epíscopi

Tract. 34 in Ioannem, post init. 


Quod ait Dóminus: Ego sum lux mundi: clarum puto esse eis, qui habent óculos, unde huius lucis partícipes fiant: qui autem non habent óculos, nisi in sola carne, mirántur quod dictum est a Dómino Iesu Christo: Ego sum lux mundi. Et forte non desit qui dicat apud semetípsum: Numquid forte Dóminus Christus est sol iste, qui ortu et occásu péragit diem? Non enim defuérunt hærétici, qui ista sensérunt. Manichǽi solem istum óculis cárneis visíbilem, expósitum et públicum non tantum homínibus, sed étiam pecóribus ad vidéndum, Christum Dóminum esse putavérunt.

℣. Tu autem, Dómine, miserére nobis.

℟. Deo grátias.

 

℟. Spléndida facta est fácies Móysi, dum respíceret in eum Dóminus:

* Vidéntes senióres claritátem vultus eius, admirántes timuérunt valde.

℣. Cumque descendísset de monte Sínai, portábat duas tábulas testimónii, ignórans quod cornúta esset fácies eius ex consórtio sermónis Dei.

℟. Vidéntes senióres claritátem vultus eius, admirántes timuérunt valde.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sed cathólicæ Ecclésiæ recta fides ímprobat tale comméntum, et diabólicam doctrínam esse cognóscit: nec solum agnóscit credéndo, sed in quibus potest convíncit étiam disputándo. Improbémus ítaque huiúsmodi errórem, quem sancta ab inítio anathematizávit Ecclésia. Non arbitrémur Dóminum Iesum Christum hunc esse solem, quem vidémus oríri ab Oriénte, occídere in Occidénte: cuius cúrsui nox succédit, cuius rádii nube obumbrántur: qui certa de loco in locum motióne cómmigrat. Non est hoc Dóminus Christus. Non est Dóminus Christus sol factus, sed per quem sol factus est. Omnia enim per ipsum facta sunt, et sine ipso factum est nihil.

℣. Tu autem, Dómine, miserére nobis.

℟. Deo grátias.

 

℟. Ecce mitto Angelum meum, qui præcédat te, et custódiat semper:

* Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Israël, si me audíeris, non erit in te deus recens, neque adorábis deum aliénum: ego enim Dóminus.

℟. Obsérva et audi vocem meam, et inimícus ero inimícis tuis, et affligéntes te afflígam: et præcédet te Angelus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Est ergo lux, quæ fecit hanc lucem. Hanc amémus, hanc intellégere cupiámus, ipsam sitíamus, ut ad ipsam duce ipsa aliquándo veniámus: et in illa ita vivámus, ut nunquam omníno moriámur. Ista enim lux est, de qua prophetía olim præmíssa ita in Psalmo cécinit: Quóniam apud te est fons vitæ, et in lúmine tuo vidébimus lumen. Advértite quid de tali luce antíquus sanctórum hóminum Dei sermo præmíserit. Hómines, inquit, et iuménta salvos fácies, Dómine: sicut multiplicáta est misericórdia tua, Deus.

℣. Tu autem, Dómine, miserére nobis.

℟. Deo grátias.

 

℟. Atténdite, pópule meus, legem meam: 

* Inclináte aurem vestram in verba oris mei.

℣. Apériam in parábolis os meum: loquar propositiónes ab inítio sǽculi.

℟. Inclináte aurem vestram in verba oris mei.

℣. Glória Patri, et Fílio, * et Spirítui Sancto.

℟. Inclináte aurem vestram in verba oris mei.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 58:1 


Clama, ne cesses, quasi tuba exálta vocem tuam, et annúntia pópulo meo scélera eórum, et dómui Iacob peccáta eórum.

℟. Deo grátias.

 

Hymnus 


O sol salútis, íntimis,

Iesu, refúlge méntibus,

Dum, nocte pulsa, grátior

Orbi dies renáscitur.

 

Dans tempus acceptábile,

Da lacrimárum rívulis

Laváre cordis víctimam,

Quam læta adúrat cáritas.

 

Quo fonte manávit nefas,

Fluent perénnes lácrimæ,

Si virga pœniténtiæ

Cordis rigórem cónterat.

 

Dies venit, dies tua,

In qua reflórent ómnia:

Lætémur et nos in viam

Tua redúcti déxtera.

 

Te prona mundi máchina,

Clemens, adóret, Trínitas,

Et nos novi per grátiam

Novum canámus cánticum.

Amen.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Canticum: Benedictus {Antiphona ex Proprio de Tempore}


Ant. Qui séquitur me, * non ámbulat in ténebris: sed habébit lumen vitæ, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui séquitur me, non ámbulat in ténebris: sed habébit lumen vitæ, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam IV in Quadragesima ~ III. classis


Ad Primam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Vivo ego * dicit Dóminus: nolo mortem peccatóris, sed ut magis convertátur et vivat.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivo ego dicit Dóminus: nolo mortem peccatóris, sed ut magis convertátur et vivat.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Aprílis Luna sexta Anno Dómini 2024

 

Domínica prima Passiónis.

Apud civitátem Dunum, in Hibérnia, natális sancti Patrícii, Epíscopi et Confessóris, qui primus in ea ínsula Christum evangelizávit, et máximis miráculis et virtútibus cláruit.

Hierosólymis sancti Ioseph ab Arimathǽa, qui nóbilis Decúrio et discípulus Dómini éxstitit; atque ipsíus Dómini corpus, de cruce depósitum, in monuménto suo novo sepelívit.

Romæ sanctórum Alexándri et Theodóri Mártyrum.

Alexandríæ commemorátio plurimórum sanctórum Mártyrum, qui a Serápidis cultóribus comprehénsi, et, cum adoráre idólum constánter renuíssent, sævíssime cæsi sunt, témpore Theodósii Imperatóris; qui mox rescríptum dedit, ut Serápidis templum destruerétur.

Constantinópoli sancti Pauli Mártyris, qui, sub Constantíno Coprónymo, cum sanctárum Imáginum cultum defénderet, igne combústus est.

Cabillóne, in Gálliis, sancti Agrícolæ Epíscopi.

Nivigéllæ, in Brabántia, sanctæ Gertrúdis Vírginis, quæ, claríssimo génere orta, despíciens mundum et toto vitæ suæ cursu in ómnibus sanctitátis offíciis se exércens, Christum sponsum in cælis habére méruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 55:6 


Quǽrite Dóminum dum inveníri potest: invocáte eum, dum prope est.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato infra Hebdomadam IV in Quadragesima ~ III. classis


Ad Tertiam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Advenérunt nobis * dies pœniténtiæ ad rediménda peccáta, ad salvándas ánimas.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Advenérunt nobis dies pœniténtiæ ad rediménda peccáta, ad salvándas ánimas.

Capitulum Responsorium Versus {ex Psalterio secundum tempora}


Ioël 2:12-13 


Convertímini ad me in toto corde vestro, in ieiúnio, et fletu, et planctu. Et scíndite corda vestra, et non vestiménta vestra, ait Dóminus omnípotens.

℟. Deo grátias.

 

℟.br. Ipse liberávit me * De láqueo venántium.

℟. Ipse liberávit me * De láqueo venántium.

℣. Et a verbo áspero.

℟. De láqueo venántium.

℣. Glória Patri, et Fílio, * et Spirítui Sancto.

℟. Ipse liberávit me * De láqueo venántium.

 

℣. Scápulis suis obumbrábit tibi.

℟. Et sub pennis eius sperábis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam IV in Quadragesima ~ III. classis


Ad Sextam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Commendémus nosmetípsos * in multa patiéntia, in ieiúniis multis, per arma iustítiæ.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Commendémus nosmetípsos in multa patiéntia, in ieiúniis multis, per arma iustítiæ.

Capitulum Responsorium Versus {ex Psalterio secundum tempora}


Isa 55:7 


Derelínquat ímpius viam suam, et vir iníquus cogitatiónes suas, et revertátur ad Dóminum, et miserébitur eius, et ad Deum nostrum, quóniam multus est ad ignoscéndum.

℟. Deo grátias.

 

℟.br. Scápulis suis * Obumbrábit tibi.

℟. Scápulis suis * Obumbrábit tibi.

℣. Et sub pennis eius sperábis.

℟. Obumbrábit tibi.

℣. Glória Patri, et Fílio, * et Spirítui Sancto.

℟. Scápulis suis * Obumbrábit tibi.

 

℣. Scuto circúmdabit te véritas eius.

℟. Non timébis a timóre noctúrno.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam IV in Quadragesima ~ III. classis


Ad Nonam 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Per arma iustítiæ * virtútis Dei commendémus nosmetípsos in multa patiéntia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per arma iustítiæ virtútis Dei commendémus nosmetípsos in multa patiéntia.

Capitulum Responsorium Versus {ex Psalterio secundum tempora}


Isa 58:7 


Frange esuriénti panem tuum, et egénos vagósque induc in domum tuam: cum víderis nudum, óperi eum, et carnem tuam ne despéxeris.

℟. Deo grátias.

 

℟.br. Scuto circúmdabit te * Véritas eius.

℟. Scuto circúmdabit te * Véritas eius.

℣. Non timébis a timóre noctúrno.

℟. Véritas eius.

℣. Glória Patri, et Fílio, * et Spirítui Sancto.

℟. Scuto circúmdabit te * Véritas eius.

 

℣. Ángelis suis Deus mandávit de te.

℟. Ut custódiant te in ómnibus viis tuis.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Vesperas 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Ego sum * qui testimónium perhíbeo de meípso: et testimónium pérhibet de me, qui misit me, Pater.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum qui testimónium perhíbeo de meípso: et testimónium pérhibet de me, qui misit me, Pater.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Completorium 03-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato infra Hebdomadam IV in Quadragesima ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 55:1

Sitiéntes, veníte ad aquas, dicit Dóminus: et qui non habétis prétium, veníte et bíbite cum lætítia.

Ps 77:1.

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sitiéntes, veníte ad aquas, dicit Dóminus: et qui non habétis prétium, veníte et bíbite cum lætítia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Fiat, Dómine, quǽsumus, per grátiam tuam fructuósus nostræ devotiónis afféctus: quia tunc nobis próderunt suscépta ieiúnia, si tuæ sint plácita pietáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 49:8-15

Hæc dicit Dóminus: In témpore plácito exaudívi te, et in die salútis auxiliátus sum tui: et servávi te, et dedi te in fœdus pópuli, ut suscitáres terram, et possidéres hereditátes dissipátas: ut díceres his, qui vincti sunt: Exíte: et his, qui in ténebris: Revelámini. Super vias pascéntur, et in ómnibus planis páscua eórum. Non esúrient neque sítient, et non percútiet eos æstus et sol: quia miserátor eórum reget eos, et ad fontes aquárum potábit eos. Et ponam omnes montes meos in viam, et sémitæ meæ exaltabúntur. Ecce, isti de longe vénient, et ecce illi ab aquilóne et mari, et isti de terra austráli. Laudáte, cœli, et exsúlta, terra, iubiláte, montes, laudem: quia consolátus est Dóminus pópulum suum, et páuperum suórum miserébitur. Et dixit Sion: Derelíquit me Dóminus, et Dóminus oblítus est mei. Numquid oblivísci potest múlier infántem suum, ut non misereátur fílio uteri sui? et si illa oblíta fúerit, ego tamen non oblivíscar tui, dicit Dóminus omnípotens.

℟. Deo grátias.

Graduale 


Ps 9:14, 1-2

Tibi, Dómine, derelíctus est pauper: pupíllo tu eris adiútor.

℣. Ut quid, Dómine, recessísti longe, déspicis in opportunitátibus, in tribulatióne? dum supérbit ímpius, incénditur pauper.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:12-20

In illo témpore: Locútus est Iesus turbis Iudæórum, dicens: Ego sum lux mundi: qui séquitur me, non ámbulat in ténebris, sed habébit lumen vitæ. Dixérunt ergo ei pharisǽi: Tu de te ipso testimónium pérhibes: testimónium tuum non est verum. Respóndit Iesus et dixit eis: Et si ego testimónium perhíbeo de meípso, verum est testimónium meum: quia scio, unde veni et quo vado: vos autem nescítis, unde vénio aut quo vado. Vos secúndum carnem iudicátis: ego non iúdico quemquam: et si iúdico ego, iudícium meum verum est, quia solus non sum: sed ego et, qui misit me, Pater. Et in lege vestra scriptum est, quia duórum hóminum testimónium verum est. Ego sum, qui testimónium perhíbeo de meípso: et testimónium pérhibet de me, qui misit me, Pater. Dicébant ergo ei: Ubi est Pater tuus? Respóndit Iesus: Neque me scitis neque Patrem meum: si me scirétis, fórsitan et Patrem meum scirétis. Hæc verba locútus est Iesus in gazophylácio, docens in templo: et nemo apprehéndit eum, quia necdum vénerat hora eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:3

Factus est Dóminus firmaméntum meum, et refúgium meum, et liberátor meus: et sperábo in eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónibus nostris, quǽsumus, Dómine, placáre suscéptis: et ad te nostras étiam rebélles compélle propítius voluntátes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Quadragesima

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui corporáli ieiúnio vítia cómprimis, mentem élevas, virtútem largíris et prǽmia: per Christum Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces, ut admítti iúbeas, deprecámur, súpplici confessióne dicéntes:  

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 22:1-2

Dóminus regit me, et nihil mihi déerit: in loco páscuæ ibi me collocávit: super aquam refectiónis educávit me.

Postcommunio 


S. Dóminus vobíscum.

R. Et cum spíritu tuo.

Orémus.

Tua nos, quǽsumus, Dómine, sancta puríficent: et operatióne sua tibi plácitos esse perfíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Deus, qui sperántibus in te miseréri pótius éligis quam irásci: da nobis digne flere mala, quæ fécimus; ut tuæ consolatiónis grátiam inveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica I Passionis ~ I. classis


Ad Matutinum 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Ieremíæ Prophétæ

Ier 1:1-6 


1 Verba Ieremíæ fílii Helcíæ, de sacerdótibus, qui fuérunt in Anathoth, in terra Béniamin.

2 Quod factum est verbum Dómini ad eum in diébus Iosíæ fílii Amon regis Iuda, in tertiodécimo anno regni eius.

3 Et factum est in diébus Ioakim fílii Iosíæ regis Iuda, usque ad consummatiónem undécimi anni Sedecíæ fílii Iosíæ regis Iuda, usque ad transmigratiónem Ierúsalem, in mense quinto.

4 Et factum est verbum Dómini ad me, dicens:

5 Priúsquam te formárem in útero, novi te: et ántequam exíres de vulva, sanctificávi te, et prophétam in géntibus dedi te.

6 Et dixi: A, a, a, Dómine Deus: ecce néscio loqui, quia puer ego sum.

℣. Tu autem, Dómine, miserére nobis.

℟. Deo grátias.

 

℟. Isti sunt dies, quos observáre debétis tempóribus suis:

* Quartadécima die ad vésperum Pascha Dómini est: et in quintadécima solemnitátem celebrábitis altíssimo Dómino.

℣. Locútus est Dóminus ad Móyses, dicens: Lóquere fíliis Israël, et dices ad eos.

℟. Quartadécima die ad vésperum Pascha Dómini est: et in quintadécima solemnitátem celebrábitis altíssimo Dómino.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 1:7-13 


7 Et dixit Dóminus ad me: Noli dícere: Puer sum: quóniam ad ómnia, quæ mittam te, ibis: et univérsa, quæcúmque mandávero tibi, loquéris.

8 Ne tímeas a fácie eórum: quia tecum ego sum, ut éruam te, dicit Dóminus.

9 Et misit Dóminus manum suam, et tétigit os meum: et dixit Dóminus ad me: Ecce dedi verba mea in ore tuo:

10 Ecce constítui te hódie super gentes, et super regna, ut evéllas, et déstruas, et dispérdas, et díssipes, et ædífices, et plantes.

11 Et factum est verbum Dómini ad me, dicens: Quid tu vides, Ieremía? Et dixi: Virgam vigilántem ego vídeo.

12 Et dixit Dóminus ad me: Bene vidísti, quia vigilábo ego super verbo meo, ut fáciam illud.

13 Et factum est verbum Dómini secúndo ad me, dicens: Quid tu vides? Et dixi: Ollam succénsam ego vídeo, et fáciem eius a fácie Aquilónis.

Ier 1:14-19 


14 Et dixit Dóminus ad me: Ab Aquilóne pandétur malum super omnes habitatóres terræ.

15 Quia ecce ego convocábo omnes cognatiónes regnórum Aquilónis, ait Dóminus: et vénient et ponent unusquísque sólium suum in intróitu portárum Ierúsalem, et super omnes muros eius in circúitu, et super univérsas urbes Iuda.

16 Et loquar iudícia mea cum eis super omnem malítiam eórum, qui dereliquérunt me, et libavérunt diis aliénis, et adoravérunt opus mánuum suárum.

17 Tu ergo, accínge lumbos tuos, et surge, et lóquere ad eos ómnia quæ ego præcípio tibi. Ne formídes a fácie eórum: nec enim timére te fáciam vultum eórum.

18 Ego quippe dedi te hódie in civitátem munítam, et in colúmnam férream, et in murum ǽreum, super omnem terram, régibus Iuda, princípibus eius, et sacerdótibus et pópulo terræ.

19 Et bellábunt advérsum te, et non prævalébunt: quia ego tecum sum, ait Dóminus, ut líberem te.

℣. Tu autem, Dómine, miserére nobis.

℟. Deo grátias.

 

℟. Usquequo exaltábitur inimícus meus super me?

* Réspice, et exáudi me, Dómine, Deus meus.

℣. Qui tríbulant me, exsultábunt si motus fúero: ego autem in misericórdia tua sperábo.

℟. Réspice, et exáudi me, Dómine, Deus meus.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 8:46-59 


In illo témpore: Dicébat Iesus turbis Iudæórum: Quis ex vobis árguet me de peccáto? Si veritátem dico vobis, quare non créditis mihi? Et réliqua.

 

Homilía sancti Gregórii Papæ

Homilia 18 in Evangelia 


Pensáte, fratres caríssimi, mansuetúdinem Dei. Relaxáre peccáta vénerat, et dicébat: Quis ex vobis árguet me de peccáto? Non dedignátur ex ratióne osténdere se peccatórem non esse, qui ex virtúte divinitátis póterat peccatóres iustificáre. Sed terríbile est valde, quod súbditur: Qui ex Deo est, verba Dei audit: proptérea vos non audítis, quia ex Deo non estis. Si enim ipse verba Dei audit qui ex Deo est, et audíre verba eius non potest quisquis ex illo non est: intérroget se unusquísque, si verba Dei in aure cordis pércipit; et intélleget unde sit. Cæléstem pátriam desideráre Véritas iubet, carnis desidéria cónteri, mundi glóriam declináre, aliéna non appétere, própria largíri.

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis

SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Vide, Dómine, * afflictiónem meam, quóniam eréctus est inimícus meus.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, afflictiónem meam, quóniam eréctus est inimícus meus.

Ant. In tribulatióne * invocávi Dóminum, et exaudívit me in latitúdine.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tribulatióne invocávi Dóminum, et exaudívit me in latitúdine.

Ant. Iudicásti, Dómine, * causam ánimæ meæ, defénsor vitæ meæ, Dómine Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine Deus meus.

Ant. Pópule meus, * quid feci tibi, aut quid moléstus fui? Respónde mihi.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi, aut quid moléstus fui? Respónde mihi.

Ant. Numquid rédditur * pro bono malum, quia fodérunt fóveam ánimæ meæ.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Dicébat Iesus * turbis Iudæórum, et princípibus sacerdótum: Qui ex Deo est, verba Dei audit: proptérea vos non audítis, quia ex Deo non estis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dicébat Iesus turbis Iudæórum, et princípibus sacerdótum: Qui ex Deo est, verba Dei audit: proptérea vos non audítis, quia ex Deo non estis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Primam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Ego dæmónium non hábeo, * sed honorífico Patrem meum, dicit Dóminus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dæmónium non hábeo, sed honorífico Patrem meum, dicit Dóminus.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Aprílis Luna séptima Anno Dómini 2024

 

Hierosólymis sancti Cyrílli Epíscopi, Confessóris et Ecclésiæ Doctóris; qui, ab Ariánis multas pro fídei causa perpéssus iniúrias et ex Ecclésia sua sæpe depúlsus, tandem, sanctitátis glória clarus, in pace quiévit. Ipsíus porro intemerátam fidem prima Constantinopolitána Sýnodus œcuménica, sancto Dámaso Papæ scribens, præcláro testimónio commendávit.

Cæsaréæ, in Palæstína, natális beáti Alexándri Epíscopi, qui de Cappadócia, ex própria civitáte, ubi erat Epíscopus, sanctórum locórum desidério Hierosólymam pétiit; atque ibi, cum a Narcísso, eiúsdem urbis Epíscopo, iam sene, illa regerétur Ecclésia, ipsíus gubernácula, divína edóctus revelatióne, suscépit. Póstmodum vero, in persecutióne Décii, cum iam longǽvæ ætátis veneránda canítie præfulgéret, ductus est Cæsaréam, et clausus in cárcere, ob confessiónem Christi, martýrium complévit.

Augústæ sancti Narcíssi Epíscopi, qui primus in Rhǽtia Evangélium prædicávit; deínde in Hispániam proféctus est, et, cum Gerúndæ multos ad Christi fidem convertísset, ibídem, in persecutióne Diocletiáni Imperatóris, una cum Felíce Diácono, martýrii palmam accépit.

Nicomedíæ sanctórum decem míllium Mártyrum, qui, pro Christi confessióne, gládio percússi sunt.

Ibídem sanctórum Mártyrum Tróphimi et Eucárpii.

In Británnia sancti Eduárdi Regis, qui, dolis novércæ necátus, multis miráculis cláruit.

Lucæ, in Túscia, natális sancti Frigdiáni Epíscopi, virtúte miraculórum illústris.

Mántuæ sancti Ansélmi, Epíscopi Lucénsis et Confessóris.

Cárali, in Sardínia, sancti Salvatóris ab Horta, Confessóris, ex Ordine Fratrum Minórum, qui, virtútibus et singulári miraculórum dono cláruit, et a Pio Papa Undécimo inter sanctos Cǽlites adnumerátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica I Passionis ~ I. classis


Ad Tertiam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ego glóriam meam * non quæro: est qui quærat, et iúdicet.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego glóriam meam non quæro: est qui quærat, et iúdicet.

Capitulum Responsorium Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Sextam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Amen, amen, dico vobis: * si quis sermónem meum serváverit, mortem non gustábit in ætérnum.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Amen, amen, dico vobis: si quis sermónem meum serváverit, mortem non gustábit in ætérnum.

Capitulum Responsorium Versus {ex Proprio de Tempore}


Heb 9:13-14 


Si enim sanguis hircórum, et taurórum, et cinis vítulæ aspérsus inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Nonam 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tulérunt lápides * Iudǽi, ut iácerent in eum: Iesus autem abscóndit se, et exívit de templo.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tulérunt lápides Iudǽi, ut iácerent in eum: Iesus autem abscóndit se, et exívit de templo.

Capitulum Responsorium Versus {ex Proprio de Tempore}


Heb 9:15 


Et ídeo novi testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri testaménto, repromissiónem accípiant, qui vocáti sunt ætérnæ hereditátis in Christo Iesu, Dómino nostro.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Vesperas 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manu factum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Abraham pater vester * exsultávit ut vidéret diem meum: vidit, et gavísus est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Abraham pater vester exsultávit ut vidéret diem meum: vidit, et gavísus est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Passionis ~ I. classis


Ad Completorium 03-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 42:1-2.

Iúdica me, Deus, et discérne causam meam de gente non sancta: ab hómine iníquo et dolóso éripe me: quia tu es Deus meus et fortitúdo mea.

Ps 42:3

Emítte lucem tuam et veritátem tuam: ipsa me de duxérunt et adduxérunt in montem sanctum tuum et in tabernácula tua.

Iúdica me, Deus, et discérne causam meam de gente non sancta: ab hómine iníquo et dolóso éripe me: quia tu es Deus meus et fortitúdo mea.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Quǽsumus, omnípotens Deus, famíliam tuam propítius réspice: ut, te largiénte, regátur in córpore; et, te servánte, custodiátur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos.

Hebr 9:11-15

Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta. Si enim sanguis hircórum et taurórum, et cinis vítulæ aspérsus, inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti? Et ídeo novi Testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri Testaménto, repromissiónem accípiant, qui vocáti sunt ætérnæ hereditátis, in Christo Iesu, Dómino nostro.

℟. Deo grátias.

Graduale 


Ps 142:9, 10

Eripe me, Dómine, de inimícis meis: doce me fácere voluntátem tuam

Ps 17:48-49

Liberátor meus, Dómine, de géntibus iracúndis: ab insurgéntibus in me exaltábis me: a viro iníquo erípies me.

 

Tractus

Ps 128:1-4

Sæpe expugnavérunt me a iuventúte mea.

℣. Dicat nunc Israël: sæpe expugnavérunt me a iuventúte mea.

℣. Etenim non potuérunt mihi: supra dorsum meum fabricavérunt peccatóres.

℣. Prolongavérunt iniquitátes suas: Dóminus iustus concídit cervíces peccatórum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 8:46-59

In illo témpore: Dicébat Iesus turbis Iudæórum: Quis ex vobis árguet me de peccáto? Si veritátem dico vobis, quare non créditis mihi? Qui ex Deo est, verba Dei audit. Proptérea vos non audítis, quia ex Deo non estis. Respondérunt ergo Iudǽi et dixérunt ei: Nonne bene dícimus nos, quia Samaritánus es tu, et dæmónium habes? Respóndit Iesus: Ego dæmónium non hábeo, sed honorífico Patrem meum, et vos inhonorástis me. Ego autem non quæro glóriam meam: est, qui quærat et iúdicet. Amen, amen, dico vobis: si quis sermónem meum serváverit, mortem non vidébit in ætérnum. Dixérunt ergo Iudǽi: Nunc cognóvimus, quia dæmónium habes. Abraham mórtuus est et Prophétæ; et tu dicis: Si quis sermónem meum serváverit, non gustábit mortem in ætérnum. Numquid tu maior es patre nostro Abraham, qui mórtuus est? et Prophétæ mórtui sunt. Quem teípsum facis? Respóndit Iesus: Si ego glorífico meípsum, glória mea nihil est: est Pater meus, qui gloríficat me, quem vos dícitis, quia Deus vester est, et non cognovístis eum: ego autem novi eum: et si díxero, quia non scio eum, ero símilis vobis, mendax. Sed scio eum et sermónem eius servo. Abraham pater vester exsultávit, ut vidéret diem meum: vidit, et gavísus est. Dixérunt ergo Iudǽi ad eum: Quinquagínta annos nondum habes, et Abraham vidísti? Dixit eis Iesus: Amen, amen, dico vobis, ántequam Abraham fíeret, ego sum. Tulérunt ergo lápides, ut iácerent in eum: Iesus autem abscóndit se, et exívit de templo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:17, 107

Confitébor tibi, Dómine, in toto corde meo: retríbue servo tuo: vivam, et custódiam sermónes tuos: vivífica me secúndum verbum tuum, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc múnera, quǽsumus Dómine, et víncula nostræ pravitátis absólvant, et tuæ nobis misericórdiæ dona concílient.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


1 Cor 11:24, 25

Hoc corpus, quod pro vobis tradétur: hic calix novi Testaménti est in meo sánguine, dicit Dóminus: hoc fácite, quotiescúmque súmitis, in meam commemoratiónem.

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, Dómine, Deus noster: et, quos tuis mystériis recreásti, perpétuis defénde subsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda infra Hebdomadam Passionis ~ III. classis

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 7:32-39 


In illo témpore: Misérunt príncipes et pharisǽi minístros, ut apprehendérunt Iesum. Et réliqua.

 

Homilía sancti Augustíni Epíscopi

Tract. 31 in Ioannem, circa medium 


Quómodo apprehénderent adhuc noléntem? Quia ergo non póterant apprehéndere noléntem, missi sunt, ut audírent docéntem. Quid docéntem? Dicit ergo Iesus: Adhuc módicum tempus vobíscum sum. Quod modo vultis fácere, factúri estis; sed non modo, quia modo nolo. Quare adhuc modo nolo? Quia adhuc módicum tempus vobíscum sum, et tunc vado ad eum qui me misit. Implére débeo dispensatiónem meam, et sic perveníre ad passiónem meam.

℣. Tu autem, Dómine, miserére nobis.

℟. Deo grátias.

 

℟. Deus meus, éripe me de manu peccatóris: et de manu contra legem agéntis, et iníqui:

* Quóniam tu es patiéntia mea.

℣. Deus meus, ne elongéris a me: Deus meus, in auxílium meum réspice.

℟. Quóniam tu es patiéntia mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quærétis me, et non inveniétis, et ubi sum ego, vos non potéstis veníre. Hic iam resurrectiónem suam prædíxit: noluérunt enim agnóscere præséntem, et póstea quæsiérunt, cum vidérent in eum multitúdinem iam credéntem. Magna enim signa facta sunt étiam cum Dóminus resurréxit, et ascéndit in cælum. Tunc per discípulos facta sunt magna: sed ille per illos, qui et per seípsum: ipse quippe illis díxerat: Sine me nihil potéstis fácere. Quando claudus ille, qui sedébat ad portam, ad vocem Petri surréxit, et suis pédibus ambulávit, ita ut hómines miraréntur, sic eos allocútus est Petrus, quia non in sua potestáte ista fecit, sed in virtúte illíus, quem ipsi occidérunt. Multi compúncti dixérunt: Quid faciémus?

℣. Tu autem, Dómine, miserére nobis.

℟. Deo grátias.

 

℟. Qui custodiébant ánimam meam, consílium fecérunt in unum, dicéntes: Deus derelíquit eum,

* Persequímini et comprehéndite eum: quia non est qui líberet eum: Deus meus, ne elongéris a me: Deus meus, in adiutórium meum inténde.

℣. Omnes inimíci advérsum me cogitábant mala mihi: verbum iníquum mandavérunt advérsum me, dicéntes.

℟. Persequímini et comprehéndite eum: quia non est qui líberet eum: Deus meus, ne elongéris a me: Deus meus, in adiutórium meum inténde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Vidérunt enim se ingénti crímine impietátis adstríctos, quando illum occidérunt, quem venerári et adoráre debuérunt: et hoc putábant esse inexpiábile. Magnum enim fácinus erat, cuius considerátio illos fáceret desperáre: sed non debébant desperáre, pro quibus in cruce péndens Dóminus est dignátus oráre. Díxerat enim: Pater, ignósce illis, quia nésciunt quid fáciunt. Vidébat quosdam suos inter multos aliénos: illis iam petébat véniam, a quibus adhuc accipiébat iniúriam. Non enim attendébat quod ab ipsis moriebátur, sed quia pro ipsis moriebátur.

℣. Tu autem, Dómine, miserére nobis.

℟. Deo grátias.

 

℟. Pacífice loquebántur mihi inimíci mei, et in ira molésti erant mihi: 

* Vidísti, Dómine, ne síleas, ne discédas a me.

℣. Ego autem cum mihi molésti essent, induébam me cilício, et humiliábam in ieiúnio ánimam meam.

℟. Vidísti, Dómine, ne síleas, ne discédas a me.

Gloria omittitur

℟. Pacífice loquebántur mihi inimíci mei, et in ira molésti erant mihi: * Vidísti, Dómine, ne síleas, ne discédas a me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. In die magno * festivitátis stábat Iesus, et clamábat dicens: Si quis sitit, véniat ad me, et bibat.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In die magno festivitátis stábat Iesus, et clamábat dicens: Si quis sitit, véniat ad me, et bibat.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Cyrilli Episcopi Hierosolymitani Confessoris et Ecclesiæ Doctoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Da nobis, quǽsumus, omnípotens Deus, beato Cyríllo Pontífice intercedénte: te solum verum Deum, et quem misísti Iesum Christum ita cognóscere; ut inter oves, quæ vocem eius áudiunt, perpétuo connumerári mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Primam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Aprílis Luna octáva Anno Dómini 2024

 

In Iudǽa natális sancti Ioseph, Sponsi beatíssimæ Vírginis Maríæ, Confessóris; quem Pius Nonus, Póntifex Máximus, votis et précibus ánnuens totíus cathólici Orbis, universális Ecclésiæ Patrónum declarávit.

Surrénti sanctórum Mártyrum Quincti, Quinctíllæ, Quartíllæ et Marci, cum áliis novem.

Nicomédiæ sancti Panchárii Románi, qui, sub Diocletiáno Imperatóre, in huius grátiam Christum pro diis inánibus eiurávit, sed, matre ac soróre instántibus, ad veram fidem mox rédivit, et ob immótam in ea constántiam, nervis cæsus et cápite truncátus, martýrii corónam accépit.

Eódem die sanctórum Apollónii et Leóntii Episcopórum.

Gandávi, in Flándria, sanctórum Landoáldi, Presbýteri Románi, et Amántii Diáconi; qui, a sancto Martíno Papa ad prædicándum Evangélium missi, ambo apostólicum sibi commíssum opus fidéliter implevérunt, ac multis post óbitum sunt illustráti miráculis.

Apud Pinnénsem civitátem natális beáti Ioánnis, magnæ sanctitátis viri; qui de Sýria ad Itáliam venit, atque ibi, constrúcto monastério, multórum servórum Dei per quátuor et quadragínta annos Pater éxstitit, et, clarus virtútibus, in pace quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Tertiam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Sextam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam Passionis ~ III. classis
Commemoratio ad Laudes tantum: S. Cyrilli Episcopi Hierosolymitani Confessoris et Ecclesiæ Doctoris

Ad Nonam 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Secunda infra Hebdomadam Passionis

Ad Vesperas 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Proprio Sanctorum}


Ant. Iacob autem * génuit Ioseph, virum Maríæ, de qua natus est Iesus, qui vocátur Christus.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iacob autem génuit Ioseph, virum Maríæ, de qua natus est Iesus, qui vocátur Christus.

Ant. Missus est * Angelus Gábriel a Deo ad Vírginem desponsátam viro, cui nomen erat Ioseph, de domo David, et nomen Vírginis María.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Angelus Gábriel a Deo ad Vírginem desponsátam viro, cui nomen erat Ioseph, de domo David, et nomen Vírginis María.

Ant. Cum esset desponsáta * Mater Iesu María Ioseph, ántequam convenírent, invénta est in útero habens de Spíritu Sancto.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto.

Ant. Ioseph vir eius, * cum esset iustus, et nollet eam tradúcere, vóluit occúlte dimíttere eam.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph vir eius, cum esset iustus, et nollet eam tradúcere, vóluit occúlte dimíttere eam.

Ant. Angelus Dómini * appáruit Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est: páriet autem fílium, et vocábis nomen eius Iesum.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Dómini appáruit Ioseph, dicens: Ioseph, fili David, noli timére accípere Maríam cóniugem tuam; quod enim in ea natum est, de Spíritu Sancto est: páriet autem fílium, et vocábis nomen eius Iesum.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Constítuit eum dóminum domus suæ.

℟. Et príncipem omnis possessiónis suæ.

Canticum: Magnificat {Antiphona ex Proprio Sanctorum}


Ant. Exsúrgens Ioseph a somno, * fecit sicut præcépit ei Angelus Dómini, et accépit cóniugem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsúrgens Ioseph a somno, fecit sicut præcépit ei Angelus Dómini, et accépit cóniugem suam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Secunda infra Hebdomadam Passionis 


Ant. Si quis sitit, véniat ad me, et bibat: et de ventre eius fluent aquæ vivæ, dicit Dóminus.

 

℣. Éripe me, Dómine, ab hómine malo.

℟. A viro iníquo éripe me. 

 

Orémus.

Da, quǽsumus, Dómine, pópulo tuo salútem mentis et córporis: ut bonis opéribus inhæréndo, tua semper mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis


Ad Completorium 03-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam Passionis ~ III. classis
Commemoratio: S. Cyrilli Episcopi Hierosolymitani Ecclesiæ Doctoris

Sancta Missa 03-18-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 55:2

Miserére mihi, Dómine, quóniam conculcávit me homo: tota die bellans tribulávit me.

Ps 55:3

Conculcavérunt me inimíci mei tota die: quóniam multi bellántes advérsum me.

Miserére mihi, Dómine, quóniam conculcávit me homo: tota die bellans tribulávit me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sanctífica, quǽsumus, Dómine, nostra ieiúnia: et cunctárum nobis indulgéntiam propítius largíre culpárum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Cyrilli Episcopi Hierosolymitani Ecclesiæ Doctoris

Da nobis, quǽsumus, omnípotens Deus, beáto Cyríllo Pontífice intercedénte: te solum verum Deum, et quem misísti Iesum Christum ita cognóscere; ut inter oves, quæ vocem eius áudiunt, perpétuo connumerári mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ionæ Prophétæ.

Ionæ 3:1-10

In diébus illis: Factum est verbum Dómini ad Ionam Prophétam secúndo, dicens: Surge, et vade in Níniven civitátem magnam: et prǽdica in ea prædicatiónem, quam ego loquor ad te. Et surréxit Ionas, et ábiit in Níniven iuxta verbum Dómini. Et Nínive erat civitas magna itínere trium diérum. Et cœpit Ionas introíre in civitátem itínere diéi uníus: et clamávit et dixit: Adhuc quadragínta dies, et Nínive subvertétur. Et credidérunt viri Ninivítæ in Deum: et prædicavérunt ieiúnium, et vestíti sunt saccis a maiore usque ad minórem. Et pervénit verbum ad regem Nínive: et surréxit de sólio suo, et abiécit vestiméntum suum a se, et indútus est sacco, et sedit in cínere. Et clamávit et dixit in Nínive ex ore regis et príncipum eius, dicens: Hómines et iuménta et boves et pécora non gustent quidquam: nec pascántur, et aquam non bibant. Et operiántur saccis hómines et iuménta, et clament ad Dóminum in fortitúdine, et convertátur vir a via sua mala, et ab iniquitáte, quæ est in mánibus eórum. Quis scit, si convertátur et ignóscat Deus: et revertátur a furóre iræ suæ, et non períbimus? Et vidit Deus ópera eórum, quia convérsi sunt de via sua mala: et misértus est pópulo suo Dóminus, Deus noster.

℟. Deo grátias.

Graduale 


Ps 53:4, 3

Deus, exáudi oratiónem meam: áuribus pércipe verba oris mei.

℣. Deus, in nómine tuo salvum me fac, et in virtúte tua líbera me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 7:32-39

In illo témpore: Misérunt príncipes et pharisǽi minístros, ut apprehénderent Iesum. Dixit ergo eis Iesus: Adhuc módicum tempus vobíscum sum: et vado ad eum, qui me misit. Quærétis me, et non inveniétis: et ubi ego sum, vos non potéstis veníre. Dixérunt ergo Iudǽi ad semetípsos: Quo hic itúrus est, quia non inveniémus eum? numquid in dispersiónem géntium itúrus est, et doctúrus gentes? Quis est hic sermo, quem dixit: Quærétis me, et non inveniétis: et ubi sum ego, vos non potéstis veníre? In novíssimo autem die magno festivitátis stabat Iesus, et clamábat, dicens: Si quis sitit, véniat ad me et bibat. Qui credit in me, sicut dicit Scriptúra, flúmina de ventre eius fluent aquæ vivæ. Hoc autem dixit de Spíritu, quem acceptúri erant credéntes in eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 6:5

Dómine, convértere, et éripe ánimam meam: salvum me fac propter misericórdiam tuam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, Dómine, Deus noster: ut hæc hóstia salutáris et nostrórum fiat purgátio delictórum, et tuæ propitiátio maiestátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Cyrilli Episcopi Hierosolymitani Ecclesiæ Doctoris

Réspice, Dómine, immaculátam hóstiam, quam tibi offérimus: et præsta; ut, méritis beáti Pontíficis et Confessóris tui Cyrílli, eam mundo corde suscípere studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 23:10

Dóminus virtútum ipse est Rex glóriæ.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménti tui, quǽsumus, Dómine, participátio salutáris, et purificatiónem nobis tríbuat, et medélam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Cyrilli Episcopi Hierosolymitani Ecclesiæ Doctoris

Sacraménta Córporis et Sánguinis tui, quæ súmpsimus, Dómine Iesu Christe: beáti Cyrílli Pontíficis précibus, mentes et corda nostra sanctíficent; ut divínæ consórtes natúræ éffici mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Da, quǽsumus, Dómine, pópulo tuo salútem mentis et córporis: ut, bonis opéribus inhæréndo, tua semper mereátur protectióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joseph Sponsi B.M.V. Confessoris ~ I. classis
Tempora: Feria Tertia infra Hebdomadam Passionis

Ad Matutinum 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Proprio Sanctorum}


Ant. Christum Dei Fílium, qui putári dignátus est fílius Ioseph, * Veníte adorémus.

Ant. Christum Dei Fílium, qui putári dignátus est fílius Ioseph, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Dei Fílium, qui putári dignátus est fílius Ioseph, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Dei Fílium, qui putári dignátus est fílius Ioseph, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Dei Fílium, qui putári dignátus est fílius Ioseph, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Christum Dei Fílium, qui putári dignátus est fílius Ioseph, * Veníte adorémus.

Hymnus {ex Proprio Sanctorum}


Cǽlitum Ioseph, decus atque nostræ

Certa spes vitæ, columénque mundi,

Quas tibi læti cánimus, benígnus

Súscipe laudes.

 

Te Sator rerum státuit pudícæ

Vírginis sponsum, voluítque Verbi

Te patrem dici, dedit et minístrum

Esse salútis.

 

Tu Redemptórem stábulo iacéntem,

Quem chorus Vatum cécinit futúrum,

Aspicis gaudens, humilísque natum

Numen adóras.

 

Rex Deus regum, Dominátor orbis,

Cuius ad nutum tremit inferórum

Turba, cui pronus famulátur æther,

Se tibi subdit.

 

Laus sit excélsæ Tríadi perénnis,

Quæ tibi præbens súperos honóres,

Det tuis nobis méritis beátæ

Gáudia vitæ.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Ascéndit Ioseph, * a Galilǽa de civitáte Názareth in Iudǽam, in civitátem David, quæ vocátur Béthlehem, ut profiterétur cum María.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ascéndit Ioseph, a Galilǽa de civitáte Názareth in Iudǽam, in civitátem David, quæ vocátur Béthlehem, ut profiterétur cum María.

Ant. Venérunt pastóres * festinántes; et invenérunt Maríam, et Ioseph, et Infántem pósitum in præsépio.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Venérunt pastóres festinántes; et invenérunt Maríam, et Ioseph, et Infántem pósitum in præsépio.

Ant. Ecce Angelus Dómini * appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Angelus Dómini appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum.

℣. Constítuit eum dóminum domus suæ.

℟. Et príncipem omnis possessiónis suæ.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Génesis

Gen 39:1-5 


1 Ioseph ígitur ductus est in Ægýptum, emítque eum Putíphar eunúchus Pharaónis, princeps exércitus, vir Ægýptius, de manu Ismaelitárum, a quibus perdúctus erat.

2 Fuítque Dóminus cum eo, et erat vir in cunctis próspere agens: habitavítque in domo dómini sui,

3 Qui óptime nóverat Dóminum esse cum eo, et ómnia, quæ gerébat, ab eo dírigi in manu illíus.

4 Invenítque Ioseph grátiam coram dómino suo, et ministrábat ei: a quo præpósitus ómnibus gubernábat créditam sibi domum, et univérsa quæ ei trádita fúerant:

5 Benedixítque Dóminus dómui Ægýptii propter Ioseph.

℣. Tu autem, Dómine, miserére nobis.

℟. Deo grátias.

 

℟. Fuit Dóminus cum Ioseph, et dedit ei grátiam in conspéctu príncipis cárceris:

* Qui trádidit in manu illíus univérsos vinctos.

℣. Quidquid fiébat, sub ipso erat: Dóminus enim erat cum illo, et ómnia ópera eius dirigébat.

℟. Qui trádidit in manu illíus univérsos vinctos.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Gen 41:37-40 


37 Plácuit Pharaóni consílium et cunctis minístris eius:

38 Locutúsque est ad eos: Num inveníre potérimus talem virum, qui spíritu Dei plenus sit?

39 Dixit ergo ad Ioseph: Quia osténdit tibi Deus ómnia quæ locútus es, numquid sapientiórem et consímilem tui inveníre pótero?

40 Tu eris super domum meam, et ad tui oris impérium cunctus pópulus obédiet: uno tantum regni sólio te præcédam.

℣. Tu autem, Dómine, miserére nobis.

℟. Deo grátias.

 

℟. Esuriénte terra Ægýpti, clamávit pópulus ad regem, aliménta petens. Quibus ille respóndit:

* Ite ad Ioseph, et quidquid vobis díxerit, fácite.

℣. Crescébat cotídie fames in omni terra, aperuítque Ioseph univérsa hórrea, et vendébat Ægýptiis.

℟. Ite ad Ioseph, et quidquid vobis díxerit, fácite.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Gen 41:41-44 


41 Dixítque rursus Phárao ad Ioseph: Ecce, constítui te super univérsam terram Ægýpti.

42 Tulítque ánnulum de manu sua, et dedit eum in manu eius: vestivítque eum stola býssina, et collo torquem áuream circumpósuit.

43 Fecítque eum ascéndere super currum suum secúndum, clamánte præcóne, ut omnes coram eo genu flécterent, et præpósitum esse scirent univérsæ terræ Ægýpti.

44 Dixit quoque rex ad Ioseph: Ego sum Phárao: absque tuo império non movébit quisquam manum aut pedem in omni terra Ægýpti.

℣. Tu autem, Dómine, miserére nobis.

℟. Deo grátias.

 

℟. Fecit me Dóminus quasi patrem regis, et dóminum univérsæ domus eius: nolíte pavére; 

* Pro salúte enim vestra misit me Deus ante vos in Ægýptum.

℣. Veníte ad me, et ego dabo vobis ómnia bona Ægýpti, et comedétis medúllam terræ.

℟. Pro salúte enim vestra misit me Deus ante vos in Ægýptum.

℣. Glória Patri, et Fílio, * et Spirítui Sancto.

℟. Pro salúte enim vestra misit me Deus ante vos in Ægýptum.

Nocturn II. 


Ant. Consúrgens Ioseph, * accépit Púerum et Matrem eius nocte, et secéssit in Ægýptum; et erat ibi usque ad óbitum Heródis.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Consúrgens Ioseph, accépit Púerum et Matrem eius nocte, et secéssit in Ægýptum; et erat ibi usque ad óbitum Heródis.

Ant. Defúncto Heróde, * Angelus Dómini appáruit in somnis Ioseph in Ægýpto, dicens: Surge, et áccipe Púerum et Matrem eius, et vade in terram Israël; defúncti sunt enim qui quærébant ánimam Púeri.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Defúncto Heróde, Angelus Dómini appáruit in somnis Ioseph in Ægýpto, dicens: Surge, et áccipe Púerum et Matrem eius, et vade in terram Israël; defúncti sunt enim qui quærébant ánimam Púeri.

Ant. Accépit Ioseph * Púerum et Matrem eius, et venit in terram Israël.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accépit Ioseph Púerum et Matrem eius, et venit in terram Israël.

℣. Magna est glória eius in salutári tuo.

℟. Glóriam et magnum decórem impónes super eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Bernárdi Abbátis

Homil. 2 super Missus est, prope finem 


Quis et qualis homo fúerit beátus Ioseph, cónice ex appellatióne, qua, licet dispensatória, méruit honorári ádeo, ut pater Dei et dictus et créditus sit; cónice et ex próprio vocábulo, quod augméntum non dúbitas interpretári. Simul et meménto magni illíus quondam Patriárchæ vénditi in Ægýpto; et scito ipsíus istum non solum vocábulum fuísse sortítum, sed et castimóniam adéptum, innocéntiam assecútum et grátiam.

℣. Tu autem, Dómine, miserére nobis.

℟. Deo grátias.

 

℟. Ascéndit Ioseph a Galilǽa de civitáte Názareth in Iudǽam, in civitátem David, quæ vocátur Béthlehem:

* Eo quod esset de domo et família David.

℣. Ut profiterétur cum María desponsáta sibi uxóre.

℟. Eo quod esset de domo et família David.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Síquidem ille Ioseph, fratérna ex invídia vénditus et ductus in Ægýptum, Christi venditiónem præfigurávit: iste Ioseph, Herodiánam invídiam fúgiens, Christum in Ægýptum portávit. Ille dómino suo fidem servans, dóminæ nóluit commiscéri: iste Dóminam suam, Dómini sui matrem, vírginem agnóscens et ipse cóntinens, fidéliter custodívit. Illi data est intellegéntia in mystériis somniórum: isti datum est cónscium fíeri atque partícipem cæléstium sacramentórum.

℣. Tu autem, Dómine, miserére nobis.

℟. Deo grátias.

 

℟. Surge, et áccipe Púerum et Matrem eius, et fuge in Ægýptum;

* Et esto ibi, usque dum dicam tibi.

℣. Ut adimplerétur quod dictum est a Dómino per prophétam dicéntem: Ex Ægýpto vocávi Fílium meum.

℟. Et esto ibi, usque dum dicam tibi.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ille fruménta servávit non sibi, sed omni pópulo: iste Panem vivum e cælo servándum accépit tam sibi quam toti mundo. Non est dúbium, quin bonus et fidélis homo fúerit iste Ioseph, cui Mater desponsáta est Salvatóris. Fidélis, inquam, servus, et prudens, quem constítuit Dóminus suæ Matris solátium, suæ carnis nutrítium, solum dénique in terris magni consílii coadiutórem fidelíssimum.

℣. Tu autem, Dómine, miserére nobis.

℟. Deo grátias.

 

℟. Cum indúcerent púerum Iesum paréntes eius, ut fácerent secúndum consuetúdinem legis pro eo, 

* Accépit eum Símeon in ulnas suas, et benedíxit Deum.

℣. Et erat Pater eius et Mater mirántes super his, quæ dicebántur de illo.

℟. Accépit eum Símeon in ulnas suas, et benedíxit Deum.

℣. Glória Patri, et Fílio, * et Spirítui Sancto.

℟. Accépit eum Símeon in ulnas suas, et benedíxit Deum.

Nocturn III. 


Ant. Audiens Ioseph, * quod Archeláus regnáret in Iudǽa pro Heróde patre suo, tímuit illo ire.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audiens Ioseph, quod Archeláus regnáret in Iudǽa pro Heróde patre suo, tímuit illo ire.

Ant. Admónitus in sómnis, * Ioseph secéssit in partes Galilǽæ: et véniens habitávit in civitáte, quæ vocátur Názareth; ut adimplerétur quod dictum est per prophétas: Quóniam Nazarǽus vocábitur.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Admónitus in sómnis, Ioseph secéssit in partes Galilǽæ: et véniens habitávit in civitáte, quæ vocátur Názareth; ut adimplerétur quod dictum est per prophétas: Quóniam Nazarǽus vocábitur.

Ant. Erat Pater Iesu * et Mater mirántes super his, quæ dicebántur de illo; et benedíxit illis Símeon.

Psalmus 23 [9]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat Pater Iesu et Mater mirántes super his, quæ dicebántur de illo; et benedíxit illis Símeon.

℣. Iustus germinábit sicut lílium.

℟. Et florébit in ætérnum ante Dóminum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 1:18-21 


Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto. Et réliqua.

 

Homilía sancti Hierónymi Presbýteri

Lib. 1 Comment. in c. 1 Matth. 


Quare non de símplici vírgine, sed de desponsáta concípitur? Primum, ut per generatiónem Ioseph, orígo Maríæ monstrarétur: secúndo, ne lapidarétur a Iudǽis ut adúltera: tértio, ut in Ægýptum fúgiens habéret solátium. Martyr Ignátius étiam quartam áddidit causam, cur a desponsáta concéptus sit: Ut partus, ínquiens, eius celarétur diábolo, dum eum putat non de vírgine, sed de uxóre generátum.

℣. Tu autem, Dómine, miserére nobis.

℟. Deo grátias.

 

℟. Dicit Mater Iesu ad illum: Fili, quid fecísti nobis sic?

* Ecce pater tuus et ego doléntes quærebámus te.

℣. Et ait ad illos: Quid est, quod me quærebátis? nesciebátis, quia in his quæ Patris mei sunt, opórtet me esse?

℟. Ecce pater tuus et ego doléntes quærebámus te.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Antequam convenírent, invénta est in útero habens de Spíritu Sancto. Non ab álio invénta est, nisi a Ioseph, qui pene licéntia maritáli futúræ uxóris ómnia nóverat. Quod autem dícitur, Antequam convenírent, non séquitur ut póstea convénerint: sed Scriptúra quod factum non sit, osténdit.

℣. Tu autem, Dómine, miserére nobis.

℟. Deo grátias.

 

℟. Descéndit Iesus cum eis, et venit Názareth: 

* Et erat súbditus illis.

℣. Proficiébat sapiéntia, et ætáte, et grátia apud Deum et hómines.

℟. Et erat súbditus illis.

℣. Glória Patri, et Fílio, * et Spirítui Sancto.

℟. Et erat súbditus illis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ioseph autem vir eius, cum esset iustus, et nollet eam tradúcere, vóluit occúlte dimíttere eam. Si quis fornicáriæ coniúngitur, unum corpus effícitur, et in lege præcéptum est, non solum reos, sed et cónscios críminum obnóxios esse peccáti: quómodo Ioseph, cum crimen celáret uxóris, iustus scríbitur? Sed hoc testimónium Maríæ est, quod Ioseph sciens illíus castitátem, et admírans quod evénerat, celat siléntio, cuius mystérium nesciébat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:1 Psalmi, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Ant. Dixit Mater eius * ad illum: Fili, quid fecísti nobis sic? Ecce pater tuus, et ego doléntes quærebámus te.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Dixit Mater eius ad illum: Fili, quid fecísti nobis sic? Ecce pater tuus, et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Iste, quem læti cólimus, fidéles,

Cuius excélsos cánimus triúmphos,

Hac die Ioseph méruit perénnis

Gáudia vitæ.

 

O nimis felix, nimis o beátus,

Cuius extrémam vígiles ad horam

Christus et Virgo simul astitérunt

Ore seréno.

 

Hinc stygis victor, láqueo solútus

Carnis, ad sedes plácido sopóre

Migrat ætérnas, rutilísque cingit

Témpora sertis.

 

Ergo regnántem flagitémus omnes,

Adsit ut nobis, veniámque nostris

Obtinens culpis, tríbuat supérnæ

Múnera pacis.

 

Sint tibi plausus, tibi sint honóres,

Trine, qui regnas, Deus, et corónas

Aureas servo tríbuis fidéli

Omne per ævum.

Amen.

 

℣. Os iusti meditábitur sapiéntiam.

℟. Et lingua eius loquétur iudícium.

Canticum: Benedictus {Antiphona ex Proprio Sanctorum}


Ant. Ipse Iesus * erat incípiens quasi annórum trigínta, ut putabátur, fílius Ioseph.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ipse Iesus erat incípiens quasi annórum trigínta, ut putabátur, fílius Ioseph.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Tertia infra Hebdomadam Passionis 


Ant. Tempus meum nondum advénit, tempus autem vestrum semper est parátum.

 

℣. Éripe me de inimícis meis, Deus meus.

℟. Et ab insurgéntibus in me líbera me.

 

Orémus.

Nostra tibi, Dómine, quǽsumus, sint accépta ieiúnia: quæ nos et expiándo, grátia tua dignos effíciant, et ad remédia perdúcant ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Primam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Aprílis Luna nona Anno Dómini 2024

 

In Iudǽa natális sancti Ióachim, patris immaculátæ Vírginis Genetrícis Dei Maríæ, Confessóris. Ipsíus tamen festum ágitur décimo séptimo Kaléndas Septémbris.

In Asia item natális sancti Archíppi, qui beáti Pauli Apóstoli éxstitit commílito, et cuius ipse in Epístola ad Philémonem et ad Colossénses méminit.

In Sýria sanctórum Mártyrum Pauli, Cyrílli, Eugénii et aliórum quátuor.

Eódem die sanctórum Photínæ Samaritánæ, Ioseph et Victóris filiórum, itémque Sebastiáni Ducis, Anatólii, Phótii, Phótidis, Parascéves et Cyríacæ germanárum; qui omnes, Christum conféssi, martýrium sunt assecúti.

Amísi, in Paphlagónia, sanctárum septem mulíerum, scílicet Alexándræ, Cláudiæ, Euphrásiæ, Matrónæ, Iuliánæ, Euphémiæ et Theodósiæ; quæ in fídei confessióne sunt cæsæ, eásque secútæ sunt Derphúta et soror ipsíus.

Apollóniæ sancti Nicétæ Epíscopi, qui, pro sanctárum Imáginum cultu eiéctus in exsílium, illic réddidit spíritum.

In monastério Fontanéllæ, in Gállia, sancti Wulfránni, Epíscopi Senonénsis, qui, relícto Episcopátu, ibídem, clarus miráculis, decéssit e vita.

In Británnia deposítio sancti Cuthbérti, Epíscopi Lindisfarnénsis, qui, a puerítia ad óbitum usque, sanctis opéribus et miraculórum signis effúlsit.

Senis, in Túscia, Beáti Ambrósii, ex Ordine Prædicatórum, sanctitáte, prædicatióne et miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Tertiam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Capitulum Responsorium Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

℟.br. Constítuit eum * Dóminum domus suæ.

℟. Constítuit eum * Dóminum domus suæ.

℣. Et príncipem omnis possessiónis suæ.

℟. Dóminum domus suæ.

℣. Glória Patri, et Fílio, * et Spirítui Sancto.

℟. Constítuit eum * Dóminum domus suæ.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Sextam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Capitulum Responsorium Versus {ex Proprio Sanctorum}


Sir 45:1; 45:4 


Diléctus Deo et homínibus, cuius memória in benedictióne est. In fide et lenitáte ipsíus sanctum fecit illum, et elégit eum ex omni carne.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus germinábit sicut lílium.

℟. Et florébit in ætérnum ante Dóminum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Nonam 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Descéndit Iesus * cum eis, et venit Názareth, et erat súbditus illis.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Responsorium Versus {ex Proprio Sanctorum}


Sap 10:10 


Prófugum iustum dedúxit Sapiéntia per vias rectas, et osténdit illi regnum Dei, et dedit illi sciéntiam sanctórum; honestávit illum in labóribus, et complévit labóres illíus. 

℟. Deo grátias.

 

℟.br. Iustus germinábit * Sicut lílium.

℟. Iustus germinábit * Sicut lílium.

℣. Et florébit in ætérnum ante Dóminum.

℟. Sicut lílium.

℣. Glória Patri, et Fílio, * et Spirítui Sancto.

℟. Iustus germinábit * Sicut lílium.

 

℣. Plantátus in domo Dómini.

℟. In átriis domus Dei nostri.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Ad Vesperas 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi, antiphonæ  ex Proprio Sanctorum}


Ant. Ibant paréntes Iesu * per omnes annos in Ierúsalem, in die solémni Paschæ.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ibant paréntes Iesu per omnes annos in Ierúsalem, in die solémni Paschæ.

Ant. Cum redírent, * remánsit puer Iesus in Ierúsalem, et non cognovérunt paréntes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum redírent, remánsit puer Iesus in Ierúsalem, et non cognovérunt paréntes eius.

Ant. Non inveniéntes * Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non inveniéntes Iesum, regréssi sunt in Ierúsalem requiréntes eum; et post tríduum invenérunt illum in templo sedéntem in médio doctórum, audiéntem et interrogántem eos.

Ant. Dixit Mater eius * ad illum: Fili, quid fecísti nobis sic? Ecce pater tuus, et ego doléntes quærebámus te.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Mater eius ad illum: Fili, quid fecísti nobis sic? Ecce pater tuus, et ego doléntes quærebámus te.

Ant. Descéndit Iesus * cum eis, et venit Názareth, et erat súbditus illis.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Descéndit Iesus cum eis, et venit Názareth, et erat súbditus illis.

Capitulum Hymnus Versus {ex Proprio Sanctorum}


Prov 28:20; 27:18 


Vir fidélis multum laudábitur. Et, qui custos est Dómini sui, glorificábitur.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Glória et divítiæ in domo eius.

℟. Et iustítia eius manet in sǽculum sǽculi.

Canticum: Magnificat {Antiphona ex Proprio Sanctorum}


Ant. Ecce fidélis servus * et prudens, quem constítuit Dóminus super famíliam suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce fidélis servus et prudens, quem constítuit Dóminus super famíliam suam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctíssimæ Genetrícis tuæ spónsi, quǽsumus, Dómine, méritis adiuvémur; ut quod possibílitas nostra non óbtinet, eius nobis intercessióne donétur.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria Tertia infra Hebdomadam Passionis 


Ant. Vos ascéndite ad diem festum hunc: ego autem non ascéndam, quia tempus meum nondum advénit.

 

℣. Éripe me, Dómine, ab hómine malo.

℟. A viro iníquo éripe me. 

 

Orémus.

Da nobis, quǽsumus, Dómine, perseverántem in tua voluntáte famulátum: ut in diébus nostris et mérito et número pópulus tibi sérviens augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Sponsi B.M.V. Confessoris ~ I. classis


Ad Completorium 03-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joseph Sponsi B.M.V. Confessoris ~ I. classis
Commemoratio: Feria Tertia infra Hebdomadam Passionis

Sancta Missa 03-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Ps 91:2

Bonum est confiteri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Sanctíssimæ Genetrícis tuæ Sponsi, quǽsumus, Dómine, méritis adiuvémur: ut, quod possibílitas nostra non óbtinet, eius nobis intercessióne donétur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio Feria Tertia infra Hebdomadam Passionis

Nostra tibi, Dómine, quǽsumus, sint accépta ieiúnia: quæ nos et expiándo grátia tua dignos effíciant; et ad remédia perdúcant ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso. 

℣. Vitam pétiit a te, et tribuísti ei longitúdinem diérum in sǽculum sǽculi.

 

Tractus

Ps 111:1-3

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur.

℣. Glória et divítiæ in domo eius: et iustítia eius manet in sǽculum sǽculi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 1:18-21

Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto. Ioseph autem, vir eius, cum esset iustus et nollet eam tradúcere, vóluit occúlte dimíttere eam. Hæc autem eo cogitánte, ecce, Angelus Dómini appáruit in somnis ei, dicens: Ioseph, fili David, noli timére accípere Maríam cóniugem tuam: quod enim in ea natum est, de Spíritu Sancto est. Páriet autem fílium, et vocábis nomen eius Iesum: ipse enim salvum fáciet pópulum suum a peccátis eórum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Débitum tibi, Dómine, nostræ réddimus servitútis, supplíciter exorántes: ut, suffrágiis beáti Ioseph, Sponsi Genetrícis Fílii tui Iesu Christi, Dómini nostri, in nobis tua múnera tueáris, ob cuius venerándam festivitátem laudis tibi hóstias immolámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 Commemoratio Feria Tertia infra Hebdomadam Passionis

Hóstias tibi, Dómine, deférimus immolándas: quæ temporálem consolatiónem signíficent; ut promíssa non desperémus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de S. Ioseph

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitáte beáti Ioseph débitis magnificáre præcóniis, benedícere et prædicáre. Qui et vir iustus, a te Deíparæ Vírgini Sponsus est datus: et fidélis servus ac prudens, super Famíliam tuam est constitútus: ut Unigénitum tuum, Sancti Spíritus obumbratióne concéptum, paterna vice custodíret, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 1:20

Ioseph, fili David, noli timére accípere Maríam cóniugem tuam: quod enim in ea natum est, de Spíritu Sancto est. 

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, quǽsumus, miséricors Deus: et, intercedénte pro nobis beáto Ioseph Confessóre, tua circa nos propitiátus dona custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria Tertia infra Hebdomadam Passionis

Da, quǽsumus, omnípotens Deus: ut, quæ divína sunt, iúgiter exsequéntes, donis mereámur cœléstibus propinquáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam Passionis ~ III. classis


Ad Matutinum 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 10:22-38 


In illo témpore: Facta sunt encǽnia in Ierosólymis: et hiems erat. Et ambulábat Iesus in templo, in pórticu Salomónis. Et réliqua.

 

Homilía sancti Augustíni Epíscopi

Tractatus 48 in Ioannem, circa init. 


Encǽnia festívitas erat dedicatiónis templi. Græce enim cænon dícitur novum. Quandocúmque novum áliquid fúerit dedicátum, encǽnia vocántur. Iam et usus habet hoc verbum. Si quis nova túnica induátur, encæniáre dícitur. Illum enim diem, quo templum dedicátum est, Iudǽi solémniter celebrábant: ipse dies festus agebátur, cum ea quæ lecta sunt, locútus est Dóminus.

℣. Tu autem, Dómine, miserére nobis.

℟. Deo grátias.

 

℟. Tota die contristátus ingrediébar, Dómine: quóniam ánima mea compléta est illusiónibus:

* Et vim faciébant, qui quærébant ánimam meam.

℣. Amíci mei et próximi mei advérsum me appropinquavérunt et stetérunt: et qui iuxta me erant, de longe stetérunt.

℟. Et vim faciébant, qui quærébant ánimam meam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Hiems erat, et ambulábat Iesus in templo, in pórticu Salomónis. Circumdedérunt ergo eum Iudǽi, et dicébant ei: Quoúsque ánimam nostram tollis? Si tu es Christus, dic nobis palam. Non veritátem desiderábant, sed calúmniam præparábant. Hiems erat, et frígidi erant: ad illum enim divínum ignem accédere pigri erant. Si accédere est crédere: qui credit, accédit: qui negat, recédit. Non movétur ánima pédibus, sed afféctibus.

℣. Tu autem, Dómine, miserére nobis.

℟. Deo grátias.

 

℟. Ne avértas fáciem tuam a púero tuo, Dómine:

* Quóniam tríbulor, velóciter exáudi me.

℣. Inténde ánimæ meæ, et líbera eam: propter inimícos meos éripe me.

℟. Quóniam tríbulor, velóciter exáudi me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Frigúerant diligéndi caritáte, et ardébant nocéndi cupiditáte. Longe áberant, et ibi erant: non accedébant credéndo, et premébant persequéndo. Quærébant audíre a Dómino, Ego sum Christus: et fortásse de Christo secúndum hóminem sapiébant. Prædicavérunt enim prophétæ Christum: sed divinitátem Christi et in prophétis et in ipso Evangélio nec hærétici intéllegunt: quanto minus Iudǽi, quámdiu velámen est super cor eórum?

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Laudes 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Oves meæ * vocem meam áudiunt: et ego Dóminus agnósco eas.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Oves meæ vocem meam áudiunt: et ego Dóminus agnósco eas.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Primam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodecimo Kalendas Aprilis Luna décima Anno Dómini 2024

 

In monte Cassíno natális sancti Benedicti Abbátis, qui in Occidénte fere collapsam Monachórum disciplínam restituit ac mirifice propagávit; cuius vitam, virtútibus et miraculis gloriosam, beátus Gregórius Papa conscripsit.

Cátanæ, in Sicília, sancti Birilli, qui, a beato Petro ordinátus Epíscopus, ibidem, cum multos Gentílium convertísset ad fidem, in ultima senectute quievit in pace.

Alexandríæ commemorátio sanctórum Mártyrum, qui, sub Constantio Imperatóre et Præfecto Philagrio, irruéntibus Ariánis et Gentilibus in Ecclésias, in die Parascéves cæsi sunt.

Eodem die sanctórum Mártyrum Philémonis et Domníni.

Alexandríæ beáti Serapiónis, Anachoretæ et Epíscopi Thmúeos, magnárum virtútum viri; qui, Arianórum furóre in exsílium actus, Conféssor migrávit ad Dóminum.

In território Lugdunénsi sancti Lupicini Abbátis, cuius vita ob sanctitátis et miraculórum glóriam fuit illústris.

In loco Ranft, prope Sachseln, in Helvetia, sancti Nicolai de Flüe, patris familias, dein Anachoretæ, arctíssima pæniténtia et mundi contemptu insignis, ab Helvetiis pater patriæ appellati, quem Pius Papa Duodecimus Sanctórum fastis adscripsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam Passionis ~ III. classis


Ad Tertiam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Sextam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Nonam 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sanctificáto hoc ieiúnio Deus, tuórum corda fidélium miserátor illústra: et, quibus devotiónis præstas afféctum, præbe supplicántibus pium benígnus audítum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Vesperas 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Multa bona ópera * operátus sum vobis: propter quod opus vultis me occídere?

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Multa bona ópera operátus sum vobis: propter quod opus vultis me occídere?

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Adésto supplicatiónibus nostris, omnípotens Deus: et quibus fidúciam sperándæ pietátis indúlges, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam Passionis ~ III. classis


Ad Completorium 03-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta infra Hebdomadam Passionis ~ III. classis


Sancta Missa 03-20-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 17:48-49

Liberátor meus de géntibus iracúndis: ab insurgéntibus in me exaltábis me: a viro iníquo erípies me, Dómine.

Ps 17:2-3

Díligam te, Dómine, virtus mea: Dóminus firmaméntum meum, et refúgium meum, et liberátor meus.

Liberátor meus de géntibus iracúndis: ab insurgéntibus in me exaltábis me: a viro iníquo erípies me, Dómine.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sanctificáto hoc ieiúnio, Deus, tuórum corda fidélium miserátor illústra: et quibus devotiónis præstas afféctum, præbe supplicántibus pium benígnus audítum.

 

Pro Papa

Deus, ómnium fidélium pastor et rector, fámulum tuum (nomen Papae), quem pastórem Ecclésiæ tuæ præésse voluísti, propítius réspice: da ei, quaesumus, verbo et exémplo, quibus præest, profícere; ut ad vitam, una cum grege sibi crédito, pervéniat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Levítici.

Lev 19:1-2, 11-19, 25

In diébus illis: Locútus est Dóminus ad Móysen, dicens: Lóquere ad omnem cœtum filiórum Israël, et dices ad eos: Ego Dóminus, Deus vester. Non faciétis furtum. Non mentiémini, nec decípiet unusquísque próximum suum. Non periurábis in nómine meo, nec póllues nomen Dei tui. Ego Dóminus. Non fácies calúmniam próximo tuo: nec vi ópprimes eum. Non morábitur opus mercenárii tui apud te usque mane. Non maledíces surdo, nec coram cæco pones offendículum: sed timébis Dóminum, Deum tuum, quia ego sum Dóminus. Non fácies quod iníquum est, nec iniúste iudicábis. Non consíderes persónam páuperis, nec honóres vultum poténtis. Iuste iúdica próximo tuo. Non eris criminátor, nec susúrro in pópulo. Non stabis contra sánguinem próximi tui. Ego Dóminus. Non óderis fratrem tuum in corde tuo, sed públice árgue eum, ne hábeas super illo peccátum. Non quæras ultiónem, nec memor eris iniúriæ cívium tuórum. Díliges amícum tuum sicut teípsum. Ego Dóminus. Leges meas custodíte. Ego enim sum Dóminus, Deus vester.

℟. Deo grátias.

Graduale 


Ps 29:2-4

Exaltábo te, Dómine, quóniam suscepísti me: nec delectásti inimícos meos super me.

℣. Dómine, Deus meus, clamávi ad te, et sanásti me: Dómine, abstraxísti ab ínferis ánimam meam, salvásti me a descendéntibus in lacum.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 10:22-38

In illo témpore: Facta sunt encǽnia in Ierosólymis: et hiems erat. Et ambulábat Iesus in templo, in pórticu Salomónis. Circumdedérunt ergo eum Iudǽi, et dicébant ei: Quoúsque ánimam nostram tollis? Si tu es Christus, dic nobis palam. Respóndit eis Iesus: Loquor vobis, et non créditis: Opera, quæ ego fácio in nómine Patris mei, hæc testimónium pérhibent de me: sed vos non créditis, quia non estis ex óvibus meis. Oves meæ vocem meam áudiunt: et ego cognósco eas, et sequúntur me: et ego vitam ætérnam do eis: et non períbunt in ætérnum, et non rápiet eas quisquam de manu mea. Pater meus quod dedit mihi, maius ómnibus est: et nemo potest rápere de manu Patris mei. Ego et Pater unum sumus. Sustulérunt ergo lápides Iudǽi, ut lapidárent eum.  Respóndit eis Iesus: Multa bona ópera osténdi vobis ex Patre meo, propter quod eórum opus me lapidátis? Respondérunt ei Iudǽi: De bono ópere non lapidámus te, sed de blasphémia: et quia tu, homo cum sis, facis teípsum Deum. Respóndit eis Iesus: Nonne scriptum est in lege vestra: quia ego dixi, dii estis? Si illos dixit deos, ad quos sermo Dei factus est, et non potest solvi Scriptúra: quem Pater sanctificávit, et misit in mundum, vos dícitis: Quia blasphémas: quia dixi, Fílius Dei sum? Si non fácio ópera Patris mei, nolíte crédere mihi. Si autem fácio, et si mihi non vultis crédere, opéribus crédite, ut cognoscátis et credátis, quia Pater in me est et ego in Patre.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 58:2

Eripe me de inimícis meis, Deus meus: et ab insurgéntibus in me líbera me, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Annue, miséricors Deus: ut hóstias placatiónis et laudis sincéro tibi deferámus obséquio.

 

Pro Papa

Oblátis, quaesumus, Dómine, placáre munéribus: et fámulum tuum (nomen Papae), quem pastórem Ecclésiæ tuæ præésse voluísti, assídua protectióne gubérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 25:6-7

Lavábo inter innocéntes manus meas, et circuíbo altáre tuum, Dómine: ut áudiam vocem laudis tuæ, et enárrem univérsa mirabília tua.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstis doni benedictióne percépta: súpplices te, Deus omnípotens, deprecámur; ut hoc idem nobis et sacraménti causa sit et salútis.

 

Pro Papa

Hæc nos, quæsumus, Dómine, divíni sacraménti percéptio prótegat: et fámulum tuum (nomen Papae), quem pastórem Ecclésiæ tuæ præésse voluísti; una cum commísso sibi grege, salvet semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

℣. Humiliáte cápita vestra Deo.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges; consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 7:36-50 


In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi discúbuit. Et réliqua.

 

Homilía sancti Gregórii Papæ

Homilia 33 in Evangelia 


Cogitánti mihi de Maríæ Magdalénæ pœniténtia, flere magis libet, quam áliquid dícere. Cuius enim vel sáxeum pectus illæ huius peccatrícis lácrimæ ad exémplum pœniténdi non emólliant? Considerávit namque quid fecit, et nóluit moderári quid fáceret. Super convivántes ingréssa est, non iussa venit, inter épulas lácrimas óbtulit. Díscite, quo dolóre ardet, quæ flére et inter épulas non erubéscit.

℣. Tu autem, Dómine, miserére nobis.

℟. Deo grátias.

 

℟. Deus meus, éripe me de manu peccatóris: et de manu contra legem agéntis, et iníqui:

* Quóniam tu es patiéntia mea.

℣. Deus meus, ne elongéris a me: Deus meus, in auxílium meum réspice.

℟. Quóniam tu es patiéntia mea.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Hanc vero, quam Lucas peccatrícem mulíerem, Ioánnes Maríam nóminat, illam esse Maríam crédimus, de qua Marcus septem dæmónia eiécta fuísse testátur. Et quid per septem dæmónia, nisi univérsa vítia designántur? Quia enim septem diébus omne tempus comprehénditur, recte septenário número univérsitas figurátur. Septem ergo dæmónia María hábuit, quæ univérsis vítiis plena fuit.

℣. Tu autem, Dómine, miserére nobis.

℟. Deo grátias.

 

℟. Multiplicáti sunt qui tríbulant me, et dicunt: Non est salus illi in Deo eius:

* Exsúrge, Dómine, salvum me fac, Deus meus.

℣. Nequándo dicat inimícus meus: Præválui advérsus eum.

℟. Exsúrge, Dómine, salvum me fac, Deus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed ecce quia turpitúdinis suæ máculas aspéxit, lavánda ad fontem misericórdiæ cucúrrit, convivántes non erúbuit. Nam quia semetípsam gráviter erubescébat intus, nihil esse crédidit, quod verecundarétur foris. Quid ergo mirámur, fratres? Maríam veniéntem, an Dóminum suscipiéntem? Suscipiéntem dicam, an trahéntem? Sed mélius trahéntem dicam, et suscipiéntem: quia nimírum ipse eam per misericórdiam traxit intus, qui per mansuetúdinem suscépit foris.

℣. Tu autem, Dómine, miserére nobis.

℟. Deo grátias.

 

℟. Usquequo exaltábitur inimícus meus super me? 

* Réspice, et exáudi me, Dómine, Deus meus.

℣. Qui tríbulant me, exsultábunt si motus fúero: ego autem in misericórdia tua sperábo.

℟. Réspice, et exáudi me, Dómine, Deus meus.

Gloria omittitur

℟. Usquequo exaltábitur inimícus meus super me? * Réspice, et exáudi me, Dómine, Deus meus.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Magíster dicit: * Tempus meum prope est, apud te fácio Pascha cum discípulis meis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magíster dicit: Tempus meum prope est, apud te fácio Pascha cum discípulis meis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Benedicti Abbatis 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Intercéssio nos, quǽsumus, Dómine, beáti Benedícti Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Primam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Aprílis Luna undécima Anno Dómini 2024

 

Commemorátio septem dolórum beatíssimæ Vírginis Maríæ.

Narbóne, in Gállia, natális sancti Pauli Epíscopi, Apostolórum discípuli, quem tradunt fuísse Sérgium Paulum Procónsulem. Hic, a beáto Apóstolo Paulo baptizátus, et ab eo, cum in Hispániam pérgeret, apud Narbónem relíctus, ibídem Episcopáli dignitáte donátus est; ibíque, prædicatiónis offício non ségniter expléto, clarus miráculis migrávit in cælum.

Tarracínæ, in Campánia, sancti Epaphrodíti, Apostolórum discípuli, qui a beáto Petro Apóstolo Epíscopus illíus civitátis ordinátus fuit.

Ancýræ, in Galátia, sancti Basilíi, Presbýteri et Mártyris, qui sub Iuliáno Apóstata, gravíssimis cruciátibus afféctus, ánimam Deo réddidit.

Carthágine sancti Octaviáni Archidiáconi, et multórum míllium Mártyrum, qui, ob fidem cathólicam, a Wándalis cæsi sunt.

In Africa sanctórum Mártyrum Saturníni et aliórum novem.

In Galátia natális sanctárum Mártyrum Callinícæ et Basilíssæ.

Romæ sancti Zacharíæ Papæ, qui Dei Ecclésiam summa vigilántia gubernávit, et clarus méritis quiévit in pace.

Carthágine sancti Deográtias, Epíscopi Carthaginénsis, qui plúrimos, a Wándalis captívos ex Urbe ductos, redémit, aliísque sanctis opéribus célebris quiévit in Dómino.

Auximi, in Picéno, sancti Benvenúti Epíscopi.

Romæ sanctæ Leæ Víduæ, cuius virtútes et tránsitum ad Deum sanctus Hierónymus scribit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Tertiam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Sextam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Nonam 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut dígnitas condiciónis humánæ per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Vesperas 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Desidério desiderávi * hoc Pascha manducáre vobíscum, ántequam pátiar.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Desidério desiderávi hoc Pascha manducáre vobíscum, ántequam pátiar.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, quǽsumus, Dómine, propítius plebi tuæ: ut, quæ tibi non placent, respuéntes, tuórum pótius repleántur delectatiónibus mandatórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam Passionis ~ III. classis
Commemoratio ad Laudes tantum: S. Benedicti Abbatis

Ad Completorium 03-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quinta infra Hebdomadam Passionis ~ III. classis
Commemoratio: S. Benedicti Abbatis

Sancta Missa 03-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:31

Omnia, quæ fecísti nobis, Dómine, in vero iudício fecísti: quia peccávimus tibi, et mandátis tuis non obedívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Ps 118:1

Beáti immaculáti in via: qui ámbulant in lege Dómini.

Omnia, quæ fecísti nobis, Dómine, in vero iudício fecísti: quia peccávimus tibi, et mandátis tuis non obedívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut dígnitas condiciónis humánæ, per immoderántiam sauciáta, medicinális parsimóniæ stúdio reformétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Benedicti Abbatis

Intercéssio nos, quǽsumus, Dómine, beáti Benedícti Abbátis comméndet: ut quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Daniélis Prophétæ

Dan 3:25, 34-45

In diébus illis: Orávit Azarías Dóminum, dicens: Dómine, Deus noster: ne, quǽsumus, tradas nos in perpétuum propter nomen tuum, et ne díssipes testaméntum tuum: neque áuferas misericórdiam tuam a nobis propter Abraham diléctum tuum, et Isaac servum tuum, et Israël sanctum tuum: quibus locútus es, póllicens, quod multiplicáres semen eórum sicut stellas cœli, et sicut arénam, quæ est in líttore maris: quia, Dómine, imminúti sumus plus quam omnes gentes, sumúsque húmiles in univérsa terra hódie propter peccáta nostra. Et non est in témpore hoc princeps, et dux, et prophéta, neque holocáustum, neque sacrifícium, neque oblátio, neque incénsum, neque locus primitiárum coram te, ut possímus inveníre misericórdiam tuam: sed in ánimo contríto et spíritu humilitátis suscipiámur. Sicut in holocáusto aríetum et taurórum, et sicut in míllibus agnórum pínguium: sic fiat sacrifícium nostrum in conspéctu tuo hódie, ut pláceat tibi: quóniam non est confúsio confidéntibus in te. Et nunc séquimur te in toto corde, et timémus te, et quǽrimus fáciem tuam. Ne confúndas nos: sed fac nobíscum iuxta mansuetúdinem tuam et secúndum multitúdinem misericórdiæ tuæ. Et érue nos in mirabílibus tuis, et da glóriam nómini tuo, Dómine: et confundántur omnes, qui osténdunt servis tuis mala, confundántur in omni poténtia tua: et robur eórum conterátur: et sciant, quia tu es Dóminus, Deus solus, et gloriósus super orbem terrárum, Dómine, Deus noster.

℟. Deo grátias.

Graduale 


Ps 95:8-9

Tóllite hóstias, et introíte in átria eius: adoráte Dóminum in aula sancta eius

Ps 28:9

Revelávit Dóminus condénsa: et in templo eius omnes dicent glóriam.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:36-50

In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi, discúbuit. Et ecce múlier, quæ erat in civitáte peccátrix, ut cognóvit, quod accubuísset in domo pharisǽi, áttulit alabástrum unguénti: et stans retro secus pedes eius, lácrimis cœpit rigáre pedes eius, et capíllis cápitis sui tergébat, et osculabátur pedes eius, et unguénto ungébat. Videns autem pharisǽus, qui vocáverat eum, ait intra se, dicens: Hic si esset prophéta, sciret útique, quæ et qualis est múlier, quæ tangit eum: quia peccátrix est. Et respóndens Iesus, dixit ad illum: Simon, hábeo tibi áliquid dícere. At ille ait: Magíster, dic. Duo debitóres erant cuidam fæneratóri: unus debébat denários quingéntos, et álius quinquagínta. Non habéntibus illis, unde rédderent, donávit utrísque. Quis ergo eum plus díligit? Respóndens Simon, dixit: Æstimo, quia is, cui plus donávit. At ille dixit ei: Recte iudicásti. Et convérsus ad mulíerem, dixit Simóni: Vides hanc mulíerem? Intrávi in domum tuam, aquam pédibus meis non dedísti: hæc autem lácrimis rigávit pedes meos et capíllis suis tersit. Osculum mihi non dedísti: hæc autem, ex quo intrávit, non cessávit osculári pedes meos. Oleo caput meum non unxísti: hæc autem unguénto unxit pedes meos. Propter quod dico tibi: Remittúntur ei peccáta multa, quóniam diléxit multum. Cui autem minus dimíttitur, minus díligit. Dixit autem ad illam: Remittúntur tibi peccáta. Et cœpérunt, qui simul accumbébant, dícere intra se: Quis est hic, qui étiam peccáta dimíttit? Dixit autem ad mulíerem: Fides tua te salvam fecit: vade in pace.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 136:1

Super flúmina Babylónis illic sédimus et flévimus: dum recordarémur tui, Sion.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Dómine, Deus noster, qui in his pótius creatúris, quas ad fragilitátis nostræ subsídium condidísti, tuo quoque nómini múnera iussísti dicánda constítui: tríbue, quǽsumus; ut et vitæ nobis præséntis auxílium et æternitátis effíciant sacraméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Benedicti Abbatis

Sacris altáribus, Dómine, hóstias superpósitas sanctus Benedíctus Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:49-50

Meménto verbi tui servo tuo, Dómine, in quo mihi spem dedísti: hæc me consoláta est in humilitáte mea.

Postcommunio 


S. Dóminus vobíscum.

R. Et cum spíritu tuo.

Orémus.

Quod ore súmpsimus, Dómine, pura mente capiámus: et de munere temporáli, fiat nobis remédium sempitérnum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Benedicti Abbatis

Prótegat nos, Dómine, cum tui perceptióne sacraménti beátus Benedíctus Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus. Humiliáte cápita vestra Deo.

Esto, quǽsumus, Dómine, propítius plebi tuæ: ut, quæ tibi non placent, respuéntes; tuórum pótius repleántur delectatiónibus mandatórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam Passionis ~ III. classis


Ad Matutinum 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. De ore leónis líbera me, Dómine.

℟. Et a córnibus unicórnium humilitátem meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 11:47-54 


In illo témpore: Collegérunt pontífices et pharisǽi concílium advérsus Iesum, et dicébant: Quid fácimus, quia hic homo multa signa facit? Et réliqua.

 

Homilía sancti Augustíni Epíscopi

Tract. 49 in Ioannem, sub finem 


Pontífices et pharisǽi sibi consulébant: nec tamen dicébant: Credámus. Plus enim pérditi hómines cogitábant, quómodo nocérent, ut pérderent, quam quómodo sibi consúlerent, ne perírent: et tamen timébant, et quasi consulébant. Dicébant enim: Quid fácimus, quia hic homo multa signa facit? Si dimíttimus eum sic, omnes credent in eum: et vénient Románi, et tóllent nostrum locum et gentem. Temporália pérdere timuérunt, et vitam ætérnam non cogitavérunt, ac sic utrúmque amisérunt.

℣. Tu autem, Dómine, miserére nobis.

℟. Deo grátias.

 

℟. Deus meus es tu, ne discédas a me:

* Quóniam tribulátio próxima est, et non est qui ádiuvet.

℣. Tu autem, Dómine, ne elongáveris auxílium tuum a me: ad defensiónem meam áspice.

℟. Quóniam tribulátio próxima est, et non est qui ádiuvet.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Nam et Románi post Dómini passiónem et glorificatiónem tulérunt eis et locum et gentem, expúgnando et transferéndo: et illud eos séquitur, quod álibi dictum est: Fílii autem regni huius ibunt in ténebras exterióres. Hoc autem timuérunt, ne, si omnes in Christum créderent, nemo remanéret, qui advérsus Romános civitátem Dei templúmque defénderet: quóniam contra ipsum templum, et contra suas patérnas leges doctrínam Christi esse sentiébant.

℣. Tu autem, Dómine, miserére nobis.

℟. Deo grátias.

 

℟. In te iactátus sum ex útero, de ventre matris meæ Deus meus es tu, ne discédas a me:

* Quóniam tribulátio próxima est, et non est qui ádiuvet.

℣. Salva me ex ore leónis, et a córnibus unicórnium humilitátem meam.

℟. Quóniam tribulátio próxima est, et non est qui ádiuvet.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Unus autem ex ipsis Cáiphas, cum esset Póntifex anni illíus, dixit eis: Vos nescítis quidquam, nec cogitátis, quia éxpedit vobis ut unus moriátur homo pro pópulo, et non tota gens péreat. Hoc autem a semetípso non dixit: sed cum esset póntifex anni illíus, prophetávit. Hic docémur, étiam hómines malos prophetíæ spíritu futúra prædícere: quod tamen Evangelísta divíno tríbuit sacraménto, quia póntifex fuit, id est summus sacérdos.

℣. Tu autem, Dómine, miserére nobis.

℟. Deo grátias.

 

℟. In próximo est tribulátio mea, Dómine, et non est qui ádiuvet; ut fódiant manus meas et pedes meos: líbera me de ore leónis, 

* Ut enárrem nomen tuum frátribus meis.

℣. Erue a frámea, Deus, ánimam meam, et de manu canis únicam meam.

℟. Ut enárrem nomen tuum frátribus meis.

Gloria omittitur

℟. In próximo est tribulátio mea, Dómine, et non est qui ádiuvet; ut fódiant manus meas et pedes meos: líbera me de ore leónis, * Ut enárrem nomen tuum frátribus meis.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam Passionis ~ III. classis


Ad Laudes 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Appropinquábat autem * dies festus Iudæórum: et quærébant príncipes sacerdótum quómodo Iesum interfícerent, sed timébant plebem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Appropinquábat autem dies festus Iudæórum: et quærébant príncipes sacerdótum quómodo Iesum interfícerent, sed timébant plebem.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Septem Dolorum Beatæ Mariæ Virginis 


Ant. Cum vidísset Iesus * matrem stantem iuxta crucem, et discípulum quem diligébat, dicit matri suæ: Múlier, ecce fílius tuus. Deínde dicit discípulo: Ecce mater tua.

 

℣. Ora pro nobis, Virgo dolorosíssima.

℟. Ut digni efficiámur promissiónibus Christi.

 

Orémus.

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gládius pertransívit: concéde, propítius; ut qui transfixiónem eius et passiónem venerándo recólimus, gloriósis méritis et précibus ómnium Sanctórum cruci fidéliter astántium intercedéntibus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam Passionis ~ III. classis


Ad Primam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Aprílis Luna duodécima Anno Dómini 2024

 

In Africa sanctórum Mártyrum Victoriáni, Procónsulis Cartháginis, et duórum germanórum, Aquisregénsium; item Fruméntii et altérius Fruméntii, mercatórum. Hi omnes, in persecutióne Wandálica (ut scribit Victor, Africánus Epíscopus), sub Ariáno Rege Hunneríco, pro constántia cathólicæ confessiónis, immaníssimis supplíciis cruciáti, egrégie coronáti sunt.

Item in Africa sancti Fidélis Mártyris.

Ibídem sancti Felícis et aliórum vigínti Mártyrum.

Cæsaréæ, in Palæstína, sanctórum Mártyrum Nicónis et aliórum nonagínta novem.

Item corónæ sanctórum Mártyrum Domítii, Pelágiæ, Aquilæ, Epárchii et Theodósiæ.

Limæ, in Perúvia, sancti Turíbii Epíscopi, cuius virtúte fides et disciplína ecclesiástica per Amerícam diffúsæ sunt.

Antiochíæ sancti Theodúli Presbýteri.

Barcinóne, in Hispánia, sancti Ioséphi Oriol Presbýteri, Ecclésiæ sanctæ Maríæ Regum Beneficiárii, omnígena virtúte ac præsértim córporis afflictatióne, paupertátis cultu atque in egénos et infírmos caritáte célebris; quem, in vita et post mortem miráculis gloriósum, Pius Papa Décimus in Sanctórum número recénsuit.

Cæsaréæ sancti Iuliáni Confessóris.

In Campánia sancti Benedícti Mónachi, qui, a Gothis in ardénti clíbano inclúsus, sequénti die invéntus est illǽsus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam Passionis ~ III. classis


Ad Tertiam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam Passionis ~ III. classis


Ad Sextam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam Passionis ~ III. classis


Ad Nonam 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam Passionis ~ III. classis


Ad Vesperas 03-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Príncipes sacerdótum * consílium fecérunt ut Iesum occíderent: dicébant autem: Non in die festo, ne forte tumúltus fíeret in pópulo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Príncipes sacerdótum consílium fecérunt ut Iesum occíderent: dicébant autem: Non in die festo, ne forte tumúltus fíeret in pópulo.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Concéde, quǽsumus, omnípotens Deus: ut qui protectiónis tuæ grátiam quǽrimus, liberáti a malis ómnibus, secúra tibi mente servíamus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Completorium 03-22-2024 


MatutinumLaudesPrimaTertia

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:10, 16, 18

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Ps 30:2

In te, Dómine, sperávi, non confúndar in ætérnum: in iustítia tua libera me.

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Córdibus nostris, quǽsumus, Dómine, grátiam tuam benígnus infúnde: ut peccáta nostra castigatióne voluntária cohibéntes, temporáliter pótius macerémur, quam supplíciis deputémur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Oremus.

Commemoratio Septem Dolorum B. M. V.

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gladius pertransívit: concéde propítius; ut, qui transfixiónem eius et passiónem venerándo recólimus, gloriósis méritis et précibus ómnium Sanctórum Cruci fidéliter astántium intercedéntibus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 17:13-18

In diébus illis: Dixit Ieremías: Dómine, omnes, qui te derelínquunt, confundéntur: recedéntes a te in terra scribéntur: quóniam dereliquérunt venam aquárum vivéntium Dóminum. Sana me. Dómine, et sanábor: salvum me fac, et salvus ero: quóniam laus mea tu es. Ecce, ipsi dicunt ad me: Ubi est verbum Dómini? Véniat. Et ego non sum turbátus, te pastórem sequens: et diem hóminis non desiderávi, tu scis. Quod egréssum est de lábiis meis, rectum in conspéctu tuo fuit. Non sis tu mihi formídini, spes mea tu in die afflictiónis. Confundántur, qui me persequúntur, et non confúndar ego: páveant illi, et non páveam ego. Induc super eos diem afflictiónis, et dúplici contritióne cóntere eos, Dómine, Deus noster.

℟. Deo grátias.

Graduale 


Ps 34:20, 22

Pacífice loquebántur mihi inimíci mei: et in ira molésti erant mihi.

℣. Vidísti, Dómine, ne síleas: ne discédas a me.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis.

Ps 78:8-9.

℣. Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 11:47-54

In illo témpore: Collegérunt pontífices et pharisǽi concílium advérsus Iesum, et dicébant: Quid fácimus, quia hic homo multa signa facit? Si dimíttimus eum sic, omnes credent in eum: et vénient Románi, et tollent nostrum locum et gentem. Unus autem ex ipsis, Cáiphas nómine, cum esset póntifex anni illíus, dixit eis: Vos nescítis quidquam, nec cogitátis, quia éxpedit vobis, ut unus moriátur homo pro pópulo, et non tota gens péreat. Hoc autem a semetípso non dixit: sed cum esset póntifex anni illíus, prophetávit, quod Iesus moritúrus erat pro gente, et non tantum pro gente, sed ut fílios Dei, qui erant dispérsi, congregáret in unum. Ab illo ergo die cogitavérunt, ut interfícerent eum. Iesus ergo iam non in palam ambulábat apud Iudǽos: sed ábiit in regiónem iuxta desértum, in civitátem, quæ dícitur Ephrem, et ibi morabátur cum discípulis suis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12, 121, 42

Benedíctus es, Dómine, doce me iustificatiónes tuas: et non tradas calumniántibus me supérbis: et respondébo exprobrántibus mihi verbum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, miséricors Deus: ut digne tuis servíre semper altáribus mereámur; et eórum perpétua participatióne salvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Commemoratio Septem Dolorum B. M. V.

Offérimus tibi preces et hóstias, Dómine Iesu Christe, humíliter supplicántes: ut, qui Transfixiónem dulcíssimi spíritus beátæ Maríæ, Matris tuæ, précibus recensémus; suo suorúmque sub Cruce Sanctórum consórtium multiplicáto piíssimo intervéntu, méritis mortis tuæ, méritum cum beátis habeámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:12

Ne tradíderis me, Dómine, in animas persequéntium me: quóniam insurrexérunt in me testes iníqui, et mentíta est iníquitas sibi.

Postcommunio 


S. Dóminus vobíscum.

R. Et cum spíritu tuo.

Orémus.

Sumpti sacrifícii, Dómine, perpetua nos tuítio non derelínquat: et nóxia semper a nobis cuncta depéllat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Commemoratio Septem Dolorum B. M. V.

Sacrifícia, quæ súmpsimus, Dómine Iesu Christe, Transfixiónem Matris tuæ et Vírginis devóte celebrántes: nobis ímpetrent apud cleméntiam tuam omnis boni salutáris efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Concéde, quǽsumus, omnípotens Deus: ut, qui protectiónis tuæ grátiam quǽrimus, liberáti a malis ómnibus, secúra tibi mente serviámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato infra Hebdomadam Passionis ~ III. classis


Ad Matutinum 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 12:10-36 


In illo témpore: Cogitavérunt príncipes sacerdótum ut et Lázarum interfícerent: quia multi propter illum abíbant ex Iudǽis, et credébant in Iesum. Et réliqua.

 

Homilía sancti Augustíni Epíscopi

Tractatus 50 in Ioannem, in fine 


Viso Lázaro resuscitáto, quia tantum miráculum Dómini tanta erat evidéntia diffamátum, tanta manifestatióne declarátum, ut non possent vel occultáre quod factum est, vel negáre: quid invenérunt, vidéte. Cogitavérunt autem príncipes sacerdótum ut et Lázarum interfícerent. O stulta cogitátio, et cæca sævítia! Dóminus Christus, qui suscitáre pótuit mórtuum, non posset occísum! Quando Lázaro inferebátis necem, numquid auferebátis Dómino potestátem? Si áliud vobis vidétur mórtuus, áliud occísus: ecce Dóminus utrúmque fecit, et Lázarum mórtuum, et seípsum suscitávit occísum.

℣. Tu autem, Dómine, miserére nobis.

℟. Deo grátias.

 

℟. Tota die contristátus ingrediébar, Dómine: quóniam ánima mea compléta est illusiónibus:

* Et vim faciébant, qui quærébant ánimam meam.

℣. Amíci mei et próximi mei advérsum me appropinquavérunt et stetérunt: et qui iuxta me erant, de longe stetérunt.

℟. Et vim faciébant, qui quærébant ánimam meam.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

In crástinum autem turba multa, quæ vénerat ad diem festum, cum audíssent quia venit Iesus Ierosólymam: accepérunt ramos palmárum, et processérunt óbviam ei, et clamábant: Hosánna, benedíctus qui venit in nómine Dómini, Rex Israël. Rami palmárum laudes sunt, significántes victóriam: quia erat Dóminus mortem moriéndo superatúrus, et trophǽo crucis de diábolo mortis príncipe triumphatúrus. Vox autem obsecrántis est Hosánna, sicut nonnúlli dicunt, qui Hebrǽam linguam novérunt, magis afféctum índicans, quam rem áliquam signíficans, sicut sunt in lingua Latína, quas interiectiónes vocant: velut cum doléntes dícimus, heu; vel cum delectámur, vah dícimus.

℣. Tu autem, Dómine, miserére nobis.

℟. Deo grátias.

 

℟. Ne avértas fáciem tuam a púero tuo, Dómine:

* Quóniam tríbulor, velóciter exáudi me.

℣. Inténde ánimæ meæ, et líbera eam: propter inimícos meos éripe me.

℟. Quóniam tríbulor, velóciter exáudi me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Has ei laudes turba dicébat: Hosánna, benedíctus, qui venit in nómine Dómini, Rex Israël. Quam crucem mentis invidéntia príncipum Iudæórum pérpeti potúerat, quando Regem suum Christum tanta multitúdo clamábat? Sed quid fuit Dómino Regem esse Israël? Quid magnum fuit Regi sæculórum, Regem fíeri hóminum? Non enim Rex Israël Christus ad exigéndum tribútum, vel exércitum ferro armándum, hostésque visibíliter debellándos: sed Rex Israël, quod mentes regat, quod in ætérnum cónsulat, quod in regnum cælórum credéntes, sperántes, amantésque perdúcat.

℣. Tu autem, Dómine, miserére nobis.

℟. Deo grátias.

 

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, 

* Et omnis amícus fraudulénter incéssit in me.

℣. Fiant viæ eórum ténebræ et lúbricum: et Angelus Dómini pérsequens eos.

℟. Et omnis amícus fraudulénter incéssit in me.

Gloria omittitur

℟. Quis dabit cápiti meo aquam, et óculis meis fontem lacrimárum, et plorábo die ac nocte? quia frater propínquus supplantávit me, et omnis amícus fraudulénter incéssit in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam Passionis ~ III. classis


Ad Laudes 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Clarífica me, Pater, * apud temetípsum claritáte, quam hábui priúsquam mundus fíeret.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Clarífica me, Pater, apud temetípsum claritáte, quam hábui priúsquam mundus fíeret.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam Passionis ~ III. classis


Ad Primam 03-23-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Líbera me, Dómine, * et pone me iuxta te: et cuiúsvis manus pugnet contra me.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me, Dómine, et pone me iuxta te: et cuiúsvis manus pugnet contra me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Aprílis Luna tértia décima Anno Dómini 2024

 

Domínica secúnda Passiónis, seu in palmis, quando Dóminus noster Iesus Christus, iuxta Zacharíæ prophetíam, sedens super pullum ásinæ, Hierosólymam intrávit; cui turba cum ramis palmárum óbviam venit.

Festum sancti Gabriélis Archángeli, qui ad annuntiándum Incarnatiónis divíni Verbi mystérium a Deo missus est.

Romæ sancti Epigménii Presbýteri, qui, in persecutióne Diocletiáni, sub Túrpio Iúdice, gládio cæsus, martýrium consummávit.

Ibídem pássio beáti Pigménii Presbýteri, qui, sub Iuliáno Apóstata, pro fide Christi, præcipitátus in Tíberim, necátus est.

Item Romæ sanctórum Mártyrum Marci et Timóthei, qui martýrio coronáti sunt sub Antoníno Imperatóre.

Cæsaréæ, in Palæstína, natális sanctórum Mártyrum Timolái, Dionýsii, Páusidis, Rómuli, Alexándri, altérius Alexándri, Agápii et altérius Dionýsii; qui, in persecutióne Diocletiáni, sub Urbáno Prǽside, secúris ictu percússi, vitæ corónas meruérunt.

In Mauritánia item natális sanctórum fratrum Rómuli et Secúndi, qui pro Christi fide passi sunt.

Tridénti pássio sancti Simeónis púeri, a Iudǽis sævíssime trucidáti, qui multis póstea miráculis coruscávit.

Sýnnadæ, in Phrýgia, sancti Agapíti Epíscopi.

Bríxiæ sancti Latíni Epíscopi.

In Sýria sancti Seléuci Confessóris.

In Suécia sanctæ Catharínæ Vírginis, quæ fuit fília sanctæ Birgíttæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iudicásti, Dómine, * causam ánimæ meæ, defénsor vitæ meæ, Dómine, Deus meus.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudicásti, Dómine, causam ánimæ meæ, defénsor vitæ meæ, Dómine, Deus meus.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Pópule meus, * quid feci tibi? aut quid moléstus fui? Respónde mihi.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópule meus, quid feci tibi? aut quid moléstus fui? Respónde mihi.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam Passionis ~ III. classis


Ad Nonam 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Numquid rédditur * pro bono malum, quia fodérunt fóveam ánimæ meæ.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Numquid rédditur pro bono malum, quia fodérunt fóveam ánimæ meæ.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Profíciat, quǽsumus, Dómine, plebs tibi dicáta, piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Vesperas 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Pater iuste, * mundus te non cognóvit: ego autem novi te, quia tu me misísti.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pater iuste, mundus te non cognóvit: ego autem novi te, quia tu me misísti.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Completorium 03-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato infra Hebdomadam Passionis ~ III. classis


Sancta Missa 03-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 30:10,16, 18

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Ps 30:2

In te, Dómine, sperávi, non confúndar in ætérnum: in iustítia tua líbera me.

Miserére mihi, Dómine, quóniam tríbulor: líbera me, et éripe me de mánibus inimicórum meórum et a persequéntibus me: Dómine, non confúndar, quóniam invocávi te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Profíciat, quǽsumus, Dómine, plebs tibi dicáta piæ devotiónis afféctu: ut sacris actiónibus erudíta, quanto maiestáti tuæ fit grátior, tanto donis potióribus augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 18:18-23

In diébus illis: Dixérunt ímpii Iudǽi ad ínvicem: Veníte, et cogitémus contra iustum cogitatiónes: non enim períbit lex a sacerdóte, neque consílium a sapiénte, nec sermo a prophéta: veníte, et percutiámus eum lingua, et non attendámus ad univérsos sermónes eius. Atténde, Dómine, ad me, et audi vocem adversariórum meórum. Numquid rédditur pro bono malum, quia fodérunt fóveam ánimæ meæ? Recordáre, quod stéterim in conspéctu tuo, ut lóquerer pro eis bonum, et avérterem indignatiónem tuam ab eis. Proptérea da fílios eórum in famem, et deduc eos in manus gládii: fiant uxóres eórum absque líberis, et víduæ: et viri eárum interficiántur morte: iúvenes eórum confodiántur gládio in prǽlio. Audiátur clamor de dómibus eórum: addúces enim super eos latrónem repénte: quia fodérunt fóveam, ut cáperent me, et láqueos abscondérunt pédibus meis. Tu autem, Dómine, scis omne consílium eórum advérsum me in mortem: ne propitiéris iniquitáti eórum, et peccátum eórum a fácie tua non deleátur. Fiant corruéntes in conspéctu tuo, in témpore furóris tui abútere eis, Dómine, Deus noster.

℟. Deo grátias.

Graduale 


Ps 34:20, 22

Pacífice loquebántur mihi inimíci mei: et in ira molésti erant mihi.

℣. Vidísti, Dómine, ne síleas: ne discédas a me.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 12:10-36

In illo témpore: Cogitavérunt príncipes sacerdótum, ut et Lázarum interfícerent: quia multi propter illum abíbant ex Iudǽis, et credébant in Iesum. In crástinum autem turba multa, quæ vénerat ad diem festum, cum audíssent, quia venit Iesus Ierosólymam, accepérunt ramos palmárum, et processérunt óbviam ei, et clamábant: Hosánna, benedíctus, qui venit in nómine Dómini, Rex Israël. Et invénit Iesus aséllum, et sedit super eum, sicut scriptum est: Noli timére, fília Sion: ecce, Rex tuus venit sedens super pullum ásinæ. Hæc non cognovérunt discípuli eius primum: sed quando glorificátus est Iesus, tunc recordáti sunt, quia hæc erant scripta de eo: et hæc fecérunt ei. Testimónium ergo perhibébat turba, quæ erat cum eo, quando Lázarum vocávit de monuménto, et suscitávit eum a mórtuis. Proptérea et óbviam venit ei turba: quia audiérunt eum fecísse hoc signum. Pharisǽi ergo dixérunt ad semetípsos: Vidétis, quia nihil profícimus? Ecce, mundus totus post eum ábiit. Erant autem quidam gentíles ex his, qui ascénderant, ut adorárent in die festo. Hi ergo accessérunt ad Philíppum, qui erat a Bethsáida Galilǽæ: et rogábant eum, dicéntes: Dómine, vólumus Iesum vidére. Venit Philíppus, et dicit Andréæ: Andréas rursum et Philíppus dixérunt Iesu. Iesus autem respóndit eis, dicens: Venit hora, ut clarificétur Fílius hóminis. Amen, amen, dico vobis, nisi granum fruménti cadens in terram mórtuum fúerit, ipsum solum manet: si autem mórtuum fúerit, multum fructum affert. Qui amat ánimam suam, perdet eam: et qui odit ánimam suam in hoc mundo, in vitam ætérnam custódit eam. Si quis mihi minístrat, me sequátur: et ubi sum ego, illic et miníster meus erit. Si quis mihi ministráverit, honorificábit eum Pater meus. Nunc ánima mea turbáta est. Et quid dicam? Pater, salvífica me ex hac hora. Sed proptérea veni in horam hanc. Pater, clarífica nomen tuum. Venit ergo vox de cœlo: Et clarificávi, et íterum clarificábo. Turba ergo, quæ stabat et audíerat, dicebat tonítruum esse factum. Alii dicébant: Angelus ei locútus est. Respóndit Iesus et dixit: Non propter me hæc vox venit, sed propter vos. Nunc iudícium est mundi, nunc princeps huius mundi eiiciétur foras. Et ego si exaltátus fúero a terra, ómnia traham ad meípsum. - Hoc autem dicébat, signíficans, qua morte esset moritúrus. - Respóndit ei turba: Nos audívimus ex lege, quia Christus manet in ætérnum, et quómodo tu dicis: Opórtet exaltári Fílium hominis? Quis est iste Fílius hominis? Dixit ergo eis Iesus: Adhuc módicum lumen in vobis est. Ambuláte, dum lucem habétis, ut non vos ténebræ comprehéndant: et qui ámbulat in ténebris, nescit, quo vadat. Dum lucem habétis, crédite in lucem: ut fílii lucis sitis. Hæc locútus est Iesus: et ábiit, et abscóndit se ab eis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:12, 121, 42

Benedíctus es, Dómine, doce me iustificatiónes tuas: et non tradas calumniántibus me supérbis: et respondébo exprobrántibus mihi verbum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


A cunctis nos, quǽsumus, Dómine, reátibus et perículis propitiátus absólve: quos tanti mystérii tríbuis esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:12

Ne tradíderis me, Dómine, in ánimas persequéntium me: quóniam insurrexérunt in me testes iníqui, et mentíta est iníquitas sibi.

Postcommunio 


S. Dóminus vobíscum.

R. Et cum spíritu tuo.

Orémus.

Divíni múneris largitáte satiáti, quǽsumus, Dómine, Deus noster: ut huius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Tueátur, quǽsumus, Dómine, déxtera tua pópulum deprecántem: et purificátum dignánter erúdiat; ut, consolatióne præsénti, ad futúra bona profíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica II Passionis seu in Palmis ~ I. classis


Ad Matutinum 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ieremía Prophéta

Ier 2:12-17 


12 Obstupéscite, cæli, super hoc, et, portæ eius, desolámini veheménter, dicit Dóminus.

13 Duo enim mala fecit pópulus meus: Me dereliquérunt fontem aquæ vivæ, et fodérunt sibi cistérnas, cistérnas dissipátas, quæ continére non valent aquas.

14 Numquid servus est Israël, aut vernáculus? Quare ergo factus est in prædam?

15 Super eum rugiérunt leónes, et dedérunt vocem suam, posuérunt terram eius in solitúdinem: civitátes eius exústæ sunt, et non est qui hábitet in eis.

16 Fílii quoque Mémpheos et Taphnes constupravérunt te usque ad vérticem.

17 Numquid non istud factum est tibi, quia dereliquísti Dóminum Deum tuum eo témpore, quo ducébat te per viam?

℣. Tu autem, Dómine, miserére nobis.

℟. Deo grátias.

 

℟. In die qua invocávi te, Dómine, dixísti: Noli timére:

* Iudicásti causam meam, et liberásti me, Dómine, Deus meus.

℣. In die tribulatiónis meæ clamávi ad te, quia exaudísti me.

℟. Iudicásti causam meam, et liberásti me, Dómine, Deus meus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 2:18-22 


18 Et nunc quid tibi vis in via Ægýpti, ut bibas aquam túrbidam? et quid tibi cum via Assyriórum, ut bibas aquam flúminis?

19 Arguet te malítia tua, et avérsio tua increpábit te. Scito, et vide quia malum et amárum est reliquísse te Dóminum Deum tuum, et non esse timórem mei apud te, dicit Dóminus Deus exercítuum.

20 A sǽculo confregísti iugum meum, rupísti víncula mea, et dixísti: Non sérviam. In omni enim colle sublími, et sub omni ligno frondóso, tu prosternebáris méretrix.

21 Ego autem plantávi te víneam eléctam, omne semen verum: quómodo ergo convérsa es mihi in pravum, vínea aliéna?

22 Si láveris te nitro, et multiplicáveris tibi herbam borith, maculáta es in iniquitáte tua coram me, dicit Dóminus Deus.

Ier 2:29-32 


29 Quid vultis mecum iudício conténdere? Omnes dereliquístis me, dicit Dóminus.

30 Frustra percússi fílios vestros, disciplínam non recepérunt: devorávit gládius vester prophétas vestros, quasi leo vastátor

31 Generátio vestra. Vidéte verbum Dómini: Numquid solitúdo factus sum Israéli, aut terra serótina? Quare ergo dixit pópulus meus: Recéssimus, non veniémus ultra ad te?

32 Numquid obliviscétur virgo ornaménti sui, aut sponsa fásciæ pectorális suæ? pópulus vero meus oblítus est mei diébus innúmeris.

℣. Tu autem, Dómine, miserére nobis.

℟. Deo grátias.

 

℟. Atténde, Dómine, ad me, et audi voces adversariórum meórum:

* Numquid rédditur pro bono malum, quia fodérunt fóveam ánimæ meæ?

℣. Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Numquid rédditur pro bono malum, quia fodérunt fóveam ánimæ meæ?

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 21:1-9 


In illo témpore: Cum appropinquásset Iesus Ierosólymis, et venísset Béthphage ad montem Olivéti: tunc misit duos discípulos, dicens eis. Et réliqua.

 

Homilía sancti Ambrósii Epíscopi

Liber 9 in Lucam 


Pulchre relíctis Iudǽis, habitatúrus in afféctibus géntium, templum Dóminus ascéndit. Hoc enim templum est verum, in quo non in líttera, sed in spíritu Dóminus adorátur. Hoc Dei templum est, quod fídei séries, non lápidum structúra fundávit. Deserúntur ergo qui óderant: eligúntur qui amatúri erant. Et ídeo ad montem venit Olivéti, ut novéllas óleas in sublími virtúte plantáret, quarum mater est illa, quæ sursum est, Ierúsalem. In hoc monte est ille cæléstis agrícola: ut plantáti omnes in domo Dei, possint virítim dícere: Ego autem sicut olíva fructífera in domo Dómini.

℣. Tu autem, Dómine, miserére nobis.

℟. Deo grátias.

 

℟. Circumdedérunt me viri mendáces: sine causa flagéllis cecidérunt me: 

* Sed tu, Dómine defénsor, víndica me.

℣. Quóniam tribulátio próxima est, et non est qui ádiuvet.

℟. Sed tu, Dómine defénsor, víndica me.

Gloria omittitur

℟. Circumdedérunt me viri mendáces: sine causa flagéllis cecidérunt me: * Sed tu, Dómine defénsor, víndica me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Laudes 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Dóminus Deus * auxiliátor meus: et ídeo non sum confúsus.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus Deus auxiliátor meus: et ídeo non sum confúsus.

Ant. Circumdántes * circumdedérunt me: et in nómine Dómini vindicábor in eis.

Psalmus 117 [2]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Circumdántes circumdedérunt me: et in nómine Dómini vindicábor in eis.

Ant. Iúdica causam meam: * defénde, quia potens es, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iúdica causam meam: defénde, quia potens es, Dómine.

Ant. Cum Angelis * et púeris fidéles inveniámur, triumphatóri mortis clamántes: Hosánna in excélsis.

Canticum Trium Puerorum [4]

Dan 3:52-57 


3:52  Benedíctus es, Dómine, Deus patrum nostrórum: * et laudábilis, et gloriósus, et superexaltátus in sǽcula.

3:53  Et benedíctum nomen glóriæ tuæ sanctum: * et laudábile, et superexaltátum in ómnibus sǽculis.

3:54  Benedíctus es in templo sancto glóriæ tuæ: * et superlaudábilis, et supergloriósus in sǽcula.

3:55  Benedíctus es in throno regni tui: * et superlaudábilis, et superexaltátus in sǽcula.

3:56  Benedíctus es, qui intuéris abýssos, et sedes super Chérubim: * et laudábilis, et superexaltátus in sǽcula.

3:57  Benedíctus es in firmaménto cæli: * et laudábilis, et gloriósus in sǽcula.

3:58  Benedícite, ómnia ópera Dómini, Dómino: * laudáte, et superexaltáte eum in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum Angelis et púeris fidéles inveniámur, triumphatóri mortis clamántes: Hosánna in excélsis.

Ant. Confundántur * qui me persequúntur, et non confúndar ego, Dómine, Deus meus.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur qui me persequúntur, et non confúndar ego, Dómine, Deus meus.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Turba multa, * quæ convénerat ad diem festum, clamábat Dómino: Benedíctus qui venit in nómine Dómini: Hosánna in excélsis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Turba multa, quæ convénerat ad diem festum, clamábat Dómino: Benedíctus qui venit in nómine Dómini: Hosánna in excélsis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Primam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Púeri Hebræórum * tolléntes ramos olivárum, obviavérunt Dómino clamántes et dicéntes: Hosánna in excélsis.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Púeri Hebræórum tolléntes ramos olivárum, obviavérunt Dómino clamántes et dicéntes: Hosánna in excélsis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Aprílis Luna quarta décima Anno Dómini 2024

 

Annuntiátio beatíssimæ Vírginis Genitrícis Dei Maríæ. 

Hierosólymis commemorátio sancti Latrónis, qui, in cruce Christum conféssus, ab eo méruit audíre: « Hódie mecum eris in paradíso ».

Romæ sancti Quiríni Mártyris, qui, sub Cláudio Imperatóre, post facultátum amissiónem, post cárceris squalórem, post multórum vérberum afflictiónem, gládio interféctus est et in Tíberim proiéctus; quem Christiáni, cum in ínsula Lycaónia (quæ póstea sancti Bartholomǽi dicta est) inveníssent, in cœmetério Pontiáni condidérunt.

Item Romæ sanctórum ducentórum sexagínta duórum Mártyrum.

Sírmii pássio sancti Irenǽi, Epíscopi et Mártyris; qui, témpore Maximiáni Imperatóris, sub Prǽside Probo, primum torméntis acérrimis vexátus, deínde diébus plúrimis cruciátus in cárcere, novíssime, abscísso cápite, consummátus est.

Nicomedíæ sanctæ Dulæ, cuiúsdam mílitis ancíllæ, quæ, ob castitátem servándam occísa, martýrii corónam proméruit.

Laodicéæ, ad Líbanum, sancti Pelágii Epíscopi, qui, ob fidem cathólicam, témpore Valéntis, exsílium et ália passus est; ac tandem, in sedem suam restitútus, quiévit in Dómino.

In Antro, ínsula Lígeris flúminis, sancti Hermelándi Abbátis, cuius gloriósa conversátio insígni miraculórum præcónio commendátur.

Pistórii, in Túscia, sanctórum Confessórum Baróntii et Desidérii.

Faliscodúni sanctæ Lúciæ Filippíni, Fundatrícis Institúti Magistrárum Piárum ab eius cognómine nuncupatárum, de Christiána puellárum et mulíerum, præsértim páuperum, eruditióne óptime méritæ, quam Pius Papa Undécimus inter sanctas Vírgines rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica II Passionis seu in Palmis ~ I. classis


Ad Tertiam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Púeri Hebræórum * vestiménta prosternébant in via, et clamábant, dicéntes: Hosánna Fílio David: benedíctus qui venit in nómine Dómini.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Púeri Hebræórum vestiménta prosternébant in via, et clamábant, dicéntes: Hosánna Fílio David: benedíctus qui venit in nómine Dómini.

Capitulum Responsorium Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Sextam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tibi revelávi * causam meam, defénsor vitæ meæ, Dómine, Deus meus.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi revelávi causam meam, defénsor vitæ meæ, Dómine, Deus meus.

Capitulum Responsorium Versus {ex Proprio de Tempore}


Phil 2:8-9 


Humiliávit semetípsum factus obédiens usque ad mortem, mortem autem crucis. Propter quod et Deus exaltávit illum, et donávit illi nomen, quod est super omne nomen.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Passionis seu in Palmis ~ I. classis


Ad Nonam 03-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Invocábo * nomen tuum, Dómine: ne avértas fáciem tuam a clamóre meo.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábo nomen tuum, Dómine: ne avértas fáciem tuam a clamóre meo.

Capitulum Responsorium Versus {ex Proprio de Tempore}


Phil 2:10-11 


In nómine Iesu omne genu flectátur cæléstium, terréstrium, et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Proprio de Tempore}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Scriptum est enim: * Percútiam pastórem, et dispergéntur oves gregis: postquam autem resurréxero, præcédam vos in Galilǽam: ibi me vidébitis, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Scriptum est enim: Percútiam pastórem, et dispergéntur oves gregis: postquam autem resurréxero, præcédam vos in Galilǽam: ibi me vidébitis, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere, et crucem subíre fecísti: concéde propítius; ut et patiéntiæ ipsíus habére documénta, et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica II Passionis seu in Palmis ~ I. classis


Sancta Missa 03-24-2024 


MatutinumLaudesPrimaTertia
SextaNonaVesperaCompletorium
Missa
Benedictio Palmorum 


Ant. Hosánna fílio David: benedíctus, qui venit in nómine Dómini. O Rex Israël: Hosánna in excélsis.

V. Dóminus vobíscum.

R. Et cum spíritu tuo.

Orémus.

Bene ✠ dic, quǽsumus, Dómine, hos palmárum  ramos: et præsta; ut, quod pópulus tuus in tui veneratiónem hodiérna die corporáliter agit, hoc spirituáliter summa devotióne perfíciat, de hoste victóriam reportándo et opus misericórdiæ summópere diligéndo. Per Christum Dominum nostrum.

R. Amen.



De distributione ramorum 


Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Dómini est terra et plenitúdo eius, orbis terrárum et univérsi qui hábitant in eo.

Quia ipse super mária fundávit eum et super flúmina præparávit eum.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Attóllite portas, príncipes, vestras: et elevámini, portæ æternáles: et introíbit rex glóriæ.

Quis est iste rex glóriæ? Dóminus fortis et potens: Dóminus potens in prǽlio.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

Attóllite portas, príncipes, vestras: et elevámini, portæ æternáles: et introíbit rex glóriæ.

Quis est iste rex glóriæ? Dóminus virtútum ipse est rex glóriæ.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Púeri Hebræórum, portántes ramos olivárum, obviavérunt Dómino, clamántes et dicéntes: Hosánna in excélsis.



Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Omnes gentes pláudite mánibus: iubiláte Deo in voce exultatiónis.

Quóniam Dóminus excélsus, terríbilis, rex magnus super omnem terram.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Subiécit pópulos nobis: et gentes sub pédibus nóstris.

Elegit nobis hereditátem suam: spéciem Iacob quam diléxit.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Ascéndit Deus in iúbilo: et Dóminus in voce tubæ.

Psállite Deo nostro, psállite: psállite regi nostro, psállite.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Quóniam rex omnis terræ Deus: psállite sapiénter.

Regnábit Deus super gentes: Deus sedit super sedem sanctam suam.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

Príncipes populórum congregáti sunt cum Deo Abraham: quóniam Dei fortes terræ veheménter elevati sunt.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Púeri Hebræórum vestiménta prosternébant in via, et clamábant dicéntes: Hosánna filio David; benedíctus qui venit in nómine Dómini.



De lectione Evangelica 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in corde tuo et in lábiis tuis: ut digne et competénter annúnties Evangélium suum: In nómine Patris, et Fílii, ✠ et Spíritus Sancti. Amen.

℣. Dóminus vobíscum.

℟. Et cum spíritu tuo.

 Evangelium 


Sequéntia ︎+︎ sancti Evangélii secúndum Matthǽum.

R. Glória tibi, Dómine.

In illo témpore: Cum appropinquásset Iesus Ierosólymis, et venísset Béthphage ad montem Olivéti: tunc misit duos discípulos suos, dicens eis: Ite in castéllum, quod contra vos est, et statim inveniétis ásinam alligátam et pullum cum ea: sólvite et addúcite mihi: et si quis vobis áliquid díxerit, dícite, quia Dóminus his opus habet, et conféstim dimíttet eos. Hoc autem totum factum est, ut adimplerétur, quod dictum est per Prophétam, dicéntem: Dícite fíliæ Sion: Ecce, Rex tuus venit tibi mansuétus, sedens super ásinam et pullum, fílium subiugális. Eúntes autem discípuli, fecérunt, sicut præcépit illis Iesus. Et adduxérunt ásinam et pullum: et imposuérunt super eos vestiménta sua, et eum désuper sedére tecérunt. Plúrima autem turba stravérunt vestiménta sua in via: álii autem cædébant ramos de arbóribus, et sternébant in via: turbæ autem, quæ præcedébant et quæ sequebántur, clamábant, dicéntes: Hosánna fílio David: benedíctus, qui venit in nómine Dómini.

R. Laus tibi, Christe!

S. Per Evangélica dicta, deleántur nostra delícta.



De processione cum ramis benedictis 


V. Procedámus in pace.

R. In nómine Christi. Amen.

Occúrrunt turbæ cum flóribus et palmis Redemptóri óbviam: et victóri triumphánti digna dant obséquia: Fílium Dei ore gentes prædicant: et in laudem Christi voces tonant per núbila: «Hosánna in excélsis».

Cum Angelis et púeris fidéles inveniántur, triumphatóri mortis damántes: «Hosánna in excélsis».

Turba multa, quæ convénerat ad diem festum, clamábat Dómino: Benedíctus, qui venit in nómine Dómini: «Hosánna in excélsis».

Cœpérunt omnes turbæ descendéntium gaudéntes laudáre Deum voce magna, super ómnibus quas víderant virtútibus, dicéntes: «Benedíctus qui venit Rex in nómine Dómini; pax in terra, et glória in excélsis».



Hymnus ad Christum Regem 


Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Israël es tu Rex, Davídis et ínclita proles: Nómine qui in Dómini, Rex benedícte, venis.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Cœtus in excélsis te laudat cælicus omnis, Et mortális homo, et cuncta creáta simul.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Plebs Hebrǽa tibi cum palmis óbvia venit: Cum prece, voto, hymnis, ádsumus ecce tibi.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Hi tibi passúro solvébant múnia laudis: Nos tibi regnánti pángimus ecce melos.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.

Hi placuére tibi, pláceat devótio nostra: Rex bone, Rex clemens, cui bona cuncta placent.

Glória, laus et honor tibi sit, Rex Christe, Redémptor: Cui pueríle decus prompsit Hosánna pium.



Ant. Omnes colláudant nomen tuum, et dicunt: «Benedíctus qui venit in nómine Dómini: Hosánna in excélsis».

Psalmus 147 


Lauda, Ierúsalem, Dóminum: * lauda Deum tuum, Sion.

Quóniam confortávit seras portárum tuárum: * benedíxit fíliis tuis in te.

Qui pósuit fines tuos pacem: * et ádipe fruménti sátiat te.

Qui emíttit elóquium suum terræ: * velóciter currit sermo eius.

Qui dat nivem sicut lanam: * nébulam sicut cínerem spargit.

Mittit crystállum suam sicut buccéllas: * ante fáciem frígoris eius quis sustinébit?

Emíttet verbum suum, et liquefáciet ea: * flabit spíritus eius, et fluent aquæ.

Qui annúntiat verbum suum Iacob: * iustítias, et iudícia sua Israël.

Non fecit táliter omni natióni: * et iudícia sua non manifestávit eis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ant. Omnes colláudant nomen tuum, et dicunt: «Benedíctus qui venit in nómine Dómini: Hosánna in excélsis».



Fulgéntibus palmis prostérnimur adveniénti Dómino: huic omnes occurrámus cum hymnis et cánticis, glorificántes et dicéntes: «Benedíctus Dóminus».

Ave, Rex noster, Fili David, Redémptor mundi, quem prophétæ prædixérunt Salvatórem dómui Israël esse ventúrum. Te enim ad salutárem víctimam Pater misit in mundum, quem exspectábant omnes sancti ab orígine mundi, et nunc: «Hosánna Fílio David. Benedíctus qui venit in nómine Dómini. Hosánna in excélsis».



Ingrediénte Dómino in sanctam civitátem, Hebræórum púeri resurrectiónem vitæ pronuntiántes,

Cum ramis palmárum: «Hosánna, clamábant, in excélsis».

Cum audísset pópulus, quod Iesus veníret Ierosólymam, exiérunt óbviam ei.

Cum ramis palmárum: «Hosánna, clamábant, in excélsis».



℣. Dóminus vobíscum.

℟. Et cum spíritu tuo.

Oremus.

Dómine Iesu Christe, Rex ac Redémptor noster, in cuius honórem, hoc ramos gestántes, solémnes laudes decantávimus: concéde propítius ut, quocúmque hi rami deportáti fúerint, ibi tuæ benedictiónis grátia descéndat, et quavis dǽmonum iniquitáte vel illusióne profligáta, déxtera tua prótegat, quos redémit: Qui vivis et regnas in sǽcula sæculórum.

R. Amen.



Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Ps 21:20 et 22.

Dómine, ne longe fácias auxílium tuum a me, ad defensiónem meam áspice: líbera me de ore leónis, et a córnibus unicórnium humilitátem meam.

Ps 21:2

Deus, Deus meus, réspice in me: quare me dereliquísti? longe a salúte mea verba delictórum meórum.

Dómine, ne longe fácias auxílium tuum a me, ad defensiónem meam áspice: líbera me de ore leónis, et a córnibus unicórnium humilitátem meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui humáno géneri, ad imitándum humilitátis exémplum, Salvatórem nostrum carnem súmere et crucem subíre fecísti: concéde propítius; ut et patiéntiæ ipsíus habére documénta et resurrectiónis consórtia mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 2:5-11

Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo. Humiliávit semetípsum, factus obédiens usque ad mortem, mortem autem crucis. Propter quod et Deus exaltávit illum: et donávit illi nomen, quod est super omne nomen: hic genuflectitur ut in nómine Iesu omne genu flectátur cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

Graduale 


Ps 72:24 et 1-3

Tenuísti manum déxteram meam: et in voluntáte tua deduxísti me: et cum glória assumpsísti me.

℣. Quam bonus Israël Deus rectis corde! mei autem pæne moti sunt pedes: pæne effúsi sunt gressus mei: quia zelávi in peccatóribus, pacem peccatórum videns.

 

Tractus 21:2-9, 18, 19, 22, 24, 32

Deus, Deus meus, réspice in me: quare me dereliquísti?

℣. Longe a salúte mea verba delictórum meórum.

℣. Deus meus, clamábo per diem, nec exáudies: in nocte, et non ad insipiéntiam mihi.

℣. Tu autem in sancto hábitas, laus Israël.

℣. In te speravérunt patres nostri: speravérunt, et liberásti eos.

℣. Ad te clamavérunt, et salvi facti sunt: in te speravérunt, et non sunt confúsi.

℣. Ego autem sum vermis, et non homo: oppróbrium hóminum et abiéctio plebis.

℣. Omnes, qui vidébant me, aspernabántur me: locúti sunt lábiis et movérunt caput.

℣. Sperávit in Dómino, erípiat eum: salvum fáciat eum, quóniam vult eum.

℣. Ipsi vero consideravérunt et conspexérunt me: divisérunt sibi vestiménta mea, et super vestem meam misérunt sortem.

℣. Líbera me de ore leónis: et a córnibus unicórnium humilitátem meam.

℣. Qui timétis Dóminum, laudáte eum: univérsum semen Iacob, magnificáte eum.

℣. Annuntiábitur Dómino generátio ventúra: et annuntiábunt cœli iustítiam eius.

℣. Pópulo, qui nascétur, quem fecit Dóminus.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Matthǽum

Matt 26:36-75; 27:1-60

Tunc venit Iesus cum illis in villam, quæ dícitur Gethsémani, et dixit discípulis suis: I. Sedéte hic, donec vadam illuc et orem. C. Et assúmpto Petro et duóbus fíliis Zebedæi, cœpit contristári et mæstus esse. Tunc ait illis: I. Tristis est ánima mea usque ad mortem: sustinéte hic, et vigilate mecum. C. Et progréssus pusíllum, prócidit in fáciem suam, orans et dicens: I. Pater mi, si possíbile est, tránseat a me calix iste: Verúmtamen non sicut ego volo, sed sicut tu. C. Et venit ad discípulos suos, et invénit eos dormiéntes: et dicit Petro: I. Sic non potuístis una hora vigiláre mecum? Vigiláte et oráte, ut non intrétis in tentatiónem. Spíritus quidem promptus est, caro autem infírma. C. Iterum secúndo ábiit et orávit, dicens: I. Pater mi, si non potest hic calix transíre, nisi bibam illum, fiat volúntas tua. C. Et venit íterum, et invenit eos dormiéntes: erant enim óculi eórum graváti. Et relíctis illis, íterum ábiit et orávit tértio, eúndem sermónem dicens. Tunc venit ad discípulos suos, et dicit illis: I. Dormíte iam et requiéscite: ecce, appropinquávit hora, et Fílius hóminis tradétur in manus peccatórum. Súrgite, eámus: ecce, appropinquávit, qui me tradet. C. Adhuc eo loquénte, ecce, Iudas, unus de duódecim, venit, et cum eo turba multa cum gládiis et fústibus, missi a princípibus sacerdótum et senióribus pópuli. Qui autem trádidit eum, dedit illis signum, dicens: S. Quemcúmque osculátus fúero, ipse est, tenéte eum. C. Et conféstim accédens ad Iesum, dixit: S. Ave, Rabbi. C. Et osculátus est eum. Dixítque illi Iesus: I. Amíce, ad quid venísti? C. Tunc accessérunt, et manus iniecérunt in Iesum et tenuérunt eum. Et ecce, unus ex his, qui erant cum Iesu, exténdens manum, exémit gládium suum, et percútiens servum príncipis sacerdótum, amputávit aurículam eius. Tunc ait illi Iesus: I. Convérte gládium tuum in locum suum. Omnes enim, qui accéperint gládium, gládio períbunt. An putas, quia non possum rogáre Patrem meum, et exhibébit mihi modo plus quam duódecim legiónes Angelórum? Quómodo ergo implebúntur Scripturæ, quia sic oportet fíeri? C. In illa hora dixit Iesus turbis: I. Tamquam ad latrónem exístis cum gládiis et fústibus comprehéndere me: cotídie apud vos sedébam docens in templo, et non me tenuístis. C. Hoc autem totum factum est, ut adimpleréntur Scripturæ Prophetárum. Tunc discípuli omnes, relícto eo, fugérunt. At illi tenéntes Iesum, duxérunt ad Cáipham, príncipem sacerdótum, ubi scribæ et senióres convénerant. Petrus autem sequebátur eum a longe, usque in átrium príncipis sacerdótum. Et ingréssus intro, sedébat cum minístris, ut vidéret finem. Príncipes autem sacerdótum et omne concílium quærébant falsum testimónium contra Iesum, ut eum morti tráderent: et non invenérunt, cum multi falsi testes accessíssent. Novíssime autem venérunt duo falsi testes et dixérunt: S. Hic dixit: Possum destrúere templum Dei, et post tríduum reædificáre illud. C. Et surgens princeps sacerdótum, ait illi: S. Nihil respóndes ad ea, quæ isti advérsum te testificántur? C. Iesus autem tacébat. Et princeps sacerdótum ait illi: S. Adiúro te per Deum vivum, ut dicas nobis, si tu es Christus, Fílius Dei. C. Dicit illi Iesus: I. Tu dixísti. Verúmtamen dico vobis, ámodo vidébitis Fílium hóminis sedéntem a dextris virtútis Dei, et veniéntem in núbibus cœli. C. Tunc princeps sacerdótum scidit vestiménta sua, dicens: S. Blasphemávit: quid adhuc egémus téstibus? Ecce, nunc audístis blasphémiam: quid vobis vidétur? C. At illi respondéntes dixérunt: S. Reus est mortis. C. Tunc exspuérunt in fáciem eius, et cólaphis eum cecidérunt, álii autem palmas in fáciem eius dedérunt, dicéntes: S. Prophetíza nobis, Christe, quis est, qui te percússit? C. Petrus vero sedébat foris in átrio: et accéssit ad eum una ancílla, dicens: S. Et tu cum Iesu Galilæo eras. C. At ille negávit coram ómnibus, dicens: S. Néscio, quid dicis. C. Exeúnte autem illo iánuam, vidit eum ália ancílla, et ait his, qui erant ibi: S. Et hic erat cum Iesu Nazaréno. C. Et íterum negávit cum iuraménto: Quia non novi hóminem. Et post pusíllum accessérunt, qui stabant, et dixérunt Petro: S. Vere et tu ex illis es: nam et loquéla tua maniféstum te facit. C. Tunc cœpit detestári et iuráre, quia non novísset hóminem. Et contínuo gallus cantávit. Et recordátus est Petrus verbi Iesu, quod díxerat: Priúsquam gallus cantet, ter me negábis. Et egréssus foras, flevit amáre. Mane autem facto, consílium iniérunt omnes príncipes sacerdótum et senióres pópuli advérsus Iesum, ut eum morti tráderent. Et vinctum adduxérunt eum, et tradidérunt Póntio Piláto præsidi. Tunc videns Iudas, qui eum trádidit, quod damnátus esset, pæniténtia ductus, réttulit trigínta argénteos princípibus sacerdótum et senióribus, dicens: S. Peccávi, tradens sánguinem iustum. C. At illi dixérunt: S. Quid ad nos? Tu vidéris. C. Et proiéctis argénteis in templo, recéssit: et ábiens, láqueo se suspéndit. Príncipes autem sacerdótum, accéptis argénteis, dixérunt: S. Non licet eos míttere in córbonam: quia prétium sánguinis est. C. Consílio autem ínito, emérunt ex illis agrum fíguli, in sepultúram peregrinórum. Propter hoc vocátus est ager ille, Hacéldama, hoc est, ager sánguinis, usque in hodiérnum diem. Tunc implétum est, quod dictum est per Ieremíam Prophétam, dicéntem: Et accepérunt trigínta argénteos prétium appretiáti, quem appretiavérunt a fíliis Israël: et dedérunt eos in agrum fíguli, sicut constítuit mihi Dóminus. Iesus autem stetit ante præsidem, et interrogávit eum præses, dicens: S. Tu es Rex Iudæórum? C. Dicit illi Iesus: I. Tu dicis. C. Et cum accusarétur a princípibus sacerdótum et senióribus, nihil respóndit. Tunc dicit illi Pilátus: S. Non audis, quanta advérsum te dicunt testimónia? C. Et non respóndit ei ad ullum verbum, ita ut mirarétur præses veheménter. Per diem autem sollémnem consuéverat præses pópulo dimíttere unum vinctum, quem voluíssent. Habébat autem tunc vinctum insígnem, qui dicebátur Barábbas. Congregátis ergo illis, dixit Pilátus: S. Quem vultis dimíttam vobis: Barábbam, an Iesum, qui dícitur Christus? C. Sciébat enim, quod per invídiam tradidíssent eum. Sedénte autem illo pro tribunáli, misit ad eum uxor eius, dicens: S. Nihil tibi et iusto illi: multa enim passa sum hódie per visum propter eum. C. Príncipes autem sacerdótum et senióres persuasérunt populis, ut péterent Barábbam, Iesum vero pérderent. Respóndens autem præses, ait illis: S. Quem vultis vobis de duóbus dimítti? C. At illi dixérunt: S. Barábbam. C. Dicit illis Pilátus: S. Quid ígitur fáciam de Iesu, qui dícitur Christus? C. Dicunt omnes: S. Crucifigátur. C. Ait illis præses: S. Quid enim mali fecit? C. At illi magis clamábant, dicéntes: S. Crucifigátur. C. Videns autem Pilátus, quia nihil profíceret, sed magis tumúltus fíeret: accépta aqua, lavit manus coram pópulo, dicens: S. Innocens ego sum a sánguine iusti huius: vos vidéritis. C. Et respóndens univérsus pópulus, dixit: S. Sanguis eius super nos et super fílios nostros. C. Tunc dimísit illis Barábbam: Iesum autem flagellátum trádidit eis, ut crucifigerétur. Tunc mílites præsidis suscipiéntes Iesum in prætórium, congregavérunt ad eum univérsam cohórtem: et exuéntes eum, chlámydem coccíneam circumdedérunt ei: et plecténtes corónam de spinis, posuérunt super caput eius, et arúndinem in déxtera eius. Et genu flexo ante eum, illudébant ei, dicéntes: S. Ave, Rex Iudæórum. C. Et exspuéntes in eum, accepérunt arúndinem, et percutiébant caput eius. Et postquam illusérunt ei, exuérunt eum chlámyde et induérunt eum vestiméntis eius, et duxérunt eum, ut crucifígerent. Exeúntes autem, invenérunt hóminem Cyrenæum, nómine Simónem: hunc angariavérunt, ut tólleret crucem eius. Et venérunt in locum, qui dícitur Gólgotha, quod est Calváriæ locus. Et dedérunt ei vinum bíbere cum felle mixtum. Et cum gustásset, nóluit bibere. Postquam autem crucifixérunt eum, divisérunt vestiménta eius, sortem mitténtes: ut implerétur, quod dictum est per Prophétam dicentem: Divisérunt sibi vestiménta mea, et super vestem meam misérunt sortem. Et sedéntes, servábant eum. Et imposuérunt super caput eius causam ipsíus scriptam: Hic est Iesus, Rex Iudæórum. Tunc crucifíxi sunt cum eo duo latrónes: unus a dextris et unus a sinístris. Prætereúntes autem blasphemábant eum, movéntes cápita sua et dicéntes: S. Vah, qui déstruis templum Dei et in tríduo illud reædíficas: salva temetípsum. Si Fílius Dei es, descénde de cruce. C. Simíliter et príncipes sacerdótum illudéntes cum scribis et senióribus, dicébant: S. Alios salvos fecit, seípsum non potest salvum fácere: si Rex Israël est, descéndat nunc de cruce, et crédimus ei: confídit in Deo: líberet nunc, si vult eum: dixit enim: Quia Fílius Dei sum. C. Idípsum autem et latrónes, qui crucifíxi erant cum eo, improperábant ei. A sexta autem hora ténebræ factæ sunt super univérsam terram usque ad horam nonam. Et circa horam nonam clamávit Iesus voce magna, dicens: I. Eli, Eli, lamma sabactháni? C. Hoc est: I. Deus meus, Deus meus, ut quid dereliquísti me? C. Quidam autem illic stantes et audiéntes dicébant: S. Elíam vocat iste. C. Et contínuo currens unus ex eis, accéptam spóngiam implévit acéto et impósuit arúndini, et dabat ei bíbere. Céteri vero dicébant: S. Sine, videámus, an véniat Elías líberans eum. C. Iesus autem íterum clamans voce magna, emísit spíritum.

Hic genuflectitur, et pausatur aliquantulum.

Et ecce, velum templi scissum est in duas partes a summo usque deórsum: et terra mota est, et petræ scissæ sunt, et monuménta apérta sunt: et multa córpora sanctórum, qui dormíerant, surrexérunt. Et exeúntes de monuméntis post resurrectiónem eius, venérunt in sanctam civitátem, et apparuérunt multis. Centúrio autem et qui cum eo erant, custodiéntes Iesum, viso terræmótu et his, quæ fiébant, timuérunt valde, dicéntes: S. Vere Fílius Dei erat iste. C. Erant autem ibi mulíeres multæ a longe, quæ secútæ erant Iesum a Galilæa, ministrántes ei: inter quas erat María Magdaléne, et María Iacóbi, et Ioseph mater, et mater filiórum Zebedæi. Cum autem sero factum esset, venit quidam homo dives ab Arimathæa, nómine Ioseph, qui et ipse discípulus erat Iesu. Hic accéssit ad Pilátum, et pétiit corpus Iesu. Tunc Pilátus iussit reddi corpus. Et accépto córpore, Ioseph invólvit illud in síndone munda. Et pósuit illud in monuménto suo novo, quod excíderat in petra. Et advólvit saxum magnum ad óstium monuménti, et ábiit.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 68:21-22

Impropérium exspectávit cor meum et misériam: et sustínui, qui simul mecum contristarétur, et non fuit: consolántem me quæsívi, et non invéni: et dedérunt in escam meam fel, et in siti mea potavérunt me acéto.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, Dómine: ut óculis tuæ maiestátis munus oblátum, et grátiam nobis devotiónis obtíneat, et efféctum beátæ perennitátis acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 26:42

Pater, si non potest hic calix transíre, nisi bibam illum: fiat volúntas tua.

Postcommunio 


S. Dóminus vobíscum.

R. Et cum spíritu tuo.

Orémus.

Per huius, Dómine, operatiónem mystérii: et vitia nostra purgéntur, et iusta desidéria compleántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Érue a frámea, Deus, ánimam meam.

℟. Et de manu canis únicam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 12:1-9 


Ante sex dies Paschæ venit Iesus Bethániam, ubi Lázarus fúerat mórtuus, quem suscitávit Iesus. Et réliqua.

 

Homilía sancti Augustíni Epíscopi

Tractus 50 in Ioann., post initium 


Ne putárent hómines phantásma esse factum, quia mórtuus resurréxit, Lázarus unus erat ex recumbéntibus: vivébat, loquebátur, epulabátur, véritas ostendebátur, infidélitas Iudæórum confundebátur. Discumbébat ergo Iesus cum Lázaro, et céteris: ministrábat Martha, una ex soróribus Lázari. María vero, áltera soror Lázari, accépit libram unguénti nardi pístici pretiósi, et unxit pedes Iesu, et extérsit capíllis suis pedes eius, et domus impléta est ex odóre unguénti. Factum audívimus: mystérium requirámus.

℣. Tu autem, Dómine, miserére nobis.

℟. Deo grátias.

 

℟. Viri ímpii dixérunt: Opprimámus virum iustum iniúste, et deglutiámus eum tamquam inférnus vivum: auferámus memóriam illíus de terra: et de spóliis eius sortem mittámus inter nos: ipsi enim homicídæ thesaurizavérunt sibi mala.

* Insipiéntes et malígni odérunt sapiéntiam: et rei facti sunt in cogitatiónibus suis.

℣. Hæc cogitavérunt, et erravérunt: et excæcávit illos malítia eórum.

℟. Insipiéntes et malígni odérunt sapiéntiam: et rei facti sunt in cogitatiónibus suis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quæcúmque ánima fidélis vis esse, cum María unge pedes Dómini pretióso unguénto. Unguéntum illud iustítia fuit, ídeo libra fuit: erat autem unguéntum nardi pístici pretiósi. Quod ait, pístici, locum áliquem crédere debémus, unde hoc erat unguéntum pretiósum: nec tamen hoc vacat, et sacraménto óptime cónsonat. Pistis Græce, fides Latíne dícitur. Quærébas operári iustítiam. Iustus ex fide vivit. Unge pedes Iesu bene vivéndo: Domínica sectáre vestígia. Capíllis terge: si habes supérflua, da paupéribus, et Dómini pedes tersísti: capílli enim supérflua córporis vidéntur. Habes quod agas de supérfluis tuis: tibi supérflua sunt, sed Dómini pédibus necessária sunt. Forte in terra Dómini pedes índigent.

℣. Tu autem, Dómine, miserére nobis.

℟. Deo grátias.

 

℟. Oppróbrium factus sum nimis inimícis meis: vidérunt me, et movérunt cápita sua:

* Adiuva me, Dómine, Deus meus.

℣. Locúti sunt advérsum me lingua dolósa, et sermónibus ódii circumdedérunt me.

℟. Adiuva me, Dómine, Deus meus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

De quibus enim, nisi de membris suis in fine dictúrus est: Cum uni ex mínimis meis fecístis, mihi fecístis? Supérflua vestra impendístis: sed pédibus meis obsecúti estis. Domus autem impléta est odóre: mundus implétus est fama bona: nam odor bonus, fama bona est. Qui male vivunt, et Christiáni vocántur, iniúriam Christo fáciunt: de quálibus dictum est, quod per eos nomen Dómini blasphemátur. Si per tales nomen Dei blasphemátur, per bonos nomen Dómini laudátur. Audi Apóstolum: Christi bonus odor sumus, inquit, in omni loco.

℣. Tu autem, Dómine, miserére nobis.

℟. Deo grátias.

 

℟. Insurrexérunt in me viri iníqui absque misericórdia, quæsiérunt me interfícere: et non pepercérunt in fáciem meam spúere, et lánceis suis vulneravérunt me: et concússa sunt ómnia ossa mea: 

* Ego autem existimábam me tamquam mórtuum super terram.

℣. Effudérunt furórem suum in me: fremuérunt contra me déntibus suis.

℟. Ego autem existimábam me tamquam mórtuum super terram.

Gloria omittitur

℟. Insurrexérunt in me viri iníqui absque misericórdia, quæsiérunt me interfícere: et non pepercérunt in fáciem meam spúere, et lánceis suis vulneravérunt me: et concússa sunt ómnia ossa mea: * Ego autem existimábam me tamquam mórtuum super terram.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Fáciem meam * non avérti ab increpántibus, et conspuéntibus in me.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fáciem meam non avérti ab increpántibus, et conspuéntibus in me.

Ant. Frámea, suscitáre * advérsus eos, qui dispérgunt gregem meum.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Frámea, suscitáre advérsus eos, qui dispérgunt gregem meum.

Ant. Appendérunt * mercédem meam trigínta argénteis: quibus appretiátus sum ab eis.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Appendérunt mercédem meam trigínta argénteis: quibus appretiátus sum ab eis.

Ant. Inundavérunt aquæ * super caput meum: dixi, Périi: invocábo nomen tuum, Dómine Deus.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inundavérunt aquæ super caput meum: dixi, Périi: invocábo nomen tuum, Dómine Deus.

Ant. Lábia insurgéntium, * et cogitatiónes eórum vide, Dómine.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lábia insurgéntium, et cogitatiónes eórum vide, Dómine.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Clarífica me, Pater, * apud temetípsum claritáte, quam hábui priúsquam mundus fíeret.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Clarífica me, Pater, apud temetípsum claritáte, quam hábui priúsquam mundus fíeret.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Fáciem meam * non avérti ab increpántibus, et conspuéntibus in me.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fáciem meam non avérti ab increpántibus, et conspuéntibus in me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Aprílis Luna quinta décima Anno Dómini 2024

 

Romæ, via Lavicána, sancti Cástuli Mártyris, qui, cum esset zetárius Palátii et hospes Sanctórum, a persecutóribus tértio appénsus, tértio audítus, et, in confessióne Dómini persevérans, missus est in fóveam, ac, dimíssa super eum massa arenária, martýrio coronátus est.

Item Romæ corónæ sanctórum Mártyrum Petri, Marciáni, Iovíni, Theclæ, Cassiáni et aliórum.

Pentápoli, in Líbya, natális sanctórum Mártyrum Theodóri Epíscopi, Irenǽi Diáconi, Serapiónis et Ammónii Lectórum.

Sírmii sanctórum Mártyrum Montáni Presbýteri, et Máximæ, qui, ob Christi fidem, in flumen demérsi sunt.

Item sanctórum Mártyrum Quadráti, Theodósii, Emmanuélis et aliórum quadragínta.

Alexandríæ sanctórum Mártyrum Eutýchii et aliórum; qui, Constántii témpore, sub Ariáno Epíscopo Geórgio, pro fide cathólica gládio cæsi sunt.

Eódem die sancti Ludgéri, Epíscopi Monasteriénsis, qui Saxonibus Evangélium prædicávit.

Cæsaraugústæ, in Hispánia, sancti Bráulii, Epíscopi et Confessóris.

Tréviris sancti Felícis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Frámea, suscitáre * advérsus eos, qui dispérgunt gregem meum.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Frámea, suscitáre advérsus eos, qui dispérgunt gregem meum.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Appendérunt * mercédem meam trigínta argénteis: quibus appretiátus sum ab eis.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Appendérunt mercédem meam trigínta argénteis: quibus appretiátus sum ab eis.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda Hebdomadæ Sanctæ ~ I. classis
Transfer 

Ad Nonam 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Lábia insurgéntium, * et cogitatiónes eórum vide, Dómine.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lábia insurgéntium, et cogitatiónes eórum vide, Dómine.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda Hebdomadæ Sanctæ ~ I. classis


Ad Vesperas 03-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Non habéres * in me potestátem, nisi désuper tibi datum fuísset.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non habéres in me potestátem, nisi désuper tibi datum fuísset.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adiuva nos, Deus, salutáris noster: et ad benefícia recolénda, quibus nos instauráre dignátus es, tríbue veníre gaudéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 34:1-2.

Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium meum, Dómine, virtus salútis meæ.

Ps 34:3

Effúnde frámeam, et conclúde advérsus eos, qui persequúntur me: dic ánimæ meæ: Salus tua ego sum.

Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium meum, Dómine, virtus salútis meæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut, qui in tot advérsis ex nostra infirmitáte defícimus; intercedénte unigéniti Fílii tui passióne respirémus:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 50:5-10

In diébus illis: Dixit Isaías: Dóminus Deus apéruit mihi aurem, ego autem non contradíco: retrórsum non ábii. Corpus meum dedi percutiéntibus et genas meas velléntibus: fáciem meam non avérti ab increpántibus et conspuéntibus in me. Dóminus Deus auxiliátor meus, ídeo non sum confúsus: ídeo posui fáciem meam ut petram duríssimam, et scio, quóniam non confúndar. Iuxta est, qui iustíficat me, quis contradícet mihi? Stemus simul, quis est adversárius meus? Accédat ad me. Ecce, Dóminus Deus auxiliátor meus: quis est, qui condémnet me? Ecce, omnes quasi vestiméntum conteréntur, tinea cómedet eos. Quis ex vobis timens Dóminum, áudiens vocem servi sui? Qui ambulávit in ténebris, et non est lumen ei, speret in nómine Dómini, et innitátur super Deum suum.

℟. Deo grátias.

Graduale 


Ps 34:23 et 3.

Exsúrge, Dómine, et inténde iudício meo, Deus meus et Dóminus meus, in causam meam.

℣. Effúnde frámeam, et conclúde advérsus eos, qui me persequúntur.

 

Tractus

Ps 102:10

Dómine, non secúndum peccáta nostra, quæ fécimus nos: neque secúndum iniquitátes nostras retríbuas nobis

Ps 78:8-9

Dómine, ne memíneris iniquitátum nostrárum antiquárum: cito antícipent nos misericórdiæ tuæ, quia páuperes facti sumus nimis. Hic genuflectitur

℣. Adiuva nos, Deus, salutáris noster: et propter glóriam nóminis tui, Dómine, líbera nos: et propítius esto peccátis nostris, propter nomen tuum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 12:1-9

Ante sex dies Paschæ venit Iesus Bethániam, ubi Lázarus fúerat mórtuus, quem suscitávit Iesus. Fecérunt autem ei cenam ibi: et Martha ministrábat, Lázarus vero unus erat ex discumbéntibus cum eo. María ergo accépit libram unguénti nardi pístici pretiósi, et unxit pedes Iesu, et extérsit pedes eius capíllis suis: et domus impléta est ex odóre unguénti. Dixit ergo unus ex discípulis eius, Iudas Iscariótes, qui erat eum traditúrus: Quare hoc unguéntum non véniit trecéntis denáriis, et datum est egénis? Dixit autem hoc, non quia de egénis pertinébat ad eum, sed quia fur erat, et lóculos habens, ea, quæ mittebántur, portábat. Dixit ergo Iesus: Sínite illam, ut in diem sepultúræ meæ servet illud. Páuperes enim semper habétis vobíscum: me autem non semper habétis. Cognóvit ergo turba multa ex Iudǽis, quia illic est: et venérunt, non propter Iesum tantum, sed ut Lázarum vidérent, quem suscitávit a mórtuis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 142:9-10

Eripe me de inimícis meis, Dómine: ad te confúgi, doce me fácere voluntátem tuam: quia Deus meus es tu.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc sacrifícia nos, omnípotens Deus, poténti virtúte mundátos, ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 34:26

Erubéscant et revereántur simul, qui gratulántur malis meis: induántur pudóre et reveréntia, qui malígna loquúntur advérsus me.

Postcommunio 


S. Dóminus vobíscum.

R. Et cum spíritu tuo.

Orémus.

Prǽbeant nobis, Dómine, divínum tua sancta fervórem: quo eórum páriter et actu delectémur et fructu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Adiuva nos, Deus, salutáris noster: et ad benefícia recolénda, quibus nos instauráre dignátus es, tríbue veníre gaudéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia Hebdomadæ Sanctæ ~ I. classis


Ad Matutinum 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. De ore leónis líbera me, Dómine.

℟. Et a córnibus unicórnium humilitátem meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Ieremía Prophéta

Ier 11:15-20 


15 Quid est quod diléctus meus in domo mea fecit scélera multa? Numquid carnes sanctæ áuferent a te malítias tuas, in quibus gloriáta es?

16 Olívam úberem, pulchram, fructíferam, speciósam vocávit Dóminus nomen tuum: ad vocem loquélæ, grandis exársit ignis in ea, et combústa sunt frutéta eius.

17 Et Dóminus exercítuum, qui plantávit te, locútus est super te malum: pro malis domus Israël et domus Iuda, quæ fecérunt sibi ad irritándum me, libántes Báalim.

18 Tu autem, Dómine, demonstrásti mihi, et cognóvi: tunc ostendísti mihi stúdia eórum.

19 Et ego quasi agnus mansuétus, qui portátur ad víctimam: et non cognóvi quia cogitavérunt super me consília, dicéntes: Mittámus lignum in panem eius, et eradámus eum de terra vivéntium, et nomen eius non memorétur ámplius.

20 Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam.

℣. Tu autem, Dómine, miserére nobis.

℟. Deo grátias.

 

℟. Contumélias et terróres passus sum ab eis, qui erant pacífici mei, et custodiéntes latus meum, dicéntes: Decipiámus eum, et prævaleámus illi: sed tu, Dómine, mecum es tamquam bellátor fortis.

* Cadant in oppróbrium sempitérnum, ut vídeam vindíctam in eis, quia tibi revelávi causam meam.

℣. Iúdica, Dómine, causam ánimæ meæ, defénsor vitæ meæ.

℟. Cadant in oppróbrium sempitérnum, ut vídeam vindíctam in eis, quia tibi revelávi causam meam.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Ier 12:1-4 


1 Iustus quidem tu es, Dómine, si dispútem tecum: verúmtamen iusta loquar ad te: Quare via impiórum prosperátur: bene est ómnibus, qui prævaricántur, et iníque agunt?

2 Plantásti eos, et radícem misérunt: profíciunt et fáciunt fructum: prope es tu ori eórum, et longe a rénibus eórum.

3 Et tu, Dómine, nosti me, vidísti me, et probásti cor meum tecum: cóngrega eos quasi gregem ad víctimam, et sanctífica eos in die occisiónis.

4 Usquequo lugébit terra, et herba omnis regiónis siccábitur propter malítiam habitántium in ea? Consúmptum est ánimal et vólucre, quóniam dixérunt: Non vidébit novíssima nostra.

℣. Tu autem, Dómine, miserére nobis.

℟. Deo grátias.

 

℟. Deus Israël, propter te sustínui impropérium, opéruit reveréntia fáciem meam, extráneus factus sum frátribus meis, et hospes fíliis matris meæ:

* Quóniam zelus domus tuæ comédit me.

℣. Inténde ánimæ meæ, et líbera eam, propter inimícos meos éripe me.

℟. Quóniam zelus domus tuæ comédit me.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Ier 12:7-11 


7 Relíqui domum meam, dimísi hereditátem meam: dedi diléctam ánimam meam in manu inimicórum eius. 

8 Facta est mihi heréditas mea quasi leo in silva: dedit contra me vocem, ídeo odívi eam. 

9 Numquid avis díscolor heréditas mea mihi? numquid avis tincta per totum? Veníte, congregámini, omnes béstiæ terræ, properáte ad devorándum. 

10 Pastóres multi demolíti sunt víneam meam, conculcavérunt partem meam: dedérunt portiónem meam desiderábilem in desértum solitúdinis. 

11 Posuérunt eam in dissipatiónem, luxítque super me: desolatióne desoláta est omnis terra, quia nullus est qui recógitet corde.

℣. Tu autem, Dómine, miserére nobis.

℟. Deo grátias.

 

℟. Synagóga populórum circumdedérunt me: et non réddidi retribuéntibus mihi mala. 

* Consumétur, Dómine, nequítia peccatórum, et díriges iustum.

℣. Iúdica me, Dómine, secúndum iustítiam meam, et secúndum innocéntiam meam super me.

℟. Consumétur, Dómine, nequítia peccatórum, et díriges iustum.

Gloria omittitur

℟. Synagóga populórum circumdedérunt me: et non réddidi retribuéntibus mihi mala. * Consumétur, Dómine, nequítia peccatórum, et díriges iustum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Vide, Dómine, * et consídera, quóniam tríbulor: velóciter exáudi me.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, et consídera, quóniam tríbulor: velóciter exáudi me.

Ant. Discérne causam meam, * Dómine: ab hómine iníquo et dolóso éripe me.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Dómine: ab hómine iníquo et dolóso éripe me.

Ant. Dum tribulárer, * clamávi ad Dóminum de ventre ínferi, et exaudívit me.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum tribulárer, clamávi ad Dóminum de ventre ínferi, et exaudívit me.

Ant. Dómine, vim pátior, * respónde pro me: quia néscio quid dicam inimícis meis.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, vim pátior, respónde pro me: quia néscio quid dicam inimícis meis.

Ant. Dixérunt ímpii: * Opprimámus virum iustum, quóniam contrárius est opéribus nostris.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt ímpii: Opprimámus virum iustum, quóniam contrárius est opéribus nostris.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Ante diem festum * Paschæ, sciens Iesus quia venit hora eius, cum dilexísset suos, in finem diléxit eos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ante diem festum Paschæ, sciens Iesus quia venit hora eius, cum dilexísset suos, in finem diléxit eos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia Hebdomadæ Sanctæ ~ I. classis


Ad Primam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Vide, Dómine, * et consídera, quóniam tríbulor: velóciter exáudi me.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vide, Dómine, et consídera, quóniam tríbulor: velóciter exáudi me.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Aprílis Luna sexta décima Anno Dómini 2024

 

Sancti Ioánnis Damascéni, Presbýteri, Confessóris et Ecclésiæ Doctóris, cuius dies natális ágitur prídie Nonas Maii.

Drizíparæ, in Pannónia, sancti Alexándri mílitis, qui, sub Maximiáno Imperatóre, post multos pro Christo agónes superátos múltaque mirácula édita, cápitis abscissióne martýrium complévit.

In Illýrico sanctórum Philéti Senatóris, Lýdiæ uxóris, et filiórum Macédonis et Theoprépii, itémque Amphilóchii Ducis, et Crónidæ Commentariénsis; qui, pro Christi confessióne, torméntis plúribus superátis, corónam glóriæ sunt adépti.

In Pérside sanctórum Mártyrum Zanítæ, Lázari, Marótæ, Narsétis et aliórum quinque, qui sub Rege Persárum Sápore, sævíssime trucidáti, martýrii palmam meruérunt.

Salisbúrgi, in Nórico, sancti Rupérti, Epíscopi et Confessóris, qui apud Bávaros et Nóricos Evangélium mirífice propagávit.

In Ægýpto sancti Ioánnis Eremítæ, magnæ sanctitátis viri, qui, inter cétera virtútum insígnia, étiam prophético spíritu plenus, Theodósio Imperatóri victórias de tyránnis Máximo et Eugénio prædíxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia Hebdomadæ Sanctæ ~ I. classis


Ad Tertiam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Discérne causam meam, * Dómine: ab hómine iníquo et dolóso éripe me.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Dómine: ab hómine iníquo et dolóso éripe me.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia Hebdomadæ Sanctæ ~ I. classis


Ad Sextam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dum tribulárer, * clamávi ad Dóminum de ventre ínferi, et exaudívit me.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum tribulárer, clamávi ad Dóminum de ventre ínferi, et exaudívit me.

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia Hebdomadæ Sanctæ ~ I. classis


Ad Nonam 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dixérunt ímpii: * Opprimámus virum iustum, quóniam contrárius est opéribus nostris.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt ímpii: Opprimámus virum iustum, quóniam contrárius est opéribus nostris.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere meréamur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia Hebdomadæ Sanctæ ~ I. classis


Ad Vesperas 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Potestátem hábeo * ponéndi ánimam meam, et íterum suméndi eam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Potestátem hábeo ponéndi ánimam meam, et íterum suméndi eam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos misericórdia, Deus, et ab omni subreptióne vetustátis expúrget: et capáces sanctæ novitátis effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia Hebdomadæ Sanctæ ~ I. classis


Ad Completorium 03-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia Hebdomadæ Sanctæ ~ II. classis


Sancta Missa 03-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gal 6:14

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Ps 66:2

Deus misereátur nostri, et benedícat nobis: illúminet vultum suum super nos, et misereátur nostri.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus: da nobis ita Domínicæ passiónis sacraménta perágere; ut indulgéntiam percípere mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ

Ier 11:18-20

In diébus illis: Dixit Ieremías: Dómine, demonstrásti mihi, et cognóvi: tunc ostendísti mihi stúdia eórum. Et ego quasi agnus mansuétus, qui portátur ad víctimam: et non cognóvi, quia cogitavérunt super me consília, dicéntes: Mittámus lignum in panem eius, et eradámus eum de terra vivéntium, et nomen eius non memorétur ámplius. Tu autem, Dómine Sábaoth, qui iúdicas iuste et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

Graduale 


Ps 34:13 et 1-2

Ego autem, dum mihi molésti essent, induébam me cilício, et humiliábam in ieiúnio ánimam meam: et orátio mea in sinu meo convertétur.

℣. Iúdica, Dómine, nocéntes me, expúgna impugnántes me: apprehénde arma et scutum, et exsúrge in adiutórium mihi.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Marcum

Marc 14:32-72; 15, 1-46

Et véniunt in prǽdium, cui nomen Gethsémani. Et ait discípulis suis: I. Sedéte hic, donec orem. C. Et assúmit Petrum et Iacóbum et Ioánnem secum: et cœpit pavére et tædére. Et ait illis: I. Tristis est ánima mea usque ad mortem: sustinéte hic, et vigiláte. C. Et cum processísset páululum, prócidit super terram: et orábat, ut, si fíeri posset, transíret ab eo hora: et dixit: I. Abba, Pater, ómnia tibi possibília sunt, transfer cálicem hunc a me: sed non quod ego volo, sed quod tu. C. Et venit et invénit eos dormiéntes. Et ait Petro: I. Simon, dormis? non potuísti una hora vigiláre? Vigiláte et oráte, ut non intrétis in tentatiónem. Spíritus quidem promptus est, caro vero infírma. C. Et íterum ábiens orávit, eúndem sermónem dicens. Et revérsus, dénuo invénit eos dormiéntes - erant enim óculi eórum graváti - et ignorábant, quid respondérent ei. Et venit tértio, et ait illis: I. Dormíte iam et requiéscite. Súfficit: venit hora: ecce, Fílius hóminis tradétur in manus peccatórum. Súrgite, eámus: ecce, qui me tradet, prope est. C. Et, adhuc eo loquénte, venit Iudas Iscariótes, unus de duódecim, et cum eo turba multa cum gládiis et lignis, a summis sacerdótibus et scribis et senióribus. Déderat autem tráditor eius signum eis, dicens: S. Quemcúmque osculátus fúero, ipse est, tenéte eum et dúcite caute. C. Et cum venísset, statim accédens ad eum, ait: S. Ave, Rabbi. C. Et osculátus est eum. At illi manus iniecérunt in eum, et tenuérunt eum. Unus autem quidam de circumstántibus, edúcens gládium, percússit servum summi sacerdótis: et amputávit illi aurículam. Et respóndens Iesus, ait illis: I. Tamquam ad latrónem exístis cum gládiis et lignis comprehéndere me? cotídie eram apud vos in templo docens, et non me tenuístis. Sed ut impleántur Scriptúræ. C. Tunc discípuli eius relinquéntes eum, omnes fugérunt. Adoléscens autem quidam sequebátur eum amíctus síndone super nudo: et tenuérunt eum. At ille, reiécta síndone, nudus profúgit ab eis. Et adduxérunt Iesum ad summum sacerdótem: et convenérunt omnes sacerdótes et scribæ et senióres. Petrus autem a longe secútus est eum usque intro in átrium summi sacerdótis: et sedébat cum minístris ad ignem, et calefaciébat se. Summi vero sacerdótes et omne concílium quærébant advérsus Iesum testimónium, ut eum morti tráderent, nec inveniébant. Multi enim testimónium falsum dicébant advérsus eum: et conveniéntia testimónia non erant. Et quidam surgéntes, falsum testimónium ferébant advérsus eum, dicéntes: S. Quóniam nos audívimus eum dicéntem: Ego dissólvam templum hoc manufáctum, et per tríduum áliud non manufáctum ædificábo. C. Et non erat convéniens testimónium illórum. Et exsúrgens summus sacérdos in médium, interrogávit Iesum, dicens: S. Non respóndes quidquam ad ea, quæ tibi obiiciúntur ab his? C. Ille autem tacébat et nihil respóndit. Rursum summus sacérdos interrogábat eum, et dixit ei: S. Tu es Christus, Fílius Dei benedícti? C. Iesus autem dixit illi: I. Ego sum: et vidébitis Fílium hóminis sedéntem a dextris virtútis Dei, et veniéntem cum núbibus cœli. C. Summus autem sacérdos scindens vestiménta sua, ait: S. Quid adhuc desiderámus testes? Audístis blasphémiam: quid vobis videtur? C. Qui omnes condemnavérunt eum esse reum mortis. Et cœpérunt quidam conspúere eum, et veláre fáciem eius, et cólaphis eum cǽdere, et dícere ei: S. Prophetíza. C. Et minístri álapis eum cædébant. Et cum esset Petrus in átrio deórsum, venit una ex ancíllis summi sacerdótis: et cum vidísset Petrum calefaciéntem se, aspíciens illum, ait: S. Et tu cum Iesu Nazaréno eras. C. At ille negávit, dicens: S. Neque scio neque novi, quid dicas. C. Et éxiit foras ante átrium, et gallus cantávit. Rursus autem cum vidísset illum ancílla, cœpit dícere circumstántibus: Quia hic ex illis est. At ille íterum negávit. Et post pusíllum rursus, qui astábant, dicébant Petro: S. Vere ex illis es: nam et Galilǽus es. C. Ille autem cœpit anathematizáre et iuráre: Quia néscio hóminem istum, quem dícitis. Et statim gallus íterum cantávit. Et recordátus est Petrus verbi, quod díxerat ei Iesus: Priúsquam gallus cantet bis, ter me negábis. Et cœpit flere. Et conféstim mane consílium faciéntes summi sacerdótes, cum senióribus et scribis et univérso concílio, vinciéntes Iesum, duxérunt, et tradidérunt Piláto. Et interrogávit eum Pilátus: S. Tu es Rex Iudæórum? C. At ille respóndens, ait illi: I. Tu dicis. C. Et accusábant eum summi sacerdótes in multis. Pilátus autem rursum interrogávit eum, dicens: S. Non respóndes quidquam? vide, in quantis te accúsant. C. Iesus autem ámplius nihil respóndit, ita ut mirarétur Pilátus. Per diem autem festum solébat dimíttere illis unum ex vinctis, quemcúmque petiíssent. Erat autem, qui dicebátur Barábbas, qui cum seditiósis erat vinctus, qui in seditióne fécerat homicídium. Et cum ascendísset turba, cœpit rogáre, sicut semper faciébat illis. Pilátus autem respóndit eis, et dixit: S. Vultis dimíttam vobis Regem Iudæórum? C. Sciébat enim, quod per invídiam tradidíssent eum summi sacerdótes. Pontífices autem concitavérunt turbam, ut magis Barábbam dimítteret eis. Pilátus autem íterum respóndens, ait illis: S. Quid ergo vultis fáciam Regi Iudæórum? C. At illi íterum clamavérunt: S. Crucifíge eum. C. Pilátus vero dicébat illis: S. Quid enim mali fecit? C. At illi magis clamábant: S. Crucifíge eum. C. Pilátus autem volens pópulo satisfácere, dimísit illis Barábbam, et trádidit Iesum flagéllis cæsum, ut crucifigerétur. Mílites autem duxérunt eum in átrium prætórii, et cónvocant totam cohórtem, et índuunt eum púrpura, et impónunt ei plecténtes spíneam corónam. Et cœpérunt salutáre eum: Ave, Rex Iudæórum. Et percutiébant caput eius arúndine: et conspuébant eum et, ponéntes génua, adorábant eum. Et postquam illusérunt ei, exuérunt illum púrpura, et induérunt eum vestiméntis suis: et edúcunt illum, ut crucifígerent eum. Et angariavérunt prætereúntem quémpiam, Simónem Cyrenǽum, veniéntem de villa, patrem Alexándri et Rufi, ut tólleret crucem eius. Et perdúcunt illum in Gólgotha locum, quod est interpretátum Calváriæ locus. Et dabant ei bíbere myrrhátum vinum: et non accépit. Et crucifigéntes eum, divisérunt vestiménta eius, mitténtes sortem super eis, quis quid tólleret. Erat autem hora tértia: et crucifixérunt eum. Et erat títulus causæ eius inscríptus: Rex Iudæórum. Et cum eo crucifígunt duos latrónes: unum a dextris et alium a sinístris eius. Et impléta est Scriptúra, quæ dicit: Et cum iníquis reputátus est. Et prætereúntes blasphemábant eum, movéntes cápita sua et dicéntes: S. Vah, qui déstruis templum Dei, et in tribus diébus reædíficas: salvum fac temetípsum, descéndens de cruce. C. Simíliter et summi sacerdótes illudéntes, ad altérutrum cum scribis dicébant: S. Alios salvos fecit, seípsum non potest salvum fácere. Christus Rex Israël descéndat nunc de cruce, ut videámus et credámus. C. Et qui cum eo crucifíxi erant, convitiabántur ei. Et facta hora sexta, ténebræ factæ sunt per totam terram, usque in horam nonam. Et hora nona exclamávit Iesus voce magna, dicens: I. Eloi, Eloi, lamma sabactháni? C. Quod est interpretátum: I. Deus meus, Deus meus, ut quid dereliquísti me? C. Et quidam de circumstántibus audiéntes, dicébant: S. Ecce, Elíam vocat. C. Currens autem unus, et implens spóngiam acéto, circumponénsque cálamo, potum dabat ei, dicens: S. Sínite, videámus, si véniat Elías ad deponéndum eum. C. Iesus autem emíssa voce magna exspirávit. Hic genuflectitur, et pausatur aliquantulum Et velum templi scissum est in duo, a summo usque deórsum. Videns autem centúrio, qui ex advérso stabat, quia sic clamans exspirásset, ait: S. Vere hic homo Fílius Dei erat. C. Erant autem et mulíeres de longe aspiciéntes: inter quas erat María Magdaléne, et María Iacóbi minóris, et Ioseph mater, et Salóme: et cum esset in Galilǽa, sequebántur eum, et ministrábant ei, et áliæ multæ, quæ simul cum eo ascénderant Ierosólymam.

Et cum iam sero esset factum (quia erat Parascéve, quod est ante sábbatum) venit Ioseph ab Arimathǽa, nóbilis decúrio, qui et ipse erat exspéctans regnum Dei, et audácter introívit ad Pilátum, et pétiit corpus Iesu. Pilátus autem mirabátur, si iam obiísset. Et accersíto centurióne, interrogávit eum, si iam mórtuus esset. Et cum cognovísset a centurióne, donávit corpus Ioseph. Ioseph autem mercátus síndonem, et depónens eum invólvit síndone, et pósuit eum in monuménto, quod erat excísum de petra, et advólvit lápidem ad óstium monuménti.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 139:5

Custódi me, Dómine, de manu peccatóris: et ab homínibus iníquis éripe me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícia nos, quǽsumus, Dómine, propénsius ista restáurent: quæ medicinálibus sunt institúta ieiúniis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 68:13-14

Advérsum me exercebántur, qui sedébant in porta: et in me psallébant, qui bibébant vinum: ego vero oratiónem meam ad te, Dómine: tempus benepláciti, Deus, in multitúdine misericórdiæ tuæ.

Postcommunio 


S. Dóminus vobíscum.

R. Et cum spíritu tuo.

Orémus.

Sanctificatiónibus tuis, omnípotens Deus: et vítia nostra curéntur, et remédia nobis sempitérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Tua nos misericórdia, Deus, et ab omni subreptióne vetustátis expúrget, et capáces sanctæ novitátis effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Invitatorium {Antiphona ex Psalterio secundum tempora}


Ant. Hódie, si vocem Dómini audiéritis, * Nolíte obduráre corda vestra.

Ant. Hódie, si vocem Dómini audiéritis, * Nolíte obduráre corda vestra.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie, si vocem Dómini audiéritis, * Nolíte obduráre corda vestra.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Nolíte obduráre corda vestra.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie, si vocem Dómini audiéritis, * Nolíte obduráre corda vestra.

Sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Nolíte obduráre corda vestra.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie, si vocem Dómini audiéritis, * Nolíte obduráre corda vestra.

Gloria omittitur

Ant. Hódie, si vocem Dómini audiéritis, * Nolíte obduráre corda vestra.

Hymnus {ex Psalterio secundum tempora}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ieremía Prophéta

Ier 17:13-18 


13 Exspectátio Israël, Dómine: omnes, qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

14 Sana me, Dómine, et sanábor: salvum me fac, et salvus ero: quóniam laus mea tu es.

15 Ecce ipsi dicunt ad me: Ubi est verbum Dómini? véniat.

16 Et ego non sum turbátus, te pastórem sequens: et diem hóminis non desiderávi, tu scis. Quod egréssum est de lábiis meis, rectum in conspéctu tuo fuit.

17 Non sis tu mihi formídini, spes mea tu in die afflictiónis.

18 Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos.

℣. Tu autem, Dómine, miserére nobis.

℟. Deo grátias.

 

℟. Locúti sunt advérsum me lingua dolósa, et sermónibus ódii circumdedérunt me: pro eo ut me dilígerent, detrahébant mihi:

* Ego autem orábam, et exaudísti me, Dómine, Deus meus.

℣. Et posuérunt advérsum me mala pro bonis, et ódium pro dilectióne mea.

℟. Ego autem orábam, et exaudísti me, Dómine, Deus meus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ier 18:13-18 


13 Quis audívit tália horribília, quæ fecit nimis virgo Israël?

14 Numquid defíciet de petra agri nix Líbani? aut evélli possunt aquæ erumpéntes frígidæ, et defluéntes?

15 Quia oblítus est mei pópulus meus, frustra libántes, et impingéntes in viis suis, in sémitis sǽculi, ut ambulárent per eas in itínere non trito:

16 Ut fíeret terra eórum in desolatiónem, et in síbilum sempitérnum: omnis qui præteríerit per eam obstupéscet, et movébit caput suum.

17 Sicut ventus urens dispérgam eos coram inimíco: dorsum, et non fáciem osténdam eis in die perditiónis eórum.

18 Et dixérunt: Veníte et cogitémus contra Ieremíam cogitatiónes: non enim períbit lex a sacerdóte, neque consílium a sapiénte, nec sermo a prophéta: veníte, et percutiámus eum lingua, et non attendámus ad univérsos sermónes eius.

℣. Tu autem, Dómine, miserére nobis.

℟. Deo grátias.

 

℟. Dixérunt ímpii apud se, non recte cogitántes: Circumveniámus iustum, quóniam contrárius est opéribus nostris: promíttit se sciéntiam Dei habére, Fílium Dei se nóminat, et gloriátur patrem se habére Deum:

* Videámus si sermónes illíus veri sunt: et si est vere Fílius Dei, líberet eum de mánibus nostris: morte turpíssima condemnémus eum.

℣. Tamquam nugáces æstimáti sumus ab illo, et ábstinet se a viis nostris tamquam ab immundítiis: et præfert novíssima iustórum.

℟. Videámus si sermónes illíus veri sunt: et si est vere Fílius Dei, líberet eum de mánibus nostris: morte turpíssima condemnémus eum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ier 18:19-23 


19 Atténde, Dómine, ad me, et audi vocem adversariórum meórum. 

20 Numquid rédditur pro bono malum, quia fodérunt fóveam ánimæ meæ? Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis. 

21 Proptérea da fílios eórum in famem, et deduc eos in manus gládii: fiant uxóres eórum absque líberis, et víduæ: et viri eárum interficiántur morte: iúvenes eórum confodiántur gládio in prǽlio. 

22 Audiátur clamor de dómibus eórum: addúces enim super eos latrónem repénte: quia fodérunt fóveam ut cáperent me, et láqueos abscondérunt pédibus meis. 

23 Tu autem, Dómine, scis omne consílium eórum advérsum me in mortem: ne propitiéris iniquitáti eórum, et peccátum eórum a fácie tua non deleátur: fiant corruéntes in conspéctu tuo, in témpore furóris tui abútere eis.

℣. Tu autem, Dómine, miserére nobis.

℟. Deo grátias.

 

℟. Circumdedérunt me viri mendáces: sine causa flagéllis cecidérunt me: 

* Sed tu, Dómine defénsor, víndica me.

℣. Quóniam tribulátio próxima est, et non est qui ádiuvet.

℟. Sed tu, Dómine defénsor, víndica me.

Gloria omittitur

℟. Circumdedérunt me viri mendáces: sine causa flagéllis cecidérunt me: * Sed tu, Dómine defénsor, víndica me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Hebdomadæ Sanctæ ~ I. classis


Ad Laudes 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Laudes:2 Psalmi et antiphonæ  ex Proprio de Tempore}


Ant. Líbera me * de sanguínibus, Deus, Deus meus: et exsultábit lingua mea iustítiam tuam.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me de sanguínibus, Deus, Deus meus: et exsultábit lingua mea iustítiam tuam.

Ant. Contumélias * et terróres passus sum ab eis: et Dóminus mecum est tamquam bellátor fortis.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Contumélias et terróres passus sum ab eis: et Dóminus mecum est tamquam bellátor fortis.

Ant. Tu autem, Dómine, * scis omne consílium eórum advérsum me in mortem. 

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu autem, Dómine, scis omne consílium eórum advérsum me in mortem. 

Ant. Omnes inimíci mei * audiérunt malum meum: Dómine, lætáti sunt, quóniam tu fecísti.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes inimíci mei audiérunt malum meum: Dómine, lætáti sunt, quóniam tu fecísti.

Ant. Fac, Dómine, * iudícium iniúriam patiéntibus: et vias peccatórum dispérde.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac, Dómine, iudícium iniúriam patiéntibus: et vias peccatórum dispérde.

Capitulum Hymnus Versus {ex Psalterio secundum diem}


Ier 11:19 


Veníte, mittámus lignum in panem eius, et eradámus eum de terra vivéntium, et nomen eius non memorétur ámplius.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Éripe me de inimícis meis, Deus meus.

℟. Et ab insurgéntibus in me líbera me.

Canticum: Benedictus {Antiphona ex Proprio de Tempore}


Ant. Simon, dormis? * non potuísti una hora vigiláre mecum?

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Simon, dormis? non potuísti una hora vigiláre mecum?

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Hebdomadæ Sanctæ ~ I. classis


Ad Primam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Líbera me * de sanguínibus, Deus, Deus meus: et exsultábit lingua mea iustítiam tuam.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera me de sanguínibus, Deus, Deus meus: et exsultábit lingua mea iustítiam tuam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

Gloria omittitur

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Aprílis Luna décima séptima Anno Dómini 2024

 

Cœna Domínica, quando Christus Iesus, die quam pro nostra salúte crucifigerétur, mystéria Córporis et Sánguinis sui discípulis trádidit celebránda.

Sancti Ioánnis de Capistráno, Sacerdótis ex Ordine Minórum et Confessóris, cuius memória recólitur décimo Kaléndas Novémbris.

Cæsaréæ, in Palæstína, natális sanctórum Mártyrum Prisci, Malchi et Alexándri. Hi tres, in persecutióne Valeriáni, cum in suburbáno agéllo supradíctæ urbis habitárent, atque in ea cæléstes martýrii proponeréntur corónæ, ultro Iúdicem, divíno fídei calóre succénsi, ádeunt, et cur tantum in sánguinem piórum desævíret, obiúrgant; quos ille contínuo, pro Christi nómine, béstiis trádidit devorándos.

Tarsi, in Cilícia, sanctórum Mártyrum Castóris et Doróthei.

In Africa sanctórum Mártyrum Rogáti, Succéssi et aliórum séxdecim.

Apud Núrsiam sancti Spei Abbátis, miræ patiéntiæ viri, cuius ánima (ut refert sanctus Gregórius Papa), cum ex hac vita migráret, in colúmbæ spécie a cunctis frátribus visa est in cælum ascéndere.

Cabillóne, in Gálliis, deposítio sancti Gunthrámni, Regis Francórum, qui spiritálibus actiónibus ita se mancipávit, ut, relíctis sǽculi pompis, thesáuros suos lárgiter Ecclésiis et paupéribus erogáret.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 50:6-7 


Fáciem meam non avérti ab increpántibus, et conspuéntibus in me. Dóminus Deus auxiliátor meus, et ídeo non sum confúsus.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta Hebdomadæ Sanctæ ~ I. classis


Ad Tertiam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Contumélias * et terróres passus sum ab eis: et Dóminus mecum est tamquam bellátor fortis.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Contumélias et terróres passus sum ab eis: et Dóminus mecum est tamquam bellátor fortis.

Capitulum Responsorium Versus {ex Psalterio secundum tempora}


Ier 17:13 


Dómine, omnes qui te derelínquunt, confundéntur: recedéntes a te, in terra scribéntur: quóniam dereliquérunt venam aquárum vivéntium Dóminum.

℟. Deo grátias.

 

℟.br. Érue a frámea, * Deus, ánimam meam.

℟. Érue a frámea, * Deus, ánimam meam.

℣. Et de manu canis únicam meam.

℟. Deus, ánimam meam.

Gloria omittitur

℟. Érue a frámea, * Deus, ánimam meam.

 

℣. De ore leónis líbera me, Dómine.

℟. Et a córnibus unicórnium humilitátem meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Hebdomadæ Sanctæ ~ I. classis


Ad Sextam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Tu autem, Dómine, * scis omne consílium eórum advérsum me in mortem. 

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu autem, Dómine, scis omne consílium eórum advérsum me in mortem. 

Capitulum Responsorium Versus {ex Psalterio secundum tempora}


Ier 17:18 


Confundántur qui me persequúntur, et non confúndar ego: páveant illi, et non páveam ego: induc super eos diem afflictiónis, et dúplici contritióne cóntere eos, Dómine Deus noster.

℟. Deo grátias.

 

℟.br. De ore leónis * Líbera me, Dómine.

℟. De ore leónis * Líbera me, Dómine.

℣. Et a córnibus unicórnium humilitátem meam.

℟. Líbera me, Dómine.

Gloria omittitur

℟. De ore leónis * Líbera me, Dómine.

 

℣. Ne perdas cum ímpiis, Deus, ánimam meam.

℟. Et cum viris sánguinum vitam meam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Hebdomadæ Sanctæ ~ I. classis


Ad Nonam 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Fac, Dómine, * iudícium iniúriam patiéntibus: et vias peccatórum dispérde.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fac, Dómine, iudícium iniúriam patiéntibus: et vias peccatórum dispérde.

Capitulum Responsorium Versus {ex Psalterio secundum tempora}


Ier 18:20 


Recordáre quod stéterim in conspéctu tuo, ut lóquerer pro eis bonum, et avérterem indignatiónem tuam ab eis.

℟. Deo grátias.

 

℟.br. Ne perdas cum ímpiis, * Deus ánimam meam.

℟. Ne perdas cum ímpiis, * Deus ánimam meam.

℣. Et cum viris sánguinum vitam meam.

℟. Deus ánimam meam.

Gloria omittitur

℟. Ne perdas cum ímpiis, * Deus ánimam meam.

 

℣. Éripe me, Dómine, ab hómine malo.

℟. A viro iníquo éripe me.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem líberemur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Hebdomadæ Sanctæ ~ I. classis


Ad Vesperas 03-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Ier 11:20 


Tu autem, Dómine Sábaoth, qui iúdicas iuste, et probas renes et corda, vídeam ultiónem tuam ex eis: tibi enim revelávi causam meam, Dómine, Deus meus.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

Hoc Passiónis témpore

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Éripe me, Dómine, ab hómine malo.

℟. A viro iníquo éripe me. 

Canticum: Magnificat {Antiphona ex Proprio de Tempore}


Ant. Ancílla dixit * Petro: Vere tu ex illis es: nam et loquéla tua maniféstum te facit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ancílla dixit Petro: Vere tu ex illis es: nam et loquéla tua maniféstum te facit.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Laus tibi, Dómine, Rex ætérnæ glóriæ.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

Gloria omittitur

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Ave, Regína cælórum,

Ave, Dómina Angelórum:

Salve radix, salve porta,

Ex qua mundo lux est orta:

 

Gaude, Virgo gloriósa,

Super omnes speciósa,

Vale, o valde decóra,

Et pro nobis Christum exóra.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Orémus. 	

Concéde, miséricors Deus, fragilitáti nostræ præsídium; ut, qui sanctæ Dei Genetrícis memóriam ágimus; intercessiónis eius auxílio, a nostris iniquitátibus resurgámus. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta Hebdomadæ Sanctæ ~ II. classis


Sancta Missa 03-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 2:10, 8 et 11

In nómine Iesu omne genu flectátur, cœléstium, terréstrium et infernórum: quia Dóminus factus est obœ́diens usque ad mortem, mortem autem crucis: ideo Dóminus Iesus Christus in glória est Dei Patris

Ps 101:2

Dómine, exáudi oratiónem meam: et clamor meus ad te véniat.

In nómine Iesu omne genu flectátur, cœléstium, terréstrium et infernórum: quia Dóminus factus est obœ́diens usque ad mortem, mortem autem crucis: ideo Dóminus Iesus Christus in glória est Dei Patris

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Præsta, quǽsumus, omnípotens Deus: ut, qui nostris excéssibus incessánter afflígimur, per unigéniti Fílii tui passiónem liberémur: 

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Lectio 

Léctio Isaíæ Prophétæ

Isa 63:1-7

Hæc dicit Dóminus Deus: Dícite fíliæ Sion: Ecce Salvátor tuus venit: ecce, merces eius cum eo. Quis est iste, qui venit de Edom, tinctis véstibus de Bosra? Iste formósus in stola sua, grádiens in multitúdine fortitúdinis suæ. Ego, qui loquor iustítiam, et propugnátor sum ad salvándum. Quare ergo rubrum est induméntum tuum, et vestiménta tua sicut calcántium in torculári? Tórcuar calcávi solus, et de géntibus non est vir mecum: calcávi eos in furóre meo, et conculcávi eos in ira mea: et aspérsus est sanguis eórum super vestiménta mea, et ómnia induménta mea inquinávi. Dies enim ultiónis in corde meo, annus redemptiónis meæ venit. Circumspéxi, et non erat auxiliátor: quæsívi, et non fuit, qui adiuváret: et salvávit mihi bráchium meum, et indignátio mea ipsa auxiliáta est mihi. Et conculcávi pópulos in furóre meo, et inebriávi eos in indignatióne mea, et detráxi in terram virtútem eórum. Miseratiónum Dómini recordábor, laudem Dómini super ómnibus, quæ réddidit nobis Dóminus, Deus noster.

 

Graduale 

Ps 68:18 et 2-3

Ne avértas fáciem tuam a púero tuo, quóniam tríbulor: velóciter exáudi me.

℣. Salvum me fac, Deus, quóniam intravérunt aquæ usque ad ánimam meam: infíxus sum in limo profúndi, et non est substántia. 

 

Oratio 

℣. Dóminus vobíscum.

℟. Et cum spíritu tuo.

Orémus.

Deus, qui pro nobis Fílium tuum Crucis patíbulum subire voluísti, ut inimíci a nobis expélleres potestatem: concéde nobis fámulis tuis; ut resurrectiónis grátiam consequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

 

Lectio 


Léctio Isaíæ Prophétæ

Is 53:1-12. 

In diébus illis: Dixit Isaías: Dómine, quis crédidit audítui nostro? et bráchium Dómini cui revelátum est? Et ascéndet sicut virgúltum coram eo, et sicut radix de terra sitiénti: non est spécies ei neque decor: et vídimus eum, et non erat aspéctus, et desiderávimus eum: despéctum et novíssimum virórum, virum dolórum, et sciéntem infirmitátem: et quasi abscónditus vultus eius et despéctus, unde nec reputávimus eum. Vere languóres nostros ipse tulit, et dolóres nostros ipse portávit: et nos putávimus eum quasi leprósum, et percússum a Deo, et humiliátum. Ipse autem vulnerátus est propter iniquitátes nostras, attrítus est propter scélera nostra: disciplína pacis nostræ super eum, et livóre eius sanáti sumus. Omnes nos quasi oves errávimus, unusquísque in viam suam declinávit: et pósuit Dóminus in eo iniquitátem ómnium nostrum. Oblátus est, quia ipse vóluit, et non apéruit os suum: sicut ovis ad occisiónem ducétur, et quasi agnus coram tondénte se obmutéscet, et non apériet os suum. De angústia et de iudício sublátus est: generatiónem eius quis enarrábit? quia abscíssus est de terra vivéntium: propter scelus pópuli mei percússi eum. Et dabit ímpios pro sepultúra, et dívitem pro morte sua: eo quod iniquitátem non fécerit, neque dolus fúerit in ore eius. Et Dóminus vóluit contérere eum in infirmitáte: si posúerit pro peccáto ánimam suam, vidébit semen longævum, et volúntas Dómini in manu eius dirigátur. Pro eo, quod laborávit ánima eius, vidébit, et saturábitur: in sciéntia sua iustificábit ipse iustus servus meus multos, et iniquitátes eórum ipse portábit. Ideo dispértiam ei plúrimos: et fórtium dívidet spólia, pro eo, quod trádidit in mortem ánimam suam, et cum scelerátis reputátus est: et ipse peccáta multórum tulit, et pro transgressóribus rogávit.

℟. Deo grátias.

Graduale 


Ps. 101:2-5, 14

Dómine, exáudi oratiónem meam, et clamor meus ad te véniat. 

℣. Ne avértas fáciem tuam a me: in quacúmque die tríbulor, inclína ad me aurem tuam.

℣. In quacúmque die invocávero te, velóciter exáudi me. 

℣. Quia defecérunt sicut fumus dies mei: et ossa mea sicut in frixório confríxa sunt.

℣. Percússus sum sicut fænum, et áruit cor meum: quia oblítus sum manducáre panem meum. 

℣. Tu exsúrgens, Dómine, miseréberis Sion: quia venit tempus miseréndi eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in córdibus vestris et in lábiis vestris: ut digne et competénter annuntiétis Evangélium suum: In nómine Patris, et Fílii, ✠ et Spíritus Sancti.

D. Amen.

 

Pássio Dómini nostri Iesu Christi secúndum Lucam.

Luc 22:39-71; 23:1-53

In illo témpore: Egréssus Iesus ibat secúndum consuetúdinem in montem Olivárum. Secúti sunt autem illum et discípuli. Et cum pervenísset ad locum, dixit illis: I. Oráte, ne intrétis in tentatiónem. C. Et ipse avúlsus est ab eis, quantum iactus est lápidis, et pósitis génibus orábat, dicens: I. Pater, si vis, transfer cálicem istum a me: verúmtamen non mea volúntas, sed tua fiat. C. Appáruit autem illi Angelus de cœlo, confórtans eum. Et factus in agónia, prolíxius orábat. Et factus est sudor eius, sicut guttæ sánguinis decurréntis in terram. Et cum surrexísset ab oratióne, et venísset ad discípulos suos, invénit eos dormiéntes præ tristítia. Et ait illis: I.Quid dormítis? súrgite, oráte, ne intrétis in tentatiónem. C. Adhuc eo loquénte, ecce turba: et qui vocabátur Iudas, unus de duódecim, antecedébat eos: et appropinquávit Iesu, ut oscularétur eum. Iesus autem dixit illi: I. Iuda, ósculo Fílium hóminis tradis? C. Vidéntes autem hi, qui circa ipsum erant, quod futúrum erat, dixérunt ei: S. Dómine, si percútimus in gladio? C. Et percússit unus ex illis servum príncipis sacerdótum, et amputávit aurículam eius déxteram. Respóndens autem Iesus, ait: I. Sínite usque huc. C. Et cum tetigísset aurículam eius, sanávit eum. Dixit autem Iesus ad eos, qui vénerant ad se, príncipes sacerdótum et magistrátus templi et senióres: I. Quasi ad latrónem exístis cum gládiis et fústibus? Cum cotídie vobíscum fúerim in templo, non extendístis manus in me: sed hæc est hora vestra et potéstas tenebrárum. C. Comprehendéntes autem eum, duxérunt ad domum príncipis sacerdótum: Petrus vero sequebátur a longe. Accénso autem igne in médio átrii, et circumsedéntibus illis, erat Petrus in médio eórum. Quem cum vidísset ancílla quædam sedéntem ad lumen, et eum fuísset intúita, dixit: S. Et hic cum illo erat. C. At ille negávit eum, dicens: S. Múlier, non novi illum. C. Et post pusíllum álius videns eum, dixit: S. Et tu de illis es. C. Petrus vero ait: S. O homo, non sum. C. Et intervállo facto quasi horæ uníus, álius quidam affirmábat, dicens: S. Vere et hic cum illo erat: nam et Galilæus est. C. Et ait Petrus: S. Homo, néscio, quid dicis. C. Et contínuo adhuc illo loquénte cantávit gallus. Et convérsus Dóminus respéxit Petrum. Et recordátus est Petrus verbi Dómini, sicut díxerat: Quia priúsquam gallus cantet, ter me negábis. Et egréssus foras Petrus flevit amáre. Et viri, qui tenébant illum, illudébant ei, cædéntes. Et velavérunt eum et percutiébant fáciem eius: et interrogábant eum, dicéntes: S. Prophetíza, quis est, qui te percússit? C. Et alia multa blasphemántes dicébant in eum. Et ut factus est dies, convenérunt senióres plebis et príncipes sacerdótum et scribæ, et duxérunt illum in concílium suum, dicentes: S. Si tu es Christus, dic nobis. C. Et ait illis: I. Si vobis díxero, non credétis mihi: si autem et interrogávero, non respondébitis mihi, neque dimittétis. Ex hoc autem erit Fílius hóminis sedens a dextris virtútis Dei. C. Dixérunt autem omnes: S. Tu ergo es Fílius Dei? C. Qui ait: I. Vos dicitis, quia ego sum. C. At illi dixérunt: S. Quid adhuc desiderámus testimónium? Ipsi enim audívimus de ore eius. C. Et surgens omnis multitúdo eórum, duxérunt illum ad Pilátum. Cœpérunt autem illum accusáre, dicéntes: S. Hunc invénimus subverténtem gentem nostram, et prohibéntem tribúta dare Cæsari, et dicéntem se Christum regem esse. C. Pilátus autem interrogávit eum, dicens: S. Tu es Rex Iudæórum? C. At ille respóndens, ait: I. Tu dicis. C. Ait autem Pilátus ad príncipes sacerdótum et turbas: S. Nihil invénio causæ in hoc hómine. C. At illi invalescébant, dicéntes: S. Cómmovet pópulum, docens per univérsam Iudæam, incípiens a Galilæa usque huc. C. Pilátus autem áudiens Galilæam, interrogávit, si homo Galilæus esset. Et ut cognóvit, quod de Heródis potestáte esset, remísit eum ad Heródem, qui et ipse Ierosólymis erat illis diébus. Heródes autem, viso Iesu, gavísus est valde. Erat enim cúpiens ex multo témpore vidére eum, eo quod audíerat multa de eo, et sperábat signum áliquod vidére ab eo fíeri. Interrogábat autem eum multis sermónibus. At ipse nihil illi respondébat. Stabant autem príncipes sacerdótum et scribæ, constánter accusántes eum. Sprevit autem illum Heródes cum exércitu suo: et illúsit indútum veste alba, et remísit ad Pilátum. Et facti sunt amíci Heródes et Pilátus in ipsa die: nam ántea inimíci erant ad ínvicem. Pilátus autem, convocátis princípibus sacerdótum et magistrátibus et plebe, dixit ad illos: S. Obtulístis mihi hunc hóminem, quasi averténtem pópulum, et ecce, ego coram vobis intérrogans, nullam causam invéni in hómine isto ex his, in quibus eum accusátis. Sed neque Heródes: nam remísi vos ad illum, et ecce, nihil dignum morte actum est ei. Emendátum ergo illum dimíttam. C. Necésse autem habébat dimíttere eis per diem festum, unum. Exclamávit autem simul univérsa turba, dicens: S. Tolle hunc, et dimítte nobis Barábbam. C. Qui erat propter seditiónem quandam fáctam in civitáte et homicídium missus in cárcerem. Iterum autem Pilátus locútus est ad eos, volens dimíttere Iesum. At illi succlamábant, dicéntes: S. Crucifíge, crucifíge eum. C. Ille autem tértio dixit ad illos: S. Quid enim mali fecit iste? Nullam causam mortis invénio in eo: corrípiam ergo illum et dimíttam. C. At illi instábant vócibus magnis, postulántes, ut crucifigerétur. Et invalescébant voces eórum. Et Pilátus adiudicávit fíeri petitiónem eórum. Dimísit autem illis eum, qui propter homicídium et seditiónem missus fúerat in cárcerem, quem petébant: Iesum vero trádidit voluntáti eórum. Et cum dúcerent eum, apprehendérunt Simónem quendam Cyrenénsem, veniéntem de villa: et imposuérunt illi crucem portáre post Iesum. Sequebátur autem illum multa turba pópuli, et mulíerum, quæ plangébant et lamentabántur eum. Convérsus autem ad illas Iesus dixit: I. Filiæ Ierúsalem, nolíte flere super me, sed super vos ipsas flete et super fílios vestros. Quóniam ecce vénient dies, in quibus dicent: Beátæ stériles, et ventres, qui non genuérunt, et úbera, quæ non lactavérunt. Tunc incípient dícere móntibus: Cádite super nos; et cóllibus: Operíte nos. Quia si in víridi ligno hæc fáciunt, in árido quid fiet? C. Ducebántur autem et alii duo nequam cum eo, ut interficeréntur. Et postquam venérunt in locum, qui vocátur Calváriæ, ibi crucifixérunt eum: et latrónes, unum a dextris et álterum a sinístris. Iesus autem dicebat: I. Pater, dimítte illis: non enim sciunt, quid fáciunt. C. Dividéntes vero vestiménta eius, misérunt sortes. Et stabat pópulus spectans, et deridébant eum príncipes cum eis, dicéntes: S. Alios salvos fecit: se salvum fáciat, si hic est Christus Dei electus. C. Illudébant autem ei et mílites accedéntes, et acétum offeréntes ei, et dicéntes: S. Si tu es Rex Iudæórum, salvum te fac. C. Erat autem et superscríptio scripta super eum lítteris græcis et latínis et hebráicis: Hic est Rex Iudæórum. Unus autem de his, qui pendébant, latrónibus, blasphemábat eum, dicens: S. Si tu es Christus, salvum fac temetípsum, et nos. C. Respóndens autem alter increpábat eum, dicens: S. Neque tu times Deum, quod in eadem damnatióne es. Et nos quidem iuste, nam digna factis recípimus: hic vero nihil mali gessit. C. Et dicebat ad Iesum: S. Dómine, meménto mei, cum véneris in regnum tuum. C. Et dixit illi Iesus: I. Amen, dico tibi: Hódie mecum eris in paradíso. C. Erat autem fere hora sexta, et ténebræ factæ sunt in univérsam terram usque in horam nonam. Et obscurátus est sol: et velum templi scissum est médium. Et clamans voce magna Iesus, ait: I. Pater, in manus tuas comméndo spíritum meum. C. Et hæc dicens, exspirávit. Hic genuflectitur, et pausatur aliquántulum Videns autem centúrio quod factum fúerat, glorificávit Deum, dicens: S. Vere hic homo iustus erat. C. Et omnis turba eórum, qui simul áderant ad spectáculum istud et vidébant, quæ fiébant, percutiéntes péctora sua revertebántur. Stabant autem omnes noti eius a longe, et mulíeres, quæ secútæ eum erant a Galilǽa, hæc vidéntes.

Et ecce, vir nómine Ioseph, qui erat decúrio, vir bonus et iustus: hic non consénserat consílio et áctibus eórum, ab Arimathǽa civitáte Iudǽæ, qui exspectábat et ipse regnum Dei. Hic accéssit ad Pilátum et pétiit corpus Iesu: et depósitum invólvit síndone, et pósuit eum in monuménto excíso, in quo nondum quisquam pósitus fúerat.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 101:2-3

Dómine, exáudi oratiónem meam, et clamor meus ad te pervéniat: ne avértas fáciem tuam a me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, munus oblátum, et dignánter operáre: ut, quod passiónis Fílii tui, Dómini nostri, mystério gérimus, piis afféctibus consequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 101:13 et 14.

Potum meum cum fletu temperábam: quia élevans allisísti me: et ego sicut fænum árui: tu autem, Dómine, in ætérnum pérmanes: tu exsúrgens miseréberis Sion, quia venit tempus miseréndi eius.

Postcommunio 


S. Dóminus vobíscum.

R. Et cum spíritu tuo.

Orémus.

Largíre sénsibus nostris, omnípotens Deus: ut, per temporálem Fílii tui mortem, quam mystéria veneránda testántur, vitam te nobis dedísse perpétuam confidámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

 

Oratio super populum

Orémus.

Humiliáte cápita vestra Deo.

Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et Crucis subíre torméntum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quinta in Cena Domini ~ I. classis


Ad Matutinum 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Zelus domus tuæ * comédit me, et oppróbria exprobrántium tibi cecidérunt super me.

Psalmus 68 [1]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

Gloria omittitur

 

Ant. Zelus domus tuæ comédit me, et oppróbria exprobrántium tibi cecidérunt super me.

Ant. Avertántur retrórsum, * et erubéscant, qui cógitant mihi mala.

Psalmus 69 [2]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

Gloria omittitur

 

Ant. Avertántur retrórsum, et erubéscant, qui cógitant mihi mala.

Ant. Deus meus, * éripe me de manu peccatóris.

Psalmus 70 [3]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

Gloria omittitur

 

Ant. Deus meus, éripe me de manu peccatóris.

℣. Avertántur retrórsum, et erubéscant.

℟. Qui cógitant mihi mala.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

Incipit Lamentátio Ieremíæ Prophétæ

Lam 1:1-5 


1 Aleph. Quómodo sedet sola cívitas plena pópulo: facta est quasi vídua dómina géntium: princeps provinciárum facta est sub tribúto.

2 Beth. Plorans plorávit in nocte, et lácrimæ eius in maxíllis eius: non est qui consolétur eam ex ómnibus caris eius: omnes amíci eius sprevérunt eam, et facti sunt ei inimíci.

3 Ghimel. Migrávit Iudas propter afflictiónem, et multitúdinem servitútis: habitávit inter gentes, nec invénit réquiem: omnes persecutóres eius apprehendérunt eam inter angústias.

4 Daleth. Viæ Sion lugent eo quod non sint qui véniant ad solemnitátem: omnes portæ eius destrúctæ: sacerdótes eius geméntes: vírgines eius squálidæ, et ipsa oppréssa amaritúdine.

5 He. Facti sunt hostes eius in cápite, inimíci eius locupletáti sunt: quia Dóminus locútus est super eam propter multitúdinem iniquitátum eius: párvuli eius ducti sunt in captivitátem, ante fáciem tribulántis.

Ierúsalem, Ierúsalem, convértere ad Dóminum Deum tuum.

 

℟. In monte Olivéti orávit ad Patrem: Pater, si fíeri potest, tránseat a me calix iste:

* Spíritus quidem promptus est, caro autem infírma.

℣. Vigiláte, et oráte, ut non intrétis in tentatiónem.

℟. Spíritus quidem promptus est, caro autem infírma.



 

Lectio 2

Lam 1:6-9 


6 Vau. Et egréssus est a fília Sion omnis decor eius: facti sunt príncipes eius velut aríetes non inveniéntes páscua: et abiérunt absque fortitúdine ante fáciem subsequéntis.

7 Zain. Recordáta est Ierúsalem diérum afflictiónis suæ, et prævaricatiónis ómnium desiderabílium suórum, quæ habúerat a diébus antíquis, cum cáderet pópulus eius in manu hostíli, et non esset auxiliátor: vidérunt eam hostes, et derisérunt sábbata eius.

8 Heth. Peccátum peccávit Ierúsalem, proptérea instábilis facta est: omnes, qui glorificábant eam, sprevérunt illam, quia vidérunt ignomíniam eius: ipsa autem gemens convérsa est retrórsum.

9 Teth. Sordes eius in pédibus eius, nec recordáta est finis sui: depósita est veheménter, non habens consolatórem: vide, Dómine, afflictiónem meam, quóniam eréctus est inimícus.

Ierúsalem, Ierúsalem, convértere ad Dóminum Deum tuum.

 

℟. Tristis est ánima mea usque ad mortem: sustinéte hic, et vigiláte mecum: nunc vidébitis turbam, quæ circúmdabit me:

* Vos fugam capiétis, et ego vadam immolári pro vobis.

℣. Ecce appropínquat hora, et Fílius hóminis tradétur in manus peccatórum.

℟. Vos fugam capiétis, et ego vadam immolári pro vobis.



 

Lectio 3

Lam 1:10-14 


10 Iod. Manum suam misit hostis ad ómnia desiderabília eius: quia vidit gentes ingréssas sanctuárium suum, de quibus præcéperas ne intrárent in ecclésiam tuam.

11 Caph. Omnis pópulus eius gemens, et quærens panem: dedérunt pretiósa quæque pro cibo ad refocillándam ánimam. Vide, Dómine, et consídera, quóniam facta sum vilis.

12 Lamed. O vos omnes, qui transítis per viam, atténdite, et vidéte, si est dolor sicut dolor meus: quóniam vindemiávit me, ut locútus est Dóminus in die iræ furóris sui.

13 Mem. De excélso misit ignem in óssibus meis, et erudívit me: expándit rete pédibus meis, convértit me retrórsum: pósuit me desolátam, tota die mæróre conféctam.

14 Nun. Vigilávit iugum iniquitátum meárum: in manu eius convolútæ sunt, et impósitæ collo meo: infirmáta est virtus mea: dedit me Dóminus in manu, de qua non pótero súrgere.

Ierúsalem, Ierúsalem, convértere ad Dóminum Deum tuum.

 

℟. Ecce vídimus eum non habéntem spéciem, neque decórem: aspéctus eius in eo non est: hic peccáta nostra portávit, et pro nobis dolet: ipse autem vulnerátus est propter iniquitátes nostras: 

* Cuius livóre sanáti sumus.

℣. Vere languóres nostros ipse tulit, et dolóres nostros ipse portávit.

℟. Cuius livóre sanáti sumus.

Gloria omittitur

℟. Ecce vídimus eum non habéntem spéciem, neque decórem: aspéctus eius in eo non est: hic peccáta nostra portávit, et pro nobis dolet: ipse autem vulnerátus est propter iniquitátes nostras: * Cuius livóre sanáti sumus.

Nocturn II. 


Ant. Liberávit Dóminus * páuperem a poténte, et ínopem, cui non erat adiútor.

Psalmus 71 [4]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

Gloria omittitur

 

Ant. Liberávit Dóminus páuperem a poténte, et ínopem, cui non erat adiútor.

Ant. Cogitavérunt ímpii, * et locúti sunt nequítiam: iniquitátem in excélso locúti sunt.

Psalmus 72 [5]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

Gloria omittitur

 

Ant. Cogitavérunt ímpii, et locúti sunt nequítiam: iniquitátem in excélso locúti sunt.

Ant. Exsúrge, Dómine, * et iúdica causam meam.

Psalmus 73 [6]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

Gloria omittitur

 

Ant. Exsúrge, Dómine, et iúdica causam meam.

℣. Deus meus, éripe me de manu peccatóris.

℟. Et de manu contra legem agéntis et iníqui.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex tractátu sancti Augustíni Epíscopi super Psalmos

In Psalmum 54 ad 1 versum 


Exáudi, Deus, oratiónem meam, et ne despéxeris deprecatiónem meam: inténde mihi, et exáudi me. Satagéntis, sollíciti, in tribulatióne pósiti, verba sunt ista. Orat multa pátiens, de malo liberári desíderans. Súperest ut videámus in quo malo sit: et cum dícere cœ́perit, agnoscámus ibi nos esse: ut communicáta tribulatióne, coniungámus oratiónem. Contristátus sum, inquit, in exercitatióne mea, et conturbátus sum. Ubi contristátus? ubi conturbátus? In exercitatióne mea, inquit. Hómines malos, quos pátitur, commemorátus est: eandémque passiónem malórum hóminum exercitatiónem suam dixit. Ne putétis gratis esse malos in hoc mundo, et nihil boni de illis ágere Deum. Omnis malus aut ídeo vivit, ut corrigátur; aut ídeo vivit, ut per illum bonus exerceátur.

 

℟. Amicus meus ósculi me trádidit signo: Quem osculátus fúero, ipse est, tenéte eum: hoc malum fecit signum, qui per ósculum adimplévit homicídium.

* Infélix prætermísit prétium sánguinis, et in fine láqueo se suspéndit.

℣. Bonum erat ei, si natus non fuísset homo ille.

℟. Infélix prætermísit prétium sánguinis, et in fine láqueo se suspéndit.



 

Lectio 5

Utinam ergo qui nos modo exércent, convertántur, et nobíscum exerceántur: tamen quámdiu ita sunt ut exérceant, non eos odérimus: quia in eo quod malus est quis eórum, utrum usque in finem perseveratúrus sit, ignorámus. Et plerúmque cum tibi vidéris odísse inimícum, fratrem odísti, et nescis. Diábolus, et ángeli eius in Scriptúris sanctis manifestáti sunt nobis, quod ad ignem ætérnum sint destináti. Ipsórum tantum desperánda est corréctio, contra quos habémus occúltam luctam: ad quam luctam nos armat Apóstolus, dicens: Non est nobis colluctátio advérsus carnem et sánguinem: id est, non advérsus hómines, quos vidétis, sed advérsus príncipes, et potestátes, et rectóres mundi, tenebrárum harum. Ne forte cum dixísset, mundi, intellégeres dǽmones esse rectóres cæli et terræ. Mundi dixit, tenebrárum harum: mundi dixit, amatórum mundi: mundi dixit, impiórum et iniquórum: mundi dixit, de quo dicit Evangélium: Et mundus eum non cognóvit.

 

℟. Iudas mercátor péssimus ósculo pétiit Dóminum: ille ut agnus ínnocens non negávit Iudæ ósculum:

* Denariórum número Christum Iudǽis trádidit.

℣. Mélius illi erat, si natus non fuísset.

℟. Denariórum número Christum Iudǽis trádidit.



 

Lectio 6

Quóniam vidi iniquitátem, et contradictiónem in civitáte. Atténde glóriam crucis ipsíus. Iam in fronte regum crux illa fixa est, cui inimíci insultavérunt. Efféctus probávit virtútem: dómuit orbem non ferro, sed ligno. Lignum crucis contuméliis dignum visum est inimícis, et ante ipsum lignum stantes caput agitábant, et dicébant: Si Fílius Dei est, descéndat de cruce. Extendébat ille manus suas ad pópulum non credéntem, et contradicéntem. Si enim iustus est, qui ex fide vivit; iníquus est, qui non habet fidem. Quod ergo hic ait, iniquitátem: perfídiam intéllege. Vidébat ergo Dóminus in civitáte iniquitátem et contradictiónem, et extendébat manus suas ad pópulum non credéntem et contradicéntem: et tamen et ipsos exspéctans dicébat: Pater, ignósce illis, quia nésciunt quid fáciunt.

 

℟. Unus ex discípulis meis tradet me hódie: Væ illi per quem tradar ego: 

* Mélius illi erat, si natus non fuísset.

℣. Qui intíngit mecum manum in parópside, hic me traditúrus est in manus peccatórum.

℟. Mélius illi erat, si natus non fuísset.

Gloria omittitur

℟. Unus ex discípulis meis tradet me hódie: Væ illi per quem tradar ego: * Mélius illi erat, si natus non fuísset.

Nocturn III. 


Ant. Dixi iníquis: * Nolíte loqui advérsus Deum iniquitátem.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

Gloria omittitur

 

Ant. Dixi iníquis: Nolíte loqui advérsus Deum iniquitátem.

Ant. Terra trémuit * et quiévit, dum exsúrgeret in iudício Deus.

Psalmus 75 [8]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

Gloria omittitur

 

Ant. Terra trémuit et quiévit, dum exsúrgeret in iudício Deus.

Ant. In die tribulatiónis * meæ Deum exquisívi mánibus meis.

Psalmus 76 [9]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

Gloria omittitur

 

Ant. In die tribulatiónis meæ Deum exquisívi mánibus meis.

℣. Exsúrge, Dómine.

℟. Et iúdica causam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola prima beáti Pauli Apóstoli ad Corínthios

1 Cor 11:17-22 


17 Hoc autem præcípio: non laudans quod non in mélius, sed in detérius convenítis.

18 Primum quidem conveniéntibus vobis in Ecclésiam, áudio scissúras esse inter vos, et ex parte credo.

19 Nam opórtet et hǽreses esse, ut et qui probáti sunt, manifésti fiant in vobis.

20 Conveniéntibus ergo vobis in unum, iam non est Domínicam cenam manducáre.

21 Unusquísque enim suam cenam præsúmit ad manducándum. Et álius quidem ésurit, álius autem ébrius est.

22 Numquid domos non habétis ad manducándum et bibéndum? aut Ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo.

 

℟. Eram quasi agnus ínnocens: ductus sum ad immolándum, et nesciébam: consílium fecérunt inimíci mei advérsum me, dicéntes:

* Veníte, mittámus lignum in panem eius, et eradámus eum de terra vivéntium.

℣. Omnes inimíci mei advérsum me cogitábant mala mihi: verbum iníquum mandavérunt advérsum me, dicéntes.

℟. Veníte, mittámus lignum in panem eius, et eradámus eum de terra vivéntium.



 

Lectio 8

1 Cor 11:23-26 


23 Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, 

24 Et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem. 

25 Simíliter et cálicem, postquam cœnávit, dicens: Hic calix novum testaméntum est in meo sánguine: hoc fácite, quotiescúmque bibétis, in meam commemoratiónem. 

26 Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.

 

℟. Una hora non potuístis vigiláre mecum, qui exhortabámini mori pro me? 

* Vel Iudam non vidétis, quómodo non dormit, sed festínat trádere me Iudǽis.

℣. Quid dormítis? súrgite, et oráte, ne intrétis in tentatiónem.

℟. Vel Iudam non vidétis, quómodo non dormit, sed festínat trádere me Iudǽis.



 

Lectio 9

1 Cor 11:27-34 


27 Itaque quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini. 

28 Probet autem seípsum homo: et sic de pane illo edat, et de cálice bibat. 

29 Qui enim mandúcat et bibit indígne, iudícium sibi mandúcat et bibit, non diiúdicans corpus Dómini. 

30 Ideo inter vos multi infírmi et imbecílles, et dórmiunt multi. 

31 Quod, si nosmetípsos diiudicarémus, non útique iudicarémur. 

32 Dum iudicámur autem, a Dómino corrípimur, ut non cum hoc mundo damnémur. 

33 Itaque, fratres mei, cum convenítis ad manducándum, ínvicem exspectáte. 

34 Si quis ésurit, domi mandúcet: ut non in iudícium conveniátis. Cétera autem, cum vénero, dispónam.

 

℟. Senióres pópuli consílium fecérunt, 

* Ut Iesum dolo tenérent, et occíderent: cum gládiis et fústibus exiérunt tamquam ad latrónem.

℣. Collegérunt pontífices et pharisǽi concílium.

℟. Ut Iesum dolo tenérent, et occíderent: cum gládiis et fústibus exiérunt tamquam ad latrónem.

Gloria omittitur

℟. Senióres pópuli consílium fecérunt, * Ut Iesum dolo tenérent, et occíderent: cum gládiis et fústibus exiérunt tamquam ad latrónem.

Reliqua omittuntur, nisi Laudes separandæ sint. 


Oratio {ex Proprio de Tempore}


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Laudes 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. Iustificéris, Dómine, * in sermónibus tuis, et vincas cum iudicáris.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. Iustificéris, Dómine, in sermónibus tuis, et vincas cum iudicáris.

Ant. Dóminus * tamquam ovis ad víctimam ductus est, et non apéruit os suum.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

Gloria omittitur

 

Ant. Dóminus tamquam ovis ad víctimam ductus est, et non apéruit os suum.

Ant. Contrítum est * cor meum in médio mei, contremuérunt ómnia ossa mea.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

Gloria omittitur

 

Ant. Contrítum est cor meum in médio mei, contremuérunt ómnia ossa mea.

Ant. Exhortátus es * in virtúte tua, et in refectióne sancta tua, Dómine.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

Gloria omittitur

 

Ant. Exhortátus es in virtúte tua, et in refectióne sancta tua, Dómine.

Ant. Oblátus est * quia ipse vóluit, et peccáta nostra ipse portávit.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

Gloria omittitur

 

Ant. Oblátus est quia ipse vóluit, et peccáta nostra ipse portávit.

Versus (In loco Capituli) 


℣. Homo pacis meæ, in quo sperávi.

℟. Qui edébat panes meos, ampliávit advérsum me supplantatiónem.

Canticum: Benedictus {Antiphona ex Proprio de Tempore}


Ant. Tráditor autem * dedit eis signum, dicens: Quem osculátus fúero, ipse est, tenéte eum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Tráditor autem dedit eis signum, dicens: Quem osculátus fúero, ipse est, tenéte eum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Primam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}



Feria Quinta in Cena Domini ~ I. classis


Ad Tertiam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Sextam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Nonam 03-28-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Vesperas 03-28-2024 


MatutinumLaudesPrimaTertia
SextaNonaVesperaCompletorium
Missa
Vesperæ ab iis qui Missæ vespertinæ in Cena Domini intersunt, hodie non dicuntur. 


Incipit{omittitur}

Psalmi {Psalmi et antiphonæ  ex Proprio de Tempore}


Ant. Cálicem * salutáris accípiam et nomen Dómini invocábo.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Cálicem salutáris accípiam et nomen Dómini invocábo.

Ant. Cum his, * qui odérunt pacem eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Cenántibus autem illis * accépit Iesus panem, et benedíxit, ac fregit, dedítque discípulis suis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Cenántibus autem illis accépit Iesus panem, et benedíxit, ac fregit, dedítque discípulis suis.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Quinta in Cena Domini ~ I. classis


Ad Completorium 03-28-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

Christus factus est pro nobis obédiens usque ad mortem.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur. 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



Feria Quinta in Coena Domini ~ I. classis


Sancta Missa 03-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Incensatio 


Benedícite, pater reverénde 

Ab illo bene ✠ dicáris, in cuius honóre cremáberis. Amen. 

Introitus 


Gal 6:14.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus

Ps 66:2

Deus misereátur nostri, et benedícat nobis: illúminet vultum suum super nos, et misereátur nostri.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, a quo et Iudas reátus sui pœnam, et confessiónis suæ latro prǽmium sumpsit, concéde nobis tuæ propitiatiónis efféctum: ut, sicut in passióne sua Iesus Christus, Dóminus noster, divérsa utrísque íntulit stipéndia meritórum; ita nobis, abláto vetustátis erróre, resurrectiónis suæ grátiam largiátur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

1 Cor 11:20-32.

Fratres: Conveniéntibus vobis in unum, iam non est Domínicam cœnam manducáre. Unusquísque enim suam cenam præsúmit ad manducándum. Et alius quidem ésurit: álius autem ébrius est. Numquid domos non habétis ad manducándum et bibéndum? aut ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo. Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem. Simíliter et cálicem, postquam cœnávit, dicens: Hic calix novum Testaméntum est in meo sánguine: hoc fácite, quotiescúmque bibétis, in meam commemoratiónem. Quotiescúmque enim manducábitis panem hunc et cálicem bibétis: mortem Dómini annuntiábitis, donec véniat. Itaque quicúmque manducáverit panem hunc vel bíberit cálicem Dómini indígne, reus erit córporis et sánguinis Dómini. Probet autem seípsum homo: et sic de pane illo edat et de cálice bibat. Qui enim mandúcat et bibit indígne, iudícium sibi mandúcat et bibit: non diiúdicans corpus Dómini. Ideo inter vos multi infirmi et imbecílles, et dórmiunt multi. Quod si nosmetípsos diiudicarémus, non útique iudicarémur. Dum iudicámur autem, a Dómino corrípimur, ut non cum hoc mundo damnémur.

℟. Deo grátias.

Graduale 


Phil 2:8-9

Christus factus est pro nobis obœ́diens usque ad mortem, mortem autem crucis

℣. Propter quod et Deus exaltávit illum: et dedit illi nomen, quod est super omne nomen.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedícere.

S. Dóminus sit in corde tuo et in lábiis tuis: ut digne et competénter annúnties Evangélium suum: In nómine Patris, et Fílii, ✠ et Spíritus Sancti. Amen.

V. Dóminus vobíscum. 

R. Et cum spíritu tuo. 

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 13:1-15

Ante diem festum Paschæ, sciens Iesus, quia venit hora eius, ut tránseat ex hoc mundo ad Patrem: cum dilexísset suos, qui erant in mundo, in finem diléxit eos. Et cena facta, cum diábolus iam misísset in cor, ut tráderet eum Iudas Simónis Iscariótæ: sciens, quia ómnia dedit ei Pater in manus, et quia a Deo exivit, et ad Deum vadit: surgit a cena et ponit vestiménta sua: et cum accepísset línteum, præcínxit se. Deinde mittit aquam in pelvim, et cœpit laváre pedes discipulórum, et extérgere línteo, quo erat præcínctus. Venit ergo ad Simónem Petrum. Et dicit ei Petrus: Dómine, tu mihi lavas pedes? Respóndit Iesus et dixit ei: Quod ego fácio, tu nescis modo, scies autem póstea. Dicit ei Petrus: Non lavábis mihi pedes in ætérnum. Respóndit ei Iesus: Si non lávero te, non habébis partem mecum. Dicit ei Simon Petrus: Dómine, non tantum pedes meos, sed et manus et caput. Dicit ei Iesus: Qui lotus est, non índiget nisi ut pedes lavet, sed est mundus totus. Et vos mundi estis, sed non omnes. Sciébat enim, quisnam esset, qui tráderet eum: proptérea dixit: Non estis mundi omnes. Postquam ergo lavit pedes eórum et accépit vestiménta sua: cum recubuísset íterum, dixit eis: Scitis, quid fécerim vobis? Vos vocátis me Magíster et Dómine: et bene dícitis: sum étenim. Si ergo ego lavi pedes vestros, Dóminus et Magíster: et vos debétis alter altérius laváre pedes. Exémplum enim dedi vobis, ut, quemádmodum ego feci vobis, ita et vos faciátis.

℟. Laus tibi, Christe.

S. Per Evangélica dicta, deleántur nostra delícta.

 

 

 De lotione pedum 


 

 

Ant. Mandátum novum do vobis: ut diligátis ínvicem, sicut diléxi vos, dicit Dóminus.

Beáti immaculáti in via: qui ámbulant in lege Dómini.

Ant. Mandátum novum do vobis: ut diligátis ínvicem, sicut diléxi vos, dicit Dóminus.

 

 

Ant. Postquam surréxit Dóminus a cœna, misit aquam in pelvim, et cœpit laváre pedes discipulórum suórum: hoc exémplum réliquit eis.

Magnus Dóminus, et laudábilis nimis: in civitáte Dei nostri, in monte sancto eius.

Ant. Postquam surréxit Dóminus a cœna, misit aquam in pelvim, et cœpit laváre pedes discipulórum suórum: hoc exémplum réliquit eis.

 

 

Ant. Dóminus Iesus, postquam cenávit cum discípulis suis, lavit pedes eórum, et ait illis: «Scitis, quid fécerim vobis ego, Dóminus et Magíster? Exémplum dedi vobis, ut et vos ita faciátis».

Benedixísti, Dómine, terram tuam: avertísti captivitátem Iacob.

Ant. Dóminus Iesus, postquam cenávit cum discípulis suis, lavit pedes eórum, et ait illis: «Scitis, quid fécerim vobis ego, Dóminus et Magíster? Exémplum dedi vobis, ut et vos ita faciátis».

 

 

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

℣. Venit ergo ad Simónem Petrum, et dixit ei Petrus.

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

℣. «Quod ego fácio, tu nescis modo: scies autem póstea».

Ant. «Dómine, tu mihi lavas pedes?» Respóndit Iesus et dixit ei: «Si non lávero tibi pedes, non habébis partem mecum».

 

 

Ant. «Si ego, Dóminus et Magíster vester, lavi vobis pedes: quanto magis debétis alter altérius laváre pedes?»

Audíte hæc, omnes gentes: áuribus percípite, qui habitátis orbem.

Ant. «Si ego, Dóminus et Magíster vester, lavi vobis pedes: quanto magis debétis alter altérius laváre pedes?»

 

 

Ant. «In hoc cognóscent omnes, quia discípuli mei estis, si dilectiónem habuéritis ad ínvicem».

℣. Dixit Iesus discípulis suis.

Ant. «In hoc cognóscent omnes, quia discípuli mei estis, si dilectiónem habuéritis ad ínvicem».

 

 

Ant. Máneant in vobis fides, spes, cáritas, tria hæc: maior autem horum est cáritas.

℣. Nunc autem manent fides, spes, cáritas, tria hæc: maior horum est cáritas.

Ant. Máneant in vobis fides, spes, cáritas, tria hæc: maior autem horum est cáritas.

 

 

Ubi cáritas et amor, Deus ibi est.

℣. Congregávit nos in unum Christi amor.

℣. Exsultémus et in ipso iucundémur.

℣. Timeámus et amémus Deum vivum.

℣. Et ex corde diligámus nos sincéro.

Ubi cáritas et amor, Deus ibi est.

℣. Simul ergo cum in unum congregámur:

℣. Ne nos mente dividámur, caveámus.

℣. Cessent iúrgia malígna, cessent lites.

℣. Et in médio nostri sit Christus Deus.

Ubi cáritas et amor, Deus ibi est.

℣. Simul quoque cum Beátis videámus

℣. Gloriánter vultum tuum, Christe Deus:

℣. Gáudium, quod est imménsum atque probum,

℣. Sǽcula per infiníta sæculórum. Amen.

 

 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

℣. Tu mandásti mandáta tua, Dómine.

℟. Custodíri nimis.

℣. Tu lavásti pedes discipulórum tuórum.

℟. Opera mánuum tuárum ne despícias.

℣. Dómine, exáudi oratiónem meam.

℟. Et clamor meus ad te véniat.

℣. Dóminus vobíscum.

℟. Et cum spíritu tuo.

Orémus.

Adésto, Dómine, quǽsumus, offício servitútis nostræ: et quia tu discípulis tuis pedes laváre dignátus es, ne despícias ópera mánuum tuárum, quæ nobis retinénda mandásti: ut, sicut hic nobis, et a nobis exterióra abluúntur inquinaménta; sic a te ómnium nostrum interióra lavéntur peccáta. Quod ipse præstáre dignéris, qui vivis et regnas Deus: per ómnia sǽcula sæculórum. 

℟. Amen.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 117:16 et 17.

Déxtera Dómini fecit virtútem, déxtera Dómini exaltávit me: non móriar, sed vivam, et narrábo ópera Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Incensatio 


Per intercessiónem beáti Michaélis Archángeli, stantis a dextris altáris incénsi, et ómnium electórum suórum, incénsum istud dignétur Dóminus bene ✠ dícere, et in odórem suavitátis accípere. Per Christum, Dóminum nostrum. Amen.

Incénsum istud a te benedíctum ascéndat ad te, Dómine: et descéndat super nos misericórdia tua.

Dirigátur, Dómine, orátio mea, sicut incénsum, in conspéctu tuo: elevátio mánuum meárum sacrifícium vespertínum. Pone, Dómine, custódiam ori meo, et óstium circumstántiæ lábiis meis: ut non declínet cor meum in verba malítiæ, ad excusándas excusatiónes in peccátis.

Accéndat in nobis Dóminus ignem sui amóris, et flammam ætérnæ caritátis. Amen.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ipse tibi, quǽsumus, Dómine sancte, Pater omnípotens, ætérne Deus, sacrifícium nostrum reddat accéptum, qui discípulis suis in sui commemoratiónem hoc fíeri hodiérna traditióne monstrávit, Iesus Christus, Fílius tuus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes et diem sacratíssimum celebrántes, quo Dóminus noster Iesus Christus pro nobis est tráditus: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed 

et beati Ioseph, eiusdem Virginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomæi, Matthæi, Simónis et Thaddæi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio. Iungit manus. Per eúndem Christum, Dóminum nostrum. Amen. 

 

 

 Tenens manus expansas super Oblata, dicit: 

Hanc ígitur oblatiónem servitútis nostræ, sed et cunctæ famíliæ tuæ, quam tibi offérimus ob diem, in qua Dóminus noster Iesus Christus trádidit discípulis suis Córporis et Sánguinis sui mystéria celebránda: quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi et in electórum tuórum iúbeas grege numerári.   Per eúndem Christum, Dóminum nostrum. Amen. 

 

 

Quam oblatiónem tu, Deus, in ómnibus, quǽsumus, Signat ter super Oblata, bene ✠ díctam, adscríp ✠ tam, ra ✠ tam, rationábilem acceptabilémque fácere dignéris: Signat semel super Hóstiam, ut nobis Cor ✠ pus, et semel super Cálicem, et San ✠ guis fiat dilectíssimi Fílii tui,  , Dómini nostri Iesu Christi. 

 

 

Qui prídie, quam pro nostra omniúmque salúte paterétur, hoc est hódie, Accipit Hostiam, accépit panem in sanctas ac venerábiles manus suas, Elevat oculos ad cœlum, et elevátis óculis in cœlum ad te Deum, Patrem suum omnipoténtem, Caput inclinat, tibi grátias agens, Signat super Hostiam, bene ✠ dixit, fregit, dedítque discípulis suis, dicens: Accípite, et manducáte ex hoc omnes.

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 13:12, 13 et 15. 

Dóminus Iesus, postquam cœnávit cum discípulis suis, lavit pedes eórum, et ait illis: Scitis, quid fécerim vobis ego, Dóminus et Magíster? Exemplum dedi vobis, ut et vos ita faciátis.

Postcommunio 


S. Dóminus vobíscum.

R. Et cum spíritu tuo.

Orémus.

Refécti vitálibus aliméntis, quǽsumus, Dómine, Deus noster: ut, quod témpore nostræ mortalitátis exséquimur, immortalitátis tuæ múnere consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Benedicámus Dómino.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Pange Lingua 


Pange língua, gloriósi

Córporis mystérium,

Sanguinísque pretiósi,

Quem in mundi prétium

Fructus ventris generósi

Rex effúdit géntium.

Nobis datus, nobis natus

Ex intácta Vírgine,

Et in mundo conversátus,

Sparso verbi sémine.

Sui moras incolátus.

Miro clausit órdine. 		   

In suprémæ nocte cœnæ

Recúmbens cum frátribus,

Observáta lege plene

Cibis in legálibus,

Cibum turbæ duodénæ

Se dat suis mánibus. 		   

Verbum caro, panem verum

Verbo carnem éfficit;

Fitque sanguis Christi merum:

Et si sensus déficit,

Ad firmándum cor sincérum

Sola fides súfficit.

Tantum ergo Sacraméntum

Venerémur cérnui:

Et antíquum documéntum

Novo cedat ritui:

Præstet fides supplémentum

Sénsuum deféctui.

Genitóri, Genitóque

Laus et iubilátio:

Salus, honor, virtus quoque

Sit et benedíctio

Procedénti ab utróque

Compar sit laudátio.

Amen.



Denudatione altaris 


Ant. Divisérunt sibi vestiménta mea: et super vestem meam misérunt sortem.

 Deus, Deus meus, réspice in me: quare me dereliquísti? * longe a salúte mea verba delictórum meórum.

 Deus meus, clamábo per diem, et non exáudies: * et nocte, et non ad insipiéntiam mihi.

 Tu autem in sancto hábitas, * laus Israël.

 In te speravérunt patres nostri: * speravérunt, et liberásti eos.

 Ad te clamavérunt, et salvi facti sunt: * in te speravérunt, et non sunt confúsi.

 Ego autem sum vermis, et non homo: * oppróbrium hóminum, et abiéctio plebis.

 Omnes vidéntes me, derisérunt me: * locúti sunt lábiis, et movérunt caput.

 Sperávit in Dómino, erípiat eum: * salvum fáciat eum, quóniam vult eum.

 Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

 De ventre matris meæ Deus meus es tu, * ne discésseris a me:

 Quóniam tribulátio próxima est: * quóniam non est qui ádiuvet.

 Circumdedérunt me vítuli multi: * tauri pingues obsedérunt me.

 Aperuérunt super me os suum, * sicut leo rápiens et rúgiens.

 Sicut aqua effúsus sum: * et dispérsa sunt ómnia ossa mea.

 Factum est cor meum tamquam cera liquéscens * in médio ventris mei.

 Aruit tamquam testa virtus mea, et lingua mea adhæsit fáucibus meis: * et in púlverem mortis deduxísti me.

 Quóniam circumdedérunt me canes multi: * concílium malignántium obsédit me.

 Fodérunt manus meas et pedes meos: * dinumeravérunt ómnia ossa mea.

 Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

 Tu autem, Dómine, ne elongáveris auxílium tuum a me: * ad defensiónem meam cónspice.

 Erue a frámea, Deus, ánimam meam: * et de manu canis únicam meam:

 Salva me ex ore leónis: * et a córnibus unicórnium humilitátem meam.

 Narrábo nomen tuum frátribus meis: * in médio ecclésiæ laudábo te.

 Qui timétis Dóminum, laudáte eum: * univérsum semen Iacob, glorificáte eum.

 Tímeat eum omne semen Israël: * quóniam non sprevit, neque despéxit deprecatiónem páuperis:

 Nec avértit fáciem suam a me: * et cum clamárem ad eum, exaudívit me.

 Apud te laus mea in ecclésia magna: * vota mea reddam in conspéctu timéntium eum.

 Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

 Reminiscéntur et converténtur ad Dóminum * univérsi fines terræ:

 Et adorábunt in conspéctu eius * univérsæ famíliæ géntium.

 Quóniam Dómini est regnum: * et ipse dominábitur géntium.

 Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

 Et ánima mea illi vivet: * et semen meum sérviet ipsi.

 Annuntiábitur Dómino generátio ventúra: * et annuntiábunt cœli iustítiam eius pópulo qui nascétur, quem fecit Dóminus.

Ant. Divisérunt sibi vestiménta mea: et super vestem meam misérunt sortem.





Feria Sexta in Passione et Morte Domini ~ I. classis

MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Astitérunt reges terræ, * et príncipes convenérunt in unum, advérsus Dóminum, et advérsus Christum eius.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

Gloria omittitur

 

Ant. Astitérunt reges terræ, et príncipes convenérunt in unum, advérsus Dóminum, et advérsus Christum eius.

Ant. Divisérunt sibi * vestiménta mea, et super vestem meam misérunt sortem.

Psalmus 21 [2]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

Gloria omittitur

 

Ant. Divisérunt sibi vestiménta mea, et super vestem meam misérunt sortem.

Ant. Insurrexérunt in me * testes iníqui, et mentíta est iníquitas sibi.

Psalmus 26 [3]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

Gloria omittitur

 

Ant. Insurrexérunt in me testes iníqui, et mentíta est iníquitas sibi.

℣. Divisérunt sibi vestiménta mea.

℟. Et super vestem meam misérunt sortem.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

De Lamentatióne Ieremíæ Prophétæ

Lam 2:8-11 


8 Heth. Cogitávit Dóminus dissipáre murum fíliæ Sion: teténdit funículum suum, et non avértit manum suam a perditióne: luxítque antemurále, et murus páriter dissipátus est.

9 Teth. Defíxæ sunt in terra portæ eius: pérdidit, et contrívit vectes eius: regem eius et príncipes eius in géntibus: non est lex, et prophétæ eius non invenérunt visiónem a Dómino.

10 Iod. Sedérunt in terra, conticuérunt senes fíliæ Sion: conspersérunt cínere cápita sua, accíncti sunt cilíciis, abiecérunt in terram cápita sua vírgines Ierúsalem.

11 Caph. Defecérunt præ lácrimis óculi mei, conturbáta sunt víscera mea: effúsum est in terra iecur meum super contritióne fíliæ pópuli mei, cum defíceret párvulus et lactens in platéis óppidi.

Ierúsalem, Ierúsalem, convértere ad Dóminum Deum tuum.

 

℟. Omnes amíci mei dereliquérunt me, et prævaluérunt insidiántes mihi: trádidit me quem diligébam:

* Et terribílibus óculis plaga crudéli percutiéntes, acéto potábant me.

℣. Inter iníquos proiecérunt me, et non pepercérunt ánimæ meæ.

℟. Et terribílibus óculis plaga crudéli percutiéntes, acéto potábant me.



 

Lectio 2

Lam 2:12-15 


12 Lamed. Mátribus suis dixérunt: Ubi est tríticum et vinum? cum defícerent quasi vulneráti in platéis civitátis: cum exhalárent ánimas suas in sinu matrum suárum.

13 Mem. Cui comparábo te? vel cui assimilábo te, fília Ierúsalem? cui exæquábo te, et consolábor te, virgo fília Sion? Magna est enim velut mare contrítio tua: quis medébitur tui?

14 Nun. Prophétæ tui vidérunt tibi falsa et stulta, nec aperiébant iniquitátem tuam, ut te ad pœniténtiam provocárent: vidérunt autem tibi assumptiónes falsas, et eiectiónes.

15 Samech. Plausérunt super te mánibus omnes transeúntes per viam: sibilavérunt, et movérunt caput suum super fíliam Ierúsalem: Hǽccine est urbs, dicéntes, perfécti decóris, gáudium univérsæ terræ?

Ierúsalem, Ierúsalem, convértere ad Dóminum Deum tuum.

 

℟. Velum templi scissum est,

* Et omnis terra trémuit: latro de cruce clamábat, dicens: Meménto mei, Dómine, dum véneris in regnum tuum.

℣. Petræ scissæ sunt, et monuménta apérta sunt, et multa córpora sanctórum, qui dormíerant, surrexérunt.

℟. Et omnis terra trémuit: latro de cruce clamábat, dicens: Meménto mei, Dómine, dum véneris in regnum tuum.



 

Lectio 3

Lam 3:1-9 


1 Aleph. Ego vir videns paupertátem meam in virga indignatiónis eius.

2 Aleph. Me minávit, et addúxit in ténebras, et non in lucem.

3 Aleph. Tantum in me vertit, et convértit manum suam tota die.

4 Beth. Vetústam fecit pellem meam, et carnem meam, contrívit ossa mea.

5 Beth. Ædificávit in gyro meo, et circúmdedit me felle et labóre.

6 Beth. In tenebrósis collocávit me, quasi mórtuos sempitérnos.

7 Ghimel. Circumædificávit advérsum me, ut non egrédiar: aggravávit cómpedem meum.

8 Ghimel. Sed et, cum clamávero et rogávero, exclúsit oratiónem meam.

9 Ghimel. Conclúsit vias meas lapídibus quadris, sémitas meas subvértit.

Ierúsalem, Ierúsalem, convértere ad Dóminum Deum tuum.

 

℟. Vínea mea elécta, ego te plantávi: 

* Quómodo convérsa es in amaritúdinem, ut me crucifígeres et Barábbam dimítteres?

℣. Sepívi te, et lápides elégi ex te, et ædificávi turrim.

℟. Quómodo convérsa es in amaritúdinem, ut me crucifígeres et Barábbam dimítteres?

Gloria omittitur

℟. Vínea mea elécta, ego te plantávi: * Quómodo convérsa es in amaritúdinem, ut me crucifígeres et Barábbam dimítteres?

Nocturn II. 


Ant. Vim faciébant, * qui quærébant ánimam meam.

Psalmus 37 [4]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

Gloria omittitur

 

Ant. Vim faciébant, qui quærébant ánimam meam.

Ant. Confundántur * et revereántur, qui quærunt ánimam meam, ut áuferant eam.

Psalmus 39 [5]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

Gloria omittitur

 

Ant. Confundántur et revereántur, qui quærunt ánimam meam, ut áuferant eam.

Ant. Aliéni * insurrexérunt in me, et fortes quæsiérunt ánimam meam.

Psalmus 53 [6]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

 

Ant. Aliéni insurrexérunt in me, et fortes quæsiérunt ánimam meam.

℣. Insurrexérunt in me testes iníqui.

℟. Et mentíta est iníquitas sibi.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex tractátu sancti Augustíni Epíscopi super Psalmos

In Psalm 63 ad versum 2 


Protexísti me, Deus, a convéntu malignántium, a multitúdine operántium iniquitátem. Iam ipsum caput nostrum intueámur. Multi Mártyres tália passi sunt, sed nihil sic elúcet, quómodo caput Mártyrum: ibi mélius intuémur, quod illi expérti sunt. Protéctus est a multitúdine malignántium, protegénte se Deo, protegénte carnem suam ipso Fílio, et hómine, quem gerébat: quia fílius hóminis est, et Fílius Dei est. Fílius Dei, propter formam Dei: fílius hóminis, propter formam servi, habens in potestáte pónere ánimam suam, et recípere eam. Quid ei potuérunt fácere inimíci? Occidérunt corpus, ánimam non occidérunt. Inténdite. Parum ergo erat, Dóminum hortári Mártyres verbo, nisi firmáret exémplo.

 

℟. Tamquam ad latrónem exístis cum gládiis et fústibus comprehéndere me:

* Cotídie apud vos eram in templo docens, et non me tenuístis: et ecce flagellátum dúcitis ad crucifigéndum.

℣. Cumque iniecíssent manus in Iesum, et tenuíssent eum, dixit ad eos.

℟. Cotídie apud vos eram in templo docens, et non me tenuístis: et ecce flagellátum dúcitis ad crucifigéndum.



 

Lectio 5

Nostis qui convéntus erat malignántium Iudæórum, et quæ multitúdo erat operántium iniquitátem. Quam iniquitátem? Quia voluérunt occídere Dóminum Iesum Christum. Tanta ópera bona, inquit, osténdi vobis: propter quod horum me vultis occídere? Pértulit omnes infírmos eórum, curávit omnes lánguidos eórum, prædicávit regnum cælórum, non tácuit vítia eórum, ut ipsa pótius eis displicérent, non médicus, a quo sanabántur. His ómnibus curatiónibus eius ingráti, tamquam multa febre phrenétici, insaniéntes in médicum, qui vénerat curáre eos, excogitavérunt consílium perdéndi eum: tamquam ibi voléntes probáre, utrum vere homo sit, qui mori possit, an áliquid super hómines sit, et mori se non permíttat. Verbum ipsórum agnóscimus in Sapiéntia Salomónis: Morte turpíssima, ínquiunt, condemnémus eum. Interrogémus eum: erit enim respéctus in sermónibus illíus. Si enim vere Fílius Dei est, líberet eum.

 

℟. Ténebræ factæ sunt, dum crucifixíssent Iesum Iudǽi: et circa horam nonam exclamávit Iesus voce magna: Deus meus, ut quid me dereliquísti?

* Et inclináto cápite, emísit spíritum.

℣. Exclámans Iesus voce magna, ait: Pater, in manus tuas comméndo spíritum meum.

℟. Et inclináto cápite, emísit spíritum.



 

Lectio 6

Exacuérunt tamquam gládium linguas suas. Non dicant Iudǽi: Non occídimus Christum. Etenim proptérea eum dedérunt iúdici Piláto, ut quasi ipsi a morte eius videréntur immúnes. Nam cum dixísset eis Pilátus: Vos eum occídite: respondérunt, Nobis non licet occídere quemquam. Iniquitátem facínoris sui in iúdicem hóminem refúndere volébant: sed numquid Deum iúdicem fallébant? Quod fecit Pilátus, in eo ipso quod fecit, aliquántum párticeps fuit: sed in comparatióne illórum multo ipse innocéntior. Institit enim quantum pótuit, ut illum ex eórum mánibus liberáret: nam proptérea flagellátum prodúxit ad eos. Non persequéndo Dóminum flagellávit, sed eórum furóri satisfácere volens: ut vel sic iam mitéscerent, et desínerent velle occídere, cum flagellátum vidérent. Fecit et hoc. At ubi perseveravérunt, nostis illum lavísse manus, et dixísse, quod ipse non fecísset, mundum se esse a morte illíus. Fecit tamen. Sed si reus, quia fecit vel invítus: illi innocéntes, qui coëgérunt ut fáceret? Nullo modo. Sed ille dixit in eum senténtiam, et iussit eum crucifígi, et quasi ipse occídit: et vos, o Iudǽi, occidístis. Unde occidístis? Gládio linguæ: acuístis enim linguas vestras. Et quando percussístis, nisi quando clamástis: Crucifíge, crucifíge?

 

℟. Animam meam diléctam trádidi in manus iniquórum, et facta est mihi heréditas mea sicut leo in silva: dedit contra me voces adversárius, dicens: Congregámini, et properáte ad devorándum illum: posuérunt me in desérto solitúdinis, et luxit super me omnis terra: 

* Quia non est invéntus qui me agnósceret, et fáceret bene.

℣. Insurrexérunt in me viri absque misericórdia, et non pepercérunt ánimæ meæ.

℟. Quia non est invéntus qui me agnósceret, et fáceret bene.

Gloria omittitur

℟. Animam meam diléctam trádidi in manus iniquórum, et facta est mihi heréditas mea sicut leo in silva: dedit contra me voces adversárius, dicens: Congregámini, et properáte ad devorándum illum: posuérunt me in desérto solitúdinis, et luxit super me omnis terra: * Quia non est invéntus qui me agnósceret, et fáceret bene.

Nocturn III. 


Ant. Ab insurgéntibus in me * líbera me, Dómine, quia occupavérunt ánimam meam.

Psalmus 58 [7]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

Gloria omittitur

 

Ant. Ab insurgéntibus in me líbera me, Dómine, quia occupavérunt ánimam meam.

Ant. Longe fecísti * notos meos a me: tráditus sum, et non egrediébar.

Psalmus 87 [8]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

Gloria omittitur

 

Ant. Longe fecísti notos meos a me: tráditus sum, et non egrediébar.

Ant. Captábunt * in ánimam iusti, et sánguinem innocéntem condemnábunt.

Psalmus 93 [9]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

Gloria omittitur

 

Ant. Captábunt in ánimam iusti, et sánguinem innocéntem condemnábunt.

℣. Locúti sunt advérsum me lingua dolósa.

℟. Et sermónibus ódii circumdedérunt me, et expugnavérunt me gratis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola beáti Pauli Apóstoli ad Hebrǽos

Heb 4:11-15 


11 Festinémus íngredi in illam réquiem: ut ne in idípsum quis íncidat incredulitátis exémplum.

12 Vivus est enim sermo Dei, et éfficax et penetrabílior omni gládio ancípiti: et pertíngens usque ad divisiónem ánimæ ac spíritus, compágum quoque ac medullárum, et discrétor cogitatiónum et intentiónum cordis.

13 Et non est ulla creatúra invisíbilis in conspéctu eius: ómnia autem nuda et apérta sunt óculis eius, ad quem nobis sermo.

14 Habéntes ergo Pontíficem magnum, qui penetrávit cælos, Iesum Fílium Dei: teneámus confessiónem.

15 Non enim habémus Pontíficem, qui non possit cómpati infirmitátibus nostris: tentátum autem per ómnia pro similitúdine absque peccáto.

 

℟. Tradidérunt me in manus impiórum, et inter iníquos proiecérunt me, et non pepercérunt ánimæ meæ: congregáti sunt advérsum me fortes:

* Et sicut gigántes stetérunt contra me.

℣. Aliéni insurrexérunt advérsum me, et fortes quæsiérunt ánimam meam.

℟. Et sicut gigántes stetérunt contra me.



 

Lectio 8

Heb 4:16; 5:1-3 


16 Adeámus ergo cum fidúcia ad thronum grátiæ: ut misericórdiam consequámur, et grátiam inveniámus in auxílio opportúno. 

1 Omnis namque Póntifex ex homínibus assúmptus, pro homínibus constitúitur in iis, quæ sunt ad Deum, ut ófferat dona, et sacrifícia pro peccátis:

2 Qui condolére possit iis, qui ignórant et errant: quóniam et ipse circúmdatus est infirmitáte:

3 Et proptérea debet quemádmodum pro pópulo, ita étiam pro semetípso offérre pro peccátis.

 

℟. Iesum trádidit ímpius summis princípibus sacerdótum, et senióribus pópuli: 

* Petrus autem sequebátur eum a longe, ut vidéret finem.

℣. Adduxérunt autem eum ad Cáipham príncipem sacerdótum, ubi scribæ et pharisǽi convénerant.

℟. Petrus autem sequebátur eum a longe, ut vidéret finem.



 

Lectio 9

Heb 5:4-10 


4 Nec quisquam sumit sibi honórem, sed qui vocátur a Deo, tamquam Aaron. 

5 Sic et Christus non semetípsum clarificávit ut Póntifex fíeret, sed qui locútus est ad eum: Fílius meus es tu, ego hódie génui te. 

6 Quemádmodum et in álio loco dicit: Tu es sacérdos in ætérnum, secúndum órdinem Melchísedech. 

7 Qui in diébus carnis suæ preces, supplicationésque ad eum, qui possit illum salvum fácere a morte, cum clamóre válido et lácrimis ófferens, exaudítus est pro sua reveréntia. 

8 Et quidem cum esset Fílius Dei, dídicit ex iis, quæ passus est, obediéntiam:

9 Et consummátus, factus est ómnibus obtemperántibus sibi causa salútis ætérnæ, 

10 Appellátus a Deo Póntifex iuxta órdinem Melchísedech.

 

℟. Caligavérunt óculi mei a fletu meo: quia elongátus est a me, qui consolabátur me: Vidéte omnes pópuli,

* Si est dolor símilis sicut dolor meus.

℣. O vos omnes, qui transítis per viam, atténdite et vidéte.

℟. Si est dolor símilis sicut dolor meus.

Gloria omittitur

℟. Caligavérunt óculi mei a fletu meo: quia elongátus est a me, qui consolabátur me: Vidéte omnes pópuli, * Si est dolor símilis sicut dolor meus.

Reliqua omittuntur, nisi Laudes separandæ sint. 


Oratio {ex Proprio de Tempore}


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Laudes 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. Próprio * Fílio suo non pepércit Deus, sed pro nobis ómnibus trádidit illum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. Próprio Fílio suo non pepércit Deus, sed pro nobis ómnibus trádidit illum.

Ant. Anxiátus est super me * spíritus meus, in me turbátum est cor meum.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

Gloria omittitur

 

Ant. Anxiátus est super me spíritus meus, in me turbátum est cor meum.

Ant. Ait latro ad latrónem: * Nos quidem digna factis recípimus, hic autem quid fecit? Meménto mei, Dómine, dum véneris in regnum tuum.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

Gloria omittitur

 

Ant. Ait latro ad latrónem: Nos quidem digna factis recípimus, hic autem quid fecit? Meménto mei, Dómine, dum véneris in regnum tuum.

Ant. Cum conturbáta fúerit * ánima mea, Dómine, misericórdiæ memor eris.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

Gloria omittitur

 

Ant. Cum conturbáta fúerit ánima mea, Dómine, misericórdiæ memor eris.

Ant. Meménto mei, * Dómine, dum véneris in regnum tuum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

Gloria omittitur

 

Ant. Meménto mei, Dómine, dum véneris in regnum tuum.

Versus (In loco Capituli) 


℣. Collocávit me in obscúris.

℟. Sicut mórtuos sǽculi.

Canticum: Benedictus {Antiphona ex Proprio de Tempore}


Ant. Posuérunt * super caput eius causam ipsíus scriptam: Iesus Nazarénus, Rex Iudæórum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Posuérunt super caput eius causam ipsíus scriptam: Iesus Nazarénus, Rex Iudæórum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Primam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}



Feria Sexta in Passione et Morte Domini ~ I. classis


Ad Tertiam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Sextam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Nonam 03-29-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Vesperas 03-29-2024 


MatutinumLaudesPrimaTertia
SextaNonaVesperaCompletorium
Missa
Vesperæ ab iis qui solemni Actioni liturgicæ postmeridianæ intersunt, hodie non dicuntur. 


Incipit{omittitur}

Psalmi {Psalmi et antiphonæ  ex Proprio de Tempore}


Ant. Cálicem * salutáris accípiam et nomen Dómini invocábo.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Cálicem salutáris accípiam et nomen Dómini invocábo.

Ant. Cum his, * qui odérunt pacem eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Cum accepísset acétum, * dixit: Consummátum est: et inclináto cápite, emísit spíritum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Cum accepísset acétum, dixit: Consummátum est: et inclináto cápite, emísit spíritum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Réspice, quǽsumus, Dómine, super hanc famíliam tuam, pro qua Dóminus noster Iesus Christus non dubitávit mánibus tradi nocéntium, et crucis subíre torméntum:

Et sub silentio concluditur 


Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Feria Sexta in Passione et Morte Domini ~ I. classis


Ad Completorium 03-29-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

Christus factus est pro nobis obédiens usque ad mortem, mortem autem crucis.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur. 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



Feria Sexta in Parasceve ~ I. classis


Sancta Missa 03-29-2024 


MatutinumLaudesPrimaTertia
SextaNonaVesperaCompletorium
Missa
V. Deus, qui peccáti véteris hereditáriam mortem, in qua posteritátis genus omne succésserat, Christi tui, Dómini nostri, passióne solvísti: da, ut, confórmes eídem facti; sicut imáginem terrénæ natúræ necessitáte portávimus, ita imáginem cœléstis grátiæ sanctificatióne portémus. Per eúndem Christum Dóminum nostrum. R. Amen.



I. Lectiones, Passio 


Hæc dicit Dóminus: In tribulatióne sua mane consúrgent ad me: Veníte, et revertámur ad Dóminum: quia ipse cœpit, et sanábit nos: percútiet, et curábit nos. Vivificábit nos post duos dies: in die tértia suscitábit nos, et vivémus in conspéctu eius. Sciémus, sequemúrque, ut cognoscámus Dóminum: quasi dilúculum præparátus est egréssus eius, et véniet quasi imber nobis temporáneus, et serótinus terræ. Quid fáciam tibi Ephraim? quid fáciam tibi Iuda? Misericórdia vestra quasi nubes matutína, et quasi ros mane pertránsiens. Propter hoc dolávi in prophétis, occídi eos in verbis oris mei: et iudícia tua quasi lux egrediéntur. Quia misericórdiam vólui, et non sacrifícium, et sciéntiam Dei plus quam holocáusta.

V. Dómine, audívi audítum tuum, et tímui: considerávi ópera tua, et expávi.

V. In médio duórum animálium innotescéris: dum appropinquáverint anni cognoscéris: dum advénerit, tempus, ostendéris.

V. In eo, dum conturbáta fúerit ánima mea: in ira, misericórdiæ memor eris.

V. Deus a Líbano véniet, et Sanctus de monte umbróso, et condénso.

V. Opéruit cœlos maiéstas eius: et láudis eius plena est terra.

V. Orémus.

V. Flectámus génua.

R. Leváte.

Deus, a quo et Iudas reátus sui pœnam, et confessiónis suæ latro prǽmium sumpsit, concéde novis tuæ propitiatiónis efféctum: ut sicut in passióne sua Iesus Christus Dóminus noster divérsa utrísque íntulit stipéndia meritórum; ita nobis, abláto vetustátis erróre, resurrectiónis suæ grátiam largiátur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.



In diébus illis: Dixit Dóminus ad Móysen et Aaron in terra Ægýpti: Mensis iste, vobis princípium ménsium: primus erit in ménsibus anni. Loquímini ad univérsum cœtum filiórum Israël, et dícite eis: Décima die mensis huius tollat unusquísque agnum per famílias et domos suas. Sin autem minor est númerus, ut suffícere possit ad vescéndum agnum, assúmet vicínum suum qui iunctus est dómui suæ, iuxta númerum animárum quæ suffícere possunt ad esum agni. Erit autem agnus absque mácula, másculus, annículus: iuxta quem ritum tollétis et hædum. Et servábitis eum usque ad quartamdécimam diem mensis huius: immolabítque eum univérsa multitúdo filiórum Israël ad vésperam. Et sument de sánguine eius, ac ponent super utrúmque postem, et in superlimináribus domórum, in quibus cómedent illum. Et edent carnes nocte illa assas igni, et ázymos panes cum lactúcis agréstibus. Non comedétis ex eo crudum quid, nec coctum aqua, sed tantum assum igni: caput cum pédibus eius et intestínis vorábitis. Nec remanébit quidquam ex eo usque mane. Si quid resíduum fúerit, igne comburétis. Sic autem comedétis illum: renes vestros accingétis, et calceaménta habébitis in pédibus, tenéntes báculos in mánibus, et comedétis festinánter: est enim Phase - id est tránsitus - Dómini.

V. Eripe me, Dómine, ab hómine malo: a viro iníquo líbera me.

V. Qui cogitavérunt malítias in corde: tota die constituébant prǽlia.

V. Acuérunt linguas suas sicut serpéntis: venénum áspidum sub lábiis eórum.

V. Custódi me, Dómine, de manu peccatóris: et ab homínibus iníquis líbera me.

V. Qui cogitavérunt supplantáre gressus meos: abscondérunt supérbi láqueum mihi.

V. Et funes extendérunt in láqueum pédibus meis, iuxta iter scándalum posuérunt mihi.

V. Dixi Dómino, Deus meus es tu: exáudi, Dómine, vocem oratiónis meæ.

V. Dómine, Dómine virtus salútis meæ obúmbra caput meum in die belli.

V. Ne tradas me a desidério meo peccatóri: cogitavérunt advérsus me: ne derelínquas me, ne unquam exalténtur.

V. Caput circúitus eórum: labor labiórum ipsórum opériet eos.

V. Verúmtamen iusti confitebúntur nómini tuo: et habitábunt recti cum vultu tuo.



Passio 


S. Dominus sit in córdibus vestris et in lábiis vestris.

R. Amen.

Pássio Dómini nostri Iesu Christi secúndum Ioánnem.

In illo témpore: Egréssus est Iesus cum discípulis suis trans torréntem Cedron, ubi erat hortus, in quem introívit ipse, et discípuli eius. Sciébat autem et Iudas, qui tradébat eum, locum: quia frequénter Iesus convénerat illuc cum discípulis suis. Iudas ergo cum accepísset cohórtem, et a pontifícibus et pharisǽis minístros, venit illuc cum latérnis, et fácibus, et armis. Iesus ítaque sciens ómnia, quæ ventúra erant super eum, procéssit, et dixit eis: I. Quem quǽritis? C. Respondérunt ei: S. Iesum Nazarénum. C. Dicit eis Iesus: I. Ego sum. C. Stabat autem et Iudas, qui tradébat eum, cum ipsis. Ut ergo dixit eis: Ego sum: abiérunt retrórsum, et cecidérunt in terram. Iterum ergo interrogávit eos: I. Quem quǽritis? C. Illi autem dixérunt: S. Iesum Nazarénum. C. Respóndit Iesus: I. Dixi vobis, quia ego sum: si ergo me quǽritis, sínite hos abíre. C. Ut implerétur sermo, quem dixit: Quia quos dedísti mihi, non pérdidi ex eis quemquam. Simon ergo Petrus habens gládium edúxit eum: et percússit pontíficis servum: et abscídit aurículam eius déxteram. Erat autem nomen servo Malchus. Dixit ergo Iesus Petro: I. Mitte gládium tuum in vagínam. Cálicem, quem dedit mihi Pater, non bibam illum? C. Cohors ergo, et tribúnus, et minístri Iudæórum comprehendérunt Iesum, et ligavérunt eum: et adduxérunt eum ad Annam primum, erat enim socer Cáiphæ, qui erat póntifex anni illíus. Erat autem Cáiphas, qui consílium déderat Iudǽis: Quia éxpedit unum hóminem mori pro pópulo. Sequebátur autem Iesum Simon Petrus, et álius discípulus. Discípulus autem ille erat notus pontífici, et introívit cum Iesu in átrium pontíficis. Petrus autem stabat ad óstium foris. Exívit ergo discípulus álius, qui erat notus pontífici, et dixit ostiáriæ: et introdúxit Petrum. Dicit ergo Petro ancílla ostiária: S. Numquid et tu ex discípulis es hóminis istíus? C. Dicit ille: S. Non sum. C. Stabant autem servi, et minístri ad prunas, quia frigus erat, et calefaciébant se: erat autem cum eis et Petrus stans et calefáciens se. Póntifex ergo interrogávit Iesum de discípulis suis, et de doctrína eius. Respóndit ei Iesus: I. Ego palam locútus sum mundo: ego semper dócui in synagóga, et in templo, quo omnes Iudǽi convéniunt: et in occúlto locútus sum nihil. Quid me intérrogas? intérroga eos, qui audiérunt quid locútus sim ipsis: ecce hi sciunt quæ díxerim ego. C. Hæc autem cum dixísset, unus assístens ministrórum dedit álapam Iesu, dicens: S. Sic respóndes pontífici? C. Respóndit ei Iesus: I. Si male locútus sum, testimónium pérhibe de malo: si autem bene, quid me cædis? C. Et misit eum Annas ligátum ad Cáipham pontíficem. Erat autem Simon Petrus stans, et calefáciens se. Dixérunt ergo ei: S. Numquid et tu ex discípulis eius es? C. Negávit ille, et dixit: S. Non sum. C. Dicit ei unus ex servis pontíficis, cognátus eius, cuius abscídit Petrus aurículam: S. Nonne ego te vidi in horto cum illo? C. Iterum ergo negávit Petrus: et statim gallus cantávit. Addúcunt ergo Iesum a Cáipha in prætórium. Erat autem mane: et ipsi non introiérunt in prætórium, ut non contaminaréntur, sed ut manducárent pascha. Exívit ergo Pilátus ad eos foras, et dixit: S. Quam accusatiónem affértis advérsus hóminem hunc? C. Respondérunt et dixérunt ei: S. Si non esset hic malefáctor, non tibi tradidissémus eum. C. Dixit ergo eis Pilátus: S. Accípite eum vos, et secúndum legem vestram iudicáte eum. C. Dixérunt ergo ei Iudǽi: S. Nobis non licet interfícere quemquam. C. Ut sermo Iesu implerétur, quem dixit, signíficans qua morte esset moritúrus. Introívit ergo íterum in prætórium Pilátus, et vocávit Iesum, et dixit ei: S. Tu es Rex Iudæórum? C. Respóndit Iesus: I. A temetípso hoc dicis, an álii dixérunt tibi de me? C. Respóndit Pilátus: S. Numquid ego Iudǽus sum? Gens tua, et pontífices tradidérunt te mihi: quid fecísti? C. Respóndit Iesus: I. Regnum meum non est de hoc mundo. Si ex hoc mundo esset regnum meum, minístri mei útique decertárent ut non tráderer Iudǽis: nunc autem regnum meum non est hinc. C. Dixit ítaque ei Pilátus: S. Ergo Rex es tu? C. Respóndit Iesus: I. Tu dicis quia Rex sum ego. Ego in hoc natus sum, et ad hoc veni in mundum, ut testimónium perhíbeam veritáti: omnis, qui est ex veritáte, audit vocem meam. C. Dicit ei Pilátus: S. Quid est véritas? C. Et cum hoc dixísset, íterum exívit ad Iudǽos, et dicit eis: S. Ego nullam invénio in eo causam. Est autem consuetúdo vobis ut unum dimíttam vobis in Pascha: vultis ergo dimíttam vobis Regem Iudæórum? C. Clamavérunt ergo rursum omnes, dicéntes: S. Non hunc, sed Barábbam. C. Erat autem Barábbas latro. Tunc ergo apprehéndit Pilátus Iesum, et flagellávit. Et mílites plecténtes corónam de spinis, imposuérunt cápiti eius: et veste purpúrea circumdedérunt eum. Et veniébant ad eum, et dicébant: S. Ave Rex Iudæórum. C. Et dabant ei álapas. Exívit ergo íterum Pilátus foras, et dixit eis: S. Ecce addúco vobis eum foras, ut cognoscátis, quia nullam invénio in eo causam. C. Exívit ergo Iesus portans corónam spíneam, et purpúreum vestiméntum. Et dicit eis: S. Ecce homo. C. Cum ergo vidíssent eum pontífices et minístri, clamábant, dicéntes: S. Crucifíge, crucifíge eum. C. Dicit eis Pilátus: S. Accípite eum vos, et crucifígite: ego enim non invénio in eo causam. C. Respondérunt ei Iudǽi: S. Nos legem habémus, et secúndum legem debet mori, quia Fílium Dei se fecit. C. Cum ergo audísset Pilátus hunc sermónem, magis tímuit. Et ingréssus est prætórium íterum: et dixit ad Iesum: S. Unde es tu? C. Iesus autem respónsum non dedit ei. Dicit ergo ei Pilátus: S. Mihi non loquéris? Nescis quia potestátem hábeo crucifígere te, et potestátem hábeo dimíttere te? C. Respóndit Iesus: I. Non habéres potestátem advérsum me ullam, nisi tibi datum esset désuper. Proptérea, qui me trádidit tibi, maius peccátum habet. C. Et exínde quærébat Pilátus dimíttere eum. Iudǽi autem clamábant dicéntes: S. Si hunc dimíttis, non es amícus Cǽsaris. Omnis enim, qui se regem facit, contradícit Cǽsari. C. Pilátus autem cum audísset hos sermónes, addúxit foras Iesum, et sedit pro tribunáli, in loco, qui dícitur Lithóstrotos, hebráice autem Gábbatha. Erat autem Parascéve Paschæ, hora quasi sexta, et dicit Iudǽis: S. Ecce Rex vester. C. Illi autem clamábant: S. Tolle, tolle, crucifíge eum. C. Dicit eis Pilátus: S. Regem vestrum crucifígam? C. Respondérunt pontífices: S. Non habémus regem, nisi Cǽsarem. C. Tunc ergo trádidit eis illum ut crucifigerétur. Suscepérunt autem Iesum, et eduxérunt. Et báiulans sibi crucem, exívit in eum, qui dícitur Calváriæ, locum, hebráice autem Gólgotha: ubi crucifixérunt eum, et cum eo álios duos, hinc et hinc, médium autem Iesum. Scripsit autem et títulum Pilátus: et pósuit super crucem. Erat autem scriptum: Iesus Nazarénus, Rex Iudæórum. Hunc ergo títulum multi Iudæórum legérunt, quia prope civitátem erat locus, ubi crucifíxus est Iesus. Et erat scriptum hebráice, græce et latíne. Dicébant ergo Piláto pontífices Iudæórum: S. Noli scríbere, Rex Iudæórum, sed quia ipse dixit: Rex sum Iudæórum. C. Respóndit Pilátus: S. Quod scripsi, scripsi. C. Mílites ergo cum crucifixíssent eum, accepérunt vestiménta eius et fecérunt quátuor partes: unicuíque míliti partem, et túnicam. Erat autem túnica inconsútilis, désuper contéxta per totum. Dixérunt ergo ad ínvicem: S. Non scindámus eam, sed sortiámur de illa cuius sit. C. Ut Scriptúra implerétur, dicens: Partíti sunt vestiménta mea sibi: et in vestem meam misérunt sortem. Et mílites quidem hæc fecérunt. Stabant autem iuxta crucem Iesu, mater eius, et soror matris eius María Cléophæ, et María Magdaléne. Cum vidísset ergo Iesus matrem, et discípulum stantem, quem diligébat, dicit matri suæ: I. Múlier, ecce fílius tuus. C. Deínde dicit discípulo: I. Ecce mater tua. C. Et ex illa hora accépit eam discípulus in sua. Póstea sciens Iesus quia ómnia consummáta sunt, ut consummarétur Scriptúra, dixit: I. Sítio. C. Vas ergo erat pósitum acéto plenum. Illi autem spóngiam plenam acéto, hyssópo circumponéntes, obtulérunt ori eius. Cum ergo accepísset Iesus acétum, dixit: I. Consummátum est. C. Et inclináto cápite trádidit spíritum.

Iudǽi ergo - quóniam Parascéve erat - ut non remanérent in cruce córpora sábbato - erat enim magnus dies ille sábbati - rogavérunt Pilátum, ut frangeréntur eórum crura, et tolleréntur. Venérunt ergo mílites: et primi quidem fregérunt crura, et altérius qui crucifíxus est cum eo. Ad Iesum autem cum veníssent, ut vidérunt eum iam mórtuum, non fregérunt eius crura: sed unus mílitum láncea latus eius apéruit, et contínuo exívit sanguis et aqua. Et qui vidit, testimónium perhíbuit: et verum est testimónium eius. Et ille scit, quia vera dicit: ut et vos credátis. Facta sunt enim hæc, ut Scriptúra implerétur: Os non comminuétis ex eo. Et íterum ália Scriptúra dicit: Vidébunt in quem transfixérunt. Post hæc autem rogávit Pilátum Ioseph ab Arimathǽa eo quod esset discípulus Iesu, occúltus autem propter metum Iudæórum, ut tólleret corpus Iesu. Et permísit Pilátus. Venit ergo, et tulit corpus Iesu. Venit autem et Nicodémus, qui vénerat ad Iesum nocte primum, ferens mixtúram myrrhæ, et áloës, quasi libras centum. Accepérunt ergo corpus Iesu, et ligavérunt illud línteis cum aromátibus, sicut mos est Iudǽis sepelíre. Erat autem in loco, ubi crucifíxus est, hortus: et in horto monuméntum novum, in quo nondum quisquam pósitus erat. Ibi ergo propter Parascéven Iudæórum, quia iuxta erat monuméntum, posuérunt Iesum.



 DE SECUNDA PARTE ACTIONIS LITURGICAE SEU DE ORATIONIBUS SOLEMNIBUS, QUAE ETIAM "ORATIO FIDELIUM" DICUNTUR 


V. Orémus, dilectíssimi nobis, pro Ecclésia sancta Dei: ut eam Deus et Dóminus noster pacificáre, adunáre, et custodíre dignétur toto orbe terrárum: subíciens ei principátus, et potestátes: detque nobis quiétam et tranquíllam vitam degéntibus, glorificáre Deum Patrem omnipoténtem.

S. Orémus.

V. Flectámus génua.

R. Leváte.

V. Omnípotens sempitérne Deus, qui glóriam tuam ómnibus in Christo géntibus revelásti: custódi ópera misericórdiæ tuæ; ut Ecclésia tua toto orbe diffúsa, stábili fide in confessióne tui nóminis persevéret. Per eúndem Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro beatíssimo Papa nostro N., ut Deus et Dóminus noster, qui elégit eum in órdine episcopátus, salvum atque incólumem custódiat Ecclésiæ suæ sanctæ, ad regéndum pópulum sanctum Dei.

S. Orémus.

V. Flectámus génua.

R. Leváte.

V. Omnípotens sempitérne Deus, cuius iudício univérsa fundántur: réspice propítius ad preces nostras, et eléctum nobis Antístitem tua pietáte consérva; ut christiána plebs, quæ te gubernátur auctóre, sub tanto pontífice, credulitátis suæ méritis augeátur. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



Orémus et pro ómnibus Epíscopis, Presbýteris, Diacónibus, Subdiacónibus, Acólythis, Exorcístis, Lectóribus, Ostiáriis, Confessóribus, Virgínibus, Víduis: et pro omni pópulo sancto Dei.

S. Orémus.

V. Flectámus génua.

R. Leváte.

V. Omnípotens sempitérne Deus, cuius spíritu totum corpus Ecclésiæ sanctificátur et régitur: exáudi nos pro univérsis ordínibus supplicántes; ut grátiæ tuæ múnere, ab ómnibus tibi grádibus fidéliter serviátur. Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

R. Amen.



V. Orémus et pro ómnibus res públicas moderántibus, eorúmque ministériis et potestátibus: ut Deus et Dóminus noster mentes et corda eórum secúndum voluntátem suam dírigat ad nostram perpétuam pacem.

S. Orémus.

V. Flectámus génua.

R. Leváte.

V. Omnípotens sempitérne Deus, in cuius manu sunt ómnium potestátes et ómnium iura populórum: réspice benígnus ad eos, qui nos in potestáte regunt; ut ubíque terrárum, déxtera tua protegénte, et religiónis intégritas, et pátriæ secúritas indesinénter consístat. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro catechúmenis nostris: ut Deus et Dóminus noster adapériat áures præcordiórum ipsórum, ianuámque misericórdiæ; ut per lavácrum regeneratiónis accépta remissióne ómnium peccatórum, et ipsi inveniántur in Christo Iesu Dómino nostro.

S. Orémus.

V. Flectámus génua.

R. Leváte.

V. Omnípotens sempitérne Deus, qui Ecclésiam tuam nova semper prole fœcúndas: áuge fidem et intelléctum catechúmenis nostris; ut renáti fonte baptísmatis, adoptiónis tuæ fíliis aggregéntur. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus, dilectíssimi nobis, Deum Patrem omnipoténtem, ut cunctis mundum purget erróribus: morbos áuferat: famem depéllat: apériat cárceres: víncula dissólvat: peregrinántibus réditum: infirmántibus sanitátem: navigántibus portum salútis indúlgeat.

S. Orémus.

V. Flectámus génua.

R. Leváte.

V. Omnípotens sempitérne Deus, mœstórum consolátio, laborántium fortitúdo: pervéniant ad te preces de quacúmque tribulatióne clamántium; ut omnes sibi in necessitátibus suis misericórdiam tuam gáudeant affuísse. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro hæréticis et schismáticis: ut Deus et Dóminus noster éruat eos ab erróribus univérsis; et ad sanctam matrem Ecclésiam Cathólicam atque Apostólicam revocáre dignétur.

S. Orémus.

V. Flectámus génua.

R. Leváte.

V. Omnípotens sempitérne Deus, qui salvas omnes, et néminem vis períre: réspice ad ánimas diabólica fráude decéptas; ut omni hærética pravitáte depósita, errántium corda resipíscant, et ad veritátis tuæ rédeant unitátem. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro pérfidis Iudǽis: ut Deus et Dóminus noster áuferat velámen de córdibus eórum; ut et ipsi agnóscant Iesum Christum Dóminum nostrum.

S. Orémus.

V. Flectámus génua.

R. Leváte.

V. Omnípotens sempitérne Deus, qui Iudǽos étiam a tua misericórdia non repéllis: exáudi preces nostras, quas pro illíus pópuli obcæcatióne deférimus; ut, ágnita veritátis tuæ luce, quæ Christus est, a suis ténebris eruántur. Per eúndem Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



V. Orémus et pro pagánis: ut Deus omnípotens áuferat iniquitátem a córdibus eórum; ut relíctis idólis suis, convertántur ad Deum vivum et verum, et únicum Fílium eius Iesum Christum Deum et Dóminum nostrum.

S. Orémus.

V. Flectámus génua.

R. Leváte.

V. Omnípotens sempitérne Deus, qui non mortem peccatórum, sed vitam semper inquíris: súscipe propítius oratiónem nostram, et líbera eos ab idolórum cultúra; et ággrega Ecclésiæ tuæ sanctæ ad láudem et glóriam nóminis tui. Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.



DE TERTIA PARTE ACTIONIS LITURGICE SEU DE SOLEMNI SANCTAE CRUCIS ADORATIONE 


V. Ecce lignum Crucis, in quo salus mundi pepéndit.

R. Veníte, adorémus.

V. Ecce lignum Crucis, in quo salus mundi pepéndit.

R. Veníte, adorémus.

V. Ecce lignum Crucis, in quo salus mundi pepéndit.

R. Veníte, adorémus.

V. Pópule meus, quid feci tibi? aut in quo contristávi te? Respónde mihi.

V. Quia edúxi te de terra Ægýpti, parásti crucem Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.

V. Quia edúxi te per desértum quadragínta annis, et manna cibávi te, et introdúxi te in terram satis bonam: parásti Crucem Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.

V. Quid ultra débui fácere tibi, et non feci? Ego quidem plantávi te víneam meam speciosíssimam: et tu facta es mihi nimis amára: acéto namque sitim meam potásti: et láncea perforásti latus Salvatóri tuo.

R. Agios o Theós!

R. Sanctus Deus!

R. Agios ischyrós!

R. Sanctus fortis!

R. Agios athánatos, eléison imas.

R. Sanctus immortális, miserére nobis.



V. Ego propter te flagellávi Ægýptum cum primogénitus suis: et tu me flagellátum tradidísti.

R. Pópule meus, quid feci tibi? aut in quo contristávi te? Respónde mihi.

V. Ego edúxi te de Ægýpto, demérso Pharaóne in Mare Rubrum: et tu me tradidísti princípibus sacerdótum.

R. Pópule meus, quid feci tibi? aut in quo contristávi te? Respónde mihi.

V. Ego ante te apérui mare: et tu aperuísti láncea latus meum.

R. Pópule meus, quid feci tibi? aut in quo contristávi te? Respónde mihi.

V. Ego ante te præívi in colúmna nubis: et tu me duxísti ad prætórium Piláti.

R. Pópule meus, quid feci tibi? aut in quo contristávi te? Respónde mihi.

V. Ego te pavi manna per desértum: et tu me cecidísti álapis et flagéllis.

R. Pópule meus, quid feci tibi? aut in quo contristávi te? Respónde mihi.

V. Ego te potávi aqua salútis de petra: et tu me potásti felle, et acéto.

R. Pópule meus, quid feci tibi? aut in quo contristávi te? Respónde mihi.

V. Ego propter te Chananæórum reges percússi: et tu percussísti arúndine caput meum.

R. Pópule meus, quid feci tibi? aut in quo contristávi te? Respónde mihi.

V. Ego dedi tibi sceptrum regále: et tu dedísti cápiti meo spíneam corónam.

R. Pópule meus, quid feci tibi? aut in quo contristávi te? Respónde mihi.

V. Ego te exaltávi magna virtúte: et tu me suspendísti in patíbulo Crucis.

R. Pópule meus, quid feci tibi? aut in quo contristávi te? Respónde mihi.

Ant. Crucem tuam * adorámus, Dómine: et sanctam resurrectiónem tuam laudámus, et glorificámus: ecce enim propter lignum venit gáudium in univérso mundo.

Deus misereátur nostri, et benedícat nobis.

Illúminet vultum suum super nos, et misereátur nostri.

Ant. Crucem tuam * adorámus, Dómine: et sanctam resurrectiónem tuam laudámus, et glorificámus: ecce enim propter lignum venit gáudium in univérso mundo.



Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine, * Dulce lignum, dulces clavos, Dulce pondus sústinet.

V. Pange, lingua, gloriósi,

Láuream certáminis,

Et super Crucis trophǽo

Dic triúmphum nóbilem:

Quáliter Redémptor orbis

Immolátus vícerit.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. De paréntis protoplásti

Fráude Factor cóndolens,

Quando pomi noxiális

In necem morsu ruit:

Ipse lignum tunc notávit.

Damna ligni ut sólveret.

 

Ant. Dulce lignum, dulces clavos, Dulce pondus sústinet.

V. Hoc opus nostræ salútis

Ordo depopóscerat:

Multifórmis proditóris

Ars ut artem fálleret:

Et medélam ferret inde,

Hostis unde lǽserat.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Quando venit ergo sacri

Plenitúdo témporis,

Missus est ab arce Patris

Natus, orbis Cónditor:

Atque ventre virgináli

Carne amíctus pródiit.

 

Ant. Dulce lignum, dulces clavos, Dulce pondus sústinet.

V. Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus, pedésque

Stricta cingit fáscia.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Ant. Dulce lignum, dulces clavos, Dulce pondus sústinet.

V. Felle potus ecce languet:

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus.

Quo lavántur flúmine!

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Flecte ramos, arbor alta,

Tensa lax víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Ant. Dulce lignum, dulces clavos, Dulce pondus sústinet.

V. Sola digna tu fuísti

Ferre mundi víctimam:

Atque portum præparáre

Arca mundo naúfrago:

Quam sacer cruor perúnxit,

Fusus Agni córpore.

 

Ant. Crux fidélis, inter omnes Arbor una nóbilis! Nulla silva talem profert, Fronde, flore, gérmine.

V. Sempitérna sit beátæ

Trinitáti glória:

Æqua Patri, Filióque;

Par decus Paráclito:

Unus Triníque nomen

Láudet univérsitas.

Amen.

Ant. Dulce lignum, dulces clavos, Dulce pondus sústinet.



V. Adorámus te, Christe, et benedícimus tibi, quia per Crucem tuam redemísti mundum.

V. Per lignum servi facti sumus, et per sanctam Crucem liberáti sumus: fructus árboris sedúxit nos, Fílius Dei redémit nos.

V. Salvátor mundi, salva nos: qui per Crucem et Sánguinem tuum redemísti nos, auxiliáre nobis, te deprecámur, Deus noster.



Communio 


V. Oremus.

Præcéptis salutáribus móniti, et divína institutióne formǽti, audémus dícere:

V. Pater noster, qui es in coelis, sanctificetur nomen tuum.  Adveniat regnum tuum.  Fiat voluntas tua, sicut in coelo, et in terra.  Panem nostrum cotidianum da nobis hodie: et dimitte nobis debita nostra, sicut et nos dimittibus debitoribus nostris.  Et ne nos inducas in tentationem; sed libera nos a malo.  Amen.

V. Líbera nos, quǽsumus, Dómine, ab ómnibus malis, prætéritis, præséntibus, et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis, da propítius pacem in diébus nostris: ut ope misericórdiæ tuæ adiúti, et a peccáto simus semper líberi, et ab omni perturbatióne secúri. Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti Deus, per ómnia sǽcula sæculórum.

R. Amen.

 

V. Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis, et córporis, et ad medélam percipiéndam. Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

 

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Dómine, non sum dignus, ut intres sub tectum meum: sed tantum dic verbo, et sanábitur ánima mea.

V. Corpus Dómini nostri Iesu Christi custódiat ánimam meam in vitam ætérnam.  Amen.

V. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam.

Amen.

V. Indulgéntiam, absolutiónem ✠ et remissiónem peccatórum vestrórum tríbuat vobis omnípotens et miséricors Dóminus.

Amen.

Ecce Agnus Dei, ecce qui tollit peccáta mundi.

Dómine, non sum dignus, ut intres sub tectum meum: sed tantum dic verbo, et sanábitur ánima mea.



V. Orémus.

Super pópulum tuum quǽsumus, Dómine, qui passiónem et mortem Fílii tui devóta mente recóluit, benedíctio copiósa descéndat, indulgéntia véniat, consolátio tribuátur, fides sancta succréscat, redémptio sempitérna firmétur. Per eúndem Christum Dóminum nostrum. Amen.

R. Amen.

 

V. Oremus.

Omnípotens et miséricors Deus, qui Christi tui beáta passióne et morte nos reparásti: consérva in nobis óperam misericórdiæ tuæ; ut huius mystérii participatióne, perpétua devotióne vivámus.  Per eúndem Christum Dóminum nostrum.  Amen.

R. Amen.

 

V. Oremus.

Reminíscere miseratiónum tuárum, Dómine, et fámulos tuos ætérna protectióne sanctífica, pro quibus Christus, Fílius tuus, per suum cruórem instítuit paschále mystérium.  Per eúndem Christum Dóminum nostrum.  Amen.

R. Amen.



Sabbato Sancto ~ I. classis


Ad Matutinum 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium{omittitur}

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. In pace * in idípsum, dórmiam et requiéscam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

 

Ant. In pace in idípsum, dórmiam et requiéscam.

Ant. Habitábit * in tabernáculo tuo, requiéscet in monte sancto tuo.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

Gloria omittitur

 

Ant. Habitábit in tabernáculo tuo, requiéscet in monte sancto tuo.

Ant. Caro mea * requiéscet in spe.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

Gloria omittitur

 

Ant. Caro mea requiéscet in spe.

℣. In pace in idípsum.

℟. Dórmiam et requiéscam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

De Lamentatióne Ieremíæ Prophétæ

Lam 3:22-30 


22 Heth. Misericórdiæ Dómini quia non sumus consúmpti: quia non defecérunt miseratiónes eius.

23 Heth. Novi dilúculo, multa est fides tua.

24 Heth. Pars mea Dóminus, dixit ánima mea: proptérea exspectábo eum.

25 Teth. Bonus est Dóminus sperántibus in eum, ánimæ quærénti illum.

26 Teth. Bonum est præstolári cum siléntio salutáre Dei.

27 Teth. Bonum est viro cum portáverit iugum ab adulescéntia sua.

28 Iod. Sedébit solitárius, et tacébit: quia levávit super se.

29 Iod. Ponet in púlvere os suum, si forte sit spes.

30 Iod. Dabit percutiénti se maxíllam, saturábitur oppróbriis.

Ierúsalem, Ierúsalem, convértere ad Dóminum Deum tuum.

 

℟. Sicut ovis ad occisiónem ductus est, et dum male tractarétur, non apéruit os suum: tráditus est ad mortem,

* Ut vivificáret pópulum suum.

℣. Trádidit in mortem ánimam suam, et inter scelerátos reputátus est.

℟. Ut vivificáret pópulum suum.



 

Lectio 2

Lam 4:1-6 


1 Aleph. Quómodo obscurátum est aurum, mutátus est color óptimus, dispérsi sunt lápides sanctuárii in cápite ómnium plateárum?

2 Beth. Fílii Sion íncliti, et amícti auro primo: quómodo reputáti sunt in vasa téstea, opus mánuum fíguli?

3 Ghimel. Sed et lámiæ nudavérunt mammam, lactavérunt cátulos suos: fília pópuli mei crudélis, quasi strúthio in desérto.

4 Daleth. Adhǽsit lingua lacténtis ad palátum eius in siti: párvuli petiérunt panem, et non erat qui frángeret eis.

5 He. Qui vescebántur voluptuóse, interiérunt in viis: qui nutriebántur in cróceis, amplexáti sunt stércora.

6 Vau. Et maior effécta est iníquitas fíliæ pópuli mei peccáto Sodomórum, quæ subvérsa est in moménto, et non cepérunt in ea manus.

Ierúsalem, Ierúsalem, convértere ad Dóminum Deum tuum.

 

℟. Ierúsalem, surge, et éxue te véstibus iucunditátis: indúere cínere et cilício,

* Quia in te occísus est Salvátor Israël.

℣. Deduc quasi torréntem lácrimas per diem et noctem, et non táceat pupílla óculi tui.

℟. Quia in te occísus est Salvátor Israël.



 

Lectio 3

Incipit Orátio Ieremíæ Prophétæ 

Lam 5:1-11 


1 Recordáre, Dómine, quid accíderit nobis: intuére, et réspice oppróbrium nostrum. 

2 Heréditas nostra versa est ad aliénos: domus nostræ ad extráneos. 

3 Pupílli facti sumus absque patre, matres nostræ quasi víduæ. 

4 Aquam nostram pecúnia bíbimus: ligna nostra prétio comparávimus.

5 Cervícibus nostris minabámur, lassis non dabátur réquies. 

6 Ægýpto dédimus manum, et Assýriis, ut saturarémur pane.

7 Patres nostri peccavérunt, et non sunt: et nos iniquitátes eórum portávimus. 

8 Servi domináti sunt nostri: non fuit qui redímeret de manu eórum. 

9 In animábus nostris afferebámus panem nobis, a fácie gládii in desérto. 

10 Pellis nostra quasi clíbanus exústa est a fácie tempestátum famis. 

11 Mulíeres in Sion humiliavérunt, et vírgines in civitátibus Iuda.

Ierúsalem, Ierúsalem, convértere ad Dóminum Deum tuum.

 

℟. Plange quasi virgo, plebs mea: ululáte, pastóres, in cínere et cilício: 

* Quia venit dies Dómini magna, et amára valde.

℣. Accíngite vos, sacerdótes, et plángite, minístri altáris, aspérgite vos cínere.

℟. Quia venit dies Dómini magna, et amára valde.

Gloria omittitur

℟. Plange quasi virgo, plebs mea: ululáte, pastóres, in cínere et cilício: * Quia venit dies Dómini magna, et amára valde.

Nocturn II. 


Ant. Elevámini, * portæ æternáles, et introíbit Rex glóriæ.

Psalmus 23 [4]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

Gloria omittitur

 

Ant. Elevámini, portæ æternáles, et introíbit Rex glóriæ.

Ant. Credo vidére * bona Dómini in terra vivéntium.

Psalmus 26 [5]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

Gloria omittitur

 

Ant. Credo vidére bona Dómini in terra vivéntium.

Ant. Dómine, * abstraxísti ab ínferis ánimam meam.

Psalmus 29 [6]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

Gloria omittitur

 

Ant. Dómine, abstraxísti ab ínferis ánimam meam.

℣. Tu autem, Dómine, miserére mei.

℟. Et resúscita me, et retríbuam eis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex Tractátu sancti Augustíni Epíscopi super Psalmos

In Psalmum 63 versum 7 


Accédet homo ad cor altum, et exaltábitur Deus. Illi dixérunt: Quis nos vidébit? Defecérunt scrutántes scrutatiónes, consília mala. Accéssit homo ad ipsa consília, passus est se tenéri ut homo. Non enim tenerétur nisi homo, aut viderétur nisi homo, aut cæderétur nisi homo, aut crucifigerétur, aut morerétur nisi homo. Accéssit ergo homo ad illas omnes passiónes, quæ in illo nihil valérent, nisi esset homo. Sed si ille non esset homo, non liberarétur homo. Accéssit homo ad cor altum, id est, cor secrétum, obíciens aspéctibus humánis hóminem, servans intus Deum: celans formam Dei, in qua æquális est Patri, et ófferens formam servi, qua minor est Patre.

 

℟. Recéssit pastor noster, fons aquæ vivæ, ad cuius tránsitum sol obscurátus est:

* Nam et ille captus est, qui captívum tenébat primum hóminem: hódie portas mortis et seras páriter Salvátor noster disrúpit.

℣. Destrúxit quidem claustra inférni, et subvértit poténtias diáboli.

℟. Nam et ille captus est, qui captívum tenébat primum hóminem: hódie portas mortis et seras páriter Salvátor noster disrúpit.



 

Lectio 5

Quo perduxérunt illas scrutatiónes suas, quas perscrutántes defecérunt, ut étiam mórtuo Dómino et sepúlto, custódes pónerent ad sepúlcrum? Dixérunt enim Piláto: Sedúctor ille: hoc appellabátur nómine Dóminus Iesus Christus, ad solátium servórum suórum, quando dicúntur seductóres: ergo illi Piláto: Sedúctor ille, ínquiunt, dixit adhuc vivens: Post tres dies resúrgam. Iube ítaque custodíri sepúlcrum usque in diem tértium, ne forte véniant discípuli eius, et furéntur eum, et dicant plebi: Surréxit a mórtuis: et erit novíssimus error peior prióre. Ait illis Pilátus: Habétis custódiam, ite, custodíte sicut scitis. Illi autem abeúntes, muniérunt sepúlcrum, signántes lápidem cum custódibus.

 

℟. O vos omnes, qui transítis per viam, atténdite, et vidéte,

* Si est dolor símilis sicut dolor meus.

℣. Atténdite, univérsi pópuli, et vidéte dolórem meum.

℟. Si est dolor símilis sicut dolor meus.



 

Lectio 6

Posuérunt custódes mílites ad sepúlcrum. Concússa terra Dóminus resurréxit: mirácula facta sunt tália circa sepúlcrum, ut et ipsi mílites, qui custódes advénerant, testes fíerent, si vellent vera nuntiáre. Sed avarítia illa, quæ captivávit discípulum cómitem Christi, captivávit et mílitem custódem sepúlcri. Damus, ínquiunt, vobis pecúniam: et dícite, quia vobis dormiéntibus venérunt discípuli eius, et abstulérunt eum. Vere defecérunt scrutántes scrutatiónes. Quid est quod dixísti, o infélix astútia? Tantúmne déseris lucem consílii pietátis, et in profúnda versútiæ demérgeris, ut hoc dicas: Dícite quia vobis dormiéntibus venérunt discípuli eius, et abstulérunt eum? Dormiéntes testes ádhibes: vere tu ipse obdormísti, qui scrutándo tália defecísti.

 

℟. Ecce quómodo móritur iustus, et nemo pércipit corde: et viri iusti tollúntur, et nemo consíderat: a fácie iniquitátis sublátus est iustus: 

* Et erit in pace memória eius.

℣. Tamquam agnus coram tondénte se obmútuit, et non apéruit os suum: de angústia et de iudício sublátus est.

℟. Et erit in pace memória eius.

Gloria omittitur

℟. Ecce quómodo móritur iustus, et nemo pércipit corde: et viri iusti tollúntur, et nemo consíderat: a fácie iniquitátis sublátus est iustus: * Et erit in pace memória eius.

Nocturn III. 


Ant. Deus ádiuvat me, * et Dóminus suscéptor est ánimæ meæ.

Psalmus 53 [7]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

 

Ant. Deus ádiuvat me, et Dóminus suscéptor est ánimæ meæ.

Ant. In pace * factus est locus eius, et in Sion habitátio eius.

Psalmus 75 [8]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

Gloria omittitur

 

Ant. In pace factus est locus eius, et in Sion habitátio eius.

Ant. Factus sum * sicut homo sine adiutório, inter mórtuos liber.

Psalmus 87 [9]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

Gloria omittitur

 

Ant. Factus sum sicut homo sine adiutório, inter mórtuos liber.

℣. In pace factus est locus eius.

℟. Et in Sion habitátio eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola beáti Pauli Apóstoli ad Hebrǽos

Heb 9:11-14 


11 Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis:

12 Neque per sánguinem hircórum, aut vitulórum, sed per próprium sánguinem introívit semel in Sancta, ætérna redemptióne invénta.

13 Si enim sanguis hircórum, et taurórum, et cinis vítulæ aspérsus inquinátos sanctíficat ad emundatiónem carnis:

14 Quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

 

℟. Astitérunt reges terræ, et príncipes convenérunt in unum,

* Advérsus Dóminum, et advérsus Christum eius.

℣. Quare fremuérunt gentes, et pópuli meditáti sunt inánia?

℟. Advérsus Dóminum, et advérsus Christum eius.



 

Lectio 8

Heb 9:15-18 


15 Et ídeo novi testaménti mediátor est: ut, morte intercedénte, in redemptiónem eárum prævaricatiónum, quæ erant sub prióri testaménto, repromissiónem accípiant, qui vocáti sunt ætérnæ hereditátis. 

16 Ubi enim testaméntum est: mors necésse est intercédat testatóris. 

17 Testaméntum enim in mórtuis confirmátum est: alióquin nondum valet, dum vivit qui testátus est. 

18 Unde nec primum quidem sine sánguine dedicátum est.

 

℟. Æstimátus sum cum descendéntibus in lacum:

* Factus sum sicut homo sine adiutório, inter mórtuos liber.

℣. Posuérunt me in lacu inferióri, in tenebrósis, et in umbra mortis.

℟. Factus sum sicut homo sine adiutório, inter mórtuos liber.



 

Lectio 9

Heb 9:19-22 


19 Lecto enim omni mandáto legis a Móyse univérso pópulo: accípiens sánguinem vitulórum, et hircórum cum aqua et lana coccínea, et hyssópo: ipsum quoque librum, et omnem pópulum aspérsit, 

20 Dicens: Hic sanguis testaménti, quod mandávit ad vos Deus. 

21 Etiam tabernáculum, et ómnia vasa ministérii sánguine simíliter aspérsit: 

22 Et ómnia pene in sánguine secúndum legem mundántur: et sine sánguinis effusióne non fit remíssio.

 

℟. Sepúlto Dómino, signátum est monuméntum, volvéntes lápidem ad óstium monuménti: 

* Ponéntes mílites, qui custodírent illum.

℣. Accedéntes príncipes sacerdótum ad Pilátum, petiérunt illum.

℟. Ponéntes mílites, qui custodírent illum.

Gloria omittitur

℟. Sepúlto Dómino, signátum est monuméntum, volvéntes lápidem ad óstium monuménti: * Ponéntes mílites, qui custodírent illum.

Reliqua omittuntur, nisi Laudes separandæ sint. 


Oratio {ex Proprio de Tempore}


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Laudes 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Laudes:2 Psalmi et antiphonæ  ex Proprio de Tempore}


Ant. O mors, * ero mors tua, morsus tuus ero, inférne.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

Gloria omittitur

 

Ant. O mors, ero mors tua, morsus tuus ero, inférne.

Ant. Plangent eum * quasi unigénitum, quia ínnocens Dóminus occísus est.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

Gloria omittitur

 

Ant. Plangent eum quasi unigénitum, quia ínnocens Dóminus occísus est.

Ant. Atténdite * univérsi pópuli, et vidéte dolórem meum.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

Gloria omittitur

 

Ant. Atténdite univérsi pópuli, et vidéte dolórem meum.

Ant. A porta ínferi * érue, Dómine, ánimam meam.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

Gloria omittitur

 

Ant. A porta ínferi érue, Dómine, ánimam meam.

Ant. O vos omnes, * qui transítis per viam, atténdite et vidéte, si est dolor sicut dolor meus.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

Gloria omittitur

 

Ant. O vos omnes, qui transítis per viam, atténdite et vidéte, si est dolor sicut dolor meus.

Versus (In loco Capituli) 


℣. Caro mea requiéscet in spe.

℟. Et non dabis Sanctum tuum vidére corruptiónem.

Canticum: Benedictus {Antiphona ex Proprio de Tempore}


Ant. Mulíeres * sedéntes ad monuméntum lamentabántur, flentes Dóminum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Gloria omittitur

Ant. Mulíeres sedéntes ad monuméntum lamentabántur, flentes Dóminum.

Preces Feriales{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Primam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

Gloria omittitur

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

Gloria omittitur

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

Gloria omittitur

 

Capitulum Responsorium Versus{omittitur}

Orationes {specialis}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio brevis{omittitur}

Conclusio{omittitur}



Sabbato Sancto ~ I. classis


Ad Tertiam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

Gloria omittitur

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

Gloria omittitur

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Sextam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

Gloria omittitur

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

Gloria omittitur

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Nonam 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Hymnus{omittitur}

Psalmi {Psalmi Dominica, antiphonæ  ex Proprio de Tempore}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

Gloria omittitur

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

Gloria omittitur

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

Gloria omittitur

 

Capitulum Responsorium Versus{omittitur}

Oratio {ex Proprio de Tempore}


Christus factus est pro nobis obédiens usque ad mortem, mortem autem crucis: propter quod et Deus exaltávit illum, et dedit illi nomen, quod est super omne nomen.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Vesperas 03-30-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Psalmi et antiphonæ  ex Proprio de Tempore}


Ant. Hódie afflíctus sum valde, * sed cras solvam víncula mea.

Psalmus 115 [1]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

Gloria omittitur

 

Ant. Hódie afflíctus sum valde, sed cras solvam víncula mea.

Ant. Cum his, * qui odérunt pacem, eram pacíficus: dum loquébar illis, impugnábant me gratis.

Psalmus 119 [2]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

Gloria omittitur

 

Ant. Cum his, qui odérunt pacem, eram pacíficus: dum loquébar illis, impugnábant me gratis.

Ant. Ab homínibus * iníquis líbera me, Dómine.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

Gloria omittitur

 

Ant. Ab homínibus iníquis líbera me, Dómine.

Ant. Custódi me * a láqueo, quem statuérunt mihi, et a scándalis operántium iniquitátem.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

Gloria omittitur

 

Ant. Custódi me a láqueo, quem statuérunt mihi, et a scándalis operántium iniquitátem.

Ant. Considerábam * ad déxteram, et vidébam, et non erat qui cognósceret me.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

Gloria omittitur

 

Ant. Considerábam ad déxteram, et vidébam, et non erat qui cognósceret me.

Capitulum Hymnus Versus{omittitur}

Canticum: Magnificat {Antiphona ex Proprio de Tempore}


Ant. Príncipes sacerdótum * et pharisǽi muniérunt sepúlcrum, signántes lápidem, cum custódibus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

Gloria omittitur

Ant. Príncipes sacerdótum et pharisǽi muniérunt sepúlcrum, signántes lápidem, cum custódibus.

Preces Feriales{omittitur}

Oratio {ex Proprio de Tempore}


Concéde, quǽsumus, omnípotens Deus: ut, qui Fílii tui resurrectiónem devóta exspectatióne prævenímus; eiúsdem resurrectiónis glóriam consequámur.

Et sub silentio concluditur 


Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio{omittitur}



Sabbato Sancto ~ I. classis


Ad Completorium 03-30-2024 


MatutinumLaudesPrimaTertia
SextaNonaVesperaCompletorium
Missa
Special Completorium 


 

Completorium dicitur tantum ab iis qui solemni vigiliæ paschali non intersunt. 


 

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

Gloria omittitur

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

Gloria omittitur

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

Gloria omittitur

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

secreto 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

aliquantulum altius 


Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Et sub silentio concluditur 


Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



Sabbato Sancto ~ I. classis


Sancta Missa 03-30-2024 


MatutinumLaudesPrimaTertia
SextaNonaVesperaCompletorium
Missa
Benedictio ignis 


℣. Dóminus vobíscum.

℟. Et cum spíritu tuo.

Orémus.

Deus, qui per Fílium tuum, angulárem scílicet lápidem, claritátis tuæ ignem fidélibus contulísti: prodúctum e sílice, nostris profutúrum úsibus, novum hunc ignem sanctí ✠ fica: et concéde nobis, ita per hæc festa paschália cœléstibus desidériis inflammári; ut ad perpétuæ claritátis, puris méntibus, valeámus festa pertíngere. Per eúndem Christum Dóminum nostrum.

R. Amen.



 De benedictione cerei Paschalis 


Christus heri et hódie, 

Princípium et Finis, 

Alpha 

et Omega; 

Ipsíus sunt témpora 

et sǽcula; 

Ipsi gloria et imperium 

per universa æternitátis sǽcula. Amen. 

Per sua sancta vúlnera

gloriósa

custódiat

et consérvet nos

Christus Dóminus. Amen.

Lumen Christi glorióse resurgéntis

Díssipet ténebras cordis et mentis.

℣. Dóminus vobíscum.

℟. Et cum spíritu tuo.

Orémus.

Véniat, quǽsumus, omnípotens Deus, super hoc incénsum céreum larga tuæ bene ✠ dictiónis infúsio: et hunc noctúrnum splendórem invisíbilis regenerátor, inténde; ut non solum sacrifícium, quod hac nocte litátum est, arcána lúminis tui admixtióne refúlgeat; sed in quocúmque loco ex huius sanctificatiónis mystério aliquid fúerit deportátum, expúlsa diabólicæ fraudis nequítia, virtus tuæ maiestátis assístat. Per Christum Dóminum nostrum.

R. Amen.



 De solemni processione 


V. Lumen Christi.

R. Deo grátias.

V. Lumen Christi.

R. Deo grátias.

V. Lumen Christi.

R. Deo grátias.



 De præconio paschali 


Iube, domne, benedícere.

Dóminus sit in corde tuo, et in lábiis tuis, ut digne et competénter annúntiem suum paschále præcónium: in nómine Patris, et Fílii, ✠ et Spíritus Sancti.

Amen.



Exsúltet iam Angélica turba coelórum: exsúltent divína mystéria: et pro tanti Regis victória tuba ínsonet salutáris. Gáudeat et tellus tantis irradiáta fulgóribus: et ætérni Regis splendóre illustráta, totíus orbis se séntiat amisísse calíginem. Lætétur et mater Ecclésia, tanti lúminis adornáta fulgóribus: et magnis populórum vócibus hæc aula resúltet. Quaprópter astántes vos, fratres caríssimi, ad tam miram huius sancti lúminis claritátem, una mecum, quæso, Dei omnipoténtis misericórdiam invocáte. Ut, qui me non meis méritis intra Levitárum númerum dignatus est aggregáre: lúminis sui claritátem infúndens, Cérei huius laudem implére perfíciat. Per Dominum nostrum Iesum Christum, Fílium suum: qui cum eo vivit et regnat in unitáte Spíritus Sancti Deus: Per omnia sǽcula sæculórum.

R. Amen.

V. Dóminus vobíscum.

R. Et cum Spíritu tuo.

V. Sursum corda.

R. Habémus ad Dóminum.

V. Grátias agámus Dómino Deo nostro.

R. Dignum et iustum est.

Vere dignum et iustum est, invísibilem Deum Patrem omnipoténtem Filiúmque eius unigénitum, Dominum nostrum Iesum Christum, toto cordis ac mentis afféctu et vocis ministério personáre. Qui pro nobis ætérno Patri Adæ débitum solvit: et véteris piáculi cautiónem pio cruóre detérsit. Hæc sunt enim festa paschália, in quibus verus ille Agnus occíditur, cuius sánguine postes fidelium consecrántur. Hæc nox est, in qua primum patres nostros, fílios Israël edúctos de Ægýpto, Mare Rubrum sicco vestígio transíre fecísti. Hæc ígitur nox est, quæ peccatórum ténebras colúmnæ illuminatióne purgávit. Hæc nox est, quæ hódie per univérsum mundum in Christo credéntes, a vítiis sǽculi et calígine peccatórum segregátos, reddit grátiæ, sóciat sanctitáti. Hæc nox est, in qua, destrúctis vínculis mortis, Christus ab ínferis victor ascéndit. Nihil enim nobis nasci prófuit, nisi rédimi profuísset. O mira circa nos tuæ pietátis dignátio! O inæstimábilis diléctio caritátis: ut servum redimeres, Fílium tradidísti! O certe necessárium Adæ peccátum, quod Christi morte delétum est! O felix culpa, quæ talem ac tantum méruit habére Redemptórem! O vere beáta nox, quæ sola méruit scire tempus et horam, in qua Christus ab ínferis resurréxit! Hæc nox est, de qua scriptum est: Et nox sicut dies illuminábitur: Et nox illuminátio mea in deliciis meis. Huius ígitur sanctificátio noctis fugat scélera, culpas lavat: et reddit innocéntiam lapsis et mæstis lætítiam. Fugat ódia, concórdiam parat et curvat impéria.

In huius ígitur noctis grátia, súscipe, sancte Pater, incénsi huius sacrifícium vespertínum: quod tibi in hac Cérei oblatióne solémni, per ministrórum manus de opéribus apum, sacrosáncta reddit Ecclésia. Sed iam colúmnæ huius præcónia nóvimus, quam in honórem Dei rútilans ignis accéndit. Qui licet sit divísus in partes, mutuáti tamen lúminis detriménta non novit. Alitur enim liquántibus ceris, quas in substántiam pretiósæ huius lámpadis apis mater edúxit. O vere beáta nox, quæ exspoliávit Ægýptios, ditávit Hebrǽos! Nox, in qua terrénis cæléstia, humánis divína iungúntur.

Orámus ergo te, Dómine: ut Céreus iste in honórem tui nóminis consecrátus, ad noctis huius calíginem destruéndam, indefíciens persevéret. Et in odórem suavitátis accéptus, supérnis lumináribus misceátur. Flammas eius lúcifer matutínus invéniat. Ille, inquam, lúcifer, qui nescit occásum. Ille, qui regréssus ab ínferis, humáno géneri serénus illúxit. Precámur ergo te, Dómine: ut nos fámulos tuos, omnémque clerum, et devotíssimum pópulum: una cum beatíssimo Papa nostro N., et Antístite nostro N., quiéte témporum concéssa, in his paschálibus gáudiis, assídua protectióne régere, gubernáre et conserváre digneris. Réspice étiam ad eos, qui nos in potestáte regunt, et, ineffábili pietátis et misericórdiæ tuæ múnere, dírige cogitatiónes eórum ad iustítiam et pacem, ut de terréna operositáte ad cæléstem pátriam pervéniant cum omni populo tuo. Per eúndem Dóminum nostrum Iesum Christum, Fílium tuum: Qui tecum vivit et regnat in unitáte Spíritus Sancti Deus: per ómnia sǽcula sæculórum.

R. Amen.



 De lectionibus 


In princípio creávit Deus cælum et terram. Terra áutem erat inánis et vácua, et ténebræ erant super fáciem abýssi: et Spíritus Dei ferebátur super aquas. Dixítque Deus: Fiat lux. Et facta est lux. Et vidit Deus lucem quod esset bona: et divísit lucem a ténebris. Appellavítque lucem Diem, et ténebras Noctem: factúmque est véspere et mane, dies unus. Dixit quoque Deus: Fiat firmaméntum in médio aquárum: et dívidat aquas ab aquis. Et fecit Deus firmaméntum, divisítque aquas quæ erant sub firmaménto, ab his quæ erant super firmaméntum. Et factum est ita. Vocávit Deus firmaméntum Cælum: et factum est véspere et mane, dies secúndus. Dixit vero Deus: Congregéntur aquæ, quæ sub cælo sunt, in locum unum: et appáreat árida. Et factum est ita. Et vocávit Deus aridam, Terram, congregationísque aquárum appellávit Mária. Et vidit Deus quod esset bonum. Et ait: Gérminet terra herbam viréntem, et faciéntem semen, et lignum pomíferum fáciens fructum iuxta genus suum, cuius semen in semetípso sit super terram. Et factum est ita. Et prótulit terra herbam viréntem, et faciéntem semen iuxta genus suum, lignúmque fáciens fructum, et habens unumquódque seméntem secúndum spéciem suam. Et vidit Deus quod esset bonum. Et factum est véspere et mane, dies tértius. Dixit áutem Deus: Fiant luminária in firmaménto cæli, et dívidant diem ac noctem, et sint in signa et témpora, et dies et annos: ut lúminent terram. Et factum est ita. Fecítque Deus duo luminária magna: luminária maius, ut præésset diéi, et lumináre minus, ut præésset nocti: et stellas. Et pósuit eas in firmaménto cæli, ut lucérent super terram, et præéssent diéi ac nocti, et divíderent lucem ac ténebras. Et vidit Deus quod esset bonum. Et factum est véspere et mane, dies quartus. Dixit étiam Deus: Prodúcant aquæ réptile ánimæ vivéntis, et volátile super terram sub firmaménto cæli. Creavítque Deus cete grándia, et omnem ánimam vivéntem atque motábilem, quam prodúxerant aquæ in spécies suas, et omne volátile secúndum genus suum. Et vidit Deus quod esset bonum. Benedixítque eis, dicens: Créscite, et multiplicámini, et repléte aquas maris: avésque multiplicéntur super terram. Et factum est véspere et mane, dies quintus. Dixit quoque Deus: Prodúcat terra ánimam vivéntem in génere suo: iuménta, et reptília, et béstias terræ secúndum spécies suas. Factúmque est ita. Et fecit Deus quod esset bonum, et ait: Faciámus hóminem ad imáginem et similitúdinem nostram: et præsit píscibus maris, et volatílibus cæli, et béstiis, universáeque terræ, omníque réptili quod movétur in terra. Et creávit Deus hóminem ad imáginem suam: ad imáginem Dei creávit illum, másculum et féminam creávit eos. Benedixítque illis Deus, et ait: Créscite et multiplicámini, et repléte terram, et subiícite eam, et dominámini píscibus maris, et volatílibus cæli, et univérsis animántibus, quæ movéntur super terram. Dixítque Deus: Ecce dedi vobis omnem herbam afferéntem semen super terram, et univérsa ligna quæ habent in semetípsis seméntum géneris sui, ut sint vobis in escam: et cunctis animántibus terræ, omníque vólucri cæli, et univérsis, quæ movéntur in terra, et in quibus est ánima vivens, ut hábeant ad vescéndum. Et factum est ita. Vidítque Deus cuncta quæ fécerat: et erant valde bona. Et factum est véspere et mane, dies sextus. Igitur perfécti sunt cæli et terra, et omnis ornátus eórum. Complevítque Deus die séptimo opus suum quod fécerat: et requiévit die séptimo ab univérso ópere quod patrárat.



Orémus.

V. Flectámus génua.

R. Leváte.

Deus, qui mirabíliter creásti hóminem, et mirabílius redemísti: da nobis, quǽsumus, contra oblectaménta peccáti, mentis ratióne persístere; ut mereámur ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In diébus illis: Factum est in vigília matutína, et ecce respíciens Dóminus super castra Ægyptiórum per colúmnam ignis et nubis, interfécit exércitum eórum: et subvértit rotas cúrruum, ferebantúrque in profúndum. Dixérunt ergo Ægýptii: Fugiámus Israëlem: Dóminus enim pugnat pro eis contra nos. Et ait Dóminus ad Móysen: Exténde manum tuam super mare, ut revertántur aquæ ad Ægýptios super currus et équites eórum. Cumque extendísset Móyses manum contra mare, revérsum est primo dilúculo ad priórem locum: fugientibúsque Ægýptiis occurrérunt aquæ, et invólvit eos Dóminus in médiis flúctibus. Reversáeque sunt aquæ, et operuérunt currus et équites cuncti exércitus Pharaónis, qui sequéntes ingréssi fúerant mare: nec unus quidem supérfuit ex eis. Fílii áutem Israël perrexérunt per médium sicci maris, et aquæ eis erant quasi pro muro a dextris et a sinístris: liberavítque Dóminus in die illa Israël de manu Ægyptiórum. Et vidérunt Ægýptios mórtuos super littus maris, et manum magnam. quam exercúerat Dóminus contra eos: timuítque pópulus Dóminum, et credidérunt Dómino, et Móysi servo eius. Tunc cécinit Móyses, et fílii Israël carmen hoc Dómino, et dixérunt:



Cantémus Dómino: glorióse enim honorificátus est: equum et ascensórum proiécit in mare: adiútor, et protéctor factus est mihi in salútem.

V. Hic Deus meus, et honorificábo eum: Deus patris mei, et exaltábo eum.

V. Dóminus cónterens bella: Dóminus nomen est illi.



Orémus.

V. Flectámus génua.

R. Leváte.

Deus, cuius antíqua mirácula étiam nostris sǽculis coruscáre sentímus: dum quod uni pópulo, a persecutióne Ægyptíaca liberándo, déxteræ tuæ poténtia contulísti, id in salútem géntium per aquam regeneratiónis operáris: præsta; ut in Abrahæ fílios, et in Israelíticam dignitátem, totíus mundi tránseat plenitúdo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In die illa erit germen Dómini in magnificéntia, et glória, et fructus terræ sublímis, et exultátio his, qui salváti fúerint de Israël. Et erit: Omnis qui relíctus fúerit in Sion, et resíduus in Ierúsalem, sanctus vocábitur, omnis qui scriptus est in vita in Ierúsalem. Si ablúerit Dóminus sordes filiárum Sion, et sánguinem Ierúsalem láverit de médio eius, in spíritu iudícii, et spíritu ardóris. Et creábit Dóminus super omnem locum montis Sion, et ubi invocátus est, nubem per diem, et fumum, et splendórem ignis flammántis in nocte: super omnem enim glóriam protéctio. Et tabernáculum erit in umbráculum diéi ab æstu, et in securitátem, et absconsiónem a túrbine, et a plúvia.



Vínea facta est dilécto in cornu, in loco úberi.

V. Et macériam circúmdedit, et circumfodit: et plantávit víneam Sorec: et ædificávit turrim in médio eius.

V. Et tórcular fodit in ea: vínea enim Dómini Sábaoth, domus Israël est.



Orémus.

V. Flectámus génua.

R. Leváte.

Deus, qui in ómnibus Ecclésiæ tuæ fíliis sanctórum prophetárum voce manifestásti, in omni loco dominatiónis tuæ, satórem te bonórum séminum, et electórum pálmitum esse cultórem: tríbue pópulis tuis, qui et vineárum apud te nómine censéntur, et ségetum; ut, spinárum et tribulórum squalóre resecáto, digna efficiántur fruge fecúndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



In diébus illis: Scripsit ergo Móyses cánticum et dócuit fílios Israël. Præcepítque Dóminus Iósue fílio Nun et ait: Confortáre, et esto robústus: tu enim introdúces fílios Israël in terram, quam pollícitus sum, et ego ero tecum. Postquam ergo scripsit Moses verba legis huius in volúmine, atque conplévit: præcépit Levítis, qui portábant arcam fœ́deris Dómini dicens: Tóllite librum istum, et pónite eum in látere arcæ fœ́deris Dómini Dei vestri: ut sit ibi contra te in testimónium. Ego enim scio contentiónem tuam, et cervícem tuam duríssimam. Adhuc vivénte me, et ingrediénte vobíscum, semper contentióse egístis contra Dóminum: quanto magis cum mórtuus fúero? Congregáte ad me omnes maióres natu per tribus vestras, atque doctóres, et loquar audiéntibus eis sermónes istos, et invocábo contra eos cælum et terram. Novi enim quod post mortem meam iníque agétis, et declinábitis cito de via, quam præcépi vobis: et occúrrent vobis mala in extrémo témpore, quando fecéritis malum in conspéctu Dómini, ut irritétis eum per ópera mánuum vestrárum. Locútus est ergo Móyses, audiénte univérso cœtu Israël, verba cárminis huius, et ad finem usque conplévit:



Atténde, cælum, et loquar: et áudiat terra verba ex ore meo.

V. Exspectétur sicut plúvia elóquium meum: et descéndant sicut ros verba mea, sicut imber super grámina.

V. Et sicut nix super fænum: quia nomen Dómini invocábo.

V. Date magnitúdinem Deo nostro: Deus, vera ópera eius, et omnes viæ eius iudícia.

V. Deus fidélis, in quo non est iníquitas: iustus et sanctus Dóminus.



Orémus.

V. Flectámus génua.

R. Leváte.

Deus, celsitúdo humílium et fortitúdo rectórum, qui per sanctum Móysen púerum tuum, ita erudíre pópulum tuum sacri cárminis tui decantatióne voluísti, ut illa legis iterátio fíeret étiam nostra diréctio: excíta in omnem iustificatárum géntium plenitúdinem poténtiam tuam, et da lætítiam, mitigándo terrórem; ut, ómnium peccátis tua remissióne delétis, quod denuntiátum est in ultiónem, tránseat in salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



 De prima parte Litaniarum 


V. Kýrie eléison.

R. Kýrie eléison.

V. Christe eléison.

R. Christe eléison.

V. Kýrie eléison.

R. Kýrie eléison.

V. Pater de cǽlis, Deus. R. Miserére nobis.

V. Fili Redémptor mundi, Deus. R. Miserére nobis.

V. Spíritus Sancte, Deus. R. Miserére nobis.

V. Sancta Trínitas, unus Deus. R. Miserére nobis.

V. Sancta María. R. Ora pro nobis.

V. Sancta Dei Génetrix. R. Ora pro nobis.

V. Sancta Virgo vírginum. R. Ora pro nobis.

V. Sancte Míchaël. R. Ora pro nobis.

V. Sancte Gábriel. R. Ora pro nobis.

V. Sancte Ráphaël. R. Ora pro nobis.

V. Omnes sancti Angeli et Archángeli. R. Oráte pro nobis.

V. Omnes sancti beatórum Spirítuum órdines. R. Oráte pro nobis.

V. Sancte Ioánnes Baptísta. R. Ora pro nobis.

V. Sancte Ioseph. R. Ora pro nobis.

V. Omnes sancte Patriárchæ et Prophétæ. R. Oráte pro nobis.

V. Sancte Petre. R. Ora pro nobis.

V. Sancte Paule. R. Ora pro nobis.

V. Sancte Andréa. R. Ora pro nobis.

V. Sancte Ioánnes. R. Ora pro nobis.

V. Omnes sancti Apóstoli et Evangelístæ. R. Oráte pro nobis.

V. Omnes sancti Discípuli Dómini. R. Oráte pro nobis.

V. Sancte Stéphane. R. Ora pro nobis.

V. Sancte Laurénti. R. Ora pro nobis.

V. Sancte Vincénti. R. Ora pro nobis.

V. Omnes sancti Mártyres. R. Oráte pro nobis.

V. Sancte Silvéster. R. Ora pro nobis.

V. Sancte Gregóri. R. Ora pro nobis.

V. Sancte Augustíne. R. Ora pro nobis.

V. Omnes sancti Pontífices et Confessóres. R. Oráte pro nobis.

V. Omnes sancti Doctóres. R. Oráte pro nobis.

V. Sancte Antóni. R. Ora pro nobis.

V. Sancte Benedícte. R. Ora pro nobis.

V. Sancte Domínice. R. Ora pro nobis.

V. Sancte Francísce. R. Ora pro nobis.

V. Omnes sancti Sacerdótes et Levítæ. R. Oráte pro nobis.

V. Omnes sancti Mónachi et Eremítæ. R. Oráte pro nobis.

V. Sancta María Magdaléna. R. Ora pro nobis.

V. Sancta Agnes. R. Ora pro nobis.

V. Sancta Cæcília. R. Ora pro nobis.

V. Sancta Agatha. R. Ora pro nobis.

V. Sancta Anastásia. R. Ora pro nobis.

V. Omnes sanctæ Vírgines et Víduæ. R. Oráte pro nobis.

V. Omnes Sancti et Sanctæ Dei. R. Intercédite pro nobis.



 De benedictione aquæ baptismalis 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, adésto magnæ pietátis tuæ mystériis, adésto sacraméntis: et ad recreándos novos pópulos, quos tibi fons baptismátis párturit, spíritum adoptiónis emítte ; ut, quod nostræ humilitátis geréndum est ministério, virtútis tuæ impleátur efféctu. Per Dóminum nostrum Iesum Christum, Fílium tuum: Qui tecum vivit et regnat in unitáte Spíritus Sancti Deus:

Per ómnia sǽcula sæculórum.

R. Amen.

V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino Deo nostro.

R. Dignum et iustum est.

Vere dignum et iustum est, æquum et salutare, nos tibi semper et ubique gratias agere, Domine, sancte Pater, omnipotens æterne Deus: qui invisibili potentia, sacramentorum tuorum mirabiliter operaris effectum: et licet nos tantis mysteriis exsequendis simus indigni: tu tamen gratiæ tuæ dona non deserens, etiam ad nostras preces aures tuæ pietatis inclinas. Deus, cuius Spiritus super aquas inter ipsa munda primordia ferebatur: ut iam tunc virtutem sanctificationis, aquarum natura conciperet. Deus, qui nocentis mundi crimina per aquas abluens, regenerationis speciem in ipsa diluvii effusione signasti: ut, unius eiusdemque elementi mysterio, et finis esset vitiis, et origo virtutibus. Respice, Domine, in faciem Ecclesiæ tuæ, et multiplica in ea regenerationes tuas, qui gratiæ tuæ affluentis impetu lætificas civitatem tuam: fontemque baptismatis aperis toto orbe terrarum gentibus innovandis: ut, tuæ maiestatis imperio, sumat Unigeniti tui gratiam de Spiritu Sancto.

Qui hanc aquam, regenerándis homínibus præparátam, arcána sui núminis admixtióne fecúndet: ut, sanctificatióne concépta, ab immaculáto divíni fontis útero, in novam renáta creatúram, progénies cæléstis emérgat: et quos aut sexus in córpore, aut ætas discérnit in témpore, omnes in unam páriat grátia mater infántiam. Procul ergo hinc, iubénte te, Dómine, omnis spíritus immúndus abscédat: procul tota nequítia diabólicæ fráudis absístat. Nihil hoc loci hábeat contráriæ virtútis admíxtio: non insidiándo circúmvolet: non laténdo subrépat: non inficiéndo corrúmpat.

Sit hæc sancta et ínnocens creatúra, líbera ab omni impugnatóris incúrsu, et totíus nequítiæ purgáta discéssu. Sit fons vivus, aqua regénerans, unda puríficans: ut omnes hoc lavácro salutífero diluéndi, operánte in eis Spíritu Sancto, perféctæ purgatiónis indulgéntiam consequántur.

Unde benedíco te, creatúra aquæ, per Deum ✠ vivum, per Deum ✠ verum, per Deum ✠ sanctum: per Deum, qui te, in princípio, verbo separávit ab árida: cuius Spíritus super te ferebátur.

Qui te paradísi fonte manáre fecit, et in quátuor flumínibus totam terram rigáre præcépit. Qui te in desérto amáram, suavitáte índita, fecit esse potábilem, et sitiénti pópulo de petra prodúxit. Bene ✠ dico te et per Iesum Christum Fílium eius únicum, Dóminum nostrum: qui te in Cana Galilææ signo admirábili, sua poténtia convértit in vinum. Qui pédibus super te ambulávit: et a Ioánne in Iordáne in te baptizátus est. Qui te una cum sánguine de látere suo prodúxit: et discípulis suis iussit, ut credéntes baptizaréntur in te, dicens: Ite, docéte omnes gentes, baptizántes eos in nómine Patris, et Fílii, et Spíritus Sancti.

Hæc nobis præcépta servántibus tu, Deus omnípotens, clemens adésto: tu benígnus aspíra.

Tu has símplices aquas tuo ore benedícito: ut præter naturálem emundatiónem, quam lavándis possunt adhibére corpóribus, sint étiam purificándis méntibus efficáces.

Descéndat in hanc plenitúdinem fontis virtus Spíritus Sancti.

Descéndat in hanc plenitúdinem fontis virtus Spíritus Sancti.

Descéndat in hanc plenitúdinem fontis virtus Spíritus Sancti.

Totámque huius aquæ substántiam, regenerándi fecúndet efféctu.

Totámque huius aquæ substántiam, regenerándi fecúndet efféctu.

Totámque huius aquæ substántiam, regenerándi fecúndet efféctu.

Hic ómnium peccatórum máculæ deleántur: hic natúra ad imáginem tuam cóndita, et ad honórem sui reformáta princípii, conctis vetustátis squalóribus emundétur: ut omnis homo, sacraméntum hoc regeneratiónis ingréssus, in veræ innocéntiæ novam infántium renascátur.

Per Dóminum nostrum Iesum Christum Fílium tuum: qui ventúrus est iudicáre vivos et mórtuos, et sǽculum per ignem. R. Amen.



Sanctificétur ✠ et fecundétur fons iste Oleo salútis renascéntibus ex eo, in vitam ætérnam.

R. Amen.

Infúsio Chrísmatis Dómini nostri Iesu Christi, et Spíritus Sancti Parácliti, fiat in nómine santæ Trinitátis.

R. Amen.

Commíxtio Chrísmatis sanctificatiónis, et Olei unctiónis, et aquæ baptísmatis, páriter fiat in nómine Pa ✠ tris, et Fí ✠ lii, et Spíritus ✠ Sancti.

R. Amen.

Sicut cervus desíderat ad fontes aquárum: ita desíderat ánima mea ad te, Deus.

V. Sitívit ánima mea ad Deum vivum, quando véniam, et apparébo ante fáciem Dei?

V. Fuérunt mihi lácrymæ meæ panes die ac nocte, dum dícitur mihi per síngulos dies: Ubi est Deus tuus?

℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, réspice propítius ad devotiónem pópuli renascéntis, qui sicut cervus, aquárum tuárum éxpetit fontem: et concéde propítius; ut fídei ipsíus sitis, baptísmatis mystério, ánimam corpúsque sanctíficet. Per Dóminum nostrum Iesum Christum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

R. Amen.



 De renovatione promissionum baptismatis 


Hac sacratíssima nocte, fratres caríssimi, sancta Mater Ecclésia, recólens Dómini nostri Iesu Christi mortem ei sepultúram, eum redamándo vígilat; et, célebrans eiúsdem gloriósam resurrectiónem, lætabúnda gáudet.

Quóniam vero, ut docet Apóstolus, consepúlti sumus cum Christo per baptísmum in mortem, quómodo Christus resurréxit a mórtuis, ita et nos in novitáte vitæ opórtet ambuláre; sciéntes, véterem hóminem nostrum simul cum Christo crucifíxum esse, ut ultra non serviámus peccáto. Existimémus ergo nos mórtuos quidem esse peccáto, vivéntis áutem Deo in Christo Iesu Dómino nostro.

Quaprópter, fratres caríssimi, quadragesimáli exercitatióne absolúta, sancti baptísmatis promissiónis renovémus, quibus olim sátanæ et opéribus eius, sicut et mundo, qui inimícus est Dei, abrenuntiávimus, et Deo in sancta Ecclésia cathólica fidéliter servíre promísimus.

Itaque:

S. Abrenuntiátis Sátanæ?

O. Abrenuntiámus.

S. Et ómnibus opéribus eius?

O. Abrenuntiámus.

S. Et ómnibus pompis eius?

O. Abrenuntiámus.

S. Créditis in Deum, Patrem omnipoténtem, Creatórem cœli et terræ?

O. Crédimus.

S. Créditis in Iesum Christum, Fílium eius únicum, Dóminum nostrum, natum et passum?

O. Crédimus.

S. Créditis et in Spíritum Sanctum, sanctam Ecclésiam cathólicam, Sanctórum communiónem, remissiónem peccatórem, carnis resurrectiónem, et vitam ætérnam?

O. Crédimus.

S. Nunc áutem una simul Deum precémur, sicut Dóminus noster Iesus Christus oráre nos dócuit:

O. Pater noster, qui es in cœlis, sanctificétur nomen tuum. Advéniat regnum tuum. Fiat volúntas tua, sicut in cœlo et in terra. Panem nostrum quotidiánum da nobis hódie, et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem, sed líbera nos a malo.

S. Et Deus omnípotens, Pater Dómini nostri Iesu Christi, qui nos regenerávit ex aqua et Spíritu Sancto, quique nobis dedit remissiónem peccatórum, ipse nos custódiat grátia sua in eódem Christo Iesu Dómino nostro in vitam ætérnam.

O. Amen.



 De altera parte Litaniarum 


V. Propítius esto. R. Parce nobis, Dómine.

V. Propítius esto. R. Exaudi nos, Dómine.

V. Ab omni malo. R. Líbera nos, Dómine.

V. Ab omni peccáto. R. Líbera nos, Dómine.

V. A morte perpétua. R. Líbera nos, Dómine.

V. Per mystérium sanctæ Incarnatiónis tuæ. R. Líbera nos, Dómine.

V. Per advéntum tuum. R. Líbera nos, Dómine.

V. Per nativitátem tuum. R. Líbera nos, Dómine.

V. Per baptísmum et sanctum ieiúnium tuum. R. Líbera nos, Dómine.

V. Per crucem et passiónem tuam. R. Líbera nos, Dómine.

V. Per mortem et sepultúram tuam. R. Líbera nos, Dómine.

V. Per sanctam resurrectiónem tuam. R. Líbera nos, Dómine.

V. Per admirábilem ascensiónem tuam. R. Líbera nos, Dómine.

V. Per advéntum Spíritus Sancti Parácliti. R. Líbera nos, Dómine.

V. In die iudícii. R. Líbera nos, Dómine.

V. Peccatóres. R. Te rogámus, audi nos.

V. Ut nobis parcas. R. Te rogámus, audi nos.

V. Ut Ecclésiam tuam sanctam régere et conserváre dignéris. R. Te rogámus, audi nos.

V. Ut domnum apostólicum et omnes ecclesiásticos órdines in sancta religióne conserváre dignéris. R. Te rogámus, audi nos.

V. Ut inimícos sanctæ Ecclésiæ humiliáre dignéris. R. Te rogámus, audi nos.

V. Ut régibus et princípibus christiánis, pacem et veram concórdiam donáre dignéris. R. Te rogámus, audi nos.

V. Ut nosmetípsos in tuo sancto servítio confortáre et conserváre dignéris. R. Te rogámus, audi nos.

V. Ut ómnibus benefactóribus nostris sempitérna bona retríbuas. R. Te rogámus, audi nos

V. Ut fructus terræ dare et conserváre dignéris. R. Te rogámus, audi nos.

V. Ut ómnibus fidélibus defúnctis réquiem ætérnam donáre dignéris. R. Te rogámus, audi nos.

V. Ut nos exaudíre dignéris. R. Te rogámus, audi nos.

V. Agnus Dei, qui tollis peccáta mundi. R. Parce nobis, Dómine.

V. Agnus Dei, qui tollis peccáta mundi. R. Exaudi nos, Dómine.

V. Agnus Dei, qui tollis peccáta mundi. R. Miserére nobis.

V. Christe, audi nos.

R. Christe, exáudi nos.



 De Missa solemni Vigiliæ paschalis 


Ab illo bene ✠ dicáris, in cuius honore cremáberis. Amen.



Kyrie 


S. Kýrie, eléison.

M. Kýrie, eléison.

S. Kýrie, eléison.

M. Christe, eléison.

S. Christe, eléison.

M. Christe, eléison.

S. Kýrie, eléison.

M. Kýrie, eléison.

S. Kýrie, eléison.



Gloria 


Glória in excelsis Deo Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex coeléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu in glória Dei Patris. Amen.



Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hanc sacratíssimam noctem gloria domínicæ Resurrectiónis illústras: consérva in nova famíliæ tuæ progénie adoptiónis spíritum, quem dedísti; ut, córpore et mente renováti, puram tibi exhíbeant servitútem.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.



 Epistola 


Lectio Epistolæ beati Pauli apostoli ad Colossenses.

Fratres: si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. Mórtui enim estis, et vita vestra est abscóndita cum Christo in Deo. Cum Christus apparúerit, vita vestra: tunc et vos apparébitis cum ipso in glória.

℟. Deo grátias.



S. Allelúia.

C. Allelúia.



S. Allelúia.

C. Allelúia.



S. Allelúia.

C. Allelúia.



V. Confitémini Dómino, quóniam bonus: quóniam in sǽculum misericórdia eius.

V. Laudáte Dominum omnes gentes: et collaudáte eum, omnes pópuli.

V. Quóniam confirmáta est super nos misericórdia eius: et véritas Dómini manet in ætérnum.



 Evangelium 


Munda cor meum ac labia mea, omnípotens Deus, qui labia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

D. Iube, domne, benedicere.

S. Dóminus sit in corde tuo et in lábiis tuis: ut digne et cpmpeténter annúnties Evangélium suum: In nómine Patris, et Fílii, ✠ et Spíritus Sancti. Amen.

V. Dóminus vobíscum.

R. Et cum spíritu tuo.

Sequéntia ✠ sancti Evangélii secúndum Matthǽum.

R. Glória tibi, Dómine.

Véspere autem sábbati, quæ lucéscit in prima sábbati, venit María Magdaléne, et áltera María vidére sepúlcrum. Et ecce terræmótus factus est magnus. Angelus enim Dómini descéndit de cælo: et accédens revólvit lápidem, et sedébat super eum: erat autem aspéctus eius sicut fulgur: et vestiméntum eius sicut nix. Præ timóre autem eius extérriti sunt custódes, et factu sunt velut mórtui. Respóndens autem Angelus, dixit muliéribus: «Nolíte timére vos: scio enim, quod Iesum, qui crucifíxus est, quǽritis: non est hic: surréxit enim, sicut dixit. Veníte, et vidéte locum, ubi pósitus erat Dóminus. Et cito eúntes dícite discípulis eius, quia surréxit et ecce præcédit vos in Galilǽam: ibi eum vidébitis. Ecce prædíxi vobis».

R. Laus tibi, Christe.

S. Per Evangélica dicta, deleántur nostra delícta.



℣. Dóminus vobíscum.

℟. Et cum spíritu tuo.

Orémus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.



Deus, qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.



Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salute, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:  et bene ✠ dic hoc sacrifícium, tuo sancto nómini præparátum.



Incense 


Per intercessiónem beáti Michaélis Archángeli, stantis a dextris altáris incénsi, et ómnium electórum suórum, incénsum istud dignétur Dóminus bene ✠ dícere, et in odórem suavitátis accípere. Per Christum, Dóminum nostrum. Amen.

Incénsum istud a te benedíctum ascéndat ad te, Dómine: et descéndat super nos misericórdia tua.

Dirigátur, Dómine, orátio mea, sicut incénsum, in conspéctu tuo: elevátio mánuum meárum sacrifícium vespertínum. Pone, Dómine, custódiam ori meo, et óstium circumstántiæ lábiis meis: ut non declínet cor meum in verba malítiæ, ad excusándas excusatiónes in peccátis.

Accéndat in nobis Dóminus ignem sui amóris, et flammam ætérnæ caritátis. Amen.



Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine.

V. Glória Patri, et Fílio, et Spirítui Sancto.

R. Sicut erat in princípio, et nunc, et semper, et in sǽcula sæculórum. Amen



Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioánnis Baptístæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cœlis, quorum memóriam ágimus in terris. Per eúndem Christum, Dóminum nostrum. Amen.



S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis  ad laudem et glóriam nóminis sui, ad utilitátem quoque nostram, totiúsque Ecclésiæ suæ sanctæ.

S. Amen.

Súscipe, quǽsumus, Dómine, preces pópuli tui, cum oblatiónibus hostiárum: ut paschálibus initiáta mystériis, ad æternitátis nobis medélam, te operánte, profíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.



 Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

Vere dignum et iustum est, æquum et salutáre, te quidem Dómine omni témpore, sed in hoc potíssimum nocte gloriósis prædicáre, cum Pascha nostrum immolátus est Christus. Ipse enim verus est Angus qui ábstulit peccáta mundi. Qui mortem nostram moriéndo destrúxit, et vitam resurgéndo reparávit. Et ídeo cum Angelis et Archángelis, cum Thronis et Dominatiónibus, cumque ómnia mílita cœléstis exércitus, hymnum glóriæ tuæ cánimus, sine fine dicéntes:

Sanctus, Sanctus, Sanctus Dóminus, Deus Sábaoth. Pleni sunt coeli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.



 Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,  uti accépta hábeas et benedícas,  hæc ✠ dona, hæc ✠ múnera, hæc ✠ sancta sacrifícia illibáta,  in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N.p et Antístite nostro N.b et ómnibus orthodóxis, atque cathólicæ et apostólicæ fídei cultóribus.



Meménto, Dómine, famulórum famularúmque tuarum N. et N.   et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.



Communicántes, et noctem sacratíssimam celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genitrícis eiúsdem Dei et Dómini nostri Iesu Christi: sed et~ beáti Ioseph, eiúsdem Vírginis Spónsi, et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Tháddæi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.  Per eúndem Christum, Dóminum nostrum. Amen.



Hanc ígitur oblatiónem servitútis nostræ, sed et cunctæ famíliæ tuæ, quam tibi offérimus pro his quoque, quos regeneráre dignátus es ex aqua, et Spíritu Sancto, tríbuens eis remissiónem ómnium peccatórum, quǽsumus Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári. Per Christum Dóminum nostrum. Amen.



Quam oblatiónem tu, Deus, in ómnibus, quǽsumus,  bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:  ut nobis Cor ✠ pus,  et San ✠ guis fiat dilectíssimi Fílii tui,  Dómini nostri Iesu Christi.



Qui prídie quam paterétur,  accépit panem in sanctas ac venerábiles manus suas,  elevátis óculis in cælum ad te Deum, Patrem suum omnipoténtem,  tibi grátias agens,  bene ✠ díxit, fregit, dedítque discípulis suis, dicens: Accípite, et manducáte ex hoc omnes.



HOC EST ENIM CORPUS MEUM.





Símili modo postquam cenátum est,  accípiens et hunc præclárum Cálicem in sanctas ac venerábiles manus suas:  tibi grátias agens,  bene ✠ dixit, dedítque discípulis suis, dicens: Accípite, et bíbite ex eo omnes.



HIC EST ENIM CALIX SANGUINIS MEI, NOVI ET AETERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



Hæc quotiescúmque fecéritis, in mei memóriam faciétis.



Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,  hóstiam ✠ puram, hóstiam ✠ sanctam, hóstiam ✠ immaculátam,  Panem ✠ sanctum vitæ ætérnæ,  et Calicem ✠ salútis perpétuæ.



Supra quæ propítio ac seréno vultu respícere dignéris: et accépta habére, sícuti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.



Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot  ex hac altáris participatióne sacrosánctum Fílii tui  Cor ✠ pus, et Sán ✠ guinem sumpsérimus,  omni benedictióne coelésti et grátia repleámur.  Per eúndem Christum, Dóminum nostrum. Amen.



Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.  Ipsis, Dómine, et ómnibus in Christo quiescéntibus locum refrigérii, lucis et pacis, ut indúlgeas, deprecámur.  Per eúndem Christum, Dóminum nostrum. Amen.



Nobis quoque peccatóribus  fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.  Per Christum, Dóminum nostrum.



Per quem hæc ómnia, Dómine, semper bona creas,  sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,  est tibi Deo Patri omnipoténti, in unitáte Spíritus ✠ Sancti,

omnis honor, et glória.

Per omnia sǽcula sæcolorum.

R. Amen.



Preparatio Communionis 


Orémus: Præcéptis salutáribus móniti, et divína institutione formati audemus dicere:

Pater noster, qui es in cælis, Sanctificetur nomen tuum. Adveniat regnum tuum. Fiat voluntas tua, sicut in coelo et in terra. Panem nostrum quotidianum da nobis hodie. Et dimitte nobis debita nostra, sicut et nos dimittimus debitoribus nostris. Et ne nos inducas in tentationem:

R. Sed libera nos a malo.

S. Amen.



Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,  da propítius pacem in diébus nostris:  ut, ope misericórdiæ tuæ adiúti, et a peccáto simus semper líberi et ab omni perturbatióne secúri.

Per eúndem Dóminum nostrum Iesum Christum, Fílium tuum.

Qui tecum vivit et regnat in unitáte Spíritus Sancti Deus.

V. Per omnia sǽcula sæculórum.

R. Amen.

Pax Domini sit semper vobiscum.

R. Et cum spiritu tuo.



Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.



Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.



Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.



Panem cæléstem accípiam, et nomen Dómini invocábo.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,  ut intres sub tectum meum: sed tantum dic verbo, et sanábitur ánima mea.



Corpus Dómini nostri Iesu Christi custódiat ánimam meam in vitam ætérnam. Amen.



Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.



Communio Populi 




{ Anima Christi, sanctifica me. Corpus Christi, salva me. Sanguis Christi, inebria me. Aqua lateris Christi, lava me. Passio Christi, conforta me. O bone Iesu, exaudi me. Intra tua vulnera absconde me. Ne permittas me separari a te. Ab hoste maligno defende me. In hora mortis meæ voca me. Et iube me venire ad te, Ut cum Sanctis tuis laudem te. In sǽcula sæculórum. Amen. }



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.



 Pro Laudibus 


Ant. Allelúia, allelúia, allelúia.

 Laudáte Dóminum in sanctis eius * laudáte eum in firmaménto virtútis eius.

 Laudáte eum in virtútibus eius, * laudáte eum secúndum multitúdinem magnitúdinis eius.

 Laudáte eum in sono tubæ, * laudáte eum in psaltério, et cíthara.

 Laudáte eum in týmpano, et choro: * laudáte eum in chordis et órgano.

 Laudáte eum in cýmbalis benesonántibus: laudáte eum in cýmbalis iubilatiónis: * omnes spíritus laudet Dóminum.

V. Glória Patri, et Fílio, * et Spirítui Sancto.

R. Sicut erat in princípio, et nunc, et semper, * et in sǽcula sæculórum. Amen.

Ant. Allelúia, allelúia, allelúia.



Ant. Et valde mane una sabbatórum, véniunt ad monuméntum, orto iam sole, allelúia.

Benedíctus ✠ Dóminus, Deus Israël: * quia visitávit, et fecit redemptiónem plebis suæ:

Et eréxit cornu salútis nobis: * in domo David, púeri sui.

Sicut locútus est per os sanctórum, * qui a sǽculo sunt, prophetárum eius:

Salútem ex inimícis nostris, * et de manu ómnium, qui odérunt nos.

Ad faciéndam misericórdiam cum pátribus nostris: * et memorári testaménti sui sancti.

Iusiurándum, quod iurávit ad Ábraham patrem nostrum, * datúrum se nobis:

Ut sine timóre, de manu inimicórum nostrórum liberáti, * serviámus illi.

In sanctitáte, et iustítia coram ipso, * ómnibus diébus nostris.

Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

Ad dandam sciéntiam salútis plebi eius: * in remissiónem peccatórum eórum:

Per víscera misericórdiæ Dei nostri: * in quibus visitávit nos, óriens ex alto:

Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Ant. Et valde mane una sabbatórum, véniunt ad monuméntum, orto iam sole, allelúia.



℣. Dóminus vobíscum.

℟. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos sacraméntis Paschálibus satiásti tua fácias pietáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.



Conclusio 


V. Ite, Missa est, allelúia, allelúia.

R. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus,

Pater, et Fílius, ✠ et Spíritus Sanctus.

R. Amen.



Dominica Resurrectionis ~ I. classis


Ad Matutinum 03-31-2024 


MatutinumLaudesPrimaTertia
SextaNonaVesperaCompletorium
Missa
Cum solemnis vigiliæ paschalis celebratio locum obtineat officii nocturni dominicæ Resurrectionis, Matutino eiusdem dominicæ Resurrectionis omisso, statim inter Missarum vigiliæ solemnia, post communionem, cantatur Laudes. Officium dominicæ Resurrectionis prosequitur deínde cum Prima. 


 

Qui vero solemni vigiliæ paschali non interfuerunt, tenentur dicere Matutinum et Laudes dominicæ Resurrectionis. 


Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Marcum

Marc 16:1-7 


In illo témpore: María Magdaléne, et María Iacóbi, et Salóme emérunt arómata, ut veniéntes úngerent Iesum. Et réliqua.

 

Homilía sancti Gregórii Papæ

Homilia 21 in Evangelia 


Audístis, fratres caríssimi, quod sanctæ mulíeres, quæ Dóminum fúerant secútæ, cum aromátibus ad monuméntum venérunt, et ei, quem vivéntem diléxerant, étiam mórtuo, stúdio humanitátis obsequúntur. Sed res gesta áliquid in sancta Ecclésia signat geréndum. Sic quippe necésse est ut audiámus quæ facta sunt, quátenus cogitémus étiam quæ nobis sint ex eórum imitatióne faciénda. Et nos ergo in eum, qui est mórtuus, credéntes, si odóre virtútum reférti, cum opinióne bonórum óperum Dóminum quǽrimus, ad monuméntum profécto illíus cum aromátibus venímus. Illæ autem mulíeres Angelos vident, quæ cum aromátibus venérunt: quia vidélicet illæ mentes supérnos cives aspíciunt, quæ cum virtútum odóribus ad Dóminum per sancta desidéria proficiscúntur.

℣. Tu autem, Dómine, miserére nobis.

℟. Deo grátias.

 

℟. Angelus Dómini descéndit de cælo, et accédens revólvit lápidem, et super eum sedit, et dixit muliéribus:

* Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Et introëúntes in monuméntum, vidérunt iúvenem sedéntem in dextris, coopértum stola cándida, et obstupuérunt: qui dixit illis.

℟. Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Glória Patri, et Fílio, * et Spirítui Sancto.

℟. Angelus Dómini descéndit de cælo, et accédens revólvit lápidem, et super eum sedit, et dixit muliéribus: * Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Notándum vero nobis est, quidnam sit, quod in dextris sedére Angelus cérnitur. Quid namque per sinístram, nisi vita præsens: quid vero per déxteram, nisi perpétua vita designátur? Unde in Cánticis canticórum scriptum est: Læva eius sub cápite meo, et déxtera illíus amplexábitur me. Quia ergo Redémptor noster iam præséntis vitæ corruptiónem transíerat, recte Angelus qui nuntiáre perénnem eius vitam vénerat, in déxtera sedébat. Qui stola cándida coopértus appáruit: quia festivitátis nostræ gáudia nuntiávit. Candor étenim vestis, splendórem nostræ denúntiat solemnitátis. Nostræ dicámus, an suæ? Sed ut fateámur vérius, et suæ dicámus, et nostræ. Illa quippe Redemptóris nostri resurréctio et nostra festívitas fuit, quia nos ad immortalitátem redúxit: et Angelórum festívitas éxstitit, quia nos revocándo ad cæléstia, eórum númerum implévit.

℣. Tu autem, Dómine, miserére nobis.

℟. Deo grátias.

 

℟. Cum transísset sábbatum, María Magdaléne, et María Iacóbi, et Salóme emérunt arómata,

* Ut veniéntes úngerent Iesum, allelúia, allelúia.

℣. Et valde mane una sabbatórum, véniunt ad monuméntum, orto iam sole.

℟. Ut veniéntes úngerent Iesum, allelúia, allelúia.

℣. Glória Patri, et Fílio, * et Spirítui Sancto.

℟. Ut veniéntes úngerent Iesum, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

In sua ergo ac nostra festivitáte Angelus in albis véstibus appáruit: quia dum nos per resurrectiónem Domínicam ad supérna redúcimur, cæléstis pátriæ damna reparántur. Sed quid adveniéntes féminas affátur, audiámus: Nolíte expavéscere. Ac si apérte dicat, Páveant illi, qui non amant advéntum supernórum cívium: pertiméscant, qui carnálibus desidériis pressi, ad eórum se societátem pertíngere posse despérant. Vos autem, cur pertiméscitis, quæ vestros concíves vidétis? Unde et Matthǽus Angelum apparuísse descríbens, ait: Erat aspéctus eius sicut fulgur, et vestiménta eius sicut nix. In fúlgure étenim terror timóris est, in nive autem blandiméntum candóris.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Resurrectionis ~ I. classis


Ad Laudes 03-31-2024 


MatutinumLaudesPrimaTertia
SextaNonaVesperaCompletorium
Missa
Cum solemnis vigiliæ paschalis celebratio locum obtineat officii nocturni dominicæ Resurrectionis, Matutino eiusdem dominicæ Resurrectionis omisso, statim inter Missarum vigiliæ solemnia, post communionem, cantatur Laudes. Officium dominicæ Resurrectionis prosequitur deínde cum Prima. 


 

Qui vero solemni vigiliæ paschali non interfuerunt, tenentur dicere Matutinum et Laudes dominicæ Resurrectionis. 


Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Et valde mane * una sabbatórum véniunt ad monuméntum, orto iam sole, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et valde mane una sabbatórum véniunt ad monuméntum, orto iam sole, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Dominica Resurrectionis ~ I. classis


Ad Primam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Hac die quam fecit Dóminus, Solémnitas solemnitátum et Pascha nostrum: Resurréctio Salvatóris nostri Iesu Christi secúndum carnem.

 

Martyrologium (anticip.)

Kaléndis Aprílis Luna vicésima prima Anno Dómini 2024

 

Romæ pássio sanctæ Theodóræ, soróris illustríssimi Mártyris Hermétis, quæ, sub Hadriáno Imperatóre, ab Aureliáno Iúdice affecta martýrio, sepúlta est iuxta fratrem suum, via Salária, non longe ab Urbe.

Eódem die sancti Venántii, Epíscopi et Mártyris.

In Ægýpto sanctórum Mártyrum Victóris et Stéphani.

In Arménia sanctórum Mártyrum Quinctiáni et Irenǽi.

Constantinópoli sancti Macárii Confessóris, qui, sub Leóne Imperatóre, pro assertióne sanctárum Imáginum, in exsílio vitam finívit.

Ardpatrícii, in Momónia Hibérniæ província, sancti Celsi Epíscopi, qui beátum Malachíam in Episcopátu præcéssit.

Gratianópoli, in Gállia, sancti Hugónis Epíscopi, qui multis annis in solitúdine vitam exégit, et miraculórum glória clarus migrávit ad Dóminum.

Apud Ambiánum, in Gállia, sancti Waleríci Abbátis, cuius sepúlcrum crebris miráculis illustrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica Resurrectionis ~ I. classis


Ad Tertiam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Resurrectionis ~ I. classis


Ad Sextam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Resurrectionis ~ I. classis


Ad Nonam 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Resurrectionis ~ I. classis


Ad Vesperas 03-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Et respiciéntes * vidérunt revolútum lápidem: erat quippe magnus valde, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et respiciéntes vidérunt revolútum lápidem: erat quippe magnus valde, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die per Unigénitum tuum æternitátis nobis áditum devícta morte reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:18; 138:5-6.

Resurréxi, et adhuc tecum sum, allelúia: posuísti super me manum tuam, allelúia: mirábilis facta est sciéntia tua, allelúia, allelúia.

Ps 138:1-2.

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Resurréxi, et adhuc tecum sum, allelúia: posuísti super me manum tuam, allelúia: mirábilis facta est sciéntia tua, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die per Unigénitum tuum æternitátis nobis áditum, devícta morte, reserásti: vota nostra, quæ præveniéndo aspíras, étiam adiuvándo proséquere.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios.

1 Cor 5:7-8

Fratres: Expurgáte vetus ferméntum, ut sitis nova conspérsio, sicut estis ázymi. Etenim Pascha nostrum immolátus est Christus. Itaque epulémur: non in ferménto véteri, neque in ferménto malítiæ et nequítiæ: sed in ázymis sinceritátis et veritátis.

℟. Deo grátias.

Graduale 


Allelúia, allelúia.

Ps. 117:24; 117:1

Hæc dies, quam fecit Dóminus: exsultémus et lætémur in ea.

℣. Confitémini Dómino, quóniam bonus: quóniam in sǽculum misericórdia eius. Allelúia, allelúia.

1 Cor 5:7

℣. Pascha nostrum immolátus est Christus.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 16:1-7.

In illo témpore: María Magdaléne et María Iacóbi et Salóme emérunt arómata, ut veniéntes úngerent Iesum. Et valde mane una sabbatórum, véniunt ad monuméntum, orto iam sole. Et dicébant ad ínvicem: Quis revólvet nobis lápidem ab óstio monuménti? Et respiciéntes vidérunt revolútum lápidem. Erat quippe magnus valde. Et introëúntes in monuméntum vidérunt iúvenem sedéntem in dextris, coopértum stola cándida, et obstupuérunt. Qui dicit illis: Nolíte expavéscere: Iesum quǽritis Nazarénum, crucifíxum: surréxit, non est hic, ecce locus, ubi posuérunt eum. Sed ite, dícite discípulis eius et Petro, quia præcédit vos in Galilǽam: ibi eum vidébitis, sicut dixit vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps. 75:9-10.

Terra trémuit, et quiévit, dum resúrgeret in iudício Deus, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, preces pópuli tui cum oblatiónibus hostiárum: ut, Paschálibus initiáta mystériis, ad æternitátis nobis medélam, te operánte, profíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


1 Cor 5:7-8

Pascha nostrum immolátus est Christus, allelúia: itaque epulémur in ázymis sinceritátis et veritátis, allelúia, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos sacraméntis paschálibus satiásti, tua fácias pietáte concordes.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die II infra octavam Paschæ ~ Dies Octavæ I. classis


Ad Matutinum 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 24:13-35 


In illo témpore: Duo ex discípulis Iesu ibant ipsa die in castéllum, quod erat in spátio stadiórum sexagínta ab Ierúsalem, nómine Emmaus. Et réliqua.

 

Homilía sancti Gregórii Papæ

Homilia 23 in Evangelia 


Audístis, fratres caríssimi, quia duóbus discípulis ambulántibus in via, non quidem credéntibus, sed tamen de se loquéntibus, Dóminus appáruit: sed eis spéciem, quam recognóscerent, non osténdit. Hoc ergo egit foris Dóminus in óculis córporis, quod apud ipsos agebátur intus in óculis cordis. Ipsi namque apud semetípsos intus et amábant, et dubitábant: eis autem Dóminus foris et præsens áderat, et quis esset non ostendébat. De se ergo loquéntibus præséntiam exhíbuit: sed de se dubitántibus cognitiónis suæ spéciem abscóndit.

℣. Tu autem, Dómine, miserére nobis.

℟. Deo grátias.

 

℟. María Magdaléne, et áltera María ibant dilúculo ad monuméntum:

* Iesum quem quǽritis, non est hic, surréxit sicut locútus est, præcédet vos in Galilǽam, ibi eum vidébitis. Allelúia, allelúia.

℣. Et valde mane una sabbatórum véniunt ad monuméntum, orto iam sole: et introëúntes vidérunt iúvenem sedéntem in dextris, qui dixit illis.

℟. Iesum quem quǽritis, non est hic, surréxit sicut locútus est, præcédet vos in Galilǽam, ibi eum vidébitis. Allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Verba quidem cóntulit, durítiam intelléctus increpávit, sacræ Scriptúræ mystéria, quæ de seípso erant, apéruit: et tamen quia adhuc in eórum córdibus peregrínus erat a fide, se ire lóngius finxit. Fíngere namque, compónere dícimus: unde et compositóres luti, fígulos vocámus. Nihil ergo simplex Véritas per duplicitátem fecit: sed talem se eis exhíbuit in córpore, qualis apud illos erat in mente. Probándi autem erant, si hi, qui eum etsi necdum ut Deum dilígerent, saltem ut peregrínum amáre potuíssent.

℣. Tu autem, Dómine, miserére nobis.

℟. Deo grátias.

 

℟. Surréxit pastor bonus, qui ánimam suam pósuit pro óvibus suis, et pro grege suo mori dignátus est:

* Allelúia, allelúia, allelúia.

℣. Etenim Pascha nostrum immolátus est Christus.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed quia esse extránei a caritáte non póterant hi, cum quibus Véritas gradiebátur: eum ad hospítium quasi peregrínum vocant. Cur autem dícimus, vocant, cum illic scriptum sit: Et coëgérunt eum? Ex quo nimírum exémplo collígitur, quia peregríni ad hospítium non solum invitándi sunt, sed étiam trahéndi. Mensam ígitur ponunt, panes cibósque ófferunt: et Deum, quem in Scriptúræ sacræ expositióne non cognóverant, in panis fractióne cognóscunt. Audiéndo ergo præcépta Dei illumináti non sunt, faciéndo illumináti sunt: quia scriptum est: Non auditóres legis iusti sunt apud Deum, sed factóres legis iustificabúntur. Quisquis ergo vult audíta intellégere, festínet ea, quæ iam audíre pótuit, ópere implére. Ecce Dóminus non est cógnitus dum loquerétur, et dignátus est cognósci, dum páscitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Paschæ ~ Dies Octavæ I. classis


Ad Laudes 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Iesus iunxit se * discípulis suis in via, et ibat cum illis: óculi autem eórum tenebántur, ne eum agnóscerent: et increpávit eos, dicens: O stulti et tardi corde ad credéndum in his, quæ locúti sunt Prophétæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Iesus iunxit se discípulis suis in via, et ibat cum illis: óculi autem eórum tenebántur, ne eum agnóscerent: et increpávit eos, dicens: O stulti et tardi corde ad credéndum in his, quæ locúti sunt Prophétæ, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Paschæ ~ Dies Octavæ I. classis


Ad Primam 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Aprílis Luna vicésima secúnda Anno Dómini 2024

 

Turónis, in Gállia, sancti Francísci de Paula Confessóris, qui Ordinis Minimórum Institútor éxstitit; atque, virtútibus et miráculis clarus, a Leóne Papa Décimo in Sanctórum númerum est adscríptus.

Cæsaréæ, in Palæstína, natális sancti Apphiáni Mártyris, qui, ante sanctum Ædésium Mártyrem, fratrem suum, in persecutióne Galérii Maximiáni, cum Prǽsidem Urbánum idólis immolántem arguísset, sæve dilaniátus est, et, pédibus lino in oleum intíncto eóque incénso obvolútis, acerbíssime cruciátus, ac demum in mare demérsus; atque ita, tránsiens per ignem et aquam, edúctus est in refrigérium.

Ibídem pássio sanctæ Theodósiæ, Vírginis Týriæ, quæ, in eádem persecutióne, cum sanctos Confessóres ante tribúnal stantes públice salutásset, atque rogásset eos, ut, cum ad Dóminum perveníssent, sui recordaréntur, a milítibus tenta et ad Urbánum Prǽsidem ducta est; eoque iubénte, latéribus et mammis ad interióra usque dilaniátis, in mare tandem proiícitur.

Apud Língonas, in Gállia, sancti Urbáni Epíscopi.

Apud Comum sancti Abúndii, Epíscopi et Confessóris.

Cápuæ sancti Victóris Epíscopi, eruditióne et sanctitáte conspícui.

Lugdúni, in Gállia, sancti Nicétii, eiúsdem urbis Epíscopi, vita et miráculis clari.

In Palæstína deposítio sanctæ Maríæ Ægyptíacæ, quæ Peccátrix appellátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die II infra octavam Paschæ ~ Dies Octavæ I. classis


Ad Tertiam 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Paschæ ~ Dies Octavæ I. classis


Ad Sextam 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Paschæ ~ Dies Octavæ I. classis


Ad Nonam 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Paschæ ~ Dies Octavæ I. classis


Ad Vesperas 04-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Qui sunt hi sermónes * quos confértis ad ínvicem ambulántes, et estis tristes? allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui sunt hi sermónes quos confértis ad ínvicem ambulántes, et estis tristes? allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui solemnitáte pascháli, mundo remédia contulísti: pópulum tuum, quǽsumus, cælésti dono proséquere; ut et perféctam libertátem cónsequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Exod 13:5; 13:9

Introdúxit vos Dóminus in terram fluéntem lac et mel, allelúia: et ut lex Dómini semper sit in ore vestro, allelúia, allelúia.

Ps 104:1

Confitémini Dómino et invocáte nomen eius: annuntiáte inter gentes ópera eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Introdúxit vos Dóminus in terram fluéntem lac et mel, allelúia: et ut lex Dómini semper sit in ore vestro, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui sollemnitáte pascháli, mundo remédia contulísti: pópulum tuum, quǽsumus, cœlésti dono proséquere; ut et perféctam libertátem consequi mereátur, et ad vitam profíciat sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostólorum

Act. 10, 37-43.

In diébus illis: Stans Petrus in médio plebis, dixit: Viri fratres, vos scitis, quod factum est verbum per univérsam Iudǽam: incípiens enim a Galilǽa, post baptísmum, quod prædicávit Ioánnes, Iesum a Názareth: quómodo unxit eum Deus Spíritu Sancto et virtúte, qui pertránsiit benefaciéndo, et sanándo omnes oppréssos a diábolo, quóniam Deus erat cum illo. Et nos testes sumus ómnium, quæ fecit in regióne Iudæórum et Ierúsalem, quem occidérunt suspendéntes in ligno. Hunc Deus suscitávit tértia die, et dedit eum maniféstum fíeri, non omni pópulo, sed téstibus præordinátis a Deo: nobis, qui manducávimus et bíbimus cum illo, postquam resurréxit a mórtuis. Et præcépit nobis prædicáre pópulo et testificári, quia ipse est, qui constitútus est a Deo iudex vivórum et mortuórum. Huic omnes Prophétæ testimónium pérhibent, remissiónem peccatórum accípere per nomen eius omnes, qui credunt in eum.

℟. Deo grátias.

Graduale 


Ps 117:24; 117:2

Hæc dies, quam fecit Dóminus: exsultémus et lætémur in ea.

℣. Dicat nunc Israël, quóniam bonus: quóniam in sǽculum misericórdia eius.

Allelúia, allelúia.

Matt 28:2

Angelus Dómini descéndit de cœlo: et accédens revólvit lápidem, et sedébat super eum.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc. 24:13-35

In illo témpore: Duo ex discípulis Iesu ibant ipsa die in castéllum, quod erat in spátio stadiórum sexagínta ab Ierúsalem, nómine Emmaus. Et ipsi loquebántur ad ínvicem de his ómnibus, quæ accíderant. Et factum est, dum fabularéntur et secum quǽrerent: et ipse Iesus appropínquans ibat cum illis: óculi autem illórum tenebántur, ne eum agnóscerent. Et ait ad illos: Qui sunt hi sermónes, quos confértis ad ínvicem ambulántes, et estis tristes? Et respóndens unus, cui nomen Cléophas, dixit ei: Tu solus peregrínus es in Ierúsalem, et non cognovísti, quæ facta sunt in illa his diébus? Quibus ille dixit: Quæ? Et dixérunt: De Iesu Nazaréno, qui fuit vir Prophéta potens in ópere et sermóne, coram Deo et omni pópulo: et quómodo eum tradidérunt summi sacerdótes et príncipes nostri in damnatiónem mortis, et crucifixérunt eum. Nos autem sperabámus, quia ipse esset redemptúrus Israël: et nunc super hæc ómnia tértia dies est hódie, quod hæc facta sunt. Sed et mulíeres quædam ex nostris terruérunt nos, quæ ante lucem fuérunt ad monuméntum, et, non invénto córpore eius, venérunt, dicéntes se étiam visiónem Angelórum vidísse, qui dicunt eum vívere. Et abiérunt quidam ex nostris ad monuméntum: et ita invenérunt, sicut mulíeres dixérunt, ipsum vero non invenérunt. Et ipse dixit ad eos: O stulti et tardi corde ad credéndum in ómnibus, quæ locúti sunt Prophétæ! Nonne hæc opórtuit pati Christum, et ita intráre in glóriam suam? Et incípiens a Móyse et ómnibus Prophétis, interpretabátur illis in ómnibus Scriptúris, quæ de ipso erant. Et appropinquavérunt castéllo, quo ibant: et ipse se finxit lóngius ire. Et coëgérunt illum, dicéntes: Mane nobiscum, quóniam advesperáscit et inclináta est iam dies. Et intrávit cum illis. Et factum est, dum recúmberet cum eis, accépit panem, et benedíxit, ac fregit, et porrigébat illis. Et apérti sunt óculi eórum, et cognovérunt eum: et ipse evánuit ex óculis eórum. Et dixérunt ad ínvicem: Nonne cor nostrum ardens erat in nobis, dum loquerétur in via, et aperíret nobis Scriptúras? Et surgéntes eádem hora regréssi sunt in Ierúsalem: et invenérunt congregátas úndecim, et eos, qui cum illis erant, dicéntes: Quod surréxit Dóminus vere, et appáruit Simóni. Et ipsi narrábant, quæ gesta erant in via: et quómodo cognovérunt eum in fractióne panis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 28:2; 28:5-6

Angelus Dómini descéndit de cœlo, et dixit muliéribus: Quem quǽritis, surréxit, sicut dixit, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, preces pópuli tui cum oblatiónibus hostiárum: ut, paschálibus initiáta mystériis, ad æternitátis nobis medélam, te operánte, profíciant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 24:34

Surréxit Dóminus, et appáruit Petro, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos sacraméntis paschálibus satiásti, tua fácias pietáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die III infra octavam Paschæ ~ Dies Octavæ I. classis


Ad Matutinum 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 24:36-47 


In illo témpore: Stetit Iesus in médio discipulórum, et dicit eis: Pax vobis: ego sum, nolíte timére. Et réliqua.

 

Homilía sancti Ambrósii Epíscopi

Liber 10. Comment. in Lucam, cap. 24. ante finem 


Mirum, quo modo se natúra corpórea per impenetrábile corpus infúderit invisíbili áditu, visíbili conspéctu: tangi fácilis, diffícilis æstimári. Dénique conturbáti discípuli æstimábant se spíritum vidére. Et ídeo Dóminus, ut spéciem nobis resurrectiónis osténderet: Palpáte, inquit, et vidéte, quia spíritus carnem et ossa non habet, sicut me vidétis habére. Non ergo per incorpóream natúram, sed per resurrectiónis qualitátem, impérvia usu clausa penetrávit. Nam quod tángitur, corpus est: quod palpátur, corpus est.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli,

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

In córpore autem resurgémus. Seminátur enim corpus animále, surgit corpus spiritále: sed illud subtílius, hoc crássius, útpote adhuc terrénæ lábis qualitáte concrétum. Nam quómodo non corpus, in quo manébant insígnia vúlnerum, vestígia cicatrícum, quæ Dóminus palpánda óbtulit? In quo non solum fidem firmat, sed étiam devotiónem ácuit, quod vúlnera suscépta pro nobis cælo inférre máluit, abolére nóluit: ut Deo Patri nostræ prétia libertátis osténderet. Talem sibi Pater ad déxteram locat, trophǽum nostræ salútis ampléctens: tales illic Mártyres nobis cicatrícis suæ coróna monstrávit.

℣. Tu autem, Dómine, miserére nobis.

℟. Deo grátias.

 

℟. De ore prudéntis procédit mel, allelúia: dulcédo mellis est sub língua eius, allelúia:

* Favus distíllans lábia eius, allelúia, allelúia.

℣. Sapiéntia requiéscit in corde eius, et prudéntia in sermóne oris illíus.

℟. Favus distíllans lábia eius, allelúia, allelúia.

℣. Glória Patri, et Fílio, * et Spirítui Sancto.

℟. Favus distíllans lábia eius, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et quóniam sermo huc noster evásit, considerémus qua grátia secúndum Ioánnem credíderint Apóstoli, qui gavísi sunt; secúndum Lucam quasi incréduli redarguántur: ibi Spíritum Sanctum accéperint, hic sedére in civitáte iubeántur, quoadúsque induántur virtúte ex alto. Et vidétur mihi ille quasi Apóstolus maióra et altióra tetigísse, hic sequéntia et humánis próxima: hic histórico usus circúitu, ille compéndio: quia et de illo dubitári non potest, qui testimónium pérhibet de iis, quibus ipse intérfuit, et verum est testimónium eius: et ab hoc quoque, qui Evangelísta esse méruit, vel negligéntiæ, vel mendácii suspiciónem æquum est propulsári. Et ídeo verum putámus utrúmque, non sententiárum varietáte, nec personárum diversitáte distínctum. Nam etsi primo Lucas eos non credidísse dicat, póstea tamen credidísse demónstrat: et si prima considerémus, contrária sunt: si sequéntia, certum est conveníre.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Paschæ ~ Dies Octavæ I. classis


Ad Laudes 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Stetit Iesus * in médio discipulórum suórum, et dixit eis: Pax vobis, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Stetit Iesus in médio discipulórum suórum, et dixit eis: Pax vobis, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Paschæ ~ Dies Octavæ I. classis


Ad Primam 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Aprílis Luna vicésima tértia Anno Dómini 2024

 

Romæ natális beáti Xysti Primi, Papæ et Mártyris; qui, tempóribus Hadriáni Imperatóris, summa cum laude rexit Ecclésiam, ac demum, sub Antoníno Pio, ut sibi Christum lucrifáceret, libénter mortem sustínuit temporálem.

Tauroménii, in Sicília, sancti Pancrátii Epíscopi, qui Christi Evangélium, quod a sancto Petro Apóstolo illuc missus prædicáverat, martýrii sánguine consignávit.

Tomis, in Scýthia, natális sanctórum Mártyrum Evágrii et Benígni.

Tyri, in Phœnícia, sancti Vulpiáni Mártyris, qui, in persecutióne Maximiáni Galérii, cum áspide et cane insútus cúleo, in mare demérsus fuit.

Thessalonícæ pássio sanctárum Vírginum Agapis et Chióniæ, Diocletiáno Imperatóre, sub quo et sancta Virgo Iréne, eárum soror, póstmodum passúra erat. Ambæ vero, cum Christum negáre nollent, primum in cárcere macerátæ sunt, póstea in ignem missæ, sed a flammis intáctæ, ibi, oratióne ad Dóminum fusa, ánimas reddidérunt.

In monastério Medícii, in Bithýnia, deposítio sancti Nicétæ Abbátis, qui ob cultum sanctárum Imáginum, sub Leóne Arméno, multa passus est, ac tandem, iuxta Constantinópolim, Conféssor quiévit in pace.

In Anglia sancti Richárdi, Epíscopi Cicestrénsis, sanctitáte et miraculórum glória conspícui.

Eboríaci, in território Meldénsi, sanctæ Burgundofáræ, étiam Faræ nómine appellátæ, Abbatíssæ et Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die III infra octavam Paschæ ~ Dies Octavæ I. classis


Ad Tertiam 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Paschæ ~ Dies Octavæ I. classis


Ad Sextam 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Paschæ ~ Dies Octavæ I. classis


Ad Nonam 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Paschæ ~ Dies Octavæ I. classis


Ad Vesperas 04-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Vidéte manus meas * et pedes meos, quia ego ipse sum, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vidéte manus meas et pedes meos, quia ego ipse sum, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:3-4

Aqua sapiéntiæ potávit eos, allelúia: firmábitur in illis et non flectétur, allelúia: et exaltábit eos in ætérnum, allelúia, allelúia.

Ps 104: 1

Confitémini Dómino et invocáte nomen eius: annuntiáte inter gentes ópera eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Aqua sapiéntiæ potávit eos, allelúia: firmábitur in illis et non flectétur, allelúia: et exaltábit eos in ætérnum, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiam tuam novo semper fœtu multíplicas: concéde fámulis tuis; ut sacraméntum vivéndo téneant, quod fide percepérunt.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 13:16; 13:26-33

In diébus illis: Surgens Paulus et manu siléntium índicens, ait: Viri fratres, fílii géneris Abraham, et qui in vobis timent Deum, vobis verbum salútis huius missum est. Qui enim habitábant Ierúsalem, et príncipes eius, ignorántes Iesum et voces Prophetárum, quæ per omne sábbatum legúntur, iudicántes implevérunt: et nullam causam mortis inveniéntes in eo, petiérunt a Piláto, ut interfícerent eum. Cumque consummássent ómnia, quæ de eo scripta erant, deponéntes eum de ligno, posuérunt eum in monuménto. Deus vero suscitávit eum a mórtuis tértia die: qui visus est per dies multos his, qui simul ascénderant cum eo de Galilǽa in Ierúsalem, qui usque nunc sunt testes eius ad plebem. Et nos vobis annuntiámus eam, quæ ad patres nostros repromíssio facta est: quóniam hanc Deus adimplévit fíliis nostris, resúscitans Iesum Christum, Dóminum nostrum.

℟. Deo grátias.

Graduale 


Ps 117:24;106:2

Hæc dies, quam fecit Dóminus: exsultémus et lætémur in ea.

Ps 106:2

℣. Dicant nunc, qui redémpti sunt a Dómino: quos redémit de manu inimíci, et de regiónibus congregávit eos.

Allelúia, allelúia.

℣. Surrexit Dóminus de sepúlcro, qui pro nobis pepéndit in ligno.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc. 24, 36-47

In illo témpore: Stetit Iesus in médio discipulórum suórum et dicit eis: Pax vobis: ego sum, nolíte timére. Conturbáti vero et contérriti, existimábant se spíritum vidére. Et dixit eis: Quid turbáti estis, et cogitatiónes ascéndunt in corda vestra? Vidéte manus meas et pedes, quia ego ipse sum: palpáte et vidéte: quia spíritus carnem et ossa non habet, sicut me vidétis habére. Et cum hoc dixísset, osténdit eis manus et pedes. Adhuc autem illis non credéntibus et mirántibus præ gáudio, dixit: Habétis hic aliquid, quod manducétur? At illi obtulérunt ei partem piscis assi et favum mellis. Et cum manducásset coram eis, sumens relíquias, dedit eis. Et dixit ad eos: Hæc sunt verba, quæ locútus sum ad vos, cum adhuc essem vobíscum, quóniam necésse est impléri ómnia, quæ scripta sunt in lege Móysi et Prophétis et Psalmis de me. Tunc apéruit illis sensum, ut intellégerent Scriptúras. Et dixit eis: Quóniam sic scriptum est, et sic oportébat Christum pati, et resúrgere a mórtuis tértia die: et prædicári in nómine eius pœniténtiam, et remissiónem peccatórum in omnes gentes.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps. 17:14; 17:16

Intónuit de cœlo Dóminus, et Altíssimus dedit vocem suam: et apparuérunt fontes aquárum, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, fidélium preces cum oblatiónibus hostiárum: ut, per hæc piæ devotiónis offícia, ad cœléstem glóriam transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Col 3:1-2

Si consurrexístis cum Christo, quæ sursum sunt quǽrite, ubi Christus est in déxtera Dei sedens, allelúia: quæ sursum sunt sápite, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Concéde, quǽsumus, omnípotens Deus: ut paschális percéptio sacraménti, contínua in nostris méntibus persevéret.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die IV infra octavam Paschæ ~ Dies Octavæ I. classis


Ad Matutinum 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 21:1-14 


In illo témpore: Manifestávit se íterum Iesus discípulis ad mare Tiberíadis. Manifestávit autem sic: Erant simul Simon Petrus, et Thomas, qui dícitur Dídymus. Et réliqua.

 

Homilía sancti Gregórii Papæ

Homilia 24 in Evangelia 


Léctio sancti Evangélii, quæ modo in áuribus vestris lecta est, fratres mei, quæstióne ánimum pulsat, sed pulsatióne sua vim discretiónis índicat. Quæri étenim potest, cur Petrus, qui piscátor ante conversiónem fuit, post conversiónem ad piscatiónem rédiit: et cum Véritas dicat: Nemo míttens manum suam ad arátrum, et aspíciens retro, aptus est regno Dei: cur repétiit quod derelíquit? Sed si virtus discretiónis inspícitur, cítius vidétur: quia nimírum negótium, quod ante conversiónem sine peccáto éxstitit, hoc étiam post conversiónem repétere culpa non fuit.

℣. Tu autem, Dómine, miserére nobis.

℟. Deo grátias.

 

℟. Ecce vicit leo de tribu Iuda, radix David, aperíre librum, et sólvere septem signácula eius:

* Allelúia, allelúia, allelúia.

℣. Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

℟. Allelúia, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Nam piscatórem Petrum, Matthǽum vero teloneárium scimus: et post conversiónem suam ad piscatiónem Petrus rédiit, Matthǽus vero ad telónei negótium non resédit: quia áliud est victum per piscatiónem quǽrere, áliud autem telónei lucris pecúnias augére. Sunt enim pléraque negótia, quæ sine peccátis exhibéri aut vix, aut nullátenus possunt. Quæ ergo ad peccátum ímplicant, ad hæc necésse est, ut post conversiónem ánimus non recúrrat.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Glória Patri, et Fílio, * et Spirítui Sancto.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Quæri étiam potest, cur discípulis in mari laborántibus, post resurrectiónem suam Dóminus in líttore stetit, qui ante resurrectiónem suam coram discípulis in flúctibus maris ambulávit. Cuius rei rátio festíne cognóscitur, si ipsa, quæ tunc ínerat, causa pensétur. Quid enim mare, nisi præsens sǽculum signat, quod se cásuum tumúltibus, et undis vitæ corruptíbilis illídit? Quid per soliditátem líttoris, nisi illa perpetúitas quiétis ætérnæ figurátur? Quia ergo discípuli adhuc flúctibus mortális vitæ ínerant, in mari laborábant: quia autem Redémptor noster iam corruptiónem carnis excésserat, post resurrectiónem suam in líttore stabat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Laudes 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Míttite in déxteram * navígii rete, et inveniétis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Míttite in déxteram navígii rete, et inveniétis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Primam 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Aprílis Luna vicésima quarta Anno Dómini 2024

 

Híspali, in Hispánia, sancti Isidóri Epíscopi, Confessóris et Ecclésiæ Doctóris, sanctitáte et doctrína conspícui; qui zelo cathólicæ fídei et ecclesiásticæ observántia disciplínæ Hispánias illustrávit.

Medioláni deposítio sancti Ambrósii Epíscopi, Confessóris et Ecclésiæ Doctóris; cuius stúdio, inter cétera doctrínæ et miraculórum insígnia, témpore Ariánæ perfídiæ, tota fere Itália ad cathólicam fidem convérsa est. Ipsíus tamen festívitas séptimo Idus Decémbris potíssimum recólitur, quo die Epíscopus Mediolanénsis ordinátus est.

Thessalonícæ sanctórum Mártyrum Agathópodis Diáconi, et Theodúli Lectóris, qui, sub Maximiáno Imperatóre et Faustíno Prǽside, ob Christiánæ fídei confessiónem, in mare, alligáto ad collum saxo, demérsi sunt.

Constantinópoli sancti Platónis Mónachi, qui plúribus annis advérsus hæréticos, sanctárum Imáginum effractóres, invicto ánimo decertávit.

In Palæstína sancti Zósimi Anachorétæ, qui funus sanctæ Maríæ Ægyptíacæ curávit.

Panórmi sancti Benedícti a sancto Philadélpho, ob córporis nigrédinem cognoménto Nigri, ex Ordine Minórum, Confessóris, qui, signis et virtútibus clarus, in Dómino quiévit, et a Pio Séptimo, Pontífice Máximo, in Sanctórum númerum relátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die IV infra octavam Paschæ ~ Dies Octavæ I. classis


Ad Tertiam 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Sextam 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Nonam 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Vesperas 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Dixit Iesus * discípulis suis: Afférte de píscibus, quos prendidístis nunc. Ascéndit autem Simon Petrus, et traxit rete in terram plenum magnis píscibus, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit Iesus discípulis suis: Afférte de píscibus, quos prendidístis nunc. Ascéndit autem Simon Petrus, et traxit rete in terram plenum magnis píscibus, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos resurrectiónis Domínicæ ánnua solemnitáte lætíficas: concéde propítius; ut per temporália festa quæ ágimus, perveníre ad gaúdia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die IV infra octavam Paschæ ~ Dies Octavæ I. classis


Ad Completorium 04-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Die IV infra octavam Paschæ ~ Dies Octavæ I. classis


Sancta Missa 04-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Matt 25:34

Veníte, benedícti Patris mei, percípite regnum, allelúia: quod vobis parátum est ab orígine mundi, allelúia, allelúia, allelúia.

Ps 95:1

Cantáte Dómino cánticum novum: cantáte Dómino, omnis terra.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Veníte, benedícti Patris mei, percípite regnum, allelúia: quod vobis parátum est ab orígine mundi, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos Resurrectiónis Domínicæ ánnua solemnitáte lætíficas: concéde propítius; ut per temporália festa, quæ ágimus, perveníre ad gáudia ætérna mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 3:13-15; 3:17-19

In diébus illis: Apériens Petrus os suum, dixit: Viri Israëlítæ, et qui timétis Deum, audíte. Deus Abraham et Deus Isaac et Deus Iacob, Deus patrum nostrórum, glorificávit Fílium suum Iesum, quem vos quidem tradidístis et negástis ante fáciem Piláti, iudicánte illo dimítti. Vos autem sanctum et iustum negástis, et petístis virum homicídam donári vobis: auctórem vero vitæ interfecístis, quem Deus suscitávit a mórtuis, cuius nos testes sumus. Et nunc, fratres, scio, quia per ignorántiam fecístis, sicut et príncipes vestri. Deus autem, quæ prænuntiávit per os ómnium Prophetárum, pati Christum suum, sic implévit. Pœnitémini ígitur et convertímini, ut deleántur peccáta vestra.

℟. Deo grátias.

Graduale 


Ps 117:24; 117:16

Hæc dies, quam fecit Dóminus: exsultémus et lætémur in ea.

℣. Déxtera Dómini fecit virtútem, déxtera Dómini exaltávit me.

Allelúia, allelúia.

Luc 24:34

℣. Surréxit Dóminus vere: et appáruit Petro.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 21:1-14

In illo témpore: Manifestávit se íterum Iesus discípulis ad mare Tiberíadis. Manifestávit autem sic. Erant simul Simon Petrus et Thomas, qui dícitur Dídymus, et Nathánaël, qui erat a Cana Galilǽæ, et fílii Zebedǽi et álii ex discípulis eius duo. Dicit eis Simon Petrus: Vado piscári. Dicunt ei: Venímus et nos tecum. Et exiérunt et ascendérunt in navim: et illa nocte nihil prendidérunt. Mane autem facto, stetit Iesus in lítore: non tamen cognovérunt discípuli, quia Iesus est. Dixit ergo eis Iesus: Púeri, numquid pulmentárium habétis? Respondérunt ei: Non. Dicit eis: Míttite in déxteram navígii rete, et inveniétis. Misérunt ergo: et iam non valébant illud tráhere præ multitúdine píscium. Dixit ergo discípulus ille, quem diligébat Iesus, Petro: Dóminus est. Simon Petrus cum audísset, quia Dóminus est, túnica succínxit se - erat enim nudus, - et misit se in mare. Alii autem discípuli navígio venérunt - non enim longe erant a terra, sed quasi cúbitis ducéntis, - trahéntes rete píscium. Ut ergo descendérunt in terram, vidérunt prunas pósitas, et piscem superpósitum, et panem. Dicit eis Iesus: Afférte de píscibus, quos prendidístis nunc. Ascéndit Simon Petrus, et traxit rete in terram, plenum magnis píscibus centum quinquagínta tribus. Et cum tanti essent, non est scissum rete. Dicit eis Iesus: Veníte, prandéte. Et nemo audébat discumbéntium interrogáre eum: Tu quis es? sciéntes, quia Dóminus est. Et venit Iesus, et áccipit panem, et dat eis, et piscem simíliter. Hoc iam tértio manifestátus est Iesus discípulis suis, cum resurrexísset a mórtuis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 77:23-25

Portas cœli apéruit Dóminus: et pluit illis manna, ut éderent: panem cœli dedit eis: panem Angelórum manducávit homo, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícia, Dómine, paschálibus gáudiis immolámus: quibus Ecclésia tua mirabíliter et páscitur et nutrítur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Rom 6:9

Christus resúrgens ex mórtuis iam non móritur, allelúia: mors illi ultra non dominábitur, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Ab omni nos, quǽsumus, Dómine, vetustáte purgátos: sacraménti tui veneránda percéptio in novam tránsferat creatúram:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die V infra octavam Paschæ ~ Dies Octavæ I. classis


Ad Matutinum 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 20:11-18 


In illo témpore: María stábat ad monuméntum foris, plorans. Dum ergo fleret, inclinávit se, et prospéxit in monuméntum: et vidit duos Angelos in albis, sedéntes. Et réliqua.

 

Homilía sancti Gregórii Papæ

Homilia 25 in Evangelia 


María Magdaléne, quæ fúerat in civitáte peccátrix, amándo veritátem, lavit lácrimis máculas críminis: et vox Veritátis implétur, qua dícitur: Dimíssa sunt ei peccáta multa, quia diléxit multum. Quæ enim prius frígida peccándo remánserat, póstmodum amándo fórtiter ardébat. Nam postquam venit ad monuméntum, ibíque corpus Domínicum non invénit, sublátum crédidit, atque discípulis nuntiávit: qui veniéntes vidérunt, atque ita esse, ut múlier díxerat, credidérunt. Et de eis prótinus scriptum est: Abiérunt ergo discípuli ad semetípsos: ac deínde subiúngitur: María autem stábat ad monuméntum foris, plorans.

℣. Tu autem, Dómine, miserére nobis.

℟. Deo grátias.

 

℟. Tulérunt Dóminum meum, et néscio ubi posuérunt eum. Dicunt ei Angeli: Múlier, quid ploras? surréxit sicut dixit:

* Præcédet vos in Galilǽam: ibi eum vidébitis, allelúia, allelúia.

℣. Cum ergo fleret, inclinávit se, et prospéxit in monuméntum: et vidit duos Angelos in albis, sedéntes, qui dicunt ei.

℟. Præcédet vos in Galilǽam: ibi eum vidébitis, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Qua in re pensándum est, huius mulíeris méntem quanta vis amóris accénderat, quæ a monuménto Dómini, étiam discípulis recedéntibus, non recedébat. Exquirébat quem non invénerat: flebat inquírendo, et amóris sui igne succénsa, eius, quem ablátum crédidit, ardébat desidério. Unde cóntigit, ut eum sola tunc vidéret, quæ remánserat ut quǽreret: quia nimírum virtus boni óperis, perseverántia est: et voce Veritátis dícitur: Qui autem perseveráverit usque in finem, hic salvus erit.

℣. Tu autem, Dómine, miserére nobis.

℟. Deo grátias.

 

℟. Congratulámini mihi omnes qui dilígitis Dóminum, quia quem quærébam, appáruit mihi:

* Et dum flerem ad monuméntum, vidi Dóminum, allelúia, allelúia.

℣. Recedéntibus discípulis, non recedébam, et amóris eius igne succénsa, ardébam desidério.

℟. Et dum flerem ad monuméntum, vidi Dóminum, allelúia, allelúia.

℣. Glória Patri, et Fílio, * et Spirítui Sancto.

℟. Et dum flerem ad monuméntum, vidi Dóminum, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

María ergo cum fleret, inclinávit se, et prospéxit in monuméntum. Certe iam monuméntum vácuum víderat, iam sublátum Dóminum nuntiáverat: quid est, quod se íterum inclínat, íterum vidére desíderat? Sed amánti semel aspexísse non súfficit: quia vis amóris intentiónem multíplicat inquisitiónis. Quæsívit ergo prius, et mínime invénit: perseverávit ut quǽreret, unde et cóntigit, ut inveníret: actúmque est, ut desidéria diláta créscerent, et crescéntia cáperent quod inveníssent.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Laudes 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. María stabat * ad monuméntum plorans, et vidit duos Angelos in albis, sedéntes, et sudárium quod fúerat super caput Iesu, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. María stabat ad monuméntum plorans, et vidit duos Angelos in albis, sedéntes, et sudárium quod fúerat super caput Iesu, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Primam 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Aprílis Luna vicésima quinta Anno Dómini 2024

 

Venétiæ, in Británnia minóre, sancti Vincéntii, cognoménto Ferrérii, ex Ordine Prædicatórum, Confessóris, qui, potens ópere et sermóne, multa míllia infidélium convértit ad Christum.

In Africa pássio sanctórum Mártyrum, qui, in persecutióne Regis Ariáni Genseríci, in die Paschæ, in Ecclésia cæsi sunt; quorum Lector, dum in púlpito «A​llelúia» cantáret, sagítta in gútture transfíxus est.

Eódem die sancti Zenónis Mártyris, qui, pice íllitus et in ignem coniéctus, et hasta in médio rogo vulnerátus, martýrio coronátus est.

In Lesbo ínsula pássio sanctárum quinque Vírginum, quæ gládio martýrium consummárunt.

Thessalonícæ sanctæ Irénes Vírginis, quæ, cum sacros Libros contra Diocletiáni edíctum occultásset, ídeo, post tolerántiam cárceris, sagítta percússa est et igne cremáta, iussu Dulcétii Prǽsidis; sub quo et soróres eius simul Agape et Chiónia passæ ántea fúerant.

Palmæ, in ínsula Maiórica, sanctæ Catharínæ Thomas, Vírginis, Canoníssæ Reguláris ex Ordine sancti Augustíni, quam Pius Papa Undécimus in sanctárum Vírginum númerum rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die V infra octavam Paschæ ~ Dies Octavæ I. classis


Ad Tertiam 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Sextam 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Nonam 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Vesperas 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Tulérunt Dóminum meum, * et néscio ubi posuérunt eum: si tu sustulísti eum, dícito mihi, allelúia: et ego eum tollam, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tulérunt Dóminum meum, et néscio ubi posuérunt eum: si tu sustulísti eum, dícito mihi, allelúia: et ego eum tollam, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die V infra octavam Paschæ ~ Dies Octavæ I. classis


Ad Completorium 04-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Die V infra octavam Paschæ ~ Dies Octavæ I. classis


Sancta Missa 04-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap 10:20-21

Victrícem manum tuam, Dómine, laudavérunt páriter, allelúia: quia sapiéntia apéruit os mutum, et linguas infántium fecit disértas, allelúia, allelúia.

Ps 97:1

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Victrícem manum tuam, Dómine, laudavérunt páriter, allelúia: quia sapiéntia apéruit os mutum, et linguas infántium fecit disértas, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui diversitátem géntium in confessióne tui nóminis adunásti: da, ut renátis fonte baptísmatis una sit fides méntium, et píetas actiónum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolorum

Act 8:26-40

In diébus illis: Angelus Dómini locútus est ad Philíppum, dicens: Surge et vade contra meridiánum ad viam, quæ descéndit ab Ierúsalem in Gazam: hæc est desérta. Et surgens ábiit. Et ecce vir Æthiops eunúchus, potens Candácis regínæ Æthíopum, qui erat super omnes gazas eius, vénerat adoráre in Ierúsalem: et revertebátur sedens super currum suum, legénsque Isaíam Prophétam. Dixit autem Spíritus Philíppo: Accéde et adiúnge te ad currum istum. Accúrrens autem Philíppus, audívit eum legéntem Isaíam Prophétam, et dixit: Putásne, intéllegis, quæ legis? Qui ait: Et quómodo possum, si non áliquis osténderit mihi? Rogavítque Philíppum, ut ascénderet et sedéret secum. Locus autem Scriptúræ, quam legébat, erat hic: Tamquam ovis ad occisiónem ductus est: et sicut agnus coram tondénte se, sine voce, sic non apéruit os suum. In humilitáte iudícium eius sublátum est. Generatiónem eius quis enarrábit, quóniam tollétur de terra vita eius? Respóndens autem eunúchus Philíppo, dixit: Obsecro te, de quo Prophéta dicit hoc? de se, an de álio áliquo? Apériens autem Philíppus os suum, et incípiens a Scriptúra ista, evangelizávit illi Iesum. Et dum irent per viam, venérunt ad quandam aquam: et ait eunúchus: Ecce aqua, quid próhibet me baptizári? Dixit autem Philíppus: Si credis ex toto corde, licet. Et respóndens, ait: Credo, Fílium Dei esse Iesum Christum. Et iussit stare currum: et descendérunt utérque in aquam, Philíppus et eunúchus, et baptizávit eum. Cum autem ascendíssent de aqua, Spíritus Dómini rápuit Philíppum, et ámplius non vidit eum eunúchus. Ibat autem per viam suam gaudens. Philíppus autem invéntus est in Azóto, et pertránsiens evangelizábat civitátibus cunctis - donec veníret Cæsaréam - nomen Dómini Iesu Christi.

℟. Deo grátias.

Graduale 


Ps 117:24; 117:22-23.

Hæc dies, quam fecit Dóminus: exsultémus et lætémur in ea.

℣. Lápidem, quem reprobavérunt ædificántes, hic factus est in caput ánguli: a Dómino factum est istud, et est mirábile in óculis nostris.

Allelúia, allelúia,

℣. Surréxit Christus, qui creávit ómnia: et misértus est humáno géneri.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 20:11-18

In illo témpore: María stabat ad monuméntum foris, plorans. Dum ergo fleret, inclinávit se et prospéxit in monuméntum: et vidit duos Angelos in albis, sedéntes, unum ad caput et unum ad pedes, ubi pósitum fúerat corpus Iesu. Dicunt ei illi: Múlier, quid ploras? Dicit eis: Quia tulérunt Dóminum meum: et néscio, ubi posuérunt eum. Hæc cum dixísset, convérsa est retrórsum, et vidit Iesum stantem: et non sciébat, quia Iesus est. Dicit ei Iesus: Múlier, quid ploras? quem quæris? Illa exístimans, quia hortulánus esset, dicit ei: Dómine, si tu sustulísti eum, dícito mihi, ubi posuísti eum: et ego eum tollam. Dicit ei Iesus: María. Convérsa illa, dicit ei: Rabbóni - quod dícitur Magíster. - Dicit ei Iesus: Noli me tángere, nondum enim ascéndi ad Patrem meum: vade autem ad fratres meos et dic eis: Ascéndo ad Patrem meum et Patrem vestrum, Deum meum et Deum vestrum. Venit María Magdaléne annúntians discípulis: Quia vidi Dóminum, et hæc dixit mihi.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Exod 13:5

In die solemnitátis vestræ, dicit Dóminus, indúcam vos in terram fluéntem lac et mel, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, múnera populórum tuórum propítius: ut, confessióne tui nóminis et baptísmate renováti, sempitérnam beatitúdinem consequántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


1 Pet 2:9

Pópulus acquisitiónis, annuntiáte virtútes eius, allelúia: qui vos de ténebris vocávit in admirábile lumen suum, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Exáudi, Dómine, preces nostras: ut redemptiónis nostræ sacrosáncta commércia, et vitæ nobis cónferant præséntis auxílium, et gáudia sempitérna concílient.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die VI infra octavam Paschæ ~ Dies Octavæ I. classis


Ad Matutinum 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 28:16-20 


In illo témpore: Undecim discípuli abiérunt in Galilǽam in montem, ubi constitúerat illis Iesus. Et réliqua.

 

Homilía sancti Hierónymi Presbýteri

Lib. 4 Comment. in Matth., in fine 


Post resurrectiónem Iesus in monte Galilǽæ conspícitur, ibíque adorátur; licet quidam dúbitent, et dubitátio eórum nostram áugeat fidem. Tunc maniféstius osténditur Thomæ, et latus láncea vulnerátum, et manus fixas demónstrat clavis. Accédens Iesus locútus est eis, dicens: Data est mihi omnis potéstas in cælo et in terra. Illi potéstas data est, qui paulo ante crucifíxus, qui sepúltus in túmulo, qui mórtuus iacúerat, qui póstea resurréxit. In cælo autem et in terra potéstas data est: ut qui ante regnábat in cælo, per fidem credéntium regnet et in terris.

℣. Tu autem, Dómine, miserére nobis.

℟. Deo grátias.

 

℟. Surgens Iesus Dóminus noster, stans in médio discipulórum suórum, dixit:

* Pax vobis, allelúia: gavísi sunt discípuli viso Dómino, allelúia.

℣. Una ergo sabbatórum, cum fores essent clausæ, ubi erant discípuli congregáti, venit Iesus, et stetit in medio eórum, et dixit eis.

℟. Pax vobis, allelúia: gavísi sunt discípuli viso Dómino, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Eúntes autem docéte omnes gentes, baptizántes eos in nómine Patris, et Fílii, et Spíritus Sancti. Primum docent omnes gentes, deínde doctas intíngunt aqua. Non enim potest fíeri, ut corpus baptísmi recípiat sacraméntum, nisi ante ánima fídei suscéperit veritátem. Baptizántur autem in nómine Patris, et Fílii, et Spíritus Sancti: ut quorum una est divínitas, una sit largítio: noménque Trinitátis, unus Deus est.

℣. Tu autem, Dómine, miserére nobis.

℟. Deo grátias.

 

℟. Expurgáte vetus ferméntum, ut sitis nova conspérsio: étenim Pascha nostrum immolátus est Christus:

* Itaque epulémur in Dómino, allelúia.

℣. Mórtuus est propter delícta nostra, et resurréxit propter iustificatiónem nostram.

℟. Itaque epulémur in Dómino, allelúia.

℣. Glória Patri, et Fílio, * et Spirítui Sancto.

℟. Itaque epulémur in Dómino, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Docéntes eos serváre ómnia, quæcúmque mandávi vobis. Ordo præcípuus: iussit Apóstolis, ut primum docérent univérsas gentes, deínde fídei intíngerent sacraménto, et post fidem ac baptísma, quæ essent observánda præcíperent. Ac ne putémus lévia esse, quæ iussa sunt, et pauca, áddidit: Omnia quæcúmque mandávi vobis: ut quicúmque credíderint, qui in Trinitáte fúerint baptizáti, ómnia fáciant, quæ præcépta sunt. Et ecce ego vobíscum sum usque ad consummatiónem sǽculi. Qui usque ad consummatiónem sǽculi cum discípulis se futúrum esse promíttit, et illos osténdit semper esse victúros, et se nunquam a credéntibus recessúrum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die VI infra octavam Paschæ ~ Dies Octavæ I. classis


Ad Laudes 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Undecim discípuli * in Galilǽa vidéntes Dóminum adoravérunt, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Undecim discípuli in Galilǽa vidéntes Dóminum adoravérunt, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Die VI infra octavam Paschæ ~ Dies Octavæ I. classis


Ad Primam 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Aprílis Luna vicésima sexta Anno Dómini 2024

 

Medioláni pássio sancti Petri, ex Ordine Prædicatórum, Mártyris, qui ab hæréticis, ob fidem cathólicam, interémptus est. Ipsíus tamen festívitas recólitur tértio Kaléndas Maii.

Velehrádii, in Morávia, natális sancti Methódii, Epíscopi et Confessóris, qui, una cum sancto Cyríllo, item Epíscopo et fratre suo, cuius natális sextodécimo Kaléndas Mártii recensétur, multas Slávicas gentes earúmque Reges ad fidem Christi perdúxit. Horum autem Sanctórum festum Nonis Iúlii celebrátur.

In Macedónia sanctórum Mártyrum Timóthei et Diógenis.

In Pérside sanctórum centum vigínti Mártyrum.

Ascalóne, in Palæstína, pássio sanctórum Platónidis et aliórum duórum Mártyrum.

Carthágine sancti Marcellíni Mártyris, qui, ob cathólicæ fídei defensiónem, ab hæréticis occísus est.

In Dánia sancti Guliélmi Abbátis, vita et miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die VI infra octavam Paschæ ~ Dies Octavæ I. classis


Ad Tertiam 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die VI infra octavam Paschæ ~ Dies Octavæ I. classis


Ad Sextam 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die VI infra octavam Paschæ ~ Dies Octavæ I. classis


Ad Nonam 04-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Magnificat {Antiphona ex Proprio de Tempore}


Ant. Data est mihi * omnis potéstas in cælo et in terra, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Data est mihi omnis potéstas in cælo et in terra, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Hymnus{omittitur}

Canticum: Nunc dimittis 


Ant. Allelúia, allelúia, allelúia, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc dies * quam fecit Dóminus: exsultémus et lætémur in ea.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 77:53

Edúxit eos Dóminus in spe, allelúia: et inimícos eórum opéruit mare, allelúia, allelúia, allelúia.

Ps 77:1

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Edúxit eos Dóminus in spe, allelúia: et inimícos eórum opéruit mare, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui paschále sacraméntum in reconciliatiónis humánæ fœ́dere contulísti: da méntibus nostris; ut, quod professióne celebrámus, imitémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 3:18-22

Caríssimi: Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu. In quo et his, qui in cárcere erant, spirítibus véniens prædicávit: qui incréduli fúerant aliquándo, quando exspectábant Dei patiéntiam in diébus Noë, cum fabricarétur arca, in qua pauci, id est octo ánimæ salvæ factæ sunt per aquam. Quod et vos nunc símilis formæ salvos facit baptísma: non carnis deposítio sórdium, sed consciéntiæ bonæ interrogátio in Deum per resurrectiónem Iesu Christi, Dómini nostri, qui est in dextera Dei.

℟. Deo grátias.

Graduale 


Ps 117:24; 117:26-27

Hæc dies, quam fecit Dóminus: exsultémus et lætémur in ea.

℣. Benedíctus, qui venit in nómine Dómini: Deus Dóminus, et illúxit nobis.

Allelúia, allelúia.

Ps 95:10

Dícite in géntibus: quia Dóminus regnávit a ligno.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 28:16-20

In illo témpore: Undecim discípuli abiérunt in Galilǽam, in montem, ubi constitúerat illis Iesus. Et vidéntes eum adoravérunt: quidam autem dubitavérunt. Et accédens Iesus locútus est eis, dicens: Data est mihi omnis potéstas in cœlo, et in terra. Eúntes ergo, docéte omnes gentes, baptizántes eos in nómine Patris, et Fílii, et Spíritus Sancti: docéntes eos serváre ómnia, quæcúmque mandávi vobis. Et ecce, ego vobíscum sum ómnibus diébus usque ad consummatiónem sǽculi.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Exod 12:14

Erit vobis hæc dies memoriális, allelúia: et diem festum celebrábitis solémnem Dómino in progénies vestras: legítimum sempitérnum diem, allelúia, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, quǽsumus, Dómine, placátus assúme: quas et pro renatórum expiatióne peccáti deférimus, et pro acceleratióne cœléstis auxílii.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 28:18-19

Data est mihi omnis potéstas in cœlo et in terra, allelúia: eúntes, docéte omnes gentes, baptizántes eos in nómine Patris, et Fílii, et Spíritus Sancti, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Réspice, quǽsumus, Dómine, pópulum tuum: et, quem ætérnis dignátus es renováre mystériis, a temporálibus culpis dignánter absólve.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato in Albis ~ Dies Octavæ I. classis


Ad Matutinum 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus{omittitur}

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Ego sum qui sum, * et consílium meum non est cum ímpiis, sed in lege Dómini volúntas mea est, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum qui sum, et consílium meum non est cum ímpiis, sed in lege Dómini volúntas mea est, allelúia.

Ant. Postulávi Patrem meum, * allelúia: dedit mihi gentes, allelúia, in hereditátem, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postulávi Patrem meum, allelúia: dedit mihi gentes, allelúia, in hereditátem, allelúia.

Ant. Ego dormívi, * et somnum cepi: et exsurréxi, quóniam Dóminus suscépit me, allelúia, allelúia.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego dormívi, et somnum cepi: et exsurréxi, quóniam Dóminus suscépit me, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 20:1-9 


In illo témpore: Una sabbáti María Magdaléne venit mane, cum adhuc ténebræ essent, ad monuméntum. Et réliqua.

 

Homilía sancti Gregórii Papæ

Homilia 22 in Evangelia 


Léctio sancti Evangélii, quam modo, fratres, audístis, valde in superfície histórica est apérta: sed eius nobis sunt mystéria sub brevitáte requirénda. María Magdaléne, cum adhuc ténebræ essent, venit ad monuméntum. Iuxta históriam notátur hora: iuxta intelléctum vero mýsticum, requiréntis signátur intellegéntia. María étenim auctórem ómnium, quem in carne víderat mórtuum, quærébat in monuménto; et quia hunc mínime invénit, furátum crédidit. Adhuc ergo erant ténebræ, cum venit ad monuméntum. Cucúrrit cítius, discípulis nuntiávit: sed illi præ céteris cucurrérunt, qui præ céteris amavérunt, vidélicet Petrus et Ioánnes.

℣. Tu autem, Dómine, miserére nobis.

℟. Deo grátias.

 

℟. Christus resúrgens ex mórtuis, iam non móritur, mors illi ultra non dominábitur: quod enim mórtuus est peccáto, mórtuus est semel:

* Quod autem vivit, vivit Deo, allelúia, allelúia.

℣. Mórtuus est semel propter delícta nostra, et resurréxit propter iustificatiónem nostram.

℟. Quod autem vivit, vivit Deo, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Currébant autem duo simul: sed Ioánnes præcucúrrit cítius Petro. Venit prior ad monuméntum, et íngredi non præsúmpsit. Venit ergo postérior Petrus, et intrávit. Quid, fratres, quid cursus signíficat? Numquid hæc tam subtílis Evangelístæ descríptio a mystériis vacáre credénda est? Mínime. Neque enim se Ioánnes et præísse, et non intrásse díceret, si in ipsa sui trepidatióne mystérium defuísse credidísset. Quid ergo per Ioánnem, nisi synagóga: quid per Petrum, nisi Ecclésia designátur?

℣. Tu autem, Dómine, miserére nobis.

℟. Deo grátias.

 

℟. Isti sunt agni novélli, qui annuntiavérunt, allelúia: modo venérunt ad fontes,

* Repléti sunt claritáte, allelúia, allelúia.

℣. In conspéctu Agni amícti sunt stolis albis, et palmæ in mánibus eórum.

℟. Repléti sunt claritáte, allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt claritáte, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nec mirum esse videátur, quod per iuniórem synagóga, per seniórem vero Ecclésia signári perhibétur: quia etsi ad Dei cultum prior est synagóga, quam Ecclésia géntium, ad usum tamen sǽculi prior est multitúdo géntium, quam synagóga, Paulo attestánte, qui ait: Quia non prius quod spiritále est, sed quod animále. Per seniórem ergo Petrum significátur Ecclésia géntium: per iuniórem vero Ioánnem synagóga Iudæórum. Currunt ambo simul: quia ab ortus sui témpore usque ad occásum, pari et commúni via, etsi non pari et commúni sensu, gentílitas cum synagóga cucúrrit. Venit synagóga prior ad monuméntum, sed mínime intrávit: quia legis quidem mandáta percépit, prophetías de incarnatióne ac passióne Domínica audívit, sed crédere in mórtuum nóluit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Albis ~ Dies Octavæ I. classis


Ad Laudes 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Angelus autem Dómini * descéndit de cælo, et accédens revólvit lápidem, et sedébat super eum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus autem Dómini descéndit de cælo, et accédens revólvit lápidem, et sedébat super eum, allelúia, allelúia.

Ant. Et ecce terræmótus * factus est magnus: Angelus enim Dómini descéndit de cælo, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce terræmótus factus est magnus: Angelus enim Dómini descéndit de cælo, allelúia.

Ant. Erat autem * aspéctus eius sicut fulgur, vestiménta autem eius sicut nix, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erat autem aspéctus eius sicut fulgur, vestiménta autem eius sicut nix, allelúia, allelúia.

Ant. Præ timóre autem eius * extérriti sunt custódes, et facti sunt velut mórtui, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Præ timóre autem eius extérriti sunt custódes, et facti sunt velut mórtui, allelúia.

Ant. Respóndens autem Angelus, * dixit muliéribus: Nolíte timére: scio enim quod Iesum quǽritis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Angelus, dixit muliéribus: Nolíte timére: scio enim quod Iesum quǽritis, allelúia.

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Canticum: Benedictus {Antiphona ex Proprio de Tempore}


Ant. Currébant duo simul, * et ille álius discípulus præcucúrrit cítius Petro, et venit prior ad monuméntum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Currébant duo simul, et ille álius discípulus præcucúrrit cítius Petro, et venit prior ad monuméntum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino. Allelúia, allelúia.

℟. Deo grátias. Allelúia, allelúia.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Albis ~ Dies Octavæ I. classis


Ad Primam 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Aprílis Luna vicésima séptima Anno Dómini 2024

 

Domínica in Albis in Octáva Paschæ.

Rotómagi natális sancti Ioánnis Baptístæ de La Salle, Presbýteri et Confessóris, qui, in erudiénda adolescéntia præsértim páupere excéllens, et de religióne civilíque societáte præcláre méritus, Fratrum Scholárum Christianárum Sodalitátem instítuit. Eum Pius Duodécimus, Póntifex Máximus, ómnium Magistrórum púeris adolescentibúsque instituéndis præcípuum apud Deum cæléstem Patrónum constítuit. Ipsíus tamen festum Idibus Maii celebrátur.

In Africa item natális sanctórum Mártyrum Epiphánii Epíscopi, Donáti, Rufíni et aliórum trédecim.

Alexandríæ sancti Peléusii, Presbýteri et Mártyris.

Synópe, in Ponto, sanctórum ducentórum Mártyrum.

In Cilícia sancti Calliópii Mártyris, qui, sub Maximiáno Præfécto, post ália torménta, cápite in terram verso cruci affíxus, nóbili coróna martýrii decorátus est.

Nicomedíæ sancti Cyríaci et aliórum decem Mártyrum.

Verónæ sancti Saturníni, Epíscopi et Confessóris.

Romæ sancti Hegesíppi, qui, vicínus Apostolórum tempóribus, Romam venit ad Anicétum Pontíficem, ibíque mansit usque ad Eleuthérium, et Ecclesiasticórum Actuum a passióne Dómini usque ad suam ætátem sermóne símplici texuit históriam; ut, quorum vitam sectabátur, dicéndi quoque exprímeret charactére.

In Sýria sancti Aphraátis Anachorétæ, qui, Valéntis témpore, cathólicam fidem virtúte miraculórum advérsus Ariános deféndit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato in Albis ~ Dies Octavæ I. classis


Ad Tertiam 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Albis ~ Dies Octavæ I. classis


Ad Sextam 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Albis ~ Dies Octavæ I. classis


Ad Nonam 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus{omittitur}

Psalmi {Psalmi Dominica, antiphonæ  ex Psalterio secundum tempora}


Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Versus (In loco Capituli) 


Ant. Hæc dies * quam fecit Dóminus: exsultémus et lætémur in ea.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis


Ad Vesperas 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Ioann. 5:4 


Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Cum esset sero * die illa una sabbatórum, et fores essent clausæ, ubi erant discípuli congregáti in unum, stetit Iesus in médio, et dixit eis: Pax vobis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum esset sero die illa una sabbatórum, et fores essent clausæ, ubi erant discípuli congregáti in unum, stetit Iesus in médio, et dixit eis: Pax vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis


Ad Completorium 04-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 104:43.

Edúxit Dóminus pópulum suum in exsultatióne, allelúia: et eléctos suos in lætítia, allelúia, allelúia.

Ps 104:1

Confitémini Dómino et invocáte nomen eius: annuntiáte inter gentes ópera eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Edúxit Dóminus pópulum suum in exsultatióne, allelúia: et eléctos suos in lætítia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut, qui festa paschália venerándo égimus, per hæc contíngere ad gáudia ætérna mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 2:1-10

Caríssimi: Deponéntes ígitur omnem malítiam, et omnem dolum, et simulatiónes, et invídias, et omnes detractiónes, sicut modo géniti infántes, rationábile, sine dolo lac concupíscite: ut in eo crescátis in salútem: si tamen gustástis, quóniam dulcis est Dóminus. Ad quem accedéntes lápidem vivum, ab homínibus quidem reprobátum, a Deo autem eléctum et honorificátum: et ipsi tamquam lápides vivi superædificámini, domus spirituális, sacerdótium sanctum, offérre spirituáles hóstias, acceptábiles Deo per Iesum Christum. Propter quod cóntinet Scriptúra: Ecce, pono in Sion lápidem summum angulárem, eléctum, pretiósum: et qui credíderit in eum, non confundátur. Vobis ígitur honor credéntibus: non credéntibus autem lapis, quem reprobavérunt ædificántes, hic factus est in caput ánguli, et lapis offensiónis, et petra scándali his, qui offéndunt verbo, nec credunt in quo et pósiti sunt. Vos autem genus eléctum, regále sacerdótium, gens sancta, pópulus acquisitiónis: ut virtútes annuntiétis eius, qui de ténebris vos vocávit in admirábile lumen suum. Qui aliquándo non pópulus, nunc autem pópulus Dei: qui non consecúti misericórdiam, nunc autem misericórdiam consecúti.

℟. Deo grátias.

Graduale 


Allelúia, allelúia.

Ps 117:24

Hæc dies, quam fecit Dóminus: exsultémus et lætémur in ea. Allelúia.

Ps 112:1

Laudáte, púeri, Dóminum, laudáte nomen Dómini.

 Ab hoc die usque ad Sabbatum Quatuor Temporum Pentecostes inclusive, in omnibus Missis, non dicitur Graduale sed quatuor Allelúia cum duobus Versibus, ordine infrascripto; in Missa tamen Rogationum, in Vigilia Pentecostes et post quamlibet Lectionem in Sabbato Quatuor Temporum eiusdem, unum Allelúia dicitur cum unico Versu.

 

Sequentia 


Víctimæ pascháli laudes ímmolent Christiáni.

Agnus rédemit oves: Christus ínnocens Patri reconciliávit peccatóres.

Mors et vita duéllo conflixére mirándo: dux vitæ mórtuus regnat vivus.

Dic nobis, María, quid vidísti in via?

Sepúlcrum Christi vivéntis et glóriam vidi resurgéntis.

Angélicos testes, sudárium et vestes.

Surréxit Christus, spes mea: præcédet vos in Galilǽam.

Scimus Christum surrexísse a mórtuis vere: tu nobis, victor Rex, miserére. Amen. Allelúia.

Sequentia dicitur usque ad Sabbatum in Albis inclusive.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 20:1-9

In illo témpore: Una sábbati, María Magdaléne venit mane, cum adhuc ténebræ essent, ad monuméntum: et vidit lápidem sublátum a monuménto. Cucúrrit ergo, et venit ad Simónem Petrum, et ad álium discípulum, quem amábat Iesus, et dicit illis: Tulérunt Dóminum de monuménto, et nescímus, ubi posuérunt eum. Exiit ergo Petrus et ille álius discípulus, et venérunt ad monuméntum. Currébant autem duo simul, et ille álius discípulus præcucúrrit cítius Petro, et venit primus ad monuméntum. Et cum se inclinásset, vidit pósita linteámina, non tamen introívit. Venit ergo Simon Petrus sequens eum, et introívit in monuméntum, et vidit linteámina pósita, et sudárium, quod fúerat super caput eius, non cum linteamínibus pósitum, sed separátim involútum in unum locum. Tunc ergo introívit et ille discípulus, qui vénerat primus ad monuméntum: et vidit et crédidit: nondum enim sciébant Scriptúram, quia oportébat eum a mórtuis resúrgere.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 7:26-27

Benedíctus, qui venit in nómine Dómini: benedíximus vobis de domo Dómini: Deus Dóminus, et illúxit nobis, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, Dómine, semper nos per hæc mystéria paschália gratulári: ut contínua nostræ reparatiónis operátio perpétuæ nobis fiat causa lætítiæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hac potíssimum die gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Sabbato sancto usque ad Sábbatum in Albis dicitur: 

Communicántes, et diem sacratíssimum celebrántes Resurrectiónis Dómini nostri Iesu Christi secúndum carnem: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Gal 3:27

Omnes, qui in Christo baptizáti estis, Christum induístis, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Redemptiónis nostræ múnere vegetáti, quǽsumus, Dómine: ut, hoc perpétuæ salútis auxílio, fides semper vera profíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est, allelúia, allelúia.

℟. Deo grátias, allelúia, allelúia.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica in Albis in Octava Paschæ ~ I. classis


Ad Matutinum 04-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * lapis revolútus est, allelúia: ab óstio monuménti, allelúia, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, lapis revolútus est, allelúia: ab óstio monuménti, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola beáti Pauli Apóstoli ad Colossénses

Col 3:1-7 


1 Si consurrexístis cum Christo: quæ sursum sunt quǽrite, ubi Christus est in déxtera Dei sedens:

2 Quæ sursum sunt sápite, non quæ super terram.

3 Mórtui enim estis, et vita vestra est abscóndita cum Christo in Deo.

4 Cum Christus apparúerit, vita vestra: tunc et vos apparébitis cum ipso in glória.

5 Mortificáte ergo membra vestra, quæ sunt super terram: fornicatiónem, immundítiam, libídinem, concupiscéntiam malam, et avarítiam, quæ est simulacrórum sérvitus:

6 Propter quæ venit ira Dei super fílios incredulitátis:

7 In quibus et vos ambulástis aliquándo, cum viverétis in illis.

℣. Tu autem, Dómine, miserére nobis.

℟. Deo grátias.

 

℟. Angelus Dómini descéndit de cælo, et accédens revólvit lápidem, et super eum sedit, et dixit muliéribus:

* Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Et introëúntes in monuméntum, vidérunt iúvenem sedéntem in dextris, coopértum stola cándida, et obstupuérunt: qui dixit illis.

℟. Nolíte timére: scio enim quia crucifíxum quǽritis: iam surréxit: veníte, et vidéte locum, ubi pósitus erat Dóminus, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Col 3:8-13 


8 Nunc autem depónite et vos ómnia: iram, indignatiónem, malítiam, blasphémiam, turpem sermónem de ore vestro.

9 Nolíte mentíri ínvicem, expoliántes vos véterem hóminem cum áctibus suis,

10 Et induéntes novum eum, qui renovátur in agnitiónem secúndum imáginem eius qui creávit illum:

11 Ubi non est gentílis et Iudǽus, circumcísio et præpútium, Bárbarus et Scytha, servus et liber: sed ómnia, et in ómnibus Christus.

12 Indúite vos ergo, sicut elécti Dei, sancti, et dilécti, víscera misericórdiæ, benignitátem, humilitátem, modéstiam, patiéntiam:

13 Supportántes ínvicem, et donántes vobismetípsis si quis advérsus áliquem habet querélam: sicut et Dóminus donávit vobis, ita et vos.

Col 3:14-17 


14 Super ómnia autem hæc, caritátem habéte, quod est vínculum perfectiónis:

15 Et pax Christi exsúltet in córdibus vestris, in qua et vocáti estis in uno córpore: et grati estóte.

16 Verbum Christi hábitet in vobis abundánter, in omni sapiéntia, docéntes, et commonéntes vosmetípsos, psalmis, hymnis, et cánticis spirituálibus, in grátia cantántes in córdibus vestris Deo.

17 Omne, quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum.

℣. Tu autem, Dómine, miserére nobis.

℟. Deo grátias.

 

℟. Cum transísset sábbatum, María Magdaléne, et María Iacóbi, et Salóme emérunt arómata,

* Ut veniéntes úngerent Iesum, allelúia, allelúia.

℣. Et valde mane una sabbatórum, véniunt ad monuméntum, orto iam sole.

℟. Ut veniéntes úngerent Iesum, allelúia, allelúia.

℣. Glória Patri, et Fílio, * et Spirítui Sancto.

℟. Ut veniéntes úngerent Iesum, allelúia, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 20:19-31 


In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum: venit Iesus, et stetit in médio, et dixit eis: Pax vobis. Et réliqua.

 

Homilía sancti Gregórii Papæ

Homilia 26 in Evangelia 


Prima lectiónis huius evangélicæ quǽstio ánimum pulsat: quómodo post resurrectiónem corpus Domínicum verum fuit, quod clausis iánuis ad discípulos íngredi pótuit? Sed sciéndum nobis est, quod divína operátio, si ratióne comprehénditur, non est admirábilis: nec fides habet méritum, cui humána rátio præbet experiméntum. Sed hæc ipsa nostri Redemptóris ópera, quæ ex semetípsis comprehéndi nequáquam possunt, ex ália eius operatióne pensánda sunt: ut rebus mirabílibus fidem prǽbeant facta mirabilióra. Illud enim corpus Dómini intrávit ad discípulos iánuis clausis, quod vidélicet ad humános óculos per nativitátem suam clauso exívit útero Vírginis. Quid ergo mirum, si clausis iánuis post resurrectiónem suam in ætérnum iam victúrus intrávit, qui moritúrus véniens, non apérto útero Vírginis exívit?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Ioann. 5:4 


Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Cum esset sero * die illa una sabbatórum, et fores essent clausæ, ubi erant discípuli congregáti in unum, stetit Iesus in médio, et dixit eis: Pax vobis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum esset sero die illa una sabbatórum, et fores essent clausæ, ubi erant discípuli congregáti in unum, stetit Iesus in médio, et dixit eis: Pax vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis


Ad Primam 04-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Aprílis Luna vicésima octáva Anno Dómini 2024

 

Commemorátio sanctórum Herodiónis, Asýncriti et Phlegóntis, de quibus scribit beátus Paulus Apóstolus in Epístola ad Romános.

Alexandríæ sancti Ædésii Mártyris, qui, sub Maximiáno Galério Imperatóre, cum esset beáti Apphiáni frater, et ímpium Iúdicem, quod Deo dicátas Vírgines leónibus tráderet, palam argúeret, idcírco, a milítibus tentus sævissimísque afféctus supplíciis, in mare demérsus est pro Christo Dómino.

In Africa sanctórum Mártyrum Ianuárii, Máximæ et Macáriæ.

Carthágine sanctæ Concéssæ Mártyris.

Apud Corínthum beáti Dionýsii Epíscopi, qui eruditióne et grátia, quam hábuit in verbo Dei, non solum suæ civitátis et provínciæ pópulos, sed et aliárum provínciarum et úrbium Epíscopos epístolis erudívit; Romanósque Pontífices ádeo cóluit, ut eórum epístolas públice légere in Ecclésia diébus Domínicis consuevérit. Cláruit autem tempóribus Marci Antoníni Veri et Lúcii Aurélii Cómmodi.

Turónis, in Gállia, sancti Perpétui Epíscopi, admirándæ sanctitátis viri.

Ferentíni, in Hérnicis, sancti Redémpti Epíscopi, cuius méminit beátus Gregórius Papa.

Apud Comum sancti Amántii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica in Albis in Octava Paschæ ~ I. classis


Ad Tertiam 04-07-2024 


MatutinumLaudesPrimaTertia
SextaNonaVesperaCompletorium

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Ioann. 5:4 


Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis


Ad Sextam 04-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Ioann. 5:5-6 


Quis est autem qui vincit mundum, nisi qui credit quóniam Iesus est Fílius Dei? hic est, qui venit per aquam et sánguinem, Iesus Christus: non in aqua solum, sed in aqua et sánguine.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis


Ad Nonam 04-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Ioann. 5:9-10 


Si testimónium hóminum accípimus, testimónium Dei maius est: quóniam hoc est testimónium Dei, quod maius est, quóniam testificátus est de Fílio suo. Qui credit in Fílium Dei, habet testimónium Dei in se.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica in Albis in Octava Paschæ ~ I. classis
Commemoratio: In Annuntiatione Beatæ Mariæ Virginis

Ad Vesperas 04-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Ioann. 5:4 


Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Post dies octo * iánuis clausis ingréssus Dóminus dixit eis: Pax vobis, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Post dies octo iánuis clausis ingréssus Dóminus dixit eis: Pax vobis, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio In Annuntiatione Beatæ Mariæ Virginis 


Ant. Spíritus Sanctus in te descéndet, María, et virtus Altíssimi obumbrábit tibi. Allelúia.

 

℣. Ave, María, grátia plena. Allelúia.

℟. Dóminus tecum. Allelúia.

 

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


1 Pet 2:2

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Ps 80:2.

Exsultáte Deo, adiutóri nostro: iubiláte Deo Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Ioannes 5:4-10

Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra. Quis est, qui vincit mundum, nisi qui credit, quóniam Iesus est Fílius Dei? Hic est, qui venit per aquam et sánguinem, Iesus Christus: non in aqua solum, sed in aqua et sánguine. Et Spíritus est, qui testificátur, quóniam Christus est véritas. Quóniam tres sunt, qui testimónium dant in cœlo: Pater, Verbum, et Spíritus Sanctus: et hi tres unum sunt. Et tres sunt, qui testimónium dant in terra: Spíritus, et aqua, et sanguis: et hi tres unum sunt. Si testimónium hóminum accípimus, testimónium Dei maius est: quóniam hoc est testimónium Dei, quod maius est: quóniam testificátus est de Fílio suo. Qui credit in Fílium Dei, habet testimónium Dei in se.

℟. Deo grátias.

Alleluia 


Allelúia, allelúia.

Matt 28:7

In die resurrectiónis meæ, dicit Dóminus, præcédam vos in Galilǽam. Allelúia.

Ioannes 20:26

Post dies octo, iánuis clausis, stetit Iesus in médio discipulórum suórum, et dixit: Pax vobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 20:19-31

In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum: venit Iesus, et stetit in médio, et dixit eis: Pax vobis. Et cum hoc dixísset, osténdit eis manus et latus. Gavísi sunt ergo discípuli, viso Dómino. Dixit ergo eis íterum: Pax vobis. Sicut misit me Pater, et ego mitto vos. Hæc cum dixísset, insufflávit, et dixit eis: Accípite Spíritum Sanctum: quorum remiséritis peccáta, remittúntur eis; et quorum retinuéritis, reténta sunt. Thomas autem unus ex duódecim, qui dícitur Dídymus, non erat cum eis, quando venit Iesus. Dixérunt ergo ei álii discípuli: Vídimus Dóminum. Ille autem dixit eis: Nisi vídero in mánibus eius fixúram clavórum, et mittam dígitum meum in locum clavórum, et mittam manum meam in latus eius, non credam. Et post dies octo, íterum erant discípuli eius intus, et Thomas cum eis. Venit Iesus, iánuis clausis, et stetit in médio, et dixit: Pax vobis. Deínde dicit Thomæ: Infer dígitum tuum huc et vide manus meas, et affer manum tuam et mitte in latus meum: et noli esse incrédulus, sed fidélis. Respóndit Thomas et dixit ei: Dóminus meus et Deus meus. Dixit ei Iesus: Quia vidísti me, Thoma, credidísti: beáti, qui non vidérunt, et credidérunt. Multa quidem et ália signa fecit Iesus in conspéctu discipulórum suórum, quæ non sunt scripta in libro hoc. Hæc autem scripta sunt, ut credátis, quia Iesus est Christus, Fílius Dei: et ut credéntes vitam habeátis in nómine eius.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 28:2; 28:5-6

Angelus Dómini descéndit de cœlo, et dixit muliéribus: Quem quǽritis, surréxit, sicut dixit, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe múnera, Dómine, quǽsumus, exsultántis Ecclésiæ: et, cui causam tanti gáudii præstitísti, perpétuæ fructum concéde lætítiæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 20:27

Mitte manum tuam, et cognósce loca clavórum, allelúia: et noli esse incrédulus, sed fidélis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti; et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Matutinum 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Ave, María, grátia plena: * Dóminus tecum. Allelúia. 

Ant. Ave, María, grátia plena: * Dóminus tecum. Allelúia. 

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave, María, grátia plena: * Dóminus tecum. Allelúia. 

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum. Allelúia. 

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave, María, grátia plena: * Dóminus tecum. Allelúia. 

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum. Allelúia. 

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave, María, grátia plena: * Dóminus tecum. Allelúia. 

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum. Allelúia. 

Ant. Ave, María, grátia plena: * Dóminus tecum. Allelúia. 

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Benedícta tu * in muliéribus, et benedíctus fructus ventris tui. Allelúia.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui. Allelúia.

℣. Spécie tua et pulchritúdine tua. Allelúia.

℟. Inténde, próspere procéde, et regna. Allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 7:10-15 


10 Et adiécit Dóminus loqui ad Achaz, dicens:

11 Pete tibi signum a Dómino Deo tuo in profúndum inférni, sive in excélsum supra.

12 Et dixit Achaz: Non petam, et non tentábo Dóminum.

13 Et dixit: Audíte ergo, domus David: Numquid parum vobis est, moléstos esse homínibus, quia molésti estis et Deo meo?

14 Propter hoc dabit Dóminus ipse vobis signum. Ecce virgo concípiet, et páriet fílium, et vocábitur nomen eius Emmánuel.

15 Butýrum et mel cómedet, ut sciat reprobáre malum, et elígere bonum.

℣. Tu autem, Dómine, miserére nobis.

℟. Deo grátias.

 

℟. Missus est Gábriel Angelus ad Maríam Vírginem desponsátam Ioseph, núntians ei verbum; et expavéscit Virgo de lúmine: ne tímeas, María, invenísti grátiam apud Dóminum:

* Ecce concípies et páries, et vocábitur Altíssimi Fílius. Allelúia.

℣. Dabit ei Dóminus Deus sedem David, patris eius, et regnábit in domo Iacob in ætérnum.

℟. Ecce concípies et páries, et vocábitur Altíssimi Fílius. Allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 11:1-5 


1 Et egrediétur virga de radíce Iesse, et flos de radíce eius ascéndet.

2 Et requiéscet super eum Spíritus Dómini: spíritus sapiéntiæ et intelléctus, spíritus consílii et fortitúdinis, spíritus sciéntiæ et pietátis;

3 Et replébit eum spíritus timóris Dómini: non secúndum visiónem oculórum iudicábit, neque secúndum audítum áurium árguet:

4 Sed iudicábit in iustítia páuperes, et árguet in æquitáte pro mansuétis terræ: et percútiet terram virga oris sui, et spíritu labiórum suórum interfíciet ímpium.

5 Et erit iustítia cíngulum lumbórum eius: et fides cinctórium renum eius.

℣. Tu autem, Dómine, miserére nobis.

℟. Deo grátias.

 

℟. Ave, María, grátia plena; Dóminus tecum:

* Spíritus Sanctus supervéniet in te, et virtus Altíssimi obumbrábit tibi: quod enim ex te nascétur Sanctum, vocábitur Fílius Dei. Allelúia.

℣. Quómodo fiet istud, quóniam virum non cognósco? Et respóndens Angelus, dixit ei.

℟. Spíritus Sanctus supervéniet in te, et virtus Altíssimi obumbrábit tibi: quod enim ex te nascétur Sanctum, vocábitur Fílius Dei. Allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 35:1-7 


1 Lætábitur desérta et ínvia, et exsultábit solitúdo, et florébit quasi lílium.

2 Gérminans germinábit, et exsultábit lætabúnda et laudans: glória Líbani data est ei: decor Carméli et Saron, ipsi vidébunt glóriam Dómini, et decórem Dei nostri.

3 Confortáte manus dissolútas, et génua debília roboráte.

4 Dícite pusillánimis: Confortámini, et nolíte timére: ecce Deus vester ultiónem addúcet retributiónis: Deus ipse véniet, et salvábit vos.

5 Tunc aperiéntur óculi cæcórum, et aures surdórum patébunt.

6 Tunc sáliet sicut cervus claudus, et apérta erit lingua mutórum: quia scissæ sunt in desérto aquæ, et torréntes in solitúdine.

7 Et quæ erat árida, erit in stagnum, et sítiens in fontes aquárum.

℣. Tu autem, Dómine, miserére nobis.

℟. Deo grátias.

 

℟. Súscipe verbum, Virgo María, quod tibi a Dómino per Angelum transmíssum est: concípies et páries Deum páriter et hóminem, 

* Ut benedícta dicáris inter omnes mulíeres. Allelúia. 

℣. Paries quidem fílium, et virginitátis non patiéris detriméntum: efficiéris grávida, et eris mater semper intácta.

℟. Ut benedícta dicáris inter omnes mulíeres. Allelúia. 

℣. Glória Patri, et Fílio, * et Spirítui Sancto.

℟. Ut benedícta dicáris inter omnes mulíeres. Allelúia.

Nocturn II. 


Ant. Spécie tua * et pulchritúdine tua inténde, próspere procéde, et regna. Allelúia.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna. Allelúia.

℣. Adiuvábit eam Deus vultu suo. Allelúia.

℟. Deus in médio eius, non commovébitur. Allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 2 de Nativ. Domini 


Deus omnípotens et clemens, cuius natúra bónitas, cuius volúntas poténtia, cuius opus misericórdia est, statim ut nos diabólica malígnitas venéno suæ mortificávit invídiæ, prædestináta renovándis mortálibus suæ pietátis remédia, inter ipsa mundi primórdia præsignávit; denúntians serpénti futúrum semen mulíeris, quod nóxii cápitis elatiónem sua virtúte contéreret, Christum scílicet in carne ventúrum; Deum hominémque signans, qui natus ex Vírgine, violatórem humánæ propáginis incorrúpta nativitáte damnáret.

℣. Tu autem, Dómine, miserére nobis.

℟. Deo grátias.

 

℟. Ecce virgo concípiet, et páriet fílium, dicit Dóminus:

* Et vocábitur nomen eius Admirábilis, Deus, Fortis. Allelúia.

℣. Super sólium David, et super regnum eius sedébit in ætérnum.

℟. Et vocábitur nomen eius Admirábilis, Deus, Fortis. Allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Nam quia gloriabátur diábolus hóminem sua fraude decéptum divínis caruísse munéribus, et immortalitátis dote nudátum, duram mortis subísse senténtiam, seque in malis suis quoddam de prævaricatóris consórtio invenísse solátium; Deum quoque, iustæ severitátis exigénte ratióne, erga hóminem, quem in tanto honóre condíderat, antíquam mutásse senténtiam: opus fuit, dilectíssimi, secréti dispensatióne consílii ut incommutábilis Deus, cuius volúntas non potest sua benignitáte privári, primam pietátis suæ dispositiónem sacraménto occultióre compléret; et homo diabólicæ iniquitátis versútia actus in culpam, contra Dei propósitum non períret.

℣. Tu autem, Dómine, miserére nobis.

℟. Deo grátias.

 

℟. Egrediétur virga de radíce Iesse, et flos de radíce eius ascéndet:

* Et erit iustítia cíngulum lumbórum eius, et fides cinctórium renum eius. Allelúia.

℣. Et requiéscet super eum Spíritus Dómini: spíritus sapiéntiæ et intelléctus, spíritus consílii et fortitúdinis.

℟. Et erit iustítia cíngulum lumbórum eius, et fides cinctórium renum eius. Allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Adveniéntibus ergo tempóribus, dilectíssimi, quæ redemptióni hóminum fúerant præstitúta, ingréditur hæc ínfima Iesus Christus, Dóminus noster, de cælésti sede descéndens, et a patérna glória non recédens, novo órdine, nova nativitáte generátus: novo órdine, quia, invisíbilis in suis, visíbilis factus est in nostris; incomprehensíbilis, vóluit comprehéndi; ante témpora manens, esse cœpit ex témpore; universitátis Dóminus servílem formam, obumbráta maiestátis suæ dignitáte, suscépit; impassíbilis Deus, non dedignátus est homo esse passíbilis; et immortális, mortis légibus subiacére.

℣. Tu autem, Dómine, miserére nobis.

℟. Deo grátias.

 

℟. Sancta et immaculáta virgínitas, quibus te láudibus éfferam, néscio: 

* Quia quem cæli cápere non póterant, tuo grémio contulísti. Allelúia. 

℣. Benedícta tu in muliéribus, et benedíctus fructus ventris tui.

℟. Quia quem cæli cápere non póterant, tuo grémio contulísti. Allelúia. 

℣. Glória Patri, et Fílio, * et Spirítui Sancto.

℟. Quia quem cæli cápere non póterant, tuo grémio contulísti. Allelúia.

Nocturn III. 


Ant. Angelus Dómini * nuntiávit Maríæ, et concépit de Spíritu Sancto. Allelúia.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Dómini nuntiávit Maríæ, et concépit de Spíritu Sancto. Allelúia.

℣. Elégit eam Deus, et præelégit eam. Allelúia.

℟. In tabernáculo suo habitáre facit eam. Allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:26-38 


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et réliqua.

 

Homilía sancti Ambrósii Epíscopi

Liber 2 in Lucam 


Latent quidem divína mystéria, nec fácile, iuxta prophéticum dictum, quisquam hóminum potest scire consílium Dei. Sed tamen ex céteris factis, atque præcéptis Dómini Salvatóris póssumus intellégere, et hoc propensióris fuísse consílii, quod ea potíssimum elécta est, ut Dóminum páreret, quæ erat desponsáta viro. Cur autem non ántequam desponsarétur, impléta est? Fortásse ne dicerétur quod concéperat ex adultério.

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum: quia cum essem párvula, plácui Altíssimo,

* Et de meis viscéribus génui Deum et hóminem. Allelúia.

℣. Beátam me dicent omnes generatiónes, quia ancíllam húmilem respéxit Deus.

℟. Et de meis viscéribus génui Deum et hóminem. Allelúia.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Et ingréssus ad eam Angelus. Disce vírginem móribus, disce vírginem verecúndia, disce oráculo, disce mystério. Trepidáre vírginum est, et ad omnes viri affátus veréri. Discant mulíeres propósitum pudóris imitári. Sola in penetrálibus, quam nemo virórum víderit, solus Angelus repérerit: sola sine cómite, sola sine teste, ne quo degénere depravarétur affátu, ab Angelo salutátur.

℣. Tu autem, Dómine, miserére nobis.

℟. Deo grátias.

 

℟. Gaude, María Virgo, cunctas hǽreses sola interemísti, quæ Gabriélis Archángeli dictis credidísti: 

* Dum Virgo Deum et hóminem genuísti, et post partum, Virgo, invioláta permansísti. Allelúia. 

℣. Beáta es quæ credidísti: quia perfécta sunt ea, quæ dicta sunt tibi a Dómino.

℟. Dum Virgo Deum et hóminem genuísti, et post partum, Virgo, invioláta permansísti. Allelúia. 

℣. Glória Patri, et Fílio, * et Spirítui Sancto.

℟. Dum Virgo Deum et hóminem genuísti, et post partum, Virgo, invioláta permansísti. Allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Tanti namque mandáti mystérium non hóminis fuit, sed Angeli ore proméndum. Hódie primum audítur: Spíritus Sanctus supervéniet in te. Et audítur, et créditur. Dénique, Ecce, inquit, ancílla Dómini: contíngat mihi secúndum verbum tuum. Vide humilitátem, vide devotiónem. Ancíllam se dicit Dómini, quæ mater elígitur: nec repentíno exaltáta promísso est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Laudes 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Missus est * Gábriel Angelus ad Maríam Vírginem desponsátam Ioseph. Allelúia. 

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Gábriel Angelus ad Maríam Vírginem desponsátam Ioseph. Allelúia. 

Ant. Ave, María, * grátia plena; Dóminus tecum: benedícta tu in muliéribus. Allelúia. 

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ave, María, grátia plena; Dóminus tecum: benedícta tu in muliéribus. Allelúia. 

Ant. Ne tímeas, María, * invenísti grátiam apud Dóminum: ecce concípies et páries fílium. Allelúia. 

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tímeas, María, invenísti grátiam apud Dóminum: ecce concípies et páries fílium. Allelúia. 

Ant. Dabit ei Dóminus * sedem David, patris eius, et regnábit in ætérnum. Allelúia. 

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Dabit ei Dóminus sedem David, patris eius, et regnábit in ætérnum. Allelúia. 

Ant. Ecce ancílla Dómini: * fiat mihi secúndum verbum tuum. Allelúia. 

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce ancílla Dómini: fiat mihi secúndum verbum tuum. Allelúia. 

Capitulum Hymnus Versus {ex Proprio Sanctorum}


Isa 7:14-15 


Ecce virgo concípiet, et páriet fílium, et vocábitur nomen eius Emmánuel. Butýrum et mel cómedet, ut sciat reprobáre malum, et elígere bonum.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Ave, María, grátia plena. Allelúia.

℟. Dóminus tecum. Allelúia.

Canticum: Benedictus {Antiphona ex Proprio Sanctorum}


Ant. Quómodo fiet istud, * Angele Dei, quóniam virum non cognósco? Audi, María Virgo: Spíritus Sanctus supervéniet in te, et virtus Altíssimi obumbrábit tibi. Allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quómodo fiet istud, Angele Dei, quóniam virum non cognósco? Audi, María Virgo: Spíritus Sanctus supervéniet in te, et virtus Altíssimi obumbrábit tibi. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Primam 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Missus est * Gábriel Angelus ad Maríam Vírginem desponsátam Ioseph. Allelúia. 

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Gábriel Angelus ad Maríam Vírginem desponsátam Ioseph. Allelúia. 

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui natus es de María Vírgine.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Aprílis Luna vicésima nona Anno Dómini 2024

 

In Iudǽa sanctæ Maríæ Cléophæ, quam beátus Ioánnes Evangelísta sorórem sanctíssimæ Dei Genitrícis Maríæ núncupat, et cum hac simul iuxta crucem Iesu stetísse narrat.

Antiochíæ sancti Próchori, qui fuit unus de septem primis Diáconis; et, fide ac miráculis clarus, martýrio coronátus est.

Romæ natális sanctórum Mártyrum Demétrii, Concéssi, Hilárii et Sociórum.

Cæsaréæ, in Cappadócia, sancti Eupsýchii Mártyris, qui ob evérsum Fortúnæ fanum, sub Iuliáno Apóstata, martýrium consummávit.

In Africa sanctórum Mártyrum Massylitanórum, in quorum die natáli sanctus Augustínus tractátum hábuit.

Sírmii pássio sanctárum septem Vírginum et Mártyrum, quæ, dato simul prétio sánguinis, vitam mercátæ sunt ætérnam.

Amidæ, in Mesopotámia, sancti Acátii Epíscopi, qui pro rediméndis captívis étiam vasa Ecclésiæ conflávit ac véndidit.

Rotómagi sancti Hugónis, Epíscopi et Confessóris.

In civitáte Diénsi, in Gállia, sancti Marcélli Epíscopi, miráculis clari.

Móntibus, in Hannónia, beátæ Waldetrúdis, vitæ sanctimónia et miráculis claræ.

Romæ Translátio córporis sanctæ Mónicæ, matris beáti Augustíni Epíscopi; quod, ex Ostiis Tiberínis, Martíno Quinto Summo Pontífice, in Urbem delátum, in Ecclésia eiúsdem beáti Augustíni honorífice recónditum fuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Tertiam 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ave, María, * grátia plena; Dóminus tecum: benedícta tu in muliéribus. Allelúia. 

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ave, María, grátia plena; Dóminus tecum: benedícta tu in muliéribus. Allelúia. 

Capitulum Responsorium Versus {ex Proprio Sanctorum}


Isa 7:14-15 


Ecce virgo concípiet, et páriet fílium, et vocábitur nomen eius Emmánuel. Butýrum et mel cómedet, ut sciat reprobáre malum, et elígere bonum.

℟. Deo grátias.

 

℟.br. Spécie tua et pulchritúdine tua, * Allelúia, allelúia.

℟. Spécie tua et pulchritúdine tua, * Allelúia, allelúia.

℣. Inténde, próspere procéde, et regna.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spécie tua et pulchritúdine tua, * Allelúia, allelúia.

 

℣. Adiuvábit eam Deus vultu suo, allelúia.

℟. Deus in médio eius, non commovébitur, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Sextam 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ne tímeas, María, * invenísti grátiam apud Dóminum: ecce concípies et páries fílium. Allelúia. 

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tímeas, María, invenísti grátiam apud Dóminum: ecce concípies et páries fílium. Allelúia. 

Capitulum Responsorium Versus {ex Proprio Sanctorum}


Luc 1:32-33 


Dabit illi Dóminus Deus sedem David, patris eius, et regnábit in domo Iacob in ætérnum, et regni eius non erit finis.

℟. Deo grátias.

 

℟.br. Adiuvábit eam deus vultu suo, * Allelúia, allelúia.

℟. Adiuvábit eam deus vultu suo, * Allelúia, allelúia.

℣. Deus in médio eius, non commovébitur.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adiuvábit eam deus vultu suo, * Allelúia, allelúia.

 

℣. Elégit eam Deus, et præelégit eam, allelúia.

℟. In tabernáculo suo habitáre facit eam, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis
Tempora: Feria Secunda infra Hebdomadam I post Octavam Paschæ

Ad Nonam 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ecce ancílla Dómini: * fiat mihi secúndum verbum tuum. Allelúia. 

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce ancílla Dómini: fiat mihi secúndum verbum tuum. Allelúia. 

Capitulum Responsorium Versus {ex Proprio Sanctorum}


Isa 11:1-2 


Egrediétur virga de radíce Iesse, et flos de radíce eius ascéndet. Et requiéscet super eum Spíritus Dómini.

℟. Deo grátias.

 

℟.br. Elégit eam Deus, et præelégit eam, * Allelúia, allelúia.

℟. Elégit eam Deus, et præelégit eam, * Allelúia, allelúia.

℣. In tabernáculo suo habitáre facit eam.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eam Deus, et præelégit eam, * Allelúia, allelúia.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis


Ad Vesperas 04-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Missus est * Gábriel Angelus ad Maríam Vírginem desponsátam Ioseph. Allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Gábriel Angelus ad Maríam Vírginem desponsátam Ioseph. Allelúia.

Ant. Ave, María, * grátia plena; Dóminus tecum: benedícta tu in muliéribus. Allelúia.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ave, María, grátia plena; Dóminus tecum: benedícta tu in muliéribus. Allelúia.

Ant. Ne tímeas, María, * invenísti grátiam apud Dóminum: ecce concípies et páries fílium. Allelúia.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tímeas, María, invenísti grátiam apud Dóminum: ecce concípies et páries fílium. Allelúia.

Ant. Dabit ei Dóminus * sedem David, patris eius, et regnábit in ætérnum. Allelúia.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabit ei Dóminus sedem David, patris eius, et regnábit in ætérnum. Allelúia.

Ant. Ecce ancílla Dómini: * fiat mihi secúndum verbum tuum. Allelúia.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce ancílla Dómini: fiat mihi secúndum verbum tuum. Allelúia.

Capitulum Hymnus Versus {ex Proprio Sanctorum}


Isa 7:14-15 


Ecce virgo concípiet, et páriet fílium, et vocábitur nomen eius Emmánuel. Butýrum et mel cómedet, ut sciat reprobáre malum, et elígere bonum.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Ave, María, grátia plena. Allelúia.

℟. Dóminus tecum. Allelúia.

Canticum: Magnificat {Antiphona ex Proprio Sanctorum}


Ant. Gábriel Angelus * locútus est Maríæ dicens: Ave, grátia plena; Dóminus tecum: benedícta tu in muliéribus. Allelúia. 

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gábriel Angelus locútus est Maríæ dicens: Ave, grátia plena; Dóminus tecum: benedícta tu in muliéribus. Allelúia. 

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Annuntiatione Beatæ Mariæ Virginis ~ I. classis


Ad Completorium 04-08-2024 

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:13, 15 et 16

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne. Allelúia, allelúia.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ

Is 7:10-15

In diébus illis: Locútus est Dóminus ad Achaz, dicens: Pete tibi signum a Dómino, Deo tuo, in profúndum inférni, sive in excélsum supra. Et dixit Achaz: Non petam ei non tentábo Dóminum. Et dixit: Audíte ergo, domus David: Numquid parum vobis est, moléstos esse homínibus, quia molésti estis et Deo meo? Propter hoc dabit Dóminus ipse vobis signum. Ecce, Virgo concípiet et páriet fílium, et vocábitur nomen eius Emmánuel. Butýrum et mel cómedet, ut sciat reprobáre malum et elígere bonum.

℟. Deo grátias.

Alleluia 


Allelúia, allelúia.

Luc 1:28.

Ave, María, grátia plena; Dóminus tecum: benedícta tu in muliéribus. Allelúia.

Num 17, 8.

Virga Iesse flóruit: Virgo Deum et hóminem génuit: pacem Deus réddidit, in se reconcílians ima summis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 1:26-38

In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena; Dóminus tecum: benedícta tu in muliéribus. Quæ cum audísset, turbáta est in sermóne eius: et cogitábat, qualis esset ista salutátio. Et ait Angelus ei: Ne tímeas, María, invenísti enim grátiam apud Deum: ecce, concípies in útero et páries fílium, et vocábis nomen eius Iesum. Hic erit magnus, et Fílius Altíssimi vocábitur, et dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis. Dixit autem María ad Angelum: Quómodo fiet istud, quóniam virum non cognósco? Et respóndens Angelus, dixit ei: Spíritus Sanctus supervéniet in te, et virtus Altíssimi obumbrábit tibi. Ideóque et quod nascétur ex te Sanctum, vocábitur Fílius Dei. Et ecce, Elísabeth, cognáta tua, et ipsa concépit fílium in senectúte sua: et hic mensis sextus est illi, quæ vocátur stérilis: quia non erit impossíbile apud Deum omne verbum. Dixit autem María: Ecce ancílla Dómini, fiat mihi secúndum verbum tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 et 42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


In méntibus nostris, quǽsumus, Dómine, veræ fídei sacraménta confírma: ut, qui concéptum de Vírgine Deum verum et hóminem confitémur; per eius salutíferæ resurrectiónis poténtiam, ad ætérnam mereámur perveníre lætítiam.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitáte beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 7:14

Ecce, Virgo concípiet et páriet fílium: et vocábitur nomen eius Emmánuel. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Grátiam tuam, quǽsumus, Dómine, méntibus nostris infúnde: ut qui, Angelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Actibus Apostolórum

Act. 2:1-8 


1 Et cum compleréntur dies Pentecóstes, erant omnes páriter in eódem loco:

2 Et factus est repénte de cælo sonus, tamquam adveniéntis spíritus veheméntis, et replévit totam domum ubi erant sedéntes.

3 Et apparuérunt illis dispertítæ linguæ tamquam ignis, sedítque supra síngulos eórum:

4 Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis.

5 Erant autem in Ierúsalem habitántes Iudǽi, viri religiósi ex omni natióne quæ sub cælo est.

6 Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

7 Stupébant autem omnes, et mirabántur, dicéntes: Nonne ecce omnes isti qui loquúntur, Galilǽi sunt?

8 Et quómodo nos audívimus unusquísque linguam nostram in qua nati sumus?

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Act. 2:14-21 


14 Stans autem Petrus cum úndecim, levávit vocem suam, et locútus est eis: Viri Iudǽi, et qui habitátis Ierúsalem univérsi, hoc vobis notum sit, et áuribus percípite verba mea.

15 Non enim, sicut vos æstimátis, hi ébrii sunt, cum sit hora diéi tértia:

16 Sed hoc est quod dictum est per prophétam Ioël:

17 Et erit in novíssimis diébus, dicit Dóminus, effúndam de Spíritu meo super omnem carnem: et prophetábunt fílii vestri et fíliæ vestræ, et iúvenes vestri visiónes vidébunt, et senióres vestri sómnia somniábunt.

18 Et quidem super servos meos, et super ancíllas meas, in diébus illis effúndam de Spíritu meo, et prophetábunt:

19 Et dabo prodígia in cælo sursum, et signa in terra deórsum, sánguinem, et ignem, et vapórem fumi:

20 Sol convertétur in ténebras, et luna in sánguinem, ántequam véniat dies Dómini magnus et maniféstus.

21 Et erit: omnis quicúmque invocáverit nomen Dómini, salvus erit.

℣. Tu autem, Dómine, miserére nobis.

℟. Deo grátias.

 

℟. Surgens Iesus Dóminus noster, stans in médio discipulórum suórum, dixit:

* Pax vobis, allelúia: gavísi sunt discípuli viso Dómino, allelúia.

℣. Una ergo sabbatórum, cum fores essent clausæ, ubi erant discípuli congregáti, venit Iesus, et stetit in medio eórum, et dixit eis.

℟. Pax vobis, allelúia: gavísi sunt discípuli viso Dómino, allelúia.

℣. Glória Patri, et Fílio, * et Spirítui Sancto.

℟. Pax vobis, allelúia: gavísi sunt discípuli viso Dómino, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Act. 2:22-27 


22 Viri Israëlítæ, audíte verba hæc: Iesum Nazarénum, virum approbátum a Deo in vobis, virtútibus, et prodígiis, et signis, quæ fecit Deus per illum in médio vestri, sicut et vos scitis:

23 Hunc, definíto consílio et præsciéntia Dei tráditum, per manus iniquórum affligéntes interemístis:

24 Quem Deus suscitávit, solútis dolóribus inférni, iuxta quod impossíbile erat tenéri illum ab eo.

25 David enim dicit in eum: Providébam Dóminum in conspéctu meo semper: quóniam a dextris est mihi, ne commóvear:

26 Propter hoc lætátum est cor meum, et exsultávit lingua mea, ínsuper et caro mea requiéscet in spe:

27 Quóniam non derelínques ánimam meam in inférno, nec dabis sanctum tuum vidére corruptiónem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Laudes 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Præcédam vos * in Galilǽam, ibi me vidébitis, sicut dixi vobis, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Præcédam vos in Galilǽam, ibi me vidébitis, sicut dixi vobis, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Primam 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Aprílis Luna prima Anno Dómini 2024

 

Apud Babylónem sancti Ezechiélis Prophétæ, qui, a Iúdice pópuli Israël, quod eum de cultu idolórum argúeret, interféctus, in sepúlcro Sem et Arpháxad, Abrahæ progenitórum, sepúltus est; ad quod sepúlcrum, oratiónis causa, multi conflúere consuevérunt.

Romæ natális plurimórum sanctórum Mártyrum, quos sanctus Alexánder Papa, cum detinerétur in cárcere, baptizávit. Hos autem omnes Aureliánus Præféctus, navi vetústæ impósitos, in altum mare dedúci, et illic, ligátis ad colla lapídibus, mergi præcépit.

Alexandríæ sanctórum Mártyrum Apollónii Presbýteri, et aliórum quinque, qui, in persecutióne Maximiáni, in mare demérsi sunt.

In Africa sanctórum Mártyrum Teréntii, Africáni, Pompéii et Sociórum; qui, sub Décio Imperatóre et Fortuniáno Præfécto, virgis cæsi, equúleis torti aliísque supplíciis cruciáti, demum cápitis obtruncatióne martýrium complevérunt.

Gandávi, in Flándria, sancti Macárii, Epíscopi Antiochéni, virtútibus et miráculis clari.

Vallisoléti, in Hispánia, sancti Michaélis de Sanctis, ex Ordine Discalceatórum sanctíssimæ Trinitátis redemptiónis captivórum, Confessóris, innocéntia vitæ, admirábili pæniténtia et caritáte in Deum exímii; quem Pius Nonus, Póntifex Máximus, inter Sanctos rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam I post Octavam Paschæ ~ IV. classis


Ad Tertiam 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Sextam 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Nonam 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Vesperas 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Mitte manum tuam, * et cognósce loca clavórum, allelúia: et noli esse incrédulus, sed fidélis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mitte manum tuam, et cognósce loca clavórum, allelúia: et noli esse incrédulus, sed fidélis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam I post Octavam Paschæ ~ IV. classis


Ad Completorium 04-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


1 Pet 2:2

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Ps 80:2.

Exsultáte Deo, adiutóri nostro: iubiláte Deo Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Ioannes 5:4-10

Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra. Quis est, qui vincit mundum, nisi qui credit, quóniam Iesus est Fílius Dei? Hic est, qui venit per aquam et sánguinem, Iesus Christus: non in aqua solum, sed in aqua et sánguine. Et Spíritus est, qui testificátur, quóniam Christus est véritas. Quóniam tres sunt, qui testimónium dant in cœlo: Pater, Verbum, et Spíritus Sanctus: et hi tres unum sunt. Et tres sunt, qui testimónium dant in terra: Spíritus, et aqua, et sanguis: et hi tres unum sunt. Si testimónium hóminum accípimus, testimónium Dei maius est: quóniam hoc est testimónium Dei, quod maius est: quóniam testificátus est de Fílio suo. Qui credit in Fílium Dei, habet testimónium Dei in se.

℟. Deo grátias.

Alleluia 


Allelúia, allelúia.

Matt 28:7

In die resurrectiónis meæ, dicit Dóminus, præcédam vos in Galilǽam. Allelúia.

Ioannes 20:26

Post dies octo, iánuis clausis, stetit Iesus in médio discipulórum suórum, et dixit: Pax vobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 20:19-31

In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum: venit Iesus, et stetit in médio, et dixit eis: Pax vobis. Et cum hoc dixísset, osténdit eis manus et latus. Gavísi sunt ergo discípuli, viso Dómino. Dixit ergo eis íterum: Pax vobis. Sicut misit me Pater, et ego mitto vos. Hæc cum dixísset, insufflávit, et dixit eis: Accípite Spíritum Sanctum: quorum remiséritis peccáta, remittúntur eis; et quorum retinuéritis, reténta sunt. Thomas autem unus ex duódecim, qui dícitur Dídymus, non erat cum eis, quando venit Iesus. Dixérunt ergo ei álii discípuli: Vídimus Dóminum. Ille autem dixit eis: Nisi vídero in mánibus eius fixúram clavórum, et mittam dígitum meum in locum clavórum, et mittam manum meam in latus eius, non credam. Et post dies octo, íterum erant discípuli eius intus, et Thomas cum eis. Venit Iesus, iánuis clausis, et stetit in médio, et dixit: Pax vobis. Deínde dicit Thomæ: Infer dígitum tuum huc et vide manus meas, et affer manum tuam et mitte in latus meum: et noli esse incrédulus, sed fidélis. Respóndit Thomas et dixit ei: Dóminus meus et Deus meus. Dixit ei Iesus: Quia vidísti me, Thoma, credidísti: beáti, qui non vidérunt, et credidérunt. Multa quidem et ália signa fecit Iesus in conspéctu discipulórum suórum, quæ non sunt scripta in libro hoc. Hæc autem scripta sunt, ut credátis, quia Iesus est Christus, Fílius Dei: et ut credéntes vitam habeátis in nómine eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 28:2; 28:5-6

Angelus Dómini descéndit de cœlo, et dixit muliéribus: Quem quǽritis, surréxit, sicut dixit, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe múnera, Dómine, quǽsumus, exsultántis Ecclésiæ: et, cui causam tanti gáudii præstitísti, perpétuæ fructum concéde lætítiæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 20:27

Mitte manum tuam, et cognósce loca clavórum, allelúia: et noli esse incrédulus, sed fidélis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti; et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(1-15) [7]

49:1  Deus deórum, Dóminus locútus est: * et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act. 3:1-6 


1 Petrus autem et Ioánnes ascendébant in templum ad horam oratiónis nonam.

2 Et quidam vir, qui erat claudus ex útero matris suæ, baiulabátur; quem ponébant cotídie ad portam templi, quæ dícitur Speciósa, ut péteret eleemósynam ab introëúntibus in templum.

3 Is, cum vidísset Petrum et Ioánnem incipiéntes introíre in templum, rogábat ut eleemósynam accíperet.

4 Intuens autem in eum Petrus cum Ioánne, dixit: Réspice in nos.

5 At ille intendébat in eos, sperans se áliquid acceptúrum ab eis.

6 Petrus autem dixit: Argéntum et aurum non est mihi: quod autem hábeo, hoc tibi do: In nómine Iesu Christi Nazaréni surge, et ámbula.

℣. Tu autem, Dómine, miserére nobis.

℟. Deo grátias.

 

℟. Christus resúrgens ex mórtuis, iam non móritur, mors illi ultra non dominábitur: quod enim mórtuus est peccáto, mórtuus est semel:

* Quod autem vivit, vivit Deo, allelúia, allelúia.

℣. Mórtuus est semel propter delícta nostra, et resurréxit propter iustificatiónem nostram.

℟. Quod autem vivit, vivit Deo, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Act. 3:7-11 


7 Et, apprehénsa manu eius déxtera, allevávit eum, et prótinus consolidátæ sunt bases eius, et plantæ.

8 Et exsíliens stetit, et ambulábat; et intrávit cum illis in templum ámbulans, et exsíliens, et laudans Deum.

9 Et vidit omnis pópulus eum ambulántem, et laudántem Deum.

10 Cognoscébant autem illum, quod ipse erat, qui ad eleemósynam sedébat ad Speciósam portam templi; et impléti sunt stupóre et éxtasi in eo, quod contígerat illi.

11 Cum tenéret autem Petrum et Ioánnem, cucúrrit omnis pópulus ad eos ad pórticum, quæ appellátur Salomónis, stupéntes.

℣. Tu autem, Dómine, miserére nobis.

℟. Deo grátias.

 

℟. Surréxit pastor bonus, qui ánimam suam pósuit pro óvibus suis, et pro grege suo mori dignátus est:

* Allelúia, allelúia, allelúia.

℣. Etenim Pascha nostrum immolátus est Christus.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Act. 3:12-16 


12 Videns autem Petrus, respóndit ad pópulum: Viri Israëlítæ, quid mirámini in hoc, aut nos quid intuémini, quasi nostra virtúte aut potestáte fecérimus hunc ambuláre?

13 Deus Abraham, et Deus Isaac, et Deus Iacob, Deus patrum nostrórum glorificávit Fílium suum Iesum, quem vos quidem tradidístis et negástis ante fáciem Piláti, iudicánte illo dimítti.

14 Vos autem Sanctum et Iustum negástis, et petístis virum homicídam donári vobis:

15 Auctórem vero vitæ interfecístis, quem Deus suscitávit a mórtuis, cuius nos testes sumus.

16 Et in fide nóminis eius, hunc, quem vos vidístis et nostis, confirmávit nomen eius: et fides, quæ per eum est, dedit íntegram sanitátem istam in conspéctu ómnium vestrum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 96 [1]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Ego sum vitis vera, * allelúia: et vos pálmites veri, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum vitis vera, allelúia: et vos pálmites veri, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam I post Octavam Paschæ ~ IV. classis


Ad Primam 04-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Aprílis Luna secúnda Anno Dómini 2024

 

Sancti Leónis Papæ Primi, cognoménto Magni, Confessóris et Ecclésiæ Doctóris, cuius dies natális recólitur quarto Idus Novémbris.

Pérgami, in Asia, sancti Antípæ, testis fidélis, cuius méminit sanctus Ioánnes in Apocalýpsi. Ipse autem Antípas, sub Domitiáno Imperatóre, in bovem ǽneum candéntem coniéctus, martýrium consummávit.

Salónæ, in Dalmátia, sanctórum Mártyrum Domniónis Epíscopi, cum milítibus octo.

Gortýnæ, in Creta, sancti Philíppi Epíscopi, vita et doctrína claríssimi, qui, tempóribus Marci Antoníni Veri et Lúcii Aurélii Cómmodi, Ecclésiam sibi créditam regens, a furóre Gentílium et ab hæreticórum insídiis eándem tutátus est.

Nicomedíæ sancti Eustórgii Presbýteri.

Spoléti sancti Isaac, Mónachi et Confessóris, cuius virtútes sanctus Gregórius Papa commémorat.

Apud Gazam, in Palæstína, sancti Barsanúphii Anachorétæ, sub Iustiniáno Imperatóre.

Lucæ, in Etrúria, sanctæ Gemmæ Galgáni, Vírginis, contemplatióne Domínicæ Passiónis et vitæ sanctitáte mirábilis, quam Pius Papa Duodécimus in Sanctárum númerum rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam I post Octavam Paschæ ~ IV. classis


Ad Tertiam 04-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam I post Octavam Paschæ ~ IV. classis


Ad Sextam 04-10-2024 


MatutinumLaudesPrimaTertia
SextaNonaVesperaCompletorium

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 127 [1]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 129 [3]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 130 [4]

130:1  Dómine, non est exaltátum cor meum: * neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Quia vidísti me, * Thoma, credidísti: beáti qui non vidérunt, et credidérunt, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quia vidísti me, Thoma, credidísti: beáti qui non vidérunt, et credidérunt, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


1 Pet 2:2

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Ps 80:2.

Exsultáte Deo, adiutóri nostro: iubiláte Deo Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Ioannes 5:4-10

Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra. Quis est, qui vincit mundum, nisi qui credit, quóniam Iesus est Fílius Dei? Hic est, qui venit per aquam et sánguinem, Iesus Christus: non in aqua solum, sed in aqua et sánguine. Et Spíritus est, qui testificátur, quóniam Christus est véritas. Quóniam tres sunt, qui testimónium dant in cœlo: Pater, Verbum, et Spíritus Sanctus: et hi tres unum sunt. Et tres sunt, qui testimónium dant in terra: Spíritus, et aqua, et sanguis: et hi tres unum sunt. Si testimónium hóminum accípimus, testimónium Dei maius est: quóniam hoc est testimónium Dei, quod maius est: quóniam testificátus est de Fílio suo. Qui credit in Fílium Dei, habet testimónium Dei in se.

℟. Deo grátias.

Alleluia 


Allelúia, allelúia.

Matt 28:7

In die resurrectiónis meæ, dicit Dóminus, præcédam vos in Galilǽam. Allelúia.

Ioannes 20:26

Post dies octo, iánuis clausis, stetit Iesus in médio discipulórum suórum, et dixit: Pax vobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 20:19-31

In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum: venit Iesus, et stetit in médio, et dixit eis: Pax vobis. Et cum hoc dixísset, osténdit eis manus et latus. Gavísi sunt ergo discípuli, viso Dómino. Dixit ergo eis íterum: Pax vobis. Sicut misit me Pater, et ego mitto vos. Hæc cum dixísset, insufflávit, et dixit eis: Accípite Spíritum Sanctum: quorum remiséritis peccáta, remittúntur eis; et quorum retinuéritis, reténta sunt. Thomas autem unus ex duódecim, qui dícitur Dídymus, non erat cum eis, quando venit Iesus. Dixérunt ergo ei álii discípuli: Vídimus Dóminum. Ille autem dixit eis: Nisi vídero in mánibus eius fixúram clavórum, et mittam dígitum meum in locum clavórum, et mittam manum meam in latus eius, non credam. Et post dies octo, íterum erant discípuli eius intus, et Thomas cum eis. Venit Iesus, iánuis clausis, et stetit in médio, et dixit: Pax vobis. Deínde dicit Thomæ: Infer dígitum tuum huc et vide manus meas, et affer manum tuam et mitte in latus meum: et noli esse incrédulus, sed fidélis. Respóndit Thomas et dixit ei: Dóminus meus et Deus meus. Dixit ei Iesus: Quia vidísti me, Thoma, credidísti: beáti, qui non vidérunt, et credidérunt. Multa quidem et ália signa fecit Iesus in conspéctu discipulórum suórum, quæ non sunt scripta in libro hoc. Hæc autem scripta sunt, ut credátis, quia Iesus est Christus, Fílius Dei: et ut credéntes vitam habeátis in nómine eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 28:2; 28:5-6

Angelus Dómini descéndit de cœlo, et dixit muliéribus: Quem quǽritis, surréxit, sicut dixit, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe múnera, Dómine, quǽsumus, exsultántis Ecclésiæ: et, cui causam tanti gáudii præstitísti, perpétuæ fructum concéde lætítiæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 20:27

Mitte manum tuam, et cognósce loca clavórum, allelúia: et noli esse incrédulus, sed fidélis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti; et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Leonis I Papæ Confessoris et Ecclesiæ Doctoris ~ III. classis
Scriptura: Feria Quinta infra Hebdomadam I post Octavam Paschæ

Ad Matutinum 04-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(2-11) [4]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(2-13) [7]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act. 5:1-6 


1 Vir autem quidam nómine Ananías, cum Saphíra uxóre suo véndidit agrum,

2 Et fraudávit de prétio agri, cónscia uxóre sua: et áfferens partem quamdam, ad pedes Apostolórum pósuit.

3 Dixit autem Petrus: Ananía, cur tentávit Sátanas cor tuum, mentíri te Spirítui Sancto, et fraudáre de prétio agri?

4 Nonne manens tibi manébat, et venúndatum in tua erat potestáte? quare posuísti in corde tuo hanc rem? non es mentítus homínibus, sed Deo.

5 Audiens autem Ananías hæc verba, cécidit, et expirávit. Et factus est timor magnus super omnes qui audiérunt.

6 Surgéntes autem iúvenes amovérunt eum, et efferéntes sepeliérunt.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli,

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Act. 5:7-11 


7 Factum est autem quasi horárum trium spátium, et uxor ipsíus, nésciens quod factum fúerat, introívit.

8 Dixit autem ei Petrus: Dic mihi múlier, si tanti agrum vendidístis? At illa dixit: Etiam tanti.

9 Petrus autem ad eam: Quid útique convénit vobis tentáre Spíritum Dómini? Ecce pedes eórum qui sepeliérunt virum tuum ad óstium, et éfferent te.

10 Conféstim cécidit ante pedes eius, et expirávit. Intrántes autem iúvenes invenérunt illam mórtuam: et extulérunt, et sepeliérunt ad virum suum.

11 Et factus est timor magnus in univérsa ecclésia, et in omnes qui audiérunt hæc.

Act. 5:12-16 


12 Per manus autem Apostolórum fiébant signa et prodígia multa in plebe. Et erant unanímiter omnes in pórticu Salomónis.

13 Ceterórum autem nemo audébat se coniúngere illis: sed magnificábat eos pópulus.

14 Magis autem augebátur credéntium in Dómino multitúdo virórum ac mulíerum,

15 Ita ut in platéas eícerent infírmos, et pónerent in léctulis et grabátis, ut, veniénte Petro, saltem umbra illíus obumbráret quemquam illórum, et liberaréntur ab infirmitátibus suis.

16 Concurrébat autem et multitúdo vicinárum civitátum Ierúsalem, afferéntes ægros, et vexátos a spirítibus immúndis: qui curabántur omnes.

℣. Tu autem, Dómine, miserére nobis.

℟. Deo grátias.

 

℟. Ecce vicit leo de tribu Iuda, radix David, aperíre librum, et sólvere septem signácula eius:

* Allelúia, allelúia, allelúia.

℣. Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Leo primus, Etrúscus, eo témpore prǽfuit Ecclésiæ, cum rex Hunnórum Attila, cognoménto Flagéllum Dei, in Itáliam invádens, post captam et incénsam Aquiléiam, Romam petitúrus cópias paráverat. Cui occúrrens Leo, divína persuásit eloquéntia, ut regrederétur. Tum Romæ singulári ómnium lætítia excéptus, paulo post, invadénti Urbem Genseríco eádem eloquéntiæ vi persuásit, ut ab incéndiis, ignomíniis et cǽdibus abstinéret. Cum autem Ecclésiam a multis hærésibus maximéque a Nestoriánis et Eutychiánis exagitári vidéret, Concílium Chalcedonénse indíxit; ubi, sexcéntis trigínta coáctis epíscopis, Eutyches et Dióscorus, et íterum Nestórius condemnáti sunt; cuius Concílii decréta auctoritáte sua firmávit. Multas sacras ædes exstrúxit, ac monastérium vicínum basílicæ sancti Petri ædificávit. His et áliis præcláre gestis, cum multa sancte et luculénter scripsísset, quarto Idus Novémbris obdormívit in Dómino, anno pontificátus sui vigésimo primo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Aprílis Luna tértia Anno Dómini 2024

 

Verónæ pássio sancti Zenónis Epíscopi, qui inter persecutiónis procéllas eam Ecclésiam mira constántia gubernávit, et, Galliéni témpore, martýrio coronátus est.

In Cappadócia sancti Sabæ Gothi, qui, sub Valénte Imperatóre, cum Rex Gothórum Athanarícus Christiános insequerétur, in flumen, post dira torménta, proiéctus est; quo étiam témpore (ut sanctus Augustínus scribit) quamplúrimi ex Gothis orthodóxis coróna martýrii sunt insigníti.

Brácari, in Lusitánia, sancti Victóris Mártyris, qui, adhuc catechúmenus, cum noluísset idólum adoráre, et Christum Iesum magna constántia conféssus fuísset, ídeo, post multa torménta, cápite abscísso, méruit próprio sánguine baptizári.

Firmi, in Picéno, sanctæ Víssiæ, Vírginis et Mártyris.

Romæ, via Aurélia, natális sancti Iúlii Papæ Primi, qui advérsus Ariános pro fide cathólica plúrimum laborávit, ac, multis præcláre gestis, sanctitáte célebris quiévit in pace.

Apud Vapíngum óppidum, in Gállia, sancti Constantíni, Epíscopi et Confessóris.

Papíæ sancti Damiáni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, et ornávit eum. * Allelúia, allelúia.

℟. Amávit eum Dóminus, et ornávit eum. * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum. * Allelúia, allelúia.

 

℣. Elégit eum Dóminus sacerdótem sibi, allelúia.

℟. Ad sacrificándum ei hóstiam laudis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Leonis I Papæ Confessoris et Ecclesiæ Doctoris ~ III. classis
Scriptura: Feria Quinta infra Hebdomadam I post Octavam Paschæ

Ad Sextam 04-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus sacerdótem sibi. * Allelúia, allelúia.

℟. Elégit eum Dóminus sacerdótem sibi. * Allelúia, allelúia.

℣. Ad sacrificándum ei hóstiam laudis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eum Dóminus sacerdótem sibi. * Allelúia, allelúia.

 

℣. Tu es sacérdos in ætérnum, allelúia.

℟. Secúndum órdinem Melchisedech, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Leonis I Papæ Confessoris et Ecclesiæ Doctoris ~ III. classis
Scriptura: Feria Quinta infra Hebdomadam I post Octavam Paschæ

Ad Nonam 04-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos in ætérnum. * Allelúia, allelúia.

℟. Tu es sacérdos in ætérnum. * Allelúia, allelúia.

℣. Secúndum órdinem Melchísedech.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Tu es sacérdos in ætérnum. * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Leonis I Papæ Confessoris et Ecclesiæ Doctoris ~ III. classis


Ad Vesperas 04-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 132 [1]

132:1  Ecce quam bonum et quam iucúndum, * habitáre fratres in unum:

132:2  Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Leo, divínæ legis amátor, deprecáre pro nobis Fílium Dei, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Leo, divínæ legis amátor, deprecáre pro nobis Fílium Dei, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Leónem Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas. Allelúia, allelúia

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas. Allelúia, allelúia

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum Leónem Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Pet 5:1-4; 5:10-11.

Caríssimi: Senióres, qui in vobis sunt, óbsecro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum apparúerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Alleluia 


Allelúia, allelúia

Matt 16:18

Tu es Petrus, et super hanc petram ædificábo Ecclésiam meam

Ps 44:17-18.

Constítues eos príncipes super omnem terram: mémores erunt nóminis tui, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et déstruas, et ædífices et plantes. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam I post Octavam Paschæ ~ IV. classis


Ad Matutinum 04-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Actibus Apostolórum

Act. 8:9-13 


9 Vir autem quidam nómine Simon, qui ante fúerat in civitáte magus, sedúcens gentem Samaríæ, dicens se esse áliquem magnum:

10 Cui auscultábant omnes a mínimo usque ad máximum, dicéntes: Hic est virtus Dei, quæ vocátur magna.

11 Attendébant autem eum: propter quod multo témpore magíis suis dementásset eos.

12 Cum vero credidíssent Philíppo evangelizánti de regno Dei, in nómine Iesu Christi baptizabántur viri ac mulíeres.

13 Tunc Simon et ipse crédidit: et cum baptizátus esset, adhærébat Philíppo. Videns étiam signa et virtútes máximas fíeri, stupens admirabátur.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Act. 8:14-19 


14 Cum autem audíssent Apóstoli qui erant Ierosólymis, quod recepísset Samaría verbum Dei, misérunt ad eos Petrum et Ioánnem.

15 Qui cum veníssent, oravérunt pro ipsis ut accíperent Spíritum Sanctum:

16 Nondum enim in quemquam illórum vénerat, sed baptizáti tantum erant in nómine Dómini Iesu.

17 Tunc imponébant manus super illos, et accipiébant Spíritum Sanctum.

18 Cum vidísset autem Simon quia per impositiónem manus Apostolórum darétur Spíritus Sanctus, óbtulit eis pecúniam,

19 Dicens: Date et mihi hanc potestátem, ut cuicúmque imposúero manus, accípiat Spíritum Sanctum.

℣. Tu autem, Dómine, miserére nobis.

℟. Deo grátias.

 

℟. Surgens Iesus Dóminus noster, stans in médio discipulórum suórum, dixit:

* Pax vobis, allelúia: gavísi sunt discípuli viso Dómino, allelúia.

℣. Una ergo sabbatórum, cum fores essent clausæ, ubi erant discípuli congregáti, venit Iesus, et stetit in medio eórum, et dixit eis.

℟. Pax vobis, allelúia: gavísi sunt discípuli viso Dómino, allelúia.

℣. Glória Patri, et Fílio, * et Spirítui Sancto.

℟. Pax vobis, allelúia: gavísi sunt discípuli viso Dómino, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Act. 8:19-24 


19 Petrus autem dixit ad eum:

20 Pecúnia tua tecum sit in perditiónem: quóniam donum Dei existimásti pecúnia possidéri.

21 Non est tibi pars neque sors in sermóne isto: cor enim tuum non est rectum coram Deo.

22 Pœniténtiam ítaque age ab hac nequítia tua: et roga Deum, si forte remittátur tibi hæc cogitátio cordis tui.

23 In felle enim amaritúdinis, et obligatióne iniquitátis, vídeo te esse.

24 Respóndens autem Simon, dixit: Precámini vos pro me ad Dóminum, ut nihil véniat super me horum quæ dixístis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam I post Octavam Paschæ ~ IV. classis


Ad Laudes 04-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Venérunt ad monuméntum * María Magdaléne, et áltera María, vidére sepúlcrum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Venérunt ad monuméntum María Magdaléne, et áltera María, vidére sepúlcrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam I post Octavam Paschæ ~ IV. classis


Ad Primam 04-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Aprílis Luna quarta Anno Dómini 2024

 

Híspali, in Hispánia, sancti Hermenegíldi Mártyris, qui fuit fílius Leovigíldi, Regis Visigothórum Ariáni; atque ob cathólicæ fídei confessiónem coniéctus in cárcerem, et, cum in solemnitáte Pascháli Communiónem ab Epíscopo Ariáno accípere noluísset, pérfidi patris iussu secúri percússus est, ac regnum cæléste pro terréno Rex et Martyr intrávit.

Romæ, in persecutióne Marci Antoníni Veri et Lúcii Aurélii Cómmodi, pássio sancti Iustíni, Philósophi et Mártyris; qui, cum secúndum librum pro religiónis nostræ defensióne præfátis Imperatóribus porrexísset, eámque ibídem disputándo strénue propugnásset, Crescéntis Cýnici, cuius vitam et mores nefários redargúerat, insídiis accusátus quod Christiánus esset, remuneratiónem linguæ fidélis, martýrii munus accépit. Ipsíus tamen festum sequénti die recólitur.

Pérgami, in Asia, in eádem persecutióne, natális sanctórum Mártyrum Carpi, Thyatirénsis Epíscopi; Pápyli Diáconi, et Agathonícæ, eiúsdem Pápyli soróris et óptimæ féminæ, atque Agathodóri, eórum fámuli, aliorúmque multórum. Hi omnes, post vários cruciátus, pro beátis confessiónibus martýrio coronáti sunt.

Doróstori, in Mýsia inferióre, pássio sanctórum Máximi, Quinctiliáni et Dadæ, in persecutióne Diocletiáni.

Ravénnæ sancti Ursi, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam I post Octavam Paschæ ~ IV. classis


Ad Tertiam 04-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam I post Octavam Paschæ ~ IV. classis

MatutinumLaudesPrimaTertia

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam I post Octavam Paschæ ~ IV. classis


Ad Nonam 04-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Post dies octo * iánuis clausis ingréssus Dóminus dixit eis: Pax vobis, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Post dies octo iánuis clausis ingréssus Dóminus dixit eis: Pax vobis, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


1 Pet 2:2

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Ps 80:2.

Exsultáte Deo, adiutóri nostro: iubiláte Deo Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Quasi modo géniti infántes, allelúia: rationábiles, sine dolo lac concupíscite, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui paschália festa perégimus, hæc, te largiénte, móribus et vita teneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Ioannes 5:4-10

Caríssimi: Omne, quod natum est ex Deo, vincit mundum: et hæc est victória, quæ vincit mundum, fides nostra. Quis est, qui vincit mundum, nisi qui credit, quóniam Iesus est Fílius Dei? Hic est, qui venit per aquam et sánguinem, Iesus Christus: non in aqua solum, sed in aqua et sánguine. Et Spíritus est, qui testificátur, quóniam Christus est véritas. Quóniam tres sunt, qui testimónium dant in cœlo: Pater, Verbum, et Spíritus Sanctus: et hi tres unum sunt. Et tres sunt, qui testimónium dant in terra: Spíritus, et aqua, et sanguis: et hi tres unum sunt. Si testimónium hóminum accípimus, testimónium Dei maius est: quóniam hoc est testimónium Dei, quod maius est: quóniam testificátus est de Fílio suo. Qui credit in Fílium Dei, habet testimónium Dei in se.

℟. Deo grátias.

Alleluia 


Allelúia, allelúia.

Matt 28:7

In die resurrectiónis meæ, dicit Dóminus, præcédam vos in Galilǽam. Allelúia.

Ioannes 20:26

Post dies octo, iánuis clausis, stetit Iesus in médio discipulórum suórum, et dixit: Pax vobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 20:19-31

In illo témpore: Cum sero esset die illo, una sabbatórum, et fores essent clausæ, ubi erant discípuli congregáti propter metum Iudæórum: venit Iesus, et stetit in médio, et dixit eis: Pax vobis. Et cum hoc dixísset, osténdit eis manus et latus. Gavísi sunt ergo discípuli, viso Dómino. Dixit ergo eis íterum: Pax vobis. Sicut misit me Pater, et ego mitto vos. Hæc cum dixísset, insufflávit, et dixit eis: Accípite Spíritum Sanctum: quorum remiséritis peccáta, remittúntur eis; et quorum retinuéritis, reténta sunt. Thomas autem unus ex duódecim, qui dícitur Dídymus, non erat cum eis, quando venit Iesus. Dixérunt ergo ei álii discípuli: Vídimus Dóminum. Ille autem dixit eis: Nisi vídero in mánibus eius fixúram clavórum, et mittam dígitum meum in locum clavórum, et mittam manum meam in latus eius, non credam. Et post dies octo, íterum erant discípuli eius intus, et Thomas cum eis. Venit Iesus, iánuis clausis, et stetit in médio, et dixit: Pax vobis. Deínde dicit Thomæ: Infer dígitum tuum huc et vide manus meas, et affer manum tuam et mitte in latus meum: et noli esse incrédulus, sed fidélis. Respóndit Thomas et dixit ei: Dóminus meus et Deus meus. Dixit ei Iesus: Quia vidísti me, Thoma, credidísti: beáti, qui non vidérunt, et credidérunt. Multa quidem et ália signa fecit Iesus in conspéctu discipulórum suórum, quæ non sunt scripta in libro hoc. Hæc autem scripta sunt, ut credátis, quia Iesus est Christus, Fílius Dei: et ut credéntes vitam habeátis in nómine eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 28:2; 28:5-6

Angelus Dómini descéndit de cœlo, et dixit muliéribus: Quem quǽritis, surréxit, sicut dixit, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe múnera, Dómine, quǽsumus, exsultántis Ecclésiæ: et, cui causam tanti gáudii præstitísti, perpétuæ fructum concéde lætítiæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 20:27

Mitte manum tuam, et cognósce loca clavórum, allelúia: et noli esse incrédulus, sed fidélis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti; et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Hermenegildi Martyris ~ III. classis
Scriptura: Sabbato infra Hebdomadam I post Octavam Paschæ

Ad Matutinum 04-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Proprio Sanctorum}


Regáli sólio fortis Ibériæ,

Hermenegílde, iubar, glória Mártyrum,

Christi quos amor almis

Cæli cœ́tibus ínserit.

 

Ut perstas pátiens, pollícitum Deo

Servans obséquium! quo pótius tibi

Nil propónis, et arces

Cautus nóxia, quæ placent.

 

Ut motus cóhibes, pábula qui parant

Surgéntis vítii, non dúbios agens

Per vestígia gressus,

Quo veri via dírigit!

 

Sit rerum Dómino iugis honor Patri,

Et natum célebrent ora precántium,

Divinúmque suprémis

Flamen láudibus éfferant.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act. 10:1-8 


1 Vir autem quidam erat in Cæsaréa, nómine Cornélius, centúrio cohórtis quæ dícitur Itálica,

2 Religiósus, ac timens Deum cum omni domo sua, fáciens eleemósynas multas plebi, et déprecans Deum semper.

3 Is vidit in visu maniféste, quasi hora diéi nona, ángelum Dei introëúntem ad se, et dicéntem sibi: Cornéli.

4 At ille íntuens eum, timóre corréptus, dixit: Quid est, dómine? Dixit autem illi: Oratiónes tuæ et eleemósynæ tuæ ascendérunt in memóriam in conspéctu Dei.

5 Et nunc mitte viros in Ioppen, et accérsi Simónem quemdam, qui cognominátur Petrus:

6 Hic hospitátur apud Simónem quemdam coriárium, cuius est domus iuxta mare: hic dicet tibi quid te opórteat fácere.

7 Et cum discessísset ángelus qui loquebátur illi, vocávit duos domésticos suos, et mílitem metuéntem Dóminum ex his qui illi parébant.

8 Quibus cum narrásset ómnia, misit illos in Ioppen.

℣. Tu autem, Dómine, miserére nobis.

℟. Deo grátias.

 

℟. Christus resúrgens ex mórtuis, iam non móritur, mors illi ultra non dominábitur: quod enim mórtuus est peccáto, mórtuus est semel:

* Quod autem vivit, vivit Deo, allelúia, allelúia.

℣. Mórtuus est semel propter delícta nostra, et resurréxit propter iustificatiónem nostram.

℟. Quod autem vivit, vivit Deo, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Act. 10:9-17 


9 Póstera autem die, iter illis faciéntibus, et appropinquántibus civitáti, ascéndit Petrus in superióra ut oráret circa horam sextam.

10 Et cum esuríret, vóluit gustáre. Parántibus autem illis, cécidit super eum mentis excéssus:

11 Et vidit cælum apértum, et descéndens vas quoddam, velut línteum magnum, quátuor inítiis submítti de cælo in terram,

12 In quo erant ómnia quadrupédia, et serpéntia terræ, et volatília cæli.

13 Et facta est vox ad eum: Surge, Petre: occíde, et mandúca.

14 Ait autem Petrus: Absit Dómine, quia nunquam manducávi omne commúne et immúndum.

15 Et vox íterum secúndo ad eum: Quod Deus purificávit, tu commúne ne díxeris.

16 Hoc autem factum est per ter: et statim recéptum est vas in cælum.

17 Et dum intra se hæsitáret Petrus quidnam esset vísio quam vidísset, ecce viri qui missi erant a Cornélio, inquiréntes domum Simónis astitérunt ad iánuam.

Act. 10:34-41 


34 Apériens autem Petrus os suum, dixit: In veritáte cómperi quia non est personárum accéptor Deus;

35 Sed in omni gente qui timet eum, et operátur iustítiam, accéptus est illi.

36 Verbum misit Deus fíliis Israël, annúntians pacem per Iesum Christum (hic est ómnium Dóminus).

37 Vos scitis quod factum est verbum per univérsam Iudǽam: incípiens enim a Galilǽa post baptísmum quod prædicávit Ioánnes,

38 Iesum a Názareth: quómodo unxit eum Deus Spíritu Sancto, et virtúte, qui pertránsiit benefaciéndo, et sanándo omnes oppréssos a diábolo, quóniam Deus erat cum illo.

39 Et nos testes sumus ómnium quæ fecit in regióne Iudæórum, et Ierúsalem, quem occidérunt suspendéntes in ligno.

40 Hunc Deus suscitávit tértia die, et dedit eum maniféstum fíeri,

41 Non omni pópulo, sed téstibus præordinátis a Deo: nobis, qui manducávimus et bíbimus cum illo postquam resurréxit a mórtuis.

℣. Tu autem, Dómine, miserére nobis.

℟. Deo grátias.

 

℟. Ecce vicit leo de tribu Iuda, radix David, aperíre librum, et sólvere septem signácula eius:

* Allelúia, allelúia, allelúia.

℣. Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex libro Dialogórum sancti Gregórii Papæ

Liber 3, cap. 31 


Hermenegíldus rex, Leovigíldi regis Visigothórum fílius, ab Ariána hǽresi ad fidem cathólicam viro reverendíssimo Leándro Hispalénsi epíscopo, dudum mihi in amicítiis familiáriter iuncto, prædicánte, convérsus est. Quem pater Ariánus, ut ad eándem hǽresim redíret, et prǽmiis suadére, et minis terrére conátus est. Cumque ille constantíssime respondéret, nunquam se veram fidem posse relínquere, quam semel agnovísset: irátus pater eum privávit regno, rebúsque exspoliávit ómnibus; et in arcta illum custódia conclúdens, collum manúsque illíus ferro ligávit. Cœpit ítaque Hermenegíldus rex iúvenis terrénum regnum despícere, et forti desidério cæléste quærens, in cilíciis vinculátus iacens, omnipoténti Deo ad confortándum se preces effúndere. Superveniénte autem Paschális festivitátis die, intempéstæ noctis siléntio ad eum pérfidus pater Ariánum epíscopum misit, ut ex eius manu sacrílegæ consecratiónis communiónem percíperet, atque per hoc ad patris grátiam redíre mererétur. Sed vir Deo déditus, Ariáno epíscopo veniénti exprobrávit, ut débuit, eiúsque a se perfídiam dignis increpatiónibus répulit. Ad se ítaque revérso epíscopo, Ariánus pater infrémuit, statímque suos apparitóres misit, qui constantíssimum Confessórem Dei illic, ubi iacébat, occidérunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Hermenegíldum Mártyrem tuum cælésti regno terrénum postpónere docuísti: da quǽsumus nobis; eius exémplo cadúca despícere, atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hermenegildi Martyris ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Nullis te génitor blandítiis trahit,

Non vitæ cáperis dívitis ótio,

Gemmarúmve nitóre,

Regnandíve cupídine.

 

Diris non ácies te gládii minis,

Nec terret périmens carníficis furor:

Nam mansúra cadúcis

Præfers gáudia cǽlitum.

 

Nunc nos e Súperum prótege sédibus

Clemens, atque preces, dum cánimus tua

Quæsítam nece palmam,

Pronis áuribus éxcipe.

 

Sit rerum Dómino iugis honor Patri,

Et Natum célebrent ora precántium,

Divinúmque suprémis

Flamen láudibus éfferant.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Hermenegíldum Mártyrem tuum cælésti regno terrénum postpónere docuísti: da quǽsumus nobis; eius exémplo cadúca despícere, atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Maii Luna quinta Anno Dómini 2024

 

Sancti Iustíni, Philósophi et Mártyris, cuius memória prídie huius diéi recensétur.

Romæ, via Appia, natális sanctórum Mártyrum Tibúrtii, Valeriáni et Máximi, sub Alexándro Imperatóre et Almáchio Præfécto. Horum duo primi, beátæ Cæcíliæ exhortatióne ad Christum convérsi et a sancto Urbáno Papa baptizáti, póstmodum, ob fídei confessiónem, fústibus cæsi, gládio percússi sunt; Máximus vero, Præfécti cubiculárius, cum et ipse, eórum permótus constántia et angélica visióne firmátus, in Christum credidísset, támdiu plumbátis verberátus est, donec spíritum exhaláret.

Interámnæ sancti Próculi, Epíscopi et Mártyris.

Eódem die sancti Ardaliónis mimi, qui, dum Sacris Christianórum in theátro illudéret, derepénte mutátus est, et ea non solum verbis, sed étiam testimónio sui sánguinis comprobávit.

Interámnæ sanctæ Domnínæ, Vírginis et Mártyris, cum Sóciis Virgínibus coronátæ.

Alexandríæ sanctæ Thomáidis Mártyris, quæ a sócero, cuius impudícis nolúerat consentíre votis, gládio percússa est atque in duas partes per médium discíssa.

Lugdúni, in Gállia, sancti Lambérti, Epíscopi et Confessóris.

Alexandríæ sancti Frontónis Abbátis, cuius vita sanctitáte et miráculis cláruit.

Romæ sancti Abúndii, Mansionárii Ecclésiæ sancti Petri.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Hermenegíldum Mártyrem tuum cælésti regno terrénum postpónere docuísti: da quǽsumus nobis; eius exémplo cadúca despícere, atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hermenegildi Martyris ~ III. classis
Scriptura: Sabbato infra Hebdomadam I post Octavam Paschæ

Ad Sextam 04-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Hermenegíldum Mártyrem tuum cælésti regno terrénum postpónere docuísti: da quǽsumus nobis; eius exémplo cadúca despícere, atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hermenegildi Martyris ~ III. classis
Scriptura: Sabbato infra Hebdomadam I post Octavam Paschæ

Ad Nonam 04-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Hermenegíldum Mártyrem tuum cælésti regno terrénum postpónere docuísti: da quǽsumus nobis; eius exémplo cadúca despícere, atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pascha ~ II. classis


Ad Vesperas 04-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:21-22 


Caríssimi: Christus passus est pro nobis, vobis relínquens exémplum ut sequámini vestígia eius. Qui peccátum non fecit, nec invéntus est dolus in ore eius.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Ego sum pastor óvium: * ego sum via, véritas, et vita: ego sum pastor bonus, et cognósco oves meas, et cognóscunt me meæ, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum pastor óvium: ego sum via, véritas, et vita: ego sum pastor bonus, et cognósco oves meas, et cognóscunt me meæ, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pascha ~ II. classis


Ad Completorium 04-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Hermenegildi Martyris ~ III. classis
Tempora: Sabbato infra Hebdomadam I post Octavam Paschæ

Sancta Missa 04-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 63:3

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Ps. 63:2

Exáudi, Deus, oratiónem meam cum déprecor: a timóre inimíci éripe ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Hermenegíldum Mártyrem tuum cœlésti regno terrénum postpónere docuísti: da, quǽsumus, nobis; eius exémplo cadúca despícere atque ætérna sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 5:1-5

Stabunt iusti in magna constántia advérsus eos, qui se angustiavérunt et qui abstulérunt labóres eórum. Vidéntes turbabúntur timore horríbili, et mirabúntur in subitatióne insperátæ salútis, dicéntes intra se, poeniténtiam agéntes, et præ angústia spíritus geméntes: Hi sunt, quos habúimus aliquándo in derísum et in similitúdinem impropérii. Nos insensáti vitam illórum æstimabámus insániam, et finem illórum sine honóre: ecce, quómodo computáti sunt inter fílios Dei, et inter Sanctos sors illórum est.

℟. Deo grátias.

Alleluia 


Allelúia, allelúia.

Ps 88:6.

Confitebúntur cœli mirabília tua, Dómine: étenim veritátem tuam in ecclésia sanctórum. Allelúia.

Ps 20:4

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:26-33.

In illo témpore: Dixit Iesus turbis: Si quis venit ad me, et non odit patrem suum, et matrem, et uxórem, et fílios, et fratres, et soróres, adhuc autem et ánimam suam, non potest meus esse discípulus. Et qui non báiulat crucem suam, et venit post me, non potest meus esse discípulus. Quis enim ex vobis volens turrim ædificáre, non prius sedens cómputat sumptus, qui necessárii sunt, si hábeat ad perficiéndum; ne, posteáquam posúerit fundaméntum, et non potúerit perfícere, omnes, qui vident, incípiant illúdere ei, dicéntes: Quia hic homo cœpit ædificáre, et non pótuit consummáre? Aut quis rex itúrus commíttere bellum advérsus álium regem, non sedens prius cogitat, si possit cum decem mílibus occúrrere ei, qui cum vigínti mílibus venit ad se? Alióquin, adhuc illo longe agénte, legatiónem mittens, rogat ea, quæ pacis sunt. Sic ergo omnis ex vobis, qui non renúntiat ómnibus, quæ póssidet, non potest meus esse discípulus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et cœléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11.

Lætábitur iustus in Dómino, et sperábit in eo: et laudabúntur omnes recti corde, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Da, quǽsumus, Dómine, Deus noster: ut, sicut tuórum commemoratióne Sanctórum temporáli gratulámur officio; ita perpétuo lætémur aspéctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica II Post Pascha ~ II. classis


Ad Matutinum 04-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * lapis revolútus est, allelúia: ab óstio monuménti, allelúia, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, lapis revolútus est, allelúia: ab óstio monuménti, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act. 13:13-20 


13 Cum a Papho navigássent Paulus et qui cum eo erant, venérunt Pergen Pamphýliæ. Ioánnes autem discédens ab eis, revérsus est Ierosólymam.

14 Illi vero pertranseúntes Pergen, venérunt Antiochíam Pisídiæ: et ingréssi synagógam die sabbatórum, sedérunt.

15 Post lectiónem autem legis et prophetárum, misérunt príncipes synagógæ ad eos, dicéntes: Viri fratres, si quis est in vobis sermo exhortatiónis ad plebem, dícite.

16 Surgens autem Paulus, et manu siléntium indícens, ait: Viri Israëlítæ, et qui timétis Deum, audíte:

17 Deus plebis Israël elégit patres nostros, et plebem exaltávit cum essent íncolæ in terra Ægýpti, et in brácchio excélso edúxit eos ex ea,

18 Et per quadragínta annórum tempus mores eórum sustínuit in desérto.

19 Et déstruens gentes septem in terra Chánaan, sorte distríbuit eis terram eórum,

20 Quasi post quadringéntos et quinquagínta annos: et post hæc dedit iúdices, usque ad Sámuel prophétam.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli,

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Act. 13:21-25 


21 Et exínde postulavérunt regem: et dedit illis Deus Saul fílium Cis, virum de tribu Béniamin, annis quadragínta:

22 Et amóto illo, suscitávit illis David regem: cui testimónium pérhibens, dixit: Invéni David fílium Iesse, virum secúndum cor meum, qui fáciet omnes voluntátes meas.

23 Huius Deus ex sémine secúndum promissiónem edúxit Israël salvatórem Iesum,

24 Prædicánte Ioánne ante fáciem advéntus eius baptísmum pœniténtiæ omni pópulo Israël.

25 Cum impléret autem Ioánnes cursum suum, dicébat: Quem me arbitrámini esse, non sum ego: sed ecce venit post me, cuius non sum dignus calceaménta pedum sólvere.

Act. 13:26-33 


26 Viri fratres, fílii géneris Abraham, et qui in vobis timent Deum, vobis verbum salútis huius missum est.

27 Qui enim habitábant Ierúsalem, et príncipes eius hunc ignorántes, et voces prophetárum quæ per omne sábbatum legúntur, iudicántes implevérunt,

28 Et nullam causam mortis inveniéntes in eo, petiérunt a Piláto ut interfícerent eum.

29 Cumque consummássent ómnia quæ de eo scripta erant, deponéntes eum de ligno, posuérunt eum in monuménto.

30 Deus vero suscitávit eum a mórtuis tértia die: qui visus est per dies multos his

31 Qui simul ascénderant cum eo de Galilǽa in Ierúsalem: qui usque nunc sunt testes eius ad plebem.

32 Et nos vobis annuntiámus eam, quæ ad patres nostros repromíssio facta est:

33 Quóniam hanc Deus adimplévit fíliis nostris resúscitans Iesum, sicut et in psalmo secúndo scriptum est: Fílius meus es tu, ego hódie génui te.

℣. Tu autem, Dómine, miserére nobis.

℟. Deo grátias.

 

℟. Ecce vicit leo de tribu Iuda, radix David, aperíre librum, et sólvere septem signácula eius:

* Allelúia, allelúia, allelúia.

℣. Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 10:11-16 


In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Et réliqua.

 

Homilía sancti Gregórii Papæ

Homilia 14 in Evangelia 


Audístis, fratres caríssimi, ex lectióne evangélica eruditiónem vestram: audístis et perículum nostrum. Ecce enim is, qui non ex accidénti dono, sed essentiáliter bonus est, dicit: Ego sum pastor bonus. Atque eiúsdem bonitátis formam, quam nos imitémur, adiúngit, dicens: Bonus pastor ánimam suam ponit pro óvibus suis. Fecit quod mónuit: osténdit quod iussit. Bonus pastor pro óvibus suis ánimam suam pósuit, ut in sacraménto nostro corpus suum et sánguinem vérteret, et oves quas redémerat, carnis suæ aliménto satiáret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:21-22 


Caríssimi: Christus passus est pro nobis, vobis relínquens exémplum ut sequámini vestígia eius. Qui peccátum non fecit, nec invéntus est dolus in ore eius.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Ego sum pastor óvium: * ego sum via, véritas, et vita: ego sum pastor bonus, et cognósco oves meas, et cognóscunt me meæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum pastor óvium: ego sum via, véritas, et vita: ego sum pastor bonus, et cognósco oves meas, et cognóscunt me meæ, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Maii Luna sexta Anno Dómini 2024

 

Romæ sanctárum Basilíssæ et Anastásiæ, nobílium feminárum, quæ, cum essent Apostolórum discípulæ et constántes in fídei confessióne persísterent, sub Neróne Imperatóre, lingua pedibúsque præcísis, percússæ gládio, martýrii corónam adéptæ sunt.

Eódem die sanctórum Mártyrum Marónis, Eutychétis et Victoríni; qui, primo cum beáta Flávia Domitílla apud ínsulam Póntiam in Christi confessióne éxsules, póstmodum, sub Príncipe Nerva, liberáti, tandem, cum plúrimos ad fidem convertíssent, in persecutióne Traiáni, a Valeriáno Iúdice váriis pœnis iussi sunt intérfici.

In Pérside sanctórum Mártyrum Máximi et Olympíadis, qui, sub Décio Imperatóre, fústibus et plumbátis cæsi sunt; et ad últimum cápita eórum sunt fústibus tunsa, donec ambo emítterent spíritum.

Ferentíni, in Hérnicis, sancti Eutýchii Mártyris.

Myræ, in Lýcia, sancti Crescéntis, qui per ignem martýrium consummávit.

In Thrácia sanctórum Mártyrum Theodóri et Pausilíppi, qui sub Hadriáno Imperatóre passi sunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:21-22 


Caríssimi: Christus passus est pro nobis, vobis relínquens exémplum ut sequámini vestígia eius. Qui peccátum non fecit, nec invéntus est dolus in ore eius.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:23-24 


Tradébat autem iudicánti se iniúste: qui peccáta nostra ipse pértulit in córpore suo super lignum: ut peccátis mórtui, iustítiæ vivámus: cuius livóre sanáti sumus.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:25 


Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:21-22 


Caríssimi: Christus passus est pro nobis, vobis relínquens exémplum ut sequámini vestígia eius. Qui peccátum non fecit, nec invéntus est dolus in ore eius.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Ego sum pastor bonus, * qui pasco oves meas, et pro óvibus meis pono ánimam meam, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum pastor bonus, qui pasco oves meas, et pro óvibus meis pono ánimam meam, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 19 [7]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 29 [9]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Actibus Apostolórum

Act. 15:5-12 


5 Surrexérunt autem quidam de hǽresi Pharisæórum, qui credidérunt, dicéntes quia opórtet circumcídi eos, præcípere quoque serváre legem Móysi.

6 Convenerúntque Apóstoli et senióres vidére de verbo hoc.

7 Cum autem magna conquisítio fíeret, surgens Petrus dixit ad eos: Viri fratres, vos scitis quóniam ab antíquis diébus Deus in nobis elégit, per os meum audíre gentes verbum Evangélii et crédere.

8 Et qui novit corda Deus, testimónium perhíbuit, dans illis Spíritum Sanctum, sicut et nobis,

9 Et nihil discrévit inter nos et illos, fide puríficans corda eórum.

10 Nunc ergo quid tentátis Deum, impónere iugum super cervíces discipulórum quod neque patres nostri, neque nos portáre potúimus?

11 Sed per grátiam Dómini Iesu Christi crédimus salvári, quemádmodum et illi.

12 Tácuit autem omnis multitúdo: et audiébant Bárnabam et Paulum narrántes quanta Deus fecísset signa et prodígia in géntibus per eos.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli,

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act. 15:13-21 


13 Et postquam tacuérunt, respóndit Iacóbus, dicens: Viri fratres, audíte me.

14 Simon narrávit quemádmodum primum Deus visitávit súmere ex géntibus pópulum nómini suo.

15 Et huic concórdant verba prophetárum: sicut scriptum est:

16 Post hæc revértar, et reædificábo tabernáculum David quod décidit: et díruta eius reædificábo, et érigam illud:

17 Ut requírant céteri hóminum Dóminum, et omnes gentes super quas invocátum est nomen meum, dicit Dóminus fáciens hæc.

18 Notum a sǽculo est Dómino opus suum.

19 Propter quod ego iúdico non inquietári eos qui ex géntibus convertúntur ad Deum,

20 Sed scríbere ad eos ut abstíneant se a contaminatiónibus simulacrórum, et fornicatióne, et suffocátis, et sánguine.

21 Móyses enim a tempóribus antíquis habet in síngulis civitátibus qui eum prǽdicent in synagógis, ubi per omne sábbatum légitur.

℣. Tu autem, Dómine, miserére nobis.

℟. Deo grátias.

 

℟. De ore prudéntis procédit mel, allelúia: dulcédo mellis est sub língua eius, allelúia:

* Favus distíllans lábia eius, allelúia, allelúia.

℣. Sapiéntia requiéscit in corde eius, et prudéntia in sermóne oris illíus.

℟. Favus distíllans lábia eius, allelúia, allelúia.

℣. Glória Patri, et Fílio, * et Spirítui Sancto.

℟. Favus distíllans lábia eius, allelúia, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act. 15:22-29 


22 Tunc plácuit Apóstolis et senióribus cum omni ecclésia elígere viros ex eis, et míttere Antiochíam cum Paulo et Bárnaba: Iudam, qui cognominabátur Bársabas, et Silam, viros primos in frátribus:

23 Scribéntes per manus eórum: Apóstoli et senióres fratres, his qui sunt Antiochíæ, et Sýriæ, et Cilíciæ, frátribus ex géntibus, salútem.

24 Quóniam audívimus quia quidam ex nobis exeúntes, turbavérunt vos verbis, everténtes ánimas vestras, quibus non mandávimus,

25 Plácuit nobis colléctis in unum elígere viros, et míttere ad vos cum caríssimis nostris Bárnaba et Paulo,

26 Homínibus qui tradidérunt ánimas suas pro nómine Dómini nostri Iesu Christi.

27 Mísimus ergo Iudam et Silam, qui et ipsi vobis verbis réferent éadem.

28 Visum est enim Spirítui Sancto et nobis nihil ultra impónere vobis óneris quam hæc necessária:

29 Ut abstineátis vos ab immolátis simulacrórum, et sánguine, et suffocáto, et fornicatióne: a quibus custodiéntes vos, bene agétis. Valéte.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Eúntes in mundum, * allelúia: docéte omnes gentes, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eúntes in mundum, allelúia: docéte omnes gentes, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II post Octavam Paschæ ~ IV. classis


Ad Primam 04-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Maii Luna séptima Anno Dómini 2024

 

Corínthi natális sanctórum Mártyrum Callísti et Charísii, cum áliis septem, qui omnes, post ália toleráta supplícia, in mare demérsi sunt.

Cæsaraugústæ, in Hispánia, item natális sanctórum decem et octo Mártyrum, scílicet Optáti, Lupérci, Succéssi, Martiális, Urbáni, Iúliæ, Quinctiliáni, Públii, Frontónis, Felícis, Cæciliáni, Evéntii, Primitívi, Apodémii, et aliórum quátuor qui Saturníni vocáti esse referúntur. Hi omnes sub Daciáno, Hispaniárum Prǽside, simul pœnis affécti atque interémpti sunt; quorum illústre martýrium Prudéntius vérsibus exornávit.

In eádem civitáte sanctórum Caii et Creméntii, qui, secúndo conféssi et in Christi fide perseverántes, martýrii cálicem gustavérunt.

Ibídem sancti Lambérti Mártyris.

Item Cæsaraugústæ sanctæ Encrátidis, Vírginis et Mártyris, quæ, laniáto córpore, mamílla abscíssa et iécore avúlso, adhuc supérstes in cárcere inclúsa et reténta est, donec ulcerátum ipsíus corpus putrésceret.

Paléntiæ sancti Turíbii, Epíscopi Asturicénsis, qui, ope sancti Leónis Papæ, Priscilliáni hǽresim ex Hispánia pénitus profligávit, clarúsque miráculis quiévit in pace.

Brácari, in Lusitánia, sancti Fructuósi Epíscopi.

Sescíaci, in Constantiénsi Gálliæ território, tránsitus sancti Patérni, Epíscopi Abrincénsis et Confessóris.

Romæ natális sancti Benedícti-Ioséphi Labre Confessóris, qui contémptu sui et extrémæ voluntáriæ paupertátis laude éxstitit insígnis.

Apud Valencénas, in Gállia, sancti Drogónis Confessóris.

Nivérnis, in Gállia, sanctæ Maríæ-Bernárdæ Soubirous, Vírginis, e Congregatióne Sorórum a Caritáte et Institutióne Christiána, Lapúrdi, adhuc iuvénculæ, iterátis apparitiónibus Immaculátæ Dei Genitrícis Maríæ recreátæ, quam Pius Papa Undécimus inter sanctas Vírgines adscrípsit.

Senis, in Túscia, beáti Ióachim, ex Ordine Servórum beátæ Maríæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam II post Octavam Paschæ ~ IV. classis


Ad Tertiam 04-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II post Octavam Paschæ ~ IV. classis


Ad Sextam 04-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II post Octavam Paschæ ~ IV. classis


Ad Nonam 04-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam II post Octavam Paschæ ~ IV. classis


Ad Vesperas 04-15-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 121 [5]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Pastor bonus * ánimam suam ponit pro óvibus suis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pastor bonus ánimam suam ponit pro óvibus suis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam II post Octavam Paschæ ~ IV. classis


Ad Matutinum 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Actibus Apostolórum

Act. 17:22-27 


22 Stans autem Paulus in médio Areópagi, ait: Viri Atheniénses, per ómnia quasi superstitiosióres vos vídeo.

23 Prætériens enim, et videns simulácra vestra, invéni et aram in qua scriptum erat: Ignóto Deo. Quod ergo ignorántes cólitis, hoc ego annúntio vobis.

24 Deus, qui fecit mundum, et ómnia quæ in eo sunt, hic cæli et terræ cum sit Dóminus, non in manufáctis templis hábitat,

25 Nec mánibus humánis cólitur índigens áliquo, cum ipse det ómnibus vitam, et inspiratiónem, et ómnia:

26 Fecítque ex uno omne genus hóminum inhabitáre super univérsam fáciem terræ, defíniens statúta témpora, et términos habitatiónis eórum,

27 Quǽrere Deum si forte attréctent eum, aut invéniant, quamvis non longe sit ab unoquóque nostrum.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Act. 17:28-33 


28 In ipso enim vívimus, et movémur, et sumus: sicut et quidam vestrórum poëtárum dixérunt: Ipsíus enim et genus sumus.

29 Genus ergo cum simus Dei, non debémus æstimáre auro, aut argénto, aut lápidi, sculptúræ artis, et cogitatiónis hóminis, divínum esse símile.

30 Et témpora quidem huius ignorántiæ despíciens Deus, nunc annúntiat homínibus ut omnes ubíque pœniténtiam agant,

31 Eo quod státuit diem in quo iudicatúrus est orbem in æquitáte, in viro in quo státuit, fidem præbens ómnibus, súscitans eum a mórtuis.

32 Cum audíssent autem resurrectiónem mortuórum, quidam quidem irridébant, quidam vero dixérunt: Audiémus te de hoc íterum.

33 Sic Paulus exívit de médio eórum.

℣. Tu autem, Dómine, miserére nobis.

℟. Deo grátias.

 

℟. Surgens Iesus Dóminus noster, stans in médio discipulórum suórum, dixit:

* Pax vobis, allelúia: gavísi sunt discípuli viso Dómino, allelúia.

℣. Una ergo sabbatórum, cum fores essent clausæ, ubi erant discípuli congregáti, venit Iesus, et stetit in medio eórum, et dixit eis.

℟. Pax vobis, allelúia: gavísi sunt discípuli viso Dómino, allelúia.

℣. Glória Patri, et Fílio, * et Spirítui Sancto.

℟. Pax vobis, allelúia: gavísi sunt discípuli viso Dómino, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Act. 17:34; 18:1-4 


34 Quidam vero viri adhæréntes ei, credidérunt: in quibus et Dionýsius Areopagíta, et múlier nómine Dámaris, et álii cum eis.

1 Post hæc egréssus ab Athénis, venit Corínthum:

2 Et invéniens quemdam Iudǽum nómine Aquilam, Pónticum génere, qui nuper vénerat ab Itália, et Priscíllam uxórem eius (eo quod præcepísset Cláudius discédere omnes Iudǽos a Roma), accéssit ad eos.

3 Et quia eiúsdem erat artis, manébat apud eos, et operabátur. (Erant autem scenofactóriæ artis.)

4 Et disputábat in synagóga per omne sábbatum, interpónens nomen Dómini Iesu: suadebátque Iudǽis et Græcis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II post Octavam Paschæ ~ IV. classis


Ad Laudes 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Eúntes in mundum, * docéte omnes gentes, baptizántes eos in nómine Patris, et Fílii, et Spíritus Sancti, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eúntes in mundum, docéte omnes gentes, baptizántes eos in nómine Patris, et Fílii, et Spíritus Sancti, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II post Octavam Paschæ ~ IV. classis


Ad Primam 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Maii Luna octáva Anno Dómini 2024

 

Romæ sancti Anicéti, Papæ et Mártyris; qui martýrii palmam in persecutióne Marci Aurélii Antoníni et Lúcii Veri accépit.

Córdubæ, in Hispánia, sanctórum Mártyrum Eliæ Presbýteri, Pauli et Isidóri Monachórum, qui, in persecutióne Arábica, ob Christiánæ fídei professiónem, interémpti sunt.

Antiochíæ sanctórum Mártyrum Petri Diáconi, et Hermógenis, qui eiúsdem Petri erat miníster.

In Africa natális beáti Mappálici Mártyris, qui (ut scribit sanctus Cypriánus in epístola ad Mártyres et Confessóres), cum áliis plúribus, martýrio coronátus est.

Ibídem sanctórum Mártyrum Fortunáti et Marciáni.

Viénnæ, in Gállia, sancti Pantágathi Epíscopi.

Dertónæ sancti Innocéntii, Epíscopi et Confessóris.

Cistércii, in Gállia, sancti Stéphani Abbátis, qui primus erémum Cisterciénsem incóluit, et sanctum Bernárdum, cum sóciis ad se veniéntem, lætus excépit.

In monastério Casæ Dei, Claromontánæ diœcésis, in Gállia, sancti Robérti Confessóris, qui eiúsdem monastérii cónditor et primus Abbas éxstitit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam II post Octavam Paschæ ~ IV. classis


Ad Tertiam 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II post Octavam Paschæ ~ IV. classis


Ad Sextam 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II post Octavam Paschæ ~ IV. classis


Ad Nonam 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam II post Octavam Paschæ ~ IV. classis


Ad Vesperas 04-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Mercenárius autem, * cuius non sunt oves própriæ, videt lupum veniéntem, et dimíttit oves, et fugit, et lupus rapit, et dispérgit oves, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Mercenárius autem, cuius non sunt oves própriæ, videt lupum veniéntem, et dimíttit oves, et fugit, et lupus rapit, et dispérgit oves, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Aniceti Papæ et Martyris ~ Commemoratio
Scriptura: Feria Quarta infra Hebdomadam II post Octavam Paschæ

Ad Matutinum 04-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(1-15) [7]

49:1  Deus deórum, Dóminus locútus est: * et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Act. 20:17-24 


17 A Miléto autem mittens Ephesum, vocávit maióres natu ecclésiæ.

18 Qui cum veníssent ad eum, et simul essent, dixit eis: Vos scitis a prima die qua ingréssus sum in Asiam, quáliter vobíscum per omne tempus fúerim,

19 Sérviens Dómino cum omni humilitáte, et lácrimis, et tentatiónibus, quæ mihi accidérunt ex insídiis Iudæórum:

20 Quómodo nihil subtráxerim utílium, quóminus annuntiárem vobis et docérem vos, públice et per domos,

21 Testíficans Iudǽis atque gentílibus in Deum pœniténtiam, et fidem in Dóminum nostrum Iesum Christum.

22 Et nunc ecce alligátus ego spíritu, vado in Ierúsalem: quæ in ea ventúra sint mihi, ignórans:

23 Nisi quod Spíritus Sanctus per omnes civitátes mihi protestátur, dicens quóniam víncula et tribulatiónes Ierosólymis me manent.

24 Sed nihil horum véreor: nec fácio ánimam meam pretiosiórem quam me, dúmmodo consúmmem cursum meum, et ministérium verbi quod accépi a Dómino Iesu, testificári Evangélium grátiæ Dei.

℣. Tu autem, Dómine, miserére nobis.

℟. Deo grátias.

 

℟. Christus resúrgens ex mórtuis, iam non móritur, mors illi ultra non dominábitur: quod enim mórtuus est peccáto, mórtuus est semel:

* Quod autem vivit, vivit Deo, allelúia, allelúia.

℣. Mórtuus est semel propter delícta nostra, et resurréxit propter iustificatiónem nostram.

℟. Quod autem vivit, vivit Deo, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Act. 20:25-31 


25 Et nunc ecce ego scio quia ámplius non vidébitis fáciem meam vos omnes, per quos transívi prǽdicans regnum Dei.

26 Quaprópter contéstor vos hodiérna die, quia mundus sum a sánguine ómnium.

27 Non enim subterfúgi, quóminus annuntiárem omne consílium Dei vobis.

28 Atténdite vobis, et univérso gregi, in quo vos Spíritus Sanctus pósuit epíscopos régere ecclésiam Dei, quam acquisívit sánguine suo.

29 Ego scio quóniam intrábunt post discessiónem meam lupi rapáces in vos, non parcéntes gregi.

30 Et ex vobis ipsis exsúrgent viri loquéntes pervérsa, ut abdúcant discípulos post se.

31 Propter quod vigiláte, memória retinéntes quóniam per triénnium nocte et die non cessávi, cum lácrimis monens unumquémque vestrum.

℣. Tu autem, Dómine, miserére nobis.

℟. Deo grátias.

 

℟. Surréxit pastor bonus, qui ánimam suam pósuit pro óvibus suis, et pro grege suo mori dignátus est:

* Allelúia, allelúia, allelúia.

℣. Etenim Pascha nostrum immolátus est Christus.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Act. 20:32-38 


32 Et nunc comméndo vos Deo, et verbo grátiæ ipsíus, qui potens est ædificáre, et dare hereditátem in sanctificátis ómnibus.

33 Argéntum, et aurum, aut vestem nullíus concupívi, sicut

34 Ipsi scitis: quóniam ad ea quæ mihi opus erant, et his qui mecum sunt, ministravérunt manus istæ.

35 Omnia osténdi vobis, quóniam sic laborántes, opórtet suscípere infírmos ac meminísse verbi Dómini Iesu: quóniam ipse dixit: Beátius est magis dare, quam accípere.

36 Et cum hæc dixísset, pósitis génibus suis orávit cum ómnibus illis.

37 Magnus autem fletus factus est ómnium: et procumbéntes super collum Pauli, osculabántur eum,

38 Doléntes máxime in verbo quod díxerat, quóniam ámplius fáciem eius non essent visúri. Et deducébant eum ad navem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Anicétum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aniceti Papæ et Martyris ~ Commemoratio
Scriptura: Feria Quarta infra Hebdomadam II post Octavam Paschæ

Ad Laudes 04-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 96 [1]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Anicétum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aniceti Papæ et Martyris ~ Commemoratio
Scriptura: Feria Quarta infra Hebdomadam II post Octavam Paschæ

Ad Primam 04-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Maii Luna nona Anno Dómini 2024

 

Apud montem Senárium, in Etrúria, natális sancti Amidǽi Confessóris, e septem Fundatóribus Ordinis Servórum beátæ Maríæ Vírginis, flagrantíssima in Deum caritáte præclári. Ipsíus tamen ac Sociórum festum prídie Idus Februárii celebrátur.

Romæ beáti Apollónii Senatóris, qui, sub Cómmodo Príncipe et Perénnio Præfécto, a servo próditus quod Christiánus esset, iussúsque ut ratiónem fídei suæ rédderet, insígne volúmen compósuit, quod in Senátu legit; et nihilóminus pro Christo, senténtia Senátus, cápite truncátus est.

Messánæ, in Sicília, natális sanctórum Mártyrum Eleuthérii, Epíscopi Illýrici, et Anthíæ matris. Ipse, cum esset vitæ sanctimónia et miraculórum virtúte illústris, sub Hadriáno Príncipe, lectum férreum ignítum, cratículam et sartáginem, óleo et pice ac resína fervéntem, súperans, proiéctus quoque leónibus sed ab illis nil læsus, novíssime simul cum matre iugulátur.

Córdubæ, in Hispánia, sancti Perfécti, Presbýteri et Mártyris, qui a Mauris, eo quod inveherétur in Mahumétis sectam et fírmiter Christi fidem profiterétur, gládio trucidátus est.

Messánæ, in Sicília, sancti Corébi Præfécti, qui, per sanctum Eleuthérium convérsus ad fidem, gládio percússus est.

Bríxiæ sancti Calóceri Mártyris, qui, a sanctis Faustíno et Iovíta convérsus ad Christum, sub Hadriáno Príncipe gloriósum confessiónis certámen complévit.

Medioláni sancti Galdíni, Cardinális et eiúsdem civitátis Epíscopi, qui, concióne advérsus hæréticos expléta, spíritum Deo réddidit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Anicétum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Anicétum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Anicétum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 127 [1]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 129 [3]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 130 [4]

130:1  Dómine, non est exaltátum cor meum: * neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Sicut novit me Pater, * et ego cognósco Patrem, et ánimam meam pono pro óvibus meis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sicut novit me Pater, et ego cognósco Patrem, et ánimam meam pono pro óvibus meis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quarta infra Hebdomadam II post Octavam Paschæ ~ IV. classis
Commemoratio: S. Aniceti Papæ et Martyris

Sancta Missa 04-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio S. Aniceti Papæ et Martyris

Gregem tuum, Pastor ætérne, placátus inténde: et, per beátum Anicétum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Aniceti Papæ et Martyris

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Aniceti Papæ et Martyris

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(2-11) [4]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(2-13) [7]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Actibus Apostolórum

Act. 24:10-16 


10 Respóndit autem Paulus (annuénte sibi prǽside dícere): Ex multis annis te esse iúdicem genti huic sciens, bono ánimo pro me satisfáciam.

11 Potes enim cognóscere quia non plus sunt mihi dies quam duódecim, ex quo ascéndi adoráre in Ierúsalem:

12 Et neque in templo invenérunt me cum áliquo disputántem, aut concúrsum faciéntem turbæ, neque in synagógis, neque in civitáte:

13 Neque probáre possunt tibi de quibus nunc me accúsant.

14 Confíteor autem hoc tibi, quod secúndum sectam quam dicunt hǽresim, sic desérvio Patri et Deo meo, credens ómnibus quæ in lege et prophétis scripta sunt:

15 Spem habens in Deum, quam et hi ipsi exspéctant, resurrectiónem futúram iustórum et iniquórum.

16 In hoc et ipse stúdeo sine offendículo consciéntiam habére ad Deum et ad hómines semper.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli,

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act. 24:17-21 


17 Post annos autem plures eleemósynas factúrus in gentem meam, veni, et oblatiónes, et vota,

18 In quibus invenérunt me purificátum in templo: non cum turba, neque cum tumúltu.

19 Quidam autem ex Asia Iudǽi, quos oportébat apud te præsto esse, et accusáre si quid habérent advérsum me:

20 Aut hi ipsi dicant si quid invenérunt in me iniquitátis cum stem in concílio,

21 Nisi de una hac solúmmodo voce qua clamávi inter eos stans: Quóniam de resurrectióne mortuórum ego iúdicor hódie a vobis.

℣. Tu autem, Dómine, miserére nobis.

℟. Deo grátias.

 

℟. De ore prudéntis procédit mel, allelúia: dulcédo mellis est sub língua eius, allelúia:

* Favus distíllans lábia eius, allelúia, allelúia.

℣. Sapiéntia requiéscit in corde eius, et prudéntia in sermóne oris illíus.

℟. Favus distíllans lábia eius, allelúia, allelúia.

℣. Glória Patri, et Fílio, * et Spirítui Sancto.

℟. Favus distíllans lábia eius, allelúia, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act. 24:22-27 


22 Dístulit autem illos Felix, certíssime sciens de via hac, dicens: Cum tribúnus Lýsias descénderit, áudiam vos.

23 Iussítque centurióni custodíre eum, et habére réquiem, nec quemquam de suis prohibére ministráre ei.

24 Post áliquot autem dies véniens Felix cum Drusílla uxóre sua, quæ erat Iudǽa, vocávit Paulum, et audívit ab eo fidem quæ est in Christum Iesum.

25 Disputánte autem illo de iustítia, et castitáte, et de iudício futúro, tremefáctus Felix, respóndit: Quod nunc áttinet, vade: témpore autem opportúno accérsam te:

26 Simul et sperans quod pecúnia ei darétur a Paulo, propter quod et frequénter accérsens eum, loquebátur cum eo.

27 Biénnio autem expléto, accépit successórem Felix Pórtium Festum. Volens autem grátiam præstáre Iudǽis Felix, relíquit Paulum vinctum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Tu solus peregrínus es, * et non audísti de Iesu, quómodo tradidérunt eum in damnatiónem mortis? allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu solus peregrínus es, et non audísti de Iesu, quómodo tradidérunt eum in damnatiónem mortis? allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II post Octavam Paschæ ~ IV. classis


Ad Primam 04-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Maii Luna décima Anno Dómini 2024

 

Corínthi natális sancti Timónis, qui fuit unus de septem primis Diáconis. Hic primo apud Beroéam Doctor resédit, ac deínde, verbum Dómini disséminans, venit Corínthum; ibíque, a Iudǽis et Græcis (ut tráditur) iniéctus flammis, sed nihil læsus, demum, cruci affíxus, martýrium suum implévit.

Cantuáriæ, in Anglia, sancti Elphegi, Epíscopi et Mártyris.

Melitínæ, in Arménia, sanctórum Mártyrum Hermógenis, Caii, Expedíti, Aristoníci, Rufi et Gálatæ, qui omnes una die sunt coronáti.

Caucolíberi, in Hispánia Tarraconénsi, pássio sancti Vincéntii Mártyris.

Eódem die sanctórum Mártyrum Sócratis et Dionýsii, qui lánceis confóssi sunt.

Hierosólymis sancti Paphnútii Mártyris.

Romæ sancti Leónis Papæ Noni, virtútum et miraculórum laude insígnis.

Antiochíæ Pisídiæ sancti Geórgii Epíscopi, qui, ob sanctárum Imáginum cultum, exsul occúbuit.

In cœnóbio Laubiénsi, in Bélgio, sancti Ursmári Epíscopi.

Floréntiæ sancti Crescéntii Confessóris, qui fuit discípulus beáti Zenóbii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam II post Octavam Paschæ ~ IV. classis


Ad Tertiam 04-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam II post Octavam Paschæ ~ IV. classis


Ad Sextam 04-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 132 [1]

132:1  Ecce quam bonum et quam iucúndum, * habitáre fratres in unum:

132:2  Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Alias oves hábeo, * quæ non sunt ex hoc ovíli: et illas opórtet me addúcere, et vocem meam áudient: et fiet unum ovíle, et unus pastor, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Alias oves hábeo, quæ non sunt ex hoc ovíli: et illas opórtet me addúcere, et vocem meam áudient: et fiet unum ovíle, et unus pastor, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Actibus Apostolórum

Act. 25:1-5 


1 Festus ergo cum venísset in provínciam, post tríduum ascéndit Ierosólymam a Cæsaréa.

2 Adierúntque eum príncipes sacerdótum et primi Iudæórum advérsus Paulum: et rogábant eum,

3 Postulántes grátiam advérsus eum, ut iubéret perdúci eum in Ierúsalem, insídias tendéntes ut interfícerent eum in via.

4 Festus autem respóndit servári Paulum in Cæsaréa: se autem matúrius profectúrum.

5 Qui ergo in vobis, ait, poténtes sunt, descendéntes simul, si quod est in viro crimen, accúsent eum.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Act. 25:6-8 


6 Demorátus autem inter eos dies non ámplius quam octo aut decem, descéndit Cæsaréam, et áltera die sedit pro tribunáli, et iussit Paulum addúci.

7 Qui cum perdúctus esset, circumstetérunt eum, qui ab Ierosólyma descénderant Iudǽi, multas et graves causas obiciéntes, quas non póterant probáre:

8 Paulo ratiónem reddénte: Quóniam neque in legem Iudæórum, neque in templum, neque in Cǽsarem quidquam peccávi.

℣. Tu autem, Dómine, miserére nobis.

℟. Deo grátias.

 

℟. Surgens Iesus Dóminus noster, stans in médio discipulórum suórum, dixit:

* Pax vobis, allelúia: gavísi sunt discípuli viso Dómino, allelúia.

℣. Una ergo sabbatórum, cum fores essent clausæ, ubi erant discípuli congregáti, venit Iesus, et stetit in medio eórum, et dixit eis.

℟. Pax vobis, allelúia: gavísi sunt discípuli viso Dómino, allelúia.

℣. Glória Patri, et Fílio, * et Spirítui Sancto.

℟. Pax vobis, allelúia: gavísi sunt discípuli viso Dómino, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Act. 25:9-12 


9 Festus autem volens grátiam præstáre Iudǽis, respóndens Paulo, dixit: Vis Ierosólymam ascéndere, et ibi de his iudicári apud me?

10 Dixit autem Paulus: Ad tribúnal Cǽsaris sto: ibi me opórtet iudicári: Iudǽis non nócui, sicut tu mélius nosti.

11 Si enim nócui, aut dignum morte áliquid feci, non recúso mori: si vero nihil est eórum quæ hi accúsant me, nemo potest me illis donáre. Cǽsarem appéllo.

12 Tunc Festus cum concílio locútus, respóndit: Cǽsarem appellásti? ad Cǽsarem ibis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Nonne sic opórtuit * pati Christum, et ita intráre in glóriam suam? allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nonne sic opórtuit pati Christum, et ita intráre in glóriam suam? allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II post Octavam Paschæ ~ IV. classis


Ad Primam 04-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Maii Luna undécima Anno Dómini 2024

 

Romæ sanctórum Mártyrum Sulpícii et Serviliáni, qui, prædicatióne et miráculis beátæ Domitíllæ Vírginis ad Christi fidem convérsi, ambo, cum nollent idólis immoláre, in persecutióne Traiáni, a Præfécto Urbis Aniáno sunt cápite cæsi.

Nicomedíæ sanctórum Mártyrum Victóris, Zótici, Zenónis, Acíndyni, Cæsárei, Severiáni, Chrysóphori, Theónæ et Antoníni, qui, sub Diocletiáno Imperatóre, passióne ac signis beáti Geórgii ad Christum convérsi sunt, et ob intrépidam fídei confessiónem, várie tentáti, martýrium complevérunt.

Tomis, in Scýthia, sancti Theótimi Epíscopi, quem, ob insígnem ipsíus sanctitátem atque mirácula, étiam infidéles bárbari veneráti sunt.

Ebredúni, in Gálliis, sancti Marcellíni, qui fuit primus eiúsdem urbis Epíscopus. Hic, Dei mónitu, cum sanctis Sóciis Vincéntio et Domníno, ex Africa venit, et máximam Alpium maritimárum partem verbo et signis admirándis, quibus usque hódie refúlget, ad Christi fidem convértit.

Antisiodóri sancti Marciáni Presbýteri.

Apud Constantinópolim sancti Theodóri Confessóris, ab áspera cilícii veste, qua tegebátur, cognoménto Tríchinas, qui multis virtútibus, præsértim advérsus dǽmones, cláruit; ex cuius córpore scatúriens unguéntum ægrótis sanitátem impértit.

In Monte Politiáno, in Túscia, sanctæ Agnétis Vírginis, ex Ordine sancti Domínici, miráculis claræ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam II post Octavam Paschæ ~ IV. classis


Ad Tertiam 04-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II post Octavam Paschæ ~ IV. classis


Ad Sextam 04-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II post Octavam Paschæ ~ IV. classis


Ad Nonam 04-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam II post Octavam Paschæ ~ IV. classis


Ad Vesperas 04-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Ego sum pastor bonus, * qui pasco oves meas, et pro óvibus meis pono ánimam meam, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum pastor bonus, qui pasco oves meas, et pro óvibus meis pono ánimam meam, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:5-6

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Misericórdia Dómini plena est terra, allelúia: verbo Dómini cœli firmáti sunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in Fílii tui humilitáte iacéntem mundum erexísti: fidélibus tuis perpétuam concéde lætítiam; ut, quos perpétuæ mortis eripuísti cásibus, gáudiis fácias pérfrui sempitérnis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Petri 2:21-25

Caríssimi: Christus passus est pro nobis, vobis relínquens exémplum, ut sequámini vestígia eius. Qui peccátum non fecit, nec invéntus est dolus in ore eius: qui cum maledicerétur, non maledicébat: cum paterétur, non comminabátur: tradébat autem iudicánti se iniúste: qui peccáta nostra ipse pértulit in córpore suo super lignum: ut, peccátis mórtui, iustítiæ vivámus: cuius livóre sanáti estis. Erátis enim sicut oves errántes, sed convérsi estis nunc ad pastórem et epíscopum animárum vestrárum.

℟. Deo grátias.

Alleluia 


Allelúia, allelúia.

Luc 24:35

Cognovérunt discípuli Dóminum Iesum in fractióne panis. Allelúia

Ioannes 10:14

Ego sum pastor bonus: et cognósco oves meas, et cognóscunt me meæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 10:11-16

In illo témpore: Dixit Iesus pharisǽis: Ego sum pastor bonus. Bonus pastor ánimam suam dat pro óvibus suis. Mercenárius autem et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves: mercenárius autem fugit, quia mercenárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et álias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 62:2; 62:5

Deus, Deus meus, ad te de luce vígilo: et in nómine tuo levábo manus meas, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Benedictiónem nobis, Dómine, cónferat salutárem sacra semper oblátio: ut, quod agit mystério, virtúte perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 10:14

Ego sum pastor bonus, allelúia: et cognósco oves meas, et cognóscunt me meæ, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens Deus: ut, vivificatiónis tuæ grátiam consequéntes, in tuo semper múnere gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum, allelúia.

Ant. Ave María, grátia plena, * Dóminus tecum, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum, allelúia.

Ant. Ave María, grátia plena, * Dóminus tecum, allelúia.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De Actibus Apostolórum

Act. 28:16-20 


16 Cum autem venissémus Romam, permíssum est Paulo manére sibímet cum custodiénte se mílite.

17 Post tértium autem diem convocávit primos Iudæórum. Cumque conveníssent, dicébat eis: Ego, viri fratres, nihil advérsus plebem fáciens, aut morem patérnum, vinctus ab Ierosólymis tráditus sum in manus Romanórum,

18 Qui cum interrogatiónem de me habuíssent, voluérunt me dimíttere, eo quod nulla esset causa mortis in me.

19 Contradicéntibus autem Iudǽis, coáctus sum appelláre Cǽsarem, non quasi gentem meam habens áliquid accusáre.

20 Propter hanc ígitur causam rogávi vos vidére, et álloqui. Propter spem enim Israël caténa hac circúmdatus sum.

℣. Tu autem, Dómine, miserére nobis.

℟. Deo grátias.

 

℟. Christus resúrgens ex mórtuis, iam non móritur, mors illi ultra non dominábitur: quod enim mórtuus est peccáto, mórtuus est semel:

* Quod autem vivit, vivit Deo, allelúia, allelúia.

℣. Mórtuus est semel propter delícta nostra, et resurréxit propter iustificatiónem nostram.

℟. Quod autem vivit, vivit Deo, allelúia, allelúia.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

Act. 28:21-24 


21 At illi dixérunt ad eum: Nos neque lítteras accépimus de te a Iudǽa, neque advéniens áliquis fratrum nuntiávit, aut locútus est quid de te malum.

22 Rogámus autem a te audíre quæ sentis: nam de secta hac notum est nobis quia ubíque ei contradícitur.

23 Cum constituíssent autem illi diem, venérunt ad eum in hospítium plúrimi, quibus exponébat testíficans regnum Dei, suadénsque eis de Iesu ex lege Móysi et prophétis a mane usque ad vésperam.

24 Et quidam credébant his quæ dicebántur: quidam vero non credébant.

Act. 28:25-31 


25 Cumque ínvicem non essent consentiéntes, discedébant, dicénte Paulo unum verbum: Quia bene Spíritus Sanctus locútus est per Isaíam prophétam ad patres nostros,

26 Dicens: Vade ad pópulum istum, et dic ad eos: Aure audiétis, et non intellegétis, et vidéntes vidébitis, et non perspiciétis.

27 Incrassátum est enim cor pópuli huius, et áuribus gráviter audiérunt, et óculos suos compressérunt: ne forte vídeant óculis, et áuribus áudiant, et corde intéllegant, et convertántur, et sanem eos.

28 Notum ergo sit vobis, quóniam géntibus missum est hoc salutáre Dei, et ipsi áudient.

29 Et cum hæc dixísset, exiérunt ab eo Iudǽi, multam habéntes inter se quæstiónem.

30 Mansit autem biénnio toto in suo condúcto: et suscipiébat omnes qui ingrediebántur ad eum,

31 Prǽdicans regnum Dei, et docens quæ sunt de Dómino Iesu Christo cum omni fidúcia, sine prohibitióne.

℣. Tu autem, Dómine, miserére nobis.

℟. Deo grátias.

 

℟. Ecce vicit leo de tribu Iuda, radix David, aperíre librum, et sólvere septem signácula eius:

* Allelúia, allelúia, allelúia.

℣. Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

℟. Allelúia, allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia, allelúia.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

De Expositióne sancti Hierónymi Presbýteri in Ezechiélem Prophétam

Lib. 13 in cap. 44 


Porta hæc clausa erit, et non aperiétur. Pulchre quidam portam clausam, per quam solus Dóminus Deus Israël ingréditur, et dux cui porta clausa est, Maríam Vírginem intéllegunt, quæ et ante partum et post partum virgo permánsit. Etenim témpore, quo Angelus loquebátur: Spíritus Sanctus véniet super te, et virtus Altíssimi obumbrábit te: quod autem nascétur ex te Sanctum, vocábitur Fílius Dei; et quando natus est, virgo permánsit ætérna; ad confundéndos eos, qui arbitrántur eam post nativitátem Salvatóris habuísse de Ioseph fílios, ex occasióne fratrum eius, qui vocántur in Evangélio.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus, allelúia.

℟. Et benedíctus fructus ventris tui, allelúia.

Canticum: Benedictus {Antiphona ex Proprio de Tempore}


Ant. Regína cæli,* lætáre, allelúia; quia quem meruísti portáre, allelúia; resurréxit, sicut dixit, allelúia: ora pro nobis Deum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Regína cæli, lætáre, allelúia; quia quem meruísti portáre, allelúia; resurréxit, sicut dixit, allelúia: ora pro nobis Deum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui natus es de María Vírgine.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Maii Luna duodécima Anno Dómini 2024

 

Cantuáriæ, in Anglia, sancti Ansélmi Epíscopi, Confessóris et Ecclésiæ Doctóris, sanctitáte et doctrína conspícui.

In Pérside natális sancti Simeónis, Epíscopi Seleucíæ et Ctesiphóntis, qui, iubénte Rege Persárum Sápore, comprehénsus ferróque onústus, iníquis tribunálibus exhíbitus, et, cum Solem ipsum adoráre nollet et de Iesu Christo voce líbera et constantíssima testarétur, primum carceráli ergástulo, cum áliis centum (ex quibus álii Epíscopi, álii erant Presbýteri, álii diversórum órdinum Clérici), longo témpore macerátus est. Deínde, cum Usthazánes, Regis nutrítius, qui ante iam lapsus a fide, sed per eum ad pæniténtiam fúerat revocátus, martýrium constánter subiísset, postrídie, qui erat ánnuus Domínicæ passiónis dies, ómnibus ante Simeónis óculos, qui unumquémque eórum strénue exhortabátur, gládio iugulátis, novíssime et ipse decollátus est. Passi sunt étiam cum ipso claríssimi viri Abdéchalas et Ananías, qui eius erant Presbýteri. Pusícius quoque, Præféctus artíficum Regis, eo quod Ananíam titubántem corroborásset, ídeo, collo circa téndinem perforáto et lingua exínde extrácta, crudéli morte occúbuit; post quem et fília eius, quæ erat sacra Virgo, plúribus et diris afflícta cruciátibus ac demum ense decolláta est.

Alexandríæ sanctórum Mártyrum Aratóris Presbýteri, Fortunáti, Felícis, Sílvii et Vitális, qui in cárcere quievérunt.

Nicomedíæ sanctórum Mártyrum Apóllinis, Isácii et Codráti; e quibus, sub Diocletiáno Imperatóre, últimus cápite plexus, et, paucis post illum diébus, duo primi in vínculis fame confécti, martýrii corónam meruérunt.

Antiochíæ sancti Anastásii Sinaítæ Epíscopi.

Œttingæ Véteris, in Bavária, sancti Conrádi a Parzham, Confessóris, Ordinis Minórum Capuccinórum, caritáte et oratióne insígnis, quem, miráculis clarum, Pius Papa Undécimus Sanctórum número adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua et pulchritúdine tua, * Allelúia, allelúia.

℟. Spécie tua et pulchritúdine tua, * Allelúia, allelúia.

℣. Inténde, próspere procéde, et regna.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spécie tua et pulchritúdine tua, * Allelúia, allelúia.

 

℣. Adiuvábit eam Deus vultu suo, allelúia.

℟. Deus in médio eius, non commovébitur, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam Deus vultu suo, * Allelúia, allelúia.

℟. Adiuvábit eam Deus vultu suo, * Allelúia, allelúia.

℣. Deus in médio eius, non commovébitur.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adiuvábit eam Deus vultu suo, * Allelúia, allelúia.

 

℣. Elégit eam Deus, et præelégit eam, allelúia.

℟. In tabernáculo suo habitáre facit eam, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, et præelégit eam, * Allelúia, allelúia.

℟. Elégit eam Deus, et præelégit eam, * Allelúia, allelúia.

℣. In tabernáculo suo habitáre facit eam.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eam Deus, et præelégit eam, * Allelúia, allelúia.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pascha ~ II. classis


Ad Vesperas 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:11 


Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Módicum * et non vidébitis me, dicit Dóminus: íterum módicum, et vidébitis me, quia vado ad Patrem, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Módicum et non vidébitis me, dicit Dóminus: íterum módicum, et vidébitis me, quia vado ad Patrem, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pascha ~ II. classis


Ad Completorium 04-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 04-20-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum, allelúia, allelúia.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sir 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Alleluia 


Allelúia, allelúia

Num 17:8

Virga Iesse flóruit: Virgo Deum et hóminem génuit: pacem Deus réddidit, in se reconcílians ima summis. Allelúia.

Luc 1:28

Ave, María, grátia plena; Dóminus tecum: benedícta tu in muliéribus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 19:25-27

In illo témpore: Stabant iuxta Crucem Iesu Mater eius, et soror Matris eius, María Cléophæ, et María Magdaléne. Cum vidísset ergo Iesus Matrem, et discípulum stantem, quem diligébat, dicit Matri suæ: Múlier, ecce fílius tuus. Deinde dicit discípulo: Ecce Mater tua. Et ex illa hora accépit eam discípulus in sua.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

  

Beáta es, Virgo María, quæ ómnium portásti Greatórem: genuísti qui te fecit, et in ætérnum pérmanes Virgo, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica III Post Pascha ~ II. classis


Ad Matutinum 04-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * lapis revolútus est, allelúia: ab óstio monuménti, allelúia, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, lapis revolútus est, allelúia: ab óstio monuménti, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Apocalýpsis beáti Ioánnis Apóstoli

Apo 1:1-6 


1 Apocalýpsis Iesu Christi, quam dedit illi Deus palam fácere servis suis, quæ opórtet fíeri cito: et significávit, mittens per ángelum suum servo suo Ioánni,

2 Qui testimónium perhíbuit verbo Dei, et testimónium Iesu Christi, quæcúmque vidit.

3 Beátus qui legit, et audit verba prophetíæ huius, et servat ea, quæ in ea scripta sunt: tempus enim prope est.

4 Ioánnes septem ecclésiis, quæ sunt in Asia. Grátia vobis, et pax ab eo, qui est, et qui erat, et qui ventúrus est: et a septem spirítibus qui in conspéctu throni eius sunt:

5 Et a Iesu Christo, qui est testis fidélis, primogénitus mortuórum, et princeps regum terræ, qui diléxit nos, et lavit nos a peccátis nostris in sánguine suo,

6 Et fecit nos regnum, et sacerdótes Deo et Patri suo: ipsi glória et impérium in sǽcula sæculórum. Amen.

℣. Tu autem, Dómine, miserére nobis.

℟. Deo grátias.

 

℟. Dignus es, Dómine, accípere librum, et aperíre signácula eius, allelúia: quóniam occísus es, et redemísti nos Deo

* In sánguine tuo, allelúia.

℣. Fecísti enim nos Deo nostro regnum et sacerdótium.

℟. In sánguine tuo, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Apo 1:7-11 


7 Ecce venit cum núbibus, et vidébit eum omnis óculus, et qui eum pupugérunt. Et plangent se super eum omnes tribus terræ. Etiam: amen.

8 Ego sum alpha et ómega, princípium et finis, dicit Dóminus Deus: qui est, et qui erat, et qui ventúrus est, omnípotens.

9 Ego Ioánnes frater vester, et párticeps in tribulatióne, et regno, et patiéntia in Christo Iesu: fui in ínsula, quæ appellátur Patmos, propter verbum Dei, et testimónium Iesu:

10 Fui in spíritu in domínica die, et audívi post me vocem magnam tamquam tubæ,

11 Dicéntis: Quod vides, scribe in libro: et mitte septem ecclésiis, quæ sunt in Asia, Epheso, et Smyrnæ, et Pérgamo, et Thyatíræ, et Sardis, et Philadelphíæ, et Laodicíæ.

Apo 1:12-19 


12 Et convérsus sum ut vidérem vocem, quæ loquebátur mecum: et convérsus vidi septem candelábra áurea:

13 Et in médio septem candelabrórum aureórum, símilem Fílio hóminis vestítum podére, et præcínctum ad mamíllas zona áurea:

14 Caput autem eius, et capílli erant cándidi tamquam lana alba, et tamquam nix, et óculi eius tamquam flamma ignis:

15 Et pedes eius símiles aurichálco, sicut in camíno ardénti, et vox illíus tamquam vox aquárum multárum:

16 Et habébat in déxtera sua stellas septem: et de ore eius gládius utráque parte acútus exíbat: et fácies eius sicut sol lucet in virtúte sua.

17 Et cum vidíssem eum, cécidi ad pedes eius tamquam mórtuus. Et pósuit déxteram suam super me, dicens: Noli timére: ego sum primus, et novíssimus,

18 Et vivus, et fui mórtuus, et ecce sum vivens in sǽcula sæculórum: et hábeo claves mortis, et inférni.

19 Scribe ergo quæ vidísti, et quæ sunt, et quæ opórtet fíeri post hæc.

℣. Tu autem, Dómine, miserére nobis.

℟. Deo grátias.

 

℟. Audívi vocem de cælo, tamquam vocem tonítrui magni, allelúia: Regnábit Deus noster in ætérnum, allelúia: 

* Quia facta est salus, et virtus, et potéstas Christi eius, allelúia, allelúia. 

℣. Et vox de throno exívit, dicens: Laudem dícite Deo nostro, omnes Sancti eius, et qui timétis Deum, pusílli et magni.

℟. Quia facta est salus, et virtus, et potéstas Christi eius, allelúia, allelúia. 

℣. Glória Patri, et Fílio, * et Spirítui Sancto.

℟. Quia facta est salus, et virtus, et potéstas Christi eius, allelúia, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 16:16-22 


In illo témpore: Dixit Iesus discípulis suis: Módicum, et iam non vidébitis me; et íterum módicum, et vidébitis me: quia vado ad Patrem. Et réliqua.

 

Homilía sancti Augustíni Epíscopi

Tr. 101 in Ioann., sub fine 


Módicum est hoc totum spátium, quo præsens pérvolat sǽculum. Unde dicit idem ipse Evangelísta in Epístola sua: Novíssima hora est. Ideo namque áddidit: Quia vado ad Patrem: quod ad priórem senténtiam referéndum est, ubi ait: Módicum et iam non vidébitis me: non ad posteriórem, ubi ait: Et íterum módicum, et vidébitis me. Eúndo quippe ad Patrem, factúrus erat ut eum non vidérent. Ac per hoc non ídeo dictum est, quia fúerat moritúrus, et donec resúrgeret, ab eórum aspéctibus recessúrus: sed quod esset itúrus ad Patrem, quod fecit posteáquam resurréxit, et cum eis per quadragínta dies conversátus, ascéndit in cælum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:11 


Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Módicum * et non vidébitis me, dicit Dóminus: íterum módicum, et vidébitis me, quia vado ad Patrem, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Módicum et non vidébitis me, dicit Dóminus: íterum módicum, et vidébitis me, quia vado ad Patrem, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Maii Luna tértia décima Anno Dómini 2024

 

Romæ, via Appia, natális sancti Sotéris, Papæ et Mártyris. 

Item Romæ sancti Caii, Papæ et Mártyris; qui martýrio coronátus est sub Diocletiáno Príncipe.

Smyrnæ sanctórum Apéllis et Lúcii, ex primis Christi discípulis.

Eódem die sanctórum plurimórum Mártyrum, qui, sequénti anno post óbitum Simeónis, ánnuo item die quo passiónis Domínicæ memória celebrabátur, per totam Pérsidis regiónem, pro Christi nómine, sub Rege Sápore, gládio cædi iussi sunt. In quo fídei certámine passus est Azades eunúchus, Regi caríssimus; Milles Epíscopus, sanctitáte et miraculórum virtúte insígnis; Acépsimas Epíscopus, cum Presbýtero suo Iacóbo, item Aíthala et Iosépho Presbýteris, Azadáne et Abdiéso Diáconis, et complúribus áliis Cléricis; Maréas quoque et Bicor Epíscopi, cum áliis vigínti Epíscopis, et Cléricis fere ducéntis quinquagínta, Mónachis étiam et sacris Virgínibus plúrimis. Has inter Vírgines fuit étiam sancti Simeónis Epíscopi soror, nómine Tárbula, cum pedíssequa sua; quæ, stipítibus alligátæ serráque scissæ, crudelíssime necátæ sunt.

Item in Pérside sanctórum Parménii, Heliménæ et Chrysotéli Presbyterórum, Lucæ et Múcii Diaconórum, quorum triúmphus martýrii in passióne sanctórum Abdon et Sennen habétur.

Alexandríæ natális sancti Leónidæ Mártyris, qui sub Sevéro passus est.

Lugdúni, in Gállia, sancti Epipódii, qui, in persecutióne Antoníni Veri, cum Alexándro colléga tentus, ibídem, post dira torménta, martýrium abscissióne cápitis complévit.

Constantinópoli sancti Agapíti Papæ Primi, cuius sánctitas a beáto Gregório Magno commendátur. Ipsíus autem corpus, póstea Romam relátum, in Vaticáno cónditum est.

Apud Sénonas sancti Leónis, Epíscopi et Confessóris.

Anastasiópoli, in Galátia, sancti Theodóri Epíscopi, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:11 


Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:13-14 


Subiécti ígitur estóte omni humánæ creatúræ propter Deum: sive regi quasi præcellénti: sive dúcibus tamquam ab eo missis ad vindíctam malefactórum, laudem vero bonórum.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pascha ~ II. classis


Ad Nonam 04-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Pet 2:18-19 


Servi, súbditi estóte in omni timóre dóminis, non tantum bonis et modéstis, sed étiam dýscolis. Hæc est enim grátia in Christo Iesu Dómino nostro.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Pet 2:11 


Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Amen dico vobis, * quia plorábitis et flébitis vos: mundus autem gaudébit, vos vero contristabímini, sed tristítia vestra convertétur in gáudium, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amen dico vobis, quia plorábitis et flébitis vos: mundus autem gaudébit, vos vero contristabímini, sed tristítia vestra convertétur in gáudium, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica III Post Pascha ~ II. classis


Sancta Missa 04-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 65:1-2.

Iubiláte Deo, omnis terra, allelúia: psalmum dícite nómini eius, allelúia: date glóriam laudi eius, allelúia, allelúia, allelúia.

Ps 65:3

Dícite Deo, quam terribília sunt ópera tua, Dómine! in multitúdine virtútis tuæ mentiéntur tibi inimíci tui.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iubiláte Deo, omnis terra, allelúia: psalmum dícite nómini eius, allelúia: date glóriam laudi eius, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 2:11-19

Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam, conversatiónem vestram inter gentes habéntes bonam: ut in eo, quod detréctant de vobis tamquam de malefactóribus, ex bonis opéribus vos considerántes, gloríficent Deum in die visitatiónis. Subiécti ígitur estóte omni humánæ creatúræ propter Deum: sive regi, quasi præcellénti: sive dúcibus, tamquam ab eo missis ad vindíctam malefactórum, laudem vero bonórum: quia sic est volúntas Dei, ut benefaciéntes obmutéscere faciátis imprudéntium hóminum ignorántiam: quasi líberi, et non quasi velámen habéntes malítiæ libertátem, sed sicut servi Dei. Omnes honoráte: fraternitátem dilígite: Deum timéte: regem honorificáte. Servi, súbditi estóte in omni timóre dóminis, non tantum bonis et modéstis, sed étiam dýscolis. Hæc est enim grátia: in Christo Iesu, Dómino nostro.

℟. Deo grátias.

Alleluia 


Allelúia, allelúia.

Ps 110:9

Redemptiónem misit Dóminus pópulo suo.

Luc 24:46

Oportébat pati Christum, et resúrgere a mórtuis: et ita intráre in glóriam suam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 16:16-22

In illo témpore: Dixit Iesus discípulis suis: Módicum, et iam non vidébitis me: et íterum módicum, et vidébitis me: quia vado ad Patrem. Dixérunt ergo ex discípulis eius ad ínvicem: Quid est hoc, quod dicit nobis: Módicum, et non vidébitis me: et íterum módicum, et vidébitis me, et quia vado ad Patrem? Dicébant ergo: Quid est hoc, quod dicit: Módicum? nescímus, quid lóquitur. Cognóvit autem Iesus, quia volébant eum interrogáre, et dixit eis: De hoc quǽritis inter vos, quia dixi: Módicum, et non vidébitis me: et íterum módicum, et vidébitis me. Amen, amen, dico vobis: quia plorábitis et flébitis vos, mundus autem gaudébit: vos autem contristabímini, sed tristítia vestra vertétur in gáudium. Múlier cum parit, tristítiam habet, quia venit hora eius: cum autem pepérerit púerum, iam non méminit pressúræ propter gáudium, quia natus est homo in mundum. Et vos ígitur nunc quidem tristítiam habétis, íterum autem vidébo vos, et gaudébit cor vestrum: et gáudium vestrum nemo tollet a vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 145:2

Lauda, ánima mea, Dóminum: laudábo Dóminum in vita mea: psallam Deo meo, quámdiu ero, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


His nobis, Dómine, mystériis conferátur, quo, terréna desidéria mitigántes, discámus amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 16:16

Módicum, et non vidébitis me, allelúia: íterum módicum, et vidébitis me, quia vado ad Patrem, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta quæ súmpsimus, quǽsumus, Dómine: et spirituálibus nos instáurent aliméntis, et corporálibus tueántur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Matutinum 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 19 [7]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 29 [9]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Apocalýpsis beáti Ioánnis Apóstoli

Apo 2:1-7 


1 Angelo Ephesi ecclésiæ scribe: Hæc dicit, qui tenet septem stellas in déxtera sua, qui ámbulat in médio septem candelabrórum aureórum:

2 Scio ópera tua, et labórem, et patiéntiam tuam, et quia non potes sustinére malos: et tentásti eos, qui se dicunt apóstolos esse, et non sunt: et invenísti eos mendáces:

3 Et patiéntiam habes, et sustinuísti propter nomen meum, et non defecísti.

4 Sed hábeo advérsum te, quod caritátem tuam primam reliquísti.

5 Memor esto ítaque unde excíderis: et age pœniténtiam, et prima ópera fac: sin autem, vénio tibi, et movébo candelábrum tuum de loco suo, nisi pœniténtiam égeris.

6 Sed hoc habes, quia odísti facta Nicolaitárum, quæ et ego odi.

7 Qui habet aurem, áudiat quid Spíritus dicat ecclésiis: Vincénti dabo édere de ligno vitæ, quod est in paradíso Dei mei.

℣. Tu autem, Dómine, miserére nobis.

℟. Deo grátias.

 

℟. Vidi portam civitátis ad Oriéntem pósitam, et Apostolórum nómina et Agni super eam scripta:

* Et super muros eius Angelórum custódiam, allelúia.

℣. Vidi cælum novum, et terram novam, et civitátem novam descendéntem de cælo.

℟. Et super muros eius Angelórum custódiam, allelúia.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Apo 2:8-11 


8 Et ángelo Smyrnæ ecclésiæ scribe: Hæc dicit primus, et novíssimus, qui fuit mórtuus, et vivit:

9 Scio tribulatiónem tuam, et paupertátem tuam, sed dives es: et blasphemáris ab his, qui se dicunt Iudǽos esse, et non sunt, sed sunt synagóga Sátanæ.

10 Nihil horum tímeas quæ passúrus es. Ecce missúrus est diábolus áliquos ex vobis in cárcerem ut tentémini: et habébitis tribulatiónem diébus decem. Esto fidélis usque ad mortem, et dabo tibi corónam vitæ.

11 Qui habet aurem, áudiat quid Spíritus dicat ecclésiis: Qui vícerit, non lædétur a morte secúnda.

Apo 2:12-17 


12 Et ángelo Pérgami ecclésiæ scribe: Hæc dicit qui habet rhomphǽam utráque parte acútam:

13 Scio ubi hábitas, ubi sedes est Sátanæ: et tenes nomen meum, et non negásti fidem meam. Et in diébus illis Antipas testis meus fidélis, qui occísus est apud vos ubi Sátanas hábitat.

14 Sed hábeo advérsus te pauca: quia habes illic tenéntes doctrínam Bálaam, qui docébat Balac míttere scándalum coram fíliis Israël, édere, et fornicári:

15 Ita habes et tu tenéntes doctrínam Nicolaitárum.

16 Simíliter pœniténtiam age: si quóminus véniam tibi cito, et pugnábo cum illis in gládio oris mei.

17 Qui habet aurem, áudiat quid Spíritus dicat ecclésiis: Vincénti dabo manna abscónditum, et dabo illi cálculum cándidum: et in cálculo nomen novum scriptum, quod nemo scit, nisi qui áccipit.

℣. Tu autem, Dómine, miserére nobis.

℟. Deo grátias.

 

℟. Audívi vocem de cælo, tamquam vocem tonítrui magni, allelúia: Regnábit Deus noster in ætérnum, allelúia: 

* Quia facta est salus, et virtus, et potéstas Christi eius, allelúia, allelúia. 

℣. Et vox de throno exívit, dicens: Laudem dícite Deo nostro, omnes Sancti eius, et qui timétis Deum, pusílli et magni.

℟. Quia facta est salus, et virtus, et potéstas Christi eius, allelúia, allelúia. 

℣. Glória Patri, et Fílio, * et Spirítui Sancto.

℟. Quia facta est salus, et virtus, et potéstas Christi eius, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Soter, Fundis in Campánia natus, sancívit ne sacræ vírgines vasa sacra et pallas attíngerent, neve thuris ministério in ecclésia uteréntur. Idem státuit, ut Christi corpus in Cena Dómini sumerétur ab ómnibus, iis excéptis, qui propter grave peccátum id fácere prohiberéntur. Martýrio coronátur sub Marco Aurélio imperatóre, sepúltus est in cœmetério, quod póstea Callísti dictum est. Caius Dálmata ex génere Diocletiáni imperatóris, constítuit ut his órdinum et honórum grádibus in Ecclésia ad episcopátum ascenderétur: Ostiárii nempe, Lectóris, Exorcístæ, Acólythi, Subdiáconi, Diáconi, Presbýteri. Hic Diocletiáni crudelitátem in Christiános fúgiens, aliquámdiu in spelúnca delítuit; verum octo post annis una cum Gabíno fratre martýrii corónam consecútus, in cœmetério Callísti páriter sepúltus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Laudes 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Primam 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Maii Luna quarta décima Anno Dómini 2024

 

Natális sancti Geórgii Mártyris, cuius illústre martýrium inter Mártyrum corónas Ecclésia Dei venerátur.

In vico Tenkítten, ad sinum Venédicum, in Borússia, item natális sancti Adalbérti, Epíscopi Pragénsis et Mártyris, qui Polónis et Húngaris Evangélium prædicávit.

Valéntiæ, in Gállia, pássio sanctórum Mártyrum Felícis Presbýteri, Fortunáti et Achilléi Diaconórum. Hi, cum fuíssent a beáto Irenǽo, Lugdunénsi Epíscopo, missi ad prædicándum verbum Dei, et máximam illíus civitátis partem ad Christi fidem convertíssent, a Duce Cornélio sunt in cárcerem trusi; deínde, diutíssime verberáti, cruribúsque confráctis, circa rotárum vertíginem stricti, fumum quoque in equúlei suspensióne perpéssi; ad extrémum gládio consummáti sunt.

Medioláni sancti Mároli, Epíscopi et Confessóris.

Tulli, in Gállia, sancti Gerárdi, eiúsdem civitátis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Tertiam 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Sextam 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis
Scriptura: Feria Secunda infra Hebdomadam III post Octavam Paschæ

Ad Nonam 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis


Ad Vesperas 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 121 [5]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Soteris et Caii Summorum Pontificum et Martyrum ~ III. classis


Ad Completorium 04-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



SS. Soteris et Caji Summorum Pontificum et Martyrum ~ III. classis
Tempora: Feria Secunda infra Hebdomadam III post Octavam Paschæ

Sancta Missa 04-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas. Allelúia, allelúia

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas. Allelúia, allelúia

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et per beátos Sotérem et Caium Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Pet 5:1-4; 5:10-11.

Caríssimi: Senióres, qui in vobis sunt, óbsecro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum apparúerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Alleluia 


Allelúia, allelúia

Matt 16:18

Tu es Petrus, et super hanc petram ædificábo Ecclésiam meam

Ps 44:17-18.

Constítues eos príncipes super omnem terram: mémores erunt nóminis tui, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et déstruas, et ædífices et plantes. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Apocalýpsis beáti Ioánnis Apóstoli

Apo 4:1-5 


1 Post hæc vidi: et ecce óstium apértum in cælo, et vox prima, quam audívi tamquam tubæ loquéntis mecum, dicens: Ascénde huc, et osténdam tibi quæ opórtet fíeri post hæc.

2 Et statim fui in spíritu: et ecce sedes pósita erat in cælo, et supra sedem sedens.

3 Et qui sedébat símilis erat aspéctui lápidis iáspidis, et sárdinis: et iris erat in circúitu sedis símilis visióni smarágdinæ.

4 Et in circúitu sedis sedília vigínti quátuor: et super thronos vigínti quátuor senióres sedéntes, circumamícti vestiméntis albis, et in capítibus eórum corónæ áureæ.

5 Et de throno procedébant fúlgura, et voces, et tonítrua: et septem lámpades ardéntes ante thronum, qui sunt septem spíritus Dei.

℣. Tu autem, Dómine, miserére nobis.

℟. Deo grátias.

 

℟. Vidi Ierúsalem descendéntem de cælo, ornátam auro mundo, et lapídibus pretiósis intéxtam:

* Allelúia, allelúia.

℣. Et erat structúra muri eius ex lápide iáspide; ipsa vero aurum mundum, símile vitro mundo.

℟. Allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Apo 4:6-8 


6 Et in conspéctu sedis tamquam mare vítreum símile crystállo: et in médio sedis, et in circúitu sedis quátuor animália plena óculis ante et retro.

7 Et ánimal primum símile leóni, et secúndum ánimal símile vítulo, et tértium ánimal habens fáciem quasi hóminis, et quartum ánimal símile áquilæ volánti.

8 Et quátuor animália, síngula eórum habébant alas senas: et in circúitu, et intus plena sunt óculis: et réquiem non habébant die ac nocte, dicéntia: Sanctus, Sanctus, Sanctus Dóminus Deus omnípotens, qui erat, et qui est, et qui ventúrus est.

℣. Tu autem, Dómine, miserére nobis.

℟. Deo grátias.

 

℟. In diadémate cápitis Aaron magnificéntia Dómini sculpta erat: 

* Dum perficerétur opus Dei, allelúia, allelúia, allelúia.

℣. In veste enim podéris quam habébat, totus erat orbis terrárum, et paréntum magnália in quátuor ordínibus lápidum sculpta erant.

℟. Dum perficerétur opus Dei, allelúia, allelúia, allelúia.

℣. Glória Patri, et Fílio, * et Spirítui Sancto.

℟. Dum perficerétur opus Dei, allelúia, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Apo 4:9-11 


9 Et cum darent illa animália glóriam, et honórem, et benedictiónem sedénti super thronum, vivénti in sǽcula sæculórum,

10 Procidébant vigínti quátuor senióres ante sedéntem in throno, et adorábant vivéntem in sǽcula sæculórum, et mittébant corónas suas ante thronum, dicéntes:

11 Dignus es, Dómine, Deus noster, accípere glóriam, et honórem, et virtútem: quia tu creásti ómnia, et propter voluntátem tuam erant, et creáta sunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Et coëgérunt illum, * dicéntes: Mane nobíscum, Dómine, quóniam advesperáscit, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et coëgérunt illum, dicéntes: Mane nobíscum, Dómine, quóniam advesperáscit, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Georgii Martyris 


Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

 

Orémus.

Deus, qui nos beáti Geórgii Mártyris tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III post Octavam Paschæ ~ IV. classis
Commemoratio ad Laudes tantum: S. Georgii Martyris

Ad Primam 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Maii Luna quinta décima Anno Dómini 2024

 

Sevísii, in Rhǽtia, sancti Fidélis a Sigmarínga, Sacerdótis ex Ordine Minórum Capuccinórum et Mártyris; qui, illuc ad prædicándam cathólicam fidem missus, ibídem, ab hæréticis interémptus, martýrium consummávit; et a Benedícto Décimo quarto, Pontífice Máximo, inter sanctos Mártyres relátus est.

Romæ sancti Sabæ, ductóris mílitum, qui, accusátus quod Christiános in cárcere deténtos visitáret, coram Iúdice Christum líbere conféssus est. Hinc ab eódem Iúdice fácibus adústus et in lebétem picis fervéntis est immíssus, et, cum inde evasísset illǽsus, eo miráculo septuagínta viros ad Christum convértit; qui omnes, constánter in confessióne fídei permanéntes, gládio cæsi sunt. Póstremo et ipse, demérsus in flumen, martýrium consummávit.

Lugdúni, in Gállia, natális sancti Alexándri Mártyris, qui, in persecutióne Antoníni Veri, post cárceris custódiam, primo ita laniátus est crudelitáte verberántium, ut, crate solúta costarum, patefáctis viscéribus, interióra córporis panderéntur; deínde, crucis affíxus patíbulo, beátum spíritum exanimátus emísit. Passi sunt cum ipso et álii, número trigínta quátuor, quorum memória áliis diébus ágitur.

Nicomedíæ sanctórum Mártyrum Eusébii, Neónis, Leóntii, Longíni et aliórum quátuor, qui, in persecutióne Diocletiáni, post diros cruciátus, gládio percússi sunt.

In Anglia deposítio sancti Mellíti Epíscopi, qui, a sancto Gregório Papa in Angliam missus, orientáles Saxónes et ipsórum Regem ad fidem convértit.

Illíberi, in Hispánia, sancti Gregórii, Epíscopi et Confessóris.

Bríxiæ sancti Honórii Epíscopi.

In Iona, Scótiæ ínsula, sancti Egbérti, Presbýteri et Mónachi, admirándæ humilitátis et continéntiæ viri.

Rhemis, in Gállia, sanctárum Vírginum Bovæ et Dodæ.

Andégavi, in Gállia, sanctæ Maríæ a sancta Euphrásia Pelletier, Vírginis, Institúti Sorórum a Bono Pastóre Fundatrícis, quam Pius Duodécimus, Póntifex Máximus, in Sanctárum númerum rétulit.

Medioláni Convérsio sancti Augustíni Epíscopi, Confessóris et Ecclésiæ Doctóris; quem beátus Ambrósius Epíscopus veritátem fídei cathólicæ dócuit, et hac die baptizávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam III post Octavam Paschæ ~ IV. classis
Commemoratio ad Laudes tantum: S. Georgii Martyris

Ad Tertiam 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III post Octavam Paschæ ~ IV. classis
Commemoratio ad Laudes tantum: S. Georgii Martyris

Ad Sextam 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III post Octavam Paschæ ~ IV. classis
Commemoratio ad Laudes tantum: S. Georgii Martyris

Ad Nonam 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III post Octavam Paschæ ~ IV. classis


Ad Vesperas 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Tristítia implévit * cor vestrum: et gáudium vestrum nemo tollet a vobis, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tristítia implévit cor vestrum: et gáudium vestrum nemo tollet a vobis, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam III post Octavam Paschæ ~ IV. classis


Ad Completorium 04-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam III post Octavam Paschæ ~ IV. classis
Commemoratio: S. Georgii Martyris

Sancta Missa 04-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 65:1-2.

Iubiláte Deo, omnis terra, allelúia: psalmum dícite nómini eius, allelúia: date glóriam laudi eius, allelúia, allelúia, allelúia.

Ps 65:3

Dícite Deo, quam terribília sunt ópera tua, Dómine! in multitúdine virtútis tuæ mentiéntur tibi inimíci tui.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iubiláte Deo, omnis terra, allelúia: psalmum dícite nómini eius, allelúia: date glóriam laudi eius, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui errántibus, ut in viam possint redíre iustítiæ, veritátis tuæ lumen osténdis: da cunctis, qui christiána professióne censéntur, et illa respúere, quæ huic inimíca sunt nómini; et ea, quæ sunt apta, sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Georgii Martyris

Deus, qui nos beáti Geórgii Mártyris tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 2:11-19

Caríssimi: Obsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam, conversatiónem vestram inter gentes habéntes bonam: ut in eo, quod detréctant de vobis tamquam de malefactóribus, ex bonis opéribus vos considerántes, gloríficent Deum in die visitatiónis. Subiécti ígitur estóte omni humánæ creatúræ propter Deum: sive regi, quasi præcellénti: sive dúcibus, tamquam ab eo missis ad vindíctam malefactórum, laudem vero bonórum: quia sic est volúntas Dei, ut benefaciéntes obmutéscere faciátis imprudéntium hóminum ignorántiam: quasi líberi, et non quasi velámen habéntes malítiæ libertátem, sed sicut servi Dei. Omnes honoráte: fraternitátem dilígite: Deum timéte: regem honorificáte. Servi, súbditi estóte in omni timóre dóminis, non tantum bonis et modéstis, sed étiam dýscolis. Hæc est enim grátia: in Christo Iesu, Dómino nostro.

℟. Deo grátias.

Alleluia 


Allelúia, allelúia.

Ps 110:9

Redemptiónem misit Dóminus pópulo suo.

Luc 24:46

Oportebat pati Christum, et resúrgere a mórtuis: et ita intráre in glóriam suam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 16:16-22

In illo témpore: Dixit Iesus discípulis suis: Módicum, et iam non vidébitis me: et íterum módicum, et vidébitis me: quia vado ad Patrem. Dixérunt ergo ex discípulis eius ad ínvicem: Quid est hoc, quod dicit nobis: Módicum, et non vidébitis me: et íterum módicum, et vidébitis me, et quia vado ad Patrem? Dicébant ergo: Quid est hoc, quod dicit: Módicum? nescímus, quid lóquitur. Cognóvit autem Iesus, quia volébant eum interrogáre, et dixit eis: De hoc quǽritis inter vos, quia dixi: Módicum, et non vidébitis me: et íterum módicum, et vidébitis me. Amen, amen, dico vobis: quia plorábitis et flébitis vos, mundus autem gaudébit: vos autem contristabímini, sed tristítia vestra vertétur in gáudium. Múlier cum parit, tristítiam habet, quia venit hora eius: cum autem pepérerit púerum, iam non méminit pressúræ propter gáudium, quia natus est homo in mundum. Et vos ígitur nunc quidem tristítiam habétis, íterum autem vidébo vos, et gaudébit cor vestrum: et gáudium vestrum nemo tollet a vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 145:2

Lauda, ánima mea, Dóminum: laudábo Dóminum in vita mea: psallam Deo meo, quámdiu ero, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


His nobis, Dómine, mystériis conferátur, quo, terréna desidéria mitigántes, discámus amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Georgii Martyris

Múnera, Dómine, obláta sanctífica: et, intercedénte beáto Geórgio Mártyre tuo, nos per hæc a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 16:16

Módicum, et non vidébitis me, allelúia: íterum módicum, et vidébitis me, quia vado ad Patrem, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta quæ súmpsimus, quǽsumus, Dómine: et spirituálibus nos instáurent aliméntis, et corporálibus tueántur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Georgii Martyris

Súpplices te rogámus, omnípotens Deus: ut, quos tuis réficis sacraméntis, intercedénte beáto Geórgio Mártyre tuo, tibi étiam plácitis móribus dignánter tríbuas deservíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

Ad Matutinum 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(1-15) [7]

49:1  Deus deórum, Dóminus locútus est: * et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Apocalýpsis beáti Ioánnis Apóstoli

Apo 5:1-7 


1 Et vidi in déxtera sedéntis supra thronum, librum scriptum intus et foris, signátum sigíllis septem.

2 Et vidi ángelum fortem, prædicántem voce magna: Quis est dignus aperíre librum, et sólvere signácula eius?

3 Et nemo póterat neque in cælo, neque in terra, neque subtus terram aperíre librum, neque respícere illum.

4 Et ego flebam multum, quóniam nemo dignus invéntus est aperíre librum, nec vidére eum.

5 Et unus de senióribus dixit mihi: Ne fléveris: ecce vicit leo de tribu Iuda, radix David, aperíre librum, et sólvere septem signácula eius.

6 Et vidi: et ecce in médio throni et quátuor animálium, et in médio seniórum, Agnum stantem tamquam occísum, habéntem córnua septem, et óculos septem: qui sunt septem spíritus Dei, missi in omnem terram.

7 Et venit: et accépit de déxtera sedéntis in throno librum.

℣. Tu autem, Dómine, miserére nobis.

℟. Deo grátias.

 

℟. Platéæ tuæ, Ierúsalem, sternéntur auro mundo, allelúia: et cantábitur in te cánticum lætítiæ, allelúia:

* Et per omnes vicos tuos ab univérsis dicétur, allelúia, allelúia.

℣. Luce spléndida fulgébis, et omnes fines terræ adorábunt te.

℟. Et per omnes vicos tuos ab univérsis dicétur, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Apo 5:8-10 


8 Et cum aperuísset librum, quátuor animália, et vigínti quátuor senióres cecidérunt coram Agno, habéntes sínguli cítharas, et phíalas áureas plenas odoramentórum, quæ sunt oratiónes sanctórum:

9 Et cantábant cánticum novum, dicéntes: Dignus es, Dómine, accípere librum, et aperíre signácula eius: quóniam occísus es, et redemísti nos Deo in sánguine tuo ex omni tribu, et lingua, et pópulo, et natióne:

10 Et fecísti nos Deo nostro regnum, et sacerdótes: et regnábimus super terram.

Apo 5:11-14 


11 Et vidi, et audívi vocem angelórum multórum in circúitu throni, et animálium, et seniórum: et erat númerus eórum míllia míllium,

12 Dicéntium voce magna: Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

13 Et omnem creatúram, quæ in cælo est, et super terram, et sub terra, et quæ sunt in mari, et quæ in eo: omnes audívi dicéntes: Sedénti in throno, et Agno, benedíctio et honor, et glória, et potéstas in sǽcula sæculórum.

14 Et quátuor animália dicébant: Amen. Et vigínti quátuor senióres cecidérunt in fácies suas: et adoravérunt vivéntem in sǽcula sæculórum.

℣. Tu autem, Dómine, miserére nobis.

℟. Deo grátias.

 

℟. Vidi portam civitátis ad Oriéntem pósitam, et Apostolórum nómina et Agni super eam scripta: 

* Et super muros eius Angelórum custódiam, allelúia.

℣. Vidi cælum novum, et terram novam, et civitátem novam descendéntem de cælo.

℟. Et super muros eius Angelórum custódiam, allelúia.

℣. Glória Patri, et Fílio, * et Spirítui Sancto.

℟. Et super muros eius Angelórum custódiam, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Fidélis, in óppido Suéviæ Sigmarínga ex honésta Reyórum família natus, célebre sibi nomen acquisívit in advocáti múnere; quo tamen, cum fori perícula esset expértus, déstitit, et supérna vocatióne illustrátus, inter fratres Minóres Capuccínos adscríbi pétiit. Voti compos factus, regulári observántia ómnibus admiratióni fuit et exémplo. Deíparæ Vírginis et rosárii cultor exímius, a Deo postulávit, ut pro cathólica fide martyr occúmberet, quod et consecútus est. Eléctus enim præses Missiónum, quas Congregátio de Propagánda Fide pro Rhǽtia tunc témporis institúerat, cum nulli labóri parcens plures hæréticos ad Christi fidem convertísset, malórum invídiam súbiit. Itaque die vigésima quarta Aprílis anno millésimo sexcentésimo vigésimo secúndo, ad ecclésiam loci, Sevísium nuncupáti, verbéribus ac vulnéribus cæsus ab hæréticis, qui conversiónem simulántes dolóse eum invitáverant, primítias Mártyrum memorátæ Congregatiónis próprio sánguine consecrávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 96 [1]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

Ad Primam 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Maii Luna sexta décima Anno Dómini 2024

 

Romæ Litaníæ maióres ad sanctum Petrum. 

Alexandríæ natális beáti Marci Evangelístæ. Hic, discípulus et intérpres Apóstoli Petri, rogátus Romæ a frátribus scripsit Evangélium, quo assúmpto, perréxit in Ægýptum, primúsque Alexandríæ Christum annúntians, constítuit Ecclésiam; ac póstea, pro fide Christi tentus, fúnibus vinctus et per saxa raptátus, gráviter afflíctus est; deínde, reclúsus in cárcere, primo angélica visitatióne confortátus est, et demum, ipso Dómino sibi apparénte, ad cæléstia regna vocátus, octávo Nerónis anno.

Item Alexandríæ sancti Aniáni Epíscopi, qui, beáti Marci discípulus eiúsque in Episcopátu succéssor, clarus virtútibus quiévit in Dómino.

Antiochíæ sancti Stéphani, Epíscopi et Mártyris, qui ab hæréticis Synódum Chalcedonénsem impugnántibus, multa passus, in Oróntem flúvium præcipitátus est, témpore Zenónis Imperatóris.

Syracúsis, in Sicília, sanctórum Mártyrum fratrum Evódii, Hermógenis et Callístæ.

Láubiis, in Bélgio, natális sancti Ermíni, Epíscopi et Confessóris.

Antiochíæ sanctórum Philónis et Agathopódis Diaconórum, de quibus beátus Ignátius, Epíscopus et Martyr, laudábilem in suis epístolis mentiónem facit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

Ad Tertiam 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

Ad Sextam 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis
Scriptura: Feria Quarta infra Hebdomadam III post Octavam Paschæ

Ad Nonam 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis


Ad Vesperas 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 127 [1]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 129 [3]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 130 [4]

130:1  Dómine, non est exaltátum cor meum: * neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Fidelis de Sigmaringa Martyris ~ III. classis


Ad Completorium 04-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Fidelis de Sigmaringa Martyris ~ III. classis
Tempora: Feria Quarta infra Hebdomadam III post Octavam Paschæ

Sancta Missa 04-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 63:3

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Ps. 63:2

Exáudi, Deus, oratiónem meam cum déprecor: a timóre inimíci éripe ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Fidélem, seráphico spíritus ardóre succénsum, in veræ fídei propagatióne martýrii palma et gloriósis miráculis decoráre dignátus es: eius, quǽsumus, méritis et intercessióne, ita nos per grátiam tuam in fide et caritáte confírma; ut in servítio tuo fidéles usque ad mortem inveníri mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 5:1-5

Stabunt iusti in magna constántia advérsus eos, qui se angustiavérunt et qui abstulérunt labóres eórum. Vidéntes turbabúntur timore horríbili, et mirabúntur in subitatióne insperátæ salútis, dicéntes intra se, poeniténtiam agéntes, et præ angústia spíritus geméntes: Hi sunt, quos habúimus aliquándo in derísum et in similitúdinem impropérii. Nos insensáti vitam illórum æstimabámus insániam, et finem illórum sine honóre: ecce, quómodo computáti sunt inter fílios Dei, et inter Sanctos sors illórum est.

℟. Deo grátias.

Alleluia 


Allelúia, allelúia.

Ps 88:6.

Confitebúntur cœli mirabília tua, Dómine: étenim veritátem tuam in ecclésia sanctórum. Allelúia.

Ps 20:4

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 15:1-7

In illo témpore: Dixit Iesus discípulis suis: Ego sum vitis vera: et Pater meus agrícola est. Omnem pálmitem in me non feréntem fructum, tollet eum: et omnem, qui fert fructum, purgábit eum, ut fructum plus áfferat. Iam vos mundi estis propter sermónem, quem locútus sum vobis. Manéte in me: et ego in vobis. Sicut palmes non potest ferre fructum a semetípso, nisi mánserit in vite: sic nec vos, nisi in me manséritis. Ego sum vitis, vos pálmites: qui manet in me, et ego in eo, hic fert fructum multum: quia sine me nihil potéstis fácere. Si quis in me non mánserit, mittétur foras sicut palmes, et aréscet, et cólligent eum, et in ignem mittent, et ardet. Si manséritis in me, et verba mea in vobis mánserint: quodcúmque voluéritis, petétis, et fiet vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, beáti N. Mártyris tui atque Pontíficis dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11.

Lætábitur iustus in Dómino, et sperábit in eo: et laudabúntur omnes recti corde, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto N. Martyre tuo atque Pontifice, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Marci Evangelistæ ~ II. classis
Tempora: Feria Quinta infra Hebdomadam III post Octavam Paschæ

Ad Matutinum 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte, adorémus, allelúia.

Ant. Regem Apostolórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Apostolórum Dóminum, * Veníte, adorémus, allelúia.

Hymnus {ex Commune aut Festo}


Tristes erant Apóstoli

De Christi acérbo fúnere,

Quem morte crudelíssima

Servi necárant ímpii.

 

Sermóne verax Angelus

Muliéribus prædíxerat:

Mox ore Christus gáudium

Gregi feret fidélium.

 

Ad ánxios Apóstolos

Currunt statim dum núntiæ,

Illæ micántis óbvia

Christi tenent vestígia.

 

Galilǽæ ad alta móntium

Se cónferunt Apóstoli,

Iesúque, voti cómpotes,

Almo beántur lúmine.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Deo Patri sit glória

Et Filio, qui a mórtuis

Surréxit, ac Paráclito

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Stabunt iusti * in magna constántia advérsus eos, qui se angustiavérunt, allelúia.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stabunt iusti in magna constántia advérsus eos, qui se angustiavérunt, allelúia.

℣. Sancti et iusti in Dómino gaudéte, allelúia.

℟. Vos elegit Deus in hereditátem sibi, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit liber Ezechiélis Prophétæ

Ezech 1:1-4 


1 Et factum est in trigésimo anno, in quarto, in quinta mensis, cum essem in médio captivórum iuxta flúvium Chobar, apérti sunt cæli, et vidi visiónes Dei.

2 In quinta mensis, ipse est annus quintus transmigratiónis regis Ióachim,

3 Factum est verbum Dómini ad Ezechiélem fílium Buzi sacerdótem, in terra Chaldæórum, secus flumen Chobar: et facta est super eum ibi manus Dómini.

4 Et vidi, et ecce ventus túrbinis veniébat ab Aquilóne, et nubes magna, et ignis invólvens, et splendor in circúitu eius: et de médio eius, quasi spécies eléctri, id est, de médio ignis:

℣. Tu autem, Dómine, miserére nobis.

℟. Deo grátias.

 

℟. Beátus vir qui métuit Dóminum, allelúia:

* In mandátis eius cupit nimis, allelúia, allelúia, allelúia.

℣. Glória et divítiæ in domo eius, et iustítia eius manet in sǽculum sǽculi.

℟. In mandátis eius cupit nimis, allelúia, allelúia, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ezech 1:5-9 


5 Et in médio eius similitúdo quátuor animálium, et hic aspéctus eórum, similitúdo hóminis in eis.

6 Quátuor fácies uni, et quátuor pennæ uni.

7 Pedes eórum, pedes recti, et planta pedis eórum quasi planta pedis vítuli: et scintíllæ quasi aspéctus æris candéntis.

8 Et manus hóminis sub pennis eórum, in quátuor pártibus: et fácies et pennas per quátuor partes habébant,

9 Iunctǽque erant pennæ eórum altérius ad álterum. Non revertebántur cum incéderent, sed unumquódque ante fáciem suam gradiebátur.

℣. Tu autem, Dómine, miserére nobis.

℟. Deo grátias.

 

℟. Tristítia vestra, allelúia,

* Convertétur in gáudium, allelúia, allelúia.

℣. Mundus autem gaudébit, vos vero contristabímini, sed tristítia vestra.

℟. Convertétur in gáudium, allelúia, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ezech 1:10-12 


10 Similitúdo autem vultus eórum, fácies hóminis et fácies leónis a dextris ipsórum quátuor, fácies autem bovis a sinístris ipsórum quátuor, et fácies áquilæ désuper ipsórum quátuor.

11 Fácies eórum et pennæ eórum exténtæ désuper: duæ pennæ singulórum iungebántur, et duæ tegébant córpora eórum:

12 Et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent.

℣. Tu autem, Dómine, miserére nobis.

℟. Deo grátias.

 

℟. Pretiósa in conspéctu Dómini, allelúia,

* Mors Sanctórum eius, allelúia.

℣. Custódit Dóminus ómnia ossa eórum, unum ex his non conterétur.

℟. Mors Sanctórum eius, allelúia.

℣. Glória Patri, et Fílio, * et Spirítui Sancto.

℟. Mors Sanctórum eius, allelúia.

Nocturn II. 


Ant. Ecce * quómodo computáti sunt inter fílios Dei, et inter sanctos sors illórum est, allelúia.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quómodo computáti sunt inter fílios Dei, et inter sanctos sors illórum est, allelúia.

℣. Lux perpétua lucébit Sanctis tuis, Dómine, allelúia.

℟. Et ætérnitas tempórum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex libro sancti Hierónymi Presbýteri de Scriptóribus ecclesiásticis

 

Marcus, discípulus et intérpres Petri, iuxta quod Petrum referéntem audíerat, rogátus Romæ a frátribus, breve scripsit Evangélium. Quod cum Petrus audísset, et probávit, et Ecclésiæ legéndum sua auctoritáte dedit. Assúmpto ítaque Evangélio quod ipse confécerat, perréxit in Ægýptum, et primus Alexandríæ Christum annúntians, constítuit ecclésiam tanta doctrína et vitæ continéntia, ut omnes sectatóres Christi ad exémplum sui cógeret.

℣. Tu autem, Dómine, miserére nobis.

℟. Deo grátias.

 

℟. Lux perpétua lucébit Sanctis tuis, Dómine,

* Et ætérnitas témporum, allelúia, allelúia.

℣. Lætítia sempitérna erit super cápita eórum: gáudium et exsultatiónem obtinébunt.

℟. Et ætérnitas témporum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Dénique Philo, disertíssimus Iudæórum, videns Alexandríæ primam ecclésiam adhuc iudaizántem, quasi in laudem gentis suæ, librum super eórum conversatióne scripsit. Et quómodo Lucas narrat Ierosólymæ credéntes ómnia hábuisse commúnia: sic et ille, quod Alexandríæ sub Marco fíeri doctóre cernébat, memóriæ trádidit. Mórtuus est autem octávo Nerónis anno, et sepúltus Alexandríæ, succedénte sibi Aniáno.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto, loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

De Expositióne sancti Gregórii Papæ super Ezechiélem Prophétam

Homilia 3, Lib. 1 


Sancta quátuor animália, quæ prophetíæ spíritu futúra prævidéntur, subtíli narratióne describúntur, cum dícitur: Quátuor fácies uni, et quátuor pennæ uni. Quid per fáciem, nisi notítia; et quid per pennas, nisi volátus exprímitur? Per fáciem quippe unusquísque cognóscitur: per pennas vero in altum ávium córpora sublevántur. Fácies ítaque ad fidem pértinet, penna ad contemplatiónem. Per fidem namque ab omnipoténti Deo cognóscimur, sicut ipse de suis óvibus dicit: Ego sum pastor bonus, et cognósco oves meas, et cognóscunt me meæ. Qui rursus ait: Ego scio quos elégerim. Per contemplatiónem vero, qua super nosmetípsos tóllimur, quasi in áëra levámur.

℣. Tu autem, Dómine, miserére nobis.

℟. Deo grátias.

 

℟. Isti sunt agni novélli, qui annuntiavérunt, allelúia, modo venérunt ad fontes,

* Repléti sunt claritáte, allelúia, allelúia.

℣. In conspéctu Agni amícti sunt stolis albis, et palmæ in mánibus eórum.

℟. Repléti sunt claritáte, allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt claritáte, allelúia, allelúia.

Nocturn III. 


Ant. Lux perpétua * lucébit Sanctis tuis, Dómine, et ætérnitas tempórum, allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux perpétua lucébit Sanctis tuis, Dómine, et ætérnitas tempórum, allelúia.

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 10:1-9 


In illo témpore: Designávit Dóminus et álios septuagínta duos: et misit illos binos ante fáciem suam, in omnem civitátem et locum, quo erat ipse ventúrus. Et réliqua.

 

Homilía sancti Gregórii Papæ

Homilia 17 in Evangelia 


Dóminus et Salvátor noster, fratres caríssimi, aliquándo nos sermónibus, aliquándo vero opéribus ádmonet. Ipsa étenim facta eius præcépta sunt: quia dum áliquid tácitus facit, quid ágere debeámus innotéscit. Ecce enim binos in prædicatiónem discípulos mittit: quia duo sunt præcépta caritátis, Dei vidélicet amor, et próximi: et minus quam inter duos cáritas habéri non potest. Nemo enim próprie ad semetípsum habére caritátem dícitur: sed diléctio in álterum tendit, ut cáritas esse possit.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Ecce enim binos ad prædicándum discípulos Dóminus mittit: quátenus hoc nobis tácitus ínnuat, quia qui caritátem erga álterum non habet, prædicatiónis offícium suscípere nullátenus debet. Bene autem dícitur, quia misit eos ante fáciem suam in omnem civitátem et locum, quo erat ipse ventúrus. Prædicatóres enim suos Dóminus séquitur: quia prædicátio prǽvenit, et tunc ad mentis nostræ habitáculum Dóminus venit, quando verba exhortatiónis præcúrrunt: atque per hoc véritas in mente suscípitur.

℣. Tu autem, Dómine, miserére nobis.

℟. Deo grátias.

 

℟. Cándidi facti sunt Nazarǽi eius, allelúia: splendórem Deo dedérunt, allelúia:

* Et sicut lac coaguláti sunt, allelúia, allelúia.

℣. Candidióres nive, nitidióres lacte, rubicundióres ébore antíquo, sapphíro pulchrióres.

℟. Et sicut lac coaguláti sunt, allelúia, allelúia.

℣. Glória Patri, et Fílio, * et Spirítui Sancto.

℟. Et sicut lac coaguláti sunt, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Hinc namque eísdem prædicatóribus Isaías dicit: Paráte viam Dómini, rectas fácite sémitas Dei nostri. Hinc fíliis Psalmísta ait: Iter fácite ei, qui ascéndit super occásum. Super occásum namque Dóminus ascéndit: quia unde in passióne occúbuit, inde maiórem suam glóriam resurgéndo manifestávit. Super occásum vidélicet ascéndit; quia mortem quam pértulit, resurgéndo calcávit. Ei ergo qui ascéndit super occásum, iter fácimus, cum nos eius glóriam vestris méntibus prædicámus, ut eas et ipse post véniens, per amóris sui præséntiam illústret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Sancti tui, * Dómine, florébunt sicut lílium, allelúia: et sicut odor bálsami erunt ante te, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sancti tui, Dómine, florébunt sicut lílium, allelúia: et sicut odor bálsami erunt ante te, allelúia.

Ant. In cæléstibus regnis * Sanctórum habitátio est, allelúia: et in ætérnum réquies eórum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In cæléstibus regnis Sanctórum habitátio est, allelúia: et in ætérnum réquies eórum, allelúia.

Ant. In velaménto * clamábant Sancti tui, Dómine, allelúia, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In velaménto clamábant Sancti tui, Dómine, allelúia, allelúia, allelúia.

Ant. Spíritus et ánimæ * iustórum hymnum dícite Deo nostro, allelúia, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Spíritus et ánimæ iustórum hymnum dícite Deo nostro, allelúia, allelúia.

Ant. Fulgébunt iusti * sicut sol in conspéctu Dei, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fulgébunt iusti sicut sol in conspéctu Dei, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Paschále mundo gáudium

Sol núntiat formósior,

Cum luce fulgéntem nova

Iesum vident Apóstoli.

 

In carne Christi vúlnera

Micáre tamquam sídera

Mirántur, et quidquid vident

Testes fidéles prǽdicant.

 

Rex Christe clementíssime,

Tu corda nostra pósside:

Ut lingua grates débitas

Tuo repéndat nómini.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

 

Litaniæ 


Kýrie, eléison.

Christe, eléison.

Kýrie, eléison.

Christe, audi nos.

Christe, exáudi nos.

 

Pater de cælis, Deus, miserére nobis.

Fili, Redémptor mundi, Deus, miserére nobis.

Spíritus Sancte, Deus, miserére nobis.

Sancta Trínitas, unus Deus, miserére nobis.

 

Sancta María, ora pro nobis.

Sancta Dei Génetrix, ora pro nobis.

Sancta Virgo vírginum, ora pro nobis.

Sancte Míchaël, ora pro nobis.

Sancte Gábriel, ora pro nobis.

Sancte Ráphaël, ora pro nobis.

Omnes sancti Ángeli et Archángeli, oráte pro nobis.

Omnes sancti beatórum Spirítuum órdines, oráte pro nobis.

 

Sancte Ioánnes Baptísta, ora pro nobis.

Sancte Ioseph, ora pro nobis.

Omnes sancti Patriárchæ et Prophétæ, oráte pro nobis.

Sancte Petre, ora pro nobis.

Sancte Paule, ora pro nobis.

Sancte Andréa, ora pro nobis.

Sancte Iacóbe, ora pro nobis.

Sancte Ioánnes, ora pro nobis.

Sancte Thoma, ora pro nobis.

Sancte Iacóbe, ora pro nobis.

Sancte Philíppe, ora pro nobis.

Sancte Bartolomǽe, ora pro nobis.

Sancte Matthǽe, ora pro nobis.

Sancte Simon, ora pro nobis.

Sancte Thaddǽe, ora pro nobis.

Sancte Matthía, ora pro nobis.

Sancte Bárnaba, ora pro nobis.

Sancte Luca, ora pro nobis.

Sancte Marce, ora pro nobis.

Omnes sancti Apóstoli et Evangelístæ, oráte pro nobis.

Omnes sancti Discípuli Dómini, oráte pro nobis.

 

Omnes sancti Innocéntes, oráte pro nobis.

Sancte Stéphane, ora pro nobis.

Sancte Laurénti, ora pro nobis.

Sancte Vincénti, ora pro nobis.

Sancti Fabiáne et Sebastiáne, oráte pro nobis.

Sancti Ioánnes et Paule, oráte pro nobis.

Sancti Cosma et Damiáne, oráte pro nobis.

Sancti Gervási et Protási, oráte pro nobis.

Omnes sancti Mártyres, oráte pro nobis.

Sancte Silvéster, ora pro nobis.

Sancte Gregóri, ora pro nobis.

Sancte Ambrósi, ora pro nobis.

Sancte Augustíne, ora pro nobis.

Sancte Hierónyme, ora pro nobis.

Sancte Martíne, ora pro nobis.

Sancte Nicoláe, ora pro nobis.

Omnes sancti Pontífices et Confessóres,	oráte pro nobis.

Omnes sancti Doctóres, oráte pro nobis.

Sancte Antóni, ora pro nobis.

Sancte Benedícte, ora pro nobis.

Sancte Bernárde, ora pro nobis.

Sancte Domínice, ora pro nobis.

Sancte Francísce, ora pro nobis.

Omnes sancti Sacerdótes et Levítæ, oráte pro nobis.

Omnes sancti Mónachi et Eremítæ, oráte pro nobis.

 

Sancta María Magdaléna, ora pro nobis.

Sancta Agatha, ora pro nobis.

Sancta Lúcia, ora pro nobis.

Sancta Agnes, ora pro nobis.

Sancta Cæcília, ora pro nobis.

Sancta Catharína, ora pro nobis.

Sancta Anastásia, ora pro nobis.

Omnes sanctæ Vírgines et Víduæ,	oráte pro nobis.

Omnes Sancti et Sanctæ Dei, intercédite pro nobis.

 

Propítius esto, parce nobis, Dómine.

Propítius esto, exáudi nos, Dómine.

Ab omni malo, líbera nos, Dómine.

Ab omni peccáto, líbera nos, Dómine.

Ab ira tua, líbera nos, Dómine.

A subitánea et improvísa morte, líbera nos, Dómine.

Ab insídiis diáboli, líbera nos, Dómine.

Ab ira et ódio et omni mala voluntáte, líbera nos, Dómine.

A spíritu fornicatiónis, líbera nos, Dómine.

A fúlgure et tempestáte, líbera nos, Dómine.

A flagéllo terræmótus, líbera nos, Dómine.

A peste, fame et bello, líbera nos, Dómine.

A morte perpétua, líbera nos, Dómine.

Per mystérium sanctæ Incarnatiónis tuæ, líbera nos, Dómine.

Per advéntum tuum, líbera nos, Dómine.

Per nativitátem tuam, líbera nos, Dómine.

Per baptísmum et sanctum ieiúnium tuum, líbera nos, Dómine.

Per crucem et passiónem tuam, líbera nos, Dómine.

Per mortem et sepultúram tuam, líbera nos, Dómine.

Per sanctam resurrectiónem tuam, líbera nos, Dómine.

Per admirábilem ascensiónem tuam, líbera nos, Dómine.

Per advéntum Spíritus Sancti Parácliti, líbera nos, Dómine.

In die iudícii, líbera nos, Dómine.

 

Peccatóres, te rogámus, audi nos.

Ut nobis parcas, te rogámus, audi nos.

Ut nobis indúlgeas, te rogámus, audi nos.

Ut ad veram pœniténtiam nos perdúcere dignéris, te rogámus, audi nos.

Ut Ecclésiam tuam sanctam régere et conserváre dignéris, te rogámus, audi nos.

Ut domnum Apostólicum et omnes ecclesiásticos órdines in sancta religióne conserváre dignéris, te rogámus, audi nos.

Ut inimícos sanctæ Ecclésiæ humiliáre dignéris, te rogámus, audi nos.

Ut régibus et princípibus christiánis pacem et veram concórdiam donáre dignéris, te rogámus, audi nos.

Ut cuncto pópulo christiáno pacem et unitátem largíri dignéris, te rogámus, audi nos.

Ut omnes errántes ad unitátem Ecclésiæ revocáre, et infidéles univérsos ad Evangélii lumen perdúcere dignéris, te rogámus, audi nos.

Ut nosmetípsos in tuo sancto servítio confortáre et conserváre dignéris, te rogámus, audi nos.

Ut mentes nostras ad cæléstia desidéria érigas, te rogámus, audi nos.

Ut ómnibus benefactóribus nostris sempitérna bona retríbuas, te rogámus, audi nos.

Ut ánimas nostras, fratrum, propinquórum et benefactórum nostrórum ab ætérna damnatióne erípias, te rogámus, audi nos.

Ut fructus terræ dare et conserváre dignéris, te rogámus, audi nos.

Ut ómnibus fidélibus defúnctis réquiem ætérnam donáre dignéris, te rogámus, audi nos.

Ut nos exaudíre dignéris, te rogámus, audi nos.

Fili Dei, te rogámus, audi nos.

 

Agnus Dei, qui tollis peccáta mundi, parce nobis, Dómine.

Agnus Dei, qui tollis peccáta mundi, exáudi nos, Dómine.

Agnus Dei, qui tollis peccáta mundi, miserére nobis.

 

Christe, audi nos.

Christe, exáudi nos.

Kýrie, eléison.

Christe, eléison.

Kýrie, eléison.

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

Psalmus 69 


Deus, in adiutórium meum inténde: * Dómine, ad adiuvándum me festína.

Confundántur et revereántur, * qui quærunt ánimam meam.

Avertántur retrórsum, et erubéscant, * qui volunt mihi mala.

Avertántur statim erubescéntes, * qui dicunt mihi: Euge, euge.

Exsúltent et læténtur in te omnes qui quærunt te, * et dicant semper: Magnificétur Dóminus: qui díligunt salutáre tuum.

Ego vero egénus, et pauper sum: * Deus, ádiuva me.

Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

℣. Salvos fac servos tuos.

℟. Deus meus, sperántes in te.

℣. Esto nobis, Dómine, turris fortitúdinis.

℟. A fácie inimíci.

℣. Nihil profíciat inimícus in nobis.

℟. Et fílius iniquitátis non appónat nocére nobis.

℣. Dómine, non secúndum peccáta nostra fácias nobis.

℟. Neque secúndum iniquitátes nostras retríbuas nobis.

℣. Orémus pro Pontífice nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam. Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Oratio 


Orémus

Deus, cui próprium est miseréri semper et párcere: súscipe deprecatiónem nostram, ut nos, et omnes fámulos tuos, quos delictórum caténa constríngit, miserátio tuæ pietátis cleménter absólvat.

Exáudi, quǽsumus, Dómine, súpplicum preces, et confiténtium tibi parce peccátis: ut páriter nobis indulgéntiam tríbuas benígnus et pacem.

Ineffábilem nobis, Dómine, misericórdiam tuam cleménter osténde: ut simul nos et a peccátis ómnibus éxuas, et a pœnis, quas pro his merémur, erípias.

Deus, qui culpa offénderis, pœniténtia placáris: preces pópuli tui supplicántis propítius réspice; et flagélla tuæ iracúndiæ, quæ pro peccátis nostris merémur, avérte.

Omnípotens sempitérne Deus, miserére fámulo tuo Pontífici nostro N., et dírige eum secúndum tuam cleméntiam in viam salútis ætérnæ: ut, te donánte, tibi plácita cúpiat, et tota virtúte perfíciat.

Deus, a quo sancta desidéria, recta consília et iusta sunt ópera: da servis tuis illam, quam mundus dare non potest, pacem; ut et corda nostra mandátis tuis dédita, et, hóstium subláta formídine, témpora sint, tua protectióne, tranquílla.

Ure igne Sancti Spíritus renes nostros et cor nóstrum, Dómine: ut tibi casto córpore serviámus, et mundo corde placeámus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur.

Actiónes nostras, quǽsumus, Dómine, aspirándo prǽveni et adiuvándo proséquere: ut cuncta nostra orátio et operátio a te semper incípiat, et per te cœpta finiátur. 

Omnípotens sempitérne Deus, qui vivórum domináris simul et mortuórum, omniúmque miseréris quos tuos fide et ópere futúros esse prænóscis: te súpplices exorámus; ut, pro quibus effúndere preces decrévimus, quosque vel præsens sǽculum adhuc in carne rétinet vel futúrum iam exútos córpore suscépit, intercédentibus ómnibus Sanctis tuis, pietátis tuæ cleméntia, ómnium delictórum suórum véniam consequántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Exáudiat nos omnípotens et miséricors Dóminus.

℟. Amen.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Maii Luna décima séptima Anno Dómini 2024

 

Romæ natális beáti Cleti, Papæ et Mártyris; qui, secúndus post Apóstolum Petrum, rexit Ecclésiam, et martýrio in persecutióne Domitiáni coronátus est.

Sancti Marcellíni, Papæ et Mártyris, cuius dies natális octávo Kaléndas Novémbris recensétur.

Amaséæ, in Ponto, sancti Basiléi, Epíscopi et Mártyris, qui, sub Licínio Imperatóre, illústre martýrium consummávit. Ipsíus autem corpus, in mare proiéctum, et ab Elpidíphoro, Angeli mónitu repértum, honorífice tumulátum fuit.

Brácari, in Lusitánia, sancti Petri Mártyris, qui fuit primus eiúsdem civitátis Epíscopus.

Viénnæ, in Gállia, sancti Claréntii, Epíscopi et Confessóris. 

Verónæ sancti Lucídii Epíscopi.

In monastério Céntula, in Gállia, sancti Richárii, Presbýteri et Confessóris.

Trecis, in Gállia, sanctæ Exsuperántiæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Marci Evangelistæ ~ II. classis
Tempora: Feria Quinta infra Hebdomadam III post Octavam Paschæ

Ad Tertiam 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marci Evangelistæ ~ II. classis
Tempora: Feria Quinta infra Hebdomadam III post Octavam Paschæ

Ad Sextam 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marci Evangelistæ ~ II. classis
Tempora: Feria Quinta infra Hebdomadam III post Octavam Paschæ

Ad Nonam 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marci Evangelistæ ~ II. classis


Ad Vesperas 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Sancti tui, * Dómine, florébunt sicut lílium, allelúia: et sicut odor bálsami erunt ante te, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sancti tui, Dómine, florébunt sicut lílium, allelúia: et sicut odor bálsami erunt ante te, allelúia.

Ant. In cæléstibus regnis * Sanctórum habitátio est, allelúia: et in ætérnum réquies eórum, allelúia.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In cæléstibus regnis Sanctórum habitátio est, allelúia: et in ætérnum réquies eórum, allelúia.

Ant. In velaménto * clamábant Sancti tui, Dómine, allelúia, allelúia, allelúia.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In velaménto clamábant Sancti tui, Dómine, allelúia, allelúia, allelúia.

Ant. Spíritus et ánimæ * iustórum hymnum dícite Deo nostro, allelúia, allelúia.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus et ánimæ iustórum hymnum dícite Deo nostro, allelúia, allelúia.

Ant. Fulgébunt iusti * sicut sol in conspéctu Dei, allelúia.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fulgébunt iusti sicut sol in conspéctu Dei, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Tristes erant Apóstoli

De Christi acérbo fúnere,

Quem morte crudelíssima

Servi necárant ímpii.

 

Sermóne verax Angelus

Muliéribus prædíxerat:

Mox ore Christus gáudium

Gregi feret fidélium.

 

Ad ánxios Apóstolos

Currunt statim dum núntiæ,

Illæ micántis óbvia

Christi tenent vestígia.

 

Galilǽæ ad alta móntium

Se cónferunt Apóstoli,

Iesúque, voti cómpotes,

Almo beántur lúmine.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Deo Patri sit glória

Et Filio, qui a mórtuis

Surréxit, ac Paráclito

In sempitérna sǽcula.

Amen.

 

℣. Sancti et iusti in Dómino gaudéte, allelúia.

℟. Vos elégit Deus in hereditátem sibi, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marci Evangelistæ ~ II. classis


Ad Completorium 04-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Marci Evangelistæ ~ II. classis
Tempora: Feria Quinta infra Hebdomadam III post Octavam Paschæ

Sancta Missa 04-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 63:3

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Ps 63:2

Exáudi, Deus, oratiónem meam cum déprecor: a timore inimíci éripe ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Marcum Evangelístam tuum evangélicæ prædicatiónis grátia sublimásti: tríbue, quǽsumus; eius nos semper et eruditióne profícere et oratióne deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro rogationibus

Præsta, quǽsumus, omnípotens Deus: ut, qui in afflictióne nostra de tua pietáte confídimus; contra advérsa ómnia, tua semper protectióne muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ezechiélis Prophétæ.

Ezech 1:10-14

Similitúdo vultus quátuor animálium: fácies hóminis, et fácies leónis a dextris ipsórum quatuor: fácies autem bovis a sinístris ipsórum quátuor, et fácies áquilæ désuper ipsórum quátuor. Fácies eórum et pennæ eórum exténtæ désuper: duæ pennæ singulórum iungebántur et duæ tegébant córpora eórum: et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent. Et similitúdo animálium, aspéctus eórum quasi carbónum ignis ardéntium et quasi aspéctus lampadárum. Hæc erat visio discúrrens in médio animálium, splendor ignis, et de igne fulgur egrédiens. Et animália ibant et revertebántur in similitúdinem fúlguris coruscántis.

℟. Deo grátias.

Alleluia 


Allelúia, allelúia.

Ps 88:6

Confitebúntur cœli mirabília tua, Dómine: étenim veritátem tuam in ecclésia sanctórum. Allelúia.

Ps 20:4.

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 10:1-9

In illo témpore: Designávit Dóminus et alios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicébat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portare sácculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertátur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Beáti Marci Evangelístæ tui sollemnitáte tibi múnera deferéntes, quǽsumus, Dómine: ut, sicut illum prædicátio evangélica fecit gloriósum: ita nos eius intercéssio et verbo et ópere tibi reddat accéptos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro rogationibus

Hæc múnera, quǽsumus, Dómine, et víncula nostræ pravitátis absólvant, et tuæ nobis misericórdiæ dona concílient.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11

Lætábitur iustus in Dómino, et sperábit in eo: et laudabúntur omnes recti corde, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Tríbuant nobis, quǽsumus, Dómine, contínuum tua sancta præsídium: quo, beáti Marci evangelístæ tui précibus, nos ab ómnibus semper tueántur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro rogationibus

Vota nostra, quǽsumus, Dómine, pio favóre proséquere: ut, dum dona tua in tribulatióne percípimus, de consolatióne nostra in tuo amóre crescámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



SS. Cleti et Marcellini Summorum Pontificum et Martyrum ~ III. classis
Scriptura: Feria Sexta infra Hebdomadam III post Octavam Paschæ

Ad Matutinum 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Apocalýpsis beáti Ioánnis Apóstoli

Apo 19:1-5 


1 Post hæc audívi quasi vocem turbárum multárum in cælo dicéntium: Allelúia: salus, et glória, et virtus Deo nostro est:

2 Quia vera et iusta iudícia sunt eius, qui iudicávit de meretríce magna, quæ corrúpit terram in prostitutióne sua, et vindicávit sánguinem servórum suórum de mánibus eius.

3 Et íterum dixérunt: Allelúia. Et fumus eius ascéndit in sǽcula sæculórum.

4 Et cecidérunt senióres vigínti quátuor, et quátuor animália, et adoravérunt Deum sedéntem super thronum, dicéntes: Amen: allelúia.

5 Et vox de throno exívit, dicens: Laudem dícite Deo nostro omnes servi eius: et qui timétis eum pusílli et magni.

℣. Tu autem, Dómine, miserére nobis.

℟. Deo grátias.

 

℟. Locútus est ad me unus ex septem Angelis, dicens: Veni, osténdam tibi novam nuptam, sponsam Agni:

* Et vidi Ierúsalem descendéntem de cælo, ornátam monílibus suis, allelúia, allelúia, allelúia.

℣. Et sústulit me in spíritu in montem magnum et altum.

℟. Et vidi Ierúsalem descendéntem de cælo, ornátam monílibus suis, allelúia, allelúia, allelúia.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Apo 19:6-10 


6 Et audívi quasi vocem turbæ magnæ, et sicut vocem aquárum multárum, et sicut vocem tonitruórum magnórum, dicéntium: Allelúia: quóniam regnávit Dóminus Deus noster omnípotens.

7 Gaudeámus, et exsultémus: et demus glóriam ei: quia venérunt núptiæ Agni, et uxor eius præparávit se.

8 Et datum est illi ut coopériat se býssino splendénti et cándido. Býssinum enim iustificatiónes sunt sanctórum.

9 Et dixit mihi: Scribe: Beáti qui ad cœnam nuptiárum Agni vocáti sunt; et dixit mihi: Hæc verba Dei vera sunt.

10 Et cécidi ante pedes eius, ut adorárem eum. Et dicit mihi: Vide ne féceris: consérvus tuus sum, et fratrum tuórum habéntium testimónium Iesu. Deum adóra. Testimónium enim Iesu est spíritus prophetíæ.

Apo 19:11-16 


11 Et vidi cælum apértum, et ecce equus albus, et qui sedébat super eum, vocabátur Fidélis, et Verax, et cum iustítia iúdicat et pugnat.

12 Oculi autem eius sicut flamma ignis, et in cápite eius diadémata multa, habens nomen scriptum, quod nemo novit nisi ipse.

13 Et vestítus erat veste aspérsa sánguine: et vocátur nomen eius: Verbum Dei.

14 Et exércitus qui sunt in cælo, sequebántur eum in equis albis, vestíti býssino albo et mundo.

15 Et de ore eius procédit gládius ex utráque parte acútus, ut in ipso percútiat gentes. Et ipse reget eas in virga férrea: et ipse calcat tórcular vini furóris iræ Dei omnipoténtis.

16 Et habet in vestiménto et in fémore suo scriptum: Rex regum et Dóminus dominántium.

℣. Tu autem, Dómine, miserére nobis.

℟. Deo grátias.

 

℟. Véniens a Líbano quam pulchra facta est, allelúia: 

* Et odor vestimentórum eius super ómnia arómata, allelúia, allelúia.

℣. Favus distíllans lábia eius, mel et lac sub lingua eius.

℟. Et odor vestimentórum eius super ómnia arómata, allelúia, allelúia.

℣. Glória Patri, et Fílio, * et Spirítui Sancto.

℟. Et odor vestimentórum eius super ómnia arómata, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cletus Románus, imperatóribus Vespasiáno et Tito Ecclésiam gubernávit. Ex præcépto Príncipis Apostolórum in Urbe vigínti quinque presbýteros ordinávit. Primus in lítteris verbis illis usus est: Salútem et apostólicam benedictiónem. Ecclésia óptime constitúta, Domitiáno imperatóre, secúnda post Nerónem persecutióne, martýrio coronátus est, et in Vaticáno iuxta corpus beáti Petri sepúltus. Marcellínus Románus, in immáni imperatóris Diocletiáni persecutióne Ecclésiæ præfuit. Multas pértulit angústias ob ímprobam eórum severitátem, qui eum redarguébant de nímia indulgéntia erga lapsos in idololatríam, quæque causa fuit, ut per calúmniam infamátus fúerit, quasi thus idólis adhibuísset. Verum hic beátus Póntifex in confessióne fídei, una cum tribus áliis Christiánis, Cláudio, Cyríno et Antoníno, cápite plexus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Cleti et Marcellini Summorum Pontificum et Martyrum ~ III. classis
Scriptura: Feria Sexta infra Hebdomadam III post Octavam Paschæ

Ad Primam 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Maii Luna duodevicésima Anno Dómini 2024

 

Sancti Petri Canísii, Sacerdótis e Societáte Iesu et Confessóris atque Ecclésiæ Doctóris; qui duodécimo Kaléndas Ianuárii migrávit ad Dóminum.

Nicomedíæ natális sancti Anthimi, Epíscopi et Mártyris; qui in persecutióne Diocletiáni, ob confessiónem Christi, martýrii glóriam obtruncatióne cápitis accépit. Secúta est quoque illum univérsa ferme gregis sui multitúdo; quorum álios Iudex gládio obtruncári, álios conflagrári ígnibus, álios, navículis impósitos, pélago immérgi fecit.

Tarsi, in Cilícia, sanctórum Castóris et Stéphani Mártyrum.

Bonóniæ sancti Tertulliáni, Epíscopi et Confessóris.

Bríxiæ sancti Theóphili Epíscopi.

In Ægýpto sancti Theodóri Abbátis, qui fuit discípulus sancti Pachómii.

Constantinópoli sancti Ioánnis Abbátis, qui pro cultu sacrárum Imáginum, sub Leóne Isáurico, plúrimum decertávit.

Tarracóne, in Hispánia, beáti Petri Armengáudii, ex Ordine beátæ Maríæ de Mercéde redemptiónis captivórum; qui, multa pro fidélibus rediméndis in Africa passus, tandem, in convéntu sanctæ Maríæ Pratórum, beáto fine quiévit.

Lucæ, in Túscia, beátæ Zitæ Vírginis, virtútum et miraculórum fama conspícuæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



SS. Cleti et Marcellini Summorum Pontificum et Martyrum ~ III. classis
Scriptura: Feria Sexta infra Hebdomadam III post Octavam Paschæ

Ad Tertiam 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Cleti et Marcellini Summorum Pontificum et Martyrum ~ III. classis
Scriptura: Feria Sexta infra Hebdomadam III post Octavam Paschæ

Ad Sextam 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Cleti et Marcellini Summorum Pontificum et Martyrum ~ III. classis
Scriptura: Feria Sexta infra Hebdomadam III post Octavam Paschæ

Ad Nonam 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Cleti et Marcellini Summorum Pontificum et Martyrum ~ III. classis


Ad Vesperas 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátos Cletum et Marcellínum Mártyres tuos atque Summos Pontífices perpétua protectióne custódi; quos totíus Ecclésiæ præstitísti esse pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Cleti et Marcellini Summorum Pontificum et Martyrum ~ III. classis


Ad Completorium 04-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



SS. Cleti et Marcellini Summorum Pontificum et Martyrum ~ III. classis
Tempora: Feria Sexta infra Hebdomadam III post Octavam Paschæ

Sancta Missa 04-26-2024 


MatutinumLaudesPrimaTertia
SextaNonaVesperaCompletorium

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas. Allelúia, allelúia

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas. Allelúia, allelúia

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum N. (Mártyrem tuum atque) Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Pet 5:1-4; 5:10-11.

Caríssimi: Senióres, qui in vobis sunt, óbsecro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum apparúerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Alleluia 


Allelúia, allelúia

Matt 16:18

Tu es Petrus, et super hanc petram ædificábo Ecclésiam meam

Ps 44:17-18.

Constítues eos príncipes super omnem terram: mémores erunt nóminis tui, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et déstruas, et ædífices et plantes. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubíque succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Matutinum 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Apocalýpsis beáti Ioánnis Apóstoli

Apo 22:1-7 


1 Et osténdit mihi flúvium aquæ vitæ, spléndidum tamquam crystállum, procedéntem de sede Dei et Agni.

2 In médio platéæ eius, et ex utráque parte flúminis, lignum vitæ, áfferens fructus duódecim per menses síngulos, reddens fructum suum et fólia ligni ad sanitátem géntium.

3 Et omne maledíctum non erit ámplius: sed sedes Dei et Agni in illa erunt, et servi eius sérvient illi.

4 Et vidébunt fáciem eius: et nomen eius in fróntibus eórum.

5 Et nox ultra non erit: et non egébunt lúmine lucérnæ, neque lúmine solis, quóniam Dóminus Deus illuminábit illos, et regnábunt in sǽcula sæculórum.

6 Et dixit mihi: Hæc verba fidelíssima sunt, et vera. Et Dóminus Deus spirítuum prophetárum misit ángelum suum osténdere servis suis quæ opórtet fíeri cito.

7 Et ecce vénio velóciter. Beátus, qui custódit verba prophetíæ libri huius.

℣. Tu autem, Dómine, miserére nobis.

℟. Deo grátias.

 

℟. Decantábat pópulus Israël, allelúia: et univérsa multitúdo Iacob canébat legítime:

* Et David cum cantóribus cítharam percutiébat in domo Dómini, et laudes Deo canébat, allelúia, allelúia.

℣. Sanctificáti sunt ergo sacerdótes et levítæ: et univérsus Israël deducébat arcam fœ́deris Dómini in iúbilo.

℟. Et David cum cantóribus cítharam percutiébat in domo Dómini, et laudes Deo canébat, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Apo 22:8-12 


8 Et ego Ioánnes, qui audívi, et vidi hæc. Et postquam audíssem, et vidíssem, cécidi ut adorárem ante pedes ángeli, qui mihi hæc ostendébat:

9 Et dixit mihi: Vide ne féceris: consérvus enim tuus sum, et fratrum tuórum prophetárum, et eórum qui servant verba prophetíæ libri huius: Deum adóra.

10 Et dicit mihi: Ne signáveris verba prophetíæ libri huius: tempus enim prope est.

11 Qui nocet, nóceat adhuc: et qui in sórdibus est, sordéscat adhuc: et qui iustus est, iustificétur adhuc: et sanctus, sanctificétur adhuc.

12 Ecce vénio cito, et merces mea mecum est, réddere unicuíque secúndum ópera sua.

Apo 22:13-21 


13 Ego sum alpha et ómega, primus et novíssimus, princípium et finis.

14 Beáti, qui lavant stolas suas in sánguine Agni: ut sit potéstas eórum in ligno vitæ, et per portas intrent in civitátem.

15 Foris canes, et venéfici, et impudíci, et homicídæ, et idólis serviéntes, et omnis qui amat et facit mendácium.

16 Ego Iesus misi ángelum meum testificári vobis hæc in ecclésiis. Ego sum radix, et genus David, stella spléndida et matutína.

17 Et spíritus, et sponsa dicunt: Veni. Et qui audit, dicat: Veni. Et qui sitit, véniat: et qui vult, accípiat aquam vitæ, gratis.

18 Contéstor enim omni audiénti verba prophetíæ libri huius: si quis apposúerit ad hæc, appónet Deus super illum plagas scriptas in libro isto.

19 Et si quis diminúerit de verbis libri prophetíæ huius, áuferet Deus partem eius de libro vitæ, et de civitáte sancta, et de his quæ scripta sunt in libro isto:

20 Dicit qui testimónium pérhibet istórum. Etiam vénio cito: amen. Veni, Dómine Iesu.

21 Grátia Dómini nostri Iesu Christi cum ómnibus vobis. Amen.

℣. Tu autem, Dómine, miserére nobis.

℟. Deo grátias.

 

℟. Vidi Ierúsalem descendéntem de cælo, ornátam auro mundo, et lapídibus pretiósis intéxtam: 

* Allelúia, allelúia.

℣. Et erat structúra muri eius ex lápide iáspide; ipsa vero aurum mundum, símile vitro mundo.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Petrus Canísius, Noviómagi in Gélria natus, statim ac Societáti Iesu nomen déderat, cathólicam fidem contra novatórum insídias, legatiónibus, sermónibus, scriptis libris defendéndam suscépit. Divínæ glóriæ amplificándæ únice inténtus, dici vix potest, quot per annos ámplius quadragínta labóres ærumnásque pertúlerit. Semel atque íterum Concílio Tridentíno intérfuit, Germániæ regiónes bene multas peragrávit, omne hóminum genus salubérrimis institútis públice et privátim excóluit, complurésque urbes atque províncias vel ab hæréseos contagióne deféndit vel hǽresi inféctas cathólicæ fídei restítuit. A sancto Ignátio Germániæ Superióris provínciæ præféctus, domos et collégia multis locis cóndidit. Contra Centuriatóres Magdeburgénses duo egrégia volúmina conscrípsit, et summam doctrínæ christiánæ theologórum iudício et longo populórum usu probatíssimam alíaque complúra in vulgus édidit; dignus proínde qui hæreticórum málleus et alter Germániæ apóstolus vocarétur. Dénique Fribúrgi Helvetiórum, séptimum supra septuagésimum annum agens, die vicésima prima decémbris anno millésimo quingentésimo nonagésimo séptimo quiévit in Dómino. Eum Pius Papa undécimus Sanctórum fastis adiúnxit et simul universális Ecclésiæ Doctórem declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Laudes 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Primam 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Maii Luna undevicésima Anno Dómini 2024

 

Sancti Pauli a Cruce, Presbýteri et Confessóris; qui Congregatiónis a Cruce et Passióne Dómini nostri Iesu Christi nuncupátæ Institútor fuit, atque in Dómino obdormívit quintodécimo Kaléndas Novémbris.

Atínæ, in Campánia, sancti Marci, qui, a beáto Petro Apóstolo Epíscopus ordinátus, Æquícolis primus Evangélium prædicávit, et in persecutióne Domitiáni, sub Máximo Prǽside, martýrii corónam accépit.

Prusæ, in Bithýnia, sanctórum Mártyrum Patrícii Epíscopi, Acátii, Menándri et Polyǽni.

Eódem die sanctórum Mártyrum Aphrodísii, Caralíppi, Agápii et Eusébii.

In Pannónia sancti Polliónis Mártyris, sub Diocletiáno Imperatóre.

Medioláni sanctæ Valériæ Mártyris, uxóris sancti Vitális ac matris sanctórum Gervásii et Protásii.

Alexandríæ pássio sanctæ Theodóræ, Vírginis et Mártyris. Hæc, idólis sacrificáre contémnens, in lupánar est trádita, sed repénte quidam ex frátribus, nómine Dídymus, miro Dei favóre, commutátis véstibus, illam erípuit; qui póstea, in persecutióne Diocletiáni, sub Eustrátio Prǽside, simul cum eádem Vírgine percússus, simul coronátus est.

Turiasóne, in Hispánia Tarraconénsi, sancti Prudéntii, Epíscopi et Confessóris.

Corfínii, in Pelígnis, sancti Pámphili, Valvénsis Epíscopi, caritáte in páuperes et virtúte miraculórum illústris; cuius corpus Sulmóne cónditum est.

In pago sancti Lauréntii ad Séparim, diœcésis Lucionénsis, sancti Ludovíci Maríæ Grignion a Montfort, Confessóris, Fundatóris Missionariórum Societátis Maríæ et Filiárum a Sapiéntia, apostólicæ vitæ forma, prædicatióne et devotióne mariáli insígnis, quem Pius Papa Duodécimus Sanctórum catálogo adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Tertiam 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, et ornávit eum, * Allelúia, allelúia.

℟. Amávit eum Dóminus, et ornávit eum, * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum, * Allelúia, allelúia.

 

℣. Os iusti meditábitur sapiéntiam, allelúia.

℟. Et lingua eius loquétur iudícium, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Sextam 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti meditábitur sapiéntiam, * Allelúia, allelúia.

℟. Os iusti meditábitur sapiéntiam, * Allelúia, allelúia.

℣. Et lingua eius loquétur iudícium.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Os iusti meditábitur sapiéntiam, * Allelúia, allelúia.

 

℣. Lex Dei eius in corde ipsíus, allelúia.

℟. Et non supplantabúntur gressus eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Canisii Confessoris et Ecclesiæ Doctoris ~ III. classis
Scriptura: Sabbato infra Hebdomadam III post Octavam Paschæ

Ad Nonam 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius in corde ipsíus, * Allelúia, allelúia.

℟. Lex Dei eius in corde ipsíus, * Allelúia, allelúia.

℣. Et non supplantabúntur gressus eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lex Dei eius in corde ipsíus, * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pascha ~ II. classis


Ad Vesperas 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Ias 1:17 


Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio, nec vicissitúdinis obumbrátio.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Vado ad eum * qui misit me: et nemo ex vobis intérrogat me: Quo vadis? allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vado ad eum qui misit me: et nemo ex vobis intérrogat me: Quo vadis? allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pascha ~ II. classis


Ad Completorium 04-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Petri Canisii Confessoris et Ecclesiæ Doctoris ~ III. classis
Tempora: Sabbato infra Hebdomadam III post Octavam Paschæ

Sancta Missa 04-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. Allelúia, allelúia.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ad tuéndam cathólicam fidem beátum Petrum Confessórem tuum virtúte et doctrína roborásti: concéde propítius; ut eius exémplis et mónitis errántes ad salútem resipíscant, et fidéles in veritátis confessióne persevérent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timotheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: praedica verbum, insta opportúne, importune: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magistros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Alleluia 


Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum.

Osee 14:6.

Iustus germinábit sicut lílium: et florébit in ætérnum ante Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in coelis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat coelum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno coelórum: qui autem fécerit et docúerit, hic magnus vocábitur in regno coelórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est multiplicábitur. Alleluia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Petri Confessóris tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. Alleluia.

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Petrus Conféssor tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IV Post Pascha ~ II. classis


Ad Matutinum 04-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * lapis revolútus est, allelúia: ab óstio monuménti, allelúia, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, lapis revolútus est, allelúia: ab óstio monuménti, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola cathólica beáti Iacóbi Apóstoli

Ias 1:1-6 


1 Iacóbus, Dei et Dómini nostri Iesu Christi servus, duódecim tríbubus, quæ sunt in dispersióne, salútem.

2 Omne gáudium existimáte fratres mei, cum in tentatiónes várias incidéritis:

3 Sciéntes quod probátio fídei vestræ patiéntiam operátur.

4 Patiéntia autem opus perféctum habet: ut sitis perfécti et íntegri in nullo deficiéntes.

5 Si quis autem vestrum índiget sapiéntia, póstulet a Deo, qui dat ómnibus affluénter, et non impróperat: et dábitur ei.

6 Póstulet autem in fide nihil hǽsitans:

℣. Tu autem, Dómine, miserére nobis.

℟. Deo grátias.

 

℟. Si oblítus fúero tui, allelúia, obliviscátur mei déxtera mea:

* Adhǽreat lingua mea fáucibus meis, si non memínero tui, allelúia, allelúia.

℣. Super flúmina Babylónis illic sédimus et flévimus, dum recordarémur tui, Sion.

℟. Adhǽreat lingua mea fáucibus meis, si non memínero tui, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ias 1:6-11 


6 Qui enim hǽsitat, símilis est flúctui maris, qui a vento movétur et circumfértur:

7 Non ergo ǽstimet homo ille quod accípiat áliquid a Dómino.

8 Vir duplex ánimo incónstans est in ómnibus viis suis.

9 Gloriétur autem frater húmilis in exaltatióne sua:

10 Dives autem in humilitáte sua, quóniam sicut flos fœni transíbit;

11 Exórtus est enim sol cum ardóre, et arefécit fœnum, et flos eius décidit, et decor vultus eius depériit: ita et dives in itinéribus suis marcéscet.

Ias 1:12-16 


12 Beátus vir qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

13 Nemo cum tentátur, dicat quóniam a Deo tentátur: Deus enim intentátor malórum est: ipse autem néminem tentat.

14 Unusquísque vero tentátur a concupiscéntia sua abstráctus, et illéctus.

15 Deínde concupiscéntia cum concéperit, parit peccátum: peccátum vero cum consummátum fúerit, génerat mortem.

16 Nolíte ítaque erráre, fratres mei dilectíssimi.

℣. Tu autem, Dómine, miserére nobis.

℟. Deo grátias.

 

℟. Narrábo nomen tuum frátribus meis, allelúia: 

* In médio Ecclésiæ laudábo te, allelúia, allelúia. 

℣. Confitébor tibi in pópulis, Dómine, et psalmum dicam tibi in géntibus.

℟. In médio Ecclésiæ laudábo te, allelúia, allelúia. 

℣. Glória Patri, et Fílio, * et Spirítui Sancto.

℟. In médio Ecclésiæ laudábo te, allelúia, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 16:5-14 


In illo témpore: Dixit Iesus discípulis suis: Vado ad eum qui misit me; et nemo ex vobis intérrogat me, Quo vadis? Et réliqua.

 

Homilía sancti Augustíni Epíscopi

Tractatus 94 in Ioannem, initio 


Cum Dóminus Iesus prædixísset discípulis suis persecutiónes, quas passúri erant post eius abscéssum, subiúnxit atque ait: Hæc autem vobis ab inítio non dixi, quia vobíscum eram: nunc autem vado ad eum, qui me misit. Ubi primum vidéndum est, utrum eis futúras non prædíxerit ante passiónes. Sed álii tres Evangelístæ satis eum prædixísse ista demónstrant, ántequam ventum esset ad cenam: qua perácta, secúndum Ioánnem ista locútus est, ubi ait: Hæc autem vobis ab inítio non dixi, quia vobíscum eram.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Ias 1:17 


Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio, nec vicissitúdinis obumbrátio.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Vado ad eum * qui misit me: et nemo ex vobis intérrogat me: Quo vadis? allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vado ad eum qui misit me: et nemo ex vobis intérrogat me: Quo vadis? allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Maii Luna vicésima Anno Dómini 2024

 

Sancti Petri, ex Ordine Prædicatórum, Mártyris, qui octávo Idus Aprílis pro fide cathólica martýrium súbiit.

Romæ natális sanctæ Catharínæ Senénsis Vírginis, ex tértio Ordine sancti Domínici, vita et miráculis claræ, quam Pius Secúndus, Póntifex Máximus, sanctárum Vírginum número adscrípsit. Ipsíus tamen festum sequénti die celebrátur.

Apud Paphum, in Cypro, sancti Týchici, qui fuit discípulus beáti Pauli Apóstoli, et ab ipso Apóstolo in suis Epístolis caríssimus frater, miníster fidélis suúsque in Dómino consérvus appellátur.

Pisis, in Túscia, sancti Torpétis Mártyris, qui magnus in offício Nerónis primum fuit, unúsque ex his, de quibus idem Paulus Apóstolus ab urbe Roma ad Philippénses scribit: « Salútant vos omnes sancti, máxime autem qui de Cǽsaris domo sunt». Sed póstea, pro fide Christi, iubénte Satéllico, álapis cǽditur, verbéribus duríssime affícitur, ac béstiis devorándus tráditur, sed mínime lǽditur; tandem martýrium suum decollatióne complévit.

Cirthæ, in Numídia, natális sanctórum Mártyrum Agápii et Secundíni Episcopórum, qui, post longum apud præfátam urbem exsílium, in persecutióne Valeriáni, in qua tunc máxime Gentílium rábies ad tentándam iustórum fidem inhiábat, ex illústri sacerdótio effécti sunt Mártyres gloriósi. Passi sunt in eórum collégio Æmiliánus miles, Tertúlla et Antónia, quæ erant sacræ Vírgines, et quædam múlier cum suis géminis.

In ínsula Corcýra sanctórum septem Latrónum, qui, a sancto Iásone ad Christum convérsi, martýrio vitam adépti sunt sempitérnam.

Neápoli, in Campánia, sancti Sevéri Epíscopi, qui, inter ália admiránda, mórtuum de sepúlcro excitávit ad tempus, ut mendácem víduæ et pupillórum creditórem argúeret falsitátis.

Bríxiæ sancti Paulíni, Epíscopi et Confessóris.

In cœnóbio Cluniacénsi, in Gállia, sancti Hugónis Abbátis.

In monastério Molisménsi, in Gállia, sancti Robérti, qui fuit primus Abbas Cistércii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Ias 1:17 


Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio, nec vicissitúdinis obumbrátio.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Ias 1:19-20 


Scitis, fratres mei dilectíssimi. Sit autem omnis homo velox ad audiéndum: tardus autem ad loquéndum, et tardus ad iram. Ira enim viri iustítiam Dei non operátur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Ias 1:21 


Propter quod abiciéntes omnem immundítiam, et abundántiam malítiæ, in mansuetúdine suscípite ínsitum verbum, quod potest salváre ánimas vestras.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Ias 1:17 


Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio, nec vicissitúdinis obumbrátio.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Vado ad eum * qui misit me: sed quia hæc locútus sum vobis, tristítia implévit cor vestrum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vado ad eum qui misit me: sed quia hæc locútus sum vobis, tristítia implévit cor vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 97:1; 97:2

Cantáte Dómino cánticum novum, allelúia: quia mirabília fecit Dóminus, allelúia: ante conspéctum géntium revelávit iustítiam suam, allelúia, allelúia, allelúia.

Ps 97:1

Salvávit sibi déxtera eius: et bráchium sanctum eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cantáte Dómino cánticum novum, allelúia: quia mirabília fecit Dóminus, allelúia: ante conspéctum géntium revelávit iustítiam suam, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Iacóbi Apóstoli

Ias 1:17-21

Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio nec vicissitúdinis obumbrátio. Voluntárie enim génuit nos verbo veritátis, ut simus inítium áliquod creatúræ eius. Scitis, fratres mei dilectíssimi. Sit autem omnis homo velox ad audiéndum: tardus autem ad loquéndum et tardus ad iram. Ira enim viri iustítiam Dei non operátur. Propter quod abiiciéntes omnem immundítiam et abundántiam malítiæ, in mansuetúdine suscípite ínsitum verbum, quod potest salváre ánimas vestras. 

℟. Deo grátias.

Alleluia 


Allelúia, allelúia.

Ps 117:16.

Déxtera Dómini fecit virtútem: déxtera Dómini exaltávit me. Allelúia.

Rom 6:9

Christus resúrgens ex mórtuis iam non móritur: mors illi ultra non dominábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 16:5-14

In illo témpore: Dixit Iesus discípulis suis: Vado ad eum, qui misit me: et nemo ex vobis intérrogat me: Quo vadis? Sed quia hæc locútus sum vobis, tristítia implévit cor vestrum. Sed ego veritátem dico vobis: expédit vobis, ut ego vadam: si enim non abíero, Paráclitus non véniet ad vos: si autem abíero, mittam eum ad vos. Et cum vénerit ille, árguet mundum de peccáto et de iustítia et de iudício. De peccáto quidem, quia non credidérunt in me: de iustítia vero, quia ad Patrem vado, et iam non vidébitis me: de iudício autem, quia princeps huius mundi iam iudicátus est. Adhuc multa hábeo vobis dícere: sed non potéstis portáre modo. Cum autem vénerit ille Spíritus veritátis, docébit vos omnem veritátem. Non enim loquétur a semetípso: sed quæcúmque áudiet, loquétur, et quæ ventúra sunt, annuntiábit vobis. Ille me clarificábit: quia de meo accípiet et annuntiábit vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:1-2; 85:16

Iubiláte Deo, univérsa terra, psalmum dícite nómini eius: veníte et audíte, et narrábo vobis, omnes qui timétis Deum, quanta fecit Dóminus ánimæ meæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes effecísti: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 16:8

Cum vénerit Paráclitus Spíritus veritátis, ille árguet mundum de peccáto et de iustítia et de iudício, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, Dómine, Deus noster: ut per hæc, quæ fidéliter súmpsimus, et purgémur a vítiis et a perículis ómnibus eruámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Petri Martyris ~ III. classis
Scriptura: Feria Secunda infra Hebdomadam IV post Octavam Paschæ

Ad Matutinum 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 19 [7]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 29 [9]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola beáti Iacóbi Apóstoli

Ias 1:17-20 


17 Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio, nec vicissitúdinis obumbrátio.

18 Voluntárie enim génuit nos verbo veritátis, ut simus inítium áliquod creatúræ eius.

19 Scitis, fratres mei dilectíssimi. Sit autem omnis homo velox ad audiéndum: tardus autem ad loquéndum, et tardus ad iram.

20 Ira enim viri iustítiam Dei non operátur.

℣. Tu autem, Dómine, miserére nobis.

℟. Deo grátias.

 

℟. Dicant nunc, qui redémpti sunt, allelúia,

* A Dómino, allelúia, allelúia.

℣. Quos redémit de manu inimíci, et de regiónibus congregávit eos.

℟. A Dómino, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Ias 1:21-24 


21 Propter quod abiciéntes omnem immundítiam, et abundántiam malítiæ, in mansuetúdine suscípite ínsitum verbum, quod potest salváre ánimas vestras.

22 Estóte autem factóres verbi, et non auditóres tantum: falléntes vosmetípsos.

23 Quia si quis audítor est verbi, et non factor, hic comparábitur viro consideránti vultum nativitátis suæ in spéculo:

24 Considerávit enim se, et ábiit, et statim oblítus est qualis fúerit.

Ias 1:25-27 


25 Qui autem perspéxerit in legem perféctam libertátis, et permánserit in ea, non audítor obliviósus factus, sed factor óperis: hic beátus in facto suo erit.

26 Si quis autem putat se religiósum esse, non refrénans linguam suam, sed sedúcens cor suum, huius vana est relígio.

27 Relígio munda et immaculáta apud Deum et Patrem, hæc est: visitáre pupíllos et víduas in tribulatióne eórum, et immaculátum se custodíre ab hoc sǽculo.

℣. Tu autem, Dómine, miserére nobis.

℟. Deo grátias.

 

℟. Narrábo nomen tuum frátribus meis, allelúia: 

* In médio Ecclésiæ laudábo te, allelúia, allelúia. 

℣. Confitébor tibi in pópulis, Dómine, et psalmum dicam tibi in géntibus.

℟. In médio Ecclésiæ laudábo te, allelúia, allelúia. 

℣. Glória Patri, et Fílio, * et Spirítui Sancto.

℟. In médio Ecclésiæ laudábo te, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Petrus, Verónæ paréntibus Manichæórum hǽresi inféctis natus, ab ipsa pene infántia contra hǽreses pugnávit, nullis umquam patris patruíve blandítiis a fídei constánti dimótus. Adoléscens Bonóniam studiórum causa venit, ibíque órdinis Prædicatórum institútum suscépit; in quo et magno virtútum splendóre, præcípue córporis animǽque puritáte nullo umquam letháli peccáto fœdáta, et miro pœniténtiæ et contemplatiónis stúdio excélluit. In salútem animárum procurándam máximo cum fructu incúbuit, tanto fídei ardóre incénsus, ut pro ea mortem subeúndi grátiam a Deo precarétur; quam et obtínuit. Nam cum sanctæ Inquisitiónis munus gerens Como Mediolánum redíret, ab ímpio sicário in cápite gládio est vulnerátus; iamque pene mórtuus, sýmbolum fídei, quam ab infántia viríli fortitúdine defénderat, in ipso suprémo spíritu pronúntians, ad palmam martýrii evolávit, anno salútis millésimo ducentésimo quinquagésimo secúndo. Quem Innocéntius quartus anno sequénti, sanctórum Mártyrum número adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Martyris ~ III. classis
Scriptura: Feria Secunda infra Hebdomadam IV post Octavam Paschæ

Ad Laudes 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Martyris ~ III. classis
Scriptura: Feria Secunda infra Hebdomadam IV post Octavam Paschæ

Ad Primam 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Maii Luna vicésima prima Anno Dómini 2024

 

Sanctæ Catharínæ Senénsis Vírginis, ex tértio Ordine sancti Domínici, quæ ad cæléstem Sponsum transívit prídie huius diéi.

Apud Sántonas, in Gállia, beáti Eutrópii, Epíscopi et Mártyris, qui, a sancto Cleménte Papa, ordinis pontificális grátia consecrátus, in Gálliam diréctus est, ibíque, perácta diu prædicatióne, tandem, ob Christi testimónium, collíso cápite, victor occúbuit.

Córdubæ, in Hispánia, sanctórum Mártyrum Amatóris Presbýteri, Petri Mónachi, et Ludovíci.

Nováriæ sancti Lauréntii Presbýteri, et puerórum Mártyrum, quos ille suscéperat educándos.

Alexandríæ sanctórum Mártyrum Aphrodísii Presbýteri, et aliórum trigínta.

Lambésæ, in Numídia, natális sanctórum Mártyrum Mariáni Lectóris, et Iacóbi Diáconi. Horum prior, cum infestatiónes iamprídem Deciánæ persecutiónis in confessióne Christi vicísset, íterum cum claríssimo colléga tentus est; et ambo, post dira et exquisíta supplícia, mirabíliter divínis revelatiónibus secúndo confortáti, novíssime, cum multis áliis, gládio consummáti sunt.

Ephesi sancti Máximi Mártyris, qui in persecutióne Décii coronátus est.

Firmi, in Picéno, sanctæ Sophíæ, Vírginis et Mártyris.

Evóreæ, in Epíro, sancti Donáti Epíscopi, qui, témpore Theodósii Imperatóris, exímia sanctitáte refúlsit.

Neápoli, in Campánia, sancti Pompónii Epíscopi.

Londíni, in Anglia, sancti Erconváldi Epíscopi, qui multis miráculis cláruit.

Chérii, apud Augústam Taurinórum, sancti Ioséphi Benedícti Cottoléngo, Confessóris, Parvæ Domus a Divína Providéntia Fundatóris, summa in Deum confidéntia et caritáte in páuperes insígnis, quem Pius Papa Undécimus Sanctórum fastis adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Nonam 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Martyris ~ III. classis


Ad Vesperas 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 121 [5]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Martyris ~ III. classis


Ad Completorium 04-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 63:3

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Ps. 63:2

Exáudi, Deus, oratiónem meam cum déprecor: a timóre inimíci éripe ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut beáti Petri Mártyris tui fidem cóngrua devotióne sectémur; qui, pro eiúsdem fídei dilatatióne, martýrii palmam méruit obtinére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

2 Tim 2:8-10; 3:10-12

Caríssime: Memor esto, Dóminum Iesum Christum resurrexísse a mórtuis ex sémine David, secúndum Evangélium meum, in quo labóro usque ad víncula, quasi male óperans: sed verbum Dei non est alligátum. Ideo ómnia sustíneo propter eléctos, ut et ipsi salútem consequántur, quæ est in Christo Iesu, cum glória cœlésti. Tu autem assecútus es meam doctrínam, institutiónem, propósitum, fidem, longanimitátem, dilectiónem, patiéntiam, persecutiónes, passiónes: quália mihi facta sunt Antiochíæ, Icónii et Lystris: quales persecutiónes sustínui, et ex ómnibus erípuit me Dóminus. Et omnes, qui pie volunt vívere in Christo Iesu, persecutiónem patiéntur.

℟. Deo grátias.

Alleluia 


Allelúia, allelúia.

Ps 88:6.

Confitebúntur cœli mirabília tua, Dómine: étenim veritátem tuam in ecclésia sanctórum. Allelúia.

Ps 20:4

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 15:1-7

In illo témpore: Dixit Iesus discípulis suis: Ego sum vitis vera: et Pater meus agrícola est. Omnem pálmitem in me non feréntem fructum, tollet eum: et omnem, qui fert fructum, purgábit eum, ut fructum plus áfferat. Iam vos mundi estis propter sermónem, quem locútus sum vobis. Manéte in me: et ego in vobis. Sicut palmes non potest ferre fructum a semetípso, nisi mánserit in vite: sic nec vos, nisi in me manséritis. Ego sum vitis, vos pálmites: qui manet in me, et ego in eo, hic fert fructum multum: quia sine me nihil potéstis fácere. Si quis in me non mánserit, mittétur foras sicut palmes, et aréscet, et cólligent eum, et in ignem mittent, et ardet. Si manséritis in me, et verba mea in vobis mánserint: quodcúmque voluéritis, petétis, et fiet vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Preces, quas tibi, Dómine, offérimus, intercedénte beáto Petro Mártyre tuo, cleménter inténde: et propugnatóres fídei sub tua protectióne custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11.

Lætábitur iustus in Dómino, et sperábit in eo: et laudabúntur omnes recti corde, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Fidéles tuos, Dómine, custódiant sacraménta, quæ súmpsimus: et, intercedénte beáto Petro Mártyre tuo, contra omnes advérsos tueántur incúrsus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Catharinæ Senensis Virginis ~ III. classis
Scriptura: Feria Tertia infra Hebdomadam IV post Octavam Paschæ

Ad Matutinum 04-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus, allelúia.

Ant. Regem Vírginum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Vírginum Dóminum, * Veníte, adorémus, allelúia.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola beáti Iacóbi Apóstoli

Ias 2:1-4 


1 Fratres mei, nolíte in personárum acceptióne habére fidem Dómini nostri Iesu Christi glóriæ.

2 Etenim si introíerit in convéntum vestrum vir áureum ánnulum habens in veste cándida, introíerit autem et pauper in sórdido hábitu,

3 Et intendátis in eum qui indútus est veste præclára, et dixéritis ei: Tu sede hic bene: páuperi autem dicátis: Tu sta illic; aut sede sub scabéllo pedum meórum:

4 Nonne iudicátis apud vosmetípsos, et facti estis iúdices cogitatiónum iniquárum?

℣. Tu autem, Dómine, miserére nobis.

℟. Deo grátias.

 

℟. In ecclésiis benedícite Deo, allelúia:

* Dómino de fóntibus Israël, allelúia, allelúia.

℣. Psalmum dícite nómini eius, date glóriam laudi eius.

℟. Dómino de fóntibus Israël, allelúia, allelúia.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Ias 2:5-9 


5 Audíte, fratres mei dilectíssimi: nonne Deus elégit páuperes in hoc mundo, dívites in fide, et hærédes regni, quod repromísit Deus diligéntibus se?

6 Vos autem exhonorástis páuperem. Nonne dívites per poténtiam ópprimunt vos, et ipsi trahunt vos ad iudícia?

7 Nonne ipsi blasphémant bonum nomen, quod invocátum est super vos?

8 Si tamen legem perfícitis regálem secúndum Scriptúras: Díliges próximum tuum sicut teípsum: bene fácitis:

9 Si autem persónas accípitis, peccátum operámini, redargúti a lege quasi transgressóres.

Ias 2:10-13 


10 Quicúmque autem totam legem serváverit, offéndat autem in uno, factus est ómnium reus.

11 Qui enim dixit: Non mœcháberis, dixit et: Non occídes. Quod si non mœcháberis, occídes autem, factus es transgréssor legis.

12 Sic loquímini, et sic fácite sicut per legem libertátis incipiéntes iudicári.

13 Iudícium enim sine misericórdia illi qui non fecit misericórdiam: superexáltat autem misericórdia iudícium.

℣. Tu autem, Dómine, miserére nobis.

℟. Deo grátias.

 

℟. Hymnum cantáte nobis, allelúia: 

* Quómodo cantábimus cánticum Dómini in terra aliéna? allelúia, allelúia.

℣. Illic interrogavérunt nos, qui captívos duxérunt nos, verba cantiónum.

℟. Quómodo cantábimus cánticum Dómini in terra aliéna? allelúia, allelúia.

℣. Glória Patri, et Fílio, * et Spirítui Sancto.

℟. Quómodo cantábimus cánticum Dómini in terra aliéna? allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Catharína, virgo Senénsis, piis orta paréntibus, beáti Domínici hábitum, quem Soróres de Pœniténtia gestant, impetrávit. Summa eius fuit abstinéntia et admirábilis vitæ austéritas. Cum Pisis morarétur, die Domínico, refécta cibo cælésti et in éxtasim rapta, vidit Dóminum crucifíxum magno cum lúmine adveniéntem, et ex eius vúlnerum cicatrícibus quinque rádios ad quinque loca sui córporis descendéntes. Mystérium advértens, Dóminum precáta, ne cicatríces apparérent, contínuo rádii, colóre sanguíneo mutáto in spléndidum, in formam puræ lucis pervenérunt ad manus, pedes et cor eius. Tantus vero erat dolor, quem sensibíliter patiebátur, licet vúlnerum cruénta signa non apparérent, ut, nisi Deus minuísset, brevi se créderet moritúram. Doctrína eius infúsa, non acquisíta fuit. Aveniónem ad Gregórium Papam undécimum profécta, illi votum eius de peténda Urbe, soli Deo notum, sese divínitus cognovísse monstrávit, et auctor fuit, ut Póntifex ad Sedem Románam personáliter accéderet. Anno ætátis suæ tértio círciter et trigésimo migrávit ad Sponsum. Quam Pius secúndus sanctárum Vírginum número adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalícia cólimus; et ánnua solemnitáte lætémur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Senensis Virginis ~ III. classis

SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalícia cólimus; et ánnua solemnitáte lætémur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Maii Luna vicésima secúnda Anno Dómini 2024

 

Solémnitas sancti Ioseph Opíficis, Sponsi beátæ Maríæ Vírginis, Confessóris, opíficum Patróni.

Romæ natális sancti Pii Quinti, ex Ordine Prædicatórum, Papæ et Confessóris; qui, ecclesiásticæ disciplínæ restituéndæ, hærésibus exstirpándis et Christiáni nóminis hóstibus conteréndis strénue ac felíciter incúmbens, vitæ ac legum sanctitáte cathólicam Ecclésiam gubernávit. Ipsíus autem festívitas tértio Nonas mensis huius celebrátur.

In Ægýpto sancti Ieremíæ Prophétæ, qui, a pópulo lapídibus óbrutus, apud Taphnas occúbuit, ibíque sepúltus est; ad cuius sepúlcrum fidéles (ut refert sanctus Epiphánius) supplicáre consuevérunt, índeque sumpto púlvere, áspidum mórsibus medéntur.

In território Vivariénsi, in Gálliis, beáti Andéoli Subdiáconi, qui, una cum áliis, a beáto Polycárpo, Smyrnénsi Epíscopo, ex Oriénte in Gálliam ad prædicándum verbum Dei missus est. Hic, sub Sevéro Imperatóre, spinósis fústibus cæsus, demum, per ensem lígneum cápite in quátuor partes in modum crucis conscísso, martýrium consummávit.

Oscæ, in Hispánia, sanctórum Mártyrum Oréntii et Patiéntiæ.

Apud Colúmnam vicum, in Aurelianénsi Gálliæ território, pássio sancti Sigismúndi, Regis Burgundiónum, qui in púteum demérsus occúbuit, ac póstea miráculis cláruit. Sacrum vero ipsíus corpus, e púteo tandem extráctum, ad Ecclésiam Agaunénsis monastérii, intra Sedunénsis diœcésis términos siti, delátum est ibíque honorífice collocátum.

Antisiodóri sancti Amatóris, Epíscopi et Confessóris.

Auscii, in Gállia, sancti Oriéntii Epíscopi.

Elviæ, in Anglia, sancti Asaphi Epíscopi, cuius nómine ipsa cívitas Episcopális póstmodum est insigníta.

Foro Lívii sancti Peregríni, ex Ordine Servórum beátæ Maríæ Vírginis.

Bérgomi sanctæ Gratæ Víduæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua et pulchritúdine tua, * Allelúia, allelúia.

℟. Spécie tua et pulchritúdine tua, * Allelúia, allelúia.

℣. Inténde, próspere procéde, et regna.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spécie tua et pulchritúdine tua, * Allelúia, allelúia.

 

℣. Adiuvábit eam Deus vultu suo, allelúia.

℟. Deus in médio eius, non commovébitur, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalícia cólimus; et ánnua solemnitáte lætémur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Senensis Virginis ~ III. classis
Scriptura: Feria Tertia infra Hebdomadam IV post Octavam Paschæ

Ad Sextam 04-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam deus vultu suo, * Allelúia, allelúia.

℟. Adiuvábit eam deus vultu suo, * Allelúia, allelúia.

℣. Deus in médio eius, non commovébitur.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adiuvábit eam deus vultu suo, * Allelúia, allelúia.

 

℣. Elégit eam Deus, et præelégit eam, allelúia.

℟. In tabernáculo suo habitáre facit eam, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalícia cólimus; et ánnua solemnitáte lætémur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Senensis Virginis ~ III. classis
Scriptura: Feria Tertia infra Hebdomadam IV post Octavam Paschæ

Ad Nonam 04-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, et præelégit eam, * Allelúia, allelúia.

℟. Elégit eam Deus, et præelégit eam, * Allelúia, allelúia.

℣. In tabernáculo suo habitáre facit eam.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eam Deus, et præelégit eam, * Allelúia, allelúia.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalícia cólimus; et ánnua solemnitáte lætémur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis


Ad Vesperas 04-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Deus, mundi ópifex, * pósuit hóminem ut operarétur et custodíret terram, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, mundi ópifex, pósuit hóminem ut operarétur et custodíret terram, allelúia.

Ant. Christus, Dei Fílius, * mánibus suis operári dignátus est, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Christus, Dei Fílius, mánibus suis operári dignátus est, allelúia.

Ant. Artem fabri * fidéliter exércens sanctus Ioseph, labóris mirábile refúlget exémplar, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Artem fabri fidéliter exércens sanctus Ioseph, labóris mirábile refúlget exémplar, allelúia.

Ant. Fidélis servus * et prudens, quem constítuit Dóminus super famíliam suam, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis servus et prudens, quem constítuit Dóminus super famíliam suam, allelúia.

Ant. Ioseph, ópifex sancte, * ópera nostra tuére, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph, ópifex sancte, ópera nostra tuére, allelúia.

Capitulum Hymnus Versus {ex Proprio Sanctorum}


Col 3:14-15 


Fratres: Caritátem habéte, quod est vínculum perfectiónis, et pax Christi exsúltet in córdibus vestris, et grati estóte.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Solémnitas est hódie sancti Ioseph, allelúia.

℟. Qui mánibus suis Fílio Dei ministrávit, allelúia.

Canticum: Magnificat {Antiphona ex Proprio Sanctorum}


Ant. Christus Dóminus * fabri fílius putári dignátus est, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Christus Dóminus fabri fílius putári dignátus est, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis


Ad Completorium 04-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Catharina Senensis Virgine ~ III. classis
Tempora: Feria Tertia infra Hebdomadam IV post Octavam Paschæ

Sancta Missa 04-30-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis. Allelúia, allelúia.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut, qui beátæ Catharínæ Vírginis tuæ natalítia cólimus; et ánnua solemnitáte lætámur, et tantæ virtútis proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: ǽmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Alleluia 


Allelúia, allelúia

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Ps 44:5

℣. Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Horam autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ascéndant ad te, Dómine, quas in beátæ Catharínæ solemnitáte offérimus, preces, et hóstia salutáris, virgíneo fragrans odóre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Æternitátem nobis, Dómine, cónferat, qua pasti sumus, mensa cœléstis: quæ beátæ Catharínæ Vírginis vitam étiam áluit temporálem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Matutinum 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Regem regum Dóminum, qui putári dignátus est fabri fílius, * Veníte, adorémus, allelúia.

Ant. Regem regum Dóminum, qui putári dignátus est fabri fílius, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem regum Dóminum, qui putári dignátus est fabri fílius, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem regum Dóminum, qui putári dignátus est fabri fílius, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem regum Dóminum, qui putári dignátus est fabri fílius, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem regum Dóminum, qui putári dignátus est fabri fílius, * Veníte, adorémus, allelúia.

Hymnus {ex Proprio Sanctorum}


Te, pater Ioseph, ópifex colénde,

Názaræ felix látitans in umbra,

Vócibus magnis animísque plenis

Nocte canémus.

 

Régiam stirpem tenuémque victum

Mente fers æqua tacitúsque portas,

Sacra dum multo mánuum labóre

Pígnora nutris.

 

O Faber, sanctum spéculum fabrórum,

Quanta das plebi documénta vitæ,

Ut labor sudans, ut et officína

Sanctificétur.

 

Qui carent escis, míseros fovéto;

Témpera effrénos perimásque lites;

Mýsticus Christus pátriæ sub umbræ

Tégmine crescat.

 

Tu Deus trinus paritérque et unus,

Qui pater cunctis opiféxque rerum,

Fac patrem Ioseph imitémur actu,

Morte imitémur. Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Exit homo * ad opus suum, et ad labórem suum usque ad vésperum, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exit homo ad opus suum, et ad labórem suum usque ad vésperum, allelúia.

℣. Glória et exémplar opíficum, sancte Ioseph, allelúia.

℟. Cui obedíre vóluit Fílius Dei, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Génesis

Gen 1:27-28,31; 2:1-3 


27 In princípio creávit Deus hóminem ad imáginem suam; ad imáginem Dei creávit illum: másculum et féminam creávit eos.

28 Benedixítque illis Deus, et ait: "Créscite et multiplicámini, et repléte terram, et subícite eam".

31 Vidítque Deus cuncta quæ fécerat, et erant valde bona. Et factum est véspere et mane, dies sextus.

1 Igitur perfécti sunt cæli et terra, et omnis ornátus eórum.

2 Complevítque Deus die séptimo opus suum quod fécerat: et requiévit die séptimo ab univérso ópere quod patrárat.

3 Et benedíxit diéi séptimo, et sanctificávit illum, quia in ipso cessáverat ab omni ópere suo, quod creávit Deus ut fáceret.

℣. Tu autem, Dómine, miserére nobis.

℟. Deo grátias.

 

℟. Sex diébus operáberis et fácies ómnia ópera tua, séptimo autem die sábbatum Dómini Dei tui est:

* Non fácies omne opus in eo, allelúia.

℣. Sex enim diébus fecit Dóminus cælum et terram, et requiévit in die séptimo.

℟. Non fácies omne opus in eo, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Gen 2:7-9,15 


7 Formávit ígitur Dóminus Deus hóminem de limo terræ, et inspirávit in fáciem eius spiráculum vitæ, et factus est homo in ánimam vivéntem.

8 Plantáverat autem Dóminus Deus paradísum voluptátis a princípio, in quo pósuit hóminem quem formáverat.

9 Produxítque Dóminus Deus de humo omne lignum pulchrum visu, et ad vescéndum suáve; lignum étiam vitæ in medio paradísi lignúmque sciéntiæ boni et mali.

15 Tulit ergo Dóminus Deus hóminem, et pósuit eum in paradíso voluptátis ut operarétur et custodíret illum.

℣. Tu autem, Dómine, miserére nobis.

℟. Deo grátias.

 

℟. Pósuit Dóminus Deus hóminem, quem formáverat, in paradísum voluptátis,

* Ut operarétur illum, allelúia.

℣. Hæc erat condício hóminis ab inítio.

℟. Ut operarétur illum, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Gen 3:17-19,23-24 


17 Dixit Dóminus Deus Adæ: Quia audísti vocem uxóris tuæ, et comedísti de ligno, ex quo præcéperam tibi ne coméderes, maledícta terra in ópere tuo: in labóribus cómedes ex ea cunctis diébus vitæ tuæ. 

18 Spinas et tríbulos germinábit tibi, et cómedes herbam terræ. 

19 In sudóre vultus tui vescéris pane, donec revertáris in terram de qua sumptus es: quia pulvis es, et in púlverem revertéris.

23 Et emísit eum Dóminus Deus de paradíso voluptátis, ut operarétur terram de qua sumptus est. 

24 Eiecítque Adam: et collocávit ante paradísum voluptátis chérubim, et flámmeum gládium, atque versátilem, ad custodiéndam viam ligni vitæ.

℣. Tu autem, Dómine, miserére nobis.

℟. Deo grátias.

 

℟. Post peccátum eiécit Deus hóminem de paradíso voluptátis,

* Ut in labóribus operarétur terram, allelúia.

℣. Et in sudóre vultus tui, dixit Deus, vescéris pane.

℟. Ut in labóribus operarétur terram, allelúia.

℣. Glória Patri, et Fílio, * et Spirítui Sancto.

℟. Ut in labóribus operarétur terram, allelúia.

Nocturn II. 


Ant. Iesus, * cum esset trigínta annórum, putabátur fílius Ioseph, allelúia.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iesus, cum esset trigínta annórum, putabátur fílius Ioseph, allelúia.

℣. O magnam dignitátem labóris, allelúia.

℟. Quem Christus sanctificávit, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex Actis Pii Papæ XII 


Ecclésia, providentíssima ómnium Mater, máximas impéndit curas ad opífices tutándos ac levándos, eorúndem consociatiónes instítuens iísque favens, quas Pius duodécimus, Póntifex Máximus, iamprídem validíssimo sancti Ioseph patrocínio concréditas esse vóluit. Etenim sanctus Ioseph, cum putatívus esset pater Christi, qui faber et fabri fílius appellári dignátus est, propter necessitúdinem qua iunctus erat cum Iesu, abúnde spíritum illum hausit unde labor nobilitátur atque evéhitur. Consímili modo huiuscémodi opíficum consociatiónes adníti debent, ut Christus sit semper in ipsis præsens, in eórum membris horúmque famíliis, in omni dénique cœtu operário; síquidem præcípuus harum consociatiónum finis est, ut christiánam vitam in suis membris servent atque alant, Deíque regnum látius propágent, præsértim inter eiúsdem officínæ contubernáles.

℣. Tu autem, Dómine, miserére nobis.

℟. Deo grátias.

 

℟. Non fácies calúmniam próximo tuo, nec vi ópprimes eum;

* Non morábitur opus mercenárii tui apud te usque mane, allelúia.

℣. Dignus est enim operárius mercéde sua.

℟. Non morábitur opus mercenárii tui apud te usque mane, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

De hac autem Ecclésiæ sollicitúdine erga cœtum operárium novum idem Póntifex prǽbuit arguméntum, cum occasiónem nactus opíficum convéntus caléndis maiis anni millésimi nongentésimi quinquagésimi quinti Romæ celebráti, ingéntem multitúdinem in foro ad sancti Petri Basílicam coadunátam álloquens, opíficum institutiónem summópere commendávit. Hæc enim nostris tempóribus potióres sibi víndicat partes, ut opífices, christiána doctrína rite imbúti, grassántes circa societátis constitutiónem remque œconómicam erróres devítent, et morálem órdinem a Deo præstitútum, quem Ecclésia pandit atque interpretátur, de opíficum iúribus atque offíciis, probe noscant, reíque geréndæ partícipes effécti, eiúsdem procuratióni efficáciter adlabórent. Christus enim primus in orbe promulgávit atque Ecclésiæ trádidit princípia, quæ ad has diriméndas quæstiónes immutabília ac validíssima perstant.

℣. Tu autem, Dómine, miserére nobis.

℟. Deo grátias.

 

℟. Dedísti mihi protectiónem salútis tuæ et déxtera tua suscépit me:

* Protéctor meus et suscéptor meus, allelúia.

℣. Ego protéctor tuus sum et merces tua magna nimis.

℟. Protéctor meus et suscéptor meus, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quo autem humáni labóris dígnitas, et princípia quæ eándem effíciunt, áltius insidérent ánimis, Pius duodécimus festum sancti Ioseph opíficis instítuit, qui omni cœ́tui operário exémplo sit ac præsídio. Ab hoc enim exémplo, qui operósas exércent artes díscere debent qua ratióne et quo spíritu sua múnia éxpleant, ut páriter primo Dei obsequéntes præcépto, terram subíciant atque œconómicæ prosperitáti cónsulant, ac simul ætérnæ vitæ prǽmia consequántur. Neque déerit próvidus Nazarethánæ Famíliæ custos sibi arte ac labóre cómpares suo munímine tégere eorundémque cǽlitus fortunáre domos. Aptíssime Summus Póntifex hoc festum celebrári iussit caléndis maiis, quem diem operárii cœtus sibi ascivérunt; hinc enim spes affúlget fore, ut dies hic, sancto Ioseph opífici dicátus, deínceps non ódia exácuat ac iúrgia accéndat, sed síngulis recúrrens annis, omnes invítet ad ea magis magísque perficiénda, quæ cívium paci adhuc desunt, immo étiam reipúblicæ moderatóres exstímulet ad ea solérter absolvénda quæ consortiónis humánæ rectus expóstulat ordo.

℣. Tu autem, Dómine, miserére nobis.

℟. Deo grátias.

 

℟. Miser sum ego et pauper;

* Dóminus sollícitus est mei, allelúia.

℣. Labórem mánuum tuárum manducábis et bene tibi erit, allelúia.

℟. Dóminus sollícitus est mei, allelúia.

℣. Glória Patri, et Fílio, * et Spirítui Sancto.

℟. Dóminus sollícitus est mei, allelúia.

Nocturn III. 


Ant. Nonne hic est * fabri fílius? Nonne hic est fílius Ioseph? Allelúia.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 23 [9]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nonne hic est fabri fílius? Nonne hic est fílius Ioseph? Allelúia.

℣. Verbum Dei, per quod facta sunt ómnia, allelúia.

℟. Dignátus est operári mánibus suis, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 13:54-58 


In illo témpore: Véniens Iesus in pátriam suam, docébat eos in synagógis eórum, ita ut miraréntur et dícerent: "Unde huic sapiéntia hæc et virtútes? Nonne hic est fabri fílius?" Et réliqua.

 

Homilía sancti Albérti Magni Epíscopi

In Evangelium Lucæ, cap. 4 


Die sábbati intrávit in synagógam, quo omnes intentióne audiéndi convéniunt. Et ómnium in synagóga óculi erant intendéntes in eum. Hoc tamen quidam devotióne, quidam curiositáte, et quidam observántes eum fecérunt, ut cáperent eum in sermóne. Et dicébant scribæ et pharisǽi ad pópulum, qui iam fidem et devotiónem concéperat: "Nonne hic est fílius Ioseph?" Despectiónis nota est demonstrátio eius quem nomináre non sunt dignáti. Fílius Ioseph: minus hic dicit evangelísta quod tam a Matthǽo quam a Marco plénius scíverat esse pósitum: "Nonne hic est fabri fílius? Nonne hic est faber, fílius Maríæ?" Hæc ómnia despectíve dicta sunt.

℣. Tu autem, Dómine, miserére nobis.

℟. Deo grátias.

 

℟. Iesus erat incípiens quasi annórum trigínta,

* Qui putabátur fílius Ioseph, allelúia.

℣. Faber autem erat Ioseph, sponsus Vírginis Maríæ, de qua natus est Christus.

℟. Qui putabátur fílius Ioseph, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Faber lignárius dícitur fuísse Ioseph, arte et usu mánuum victum quærens, et non in ótio et delíciis panem mandúcans, sicut scribæ et pharisǽi fecérunt. María étiam colo et consílio mánuum victum quærébat. Et est sensus: Hic despéctæ et paupérrimæ nativitátis, non potest esse Christus Dóminus, quem unxit Deus. Et ídeo sibi non est credéndum tam rusticáno et tam vili.

℣. Tu autem, Dómine, miserére nobis.

℟. Deo grátias.

 

℟. Unde huic sapiéntia hæc et virtútes? 

* Nonne hic est fabri fílius? Allelúia.

℣. Ita dicébant in civitáte Názareth.

℟. Nonne hic est fabri fílius? Allelúia.

℣. Glória Patri, et Fílio, * et Spirítui Sancto.

℟. Nonne hic est fabri fílius? Allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Faber tamen erat Dóminus: quia prophéta dixit de ipso: "Tu fabricátus es auróram et solem". Símilis modus despectívus est in libro Regum, ubi Saul promóto in regnum suum dixérunt: "Quænam res áccidit fílio Cis? Num et Saul inter prophétas est?" Parva ergo locútio magnum impórtat despéctum. Dóminus autem dixit: "Amen dico vobis, quia nemo prophéta accéptus est in pátria sua". Se autem prophétam hic dicit Dóminus. Ipse enim, cui ómnia per divinitátem nota sunt, nullam pénitus récipit inspiratiónis revelatiónem. Pátriam autem suam vocat hic stricte locum conceptiónis et nutritiónis. Suis autem convicáneis, qui invídia incitabántur ad ipsum, non fuit accéptus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Laudes 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Deus, mundi ópifex, * pósuit hóminem ut operarétur et custodíret terram, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, mundi ópifex, pósuit hóminem ut operarétur et custodíret terram, allelúia.

Ant. Christus, Dei Fílius, * mánibus suis operári dignátus est, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Christus, Dei Fílius, mánibus suis operári dignátus est, allelúia.

Ant. Artem fabri * fidéliter exércens sanctus Ioseph, labóris mirábile refúlget exémplar, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Artem fabri fidéliter exércens sanctus Ioseph, labóris mirábile refúlget exémplar, allelúia.

Ant. Fidélis servus * et prudens, quem constítuit Dóminus super famíliam suam, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fidélis servus et prudens, quem constítuit Dóminus super famíliam suam, allelúia.

Ant. Ioseph, ópifex sancte, * ópera nostra tuére, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph, ópifex sancte, ópera nostra tuére, allelúia.

Capitulum Hymnus Versus {ex Proprio Sanctorum}


Col 3:14-15 


Fratres: Caritátem habéte, quod est vínculum perfectiónis, et pax Christi exsúltet in córdibus vestris, et grati estóte.

℟. Deo grátias.

 

Hymnus 


Auróra, solis núntia

Florúmque mensi prǽvia,

Fabri sonóram málleo

Domum salútat Názaræ.

 

Salve, caput domésticum,

Sub quo suprémus Artifex,

Sudóre salso róridus,

Exércet artem pátriam.

 

Altis locátus sédibus

Celsǽque Sponsæ próximus,

Adésto nunc cliéntibus,

Quos vexat indigéntia.

 

Absíntque vis et iúrgia,

Fraus omnis a mercédibus;

Victus cibíque cópiam

Mensúret una párcitas.

 

O Trinitátis Unitas,

Ioseph precánte, quǽsumus,

In pace nostros ómnium

Gressus viámque dírige.

Amen.

 

℣. Ora pro nobis, sancte Ioseph, allelúia.

℟. Labórum nostrórum protéctor fidélis, allelúia.

Canticum: Benedictus {Antiphona ex Proprio Sanctorum}


Ant. Descéndit Iesus * cum María et Ioseph, et venit Názareth, et erat súbditus illis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Descéndit Iesus cum María et Ioseph, et venit Názareth, et erat súbditus illis, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Primam 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Deus, mundi ópifex, * pósuit hóminem ut operarétur et custodíret terram, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, mundi ópifex, pósuit hóminem ut operarétur et custodíret terram, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Nonas Maii Luna vicésima tértia Anno Dómini 2024

 

Alexandríæ natális sancti Athanásii, eiúsdem urbis Epíscopi, Confessóris et Ecclésiæ Doctóris, sanctitáte et doctrína claríssimi; in cuius persecutiónem univérsus fere Orbis coniuráverat. Ipse tamen cathólicam fidem, a témpore Constantíni usque ad Valéntem, advérsus Imperatóres ac Prǽsides et innúmeros Epíscopos Ariános strénue propugnávit; a quibus plúrimas perpéssus insídias, prófugus toto Orbe actus est, nec ullus ei tutus ad laténdum supérerat locus. Tandem, ad suam Ecclésiam revérsus, illic, post multos agónes multásque patiéntiæ corónas, quadragésimo sexto sui sacerdótii anno migrávit ad Dóminum, témpore Valentiniáni et Valéntis Imperatórum.

Floréntiæ item natális sancti Antoníni, ex Ordine Prædicatórum, Epíscopi et Confessóris, doctrína et sanctitáte célebris. Ipsíus autem festívitas sexto Idus mensis huius recólitur.

Romæ sanctórum Mártyrum Saturníni, Neópoli, Germáni et Cælestíni, qui, multa passi, in cárcerem demum coniécti, ibi in Dómino quievérunt.

Eódem die sancti Vindemiális, Epíscopi et Mártyris, qui, una cum sanctis Epíscopis Eugénio et Longíno doctrína et miráculis advérsus Ariános decértans, a Rege Wandalórum Hunneríco iubétur váriis torméntis afflígi ac tandem cápite obtruncári.

Híspali, in Hispánia, sancti Felícis, Diáconi et Mártyris.

Attalíæ, in Pamphýlia, sanctórum Mártyrum Exsupérii, et Zoës uxóris, atque Cyríaci et Theodúli filiórum; qui, sub Hadriáno Imperatóre, cum servi essent cuiúsdam viri Pagáni, omnes, ipso hero iubénte, ob líberam Christiánæ fídei professiónem, primum verberáti sunt ac veheménter torti, deínde, in accénsum clíbanum iniécti, ánimas suas Deo tradidérunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Tertiam 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Christus, Dei Fílius, * mánibus suis operári dignátus est, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Christus, Dei Fílius, mánibus suis operári dignátus est, allelúia.

Capitulum Responsorium Versus {ex Proprio Sanctorum}


Col 3:14-15 


Fratres: Caritátem habéte, quod est vínculum perfectiónis, et pax Christi exsúltet in córdibus vestris, et grati estóte.

℟. Deo grátias.

 

℟.br. Glória et exémplar opíficum, sancte Ioseph. * Allelúia, allelúia.

℟. Glória et exémplar opíficum, sancte Ioseph. * Allelúia, allelúia.

℣. Cui obedíre vóluit Fílius Dei.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Glória et exémplar opíficum, sancte Ioseph. * Allelúia, allelúia.

 

℣. O magnam dignitátem labóris, allelúia.

℟. Quem Christus sanctificávit, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Sextam 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Artem fabri * fidéliter exércens sanctus Ioseph, labóris mirábile refúlget exémplar, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Artem fabri fidéliter exércens sanctus Ioseph, labóris mirábile refúlget exémplar, allelúia.

Capitulum Responsorium Versus {ex Proprio Sanctorum}


Col 3:17 


Omne quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum.

℟. Deo grátias.

 

℟.br. O magnam dignitátem labóris, * Allelúia, allelúia.

℟. O magnam dignitátem labóris, * Allelúia, allelúia.

℣. Quem Christus sanctificávit.

℟. Allelúia, allelúia.

℣. Glória Patri, et Fílio, * et Spirítui Sancto.

℟. O magnam dignitátem labóris, * Allelúia, allelúia.

 

℣. Verbum Dei, per quod facta sunt ómnia, allelúia.

℟. Dignátus est operári mánibus suis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis
Tempora: Feria Quarta infra Hebdomadam IV post Octavam Paschæ

Ad Nonam 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ioseph, ópifex sancte, * ópera nostra tuére, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph, ópifex sancte, ópera nostra tuére, allelúia.

Capitulum Responsorium Versus {ex Proprio Sanctorum}


Col 3:24 


Quodcúmque fácitis, ex ánimo operámini sicut Dómino, et non homínibus, sciéntes quod a Dómino accipiétis retributiónem hereditátis. Dómino Christo servíte.

℟. Deo grátias.

 

℟.br. Verbum Dei, per quod facta sunt ómnia, * Allelúia, allelúia.

℟. Verbum Dei, per quod facta sunt ómnia, * Allelúia, allelúia.

℣. Dignátus est operári mánibus suis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum Dei, per quod facta sunt ómnia, * Allelúia, allelúia.

 

℣. Ora pro nobis, sancte Ioseph, allelúia.

℟. Labórum nostrórum protéctor fidélis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis


Ad Vesperas 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Deus, mundi ópifex, * pósuit hóminem ut operarétur et custodíret terram, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, mundi ópifex, pósuit hóminem ut operarétur et custodíret terram, allelúia.

Ant. Christus, Dei Fílius, * mánibus suis operári dignátus est, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Christus, Dei Fílius, mánibus suis operári dignátus est, allelúia.

Ant. Artem fabri * fidéliter exércens sanctus Ioseph, labóris mirábile refúlget exémplar, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Artem fabri fidéliter exércens sanctus Ioseph, labóris mirábile refúlget exémplar, allelúia.

Ant. Fidélis servus * et prudens, quem constítuit Dóminus super famíliam suam, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis servus et prudens, quem constítuit Dóminus super famíliam suam, allelúia.

Ant. Ioseph, ópifex sancte, * ópera nostra tuére, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioseph, ópifex sancte, ópera nostra tuére, allelúia.

Capitulum Hymnus Versus {ex Proprio Sanctorum}


Col 3:14-15 


Fratres: Caritátem habéte, quod est vínculum perfectiónis, et pax Christi exsúltet in córdibus vestris, et grati estóte.

℟. Deo grátias.

 

Hymnus 


Te, Ioseph, célebrent ágmina cǽlitum,

Te cuncti résonent christíadum chori,

Qui clarus méritis, iunctus est ínclitæ

Casto fœ́dere Vírgini.

 

Almo cum túmidam gérmine cóniugem

Admírans, dúbio tángeris ánxius,

Afflátu súperi Fláminis Angelus

Concéptum Púerum docet.

 

Tu natum Dóminum stringis, ad éxteras

Ægýpti prófugum tu séqueris plagas; 

Amíssum Sólymis quæris, et ínvenis,

Miscens gáudia flétibus.

 

Post mortem réliquos sors pia cónsecrat,

Palmámque eméritos glória súscipit:

Tu vivens, Súperis par, frúeris Deo,

Mira sorte beátior.

 

Nobis, summa Trias, parce precántibus,

Da Ioseph méritis sídera scándere:

Ut tandem líceat nos tibi pérpetim

Gratum prómere cánticum.

Amen.

 

℣. Ora pro nobis, sancte Ioseph, allelúia.

℟. Labórum nostrórum protéctor fidélis, allelúia.

Canticum: Magnificat {Antiphona ex Proprio Sanctorum}


Ant. Et ipse Iesus * erat incípiens quasi annórum trigínta, ut putabátur, fílius Ioseph, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et ipse Iesus erat incípiens quasi annórum trigínta, ut putabátur, fílius Ioseph, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ prǽcipis, et prǽmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joseph Opificis ~ I. classis


Ad Completorium 05-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap. 10:17

Sapiéntia réddidit iustis mercédem labórum suórum, et dedúxit illos in via mirábili, et fuit illis in velaménto diéi et in luce stellárum per noctem, allelúia, allelúia.

Ps 126:1

Nisi Dóminus ædificáverit domum, in vanum labórant qui ædíficant eam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sapiéntia réddidit iustis mercédem labórum suórum, et dedúxit illos in via mirábili, et fuit illis in velaménto diéi et in luce stellárum per noctem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Rerum cónditor Deus, qui legem labóris humáno géneri statuísti: concéde propítius; ut, sancti Ioseph exémplo et patrocínio, ópera perficiámus quæ præcipis, et præmia consequámur quæ promíttis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses.

Col. 3:14-15, 17, 23-24

Fratres: Caritátem habéte, quod est vínculum perfectiónis, et pax Christi exsúltet in córdibus vestris, in qua et vocáti estis in uno córpore, et grati estóte. Omne quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per ipsum. Quodcúmque fácitis, ex ánimo operámini sicut Dómino, et non homínibus, sciéntes quod a Dómino accipiétis retributiónem hereditátis. Dómino Christo servíte.

℟. Deo grátias.

Alleluia 


Allelúia, allelúia.

De quacúmque tribulatióne clamáverint ad me, exáudiam eos, et ero protéctor eórum semper. Allelúia.

℣. Fac nos innócuam, Ioseph, decúrrere vitam: sitque tuo semper tuta patrocínio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 13:54-58

In illo témpore: Véniens Iesus in pátriam suam, docébat eos in synagógis eórum, ita ut miraréntur et dícerent: Unde huic sapiéntia hæc et virtútes? Nonne hic est fabri fílius? Nonne mater eius dícitur María, et fratres eius Iacóbus et Ioseph et Simon et Iudas? Et soróres eius nonne omnes apud nos sunt? Unde ergo huic ómnia ista? Et scandalizabántur in eo. Iesus autem dixit eis: Non est prophéta sine honóre nisi in pátria sua et in domo sua. Et non fecit ibi virtútes multas propter incredulitátem illórum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 89:17

Bónitas Dómini Dei nostri sit super nos, et opus mánuum nostrárum secúnda nobis, et opus mánuum nostrárum secúnda, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Quas tibi, Dómine, de opéribus mánuum nostrárum offérimus hóstias, sancti Ioseph interpósito suffrágio, pignus fácias nobis unitátis et pacis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de S. Ioseph

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Solemnitáte beáti Ioseph débitis magnificáre præcóniis, benedícere et prædicáre. Qui et vir iustus, a te Deíparæ Vírgini Sponsus est datus: et fidélis servus ac prudens, super Famíliam tuam est constitútus: ut Unigénitum tuum, Sancti Spíritus obumbratióne concéptum, paterna vice custodíret, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 13:54-55

Unde huic sapiéntia hæc et virtútes? Nonne hic est fabri fílius? Nonne mater eius dícitur María? Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Hæc sancta quæ súmpsimus, Dómine, per intercessiónem beáti Ioseph; et operatiónem nostram cómpleant, et prǽmia confírment.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Matutinum 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(2-11) [4]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(2-13) [7]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola beáti Iacóbi Apóstoli

Ias 3:1-3 


1 Nolíte plures magístri fíeri fratres mei, sciéntes quóniam maius iudícium súmitis.

2 In multis enim offéndimus omnes. Si quis in verbo non offéndit, hic perféctus est vir: potest étiam freno circumdúcere totum corpus.

3 Si autem equis frena in ora míttimus ad consentiéndum nobis, et omne corpus illórum circumférimus.

℣. Tu autem, Dómine, miserére nobis.

℟. Deo grátias.

 

℟. Si oblítus fúero tui, allelúia, obliviscátur mei déxtera mea:

* Adhǽreat lingua mea fáucibus meis, si non memínero tui, allelúia, allelúia.

℣. Super flúmina Babylónis illic sédimus et flévimus, dum recordarémur tui, Sion.

℟. Adhǽreat lingua mea fáucibus meis, si non memínero tui, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Ias 3:4-6 


4 Ecce et naves, cum magnæ sint, et a ventis válidis minéntur, circumferúntur a módico gubernáculo ubi ímpetus dirigéntis volúerit.

5 Ita et lingua módicum quidem membrum est, et magna exáltat. Ecce quantus ignis quam magnam silvam incéndit!

6 Et lingua ignis est, univérsitas iniquitátis. 

Ias 3:6-10 


6 Lingua constitúitur in membris nostris, quæ máculat totum corpus, et inflámmat rotam nativitátis nostræ inflammáta a gehénna.

7 Omnis enim natúra bestiárum, et vólucrum, et serpéntium, et ceterórum domántur, et dómita sunt a natúra humána:

8 Linguam autem nullus hóminum domáre potest: inquiétum malum, plena venéno mortífero.

9 In ipsa benedícimus Deum et Patrem: et in ipsa maledícimus hómines, qui ad similitúdinem Dei facti sunt.

10 Ex ipso ore procédit benedíctio et maledíctio.

℣. Tu autem, Dómine, miserére nobis.

℟. Deo grátias.

 

℟. Narrábo nomen tuum frátribus meis, allelúia: 

* In médio Ecclésiæ laudábo te, allelúia, allelúia. 

℣. Confitébor tibi in pópulis, Dómine, et psalmum dicam tibi in géntibus.

℟. In médio Ecclésiæ laudábo te, allelúia, allelúia. 

℣. Glória Patri, et Fílio, * et Spirítui Sancto.

℟. In médio Ecclésiæ laudábo te, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Athanásius, epíscopus Alexandrínus, cathólicæ religiónis propugnátor acérrimus, cum, adhuc diáconus, in Concílio Nicǽno Aríi impietátem repressísset, tantum ódium Arianórum suscépit, ut ex eo témpore ei insídias molíri nunquam destíterint. In exsílium actus, in Gállia apud Tréviros exsulávit. Incredíbiles dein calamitátes perpéssus, magnam orbis partem peragrávit; ac sæpe e sua ecclésia eiéctus, sæpe étiam in eándem, Iúlii, Románi Pontificis, auctoritáte atque decrétis concílii Sardicénsis ac Ierosolymitáni, restitútus est, Ariánis intérea illi semper inféstis. Dénique ex tot tantísque perículis divínitus eréptus, Alexandríæ mórtuus est sub Valénte. Eius vita et mors magnis nobilitáta est miráculis. Multa pie et ad illustrándam cathólicam fidem præcláre scripsit, sexque et quadragínta annos in summa témporum varietáte Alexandrínam ecclésiam sanctíssime gubernávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Laudes 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Primam 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Nonas Maii Luna vicésima quarta Anno Dómini 2024

 

Romæ, via Nomentána, pássio sanctórum Mártyrum Alexándri, Evéntii et Theodúli Presbyterórum. Ex his Alexánder, sub Hadriáno Príncipe et Aureliáno Iúdice, post víncula, cárceres, equúleum, úngulas et ignes, punctis crebérrimis per tota membra confóssus ac perémptus est; Evéntius vero et Theodúlus, post longos cárceres, ígnibus examináti, ad últimum decolláti sunt.

Narniæ sancti Iuvenális, Epíscopi et Confessóris.

Apud montem Senárium, in Etrúria, natális sanctórum Sostenǽi et Ugucciónis Confessórum, e septem Fundatóribus Ordinis Servórum beátæ Maríæ Vírginis; qui, cǽlitus admóniti, eádem die et hora, salutatiónem Angélicam recitántes, e vita migrárunt. Ipsórum autem ac Sociórum festum prídie Idus Februárii celebrátur.

Constantinópoli sanctórum Mártyrum Alexándri mílitis, et Antonínæ Vírginis. Hæc, in persecutióne Maximiáni, sub Prǽside Festo, ad lupánar damnáta, et ab Alexándro, qui pro ipsa ibi remánserat, mutátis véstibus clam edúcta, cum eo póstmodum iussa est torquéri; et ambo simul in ignem, præcísis mánibus, pro Christo sunt iniécti, atque ita, egrégio perácto certámine, coronántur.

In Thebáide sanctórum Mártyrum Timóthei et Mauræ cóniugis, quos Ariánus Præféctus, post multa torménta, cruci iussit affígi; in qua, per novem dies cum vivi pependíssent ac se ipsos in fide roborássent, martýrium consummárunt.

Aphrodísiæ, in Cária, sanctórum Mártyrum Diodóri et Rhodopiáni, qui, in persecutióne Diocletiáni Imperatóris, a cívibus suis lapidáti sunt.

Hierosólymis Invéntio sacrosánctæ Crucis Domínicæ, sub Constantíno Imperatóre.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Tertiam 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, et ornávit eum. * Allelúia, allelúia.

℟. Amávit eum Dóminus, et ornávit eum. * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum. * Allelúia, allelúia.

 

℣. Elégit eum Dóminus sacerdótem sibi, allelúia.

℟. Ad sacrificándum ei hóstiam laudis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Sextam 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus sacerdótem sibi. * Allelúia, allelúia.

℟. Elégit eum Dóminus sacerdótem sibi. * Allelúia, allelúia.

℣. Ad sacrificándum ei hóstiam laudis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eum Dóminus sacerdótem sibi. * Allelúia, allelúia.

 

℣. Tu es sacérdos in ætérnum, allelúia.

℟. Secúndum órdinem Melchisedech, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis
Scriptura: Feria Quinta infra Hebdomadam IV post Octavam Paschæ

Ad Nonam 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos in ætérnum. * Allelúia, allelúia.

℟. Tu es sacérdos in ætérnum. * Allelúia, allelúia.

℣. Secúndum órdinem Melchísedech.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Tu es sacérdos in ætérnum. * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis


Ad Vesperas 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 132 [1]

132:1  Ecce quam bonum et quam iucúndum, * habitáre fratres in unum:

132:2  Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Athanási, divínæ legis amátor, deprecáre pro nobis Fílium Dei, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Athanási, divínæ legis amátor, deprecáre pro nobis Fílium Dei, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Athanasii Episcopi Confessoris et Ecclesiæ Doctoris ~ III. classis


Ad Completorium 05-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Athanasii Confessoris Ecclesiæ Doctoris ~ III. classis
Tempora: Feria Quinta infra Hebdomadam IV post Octavam Paschæ

Sancta Missa 05-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum, allelúia, allelúia.

Ps 91:2.

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi, quǽsumus, Dómine, preces nostras, quas in beáti Athanásii Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

2 Cor 4:5-14.

Fratres: Non nosmetípsos prædicámus, sed Iesum Christum, Dóminum nostrum: nos autem servos vestros per Iesum: quóniam Deus, qui dixit de ténebris lucem splendéscere, ipse illúxit in córdibus nostris ad illuminatiónem sciéntiæ claritátis Dei, in fácie Christi Iesu. Habémus autem thesáurum istum in vasis fictílibus: ut sublímitas sit virtútis Dei, et non ex nobis. In ómnibus tribulatiónem pátimur, sed non angustiámur: aporiámur, sed non destitúimur: persecutiónem pátimur, sed non derelínquimur: deiícimur, sed non perímus: semper mortificatiónem Iesu in córpore nostro circumferéntes, ut et vita Iesu manifestétur in corpóribus nostris. Semper enim nos, qui vívimus, in mortem trádimur propter Iesum: ut et vita Iesu manifestétur in carne nostra mortáli. Ergo mors in nobis operátur, vita autem in vobis. Habéntes autem eúndem spíritum fídei, sicut scriptum est: Crédidi, propter quod locútus sum: et nos crédimus, propter quod et lóquimur: sciéntes, quóniam qui suscitávit Iesum, et nos cum Iesu suscitábit et constítuet vobíscum.

℟. Deo grátias.

Alleluia 


Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia

Ias 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 10:23-28

In illo témpore: Dixit Iesus discípulis suis: Cum persequéntur vos in civitáte ista, fúgite in áliam. Amen dico vobis, non consummábitis civitátes Israël, donec véniat Fílius hóminis. Non est discípulus super magistrum, nec servus super dóminum suum. Súfficit discípulo, ut sit sicut magister eius: et servo, sicut dóminus eius. Si patremfamílias Beélzebub vocavérunt: quanto magis domésticos eius? Ne ergo timuéritis eos. Nihil enim est opértum, quod non revelábitur: et occúltum, quod non sciétur. Quod dico vobis in ténebris, dícite in lúmine: et, quod in aure audítis, prædicáte super tecta. Et nolíte timére eos, qui occídunt corpus, ánimam autem non possunt occídere: sed pótius timéte eum, qui potest et ánimam et corpus pérdere in gehénnam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Athanásii Confessóris tui atque Pontíficis, quǽsumus, Dómine, ánnua solémnitas pietáti tuæ nos reddat accéptos: ut, per hæc piæ placatiónis offícia, et illum beáta retribútio comitétur, et nobis grátiæ tuæ dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 10:27

Quod dico vobis in ténebris, dícite in lúmine, dicit Dóminus: et quod in aure audítis, prædicáte super tecta, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Deus, fidélium remunerátor animárum: præsta; ut beáti Athanásii Confessóris tui atque Pontíficis, cuius venerándam celebrámus festivitátem, précibus indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola beáti Iacóbi Apóstoli

Ias 4:1-4 


1 Unde bella et lites in vobis? nonne hinc: ex concupiscéntiis vestris, quæ mílitant in membris vestris?

2 Concupíscitis, et non habétis: occíditis, et zelátis: et non potéstis adipísci: litigátis, et belligerátis, et non habétis, propter quod non postulátis.

3 Pétitis, et non accípitis: eo quod male petátis: ut in concupiscéntiis vestris insumátis.

4 Adúlteri, nescítis quia amicítia huius mundi inimíca est Dei? quicúmque ergo volúerit amícus esse sǽculi huius, inimícus Dei constitúitur.

℣. Tu autem, Dómine, miserére nobis.

℟. Deo grátias.

 

℟. In ecclésiis benedícite Deo, allelúia:

* Dómino de fóntibus Israël, allelúia, allelúia.

℣. Psalmum dícite nómini eius, date glóriam laudi eius.

℟. Dómino de fóntibus Israël, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Ias 4:5-10 


5 An putátis quia inániter Scriptúra dicat: Ad invídiam concupíscit spíritus qui hábitat in vobis?

6 Maiórem autem dat grátiam. Propter quod dicit: Deus supérbis resístit, humílibus autem dat grátiam.

7 Súbditi ergo estóte Deo, resístite autem diábolo, et fúgiet a vobis.

8 Appropinquáte Deo, et appropinquábit vobis. Emundáte manus, peccatóres: et purificáte corda, dúplices ánimo.

9 Míseri estóte, et lugéte, et ploráte: risus vester in luctum convertátur, et gáudium in mœrórem.

10 Humiliámini in conspéctu Dómini, et exaltábit vos.

℣. Tu autem, Dómine, miserére nobis.

℟. Deo grátias.

 

℟. In toto corde meo, allelúia, exquisívi te, allelúia: 

* Ne repéllas me a mandátis tuis, allelúia, allelúia.

℣. Benedíctus es tu, Dómine, doce me iustificatiónes tuas.

℟. Ne repéllas me a mandátis tuis, allelúia, allelúia.

℣. Glória Patri, et Fílio, * et Spirítui Sancto.

℟. Ne repéllas me a mandátis tuis, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Ias 4:11-15 


11 Nolíte detráhere altérutrum fratres. Qui détrahit fratri, aut qui iúdicat fratrem suum, détrahit legi, et iúdicat legem. Si autem iúdicas legem, non es factor legis, sed iudex.

12 Unus est legislátor et iudex, qui potest pérdere et liberáre.

13 Tu autem quis es, qui iúdicas próximum? Ecce nunc qui dícitis: Hódie, aut crástino íbimus in illam civitátem, et faciémus ibi quidem annum, et mercábimur, et lucrum faciémus:

14 Qui ignorátis quid erit in crástino.

15 Quæ est enim vita vestra? vapor est ad módicum parens, et deínceps exterminábitur; pro eo ut dicátis: Si Dóminus volúerit. Et: Si vixérimus, faciémus hoc, aut illud.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV post Octavam Paschæ ~ IV. classis
Commemoratio ad Laudes tantum: Ss. Alexandri et Sociorum Martyrum

Ad Laudes 05-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Isti sunt sermónes, * quos dicébam vobis, cum essem vobíscum, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Isti sunt sermónes, quos dicébam vobis, cum essem vobíscum, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Alexandri et Sociorum Martyrum 


Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

 

Orémus.

Præsta, quǽsumus, omnípotens Deus: ut, qui sanctórum tuórum Alexándri, Evéntii, Theodúli atque Iuvenális natalícia cólimus; a cunctis malis imminéntibus, eórum intercessiónibus, líberemur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV post Octavam Paschæ ~ IV. classis
Commemoratio ad Laudes tantum: Ss. Alexandri et Sociorum Martyrum

Ad Primam 05-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Maii Luna vicésima quinta Anno Dómini 2024

 

Apud Ostia Tiberína sanctæ Mónicæ, beáti Augustíni matris, cuius ille præcláram vitam, in libro nono Confessiónum, testátam relíquit.

In metállo Phennénsi Palæstínæ natális beáti Silváni, Gazæ Epíscopi, qui, in Diocletiáni Imperatóris persecutióne, Galérii Maximiáni Cǽsaris mandáto, cum plúrimis suis Cléricis, martýrio coronátus est.

Hierosólymis sancti Cyríaci Epíscopi, qui, cum loca sancta visitáret, ibídem, sub Iuliáno Apóstata, cæsus est.

Cameríni sancti Porphýrii, Presbýteri et Mártyris, qui, sub Décio Imperatóre et Antíocho Prǽside, cum plúrimos (in quibus fuit Venántius) ad Christi fidem convertísset, cápite amputátus est.

In metállo Phennénsi Palæstínæ sanctórum trigínta novem Mártyrum, qui, ad metálla damnáti, demum, post adustiónem candéntis ferri et ália torménta, simul cápite cæsi sunt.

Lauréaci, in Nórico Ripénsi, sancti Floriáni Mártyris, qui, sub Diocletiáno Imperatóre, Aquilíni Prǽsidis iussu, in flumen Anísum, ligáto ad collum saxo, præcipitátus est.

Colóniæ Agrippínæ sancti Paulíni Mártyris.

Tarsi, in Cilícia, sanctæ Pelágiæ, Vírginis et Mártyris, quæ, sub Diocletiáno Imperatóre, in bovem ǽneum candéntem inclúsa, martýrium complévit.

Nicomedíæ natális sanctæ Antóniæ Mártyris, quæ, nímium torta et váriis afflícta cruciátibus, áltero bráchio tribus suspénsa diébus, et in cárcere biénnio deténta, ad últimum a Priscilliáno Prǽside, in confessióne Dómini, flammis exústa est.

Medioláni sancti Venerii Epíscopi, cuius virtútes sanctus Ioánnes Chrysóstomus, in epístola ad eum scripta, testátas relíquit.

In território Petragoricénsi sancti Sacerdótis, Epíscopi Lemovicénsis.

Hildeshémii, in Saxónia, sancti Godehárdi, Epíscopi et Confessóris, qui ab Innocéntio Papa Secúndo in Sanctórum censum relátus est.

Antisiodóri sancti Curcódomi Diáconi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam IV post Octavam Paschæ ~ IV. classis
Commemoratio ad Laudes tantum: Ss. Alexandri et Sociorum Martyrum

Ad Tertiam 05-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV post Octavam Paschæ ~ IV. classis
Commemoratio ad Laudes tantum: Ss. Alexandri et Sociorum Martyrum

Ad Sextam 05-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam IV post Octavam Paschæ ~ IV. classis
Commemoratio ad Laudes tantum: Ss. Alexandri et Sociorum Martyrum

Ad Nonam 05-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Vado ad eum * qui misit me: sed quia hæc locútus sum vobis, tristítia implévit cor vestrum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vado ad eum qui misit me: sed quia hæc locútus sum vobis, tristítia implévit cor vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 97:1; 97:2

Cantáte Dómino cánticum novum, allelúia: quia mirabília fecit Dóminus, allelúia: ante conspéctum géntium revelávit iustítiam suam, allelúia, allelúia, allelúia.

Ps 97:1

Salvávit sibi déxtera eius: et bráchium sanctum eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cantáte Dómino cánticum novum, allelúia: quia mirabília fecit Dóminus, allelúia: ante conspéctum géntium revelávit iustítiam suam, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui fidélium mentes uníus éfficis voluntátis: da pópulis tuis id amáre quod prǽcipis, id desideráre quod promíttis; ut inter mundánas varietátes ibi nostra fixa sint corda, ubi vera sunt gáudia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Alexandri et Sociorum Martyrum

Præsta, quǽsumus, omnípotens Deus: ut, qui sanctórum tuórum Alexándri, Evéntii, Theodúli atque Iuvenális natalítia cólimus; a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Iacóbi Apóstoli

Ias 1:17-21

Caríssimi: Omne datum óptimum, et omne donum perféctum desúrsum est, descéndens a Patre lúminum, apud quem non est transmutátio nec vicissitúdinis obumbrátio. Voluntárie enim génuit nos verbo veritátis, ut simus inítium áliquod creatúræ eius. Scitis, fratres mei dilectíssimi. Sit autem omnis homo velox ad audiéndum: tardus autem ad loquéndum et tardus ad iram. Ira enim viri iustítiam Dei non operátur. Propter quod abiiciéntes omnem immundítiam et abundántiam malítiæ, in mansuetúdine suscípite ínsitum verbum, quod potest salváre ánimas vestras. 

℟. Deo grátias.

Alleluia 


Allelúia, allelúia.

Ps 117:16.

Déxtera Dómini fecit virtútem: déxtera Dómini exaltávit me. Allelúia.

Rom 6:9

Christus resúrgens ex mórtuis iam non móritur: mors illi ultra non dominábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 16:5-14

In illo témpore: Dixit Iesus discípulis suis: Vado ad eum, qui misit me: et nemo ex vobis intérrogat me: Quo vadis? Sed quia hæc locútus sum vobis, tristítia implévit cor vestrum. Sed ego veritátem dico vobis: expédit vobis, ut ego vadam: si enim non abíero, Paráclitus non véniet ad vos: si autem abíero, mittam eum ad vos. Et cum vénerit ille, árguet mundum de peccáto et de iustítia et de iudício. De peccáto quidem, quia non credidérunt in me: de iustítia vero, quia ad Patrem vado, et iam non vidébitis me: de iudício autem, quia princeps huius mundi iam iudicátus est. Adhuc multa hábeo vobis dícere: sed non potéstis portáre modo. Cum autem vénerit ille Spíritus veritátis, docébit vos omnem veritátem. Non enim loquétur a semetípso: sed quæcúmque áudiet, loquétur, et quæ ventúra sunt, annuntiábit vobis. Ille me clarificábit: quia de meo accípiet et annuntiábit vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:1-2; 85:16

Iubiláte Deo, univérsa terra, psalmum dícite nómini eius: veníte et audíte, et narrábo vobis, omnes qui timétis Deum, quanta fecit Dóminus ánimæ meæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes effecísti: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Alexandri et Sociorum Martyrum

Super has hóstias, quǽsumus, Dómine, benedíctio copiósa descéndat: quæ et sanctificatiónem nobis cleménter operátur, et de Sanctórum nos sollemnitáte lætíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 16:8

Cum vénerit Paráclitus Spíritus veritátis, ille árguet mundum de peccáto et de iustítia et de iudício, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, Dómine, Deus noster: ut per hæc, quæ fidéliter súmpsimus, et purgémur a vítiis et a perículis ómnibus eruámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Alexandri et Sociorum Martyrum

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedéntibus sanctis tuis Alexándro, Evéntio, Theodúlo et Iuvenále, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Matutinum 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Mónicæ, allelúia.

Ant. Laudémus Deum nostrum * In confessióne beátæ Mónicæ, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Mónicæ, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Mónicæ, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Mónicæ, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Mónicæ, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Mónicæ, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Mónicæ, allelúia.

Ant. Laudémus Deum nostrum * In confessióne beátæ Mónicæ, allelúia.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola beáti Iacóbi Apóstoli

Ias 5:1-6 


1 Agite nunc dívites, ploráte ululántes in misériis vestris, quæ advénient vobis.

2 Divítiæ vestræ putrefáctæ sunt, et vestiménta vestra a tíneis comésta sunt.

3 Aurum et argéntum vestrum æruginávit: et ærúgo eórum in testimónium vobis erit, et manducábit carnes vestras sicut ignis. Thesaurizástis vobis iram in novíssimis diébus.

4 Ecce merces operariórum, qui messuérunt regiónes vestras, quæ fraudáta est a vobis, clamat: et clamor eórum in aures Dómini sábbaoth introívit.

5 Epuláti estis super terram, et in luxúriis enutrístis corda vestra in die occisiónis.

6 Addixístis, et occidístis iustum, et non resístit vobis.

℣. Tu autem, Dómine, miserére nobis.

℟. Deo grátias.

 

℟. Deus, cánticum novum cantábo tibi, allelúia:

* In psaltério decem chordárum psallam tibi, allelúia, allelúia.

℣. Deus meus es tu, et confitébor tibi: Deus meus es tu, et exaltábo te.

℟. In psaltério decem chordárum psallam tibi, allelúia, allelúia.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Ias 5:7-11 


7 Patiéntes ígitur estóte, fratres, usque ad advéntum Dómini. Ecce agrícola exspéctat pretiósum fructum terræ, patiénter ferens donec accípiat temporáneum et serótinum.

8 Patiéntes ígitur estóte et vos, et confirmáte corda vestra: quóniam advéntus Dómini appropinquávit.

9 Nolíte ingemíscere, fratres, in altérutrum, ut non iudicémini. Ecce iudex ante iánuam assístit.

10 Exémplum accípite, fratres, éxitus mali, labóris, et patiéntiæ, prophétas qui locúti sunt in nómine Dómini.

11 Ecce beatificámus eos qui sustinuérunt. Sufferéntiam Iob audístis, et finem Dómini vidístis, quóniam miséricors Dóminus est, et miserátor.

Ias 5:12-16 


12 Ante ómnia autem, fratres mei, nolíte iuráre, neque per cælum, neque per terram, neque áliud quodcúmque iuraméntum. Sit autem sermo vester: Est, est: Non, non: ut non sub iudício decidátis.

13 Tristátur áliquis vestrum? oret. Æquo ánimo est? psallat.

14 Infirmátur quis in vobis? indúcat presbýteros ecclésiæ, et orent super eum, ungéntes eum óleo in nómine Dómini:

15 Et orátio fídei salvábit infírmum, et alleviábit eum Dóminus: et si in peccátis sit, remitténtur ei.

16 Confitémini ergo altérutrum peccáta vestra, et oráte pro ínvicem ut salvémini: multum enim valet deprecátio iusti assídua.

℣. Tu autem, Dómine, miserére nobis.

℟. Deo grátias.

 

℟. Cantáte Dómino, allelúia: 

* Psalmum dícite ei, allelúia.

℣. Afférte Dómino glóriam et honórem, afférte Dómino glóriam nómini eius.

℟. Psalmum dícite ei, allelúia.

℣. Glória Patri, et Fílio, * et Spirítui Sancto.

℟. Psalmum dícite ei, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Mónica, sancti Augustíni piíssima mater, uxórum et viduárum exémplar, fílium Manichǽum Mediolánum secúta, postquam assíduis oratiónibus, lácrimis et ieiúniis, ope Ambrósii epíscopi, eum Christo lucrifécit, cum ipso in Africam rédiens, ad Ostia Tiberína in febrim íncidit, et nono die placidíssime óbiit. De cuius morte mærens fílius dísserens subdit: Neque enim decére arbitrabámur funus illud quéstubus lacrimósis gemitibúsque celebráre, quia illa nec mísere, nec omníno moriebátur: hoc et documéntis morum eius, et fide non ficta rationibúsque certis tenebámus. Atque inde paulátim reducébam in prístinum sensum ancíllam tuam, conversationémque eius piam in te et sanctam, in nos blandam atque morígeram, qua súbito destitútus sum; et líbuit flere de illa et pro illa. Et si quis peccátum invénerit, flevísse me matrem óculis meis mórtuam, quæ me multos annos fléverat, ut óculis suis víverem, non irrídeat; sed pótius, si est grandi caritáte, pro peccátis meis fleat ipse ad te Patrem ómnium fratrum Christi tui. Eius corpus, in ecclésia sanctæ Aureæ prius sepúltum, póstea, Martíno quinto summo Pontífice, Romam translátum, in ecclésia sancti Augustíni honorífice cónditum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Laudes 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Primam 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Maii Luna vicésima sexta Anno Dómini 2024

 

Sancti Pii Quinti, ex Ordine Prædicatórum, Papæ et Confessóris, qui Kaléndis mensis huius obdormívit in Dómino.

Romæ sancti Silváni Mártyris.

Item Romæ sanctæ Crescentiánæ Mártyris.

Leocátæ, in Sicília, sancti Angeli, ex Ordine Carmelitárum, Presbýteri et Mártyris, qui ab hæréticis, ob defensiónem cathólicæ fídei, trucidátus est.

Alexandríæ sancti Euthýmii Diáconi, qui ob Christum quiévit in cárcere.

Antisiodóri pássio sancti Ioviniáni Lectóris.

Thessalonícæ natális sanctórum Mártyrum Irenǽi, Peregríni et Irénes, qui, ígnibus combústi, palmas martýrii percepérunt.

Hierosólymis sancti Máximi Epíscopi, qui a Maximiáno Galério Cǽsare, post óculum effóssum pedémque igníto ferro adústum, ad metálla damnátus est; atque, liber inde abíre permíssus et Ecclésiæ Hierosolymitánæ præpósitus, ibi, confessiónis glória præclárus, in pace tandem quiévit.

Edéssæ, in Sýria, sancti Eulógii, Epíscopi et Confessóris.

Areláte, in Gállia, sancti Hilárii Epíscopi, doctrína et sanctitáte conspícui

Viénnæ, in Gállia, sancti Nicéti Epíscopi, venerábilis sanctitátis viri.

Bonóniæ sancti Theodóri Epíscopi, méritis clari.

Medioláni sancti Gerúntii Epíscopi.

Eódem die sancti Sacerdótis, Epíscopi Saguntíni.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Tertiam 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua et pulchritúdine tua, * Allelúia, allelúia.

℟. Spécie tua et pulchritúdine tua, * Allelúia, allelúia.

℣. Inténde, próspere procéde, et regna.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spécie tua et pulchritúdine tua, * Allelúia, allelúia.

 

℣. Adiuvábit eam Deus vultu suo, allelúia.

℟. Deus in médio eius, non commovébitur, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Sextam 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam deus vultu suo, * Allelúia, allelúia.

℟. Adiuvábit eam deus vultu suo, * Allelúia, allelúia.

℣. Deus in médio eius, non commovébitur.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Adiuvábit eam deus vultu suo, * Allelúia, allelúia.

 

℣. Elégit eam Deus, et præelégit eam, allelúia.

℟. In tabernáculo suo habitáre facit eam, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Monicæ Viduæ ~ III. classis
Scriptura: Sabbato infra Hebdomadam IV post Octavam Paschæ

Ad Nonam 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

℟. Deo grátias.

 

℟.br. Elégit eam Deus, et præelégit eam, * Allelúia, allelúia.

℟. Elégit eam Deus, et præelégit eam, * Allelúia, allelúia.

℣. In tabernáculo suo habitáre facit eam.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eam Deus, et præelégit eam, * Allelúia, allelúia.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pascha ~ II. classis


Ad Vesperas 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Iac 1:22-24 


Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi, et non factor, hic comparábitur viro consideránti vultum nativitátis suæ in spéculo: considerávit enim se, et ábiit, et statim oblítus est qualis fúerit.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Usque modo * non petístis quidquam in nómine meo: pétite, et accipiétis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Usque modo non petístis quidquam in nómine meo: pétite, et accipiétis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pascha ~ II. classis


Ad Completorium 05-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Monicæ Viduæ ~ III. classis
Tempora: Sabbato infra Hebdomadam IV post Octavam Paschæ

Sancta Missa 05-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui. Allelúia, allelúia.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, mæréntium consolátor et in te sperántium salus, qui beátæ Mónicæ pias lácrimas in conversióne fílii sui Augustíni misericórditer suscepísti: da nobis utriúsque intervéntu; peccáta nostra deploráre, et grátiæ tuæ indulgéntiam inveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

1 Tim 5:3-10.

Caríssime: Víduas honóra, quæ vere víduæ sunt. Si qua autem vídua fílios aut nepótes habet, discat primum domum suam régere, et mútuam vicem réddere paréntibus: hoc enim accéptum est coram Deo. Quæ autem vere vídua est et desoláta, speret in Deum, et instet obsecratiónibus et oratiónibus nocte ac die. Nam quæ in delíciis est, vivens mórtua est. Et hoc prǽcipe, ut irreprehensíbiles sint. Si quis autem suórum, et máxime domesticórum curam non habet, fidem negávit, et est infidéli detérior. Vídua eligátur non minus sexagínta annórum, quæ fúerit uníus viri uxor, in opéribus bonis testimónium habens, si fílios educávit, si hospítio recépit, si sanctórum pedes lavit, si tribulatiónem patiéntibus subministrávit, si omne opus bonum subsecúta est.

℟. Deo grátias.

Alleluia 


Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vídua erat, et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * lapis revolútus est, allelúia: ab óstio monuménti, allelúia, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, lapis revolútus est, allelúia: ab óstio monuménti, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola prima beáti Petri Apóstoli

1 Pet 1:1-5 


1 Petrus Apóstolus Iesu Christi, eléctis ádvenis dispersiónis Ponti, Galátiæ, Cappadóciæ, Asiæ, et Bithýniæ,

2 Secúndum præsciéntiam Dei Patris, in sanctificatiónem Spíritus, in obediéntiam, et aspersiónem sánguinis Iesu Christi. Grátia vobis, et pax multiplicétur.

3 Benedíctus Deus et Pater Dómini nostri Iesu Christi, qui secúndum misericórdiam suam magnam regenerávit nos in spem vivam, per resurrectiónem Iesu Christi ex mórtuis,

4 In hæreditátem incorruptíbilem, et incontaminátam, et immarcescíbilem, conservátam in cælis in vobis,

5 Qui in virtúte Dei custodímini per fidem in salútem, parátam revelári in témpore novíssimo.

℣. Tu autem, Dómine, miserére nobis.

℟. Deo grátias.

 

℟. Si oblítus fúero tui, allelúia, obliviscátur mei déxtera mea:

* Adhǽreat lingua mea fáucibus meis, si non memínero tui, allelúia, allelúia.

℣. Super flúmina Babylónis illic sédimus et flévimus, dum recordarémur tui, Sion.

℟. Adhǽreat lingua mea fáucibus meis, si non memínero tui, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Pet 1:6-12 


6 In quo exsultábitis, módicum nunc si opórtet contristári in váriis tentatiónibus:

7 Ut probátio vestræ fídei multo pretiósior auro (quod per ignem probátur) inveniátur in laudem, et glóriam, et honórem in revelatióne Iesu Christi:

8 Quem cum non vidéritis, dilígitis: in quem nunc quoque non vidéntes créditis: credéntes autem exsultábitis lætítia inenarrábili, et glorificáta:

9 Reportántes finem fídei vestræ, salútem animárum.

10 De qua salúte exquisiérunt, atque scrutáti sunt prophétæ, qui de futúra in vobis grátia prophetavérunt:

11 Scrutántes in quod vel quale tempus significáret in eis Spíritus Christi: prænúntians eas quæ in Christo sunt passiónes, et posterióres glórias:

12 Quibus revelátum est quia non sibimetípsis, vobis autem ministrábant ea quæ nunc nuntiáta sunt vobis per eos qui evangelizavérunt vobis, Spíritu Sancto misso de cælo, in quem desíderant ángeli prospícere.

1 Pet 1:13-21 


13 Propter quod succíncti lumbos mentis vestræ, sóbrii, perfécte speráte in eam, quæ offértur vobis, grátiam, in revelatiónem Iesu Christi:

14 Quasi fílii obediéntiæ, non configuráti prióribus ignorántiæ vestræ desidériis:

15 Sed secúndum eum qui vocávit vos, Sanctum: et ipsi in omni conversatióne sancti sitis:

16 Quóniam scriptum est: Sancti éritis, quóniam ego sanctus sum.

17 Et si patrem invocátis eum, qui sine acceptióne personárum iúdicat secúndum uniuscuiúsque opus, in timóre incolátus vestri témpore conversámini.

18 Sciéntes quod non corruptibílibus, auro vel argénto, redémpti estis de vana vestra conversatióne patérnæ traditiónis:

19 Sed pretióso sánguine quasi agni immaculáti Christi, et incontamináti:

20 Præcógniti quidem ante mundi constitutiónem, manifestáti autem novíssimis tempóribus propter vos,

21 Qui per ipsum fidéles estis in Deo, qui suscitávit eum a mórtuis, et dedit ei glóriam, ut fides vestra et spes esset in Deo:

℣. Tu autem, Dómine, miserére nobis.

℟. Deo grátias.

 

℟. Narrábo nomen tuum frátribus meis, allelúia: 

* In médio Ecclésiæ laudábo te, allelúia, allelúia. 

℣. Confitébor tibi in pópulis, Dómine, et psalmum dicam tibi in géntibus.

℟. In médio Ecclésiæ laudábo te, allelúia, allelúia. 

℣. Glória Patri, et Fílio, * et Spirítui Sancto.

℟. In médio Ecclésiæ laudábo te, allelúia, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 16:23-30 


In illo témpore: Dixit Iesus discípulis suis: Amen, amen dico vobis: si quid petiéritis Patrem in nómine meo, dabit vobis. Et réliqua.

 

Homilía sancti Augustíni Epíscopi

Tractatus 102 in Ioannem 


Dómini verba nunc ista tractánda sunt: Amen, amen, dico vobis: Si quid petiéritis Patrem in nómine meo, dabit vobis. Iam dictum est in superióribus huius Domínici sermónis pártibus, propter eos, qui nonnúlla petunt a Patre in Christi nómine, nec accípiunt: non peti in nómine Salvatóris, quidquid pétitur contra ratiónem salútis. Non enim sonum litterárum ac syllabárum, sed quod sonus ipse signíficat, et quod eo sono recte ac veráciter intellégitur, hoc accipiéndus est dícere, cum dicit: In nómine meo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Iac 1:22-24 


Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi, et non factor, hic comparábitur viro consideránti vultum nativitátis suæ in spéculo: considerávit enim se, et ábiit, et statim oblítus est qualis fúerit.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Usque modo * non petístis quidquam in nómine meo: pétite, et accipiétis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Usque modo non petístis quidquam in nómine meo: pétite, et accipiétis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Maii Luna vicésima séptima Anno Dómini 2024

 

Romæ Litaníæ minóres ad sanctam Maríam Maiórem.

Damásci natális beáti Ioánnis Damascéni, Presbýteri, Confessóris et Ecclésiæ Doctóris, doctrína et sanctitáte célebris. Hic, pro cultu sanctárum Imáginum, verbo et scriptis advérsus Leónem Isáuricum strénue decertávit; cuius Imperatóris ob calúmnias cum ipsi Ioánni déxtera manus a Saracenórum Príncipe amputáta esset, idem, beátæ Maríæ Vírgini, cuius Imágines defénderat, se comméndans, prótinus déxteram íntegram sanámque recépit. Eius autem festívitas sexto Kaléndas Aprílis celebrátur.

Cyréne, in Líbya, sancti Lúcii Epíscopi, quem in Actibus Apostolórum sanctus Lucas commémorat.

Romæ sancti Ioánnis, Apóstoli et Evangelístæ, ante Portam Latínam; qui, ab Epheso, iussu Domitiáni, vinctus Romam est perdúctus, et, iudicánte Senátu, ante eándem portam in ólei fervéntis dólium missus, exívit inde purior et vegétior quam intrávit.

Antiochíæ sancti Evódii, qui (ut beátus Ignátius ad Antiochénses scribit), primus ibídem a sancto Petro Apóstolo ordinátus Epíscopus, glorióso martýrio vitam finívit.

In Africa sanctórum Mártyrum Heliodóri et Venústi, cum áliis septuagínta quinque.

In Cypro sancti Theódoti, Epíscopi Cyríniæ, qui, sub Licínio Imperatóre, gravíssima passus est, ac tandem, in Ecclésiæ pace, spíritum Deo réddidit.

Carrhis, in Mesopotámia, sancti Protógenis, Epíscopi et Confessóris.

In Anglia sancti Eadbérti, Epíscopi Lindisfarnénsis, doctrína et pietáte insígnis.

Romæ sanctæ Benedíctæ Vírginis.

Salérni Translátio sancti Matthǽi, Apóstoli et Evangelístæ; cuius sacrum corpus, olim ex Æthiópia ad divérsas regiónes et demum ad eam urbem delátum, ibídem, in dedicáta eius nómine Ecclésia, summo honóre cónditum fuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Iac 1:22-24 


Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi, et non factor, hic comparábitur viro consideránti vultum nativitátis suæ in spéculo: considerávit enim se, et ábiit, et statim oblítus est qualis fúerit.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Ias 1:25 


Qui autem perspéxerit in legem perféctam libertátis, et permánserit in ea, non audítor obliviósus factus, sed factor operis: hic beátus in facto suo erit.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pascha ~ II. classis


Ad Nonam 05-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


Ias 1:27 


Relígio munda et immaculáta apud Deum et Patrem, hæc est: visitáre pupíllos et víduas in tribulatióne eórum, et immaculátum se custodíre ab hoc sǽculo.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Iac 1:22-24 


Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi, et non factor, hic comparábitur viro consideránti vultum nativitátis suæ in spéculo: considerávit enim se, et ábiit, et statim oblítus est qualis fúerit.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Pétite, et accipiétis, * ut gáudium vestrum sit plenum: ipse enim Pater amat vos, quia vos me amástis, et credidístis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pétite, et accipiétis, ut gáudium vestrum sit plenum: ipse enim Pater amat vos, quia vos me amástis, et credidístis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pascha ~ II. classis


Ad Completorium 05-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 48:20

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia.

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Iacóbi Apóstoli

Ias 1:22-27

Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi et non factor: hic comparábitur viro consideránti vultum nativitátis suæ in spéculo: considerávit enim se et ábiit, et statim oblítus est, qualis fúerit. Qui autem perspéxerit in legem perfectam libertátis et permánserit in ea, non audítor obliviósus factus, sed factor óperis: hic beátus in facto suo erit. Si quis autem putat se religiósum esse, non refrénans linguam suam, sed sedúcens cor suum, huius vana est relígio. Relígio munda et immaculáta apud Deum et Patrem hæc est: Visitáre pupíllos et viduas in tribulatióne eórum, et immaculátum se custodíre ab hoc sǽculo.

℟. Deo grátias.

Alleluia 


Allelúia, allelúia.

℣. Surréxit Christus, et illúxit nobis, quos rédemit sánguine suo. Allelúia.

Ioannes 16:28

Exívi a Patre, et veni in mundum: íterum relínquo mundum, et vado ad Patrem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 16:23-30

In illo témpore: Dixit Iesus discípulis suis: Amen, amen, dico vobis: si quid petiéritis Patrem in nómine meo, dabit vobis. Usque modo non petístis quidquam in nómine meo: Pétite, et accipiétis, ut gáudium vestrum sit plenum. Hæc in provérbiis locútus sum vobis. Venit hora, cum iam non in provérbiis loquar vobis, sed palam de Patre annuntiábo vobis. In illo die in nómine meo petétis: et non dico vobis, quia ego rogábo Patrem de vobis: ipse enim Pater amat vos, quia vos me amástis, et credidístis quia ego a Deo exívi. Exívi a Patre et veni in mundum: íterum relínquo mundum et vado ad Patrem. Dicunt ei discípuli eius: Ecce, nunc palam loquéris et provérbium nullum dicis. Nunc scimus, quia scis ómnia et non opus est tibi, ut quis te intérroget: in hoc crédimus, quia a Deo exísti.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:8-9; 65:20

Benedícite, gentes, Dóminum, Deum nostrum, et obaudíte vocem laudis eius: qui pósuit ánimam meam ad vitam, et non dedit commovéri pedes meos: benedíctus Dóminus, qui non amóvit deprecatiónem meam et misericórdiam suam a me, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, fidélium preces cum oblatiónibus hostiárum: ut, per hæc piæ devotiónis offícia, ad cœléstem glóriam transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:2

Cantáte Dómino, allelúia: cantáte Dómino et benedícite nomen eius: bene nuntiáte de die in diem salutáre eius, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Tríbue nobis, Dómine, cæléstis mensæ virtúte satiátis: et desideráre, quæ recta sunt, et desideráta percípere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda in Rogationibus ~ IV. classis


Ad Matutinum 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 19 [7]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 29 [9]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus de sepúlcro, allelúia.

℟. Qui pro nobis pepéndit in ligno, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima beáti Petri Apóstoli

1 Pet 2:1-5 


1 Deponéntes ígitur omnem malítiam, et omnem dolum, et simulatiónes, et invídias, et omnes detractiónes,

2 Sicut modo géniti infántes, rationábile, sine dolo lac concupíscite: ut in eo crescátis in salútem:

3 Si tamen gustástis quóniam dulcis est Dóminus.

4 Ad quem accedéntes lápidem vivum, ab homínibus quidem reprobátum, a Deo autem eléctum, et honorificátum:

5 Et ipsi tamquam lápides vivi superædificámini, domus spirituális, sacerdótium sanctum, offérre spirituáles hóstias, acceptábiles Deo per Iesum Christum.

℣. Tu autem, Dómine, miserére nobis.

℟. Deo grátias.

 

℟. Dicant nunc, qui redémpti sunt, allelúia,

* A Dómino, allelúia, allelúia.

℣. Quos redémit de manu inimíci, et de regiónibus congregávit eos.

℟. A Dómino, allelúia, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Pet 2:6-10 


6 Propter quod cóntinet Scriptúra: Ecce pono in Sion lápidem summum angulárem, eléctum, pretiósum: et qui credíderit in eum, non confundétur.

7 Vobis ígitur honor credéntibus: non credéntibus autem lapis, quem reprobavérunt ædificántes: hic factus est in caput ánguli,

8 Et lapis offensiónis, et petra scándali, his qui offéndunt verbo, nec credunt in quo et pósiti sunt.

9 Vos autem genus eléctum, regále sacerdótium, gens sancta, pópulus acquisitiónis: ut virtútes annuntiétis eius qui de ténebris vos vocávit in admirábile lumen suum.

10 Qui aliquándo non pópulus, nunc autem pópulus Dei: qui non consecúti misericórdiam, nunc autem misericórdiam consecúti.

℣. Tu autem, Dómine, miserére nobis.

℟. Deo grátias.

 

℟. Cantáte Dómino, allelúia: 

* Psalmum dícite ei, allelúia.

℣. Afférte Dómino glóriam et honórem, afférte Dómino glóriam nómini eius.

℟. Psalmum dícite ei, allelúia.

℣. Glória Patri, et Fílio, * et Spirítui Sancto.

℟. Psalmum dícite ei, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Pet 2:11-17 


11 Caríssimi, óbsecro vos tamquam ádvenas et peregrínos abstinére vos a carnálibus desidériis, quæ mílitant advérsus ánimam,

12 Conversatiónem vestram inter gentes habéntes bonam: ut in eo quod detréctant de vobis tamquam de malefactóribus, ex bonis opéribus vos considerántes, gloríficent Deum in die visitatiónis.

13 Subiécti ígitur estóte omni humánæ creatúræ propter Deum: sive regi quasi præcellénti:

14 Sive dúcibus tamquam ab eo missis ad vindíctam malefactórum, laudem vero bonórum:

15 Quia sic est volúntas Dei, ut benefaciéntes obmutéscere faciátis imprudéntium hóminum ignorántiam:

16 Quasi líberi, et non quasi velámen habéntes malítiæ libertátem, sed sicut servi Dei.

17 Omnes honoráte: fraternitátem dilígite: Deum timéte: regem honorificáte.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda in Rogationibus ~ IV. classis


Ad Laudes 05-06-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Pétite, et accipiétis: * quǽrite, et inveniétis: pulsáte, et aperiétur vobis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pétite, et accipiétis: quǽrite, et inveniétis: pulsáte, et aperiétur vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda in Rogationibus ~ IV. classis


Ad Primam 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonas Maii Luna vicésima octáva Anno Dómini 2024

 

Romæ Litaníæ minóres ad sanctum Ioánnem in Lateráno.

Sancti Stanislái, Epíscopi Cracoviénsis et Mártyris, qui sequénti die corónam martýrii consecútus est.

Tarracínæ, in Campánia, natális beátæ Fláviæ Domitíllæ, Vírginis et Mártyris; quæ, cum esset fília sanctæ Plautíllæ, soróris sancti Mártyris Flávii Cleméntis Cónsulis, et sacro velámine fuísset a sancto Cleménte Pontífice consecráta, primum, in persecutióne Domitiáni, ob testimónium Christi, in ínsulam Póntiam, cum áliis plúrimis, exsílio deportáta, longum illic martýrium duxit. Novíssime vero, Tarracínam dedúcta, ibi, cum plúrimos doctrína et miráculis ad Christi fidem convertísset, Iúdicis iussu incénso cubículo, in quo simul cum suis virgínibus Euphrósyna et Theodóra morabátur, cursum gloriósi martýrii consummávit. Ipsa vero Domitílla, una cum sanctis Martýribus Néreo et Achílleo atque Pancrátio, féstiva celebritáte quarto Idus mensis huius recólitur.

Eódem die sancti Iuvenális Mártyris.

Nicomedíæ sanctórum Mártyrum fratrum Flávii, Augústi et Augustíni.

Ibídem sancti Quadráti Mártyris, qui, in persecutióne Décii Imperatóris, sǽpius ad torménta repetítus, demum, cápite truncátus, martýrium complévit.

Eboráci, in Anglia, sancti Ioánnis Epíscopi, vita et miráculis clari.

Pápiæ sancti Petri Epíscopi.

Romæ Translátio córporis sancti Stéphani Protomártyris, quod, Pelágio Primo Summo Pontífice, e Constantinópoli ad Urbem allátum atque in sepúlcro sancti Lauréntii Mártyris in agro Veráno pósitum, ibídem magna piórum religióne cólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda in Rogationibus ~ IV. classis


Ad Tertiam 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda in Rogationibus ~ IV. classis


Ad Sextam 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda in Rogationibus ~ IV. classis


Ad Nonam 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda in Rogationibus ~ IV. classis


Ad Vesperas 05-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 121 [5]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Ad régias Agni dapes,

Stolis amícti cándidis,

Post tránsitum Maris Rubri,

Christo canámus Príncipi:

 

Divína cuius cáritas

Sacrum propínat sánguinem,

Almíque membra córporis

Amor sacérdos ímmolat.

 

Sparsum cruórem póstibus

Vastátor horret Ángelus:

Fugítque divísum mare;

Mergúntur hostes flúctibus.

 

Iam Pascha nóstrum Christus est

Paschális idem víctima,

Et pura puris méntibus

Sinceritátis ázyma.

 

O vera cæli víctima,

Subiécta cui sunt tártara,

Solúta mortis víncula,

Recépta vitæ prǽmia.

 

Victor, subáctis ínferis,

Trophǽa Christus éxplicat;

Cælóque apérto, súbditum

Regem tenebrárum trahit.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. Mane nobíscum, Dómine, allelúia.

℟. Quóniam advesperáscit, allelúia.

Canticum: Magnificat {Antiphona ex Proprio de Tempore}


Ant. Ipse enim Pater amat * vos, quia vos me amástis, et credidístis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ipse enim Pater amat vos, quia vos me amástis, et credidístis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 48:20

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia.

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Iacóbi Apóstoli

Ias 1:22-27

Caríssimi: Estóte factóres verbi, et non auditóres tantum: falléntes vosmetípsos. Quia si quis audítor est verbi et non factor: hic comparábitur viro consideránti vultum nativitátis suæ in spéculo: considerávit enim se et ábiit, et statim oblítus est, qualis fúerit. Qui autem perspéxerit in legem perfectam libertátis et permánserit in ea, non audítor obliviósus factus, sed factor óperis: hic beátus in facto suo erit. Si quis autem putat se religiósum esse, non refrénans linguam suam, sed sedúcens cor suum, huius vana est relígio. Relígio munda et immaculáta apud Deum et Patrem hæc est: Visitáre pupíllos et viduas in tribulatióne eórum, et immaculátum se custodíre ab hoc sǽculo.

℟. Deo grátias.

Alleluia 


Allelúia, allelúia.

℣. Surréxit Christus, et illúxit nobis, quos rédemit sánguine suo. Allelúia.

Ioannes 16:28

Exívi a Patre, et veni in mundum: íterum relínquo mundum, et vado ad Patrem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 16:23-30

In illo témpore: Dixit Iesus discípulis suis: Amen, amen, dico vobis: si quid petiéritis Patrem in nómine meo, dabit vobis. Usque modo non petístis quidquam in nómine meo: Pétite, et accipiétis, ut gáudium vestrum sit plenum. Hæc in provérbiis locútus sum vobis. Venit hora, cum iam non in provérbiis loquar vobis, sed palam de Patre annuntiábo vobis. In illo die in nómine meo petétis: et non dico vobis, quia ego rogábo Patrem de vobis: ipse enim Pater amat vos, quia vos me amástis, et credidístis quia ego a Deo exívi. Exívi a Patre et veni in mundum: íterum relínquo mundum et vado ad Patrem. Dicunt ei discípuli eius: Ecce, nunc palam loquéris et provérbium nullum dicis. Nunc scimus, quia scis ómnia et non opus est tibi, ut quis te intérroget: in hoc crédimus, quia a Deo exísti.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:8-9; 65:20

Benedícite, gentes, Dóminum, Deum nostrum, et obaudíte vocem laudis eius: qui pósuit ánimam meam ad vitam, et non dedit commovéri pedes meos: benedíctus Dóminus, qui non amóvit deprecatiónem meam et misericórdiam suam a me, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, fidélium preces cum oblatiónibus hostiárum: ut, per hæc piæ devotiónis offícia, ad cœléstem glóriam transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:2

Cantáte Dómino, allelúia: cantáte Dómino et benedícite nomen eius: bene nuntiáte de die in diem salutáre eius, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Tríbue nobis, Dómine, cæléstis mensæ virtúte satiátis: et desideráre, quæ recta sunt, et desideráta percípere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Exsúltent in Dómino sancti, * Allelúia.

Ant. Exsúltent in Dómino sancti, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Exsúltent in Dómino sancti, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Exsúltent in Dómino sancti, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Exsúltent in Dómino sancti, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Exsúltent in Dómino sancti, * Allelúia.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Surréxit Dóminus vere, allelúia.

℟. Et appáruit Simóni, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola prima beáti Petri Apóstoli

1 Pet 4:1-7 


1 Christo ígitur passo in carne, et vos eádem cogitatióne armámini: quia qui passus est in carne, désiit a peccátis:

2 Ut iam non desidériis hóminum, sed voluntáti Dei, quod réliquum est in carne vivat témporis.

3 Súfficit enim prætéritum tempus ad voluntátem géntium consummándam his qui ambulavérunt in luxúriis, desidériis, vinoléntiis, comessatiónibus, potatiónibus, et illícitis idolórum cúltibus.

4 In quo admirántur non concurréntibus vobis in eándem luxúriæ confusiónem, blasphemántes.

5 Qui reddent ratiónem ei qui parátus est iudicáre vivos et mórtuos.

6 Propter hoc enim et mórtuis evangelizátum est: ut iudicéntur quidem secúndum hómines in carne, vivant autem secúndum Deum in spíritu.

7 Omnium autem finis appropinquávit.

℣. Tu autem, Dómine, miserére nobis.

℟. Deo grátias.

 

℟. In ecclésiis benedícite Deo, allelúia:

* Dómino de fóntibus Israël, allelúia, allelúia.

℣. Psalmum dícite nómini eius, date glóriam laudi eius.

℟. Dómino de fóntibus Israël, allelúia, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Pet 4:7-11 


7 Estóte ítaque prudéntes, et vigiláte in oratiónibus.

8 Ante ómnia autem, mútuam in vobismetípsis caritátem contínuam habéntes: quia cáritas óperit multitúdinem peccatórum.

9 Hospitáles ínvicem sine murmuratióne.

10 Unusquísque, sicut accépit grátiam, in altérutrum illam administrántes, sicut boni dispensatóres multifórmis grátiæ Dei.

11 Si quis lóquitur, quasi sermónes Dei: si quis minístrat, tamquam ex virtúte, quam adminístrat Deus: ut in ómnibus honorificétur Deus per Iesum Christum: cui est glória et impérium in sǽcula sæculórum. Amen.

1 Pet 4:12-17 


12 Caríssimi, nolíte peregrinári in fervóre, qui ad tentatiónem vobis fit, quasi novi áliquid vobis contíngat:

13 Sed communicántes Christi passiónibus gaudéte, ut et in revelatióne glóriæ eius gaudeátis exsultántes.

14 Si exprobrámini in nómine Christi, beáti éritis: quóniam quod est honóris, glóriæ, et virtútis Dei, et qui est eius Spíritus, super vos requiéscit.

15 Nemo autem vestrum patiátur ut homicída, aut fur, aut malédicus, aut alienórum appetítor.

16 Si autem ut Christiánus, non erubéscat: gloríficet autem Deum in isto nómine:

17 Quóniam tempus est ut incípiat iudícium a domo Dei.

℣. Tu autem, Dómine, miserére nobis.

℟. Deo grátias.

 

℟. Hymnum cantáte nobis, allelúia: 

* Quómodo cantábimus cánticum Dómini in terra aliéna? allelúia, allelúia.

℣. Illic interrogavérunt nos, qui captívos duxérunt nos, verba cantiónum.

℟. Quómodo cantábimus cánticum Dómini in terra aliéna? allelúia, allelúia.

℣. Glória Patri, et Fílio, * et Spirítui Sancto.

℟. Quómodo cantábimus cánticum Dómini in terra aliéna? allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Stanisláus, apud Cracóviam nóbili génere natus, quem pii paréntes, per trigínta annos stériles, a Deo précibus impetrárunt, ab ineúnte ætáte futúræ sanctitátis spécimen dedit. Adoléscens in sacra cánonum et theologíæ doctrína multum profécit. Paréntibus mórtuis, amplum patrimónium paupéribus distríbuit, vitæ monásticæ desidério. Sed, Deo áliter disponénte, canónicus Cracoviénsis et concionátor factus a Lampérto epíscopo, in eius póstea locum, quamvis invítus, sufféctus est. Quo in múnere ómnium pastorálium virtútum laude, et præcípue misericórdia in páuperes enítuit. Bolesláum Polóniæ regem, sǽpius ob mores corrúptos frustra admónitum, a fidélium communióne remóvit. Qui idcírco iracúndia furens, mílites in ecclésiam immíttit, ut sanctum epíscopum confódiant; sed cum divínitus fuíssent depúlsi, ímpius rex sacerdótem Dei, Hóstiam immaculátam ad altáre offeréntem, sua manu obtrúncat. Multis miráculis Servi sui sanctitátem Deus declarávit post eius mortem, quibus permótus Innocéntius quartus illum in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stanislai Episcopi et Martyris ~ III. classis
Scriptura: Feria Tertia in Rogationibus

Ad Laudes 05-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Fíliæ Ierúsalem, * veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stanislai Episcopi et Martyris ~ III. classis
Scriptura: Feria Tertia in Rogationibus

Ad Primam 05-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Maii Luna vicésima nona Anno Dómini 2024

 

Vigília Ascensiónis Dómini nostri Iesu Christi.

Romæ Litaníæ minóres ad sanctum Petrum.

Cracóviæ, in Polónia, natális sancti Stanislái, Epíscopi et Mártyris, qui a Bolesláo, ímpio Rege, necátus est. Ipsíus autem festum prídie huius diéi celebrátur.

Medioláni item natális sancti Victóris Mártyris, qui, natióne Maurus et a primǽva ætáte Christiánus, a Maximiáno, cum esset in castris imperiálibus miles, compúlsus ut idólis sacrificáret, et in confessióne Dómini fortíssime persevérans, ídeo, primum gráviter fústibus cæsus, sed, Deo protegénte, dolóris expers; deínde liquénti plumbo perfúsus, sed nihil pénitus læsus; novíssime gloriósi martýrii cursum, cápite abscíssus, implévit.

Constantinópoli sancti Agáthii Centuriónis, qui, in persecutióne Diocletiáni et Maximiáni, a Firmo Tribúno delátus quod Christiánus esset, et a Iúdice Perínthi Bibiáno sævíssime tortus, Byzántii demum a Procónsule Flaccíno cápitis damnátus est. Ipsíus corpus ad Scyllácium littus, in Calábria, divínitus póstea delátum est, atque ibi honorífice asservátum.

Romæ sancti Bonifátii Papæ Quarti, qui Pántheon in honórem beátæ Maríæ ad Mártyres dedicávit.

Item Romæ sancti Benedícti Secúndi, Papæ et Confessóris.

Viénnæ, in Gállia, sancti Dionýsii, Epíscopi et Confessóris.

Antisiodóri sancti Helládii Epíscopi.

In monastério Bellæ Vallis, in território Bisuntíno, sancti Petri, qui ex Mónacho Cisterciénsi factus est Tarentasiénsis in Sabáudia Epíscopus.

Apud Ruræmóndam, in Géldria, sancti Wirónis, Epíscopi Scoti.

In monte Gargáno Apparítio sancti Michaélis Archángeli, quem Pius Papa Duodécimus Radiólogis et Radiumtherapéuticis Patrónum et Protectórem constítuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stanislai Episcopi et Martyris ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Magnificat {Antiphona ex Proprio Sanctorum}


Ant. Sancti et iusti * in Dómino gaudéte, allelúia: vos elégit Deus in hereditátem sibi, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti et iusti in Dómino gaudéte, allelúia: vos elégit Deus in hereditátem sibi, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Completorium 05-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 63:3

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Ps. 63:2

Exáudi, Deus, oratiónem meam cum déprecor: a timóre inimíci éripe ánimam meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protexísti me, Deus, a convéntu malignántium, allelúia: a multitúdine operántium iniquitátem, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, pro cuius honóre gloriósus Póntifex Stanisláus gládiis impiórum occúbuit: præsta, quǽsumus; ut omnes, qui eius implórant auxílium, petitiónis suæ salutárem consequántur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 5:1-5

Stabunt iusti in magna constántia advérsus eos, qui se angustiavérunt et qui abstulérunt labóres eórum. Vidéntes turbabúntur timore horríbili, et mirabúntur in subitatióne insperátæ salútis, dicéntes intra se, poeniténtiam agéntes, et præ angústia spíritus geméntes: Hi sunt, quos habúimus aliquándo in derísum et in similitúdinem impropérii. Nos insensáti vitam illórum æstimabámus insániam, et finem illórum sine honóre: ecce, quómodo computáti sunt inter fílios Dei, et inter Sanctos sors illórum est.

℟. Deo grátias.

Alleluia 


Allelúia, allelúia.

Ps 88:6.

Confitebúntur cœli mirabília tua, Dómine: étenim veritátem tuam in ecclésia sanctórum. Allelúia.

Ps 20:4

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 15:1-7

In illo témpore: Dixit Iesus discípulis suis: Ego sum vitis vera: et Pater meus agrícola est. Omnem pálmitem in me non feréntem fructum, tollet eum: et omnem, qui fert fructum, purgábit eum, ut fructum plus áfferat. Iam vos mundi estis propter sermónem, quem locútus sum vobis. Manéte in me: et ego in vobis. Sicut palmes non potest ferre fructum a semetípso, nisi mánserit in vite: sic nec vos, nisi in me manséritis. Ego sum vitis, vos pálmites: qui manet in me, et ego in eo, hic fert fructum multum: quia sine me nihil potéstis fácere. Si quis in me non mánserit, mittétur foras sicut palmes, et aréscet, et cólligent eum, et in ignem mittent, et ardet. Si manséritis in me, et verba mea in vobis mánserint: quodcúmque voluéritis, petétis, et fiet vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, dicáta sanctífica: et, intercedénte beáto Stanisláo Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 63:11.

Lætábitur iustus in Dómino, et sperábit in eo: et laudabúntur omnes recti corde, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáto Stanisláo Mártyre tuo atque Pontifice, cœléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Vigilia Ascensionis ~ II. classis


Ad Matutinum 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Surréxit Dóminus vere, * Allelúia.

Ant. Surréxit Dóminus vere, * Allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Surréxit Dóminus vere, * Allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Surréxit Dóminus vere, * Allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Surréxit Dóminus vere, * Allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Allelúia.

Ant. Surréxit Dóminus vere, * Allelúia.

Hymnus {ex Psalterio secundum tempora}


Rex sempitérne Cǽlitum,

Rerum Creátor ómnium,

Æquális ante sǽcula

Semper Parénti Fílius:

 

Nascénte qui mundo Faber

Imáginem vultus tui

Tradens Adámo, nóbilem

Limo iugásti spíritum.

 

Cum livor et fraus dǽmonis

Fœdásset humánum genus:

Tu, carne amíctus, pérditam

Formam refórmas ártifex.

 

Qui, natus olim e Vírgine,

Nunc e sepúlcro násceris,

Tecúmque nos a mórtuis

Iubes sepúltos súrgere.

 

Qui, pastor ætérnus, gregem

Aqua lavas baptísmatis:

Hæc est lavácrum méntium:

Hæc est sepúlcrum críminum.

 

Nobis diu qui débitæ

Redémptor affíxus cruci,

Nostræ dedísti pródigus

Prétium salútis sánguinem.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(1-15) [7]

49:1  Deus deórum, Dóminus locútus est: * et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Gavísi sunt discípuli, allelúia.

℟. Viso Dómino, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 17:1-11 


In illo témpore: Sublevátis Iesus óculis in cælum, dixit: Pater, venit hora, clarífica Fílium tuum. Et réliqua.

 

Homilía sancti Augustíni Epíscopi

Tractatus 104 in Ioannem, sub med. 


Póterat Dóminus noster, unigénitus et coætérnus Patri, in forma servi, et ex forma servi, si hoc opus esset, oráre siléntio: sed ita se Patri exhibére vóluit precatórem, ut meminísset nostrum se esse doctórem. Proínde eam, quam fecit oratiónem pro nobis, notam fecit et nobis: quóniam tanti magístri non solum ad ipsos sermocinátio, sed étiam pro ipsis ad Patrem orátio, discipulórum est ædificátio: et si illórum, qui hæc dicta áderant auditúri, profécto et nostra, qui fuerámus conscrípta lectúri.

℣. Tu autem, Dómine, miserére nobis.

℟. Deo grátias.

 

℟. Deus, cánticum novum cantábo tibi, allelúia:

* In psaltério decem chordárum psallam tibi, allelúia, allelúia.

℣. Deus meus es tu, et confitébor tibi: Deus meus es tu, et exaltábo te.

℟. In psaltério decem chordárum psallam tibi, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quaprópter hoc quod ait: Pater, venit hora, clarífica Fílium tuum: osténdit, omne tempus, et quid, quando fáceret vel fíeri síneret, ab illo esse dispósitum, qui témpori súbditus non est: quóniam quæ futúra erant per síngula témpora, in Dei sapiéntia causas efficiéntes habent, in qua nulla sunt témpora. Non ergo credátur hæc hora fato urgénte venísse, sed Deo pótius ordinánte. Nec sidérea necéssitas Christi connéxuit passiónem: absit enim ut sídera mori cógerent síderum Conditórem.

℣. Tu autem, Dómine, miserére nobis.

℟. Deo grátias.

 

℟. Bonum est confitéri Dómino, allelúia: 

* Et psállere, allelúia.

℣. In decachórdo psaltério, cum cántico et cíthara.

℟. Et psállere, allelúia.

℣. Glória Patri, et Fílio, * et Spirítui Sancto.

℟. Et psállere, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Clarificátum a Patre Fílium nonnúlli accípiunt in hoc, quod ei non pepércit, sed pro nobis ómnibus trádidit eum. Sed si passióne clarificátus dícitur, quanto magis resurrectióne? Nam in passióne magis eius humílitas quam cláritas commendátur, Apóstolo teste, qui dicit: Humiliávit semetípsum, factus obédiens usque ad mortem, mortem autem crucis. Deínde séquitur, et de eius clarificatióne iam dicit: Propter quod et Deus illum exaltávit, et donávit ei nomen, quod est super omne nomen: ut in nómine Iesu omne genu flectátur, cæléstium, terréstrium, et infernórum. Et omnis lingua confiteátur, quia Dóminus Iesus Christus in glória est Dei Patris. Hæc est clarificátio Dómini nostri Iesu Christi, quæ ab eius resurrectióne sumpsit exórdium.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ascensionis ~ II. classis


Ad Laudes 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * allelúia, allelúia.

Psalmus 96 [1]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Psalterio secundum diem}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

Hymnus 


Auróra cælum púrpurat,

Æther resúltat láudibus,

Mundus triúmphans iúbilat,

Horrens avérnus ínfremit:

 

Rex ille dum fortíssimus

De mortis inférno specu

Patrum senátum líberum

Edúcit ad vitæ iubar.

 

Cuius sepúlcrum plúrimo

Custóde signábat lapis,

Victor triúmphat, et suo

Mortem sepúlcro fúnerat.

 

Sat fúneri, sat lácrimis,

Sat est datum dolóribus:

Surréxit exstínctor necis,

Clamat corúscans Ángelus.

 

Ut sis perénne méntibus

Paschále, Iesu, gáudium,

A morte dira críminum

Vitæ renátos líbera.

 

Deo Patri sit glória,

Et Fílio, qui a mórtuis

Surréxit, ac Paráclito,

In sempitérna sǽcula.

Amen.

 

℣. In resurrectióne tua, Christe, allelúia.

℟. Cæli et terra læténtur, allelúia.

Canticum: Benedictus {Antiphona ex Proprio de Tempore}


Ant. Pater, venit hora, * clarífica Fílium tuum claritáte quam hábui, priúsquam mundus esset, apud te, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pater, venit hora, clarífica Fílium tuum claritáte quam hábui, priúsquam mundus esset, apud te, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ascensionis ~ II. classis


Ad Primam 05-08-2024 


MatutinumLaudesPrimaTertia
SextaNonaVesperaCompletorium

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Maii Luna tricésima Anno Dómini 2024

 

In Monte Olivéti Ascénsio Dómini nostri Iesu Christi.

Naziánzi, in Cappadócia, natális beáti Gregórii Epíscopi, Confessóris et Ecclésiæ Doctóris, ob singulárem divinárum rerum doctrínam cognoménto Theólogi; qui collápsam Constantinópoli cathólicam fidem, ipsíus urbis Episcopátum gerens, restítuit, hæresésque insurgéntes compréssit.

Romæ sancti Hermæ, cuius Apóstolus Paulus in Epístola ad Romános méminit. Ipse autem Hermas, digne semetípsum sacríficans acceptabilísque Deo hóstia factus, virtútibus clarus cæléstia regna petívit.

Cállii, via Flamínia, pássio sancti Geróntii, Epíscopi Ficoclénsis.

In Pérside sanctórum Mártyrum trecentórum et decem.

In Ægýpto sancti Pachómii Abbátis, qui plúrima erexit in ea regióne monastéria, et régulam Monachórum scripsit, quam ab Angelo dictánte didícerat.

In castro Vindecíno, in Gállia, deposítio sancti Beáti Confessóris.

Bonóniæ beáti Nicolái Albergáti, Mónachi Carthusiáni, eiúsdem civitátis Epíscopi et sanctæ Románæ Ecclésiæ Cardinális, sanctitáte et Apostólicis Legatiónibus clari; cuius corpus Floréntiæ, apud Carthusiános, cónditum est.

Constantinópoli Translátio sanctórum Andréæ Apóstoli, et Lucæ Evangelístæ de Acháia; et Timóthei, uníus ex discípulis beáti Pauli Apóstoli, ab Epheso. Corpus autem sancti Andréæ, longo post témpore Amálphim devéctum, ibi pio fidélium concúrsu honorátur; ex cuius sepúlcro liquor ad languóres curándos iúgiter manat.

Romæ item Translátio sancti Hierónymi Presbýteri, Confessóris et Ecclésiæ Doctóris, ex Béthlehem Iudæ ad Basílicam sanctæ Maríæ ad Præsépe.

Bárii quoque, in Apúlia, Translátio sancti Nicolái, Epíscopi et Confessóris, e Myra, civitáte Lýciæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Col 3:1-2 


Si consurrexístis cum Christo, quæ sursum sunt quǽrite, ubi Christus est in déxtera Dei sedens: quæ sursum sunt sápite, non quæ super terram. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Vigilia Ascensionis ~ II. classis


Ad Tertiam 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


Rom 6:9-10 


Christus resúrgens ex mórtuis iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo.

℟. Deo grátias.

 

℟.br. Surréxit Dóminus de sepúlcro, * Allelúia, allelúia.

℟. Surréxit Dóminus de sepúlcro, * Allelúia, allelúia.

℣. Qui pro nobis pepéndit in ligno.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus de sepúlcro, * Allelúia, allelúia.

 

℣. Surréxit Dóminus vere, allelúia.

℟. Et appáruit Simóni, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ascensionis ~ II. classis


Ad Sextam 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Cor 15:20-22 


Christus resurréxit a mórtuis primítiæ dormiéntium: quóniam quidem per hóminem mors, et per hóminem resurréctio mortuórum. Et sicut in Adam omnes moriúntur, ita et in Christo omnes vivificabúntur.

℟. Deo grátias.

 

℟.br. Surréxit Dóminus vere, * Allelúia, allelúia.

℟. Surréxit Dóminus vere, * Allelúia, allelúia.

℣. Et appáruit Simóni.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Surréxit Dóminus vere, * Allelúia, allelúia.

 

℣. Gavísi sunt discípuli, allelúia.

℟. Viso Dómino, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ascensionis ~ II. classis


Ad Nonam 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum tempora}


1 Pet 3:18 


Christus semel pro peccátis nostris mórtuus est, iustus pro iniústis, ut nos offérret Deo, mortificátus quidem carne, vivificátus autem spíritu.

℟. Deo grátias.

 

℟.br. Gavísi sunt discípuli, * Allelúia, allelúia.

℟. Gavísi sunt discípuli, * Allelúia, allelúia.

℣. Viso Dómino.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gavísi sunt discípuli, * Allelúia, allelúia.

 

℣. Mane nobíscum, Dómine, allelúia.

℟. Quóniam advesperáscit, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, éadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Ascensione Domini ~ I. classis


Ad Vesperas 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Viri Galilǽi, * quid aspícitis in cælum? Hic Iesus qui assúmptus est a vobis in cælum, sic véniet, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Viri Galilǽi, quid aspícitis in cælum? Hic Iesus qui assúmptus est a vobis in cælum, sic véniet, allelúia.

Ant. Cumque intueréntur * in cælum eúntem illum, dixérunt, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cumque intueréntur in cælum eúntem illum, dixérunt, allelúia.

Ant. Elevátis mánibus, * benedíxit eis, et ferebátur in cælum, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevátis mánibus, benedíxit eis, et ferebátur in cælum, allelúia.

Ant. Exaltáte Regem regum, * et hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem regum, et hymnum dícite Deo, allelúia.

Ant. Vidéntibus illis, * elevátus est, et nubes suscépit eum in cælo, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéntibus illis, elevátus est, et nubes suscépit eum in cælo, allelúia.

Capitulum Hymnus Versus {ex Proprio de Tempore}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Canticum: Magnificat {Antiphona ex Proprio de Tempore}


Ant. Pater, * manifestávi nomen tuum homínibus quos dedísti mihi: nunc autem pro eis rogo, non pro mundo, quia ad te vénio, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pater, manifestávi nomen tuum homínibus quos dedísti mihi: nunc autem pro eis rogo, non pro mundo, quia ad te vénio, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Ascensione Domini ~ I. classis


Ad Completorium 05-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Vigilia Ascensionis ~ II. classis


Sancta Missa 05-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 48:20

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia

Ps 65:1-2

Iubiláte Deo, omnis terra, psalmum dícite nómini eius: date glóriam laudi eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vocem iucunditátis annuntiáte, et audiátur, allelúia: annuntiáte usque ad extrémum terræ: liberávit Dóminus pópulum suum, allelúia, allelúia

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, a quo bona cuncta procédunt, largíre supplícibus tuis: ut cogitémus, te inspiránte, quæ recta sunt; et, te gubernánte, eadem faciámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Eph 4:7-13

Fratres: Unicuíque nostrum data est grátia secúndum mensúram donatiónis Christi. Propter quod dicit: Ascéndens in altum, captívam duxit captivitátem: dedit dona homínibus. Quod autem ascéndit, quid est, nisi quia et descéndit primum in inferióres partes terræ? Qui descéndit, ipse est et qui ascéndit super omnes cœlos, ut impléret ómnia. Et ipse dedit quosdam quidem apóstolos, quosdam autem prophétas, álios vero evangelístas, álios autem pastóres et doctóres, ad consummatiónem sanctórum in opus ministérii, in ædificatiónem córporis Christi: donec occurrámus omnes in unitátem fídei, et agnitiónis Fílii Dei, in virum perféctum, in mensúram ætátis plenitúdinis Christi.

℟. Deo grátias.

Alleluia 


Allelúia, allelúia.

℣. Surréxit Christus, et illúxit nobis, quos rédemit sánguine suo. Allelúia.

Ioannes 16:28

℣. Exívi a Patre, et veni in mundum: íterum relínquo mundum, et vado ad Patrem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 17:1-11

In illo témpore: Sublevátis Iesus óculis in cœlum, dixit: Pater, venit hora, clarífica Fílium tuum, ut Fílius tuus claríficet te: sicut dedísti ei potestátem omnis carnis, ut omne, quod dedísti ei, det eis vitam ætérnam. Hæc est autem vita ætérna: ut cognóscant te, solum Deum verum, et quem misísti Iesum Christum. Ego te clarificávi super terram: opus consummávi, quod dedísti mihi, ut fáciam: et nunc clarífica me tu, Pater, apud temetípsum, claritáte, quam hábui, priúsquam mundus esset, apud te. Manifestávi nomen tuum homínibus, quos dedísti mihi de mundo. Tui erant, et mihi eos dedísti; et sermónem tuum servavérunt. Nunc cognovérunt, quia ómnia, quæ dedísti mihi, abs te sunt: quia verba, quæ dedísti mihi, dedi eis: et ipsi accepérunt, et cognovérunt vere, quia a te exivi, et credidérunt, quia tu me misísti. Ego pro eis rogo, non pro mundo rogo, sed pro his, quos dedísti mihi: quia tui sunt: et mea ómnia tua sunt, et tua mea sunt: et clarificátus sum in eis. Et iam non sum in mundo, et hi in mundo sunt, et ego ad te vénio.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 65:8-9; 65:20

Benedícite, gentes, Dóminum, Deum nostrum, et obaudíte vocem laudis eius: qui pósuit ánimam meam ad vitam, et non dedit commovéri pedes meos: benedíctus Dóminus, qui non amóvit deprecatiónem meam et misericórdiam suam a me, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, fidélium preces cum oblatiónibus hostiárum: ut, per hæc piæ devotiónis offícia, ad cœléstem glóriam transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Paschalis

Vere dignum et iustum est, æquum et salutáre: Te quidem, Dómine, omni témpore, sed in hoc potíssimum gloriósius prædicáre, cum Pascha nostrum immolátus est Christus. Ipse enim verus est Agnus, qui ábstulit peccáta mundi. Qui mortem nostram moriéndo destrúxit et vitam resurgéndo reparávit. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:2.

Cantáte Dómino, allelúia: cantáte Dómino et benedícite nomen eius: bene nuntiáte de die in diem salutáre eius, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Tríbue nobis, Dómine, cœléstis mensæ virtúte satiátis: et desideráre, quæ recta sunt, et desideráta percípere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Ascensione Domini ~ I. classis


Ad Matutinum 05-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Allelúia, Christum Dóminum ascendéntem in cælum, * Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Christum Dóminum ascendéntem in cælum, * Veníte adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Christum Dóminum ascendéntem in cælum, * Veníte adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Christum Dóminum ascendéntem in cælum, * Veníte adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Hymnus {ex Proprio de Tempore}


Ætérne Rex altíssime,

Redémptor et fidélium,

Cui mors perémpta détulit

Summæ triúmphum glóriæ:

 

Ascéndis orbes síderum,

Quo te vocábat cǽlitus

Colláta, non humánitus,

Rerum potéstas ómnium:

 

Ut trina rerum máchina,

Cæléstium, terréstrium,

Et inferórum cóndita,

Flectat genu iam súbdita.

 

Tremunt vidéntes Angeli

Versam vicem mortálium:

Peccat caro, mundat caro,

Regnat Deus Dei caro.

 

Sis ipse nostrum gáudium,

Manens olýmpo prǽmium,

Mundi regis qui fábricam,

Mundána vincens gáudia.

 

Hinc te precántes quǽsumus,

Ignósce culpis ómnibus,

Et corda sursum súbleva

Ad te supérna grátia.

 

Ut, cum repénte cœ́peris

Clarére nube iúdicis,

Pœnas repéllas débitas,

Reddas corónas pérditas.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Eleváta est * magnificéntia tua super cælos, Deus, allelúia.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eleváta est magnificéntia tua super cælos, Deus, allelúia.

Ant. Dóminus in templo * sancto suo, Dóminus in cælo, allelúia.

Psalmus 10 [2]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus in templo sancto suo, Dóminus in cælo, allelúia.

Ant. A summo cælo * egréssio eius, et occúrsus eius usque ad summum eius, allelúia.

Psalmus 18 [3]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A summo cælo egréssio eius, et occúrsus eius usque ad summum eius, allelúia.

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit liber Actuum Apostolórum

Act. 1:1-5 


1 Primum quidem sermónem feci de ómnibus, o Theóphile, quæ cœpit Iesus fácere, et docére,

2 Usque in diem, qua præcípiens Apóstolis per Spíritum Sanctum, quos elégit, assúmptus est:

3 Quibus et prǽbuit seípsum vivum post passiónem suam in multis arguméntis, per dies quadragínta appárens eis, et loquens de regno Dei.

4 Et convéscens, præcépit eis ab Ierosólymis ne discéderent, sed exspectárent promissiónem Patris, quam audístis (inquit) per os meum:

5 Quia Ioánnes quidem baptizávit aqua, vos autem baptizabímini Spíritu Sancto non post multos hos dies.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act. 1:6-9 


6 Igitur qui convénerant, interrogábant eum, dicéntes: Dómine, si in témpore hoc restítues regnum Israël?

7 Dixit autem eis: Non est vestrum nosse témpora vel moménta, quæ Pater pósuit in sua potestáte:

8 Sed accipiétis virtútem superveniéntis Spíritus Sancti in vos, et éritis mihi testes in Ierúsalem, et in omni Iudǽa, et Samaría, et usque ad últimum terræ.

9 Et cum hæc dixísset, vidéntibus illis, elevátus est: et nubes suscépit eum ab óculis eórum.

℣. Tu autem, Dómine, miserére nobis.

℟. Deo grátias.

 

℟. Omnis pulchritúdo Dómini exaltáta est super sídera:

* Spécies eius in núbibus cæli, et nomen eius in ætérnum pérmanet, allelúia.

℣. A summo cælo egréssio eius, et occúrsus eius usque ad summum eius.

℟. Spécies eius in núbibus cæli, et nomen eius in ætérnum pérmanet, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act. 1:10-14 


10 Cumque intueréntur in cælum eúntem illum, ecce duo viri astitérunt iuxta illos in véstibus albis,

11 Qui et dixérunt: Viri Galilǽi, quid statis aspiciéntes in cælum? Hic Iesus qui assúmptus est a vobis in cælum, sic véniet, quemádmodum vidístis eum eúntem in cælum.

12 Tunc revérsi sunt Ierosólymam a monte, qui vocátur Olivéti, qui est iuxta Ierúsalem, sábbati habens iter.

13 Et cum introíssent in cœnáculum, ascendérunt ubi manébant Petrus et Ioánnes, Iacóbus et Andréas, Philíppus et Thomas, Bartholomǽus et Matthǽus, Iacóbus Alphǽi et Simon Zelótes, et Iudas Iacóbi.

14 Hi omnes erant perseverántes unanímiter in oratióne cum muliéribus, et María Matre Iesu, et frátribus eius.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

Nocturn II. 


Ant. Exaltáre, Dómine, * in virtúte tua: cantábimus et psallémus, allelúia.

Psalmus 20 [4]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, in virtúte tua: cantábimus et psallémus, allelúia.

Ant. Exaltábo te, * Dómine, quóniam suscepísti me, allelúia.

Psalmus 29 [5]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me, allelúia.

Ant. Ascéndit Deus * in iubilatióne, et Dóminus in voce tubæ, allelúia.

Psalmus 46 [6]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ascéndit Deus in iubilatióne, et Dóminus in voce tubæ, allelúia.

℣. Ascéndens Christus in altum, allelúia.

℟. Captívam duxit captivitátem, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermone 1 de Ascensione Domini 


Post beátam et gloriósam resurrectiónem Dómini nostri Iesu Christi, qua verum Dei templum, Iudáica impietáte resolútum, divína in tríduo poténtia suscitávit, quadragenárius hódie, dilectíssimi, sanctórum diérum explétus est númerus, sacratíssima ordinatióne dispósitus, et ad utilitátem nostræ eruditiónis impénsus: ut, dum a Dómino in hoc spátio mora præséntiæ corporális exténditur, fides resurrectiónis documéntis necessáriis munirétur. Mors enim Christi multum discipulórum corda turbáverat: et de supplício crucis, de emissióne spíritus, de exanimáti córporis sepultúra gravátis mœstitúdine méntibus, quidam diffidéntiæ torpor obrépserat.

℣. Tu autem, Dómine, miserére nobis.

℟. Deo grátias.

 

℟. Tempus est, ut revértar ad eum, qui me misit, dicit Dóminus: nolíte contristári, nec turbétur cor vestrum:

* Rogo pro vobis Patrem, ut ipse vos custódiat, allelúia, allelúia.

℣. Nisi ego abíero, Paráclitus non véniet: cum assúmptus fúero, mittam vobis eum.

℟. Rogo pro vobis Patrem, ut ipse vos custódiat, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Unde beatíssimi Apóstoli, omnésque discípuli, qui et de éxitu crucis fúerant trépidi, et de fide resurrectiónis ambígui, ita sunt veritáte perspícua roboráti, ut, Dómino in cælórum eúnte sublímia, non solum nulla afficeréntur tristítia, sed étiam magno gáudio repleréntur. Et revéra magna et ineffábilis erat causa gaudéndi, cum in conspéctu sanctæ multitúdinis super ómnium creaturárum cæléstium dignitátem humáni géneris natúra conscénderet, supergressúra Angélicos órdines, et ultra Archangelórum altitúdines elevánda: nec ullis sublimitátibus modum suæ provectiónis habitúra, nisi ætérni Patris recépta conséssu, illíus glóriæ sociarétur in throno, cuius natúræ copulabátur in Fílio.

℣. Tu autem, Dómine, miserére nobis.

℟. Deo grátias.

 

℟. Non turbétur cor vestrum: ego vado ad Patrem; et cum assúmptus fúero a vobis, mittam vobis, allelúia,

* Spíritum veritátis, et gaudébit cor vestrum, allelúia.

℣. Ego rogábo Patrem, et álium Paráclitum dabit vobis.

℟. Spíritum veritátis, et gaudébit cor vestrum, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quia ígitur Christi ascénsio, nostra provéctio est; et quo præcéssit glória cápitis, eo spes vocátur et córporis: dignis, dilectíssimi, exsultémus gáudiis, et pia gratiárum actióne lætémur. Hódie enim non solum paradísi possessóres firmáti sumus, sed étiam cælórum in Christo supérna penetrávimus: amplióra adépti per ineffábilem Christi grátiam, quam per diáboli amiserámus invídiam. Nam quos viruléntus inimícus primi habitáculi felicitáte deiécit, eos sibi concorporátos Dei Fílius ad déxteram Patris collocávit: cum quo vivit et regnat in unitáte Spíritus Sancti Deus, per ómnia sǽcula sæculórum. Amen.

℣. Tu autem, Dómine, miserére nobis.

℟. Deo grátias.

 

℟. Ascéndens Christus in altum, captívam duxit captivitátem,

* Dedit dona homínibus, allelúia, allelúia, allelúia.

℣. Ascéndit Deus in iubilatióne, et Dóminus in voce tubæ.

℟. Dedit dona homínibus, allelúia, allelúia, allelúia.

℣. Glória Patri, et Fílio, * et Spirítui Sancto.

℟. Dedit dona homínibus, allelúia, allelúia, allelúia.

Nocturn III. 


Ant. Nimis exaltátus est, * allelúia: super omnes deos, allelúia.

Psalmus 96 [7]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nimis exaltátus est, allelúia: super omnes deos, allelúia.

Ant. Dóminus in Sion, * allelúia: magnus et excélsus, allelúia.

Psalmus 98 [8]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus in Sion, allelúia: magnus et excélsus, allelúia.

Ant. Dóminus in cælo, * allelúia: parávit sedem suam, allelúia.

Psalmus 102 [9]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus in cælo, allelúia: parávit sedem suam, allelúia.

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Marcum

Marc 16:14-20 


In illo témpore: Recumbéntibus úndecim discípulis, appáruit illis Iesus: et exprobrávit incredulitátem eórum et durítiam cordis, quia iis, qui víderant eum resurrexísse, non credidérunt. Et réliqua.

 

Homilía sancti Gregórii Papæ

Homilia 29 in Evangelia 


Quod resurrectiónem Domínicam discípuli tarde credidérunt, non tam illórum infírmitas, quam nostra, ut ita dicam, futúra fírmitas fuit. Ipsa namque resurréctio illis dubitántibus per multa arguménta monstráta est: quæ dum nos legéntes agnóscimus, quid áliud quam de illórum dubitatióne solidámur? Minus enim mihi María Magdaléne prǽstitit, quæ cítius crédidit, quam Thomas, qui diu dubitávit. Ille étenim dubitándo, vúlnerum cicatríces tétigit, et de nostro péctore dubitatiónis vulnus amputávit.

℣. Tu autem, Dómine, miserére nobis.

℟. Deo grátias.

 

℟. Ego rogábo Patrem, et álium Paráclitum dabit vobis,

* Ut máneat vobíscum in ætérnum, Spíritum veritátis, allelúia.

℣. Si enim non abíero, Paráclitus non véniet ad vos: si autem abíero, mittam eum ad vos.

℟. Ut máneat vobíscum in ætérnum, Spíritum veritátis, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Ad insinuándam quoque veritátem Domínicæ resurrectiónis, notándum nobis est quid Lucas réferat, dicens: Convéscens, præcépit eis ab Ierosólymis ne discéderent. Et post pauca: Vidéntibus illis, elevátus est, et nubes suscépit eum ab óculis eórum. Notáte verba, signáte mystéria. Convéscens elevátus est. Comédit, et ascéndit: ut vidélicet per efféctum comestiónis, véritas patésceret carnis. Marcus vero, priúsquam cælum Dóminus ascéndat, eum de cordis atque infidelitátis durítia increpásse discípulos mémorat. Qua in re quid considerándum est, nisi quod idcírco Dóminus tunc discípulos increpávit, cum eos corporáliter relíquit, ut verba, quæ recédens díceret, in corde audiéntium árctius impréssa remanérent?

℣. Tu autem, Dómine, miserére nobis.

℟. Deo grátias.

 

℟. Ponis nubem ascénsum tuum, Dómine:

* Qui ámbulas super pennas ventórum, allelúia.

℣. Confessiónem et decórem induísti, amíctus lumen sicut vestiméntum.

℟. Qui ámbulas super pennas ventórum, allelúia.

℣. Glória Patri, et Fílio, * et Spirítui Sancto.

℟. Qui ámbulas super pennas ventórum, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Increpáta ígitur eórum durítia, quid admonéndo dicat, audiámus: Eúntes in mundum univérsum, prædicáte Evangélium omni creatúræ. Numquid, fratres mei, sanctum Evangélium vel insensátis rebus, vel brutis animálibus fúerat prædicándum, ut de eo discípulis dicátur: Prædicáte omni creatúræ? Sed omnis creatúræ nómine signátur homo. Omnis autem creatúræ áliquid habet homo. Habet namque commúne esse cum lapídibus, vívere cum arbóribus, sentíre cum animálibus, intellégere cum Angelis. Si ergo commúne habet áliquid cum omni creatúra homo, iuxta áliquid omnis creatúra est homo. Omni ergo creatúræ prædicátur Evangélium, cum soli hómini prædicátur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Ascensione Domini ~ I. classis


Ad Laudes 05-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Viri Galilǽi, * quid aspícitis in cælum? Hic Iesus qui assúmptus est a vobis in cælum, sic véniet, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Viri Galilǽi, quid aspícitis in cælum? Hic Iesus qui assúmptus est a vobis in cælum, sic véniet, allelúia.

Ant. Cumque intueréntur * in cælum eúntem illum, dixérunt, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cumque intueréntur in cælum eúntem illum, dixérunt, allelúia.

Ant. Elevátis mánibus, * benedíxit eis, et ferebátur in cælum, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevátis mánibus, benedíxit eis, et ferebátur in cælum, allelúia.

Ant. Exaltáte Regem regum, * et hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Exaltáte Regem regum, et hymnum dícite Deo, allelúia.

Ant. Vidéntibus illis, * elevátus est, et nubes suscépit eum in cælo, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéntibus illis, elevátus est, et nubes suscépit eum in cælo, allelúia.

Capitulum Hymnus Versus {ex Proprio de Tempore}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Dóminus in cælo, allelúia.

℟. Parávit sedem suam, allelúia.

Canticum: Benedictus {Antiphona ex Proprio de Tempore}


Ant. Ascéndo ad Patrem meum, * et Patrem vestrum: Deum meum, et Deum vestrum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ascéndo ad Patrem meum, et Patrem vestrum: Deum meum, et Deum vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Ascensione Domini ~ I. classis


Ad Primam 05-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Viri Galilǽi, * quid aspícitis in cælum? Hic Iesus qui assúmptus est a vobis in cælum, sic véniet, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Viri Galilǽi, quid aspícitis in cælum? Hic Iesus qui assúmptus est a vobis in cælum, sic véniet, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Maii Luna prima Anno Dómini 2024

 

Sancti Antoníni, ex Ordine Prædicatórum, Epíscopi Florentíni et Confessóris, cuius dies natális sexto Nonas mensis huius recensétur.

Romæ, via Latína, natális sanctórum Mártyrum Gordiáni et Epímachi, quorum prior, pro confessióne nóminis Christi, témpore Iuliáni Apóstatæ, diu plumbátis cæsus et ad últimum cápite truncátus, noctu a Christiánis sepúltus eádem via fuit in crypta, in quam beáti Epímachi Mártyris relíquiæ paulo ante translátæ fúerant ab Alexándria, ubi ipse, pro Christi fide, martýrium compléverat prídie Idus Decémbris.

In terra Hus sancti Iob Prophétæ, admirándæ patiéntiæ viri.

Romæ beáti Calepódii, Presbýteri et Mártyris; quem Alexánder Imperátor gládio fecit occídi, et corpus eius per civitátem trahi, atque in Tíberim iactári, quod invéntum Callístus Papa sepelívit. Decollátus est étiam Palmátius Consul cum uxóre et fíliis et áliis promíscui sexus quadragínta duóbus de domo sua, Simplícius quoque Senátor cum uxóre et sexagínta octo de família sua, item et Felix cum uxóre sua Blanda; quorum cápita suspénsa sunt per divérsas portas Urbis, ad exémplum Christianórum.

Item Romæ, via Latína, ad Centum Aulas, natális sanctórum Mártyrum Quarti et Quincti, quorum córpora Cápuam transláta sunt.

Apud Leontínos, in Sicília, sanctórum Mártyrum Alphíi, Philadélphi et Cyríni.

Smyrnæ sancti Dioscóridis Mártyris.

Apud Taréntum sancti Catáldi Epíscopi, miráculis clari.

Matríti sancti Isidóri Agrícolæ, quem, miráculis clarum, Gregórius Papa Décimus quintus, una cum sanctis Ignátio, Francísco Xavério, Terésia et Philíppo Nério, in Sanctórum númerum rétulit.

Medioláni Invéntio sanctórum Mártyrum Nazárii et Celsi, in qua beátus Ambrósius Epíscopus corpus sancti Nazárii recenti adhuc sánguine conspérsum réperit, atque ad Basílicam Apostolórum tránstulit, una cum córpore beáti Celsi púeri, quem idem ipse Nazárius nutríerat, et Anolínus, in Nerónis persecutióne, simul cum eo feríri gládio iússerat quinto Kaléndas Augústi; quo die festívitas gloriósi eórum martýrii celebrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Ascensione Domini ~ I. classis


Ad Tertiam 05-09-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Cumque intueréntur * in cælum eúntem illum, dixérunt, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cumque intueréntur in cælum eúntem illum, dixérunt, allelúia.

Capitulum Responsorium Versus {ex Proprio de Tempore}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

℟.br. Ascéndit Deus in iubilatióne, * Allelúia, allelúia.

℟. Ascéndit Deus in iubilatióne, * Allelúia, allelúia.

℣. Et Dóminus in voce tubæ.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndit Deus in iubilatióne, * Allelúia, allelúia.

 

℣. Ascéndens Christus in altum, allelúia.

℟. Captívam duxit captivitátem, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Elevátis mánibus, * benedíxit eis, et ferebátur in cælum, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevátis mánibus, benedíxit eis, et ferebátur in cælum, allelúia.

Capitulum Responsorium Versus {ex Proprio de Tempore}


Act. 1:4-5 


Et convéscens, præcépit eis, ab Ierosólymis ne discéderent, sed exspectárent promissiónem Patris, quam audístis (inquit) per os meum: quia Ioánnes quidem baptizávit aqua, vos autem baptizabímini Spíritu Sancto non post multos hos dies.

℟. Deo grátias.

 

℟.br. Ascéndens Christus in altum, * Allelúia, allelúia.

℟. Ascéndens Christus in altum, * Allelúia, allelúia.

℣. Captívam duxit captivitátem.  

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndens Christus in altum, * Allelúia, allelúia.

 

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Vidéntibus illis, * elevátus est, et nubes suscépit eum in cælo, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéntibus illis, elevátus est, et nubes suscépit eum in cælo, allelúia.

Capitulum Responsorium Versus {ex Proprio de Tempore}


Act. 1:11 


Viri Galilǽi, quid statis aspiciéntes in cælum? Hic Iesus qui assúmptus est a vobis in cælum, sic véniet, quemádmodum vidístis eum eúntem in cælum.

℟. Deo grátias.

 

℟.br. Ascéndo ad Patrem meum, et Patrem vestrum, * Allelúia, allelúia.

℟. Ascéndo ad Patrem meum, et Patrem vestrum, * Allelúia, allelúia.

℣. Deum meum, et Deum vestrum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndo ad Patrem meum, et Patrem vestrum, * Allelúia, allelúia.

 

℣. Dóminus in cælo, allelúia.

℟. Parávit sedem suam, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Viri Galilǽi, * quid aspícitis in cælum? Hic Iesus qui assúmptus est a vobis in cælum, sic véniet, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Viri Galilǽi, quid aspícitis in cælum? Hic Iesus qui assúmptus est a vobis in cælum, sic véniet, allelúia.

Ant. Cumque intueréntur * in cælum eúntem illum, dixérunt, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cumque intueréntur in cælum eúntem illum, dixérunt, allelúia.

Ant. Elevátis mánibus, * benedíxit eis, et ferebátur in cælum, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevátis mánibus, benedíxit eis, et ferebátur in cælum, allelúia.

Ant. Exaltáte Regem regum, * et hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem regum, et hymnum dícite Deo, allelúia.

Ant. Vidéntibus illis, * elevátus est, et nubes suscépit eum in cælo, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéntibus illis, elevátus est, et nubes suscépit eum in cælo, allelúia.

Capitulum Hymnus Versus {ex Proprio de Tempore}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Canticum: Magnificat {Antiphona ex Proprio de Tempore}


Ant. O Rex glóriæ, * Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Rex glóriæ, Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Ascensione Domini ~ I. classis


Sancta Missa 05-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Acta 1:11

Viri Galilǽi, quid admirámini aspiciéntes in cœlum? allelúia: quemádmodum vidístis eum ascendéntem in cœlum, ita véniet, allelúia, allelúia, allelúia.

Ps 46:2

Omnes gentes, pláudite mánibus: iubiláte Deo in voce exsultatiónis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Viri Galilǽi, quid admirámini aspiciéntes in cœlum? allelúia: quemádmodum vidístis eum ascendéntem in cœlum, ita véniet, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cœlos ascendísse crédimus; ipsi quoque mente in cœléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Actuum Apostólorum

Act 1:1-11

Primum quidem sermónem feci de ómnibus, o Theóphile, quæ cœpit Iesus facere et docére usque in diem, qua, præcípiens Apóstolis per Spíritum Sanctum, quos elégit, assúmptus est: quibus et prǽbuit seípsum vivum post passiónem suam in multas arguméntis, per dies quadragínta appárens eis et loquens de regno Dei. Et convéscens, præcépit eis, ab Ierosólymis ne discéderent, sed exspectárent promissiónem Patris, quam audístis  -inquit - per os meum: quia Ioánnes quidem baptizávit aqua, vos autem baptizabímini Spíritu Sancto non post multos hos dies. Igitur qui convénerant, interrogábant eum, dicéntes: Dómine, si in témpore hoc restítues regnum Israël? Dixit autem eis: Non est vestrum nosse témpora vel moménta, quæ Pater pósuit in sua potestáte: sed accipiétis virtútem superveniéntis Spíritus Sancti in vos, et éritis mihi testes in Ierúsalem et in omni Iudǽa et Samaría et usque ad últimum terræ. Et cum hæc dixísset, vidéntibus illis, elevátus est, et nubes suscépit eum ab óculis eórum. Cumque intuerétur in cœlum eúntem illum, ecce, duo viri astitérunt iuxta illos in véstibus albis, qui et dixérunt: Viri Galilǽi, quid statis aspiciéntes in cœlum? Hic Iesus, qui assúmptus est a vobis in cœlum, sic véniet, quemádmodum vidístis eum eúntem in cœlum.

℟. Deo grátias.

Alleluia 


Allelúia, allelúia.

Ps 46:6

Ascéndit Deus in iubilatióne, et Dóminus in voce tubæ. Allelúia.

Ps 67:18-19

℣. Dóminus in Sina in sancto, ascéndens in altum, captívam duxit captivitátem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 16:14-20

In illo témpore: Recumbéntibus úndecim discípulis, appáruit illis Iesus: et exprobrávit incredulitátem eórum et durítiam cordis: quia iis, qui víderant eum resurrexísse, non credidérunt. Et dixit eis: Eúntes in mundum univérsum, prædicáte Evangélium omni creatúræ. Qui credíderit et baptizátus fúerit, salvus erit: qui vero non credíderit, condemnábitur. Signa autem eos, qui credíderint, hæc sequéntur: In nómine meo dæmónia eiícient: linguis loquantur novis: serpentes tollent: et si mortíferum quid bíberint, non eis nocébit: super ægros manus impónent, et bene habébunt. Et Dóminus quidem Iesus, postquam locútus est eis, assúmptus est in cœlum, et sedet a dextris Dei. Illi autem profécti, prædicavérunt ubíque, Dómino cooperánte et sermónem confirmánte, sequéntibus signis.

Dicto Evangelio exstinguitur Cereus paschalis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 46:6

Ascéndit Deus in iubilatióne, et Dóminus in voce tubæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ pro Fílii tui gloriósa censióne deférimus: et concéde propítius; ut a præséntibus perículis liberémur, et ad vitam per veniámus ætérnam.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Ascensione Domini dicitur: 

Communicántes, et diem sacratíssimum celebrántes, quo Dóminus noster, unigénitus Fílius tuus, unítam sibi fragilitátis nostræ substántiam in glóriæ tuæ déxtera collocávit: sed et memóriam venerántes, in primis gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 67:33-34

Psállite Dómino, qui ascéndit super cœlos cœlórum ad Oriéntem, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens et miséricors Deus: ut, quæ visibílibus mystériis suménda percépimus, invisíbili consequámur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Antonini Episcopi et Confessoris ~ III. classis
Scriptura: Feria VI post Ascensionem

Ad Matutinum 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndens Christus in altum, allelúia.

℟. Captívam duxit captivitátem, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola secúnda beáti Petri Apóstoli

2 Pet 1:1-4 


1 Simon Petrus, servus et apóstolus Iesu Christi, iis qui coæquálem nobíscum sortíti sunt fidem in iustítia Dei nostri, et Salvatóris Iesu Christi.

2 Grátia vobis, et pax adimpleátur in cognitióne Dei, et Christi Iesu Dómini nostri:

3 Quómodo ómnia nobis divínæ virtútis suæ, quæ ad vitam et pietátem donáta sunt, per cognitiónem eius, qui vocávit nos própria glória, et virtúte,

4 Per quem máxima, et pretiósa nobis promíssa donávit: ut per hæc efficiámini divínæ consórtes natúræ: fugiéntes eius, quæ in mundo est, concupiscéntiæ corruptiónem.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Pet 1:5-9 


5 Vos autem curam omnem subinferéntes, ministráte in fide vestra virtútem, in virtúte autem sciéntiam,

6 In sciéntia autem abstinéntiam, in abstinéntia autem patiéntiam, in patiéntia autem pietátem,

7 In pietáte autem amórem fraternitátis, in amóre autem fraternitátis caritátem.

8 Hæc enim si vobíscum adsint, et súperent, non vácuos nec sine fructu vos constítuent in Dómini nostri Iesu Christi cognitióne.

9 Cui enim non præsto sunt hæc, cæcus est, et manu tentans, obliviónem accípiens purgatiónis véterum suórum delictórum.

2 Pet 1:10-15 


10 Quaprópter fratres, magis satágite ut per bona ópera certam vestram vocatiónem, et electiónem faciátis: hæc enim faciéntes, non peccábitis aliquándo.

11 Sic enim abundánter ministrábitur vobis intróitus in ætérnum regnum Dómini nostri et Salvatóris Iesu Christi.

12 Propter quod incípiam vos semper commonére de his: et quidem sciéntes et confirmátos vos in præsénti veritáte.

13 Iustum autem árbitror quámdiu sum in hoc tabernáculo, suscitáre vos in commonitióne:

14 Certus quod velox est deposítio tabernáculi mei secúndum quod et Dóminus noster Iesus Christus significávit mihi.

15 Dabo autem óperam et frequénter habére vos post óbitum meum, ut horum memóriam faciátis.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Antonínus, Floréntiæ honéstis paréntibus natus, ab ipsa puerítia egrégium futúræ sanctitátis spécimen exhíbuit. Annum agens sextum décimum, religiónem Prædicatórum ampléxus, cœpit exínde máximis virtútibus clarére. Singulári fuit abstinéntia, et virginitátem integérrime semper cóluit. In explicándis consíliis tantæ fuit dexteritátis, ut Antonínus consiliórum dicerétur. Ab Eugénio quarto Florentínus archiepíscopus renuntiátus, ægérrime tamen, nec nisi apostólicis minis perterrefáctus, ut episcopátum accíperet, acquiévit. In eo múnere prudéntia, pietáte, caritáte, mansuetúdine et sacerdotáli zelo excélluit. Omnes fere sciéntias, nullo adhíbito præceptóre, absolutíssimas dídicit, et multos insígnis doctrínæ libros scripsit. Obiit in Dómino sexto nonas maii, anno millésimo quadringentésimo quinquagésimo nono, et ab Hadriáno sexto in album Sanctórum fuit relátus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Laudes 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Gordiani et Epimachi Martyrum 


Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

 

Orémus.

Da, quǽsumus, omnípotens Deus: ut, qui beatórum Mártyrum tuórum Gordiáni et Epímachi solémnia cólimus, eórum apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Primam 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui surrexísti a mórtuis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Maii Luna secúnda Anno Dómini 2024

 

Natális beatórum Philíppi et Iacóbi Apostolórum. Ex his Philíppus, cum omnem fere Scýthiam ad Christi fidem convertísset, tandem apud Hierápolim, Asiæ civitátem, cruci affíxus et lapídibus óbrutus, glorióso fine quiévit; Iacóbus vero, qui et frater Dómini légitur et primus Hierosolymórum Epíscopus, e pinna Templi præcipitátus, confráctis inde crúribus, ac fullónis fuste in cérebro percússus, intériit, ibíque, non longe a Templo, sepúltus est.

Romæ, via Salária, item natális beáti Anthimi Presbýteri, qui, post virtútum et prædicatiónis insígnia, in persecutióne Diocletiáni, in Tíberim præcipitátus, et ab Angelo exínde eréptus, oratório próprio restitútus est; deínde, cápite punítus, victor migrávit ad cælos.

Ibídem sancti Evéllii Mártyris, qui, cum esset de família Nerónis, ad passiónem sancti Torpétis in Christum crédidit, pro quo et decollátus est.

Item Romæ sanctórum Mártyrum Máximi, Bassi et Fábii; qui sub Diocletiáno, via Salária, cæsi sunt.

Auximi, in Picéno, sanctórum Mártyrum Sisínii Diáconi, Dioclétii et Floréntii, discipulórum sancti Anthimi Presbýteri; qui, sub Diocletiáno, lapídibus óbruti, martýrium complevérunt.

Cameríni sanctórum Mártyrum Anastásii et Sociórum; qui, in persecutióne Décii, sub Antíocho Prǽside, cæsi sunt.

Varénnis, in Gállia, sancti Gangúlphi Mártyris.

Viénnæ, in Gállia, sancti Mamérti Epíscopi, qui, ob imminéntem cladem, solémnes ante Ascensiónem Dómini triduánas in ea urbe Litánias instítuit; quem ritum póstea universális Ecclésia recípiens comprobávit.

Apud Silviníacum, in Gállia, deposítio sancti Maióli, Abbátis Cluniacénsis, cuius vita sanctis méritis fuit præclára.

Neápoli, in Campánia, sancti Francísci de Hierónymo, in Tarentínæ diœcésis óppido Cryptaleárum orti, Sacerdótis e Societáte Iesu et Confessóris, exímiæ in salúte animárum procuránda caritátis et patiéntiæ viri; quem Gregórius Papa Décimus sextus in Sanctórum cánonem rétulit.

Apud Septempedános, in Picéno, sancti Illumináti Confessóris.

Cárali, in Sardínia, sancti Ignátii a Láconi, Confessóris, ex Ordine Minórum Capuccinórum, humilitáte, caritáte et miráculis præclári, quem Pius Papa Duodécimus Sanctórum honóribus decorávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Tertiam 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, et ornávit eum, * Allelúia, allelúia.

℟. Amávit eum Dóminus, et ornávit eum, * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum, * Allelúia, allelúia.

 

℣. Elégit eum Dóminus sacerdótem sibi, allelúia.

℟. Ad sacrificándum ei hóstiam laudis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Sextam 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus sacerdótem sibi, * Allelúia, allelúia.

℟. Elégit eum Dóminus sacerdótem sibi, * Allelúia, allelúia.

℣. Ad sacrificándum ei hóstiam laudis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eum Dóminus sacerdótem sibi, * Allelúia, allelúia.

 

℣. Tu es sacérdos in ætérnum, allelúia.

℟. Secúndum órdinem Melchísedech, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Nonam 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos in ætérnum, * Allelúia, allelúia.

℟. Tu es sacérdos in ætérnum, * Allelúia, allelúia.

℣. Secúndum órdinem Melchísedech.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Tu es sacérdos in ætérnum, * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Vesperas 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonini Episcopi et Confessoris ~ III. classis
Commemoratio: Ss. Gordiani et Epimachi Martyrum

Ad Completorium 05-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Antonini Episcopi Confessoris ~ III. classis
Tempora: Feria VI post Ascensionem

Sancta Missa 05-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum. Allelúia, allelúia.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Sancti Antoníni, Dómine, Confessóris tui atque Pontíficis méritis adiuvémur: ut, sicut te in illo mirábilem prædicámus, ita in nos misericórdem fuísse gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Gordiano et Epimacho Martyribus

Da, quǽsumus, omnípotens Deus: ut, qui beatórum Mártyrum tuórum Gordiáni et Epímachi solémnia cólimus, eórum apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:16-27; 45, 3-20.

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invenit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Alleluia 


Allelúia, allelúia

Ps 109:4

Tu es sacérdos in ætérnum, secúndum órdinem Melchísedech. Allelúia.

℣. Hic est sacérdos, quem coronávit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:14-23.

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos úbique lætíficant: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Ss. Gordiano et Epimacho Martyribus

Hóstias tibi, Dómine, beatórum Martyrum tuórum Gordiáni et Epímachi dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42.

Fidélis servus et prudens, quem constítuit dóminus super famíliam suam: ut det illis in témpore trítici mensúram. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Antoníno Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Gordiano et Epimacho Martyribus

Quǽsumus, omnípotens Deus: ut, qui cœléstia aliménta percépimus, intercedéntibus sanctis Martýribus tuis Gordiáno et Epímacho, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Philippi et Jacobi Apostolorum ~ II. classis
Tempora: Sabbato post Ascensionem

Ad Matutinum 05-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte, adorémus, allelúia.

Ant. Regem Apostolórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Apostolórum Dóminum, * Veníte, adorémus, allelúia.

Hymnus {ex Commune aut Festo}


Tristes erant Apóstoli

De Christi acérbo fúnere,

Quem morte crudelíssima

Servi necárant ímpii.

 

Sermóne verax Angelus

Muliéribus prædíxerat:

Mox ore Christus gáudium

Gregi feret fidélium.

 

Ad ánxios Apóstolos

Currunt statim dum núntiæ,

Illæ micántis óbvia

Christi tenent vestígia.

 

Galilǽæ ad alta móntium

Se cónferunt Apóstoli,

Iesúque, voti cómpotes,

Almo beántur lúmine.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Stabunt iusti * in magna constántia advérsus eos, qui se angustiavérunt, allelúia.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stabunt iusti in magna constántia advérsus eos, qui se angustiavérunt, allelúia.

℣. Sancti et iusti in Dómino gaudéte, allelúia.

℟. Vos elegit Deus in hereditátem sibi, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit Epístola cathólica beáti Iacóbi Apóstoli

Ias 1:1-6 


1 Iacóbus, Dei et Dómini nostri Iesu Christi servus, duódecim tríbubus, quæ sunt in dispersióne, salútem.

2 Omne gáudium existimáte fratres mei, cum in tentatiónes várias incidéritis:

3 Sciéntes quod probátio fídei vestræ patiéntiam operátur.

4 Patiéntia autem opus perféctum habet: ut sitis perfécti et íntegri in nullo deficiéntes.

5 Si quis autem vestrum índiget sapiéntia, póstulet a Deo, qui dat ómnibus affluénter, et non impróperat: et dábitur ei.

6 Póstulet autem in fide nihil hǽsitans:

℣. Tu autem, Dómine, miserére nobis.

℟. Deo grátias.

 

℟. Beátus vir qui métuit Dóminum, allelúia:

* In mandátis eius cupit nimis, allelúia, allelúia, allelúia.

℣. Glória et divítiæ in domo eius, et iustítia eius manet in sǽculum sǽculi.

℟. In mandátis eius cupit nimis, allelúia, allelúia, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ias 1:6-11 


6 Qui enim hǽsitat, símilis est flúctui maris, qui a vento movétur et circumfértur:

7 Non ergo ǽstimet homo ille quod accípiat áliquid a Dómino.

8 Vir duplex ánimo incónstans est in ómnibus viis suis.

9 Gloriétur autem frater húmilis in exaltatióne sua:

10 Dives autem in humilitáte sua, quóniam sicut flos fœni transíbit;

11 Exórtus est enim sol cum ardóre, et arefécit fœnum, et flos eius décidit, et decor vultus eius depériit: ita et dives in itinéribus suis marcéscet.

℣. Tu autem, Dómine, miserére nobis.

℟. Deo grátias.

 

℟. Tristítia vestra, allelúia,

* Convertétur in gáudium, allelúia, allelúia.

℣. Mundus autem gaudébit, vos vero contristabímini, sed tristítia vestra.

℟. Convertétur in gáudium, allelúia, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ias 1:12-16 


12 Beátus vir qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

13 Nemo cum tentátur, dicat quóniam a Deo tentátur: Deus enim intentátor malórum est: ipse autem néminem tentat.

14 Unusquísque vero tentátur a concupiscéntia sua abstráctus, et illéctus.

15 Deínde concupiscéntia cum concéperit, parit peccátum: peccátum vero cum consummátum fúerit, génerat mortem.

16 Nolíte ítaque erráre, fratres mei dilectíssimi.

℣. Tu autem, Dómine, miserére nobis.

℟. Deo grátias.

 

℟. Pretiósa in conspéctu Dómini, allelúia,

* Mors Sanctórum eius, allelúia.

℣. Custódit Dóminus ómnia ossa eórum, unum ex his non conterétur.

℟. Mors Sanctórum eius, allelúia.

℣. Glória Patri, et Fílio, * et Spirítui Sancto.

℟. Mors Sanctórum eius, allelúia.

Nocturn II. 


Ant. Ecce * quómodo computáti sunt inter fílios Dei, et inter sanctos sors illórum est, allelúia.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quómodo computáti sunt inter fílios Dei, et inter sanctos sors illórum est, allelúia.

℣. Lux perpétua lucébit Sanctis tuis, Dómine, allelúia.

℟. Et ætérnitas tempórum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Philíppus Bethsáidæ natus, unus ex duódecim Apóstolis, qui primum a Christo Dómino vocáti sunt: a quo cum accepísset Nathánaël, venísse Messíam in lege promíssum, ad Dóminum dedúctus est. Quam vero Christus eum familiáriter adhibéret, illud fácile declárat, quod gentíles Salvatórem vidére cupiéntes, ad Philíppum accessérunt; et Dóminus, cum in solitúdine hóminum multitúdinem páscere vellet, sic Philíppum affátus est: Unde emémus panes, ut mandúcent hi? Is, accépto Spíritu Sancto, cum ei Scýthia ad prædicándum Evangélium obtigísset, omnem fere illam gentem ad christiánam fidem convértit. Postrémo, cum Hierápolim Phrýgiæ venísset, pro Christi nómine cruci affíxus lapidibúsque óbrutus est. Eius corpus ibídem a Christiánis sepúltum, póstea Romam delátum, in basílica duódecim Apostolórum una cum córpore beáti Iacóbi Apóstoli cónditum est.

℣. Tu autem, Dómine, miserére nobis.

℟. Deo grátias.

 

℟. Lux perpétua lucébit Sanctis tuis, Dómine,

* Et ætérnitas témporum, allelúia, allelúia.

℣. Lætítia sempitérna erit super cápita eórum: gáudium et exsultatiónem obtinébunt.

℟. Et ætérnitas témporum, allelúia, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Iacóbus frater Dómini, cognoménto Iustus, ab ineúnte ætáte vinum et síceram non bibit, carne abstínuit, nunquam tonsus est, nec unguénto nec bálneo usus. Huic uni licébat íngredi in Sancta sanctórum. Idem líneis véstibus utebátur: cui étiam assidúitas orándi ita callum génibus obdúxerat, ut durítie caméli pellem imitarétur. Eum post Christi ascensiónem Apóstoli Ierosolymórum epíscopum creavérunt; ad quem étiam Princeps Apostolórum misit qui nuntiáret se e cárcere ab Angelo edúctum fuísse. Cum autem in concílio Ierosólymis controvérsia esset orta de lege et circumcisióne; Iacóbus, Petri senténtiam secútus, ad fratres hábuit conciónem, in qua vocatiónem géntium probávit, fratribúsque abséntibus scribéndum esse dixit, ne géntibus iugum Mosáicæ legis impónerent. De quo et lóquitur Apóstolus ad Gálatas: Alium autem Apostolórum vidi néminem, nisi Iacóbum fratrem Dómini.

℣. Tu autem, Dómine, miserére nobis.

℟. Deo grátias.

 

℟. Virtúte magna reddébant Apóstoli

* Testimónium resurrectiónis Iesu Christi Dómini nostri, allelúia, allelúia.

℣. Repléti quidem Spíritu Sancto, loquebántur cum fidúcia verbum Dei.

℟. Testimónium resurrectiónis Iesu Christi Dómini nostri, allelúia, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Tanta autem erat Iacóbi vitæ sánctitas, ut fímbriam vestiménti eius certátim hómines cúperent attíngere. Nam is nonagínta sex annos natus, cum trigínta annis illi Ecclésiæ sanctíssime præfuísset, Christum Dei Fílium constantíssime prǽdicans, lapídibus primum appétitur; mox in altíssimum Templi locum addúctus, inde præcipitátus est. Qui, confráctis crúribus, iacens semivívus, manus tendébat ad cælum, Deúmque pro illórum salúte deprecabátur his verbis: Ignósce eis, Dómine, quia nésciunt quid fáciunt. Qua in oratióne, gráviter eius cápite fullónis fuste percússo, ánimam Deo réddidit, séptimo Nerónis anno, et iuxta Templum, ubi præcipitátus fúerat, sepúltus est. Unam scripsit Epístolam, quæ de septem cathólicis est.

℣. Tu autem, Dómine, miserére nobis.

℟. Deo grátias.

 

℟. Isti sunt agni novélli, qui annuntiavérunt, allelúia, modo venérunt ad fontes,

* Repléti sunt claritáte, allelúia, allelúia.

℣. In conspéctu Agni amícti sunt stolis albis, et palmæ in mánibus eórum.

℟. Repléti sunt claritáte, allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt claritáte, allelúia, allelúia.

Nocturn III. 


Ant. Lux perpétua * lucébit Sanctis tuis, Dómine, et ætérnitas tempórum, allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux perpétua lucébit Sanctis tuis, Dómine, et ætérnitas tempórum, allelúia.

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 14:1-13 


In illo témpore: Dixit Iesus discípulis suis: Non turbétur cor vestrum. Créditis in Deum, et in me crédite. In domo Patris mei mansiónes multæ sunt. Et réliqua.

 

Homilía sancti Augustíni Epíscopi

Tract. 67 in Ioannem 


Erigénda est nobis, fratres, ad Deum maior inténtio, ut verba sancti Evangélii, quæ modo in nostris áuribus sonuérunt, étiam mente cápere utcúmque possímus. Ait enim Dóminus Iesus: Non turbétur cor vestrum. Créditis in Deum, et in me crédite. Ne mortem tamquam hómines timérent, et ídeo turbaréntur, consolátur eos, étiam se Deum esse contéstans. Créditis, inquit, in Deum, et in me crédite. Cónsequens est enim, ut, si in Deum créditis, et in me crédere debeátis: quod non esset cónsequens, si Christus non esset Deus.

℣. Tu autem, Dómine, miserére nobis.

℟. Deo grátias.

 

℟. Ego sum vitis vera, et vos pálmites:

* Qui manet in me, et ego in eo, hic fert fructum multum, allelúia, allelúia.

℣. Sicut diléxit me Pater, et ego diléxi vos.

℟. Qui manet in me, et ego in eo, hic fert fructum multum, allelúia, allelúia.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 8

Créditis in Deum, et in eum crédite, cui natúra est, non rapína, esse æquálem Deo; semetípsum enim exinanívit, non tamen formam Dei amíttens, sed formam servi accípiens. Mortem metúitis huic formæ servi: non turbétur cor vestrum; suscitábit illam forma Dei. Sed quid est, quod séquitur: In domo Patris mei mansiónes multæ sunt; nisi quia et sibi metuébant? Unde audíre debuérunt: Non turbétur cor vestrum. Quis enim eórum non metúeret, cum Petro dictum esset, fidentióri atque promptióri: Non cantábit gallus, donec ter me neges?

℣. Tu autem, Dómine, miserére nobis.

℟. Deo grátias.

 

℟. Cándidi facti sunt Nazarǽi eius, allelúia: splendórem Deo dedérunt, allelúia:

* Et sicut lac coaguláti sunt, allelúia, allelúia.

℣. Candidióres nive, nitidióres lacte, rubicundióres ébore antíquo, sapphíro pulchrióres.

℟. Et sicut lac coaguláti sunt, allelúia, allelúia.

℣. Glória Patri, et Fílio, * et Spirítui Sancto.

℟. Et sicut lac coaguláti sunt, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Tamquam ergo essent ab illo peritúri, mérito turbabántur; sed cum áudiunt, In domo Patris mei mansiónes multæ sunt; si quo minus, dixíssem vobis: Quia vado paráre vobis locum; a perturbatióne recreántur, certi ac fidéntes, étiam post perícula tentatiónum, se apud Deum cum Christo esse mansúros. Quia etsi álius est álio fórtior, álius álio sapiéntior, álius álio iústior, álius álio sánctior, in domo Patris mei mansiónes multæ sunt. Nullus eórum alienábitur ab illa domo, ubi mansiónem pro suo quisque acceptúrus est mérito.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Philippi et Jacobi Apostolorum ~ II. classis
Tempora: Sabbato post Ascensionem

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Dómine, * osténde nobis Patrem, et súfficit nobis, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, osténde nobis Patrem, et súfficit nobis, allelúia.

Ant. Philíppe, * qui videt me, videt et Patrem meum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Philíppe, qui videt me, videt et Patrem meum, allelúia.

Ant. Tanto témpore * vobíscum sum, et non cognovístis me? Philíppe, qui videt me, videt et Patrem meum, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tanto témpore vobíscum sum, et non cognovístis me? Philíppe, qui videt me, videt et Patrem meum, allelúia.

Ant. Si cognovissétis me, * et Patrem meum útique cognovissétis, et ámodo cognoscétis eum, et vidístis eum, allelúia, allelúia, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Si cognovissétis me, et Patrem meum útique cognovissétis, et ámodo cognoscétis eum, et vidístis eum, allelúia, allelúia, allelúia.

Ant. Si dilígitis me, * mandáta mea serváte, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si dilígitis me, mandáta mea serváte, allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus  {Doxology: Asc}


Paschále mundo gáudium

Sol núntiat formósior,

Cum luce fulgéntem nova

Iesum vident Apóstoli.

 

In carne Christi vúlnera

Micáre tamquam sídera

Mirántur, et quidquid vident

Testes fidéles prǽdicant.

 

Rex Christe clementíssime,

Tu corda nostra pósside:

Ut lingua grates débitas

Tuo repéndat nómini.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Canticum: Benedictus {Antiphona ex Proprio Sanctorum}


Ant. Ego sum via, * véritas, et vita: nemo venit ad Patrem, nisi per me, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum via, véritas, et vita: nemo venit ad Patrem, nisi per me, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Philippi et Jacobi Apostolorum ~ II. classis
Tempora: Sabbato post Ascensionem

Ad Primam 05-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Maii Luna tértia Anno Dómini 2024

 

Romæ, via Ardeatína, sanctórum Mártyrum Nérei et Achíllei fratrum, qui primo cum Flávia Domitílla, cuius erant eunúchi, in ínsula Póntia longum pro Christo duxérunt exsílium; póstmodum gravíssimis verbéribus attrectati sunt; deínde, cum a Minútio Rufo, viro Consulári, equúleo et flammis ad immolándum compelleréntur, diceréntque se, a beáto Petro Apóstolo baptizátos, nulla ratióne posse idólis immoláre, cápite cæsi sunt. Horum sacræ relíquiæ, simúlque Fláviæ Domitíllæ, ex Diaconía sancti Hadriáni in antíquum eórum Títulum, ubi asservabántur olim recónditæ, dénuo restaurátum, solémniter translátæ sunt prídie huius diéi, iussu Cleméntis Papæ Octávi; qui exínde hodiérna celebrándum die indíxit étiam festum ipsíus beátæ Domitíllæ Vírginis, cuius pássio Nonis huius mensis recensétur.

Item Romæ, via Aurélia, sancti Pancrátii Mártyris, qui, cum esset annórum quatuórdecim, sub Diocletiáno, cápitis obtruncatióne martýrium complévit.

Salamínæ, in Cypro, sancti Epiphánii Epíscopi, qui, multíplici eruditióne et sacrárum sciéntia litterárum excéllens, vitæ quoque sanctitáte, zelo cathólicæ fídei, munificéntia in páuperes et virtúte miraculórum éxstitit admirándus.

Constantinópoli sancti Germáni Epíscopi, doctrína et virtútibus insígnis, qui Leónem Isáuricum, edictum advérsus sacras Imágines promulgántem, magna fidúcia redárguit.

Tréviris sancti Modoáldi Epíscopi.

Romæ sancti Dionýsii, qui éxstitit pátruus sancti Pancrátii Mártyris.

Argýrii, in Sicília, sancti Philíppi Presbýteri, qui, a Románo Pontífice ad eándem Sicíliam ínsulam missus, magnam illíus partem convértit ad Christum. Ipsíus vero sánctitas in liberándis energúmenis maxime declarátur.

In civitáte Calciaténsi, in Hispánia, sancti Domínici Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Philippi et Jacobi Apostolorum ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

℟.br. Sancti et iusti in Dómino gaudéte, * Allelúia, allelúia.

℟. Sancti et iusti in Dómino gaudéte, * Allelúia, allelúia.

℣. Vos elégit Deus in hereditátem sibi.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Sancti et iusti in Dómino gaudéte, * Allelúia, allelúia.

 

℣. Lux perpétua lucébit Sanctis tuis, Dómine, allelúia.

℟. Et ætérnitas témporum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap. 5:5 


Ecce quómodo computáti sunt inter fílios Dei, et inter sanctos sors illórum est.

℟. Deo grátias.

 

℟.br. Lux perpétua lucébit Sanctis tuis, Dómine, * Allelúia, allelúia.

℟. Lux perpétua lucébit Sanctis tuis, Dómine, * Allelúia, allelúia.

℣. Et ætérnitas témporum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lux perpétua lucébit Sanctis tuis, Dómine, * Allelúia, allelúia.

 

℣. Lætítia sempitérna super cápita eórum, allelúia.

℟. Gáudium et exsultatiónem obtinébunt, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Rom 8:28 


Scimus quóniam diligéntibus Deum ómnia cooperántur in bonum, iis qui secúndum propósitum vocáti sunt sancti.

℟. Deo grátias.

 

℟.br. Lætítia sempitérna super cápita eórum, * Allelúia, allelúia.

℟. Lætítia sempitérna super cápita eórum, * Allelúia, allelúia.

℣. Gáudium et exsultatiónem obtinébunt.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lætítia sempitérna super cápita eórum, * Allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Philippi et Jacobi Apostolorum ~ II. classis
Commemoratio: Dominica post Ascensionem

Ad Vesperas 05-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Dómine, * osténde nobis Patrem, et súfficit nobis, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, osténde nobis Patrem, et súfficit nobis, allelúia.

Ant. Philíppe, * qui videt me, videt et Patrem meum, allelúia.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Philíppe, qui videt me, videt et Patrem meum, allelúia.

Ant. Tanto témpore * vobíscum sum, et non cognovístis me? Philíppe, qui videt me, videt et Patrem meum, allelúia.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tanto témpore vobíscum sum, et non cognovístis me? Philíppe, qui videt me, videt et Patrem meum, allelúia.

Ant. Si cognovissétis me, * et Patrem meum útique cognovissétis, et ámodo cognoscétis eum, et vidístis eum, allelúia, allelúia, allelúia.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si cognovissétis me, et Patrem meum útique cognovissétis, et ámodo cognoscétis eum, et vidístis eum, allelúia, allelúia, allelúia.

Ant. Si dilígitis me, * mandáta mea serváte, allelúia, allelúia, allelúia.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si dilígitis me, mandáta mea serváte, allelúia, allelúia, allelúia.

Capitulum Hymnus Versus {ex Commune aut Festo}


Sap 5:1 


Stabunt iusti in magna constántia advérsus eos qui se angustiavérunt et qui abstulérunt labóres eórum.

℟. Deo grátias.

 

Hymnus  {Doxology: Asc}


Tristes erant Apóstoli

De Christi acérbo fúnere,

Quem morte crudelíssima

Servi necárant ímpii.

 

Sermóne verax Angelus

Muliéribus prædíxerat:

Mox ore Christus gáudium

Gregi feret fidélium.

 

Ad ánxios Apóstolos

Currunt statim dum núntiæ,

Illæ micántis óbvia

Christi tenent vestígia.

 

Galilǽæ ad alta móntium

Se cónferunt Apóstoli,

Iesúque, voti cómpotes,

Almo beántur lúmine.

 

Ut sis perénne méntibus

Paschále Iesu gáudium;

A morte dira críminum

Vitæ renátos líbera.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

 

℣. Sancti et iusti in Dómino gaudéte, allelúia.

℟. Vos elégit Deus in hereditátem sibi, allelúia.

Canticum: Magnificat {Antiphona ex Proprio Sanctorum}


Ant. Si manséritis in me, * et verba mea in vobis mánserint, quodcúmque petiéritis, fiet vobis, allelúia, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Si manséritis in me, et verba mea in vobis mánserint, quodcúmque petiéritis, fiet vobis, allelúia, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua Apostolórum tuórum Philíppi et Iacóbi solemnitáte lætíficas: prǽsta, quǽsumus; ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica post Ascensionem 


Ant. Cum vénerit Paráclitus, quem ego mittam vobis Spíritum veritátis, qui a Patre procédit, ille testimónium perhibébit de me, allelúia.

 

℣. Dóminus in cælo, allelúia.

℟. Parávit sedem suam, allelúia.

 

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Neh 9:27

Clamavérunt ad te, Dómine, in témpore afflictiónis suæ, et tu de cœlo exaudísti eos, allelúia, allelúia.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Clamavérunt ad te, Dómine, in témpore afflictiónis suæ, et tu de cœlo exaudísti eos, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos ánnua Apostolórum tuórum Philíppi et Iacóbi sollemnitáte lætíficas: præsta, quǽsumus: ut, quorum gaudémus méritis, instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 5:1-5.

Stabunt iusti in magna constántia advérsus eos, qui se angustiavérunt et qui abstulérunt labóres eórum. Vidéntes turbabúntur timore horríbili, et mirabúntur in subitatióne insperátæ salútis, dicéntes intra se, pœniténtiam agéntes, et præ angústia spíritus geméntes: Hi sunt, quos habúimus aliquándo in derísum et in similitúdinem impropérii. Nos insensáti vitam illórum æstimabámus insániam, et finem illórum sine honóre: ecce, quómodo computáti sunt inter fílios Dei, et inter Sanctos sors illórum est.

℟. Deo grátias.

Alleluia 


Allelúia, allelúia.

Ps 88:6

Confitebúntur cœli mirabília tua, Dómine: etenim veritátem tuam in ecclésia sanctórum. Allelúia.

Ps 14:9

Tanto témpore vobíscum sum, et non cognovístis me? Philíppe, qui videt me, videt et Patrem meum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 14:1-13

In illo témpore: Dixit Iesus discípulis suis: Non turbátur cor vestrum. Creditis in Deum, et in me crédite. In domo Patris mei mansiónes multæ sunt. Si quo minus, dixíssem vobis: Quia vado paráre vobis locum. Et si abíero et præparávero vobis locum: íterum vénio et accípiam vos ad meípsum, ut, ubi sum ego, et vos sitis. Et quo ego vado, scitis, et viam scitis. Dicit ei Thomas: Dómine, nescímus, quo vadis: et quómodo póssumus viam scire? Dicit ei Iesus: Ego sum via et véritas et vita; nemo venit ad Patrem nisi per me. Si cognovissétis me, et Patrem meum útique cognovissétis: et ámodo cognoscátis eum, et vidístis eum. Dicit ei Philíppus: Dómine, osténde nobis Patrem, et sufficit nobis. Dicit ei Iesus: Tanto témpore vobíscum sum, et non cognovístis me? Philíppe, qui videt me, videt et Patrem. Quómodo tu dicis: Osténde nobis Patrem? Non créditis, quia ego in Patre, et Pater in me est? Verba, quæ ego loquor vobis, a meípso non loquor. Pater autem in me manens, ipse facit ópera. Non créditis, quia ego in Patre, et Pater in me est? Alióquin propter ópera ipsa crédite. Amen, amen, dico vobis, qui credit in me, ópera, quæ ego fácio, et ipse fáciet, et maióra horum fáciet: quia ego ad Patrem vado. Et quodcúmque petiéritis Patrem in nómine meo, hoc fáciam. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:6

Confitebúntur cœli mirabília tua, Dómine: et veritátem tuam in ecclésia sanctórum, allelúia, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, Dómine, quæ pro Apostolórum tuórum Philippi et Iacóbi sollemnitáte deférimus, propítius súscipe: et mala ómnia, quæ merémur avérte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 14:9; 14:10

Tanto témpore vobíscum sum, et non cognovístis me? Philíppe, qui videt me, videt et Patrem meum, allelúia: non credis, quia ego in Patre, et Pater in me est? Allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, salutáribus repléti mystériis: ut, quorum sollémnia celebrámus, eórum oratiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica post Ascensionem ~ II. classis


Ad Matutinum 05-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Christum Dóminum ascendéntem in cælum, * Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Christum Dóminum ascendéntem in cælum, * Veníte adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Christum Dóminum ascendéntem in cælum, * Veníte adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Christum Dóminum ascendéntem in cælum, * Veníte adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Hymnus {ex Commune aut Festo}


Ætérne Rex altíssime,

Redémptor et fidélium,

Cui mors perémpta détulit

Summæ triúmphum glóriæ:

 

Ascéndis orbes síderum,

Quo te vocábat cǽlitus

Colláta, non humánitus,

Rerum potéstas ómnium:

 

Ut trina rerum máchina,

Cæléstium, terréstrium,

Et inferórum cóndita,

Flectat genu iam súbdita.

 

Tremunt vidéntes Angeli

Versam vicem mortálium:

Peccat caro, mundat caro,

Regnat Deus Dei caro.

 

Sis ipse nostrum gáudium,

Manens olýmpo prǽmium,

Mundi regis qui fábricam,

Mundána vincens gáudia.

 

Hinc te precántes quǽsumus,

Ignósce culpis ómnibus,

Et corda sursum súbleva

Ad te supérna grátia.

 

Ut, cum repénte cœ́peris

Clarére nube iúdicis,

Pœnas repéllas débitas,

Reddas corónas pérditas.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola prima beáti Ioánnis Apóstoli

1 Ioannes 1:1-5 


1 Quod fuit ab inítio, quod audívimus, quod vídimus óculis nostris, quod perspéximus, et manus nostræ contrectavérunt de verbo vitæ:

2 Et vita manifestáta est, et vídimus, et testámur, et annuntiámus vobis vitam ætérnam, quæ erat apud Patrem, et appáruit nobis:

3 Quod vídimus et audívimus, annuntiámus vobis, ut et vos societátem habeátis nobíscum, et socíetas nostra sit cum Patre, et cum Fílio eius Iesu Christo.

4 Et hæc scríbimus vobis ut gaudeátis, et gáudium vestrum sit plenum.

5 Et hæc est annuntiátio, quam audívimus ab eo, et annuntiámus vobis: quóniam Deus lux est, et ténebræ in eo non sunt ullæ.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Ioannes 1:6-10 


6 Si dixérimus quóniam societátem habémus cum eo, et in ténebris ambulámus, mentímur, et veritátem non fácimus.

7 Si autem in luce ambulámus sicut et ipse est in luce, societátem habémus ad ínvicem, et sanguis Iesu Christi, Fílii eius, emúndat nos ab omni peccáto.

8 Si dixérimus quóniam peccátum non habémus, ipsi nos sedúcimus, et véritas in nobis non est.

9 Si confiteámur peccáta nostra: fidélis est, et iustus, ut remíttat nobis peccáta nostra, et emúndet nos ab omni iniquitáte.

10 Si dixérimus quóniam non peccávimus, mendácem fácimus eum, et verbum eius non est in nobis.

1 Ioannes 2:1-6 


1 Filíoli mei, hæc scribo vobis, ut non peccétis. Sed et si quis peccáverit, advocátum habémus apud Patrem, Iesum Christum iustum:

2 Et ipse est propitiátio pro peccátis nostris: non pro nostris autem tantum, sed étiam pro totíus mundi.

3 Et in hoc scimus quóniam cognóvimus eum, si mandáta eius observémus.

4 Qui dicit se nosse eum, et mandáta eius non custódit, mendax est, et in hoc véritas non est.

5 Qui autem servat verbum eius, vere in hoc cáritas Dei perfécta est: et in hoc scimus quóniam in ipso sumus.

6 Qui dicit se in ipso manére, debet, sicut ille ambulávit, et ipse ambuláre.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 15:26-27;16:1-4 


In illo témpore: Dixit Iesus discípulis suis: Cum vénerit Paráclitus, quem ego mittam vobis a Patre, Spíritum veritátis, qui a Patre procédit, ille testimónium perhibébit de me. Et réliqua.

 

Homilía sancti Augustíni Epíscopi

Tractatus 92 in Ioannem 


Dóminus Iesus in sermóne, quem locútus est discípulis suis post cenam, próximus passióni, tamquam itúrus, et relictúrus eos præséntia corporáli, cum ómnibus autem suis usque in consummatiónem sǽculi futúrus præséntia spiritáli, exhortátus est eos ad perferéndas persecutiónes impiórum, quos mundi nómine nuncupávit. Ex quo tamen mundo étiam ipsos discípulos se elegísse dixit: ut scirent se Dei grátia esse, quod sunt; suis autem vítiis fuísse, quod fuérunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica post Ascensionem ~ II. classis


Ad Laudes 05-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Petri 4:7-8 


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Canticum: Benedictus {Antiphona ex Proprio de Tempore}


Ant. Cum vénerit Paráclitus, * quem ego mittam vobis Spíritum veritátis, qui a Patre procédit, ille testimónium perhibébit de me, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum vénerit Paráclitus, quem ego mittam vobis Spíritum veritátis, qui a Patre procédit, ille testimónium perhibébit de me, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica post Ascensionem ~ II. classis


Ad Primam 05-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Maii Luna quarta Anno Dómini 2024

 

Sancti Robérti Bellarmíno, e Societáte Iesu, Cardinális atque olim Epíscopi Capuáni, Confessóris et Ecclésiæ Doctóris, cuius dies natális décimo quinto Kaléndas Octóbris recensétur.

Romæ Dedicátio Ecclésiæ sanctæ Maríæ ad Mártyres, quam beátus Bonifátius Papa Quartus, expurgáto deórum ómnium véteri fano, quod Pántheon vocabátur, in honórem beátæ semper Vírginis Maríæ et ómnium Mártyrum dedicávit, témpore Phocæ Imperatóris. Ipsíus vero Dedicatiónis ánnuam solemnitátem póstmodum Summus Póntifex Gregórius item Quartus ab univérsa Ecclésia, et in honórem quidem ómnium Sanctórum, Kaléndis Novémbris agéndam esse constítuit.

Constantinópoli beáti Múcii, Presbýteri et Mártyris; qui, sub Diocletiáno Imperatóre et Laudício Procónsule, prius Amphípoli, in Macedónia, multis pœnis atque cruciátibus ob Christi confessiónem afflíctus, póstea, Byzántium usque perdúctus, capitáli senténtia occúbuit.

Alexandríæ commemorátio plurimórum sanctórum Mártyrum, qui, ob fidem cathólicam, ab Ariánis in Ecclésia Theónæ occísi sunt.

Heracléæ, in Thrácia, sanctæ Glycériæ, Mártyris Románæ, quæ, sub Antoníno Imperatóre et Sabíno Prǽside, cum fuísset plúrimis ac diris tentáta supplíciis et ab his divína ope incólumis evasísset, tandem feris est obiécta, earúmque una, morsum córpori ipsíus infigénte, spíritum Deo réddidit.

Apud Traiéctum sancti Servátii, Tungrénsis Ecclésiæ Epíscopi; ad cuius méritum ómnibus demonstrándum, dum témpore híemis ómnia in circúitu nix repléret, sepúlcrum eius numquam opéruit, donec, ex indústria cívium, Basílica super illud ædificáta est.

In Palæstína sancti Ioánnis Silentiárii, qui, Coloniénsi in Arménia Episcopátu dimísso, in sancti Sabbæ laura monásticam vitam duxit, et sancto fine quiévit.

Pódii, in diœcési Pictaviénsi, sancti Andréæ Hubérti Fournet, Confessóris, olim párochi, Institúti Filiárum a Cruce una cum sancta Elísabeth Bichier des Ages Fundatóris, quem Pius Papa Undécimus Sanctórum fastis adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica post Ascensionem ~ II. classis


Ad Tertiam 05-12-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Petri 4:7-8 


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.

℟. Deo grátias.

 

℟.br. Ascéndit Deus in iubilatióne, * Allelúia, allelúia.

℟. Ascéndit Deus in iubilatióne, * Allelúia, allelúia.

℣. Et Dóminus in voce tubæ.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndit Deus in iubilatióne, * Allelúia, allelúia.

 

℣. Ascéndens Christus in altum, allelúia.

℟. Captívam duxit captivitátem, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica post Ascensionem ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Petri 4:7-8 


Hospitáles ínvicem sine murmuratióne. Unusquísque, sicut accépit grátiam, in altérutrum illam administrántes, sicut boni dispensatóres multifórmis grátiæ Dei.

℟. Deo grátias.

 

℟.br. Ascéndens Christus in altum, * Allelúia, allelúia.

℟. Ascéndens Christus in altum, * Allelúia, allelúia.

℣. Captívam duxit captivitátem.  

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndens Christus in altum, * Allelúia, allelúia.

 

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica post Ascensionem ~ II. classis


Ad Nonam 05-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Proprio de Tempore}


1 Petri 4:11 


Si quis lóquitur, quasi sermónes Dei: si quis minístrat, tamquam ex virtúte, quam adminístrat Deus: ut in ómnibus honorificétur Deus per Iesum Christum, Dóminum nostrum.

℟. Deo grátias.

 

℟.br. Ascéndo ad Patrem meum, et Patrem vestrum, * Allelúia, allelúia.

℟. Ascéndo ad Patrem meum, et Patrem vestrum, * Allelúia, allelúia.

℣. Deum meum, et Deum vestrum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndo ad Patrem meum, et Patrem vestrum, * Allelúia, allelúia.

 

℣. Dóminus in cælo, allelúia.

℟. Parávit sedem suam, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica post Ascensionem ~ II. classis


Ad Vesperas 05-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


1 Petri 4:7-8 


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Dóminus in cælo, allelúia.

℟. Parávit sedem suam, allelúia.

Canticum: Magnificat {Antiphona ex Proprio de Tempore}


Ant. Hæc locútus sum * vobis, ut cum vénerit hora eórum, reminiscámini quia ego dixi vobis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hæc locútus sum vobis, ut cum vénerit hora eórum, reminiscámini quia ego dixi vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:7; 26:8; 26:9

Exáudi, Dómine, vocem meam, qua clamávi ad te, allelúia: tibi dixit cor meum, quæsívi vultum tuum, vultum tuum, Dómine, requíram: ne avértas fáciem tuam a me, allelúia, allelúia.

Ps 26:1

Dóminus illuminátio mea et salus mea: quem timébo?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi, Dómine, vocem meam, qua clamávi ad te, allelúia: tibi dixit cor meum, quæsívi vultum tuum, vultum tuum, Dómine, requíram: ne avértas fáciem tuam a me, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 4:7-11

Caríssimi: Estóte prudéntes et vigiláte in oratiónibus. Ante ómnia autem mútuam in vobismetípsis caritátem contínuam habéntes: quia cáritas óperit multitúdinem peccatórum. Hospitáles ínvicem sine murmuratióne: unusquísque, sicut accépit grátiam, in altérutrum illam administrántes, sicut boni dispensatóres multifórmis grátiæ Dei. Si quis lóquitur, quasi sermónes Dei: si quis minístrat, tamquam ex virtúte, quam adminístrat Deus: ut in ómnibus honorificétur Deus per Iesum Christum, Dóminum nostrum.

℟. Deo grátias.

Graduale 


Allelúia, allelúia.

Ps 46:9

℣. Regnávit Dóminus super omnes gentes: Deus sedet super sedem sanctam suam. Allelúia.

Ioannes 14:18

℣. Non vos relínquam órphanos: vado, et vénio ad vos, et gaudébit cor vestrum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 15:26-27; 16:1-4

In illo témpore: Dixit Iesus discípulis suis: Cum vénerit Paráclitus, quem ego mittam vobis a Patre, Spíritum veritátis, qui a Patre procédit, ille testimónium perhibébit de me: et vos testimónium perhibébitis, quia ab inítio mecum estis. Hæc locútus sum vobis, ut non scandalizémini. Absque synagógis fácient vos: sed venit hora, ut omnis, qui intérficit vos, arbitrétur obséquium se præstáre Deo. Et hæc fácient vobis, quia non novérunt Patrem neque me. Sed hæc locútus sum vobis: ut, cum vénerit hora eórum, reminiscámini, quia ego dixi vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 46:6.

Ascéndit Deus in iubilatióne, et Dóminus in voce tubæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícia nos, Dómine, immaculáta puríficent: et méntibus nostris supérnæ grátiæ dent vigórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 17:12-13; 17:15

 Pater, cum essem cum eis, ego servábam eos, quos dedísti mihi, allelúia: nunc autem ad te vénio: non rogo, ut tollas eos de mundo, sed ut serves eos a malo, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Repléti, Dómine, munéribus sacris: da, quǽsumus; ut in gratiárum semper actióne maneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Roberti Bellarmino Episcopi Confessoris et Ecclesiæ Doctoris ~ III. classis
Scriptura: Feria II post Ascensionem

Ad Matutinum 05-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 19 [7]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 29 [9]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola prima beáti Ioánnis Apóstoli

1 Ioannes 3:1-6 


1 Vidéte qualem caritátem dedit nobis Pater, ut fílii Dei nominémur et simus. Propter hoc mundus non novit nos: quia non novit eum.

2 Caríssimi, nunc fílii Dei sumus: et nondum appáruit quid érimus. Scimus quóniam cum apparúerit, símiles ei érimus: quóniam vidébimus eum sícuti est.

3 Et omnis qui habet hanc spem in eo, sanctíficat se, sicut et ille sanctus est.

4 Omnis qui facit peccátum, et iniquitátem facit: et peccátum est iníquitas.

5 Et scitis quia ille appáruit ut peccáta nostra tólleret: et peccátum in eo non est.

6 Omnis qui in eo manet, non peccat: et omnis qui peccat, non vidit eum, nec cognóvit eum.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Ioannes 3:7-12 


7 Filíoli, nemo vos sedúcat. Qui facit iustítiam, iustus est, sicut et ille iustus est.

8 Qui facit peccátum, ex diábolo est: quóniam ab inítio diábolus peccat. In hoc appáruit Fílius Dei, ut dissólvat ópera diáboli.

9 Omnis qui natus est ex Deo, peccátum non facit: quóniam semen ipsíus in eo manet, et non potest peccáre, quóniam ex Deo natus est.

10 In hoc manifésti sunt fílii Dei, et fílii diáboli. Omnis qui non est iustus, non est ex Deo, et qui non díligit fratrem suum:

11 Quóniam hæc est annuntiátio, quam audístis ab inítio, ut diligátis altérutrum.

12 Non sicut Cain, qui ex malígno erat, et occídit fratrem suum. Et propter quid occídit eum? Quóniam ópera eius malígna erant: fratris autem eius, iusta.

1 Ioannes 3:13-18 


13 Nolíte mirári, fratres, si odit vos mundus.

14 Nos scimus quóniam transláti sumus de morte ad vitam, quóniam dilígimus fratres. Qui non díligit, manet in morte:

15 Omnis qui odit fratrem suum, homicída est. Et scitis quóniam omnis homicída non habet vitam ætérnam in semetípso manéntem.

16 In hoc cognóvimus caritátem Dei, quóniam ille ánimam suam pro nobis pósuit: et nos debémus pro frátribus ánimas pónere.

17 Qui habúerit substántiam huius mundi, et víderit fratrem suum necessitátem habére, et cláuserit víscera sua ab eo: quómodo cáritas Dei manet in eo?

18 Filíoli mei, non diligámus verbo neque lingua, sed ópere et veritáte:

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Robértus, Politiánus, e patrícia Bellarminórum gente, matrem pientíssimam hábuit Cýnthiam Cervíni, Marcélli Papæ secúndi sorórem. Exímia pietáte et castíssimis móribus ornátus, duodevigínti annórum adoléscens Societátem Iesu Romæ ingréssus est, in eáque, ad mortem usque religiosárum virtútum ómnibus exémplo fuit. Post philosophíæ currículum Floréntiam primum missus, tum Montem Regálem, Patávium et Lovánium, magístri et concionatóris múnere, nondum sacérdos, mirífice functus est. Lovánii prætérea, sacerdótio auctus, theologíam ita dócuit, ut theólogus per Európam claríssimus iam tum haberétur. Romam revocátus, theológicam controversiárum disciplínam in Collégio Románo trádidit, ubi étiam, vitæ spirituális magíster constitútus, angélicum iúvenem Aloísium per sanctitátis sémitas moderátus est. A Cleménte Papa octávo, frustra relúctans, in Patrum Cardinálium númerum cooptátus, et paulo post consecrátus Epíscopus, Capuánam Archidiœcésim triénnium sanctíssime rexit; quo múnere depósito, integérrimus ac fidelíssimus Summi Pontíficis consiliárius in Urbe degit, usque dum, prope octogenárius, die décima séptima Septémbris, anno millésimo sexcentésimo vigésimo primo pie in Dómino quiévit. Præter Controversiárum volúmina multa ália præcláre scripsit, inter quæ áureus catechésis libéllus exstat insígnis. Fortíssimum hunc cathólicæ veritátis propugnatórem Pius undécimus Póntifex Máximus in Sanctórum númerum rétulit atque universális Ecclésiæ Doctórem declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Roberti Bellarmino Episcopi Confessoris et Ecclesiæ Doctoris ~ III. classis
Scriptura: Feria II post Ascensionem

Ad Laudes 05-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Roberti Bellarmino Episcopi Confessoris et Ecclesiæ Doctoris ~ III. classis
Scriptura: Feria II post Ascensionem

Ad Primam 05-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Maii Luna quinta Anno Dómini 2024

 

Tarsi, in Cilícia, natális sancti Bonifátii Mártyris, qui, sub Diocletiáno et Maximiáno passus, deínde Romam advéctus, via Latína sepúltus est.

In Gállia sancti Póntii Mártyris, cuius prædicatióne et indústria postquam duo Philíppi Cǽsares ad Christi fidem convérsi sunt, ipse, sub Valeriáno et Galliéno Princípibus, martýrii palmam adéptus est.

In Sýria sanctórum Mártyrum Victóris et Coronæ, sub Antoníno Imperatóre; ex quibus Victor a Sebastiáno Iúdice váriis et horréndis afféctus est cruciátibus. Cum autem ipsum Coróna, uxor cuiúsdam mílitis, cœpísset beátum prædicáre ob martýrii constántiam, vidit duas corónas de cælo lapsas, unam Victóri et álteram sibi missam; cumque hoc audiéntibus cunctis testarétur, ipsa quidem inter árbores scissa, Victor vero decollátus est.

In Sardínia sanctárum Mártyrum Iustæ, Iustínæ et Henedínæ.

Ferénti, in Túscia, sancti Bonifátii Epíscopi, qui (ut refert beátus Gregórius Papa) sanctitáte et miráculis a puerítia cláruit.

In pago Betharram, diœcésis Baionénsis, sancti Michaélis Garicoïts, Confessóris, Congregatiónis Presbyterórum Missionariórum a Sacro Corde Iesu Fundatóris, apostólico zelo insígnis, quem Pius Papa Duodécimus Sanctórum fastis adscrípsit.

Niciæ, in Subalpínis, sanctæ Maríæ Domínicæ Mazzaréllo, Confundatrícis Institúti Filiárum Maríæ Auxiliatrícis, quæ, humilitáte, prudéntia et caritáte præclára, in album sanctárum Vírginum a Pio Papa Duodécimo fuit reláta.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, et ornávit eum. * Allelúia, allelúia.

℟. Amávit eum Dóminus, et ornávit eum. * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum. * Allelúia, allelúia.

 

℣. Elégit eum Dóminus sacerdótem sibi, allelúia.

℟. Ad sacrificándum ei hóstiam laudis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus sacerdótem sibi. * Allelúia, allelúia.

℟. Elégit eum Dóminus sacerdótem sibi. * Allelúia, allelúia.

℣. Ad sacrificándum ei hóstiam laudis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eum Dóminus sacerdótem sibi. * Allelúia, allelúia.

 

℣. Tu es sacérdos in ætérnum, allelúia.

℟. Secúndum órdinem Melchisedech, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos in ætérnum. * Allelúia, allelúia.

℟. Tu es sacérdos in ætérnum. * Allelúia, allelúia.

℣. Secúndum órdinem Melchísedech.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Tu es sacérdos in ætérnum. * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Roberti Bellarmino Episcopi Confessoris et Ecclesiæ Doctoris ~ III. classis


Ad Vesperas 05-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 121 [5]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Robérte, divínæ legis amátor, deprecáre pro nobis Fílium Dei, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Robérte, divínæ legis amátor, deprecáre pro nobis Fílium Dei, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Roberti Bellarmino Episcopi Confessoris et Ecclesiæ Doctoris ~ III. classis


Ad Completorium 05-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. Allelúia, allelúia.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ad errórum insídias repelléndas et apostólicæ Sedis iura propugnánda, beátum Robértum Pontíficem tuum atque Doctórem mira eruditióne et virtúte decorásti: eius méritis et intercessióne concéde; ut nos in veritátis amóre crescámus et errántium corda ad Ecclésiæ tuæ rédeant unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 7:7-14

Optávi, et datus est mihi sensus: et invocávi, et venit in me spíritus sapiéntiæ: et præpósui illam regnis et sédibus, et divítias nihil esse duxi in comparatióne illíus: nec comparávi illi lápidem pretiósum: quóniam omne aurum in comparatióne illíus arena est exígua, et tamquam lutum æstimábitur argéntum in conspéctu illíus. Super salútem et spéciem diléxi illam, et propósui pro luce habére illam: quóniam inexstinguíbile est lumen illíus. Venérunt autem mihi ómnia bona páriter cum illa, et innumerábilis honéstas per manus illíus, et lætátus sum in ómnibus: quóniam antecedébat me ista sapiéntia, et ignorábam, quóniam horum ómnium mater est. Quam sine fictióne dídici et sine invídia commúnico, et honestátem illíus non abscóndo. Infinítus enim thesáurus est homínibus: quo qui usi sunt, partícipes facti sunt amicítiæ Dei, propter disciplínæ dona commendáti.

℟. Deo grátias.

Graduale 


Allelúia, allelúia.

℣. Qui docti fúerint fulgébunt quasi splendor firmaménti. Allelúia.

℣. Qui ad iustítiam erúdiunt multos quasi stellæ in perpétuas æternitátes. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 72:28

Mihi autem adhærére Deo bonum est, pónere in Dómino Deo spem meam: ut annúntiem omnes prædicatiónes tuas in portis fíliæ Sion, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, in odórem suavitátis offérimus: et præsta; ut, beáti Robérti mónitis et exémplis edócti, per sémitam mandatórum tuórum dilatáto corde currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 5:14; 5:16

Vos estis lux mundi: sic lúceat lux vestra coram homínibus, ut vídeant ópera vestra bona, et gloríficent Patrem vestrum qui in cœlis est, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta, quæ súmpsimus, Dómine Deus noster, in nobis fóveant caritátis ardórem: quo beátus Robértus veheménter accénsus, pro Ecclésia tua se iúgiter impendébat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Matutinum 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Christum Dóminum ascendéntem in cælum, * Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Christum Dóminum ascendéntem in cælum, * Veníte adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Christum Dóminum ascendéntem in cælum, * Veníte adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Christum Dóminum ascendéntem in cælum, * Veníte adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Hymnus {ex Commune aut Festo}


Ætérne Rex altíssime,

Redémptor et fidélium,

Cui mors perémpta détulit

Summæ triúmphum glóriæ:

 

Ascéndis orbes síderum,

Quo te vocábat cǽlitus

Colláta, non humánitus,

Rerum potéstas ómnium:

 

Ut trina rerum máchina,

Cæléstium, terréstrium,

Et inferórum cóndita,

Flectat genu iam súbdita.

 

Tremunt vidéntes Angeli

Versam vicem mortálium:

Peccat caro, mundat caro,

Regnat Deus Dei caro.

 

Sis ipse nostrum gáudium,

Manens olýmpo prǽmium,

Mundi regis qui fábricam,

Mundána vincens gáudia.

 

Hinc te precántes quǽsumus,

Ignósce culpis ómnibus,

Et corda sursum súbleva

Ad te supérna grátia.

 

Ut, cum repénte cœ́peris

Clarére nube iúdicis,

Pœnas repéllas débitas,

Reddas corónas pérditas.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndens Christus in altum, allelúia.

℟. Captívam duxit captivitátem, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Epístola prima beáti Ioánnis Apóstoli

1 Ioannes 4:1-6 


1 Caríssimi, nolíte omni spirítui crédere, sed probáte spíritus si ex Deo sint: quóniam multi pseudoprophétæ exiérunt in mundum.

2 In hoc cognóscitur Spíritus Dei: omnis spíritus qui confitétur Iesum Christum in carne venísse, ex Deo est:

3 Et omnis spíritus qui solvit Iesum, ex Deo non est, et hic est Antichrístus, de quo audístis quóniam venit, et nunc iam in mundo est.

4 Vos ex Deo estis filíoli, et vicístis eum, quóniam maior est qui in vobis est, quam qui in mundo.

5 Ipsi de mundo sunt: ídeo de mundo loquúntur, et mundus eos audit.

6 Nos ex Deo sumus. Qui novit Deum, audit nos; qui non est ex Deo, non audit nos: in hoc cognóscimus Spíritum veritátis, et spíritum erróris.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

1 Ioannes 4:7-14 


7 Caríssimi, diligámus nos ínvicem: quia cáritas ex Deo est. Et omnis qui díligit, ex Deo natus est, et cognóscit Deum.

8 Qui non díligit, non novit Deum: quóniam Deus cáritas est.

9 In hoc appáruit cáritas Dei in nobis, quóniam Fílium suum unigénitum misit Deus in mundum, ut vivámus per eum.

10 In hoc est cáritas: non quasi nos dilexérimus Deum, sed quóniam ipse prior diléxit nos, et misit Fílium suum propitiatiónem pro peccátis nostris.

11 Caríssimi, si sic Deus diléxit nos: et nos debémus altérutrum dilígere.

12 Deum nemo vidit umquam. Si diligámus ínvicem, Deus in nobis manet, et cáritas eius in nobis perfécta est.

13 In hoc cognóscimus quóniam in eo manémus, et ipse in nobis: quóniam de Spíritu suo dedit nobis.

14 Et nos vídimus, et testificámur quóniam Pater misit Fílium suum Salvatórem mundi.

℣. Tu autem, Dómine, miserére nobis.

℟. Deo grátias.

 

℟. Omnis pulchritúdo Dómini exaltáta est super sídera: 

* Spécies eius in núbibus cæli, et nomen eius in ætérnum pérmanet, allelúia.

℣. A summo cælo egréssio eius, et occúrsus eius usque ad summum eius.

℟. Spécies eius in núbibus cæli, et nomen eius in ætérnum pérmanet, allelúia.

℣. Glória Patri, et Fílio, * et Spirítui Sancto.

℟. Spécies eius in núbibus cæli, et nomen eius in ætérnum pérmanet, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

1 Ioannes 4:15-21 


15 Quisquis conféssus fúerit quóniam Iesus est Fílius Dei, Deus in eo manet, et ipse in Deo.

16 Et nos cognóvimus, et credídimus caritáti, quam habet Deus in nobis. Deus cáritas est: et qui manet in caritáte, in Deo manet, et Deus in eo.

17 In hoc perfécta est cáritas Dei nobíscum, ut fidúciam habeámus in die iudícii: quia sicut ille est, et nos sumus in hoc mundo.

18 Timor non est in caritáte: sed perfécta cáritas foras mittit timórem, quóniam timor pœnam habet: qui autem timet, non est perféctus in caritáte.

19 Nos ergo diligámus Deum, quóniam Deus prior diléxit nos.

20 Si quis díxerit: Quóniam díligo Deum, et fratrem suum óderit, mendax est. Qui enim non díligit fratrem suum quem vidit, Deum, quem non vidit, quómodo potest dilígere?

21 Et hoc mandátum habémus a Deo: ut qui díligit Deum, díligat et fratrem suum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Laudes 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Dóminus in cælo, allelúia.

℟. Parávit sedem suam, allelúia.

Canticum: Benedictus {Antiphona ex Proprio de Tempore}


Ant. Ascéndo ad Patrem meum, * et Patrem vestrum: Deum meum, et Deum vestrum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ascéndo ad Patrem meum, et Patrem vestrum: Deum meum, et Deum vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Bonifatii Martyris 


Ant. Fíliæ Ierúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúia, allelúia.

 

℣. Pretiósa in conspéctu Dómini, allelúia.

℟. Mors Sanctórum eius, allelúia.

 

Orémus.

Da, quǽsumus, omnípotens Deus: ut qui beáti Bonifátii Mártyris tui solémnia cólimus, eius apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Primam 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Maii Luna sexta Anno Dómini 2024

 

Sancti Ioánnis Baptístæ de La Salle, Presbýteri et Confessóris, qui Sodalitátis Fratrum Scholárum Christianárum fuit Institútor, ac séptimo Idus Aprílis obdormívit in Dómino.

In Hispánia sanctórum Torquáti, Ctesiphóntis, Secúndi, Indalétii, Cæcílii, Hesýchii et Euphrásii; qui Romæ a sanctis Apóstolis Epíscopi ordináti, et ad prædicándum verbum Dei in Hispánias dirécti sunt. Cum autem hi váriis úrbibus evangelizássent, et innúmeras multitúdines ad Christi fidem perduxíssent, divérsis in ea província locis quievérunt; scílicet Torquátus Acci, Ctésiphon Vérgii, Secúndus Abulæ, Indalétius Urci, Cæcílius Illíberi, Hesýchius Cartéiæ et Euphrásius Illitúrgi.

Fausínæ, in Sardínia, sancti Simplícii, Epíscopi et Mártyris, qui, Diocletiáni témpore, sub Bárbaro Prǽside, perfóssus láncea martýrium consummávit.

Eboræ, in Lusitánia, sancti Máncii Mártyris.

In ínsula Chio natális beáti Isidóri Mártyris, in cuius Basílica exstat púteus, in quem fertur fuísse iniéctus, de cuius aqua infírmi potáti sǽpius sanántur.

Lámpsaci, in Hellespónto, pássio sanctórum Petri, Andréæ, Pauli et Dionýsiæ.

Arvérnis, in Gállia, sanctórum Mártyrum Cássii, Victoríni, Máximi et Sociórum.

Ghelæ, in Brabántia, sanctæ Dympnæ, Vírginis et Mártyris, fíliæ Regis Hibernórum; quæ, cum in fide Christi et virginitáte servánda permanéret immóbilis, a patre iussa est decollári.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Tertiam 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

℟.br. Ascéndit Deus in iubilatióne, * Allelúia, allelúia.

℟. Ascéndit Deus in iubilatióne, * Allelúia, allelúia.

℣. Et Dóminus in voce tubæ.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndit Deus in iubilatióne, * Allelúia, allelúia.

 

℣. Ascéndens Christus in altum, allelúia.

℟. Captívam duxit captivitátem, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Sextam 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:4-5 


Et convéscens, præcépit eis, ab Ierosólymis ne discéderent, sed exspectárent promissiónem Patris, quam audístis (inquit) per os meum: quia Ioánnes quidem baptizávit aqua, vos autem baptizabímini Spíritu Sancto non post multos hos dies.

℟. Deo grátias.

 

℟.br. Ascéndens Christus in altum, * Allelúia, allelúia.

℟. Ascéndens Christus in altum, * Allelúia, allelúia.

℣. Captívam duxit captivitátem.  

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndens Christus in altum, * Allelúia, allelúia.

 

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis
Commemoratio ad Laudes tantum: S. Bonifatii Martyris

Ad Nonam 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:11 


Viri Galilǽi, quid statis aspiciéntes in cælum? Hic Iesus qui assúmptus est a vobis in cælum, sic véniet, quemádmodum vidístis eum eúntem in cælum.

℟. Deo grátias.

 

℟.br. Ascéndo ad Patrem meum, et Patrem vestrum, * Allelúia, allelúia.

℟. Ascéndo ad Patrem meum, et Patrem vestrum, * Allelúia, allelúia.

℣. Deum meum, et Deum vestrum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndo ad Patrem meum, et Patrem vestrum, * Allelúia, allelúia.

 

℣. Dóminus in cælo, allelúia.

℟. Parávit sedem suam, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis


Ad Vesperas 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Canticum: Magnificat {Antiphona ex Proprio de Tempore}


Ant. O Rex glóriæ, * Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Rex glóriæ, Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III post Ascensionem ~ IV. classis


Ad Completorium 05-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria III post Ascensionem ~ IV. classis
Commemoratio: S. Bonifacii Martyris

Sancta Missa 05-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Acta 1:11

Viri Galilǽi, quid admirámini aspiciéntes in cœlum? allelúia: quemádmodum vidístis eum ascendéntem in cœlum, ita véniet, allelúia, allelúia, allelúia.

Ps 46:2

Omnes gentes, pláudite mánibus: iubiláte Deo in voce exsultatiónis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Viri Galilǽi, quid admirámini aspiciéntes in cœlum? allelúia: quemádmodum vidístis eum ascendéntem in cœlum, ita véniet, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cœlos ascendísse crédimus; ipsi quoque mente in cœléstibus habitémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio S. Bonifacii Martyris

Da, quǽsumus, omnípotens Deus: ut, qui beáti Bonifátii Mártyris tui sollémnia cólimus, eius apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostólorum

Act 1:1-11

Primum quidem sermónem feci de ómnibus, o Theóphile, quæ cœpit Iesus facere et docére usque in diem, qua, præcípiens Apóstolis per Spíritum Sanctum, quos elégit, assúmptus est: quibus et prǽbuit seípsum vivum post passiónem suam in multas arguméntis, per dies quadragínta appárens eis et loquens de regno Dei. Et convéscens, præcépit eis, ab Ierosólymis ne discéderent, sed exspectárent promissiónem Patris, quam audístis  -inquit - per os meum: quia Ioánnes quidem baptizávit aqua, vos autem baptizabímini Spíritu Sancto non post multos hos dies. Igitur qui convénerant, interrogábant eum, dicéntes: Dómine, si in témpore hoc restítues regnum Israël? Dixit autem eis: Non est vestrum nosse témpora vel moménta, quæ Pater pósuit in sua potestáte: sed accipiétis virtútem superveniéntis Spíritus Sancti in vos, et éritis mihi testes in Ierúsalem et in omni Iudǽa et Samaría et usque ad últimum terræ. Et cum hæc dixísset, vidéntibus illis, elevátus est, et nubes suscépit eum ab óculis eórum. Cumque intuerétur in cœlum eúntem illum, ecce, duo viri astitérunt iuxta illos in véstibus albis, qui et dixérunt: Viri Galilǽi, quid statis aspiciéntes in cœlum? Hic Iesus, qui assúmptus est a vobis in cœlum, sic véniet, quemádmodum vidístis eum eúntem in cœlum.

℟. Deo grátias.

Graduale 


Allelúia, allelúia.

Ps 46:6

Ascéndit Deus in iubilatióne, et Dóminus in voce tubæ. Allelúia.

Ps 67:18-19

℣. Dóminus in Sina in sancto, ascéndens in altum, captívam duxit captivitátem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 16:14-20

In illo témpore: Recumbéntibus úndecim discípulis, appáruit illis Iesus: et exprobrávit incredulitátem eórum et durítiam cordis: quia iis, qui víderant eum resurrexísse, non credidérunt. Et dixit eis: Eúntes in mundum univérsum, prædicáte Evangélium omni creatúræ. Qui credíderit et baptizátus fúerit, salvus erit: qui vero non credíderit, condemnábitur. Signa autem eos, qui credíderint, hæc sequéntur: In nómine meo dæmónia eiícient: linguis loquantur novis: serpentes tollent: et si mortíferum quid bíberint, non eis nocébit: super ægros manus impónent, et bene habébunt. Et Dóminus quidem Iesus, postquam locútus est eis, assúmptus est in cœlum, et sedet a dextris Dei. Illi autem profécti, prædicavérunt ubíque, Dómino cooperánte et sermónem confirmánte, sequéntibus signis.

Dicto Evangelio exstinguitur Cereus paschalis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 46:6

Ascéndit Deus in iubilatióne, et Dóminus in voce tubæ, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ pro Fílii tui gloriósa censióne deférimus: et concéde propítius; ut a præséntibus perículis liberémur, et ad vitam per veniámus ætérnam.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 Commemoratio S. Bonifacii Martyris

Munéribus nostris, quǽsumus, Dómine, precibúsque suscéptis: et cœléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 67:33-34

Psállite Dómino, qui ascéndit super cœlos cœlórum ad Oriéntem, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta nobis, quǽsumus, omnípotens et miséricors Deus: ut, quæ visibílibus mystériis suménda percépimus, invisíbili consequámur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Bonifacii Martyris

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto Bonifátio Mártyre tuo, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Baptistæ de la Salle Confessoris ~ III. classis
Scriptura: Feria IV post Ascensionem

Ad Matutinum 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(1-15) [7]

49:1  Deus deórum, Dóminus locútus est: * et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola secúnda beáti Ioánnis Apóstoli

2 Ioannes 1:1-5 


1 Sénior Eléctæ dóminæ, et natis eius, quos ego díligo in veritáte, et non ego solus, sed et omnes qui cognovérunt veritátem,

2 Propter veritátem, quæ pérmanet in nobis, et nobíscum erit in ætérnum.

3 Sit vobíscum grátia, misericórdia, pax a Deo Patre, et a Christo Iesu Fílio Patris in veritáte, et caritáte.

4 Gavísus sum valde, quóniam invéni de fíliis tuis ambulántes in veritáte, sicut mandátum accépimus a Patre.

5 Et nunc rogo te dómina, non tamquam mandátum novum scribens tibi, sed quod habúimus ab inítio, ut diligámus altérutrum.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Ioannes 1:6-9 


6 Et hæc est cáritas, ut ambulémus secúndum mandáta eius. Hoc est enim mandátum, ut quemádmodum audístis ab inítio, in eo ambulétis.

7 Quóniam multi seductóres exiérunt in mundum, qui non confiténtur Iesum Christum venísse in carnem: hic est sedúctor, et Antichrístus.

8 Vidéte vosmetípsos, ne perdátis quæ operáti estis: sed ut mercédem plenam accipiátis.

9 Omnis qui recédit, et non pérmanet in doctrína Christi, Deum non habet: qui pérmanet in doctrína, hic et Patrem et Fílium habet.

2 Ioannes 1:10-13 


10 Si quis venit ad vos, et hanc doctrínam non affert, nolíte recípere eum in domum, nec Ave ei dixéritis.

11 Qui enim dicit illi Ave, commúnicat opéribus eius malígnis.

12 Plura habens vobis scríbere, nólui per cartam et atraméntum: spero enim me futúrum apud vos, et os ad os loqui: ut gáudium vestrum plenum sit.

13 Salútant te fílii soróris tuæ Eléctæ.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes Baptísta de la Salle, Rhemis claro génere ortus, adoléscens in Rheménsi academía lítteras ac philosophíam dídicit. Clericáli milítiæ adscríptus, sextodécimo ætátis anno inter canónicos Rheménses adscítus fuit, et póstea Parísiis in Sulpitiánum seminárium recéptus. Sacerdótio auctus, Sorórum a Iesu infánte, quæ puéllis educándis incúmbunt, régimen suscépit, quas prudentíssime moderátus est ac deféndit. Púeris de plebe religióne bonísque móribus informándis, post plúrimas contradictiónes, fundávit fratrum sodalitátem, quam a Scholis christiánis nuncupávit, a Benedícto décimo tértio deínde confirmátam. Abdicáto canonicátu, suísque bonis in páuperes erogátis, et fundáti a se institúti regímine ex humilitáte demísso, virtútibus et méritis onústus, obdormívit in Dómino, annos natus duo de septuagínta. Eum Leo Papa décimus tértius primo Beatórum catálogo inséruit, dein in album Sanctórum rétulit. Pius vero duodécimus ómnium magistrórum púeris adulescentibúsque instituéndis præcípuum apud Deum cæléstem Patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Baptistæ de la Salle Confessoris ~ III. classis
Scriptura: Feria IV post Ascensionem

Ad Laudes 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 96 [1]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Iúnii Luna séptima Anno Dómini 2024

 

Eugúbii sancti Ubáldi, Epíscopi et Confessóris, miráculis clari. 

Antisiodóri pássio sancti Peregríni, qui fuit primus eiúsdem civitátis Epíscopus. Hic, a beáto Xysto Papa Secúndo in Gállias, una cum áliis Cléricis, missus, ibi, Evangélicæ prædicatiónis múnere expléto, capitáli senténtia damnátus corónam méruit sempitérnam.

In Pérside sanctórum Mártyrum Audæ Epíscopi, septem Presbyterórum, novem Diaconórum, et septem Vírginum; qui sub Isdegérde Rege, váriis tormentórum genéribus cruciáti, gloriósum martýrium complevérunt.

Pragæ, in Bohémia, sancti Ioánnis Nepomucéni, Metropolitánæ Ecclésiæ Canónici; qui, frustra tentátus ut sigílli sacramentális fidem próderet, martýrii palmam, in flumen Moldávam deiéctus, eméruit.

In Isáuria natális sanctórum Mártyrum Aquilíni et Victoriáni.

Uzali, in Africa, sanctórum Mártyrum Felícis et Gennádii.

In Palæstína pássio sanctórum Monachórum, a Saracénis in laura sancti Sabbæ interfectórum.

Ianóviæ, apud Pinsk, in Polésia, sancti Andréæ Bobóla, Sacerdótis e Societáte Iesu, qui, a schismáticis innumerabília tormentórum génera perpéssus, illústri martýrio coronátus est.

Ambiáni, in Gállia, sancti Honoráti Epíscopi.

Apud Cenómanos, in Gállia, sancti Dómnoli Epíscopi.

Mirándulæ, in Æmília, sancti Possídii, Calaménsis in Numídia Epíscopi, qui fuit sancti Augustíni discípulus, eiúsque præcláram vitam scripsit.

In monastério Enachduinénsi, in Hibérnia, tránsitus sancti Brendáni, Presbýteri et Clonferténsis Abbátis.

Trecis, in Gállia, sancti Fídoli Confessóris.

Apud Forum Iúlii, in Gállia, sanctæ Máximæ Vírginis, quæ, multis clara virtútibus, in pace quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Baptistæ de la Salle Confessoris ~ III. classis
Scriptura: Feria IV post Ascensionem

Ad Tertiam 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, et ornávit eum, * Allelúia, allelúia.

℟. Amávit eum Dóminus, et ornávit eum, * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum, * Allelúia, allelúia.

 

℣. Os iusti meditábitur sapiéntiam, allelúia.

℟. Et lingua eius loquétur iudícium, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Baptistæ de la Salle Confessoris ~ III. classis
Scriptura: Feria IV post Ascensionem

Ad Sextam 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti meditábitur sapiéntiam, * Allelúia, allelúia.

℟. Os iusti meditábitur sapiéntiam, * Allelúia, allelúia.

℣. Et lingua eius loquétur iudícium.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Os iusti meditábitur sapiéntiam, * Allelúia, allelúia.

 

℣. Lex Dei eius in corde ipsíus, allelúia.

℟. Et non supplantabúntur gressus eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Baptistæ de la Salle Confessoris ~ III. classis
Scriptura: Feria IV post Ascensionem

Ad Nonam 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius in corde ipsíus, * Allelúia, allelúia.

℟. Lex Dei eius in corde ipsíus, * Allelúia, allelúia.

℣. Et non supplantabúntur gressus eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lex Dei eius in corde ipsíus, * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Baptistæ de la Salle Confessoris ~ III. classis


Ad Vesperas 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 127 [1]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 129 [3]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 130 [4]

130:1  Dómine, non est exaltátum cor meum: * neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cælis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Baptistæ de la Salle Confessoris ~ III. classis


Ad Completorium 05-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis Baptistæ de la Salle Confessoris ~ III. classis
Tempora: Feria IV post Ascensionem

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus, allelúia, allelúia.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui, ad christiánam páuperum eruditiónem et ad iuvéntam in via veritátis firmándam, sanctum Ioánnem Baptístam Confessórem excitásti, et novam per eum in Ecclésia famíliam collegísti: concéde propítius; ut eius intercessióne et exémplo, stúdio glóriæ tuæ in animárum salúte fervéntes, eius in cœlis corónæ partícipes fíeri valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11

Beátus vir, qui inventus est sine mácula, et qui post aurum non ábiit, nec sperávit in pecunia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgressus: fácere mala, et non fecit: ídeo stabilíta sunt bona illíus in Dómino, et eleemosynas illíus enarrábit omnis ecclésia sanctórum.

℟. Deo grátias.

Graduale 


Allelúia, allelúia

Ias 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Eccli 45:9

Amávit eum Dóminus et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-5

In illo témpore: Accessérunt discípuli ad Iesum, dicéntes: Quis, putas, maior est in regno cœlórum? Et ádvocans Iesus párvulum, státuit eum in médio eórum et dixit: Amen, dico vobis, nisi convérsi fuéritis et efficiámini sicut párvuli, non intrábitis in regnum cœlórum. Quicumque ergo humiliáverit se sicut párvulus iste, hic est maior in regno cœlórum. Et qui suscéperit unum párvulum talem in nómine meo, me súscipit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Veritas mea et misericórdia mea cum ipso: et in nómine meo exaltábitur cornu eius, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuat eum, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cælésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Ubaldi Episcopi et Confessoris ~ III. classis
Scriptura: Feria V infra Hebdomadam post Ascensionem

Ad Matutinum 05-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(2-11) [4]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(2-13) [7]

68:2  Salvum me fac, Deus: * quóniam intravérunt aquæ usque ad ánimam meam.

68:3  Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndit Deus in iubilatióne, allelúia.

℟. Et Dóminus in voce tubæ, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola tértia beáti Ioánnis Apóstoli

3 Ioannes 1:1-4 


1 Sénior Gaio caríssimo, quem ego díligo in veritáte.

2 Caríssime, de ómnibus oratiónem fácio próspere te íngredi, et valére sicut próspere agit ánima tua.

3 Gavísus sum valde veniéntibus frátribus, et testimónium perhibéntibus veritáti tuæ, sicut tu in veritáte ámbulas.

4 Maiórem horum non hábeo grátiam, quam ut áudiam fílios meos in veritáte ambuláre.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Ioannes 1:5-10 


5 Caríssime, fidéliter facis quidquid operáris in fratres, et hoc in peregrínos,

6 Qui testimónium reddidérunt caritáti tuæ in conspéctu ecclésiæ: quos, benefáciens, dedúces digne Deo.

7 Pro nómine enim eius profécti sunt, nihil accipiéntes a géntibus.

8 Nos ergo debémus suscípere huiúsmodi, ut cooperatóres simus veritátis.

9 Scripsíssem fórsitan ecclésiæ: sed is qui amat primátum gérere in eis, Diótrephes, non récipit nos:

10 Propter hoc si vénero, commonébo eius ópera, quæ facit, verbis malígnis gárriens in nos: et quasi non ei ista suffíciant, neque ipse súscipit fratres: et eos qui suscípiunt, próhibet, et de ecclésia éicit.

3 Ioannes 1:11-14 


11 Caríssime, noli imitári malum, sed quod bonum est. Qui benéfacit, ex Deo est: qui maléfacit, non vidit Deum.

12 Demétrio testimónium rédditur ab ómnibus, et ab ipsa veritáte, sed et nos testimónium perhibémus: et nosti quóniam testimónium nostrum verum est.

13 Multa hábui tibi scríbere: sed nólui per atraméntum et cálamum scríbere tibi.

14 Spero autem prótinus te vidére, et os ad os loquémur. Pax tibi. Salútant te amíci. Salúta amícos nominátim.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ubáldus, Eugúbii in Umbria nóbili génere natus, a primis annis pietáte et lítteris egrégie est institútus; iamque adoléscens, ut uxórem dúceret, sæpe tentátus, nunquam tamen a propósito servándæ virginitátis recéssit. Sacérdos efféctus, patrimónium suum paupéribus et ecclésiis distríbuit. Canonicórum regulárium órdinis sancti Augustíni institútum suscípiens, illud in pátriam tránstulit. Ab Honório secúndo summo Pontífice ecclésiæ Eugubínæ invítus præfícitur, et episcopális consecratiónis múnere decorátur. Factus forma gregis ex ánimo, de consuéta vivéndi ratióne nihil ádmodum immutávit, et in omni virtútum génere enítuit. Diútius infirmitátibus afflíctus, Deo indesinénter grátias agébat. Cum multis annis ecclésiam sibi commíssam summa cum laude gubernásset, sanctis opéribus et miráculis clarus, quiévit in pace.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ubaldi Episcopi et Confessoris ~ III. classis
Scriptura: Feria V infra Hebdomadam post Ascensionem

Ad Laudes 05-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ubaldi Episcopi et Confessoris ~ III. classis
Scriptura: Feria V infra Hebdomadam post Ascensionem

Ad Primam 05-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Iúnii Luna octáva Anno Dómini 2024

 

Apud Villam Regálem, in Hispánia, sancti Paschális, ex Ordine Minórum, Confessóris, miræ innocentiæ et pæniténtiæ viri; quem Leo Papa Décimus tértius cæléstem eucharisticórum Cóetuum et Societátum a sanctíssima Eucharístia Patrónum declarávit.

Noviodúni, in Gálliis, sanctórum Mártyrum Herádii, Pauli et Aquilíni, cum duóbus áliis.

Chalcedóne sanctórum Mártyrum Solochónis et Sociórum mílitum, sub Maximiáno Imperatóre.

Alexandríæ sanctórum Mártyrum Adriónis, Victóris et Basíllæ.

Eódem die sanctæ Restitútæ, Vírginis et Mártyris; quæ, in Africa, Valeriáno imperánte, a Próculo Iúdice várie torta, et in navículam pice et stupa refértam, ut in mari comburerétur, impósita, tandem, cum in incensóres, immisso igne, flamma converterétur, in oratióne spíritum Deo réddidit. Ipsíus corpus cum eádem navícula, Dei nutu, ad Ænáriam ínsulam, prope Neápolim, in Campánia, devéctum est, et a Christiánis magna veneratióne suscéptum; ac póstmodum in eius honórem Constantínus Magnus Basílicam in ipsa urbe Neápoli erigéndam curávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Ubaldi Episcopi et Confessoris ~ III. classis
Scriptura: Feria V infra Hebdomadam post Ascensionem

Ad Tertiam 05-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, et ornávit eum, * Allelúia, allelúia.

℟. Amávit eum Dóminus, et ornávit eum, * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum, * Allelúia, allelúia.

 

℣. Elégit eum Dóminus sacerdótem sibi, allelúia.

℟. Ad sacrificándum ei hóstiam laudis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus sacerdótem sibi, * Allelúia, allelúia.

℟. Elégit eum Dóminus sacerdótem sibi, * Allelúia, allelúia.

℣. Ad sacrificándum ei hóstiam laudis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Elégit eum Dóminus sacerdótem sibi, * Allelúia, allelúia.

 

℣. Tu es sacérdos in ætérnum, allelúia.

℟. Secúndum órdinem Melchísedech, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos in ætérnum, * Allelúia, allelúia.

℟. Tu es sacérdos in ætérnum, * Allelúia, allelúia.

℣. Secúndum órdinem Melchísedech.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Tu es sacérdos in ætérnum, * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 132 [1]

132:1  Ecce quam bonum et quam iucúndum, * habitáre fratres in unum:

132:2  Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubáldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ubaldi Episcopi et Confessoris ~ III. classis


Ad Completorium 05-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum. Allelúia, allelúia.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Auxílium tuum nobis, Dómine, quǽsumus, placátus impénde: et, intercessióne beáti Ubaldi Confessóris tui atque Pontíficis, contra omnes diáboli nequítias déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:16-27; 45, 3-20.

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invenit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Allelúia, allelúia

Ps 109:4

Tu es sacérdos in ætérnum, secúndum órdinem Melchísedech. Allelúia.

℣. Hic est sacérdos, quem coronávit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:14-23.

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos ubíque lætíficent: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42.

Fidélis servus et prudens, quem constítuit dóminus super famíliam suam: ut det illis in témpore trítici mensúram. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Ubáldo Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Matutinum 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Regem Confessórum Dóminum, * Veníte, adorémus, allelúia.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * Allelúia, Allelúia.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Allelúia, Allelúia.

℣. Ascéndens Christus in altum, allelúia.

℟. Captívam duxit captivitátem, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola cathólica beáti Iudæ Apóstoli

Iudas 1:1-4 


1 Iudas, Iesu Christi servus, frater autem Iacóbi, his qui sunt in Deo Patre diléctis, et Christo Iesu conservátis, et vocátis.

2 Misericórdia vobis, et pax, et cáritas adimpleátur.

3 Caríssimi, omnem sollicitúdinem fáciens scribéndi vobis de commúni vestra salúte, necésse hábui scríbere vobis: déprecans supercertári semel tráditæ sanctis fídei.

4 Subintroiérunt enim quidam hómines (qui olim præscrípti sunt in hoc iudícium) ímpii, Dei nostri grátiam transferéntes in luxúriam, et solum Dominatórem, et Dóminum nostrum Iesum Christum negántes.

℣. Tu autem, Dómine, miserére nobis.

℟. Deo grátias.

 

℟. Post passiónem suam per dies quadragínta appárens eis, et loquens de regno Dei, allelúia:

* Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Et convéscens, præcépit eis, ab Ierosólymis ne discéderent, sed exspectárent promissiónem Patris.

℟. Et, vidéntibus illis, elevátus est, allelúia: et nubes suscépit eum ab óculis eórum, allelúia.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Iudas 1:5-8 


5 Commonére autem vos volo, sciéntes semel ómnia, quóniam Iesus pópulum de terra Ægýpti salvans, secúndo eos, qui non credidérunt, pérdidit:

6 Ángelos vero, qui non servavérunt suum principátum, sed dereliquérunt suum domicílium, in iudícium magni diéi, vínculis ætérnis sub calígine reservávit.

7 Sicut Sódoma, et Gomórrha, et finítimæ civitátes símili modo exfornicátæ, et abeúntes post carnem álteram, factæ sunt exémplum, ignis ætérni pœnam sustinéntes.

8 Simíliter et hi carnem quidem máculant, dominatiónem autem spernunt, maiestátem autem blasphémant.

Iudas 1:9-13 


9 Cum Míchael Archángelus cum diábolo dísputans altercarétur de Móysi córpore, non est ausus iudícium inférre blasphémiæ: sed dixit: Imperet tibi Dóminus.

10 Hi autem quæcúmque quidem ignórant, blasphémant: quæcúmque autem naturáliter, tamquam muta animália, norunt, in his corrumpúntur.

11 Væ illis, quia in via Cain abiérunt, et erróre Bálaam mercéde effúsi sunt, et in contradictióne Core periérunt!

12 Hi sunt in épulis suis máculæ, convivántes sine timóre, semetípsos pascéntes, nubes sine aqua, quæ a ventis circumferéntur, árbores autumnáles, infructuósæ, bis mórtuæ, eradicátæ,

13 Fluctus feri maris, despumántes suas confusiónes, sídera errántia: quibus procélla tenebrárum serváta est in ætérnum.

℣. Tu autem, Dómine, miserére nobis.

℟. Deo grátias.

 

℟. Exaltáre, Dómine, allelúia, 

* In virtúte tua, allelúia.

℣. Eleváta est, magnificéntia tua super cælos, Deus.

℟. In virtúte tua, allelúia.

℣. Glória Patri, et Fílio, * et Spirítui Sancto.

℟. In virtúte tua, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Paschális Baylon, paupéribus piísque paréntibus in óppido Turris Formósæ in Aragónia natus puerítiam atque adolescéntiam in gregis custódia transégit. Póstea severióris vitæ institútum ampléxus, et órdini fratrum Minórum adscríptus, iúgiter cogitábat, qua se ratióne magis magísque Christo crucifíxo conformáret. Deíparam Vírginem, cuius clientélæ se ab ineúnte ætáte dicáverat, tamquam matrem filiálibus et cotidiánis obséquiis colébat. Erga Eucharístiam ténero et assíduo flagrávit devotiónis afféctu, quem defúnctus étiam retinére visus est, dum iacens in féretro, ad sacræ Hóstiæ elevatiónem bis óculos reserávit et clausit, magna ómnium, qui áderant, admiratióne. Méritis plenus migrávit ad Dóminum, anno millésimo quingentésimo nonagésimo secúndo. Eum Leo décimus tértius peculiárem cœ́tuum eucharisticórum, societatúmque ómnium a sanctíssima Eucharístia patrónum cæléstem declarávit et constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Laudes 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Primam 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Iúnii Luna nona Anno Dómini 2024

 

Vigília Pentecóstes.

Cameríni sancti Venántii Mártyris, qui, annos quíndecim natus, sub Décio Imperatóre et Antíocho Prǽside, una cum áliis decem, gloriósi certáminis cursum, cervícibus abscíssis, implévit. 

Ravénnæ natális sancti Ioánnis Primi, Papæ et Mártyris; qui, ab Ariáno Itáliæ Rege Theodoríco illuc dolo evocátus, ibídem, ab eo propter orthodóxam fidem diu macerátus in cárcere, vitam finívit. Ipsíus autem festum recólitur sexto Kaléndas Iúnii, quo die sacrum eius corpus, Romam relátum, in Basílica sancti Petri, Apostolórum Príncipis, sepúltum est.

Spoléti sancti Felícis Epíscopi, qui, sub Maximiáno Imperatóre, martýrii palmam adéptus est.

Heracléæ, in Ægýpto, sancti Potamónis Epíscopi, qui primum, sub Maximiáno Galério, Conféssor fuit; deínde, sub Constántio Imperatóre et Ariáno Prǽside Philágrio, martýrio coronátus est. Ipsum vero beátum virum sancti Ecclésiæ Patres Athanásius et Epiphánius suis láudibus celebrárunt.

In Ægýpto sancti Dióscori Lectóris, in quem Præses multa et vária torménta ita exércuit, ut ungues eius effóderet et lampádibus látera inflammáret, sed, cæléstis lúminis fúlgore pertérriti, cecidérunt minístri; novíssime autem ipse Dióscorus, láminis ardéntibus adústus, martýrium consummávit.

Ancýræ, in Galátia, sancti Theódoti Mártyris, et sanctárum septem Vírginum et Mártyrum, scílicet Thecúsæ, quæ ipsíus Theódoti erat ámita, Alexándræ, Cláudiæ, Phaínæ, Euphrásiæ, Matrónæ et Iulíttæ. Hæ a Prǽside primum prostitútæ, sed Dei virtúte servátæ, deínde, lapídibus ad colla ligátis, in palúdem mersæ sunt; quarum relíquias colléctas cum Theódotus honorífice sepelísset, ídeo, comprehénsus a Prǽside, sævíssime dilaniátus est, ac demum, ense percússus, martýrii corónam accépit.

Upsali, in Suécia, sancti Eríci, Regis et Mártyris.

Romæ sancti Felícis Confessóris, ex Ordine Minórum Capuccinórum, evangélica simplicitáte et caritáte conspícui; quem Clemens Undécimus, Póntifex Máximus, Sanctórum fastis adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Tertiam 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, et ornávit eum, * Allelúia, allelúia.

℟. Amávit eum Dóminus, et ornávit eum, * Allelúia, allelúia.

℣. Stolam glóriæ índuit eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Amávit eum Dóminus, et ornávit eum, * Allelúia, allelúia.

 

℣. Os iusti meditábitur sapiéntiam, allelúia.

℟. Et lingua eius loquétur iudícium, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Sextam 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti meditábitur sapiéntiam, * Allelúia, allelúia.

℟. Os iusti meditábitur sapiéntiam, * Allelúia, allelúia.

℣. Et lingua eius loquétur iudícium.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Os iusti meditábitur sapiéntiam, * Allelúia, allelúia.

 

℣. Lex Dei eius in corde ipsíus, allelúia.

℟. Et non supplantabúntur gressus eius, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paschalis Baylon Confessoris ~ III. classis
Scriptura: Feria VI infra Hebdomadam post Ascensionem

Ad Nonam 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius in corde ipsíus, * Allelúia, allelúia.

℟. Lex Dei eius in corde ipsíus, * Allelúia, allelúia.

℣. Et non supplantabúntur gressus eius.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Lex Dei eius in corde ipsíus, * Allelúia, allelúia.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paschalis Baylon Confessoris ~ III. classis


Ad Vesperas 05-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 138(1-13) [1]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 140 [4]

140:1  Dómine, clamávi ad te, exáudi me: * inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas, allelúia.

℟. Et osténdit illi regnum Dei, allelúia.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divíno convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. Allelúia, allelúia.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. Allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Paschálem Confessórem tuum mirífica erga Córporis et Sánguinis tui sacra mystéria dilectióne decorásti: concéde propítius; ut, quam ille ex hoc divino convívio spíritus percépit pinguédinem, eándem et nos percípere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynis illíus enarrábit omnis ecclésia sanctórum.

℟. Deo grátias.

Graduale 


Alleluia, alleluia

Ias 1:12.

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia 

Eccli 45:9

Amávit eum Dóminus et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. Allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi. Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Ascensione Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui post resurrectiónem suam ómnibus discípulis suis maniféstus appáruit et, ipsis cernéntibus, est elevátus in cælum, ut nos divinitátis suæ tribúeret esse partícipes. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. Allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato in Vigilia Pentecostes ~ I. classis


Ad Matutinum 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Christum Dóminum ascendéntem in cælum, * Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Christum Dóminum ascendéntem in cælum, * Veníte adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Christum Dóminum ascendéntem in cælum, * Veníte adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Christum Dóminum ascendéntem in cælum, * Veníte adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus, allelúia.

Ant. Allelúia, Christum Dóminum ascendéntem in cælum, * Veníte adorémus, allelúia.

Hymnus {ex Commune aut Festo}


Ætérne Rex altíssime,

Redémptor et fidélium,

Cui mors perémpta détulit

Summæ triúmphum glóriæ:

 

Ascéndis orbes síderum,

Quo te vocábat cǽlitus

Colláta, non humánitus,

Rerum potéstas ómnium:

 

Ut trina rerum máchina,

Cæléstium, terréstrium,

Et inferórum cóndita,

Flectat genu iam súbdita.

 

Tremunt vidéntes Angeli

Versam vicem mortálium:

Peccat caro, mundat caro,

Regnat Deus Dei caro.

 

Sis ipse nostrum gáudium,

Manens olýmpo prǽmium,

Mundi regis qui fábricam,

Mundána vincens gáudia.

 

Hinc te precántes quǽsumus,

Ignósce culpis ómnibus,

Et corda sursum súbleva

Ad te supérna grátia.

 

Ut, cum repénte cœ́peris

Clarére nube iúdicis,

Pœnas repéllas débitas,

Reddas corónas pérditas.

 

Iesu, tibi sit glória,

Qui victor in cælum redis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Allelúia, * allelúia, allelúia.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 14:15-21 


In illo témpore: Dixit Iesus discípulis suis: Si dilígitis me, mandáta mea serváte. Et ego rogábo Patrem, et álium Paráclitum dabit vobis. Et réliqua.

 

Homilía sancti Augustíni Epíscopi

Tractatus 74 in Ioannem, sub finem, et 75 


Quod ait, Rogábo Patrem, et álium Paráclitum dabit vobis: osténdit et seípsum esse Paráclitum. Paráclitus enim Latíne dícitur advocátus: et dictum est de Christo: Advocátum habémus ad Patrem, Iesum Christum iustum. Sic autem mundum dixit non posse accípere Spíritum Sanctum, sicut étiam dictum est: Prudéntia carnis inimíca est Deo: legi enim Dei non est subiécta, nec enim potest: velut si dicámus: Iniustítia iustítia esse non potest. Mundum quippe ait hoc loco, mundi signíficans dilectóres: quæ diléctio non est a Patre. Et ídeo dilectióni huius mundi, de qua satágimus ut minuátur et consumátur in nobis, contrária est diléctio Dei, quæ diffúnditur in córdibus nostris per Spíritum Sanctum, qui datus est nobis.

℣. Tu autem, Dómine, miserére nobis.

℟. Deo grátias.

 

℟. Ego rogábo Patrem, et álium Paráclitum dabit vobis,

* Ut máneat vobíscum in ætérnum, Spíritum veritátis, allelúia.

℣. Si enim non abíero, Paráclitus non véniet ad vos: si autem abíero, mittam eum ad vos.

℟. Ut máneat vobíscum in ætérnum, Spíritum veritátis, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Mundus ergo eum accípere non potest, quia non videt eum, neque scit eum. Non enim habet invisíbiles óculos mundána diléctio, per quos vidéri Spíritus Sanctus potest, qui vidéri nisi invisibíliter non potest. Vos autem, inquit, cognoscétis eum: quia apud vos manébit, et in vobis erit. Erit in eis, ut máneat; non manébit, ut sit: prius est enim esse alícubi, quam manére. Sed ne putárent quod dictum est, Apud vos manébit; ita dictum, quemádmodum apud hóminem hospes visibíliter manére consuévit, expósuit quid díxerit: Apud vos manébit, cum adiúnxit et dixit, In vobis erit.

℣. Tu autem, Dómine, miserére nobis.

℟. Deo grátias.

 

℟. Si enim non abíero, Paráclitus non véniet ad vos: si autem abíero, mittam eum ad vos. 

* Cum autem vénerit ille, docébit vos omnem veritátem, allelúia.

℣. Non enim loquétur a semetípso: sed quæcúmque áudiet, loquétur: et quæ ventúra sunt, annuntiábit vobis.

℟. Cum autem vénerit ille, docébit vos omnem veritátem, allelúia.

℣. Glória Patri, et Fílio, * et Spirítui Sancto.

℟. Cum autem vénerit ille, docébit vos omnem veritátem, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ergo invisibíliter vidétur. Nec, si non sit in nobis, potest esse in nobis eius sciéntia: sic enim a nobis vidétur in nobis et nostra consciéntia. Nam fáciem vidémus altérius, nostram vidére non póssumus: consciéntiam vero nostram vidémus, altérius non vidémus. Sed consciéntia nunquam est nisi in nobis: Spíritus autem Sanctus potest esse étiam sine nobis. Datur quippe ut sit et in nobis: sed vidéri et sciri, quemádmodum vidéndus et sciéndus est, non potest a nobis, si non sit in nobis. Post promissiónem Spíritus Sancti, ne quisquam putáret, quod ita eum Dóminus datúrus fúerit velut pro seípso, ut non et ipse cum eis esset futúrus, adiécit atque ait: Non relínquam vos órphanos, véniam ad vos. Quamvis ergo nos Fílius Dei suo Patri adoptáverit fílios, et eúndem Patrem nos volúerit habére per grátiam, qui eius Pater est per natúram: tamen étiam ipse circa nos patérnum afféctum quodámmodo demónstrat, cum dicit: Non relínquam vos órphanos.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Vigilia Pentecostes ~ I. classis


Ad Laudes 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * allelúia, allelúia.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Hymnus Versus {ex Proprio de Tempore}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

Hymnus 


Salútis humánæ Sator,

Iesu, volúptas córdium

Orbis redémpti Cónditor,

Et casta lux amántium:

 

Qua victus es cleméntia,

Ut nostra ferres crímina?

Mortem subíres ínnocens,

A morte nos ut tólleres?

 

Perrúmpis inférnum chaos:

Vinctis caténas détrahis;

Victor triúmpho nóbili

Ad déxteram Patris sedes.

 

Te cogat indulgéntia,

Ut damna nostra sárcias,

Tuíque vultus cómpotes

Dites beáto lúmine.

 

Tu, dux ad astra, et sémita,

Sis meta nostris córdibus,

Sis lacrimárum gáudium,

Sis dulce vitæ prǽmium.

Amen.

 

℣. Dóminus in cælo, allelúia.

℟. Parávit sedem suam, allelúia.

Canticum: Benedictus {Antiphona ex Proprio de Tempore}


Ant. Ascéndo ad Patrem meum, * et Patrem vestrum: Deum meum, et Deum vestrum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ascéndo ad Patrem meum, et Patrem vestrum: Deum meum, et Deum vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Vigilia Pentecostes ~ I. classis


Ad Primam 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui scandis super sídera.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Iúnii Luna décima Anno Dómini 2024

 

Dies Pentecóstes, quando Spíritus sanctus Hierosólymis super discípulos ígneis linguis advénit.

Natális sancti Petri de Moróno Confessóris, qui, ex Anachoréta Summus Póntifex creátus, dictus est Cæléstinus Quintus. Sed Pontificátu se póstmodum abdicávit, et in solitúdine religiósam vitam agens, virtútibus et miráculis clarus, migrávit ad Dóminum.

Romæ sanctæ Pudentiánæ Vírginis, quæ, post innúmeros agónes, post multórum Mártyrum venerabíliter exhíbitas sepultúras, post omnes facultátes suas pro Christo paupéribus erogátas, tandem de terris ad cælos migrávit.

Ibídem sancti Pudéntis Senatóris, qui eiúsdem sanctæ Pudentiánæ ac sanctæ item Praxédis Vírginis fuit pater; atque, ab Apóstolis Christo in baptísmo vestítus, innocéntem túnicam usque ad vitæ corónam immaculáte custodívit.

Item Romæ, via Appia, natális sanctórum Calóceri et Parthénii eunuchórum; quorum prior, cum esset præpósitus cubículi uxóris Décii Imperatóris, postérior vero altérius múneris primicérius, et ambo nollent idólis sacrificáre, idcírco, eiúsdem Imperatóris iussu váriis ac diris sunt excruciáti supplíciis, ac tandem, cervícibus ardénti fuste contúsis, spíritum Deo tradidérunt.

Nicomedíæ sancti Philóteri Mártyris, qui Paciáni Procónsulis fílius éxstitit, et sub Diocletiáno Imperatóre, multa passus, martýrii corónam accépit.

Ibídem sanctárum sex Vírginum et Mártyrum, quarum præcípua erat Cyríaca, quæ, cum líbere Maximiánum impietátis obiurgásset, diríssime cæsa et dilaniáta est, atque ad últimum, igne cremáta, martýrium consummávit.

Cantuáriæ, in Anglia, sancti Dunstáni Epíscopi.

Lohanéti, in Británnia minóre, sancti Ivónis, Presbýteri et Confessóris; qui, pro Christi amóre, causas pupillórum, viduárum ac páuperum defendébat.

Ficécli, in Etrúria, sancti Theóphili a Curte, Confessóris, Sacerdótis Ordinis Fratrum Minórum, sacrórum recéssuum propagatóris, quem Pius Papa Undécimus inter Sanctos rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 1:11 


Viri Galilǽi, quid statis aspiciéntes in cælum? Hic Iesus, qui assúmptus est a vobis in cælum, sic véniet, quemádmodum vidístis eum eúntem in cælum. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:1-2 


Primum quidem sermónem feci de ómnibus, o Theóphile, quæ cœpit Iesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.

℟. Deo grátias.

 

℟.br. Ascéndit Deus in iubilatióne, * Allelúia, allelúia.

℟. Ascéndit Deus in iubilatióne, * Allelúia, allelúia.

℣. Et Dóminus in voce tubæ.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndit Deus in iubilatióne, * Allelúia, allelúia.

 

℣. Ascéndens Christus in altum, allelúia.

℟. Captívam duxit captivitátem, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato in Vigilia Pentecostes ~ I. classis


Ad Sextam 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:4-5 


Et convéscens, præcépit eis, ab Ierosólymis ne discéderent, sed exspectárent promissiónem Patris, quam audístis (inquit) per os meum: quia Ioánnes quidem baptizávit aqua, vos autem baptizabímini Spíritu Sancto non post multos hos dies.

℟. Deo grátias.

 

℟.br. Ascéndens Christus in altum, * Allelúia, allelúia.

℟. Ascéndens Christus in altum, * Allelúia, allelúia.

℣. Captívam duxit captivitátem.  

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndens Christus in altum, * Allelúia, allelúia.

 

℣. Ascéndo ad Patrem meum, et Patrem vestrum, allelúia.

℟. Deum meum, et Deum vestrum, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Capitulum Responsorium Versus {ex Commune aut Festo}


Act. 1:11 


Viri Galilǽi, quid statis aspiciéntes in cælum? Hic Iesus qui assúmptus est a vobis in cælum, sic véniet, quemádmodum vidístis eum eúntem in cælum.

℟. Deo grátias.

 

℟.br. Ascéndo ad Patrem meum, et Patrem vestrum, * Allelúia, allelúia.

℟. Ascéndo ad Patrem meum, et Patrem vestrum, * Allelúia, allelúia.

℣. Deum meum, et Deum vestrum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Ascéndo ad Patrem meum, et Patrem vestrum, * Allelúia, allelúia.

 

℣. Dóminus in cælo, allelúia.

℟. Parávit sedem suam, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus: fac nos tibi semper et devótam gérere voluntátem; et maiestáti tuæ sincéro corde servíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Vesperas 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Proprio de Tempore}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Magnificat {Antiphona ex Proprio de Tempore}


Ant. Non vos relínquam * órphanos, allelúia: vado et vénio ad vos, allelúia: et gaudébit cor vestrum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non vos relínquam órphanos, allelúia: vado et vénio ad vos, allelúia: et gaudébit cor vestrum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Completorium 05-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ezek 36:23; 36:24; 36:25-26

Cum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum, allelúia, allelúia

Ps 33:2

Benedícam Dóminum in omni témpore: semper laus eius in ore meo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cum sanctificátus fúero in vobis, congregábo vos de univérsis terris: et effúndam super vos aquam mundam, et mundabímini ab ómnibus inquinaméntis vestris: et dabo vobis spíritum novum, allelúia, allelúia

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut claritatis tuæ super nos splendor effúlgeat; et lux tuæ lucis corda eórum, qui per grátiam tuam renáti sunt, Sancti Spíritus illustratióne confírmet.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolorum.

Acts 19:1-8

In diébus illis: Factum est, cum Apóllo esset Corínthi, ut Paulus, peragrátis superióribus pártibus, veníret Ephesum et inveníret quosdam discípulos: dixítque ad eos: Si Spíritum Sanctum accepístis credéntes? At illi dixérunt ad eum: Sed neque, si Spíritus Sanctus est, audívimus. Ille vero ait: In quo ergo baptizáti estis? Qui dixérunt: In Ioannis baptísmate. Dixit autem Paulus: Ioánnes baptizávit baptísmo pœniténtiæ pópulum, dicens: In eum, qui ventúrus esset post ipsum, ut créderent, hoc est in Iesum. His audítis, baptizáti sunt in nómine Dómini Iesu. Et cum imposuísset illis manus Paulus, venit Spíritus Sanctus super eos, et loquebántur linguis, et prophetábant. Erant autem omnes viri fere duódecim. Introgréssus autem synagógam, cum fidúcia loquebátur per tres menses, dísputans et suádens de regno Dei.

℟. Deo grátias.

Graduale 


Allelúia

Ps 106:1

℣. Confitémini Dómino, quóniam bonus: quóniam in sǽculum misericordia eius.

Ps 116:1-2

Laudáte Dóminum, omnes gentes: et collaudáte eum, omnes pópuli, 

℣. Quóniam confirmáta est super nos misericórdia eius: et véritas Dómini manet in ætérnum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 14:15-21

In illo témpore: Dixit Iesus discípulis suis: Si dilígitis me, mandáta mea serváte. Et ego rogábo Patrem, et alium Paráclitum dabit vobis, ut máneat vobíscum in ætérnum, Spíritum veritátis, quem mundus non potest accípere, quia non videt eum nec scit eum. Vos autem cognoscétis eum: quia apud vos manébit et in vobis erit. Non relínquam vos órphanos: véniam ad vos. Adhuc módicum: et mundus me iam non videt. Vos autem vidétis me, quia ego vivo, et vos vivétis, In illo die vos cognoscétis, quia ego sum in Patre meo, et vos in me, et ego in vobis. Qui habet mandáta mea et servat ea: ille est, qui díligit me. Qui autem díligit me, diligétur a Patre meo: et ego díligam eum, et manifestábo ei meípsum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 103:30-31

Emítte Spíritum tuum, et creabúntur, et renovábis fáciem terræ: sit glória Dómini in sǽcula, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, quǽsumus, Dómine, obláta sanctífica: et corda nostra Sancti Spíritus illustratióne emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 7:37-39

Ultimo festivitátis die dicébat Iesus: Qui in me credit, flúmina de ventre eius fluent aquæ vivæ: hoc autem dixit de Spíritu, quem acceptúri erant credéntes in eum, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sancti Spíritus, Dómine, corda nostra mundet infúsio: et sui roris íntima aspersióne fecúndet.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica Pentecostes ~ I. classis


Ad Matutinum 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Proprio de Tempore}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Spíritus Dómini replévit orbem terrárum, allelúia.

℟. Et hoc quod cóntinet ómnia, sciéntiam habet vocis, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 14:23-31 


In illo témpore: Dixit Iesus discípulis suis: Si quis díligit me, sermónem meum servábit, et Pater meus díliget eum, et ad eum veniémus, et mansiónem apud eum faciémus. Et réliqua.

 

Homilía sancti Gregórii Papæ

Homilia 30 in Evangelia 


Libet, fratres caríssimi, evangélicæ verba lectiónis sub brevitáte transcúrrere, ut post diútius líceat in contemplatióne tantæ solemnitátis immorári. Hódie namque Spíritus Sanctus repentíno sónitu super discípulos venit, mentésque carnálium in sui amórem permutávit, et foris apparéntibus linguis ígneis, intus facta sunt corda flammántia; quia dum Deum in ignis visióne suscepérunt, per amórem suáviter arsérunt. Ipse namque Spíritus Sanctus amor est: unde et Ioánnes dicit Deus cáritas est. Qui ergo mente íntegra Deum desíderat, profécto iam habet, quem amat. Neque enim quisquam posset Deum dilígere, si eum quem díligit, non habéret.

℣. Tu autem, Dómine, miserére nobis.

℟. Deo grátias.

 

℟. Cum compleréntur dies Pentecóstes, erant omnes páriter in eódem loco, allelúia: et súbito factus est sonus de cælo, allelúia,

* Tamquam spíritus veheméntis, et replévit totam domum, allelúia, allelúia.

℣. Dum ergo essent in unum discípuli congregáti propter metum Iudæórum, sonus repénte de cælo, venit super eos.

℟. Tamquam spíritus veheméntis, et replévit totam domum, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sed ecce, si unusquísque vestrum requirátur an díligat Deum: tota fidúcia et secúra mente respóndet, Díligo. In ipso autem lectiónis exórdio audístis quid Véritas dicit: Si quis díligit me, sermónem meum servábit. Probátio ergo dilectiónis, exhibítio est óperis. Hinc in epístola sua idem Ioánnes dicit: Qui dicit: Díligo Deum, et mandáta eius non custódit, mendax est. Vere étenim Deum dilígimus et mandáta eius custodímus, si nos a nostris voluptátibus coarctámus. Nam qui adhuc per illícita desidéria díffluit, profécto Deum non amat: quia ei in sua voluntáte contradícit.

℣. Tu autem, Dómine, miserére nobis.

℟. Deo grátias.

 

℟. Repléti sunt omnes Spíritu Sancto: et cœpérunt loqui, prout Spíritus Sanctus dabat éloqui illis: 

* Et convénit multitúdo dicéntium, allelúia.

℣. Loquebántur váriis linguis Apóstoli magnália Dei.

℟. Et convénit multitúdo dicéntium, allelúia.

℣. Glória Patri, et Fílio, * et Spirítui Sancto.

℟. Et convénit multitúdo dicéntium, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et Pater meus díliget eum, et ad eum veniémus, et mansiónem apud eum faciémus. Pensáte, fratres caríssimi, quanta sit ista dígnitas, habére in cordis hospítio advéntum Dei. Certe, si domum nostram quisquam dives aut prǽpotens amícus intráret, omni festinántia domus tota mundarétur, ne quid fortásse esset, quod óculos amíci intrántis offénderet. Tergat ergo sordes pravi óperis, qui Deo prǽparat domum mentis. Sed vidéte quid Véritas dicat: Veniémus, et mansiónem apud eum faciémus. In quorúmdam étenim corda venit, et mansiónem non facit: quia, per compunctiónem quidem, Dei respéctum percípiunt, sed tentatiónis témpore hoc ipsum quo compúncti fúerant, obliviscúntur; sicque ad perpetránda peccáta rédeunt, ac si hæc mínime planxíssent.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Laudes 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Proprio de Tempore}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Accípite * Spíritum Sanctum: quorum remiséritis peccáta, remittúntur eis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Accípite Spíritum Sanctum: quorum remiséritis peccáta, remittúntur eis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Primam 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Iúnii Luna undécima Anno Dómini 2024

 

Aquilæ, in Vestínis, sancti Bernardíni Senénsis, Sacerdótis ex Ordine Minórum et Confessóris, qui verbo et exémplo Itáliam illustrávit.

Romæ sanctæ Plautíllæ, féminæ Consuláris, quæ beatórum Mártyrum Flávii Cleméntis Cónsulis soror et Fláviæ Domitíllæ Vírginis mater éxstitit; atque, a sancto Petro Apóstolo baptizáta, ómnium virtútum laude refúlgens, quiévit in pace.

Item Romæ, via Salária, natális sanctæ Basíllæ Vírginis, quæ, cum esset ex regio génere, et illustríssimum sponsum habéret illúmque dimisísset, accusáta fuit ab eo quod esset Christiána, et mox decrétum est a Galliéno Augústo ut aut sponsum recíperet, aut gládio interíret; cumque ipsa Virgo, convénta de hoc, respondísset se Regem regum habére sponsum, gládio transverberáta est.

Nemáusi, in Gálliis, sancti Baudélii Mártyris, qui comprehénsus est a Pagánis, et, cum sacrificáre nollet idólis et in Christi fide inter vérbera et torménta immóbilis persísteret, martýrii palmam pretiósa morte suscépit.

Edéssæ, apud Ægas, in Cilícia, sanctórum Mártyrum Thalelǽi, Astérii, Alexándri et Sociórum, qui sub Numeriáno Imperatóre passi sunt.

In Thebáide sancti Aquilæ Mártyris, qui pectínibus pro Christo dilaniátus fuit.

Apud Bitúricas, in Aquitánia, sancti Austregísili, Epíscopi et Confessóris.

Bríxiæ sancti Anastásii Epíscopi.

Pápias sancti Theodóri Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica Pentecostes ~ I. classis


Ad Tertiam 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {ex Proprio de Tempore}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Proprio de Tempore}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Sextam 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Proprio de Tempore}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Nonam 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Proprio de Tempore}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Vesperas 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Proprio de Tempore}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Hódie * compléti sunt dies Pentecóstes, allelúia: hódie Spíritus Sanctus in igne discípulis appáruit, et tríbuit eis charísmatum dona: misit eos in univérsum mundum prædicáre, et testificári: Qui credíderit et baptizátus fúerit, salvus erit, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie compléti sunt dies Pentecóstes, allelúia: hódie Spíritus Sanctus in igne discípulis appáruit, et tríbuit eis charísmatum dona: misit eos in univérsum mundum prædicáre, et testificári: Qui credíderit et baptizátus fúerit, salvus erit, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Pentecostes ~ I. classis


Ad Completorium 05-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap 1:7.

Spíritus Dómini replévit orbem terrárum, allelúia: et hoc quod cóntinet ómnia, sciéntiam habet vocis, allelúia, allelúia, allelúia.

Ps 67:2

Exsúrgat Deus, et dissipéntur inimíci eius: et fúgiant, qui odérunt eum, a fácie eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Spíritus Dómini replévit orbem terrárum, allelúia: et hoc quod cóntinet ómnia, sciéntiam habet vocis, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 2:1-11

Cum compleréntur dies Pentecóstes, erant omnes discípuli pariter in eódem loco: et factus est repénte de cœlo sonus, tamquam adveniéntis spíritus veheméntis: et replévit totam domum, ubi erant sedentes. Et apparuérunt illis dispertítæ linguæ tamquam ignis, sedítque supra síngulos eórum: et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis. Erant autem in Ierúsalem habitántes Iudǽi, viri religiósi ex omni natióne, quæ sub cœlo est. Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes. Stupébant autem omnes et mirabántur, dicéntes: Nonne ecce omnes isti, qui loquúntur, Galilǽi sunt? Et quómodo nos audívimus unusquísque linguam nostram, in qua nati sumus? Parthi et Medi et Ælamítæ et qui hábitant Mesopotámiam, Iudǽam et Cappadóciam, Pontum et Asiam, Phrýgiam et Pamphýliam, Ægýptum et partes Líbyæ, quæ est circa Cyrénen, et ádvenæ Románi, Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

Graduale 


Allelúia, allelúia.

Ps 103:30

Emítte Spíritum tuum, et creabúntur, et renovábis fáciem terræ. Allelúia. Hic genuflectitur

℣. Veni, Sancte Spíritus, reple tuórum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia sancti Evangélii secúndum Ioánnem

℟. Glória tibi, Dómine.

Ioannes 14:23-31

In illo témpore: Dixit Iesus discípulis suis: Si quis díligit me, sermónem meum servábit, et Pater meus díliget eum, et ad eum veniémus et mansiónem apud eum faciémus: qui non díligit me, sermónes meos non servat. Et sermónem quem audístis, non est meus: sed eius, qui misit me, Patris. Hæc locútus sum vobis, apud vos manens. Paráclitus autem Spíritus Sanctus, quem mittet Pater in nómine meo, ille vos docébit ómnia et súggeret vobis ómnia, quæcúmque díxero vobis. Pacem relínquo vobis, pacem meam do vobis: non quómodo mundus dat, ego do vobis. Non turbétur cor vestrum neque formídet. Audístis, quia ego dixi vobis: Vado et vénio ad vos. Si diligerétis me, gauderétis útique, quia vado ad Patrem: quia Pater maior me est. Et nunc dixi vobis, priúsquam fiat: ut, cum factum fúerit, credátis. Iam non multa loquar vobíscum. Venit enim princeps mundi huius, et in me non habet quidquam. Sed ut cognóscat mundus, quia díligo Patrem, et sicut mandátum dedit mihi Pater, sic fácio.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 67:29-30

Confírma hoc, Deus, quod operátus es in nobis: a templo tuo, quod est in Ierúsalem, tibi ófferent reges múnera, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, quǽsumus, Dómine, obláta sanctífica: et corda nostra Sancti Spíritus illustratióne emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Act 2:2; 2:4

Factus est repénte de cœlo sonus, tamquam adveniéntis spíritus veheméntis, ubi erant sedéntes, allelúia: et repléti sunt omnes Spíritu Sancto, loquéntes magnália Dei, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sancti Spíritus, Dómine, corda nostra mundet infúsio: et sui roris íntima aspersióne fecúndet.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die II infra octavam Pentecostes ~ Dies Octavæ I. classis


Ad Matutinum 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Spíritus Dómini replévit orbem terrárum, allelúia.

℟. Et hoc quod cóntinet ómnia, sciéntiam habet vocis, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 3:16-21 


In illo témpore: Dixit Iesus Nicodémo: Sic Deus diléxit mundum, ut Fílium suum unigénitum daret: ut omnis, qui credit in eum, non péreat, sed hábeat vitam ætérnam. Et réliqua.

 

Homilía sancti Augustíni Epíscopi

Tract. 12 in Ioann., sub fin. 


Quantum in médico est, sanáre venit ægrótum. Ipse se intérimit, qui præcépta médici observáre non vult. Venit Salvátor in mundum. Quare Salvátor dictus est mundi, nisi ut salvet mundum, non ut iúdicet mundum? Salvári non vis ab ipso: ex te iudicáberis. Et quid dicam, Iudicáberis? Vide quid ait: Qui credit in eum, non iudicátur. Qui autem non credit: quid dictúrum sperábas, nisi: Iudicátur? Quod addit: Iam, inquit, iudicátus est: nondum appáruit iudícium, et iam factum est iudícium.

℣. Tu autem, Dómine, miserére nobis.

℟. Deo grátias.

 

℟. Iam non dicam vos servos, sed amícos meos; quia ómnia cognovístis, quæ operátus sum in médio vestri, allelúia:

* Accípite Spíritum Sanctum in vobis Paráclitum: ille est, quem Pater mittet vobis, allelúia.

℣. Vos amíci mei estis, si fecéritis quæ ego præcípio vobis.

℟. Accípite Spíritum Sanctum in vobis Paráclitum: ille est, quem Pater mittet vobis, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Novit enim Dóminus qui sunt eius: novit qui permáneant ad corónam, qui permáneant ad flammam. Novit in área sua tríticum, novit et páleam: novit ségetem, novit et zizánia. Iam iudicátus est, qui non credit. Quare iudicátus? Quia non crédidit in nómine unigéniti Fílii Dei. Hoc est autem iudícium: quia lux venit in mundum, et dilexérunt hómines magis ténebras, quam lucem: erant enim mala ópera eórum. Fratres mei, quorum ópera bona invénit Dóminus? Nullórum. Omnia ópera mala invénit. Quómodo ergo quidam fecérunt veritátem, et venérunt ad lucem? Et hoc enim séquitur: Qui autem facit veritátem, venit ad lucem.

℣. Tu autem, Dómine, miserére nobis.

℟. Deo grátias.

 

℟. Spíritus Sanctus, procédens a throno, Apostolórum péctora invisibíliter penetrávit novo sanctificatiónis signo: 

* Ut in ore eórum ómnium génera nasceréntur linguárum, allelúia.

℣. Advénit ignis divínus, non combúrens, sed illúminans, et tríbuit eis charísmatum dona.

℟. Ut in ore eórum ómnium génera nasceréntur linguárum, allelúia.

℣. Glória Patri, et Fílio, * et Spirítui Sancto.

℟. Ut in ore eórum ómnium génera nasceréntur linguárum, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed dilexérunt, inquit, ténebras magis quam lucem. Ibi pósuit vim. Multi enim dilexérunt peccáta sua, multi conféssi sunt peccáta sua: quia qui confitétur peccáta sua, et accúsat peccáta sua, iam cum Deo facit. Accúsat Deus peccáta tua: si et tu accúsas, coniúngeris Deo. Quasi duæ res sunt, homo et peccátor. Quod audis homo, Deus fecit: quod audis peccátor, ipse homo fecit. Dele, quod fecísti, ut Deus salvet, quod fecit. Opórtet ut óderis in te opus tuum, et ames in te opus Dei. Cum autem cœ́perit tibi displicére quod fecísti, inde incípiunt bona ópera tua, quia accúsas mala ópera tua. Inítium óperum bonórum, conféssio est óperum malórum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Laudes 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Sic Deus * diléxit mundum, ut Fílium suum unigénitum daret: ut omnis, qui credit in ipsum, non péreat, sed hábeat vitam ætérnam, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sic Deus diléxit mundum, ut Fílium suum unigénitum daret: ut omnis, qui credit in ipsum, non péreat, sed hábeat vitam ætérnam, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Primam 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Iúnii Luna duodécima Anno Dómini 2024

 

Sancti Valéntis Epíscopi, qui, una cum tribus púeris, necátus est. 

Alexandríæ commemorátio sanctórum Mártyrum Secúndi Presbýteri, et aliórum; quos sacris diébus Pentecóstes, sub Constántio Imperatóre, Ariánus Epíscopus Geórgius sævíssime occídi præcépit. 

In Mauritánia Cæsariénsi natális sanctórum Mártyrum Diaconórum Timóthei, Pólii et Eutýchii, qui, in eádem regióne disseminántes verbum Dei, páriter coronári meruérunt.

Cæsaréæ, in Cappadócia, item natális sanctórum Mártyrum Polyeúcti, Victórii et Donáti.

Córdubæ, in Hispánia, sancti Secundíni Mártyris.

Eódem die sanctórum Mártyrum Synésii et Theopómpi.

Cæsaréæ Philíppi natális sanctórum Mártyrum Nicostráti et Antíochi Tribunórum, cum áliis milítibus.

Alexandríæ commemorátio sanctórum Episcopórum et Presbyterórum; qui, ab Ariánis exsílio relegáti, sanctis Confessóribus sociári meruérunt.

Níciæ, apud Varum flúvium, sancti Hospítii Confessóris, abstinéntiæ virtúte ac prophetíæ spíritu insígnis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die II infra octavam Pentecostes ~ Dies Octavæ I. classis


Ad Tertiam 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Sextam 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Nonam 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Vesperas 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Si quis díligit me, * sermónem meum servábit; et Pater meus díliget eum, et ad eum veniémus, et mansiónem apud eum faciémus, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Si quis díligit me, sermónem meum servábit; et Pater meus díliget eum, et ad eum veniémus, et mansiónem apud eum faciémus, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die II infra octavam Pentecostes ~ Dies Octavæ I. classis


Ad Completorium 05-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 80:17

Cibávit eos ex ádipe fruménti, allelúia: et de petra, melle saturávit eos, allelúia, allelúia.

Ps 80:2

Exsultáte Deo, adiutóri nostro: iubiláte Deo Iacob. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cibávit eos ex ádipe fruménti, allelúia: et de petra, melle saturávit eos, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 10:34; 10:42-48

In diébus illis: Apériens Petrus os suum, dixit: Viri fratres, nobis præcépit Dóminus prædicáre pópulo: et testificári, quia ipse est, qui constitútus est a Deo iudex vivórum et mortuórum. Huic omnes Prophétæ testimónium pérhibent, remissiónem peccatórum accípere per nomen eius omnes, qui credunt in eum. Adhuc loquénte Petro verba hæc, cecidit Spíritus Sanctus super omnes, qui audiébant verbum. Et obstupuérunt ex circumcisióne fidéles, qui vénerant cum Petro: quia et in natiónes grátia Spíritus Sancti effúsa est. Audiébant enim illos loquéntes linguis et magnificántes Deum. Tunc respóndit Petrus: Numquid aquam quis prohibére potest, ut non baptizéntur hi, qui Spíritum Sanctum accepérunt sicut et nos? Et iussit eos baptizári in nómine Dómini Iesu Christi.

℟. Deo grátias.

Graduale 


Allelúia, allelúia.

Acts 2:4

Loquebántur váriis linguis Apóstoli magnália Dei. Allelúia. Hic genuflectitur

℣. Veni, Sancte Spiritus, reple tuorum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 3:16-21

In illo témpore: Dixit Iesus Nicodémo: Sic Deus diléxit mundum, ut Fílium suum unigénitum daret: ut omnis, qui credit in eum, non péreat, sed hábeat vitam ætérnam. Non enim misit Deus Fílium suum in mundum, ut iúdicet mundum, sed ut salvétur mundus per ipsum. Qui credit in eum, non iudicátur; qui autem non credit, iam iudicátus est: quia non credit in nómine unigéniti Fílii Dei. Hoc est autem iudícium: quia lux venit in mundum, et dilexérunt hómines magis ténebras quam lucem: erant enim eórum mala ópera. Omnis enim, qui male agit, odit lucem, et non venit ad lucem, ut non arguántur ópera eius: qui autem facit veritátem, venit ad lucem, ut manifesténtur ópera eius, quia in Deo sunt facta.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:14 et 16

Intónuit de cœlo Dóminus, et Altíssimus dedit vocem suam: et apparuérunt fontes aquárum, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propítius, Dómine, quǽsumus, hæc dona sanctífica: et, hóstiæ spiritális oblatióne suscépta, nosmetípsos tibi pérfice munus ætérnum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 14:26

Spíritus Sanctus docébit vos, allelúia: quæcúmque díxero vobis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Adésto, quǽsumus, Dómine, pópulo tuo: et, quem mystériis cœléstibus imbuísti, ab hóstium furóre defénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die III infra octavam Pentecostes ~ Dies Octavæ I. classis


Ad Matutinum 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Spíritus Paráclitus, allelúia.

℟. Docébit vos ómnia, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 10:1-10 


In illo témpore: Dixit Iesus pharisǽis: Amen, amen dico vobis: qui non intrat per óstium in ovíle óvium, sed ascéndit aliúnde, ille fur est, et latro. Qui autem intrat per óstium, pastor est óvium. Et réliqua.

 

Homilía sancti Augustíni Epíscopi

Tract. 45 in Ioann. post initium 


Dóminus de grege suo, et de óstio quo intrátur ad ovíle, similitúdinem propósuit in hodiérna lectióne. Dicant ergo pagáni: Bene vívimus! Si per óstium non intrant, quid prodest eis unde gloriántur? Ad hoc enim debet unicuíque prodésse bene vívere, ut detur illi semper vívere: nam cui non datur semper vívere, quid prodest bene vívere? Quia nec bene vívere dicéndi sunt, qui finem bene vivéndi vel cæcitáte nésciunt, vel inflatióne contémnunt. Non est autem cuíquam spes vera et certa semper vivéndi, nisi agnóscat vitam, quod est Christus, et per iánuam intret in ovíle.

℣. Tu autem, Dómine, miserére nobis.

℟. Deo grátias.

 

℟. Apparuérunt Apóstolis dispertítæ linguæ tamquam ignis, allelúia:

* Sedítque supra síngulos eórum Spíritus Sanctus, allelúia, allelúia.

℣. Et cœpérunt loqui váriis linguis, prout Spíritus Sanctus dabat éloqui illis.

℟. Sedítque supra síngulos eórum Spíritus Sanctus, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quærunt ergo plerúmque tales hómines étiam persuadére homínibus, ut bene vivant, et Christiáni non sint. Per áliam partem volunt ascéndere, rápere et occídere; non, ut bonus pastor, conserváre atque salváre. Fuérunt ergo quidam philósophi de virtútibus et vítiis subtília multa tractántes, dividéntes, definiéntes, ratiocinatiónes acutíssimas concludéntes, libros impléntes, suam sapiéntiam buccis crepántibus ventilántes, qui étiam dícere audérent homínibus: Nos sequímini, sectam nostram tenéte, si vultis beáte vívere. Sed non intrábant per óstium: pérdere volébant, mactáre et occídere.

℣. Tu autem, Dómine, miserére nobis.

℟. Deo grátias.

 

℟. Loquebántur váriis linguis Apóstoli magnália Dei, 

* Prout Spíritus Sanctus dabat éloqui illis, allelúia.

℣. Repléti sunt omnes Spíritu Sancto, et cœpérunt loqui.

℟. Prout Spíritus Sanctus dabat éloqui illis, allelúia.

℣. Glória Patri, et Fílio, * et Spirítui Sancto.

℟. Prout Spíritus Sanctus dabat éloqui illis, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Quid de istis dicam? Ecce ipsi pharisǽi legébant, et in eo quod legébant, Christum sonábant, ventúrum sperábant, et præséntem non agnoscébant. Iactábant se étiam ipsi inter Vidéntes, hoc est, inter sapiéntes, et negábant Christum, et non intrábant per óstium. Ergo et ipsi, si quos forte sedúcerent, mactándos et occidéndos, non liberándos sedúcerent. Et hos dimittámus. Videámus illos, si forte ipsi intrant per óstium, qui ipsíus Christi nómine gloriántur. Innumerábiles enim sunt, qui se Vidéntes non solum iactant, sed a Christo illuminátos vidéri volunt: sunt autem hærétici.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Ego sum óstium, * dicit Dóminus: per me si quis introíerit, salvábitur, et páscua invéniet, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum óstium, dicit Dóminus: per me si quis introíerit, salvábitur, et páscua invéniet, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Pentecostes ~ Dies Octavæ I. classis


Ad Primam 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Iúnii Luna tértia décima Anno Dómini 2024

 

Romæ sanctórum Mártyrum Faustíni, Timóthei et Venústi. 

In Africa sanctórum Mártyrum Casti et Æmílii, qui per passiónis ignem martýrium consummárunt. Hos (ut beátus Cypriánus scribit), in prima congressióne devíctos, Dóminus victóres in secúndo prǽlio réddidit, ut fortióres ígnibus fíerent qui ígnibus ante cessíssent.

Cománæ, in Ponto, sancti Basilísci Mártyris, qui, sub Maximiáno Imperatóre et Agríppa Prǽside, férreas calceátus crépidas, ignítis clavis confíxas, múltaque ália passus, demum, cápite obtruncátus et in flumen proiéctus, martýrii glóriam consecútus est.

In Córsica sanctæ Iúliæ Vírginis, quæ crucis supplício coronáta est.

In Hispánia sanctæ Quitériæ, Vírginis et Mártyris.

Ravénnæ sancti Marciáni, Epíscopi et Confessóris.

Pistórii, in Túscia, beáti Atthónis Epíscopi, ex Ordine Vallis Umbrósæ.

In pago Antisiodorénsi beáti Románi Abbátis, qui sancto Benedícto ministrávit in specu; inde, in Gállias proféctus, ibi, ædificáto monastério relictísque multis sanctitátis alúmnis, quiévit in Dómino.

Apud Aquínum sancti Fulci Confessóris.

Antisiodóri sanctæ Hélenæ Vírginis.

Cássiæ, in Umbria, sanctæ Ritæ Víduæ, Moniális ex Ordine Eremitárum sancti Augustíni; quæ, post sǽculi núptias, ætérnum sponsum Christum únice diléxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die III infra octavam Pentecostes ~ Dies Octavæ I. classis


Ad Tertiam 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Pentecostes ~ Dies Octavæ I. classis


Ad Sextam 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Pentecostes ~ Dies Octavæ I. classis


Ad Nonam 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Pentecostes ~ Dies Octavæ I. classis


Ad Vesperas 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Pacem * relínquo vobis, pacem meam do vobis: non quómodo mundus dat, ego do vobis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Pacem relínquo vobis, pacem meam do vobis: non quómodo mundus dat, ego do vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die III infra octavam Pentecostes ~ Dies Octavæ I. classis


Ad Completorium 05-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Esdr 2:36 2:37

Accípite iucunditátem glóriæ vestræ, allelúia: grátias agéntes Deo, allelúia: qui vos ad cœléstia regna vocávit, allelúia, allelúia, allelúia.

Ps 77:1. 

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Accípite iucunditátem glóriæ vestræ, allelúia: grátias agéntes Deo, allelúia: qui vos ad cœléstia regna vocávit, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 8:14-17

In diébus illis: Cum audíssent Apóstoli, qui erant Ierosólymis, quod recepísset Samaría verbum Dei, misérunt ad eos Petrum et Ioánnem. Qui cum veníssent, oravérunt pro ipsis, ut accíperent Spíritum Sanctum: nondum enim in quemquam illórum vénerat, sed baptizáti tantum erant in nómine Dómini Iesu. Tunc imponébant manus super illos, et accipiébant Spíritum Sanctum.

℟. Deo grátias.

Graduale 


Allelúia, allelúia.

Ps 14:26

Spíritus Sanctus docébit vos, quæcúmque díxero vobis. Allelúia. Hic genuflectitur

℣. Veni, Sancte Spíritus, reple tuórum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 10:1-10

In illo témpore: Dixit Iesus pharisǽis: Amen, amen, dico vobis: qui non intrat per óstium in ovíle óvium, sed ascéndit aliúnde, ille fur est et latro. Qui autem intrat per óstium, pastor est óvium. Huic ostiárius áperit, et oves vocem eius áudiunt, et próprias oves vocat nominátim et edúcit eas. Et cum próprias oves emíserit, ante eas vadit: et oves illum sequúntur, quia sciunt vocem eius. Aliénum autem non sequúntur, sed fúgiunt ab eo; quia non novérunt vocem alienórum. Hoc provérbium dixit eis Iesus. Illi autem non cognovérunt, quid loquerétur eis. Dixit ergo eis íterum Iesus: Amen, amen, dico vobis, quia ego sum óstium óvium. Omnes, quotquot venérunt, fures sunt et latrónes, et non audiérunt eos oves. Ego sum óstium. Per me si quis introíerit, salvábitur: et ingrediétur et egrediátur et páscua invéniet. Fur non venit, nisi ut furétur et mactet et perdat. Ego veni, ut vitam hábeant et abundántius hábeant.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 77:23-25

Portas cœli aperuit Dóminus: et pluit illis manna, ut éderent: panem cœli dedit eis, panem Angelórum manducávit homo, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Puríficet nos, quǽsumus. Dómine, múneris præséntis oblátio: et dignos sacra participatióne effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 15:26; 16:14

Spíritus qui a Patre procédit, allelúia: ille me clarificábit, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Mentes nostras, quǽsumus, Dómine, Spíritus Sanctus divínis réparet sacraméntis: quia ipse est remíssio ómnium peccatórum.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 6:44-52 


In illo témpore: Dixit Iesus turbis Iudæórum: Nemo potest veníre ad me, nisi Pater, qui misit me, tráxerit eum. Et réliqua.

 

Homilía sancti Augustíni Epíscopi

Tract. 26 in Ioann., post init. 


Noli cogitáre te invítum trahi: tráhitur ánimus et amóre. Nec timére debémus, ne ab homínibus, qui verba perpéndunt, et a rebus máxime divínis intellegéndis longe remóti sunt, in hoc Scripturárum sanctárum evangélico verbo fórsitan reprehendámur, et dicátur nobis: Quómodo voluntáte credo, si trahor? Ego dico: Parum est voluntáte: étiam voluptáte tráheris. Quid est, trahi voluptáte? Delectáre in Dómino: et dabit tibi petitiónes cordis tui. Est quædam volúptas cordis, cui panis dulcis est ille cæléstis. Porro si poétæ dícere lícuit: Trahit sua quemque volúptas: non necéssitas, sed volúptas; non obligátio, sed delectátio: quanto fórtius nos dícere debémus, trahi hóminem ad Christum, qui delectátur veritáte, delectátur beatitúdine, delectátur iustítia, delectátur sempitérna vita, quod totum Christus est? An vero habent córporis sensus voluptátes suas, et ánimus deséritur a voluptátibus suis? Si ánimus non habet voluptátes suas, unde dícitur: Fílii autem hóminum sub tégmine alárum tuárum sperábunt: inebriabúntur ab ubertáte domus tuæ, et torrénte voluptátis tuæ potábis eos. Quóniam apud te est fons vitæ: et in lúmine tuo vidébimus lumen.

℣. Tu autem, Dómine, miserére nobis.

℟. Deo grátias.

 

℟. Disciplínam et sapiéntiam dócuit eos Dóminus, allelúia: firmávit in illis grátiam Spíritus sui,

* Et intelléctu implévit corda eórum, allelúia.

℣. Repentíno namque sónitu Spíritus Sanctus super eos venit.

℟. Et intelléctu implévit corda eórum, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Da amántem, et sentit quod dico: da desiderántem, da esuriéntem, da in ista solitúdine peregrinántem, atque sitiéntem, et fontem ætérnæ pátriæ suspirántem: da talem, et scit quid dicam. Si autem frígido loquor, nescit, quid loquor. Tales erant isti, qui ínvicem murmurábant. Pater, inquit, quem tráxerit, venit ad me. Quid est autem, Pater quem tráxerit, cum ipse Christus trahat? Quare vóluit dícere, Pater quem tráxerit? Si trahéndi sumus, ab illo trahámur, cui dicit quædam, quæ díligit: Post odórem unguentórum tuórum currémus. Sed quid intéllegi vóluit, advertámus fratres, et, quantum póssumus, capiámus. Trahit Pater ad Fílium eos, qui proptérea credunt in Fílium, quia eum cógitant Patrem habére Deum. Deus enim Pater æquálem sibi génuit Fílium; et qui cógitat, atque in fide sua sentit et rúminat, æquálem esse Patri eum, in quem credit, ipsum trahit Pater ad Fílium.

℣. Tu autem, Dómine, miserére nobis.

℟. Deo grátias.

 

℟. Ite in univérsum orbem, et prædicáte Evangélium, allelúia: 

* Qui credíderit et baptizátus fúerit, salvus erit, allelúia, allelúia, allelúia.

℣. In nómine meo dæmónia eiícient, linguis loquéntur novis, serpéntes tollent.

℟. Qui credíderit et baptizátus fúerit, salvus erit, allelúia, allelúia, allelúia.

℣. Glória Patri, et Fílio, * et Spirítui Sancto.

℟. Qui credíderit et baptizátus fúerit, salvus erit, allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Aríus crédidit creatúram, non eum traxit Pater; quia non consíderat Patrem, qui Fílium non credit æquálem. Quid dicis, o Ari? quid dicis, hærétice? quid loquéris? Quid est Christus? Non, inquit, Deus verus, sed quem fecit Deus verus. Non te traxit Pater; non enim intellexísti Patrem, cuius Fílium negas. Aliud cógitas, non est ipse Fílius: nec a Patre tráheris, nec ad Fílium tráheris. Aliud est enim Fílius, áliud quod tu dicis. Photínus dicit: Homo solum est Christus, non est et Deus. Qui sic credit, non Pater eum traxit. Quem traxit Pater? Illum qui dicit: Tu es Christus Fílius Dei vivi. Ramum víridem osténdis ovi, et trahis illam. Nuces púero demonstrántur, et tráhitur: et quod currit, tráhitur, amándo tráhitur, sine læsióne córporis tráhitur, cordis vínculo tráhitur. Si ergo ista, quæ inter delícias et voluptátes terrénas revelántur amántibus, trahunt, quóniam verum est, Trahit sua quemque volúptas; non trahit revelátus Christus a Patre? Quid enim fórtius desíderat ánima, quam veritátem?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Laudes 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Ego sum panis vivus, * dicit Dóminus, qui de cælo descéndi, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum panis vivus, dicit Dóminus, qui de cælo descéndi, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Primam 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Iúnii Luna quarta décima Anno Dómini 2024

 

Apud Língonas, in Gállia, pássio sancti Desidérii Epíscopi, qui, cum plebem suam ab exércitu Wandalórum vexári cérneret, ad Regem eórum pro ea supplicatúrus accéssit; a quo statim iugulári iussus, pro óvibus sibi créditis cervícem libénter exténdit, et, percússus gládio, migrávit ad Christum. Passi sunt autem cum ipso et álii plures de número gregis sui, qui apud eándem urbem cónditi sunt.

In Hispánia sanctórum Mártyrum Epitácii Epíscopi, et Basiléi.

In território Lugdunénsi sancti Desidérii, Epíscopi Viennénsis; qui, Theodoríci Regis iussu lapídibus óbrutus, martýrio coronátur.

In Africa sanctórum Mártyrum Quinctiáni, Lúcii et Iuliáni, qui, in persecutióne Wandálica passi, ætérnas corónas meruérunt.

In Cappadócia commemorátio sanctórum Mártyrum, qui, in persecutióne Maximiáni Galérii, confráctis crúribus, necáti sunt; item eórum, qui eódem témpore, in Mesopotámia, appénsi pédibus in sublíme, cápite verso deórsum, suffocáti fumo et lento igne consúmpti, martýrium complevérunt.

Sýnnadæ, in Phrýgia, sancti Michaélis Epíscopi.

Ipso die sancti Mercuriális Epíscopi.

Neápoli, in Campánia, sancti Euphébii Epíscopi.

Romæ sancti Ioánnis Baptístæ de Rossi, Presbýteri et Confessóris, patiéntia et caritáte in evangelizándis paupéribus insígnis.

Apud Núrsiam sanctórum Eutýchii et Floréntii Monachórum, quorum méminit beátus Gregórius Papa.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Tertiam 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Sextam 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Nonam 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Vesperas 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Ego sum panis vivus, * dicit Dóminus, qui de cælo descéndi: si quis manducáverit ex hoc pane, vivet in ætérnum: et panis, quem ego dabo, caro mea est pro mundi vita, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum panis vivus, dicit Dóminus, qui de cælo descéndi: si quis manducáverit ex hoc pane, vivet in ætérnum: et panis, quem ego dabo, caro mea est pro mundi vita, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:

Qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Pentecostes ~ Dies Octavæ I. classis


Ad Completorium 05-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 67:8 67:9

Deus, dum egrederéris coram pópulo tuo, iter fáciens eis, hábitans in illis, allelúia: terra mota est, cœli distillavérunt, allelúia, allelúia.

Ps. 67:2.

Exsúrgat Deus, et dissipéntur inimíci eius: et fúgiant, qui odérunt eum, a fácie eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, dum egrederéris coram pópulo tuo, iter fáciens eis, hábitans in illis, allelúia: terra mota est, cœli distillavérunt, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem: 

Qui tecum vivit et regnat in unitáte eiúsdem Spíritus Sancti Deus per ómnia sǽcula sæculórum.

℟. Amen.

 

Lectio 

Léctio Actuum Apostolórum

Act 2:14-21.

In diébus illis: Stans Petrus cum úndecim, levávit vocem suam, et locútus est eis: Viri Iudǽi, et qui habitátis Ierúsalem univérsi, hoc vobis notum sit, et áuribus percípite verba mea. Non enim, sicut vos æstimátis, hi ébrii sunt, cum sit hora diéi tértia: sed hoc est, quod dictum est per Prophétam Ioël: Et erit in novíssimis diébus - dicit Dóminus - effúndam de Spíritu meo super omnem carnem, et prophetábunt fílii vestri et fíliæ vestræ, et iúvenes vestri visiónes vidébunt, et senióres vestri sómnia somniábunt. Et quidem super servos meos et super ancíllas meas in diébus illis effúndam de Spíritu meo, et prophetábunt: et dabo prodígia in cœlo sursum et signa in terra deórsum, sánguinem et ignem et vapórem fumi. Sol convertétur in ténebras et luna in sánguinem, antequam véniat dies Dómini magnus et maniféstus. Et erit: omnis, quicúmque invocáverit nomen Dómini, salvus erit. 

℟. Deo grátias.

 

Graduale 

Alleluia.

Ps 32:6

Verbo Dómini cœli firmáti sunt, et Spíritu oris eius omnis virtus eórum.

 

Gloria 

Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

 

Oratio 

℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens et miséricors Deus: ut Spíritus Sanctus advéniens, templum nos glóriæ suæ dignánter inhabitándo perfíciat.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio Actuum Apostolórum

Acts 5:12-16

In diébus illis: Per manus autem Apostolórum fiébant signa et prodígia multa in plebe. Et erant unanímiter omnes in pórticu Salomónis. Ceterórum autem nemo audébat se coniúngere illis: sed magnificábat eos pópulus. Magis autem augebátur credéntium in Dómino multitúdo virórum ac mulíerum, ita ut in pláteas eiícerent infírmos, et pónerent in léctulis ac grabátis, ut, veniénte Petro, saltem umbra illíus obumbráret quemquam illórum, et liberaréntur ab infirmitátibus suis. Concurrébat autem et multitúdo vicinárum civitátum Ierúsalem, afferéntes ægros et vexátos a spirítibus immúndis: qui curabántur omnes.

℟. Deo grátias.

Graduale 


Allelúia, allelúia. 

℣. Hic genuflectitur Veni, Sancte Spíritus, reple tuórum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 6:44-52

In illo témpore: Dixit Iesus turbis Iudæórum: Nemo potest veníre ad me, nisi Pater, qui misit me, tráxerit eum: et ego resuscitábo eum in novíssimo die. Est scriptum in Prophétis: Et erunt omnes docíbiles Dei. Omnis, qui audívit a Patre et dídicit, venit ad me. Non quia Patrem vidit quisquam, nisi is, qui est a Deo, hic vidit Patrem. Amen, amen, dico vobis: qui credit in me, habet vitam ætérnam. Ego sum panis vitæ. Patres vestri manducavérunt manna in desérto, et mórtui sunt. Hic est panis de cœlo descéndens: ut, si quis ex ipso manducáverit, non moriátur. Ego sum panis vivus, qui de cœlo descéndi. Si quis manducáverit ex hoc pane, vivet in ætérnum: et panis, quem ego dabo, caro mea est pro mundi vita.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:47-48

Meditábor in mandátis tuis, quæ diléxi valde: et levábo manus meas ad mandáta tua, quæ diléxi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accipe, quǽsumus, Dómine, munus oblátum: et dignánter operáre; ut, quod mystériis ágimus, piis efféctibus celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 14:27

Pacem relínquo vobis, allelúia: pacem meam do vobis, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Suméntes, Dómine, cœléstia sacraménta, quǽsumus cleméntiam tuam: ut quod temporáliter gérimus ætérnis gáudiis consequámur

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Spíritus Dómini replévit orbem terrárum, allelúia.

℟. Et hoc quod cóntinet ómnia, sciéntiam habet vocis, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 9:1-6 


In illo témpore: Convocátis Iesus duódecim Apóstolis, dedit illis virtútem et potestátem super ómnia dæmónia, et ut languóres curárent. Et réliqua.

 

Homilía sancti Ambrósii Epíscopi

Liber 6 in cap. 9 Lucæ 


Qualis débeat esse, qui evangelízat regnum Dei, præcéptis evangélicis designátur: ut sine virga, sine pera, sine calceaménto, sine pane, sine pecúnia, hoc est, subsídii sæculáris adminícula non requírens, fidéque tutus, putet sibi quo minus ea requírat, magis posse suppétere. Quæ possunt, qui volunt, ad eum deriváre tractátum, ut spiritálem tantúmmodo locus iste formáre videátur afféctum: qui velut induméntum quoddam videátur córporis exuísse, non solum potestáte reiécta contemptísque divítiis, sed étiam carnis ipsíus illécebris abdicátis. Quibus primo ómnium datur pacis atque constántiæ generále mandátum, ut pacem ferant, constántiam servent, hospitális necessitúdinis iura custódiant: aliénum a prædicatóre regni cæléstis ástruens cursitáre per domos, et inviolábilis hospítii iura mutáre.

℣. Tu autem, Dómine, miserére nobis.

℟. Deo grátias.

 

℟. Advénit ignis divínus, non combúrens sed illúminans, non consúmens sed lucens: et invénit corda discipulórum receptácula munda:

* Et tríbuit eis charísmatum dona, allelúia, allelúia.

℣. Invénit eos concórdes caritáte, et collustrávit eos inúndans grátia Deitátis.

℟. Et tríbuit eis charísmatum dona, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sed, ut hospítii grátia deferénda censétur: ita étiam, si non recipiántur, excutiéndum púlverem, et egrediéndum de civitáte mandátur. Quo non medíocris boni remunerátio docétur hospítii: ut non solum pacem tribuámus hospítibus, verum étiam, si qua eos terrénæ obúmbrant delícta levitátis, recéptis apostólicæ prædicatiónis vestígiis auferántur. Nec otióse secúndum Matthǽum, domus, quam ingrediántur Apóstoli, eligénda decérnitur: ut mutándi hospítii, necessitudinísque violándæ causa non súppetat. Non tamen éadem cáutio receptóri mandátur hospítii: ne, dum hospes elígitur, hospitálitas ipsa minuátur.

℣. Tu autem, Dómine, miserére nobis.

℟. Deo grátias.

 

℟. Spíritus Sanctus replévit totam domum, ubi erant Apóstoli: et apparuérunt illis dispertítæ linguæ, tamquam ignis, sedítque supra síngulos eórum: 

* Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúia, allelúia, allelúia.

℣. Dum ergo essent in unum discípuli congregáti propter metum Iudæórum, sonus repénte de cælo venit super eos.

℟. Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúia, allelúia, allelúia.

℣. Glória Patri, et Fílio, * et Spirítui Sancto.

℟. Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúia, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sed hæc, ut secúndum lítteram de hospítii religióne venerábilis est forma præcépti: ita étiam de mystério senténtia cæléstis arrídet. Etenim cum domus elígitur, dignus hospes inquíritur. Videámus ígitur, ne forte Ecclésia præferénda designétur, et Christus. Quæ enim dígnior domus apostólicæ prædicatiónis ingréssu, quam sancta Ecclésia? Aut quis præferéndus magis ómnibus vidétur esse quam Christus, qui pedes suis laváre consuévit hospítibus: et quoscúmque sua recéperit domo, pollútis non patiátur habitáre vestígiis; sed maculósos licet vitæ prióris, in réliquum tamen dignétur mundáre procéssus? Hic est ígitur solus, quem nemo debet desérere, nemo mutáre. Cui bene dícitur: Dómine, ad quem íbimus? verba vitæ ætérnæ habes, et nos crédimus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta infra octavam Pentecostes ~ Dies Octavæ I. classis


Ad Laudes 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Convocátis Iesus * duódecim discípulis suis, dedit illis virtútem et potestátem super ómnia dæmónia, et ut languóres curárent: et misit illos prædicáre regnum Dei, et sanáre infírmos, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Convocátis Iesus duódecim discípulis suis, dedit illis virtútem et potestátem super ómnia dæmónia, et ut languóres curárent: et misit illos prædicáre regnum Dei, et sanáre infírmos, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta infra octavam Pentecostes ~ Dies Octavæ I. classis


Ad Primam 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Iúnii Luna quinta décima Anno Dómini 2024

 

Antiochíæ natális sancti Mánahen, qui fuit Heródis Tetrárchæ collactáneus, atque, Doctor et Prophéta exsístens sub grátia novi Testaménti, in eádem urbe quiévit.

Item beátæ Ioánnæ, uxóris Chusæ, procuratóris Heródis, quam Lucas Evangelísta commémorat.

In Portu Románo natális sancti Vincéntii Mártyris.

Nannéte, in Británnia minóre, beatórum Mártyrum Donatiáni et Rogatiáni fratrum, qui, sub Diocletiáno Imperatóre, pro constántia fídei, in cárcerem missi, et in equúleo suspénsi ac laniáti, deínde láncea militári confóssi, novíssime cápite præcísi sunt.

In Istria sanctórum Mártyrum Zoélli, Servílii, Felícis, Silváni et Dióclis.

Eódem die sanctórum Mártyrum Melétii, ducis exércitus, ac Sociórum eius ducentórum et quinquagínta duórum mílitum; qui divérso mortis génere martýrium complevérunt.

Item sanctárum Mártyrum Susánnæ, Marciánæ et Palládiæ, eorúndem mílitum uxórum, quæ, una cum párvulis suis, confráctæ sunt.

Medioláni sancti Robustiáni Mártyris.

Bríxiæ sanctæ Afræ Mártyris, quæ sub Hadriáno Imperatóre passa est.

In monastério Lirinénsi, in Gállia, sancti Vincéntii Presbýteri, doctrína et sanctitáte conspícui.

Marróchii, in Africa, Beáti Ioánnis de Prado, Sacerdótis ex Ordine Minórum et Mártyris; qui, in prædicatióne Evangélii, post víncula, cárceres, flagélla plurimáque ália torménta, pro Christo fórtiter toleráta, per ignem martýrium consummávit.

Bonóniæ Translátio sancti Domínici Confessóris, témpore Gregórii Papæ Noni.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die Quinta infra octavam Pentecostes ~ Dies Octavæ I. classis


Ad Tertiam 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta infra octavam Pentecostes ~ Dies Octavæ I. classis


Ad Sextam 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta infra octavam Pentecostes ~ Dies Octavæ I. classis


Ad Nonam 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Quinta infra octavam Pentecostes ~ Dies Octavæ I. classis


Ad Vesperas 05-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Spíritus, * qui a Patre procédit, allelúia: ille me clarificábit, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Spíritus, qui a Patre procédit, allelúia: ille me clarificábit, allelúia, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap 1:7

Spíritus Dómini replévit orbem terrárum, allelúia: et hoc quod cóntinet ómnia, sciéntiam habet vocis, allelúia, allelúia, allelúia.

Ps 67:2.

Exsúrgat Deus, et dissipéntur inimíci eius: et fúgiant, qui odérunt eum, a fácie eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Spíritus Dómini replévit orbem terrárum, allelúia: et hoc quod cóntinet ómnia, sciéntiam habet vocis, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de eius semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Acts 8:5-8

In diébus illis: Philíppus descéndens in civitátem Samaríæ, prædicábat illis Christum. Intendébant autem turbæ his, quæ a Philíppo dicebántur, unanímiter audiéntes et vidéntes signa, quæ faciébat. Multi enim eórum, qui habébant spíritus immúndos, clamántes voce magna, exíbant. Multi autem paralýtici et claudi curáti sunt. Factum est ergo gáudium magnum in illa civitáte.

℟. Deo grátias.

Graduale 


Allelúia, allelúia.

Ps 103:30

℣. Emítte Spíritum tuum, et creabúntur, et renovábis fáciem terræ. Allelúia. Hic genuflectitur

℣. Veni, Sancte Spíritus, reple tuórum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 9:1-6

In illo témpore: Convocátis Iesus duódecim Apóstolis, dedit illis virtútem et potestátem super ómnia dæmónia, et ut languóres curárent. Et misit illos prædicáre regnum Dei et sanáre infírmos. Et ait ad illos: Nihil tuléritis in via, neque virgam, neque peram, neque panem, neque pecúniam, neque duas túnicas habeátis. Et in quamcúmque domum intravéritis, ibi manéte et inde ne exeátis. Et quicúmque non recéperint vos: exeúntes de civitáte illa, étiam púlverem pedum vestrórum excútite in testimónium supra illos. Egréssi autem circuíbant per castélla, evangelizántes et curántes ubíque.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 67:29-30

Confírma hoc, Deus, quod operátus es in nobis: a templo tuo, quod est in Ierúsalem, tibi ófferent reges múnera, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, quǽsumus, Dómine, oblata sanctífica: et corda nostra Sancti Spíritus illustratióne emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Acts 2:2 2:4

Factus est repénte de cœlo sonus tamquam adveniéntis spíritus veheméntis, ubi erant sedéntes, allelúia: et repléti sunt omnes Spíritu Sancto, loquéntes magnália Dei, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sancti Spíritus, Dómine, corda nostra mundet infúsio: et sui roris íntima aspersióne fecúndet.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta Quattuor Temporum Pentecostes ~ Dies Octavæ I. classis


Ad Matutinum 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Spíritus Paráclitus, allelúia.

℟. Docébit vos ómnia, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 5:17-26 


In illo témpore: Factum est in una diérum, et Iesus sedébat docens. Et erant pharisǽi sedéntes, et legis doctóres, qui vénerant ex omni castéllo Galilǽæ et Iudǽæ, et Ierúsalem: et virtus Dómini erat ad sanándum eos. Et réliqua.

 

Homilía sancti Ambrósii Epíscopi

Liber 5 in cap. 5 Lucæ, post initium 


Non otiósa huius paralýtici, nec angústa medicína est, quando Dóminus et orásse præmíttitur; non útique propter suffrágium, sed propter exémplum. Imitándi enim spécimen dedit, non precándi ámbitum requisívit. Et conveniéntibus ex omni Galilǽa, et Iudǽa, et Ierúsalem, legis doctóribus, inter ceterórum remédia debílium, paralýtici istíus medicína descríbitur. Primum ómnium, quod ante díximus, unusquísque æger peténdæ precatóres salútis debet adhibére, per quos nostræ vitæ compágo resolúta, actuúmque nostrórum clauda vestígia, verbi cæléstis remédio reforméntur.

℣. Tu autem, Dómine, miserére nobis.

℟. Deo grátias.

 

℟. Non vos me elegístis, sed ego elégi vos, et pósui vos:

* Ut eátis, et fructum afferátis, et fructus vester máneat, allelúia, allelúia.

℣. Sicut misit me Pater, et ego mitto vos.

℟. Ut eátis, et fructum afferátis, et fructus vester máneat, allelúia, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sint ígitur áliqui monitóres mentis, qui ánimum hóminis, quamvis exterióris córporis debilitáte torpéntem, ad superióra érigant. Quorum rursus adminículis et attóllere et humiliáre se fácilis ante Iesum locétur, Domínico vidéri dignus aspéctu. Humilitátem enim réspicit Dóminus: quia respéxit humilitátem ancíllæ suæ. Quorum fidem ut vidit, dixit: Homo, remittúntur tibi peccáta tua. Magnus Dóminus, qui aliórum mérito ignóscit áliis: et dum álios probat, áliis reláxat erráta. Cur apud te, homo, colléga non váleat, cum apud Deum servus et interveniéndi méritum, et ius hábeat impetrándi?

℣. Tu autem, Dómine, miserére nobis.

℟. Deo grátias.

 

℟. Spíritus Dómini replévit orbem terrárum: 

* Et hoc quod cóntinet ómnia, sciéntiam habet vocis, allelúia, allelúia.

℣. Omnium est enim ártifex, omnem habens virtútem, ómnia prospíciens.

℟. Et hoc quod cóntinet ómnia, sciéntiam habet vocis, allelúia, allelúia.

℣. Glória Patri, et Fílio, * et Spirítui Sancto.

℟. Et hoc quod cóntinet ómnia, sciéntiam habet vocis, allelúia, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Disce, qui iúdicas, ignóscere: disce, qui æger es, impetráre. Si grávium peccatórum diffídis véniam, ádhibe precatóres, ádhibe Ecclésiam, quæ pro te precétur, cuius contemplatióne, quod tibi Dóminus negáre posset, ignóscat. Et quamvis históriæ fidem non debeámus omíttere, ut vere paralýtici istíus corpus credámus esse sanátum: cognósce tamen interióris hóminis sanitátem, cui peccáta donántur. Cum Iudǽi ásserunt peccáta a solo Deo posse concédi, Deum útique eum confiténtur; suóque iudício perfídiam suam produnt, qui opus ástruunt, ut persónam negent.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Laudes 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Dixit Iesus: * Ut sciátis autem quia Fílius hóminis habet potestátem in terra dimitténdi peccáta, ait paralýtico: Tibi dico, surge: tolle lectum tuum, et vade in domum tuam, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit Iesus: Ut sciátis autem quia Fílius hóminis habet potestátem in terra dimitténdi peccáta, ait paralýtico: Tibi dico, surge: tolle lectum tuum, et vade in domum tuam, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Primam 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Iúnii Luna sexta décima Anno Dómini 2024

 

Salérni deposítio beáti Gregórii Séptimi, Papæ et Confessóris, ecclesiásticæ libertátis propugnatóris ac defensóris acerrimi.

Romæ, via Nomentána, natális beáti Urbáni Primi, Papæ et Mártyris, cuius exhortatióne et doctrína complúres (in quibus fuére Tibúrtius et Valeriánus) Christi suscepérunt fidem, et pro ea martýrium subiérunt. Ipse quoque, in persecutióne Alexándri Sevéri, multa passus pro Ecclésia Dei, tandem, cervícibus abscíssis, martýrio coronátus est.

Girvi, in Anglia, tránsitus sancti Bedæ Venerábilis, Presbýteri, Confessóris et Ecclésiæ Doctóris, sanctitáte et eruditióne celebérrimi. Ipsíus autem festum recólitur sexto Kaléndas Iúnii.

Floréntiæ natális sanctæ Maríæ-Magdalénæ de Pazzis Vírginis, ex Ordine Carmelitárum, vita et sanctitáte illústris. Eius vero festívitas quarto Kaléndas Iúnii celebrátur.

Doróstori, in Mýsia inferióre, item natális sanctórum Mártyrum Pasícratis, Valentiónis et aliórum duórum, simul coronatórum.

Medioláni sancti Dionýsii Epíscopi, qui, ab Ariáno Imperatóre Constántio in Cappadóciam pro fide cathólica relegátus, ibídem, propióre Martýribus título, spíritum Deo réddidit. Eius sacrum corpus ab Aurélio Epíscopo transmíssum est Mediolánum ad beátum Ambrósium Epíscopum; cui piæ actióni offícium quoque sancti Basilíi Magni accessísse tráditur.

Floréntiæ natális sancti Zenóbii, eiúsdem civitátis Epíscopi, vitæ sanctitáte ac miraculórum glória conspícui.

In Británnia sancti Aldélmi, Epíscopi Schireburgénsis.

In território Tricassíno sancti Leónis Confessóris.

Lutétiæ Parisiórum sanctæ Magdalénæ-Sophíæ Barat, Fundatrícis Institúti Sorórum a Sacro Corde Iesu; quæ pro Christiána puellárum informatióne valde adlaborávit, et a Pio Papa Undécimo in sanctárum Vírginum catalógum fuit reláta.

Vérulis, in Hérnicis, Translátio sanctæ Maríæ Iacóbi; cuius sacrum corpus plúrimis miráculis illustrátur.

Assísii, in Umbria, item Translátio sancti Francísci Confessóris, témpore Gregórii Papæ Noni.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Tertiam 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Sextam 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Nonam 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Pentecostes ~ Dies Octavæ I. classis


Ad Vesperas 05-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Prima stropha hymni sequentis dicitur flexibus genibus. 


Veni, Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Canticum: Magnificat {Antiphona ex Proprio de Tempore}


Ant. Paráclitus autem * Spíritus Sanctus, quem mittet Pater in nómine meo, ille vos docébit ómnia, et súggeret vobis ómnia, quæcúmque díxero vobis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Paráclitus autem Spíritus Sanctus, quem mittet Pater in nómine meo, ille vos docébit ómnia, et súggeret vobis ómnia, quæcúmque díxero vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum tempora}


Ant. Allelúia, * allelúia, allelúia.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, allelúia, allelúia.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, comméndo spíritum meum, * Allelúia, allelúia. 

℟. In manus tuas, Dómine, comméndo spíritum meum, * Allelúia, allelúia. 

℣. Redemísti nos, Dómine, Deus veritátis. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. In manus tuas, Dómine, comméndo spíritum meum, * Allelúia, allelúia.

 

℣. Custódi nos, Dómine, ut pupíllam óculi, allelúia. 

℟. Sub umbra alárum tuárum prótege nos, allelúia. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace, allelúia.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Regína cæli, lætáre, allelúia;

Quia quem meruísti portáre, allelúia,

Resurréxit, sicut dixit, allelúia:

Ora pro nobis Deum, allelúia.

 

℣. Gaude et lætáre, Virgo María, allelúia.

℟. Quia surréxit Dóminus vere, allelúia.

Orémus. 	

Deus, qui per resurrectiónem Fílii tui, Dómini nostri Iesu Christi, mundum lætificáre dignátus es: præsta, quǽsumus; ut, per eíus Genetrícem Vírginem Maríam, perpétuæ capiámus gáudia vitæ. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 70:8 70:23

Repleátur os meum laude tua, allelúia: ut possim cantáre, allelúia: gaudébunt lábia mea, dum cantávero tibi, allelúia, allelúia.

Ps 70:1-2

In te, Dómine, sperávi, non confúndar in ætérnum: in iustítia tua líbera me et éripe me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Repleátur os meum laude tua, allelúia: ut possim cantáre, allelúia: gaudébunt lábia mea, dum cantávero tibi, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ioélis Prophétæ

Ioël 2:23-24; 2:26-27

Hæc dicit Dóminus Deus: Exsultáte, fílii Sion, et lætámini in Dómino, Deo vestro: quia dedit vobis doctórem iustítiæ, et descéndere fáciet ad vos imbrem matutínum et serótinum, sicut in princípio. Et implebúntur áreæ fruménto et redundábunt torculária vino et óleo. Et comedétis vescéntes et saturabímini, et laudábitis nomen Dómini, Dei vestri, qui fecit mirabília vobíscum: et non confundátur pópulus me us in sempitérnum. Et sciétis, quia in médio Israël ego sum: et ego Dóminus, Deus vester, et non est ámplius: et non confundétur pópulus meus in ætérnum: ait Dóminus omnípotens.

℟. Deo grátias.

Graduale 


Allelúia, allelúia.

Ps 12:1

O quam bonus et suávis est, Dómine, Spíritus tuus in nobis! Allelúia. Hic genuflectitur

℣. Veni, Sancte Spíritus, reple tuórum corda fidélium: et tui amóris in eis ignem accénde.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 5:17-26

In illo témpore: Factum est in una diérum, et Iesus sedébat docens. Et erant pharisǽi sedéntes, et legis doctóres, qui vénerant ex omni castéllo Galilǽæ et Iudǽæ et Ierúsalem: et virtus Dómini erat ad sanándum eos. Et ecce, viri portántes in lecto hóminem, qui erat paralýticus: et quærébant eum inférre, et pónere ante eum. Et non inveniéntes, qua parte illum inférrent præ turba, ascendérunt supra tectum, et per tégulas summisérunt eum cum lecto in médium ante Iesum. Quorum fidem ut vidit, dixit: Homo, remittúntur tibi peccáta tua. Et cœpérunt cogitáre scribæ et pharisǽi, dicéntes: Quis est hic, qui lóquitur blasphémias ? Quis potest dimíttere peccáta nisi solus Deus? Ut cognóvit autem Iesus cogitatiónes eórum, respóndens dixit ad illos: Quid cogitátis in córdibus vestris? Quid est facílius dícere: Dimittúntur tibi peccáta, an dícere: Surge et ámbula? Ut autem sciátis, quia Fílius hóminis habet potestátem in terra dimitténdi peccáta, ait paralýtico: Tibi dico, surge, tolle lectum tuum et vade in domum tuam. Et conféstim consúrgens coram illis, tulit lectum, in quo iacébat: et ábiit in domum suam, magníficans Deum. Et stupor apprehéndit omnes et magnificábant Deum. Et repléti sunt timóre, dicéntes: Quia vídimus mirabília hódie.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Sap 145:2

Lauda, ánima mea, Dóminum: laudábo Dóminum in vita mea: psallam Deo meo, quámdiu ero, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícia, Dómine, tuis obláta conspéctibus, ignis ille divínus absúmat, qui discipulórum Christi, Fílii tui, per Spíritum Sanctum corda succéndit.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 14:18

Non vos relínquam órphanos: véniam ad vos íterum, allelúia: et gaudébit cor vestrum, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sacri dona mystérii: humíliter deprecántes; ut, quæ in tui commemoratiónem nos fácere præcepísti, in nostræ profíciant infirmitátis auxílium:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato Quattuor Temporum Pentecostes ~ Dies Octavæ I. classis


Ad Matutinum 05-25-2024 


MatutinumLaudesPrimaTertia

Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Allelúia, Spíritus Dómini replévit orbem terrárum: * Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Allelúia, Spíritus Dómini replévit orbem terrárum: * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Allelúia, Spíritus Dómini replévit orbem terrárum: * Veníte, adorémus, allelúia.

Hymnus {ex Commune aut Festo}


Iam Christus astra ascénderat,

Revérsus unde vénerat,

Patris fruéndum múnere,

Sanctum datúrus Spíritum.

 

Solémnis urgébat dies,

Quo mýstico septémplici

Orbis volútus sépties,

Signat beáta témpora.

 

Cum lucis hora tértia

Repénte mundus íntonat,

Apóstolis orántibus

Deum veníre núntiat.

 

De Patris ergo lúmine

Decórus ignis almus est,

Qui fida Christi péctora

Calóre Verbi cómpleat.

 

Impléta gaudent víscera,

Affláta Sancto Spíritu,

Vocésque divérsas sonant,

Fantur Dei magnália.

 

Notíque cunctis Géntibus,

Græcis, Latínis, Bárbaris,

Simúlque demirántibus,

Linguis loquúntur ómnium.

 

Iudǽa tunc incrédula,

Vesána torvo spíritu,

Madére musto sóbrios

Christi fidéles íncrepat.

 

Sed éditis miráculis

Occúrrit, et docet Petrus,

Falsum profári pérfidos,

Ioéle teste cómprobans.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I 


Ant. Factus est * repénte de cælo sonus adveniéntis spíritus veheméntis, allelúia, allelúia.

Psalmus 47 [1]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus est repénte de cælo sonus adveniéntis spíritus veheméntis, allelúia, allelúia.

Ant. Confírma hoc, Deus, * quod operátus es in nobis: a templo sancto tuo, quod est in Ierúsalem, allelúia, allelúia.

Psalmus 67 [2]

67:2  Exsúrgat Deus, et dissipéntur inimíci eius, * et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confírma hoc, Deus, quod operátus es in nobis: a templo sancto tuo, quod est in Ierúsalem, allelúia, allelúia.

Ant. Emítte Spíritum tuum, * et creabúntur: et renovábis fáciem terræ, allelúia, allelúia.

Psalmus 103 [3]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Spíritum tuum, et creabúntur: et renovábis fáciem terræ, allelúia, allelúia.

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 4:38-44 


In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis fébribus. Et réliqua.

 

Homilía sancti Ambrósii Epíscopi

Liber 4 in cap. 4 Lucæ, circa finem 


Vide cleméntiam Dómini Salvatóris: nec indignatióne commótus nec scélere offénsus, nec iniúria violátus Iudǽam déserit: quin étiam ímmemor iniúriæ, memor cleméntiæ, nunc docéndo, nunc liberándo, nunc sanándo, infídæ plebis corda demúlcet. Et bene sanctus Lucas virum ab spíritu nequítiæ liberátum ante præmísit, et subdit féminæ sanitátem. Utrúmque enim sexum Dóminus curatúrus advénerat: sed prior sanári débuit, qui prior creátus est; nec prætermítti illa, quæ mobilitáte magis ánimi, quam pravitáte peccáverat.

℣. Tu autem, Dómine, miserére nobis.

℟. Deo grátias.

 

℟. Repléti sunt omnes Spíritu Sancto: et cœpérunt loqui, prout Spíritus Sanctus dabat éloqui illis:

* Et convénit multitúdo dicéntium, allelúia.

℣. Loquebántur váriis linguis Apóstoli magnália Dei.

℟. Et convénit multitúdo dicéntium, allelúia.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sábbato medicínæ Domínicæ ópera cœpta signíficat, ut inde nova creatúra cœ́perit, ubi vetus creatúra ante desívit: nec sub lege esse Dei Fílium, sed supra legem in ipso princípio designáret: nec solvi legem, sed impléri. Neque enim per legem, sed verbo factus est mundus, sicut légimus: Verbo Dómini cæli firmáti sunt. Non sólvitur ergo lex, sed implétur: ut fiat renovátio hóminis iam labéntis. Unde et Apóstolus ait: Exspoliántes vos véterem hóminem, indúite novum, qui secúndum Deum creátus est.

℣. Tu autem, Dómine, miserére nobis.

℟. Deo grátias.

 

℟. Iam non dicam vos servos, sed amícos meos; quia ómnia cognovístis, quæ operátus sum in médio vestri, allelúia: 

* Accípite Spíritum Sanctum in vobis Paráclitum: ille est, quem Pater mittet vobis, allelúia.

℣. Vos amíci mei estis, si fecéritis quæ ego præcípio vobis.

℟. Accípite Spíritum Sanctum in vobis Paráclitum: ille est, quem Pater mittet vobis, allelúia.

℣. Glória Patri, et Fílio, * et Spirítui Sancto.

℟. Accípite Spíritum Sanctum in vobis Paráclitum: ille est, quem Pater mittet vobis, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et bene sábbato cœpit, ut ipsum se osténderet Creatórem, qui ópera opéribus intéxeret, et prosequerétur opus, quod ipse iam cœ́perat: ut si domum faber renováre dispónat, non a fundaméntis, sed a culmínibus íncipit sólvere vetustátem. Itaque ibi prius manum ádmovet, ubi ante desíerat: deínde a minóribus íncipit, ut ad maióra pervéniat. Liberáre a dǽmone et hómines, sed in verbo Dei possunt: resurrectiónem mórtuis imperáre, divínæ solíus est potestátis. Fortássis étiam in typo mulíeris illíus socrus Simónis et Andréæ, váriis críminum fébribus caro nostra languébat, et diversárum cupiditátum immódicis æstuábat illécebris. Nec minórem febrem amóris esse díxerim, quam calóris. Itaque illa ánimum, hæc corpus inflámmat. Febris enim nostra, avarítia est: febris nostra, libído est: febris nostra, luxúria est: febris nostra, ambítio est: febris nostra, iracúndia est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Ant. Spíritus Dómini * replévit orbem terrárum, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Ant. Fontes, et ómnia * quæ movéntur in aquis, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Fontes, et ómnia quæ movéntur in aquis, hymnum dícite Deo, allelúia.

Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Hymnus Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

Hymnus 


Beáta nobis gáudia

Anni redúxit órbita,

Cum Spíritus Paráclitus

Illápsus est Apóstolis.

 

Ignis vibránte lúmine

Linguæ figúram détulit,

Verbis ut essent próflui,

Et caritáte férvidi.

 

Linguis loquúntur ómnium;

Turbæ pavent Gentílium,

Musto madére députant

Quos Spíritus repléverat.

 

Patráta sunt hæc mýstice,

Paschæ perácto témpore,

Sacro diérum círculo,

Quo lege fit remíssio.

 

Te nunc, Deus piíssime,

Vultu precámur cérnuo:

Illápsa nobis cǽlitus

Largíre dona Spíritus.

 

Dudum sacráta péctora

Tua replésti grátia:

Dimítte nostra crímina,

Et da quiéta témpora.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Canticum: Benedictus {Antiphona ex Proprio de Tempore}


Ant. Cáritas Dei * diffúsa est in córdibus nostris, per inhabitántem Spíritum eius in nobis, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cáritas Dei diffúsa est in córdibus nostris, per inhabitántem Spíritum eius in nobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato Quattuor Temporum Pentecostes ~ Dies Octavæ I. classis


Ad Primam 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Cum compleréntur * dies Pentecóstes, erant omnes páriter in eódem loco, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum compleréntur dies Pentecóstes, erant omnes páriter in eódem loco, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, miserére nobis, * Allelúia, allelúia. 

℟. Christe, Fili Dei vivi, miserére nobis, * Allelúia, allelúia. 

℣. Qui sedes ad déxteram Pátris.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Christe, Fili Dei vivi, miserére nobis, * Allelúia, allelúia. 

 

℣. Exsúrge, Christe, ádiuva nos, allelúia. 

℟. Et líbera nos propter nomen tuum, allelúia. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Iúnii Luna décima séptima Anno Dómini 2024

 

Festum sacratíssimæ et indivíduæ Trinitátis, et Octáva Pentecóstes.

Romæ sancti Philíppi Nérii, Presbýteri et Confessóris, qui Congregatiónis Oratórii Fundátor fuit, ac virginitáte, prophetíæ dono, et miráculis éxtitit insígnis.

Item Romæ sancti Eleuthérii, Papæ et Mártyris, qui multos nóbiles Romanórum ad fidem Christi perdúxit, et sanctos Damiánum et Fugátium in Británniam misit, qui Lúcium Regem, cum uxóre ipsíus ac toto fere pópulo, baptizárunt.

Cantuáriæ, in Anglia, natális sancti Augustíni, Epíscopi et Confessóris; qui, una cum áliis, a beáto Gregório Papa missus, genti Anglórum sacrum Christi Evangélium prædicávit, ibíque, virtútibus et miráculis gloriósus, obdormívit in Dómino. Eius tamen festívitas quinto Kaléndas Iúnii recólitur.

Athénis item natális beáti Quadráti, Apostolórum discípuli, qui, in persecutióne Hadriáni, fide et indústria sua cóngregans Ecclésiam grandi terróre dispérsam, librum pro Christiánæ religiónis defensióne, valde útilem et Apostólica doctrína dignum, eídem Imperatóri porréxit.

Romæ sanctórum Mártyrum Simítrii Presbýteri, et aliórum vigínti duórum; qui sub Antoníno Pio passi sunt.

Viénnæ, in Gállia, sancti Zacharíæ, Epíscopi et Mártyris, qui sub Traiáno passus est.

In Africa sancti Quadráti Mártyris, in cuius solemnitáte sanctus Augustínus sermónem hábuit.

Tudérti, in Umbria, natális sanctórum Mártyrum Felicíssimi, Heráclii et Paulíni.

In território Antisiodorénsi pássio sancti Prisci Mártyris, qui, cum ingénti multitúdine fidélium Christi, cápite cæsus est.

In civitáte Quiténsi, Æquatoriánæ Ditiónis, sanctæ Maríæ Annæ a Iesu de Parédes, Vírginis, e tértio Ordine sancti Francísci, austeritáte et in próximum caritáte præcláræ, quam Pius Papa Duodécimus sanctárum Vírginum catálogo adnumerávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Act. 2:11 


Iudǽi quoque, et Prosélyti, Cretes, et Arabes: audívimus eos loquéntes nostris linguis magnália Dei.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato Quattuor Temporum Pentecostes ~ Dies Octavæ I. classis


Ad Tertiam 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Prima stropha hymni sequentis dicitur flexibus genibus. 


Veni Creátor Spíritus,

Mentes tuórum vísita,

Imple supérna grátia,

Quæ tu creásti péctora.

 

Qui díceris Paráclitus,

Altíssimi donum Dei,

Fons vivus, ignis, cáritas,

Et spiritális únctio.

 

Tu septifórmis múnere,

Dígitus patérnæ déxteræ,

Tu rite promíssum Patris,

Sermóne ditans gúttura.

 

Accénde lumen sénsibus:

Infúnde amórem córdibus:

Infírma nostri córporis

Virtúte firmans pérpeti.

 

Hostem repéllas lóngius,

Pacémque dones prótinus:

Ductóre sic te prǽvio

Vitémus omne nóxium.

 

Per te sciámus da Patrem,

Noscámus atque Fílium,

Teque utriúsque Spíritum

Credámus omni témpore.

 

Deo Patri sit glória,

Et Fílio, qui a mórtuis

Surréxit, ac Paráclito,

In sæculórum sǽcula.

Amen.

Psalmi {Psalmi Dominica, antiphonæ  ex Commune aut Festo}


Ant. Spíritus Dómini * replévit orbem terrárum, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum, allelúia.

Capitulum Responsorium Versus {ex Commune aut Festo}


Act. 2:1-2 


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.

℟. Deo grátias.

 

℟.br. Spíritus Dómini replévit orbem terrárum, * Allelúia, allelúia.

℟. Spíritus Dómini replévit orbem terrárum, * Allelúia, allelúia.

℣. Et hoc quod cóntinet ómnia, sciéntiam habet vocis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Dómini replévit orbem terrárum, * Allelúia, allelúia.

 

℣. Spíritus Paráclitus, allelúia.

℟. Docébit vos ómnia, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato Quattuor Temporum Pentecostes ~ Dies Octavæ I. classis


Ad Sextam 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Repléti sunt omnes * Spíritu Sancto, et cœpérunt loqui, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Repléti sunt omnes Spíritu Sancto, et cœpérunt loqui, allelúia, allelúia.

Capitulum Responsorium Versus {ex Commune aut Festo}


Act. 2:6 


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.

℟. Deo grátias.

 

℟.br. Spíritus Paráclitus, * Allelúia, allelúia.

℟. Spíritus Paráclitus, * Allelúia, allelúia.

℣. Docébit vos ómnia. 

℟. Allelúia, allelúia.

℣. Glória Patri, et Fílio, * et Spirítui Sancto.

℟. Spíritus Paráclitus, * Allelúia, allelúia.

 

℣. Repléti sunt omnes Spíritu Sancto, allelúia.

℟. Et cœpérunt loqui, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato Quattuor Temporum Pentecostes ~ Dies Octavæ I. classis


Ad Nonam 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Loquebántur * váriis linguis Apóstoli magnália Dei, allelúia, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Loquebántur váriis linguis Apóstoli magnália Dei, allelúia, allelúia, allelúia.

Capitulum Responsorium Versus {ex Commune aut Festo}


Act. 2:11 


Iudǽi quoque et Prosélyti, Cretes et Arabes: audívimus eos loquéntes nostris linguis magnália Dei.

℟. Deo grátias.

 

℟.br. Repléti sunt omnes Spíritu Sancto, * Allelúia, allelúia.

℟. Repléti sunt omnes Spíritu Sancto, * Allelúia, allelúia.

℣. Et cœpérunt loqui.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Repléti sunt omnes Spíritu Sancto, * Allelúia, allelúia.

 

℣. Loquebántur váriis linguis Apóstoli, allelúia.

℟. Magnália Dei, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Vesperas 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.

Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.

Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.

Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Ant. Ex quo ómnia, * per quem ómnia, in quo ómnia: ipsi glória in sǽcula.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo ómnia, per quem ómnia, in quo ómnia: ipsi glória in sǽcula.

Capitulum Hymnus Versus {ex Proprio de Tempore}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Benedicámus Patrem et Fílium cum Sancto Spíritu.

℟. Laudémus et superexaltémus eum in sǽcula.

Canticum: Magnificat {Antiphona ex Proprio de Tempore}


Ant. Grátias * tibi Deus, grátias tibi, vera et una Trínitas, una et summa Déitas, sancta et una Unítas.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Grátias tibi Deus, grátias tibi, vera et una Trínitas, una et summa Déitas, sancta et una Unítas.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Completorium 05-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato Quattuor Temporum Pentecostes ~ Dies Octavæ I. classis


Sancta Missa 05-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Rom 5:5.

Cáritas Dei diffúsa est in córdibus nostris, allelúia: per inhabitántem Spíritum eius in nobis, allelúia, allelúia.

Ps 102:1

Benedic, anima mea, Dómino: et ómnia, quæ intra me sunt, nómini sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cáritas Dei diffúsa est in córdibus nostris, allelúia: per inhabitántem Spíritum eius in nobis, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

Méntibus nostris, quǽsumus, Dómine, Spíritum Sanctum benígnus infúnde: cuius et sapiéntia cónditi sumus, et providéntia gubernámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio Ioélis Prophétæ

Ioel 2:28-32

Hæc dicit Dóminus Deus: Effúndam Spíritum meum super omnem carnem: et prophetábunt fílii vestri et fíliæ vestræ: senes vestri sómnia somniábunt, et iúvenes vestri visiónes vidébunt. Sed et super servos meos et ancíllas in diébus illis effúndam Spíritum meum. Et dabo prodígia in cœlo et in terra, sánguinem et ignem et vapórem fumi. Sol convertétur in ténebras et luna in sánguinem: ántequam véniat dies Dómini magnus ei horríbilis. Et erit: omnis, qui invocáverit nomen Dómini, salvus erit.

℟. Deo grátias.

 

Graduale 

Allelúia.

Ioannes 6:64

Spíritus est, qui vivíficat: caro autem non prodest quidquam.

 

Oratio 

Orémus.

Illo nos igne, quǽsumus, Dómine, Spíritus Sanctus inflámmet: quem Dóminus noster Iesus Christus misit in terram, et vóluit veheménter accéndi:

Qui tecum vivit et regnat in unitáte eiúsdem Spíritus Sancti Deus per ómnia sǽcula sæculórum.

℟. Amen.

 

 

 

Lectio 

Léctio libri Levítici

Lev 23:9-11; 23:15-17; 23:21

In diébus illis: Locútus est Dóminus ad Móysen, dicens: Lóquere fíliis Israël, et dices ad eos: Cum ingréssi fuéritis terram, quam ego dabo vobis, et messuéritis ségetem, ferétis manípulos spicárum, primítias messis vestræ ad sacerdótem: qui elevábit fascículum coram Dómino, ut acceptábile sit pro vobis, áltero die sábbati, et sanctificábit illum. Numerábitis ergo ab áltero die sábbati, in quo obtulístis manípulum primitiárum, septem hebdómadas plenas, usque ad álteram diem expletiónis hebdómadæ séptimæ, id est, quinquagínta dies: et sic offerétis sacrifícium novum Dómino ex ómnibus habitáculis vestris, panes primitiárum duos de duábus décimis símilæ fermentátæ, quos coquétis in primítias Dómini. Et vocábitis hunc diem celebérrimum atque sanctíssimum: omne opus servíle non faciétis in eo. Legítimum sempitérnum erit in cunctis habitáculis et generatiónibus vestris: dicit Dóminus omnípotens.

℟. Deo grátias.

 

Graduale 

Allelúia.

Iob 26:13

Spíritus eius ornávit cœlos.

 

Oratio 

Orémus.

Deus, qui, ad animárum medélam, ieiúnii devotióne castigári córpora præcepísti: concéde nobis propítius; et mente et córpore tibi semper esse devótos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio libri Deuteronómii

Deut 26:1-3; 7-11.

In diébus illis: Dixit Moyses fíliis Israël: Audi, Israël, quæ ego præcípio tibi hódie. Cum intráveris terram, quam Dóminus, Deus tuus, tibi datúrus est possidéndam, et obtinúeris eam atque habitáveris in ea: tolles de cunctis frúgibus tuis primítias, et pones in cartállo, pergésque ad locum, quem Dóminus, Deus tuus, elégerit, ut ibi invocétur nomen eius: accedésque ad sacerdótem, qui fúerit in diébus illis, et dices ad eum: Profíteor hódie coram Dómino, Deo tuo, qui exaudívit nos, et respexit humilitátem nostram et labórem atque angústiam: et edúxit nos de Ægýpto in manu forti et bráchio exténto, in ingénti pavóre, in signis atque porténtis: et introdúxit ad locum istum, et trádidit nobis terram lacte et melle manántem. Et idcírco nunc óffero primítias frugum terræ, quam Dóminus dedit mihi. Et dimíttes eas in conspéctu Dómini, Dei tui, et adoráto Dómino, Deo tuo. Et epuláberis in ómnibus bonis, quæ Dóminus, Deus tuus, déderit tibi.

℟. Deo grátias.

 

Graduale 

Allelúia.

Acts 2:1

Cum compleréntur dies Pentecóstes, erant omnes páriter sedéntes.

 

Oratio 

Orémus.

Præsta, quǽsumus, omnípotens Deus: ut, salutáribus ieiúniis erudíti, ab ómnibus étiam vítiis abstinéntes, propitiatiónem tuam facílius impetrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio libri Levítici

Lev 26:3-12

In diébus illis: Dixit Dóminus ad Móysen: Lóquere fíliis Israël, et dices ad eos: Si in præcéptis meis ambulavéritis, et mandáta mea custodiéritis et fecéritis ea, dabo vobis plúvias tempóribus suis, et terra gignet germen suum, et pomis árbores replebúntur. Apprehéndet méssium tritúra vindémiam, et vindémia occupábit seméntem: et comedétis panem vestrum in saturitáte, et absque pavóre habitábitis in terra vestra. Dabo pacem in fínibus vestris: dormiétis, et non erit, qui extérreat. Auferam malas béstias, et gládius non transíbit términos vestros. Persequémini inimícos vestros, et córruent coram vobis. Persequéntur quinque de vestris centum aliénos et centum de vobis decem mília: cadent inimíci vestri gládio in conspéctu vestro. Respíciam vos et créscere fáciam: multiplicabímini, et firmábo pactum meum vobíscum. Comedétis vetustíssima véterum, et vétera novis superveniéntibus proiiciétis. Ponam tabernáculum meum in médio vestri, et non abiíciet vos ánima mea. Ambulábo inter vos, et ero Deus vester, vosque éritis pópulus meus: dicit Dóminus omnípotens.

℟. Deo grátias.

 

Graduale 

Allelúia.

℣. Hic genuflectitur Veni, Sancte Spíritus, reple tuórum corda fidélium: et tui amóris in eis ignem accénde.

 

Oratio 

Orémus.

Præsta, quǽsumus, omnípotens Deus: sic nos ab épulis carnálibus abstinére; ut a vítiis irruéntibus páriter ieiunémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Lectio 

Léctio Daniélis Prophétæ

Dan 3:47-51

In diébus illis: Angelus Dómini descéndit cum Azaría et sóciis eius in fornácem: et excússit flammam ignis de fornáce, et fecit médium fornácis quasi ventum roris flantem. Flamma autem effundebátur super fornácem cúbitis quadragínta novem: et erúpit, et incéndit, quos répperit iuxta fornácem de Chaldǽis, minístros regis, qui eam incendébant. Et non tétigit eos omníno ignis, neque contristávit, nec quidquam moléstiæ íntulit. Tunc hi tres quasi ex uno ore laudábant, et glorificábant, et benedicébant Deum in fornáce, dicéntes:

 

Graduale 

Allelúia.

Dan 3:52

Benedíctus es, Dómine, Deus patrum nostrórum, et laudábilis in sǽcula.

 

Gloria 

Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

 

Oratio 

℣. Dóminus vobíscum.

℟. Et cum spíritu tuo.

Orémus.

Deus, qui tribus púeris mitigásti flammas ígnium: concéde propítius; ut nos fámulos tuos non exúrat flamma vitiórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

Lectio 


Léctio Epístolæ beáti Pauli Apóstoli ad Romános

Rom 5:1-5.

Fratres: Iustificáti ex fide, pacem habeámus ad Deum per Dóminum nostrum Iesum Christum: per quem et habémus accéssum per fidem in grátiam istam, in qua stamus, et gloriámur in spe glóriæ filiórum Dei. Non solum autem, sed et gloriámur in tribulatiónibus: scientes, quod tribulátio patiéntiam operátur, patiéntia autem probatiónem, probátio vero spem, spes autem non confúndit: quia cáritas Dei diffúsa est in córdibus nostris per Spíritum Sanctum, qui datus est nobis.

℟. Deo grátias.

Graduale 


Ps 116:1-2

 Laudáte Dóminum, omnes gentes: et collaudáte eum, omnes pópuli.

℣. Quóniam confirmáta est super nos misericórdia eius: et véritas Dómini manet in ætérnum.

 

Sequentia 


Veni, Sancte Spíritus, 

et emítte cǽlitus 

lucis tuæ rádium.

 

Veni, pater páuperum; 

veni, dator múnerum; 

veni, lumen córdium.

 

Consolátor óptime, 

dulcis hospes ánimæ, 

dulce refrigérium.

 

In labóre réquies, 

in æstu tempéries, 

in fletu solácium.

 

O lux beatíssima, 

reple cordis íntima 

tuórum fidélium.

 

Sine tuo númine 

nihil est in hómine, 

nihil est innóxium.

 

Lava quod est sórdidum, 

riga quod est áridum, 

sana quod est sáucium.

 

Flecte quod est rígidum, 

fove quod est frígidum,

rege quod est dévium.

 

Da tuis fidélibus, 

in te confidéntibus, 

sacrum septenárium.

 

Da virtútis méritum, 

da salútis éxitum, 

da perénne gáudium. 

Amen. 

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 4:38-44

In illo témpore: Surgens Iesus de synagóga, introívit in domum Simónis. Socrus autem Simónis tenebátur magnis fébribus: et rogavérunt illum pro ea. Et stans super illam, imperávit febri: et dimísit illam. Et contínuo surgens, ministrábat illis. Cum autem sol occidísset, omnes qui habébant infírmos váriis languóribus, ducébant illos ad eum. At ille síngulis manus impónens, curábat eos. Exíbant autem dæmónia a multis clamántia et dicéntia: Quia tu es Fílius Dei: et íncrepans non sinébat ea loqui, quia sciébant ipsum esse Christum. Facta autem die egréssus ibat in desértum locum, et turbæ requirébant eum, et venérunt usque ad ipsum: et detinébant illum, ne discéderet ab eis. Quibus ille ait: Quia et áliis civitátibus opórtet me evangelizáre regnum Dei: quia ídeo missus sum. Et erat prǽdicans in synagógis Galilǽæ.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 87:2-3.

Dómine, Deus salútis meæ, in die clamávi et nocte coram te: intret orátio mea in conspéctu tuo, Dómine, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ut accépta tibi sint, Dómine, nostra ieiúnia: præsta nobis, quǽsumus; huius múnere sacraménti purificátum tibi pectus offérre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Spiritu Sancto

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Qui, ascéndens super omnes cælos sedénsque ad déxteram tuam, promíssum Spíritum Sanctum hodierna die in fílios adoptiónis effúdit. Quaprópter profúsis gáudiis totus in orbe terrárum mundus exsúltat. Sed et supérnæ Virtútes atque angélicæ Potestátes hymnum glóriæ tuæ cóncinunt, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

A Vigilia Pentecostes usque ad sequens Sábbatum inclusive dicitur: 

Communicántes, et diem sacratíssimum Pentecóstes celebrántes, quo Spíritus Sanctus Apóstolis innúmeris linguis appáruit: sed et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

A Sabbato sancto usque ad Sabbatum in Albis incl. et a Vigilia Pentecostes usque ad sequens Sabbatum incl. additur: 

quam tibi offérimus pro his quoque, quos regeneráre dignatus es ex aqua et Spíritu Sancto, tríbuens eis remissiónem omnium peccatórum,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 3:8

Spíritus, ubi vult, spirat: et vocem eius audis, allelúia, allelúia: sed nescis, unde véniat aut quo vadat, allelúia, allelúia, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Prǽbeant nobis, Dómine, divínum tua sancta fervórem: quo eórum páriter et actu delectémur et fructu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica Sanctissimæ Trinitatis ~ I. classis


Ad Matutinum 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Deum verum, unum in Trinitáte, et Trinitátem in Unitáte, * Veníte, adorémus.

Ant. Deum verum, unum in Trinitáte, et Trinitátem in Unitáte, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum verum, unum in Trinitáte, et Trinitátem in Unitáte, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum verum, unum in Trinitáte, et Trinitátem in Unitáte, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum verum, unum in Trinitáte, et Trinitátem in Unitáte, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum verum, unum in Trinitáte, et Trinitátem in Unitáte, * Veníte, adorémus.

Hymnus {ex Proprio de Tempore}


Summæ Parens cleméntiæ,

Mundi regis qui máchinam,

Uníus et substántiæ,

Trinúsque persónis Deus:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndet débitas.

 

Deo Patri sit glória,

Natóque Patris único,

Cum Spíritu Paráclito,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Adésto, unus Deus * omnípotens, Pater, Fílius, et Spíritus Sanctus.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adésto, unus Deus omnípotens, Pater, Fílius, et Spíritus Sanctus.

Ant. Te unum * in substántia, Trinitátem in persónis confitémur.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te unum in substántia, Trinitátem in persónis confitémur.

Ant. Te semper idem * esse, vívere, et intellégere profitémur.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te semper idem esse, vívere, et intellégere profitémur.

℣. Benedicámus Patrem et Fílium cum Sancto Spíritu.

℟. Laudémus et superexaltémus eum in sǽcula.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 6:1-4 


1 In anno, quo mórtuus est rex Ozías, vidi Dóminum sedéntem super sólium excélsum et elevátum: et ea, quæ sub ipso erant, replébant templum.

2 Séraphim stabant super illud: sex alæ uni, et sex alæ álteri, duábus velábant fáciem eius, et duábus velábant pedes eius, et duábus volábant.

3 Et clamábant alter ad álterum, et dicébant: Sanctus, sanctus, sanctus, Dóminus exercítuum, plena est omnis terra glória eius.

4 Et commóta sunt superliminária cárdinum a voce clamántis, et domus repléta est fumo.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 6:5-8 


5 Et dixi: Væ mihi, quia tácui, quia vir pollútus lábiis ego sum, et in médio pópuli pollúta lábia habéntis ego hábito, et Regem Dóminum exercítuum vidi óculis meis.

6 Et volávit ad me unus de Séraphim, et in manu eius cálculus, quem fórcipe túlerat de altári.

7 Et tétigit os meum, et dixit: Ecce tétigit hoc lábia tua, et auferétur iníquitas tua, et peccátum tuum mundábitur.

8 Et audívi vocem Dómini dicéntis: Quem mittam? et quis ibit nobis? Et dixi: Ecce ego, mitte me.

℣. Tu autem, Dómine, miserére nobis.

℟. Deo grátias.

 

℟. Benedíctus Dóminus Deus Israël, qui facit mirabília magna solus:

* Et benedíctum nomen maiestátis eius in ætérnum.

℣. Replébitur maiestáte eius omnis terra: fiat, fiat.

℟. Et benedíctum nomen maiestátis eius in ætérnum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 6:9-12 


9 Et dixit: Vade, et dices pópulo huic: Audíte audiéntes, et nolíte intellégere: et vidéte visiónem, et nolíte cognóscere.

10 Excǽca cor pópuli huius, et aures eius ággrava, et óculos eius claude, ne forte vídeat óculis suis, et áuribus suis áudiat, et corde suo intéllegat, et convertátur, et sanem eum.

11 Et dixi: Usquequo, Dómine? Et dixit: Donec desoléntur civitátes absque habitatóre, et domus sine hómine, et terra relinquétur desérta,

12 Et longe fáciet Dóminus hómines, et multiplicábitur quæ derelícta fúerat in médio terræ.

℣. Tu autem, Dómine, miserére nobis.

℟. Deo grátias.

 

℟. Benedícat nos Deus, Deus noster, benedícat nos Deus:

* Et métuant eum omnes fines terræ.

℣. Deus misereátur nostri, et benedícat nos Deus.

℟. Et métuant eum omnes fines terræ.

℣. Glória Patri, et Fílio, * et Spirítui Sancto.

℟. Et métuant eum omnes fines terræ.

Nocturn II. 


Ant. Te invocámus, * te laudámus, te adorámus, o beáta Trínitas.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te invocámus, te laudámus, te adorámus, o beáta Trínitas.

Ant. Spes nostra, * salus nostra, honor noster, o beáta Trínitas.

Psalmus 47 [5]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spes nostra, salus nostra, honor noster, o beáta Trínitas.

Ant. Líbera nos, * salva nos, vivífica nos, o beáta Trínitas.

Psalmus 71 [6]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Líbera nos, salva nos, vivífica nos, o beáta Trínitas.

℣. Benedíctus es, Dómine, in firmaménto cæli.

℟. Et laudábilis et gloriósus in sǽcula.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex libro sancti Fulgéntii Epíscopi, de fide ad Petrum

Inter Opera Augustini, tom. 3 


Fides, quam sancti Patriárchæ atque Prophétæ ante incarnatiónem Fílii Dei divínitus accepérunt, quam étiam sancti Apóstoli ab ipso Dómino in carne pósito audiérunt, et Spíritus Sanctus magistério instrúcti non solum sermóne prædicavérunt, verum étiam ad instructiónem salubérrimam posterórum scriptis suis índitam reliquérunt; unum Deum prǽdicat Trinitátem, id est, Patrem, et Fílium, et Spíritum Sanctum. Sed Trínitas vera non esset, si una eadémque persóna dicerétur Pater et Fílius et Spíritus Sanctus.

℣. Tu autem, Dómine, miserére nobis.

℟. Deo grátias.

 

℟. Quis Deus magnus sicut Deus noster?

* Tu es Deus, qui facis mirabília.

℣. Notam fecísti in pópulis virtútem tuam: redemísti in brácchio tuo pópulum tuum.

℟. Tu es Deus, qui facis mirabília.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Si enim, sicut est Patris, et Fílii, et Spíritus Sancti una substántia, sic esset una persóna; nihil omníno esset in quo veráciter Trínitas dicerétur. Rursus quidem Trínitas esset vera, sed unus Deus Trínitas ipsa non esset, si quemádmodum Pater, et Fílius, et Spíritus Sanctus personárum sunt ab ínvicem proprietáte distíncti, sic fuíssent naturárum quoque diversitáte discréti. Sed quia in illo uno vero Deo Trinitáte, non solum quod unus Deus est, sed étiam quod Trínitas est, naturáliter verum est; proptérea ipse verus Deus in persónis Trínitas est, et in una natúra unus est.

℣. Tu autem, Dómine, miserére nobis.

℟. Deo grátias.

 

℟. Tibi laus, tibi glória, tibi gratiárum áctio in sǽcula sempitérna,

* O beáta Trínitas.

℣. Et benedíctum nomen glóriæ tuæ sanctum: et laudábile et superexaltátum in sǽcula.

℟. O beáta Trínitas.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Per hanc unitátem naturálem totus Pater in Fílio et Spíritu Sancto est, totus Fílius in Patre et Spíritu Sancto est, totus quoque Spíritus Sanctus in Patre et Fílio. Nullus horum extra quémlibet ipsórum est: quia nemo álium aut præcédit æternitáte, aut excédit magnitúdine, aut súperat potestáte: quia nec Fílio nec Spíritu Sancto, quantum ad natúræ divínæ unitátem pértinet, aut antérior aut maior Pater est; nec Fílii ætérnitas atque imménsitas, velut antérior aut maior, Spíritus Sancti immensitátem æternitatémque aut præcédere aut excédere naturáliter potest.

℣. Tu autem, Dómine, miserére nobis.

℟. Deo grátias.

 

℟. Magnus Dóminus, et laudábilis nimis: 

* Et sapiéntiæ eius non est númerus.

℣. Magnus Dóminus, et magna virtus eius: et sapiéntiæ eius non est finis.

℟. Et sapiéntiæ eius non est númerus.

℣. Glória Patri, et Fílio, * et Spirítui Sancto.

℟. Et sapiéntiæ eius non est númerus.

Nocturn III. 


Ant. Cáritas * Pater est, grátia Fílius, communicátio Spíritus Sanctus, o beáta Trínitas.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cáritas Pater est, grátia Fílius, communicátio Spíritus Sanctus, o beáta Trínitas.

Ant. Verax est * Pater, véritas Fílius, véritas Spíritus Sanctus, o beáta Trínitas.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Verax est Pater, véritas Fílius, véritas Spíritus Sanctus, o beáta Trínitas.

Ant. Pater, * et Fílius, et Spíritus Sanctus una substántia est, o beáta Trínitas.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pater, et Fílius, et Spíritus Sanctus una substántia est, o beáta Trínitas.

℣. Verbo Dómini cæli firmáti sunt.

℟. Et Spíritu oris eius omnis virtus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 28:18-20 


In illo témpore: Dixit Iesus discípulis suis: Data est mihi omnis potéstas in cælo et in terra. Eúntes ergo docéte omnes gentes, baptizántes eos in nómine Patris, et Fílii, et Spíritus Sancti. Et réliqua.

 

Homilía sancti Gregórii Nazianzéni

In Tractatu de fide, post init. 


Quis catholicórum ignórat Patrem vere esse Patrem, Fílium vere esse Fílium, et Spíritum Sanctum vere esse Spíritum Sanctum? sicut ipse Dóminus ad Apóstolos suos dicit: Eúntes baptizáte omnes gentes in nómine Patris, et Fílii, et Spíritus Sancti. Hæc est perfécta Trínitas in unitáte consístens, quam scílicet uníus substántiæ profitémur. Non enim nos secúndum córporum conditiónem, divisiónem in Deo fácimus; sed secúndum divínæ natúræ poténtiam, quæ in matéria non est, et nóminum persónas vere constáre crédimus, et unitátem divinitátis esse testámur.

℣. Tu autem, Dómine, miserére nobis.

℟. Deo grátias.

 

℟. Benedicámus Patrem et Fílium cum Sancto Spíritu:

* Laudémus et superexaltémus eum in sǽcula.

℣. Benedíctus es, Dómine, in firmaménto cæli: et laudábilis et gloriósus in sǽcula.

℟. Laudémus et superexaltémus eum in sǽcula.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Nec extensiónem partis alicúius ex parte, ut quidam putavérunt, Dei Fílium dícimus: nec verbum sine re, velut sonum vocis, accípimus: sed tria nómina et tres persónas uníus esse esséntiæ, uníus maiestátis atque poténtiæ crédimus. Et ídeo unum Deum confitémur: quia únitas maiestátis, plúrium vocábulo deos próhibet appellári.

℣. Tu autem, Dómine, miserére nobis.

℟. Deo grátias.

 

℟. Duo Séraphim clamábant alter ad álterum: 

* Sanctus, sanctus, sanctus Dóminus Deus Sábaoth: * Plena est omnis terra glória eius.

℣. Tres sunt qui testimónium dant in cælo: Pater, Verbum, et Spíritus Sanctus: et hi tres unum sunt.

℟. Sanctus, sanctus, sanctus Dóminus Deus Sábaoth.

℣. Glória Patri, et Fílio, * et Spirítui Sancto.

℟. Plena est omnis terra glória eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Dénique Patrem et Fílium cathólice nominámus; duos autem Deos dícere, nec póssumus, nec debémus. Non quod Fílius Dei Deus non sit, immo verus Deus de Deo vero; sed quia non aliúnde, quam de ipso uno Patre, Dei Fílium nóvimus, perínde unum Deum dícimus. Hoc enim Prophétæ, hoc Apóstoli tradidérunt: hoc ipse Dóminus dócuit, cum dicit: Ego et Pater unum sumus. Unum ad unitátem divinitátis, ut dixi, refert; Sumus autem, persónis assígnat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Laudes 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.

Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.

Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.

Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Ant. Ex quo ómnia, * per quem ómnia, in quo ómnia: ipsi glória in sǽcula.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo ómnia, per quem ómnia, in quo ómnia: ipsi glória in sǽcula.

Capitulum Hymnus Versus {ex Proprio de Tempore}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Ortus refúlget Lúcifer,

Præítque solem núntius:

Cadunt ténebræ nóctium:

Lux sancta nos illúminet.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Benedicámus Patrem et Fílium cum Sancto Spíritu.

℟. Laudémus et superexaltémus eum in sǽcula.

Canticum: Benedictus {Antiphona ex Proprio de Tempore}


Ant. Benedícta sit * sancta creátrix et gubernátrix ómnium, sancta et indivídua Trínitas, nunc, et semper, et per infiníta sǽcula sæculórum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedícta sit sancta creátrix et gubernátrix ómnium, sancta et indivídua Trínitas, nunc, et semper, et per infiníta sǽcula sæculórum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Primam 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Canticum Quicumque [4]

Symbolum Athanasium 


  Quicúmque vult salvus esse, * ante ómnia opus est, ut téneat cathólicam fidem:

  Quam nisi quisque íntegram inviolatámque serváverit, * absque dúbio in ætérnum períbit.

  Fides autem cathólica hæc est: * ut unum Deum in Trinitáte, et Trinitátem in unitáte venerémur.

  Neque confundéntes persónas, * neque substántiam separántes.

  Alia est enim persóna Patris, ália Fílii, * ália Spíritus Sancti:

  Sed Patris, et Fílii, et Spíritus Sancti una est divínitas, * æquális glória, coætérna maiéstas.

  Qualis Pater, talis Fílius, * talis Spíritus Sanctus.

  Increátus Pater, increátus Fílius, * increátus Spíritus Sanctus.

  Imménsus Pater, imménsus Fílius, * imménsus Spíritus Sanctus.

  Ætérnus Pater, ætérnus Fílius, * ætérnus Spíritus Sanctus.

  Et tamen non tres ætérni, * sed unus ætérnus.

  Sicut non tres increáti, nec tres imménsi, * sed unus increátus, et unus imménsus.

  Simíliter omnípotens Pater, omnípotens Fílius, * omnípotens Spíritus Sanctus.

  Et tamen non tres omnipoténtes, * sed unus omnípotens.

  Ita Deus Pater, Deus Fílius, * Deus Spíritus Sanctus.

  Ut tamen non tres Dii, * sed unus est Deus.

  Ita Dóminus Pater, Dóminus Fílius, * Dóminus Spíritus Sanctus.

  Et tamen non tres Dómini, * sed unus est Dóminus.

  Quia, sicut singillátim unamquámque persónam Deum ac Dóminum confitéri christiána veritáte compéllimur: * ita tres Deos aut Dóminos dícere cathólica religióne prohibémur.

  Pater a nullo est factus: * nec creátus, nec génitus.

  Fílius a Patre solo est: * non factus, nec creátus, sed génitus.

  Spíritus Sanctus a Patre et Fílio: * non factus, nec creátus, nec génitus, sed procédens.

  Unus ergo Pater, non tres Patres: unus Fílius, non tres Fílii: * unus Spíritus Sanctus, non tres Spíritus Sancti.

  Et in hac Trinitáte nihil prius aut postérius, nihil maius aut minus: * sed totæ tres persónæ coætérnæ sibi sunt et coæquáles.

  Ita ut per ómnia, sicut iam supra dictum est, * et únitas in Trinitáte, et Trínitas in unitáte veneránda sit.

  Qui vult ergo salvus esse, * ita de Trinitáte séntiat.

  Sed necessárium est ad ætérnam salútem, * ut Incarnatiónem quoque Dómini nostri Iesu Christi fidéliter credat.

  Est ergo fides recta ut credámus et confiteámur, * quia Dóminus noster Iesus Christus, Dei Fílius, Deus et homo est.

  Deus est ex substántia Patris ante sǽcula génitus: * et homo est ex substántia matris in sǽculo natus.

  Perféctus Deus, perféctus homo: * ex ánima rationáli et humána carne subsístens.

  Æquális Patri secúndum divinitátem: * minor Patre secúndum humanitátem.

  Qui licet Deus sit et homo, * non duo tamen, sed unus est Christus.

  Unus autem non conversióne divinitátis in carnem, * sed assumptióne humanitátis in Deum.

  Unus omníno, non confusióne substántiæ, * sed unitáte persónæ.

  Nam sicut ánima rationális et caro unus est homo: * ita Deus et homo unus est Christus.

  Qui passus est pro salúte nostra: descéndit ad ínferos: * tértia die resurréxit a mórtuis.

  Ascéndit ad cælos, sedet ad déxteram Dei Patris omnipoténtis: * inde ventúrus est iudicáre vivos et mórtuos.

  Ad cuius advéntum omnes hómines resúrgere habent cum corpóribus suis; * et redditúri sunt de factis própriis ratiónem.

  Et qui bona egérunt, ibunt in vitam ætérnam: * qui vero mala, in ignem ætérnum.

  Hæc est fides cathólica, * quam nisi quisque fidéliter firmitérque credíderit, salvus esse non póterit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Iúnii Luna duodevicésima Anno Dómini 2024

 

Sancti Bedæ Venerábilis, Presbýteri, Confessóris et Ecclésiæ Doctóris; qui migrávit in cælum octávo Kaléndas Iúnii.

Sancti Ioánnis Primi, Papæ et Mártyris; cuius dies natális quintodécimo Kaléndas Iúnii refértur, sed festívitas hac die, ob Translatiónem córporis eius, potíssimum celebrátur.

Doróstori, in Mýsia inferióre, pássio beáti Iúlii, qui, témpore Alexándri Imperatóris, cum esset veteránus et eméritæ milítiæ, comprehénsus est ab officiálibus, et Máximo Prǽsidi oblátus; quo præsénte, cum exsecrarétur idóla, et Christi nomen constantíssime confiterétur, capitáli senténtia punítus est.

In pago Atrebaténsi sancti Ranúlfi Mártyris.

Apud Soram sanctæ Restitútæ, Vírginis et Mártyris; quæ, sub Aureliáno Imperatóre et Agáthio Procónsule, fídei certámine suscépto, dǽmonum ímpetus, paréntum blandítias et tortórum sævítiam superávit, ac demum, cum áliis Christiánis, cápite truncáta, martýrio decoráta est.

Aráusicæ, in Gálliis, sancti Eutrópii Epíscopi, virtútibus atque miráculis illústris.

Herbípoli, in Germánia, sancti Brunónis, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica Sanctissimæ Trinitatis ~ I. classis


Ad Tertiam 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.

Capitulum Responsorium Versus {ex Proprio de Tempore}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

℟.br. Benedicámus Patrem et Fílium * Cum Sancto Spíritu.

℟. Benedicámus Patrem et Fílium * Cum Sancto Spíritu.

℣. Laudémus et superexaltémus eum in sǽcula.

℟. Cum Sancto Spíritu.

℣. Glória Patri, et Fílio, * et Spirítui Sancto.

℟. Benedicámus Patrem et Fílium * Cum Sancto Spíritu.

 

℣. Benedíctus es, Dómine, in firmaménto cæli.

℟. Et laudábilis et gloriósus in sǽcula.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Sextam 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.

Capitulum Responsorium Versus {ex Proprio de Tempore}


2 Cor 13:13 


Grátia Dómini nostri Iesu Christi et cáritas Dei et communicátio Sancti Spíritus sit cum ómnibus vobis. Amen.

℟. Deo grátias.

 

℟.br. Benedíctus es, Dómine, * In firmaménto cæli.

℟. Benedíctus es, Dómine, * In firmaménto cæli.

℣. Et laudábilis et gloriósus in sǽcula.

℟. In firmaménto cæli.

℣. Glória Patri, et Fílio, * et Spirítui Sancto.

℟. Benedíctus es, Dómine, * In firmaménto cæli.

 

℣. Verbo Dómini cæli firmáti sunt.

℟. Et Spíritu oris eius omnis virtus eórum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Nonam 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ex quo ómnia, * per quem ómnia, in quo ómnia: ipsi glória in sǽcula.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo ómnia, per quem ómnia, in quo ómnia: ipsi glória in sǽcula.

Capitulum Responsorium Versus {ex Proprio de Tempore}


1 Ioann. 5:7 


Tres sunt, qui testimónium dant in cælo: Pater, Verbum et Spíritus Sanctus, et hi tres unum sunt.

℟. Deo grátias.

 

℟.br. Verbo Dómini * Cæli firmáti sunt.

℟. Verbo Dómini * Cæli firmáti sunt.

℣. Et Spíritu oris eius omnis virtus eórum.

℟. Cæli firmáti sunt.

℣. Glória Patri, et Fílio, * et Spirítui Sancto.

℟. Verbo Dómini * Cæli firmáti sunt.

 

℣. Sit nomen Dómini benedíctum.

℟. Ex hoc nunc, et usque in sǽculum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Vesperas 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.

Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.

Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.

Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.

Ant. Ex quo ómnia, * per quem ómnia, in quo ómnia: ipsi glória in sǽcula.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo ómnia, per quem ómnia, in quo ómnia: ipsi glória in sǽcula.

Capitulum Hymnus Versus {ex Proprio de Tempore}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Benedíctus es, Dómine, in firmaménto cæli.

℟. Et laudábilis et gloriósus in sǽcula.

Canticum: Magnificat {Antiphona ex Proprio de Tempore}


Ant. Te Deum * Patrem ingénitum, te Fílium unigénitum, te Spíritum Sanctum Paráclitum, sanctam et indivíduam Trinitátem, toto corde et ore confitémur, laudámus, atque benedícimus: tibi glória in sǽcula.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Te Deum Patrem ingénitum, te Fílium unigénitum, te Spíritum Sanctum Paráclitum, sanctam et indivíduam Trinitátem, toto corde et ore confitémur, laudámus, atque benedícimus: tibi glória in sǽcula.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Sanctissimæ Trinitatis ~ I. classis


Ad Completorium 05-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica Sanctissimæ Trinitatis ~ I. classis

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Tob 12:6

Benedícta sit sancta Trínitas atque indivísa Unitas: confitébimur ei, quia fecit nobíscum misericórdiam suam.

Ps 8:2

Dómine, Dóminus noster, quam admirábile est nomen tuum in univérsa terra!

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Benedícta sit sancta Trínitas atque indivísa Unitas: confitébimur ei, quia fecit nobíscum misericórdiam suam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia maiestátis adoráre Unitátem: quǽsumus; ut, eiúsdem fídei firmitáte, ab ómnibus semper muniámur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 11:33-36.

O altitúdo divitiárum sapiéntiæ et sciéntiæ Dei: quam incomprehensibília sunt iudícia eius, et investigábiles viæ eius! Quis enim cognovit sensum Dómini? Aut quis consiliárius eius fuit? Aut quis prior dedit illi, et retribuétur ei? Quóniam ex ipso et per ipsum et in ipso sunt ómnia: ipsi glória in sǽcula. Amen.

℟. Deo grátias.

Graduale 


Dan 3:55-56

Benedíctus es, Dómine, qui intuéris abýssos, et sedes super Chérubim,

℣. Benedíctus es, Dómine, in firmaménto cæli, et laudábilis in sǽcula. Allelúia, allelúia.

Dan 3:52

℣. Benedíctus es, Dómine, Deus patrum nostrórum, et laudábilis in sǽcula. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 28:18-20

In illo témpore: Dixit Iesus discípulis suis: Data est mihi omnis potéstas in cœlo et in terra. Eúntes ergo docéte omnes gentes, baptizántes eos in nómine Patris, et Fílii, et Spíritus Sancti: docéntes eos serváre ómnia, quæcúmque mandávi vobis. Et ecce, ego vobíscum sum ómnibus diébus usque ad consummatiónem sǽculi.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Tob 12:6.

Benedíctus sit Deus Pater, unigenitúsque Dei Fílius, Sanctus quoque Spíritus: quia fecit nobíscum misericórdiam suam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctífica, quǽsumus, Dómine, Deus noster, per tui sancti nóminis invocatiónem, huius oblatiónis hóstiam: et per eam nosmetípsos tibi pérfice munus ætérnum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Tob 12:6

Benedícimus Deum cœli et coram ómnibus vivéntibus confitébimur ei: quia fecit nobíscum misericórdiam suam.

Postcommunio 


S. Dóminus vobíscum.

R. Et cum spíritu tuo.

Orémus.

Profíciat nobis ad salútem córporis et ánimæ, Dómine, Deus noster, huius sacraménti suscéptio: et sempitérnæ sanctæ Trinitátis eiusdémque indivíduæ Unitátis conféssio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Bedæ Venerabilis Confessoris et Ecclesiæ Doctoris ~ III. classis
Scriptura: Feria Secunda infra Hebdomadam I post Octavam Pentecostes

Ad Matutinum 05-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber primus Regum

1 Reg 1:1-3 


1 Fuit vir unus de Ramáthaim Sophim, de monte Ephraim, et nomen eius Elcana, fílius Iéroham, fílii Eliu, fílii Thohu, fílii Suph, Ephrathǽus:

2 Et hábuit duas uxóres, nomen uni Anna, et nomen secúndæ Phenénna. Fuerúntque Phenénnæ fílii: Annæ autem non erant líberi.

3 Et ascendébat vir ille de civitáte sua statútis diébus, ut adoráret et sacrificáret Dómino exercítuum in Silo. Erant autem ibi duo fílii Heli, Ophni et Phínees, sacerdótes Dómini.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 1:4-8 


4 Venit ergo dies, et immolávit Elcana, dedítque Phenénnæ uxóri suæ, et cunctis fíliis eius et filiábus, partes:

5 Annæ autem dedit partem unam tristis, quia Annam diligébat. Dóminus autem conclúserat vulvam eius.

6 Affligébat quoque eam ǽmula eius, et veheménter angébat, in tantum ut exprobráret quod Dóminus conclusísset vulvam eius:

7 Sicque faciébat per síngulos annos: cum redeúnte témpore ascénderent ad templum Dómini, et sic provocábat eam: porro illa flebat, et non capiébat cibum.

8 Dixit ergo ei Elcana vir suus: Anna, cur fles? et quare non cómedis? et quam ob rem afflígitur cor tuum? numquid non ego mélior tibi sum, quam decem fílii?

1 Reg 1:9-11 


9 Surréxit autem Anna postquam coméderat et bíberat in Silo. Et Heli sacerdóte sedénte super sellam ante postes templi Dómini,

10 Cum esset Anna amáro ánimo, orávit ad Dóminum, flens lárgiter,

11 Et votum vovit, dicens: Dómine exercítuum, si respíciens víderis afflictiónem fámulæ tuæ, et recordátus mei fúeris, nec oblítus ancíllæ tuæ, dederísque servæ tuæ sexum virílem: dabo eum Dómino ómnibus diébus vitæ eius, et novácula non ascéndet super caput eius.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Beda présbyter, Girvi in Británniæ et Scótiæ fínibus ortus est. Mónachus factus, vitam sic instítuit, ut, dum se ártium et doctrinárum stúdiis totum impénderet, nihil umquam de regulári disciplína remítteret. Nullum fuit doctrínæ genus, in quo non esset diligentíssime versátus; sed præcípua illi cura fuit divinárum Scripturárum meditátio, ita ut, sacerdótio initiátus, sacros explanáre libros aggréssus sit; in quo sanctórum Patrum doctrínis ádeo inhǽsit, ut nihil proférret nisi illórum iudício comprobátum, eorúmdem étiam fere verbis usus. Otium perósus semper, ex lectióne ad oratiónem transíbat, ac vicíssim ex oratióne ad lectiónem. Emendándis fidélium móribus, fídei vindicándæ atque asseréndæ libros plures conscrípsit, quibus tantam sui apud omnes opiniónem fecit, ut eius scripta, eo adhuc vivénte públice in ecclésiis legeréntur. Ætáte demum et labóribus fractus, pie obdormívit in Dómino. Eum Leo décimus tértius universális Ecclésiæ Doctórem declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Laudes 05-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Ioannis Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Ioánnem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Primam 05-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Iúnii Luna undevicésima Anno Dómini 2024

 

Sancti Augustíni, Epíscopi Cantuariénsis et Confessóris, cuius dies natális ágitur séptimo Kaléndas Iúnii. 

In Sardínia sanctórum Mártyrum Æmílii, Felícis, Príami et Luciáni, qui, pro Christo certántes, ab eo glorióse coronáti sunt.

Carnóti, in Gállia, sancti Caráuni Mártyris, qui sub Domitiáno Imperatóre, cápite amputátus, martýrium sumpsit.

Item pássio sanctórum Crescéntis, Dioscóridis, Pauli et Helládii.

Thécuæ, in Palæstína, sanctórum Monachórum Mártyrum, qui, témpore Theodósii iunióris, a Saracénis occísi sunt, quorum sacras relíquias collegérunt áccolæ, et summa veneratióne illas habuérunt.

Corínthi sanctæ Helicónidis Mártyris, témpore Gordiáni Imperatóris. Hæc primum, sub Perénnio Prǽside, multis torméntis afflícta; deínde, sub eius successóre Iustíno, íterum cruciáta, sed ab Angelis liberáta est; demum, disséctis mammis, ferísque obiécta atque igne probáta, cápitis obtruncatióne martýrium complévit.

Lutétiæ Parisiórum sancti Germáni, Epíscopi et Confessóris; qui quantæ sanctitátis quantíque fúerit mériti, quibus étiam miráculis clarúerit, litterárum moniméntis Fortunátus Epíscopus consignávit.

Medioláni sancti Senatóris Epíscopi, virtútibus et eruditióne claríssimi.

Urgéllæ, in Hispánia Tarraconénsi, sancti Iusti Epíscopi.

Floréntiæ sancti Pódii, Epíscopi et Confessóris.

Apud Nováriam sancti Bernárdi a Menthóne Confessóris, qui in monte Iovis, super Alpes, in Valésia, celebérrimum cœnóbium et hospítium exstrúxit, atque a Pio Papa Undécimo, non modo Alpium íncolis vel viatóribus, sed iis étiam qui eárum iuga ascendéndo se exércent, cæléstis Patrónus est attribútus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Tertiam 05-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Sextam 05-27-2024 


MatutinumLaudesPrimaTertia
SextaNonaVesperaCompletorium

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Nonam 05-27-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Beda, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Beda, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper illustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bedæ Venerabilis Confessoris et Ecclesiæ Doctoris ~ III. classis
Commemoratio: S. Joannis Papæ et Martyris

Ad Completorium 05-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiam tuam beáti Bedæ Confessóris tui atque Doctóris eruditióne claríficas: concéde propítius fámulis tuis; eius semper ilustrári sapiéntia et méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Ioanne

Gregem tuum, Pastor ætérne, placátus inténde: et, per beátum N. (Mártyrem tuum atque) Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timothéum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum imple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Bedæ Confessóris tui atque Doctoris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Ioanne

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Beda Conféssor tuus et egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Ioanne

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

Ad Matutinum 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 1:12-18 


12 Factum est autem, cum illa multiplicáret preces coram Dómino, ut Heli observáret os eius.

13 Porro Anna loquebátur in corde suo, tantúmque lábia illíus movebántur, et vox pénitus non audiebátur. Æstimávit ergo eam Heli temuléntam,

14 Dixítque ei: Usquequo ébria eris? dígere paulísper vinum, quo mades.

15 Respóndens Anna: Nequáquam, inquit, dómine mi: nam múlier infélix nimis ego sum: vinúmque et omne quod inebriáre potest, non bibi, sed effúdi ánimam meam in conspéctu Dómini.

16 Ne réputes ancíllam tuam quasi unam de filiábus Bélial: quia ex multitúdine dolóris et mæróris mei locúta sum usque in præsens.

17 Tunc Heli ait ei: Vade in pace: et Deus Israël det tibi petitiónem tuam quam rogásti eum.

18 Et illa dixit: Utinam invéniat ancílla tua grátiam in óculis tuis.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 1:18-22 


18 Et ábiit múlier in viam suam, et comédit, vultúsque illíus non sunt ámplius in divérsa mutáti.

19 Et surrexérunt mane, et adoravérunt coram Dómino: reversíque sunt, et venérunt in domum suam Rámatha. Cognóvit autem Elcana Annam uxórem suam: et recordátus est eius Dóminus.

20 Et factum est post círculum diérum, concépit Anna, et péperit fílium: vocavítque nomen eius Sámuel, eo quod a Dómino postulásset eum.

21 Ascéndit autem vir eius Elcana, et omnis domus eius, ut immoláret Dómino hóstiam solémnem, et votum suum.

22 Et Anna non ascéndit: dixit enim viro suo: Non vadam donec ablactétur infans, et ducam eum, ut appáreat ante conspéctum Dómini, et máneat ibi iúgiter.

1 Reg 1:23-28 


23 Et ait ei Elcana vir suus: Fac quod bonum tibi vidétur, et mane donec abláctes eum: precórque ut ímpleat Dóminus verbum suum. Mansit ergo múlier, et lactávit fílium suum, donec amovéret eum a lacte.

24 Et addúxit eum secum, postquam ablactáverat, in vítulis tribus, et tribus módiis farínæ, et ámphora vini, et addúxit eum ad domum Dómini in Silo. Puer autem erat adhuc infántulus:

25 Et immolavérunt vítulum, et obtulérunt púerum Heli.

26 Et ait Anna: Obsecro mi dómine, vivit ánima tua, dómine: ego sum illa múlier, quæ steti coram te hic orans Dóminum.

27 Pro púero isto orávi, et dedit mihi Dóminus petitiónem meam quam postulávi eum.

28 Idcírco et ego commodávi eum Dómino cunctis diébus quibus fúerit commodátus Dómino. Et adoravérunt ibi Dóminum.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Augustínus, Romæ in Lateranénsi cœnóbio mónachus, a Gregório Magno cum sóciis mónachis fere quadragínta in Angliam missus est, anno quingentésimo nonagésimo séptimo. A rege Ethelbérto Cantuáriam, eius regni metrópolim, invitátus cum sóciis, prope eam oratórium exstrúxit. Cæléstis doctrínæ prædicatióne plerósque insulános ac regem ipsum ad christiánam fidem perdúxit, summa cum lætítia Berthæ, régiæ uxóris, quæ Christiána erat. Iussu Gregórii ordinátus epíscopus, Sedem Cantuariénsem instítuit, et ab eódem Pontífice usum pállii cum facultáte hierarchíæ in Anglia instituéndæ obtínuit. Máximis demum pro Christo exantlátis labóribus, cum Mellítum Londinénsi ecclésiæ præfecísset, Iustum Roffénsi, suæ Lauréntium, in cælum migrávit séptimo kaléndas iúnias, et sepúltus est in monastério sancti Petri, quod exínde Cantuariénsium antístitum et áliquot regum conditórium fuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

Ad Primam 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Iúnii Luna vicésima Anno Dómini 2024

 

Sanctæ Maríæ-Magdalénæ de Pazzis, ex Ordine Carmelitárum, Vírginis, cuius dies natális octávo Kaléndas Iúnii recensétur. 

Romæ, via Aurélia, natális sancti Restitúti Mártyris. 

Apud Icónium, in Lycaónia, pássio sanctórum Conónis, et fílii annórum duódecim, qui, sub Aureliáno Imperatóre, cratículæ, prunis suppósitis et óleo superinfúso candéntis, suspensiónis in equúleo atque ignis pœnam constánter passi, ad extrémum, málleo ligneo mánibus eórum contrítis, spíritum emisérunt.

In agro Tridentíno natális sanctórum Mártyrum Sisínii, Martýrii et Alexándri; qui, témpore Honórii Imperatóris, in Anáuniæ pártibus (ut scribit in vita sancti Ambrósii Paulínus), persequéntibus Gentílibus, martýrii corónam adépti sunt.

Cameríni pássio sanctórum mille quingentórum et vigínti quinque Mártyrum.

Cæsaréæ Philíppi sanctárum Mártyrum Theodósiæ, quæ sancti Procópii Mártyris éxstitit mater, et aliárum duódecim nobílium matronárum; quæ, in persecutióne Diocletiáni, cápitis obtruncatióne consummátæ sunt.

Tréviris beáti Maximíni, Epíscopi et Confessóris; a quo sanctus Athanásius Epíscopus, ob persecutiónem Arianórum éxsulans, honorífice suscéptus fuit.

Verónæ sancti Máximi Epíscopi.

Arcáni, in Látio, sancti Eleuthérii Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

Ad Tertiam 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

Ad Sextam 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis
Scriptura: Feria Tertia infra Hebdomadam I post Octavam Pentecostes

Ad Nonam 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis


Ad Vesperas 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris ~ III. classis


Ad Completorium 05-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 131:9-10

Sacerdótes tui, Dómine, induant iustítiam, et sancti tui exsúltent: propter David servum tuum, non avértas fáciem Christi tui. 

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes tui, Dómine, induant iustítiam, et sancti tui exsúltent: propter David servum tuum, non avértas fáciem Christi tui. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Anglórum gentes, prædicatióne et miráculis beáti Augustíni Confessóris tui atque Pontíficis, veræ fídei luce illustráre dignátus es: concéde; ut, ipso interveniénte, errántium corda ad veritátis tuæ rédeant unitátem, et nos in tua simus voluntáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Thessalonicénses.

1 Thess 2:2-9

Fratres: Fidúciam habúimus in Deo nostro loqui ad vos Evangélium Dei in multa sollicitúdine. Exhortátio enim nostra non de erróre neque de immundítia neque in dolo, sed sicut probáti sumus a Deo, ut crederétur nobis Evangélium: ita lóquimur, non quasi homínibus placéntes, sed Deo, qui probat corda nostra. Neque enim aliquándo fuimus in sermóne adulatiónis, sicut scitis: neque in occasióne avarítiæ: Deus testis est: nec quæréntes ab homínibus glóriam, neque a vobis neque ab áliis; cum possémus vobis óneri esse ut Christi Apóstoli: sed facti sumus párvuli in médio vestrum, tamquam si nutrix fóveat fílios suos. Ita desiderántes vos, cúpide volebámus trádere vobis non solum Evangélium Dei, sed étiam ánimas nostras: quóniam caríssimi nobis facti estis. Mémores enim estis, fratres, labóris nostri et fatigatiónis: nocte ac die operántes, ne quem vestrum gravarémus, prædicávimus in vobis Evangélium Dei.

℟. Deo grátias.

Graduale 


Ps 131:16-17

Sacerdótes eius índuam salutári: et sancti eius exsultatióne exsultabunt.

℣. Illuc prodúcam cornu David: parávi luceérnam Christo meo. Allelúia, allelúia.

Ps 109:4

Iurávit Dóminus, et non pœnitébit eum: Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 10:1-9

In illo témpore: Designávit Dóminus et alios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicebat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portáre sacculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertátur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícium tibi offérimus. Dómine, in sollemnitáte beáti Augustíni Pontíficis et Confessóris tui, humíliter deprecántes: ut oves, quæ periérunt, ad unum ovile revérsæ, hoc salutári pábulo nutriántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Hóstia salutári refécti: te, Dómine, súpplices exorámus; ut eadem, beáti Augustíni interveniénte suffrágio, in omni loco nómini tuo iúgiter immolétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Matutinum 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 2:12-14 


12 Porro fílii Heli, fílii Bélial, nesciéntes Dóminum,

13 Neque offícium sacerdótum ad pópulum: sed quicúmque immolásset víctimam, veniébat puer sacerdótis, dum coqueréntur carnes, et habébat fuscínulam tridéntem in manu sua,

14 Et mittébat eam in lebétem, vel in caldáriam, aut in ollam, sive in cácabum: et omne quod levábat fuscínula, tollébat sacérdos sibi: sic faciébant univérso Israéli veniéntium in Silo.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Reg 2:15-17 


15 Etiam ántequam adolérent ádipem, veniébat puer sacerdótis, et dicébat immolánti: Da mihi carnem, ut coquam sacerdóti: non enim accípiam a te carnem coctam, sed crudam.

16 Dicebátque illi ímmolans: Incendátur primum iuxta morem hódie adeps, et tolle tibi quantumcúmque desíderat ánima tua. Qui respóndens aiébat ei: Nequáquam: nunc enim dabis, alióquin tollam vi.

17 Erat ergo peccátum puerórum grande nimis coram Dómino: quia retrahébant hómines a sacrifício Dómini.

1 Reg 2:18-21 


18 Sámuel autem ministrábat ante fáciem Dómini, puer accínctus ephod líneo.

19 Et túnicam parvam faciébat ei mater sua, quam afferébat statútis diébus, ascéndens cum viro suo, ut immoláret hóstiam solémnem.

20 Et benedíxit Heli Elcanæ et uxóri eius: dixítque ei: Reddat tibi Dóminus semen de mulíere hac, pro fœ́nore quod commodásti Dómino. Et abiérunt in locum suum.

21 Visitávit ergo Dóminus Annam, et concépit, et péperit tres fílios, et duas fílias: et magnificátus est puer Sámuel apud Dóminum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

María Magdaléna Floréntiæ illústri Pazziórum génere nata, fere ab incunábulis iter perfectiónis arrípuit. Decénnis perpétuam virginitátem vovit, susceptóque hábitu in monastério sorórum Carmelitárum, se ómnium virtútum exémplar prǽbuit. Adeo casta fuit, ut, quidquid puritátem lǽdere posset, pénitus ignoráverit. Tanto igne divíni amóris æstuábat, ut, ei feréndo impar, ingésta aqua pectus refrigeráre cogerétur. Caritáte erga próximum excélluit; nam sæpe noctes ducébat insómnes, vel obeúndis sorórum ministériis, vel inserviéndo infírmis occupáta, quarum aliquándo úlcera lambens sanávit. Illud frequénter in ore habébat: Pati, non mori. Tandem, diútino et gravi morbo exháusta, transívit ad Sponsum, anno millésimo sexcentésimo séptimo, expléto ætátis suæ quadragésimo primo. Eam Clemens nonus sanctárum Vírginum número adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, virginitátis amátor, qui beátam Maríam Magdalénam Vírginem, tuo amóre succénsam, cæléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Laudes 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, virginitátis amátor, qui beátam Maríam Magdalénam Vírginem, tuo amóre succénsam, cæléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Primam 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Iúnii Luna vicésima prima Anno Dómini 2024

 

Festum sanctíssimi Córporis Christi.

Sancti Felícis Primi, Papæ et Mártyris, cuius dies natális tértio Kaléndas Ianuárii recensétur.

Túrribus, in Sardínia, sanctórum Mártyrum Gabíni et Críspuli.

Antiochíæ sanctórum Syci et Palatíni, qui, pro Christi nómine, multa torménta passi sunt.

Ravénnæ sancti Exsuperántii, Epíscopi et Confessóris.

Pápiæ sancti Anastásii Epíscopi.

Cæsaréæ, in Cappadócia, sanctórum Basilíi et Emméliæ uxóris, qui fuérunt paréntes beatórum Basilíi Magni et Gregórii Nysséni ac Petri Sebasténsis Episcopórum, atque Macrínæ Vírginis. Hi vero sancti cóniuges, témpore Galérii Maximiáni, extórres facti, Pónticas solitúdines incoluére; et post persecutiónem, fíliis suárum relíctis virtútum herédibus, in pace quievérunt.

Híspali, in Hispánia, sancti Ferdinándi Tértii, Castéllæ et Legiónis Regis, ob virtútum præstántiam cognoménto Sancti; qui, fídei propagándæ zelo clarus, tandem, devíctis Mauris, ad cæléste regnum, terréno relícto, felíciter evolávit.

Rotómagi, sanctæ Ioánnæ Arcénsis Vírginis, Puéllæ Aurelianénsis appellátæ, quæ cum fórtiter pro pátria dimicásset, tandem, in hóstium potestátem trádita, iniquo iudício condemnáta est et igne combústa; atque a Benedícto Décimo quinto, Pontífice Máximo, Sanctórum fastis adscrípta.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Tertiam 05-29-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, virginitátis amátor, qui beátam Maríam Magdalénam Vírginem, tuo amóre succénsam, cæléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Sextam 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, virginitátis amátor, qui beátam Maríam Magdalénam Vírginem, tuo amóre succénsam, cæléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ de Pazzis Virginis ~ III. classis
Scriptura: Feria Quarta infra Hebdomadam I post Octavam Pentecostes

Ad Nonam 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, virginitátis amátor, qui beátam Maríam Magdalénam Vírginem, tuo amóre succénsam, cæléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Vesperas 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Sacérdos in ætérnum * Christus Dóminus secúndum órdinem Melchísedech, panem et vinum óbtulit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.

Ant. Miserátor Dóminus * escam dedit timéntibus se in memóriam suórum mirabílium.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserátor Dóminus escam dedit timéntibus se in memóriam suórum mirabílium.

Ant. Cálicem salutáris * accípiam: et sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cálicem salutáris accípiam: et sacrificábo hóstiam laudis.

Ant. Sicut novéllæ olivárum, * Ecclésiæ fílii sint in circúitu mensæ Dómini.

Psalmus 127 [4]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut novéllæ olivárum, Ecclésiæ fílii sint in circúitu mensæ Dómini.

Ant. Qui pacem * ponit fines Ecclésiæ, fruménti ádipe sátiat nos Dóminus.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui pacem ponit fines Ecclésiæ, fruménti ádipe sátiat nos Dóminus.

Capitulum Hymnus Versus {ex Proprio de Tempore}


1 Cor 11:23-24 


Fratres: Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.

℟. Deo grátias.

 

Hymnus 


Pange, lingua, gloriósi

Córporis mystérium,

Sanguinísque pretiósi,

Quem in mundi prétium

Fructus ventris generósi

Rex effúdit géntium.

 

Nobis datus, nobis natus

Ex intácta Vírgine, 

Et in mundo conversátus,

Sparso verbi sémine, 

Sui moras incolátus

Miro clausit órdine.

 

In suprémæ nocte cenæ

Recúmbens cum frátribus, 

Observáta lege plene

Cibis in legálibus,

Cibum turbæ duodénæ

Se dat suis mánibus.

 

Verbum caro, panem verum

Verbo carnem éfficit;

Fitque sanguis Christi merum:

Et si sensus déficit,

Ad firmándum cor sincérum

Sola fides súfficit.

 

Sequens stropha, si coram Sanctissimo exposito Officium persolvatur, dicitur flexis genibus. 


 

Tantum ergo Sacraméntum

Venerémur cérnui:

Et antíquum documéntum

Novo cedat rítui:

Præstet fides suppleméntum

Sénsuum deféctui.

 

Genitóri, Genitóque

Laus et iubilátio,

Salus, honor, virtus quoque

Sit et benedíctio:

Procedénti ab utróque

Compar sit laudátio.  

Amen.

 

℣. Panem de cælo præstitísti eis, allelúia.

℟. Omne delectaméntum in se habéntem, allelúia.

Canticum: Magnificat {Antiphona ex Proprio de Tempore}


Ant. O quam suávis est, * Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O quam suávis est, Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Completorium 05-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Mariæ Magdalenæ de Pazzis Virginis ~ III. classis
Tempora: Feria Quarta infra Hebdomadam I post Octavam Pentecostes

Sancta Missa 05-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, virginitátis amátor. qui beátam Maríam Magdalénam Vírginem, tuo amóre succénsam, cœléstibus donis decorásti: da; ut, quam festíva celebritáte venerámur, puritáte et caritáte imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Festum Sanctissimi Corporis Christi ~ I. classis


Ad Matutinum 05-30-2024 


MatutinumLaudesPrimaTertia

Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Christum Regem adorémus dominántem géntibus: * Qui se manducántibus dat spíritus pinguédinem.

Ant. Christum Regem adorémus dominántem géntibus: * Qui se manducántibus dat spíritus pinguédinem.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Regem adorémus dominántem géntibus: * Qui se manducántibus dat spíritus pinguédinem.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Qui se manducántibus dat spíritus pinguédinem.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Regem adorémus dominántem géntibus: * Qui se manducántibus dat spíritus pinguédinem.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Qui se manducántibus dat spíritus pinguédinem.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Regem adorémus dominántem géntibus: * Qui se manducántibus dat spíritus pinguédinem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Qui se manducántibus dat spíritus pinguédinem.

Ant. Christum Regem adorémus dominántem géntibus: * Qui se manducántibus dat spíritus pinguédinem.

Hymnus {ex Proprio de Tempore}


Sacris solémniis iuncta sint gáudia,

Et ex præcórdiis sonent præcónia;

Recédant vétera, nova sint ómnia, 

Corda, voces, et ópera.

 

Noctis recólitur cœna novíssima,

Qua Christus créditur agnum et ázyma

Dedísse frátribus, iuxta legítima

Priscis indúlta pátribus.

 

Post agnum týpicum, explétis épulis,

Corpus Domínicum datum discípulis,

Sic totum ómnibus, quod totum síngulis,

Eius fatémur mánibus.

 

Dedit fragílibus córporis férculum,

Dedit et trístibus sánguinis póculum,

Dicens: Accípite quod trado vásculum;

Omnes ex eo bíbite.

 

Sic sacrifícium istud instítuit,

Cuius offícium commítti vóluit

Solis presbýteris, quibus sic cóngruit,

Ut sumant, et dent céteris.

 

Panis angélicus fit panis hóminum; 

Dat panis cǽlicus figúris términum;

O res mirábilis: mandúcat Dóminum

Pauper, servus et húmilis.

 

Te, trina Déitas únaque, póscimus;

Sic nos tu vísita, sicut te cólimus:

Per tuas sémitas duc nos quo téndimus,

Ad lucem quam inhábitas.  

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Fructum salutíferum * gustándum dedit Dóminus mortis suæ témpore.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fructum salutíferum gustándum dedit Dóminus mortis suæ témpore.

Ant. A fructu fruménti * et vini multiplicáti fidéles in pace Christi requiéscunt.

Psalmus 4 [2]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A fructu fruménti et vini multiplicáti fidéles in pace Christi requiéscunt.

Ant. Communióne cálicis, * quo Deus ipse súmitur, non vitulórum sánguine, congregávit nos Dóminus.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Communióne cálicis, quo Deus ipse súmitur, non vitulórum sánguine, congregávit nos Dóminus.

℣. Panem cæli dedit eis, allelúia.

℟. Panem Angelórum manducávit homo, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima beáti Pauli Apóstoli ad Corínthios

1 Cor 11:20-22 


20 Conveniéntibus ergo vobis in unum, iam non est Domínicam cenam manducáre.

21 Unusquísque enim suam cenam præsúmit ad manducándum. Et álius quidem ésurit, álius autem ébrius est.

22 Numquid domos non habétis ad manducándum et bibéndum? aut Ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo.

℣. Tu autem, Dómine, miserére nobis.

℟. Deo grátias.

 

℟. Immolábit hædum multitúdo filiórum Israël ad vésperam Paschæ:

* Et edent carnes et ázymos panes.

℣. Pascha nostrum immolátus est Christus: ítaque epulémur in ázymis sinceritátis et veritátis.

℟. Et edent carnes et ázymos panes.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 11:23-26 


23 Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem,

24 Et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem.

25 Simíliter et cálicem, postquam cœnávit, dicens: Hic calix novum testaméntum est in meo sánguine: hoc fácite, quotiescúmque bibétis, in meam commemoratiónem.

26 Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.

℣. Tu autem, Dómine, miserére nobis.

℟. Deo grátias.

 

℟. Comedétis carnes, et saturabímini pánibus:

* Iste est panis, quem dedit vobis Dóminus ad vescéndum.

℣. Non Móyses dedit vobis panem de cælo, sed Pater meus dat vobis panem de cælo verum.

℟. Iste est panis, quem dedit vobis Dóminus ad vescéndum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 11:27-32 


27 Itaque quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini. 

28 Probet autem seípsum homo: et sic de pane illo edat, et de cálice bibat. 

29 Qui enim mandúcat et bibit indígne, iudícium sibi mandúcat et bibit, non diiúdicans corpus Dómini. 

30 Ideo inter vos multi infírmi et imbecílles, et dórmiunt multi. 

31 Quod, si nosmetípsos diiudicarémus, non útique iudicarémur. 

32 Dum iudicámur autem, a Dómino corrípimur, ut non cum hoc mundo damnémur.

℣. Tu autem, Dómine, miserére nobis.

℟. Deo grátias.

 

℟. Respéxit Elías ad caput suum subcinerícium panem: qui surgens comédit et bibit: 

* Et ambulávit in fortitúdine cibi illíus usque ad montem Dei.

℣. Si quis manducáverit ex hoc pane, vivet in ætérnum.

℟. Et ambulávit in fortitúdine cibi illíus usque ad montem Dei.

℣. Glória Patri, et Fílio, * et Spirítui Sancto.

℟. Et ambulávit in fortitúdine cibi illíus usque ad montem Dei.

Nocturn II. 


Ant. Memor sit Dóminus * sacrifícii nostri: et holocáustum nostrum pingue fiat.

Psalmus 19 [4]

19:2  Exáudiat te Dóminus in die tribulatiónis: * prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor sit Dóminus sacrifícii nostri: et holocáustum nostrum pingue fiat.

Ant. Parátur * nobis mensa Dómini advérsus omnes, qui tríbulant nos.

Psalmus 22 [5]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Parátur nobis mensa Dómini advérsus omnes, qui tríbulant nos.

Ant. In voce exsultatiónis * résonent epulántes in mensa Dómini.

Psalmus 41 [6]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In voce exsultatiónis résonent epulántes in mensa Dómini.

℣. Cibávit illos ex ádipe fruménti, allelúia.

℟. Et de petra, melle saturávit eos, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Thomæ Aquinátis

Lectio iv in opusculo 57 


Imménsa divínæ largitátis benefícia, exhíbita pópulo christiáno, inæstimábilem ei cónferunt dignitátem. Neque enim est, aut fuit aliquándo tam grandis nátio, quæ hábeat deos appropinquántes sibi, sicut adest nobis Deus noster.  Unigénitus síquidem Dei Fílius, suæ divinitátis volens nos esse partícipes, natúram nostram assúmpsit, ut hómines deos fáceret factus homo. Et hoc ínsuper, quod de nostro assúmpsit, totum nobis cóntulit ad salútem. Corpus namque suum pro nostra reconcilatióne in ara crucis hóstiam óbtulit Deo Patri, sánguinem suum fudit in prétium simul et lavácrum; ut redémpti a miserábili servitúte, a peccátis ómnibus mundarémur. Ut autem tanti benefícii iugis in nobis manéret memória, corpus suum in cibum, et sánguinem suum in potum, sub spécie panis et vini suméndum fidélibus derelíquit.

℣. Tu autem, Dómine, miserére nobis.

℟. Deo grátias.

 

℟. Cenántibus illis, accépit Iesus panem, et benedíxit, ac fregit, dedítque discípulis suis, et ait:

* Accípite et comédite: hoc est corpus meum.

℣. Dixérunt viri tabernáculi mei: Quis det de cárnibus eius, ut saturémur?

℟. Accípite et comédite: hoc est corpus meum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

O pretiósum et admirándum convívium, salutíferum et omni suavitáte replétum! Quid enim hoc convívio pretiósius esse potest? in quo non carnes vitulórum et hircórum, ut olim in lege, sed nobis Christus suméndus propónitur verus Deus. Quid hoc Sacraménto mirabílius? In ipso namque panis et vinum in Christi corpus et sánguinem substantiáliter convertúntur; ideóque Christus, Deus et homo perféctus, sub módici panis et vini spécie continétur. Manducátur ítaque a fidélibus, sed mínime lacerátur; quinímmo, divíso Sacraménto, sub quálibet divisiónis partícula ínteger persevérat. Accidéntia autem sine subiécto in eódem subsístunt, ut fides locum hábeat, dum visíbile invisibíliter súmitur aliéna spécie occultátum; et sensus a deceptióne reddántur immúnes, qui de accidéntibus iúdicant sibi notis.

℣. Tu autem, Dómine, miserére nobis.

℟. Deo grátias.

 

℟. Accépit Iesus cálicem, postquam cenávit, dicens: Hic calix novum testaméntum est in meo sánguine:

* Hoc fácite in meam commemoratiónem.

℣. Memória memor ero, et tabéscet in me ánima mea.

℟. Hoc fácite in meam commemoratiónem.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Nullum étiam sacraméntum est isto salúbrius, quo purgántur peccáta, virtútes augéntur, et mens ómnium spirituálium charísmatum abundántia impinguátur. Offértur in Ecclésia pro vivis et mórtuis, ut ómnibus prosit, quod est pro salúte ómnium institútum. Suavitátem dénique huius Sacraménti nullus exprímere súfficit, per quod spirituális dulcédo in suo fonte gustátur; et recólitur memória illíus, quam in sua passióne Christus monstrávit, excellentíssimæ caritátis. Unde, ut árctius huius caritátis imménsitas fidélium córdibus infigerétur, in última cena, quando Pascha cum discípulis celebráto, transitúrus erat de hoc mundo ad Patrem, hoc Sacraméntum instítuit, tamquam passiónis suæ memoriále perénne, figurárum véterum impletívum, miraculórum ab ipso factórum máximum; et de sua contristátis abséntia solátium singuláre relíquit.

℣. Tu autem, Dómine, miserére nobis.

℟. Deo grátias.

 

℟. Ego sum panis vitæ; patres vestri manducavérunt manna in desérto, et mórtui sunt:

* Hic est panis de cælo descéndens, ut, si quis ex ipso mandúcet, non moriátur.

℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.

℟. Hic est panis de cælo descéndens, ut, si quis ex ipso mandúcet, non moriátur.

℣. Glória Patri, et Fílio, * et Spirítui Sancto.

℟. Hic est panis de cælo descéndens, ut, si quis ex ipso mandúcet, non moriátur.

Nocturn III. 


Ant. Introíbo * ad altáre Dei: sumam Christum, qui rénovat iuventútem meam.

Psalmus 42 [7]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Introíbo ad altáre Dei: sumam Christum, qui rénovat iuventútem meam.

Ant. Cibávit nos Dóminus * ex ádipe fruménti: et de petra, melle saturávit nos.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cibávit nos Dóminus ex ádipe fruménti: et de petra, melle saturávit nos.

Ant. Ex altári tuo, * Dómine, Christum súmimus: in quem cor et caro nostra exsúltant.

Psalmus 83 [9]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex altári tuo, Dómine, Christum súmimus: in quem cor et caro nostra exsúltant.

℣. Edúcas panem de terra, allelúia.

℟. Et vinum lætíficet cor hóminis, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 6:56-59 


In illo témpore: Dixit Iesus turbis Iudæórum: Caro mea vere est cibus, et sanguis meus vere est potus. Et réliqua.

 

Homilía sancti Augustíni Epíscopi

Tractatus 26 in Ioannem, sub finem 


Cum cibo et potu id áppetant hómines, ut neque esúriant, neque sítiant: hoc veráciter non præstat, nisi iste cibus et potus, qui eos, a quibus súmitur, immortáles et incorruptíbiles facit; id est, socíetas ipsa Sanctórum, ubi pax erit et únitas plena atque perfécta. Proptérea quippe, sicut étiam ante nos hoc intellexérunt hómines Dei, Dóminus noster Iesus Christus corpus et sánguinem suum in eis rebus commendávit, quæ ad unum áliquid redigúntur ex multis. Namque áliud in unum ex multis granis confícitur: áliud in unum ex multis ácinis cónfluit. Dénique iam expónit, quómodo id fiat, quod lóquitur; et quid sit manducáre corpus eius, et sánguinem bíbere.

℣. Tu autem, Dómine, miserére nobis.

℟. Deo grátias.

 

℟. Qui mandúcat meam carnem et bibit meum sánguinem,

* In me manet, et ego in eo.

℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.

℟. In me manet, et ego in eo.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Qui mandúcat carnem meam et bibit meum sánguinem, in me manet, et ego in illo. Hoc est ergo manducáre illam escam, et illum bíbere potum, in Christo manére, et illum manéntem in se habére. Ac per hoc, qui non manet in Christo, et in quo non manet Christus, proculdúbio nec mandúcat spiritáliter carnem eius, nec bibit eius sánguinem, licet carnáliter et visibíliter premat déntibus Sacraméntum córporis et sánguinis Christi: sed magis tantæ rei sacraméntum ad iudícium sibi mandúcat et bibit, quia immúndus præsúmpsit ad Christi accédere Sacraménta, quæ áliquis non digne sumit, nisi qui mundus est; de quibus dícitur: Beáti mundo corde, quóniam ipsi Deum vidébunt.

℣. Tu autem, Dómine, miserére nobis.

℟. Deo grátias.

 

℟. Misit me vivens Pater, et ego vivo propter Patrem: 

* Et qui mandúcat me, vivet propter me.

℣. Cibávit illum Dóminus pane vitæ et intelléctus.

℟. Et qui mandúcat me, vivet propter me.

℣. Glória Patri, et Fílio, * et Spirítui Sancto.

℟. Et qui mandúcat me, vivet propter me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sicut, inquit, misit me vivens Pater, et ego vivo propter Patrem: et qui mandúcat me, et ipse vivet propter me. Ac si díceret: Ut ego vivam propter Patrem, id est, ad illum tamquam ad maiórem réferam vitam meam, exinanítio mea fecit, in qua me misit: ut autem quisquam vivat propter me, participátio facit, qua mandúcat me. Ego ítaque humiliátus vivo propter Patrem: ille eréctus vivit propter me. Si autem ita dictus est, Vivo propter Patrem, quia ipse de illo, non ille de ipso est; sine detriménto æqualitátis dictum est. Nec tamen dicéndo, Et qui mandúcat me, et ipse vivet propter me; eándem suam et nostram æqualitátem significávit, sed grátiam mediatóris osténdit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Sapiéntia * ædificávit sibi domum, míscuit vinum et pósuit mensam, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sapiéntia ædificávit sibi domum, míscuit vinum et pósuit mensam, allelúia.

Ant. Angelórum esca * nutrivísti pópulum tuum, et panem de cælo præstitísti eis, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelórum esca nutrivísti pópulum tuum, et panem de cælo præstitísti eis, allelúia.

Ant. Pinguis est panis * Christi, et præbébit delícias régibus, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pinguis est panis Christi, et præbébit delícias régibus, allelúia.

Ant. Sacerdótes sancti * incénsum et panes ófferunt Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Sacerdótes sancti incénsum et panes ófferunt Deo, allelúia.

Ant. Vincénti dabo * manna abscónditum, et nomen novum, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vincénti dabo manna abscónditum, et nomen novum, allelúia.

Capitulum Hymnus Versus {ex Proprio de Tempore}


1 Cor 11:23-24 


Fratres: Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.

℟. Deo grátias.

 

Hymnus 


Verbum supérnum pródiens,

Nec Patris linquens déxteram,

Ad opus suum éxiens,

Venit ad vitæ vésperam.

 

In mortem a discípulo

Suis tradéndus ǽmulis,

Prius in vitæ férculo

Se trádidit discípulis.

 

Quibus sub bina spécie

Carnem dedit et sánguinem;

Ut dúplicis substántiæ

Totum cibáret hóminem.

 

Se nascens dedit sócium,

Convéscens in edúlium,

Se móriens in prétium,

Se regnans dat in prǽmium.

 

O salutáris hóstia,

Quæ cæli pandis óstium,

Bella premunt hostília;

Da robur, fer auxílium.

 

Uni trinóque Dómino,

Sit sempitérna glória:

Qui vitam sine término

Nobis donet in pátria.  

Amen.

 

℣. Pósuit fines tuos pacem, allelúia.

℟. Et ádipe fruménti sátiat te, allelúia.

Canticum: Benedictus {Antiphona ex Proprio de Tempore}


Ant. Ego sum * panis vivus, qui de cælo descéndi: si quis manducáverit ex hoc pane, vivet in ætérnum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Primam 05-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Sapiéntia * ædificávit sibi domum, míscuit vinum et pósuit mensam, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sapiéntia ædificávit sibi domum, míscuit vinum et pósuit mensam, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Iúnii Luna vicésima secúnda Anno Dómini 2024

 

Festum beátæ Maríæ Vírginis Regínæ. 

Romæ sanctæ Petroníllæ Vírginis, fíliæ beáti Petri Apóstoli, quæ, coniúgium nóbilis viri Flacci spernens, et, accéptis triduánis ad deliberándum indúciis, ínterim ieiúniis et oratiónibus vacans, tértia die, mox ut Christi Sacraméntum accépit, emísit spíritum.

Aquiléiæ sanctórum Mártyrum fratrum Cántii, Cantiáni et Cantianíllæ, qui, cum essent ex illústri Aniciórum progénie, sub Diocletiáno et Maximiáno Imperatóribus, ob Christiánæ fídei constántiam, una cum pædagógo suo Proto, cápite plexi sunt.

Túrribus, in Sardínia, sancti Crescentiáni Mártyris.

Apud Comános, in Ponto, sancti Hérmiæ mílitis, qui, sub Antoníno Imperatóre, de innúmeris et sævíssimis torméntis divína ope liberátus, carníficem convértit ad Christum, et eiúsdem martýrii corónæ partícipem fecit; quam tamen ipse primus, gládio obtruncátus, accépit.

Verónæ sancti Lupicíni Epíscopi.

Romæ sancti Paschásii, Diáconi et Confessóris, cuius méminit beátus Gregórius Papa.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Festum Sanctissimi Corporis Christi ~ I. classis


Ad Tertiam 05-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Angelórum esca * nutrivísti pópulum tuum, et panem de cælo præstitísti eis, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelórum esca nutrivísti pópulum tuum, et panem de cælo præstitísti eis, allelúia.

Capitulum Responsorium Versus {ex Proprio de Tempore}


1 Cor 11:23-24 


Fratres: Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.

℟. Deo grátias.

 

℟.br. Panem cæli dedit eis, * Allelúia, allelúia.

℟. Panem cæli dedit eis, * Allelúia, allelúia.

℣. Panem Angelórum manducávit homo.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Panem cæli dedit eis, * Allelúia, allelúia.

 

℣. Cibávit illos ex ádipe fruménti, allelúia.

℟. Et de petra, melle saturávit eos, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Sextam 05-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Pinguis est panis * Christi, et præbébit delícias régibus, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pinguis est panis Christi, et præbébit delícias régibus, allelúia.

Capitulum Responsorium Versus {ex Proprio de Tempore}


1 Cor 11:26 


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.

℟. Deo grátias.

 

℟.br. Cibávit illos ex ádipe fruménti, * Allelúia, allelúia.

℟. Cibávit illos ex ádipe fruménti, * Allelúia, allelúia.

℣. Et de petra, melle saturávit eos.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Cibávit illos ex ádipe fruménti, * Allelúia, allelúia.

 

℣. Edúcas panem de terra, allelúia.

℟. Et vinum lætíficet cor hóminis, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Nonam 05-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Vincénti dabo * manna abscónditum, et nomen novum, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vincénti dabo manna abscónditum, et nomen novum, allelúia.

Capitulum Responsorium Versus {ex Proprio de Tempore}


1 Cor 11:27 


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini. 

℟. Deo grátias.

 

℟.br. Edúcas panem de terra, * Allelúia, allelúia.

℟. Edúcas panem de terra, * Allelúia, allelúia.

℣. Et vinum lætíficet cor hóminis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Edúcas panem de terra, * Allelúia, allelúia.

 

℣. Pósuit fines tuos pacem, allelúia.

℟. Et ádipe fruménti sátiat te, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Festum Sanctissimi Corporis Christi ~ I. classis


Ad Vesperas 05-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Sacérdos in ætérnum * Christus Dóminus secúndum órdinem Melchísedech, panem et vinum óbtulit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.

Ant. Miserátor Dóminus * escam dedit timéntibus se in memóriam suórum mirabílium.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserátor Dóminus escam dedit timéntibus se in memóriam suórum mirabílium.

Ant. Cálicem salutáris * accípiam: et sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cálicem salutáris accípiam: et sacrificábo hóstiam laudis.

Ant. Sicut novéllæ olivárum, * Ecclésiæ fílii sint in circúitu mensæ Dómini.

Psalmus 127 [4]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut novéllæ olivárum, Ecclésiæ fílii sint in circúitu mensæ Dómini.

Ant. Qui pacem * ponit fines Ecclésiæ, fruménti ádipe sátiat nos Dóminus.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui pacem ponit fines Ecclésiæ, fruménti ádipe sátiat nos Dóminus.

Capitulum Hymnus Versus {ex Proprio de Tempore}


1 Cor 11:23-24 


Fratres: Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.

℟. Deo grátias.

 

Hymnus 


Pange, lingua, gloriósi

Córporis mystérium,

Sanguinísque pretiósi,

Quem in mundi prétium

Fructus ventris generósi

Rex effúdit géntium.

 

Nobis datus, nobis natus

Ex intácta Vírgine, 

Et in mundo conversátus,

Sparso verbi sémine, 

Sui moras incolátus

Miro clausit órdine.

 

In suprémæ nocte cenæ

Recúmbens cum frátribus, 

Observáta lege plene

Cibis in legálibus,

Cibum turbæ duodénæ

Se dat suis mánibus.

 

Verbum caro, panem verum

Verbo carnem éfficit;

Fitque sanguis Christi merum:

Et si sensus déficit,

Ad firmándum cor sincérum

Sola fides súfficit.

 

Sequens stropha, si coram Sanctissimo exposito Officium persolvatur, dicitur flexis genibus. 


 

Tantum ergo Sacraméntum

Venerémur cérnui:

Et antíquum documéntum

Novo cedat rítui:

Præstet fides suppleméntum

Sénsuum deféctui.

 

Genitóri, Genitóque

Laus et iubilátio,

Salus, honor, virtus quoque

Sit et benedíctio:

Procedénti ab utróque

Compar sit laudátio.  

Amen.

 

℣. Panem de cælo præstitísti eis, allelúia.

℟. Omne delectaméntum in se habéntem, allelúia.

Canticum: Magnificat {Antiphona ex Proprio de Tempore}


Ant. O sacrum convívium, * in quo Christus súmitur: recólitur memória passiónis eius: mens implétur grátia: et futúræ glóriæ nobis pignus datur, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O sacrum convívium, in quo Christus súmitur: recólitur memória passiónis eius: mens implétur grátia: et futúræ glóriæ nobis pignus datur, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 80:17.

Cibávit eos ex ádipe fruménti, allelúia: et de petra, melle saturávit eos, allelúia, allelúia, allelúia.

Ps 80:2

Exsultáte Deo, adiutóri nostro: iubiláte Deo Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cibávit eos ex ádipe fruménti, allelúia: et de petra, melle saturávit eos, allelúia, allelúia, allelúia.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis et Sánguinis tui sacra mystéria venerári; ut redemptiónis tuæ fructum in nobis iúgiter sentiámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epistolæ beáti Pauli Apóstoli ad Corinthios

1 Cor 11:23-29

Fratres: Ego enim accépi a Dómino quod et trádidi vobis, quóniam Dóminus Iesus, in qua nocte tradebátur, accépit panem, et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem. Simíliter et cálicem, postquam cenávit, dicens: Hic calix novum Testaméntum est in meo sánguine. Hoc fácite, quotiescúmque bibétis, in meam commemoratiónem. Quotiescúmque enim manducábitis panem hunc et cálicem bibétis, mortem Dómini annuntiábitis, donec véniat. Itaque quicúmque manducáverit panem hunc vel bíberit cálicem Dómini indígne, reus erit córporis et sánguinis Dómini. Probet autem seípsum homo: et sic de pane illo edat et de calice bibat. Qui enim mandúcat et bibit indígne, iudícium sibi mandúcat et bibit: non diiúdicans corpus Dómini.

℟. Deo grátias.

Graduale 


Ps 144:15-16

Oculi ómnium in te sperant, Dómine: et tu das illis escam in témpore opportúno,

℣. Aperis tu manum tuam: et imples omne animal benedictióne. Allelúia, allelúia,

Ioannes 6:56-57

Caro mea vere est cibus, et sanguis meus vere est potus: qui mandúcat meam carnem et bibit meum sánguinem, in me manet et ego in eo. Alleluia.

 

Sequentia 


Thomæ de Aquino. infra octavam ad libitum Celebrantis omitti potest, iuxta Rubricas.

Lauda, Sion, Salvatórem,

lauda ducem et pastórem

in hymnis et cánticis.

 

Quantum potes, tantum aude:

quia maior omni laude,

nec laudáre súfficis.

 

Laudis thema speciális,

panis vivus et vitális

hódie propónitur.

 

Quem in sacræ mensa cenæ

turbæ fratrum duodénæ

datum non ambígitur.

 

Sit laus plena, sit sonóra,

sit iucúnda, sit decóra

mentis iubilátio.

 

Dies enim sollémnis agitur,

in qua mensæ prima recólitur

huius institútio.

 

In hac mensa novi Regis,

novum Pascha novæ legis

Phase vetus términat.

 

Vetustátem nóvitas,

umbram fugat véritas,

noctem lux elíminat.

 

Quod in cœna Christus gessit,

faciéndum hoc expréssit

in sui memóriam.

 

Docti sacris institútis,

panem, vinum in salútis

consecrámus hóstiam.

 

Dogma datur Christiánis,

quod in carnem transit panis

et vinum in sánguinem.

 

Quod non capis, quod non vides,

animosa fírmat fides,

præter rerum órdinem.

 

Sub divérsis speciébus,

signis tantum, et non rebus,

latent res exímiæ.

 

Caro cibus, sanguis potus:

manet tamen Christus totus

sub utráque spécie.

 

A suménte non concísus,

non confráctus, non divísus:

ínteger accípitur.

 

Sumit unus, sumunt mille:

quantum isti, tantum ille:

nec sumptus consúmitur.

 

Sumunt boni, sumunt mali

sorte tamen inæquáli,

vitæ vel intéritus.

 

Mors est malis, vita bonis:

vide, paris sumptiónis

quam sit dispar éxitus.

 

Fracto demum sacraménto,

ne vacílles, sed meménto,

tantum esse sub fragménto,

quantum toto tégitur.

 

Nulla rei fit scissúra:

signi tantum fit fractúra:

qua nec status nec statúra

signáti minúitur.

 

Ecce panis Angelórum,

factus cibus viatórum:

vere panis filiórum,

non mitténdus cánibus.

 

In figúris præsignátur,

cum Isaac immolátur:

agnus paschæ deputátur:

datur manna pátribus.

 

Bone pastor, panis vere,

Iesu, nostri miserére:

tu nos pasce, nos tuére:

tu nos bona fac vidére

in terra vivéntium.

 

Tu, qui cuncta scis et vales:

qui nos pascis hic mortáles:

tuos ibi commensáles,

coherédes et sodáles

fac sanctórum cívium.

Amen. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia sancti Evangéli secúndum Ioánnem.

℟. Glória tibi, Dómine.

Ioann 6:56-59

In illo témpore: Dixit Iesus turbis Iudæórum: Caro mea vere est cibus et sanguis meus vere est potus. Qui mandúcat meam carnem et bibit meum sánguinem, in me manet et ego in illo. Sicut misit me vivens Pater, et ego vivo propter Patrem: et qui mandúcat me, et ipse vivet propter me. Hic est panis, qui de cœlo descéndit. Non sicut manducavérunt patres vestri manna, et mórtui sunt. Qui mandúcat hunc panem, vivet in ætérnum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Levit 21:6

Sacerdótes Dómini incénsum et panes ófferunt Deo: et ideo sancti erunt Deo suo, et non pólluent nomen eius, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ecclésiæ tuæ, quǽsumus, Dómine, unitátis et pacis propítius dona concéde: quæ sub oblátis munéribus mýstice designántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


1 Cor 11:26-27

Quotiescúmque manducábitis panem hunc et cálicem bibétis, mortem Dómini annuntiábitis, donec véniat: itaque quicúmque manducáverit panem vel bíberit calicem Dómini indígne, reus erit córporis et sánguinis Dómini, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Fac nos, quǽsumus, Dómine, divinitátis tuæ sempitérna fruitióne repléri: quam pretiósi Corporis et Sanguinis tui temporalis percéptio præfigúrat:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Beatæ Mariæ Virginis Reginæ ~ II. classis
Tempora: Feria VI infra Hebdomadam I post Octavam Pentecostes

Ad Matutinum 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Christum Regem, qui suam coronávit Matrem, * Veníte, adorémus, allelúia.

Ant. Christum Regem, qui suam coronávit Matrem, * Veníte, adorémus, allelúia.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Regem, qui suam coronávit Matrem, * Veníte, adorémus, allelúia.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus, allelúia.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Regem, qui suam coronávit Matrem, * Veníte, adorémus, allelúia.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus, allelúia.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Regem, qui suam coronávit Matrem, * Veníte, adorémus, allelúia.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus, allelúia.

Ant. Christum Regem, qui suam coronávit Matrem, * Veníte, adorémus, allelúia.

Hymnus {ex Proprio Sanctorum}


Rerum suprémo in vértice

Regína, Virgo, sísteris,

Exuberánter ómnium

Ditáta pulchritúdine.

 

Princeps opus formósior

Verbo creánti prǽnites,

Prædestináta Fílium,

Qui prótulit te, gígnere.

 

Ut Christus alta ab árbore

Rex purpurátus sánguine,

Sic passiónis párticeps,

Tu Mater es vivéntium.

 

Tantis decóra láudibus,

Ad nos ovántes réspice,

Tibíque sume grátulans

Quod fúndimus præcónium.

 

Iesu, tibi sit glória,

Qui natus es de Vírgine,

Cum Patre et almo Spíritu

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Benedicta tu * in muliéribus, et benedíctus fructus ventris tui, allelúia.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedicta tu in muliéribus, et benedíctus fructus ventris tui, allelúia.

Ant. Sicut myrrha * electa, odórem dedísti suavitátis, sancta Dei Génetrix, allelúia.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut myrrha electa, odórem dedísti suavitátis, sancta Dei Génetrix, allelúia.

Ant. Ante torum * huius Vírginis frequentate nobis dúlcia cántica drámatis, allelúia.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante torum huius Vírginis frequentate nobis dúlcia cántica drámatis, allelúia.

℣. Salve, Regína misericórdiæ, allelúia.

℟. Ex qua natus est Christus, Rex noster, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Ecclesiástici

Sir 24:5-11 


5 Ego ex ore Altíssimi prodívi, primogénita ante omnem creatúram:

6 Ego feci in cælis ut orirétur lumen indefíciens, et sicut nébula texi omnem terram:

7 Ego in altíssimis habitávi et thronus meus in colúmna nubis.

8 Gyrum cæli circuívi sola, et profúndum abýssi penetrávi, in flúctibus maris ambulávi,

9 Et in omni terra steti: et in omni pópulo,

10 Et in omni gente primátum hábui:

11 Et ómnium excelléntium et humílium corda virtúte calcávi: et in his ómnibus réquiem quæsívi, et in hereditáte Dómini morábor.

℣. Tu autem, Dómine, miserére nobis.

℟. Deo grátias.

 

℟. Beáta es, María, quæ credidísti Dómino: perfécta sunt in te quæ dicta sunt tibi.

* Ecce exaltáta es super choros Angelórum ad cæléstia regna, allelúia.

℣. Ave Maria, grátia plena, Dominus tecum.

℟. Ecce exaltáta es super choros Angelorum ad cæléstia regna, allelúia.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 24:14-16 


14 Ab inítio, et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

15 Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea.

16 Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℣. Tu autem, Dómine, miserére nobis.

℟. Deo grátias.

 

℟. Regálem dignitátem Vírginis Maríæ recolámus.

* Quia cum Christo regnat in ætérnum, allelúia.

℣. Glóriam Regínæ nostræ celebrémus.

℟. Quia cum Christo regnat in ætérnum, allelúia.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 24:24-30 


24 Ego mater pulchræ dilectiónis, et timóris, et agnitiónis, et sanctæ spei.

25 In me grátia omnis viæ et veritátis: in me omnis spes vitæ et virtútis.

26 Transíte ad me, omnes qui concupíscitis me, et a generatiónibus meis implémini;

27 Spíritus enim meus super mel dulcis, et heréditas mea super mel et favum.

28 Memória mea in generatiónes sæculórum.

29 Qui edunt me, adhuc esúrient, et qui bibunt me, adhuc sítient.

30 Qui audit me non confundétur, et qui operántur in me non peccábunt: qui elúcidant me, vitam ætérnam habébunt.

℣. Tu autem, Dómine, miserére nobis.

℟. Deo grátias.

 

℟. Elégit eam Deus, et præelégit eam;

* Corónam glóriæ pósuit super caput eius, allelúia.

℣. Et in tabernáculo suo habitáre fecit eam.

℟. Corónam glóriæ pósuit super caput eius, allelúia.

℣. Glória Patri, et Fílio, * et Spirítui Sancto.

℟. Corónam glóriæ pósuit super caput eius, allelúia.

Nocturn II. 


Ant. Spécie tua * et pulchritúdine tua inténde, próspere procéde, et regna, allelúia.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna, allelúia.

Ant. Adiuvábit eam * Deus vultu suo: Deus in médio eius, non commovébitur, allelúia.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur, allelúia.

Ant. Sicut lætántium * ómnium nostrum habitátio est in te, sancta Dei Génetrix, allelúia.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut lætántium ómnium nostrum habitátio est in te, sancta Dei Génetrix, allelúia.

℣. Stabat iuxta crucem Iesu Mater eius, allelúia.

℟. In passióne sócia, totíus mundi Regína, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Petri Canísii Presbýteri

De Maria Deipara Virgine incomparabili, lib. 15, c. 13 


Cur beatíssimam Vírginem Maríam Regínæ nómine, Damascénum, Athanásium aliósque secúti, non compellémus, cuius et pater David rex ínclitus, et fílius Rex regum Dominúsque dominántium sine fine ímperans, laudem in Scriptúris præstantíssimam tenent? Regína est ínsuper, si cum illis conferátur, quibus, véluti régibus, cæléste regnum cum Christo, Rege summo, cóntigit, útpote illíus coherédibus, et in eódem véluti throno, ut Scriptúra lóquitur, cum illo collocátis. Regína est étiam nulli electórum secúnda, sed simul Angelis et homínibus tanto præláta dígnius, quo nihil illa sublímius ac sánctius esse potest, quæ sola cum Deo Patre Fílium habet commúnem, et quæ supra se Deum et Christum tantum, infra se vero réliqua videt ómnia.

℣. Tu autem, Dómine, miserére nobis.

℟. Deo grátias.

 

℟. Súscipe verbum, Virgo María, quod tibi a Dómino transmíssum est:

* Ecce concípies et páries Deum páriter et hóminem, allelúia.

℣. Et Regína vocáberis super omnes gentes.

℟. Ecce concípies et páries Deum páriter et hóminem, allelúia.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Magnus Athanásius perspícue dixit: Maríam non modo Deíparam, sed étiam Regínam et Dóminam próprie veréque censéri, quandóquidem Christus ex ipsa matre Vírgine natus, Deus et Dominus idémque Rex máneat. De hac ígitur Regína dictum illud Psalmógraphi interpretátur: Adstitit Regína a dextris tuis in vestítu deauráto. Non ergo solum cæli, sed et cælórum Regína recte dicitur María, útpote mater Regis Angelórum, Regísque cælórum et amíca et sponsa. A te vero, augustíssima Regína, eadémque fidíssima Mater María, quam sine fructu pie nullus implórat, et cui mortáles omnes beneficiórum memória sempitérna devíncti sunt, étiam atque étiam reverénter oro et óbsecro, ut hoc qualecúmque observántiæ erga te meæ testimónium ratum et gratum habére velis, utque obláti múneris exiguitátem studiósa offeréntis voluntáte metíri ac tuo præpoténti Fílio comprobáre dignéris.

℣. Tu autem, Dómine, miserére nobis.

℟. Deo grátias.

 

℟. Ecce pósitus est hic in ruínam et resurrectiónem multórum,

* Et tuam ipsíus ánimam pertransíbit gládius, allelúia.

℣. Ave, Christi Mater, passiónis sócia, totíus mundi Regína.

℟. Et tuam ipsíus ánimam pertransíbit gládius, allelúia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex Lítteris Encýclicis Pii Papæ duodécimi

Encyclica "Ad cæli Regínam", diei 11 Octobris 1954 


E Christiánæ vetustátis monuméntis, e litúrgicis précibus, ex índito christiáno pópulo religiónis sensu, ex opéribus arte conféctis, úndique collégimus voces quæ ásserunt Deíparam Vírginem regáli dignitáte præstáre; ratiónes étiam, quas sancta theología ex divínæ fídei thesáuro deducéndo ástruit, eándem veritátem prorsus confirmáre argúimus. Tot ex allátis testimóniis quasi latíssime résonans concéntus effícitur, qui extóllit régii honóris præcélsum fastígium Dei hominúmque Matris, cui cuncta creáta subsunt, quæ est: "exaltáta super choros Angelórum ad cæléstia regna". Cum vero, matúro ponderatóque consílio, persuásum Nobis habeámus magna oritúra esse Ecclésiæ emoluménta, si quasi in suo candelábro rutilántior lucérna pósita, illa sólide probáta véritas maniféstior ómnibus refúlgeat, Apostólica Nostra Potestáte decérnimus et institúimus festum Maríæ Regínæ, quod toto terrárum orbe quotánnis die trigésimo primo mensis maii est celebrándum.

℣. Tu autem, Dómine, miserére nobis.

℟. Deo grátias.

 

℟. Signum magnum appáruit in cælo:

* Múlier amícta sole, et luna sub pédibus eius, et in cápite eius coróna stellárum duódecim, allelúia.

℣. Cuius Fílius regnat in ætérnum.

℟. Múlier amícta sole, et luna sub pédibus eius, et in cápite eius coróna stellárum duódecim, allelúia.

℣. Glória Patri, et Fílio, * et Spirítui Sancto.

℟. Múlier amícta sole, et luna sub pédibus eius, et in cápite eius coróna stellárum duódecim, allelúia.

Nocturn III. 


Ant. Gaude, Maria Virgo: * cunctas hǽreses sola interemísti in univérso mundo, allelúia.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, Maria Virgo: cunctas hǽreses sola interemísti in univérso mundo, allelúia.

Ant. Dignáre me * laudáre te, Virgo sacráta: da mihi virtútem contra hostes tuos, allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignáre me laudáre te, Virgo sacráta: da mihi virtútem contra hostes tuos, allelúia.

Ant. Post partum, * Virgo, invioláta permansísti: Dei Génetrix, intercéde pro nobis, allelúia.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post partum, Virgo, invioláta permansísti: Dei Génetrix, intercéde pro nobis, allelúia.

℣. Beátam me dicent omnes generatiónes, allelúia.

℟. Quia fecit mihi magna qui potens est, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:26-33 


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph de domo David, et nomen Vírginis María. Et réliqua.

 

Homilía sancti Bonaventúræ Epíscopi

Sermo de regia dignitate Beatæ Mariæ Virginis 


Beáta María Virgo, summi Regis mater est per generósam conceptiónem, secúndum quod dícitur in verbo sibi dicto ab Angelo: Ecce inquit, concípies et páries fílium; et póstea: Dabit ei Dóminus sedem David patris eius, et regnábit in domo Iacob in ætérnum, et regni eius non erit finis. Ac si apérte dicat: Concípies et páries fílium Regem, in regáli sólio æternáliter residéntem, ac per hoc tamquam Mater Regis regnábis, et ut Regína in regáli sólio residébis. Si enim decet filium honórem matri dare, decet ut ei commúnicet thronum regálem; unde Virgo María, quia concépit eum, qui habet in fémore scriptum: Rex regum et Dóminus dominántium, statim ex quo concépit Fílium Dei, Regína fuit, non solum terræ, sed étiam cæli, quod designátum est in Apocalýpsi ubi dícitur: Signum magnum appáruit in cælo: múlier amícta sole, et luna sub pédibus eius, et in cápite eius coróna stellárum duódecim.

℣. Tu autem, Dómine, miserére nobis.

℟. Deo grátias.

 

℟. Ecce Virgo concípiet et páriet Fílium,

* Et vocábitur nomen eius Admirábilis, Deus, Fortis, allelúia.

℣. Super sólium David et super regnum eius sedébit in ætérnum.

℟. Et vocábitur nomen eius Admirábilis, Deus, Fortis, allelúia.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

María Regína est præclaríssima quantum ad glóriam, quod bene desígnat Prophéta in psalmo qui speciáliter est de Christo et Vírgine María, ubi primo dícitur de Christo: Sedes tua, Deus, in sǽculum sǽculi, et paulo post de Vírgine: Adstitit regína a dextris tuis, hoc est in potióribus bonis, quod quidem dictum est quantum ad glóriam mentis. Séquitur: In vestítu deauráto, in quo exprímitur vestítus gloriósæ immortalitátis, quem décuit habére Vírginem in sua Assumptióne. Absit enim ut vestiméntum illud quo opértus est Christus, quod étiam fuit perfécte sanctificátum in terra per Verbum incarnátum, fiat cibus vérmium. Sicut décuit Christum dare grátiam Matri suæ pleníssimam in sua Conceptióne, sic décuit tribúere pleníssimam glóriam in ipsíus Matris Assumptióne. Et ídeo tenéndum est quod Virgo, gloriósa in ánima et córpore, sédeat iuxta Fílium.

℣. Tu autem, Dómine, miserére nobis.

℟. Deo grátias.

 

℟. Exaltáta es, sancta Dei Génetrix,

* Super choros Angelórum ad cæléstia regna, allelúia.

℣. Intercéde pro nobis ad Dóminum Iesum Christum.

℟. Super choros Angelórum ad cæléstia regna, allelúia.

℣. Glória Patri, et Fílio, * et Spirítui Sancto.

℟. Super choros Angelórum ad cæléstia regna, allelúia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

María Regína est et dispensátrix grátiæ, quod designátum fuit in libro Esther, ubi dícitur: Parvus fons qui crevit in flúvium, et in lucem et solem convérsus est. Virgo Maria sub figura Esther comparátur diffusióni fontis et lúminis, propter diffusiónem grátiæ quantum ad dúplicem usum, actiónis licet et contemplatiónis. Grátia enim Dei, quæ est medicatíva géneris humáni, per ipsam ad nos descéndit quasi per aquædúctum, quia ad ipsam Vírginem pértinet dispensátio grátiæ non per modum princípii, sed per modum mériti. Mérito ígitur Virgo María est excellentíssima Regína in comparatiónem ad plebem, cum ímpetrat véniam, súperat pugnam, et distríbuit grátiam, et consequénter perdúcit ad glóriam.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. Læva eius * sub cápite meo, et déxtera illíus amplexábitur me.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læva eius sub cápite meo, et déxtera illíus amplexábitur me.

Ant. Nigra sum, * sed formósa, fíliæ Ierúsalem; ídeo diléxit me Rex, et introdúxit me in cubículum suum.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nigra sum, sed formósa, fíliæ Ierúsalem; ídeo diléxit me Rex, et introdúxit me in cubículum suum.

Ant. Iam hiems tránsiit, * imber ábiit et recéssit: surge, amíca mea, et veni.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Speciósa * facta es et suávis in delíciis tuis, sancta Dei Génetrix.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósa facta es et suávis in delíciis tuis, sancta Dei Génetrix.

Capitulum Hymnus Versus {ex Proprio Sanctorum}


Sir 24:5; 24:7 


Ego ex ore Altíssimi prodívi, primogénita ante omnem creatúram; ego in altíssimis habitávi, et thronus meus in colúmna nubis.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. María Virgo cælos ascéndit, allelúia.

℟. Cum Christo regnat in ætérnum, allelúia.

Canticum: Benedictus {Antiphona ex Proprio Sanctorum}


Ant. Regína mundi digníssima, * María, Virgo perpétua, intercéde pro nostra pace et salúte, quæ genuísti Christum Dóminum, Salvatórem ómnium, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Regína mundi digníssima, María, Virgo perpétua, intercéde pro nostra pace et salúte, quæ genuísti Christum Dóminum, Salvatórem ómnium, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Petronillæ Virginis 


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúia.

 

℣. Diffúsa est grátia in lábiis tuis, allelúia.

℟. Proptérea benedíxit te Deus in ætérnum, allelúia.

 

Orémus.

Exáudi nos, Deus, salutáris noster: ut, sicut de beátæ Petroníllæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis Reginæ ~ II. classis
Commemoratio: S. Petronillæ Virginis

Ad Primam 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Iúnii Luna vicésima tértia Anno Dómini 2024

 

Sanctæ Angelæ Meríci Vírginis, ex tértio Ordine sancti Francísci; quæ fuit Institútrix Societátis Vírginum sanctæ Ursulæ, et ad accipiéndam corónam immarcescíbilem, sexto Kaléndas Februárii cælésti Sponso vocáta est.

Romæ sancti Iuvéntii Mártyris.

Augustodúni sanctórum Reveriáni Epíscopi, et Pauli Presbýteri, cum áliis decem, qui, sub Aureliáno Príncipe, martýrio coronáti sunt.

Cæsaréæ, in Palæstína, beáti Pámphili, Presbýteri et Mártyris, viri admirándæ sanctitátis et doctrínæ, atque in páuperes munífici; qui, ob Christi fidem, in persecutióne Galérii Maximiáni, primum, sub Urbáno Prǽside, cruciátus et in cárcerem trusus, deínde, sub Firmiliáno, íterum revocátus ad pœnas, una cum áliis martýrium consummávit. Passi sunt étiam tunc Valens Diáconus, et Paulus, aliíque novem; quorum memória áliis diébus celebrátur.

In Cappadócia sancti Thespésii Mártyris, qui, sub Alexándro Imperatóre et Simplício Præfécto, post ália torménta, decollátus est.

In Ægýpto sanctórum Mártyrum Ischyriónis, ductóris mílitum, et aliórum quinque mílitum; qui, sub Diocletiáno Imperatóre, pro fide Christi, divérso mortis génere perémpti sunt.

Item sancti Firmi Mártyris, qui, in persecutióne Maximiáni, acerbíssimis plagis afféctus, lapídibus percússus, ac demum cápite cæsus est.

Perúsiæ sanctórum Mártyrum Felíni et Gratiniáni mílitum, qui, sub Décio, váriis torméntis cruciáti, martýrii palmam gloriósa morte percepérunt.

Bonóniæ sancti Próculi Mártyris, qui sub Maximiáno Imperatóre passus est.

Amériæ, in Umbria, sancti Secúndi Mártyris, qui sub Diocletiáno, in Tíberim proiéctus, martýrium consummávit.

Apud Tiférnum, in Umbria, sancti Crescentiáni, mílitis Románi, qui, sub eódem Imperatóre, martýrio coronátus est.

In monastério Lirinénsi, in Gállia, sancti Caprásii Abbátis.

In monastério Onniénsi, apud Burgos, in Hispánia, sancti Enecónis, Abbátis Benedictíni, ob sanctitátis et miraculórum glóriam illústris.

Apud Montem Falcum, in Umbria, sancti Fortunáti Presbýteri, virtútibus et miráculis clari.

Tréviris sancti Simeónis Mónachi, qui a Benedícto Papa Nono in Sanctórum númerum relátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Beatæ Mariæ Virginis Reginæ ~ II. classis
Commemoratio: S. Petronillæ Virginis

Ad Tertiam 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Proprio Sanctorum}


Sir 24:5; 24:7 


Ego ex ore Altíssimi prodívi, primogénita ante omnem creatúram; ego in altíssimis habitávi, et thronus meus in colúmna nubis.

℟. Deo grátias.

 

℟.br. Salve, Regína misericórdiæ, * Allelúia, allelúia.

℟. Salve, Regína misericórdiæ, * Allelúia, allelúia.

℣. Ex qua natus est Christus, Rex noster.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Salve, Regína misericórdiæ, * Allelúia, allelúia.

 

℣. Stabat iuxta crucem Iesu Mater eius, allelúia.

℟. In passióne sócia, totíus mundi Regína, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis Reginæ ~ II. classis
Commemoratio: S. Petronillæ Virginis

Ad Sextam 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Proprio Sanctorum}


Sir 24:9-11 


In omni terra steti et in omni pópulo, et in omni gente primátum hábui, et ómnium excelléntium et humílium corda virtúte calcávi.

℟. Deo grátias.

 

℟.br. Stabat iuxta crucem Iesu Mater eius, * Allelúia, allelúia.

℟. Stabat iuxta crucem Iesu Mater eius, * Allelúia, allelúia.

℣. In passióne sócia, totíus mundi Regína.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Stabat iuxta crucem Iesu Mater eius, * Allelúia, allelúia.

 

℣. Beátam me dicent omnes generatiónes, allelúia.

℟. Quia fecit mihi magna qui potens est, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis Reginæ ~ II. classis
Commemoratio: S. Petronillæ Virginis

Ad Nonam 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Proprio Sanctorum}


Sir 24:30-31 


Qui audit me, non confundétur, et qui operántur in me, non peccábunt: qui elúcidant me, vitam ætérnam habébunt.

℟. Deo grátias.

 

℟.br. Beátam me dicent omnes generatiónes, * Allelúia, allelúia.

℟. Beátam me dicent omnes generatiónes, * Allelúia, allelúia.

℣. Quia fecit mihi magna qui potens est.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Beátam me dicent omnes generatiónes, * Allelúia, allelúia.

 

℣. María Virgo cælos ascéndit, allelúia.

℟. Cum Christo regnat in ætérnum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis Reginæ ~ II. classis
Commemoratio: S. Petronillæ Virginis

Ad Vesperas 05-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. Læva eius * sub cápite meo, et déxtera illíus amplexábitur me.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læva eius sub cápite meo, et déxtera illíus amplexábitur me.

Ant. Nigra sum, * sed formósa, fíliæ Ierúsalem; ídeo diléxit me Rex, et introdúxit me in cubículum suum.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nigra sum, sed formósa, fíliæ Ierúsalem; ídeo diléxit me Rex, et introdúxit me in cubículum suum.

Ant. Iam hiems tránsiit, * imber ábiit et recéssit: surge, amíca mea, et veni.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Speciósa * facta es et suávis in delíciis tuis, sancta Dei Génetrix.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósa facta es et suávis in delíciis tuis, sancta Dei Génetrix.

Capitulum Hymnus Versus {ex Proprio Sanctorum}


Sir 24:5; 24:7 


Ego ex ore Altíssimi prodívi, primogénita ante omnem creatúram; ego in altíssimis habitávi, et thronus meus in colúmna nubis.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. María Virgo cælos ascéndit, allelúia.

℟. Cum Christo regnat in ætérnum, allelúia.

Canticum: Magnificat {Antiphona ex Proprio Sanctorum}


Ant. Beáta Mater * et intácta Virgo María, gloriósa Regína mundi, intercéde pro nobis ad Dóminum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Mater et intácta Virgo María, gloriósa Regína mundi, intercéde pro nobis ad Dóminum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nobis, quǽsumus, Dómine: ut, qui solemnitátem beatæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gaudeámus omnes in Dómino, diem festum celebrántes sub honóre beátæ Maríæ Vírginis Regínæ: de cuius solemnitáte gaudent Angeli, et colláudant Fílium Dei. 

Ps 44:2

Effúndit cor meum verbum bonum: dico ego carmen meum Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre beátæ Maríæ Vírginis Regínæ: de cuius solemnitáte gaudent Angeli, et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nobis, quǽsumus, Dómine: ut, qui solemnitátem beátæ Maríæ Vírginis Regínæ nostræ celebrámus; eius muníti præsídio, pacem in præsénti et glóriam in futúro cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Petronilla

Exáudi nos, Deus, salutáris noster: ut, sicut beátæ Petroníllæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ.

Eccli 24:5, 7, 9-11, 30-31

Ego ex ore Altíssimi prodívi, primogénita ante omnem creatúram; ego in altíssimis habitávi, et thronus meus in colúmna nubis. In omni terra steti; et in omni pópulo, et in omni gente primátum hábui, et ómnium excelléntium et humílium corda virtúte calcávi. Qui audit me, non confundétur, et qui operántur in me, non peccábunt; qui elúcidant me, vitam ætérnam habébunt.

℟. Deo grátias.

Graduale 


Apo 19:16

Ipse habet in vestiménto et in fémore suo scriptum: Rex regum et Dóminus dominántium.

Ps 44:10

Regína adstat ad déxteram eius, ornáta auro ex Ophir. Allelúia, allelúia.

℣. Salve, Regína misericórdiæ, tu nos ab hoste prótege, et mortis hora súscipe. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequentia sancti Evangelii secundum Lucam.

℟. Glória tibi, Dómine.

Luc 1:26-33

In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena: Dóminus tecum: benedícta tu in muliéribus. Quæ cum audísset, turbáta est in sermóne eius: et cogitábat, qualis esset ista salutátio. Et ait Angelus ei: Ne tímeas, María, invenísti enim grátiam apud Deum: ecce concípies in útero, et páries fílium, et vocábis nomen eius Iesum. Hic erit magnus, et Fílius Altíssimi vocábitur, et dabit illi Dóminus Deus sedem David patris eius: et regnábit in domo Iacob in ætérnum, et regni eius non erit finis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Regáli ex progénie María exórta refúlget; cuius præscibus nos adiuvári, mente et spíritu devotíssime póscimus. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accipe, quǽsumus, Dómine, múnera lætántis Ecclésiæ, et, beátæ Vírginis Maríæ Regínæ suffragántibus méritis, ad nostræ salútis auxílium proveníre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Petronilla

Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitáte beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Regína mundi digníssima, María Virgo perpétua, intercéde pro nostra pace et salúte, quæ genuísti Christum Dóminum, Salvatórem ómnium. 

Postcommunio 


S. Dóminus vobíscum.

R. Et cum spíritu tuo.

Orémus.

Celebrátis solémniis, Dómine, quæ pro sanctæ Maríæ Regínæ nostræ festivitáte (memória) perégimus: eius, quǽsumus, nobis intercessióne fiant salutária; in cuius honóre sunt exsultánter impléta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Petronilla

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Matutinum 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 3:1-7 


1 Puer autem Sámuel ministrábat Dómino coram Heli, et sermo Dómini erat pretiósus in diébus illis: non erat vísio manifésta.

2 Factus est ergo in quadam, Heli iacébat in loco suo, et óculi eius caligáverant, nec póterant vidére.

3 Lucérna Dei ántequam exstinguerétur, Sámuel dormiébat in templo Dómini, ubi erat arca Dei.

4 Et vocávit Dóminus Sámuel, qui respóndens ait: Ecce ego.

5 Et cucúrrit ad Heli et dixit: Non vocávi: revértere et dormi. Et ábiit et dormívit.

6 Et adiécit Dóminus rursum vocáre Samuélem. Consurgénsque Sámuel ábiit ad Heli, et dixit: Ecce ego, quia vocásti me. Qui respóndit: Non vocávi te, fili mi: revértere et dormi.

7 Porro Sámuel necdum sciébat Dóminum, neque revelátus fúerat ei sermo Dómini.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Reg 3:8-12 


8 Et adiécit Dóminus, et vocávit adhuc Samuélem tértio. Qui consúrgens ábiit ad Heli,

9 Et ait: Ecce ego, quia vocásti me. Intelléxit ergo Heli quia Dóminus vocáret púerum: et ait ad Samuélem: Vade, et dormi: et si deínceps vocáverit te, dices: Lóquere, Dómine, quia audit servus tuus. Abiit ergo Sámuel, et dormívit in loco suo.

10 Et venit Dóminus, et stetit: et vocávit, sicut vocáverat secúndo: Sámuel, Sámuel. Et ait Sámuel: Lóquere, Dómine, quia audit servus tuus.

11 Et dixit Dóminus ad Samuélem: Ecce ego fácio verbum in Israël, quod quicúmque audíerit, tínnient ambæ aures eius.

12 In die illa suscitábo advérsum Heli ómnia quæ locútus sum super domum eius: incípiam, et complébo.

1 Reg 3:15-20 


15 Dormívit autem Sámuel usque mane, aperuítque óstia domus Dómini. Et Sámuel timébat indicáre visiónem Heli.

16 Vocávit ergo Heli Samuélem, et dixit: Sámuel fili mi? Qui respóndens ait: Præsto sum.

17 Et interrogávit eum: Quis est sermo, quem locútus est Dóminus ad te? oro te ne celáveris me: hæc fáciat tibi Deus, et hæc addat, si abscónderis a me sermónem ex ómnibus verbis quæ dicta sunt tibi.

18 Indicávit ítaque ei Sámuel univérsos sermónes, et non abscóndit ab eo. Et ille respóndit: Dóminus est: quod bonum est in óculis suis fáciat.

19 Crevit autem Sámuel, et Dóminus erat cum eo, et non cécidit ex ómnibus verbis eius in terram.

20 Et cognóvit univérsus Israël, a Dan usque Bersabée, quod fidélis Sámuel prophéta esset Dómini.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Angela Merícia, piis orta paréntibus, a prima ætáte magna virtútum specímina dedit, cilício ac flagéllis frequénter usa, et oratióni indesinénter dédita. Patérnis bonis abdicátis, ac régulam tértii órdinis sancti Francísci ampléxa, evangélicam paupertátem virginitátis laudi coniúnxit, nullúmque pietátis offícium erga próximos omísit. Sacra Eucharístia frequentíssime refécta, tanta caritátis vi ferebátur in Deum, ut sǽpius extra sensus raperétur. Bríxiæ novam vírginum societátem sub certa disciplína sanctísque vivéndi régulis constítuit, quam sanctæ Ursulæ patrocínio ac nómine insignívit. Tandem prope septuagenária evolávit in cælum, anno Dómini millésimo quingentésimo quadragésimo, sexto kaléndas februárii. Cultum illi iámdiu exhíbitum Clemens Papa décimus tértius solémni decréto ratum hábuit et confirmávit. Pius vero Papa séptimus sanctárum Vírginum catálogo eam adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Laudes 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Primam 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Iúnii Luna vicésima quarta Anno Dómini 2024

 

Romæ natális sanctórum Mártyrum Marcellíni Presbýteri, et Petri Exorcístæ, qui, sub Diocletiáno, cum multos in cárcere ad fidem erudírent, ídeo, post dira víncula et plúrima torménta, a Seréno Iúdice decolláti sunt in loco qui dicebátur Silva Nigra; quæ deínde, in honórem Sanctórum, commutáto nómine, Silva Cándida appelláta est. Horum córpora in crypta, iuxta sanctum Tibúrtium, sepúlta sunt; eorúmque sepúlcrum sanctus Dámasus Papa vérsibus póstea exornávit.

In Campánia sancti Erásmi, Epíscopi et Mártyris. Hic, sub Diocletiáno Augústo, primum plumbátis cæsus, deínde fústibus gráviter mactátus, post resína, súlphure, plumbo, pice, cera oleóque perfúsus, illǽsus appáruit; deínde Fórmiis, sub Maximiáno, divérsis atque immaníssimis supplíciis íterum tortus, sed ad confirmándum céteros a Deo servátus; tandem, vocánte Dómino, martýrio clarus, sancto fine quiévit. Ipsíus autem corpus Caiétam póstea translátum est.

Lugdúni, in Gállia, sanctórum Mártyrum Pothíni Epíscopi, Sancti Diáconi, Vétii, Epagáthi, Maturi, Póntici, Bíblidis, Attali, Alexándri et Blandínæ, cum áliis multis; quorum fórtia et iteráta certámina, témpore Marci Aurélii Antoníni et Lúcii Veri, Ecclésiæ Lugdunénsis epístola, ad Ecclésias Asiæ et Phrýgiæ scripta, recénset. In his sancta Blandína, sexu infírmior, córpore imbecíllior, conditióne deiéctior, diuturnióra et acerbióra certámina súbiens, et fortis adhuc pérmanens, gládio iuguláta, céteros secúta est, quos hortabátur ad palmam.

In ínsula Proconnéso, in Propóntide, sancti Nicéphori, Epíscopi Constantinopolitáni, qui, paternárum traditiónum propugnátor acérrimus, pro cultu sanctárum Imáginum se Leóni Arméno, Imperatóri Iconoclástæ, constánter oppósuit; a quo mulctátus exsílio, ibídem, cum per quatuórdecim annos longum duxísset martýrium, migrávit ad Dóminum.

Romæ sancti Eugénii Primi, Papæ et Confessóris.

Trani, in Apúlia, sancti Nicolái Peregríni Confessóris, cuius mirácula in Concílio Románo, cui beátus Urbánus Papa Secúndus prǽfuit, recitáta sunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Tertiam 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Sextam 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Angelæ Mericiæ Virginis ~ III. classis
Scriptura: Sabbato infra Hebdomadam I post Octavam Pentecostes

Ad Nonam 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Vesperas 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Puer Sámuel * ministrábat ante Deum coram Heli, et sermo Dómini erat pretiósus cum eo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Puer Sámuel ministrábat ante Deum coram Heli, et sermo Dómini erat pretiósus cum eo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Completorium 06-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Angelæ Mericiæ Virginis ~ III. classis
Tempora: Sabbato infra Hebdomadam I post Octavam Pentecostes

Sancta Missa 06-01-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui novum per beátam Angelam sacrárum Virginum collégium in Ecclésia tua floréscere voluísti: da nobis, eius intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstia, Dómine, quam tibi beátæ Angelæ memóriam recoléntes offérimus, et nostræ pravitátis véniam implóret, et grátiæ tuæ nobis dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Cœlésti alimónia refécti, súpplices te, Dómine, deprecámur: ut, beátæ Angelæ précibus et exémplo ab omni labe mundáti, et córpore tibi placeámus et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica II Post Pentecosten ~ II. classis


Ad Matutinum 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 4:1-3 


1 Et factum est in diébus illis, convenérunt Philísthiim in pugnam: et egréssus est Israël óbviam Philísthiim in prǽlium, et castrametátus est iuxta lápidem Adiutórii. Porro Philísthiim venérunt in Aphec,

2 Et instruxérunt áciem contra Israël. Inito autem certámine, terga vertit Israël Philisthǽis: et cæsa sunt in illo certámine passim per agros, quasi quátuor míllia virórum.

3 Et revérsus est pópulus ad castra: dixerúntque maióres natu de Israël: Quare percússit nos Dóminus hódie coram Philísthiim? afferámus ad nos de Silo arcam fœ́deris Dómini, et véniat in médium nostri, ut salvet nos de manu inimicórum nostrórum.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Reg 4:4-6 


4 Misit ergo pópulus in Silo, et tulérunt inde arcam fœ́deris Dómini exercítuum sedéntis super chérubim: erántque duo fílii Heli cum arca fœ́deris Dei, Ophni et Phínees.

5 Cumque venísset arca fœ́deris Dómini in castra, vociferátus est omnis Israël clamóre grandi, et persónuit terra.

6 Et audiérunt Philísthiim vocem clamóris, dixerúntque: Quænam est hæc vox clamóris magni in castris Hebræórum? Et cognovérunt quod arca Dómini venísset in castra.

1 Reg 4:7-11 


7 Timuerúntque Philísthiim, dicéntes: Venit Deus in castra. Et ingemuérunt, dicéntes:

8 Væ nobis: non enim fuit tanta exultátio heri et nudiustértius: væ nobis. Quis nos salvábit de manu deórum sublímium istórum? hi sunt dii, qui percussérunt Ægýptum omni plaga in desérto.

9 Confortámini, et estóte viri, Philísthiim, ne serviátis Hebrǽis, sicut et illi serviérunt vobis: confortámini, et belláte.

10 Pugnavérunt ergo Philísthiim, et cæsus est Israël, et fugit unusquísque in tabernáculum suum: et facta est plaga magna nimis, et cecidérunt de Israël trigínta míllia péditum.

11 Et arca Dei capta est: duo quoque fílii Heli mórtui sunt, Ophni et Phínees.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 14:16-24 


In illo témpore: Dixit Iesus pharisǽis parábolam hanc: Homo quidam fecit cenam magnam, et vocávit multos. Et réliqua.

 

Homilía sancti Gregórii Papæ

Homilia 36 in Evangelia 


Hoc distáre, fratres caríssimi, inter delícias córporis et cordis solet: quod corporáles delíciæ, cum non habéntur, grave in se desidérium accéndunt; cum vero ávide edúntur, comedéntem prótinus in fastídium per satietátem vertunt. At contra, spiritáles delíciæ, cum non habéntur, in fastídio sunt; cum vero habéntur, in desidério: tantóque a comedénte ámplius esuriúntur, quanto et ab esuriénte ámplius comedúntur. In illis appetítus placet, experiéntia dísplicet; in istis appetítus saturitátem, satúritas fastídium génerat: in istis autem appetítus saturitátem, satúritas appetítum parit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Laudes 06-02-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Homo quidam * fecit cenam magnam, et vocávit multos: et misit servum suum hora cenæ dícere invitátis ut venírent, quia ómnia paráta sunt, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Homo quidam fecit cenam magnam, et vocávit multos: et misit servum suum hora cenæ dícere invitátis ut venírent, quia ómnia paráta sunt, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Primam 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Iúnii Luna vicésima quinta Anno Dómini 2024

 

Arétii, in Túscia, sanctórum Mártyrum Pergentíni et Laurentíni fratrum, qui, in persecutióne Décii, sub Tibúrtio Prǽside, cum essent púeri, ibídem, post dira supplícia toleráta et magna mirácula osténsa, gládio cæsi sunt.

Constantinópoli sanctórum Mártyrum Lucilliáni et quátuor puerórum, scílicet Cláudii, Hypátii, Pauli et Dionýsii. His cum púeris Lucilliánus, ex idolórum sacerdóte Christiánus factus, in fornácem, post vária torménta, iniéctus est, sed, flamma imbre exstíncta, omnes illǽsi evasérunt; dénique, ipse cruci affíxus, púeri autem gládio obtruncáti, sub Silváno Prǽside, consummáti sunt.

Córdubæ, in Hispánia, beáti Isaac Mónachi, qui, pro Christi fide, gládio necátus est.

Constantinópoli sanctæ Paulæ, Vírginis et Mártyris, quæ, cum prædictórum Mártyrum Lucilliáni ac Sociórum sánguinem collígeret, ídeo, comprehénsa, virgis percússa, et in ignem coniécta sed liberáta, demum et ipsa eódem loco, ubi sanctus Lucilliánus crucifíxus fúerat, decolláta est.

Carthágine sancti Cæcílii Presbýteri, qui sanctum Cypriánum ad Christi fidem perdúxit. 

In território Aurelianénsi sancti Liphárdi, Presbýteri et Confessóris.

Lucæ, in Túscia, sancti Davíni Confessóris.

Anániæ sanctæ Olívæ Vírginis.

Lutétiæ Parisiórum sanctæ Clotíldis Regínæ, cuius précibus vir eius Clodovéus, Rex Francórum, Christi fidem suscépit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica II Post Pentecosten ~ II. classis


Ad Tertiam 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Sextam 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Nonam 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exi cito * in platéas et vicos civitátis: et páuperes ac débiles, cæcos et claudos compélle intráre, ut impleátur domus mea, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exi cito in platéas et vicos civitátis: et páuperes ac débiles, cæcos et claudos compélle intráre, ut impleátur domus mea, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica II Post Pentecosten ~ II. classis


Ad Completorium 06-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 17:19-20

Factus est Dóminus protéctor meus, et edúxit me in latitúdinem: salvum me fecit, quóniam vóluit me.

Ps 17:2-3

Díligam te. Dómine, virtus mea: Dóminus firmaméntum meum et refúgium meum et liberátor meus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Factus est Dóminus protéctor meus, et edúxit me in latitúdinem: salvum me fecit, quóniam vóluit me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Sancti nóminis tui, Dómine, timórem páriter et amórem fac nos habére perpétuum: quia numquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Iohn 3:13-18

Caríssimi: Nolíte mirári, si odit vos mundus. Nos scimus, quóniam transláti sumus de morte ad vitam, quóniam dilígimus fratres. Qui non díligit, manet in morte: omnis, qui odit fratrem suum, homícida est. Et scitis, quóniam omnis homícida non habet vitam ætérnam in semetípso manéntem. In hoc cognóvimus caritátem Dei, quóniam ille ánimam suam pro nobis pósuit: et nos debémus pro frátribus ánimas pónere. Qui habúerit substántiam huius mundi, et víderit fratrem suum necessitátem habére, et cláuserit víscera sua ab eo: quómodo cáritas Dei manet in eo? Filíoli mei, non diligámus verbo neque lingua, sed ópere et veritáte.

℟. Deo grátias.

Graduale 


Ps 119:1-2

Ad Dóminum, cum tribulárer, clamávi, et exaudívit me.

℣. Dómine, libera ánimam meam a lábiis iníquis, et a lingua dolósa. Allelúia, allelúia

Ps 7:2

Dómine, Deus meus, in te sperávi: salvum me fac ex ómnibus persequéntibus me et líbera me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 14:16-24

In illo témpore: Dixit Iesus pharisǽis parábolam hanc: Homo quidam fecit cœnam magnam, et vocávit multos. Et misit servum suum hora cœnæ dícere invitátis, ut venírent, quia iam paráta sunt ómnia. Et cœpérunt simul omnes excusáre. Primus dixit ei: Villam emi, et necésse hábeo exíre et vidére illam: rogo te, habe me excusátum. Et alter dixit: Iuga boum emi quinque et eo probáre illa: rogo te, habe me excusátum. Et álius dixit: Uxórem duxi, et ídeo non possum veníre. Et revérsus servus nuntiávit hæc dómino suo. Tunc irátus paterfamílias, dixit servo suo: Exi cito in pláteas et vicos civitátis: et páuperes ac débiles et cæcos et claudos íntroduc huc. Et ait servus: Dómine, factum est, ut imperásti, et adhuc locus est. Et ait dóminus servo: Exi in vias et sepes: et compélle intrare, ut impleátur domus mea. Dico autem vobis, quod nemo virórum illórum, qui vocáti sunt, gustábit cœnam meam.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 6:5

Dómine, convértere, et éripe ánimam meam: salvum me fac propter misericórdiam tuam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátio nos, Dómine, tuo nómini dicánda puríficet: et de die in diem ad cœléstis vitæ tránsferat actiónem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 12:6

Cantábo Dómino, qui bona tríbuit mihi: et psallam nómini Dómini altíssimi.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis munéribus sacris, quǽsumus, Dómine: ut cum frequentatióne mystérii, crescat nostræ salútis efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria II infra Hebdomadam II post Octavam Pentecostes ~ IV. classis


Ad Matutinum 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Veníte, * Exsultémus Dómino.

Ant. Veníte, * Exsultémus Dómino.

Iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Veníte, * Exsultémus Dómino.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Exsultémus Dómino.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Veníte, * Exsultémus Dómino.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Exsultémus Dómino.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Veníte, * Exsultémus Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Exsultémus Dómino.

Ant. Veníte, * Exsultémus Dómino.

Hymnus {ex Psalterio secundum tempora}


Somno reféctis ártubus,

Spreto cubíli, súrgimus:

Nobis, Pater, canéntibus

Adésse te depóscimus.

 

Te lingua primum cóncinat,

Te mentis ardor ámbiat:

Ut áctuum sequéntium

Tu, Sancte, sis exórdium.

 

Cedant tenébræ lúmini,

Et nox diúrno síderi,

Ut culpa, quam nox íntulit,

Lucis labáscat múnere.

 

Precámur iídem súpplices,

Noxas ut omnes ámputes,

Et ore te canéntium

Laudéris omni témpore.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro primo Regum

1 Reg 5:1-5 


1 Philísthiim autem tulérunt arcam Dei et asportavérunt eam a Lápide adiutórii in Azótum.

2 Tulerúntque Philísthiim arcam Dei et intulérunt eam in templum Dagon et statuérunt eam iuxta Dagon.

3 Cumque surrexíssent dilúculo Azótii áltera die, ecce Dagon iacébat pronus in terra ante arcam Dómini; et tulérunt Dagon et restituérunt eum in locum suum.

4 Rursúmque mane die áltera consurgéntes invenérunt Dagon iacéntem super fáciem suam in terra coram arca Dómini; caput autem Dagon et duæ palmæ mánuum eius abscíssæ erant super limen;

5 Porro Dagon solus truncus remánserat in loco suo.

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Reg 5:6-8 


6 Aggraváta est autem manus Dómini super Azótios, et demolítus est eos. Et ebulliérunt villæ et agri in médio regiónis illíus, et nati sunt mures, et facta est confúsio mortis magnæ in civitáte.

7 Vidéntes autem viri Azótii huiuscémodi plagam dixérunt: Non máneat arca Dei Israël apud nos, quóniam dura est manus eius super nos et super Dagon deum nostrum.

8 Et mitténtes congregavérunt omnes sátrapas Philisthinórum ad se et dixérunt: Quid faciémus de arca Dei Israël? Responderúntque Gethǽi: Circumducátur arca Dei Israël.

℣. Tu autem, Dómine, miserére nobis.

℟. Deo grátias.

 

℟. Exaudísti, Dómine, oratiónem servi tui, ut ædificárem templum nómini tuo:

* Bénedic et sanctífica domum istam in sempitérnum, Deus Israël.

℣. Dómine, qui custódis pactum cum servis tuis, qui ámbulant coram te in toto corde suo.

℟. Bénedic et sanctífica domum istam in sempitérnum, Deus Israël.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Reg 5:8-12 


8 Et circumduxérunt arcam Dei Israël.

9 Illis autem circumducéntibus eam, fiébat manus Dómini per síngulas civitátes interfectiónis magnæ nimis; et percutiébat viros uniuscuiúsque urbis a parvo usque ad maiórem.

10 Misérunt ergo arcam Dei in Accaron. Cumque venísset arca Dei in Accaron, exclamavérunt Accaronítæ dicéntes: Adduxérunt ad nos arcam Dei Israël, ut interfíciat nos et pópulum nostrum.

11 Misérunt ítaque et congregavérunt omnes sátrapas Philisthinórum, qui dixérunt: Dimíttite arcam Dei Israël, et revertátur in locum suum et non interfíciat nos cum pópulo nostro.

12 Fiébat enim pavor mortis in síngulis úrbibus et gravíssima valde manus Dei.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Laudes 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Splendor Patérnæ glóriæ,

De luce lucem próferens,

Lux lucis, et fons lúminis,

Diem dies illúminans:

 

Verúsque sol illábere,

Micans nitóre pérpeti:

Iubárque Sancti Spíritus

Infúnde nostris sénsibus.

 

Votis vocémus et Patrem,

Patrem poténtis grátiæ,

Patrem perénnis glóriæ:

Culpam reléget lúbricam.

 

Confírmet actus strénuos:

Dentes retúndat ínvidi:

Casus secúndet ásperos:

Agénda recte dírigat.

 

Mentem gubérnet et regat:

Sit pura nobis cástitas:

Fides calóre férveat,

Fraudis venéna nésciat.

 

Christúsque nobis sit cibus,

Potúsque noster sit fides:

Læti bibámus sóbriam

Profusiónem Spíritus.

 

Lætus dies hic tránseat:

Pudor sit ut dilúculum:

Fides velut merídies:

Crepúsculum mens nésciat.

 

Auróra lucem próvehit,

Cum luce nobis pródeat

In Patre totus Fílius,

Et totus in Verbo Pater.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Benedíctus * Dóminus Deus Israël, quia visitávit et liberávit nos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedíctus Dóminus Deus Israël, quia visitávit et liberávit nos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Primam 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Iúnii Luna vicésima sexta Anno Dómini 2024

 

Agnóni, in Aprútio citerióre, sancti Francísci, ex nóbili Neapolitána família Carácciolo, Confessóris, Congregatiónis Clericórum Regulárium Minórum Fundatóris, qui mira in Deum et próximum caritáte et ardentíssimo sacræ Eucharístiæ cultus propagándi stúdio flagrávit; atque a Pio Séptimo, Pontífice Máximo, Sanctórum cánoni adscríptus est. Ipsíus corpus Neápolim, in Campánia, translátum fuit, ibíque religiosíssime cólitur.

Romæ sanctórum Mártyrum Arétii et Daciáni.

Sísciæ, in Illýrico, sancti Quiríni Epíscopi, qui, sub Galério Prǽside, pro fide Christi (ut Prudéntius scribit), molári saxo ad collum ligáto, in flumen præcipitátus est; sed, lápide supernatánte, cum circumstántes Christiános, ne eius terreréntur supplício neve titubárent in fide, diu fuísset hortátus, ipse, ut martýrii glóriam assequerétur, précibus a Deo, ut mergerétur, obtínuit.

Medioláni sancti Clatéi, Epíscopi Brixiénsis et Mártyris, qui, sub Neróne Imperatóre, iussu Præfécti urbis illíus tentus, et, cum renuntiáre Christo nollet, multis verbéribus afflíctus et cápite obtruncátus est.

In Pannónia sanctórum Mártyrum Rútili et Sociórum.

Tíbure sancti Quiríni Mártyris.

Atrébati, in Gálliis, sanctæ Saturnínæ, Vírginis et Mártyris.

Constantinópoli sancti Metrophánis, Epíscopi et Confessóris insígnis.

Milévi, in Numídia, sancti Optáti Epíscopi, doctrína et sanctitáte conspícui, quem sancti Ecclésiæ Patres Augustínus et Fulgéntius suis láudibus celebrárunt.

Verónæ sancti Alexándri Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria II infra Hebdomadam II post Octavam Pentecostes ~ IV. classis


Ad Tertiam 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Sextam 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Nonam 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Vesperas 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Imménse cæli Cónditor,

Qui mixta ne confúnderent,

Aquæ fluénta dívidens,

Cælum dedísti límitem.

 

Firmans locum cæléstibus,

Simúlque terræ rívulis;

Ut unda flammas témperet,

Terræ solum ne díssipent.

 

Infúnde nunc, piíssime,

Donum perénnis grátiæ:

Fraudis novæ ne cásibus

Nos error átterat vetus.

 

Lucem fides adáugeat:

Sic lúminis iubar ferat:

Hæc vana cuncta próterat:

Hanc falsa nulla cómprimant.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Magníficat * ánima mea Dóminum, quia respéxit Deus humilitátem meam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magníficat ánima mea Dóminum, quia respéxit Deus humilitátem meam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II post Octavam Pentecostes ~ IV. classis


Ad Completorium 06-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria II infra Hebdomadam II post Octavam Pentecostes ~ IV. classis


Sancta Missa 06-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 17:19-20

Factus est Dóminus protéctor meus, et edúxit me in latitúdinem: salvum me fecit, quóniam vóluit me.

Ps 17:2-3

Díligam te. Dómine, virtus mea: Dóminus firmaméntum meum et refúgium meum et liberátor meus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Factus est Dóminus protéctor meus, et edúxit me in latitúdinem: salvum me fecit, quóniam vóluit me.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Sancti nóminis tui, Dómine, timórem páriter et amórem fac nos habére perpétuum: quia numquam tua gubernatióne destítuis, quos in soliditáte tuæ dilectiónis instítuis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli

1 Iohn 3:13-18

Caríssimi: Nolíte mirári, si odit vos mundus. Nos scimus, quóniam transláti sumus de morte ad vitam, quóniam dilígimus fratres. Qui non díligit, manet in morte: omnis, qui odit fratrem suum, homícida est. Et scitis, quóniam omnis homícida non habet vitam ætérnam in semetípso manéntem. In hoc cognóvimus caritátem Dei, quóniam ille ánimam suam pro nobis pósuit: et nos debémus pro frátribus ánimas pónere. Qui habúerit substántiam huius mundi, et víderit fratrem suum necessitátem habére, et cláuserit víscera sua ab eo: quómodo cáritas Dei manet in eo? Filíoli mei, non diligámus verbo neque lingua, sed ópere et veritáte.

℟. Deo grátias.

Graduale 


Ps 119:1-2

Ad Dóminum, cum tribulárer, clamávi, et exaudívit me.

℣. Dómine, libera ánimam meam a lábiis iníquis, et a lingua dolósa. Allelúia, allelúia.

Ps 7:2

Dómine, Deus meus, in te sperávi: salvum me fac ex ómnibus persequéntibus me et líbera me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 14:16-24

In illo témpore: Dixit Iesus pharisǽis parábolam hanc: Homo quidam fecit cœnam magnam, et vocávit multos. Et misit servum suum hora cœnæ dícere invitátis, ut venírent, quia iam paráta sunt ómnia. Et cœpérunt simul omnes excusáre. Primus dixit ei: Villam emi, et necésse hábeo exíre et vidére illam: rogo te, habe me excusátum. Et alter dixit: Iuga boum emi quinque et eo probáre illa: rogo te, habe me excusátum. Et álius dixit: Uxórem duxi, et ídeo non possum veníre. Et revérsus servus nuntiávit hæc dómino suo. Tunc irátus paterfamílias, dixit servo suo: Exi cito in pláteas et vicos civitátis: et páuperes ac débiles et cæcos et claudos íntroduc huc. Et ait servus: Dómine, factum est, ut imperásti, et adhuc locus est. Et ait dóminus servo: Exi in vias et sepes: et compélle intrare, ut impleátur domus mea. Dico autem vobis, quod nemo virórum illórum, qui vocáti sunt, gustábit cœnam meam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 6:5

Dómine, convértere, et éripe ánimam meam: salvum me fac propter misericórdiam tuam.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátio nos, Dómine, tuo nómini dicánda puríficet: et de die in diem ad cœléstis vitæ tránsferat actiónem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 12:6

Cantábo Dómino, qui bona tríbuit mihi: et psallam nómini Dómini altíssimi.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis munéribus sacris, quǽsumus, Dómine: ut cum frequentatióne mystérii, crescat nostræ salútis efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Matutinum 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 6:1-3 


1 Fuit ergo arca Dómini in regióne Philisthinórum septem ménsibus,

2 Et vocavérunt Philísthiim sacerdótes et divínos, dicéntes: Quid faciémus de arca Dómini? Indicáte nobis quómodo remittámus eam in locum suum. Qui dixérunt:

3 Si remíttitis arcam Dei Israël, nolíte dimíttere eam vácuam, sed quod debétis réddite ei pro peccáto: et tunc curabímini et sciétis quare non recédat manus eius a vobis.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 6:6-10 


6 Quare aggravátis corda vestra, sicut aggravávit Ægýptus et phárao cor suum? Nonne, postquam percússus est, tunc dimísit eos, et abiérunt?

7 Nunc ergo arrípite et fácite plaustrum novum unum, et duas vaccas fœtas, quibus non est impósitum iugum, iúngite in plaustro et reclúdite vítulos eárum domi.

8 Tolletísque arcam Dómini et ponétis in plaustro et vasa áurea, quæ exsolvétis ei pro delícto, ponétis in capséllam ad latus eius, et dimíttite eam ut vadat.

9 Et aspiciétis, et, si quidem per viam fínium suórum ascénderit contra Béthsames ipse fecit nobis hoc malum grande; sin autem mínime, sciémus quia nequáquam manus eius tétigit nos, sed casu áccidit.

10 Fecérunt ergo illi hoc modo. 

1 Reg 6:12-15 


12 Ibant autem in diréctum vaccæ per viam, quæ ducit Béthsames, et itínere uno gradiebántur pergéntes et mugiéntes et non declinábant neque ad déxteram neque ad sinístram; sed et sátrapæ Philísthiim sequebántur usque ad términos Béthsames.

13 Porro Bethsamítæ metébant tríticum in valle, et elevántes óculos suos vidérunt arcam et gavísi sunt cum vidíssent.

14 Et plaustrum venit in agrum Iósue Bethsamítæ et stetit ibi. Erat autem ibi lapis magnus, et concidérunt ligna plaustri, vaccásque imposuérunt super ea holocáustum Dómino.

15 Levítæ autem deposuérunt arcam Dei.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei:

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Francíscus, dictus ántea Ascánius, ex nóbili família Carácciolo, in óppido sanctæ Maríæ de Villa in Aprútio ortus est. Adoléscens gráviter ægrótans státuit sese prorsus Dei proximíque mancipáre servítio. Neápolim proféctus et sacerdótio initiátus, contemplatióni lucrandísque animábus se totum devóvit, ac extrémo supplício damnátis hortatórem se prǽbuit assíduum. Ioánni Augustíno Adórno et Fabrício Carácciolo, mira Dei dispositióne, adiúnctus, Clericórum regulárium Minórum órdinem instítuit, áddito ad tria consuéta áltero de non ambiéndis dignitátibus voto; quem, post óbitum Adórni, sanctíssime rexit, et summo stúdio per Hispániam et Itáliam propagávit. Erga sanctíssimæ Eucharístiæ sacraméntum tanto æstuábat afféctu, ut noctes pene íntegras in eius adoratióne impénderet; quod pium exercítium, véluti sui órdinis tésseram, perpétuo in eo servándum constítuit. Tandem prophetíæ dono et córdium scrutatióne ditátus, quadragésimum quartum annum agens, in óppido Agnóni in Aprútio letháli febre corréptus, in Dómino obdormívit prídie nonas iúnii, anno millésimo sexcentésimo octávo. Sacrum eius corpus, Neápolim delátum, in ecclésia sui órdinis cónditum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Laudes 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Primam 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Iúnii Luna vicésima séptima Anno Dómini 2024

 

In Frísia sancti Bonifátii, Epíscopi Moguntíni et Mártyris. Hic de Anglia Romam venit, indéque a beáto Gregório Papa Secúndo in Germániam missus est ut Christi fidem illis géntibus evangelizáret, et, cum máximam ibi multitúdinem, præsértim Frísonum, Christiánæ religióni subiugásset, Germanórum Apóstolus méruit appellári; novíssime in Frísia, a furéntibus Gentílibus gládio perémptus, una cum Eobáno Coepíscopo et quibúsdam áliis servis Dei, martýrium consummávit.

Tyri, in Phœnícia sancti Doróthei Presbýteri, qui, sub Diocletiáno, multa passus est; et, usque ad Iuliáni témpora supérstes, sub eo, annum agens séptimum supra centésimum, venerándam senéctam martýrio honestávit.

In Ægýpto natális sanctórum Mártyrum Marciáni, Nicánoris, Apollónii et aliórum, qui, in persecutióne Galérii Maximiáni, illústre martýrium consummárunt.

Perúsiæ sanctórum Mártyrum Floréntii, Iuliáni, Cyríaci, Marcellíni et Faustíni, qui omnes, in persecutióne Décii Imperatóris, cápite cæsi sunt.

Córdubæ, in Hispánia, beáti Sáncii adolescéntis, qui, etsi in aula régia educátus, pro Christi tamen fide, in persecutióne Arábica, martýrium subíre non dubitávit.

Cæsaréæ, in Palæstína, pássio sanctárum Zenáidis, Cýriæ, Valériæ et Márciæ; quæ, per multa torménta, gaudéntes ad martýrium pervenérunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Tertiam 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Sextam 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis
Scriptura: Feria III infra Hebdomadam II post Octavam Pentecostes

Ad Nonam 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis


Ad Vesperas 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Caracciolo Confessoris ~ III. classis


Ad Completorium 06-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Francisci Caracciolo Confessoris ~ III. classis
Tempora: Feria III infra Hebdomadam II post Octavam Pentecostes

Sancta Missa 06-04-2024 

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 68:10.

Factum est cor meum tamquam cera liquéscens in médio ventris mei: quóniam zelus domus tuæ comédit me. 

Ps 72:1

Quam bonus Israël Deus: his, qui recto sunt corde!

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Factum est cor meum tamquam cera liquéscens in médio ventris mei: quóniam zelus domus tuæ comédit me. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in eius imitatióne ita profícere; ut, semper orántes et corpus in servitútem redigéntes, ad cœléstem glóriam perveníre mereántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Sap 4:7-14

Iustus, si morte præoccupátus fúerit, in refrigério erit. Senéctus enim venerábilis est non diutúrna, neque annórum número computáta: cani autem sunt sensus hóminis, et ætas senectútis vita immaculáta. Placens Deo Iactus est diléctus, et vivens inter peccatóres translátus est. Raptus est, ne malítia mutáret intelléctum eius, aut ne fíctio decíperet ánimam illíus. Fascinátio enim nugacitátis obscúrat bona, et inconstántia concupiscéntia? transvértit sensum sine malítia. Consummátus in brevi explévit témpora multa, plácita enim erat Deo ánima illíus: propter hoc properávit edúcere illum de médio iniquitátum.

℟. Deo grátias.

Graduale 


Ps 41:2

Quemádmodum desíderat cervus ad fontes aquárum: ita desíderat ánima mea ad te, Deus.

Ps 41:3

Sitívit ánima mea ad Deum fortem vivum. Allelúia, allelúia

Ps 72:26

Defécit caro mea et cor meum: Deus cordis mei, et pars mea Deus in ætérnum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12: 35-40

In illo témpore: Dixit Iesus discípulis suis: Sint lumbi vestri præcíncti, et lucérnæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte parati: quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus Líbani multiplicábitur. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da nobis, clementíssime Iesu: ut præclára beáti Francísci mérita recoléntes, eódem nos, ac ille, caritátis igne succénsi, digne in circúitu sacræ huius mensæ tuæ esse valeámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 30:20

Quam magna multitúdo dulcédinis tuæ, Dómine, quam abscondísti timéntibus te!

Postcommunio 


S. Dóminus vobíscum.

R. Et cum spíritu tuo.

Orémus.

Sacrosáncta sacrifícii, quǽsumus, Dómine, quod hódie in sollemnitáte beáti Francísci tuæ obtúlimus maiestáti, grata semper in méntibus nostris memória persevéret et fructus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Matutinum 06-05-2024 

Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 6:19-21; 7:1 


19 Percússit autem de viris Bethsamítibus, eo quod vidíssent arcam Dómini; et percússit de pópulo septuagínta viros et quinquagínta míllia plebis. Luxítque pópulus, eo quod Dóminus percussísset plebem plaga magna.

20 Et dixérunt viri Bethsamítæ: Quis póterit stare in conspéctu Dómini Dei sancti huius? et ad quem ascéndet a nobis?

21 Miserúntque núntios ad habitatóres Cariathíarim, dicéntes: Reduxérunt Philísthiim arcam Dómini: descéndite, et redúcite eam ad vos.

1 Venérunt ergo viri Cariathíarim, et reduxérunt arcam Dómini, et intulérunt eam in domum Abínadab in Gábaa: Eleázarum autem fílium eius sanctificavérunt, ut custodíret arcam Dómini.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 7:2-4 


2 Et factum est, ex qua die mansit arca Dómini in Cariathíarim, multiplicáti sunt dies (erat quippe iam annus vigésimus), et requiévit omnis domus Israël post Dóminum.

3 Ait autem Sámuel ad univérsam domum Israël dicens: Si in toto corde vestro revertímini ad Dóminum, auférte deos aliénos de médio vestri Báalim et Astaroth et præparáte corda vestra Dómino et servíte ei soli, et éruet vos de manu Philísthiim.

4 Abstulérunt ergo fílii Israël Báalim et Astaroth, et serviérunt Dómino soli.

1 Reg 7:5-8 


5 Dixit autem Sámuel: Congregáte univérsum Israël in Masphath, ut orem pro vobis Dóminum.

6 Et convenérunt in Masphath hauserúntque aquam et effudérunt in conspéctu Dómini et ieiunavérunt in die illa atque dixérunt ibi: Peccávimus Dómino. Iudicavítque Sámuel fílios Israël in Masphath.

7 Et audiérunt Philísthiim quod congregáti essent fílii Israël in Masphath, et ascendérunt sátrapæ Philisthinórum ad Israël. Quod cum audíssent fílii Israël, timuérunt a fácie Philisthinórum.

8 Dixerúntque ad Samuélem: Ne cesses pro nobis clamáre ad Dóminum Deum nostrum, ut salvet nos de manu Philisthinórum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Bonifátius, ántea Winfrídus appellátus, apud Anglos natus est exeúnte sǽculo séptimo. Monastérium ingréssus et sacerdótio auctus, magno animárum lucro in prædicatóris múnere est versátus. Zelo augéndæ fídei accénsus, apud Frísones Evangélium prædicávit. In Angliam revérsus, cum per biénnium monastério sanctíssime præfuísset, superióris múnere abdicáto, Romam se cóntulit, ubi a Gregório secúndo Bonifátii nomen accépit, et in Germániam missus, Thuríngiæ Saxoniǽque pópulis Christum annuntiávit. Ad Frísones revérsus, cum sancto Willibrórdo, magno fructu Evangélium prædicávit. Mox Romam accersítus, episcopáli dignitáte insignítur, et in Germániam íterum proféctus, Hássiam et Thuríngiam ab idololatríæ relíquiis pénitus expurgávit. Sedis apostólicæ legátus creátus et Moguntínus archiepíscopus, plures eréxit et, per se vel per discípulos, administrávit ecclésias. Frisónibus demum ad idololatríam relápsis Evangélium prædicáre rursus aggréssus, cum Eóbano coëpíscopo multísque áliis, iuxta Bornam flúvium cruénta cæde perémptus, martýrii palmam accépit. Eius corpus in Fuldénsi monastério cónditum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Laudes 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Primam 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Iúnii Luna vicésima octáva Anno Dómini 2024

 

Magdebúrgi sancti Norbérti, eiúsdem civitátis Epíscopi et Confessóris, qui Fundátor éxstitit Ordinis Præmonstraténsis.

Cæsaréæ, in Palæstína, natális beáti Philíppi, qui fuit unus de septem primis Diáconis. Hic, signis et prodígiis clarus, Samaríam ad Christi fidem convértit, et Regínæ Æthíopum Candácis Eunúchum baptizávit, ac demum apud Cæsaréam requiévit. Iuxta ipsum tres Vírgines, eius fíliæ ac Prophetíssæ, tumulátæ iacent; nam quarta fília eius, plena Spíritu sancto, Ephesi occúbuit.

Romæ sancti Artémii, cum uxóre sua Cándida, et fília Paulína. Ex his Artémius, ad prædicatiónem et mirácula sancti Petri Exorcístæ, ad Christum convérsus, et, cum omni domo sua, a sancto Marcéllino Presbýtero baptizátus, Seréni Iúdicis iussu plumbátis cæsus et gládio percússus est; uxor vero eius et fília, in cryptam impúlsæ, lapídibus ruderibúsque sunt óbrutæ.

In agro Bononiénsi sancti Alexándri, Epíscopi Fæsuláni et Mártyris; qui, rédiens ex urbe Pápia, ubi Ecclésiæ suæ bona apud Longobardórum Regem ab usurpatóribus vindicáverat, ab his in Rhenum flúvium est deiéctus et aquis præfocátus.

Tarsi, in Cilícia, sanctórum Mártyrum vigínti, qui, tempóribus Diocletiáni et Maximiáni, sub Simplício Iúdice, per divérsa torménta glorificavérunt Deum in corpóribus suis.

Noviodúni, in Gálliis, sanctórum Mártyrum Amántii, Alexándri et Sociórum.

Medioláni deposítio sancti Eustórgii Secúndi, Epíscopi et Confessóris.

Verónæ sancti Ioánnis Epíscopi.

Vesontióne, in Gálliis, sancti Cláudii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Tertiam 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Sextam 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis
Scriptura: Feria IV infra Hebdomadam II post Octavam Pentecostes

Ad Nonam 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis


Ad Vesperas 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius solémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bonifatii Episcopi et Martyris ~ III. classis


Ad Completorium 06-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Bonifatii Episc. et Mart. ~ III. classis
Tempora: Feria IV infra Hebdomadam II post Octavam Pentecostes

Sancta Missa 06-05-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 65:19; 65:23

Exsultábo in Ierúsalem et gaudébo in pópulo meo: et non audiétur in eo ultra vos fletus et vox clamóris. Elécti mei non laborábunt frustra neque generábunt in conturbatióne: quia semen benedictórum Dómini est, et nepótes eórum cum eis.

Ps 43:2

Deus, áuribus nostris audívimus: patres nostri narravérunt opus, quod operátus es in diébus eórum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exsultábo in Ierúsalem et gaudébo in pópulo meo: et non audiétur in eo ultra vos fletus et vox clamóris. Elécti mei non laborábunt frustra neque generábunt in conturbatióne: quia semen benedictórum Dómini est, et nepótes eórum cum eis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui multitúdinem populórum, beáti Bonifátii Mártyris tui atque Pontíficis zelo, ad agnitiónem tui nóminis vocáre dignátus es: concéde propítius; ut, cuius sollémnia cólimus, étiam patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:1-15

Laudémus viros gloriósos et paréntes nostros in generatióne sua. Multam glóriam fecit Dóminus magnificéntia sua a sǽculo. Dominántes in potestátibus suis, hómines magni virtúte et prudéntia sua præditi, nuntiántes in prophétis dignitátem prophetárum, et imperántes in præsénti pópulo, et virtúte prudéntiæ pópulis sanctíssima verba. In perítia sua requiréntes modos músicos, et narrántes cármina scripturárum. Hómines dívites in virtúte, pulchritúdinis stúdium habéntes: pacificántes in dómibus suis. Omnes isti in generatiónibus gentis suæ glóriam adépti sunt, et in diébus suis habéntur in láudibus. Qui de illis nati sunt, reliquérunt nomen narrándi laudes eórum. Et sunt, quorum non est memória: periérunt, quasi qui non fúerint: et nati sunt, quasi non nati, et fílii ipsórum cum ipsis. Sed illi viri misericórdiæ sunt, quorum pietátes non defuérunt: cum semine eórum pérmanent bona, heréditas sancta nepótes eórum, et in testaméntis stetit semen eórum: et fílii eórum propter illos usque in ætérnum manent: semen eórum et glória eórum non derelinquétur. Córpora ipsórum in pace sepúlta sunt, et nomen eórum vivit in generatiónem et generatiónem. Sapiéntiam ipsórum narrent pópuli, et laudem eórum núntiet Ecclésia.

℟. Deo grátias.

Graduale 


1 Pet 4:13-14

Communicántes Christi passiónibus gaudéte, ut in revelatióne glóriæ eius gaudeátis exsultántes.

℣. Si exprobrámini in nómine Christi, beáti éritis: quóniam, quod est honóris, glóriæ et virtútis Dei, et qui est eius Spíritus, super vos requiéscet. Allelúia, allelúia.

Is 66:12

Declinábo super eum quasi flúvium pacis, et quasi torréntem inundántem glóriam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:1-12

In illo témpore: Videns Iesus turbas, ascéndit in montem, et cum sedísset, accessérunt ad eum discípuli eius, et apériens os suum, docébat eos, dicens: Beáti páuperes spíritu: quóniam ipsórum est regnum cœlórum. Beáti mites: quóniam ipsi possidébunt terram. Beáti, qui lugent: quóniam ipsi consolabúntur. Beáti, qui esúriunt et sítiunt iustítiam: quóniam ipsi saturabúntur. Beáti misericórdes: quóniam ipsi misericórdiam consequántur. Beáti mundo corde: quóniam ipsi Deum vidébunt. Beáti pacífici: quóniam fílii Dei vocabúntur. Beáti, qui persecutiónem patiúntur propter iustítiam: quóniam ipsórum est regnum cœlórum. Beáti estis, cum maledíxerint vobis et persecúti vos fúerint, et díxerint omne malum advérsum vos, mentiéntes, propter me: gaudete et exsultáte, quóniam merces vestra copiósa est in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 15:7; 15:8

Benedícam Dóminum, qui tríbuit mihi intelléctum: providébam Deum in conspéctu meo semper, quóniam a dextris est mihi ne commóvear. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Super has hóstias. Dómine, quǽsumus, benedíctio copiósa descéndat: quæ et sanctificatiónem nostram misericórditer operátur; et de sancti Bonifátii Mártyris tui atque Pontíficis fáciat sollemnitáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Apoc 3:21

Qui vícerit, dabo ei sedére mecum in throno meo: sicut et ego vici et sedi cum Patre meo in throno eius. 

Postcommunio 


S. Dóminus vobíscum.

R. Et cum spíritu tuo.

Orémus.

Sanctificáti, Dómine, salutári mystério: quǽsumus; ut nobis sancti Bonifátii Mártyris tui atque Pontíficis pia non desit orátio, cuius nos donásti patrocínio gubernári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Norberti Episcopi et Confessoris ~ III. classis
Scriptura: Feria V infra Hebdomadam II post Octavam Pentecostes

Ad Matutinum 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 8:4-6 


4 Congregáti ergo univérsi maióres natu Israël, venérunt ad Samuélem in Rámatha,

5 Dixerúntque ei: Ecce tu senuísti, et fílii tui non ámbulant in viis tuis: constitúte nobis regem, ut iúdicet nos, sicut et univérsæ habent natiónes.

6 Displícuit sermo in óculis Samuélis, eo quod dixíssent: Da nobis regem, ut iúdicent nos. Et orávit Sámuel ad Dóminum.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 8:7-9 


7 Dixit autem Dóminus ad Samuélem: Audi vocem pópuli in ómnibus quæ loquúntur tibi: non enim te abiecérunt sed me, ne regnem super eos.

8 Iuxta ómnia ópera sua, quæ fecérunt a die qua edúxi eos de Ægýpto usque ad diem hanc, sicut dereliquérunt me et serviérunt diis aliénis, sic fáciunt étiam tibi.

9 Nunc ergo vocem eórum audi; verúmtamen contestáre eos et prædic eis ius regis, qui regnatúrus est super eos.

1 Reg 8:10-14 


10 Dixit ítaque Sámuel ómnia verba Dómini ad pópulum, qui petíerat a se regem,

11 Et ait: Hoc erit ius regis, qui imperatúrus est vobis. Fílios vestros tollet et ponet in cúrribus suis, faciétque sibi équites et præcursóres quadrigárum suárum;

12 Et constítuet sibi tribúnos et centuriónes et aratóres agrórum suórum et messóres ségetum et fabros armórum et cúrruum suórum;

13 Fílias quoque vestras fáciet sibi unguentárias, et focárias, et paníficas:

14 Agros quoque vestros, et víneas, et olivéta, óptima tollet, et dabit servis suis.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Norbértus, nobilíssimis paréntibus natus, adoléscens liberálibus disciplínis erudítus, in ipsa póstea imperatóris aula, spretis mundi illécebris, ecclesiásticæ milítiæ adscríbi vóluit. Sacris initiátus, prædicatióni verbi Dei se totum dedit. Innúmeros hæréticos ad fidem, peccatóres ad pœniténtiam, dissidéntes ad pacem et concórdiam revocávit. Desértum locum, qui Præmonstrátus dicebátur, in Laudunénsi diœcési sibi delégit; ibíque, trédecim sóciis aggregátis, Præmonstraténsem órdinem instítuit, qui mirífice propagátus est. Archiepíscopus Magdeburgénsis, licet relúctans, creátus, ecclesiásticam disciplínam, cælibátum præsértim, constánter propugnávit. Rhemis in concílio Innocéntium secúndum egrégie adiúvit, et Romam cum áliis epíscopis proféctus, schisma Petri Leónis compréssit. Magdebúrgi obdormívit in Dómino, anno salútis millésimo centésimo trigésimo quarto, die sexta Iúnii.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fecundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fecundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Norberti Episcopi et Confessoris ~ III. classis
Scriptura: Feria V infra Hebdomadam II post Octavam Pentecostes

Ad Primam 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Iúnii Luna vicésima nona Anno Dómini 2024

 

Festum sacratíssimi Cordis Iesu.

Constantinópoli natális sancti Pauli, eiúsdem civitátis Epíscopi, qui sæpe ab Ariánis ob fidem cathólicam pulsus, et a sancto Iúlio Primo, Románo Pontífice, restitútus est; ac demum, ab Ariáno Imperatóre Constántio relegátus ad Cucúsum, Cappadóciæ oppídulum, ibídem, Arianórum insídiis crudéliter strangulátus, ad cæléstia regna migrávit. Ipsíus autem corpus, Theodósio Imperatóre, Constantinópolim summo honóre translátum fuit.

Córdubæ, in Hispánia, sanctórum Monachórum et Mártyrum Petri Presbýteri, Wallabónsi Diáconi, Sabiniáni, Wistremúndi, Habéntii et Ieremíæ, qui pro Christo, in persecutióne Arábica, sunt iuguláti.

Hermópoli, in Ægýpto, sancti Lycariónis Mártyris, qui laniátus, virgis férreis ignítis cæsus, alíaque sævíssima passus est, ac demum, gládio percússus, martýrium consummávit.

Placéntiæ sancti Antónii Maríæ Gianélli, Bobiénsis Epíscopi, Fundatóris Congregatiónis Filiárum Maríæ sanctíssimæ ab Horto nuncupatárum, quem Pius Papa Duodécimus inter sanctos Cǽlites adnumerávit.

In Anglia sancti Robérti Abbátis, ex Ordine Cisterciénsi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Norberti Episcopi et Confessoris ~ III. classis
Scriptura: Feria V infra Hebdomadam II post Octavam Pentecostes

Ad Tertiam 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fecundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Norberti Episcopi et Confessoris ~ III. classis
Scriptura: Feria V infra Hebdomadam II post Octavam Pentecostes

Ad Sextam 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fecundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Norberti Episcopi et Confessoris ~ III. classis
Scriptura: Feria V infra Hebdomadam II post Octavam Pentecostes

Ad Nonam 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fecundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Vesperas 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Suávi iugo tuo * domináre, Dómine, in médio inimicórum tuórum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávi iugo tuo domináre, Dómine, in médio inimicórum tuórum.

Ant. Miséricors * et miserátor Dóminus: escam dedit timéntibus se.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miséricors et miserátor Dóminus: escam dedit timéntibus se.

Ant. Exórtum est * in ténebris lumen rectis; miséricors et miserátor Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis; miséricors et miserátor Dóminus.

Ant. Quid retríbuam * Dómino pro ómnibus quæ retríbuit mihi?

Psalmus 115 [4]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quid retríbuam Dómino pro ómnibus quæ retríbuit mihi?

Ant. Apud Dóminum * propitiátio est et copiósa apud eum redémptio.

Psalmus 129 [5]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum propitiátio est et copiósa apud eum redémptio.

Capitulum Hymnus Versus {ex Proprio de Tempore}


Eph 3:8-9 


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.

℟. Deo grátias.

 

Hymnus 


En, ut supérba críminum

Et sæva nostrórum cohors

Cor sauciávit ínnocens

Meréntis haud tale Dei!

 

Vibrántis hastam mílitis

Peccáta nostra dírigunt,

Ferrúmque diræ cúspidis

Mortále crimen ácuit.

 

Ex Corde scisso Ecclésia,

Christo iugáta, náscitur:

Hoc óstium arcæ in látere est

Génti ad salútem pósitum.

 

Ex hoc perénnis grátia,

Ceu septifórmis flúvius,

Stolas ut illic sórdidas

Lavémus Agni in sánguine.

 

Turpe est redíre ad crímina,

Quæ Cor beátum lácerent:

Sed æmulémur córdibus

Flammas amóris índices.

 

Iesu, tibi sit glória,

Qui Corde fundis grátiam,

Cum Patre, et almo Spíritu,

In sempitérna sǽcula.

Amen.

 

℣. Tóllite iugum meum super vos et díscite a me.

℟. Quia mitis sum et húmilis Corde.

Canticum: Magnificat {Antiphona ex Proprio de Tempore}


Ant. Ignem * veni míttere in terram, et quid volo nisi ut accendátur?

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ignem veni míttere in terram, et quid volo nisi ut accendátur?

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Completorium 06-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Norberti Episc. et Confessoris ~ III. classis
Tempora: Feria V infra Hebdomadam II post Octavam Pentecostes

Sancta Missa 06-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Norbértum Confessórem tuum atque Pontíficem verbi tui præcónem exímium effecísti, et per eum Ecclésiam tuam nova prole fœcundásti: præsta, quǽsumus; ut, eiúsdem suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 44:16-27; 45, 3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invénit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Eccli 44:20

Non est invéntus símilis illi, qui conserváret legem Excélsi. Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:14-23

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos úbique lætíficant: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Norbérto Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctissimi Cordis Domini Nostri Jesu Christi ~ I. classis


Ad Matutinum 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Cor Iesu amóre nostri vulnerátum * Veníte, adorémus.

Ant. Cor Iesu amóre nostri vulnerátum * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Cor Iesu amóre nostri vulnerátum * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Cor Iesu amóre nostri vulnerátum * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Cor Iesu amóre nostri vulnerátum * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Cor Iesu amóre nostri vulnerátum * Veníte, adorémus.

Hymnus {ex Proprio de Tempore}


Auctor beáte sǽculi,

Christe, Redémptor ómnium,

Lumen Patris de lúmine,

Deúsque verus de Deo.

 

Amor coégit te tuus

Mortále corpus súmere,

Ut novus Adam rédderes,

Quod vetus ille abstúlerat.

 

Ille amor, almus ártifex

Terræ marísque, et síderum,

Erráta patrum míserans,

Et nostra rumpens víncula.

 

Non Corde discédat tuo

Vis illa amóris íncliti:

Hoc fonte gentes háuriant

Remissiónis grátiam.

 

Percússum ad hoc est láncea,

Passúmque ad hoc est vúlnera:

Ut nos laváret sórdibus,

Unda fluénte, et sánguine.

 

Iesu, tibi sit glória,

Qui Corde fundis grátiam,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio de Tempore}


Nocturn I. 


Ant. Cogitatiónes * Cordis eius in generatióne et generatiónem.

Psalmus 32 [1]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cogitatiónes Cordis eius in generatióne et generatiónem.

Ant. Apud te * est fons vitæ; torrénte voluptátis tuæ potábis nos, Dómine.

Psalmus 35 [2]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud te est fons vitæ; torrénte voluptátis tuæ potábis nos, Dómine.

Ant. Homo * pacis meæ, qui edébat panes meos, magnificávit super me supplantatiónem.

Psalmus 40 [3]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Homo pacis meæ, qui edébat panes meos, magnificávit super me supplantatiónem.

℣. Tóllite iugum meum super vos et díscite a me.

℟. Quia mitis sum et húmilis Corde.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Ierémia Prophéta

Ier 24:5-7 


5 Hæc dicit Dóminus, Deus Israël: Cognóscam transmigratiónem Iuda, quam emísi de loco isto in terram Chaldæórum, in bonum.

6 Et ponam óculos meos super eos ad placándum, et redúcam eos in terram hanc; et ædificábo eos, et non déstruam; et plantábo eos et non evéllam.

7 Et dabo eis cor ut sciant me, quia ego sum Dóminus; et erunt mihi in pópulum, et ego ero eis in Deum, quia reverténtur ad me in toto corde suo.

℣. Tu autem, Dómine, miserére nobis.

℟. Deo grátias.

 

℟. Fériam eis pactum sempitérnum et non désinam eis benefácere et timórem meum dabo in corde eórum

* Ut non recédant a me.

℣. Et lætábor super eis cum bene eis fécero in toto Corde meo.

℟. Ut non recédant a me.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ier 30:18-19; 30:21-24 


18 Hæc dicit Dóminus: Ecce ego convértam conversiónem tabernaculórum Iacob, et tectis eius miserébor, et ædificábitur cívitas in excélso suo, et templum iuxta órdinem suum fundábitur,

19 Et egrediétur de eis laus, voxque ludéntium.

21 Et erit dux eius ex eo, et princeps de médio eius producétur; et, applicábo eum et accédet ad me. Quis enim iste est qui ápplicet cor suum ut appropínquet mihi? ait Dóminus.

22 Et éritis mihi in pópulum, et ego ero vobis in Deum.

23 Ecce turbo Dómini, furor egrédiens, procélla ruens; in cápite impiórum conquiéscet.

24 Non avértet iram indignatiónis Dóminus, donec fáciat et cómpleat cogitatiónem Cordis sui: in novíssimo diérum intellegétis ea.

℣. Tu autem, Dómine, miserére nobis.

℟. Deo grátias.

 

℟. Si inimícus meus maledixísset mihi, sustinuíssem útique

* Tu vero homo unánimis qui simul mecum dulces capiébas cibos.

℣. Et si is qui me óderat super me magna locútus fuísset, abscondíssem me fórsitan ab eo.

℟. Tu vero homo unánimis qui simul mecum dulces capiébas cibos.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ier 31:1-3; 31:31-33 


1 In témpore illo, dicit Dóminus, ero Deus univérsis cognatiónibus Israël, et ipsi erunt mihi in pópulum.

2 Hæc dicit Dóminus: Invénit grátiam in desérto pópulus qui remánserat a gládio; vadet ad réquiem suam Israël.

3 Longe Dóminus appáruit mihi. Et in caritáte perpétua diléxi te: ídeo attráxi te, míserans.

31 Ecce dies vénient, dicit Dóminus: et fériam dómui Israël et dómui Iuda fœdus novum:

32 Non secúndum pactum, quod pépigi cum pátribus eórum in die, qua apprehéndi manum eórum, ut edúcerem eos de Terra Ægýpti: pactum quod írritum fecérunt, et ego dominátus sum eórum, dicit Dóminus.

33 Sed hoc erit pactum, quod fériam cum domo Israël: post dies illos dicit Dóminus: Dabo legem meam in viscéribus eórum, et in corde eórum scribam eam: et ero eis in Deum, et ipsi erunt mihi in pópulum.

℣. Tu autem, Dómine, miserére nobis.

℟. Deo grátias.

 

℟. Cum essémus mórtui peccátis, convivificávit nos Deus in Christo

* Propter nímiam caritátem suam qua diléxit nos.

℣. Ut osténderet in sǽculis superveniéntibus abundántes divítias grátiæ suæ.

℟. Propter nímiam caritátem suam qua diléxit nos.

℣. Glória Patri, et Fílio, * et Spirítui Sancto.

℟. Propter nímiam caritátem suam qua diléxit nos.

Nocturn II. 


Ant. Rex omnis terræ * Deus; regnábit super gentes.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex omnis terræ Deus; regnábit super gentes.

Ant. Dum anxiarétur * Cor meum, in petra exaltásti me.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum anxiarétur Cor meum, in petra exaltásti me.

Ant. Secúndum multitúdinem * dolórum meórum in Corde meo, consolatiónes tuæ lætificavérunt ánimam meam.

Psalmus 93 [6]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Secúndum multitúdinem dolórum meórum in Corde meo, consolatiónes tuæ lætificavérunt ánimam meam.

℣. Ego dixi, Dómine, miserére mei.

℟. Sana ánimam meam quia peccávi tibi.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Inter mira sacræ doctrínæ pietatísque increménta, quibus divínæ Sapiéntiæ consília clárius in dies Ecclésiæ manifestántur, vix áliud magis conspícuum est quam triumphális progréssio cultus sacratíssimi Cordis Iesu. Sǽpius quidem, priórum decúrsu témporum, Patres, Doctóres, Sancti, Redemptóris nostri amórem celebrárunt: vulnus in látere Christi apértum ómnium gratiárum arcánum dixérunt fontem. At inde a médio ævo, cum tenerióre quadam erga sanctíssimam Salvatóris Humanitátem religióne fidéles áffici cœpti sunt, ánimæ contemplatívæ per plagam illam ad ipsum Cor, amóre hóminum vulnerátum, penetráre fere solébant. Atque ex eo témpore hæc contemplátio sanctíssimis quibúsque ita familiáris evásit, ut neque régio neque ordo religiósus sit, in quibus non insígnia, hac ætáte, eius reperiántur testimónia. Próximis demum sǽculis, eóque potíssimum témpore quo hærétici, sub falsæ pietátis título, a sanctíssima Eucharístia Christiános detérrere conabántur, cultus sacratíssimo Cordi públice exhibéri cœptus est, ópera imprímis sancti Ioánnis Eudes, qui auctor litúrgici cultus sacrórum Córdium Iesu et Maríæ haud immérito nuncupátur.

℣. Tu autem, Dómine, miserére nobis.

℟. Deo grátias.

 

℟. Prope est Dóminus ómnibus invocántibus eum,

* Omnibus invocántibus eum in veritáte.

℣. Miserátor et miséricors Dóminus, pátiens et multum miséricors.

℟. Omnibus invocántibus eum in veritáte.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Verum, ad cultum sacratíssimi Cordis Iesu plene perfectéque constituéndum, eundémque per totum orbem propagándum, Deus ipse sibi instruméntum elégit humíllimam ex órdine Visitatiónis vírginem, sanctam Margarítam Maríam Alacóque, cui, a prima quidem ætáte iam in Eucharístiæ Sacraméntum amóre flagránti, Christus Dóminus sæpenúmero appárens, divíni Cordis sui et divítias et optáta significáre dignátus est. Quarum apparitiónum celebérrima illa est, qua ei ante Eucharístiam oránti Iesus conspiciéndum se dedit, sacratíssimum Cor osténdit et conquéstus quod, pro imménsa sua caritáte, nihil nisi ingratórum hóminum contumélias recíperet, ipsi præcépit ut novum festum, féria sexta post Octávam Córporis Christi, instituéndum curáret, quo Cor suum honóre débito colerétur, atque iniúriæ sibi in Sacraménto amóris a peccatóribus illátæ dignis expiaréntur obséquiis. Quot autem quantásque Dei fámula in Christi mandátis exsequéndis expérta sit difficultátes, nemo est qui ignóret; sed ab ipso Dómino confirmáta, atque a religiósis ánimæ suæ moderatóribus, qui incredíbili quodam ardóre ad hunc cultum promovéndum laborárunt, strénue adiúta, múnere sibi cǽlitus commísso fidéliter fungi ad mortem usque non déstitit.

℣. Tu autem, Dómine, miserére nobis.

℟. Deo grátias.

 

℟. Confíteor tibi, Pater, Dómine cæli et terræ, quia abscondísti hæc a sapiéntibus et prudéntibus

* Et revelásti ea párvulis.

℣. Ita, Pater, quóniam sic fuit plácitum ante te.

℟. Et revelásti ea párvulis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Anno tandem millésimo septingentésimo sexagésimo quinto, Clemens décimus tértius Póntifex Máximus offícium et missam in honórem sacratíssimi Cordis Iesu approbávit; Pius vero nonus festum ad univérsam Ecclésiam exténdit. Exínde, cultus sacratíssimi Cordis, quasi flumen exúndans, prolútis impediméntis ómnibus, per totum se orbem effúdit, et, novo illucescénte sǽculo, iubilǽo indícto, Leo décimus tértius humánum genus univérsum sacratíssimo Cordi devótum vóluit. Quæ consecrátio, in ómnibus quidem cathólici orbis ecclésiis, solémni ritu perácta, ingens áttulit devotiónis huius increméntum, et ad eam non solum pópulos, verum étiam singuláres famílias addúxit, quæ Divíno Cordi innumerábiles se dévovent, regióque eius império subíciunt. Dénique, Pius undécimus Póntifex Máximus, quo plénius festi solémnitas pópuli christiáni devotióni tam late paténti respondéret, sacratíssimi Cordis Iesu festum ad ritum dúplicem primæ classis cum octáva evéxit; ac prætérea, ut violáta iura Christi summi Regis ac Dómini amantíssimi resarciréntur, populorúmque peccáta defleréntur, eódem festo die piaculárem precatiónem in ómnibus christiáni orbis templis quotánnis recitándam mandávit.

℣. Tu autem, Dómine, miserére nobis.

℟. Deo grátias.

 

℟. Omnes gentes quascúmque fecísti, vénient

* Et adorábunt coram te, Dómine.

℣. Et glorificábunt nomen tuum, quóniam magnus es tu, et fáciens mirabília.

℟. Et adorábunt coram te, Dómine.

℣. Glória Patri, et Fílio, * et Spirítui Sancto.

℟. Et adorábunt coram te, Dómine.

Nocturn III. 


Ant. Qui dilígitis Dóminum, * confitémini memóriæ sanctificatiónis eius.

Psalmus 96 [7]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui dilígitis Dóminum, confitémini memóriæ sanctificatiónis eius.

Ant. Vidérunt * omnes términi terræ salutáre Dei nostri.

Psalmus 97 [8]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidérunt omnes términi terræ salutáre Dei nostri.

Ant. Psallam tibi * in natiónibus, quia magna est super cælos misericórdia tua.

Psalmus 107 [9]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Psallam tibi in natiónibus, quia magna est super cælos misericórdia tua.

℣. Memóriam fecit mirabílium suórum miserátor Dóminus.

℟. Escam dedit timéntibus se.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 19:31-37 


In illo témpore: Iudǽi, quóniam parascéve erat, ut non remanérent in cruce córpora sábbato (erat enim magnus dies ille sábbati) rogavérunt Pilátum, ut frangeréntur eórum crura et tolleréntur. Et réliqua.

 

Homilía sancti Bonaventúræ Epíscopi

Liber de ligno vitæ, num. 30 


Ut de látere Christi dormiéntis in cruce formarétur Ecclésia, et Scriptúra implerétur quæ dicit: Vidébunt in quem transfixérunt, divína est ordinatióne indúltum ut unus mílitum láncea latus illud sacrum aperiéndo perfóderet, quátenus sánguine cum aqua manánte, prétium effunderétur nostræ salútis quod a fonte scílicet Cordis arcáno profúsum, vim daret sacraméntis Ecclésiæ ad vitam grátiæ conferéndam, essétque iam in Christo vivéntibus póculum fontis vivi, saliéntis in vitam ætérnam. Surge ígitur, ánima amíca Christi, vigiláre non cesses, ibi os appóne, ut háurias aquas de fóntibus salvatóris.

℣. Tu autem, Dómine, miserére nobis.

℟. Deo grátias.

 

℟. Ego si exaltátus fúero a terra

* Omnia traham ad meípsum.

℣. Hoc autem dicébat signíficans qua morte esset moritúrus.

℟. Omnia traham ad meípsum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

De vite mystica, cap. 3 


Quia semel vénimus ad Cor Dómini Iesu dulcíssimi, et bonum est nos hic esse, non fácile evellámur ab eo. O quam bonum et iucúndum habitáre in Corde hoc. Bonus thesáurus, pretiósa margaríta Cor tuum, óptime Iesu, quam, fosso agro córporis tui, invenímus. Quis hanc margarítam abíciat? Quin pótius, dabo omnes margarítas, cogitatiónes et affectiónes meas commutábo et comparábo illam mihi, iactans omnem cogitátum meum in Cor boni Iesu, et sine fallácia illud me enútriet. Hoc ígitur tuo et meo Corde, dulcíssime Iesu, invénto, orábo te Deum meum: admítte in sacrárium exauditiónis preces meas: immo me totum trahe in Cor tuum.

℣. Tu autem, Dómine, miserére nobis.

℟. Deo grátias.

 

℟. Simus ergo imitatóres Dei

* Et ambulémus in diléctione.

℣. Sicut et Christus diléxit nos et trádidit semetípsum pro nobis.

℟. Et ambulémus in diléctione.

℣. Glória Patri, et Fílio, * et Spirítui Sancto.

℟. Et ambulémus in diléctione.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ad hoc enim perforátum est latus tuum, ut nobis páteat intróitus. Ad hoc vulnerátum est Cor tuum, ut in illo ab exterióribus turbatiónibus absolúti habitáre possímus. Nihilóminus et proptérea vulnerátum est, ut per vulnus visíbile, vulnus amóris invisíbile videámus. Quómodo hic ardor mélius posset osténdi, nisi quod non solum corpus, verum étiam ipsum Cor láncea vulnerári permísit? Carnále ergo vulnus, vulnus spirituále osténdit. Quis illud Cor tam vulnerátum non díligat? quis tam amántem non rédamet? quis tam castum non amplectátur? Nos ígitur adhuc in carne manéntes, quantum póssumus, amántem redamémus, amplectámur vulnerátum nostrum, cuius ímpii agrícolæ fodérunt manus et pedes, latus et Cor; oremúsque ut cor nostrum, adhuc durum et impœ́nitens, amóris sui vínculo constríngere et iáculo vulneráre dignétur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio de Tempore}


Ant. Unus mílitum * láncea latus eius apéruit et contínuo exívit sanguis et aqua.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Unus mílitum láncea latus eius apéruit et contínuo exívit sanguis et aqua.

Ant. Stans Iesus * clamábat dicens: Si quis sitit, véniat ad me et bibat.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stans Iesus clamábat dicens: Si quis sitit, véniat ad me et bibat.

Ant. In caritáte perpétua * diléxit nos Deus, ídeo, exaltátus a terra, attráxit nos ad Cor suum, míserans.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.

Ant. Veníte ad me * omnes qui laborátis et oneráti estis et ego refíciam vos.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Veníte ad me omnes qui laborátis et oneráti estis et ego refíciam vos.

Ant. Fili, * præbe mihi cor tuum, et óculi tui custódiant vias meas.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fili, præbe mihi cor tuum, et óculi tui custódiant vias meas.

Capitulum Hymnus Versus {ex Proprio de Tempore}


Eph 3:8-9 


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.

℟. Deo grátias.

 

Hymnus 


Cor, arca legem cóntinens

Non servitútis véteris,

Sed grátiæ, sed véniæ,

Sed et misericórdiæ.

 

Cor, sanctuárium novi

Intemerátum fœ́deris,

Templum vetústo sánctius,

Velúmque scisso utílius.

 

Te vulnerátum cáritas

Ictu paténti vóluit,

Amóris invisíbilis

Ut venerémur vúlnera.

 

Hoc sub amóris sýmbolo

Passus cruénta et mýstica,

Utrúmque sacrifícium

Christus sacérdos óbtulit.

 

Quis non amántem rédamet?

Quis non redémptus díligat,

Et Corde in isto séligat

Ætérna tabernácula?

 

Iesu, tibi sit glória,

Qui Corde fundis grátiam,

Cum Patre, et almo Spíritu,

In sempitérna sǽcula.

Amen.

 

℣. Hauriétis aquas in gáudio.

℟. De fóntibus Salvatóris.

Canticum: Benedictus {Antiphona ex Proprio de Tempore}


Ant. Facta sunt * enim hæc ut Scriptúra implerétur quæ dicit: Vidébunt in quem transfixérunt.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Primam 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Unus mílitum * láncea latus eius apéruit et contínuo exívit sanguis et aqua.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Unus mílitum láncea latus eius apéruit et contínuo exívit sanguis et aqua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui corde fundis grátiam.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Iúnii Luna prima Anno Dómini 2024

 

Aquis, in Gállia, sancti Maximíni, qui éxstitit primus eiúsdem civitátis Epíscopus, ac Dómini discípulus fuísse tráditur. 

Eódem die sanctæ Callíopæ Mártyris, quæ, ob Christi fidem, abscíssis mammis atque adústis cárnibus, super téstulas volutáta, demum, truncáta cápite, martýrii palmam accépit.

Eboráci, in Anglia, sancti Willhélmi, Epíscopi et Confessóris, qui, inter cétera ad eius sepúlcrum patráta mirácula, tres mórtuos suscitávit, atque ab Honório Papa Tértio in Sanctórum cánonem relátus est.

Apud Suessiónes, in Gálliis, natális sancti Medárdi, Epíscopi Novioménsis; cuius vita et mors pretiósa gloriósis miráculis commendátur.

Rotómagi sancti Gildárdi Epíscopi, qui fuit frater eiúsdem sancti Medárdi. Ambo autem fratres, eódem die nati eodémque die Epíscopi consecráti, uno quoque die de hac vita subtrácti, simul in cælum migrárunt.

Apud Senónas sancti Heráclii Epíscopi.

Metis, in Gállia, sancti Clodúlphi Epíscopi.

In Picéno sancti Severíni, Septempedáni Epíscopi.

In Sardínia sancti Sallustiáni Confessóris.

Cameríni sancti Victoríni Confessóris, qui fuit prædícti sancti Severíni, Septempedáni Epíscopi, germánus frater.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctissimi Cordis Domini Nostri Jesu Christi ~ I. classis


Ad Tertiam 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Stans Iesus * clamábat dicens: Si quis sitit, véniat ad me et bibat.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stans Iesus clamábat dicens: Si quis sitit, véniat ad me et bibat.

Capitulum Responsorium Versus {ex Proprio de Tempore}


Eph 3:8-9 


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.

℟. Deo grátias.

 

℟.br. Tóllite iugum meum super vos * Et díscite a me.

℟. Tóllite iugum meum super vos * Et díscite a me.

℣. Quia mitis sum et húmilis Corde.

℟. Et díscite a me.

℣. Glória Patri, et Fílio, * et Spirítui Sancto.

℟. Tóllite iugum meum super vos * Et díscite a me.

 

℣. Ego dixi: Dómine, miserére mei.

℟. Sana ánimam meam quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Sextam 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. In caritáte perpétua * diléxit nos Deus, ídeo, exaltátus a terra, attráxit nos ad Cor suum, míserans.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.

Capitulum Responsorium Versus {ex Proprio de Tempore}


Eph 3:14-17 


Huius rei grátia flecto génua mea ad Patrem Dómini nostri Iesu Christi, ut det vobis secúndum divítias glóriæ suæ virtúte corroborári per Spíritum eius in interiórem hóminem: Christum habitáre per fidem in córdibus vestris.

℟. Deo grátias.

 

℟.br. Ego dixi: Dómine, * Miserére mei.

℟. Ego dixi: Dómine, * Miserére mei.

℣. Sana ánimam meam quia peccávi tibi.

℟. Miserére mei.

℣. Glória Patri, et Fílio, * et Spirítui Sancto.

℟. Ego dixi: Dómine, * Miserére mei.

 

℣. Memóriam fecit mirabílium suórum miserátor Dóminus.

℟. Escam dedit timéntibus se.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Nonam 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio de Tempore}


Ant. Fili, * præbe mihi cor tuum, et óculi tui custódiant vias meas.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fili, præbe mihi cor tuum, et óculi tui custódiant vias meas.

Capitulum Responsorium Versus {ex Proprio de Tempore}


Eph 3:17-19 


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.

℟. Deo grátias.

 

℟.br. Memóriam fecit mirabílium suórum * Miserátor Dóminus.

℟. Memóriam fecit mirabílium suórum * Miserátor Dóminus.

℣. Escam dedit timéntibus se.

℟. Miserátor Dóminus.

℣. Glória Patri, et Fílio, * et Spirítui Sancto.

℟. Memóriam fecit mirabílium suórum * Miserátor Dóminus.

 

℣. Hauriétis aquas in gáudio.

℟. De fóntibus Salvatóris.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Vesperas 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Unus mílitum * láncea latus eius apéruit et contínuo exívit sanguis et aqua.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Unus mílitum láncea latus eius apéruit et contínuo exívit sanguis et aqua.

Ant. Stans Iesus * clamábat dicens: Si quis sitit, véniat ad me et bibat.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stans Iesus clamábat dicens: Si quis sitit, véniat ad me et bibat.

Ant. In caritáte perpétua * diléxit nos Deus, ídeo, exaltátus a terra, attráxit nos ad Cor suum, míserans.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.

Ant. Veníte ad me * omnes qui laborátis et oneráti estis et ego refíciam vos.

Psalmus 127 [4]

127:1  Beáti, omnes, qui timent Dóminum, * qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veníte ad me omnes qui laborátis et oneráti estis et ego refíciam vos.

Ant. Fili, * præbe mihi cor tuum, et óculi tui custódiant vias meas.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fili, præbe mihi cor tuum, et óculi tui custódiant vias meas.

Capitulum Hymnus Versus {ex Proprio de Tempore}


Eph 3:8-9 


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.

℟. Deo grátias.

 

Hymnus 


En, ut supérba críminum

Et sæva nostrórum cohors

Cor sauciávit ínnocens

Meréntis haud tale Dei!

 

Vibrántis hastam mílitis

Peccáta nostra dírigunt,

Ferrúmque diræ cúspidis

Mortále crimen ácuit.

 

Ex Corde scisso Ecclésia,

Christo iugáta, náscitur:

Hoc óstium arcæ in látere est

Génti ad salútem pósitum.

 

Ex hoc perénnis grátia,

Ceu septifórmis flúvius,

Stolas ut illic sórdidas

Lavémus Agni in sánguine.

 

Turpe est redíre ad crímina,

Quæ Cor beátum lácerent:

Sed æmulémur córdibus

Flammas amóris índices.

 

Iesu, tibi sit glória,

Qui Corde fundis grátiam,

Cum Patre, et almo Spíritu,

In sempitérna sǽcula.

Amen.

 

℣. Hauriétis aquas in gáudio.

℟. De fóntibus Salvatóris.

Canticum: Magnificat {Antiphona ex Proprio de Tempore}


Ant. Ad Iesum autem * cum veníssent, ut vidérunt eum iam mórtuum, non fregérunt eius crura, sed unus mílitum láncea latus eius apéruit et contínuo exívit sanguis et aqua.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ad Iesum autem cum veníssent, ut vidérunt eum iam mórtuum, non fregérunt eius crura, sed unus mílitum láncea latus eius apéruit et contínuo exívit sanguis et aqua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctissimi Cordis Domini Nostri Jesu Christi ~ I. classis


Ad Completorium 06-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctissimi Cordis Domini Nostri Jesu Christi ~ I. classis


Sancta Missa 06-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 32:11; 32:19

Cogitatiónes Cordis eius in generatióne et generatiónem: ut éruat a morte ánimas eórum et alat eos in fame. 

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cogitatiónes Cordis eius in generatióne et generatiónem: ut éruat a morte ánimas eórum et alat eos in fame. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris: concéde, quǽsumus; ut, illi devótum pietátis nostræ præstántes obséquium, dignæ quoque satisfactiónis exhibeámus offícium. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Eph 3:8-12, 14-19

Fratres: Mihi, ómnium sanctórum mínimo, data est grátia hæc, in géntibus evangelizáre investigábiles divítias Christi, et illumináre omnes, quæ sit dispensátio sacraménti abscónditi a sǽculis in Deo, qui ómnia creávit: ut innotéscat principátibus et potestátibus in cœléstibus per Ecclésiam multifórmis sapiéntia Dei, secúndum præfinitiónem sæculórum, quam fecit in Christo Iesu, Dómino nostro, in quo habémus fidúciam et accéssum in confidéntia per fidem eius. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cœlis ei in terra nominátur, ut det vobis, secúndum divítias glóriæ suæ, virtúte corroborári per Spíritum eius in interiórem hóminem, Christum habitáre per fidem in córdibus vestris: in caritáte radicáti et fundáti, ut póssitis comprehéndere cum ómnibus sanctis, quæ sit latitúdo, et longitúdo, et sublímitas, et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei.

℟. Deo grátias.

Graduale 


Ps 24:8-9

Dulcis et rectus Dóminus: propter hoc legem dabit delinquéntibus in via.

℣. Díriget mansúetos in iudício, docébit mites vias suas. 

Mt 11:29

Allelúia, allelúia. Tóllite iugum meum super vos, et díscite a me, quia mitis sum et húmilis Corde, et inveniétis réquiem animábus vestris. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 19:31-37

In illo témpore: Iudǽi - quóniam Parascéve erat, - ut non remanérent in cruce córpora sábbato - erat enim magnus dies ille sábbati, - rogavérunt Pilátum, ut frangeréntur eórum crura, et tolleréntur. Venérunt ergo mílites: et primi quidem fregérunt crura et alteríus, qui crucifíxus est cum eo. Ad Iesum autem cum veníssent, ut vidérunt eum iam mórtuum, non fregérunt eius crura, sed unus mílitum láncea latus eius apéruit, et contínuo exívit sanguis et aqua. Et qui vidit, testimónium perhíbuit: et verum est testimónium eius. Et ille scit quia vera dicit, ut et vos credátis. Facta sunt enim hæc ut Scriptúra implerétur: Os non comminuétis ex eo. Et íterum alia Scriptúra dicit: Vidébunt in quem transfixérunt.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 68:21

Impropérium exspectávi Cor meum et misériam: et sustínui, qui simul mecum contristarétur, et non fuit: consolántem me quæsívi, et non invéni.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, quǽsumus, Dómine, ad ineffábilem Cordis dilécti Fílii tui caritátem: ut quod offérimus sit tibi munus accéptum et nostrórum expiátio delictórum. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sacratissimo Cordis Iesu

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui Unigénitum tuum, in Cruce pendéntem, láncea mílitis transfígi voluísti: ut apértum Cor, divínæ largitátis sacrárium, torréntes nobis fúnderet miseratiónis et grátiæ: et, quod amóre nostri flagráre numquam déstitit, piis esset réquies et pœniténtibus pater et salútis refúgium. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 19:34

Unus mílitum láncea latus eius apéruit, et contínuo exívit sanguis et aqua.

Postcommunio 


S. Dóminus vobíscum.

R. Et cum spíritu tuo.

Orémus.

Prǽbeant nobis, Dómine Iesu, divínum tua sancta fervórem: quo dulcíssimi Cordis tui suavitáte percépta; discámus terréna despícere, et amáre cœléstia:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro primo Regum

1 Reg 9:1-4 


1 Et erat vir de Béniamin nómine Cis, fílius Abiel, fílii Seror, fílii Béchorath, fílii Aphia, fílii viri Iémini, fortis róbore.

2 Et erat ei fílius vocábulo Saul eléctus et bonus, et non erat vir de fíliis Israël mélior illo: ab húmero et sursum eminébat super omnem pópulum.

3 Períerant autem ásinæ Cis patris Saul, et dixit Cis ad Saul fílium suum: Tolle tecum unum de púeris et consúrgens vade et quære ásinas.  Qui, cum transíssent per montem Ephraim

4 Et per terram Salísa et non inveníssent, transiérunt étiam per terram Salim, et non erant, sed et per terram Iémini, et mínime reperérunt.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

1 Reg 9:5-8 


5 Cum autem veníssent in terram Suph, dixit Saul ad púerum, qui erat cum eo: Veni et revertámur, ne forte dimíserit pater meus ásinas et sollícitus sit pro nobis. 

6 Qui ait ei: Ecce vir Dei est in civitáte hac, vir nóbilis : omne quod lóquitur, sine ambiguitáte venit; nunc ergo eámus illuc, si forte índicet nobis de via nostra, propter quam vénimus.  

7 Dixítque Saul ad púerum suum: Ecce íbimus: quid ferémus ad virum Dei? panis defécit in sitárciis nostris, et spórtulam non habémus, ut demus hómini Dei, nec quidquam áliud.

8 Rursum puer respóndit Sauli et ait: Ecce invénta est in manu mea quarta pars statéris argénti: demus hómini Dei, ut índicet nobis viam nostram.

1 Reg 9:14-17 


14 Et ascendérunt in civitátem. Cumque illi ambulárent in médio urbis, appáruit Sámuel egrédiens óbviam eis, ut ascénderet in excélsum.

15 Dóminus autem reveláverat aurículam Samuélis, ante unam diem quam veníret Saul, dicens: 

16 Hac ipsa hora, quæ nunc est, cras mittam virum ad te de terra Béniamin, et unges eum ducem super pópulum meum Israël, et salvábit pópulum meum de manu Philisthinórum, quia respéxi pópulum meum; venit enim clamor eórum ad me.  

17 Cumque aspexísset Sámuel Saulem Dóminus dixit ei: Ecce vir, quem díxeram tibi: iste dominábitur pópulo meo.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Sermo sancti Bernárdi Abbátis

De Verbis Apocalypsis cap. 12, Signum magnum 


Veheménter quidem nobis, dilectíssimi, vir unus et múlier una nocuére; sed, grátias Deo, per unum nihilóminus virum et mulíerum unam ómnia restaurántur, nec sine magno fǽnore gratiárum. Neque enim sicut delíctum, ita et donum; sed excédit damni æstimatiónem benefícii magnitúdo. Sic nimírum prudentíssimus et clementíssimus ártifex, quod quassátum fúerat, non confrégit, sed utílius omníno refécit, ut vidélicet nobis novum formáret Adam ex véteri, Hevam transfúnderet in Maríam.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Iúnii Luna secúnda Anno Dómini 2024

 

Noménti, in Sabínis, natális sanctórum Mártyrum Primi et Feliciáni fratrum, sub Diocletiáno et Maximiáno Imperatóribus. Hi gloriósi Mártyres, cum longǽvam in Dómino vitam duxíssent, et nunc simul pária, nunc singillátim divérsa et exquisíta pertulíssent torménta, ambo tandem felícis pugnæ cursum, a Nomentáno Prǽside Promóto animadvérsi gládio, consummavérunt. Ipsórum autem Mártyrum córpora, póstea Romam transláta, in Ecclésia sancti Stéphani Protomártyris, in monte Cǽlio, honorífice collocáta sunt.

Agénni, in Gállia, pássio sancti Vincéntii, Levítæ et Mártyris, qui, ob Christi fidem, verbéribus diríssime cæsus et gládio decollátus est.

Apud Antiochíam sanctæ Pelágiæ, Vírginis et Mártyris, quam sancti Ambrósius et Ioánnes Chrysostómus magnis éfferunt láudibus.

Syracúsis, in Sicília, sancti Maximiáni Epíscopi, cuius sanctus Gregórius Papa sǽpius méminit.

Andriæ, in Apúlia, sancti Richárdi, qui fuit primus eiúsdem civitátis Epíscopus, et miráculis cláruit.

In Ióna, Scótiæ ínsula, sancti Colúmbæ, Presbýteri et Abbátis.

Edéssæ, in Sýria, sancti Iuliáni Mónachi, cuius præclára gesta sanctus Ephræm Diáconus scripsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Vesperas 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Cognovérunt omnes * a Dan usque Bersabée, quod fidélis Sámuel prophéta esset Dómini.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cognovérunt omnes a Dan usque Bersabée, quod fidélis Sámuel prophéta esset Dómini.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Completorium 06-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 06-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica III Post Pentecosten ~ II. classis


Ad Matutinum 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 9:18-21 


18 Accéssit autem Saul ad Samuélem in médio portæ, et ait: Indica, oro, mihi, ubi est domus vidéntis.

19 Et respóndit Sámuel Sauli, dicens: Ego sum videns: ascénde ante me in excélsum, ut comedátis mecum hódie, et dimíttam te mane: et ómnia quæ sunt in corde tuo indicábo tibi.

20 Et de ásinis quas nudiustértius perdidísti, ne sollícitus sis, quia invéntæ sunt. Et cuius erunt óptima quæque Israël? nonne tibi et omni dómui patris tui?

21 Respóndens autem Saul, ait: Numquid non fílius Iémini ego sum de mínima tribu Israël, et cognátio mea novíssima inter omnes famílias de tribu Béniamin? quare ergo locútus est mihi sermónem istum?

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Reg 9:22-25 


22 Assúmens ítaque Sámuel Saulem et púerum eius, introdúxit eos in triclínium, et dedit eis locum in cápite eórum qui fúerant invitáti: erant enim quasi trigínta viri.

23 Dixítque Sámuel coco: Da partem quam dedi tibi, et præcépi ut repóneres seórsum apud te.

24 Levávit autem cocus armum, et pósuit ante Saul. Dixítque Sámuel: Ecce quod remánsit: pone ante te, et cómede, quia de indústria servátum est tibi quando pópulum vocávi. Et comédit Saul cum Samuéle in die illa.

25 Et descendérunt de excélso in óppidum, et locútus est cum Saule in solário: stravítque Saul in solário, et dormívit.

1 Reg 9:26-27; 10:1 


26 Cumque mane surrexíssent, et iam elucésceret, vocávit Sámuel Saulem in solário, dicens: Surge, et dimíttam te. Et surréxit Saul: egressíque sunt ambo, ipse vidélicet, et Sámuel.

27 Cumque descénderent in extréma parte civitátis, Sámuel dixit ad Saul: Dic púero ut antecédat nos et tránseat: tu autem subsíste paulísper, ut índicem tibi verbum Dómini.

1 Tulit autem Sámuel lentículam ólei, et effúdit super caput eius: et deosculátus est eum, et ait: Ecce unxit te Dóminus super hereditátem suam in príncipem, et liberábis pópulum suum de mánibus inimicórum eius qui in circúitu eius sunt.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 15:1-10 


In illo témpore: Erant appropinquántes ad Iesum publicáni et peccatóres, ut audírent illum. Et réliqua.

 

Homilía sancti Gregórii Papæ

Homilia 34 in Evangelium, n. 2-3, post initium 


Audístis in lectióne evangélica, fratres mei, quia peccatóres et publicáni accessérunt ad Redemptórem nostrum; et non solum ad colloquéndum, sed étiam ad convescéndum recépti sunt. Quod vidéntes pharisǽi dedignáti sunt. Ex qua re collígite quia vera iustítia compassiónem habet, falsa iustítia dedignatiónem. Quamvis et iusti sóleant recte peccatóribus dedignári: sed áliud est quod ágitur typho supérbiæ, áliud quod zelo disciplínæ.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Laudes 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Quis ex vobis * homo, qui habet centum oves et, si perdíderit unam ex illis, nonne dimíttit nonagínta novem in desérto et vadit ad illam quæ períerat, donec invéniat eam? Allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quis ex vobis homo, qui habet centum oves et, si perdíderit unam ex illis, nonne dimíttit nonagínta novem in desérto et vadit ad illam quæ períerat, donec invéniat eam? Allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Primam 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Iúnii Luna tértia Anno Dómini 2024

 

Sanctæ Margarítæ Víduæ, Scotórum Regínæ, quæ sextodécimo Kaléndas Decémbris obdormívit in Dómino.

Romæ, via Salária, pássio beáti Getúlii, claríssimi et doctíssimi viri, ac susceptórum e sancta uxóre Symphorósa beatórum septem fratrum Mártyrum patris, eiúsque Sociórum Cæreális, Amántii et Primitívi. Hi omnes, Hadriáni Imperatóris iussu, a Licínio Consulári tenti, primum cæsi sunt, deínde in cárcerem trusi; postrémum, incéndio tráditi, sed nullo modo ab igne læsi, martýrium suum, fústibus illiso cápite, complevérunt. Ipsórum autem córpora Symphorósa, beáti Getúlii uxor, collégit, et in arenário prǽdii sui honorífice sepelívit.

Item Romæ, via Aurélia, natális sanctórum Basílidis, Trípodis, Mándalis et aliórum vigínti Mártyrum, sub Imperatóre Aureliáno et Urbis Præfécto Platóne.

Neápoli, in Campánia, sancti Máximi, Epíscopi et Mártyris; qui, ob strénuam Nicǽnæ fídei confessiónem, a Constántio Imperatóre in exsílium pulsus, ibídem, ærúmnis conféctus, decéssit.

Prusæ, in Bithýnia, sancti Timóthei, Epíscopi et Mártyris, qui, sub Iuliáno Apóstata, cum Christum eiuráre noluísset, idcírco, ipsíus Imperatóris iussu, cápite abscíssus est.

Colóniæ Agrippínæ sancti Mauríni, Abbátis et Mártyris.

Nicomedíæ sancti Zacharíæ Mártyris.

In Hispánia sanctórum Mártyrum Críspuli et Restitúti.

In Africa sanctórum Mártyrum Arésii, Rogáti et aliórum quíndecim.

Petræ, in Arábia, sancti Astérii Epíscopi, qui, ob fidem cathólicam, ab Ariánis multa passus et ab Imperatóre Constántio in Africam relegátus est, ac tandem, in Ecclésiam suam restitútus, Conféssor gloriósus occúbuit.

Antisiodóri sancti Censúrii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica III Post Pentecosten ~ II. classis


Ad Tertiam 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Sextam 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Nonam 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Vesperas 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Quæ múlier * habens drachmas decem, et si perdíderit drachmam unam, nonne accéndit lucérnam et evérrit domum et quærit diligénter, donec invéniat?

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quæ múlier habens drachmas decem, et si perdíderit drachmam unam, nonne accéndit lucérnam et evérrit domum et quærit diligénter, donec invéniat?

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Post Pentecosten ~ II. classis


Ad Completorium 06-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica III Post Pentecosten ~ II. classis


Sancta Missa 06-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps. 24:16; 24:18

Réspice in me et miserére mei, Dómine: quóniam únicus et pauper sum ego: vide humilitátem meam et labórem meum: et dimítte ómnia peccáta mea, Deus meus.

Ps. 24:1-2

Ad te, Dómine, levávi ánimam meam: Deus meus, in te confído, non erubéscam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Réspice in me et miserére mei, Dómine: quóniam únicus et pauper sum ego: vide humilitátem meam et labórem meum: et dimítte ómnia peccáta mea, Deus meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Protéctor in te sperántium, Deus, sine quo nihil est válidum, nihil sanctum: multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet. 5:6-11

Caríssimi: Humiliámini sub poténti manu Dei, ut vos exáltet in témpore visitatiónis: omnem sollicitúdinem vestram proiiciéntes in eum, quóniam ipsi cura est de vobis. Sóbrii estote et vigiláte: quia adversárius vester diábolus tamquam leo rúgiens circuit, quærens, quem dévoret: cui resístite fortes in fide: sciéntes eándem passiónem ei, quæ in mundo est, vestræ fraternitáti fíeri. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps. 54:23; 54:17; 54:19

Iacta cogitátum tuum in Dómino: et ipse te enútriet.

℣. Dum clamárem ad Dóminum, exaudívit vocem meam ab his, qui appropínquant mihi. Allelúia, allelúia.

Ps. 7:12

Deus iudex iustus, fortis et pátiens, numquid iráscitur per síngulos dies? Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ✠ sancti Evangélii secúndum Lucam

℟. Glória tibi, Dómine.

Luc 15:1-10

In illo témpore: Erant appropinquántes ad Iesum publicáni et peccatóres, ut audírent illum. Et murmurábant pharisǽi et scribæ, dicéntes: Quia hic peccatóres recipit et mandúcat cum illis. Et ait ad illos parábolam istam, dicens: Quis ex vobis homo, qui habet centum oves: et si perdíderit unam ex illis, nonne dimíttit nonagínta novem in desérto, et vadit ad illam, quæ períerat, donec invéniat eam? Et cum invénerit eam, impónit in húmeros suos gaudens: et véniens domum, cónvocat amícos et vicínos, dicens illis: Congratulámini mihi, quia invéni ovem meam, quæ períerat? Dico vobis, quod ita gáudium erit in cœlo super uno peccatóre pœniténtiam agénte, quam super nonagínta novem iustis, qui non índigent pœniténtia. Aut quæ múlier habens drachmas decem, si perdíderit drachmam unam, nonne accéndit lucérnam, et evérrit domum, et quærit diligénter, donec invéniat? Et cum invénerit, cónvocat amícas et vicínas, dicens: Congratulámini mihi, quia invéni drachmam, quam perdíderam? Ita dico vobis: gáudium erit coram Angelis Dei super uno peccatóre pœniténtiam agénte.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps. 9:11-12 9:13

Sperent in te omnes, qui novérunt nomen tuum, Dómine: quóniam non derelínquis quæréntes te: psállite Dómino, qui hábitat in Sion: quóniam non est oblítus oratiónem páuperum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, Dómine, múnera supplicántis Ecclésiæ: et salúti credéntium perpétua sanctificatióne suménda concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 15:10.

Dico vobis: gáudium est Angelis Dei super uno peccatóre pœniténtiam agénte.

Postcommunio 


S. Dóminus vobíscum.

R. Et cum spíritu tuo.

Orémus.

Sancta tua nos, Dómine, sumpta vivíficent: et misericórdiæ sempitérnæ prǽparent expiátos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Matutinum 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Margarítæ.

Ant. Laudémus Deum nostrum * In confessióne beátæ Margarítæ.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Margarítæ.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Margarítæ.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Margarítæ.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Margarítæ.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Margarítæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Margarítæ.

Ant. Laudémus Deum nostrum * In confessióne beátæ Margarítæ.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 10:17-19 


17 Et convocávit Sámuel pópulum ad Dóminum in Maspha:

18 Et ait ad fílios Israël: Hæc dicit Dóminus Deus Israël: Ego edúxi Israël de Ægýpto, et érui vos de manu Ægyptiórum et de manu ómnium regum, qui affligébant vos.

19 Vos autem hódie proiecístis Deum vestrum, qui solus salvávit vos de univérsis malis et tribulatiónibus vestris, et dixístis: Nequáquam, sed regem constítue super nos. Nunc ergo state coram Dómino per tribus vestras et per famílias.

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Reg 10:20-24 


20 Et applícuit Sámuel omnes tribus Israël, et cécidit sors tribus Béniamin;

21 Et applícuit tribum Béniamin et cognatiónes eius, et cécidit cognátio Metri, et pervénit usque ad Saul fílium Cis. Quæsiérunt ergo eum, et non est invéntus.

22 Et consuluérunt post hæc Dóminum utrúmnam ventúrus esset illuc. Respondítque Dóminus: Ecce abscónditus est domi.

23 Cucurrérunt ítaque et tulérunt eum inde; stetítque in médio pópuli, et áltior fuit univérso pópulo ab húmero et sursum.

24 Et ait Sámuel ad omnem pópulum: Certe vidétis quem elégit Dóminus, quóniam non sit símilis illi in omni pópulo. Et clamávit omnis pópulus et ait: Vivat rex.

1 Reg 10:25-27 


25 Locútus est autem Sámuel ad pópulum legem regni, et scripsit in libro, et repósuit coram Dómino; et dimísit Sámuel omnem pópulum, síngulos in domum suam.

26 Sed et Saul ábiit in domum suam in Gábaa; et ábiit cum eo pars exércitus, quorum tetígerat Deus corda.

27 Fílii vero Bélial dixérunt: Num salváre nos póterit iste? Et despexérunt eum, et non attulérunt ei múnera; ille vero dissimulábat se audíre.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Margaríta, ex régia Anglórum stirpe in Hungária nata, post exáctam summa cum pietáte puerítiam, una cum genitóre, qui a sancto Eduárdo pátruo, Anglórum rege, ad patérni regni fastígium vocabátur, in Angliam, dein in Scótiam venit. Ibi, cum ex matris império Scotórum regi Malchólmo tértio nupsísset, sanctimóniæ et pietátis opéribus annis trigínta toti regno prófuit. Máxima erat in ea vitæ austéritas et flagrantíssimum erga próximos caritátis stúdium, præsértim in egénos; pro quibus aléndis non semel exháusit ærárium. Demum acerbis dolóribus et diutúrno morbo patientíssime tolerátis, ánimam Deo réddidit sextodécimo caléndas decémbris. Quo témporis moménto fácies eius, mácie ac pallóre fœdáta, insólita quadam venustáte reflóruit. Cleméntis décimi auctoritáte in Scótiæ patrónam accépta, ubíque terrárum religiosíssime cólitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Laudes 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Primam 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Iúnii Luna quarta Anno Dómini 2024

 

Salamínæ, in Cypro, natális sancti Bárnabæ Apóstoli, qui, natióne Cýprius, cum Paulo Géntium Apóstolus a discípulis ordinátus, multas regiónes cum eo peragrávit, iniúnctum sibi opus Evangélicæ prædicatiónis exércens; postrémo, Cyprum proféctus, ibi Apostolátum suum glorióso martýrio decorávit. Eius corpus, témpore Zenónis Imperatóris, ipso Bárnaba revelánte, repértum est, una cum códice Evangélii sancti Matthǽi, eiúsdem Bárnabæ manu descrípto.

Salmánticæ, in Hispánia, item natális sancti Ioánnis a sancto Facúndo, ex Eremitárum sancti Augustíni Ordine, Confessóris; qui fídei zelo, sanctimónia vitæ ac miráculis cláruit. Ipsíus autem festívitas sequénti die celebrátur.

Aquiléiæ pássio sanctórum Felícis et Fortunáti fratrum, qui, in persecutióne Diocletiáni et Maximiáni, equúleo suspénsi, atque, ardéntibus lampádibus circa eórum látera appósitis et mox divína virtúte exstínctis, per ventrem fervénti oleo sunt perfúsi; et ad últimum, cum in Christi confessióne persísterent, gloriósi certáminis cursum, obtruncáti cápite, implevérunt.

Bremæ natális sancti Rembérti, Hamburgénsis ac Breménsis Epíscopi.

Tarvísii sancti Parísii, civis Bononiénsis, Confessóris et Mónachi, ex Ordine Camaldulénsi.

Romæ Translátio sancti Gregórii Nazianzéni, Epíscopi, Confessóris atque Ecclésiæ Doctóris; cuius sacrum corpus, e Constantinópoli ántea delátum ad Urbem, atque in Ecclésia sanctæ Dei Genitrícis ad Campum Mártium diu asservátum, Gregórius Décimus tértius, Póntifex Máximus, in Capéllam, a se in Basílica sancti Petri magnificentíssime exornátam, summa celebritáte tránstulit, ac postrídie digno honóre sub altári cóndidit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Tertiam 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Sextam 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis
Scriptura: Feria secunda infra Hebdomadam III post Octavam Pentecostes

Ad Nonam 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis


Ad Vesperas 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Reginæ Viduæ ~ III. classis


Ad Completorium 06-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Margaritæ Reginæ viduæ ~ III. classis
Tempora: Feria secunda infra Hebdomadam III post Octavam Pentecostes

Sancta Missa 06-10-2024 


MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátam Margarítam regínam exímia in páuperes caritáte mirábilem effecísti: da; ut, eius intercessióne et exémplo, tua in córdibus nostris cáritas iúgiter augeátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

Ad Matutinum 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Actibus Apostolórum

Acts 13:43-47 


43 Cum dimíssa esset synagóga, secúti sunt multi Iudæórum et coléntium advenárum, Paulum et Bárnabam; qui loquéntes suadébant eis ut permanérent in grátia Dei.

44 Sequénti vero sábbato pene univérsa cívitas convénit audíre verbum Dei.

45 Vidéntes autem turbas Iudǽi, repléti sunt zelo, et contradicébant his, quæ a Paulo dicebántur, blasphemántes.

46 Tunc constánter Paulus et Bárnabas dixérunt: Vobis oportébat primum loqui verbum Dei; sed, quóniam repéllitis illud, et indígnos vos iudicátis ætérnæ vitæ, ecce convértimur ad gentes;

47 Sic enim præcépit nobis Dóminus: Pósui te in lucem Géntium, ut sis in salútem usque ad extrémum terræ.

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Act 13:48-52 


48 Audiéntes autem gentes, gavísæ sunt, et glorificábant verbum Dómini: et credidérunt quotquot erant præordináti ad vitam ætérnam. 

49 Disseminabátur autem verbum Dómini per univérsam regiónem. 

50 Iudǽi autem concitavérunt mulíeres religiósas et honéstas, et primos civitátis, et excitavérunt persecutiónem in Paulum et Bárnabam: et eiecérunt eos de fínibus suis. 

51 At illi, excússo púlvere pedum in eos, venérunt Icónium. 

52 Discípuli quoque replebántur gáudio, et Spíritu Sancto.

Act 14:1-3 


1 Factum est autem Icónii, ut simul introírent in synagógam Iudæórum, et loqueréntur, ita ut créderet Iudæórum et Græcórum copiósa multitúdo. 

2 Qui vero incréduli fuérunt Iudǽi, suscitavérunt et ad iracúndiam concitavérunt ánimas Géntium advérsus fratres. 

3 Multo ígitur témpore demoráti sunt, fiduciáliter agéntes in Dómino, testimónium perhibénte verbo grátiæ suæ, dante signa et prodígia fíeri per manus eórum.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Bárnabas Levítes, Cyprius génere, cum Paulo Apóstolo ordinátus est ad prædicándum Iesu Christi Evangélium. Is, agro véndito quem habébat, redáctam ex eo pecúniam áttulit Apóstolis. Missus Antiochíam prædicatiónis causa, multos ibi ad Christi fidem convérsos suis hortatiónibus confirmávit. Inde proféctus cum eódem Paulo, multas urbes regionésque summa cum audiéntium utilitáte peragrávit. Postrémo, digréssus a Paulo, una cum Ioánne, qui cognominátus est Marcus, navigávit in Cyprum, ibíque, séptimo Nerónis anno, ad apóstolici múneris laudem martýrii corónam adiúnxit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

Ad Primam 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Iúnii Luna quinta Anno Dómini 2024

 

Sancti Ioánnis a sancto Facúndo, ex Eremitárum sancti Augustíni Ordine, Confessóris, qui migrávit in cælum prídie huius diéi.

Romæ, via Aurélia, natális sanctórum Mártyrum Basílidis, Cýrini, Náboris et Nazárii mílitum, qui, in persecutióne Diocletiáni et Maximiáni, sub Aurélio Præfécto, ob Christiáni nóminis confessiónem, detrúsi in cárcerem et scorpiónibus laceráti, tandem cápite truncáti sunt.

Nicǽæ, in Bithýnia, sanctæ Antonínæ Mártyris, quæ, in eádem persecutióne, a Priscilliáno Prǽside iussa est fústibus cædi, suspéndi in equúleo, latéribus laniári et flammis incéndi, ac demum gládio necári.

Romæ, in Basílica Vaticána, sancti Leónis Papæ Tértii, cui érutos ab ímpiis óculos et præcísam linguam Deus mirabíliter restítuit.

In Thrácia sancti Olýmpii Epíscopi, qui, ab Ariánis sede pulsus, Conféssor occúbuit.

In Cilícia sancti Amphíonis Epíscopi, qui, témpore Galérii Maximiáni, Conféssor fuit egrégius.

In Ægýpto sancti Onúphrii Anachorétæ, qui in vasta erémo sexagínta annis vitam religióse perégit, et, magnis virtútibus ac méritis clarus, migrávit in cælum. Ipsíus vero insígnia gesta Paphnútius Abbas conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

Ad Tertiam 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

Ad Sextam 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

Ad Nonam 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Barnabæ Apostoli ~ III. classis


Ad Vesperas 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Barnabæ Apostoli ~ III. classis


Ad Completorium 06-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Barnabæ Apostoli ~ III. classis
Tempora: Feria tertia infra Hebdomadam III post Octavam Pentecostes

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17

Mihi autem nimis honoráti sunt amíci tui. Deus: nimis confortátus est principátus eórum.

Ps 138:1-2

Dómine, probásti me et cognovísti me: tu cognovísti sessiónem meam et resurrectionem meam. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui. Deus: nimis confortátus est principátus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum

Act 11:21-26; 13:1-3.

In diébus illis: Multus númerus credéntium Antiochíæ convérsus est ad Dóminum. Pervénit autem sermo ad aures ecclésiæ, quæ erat Ierosólymis, super istis: et misérunt Bárnabam usque ad Antiochíam. Qui cum pervenísset et vidísset grátiam Dei, gavísus est: et hortabátur omnes in propósito cordis permanére in Dómino: quia erat vir bonus, et plenus Spiritu Sancto et fide. Et appósita est multa turba Dómino. Proféctus est autem Bárnabas Tarsum, ut quæreret Saulum: quem cum invenísset, perdúxit Antiochíam. Et annum totum conversáti sunt ibi in ecclésia: et docuérunt turbam multam, ita ut cognominaréntur primum Antiochíæ discípuli Christiáni. Erant autem in ecclésia, quæ erat Antiochíæ, prophétæ et doctóres, in quibus Bárnabas, et Simon qui vocabátur Niger, et Lúcius Cyrenénsis, et Mánahen qui erat Heródis Tetrárchæ collactáneus, et Saulus. Ministrántibus autem illis Dómino et ieiunántibus, dixit illis Spíritus Sanctus: Segregáte mihi Saulum et Bárnabam in opus, ad quod assúmpsi eos. Tunc ieiunántes et orantes imponentésque eis manus, dimisérunt illos.

℟. Deo grátias.

Graduale 


Ps 18:5; 18:2

In omnem terram exívit sonus eórum: et in fines orbis terræ verba eórum. 

℣. Cœli enárrant glóriam Dei: et ópera mánuum eius annúntiat firmaméntum. Allelúia, allelúia.

Ps 15:16

Ego vos elégi de mundo, ut eátis et fructum afferátis: et fructus vester maneat. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 10:16-22

In illo témpore: Dixit Iesus discípulis suis: Ecce, ego mitto vos sicut oves in médio lupórum. Estóte ergo prudéntes sicut serpentes, et símplices sicut colúmbæ. Cavéte autem ab homínibus. Tradent enim vos in concíliis, et in synagógis suis flagellábunt vos: et ad præsides et ad reges ducémini propter me in testimónium illis et géntibus. Cum autem tradent vos, nolíte cogitáre, quómodo aut quid loquámini: dábitur enim vobis in illa hora, quid loquámini. Non enim vos estis, qui loquímini, sed Spíritus Patris vestri, qui lóquitur in vobis. Tradet autem frater fratrem in mortem, et pater fílium: et insúrgent fílii in paréntes, et morte eos affícient: et éritis odio ómnibus propter nomen meum: qui autem perseveráverit usque in finem, hic salvus erit.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:17-18

Constítues eos príncipes super omnem terram: mémores erunt nóminis tui, Dómine, in omni progénie et generatióne.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, Dómine, obláta sanctífica, et, intercedénte beáto Bárnaba Apostolo tuo, nos per hæc a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28

Vos, qui secúti estis me, sedébitis super sedes, iudicántes duódecim tribus Israël.

Postcommunio 


S. Dóminus vobíscum.

R. Et cum spíritu tuo.

Orémus.

Súpplices te rogámus, omnípotens Deus: ut, quos tuis réficis sacraméntis, intercedénte beáto Bárnaba Apóstolo tuo, tibi étiam plácitis móribus dignánter tríbuas deservíre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis a S. Facundo Confessoris ~ III. classis
Scriptura: Feria quarta infra Hebdomadam III post Octavam Pentecostes

Ad Matutinum 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 13:1-4 


1 Fílius uníus anni erat Saul, cum regnáre cœpísset; duóbus autem annis regnávit super Israël.

2 Et elégit sibi Saul tria míllia de Israël. Et erant cum Saul duo míllia in Machmas et in monte Bethel, mille autem cum Iónatha in Gábaa Béniamin. Porro céterum pópulum remísit unumquémque in tabernácula sua.

3 Et percússit Iónathas statiónem Philisthinórum, quæ erat in Gábaa. Quod cum audíssent Philísthiim Saul cécinit búccina in omni terra dicens: Audiant Hebrǽi.

4 Et univérsus Israël audívit huiuscémodi famam: Percússit Saul statiónem Philisthinórum, et eréxit se Israël advérsus Philísthiim; clamávit ergo pópulus post Saul in Gálgala.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 13:5-8 


5 Et Philísthiim congregáti sunt ad præliándum contra Israël, trigínta míllia cúrruum et sex míllia équitum et réliquum vulgus, sicut aréna, quæ est in líttore maris plúrima. Et ascendéntes castrametáti sunt in Machmas ad oriéntem Betháven.

6 Quod cum vidíssent viri Israël se in arcto pósitos, (afflíctus enim erat pópulus) abscondérunt se in spelúncis et in ábditis, in petris quoque et in antris et in cistérnis.

7 Hebrǽi autem transiérunt Iordánem in terram Gad et Gálaad. Cumque adhuc esset Saul in Gálgala, univérsus pópulus pertérritus est, qui sequebátur eum.

8 Et exspectávit septem diébus iuxta plácitum Samuélis; et non venit Sámuel in Gálgala, dilapsúsque est pópulus ab eo.

1 Reg 13:9-14 


9 Ait ergo Saul: Afférte mihi holocáustum et pacífica. Et óbtulit holocáustum.

10 Cumque complésset ófferens holocáustum, ecce Samuel veniébat; et egréssus est Saul óbviam ei ut salutáret eum.

11 Locutúsque est ad eum Samuel: Quid fecísti? Respóndit Saul: Quia vidi quod pópulus dilaberétur a me, et tu non véneras iuxta plácitos dies, porro Philísthiim congregáti fúerant in Machmas,

12 Dixi: Nunc descéndent Philísthiim ad me in Gálgala, et fáciem Dómini non placávi. Necessitáte compúlsus, óbtuli holocáustum.

13 Dixítque Sámuel ad Saul: Stulte egísti, nec custodísti mandáta Dómini Dei tui, quæ præcépit tibi. Quod si non fecísses, iam nunc præparásset Dóminus regnum tuum super Israël in sempitérnum;

14 Sed nequáquam regnum tuum ultra consúrget. Quæsívit Dóminus sibi virum iuxta cor suum et præcépit ei Dóminus ut esset dux super pópulum suum, eo quod non serváveris quæ præcépit Dóminus.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnem, Sahagúni in Hispánia, nóbili génere natum, paréntes cum diu prole caruíssent, piis opéribus et oratiónibus a Deo impetrárunt. Ab ineúnte ætáte futúræ sanctitátis indícia prǽbuit. Présbyter ordinátus, ut Deo quiétius servíret, omnes ecclesiásticos provéntus, quibus mérito auctus fúerat, sponte dimísit. Salmánticæ, cum in gravíssimum morbum incidísset, arctióris disciplínæ voto se obstrínxit, quod ut rédderet, ad cœnóbium sancti Augustíni, severióri disciplína tum máxime florens, se cóntulit; in quo admíssus, virtútibus omnis provectióres anteíbat. Salmanticénses cives, cruéntis factiónibus exagitátos, tum conciónibus tum privátis collóquiis ac vitæ sanctitáte, ad tranquillitátem redúxit, non semel a præsénti discrímine divínitus liberátus. Christum Dóminum, dum Sacrum fáceret, præséntem contuéri, ábdita cordis inspícere, ac futúra præsagíre frequens illi fuit. Dénique, mortis die prænuntiáto, sanctíssime ex hac vita migrávit, multis ante et post óbitum miráculis gloriósus. Quibus rite probátis, Alexánder octávus Sanctórum número eum adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Laudes 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio SS. Basilidis, Cyrini, Naboris atque Nazarii, Martyrum 


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Sanctórum Mártyrum tuórum Basílidis, Cyríni, Náboris atque Nazárii, quǽsumus, Dómine, natalícia nobis votíva respléndeant: et, quod illis cóntulit excelléntia sempitérna, frúctibus nostræ devotiónis accréscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Primam 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Iúnii Luna sexta Anno Dómini 2024

 

Patávii sancti Antónii Lusitáni, Sacerdótis ex Ordine Minórum et Confessóris, atque Ecclésiæ Doctóris, vita, et miráculis, ac prædicatióne illústris, quem, uno post illíus óbitum anno nondum expléto, Gregórius Papa Nonus in Sanctórum cánonem rétulit.

Romæ, via Ardeatína, natális sanctæ Felículæ, Vírginis et Mártyris; quæ, nec Flacco núbere neque idólis immoláre volens, trádita est cuídam Iúdici, qui eam in confessióne Christi perseverántem, post tenebricósam custódiam et famis inédiam, támdiu fecit in equúleo torquéri, donec illa emítteret spíritum, et sic demum depóni et in cloácam præcipitári. Ipsíus vero corpus, inde extráctum, sanctus Nicomédes Présbyter eádem via sepelívit.

In Pelígnis sancti Peregríni, Epíscopi et Mártyris, qui, pro fide cathólica, a Longobárdis in Atérnum flumen demérsus est.

Córdubæ, in Hispánia, sancti Fándilæ, Presbýteri et Mónachi; qui, in persecutióne Arábica, amputáto cápite, pro Christi fide martýrium súbiit.

In Africa sanctórum Mártyrum Fortunáti et Luciáni.

Bybli, in Phœnícia, sanctæ Aquilínæ, Vírginis et Mártyris, quæ, annos duódecim nata, sub Diocletiáno Imperatóre et Volusiáno Iúdice, ob fídei confessiónem cólaphis et verbéribus cæsa, et súbulis candéntibus perforáta, demum, percússa gládio, virginitátem martýrio consecrávit.

In Cypro sancti Triphýlii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Tertiam 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Sextam 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Nonam 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Vesperas 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis a S. Facundo Confessoris ~ III. classis
Commemoratio: SS. Basilidis, Cyrini, Naboris atque Nazarii, Martyrum

Ad Completorium 06-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis a S. Facundo Confessoris ~ III. classis
Tempora: Feria quarta infra Hebdomadam III post Octavam Pentecostes

Sancta Missa 06-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, auctor pacis et amátor caritátis, qui beátum Ioánnem Confessórem tuum mirífica dissidéntes componéndi grátia decorásti: eius méritis et intercessióne concéde; ut, in tua caritáte firmáti, nullis a te tentatiónibus separémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro SS. Martyribus

Sanctórum Mártyrum tuórum Basílidis, Cyríni, Nabóris atque Nazárii, quǽsumus, Dómine, natalítia nobis votíva respléndeant: et, quod illis cóntulit excelléntia sempitérna, frúctibus nostræ devotiónis accréscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro SS. Martyribus

Pro sanctórum tuórum Basílidis, Cyríni, Nabóris atque Nazárii sánguine venerándo, hóstias tibi. Dómine, sollémniter immolámus, tua mirabília pertractántes: per quem talis est perfécta victória.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro SS. Martyribus

Semper, Dómine, sanctórum Martyrum tuórum Basílidis, Cyríni, Nabóris atque Nazárii sollémnia celebrántes: præsta, quǽsumus; ut eórum patrocínia iúgiter sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Antonii de Padua Confessoris et Ecclesiæ Doctoris ~ III. classis
Scriptura: Feria quinta infra Hebdomadam III post Octavam Pentecostes

Ad Matutinum 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 14:6-11 


6 Dixit autem Iónathas ad adolescéntem armígerum suum: Veni, transeámus ad statiónem incircumcisórum horum, si forte fáciat Dóminus pro nobis, quia non est Dómino diffícile salváre vel in multis vel in paucis.

7 Dixítque ei ármiger suus: Fac ómnia, quæ placent ánimo tuo, perge quo cupis, et ero tecum ubicúmque volúeris.

8 Et ait Iónathas: Ecce nos transímus ad viros istos. Cumque apparuérimus eis,

9 Si táliter locúti fúerint ad nos: Manéte donec veniámus ad vos; stemus in loco nostro nec ascendámus ad eos.

10 Si autem díxerint: Ascéndite ad nos; ascendámus, quia trádidit eos Dóminus in mánibus nostris: hoc erit nobis signum.

11 Appáruit ígitur utérque statióni Philísthiim. Dixerúntque Philísthiim: En Hebrǽi egrediúntur de cavérnis, in quibus abscónditi fúerant.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 14:12-15 


12 Et locúti sunt viri de statióne ad Iónatham et ad armígerum eius, dixerúntque: Ascéndite ad nos, et ostendámus vobis rem. Et ait Iónathas ad armígerum suum: Ascendámus, séquere me; trádidit enim Dóminus eos in manus Israël.

13 Ascéndit autem Iónathas mánibus et pédibus reptans et ármiger eius post eum. Itaque álii cadébant ante Iónatham, álios ármiger eius interficiébat sequens eum.

14 Et facta est plaga prima, qua percússit Iónathas et ármiger eius, quasi vigínti virórum, in média parte iúgeri, quam par boum in die aráre consuévit.

15 Et factum est miráculum in castris per agros; sed et omnis pópulus statiónis eórum, qui íerant ad prædándum, obstúpuit, et conturbáta est terra, et áccidit quasi miráculum a Deo.

1 Reg 14:16-20 


16 Et respexérunt speculatóres Saul, qui erant in Gábaa Béniamin, et ecce multitúdo prostráta et huc illúcque diffúgiens.

17 Et ait Saul pópulo, qui erat cum eo: Requírite et vidéte quis abíerit ex nobis. Cumque requisíssent, repértum est non adésse Iónatham et armígerum eius.

18 Et ait Saul ad Achíam: Applica arcam Dei (erat enim ibi arca Dei in die illa cum fíliis Israël).

19 Cumque loquerétur Saul ad sacerdótem, tumúltus magnus exórtus est in castris Philisthinórum, crescebátque paulátim et clárius resonábat. Et ait Saul ad sacerdótem: Cóntrahe manum tuam.

20 Conclamávit ergo Saul, et omnis pópulus, qui erat cum eo, et venérunt usque ad locum certáminis; et ecce versus fúerat gládius uniuscuiúsque ad próximum suum, et cædes magna nimis.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Antónius, Ulyssipóne in Lusitánia honéstis piísque ortus paréntibus, adoléscens institútum canonicórum regulárium suscépit; sed, martýrii desidério incénsus, ad Franciscánum órdinem transívit. Ad Saracénos missus, et advérsa valetúdine redíre coáctus, vi ventórum in Sicíliam delátus est. Mox sacris ordínibus initiátus et prædicatóris múnere fungens, tantam sui admiratiónem commóvit, ut ad sacras lítteras interpretándas Bonóniæ et álibi vocátus sit, fratrum suórum stúdiis fúerit præféctus, et arca Testaménti atque hǽresum málleus merúerit appellári. Multis autem peragrátis provínciis, anno ante óbitum Patávium venit, ubi illústria sanctitátis suæ monuménta relíquit. Méritis et miráculis clarus obdormívit in Dómino idibus iúnii, anno salútis millésimo ducentésimo trigésimo primo, ætátis suæ trigésimo sexto, et a summo Pontífice Pio duodécimo universális Ecclésiæ Doctor fuit declarátus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii de Padua Confessoris et Ecclesiæ Doctoris ~ III. classis
Scriptura: Feria quinta infra Hebdomadam III post Octavam Pentecostes

Ad Primam 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Iúlii Luna séptima Anno Dómini 2024

 

Sancti Basilíi, cognoménto Magni, Confessóris et Ecclésiæ Doctóris, qui Kaléndis Ianuárii obdormívit in Dómino, sed hac die potíssimum cólitur, qua Cæsariénsis in Cappadócia Epíscopus ordinátus est.

Samaríæ, in Palæstína, sancti Eliséi Prophétæ, cuius sepúlcrum, ubi et Prophéta quiéscit Abdías, a dæmónibus perhorrésci sanctus Hierónymus scribit.

Syracúsis, in Sicília, sancti Marciáni Epíscopi, qui, a beáto Petro Apóstolo ordinátus Epíscopus, ibídem, post Evangélii prædicatiónem a Iudǽis occísus est.

Córdubæ, in Hispánia, sanctórum Mártyrum Anastásii Presbýteri, Felícis Mónachi, et Dignæ Vírginis.

Apud Suessiónes, in Gálliis, sanctórum Mártyrum Valérii et Rufíni, qui, in persecutióne Diocletiáni, a Prǽside Rictiováro, post multa torménta, iussi sunt decollári.

Constantinópoli sancti Methódii Epíscopi.

Viénnæ, in Gállia, sancti Æthérii Epíscopi.

Apud Rhuténos, in Gállia, sancti Quinctiáni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Antonii de Padua Confessoris et Ecclesiæ Doctoris ~ III. classis
Scriptura: Feria quinta infra Hebdomadam III post Octavam Pentecostes

Ad Tertiam 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii de Padua Confessoris et Ecclesiæ Doctoris ~ III. classis
Scriptura: Feria quinta infra Hebdomadam III post Octavam Pentecostes

Ad Sextam 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii de Padua Confessoris et Ecclesiæ Doctoris ~ III. classis
Scriptura: Feria quinta infra Hebdomadam III post Octavam Pentecostes

Ad Nonam 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii de Padua Confessoris et Ecclesiæ Doctoris ~ III. classis


Ad Vesperas 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Antóni, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Antóni, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii de Padua Confessoris et Ecclesiæ Doctoris ~ III. classis


Ad Completorium 06-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Deus, beáti Antónii Confessóris tui sollémnitas votiva lætíficet: ut spirituálibus semper muniátur auxíliis et gáudiis pérfrui mereátur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timothéum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum imple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsens oblátio fiat, Dómine, pópulo tuo salutáris: pro quo dignátus es Patri tuo te vivéntem hóstiam immoláre:

Qui cum eódem Deo Patre et Spíritu Sancto vivis et regnas Deus, per ómnia sǽcula sæculórum.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Divínis, Dómine, munéribus satiáti: quǽsumus; ut, beáti Antónii Confessóris tui méritis et intercessióne, salutáris sacrifícii sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Matutinum 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 15:1-3 


1 Et dixit Samuel ad Saul: Me misit Dóminus, ut úngerem te in regem super pópulum eius Israël; nunc ergo audi vocem Dómini.

2 Hæc dicit Dóminus exercítuum: Recénsui quæcúmque fecit Amalec Israéli, quómodo réstitit ei in via, cum ascénderet de Ægýpto.

3 Nunc ergo vade et pércute Amalec et demolíre univérsa eius: non parcas ei et non concupíscas ex rebus ipsíus áliquid; sed intérfice a viro usque ad mulíerem et párvulum atque lacténtem, bovem et ovem, camélum et ásinum.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 15:4-8 


4 Præcépit ítaque Saul pópulo, et recénsuit eos quasi agnos: ducénta míllia péditum et decem míllia virórum Iuda. 

5 Cumque venísset Saul usque ad civitátem Amalec, teténdit insídias in torrénte.

6 Dixítque Saul Cinǽo: Abíte, recédite atque descéndite ab Amalec, ne forte invólvam te cum eo; tu enim fecísti misericórdiam cum ómnibus fíliis Israël cum ascénderent de Ægýpto. Et recéssit Cinǽus de médio Amalec. 

7 Percussítque Saul Amalec ab Hévila donec vénias ad Sur, quæ est e regióne Ægýpti.

8 Et apprehéndit Agag regem Amalec vivum; omne autem vulgus interfécit in ore gládii.

1 Reg 15:9-11 


9 Et pepércit Saul et pópulus Agag et óptimis grégibus óvium et armentórum et véstibus et ariétibus et univérsis, quæ pulchra erant, nec voluérunt dispérdere ea; quidquid vero vile fuit et réprobum, hoc demolíti sunt.

10 Factum est autem verbum Dómini ad Sámuel, dicens:

11 Pœ́nitet me quod constitúerim Saul regem, quia derelíquit me et verba mea ópere non implévit. Contristatúsque est Sámuel et clamávit ad Dóminum tota nocte.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Basilíus, nóbilis Cáppadox, Athénis una cum Gregório Nazianzéno, eius amicíssimo, sæculáribus lítteris, deínde in monastério sacris mirabíliter erudítus, eum brevi cursum fecit ad omnem doctrínæ et morum excelléntiam, ut inde Magni cognómen invénerit. Ad prædicándum Iesu Christi Evangélium in Pontum accersítus, eam provínciam ad viam salútis revocávit; mox ab Eusébio Cæsaréæ epíscopo ad erudiéndam eam civitátem adiútor adhibétur, in cuius locum póstea succéssit. Is Fílium Patri consubstantiálem esse in primis deféndit, ac Valéntem imperatórem, sibi irátum et exsílium minitántem, miráculis ádeo flexit, ut a senténtia discédere coégerit. Abstinéntia et continéntia fuit admirábili; in oratióne assíduus, in ea sæpe totam noctem consumébat. Monastériis exstrúctis, ita monachórum institútum temperávit, ut solitáriæ atque actuósæ vitæ utilitátis præcláre simul coniúngeret. Multa erudíte scripsit; ac nemo, teste Gregório Nazianzéno, sacræ Scriptúræ libros vérius aut ubérius explicávit. Obiit kaléndis ianuárii.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Laudes 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Primam 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Iúlii Luna octáva Anno Dómini 2024

 

Apud Sílarum flumen, in Lucánia, natális sanctórum Mártyrum Viti, Modésti atque Crescéntiæ, qui, sub Diocletiáno Imperatóre, e Sicília illuc deláti, ibídem, post ollam fervéntis plumbi, post béstias et catástas divína virtúte superátas, cursum gloriósi certáminis peregérunt.

Doróstori, in Mýsia inferióre, sancti Hesýchii mílitis, qui, cum beáto Iúlio comprehénsus, post eum, sub Máximo Prǽside, martýrio coronátus est.

Zephýrii, in Cilícia, sancti Dulæ Mártyris, qui, sub Prǽside Máximo, ob Christi nomen, virgis cæsus, in cratícula pósitus, fervénti óleo incénsus alíaque passus, martýrii palmam victor accépit.

Córdubæ, in Hispánia, sanctæ Beníldis Mártyris.

Sibápoli, in Mesopotámia, sanctárum Vírginum et Mártyrum Lybes et Leonídis sorórum, et Eutrópiæ, puéllæ annórum duódecim; quæ per divérsa torménta ad corónam martýrii pervenérunt.

Apud Valencénas, in Gállia, deposítio sancti Landelíni Abbátis.

Arvérnis, in Gállia, sancti Abrahæ Confessóris, sanctitáte ac miráculis illústris.

Pibráci, in diœcési Tolosána, sanctæ Germánæ Cousin Vírginis, quæ custodiéndis grégibus addícta permánsit, et, cum húmilis ac pauper vixísset, et, multis ærúmnis patientíssime tolerátis, migrásset ad Sponsum, plúrimis post óbitum miráculis cláruit; atque a Pio Nono, Pontífice Máximo, in sanctárum Vírginum número adscrípta fuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Tertiam 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Sextam 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis
Scriptura: Feria sexta infra Hebdomadam III post Octavam Pentecostes

Ad Nonam 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis


Ad Vesperas 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Basilii Magni Confessoris et Ecclesiæ Doctoris ~ III. classis


Ad Completorium 06-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Basilii Magni Confessoris et Ecclesiæ Doctoris ~ III. classis
Tempora: Feria sexta infra Hebdomadam III post Octavam Pentecostes

Sancta Missa 06-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5.

In médio Ecclésiæ apéruit os eius: et implevit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implevit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis sollemnitáte deférimus: et, qui tibi digne méruit famulári, eius intercedéntibus méritis, ab ómnibus nos absólve peccátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prædica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria coacervábunt sibi magístros, pruriéntes áuribus, et a veritáte quidem audítum avértent, ad tábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-81

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia

Ps 88:21

Invéni David servum meum, óleo sancto meo unxi eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:26-35

In illo témpore: Dixit Iesus turbis: Si quis venit ad me, et non odit patrem suum, et matrem, et uxórem, et fílios, et fratres, et soróres, adhuc autem et ánimam suam, non potest meus esse discípulus. Et qui non báiulat crucem suam, et venit post me, non potest meus esse discípulus. Quis enim ex vobis volens turrim ædificáre, non prius sedens cómputat sumptus, qui necessárii sunt, si hábeat ad perficiéndum; ne, posteáquam posúerit fundaméntum, et non potuerit perfícere, omnes, qui vident, incípiant illúdere ei, dicéntes: Quia hic homo cœpit ædificáre, et non pótuit consummáre? Aut quis rex itúrus commíttere bellum advérsus álium regem, non sedens prius cógitat, si possit cum decem mílibus occúrrere ei, qui cum vigínti mílibus venit ad se? Alióquin, adhuc illo longe agénte, legatiónem mittens, rogat ea, quæ pacis sunt. Sic ergo omnis ex vobis, qui non renúntiat ómnibus, quæ póssidet, non potest meus esse discípulus. Bonum est sal. Si autem sal evanúerit, in quo condiétur? Neque in terram neque in sterquilínium útile est, sed foras mittétur. Qui habet aures audiéndi, áudiat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Basilíi Confessóris tui atque Pontíficis, quǽsumus, Dómine, ánnua sollémnitas pietáti tuæ nos reddat accéptos: ut, per hæc piæ placatiónis offícia, et illum beáta retribútio comitétur, ei nobis grátiæ tuæ dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Deus, fidélium remunerátor animárum: præsta; ut, beáti Basilíi Confessóris tui atque Pontíficis, cuius venerándam celebrámus festivitátem, précibus indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro primo Regum

1 Reg 16:1-3 


1 Dixítque Dóminus ad Samuélem: Usquequo tu luges Saul, cum ego proiécerim eum ne regnet super Israël? Imple cornu tuum óleo et veni, ut mittam te ad Isai Bethlehemítem; provídi enim in fíliis eius mihi regem.

2 Et ait Samuel: Quómodo vadam? áudiet enim Saul et interfíciet me. Et ait Dóminus: Vítulum de arménto tólles in manu tua et dices: Ad immolándum Dómino veni.

3 Et vocábis Isai ad víctimam, et ego osténdam tibi quid fácias, et unges quemcúmque monstrávero tibi.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

1 Reg 16:4-7 


4 Fecit ergo Samuel sicut locútus est ei Dóminus, venítque in Béthlehem, et admiráti sunt senióres civitátis occurréntes ei dixerúntque: Pacificúsne est ingréssus tuus?

5 Et ait: Pacíficus: ad immolándum Dómino veni: sanctificámini, et veníte mecum ut ímmolem. Sanctificávit ergo Isai et fílios eius et vocávit eos ad sacrifícium.

6 Cumque ingréssi essent, vidit Eliab et ait: Num coram Dómino est Christus eius?

7 Et dixit Dóminus ad Samuélem: Ne respícias vultum eius neque altitúdinem statúræ eius, quóniam abiéci eum, nec iuxta intúitum hóminis ego iúdico; homo enim videt ea quæ parent, Dóminus autem intuétur cor.

1 Reg 16:8-11 


8 Et vocávit Isai Abínadab et addúxit eum coram Samuéle. Qui dixit: Nec hunc elégit Dóminus.

9 Addúxit autem Isai Samma, de quo ait: Etiam hunc non elégit Dóminus.

10 Addúxit ítaque Isai septem fílios suos coram Samuéle, et ait Sámuel ad Isai: Non elégit Dóminus ex istis.

11 Dixítque Samuel ad Isai: Numquid iam compléti sunt fílii? Qui respóndit: Adhuc réliquus est párvulus et páscit oves. Et ait Sámuel ad Isai: Mítte et ádduc eum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Sermo sancti Bernárdi Abbátis

De Verbis Apocalypsis cap. 12, Signum magnum 


Veheménter quidem nobis, dilectíssimi, vir unus et múlier una nocuére; sed, grátias Deo, per unum nihilóminus virum et mulíerum unam ómnia restaurántur, nec sine magno fǽnore gratiárum. Neque enim sicut delíctum, ita et donum; sed excédit damni æstimatiónem benefícii magnitúdo. Sic nimírum prudentíssimus et clementíssimus ártifex, quod quassátum fúerat, non confrégit, sed utílius omníno refécit, ut vidélicet nobis novum formáret Adam ex véteri, Hevam transfúnderet in Maríam.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Viti, Modesti atque Crescentiæ Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Viti, Modesti atque Crescentiæ Martyrum

Ad Primam 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Iúlii Luna nona Anno Dómini 2024

 

Mogúntiæ pássio sanctórum Aurǽi Epíscopi, et Iustínæ soróris, ac ceterórum Mártyrum; qui, synáxim in Ecclésia agéntes, ab Hunnis, Germániam diripiéntibus, trucidáti sunt.

Vesontióne, in Gálliis, sanctórum Mártyrum Ferreóli Presbýteri, et Ferrutiónis Diáconi, qui, a beáto Irenǽo Epíscopo missi ad prædicándum verbum Dei, póstea, sub Cláudio Iúdice, divérsis pœnis excruciáti, gládio feriúntur.

Tarsi, in Cilícia, sanctórum Mártyrum Quírici et Iulíttæ matris, sub Diocletiáno Imperatóre. Ex eis Quíricus, triénnis puéllus, cum matrem, quæ ante Alexándrum Prǽsidem nervis diríssime cædebátur, implacábili luctu lugéret, ad gradus tribunális illísus intériit; Iulítta vero, post dira vérbera et grávia torménta, martýrii sui cursum obtruncatióne cápitis implévit.

Amathúnte, in Cypro, sancti Tychónis Epíscopi, témpore Theodósii Iunióris.

Lugdúni, in Gállia, deposítio beáti Aureliáni, Epíscopi Arelaténsis.

Nannéte, in Británnia minóre, sancti Similiáni, Epíscopi et Confessóris.

Misnæ, in Germánia, sancti Bennónis Epíscopi.

In monastério Aquiriénsi, in Brabántia, sanctæ Lutgárdis Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Viti, Modesti atque Crescentiæ Martyrum

Ad Tertiam 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Viti, Modesti atque Crescentiæ Martyrum

Ad Sextam 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Viti, Modesti atque Crescentiæ Martyrum

Ad Nonam 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pentecosten ~ II. classis


Ad Vesperas 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Præváluit David * in Philisthǽum in funda et lápide in nómine Dómini.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Præváluit David in Philisthǽum in funda et lápide in nómine Dómini.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pentecosten ~ II. classis


Ad Completorium 06-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis
Commemoratio: Ss. Viti, Modesti atque Crescentiæ Martyrum

Sancta Missa 06-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Viti, Modesti atque Crescentiæ Martyrum

Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, libera exérceat caritáte.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Viti, Modesti atque Crescentiæ Martyrum

Sicut glóriam divínæ poténtiæ múnera pro Sanctis obláta testántur: sic nobis efféctum, Dómine, tuæ salvatiónis impéndant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Viti, Modesti atque Crescentiæ Martyrum

Repléti, Dómine, benedictióne sollémni: quǽsumus; ut, per intercessiónem sanctórum Mártyrum tuórum Viti, Modésti et Crescéntiæ, medicína sacraménti et corpóribus nostris prosit et méntibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IV Post Pentecosten ~ II. classis


Ad Matutinum 06-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 17:1-7 


1 Congregántes autem Philísthiim ágmina sua in prǽlium convenérunt in Socho Iudæ, et castrametáti sunt inter Socho et Azéca in fínibus Dommim.

2 Porro Saul et fílii Israël congregáti venérunt in Vallem terebínthi, et direxérunt áciem ad pugnándum contra Philísthiim.

3 Et Philísthiim stábant super montem ex parte hac, et Israël stabat supra montem ex áltera parte, vallísque erat inter eos.

4 Et egréssus est vir spúrius de castris Philisthinórum nómine Góliath de Geth altitúdinis sex cubitórum et palmi.

5 Et cassis ǽrea super caput eius, et loríca squamáta induebátur; porro pondus lorícæ eius quinque míllia siclórum ǽris erat.

6 Et ócreas ǽreas habébat in crúribus, et clípeus ǽreus tegébat húmeros eius.

7 Hastíle autem hastæ eius erat quasi liciatórium texéntium; ipsum autem ferrum hastæ eius sexcéntos siclos habébat ferri; et ármiger eius antecedébat eum.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Reg 17:8-11 


8 Stansque clamábat advérsum phalángas Israël et dicébat eis: Quare venístis paráti ad prǽlium? Numquid ego non sum Philisthǽus, et vos servi Saul? Elígite ex vobis virum, et descéndat ad singuláre certámen:

9 Si quíverit pugnáre mecum et percússerit me, érimus vobis servi; si autem ego prævalúero et percússero eum, vos servi éritis et serviétis nobis.

10 Et aiébat Philisthǽus: Ego exprobrávi agmínibus Israël hódie: Date mihi virum, et íneat mecum singuláre certámen.

11 Audiens autem Saul et omnes Israëlítæ sermónes Philisthǽi huiuscémodi, stupébant et metuébant nimis.

1 Reg 17:12-16 


12 David autem erat fílius viri Ephrathǽi, de quo supra dictum est, de Béthlehem Iuda, cui nomen erat Isai, qui habébat octo fílios, et erat vir in diébus Saul senex et grandǽvus inter viros.

13 Abiérunt autem tres fílii eius maióres post Saul in prǽlium; et nómina trium filiórum eius, qui perrexérunt ad bellum, Eliab primogénitus et secúndus Abínadab tertiúsque Samma;

14 David autem erat mínimus. Tribus ergo maióribus secútis Saulem,

15 Ábiit David et revérsus est a Saul, ut pásceret gregem patris sui in Béthlehem.

16 Procedébat vero Philisthǽus mane et véspere, et stabat quadragínta diébus.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 5:1-11 


In illo témpore: Cum turbæ irrúerent in Iesum, ut audírent verbum Dei, et ipse stabat secus stagnum Genésareth. Et réliqua.

 

Homilía sancti Ambrósii Epíscopi

Liber 4 in Lucæ cap. 5 prope finem libri 


Ubi Dóminus multis impartívit varia génera sanitátum, nec témpore, nec loco pótuit ab stúdio sanándi turba cohibéri. Vesper incúbuit sequebántur: stagnum occúrrit, urgébant: et ídeo ascéndit in Petri navim. Hæc est illa navis, quæ adhuc secúndum Matthǽum flúctuat, secúndum Lucam replétur píscibus: ut et princípia Ecclésiæ fluctuántis, et posterióra exuberántis agnóscas. Pisces enim sunt, qui hanc enávigant vitam. Ibi adhuc discípulis Christus dormit, hic prǽcipit; dormit enim tépidis, perféctis vígilat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pentecosten ~ II. classis


Ad Laudes 06-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Ascéndens Iesus * in navim, et sedens docébat turbas, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ascéndens Iesus in navim, et sedens docébat turbas, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pentecosten ~ II. classis


Ad Primam 06-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Iúlii Luna décima Anno Dómini 2024

 

Sancti Gregórii Barbadíci, Cardinális, Epíscopi et Confessóris, cuius dies natális sequénti die recensétur.

Romæ natális sanctórum ducentórum et sexagínta duórum Mártyrum, qui, in persecutióne Diocletiáni, pro fide Christi sunt necáti, ac pósiti via Salária véteri, ad clivum Cucúmeris.

Vesontióne, in Gálliis, sancti Antídii, Epíscopi et Mártyris, qui, ob Christi fidem, a Wándalis occísus fuit.

Apollóniæ, in Macedónia, sanctórum Mártyrum Atheniénsium Isáuri Diáconi, Innocéntii, Felícis, Ieremíæ et Peregríni, qui, a Tripóntio Tribúno várie torti, cápite obtruncáti sunt.

Tarracínæ, in Campánia, sancti Montáni mílitis, qui, sub Hadriáno Imperatóre et Leóntio Consulári, post multa torménta, martýrii corónam accépit.

Apud Venáfrum, in Campánia, sanctórum Mártyrum Nicándri et Marciáni, qui, in persecutióne Maximiáni, cápite cæsi sunt.

Chalcedóne sanctórum Mártyrum Manuélis, Sabélis et Ismaélis, qui, pacis causa apud Iuliánum Apóstatam pro Persárum Rege legatióne fungéntes, ab ipso Imperatóre, cum idóla venerári compelleréntur idque constánti ánimo recusárent, gládio feríri iubéntur.

Amériæ, in Umbria, sancti Himérii Epíscopi, cuius corpus Cremónam, in Insúbria, translátum est.

In pago Bituricénsi sancti Gundúlphi Epíscopi.

Aureliánis, in Gállia, sancti Avíti, Presbýteri et Confessóris.

In Phrýgia sancti Hypátii Confessóris.

Item sancti Bessariónis Anachorétæ.

Pisis, in Túscia, sancti Rainerii Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica IV Post Pentecosten ~ II. classis


Ad Tertiam 06-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Pentecosten ~ II. classis


Ad Sextam 06-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Præcéptor, * per totam noctem laborántes nihil cépimus; in verbo autem tuo laxábo rete.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Præcéptor, per totam noctem laborántes nihil cépimus; in verbo autem tuo laxábo rete.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:1; 26:2

Dóminus illuminátio mea et salus mea, quem timebo? Dóminus defensor vitæ meæ, a quo trepidábo? qui tríbulant me inimíci mei, ipsi infirmáti sunt, et cecidérunt.

Ps 26:3

Si consístant advérsum me castra: non timébit cor meum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dóminus illuminátio mea et salus mea, quem timebo? Dóminus defensor vitæ meæ, a quo trepidábo? qui tríbulant me inimíci mei, ipsi infirmáti sunt, et cecidérunt.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 8:18-23

Fratres: Exístimo, quod non sunt condígnæ passiónes huius témporis ad futúram glóriam, quæ revelábitur in nobis. Nam exspectátio creatúræ revelatiónem filiórum Dei exspéctat. Vanitáti enim creatúra subiécta est, non volens, sed propter eum, qui subiécit eam in spe: quia et ipsa creatúra liberábitur a servitúte corruptiónis, in libertátem glóriæ filiórum Dei. Scimus enim, quod omnis creatúra ingemíscit et párturit usque adhuc. Non solum autem illa, sed et nos ipsi primítias spíritus habéntes: et ipsi intra nos gémimus, adoptiónem filiórum Dei exspectántes, redemptiónem córporis nostri: in Christo Iesu, Dómino nostro.

℟. Deo grátias.

Graduale 


Ps 78:9; 78:10

Propítius esto, Dómine, peccátis nostris: ne quando dicant gentes: Ubi est Deus eórum?

℣. Adiuva nos, Deus, salutáris noster: et propter honórem nóminis tui, Dómine, líbera nos. 

Allelúia, allelúia.

Ps 9:5; 9:10

Deus, qui sedes super thronum, et iúdicas æquitátem: esto refúgium páuperum in tribulatióne. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 5:1-11

In illo témpore: Cum turbæ irrúerent in Iesum, ut audírent verbum Dei, et ipse stabat secus stagnum Genésareth. Et vidit duas naves stantes secus stagnum: piscatóres autem descénderant et lavábant rétia. Ascéndens autem in unam navim, quæ erat Simónis, rogávit eum a terra redúcere pusíllum. Et sedens docébat de navícula turbas. Ut cessávit autem loqui, dixit ad Simónem: Duc in altum, et laxáte rétia vestra in captúram. Et respóndens Simon, dixit illi: Præcéptor, per totam noctem laborántes, nihil cépimus: in verbo autem tuo laxábo rete. Et cum hoc fecíssent, conclusérunt píscium multitúdinem copiósam: rumpebátur autem rete eórum. Et annuérunt sóciis, qui erant in ália navi, ut venírent et adiuvárent eos. Et venérunt, et implevérunt ambas navículas, ita ut pæne mergeréntur. Quod cum vidéret Simon Petrus, prócidit ad génua Iesu, dicens: Exi a me, quia homo peccátor sum, Dómine. Stupor enim circumdéderat eum et omnes, qui cum illo erant, in captúra píscium, quam céperant: simíliter autem Iacóbum et Ioánnem, fílios Zebedǽi, qui erant sócii Simónis. Et ait ad Simónem Iesus: Noli timére: ex hoc iam hómines eris cápiens. Et subdúctis ad terram návibus, relictis ómnibus, secuti sunt eum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 12:4-5

Illúmina óculos meos, ne umquam obdórmiam in morte: ne quando dicat inimícus meus: Præválui advérsus eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónibus nostris, quǽsumus, Dómine, placáre suscéptis: et ad te nostras étiam rebélles compélle propítius voluntátes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 17:3

Dóminus firmaméntum meum, et refúgium meum, et liberátor meus: Deus meus, adiútor meus.

Postcommunio 


S. Dóminus vobíscum.

R. Et cum spíritu tuo.

Orémus.

Mystéria nos, Dómine, quǽsumus, sumpta puríficent: et suo múnere tueántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Matutinum 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 17:25-26 


25 Et dixit unus quíspiam de Israël: Num vidístis virum hunc qui ascéndit? Ad exprobrándum enim Israéli ascéndit. Virum ergo, qui percússerit eum, ditábit rex divítiis magnis et fíliam suam dabit ei et domum patris eius fáciet absque tribúto in Israël.

26 Et ait David ad viros, qui stábant secum, dicens: Quid dábitur viro, qui percússerit Philisthǽum hunc et túlerit oppróbrium de Israël? Quis enim est hic Philisthǽus incircumcísus, qui exprobrávit ácies Dei vivéntis?

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 17:31-33 


31 Audíta sunt autem verba, quæ locútus est David, et annuntiáta in conspéctu Saul. 

32 Ad quem cum fuísset addúctus, locútus est ei: Non cóncidat cor cuiúsquam in eo: ego servus tuus vadam et pugnábo advérsus Philisthǽum. 

33 Et ait Saul ad David: Non vales resistere Philisthǽo isti nec pugnáre advérsus eum, quia puer es, hic autem vir bellátor est ab adulescéntia sua.

1 Reg 17:34-36 


34 Dixítque David ad Saul: Pascébat servus tuus patris sui gregem, et veniébat leo vel ursus et tollébat aríetem de médio gregis, 

35 Et persequébar eos et percutiébam eruebámque de ore eórum; et illi consurgébant advérsum me, et apprehendébam méntum eórum et suffocábam interficiebámque eos; 

36 Nam et leónem et ursum interféci ego servus tuus. Erit ígitur et Philisthǽus hic incircumcísus quasi unus ex eis.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Gregórius Barbadícus, Venétiis perantíqua família ortus, utriúsque iuris láuream in Archigymnásio Patavíno magna cum laude est adéptus. Undevigésimum annum agens, cum ad Monasteriénsem pacis Convéntum proféctus esset, legáto pontifício Fábio Chísio adhortánte, ecclesiásticæ milítiæ nomen dare constítuit. Sacris initiátus, ab eódem Chísio, Alexándri séptimi nómine ad Pontificátum assúmpto, Bergomátium epíscopus primum, mox, Cardinálium Collégio cooptátus, ad sedem Patavínam elígitur. In episcopáli múnere obeúndo, sancto Cárolo Borromǽo sibi exémplo propósito, ad extrémum usque spíritum adlaborávit ut, Sacrosánctæ Tridentínæ Sýnodi mónitis et decrétis inníxus, evélleret vítia, virtútes indúceret. In utráque diœcési Seminárium amplificávit, Patavínum præsértim bibliothéca auxit ac typographía, qua libri quoque ederéntur inter pópulos próximi Oriéntis vulgándi. Catechéticam instructiónem eníxe fovit, et síngulos diœcésis pagos, docéndo et hortándo, álacer peragrávit. Caritátis opéribus ac vitæ sanctitáte refúlsit, in egénos et páuperes ádeo liberális ut domésticam quoque supelléctilem, vestes ac lectum in eórum auxílium erogáverit. Dénique, post brevem lethálem morbum, plácide obdormívit in Dómino décimo quarto kaléndas iúlias, anno millésimo sexcentésimo nonagésimo séptimo. Quem, méritis ac virtútibus clarum, Clemens décimus tértius Beatórum, Ioánnes vero vigésimus tértius Sanctórum número accénsuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Laudes 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Primam 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Iúlii Luna undécima Anno Dómini 2024

 

Edéssæ, in Mesopotámia, sancti Ephræm, Diáconi Edesséni et Confessóris, qui, post multos labóres pro Christi fide suscéptos, doctrína et sanctitáte conspícuus, sub Valénte Imperatóre quiévit in Dómino, et a Benedícto Papa Décimo quinto Doctor Ecclésiæ universális est declarátus.

Romæ, via Ardeatína, natális sanctórum Mártyrum Marci et Marcelliáni fratrum, qui, in persecutióne Diocletiáni, a Iúdice Fabiáno tenti et ad stípitem alligáti, in pédibus clavos acútos accepérunt; cumque non cessárent laudáre Christum, lánceis per látera transfíxi sunt, et cum glória martýrii ad sidérea regna migrárunt.

Patávii Sancti Gregórii Barbadíci, Venéti, Cardinális et Bergomátis primum, deínde Patávinæ diœcéseos Epíscopi, quem mira virtútum et pastorális sapiéntiæ laude conspícuum, Ioánnes vigésimus tértius Sanctórum coróna insignívit. Ipsíus autem festum prídie huius diéi celebrátur.

Málacæ, in Hispánia, sanctórum Mártyrum Cyríaci, et Paulæ Vírginis, qui, lapídibus óbruti, inter saxa cælo ánimas reddidérunt.

Trípoli, in Phœnícia, sancti Leóntii mílitis, qui, sub Hadriáno Prǽside, una cum Hypátio Tribúno et Theodúlo, quos convértit ad Christum, per acérba torménta pervénit ad corónam martýrii.

Eódem die sancti Æthérii Mártyris, qui, in persecutióne Diocletiáni, post ignes et álios cruciátus, gládio cæsus est.

Alexandríæ pássio sanctæ Marínæ Vírginis.

Burdígalæ sancti Amándi, Epíscopi et Confessóris.

Apud Saccam, in Sicília, sancti Calogéri Eremítæ, cuius sánctitas in energúmenis liberándis máxime effúlget.

Schonáugiæ, in Germánia, sanctæ Elísabeth Vírginis, ob monásticæ vitæ observántiam célebris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Tertiam 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Sextam 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gregorii Barbadici Episcopi et Confessoris ~ III. classis
Scriptura: Feria secunda infra Hebdomadam IV post Octavam Pentecostes

Ad Nonam 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gregorii Barbadici Episcopi et Confessoris ~ III. classis


Ad Vesperas 06-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Gregórium Confessórem tuum atque Pontíficem pastoráli sollicitúdine, et páuperum miseratióne claréscere voluísti: concéde propítius; ut, cuius mérita celebrámus, caritátis imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 44:16-27; 45, 3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invénit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Eccli 44:20

Non est invéntus símilis illi, qui conserváret legem Excélsi. Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:14-23

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos ubíque lætíficant: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto N. Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Ephræm Syri Confessoris et Ecclesiæ Doctoris ~ III. classis
Scriptura: Feria tertia infra Hebdomadam IV post Octavam Pentecostes

Ad Matutinum 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 17:38-40 


38 Et índuit Saul David vestiméntis suis et impósuit gáleam ǽream super caput eius et vestívit eum loríca.

39 Accínctus ergo David gládio eius super vestem suam cœpit tentáre si armátus posset incédere, non enim habébat consuetúdinem. Dixítque David ad Saul: Non possum sic incédere, quia non usum hábeo. Et depósuit ea,

40 Et tulit báculum suum, quem semper habébat in mánibus, et elégit sibi quinque limpidíssimos lápides de torrénte et misit eos in peram pastorálem, quam habébat secum, et fundam manu tulit et procéssit advérsum Philisthǽum.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 17:41-46 


41 Ibat autem Philisthǽus incédens et appropínquans advérsum David, et ármiger eius ante eum. 

42 Cumque inspexísset Philisthǽus et vidísset David, despéxit eum; erat enim adoléscens rufus et pulcher aspéctu. 

43 Et dixit Philisthǽus ad David: Numquid ego canis sum, quod tu venis ad me cum báculo? Et maledíxit Philisthǽus David in diis suis, 

44 Dixítque ad David: Veni ad me et dabo carnes tuas volatílibus cæli et béstiis terræ. 

45 Dixit autem David ad Philisthǽum: Tu venis ad me cum gládio et hasta et clípeo, ego autem vénio ad te in nómine Dómini exercítuum, Dei ágminum Israël, quibus exprobrásti 

46 Hódie; et dabit te Dóminus in manu mea, et percútiam te et áuferam caput tuum a te et dabo cadávera castrórum Philísthiim hódie volatílibus cæli et béstiis terræ, ut sciat omnis terra quia est Deus in Israël.

1 Reg 17:48-51 


48 Cum ergo surrexísset Philisthǽus et veníret et appropinquáret contra David, festinávit David et cucúrrit ad pugnam ex adverso Philisthǽi. 

49 Et misit manum suam in peram tulítque unum lápidem et funda iecit et circumdúcens percússit Philisthǽum in fronte; et infíxus est lapis in fronte eius, et cécidit in fáciem suam super terram. 

50 Prævaluítque David advérsum Philisthǽum in funda et lápide percussúmque Philisthǽum interfécit. Cumque gládium non habéret in manu, David 

51 Cucúrrit et stetit super Philisthǽum et tulit gládium eius et edúxit eum de vagína sua et interfécit eum, præcidítque caput eius.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei:

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ephræm, génere Syrus, Nisibéno patre natus est. Adhuc iúvenis ad sanctum Iacóbum epíscopum se cóntulit, a quo baptizátus, brevi ita sanctitáte et doctrína profécit, ut in schola Nísibi, Mesopotámiæ urbe, florénte magíster fúerit constitútus. Edessénæ ecclésiæ diáconus ordinátus et ob humilitátem sacerdótium recúsans, ómnium virtútum splendóre enítuit, et pietátem et religiónem vera sapiéntiæ professióne sibi comparáre satégit. Univérsa illíus ópera, tam spléndido doctrínæ lúmine reférta, effecérunt, ut idem Sanctus, adhuc vivens, tamquam Ecclésiæ Doctor, magno honóre hábitus fúerit. In mirífica ac pia devotióne erga Vírginem Immaculátam primum excélluit. Méritis plenus, Edéssæ in Mesopotámia, décimo quarto kaléndas iúlii, decéssit sub Valénte príncipe: eúmque Benedíctus Papa décimus quintus, ex Sacrórum Rítuum Congregatiónis consúlto, universális Ecclésiæ Doctórem declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Laudes 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio SS. Marci et Marcelliani Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Præsta, quǽsumus, omnípotens Deus: ut, qui sanctórum Mártyrum tuórum Marci et Marcelliáni natalícia cólimus; a cunctis malis imminéntibus eórum intercessiónibus liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Primam 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Iúlii Luna duodécima Anno Dómini 2024

 

Floréntiæ sanctæ Iuliánæ Falconériæ Vírginis, quæ Sorórum Ordinis Servórum beátæ Maríæ Vírginis fuit Institútrix, et a Cleménte Duodécimo, Pontífice Máximo, in sanctárum Vírginum númerum reláta est.

Medioláni sanctórum Mártyrum Gervásii et Protásii fratrum, ex quibus priórem támdiu iussit Astásius Iudex plumbátis cædi, quoúsque ille spíritum exhaláret; posteriórem vero, fústibus cæsum, cápite truncári. Horum córpora, Dómino revelánte, beátus Ambrósius sánguine conspérsa et ita incorrúpta réperit, ac si eo die ipsi fuíssent interémpti; in quorum translatióne cæcus, féretri tactu, lumen recépit, et plúrimi, vexáti a dæmónibus, liberáti sunt.

In monastério Vallis Castri, in Picéno, natális sancti Romuáldi Ravennátis, Anachorétæ et Monachórum Camaldulénsium Patris; qui collápsam in Itália eremíticam discíplinam restítuit ac mirífice propagávit. Eius tamen festívitas recólitur séptimo Idus Februárii, quo die sacræ ipsíus relíquiæ Fabriánum sunt translátæ.

Arétii, in Túscia, sanctórum Mártyrum Gaudéntii Epíscopi, et Culmátii Diáconi, qui, témpore Valentiniáni, furóre Gentílium cæsi sunt.

Eódem die sancti Bonifátii, Epíscopi et Mártyris; qui fuit beáti Romuáldi discípulus. Hic, a Gregório Quinto, Románo Pontífice, ad prædicándum Evangélium in Rússiam missus, ibi, cum per ignem transísset illǽsus, Regémque ac pópulum baptizásset, a furénte Regis fratre necátus est, atque sic optátam martýrii corónam accépit.

Ravénnæ sancti Ursicíni Mártyris, qui, sub Paulíno Iúdice, post plúrima torménta, in Dómini confessióne pérmanens immóbilis, cápitis abscissióne martýrium complévit.

Sozópoli, in Pisídia, sancti Zósimi Mártyris, qui, in persecutióne Traiáni, sub Domitiáno Prǽside, post acérbos cruciátus, cápite amputáto, victor migrávit ad Dóminum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Tertiam 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Sextam 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Nonam 06-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Vesperas 06-18-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Ephræm, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Ephræm, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ephræm Syri Confessoris et Ecclesiæ Doctoris ~ III. classis
Commemoratio: SS. Marci et Marcelliani Martyrum

Ad Completorium 06-18-2024 

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Ephræm Syri Confessoris et Ecclesiæ Doctorem ~ III. classis
Tempora: Feria tertia infra Hebdomadam IV post Octavam Pentecostes

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiam tuam beáti Ephræm Confessóris tui et Doctoris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

SS. Marci et Marcelliani Martyrum

Præsta, quǽsumus, omnípotens Deus: ut, qui sanctórum Mártyrum tuórum Marci et Marcelliáni natalítia cólimus; a cunctis malis imminéntibus eórum intercessiónibus liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timothéum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum imple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Ephræm Confessóris tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro SS. Marco et Marcelliano Martyribus

Múnera tibi, Dómine, dicáta sanctífica: et, intercedéntibus sanctis Martýribus tuis Marco et Marcelliáno, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Ephræm Conféssor tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro SS. Marco et Marcelliano Martyribus

Salutáris tui, Dómine, múnere satiáti, súpplices exorámus: ut, cuius lætámur gustu, intercedéntibus sanctis Martýribus tuis Marco et Marcelliáno, renovémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Julianæ de Falconeriis Virginis ~ III. classis
Scriptura: Feria quarta infra Hebdomadam IV post Octavam Pentecostes

Ad Matutinum 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Cæléstis Agni núptias,

O Iuliána, dum petis,

Domum patérnam déseris,

Chorúmque ducis Vírginum.

 

Sponsúmque suffíxum cruci

Noctes diésque dum gemis,

Dolóris icta cúspide

Sponsi refers imáginem.

 

Quin septifórmi vúlnere

Fles ad genu Deíparæ:

Sed crescit infúsa fletu,

Flammásque tollit cáritas.

 

Hinc morte fessam próxima

Non usitáto te modo

Solátur et nutrit Deus,

Dapem supérnam pórrigens.

 

Ætérne rerum Cónditor,

Ætérne Fili par Patri,

Et par utríque Spíritus,

Soli tibi sit glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 18:6-8 


6 Porro, cum reverterétur, percússo Philisthǽo, David, egréssæ sunt mulíeres de univérsis úrbibus Israël cantántes chorósque ducéntes in occúrsum Saul regis in týmpanis lætítiæ et in sistris.

7 Et præcinébant mulíeres ludéntes atque dicéntes: Percússit Saul mille, et David decem míllia.

8 Irátus est autem Saul nimis, et displícuit in óculis eius sermo iste, dixítque: Dedérunt David decem míllia et mihi mille dedérunt; quid ei súperest, nisi solum regnum?

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Reg 18:9-13 


9 Non rectis ergo óculis Saul aspiciébat David a die illa et deínceps. 

10 Post diem autem álteram invásit spíritus Dei malus Saul, et prophetábat in médio domus suæ; David autem psallébat manu sua sicut per síngulos dies. Tenebátque Saul lánceam 

11 Et misit eam putans quod confígere posset David cum paríete; et declinávit David a fácie eius secúndo. 

12 Et tímuit Saul David eo quod Dóminus esset cum eo, et a se recessísset. 

13 Amóvit ergo eum Saul a se et fecit eum tribúnum super mille viros; et egrediebátur et intrábat in conspéctu pópuli.

1 Reg 18:14-17 


14 In ómnibus quoque viis suis David prudénter agébat, et Dóminus erat cum eo. 

15 Vidit ítaque Saul quod prudens esset nimis et cœpit cavére eum. 

16 Omnis autem Israël et Iuda diligébat David; ipse enim ingrediebátur et egrediebátur ante eos. 

17 Dixítque Saul ad David: Ecce fília mea maior Merob, ipsam dabo tibi uxórem; tantúmmodo esto vir fortis et præliáre bella Dómini. Saul autem reputábat dicens: Non sit manus mea in eum, sed sit super eum manus Philisthinórum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Iuliána, ex nóbili Falconéria família, ab incunábulis, vagiéntibus lábiis suavíssima Iesu et Maríæ nómina ultro proférre audíta est. Expléto nondum décimo quinto ætátis anno, re familiári, licet opulénta, terrenísque núptiis posthábitis, Deo virginitátem in mánibus dívi Philíppi Benítii solémniter vovit, et ab eo ómnium prima religiósum Mantellatárum, quas vocant, hábitum sumpsit. Cum vero eius exémplum plúrimæ ex nobilióribus féminis sequeréntur, et mater fíliæ sese instituéndam dedísset, Iuliána órdinem Mantellatárum instítuit. Mira humilitáte, assíduo oratiónis stúdio, singulári abstinéntia excélluit. Cum ob advérsam valetúdinem cibum cápere ac retinére nullo modo posset, ideóque ab Eucharística mensa arcerétur, sacerdótem rogávit, ut allátum divínum Panem, quem ore súmere nequíbat, péctori saltem extérius admovéret. Quod cum sacérdos præstitísset, íllico divínus Panis dispáruit, et Iuliána ridénti vultu exspirávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Gervasii et Protasii Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣.  Exsultábunt Sancti in gloria.

℟.  Lætabúntur in cubílibus suis.

 

Orémus.

Deus, qui nos ánnua sanctórum Mártyrum tuórum Gervásii et Protásii solemnitáte lætíficas: concéde propítius; ut, quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Julianæ de Falconeriis Virginis ~ III. classis
Commemoratio: Ss. Gervasii et Protasii Martyrum

Ad Primam 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Iúlii Luna tértia décima Anno Dómini 2024

 

In ínsula Póntia natális sancti Silvérii, Papæ et Mártyris, qui, cum Anthimum, Epíscopum hæréticum, a suo prædecessóre Agapíto depósitum, restitúere noluísset, a Belisário, agénte ímpia Theodóra Augústa, in exsílium pulsus est, et ibídem, pro fide cathólica multis ærúmnis conféctus, defécit.

Romæ deposítio sancti Nováti, qui fuit fílius beáti Pudéntis Senatóris, et frater sancti Timóthei Presbýteri et sanctárum Christi Vírginum Pudentiánæ et Praxédis, qui ab Apóstolis erudíti sunt in fide. Ipsórum vero domus, in Ecclésiam commutáta, Pastóris Títulus appellátur.

Tomis, in Ponto, sanctórum Mártyrum Pauli et Cyríaci.

Petræ, in Palæstína, sancti Macárii Epíscopi, qui, ab Ariánis passus multa et in Africam relegátus, Conféssor quiévit in Dómino.

Híspali, in Hispánia, sanctæ Floréntinæ Vírginis, soróris sanctórum Leándri et Isidóri Episcopórum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Julianæ de Falconeriis Virginis ~ III. classis
Commemoratio: Ss. Gervasii et Protasii Martyrum

Ad Tertiam 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Julianæ de Falconeriis Virginis ~ III. classis
Commemoratio: Ss. Gervasii et Protasii Martyrum

Ad Sextam 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Julianæ de Falconeriis Virginis ~ III. classis
Commemoratio: Ss. Gervasii et Protasii Martyrum

Ad Nonam 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Julianæ de Falconeriis Virginis ~ III. classis
Commemoratio: Ss. Gervasii et Protasii Martyrum

Ad Vesperas 06-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Cæléstis Agni núptias,

O Iuliána, dum petis,

Domum patérnam déseris,

Chorúmque ducis Vírginum.

 

Sponsúmque suffíxum cruci

Noctes diésque dum gemis,

Dolóris icta cúspide

Sponsi refers imáginem.

 

Quin septifórmi vúlnere

Fles ad genu Deíparæ:

Sed crescit infúsa fletu,

Flammásque tollit cáritas.

 

Hinc morte fessam próxima

Non usitáto te modo

Solátur et nutrit Deus,

Dapem supérnam pórrigens.

 

Ætérne rerum Cónditor,

Ætérne Fili par Patri,

Et par utríque Spíritus,

Soli tibi sit glória.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátam Iuliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, eius intercedéntibus méritis, nos quoque eódem in mortis agóne refécti ac roboráti, ad cœléstem pátriam perducámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro Ss. Gervasio et Protasio Martyribus

Deus, qui nos ánnua sanctórum Martyrum tuórum Gervásii et Protásii sollemnitáte lætíficas: concéde propítius; ut, quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Ss. Gervasio et Protasio Martyribus

Oblátis, quǽsumus, Dómine, placáre munéribus: et, intercedéntibus sanctis Martýribus tuis, a cunctis nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Gervasio et Protasio Martyribus

Hæc nos commúnio, Dómine, purget a crímine: et, intercedéntibus sanctis Martýribus tuis Gervásio et Protásio, cœléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Matutinum 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro primo Regum

1 Reg 19:1-3 


1 Locútus est autem Saul ad Iónatham fílium suum et ad omnes servos suos ut occíderent David. Porro Iónathas fílius Saul diligébat David valde.

2 Et indicávit Iónathas David dicens: Quærit Saul pater meus occídere te; quaprópter obsérva te, quæso, mane, et manébis clam, et abscondéris.

3 Ego autem egrédiens stabo iuxta patrem meum in agro ubicúmque fúeris; et ego loquar de te ad patrem meum, et quodcúmque vídero, nuntiábo tibi.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Reg 19:4-6 


4 Locútus est ergo Iónathas de David bona ad Saul patrem suum dixítque ad eum: Ne pecces, rex, in servum tuum David, quia non peccávit tibi, et ópera eius bona sunt tibi valde.

5 Et pósuit ánimam suam in manu sua et percússit Philisthǽum, et fecit Dóminus salútem magnam univérso Israéli. Vidísti et lætátus es; quare ergo peccas in sánguine innóxio interfíciens David, qui est absque culpa?

6 Quod cum audísset Saul, placátus voce Iónathæ iurávit: Vivit Dóminus, quia non occidétur.

℣. Tu autem, Dómine, miserére nobis.

℟. Deo grátias.

 

℟. Deus ómnium exaudítor est: ipse misit Angelum suum, et tulit me de óvibus patris mei:

* Et unxit me unctióne misericórdiæ suæ.

℣. Dóminus, qui erípuit me de ore leónis, et de manu béstiæ liberávit me.

℟. Et unxit me unctióne misericórdiæ suæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Reg 19:8-10 


8 Motum est autem rursum bellum, et egréssus David pugnávit advérsum Philísthiim percussítque eos plaga magna, et fugérunt a fácie eius. 

9 Et factus est spíritus Dómini malus in Saul. Sedébat autem in domo sua et tenébat lánceam; porro David psallébat manu sua. 

10 Nisúsque est Saul confígere David láncea in paríete, et declinávit David a fácie Saul; láncea autem, casso vúlnere, perláta est in paríetem. Et David fugit et salvátus est nocte illa.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Laudes 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Silverii Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Silvérium Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Primam 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Iúlii Luna quarta décima Anno Dómini 2024

 

Romæ sancti Aloísii Gonzágæ, Clérici e Societáte Iesu et Confessóris, principátus contémptu et innocéntia vitæ claríssimi, quem, a Summo Pontífice Benedícto Décimo tértio adscríptum Sanctórum fastis et Protectórem iuvénibus præsértim studiósis datum, Pius Papa Undécimus cæléstem Christiánæ iuventútis univérsæ Patrónum confirmávit solémniter atque íterum declarávit.

Item Romæ sanctæ Demétriæ Vírginis, quæ, sanctórum Mártyrum Flaviáni et Dafrósæ fília ac sanctæ Vírginis et Mártyris Bibiánæ soror, ipsa quoque, sub Iuliáno Apóstata, martýrio coronáta est.

Eódem die sancti Eusébii, Samosaténi Epíscopi; qui, témpore Constántii, Imperatóris Ariáni, sub hábitu militári incognítus Ecclésias Dei visitábat, ut in fide cathólica illas confirmáret. Deínde, sub Valénte, in Thráciam relegátur; sed, réddita pace Ecclésiæ, témpore Theodósii, ab exsílio revocátus, tandem, cum íterum Ecclésias visitáret, ei caput, tégula per mulíerem Ariánam désuper immíssa, confráctum est, sicque Martyr occúbuit.

Icónii, in Lycaónia, sancti Teréntii, Epíscopi et Mártyris.

Syracúsis, in Sicília, natális sanctórum Mártyrum Rufíni et Martiæ.

In Africa sanctórum Mártyrum Cyríaci et Apollináris.

Mogúntiæ sancti Albáni Mártyris, qui ob Christi fidem, post longos labóres et dura certámina, factus est dignus coróna vitæ.

Pápiæ sancti Urciscéni, Epíscopi et Confessóris.

Apud Tungrénses sancti Martíni Epíscopi.

In pago Ebroicénsi sancti Leutfrídi Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Tertiam 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Sextam 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio ad Laudes tantum: S. Silverii Papæ et Martyris

Ad Nonam 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis


Ad Vesperas 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam IV post Octavam Pentecostes ~ IV. classis


Ad Completorium 06-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria quinta infra Hebdomadam IV post Octavam Pentecostes ~ IV. classis
Commemoratio: S. Silverii Papæ et Martyri

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:1; 26:2

Dóminus illuminátio mea et salus mea, quem timebo? Dóminus defensor vitæ meæ, a quo trepidábo? qui tríbulant me inimíci mei, ipsi infirmáti sunt, et cecidérunt.

Ps 26:3

Si consístant advérsum me castra: non timébit cor meum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dóminus illuminátio mea et salus mea, quem timebo? Dóminus defensor vitæ meæ, a quo trepidábo? qui tríbulant me inimíci mei, ipsi infirmáti sunt, et cecidérunt.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da nobis, quǽsumus, Dómine: ut et mundi cursus pacífice nobis tuo órdine dirigátur; et Ecclésia tua tranquílla devotióne lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Silverii Papæ et Martyri

Gregem tuum, Pastor ætérne, placátus inténde: et, per beátum Silvérium Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 8:18-23

Fratres: Exístimo, quod non sunt condígnæ passiónes huius témporis ad futúram glóriam, quæ revelábitur in nobis. Nam exspectátio creatúræ revelatiónem filiórum Dei exspéctat. Vanitáti enim creatúra subiécta est, non volens, sed propter eum, qui subiécit eam in spe: quia et ipsa creatúra liberábitur a servitúte corruptiónis, in libertátem glóriæ filiórum Dei. Scimus enim, quod omnis creatúra ingemíscit et párturit usque adhuc. Non solum autem illa, sed et nos ipsi primítias spíritus habéntes: et ipsi intra nos gémimus, adoptiónem filiórum Dei exspectántes, redemptiónem córporis nostri: in Christo Iesu, Dómino nostro.

℟. Deo grátias.

Graduale 


Ps 78:9; 78:10

Propítius esto, Dómine, peccátis nostris: ne quando dicant gentes: Ubi est Deus eórum?

℣. Adiuva nos, Deus, salutáris noster: et propter honórem nóminis tui, Dómine, líbera nos. 

Allelúia, allelúia.

Ps 9:5; 9:10

Deus, qui sedes super thronum, et iúdicas æquitátem: esto refúgium páuperum in tribulatióne. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 5:1-11

In illo témpore: Cum turbæ irrúerent in Iesum, ut audírent verbum Dei, et ipse stabat secus stagnum Genésareth. Et vidit duas naves stantes secus stagnum: piscatóres autem descénderant et lavábant rétia. Ascéndens autem in unam navim, quæ erat Simónis, rogávit eum a terra redúcere pusíllum. Et sedens docébat de navícula turbas. Ut cessávit autem loqui, dixit ad Simónem: Duc in altum, et laxáte rétia vestra in captúram. Et respóndens Simon, dixit illi: Præcéptor, per totam noctem laborántes, nihil cépimus: in verbo autem tuo laxábo rete. Et cum hoc fecíssent, conclusérunt píscium multitúdinem copiósam: rumpebátur autem rete eórum. Et annuérunt sóciis, qui erant in ália navi, ut venírent et adiuvárent eos. Et venérunt, et implevérunt ambas navículas, ita ut pæne mergeréntur. Quod cum vidéret Simon Petrus, prócidit ad génua Iesu, dicens: Exi a me, quia homo peccátor sum, Dómine. Stupor enim circumdéderat eum et omnes, qui cum illo erant, in captúra píscium, quam céperant: simíliter autem Iacóbum et Ioánnem, fílios Zebedǽi, qui erant sócii Simónis. Et ait ad Simónem Iesus: Noli timére: ex hoc iam hómines eris cápiens. Et subdúctis ad terram návibus, relictis ómnibus, secuti sunt eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 12:4-5

Illúmina óculos meos, ne umquam obdórmiam in morte: ne quando dicat inimícus meus: Præválui advérsus eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónibus nostris, quǽsumus, Dómine, placáre suscéptis: et ad te nostras étiam rebélles compélle propítius voluntátes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Silverii Papæ et Martyri

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 17:3

Dóminus firmaméntum meum, et refúgium meum, et liberátor meus: Deus meus, adiútor meus.

Postcommunio 


S. Dóminus vobíscum.

R. Et cum spíritu tuo.

Orémus.

Mystéria nos, Dómine, quǽsumus, sumpta puríficent: et suo múnere tueántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Silverii Papæ et Martyri

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Matutinum 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 20:1-2 


1 Fugit autem David de Naioth, quæ est in Rámatha, veniénsque locútus est coram Iónatha: Quid feci? quæ est iníquitas mea, et quod peccátum meum in patrem tuum, quia quærit ánimam meam?

2 Qui dixit ei: Absit, non moriéris; neque enim fáciet pater meus quidquam grande vel parvum nisi prius indicáverit mihi; hunc ergo celávit me pater meus sermónem tantúmmodo? Nequáquam erit istud.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 20:3-4 


3 Et iurávit rursum Davídi. Et ille ait: Scit profécto pater tuus quia invéni grátiam in óculis tuis et dicet: Nésciat hoc Iónathas, ne forte tristétur. Quinímmo vivit Dóminus, et vivit ánima tua, quia uno tantum (ut ita dicam) gradu ego morsque divídimur. 

4 Et ait Iónathas ad David: Quodcúmque díxerit mihi ánima tua, fáciam tibi.

1 Reg 20:5-7 


5 Dixit autem David ad Iónathan: Ecce caléndæ sunt crástino, et ego ex more sedére sóleo iuxta regem ad vescéndum; dimítte ergo me, ut abscóndar in agro usque ad vésperam diéi tértiæ. 

6 Si respíciens requisíerit me pater tuus, respondébis ei: Rogávit me David ut iret celériter in Béthlehem civitátem suam, quia víctimæ solémnes ibi sunt univérsis contribúlibus suis. 

7 Si díxerit: Bene, pax erit servo tuo; si autem fúerit irátus, scito quia compléta est malítia eius.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Aloísius, Ferdinándi Gonzágæ Castelliónis Stiverórum marchiónis fílius, festináto propter vitæ perículum baptísmo, prius cælo quam terris nasci visus, primam illam grátiam tam constánter retínuit, ut in ea confirmátus crederétur. Novénnis Floréntiæ ante aram beátæ Vírginis, quam paréntis loco semper hábuit, perpétuam virginitátem vovit; eámque, insígni Dei beneficio, nulla mentis aut córporis pugna tentátam servávit, homo proptérea sine carne, aut ángelus in carne mérito appellátus. Avíti principátus iure in fratrem transmísso, societáti Iesu Romæ se adiúnxit. In tirocínio ipso ómnium virtútum magíster habéri cœpit. In eo Dei amor erat tam ardens, ut corpus étiam sensim absúmeret. Mira étiam próximos caritáte ampléxus, in públicis, quibus alácriter ministrábat, nosocomíis contagiósam luem traxit. Qua lente consúmptus, undécimo kaléndas iúlii, ætátis anno quarto et vigésimo iam inchoáto, migrávit in cælum. Quem Benedíctus décimus tértius inter Sanctos rétulit, atque innocéntiæ et castitátis exémplar simul et patrónum studiósæ præsértim iuventúti dedit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Laudes 06-21-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Primam 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Iúlii Luna quinta décima Anno Dómini 2024

 

Apud Nolam, Campániæ urbem, natális beáti Paulíni, Epíscopi et Confessóris, qui ex nobilíssimo et opulentíssimo factus est pro Christo pauper et húmilis, et, quod superérat, seípsum pro rediméndo víduæ fílio, quem Wándali, Campánia devastáta, captívum in Africam abdúxerant, in servitútem dedit. Cláruit autem non solum eruditióne et copiósa vitæ sanctitáte, sed étiam poténtia advérsus dǽmones; eiúsque præcláras laudes sancti Ambrósius, Hierónymus, Augustínus et Gregórius Papa scriptis suis celebrárunt. Ipsíus corpus, póstea Benevéntum et inde Romam translátum, tandem, Summi Pontíficis Pii Décimi iussu, Nolæ restitútum fuit.

Londíni, in Anglia, sancti Ioánnis Fisher, Epíscopi Roffénsis et Cardinális, qui pro fide cathólica et Románi Pontíficis primátu, iubénte Henríco Octávo Rege, decollátus est.

In monte Ararath pássio sanctórum Mártyrum decem míllium, crucifixórum.

Verolámii, in Británnia, sancti Albáni Mártyris, qui, témpore Diocletiáni, pro Clérico hóspite, quem domi excéperat et a quo Christiánæ fídei præceptiónibus imbútus fúerat, seípsum, commutáta veste, trádidit; et hanc ob causam, post vérbera et acérba torménta, cápite plexus est. Passus est étiam cum illo unus de milítibus, qui, dum eum dúceret ad supplícium, in via convérsus est ad Christum, et mox, gládio decollátus, próprio sánguine méruit baptizári. Hoc autem nóbile sancti Albáni ac Sócii durátum pro Deo certámen sanctus Beda Venerábilis descrípsit.

Samaríæ, in Palæstína, sanctórum mille quadringentórum octogínta Mártyrum, qui, sub Rege Persárum Chósroa, pro Christi fide interfécti sunt.

Eódem die sancti Nicétæ, Romatiánæ civitátis Epíscopi, doctrína sanctísque móribus clari.

Neápoli, in Campánia, sancti Ioánnis Epíscopi, quem beátus Paulínus, Epíscopus Nolanus, ad cæléstia regna vocávit.

In monastério Cluniacénsi, in Gállia, deposítio sanctæ Consórtiæ Vírginis.

Romæ beáti Innocéntii Papæ Quinti, ex Ordine Prædicatórum, Confessóris, qui ad tuéndam Ecclésiæ libertátem et Christianórum concórdiam suavi prudéntia adlaborávit. Cultum autem, ei exhíbitum, Leo Décimus tértius, Póntifex Máximus, ratum hábuit et confirmávit.

Item Romæ Translátio sancti Flávii Cleméntis, viri Consuláris et Mártyris; qui, sanctæ Plautíllæ frater ac beátæ Vírginis et Mártyris Fláviæ Domitíllæ avúnculus, a Domitiáno Imperatóre, quocum Consulátum gésserat, ob Christi fidem interémptus est. Ipsíus porro corpus, in Basílica sancti Cleméntis Papæ invéntum, ibídem solémni pompa recónditum est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Tertiam 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Sextam 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aloisii Gonzagæ Confessoris ~ III. classis
Scriptura: Feria sexta infra Hebdomadam IV post Octavam Pentecostes

Ad Nonam 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Aloisii Gonzagæ Confessoris ~ III. classis


Ad Vesperas 06-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Cæléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 8:6

Minuísti eum paulo minus ab Angelis: glória et honóre coronásti eum.

Ps 148:2

Laudáte Dóminum, omnes Angeli eius: laudáte eum, omnes virtútes eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Minuísti eum paulo minus ab Angelis: glória et honóre coronásti eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Cœléstium donórum distribútor, Deus, qui in angélico iúvene Aloísio miram vitæ innocéntiam pari cum pœniténtia sociásti: eius méritis et précibus concéde; ut, innocéntem non secúti, pœniténtem imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 31:8-11

Beátus vir, qui inventus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino.

℟. Deo grátias.

Graduale 


Ps 70:5-6

Dómine, spes mea a iuventúte mea: in te confirmátus sum ex útero: de ventre matris meæ tu es protéctor meus.

Ps 40:13

Me autem propter innocéntiam suscepísti: et confirmásti me in conspéctu tuo in ætérnum. Allelúia, allelúia

Ps 64:5

Beátus, quem elegísti et assumpsísti: inhabitábit in átriis tuis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 22:29-40

In illo témpore: Respóndens Iesus, ait sadducæis: Errátis, nesciéntes Scriptúras neque virtútem Dei. In resurrectióne enim neque nubent neque nubéntur: sed erunt sicut Angeli Dei in cœlo. De resurrectióne autem mortuórum non legístis, quod dictum est a Deo dicénte vobis: Ego sum Deus Abraham et Deus Isaac et Deus Iacob? Non est Deus mortuórum, sed vivéntium. Et audiéntes turbæ, mirabántur in doctrína eius. Pharisæi autem audiéntes, quod siléntium imposuísset sadducæis, convenérunt in unum: et interrogávit eum unus ex eis legis doctor, tentans eum: Magíster, quod est mandátum magnum in lege? Ait illi Iesus: Díliges Dóminum, Deum tuum, ex toto corde tuo, et in tota ánima tua, et in tota mente tua. Hoc est máximum et primum mandátum. Secúndum autem símile est huic: Díliges próximum tuum, sicut teípsum. In his duóbus mandátis univérsa lex pendet et Prophétæ.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 23:3-4

Quis ascéndet in montem Dómini, aut quis stabit in loco sancto eius? Innocens mánibus, et mundo corde.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Cœlésti convívio fac nos, Dómine, nuptiáli veste indútos accúmbere: quam beáti Aloísii pia præparátio et iuges lácrimæ inæstimabílibus ornábant margarítis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 77:24-25

Panem cœli dedit eis: panem Angelórum manducávit homo.

Postcommunio 


S. Dóminus vobíscum.

R. Et cum spíritu tuo.

Orémus.

Angelórum esca nutrítos, angélicis étiam, Dómine, da móribus vívere: et eius, quem hódie cólimus, exémplo in gratiárum semper actióne manére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Matutinum 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Regum

1 Reg 21:1-3 


1 Venit autem David in Nobe ad Achímelech sacerdótem. Et obstúpuit Achímelech, eo quod venísset David, et dixit ei: Quare tu solus, et nullus est tecum?

2 Et ait David ad Achímelech sacerdótem: Rex præcépit mihi sermónem et dixit: Nemo sciat rem propter quam missus es a me, et cuiúsmodi præcépta tibi déderim; nam et púeris condíxi in illum et illum locum.

3 Nunc ergo, si quid habes ad manum, vel quinque panes, da mihi, aut quidquid invéneris.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Reg 21:4-6 


4 Et respóndens sacérdos ad David ait illi: Non hábeo láicos panes ad manum, sed tantum panem sanctum; si mundi sunt púeri, máxime a muliéribus? 

5 Et respóndit David sacerdóti et dixit ei: Equidem, si de muliéribus ágitur, continúimus nos ab heri et nudiustértius, quando egrediebámur, et fuérunt vasa puerórum sancta. Porro via hæc pollúta est, sed et ipsa hódie sanctificábitur in vasis. 

6 Dedit ergo ei sacérdos sanctificátum panem; neque enim erat ibi panis, nisi tantum panes propositiónis, qui subláti fúerant a fácie Dómini, ut poneréntur panes cálidi.

1 Reg 21:7-9 


7 Erat autem ibi vir quidam de servis Saul in die illa intus in tabernáculo Dómini, et nomen eius Doëg Idumǽus potentíssimus pastórum Saul. 

8 Dixit autem David ad Achímelech: Si habes hic ad manum hastam aut gládium? quia gládium meum et arma mea non tuli mecum; sermo enim regis urgébat. 

9 Et dixit sacérdos: Ecce hic gládius Góliath Philisthǽi, quem percussísti in Valle terebínthi: est involútus pállio post ephod. Si istum vis tóllere, tolle, neque enim hic est álius absque eo. Et ait David: Non est huic alter símilis: da mihi eum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Paulínus, anno reparátæ salútis trecentésimo quinquagésimo tértio a claríssima cívium Romanórum família Burdígalæ natus, senatória dignitáte potítus est. Nolæ consul renuntiátus, divíno lúmine tactus consulátum dimísit, et, Burdígalam revérsus, a beáto Delphíno baptizátus est. Dein, bonórum quibus abundábat prétio paupéribus distribúto, in Hispániam secéssit, ubi présbyter ordinátur. Nolam cum rediísset, penes sancti Felícis sepúlcrum monastérium cóndidit, sociísque adscítis, cœnobíticam vitam eámque arctíssimam est aggréssus. Percrebrescénte eius sanctimóniæ fama, ad Nolánum episcopátum evéhitur, quo in múnere admiránda pietátis, patiéntiæ ac potíssimum caritátis exémpla relíquit. Multa ad sacram doctrínam pertinéntia scripsit, atque ínsuper eloquéntiæ et poéseos laude excélluit. Vastáta a Gothis Campánia, facultátes omnes in aléndos páuperes et captívos rediméndos cóntulit. Póstea vero, Vándalis eásdem regiónes infestántibus, cum nil ámplius erogándum habéret, se ipsum pro fílio cuiúsdam víduæ in servitútem trádidit, et in Africam ductus est. Tandem, Dei ope libertáte donátus, Nolæ placidíssimo éxitu obdormívit in Dómino.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Laudes 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constituam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constituam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Primam 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Iúlii Luna sexta décima Anno Dómini 2024

 

Vigília Nativitátis sancti Ioánnis Baptístæ. 

Romæ sancti Ioánnis Presbýteri, qui, sub Iuliáno Apóstata, via Salária véteri, ante simulácrum Solis decollátus est, et corpus eius a beáto Concórdio Presbýtero iuxta Mártyrum Concília sepúltum.

Item Romæ sanctæ Agrippínæ, Vírginis et Mártyris, quæ sub Valeriáno Imperatóre martýrium consummávit. Ipsíus autem corpus, in Sicíliam translátum ac Menis cónditum, multis miráculis corúscat.

Sútrii, in Túscia, sancti Felícis Presbýteri, cuius os támdiu iussit Túrcius Præféctus lápide contúndi, donec ipse Felix emítteret spíritum.

Nicomedíæ commemorátio plurimórum sanctórum Mártyrum, qui, témpore Diocletiáni, in móntibus et spelúncis laténtes, pro Christi nómine martýrium læto ánimo subiérunt.

Philadelphíæ, in Arábia, sanctórum Mártyrum Zenónis, eiúsque servi Zenæ. Hic dómini sui vincti caténas exósculans, eúmque rogans ut se in torméntis partícipem dignarétur habére, a milítibus tentus est, et cum ipso dómino parem martýrii corónam accépit.

Augústæ Taurinórum sancti Ioséphi Cafásso, Sacerdótis, qui levítis pietáte et sciéntia augéndis atque damnátis cápite Deo conciliándis fuit illústris, et a Pio Papa Duodécimo inter sanctos Cǽlites adscríptus est.

In monastério Elyénsi, in Británnia, sanctæ Ediltrúdis, Regínæ et Vírginis, quæ sanctitáte et miráculis clara migrávit ad Dóminum. Ipsíus autem corpus, úndecim post annis, invéntum est incorrúptum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Tertiam 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Sextam 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Paulini Episcopi et Confessoris ~ III. classis
Scriptura: Sabbato infra Hebdomadam IV post Octavam Pentecostes

Ad Nonam 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pentecosten ~ II. classis


Ad Vesperas 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Montes Gélboë, * nec ros nec plúvia véniant super vos: quia in te abiéctus est clípeus fórtium, clípeus Saul, quasi non esset unctus óleo. Quómodo cecidérunt fortes in bello? Iónathas in excélsis interféctus est: Saul et Iónathas, amábiles et decóri valde in vita sua, in morte quoque non sunt divísi.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Montes Gélboë, nec ros nec plúvia véniant super vos: quia in te abiéctus est clípeus fórtium, clípeus Saul, quasi non esset unctus óleo. Quómodo cecidérunt fortes in bello? Iónathas in excélsis interféctus est: Saul et Iónathas, amábiles et decóri valde in vita sua, in morte quoque non sunt divísi.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pentecosten ~ II. classis


Ad Completorium 06-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Paulini Episcopi et Confessoris ~ III. classis
Tempora: Sabbato infra Hebdomadam IV post Octavam Pentecostes

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 131:9-10

Sacerdótes tui, Dómine, índuant iustítiam, et sancti tui exsúltent: propter David servum tuum, non avértas fáciem Christi tui.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes tui, Dómine, índuant iustítiam, et sancti tui exsúltent: propter David servum tuum, non avértas fáciem Christi tui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cœléstia desideráre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

2 Cor 8:9-15

Fratres: Scitis grátiam Dómini nostri Iesu Christi, quóniam propter vos egénus factus est, cum esset dives, ut illíus inópia vos dívites essétis. Et consílium in hoc do: hoc enim vobis útile est, qui non solum fácere, sed et velle cœpístis ab anno prióre: nunc vero et facto perfícite: ut, quemádmodum promptus est ánimus voluntátis, ita sit et perficiéndi ex eo quod habétis. Si enim volúntas prompta est, secúndum id quod habet, accépta est, non secúndum id quod non habet. Non enim ut áliis sit remíssio, vobis autem tribulátio, sed ex æqualitáte. In præsénti témpore vestra abundántia illórum inópiam súppleat: ut et illórum abundántia vestræ inópiæ sit suppleméntum, ut fiat æquálitas, sicut scriptum est: Qui multum, non abundávit: et qui módicum, non minorávit.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Eccli 44:20

Non est invéntus símilis illi, qui conserváret legem Excélsi. Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáuros vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da nobis, Dómine, perféctæ caritátis sacrifícium, exémplo sancti Pontíficis Paulíni, cum altáris oblatióne coniúngere: et beneficéntiæ stúdio sempitérnam misericórdiam promeréri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Tríbue nobis per hæc sancta, Dómine, illum pietátis et humilitátis afféctum, quem ex hoc divíno fonte hausit sanctus Póntifex tuus Paulínus: et, ipsíus intercessióne, in omnes, qui te deprecántur, grátiæ tuæ divítias benígnus effúnde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber secúndus Regum

2 Reg 1:1-4 


1 Factum est autem, postquam mórtuus est Saul, ut David reverterétur a cæde Amalec et manéret in Síceleg duos dies.

2 In die autem tértia appáruit homo véniens de castris Saul veste conscíssa et púlvere conspérsus caput et, ut venit ad David, cécidit super fáciem suam et adorávit.

3 Dixítque ad eum David: Unde venis? Qui ait ad eum: De castris Israël fugi.

4 Et dixit ad eum David: Quod est verbum quod factum est? Indica mihi. Qui ait: Fugit pópulus ex prǽlio, et multi corruéntes e pópulo mórtui sunt; sed et Saul et Iónathas fílius eius interiérunt.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Reg 1:5-10 


5 Dixítque David ad adolescéntem qui nuntiábat ei: Unde scis quia mórtuus est Saul et Iónathas fílius eius?

6 Et ait adoléscens qui nuntiábat ei: Casu veni in montem Gélboë, et Saul incumbébat super hastam suam. Porro currus et équites appropinquábant ei,

7 Et convérsus post tergum suum vidénsque me vocávit; cui cum respondíssem: Adsum,

8 Dixit mihi: Quisnam es tu? Et aio ad eum: Amalecítes ego sum.

9 Et locútus est mihi: Sta super me et intérfice me, quóniam tenent me angústiæ, et adhuc tota ánima mea in me est.

10 Stansque super eum, occídi illum, sciébam enim quod vívere non póterat post ruínam; et tuli diadéma, quod erat in cápite eius et armíllam de brácchio illíus et áttuli ad te dóminum meum huc.

2 Reg 1:11-15 


11 Apprehéndens autem David, vestiménta sua scidit, omnésque viri, qui erant cum eo,

12 Et planxérunt, et flevérunt, et ieiunavérunt usque ad vésperam super Saul, et super Iónathan fílium eius, et super pópulum Dómini et super domum Israël, eo quod corruíssent gládio.

13 Dixítque David ad iúvenem qui nuntiáverat ei: Unde es tu? Qui respóndit: Fílius hóminis ádvenæ Amalecítæ ego sum.

14 Et ait ad eum David: Quare non timuísti míttere manum tuam, ut occíderes christum Dómini?

15 Vocánsque David unum de púeris suis ait: Accédens írrue in eum. Qui percússit illum, et mórtuus est.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 5:20-24 


In illo témpore: Dixit Iesus discípulis suis: Nisi abundáverit iustítia vestra plus quam scribárum et pharisæórum, non intrábitis in regnum cælórum. Et réliqua.

 

Homilía sancti Augustíni Epíscopi

Liber 1 de Sermóne Dómini in monte, cap. 9 


Iustítia pharisæórum est, ut non occídant: iustítia eórum, qui intratúri sunt in regnum cælórum, ut non irascántur sine causa. Mínimum est ergo, non occídere; et qui illud sólverit, mínimus vocábitur in regno cælórum. Qui autem illud impléverit, ut non occídat, non contínuo magnus erit, et idóneus regno cælórum; sed tamen ascéndit áliquem gradum: perficiétur autem, si nec irascátur sine causa; quod si perfécerit, multo remótior erit ab homicídio. Quaprópter qui docet ut non irascámur, non solvit legem ne occidámus, et in corde, dum non iráscimur, innocéntiam custodiámus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Audístis * quia dictum est antíquis: Non occídes; qui autem occíderit, reus erit iudício.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Audístis quia dictum est antíquis: Non occídes; qui autem occíderit, reus erit iudício.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pentecosten ~ II. classis
Commemoratio ad Laudes tantum: In Vigilia S. Joannis Baptistæ

Ad Primam 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Iúlii Luna décima séptima Anno Dómini 2024

 

Natívitas sancti Ioánnis Baptístæ, Præcursóris Dómini, ac sanctórum Zacharíæ et Elísabeth fílii, qui Spíritu Sancto replétus est adhuc in útero matris suæ.

Romæ commemorátio sanctórum plurimórum Mártyrum, qui a Neróne Imperatóre, ut a se incénsæ Urbis ódium avérteret, calumnióse accusáti, divérso mortis génere iussi sunt sævíssime intérfici. Horum síquidem álii, ferárum tergis contécti, laniátibus canum expósiti sunt; álii crúcibus affíxi; aliíque incéndio tráditi, ut, ubi defecísset dies, in usum noctúrni lúminis deservírent. Erant hi omnes Apostolórum discípuli, et primítiæ Mártyrum, quas Romána Ecclésia, fértilis ager Mártyrum, ante Apostolórum necem transmísit ad Dóminum.

Item Romæ sanctórum Mártyrum Fausti et aliórum vigínti trium.

Mechlíniæ, in Brabántia, pássio sancti Rumóldi, Epíscopi Dublinénsis et Mártyris, e Scotórum Rege progéniti.

Sátalis, in Arménia, sanctórum Mártyrum septem fratrum, scílicet Oréntii, Heróis, Pharnácii, Firmíni, Firmi, Cyríaci et Longíni mílitum; qui a Maximiáno Imperatóre, eo quod Christiáni essent, cíngulo militári priváti sunt, et, ab invícem separati atque in divérsa loca abdúcti, in dolóribus et ærúmnis pósiti, quievérunt in Dómino.

In vico Christólio, in território Parisiénsi, pássio sanctórum Mártyrum Agoárdi et Aglibérti, cum áliis innúmeris promíscui sexus.

Augustodúni deposítio sancti Simplícii, Epíscopi et Confessóris.

Láubiis, in Bélgio, sancti Theodúlphi Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica V Post Pentecosten ~ II. classis
Commemoratio ad Laudes tantum: In Vigilia S. Joannis Baptistæ

Ad Tertiam 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pentecosten ~ II. classis
Commemoratio ad Laudes tantum: In Vigilia S. Joannis Baptistæ

Ad Sextam 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Pentecosten ~ II. classis
Commemoratio ad Laudes tantum: In Vigilia S. Joannis Baptistæ

Ad Nonam 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis
Commemoratio: Dominica V Post Pentecosten

Ad Vesperas 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Ipse præíbit * ante illum in spíritu et virtúte Elíæ paráre Dómino plebem perféctam.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipse præíbit ante illum in spíritu et virtúte Elíæ paráre Dómino plebem perféctam.

Ant. Ioánnes * est nomen eius: vinum et síceram non bibet, et multi in nativitáte eius gaudébunt.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes est nomen eius: vinum et síceram non bibet, et multi in nativitáte eius gaudébunt.

Ant. Ex útero senectútis * et stérili Ioánnes natus est, præcúrsor Dómini.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex útero senectútis et stérili Ioánnes natus est, præcúrsor Dómini.

Ant. Iste puer * magnus coram Dómino: nam et manus eius cum ipso est.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iste puer magnus coram Dómino: nam et manus eius cum ipso est.

Ant. Nazarǽus * vocábitur puer iste: vinum et síceram non bibet, et omne immúndum non manducábit ex útero matris suæ.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nazarǽus vocábitur puer iste: vinum et síceram non bibet, et omne immúndum non manducábit ex útero matris suæ.

Capitulum Hymnus Versus {ex Proprio Sanctorum}


Isa 49:1 


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.

℟. Deo grátias.

 

Hymnus 


Ut queant laxis resonáre fibris

Mira gestórum fámuli tuórum,

Solve pollúti lábii reátum,

Sancte Ioánnes.

 

Núntius celso véniens Olýmpo,

Te patri magnum fore nascitúrum,

Nomen, et vitæ sériem geréndæ

Ordine promit.

 

Ille promíssi dúbius supérni,

Pérdidit promptæ módulos loquélæ;

Sed reformásti génitus perémptæ

Organa vocis.

 

Ventris obstrúso récubans cubíli

Sénseras Regem thálamo manéntem;

Hinc parens nati méritis utérque

Abdita pandit.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus omni

Témporis ævo. 

Amen.

 

℣. Fuit homo missus a Deo.

℟. Cui nomen erat Ioánnes.

Canticum: Magnificat {Antiphona ex Proprio Sanctorum}


Ant. Ingrésso * Zacharía templum Dómini, appáruit ei Gábriel Angelus stans a dextris altáris incénsi.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ingrésso Zacharía templum Dómini, appáruit ei Gábriel Angelus stans a dextris altáris incénsi.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica V Post Pentecosten 


Ant. Si offers munus tuum ad altáre et recordátus fúeris quia frater tuus habet áliquid advérsus te, relínque ibi munus tuum ante altáre, et vade prius reconciliári fratri tuo, et tunc véniens ófferes munus tuum, allelúia.

 

℣. Dirigátur, Dómine, orátio mea.

℟. Sicut incénsum in conspéctu tuo.

 

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis


Ad Completorium 06-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica V Post Pentecosten ~ II. classis
Commemoratio ad Laudes tantum: In Vigilia S. Joannis Baptistæ

Sancta Missa 06-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:7; 26:9

Exáudi, Dómine, vocem meam, qua clamávi ad te: adiútor meus esto, ne derelínquas me neque despícias me, Deus, salutáris meus.

Ps 26:1

Dóminus illuminátio mea et salus mea, quem timébo?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi, Dómine, vocem meam, qua clamávi ad te: adiútor meus esto, ne derelínquas me neque despícias me, Deus, salutáris meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio In Vigilia S. Ioannis Baptistæ

Præsta, quǽsumus, omnípotens Deus: ut família tua per viam salútis incédat; et, beáti Ioánnis Præcursóris hortaménta sectándo ad eum, quem prædíxit, secúra pervéniat, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 3:8-15

Caríssimi: Omnes unánimes in oratióne estóte, compatiéntes, fraternitátis amatóres, misericórdes, modésti, húmiles: non reddéntes malum pro malo, nec maledíctum pro maledícto, sed e contrário benedicéntes: quia in hoc vocáti estis, ut benedictiónem hereditáte possideátis. Qui enim vult vitam dilígere et dies vidére bonos, coérceat linguam suam a malo, et lábia eius ne loquántur dolum. Declínet a malo, et fáciat bonum: inquírat pacem, et sequátur eam. Quia óculi Dómini super iustos, et aures eius in preces eórum: vultus autem Dómini super faciéntes mala. Et quis est, qui vobis nóceat, si boni æmulatóres fuéritis? Sed et si quid patímini propter iustítiam, beáti. Timórem autem eórum ne timuéritis: et non conturbémini. Dóminum autem Christum sanctificáte in córdibus vestris.

℟. Deo grátias.

Graduale 


Ps 83:10; 83:9

Protéctor noster, áspice, Deus, et réspice super servos tuos. 

℣. Dómine, Deus virtútum, exáudi preces servórum tuórum. 

Allelúia, allelúia.

Ps 20:1

Dómine, in virtúte tua lætábitur rex: et super salutáre tuum exsultábit veheménter. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:20-24

In illo témpore: Dixit Iesus discípulis suis: Nisi abundáverit iustítia vestra plus quam scribárum et pharisæórum, non intrábitis in regnum cœlórum. Audístis, quia dictum est antíquis: Non occídes: qui autem occíderit, reus erit iudício. Ego autem dico vobis: quia omnis, qui iráscitur fratri suo, reus erit iudício. Qui autem díxerit fratri suo, raca: reus erit concílio. Qui autem díxerit, fátue: reus erit gehénnæ ignis. Si ergo offers munus tuum ad altáre, et ibi recordátus fúeris, quia frater tuus habet áliquid advérsum te: relínque ibi munus tuum ante altáre et vade prius reconciliári fratri tuo: et tunc véniens ófferes munus tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 15:7 et 8

Benedícam Dóminum, qui tríbuit mihi intelléctum: providébam Deum in conspéctu meo semper: quóniam a dextris est mihi, ne commóvear.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propitiáre, Dómine, supplicatiónibus nostris: et has oblatiónes famulórum famularúmque tuárum benígnus assúme; ut, quod sínguli obtulérunt ad honórem nóminis tui, cunctis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio In Vigilia S. Ioannis Baptistæ

Múnera, Dómine, obláta sanctífica: et, intercedénte beáto Ioánne Baptista, nos per hæc a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:4

Unam pétii a Dómino, hanc requíram: ut inhábitem in domo Dómini ómnibus diébus vitæ meæ.

Postcommunio 


S. Dóminus vobíscum.

R. Et cum spíritu tuo.

Orémus.

Quos cœlésti, Dómine, dono satiásti: præsta, quǽsumus; ut a nostris mundémur occúltis et ab hóstium liberémur insídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio In Vigilia S. Ioannis Baptistæ

Beáti Ioánnis Baptístæ nos, Dómine, præclára comitétur orátio: et, quem ventúrum esse prædíxit, poscat nobis fore placátum, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Nativitate S. Joannis Baptistæ ~ I. classis
Tempora: Feria secunda infra Hebdomadam V post Octavam Pentecostes

Ad Matutinum 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Regem Præcursóris Dóminum, * Veníte, adorémus.

Ant. Regem Præcursóris Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Præcursóris Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Præcursóris Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Præcursóris Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Præcursóris Dóminum, * Veníte, adorémus.

Hymnus {ex Proprio Sanctorum}


Antra desérti téneris sub annis,

Cívium turmas fúgiens, petísti,

Ne levi posses maculáre vitam

Crímine linguæ.

 

Prǽbuit durum tégumen camélus

Artubus sacris, stróphium bidéntes;

Cui latex haustum, sociáta pastum

Mella locústis.

 

Céteri tantum cecinére Vatum

Corde præságo iubar affutúrum;

Tu quidem mundi scelus auferéntem

Indice prodis.

 

Non fuit vasti spátium per orbis

Sánctior quisquam génitus Ioánne,

Qui nefas sæcli méruit lavántem

Tíngere lymphis.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus omni

Témporis ævo. 

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Priúsquam te formárem * in útero, novi te; et ántequam progrederéris, sanctificávi te.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Priúsquam te formárem in útero, novi te; et ántequam progrederéris, sanctificávi te.

Ant. Ad ómnia quæ mittam te, * dicit Dóminus, ibis: ne tímeas, et quæ mandávero tibi, loquéris ad eos.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ad ómnia quæ mittam te, dicit Dóminus, ibis: ne tímeas, et quæ mandávero tibi, loquéris ad eos.

Ant. Ne tímeas * a fácie eórum, quia ego tecum sum, dicit Dóminus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tímeas a fácie eórum, quia ego tecum sum, dicit Dóminus.

℣. Fuit homo missus a Deo.

℟. Cui nomen erat Ioánnes.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit liber Ieremíæ Prophétæ

Ier 1:1-5 


1 Verba Ieremíæ fílii Helcíæ, de sacerdótibus, qui fuérunt in Anathoth, in terra Béniamin.

2 Quod factum est verbum Dómini ad eum in diébus Iosíæ fílii Amon regis Iuda, in tertiodécimo anno regni eius.

3 Et factum est in diébus Ióakim fílii Iosíæ regis Iuda, usque ad consummatiónem undécimi anni Sedecíæ fílii Iosíæ regis Iuda, usque ad transmigratiónem Ierúsalem, in mense quinto.

4 Et factum est verbum Dómini ad me, dicens:

5 Priúsquam te formárem in útero, novi te: et ántequam exíres de vulva, sanctificávi te, et prophétam in géntibus dedi te.

℣. Tu autem, Dómine, miserére nobis.

℟. Deo grátias.

 

℟. Fuit homo missus a Deo, cui nomen erat Ioánnes:

* Hic venit in testimónium, ut testimónium perhibéret de lúmine, et paráret Dómino plebem perféctam.

℣. Erat Ioánnes in desérto prǽdicans baptísmum pœniténtiæ.

℟. Hic venit in testimónium, ut testimónium perhibéret de lúmine, et paráret Dómino plebem perféctam.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ier 1:6-10 


6 Et dixi, A a a, Dómine Deus: ecce néscio loqui, quia puer ego sum.

7 Et dixit Dóminus ad me: Noli dícere, Puer sum: quóniam ad ómnia, quæ mittam te, ibis: et univérsa, quæcúmque mandávero tibi, loquéris.

8 Ne tímeas a fácie eórum: quia tecum ego sum, ut éruam te, dicit Dóminus.

9 Et misit Dóminus manum suam, et tétigit os meum: et dixit Dóminus ad me: Ecce dedi verba mea in ore tuo:

10 Ecce constítui te hódie super gentes, et super regna, ut evéllas, et déstruas, et dispérdas, et díssipes, et ædífices, et plantes.

℣. Tu autem, Dómine, miserére nobis.

℟. Deo grátias.

 

℟. Elísabeth Zacharíæ magnum virum génuit, Ioánnem Baptístam, præcursórem Dómini:

* Qui viam Dómino præparávit in erémo.

℣. Fuit homo missus a Deo, cui nomen erat Ioánnes.

℟. Qui viam Dómino præparávit in erémo.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ier 1:17-19 


17 Tu ergo accínge lumbos tuos, et surge, et lóquere ad eos ómnia quæ ego præcípio tibi. Ne formídes a fácie eórum: nec enim timére te fáciam vultum eórum.

18 Ego quippe dedi te hódie in civitátem munítam, et in colúmnam férream, et in murum ǽreum, super omnem terram, régibus Iuda, princípibus eius, et sacerdótibus, et pópulo terræ.

19 Et bellábunt advérsum te, et non prævalébunt: quia ego tecum sum, ait Dóminus, ut líberem te.

℣. Tu autem, Dómine, miserére nobis.

℟. Deo grátias.

 

℟. Priúsquam te formárem in útero, novi te: et ántequam exíres de ventre, sanctificávi te,

* Et prophétam in géntibus dedi te.

℣. Vir diléctus a Deo, et homínibus honorátus est.

℟. Et prophétam in géntibus dedi te.

℣. Glória Patri, et Fílio, * et Spirítui Sancto.

℟. Et prophétam in géntibus dedi te.

Nocturn II. 


Ant. Misit Dóminus * manum suam, et tétigit os meum, et prophétam in géntibus dedit me Dóminus.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misit Dóminus manum suam, et tétigit os meum, et prophétam in géntibus dedit me Dóminus.

Ant. Ecce dedi verba mea * in ore tuo: ecce constítui te super gentes et regna.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce dedi verba mea in ore tuo: ecce constítui te super gentes et regna.

Ant. Dóminus * ab útero vocávit me, de ventre matris meæ recordátus est nóminis mei.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ab útero vocávit me, de ventre matris meæ recordátus est nóminis mei.

℣. Inter natos mulíerum non surréxit maior.

℟. Ioánne Baptísta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Augustíni Epíscopi

Sermo 20 de Sanctis 


Post illum sacrosánctum Dómini natális diem, nullíus hóminum nativitátem légimus celebrári, nisi solíus beáti Ioánnis Baptístæ. In áliis Sanctis et eléctis Dei nóvimus illum diem coli, quo illos, post consummatiónem labórum et devíctum triumphatúmque mundum, in perpétuas æternitátes præsens hæc vita partúriit. In áliis consummáta últimi diéi mérita celebrántur: in hoc étiam prima dies, et ipsa étiam hóminis inítia consecrántur; pro hac absque dúbio causa, quia per hunc Dóminus advéntum suum, ne súbito hómines insperátum non agnóscerent, vóluit esse testátum. Ioánnes autem figúra fuit véteris Testaménti, et in se formam prǽtulit legis; et ídeo Ioánnes prænuntiávit Salvatórem, sicut lex grátiam præcucúrrit.

℣. Tu autem, Dómine, miserére nobis.

℟. Deo grátias.

 

℟. Descéndit Angelus Dómini ad Zacharíam dicens: Accipe púerum in senectúte tua:

* Et habébit nomen Ioánnes Baptísta.

℣. Iste puer magnus coram Dómino: nam et manus eius cum ipso est.

℟. Et habébit nomen Ioánnes Baptísta.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Quod autem nondum natus de secréto matérni úteri prophetávit, et expers lucis iam testis est veritátis; hoc est intellegéndum, quod latens sub velámine et carne lítteræ, et Redemptórem mundo spíritu prædicávit, et nobis Dóminum nostrum de quodam legis útero proclamávit. Ergo quia Iudǽi erravérunt a ventre, id est, a lege quæ a Christo grávida erat, erravérunt a ventre, locúti sunt falsa; ídeo hic venit in testimónium, ut testimónium perhibéret de lúmine.

℣. Tu autem, Dómine, miserére nobis.

℟. Deo grátias.

 

℟. Hic est præcúrsor diléctus, et lucérna lucens ante Dóminum:

* Ipse est enim Ioánnes, qui viam Dómino præparávit in erémo; sed et Agnum Dei demonstrávit, et illuminávit mentes hóminum.

℣. Ipse præíbit ante illum in spíritu et virtúte Elíæ.

℟. Ipse est enim Ioánnes, qui viam Dómino præparávit in erémo; sed et Agnum Dei demonstrávit, et illuminávit mentes hóminum.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quod autem Ioánnes in cárcere constitútus ad Christum discípulos suos órdinat; lex ad Evangélium transmíttit. Quæ lex iuxta typum Ioánnis, quasi ignorántiæ clausa cárcere, in obscúro et in occúlto iacébat, et Iudáica cæcitáte sensus intra lítteram tenebátur inclúsus. De hoc beátus Evangelísta prolóquitur: Ille erat lucérna ardens, id est, Spíritus Sancti igne succénsus, ut mundo ignorántiæ nocte possésso lumen salútis osténderet, et quasi inter densíssimas delictórum ténebras splendidíssimus iustítiæ solem lucis suæ rádio demonstráret, et de seípso dicens: Ego vox clamántis in desérto.

℣. Tu autem, Dómine, miserére nobis.

℟. Deo grátias.

 

℟. Innuébant patri eius quem vellet vocári eum: et póstulans pugillárem, scripsit dicens: 

* Ioánnes est nomen eius.

℣. Apértum est os Zacharíæ, et prophetávit dicens.

℟. Ioánnes est nomen eius.

℣. Glória Patri, et Fílio, * et Spirítui Sancto.

℟. Ioánnes est nomen eius.

Nocturn III. 


Ant. Pósuit os meum * Dóminus quasi gládium acútum: sub umbra manus suæ protéxit me.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pósuit os meum Dóminus quasi gládium acútum: sub umbra manus suæ protéxit me.

Ant. Formans me * ex útero servum sibi Dóminus, dicit: Dedi te in lucem géntium, ut sis salus mea usque ad extrémum terræ.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Formans me ex útero servum sibi Dóminus, dicit: Dedi te in lucem géntium, ut sis salus mea usque ad extrémum terræ.

Ant. Reges vidébunt, * et consúrgent príncipes et adorábunt Dóminum Deum tuum, qui elégit te.

Psalmus 33 [9]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Reges vidébunt, et consúrgent príncipes et adorábunt Dóminum Deum tuum, qui elégit te.

℣. Elísabeth Zacharíæ magnum virum génuit.

℟. Ioánnem Baptístam, præcursórem Dómini.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:57-69 


Elísabeth implétum est tempus pariéndi, et péperit fílium. Et audiérunt vicíni et cognáti eius quia magnificávit Dóminus misericórdiam suam cum illa, et congratulabántur ei. Et réliqua.

 

Homilía sancti Ambrósii Epíscopi

Liber 2 Comm. in Lucæ cap. 1, ante finem 


Péperit fílium Elísabeth, et congratulabántur vicíni. Habet Sanctórum edítio lætítiam plurimórum, quia commúne est bonum; iustítia enim commúnis est virtus. Et ídeo in ortu iusti futúræ vitæ insígne præmíttitur, et grátia secutúræ virtútis exsultatióne vicinórum præfiguránte signátur. Pulchre autem tempus, quo fuit in útero Prophéta, descríbitur, ne Maríæ præséntia taceátur; sed tempus silétur infántiæ, eo quia infántiæ impediménta nescívit. Et ídeo in Evangélio nihil super eo légimus, nisi ortum eius, et oráculum, exsultatiónem in útero, vocem in desérto.

℣. Tu autem, Dómine, miserére nobis.

℟. Deo grátias.

 

℟. Præcúrsor Dómini venit, de quo ipse testátur:

* Nullus maior inter natos mulíerum Ioánne Baptísta.

℣. Hic est enim prophéta, et plus quam prophéta, de quo Salvátor ait.

℟. Nullus maior inter natos mulíerum Ioánne Baptísta.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Neque enim ullam infántiæ sensit ætátem, qui supra natúram, supra ætátem in útero pósitus matris, a mensúra cœpit ætátis plenitúdinis Christi. Mire sanctus Evangelísta præmitténdum putávit, quod plúrimi infántem patris nómine Zacharíam appellándum putáverint; ut advértas matri non nomen alicúius displicuísse degéneris, sed id Sancto infúsum Spíritu, quod ab Angelo ante Zacharíæ fúerat prænuntiátum. Et quidem ille mutus intimáre vocábulum fílii nequívit uxóri; sed per prophetíam Elísabeth dídicit, quod non didícerat a maríto.

℣. Tu autem, Dómine, miserére nobis.

℟. Deo grátias.

 

℟. Gábriel Angelus appáruit Zacharíæ dicens: Nascétur tibi fílius, nomen eius Ioánnes vocábitur: 

* Et multi in nativitáte eius gaudébunt.

℣. Erit enim magnus coram Dómino, vinum et síceram non bibet.

℟. Et multi in nativitáte eius gaudébunt.

℣. Glória Patri, et Fílio, * et Spirítui Sancto.

℟. Et multi in nativitáte eius gaudébunt.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ioánnes est, inquit, nomen eius; hoc est, non nos ei nomen impónimus, qui iam a Deo nomen accépit. Habet vocábulum suum, quod agnóvimus, non quod elégimus. Habent hoc mérita Sanctórum, ut a Deo nomen accípiant. Sic Iacob Israël dícitur, quia Deum vidit. Sic Dóminus noster Iesus nominátus est, ántequam natus; cui non Angelus, sed Pater nomen impósuit. Vides Angelos quæ audíerint, non quæ usurpáverint, nuntiáre. Nec miréris, si nomen múlier, quod non audívit, asséruit; quando Spíritus ei Sanctus, qui Angelo mandáverat, revelávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Elísabeth Zacharíæ * magnum virum génuit, Ioánnem Baptístam, præcursórem Dómini.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elísabeth Zacharíæ magnum virum génuit, Ioánnem Baptístam, præcursórem Dómini.

Ant. Innuébant patri eius * quem vellet vocári eum: et scripsit dicens: Ioánnes est nomen eius.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Innuébant patri eius quem vellet vocári eum: et scripsit dicens: Ioánnes est nomen eius.

Ant. Ioánnes vocábitur * nomen eius: et in nativitáte eius multi gaudébunt.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes vocábitur nomen eius: et in nativitáte eius multi gaudébunt.

Ant. Inter natos mulíerum * non surréxit maior Ioánne Baptísta.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Inter natos mulíerum non surréxit maior Ioánne Baptísta.

Ant. Tu, puer, * Prophéta Altíssimi vocáberis; præíbis ante Dóminum paráre vias eius.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, puer, Prophéta Altíssimi vocáberis; præíbis ante Dóminum paráre vias eius.

Capitulum Hymnus Versus {ex Proprio Sanctorum}


Isa 49:1 


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.

℟. Deo grátias.

 

Hymnus 


O nimis felix, meritíque celsi,

Nésciens labem nívei pudóris,

Prǽpotens Martyr, nemorúmque cultor,

Máxime Vatum.

 

Serta ter denis álios corónant

Aucta creméntis, duplicáta quosdam,

Trina te fructu cumuláta centum

Néxibus ornant.

 

Nunc potens nostri méritis opímis

Péctoris duros lápides revélle

Asperum planans iter, et refléxos

Dírige calles.

 

Ut pius mundi Sator et Redémptor

Méntibus culpæ sine labe puris

Rite dignétur véniens beátos

Pónere gressus.

 

Láudibus cives célebrent supérni

Te, Deus simplex paritérque trine,

Súpplices et nos véniam precámur:

Parce redémptis.

Amen.

 

℣. Iste puer magnus coram Dómino.

℟. Nam et manus eius cum ipso est.

Canticum: Benedictus {Antiphona ex Proprio Sanctorum}


Ant. Apértum est * os Zacharíæ, et prophetávit dicens: Benedíctus Deus Israël.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Apértum est os Zacharíæ, et prophetávit dicens: Benedíctus Deus Israël.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis
Tempora: Feria secunda infra Hebdomadam V post Octavam Pentecostes

Ad Primam 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Elísabeth Zacharíæ * magnum virum génuit, Ioánnem Baptístam, præcursórem Dómini.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elísabeth Zacharíæ magnum virum génuit, Ioánnem Baptístam, præcursórem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Iúlii Luna duodevicésima Anno Dómini 2024

 

In território Guléti, prope Nuscum, sancti Guliélmi Confessóris, Patris Eremitárum Montis Vírginis.

Apud Beróeam natális sancti Sosípatris, qui fuit discípulus beáti Pauli Apóstoli.

Romæ sanctæ Lúciæ, Vírginis et Mártyris, cum áliis vigínti duóbus.

Alexandríæ sancti Gallicáni Mártyris, viri Consuláris, qui, sublimátus ínfulis triumphálibus et Constantíno Augústo carus, a sanctis Ioánne et Paulo ad Christi fidem convérsus est; eáque suscépta, cum sancto Hilaríno secéssit ad Ostia Tiberína, atque ibi hospitalitáti et infirmórum servítio totum se dedit. Cuius rei fama in toto Orbe divulgáta, multi úndique illuc veniéntes vidébant virum ex Patrício et Cónsule laváre páuperum pedes, pónere mensam, aquam mánibus effúndere, languéntibus sollícite ministráre et cétera pietátis offícia exhibére. Ipse póstmodum, sub Iuliáno Apóstata, inde expúlsus, Alexandríam perréxit; ibíque, cum a Rauciáno Iúdice sacrificáre cogerétur et contémneret, ídeo, percússus gládio, Christi Martyr efféctus est.

Sibápoli, in Mesopotámia, sanctæ Febróniæ, Vírginis et Mártyris; quæ, in persecutióne Diocletiáni, sub Siléno Iúdice, ob fidem et pudicítiam servándam, primo virgis cæsa et equúleo torta, deínde pectínibus laniáta atque igne succénsa, demum, excússis déntibus ac mammis pedibúsque abscíssis, cápitis damnáta, tot passiónum ornáta monílibus migrávit ad Sponsum.

Apud Rhégium sancti Prósperi Aquitáni, eiúsdem urbis Epíscopi, eruditióne ac pietáte insígnis, qui advérsus Pelagiános, pro fide cathólica, strénue decertávit.

Tauríni natális sancti Máximi, Epíscopi et Confessóris, doctrína et sanctitáte celebérrimi.

In Hollándia sancti Adelbérti Confessóris, qui fuit discípulus sancti Willibrórdi Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Nativitate S. Joannis Baptistæ ~ I. classis
Tempora: Feria secunda infra Hebdomadam V post Octavam Pentecostes

Ad Tertiam 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Innuébant patri eius * quem vellet vocári eum: et scripsit dicens: Ioánnes est nomen eius.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Innuébant patri eius quem vellet vocári eum: et scripsit dicens: Ioánnes est nomen eius.

Capitulum Responsorium Versus {ex Proprio Sanctorum}


Isa 49:1 


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.

℟. Deo grátias.

 

℟.br. Fuit homo * Missus a Deo.

℟. Fuit homo * Missus a Deo.

℣. Cui nomen erat Ioánnes.

℟. Missus a Deo.

℣. Glória Patri, et Fílio, * et Spirítui Sancto.

℟. Fuit homo * Missus a Deo.

 

℣. Inter natos mulíerum non surréxit maior.

℟. Ioánne Baptísta.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis
Tempora: Feria secunda infra Hebdomadam V post Octavam Pentecostes

Ad Sextam 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ioánnes vocábitur * nomen eius: et in nativitáte eius multi gaudébunt.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes vocábitur nomen eius: et in nativitáte eius multi gaudébunt.

Capitulum Responsorium Versus {ex Proprio Sanctorum}


Isa 49:5-6 


Et nunc, hæc dicit Dóminus formans me ex útero servum sibi: Dedi te in lucem géntium, ut sis salus mea usque ad extrémum terræ.

℟. Deo grátias.

 

℟.br. Inter natos mulíerum * Non surréxit maior.

℟. Inter natos mulíerum * Non surréxit maior.

℣. Ioánne Baptísta.

℟. Non surréxit maior.

℣. Glória Patri, et Fílio, * et Spirítui Sancto.

℟. Inter natos mulíerum * Non surréxit maior.

 

℣. Elísabeth Zacharíæ magnum virum génuit.

℟. Ioánnem Baptístam, præcursórem Dómini.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis
Tempora: Feria secunda infra Hebdomadam V post Octavam Pentecostes

Ad Nonam 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Tu, puer, * Prophéta Altíssimi vocáberis; præíbis ante Dóminum paráre vias eius.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, puer, Prophéta Altíssimi vocáberis; præíbis ante Dóminum paráre vias eius.

Capitulum Responsorium Versus {ex Proprio Sanctorum}


Isa 49:7 


Reges vidébunt, et consúrgent príncipes et adorábunt Dóminum Deum tuum, et Sanctum Israël, qui elégit te.

℟. Deo grátias.

 

℟.br. Elísabeth Zacharíæ * Magnum virum génuit.

℟. Elísabeth Zacharíæ * Magnum virum génuit.

℣. Ioánnem Baptístam, præcursórem Dómini.

℟. Magnum virum génuit.

℣. Glória Patri, et Fílio, * et Spirítui Sancto.

℟. Elísabeth Zacharíæ * Magnum virum génuit.

 

℣. Iste puer magnus coram Dómino.

℟. Nam et manus eius cum ipso est.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis


Ad Vesperas 06-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Elísabeth Zacharíæ * magnum virum génuit, Ioánnem Baptístam, præcursórem Dómini.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elísabeth Zacharíæ magnum virum génuit, Ioánnem Baptístam, præcursórem Dómini.

Ant. Innuébant patri eius * quem vellet vocári eum: et scripsit dicens: Ioánnes est nomen eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Innuébant patri eius quem vellet vocári eum: et scripsit dicens: Ioánnes est nomen eius.

Ant. Ioánnes vocábitur * nomen eius: et in nativitáte eius multi gaudébunt.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes vocábitur nomen eius: et in nativitáte eius multi gaudébunt.

Ant. Inter natos mulíerum * non surréxit maior Ioánne Baptísta.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inter natos mulíerum non surréxit maior Ioánne Baptísta.

Ant. Tu, puer, * Prophéta Altíssimi vocáberis; præíbis ante Dóminum paráre vias eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, puer, Prophéta Altíssimi vocáberis; præíbis ante Dóminum paráre vias eius.

Capitulum Hymnus Versus {ex Proprio Sanctorum}


Isa 49:1 


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.

℟. Deo grátias.

 

Hymnus 


Ut queant laxis resonáre fibris

Mira gestórum fámuli tuórum,

Solve pollúti lábii reátum,

Sancte Ioánnes.

 

Núntius celso véniens Olýmpo,

Te patri magnum fore nascitúrum,

Nomen, et vitæ sériem geréndæ

Ordine promit.

 

Ille promíssi dúbius supérni,

Pérdidit promptæ módulos loquélæ;

Sed reformásti génitus perémptæ

Organa vocis.

 

Ventris obstrúso récubans cubíli

Sénseras Regem thálamo manéntem;

Hinc parens nati méritis utérque

Abdita pandit.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus omni

Témporis ævo. 

Amen.

 

℣. Iste puer magnus coram Dómino.

℟. Nam et manus eius cum ipso est.

Canticum: Magnificat {Antiphona ex Proprio Sanctorum}


Ant. Puer * qui natus est nobis, plus quam prophéta est: hic est enim, de quo Salvátor ait: Inter natos mulíerum non surréxit maior Ioánne Baptísta.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Puer qui natus est nobis, plus quam prophéta est: hic est enim, de quo Salvátor ait: Inter natos mulíerum non surréxit maior Ioánne Baptísta.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate S. Joannis Baptistæ ~ I. classis


Ad Completorium 06-24-2024 


MatutinumLaudesPrimaTertia

Missa

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 49:1; 49:2

De ventre matris meæ vocávit me Dóminus in nómine meo: et pósuit os meum ut gládium acútum: sub teguménto manus suæ protéxit me, et pósuit me quasi sagíttam eléctam.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

De ventre matris meæ vocávit me Dóminus in nómine meo: et pósuit os meum ut gládium acútum: sub teguménto manus suæ protéxit me, et pósuit me quasi sagíttam eléctam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui præséntem diem honorábilem nobis in beáti Ioánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dirige in viam salútis ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Isa 49:1-3; 49:5-7

Audíte, ínsulæ, et atténdite, pópuli, de longe: Dóminus ab útero vocavit me, de ventre matris meæ recordátus est nóminis mei. Et pósuit os meum quasi gládium acútum: in umbra manus suæ protéxit me, et pósuit me sicut sagíttam eléctam: in pháretra sua abscóndit me. Et dixit mihi: Servus meus es tu, Israël, quia in te gloriábor. Et nunc dicit Dóminus, formans me ex útero servum sibi: Ecce, dedi te in lucem géntium, ut sis salus mea usque ad extrémum terræ. Reges vidébunt, et consúrgent príncipes, et adorábunt propter Dominum et sanctum Israël, qui elégit te.

℟. Deo grátias.

Graduale 


Ier 1:5; 1:9

Priusquam te formárem in útero, novi te: et ántequam exíres de ventre, santificávi te.

℣. Misit Dóminus manum suam, et tétigit os meum, et dixit mihi. Allelúia, allelúia.

Luc 1:76

Tu, puer, Prophéta Altíssimi vocáberis: præíbis ante Dóminum paráre vias eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 1:57-68

Elísabeth implétum est tempus pariéndi, et péperit fílium. Et audiérunt vicíni et cognáti eius, quia magnificávit Dóminus misericórdiam suam cum illa, et congratulabántur ei. Et factum est in die octávo, venérunt circumcídere púerum, et vocábant eum nómine patris sui Zacharíam. Et respóndens mater eius, dixit: Nequáquam, sed vocábitur Ioánnes. Et dixérunt ad illam: Quia nemo est in cognatióne tua, qui vocátur hoc nómine. Innuébant autem patri eius, quem vellet vocári eum. Et póstulans pugillárem, scripsit, dicens: Ioánnes est nomen eius. Et miráti sunt univérsi. Apértum est autem illico os eius et lingua eius, et loquebátur benedícens Deum. Et factus est timor super omnes vicínos eórum: et super ómnia montána Iudææ divulgabántur ómnia verba hæc: et posuérunt omnes, qui audíerant in corde suo, dicéntes: Quis, putas, puer iste erit? Etenim manus Dómini erat cum illo. Et Zacharías, pater eius, repletus est Spíritu Sancto, et prophetávit, dicens: Benedíctus Dóminus, Deus Israël, quia visitávit et fecit redemptiónem plebis suæ.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, munéribus altária cumulámus: illíus nativitátem honóre débito celebrántes, qui Salvatórem mundi et cécinit ad futúrum et adésse monstravit, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de S. Ioannis Baptistæ

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Et tuam in beáto Ioánne Bapísta Præcursóre magnificéntiam  collaudáre, qui vocem Matris Dómini nondum éditus sensit, et adhuc clauso útero, advéntum salútis humánæ prophética exsulatióne significávit.  Qui et genetricis sterilitátem concéptus ábstulit, et patris linguam natus absólvit, solúsque ómnium prophetárum Redemptórem mundi, quem prænuntiávit, osténdit. Et ut sacræ purificatiónis efféctum aquárum natúra concíperet, sanctificándis Iordánis fluéntis, ipsum baptísmo baptísmatis lavit auctórem. Et ídeo cum Angelis et Archángelis, cum Thronis et Dominatiónibus, cumque omni milítia cæléstis exércitus hymnum glóriæ tuæ cántimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 1:76

Tu, puer, Propheta Altíssimi vocaberis: præíbis enim ante fáciem Dómini paráre vias eius.

Postcommunio 


S. Dóminus vobíscum.

R. Et cum spíritu tuo.

Orémus.

Sumat Ecclésia tua, Deus, beáti Ioánnis Baptístæ generatióne lætítiam: per quem suæ regeneratiónis cognóvit auctórem, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Gulielmi Abbatis ~ III. classis
Scriptura: Feria tertia infra Hebdomadam V post Octavam Pentecostes

Ad Matutinum 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Regum

2 Reg 3:6-10 


6 Cum ergo esset prǽlium inter domum Saul et domum David, Abner fílius Ner regébat domum Saul.

7 Fúerat autem Sauli concubína nómine Respha, fília Aia. Dixítque Isboseth ad Abner:

8 Quare ingréssus es ad concubínam patris mei? Qui irátus nimis propter verba Isboseth ait: Numquid caput canis ego sum advérsum Iudam hódie, qui fécerim misericórdiam super domum Saul patris tui, et super fratres et próximos eius, et non trádidi te in manus David? Et tu requisísti in me quod argúeres pro mulíere hódie?

9 Hæc fáciat Deus Abner, et hæc addat ei, nisi, quómodo iurávit Dóminus David, sic fáciam cum eo,

10 Ut transferátur regnum de domo Saul, et elevétur thronus David super Israël et super Iudam a Dan usque Bersabée.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Reg 3:12-16 


12 Misit ergo Abner núntios ad David pro se dicéntes: Cuius est terra? et ut loqueréntur: Fac mecum amicítias, et erit manus mea tecum et redúcam ad te univérsum Israël.

13 Qui ait: Optime: ego fáciam tecum amicítias, sed unam rem peto a te, dicens: Non vidébis fáciem meam, ántequam addúxeris Michol fíliam Saul; et sic vénies, et vidébis me.

14 Misit autem David núntios ad Isboseth fílium Saul dicens: Redde uxórem meam Michol, quam despóndi mihi centum præpútiis Philísthiim.

15 Misit ergo Isboseth et tulit eam a viro suo Pháltiel, fílio Lais.

16 Sequebatúrque eam vir suus, plorans usque Bahúrim. Et dixit ad eum Abner: Vade et revértere. Qui revérsus est.

2 Reg 3:17-21 


17 Sermónem quoque íntulit Abner ad senióres Israël, dicens: Tam heri quam nudiustértius quærebátis David, ut regnáret super vos. 

18 Nunc ergo fácite, quóniam Dóminus locútus est ad David, dicens: In manu servi mei David salvábo pópulum meum Israël de manu Philísthiim, et ómnium inimicórum eius. 

19 Locútus est autem Abner étiam ad Béniamin. Et ábiit ut loquerétur ad David in Hebron ómnia quæ placúerant Israéli et univérso Béniamin. 

20 Venítque ad David in Hebron cum vigínti viris, et fecit David Abner et viris eius, qui vénerant cum eo, convívium. 

21 Et dixit Abner ad David: Surgam ut cóngregem ad te, dóminum meum regem, omnem Israël.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Guliélmus, nobílibus paréntibus Vercéllis natus, vix quartum décimum ætátis annum expléverat, cum Compostellánam peregrinatiónem miro spíritu pœniténtiæ ac pietátis ardóre perégit. Dein, nova peregrinatióne ad Christi Dómini sepúlcrum frustra tentáta, in solitário monte inter assíduas preces, vigílias et ieiúnia per biénnium delítuit. Cum cæco lumen restituísset, hóminum existimatiónem fúgiens monastérium in Virgiliáni montis, quod deínde Vírginis est appellátum, loco áspero et inaccésso exædíficat; ibi sócios ascíscit, eósque certis légibus, ex beáti Benedícti institútis magna ex parte desúmptis, verbo et sanctíssimæ vitæ exémplis infórmat. Aliis deínde monastériis eréctis, clárior in dies Guliélmi facta sánctitas multos ad eum úndique viros perdúcit, frequéntium étiam miraculórum fama alléctos. Demum, témpore sui óbitus prænuntiáto, obdormívit in Dómino anno salútis millésimo centésimo quadragésimo secúndo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gulielmi Abbatis ~ III. classis
Scriptura: Feria tertia infra Hebdomadam V post Octavam Pentecostes

Ad Primam 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Iúlii Luna undevicésima Anno Dómini 2024

 

Romæ, in monte Cǽlio, sanctórum Mártyrum Ioánnis et Pauli fratrum, quorum primus erat præpósitus domus, secúndus primicérius Constántiæ Vírginis, fíliæ Constantíni Imperatóris, et ambo póstea, sub Iuliáno Apóstata, martýrii palmam, cædénte gládio, percepérunt.

Apud Tridéntum sancti Vigílii Epíscopi, qui, cum relíquias idololatríæ pénitus exstirpáre conarétur, ídeo, pro Christi nómine, a feris et bárbaris homínibus percússus lápidum imbre, martýrium implévit.

Apud Valencénas, in Gállia, pássio sanctórum Mártyrum Sálvii, qui éxstitit Engolisménsis Epíscopus, et Supérii.

Córdubæ, in Hispánia, natális sancti Pelágii adolescéntuli, qui, ob confessiónem fídei, Regis Saracenórum Abdaraméni iussu forcípibus férreis membrátim præcísus, martýrium suum glorióse consummávit.

Bellícii, in Gállia, sancti Anthélmi, qui ex maióris Carthúsiæ Prióre, factus est eiúsdem civitátis Epíscopus.

In pago Pictaviénsi sancti Maxéntii, Presbýteri et Confessóris; qui miráculis cláruit.

Thessalonícæ sancti David Eremítæ.

Eódem die sanctæ Perseverándæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Gulielmi Abbatis ~ III. classis
Scriptura: Feria tertia infra Hebdomadam V post Octavam Pentecostes

Ad Tertiam 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gulielmi Abbatis ~ III. classis
Scriptura: Feria tertia infra Hebdomadam V post Octavam Pentecostes

Ad Sextam 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gulielmi Abbatis ~ III. classis
Scriptura: Feria tertia infra Hebdomadam V post Octavam Pentecostes

Ad Nonam 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gulielmi Abbatis ~ III. classis


Ad Vesperas 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut eiúsdem excipiámus suffrágia, et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gulielmi Abbatis ~ III. classis


Ad Completorium 06-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Gulielmi Abbatis ~ III. classis
Tempora: Feria tertia infra Hebdomadam V post Octavam Pentecostes

Sancta Missa 06-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi Abbátis mérita venerári; ut eiúsdem excipiámus suffrágia et vestígia prosequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi. Allelúia, allelúia.

Ps 91:13

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 19:27-29

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secuti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacris altáribus, Dómine, hóstias superpósitas sanctus Guliélmus Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat nos, Dómine, cum tui perceptióne sacraménti beátus Guliélmus Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Joannis et Pauli Martyrum ~ III. classis
Scriptura: Feria quarta infra Hebdomadam V post Octavam Pentecostes

Ad Matutinum 06-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Regum

2 Reg 4:5-8 


5 Veniéntes ígitur fílii Remmon Berothítæ, Rechab et Báana, ingréssi sunt, fervénte die, domum Isboseth; qui dormiébat super stratum suum merídie. Et ostiária domus purgans tríticum obdormívit.

6 Ingréssi sunt autem domum laténter assuméntes spicas trítici, et percussérunt eum in ínguine Rechab et Báana frater eius et fugérunt.

7 Cum autem ingréssi fuíssent domum, ille dormiébat super lectum suum in conclávi, et percutiéntes interfecérunt eum; sublatóque cápite eius abiérunt per viam desérti tota nocte.

8 Et attulérunt caput Isboseth ad David in Hebron dixerúntque ad regem: Ecce caput Isboseth, fílii Saul inimíci tui, qui quærébat ánimam tuam.

℣. Tu autem, Dómine, miserére nobis.

℟. Deo grátias.

 

℟. Isti sunt duo viri misericórdiæ, qui assístunt ante Dóminum,

* Dominatórem univérsæ terræ.

℣. Isti sunt duæ olívæ, et duo candelábra lucéntia ante Dóminum.

℟. Dominatórem univérsæ terræ.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

2 Reg 4:9-12 


9 Respóndens autem David Rechab et Báana fratri eius fíliis Remmon Berothítæ dixit ad eos: Vivit Dóminus, qui éruit ánimam meam de omni angústia,

10 Quóniam eum, qui annuntiáverat mihi et díxerat: Mórtuus est Saul; qui putábat se próspera nuntiáre, ténui et occídi eum in Síceleg, cui oportébat mercédem dare pro núntio:

11 Quanto magis nunc, cum hómines ímpii interfecérunt virum innóxium in domo sua super lectum suum, non quæram sánguinem eius de manu vestra et áuferam vos de terra? 

12 Præcépit ítaque David púeris suis, et interfecérunt eos, præcidentésque manus et pedes eórum suspendérunt eos super piscínam in Hebron; caput autem Isboseth tulérunt et sepeliérunt in sepúlcro Abner in Hebron.

2 Reg 5:1-7 


1 Et venérunt univérsæ tribus Israël ad David in Hebron dicéntes: Ecce nos os tuum et caro tua sumus. 

2 Sed et heri et nudiustértius, cum esset Saul rex super nos, tu eras edúcens et redúcens Israël; dixit autem Dóminus ad te: Tu pasces pópulum meum Israël et tu eris dux super Israël. 

3 Venérunt quoque et senióres Israël ad regem in Hebron, et percússit cum eis rex David fœdus in Hebron coram Dómino, unxerúntque David in regem super Israël. 

4 Fílius trigínta annórum erat David, cum regnáre cœpísset, et quadragínta annis regnávit.

5 In Hebron regnávit super Iudam septem annis et sex ménsibus, in Ierúsalem autem regnávit trigínta tribus annis super omnem Israël et Iudam. 

6 Et ábiit rex, et omnes viri, qui erant cum eo, in Ierúsalem ad Iebusǽum habitatórem terræ, dictúmque est David ab eis: Non ingrediéris huc nisi abstúleris cæcos et claudos dicéntes: Non ingrediétur David huc. 

7 Cepit autem David arcem Sion, hæc est cívitas David.

℣. Tu autem, Dómine, miserére nobis.

℟. Deo grátias.

 

℟. Viri sancti gloriósum sánguinem fudérunt pro Dómino, amavérunt Christum in vita sua, imitáti sunt eum in morte sua:

* Et ídeo corónas triumpháles meruérunt.

℣. Unus spíritus, et una fides erat in eis.

℟. Et ídeo corónas triumpháles meruérunt.

℣. Glória Patri, et Fílio, * et Spirítui Sancto.

℟. Et ídeo corónas triumpháles meruérunt.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes et Paulus, fratres Románi, cum facultátes a Constántia, Constantíni fília, cui pie fidelitérque servíerant, sibi relíctas in Christi páuperes distribúerent, a Iuliáno Apóstata in númerum familiárium suórum invitáti, líbere negavérunt se apud eum esse velle, qui a Iesu Christo defecísset. Quare præfinítum est eis spátium decem diérum, ut Ióvi sacrificáre induceréntur; quod scelus patráre cum constantíssime recusássent. Terentiáno iúdice, abscíssis domi capítibus martýrii palmam meruérunt. Eórum gloriósus éxitus, a spirítibus immúndis est pervulgátus, qui multórum vexábant córpora; in quibus Terentiáni fílius, et ipse oppréssus a dǽmone, ad sepúlcrum Mártyrum liberátus est. Quo miráculo et is in Christum crédidit, et eius pater Terentiánus; a quo étiam horum beatórum Mártyrum vita scripta esse dícitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Paulus et Ioánnes * dixérunt Iuliáno: Nos unum Deum cólimus, qui fecit cælum et terram.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paulus et Ioánnes dixérunt Iuliáno: Nos unum Deum cólimus, qui fecit cælum et terram.

Ant. Paulus et Ioánnes * dixérunt Terentiáno: Si tuus dóminus est Iuliánus, habéto pacem cum illo: nobis álius non est, nisi Dóminus Iesus Christus.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paulus et Ioánnes dixérunt Terentiáno: Si tuus dóminus est Iuliánus, habéto pacem cum illo: nobis álius non est, nisi Dóminus Iesus Christus.

Ant. Ioánnes et Paulus, * agnoscéntes tyránnidem Iuliáni, facultátes suas paupéribus erogáre cœpérunt.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes et Paulus, agnoscéntes tyránnidem Iuliáni, facultátes suas paupéribus erogáre cœpérunt.

Ant. Sancti spíritus * et ánimæ iustórum, hymnum dícite Deo, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Sancti spíritus et ánimæ iustórum, hymnum dícite Deo, allelúia.

Ant. Ioánnes et Paulus * dixérunt ad Gallicánum: Fac votum Deo cæli, et eris victor mélius quam fuísti.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes et Paulus dixérunt ad Gallicánum: Fac votum Deo cæli, et eris victor mélius quam fuísti.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Isti sunt Sancti, * qui pro Christi amóre minas hóminum contempsérunt: sancti Mártyres in regno cælórum exsúltant cum Angelis. O quam pretiósa est mors Sanctórum, qui assídue assístunt ante Dóminum, et ab ínvicem non sunt separáti!

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Isti sunt Sancti, qui pro Christi amóre minas hóminum contempsérunt: sancti Mártyres in regno cælórum exsúltant cum Angelis. O quam pretiósa est mors Sanctórum, qui assídue assístunt ante Dóminum, et ab ínvicem non sunt separáti!

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Iúlii Luna vicésima Anno Dómini 2024

 

In Galátia sancti Crescéntis, qui fuit beáti Pauli Apóstoli discípulus. Hic, in Gállias tránsitum fáciens, verbo prædicatiónis multos ad fidem Christi convértit; regréssus vero ad gentem cui speciáliter datus erat Epíscopus, demum, sub Traiáno, cum Gálatas ipsos usque ad finem vitæ suæ in ópere Dómini confirmásset, martýrium consummávit.

Córdubæ, in Hispánia, sanctórum Mártyrum Zóili, et aliórum decem et novem.

Cæsaréæ, in Palæstína, sancti Anécti Mártyris, qui, in persecutióne Diocletiáni, sub Urbáno Prǽside, cum álios ad martýrium hortátus esset et idóla oratióne sua prostrásset, a decem milítibus verberári iussus est; ac tandem, mánibus pedibúsque præcísis, truncátus cápite, martýrii corónam accépit.

Constantinópoli sancti Sampsónis Presbýteri, páuperum exceptóris.

In castro Cainóne, in Gállia, sancti Ioánnis, Presbýteri et Confessóris.

Varadíni, in Hungária, sancti Ladislái Regis, qui claríssimis miráculis usque ad diem hodiérnum corúscat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Joannis et Pauli Martyrum ~ III. classis
Scriptura: Feria quarta infra Hebdomadam V post Octavam Pentecostes

Ad Sextam 06-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Joannis et Pauli Martyrum ~ III. classis
Scriptura: Feria quarta infra Hebdomadam V post Octavam Pentecostes

Ad Nonam 06-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Joannis et Pauli Martyrum ~ III. classis


Ad Vesperas 06-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Paulus et Ioánnes * dixérunt Iuliáno: Nos unum Deum cólimus, qui fecit cælum et terram.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paulus et Ioánnes dixérunt Iuliáno: Nos unum Deum cólimus, qui fecit cælum et terram.

Ant. Paulus et Ioánnes * dixérunt Terentiáno: Si tuus dóminus est Iuliánus, habéto pacem cum illo: nobis álius non est, nisi Dóminus Iesus Christus.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paulus et Ioánnes dixérunt Terentiáno: Si tuus dóminus est Iuliánus, habéto pacem cum illo: nobis álius non est, nisi Dóminus Iesus Christus.

Ant. Ioánnes et Paulus, * agnoscéntes tyránnidem Iuliáni, facultátes suas paupéribus erogáre cœpérunt.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes et Paulus, agnoscéntes tyránnidem Iuliáni, facultátes suas paupéribus erogáre cœpérunt.

Ant. Sancti spíritus * et ánimæ iustórum, hymnum dícite Deo, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sancti spíritus et ánimæ iustórum, hymnum dícite Deo, allelúia.

Ant. Ioánnes et Paulus * dixérunt ad Gallicánum: Fac votum Deo cæli, et eris victor mélius quam fuísti.

Psalmus 115 [5]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ioánnes et Paulus dixérunt ad Gallicánum: Fac votum Deo cæli, et eris victor mélius quam fuísti.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Isti sunt * duæ olívæ, et duo candelábra lucéntia ante Dóminum; habent potestátem cláudere cælum núbibus et aperíre portas eius, quia linguæ eórum claves cæli factæ sunt.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Isti sunt duæ olívæ, et duo candelábra lucéntia ante Dóminum; habent potestátem cláudere cælum núbibus et aperíre portas eius, quia linguæ eórum claves cæli factæ sunt.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos éadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Joannis et Pauli Martyrum ~ III. classis


Ad Completorium 06-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Ss. Joannis et Pauli Martyrum ~ III. classis
Tempora: Feria quarta infra Hebdomadam V post Octavam Pentecostes

Sancta Missa 06-26-2024 


MatutinumLaudesPrimaTertia
SextaNonaVesperaCompletorium

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 33:20-21

Multæ tribulatiónes iustórum, et de his ómnibus liberávit eos Dóminus: Dóminus custódit ómnia ossa eórum: unum ex his non conterétur.

Ps 33:2

Benedícam Dóminum in omni témpore: semper laus eius in ore meo. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Multæ tribulatiónes iustórum, et de his ómnibus liberávit eos Dóminus: Dóminus custódit ómnia ossa eórum: unum ex his non conterétur.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Ioánnis et Pauli glorificatióne procédit; quos eadem fides et pássio vere fecit esse germános.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:10-15

Hi viri misericórdiæ sunt, quorum pietátes non defuérunt: cum semine eórum pérmanent bona, heréditas sancta nepótes eórum, et in testaméntis stetit semen eórum: et fílii eórum propter illos usque in ætérnum manent: semen eórum et glória eórum non derelinquétur. Córpora ipsórum in pace sepúlta sunt, et nomen eórum vivit in generatiónem et generatiónem. Sapiéntiam ipsórum narrent pópuli, et laudem eórum núntiet Ecclésia.

℟. Deo grátias.

Graduale 


Ps 132:1-2

Ecce, quam bonum et quam iucúndum, habitáre fratres in unum! 

℣. Sicut unguéntum in cápite, quod descéndit in barbam, barbam Aaron. Allelúia, allelúia. 

℣. Hæc est vera fratérnitas, quæ vicit mundi crímina: Christum secúta est, ínclita tenens regna cœléstia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:1-8

In illo témpore: Dixit Iesus discípulis suis: Atténdite a ferménto pharisæórum, quod est hypócrisis. Nihil autem opértum est, quod non revelétur: neque abscónditum, quod non sciátur. Quóniam, quæ in ténebris dixístis, in lúmine dicántur: et quod in aurem locúti estis in cubículis, prædicábitur in tectis. Dico autem vobis amícis meis: Ne terreámini ab his, qui occídunt corpus, et post hæc non habent ámplius quid fáciant. Osténdam autem vobis, quem timeátis: timéte eum, qui, postquam cecíderit, habet potestátem míttere in gehénnam. Ita dico vobis: hunc timéte. Nonne quinque pásseres véneunt dipóndio, et unus ex illis non est in oblivióne coram Deo? Sed et capílli cápitis vestri omnes numeráti sunt. Nolíte ergo timére: multis passéribus pluris estis vos. Dico autem vobis: Omnis, quicúmque conféssus fúerit me coram homínibus, et Fílius hóminis confitébitur illum coram Angelis Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 5:12-13

Gloriabúntur in te omnes, qui díligunt nomen tuum, quóniam tu, Dómine, benedíces iusto: Dómine, ut scuto bonæ voluntátis tuæ coronásti nos.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, sanctórum Martyrum tuórum Ioánnis et Pauli dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Sap 3:4-6

Et si coram homínibus torménta passi sunt, Deus tentavit eos: tamquam aurum in fornáce probávit eos, et quasi holocáusta accépit eos.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sanctórum Martyrum tuórum Ioánnis et Pauli sollémnia celebrántes, sacraménta cœléstia: præsta, quǽsumus; ut, quod temporáliter gérimus, ætérnis gáudiis consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria quinta infra Hebdomadam V post Octavam Pentecostes ~ IV. classis


Ad Matutinum 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro secúndo Regum

2 Reg 6:1-3 


1 Congregávit autem rursum David omnes eléctos ex Israël trigínta míllia.

2 Surrexítque pópulus et ábiit et univérsus pópulus qui erat cum eo de viris Iuda, ut addúcerent arcam Dei, super quam invocátum est nomen Dómini exercítuum, sedéntis in Chérubim super eam.

3 Et imposuérunt arcam Dei super plaustrum novum tulerúntque eam de domo Abínadab, qui erat in Gábaa; Oza autem et Ahio fílii Abínadab, minábant plaustrum novum.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Reg 6:4-7 


4 Cumque tulísset eam de domo Abínadab, qui erat in Gábaa custódiens arcam Dei, Ahio præcedébat arcam.

5 David autem et omnis Israël ludébant coram Dómino in ómnibus lignis fabrefáctis, et cítharis et lyris et týmpanis et sistris et cýmbalis.

6 Postquam autem venérunt ad áream Nachon, exténdit Oza manum ad arcam Dei et ténuit eam, quóniam calcitrábant boves et declinavérunt eam.

7 Iratúsque est indignatióne Dóminus contra Ozam, et percússit eum super temeritáte: qui mórtuus est ibi iuxta arcam Dei.

℣. Tu autem, Dómine, miserére nobis.

℟. Deo grátias.

 

℟. Deus ómnium exaudítor est: ipse misit Angelum suum, et tulit me de óvibus patris mei:

* Et unxit me unctióne misericórdiæ suæ.

℣. Dóminus, qui erípuit me de ore leónis, et de manu béstiæ liberávit me.

℟. Et unxit me unctióne misericórdiæ suæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Reg 6:8-12 


8 Contristátus est autem David eo quod percussísset Dóminus Ozam; et vocátum est nomen loci illíus: Percússio Ozæ, usque in diem hanc.

9 Et extímuit David Dóminum in die illa, dicens: Quómodo ingrediétur ad me arca Dómini?

10 Et nóluit divértere ad se arcam Dómini in civitátem David; sed divértit eam in domum Obédedom Gethǽi.

11 Et habitávit arca Dómini in domo Obédedom Gethǽi tribus ménsibus, et benedíxit Dóminus Obédedom et omnem domum eius.

12 Nuntiatúmque est regi David quod benedixísset Dóminus Obédedom, et ómnia eius, propter arcam Dei. Abiit ergo David et addúxit arcam Dei de domo Obédedom in civitátem David cum gáudio.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Laudes 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Primam 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Iúlii Luna vicésima prima Anno Dómini 2024

 

Vigília sanctórum Apostolórum Petri et Pauli.

Lugdúni, in Gállia, sancti Irenǽi, Epíscopi et Mártyris; qui (ut scribit sanctus Hierónymus) beáti Polycárpi, Smyrnénsis Epíscopi, discípulus fuit, et Apostolicórum témporum vicínus. Is, cum advérsus hæréticos verbis ac scriptis plúrimum decertásset, tandem, in persecutióne Sevéri, cum omni fere civitátis suæ pópulo, coronátus est glorióso martýrio. Ipsíus tamen festívitas quinto Nonas Iúlii celebrátur.

Traiécti sancti Benígni, Epíscopi et Mártyris.

Alexandríæ, in persecutióne Sevéri, sanctórum Mártyrum Plutárchi, Seréni, Heraclídis catechúmeni, Herónis neóphyti, et altérius Seréni, Rhaídis catechúmenæ, et Potamiœ́næ cum ipsíus matre Marcélla; inter quos præcípue enítuit Potamiœ́na Virgo, quæ, primo imménsos innumerósque agónes pro virginitáte desudávit, deínde étiam exquisíta et inaudíta torménta pro fide sustínuit, ad últimum, simul cum matre, igne consúmpta est.

Eódem die sancti Pápii Mártyris, qui, in persecutióne Diocletiáni Imperatóris, flagris cæsus, atque in lebétem, oleo et ádipe fervénti plenum, immíssus, áliaque horrénda supplícia perpéssus, demum, datis cervícibus, coronátur.

Córdubæ, in Hispánia, sancti Argymíri, Mónachi et Mártyris, qui in persecutióne Arábica, pro Christi fide, in equúleo pósitus et ense transfóssus est.

Romæ sancti Pauli Primi, Papæ et Confessóris.

Lúere, in diœcési Brixiénsi, sanctæ Vincéntiæ Gerósa, Vírginis, Institúti Sorórum a Caritáte una cum sancta Bartholomǽa Capitánio Fundatrícis, quam Pius Papa Duodécimus albo sanctárum Vírginum accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quinta infra Hebdomadam V post Octavam Pentecostes ~ IV. classis


Ad Tertiam 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Sextam 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Nonam 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Vesperas 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam V post Octavam Pentecostes ~ IV. classis


Ad Completorium 06-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 26:7; 26:9

Exáudi, Dómine, vocem meam, qua clamávi ad te: adiútor meus esto, ne derelínquas me neque despícias me, Deus, salutáris meus.

Ps 26:1

Dóminus illuminátio mea et salus mea, quem timébo?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exáudi, Dómine, vocem meam, qua clamávi ad te: adiútor meus esto, ne derelínquas me neque despícias me, Deus, salutáris meus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui diligéntibus te bona invisibília præparásti: infúnde córdibus nostris tui amóris afféctum; ut te in ómnibus et super ómnia diligéntes, promissiónes tuas, quæ omne desidérium súperant, consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 3:8-15

Caríssimi: Omnes unánimes in oratióne estóte, compatiéntes, fraternitátis amatóres, misericórdes, modésti, húmiles: non reddéntes malum pro malo, nec maledíctum pro maledícto, sed e contrário benedicéntes: quia in hoc vocáti estis, ut benedictiónem hereditáte possideátis. Qui enim vult vitam dilígere et dies vidére bonos, coérceat linguam suam a malo, et lábia eius ne loquántur dolum. Declínet a malo, et fáciat bonum: inquírat pacem, et sequátur eam. Quia óculi Dómini super iustos, et aures eius in preces eórum: vultus autem Dómini super faciéntes mala. Et quis est, qui vobis nóceat, si boni æmulatóres fuéritis? Sed et si quid patímini propter iustítiam, beáti. Timórem autem eórum ne timuéritis: et non conturbémini. Dóminum autem Christum sanctificáte in córdibus vestris.

℟. Deo grátias.

Graduale 


Ps 83:10; 83:9

Protéctor noster, áspice, Deus, et réspice super servos tuos. 

℣. Dómine, Deus virtútum, exáudi preces servórum tuórum. 

Allelúia, allelúia.

Ps 20:1

Dómine, in virtúte tua lætábitur rex: et super salutáre tuum exsultábit veheménter. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:20-24

In illo témpore: Dixit Iesus discípulis suis: Nisi abundáverit iustítia vestra plus quam scribárum et pharisæórum, non intrábitis in regnum cœlórum. Audístis, quia dictum est antíquis: Non occídes: qui autem occíderit, reus erit iudício. Ego autem dico vobis: quia omnis, qui iráscitur fratri suo, reus erit iudício. Qui autem díxerit fratri suo, raca: reus erit concílio. Qui autem díxerit, fátue: reus erit gehénnæ ignis. Si ergo offers munus tuum ad altáre, et ibi recordátus fúeris, quia frater tuus habet áliquid advérsum te: relínque ibi munus tuum ante altáre et vade prius reconciliári fratri tuo: et tunc véniens ófferes munus tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 15:7 et 8

Benedícam Dóminum, qui tríbuit mihi intelléctum: providébam Deum in conspéctu meo semper: quóniam a dextris est mihi, ne commóvear.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propitiáre, Dómine, supplicatiónibus nostris: et has oblatiónes famulórum famularúmque tuárum benígnus assúme; ut, quod sínguli obtulérunt ad honórem nóminis tui, cunctis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:4

Unam pétii a Dómino, hanc requíram: ut inhábitem in domo Dómini ómnibus diébus vitæ meæ.

Postcommunio 


S. Dóminus vobíscum.

R. Et cum spíritu tuo.

Orémus.

Quos cœlésti, Dómine, dono satiásti: præsta, quǽsumus; ut a nostris mundémur occúltis et ab hóstium liberémur insídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Matutinum 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Ioánnem

Ioannes 21:15-17 


In illo témpore: Dixit Iesus Simóni Petro: Simon Ioánnis, díligis me plus his? Et réliqua.

 

Homilía sancti Augustíni Epíscopi

Tractatus 123 in Ioannem, in medio 


Rédditur negatióni trinæ trina conféssio, ne minus amóri lingua sérviat, quam timóri: et plus vocis elicuísse videátur mors ímminens, quam vita præsens. Sit amóris offícium páscere Domínicum gregem, si fuit timóris indícium negáre pastórem. Qui hoc ánimo pascunt oves Christi, ut suas velint esse, non Christi, se convincúntur amáre, non Christum: vel gloriándi vel dominándi, vel acquiréndi cupiditáte; non obediéndi, et subveniéndi, et Deo placéndi caritáte.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Contra hos ergo vígilat tótidem inculcáta ista vox Christi, quos Apóstolos gemit sua quǽrere, non quæ Iesu Christi. Nam quid est áliud, si díligis me, pasce oves meas; quam si dicerétur, si me díligis, non te páscere cógita? Sed oves meas, et sicut meas pasce, non sicut tuas; glóriam meam in eis quære, non tuam; domínium meum, non tuum; lucra mea, non tua; ne sis in eórum societáte qui pértinent ad témpora periculósa, seípsos amántes, et cétera quæ huic malórum inítio connectúntur.

℣. Tu autem, Dómine, miserére nobis.

℟. Deo grátias.

 

℟. Montes Gélboë, nec ros nec plúvia véniant super vos,

* Ubi cecidérunt fortes Israël.

℣. Omnes montes, qui estis in circúitu eius, vísitet Dóminus: a Gélboë autem tránseat.

℟. Ubi cecidérunt fortes Israël.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Mérito dícitur Petro: díligis me, et respóndet, amo te, eíque refértur, pasce agnos meos, et hoc íterum, hoc tértio. Ubi étiam demonstrátur unum atque idem esse amórem et dilectiónem; nam étiam Dóminus novíssime non ait, díligis me, sed amas me. Non ergo nos, sed ipsum amémus, et in pascéndis óvibus eius ea quæ sunt eius, non ea quæ sunt nostra, quærámus. Néscio enim quo inexplicábili modo, quisquis seípsum, non Deum amat, non se amat: et quisquis Deum, non seípsum, amat, ipse se amat. Qui enim non potest vívere de se, móritur útique amándo se: non ergo se amat, qui ne vivat se amat.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Prǽsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Laudes 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio Sanctorum}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Prǽsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Primam 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Iúlii Luna vicésima secúnda Anno Dómini 2024

 

Romæ natális sanctórum Apostolórum Petri et Pauli, qui eódem anno eodémque die passi sunt, sub Neróne Imperatóre. Horum prior, in eádem Urbe, cápite ad terram verso cruci affíxus, et in Vaticáno iuxta viam Triumphálem sepúltus, totíus Orbis veneratióne celebrátur; postérior autem, gládio animadvérsus, et via Ostiénsi sepúltus, pari honóre habétur.

In Cypro sanctæ Maríæ, matris Ioánnis qui cognominátus est Marcus.

In castro Argentómacho, in Gállia, sancti Marcélli Mártyris, qui, pro fide Christi, una cum Anastásio, viro militári, cápite plexus est.

Génuæ natális sancti Syri Epíscopi.

Nárniæ sancti Cássii, eiúsdem civitátis Epíscopi, de quo sanctus Gregórius Papa refert quod nullus ferme dies vitæ eius abscedébat, quo placatiónis hóstias omnipoténti Deo non offérret; cui et concordábat vita, quia, cuncta quæ habébat, in eleemósynis tríbuens, in hora sacrifícii totus in lácrimis diffluébat. Demum, natalítio Apostolórum die, quo síngulis annis Romam veníre consuéverat, in eádem Narniénsi urbe, cum Missárum solémnia celebrásset, et corpus Domínicum pacémque ómnibus dedísset, migrávit ad Dóminum.

In território Senonénsi sanctæ Benedíctæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Tertiam 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Prǽsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Sextam 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Prǽsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Ss. Petri et Pauli Apostolorum ~ II. classis
Tempora: Feria sexta infra Hebdomadam V post Octavam Pentecostes

Ad Nonam 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Prǽsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis


Ad Vesperas 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Petrus et Ioánnes * ascendébant in templum ad horam oratiónis nonam.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Petrus et Ioánnes ascendébant in templum ad horam oratiónis nonam.

Ant. Argéntum et aurum * non est mihi: quod autem hábeo, hoc tibi do.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Argéntum et aurum non est mihi: quod autem hábeo, hoc tibi do.

Ant. Dixit Angelus ad Petrum: * Circúmda tibi vestiméntum tuum, et séquere me.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Angelus ad Petrum: Circúmda tibi vestiméntum tuum, et séquere me.

Ant. Misit Dóminus * Angelum suum, et liberávit me de manu Heródis, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misit Dóminus Angelum suum, et liberávit me de manu Heródis, allelúia.

Ant. Tu es Petrus, * et super hanc petram ædificábo Ecclésiam meam.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es Petrus, et super hanc petram ædificábo Ecclésiam meam.

Capitulum Hymnus Versus {ex Proprio Sanctorum}


Act 12:1-3 


Misit Heródes rex manus ut afflígeret quosdam de Ecclésia. Occídit autem Iacóbum fratrem Ioánnis gládio. Videns autem quia placéret Iudǽis, appósuit ut apprehénderet et Petrum.

℟. Deo grátias.

 

Hymnus 


Decóra lux æternitátis, áuream

Diem beátis irrigávit ígnibus,

Apostolórum quæ corónat Príncipes,

Reísque in astra líberam pandit viam.

 

Mundi Magíster atque cæli Iánitor,

Romæ paréntes arbitríque géntium,

Per énsis ille, hic per crucis victor necem,

Vitæ senátum laureáti póssident.

 

O Roma felix, quæ duórum Príncipum

Es consecráta glorióso sánguine!

Hórum cruóre purpuráta céteras

Excéllis orbis una pulchritúdines.

 

Sit Trinitáti sempitérna glória,

Honor, potéstas atque iubilátio,

In unitáte, quæ gubérnat ómnia,

Per univérsa sæculórum sǽcula. 

Amen.

 

℣. In omnem terram exívit sonus eórum.

℟. Et in fines orbis terræ verba eórum.

Canticum: Magnificat {Antiphona ex Proprio Sanctorum}


Ant. Tu es pastor óvium, * Princeps Apostolórum, tibi tráditæ sunt claves regni cælórum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu es pastor óvium, Princeps Apostolórum, tibi tráditæ sunt claves regni cælórum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis


Ad Completorium 06-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Vigilia Ss. Petri et Pauli Apostolorum ~ II. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:18-19

Dicit Dóminus Petro: Cum esses iúnior, cingébas te et ambulábas, ubi volébas: cum autem senúeris, exténdes manus tuas, et álius te cinget et ducet, quo tu non vis: hoc autem dixit, signíficans, qua morte clarificatúrus esset.

Ps 18:2. 

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus Petro: Cum esses iúnior, cingébas te et ambulábas, ubi volébas: cum autem senúeris, exténdes manus tuas, et álius te cinget et ducet, quo tu non vis: hoc autem dixit, signíficans, qua morte clarificatúrus esset.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum.

Act 3:1-10.

In diébus illis: Petrus et Ioánnes ascendébant in templum ad horam oratiónis nonam. Et quidam vir, qui erat claudus ex útero matris suæ, baiulabátur: quem ponébant cotídie ad portam templi, quæ dícitur Speciósa, ut péteret eleemósynam ab introeúntibus in templum. Is cum vidísset Petrum et Ioánnem incipiéntes introíre in templum, rogábat, ut eleemósynam acciperet. Intuens autem in eum Petrus cum Ioánne, dixit: Réspice in nos. At ille intendébat in eos, sperans se áliquid acceptúrum ab eis. Petrus autem dixit: Argéntum et aurum non est mihi; quod autem habeo, hoc tibi do: In nómine Iesu Christi Nazaréni surge, et ámbula. Et apprehénsa manu eius déxtera, allevávit eum, et protínus consolidátæ sunt bases eius et plantæ. Et exsíliens stetit, et ambulábat: et intrávit cum illis in templum, ámbulans et exsíliens et laudans Deum. Et vidit omnis populus eum ambulántem et laudántem Deum. Cognoscébant autem illum, quod ipse erat, qui ad eleemósynam sedébat ad Speciósam portam templi: et impléti sunt stupore et écstasi in eo, quod contígerat illi.

℟. Deo grátias.

Graduale 


Ps 18:5; 18:2

In omnem terram exívit sonus eórum: et in fines orbis terræ verba eórum.

℣. Cœli enárrant glóriam Dei: et ópera mánuum eius annúntiat firmaméntum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioannes 21:15-10

In illo témpore: Dixit Iesus Simóni Petro: Simon Ioánnis, díligis me plus his? Dicit ei: Etiam, Dómine, tu scis, quia amo te. Dicit ei: Pasce agnos meos. Dicit ei íterum: Simon Ioánnis, díligis me? Ait illi: Etiam, Dómine, tu scis, quia amo te. Dicit ei: Pasce agnos meos. Dicit ei tértio: Simon Ioánnis, amas me? Contristátus est Petrus, quia dixit ei tértio, Amas me? et dixit ei: Dómine, tu ómnia nosti: tu scis, quia amo te. Dixit ei: Pasce oves meas. Amen, amen, dico tibi: cum esses iúnior, cingébas te et ambulábas, ubi volébas: cum autem senúeris, exténdes manus tuas, et álius te cinget et ducet, quo tu non vis. Hoc autem dixit, signíficans, qua morte clarificatúrus esset Deum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munus pópuli tui, quǽsumus, Dómine, apostólica intercessióne sanctífica: nosque a peccatórum nostrórum máculis emúnda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 21:15; 21:17

Simon Ioánnis, díligis me plus his? Dómine, tu ómnia nosti: tu scis, Dómine, quia amo te.

Postcommunio 


S. Dóminus vobíscum.

R. Et cum spíritu tuo.

Orémus.

Quos cœlésti, Dómine, aliménto satiásti: apostólicis intercessiónibus ab omni adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Matutinum 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Actibus Apostolórum

Act 3:1-5 


1 Petrus autem et Ioánnes ascendébant in templum ad horam oratiónis nonam.

2 Et quidam vir, qui erat claudus ex útero matris suæ, baiulabátur; quem ponébant cotídie ad portam templi, quæ dícitur Speciósa, ut péteret eleemósynam ab introëúntibus in templum.

3 Is, cum vidísset Petrum et Ioánnem incipiéntes introíre in templum, rogábat ut eleemósynam accíperet.

4 Intuens autem in eum Petrus cum Ioánne, dixit: Réspice in nos.

5 At ille intendébat in eos, sperans se áliquid acceptúrum ab eis.

℣. Tu autem, Dómine, miserére nobis.

℟. Deo grátias.

 

℟. Simon Petre, ántequam de navi vocárem te, novi te et super plebem meam príncipem te constítui:

* Et claves regni cælórum trádidi tibi.

℣. Quodcúmque ligáveris super terram erit ligátum et in cælis; et quodcúmque sólveris super terram, erit solútum et in cælis.

℟. Et claves regni cælórum trádidi tibi.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act 3:6-10 


6 Petrus autem dixit: Argéntum et aurum non est mihi: quod autem hábeo, hoc tibi do: In nómine Iesu Christi Nazaréni surge, et ámbula.

7 Et, apprehénsa manu eius déxtera, allevávit eum, et prótinus consolidátæ sunt bases eius, et plantæ.

8 Et exsíliens stetit, et ambulábat; et intrávit cum illis in templum ámbulans, et exsíliens, et laudans Deum.

9 Et vidit omnis pópulus eum ambulántem, et laudántem Deum.

10 Cognoscébant autem illum, quod ipse erat, qui ad eleemósynam sedébat ad Speciósam portam templi; et impléti sunt stupóre et éxtasi in eo, quod contígerat illi.

℣. Tu autem, Dómine, miserére nobis.

℟. Deo grátias.

 

℟. Si díligis me, Simon Petre, pasce oves meas. Dómine, tu nosti quia amo te,

* Et ánimam meam pono pro te.

℣. Si oportúerit me mori tecum, non te negábo.

℟. Et ánimam meam pono pro te.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act 3:11-16 


11 Cum tenéret autem Petrum et Ioánnem, cucúrrit omnis pópulus ad eos ad pórticum, quæ appellátur Salomónis, stupéntes.

12 Videns autem Petrus, respóndit ad pópulum: Viri Israëlítæ, quid mirámini in hoc, aut nos quid intuémini, quasi nostra virtúte aut potestáte fecérimus hunc ambuláre?

13 Deus Abraham, et Deus Isaac, et Deus Iacob, Deus patrum nostrórum glorificávit Fílium suum Iesum, quem vos quidem tradidístis et negástis ante fáciem Piláti, iudicánte illo dimítti.

14 Vos autem Sanctum et Iustum negástis, et petístis virum homicídam donári vobis:

15 Auctórem vero vitæ interfecístis, quem Deus suscitávit a mórtuis, cuius nos testes sumus.

16 Et in fide nóminis eius, hunc, quem vos vidístis et nostis, confirmávit nomen eius: et fides, quæ per eum est, dedit íntegram sanitátem istam in conspéctu ómnium vestrum.

℣. Tu autem, Dómine, miserére nobis.

℟. Deo grátias.

 

℟. Tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam:

* Et tibi dabo claves regni cælórum.

℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.

℟. Et tibi dabo claves regni cælórum.

℣. Glória Patri, et Fílio, * et Spirítui Sancto.

℟. Et tibi dabo claves regni cælórum.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 1 in natali App. Petri et Pauli 


Omnium quidem sanctárum solemnitátum, dilectíssimi, totus mundus est párticeps, et uníus fídei píetas éxigit, ut quidquid pro salúte universórum gestum recólitur, commúnibus ubíque gáudiis celebrétur. Verúmtamen hodiérna festívitas, præter illam reveréntiam quam toto terrárum orbe proméruit, speciáli et própria nostræ Urbis exsultatióne veneránda est; ut, ubi præcipuórum Apostolórum glorificátus est éxitus, ibi in die martýrii eórum sit lætítiæ principátus. Isti enim sunt viri, per quos tibi Evangélium Christi, Roma, resplénduit; et, quæ eras magístra erróris, facta es discípula veritátis.

℣. Tu autem, Dómine, miserére nobis.

℟. Deo grátias.

 

℟. Dómine, si tu es, iube me veníre ad te super aquas.

* Et exténdens manum apprehéndit eum, et dixit Iesus: Módicæ fídei, quare dubitásti?

℣. Cumque vidísset véntum válidum veniéntem, tímuit; et, cum cœpísset mergi, clamávit dicens: Dómine, salvum me fac.

℟. Et exténdens manum apprehéndit eum, et dixit Iesus: Módicæ fídei, quare dubitásti?

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Isti sunt patres tui veríque pastóres, qui te regnis cæléstibus inseréndam multo mélius multóque felícius condidérunt, quam illi quorum stúdio prima mœ́nium tuórum fundaménta locáta sunt; ex quibus is qui tibi nomen dedit, fratérna te cæde fœdávit. Isti sunt, qui te ad hanc glóriam provexérunt, ut gens sancta, pópulus eléctus, cívitas sacerdotális et régia, per sacram beáti Petri Sedem caput orbis effécta, látius præsidéres religióne divína quam dominatióne terréna. Quamvis enim, multis aucta victóriis, ius impérii tui terra maríque protúleris; minus tamen est quod tibi béllicus labor súbdidit, quam quod pax christiána subiécit.

℣. Tu autem, Dómine, miserére nobis.

℟. Deo grátias.

 

℟. Surge, Petre, et índue te vestiméntis tuis, accipe fortitúdinem ad salvándas gentes:

* Quia cecidérunt caténæ de mánibus tuis.

℣. Angelus Dómini ástitit, et lumen refúlsit in habitáculo cárceris, percussóque látere Petri, excitávit eum, dicens: Surge, velóciter.

℟. Quia cecidérunt caténæ de mánibus tuis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Disposítio namque divínitus óperi máxime congruébat, ut multa regna uno confœderaréntur império, et cito pérvios habéret pópulos prædicátio generális, quos uníus tenéret régimen civitátis. Hæc autem cívitas ignórans suæ provectiónis auctórem, cum pene ómnibus dominarétur géntibus, ómnium géntium serviébat erróribus; et magnam sibi videbátur assumpsísse religiónem, quia nullam respúerat falsitátem. Unde, quantum erat per diábolum tenácius illigáta, tantum per Christum est mirabílius absolúta.

℣. Tu autem, Dómine, miserére nobis.

℟. Deo grátias.

 

℟. Tu es pastor óvium, princeps Apostolórum: tibi trádidit Deus ómnia regna mundi:

* Et ídeo tibi tráditæ sunt claves regni cælórum.

℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.

℟. Et ídeo tibi tráditæ sunt claves regni cælórum.

℣. Glória Patri, et Fílio, * et Spirítui Sancto.

℟. Et ídeo tibi tráditæ sunt claves regni cælórum.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 16:13-19 


In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? Et réliqua.

 

Homilía sancti Hierónymi Presbýteri

Lib. 3 Comment. in Matth. cap. 16 


Pulchre intérrogat: Quem dicunt hómines esse Fílium hóminis? quia qui de fílio hóminis loquúntur, hómines sunt; qui vero divinitátem eius intéllegunt, non hómines, sed dii appellántur. At illi dixérunt: Alii Ioánnem Baptístam, álii autem Elíam. Miror quosdam intérpretes causas errórum inquírere singulórum, et disputatiónem longíssimam téxere, quare Dóminum nostrum Iesum Christum álii Ioánnem putáverint, álii Elíam, álii Ieremíam aut unum ex prophétis; cum sic potúerint erráre in Elía et Ieremía, quo modo Heródes errávit in Ioánne, dicens: Quem ego decollávi Ioánnem, ipse surréxit a mórtuis, et virtútes operántur in eo.

℣. Tu autem, Dómine, miserére nobis.

℟. Deo grátias.

 

℟. Ego pro te rogávi, Petre, ut non defíciat fides tua:

* Et tu aliquándo convérsus confírma fratres tuos.

℣. Caro et sanguis non revelávit tibi, sed Pater meus, qui est in cælis.

℟. Et tu aliquándo convérsus confírma fratres tuos.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 8

Vos autem quem me esse dícitis? Prudens lector, atténde quod, ex consequéntibus textúque sermónis, Apóstoli nequáquam hómines, sed dii appellántur. Cum enim dixísset: Quem dicunt hómines esse Fílium hóminis? subiécit: Vos autem quem me esse dícitis? Illis, quia hómines sunt, humána opinántibus, vos qui estis dii, quem me esse existimátis? Petrus ex persóna ómnium Apostolórum profitétur: Tu es Christus Fílius Dei vivi. Deum vivum appéllat, ad distinctiónem eórum deórum, qui putántur dii, sed mórtui sunt.

℣. Tu autem, Dómine, miserére nobis.

℟. Deo grátias.

 

℟. Quem dicunt hómines esse Filium hóminis? dixit Iesus discípulis suis. Respóndens Petrus dixit: Tu es Christus Fílius Dei vivi.

* Et ego dico tibi, quia tu es Petrus, et super hanc petram ædificábo Ecclésiam meam.

℣. Beátus es, Simon Bar-Iona, quia caro et sanguis non revelávit tibi, sed Pater meus qui est in cælis.

℟. Et ego dico tibi, quia tu es Petrus, et super hanc petram ædificábo Ecclésiam meam.

℣. Glória Patri, et Fílio, * et Spirítui Sancto.

℟. Et ego dico tibi, quia tu es Petrus, et super hanc petram ædificábo Ecclésiam meam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Respóndens autem Iesus, dixit ei: Beátus es, Simon Bar-Iona. Testimónio de se Apóstoli reddit vicem. Petrus díxerat: Tu es Christus Fílius Dei vivi; mercédem recépit vera conféssio: Beátus es, Simon Bar-Iona. Quare? Quia non revelávit tibi caro et sanguis, sed revelávit Pater. Quod caro et sanguis reveláre non pótuit, Spíritus Sancti grátia revelátum est. Ergo ex confessióne sortítur vocábulum, quod revelatiónem ex Spíritu Sancto hábeat, cuius et fílius appellándus sit. Síquidem Bar-Iona in nostra lingua sonat Fílius colúmbæ.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Laudes 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Petrus et Ioánnes * ascendébant in templum ad horam oratiónis nonam.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Petrus et Ioánnes ascendébant in templum ad horam oratiónis nonam.

Ant. Argéntum et aurum * non est mihi: quod autem hábeo, hoc tibi do.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Argéntum et aurum non est mihi: quod autem hábeo, hoc tibi do.

Ant. Dixit Angelus ad Petrum: * Circúmda tibi vestiméntum tuum, et séquere me.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Angelus ad Petrum: Circúmda tibi vestiméntum tuum, et séquere me.

Ant. Misit Dóminus * Angelum suum, et liberávit me de manu Heródis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Misit Dóminus Angelum suum, et liberávit me de manu Heródis, allelúia.

Ant. Tu es Petrus, * et super hanc petram ædificábo Ecclésiam meam.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es Petrus, et super hanc petram ædificábo Ecclésiam meam.

Capitulum Hymnus Versus {ex Proprio Sanctorum}


Act 12:1-3 


Misit Heródes rex manus ut afflígeret quosdam de Ecclésia. Occídit autem Iacóbum fratrem Ioánnis gládio. Videns autem quia placéret Iudǽis, appósuit ut apprehénderet et Petrum.

℟. Deo grátias.

 

Hymnus 


Beáte Pastor, Petre, clemens áccipe

Voces precántum, criminúmque víncula

Verbo resólve, cui potéstas trádita

Aperíre terris cælum, apértum cláudere.

 

Egrégie Doctor, Paule, mores ínstrue,

Et nostra tecum péctora in cælum trahe;

Veláta dum merídiem cernat fides,

Et solis instar sola regnet cáritas.

 

Sit Trinitáti sempitérna gloria,

Honor, potéstas atque iubilátio,

In unitáte, quæ gubérnat ómnia,

Per univérsa æternitátis sǽcula. 

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Quodcúmque * ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Primam 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Petrus et Ioánnes * ascendébant in templum ad horam oratiónis nonam.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Petrus et Ioánnes ascendébant in templum ad horam oratiónis nonam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Iúlii Luna vicésima tértia Anno Dómini 2024

 

Commemorátio sancti Pauli Apóstoli. 

Romæ sanctæ Lucínæ, Apostolórum discípulæ, quæ, de facultátibus suis commúnicans Sanctórum necessitátibus, Christiános in cárcere detentos visitábat, ac sepultúræ Mártyrum inserviébat; iuxta quos et ipsa, in crypta a se constrúcta, sepúlta est.

Item Romæ sanctæ Æmiliánæ Mártyris.

Ipso die sanctórum Mártyrum Caii Presbýteri, et Leónis Subdiáconi.

Alexandríæ pássio sancti Basílidis, qui, sub Sévero Imperatóre, cum sanctam Potamiœ́nam Virginem, quam ad supplícium ducébat, ab impudicórum hóminum petulántia tutátus esset, religiósi offícii mercédem ab ea recépit; nam ipsa, post tríduum illi appárens et eius cápiti corónam impónens, non tantum convértit eum ad Christum, sed étiam, brevi agóne certántem, suis précibus Mártyrem gloriósum effécit.

Lemóvicis, in Aquitánia, sancti Martiális Epíscopi, cum duóbus Presbýteris Alpiniáno et Austricliniáno; quorum vita signis miraculórum ádmodum effúlsit.

In território Vivariénsi, in Gálliis, sancti Ostiáni, Presbýteri et Confessóris.

Saánicæ, in território Vicéntino, sancti Theobáldi, Presbýteri et Eremítæ, ex Campániæ Gállicæ Comítibus; quem Alexánder Papa Tértius, ob sanctitátis et miraculórum famam, Sanctórum cánoni adiúnxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Tertiam 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Argéntum et aurum * non est mihi: quod autem hábeo, hoc tibi do.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Argéntum et aurum non est mihi: quod autem hábeo, hoc tibi do.

Capitulum Responsorium Versus {ex Proprio Sanctorum}


Act 12:1-3 


Misit Heródes rex manus ut afflígeret quosdam de Ecclésia. Occídit autem Iacóbum fratrem Ioánnis gládio. Videns autem quia placéret Iudǽis, appósuit ut apprehénderet et Petrum.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Sextam 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Dixit Angelus ad Petrum: * Circúmda tibi vestiméntum tuum, et séquere me.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Angelus ad Petrum: Circúmda tibi vestiméntum tuum, et séquere me.

Capitulum Responsorium Versus {ex Proprio Sanctorum}


Act 12:5 


Petrus quidem servabátur in cárcere; orátio autem fiébat sine intermissióne ab Ecclésia ad Deum pro eo.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Ad Nonam 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Tu es Petrus, * et super hanc petram ædificábo Ecclésiam meam.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es Petrus, et super hanc petram ædificábo Ecclésiam meam.

Capitulum Responsorium Versus {ex Proprio Sanctorum}


Act 12:11 


Et Petrus ad se revérsus dixit: Nunc scio vere quia misit Dóminus Angelum suum, et erípuit me de manu Heródis et de omni exspectatióne plebis Iudæórum.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis
Commemoratio: Dominica VI Post Pentecosten

Ad Vesperas 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Proprio Sanctorum}


Act 12:1-3 


Misit Heródes rex manus ut afflígeret quosdam de Ecclésia. Occídit autem Iacóbum fratrem Ioánnis gládio. Videns autem quia placéret Iudǽis, appósuit ut apprehénderet et Petrum.

℟. Deo grátias.

 

Hymnus 


Decóra lux æternitátis, áuream

Diem beátis irrigávit ígnibus,

Apostolórum quæ corónat Príncipes,

Reísque in astra líberam pandit viam.

 

Mundi Magíster atque cæli Iánitor,

Romæ paréntes arbitríque géntium,

Per énsis ille, hic per crucis victor necem,

Vitæ senátum laureáti póssident.

 

O Roma felix, quæ duórum Príncipum

Es consecráta glorióso sánguine!

Hórum cruóre purpuráta céteras

Excéllis orbis una pulchritúdines.

 

Sit Trinitáti sempitérna glória,

Honor, potéstas atque iubilátio,

In unitáte, quæ gubérnat ómnia,

Per univérsa sæculórum sǽcula. 

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Hódie * Simon Petrus ascéndit crucis patíbulum, allelúia: hódie claviculárius regni gaudens migrávit ad Christum: hódie Paulus Apóstolus, lumen orbis terræ, inclináto cápite, pro Christi nómine martýrio coronátus est, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie Simon Petrus ascéndit crucis patíbulum, allelúia: hódie claviculárius regni gaudens migrávit ad Christum: hódie Paulus Apóstolus, lumen orbis terræ, inclináto cápite, pro Christi nómine martýrio coronátus est, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica VI Post Pentecosten 


Ant. Obsecro, Dómine, aufer iniquitátem servi tui, quia insipiénter egi.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

 

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



SS. Apostolorum Petri et Pauli ~ I. classis


Ad Completorium 06-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



SS. Apostolorum Petri et Pauli ~ I. classis
Tempora: Sabbato infra Hebdomadam V post Octavam Pentecostes

Sancta Missa 06-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Acts 12:11

Nunc scio vere, quia misit Dóminus Angelum suum: et erípuit me de manu Heródis et de omni exspectatióne plebis Iudæórum.

Ps 138:1-2

Dómine; probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Nunc scio vere, quia misit Dóminus Angelum suum: et erípuit me de manu Heródis et de omni exspectatióne plebis Iudæórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Actuum Apostolórum.

Act 12:1-11

In diébus illis: Misit Heródes rex manus, ut afflígeret quosdam de ecclésia. Occidit autem Iacóbum fratrem Ioánnis gládio. Videns autem, quia placeret Iudæis, appósuit, ut apprehénderet et Petrum. Erant autem dies azymórum. Quem cum apprehendísset, misit in cárcerem, tradens quátuor quaterniónibus mílitum custodiéndum, volens post Pascha prodúcere eum pópulo. Et Petrus quidem servabátur in cárcere. Orátio autem fiébat sine intermissióne ab ecclésia ad Deum pro eo. Cum autem productúrus eum esset Heródes, in ipsa nocte erat Petrus dórmiens inter duos mílites, vinctus caténis duábus: et custódes ante óstium custodiébant cárcerem. Et ecce, Angelus Dómini ástitit: et lumen refúlsit in habitáculo: percussóque látere Petri, excitávit eum, dicens: Surge velóciter. Et cecidérunt caténæ de mánibus eius. Dixit autem Angelus ad eum: Præcíngere, et cálcea te cáligas tuas. Et fecit sic. Et dixit illi: Circúmda tibi vestiméntum tuum, et séquere me. Et éxiens sequebátur eum, et nesciébat quia verum est, quod fiébat per Angelum: existimábat autem se visum vidére. Transeúntes autem primam et secundam custódiam, venérunt ad portam férream, quæ ducit ad civitátem: quæ ultro apérta est eis. Et exeúntes processérunt vicum unum: et contínuo discéssit Angelus ab eo. Et Petrus ad se revérsus, dixit: Nunc scio vere, quia misit Dóminus Angelum suum, et erípuit me de manu Heródis et de omni exspectatióne plebis Iudæórum.

℟. Deo grátias.

Graduale 


Ps 44:17-18

Constítues eos príncipes super omnem terram: mémores erunt nóminis tui, Dómine.

℣. Pro pátribus tuis nati sunt tibi fílii: proptérea pópuli confitebúntur tibi. Allelúia, allelúia.

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philippi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, álii vero Ieremíam aut unum ex Prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:17-18

Constítues eos príncipes super omnem terram: mémores erunt nóminis tui, Dómine, in omni progénie et generatióne.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, Dómine, quas nómini tuo sacrándas offérimus, apostólica prosequátur orátio: per quam nos expiári tríbuas et deféndi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, ei super hanc petram ædificabo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Quos cœlésti, Dómine, aliménto satiásti: apostólicis intercessiónibus ab omni adversitáte custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica VI Post Pentecosten ~ II. classis


Ad Matutinum 06-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Regum

2 Reg 12:1-4 


1 Misit ergo Dóminus Nathan ad David: qui, cum venísset ad eum, dixit ei: Duo viri erant in civitáte una, unus dives et alter pauper.

2 Dives habébat oves et boves plúrimos valde,

3 Pauper autem nihil habébat omníno præter ovem unam párvulam, quam émerat et nutríerat, et quæ créverat apud eum cum fíliis eius simul de pane illíus cómedens et de cálice eius bibens et in sinu illíus dórmiens; erátque illic sicut fília.

4 Cum autem peregrínus quidam venísset ad dívitem, parcens ille súmere de óvibus et de bobus suis, ut exhibéret convívium peregríno illi qui vénerat ad se, tulit ovem viri páuperis et præparávit cibos hómini qui vénerat ad se.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Reg 12:5-9 


5 Irátus autem indignatióne David advérsus hóminem illum nimis, dixit ad Nathan: Vivit Dóminus, quóniam fílius mortis est vir qui fecit hoc:

6 Ovem reddet in quádruplum, eo quod fécerit verbum istud et non pepércerit.

7 Dixit autem Nathan ad David: Tu es ille vir. Hæc dicit Dóminus Deus Israël: Ego unxi te in regem super Israël et ego érui te de manu Saul,

8 Et dedi tibi domum dómini tui, et uxóres dómini tui in sinu tuo dedíque tibi domum Israël et Iuda; et, si parva sunt ista, adíciam tibi multo maióra.

9 Quare ergo contempsísti verbum Dómini, ut fáceres malum in conspéctu meo? Uríam Hethǽum percussísti gládio et uxórem illíus accepísti in uxórem tibi et interfecísti eum gládio filiórum Ammon.

2 Reg 12:10-16 


10 Quam ob rem non recédet gládius de domo tua usque in sempitérnum, eo quod despéxeris me et túleris uxórem Uríæ Hethǽi ut esset uxor tua.

11 Itaque hæc dicit Dóminus: Ecce ego suscitábo super te malum de domo tua, et tollam uxóres tuas in óculis tuis et dabo próximo tuo, et dórmiet cum uxóribus tuis in óculis solis huius.

12 Tu enim fecísti abscóndite, ego autem fáciam verbum istud in conspéctu omnis Israël et in conspéctu solis.

13 Et dixit David ad Nathan: Peccávi Dómino. Dixítque Nathan ad David: Dóminus quoque tránstulit peccátum tuum: non moriéris.

14 Verúmtamen, quóniam blasphemáre fecísti inimícos Dómini propter verbum hoc, fílius, qui natus est tibi, morte moriétur.

15 Et revérsus est Nathan in domum suam. Percússit quoque Dóminus párvulum, quem pepérerat uxor Uríæ David, et desperátus est.

16 Deprecatúsque est David Dóminum pro párvulo, et ieiunávit David ieiúnio et ingréssus seórsum iácuit super terram.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Marcum

Marc 8:1-9 


In illo témpore: Cum turba multa esset cum Iesu nec habérent quod manducárent, convocátis discípulis, ait illis: Miséreor super turbam, quia ecce iam tríduo sústinent me nec habent quod mandúcent. Et réliqua.

 

Homilía sancti Ambrósii Epíscopi

Liber 6 in Lucæ cap. 9, post initium 


Posteáquam illa, quæ Ecclésiæ typum accépit, a fluxu curáta est sánguinis, posteáquam Apóstoli ad evangelizándum regnum Dei sunt destináti, grátiæ cæléstis impartítur aliméntum. Sed quibus impartiátur, advérte. Non otiósis, non in civitáte, quasi in synagóga vel sæculári dignitáte residéntibus; sed inter desérta quæréntibus Christum. Qui enim non fastídiunt, ipsi excipiúntur a Christo, et cum ipsis lóquitur Dei Verbum, non de sæculáribus, sed de regno Dei. Et si qui corporális gerunt úlcera passiónis, his medicínam suam libénter indúlget.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Pentecosten ~ II. classis


Ad Laudes 06-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum turba multa * esset cum Iesu nec habérent quod manducárent, convocátis discípulis, ait illis: Miséreor super turbam, quia ecce iam tríduo sústinent me nec habent quod mandúcent, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum turba multa esset cum Iesu nec habérent quod manducárent, convocátis discípulis, ait illis: Miséreor super turbam, quia ecce iam tríduo sústinent me nec habent quod mandúcent, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Pentecosten ~ II. classis


Ad Primam 06-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Iúlii Luna vicésima quarta Anno Dómini 2024

 

Festum pretiosíssimi Sánguinis Dómini nostri Iesu Christi.

In monte Hor deposítio sancti Aaron, primi ex órdine Levítico Sacerdótis.

Viénnæ, in Gállia, sancti Martíni Epíscopi, Apostolórum discípuli.

Sinuéssæ, in Campánia, sanctórum Mártyrum Casti et Secundíni Episcopórum.

In Británnia sanctórum Mártyrum Iúlii et Aaron, qui post sanctum Albánum, in persecutióne Diocletiáni Imperatóris, passi sunt; quo témpore ibídem quamplúrimi, divérsis cruciátibus torti et sævíssime laceráti, ad supérnas civitátis gáudia, consummáto agóne, pervenérunt.

Arvérnis, in Gállia, sancti Galli Epíscopi.

In território Lugdunénsi deposítio sancti Domitiáni Abbátis, qui primus illic eremíticam vitam exércuit, et, cum plúrimos ibi in Dei servítio congregásset, tandem, magnis virtútibus et gloriósis miráculis valde clarus, ad patres, in senectúte bona, colléctus est.

Engolísmæ, in Gállia, sancti Epárchii Abbátis.

In território Rheménsi sancti Theodoríci Presbýteri, qui fuit discípulus beáti Remígii Epíscopi.

Apud Eméssam, in Phœnícia, sancti Simeónis Confessóris, cognoménto Sali, qui stultus propter Christum factus est; sed altam eius sapiéntiam Deus magnis miráculis declarávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis


Ad Vesperas 06-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Quis est iste * qui venit de Edom tinctis véstibus de Bosra? iste formósus in stola sua.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quis est iste qui venit de Edom tinctis véstibus de Bosra? iste formósus in stola sua.

Ant. Ego * qui loquor iustítiam et propugnátor sum ad salvándum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego qui loquor iustítiam et propugnátor sum ad salvándum.

Ant. Vestítus erat * veste aspérsa sánguine, et vocátur nomen eius Verbum Dei.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestítus erat veste aspérsa sánguine, et vocátur nomen eius Verbum Dei.

Ant. Quare ergo * rubrum est induméntum tuum, et vestiménta tua sicut calcántium in torculári?

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quare ergo rubrum est induméntum tuum, et vestiménta tua sicut calcántium in torculári?

Ant. Tórcular * calcávi solus, et de géntibus non est vir mecum.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tórcular calcávi solus, et de géntibus non est vir mecum.

Capitulum Hymnus Versus {ex Proprio Sanctorum}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Festívis résonent cómpita vócibus,

Cives lætítiam fróntibus éxplicent,

Tædis flammíferis órdine pródeant

Instrúcti púeri et senes.

 

Quem dura móriens Christus in árbore

Fudit multíplici vúlnere sánguinem,

Nos facti mémores dum cólimus, decet

Saltem fúndere lácrimas.

 

Humáno géneri pernícies gravis

Adámi véteris crímine cóntigit:

Adámi intégritas et píetas novi

Vitam réddidit ómnibus.

 

Clamórem válidum summus ab ǽthere

Languéntibus Géniti si Pater áudiit,

Placári pótius sánguine débuit,

Et nobis véniam dare.

 

Hoc quicúmque stolam sánguine próluit,

Abstérgit máculas; et róseum decus,

Quo fiat símilis prótinus Angelis

Et Regi pláceat, capit.

 

A recto instábilis trámite póstmodum

Se nullus rétrahat, meta sed última

Tangátur; tríbuet nóbile prǽmium,

Qui cursum Deus ádiuvat.

 

Nobis propítius sis, Génitor potens,

Ut, quos unígenæ sánguine Fílii

Emísti, et plácido Flámine récreas,

Cæli ad cúlmina tránsferas.

Amen.

 

℣. Redemísti nos, Dómine, in sánguine tuo.

℟. Et fecísti nos Deo nostro regnum.

Canticum: Magnificat {Antiphona ex Proprio Sanctorum}


Ant. Accessístis * ad Sion montem, et civitátem Dei vivéntis, Ierúsalem cæléstem, et Testaménti novi mediatórem Iesum, et sánguinis aspersiónem mélius loquéntem quam Abel.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Accessístis ad Sion montem, et civitátem Dei vivéntis, Ierúsalem cæléstem, et Testaménti novi mediatórem Iesum, et sánguinis aspersiónem mélius loquéntem quam Abel.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis


Ad Completorium 06-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 27:8-9

Dóminus fortitudo plebis suæ, et protéctor salutárium Christi sui est: salvum fac pópulum tuum, Dómine, et benedic hereditáti tuæ, et rege eos usque in sǽculum.

Ps 27:1

Ad te, Dómine, clamábo, Deus meus, ne síleas a me: ne quando táceas a me, et assimilábor descendéntibus in lacum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dóminus fortitudo plebis suæ, et protéctor salutárium Christi sui est: salvum fac pópulum tuum, Dómine, et benedic hereditáti tuæ, et rege eos usque in sǽculum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 6:3-11

Fratres: Quicúmque baptizáti sumus in Christo Iesu, in morte ipsíus baptizáti sumus. Consepúlti enim sumus cum illo per baptísmum in mortem: ut, quómodo Christus surréxit a mórtuis per glóriam Patris, ita et nos in novitáte vitæ ambulémus. Si enim complantáti facti sumus similitúdini mortis eius: simul et resurrectiónis érimus. Hoc sciéntes, quia vetus homo noster simul crucifíxus est: ut destruátur corpus peccáti, et ultra non serviámus peccáto. Qui enim mórtuus est, iustificátus est a peccáto. Si autem mórtui sumus cum Christo: crédimus, quia simul étiam vivémus cum Christo: sciéntes, quod Christus resurgens ex mórtuis, iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo. Ita et vos existimáte, vos mórtuos quidem esse peccáto, vivéntes autem Deo, in Christo Iesu, Dómino nostro.

℟. Deo grátias.

Graduale 


Ps 89:13; 89:1

Convértere, Dómine, aliquántulum, et deprecáre super servos tuos. 

℣. Dómine, refúgium factus es nobis, a generatióne et progénie. 

Allelúia, allelúia.

Ps 30:2-3

In te, Dómine, sperávi, non confúndar in ætérnum: in iustítia tua líbera me et éripe me: inclína ad me aurem tuam, accélera, ut erípias me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum

℟. Glória tibi, Dómine.

Marc 8:1-9

In illo témpore: Cum turba multa esset cum Iesu, nec habérent, quod manducárent, convocátis discípulis, ait illis: Miséreor super turbam: quia ecce iam tríduo sústinent me, nec habent quod mandúcent: et si dimísero eos ieiúnos in domum suam, defícient in via: quidam enim ex eis de longe venérunt. Et respondérunt ei discípuli sui: Unde illos quis póterit hic saturáre pánibus in solitúdine? Et interrogávit eos: Quot panes habétis? Qui dixérunt: Septem. Et præcépit turbæ discúmbere super terram. Et accípiens septem panes, grátias agens fregit, et dabat discípulis suis, ut appónerent, et apposuérunt turbæ. Et habébant piscículos paucos: et ipsos benedíxit, et iussit appóni. Et manducavérunt, et saturáti sunt, et sustulérunt quod superáverat de fragméntis, septem sportas. Erant autem qui manducáverant, quasi quátuor mília: et dimísit eos.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 16:5; 16:6-7

Pérfice gressus meos in sémitis tuis, ut non moveántur vestígia mea: inclína aurem tuam, et exáudi verba mea: mirífica misericórdias tuas, qui salvos facis sperántes in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propitiáre, Dómine, supplicatiónibus nostris, et has pópuli tui oblatiónes benígnus assúme: et, ut nullíus sit írritum votum, nullíus vácua postulátio, præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:6

Circuíbo et immolábo in tabernáculo eius hóstiam iubilatiónis: cantábo et psalmum dicam Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Repléti sumus, Dómine, munéribus tuis: tríbue, quǽsumus; ut eórum et mundémur efféctu et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Pretiosissimi Sanguinis Domini Nostri Jesu Christi ~ I. classis
Tempora: Feria secunda infra Hebdomadam VI post Octavam Pentecostes

Ad Matutinum 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Christum Dei Fílium, qui suo nos redémit sánguine, * Veníte, adorémus.

Ant. Christum Dei Fílium, qui suo nos redémit sánguine, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Dei Fílium, qui suo nos redémit sánguine, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Dei Fílium, qui suo nos redémit sánguine, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Dei Fílium, qui suo nos redémit sánguine, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christum Dei Fílium, qui suo nos redémit sánguine, * Veníte, adorémus.

Hymnus {ex Proprio Sanctorum}


Ira iusta Conditóris,

Imbre aquárum víndice,

Criminósum mersit orbem

Noë in arca sóspite:

Mira tandem vis amóris

Lávit orbem sánguine.

 

Tam salúbri terra felix

Irrigáta plúvia,

Ante spinas quæ scatébat,

Germinávit flósculos;

Inque néctaris sapórem

Transiére absýnthia.

 

Triste prótinus venénum

Dirus anguis pósuit,

Et cruénta belluárum

Désiit ferócia:

Mitis Agni vulneráti

Hæc fuit victória.

 

O sciéntiæ supérnæ

Altitúdo impérvia!

O suávitas benígni

Prædicánda péctoris!

Servus erat morte dignus,

Rex luit pœnam óptimus.

 

Quando culpis provocámus

Ultiónem iúdicis,

Tunc loquéntis protegámur

Sánguinis præséntia;

Ingruéntium malórum

Tunc recédant ágmina.

 

Te redémptus laudet orbis

Gráta servans múnera,

O salútis sempitérnæ

Dux et Auctor ínclite,

Qui tenes beáta regna

Cum Parénte et Spíritu.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Postquam consummáti sunt * dies octo, ut circumciderétur Puer, vocátum est nomen eius Iesus.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Postquam consummáti sunt dies octo, ut circumciderétur Puer, vocátum est nomen eius Iesus.

Ant. Factus in agonía * prolíxius orábat, et factus est sudor eius sicut guttæ sánguinis decurréntis in terram.

Psalmus 3 [2]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Factus in agonía prolíxius orábat, et factus est sudor eius sicut guttæ sánguinis decurréntis in terram.

Ant. Iudas, qui eum trádidit, * pœniténtia ductus rétulit trigínta argénteos, dicens: Peccávi tradens sánguinem iustum.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudas, qui eum trádidit, pœniténtia ductus rétulit trigínta argénteos, dicens: Peccávi tradens sánguinem iustum.

℣. Redemísti nos, Dómine.

℟. In sánguine tuo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola beáti Pauli Apóstoli ad Hebrǽos

Heb 9:11-15 


11 Christus assístens póntifex futurórum bonórum, per ámplius et perféctius tabernáculum, non manufáctum, id est, non huius creatiónis:

12 Neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

13 Si enim sanguis hircórum et taurórum, et cinis vítulæ aspérsus inquinátos sanctíficat ad emundatiónem carnis:

14 Quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

15 Et ídeo novi testaménti mediátor est: ut morte intercedénte, in redemptiónem eárum prævaricatiónum, quæ erant sub prióri testaménto, repromissiónem accípiant qui vocáti sunt ætérnæ hereditátis.

℣. Tu autem, Dómine, miserére nobis.

℟. Deo grátias.

 

℟. Iesus, ut sanctificáret per suum sánguinem pópulum, extra portam passus est:

* Exeámus ígitur ad eum extra castra, impropérium eius portántes.

℣. Nondum enim usque ad sánguinem restitístis advérsus peccátum repugnántes.

℟. Exeámus ígitur ad eum extra castra, impropérium eius portántes.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Heb 9:16-22 


16 Ubi enim testaméntum est, mors necésse est intercédat testatóris.

17 Testaméntum enim in mórtuis confirmátum est: alióquin nondum valet, dum vivit qui testátus est.

18 Unde nec primum quidem sine sánguine dedicátum est.

19 Lecto enim omni mandáto legis a Móyse univérso pópulo, accípiens sánguinem vitulórum et hircórum cum aqua, et lana coccínea, et hyssópo, ipsum quoque librum, et omnem pópulum aspérsit,

20 Dicens: Hic sanguis testaménti, quod mandávit ad vos Deus.

21 Etiam tabernáculum et ómnia vasa ministérii sánguine simíliter aspérsit.

22 Et ómnia pene in sánguine secúndum legem mundántur: et sine sánguinis effusióne non fit remíssio.

℣. Tu autem, Dómine, miserére nobis.

℟. Deo grátias.

 

℟. Móyses sumptum sánguinem respérsit in pópulum:

* Et ait: Hic est sanguis fœ́deris, quod pépigit Dóminus vobíscum.

℣. Fide celebrávit Pascha et sánguinis effusióne, ne qui vastábat primitíva, tángeret eos.

℟. Et ait: Hic est sanguis fœ́deris, quod pépigit Dóminus vobíscum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Heb 10:19-24 


19 Habéntes ítaque, fratres, fidúciam in intróitu sanctórum in sánguine Christi,

20 Quam initiávit nobis viam novam, et vivéntem per velámen, id est, carnem suam,

21 Et sacerdótem magnum super domum Dei:

22 Accedámus cum vero corde in plenitúdine fídei, aspérsi corda a consciéntia mala, et ablúti corpus aqua munda,

23 Teneámus spei nostræ confessiónem indeclinábilem (fidélis enim est qui repromísit),

24 Et considerémus ínvicem in provocatiónem caritátis, et bonórum óperum.

℣. Tu autem, Dómine, miserére nobis.

℟. Deo grátias.

 

℟. Vos, qui aliquándo erátis longe, facti estis prope in sánguine Christi: 

* Ipse enim est pax nostra, qui fecit útraque unum.

℣. Complácuit per eum reconciliáre ómnia in ipsum, pacíficans per sánguinem crucis eius, sive quæ in cælis sunt.

℟. Ipse enim est pax nostra, qui fecit útraque unum.

℣. Glória Patri, et Fílio, * et Spirítui Sancto.

℟. Ipse enim est pax nostra, qui fecit útraque unum.

Nocturn II. 


Ant. Pilátus, * volens pópulo satisfácere, trádidit illis Iesum flagéllis cæsum.

Psalmus 22 [4]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pilátus, volens pópulo satisfácere, trádidit illis Iesum flagéllis cæsum.

Ant. Videns autem * quia nihil profíceret, accépta aqua, lavit manus coram pópulo dicens: Innocens ego sum a sánguine Iusti huius.

Psalmus 29 [5]

29:2  Exaltábo te, Dómine, quóniam suscepísti me: * nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Videns autem quia nihil profíceret, accépta aqua, lavit manus coram pópulo dicens: Innocens ego sum a sánguine Iusti huius.

Ant. Et respóndens * univérsus pópulus dixit: Sanguis eius super nos et super fílios nostros.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et respóndens univérsus pópulus dixit: Sanguis eius super nos et super fílios nostros.

℣. Sanguis Iesu Christi, Fílii Dei.

℟. Emúndat nos ab omni peccáto.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Ioánnis Chrysóstomi

Homilia ad Neophytos 


Vis sánguinis Christi audíre virtútem? Redeámus ad eius exémplum, et priórem typum recordémur, et prístinam Scriptúram narrémus. In Ægýpto, nocte média, Ægýptiis Deus plagam décimam minabátur, ut eórum primogénita deperírent, quia primogénitum eius pópulum detinébant. Sed, ne amáta plebs Iudæórum una cum illis periclitarétur, quia unus locus continébat univérsos, remédium discretiónis invéntum est. Proínde exémplum mirábile, ut discas in veritáte virtútem. Ira divínæ indignatiónis operabátur, et domos síngulas mórtifer circuíbat. Quid ígitur Móyses? Occídite, inquit, agnum annículum, et sánguine eius liníte iánuas. Quid ais, Móyses? Sanguis ovis rationálem hóminem liberáre consuévit? Valde, inquit; non eo quod sanguis est, sed quia Domínici sánguinis per eum demonstrátur exémplum.

℣. Tu autem, Dómine, miserére nobis.

℟. Deo grátias.

 

℟. In timóre incolátus vestri témpore conversámini

* Sciéntes quod non corruptibílibus auro vel argénto redémpti estis.

℣. Sed pretióso sánguine quasi agni immaculáti Christi.

℟. Sciéntes quod non corruptibílibus auro vel argénto redémpti estis.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Nam, sicut regnántium státuæ, quæ sine causa sunt et sermóne, nonnúmquam ad se confugiéntibus homínibus, ánima et ratióne decorátis, subveníre consuevérunt, non quia sunt ære conféctæ, sed quia rétinent imáginem principálem; ita et sanguis ille, qui irrationális fuit, ánimas habéntes hómines liberávit, non quia sanguis fuit, sed quia huius sánguinis ostendébat advéntum. Et tunc Angelus ille vastátor, cum linítos postes atque áditus pervidéret, transiécit gressus et non est ausus intráre. Nunc ergo si víderit inimícus, non póstibus impósitum sánguinem typi, sed fidélium ore lucéntem sánguinem veritátis Christi, templi póstibus dedicátum, multo magis se súbtrahet. Si enim Angelus cessit exémplo, quanto magis terrébitur inimícus, si ipsam perspéxerit veritátem? Vis et áliam huius sánguinis scrutári virtútem? Volo. Unde primum occúrrit, inspícias, et de quo fonte manávit. De ipsa primum cruce procéssit; latus illud Domínicum inítium fuit. Látus miles apéruit, et templi sancti paríetem patefécit; et ego thesáurum præclárum invéni, et fulgéntes divítias me grátulor reperíre.

℣. Tu autem, Dómine, miserére nobis.

℟. Deo grátias.

 

℟. Empti estis prétio magno:

* Glorificáte et portáte Deum in córpore vestro.

℣. Prétio empti estis: nolíte fíeri servi hóminum.

℟. Glorificáte et portáte Deum in córpore vestro.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Sic et de illo agno factum est: Iudǽi ovem occidérunt, et ego fructum de sacraménto cognóvi. De látere sanguis et aqua. Nolo tam fácile, audítor, tránseas tanti secréta mystérii; restat enim mihi mýstica atque secretális orátio. Dixi baptísmatis sýmbolum et mysteriórum, aquam illam et sánguinem demonstráre. Ex his enim sancta fundáta est Ecclésia per lavácri regeneratiónem, et renovatiónem Spíritus Sancti. Per baptísma, inquam, et mystéria, quæ ex látere vidéntur esse proláta. Ex látere ígitur suo Christus ædificávit Ecclésiam, sicut de látere Adam eius coniux Heva proláta est. Nam hac de causa Paulus quoque testátur dicens: De córpore eius et de óssibus eius sumus; latus vidélicet illud signíficans. Nam, sicut de illo látere Deus fecit féminam procreári, sic et de suo látere Christus aquam nobis et sánguinem dedit, unde repararétur Ecclésia. - Recurrénte autem anno ab humáni géneris redemptióne undevícies centenário, quem ad tam ineffábile benefícium recoléndum solémni præ ómnibus sacro Iubilǽo summus Póntifex Pius undécimus celebrátum vóluit; ut pretiósi sánguinis quo redémpti sumus, Agni Immaculáti Christi uberióres dimanárent in hómines fructus, eiúsque memória fidélibus, vivídius commendarétur, idem summus Póntifex Pretiosíssimi Sánguinis Dómini nostri Iesu Christi festum, quotánnis ab univérsa Ecclésia peragéndum, ad ritum dúplicem primæ classis evéxit.

℣. Tu autem, Dómine, miserére nobis.

℟. Deo grátias.

 

℟. Comméndat caritátem suam Deus in nobis: 

* Quóniam cum adhuc peccatóres essémus, secúndum tempus Christus pro nobis mórtuus est.

℣. Multo ígitur magis nunc iustificáti in sánguine ipsíus, salvi érimus ab ira per ipsum.

℟. Quóniam cum adhuc peccatóres essémus, secúndum tempus Christus pro nobis mórtuus est.

℣. Glória Patri, et Fílio, * et Spirítui Sancto.

℟. Quóniam cum adhuc peccatóres essémus, secúndum tempus Christus pro nobis mórtuus est.

Nocturn III. 


Ant. Exívit ergo Iesus * portans corónam spíneam et purpúreum vestiméntum. Et dixit eis: Ecce homo.

Psalmus 73 [7]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exívit ergo Iesus portans corónam spíneam et purpúreum vestiméntum. Et dixit eis: Ecce homo.

Ant. Et báiulans sibi crucem, * exívit in eum, qui dícitur Calváriæ, locum, ubi crucifixérunt eum.

Psalmus 87 [8]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et báiulans sibi crucem, exívit in eum, qui dícitur Calváriæ, locum, ubi crucifixérunt eum.

Ant. Ut vidérunt eum iam mórtuum, * non fregérunt eius crura, sed unus mílitum láncea latus eius apéruit, et contínuo exívit sanguis et aqua.

Psalmus 93 [9]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut vidérunt eum iam mórtuum, non fregérunt eius crura, sed unus mílitum láncea latus eius apéruit, et contínuo exívit sanguis et aqua.

℣. Christus diléxit nos.

℟. Et lavit nos a peccátis nostris in sánguine suo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 19:30-35 


In illo témpore: Cum accepísset Iesus acétum, dixit: Consummátum est. Et, inclináto cápite, trádidit spíritum. Et réliqua.

 

Homilía sancti Augustíni Epíscopi

Tractatus 120 in Ioannem 


Vigilánti verbo Evangelísta usus est, ut non díceret: Latus eius percússit, aut vulnerávit, aut quid áliud, sed Apéruit; ut illic quodámmodo vitæ óstium panderétur, unde sacraménta Ecclésiæ manavérunt, sine quibus ad vitam, quæ vera vita est, non intrátur. Ille sanguis qui fusus est, in remissiónem fusus est peccatórum. Aqua illa salutáre témperat póculum; hæc et lavácrum præstat et potum. Hoc prænuntiábat quod Noë in látere arcæ óstium fácere iussus est, quo intrárent animália quæ non erant dilúvio peritúra, quibus præfigurabátur Ecclésia. Propter hoc prima múlier facta est de látere viri dormiéntis, et appelláta est vita matérque vivórum. Magnum quippe significávit bonum, ante magnum prævaricatiónis malum. Hic secúndus Adam, inclináto cápite, in cruce dormívit, ut inde formarétur ei coniux, quæ de látere dormiéntis efflúxit. O mors, unde mórtui revivíscunt! Quid isto sánguine múndius? Quid vúlnere isto salúbrius?

℣. Tu autem, Dómine, miserére nobis.

℟. Deo grátias.

 

℟. Hic est, qui venit per aquam et sánguinem, Iesus Christus:

* Non in aqua solum, sed in aqua et sánguine.

℣. In die illa erit fons patens dómui David et habitántibus Ierúsalem in ablutiónem peccatóris.

℟. Non in aqua solum, sed in aqua et sánguine.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Enarrat. in Psalm. 95, n. 5 


Tenebántur hómines captívi sub diábolo, et dæmónibus serviébant; sed redémpti sunt a captivitáte. Véndere enim se potuérunt, sed redímere non potuérunt. Venit Redémptor, et dedit prétium; fudit sánguinem suum, et emit orbem terrárum. Quǽritis quid émerit? Vidéte quid déderit, et inveniétis quid émerit. Sanguis Christi prétium est. Tanti quid valet? quid, nisi totus orbis? quid, nisi omnes gentes? Valde ingráti sunt prétio suo, aut multum supérbi sunt, qui dicunt, aut illud tam parum esse ut solos Afros émerit, aut se tam magnos esse pro quibus solis illud sit datum. Non ergo exsúltent, non supérbiant. Pro toto dedit, quantum dedit.

℣. Tu autem, Dómine, miserére nobis.

℟. Deo grátias.

 

℟. Prædestinávit nos Deus in adoptiónem filiórum per Iesum Christum, 

* In quo habémus redemptiónem per sánguinem eius.

℣. Remissiónem peccatórum secúndum divítias grátiæ eius, quæ superabundávit in nobis.

℟. In quo habémus redemptiónem per sánguinem eius.

℣. Glória Patri, et Fílio, * et Spirítui Sancto.

℟. In quo habémus redemptiónem per sánguinem eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sermo 31, alias 344 


Hábuit ille sánguinem, unde nos redímeret; et ad hoc accépit sánguinem, ut esset quem pro nobis rediméndis effúnderet. Sanguis Dómini tui, si vis, datus est pro te; si nolúeris esse, non est datus pro te. Forte enim dicis: Hábuit sánguinem Deus meus, quo me redímeret, sed iam, cum passus est, totum dedit; quid illi remánsit, quod det et pro me? Hoc est magnum, quia semel dedit, et pro ómnibus dedit. Sanguis Christi volénti est salus, nolénti supplícium. Quid ergo dúbitas, qui mori non vis, a secúnda pótius morte liberári? Qua liberáris, si vis tóllere crucem tuam, et sequi Dóminum; quia ille tulit suam, et quæsívit servum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Hi qui amícti sunt * stolis albis, qui sunt, et unde venérunt?

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hi qui amícti sunt stolis albis, qui sunt, et unde venérunt?

Ant. Hi sunt * qui venérunt de tribulatióne magna et lavérunt stolas suas in sánguine Agni.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hi sunt qui venérunt de tribulatióne magna et lavérunt stolas suas in sánguine Agni.

Ant. Ideo sunt * ante thronum Dei et sérviunt ei die ac nocte.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ideo sunt ante thronum Dei et sérviunt ei die ac nocte.

Ant. Et ipsi vicérunt * dracónem propter sánguinem Agni et propter testaméntum Verbi sui.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Et ipsi vicérunt dracónem propter sánguinem Agni et propter testaméntum Verbi sui.

Ant. Beáti * qui lavant stolas suas in sánguine Agni.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti qui lavant stolas suas in sánguine Agni.

Capitulum Hymnus Versus {ex Proprio Sanctorum}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Salvéte, Christi vúlnera,

Imménsi amoris pígnora

Quibus perénnes rívuli

Manant rubéntis sánguinis.

 

Nitóre stellas víncitis

Rosas odóre et bálsama,

Prétio lapíllos Indicos,

Mellis favos dulcédine.

 

Per vos patet gratíssimum

Nostris asýlum méntibus;

Non huc furor minántium

Umquam penétrat hóstium.

 

Quot Iesus in prætório

Flagélla nudus éxcipit!

Quot scissa pellis úndique

Stillat cruóris gúttulas!

 

Frontem venústam, proh dolor!

Coróna pungit spínea,

Clavi retúsa cúspide

Pedes manúsque pérforant.

 

Postquam sed ille trádidit

Amans volénsque spíritum,

Pectus ferítur láncea,

Geminúsque liquor éxsilit.

 

Ut plena sit redémptio,

Sub torculári stríngitur;

Suíque Iesus ímmemor,

Sibi nil resérvat sánguinis.

 

Veníte quotquot críminum

Funésta labes ínficit;

In hoc salútis bálneo

Qui se lavat, mundábitur.

 

Summi ad Paréntis déxteram

Sedénti habénda est grátia,

Qui nos redémit sánguine,

Sanctóque firmat Spíritu.

Amen.

 

℣. Iustificáti in sánguine Christi.

℟. Salvi érimus ab ira per ipsum.

Canticum: Benedictus {Antiphona ex Proprio Sanctorum}


Ant. Erit sanguis Agni * vobis in signum, dicit Dóminus; et vidébo sánguinem, et transíbo vos nec erit in vobis plaga dispérdens.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Erit sanguis Agni vobis in signum, dicit Dóminus; et vidébo sánguinem, et transíbo vos nec erit in vobis plaga dispérdens.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis
Tempora: Feria secunda infra Hebdomadam VI post Octavam Pentecostes

Ad Primam 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Hi qui amícti sunt * stolis albis, qui sunt, et unde venérunt?

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hi qui amícti sunt stolis albis, qui sunt, et unde venérunt?

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui tuo nos sánguine redémisti.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Nonas Iúlii Luna vicésima quinta Anno Dómini 2024

 

Visitátio beátæ Maríæ Vírginis ad Elísabeth. 

Romæ, via Aurélia, natális sanctórum Mártyrum Procéssi et Martiniáni, qui, a beáto Petro Apóstolo in Mamertíni custódia baptizáti, et, sub Neróne, oris contusiónem, equúleum, nervos, fustes, flammas scorpionésque perpéssi, novíssime, gládio percússi, martýrio coronáti sunt.

Item Romæ pássio sanctórum trium mílitum, qui, ad Christum convérsi in martýrio beáti Pauli Apóstoli, cum eo partícipes fieri cæléstis glóriæ meruérunt.

Eódem die sanctórum Mártyrum Aristónis, Crescentiáni, Eutychiáni, Urbáni, Vitális, Iusti, Felicíssimi, Felícis, Márciæ et Symphorósæ; qui omnes apud Campániam, cum Diocletiáni Imperatóris persecútio desævíret, martýrio coronáti sunt.

Wintóniæ, in Anglia, sancti Swithúni Epíscopi, cuius sánctitas miráculis effúlsit.

Bambérgæ sancti Othónis Epíscopi, qui Pomeránis Evangélium prædicávit, et eos ad fidem convértit.

Lýciis, in Apúlia, sancti Bernardíni Realíno, Confessóris, qui magistrátus múnere egrégie functus, Societátem Iesu ingréssus et sacerdótio auctus, caritáte ac miráculis incláruit.

Turónis, in Gállia, deposítio sanctæ Monegúndis, religiósæ féminæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Pretiosissimi Sanguinis Domini Nostri Jesu Christi ~ I. classis
Tempora: Feria secunda infra Hebdomadam VI post Octavam Pentecostes

Ad Tertiam 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Hi sunt * qui venérunt de tribulatióne magna et lavérunt stolas suas in sánguine Agni.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hi sunt qui venérunt de tribulatióne magna et lavérunt stolas suas in sánguine Agni.

Capitulum Responsorium Versus {ex Proprio Sanctorum}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

℟.br. Redemísti nos, Dómine, * In sánguine tuo.

℟. Redemísti nos, Dómine, * In sánguine tuo.

℣. Ex omni tribu, et lingua, et pópulo, et natióne.

℟. In sánguine tuo.

℣. Glória Patri, et Fílio, * et Spirítui Sancto.

℟. Redemísti nos, Dómine, * In sánguine tuo.

 

℣. Sanguis Iesu Christi Fílii Dei.

℟. Emúndat nos ab omni peccáto.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis
Tempora: Feria secunda infra Hebdomadam VI post Octavam Pentecostes

Ad Sextam 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Ideo sunt * ante thronum Dei et sérviunt ei die ac nocte.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ideo sunt ante thronum Dei et sérviunt ei die ac nocte.

Capitulum Responsorium Versus {ex Proprio Sanctorum}


Heb 9:13-14 


Si sanguis hircórum, et taurórum, et cinis vítulæ aspérsus inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti?

℟. Deo grátias.

 

℟.br. Sanguis Iesu Christi Fílii Dei * Emúndat nos.

℟. Sanguis Iesu Christi Fílii Dei * Emúndat nos.

℣. Ab omni peccáto.

℟. Emúndat nos.

℣. Glória Patri, et Fílio, * et Spirítui Sancto.

℟. Sanguis Iesu Christi Fílii Dei * Emúndat nos.

 

℣. Christus diléxit nos.

℟. Et lavit nos in sánguine suo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis
Tempora: Feria secunda infra Hebdomadam VI post Octavam Pentecostes

Ad Nonam 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Beáti * qui lavant stolas suas in sánguine Agni.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti qui lavant stolas suas in sánguine Agni.

Capitulum Responsorium Versus {ex Proprio Sanctorum}


Heb 9:19-20 


Accípiens Móyses sánguinem vitulórum, et hircórum cum aqua et lana coccínea et hyssópo: ipsum quoque librum, et omnem pópulum aspérsit, dicens: Hic sanguis testaménti, quod mandávit ad vos Deus.

℟. Deo grátias.

 

℟.br. Christus diléxit nos, et lavit nos * In sánguine suo.

℟. Christus diléxit nos, et lavit nos * In sánguine suo.

℣. Et fecit nos regnum, et sacerdótes Deo, et Patri.

℟. In sánguine suo.

℣. Glória Patri, et Fílio, * et Spirítui Sancto.

℟. Christus diléxit nos, et lavit nos * In sánguine suo.

 

℣. Iustificáti in sánguine Christi.

℟. Salvi érimus ab ira per ipsum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis


Ad Vesperas 07-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Quis est iste * qui venit de Edom tinctis véstibus de Bosra? iste formósus in stola sua.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quis est iste qui venit de Edom tinctis véstibus de Bosra? iste formósus in stola sua.

Ant. Ego * qui loquor iustítiam et propugnátor sum ad salvándum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego qui loquor iustítiam et propugnátor sum ad salvándum.

Ant. Vestítus erat * veste aspérsa sánguine, et vocátur nomen eius Verbum Dei.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestítus erat veste aspérsa sánguine, et vocátur nomen eius Verbum Dei.

Ant. Quare ergo * rubrum est induméntum tuum, et vestiménta tua sicut calcántium in torculári?

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quare ergo rubrum est induméntum tuum, et vestiménta tua sicut calcántium in torculári?

Ant. Tórcular * calcávi solus, et de géntibus non est vir mecum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tórcular calcávi solus, et de géntibus non est vir mecum.

Capitulum Hymnus Versus {ex Proprio Sanctorum}


Heb 9:11-12 


Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.

℟. Deo grátias.

 

Hymnus 


Festívis résonent cómpita vócibus,

Cives lætítiam fróntibus éxplicent,

Tædis flammíferis órdine pródeant

Instrúcti púeri et senes.

 

Quem dura móriens Christus in árbore

Fudit multíplici vúlnere sánguinem,

Nos facti mémores dum cólimus, decet

Saltem fúndere lácrimas.

 

Humáno géneri pernícies gravis

Adámi véteris crímine cóntigit:

Adámi intégritas et píetas novi

Vitam réddidit ómnibus.

 

Clamórem válidum summus ab ǽthere

Languéntibus Géniti si Pater áudiit,

Placári pótius sánguine débuit,

Et nobis véniam dare.

 

Hoc quicúmque stolam sánguine próluit,

Abstérgit máculas; et róseum decus,

Quo fiat símilis prótinus Angelis

Et Regi pláceat, capit.

 

A recto instábilis trámite póstmodum

Se nullus rétrahat, meta sed última

Tangátur; tríbuet nóbile prǽmium,

Qui cursum Deus ádiuvat.

 

Nobis propítius sis, Génitor potens,

Ut, quos unígenæ sánguine Fílii

Emísti, et plácido Flámine récreas,

Cæli ad cúlmina tránsferas.

Amen.

 

℣. Te ergo quǽsumus, tuis fámulis súbveni.

℟. Quos pretióso sánguine redémisti.

Canticum: Magnificat {Antiphona ex Proprio Sanctorum}


Ant. Habébitis autem * hunc diem in monuméntum: et celebrábitis eum solémnem Dómino in generatiónibus vestris cultu sempitérno.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Habébitis autem hunc diem in monuméntum: et celebrábitis eum solémnem Dómino in generatiónibus vestris cultu sempitérno.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cælis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Pretiosissimi Sanguinis Domini Nostri Jesu Christi ~ I. classis

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Apoc 5:9-10

Redemísti nos, Dómine, in sánguine tuo, ex omni tribu et lingua et pópulo et natióne: et fecísti nos Deo nostro regnum.

Ps 88:2

Misericórdias Dómini in ætérnum cantábo: in generatiónem et generatiónem annuntiábo veritátem tuam in ore meo. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Redemísti nos, Dómine, in sánguine tuo, ex omni tribu et lingua et pópulo et natióne: et fecísti nos Deo nostro regnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui unigénitum Fílium tuum mundi Redemptórem constituísti, ac eius Sánguine placári voluísti: concéde, quǽsumus, salútis nostræ prétium sollémni cultu ita venerári, atque a præséntis vitæ malis eius virtúte deféndi in terris; ut fructu perpétuo lætémur in cœlis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos.

Hebr 9:11-15

Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non huius creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta. Si enim sanguis hircórum et taurórum et cinis vítulæ aspérsus inquinátos sanctíficat ad emundatiónem carnis: quanto magis sanguis Christi, qui per Spíritum Sanctum semetípsum óbtulit immaculátum Deo, emundábit consciéntiam nostram ab opéribus mórtuis, ad serviéndum Deo vivénti? Et ídeo novi Testaménti mediátor est: ut, morte intercedénte, in redemptiónem earum prævaricatiónum, quæ erant sub prióri Testaménto, repromissiónem accípiant, qui vocáti sunt ætérnæ hereditátis, in Christo Iesu, Dómino nostro.

℟. Deo grátias.

Graduale 


1 Ioann 5:6; 5:7-8

Hic est, qui venit per aquam et sánguinem, Iesus Christus: non in aqua solum, sed in aqua et sánguine. 

℣. Tres sunt, qui testimónium dant in cœlo: Pater, Verbum et Spíritus Sanctus; et hi tres unum sunt. Et tres sunt, qui testimónium dant in terra: Spíritus, aqua et sanguis: et hi tres unum sunt. Allelúia, allelúia. 

1 Ioann 5:9

℣. Si testimónium hóminum accípimus, testimónium Dei maius est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 19:30-35

In illo témpore: Cum accepísset Iesus acétum, dixit: Consummátum est. Et inclináto cápite trádidit spíritum. Iudæi ergo - quóniam Parascéve erat -, ut non remanérent in cruce córpora sábbato - erat enim magnus dies ille sábbati -, rogavérunt Pilátum, ut frangeréntur eórum crura et tolleréntur. Venérunt ergo mílites: et primi quidem fregérunt crura et altérius, qui crucifíxus est cum eo. Ad Iesum autem cum venissent, ut vidérunt eum iam mórtuum, non fregérunt eius crura, sed unus mílitum láncea latus eius apéruit, et contínuo exívit sanguis et aqua. Et qui vidit, testimónium perhíbuit; et verum est testimónium eius.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

1 Cor 10:16

Calix benedictiónis, cui benedícimus, nonne communicátio sánguinis Christi est? et panis, quem frángimus, nonne participátio córporis Dómini est?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Per hæc divína mystéria, ad novi, quǽsumus, Testaménti mediatórem Iesum accedámus: et super altária tua, Dómine virtútum, aspersiónem sánguinis mélius loquéntem, quam Abel, innovémus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Hebr 9:28

Christus semel oblátus est ad multórum exhauriénda peccáta: secúndo sine peccáto apparébit exspectántibus se in salútem.

Postcommunio 


S. Dóminus vobíscum.

R. Et cum spíritu tuo.

Orémus.

Ad sacram, Dómine, mensam admíssi, háusimus aquas in gáudio de fóntibus Salvatóris: sanguis eius fiat nobis, quǽsumus, fons aquæ in vitam ætérnam saliéntis: 

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Visitatione B. Mariæ Virginis ~ II. classis
Tempora: Feria tertia infra Hebdomadam VI post Octavam Pentecostes

Ad Matutinum 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Visitatiónem Vírginis Maríæ celebrémus: * Christum eius Fílium adorémus Dóminum.

Ant. Visitatiónem Vírginis Maríæ celebrémus: * Christum eius Fílium adorémus Dóminum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Visitatiónem Vírginis Maríæ celebrémus: * Christum eius Fílium adorémus Dóminum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Christum eius Fílium adorémus Dóminum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Visitatiónem Vírginis Maríæ celebrémus: * Christum eius Fílium adorémus Dóminum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Christum eius Fílium adorémus Dóminum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Visitatiónem Vírginis Maríæ celebrémus: * Christum eius Fílium adorémus Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Christum eius Fílium adorémus Dóminum.

Ant. Visitatiónem Vírginis Maríæ celebrémus: * Christum eius Fílium adorémus Dóminum.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Benedícta tu * in muliéribus, et benedíctus fructus ventris tui.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui.

Ant. Sicut myrrha * elécta, odórem dedísti suavitátis, sancta Dei Génetrix.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut myrrha elécta, odórem dedísti suavitátis, sancta Dei Génetrix.

Ant. Ante torum * huius Vírginis frequentáte nobis dúlcia cántica drámatis.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante torum huius Vírginis frequentáte nobis dúlcia cántica drámatis.

℣. Spécie tua et pulchritúdine tua.

℟. Inténde, próspere procéde, et regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Cánticis canticórum

Cant 2:1-7 


1 Ego flos campi et lílium convállium.

2 Sicut lílium inter spinas, sic amíca mea inter fílias.

3 Sicut malus inter ligna silvárum, sic diléctus meus inter fílios. Sub umbra illíus quem desideráveram sedi, et fructus eius dulcis gútturi meo.

4 Introdúxit me in cellam vináriam, ordinávit in me caritátem.

5 Fulcíte me flóribus, stipáte me malis, quia amóre lángueo.

6 Læva eius sub cápite meo, et déxtera illíus amplexábitur me.

7 Adiúro vos, fíliæ Ierúsalem, per cápreas cervósque campórum, ne suscitétis neque evigiláre faciátis diléctam, quoadúsque ipsa velit.

℣. Tu autem, Dómine, miserére nobis.

℟. Deo grátias.

 

℟. Surge, própera, amíca mea, formósa mea, et veni: iam enim hiems tránsiit, imber ábiit et recéssit:

* Vox túrturis audíta est in terra nostra.

℣. Intrávit María in domum Zacharíæ et salutávit Elísabeth.

℟. Vox túrturis audíta est in terra nostra.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Cant 2:8-13 


8 Vox dilécti mei: ecce iste venit sáliens in móntibus, transíliens colles.

9 Símilis est diléctus meus cápreæ hinnulóque cervórum. En ipse stat post paríetem nostrum respíciens per fenéstras, prospíciens per cancéllos.

10 En diléctus meus lóquitur mihi: Surge, própera, amíca mea, colúmba mea, formósa mea, et veni.

11 Iam enim hiems tránsiit, imber ábiit et recéssit,

12 Flores apparuérunt in terra nostra, tempus putatiónis advénit, vox túrturis audíta est in terra nostra,

13 Ficus prótulit grossos suos, víneæ floréntes dedérunt odórem suum.

℣. Tu autem, Dómine, miserére nobis.

℟. Deo grátias.

 

℟. Quæ est ista quæ procéssit sicut sol, et formósa tamquam Ierúsalem?

* Vidérunt eam fíliæ Sion, et beátam dixérunt, et regínæ laudavérunt eam.

℣. Et sicut dies verni circúmdabant eam flores rosárum et lília convállium.

℟. Vidérunt eam fíliæ Sion, et beátam dixérunt, et regínæ laudavérunt eam.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Cant 2:13-17 


13 Surge, amíca mea, speciósa mea, et veni,

14 Colúmba mea, in foramínibus petræ, in cavérna macériæ, osténde mihi fáciem tuam, sonet vox tua in áuribus meis: vox enim tua dulcis, et fácies tua decóra.

15 Cápite nobis vulpes párvulas, quæ demoliúntur víneas; nam vínea nostra flóruit.

16 Diléctus meus mihi, et ego illi, páscitur inter lília,

17 Donec aspíret dies, et inclinéntur umbræ. Revértere; símilis esto, dilécte mi, cápreæ hinnulóque cervórum super montes Bether.

℣. Tu autem, Dómine, miserére nobis.

℟. Deo grátias.

 

℟. Repléta est Spíritu Sancto Elísabeth et exclamávit: Benedícta tu inter mulíeres, et benedíctus fructus ventris tui:

* Et unde hoc mihi, ut véniat mater Dómini mei ad me?

℣. Ecce enim, ut facta est vox salutatiónis tuæ in áuribus meis, exsultávit in gáudio infans in útero meo.

℟. Et unde hoc mihi, ut véniat mater Dómini mei ad me?

℣. Glória Patri, et Fílio, * et Spirítui Sancto.

℟. Et unde hoc mihi, ut véniat mater Dómini mei ad me?

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Adiuvábit eam * Deus vultu suo: Deus in médio eius, non commovébitur.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur.

Ant. Sicut lætántium * ómnium nostrum habitátio est in te, sancta Dei Génetrix.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut lætántium ómnium nostrum habitátio est in te, sancta Dei Génetrix.

℣. Adiuvábit eam Deus vultu suo.

℟. Deus in médio eius, non commovébitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Ioánnis Chrysóstomi

Apud Metaphr. mense Iulio 


Cum ad nos advenísset Redémptor nostri géneris, venit prótinus ad suum amícum Ioánnem, dum adhuc esset in ventre matris. Quem cum ex útero in útero aspexísset Ioánnes, términos natúræ concútiens, exclámat: Vídeo Dóminum, qui natúræ impósuit términos, et non exspécto tempus nascéndi. Novem ménsium tempus mihi non est hic necessárium; in me est enim, qui est ætérnus. Egrédiar ex hoc tenebróso tabernáculo, rerum admirabílium compendiósam prædicábo cognitiónem. Sum signum: significábo Christi advéntum. Sum tuba: próferam Fílii Dei in carne dispensatiónem. Tuba canam; eo ipso patérnæ linguæ benedícam, et eam traham, ut loquátur. Tuba canam, et úterum matérnum vivificábo.

℣. Tu autem, Dómine, miserére nobis.

℟. Deo grátias.

 

℟. Ecce iste venit sáliens in móntibus, transíliens colles:

* Símilis est diléctus meus cápreæ hinnulóque cervórum.

℣. Exsultávit ut gigas ad curréndam viam, a summo cælo egréssio eius.

℟. Símilis est diléctus meus cápreæ hinnulóque cervórum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Vides, o dilécte, quam sit novum et admirábile mystérium. Nondum náscitur, et sáltibus lóquitur; nondum appáret, et minas inténtat; nondum ei permíttitur clamáre, et per facta audítur; nondum ducit vitam, et Deum prǽdicat; nondum áspicit lucem, et solem índicat; nondum páritur, et próperat præcúrrere. Non fert enim, præsénte Dómino, continéri; non sústinet natúræ exspectáre términos; sed conténdit rúmpere cárcerem ventris, et studet præsignificáre veniéntem Salvatórem. Accéssit, inquit, qui solvit víncula; et quid ego sédeo vinctus, et retíneor ut máneam? Venit Verbum, ut ómnia constítuat; et ego adhuc máneo deténtus? Exíbo, præcúrram, et prædicábo ómnibus: Ecce Agnus Dei, qui tollit peccátum mundi.

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum: quia cum essem párvula, plácui Altíssimo,

* Et de meis viscéribus génui Deum et hóminem.

℣. Beátam me dicent omnes generatiónes, quia ancíllam húmilem respéxit Deus.

℟. Et de meis viscéribus génui Deum et hóminem.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Sed dic nobis, Ioánnes, cum adhuc in tenebróso matris útero contineáris, quómodo intuéris et audis? quómodo res divínas contempláris? quómodo éxsilis et exsúltas? Magnum est, inquit, quod perágitur mystérium, et actus ab humána remótus comprehensióne. Mérito ínnovo natúram propter eum, qui est innovatúrus ea quæ sunt supra natúram. Vídeo, etsi adhuc in útero sim; quóniam in útero gestári vídeo solem iustítiæ. Auribus percípio, quóniam nascor vox magni Verbi. Exclámo, quóniam Fílium Patris unigénitum consídero carne indútum. Exsúlto, quóniam univérsi Effectórem vídeo formam, hóminis suscípere. Exsílio, quóniam mundi Redemptórem cógito incorporátum. Præcúrro advéntum eius, et quodámmodo vobis prǽeo confessióne.

℣. Tu autem, Dómine, miserére nobis.

℟. Deo grátias.

 

℟. Beáta quæ credidísti, quóniam perficiéntur in te quæ dicta sunt tibi a Dómino. Et ait María:

* Magníficat ánima mea Dóminum.

℣. Veníte, et audíte, et narrábo quanta fecit Deus ánimæ meæ.

℟. Magníficat ánima mea Dóminum.

℣. Glória Patri, et Fílio, * et Spirítui Sancto.

℟. Magníficat ánima mea Dóminum.

Nocturn III. 


Ant. Gaude, María Virgo: * cunctas hǽreses sola interemísti in univérso mundo.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, María Virgo: cunctas hǽreses sola interemísti in univérso mundo.

Ant. Dignáre me * laudáre te, Virgo sacráta: da mihi virtútem contra hostes tuos.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignáre me laudáre te, Virgo sacráta: da mihi virtútem contra hostes tuos.

Ant. Post partum, * Virgo, invioláta permansísti: Dei Génetrix, intercéde pro nobis.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post partum, Virgo, invioláta permansísti: Dei Génetrix, intercéde pro nobis.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:39-47 


In illo témpore: Exsúrgens María ábiit in montána cum festinatióne in civitáte Iuda: et intrávit in domum Zacharíæ, et salutávit Elísabeth. Et réliqua.

 

Homilía sancti Ambrósii Epíscopi

Liber 2 Comment. in Lucæ. cap. 1, post initium 


Contuéndum est, quia supérior venit ad inferiórem, ut inférior adiuvétur: María ad Elísabeth, Christus ad Ioánnem. Dénique étiam póstea, ut sanctificáret baptísmum Ioánnis, Dóminus venit ad baptísmum. Cito quoque advéntus Maríæ et præséntiæ divínæ benefícia declarántur. Vide distinctiónem singulorúmque verbórum proprietátem. Vocem prior Elísabeth audívit, sed Ioánnes prior grátiam sensit. Illa natúræ órdine audívit, iste exsultávit ratióne mystérii. Illa Maríæ, iste Dómini sensit advéntum. Istæ grátiam loquúntur, illi intus operántur, pietatísque mystérium matérnis adoriúntur proféctibus; duplicíque miráculo prophétant matres spíritu parvulórum. Exsultávit infans, repléta est mater. Non prius mater repléta, quam fílius; sed, cum fílius esset replétus Spíritu Sancto, replévit et matrem.

℣. Tu autem, Dómine, miserére nobis.

℟. Deo grátias.

 

℟. Beátam me dicent omnes generatiónes,

* Quia fecit mihi Dóminus magna qui potens est, et sanctum nomen eius.

℣. Et misericórdia eius a progénie in progénies timéntibus eum.

℟. Quia fecit mihi Dóminus magna qui potens est, et sanctum nomen eius.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Et unde hoc mihi, ut véniat Mater Dómini mei ad me? Hoc est, Quo tantum bonum mihi áccidit, ut mater Dómini mei véniat ad me? Miráculum séntio, agnósco mystérium: Mater Dómini Verbo fœta, Deo plena est. Mansit autem María cum illa ménsibus tribus, et revérsa est in domum suam. Bene indúcitur sancta María et exhibuísse offícium, et mýsticum númerum custodísse.

℣. Tu autem, Dómine, miserére nobis.

℟. Deo grátias.

 

℟. Felix namque es, sacra Virgo María, et omni laude digníssima:

* Quia ex te ortus est sol iustítiæ, Christus, Deus noster.

℣. Ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam sanctam Visitatiónem.

℟. Quia ex te ortus est sol iustítiæ.

℣. Glória Patri, et Fílio, * et Spirítui Sancto.

℟. Christus, Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Non enim sola familiaritátis est causa quod diu mansit, sed étiam tanti vatis proféctus. Nam, si primo ingréssu tantus proféctus éxstitit, ut ad salutatiónem Maríæ exsultáret infans in útero, replerétur Spíritu Sancto mater infántis; quantum putámus usu tanti témporis sanctæ Maríæ addidísse præséntiam? Ungebátur ítaque, et quasi bonus athléta exercebátur in útero matris Prophéta; amplíssimo enim virtus eius certámini parabátur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Exsúrgens María, * ábiit in montána cum festinatióne in civitátem Iuda.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgens María, ábiit in montána cum festinatióne in civitátem Iuda.

Ant. Intrávit María * in domum Zacharíæ, et salutávit Elísabeth.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intrávit María in domum Zacharíæ, et salutávit Elísabeth.

Ant. Ut audívit * salutatiónem Maríæ Elísabeth, exsultávit infans in útero eius, et repléta est Spíritu Sancto, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut audívit salutatiónem Maríæ Elísabeth, exsultávit infans in útero eius, et repléta est Spíritu Sancto, allelúia.

Ant. Benedícta * tu inter mulíeres, et benedíctus fructus ventris tui.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícta tu inter mulíeres, et benedíctus fructus ventris tui.

Ant. Ex quo facta est * vox salutatiónis tuæ in áuribus meis, exsultávit infans in útero meo, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo facta est vox salutatiónis tuæ in áuribus meis, exsultávit infans in útero meo, allelúia.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio Sanctorum}


Ant. Cum audísset * salutatiónem Maríæ Elísabeth, exclamávit voce magna et dixit: Unde hoc mihi, ut véniat Mater Dómini mei ad me? Allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum audísset salutatiónem Maríæ Elísabeth, exclamávit voce magna et dixit: Unde hoc mihi, ut véniat Mater Dómini mei ad me? Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Processi et Martiniani Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos sanctórum Mártyrum tuórum Procéssi et Martiniáni gloriósis confessiónibus circúmdas et prótegis: da nobis et eórum imitatióne profícere, et intercessióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Primam 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Nonas Iúlii Luna vicésima sexta Anno Dómini 2024

 

Sancti Irenǽi, Epíscopi et Mártyris, qui migrávit in cælum quarto Kaléndas Iúlii.

Clúsii, in Etrúria, sanctórum Mártyrum Irenǽi Diáconi, et Mustíolæ matrónæ; qui sub Aureliáno Imperatóre, divérsis atrocibúsque supplíciis cruciáti, corónam martýrii meruérunt.

Alexandríæ sanctórum Mártyrum Tryphónis et aliórum duódecim.

Constantinópoli sanctórum Eulógii et Sociórum Mártyrum.

Cæsaréæ, in Cappadócia, sancti Hyacínthi, qui Traiáni Imperatóris cubiculárius fuit; et, accusátus quod Christiánus esset, plagis várie afflíctus est, atque, in cárcerem trusus, ibi fame consúmptus exspirávit.

Eódem die sanctórum Mártyrum Marci et Muciáni, qui pro Christo sunt gládio cæsi. Hos cum puer párvulus, ne immolárent idólis, alta voce monéret, verbéribus iussus est cædi; cumque veheméntius Christum confiterétur, tandem, una cum quodam Paulo, Mártyres exhortánte, necátus est.

Romæ natális sancti Leónis Secúndi, Papæ et Confessóris, qui primo sui Pontificátus anno, plenus méritis, migrávit in cælum. 

Laodicéæ, in Sýria, sancti Anatólii Epíscopi, qui non solum religiósis viris, sed et philosóphis admiránda scripta relíquit.

Altíni, in Venetórum fínibus, sancti Heliodóri Epíscopi, doctrína et sanctitáte insígnis.

Ravénnæ sancti Dathi, Epíscopi et Confessóris.

Edéssæ, in Mesopotámia, Translátio sancti Thomæ Apóstoli ex India; cuius relíquiæ Ortónam, apud Frentános, póstea translátæ sunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Tertiam 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Sextam 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Nonam 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Vesperas 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Exsúrgens María, * ábiit in montána cum festinatióne in civitátem Iuda.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgens María, ábiit in montána cum festinatióne in civitátem Iuda.

Ant. Intrávit María * in domum Zacharíæ, et salutávit Elísabeth.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intrávit María in domum Zacharíæ, et salutávit Elísabeth.

Ant. Ut audívit * salutatiónem Maríæ Elísabeth, exsultávit infans in útero eius, et repléta est Spíritu Sancto, allelúia.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut audívit salutatiónem Maríæ Elísabeth, exsultávit infans in útero eius, et repléta est Spíritu Sancto, allelúia.

Ant. Benedícta * tu inter mulíeres, et benedíctus fructus ventris tui.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu inter mulíeres, et benedíctus fructus ventris tui.

Ant. Ex quo facta est * vox salutatiónis tuæ in áuribus meis, exsultávit infans in útero meo, allelúia.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ex quo facta est vox salutatiónis tuæ in áuribus meis, exsultávit infans in útero meo, allelúia.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Magnificat {Antiphona ex Proprio Sanctorum}


Ant. Beátam me dicent * omnes generatiónes, quia ancíllam húmilem respéxit Deus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beátam me dicent omnes generatiónes, quia ancíllam húmilem respéxit Deus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva solémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Visitatione B. Mariæ Virginis ~ II. classis
Commemoratio: Ss. Processi et Martiniani Martyrum

Ad Completorium 07-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Visitatione B. Mariæ Virginis ~ II. classis
Tempora: Feria tertia infra Hebdomadam VI post Octavam Pentecostes

Sancta Missa 07-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius.

Salve, sancta Parens, eníxa puérpera Regem: qui cælum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cælum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Fámulis tuis, quǽsumus, Dómine, cœléstis grátiæ munus impertíre: ut, quibus beátæ Vírginis partus éxstitit salútis exórdium; Visitatiónis eius votíva sollémnitas, pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Processi et Martiniani Mm.

Deus, qui nos sanctórum Mártyrum tuórum Procéssi et Martiniáni gloriósis confessiónibus circúmdas et prótegis: da nobis et eórum imitatióne profícere, et intercessióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Cant 2:8-14

Ecce, iste venit sáliens in móntibus, transíliens colles; símilis est diléctus meus cápreæ hinnulóque cervórum. En, ipse stat post paríetem nostrum, respíciens per fenéstras, prospíciens per cancéllos. En, diléctus meus lóquitur mihi: Surge, própera, amíca mea, colúmba mea, formósa mea, et veni. Iam enim hiems tránsiit, imber ábiit et recéssit. Flores apparuérunt in terra nostra, tempus putatiónis advénit: vox túrturis audíta est in terra nostra: ficus prótulit grossos suos: víneæ floréntes dedérunt odórem suum. Surge, amíca mea, speciósa mea, et veni: colúmba mea in foramínibus petra, in cavérna macériæ, osténde mihi fáciem tuam, sonet vox tua in áuribus meis: vox enim tua dulcis et fácies tua decóra.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Felix es, sacra Virgo María, et omni laude digníssima: quia ex te ortus est sol iustítiæ, Christus, Deus noster. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 1:39-47

In illo témpore: Exsúrgens María ábiit in montána cum festinatióne in civitátem Iuda: et intrávit in domum Zacharíæ et salutávit Elísabeth. Et factum est, ut audivit salutatiónem Maríæ Elísabeth, exsultávit infans in útero eius: et repléta est Spíritu Sancto Elísabeth, et exclamávit voce magna et dixit: Benedícta tu inter mulíeres, et benedíctus fructus ventris tui. Et unde hoc mihi, ut véniat Mater Dómini mei ad me? Ecce enim, ut facta est vox salutatiónis tuæ in áuribus meis, exsultávit in gáudio infans in útero meo. Et beáta, quæ credidísti, quóniam perficiéntur ea, quæ dicta sunt tibi a Dómino. Et ait María: Magníficat ánima mea Dóminum: et exsultávit spíritus meus in Deo, salutári meo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Beáta es, Virgo María, quæ ómnium portásti Creatórem: genuísti, qui te fecit, et in ætérnum pérmanes Virgo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Unigéniti tui, Dómine, nobis succúrrat humánitas: ut, qui, natus de Vírgine, Matris integritátem non mínuit, sed sacrávit; in Visitatiónis eius sollémniis, nostris nos piáculis éxuens, oblatiónem nostram tibi fáciat accéptam Iesus Christus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Ss. Processi et Martiniani Mm.

Súscipe, Dómine, preces et múnera: quæ ut tuo sint digna conspéctu. Sanctórum tuórum précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Visitatióne beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Beáta víscera Maríæ Vírginis, quæ portavérunt ætérni Patris Fílium.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, celebritátis ánnuæ votíva sacraménta: præsta, quǽsumus; ut et temporális vitæ nobis remédia prǽbeant et ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Processi et Martiniani Mm.

Córporis sacri et pretiósi Sánguinis repléti libámine, quǽsumus, Dómine, Deus noster: ut, quod pia devotióne gérimus, certa redemptióne capiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Regum

2 Reg 15:1-3 


1 Igitur post hæc fecit sibi Absalom currus et équites et quinquagínta viros, qui præcéderent eum.

2 Et mane consúrgens Absalom stabat iuxta intróitum portæ et omnem virum, qui habébat negótium ut veníret ad regis iudícium, vocábat Absalom ad se et dicébat: De qua civitáte es tu? Qui respóndens aiébat: Ex una tribu Israël ego sum servus tuus.

3 Respondebátque ei Absalom: Vidéntur mihi sermónes tui boni et iusti; sed non est qui te áudiat constitútus a rege.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Reg 15:3-6 


3 Dicebátque Absalom: 

4 Quis me constítuat iúdicem super terram, ut ad me véniant omnes qui habent negótium et iuste iúdicem? 

5 Sed et, cum accéderet ad eum homo ut salutáret illum, extendébat manum suam et apprehéndens osculabátur eum. 

6 Faciebátque hoc omni Israël veniénti ad iudícium ut audirétur a rege, et sollicitábat corda virórum Israël.

2 Reg 15:7-10 


7 Post quadragínta autem annos, dixit Absalom ad regem David: Vadam et reddam vota mea, quæ vovi Dómino, in Hebron.

8 Vovens enim vovit servus tuus, cum esset in Gessur Sýriæ, dicens: Si redúxerit me Dóminus in Ierúsalem, sacrificábo Dómino. 

9 Dixítque ei rex David: Vade in pace. Et surréxit et ábiit in Hebron. 

10 Misit autem Absalom exploratóres in univérsas tribus Israël dicens: Statim ut audiéritis clangórem búccinæ, dícite: Regnávit Absalom in Hebron.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Irenǽus, non longe ab urbe Smyrna natus, iam inde a púero sese Polycárpo, Ioánnis Evangelístæ discípulo eidémque epíscopo Smyrnæórum, tradíderat in disciplínam. Polycárpo in cælum martýrii glória subláto, cum incredíbili stúdio flagráret discéndi quæ dógmata depósiti loco custodiénda céteri accepíssent, quos Apóstoli institúerant; horum quam pótuit plures convénit, quæque ab iísdem audívit, mémori mente ténuit, ea deínceps opportúne advérsus hǽreses allatúrus. In Gálliam proféctus, Ecclésiæ Lugdunénsis présbyter a Photíno epíscopo est constitútus; cui cum successísset, tam felíciter munus óbiit episcopátus, ut sapiéntia, oratióne exemplóque suo non modo brevi cives lugdunénses omnes, sed multos étiam aliárum Galliárum úrbium íncolas superstitiónem atque errórem abiecísse, dedisséque christiánæ milítiæ nómina víderit. Multa scripsit, quorum magna pars intércidit iniúria témporum. Exstant eius advérsus hǽreses libri quinque, in quorum tértio libro grave imprímis atque præclárum de Romána Ecclésia, deque illíus episcopórum successióne, divínæ traditióni fidéli, perpétua, certíssima custóde, testimónium dixit. Atque ad hanc, dixit, Ecclésiam propter potiórem principalitátem necésse est omnem conveníre Ecclésiam, hoc est eos qui sunt úndique fidéles. Martýrio coronátus, migrávit in cælum anno salútis ducentésimo secúndo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

Ad Laudes 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

Ad Primam 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Iúlii Luna vicésima séptima Anno Dómini 2024

 

Stremótii, in Lusitánia, natális sanctæ Elísabeth Víduæ, Lusitanórum Regínæ, quam, virtútibus et miráculis claram, Urbánus Octávus, Póntifex Máximus, in Sanctórum númerum rétulit. Eius tamen celébritas octávo Idus mensis huius recólitur, ex dispositióne Innocéntii Papæ Duodécimi.

Sanctórum Osée et Aggǽi Prophetárum.

In território Bituricénsi sancti Lauriáni, Epíscopi Hispalénsis et Mártyris, cuius caput Híspalim, in Hispánia, delátum est.

In Africa natális sancti Iucundiáni Mártyris, pro Christo in mare demérsi.

Sírmii sanctórum Mártyrum Innocéntii et Sebástiæ, cum áliis trigínta.

Madáuri, in Africa, sancti Namphaniónis Mártyris et Sociórum, quos ille roborávit ad pugnam, et ad corónam provéxit.

Cyréne, in Líbya, sancti Theodóri Epíscopi, qui, in persecutióne Diocletiáni, sub Digniáno Prǽside, plumbátis cæsus et lingua abscíssus est; atque in pace tandem Conféssor occúbuit.

Augústæ, in Rhǽtia, sancti Uldaríci Epíscopi, miræ abstinéntiæ, largitátis et vigilántiæ virtúte, ac miraculórum dono illústris.

Turónis, in Gállia, Translátio sancti Martíni, Epíscopi et Confessóris; et Dedicátio Basílicæ suæ hoc ipso die, quo étiam is ante áliquot annos in Epíscopum fúerat ordinátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

Ad Tertiam 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

Ad Sextam 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis
Scriptura: Feria quarta infra Hebdomadam VI post Octavam Pentecostes

Ad Nonam 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis


Ad Vesperas 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Irenæi Episcopi et Martyris ~ III. classis


Ad Completorium 07-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Malach 2:6

Lex veritátis fuit in ore eius, et iníquitas non est invénta in lábiis eius: in pace et in æquitáte ambulávit mecum, et multos avértit ab iniquitáte.

Ps 77:1

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lex veritátis fuit in ore eius, et iníquitas non est invénta in lábiis eius: in pace et in æquitáte ambulávit mecum, et multos avértit ab iniquitáte.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beáto Irenǽo Mártyri tuo atque Pontifici tribuísti, ut et veritate doctrínæ expugnáret hæreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

2 Tim 3:14-17; 4:1-5

Caríssime: Permane in iis, quæ didicísti et crédita sunt tibi: sciens, a quo didíceris; et quia ab infántia sacras; lítteras nosti, quæ te possunt instrúere ad salútem, per fidem, quæ est in Christo Iesu. Omnis Scriptúra divínitus inspiráta útilis est ad docéndum, ad arguéndum, ad corripiéndum, ad erudiéndum in iustítia: ut perféctus sit homo Dei, ad omne opus bonum instrúctus. Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prædica verbum, insta opportúne, importúne: árgue, óbsecra, íncrepa in omni patiéntia et doctrína. Erit enim tempus, cum sanam doctrínam non sustinébunt, sed ad sua desidéria coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie.

℟. Deo grátias.

Graduale 


Ps 121:8

Propter fratres meos et próximos meos loquébar pacem de te.

Ps 36:37

Custódi innocéntiam et vide æquitátem: quóniam sunt relíquiæ hómini pacífico. Allelúia, allelúia.

Ps 6:35

In multitúdine presbyterórum prudéntium sta, et sapiéntiæ illórum ex corde coniúngere, ut omnem narratiónem Dei possis audíre. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 10:28-33

In illo témpore: Dixit Iesus discípulis suis: Nolíte timére eos, qui occídunt corpus, ánimam autem non possunt occídere; sed pótius timéte eum, qui potest et ánimam et corpus pérdere in gehénnam. Nonne duo pásseres asse véneunt: et unus ex illis non cadet super terram sine Patre vestro? Vestri autem capílli cápitis omnes numeráti sunt. Nolíte ergo timére: multis passéribus melióres estis vos. Omnis ergo, qui confitébitur me coram homínibus, confitébor et ego eum coram Patre meo, qui in cœlis est. Qui autem negáverit me coram homínibus, negábo et ego eum coram Patre meo, qui in cœlis est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Eccli 24:44

Doctrínam quasi ante lucánum illúmino ómnibus, et enarrábo illam usque ad longínquum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui credéntes in te pópulos nullis sinis cóncuti terróribus: dignáre preces et hóstias dicátæ tibi plebis suscípere; ut pax, a tua pietáte concéssa, christianórum fines ab omni hoste fáciat esse secúros.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Eccli 24:47

Vidéte, quóniam non soli mihi laborávi, sed ómnibus exquiréntibus veritátem.

Postcommunio 


S. Dóminus vobíscum.

R. Et cum spíritu tuo.

Orémus.

Deus, auctor pacis et amátor, quem nosse vívere, cui servíre regnáre est: prótege ab ómnibus impugnatiónibus súpplices tuos; ut, qui in defensióne tua confídimus, beáti Irenæi Mártyris tui atque Pontíficis intercessióne, nullius hostilitátis arma timeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria quinta infra Hebdomadam VI post Octavam Pentecostes ~ IV. classis


Ad Matutinum 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro secúndo Regum

2 Reg 15:13-15 


13 Venit ígitur núntius ad David dicens: Toto corde univérsus Israël séquitur Absalom.

14 Et ait David servis suis qui erant cum eo in Ierúsalem: Súrgite, fugiámus; neque enim erit nobis effúgium a fácie Absalom. Festináte égredi, ne forte véniens óccupet nos et impéllat super nos ruínam et percútiat civitátem in ore gládii.

15 Dixerúntque servi regis ad eum: Omnia, quæcúmque præcéperit dóminus noster rex, libénter exsequémur servi tui.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Reg 15:16-18 


16 Egréssus est ergo rex et univérsa domus eius pédibus suis; et derelíquit rex decem mulíeres concubínas ad custodiéndam domum.

17 Egressúsque rex et omnis Israël pédibus suis stetit procul a domo.

18 Et univérsi servi eius ambulábant iuxta eum; et legiónes Ceréthi et Pheléthi et omnes Gethǽi pugnatóres válidi sexcénti viri, qui secúti eum fúerant de Geth, pédites præcedébant regem.

℣. Tu autem, Dómine, miserére nobis.

℟. Deo grátias.

 

℟. Deus ómnium exaudítor est: ipse misit Angelum suum, et tulit me de óvibus patris mei:

* Et unxit me unctióne misericórdiæ suæ.

℣. Dóminus, qui erípuit me de ore leónis, et de manu béstiæ liberávit me.

℟. Et unxit me unctióne misericórdiæ suæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Reg 15:19-20 


19 Dixit autem rex ad Ethái Gethǽum: Cur venis nobíscum? Revértere et hábita cum rege, quia peregrínus es et egréssus es de loco tuo. 

20 Heri venísti, et hódie compélleris nobíscum égredi? Ego autem vadam quo itúrus sum; revértere et reduc tecum fratres tuos, et Dóminus fáciet tecum misericórdiam et veritátem, quia ostendísti grátiam et fidem.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Laudes 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Primam 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Iúlii Luna vicésima octáva Anno Dómini 2024

 

Cremónæ, in Insúbria, sancti Antónii-Maríæ Zaccaría Confessóris, qui Clericórum Regulárium sancti Pauli et Angelicárum Vírginum fuit Institútor; atque, virtútibus ómnibus et miráculis insígnis, a Leóne Papa Décimo tértio inter Sanctos adscríptus est. Eius corpus Medioláni, in Ecclésia sancti Bárnabæ, cólitur.

Romæ sanctæ Zoæ Mártyris, uxóris beáti Nicóstrati Mártyris, quæ, sub Diocletiáno Imperatóre, dum ad confessiónem beáti Petri Apóstoli oráret, a persecutóribus est arctáta et in custódiam obscuríssimam trusa; deínde, collo et capíllis in árbore, adhíbito subter horríbili fumo, suspénsa est, et ita, in confessióne Dómini, emísit spíritum.

Hierosólymis sancti Athanásii Diáconi, qui, pro sancta Sýnodo Chalcedonénsi, ab hæréticis comprehénsus et ómnium cruciátuum expértus génera, ferro tandem necátus est.

In Sýria natális sancti Domítii Mártyris, qui virtútibus suis multa íncolis præstat benefícia.

In Sicília sanctórum Mártyrum Agathónis et Triphínæ.

Tomis, in Scýthia, sanctórum Mártyrum Maríni, Theódoti et Sédophæ.

Cyréne, in Líbya, sanctæ Cyríllæ Mártyris, quæ, in persecutióne Diocletiáni, ardéntes carbónes cum thure super manum pósitos diu ténuit, ne, prunas excutiéndo, thus obtulísse viderétur; deínde, sævíssime laniáta, próprio decoráta sánguine migrávit ad Sponsum.

Tréviris sancti Numeriáni, Epíscopi et Confessóris.

Apud Septempedános, in Picéno, sanctæ Philoménæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Tertiam 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Sextam 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Nonam 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Vesperas 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VI post Octavam Pentecostes ~ IV. classis


Ad Completorium 07-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 27:8-9

Dóminus fortitudo plebis suæ, et protéctor salutárium Christi sui est: salvum fac pópulum tuum, Dómine, et benedic hereditáti tuæ, et rege eos usque in sǽculum.

Ps 27:1

Ad te, Dómine, clamábo, Deus meus, ne síleas a me: ne quando táceas a me, et assimilábor descendéntibus in lacum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dóminus fortitudo plebis suæ, et protéctor salutárium Christi sui est: salvum fac pópulum tuum, Dómine, et benedic hereditáti tuæ, et rege eos usque in sǽculum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus virtútum, cuius est totum quod est óptimum: ínsere pectóribus nostris amórem tui nóminis, et præsta in nobis religiónis augméntum; ut, quæ sunt bona, nútrias, ac pietátis stúdio, quæ sunt nutríta, custódias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 6:3-11

Fratres: Quicúmque baptizáti sumus in Christo Iesu, in morte ipsíus baptizáti sumus. Consepúlti enim sumus cum illo per baptísmum in mortem: ut, quómodo Christus surréxit a mórtuis per glóriam Patris, ita et nos in novitáte vitæ ambulémus. Si enim complantáti facti sumus similitúdini mortis eius: simul et resurrectiónis érimus. Hoc sciéntes, quia vetus homo noster simul crucifíxus est: ut destruátur corpus peccáti, et ultra non serviámus peccáto. Qui enim mórtuus est, iustificátus est a peccáto. Si autem mórtui sumus cum Christo: crédimus, quia simul étiam vivémus cum Christo: sciéntes, quod Christus resurgens ex mórtuis, iam non móritur, mors illi ultra non dominábitur. Quod enim mórtuus est peccáto, mórtuus est semel: quod autem vivit, vivit Deo. Ita et vos existimáte, vos mórtuos quidem esse peccáto, vivéntes autem Deo, in Christo Iesu, Dómino nostro.

℟. Deo grátias.

Graduale 


Ps 89:13; 89:1

Convértere, Dómine, aliquántulum, et deprecáre super servos tuos. 

℣. Dómine, refúgium factus es nobis, a generatióne et progénie. 

Allelúia, allelúia.

Ps 30:2-3

In te, Dómine, sperávi, non confúndar in ætérnum: in iustítia tua líbera me et éripe me: inclína ad me aurem tuam, accélera, ut erípias me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum

℟. Glória tibi, Dómine.

Marc 8:1-9

In illo témpore: Cum turba multa esset cum Iesu, nec habérent, quod manducárent, convocátis discípulis, ait illis: Miséreor super turbam: quia ecce iam tríduo sústinent me, nec habent quod mandúcent: et si dimísero eos ieiúnos in domum suam, defícient in via: quidam enim ex eis de longe venérunt. Et respondérunt ei discípuli sui: Unde illos quis póterit hic saturáre pánibus in solitúdine? Et interrogávit eos: Quot panes habétis? Qui dixérunt: Septem. Et præcépit turbæ discúmbere super terram. Et accípiens septem panes, grátias agens fregit, et dabat discípulis suis, ut appónerent, et apposuérunt turbæ. Et habébant piscículos paucos: et ipsos benedíxit, et iussit appóni. Et manducavérunt, et saturáti sunt, et sustulérunt quod superáverat de fragméntis, septem sportas. Erant autem qui manducáverant, quasi quátuor mília: et dimísit eos.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 16:5; 16:6-7

Pérfice gressus meos in sémitis tuis, ut non moveántur vestígia mea: inclína aurem tuam, et exáudi verba mea: mirífica misericórdias tuas, qui salvos facis sperántes in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propitiáre, Dómine, supplicatiónibus nostris, et has pópuli tui oblatiónes benígnus assúme: et, ut nullíus sit írritum votum, nullíus vácua postulátio, præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 26:6

Circuíbo et immolábo in tabernáculo eius hóstiam iubilatiónis: cantábo et psalmum dicam Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Repléti sumus, Dómine, munéribus tuis: tríbue, quǽsumus; ut eórum et mundémur efféctu et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Matutinum 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Regum

2 Reg 16:5-8 


5 Venit ergo rex David usque Bahúrim, et ecce egrediebátur inde vir de cognatióne domus Saul nómine Sémei fílius Gera; procedebátque egrédiens et maledicébat,

6 Mittebátque lápides contra David et contra univérsos servos regis David.  Omnis autem pópulus et univérsi bellatóres a dextro et a sinístro látere regis incedébant.

7 Ita autem loquebátur Sémei, cum maledíceret regi: Egrédere, egrédere, vir sánguinum et vir Bélial:

8 Réddidit tibi Dóminus univérsum sánguinem domus Saul, quóniam invasísti regnum pro eo.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Reg 16:9-10 


9 Dixit autem Abísai fílius Sárviæ regi: Quare maledícit canis hic mórtuus dómino meo regi? vadam et amputábo caput eius.  

10 Et ait rex: Quid mihi et vobis est, fílii Sárviæ?  Dimíttite eum ut maledícat; Dóminus enim præcépit ei ut maledíceret David, et quis est qui áudeat dícere quare sic fécerit?

2 Reg 16:11-12 


11 Et ait rex Abísai et univérsis servis suis: Ecce fílius meus, qui egréssus est de útero meo, quærit ánimam meam; quanto magis nunc fílius Iémini? Dimíttite eum ut maledícat iuxta præcéptum Dómini; 

12 Si forte respíciat Dóminus afflictiónem meam et reddat mihi Dóminus bonum pro maledictióne hac hodiérna.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Antónius María Zaccaría, Cremónæ nóbili génere natus, iam a púero morum pudicítia et misericórdia in páuperes elúxit. Humánis lítteris, philosophíæ ac medicínæ vacans, integritáte vitæ et ingénii acúmine æquálibus antecélluit. Dei mónitu, disciplínas sédulo excóluit; mox, sacerdótio auctus, talem se prǽbuit, ut pater pátriæ atque ángelus merúerit a suis cívibus appellári. Medioláni, cum Bartholomǽo Ferrário et Iacóbo Morígia, sanctíssimis viris, sodalitátem Clericórum regulárium, a sancto Paulo nuncupátam, et Sanctimoniálium Angelicárum societátem instítuit. Sacræ Eucharístiæ cultor assíduus, públicam sanctíssimi Sacraménti expositiónem mirífice promóvit. Cæléstibus donis a Deo ditátus, magnísque labóribus oppréssus, gravem morbum cum nactus esset, Cremónæ, tértio nonas iúlii, anno millésimo quingentésimo trigésimo nono, sanctíssime óbiit. Leo Papa décimus tértius cultum ei exhíbitum, rátum hábuit et confirmávit, eúmque Sanctórum catálogo adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Laudes 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Primam 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Iúlii Luna vicésima nona Anno Dómini 2024

 

Hierosólymis sancti Isaíæ Prophétæ, qui, sub Manásse Rege, in duas sectus partes occúbuit, sepultúsque est sub quercu Rogel, iuxta tránsitum aquárum.

Fǽsulis, in Túscia, sancti Rómuli, Epíscopi et Mártyris, qui fuit beáti Petri Apóstoli discípulus. Hic, ab eódem Apóstolo missus ad prædicándum Evangélium, in multis Itáliæ locis Christum annuntiávit; ac tandem, Fǽsulas regréssus, ibi, sub Domitiáno Príncipe, martýrio coronátus est cum áliis Sóciis.

Romæ natális sancti Tranquillíni Mártyris, patris sanctórum Marci et Marcelliáni, qui, ad prædicatiónem sancti Sebastiáni Mártyris convérsus ad Christum, a beáto Polycárpo Presbýtero baptizátus est, et a sancto Caio Papa Présbyter ordinátus. Ipse, die Octavárum Apostolórum, cum ad confessiónem beáti Pauli oráret, ibídem, sub Diocletiáno Imperatóre, a Pagánis tentus est, et, ab eis lapidátus, martýrium consummávit.

Londíni, in Anglia, sancti Thomæ More, regni Cancellárii, qui, pro fide cathólica ac beáti Petri primátu, iubénte Henríco Octávo Rege, decollátus est.

In Campánia sanctæ Domínicæ, Vírginis et Mártyris, quæ, sub Diocletiáno Imperatóre, cum fregísset idóla, hinc ad béstias damnáta, sed ab illis nil læsa, demum, cápite obtruncáta, migrávit ad Dóminum. Ipsíus vero corpus Tropéæ, in Calábria, summa veneratióne asservátur.

Eódem die sanctæ Lúciæ Mártyris, quæ, natióne Campána, a Ríxio Varo Vicário tenta et ácriter cruciáta, eúndem convértit ad Christum; quibus adiúncti sunt Antonínus, Sevérinus, Diodórus, Dion, et álii decem et septem, qui in passióne collégæ et in coróna fuére consórtes.

Neptúni, in Látio, sanctæ Maríæ Gorétti, piíssimæ adolescéntis, in defendénda virginitáte crudelíssime necátæ, quam Pius Papa Duodécimus sanctárum Mártyrum catálogo solémniter accénsuit.

In pago Trevirénsi sancti Goaris, Presbýteri et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Tertiam 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Sextam 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis
Scriptura: Feria sexta infra Hebdomadam VI post Octavam Pentecostes

Ad Nonam 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis


Ad Vesperas 07-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Zaccaria Confessoris ~ III. classis

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


1 Cor 2:4.

Sermo meus et prædicátio mea non in persuasibílibus humánæ sapiéntiæ verbis, sed in ostensióne spíritus et virtútis.

Ps 110:1

Confitébor tibi, Dómine, in toto corde meo, in consílio iustórum et congregatióne.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sermo meus et prædicátio mea non in persuasibílibus humánæ sapiéntiæ verbis, sed in ostensióne spíritus et virtútis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Fac nos, Dómine Deus, supereminéntem Iesu Christi sciéntiam, spíritu Pauli Apóstoli, edíscere: qua beátus Antónius María mirabíliter erudítus, novas in Ecclésia tua clericórum et vírginum famílias congregávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum.

1. Tim 4:8-16.

Caríssime: Píetas ad ómnia utilis est: promissiónem habens vitæ, quæ nunc est, et futúræ. Fidélis sermo et omni acceptióne dignus. In hoc enim laborámus et maledícimur, quia sperámus in Deum vivum, qui est Salvátor ómnium hóminum, maxime fidélium. Præcipe hæc et doce. Nemo adolescentiam tuam contémnat: sed exémplum esto fidélium in verbo, in conversatióne, in caritáte, in fide, in castitáte. Dum vénio, atténde lectióni, exhortatióni et doctrínæ. Noli neglégere grátiam, quæ in te est, quæ data est tibi per prophetíam, cum impositióne mánuum presbytérii. Hæc meditáre, in his esto: ut proféctus tuus maniféstus sit ómnibus. Attende tibi et doctrínæ: insta in illis. Hoc enim fáciens, et teípsum salvum fácies, et eos qui te áudiunt.

℟. Deo grátias.

Graduale 


Philipp 1:8-9

Testis mihi est Deus, quo modo cúpiam omnes vos in viscéribus Iesu Christi. Et hoc oro, ut cáritas vestra magis ac magis abúndet in sciéntia et in omni sensu.

Philip 1:10

Ut probétis potióra, ut sitis sincéri et sine offénsa in diem Christi. Allelúia, allelúia.

Philip 1:11.

Repléti fructu iustítiæ per Iesum Christum, in glóriam et laudem Dei. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 10:15-21

In illo témpore: Dixit Iesus discípulis suis: Quisquis non recéperit regnum Dei velut párvulus, non intrábit in illud. Et compléxans párvulos et impónens manus super illos, benedicébat eos. Et cum egréssus esset in viam, procúrrens quidam, genu flexo ante eum, rogábat eum: Magíster bone, quid fáciam, ut vitam ætérnam percípiam? Iesus autem dixit ei: Quid me dicis bonum? Nemo bonus, nisi unus Deus. Præcépta nosti: Ne adúlteres, ne occídas, ne furéris, ne falsum testimónium díxeris, ne fraudem féceris, honora patrem tuum et matrem. At ille respóndens, ait illi: Magíster, hæc ómnia observávi a iuventúte mea. Iesus autem intúitus eum, diléxit eum et dixit ei: Unum tibi deest: vade, quæcúmque habes, vende et da paupéribus, et habébis thesáurum in cælo: et veni, séquere me.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 137:1-2

In conspéctu Angelórum psallam tibi: adorábo ad templum sanctum tuum, et confitébor nómini tuo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


 Ad mensam cœléstis convívii fac nos, Dómine, eam mentis et córporis puritátem afférre, qua beátus Antónius María, hanc sacratíssimam hóstiam ófferens, mirífice ornátus enítuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Philipp 3:17

Imitatóres mei estóte, fratres, et observáte eos, qui ita ámbulant, sicut habétis formam nostram.

Postcommunio 


S. Dóminus vobíscum.

R. Et cum spíritu tuo.

Orémus.

Cœlésti dape, qua pasti sumus, Dómine Iesu Christe, eo corda nostra caritátis igne flamméscant: quo beátus Antónius María salutáris hóstiæ vexíllum, contra Ecclésiæ tuæ hostes, éxtulit ad victóriam:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro secúndo Regum

2 Reg 18:6-8 


6 Egréssus est pópulus in campum contra Israël, et factum est prǽlium in saltu Ephraim.

7 Et cæsus est ibi pópulus Israël ab exércitu David, fáctaque est plaga magna in die illa vigínti míllium.

8 Fuit autem ibi prǽlium dispérsum super fáciem omnis terræ, et multo plures erant, quos saltus consúmpserat de pópulo, quam hi quos voráverat gládius in die illa.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

2 Reg 18:9-12 


9 Accidit autem ut occúrreret Absalom servis David sedens mulo; cumque ingréssus fuísset mulus subter condénsam quercum et magnam, adhǽsit caput eius quércui et, illo suspénso inter cælum et terram, mulus cui inséderat, pertransívit. 

10 Vidit autem hoc quíspiam, et nuntiávit Ioab dicens: Vidi Absalom pendére de quercu. 

11 Et ait Ioab viro qui nuntiáverat ei: Si vidísti, quare non confodísti eum cum terra et ego dedíssem tibi decem argénti siclos et unum bálteum? 

12 Qui dixit ad Ioab: Si appénderes in mánibus meis mille argénteos, nequáquam mítterem manum meam in fílium regis; audiéntibus enim nobis, præcépit rex tibi, et Abísai, et Ethái, dicens: Custodíte mihi púerum Absalom.

2 Reg 18:14-17 


14 Et ait Ioab: Non sicut tu vis, sed aggrédiar eum coram te. Tulit ergo tres lánceas in manu sua et infíxit eas in corde Absalom; cumque adhuc palpitáret hǽrens in quercu, 

15 Cucurrérunt decem iúvenes armígeri Ioab et percutiéntes interfecérunt eum. 

16 Cécinit autem Ioab búccina et retínuit pópulum, ne persequerétur fugiéntem Israël, volens párcere multitúdini. 

17 Et tulérunt Absalom et proiecérunt eum in saltu in fóveam grandem et comportavérunt super eum acérvum lápidum magnum nimis.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Ex Epístola sancti Ambrósii Epíscopi ad Sirícium Papam

Epist. 81, alias 7, circa medium 


Non excédit fidem, quod homo exívit de vírgine, quando petra fontem prófluum scaturívit, ferrum super aquas natávit, ambulávit homo super aquas. Ergo si hóminem unda portávit, non pótuit hóminem virgo generáre, atque hóminem, de quo légimus: Et mittet illis Dóminus hóminem, qui salvos fáciet eos et notus erit Dóminus Ægýptiis? In véteri ítaque Testaménto virgo Hebræórum per mare duxit exércitum: in novo Testaménto Virgo, géneris aula cæléstis, elécta est ad salútem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Iúlii Luna tricésima Anno Dómini 2024

 

Sanctórum Episcopórum et Confessórum Cyrílli et Methódii fratrum, quorum natális respectíve ágitur sextodécimo Kaléndas Mártii et octávo Idus Aprílis.

Romæ sanctórum Mártyrum Cláudii Commentariénsis, Nicostráti primiscrínii, qui fuit vir beátæ Mártyris Zoæ, Castórii, Victoríni et Symphoriáni; quos omnes sanctus Sebastiánus ad fidem Christi perdúxit, et beátus Polycárpus Présbyter baptizávit. Eósdem, in perquiréndis sanctórum Mártyrum corpóribus occupátos, Fabiánus Iudex comprehéndi iussit, et, cum eos, per decem dies minis et blandítiis exágitans, in nullo pénitus posset commovére, iussit tértio torquéri, ac póstea in mare præcípites dari.

Dyrráchii, in Macedónia, sanctórum Mártyrum Peregríni, Luciáni, Pompéii, Hesýchii, Pápii, Saturníni et Germáni; qui, natióne Itáli, in persecutióne Traiáni, cum ad eam urbem confugíssent, et ibi sanctum Astíum Epíscopum, pro fide Christi, in cruce pendéntem vidérent, ac se páriter Christiános esse palam confiteréntur, ídeo, Prǽsidis iussu, tenti sunt atque in mare demérsi.

Bríxiæ sancti Apollónii, Epíscopi et Confessóris.

Eystádii, in Germánia, sancti Willebáldi, eiúsdem urbis primi Epíscopi, qui fílius éxstitit sancti Richárdi, Anglórum Regis, et frater sanctæ Walbúrgæ Vírginis; atque, una cum sancto Bonifátio, labórans in Evangélio, multas gentes convértit ad Christum.

Arvérnis, in Gállia, sancti Illídii Epíscopi.

Urgéllæ, in Hispánia Tarraconénsi, sancti Odónis Epíscopi.

In Anglia sancti Heddæ, Epíscopi Sáxonum occidentálium.

Alexandríæ natális sancti Pantǽni, viri Apostólici et omni sapiéntia adornáti, cui tantum stúdii et amóris erga verbum Dei fuit, ut étiam ad prædicándum Christi Evangélium géntibus quæ in Oriéntis últimis secéssibus recondúntur, fídei et devotiónis calóre succénsus, proféctus sit; ac demum, Alexandríam revérsus, ibi, sub Antoníno Caracálla, in pace quiévit.

Eboriáci, in território Meldénsi, sanctæ Edilbúrgæ, Abbatíssæ et Vírginis, Anglórum Regis fíliæ.

Perúsiæ Beáti Benedícti Papæ Undécimi, Tarvisíni, ex Ordine Prædicatórum, Confessóris; qui, brevi Pontificátus sui spátio, Ecclésiæ pacem, disciplínæ restauratiónem, religiónis increméntum mirífice promóvit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VII Post Pentecosten ~ II. classis


Ad Vesperas 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Unxérunt Salomónem * Sadoc sacérdos et Nathan prophéta, regem in Gihon et ascendéntes læti dixérunt: Vivat rex in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Unxérunt Salomónem Sadoc sacérdos et Nathan prophéta, regem in Gihon et ascendéntes læti dixérunt: Vivat rex in ætérnum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VII Post Pentecosten ~ II. classis


Ad Completorium 07-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 07-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica VII Post Pentecosten ~ II. classis


Ad Matutinum 07-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber tértius Regum

3 Reg 1:1-4 


1 Et rex David senúerat habebátque ætátis plúrimos dies: cumque operirétur véstibus, non calefiébat.

2 Dixérunt ergo ei servi sui: Quærámus dómino nostro regi adolescéntulam vírginem, et stet coram rege et fóveat eum dormiátque in sinu suo et calefáciat dóminum nostrum regem.

3 Quæsiérunt ígitur adolescéntulam speciósam in ómnibus fínibus Israël et invenérunt Abísag Sunamítidem et adduxérunt eam ad regem.

4 Erat autem puélla pulchra nimis dormiebátque cum rege et ministrábat ei; rex vero non cognóvit eam.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

3 Reg 1:5-8 


5 Adonías autem fílius Haggith elevabátur, dicens: Ego regnábo. Fecítque sibi currus et équites et quinquagínta viros, qui cúrrerent ante eum.

6 Nec corrípuit eum pater suus aliquándo dicens: Quare hoc fecísti? Erat autem et ipse pulcher valde, secúndus natu post Absalom.

7 Et sermo ei cum Ioab fílio Sárviæ et cum Abíathar sacerdóte, qui adiuvábant partes Adoníæ.

8 Sadoc vero sacérdos, et Banáias fílius Ióiadæ, et Nathan prophéta, et Sémei et Rei, et robur exércitus David non erat cum Adonía.

3 Reg 1:11-15 


11 Dixit ítaque Nathan ad Bethsabée matrem Salomónis: Num audísti quod regnáverit Adonías fílius Haggith, et dóminus noster David hoc ignórat?

12 Nunc ergo veni, áccipe consílium a me et salva ánimam tuam filiíque tui Salomónis.

13 Vade et ingrédere ad regem David et dic ei: Nonne tu, dómine mi rex, iurásti mihi ancíllæ tuæ dicens: Sálomon fílius tuus regnábit post me et ipse sedébit in sólio meo? Quare ergo regnat Adonías?

14 Et, adhuc ibi te loquénte cum rege, ego véniam post te et complébo sermónes tuos.

15 Ingréssa est ítaque Bethsabée ad regem in cubículum.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 7:15-21 


In illo témpore: Dixit Iesus discípulis suis: Atténdite a falsis prophétis, qui véniunt ad vos in vestiméntis óvium, intrínsecus autem sunt lupi rapáces. Et réliqua.

 

Homilía sancti Hilárii Epíscopi

Comment. in Matth. can. 6 


Blandiménta verbórum et mansuetúdinis simulatiónem ádmonet fructu operatiónis expéndi oportére; ut non qualem quis verbis réferat, sed qualem se rebus effíciat, spectémus; quia in multis vestítu óvium rábies lupína contégitur. Ergo ut spinæ uvas, ut tríbuli ficus non génerant, et ut iníquæ árbores utília poma non áfferunt; ita ne in istis quidem consístere docet boni óperis efféctum, et idcírco omnes cognoscéndos esse de frúctibus. Regnum enim cælórum sola verbórum offícia non óbtinent; neque qui díxerit: Dómine, Dómine, heres illíus erit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Atténdite * a falsis prophétis, qui véniunt ad vos in vestiméntis óvium, intrínsecus autem sunt lupi rapáces; a frúctibus eórum cognoscétis eos, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Atténdite a falsis prophétis, qui véniunt ad vos in vestiméntis óvium, intrínsecus autem sunt lupi rapáces; a frúctibus eórum cognoscétis eos, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VII Post Pentecosten ~ II. classis


Ad Primam 07-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Iúlii Luna prima Anno Dómini 2024

 

Sanctæ Elísabeth Víduæ, Lusitanórum Regínæ, quæ ad regnum cæléste quarto Nonas huius mensis transívit.

In Asia minóre sanctórum Aquilæ et Priscíllæ uxóris, de quibus in Actibus Apostolórum scríbitur.

Herbípoli, in Germánia, sancti Chiliáni Epíscopi, qui, a Románo Pontífice ad prædicándum Evangélium missus, ibi, cum multos ad Christum perduxísset, una cum Sóciis Colománno Presbýtero, et Totnáno Diácono, trucidátus est.

In Portu Románo sanctórum quinquagínta mílitum Mártyrum, qui, in sanctæ Bonósæ confessióne ad fidem addúcti, et a beáto Felíce Papa Primo baptizáti, in Aureliáni Imperatóris persecutióne occísi sunt.

Cæsaréæ, in Palæstína, sancti Procópii Mártyris, qui, sub Diocletiáno Imperatóre, a Scythópoli ductus Cæsaréam, illic, ad primam responsiónum eius confidéntiam, a Iúdice Fabiáno est cápite cæsus.

Constantinópoli pássio sanctórum Monachórum Abrahamitárum, qui ob cultum sanctárum Imáginum, resisténtes Theóphilo Imperatóri, martýrium consummárunt.

Spinæ Lambérti, in Æmília, sancti Hadriáni Papæ Tértii, stúdio conciliándi Románæ Ecclésias Orientáles insígnis, ac miráculis clari; cuius corpus in monastérium Nonantulénse fuit delátum, et in æde sancti Silvéstri honorífice cónditum.

Tréviris sancti Auspícii, Epíscopi et Confessóris.

Romæ beáti Eugénii Papæ Tértii, qui, postquam cœnóbium sanctórum Vincéntii et Anastásii ad Aquas Sálvias magna sanctimóniæ ac prudéntiæ laude rexísset, Ecclésiam univérsam, Póntifex Máximus renuntiátus, sanctíssime gubernávit. Cultum autem, ab immemorábili témpore ipsi exhíbitum, Pius Papa Nonus ratum hábuit et confirmávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica VII Post Pentecosten ~ II. classis


Ad Tertiam 07-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VII Post Pentecosten ~ II. classis


Ad Sextam 07-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VII Post Pentecosten ~ II. classis


Ad Nonam 07-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Non potest arbor * bona fructus malos fácere, nec arbor mala fructus bonos fácere. Omnis arbor quæ non facit fructum bonum, excidétur, et in ignem mittétur, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Non potest arbor bona fructus malos fácere, nec arbor mala fructus bonos fácere. Omnis arbor quæ non facit fructum bonum, excidétur, et in ignem mittétur, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 46:2

Omnes gentes, pláudite mánibus: iubiláte Deo in voce exsultatiónis.

Ps 46:3

Quóniam Dóminus excélsus, terríbilis: Rex magnus super omnem terram.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnes gentes, pláudite mánibus: iubiláte Deo in voce exsultatiónis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 6:19-23

Fratres: Humánum dico, propter infirmitátem carnis vestræ: sicut enim exhibuístis membra vestra servíre immundítiæ et iniquitáti ad iniquitátem, ita nunc exhibéte membra vestra servíre iustítiæ in sanctificatiónem. Cum enim servi essétis peccáti, líberi fuístis iustítiæ. Quem ergo fructum habuístis tunc in illis, in quibus nunc erubéscitis? Nam finis illórum mors est. Nunc vero liberáti a peccáto, servi autem facti Deo, habétis fructum vestrum in sanctificatiónem, finem vero vitam ætérnam. Stipéndia enim peccáti mors. Grátia autem Dei vita ætérna, in Christo Iesu, Dómino nostro.

℟. Deo grátias.

Graduale 


Ps 33:12; 33:6

Veníte, fílii, audíte me: timórem Dómini docébo vos.

℣. Accédite ad eum, et illuminámini: et fácies vestræ non confundéntur. 

Allelúia, allelúia.

Ps 46:2

Omnes gentes, pláudite mánibus: iubiláte Deo in voce exsultatiónis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 7:15-21

In illo témpore: Dixit Iesus discípulis suis: Atténdite a falsis prophétis, qui véniunt ad vos in vestiméntis óvium, intrínsecus autem sunt lupi rapáces: a frúctibus eórum cognoscétis eos. Numquid cólligunt de spinis uvas, aut de tríbulis ficus? Sic omnis arbor bona fructus bonos facit: mala autem arbor malos fructus facit. Non potest arbor bona malos fructus fácere: neque arbor mala bonos fructus fácere. Omnis arbor, quæ non facit fructum bonum, excidétur et in ignem mittétur. Igitur ex frúctibus eórum cognoscétis eos. Non omnis, qui dicit mihi, Dómine, Dómine, intrábit in regnum cœlórum: sed qui facit voluntátem Patris mei, qui in cœlis est, ipse intrábit in regnum cœlórum. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Dan 3:40

Sicut in holocáustis aríetum et taurórum, et sicut in mílibus agnórum pínguium: sic fiat sacrifícium nostrum in conspéctu tuo hódie, ut pláceat tibi: quia non est confúsio confidéntibus in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui legálium differéntiam hostiárum unius sacrifícii perfectione sanxísti: accipe sacrifícium a devótis tibi fámulis, et pari benedictióne, sicut múnera Abel, sanctífica; ut, quod sínguli obtulérunt ad maiestátis tuæ honórem, cunctis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 30:3

Inclína aurem tuam, accélera, ut erípias me.

Postcommunio 


S. Dóminus vobíscum.

R. Et cum spíritu tuo.

Orémus.

Tua nos, Dómine, medicinális operátio, et a nostris perversitátibus cleménter expédiat, et ad ea, quæ sunt recta, perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Elisabeth Reg. Portugaliæ Viduæ ~ III. classis
Scriptura: Feria secunda infra Hebdomadam VII post Octavam Pentecostes

Ad Matutinum 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In sanctis opéribus beátæ Elísabeth.

Ant. Laudémus Deum nostrum * In sanctis opéribus beátæ Elísabeth.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In sanctis opéribus beátæ Elísabeth.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In sanctis opéribus beátæ Elísabeth.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In sanctis opéribus beátæ Elísabeth.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In sanctis opéribus beátæ Elísabeth.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In sanctis opéribus beátæ Elísabeth.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In sanctis opéribus beátæ Elísabeth.

Ant. Laudémus Deum nostrum * In sanctis opéribus beátæ Elísabeth.

Hymnus {ex Proprio Sanctorum}


Domáre cordis ímpetus Elísabeth

Fortis, inópsque Deo

Servíre, regno prǽtulit.

 

En fúlgidis recépta cæli sédibus,

Sidereǽque domus

Ditáta sanctis gáudiis,

 

Nunc regnat inter cǽlites beátior,

Et premit astra, docens

Quæ vera sint regni bona.

 

Patri potéstas, Filióque glória,

Perpetuúmque decus

Tibi sit alme Spíritus.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 1:28-31 


28 Et respóndit rex David dicens: Vocáte ad me Bethsabée. Quæ cum fuísset ingréssa coram rege et stetísset ante eum,

29 Iurávit rex, et ait: Vivit Dóminus, qui éruit ánimam meam de omni angústia,

30 Quia, sicut iurávi tibi per Dóminum Deum Israël dicens: Sálomon fílius tuus regnábit post me et ipse sedébit super sólium meum pro me, sic fáciam hódie.

31 Summissóque Bethsabée in terram vultu, adorávit regem, dicens: Vivat dóminus meus David in ætérnum.

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

3 Reg 1:32-35 


32 Dixit quoque rex David: Vocáte mihi Sadoc sacerdótem et Nathan prophétam et Banáiam fílium Ióiadæ. Qui cum ingréssi fuíssent coram rege, 

33 Dixit ad eos: tóllite vobíscum servos Dómini vestri, et impónite Salomónem fílium meum super mulam meam, et dúcite eum in Gihon, 

34 Et ungat eum ibi Sadoc sacérdos et Nathan prophéta in regem super Israël. Et canétis búccina, atque dicétis: Vivat rex Sálomon. 

35 Et ascendétis post eum, et véniet, et sedébit super sólium meum, et ipse regnábit pro me.

3 Reg 1:38-40 


38 Descéndit ergo Sadoc sacérdos, et Nathan prophéta, et Banáias fílius Ióiadæ et Ceréthi, et Pheléthi: et imposuérunt Salomónem super mulam regis David, et adduxérunt eum in Gihon. 

39 Sumpsítque Sadoc sacérdos cornu ólei de tabernáculo, et unxit Salomónem: et cecinérunt búccina, et dixit omnis pópulus: Vivat rex Sálomon. 

40 Et ascéndit univérsa multitúdo post eum, et pópulus canéntium tíbiis, et lætántium gáudio magno: et insónuit terra a clamóre eórum.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Elísabeth Aragóniæ régibus orta est anno Christi millésimo ducentésimo septuagésimo primo. Natális eius lætítia perniciósas avi patrísque dissensiónes in concórdiam convértit, ex quo statim pátuit, quam felix regum regnorúmque esset futúra pacátrix. In castigándo córpore, in précibus assídue recitándis, in caritátis opéribus exercéndis admirábilis fuit. Dionýsio Lusitániæ regi in matrimónium trádita, non minórem excoléndis virtútibus quam líberis educándis óperam dabat, viro placére studens, sed magis Deo. Monastéria, collégia et templa non modo exstrúxit, sed étiam magnífice dotávit. In regum discórdiis componéndis admirábilis fuit, in privátis publicísque mortálium sublevándis calamitátibus indeféssa et miráculis clara. Defúncto rege Dionýsio, cum hábitum Seráphici órdinis induísset, quidquid sibi carum aut pretiósum supérerat, pro regis ánima templo Compostelláno óbtulit, et in sacros ac pios usus convértit. Dénique reges duos, fílium et génerum, pacificatúra, morbo ex itínere contrácto, a Vírgine Deípara visitáta, sanctíssime óbiit. Eam, miráculis claram, Urbánus octávus inter Sanctos adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Proprio Sanctorum}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Opes decúsque régium relíqueras,

Elísabeth, Dei dicáta númini:

Recépta nunc beáris inter Angelos;

Libens ab hóstium tuére nos dolis.

 

Præi, viámque, dux salútis, índica:

Sequémur: O sit una mens fidélium,

Odor bonus sit omnis áctio, tuis

Id ínnuit rosis opérta cáritas.

 

Beáta cáritas, in arce síderum

Potens locáre nos per omne sǽculum:

Patríque, Filióque summa glória,

Tibíque laus perénnis, alme Spíritus. 

Amen.

 

℣. Méritis et précibus beátæ Elísabeth.

℟. Propítius esto, Dómine, pópulo tuo.

Canticum: Benedictus {Antiphona ex Proprio Sanctorum}


Ant. Tu glória Ierúsalem, * tu lætítia Israël, tu honorificéntia pópuli tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu glória Ierúsalem, tu lætítia Israël, tu honorificéntia pópuli tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Reg. Portugaliæ Viduæ ~ III. classis
Scriptura: Feria secunda infra Hebdomadam VII post Octavam Pentecostes

Ad Primam 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Iúlii Luna secúnda Anno Dómini 2024

 

Romæ, ad Guttam iúgiter manántem, natális sanctórum Mártyrum Zenónis, et aliórum decem míllium ac ducentórum trium.

Gortýnæ, in Creta, sancti Cyrílli Epíscopi, qui, in persecutióne Décii, sub Lúcio Prǽside, flammis est iniéctus, et, cum ab igne, incénsis vínculis, illǽsus evasísset, ac stupóre tanti miráculi a Iúdice dimíssus esset, rursus ab eódem, pro instánti et álacri fídei prædicatióne facta de Christo, comprehénsus et cápite plexus est.

Brilæ, in Hollándia, pássio novémdecim Mártyrum, Gorcomiénsium nuncupatórum; quorum ex número novem Sacerdótes ac duo Láici erant Fratres Minóres, quátuor Presbýteri sæculáres, duo Præmonstraténses, unus Reguláris Canónicus sancti Augustíni, et unus Dominicánus. Hi omnes, ob tuéndam Ecclésiæ Románæ auctoritátem et reálem Christi in Eucharístia præséntiam, a Calviniánis hæréticis vária ludíbria et torménta perpéssi, tandem, in trabem acti, agónem suum, adstríctis láqueo fáucibus, consummárunt; et a Pio Nono, Pontífice Máximo, inter sanctos Mártyres reláti sunt.

In civitáte Thora, apud lacum Velínum, item pássio sanctórum Anatóliæ et Audácis, sub Décio Imperatóre. Ex his Anatólia, Christi Virgo, postquam plúrimos per totam Picéni provínciam váriis languóribus afféctos curásset et in Christum credéntes fecísset, Iúdicis Faustiniáni iussu divérsis pœnárum genéribus est vexáta, et, cum ab immísso serpénte líbera evádens Audácem convertísset ad fidem, novíssime, exténsis mánibus orans, gládio transverberáta est; Audax quoque, in custódiam tráditus, sine mora senténtia capitáli coronátur.

Alexandríæ sanctórum Mártyrum Patermúthii, Coprétis et Alexándri; qui sub Iuliáno Apóstata cæsi sunt.

Mártulæ, in Umbria, sancti Bríctii Epíscopi, qui, sub Marciáno Iúdice, ob confessiónem Dómini, multa passus est; ac tandem, cum magnam pópuli multitúdinem ad Christum convertísset, Conféssor in pace quiévit.

Tiférni, in Umbria, sanctæ Verónicæ de Iuliánis Vírginis, in Urbaniénsis diœcésis óppido Mercatéllo natæ, Moniális e secúndo sancti Francísci Ordine ac Tifernátis ascetérii Abbatísse; quam, insígni patiéndi stúdio, ceterísque virtútibus, et cæléstibus charismátibus illústrem, Gregórius Papa Décimus sextus in sanctárum Vírginum collégium adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Elisabeth Reg. Portugaliæ Viduæ ~ III. classis
Scriptura: Feria secunda infra Hebdomadam VII post Octavam Pentecostes

Ad Tertiam 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Reg. Portugaliæ Viduæ ~ III. classis
Scriptura: Feria secunda infra Hebdomadam VII post Octavam Pentecostes

Ad Sextam 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Reg. Portugaliæ Viduæ ~ III. classis
Scriptura: Feria secunda infra Hebdomadam VII post Octavam Pentecostes

Ad Nonam 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Reg. Portugaliæ Viduæ ~ III. classis


Ad Vesperas 07-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Proprio Sanctorum}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Domáre cordis ímpetus Elísabeth

Fortis, inópsque Deo

Servíre, regno prǽtulit.

 

En fúlgidis recépta cæli sédibus,

Sidereǽque domus

Ditáta sanctis gáudiis,

 

Nunc regnat inter cǽlites beátior,

Et premit astra, docens

Quæ vera sint regni bona.

 

Patri potéstas, Filióque glória,

Perpetuúmque decus

Tibi sit alme Spíritus.

Amen.

 

℣. Ora pro nobis, beáta Elísabeth.

℟. Ut digni efficiámur promissiónibus Christi.

Canticum: Magnificat {Antiphona ex Proprio Sanctorum}


Ant. Elísabeth, * pacis et pátriæ mater, in cælo triúmphans, dona nobis pacem.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Elísabeth, pacis et pátriæ mater, in cælo triúmphans, dona nobis pacem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui beátam Elísabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Clementíssime Deus, qui beátam Elisabeth regínam, inter céteras egrégias dotes, béllici furóris sedándi prærogatíva decorásti: da nobis, eius intercessióne; post mortális vitæ, quam supplíciter pétimus, pacem, ad ætérna gáudia perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria tertia infra Hebdomadam VII post Octavam Pentecostes ~ IV. classis


Ad Matutinum 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro tértio Regum

3 Reg 2:1-4 


1 Appropinquavérunt autem dies David ut morerétur, præcepítque Salomóni fílio suo, dicens:

2 Ego ingrédior viam univérsæ terræ: confortáre, et esto vir,

3 Et obsérva custódias Dómini Dei tui, ut ámbules in viis eius: ut custódias cæremónias eius, et præcépta eius, et iudícia, et testimónia, sicut scriptum est in lege Móysi; ut intéllegas univérsa quæ facis, et quocúmque te vérteris;

4 Ut confírmet Dóminus sermónes suos, quos locútus est de me dicens: Si custodíerint fílii tui vias suas, et ambuláverint coram me in veritáte in omni corde suo et in omni ánima sua, non auferétur tibi vir de sólio Israël.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

3 Reg 2:5-6 


5 Tu quoque nosti quæ fécerit mihi Ioab fílius Sárviæ, quæ fécerit duóbus princípibus exércitus Israël, Abner fílio Ner, et Amasæ fílio Iether: quos occídit, et effúdit sánguinem belli in pace, et pósuit cruórem prǽlii in bálteo suo, qui erat circa lumbos eius, et in calceaménto suo, quod erat in pédibus eius.

6 Fácies ergo iuxta sapiéntiam tuam, et non dedúces canítiem eius pacífice ad ínferos.

℣. Tu autem, Dómine, miserére nobis.

℟. Deo grátias.

 

℟. Factum est, dum tólleret Dóminus Elíam per túrbinem in cælum,

* Eliséus clamábat, dicens: Pater mi, pater mi, currus Israël, et auríga eius.

℣. Cumque pérgerent, et incedéntes sermocinaréntur, ecce currus ígneus et equi ígnei divisérunt utrúmque, et ascéndit Elías per túrbinem in cælum.

℟. Eliséus clamábat, dicens: Pater mi, pater mi, currus Israël, et auríga eius.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

3 Reg 2:7-9 


7 Sed et fíliis Berzellái Galaadítis reddes grátiam, erúntque comedéntes in mensa tua; occurérunt enim mihi quando fugiébam a fácie Absalom fratris tui. 

8 Habes quoque apud te Sémei fílium Gera fílii Iémini de Bahúrim, qui maledíxit mihi maledictióne péssima, quando ibam ad castra; sed quia descéndit mihi in occúrsum, cum transírem Iordánem, et iurávi ei per Dóminum, dicens: Non te interfíciam gládio. 

9 Tu noli pati eum esse innóxium.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis

MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Primam 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Iúlii Luna tértia Anno Dómini 2024

 

Romæ pássio sanctórum septem Mártyrum fratrum, filiórum sanctæ Felicitátis Mártyris, id est Ianuárii, Felícis, Philíppi, Silváni, Alexándri, Vitális et Martiális, témpore Antoníni Imperatóris, sub Præfécto Urbis Públio. Ex ipsis vero Ianuárius, post virgárum vérbera et cárceris maceratiónem, plumbátis occísus; Felix et Philíppus fústibus mactáti; Silvánus præcipítio interémptus; Alexánder, Vitális et Martiális capitáli senténtia puníti sunt.

Item Romæ sanctárum Vírginum et Mártyrum Rufínæ et Secúndæ sorórum, quæ, in persecutióne Valeriáni et Galliéni, torméntis subáctæ sunt; atque ad últimum, cum álteri caput illísum esset gládio, et álteri cervix cæsa, migrárunt in cælum. Ipsárum vero córpora in Basílica Lateranénsi, prope Baptistérium, débito honóre servántur.

In Africa sanctórum Mártyrum Ianuárii, Maríni, Nabóris et Felícis, qui gládio decolláti sunt.

Nicópoli, in Arménia, sanctórum Mártyrum Leóntii, Maurítii, Daniélis et Sociórum; qui, sub Licínio Imperatóre et Lýsia Prǽside, várie excruciáti, tandem, in ignem coniécti, martýrii cursum confecérunt.

In Pisídia sanctórum Mártyrum Bianóris et Silváni, qui sævíssima pro Christi nómine passi, demum, cervícibus abscíssis, coronántur.

Icónii, in Lycaónia, sancti Apollónii Mártyris, qui per crucem insígne martýrium consummávit.

Apud Gandávum, in Flándria, sanctæ Amelbérgæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Tertiam 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Sextam 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Nonam 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Vesperas 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VII post Octavam Pentecostes ~ IV. classis


Ad Completorium 07-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria tertia infra Hebdomadam VII post Octavam Pentecostes ~ IV. classis


Sancta Missa 07-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 46:2

Omnes gentes, pláudite mánibus: iubiláte Deo in voce exsultatiónis.

Ps 46:3

Quóniam Dóminus excélsus, terríbilis: Rex magnus super omnem terram.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnes gentes, pláudite mánibus: iubiláte Deo in voce exsultatiónis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 6:19-23

Fratres: Humánum dico, propter infirmitátem carnis vestræ: sicut enim exhibuístis membra vestra servíre immundítiæ et iniquitáti ad iniquitátem, ita nunc exhibéte membra vestra servíre iustítiæ in sanctificatiónem. Cum enim servi essétis peccáti, líberi fuístis iustítiæ. Quem ergo fructum habuístis tunc in illis, in quibus nunc erubéscitis? Nam finis illórum mors est. Nunc vero liberáti a peccáto, servi autem facti Deo, habétis fructum vestrum in sanctificatiónem, finem vero vitam ætérnam. Stipéndia enim peccáti mors. Grátia autem Dei vita ætérna, in Christo Iesu, Dómino nostro.

℟. Deo grátias.

Graduale 


Ps 33:12; 33:6

Veníte, fílii, audíte me: timórem Dómini docébo vos.

℣. Accédite ad eum, et illuminámini: et fácies vestræ non confundéntur. 

Allelúia, allelúia.

Ps 46:2

Omnes gentes, pláudite mánibus: iubiláte Deo in voce exsultatiónis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 7:15-21

In illo témpore: Dixit Iesus discípulis suis: Atténdite a falsis prophétis, qui véniunt ad vos in vestiméntis óvium, intrínsecus autem sunt lupi rapáces: a frúctibus eórum cognoscétis eos. Numquid cólligunt de spinis uvas, aut de tríbulis ficus? Sic omnis arbor bona fructus bonos facit: mala autem arbor malos fructus facit. Non potest arbor bona malos fructus fácere: neque arbor mala bonos fructus fácere. Omnis arbor, quæ non facit fructum bonum, excidétur et in ignem mittétur. Igitur ex frúctibus eórum cognoscétis eos. Non omnis, qui dicit mihi, Dómine, Dómine, intrábit in regnum cœlórum: sed qui facit voluntátem Patris mei, qui in cœlis est, ipse intrábit in regnum cœlórum. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Dan 3:40

Sicut in holocáustis aríetum et taurórum, et sicut in mílibus agnórum pínguium: sic fiat sacrifícium nostrum in conspéctu tuo hódie, ut pláceat tibi: quia non est confúsio confidéntibus in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui legálium differéntiam hostiárum unius sacrifícii perfectione sanxísti: accipe sacrifícium a devótis tibi fámulis, et pari benedictióne, sicut múnera Abel, sanctífica; ut, quod sínguli obtulérunt ad maiestátis tuæ honórem, cunctis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 30:3

Inclína aurem tuam, accélera, ut erípias me.

Postcommunio 


S. Dóminus vobíscum.

R. Et cum spíritu tuo.

Orémus.

Tua nos, Dómine, medicinális operátio, et a nostris perversitátibus cleménter expédiat, et ad ea, quæ sunt recta, perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis
Scriptura: Feria quarta infra Hebdomadam VII post Octavam Pentecostes

Ad Matutinum 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 3:5-6 


5 Appáruit autem Dóminus Salomóni per sómnium nocte, dicens: Póstula quod vis ut dem tibi.

6 Et ait Sálomon: Tu fecísti cum servo tuo David patre meo misericórdiam magnam, sicut ambulávit in conspéctu tuo in veritáte et iustítia, et recto corde tecum; custodísti ei misericórdiam tuam grandem, et dedísti ei fílium sedéntem super thronum eius, sicut est hódie.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

3 Reg 3:7-9 


7 Et nunc, Dómine Deus, tu regnáre fecísti servum tuum pro David patre meo: Ego autem sum puer párvulus et ignórans egréssum et intróitum meum; 

8 Et servus tuus in médio est pópuli quem elegísti, pópuli infiníti, qui numerári et supputári non potest præ multitúdine. 

9 Dabis ergo servo tuo cor dócile, ut pópulum tuum iudicáre possit et discérnere inter bonum et malum. Quis enim póterit iudicáre pópulum istum, pópulum tuum hunc multum?

3 Reg 3:10-13 


10 Plácuit ergo sermo coram Dómino, quod Sálomon postulásset huiuscémodi rem. 

11 Et dixit Dóminus Salomóni: Quia postulásti verbum hoc, et non petísti tibi dies multos, nec divítias, aut ánimas inimicórum tuórum, sed postulásti tibi sapiéntiam ad discernéndum iudícium: 

12 Ecce feci tibi secúndum sermónes tuos, et dedi tibi cor sápiens et intéllegens, in tantum ut nullus ante símilis tui fúerit, nec post te surrectúrus sit. 

13 Sed et hæc, quæ non postulásti, dedi tibi, divítias scílicet et glóriam, ut nemo fúerit símilis tui in régibus cunctis retro diébus.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Septem Fratres, fílii sanctæ Felicitátis, Romæ in persecutióne Marci Aurélii Antoníni a Públio præfécto frustra tentáti, ut idóla veneraréntur, sexto idus iúlii, ipsa fortíssima matre eos ad martýrium hortánte várie necáti sunt. Ianuárius plumbátis cæsus; Felix et Philíppus fústibus contúsi; Silvánus ex altíssimo loco præceps deiéctus est; Alexánder, Vitális et Martiális cápite plectúntur. Mater dénique, quarto post mense, eándem martýrii palmam consecúta est. Rufína et Secúnda soróres, vírgines Románæ, reiécto connúbio Armentárii et Veríni, quod virginitátem Christo vovíssent, Valeriáno et Galliéno imperatóribus, comprehénsæ, Iúnii præfécti a blandítiis et minis a propósito mínime abdúctæ, vário tormentórum génere afflíctæ sunt. Cum vero, ab Angelis custodítæ, in sancto propósito perseverárent, via Aurélia, milliário décimo, cápite plectúntur. Quarum córpora, a Plautílla matróna in eius prǽdio extra Urbem sepúlta, póstea in basílica Constantiniána prope baptistérium cóndita sunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis
Scriptura: Feria quarta infra Hebdomadam VII post Octavam Pentecostes

Ad Laudes 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis
Scriptura: Feria quarta infra Hebdomadam VII post Octavam Pentecostes

Ad Primam 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Iúlii Luna quarta Anno Dómini 2024

 

Romæ sancti Pii Primi, Papæ et Mártyris; qui martýrio coronátus est in persecutióne Marci Aurélii Antoníni.

Bergómi sancti Ioánnis Epíscopi, qui, ob tuéndam cathólicam fidem, ab Ariánis occísus est.

Sidæ, in Pamphýlia, sancti Cindéi Presbýteri, qui, sub Diocletiáno Imperatóre et Stratoníco Prǽside, post multa torménta, iniéctus in ignem et nil læsus, demum in oratióne réddidit spíritum.

Córdubæ, in Hispánia, sancti Abúndii Presbýteri, qui, in persecutióne Arábica, cum in Mahumétis sectam inveherétur, martýrio coronátus est.

Nicópoli, in Arménia, natális sanctórum Mártyrum Ianuárii et Pelágiæ, qui, equúleo, úngulis et testárum fragméntis per dies quátuor cruciáti, martýrium implevérunt.

In território Senonénsi sancti Sidronii Mártyris.

Icónii, in Lycaónia, sancti Marciáni Mártyris, qui, sub Perénnio Prǽside, per multa torménta pervénit ad palmam.

Bríxiæ sanctórum Mártyrum Savíni et Cypriáni.

In território Pictaviénsi sancti Sabíni Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis
Scriptura: Feria quarta infra Hebdomadam VII post Octavam Pentecostes

Ad Sextam 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis


Ad Vesperas 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Septem Fratrum Martyrum, ac Rufinæ et Secundæ Virginum et Martyrum ~ III. classis


Ad Completorium 07-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 112:1; 112:9

Laudáte, púeri, Dóminum, laudáte nomen Dómini: qui habitáre facit stérilem in domo, matrem filiórum lætántem.

Ps 112:2

Sit nomen Dómini benedíctum: ex hoc nunc, ei usque in sǽculum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Laudáte, púeri, Dóminum, laudáte nomen Dómini: qui habitáre facit stérilem in domo, matrem filiórum lætántem.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Prov 31:10-31.

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehendérunt fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum trádidit Chananæo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam, Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. Date ei de fructu mánuum suárum: et laudent eam in portis ópera eius.

℟. Deo grátias.

Graduale 


Ps 123:7-8.

Anima nostra, sicut passer, erépta est de láqueo venántium. 

℣. Láqueus contrítus est, et nos liberáti sumus: adiutórium nostrum in nómine Dómini, qui fecit cœlum et terram. Allelúia, allelúia.

℣. Hæc est vera fratérnitas, quæ vicit mundi crímina: Christum secuta est, ínclita tenens regna cœléstia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 12:46-50.

In illo témpore: Loquente Iesu ad turbas, ecce, Mater eius et fratres stabant foris, quæréntes loqui ei. Dixit autem ei quidam: Ecce, mater tua et fratres tui foris stant, quæréntes te. At ipse respóndens dicénti sibi, ait: Quæ est mater mea et qui sunt fratres mei? Et exténdens manum in discípulos suos, dixit: Ecce mater mea et fratres mei. Quicúmque enim fécerit voluntátem Patris mei, qui in cœlis est: ipse meus frater et soror et mater est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 123:7

Anima nostra, sicut passer, erépta est de láqueo venántium: láqueus contrítus est, et nos liberáti sumus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, quǽsumus, Dómine, inténde placátus: et, intercedéntibus Sanctis tuis, devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 12:50

Quicumque fecerit voluntátem Patris mei, qui in cælis est: ipse meus frater et soror et mater est, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, intercedéntibus Sanctis tuis, illíus salutáris capiámus efféctum; cuius per heec mystéria pignus accépimus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro tértio Regum

3 Reg 4:21-24 


21 Sálomon autem erat in dicióne sua, habens ómnia regna a flúmine terræ Philísthiim usque ad términum Ægýpti: offeréntium sibi múnera, et serviéntium ei cunctis diébus vitæ eius.

22 Erat autem cibus Salomónis per dies síngulos trigínta cori símilæ, et sexagínta cori farínæ,

23 Decem boves pingues, et vigínti boves pascuáles, et centum aríetes, excépta venatióne cervórum, capreárum, atque bubalórum, et ávium altílium.

24 Ipse enim obtinébat omnem regiónem, quæ erat trans flumen, a Thaphsa usque ad Gazam, et cunctos reges illárum regiónum: et habébat pacem ex omni parte in circúitu.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

3 Reg 4:25-29 


25 Habitabátque Iuda et Israël absque timóre ullo, unusquísque sub vite sua et sub ficu sua, a Dan usque Bersabée, cunctis diébus Salomónis.

26 Et habébat Sálomon quadragínta míllia præsépia equórum currílium, et duódecim míllia equéstrium.

27 Nutriebántque eos supradícti regis præfécti; sed et necessária mensæ regis Salomónis cum ingénti cura præbébant in témpore suo.

28 Hórdeum quoque, et páleas equórum et iumentórum, deferébant in locum, ubi erat rex, iuxta constitútum sibi.

29 Dedit quoque Deus sapiéntiam Salomóni et prudéntiam multam nimis et latitúdinem cordis quasi arénam quæ est in líttore maris.

℣. Tu autem, Dómine, miserére nobis.

℟. Deo grátias.

 

℟. Deus ómnium exaudítor est: ipse misit Angelum suum, et tulit me de óvibus patris mei:

* Et unxit me unctióne misericórdiæ suæ.

℣. Dóminus, qui erípuit me de ore leónis, et de manu béstiæ liberávit me.

℟. Et unxit me unctióne misericórdiæ suæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

3 Reg 4:30-34 


30 Et præcedébat sapiéntia Salomónis sapiéntiam ómnium Orientálium et Ægyptiórum; 

31 Et erat sapiéntior cunctis homínibus: sapiéntior Ethan Ezrahíta, et Heman, et Chalcol, et Dorda fíliis Mahol: et erat nominátus in univérsis géntibus per circúitum.

32 Locútus est quoque Sálomon tria míllia parábolas: et fuérunt cármina eius quinque et mille. 

33 Et disputávit super lignis a cedro, quæ est in Líbano, usque ad hyssópum quæ egrediétur de paríete; et disséruit de iuméntis, et volúcribus, et reptílibus, et píscibus. 

34 Et veniébant de cunctis pópulis ad audiéndam sapiéntiam Salomónis, et ab univérsis régibus terræ, qui audiébant sapiéntiam eius.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio ad Laudes tantum: S. Pii I Papæ et Martyris

Ad Laudes 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Pii I Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Pium Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio ad Laudes tantum: S. Pii I Papæ et Martyris

Ad Primam 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Iúlii Luna quinta Anno Dómini 2024

 

In monastério Passiniáno, prope Floréntiam, sancti Ioánnis Gualbérti Abbátis, qui fuit Institútor Ordinis Vallis Umbrósæ.

Laudæ, in Insúbria, sanctórum Mártyrum Nabóris et Felícis, qui, in persecutióne Maximiáni, post vária torménta, cápitis decollatióne martýrium complevérunt; eorúmque córpora a beáta Savína Mediolánum advécta sunt, ibíque honorífice sepúlta.

In Cypro beáti Iásonis, qui fuit unus ex antíquis Christi discípulis.

Lucæ, in Túscia, beáti Paulíni, qui a sancto Petro Apóstolo primus eiúsdem civitátis Epíscopus est ordinátus; et, sub Neróne, ad radíces montis Pisáni, post multos agónes, martýrium suum cum áliis Sóciis consummávit.

Aquiléiæ natális sancti Hermágoræ, qui éxstitit discípulus beáti Marci Evangelístæ, et primus eiúsdem civitátis Epíscopus. Hic, inter mirácula sanitátum, et prædicatiónis instántiam, ac populórum conversiónem, plúrima pœnárum génera expértus, tandem, una cum Diácono suo Fortunáto, capitáli supplício perpétuum méruit obtinére triúmphum.

Eódem die pássio sanctórum Procli et Hilariónis, qui, sub Traiáno Imperatóre et Máximo Prǽside, per acerbíssima torménta ad palmam martýrii pervenérunt.

Toléti, in Hispánia, sanctæ Marciánæ, Vírginis et Mártyris; quæ pro fide Christi, obiécta béstiis atque a tauro discérpta, martýrio coronátur.

Apud Leontínos, in Sicília, sanctæ Epíphanæ, quæ sub Diocletiáno Imperatóre et Tertýllo Prǽside, ubéribus præcísis, réddidit spíritum.

Lugdúni, in Gállia, sancti Viventióli Epíscopi.

Bonóniæ sancti Paterniáni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio ad Laudes tantum: S. Pii I Papæ et Martyris

Ad Tertiam 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio ad Laudes tantum: S. Pii I Papæ et Martyris

Ad Sextam 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio ad Laudes tantum: S. Pii I Papæ et Martyris

Ad Nonam 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis


Ad Vesperas 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam VII post Octavam Pentecostes ~ IV. classis


Ad Completorium 07-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria quinta infra Hebdomadam VII post Octavam Pentecostes ~ IV. classis
Commemoratio: S. Pii I Papæ et Martyris

Sancta Missa 07-11-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 46:2

Omnes gentes, pláudite mánibus: iubiláte Deo in voce exsultatiónis.

Ps 46:3

Quóniam Dóminus excélsus, terríbilis: Rex magnus super omnem terram.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnes gentes, pláudite mánibus: iubiláte Deo in voce exsultatiónis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius providéntia in sui dispositióne non fállitur: te súpplices exorámus; ut nóxia cuncta submóveas, et ómnia nobis profutúra concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Pii I Papæ et Martyris

Gregem tuum, Pastor ætérne, placátus inténde: et, per beátum Pium Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 6:19-23

Fratres: Humánum dico, propter infirmitátem carnis vestræ: sicut enim exhibuístis membra vestra servíre immundítiæ et iniquitáti ad iniquitátem, ita nunc exhibéte membra vestra servíre iustítiæ in sanctificatiónem. Cum enim servi essétis peccáti, líberi fuístis iustítiæ. Quem ergo fructum habuístis tunc in illis, in quibus nunc erubéscitis? Nam finis illórum mors est. Nunc vero liberáti a peccáto, servi autem facti Deo, habétis fructum vestrum in sanctificatiónem, finem vero vitam ætérnam. Stipéndia enim peccáti mors. Grátia autem Dei vita ætérna, in Christo Iesu, Dómino nostro.

℟. Deo grátias.

Graduale 


Ps 33:12; 33:6

Veníte, fílii, audíte me: timórem Dómini docébo vos.

℣. Accédite ad eum, et illuminámini: et fácies vestræ non confundéntur. 

Allelúia, allelúia.

Ps 46:2

Omnes gentes, pláudite mánibus: iubiláte Deo in voce exsultatiónis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 7:15-21

In illo témpore: Dixit Iesus discípulis suis: Atténdite a falsis prophétis, qui véniunt ad vos in vestiméntis óvium, intrínsecus autem sunt lupi rapáces: a frúctibus eórum cognoscétis eos. Numquid cólligunt de spinis uvas, aut de tríbulis ficus? Sic omnis arbor bona fructus bonos facit: mala autem arbor malos fructus facit. Non potest arbor bona malos fructus fácere: neque arbor mala bonos fructus fácere. Omnis arbor, quæ non facit fructum bonum, excidétur et in ignem mittétur. Igitur ex frúctibus eórum cognoscétis eos. Non omnis, qui dicit mihi, Dómine, Dómine, intrábit in regnum cœlórum: sed qui facit voluntátem Patris mei, qui in cœlis est, ipse intrábit in regnum cœlórum. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Dan 3:40

Sicut in holocáustis aríetum et taurórum, et sicut in mílibus agnórum pínguium: sic fiat sacrifícium nostrum in conspéctu tuo hódie, ut pláceat tibi: quia non est confúsio confidéntibus in te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui legálium differéntiam hostiárum unius sacrifícii perfectione sanxísti: accipe sacrifícium a devótis tibi fámulis, et pari benedictióne, sicut múnera Abel, sanctífica; ut, quod sínguli obtulérunt ad maiestátis tuæ honórem, cunctis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Pii I Papæ et Martyris

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 30:3

Inclína aurem tuam, accélera, ut erípias me.

Postcommunio 


S. Dóminus vobíscum.

R. Et cum spíritu tuo.

Orémus.

Tua nos, Dómine, medicinális operátio, et a nostris perversitátibus cleménter expédiat, et ad ea, quæ sunt recta, perdúcat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Pii I Papæ et Martyris

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Gualberti Abbatis ~ III. classis
Scriptura: Feria sexta infra Hebdomadam VII post Octavam Pentecostes

Ad Matutinum 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 5:1-4 


1 Misit quoque Hiram, rex Tyri, servos suos ad Salomónem; audívit enim quod ipsum unxíssent regem pro patre eius; quia amícus fúerat Hiram David omni témpore.

2 Misit autem Sálomon ad Hiram, dicens:

3 Tu scis voluntátem David patris mei, et quia non potúerit ædificáre domum nómini Dómini Dei sui propter bella imminéntia per circúitum, donec daret Dóminus eos sub vestígio pedum eius.

4 Nunc autem réquiem dedit Dóminus Deus meus mihi per circúitum, et non est satan neque occúrsus malus.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Reg 5:5-6 


5 Quam ob rem cógito ædificáre templum nómini Dómini Dei mei, sicut locútus est Dóminus David, patri meo, dicens: Fílius tuus, quem dabo pro te super sólium tuum, ipse ædificábit domum nómini meo. 

6 Prǽcipe ígitur ut præcídant mihi servi tui cedros de Líbano, et servi mei sint cum servis tuis; mercédem autem servórum tuórum dabo tibi quamcúmque petíeris; scis enim quómodo non est in pópulo meo vir qui nóverit ligna cǽdere sicut Sidónii.

3 Reg 5:7-9 


7 Cum ergo audísset Hiram verba Salomónis, lætátus est valde, et ait: Benedíctus Dóminus Deus hódie, qui dedit David fílium sapientíssimum super pópulum hunc plúrimum. 

8 Et misit Hiram ad Salomónem, dicens: Audívi quæcúmque mandásti mihi: ego fáciam omnem voluntátem tuam in lignis cédrinis et abiégnis. 

9 Servi mei depónent ea de Líbano ad mare, et ego compónam ea in rátibus in mari usque ad locum quem significáveris mihi; et applicábo ea ibi, et tu tolles ea præbebísque necessária mihi ut detur cibus dómui meæ.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes Gualbértus, Floréntiæ nóbili génere ortus, dum patri óbsequens rem militárem séquitur, Ugo, únicus eius frater, occíditur a consanguíneo. Quem cum solum et inérmem, sancto Parascéves die Ioánnes, armis et milítibus stipátus, óbvium habéret, ubi neuter álterum póterat declináre, ob sanctæ crucis reveréntiam, quam homicída supplex, mortem iamiam subitúrus, brácchiis signábat, vitam ei cleménter indúlget, ipsúmque in fratrem récipit. Tum sancti Miniátis templum ingréditur, ubi adorátam Crucifíxi imáginem caput sibi fléctere cónspicit. Quo facto permótus, milítiam deséruit, et monásticum hábitum índuit, sancto Romuáldo, Camaldulénsis erémi íncola, suadénte. Póstea monásticum órdinem sub régula sancti Benedícti apud Umbrósam vallem instítuit, quo in primis usus est ad simoníacam labem exstirpándam et ad apostólicam fidem propagándam. Virtútibus ac méritis plenus, et Angelórum familiaritáte donátus, septuagésimum octávum annum agens, apud Passiniánum migrávit ad Dóminum; quarto idus iúlii, anno millésimo septuagésimo tértio.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Naboris et Felicis Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Præsta, quǽsumus, Dómine: ut, sicut nos sanctórum Mártyrum tuórum Náboris et Felícis natalícia celebránda non déserunt; ita iúgiter suffrágiis comiténtur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Primam 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Iúlii Luna sexta Anno Dómini 2024

 

Bambérgæ natális sancti Henríci Primi, Imperatóris Romanórum et Confessóris, qui cum sancta Cunegúnde, uxóre sua, perpétuam virginitátem servávit, et sanctum Stéphanum, Hungarórum Regem, cum univérso fere ipsíus regno, ad fidem Christi suscipiéndam perdúxit. Eius autem festívitas Idibus mensis huius celebrátur.

In Palæstína sanctórum Ioélis et Esdræ Prophetárum.

In Macedónia beáti Silæ, qui, cum esset unus de primis frátribus et ab Apóstolis ad Ecclésias Géntium, una cum Paulo et Bárnaba, destinátus, prædicatiónis offícium, grátia Dei plenus, instánter consummávit, atque, in passiónibus suis Christum claríficans, póstmodum requiévit.

Item sancti Serapiónis Mártyris, qui, sub Sevéro Imperatóre et Aquila Prǽside, per ignem pervénit ad corónam martýrii.

In ínsula Chio sanctæ Myrópis Mártyris, quæ sub Décio Imperatóre et Numeriáno Prǽside, véctibus contúsa, migrávit ad Dóminum.

In Africa sanctórum Confessórum Eugénii, Carthaginénsis Epíscopi, fide ac virtútibus gloriósi, et univérsi cleri eiúsdem Ecclésiæ, qui fere quingénti, vel eo ámplius, in persecutióne Wandálica, sub Ariáno Rege Hunneríco, cæde inediáque maceráti (inter quos plúrimi erant Lectóres infántuli), gaudéntes in Dómino, exsílio crudéli procul extrúsi sunt. Erant étiam nobilíssimi in eis Archidiáconus, nómine Salutáris, et Murítta, secúndus in offício ministrórum; qui, tértio Confessóres effécti, ambo glorióse in Christo, perseverántiæ título, illustráti sunt.

In Británnia minóre sancti Turiávi, Epíscopi et Confessóris, miræ simplicitátis et innocéntiæ viri.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Tertiam 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Sextam 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Nonam 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Vesperas 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intercéssio nos, quǽsumus, Dómine, beáti Ioánnis Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Gualberti Abbatis ~ III. classis
Commemoratio: Ss. Naboris et Felicis Martyrum

Ad Completorium 07-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis Gualberti Abbatis ~ III. classis
Tempora: Feria sexta infra Hebdomadam VII post Octavam Pentecostes

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Intercéssio nos, quǽsumus, Dómine, beáti Ioánnis Abbatis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Naboris et Felicis

Præsta, quǽsumus, Dómine: ut, sicut nos sanctórum Martyrum tuórum Nabóris et Felícis natalítia celebránda non desérunt; ita iúgiter suffrágiis comitántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timore inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et ostendit illi glóriam suam. In fide et lenitáte ipsíus sanctum fecit illum, et elégit eum ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi. Allelúia, allelúia.

Ps 91:13

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:43-48

In illo témpore: Dixit Iesus discípulis suis: Audístis, quia dictum est: Diliges próximum tuum, et ódio habébis inimícum tuum. Ego autem dico vobis: Dilígite inimícos vestros, benefácite his, qui odérunt vos, et oráte pro persequéntibus et calumniántibus vos, ut sitis fílii Patris vestri, qui in cœlis est: qui solem suum oriri facit super bonos et malos, et pluit super iustos et iniústos. Si enim dilígitis eos, qui vos díligunt, quam mercédem habébitis? nonne et publicáni hoc fáciunt? Et si salutavéritis fratres vestros tantum, quid ámplius tácitis? nonne et éthnici hoc fáciunt? Estóte ergo vos perfécti, sicut et Pater vester cœléstis perféctus est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacris altáribus, Dómine, hóstias superpósitas sanctus Ioánnes Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Ss. Naboris et Felicis

Múnera plebis tuæ, quǽsumus, Dómine, sanetórum Mártyrum tuórum Nabóris et Felícis fiant grata suffrágiis: et, quorum triúmphis tuo nómini offeruntur, ipsorum digna perficiantur et méritis. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat nos, Dómine, cum tui perceptióne sacraménti beátus Ioánnes Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Naboris et Felicis

Natalítiis Sanctórum tuórum, quǽsumus, Dómine: ut, sacraménti múnere vegetáti, bonis, quibus per tuam grátiam nunc fovémur, perfruámur ætérnis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro tértio Regum

3 Reg 7:51; 8:1-2 


51 Et perfécit omne opus, quod faciébat Sálomon in domo Dómini, et íntulit quæ sanctificáverat David pater suus, argéntum, et aurum, et vasa, reposuítque in thesáuris domus Dómini.

1 Tunc congregáti sunt omnes maióres natu Israël cum princípibus tríbuum et duces familiárum filiórum Israël ad regem Salomónem in Ierúsalem, ut deférrent arcam fœ́deris Dómini de civitáte David, id est de Sion.

2 Convenítque ad regem Salomónem univérsus Israël in mense Ethánim in solémni die (ipse est mensis séptimus).

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

3 Reg 8:3-7 


3 Venerúntque cuncti senes de Israël, et tulérunt arcam sacerdótes,

4 Et portavérunt arcam Dómini, et tabernáculum fœ́deris et ómnia vasa sanctuárii, quæ erant in tabernáculo, et ferébant ea sacerdótes et levítæ. 

5 Rex autem Sálomon et omnis multitúdo Israël, quæ convénerat ad eum, gradiebátur cum illo ante arcam, et immolábant oves et boves absque æstimatióne et número. 

6 Et intulérunt sacerdótes arcam fœ́deris Dómini in locum suum, in oráculum templi, in Sanctum sanctórum, subter alas Chérubim; 

7 Síquidem Chérubim expandébant alas super locum arcæ, et protegébant arcam, et vectes eius désuper.

3 Reg 8:9-12 


9 In arca autem non erat áliud nisi duæ tábulæ lapídeæ, quas posúerat in ea Móyses in Horeb, quando pépigit Dóminus fœdus cum fíliis Israël, cum egrederéntur de terra Ægýpti. 

10 Factum est autem, cum exíssent sacerdótes de sanctuário, nébula implévit domum Dómini,

11 Et non póterant sacerdótes stare et ministráre propter nébulam; impléverat enim glória Dómini domum Dómini. 

12 Tunc ait Sálomon: Dóminus dixit ut habitáret in nébula.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Ex Epístola sancti Ambrósii Epíscopi ad Sirícium Papam

Epist. 81, alias 7, circa medium 


Non excédit fidem, quod homo exívit de vírgine, quando petra fontem prófluum scaturívit, ferrum super aquas natávit, ambulávit homo super aquas. Ergo si hóminem unda portávit, non pótuit hóminem virgo generáre, atque hóminem, de quo légimus: Et mittet illis Dóminus hóminem, qui salvos fáciet eos et notus erit Dóminus Ægýptiis? In véteri ítaque Testaménto virgo Hebræórum per mare duxit exércitum: in novo Testaménto Virgo, géneris aula cæléstis, elécta est ad salútem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Iúlii Luna séptima Anno Dómini 2024

 

Sancti Bonaventúræ, ex Ordine Minórum, Cardinális et Epíscopi Albanénsis, Confessóris et Ecclésiæ Doctóris; qui sequénti die migrávit ad Dóminum.

Romæ natális sancti Camílli de Lellis, Presbýteri et Confessóris, Clericórum Regulárium infírmis ministrántium Institutóris; quem, virtútibus et miráculis clarum, Summus Póntifex Benedíctus Décimus quartus in Sanctórum número recénsuit, et Leo Décimus tértius cæléstem hospitálium et infirmórum Patrónum renuntiávit. Ipsíus tamen festívitas quintodécimo Kaléndas Augústi recólitur.

Item Romæ sancti Iusti mílitis, qui, sub Cláudio Tribúno, apparénte sibi divínitus Cruce, crédidit in Christum, et, mox baptizátus, ómnia sua paupéribus erogávit; tentus deínde a Magnétio Præfécto, atque verberári nervis, gálea igníta cóntegi et in rogum immítti iussus ac ne in capíllo quidem læsus, in Dómini confessióne réddidit spíritum.

Synópe, in Ponto, sancti Phocæ Mártyris, eiúsdem civitátis Epíscopi, qui, sub Traiáno Imperatóre, cárcerem, víncula, ferrum ignémque pro Christo súperans, evolávit in cælum. Eius relíquiæ póstea Viénnam, in Gállia, sunt delátæ, et in Basílica sanctórum Apostolórum cónditæ.

Alexandríæ sancti Héraclæ Antístitis, ob cuius celebérrimam opiniónem, Africánus historiógraphus mémorat se Alexandríam, ad eum viséndum, properásse.

Carthágine sancti Cyri Epíscopi, in cuius festivitáte sanctus Augustínus de eo sermónem ad pópulum hábuit.

Novocómi sancti Felícis, qui fuit primus eiúsdem civitátis Epíscopus.

Bríxiæ sancti Optatiáni Epíscopi.

Davéntriæ, in Belgis, sancti Marcellíni, Presbýteri et Confessóris.

Limæ, in Perúvia, sancti Francísci Soláni, Sacerdótis ex Ordine Minórum et Confessóris; qui, prædicatióne, signis et virtútibus apud Indos Occidentáles illústris, migrávit ad Dóminum, atque a Benedícto Décimo tértio, Pontífice Máximo, Sanctórum fastis adscríptus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VIII Post Pentecosten ~ II. classis


Ad Vesperas 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Exaudísti, Dómine, * oratiónem servi tui, ut ædificárem templum nómini tuo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exaudísti, Dómine, oratiónem servi tui, ut ædificárem templum nómini tuo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VIII Post Pentecosten ~ II. classis


Ad Completorium 07-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 07-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica VIII Post Pentecosten ~ II. classis


Ad Matutinum 07-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 9:1-5 


1 Factum est autem cum perfecísset Sálomon ædifícium domus Dómini et ædifícium regis et omne quod optáverat et volúerat fácere,

2 Appáruit ei Dóminus secúndo, sicut apparúerat ei in Gábaon.

3 Dixítque Dóminus ad eum: Exaudívi oratiónem tuam et deprecatiónem tuam, quam deprecátus es coram me; sanctificávi domum hanc, quam ædificásti, ut pónerem nomen meum ibi in sempitérnum; et erunt óculi mei et cor meum ibi cunctis diébus.

4 Tu quoque, si ambuláveris coram me sicut ambulávit pater tuus in simplicitáte cordis et in æquitáte, et féceris ómnia quæ præcépi tibi et legítima mea et iudícia mea serváveris,

5 Ponam thronum regni tui super Israël in sempitérnum, sicut locútus sum David, patri tuo dicens: Non auferétur vir de génere tuo de sólio Israël.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

3 Reg 9:6-9 


6 Si autem aversióne avérsi fuéritis vos et fílii vestri non sequéntes me nec custodiéntes mandáta mea et cæremónias meas quas propósui vobis, sed abiéritis et coluéritis deos aliénos et adoravéritis eos;

7 Áuferam Israël de superfície terræ quam dedi eis, et templum quod sanctificávi nómini meo proíciam a conspéctu meo, erítque Israël in provérbium et in fábulam cunctis pópulis,

8 Et domus hæc erit in exémplum: omnis qui transíerit per eam stupébit et sibilábit et dicet: Quare fecit Dóminus sic terræ huic et dómui huic?

9 Et respondébunt: Quia dereliquérunt Dóminum Deum suum, qui edúxit patres eórum de terra Ægýpti, et secúti sunt deos aliénos et adoravérunt eos et coluérunt eos; idcírco indúxit Dóminus super eos omne malum hoc.

3 Reg 9:10-14 


10 Explétis autem annis vigínti postquam ædificáverat Sálomon duas domos, id est domus Dómini et domum regis

11 (Hiram rege Tyri præbénte Salomóni ligna cédrina et abiégna et aurum iuxta omne quod opus habúerat), tunc dedit Sálomon Hiram vigínti óppida in terra Galilǽæ.

12 Et egréssus est Hiram de Tyro ut vidéret óppida, quæ déderat ei Sálomon, et non placuérunt ei,

13 Et ait: Hǽcine sunt civitátes, quas dedísti mihi, frater? Et appellávit eas terram Chabul usque in diem hanc.

14 Misit quoque Hiram ad regem Salomónem centum vigínti talénta auri.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 16:1-9 


In illo témpore: Dixit Iesus discípulis suis parábolam hanc: Homo quidam erat dives, qui habébat víllicum, et hic diffamátus est apud illum quasi dissipásset bona ipsíus. Et réliqua.

 

Homilía sancti Hierónymi Presbýteri

Epistola 151 ad Algasium, quæst. 6, tom. 3 


Si dispensátor iníqui mammónæ, dómini voce laudátur, quod de re iníqua sibi iustítiam præparárit; et passus dispéndia dóminus laudat dispensatóris prudéntiam, quod advérsus dóminum quidem fraudulénter, sed pro se prudénter égerit: quanto magis Christus, qui nullum damnum sustinére potest, et pronus est ad cleméntiam, laudábit discípulos suos, si in eos qui creditúri sibi sunt, misericórdes fúerint?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Ait dóminus víllico: * Quid hoc áudio de te? redde ratiónem villicatiónis tuæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ait dóminus víllico: Quid hoc áudio de te? redde ratiónem villicatiónis tuæ, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Iúlii Luna octáva Anno Dómini 2024

 

Sancti Henríci Primi, Imperatóris Romanórum et Confessóris, cuius dies natális tértio Idus mensis huius recensétur.

Lugdúni, in Gállia, deposítio sancti Bonaventúræ, Cardinális et Epíscopi Albanénsis, Confessóris et Ecclésiæ Doctóris, ex Ordine Minórum, doctrína et vitæ sanctitáte celebérrimi. Ipsíus tamen festívitas prídie huius diéi recólitur.

Pápiæ sancti Felícis, Epíscopi et Mártyris.

In Portu Románo natális sanctórum Mártyrum Eutrópii, atque Zósimæ et Bonósæ sorórum.

Carthágine beáti Catulíni Diáconi, de cuius láudibus sanctus Augustínus sermónem ad pópulum hábuit, et sanctórum Ianuárii, Floréntii, Iúliæ et Iustæ Mártyrum; qui pósiti sunt in Basílica Fausti.

Alexandríæ sanctórum Mártyrum Philíppi, Zenónis, Narséi et decem infántum.

In ínsula Ténedo sancti Abudémii Mártyris, qui sub Diocletiáno passus est.

Sebáste, in Arménia, sancti Antíochi médici, qui, sub Hadriáno Prǽside, cápite obtruncátus est; cumque ex eo lac pro sánguine manáret, Cyriácus cárnifex, convérsus ad Christum, et ipse martýrium súbiit.

Nísibi, in Mesopotámia, natális sancti Iacóbi, eiúsdem urbis Epíscopi, magnæ sanctitátis viri. Hic, miráculis et eruditióne clarus, unus fuit, sub persecutióne Galérii Maximiáni, ex número Confessórum, qui in Nicǽna deínde Sýnodo perversitátem Aríi, Homoúsii oppositióne, damnárunt; cuius et sancti Alexándri Epíscopi oratióne ipse Aríus condígnam suæ iniquitátis mercedem, effúsis viscéribus, Constantinópoli recépit.

Neápoli, in Campánia, sancti Athanásii, eiúsdem civitátis Epíscopi, qui, ab ímpio nepóte Sérgio multa passus ac sede pulsus, tandem Vérulis, in Hérnicis, conféctus ærúmnis, migrávit in cælum, témpore Cároli Calvi.

Campi Salentinórum, in Apúlia, sancti Pompílii Maríæ Pirrótti, Confessóris, ex Ordine Clericórum Páuperum Matris Dei Scholárum Piárum, vita apostólica præclári, a Pio Undécimo, Pontífice Máximo, inter Sanctos reláti.

Panórmi Invéntio córporis sanctæ Rosáliæ, Vírginis Panormitánæ; quod, Urbáno Octávo Pontífice Máximo, repértum divínitus, Iubilǽi anno Sicíliam a peste liberávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica VIII Post Pentecosten ~ II. classis


Ad Tertiam 07-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VIII Post Pentecosten ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Quid fáciam, * quia dóminus meus aufert a me villicatiónem? Fódere non váleo, mendicáre erubésco. Scio quid fáciam, ut, cum amótus fúero a villicatióne, recípiant me in domos suas.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quid fáciam, quia dóminus meus aufert a me villicatiónem? Fódere non váleo, mendicáre erubésco. Scio quid fáciam, ut, cum amótus fúero a villicatióne, recípiant me in domos suas.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 47:10-11

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Ps 47:2

Magnus Dóminus, et laudábilis nimis: in civitate Dei nostri, in monte sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 8:12-17

Fratres: Debitóres sumus non carni, ut secúndum carnem vivámus. Si enim secúndum carnem vixéritis, moriémini: si autem spíritu facta carnis mortificavéritis, vivétis. Quicúmque enim spíritu Dei aguntur, ii sunt fílii Dei. Non enim accepístis spíritum servitútis íterum in timóre, sed accepístis spíritum adoptiónis filiórum, in quo clamámus: Abba  - Pater. - Ipse enim Spíritus testimónium reddit spirítui nostro, quod sumus fílii Dei. Si autem fílii, et herédes: herédes quidem Dei, coherédes autem Christi.

℟. Deo grátias.

Graduale 


Ps 30:3

Esto mihi in Deum protectórem, et in locum refúgii, ut salvum me fácias.

Ps 70:1

℣. Deus, in te sperávi: Dómine, non confúndar in ætérnum. 

Allelúia, allelúia.

Ps 47:2

Magnus Dóminus, et laudábilis valde, in civitáte Dei nostri, in monte sancto eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 16:1-9

In illo témpore: Dixit Iesus discípulis suis parábolam hanc: Homo quidam erat dives, qui habébat víllicum: et hic diffamátus est apud illum, quasi dissipásset bona ipsíus. Et vocávit illum et ait illi: Quid hoc audio de te? redde ratiónem villicatiónis tuæ: iam enim non póteris villicáre. Ait autem víllicus intra se: Quid fáciam, quia dóminus meus aufert a me villicatiónem? fódere non váleo, mendicáre erubésco. Scio, quid fáciam, ut, cum amótus fúero a villicatióne, recípiant me in domos suas. Convocátis itaque síngulis debitóribus dómini sui, dicébat primo: Quantum debes dómino meo? At ille dixit: Centum cados ólei. Dixítque illi: Accipe cautiónem tuam: et sede cito, scribe quinquagínta. Deínde álii dixit: Tu vero quantum debes? Qui ait: Centum coros trítici. Ait illi: Accipe lítteras tuas, et scribe octogínta. Et laudávit dóminus víllicum iniquitátis, quia prudénter fecísset: quia fílii huius sǽculi prudentióres fíliis lucis in generatióne sua sunt. Et ego vobis dico: fácite vobis amicos de mammóna iniquitátis: ut, cum defecéritis, recípiant vos in ætérna tabernácula.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:28; 17:32

Pópulum húmilem salvum fácies, Dómine, et óculos superbórum humiliábis: quóniam quis Deus præter te, Dómine?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, múnera, quæ tibi de tua largitáte deférimus: ut hæc sacrosáncta mystéria, grátiæ tuæ operánte virtúte, et præséntis vitæ nos conversatióne sanctíficent, et ad gáudia sempitérna perdúcant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 33:9

Gustáte et vidéte, quóniam suávis est Dóminus: beátus vir, qui sperat in eo.

Postcommunio 


S. Dóminus vobíscum.

R. Et cum spíritu tuo.

Orémus.

Sit nobis, Dómine, reparátio mentis et córporis cæléste mystérium: ut, cuius exséquimur cultum, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Henrici Imperatoris Confessoris ~ III. classis
Scriptura: Feria secunda infra Hebdomadam VIII post Octavam Pentecostes

Ad Matutinum 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 10:1-3 


1 Sed et regína Saba audíta fama Salomónis in nómine Dómini, venit tentáre eum in ænigmátibus.

2 Et ingréssa Ierúsalem multo cum comitátu et divítiis, camélis portántibus arómata, et aurum infinítum nimis, et gemmas pretiósas, venit ad regem Salomónem, et locúta est ei univérsa quæ habébat in corde suo.

3 Et dócuit eam Sálomon ómnia verba quæ proposúerat; non fuit sermo qui regem posset latére, et non respondéret ei.

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Reg 10:4-7 


4 Videns autem regína Saba omnem sapiéntiam Salomónis et domum quam ædificáverat, 

5 Et cibos mensæ eius, et habitácula servórum, et órdines ministrántium, vestésque eórum, et pincérnas, et holocáusta quæ offerébat in domo Dómini, non habébat ultra spíritum; 

6 Dixítque ad regem: Verus est sermo, quem audívi in terra mea 

7 Super sermónibus tuis, et super sapiéntia tua: et non credébam narrántibus mihi, donec ipsa veni, et vidi óculis meis, et probávi quod média pars mihi nuntiáta non fúerit. Maior est sapiéntia et ópera tua, quam rumor quem audívi.

3 Reg 10:8-11 


8 Beáti viri tui, et beáti servi tui, qui stant coram te semper et áudiunt sapiéntiam tuam. 

9 Sit Dóminus Deus tuus benedíctus, cui complacuísti, et pósuit te super thronum Israël, eo quod diléxerit Dóminus Israël in sempitérnum, et constítuit te regem ut fáceres iudícium et iustítiam.

10 Dedit ergo regi centum vigínti talénta auri, et arómata multa nimis, et gemmas pretiósas. Non sunt alláta ultra arómata tam multa, quam ea quæ dedit regína Saba regi Salomóni. 

11 Sed et classis Hiram, quæ portábat aurum de Ophir, áttulit ex Ophir ligna thyína multa nimis, et gemmas pretiósas.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Henrícus, cognoménto Pius, e duce Baváriæ rex Germániæ ac póstmodum Romanórum imperátor, religióni amplificándæ studióse incúbuit. Episcopátum Bambergénsem, hereditáriis ópibus fundátum, beáto Petro Romanóque Pontífici vectigálem fecit; Benedíctum octávum prófugum excépit suǽque Sedi restítuit et, Ecclésiæ Románæ tuéndæ causa bello advérsus Græcos suscépto, Apúliam, diu ab illis posséssam, recuperávit. Divína autem protéctus ope, bárbaras natiónes précibus magis quam armis expugnávit. Pannóniam adhuc infidélem, trádita Stéphano regi soróre sua in uxórem, eóque baptizáto, ad fidem perdúxit. Virginitátem matrimónio iunxit, sanctámque Cunegúndam cóniugem suam propínquis eius, morti próximus, illibátam restítuit. Sanctitáte dénique quam sceptro clárior, ad regni cæléstis prǽmia vocátus est anno millésimo vigésimo quarto, et ab Eugénio tértio Sanctórum número adscríptus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Henrici Imperatoris Confessoris ~ III. classis
Scriptura: Feria secunda infra Hebdomadam VIII post Octavam Pentecostes

Ad Primam 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Augústi Luna nona Anno Dómini 2024

 

Commemorátio beátæ Maríæ Vírginis de monte Carmélo.

Sebáste, in Arménia, sanctórum Mártyrum Athenógenis Epíscopi, et decem discipulórum eius, sub Diocletiáno Imperatóre.

Tréviris sancti Valentíni, Epíscopi et Mártyris.

Córdubæ, in Hispánia, sancti Sisenándi, Levítæ et Mártyris; qui a Saracénis, pro Christi fide, iugulátus est.

Eódem die natális sancti Fausti Mártyris, qui, sub Décio Imperatóre, cruci affíxus, quinque diébus in ea vixit, ac demum, sagíttis confóssus, migrávit in cælum.

Santis, in Gállia, sanctórum Mártyrum Rainéldis Vírginis, et Sociórum eius, qui a bárbaris, pro Christi fide, cæsi sunt.

Bérgomi sancti Domniónis Mártyris.

Antiochíæ natális beáti Eustáchii, Epíscopi et Confessóris, doctrína et sanctitáte célebris; qui, sub Ariáno Imperatóre Constántio, ob cathólicæ fídei defensiónem, exsílio Traianópolim Thráciæ pulsus, ibídem in Dómino requiévit.

Cápuæ sancti Vitaliáni, Epíscopi et Confessóris.

Apud Abbátiam Sanctíssimi Salvatóris, diœcésis Constantiénsis, in Gállia, sanctæ Maríæ-Magdalénæ Postel, Fundatrícis Institúti Sorórum Scholárum Christianárum a Misericórdia, a Pio Papa Undécimo in sanctárum Vírginum album relátæ.

Apud Ostia Tiberína, Translátio córporis sancti Hilaríni Mónachi, qui, una cum sancto Donáto, in persecutióne Iuliáni Apóstatæ, comprehénsus est, et, cum nollet sacrificáre, demum, fústibus cæsus, Arétii, in Túscia, martýrium sumpsit séptimo Idus Augústi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Henrici Imperatoris Confessoris ~ III. classis
Scriptura: Feria secunda infra Hebdomadam VIII post Octavam Pentecostes

Ad Tertiam 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Henrici Imperatoris Confessoris ~ III. classis
Scriptura: Feria secunda infra Hebdomadam VIII post Octavam Pentecostes

Ad Sextam 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Henrici Imperatoris Confessoris ~ III. classis
Scriptura: Feria secunda infra Hebdomadam VIII post Octavam Pentecostes

Ad Nonam 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Henrici Imperatoris Confessoris ~ III. classis


Ad Vesperas 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Henrici Imperatoris Confessoris ~ III. classis


Ad Completorium 07-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Henrici Imperatoris Confessoris ~ III. classis
Tempora: Feria secunda infra Hebdomadam VIII post Octavam Pentecostes

Sancta Missa 07-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hodiérna die beátum Henrícum Confessórem tuum e terréni cúlmine impérii ad regnum ætérnum transtulísti: te súpplices exorámus; ut, sicut illum, grátiæ tuæ ubertáte prævéntum, illécebras sǽculi superáre fecísti, ita nos fácias, eius imitatióne, mundi huius blandiménta vitáre, et ad te puris méntibus perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Matutinum 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro tértio Regum

3 Reg 11:1-4 


1 Rex autem Sálomon adamávit mulíeres alienígenas multas, fíliam quoque pharaónis, et Moabítidas, et Ammonítidas, Idumǽas, et Sidónias, et Hethǽas:

2 De géntibus super quibus dixit Dóminus fíliis Israël: Non ingrediémini ad eas, neque de illis ingrediéntur ad vestras; certíssime enim avértent corda vestra ut sequámini deos eárum.  His ítaque copulátus est Sálomon ardentíssimo amóre:

3 Fuerúntque ei uxóres quasi regínæ septingéntæ, et concubínæ trecéntæ; et avertérunt mulíeres cor eius.

4 Cumque iam esset senex, depravátum est cor eius per mulíeres, ut sequerétur deos aliénos; nec erat cor eius perféctum cum Dómino Deo suo, sicut cor David patris eius.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

3 Reg 11:5-8 


5 Sed colébat Sálomon Astárthen deam Sidoniórum, et Moloch idólum Ammonitárum.

6 Fecítque Sálomon quod non placúerat coram Dómino, et non adimplévit ut sequerétur Dóminum sicut David pater eius.

7 Tunc ædificávit Sálomon fanum Chamos idólo Moab in monte, qui est contra Ierúsalem, et Moloch idólo filiórum Ammon.

8 Atque in hunc modum fecit univérsis uxóribus suis alienígenis, quæ adolébant thura, et immolábant diis suis.

℣. Tu autem, Dómine, miserére nobis.

℟. Deo grátias.

 

℟. Factum est, dum tólleret Dóminus Elíam per túrbinem in cælum,

* Eliséus clamábat, dicens: Pater mi, pater mi, currus Israël, et auríga eius.

℣. Cumque pérgerent, et incedéntes sermocinaréntur, ecce currus ígneus et equi ígnei divisérunt utrúmque, et ascéndit Elías per túrbinem in cælum.

℟. Eliséus clamábat, dicens: Pater mi, pater mi, currus Israël, et auríga eius.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

3 Reg 11:9-12 


9 Igitur irátus est Dóminus Salomóni, quod avérsa esset mens eius a Dómino Deo Israël, qui apparúerat ei secúndo,

10 Et præcéperat de verbo hoc ne sequerétur deos aliénos: et non custodívit quæ mandávit ei Dóminus. 

11 Dixit ítaque Dóminus Salomóni: Quia habuísti hoc apud te, et non custodísti pactum meum, et præcépta mea quæ mandávi tibi, disrúmpens scindam regnum tuum, et dabo illud servo tuo. 

12 Verúmtamen in diébus tuis non fáciam, propter David patrem tuum.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Laudes 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Beatæ Mariæ Virginis de Monte Carmelo 


Ant. Caput tuum ut Carmélus, et comæ cápitis tui sicut púrpura Regis vincta canálibus, allelúia.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui beatíssimæ semper Vírginis et Genetrícis tuæ Maríæ singulári título Carméli órdinem decorásti: concéde propítius; ut, cuius hódie Commemoratiónem solémni celebrámus offício, eius muníti præsídiis, ad gáudia sempitérna perveníre mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Primam 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Augústi Luna décima Anno Dómini 2024

 

Romæ sancti Aléxii Confessóris, ex Euphemiáno Senatóre progéniti. Hic, prima nocte nuptiárum, sponsa intácta, e domo sua abscédens, ac, post longam peregrinatiónem, ad Urbem rédiens, decem et septem annos tamquam egenus in domo patérna recéptus hospítio, nova mundum arte delúdens, incógnitus mansit; sed post óbitum, et voce per Urbis Ecclésias audíta et scripto suo agnítus, Innocéntio Primo Pontífice Máximo, ad sancti Bonifátii Ecclésiam summo honóre delátus est, ibíque multis miráculis cláruit.

Carthágine natális sanctórum Mártyrum Scillitanórum, id est Speráti, Narzális, Cythíni, Vetúrii, Felícis, Acyllíni, Lætántii, Ianuáriæ, Generósæ, Vestínæ, Donátæ et Secúndæ; qui, iussu Saturníni Præfécti, post primam Christi confessiónem, in cárcerem trusi et in ligno confíxi, deínde gládio decolláti sunt. Speráti autem relíquiæ, cum óssibus beáti Cypriáni et cápite sancti Pantaleónis Mártyris, ex Africa in Gállias translátæ, Lugdúni, in Basílica sancti Ioánnis Baptístæ, religióse cónditæ fuérunt.

Amástride, in Paphlagónia, sancti Hyacínthi Mártyris, qui sub Castrítio Prǽside, multa passus, quiévit in cárcere.

Tíbure sancti Generósi Mártyris.

Constantinópoli sanctæ Theodótæ Mártyris, sub Leóne Iconoclásta.

Romæ deposítio sancti Leónis Papæ Quarti.

Pápiæ sancti Ennódii, Epíscopi et Confessóris.

Antisiodóri sancti Theodósii Epíscopi.

Medioláni sanctæ Marcéllinæ Vírginis, soróris beáti Ambrósii Epíscopi, quæ Romæ, in Basílica sancti Petri, a Libério Papa velum consecratiónis accépit; cuius étiam sanctitátem idem beátus Ambrósius scriptis suis testátam facit.

Venétiis Translátio sanctæ Marínæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Tertiam 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Sextam 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis
Commemoratio ad Laudes tantum: Beatæ Mariæ Virginis de Monte Carmelo

Ad Nonam 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis


Ad Vesperas 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam VIII post Octavam Pentecostes ~ IV. classis


Ad Completorium 07-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria tertia infra Hebdomadam VIII post Octavam Pentecostes ~ IV. classis
: In Commemoratione Beatæ Mariæ Virgine de Monte Carmelo

Sancta Missa 07-16-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 47:10-11

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Ps 47:2

Magnus Dóminus, et laudábilis nimis: in civitate Dei nostri, in monte sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio In Commemoratione Beatæ Mariæ Virgine de Monte Carmelo

Deus, qui beatíssimæ semper Vírginis et Genetrícis tuæ Maríæ singulári título Carméli órdinem decorásti: concéde propítius; ut, cuius hódie Commemoratiónem sollémni celebrámus offício, eius muníti præsídiis, ad gáudia sempitérna perveníre mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 8:12-17

Fratres: Debitóres sumus non carni, ut secúndum carnem vivámus. Si enim secúndum carnem vixéritis, moriémini: si autem spíritu facta carnis mortificavéritis, vivétis. Quicúmque enim spíritu Dei aguntur, ii sunt fílii Dei. Non enim accepístis spíritum servitútis íterum in timóre, sed accepístis spíritum adoptiónis filiórum, in quo clamámus: Abba  - Pater. - Ipse enim Spíritus testimónium reddit spirítui nostro, quod sumus fílii Dei. Si autem fílii, et herédes: herédes quidem Dei, coherédes autem Christi.

℟. Deo grátias.

Graduale 


Ps 30:3

Esto mihi in Deum protectórem, et in locum refúgii, ut salvum me fácias.

Ps 70:1

℣. Deus, in te sperávi: Dómine, non confúndar in ætérnum. 

Allelúia, allelúia.

Ps 47:2

Magnus Dóminus, et laudábilis valde, in civitáte Dei nostri, in monte sancto eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 16:1-9

In illo témpore: Dixit Iesus discípulis suis parábolam hanc: Homo quidam erat dives, qui habébat víllicum: et hic diffamátus est apud illum, quasi dissipásset bona ipsíus. Et vocávit illum et ait illi: Quid hoc audio de te? redde ratiónem villicatiónis tuæ: iam enim non póteris villicáre. Ait autem víllicus intra se: Quid fáciam, quia dóminus meus aufert a me villicatiónem? fódere non váleo, mendicáre erubésco. Scio, quid fáciam, ut, cum amótus fúero a villicatióne, recípiant me in domos suas. Convocátis itaque síngulis debitóribus dómini sui, dicébat primo: Quantum debes dómino meo? At ille dixit: Centum cados ólei. Dixítque illi: Accipe cautiónem tuam: et sede cito, scribe quinquagínta. Deínde álii dixit: Tu vero quantum debes? Qui ait: Centum coros trítici. Ait illi: Accipe lítteras tuas, et scribe octogínta. Et laudávit dóminus víllicum iniquitátis, quia prudénter fecísset: quia fílii huius sǽculi prudentióres fíliis lucis in generatióne sua sunt. Et ego vobis dico: fácite vobis amicos de mammóna iniquitátis: ut, cum defecéritis, recípiant vos in ætérna tabernácula.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:28; 17:32

Pópulum húmilem salvum fácies, Dómine, et óculos superbórum humiliábis: quóniam quis Deus præter te, Dómine?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, múnera, quæ tibi de tua largitáte deférimus: ut hæc sacrosáncta mystéria, grátiæ tuæ operánte virtúte, et præséntis vitæ nos conversatióne sanctíficent, et ad gáudia sempitérna perdúcant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio In Commemoratione Beatæ Mariæ Virgine de Monte Carmelo

Sanctífica, Dómine, quǽsumus, obláta libámina: et, beátæ Dei Genetrícis Maríæ salubérrima intercessióne, nobis salutária fore concéde. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 33:9

Gustáte et vidéte, quóniam suávis est Dóminus: beátus vir, qui sperat in eo.

Postcommunio 


S. Dóminus vobíscum.

R. Et cum spíritu tuo.

Orémus.

Sit nobis, Dómine, reparátio mentis et córporis cæléste mystérium: ut, cuius exséquimur cultum, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio In Commemoratione Beatæ Mariæ Virgine de Monte Carmelo

Adiuvet nos, quǽsumus, Dómine, gloriósæ tuæ Genetrícis sempérque Vírginis Maríæ intercéssio veneránda: ut, quos perpétuis cumulávit benefíciis, a cunctis perículis absolútos, sua fáciat pietáte concórdes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 11:26-28 


26 Ieróboam quoque fílius Nabat Ephrathǽus de Saréda servus Salomónis, cuius mater erat nómine Sarva, múlier vídua, levávit manum contra regem.

27 Et hæc causa rebelliónis advérsus eum, quia Sálomon ædificávit Mello, et coæquávit voráginem civitátis David patris sui.

28 Erat autem Ieróboam vir fortis et potens; vidénsque Sálomon adolescéntem bonæ índolis et indústrium, constitúerat eum præféctum super tribúta univérsæ domus Ioseph.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

3 Reg 11:29-31 


29 Factum est ígitur in témpore illo, ut Ieróboam egrederétur de Ierúsalem, et inveníret eum Ahías Silónites prophéta in via opértus pállio novo; erant autem duo tantum in agro.

30 Apprehendénsque Ahías pállium suum novum, quo coopértus erat, scidit in duódecim partes,

31 Et ait ad Ieróboam: Tolle tibi decem scissúras; hæc enim dicit Dóminus Deus Israël: Ecce ego scindam regnum de manu Salomónis, et dabo tibi decem tribus.

℣. Tu autem, Dómine, miserére nobis.

℟. Deo grátias.

 

℟. Exaudísti, Dómine, oratiónem servi tui, ut ædificárem templum nómini tuo:

* Bénedic et sanctífica domum istam in sempitérnum, Deus Israël.

℣. Dómine, qui custódis pactum cum servis tuis, qui ámbulant coram te in toto corde suo.

℟. Bénedic et sanctífica domum istam in sempitérnum, Deus Israël.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

3 Reg 11:40-43 


40 Vóluit ergo Sálomon interfícere Ieróboam, qui surréxit, et aufúgit in Ægýptum ad Sesac regem Ægýpti, et fuit in Ægýpto usque ad mortem Salomónis. 

41 Réliquum autem verbórum Salomónis, et ómnia quæ fecit, et sapiéntia eius, ecce univérsa scripta sunt in libro verbórum diérum Salomónis. 

42 Dies autem, quos regnávit Sálomon in Ierúsalem super omnem Israël, quadragínta anni sunt. 

43 Dormivítque Sálomon cum pátribus suis, et sepúltus est in civitáte David patris sui: regnavítque Róboam fílius eius pro eo.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio ad Laudes tantum: S. Alexii Confessoris

Ad Laudes 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Alexii Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui nos beáti Aléxii Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio ad Laudes tantum: S. Alexii Confessoris

Ad Primam 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Augústi Luna undécima Anno Dómini 2024

 

Sancti Camílli de Lellis, Presbýteri et Confessóris, Clericórum Regulárium infírmis ministrántium Institutóris, cæléstis hospitálium et infirmórum Patróni; cuius dies natális prídie Idus Iúlii recólitur.

Tíbure sanctæ Symphorósæ, uxóris sancti Getúlii Mártyris, cum septem fíliis suis, scílicet Crescénte, Iuliáno, Nemésio, Primitívo, Iustíno, Stácteo et Eugénio. Horum mater, sub Hadriáno Príncipe, ob insuperábilem constántiam, primo cæsa diu palmis, deínde crínibus suspénsa, novíssime saxo alligáta, in flumen præcipitáta est; fílii autem, stipítibus ad tróchleas exténsi, divérso mortis éxitu martýrium complevérunt. Eorúndem córpora póstea Romam transláta, et, Pio Quarto Summo Pontífice, in Diaconía sancti Angeli in Piscína fuérunt invénta.

Traiécti sancti Frideríci, Epíscopi et Mártyris.

Doróstori, in Mýsia inferióre, sancti Æmiliáni Mártyris, qui, témpore Iuliáni Apóstatæ, sub Capitolíno Prǽside, in fornácem iniéctus, martýrii palmam accépit.

Carthágine sanctæ Gundénis Vírginis, quæ, iussu Rufíni Procónsulis, ob Christi confessiónem, quater divérsis tempóribus per extensiónem in equúleo torta, et úngulis horrénde lacerántibus cruciáta, cárceris squalóre diu afflícta, novíssime gládio cæsa est.

Gallǽciæ, in Hispánia, sanctas Marínæ, Vírginis et Mártyris.

Medioláni sancti Matérni Epíscopi, qui, sub Maximiáno Imperatóre, pro fide Christi et pro Ecclésia sibi commíssa, in cárcerem detrúsus et sæpe verbéribus cæsus est; ac tandem, multis confessiónibus clarus, obdormívit in Dómino.

Bríxiæ natális sancti Philástrii, qui fuit eiúsdem civitátis Epíscopus. Hic advérsus hæréticos, præsértim Ariános, a quibus multa passus est, plúrimum verbis scriptísque pugnávit; demum, clarus miráculis, Conféssor in pace quiévit.

Metis, in Gállia, sancti Arnúlphi Epíscopi, qui, sanctitáte et miráculis illústris, eremíticam delégit vitam, et beáto fine quiévit.

Signiæ sancti Brunónis, Epíscopi et Confessóris.

Foro Pompílii, in Æmília, sancti Ruffílli, eiúsdem civitátis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio ad Laudes tantum: S. Alexii Confessoris

Ad Tertiam 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio ad Laudes tantum: S. Alexii Confessoris

Ad Sextam 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio ad Laudes tantum: S. Alexii Confessoris

Ad Nonam 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis


Ad Vesperas 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam VIII post Octavam Pentecostes ~ IV. classis


Ad Completorium 07-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria quarta infra Hebdomadam VIII post Octavam Pentecostes ~ IV. classis
Commemoratio: S. Alexii Confessoris

Sancta Missa 07-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 47:10-11

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Ps 47:2

Magnus Dóminus, et laudábilis nimis: in civitate Dei nostri, in monte sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Suscépimus, Deus, misericórdiam tuam in médio templi tui: secúndum nomen tuum, Deus, ita et laus tua in fines terræ: iustítia plena est déxtera tua.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Largíre nobis, quǽsumus, Dómine, semper spíritum cogitándi quæ recta sunt, propítius et agéndi: ut, qui sine te esse non póssumus, secúndum te vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Alexii Confessoris

Deus, qui nos beáti Aléxii Confessóris tui ánnua solemnitáte lætíficas: concéde propítius; ut, cuius natalítia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 8:12-17

Fratres: Debitóres sumus non carni, ut secúndum carnem vivámus. Si enim secúndum carnem vixéritis, moriémini: si autem spíritu facta carnis mortificavéritis, vivétis. Quicúmque enim spíritu Dei aguntur, ii sunt fílii Dei. Non enim accepístis spíritum servitútis íterum in timóre, sed accepístis spíritum adoptiónis filiórum, in quo clamámus: Abba  - Pater. - Ipse enim Spíritus testimónium reddit spirítui nostro, quod sumus fílii Dei. Si autem fílii, et herédes: herédes quidem Dei, coherédes autem Christi.

℟. Deo grátias.

Graduale 


Ps 30:3

Esto mihi in Deum protectórem, et in locum refúgii, ut salvum me fácias.

Ps 70:1

℣. Deus, in te sperávi: Dómine, non confúndar in ætérnum. 

Allelúia, allelúia.

Ps 47:2

Magnus Dóminus, et laudábilis valde, in civitáte Dei nostri, in monte sancto eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 16:1-9

In illo témpore: Dixit Iesus discípulis suis parábolam hanc: Homo quidam erat dives, qui habébat víllicum: et hic diffamátus est apud illum, quasi dissipásset bona ipsíus. Et vocávit illum et ait illi: Quid hoc audio de te? redde ratiónem villicatiónis tuæ: iam enim non póteris villicáre. Ait autem víllicus intra se: Quid fáciam, quia dóminus meus aufert a me villicatiónem? fódere non váleo, mendicáre erubésco. Scio, quid fáciam, ut, cum amótus fúero a villicatióne, recípiant me in domos suas. Convocátis itaque síngulis debitóribus dómini sui, dicébat primo: Quantum debes dómino meo? At ille dixit: Centum cados ólei. Dixítque illi: Accipe cautiónem tuam: et sede cito, scribe quinquagínta. Deínde álii dixit: Tu vero quantum debes? Qui ait: Centum coros trítici. Ait illi: Accipe lítteras tuas, et scribe octogínta. Et laudávit dóminus víllicum iniquitátis, quia prudénter fecísset: quia fílii huius sǽculi prudentióres fíliis lucis in generatióne sua sunt. Et ego vobis dico: fácite vobis amicos de mammóna iniquitátis: ut, cum defecéritis, recípiant vos in ætérna tabernácula.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 17:28; 17:32

Pópulum húmilem salvum fácies, Dómine, et óculos superbórum humiliábis: quóniam quis Deus præter te, Dómine?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, quǽsumus, Dómine, múnera, quæ tibi de tua largitáte deférimus: ut hæc sacrosáncta mystéria, grátiæ tuæ operánte virtúte, et præséntis vitæ nos conversatióne sanctíficent, et ad gáudia sempitérna perdúcant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Alexii Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 33:9

Gustáte et vidéte, quóniam suávis est Dóminus: beátus vir, qui sperat in eo.

Postcommunio 


S. Dóminus vobíscum.

R. Et cum spíritu tuo.

Orémus.

Sit nobis, Dómine, reparátio mentis et córporis cæléste mystérium: ut, cuius exséquimur cultum, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Alexii Confessoris

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Camilli de Lellis Confessoris ~ III. classis
Scriptura: Feria quinta infra Hebdomadam VIII post Octavam Pentecostes

Ad Matutinum 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 12:1-5 


1 Venit autem Róboam in Sichem; illuc enim congregátus erat omnis Israël ad constituéndum eum regem.

2 At vero Ieróboam fílius Nabat, cum adhuc esset in Ægýpto prófugus a fácie regis Salomónis, audíta morte eius, revérsus est de Ægýpto.

3 Miserúntque et vocavérunt eum. Venit ergo Ieróboam, et omnis multitúdo Israël, et locúti sunt ad Róboam, dicéntes:

4 Pater tuus duríssimum iugum impósuit nobis; tu ítaque nunc immínue páululum de império patris tui duríssimo, et de iugo gravíssimo quod impósuit nobis, et serviémus tibi.

5 Qui ait eis: Ite usque ad tértium diem, et revertímini ad me.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Reg 12:5-8 


5 Cumque abiísset pópulus, 

6 Íniit consílium rex Róboam cum senióribus, qui assistébant coram Salomóne patre eius cum adhuc víveret, et ait: Quod datis mihi consílium ut respóndeam pópulo huic? 

7 Qui dixérunt ei: Si hódie obedíeris pópulo  huic et servíeris et petitióni eórum césseris locutúsque fúeris ad eos verba lénia, erunt tibi servi cunctis diébus. 

8 Qui derelíquit consílium senum, quod déderant ei, at adhíbuit adolescéntes, qui nutríti fúerant cum eo, et assistébant illi.

3 Reg 12:13-16 


13 Respondítque rex pópulo dura, derelícto consílio seniórum quod ei déderant,

14 Et locútus est eis secúndum consílium iúvenum dicens: Pater meus aggravávit iugum vestrum, ego autem addam iugo vestro; pater meus cécidit vos flagéllis, ego autem cædam vos scorpiónibus. 

15 Et non acquiévit rex pópulo, quóniam aversátus fúerat eum Dóminus, ut suscitáret verbum suum, quod locútus fúerat in manu Ahíæ Silonítæ, ad Ieróboam fílium Nabat. 

16 Videns ítaque pópulus quod noluísset eos audíre rex, respóndit ei, dicens: Quæ nobis pars in David? vel quæ heréditas in fílio Isai?

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Camíllus, Bucclánici in Theatínæ diœcésis óppido, ex nóbili Lelliórum família natus, adoléscens rem militárem secútus, sǽculi vítiis aliquámdiu indúlsit. Divínæ tamen offénsæ dolóre corréptus, ad fratres Minóres, quos Capuccínos vocant, cónvolans, ut eórum número adscriberétur, eníxe postulávit. Voti compos semel atque íterum factus, fœdo úlcere, quo aliquándo laboráverat, in eius tíbia iteráto recrudescénte, superiórum plácitis humíliter se submíttens, illíus religiónis bis expetítum et suscéptum hábitum bis dimísit. Romam proféctus, et sacerdótio rite initiátus, prima iecit fundaménta congregatiónis Clericórum regulárium infírmis ministrántium, sodálibus quarto obstríctis máxime árduo voto, infírmis, quos étiam pestis infecísset, ministrándi. Iterátis ieiúniis et assíduis fractus labóribus, quinque moléstis æque ac diútinis morbis, quos misericórdias Dómini appellábat, fórtiter tolerátis óbiit in Dómino, prídie idus iúlii, anno millésimo sexcentésimo décimo quarto, ætátis sexagésimo quinto. Eum Leo décimus tértius cæléstem ómnium hospitálium et infirmórum patrónum renuntiávit, eiúsque nomen in agonizántium litaníis invocári præcépit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio pro Ss. Symphorosa et Septem Filiis Martyribus 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos concédis sanctórum Mártyrum tuórum Symphorósæ et filiórum eius natalícia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Primam 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Augústi Luna duodécima Anno Dómini 2024

 

Sancti Vincéntii a Paulo, Presbýteri et Confessóris, Congregatiónis Presbyterórum Missiónis et Puellárum Caritátis Fundatóris, cæléstis ómnium caritátis Societátum Patróni; qui in Dómino obdormívit quinto Kaléndas Octóbris.

Colóssis, in Phrýgia, natális sancti Epaphræ, quem sanctus Paulus Apóstolus concaptívum appéllat. Hic, ab eódem Apóstolo Colóssis Epíscopus ordinátus, ibídem, clarus virtútibus, martýrii palmam, pro óvibus sibi commendátis, viríli agóne percépit; cuius corpus Romæ, in Basílica sanctæ Maríæ Maióris, cónditum est.

Tréviris sancti Martíni, Epíscopi et Mártyris.

Híspali, in Hispánia, pássio sanctárum Vírginum Iustæ et Rufínæ, quæ, a Prǽside Diogeniáno comprehénsæ, primo equúlei extensióne et ungulárum laniatióne vexátæ, póstea cárcere, inédia et váriis torsiónibus sunt afflíctæ; tandem Iusta in cárcere spíritum exhalávit, Rufínæ vero cervix, in confessióne Dómini, confrácta est.

Córdubæ, in Hispánia, sanctæ Aureæ Vírginis, beatórum Adúlphi et Ioánnis Mártyrum soróris; quæ aliquándo in apostasíæ crimen a Mahumetáno Iúdice indúcta est, sed mox, facti pǽnitens, iteráto certámine, hostem effúso sánguine superávit.

Romæ sancti Sýmmachi Papæ, qui, a schismaticórum factióne diútius fatigátus, demum, sanctitáte conspícuus, migrávit ad Dóminum.

Verónæ sancti Felícis Epíscopi.

Apud Scetim, Ægýpti montem, sancti Arsénii, Románæ Ecclésiæ Diáconi; qui, Theodósii témpore, in solitúdinem secéssit, ibíque, virtútibus ómnibus consummátus et iugi lacrimárum imbre perfúsus, spíritum Deo réddidit.

In Cappadócia sanctæ Macrínæ Vírginis, fíliæ sanctórum Basilíi et Emméliæ, atque soróris item sanctórum Episcopórum Basilíi Magni, Gregórii Nysséni et Petri Sebasténsis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Tertiam 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Sextam 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Nonam 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Vesperas 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cæléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Camilli de Lellis Confessoris ~ III. classis
Commemoratio: pro Ss. Symphorosa et Septem Filiis Martyribus

Ad Completorium 07-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioann 15:13

Maiórem hac dilectiónem nemo habet, ut ánimam suam ponat quis pro amícis suis.

Ps 40:2

Beátus, qui intéllegit super egénum et páuperem: in dic mala liberábit eum Dóminus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Maiórem hac dilectiónem nemo habet, ut ánimam suam ponat quis pro amícis suis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui sanctum Camíllum, ad animárum in extrémo agóne luctántium subsídium, singulári caritátis prærogatíva decorásti: eius, quǽsumus, méritis, spíritum nobis tuæ dilectiónis infúnde; ut in hora éxitus nostri hostem víncere, et ad cœléstem mereámur corónam perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Symphorosæ et septem Filiorum eius Mm

Deus, qui nos concédis sanctórum Mártyrum tuórum Symphorósæ et filiórum eius natalítia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Ioánnis Apóstoli.

1 Ioann 3:13-18

Caríssimi: Nolíte mirári, si odit vos mundus. Nos scimus, quóniam transláti sumus de morte ad vitam, quóniam dilígimus fratres. Qui non díligit, manet in morte: omnis, qui odit fratrem suum, homicída est. Et scitis, quóniam omnis homicída non habet vitam ætérnam in semetípso manéntem. In hoc cognóvimus caritátem Dei, quóniam ille ánimam suam pro nobis pósuit: et nos debemus pro frátribus ánimas pónere. Qui habúerit substántiam huius mundi, et víderit fratrem suum necessitátem habére, et cláuserit víscera sua ab eo: quómodo cáritas Dei manet in eo? Filíoli mei, non diligámus verbo neque lingua, sed ópere et veritáte.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 15:12-16

In illo témpore: Dixit Iesus discípulis suis: Hoc est præcéptum meum, ut diligátis ínvicem, sicut diléxi vos. Maiorem hac dilectiónem nemo habet, ut ánimam suam ponat quis pro amícis suis. Vos amíci mei estis, si fecéritis quæ ego præcípio vobis. Iam non dicam vos servos: quia servus nescit, quid fáciat dóminus eius. Vos autem dixi amícos: quia ómnia, quæcúmque audívi a Patre meo, nota feci vobis. Non vos me elegístis: sed ego elegi vos, et pósui vos, ut eátis, et fructum afferátis: et fructus vester maneat: ut, quodcúmque petiéritis Patrem in nómine meo, det vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3.

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstia immaculáta, qua illud Dómini nostri Iesu Christi imménsæ caritátis opus renovámus, sit, Deus Pater omnípotens, sancto Gamíllo intercedénte, contra omnes córporis et animæ infirmitates salutáre remedium, et in extrémo agóne solátium et tutéla.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Ss. Symphorosæ et septem Filiorum eius Mm

Múnera tibi, Dómine, nostræ devotiónis offérimus: quæ et pro tuórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:36; 25:40

Infírmus fui, et visitástis me. Amen, amen, dico vobis: Quámdiu fecístis uni ex his frátribus meis minimis, mihi fecístis.

Postcommunio 


S. Dóminus vobíscum.

R. Et cum spíritu tuo.

Orémus.

Per hæc cœléstia aliménta, quæ, sancti Camílli Confessóris tui sollémnia celebrántes, pia devotióne suscépimus: da, quǽsumus. Dómine; ut, in hora mortis nostræ sacraméntis refécti et culpis ómnibus expiáti, in sinum misericórdiæ tuæ læti súscipi mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Ss. Symphorosæ et septem Filiorum eius Mm

Præsta nobis, quǽsumus, Dómine: intercedéntibus sanctis Martýribus tuis Symphorósa et fíliis eius; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Vincentii a Paulo Confessoris ~ III. classis
Scriptura: Feria sexta infra Hebdomadam VIII post Octavam Pentecostes

Ad Matutinum 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 14:5-6 


5 Dixit autem Dóminus ad Ahíam: Ecce uxor Ieróboam ingréditur ut cónsulat te super fílio  suo, qui ægrótat: hæc et hæc loquéris ei. Cum ergo illa intráret et dissimuláret se esse quæ erat,

6 Audívit Ahías sónitum pedum eius introëúntis per óstium, et ait: Ingrédere, uxor Ieróboam: quare áliam te esse símulas? Ego autem missus sum ad te durus núntius.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Reg 14:7-9 


7 Vade et dic Ieróboam: Hæc dicit Dóminus Deus Israël: Quia exaltávi te de médio pópuli, et dedi te ducem super pópulum meum Israël,

8 Et scidi regnum domus David, et dedi illud tibi, et non fuísti sicut servus meus David, qui custodívit mandáta mea, et secútus est me in toto corde suo, fáciens quod plácitum esset in conspéctu meo;

9 Sed operátus es mala super omnes, qui fuérunt ante te, et fecísti tibi deos aliénos et conflátiles, ut me ad iracúndiam provocáres; me autem proiecísti post corpus tuum.

3 Reg 14:10-12 


10 Idcírco ecce ego indúcam mala super domum Ieróboam, et percútiam de Ieróboam mingéntem ad paríetem, et clausum, et novíssimum in Israël; et mundábo relíquias domus Ieróboam, sicut mundári solet fimus usque ad purum.

11 Qui mórtui fúerint de Ieróboam in civitáte, cómedent eos canes; qui autem mórtui fúerint in agro, vorábunt eos aves cæli: quia Dóminus locútus est.

12 Tu ígitur surge, et vade in domum tuam, et in ipso intróitu pedum tuórum in urbem, moriétur puer.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Vincéntius a Paulo, Pódii in Aquitánia natus, iam a púero exímiam in páuperes caritátem præ se tulit. A custódia patérni gregis ad lítteras evocátus, et dein sacerdótio initiátus, in Turcas íncidit, qui captívum in Africam abduxérunt; unde cum hero, ad fidem Christi redúcto, se erípuit et in Gálliam revérsus est. In parœ́ciis sibi commíssis et dein in trirémibus animárum salúti sédulo incúbuit. Moniálibus Visitatiónis per annos círciter quadragínta máxima prudéntia prǽfuit. Evangelizándis paupéribus, præsértim rurícolis, ad decrépitam usque ætátem indeféssus incúbuit, eíque apostólico óperi tum se, tum alúmnos congregatiónis, quam sub nómine Presbyterórum sæculárium Missiónis instítuit, perpétuo voto a sancta Sede confirmáto obstrínxit. Plúrima ad perquiréndos et sublevándos míseros et ad sequióris sexus educatiónem sodalítia fundávit. Córporis demum afflictatióne, labóribus senióque attrítus, anno salútis millésimo sexcentésimo sexagésimo plácide obdormívit in Dómino. Eum miráculis clarum Clemens duodécimus inter Sanctos rétulit, et Leo décimus tértius ómnium societátum caritátis, in toto cathólico orbe exsisténtium et ab eo quomodocúmque promanántium, peculiárem apud Deum patrónum declarávit et constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis
Scriptura: Feria sexta infra Hebdomadam VIII post Octavam Pentecostes

Ad Laudes 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Augústi Luna tértia décima Anno Dómini 2024

 

Sancti Hierónymi Æmiliáni Confessóris, Congregatiónis Somáschæ Institutóris, cæléstis ómnium orphanórum ac derelíctæ iuventútis Patróni; qui sexto Idus Februárii obdormívit in Dómino.

Antiochíæ pássio sanctæ Margarítæ, Vírginis et Mártyris.

In monte Carmélo sancti Elíæ Prophétæ.

In Iudǽa natális beáti Ioseph, qui cognominátus est Iustus, quem Apóstoli cum beáto Matthía statuérunt ut locum apostolátus Iudæ proditóris impléret; sed, cum sors cecidísset super Matthíam, ipse, nihilóminus prædicatiónis et sanctitátis offício insérviens, multámque pro fide Christi a Iudǽis persecutiónem sústinens, victorióso fine quiévit. De quo étiam refértur quod venénum bíberit, et nihil ex hoc triste propter Dómini fidem pertúlerit.

Córdubæ, in Hispánia, sancti Pauli, Diáconi et Mártyris; qui, cum infidéles príncipes argúeret Mahuméticæ impietátis ac sævítiæ, et Christum constantíssime prædicáret, idcírco, eórum iussu necátus, ad prǽmia evolávit in cælum.

Damásci sanctórum Mártyrum Sabíni, Iuliáni, Máximi, Macróbii, Cássiæ et Paulæ, cum áliis decem.

In Lusitánia sanctæ Wilgefórtis, Vírginis et Mártyris; quæ, pro Christiána fide ac pudicítia decértans, in cruce méruit gloriósum obtinére triúmphum.

Eódem die natális sanctórum Flaviáni Secúndi, Epíscopi Antiochéni, et Elíæ, Epíscopi Hierosolymitáni; qui, pro Sýnodo Chalcedonénsi ab Anastásio Imperatóre ambo in exsílium acti, victóres migrárunt ad Dóminum.

In pago Bononiénsi, in Gállia, sancti Vulmári Abbátis, admirándæ sanctitátis viri.

Tréviris sanctæ Sevéræ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Vincentii a Paulo Confessoris ~ III. classis
Scriptura: Feria sexta infra Hebdomadam VIII post Octavam Pentecostes

Ad Tertiam 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis
Scriptura: Feria sexta infra Hebdomadam VIII post Octavam Pentecostes

Ad Sextam 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis
Scriptura: Feria sexta infra Hebdomadam VIII post Octavam Pentecostes

Ad Nonam 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis


Ad Vesperas 07-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Vincentii a Paulo Confessoris ~ III. classis

MatutinumLaudesPrimaTertia

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Vincentii a Paulo Confessoris ~ III. classis
Tempora: Feria sexta infra Hebdomadam VIII post Octavam Pentecostes

Sancta Missa 07-19-2024 

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui, ad evangelizándum paupéribus et ecclesiástici órdinis decórem promovéndum, beátum Vincéntium apostólica virtúte roborásti: præsta, quǽsumus; ut, cuius pia mérita venerámur, virtútum quoque instruámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios.

1 Cor 4:9-14

Fratres: Spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cædimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndant vos, hæc scribo, sed ut fílios meos caríssimos móneo: in Christo Iesu, Dómino nostro.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 10:1-9

In illo témpore: Designávit Dóminus et alios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicebat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portáre sacculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertétur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus: et super salutáre tuum exsultábit vehementer: desidérium ánimæ eius tribuísti ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28; 19:29

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto Vincéntio Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Hieronymi Æmiliani Confessoris ~ III. classis
Scriptura: Sabbato infra Hebdomadam VIII post Octavam Pentecostes

Ad Matutinum 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro tértio Regum

3 Reg 18:21-22 


21 Accédens autem Elías ad omnem pópulum ait: Usquequo claudicátis in duas partes? Si Dóminus est Deus, sequímini eum; si autem Baal, sequímini illum. Et non respóndit ei pópulus verbum.

22 Et ait rursus Elías ad pópulum: Ego remánsi prophéta Dómini solus, prophétæ autem Baal quadringénti et quinquagínta viri sunt.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

3 Reg 18:23-24 


23 Dentur nobis duo boves; et illi éligant sibi bovem unum, et in frusta cædéntes ponant super ligna, ignem autem non suppónant; et ego fáciam bovem álterum et impónam super ligna, ignem autem non suppónam. 

24 Invocáte nómina deórum vestrórum, et ego invocábo nomen Dómini mei; et Deus, qui exaudíerit per ignem, ipse sit Deus.  Respóndens omnis pópulus ait: Optima proposítio.

3 Reg 18:25-27 


25 Dixit ergo Elías prophétis Baal: Elígite vobis bovem unum et fácite primi, quia vos plures estis, et invocáte nómina deórum vestrórum, ignémque non supponátis. 

26 Qui, cum tulíssent bovem quem déderat eis, fecérunt, et invocábant nomen Baal de mane usque ad merídiem, dicéntes: Baal, exáudi nos. Et non erat vox, nec qui respondéret. Transiliebántque altáre quod fécerant. 

27 Cumque esset iam merídies, illudébat illis Elías, dicens: Clamáte voce maióre.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Hierónymus, e gente patrícia Æmiliána Venétiis ortus, a prima adolescéntia milítiæ addíctus, difficíllimis reipúblicæ tempóribus Castro novo ad Quarum in móntibus Tarvisínis præfícitur. Arce ab hóstibus capta, ipse in tetérrimum cárcerem detrúditur, a quo beatíssimæ Vírginis ope liberátur. Venétiis cœpit pietátis stúdia impénsius cólere, puerórum præsértim misértus, qui, paréntibus orbáti, per urbem vagabántur, quos in ædes a se condúctas recépit de suo aléndos et christiánis móribus imbuéndos. Per eos dies Venétias appúlerant beátus Caietánus et Petrus Caráfa (póstmodum Paulus quartus), qui, Hierónymi spíritu probáto, illum in Incurabílium hospitále adduxérunt, in quo órphanos simul educáret et ægrótis inservíret. Mox, eorúndem hortátu, in próximam continéntem proféctus, Bríxiæ primum, deínde Bérgomi atque Novocómi orphanotrophía aliáque pia institúta eréxit. Somáschæ demum subsístens, in húmili pago agri Bergoménsis, sedem constítuit novæ congregatiónis, cui proptérea a Somáscha nomen factum, quam sanctus Pius quintus approbávit. Tandem contagióne, dum ægrotántibus inservíret, contrácto morbo, annos natus sex et quinquagínta, pro frátribus ánimam pósuit, anno millésimo quingentésimo trigésimo séptimo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, misericordiárum pater, per mérita et intercessiónem beáti Hierónymi, quem órphanis adiutórem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Æmiliani Confessoris ~ III. classis
Commemoratio: S. Margaritæ, Virginis et Martyris

Ad Laudes 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, misericordiárum pater, per mérita et intercessiónem beáti Hierónymi, quem órphanis adiutórem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Margaritæ, Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Indulgéntiam nobis, quǽsumus, Dómine, beáta Margaríta Virgo et Martyr implóret: quæ tibi grata semper éxstitit et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Æmiliani Confessoris ~ III. classis
Commemoratio: S. Margaritæ, Virginis et Martyris

Ad Primam 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Augústi Luna quarta décima Anno Dómini 2024

 

Sancti Lauréntii a Brundúsio, Confessóris et Ecclésiæ Doctóris, ex Ordine Fratrum Minórum Capuccinórum, qui sequénti die migrávit in cælum.

Romæ sanctæ Praxédis Vírginis, quæ, in omni castitáte et lege divína cum esset erudíta, vigíliis et oratiónibus atque ieiúniis assídue vacans, quiévit in Christo, sepúltaque est, iuxta sorórem suam Pudentiánam, via Salária.

Babylóne sancti Daniélis Prophétæ.

Cománæ, in Arménia, sancti Zótici, Epíscopi et Mártyris; qui sub Sevéro coronátus est.

Massíliæ, in Gállia, natális sancti Victóris, qui, cum esset miles, et nec militáre neque idólis sacrificáre vellet, hinc, primo in cárcerem trusus ibíque ab Angelo visitátus, deínde váriis cruciátibus punítus, novíssime, contrítus in mola pistória, martýrium consummávit. Passi sunt cum ipso et tres mílites, id est Alexánder, Feliciánus et Longínus.

Trecis, in Gállia, pássio sanctórum Cláudii, Iusti, Iucundíni et Sociórum quinque, sub Aureliáno Imperatóre.

Ibídem sanctæ Iúliæ, Vírginis et Mártyris.

Argentoráti sancti Arbogásti Epíscopi, miráculis clari.

In Sýria sancti Ioánnis Mónachi, qui éxstitit colléga sancti Simeónis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Hieronymi Æmiliani Confessoris ~ III. classis
Commemoratio: S. Margaritæ, Virginis et Martyris

Ad Tertiam 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, misericordiárum pater, per mérita et intercessiónem beáti Hierónymi, quem órphanis adiutórem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Æmiliani Confessoris ~ III. classis
Commemoratio: S. Margaritæ, Virginis et Martyris

Ad Sextam 07-20-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, misericordiárum pater, per mérita et intercessiónem beáti Hierónymi, quem órphanis adiutórem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Æmiliani Confessoris ~ III. classis
Commemoratio: S. Margaritæ, Virginis et Martyris

Ad Nonam 07-20-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, misericordiárum pater, per mérita et intercessiónem beáti Hierónymi, quem órphanis adiutórem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Vesperas 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Dum tólleret Dóminus * Elíam per túrbinem in cælum, Eliséus clamábat: Pater mi, currus Israël et auríga eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum tólleret Dóminus Elíam per túrbinem in cælum, Eliséus clamábat: Pater mi, currus Israël et auríga eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Completorium 07-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Hieronymi Emiliani Confessoris ~ III. classis
Tempora: Sabbato infra Hebdomadam VIII post Octavam Pentecostes

Sancta Missa 07-20-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Thren 2:11

Effúsum est in terra iecur meum super contritióne fíliæ pópuli mei, cum defíceret párvulus et lactens in platéis óppidi.

Ps 112:1

Laudáte, pueri, Dóminum: laudáte nomen Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Effúsum est in terra iecur meum super contritióne fíliæ pópuli mei, cum defíceret párvulus et lactens in platéis óppidi.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, misericordiárum pater, per mérita et intercessiónem beáti Hieronymi, quem órphanis adiutorem et patrem esse voluísti: concéde; ut spíritum adoptiónis, quo fílii tui nominámur et sumus, fidéliter custodiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

S. Margaritæ Virg. et Mart.

Indulgéntiam nobis, quǽsumus, Dómine, beáta Margaríta Virgo et Martyr implóret: quæ tibi grata semper éxstitit et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Is 58:7-11.

Hæc dicit Dóminus: Frange esuriénti panem tuum, et egénos vagósque induc in domum tuam: cum víderis nudum, operi eum, et carnem tuam ne despéxeris. Tunc erúmpet quasi mane lumen tuum, et sánitas tua citius oriétur, et anteíbit fáciem tuam iustítia tua, et glória Dómini cólliget te. Tunc invocábis, et Dóminus exáudiet: clamabis, et dicet: Ecce, adsum; si abstúleris de médio tui caténam, et desíeris exténdere dígitum, et loqui quod non prodest. Cum effúderis esuriénti ánimam tuam, et ánimam afflíctam repléveris. Oriétur in tenebris lux tua, et ténebræ tuæ erunt sicut merídies. Et réquiem tibi dabit Dóminus semper, et implébit splendóribus ánimam tuam, et ossa tua liberábit, et eris quasi hortus irríguus, et sicut fons aquárum, cuius non defícient aquæ.

℟. Deo grátias.

Graduale 


Prov 5:16

Derivéntur fontes tui foras, et in platéis aquas tuas divide.

Ps 111:5-6

Iucúndus homo, qui miserétur et cómmodat: dispónet sermónes suos in iudício, quia in ætérnum non commovébitur. Allelúia, allelúia.

Ps 111:9

℣. Dispérsit, dedit paupéribus: iustítia eius manet in sǽculum sǽculi. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 19:13-21

In illo témpore: Obláti sunt Iesu párvuli, ut manus eis impóneret et oráret. Discípuli autem increpábant eos. Iesus vero ait eis: Sínite párvulos, et nolíte eos prohibére ad me veníre: tálium est enim regnum cœlórum. Et cum imposuísset eis manus, ábiit inde. Et ecce, unus accedens, ait illi: Magíster bone, quid boni fáciam, ut hábeam vitam ætérnam? Qui dixit ei: Quid me intérrogas de bono? Unus est bonus, Deus. Si autem vis ad vitam íngredi, serva mandáta. Dicit illi: Quæ? Iesus autem dixit: Non homicídium fácies: Non adulterábis: Non fácies furtum: Non falsum testimónium dices: Hónora patrem tuum et matrem tuam, et díliges próximum tuum sicut te ipsum. Dicit illi adoléscens: Omnia hæc custodívi a iuventúte mea: quid adhuc mihi deest? Ait illi Iesus: Si vis perféctus esse, vade, vende, quæ habes, et da paupéribus, et habébis thesáurum in cœlo: et veni, séquere me.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Tob 12:12

Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos: ego óbtuli oratiónem tuam Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Clementíssime Deus, qui, véteri homine consúmpto, novum secúndum te in beáto Hierónymo creáre dignátus es: da, per mérita ipsíus; ut nos, páriter renováti, hanc placatiónis hóstiam in odórem tibi suavíssimum offerámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

S. Margaritæ Virg. et Mart.

Hóstias tibi, Dómine, beátæ Margarítæ Vírginis et Martyris tuæ dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Iac 1:27

Relígio munda et immaculáta apud Deum et Patrem hæc est: Visitáre pupíllos et víduas in tribulatióne eórum, et immaculátum se custodíre ab hoc sǽculo.

Postcommunio 


S. Dóminus vobíscum.

R. Et cum spíritu tuo.

Orémus.

Angelórum pane refécti te, Dómine, supplíciter deprecámur: ut, qui ánnuam beáti Hierónymi Confessóris tui memóriam celebráre gaudémus; eiúsdem étiam et exémplum imitémur, et amplíssimum in regno tuo præmium obtinére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

S. Margaritæ Virg. et Mart.

Divíni múneris largitáte satiáti, quǽsumus, Dómine, Deus noster: ut, intercedénte beáta Margaríta Vírgine et Mártyre tua, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IX Post Pentecosten ~ II. classis


Ad Matutinum 07-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber quartus Regum

4 Reg 1:1-4 


1 Prævaricátus est autem Moab in Israël, postquam mórtuus est Achab.

2 Cecidítque Ochozías per cancéllos cœnáculi sui, quod habébat in Samaría, et ægrotávit; misítque núntios dicens ad eos: Ite, consúlite Beélzebub deum Accaron, utrum vívere queam de infirmitáte mea hac.

3 Angelus autem Dómini locútus est ad Elíam Thesbíten dicens: Surge et ascénde in occúrsum nuntiórum regis Samaríæ et dices ad eos: Numquid non est Deus in Israël, ut eátis ad consuléndum Beélzebub deum Accaron?

4 Quam ob rem hæc dicit Dóminus: De léctulo, super quem ascendísti, non descéndes, sed morte moriéris.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

4 Reg 1:4-6 


4 Et ábiit Elías.

5 Reversíque sunt núntii ad Ochozíam. Qui dixit eis: Quare revérsi estis?

6 At illi respondérunt ei: vir occúrrit nobis et dixit ad nos: Ite et revertímini ad regem qui misit vos, et dicétis ei: Hæc dicit Dóminus: Numquid quia non erat Deus in Israël, mittis ut consulátur Beélzebub deus Accaron? Idcírco de léctulo, super quem ascendísti, non descéndes, sed morte moriéris.

4 Reg 1:7-10 


7 Qui dixit eis: Cuius figúræ et hábitus est vir ille, qui occúrrit vobis et locútus est verba hæc?

8 At illi dixérunt: Vir pilósus et zona pellícea accínctus rénibus. Qui ait: Elías Thesbítes est.

9 Misítque ad eum quinquagenárium príncipem et quinquagínta qui erant sub eo. Qui ascéndit ad eum sedentíque in vértice montis ait: Homo Dei, rex præcépit ut descéndas.

10 Respondénsque Elías dixit quinquagenário: Si homo Dei sum, descéndat ignis de cælo, et dévoret te et quinquagínta tuos. Descéndit ítaque ignis de cælo, et devorávit eum et quinquagínta qui erant cum eo.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 19:41-47 


In illo témpore: Cum appropinquáret Iesus Ierúsalem, videns civitátem flevit super illam dicens: Quia si cognovísses et tu, et quidem in hac die tua, quæ ad pacem tibi! Nunc autem abscóndita sunt ab óculis tuis. Et réliqua.

 

Homilía sancti Gregórii Papæ

Homilia 39 in Evangelia 


Quod a flente Dómino illa Ierosolymórum subvérsio descríbitur, quæ a Vespasiáno et Tito Románis princípibus facta est, nullus qui históriam eversiónis eiúsdem legit, ignórat. Románi étenim príncipes denuntiántur, cum dícitur: Quia vénient dies in te, et circúmdabunt te inimíci tui vallo. Hoc quoque quod ádditur: Non relínquent in te lápidem super lápidem: étiam iam ipsa eiúsdem civitátis transmigrátio testátur; quia dum nunc in eo loco constrúcta est, ubi extra portam fúerat Dóminus crucifíxus, prior illa Ierúsalem, ut dícitur, fúnditus est evérsa.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum appropinquáret * Dóminus Ierúsalem videns civitátem flevit super illam, et dixit: Quia si cognovísses et tu, quia vénient dies in te, et circúmdabunt te inimíci tui vallo et circúmdabunt te et coangustábunt te úndique et ad terram prostérnent te: eo quod non cognovísti tempus visitatiónis tuæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum appropinquáret Dóminus Ierúsalem videns civitátem flevit super illam, et dixit: Quia si cognovísses et tu, quia vénient dies in te, et circúmdabunt te inimíci tui vallo et circúmdabunt te et coangustábunt te úndique et ad terram prostérnent te: eo quod non cognovísti tempus visitatiónis tuæ, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Primam 07-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Augústi Luna quinta décima Anno Dómini 2024

 

Apud Massíliam, in Gállia, natális sanctæ Maríæ Magdalénæ, de qua Dóminus eiécit septem dæmónia, et quæ ipsum Salvatórem a mórtuis resurgéntem prima vidére méruit.

Ulyssipóne, in Lusitánia, natális sancti Lauréntii a Brundúsio, Confessóris, ex Ordine Fratrum Minórum Capuccinórum, quem verbi Dei prædicatióne, cælésti doctrína, pontificiis legatiónibus rebúsque ad Dei glóriam et Ecclésiæ utilitátem felíciter gestis præclárum, Leo Papa décimus tértius Sanctárum fastis adscrípsit, et Summus Póntifex Ioánnes vigésimus tértius universális Ecclésiæ Doctórem declarávit, eiúsque festum prídie huius diéi celebrári iussit.

Philíppis, in Macedónia, sanctæ Synthýches, cuius méminit beátus Paulus Apóstolus.

Ancýræ, in Galátia, natális sancti Platónis Mártyris, qui, sub Agrippíno Vicário, verbéribus cæsus, uncis laniátus férreis, aliísque immaníssimis tormentórum genéribus cruciátus, demum, abscísso cápite, invíctam ánimam Deo réddidit. Ipsíus vero mirácula in subveniéndis captívis, Acta secúndæ Sýnodi Nicǽnæ testántur.

In Cypro sancti Theóphili Prætóris, qui ab Arábibus tentus, et, cum nec donis nec minis flecti posset ut Christum negáret, gládio cæsus est.

Antiochíæ sancti Cyrílli Epíscopi, doctrína et sanctitáte conspícui.

Menáti, in território Arvernénsi, sancti Meneléi Abbátis.

In monastério Fontanéllæ, in Gállia, sancti Wandregísili Abbátis, miráculis clari; cuius corpus ad Blandínum monastérium, in Flándria, póstea delátum fuit.

Scythópoli, in Palæstína, sancti Ioséphi Cómitis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica IX Post Pentecosten ~ II. classis

MatutinumLaudesPrimaTertia

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Sextam 07-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Nonam 07-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IX Post Pentecosten ~ II. classis


Ad Vesperas 07-21-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Scriptum est enim: * Quia domus mea domus oratiónis est cunctis géntibus; vos autem fecístis illam spelúncam latrónum. Et erat cotídie docens in templo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Scriptum est enim: Quia domus mea domus oratiónis est cunctis géntibus; vos autem fecístis illam spelúncam latrónum. Et erat cotídie docens in templo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 53:6-7

Ecce, Deus adiuvat me, et Dóminus suscéptor est ánimæ meæ: avérte mala inimícis meis, et in veritáte tua dispérde illos, protéctor meus, Dómine.

Ps 53:3

Deus, in nómine tuo salvum me fac: et in virtúte tua libera me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ecce, Deus adiuvat me, et Dóminus suscéptor est ánimæ meæ: avérte mala inimícis meis, et in veritáte tua dispérde illos, protéctor meus, Dómine.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 10:6-13

Fratres: Non simus concupiscéntes malórum, sicut et illi concupiérunt. Neque idolólatræ efficiámini, sicut quidam ex ipsis: quemádmodum scriptum est: Sedit pópulus manducáre et bíbere, et surrexérunt lúdere. Neque fornicémur, sicut quidam ex ipsis fornicáti sunt, et cecidérunt una die vigínti tria mília. Neque tentémus Christum, sicut quidam eórum tentavérunt, et a serpéntibus periérunt. Neque murmuravéritis, sicut quidam eórum murmuravérunt, et periérunt ab exterminatóre. Hæc autem ómnia in figúra contingébant illis: scripta sunt autem ad correptiónem nostram, in quos fines sæculórum devenérunt. Itaque qui se exístimat stare, vídeat ne cadat. Tentátio vos non apprehéndat, nisi humána: fidélis autem Deus est, qui non patiétur vos tentári supra id, quod potéstis, sed fáciet étiam cum tentatióne provéntum, ut póssitis sustinére.

℟. Deo grátias.

Graduale 


Ps 8:2

Dómine, Dóminus noster, quam admirábile est nomen tuum in universa terra!

℣. Quóniam eleváta est magnificéntia tua super cœlos. 

Allelúia, allelúia.

Ps 58:2

Eripe me de inimícis meis, Deus meus: et ab insurgéntibus in me líbera me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 19:41-47

In illo témpore: Cum appropinquáret Iesus Ierúsalem, videns civitátem, flevit super illam, dicens: Quia si cognovísses et tu, et quidem in hac die tua, quæ ad pacem tibi, nunc autem abscóndita sunt ab óculis tuis. Quia vénient dies in te: et circúmdabunt te inimíci tui vallo, et circúmdabunt te: et coangustábunt te úndique: et ad terram prostérnent te, et fílios tuos, qui in te sunt, et non relínquent in te lápidem super lápidem: eo quod non cognóveris tempus visitatiónis tuæ. Et ingréssus in templum, cœpit eiícere vendéntes in illo et eméntes, dicens illis: Scriptum est: Quia domus mea domus oratiónis est. Vos autem fecístis illam speluncam latrónum. Et erat docens cotídie in templo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:9; 18:10; 18:11; 18:12

Iustítiæ Dómini rectæ, lætificántes corda, et iudícia eius dulcióra super mel et favum: nam et servus tuus custódit ea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, quǽsumus, Dómine, hæc digne frequentáre mystéria: quia, quóties huius hóstiæ commemorátio celebrátur, opus nostræ redemptiónis exercétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:57

Qui mandúcat meam carnem et bibit meum sánguinem, in me manet et ego in eo, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Tui nobis, quǽsumus, Dómine, commúnio sacraménti, et purificatiónem cónferat, et tríbuat unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Matutinum 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In conversióne Maríæ Magdalénæ.

Ant. Laudémus Deum nostrum * In conversióne Maríæ Magdalénæ.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In conversióne Maríæ Magdalénæ.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In conversióne Maríæ Magdalénæ.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In conversióne Maríæ Magdalénæ.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In conversióne Maríæ Magdalénæ.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In conversióne Maríæ Magdalénæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In conversióne Maríæ Magdalénæ.

Ant. Laudémus Deum nostrum * In conversióne Maríæ Magdalénæ.

Hymnus {ex Proprio Sanctorum}


María castis ósculis

Lambit Dei vestígia,

Fletu rigat, tergit comis,

Detérsa nardo pérlinit.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 2:5-7 


5 Accessérunt fílii prophetárum qui erant in Iéricho, ad Eliséum, et dixérunt ei: Numquid nosti quia Dóminus hódie tollet dóminum tuum a te? Et ait: Et ego novi: siléte.

6 Dixit autem ei Elías: Sede hic, quia Dóminus misit me usque ad Iordánem. Qui ait: Vivit Dóminus, et vivit ánima tua, quia non derelínquam te. Iérunt ígitur ambo páriter.

7 Et quinquagínta viri de fíliis prophetárum secúti sunt eos, qui et stetérunt e contra longe; illi autem ambo stabant super Iordánem.

℣. Tu autem, Dómine, miserére nobis.

℟. Deo grátias.

 

℟. María Magdaléne, et áltera María ibant dilúculo ad monuméntum:

* Iesum quem quǽritis, non est hic, surréxit sicut locútus est, præcédet vos in Galilǽam, ibi eum vidébitis.

℣. Et valde mane una sabbatórum véniunt ad monuméntum, orto iam sole: et introëúntes vidérunt iúvenem sedéntem in dextris, qui dixit illis.

℟. Iesum quem quǽritis, non est hic, surréxit sicut locútus est, præcédet vos in Galilǽam, ibi eum vidébitis.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

4 Reg 2:8-10 


8 Tulítque Elías pállium suum et invólvit illud et percússit aquas, quæ divísæ sunt in utrámque partem, et transiérunt ambo per siccum. 

9 Cumque transíssent, Elías dixit ad Eliséum: Póstula quod vis ut fáciam tibi, ántequam tollar a te. Dixítque Eliséus: Obsecro ut fiat in me duplex spíritus tuus. 

10 Qui respóndit: Rem diffícilem postulásti; áttamen si víderis me, quando tollar a te, erit tibi quod petísti; si autem non víderis, non erit.

4 Reg 2:11-13 


11 Cumque pérgerent, et incedéntes sermocinaréntur, ecce currus ígneus, et equi ígnei divisérunt utrúmque; et ascéndit Elías per túrbinem in cælum. 

12 Eliséus autem vidébat et clamábat: Pater mi, pater mi, currus Israël et auríga eius. Et non vidit eum ámplius. Apprehendítque vestiménta sua et scidit illa in duas partes.

13 Et levávit pállium Elíæ, quod cecíderat ei. Reversúsque stetit super ripam Iordánis.

℣. Tu autem, Dómine, miserére nobis.

℟. Deo grátias.

 

℟. Tulérunt Dóminum meum, et néscio, ubi posuérunt eum. Dicunt ei Angeli: Múlier, quid ploras? surréxit sicut dixit: 

* Præcédet vos in Galilǽam: ibi eum vidébitis.

℣. Cum ergo fleret, inclinávit se, et prospéxit in monuméntum: et vidit duos Angelos in albis, sedéntes, qui dicunt ei.

℟. Præcédet vos in Galilǽam: ibi eum vidébitis.

℣. Glória Patri, et Fílio, * et Spirítui Sancto.

℟. Præcédet vos in Galilǽam: ibi eum vidébitis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sermo sancti Gregórii Papæ

Homilia 25 in Evangelia 


María Magdaléne, quæ fúerat in civitáte peccátrix, amándo veritátem, lavit lácrimis máculas críminis: et vox Veritátis implétur, qua dícitur: Dimíssa sunt ei peccáta multa, quia diléxit multum. Quæ enim prius frígida peccándo remánserat, póstmodum amándo fórtiter ardébat. Quæ a monuménto Dómini, étiam discípulis recedéntibus, non recedébat. Exquirébat quem non invénerat; flebat inquiréndo, et amóris sui igne succénsa, eius, quem ablátum crédidit, ardébat desidério. Unde cóntigit, ut eum sola tunc vidéret, quæ remánserat ut quǽreret: quia nimírum virtus boni óperis perseverántia est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Laudes 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Summi Paréntis Unice,

Vultu pio nos réspice,

Vocans ad arcem glóriæ

Cor Magdalénæ pœ́nitens.

 

Amíssa drachma régio

Recóndita est ærário,

Et gemma, detérso luto,

Nitóre vincit sídera.

 

Iesu, medéla vúlnerum,

Spes una pœniténtium,

Per Magdalénæ lácrimas

Peccáta nostra díluas.

 

Dei Parens piíssima,

Hevæ nepótes flébiles

De mille vitæ flúctibus

Salútis in portum vehas.

 

Uni Deo sit glória,

Pro multifórmi grátia,

Peccántium qui crímina

Remíttit, et dat prǽmia.

Amen.

 

℣. Elégit eam Deus, et præelégit eam.

℟. In tabernáculo suo habitáre facit eam.

Canticum: Benedictus {Antiphona ex Proprio Sanctorum}


Ant. María * unxit pedes Iesu, et extérsit capíllis suis, et domus impléta est ex odóre unguénti.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. María unxit pedes Iesu, et extérsit capíllis suis, et domus impléta est ex odóre unguénti.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Primam 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Augústi Luna sexta décima Anno Dómini 2024

 

Ravénnæ natális sancti Apollináris Epíscopi, qui, ab Apóstolo Petro Romæ ordinátus et Ravénnam missus, pro fide Christi divérsas et multíplices pœnas perpéssus est; póstea, Evangélium in Æmília prǽdicans, plúrimos ab idolórum cultu revocávit; tandem, Ravénnam revérsus, gloriósum martýrium, sub Vespasiáno Cǽsare, complévit.

Cenómanis, in Gállia, sancti Libórii, Epíscopi et Confessóris. 

Romæ natális sanctæ Birgíttæ Víduæ, quæ, post multas sanctárum locórum peregrinatiónes, divíno affláta Spíritu, quiévit. Ipsíus autem festívitas octávo Idus Octóbris celebrátur. 

Ibídem sancti Rásyphi Mártyris.

Item Romæ pássio sanctæ Primitívæ, Vírginis et Mártyris. 

Item sanctórum Mártyrum Apollónii et Eugénii. 

Eódem die natális sanctórum Mártyrum Tróphimi et Theóphili, qui, sub Diocletiáno Imperatóre, cæsi lapídibus et igne incénsi, demum, gládio percússi, martýrio coronántur.

In Bulgária sanctórum plurimórum Mártyrum, quos ímpius Imperátor Nicéphorus, Ecclésias Dei devástans, divérso mortis génere, nimírum ense, láqueo, sagíttis, diútino cárcere et fame necári fecit.

Romæ sanctárum Vírginum Rómulæ, Redémptæ et Herúndinis, de quibus scribit sanctus Gregórius Papa.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Tertiam 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Sextam 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis
Tempora: Feria secunda infra Hebdomadam IX post Octavam Pentecostes

Ad Nonam 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis


Ad Vesperas 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Pater supérni lúminis,

Cum Magdalénam réspicis, 

Flammas amóris éxcitas, 

Gelúque solvis péctoris.

 

Amóre currit sáucia

Pedes beátos úngere,

Laváre fletu, térgere

Comis, et ore lámbere.

 

Astáre non timet cruci,

Sepúlcro inhǽret ánxia,

Truces nec horret mílites:

Pellit timórem cáritas.

 

O vera, Christe, cáritas,

Tu nostra purga crímina,

Tu corda reple grátia,

Tu redde cæli prǽmia.

 

Patri simúlque Fílio,

Tibíque, Sancte Spíritus,

Sicut fuit, sit iúgiter

Sǽclum per omne glória.

Amen.

 

℣. Elégit eam Deus, et præelégit eam.

℟. In tabernáculo suo habitáre facit eam.

Canticum: Magnificat {Antiphona ex Proprio Sanctorum}


Ant. Múlier * quæ erat in civitáte peccátrix, áttulit alabástrum unguénti, et stans retro secus pedes Dómini, lácrimis cœpit rigáre pedes eius, et capíllis cápitis sui tergébat.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Múlier quæ erat in civitáte peccátrix, áttulit alabástrum unguénti, et stans retro secus pedes Dómini, lácrimis cœpit rigáre pedes eius, et capíllis cápitis sui tergébat.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Magdalenæ Pœnitentis ~ III. classis


Ad Completorium 07-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Mariæ Magdalenæ Poenitentis ~ III. classis
Tempora: Feria secunda infra Hebdomadam IX post Octavam Pentecostes

Sancta Missa 07-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:95-96

Me exspectavérunt peccatóres, ut pérderent me: testimónia tua, Dómine, intelléxi: omnis consummatiónis vidi finem: latum mandátum tuum nimis.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Me exspectavérunt peccatóres, ut pérderent me: testimónia tua, Dómine, intelléxi: omnis consummatiónis vidi finem: latum mandátum tuum nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Beátæ Maríæ Magdalénæ, quǽsumus, Dómine, suffrágiis adiuvémur: cuius précibus exorátus, quatriduánum fratrem Lázarum vivum ab ínferis resuscitásti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Cant 3:2-5; 8:6-7

Surgam, et circuíbo civitátem: per vicos et pláteas quæram, quem díligit ánima mea: quæsívi illum, et non invéni. Invenérunt me vígiles, qui custódiunt civitátem. Num quem díligit ánima mea, vidístis? Páululum cum pertransíssem eos, invéni, quem díligit ánima mea: ténui eum, nec dimíttam, donec introdúcam illum in domum matris meæ et in cubículum genetrícis meæ. Adiúro vos, fíliæ Ierúsalem, per cápreas cervósque campórum, ne suscitétis neque evigiláre faciátis diléctam, donec ipsa velit. Pone me ut signáculum super cor tuum, ut signáculum super bráchium tuum: quia fortis est ut mors diléctio, dura sicut inférnus æmulátio: lámpades eius lámpades ignis atque flammárum. Aquæ multæ non potuérunt exstínguere caritátem, nec flúmina óbruent illam: si déderit homo omnem substántiam domus suæ pro dilectióne, quasi nihil despíciet eam.

℟. Deo grátias.

Graduale 


Ps 44:8

Dilexísti iustítiam, et odísti iniquitátem. 

℣. Proptérea unxit te Deus, Deus tuus, óleo lætítiæ. Allelúia, allelúia.

Ps 44:3

℣. Diffúsa est grátia in lábiis tuis: proptérea benedíxit te Deus in ætérnum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:36-50

In illo témpore: Rogábat Iesum quidam de pharisæis, ut manducáret cum illo. Et ingréssus domum pharisæi, discúbuit. Et ecce múlier, quæ erat in civitáte peccátrix, ut cognóvit, quod accubuísset in domo pharisæi, áttulit alabástrum unguénti: et stans retro secus pedes eius, lácrimis cœpit rigáre pedes eius, et capillis cápitis sui tergébat, et osculabátur pedes eius, et unguénto ungébat. Videns autem pharisæus, qui vocáverat eum, ait intra se, dicens: Hic si esset Propheta, sciret útique, quæ et qualis est múlier, quæ tangit eum: quia peccátrix est. Et respóndens Iesus, dixit ad illum: Simon, hábeo tibi áliquid dícere. At ille ait: Magíster, dic. Duo debitóres erant cuidam fœneratóri: unus debébat denários Quingéntos, et alius quinquagínta. Non habéntibus illis, unde rédderent, donávit utrísque. Quis ergo eum plus díligit? Respóndens Simon, dixit: Æstimo, quia is, cui plus donávit. At ille dixit ei: Recte iudicásti. Et convérsus ad mulíerem, dixit Simóni: Vides hanc mulíerem? Intrávi in domum tuam, aquam pédibus meis non dedísti: hæc autem lácrimis rigávit pedes meos et capíllis suis tersit. Osculum mihi non dedísti: hæc autem, ex quo intrávit, non cessávit osculári pedes meos. Oleo caput meum non unxísti: hæc autem unguénto unxit pedes meos. Propter quod dico tibi: Remittúntur ei peccáta multa, quóniam diléxit multum. Cui autem minus dimíttitur, minus díligit. Dixit autem ad illam: Remittúntur tibi peccáta. Et cœpérunt, qui simul accumbébant, dícere intra se: Quis est hic, qui étiam peccáta dimíttit? Dixit autem ad mulíerem: Fides tua te salvam fecit: vade in pace.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera nostra, quǽsumus. Dómine, beátæ Maríæ Magdalénæ gloriósa mérita tibi reddant accépta: cuius oblatiónis obséquium unigénitus Fílius tuus cleménter suscépit impénsum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:121; 118:122; 118:128

Feci iudícium et iustítiam, Dómine, non calumniéntur mihi supérbi: ad ómnia mandáta tua dirigébar, omnem viam iniquitátis odio hábui.

Postcommunio 


S. Dóminus vobíscum.

R. Et cum spíritu tuo.

Orémus.

Sumpto, quǽsumus, Dómine, único ac salutári remédio, Córpore et Sánguine tuo pretióso: ab ómnibus malis, sanctæ Maríæ Magdalénæ patrocíniis, eruámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Apollinaris Episcopi et Martyris ~ III. classis
Scriptura: Feria tertia infra Hebdomadam IX post Octavam Pentecostes

Ad Matutinum 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 3:6-9 


6 Egréssus est ígitur rex Ioram in die illa de Samaría, et recénsuit univérsum Israël.

7 Misítque ad Iósaphat regem Iuda, dicens: Rex Moab recéssit a me; veni mecum contra eum ad prǽlium. Qui respóndit: Ascéndam: qui meus est, tuus est; pópulus meus, pópulus tuus, et equi mei, equi tui.

8 Dixítque: Per quam viam ascendémus? At ille respóndit: Per desértum Idumǽæ.

9 Perrexérunt ígitur rex Israël, et rex Iuda, et rex Edom, et circuiérunt per viam septem diérum; nec erat aqua exercítui et iuméntis quæ sequebántur eos.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

4 Reg 3:10-13 


10 Dixítque rex Israël: Heu! Heu! Heu! congregávit nos Dóminus tres reges, ut tráderet in manus Moab. 

11 Et ait Iósaphat: Estne hic prophéta Dómini, ut deprecémur Dóminum per eum? Et respóndit unus de servis regis Israël: Est hic Eliséus fílius Saphat, qui fundébat aquam super manus Elíæ. 

12 Et ait Iósaphat: Est apud eum sermo Dómini. Descendítque ad eum rex Israël, et Iósaphat rex Iuda, et rex Edom. 

13 Dixit autem Eliséus ad regem Israël: Quid mihi et tibi est? Vade ad prophétas patris tui et matris tuæ.

4 Reg 3:13-18 


13 Et ait illi rex Israël: Quare congregávit Dóminus tres reges hos, ut tráderet eos in manus Moab? 

14 Dixítque ad eum Eliséus: Vivit Dóminus exercítuum, in cuius conspéctu sto, quod si non vultum Iósaphat regis Iudæ erubéscerem, non attendíssem quidem te, nec respexíssem. 

15 Nunc autem addúcite mihi psaltem. Cumque cáneret psaltes, facta est super eum manus Dómini, et ait: 

16 Hæc dicit Dóminus: Fácite álveum torréntis huius fossas et fossas;

17 Hæc enim dicit Dóminus: Non vidébitis ventum, neque plúviam, et álveus iste replébitur aquis, et bibétis vos, et famíliæ vestræ et iuménta vestra. 

18 Parúmque est hoc in conspéctu Dómini; ínsuper tradet étiam Moab in manus vestras.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei:

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Apollináris cum Príncipe Apostolórum Antiochía Romam venit; a quo, ordinátus epíscopus, Ravénnam ad Christi Dómini Evangélium prædicándum míttitur; ubi, cum ad Christi fidem plúrimos convérteret, captus ab idolórum sacerdótibus, gráviter cæsus est. Cumque ipso oránte Bonifátius nóbilis vir, qui diu mutus fúerat, loquerétur, eiúsque fília immúndo spíritu liberáta esset, íterum est in illum commóta sedítio. Quare divérsas et multíplices pœnas perpéssus est. Póstea per Æmíliam Evangélium prǽdicans, plúrimos ab idolórum cultu revocávit. Ravénnam revérsus, exhórtans Christiános ad fídei constántiam, gloriósum martýrium consummávit. Eius corpus prope murum urbis sepúltum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Laudes 07-23-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Liborii Episcopi et Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Da, quǽsumus, omnípotens Deus: ut beáti Libórii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Primam 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Augústi Luna décima séptima Anno Dómini 2024

 

Tyri, apud lacum Vulsínium, in Túscia, sanctæ Christínæ, Vírginis et Mártyris. Hæc Virgo, cum patris idóla áurea et argéntea, in Christum credens, comminuísset atque illórum frágmina paupéribus erogásset, eiúsdem patris iussu verbéribus dilaniáta est, aliísque supplíciis diríssime cruciáta, et cum magno saxi póndere in lacum proiécta, sed ab Angelo liberáta; deínde, sub alio Iúdice, patris sui successóre, acerbióra torménta constánter pértulit; novíssime, sub Iuliáno Prǽside, post fornácem ardéntem, ubi quinque diébus illǽsa permánsit, post serpéntes virtúte Christi superátos, martýrii sui cursum abscissióne linguæ et sagittárum infixióne complévit.

Romæ, via Tiburtína, sancti Vincéntii Mártyris.

Amitérni, in Vestínis, pássio sanctórum mílitum octogínta trium.

Eméritæ, in Hispánia, sancti Victóris, viri militáris, qui, cum frátribus Stercátio et Antinógene, in persecutióne Diocletiáni, per divérsa supplícia martýrium consummávit.

Item sanctórum Mártyrum Menéi et Capitónis.

In Lýcia sanctárum Mártyrum Nicétæ et Aquilínæ, quæ, beáti Christóphori Mártyris prædicatióne ad Christum convérsæ, martýrii palmam obtruncatióne cápitis sumpsérunt.

Apud Sénonas sancti Ursicíni, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Tertiam 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Sextam 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Nonam 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Vesperas 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Apollinaris Episcopi et Martyris ~ III. classis
Commemoratio: S. Liborii Episcopi et Confessoris

Ad Completorium 07-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Apollinaris Episcopi et Martyris ~ III. classis
Tempora: Feria tertia infra Hebdomadam IX post Octavam Pentecostes

Sancta Missa 07-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:84; 3:87

Sacerdótes Dei, benedícite Dóminum: sancti et húmiles corde, laudáte Deum.

Dan 3:57

Benedícite, ómnia ópera Dómini, Dómino: laudáte et superexaltáte eum in sǽcula.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes Dei, benedícite Dóminum: sancti et húmiles corde, laudáte Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, fidélium remunerátor animárum, qui hunc diem beáti Apollináris Sacerdótis tui martýrio consecrásti: tríbue nobis, quǽsumus, fámulis tuis; ut, cuius venerándam celebrámus festivitátem, précibus eius indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

S. Liborii Ep. et Conf.

Da, quǽsumus, omnípotens Deus: ut beáti Libórii Confessóris tui atque Pontíficis veneránda sollémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Petri 5:1-11

Caríssimi: Senióres, qui in vobis sunt, obsecro, consénior et testis Christi passiónum: qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum: neque turpis lucri grátia, sed voluntárie: neque ut dominántes in cleris, sed forma facti gregis ex ánimo. Et cum apparúerit princeps pastórum, percipiétis immarcescíbilem glóriæ corónam. Simíliter adolescéntes, súbditi estóte senióribus. Omnes autem ínvicem humilitátem insinuáte: quia Deus supérbis resístit, humílibus autem dat grátiam. Humiliámini ígitur sub poténti manu Dei, ut vos exáltet in témpore visitatiónis: omnem sollicitúdinem vestram proiiciéntes in eum, quóniam ipsi cura est de vobis. Sobrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide: scientes eándem passiónem ei, quæ in mundo est, vestræ fraternitáti fíeri. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 88:21-23

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

℣. Nihil profíciet inimícus in eo, et fílius iniquitátis non nocébit ei. Allelúia, allelúia.

Ps 109:4

Iurávit Dóminus, et non pœnitébit eum: Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 22:24-30

In illo témpore: Facta est conténtio inter discípulos, quis eórum viderétur esse maior. Dixit autem eis Iesus: Reges géntium dominántur eórum; et qui potestátem habent super eos, benéfici vocántur. Vos autem non sic: sed qui maior est in vobis, fiat sicut minor: et qui præcéssor est, sicut ministrátor. Nam quis maior est, qui recúmbit, an qui mínistrat? nonne qui recúmbit? Ego autem in médio vestrum sum, sicut qui mínistrat. Vos autem estis, qui permansístis mecum in tentatiónibus meis: et ego dispóno vobis, sicut dispósuii mihi Pater meus regnum, ut edátis et bibátis super mensam meam in regno meo: et sedeátis super thronos, iudicántes duódecim tribus Israël.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, Dómine, propítius super hæc múnera: quæ pro beáti Sacerdótis et Martyris tui Apollináris commemoratióne deférimus, et pro nostris offensiónibus immolámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Liborio

Sancti tui, quǽsumus, Dómine, nos úbique lætíficent: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:20; 20:21

Dómine, quinque talénta tradidísti mihi, ecce, ália quinque superlucrátus sum. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Postcommunio 


S. Dóminus vobíscum.

R. Et cum spíritu tuo.

Orémus.

 Tua sancta suméntes, quǽsumus, Dómine, ut beáti Apollináris nos fóveant continuáta præsídia: quia non désinis propítius intuéri, quos tálibus auxíliis concésseris adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Liborio

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Libório Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria quarta infra Hebdomadam IX post Octavam Pentecostes ~ IV. classis
Commemoratio ad Laudes tantum: S. Christinæ Virginis et Martyris

Ad Matutinum 07-24-2024 


MatutinumLaudesPrimaTertia
SextaNonaVesperaCompletorium

Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 4:1-4 


1 Múlier autem quædam de uxóribus prophetárum clamábat ad Eliséum, dicens: Servus tuus vir meus mórtuus est, et tu nosti quia servus tuus fuit timens Dóminum; et ecce créditor venit ut tollat duos fílios meos ad serviéndum sibi.

2 Cui dixit Eliséus: Quid vis ut fáciam tibi? Dic mihi, quid habes in domo tua? At illa respóndit: Non hábeo ancílla tua quidquam in domo mea, nisi parum ólei, quo ungar.

3 Cui ait: Vade, pete mútuo ab ómnibus vicínis tuis vasa vácua non pauca;

4 Et ingrédere et claude óstium tuum, cum intrínsecus fúeris tu et fílii tui, et mitte inde in ómnia vasa hæc; et, cum plena fúerint, tolles.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

4 Reg 4:5-10 


5 Ivit ítaque múlier et clausit óstium super se et super fílios suos; illi offerébant vasa, et illa infundébat.

6 Cumque plena fuíssent vasa, dixit ad fílium suum: affer mihi adhuc vas. Et ille respóndit: Non hábeo. Stetítque óleum.

7 Venit autem illa et indicávit hómini Dei. Et ille, Vade, inquit, vende óleum et redde creditóri tuo; tu autem et fílii tui vívite de réliquo.

8 Facta est autem quædam dies, et transíbat Eliséus per Sunam. Erat autem ibi múlier magna, quæ ténuit eum et ut coméderet panem; cumque frequénter inde transíret, divertébat ad eam ut coméderet panem.

9 Quæ dixit ad virum suum: Animadvérto quod vir Dei sanctus est iste, qui transit per nos frequénter:

10 Faciámus ergo ei cenáculum parvum, et ponámus ei in eo léctulum, et mensam, et sellam, et candelábrum, ut, cum vénerit ad nos, máneat ibi.

℣. Tu autem, Dómine, miserére nobis.

℟. Deo grátias.

 

℟. Exaudísti, Dómine, oratiónem servi tui, ut ædificárem templum nómini tuo:

* Bénedic et sanctífica domum istam in sempitérnum, Deus Israël.

℣. Dómine, qui custódis pactum cum servis tuis, qui ámbulant coram te in toto corde suo.

℟. Bénedic et sanctífica domum istam in sempitérnum, Deus Israël.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

4 Reg 4:11-17 


11 Facta est ergo dies quædam, et véniens divértit in cenáculum et requiévit ibi. 

12 Dixítque ad Giézi púerum suum: Voca Sunamítidem istam. Qui, cum vocásset eam et illa stetísset coram eo, 

13 Dixit ad púerum suum: Lóquere ad eam: Ecce, sédule in ómnibus ministrásti nobis, quid vis ut fáciam tibi? Numquid habes negótium, et vis ut loquar regi, sive príncipi milítiæ? Quæ respóndit: In médio pópuli mei hábito. 

14 Et ait: Quid ergo vult ut fáciam ei? Dixítque Giézi: Ne quæras, fílium enim non habet, et vir eius senex est. 

15 Præcépit ítaque ut vocáret eam; quæ cum vocáta fuísset, et stetísset ante óstium, 

16 Dixit ad eam: In témpore isto et in hac eádem hora, si vita comes fúerit, habébis in útero fílium. At illa respóndit: Noli, quæso, dómine mi, vir Dei, noli mentíri ancíllæ tuæ. 

17 Et concépit múlier, et péperit fílium in témpore, et in hora eádem, qua díxerat Eliséus.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Christinæ Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Indulgéntiam nobis, quǽsumus, Dómine, beáta Christína Virgo et Martyr implóret: quæ tibi grata semper éxstitit, et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam IX post Octavam Pentecostes ~ IV. classis
Commemoratio ad Laudes tantum: S. Christinæ Virginis et Martyris

Ad Primam 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Augústi Luna duodevicésima Anno Dómini 2024

 

Sancti Iacóbi Apóstoli, qui éxstitit beáti Ioánnis Evangelístæ frater; et, prope festum Paschæ ab Heróde Agríppa decollátus, primus ex Apóstolis corónam martýrii percépit. Eius sacra ossa, ab Hierosólymis ad Hispánias hoc die transláta, et in últimis eárum fínibus apud Gallǽciam recóndita, celebérrima illárum géntium veneratióne, et frequénti Christianórum concúrsu, religiónis et voti causa illuc adeúntium, pie colúntur.

In Lýcia sancti Christóphori Mártyris, qui, sub Décio, virgis férreis attrítus, et e flammæ æstuántis incéndio supérna Christi virtúte servátus, ad últimum, sagittárum íctibus confóssus, cápitis obtruncatióne martýrium complévit.

Barcinóne, in Hispánia, natális beáti Cucuphátis Mártyris, qui, in persecutióne Diocletiáni, sub Daciáno Prǽside, plúrimis torméntis superátis, tandem, percússus gládio, victor migrávit in cælum.

In Palæstína sancti Pauli Mártyris, qui, in persecutióne Maximiáni Galérii, sub Firmiliáno Prǽside, cápitis damnátus, et, exíguo orándi spátio impetráto, primum pro contribúlibus suis, deínde pro Iudǽis et Gentílibus, ut fídei veritátem agnóscerent, póstea pro circumstántium multitúdine, demum pro Iúdice qui ipsum damnáverat, et pro carnífice a quo feriéndus erat, Deum toto corde precátus, martýrii corónam, abscíssis cervícibus, accépit.

Furcónii, in Vestínis, sanctórum Mártyrum Sipontinórum Floréntii et Felícis.

Córdubæ, in Hispánia, sancti Theodemíri, Mónachi et Mártyris.

In Palæstína sanctæ Valentínæ Vírginis, quæ, cum ad aram, ut immoláret, addúcta esset, eámque cálcibus evertísset, prius diríssime cruciáta est; deínde, una cum sócia Vírgine, in ignem coniécta cucúrrit ad Sponsum.

Tréviris sancti Magneríci, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quarta infra Hebdomadam IX post Octavam Pentecostes ~ IV. classis
Commemoratio ad Laudes tantum: S. Christinæ Virginis et Martyris

Ad Tertiam 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam IX post Octavam Pentecostes ~ IV. classis
Commemoratio ad Laudes tantum: S. Christinæ Virginis et Martyris

Ad Sextam 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam IX post Octavam Pentecostes ~ IV. classis
Commemoratio ad Laudes tantum: S. Christinæ Virginis et Martyris

Ad Nonam 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam IX post Octavam Pentecostes ~ IV. classis


Ad Vesperas 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos, quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quarta infra Hebdomadam IX post Octavam Pentecostes ~ IV. classis


Ad Completorium 07-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria quarta infra Hebdomadam IX post Octavam Pentecostes ~ IV. classis
Commemoratio: S. Christinæ Virginis et Martyris

Sancta Missa 07-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 53:6-7

Ecce, Deus adiuvat me, et Dóminus suscéptor est ánimæ meæ: avérte mala inimícis meis, et in veritáte tua dispérde illos, protéctor meus, Dómine.

Ps 53:3

Deus, in nómine tuo salvum me fac: et in virtúte tua libera me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ecce, Deus adiuvat me, et Dóminus suscéptor est ánimæ meæ: avérte mala inimícis meis, et in veritáte tua dispérde illos, protéctor meus, Dómine.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Páteant aures misericórdiæ tuæ, Dómine, précibus supplicántium: et, ut peténtibus desideráta concédas; fac eos quæ tibi sunt plácita, postuláre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Christinæ Virginis et Martyris

Indulgéntiam nobis, quǽsumus, Dómine, beáta Christína Virgo et Martyr implóret: quæ tibi grata semper éxstitit, et mérito castitátis, et tuæ professióne virtútis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 10:6-13

Fratres: Non simus concupiscéntes malórum, sicut et illi concupiérunt. Neque idolólatræ efficiámini, sicut quidam ex ipsis: quemádmodum scriptum est: Sedit pópulus manducáre et bíbere, et surrexérunt lúdere. Neque fornicémur, sicut quidam ex ipsis fornicáti sunt, et cecidérunt una die vigínti tria mília. Neque tentémus Christum, sicut quidam eórum tentavérunt, et a serpéntibus periérunt. Neque murmuravéritis, sicut quidam eórum murmuravérunt, et periérunt ab exterminatóre. Hæc autem ómnia in figúra contingébant illis: scripta sunt autem ad correptiónem nostram, in quos fines sæculórum devenérunt. Itaque qui se exístimat stare, vídeat ne cadat. Tentátio vos non apprehéndat, nisi humána: fidélis autem Deus est, qui non patiétur vos tentári supra id, quod potéstis, sed fáciet étiam cum tentatióne provéntum, ut póssitis sustinére.

℟. Deo grátias.

Graduale 


Ps 8:2

Dómine, Dóminus noster, quam admirábile est nomen tuum in universa terra!

℣. Quóniam eleváta est magnificéntia tua super cœlos. 

Allelúia, allelúia.

Ps 58:2

Eripe me de inimícis meis, Deus meus: et ab insurgéntibus in me líbera me. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 19:41-47

In illo témpore: Cum appropinquáret Iesus Ierúsalem, videns civitátem, flevit super illam, dicens: Quia si cognovísses et tu, et quidem in hac die tua, quæ ad pacem tibi, nunc autem abscóndita sunt ab óculis tuis. Quia vénient dies in te: et circúmdabunt te inimíci tui vallo, et circúmdabunt te: et coangustábunt te úndique: et ad terram prostérnent te, et fílios tuos, qui in te sunt, et non relínquent in te lápidem super lápidem: eo quod non cognóveris tempus visitatiónis tuæ. Et ingréssus in templum, cœpit eiícere vendéntes in illo et eméntes, dicens illis: Scriptum est: Quia domus mea domus oratiónis est. Vos autem fecístis illam speluncam latrónum. Et erat docens cotídie in templo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:9; 18:10; 18:11; 18:12

Iustítiæ Dómini rectæ, lætificántes corda, et iudícia eius dulcióra super mel et favum: nam et servus tuus custódit ea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, quǽsumus, Dómine, hæc digne frequentáre mystéria: quia, quóties huius hóstiæ commemorátio celebrátur, opus nostræ redemptiónis exercétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Christinæ Virginis et Martyris

Hóstias tibi, Dómine, beátæ Christínæ Vírginis et Mártyris tuæ dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:57

Qui mandúcat meam carnem et bibit meum sánguinem, in me manet et ego in eo, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Tui nobis, quǽsumus, Dómine, commúnio sacraménti, et purificatiónem cónferat, et tríbuat unitátem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Christinæ Virginis et Martyris

Divíni múneris largitáte satiáti, quǽsumus, Dómine, Deus noster: ut, intercedénte beáta Christína Vírgine et Mártyre tua, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Jacobi Apostoli ~ II. classis
Tempora: Feria quinta infra Hebdomadam IX post Octavam Pentecostes

Ad Matutinum 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima beáti Pauli Apóstoli ad Corínthios

1 Cor 4:1-5 


1 Sic nos exístimet homo ut minístros Christi, et dispensatóres mysteriórum Dei.

2 Hic iam quǽritur inter dispensatóres ut fidélis quis inveniátur.

3 Mihi autem pro mínimo est ut a vobis iúdicer, aut ab humáno die: sed neque meípsum iúdico.

4 Nihil enim mihi cónscius sum, sed non in hoc iustificátus sum: qui autem iúdicat me, Dóminus est.

5 Ítaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuíque a Deo.

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 4:6-9 


6 Hæc autem, fratres, transfigurávi in me et Apóllo, propter vos: ut in nobis discátis, ne supra quam scriptum est, unus advérsus álterum inflétur pro álio.

7 Quis enim te discérnit? Quid autem habes quod non accepísti? Si autem accepísti, quid gloriáris quasi non accéperis?

8 Iam saturáti estis, iam dívites facti estis: sine nobis regnátis: et útinam regnétis, ut et nos vobíscum regnémus.

9 Puto enim quod Deus nos Apóstolos novíssimos osténdit, tamquam morti destinátos: quia spectáculum facti sumus mundo, et Ángelis, et homínibus.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 4:10-15 


10 Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles.

11 Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus,

12 Et laborámus operántes mánibus nostris: maledícimur, et benedícimus: persecutiónem pátimur, et sustinémus:

13 Blasphemámur, et obsecrámus: tamquam purgaménta huius mundi facti sumus, ómnium peripséma usque adhuc.

14 Non ut confúndam vos, hæc scribo, sed ut fílios meos caríssimos móneo.

15 Nam si decem míllia pædagogórum habeátis in Christo, sed non multos patres, nam in Christo Iesu per Evangélium ego vos génui.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Iacóbus, Zebedǽi fílius, Ioánnis Apóstoli germánus frater, Galilǽus, inter primos Apóstolos vocátus cum fratre, relíctis patre ac rétibus, secútus est Dóminum, et ambo ab ipso Iesu Boanérges, id est, tonítrui fílii sunt appelláti. Is unus fuit ex tribus Apóstolis, quos Salvátor máxime diléxit, et testes esse vóluit suæ transfiguratiónis, et interésse miráculo cum archisynagógi fíliam a mórtuis excitávit, et adésse cum secéssit in montem Olivéti, Patrem oratúrus, ántequam a Iudǽis comprehenderétur.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Post Iesu Christi ascénsum in cælum, in Iudǽa et Samaría eius divinitátem prǽdicans, plúrimos ad christiánam fidem perdúxit. Mox in Hispániam proféctus, ibi áliquos ad Christum convértit; ex quorum número septem póstea epíscopi a beáto Petro ordináti in Hispániam primi dirécti sunt. Deínde Ierosólymam revérsus, cum inter álios Hermógenem magum fídei veritáte imbuísset, Heródes Agríppa Cláudio imperatóre ad regnum elátus ut a Iudǽis grátiam iníret, Iacobum líbere Iesum Christum Deum confiténtem cápitis condemnávit. Quem cum is, qui eum dúxerat ad tribúnal, fórtiter martýrium subeúntem vidísset, statim se et ipse Christiánum esse proféssus est.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ad supplícium cum raperéntur, pétiit ille a Iacóbo véniam; quem Iacóbus osculátus, Pax, inquit, tibi sit. Itaque utérque est secúri percússus, cum paulo ante Iacóbus paralýticum sanásset. Corpus eius póstea Compostéllam translátum est, ubi summa celebritáte cólitur, conveniéntibus eo religiónis et voti causa ex toto terrárum orbe peregrínis. Memória ipsíus natális hodiérno die, qui translatiónis dies est, ab Ecclésia celebrátur, cum ipse circa festum Paschæ, primus Apostolórum Ierosólymis profúso sánguine testimónium Iesu Christo déderit.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 20:20-23 


In illo témpore: Accéssit ad Iesum mater filiórum Zebedǽi cum fíliis suis, adórans et petens áliquid ab eo. Et réliqua.

 

Homilía sancti Ioánnis Chrysóstomi

Homilia 66 in Matthæum 


Non turbétur quisquam, si ádeo imperféctos dícimus Apóstolos fuísse; nondum enim mystérium crucis erat consummátum, nondum grátia Spíritus in corda ipsórum infúsa. Quod si virtútem ipsórum díscere cupis, quales post datam grátiam Spíritus fúerint, consídera, et vidébis omnem ab illis pervérsam affectiónem fuísse superátam. Hac enim de causa eórum modo imperféctio revelátur, ut apérte percípere possis quales súbito per grátiam effécti fuérunt. Quod ígitur nihil spiritále petébant nec de cælésti regno quidquam cogitábant, perspícuum est. Sed tamen étiam quómodo accédant et quid dicant. Vólumus, ínquiunt, ut, quodcúmque petiérimus, fácias nobis. Ad quod Christus, Quid vultis? respóndit: non ignórans certe, sed ut eos respondére cogat et ulcus détegat, et ita medicaméntum appónat.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Illi vero, cum erubéscerent et verecúndia prohiberéntur, quóniam humáno afféctu eo devénerant, seórsum ab áliis discípulis Christum accipiéntes, interrogavérunt. Progréssi sunt enim, inquit, ne illis manifésti fíerent; et ita demum ea quæ volébant, dixérunt. Volébant autem, ut ego conício, quóniam super duódecim sedes sessúros discípulos audiérunt, primátum huius conséssus impetráre: et præpóni quidem se céteris sciébant; Petrum vero sibi præférri formidántes, dícere ausi sunt: Dic ut unus a dextris, alter a sinístris sédeat. Et urgent dicéntes: Dic. Quid ígitur ipse? Ut significáret eos nihil pétere spiritále, sed nec scire quidem quid póstulent, non enim pétere audérent, si scirent. Nescítis, ait, quid petátis: nescítis quam magnum hoc sit, quam mirábile ac ipsas superióres excédens virtútes.

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Et adiécit: Potéstis bíbere cálicem, quem ego bibitúrus sum; et baptísmo, quo ego baptízor, baptizári? Perpéndis quómodo statim ab hac opinióne ipsos remóvit, contrária eis dísserens. Nam vos, inquit, de honóribus et de corónis mecum ágitis; ego vero de luctámine atque sudóre díssero. Non præmiórum hoc tempus est, nec illa glória mea modo apparébit; sed cædis ac periculórum tempus præsens est. Pérspice autem quáliter ipso interrogatiónis modo et hortátur et állicit. Non enim dixit: Potestísne cædem subíre, potestísne vestrum effúndere sánguinem? Sed, Quonam pacto potéstis bíbere cálicem? Deínde allíciens, inquit, Quem ego bibitúrus sum; ut ipsa cum eo communicatióne labórum promptióres redderéntur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Laudes 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Christophori Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Præsta, quǽsumus, omnípotens Deus: ut, qui beáti Christóphori Mártyris tui natalícia cólimus, intercessióne eius in tui nóminis amóre roborémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Primam 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Augústi Luna undevicésima Anno Dómini 2024

 

Dormítio sanctæ Annæ, quæ mater éxstitit Immaculátæ Vírginis Genitrícis Dei Maríæ.

Philíppis, in Macedónia, natális sancti Erásti, qui, illic a beáto Paulo Apóstolo relíctus Epíscopus, ibídem martýrio coronátus est.

Romæ, via Latína, sanctórum Mártyrum Symphrónii, Olýmpii, Theodúli et Exsupériæ; qui (ut in gestis sancti Stéphani Papæ légitur), ígnibus combústi, martýrii palmam adépti sunt.

In Portu Románo sancti Hyacínthi Mártyris, qui, primo in ignem iniéctus, deínde in profluéntem præcipitátus, illǽsus evásit; post hæc, sub Traiáno Imperatóre, a Leóntio Consulári percússus gládio, vitam finívit. Ipsíus corpus Iúlia Matróna in prǽdio suo, iuxta Urbem, sepelívit.

Verónæ sancti Valéntis, Epíscopi et Confessóris.

Romæ sancti Pastóris Presbýteri, cuius nómine Títulus exstat in Vimináli, apud sanctam Pudentiánam.

In monastério sancti Benedícti, in agro Mantuáno, sancti Simeónis, Mónachi et Eremítæ, qui, multis miráculis clarus, in senectúte bona quiévit.

Lúere, in diœcési Brixiénsi, sanctæ Bartholomǽæ Capitánio, Vírginis, Institúti Sorórum a Caritáte Fundatrícis, puéllis instituéndis præcláræ, quam Pius Papa Duodécimus albo sanctárum Vírginum adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Tertiam 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Sextam 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Nonam 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Vesperas 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Jacobi Apostoli ~ II. classis
Commemoratio: S. Christophori Martyris

Ad Completorium 07-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Jacobi Apostoli ~ II. classis
Tempora: Feria quinta infra Hebdomadam IX post Octavam Pentecostes

Sancta Missa 07-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17

Mihi autem nimis bonoráti sunt amíci tui, Deus: nimis confortátus est principátus eórum.

Ps 138:1-2

Dómine, probásti me et cognovísti me: tu cognovísti sessiónem meam ei resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis bonoráti sunt amíci tui, Deus: nimis confortátus est principátus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Esto, Dómine, plebi tuæ sanctificátor et custos: ut, Apóstoli tui Iacóbi muníta præsídiis, et conversatióne tibi pláceat, et secúra mente desérviat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

S. Christophori Martyris

Præsta, quǽsumus, omnípotens Deus: ut, qui beáti Christóphori Mártyris tui natalícia cólimus, intercessióne eius in tui nóminis amóre roborémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

1 Cor 4:9-15

Fratres: Puto, quod Deus nos Apóstolos novíssimos osténdit, tamquam morti destinátos: quia spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cædimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndam vos, hæc scribo, sed ut fílios meos caríssimos móneo. Nam si decem mília pædagogórum habeátis in Christo: sed non multos patres. Nam in Christo Iesu per Evangélium ego vos génui.

℟. Deo grátias.

Graduale 


Ps 44:17; 44:18

Constítues eos príncipes super omnem terram: mémores erunt nóminis tui, Dómine.

℣. Pro pátribus tuis nati sunt tibi fílii: proptérea pópuli confitebúntur tibi. Allelúia, allelúia.

Ioannes 15:16

Ego vos elegi de mundo, ut eátis, et fructum afferátis, et fructus vester máneat. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 20:20-23

In illo témpore: Accessit ad Iesum mater filiórum Zebedæi cum fíliis suis, adórans et petens áliquid ab eo. Qui dixit ei: Quid vis? Ait illi: Dic, ut sédeant hi duo fílii mei, unus ad déxteram tuam et unus ad sinístram in regno tuo. Respóndens autem Iesus, dixit: Néscitis, quid petátis. Potéstis bíbere cálicem, quem ego bibitúrus sum? Dicunt ei: Póssumus. Ait illis: Cálicem quidem meum bibétis: sedére autem ad déxteram meam vel sinístram, non est meum dare vobis, sed quibus parátum est a Patre meo. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:5

In omnem terram exívit sonus eórum: et in fines orbis terræ verba eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónes pópuli tui, quǽsumus, Dómine, beáti Iacóbi Apóstoli pássio beáta concíliet: et, quæ nostris non aptæ sunt méritis, fiant tibi plácitæ eius deprecatióne.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Christophoro

Munéribus nostris, quǽsumus, Dómine, precibúsque suscéptis: et cœléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28

Vos, qui secúti estis me, sedébitis super sedes, iudicántes duódecim tribus Israël.

Postcommunio 


S. Dóminus vobíscum.

R. Et cum spíritu tuo.

Orémus.

Beáti Apóstoli tui Iacóbi, quǽsumus, Dómine, intercessióne nos ádiuva: pro cuius festivitáte percépimus tua sancta lætántes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Christophoro

Da, quǽsumus, Dómine, Deus noster: ut, sicut tuórum commemoratióne Sanctórum temporáli gratulámur offício; ita perpétuo læténtur aspéctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Ad Matutinum 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Annæ.

Ant. Laudémus Deum nostrum * In confessióne beátæ Annæ.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Annæ.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Annæ.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Annæ.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Annæ.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Annæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Annæ.

Ant. Laudémus Deum nostrum * In confessióne beátæ Annæ.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. O quam pulchra * est casta generátio cum claritáte!

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O quam pulchra est casta generátio cum claritáte!

Ant. Læva eius * sub cápite meo, et déxtera illíus amplexábitur me.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læva eius sub cápite meo, et déxtera illíus amplexábitur me.

Ant. Revértere, * revértere, Sunamítis; revértere, ut intueámur te.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Revértere, revértere, Sunamítis; revértere, ut intueámur te.

℣. Spécie tua et pulchritúdine tua.

℟. Inténde, próspere procéde, et regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Parábolis Salomónis

Prov 31:10-17 


10 Mulíerem fortem quis invéniet? procul et de últimis fínibus prétium eius.

11 Confídit in ea cor viri sui, et spóliis non indigébit.

12 Reddet ei bonum, et non malum, ómnibus diébus vitæ suæ.

13 Quæsívit lanam et linum, et operáta est consília mánuum suárum.

14 Facta est quasi navis institóris, de longe portans panem suum.

15 Et de nocte surréxit, dedítque prædam domésticis suis, et cibária ancíllis suis.

16 Considerávit agrum, et emit eum; de fructu mánuum suárum plantávit víneam.

17 Accínxit fortitúdine lumbos suos, et roborávit bráchium suum.

℣. Tu autem, Dómine, miserére nobis.

℟. Deo grátias.

 

℟. Veni, elécta mea, et ponam in te thronum meum

* Quia concupívit Rex spéciem tuam.

℣. Spécie tua et pulchritúdine tua inténde, próspere procéde, et regna.

℟. Quia concupívit Rex spéciem tuam.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Prov 31:18-24 


18 Gustávit, et vidit quia bona est negotiátio eius; non extinguétur in nocte lucérna eius.

19 Manum suam misit ad fórtia, et dígiti eius apprehendérunt fusum.

20 Manum suam apéruit ínopi, et palmas suas exténdit ad páuperem.

21 Non timébit dómui suæ a frigóribus nivis; omnes enim doméstici eius vestíti sunt duplícibus.

22 Stragulátam vestem fecit sibi; byssus et púrpura induméntum eius.

23 Nóbilis in portis vir eius, quando séderit cum senatóribus terræ.

24 Síndonem fecit, et véndidit, et cíngulum trádidit Chananǽo.

℣. Tu autem, Dómine, miserére nobis.

℟. Deo grátias.

 

℟. Diffúsa est grátia in lábiis tuis,

* Proptérea benedíxit te Deus in ætérnum.

℣. Spécie tua et pulchritúdine tua inténde, próspere procéde, et regna.

℟. Proptérea benedíxit te Deus in ætérnum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Prov 31:25-31 


25 Fortitúdo et decor induméntum eius, et ridébit in die novíssimo.

26 Os suum apéruit sapiéntiæ, et lex cleméntiæ in lingua eius.

27 Considerávit sémitas domus suæ, et panem otiósa non comédit.

28 Surrexérunt fílii eius, et beatíssimam prædicavérunt; vir eius, et laudávit eam.

29 Multæ fíliæ congregavérunt divítias; tu supergréssa es univérsas.

30 Fallax grátia, et vana est pulchritúdo: múlier timens Dóminum, ipsa laudábitur.

31 Date ei de fructu mánuum suárum, et laudent eam in portis ópera eius.

℣. Tu autem, Dómine, miserére nobis.

℟. Deo grátias.

 

℟. Spécie tua et pulchritúdine tua

* Inténde, próspere procéde, et regna.

℣. Diffúsa est grátia in lábiis tuis, proptérea benedíxit te Deus in ætérnum.

℟. Inténde, próspere procéde, et regna.

℣. Glória Patri, et Fílio, * et Spirítui Sancto.

℟. Inténde, próspere procéde, et regna.

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Adiuvábit eam * Deus vultu suo: Deus in médio eius, non commovébitur.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur.

Ant. Aquæ multæ * non potuérunt exstínguere caritátem.

Psalmus 47 [6]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Aquæ multæ non potuérunt exstínguere caritátem.

℣. Adiuvábit eam Deus vultu suo.

℟. Deus in médio eius, non commovébitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Ioánnis Damascéni

Oratio 2 de Nativ. B. Mariæ, prope finem 


Propónitur nobis Annæ thálamus, coniugális vitæ simul et virginitátis formam réferens, illam matris, hanc fíliæ: quarum áltera recens sterilitáte liberáta est, áltera autem aliquánto post, Christi partum, ad nostræ natúræ conditiónem divíno opifício formátum, supra natúram est editúra. Mérito ígitur Anna, divíno Spíritu plena, læto hilaríque ánimo pérsonat: Congaudéte mecum, quæ promissiónis germen ex stérili ventre péperi, ac benedictiónis fructum ubéribus meis, ut optáveram, nútrio. Sterilitátis mæstítiam, éxui, ac lætum fecunditátis vestem índui. Congáudeat mecum hódie Anna illa, Phenénnæ adversária, et novum hoc atque inopinátum miráculum, quod in me gestum est, suo exémplo concélebret.

℣. Tu autem, Dómine, miserére nobis.

℟. Deo grátias.

 

℟. Propter veritátem, et mansuetúdinem, et iustítiam:

* Et dedúcet te mirabíliter déxtera tua.

℣. Spécie tua et pulchritúdine tua inténde, próspere procéde, et regna.

℟. Et dedúcet te mirabíliter déxtera tua.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Exsúltet Sara, seníli gáudio géstiens, meúmque ab sterilitáte concéptum præfigúrans. Cóncinant simul stériles et infecúndæ visitatiónem meam, admirábili modo cǽlitus factam. Dicant item matres omnes hac fecunditáte prǽditæ: Benedíctus, qui orántibus id quod optábant, largítus est, et fecunditátem stérili dedit, ac felicíssimum illud germen Mater Dei secúndum carnem fuit, cuius venter cælum est, in qua habitávit is qui nullo loco capi potest. Cónsonam his nos quoque ipsi, quæ vocabátur sterilis nunc autem virgínei thálami mater éxstitit, laudem offerámus. Dicámus ad eam cum Scriptúra: Quam beáta domus David, ex qua prodiísti, et venter, in quo Deus sanctificatiónis arcam, hoc est, eam a qua ipse sine semine concéptus est, fabricávit.

℣. Tu autem, Dómine, miserére nobis.

℟. Deo grátias.

 

℟. Dilexísti iustítiam, et odísti iniquitátem:

* Proptérea unxit te Deus, Deus tuus, óleo lætítiæ.

℣. Propter veritátem, et mansuetúdinem, et iustítiam.

℟. Proptérea unxit te Deus, Deus tuus, óleo lætítiæ.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Vere beáta es, ac ter beáta, quæ beatitúdine donátam a Deo infántem, hoc est, Maríam, nómine quoque ipso magnópere venerándam, peperísti; ex qua Christus vitæ flos éxstitit, cuius Vírginis et gloriósus fuit ortus, et partus mundo sublímior. Nos quoque, o beatíssima fémina, tibi gratulámur; étenim nostrum ómnium spem divínitus concéssam, hoc est, promissiónis fœtum peperísti. Beáta revéra es, et beátus fructus ventris tui. Piórum autem lingua germen tuum magníficat, ac sermo omnis lætus partum tuum prǽdicat. Dignum sane quidem, ac máxime dignum est eam laudáre, quæ divína benignitáte oráculum accépit, ac talem et tantum nobis fructum édidit, ex quo dulcis Iesus pródiit.

℣. Tu autem, Dómine, miserére nobis.

℟. Deo grátias.

 

℟. Fallax grátia, et vana est pulchritúdo: 

* Múlier timens Dóminum, ipsa laudábitur.

℣. Date ei de fructu mánuum suárum, et laudent eam in portis ópera eius.

℟. Múlier timens Dóminum, ipsa laudábitur.

℣. Glória Patri, et Fílio, * et Spirítui Sancto.

℟. Múlier timens Dóminum, ipsa laudábitur.

Nocturn III. 


Ant. Nigra sum, * sed formósa, fíliæ Ierúsalem; ídeo diléxit me Rex, et introdúxit me in cubículum suum.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nigra sum, sed formósa, fíliæ Ierúsalem; ídeo diléxit me Rex, et introdúxit me in cubículum suum.

Ant. Trahe me post te, * in odórem currémus unguentórum tuórum: óleum effúsum nomen tuum.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trahe me post te, in odórem currémus unguentórum tuórum: óleum effúsum nomen tuum.

Ant. Veni, Sponsa Christi, * áccipe corónam, quam tibi Dóminus præparávit in ætérnum.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veni, Sponsa Christi, áccipe corónam, quam tibi Dóminus præparávit in ætérnum.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 13:44-52 


In illo témpore: Dixit Iesus discípulis suis parábolam hanc: Simile est regnum cælórum thesáuro abscóndito in agro. Et réliqua.

 

Homilía sancti Gregórii Papæ

Homilia 11 in Evangelia 


Cælórum regnum, fratres caríssimi, idcírco terrénis rebus símile dícitur, ut, ex his quæ ánimus novit, surgat ad incógnita, quæ non novit: quátenus exémplo visibílium se ad invisibília rápiat, et, per ea quæ usu dídicit quasi confricátus incaléscat; ut per hoc, quod scit notum dilígere, discat et incógnita amáre. Ecce enim cælórum regnum thesáuro abscóndito in agro comparátur; quem, qui invénit homo, abscóndit, et præ gáudio illíus vadit, et vendit univérsa quæ habet, et emit agrum illum.

℣. Tu autem, Dómine, miserére nobis.

℟. Deo grátias.

 

℟. Os suum apéruit sapiéntiæ, et lex cleméntiæ in lingua eius: considerávit sémitas domus suæ,

* Et panem otiósa non comédit.

℣. Gustávit et vidit quia bona est negotiátio eius: non exstinguétur in nocte lucérna eius.

℟. Et panem otiósa non comédit.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 8

Qua in re hoc quoque notándum est, quod invéntus thesáurus abscónditur, ut servétur: quia stúdium cæléstis desidérii a malígnis spirítibus custodíre non súfficit, qui hoc ab humánis láudibus non abscóndit. In præsénti étenim vita, quasi in via sumus, qua ad pátriam pérgimus. Malígni autem spíritus iter nostrum quasi quidam latrúnculi óbsident. Deprædári ergo desíderat, qui thesáurum públice portat in via. Hoc autem dico, non ut próximi ópera nostra bona non vídeant, cum scriptum sit: Vídeant ópera vestra bona, et gloríficent Patrem vestrum qui in cælis est; sed, ut per hoc quod ágimus, laudes extérius non quærámus. Sic autem sit opus in público, quátenus inténtio máneat in occúlto; ut, et de bono ópere próximis præbeámus exémplum, et tamen per intentiónem, qua Deo soli placére quǽrimus, semper optémus secrétum.

℣. Tu autem, Dómine, miserére nobis.

℟. Deo grátias.

 

℟. Regnum mundi et omnem ornátum sǽculi contémpsi, propter amórem Dómini mei Iesu Christi: 

* Quem vidi, quem amávi, in quem crédidi, quem diléxi.

℣. Eructávit cor meum verbum bonum: dico ego ópera mea Regi.

℟. Quem vidi, quem amávi, in quem crédidi, quem diléxi.

℣. Glória Patri, et Fílio, * et Spirítui Sancto.

℟. Quem vidi, quem amávi, in quem crédidi, quem diléxi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Thesáurus autem cæléste est desidérium; ager vero, in quo thesáurus abscónditur, disciplína stúdii cæléstis. Quem profécto agrum, vénditis ómnibus, cómparat, qui, voluptátibus carnis renúntians, cuncta sua terréna desidéria per disciplínæ cæléstis custódiam calcat: ut nihil iam quod caro blandítur, líbeat; nihil, quod carnálem vitam trucídat, spíritus perhorréscat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Ant. Iam hiems tránsiit, * imber ábiit et recéssit: surge, amíca mea, et veni.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Veni, elécta mea, * et ponam in te thronum meum, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Veni, elécta mea, et ponam in te thronum meum, allelúia.

Ant. Ista est speciósa * inter fílias Ierúsalem.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ista est speciósa inter fílias Ierúsalem.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Ad Primam 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Augústi Luna vicésima Anno Dómini 2024

 

Nicomedíæ pássio sancti Pantaleónis médici, qui, pro fide Christi, a Maximiáno Imperatóre tentus, et equúlei pœna ac lampadárum exustióne afflíctus, sed inter hæc, Dómino sibi apparénte, refrigerátus, gládii tandem ictu martýrium consummávit.

Vigíliis, in Apúlia, sanctórum Mártyrum Mauri Epíscopi, Pantaleémonis et Sérgii; qui passi sunt sub Traiáno.

Nicomedíæ sancti Hermolái Presbýteri, cuius doctrína beátus Pantáleon ad fidem convérsus est; itémque sanctórum Hermíppi et Hermócratis fratrum, qui, post multas pœnas sibi illátas, capitáli senténtia, ob confessiónem Christi, a Maximiáno Imperatóre puníti sunt.

Córdubæ, in Hispánia, sanctórum Mártyrum Geórgii Diáconi, Aurélii et uxóris Natáliæ, Felícis et uxóris Liliósæ, in persecutióne Arábica.

Nolæ, in Campánia, sanctórum Mártyrum Felícis, Iúliæ et Iucúndæ.

Apud Homerítas, in Arábia, commemorátio sanctórum Mártyrum, qui, sub Dúnaan tyránno, ob Christi fidem, incéndio tráditi sunt.

Ephesi natális sanctórum septem Dormiéntium, scílicet Maximiáni, Malchi, Martiniáni, Dionýsii, Ioánnis, Serapiónis et Constantíni.

Romæ sancti Cælestíni Papæ Primi, qui damnávit Constantinopolitánum Epíscopum Nestórium, Pelagiúmque fugávit; cuius étiam auctoritáte universális sancta Sýnodus Ephesína advérsus eúndem Nestórium celebráta est.

Antisiodóri deposítio beáti Æthérii, Epíscopi et Confessóris.

Constantinópoli beátæ Anthúsæ Vírginis, quæ, sub Constantíno Coprónymo, ob cultum sanctárum Imáginum, verbéribus cæsa et exsílio relegáta, quiévit in Dómino.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Ad Tertiam 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Ad Sextam 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Ad Nonam 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Annæ Matris B.M.V. ~ II. classis


Ad Vesperas 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Ant. Iam hiems tránsiit, * imber ábiit et recéssit: surge, amíca mea, et veni.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Veni, elécta mea, * et ponam in te thronum meum, allelúia.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veni, elécta mea, et ponam in te thronum meum, allelúia.

Ant. Ista est speciósa * inter fílias Ierúsalem.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ista est speciósa inter fílias Ierúsalem.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátæ Annæ grátiam conférre dignátus es, ut Genetrícis unigéniti Fílii tui mater éffici mererétur: concéde propítius; ut, cuius solémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Annæ Matris B.M.V. ~ II. classis


Ad Completorium 07-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Annæ Matris B.M.V. ~ II. classis
Tempora: Feria sexta infra Hebdomadam IX post Octavam Pentecostes

Sancta Missa 07-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gaudeámus omnes in Dómino, diem festum celebrántes sub honóre beátæ Annæ: de cuius sollemnitáte gaudent Angeli et colláudant Fílium Dei.

Ps 44:2.

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre beátæ Annæ: de cuius sollemnitáte gaudent Angeli et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátæ Annæ grátiam conférre dignatus es, ut Genetrícis unigéniti Fílii tui mater effici mererétur: concéde propítius; ut, cuius sollémnia celebrámus, eius apud te patrocíniis adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:8

Dilexísti iustítiam, et odísti iniquitátem.

℣. Proptérea unxit te Deus, Deus tuus, óleo lætítiæ. Allelúia, allelúia.

Ps 44:3

℣. Diffúsa est grátia in lábiis tuis: proptérea benedíxit te Deus in ætérnum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, quǽsumus, Dómine, placatus inténde: ut per intercessiónem beátæ Annæ, quæ Genetrícis Fílii tui, Dómini nostri Iesu Christi, mater éxstitit, et devotióni nostræ profíciant et salúti.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstibus sacraméntis vegetáti, quǽsumus, Dómine, Deus noster: ut, intercessióne beátæ Annæ, quam Genetrícis Fílii tui matrem esse voluísti, ad ætérnam salútem perveníre mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro quarto Regum

4 Reg 9:1-5 


1 Eliséus autem prophétes vocávit unum de fíliis prophetárum et ait illi: Accínge lumbos tuos et tolle lentículam ólei hanc in manu tua et vade in Ramoth Gálaad.

2 Cumque véneris illuc, vidébis Iehu fílium Iósaphat fílii Namsi; et ingréssus suscitábis eum de médio fratrum suórum, et introdúces in intérius cubículum.

3 Tenénsque lentículam ólei fundes super caput eius, et dices: Hæc dicit Dóminus: Unxi te regem super Israël. Aperiésque óstium, et fúgies, et non ibi subsístes.

4 Abiit ergo adoléscens puer prophétæ in Ramoth Gálaad

5 Et ingréssus est illuc: ecce autem príncipes exércitus sedébant, et ait: Verbum mihi ad te, o princeps. Dixítque Iehu: Ad quem ex ómnibus nobis? At ille dixit: At te, o princeps.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

4 Reg 9:6-10 


6 Et surréxit et ingréssus est cubículum; at ille fudit óleum super caput eius et ait: Hæc dicit Dóminus Deus Israël: Unxi te regem super pópulum Dómini Israël,

7 Et percúties domum Achab dómini tui, et ulcíscar sánguinem servórum meórum prophetárum, et sánguinem ómnium servórum Dómini de manu Iézabel. 

8 Perdámque omnem domum Achab: et interfíciam de Achab mingéntem ad paríetem, et clausum et novíssimum in Israël. 

9 Et dabo domum Achab sicut domum Ieróboam fílii Nabat, et sicut domum Báasa fílii Ahía. 

10 Iézabel quoque cómedent canes in agro Iézrahel, nec erit qui sepéliat eam. Aperuítque óstium, et fugit.

4 Reg 9:11-13 


11 Iehu autem egréssus est ad servos dómini sui, qui dixérunt ei: Recte ne sunt ómnia? quid venit insánus iste ad te? Qui ait eis: Nostis hóminem, et quid locútus sit. 

12 At illi respondérunt: Falsum est, sed magis narra nobis. Qui ait eis: Hæc et hæc locútus est mihi, et ait: Hæc dicit Dóminus: Unxi te regem super Israël. 

13 Festinavérunt ítaque, et unusquísque tollens pállium suum posuérunt sub pédibus eius in similitúdinem tribunális, et cecinérunt tuba, atque dixérunt: Regnávit Iehu.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Ex Epístola sancti Ambrósii Epíscopi ad Sirícium Papam

Epist. 81, alias 7, circa medium 


Non excédit fidem, quod homo exívit de vírgine, quando petra fontem prófluum scaturívit, ferrum super aquas natávit, ambulávit homo super aquas. Ergo si hóminem unda portávit, non pótuit hóminem virgo generáre, atque hóminem, de quo légimus: Et mittet illis Dóminus hóminem, qui salvos fáciet eos et notus erit Dóminus Ægýptiis? In véteri ítaque Testaménto virgo Hebræórum per mare duxit exércitum: in novo Testaménto Virgo, géneris aula cæléstis, elécta est ad salútem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Pantaleonis Martyris

Ad Laudes 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Pantaleonis Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Præsta, quǽsumus, omnípotens Deus: ut, intercedénte beáto Pantaleóne Mártyre tuo, et a cunctis adversitátibus liberémur in córpore, et a pravis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Pantaleonis Martyris

Ad Primam 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Augústi Luna vicésima prima Anno Dómini 2024

 

Medioláni natális sanctórum Mártyrum Nazárii, et Celsi púeri, quos Anolínus, sub rábie persecutiónis quæ per Nerónem excitáta est, diu macerátos et afflíctos in cárcere, gládio feríri iussit. 

Romæ pássio sancti Victóris Primi, Papæ et Mártyris. Item Romæ sancti Innocéntii Primi, Papæ et Confessóris, qui ad Dóminum migrávit quarto Idus Mártii.

Thebáide, in Ægýpto, commemorátio plurimórum sanctórum Mártyrum, qui in Décii et Valeriáni persecutióne passi sunt, quando Christiánis, optántibus pro Christi nómine gládio pércuti, cállidus hostis, tarda ad mortem supplícia conquírens, ánimas cupiébat iuguláre, non córpora. Ex eórum número unus, post equúleos et láminas ac sartágines superátas, melle perúnctus, ligátis mánibus post tergum, sub ardentíssimo sole, fucórum ac muscárum acúleis expósitus fuit; álius, inter flores mólliter vinctus, cum ad eum, ut concitáret in libídinem, impudicíssimum scortum venísset, præcísam morsu linguam in blandiéntis fáciem éxspuit.

Ancýræ, in Galátia, sancti Eustáthii Mártyris, qui, váriis tormentórum genéribus excruciátus, atque demérsus in flumen, sed inde ab Angelo eréptus, demum, colúmba e cælis adveniénte, ad prǽmia ætérna vocátus est.

Miléti, in Cária, sancti Acátii Mártyris, qui, sub Licínio Imperatóre, post divérsas pœnas, iniéctus in fornácem ac Dei ope servátus illǽsus, cápitis abscissióne martýrium complévit.

In Británnia minóre sancti Sampsónis, Epíscopi et Confessóris. 

Lugdúni, in Gállia, sancti Peregríni Presbýteri, cuius beatitúdinem glória miraculórum testátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Pantaleonis Martyris

Ad Tertiam 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Pantaleonis Martyris

Ad Sextam 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Pantaleonis Martyris

Ad Nonam 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica X Post Pentecosten ~ II. classis


Ad Vesperas 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Fecit Ioas * rectum coram Dómino cunctis diébus, quibus dócuit eum Ióiada sacérdos.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Ioas rectum coram Dómino cunctis diébus, quibus dócuit eum Ióiada sacérdos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica X Post Pentecosten ~ II. classis


Ad Completorium 07-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis
Commemoratio: S. Pantaleonis Martyris

Sancta Missa 07-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Pantaleonis Martyris

Præsta, quǽsumus, omnípotens Deus: ut, intercedénte beáto Pantaleóne Mártyre tuo, et a cunctis adversitátibus liberémur in córpore, et a pravis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Pantaleonis Martyris

Accépta sit in conspéctu tuo, Dómine, nostra devótio: et eius nobis fiat supplicatióne salutáris, pro cuius sollemnitáte defértur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Pantaleonis Martyris

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto N. Mártyre tuo, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica X Post Pentecosten ~ II. classis


Ad Matutinum 07-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 9:29-34 


29 Anno undécimo Ioram fílii Achab regnávit Ochozías super Iudam,

30 Venítque Iehu in Iézrahel. Porro Iézabel, intróitu eius audíto, depínxit óculos suos stíbio et ornávit caput suum et respéxit per fenéstram

31 Ingrediéntem Iehu per portam et ait: Numquid pax potest esse Zambri, qui interfécit dóminum suum?

32 Levavítque Iehu fáciem suam ad fenéstram et ait: Quæ est ista? Et inclinavérunt se ad eum duo vel tres eunúchi.

33 At ille dixit eis: Præcipitáte eam deórsum; et præcipitavérunt eam, aspersúsque est sánguine páries, et equórum úngulæ conculcavérunt eam.

34 Cumque introgréssus esset ut coméderet biberétque, ait: Ite et vidéte maledíctam illam et sepelíte eam, quia fília regis est.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

4 Reg 9:35-37; 10:1-3 


35 Cumque issent ut sepelírent eam, non invenérunt nisi calváriam et pedes et summas manus.

36 Reversíque nuntiavérunt ei. Et ait Iehu: Sermo Dómini est, quem locútus est per servum suum Elíam Thesbíten dicens: In agro Iézrahel cómedent canes carnes Iézabel,

37 Et erunt carnes Iézabel sicut stercus super fáciem terræ in agro Iézrahel, ita ut prætereúntes dicant: Hǽccine est illa Iézabel?

1 Erant autem Achab septuagínta fílii in Samaría. Scripsit ergo Iehu lítteras et misit in Samaríam ad optimátes civitátis et ad maióres natu et ad nutrícios Achab, dicens:

2 Statim ut accepéritis lítteras has, qui habétis fílios dómini vestri et currus et equos et civitátes firmas et arma,

3 Elígite meliórem et eum qui vobis placúerit de fíliis dómini vestri et eum pónite super sólium patris sui et pugnáte pro domo dómini vestri.

4 Reg 10:4-7 


4 Timuérunt illi veheménter et dixérunt: Ecce duo reges non potuérunt stare coram eo, et quómodo nos valébimus resístere?

5 Misérunt ergo præpósiti domus et præfécti civitátis et maióres natu et nutrícii ad Iehu dicéntes: Servi tui sumus: quæcúmque iússeris faciémus, nec constituémus nobis regem: quæcúmque tibi placent, fac.

6 Rescrípsit autem eis lítteras secúndo dicens: Si mei estis et obedítis mihi, tóllite cápita filiórum dómini vestri et veníte ad me hac eádem hora cras in Iézrahel. Porro fílii regis, septuagínta viri, apud optimátes civitátis nutriebántur.

7 Cumque veníssent lítteræ ad eos, tulérunt fílios regis et occidérunt septuagínta viros et posuérunt cápita eórum in cóphinis et misérunt ad eum in Iézrahel.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 18:9-14 


In illo témpore: Dixit Iesus ad quosdam, qui in se confidébant tamquam iusti et aspernabántur céteros, parábolam istam: Duo hómines ascendérunt in templum ut orárent: unus pharisǽus, et alter publicánus. Et réliqua.

 

Homilía sancti Augustíni Epíscopi

Sermo 36 de Verbis Domini, circa medium 


Díceret saltem pharisǽus: Non sum sicut multi hómines. Quid est, céteri hómines, nisi omnes præter ipsum? Ego, inquit, iustus sum, céteri peccatóres. Non sum sicut céteri hómines, iniústi, raptóres, adúlteri. Et ecce tibi ex vicíno publicáno maióris tumóris occásio: Sicut, inquit, publicánus iste. Ego, inquit, solus sum: iste de céteris est. Non sum, inquit, talis, qualis iste, per iustítias meas, quibus iníquus non sum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Stans a longe * publicánus, nolébat óculos ad cælum leváre, sed percutiébat pectus suum dicens: Deus, propítius esto mihi peccatóri.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Stans a longe publicánus, nolébat óculos ad cælum leváre, sed percutiébat pectus suum dicens: Deus, propítius esto mihi peccatóri.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Augústi Luna vicésima secúnda Anno Dómini 2024

 

Tarásci, in Gállia Narbonénsi, sanctæ Marthæ Vírginis, hóspitæ Salvatóris nostri ac soróris beatórum Maríæ Magdalénæ et Lázari.

Romæ, via Portuénsi, sanctórum Mártyrum Felícis, Simplícii, Faustíni et Beatrícis, tempóribus Diocletiáni Imperatóris. Horum duo primi, post multa et divérsa supplícia, iussi sunt capitálem subíre senténtiam; Beátrix vero, eórum soror, in confessióne Christi est in cárcere præfocáta.

Romæ prætérea sanctórum Mártyrum Lucíllæ et Floræ Vírginum, Eugénii, Antoníni, Theodóri, et Sociórum decem et octo; qui sub Galliéno Imperatóre martýrium obiérunt.

Item Romæ sanctæ Serápiæ Vírginis, quæ, sub Hadriáno Príncipe, cum esset trádita duóbus lascívis iuvénibus et mínime potuísset illúdi, nec póstmodum ardéntibus fácibus inflammári, Derílli Iúdicis iussu fústibus cæsa est, dehinc gládio decolláta. Eius corpus a beáta Sabína in suo monuménto, iuxta áream Vindiciáni, sepúltum est; sed memória ipsíus martýrii tértio Nonas Septémbris celébrior habétur, quo die ambárum sarcóphagum ibi compósitum et ornátum fuit, et locus oratiónis condígne dicátus.

Gangris, in Paphlagónia, sancti Calliníci Mártyris, qui, virgis férreis verberátus aliísque supplíciis afflíctus, tandem, in fornácem iniéctus, spíritum Deo réddidit.

In Norvégia sancti Olávi, Regis et Mártyris.

Trecis, in Gállia, sancti Lupi, Epíscopi et Confessóris; qui, cum beáto Germáno, ad expugnándam Pelagianórum hǽresim, in Británniam perréxit, urbémque Trecas a furóre Attilæ, Gálliam omnem devastántis, assídua oratióne deféndit; demum, quinquagínta duóbus annis sacerdótio venerabíliter functus, in pace quiévit.

In civitáte Briocénsi, in Gállia, sancti Guliélmi, Epíscopi et Confessóris.

Item deposítio beáti Prósperi, Aurelianénsis Epíscopi.

Apud Tudértum, in Umbria, sancti Faustíni Confessóris.

In civitáte Mamiénsi sanctæ Seraphínæ.

Romæ beáti Urbáni Papæ Secúndi, qui, sancti Gregórii Séptimi vestígia secútus, doctrínæ et religiónis stúdio enítuit, et fidéles Cruce signátos ad sacra Palæstínæ loca ex infidélium domínio rediménda excitávit. Cultum autem, ab immemorábili témpore eídem exhíbitum, Leo Décimus tértius, Póntifex Máximus, ratum hábuit et confirmávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica X Post Pentecosten ~ II. classis


Ad Sextam 07-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica X Post Pentecosten ~ II. classis


Ad Nonam 07-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Descéndit * hic iustificátus in domum suam ab illo; quia omnis qui se exáltat, humiliábitur, et, qui se humíliat, exaltábitur.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Descéndit hic iustificátus in domum suam ab illo; quia omnis qui se exáltat, humiliábitur, et, qui se humíliat, exaltábitur.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:17-20; 54:23

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde mihi et exáudi me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cœléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 12:2-11

Fratres: Scitis, quóniam, cum gentes essétis, ad simulácra muta prout ducebámini eúntes. Ideo notum vobisfacio, quod nemo in Spíritu Dei loquens, dicit anáthema Iesu. Et nemo potest dícere, Dóminus Iesus, nisi in Spíritu Sancto. Divisiónes vero gratiárum sunt, idem autem Spíritus. Et divisiónes ministratiónum sunt, idem autem Dóminus. Et divisiónes operatiónum sunt, idem vero Deus, qui operátur ómnia in ómnibus. Unicuíque autem datur manifestátio Spíritus ad utilitátem. Alii quidem per Spíritum datur sermo sapiéntiæ álii autem sermo sciéntiæ secúndum eúndem Spíritum: álteri fides in eódem Spíritu: álii grátia sanitátum in uno Spíritu: álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis, prout vult.

℟. Deo grátias.

Graduale 


Ps 16:8; 16:2

Custódi me, Dómine, ut pupíllam óculi: sub umbra alárum tuárum prótege me.

℣. De vultu tuo iudícium meum pródeat: óculi tui vídeant æquitátem. 

Allelúia, allelúia.

Ps 64:2

Te decet hymnus, Deus, in Sion: et tibi reddétur votum in Ierúsalem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 18:9-14

In illo témpore: Dixit Iesus ad quosdam, qui in se confidébant tamquam iusti et aspernabántur céteros, parábolam istam: Duo hómines ascendérunt in templum, ut orárent: unus pharisǽus, et alter publicánus. Pharisǽus stans, hæc apud se orábat: Deus, grátias ago tibi, quia non sum sicut céteri hóminum: raptóres, iniústi, adúlteri: velut étiam hic publicánus. Ieiúno bis in sábbato: décimas do ómnium, quæ possídeo. Et publicánus a longe stans nolébat nec óculos ad cœlum leváre: sed percutiébat pectus suum, dicens: Deus, propítius esto mihi peccatóri. Dico vobis: descéndit hic iustificátus in domum suam ab illo: quia omnis qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3

Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tibi, Dómine, sacrifícia dicáta reddántur: quæ sic ad honórem nóminis tui deferénda tribuísti, ut eadem remédia fíeri nostra præstáres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 50:21

Acceptábis sacrificium iustítiæ, oblatiónes et holocáusta, super altáre tuum, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut, quos divínis reparáre non désinis sacraméntis, tuis non destítuas benígnus auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Marthæ Virginis ~ III. classis
Scriptura: Feria secunda infra Hebdomadam X post Octavam Pentecostes

Ad Matutinum 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 11:1-3 


1 Athalía vero mater Ochozíæ videns mórtuum fílium suum surréxit et interfécit omne semen régium.

2 Tollens autem Iósaba fília regis Ioram, soror Ochozíæ, Ioas fílium Ochozíæ, furáta est eum de médio filiórum regis qui interficiebántur, et nutrícem eius de triclínio: et abscóndit eum a fácie Athalíæ, ut non interficerétur.

3 Erátque cum ea sex annis clam in domo Dómini; porro Athalía regnávit super terram.

℣. Tu autem, Dómine, miserére nobis.

℟. Deo grátias.

 

℟. Recordáre, Dómine, testaménti tui, et dic Angelo percutiénti: Cesset iam manus tua,

* Ut non desolétur terra, et ne perdas omnem ánimam vivam.

℣. Ego sum qui peccávi, ego qui iníque egi: isti qui oves sunt, quid fecérunt? Avertátur, óbsecro, furor tuus, Dómine, a pópulo tuo.

℟. Ut non desolétur terra, et ne perdas omnem ánimam vivam.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

4 Reg 11:4-7 


4 Anno autem séptimo misit Ióiada, et assúmens centuriónes et mílites, introdúxit ad se in templum Dómini, pepigítque cum eis fœdus; et adiúrans eos in domo Dómini, osténdit eis fílium regis:

5 Et præcépit illis, dicens: Iste est sermo quem fácere debétis: 

6 Tértia pars vestrum intróëat sábbato, et obsérvet excúbias domus regis; tértia autem pars sit ad portam Sur, et tértia pars sit ad portam quæ est post habitáculum scutariórum, et custodiétis excúbias domus Messa.

7 Duæ vero partes e vobis, omnes egrediéntes sábbato, custódiant excúbias domus Dómini circa regem.

4 Reg 11:9-12 


9 Et assuméntes sínguli viros suos, qui ingrediebántur sábbatum, cum his qui egrediebántur sábbato, venérunt ad Ióiadam sacerdótem, 

10 Qui dedit eis hastas et arma regis David, quæ erant in domo Dómini. 

11 Et stetérunt sínguli habéntes arma in manu sua, a parte templi déxtera usque ad partem sinístram altáris et ædis, circum regem. 

12 Produxítque fílium regis, et pósuit super eum diadéma et testimónium: fecerúntque eum regem, et unxérunt: et plaudéntes manu, dixérunt: Vivat rex.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Martha, nobílibus et copiósis paréntibus nata, sed Christi Dómini hospítio clárior, post eius ascénsum in cælum, cum fratre, soróre multísque áliis Christiánis comprehénsa a Iudǽis et in navem sine velo ac remígio impósita, Massíliam appulísse tráditur. Eo miráculo et horum prædicatióne Massiliénses et finítimæ gentes in Christum credidérunt. Martha autem, mirábili vitæ sanctitáte et caritáte ómnium Massiliénsium ánimis in sui amórem et admiratiónem addúctis, in locum a viris remótum cum áliquot honestíssimis féminis se recépit; ubi summa cum laude pietátis et prudéntiæ diu vixit, ac demum, morte sua multo ante prædícta, miráculis clara migrávit ad Dóminum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Felicis, Simplicii, Faustini et Beatricis Mártyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Præsta, quǽsumus, Dómine: ut, sicut pópulus christiánus Mártyrum tuórum Felícis, Simplícii, Faustíni et Beatrícis temporáli solemnitáte congáudet, ita perfruátur ætérna; et, quod votis celébrat, comprehéndat efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Primam 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Augústi Luna vicésima tértia Anno Dómini 2024

 

Romæ sanctórum Mártyrum Abdon et Sennen Persárum, qui, sub Décio, caténis alligáti et Romam addúcti, pro Christi fide prius plumbátis cæsi sunt, deínde gládio interfécti.

Assísii, in Umbria, sancti Rufíni Mártyris.

Tubúrbi Lucernáriæ, in Africa, pássio sanctárum Vírginum Máximæ, Donatíllæ et Secúndæ; quarum duæ primæ, in persecutióne Valeriáni et Galliéni, acéto et felle potátæ, deínde plagis acérrimis cæsæ et equúlei extensióne cruciátæ, cratículis étiam exústæ et calce perfricátæ, póstmodum cum Secúnda, Vírgine duódecim annórum, ad béstias simul proiéctæ, sed ab his intáctæ, novíssime gládio iugulátæ sunt.

Cæsaréæ, in Cappadócia, sanctæ Iulíttæ Mártyris, quæ, cum bona sua, a quodam poténte sibi usurpáta, in iudício repéteret, atque ille exceptiónem daret quod ut Christiána non debéret audíri, mox a Iúdice iussa est thus idólis offérre, ut posset audíri. Quod illa constánter recúsans, in ignem coniécta est, sicque spíritum Deo réddidit; corpus autem a flamma remánsit illǽsum. Eius præcláras laudes sanctus Basilíus Magnus egrégio encómio celebrávit.

Antisiodóri sancti Ursi, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Tertiam 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Sextam 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Nonam 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Vesperas 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Marthæ Virginis ~ III. classis
Commemoratio: Ss. Felicis, Simplicii, Faustini et Beatricis Mártyrum

Ad Completorium 07-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Marthæ Virginis ~ III. classis
Tempora: Feria secunda infra Hebdomadam X post Octavam Pentecostes

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, Deus, salutáris noster: ut, sicut de beátæ Marthæ Vírginis tuæ festivitáte gaudémus; ita piæ devotiónis erudiámur affectu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Felicis, Simplicii, Faustini et Beatricis.

Præsta, quǽsumus, Dómine: ut, sicut pópulus christiánus Mártyrum tuórum Felícis, Simplícii, Faustíni et Beatrícis temporáli sollemnitáte congáudet, ita perfruátur ætérna; et, quod votis célebrat, comprehéndat efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11, 1-2.

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna. 

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15; 44:16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 10:38-42

In illo témpore: Intrávit Iesus in quoddam castéllum: et múlier quædam, Martha nómine, excépit illum in domum suam: et huic erat soror nómine María, quæ étiam sedens secus pedes Dómini, audiébat verbum illíus. Martha autem satagébat circa frequens ministérium: quæ stetit et ait: Dómine, non est tibi curæ, quod soror mea réliquit me solam ministráre? dic ergo illi, ut me ádiuvet. Et respóndens, dixit illi Dóminus: Martha, Martha, sollícita es et turbáris erga plúrima: porro unum est necessárium. María óptimam partem elégit, quæ non auferétur ab ea.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Ss. Felicis, Simplicii, Faustini et Beatricis.

Hóstias tibi, Dómine, pro sanctórum Mártyrum tuórum Felícis, Simplícii, Faustíni et Beatrícis commemoratióne deférimus: supplíciter deprecántes; ut indulgéntiam nobis páriter cónferant et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Felicis, Simplicii, Faustini et Beatricis.

Præsta, quǽsumus, omnípotens Deus: ut sanctórum Martyrum tuórum Felícis, Simplícii, Faustíni et Beatrícis cœléstibus mýsteriis celebráta sollémnitas, indulgéntiam nobis tuæ propitiatiónis acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro quarto Regum

4 Reg 12:1-3 


1 Anno séptimo Iehu, regnávit Ioas: et quadragínta annis regnávit in Ierúsalem. Nomen matris eius Sébia de Bersabée.

2 Fecítque Ioas rectum coram Dómino cunctis diébus quibus dócuit eum Ióiada sacérdos;

3 Verúmtamen excélsa non ábstulit; adhuc enim pópulus immolábat, et adolébat in excélsis incénsum.

℣. Tu autem, Dómine, miserére nobis.

℟. Deo grátias.

 

℟. Dómine, si convérsus fúerit pópulus tuus, et oráverit ad sanctuárium tuum:

* Tu exáudies de cælo, Dómine, et líbera eos de mánibus inimicórum suórum.

℣. Si peccáverit in te pópulus tuus, et convérsus égerit pœniténtiam, veniénsque oráverit in isto loco.

℟. Tu exáudies de cælo, Dómine, et líbera eos de mánibus inimicórum suórum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

4 Reg 12:4-5 


4 Dixítque Ioas ad sacerdótes: Omnem pecúniam sanctórum, quæ illáta fúerit in templum Dómini a prætereúntibus, quæ offértur pro prétio ánimæ, et quam sponte et arbítrio cordis sui ínferunt in templum Dómini,

5 Accípiant illam sacerdótes iuxta órdinem suum, et instáurent sartatécta domus, si quid necessárium víderint instaurátione.

℣. Tu autem, Dómine, miserére nobis.

℟. Deo grátias.

 

℟. Factum est, dum tólleret Dóminus Elíam per túrbinem in cælum,

* Eliséus clamábat, dicens: Pater mi, pater mi, currus Israël, et auríga eius.

℣. Cumque pérgerent, et incedéntes sermocinaréntur, ecce currus ígneus et equi ígnei divisérunt utrúmque, et ascéndit Elías per túrbinem in cælum.

℟. Eliséus clamábat, dicens: Pater mi, pater mi, currus Israël, et auríga eius.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

4 Reg 12:6-8 


6 Igitur usque ad vigésimum tértium annum regis Ioas, non instauravérunt sacerdótes sartatécta templi. 

7 Vocavítque rex Ioas Ióiadam pontíficem et sacerdótes, dicens eis: Quare sartatécta non instaurátis templi? Nolíte ergo ámplius accípere pecúniam iuxta órdinem vestrum; sed ad instauratiónem templi réddite eam. 

8 Prohibitíque sunt sacerdótes ultra accípere pecúniam a pópulo, et instauráre sartatécta domus.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei:

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Abdon et Sennen Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui sanctis tuis Abdon et Sennen ad hanc glóriam veniéndi copiósum munus grátiæ contulísti: da fámulis tuis suórum véniam peccatórum; ut, Sanctórum tuórum intercedéntibus méritis, ab ómnibus mereántur adversitátibus liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam X post Octavam Pentecostes ~ IV. classis
Commemoratio ad Laudes tantum: S. Abdon et Sennen Martyrum

Ad Primam 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Augústi Luna vicésima quarta Anno Dómini 2024

 

Romæ natális sancti Ignátii, Presbýteri et Confessóris, qui Fundátor éxstitit Societátis Iesu, atque vir fuit sanctitáte et miráculis clarus, ac religiónis cathólicæ ubíque dilatándæ studiosíssimus; quem Pius Undécimus, Póntifex Máximus, cæléstem ómnium Exercitiórum spirituálium Patrónum constítuit.

Medioláni sancti Calimérii, Epíscopi et Mártyris; qui, in Antoníni persecutióne, comprehénsus, vulnéribus confóssus, cervicibúsque gládio transverberátis, præceps in púteum deiéctus, martýrii cursum confécit.

Cæsaréæ, in Mauritánia, pássio beáti Fábii Mártyris, qui, cum ferre vexílla præsidália recusáret, primo in cárcerem trusus est, ibíque diébus áliquot deténtus; deínde, cum in confessióne Christi, interrogátus semel et íterum, immóbilis perduráret, senténtia capitáli a Iúdice condemnátur.

Sýnnadæ, in Phrýgia Pacatiána, sanctórum Mártyrum Demócriti, Secúndi et Dionýsii.

In Sýria sanctórum trecentórum quinquagínta Monachórum Mártyrum, qui, ob defensiónem Sýnodi Chalcedonénsis, ab hæréticis sunt occísi.

Ravénnæ tránsitus sancti Germáni, Antisiodorénsis Epíscopi, génere, fide, doctrína et miraculórum glória claríssimi; qui Británniam a Pelagianórum hærésibus pénitus liberávit.

Tagáste, in Africa, sancti Firmi Epíscopi, confessiónis glória conspícui.

Senis, in Túscia, natális beáti Ioánnis Columbíni, qui fuit Institútor Ordinis Iesuatórum, et sanctitáte ac miráculis cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria tertia infra Hebdomadam X post Octavam Pentecostes ~ IV. classis
Commemoratio ad Laudes tantum: S. Abdon et Sennen Martyrum

Ad Tertiam 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam X post Octavam Pentecostes ~ IV. classis
Commemoratio ad Laudes tantum: S. Abdon et Sennen Martyrum

Ad Sextam 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam X post Octavam Pentecostes ~ IV. classis
Commemoratio ad Laudes tantum: S. Abdon et Sennen Martyrum

Ad Nonam 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam X post Octavam Pentecostes ~ IV. classis


Ad Vesperas 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria tertia infra Hebdomadam X post Octavam Pentecostes ~ IV. classis


Ad Completorium 07-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria tertia infra Hebdomadam X post Octavam Pentecostes ~ IV. classis
Commemoratio: S. Abdon et Sennen Martyrum

Sancta Missa 07-30-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:17-20; 54:23

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde mihi et exáudi me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cœléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Abdon et Sennen Martyrum

Deus, qui sanctis tuis Abdon et Sennen ad hanc glóriam veniéndi copiósum munus grátiæ contulísti: da fámulis tuis suorum véniam peccatórum; ut, Sanctórum tuórum intercedéntibus méritis, ab ómnibus mereántur adversitátibus liberáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 12:2-11

Fratres: Scitis, quóniam, cum gentes essétis, ad simulácra muta prout ducebámini eúntes. Ideo notum vobisfacio, quod nemo in Spíritu Dei loquens, dicit anáthema Iesu. Et nemo potest dícere, Dóminus Iesus, nisi in Spíritu Sancto. Divisiónes vero gratiárum sunt, idem autem Spíritus. Et divisiónes ministratiónum sunt, idem autem Dóminus. Et divisiónes operatiónum sunt, idem vero Deus, qui operátur ómnia in ómnibus. Unicuíque autem datur manifestátio Spíritus ad utilitátem. Alii quidem per Spíritum datur sermo sapiéntiæ álii autem sermo sciéntiæ secúndum eúndem Spíritum: álteri fides in eódem Spíritu: álii grátia sanitátum in uno Spíritu: álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis, prout vult.

℟. Deo grátias.

Graduale 


Ps 16:8; 16:2

Custódi me, Dómine, ut pupíllam óculi: sub umbra alárum tuárum prótege me.

℣. De vultu tuo iudícium meum pródeat: óculi tui vídeant æquitátem. 

Allelúia, allelúia.

Ps 64:2

Te decet hymnus, Deus, in Sion: et tibi reddétur votum in Ierúsalem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 18:9-14

In illo témpore: Dixit Iesus ad quosdam, qui in se confidébant tamquam iusti et aspernabántur céteros, parábolam istam: Duo hómines ascendérunt in templum, ut orárent: unus pharisǽus, et alter publicánus. Pharisǽus stans, hæc apud se orábat: Deus, grátias ago tibi, quia non sum sicut céteri hóminum: raptóres, iniústi, adúlteri: velut étiam hic publicánus. Ieiúno bis in sábbato: décimas do ómnium, quæ possídeo. Et publicánus a longe stans nolébat nec óculos ad cœlum leváre: sed percutiébat pectus suum, dicens: Deus, propítius esto mihi peccatóri. Dico vobis: descéndit hic iustificátus in domum suam ab illo: quia omnis qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3

Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tibi, Dómine, sacrifícia dicáta reddántur: quæ sic ad honórem nóminis tui deferénda tribuísti, ut eadem remédia fíeri nostra præstáres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Abdon et Sennen Martyrum

Hæc hóstia, quǽsumus, Dómine, quam sanctórum Mártyrum tuórum natalítia recenséntes offérimus: et víncula nostræ pravitátis absolvat, et tuæ nobis misericórdiæ dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 50:21

Acceptábis sacrificium iustítiæ, oblatiónes et holocáusta, super altáre tuum, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut, quos divínis reparáre non désinis sacraméntis, tuis non destítuas benígnus auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Abdon et Sennen Martyrum

Per huius, Dómine, operationem mystérii, et vitia nostra purgéntur: et, intercedéntibus sanctis Martyribus tuis Abdon et Sennen, iusta desidéria compleántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Matutinum 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 13:14-17 


14 Eliséus autem ægrotábat infirmitáte, qua et mórtuus est; descendítque ad eum Ioas rex Israël, et flebat coram eo, dicebátque: Pater mi, pater mi, currus Israël et auríga eius.

15 Et ait illi Eliséus: Affer arcum et sagíttas. Cumque attulísset ad eum arcum et sagíttas,

16 Dixit ad regem Israël: Pone manum tuam super arcum. Et, cum posuísset ille manum suam, superpósuit Eliséus manus suas mánibus regis,

17 Et ait: Aperi fenéstram orientálem. Cumque aperuísset, dixit Eliséus: Iace sagíttam. Et iecit. Et ait Eliséus: Sagítta salútis Dómini, et sagítta salútis contra Sýriam; percutiésque Sýriam in Aphec, donec consúmas eam.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

4 Reg 13:18-20 


18 Et ait: Tolle sagíttas. Qui cum tulísset, rursum dixit ei: Pércute iáculo terram. Et, cum percussísset tribus vícibus, et stetísset, 

19 Irátus est vir Dei contra eum, et ait: Si percussísses quínquies aut séxies sive sépties, percussísses Sýriam usque ad consumptiónem; nunc autem tribus vícibus percúties eam. 

20 Mórtuus est ergo Eliséus, et sepliérunt eum. Latrúnculi autem de Moab venérunt in terram in ipso anno.

4 Reg 13:21; 13:24-25 


21 Quidam autem sepeliéntes hóminem, vidérunt latrúnculos, et proiecérunt cadáver in sepúlcro Eliséi. Quod cum tetigísset ossa Eliséi, revíxit homo et stetit super pedes suos. 

24 Mórtuus est autem Házaël rex Sýriæ, et regnávit Bénadad fílius eius pro eo. 

25 Porro Ioas fílius Ióachaz tulit urbes de manu Bénadad fílii Házaël, quas túlerat de manu Ióachaz patris sui iure prǽlii; tribus vícibus percússit eum Ioas, et réddidit civitátes Israël.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ignátius, natióne Hispánus, Loyólæ in Cantábria natus, primo cathólici regis aulam, deínde milítiam secútus est. In propugnatióne Pampelonénsi accépto vúlnere gráviter decúmbens, ex fortúita piórum librórum lectióne ad Christi et Sanctórum vestígia sectánda mirabíliter exársit. Ad montem Serrátum proféctus ante aram beátæ Vírginis suspénsis armis, noctem éxcubans, sacræ milítiæ tirocínium pósuit. Singuláris fuit eius vitæ austéritas. Litterárum plane rudis, sed claris a Deo illustratiónibus recreátus, mirábilem illum compósuit Exercitiórum librum, Sedis apostólicæ iudício et ómnium utilitáte comprobátum. Lutétiæ Parisiórum, adiúnctis sibi ex illa academía variárum natiónum sóciis novem, in monte Mártyrum prima Societátis Iesu fundaménta iecit; quam póstea Romæ perfécit, ad tria consuéta quarto áddito de Missiónibus voto, ad nutum apostólicæ Sedis excoléndis. Templórum nitor, catechísmi tradítio, conciónum ac sacramentórum frequéntia ab ipso increméntum accepére. Cathólicæ religiónis ubíque dilatándæ fuit studiosíssimus, et in dǽmones mirum exércuit impérium. Ætátis sexagésimo quinto, ad ampléxum migrávit Dómini sui, cuius maiórem glóriam in ómnibus quæsíverat. Eum Pius undécimus ómnium Exercitiórum Spirituálium Patrónum cæléstem constítuit et declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Laudes 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Primam 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Augústi Luna vicésima quinta Anno Dómini 2024

 

Antiochíæ pássio sanctórum septem fratrum Machabæórum Mártyrum, qui, cum matre sua, passi sunt sub Antíocho Epipháne Rege. Eórum relíquiæ, Romam translátæ, in eádem Ecclésia sancti Petri ad Víncula cónditæ fuérunt.

Vercéllis natális sancti Eusébii, Epíscopi et Mártyris, qui, ob confessiónem fídei cathólicæ, a Constántio Príncipe Scythópolim, in Palæstína, et inde in Cappadóciam relegátus, póstmodum ad Ecclésiam suam revérsus, martýrium, persequéntibus Ariánis, passus est. Ipsíus autem memória étiam décimo octávo Kaléndas Ianuárii solémniter habétur, quo die fuit Epíscopus ordinátus; eiúsque festum recólitur décimo séptimo Kaléndas Ianuárii.

Nucériæ Paganórum, in Campánia, item natális sancti Alfónsi-Maríæ de Ligório, Fundatóris Congregatiónis a sanctíssimo Redemptóre nuncupátæ, Epíscopi sanctæ Agathæ Gothórum et Confessóris, zelo animárum, scriptis, verbo et exémplo insígnis; quem Summus Póntifex Gregórius Décimus sextus albo Sanctórum adscrípsit, et Pius Nonus Doctórem universális Ecclésiæ declarávit, et Pius Duodécimus ómnium Confessariórum ac Moralistárum cæléstem apud Deum Patrónum constítuit. Ipsíus vero festívitas sequénti die celebrátur.

Romæ, via Latína, sanctórum Mártyrum Boni Presbýteri, Fausti et Mauri, cum áliis novem; qui in Actis sancti Stéphani Papæ describúntur.

Item Romæ pássio sanctárum Vírginum Fídei, Spei et Caritátis, e sancta Sophía matre progenitárum, quæ, sub Hadriáno Príncipe, martýrii corónam adéptæ sunt.

Philadelphíæ, in Arábia, sanctórum Mártyrum Cyrílli, Aquilæ, Petri, Domitiáni, Rufi et Menándri, una die coronatórum.

Perge, in Pamphýlia, sanctórum Mártyrum Leóntii, Attii, Alexándri, et aliórum sex agricolárum; qui, in persecutióne Diocletiáni, sub Flaviáno Prǽside, decolláti sunt.

Gerúndæ, in Hispánia, natális sancti Felícis Mártyris, qui, post divérsa tormentórum génera, a Daciáno támdiu iussus est laniári, donec invíctum Christo spíritum rédderet.

In território Parisiénsi sancti Iustíni Mártyris.

Viénnæ, in Gállia, sancti Veri Epíscopi.

Wintóniæ, in Anglia, sancti Ethelwóldi Epíscopi.

In pago Lisuíno, in Gállia, sancti Nemésii Confessóris.

Romæ, in Exquíliis, Dedicátio sancti Petri Apóstoli ad Víncula.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Tertiam 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Sextam 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis
Scriptura: Feria quarta infra Hebdomadam X post Octavam Pentecostes

Ad Nonam 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis


Ad Vesperas 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ignatii Confessoris ~ III. classis


Ad Completorium 07-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Ignatii Confessoris ~ III. classis
Tempora: Feria quarta infra Hebdomadam X post Octavam Pentecostes

Sancta Missa 07-31-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Philipp 2:10-11

In nómine Iesu omne genu fléctitur, cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris.

Ps 5:12-13

Gloriabúntur in te omnes, qui díligunt nomen tuum: quóniam tu benedíces iusto.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In nómine Iesu omne genu fléctitur, cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ad maiórem tui nóminis glóriam propagándam, novo per beátum Ignátium subsídio militántem Ecclésiam roborásti: concéde; ut, eius auxílio et imitatióne certántes in terris, coronári cum ipso mereámur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 2:8-10; 3:10-12

Caríssime: Memor esto, Dóminum Iesum Christum resurrexísse a mórtuis ex sémine David, secúndum Evangélium meum, in quo labóro usque ad víncula, quasi male óperans: sed verbum Dei non est alligátum. Ideo ómnia sustíneo propter eléctos, ut et ipsi salútem consequántur, quæ est in Christo Iesu, cum glória cœlésti. Tu autem assecútus es meam doctrínam, institutiónem, propósitum, fidem, longanimitátem, dilectiónem, patiéntiam, persecutiónes, passiónes: quália mihi facta sunt Antiochíæ, Icónii et Lystris: quales persecutiónes sustínui, et ex ómnibus erípuit me Dóminus. Et omnes, qui pie volunt vívere in Christo Iesu, persecutiónem patiéntur.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia.

Ias 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:1-9

In illo témpore: Designávit Dóminus et álios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicébat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portáre sácculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertétur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Adsint, Dómine Deus, oblatiónibus nostris sancti Ignátii benígna suffrágia: ut sacrosáncta mystéria, in quibus omnis sanctitátis fontem constituísti, nos quoque in veritáte sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:49

Ignem veni míttere in terram: et quid volo, nisi ut accendátur?

Postcommunio 


S. Dóminus vobíscum.

R. Et cum spíritu tuo.

Orémus.

Laudis hóstia, Dómine, quam pro sancto Ignátio grátias agentes obtúlimus: ad perpétuam nos maiestátis tuæ laudatiónem, eius intercessióne, pérducat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro quarto Regum

4 Reg 17:6-9 


6 Anno autem nono Osée, cepit rex Assyriórum Samaríam et tránstulit Israël in Assyrios: posuítque eos in Hala et in Hábor iuxta fluvium Gozan, in civitátibus Medórum.

7 Factum est enim, cum peccássent fílii Israël Dómino Deo suo, qui edúxerat eos de terra Ægýpti, de manu pharaónis regis Ægýpti, coluérunt deos alienos.

8 Et ambulavérunt iuxta ritum Géntium, quas consúmpserat Dóminus in conspéctu filiórum Israël et regum Israël, quia simíliter fecérant.

9 Et offendérunt fílii Israël verbis non rectis Dóminum Deum suum: et ædificavérunt sibi excélsa in cunctis úrbibus suis.

℣. Tu autem, Dómine, miserére nobis.

℟. Deo grátias.

 

℟. Præparáte corda vestra Dómino, et servíte illi soli:

* Et liberábit vos de mánibus inimicórum vestrórum.

℣. Convertímini ad eum in toto corde vestro, et auférte deos aliénos de médio vestri.

℟. Et liberábit vos de mánibus inimicórum vestrórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

4 Reg 17:13-15 


13 Et testificátus est Dóminus in Israël et in Iuda per manum ómnium prophetárum et vidéntium, dicens: Revertímini a viis vestris pessimis, et custodíte præcépta mea et cæremónias, iuxta omnem legem, quam præcépi pátribus vestris, et sicut misi ad vos in manu servórum meórum prophetárum.

14 Qui non audiérunt, sed induravérunt cervícem suam iuxta cervícem patrum suórum, qui noluérunt obedíre Dómino Deo suo;

15 Et abiecérunt legítima eius, et pactum quod pépigit cum pátribus eórum, et testificatiónes, quibus contestátus est eos, secutíque sunt vanitátes, et vane egérunt.

℣. Tu autem, Dómine, miserére nobis.

℟. Deo grátias.

 

℟. Deus ómnium exaudítor est: ipse misit Angelum suum, et tulit me de óvibus patris mei:

* Et unxit me unctióne misericórdiæ suæ.

℣. Dóminus, qui erípuit me de ore leónis, et de manu béstiæ liberávit me.

℟. Et unxit me unctióne misericórdiæ suæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

4 Reg 17:18-21 


18 Iratúsque est Dóminus veheménter Israéli, et ábstulit eos a conspéctu suo; et non remánsit nisi tribus Iuda tantúmmodo. 

19 Sed nec ipse Iuda custodívit mandáta Dómini Dei sui: verum ambulávit in erróribus Israël, quos operátus fuerat. 

20 Proiecítque Dóminus omne semen Israël, et afflíxit eos, et trádidit eos in manu diripiéntium, donec proíceret eos a fácie sua:

21 Ex eo iam témpore, quo scissus est Israël a domo David, et constituérunt sibi regem Ieróboam fílium Nabat.

℣. Tu autem, Dómine, miserére nobis.

℟. Deo grátias.

 

℟. Dóminus, qui erípuit me de ore leónis, et de manu béstiæ liberávit me, 

* Ipse me erípiet de mánibus inimicórum meórum.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Ipse me erípiet de mánibus inimicórum meórum.

℣. Glória Patri, et Fílio, * et Spirítui Sancto.

℟. Ipse me erípiet de mánibus inimicórum meórum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio ad Laudes tantum: Ss. Martyrum Machabæorum

Ad Laudes 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Martyrum Machabæorum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Fratérna nos, Dómine, Mártyrum tuórum coróna lætíficet: quæ et fídei nostræ prǽbeat increménta virtútum; et multíplici nos suffrágio consolétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio ad Laudes tantum: Ss. Martyrum Machabæorum

Ad Primam 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Augústi Luna vicésima sexta Anno Dómini 2024

 

Sancti Alfónsi-Maríæ de Ligório, Fundatóris Congregatiónis a sanctíssimo Redemptóre nuncupátæ, Epíscopi sanctæ Agathæ Gothórum, Confessóris et Ecclésiæ Doctóris, qui requiévit in Dómino prídie huius diéi.

Romæ, in cœmetério Callísti, natális sancti Stéphani Primi, Papæ et Mártyris; qui, in persecutióne Valeriáni, dum Missæ Sacrum perágeret, et, superveniéntibus milítibus, ante altáre intrépidus et immóbilis cœpta mystéria perfíceret, in sede sua decollátus est.

Nicǽæ, in Bithýnia, pássio sanctæ Theodótæ, cum tribus fíliis suis. Ex his primogénitum, nómine Evódium, cum Christum fiduciáliter confiterétur, fecit primo Nicétius, Consuláris Bithýniæ, fústibus cædi; deínde matrem, cum ómnibus fíliis, igne consúmi.

In Africa sancti Rutílii Mártyris, qui cum sǽpius, de loco in locum fúgiens, persecutiónem declinásset, et perículum intérdum étiam pecúnia redemísset, ex inopináto aliquándo comprehénsus est, et, Prǽsidi oblátus, torméntis cruciátur plúrimis; demum, ígnibus tráditus, egrégio martýrio coronátur.

Patávii sancti Máximi, eiúsdem civitátis Epíscopi, qui, miráculis clarus, beáto fine quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio ad Laudes tantum: Ss. Martyrum Machabæorum

Ad Tertiam 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio ad Laudes tantum: Ss. Martyrum Machabæorum

Ad Sextam 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio ad Laudes tantum: Ss. Martyrum Machabæorum

Ad Nonam 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis


Ad Vesperas 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cæléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria quinta infra Hebdomadam X post Octavam Pentecostes ~ IV. classis


Ad Completorium 08-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria quinta infra Hebdomadam X post Octavam Pentecostes ~ IV. classis
Commemoratio: Ss. Martyrum Machabæorum

Sancta Missa 08-01-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 54:17-20; 54:23

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Ps 54:2-3

Exáudi, Deus, oratiónem meam, et ne despéxeris deprecatiónem meam: inténde mihi et exáudi me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum clamárem ad Dóminum, exaudívit vocem meam, ab his, qui appropínquant mihi: et humiliávit eos, qui est ante sǽcula et manet in ætérnum: iacta cogitátum tuum in Dómino, et ipse te enútriet.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui omnipoténtiam tuam parcéndo máxime et miserándo maniféstas: multíplica super nos misericórdiam tuam; ut, ad tua promíssa curréntes, cœléstium bonórum fácias esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Martyrum Machabæorum

Fratérna nos, Dómine, Mártyrum tuórum coróna lætíficet: quæ et fídei nostræ præbeat increménta virtútum; et multíplici nos suffrágio consolétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 12:2-11

Fratres: Scitis, quóniam, cum gentes essétis, ad simulácra muta prout ducebámini eúntes. Ideo notum vobisfacio, quod nemo in Spíritu Dei loquens, dicit anáthema Iesu. Et nemo potest dícere, Dóminus Iesus, nisi in Spíritu Sancto. Divisiónes vero gratiárum sunt, idem autem Spíritus. Et divisiónes ministratiónum sunt, idem autem Dóminus. Et divisiónes operatiónum sunt, idem vero Deus, qui operátur ómnia in ómnibus. Unicuíque autem datur manifestátio Spíritus ad utilitátem. Alii quidem per Spíritum datur sermo sapiéntiæ álii autem sermo sciéntiæ secúndum eúndem Spíritum: álteri fides in eódem Spíritu: álii grátia sanitátum in uno Spíritu: álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis, prout vult.

℟. Deo grátias.

Graduale 


Ps 16:8; 16:2

Custódi me, Dómine, ut pupíllam óculi: sub umbra alárum tuárum prótege me.

℣. De vultu tuo iudícium meum pródeat: óculi tui vídeant æquitátem. 

Allelúia, allelúia.

Ps 64:2

Te decet hymnus, Deus, in Sion: et tibi reddétur votum in Ierúsalem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 18:9-14

In illo témpore: Dixit Iesus ad quosdam, qui in se confidébant tamquam iusti et aspernabántur céteros, parábolam istam: Duo hómines ascendérunt in templum, ut orárent: unus pharisǽus, et alter publicánus. Pharisǽus stans, hæc apud se orábat: Deus, grátias ago tibi, quia non sum sicut céteri hóminum: raptóres, iniústi, adúlteri: velut étiam hic publicánus. Ieiúno bis in sábbato: décimas do ómnium, quæ possídeo. Et publicánus a longe stans nolébat nec óculos ad cœlum leváre: sed percutiébat pectus suum, dicens: Deus, propítius esto mihi peccatóri. Dico vobis: descéndit hic iustificátus in domum suam ab illo: quia omnis qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3

Ad te, Dómine, levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tibi, Dómine, sacrifícia dicáta reddántur: quæ sic ad honórem nóminis tui deferénda tribuísti, ut eadem remédia fíeri nostra præstáres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Martyrum Machabæorum

Mystéria tua, Dómine, pro sanctórum Mártyrum tuórum honóre, devóta mente tractémus: quibus et præsídium nobis crescat et gáudium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 50:21

Acceptábis sacrificium iustítiæ, oblatiónes et holocáusta, super altáre tuum, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, Deus noster: ut, quos divínis reparáre non désinis sacraméntis, tuis non destítuas benígnus auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Martyrum Machabæorum

Præsta, quǽsumus, omnípotens Deus: ut, quorum memóriam sacraménti participatióne recólimus, fidem quoque proficiéndo sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Alfonsi Mariæ de Ligorio Episc. Conf. et Eccles. Doct. ~ III. classis
Scriptura: Feria sexta infra Hebdomadam X post Octavam Pentecostes

Ad Matutinum 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro quarto Regum

4 Reg 17:21-23 


21 Separávit Ieróboam Israël a Dómino, et peccáre eos fecit peccátum magnum.

22 Et ambulavérunt fílii Israël in univérsis peccátis Ieróboam quæ fécerat, et non recessérunt ab eis,

23 Úsquequo Dóminus auférret Israël a fácie sua, sicut locútus fúerat in manu ómnium servórum suórum prophetárum; translatúsque est Israël de terra sua in Assýrios, usque in diem hanc.

℣. Tu autem, Dómine, miserére nobis.

℟. Deo grátias.

 

℟. Percússit Saul mille, et David decem míllia:

* Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Nonne iste est David, de quo canébant in choro, dicéntes: Saul percússit mille, et David decem míllia?

℟. Quia manus Dómini erat cum illo: percússit Philisthǽum, et ábstulit oppróbrium ex Israël.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

4 Reg 17:24-25 


24 Addúxit autem rex Assyriórum de Babylóne et de Cutha et de Avah et de Emath et de Sephárvaim, et collocávit eos in civitátibus Samaríæ pro fíliis Israël: qui possedérunt Samaríam, et habitavérunt in urbibus eius. 

25 Cumque ibi habitáre cœpíssent, non timébant Dóminum, et immísit in eos Dóminus leónes, qui interficiébant eos.

4 Reg 17:26-27 


26 Nuntiatúmque est regi Assyriórum et dictum: gentes, quas transtulísti, et habitáre fecísti in civitátibus Samaríæ, ignórant legítima Dei terræ: et immísit in eos Dóminus leónes, et ecce interfíciunt eos, eo quod ignórent ritum Dei terræ. 

27 Præcépit autem rex Assyriórum, dicens: Dúcite illuc unum de sacerdótibus, quos inde captívos adduxístis; et vadat, et hábitet cum eis: et docéat eos legítima Dei terræ.

℣. Tu autem, Dómine, miserére nobis.

℟. Deo grátias.

 

℟. Ego te tuli de domo patris tui, dicit Dóminus, et pósui te páscere gregem pópuli mei: 

* Et fui tecum in ómnibus ubicúmque ambulásti, firmans regnum tuum in ætérnum.

℣. Fecíque tibi nomen grande, iuxta nomen magnórum, qui sunt in terra: et réquiem dedi tibi ab ómnibus inimícis tuis.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Glória Patri, et Fílio, * et Spirítui Sancto.

℟. Et fui tecum in ómnibus ubicúmque ambulásti, firmans regnum tuum in ætérnum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Alfónsus María de Ligório, Neápoli nobílibus paréntibus natus, vix ut adolévit, ægrótis in públicis nosocomíis inservíre ac iugi in templis oratióni vacáre in delíciis habébat. Patri obtémperans, causárum patrocínia suscépit; fori tamen perícula expértus, eiúsmodi vitæ institútum ultro dimísit. Avíta primogenitúra abdicáta, et sacerdótio initiátus, tanto zelo írruit in vítia, ut ingéntes perditórum hóminum conversiónes perágeret. Páuperum præsértim et ruricolárum miserátus, congregatiónem Presbyterórum sanctíssimi Redemptóris ad eórum evangelizatiónem instítuit. Ne autem a propósito umquam divérteret, perpétuo se voto obstrínxit nullam témporis iactúram faciéndi. Domínicæ passiónis et sacræ Eucharístiæ contemplátor assíduus, atque Dei Genetrícis cultor exímius, non semel cæléstis eius protectiónis signis est recreátus. Multa édidit sacra eruditióne ac pietáte reférta, quibus ánimas Christo lucrifácere stúduit. Ab ecclesiásticis dignitátibus sibi oblátis constantíssime abhórruit; apostólica tamen auctoritáte coáctus, sanctæ Agathæ Gothórum ecclésiam gubernándam suscépit. Liberális in páuperes, ómnibus ómnia factus, sanctimoniáles ad perfectiórem vivéndi formam redégit. Episcopátu ob graves habitualésque morbos dimísso, ad suos revértitur. Tandem nonagenárius, innocéntia vitæ et pœniténtia fulgens, anno millésimo septingentésimo octogésimo séptimo placidíssime exspirávit. Eum Pius Papa nonus Ecclésiæ universális Doctórem declarávit, et Pius duodécimus ómnium confessariórum ac moralistárum cæléstem apud Deum Patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Stephani Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Stéphanum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Primam 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Augústi Luna vicésima séptima Anno Dómini 2024

 

Philíppis, in Macedónia, sanctæ Lýdiæ purpuráriæ, quæ, prædicánte ibídem sancto Paulo Apóstolo, ut beátus Lucas in Actibus Apostólicis refert, ómnium prima crédidit Evangélio.

Neápoli, in Campánia, sancti Aspréni Epíscopi, qui a sancto Petro Apóstolo, curátus ab infirmitáte ac deínde baptizátus, eiúsdem civitátis Epíscopus ordinátus fuit.

Constantinópoli natális sancti Hermélli Mártyris.

Apud Indos, Persis finítimos, pássio sanctórum Monachórum, et aliórum fidélium, quos Abénner Rex, pérsequens Ecclésiam Dei, divérsis afflíctos supplíciis, cædi iussit.

Augustodúni deposítio sancti Euphrónii, Epíscopi et Confessóris.

Anágniæ sancti Petri Epíscopi, qui, monástica primum observántia, deínde pastoráli vigilántia clarus, quiévit in Dómino.

Beróeæ, in Sýria, sanctárum mulíerum Maránæ et Cyræ.

Hierosólymis Invéntio beatíssimi Stéphani Protomártyris, et sanctórum Gamaliélis, Nicodémi et Abibónis, sicut Luciáno Presbýtero divínitus revelátum est, Honórii Príncipis témpore.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Tertiam 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Sextam 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Nonam 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Vesperas 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Alfónse María, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Alfónse María, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alfonsi Mariæ de Ligorio Episc. Conf. et Eccles. Doct. ~ III. classis
Commemoratio: S. Stephani Papæ et Martyris

Ad Completorium 08-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Luc 4:18

Spíritus Dómini super me: propter quod unxit me: evangelizáre paupéribus misit me, sanáre contrítos corde.

Ps 77:1

Atténdite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Spíritus Dómini super me: propter quod unxit me: evangelizáre paupéribus misit me, sanáre contrítos corde.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui per beátum Alfónsum Maríam Confessórem tuum atque Pontíficem, animárum zelo succénsum, Ecclésiam tuam nova prole fecundásti: quǽsumus; ut, eius salutáribus mónitis edócti et exémplis roboráti, ad te perveníre felíciter valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Commemoratio S. Stephani Papæ et Martyris

Gregem tuum, Pastor ætérne, placátus inténde: et, per beátum Stéphanum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 2:1-7

Caríssime: Confortáre in grátia, quæ est in Christo Iesu: et quæ audísti a me per multos testes, hæc comménda fidélibus homínibus, qui idónei erunt et alios docére. Labóra sicut bonus miles Christi Iesu. Nemo mílitans Deo ímplicat se negótiis sǽculáribus: ut ei pláceat, cui se probávit. Nam et qui certat in agóne, non coronátur, nisi legítime certáverit. Laborántem agrícolam opórtet primum de frúctibus percípere. Intéllege quæ dico: dabit enim tibi Dóminus in ómnibus intelléctum.

℟. Deo grátias.

Graduale 


Ps 118:52-53

Memor fui iudiciórum tuórum a sǽculo, Dómine, et consolátus sum: deféctio ténuit me pro peccatóribus derelinquéntibus legem tuam.

Ps 39:11

Iustítiam tuam non abscóndi in corde meo: veritátem tuam et salutáre tuum dixi. Allelúia, allelúia.

Eccles. 49:3-4

Ipse est diréctus divínitus in pæniténtiam gentis, et tulit abominatiónes impietátis: et gubernávit ad Dóminum cor ipsíus: et in diébus peccatórum corroborávit pietátem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:1-9

In illo témpore: Designávit Dóminus et alios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicébat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolíte portáre sacculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertátur. In eádem autem domo manéte, edéntes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Prov 3:9; 3:27

Hónora Dóminum de tua substántia, et de primítiis ómnium frugum tuárum da ei. Noli prohibére benefácere eum, qui potest: si vales, et ipse bénefac.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Cœlésti, Dómine Iesu Christe, sacrifícii igne corda nostra in odórem suavitátis exúre: qui beáto Alfónso Maríæ tribuísti et hæc mystéria celebráre, et per éadem hóstiam tibi sanctam seípsum exhibére:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Commemoratio S. Stephani Papæ et Martyris

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Eccli 50:1; 50:9

Sacérdos magnus, qui in vita sua suffúlsit domum, et in diébus suis corroborávit templum, quasi ignis effúlgens et thus ardens in igne.

Postcommunio 


S. Dóminus vobíscum.

R. Et cum spíritu tuo.

Orémus.

Deus, qui beátum Alfónsum Maríam Confessórem tuum atque Pontíficem fidelem divíni mystérii dispensatórem et præcónem effecísti: eius méritis precibúsque concéde; ut fidéles tui et frequénter percípiant, et percipiéndo sine fine colláudent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Commemoratio S. Stephani Papæ et Martyris

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro quarto Regum

4 Reg 18:1-5 


1 Anno tértio Osée fílii Ela regis Israël, regnávit Ezechías fílius Achaz regis Iuda.

2 Vigínti quinque annórum erat cum regnáre cœpísset, et vigínti novem annis regnávit in Ierúsalem: Nomen matris eius Abi fília Zacharíæ.

3 Fecitque quod erat bonum coram Dómino, iuxta ómnia quæ fecérat David pater eius.

4 Ipse dissipávit excélsa, et contrívit státuas, et succídit lucos, confregítque serpéntem ǽneum, quem fécerat Móyses: síquidem usque ad illud tempus fílii Israël adolébant ei incénsum: vocavítque nomen eius Nohéstan.

5 In Dómino Deo Israël sperávit.

℣. Tu autem, Dómine, miserére nobis.

℟. Deo grátias.

 

℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,

* Et malum coram te feci.

℣. Quóniam iniquitátem meam ego cognósco: et delíctum meum contra me est semper, quia tibi soli peccávi.

℟. Et malum coram te feci.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

4 Reg 18:5-8 


5 Itaque post eum non fuit símilis ei de cunctis régibus Iuda, sed neque in his qui ante eum fuérunt.

6 Et adhǽsit Dómino, et non recéssit a vestígiis eius, fecítque mandáta eius, quæ præcéperat Dóminus Móysi.

7 Unde et erat Dóminus cum eo, et in cunctis ad quæ procedébat, sapiénter se agébat.  Rebellávit quoque contra regem Assyriórum, et non servívit ei.

8 Ipse percússit Philisthǽos usque ad Gazam, et omnes términos eórum, a turre custódum usque ad civitátem munítam.

4 Reg 18:9-12 


9 Anno quarto regis Ezechíæ, qui erat annus septimus Osée fílii Ela regis Israël, ascéndit Salmánasar rex Assyriórum in Samaríam, et oppugnávit eam,

10 Et cepit, nam post annos tres, anno sexto Ezechíæ, id est nono anno Osée regis Israël, capta est Samaría.

11 Et tránstulit rex Assyriórum Israël in Assýrios, collocavítque eos in Hala et in Hábor flúviis Gozan, in civitátibus Medórum,

12 Quia non audiérunt vocem Dómini Dei sui, sed prætergréssi sunt pactum eius; ómnia, quæ præcéperat Móyses servus Dómini, non audiérunt, neque fecérunt.

℣. Tu autem, Dómine, miserére nobis.

℟. Deo grátias.

 

℟. Audi, Dómine, hymnum et oratiónem, quam servus tuus orat coram te hódie, ut sint óculi tui apérti, et aures tuæ inténtæ, 

* Super domum istam die ac nocte.

℣. Réspice, Dómine, de sanctuário tuo, et de excélso cælórum habitáculo.

℟. Super domum istam die ac nocte.

℣. Glória Patri, et Fílio, * et Spirítui Sancto.

℟. Super domum istam die ac nocte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

De Expositióne sancti Gregórii Papæ in libros Regum

In 1 Reg. 1 


Fuit vir unus de Ramáthaim Sophim, de monte Ephraim. Potest, huius montis nómine, beatíssima semper Virgo María, Dei Génetrix, designári. Mons quippe fuit, quæ omnem eléctæ creatúræ altitúdinem, electiónis suæ dignitáte, transcéndit. An non mons sublímis María, quæ, ut ad conceptiónem ætérni Verbi pertíngeret, meritórum vérticem, supra omnes Angelórum choros, usque ad sólium Deitátis eréxit? Huius enim montis præcellentíssimam dignitátem Isaías vatícinans, ait: Erit in novíssimis diébus præparátus mons domus Dómini in vértice móntium. Mons quippe in vértice móntium fuit, quia altitúdo Maríæ supra omnes Sanctos refúlsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Augústi Luna vicésima octáva Anno Dómini 2024

 

Sancti Domínici Confessóris, qui Ordinis Fratrum Prædicatórum Fundátor fuit, atque octávo Idus mensis huius in pace quiévit. 

In vico Ars, diœcésis Bellicénsis, in Gállia, natális sancti Ioánnis Baptístæ-Maríæ Vianney, Presbýteri et Confessóris, in parochiáli múnere obeúndo insígnis, quem Pius Papa Undécimus in Sanctórum númerum rétulit, et ómnium parochórum cæléstem Patrónum constítuit. Ipsíus tamen festum sexto Idus huius mensis recólitur.

Thessalonícæ item natális beáti Aristárchi, qui discípulus et comes indivíduus fuit sancti Pauli Apóstoli, de quo ipse Paulus ad Colossénses scribit: « Salútat vos Aristárchus, concaptívus meus ». Is, ab eódem Apóstolo Epíscopus Thessalonicénsium ordinátus, tandem, post longos agónes, sub Neróne, coronátus a Christo, quiévit.

Romæ sanctæ Perpétuæ, quæ, a beáto Petro Apóstolo baptizáta, Nazárium fílium et Africánum virum ad Christi fidem perdúxit, et multa sanctórum Mártyrum córpora sepelívit; ac tandem, bonórum óperum méritis cumuláta, migrávit ad Dóminum.

Item Romæ, via Latína, pássio beáti Tertullíni, Presbýteri et Mártyris; qui, sub Valeriáno Imperatóre, post ímpiam fústium mactatiónem, ígnium circa látera exustiónem, oris quassatiónem, atque in equúleo extensiónem nervorúmque cæsiónem, data senténtia, cápitis amputatióne martýrium consummávit.

Constantinópoli sancti Eleuthérii Mártyris, ex órdine Senatório viri, qui pro Christo, in persecutióne Maximiáni, gládio cæsus est.

In Pérside sanctárum Mártyrum Iæ et Sociárum; quæ, cum novem míllibus Christiánis captívis, sub Sápore Rege, divérsis pœnis afflíctæ, martýrium subiérunt.

Verónæ sancti Agábii, Epíscopi et Confessóris.

Turónis, in Gállia, sancti Euphrónii Epíscopi.

Colóniæ Agrippínæ commemorátio sancti Protásii Mártyris; qui Medioláni, una cum Gervásio fratre, passus est tertiodécimo Kaléndas Iúlii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XI Post Pentecosten I. Augusti ~ II. classis


Ad Vesperas 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Sapiéntia * ædificávit sibi domum, excídit colúmnas septem, súbdidit sibi gentes, superbórum et sublímium colla própria virtúte calcávit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sapiéntia ædificávit sibi domum, excídit colúmnas septem, súbdidit sibi gentes, superbórum et sublímium colla própria virtúte calcávit.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XI Post Pentecosten I. Augusti ~ II. classis


Ad Completorium 08-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 08-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XI Post Pentecosten I. Augusti ~ II. classis


Ad Matutinum 08-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incípiunt Parábolæ Salomónis

Prov 1:1-6 


1 Parábolæ Salomónis, fílii David regis Israël,

2 Ad sciéndam sapiéntiam et disciplínam,

3 Ad intellégenda verba prudéntiæ et suscipiéndam eruditiónem doctrínæ, iustítiam et iudícium et æquitátem,

4 Ut detur párvulis astútia, adolescénti sciéntia et intelléctus.

5 Audiens sápiens sapiéntior erit, et intéllegens gubernácula possidébit:

6 Animadvértet parábolam et interpretatiónem, verba sapiéntum et ænígmata eórum.

℣. Tu autem, Dómine, miserére nobis.

℟. Deo grátias.

 

℟. In princípio Deus ántequam terram fáceret, priúsquam abýssos constitúeret, priúsquam prodúceret fontes aquárum,

* Antequam montes collocaréntur, ante omnes colles generávit me Dóminus.

℣. Quando præparábat cælos, áderam, cum eo cuncta compónens.

℟. Antequam montes collocaréntur, ante omnes colles generávit me Dóminus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Prov 1:7-14 


7 Timor Dómini princípium sapiéntiæ. Sapiéntiam atque doctrínam stulti despíciunt. 

8 Audi, fili mi, disciplínam patris tui et ne dimíttas legem matris tuæ, 

9 Ut addátur grátia cápiti tuo et torques collo tuo. 

10 Fili mi, si te lactáverint peccatóres, ne acquiéscas eis: 

11 Si díxerint: Veni nobíscum, insidiémur sánguini, abscondámus tendículas contra insóntem frustra, 

12 Deglutiámus eum sicut inférnus vivéntem et íntegrum quasi descendéntem in lacum; 

13 Omnem pretiósam substántiam reperiémus, implébimus domos nostras spóliis:

14 Sortem mitte nobíscum, marsúpium unum sit ómnium nostrum.

Prov 1:15-19 


15 Fili mi, ne ámbules cum eis: próhibe pedem tuum a sémitis eórum; 

16 Pedes enim illórum ad malum currunt, et festínant ut effúndant sánguinem. 

17 Frustra autem iácitur rete ante óculos pennatórum. 

18 Ipsi quoque contra sánguinem suum insidiántur et moliúntur fraudes contra ánimas suas. 

19 Sic sémitæ omnis avári: ánimas possidéntium rápiunt.

℣. Tu autem, Dómine, miserére nobis.

℟. Deo grátias.

 

℟. Emítte, Dómine, sapiéntiam de sede magnitúdinis tuæ, ut mecum sit et mecum labóret: 

* Ut sciam, quid accéptum sit coram te omni témpore.

℣. Da mihi, Dómine, sédium tuárum assistrícem sapiéntiam.

℟. Ut sciam quid accéptum sit coram te omni témpore.

℣. Glória Patri, et Fílio, * et Spirítui Sancto.

℟. Ut sciam quid accéptum sit coram te omni témpore.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Marcum

Marc 7:31-37 


In illo témpore: Exiens Iesus de fínibus Tyri venit per Sidónem ad mare Galilǽæ inter médios fines Decapóleos. Et réliqua.

 

Homilía sancti Gregórii Papæ

Homilia 10, liber 1 in Ezech., ante medium 


Quid est quod creátor ómnium Deus, cum surdum et mutum sanáre voluísset, in aures illíus suos dígitos misit, et éxspuens linguam eius tétigit? Quid per dígitos Redemptóris, nisi dona Sancti Spíritus designántur? Unde cum in álio loco eiecísset dæmónium, dixit: Si in dígito Dei eício dæmónia, profécto pervénit in vos regnum Dei. Qua de re per Evangelístam álium dixísse descríbitur: Si ego in Spíritu Dei eício dǽmones, ígitur pervénit in vos regnum Dei. Ex quo utróque loco collígitur, quia dígitus Spíritus vocátur. Dígitos ergo in aurículas míttere, est per dona Spíritus Sancti mentem surdi ad obediéndum aperíre.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XI Post Pentecosten I. Augusti ~ II. classis


Ad Laudes 08-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum transísset Dóminus * fines Tyri, surdos fecit audíre et mutos loqui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum transísset Dóminus fines Tyri, surdos fecit audíre et mutos loqui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XI Post Pentecosten I. Augusti ~ II. classis


Ad Primam 08-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Augústi Luna vicésima nona Anno Dómini 2024

 

Romæ, in Exquíliis, Dedicátio Basílicæ sanctæ Maríæ ad Nives. 

Cataláuni, in Gállia, sancti Mémmii, civis Románi, qui, a sancto Petro Apóstolo consecrátus illíus civitátis Epíscopus, pópulum sibi commíssum ad Evangélii veritátem perdúxit.

Romæ pássio sanctórum Mártyrum vigínti trium, qui, in persecutióne Diocletiáni, via Salária véteri, cápite obtruncáti sunt, et, ad clivum Cucúmeris, ibídem sepúlti.

Asculi, in Picéno, sancti Emýgdii, Epíscopi et Mártyris; qui, a sancto Marcéllo Papa Epíscopus ordinátus et illuc ad prædicándum Evangélium missus, ibídem, in confessióne Christi, sub Diocletiáno Imperatóre, martýrii corónam accépit.

Antiochíæ sancti Eusígnii mílitis, qui annum agens centésimum décimum, cum Constantíni Magni fidem, sub quo militáverat, Iuliáno Apóstatæ exprobráret, eúmque ut pátriæ pietátis desertórem redargúeret, ab eódem iussus est cápite cædi.

Item sanctórum Mártyrum Ægyptiórum Cantídii, Cantidiáni et Sobélis.

Augústæ Vindelicórum natális sanctæ Afræ Mártyris, quæ, cum esset pagána, per doctrínam sancti Narcíssi Epíscopi ad Christum est convérsa, et, cum ómnibus domus suæ membris, ab eódem Epíscopo baptizáta; póstmodum vero, ob Christi confessiónem igni trádita, martýrium suum, septem diébus ántequam beáta Hilária mater ac tres ancíllæ eódem cruciátus génere coronaréntur, felíciter explévit.

Augustodúni beáti Cassiáni Epíscopi.

Apud Theánum, in Campánia, sancti Páridis Epíscopi.

In Anglia sancti Oswáldi Regis, cuius gesta sanctus Beda Venerábilis commémorat.

Eódem die sanctæ Nonnæ, quæ fuit mater beatórum Gregórii Nazianzéni, Cæsárii et Gorgóniæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Bene ómnia fecit * et surdos fecit audíre et mutos loqui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Bene ómnia fecit et surdos fecit audíre et mutos loqui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XI Post Pentecosten I. Augusti ~ II. classis


Sancta Missa 08-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 67:6-7; 67:36

Deus in loco sancto suo: Deus qui inhabitáre facit unánimes in domo: ipse dabit virtútem et fortitúdinem plebi suæ.

Ps 67:2

Exsúrgat Deus, et dissipéntur inimíci eius: et fúgiant, qui odérunt eum, a fácie eius. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus in loco sancto suo: Deus qui inhabitáre facit unánimes in domo: ipse dabit virtútem et fortitúdinem plebi suæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui, abundántia pietátis tuæ, et mérita súpplicum excédis et vota: effúnde super nos misericórdiam tuam; ut dimíttas quæ consciéntia métuit, et adícias quod orátio non præsúmit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

1 Cor 15:1-10

Fratres: Notum vobis fácio Evangélium, quod prædicávi vobis, quod et accepístis, in quo et statis, per quod et salvámini: qua ratione prædicáverim vobis, si tenétis, nisi frustra credidístis. Trádidi enim vobis in primis, quod et accépi: quóniam Christus mortuus est pro peccátis nostris secúndum Scriptúras: et quia sepúltus est, et quia resurréxit tértia die secúndum Scriptúras: et quia visus est Cephæ, et post hoc úndecim. Deinde visus est plus quam quingéntis frátribus simul, ex quibus multi manent usque adhuc, quidam autem dormiérunt. Deinde visus est Iacóbo, deinde Apóstolis ómnibus: novíssime autem ómnium tamquam abortívo, visus est et mihi. Ego enim sum mínimus Apostolórum, qui non sum dignus vocári Apóstolus, quóniam persecútus sum Ecclésiam Dei. Grátia autem Dei sum id quod sum, et grátia eius in me vácua non fuit.

℟. Deo grátias.

Graduale 


Ps 27:7 27:1

In Deo sperávit cor meum, et adiútus sum: et reflóruit caro mea, et ex voluntáte mea confitébor illi.

℣. Ad te, Dómine, clamávi: Deus meus, ne síleas, ne discédas a me. Allelúia, allelúia

Ps 80:2-3

Exsultáte Deo, adiutóri nostro, iubiláte Deo Iacob: súmite psalmum iucúndum cum cíthara. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 7:31-37

In illo témpore: Exiens Iesus de fínibus Tyri, venit per Sidónem ad mare Galilǽæ, inter médios fines Decapóleos. Et addúcunt ei surdum et mutum, et deprecabántur eum, ut impónat illi manum. Et apprehéndens eum de turba seórsum, misit dígitos suos in aurículas eius: et éxspuens, tétigit linguam eius: et suspíciens in cœlum, ingémuit, et ait illi: Ephphetha, quod est adaperíre. Et statim apértæ sunt aures eius, et solútum est vínculum linguæ eius, et loquebátur recte. Et præcépit illis, ne cui dícerent. Quanto autem eis præcipiébat, tanto magis plus prædicábant: et eo ámplius admirabántur, dicéntes: Bene ómnia fecit: et surdos fecit audíre et mutos loqui.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 29:2-3

Exaltábo te, Dómine, quóniam suscepísti me, nec delectásti inimícos meos super me: Dómine, clamávi ad te, et sanásti me.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, Dómine, quǽsumus, nostram propítius servitútem: ut, quod offérimus, sit tibi munus accéptum, et sit nostræ fragilitátis subsidium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Prov 3:9-10

Hónora Dóminum de tua substántia, et de prímitiis frugum tuárum: et implebúntur hórrea tua saturitáte, et vino torculária redundábunt.

Postcommunio 


S. Dóminus vobíscum.

R. Et cum spíritu tuo.

Orémus.

Sentiámus, quǽsumus, Dómine, tui perceptióne sacraménti, subsídium mentis et córporis: ut, in utróque salváti, cæléstis remédii plenitúdine gloriémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Mariæ Virginis ad Nives ~ III. classis
Scriptura: Feria secunda infra Hebdomadam XI post Octavam Pentecostes I. Augusti

Ad Matutinum 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Sancta María, Dei Génetrix Virgo, * Intercéde pro nobis.

Ant. Sancta María, Dei Génetrix Virgo, * Intercéde pro nobis.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Sancta María, Dei Génetrix Virgo, * Intercéde pro nobis.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Intercéde pro nobis.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Sancta María, Dei Génetrix Virgo, * Intercéde pro nobis.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Intercéde pro nobis.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Sancta María, Dei Génetrix Virgo, * Intercéde pro nobis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Intercéde pro nobis.

Ant. Sancta María, Dei Génetrix Virgo, * Intercéde pro nobis.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Parábolis Salomónis

Prov 3:1-6 


1 Fili mi, ne obliviscáris legis meæ, et præcépta mea cor tuum custódiat;

2 Longitúdinem enim diérum et annos vitæ et pacem appónent tibi.

3 Misericórdia et véritas te non déserant: circúmda eas gútturi tuo et descríbe in tábulis cordis tui,

4 Et invénies grátiam et disciplínam bonam coram Deo et homínibus.

5 Habe fidúciam in Dómino ex toto corde tuo et ne innitáris prudéntiæ tuæ;

6 In ómnibus viis tuis cógita illum, et ipse díriget gressus tuos.

℣. Tu autem, Dómine, miserére nobis.

℟. Deo grátias.

 

℟. Ne derelínquas me, Dómine, pater et dominátor vitæ meæ, ut non córruam in conspéctu adversariórum meórum:

* Ne gáudeat de me inimícus meus.

℣. Apprehénde arma et scutum et exsúrge in adiutórium mihi.

℟. Ne gáudeat de me inimícus meus.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 2

Prov 3:7-10 


7 Ne sis sápiens apud temetípsum, time Deum et recéde a malo;

8 Sánitas quippe erit umbilíco tuo et irrigátio óssium tuórum.

9 Honóra Dóminus de tua substántia et de primítiis ómnium frugum tuárum da ei;

10 Et implebúntur hórrea tua saturitáte, et vino torculária tua redundábunt.

Prov 3:11-15 


11 Disciplínam Dómini, fili mi, ne abícias, nec defícias cum ab eo corríperis;

12 Quem enim díligit Dóminus córripit, et quasi pater in fílio cómplacet sibi.

13 Beátus homo qui invénit sapiéntiam et qui áffluit prudéntia.

14 Mélior est acquisítio eius negotiatióne argénti, et auri primi et puríssimi fructus eius;

15 Pretiósior est cunctis ópibus, et ómnia quæ desiderántur, huic non valent comparári.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Libério summo Pontífice, Ioánnes patrícius Románus et uxor pari nobilitáte, cum líberos non suscepíssent, suam hereditátem sanctíssimæ Vírgini Dei Matri vovérunt. Quorum preces et vota beáta Virgo benígne áudiens, miráculo comprobávit. Nonis ígitur Augústi, quo témpore in Urbe máximi calóres esse solent, noctu nix partem collis Exquilíni contéxit. Qua nocte Dei mater separátim Ioánnem et cóniugem in somnis admónuit, ut in eo loco ecclésiam ædificárent. Quod Ioánnes ad Libérium Pontíficem détulit, qui idem per sómnium sibi contigísse affirmávit. Quare ad collem venit nive coopértum, et in eo locum ecclésiæ designávit, quæ Ioánnis et uxóris pecúnia exstrúcta est, póstea a Xysto tértio restitúta. Váriis nomínibus appelláta, ut vocábuli étiam excelléntia significarétur, ecclésia sanctæ Maríæ maióris dicta est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Virginis ad Nives ~ III. classis
Scriptura: Feria secunda infra Hebdomadam XI post Octavam Pentecostes I. Augusti

Ad Laudes 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Beáta es, * María, quæ credidísti: perficiéntur in te, quæ dicta sunt tibi a Dómino, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta es, María, quæ credidísti: perficiéntur in te, quæ dicta sunt tibi a Dómino, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Augústi Luna prima Anno Dómini 2024

 

In monte Thabor Transfigurátio Dómini nostri Iesu Christi. 

Romæ, via Appia, in cœmetério Callísti, natális beáti Xysti Secúndi, Papæ et Mártyris, qui, in persecutióne Valeriáni, gládio animadvérsus, martýrii corónam accépit.

Item Romæ sanctórum Mártyrum Felicíssimi et Agapíti, ipsíus beáti Xysti Diaconórum; Ianuárii, Magni, Vincéntii et Stéphani, Subdiaconórum. Hi omnes, una cum eódem Pontífice páriter decolláti sunt, atque in Prætextáti cœmetério sepúlti. Passus est étiam cum eis beátus Quartus, ut scribit sanctus Cypriánus.

Bonóniæ natális sancti Domínici Confessóris, qui Ordinis Fratrum Prædicatórum Fundátor éxstitit. Hic vir, sanctitáte et doctrína claríssimus, virginitátem perpétuo illibátam custodívit, et, ob singulárem meritórum grátiam, tres mórtuos suscitávit; cumque prædicatióne sua compressísset hǽreses, ac plúrimos ad religiósam et piam vitam instituísset, in pace quiévit. Eius autem festívitas prídie Nonas mensis huius celebrátur, ex constitutióne Pauli Papæ Quarti.

In monastério sancti Petri de Cardégna, Ordinis sancti Benedícti, apud Burgos, in Hispánia, pássio ducentórum Monachórum cum Stéphano Abbáte, qui a Saracénis pro Iesu Christi fide interfécti sunt, atque ibídem in claustro a Christiánis sepúlti.

Complúti, in Hispánia, sanctórum Mártyrum Iusti et Pastóris fratrum, qui, cum adhuc púeri lítteris imbueréntur, sponte ad martýrium, proiéctis in schola tábulis, cucurrérunt; et mox, a Daciáno Prǽside tenéri iussi et fústibus cædi, ambo, cum se mútuis exhortatiónibus constantíssime corroborárent, extra civitátem perdúcti sunt, et ibi a carnífice iuguláti.

Romæ sancti Hormísdæ, Papæ et Confessóris.

Amidæ, in Mesopotámia, sancti Iacóbi Eremítæ, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Virginis ad Nives ~ III. classis
Scriptura: Feria secunda infra Hebdomadam XI post Octavam Pentecostes I. Augusti

Ad Sextam 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Virginis ad Nives ~ III. classis
Scriptura: Feria secunda infra Hebdomadam XI post Octavam Pentecostes I. Augusti

Ad Nonam 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Virginis ad Nives ~ III. classis


Ad Vesperas 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Canticum: Magnificat {Antiphona ex Proprio Sanctorum}


Ant. Beátam me dicent * omnes generatiónes, quia ancíllam húmilem respéxit Deus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beátam me dicent omnes generatiónes, quia ancíllam húmilem respéxit Deus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Mariæ Virginis ad Nives ~ III. classis


Ad Completorium 08-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Mariæ ad Nives ~ III. classis
Tempora: Feria secunda infra Hebdomadam XI post Octavam Pentecostes I. Augusti

Sancta Missa 08-05-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius.

Salve, sancta Parens, eníxa puérpera Regem: qui cœlum terrámque regit in sǽcula sæculórum. 

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:14-16.

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28; 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitate beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium. 

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Transfiguratione Domini Nostri Jesu Christi ~ II. classis
Tempora: Feria tertia infra Hebdomadam XI post Octavam Pentecostes I. Augusti

Ad Matutinum 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Summum Regem glóriæ, * Christum adorémus.

Ant. Summum Regem glóriæ, * Christum adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Summum Regem glóriæ, * Christum adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Christum adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Summum Regem glóriæ, * Christum adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Christum adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Summum Regem glóriæ, * Christum adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Christum adorémus.

Ant. Summum Regem glóriæ, * Christum adorémus.

Hymnus {ex Proprio Sanctorum}


Quicúmque Christum quǽritis,

Oculos in altum tóllite:

Illic licébit vísere

Signum perénnis glóriæ.

 

Illústre quiddam cérnimus,

Quod nésciat finem pati,

Sublíme, celsum, intérminum,

Antíquius cælo et chao.

 

Hic ille Rex est géntium

Populíque Rex iudáici,

Promíssus Abrahæ patri

Eiúsque in ævum sémini.

 

Hunc, et prophétis téstibus

Iisdémque signatóribus,

Testátor et Pater iubet

Audíre nos et crédere.

 

Iesu, tibi sit glória,

Qui te revélas párvulis,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Paulo minus * ab Angelis minorátus, glória et honóre coronátus est, et constitútus super ópera mánuum Dei.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paulo minus ab Angelis minorátus, glória et honóre coronátus est, et constitútus super ópera mánuum Dei.

Ant. Revelávit Dóminus * condénsa, et in templo eius omnes dicent glóriam.

Psalmus 28 [2]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Revelávit Dóminus condénsa, et in templo eius omnes dicent glóriam.

Ant. Speciósus forma * præ fíliis hóminum, diffúsa est grátia in lábiis tuis.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

℣. Gloriósus apparuísti in conspéctu Dómini.

℟. Proptérea decórem índuit te Dóminus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola secúnda beáti Petri Apóstoli

2 Pet 1:10-14 


10 Fratres: Magis satágite, ut per bona ópera certam vestram vocatiónem et electiónem faciátis: hæc enim faciéntes, non peccábitis aliquándo.

11 Sic enim abundánter ministrábitur vobis intróitus in ætérnum regnum Dómini nostri, et Salvatóris Iesu Christi.

12 Propter quod incípiam vos semper commonére de his: et quidem sciéntes et confirmátos vos in præsénti veritáte.

13 Iustum autem árbitror, quámdiu sum in hoc tabernáculo, suscitáre vos in commonitióne:

14 Certus quod velox est deposítio tabernáculi mei secúndum quod et Dóminus noster Iesus Christus significávit mihi.

℣. Tu autem, Dómine, miserére nobis.

℟. Deo grátias.

 

℟. Surge, illumináre, Ierúsalem, quia venit lumen tuum,

* Et glória Dómini super te orta est.

℣. Et ambulábunt gentes in lúmine tuo, et reges in splendóre ortus tui.

℟. Et glória Dómini super te orta est.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Pet 1:15-17 


15 Dabo autem óperam et frequénter habére vos post óbitum meum, ut horum memóriam faciátis.

16 Non enim doctas fábulas secúti notam fécimus vobis Dómini nostri Iesu Christi virtútem et præséntiam, sed speculatóres facti illíus magnitúdinis.

17 Accípiens enim a Deo Patre honórem et glóriam, voce delápsa ad eum huiuscémodi a magnífica glória: Hic est Fílius meus diléctus, in quo mihi complácui; ipsum audíte.

℣. Tu autem, Dómine, miserére nobis.

℟. Deo grátias.

 

℟. In splendénte nube Spíritus Sanctus visus est, Patérna vox audíta est:

* Hic est Fílius meus diléctus, in quo mihi bene complácui; ipsum audíte.

℣. Appáruit nubes obúmbrans, et vox Patris intónuit.

℟. Hic est Fílius meus diléctus, in quo mihi bene complácui; ipsum audíte.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Pet 1:18-21 


18 Et hanc vocem nos audívimus de cælo allátam, cum essémus cum ipso in monte sancto.

19 Et habémus firmiórem prophéticum sermónem, cui bene fácitis attendéntes quasi lucérnæ lucénti in caliginóso loco, donec dies elucéscat et lúcifer oriátur in córdibus vestris,

20 Hoc primum intellegéntes quod omnis prophetía Scriptúræ própria interpretatióne non fit.

21 Non enim voluntáte humána alláta est aliquándo prophetía; sed Spíritu Sancto inspiráti locúti sunt sancti Dei hómines.

℣. Tu autem, Dómine, miserére nobis.

℟. Deo grátias.

 

℟. Vidéte qualem caritátem dedit nobis Deus Pater,

* Ut fílii Dei nominémur et simus.

℣. Scimus quóniam, cum apparúerit, símiles ei érimus, quóniam vidébimus eum sícuti est.

℟. Ut fílii Dei nominémur et simus.

℣. Glória Patri, et Fílio, * et Spirítui Sancto.

℟. Ut fílii Dei nominémur et simus.

Nocturn II. 


Ant. Illúminans * tu mirabíliter a móntibus ætérnis: turbáti sunt omnes insipiéntes corde.

Psalmus 75 [4]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúminans tu mirabíliter a móntibus ætérnis: turbáti sunt omnes insipiéntes corde.

Ant. Mélior est * dies una in átriis tuis, super míllia.

Psalmus 83 [5]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mélior est dies una in átriis tuis, super míllia.

Ant. Gloriósa * dicta sunt de te, cívitas Dei.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gloriósa dicta sunt de te, cívitas Dei.

℣. Glória et honóre coronásti eum, Dómine.

℟. Et constituísti eum super ópera mánuum tuárum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo de Transfiguratione, ante medium 


Aperit Dóminus coram eléctis téstibus glóriam suam, et commúnem illam cum céteris córporis formam tanto splendóre claríficat, ut et fácies eius solis fulgóri símilis, et vestítus candóri nívium esset æquális. In qua transfiguratióne illud quidem principáliter agebátur, ut de córdibus discipulórum crucis scándalum tollerétur; nec conturbáret eórum fidem voluntáriæ humílitas passiónis, quibus reveláta esset abscónditæ excelléntia dignitátis. Sed non minóre providéntia spes sanctæ Ecclésiæ fundabátur, ut totum Christi corpus agnósceret quali esset commutatióne donándum, ut eius sibi honóris consórtium membra promítterent, qui in cápite præfulsísset.

℣. Tu autem, Dómine, miserére nobis.

℟. Deo grátias.

 

℟. Inebriáti sunt ab ubertáte domus tuæ:

* Et torrénte voluptátis tuæ potásti eos.

℣. Quóniam apud te est fons vitæ, et in lúmine tuo vidébimus lumen.

℟. Et torrénte voluptátis tuæ potásti eos.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Confirmándis vero Apóstolis et ad omnem sciéntiam provehéndis, ália quoque in illo miráculo accéssit instrúctio. Móyses enim et Elías, lex scílicet et prophétæ apparuérunt cum Dómino loquéntes; ut veríssime in illa quinque virórum præséntia complerétur quod dictum est: in duóbus vel tribus téstibus stat omne verbum. Quid hoc stabílius, quid fírmius verbo, in cuius prædicatióne véteris et novi Testaménti cóncinit tuba, et cum evangélica doctrína, antiquárum protestatiónum instruménta concúrrunt? Astipulántur enim sibi ínvicem utriúsque Fœ́deris páginæ; et, quem sub velámine mysteriórum præcedéntia signa promíserant, maniféstum atque perspícuum præséntis glóriæ splendor osténdit.

℣. Tu autem, Dómine, miserére nobis.

℟. Deo grátias.

 

℟. Præcéptor, bonum est nos hic esse:

* Faciámus hic tria tabernácula; tibi unum, Móysi unum et Elíæ unum.

℣. Non enim sciébat quid díceret.

℟. Faciámus hic tria tabernácula; tibi unum, Móysi unum et Elíæ unum.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

His ergo sacramentórum revelatiónibus Petrus Apóstolus incitátus, mundána spernens et terréna fastídiens, in æternórum desidérium quodam mentis rapiebátur excéssu; et, gáudio totíus visiónis implétus, ibi cum Iesu optábat habitáre, ubi manifésta eius glória lætabátur. Unde et ait: Dómine, bonum est nos hic esse: si vis, faciámus hic tria tabernácula; tibi unum, Móysi unum et Elíæ unum. Sed huic suggestióni Dóminus non respóndit, signíficans, non quidem ímprobum, sed inordinátum esse quod cúperet; cum salvári mundus, nisi Christi morte, non posset, et exémplo Dómini in hoc vocarétur credéntium fides, ut licet non oportéret de beatitúdinis promissiónibus dubitári, intellegerémus tamen inter tentatiónes huius vitæ prius nobis tolerántiam postulándam esse, quam glóriam.

℣. Tu autem, Dómine, miserére nobis.

℟. Deo grátias.

 

℟. Si ministrátio mortis, lítteris deformáta in lapídibus, fuit in glória, ita ut non possent inténdere fílii Israël in fáciem Móysi propter glóriam vultus eius, quæ evacuátur:

* Multo magis ministrátio spíritus, quæ manet, erit in glória.

℣. Amplióris enim glóriæ Christus præ Móyse dignus est hábitus, quanto ampliórem honórem habet domo, qui fabricávit eam.

℟. Multo magis ministrátio spíritus, quæ manet, erit in glória.

℣. Glória Patri, et Fílio, * et Spirítui Sancto.

℟. Multo magis ministrátio spíritus, quæ manet, erit in glória.

Nocturn III. 


Ant. Thabor et Hermon * in nómine tuo exsultábunt: tuum brácchium cum poténtia.

Psalmus 88 [7]

88:1  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:17  Quóniam glória virtútis eórum tu es: * et in beneplácito tuo exaltábitur cornu nostrum.

88:18  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Thabor et Hermon in nómine tuo exsultábunt: tuum brácchium cum poténtia.

Ant. Lux orta est * iusto, et rectis corde lætítia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, et rectis corde lætítia.

Ant. Confessiónem * et decórem índuit, amíctus lúmine sicut vestiménto.

Psalmus 103 [9]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confessiónem et decórem índuit, amíctus lúmine sicut vestiménto.

℣. Magna est glória eius in salutári tuo.

℟. Glóriam et magnum decórem impónes super eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 17:1-9 


In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et réliqua.

 

Homilía sancti Ioánnis Chrysóstomi

Homilia 57 in Matth., in init. 


Quóniam multa de perículis, multa de passióne sua, multa de morte et de cæde discipulórum locútus est Dóminus, et áspera complúra atque árdua eis iniúnxit; et illa quidem in præsénti vita, et iam imminébant; bona vero in spe et exspectatióne erant: ut puta, quia servárent ánimam suam, si pérderent eam; quia in glória Patris sui ventúrus sit, et prǽmia redditúrus: ut visu étiam certióres fáceret, et osténderet quidnam sit illa glória, cum qua ventúrus est, quantum cápere póterant in hac præsénti vita, illis osténdit eámque détegit, ne aut sua aut Dómini morte dóleant, et máxime Petrus.

℣. Tu autem, Dómine, miserére nobis.

℟. Deo grátias.

 

℟. Vocávit nos Deus vocatióne sua sancta, secúndum grátiam suam, quæ manifestáta est nunc;

* Per illuminatiónem Salvatóris nostri Iesu Christi.

℣. Qui destrúxit mortem, illuminávit autem vitam in incorruptiónem.

℟. Per illuminatiónem Salvatóris nostri Iesu Christi.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Et vide quid agit, cum de regno et de gehénna disserúerit. Nam in eo quod dixit: Qui ínvenit ánimam suam, perdet eam; et quicúmque perdet eam grátia mei, invéniet ipsam; et in eo quod ait: Reddet unicuíque secúndum ópera sua; et regnum et gehénnam designávit. Cum ígitur de utrísque disserúerit, regnum quidem ut óculis cernátur, concédit, gehénnam autem mínime; quóniam rudióribus atque ineptióribus illud necessárium fuísset, sed, cum illi probi essent ac perspicáces, satis fuit eos a melióribus confirmári. Hoc étiam multo magis ipsum decébat. Non tamen omníno illud prætermísit, sed et aliquándo atrocitátem gehénnæ quasi ante óculos propónit, véluti cum Lázari imáginem descrípsit, et eius méminit qui denários centum repétiit.

℣. Tu autem, Dómine, miserére nobis.

℟. Deo grátias.

 

℟. Deus, qui fecit de ténebris lumen splendéscere, illúxit in córdibus nostris

* Ad illuminatiónem sciéntiæ claritátis Dei, in fácie Iesu Christi.

℣. Exórtum est in ténebris lumen rectis corde, miséricors et miserátor, et iustus.

℟. Ad illuminatiónem sciéntiæ claritátis Dei, in fácie Iesu Christi.

℣. Glória Patri, et Fílio, * et Spirítui Sancto.

℟. Ad illuminatiónem sciéntiæ claritátis Dei, in fácie Iesu Christi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Tu vero Matthǽi philosophíam consídera, qui non celávit nómina eórum qui præpósiti fúerant. Quod et Ioánnes sǽpius facit, cum exímias Petri laudes veríssime ac diligentíssime descríbat. Nullum enim in hoc Apostolórum consórtio livor aut inánis glória locum habébat. Primos ígitur Apostolórum seórsum assúmpsit. Quam ob rem eos solos accépit? Quia excellentióres céteris vidélicet erant. Cur autem non íllico, sed post sex dies hoc fecit? Ne céteri scílicet discípuli seu hómines moveréntur; qua de re nec eos nominávit, quos acceptúrus erat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Assúmpsit Iesus * Petrum, et Iacóbum, et Ioánnem fratrem eius, et duxit eos in montem excélsum seórsum, et transfigurátus est ante eos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpsit Iesus Petrum, et Iacóbum, et Ioánnem fratrem eius, et duxit eos in montem excélsum seórsum, et transfigurátus est ante eos.

Ant. Resplénduit * fácies eius sicut sol, vestiménta autem eius facta sunt alba sicut nix, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Resplénduit fácies eius sicut sol, vestiménta autem eius facta sunt alba sicut nix, allelúia.

Ant. Et ecce * apparuérunt eis Móyses et Elías loquéntes cum Iesu.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce apparuérunt eis Móyses et Elías loquéntes cum Iesu.

Ant. Respóndens autem Petrus, * dixit ad Iesum: Dómine, bonum est nos hic esse.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Respóndens autem Petrus, dixit ad Iesum: Dómine, bonum est nos hic esse.

Ant. Adhuc eo loquénte, * ecce nubes lúcida obumbrávit eos.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhuc eo loquénte, ecce nubes lúcida obumbrávit eos.

Capitulum Hymnus Versus {ex Proprio Sanctorum}


Phil 3:20-21 


Salvatórem exspectámus Dóminum nostrum Iesum Christum, qui reformábit corpus humilitátis nostræ configurátum córpori claritátis suæ.

℟. Deo grátias.

 

Hymnus 


Lux alma, Iesu, méntium,

Dum corda nostra récreas,

Culpæ fugas calíginem,

Et nos reples dulcédine.

 

Quam lætus est, quem vísitas!

Consors Patérnæ déxteræ,

Tu dulce lumen pátriæ,

Carnis negátum sénsibus.

 

Splendor Patérnæ glóriæ,

Incomprehénsa cáritas,

Nobis amóris cópiam

Largíre per præséntiam.

 

Iesu, tibi sit glória,

Qui te revélas párvulis,

Cum Patre, et almo Spíritu,

In sempitérna sǽcula.

Amen.

 

℣. Coróna áurea super caput eius.

℟. Expréssa signo sanctitátis, glóriæ, et honóris.

Canticum: Benedictus {Antiphona ex Proprio Sanctorum}


Ant. Et ecce, * vox de nube dicens: Hic est Fílius meus diléctus, in quo mihi complácui; ipsum audíte, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et ecce, vox de nube dicens: Hic est Fílius meus diléctus, in quo mihi complácui; ipsum audíte, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Xysti, Felicissimi et Agapiti Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos concédis sanctórum Mártyrum tuórum Xysti, Felicíssimi et Agapíti natalícia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Primam 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui apparuísti hódie.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Augústi Luna secúnda Anno Dómini 2024

 

Neápoli, in Campánia, sancti Caietáni Thienǽi Confessóris, Clericórum Regulárium Fundatóris, qui, singulári in Deum fidúcia, prístinam Apostólicam vivéndi formam suis coléndam trádidit, et, miráculis clarus, a Cleménte Papa Décimo inter Sanctos relátus est.

Arétii, in Túscia, natális sancti Donáti, Epíscopi et Mártyris; qui, inter cétera virtútis ópera (ut scribit beátus Gregórius Papa), cálicem sanctum, a Pagánis fractum, orándo instaurávit. Is, in persecutióne Iuliáni Apóstatæ, a Quadratiáno Augustáli comprehénsus, et, cum sacrificáre idólis renuísset, gládio percússus, martýrium consummávit. Passus est étiam cum eo beátus Hilarínus Mónachus; cuius memória décimo séptimo Kaléndas Augústi recólitur, quo die sacrum ipsíus corpus ad Ostia Tiberína translátum fuit.

Romæ sanctórum Mártyrum Petri et Iuliáni, cum áliis decem et octo.

Medioláni sancti Fausti mílitis, qui, sub Aurélio Cómmodo, post multa certámina, martýrii palmam adéptus est.

Novocómi pássio sanctórum Mártyrum Carpóphori, Exánthi, Cássii, Severíni, Secúndi et Licínii; qui, in confessióne Christi, cápite truncáti sunt.

Nísibi, in Mesopotámia, sancti Dométii, Mónachi Persæ, qui cum duóbus discípulis, sub Iuliáno Apóstata, lapidátus est.

Rotómagi sancti Victrícii Epíscopi, qui adhuc miles, sub eódem Iuliáno, abiíciens pro Christo cíngulum, a Tribúno multis torméntis affícitur, et cápitis damnátur; sed, carnífice, qui ad eum cædéndum missus fúerat, cæcitáte percússo, ipse, vínculis solútis, liber evásit. Póstea, Epíscopus factus, indómitas Morinórum et Nerviórum gentes divíni prædicatióne verbi ad Christi fidem perdúxit, et demum Conféssor in pace quiévit.

Cataláuni, in Gállia, sancti Donatiáni Epíscopi.

Messánæ, in Sicília, sancti Albérti Confessóris, ex Ordine Carmelitárum, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Tertiam 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Proprio Sanctorum}


Phil 3:20-21 


Salvatórem exspectámus Dóminum nostrum Iesum Christum, qui reformábit corpus humilitátis nostræ configurátum córpori claritátis suæ.

℟. Deo grátias.

 

℟.br. Gloriósus apparuísti in conspéctu Dómini, * Allelúia, allelúia.

℟. Gloriósus apparuísti in conspéctu Dómini, * Allelúia, allelúia.

℣. Proptérea decórem índuit te Dóminus.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Gloriósus apparuísti in conspéctu Dómini, * Allelúia, allelúia.

 

℣. Glória et honóre coronásti eum, Dómine, allelúia.

℟. Et constituísti eum super ópera mánuum tuárum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Sextam 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Proprio Sanctorum}


2 Cor 3:18 


Nos omnes reveláta fácie glóriam Dómini speculántes, in eándem imáginem transformámur a claritáte in claritátem, tamquam a Dómini Spíritu.

℟. Deo grátias.

 

℟.br. Glória et honóre coronásti eum, Dómine, * Allelúia, allelúia.

℟. Glória et honóre coronásti eum, Dómine, * Allelúia, allelúia.

℣. Et constituísti eum super ópera mánuum tuárum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Glória et honóre coronásti eum, Dómine, * Allelúia, allelúia.

 

℣. Magna est glória eius in salutári tuo, allelúia.

℟. Glóriam et magnum decórem impónes super eum, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Nonam 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Proprio Sanctorum}


Apoc 21:10-11; 21:23 


Sústulit me in spíritu in montem magnum et altum, et osténdit mihi civitátem sanctam Ierúsalem, descendéntem de cælo a Deo, habéntem claritátem Dei; et lucérna eius est Agnus.

℟. Deo grátias.

 

℟.br. Magna est glória eius in salutári tuo, * Allelúia, allelúia.

℟. Magna est glória eius in salutári tuo, * Allelúia, allelúia.

℣. Glóriam et magnum decórem impónes super eum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Magna est glória eius in salutári tuo, * Allelúia, allelúia.

 

℣. Coróna áurea super caput eius, allelúia.

℟. Expréssa signo sanctitátis, glóriæ et honóris, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Vesperas 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Assúmpsit Iesus * Petrum, et Iacóbum, et Ioánnem fratrem eius, et duxit eos in montem excélsum seórsum, et transfigurátus est ante eos.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpsit Iesus Petrum, et Iacóbum, et Ioánnem fratrem eius, et duxit eos in montem excélsum seórsum, et transfigurátus est ante eos.

Ant. Resplénduit * fácies eius sicut sol, vestiménta autem eius facta sunt alba sicut nix, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Resplénduit fácies eius sicut sol, vestiménta autem eius facta sunt alba sicut nix, allelúia.

Ant. Et ecce * apparuérunt eis Móyses et Elías loquéntes cum Iesu.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ecce apparuérunt eis Móyses et Elías loquéntes cum Iesu.

Ant. Respóndens autem Petrus, * dixit ad Iesum: Dómine, bonum est nos hic esse.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respóndens autem Petrus, dixit ad Iesum: Dómine, bonum est nos hic esse.

Ant. Adhuc eo loquénte, * ecce nubes lúcida obumbrávit eos.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhuc eo loquénte, ecce nubes lúcida obumbrávit eos.

Capitulum Hymnus Versus {ex Proprio Sanctorum}


Phil 3:20-21 


Salvatórem exspectámus Dóminum nostrum Iesum Christum, qui reformábit corpus humilitátis nostræ configurátum córpori claritátis suæ.

℟. Deo grátias.

 

Hymnus 


Quicúmque Christum quǽritis,

Oculos in altum tóllite:

Illic licébit vísere

Signum perénnis glóriæ.

 

Illústre quiddam cérnimus,

Quod nésciat finem pati,

Sublíme, celsum, intérminum,

Antíquius cælo et chao.

 

Hic ille Rex est géntium

Populíque Rex iudáici,

Promíssus Abrahæ patri

Eiúsque in ævum sémini.

 

Hunc, et prophétis téstibus

Iisdémque signatóribus,

Testátor et Pater iubet

Audíre nos et crédere.

 

Iesu, tibi sit glória,

Qui te revélas párvulis,

Cum Patre, et almo Spíritu,

In sempitérna sǽcula.

Amen.

 

℣. Gloriósus apparuísti in conspéctu Dómini.

℟. Proptérea decórem índuit te Dóminus.

Canticum: Magnificat {Antiphona ex Proprio Sanctorum}


Ant. Et audiéntes * discípuli cecidérunt in fáciem suam et timuérunt valde: et accéssit Iesus, et tétigit eos dixítque eis: Súrgite et nolíte timére, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Et audiéntes discípuli cecidérunt in fáciem suam et timuérunt valde: et accéssit Iesus, et tétigit eos dixítque eis: Súrgite et nolíte timére, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Transfiguratione Domini Nostri Jesu Christi ~ II. classis
Commemoratio: Ss. Xysti, Felicissimi et Agapiti Martyrum

Ad Completorium 08-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Transfiguratione Domini Nostri Jesu Christi ~ II. classis
Tempora: Feria tertia infra Hebdomadam XI post Octavam Pentecostes I. Augusti

Sancta Missa 08-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 76:19

Illuxérunt coruscatiónes tuæ orbi terræ: commóta est et contrémuit terra.

Ps 83:2-3

Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Illuxérunt coruscatiónes tuæ orbi terræ: commóta est et contrémuit terra.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui fídei sacraménta in Unigéniti tui gloriósa Transfiguratióne patrum testimónio roborásti, et adoptiónem filiórum perféctam, voce delápsa in nube lúcida, mirabíliter præsignásti: concéde propítius; ut ipsíus Regis glóriæ nos coherédes effícias, et eiúsdem glóriæ tríbuas esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Commemoratio Ss. Xysti II Papæ, Felicissimi et Agapiti Martyrum

Deus, qui nos concédis sane in Mártyrum tuórum Xysti Felicíssimi et Agapíti natalítia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

2 Petri 1:16-19

Caríssimi: Non doctas fábulas secúti notam fecimus vobis Dómini nostri Iesu Christi virtútem et præséntiam: sed speculatores facti illíus magnitudinis. Accipiens enim a Deo Patre honórem et glóriam, voce delapsa ad eum huiuscemodi a magnifica glória: Hic est Fílius meus diléctus, in quo mihi complacui, ipsum audíte. Et hanc vocem nos audivimus de cœlo allatam, cum essemus cum ipso in monte sancto. Et habémus firmiórem propheticum sermónem: cui bene facitis attendentes, quasi lucérnæ lucénti in caliginóso loco, donec dies elucescat et lucifer oriátur in córdibus vestris.

℟. Deo grátias.

Graduale 


Ps 44:3; 44:2

Speciosus forma præ fíliis hóminum: diffúsa est grátia in lábiis tuis.

℣. Eructávit cor meum verbum bonum: dico ego ópera mea Regi. Allelúia, allelúia

Eccli 7:26

Candor est lucis ætérnæ, spéculum sine mácula, et imágo bonitátis illíus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 17:1-9

In illo témpore: Assúmpsit Iesus Petrum, et Iacóbum, et Ioánnem fratrem eius, et duxit illos in montem excélsum seórsum: et transfigurátus est ante eos. Et resplénduit fácies eius sicut sol: vestiménta autem eius facta sunt alba sicut nix. Et ecce, apparuérunt illis Moyses et Elías cum eo loquéntes. Respóndens autem Petrus, dixit ad Iesum: Dómine, bonum est nos hic esse: si vis, faciámus hic tria tabernácula, tibi unum, Móysi unum et Elíæ unum. Adhuc eo loquénte, ecce, nubes lúcida obumbrávit eos. Et ecce vox de nube, dicens: Hic est Fílius meus diléctus, in quo mihi bene complácui: ipsum audíte. Et audiéntes discípuli, cecidérunt in fáciem suam, et timuérunt valde. Et accéssit Iesus, et tétigit eos, dixítque eis: Surgite, et nolíte timére. Levántes autem óculos suos, néminem vidérunt nisi solum Iesum. Et descendéntibus illis de monte, præcépit eis Iesus, dicens: Némini dixéritis visiónem, donec Fílius hóminis a mórtuis resúrgat.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 111:3

Glória et divítiæ in domo eius: et iustítia eius manet in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Obláta, quǽsumus, Dómine, múnera gloriósa Unigéniti tui Transfiguratióne sanctífica: nosque a peccatórum máculis, splendóribus ipsíus illustratiónis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Commemoratio Ss. Xysti II Papæ, Felicissimi et Agapiti Martyrum

Múnera tibi, Dómine, nostræ devotiónis offérimus: quæ et pro tuórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 17:9

Visiónem, quam vidístis, némini dixéritis, donec a mórtuis resúrgat Fílius hóminis.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut sacrosáncta Fílii tui Transfiguratiónis mystéria, quæ sollemni celebrámus offício, purificáta mentis intellegéntia consequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Commemoratio Ss. Xysti II Papæ, Felicissimi et Agapiti Martyrum

Præsta nobis, quǽsumus, Dómine: intercedéntibus sanctis Martyribus tuis Xysto, Felicíssimo et Agapíto; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Cajetani Confessoris ~ III. classis
Scriptura: Feria quarta infra Hebdomadam XI post Octavam Pentecostes I. Augusti

Ad Matutinum 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Parábolis Salomónis

Prov 8:1-6 


1 Numquid non sapiéntia clámitat, et prudéntia dat vocem suam?

2 In summis excelsísque vertícibus sémitis stans,

3 Iuxta portas civitátis, in ipsis fóribus lóquitur, dicens:

4 O viri, ad vos clámito, et vox mea ad fílios hóminum;

5 Intellégite, párvuli, astútiam, et, insipiéntes, animadvérte;

6 Audíte, quóniam de rebus magnis locutúra sum, et aperiéntur lábia mea, ut recta prǽdicent.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Prov 8:7-11 


7 Veritátem meditábitur guttur meum, et lábia mea detestabúntur ímpium; 

8 Iusti sunt omnes sermónes mei, non est in eis pravum quid, neque pervérsum:

9 Recti sunt intellegéntibus, et æqui inveniéntibus sciéntiam. 

10 Accípite disciplínam meam, et non pecúniam, doctrínam magis quam aurum elígite; 

11 Mélior est enim sapiéntia cunctis pretiosíssimis, et omne desiderábile ei non potest comparári.

Prov 8:12-17 


12 Ego sapiéntia hábito in consílio, et erudítis intérsum cogitatiónibus; 

13 Timor Dómini odit malum, arrogántiam, et supérbiam, et viam pravam, et os bilíngue detéstor;

14 Meum est consílium et ǽquitas, mea est prudéntia, mea est fortitúdo;

15 Per me reges regnant, et legum conditóres iusta decérnunt; 

16 Per me príncipes ímperant, et poténtes decérnunt iustítiam; 

17 Ego diligéntes me díligo, et qui mane vígilant ad me, invénient me.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Caietánus, nóbili Thienǽa gente Vicéntiæ ortus, statim a matre Deíparæ Vírgini oblátus est. Patávii iuris utriúsque láuream adéptus, Romam proféctus est, ubi inter prælátos, a Iúlio secúndo collocátus et sacerdótio initiátus est. Nosocomíis próprio ære fundátis, étiam morbo pestilénti laborántibus suis ipse mánibus inserviébat. Proximórum salúti assídue incumbébat, dictus proptérea Venátor animárum. Collápsam ecclesiasticórum disciplínam ad formam apostólicæ vitæ instauráre desíderans, órdinem Clericórum regulárium instítuit, qui, abdicáta rerum ómnium terrenárum cura, nec réditus possidérent nec vitæ subsídia a fidélibus péterent, sed solis eleemósynis sponte oblátis víverent. Itaque, approbánte Cleménte séptimo, ad aram máximam basílicæ Vaticánæ una cum Ioánne Petro Caráfa, epíscopo Theatíno, qui póstea Paulus quartus Póntifex máximus fuit, et áliis duóbus exímiæ pietátis viris, vota solémnia emísit. Divíni cultus stúdium, nitórem domus Dei, sacrórum rítuum observántiam et sanctíssimæ Eucharístiæ frequentiórem usum máxime promóvit. Plenus méritis, Neápoli migrávit in cælum, ibíque corpus eius in ecclésia sancti Pauli magna religióne cólitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cajetani Confessoris ~ III. classis
Commemoratio: S. Donati Episcopi et Martyris

Ad Laudes 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Nolíte sollíciti esse * dicéntes: Quid manducábimus aut quid bibémus? scit enim Pater vester quid vobis necésse sit.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nolíte sollíciti esse dicéntes: Quid manducábimus aut quid bibémus? scit enim Pater vester quid vobis necésse sit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Donati Episcopi et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, tuórum glória sacerdótum: præsta, quǽsumus, ut sancti Mártyris tui et Epíscopi Donáti, cuius festa gérimus, sentiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cajetani Confessoris ~ III. classis
Commemoratio: S. Donati Episcopi et Martyris

Ad Primam 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Augústi Luna tértia Anno Dómini 2024

 

Sancti Ioánnis Baptístæ-Maríæ Vianney, Presbýteri et Confessóris, cæléstis ómnium parochórum Patróni; cuius dies natális prídie Nonas mensis huius recensétur.

Sanctórum Mártyrum Cyríaci Diáconi, Largi et Smarágdi, qui, cum áliis vigínti Sóciis, passi sunt décimo séptimo Kaléndas Aprílis. Eórum córpora, via Salária a Ioánne Presbýtero sepúlta, sanctus Marcéllus Papa in prǽdium Lucínæ, via Ostiénsi, hoc die tránstulit; quæ póstea, in Urbem deláta, in Diaconía sanctæ Maríæ in via Lata fuérunt recóndita.

Anazárbi, in Cilícia, sancti Maríni senis, qui, sub Diocletiáno Imperatóre et Lýsia Prǽside, cæsus flagris, in ligno suspénsus ac laniátus, feris tandem obiéctus intériit.

Item sanctórum Mártyrum Eleuthérii et Leónidæ, qui per ignem martýrium consummárunt.

In Pérside sancti Hormísdæ Mártyris, sub Sápore Rege.

Cýzici, in Hellespónto, sancti Æmiliáni Epíscopi, qui, pro sacrárum Imáginum cultu a Leóne Imperatóre multa passus, demum in exsílio vitam finívit.

In Creta sancti Myrónis Epíscopi, miráculis clari.

Viénnæ, in Gállia, sancti Sevéri, Presbýteri et Confessóris; qui ex India, Evangélii prædicándi causa, laboriósam peregrinatiónem suscépit, et, cum ad præfátam urbem devenísset, ingéntem Paganórum multitúdinem verbo et miráculis ad Christi fidem convértit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Cajetani Confessoris ~ III. classis
Commemoratio: S. Donati Episcopi et Martyris

Ad Tertiam 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cajetani Confessoris ~ III. classis
Commemoratio: S. Donati Episcopi et Martyris

Ad Vesperas 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Quǽrite primum * regnum Dei et iustítiam eius, et hæc ómnia adiciéntur vobis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quǽrite primum regnum Dei et iustítiam eius, et hæc ómnia adiciéntur vobis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cajetani Confessoris ~ III. classis
Commemoratio: S. Donati Episcopi et Martyris

Ad Completorium 08-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beáto Caietáno Confessóri tuo apostólicam vivéndi formam imitári tribuísti: da nobis, eius intercessióne et exémplo, in te semper confídere et sola cæléstia desideráre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Commemoratio S. Donati, Episcopi et Martyris

Deus, tuórum glória sacerdótum: præsta, quǽsumus, ut sancti Martyris tui et Epíscopi Donáti, cuius festa gérimus, sentiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui pótuit tránsgredi, et non est transgréssus: fácere mala, et non fecit: ídeo stabílita sunt bona illíus in Dómino, et eleemosýnas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia.

Ias 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 6:24-33

In illo témpore: Dixit Iesus discípulis suis: Nemo potest duóbus dóminis servíre: aut enim unum ódio habébit, et álterum díliget: aut unum sustinébit, et alterum contémnet. Non potéstis Deo servíre et mammóna;. Ideo dico vobis, ne sollíciti sitis ánimæ vestræ, quid manducétis, neque córpori vestro, quid induámini. Nonne ánima plus est quam esca: et corpus plus quam vestiméntum? Respícite volatília cœli, quóniam non serunt neque metunt neque cóngregant in hórrea: et Pater vester cœléstis pascit illa. Nonne vos magis pluris estis illis? Quis autem vestrum cógitans potest adiícere ad statúram suam cúbitum unum? Et de vestiménto quid sollíciti estis? Consideráte lília agri, quómodo crescunt: non láborant neque nent. Dico autem vobis, quóniam nec Sálomon in omni glória sua coopértus est sicut unum ex istis. Si autem fœnum agri, quod hódie est et cras in clíbanum míttitur, Deus sic vestit: quanto magis vos módicæ fídei? Nolíte ergo sollíciti esse, dicéntes: Quid manducábimus aut quid bibémus aut quo operiémur? Hæc enim ómnia gentes inquírunt. Scit enim Pater vester, quia his ómnibus indigétis. Quærite ergo primum regnum Dei et iustítiam eius: et hæc ómnia adiiciéntur vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio, et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Commemoratio S. Donati, Episcopi et Martyris

Præsta, quǽsumus, Dómine: ut sancti Martyris tui et Episcopi Donati intercessióne, quem ad laudem nóminis tui dicátis munéribus honorámus, piæ nobis fructus devotiónis accréscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus : ut, qui cæléstia aliménta percépimus, intercedénte beáto Caietáno Confessóre tuo, per hæc contra ómnia advérsa muniámur. Per Dóminum nostrum.

 

Orémus.

Commemoratio S. Donati, Episcopi et Martyris

Omnípotens et miséricors Deus, qui nos sacramentórum tuórum et partícipes éfficis et minístros: præsta, quǽsumus; ut, intercedénte beáto Donáto Mártyre tuo atque Pontífice, eiúsdem proficiámus et fídei consórtio et digno servítio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Mariæ Vianney Confessoris ~ III. classis
Scriptura: Feria quinta infra Hebdomadam XI post Octavam Pentecostes I. Augusti

Ad Matutinum 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Parábolis Salomónis

Prov 10:1-5 


1 Fílius sápiens lætíficat patrem, fílius vero stultus mæstítia est matris suæ.

2 Nihil próderunt thesáuri impietátis, iustítia vero liberábit a morte.

3 Non afflíget Dóminus fame ánimam iusti, et insídias impiórum subvértet.

4 Egestátem operáta est manus remíssa, manus autem fórtium divítias parat. Qui nítitur mendáciis, hic pascit ventos, idem autem ipse séquitur aves volántes.

5 Qui cóngregat in messe, fílius sápiens est; qui autem stertit æstáte, fílius confusiónis.

℣. Tu autem, Dómine, miserére nobis.

℟. Deo grátias.

 

℟. In princípio Deus ántequam terram fáceret, priúsquam abýssos constitúeret, priúsquam prodúceret fontes aquárum,

* Antequam montes collocaréntur, ante omnes colles generávit me Dóminus.

℣. Quando præparábat cælos, áderam, cum eo cuncta compónens.

℟. Antequam montes collocaréntur, ante omnes colles generávit me Dóminus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Prov 10:6-10 


6 Benedíctio Dómini super caput iusti, os autem impiórum óperit iníquitas. 

7 Memória iusti cum láudibus, et nomen impiórum putréscet. 

8 Sápiens corde præcépta súscipit, stultus cǽditur lábiis. 

9 Qui ámbulat simplíciter, ámbulat confidénter; qui autem deprávat vias suas, maniféstus erit. 

10 Qui ánnuit óculo dabit dolórem, et stultus lábiis verberábitur.

Prov 10:11-16 


11 Vena vitæ os iusti, et os impiórum óperit iniquitátem. 

12 Odium súscitat rixas, et univérsa delícta óperit cáritas. 

13 In lábiis sapiéntis invenítur sapiéntia, et virga in dorso eius qui índiget corde.  

14 Sapiéntes abscóndunt sciéntiam, os autem stulti confusióni próximum est. 

15 Substántia dívitis urbs fortitúdinis eius, pavor páuperum egéstas eórum. 

16 Opus iusti ad vitam, fructus autem ímpii ad peccátum.

℣. Tu autem, Dómine, miserére nobis.

℟. Deo grátias.

 

℟. Emítte, Dómine, sapiéntiam de sede magnitúdinis tuæ, ut mecum sit et mecum labóret: 

* Ut sciam, quid accéptum sit coram te omni témpore.

℣. Da mihi, Dómine, sédium tuárum assistrícem sapiéntiam.

℟. Ut sciam quid accéptum sit coram te omni témpore.

℣. Glória Patri, et Fílio, * et Spirítui Sancto.

℟. Ut sciam quid accéptum sit coram te omni témpore.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes María Vianney, in pago Dardilly Diœcésis Lugdunénsis, piis rurículis ortus, plura dedit sanctitátis indícia. Cum octénnis oves custodíret, puérulos ad imáginem Deíparæ genufléxos, Rosárium verbo et exémplo edocére solébat, et agris coléndis addíctus, de cæléstibus meditabátur. Páuperum amantíssimus, eos omnímodo adiuváre in delíciis hábuit. Ut erat tardióris ingénii, divína ope imploráta, ac theologíæ cursu operóse confécto, dignus hábitus est qui sacris initiarétur. Párochus renuntiátus, omníno squaléntis ac desértæ parœ́ciæ fáciem florentíssime renovávit. In consciéntiis iudicándis ac moderándis cotídie assíduus, atrocíssimas Sátanæ vexatiónes patiénter tolerávit. Pia Missiónum exercítia in ámplius centum parœ́ciis instítuit. Cum autem humíllime de se sentíret, sancto fidélium desidério, in suam parœ́ciam illum viséndi grátia étiam ex díssitis provínciis accurréntium, se subdúcere conabátur. Labóribus pótius quam sénio conféctus prænuntiáto suæ mortis die, in Dómino quiévit, die quarta augústi anno millésimo octingentésimo quinquagésimo nono, annos natus tres ac septuagínta. Quem tot clarum miráculis Pius décimus inter Beátos, Pius undécimus inter Sanctos cǽlites anno sacro adscrípsit, anno vero quinquagésimo sacerdótii sui ómnium parochórum cæléstem Patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Cyriaci, Largi et Smaragdi Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos annua sanctórum Mártyrum tuórum Cyríaci, Largi et Smarágdi solemnitáte lætíficas: concede propítius; ut, quorum natalícia cólimus, virtútem quoque passiónis imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Primam 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Augústi Luna quarta Anno Dómini 2024

 

Vigília sancti Lauréntii Mártyris. 

Romæ sancti Románi, mílitis et Mártyris; qui, confessióne beáti Lauréntii compúnctus, pétiit ab eo baptizári, et, mox exhíbitus ac fústibus cæsus, ad últimum decollátus est.

In Túscia natális sanctórum Mártyrum Secundiáni, Marcelliáni et Veriáni; qui, témpore Décii, a Promóto Consulári primum cæsi sunt, deínde in equúleo suspénsi, et abrási úngulis, atque igne latéribus appósito assáti, ac tandem triumphálem martýrii palmam, cápite cæsi, meruérunt.

Verónæ sanctórum Mártyrum Firmi et Rústici, qui, témpore Maximiáni Imperatóris, sub Anolíno Iúdice, cum sacrificáre idólis renúerent et constánter in Christi fide persísterent, ambo iussi sunt, post ália superáta supplícia, fústibus cædi et cápite amputári.

In Africa commemorátio plurimórum sanctórum Mártyrum, qui, in persecutióne Valeriáni, hortánte eos ad constántiam sancto Numídico, in ignem coniécti, martýrii palmam adépti sunt. Ipse autem Numídicus, licet cum áliis in rogum iniéctus et lapídibus óbrutus fuísset, a fília tamen, effóssus et semivívus repértus, curátus est; ac póstea, ob eius virtútem, in Ecclésiæ Carthaginénsis Presbýterum a beáto Cypriáno méruit cooptári.

Constantinópoli sanctórum Mártyrum Iuliáni, Marciáni et aliórum octo; qui, ob Salvatóris imáginem, quam in porta ǽnea constitúerant, omnes, ímpii Leónis Imperatóris iussu, post multa torménta, gládio necáti sunt.

Cataláuni, in Gállia, sancti Domitiáni, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Tertiam 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Sextam 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Nonam 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Vesperas 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Mariæ Vianney Confessoris ~ III. classis
Commemoratio: Ss. Cyriaci, Largi et Smaragdi Martyrum

Ad Completorium 08-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis Mariæ Vianney Confessoris ~ III. classis
Tempora: Feria quinta infra Hebdomadam XI post Octavam Pentecostes I. Augusti

Sancta Missa 08-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens et miséricors Deus, qui sanctum Ioánnem Maríam pastoráli stúdio et iugi oratiónis ac pœniténtiæ ardóre mirábilem effecísti: da, quǽsumus; ut, eius exémplo et intercessióne, ánimas fratrum lucrári Christo, et cum eis ætérnam glóriam cónsequi valeámus. 

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Commemoratio Ss. Cyriaci, Largi et Smaragdi Martyrum

Deus, qui nos ánnua sanctórum Mártyrum tuórum Cyriáci, Largi et Smarágdi sollemnitáte lætíficas: concéde propítius; ut, quorum natalítia cólimus, virtútem quoque passiónis imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Commemoratio Ss. Cyriaci, Largi et Smaragdi Martyrum

Accépta sit in conspéctu tuo, Dómine, nostra devótio: et eórum nobis fiat supplicatióne salutáris, pro quorum sollemnitáte defértur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Commemoratio Ss. Cyriaci, Largi et Smaragdi Martyrum

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedéntibus sanctis Martýribus tuis Cyríaco, Largo et Smarágdo, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Vigilia S. Laurentii Mart. ~ III. classis
Tempora: Feria sexta infra Hebdomadam XI post Octavam Pentecostes I. Augusti

Ad Matutinum 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 16:24-27 


In illo témpore: Dixit Iesus discípulis suis: Si quis vult post me veníre, ábneget semetípsum, et tollat crucem suam, et sequátur me. Et réliqua.

 

Homilía sancti Gregórii Papæ

Homilia 32 in Evangelia 


Quia Dóminus ac Redémptor noster novus homo veni in mundum, nova præcépta dedit mundo. Vitæ étenim nostræ véteri, in vítiis enutrítæ, contrarietátem oppósuit novitátis suæ. Quid enim vetus, quid carnális homo nóverat, nisi sua retinére, aliéna rápere, si posset; concupíscere, si non posset? Sed cæléstis médicus síngulis quibúsque vítiis obviántia ádhibet medicaménta. Nam, sicut arte medicínæ cálida frígidis, frígida cálidis curántur; ita Dóminus noster contrária oppósuit medicaménta peccátis, ut lúbricis continéntiam, tenácibus largitátem, iracúndis mansuetúdinem, elátis præcíperet humilitátem.

℣. Tu autem, Dómine, miserére nobis.

℟. Deo grátias.

 

℟. Da mihi, Dómine, sédium tuárum assistrícem sapiéntiam, et noli me reprobáre a púeris tuis:

* Quóniam servus tuus sum ego, et fílius ancíllæ tuæ.

℣. Mitte illam de sede magnitúdinis tuæ, ut mecum sit et mecum labóret.

℟. Quóniam servus tuus sum ego, et fílius ancíllæ tuæ.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Certe, cum se sequéntibus nova mandáta propóneret, dixit: Nisi quis renuntiáverit ómnibus quæ póssidet, non potest meus esse discípulus. Ac si apérte dicat: Qui per vitam véterem aliéna concupíscitis, per novæ conversatiónis stúdium et vestra largímini. Quid vero in hac lectióne dicat, audiámus: Qui vult post me veníre, ábneget semetípsum. Ibi dícitur ut abnegémus nostra: hic dícitur ut abnegémus nos. Et fortásse laboriósum non est hómini relínquere sua; sed valde laboriósum est relínquere semetípsum. Minus quippe est abnegáre quod habet; valde autem multum est abnegáre quod est.

℣. Tu autem, Dómine, miserére nobis.

℟. Deo grátias.

 

℟. Inítium sapiéntiæ timor Dómini:

* Intelléctus bonus ómnibus faciéntibus eum: laudátio eius manet in sǽculum sǽculi.

℣. Diléctio illíus custódia legum est: quia omnis sapiéntia timor Dómini.

℟. Intelléctus bonus ómnibus faciéntibus eum: laudátio eius manet in sǽculum sǽculi.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ad se autem nobis veniéntibus Dóminus præcépit, ut renuntiémus nostris: quia, quicúmque ad fídei agónem venímus, luctámen contra malígnos spíritus súmimus. Nihil autem malígni spíritus in hoc mundo próprium póssident: nudi ergo cum nudis luctári debémus. Nam si vestítus quisque cum nudo luctátur, cítius ad terram deícitur, quia habet unde teneátur. Quid enim sunt terréna ómnia, nisi quædam córporis induménta? Qui ergo contra diábolum ad certámen próperat, vestiménta abíciat, ne succúmbat.

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Laudes 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio Sanctorum}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Romani Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Præsta, quǽsumus, omnípotens Deus: ut, intercedénte beáto Románo Mártyre tuo, et a cunctis adversitátibus, liberémur in córpore, et a pravis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Primam 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Augústi Luna quinta Anno Dómini 2024

 

Romæ, via Tiburtína, natális beáti Lauréntii Archidiáconi, qui, in persecutióne Valeriáni, post plúrima torménta cárceris, vérberum diversórum, fústium, ac plumbatárum et laminárum ardéntium, ad últimum, in cratícula férrea assátus, martýrium complévit; eiúsque corpus a beáto Hippólyto et Iustíno Presbýtero sepúltum fuit in cœmetério Cyríacæ, in agro Veráno.

In Hispánia Apparítio beátæ Maríæ Vírginis de Mercéde nuncupátæ, quæ Ordinis redemptiónis captivórum sub eius nómine Institútrix fuit. Ipsíus autem festívitas octávo Kaléndas Octóbris recólitur.

Romæ pássio sanctórum centum sexagínta quinque mílitum Mártyrum, sub Aureliáno Imperatóre.

Alexandríæ commemorátio sanctórum Mártyrum, qui, in persecutióne Valeriáni, sub Prǽside Æmiliáno, divérsis exquisitísque torméntis diútius cruciáti, vario mortis génere corónam martýrii sunt adépti.

Bérgomi sanctæ Astériæ, Vírginis et Mártyris, in persecutióne Diocletiáni et Maximiáni Imperatórum.

Carthágine sanctárum Vírginum et Mártyrum Bassæ, Paulæ et Agathonícæ.

Romæ sancti Deúsdedit Confessóris, qui quod in hebdómada mánibus suis operándo lucrabátur, die sábbati paupéribus erogábat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Tertiam 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Sextam 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Nonam 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Vesperas 08-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio Sanctorum}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævenímus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia S. Laurentii Mart. ~ III. classis
Commemoratio: S. Romani Martyris

Ad Completorium 08-09-2024 

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 111:9

Dispérsit, dedit paupéribus: iustítia eius manet in sǽculum sǽculi: cornu eius exaltábitur in glória.

Ps 111:1.

Beátus vir, qui timet Dóminum: in mandátis eius cupit nimis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dispérsit, dedit paupéribus: iustítia eius manet in sǽculum sǽculi: cornu eius exaltábitur in glória. Non dicitur Glória in excélsis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Adésto, Dómine, supplicatiónibus nostris: et intercessióne beáti Lauréntii Mártyris tui, cuius prævénimus festivitátem; perpétuam nobis misericórdiam benígnus impénde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Romano Martyre

Præsta, quǽsumus, omnípotens Deus: ut, intercedénte beáto Románo Mártyre tuo, et a cunctis adversitátibus liberémur in córpore, et a pravis cogitatiónibus mundémur in mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 51:1-8; 51:12

Confitébor tibi, Dómine, Rex, et collaudábo te Deum, Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne, a láqueo linguæ iníquæ et a lábiis operántium mendácium, et in conspéctu astántium factus es mihi adiútor. Et liberásti me secúndum multitúdinem misericórdiæ nóminis tui a rugiéntibus, præparátis ad escam, de mánibus quæréntium ánimam meam, et de portis tribulatiónum, quæ circumdedérunt me: a pressúra flammæ, quæ circúmdedit me, et in médio ignis non sum æstuátus: de altitúdine ventris ínferi, et a lingua coinquináta, et a verbo mendácii, a rege iníquo, et a lingua iniústa: laudábit usque ad mortem ánima mea Dóminum: quóniam éruis sustinéntes te, et líberas eos de mánibus géntium, Dómine, Deus noster.

℟. Deo grátias.

Graduale 


Ps 111:9; 111:2

Dispersit, dedit paupéribus: iustítia eius manet in sǽculum sǽculi.

℣. Potens in terra erit semen eius: generátio rectórum benedicétur.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 16:24-27

In illo témpore: Dixit Iesus discípulis suis: Si quis vult post me veníre, ábneget semetípsum, et tollat crucem suam, et sequátur me. Qui enim volúerit ánimam suam salvam fácere, perdet eam: qui autem perdíderit ánimam suam propter me, invéniet eam. Quid enim prodest hómini, si mundum univérsum lucrétur, ánimæ vero suæ detriméntum patiátur? Aut quam dabit homo commutatiónem pro ánima sua? Fílius enim hóminis ventúrus est in glória Patris sui cum Angelis suis: et tunc reddet unicuíque secúndum ópera eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Iob 16:20

Orátio mea munda est: et ídeo peto, ut detur locus voci meæ in cœlo: quia ibi est iudex meus, et cónscius meus in excélsis: ascéndat ad Dóminum deprecátio mea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, Dómine, quas tibi offérimus, propítius súscipe: et, intercedénte beáto Lauréntio Mártyre tuo, víncula peccatórum nostrorum absólve.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Romano Martyre

Munéribus nostris, quǽsumus, Dómine, precibúsque suscéptis: et cœléstibus nos munda mysteriis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:24

Qui vult veníre post me, ábneget semetípsum, et tollat crucem suam, et sequátur me.

Postcommunio 


S. Dóminus vobíscum.

R. Et cum spíritu tuo.

Orémus.

Da, quǽsumus, Dómine, Deus noster: ut, sicut beáti Lauréntii Mártyris tui commemoratióne, temporáli gratulámur offício; ita perpétuo lætémur aspéctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Romano Martyre

Quǽsumus, omnípotensDeus: ut, qui cœlestia aliménta percépimus, intercedénte beáto Románo Mártyre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Laurentii Martyris ~ II. classis
Tempora: Sabbato infra Hebdomadam XI post Octavam Pentecostes I. Augusti

Ad Matutinum 08-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus Dóminum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus Dóminum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus Dóminum.

Ant. Beátus Lauréntius Christi Martyr triúmphat coronátus in cælis: * Veníte, adorémus Dóminum.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Quo progréderis * sine fílio, pater? quo, sacérdos sancte, sine minístro próperas?

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quo progréderis sine fílio, pater? quo, sacérdos sancte, sine minístro próperas?

Ant. Noli me derelínquere, * pater sancte, quia thesáuros tuos iam expéndi, quos tradidísti mihi.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli me derelínquere, pater sancte, quia thesáuros tuos iam expéndi, quos tradidísti mihi.

Ant. Non ego te désero, * fili, neque derelínquo; sed maióra tibi debéntur pro Christi fide certámina.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non ego te désero, fili, neque derelínquo; sed maióra tibi debéntur pro Christi fide certámina.

℣. Glória et honóre coronásti eum, Dómine.

℟. Et constituísti eum super ópera mánuum tuarum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Ecclesiástici

Sir 51:1-7 


1 Confitébor tibi, Dómine, Rex, et collaudábo te Deum Salvatórem meum.

2 Confitébor nómini tuo: quóniam adiútor et protéctor factus es mihi,

3 Et liberásti corpus meum a perditióne, a láqueo linguæ iníquæ et a lábiis operántium mendácium, et in conspéctu astántium factus es mihi adiútor.

4 Et liberásti me secúndum multitúdinem misericórdiæ nóminis tui a rugiéntibus, præparátis ad escam:

5 De mánibus quæréntium ánimam meam, et de portis tribulatiónum, quæ circumdedérunt me;

6 A pressúra flammæ, quæ circúmdedit me, et in médio ignis non sum æstuáta;

7 De altitúdine ventris ínferi, et a lingua coinquináta, et a verbo mendácii, a rege iníquo, et a lingua iniústa.

℣. Tu autem, Dómine, miserére nobis.

℟. Deo grátias.

 

℟. Levíta Lauréntius bonum opus operátus est, qui per signum crucis cæcos illuminávit,

* Et thesáuros Ecclésiæ dedit paupéribus.

℣. Dispérsit, dedit paupéribus: iustítia eius manet in sǽculum sǽculi.

℟. Et thesáuros Ecclésiæ dedit paupéribus.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 51:8-13 


8 Laudábit usque ad mortem ánima mea Dóminum,

9 Et vita mea appropínquans erat in inférno deórsum.

10 Circumdedérunt me úndique, et non erat qui adiuváret. Respíciens eram ad adiutórium hóminum, et non erat.

11 Memorátus sum misericórdiæ tuæ, Dómine, et operatiónis tuæ, quæ a sǽculo sunt:

12 Quóniam éruis sustinéntes te, Dómine, et líberas eos de mánibus géntium.

13 Exaltásti super terram habitatiónem meam, et pro morte defluénte deprecátus sum.

℣. Tu autem, Dómine, miserére nobis.

℟. Deo grátias.

 

℟. Puer meus, noli timére, quia ego tecum sum, dicit Dóminus:

* Si transíeris per ignem, flamma non nocébit tibi, et odor ignis non erit in te.

℣. Liberábo te de manu pessimórum et éruam te de manu fórtium.

℟. Si transíeris per ignem, flamma non nocébit tibi, et odor ignis non erit in te.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 51:14-17 


14 Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum, sine adiutório. 

15 Laudábo nomen tuum assídue, et collaudábo illud in confessióne, et exaudíta est orátio mea. 

16 Et liberásti me de perditióne, et eripuísti me de témpore iníquo. 

17 Proptérea confitebor, et laudem dicam tibi, et benedícam nómini Dómini.

℣. Tu autem, Dómine, miserére nobis.

℟. Deo grátias.

 

℟. Strinxérunt córporis membra pósita super cratículam: ministrántibus prunas insúltat Levíta Christi: 

* Beáte Laurénti, Martyr Christi, intercéde pro nobis.

℣. Mea nox obscúrum non habet, sed ómnia in luce claréscunt.

℟. Beáte Laurénti, Martyr Christi, intercéde pro nobis.

℣. Glória Patri, et Fílio, * et Spirítui Sancto.

℟. Beáte Laurénti, Martyr Christi, intercéde pro nobis.

Nocturn II. 


Ant. Beátus Lauréntius * orábat, dicens: Dómine Iesu Christe, Deus de Deo, miserére mihi servo tuo.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus Lauréntius orábat, dicens: Dómine Iesu Christe, Deus de Deo, miserére mihi servo tuo.

Ant. Dixit Románus * ad beátum Lauréntium: Vídeo ante te iúvenem pulchérrimum, festína me baptizáre.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Románus ad beátum Lauréntium: Vídeo ante te iúvenem pulchérrimum, festína me baptizáre.

Ant. Beátus Lauréntius * dixit: Mea nox obscúrum non habet, sed ómnia in luce claréscunt.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus Lauréntius dixit: Mea nox obscúrum non habet, sed ómnia in luce claréscunt.

℣. Posuísti, Dómine, super caput eius.

℟. Corónam de lápide pretióso.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

In Natali S. Laurentii, post initium 


Cum furor gentílium potestátum in electíssima quæque Christi membra sævíret, ac præcípue eos qui órdinis erant sacerdotális impéteret, in levítam Lauréntium, qui non solum ministério sacramentórum sed étiam dispensatióne ecclesiásticæ substántiæ præeminébat, ímpius persecútor efférbuit, dúplicem sibi prædam de uníus viri comprehensióne promíttens; quem, si fecísset sacræ pecúniæ traditórem, fáceret étiam veræ religiónis exsórtem. Armátur ítaque gémina face homo pecúniæ cúpidus et veritátis inimícus: avarítia, ut rápiat aurum; impietáte, ut áuferat Christum. Póstulat sibi ab immaculáto sacrárii prǽsule opes ecclesiásticas, quibus avidíssimus inhiábat, inférri. Cui levíta castíssimus, ubi eas repósitas habéret osténdens, numerosíssimos sanctórum páuperum óbtulit greges, in quorum victu atque vestítu inamissíbiles condíderat facultátes, quæ tanto intégrius erant salvæ, quanto sánctius probabántur expénsæ.

℣. Tu autem, Dómine, miserére nobis.

℟. Deo grátias.

 

℟. Quo progréderis sine fílio, pater? quo, sacérdos sancte, sine diácono próperas?

* Tu nunquam sine minístro sacrifícium offérre consuéveras.

℣. Quid ergo in me displícuit paternitáti tuæ? numquid degénerem me probásti? Experíre utrum idóneum minístrum elégeris, cui commisísti Domínici sánguinis dispensatiónem.

℟. Tu nunquam sine minístro sacrifícium offérre consuéveras.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Fremit ergo prædo frustrátus, et in ódium religiónis, quæ talem divitiárum usum instituísset, ardéscens, direptiónem thesáuri potióris aggréditur, apud quem nullam denariórum substántiam reperísset; ut illud depósitum, quo sacrátius erat dives, auférret. Renuntiáre Christo Lauréntium iubet, et solidíssimam illam levítici ánimi fortitúdinem diris parat urgére supplíciis; quorum ubi prima nil óbtinent, vehementióra succédunt. Láceros artus et multa vérberum sectióne conscíssos subiécto prǽcipit igne torréri; ut per cratem férream, quæ iam de fervóre contínuo vim in se habéret uréndi, conversórum altérna mutatióne membrórum, fíeret cruciátus veheméntior et pœna prodúctior.

℣. Tu autem, Dómine, miserére nobis.

℟. Deo grátias.

 

℟. Noli me derelínquere, pater sancte, quia thesáuros tuos iam expéndi.

* Non ego te désero, fili, neque derelínquo; sed maióra tibi debéntur pro fide Christi certámina.

℣. Nos quasi senes levióris pugnæ cursum recípimus, te autem quasi iúvenem manet gloriósior de tyránno triúmphus: post tríduum me sequéris sacerdótem levíta.

℟. Non ego te désero, fili, neque derelínquo; sed maióra tibi debéntur pro fide Christi certámina.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Nihil óbtines, nihil próficis, sæva crudélitas. Subtráhitur torméntis tuis matéria mortális, et, Lauréntio in cælos abeúnte, tu déficis flammis tuis. Superári cáritas Christi flamma non pótuit; et ségnior fuit ignis, qui foris ussit, quam qui intus accéndit. Sævísti persecútor in Mártyrem: sævísti, et auxísti palmam, dum ággeras pœnam. Nam quid non ad victóris glóriam ingénium tuum réperit, quando in honórem transiérunt triúmphi étiam instruménta supplícii? Gaudeámus ígitur, dilectíssimi, gáudio spiritáli, et de felicíssimo íncliti viri fine gloriémur in Dómino, qui est mirábilis in Sanctis suis, in quibus nobis et præsídium constítuit et exémplum; atque ita per univérsum mundum claríficat glóriam suam, ut a solis ortu usque ad occásum, leviticórum lúminum coruscánte fulgóre, quam clarificáta est Ierosólyma Stéphano, tam illústris fíeret Roma Lauréntio.

℣. Tu autem, Dómine, miserére nobis.

℟. Deo grátias.

 

℟. Beátus Lauréntius clamávit et dixit: Deum meum colo, illi soli sérvio; 

* Et ídeo non tímeo torménta tua.

℣. Mea nox obscúrum non habet, sed ómnia in luce claréscunt.

℟. Et ídeo non tímeo torménta tua.

℣. Glória Patri, et Fílio, * et Spirítui Sancto.

℟. Et ídeo non tímeo torménta tua.

Nocturn III. 


Ant. Strinxérunt * córporis membra pósita super cratículam: subiciéntibus prunas insúltat Levíta Christi.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Strinxérunt córporis membra pósita super cratículam: subiciéntibus prunas insúltat Levíta Christi.

Ant. Igne me examinásti, * et non est invénta in me iníquitas.

Psalmus 16 [8]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Igne me examinásti, et non est invénta in me iníquitas.

Ant. Interrogátus * te Dóminum conféssus sum, assátus grátias ago.

Psalmus 20 [9]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Interrogátus te Dóminum conféssus sum, assátus grátias ago.

℣. Magna est glória eius in salutári tuo.

℟. Glóriam et magnum decórem impónes super eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 12:24-26 


In illo témpore: Dixit Iesus discípulis suis: Amen, amen dico vobis, nisi granum fruménti cadens in terram, mórtuum fúerit, ipsum solum manet. Et réliqua.

 

Homilía sancti Augustíni Epíscopi

Tract. 51 in Ioannem, sub medium 


Ipse Dóminus Iesus erat granum mortificándum et multiplicándum; mortificándum infidelitáte Iudæórum, multiplicándum fide populórum. Iam vero exhórtans ad passiónis suæ sectánda vestígia, Qui amat, inquit, ánimam suam, perdet eam. Quod duóbus modis intéllegi potest. Qui amat, perdet; id est, si amas, perdes. Si cupis vitam tenére in Christo, noli mortem timére pro Christo. Item álio modo: Qui amat ánimam suam, perdet eam; noli amáre, ne perdas; noli amáre in hac vita, ne perdas in ætérna vita.

℣. Tu autem, Dómine, miserére nobis.

℟. Deo grátias.

 

℟. In cratícula te Deum non negávi,

* Et ad ignem applicátus te Dóminum Iesum Christum conféssus sum.

℣. Probásti, Dómine, cor meum, et visitásti nocte.

℟. Et ad ignem applicátus te Dóminum Iesum Christum conféssus sum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Hoc autem, quod postérius dixi, magis habére vidétur evangélicus sensus; séquitur enim: Et qui odit ánimam suam in hoc mundo, in vitam ætérnam custódit eam. Ergo, quod supra dictum est, Qui amat, subintellégitur in hoc mundo, in vitam ætérnam ipse custódit eam. Magna et mira senténtia, quemádmodum sit hóminis in ánimam suam amor ut péreat, ódium ne péreat. Si male amáveris, tunc odísti; si bene óderis, tunc amásti. Felíces, qui odérunt custodiéndo, ne perdant amándo.

℣. Tu autem, Dómine, miserére nobis.

℟. Deo grátias.

 

℟. O Hippólyte, si credíderis in Dóminum Iesum Christum, 

* Et thesáuros tibi osténdo, et vitam ætérnam promítto.

℣. Beátus Lauréntius Hippólyto dixit: Si credis in Dóminum Iesum Christum.

℟. Et thesáuros tibi osténdo, et vitam ætérnam promítto.

℣. Glória Patri, et Fílio, * et Spirítui Sancto.

℟. Et thesáuros tibi osténdo, et vitam ætérnam promítto.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sed vide ne tibi subrépat, ut teípsum velis interímere, sic intellegéndo, quod debes odísse in hoc mundo ánimam tuam. Hinc enim quidam malígni atque pervérsi hómines, et in seípsis crudelióres et sceleratióres homicídæ, flammis se donant, aquis se præfócant, præcipítio se collídunt, et péreunt. Hoc Christus non dócuit; immo étiam diábolo præcipítium suggerénti respóndit: Redi retro, sátana: scriptum est, Non tentábis Dóminum, Deum tuum. Petro autem dixit, signíficans qua morte clarificatúrus erat Deum: Cum esses iúnior, cingébas te, et ambulábas quo volébas; cum autem senúeris, alter te cinget et feret quo tu non vis. Ubi satis expréssit, non a seípso, sed ab álio debére occídi, qui vestígia séquitur Christi.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Martyris ~ II. classis
Tempora: Sabbato infra Hebdomadam XI post Octavam Pentecostes I. Augusti

Ad Laudes 08-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Lauréntius * ingréssus est Martyr, et conféssus est nomen Dómini Iesu Christi.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauréntius ingréssus est Martyr, et conféssus est nomen Dómini Iesu Christi.

Ant. Lauréntius * bonum opus operátus est, qui per signum crucis cæcos illuminávit.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauréntius bonum opus operátus est, qui per signum crucis cæcos illuminávit.

Ant. Adhǽsit * ánima mea post te, quia caro mea igne cremáta est pro te, Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽsit ánima mea post te, quia caro mea igne cremáta est pro te, Deus meus.

Ant. Misit Dóminus * Angelum suum, et liberávit me de médio ignis, et non sum æstuátus.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Misit Dóminus Angelum suum, et liberávit me de médio ignis, et non sum æstuátus.

Ant. Beátus Lauréntius * orábat, dicens: Grátias tibi ago, Dómine, quia iánuas tuas íngredi mérui.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus Lauréntius orábat, dicens: Grátias tibi ago, Dómine, quia iánuas tuas íngredi mérui.

Capitulum Hymnus Versus {ex Proprio Sanctorum}


2 Cor 9:6 


Fratres: Qui parce séminat, parce et metet; et qui séminat in benedictiónibus, de benedictiónibus et metet.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Dispérsit, dedit paupéribus.

℟. Iustítia eius manet in sǽculum sǽculi.

Canticum: Benedictus {Antiphona ex Proprio Sanctorum}


Ant. In cratícula * te Deum non negávi, et ad ignem applicátus te Christum conféssus sum: probásti cor meum, et visitásti nocte: igne me examinásti, et non est invénta in me iníquitas.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In cratícula te Deum non negávi, et ad ignem applicátus te Christum conféssus sum: probásti cor meum, et visitásti nocte: igne me examinásti, et non est invénta in me iníquitas.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Martyris ~ II. classis
Tempora: Sabbato infra Hebdomadam XI post Octavam Pentecostes I. Augusti

Ad Primam 08-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Augústi Luna sexta Anno Dómini 2024

 

Romæ, inter duas Lauros, natális sancti Tiburtii Mártyris, qui, sub Iúdice Fabiáno, in persecutióne Diocletiáni, cum Christum, nudis plantis super carbónes ardéntes ingréssus, maióri confiterétur constántia, duci in tértium ab Urbe milliárium atque ibídem gládio animadvérti iubétur.

Item Romæ sanctæ Susánnæ Vírginis, quæ, cum ex nóbili prosápia esset orta et beáti Caii Pontíficis neptis, martýrii palmam, témpore Diocletiáni, cápitis obtruncatióne proméruit.

Assísii, in Umbria, natális sanctæ Claræ Vírginis, primæ plantæ Páuperum Dominárum Ordinis Minórum; quam, vita et miráculis célebrem, Alexánder Papa Quartus in númerum sanctárum Vírginum rétulit. Ipsíus tamen festum sequénti die celebrátur.

Cománæ, in Ponto, sancti Alexándri Epíscopi, cognoménto Carbonárii, qui, ex philósopho disertíssimo eminéntem Christiánæ humilitátis sciéntiam adéptus, et a sancto Gregório Thaumatúrgo in thronum illíus Ecclésiæ sublimátus, non solum prædicatióne, sed étiam consummáto per ignem martýrio fuit illústris.

Eódem die pássio sanctórum Rufíni, Marsórum Epíscopi, et Sociórum eius, sub Maximíno Imperatóre.

Apud Ebroicénses, in Gállia, sancti Tauríni Epíscopi, qui, a beáto Cleménte Papa ordinátus illíus civitátis Epíscopus, Evangélii prædicatióne Christiánam fidem propagávit, ac, multis pro ea suscéptis labóribus, miraculórum glória conspícuus obdormívit in Dómino.

Cameráci, in Gállia, sancti Gaugeríci, Epíscopi et Confessóris.

In província Valériæ sancti Equítii Abbátis, cuius sánctitas testimónio beáti Gregórii Papæ comprobátur.

Tudérti, in Umbria, sanctæ Dignæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Laurentii Martyris ~ II. classis
Tempora: Sabbato infra Hebdomadam XI post Octavam Pentecostes I. Augusti

Ad Tertiam 08-10-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio Sanctorum}


2 Cor 9:6 


Fratres: Qui parce séminat, parce et metet; et qui séminat in benedictiónibus, de benedictiónibus et metet.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio Sanctorum}


2 Cor 9:7 


Unusquísque prout destinávit in corde suo, non ex tristítia aut ex necessitáte; hílarem enim datórem díligit Deus.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio Sanctorum}


2 Cor 9:8-9 


Potens est autem Deus omnem grátiam abundáre fácere in vobis, ut, in ómnibus semper omnem sufficiéntiam habéntes, abundétis in omne opus bonum, sicut scriptum est: Dispérsit, dedit paupéribus: iustítia eius manet in sǽculum sǽculi.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Martyris ~ II. classis
Commemoratio: Dominica XII Post Pentecosten II. Augusti

Ad Vesperas 08-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Lauréntius * ingréssus est Martyr, et conféssus est nomen Dómini Iesu Christi.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauréntius ingréssus est Martyr, et conféssus est nomen Dómini Iesu Christi.

Ant. Lauréntius * bonum opus operátus est, qui per signum crucis cæcos illuminávit.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauréntius bonum opus operátus est, qui per signum crucis cæcos illuminávit.

Ant. Adhǽsit * ánima mea post te, quia caro mea igne cremáta est pro te, Deus meus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽsit ánima mea post te, quia caro mea igne cremáta est pro te, Deus meus.

Ant. Misit Dóminus * Angelum suum, et liberávit me de médio ignis, et non sum æstuátus.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misit Dóminus Angelum suum, et liberávit me de médio ignis, et non sum æstuátus.

Ant. Beátus Lauréntius * orábat, dicens: Grátias tibi ago, Dómine, quia iánuas tuas íngredi mérui.

Psalmus 115 [5]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus Lauréntius orábat, dicens: Grátias tibi ago, Dómine, quia iánuas tuas íngredi mérui.

Capitulum Hymnus Versus {ex Proprio Sanctorum}


2 Cor 9:6 


Fratres: Qui parce séminat, parce et metet; et qui séminat in benedictiónibus, de benedictiónibus et metet.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Levíta Lauréntius bonum opus operátus est.

℟. Qui per signum crucis cæcos illuminávit.

Canticum: Magnificat {Antiphona ex Proprio Sanctorum}


Ant. Beátus Lauréntius, * dum in cratícula superpósitus urerétur, ad impiíssimum tyránnum dixit: Assátum est iam, versa et mandúca; nam facultátes Ecclésiæ, quas requíris, in cæléstes thesáuros manus páuperum deportavérunt.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beátus Lauréntius, dum in cratícula superpósitus urerétur, ad impiíssimum tyránnum dixit: Assátum est iam, versa et mandúca; nam facultátes Ecclésiæ, quas requíris, in cæléstes thesáuros manus páuperum deportavérunt.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, omnípotens Deus: vitiórum nostrórum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XII Post Pentecosten II. Augusti 


Ant. Ego in altíssimis hábito: et thronus meus in colúmna nubis.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

 

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Martyris ~ II. classis


Ad Completorium 08-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Laurentii Martyris ~ II. classis
Tempora: Sabbato infra Hebdomadam XI post Octavam Pentecostes I. Augusti

Sancta Missa 08-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 95:6

Conféssio et pulchritúdo in conspéctu eius: sánctitas et magnificéntia in sanctificatióne eius.

Ps 95:1

Cantáte Dómino cánticum novum: cantáte Dómino, omnis terra.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Conféssio et pulchritúdo in conspéctu eius: sánctitas et magnificéntia in sanctificatióne eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da nobis, quǽsumus, omnípotens Deus: vitiórum nostrorum flammas exstínguere; qui beáto Lauréntio tribuísti tormentórum suórum incéndia superáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 9:6-10.

Fratres: Qui parce séminat, parce et metet: et qui séminat in benedictiónibus, de benedictiónibus et metet. Unusquísque prout destinávit in corde suo, non ex tristítia aut ex necessitáte: hilárem enim datórem díligit Deus. Potens est autem Deus omnem grátiam abundáre fácere in vobis, ut, in ómnibus semper omnem sufficiéntiam habéntes, abundétis in omne opus bonum, sicut scriptum est: Dispérsit, dedit paupéribus: iustítia eius manet in sǽculum sǽculi. Qui autem admínistrat semen seminánti: et panem ad manducándum præstábit, et multiplicábit semen vestrum, et augébit increménta frugum iustítiæ vestræ.

℟. Deo grátias.

Graduale 


Ps 16:3.

Probásti, Dómine, cor meum, et visitásti nocte.

℣. Igne me examinásti, et non est invénta in me iníquitas. Allelúia, allelúia.

℣. Levíta Lauréntius bonum opus operátus est: qui per signum crucis cœcos illuminávit. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 12:24-26

In illo témpore: Dixit Iesus discípulis suis: Amen, amen, dico vobis, nisi granum fruménti cadens in terram, mórtuum fúerit, ipsum solum manet: si autem mórtuum fúerit, multum fructum affert. Qui amat ánimam suam, perdet eam: et qui odit ánimam suam in hoc mundo, in vitam ætérnam custódit eam. Si quis mihi mínistrat, me sequátur: et ubi sum ego, illic et miníster meus erit. Si quis mihi ministráverit, honorificábit eum Pater meus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 95:6

Conféssio et pulchritúdo in conspéctu eius: sánctitas, et magnificéntia in sanctificatióne eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accipe, quǽsumus, Dómine, múnera dignánter obláta: et, beáti Lauréntii suffragántibus méritis, ad nostræ salútis auxílium proveníre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 12:26.

Qui mihi mínistrat, me sequátur: et ubi ego sum, illic et miníster meus erit.

Postcommunio 


S. Dóminus vobíscum.

R. Et cum spíritu tuo.

Orémus.

Sacro múnere satiáti, súpplices te, Dómine, deprecámur: ut, quod débitæ servitútis celebrámus offício, intercedénte beáto Lauréntio Mártyre tuo, salvatiónis tuæ sentiámus augméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XII Post Pentecosten II. Augusti ~ II. classis


Ad Matutinum 08-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Ecclesiástes

Eccl 1:1-7 


1 Verba Ecclesiástæ, fílii David, regis Ierúsalem.

2 Vánitas vanitátum, dixit Ecclesiástes; vánitas vanitátum, et ómnia vánitas.

3 Quid habet ámplius homo de univérso labóre suo quo labórat sub sole?

4 Generátio prǽterit, et generátio ádvenit; terra autem in ætérnum stat.

5 Oritur sol et óccidit et ad locum suum revértitur; ibíque renáscens

6 Gyrat per merídiem et fléctitur ad aquilónem. Lustrans univérsa in circúitu pergit spíritus et in círculos suos revértitur.

7 Omnia flúmina intrant in mare, et mare non redúndat; ad locum unde éxeunt flúmina revertúntur, ut íterum fluant.

℣. Tu autem, Dómine, miserére nobis.

℟. Deo grátias.

 

℟. In princípio Deus ántequam terram fáceret, priúsquam abýssos constitúeret, priúsquam prodúceret fontes aquárum,

* Antequam montes collocaréntur, ante omnes colles generávit me Dóminus.

℣. Quando præparábat cælos, áderam, cum eo cuncta compónens.

℟. Antequam montes collocaréntur, ante omnes colles generávit me Dóminus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Eccl 1:8-11 


8 Cunctæ res diffíciles: non potest eas homo explicáre sermóne. Non saturátur óculus visu, nec auris audítu implétur. 

9 Quid est quod fuit? Ipsum quod futúrum est. Quid est quod factum est? Ipsum quod faciéndum est.

10 Nihil sub sole novum, nec valet quisquam dícere: Ecce hoc recens est; iam enim præcéssit in sǽculis quæ fuérunt ante nos. 

11 Non est priórum memória; sed nec eórum quidem quæ póstea futúra sunt, erit recordátio apud eos qui futúri sunt in novíssimo.

Eccl 1:12-17 


12 Ego Ecclesiástes fui rex Israël in Ierúsalem;

13 Et propósui in ánimo meo quǽrere et investigáre sapiénter de ómnibus quæ fiunt sub sole. Hanc occupatiónem péssimam dedit Deus fíliis hóminum, ut occuparéntur in ea. 

14 Vidi cuncta quæ fiunt sub sole, et ecce univérsa vánitas et afflíctio spíritus. 

15 Pervérsi diffícile corrigúntur, et stultórum infinítus est númerus. 

16 Locútus sum in corde meo dicens: Ecce magnus efféctus sum et præcéssi omnes sapiéntia qui fuérunt ante me in Ierúsalem; et mens mea contempláta est multa sapiénter, et dídici. 

17 Dedíque cor meum ut scirem prudéntiam atque doctrínam, errorésque et stultítiam.

℣. Tu autem, Dómine, miserére nobis.

℟. Deo grátias.

 

℟. Emítte, Dómine, sapiéntiam de sede magnitúdinis tuæ, ut mecum sit et mecum labóret: 

* Ut sciam, quid accéptum sit coram te omni témpore.

℣. Da mihi, Dómine, sédium tuárum assistrícem sapiéntiam.

℟. Ut sciam quid accéptum sit coram te omni témpore.

℣. Glória Patri, et Fílio, * et Spirítui Sancto.

℟. Ut sciam quid accéptum sit coram te omni témpore.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 10:23-37 


In illo témpore: Dixit Iesus discípulis suis: Beáti óculi qui vident quæ vos vidétis; dico enim vobis quod multi prophétæ et reges voluérunt vidére quæ vos vidétis, et non vidérunt. Et réliqua.

 

Homilía sancti Bedæ Venerábilis Presbýteri

Liber 3, cap. 43 in Lucæ 10 


Non óculi scribárum et pharisæórum, qui corpus tantum Dómini vidére; sed illi beáti óculi, qui eius possunt cognóscere sacraménta, de quibus dícitur: Et revelásti ea párvulis. Beáti óculi parvulórum, quibus et se et Patrem Fílius reveláre dignátur. Abraham exsultávit ut vidéret diem Christi; et vidit, et gavísus est. Isaías quoque, et Michǽas, et multi álii prophétæ vidérunt glóriam Dómini, qui et proptérea Vidéntes sunt appelláti; sed hi omnes, a longe aspiciéntes et salutántes, per spéculum et in ænígmate vidérunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XII Post Pentecosten II. Augusti ~ II. classis


Ad Laudes 08-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Magíster, * quid faciéndo vitam ætérnam possidébo? At ille dixit ad eum: In lege quid scriptum est? quómodo legis? Díliges Dóminum Deum tuum ex toto corde tuo, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magíster, quid faciéndo vitam ætérnam possidébo? At ille dixit ad eum: In lege quid scriptum est? quómodo legis? Díliges Dóminum Deum tuum ex toto corde tuo, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Augústi Luna séptima Anno Dómini 2024

 

Sanctæ Claræ Vírginis, primæ plantæ Páuperum Dominárum Ordinis Minórum; quæ ad ætérnas Agni núptias evocáta est prídie huius diéi.

Eódem die sanctórum Mártyrum Porcárii, Abbátis monastérii Lirinénsis, et Sociórum eius quingentórum Monachórum; qui pro fide cathólica, a bárbaris cæsi, martýrio coronáti sunt.

Cátanæ, in Sicília, natális sancti Eúpli Diáconi, sub Diocletiáno et Maximiáno Augústis; qui, cum diutíssime pro confessióne Dómini tortus esset, tandem martýrii palmam, gládio cædénte, percépit.

Augústæ Vindelicórum sanctæ Hiláriæ, quæ, cum esset beátæ Afræ Mártyris mater et ad sepúlcrum illíus excubáret, ibídem, pro fide Christi, a persecutóribus igni trádita est cum Digna, Euprépia et Eunómia, ancíllis suis. Passi sunt étiam eódem die, in præfáta urbe, Quiríacus, Lárgio, Crescentiánus, Nímmia et Iuliána, cum áliis vigínti.

In Sýria sanctórum Mártyrum Macárii et Iuliáni.

Nicomedíæ sanctórum Mártyrum Anicéti Cómitis, et Photíni fratris, cum áliis plúribus, sub Diocletiáno Imperatóre.

Falériæ, in Túscia, pássio sanctórum Graciliáni, et Felicíssimæ Vírginis, quorum pro fídei confessióne ora lapídibus primo contúsa sunt; dehinc ambo, gládio percússi, optátam martýrii palmam suscepérunt.

Medioláni deposítio sancti Eusébii, Epíscopi et Confessóris.

Bríxiæ sancti Herculáni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XII Post Pentecosten II. Augusti ~ II. classis


Ad Sextam 08-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XII Post Pentecosten II. Augusti ~ II. classis


Ad Nonam 08-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XII Post Pentecosten II. Augusti ~ II. classis


Ad Vesperas 08-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Homo quidam * descendébat ab Ierúsalem in Iéricho et íncidit in latrónes, qui étiam despoliavérunt eum et, plagis impósitis, abiérunt semivívo relícto.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Homo quidam descendébat ab Ierúsalem in Iéricho et íncidit in latrónes, qui étiam despoliavérunt eum et, plagis impósitis, abiérunt semivívo relícto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 69:2-3

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Ps 69:4

Avertántur retrórsum et erubéscant: qui cógitant mihi mala.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 3:4-9

Fratres: Fidúciam talem habémus per Christum ad Deum: non quod sufficiéntes simus cogitáre áliquid a nobis, quasi ex nobis: sed sufficiéntia nostra ex Deo est: qui et idóneos nos fecit minístros novi testaménti: non líttera, sed spíritu: líttera enim occídit, spíritus autem vivíficat. Quod si ministrátio mortis, lítteris deformáta in lapídibus, fuit in glória; ita ut non possent inténdere fili Israël in fáciem Moysi, propter glóriam vultus eius, quæ evacuátur: quómodo non magis ministrátio Spíritus erit in glória? Nam si ministrátio damnatiónis glória est multo magis abúndat ministérium iustítiæ in glória.

℟. Deo grátias.

Graduale 


Ps 33:2-3

Benedícam Dóminum in omni témpore: semper laus eius in ore meo.

℣. In Dómino laudábitur ánima mea: áudiant mansuéti, et læténtur. Allelúia, allelúia

Ps 87:2

Dómine, Deus salútis meæ, in die clamávi et nocte coram te. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:23-37

In illo témpore: Dixit Iesus discípulis suis: Beáti óculi, qui vident quæ vos videtis. Dico enim vobis, quod multi prophétæ et reges voluérunt vidére quæ vos videtis, et non vidérunt: et audire quæ audítis, et non audiérunt. Et ecce, quidam legisperítus surréxit, tentans illum, et dicens: Magister, quid faciéndo vitam ætérnam possidébo? At ille dixit ad eum: In lege quid scriptum est? quómodo legis? Ille respóndens, dixit: Díliges Dóminum, Deum tuum, ex toto corde tuo, et ex tota ánima tua, et ex ómnibus víribus tuis; et ex omni mente tua: et próximum tuum sicut teípsum. Dixítque illi: Recte respondísti: hoc fac, et vives. Ille autem volens iustificáre seípsum, dixit ad Iesum: Et quis est meus próximus? Suscípiens autem Iesus, dixit: Homo quidam descendébat ab Ierúsalem in Iéricho, et íncidit in latrónes, qui étiam despoliavérunt eum: et plagis impósitis abiérunt, semivívo relícto. Accidit autem, ut sacerdos quidam descénderet eádem via: et viso illo præterívit. Simíliter et levíta, cum esset secus locum et vidéret eum, pertránsiit. Samaritánus autem quidam iter fáciens, venit secus eum: et videns eum, misericórdia motus est. Et apprópians, alligávit vulnera eius, infúndens óleum et vinum: et impónens illum in iuméntum suum, duxit in stábulum, et curam eius egit. Et áltera die prótulit duos denários et dedit stabulário, et ait: Curam illíus habe: et quodcúmque supererogáveris, ego cum redíero, reddam tibi. Quis horum trium vidétur tibi próximus fuísse illi, qui íncidit in latrónes? At ille dixit: Qui fecit misericórdiam in illum. Et ait illi Iesus: Vade, et tu fac simíliter.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Exod 32:11 32:13; 32:14

Precátus est Moyses in conspéctu Dómini, Dei sui, et dixit: Quare, Dómine, irásceris in pópulo tuo? Parce iræ ánimæ tuæ: meménto Abraham, Isaac et Iacob, quibus iurásti dare terram fluéntem lac et mel. Et placátus factus est Dóminus de malignitáte, quam dixit fácere pópulo suo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, quǽsumus, Dómine, propítius inténde, quas sacris altáribus exhibémus: ut, nobis indulgéntiam largiéndo, tuo nómini dent honórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 103:13; 103:14-15

De fructu óperum tuórum, Dómine, satiábitur terra: ut edúcas panem de terra, et vinum lætíficet cor hóminis: ut exhílaret fáciem in óleo, et panis cor hóminis confírmet.

Postcommunio 


S. Dóminus vobíscum.

R. Et cum spíritu tuo.

Orémus.

Vivíficet nos, quǽsumus, Dómine, huius participátio sancta mystérii: et páriter nobis expiatiónem tríbuat et múnimen.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Matutinum 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástæ

Eccl 2:1-4 


1 Dixi ego in corde meo: Vadam et áffluam delíciis et fruar bonis; et vidi quod hoc quoque esset vánitas.

2 Risum reputávi errórem et gáudio dixi: Quid frustra decíperis?

3 Cogitávi in corde meo abstráhere a vino carnem meam, ut ánimum meum transférrem ad sapiéntiam, devitarémque stultítiam, donec vidérem quid esset útile fíliis hóminum, quo facto opus est sub sole número diérum vitæ suæ.

4 Magnificávi ópera mea, ædificávi mihi domos et plantávi víneas.

℣. Tu autem, Dómine, miserére nobis.

℟. Deo grátias.

 

℟. Ne derelínquas me, Dómine, pater et dominátor vitæ meæ, ut non córruam in conspéctu adversariórum meórum:

* Ne gáudeat de me inimícus meus.

℣. Apprehénde arma et scutum et exsúrge in adiutórium mihi.

℟. Ne gáudeat de me inimícus meus.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Eccl 2:7-9 


7 Possédi servos et ancíllas multámque famíliam hábui, arménta quoque et magnos óvium greges, ultra omnes qui fuérunt ante me in Ierúsalem;

8 Coacervávi mihi argéntum et aurum et substántias regum ac provinciárum; feci mihi cantóres et cantatríces et delícias filiórum hóminum, scyphos et úrceos in ministério ad vina fundénda,

9 Et supergréssus sum ópibus omnes qui ante me fuérunt in Ierúsalem: sapiéntia quoque perseverávit mecum.

Eccl 2:10-11 


10 Et ómnia, quæ desideravérunt óculi mei, non negávi eis, nec prohíbui cor meum, quin omni voluptáte fruerétur et oblectáret se in his quæ præparáveram; et hanc ratus sum partem meam si úterer labóre meo. 

11 Cumque me convertíssem ad univérsa ópera, quæ fécerant manus meæ, et ad labóres in quibus frustra sudáveram, vidi in ómnibus vanitátem et afflictiónem ánimi, et nihil permanére sub sole.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Clara nóbilis virgo, Assísii nata in Umbria, sanctum Francíscum concívem suum imitáta, cuncta sua bona in eleemósynas et páuperum subsídia distríbuit. De sǽculi strépitu fúgiens, in campéstrem declinávit ecclésiam, ibíque ab eódem beáto Francísco recépta tonsúra consanguíneis ipsam redúcere conántibus fórtiter réstitit. Deínde ad ecclésiam sancti Damiáni per eúndem addúcta, sacrárum sorórum collégium instítuit, quarum régimen, nímia sancti Francísci devícta importunitáte recépit. Suum monastérium sollícite ac prudénter annis quadragínta duóbus mirabíliter gubernávit. Saracénos monastérium invádere conántes, cum sanctíssimum Sacraméntum deférri iussísset, humíllime orans, pénitus fugávit. Evolávit in cǽlum prídie idus augústi, et ab Alexándro Papa quarto inter sanctas Vírgines est reláta.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Laudes 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Primam 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Augústi Luna octáva Anno Dómini 2024

 

Romæ beáti Hippólyti Mártyris, qui pro confessiónis glória, sub Valeriáno Imperatóre, post ália torménta, ligátis pédibus ad colla indomitórum equórum, per carduétum et tríbulos crudéliter tractus est, ac, toto córpore laceráto, emísit spíritum. Passi sunt étiam eódem die beáta Concórdia, eius nutrix, quæ ante ipsum, plumbátis cæsa, migrávit ad Dóminum; et álii decem et novem de domo sua, qui extra portam Tiburtínam decolláti sunt, et, una cum ipso, in agro Veráno sepúlti.

Apud Forum Syllæ natális sancti Cassiáni Mártyris, qui cum adoráre idóla noluísset, ídeo, vocátis a persecutóre púeris, quibus exósus docéndo factus fúerat, data est eis facúltas eum periméndi; quorum quanto infírmior erat manus, tanto graviórem martýrii pœnam, diláta morte, faciébat.

Tudérti, in Umbria, sancti Cassiáni, Epíscopi et Mártyris, sub Diocletiáno Imperatóre.

Burgis, in Hispánia, sanctárum Centóllæ et Hélenæ Mártyrum.

Constantinópoli sancti Máximi Abbátis, doctrína et cathólicæ veritátis zelo insígnis; qui, cum advérsus Monothelítas strénue decertáret, ab hærético Imperatóre Constánte, præcísis mánibus ac lingua, in Chersonésum relegátus est, ibíque, glória confessiónis clarus, spíritum Deo réddidit. Tunc étiam duo Anastásii, qui eius erant discípuli, aliíque plures divérsa torménta et dura exsília sunt expérti.

Fritesláriæ, in Germánia, sancti Wigbérti, Presbýteri et Confessóris.

Romæ natális sancti Ioánnis Berchmans, scholástici e Societáte Iesu et Confessóris, vitæ innocéntia et religiósæ disciplínæ custódia præclári; cui Leo Décimus tértius, Póntifex Máximus, cǽlitum Sanctórum honóres decrévit.

Pictávis, in Gállia, sanctæ Radegúndis Regínæ, cuius vita miráculis et virtútibus cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Tertiam 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Sextam 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis
Scriptura: Feria secunda infra Hebdomadam XII post Octavam Pentecostes II. Augusti

Ad Nonam 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis


Ad Vesperas 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Claræ Vírginis festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Claræ Virginis ~ III. classis


Ad Completorium 08-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Claræ Virginis ~ III. classis
Tempora: Feria secunda infra Hebdomadam XII post Octavam Pentecostes II. Augusti

Sancta Missa 08-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, Deus, salutáris noster: ut, sicut de beátæ N. Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Ecclesiástæ

Eccl 3:1-8 


1 Omnia tempus habent, et suis spátiis tránseunt univérsa sub cælo.

2 Tempus nascéndi et tempus moriéndi, tempus plantándi, et tempus evelléndi quod plantátum est;

3 Tempus occidéndi et tempus sanándi; tempus destruéndi, et tempus ædificándi;

4 Tempus flendi et tempus ridéndi, tempus plangéndi, et tempus saltándi;

5 Tempus spargéndi lápides, et tempus colligéndi, tempus amplexándi et tempus longe fíeri ab ampléxibus,

6 Tempus acquiréndi, et tempus perdéndi; tempus custodiéndi, et tempus abiciéndi;

7 Tempus scindéndi, et tempus consuéndi; tempus tacéndi, et tempus loquéndi;

8 Tempus dilectiónis, et tempus ódii; tempus belli, et tempus pacis.

℣. Tu autem, Dómine, miserére nobis.

℟. Deo grátias.

 

℟. Præbe, fili, cor mihi, et óculi tui vias meas custódiant:

* Ut addátur grátia cápiti tuo.

℣. Atténde, fili mi, sapiéntiam meam et ad elóquium meum inclína aurem tuam.

℟. Ut addátur grátia cápiti tuo.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Eccl 3:9-13 


9 Quid habet ámplius homo de labóre suo?

10 Vidi afflictiónem, quam dedit Deus fíliis hóminum, ut distendántur in ea.

11 Cuncta fecit bona in témpore suo et mundum trádidit disputatióni eórum, ut non invéniat homo opus quod operátus est Deus ab inítio usque ad finem.

12 Et cognóvi quod non esset mélius nisi lætári et fácere bene in vita sua;

13 Omnis enim homo qui cómedit et bibit, et videt bonum de labóre suo, hoc donum Dei est.

℣. Tu autem, Dómine, miserére nobis.

℟. Deo grátias.

 

℟. Inítium sapiéntiæ timor Dómini:

* Intelléctus bonus ómnibus faciéntibus eum: laudátio eius manet in sǽculum sǽculi.

℣. Diléctio illíus custódia legum est: quia omnis sapiéntia timor Dómini.

℟. Intelléctus bonus ómnibus faciéntibus eum: laudátio eius manet in sǽculum sǽculi.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Eccl 3:14-17 


14 Dídici quod ómnia ópera, quæ fecit Deus, persevérent in perpétuum; non póssumus eis quidquam áddere nec auférre, quæ fecit Deus ut timeátur. 

15 Quod factum est ipsum pérmanet, quæ futúra sunt iam fuérunt, et Deus instáurat quod ábiit. 

16 Vidi sub sole in loco iudícii impietátem et in loco iustítiæ iniquitátem:

17 Et dixi in corde meo: Iustum et ímpium iudicábit Deus, et tempus omnis rei tunc erit.

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Hippolyti et Cassiani Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Da, quǽsumus, omnípotens Deus: ut beatórum Mártyrum tuórum Hippólyti et Cassiáni veneránda solémnitas, et devotiónem nobis áugeat, et salútem. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis
Commemoratio ad Laudes tantum: Ss. Hippolyti et Cassiani Martyrum

Ad Primam 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo nono Kaléndas Septémbris Luna nona Anno Dómini 2024

 

Vigília Assumptiónis beátæ Maríæ Vírginis. 

Romæ natális beáti Eusébii, Presbýteri et Confessóris, qui, ab Ariáno Imperatóre Constántio, ob cathólicæ fídei defensiónem, in quodam domus suæ cubiculo inclúsus, ibi, cum menses septem in oratióne constánter perseverásset, dormitiónem accépit. Ipsíus autem corpus collegérunt Gregórius et Orósius Presbýteri, et in cœmetério Callísti, via Appia, sepeliérunt.

Apaméæ, in Sýria, sancti Marcélli, Epíscopi et Mártyris; qui, cum Iovis delúbrum diruísset, a furéntibus Gentílibus occísus est.

Tudérti, in Umbria, sancti Callísti, Epíscopi et Mártyris.

In Illýrico sancti Ursícii Mártyris, qui, sub Maximiáno Imperatóre et Aristíde Prǽside, post multa et divérsa torménta, pro Christi nómine, gládio cæsus est.

In Africa sancti Demétrii Mártyris.

In Ægína ínsula sanctæ Athanásiæ Víduæ, monástica observántia et miraculórum dono illústris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis
Commemoratio ad Laudes tantum: Ss. Hippolyti et Cassiani Martyrum

Ad Tertiam 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis
Commemoratio ad Laudes tantum: Ss. Hippolyti et Cassiani Martyrum

Ad Sextam 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis
Commemoratio ad Laudes tantum: Ss. Hippolyti et Cassiani Martyrum

Ad Nonam 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis


Ad Vesperas 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XII post Octavam Pentecostes II. Augusti ~ IV. classis


Ad Completorium 08-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 69:2-3

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Ps 69:4

Avertántur retrórsum et erubéscant: qui cógitant mihi mala.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Deus, in adiutórium meum inténde: Dómine, ad adiuvándum me festína: confundántur et revereántur inimíci mei, qui quærunt ánimam meam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens et miséricors Deus, de cuius múnere venit, ut tibi a fidélibus tuis digne et laudabíliter serviátur: tríbue, quǽsumus, nobis; ut ad promissiónes tuas sine offensióne currámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Hippolyti et Cassiani Martyrum

Da, quǽsumus, omnípotens Deus: ut beatórum Mártyrum tuórum Hippolýti et Cassiáni veneránda sollémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 3:4-9

Fratres: Fidúciam talem habémus per Christum ad Deum: non quod sufficiéntes simus cogitáre áliquid a nobis, quasi ex nobis: sed sufficiéntia nostra ex Deo est: qui et idóneos nos fecit minístros novi testaménti: non líttera, sed spíritu: líttera enim occídit, spíritus autem vivíficat. Quod si ministrátio mortis, lítteris deformáta in lapídibus, fuit in glória; ita ut non possent inténdere fili Israël in fáciem Moysi, propter glóriam vultus eius, quæ evacuátur: quómodo non magis ministrátio Spíritus erit in glória? Nam si ministrátio damnatiónis glória est multo magis abúndat ministérium iustítiæ in glória.

℟. Deo grátias.

Graduale 


Ps 33:2-3

Benedícam Dóminum in omni témpore: semper laus eius in ore meo.

℣. In Dómino laudábitur ánima mea: áudiant mansuéti, et læténtur. Allelúia, allelúia

Ps 87:2

Dómine, Deus salútis meæ, in die clamávi et nocte coram te. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:23-37

In illo témpore: Dixit Iesus discípulis suis: Beáti óculi, qui vident quæ vos videtis. Dico enim vobis, quod multi prophétæ et reges voluérunt vidére quæ vos videtis, et non vidérunt: et audire quæ audítis, et non audiérunt. Et ecce, quidam legisperítus surréxit, tentans illum, et dicens: Magister, quid faciéndo vitam ætérnam possidébo? At ille dixit ad eum: In lege quid scriptum est? quómodo legis? Ille respóndens, dixit: Díliges Dóminum, Deum tuum, ex toto corde tuo, et ex tota ánima tua, et ex ómnibus víribus tuis; et ex omni mente tua: et próximum tuum sicut teípsum. Dixítque illi: Recte respondísti: hoc fac, et vives. Ille autem volens iustificáre seípsum, dixit ad Iesum: Et quis est meus próximus? Suscípiens autem Iesus, dixit: Homo quidam descendébat ab Ierúsalem in Iéricho, et íncidit in latrónes, qui étiam despoliavérunt eum: et plagis impósitis abiérunt, semivívo relícto. Accidit autem, ut sacerdos quidam descénderet eádem via: et viso illo præterívit. Simíliter et levíta, cum esset secus locum et vidéret eum, pertránsiit. Samaritánus autem quidam iter fáciens, venit secus eum: et videns eum, misericórdia motus est. Et apprópians, alligávit vulnera eius, infúndens óleum et vinum: et impónens illum in iuméntum suum, duxit in stábulum, et curam eius egit. Et áltera die prótulit duos denários et dedit stabulário, et ait: Curam illíus habe: et quodcúmque supererogáveris, ego cum redíero, reddam tibi. Quis horum trium vidétur tibi próximus fuísse illi, qui íncidit in latrónes? At ille dixit: Qui fecit misericórdiam in illum. Et ait illi Iesus: Vade, et tu fac simíliter.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Exod 32:11 32:13; 32:14

Precátus est Moyses in conspéctu Dómini, Dei sui, et dixit: Quare, Dómine, irásceris in pópulo tuo? Parce iræ ánimæ tuæ: meménto Abraham, Isaac et Iacob, quibus iurásti dare terram fluéntem lac et mel. Et placátus factus est Dóminus de malignitáte, quam dixit fácere pópulo suo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, quǽsumus, Dómine, propítius inténde, quas sacris altáribus exhibémus: ut, nobis indulgéntiam largiéndo, tuo nómini dent honórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Hippolyti et Cassiani Martyrum

Réspice, Dómine, múnera pópuli tui, Sanctórum festivitáte votíva: et tuæ testificátio veritátis nobis profíciat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 103:13; 103:14-15

De fructu óperum tuórum, Dómine, satiábitur terra: ut edúcas panem de terra, et vinum lætíficet cor hóminis: ut exhílaret fáciem in óleo, et panis cor hóminis confírmet.

Postcommunio 


S. Dóminus vobíscum.

R. Et cum spíritu tuo.

Orémus.

Vivíficet nos, quǽsumus, Dómine, huius participátio sancta mystérii: et páriter nobis expiatiónem tríbuat et múnimen.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Hippolyti et Cassiani Martyrum

Sacramentórum tuórum, Dómine, commúnio sumpta nos salvet: et in tuæ veritátis luce confírmet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Vigilia Assumptionis B.M.V. ~ II. classis
Tempora: Feria Quarta infra Hebdomadam XII post Octavam Pentecostes II. Augusti

Ad Matutinum 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Sacrifícium laudis honorificábit me.

℟. Et illic iter, quo osténdam illi salutáre Dei. 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 11:27-28 


In illo témpore: Loquénte Iesu ad turbas, extóllens vocem quædam múlier de turba dixit illi: Beátus venter qui te portávit. Et réliqua.

 

Homilía sancti Ioánnis Chrysóstomi

In Ioann. c. 2 Homilia 20, circa finem 


Cum audíeris mulíerem illam dicéntem: Beátus venter qui te portávit, et úbera quæ tu suxísti; deínde Dóminum respondéntem: Quinímmo beáti qui áudiunt verbum Dei et custódiunt illud; ea senténtia dictum exístima, non quod Matrem neglégeret, sed nihil ei utilitátis matris nomen allatúrum osténderet, nisi bonitáte et fide præstáret. Quod si Maríæ nihil, sine virtúte, matérna cáritas erat profutúra; longe minus nobis patris, fratris, matris, fílii bónitas, nisi áliquid nostrum afferámus.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

In nullo namque álio, nisi in solis sui ipsíus virtútibus, post divínam grátiam, de salúte cuípiam sperándum est. Nam, si id profutúrum erat per se Maríæ, profuísset étiam Iudǽis, quorum consanguíneus Christus secúndum carnem; profuísset civitáti, in qua natus est; profuísset frátribus. Atqui, dum fratres rerum suárum curam habuérunt, nihil eis propinquitátis nomen prófuit, sed cum réliquo mundo damnáti erant.

℣. Tu autem, Dómine, miserére nobis.

℟. Deo grátias.

 

℟. Magna enim sunt iudícia tua, Dómine, et inenarrabília verba tua:

* Magnificásti pópulum tuum et honorásti.

℣. Transtulísti illos per Mare Rubrum et transvexísti eos per aquam nímiam.

℟. Magnificásti pópulum tuum et honorásti.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Tunc autem admiratióni esse cœpérunt, quando própria claruérunt virtúte. Pátria vero nihil inde consecúta cécidit, et incéndio absúmpta est; concíves mísere interémpti periére; consanguínei secúndum carnem nil ad salútem lucráti sunt, deficiénte virtútis patrocínio. Verum Apóstoli ante omnes claríssimi evasérunt, cum se ad veram et expeténdam eius familiaritátem consuetudinémque per obediéntiam contulérunt. Hinc intellégimus, fide semper nobis opus esse, et vita quæ virtútibus lúceat: hæc dumtáxat salvos nos fácere póterit.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munítos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Assumptionis B.M.V. ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio Sanctorum}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munítos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Eusebii Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui nos beáti Eusébii Confessóris tui ánnua solemnitáte lætíficas: concéde propítius; ut cuius natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Assumptionis B.M.V. ~ II. classis
Commemoratio: S. Eusebii Confessoris

Ad Primam 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Septémbris Luna décima Anno Dómini 2024

 

Assúmptio sanctíssimæ Dei Genetrícis Vírginis Maríæ. 

Cracóviæ, in Polónia, natális sancti Hyacínthi, ex Ordine Prædicatórum, Confessóris, quem Clemens Octávus, Póntifex Máximus, in Sanctórum númerum rétulit. Ipsíus autem festum sextodécimo Kaléndas Septémbris celebrátur.

Apud Albam Regálem, in Pannónia, item natális sancti Stéphani, Regis Hungarórum et Confessóris; qui, divínis virtútibus exornátus, primus Húngaros ad Christi fidem convértit, et a Deípara Vírgine, ipso die Assumptiónis suæ, in cælum recéptus fuit. Eius vero festívitas quarto Nonas Septémbris, quo die munitíssima Budæ arx, sancti Regis ope, ab exércitu Christiáno strénue recuperáta fuit, potíssimum recólitur, ex dispositióne Innocéntii Papæ Undécimi.

Romæ, via Appia, sancti Tharsícii Acolythi, quem Pagáni, cum inveníssent Córporis Christi Sacraménta portántem, cœpérunt disquírere quid géreret. At ipse, indígnum iúdicans porcis pródere margarítas, támdiu ab illis mactátus est fústibus et lapídibus, donec exhaláret spíritum; et, revolúto eius córpore, sacrílegi discussóres nihil Sacramentorum Christi in occísi mánibus aut in vestibus invenerunt. Christiáni autem collegerunt Mártyris corpus, et in cœmetério Callísti honorífice sepeliérunt.

Tagáste, in Africa, sancti Alípii Epíscopi, qui beáti Augustíni olim discípulus, póstea in conversióne sócius, in múnere pastoráli colléga, et in certamínibus advérsus hæréticos commílito strénuus, ac demum in cælésti glória consors fuit.

Suessíone, in Gálliis, sancti Arnúlphi, Epíscopi et Confessóris.

Romæ sancti Stanislái Kostka; Polóni, novítii e Societáte Iesu et Confessóris; qui, consummátus in brevi, per angélicam vitæ innocéntiam explévit témpora multa, et a Benedícto Décimo tértio, Pontífice Máximo, in Sanctórum album relátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Vigilia Assumptionis B.M.V. ~ II. classis
Commemoratio: S. Eusebii Confessoris

Ad Tertiam 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munítos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Assumptionis B.M.V. ~ II. classis
Commemoratio: S. Eusebii Confessoris

Ad Sextam 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munítos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Assumptionis B.M.V. ~ II. classis
Commemoratio: S. Eusebii Confessoris

Ad Nonam 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munítos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis


Ad Vesperas 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Assúmpta est María in cælum: * gaudent Angeli, laudántes benedícunt Dóminum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpta est María in cælum: gaudent Angeli, laudántes benedícunt Dóminum.

Ant. María Virgo assúmpta est * ad æthéreum thálamum, in quo Rex regum stelláto sedet sólio.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María Virgo assúmpta est ad æthéreum thálamum, in quo Rex regum stelláto sedet sólio.

Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Ant. Benedícta * fília tu a Dómino: quia per te fructum vitæ communicávimus.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta fília tu a Dómino: quia per te fructum vitæ communicávimus.

Ant. Pulchra es * et decóra, fília Ierúsalem, terríbilis ut castrórum ácies ordináta.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pulchra es et decóra, fília Ierúsalem, terríbilis ut castrórum ácies ordináta.

Capitulum Hymnus Versus {ex Proprio Sanctorum}


Iudith 13:22-23 


Benedíxit te Dóminus in virtúte sua, quia per te ad níhilum redégit inimícos nostros. Benedícta es tu, fília, a Dómino Deo excélso, præ ómnibus muliéribus super terram.

℟. Deo grátias.

 

Hymnus 


O prima, Virgo, pródita

E Conditóris spíritu,

Prædestináta Altíssimi

Gestáre in alvo Fílium;

 

Tu perpes hostis fémina

Prænuntiáta dǽmonis,

Oppléris una grátia

Intamináta orígine.

 

Tu ventre Vitam cóncipis,

Vitámque ab Adam pérditam,

Diæ litándæ Víctimæ

Carnem minístrans, íntegras.

 

Merces piáclo débita

Devícta mors te déserit,

Almíque consors Fílii

Ad astra ferris córpore.

 

Tanta corúscans glória,

Natúra cuncta extóllitur,

In te vocáta vérticem

Decóris omnis tángere.

 

Ad nos, triúmphans, éxsules,

Regína, verte lúmina,

Cæli ut beátam pátriam,

Te, consequámur áuspice.

 

Iesu, tibi sit glória,

Qui natus es de Vírgine,

Cum Patre et almo Spíritu,

In sempitérna sǽcula.

Amen.

 

℣. Exaltáta est sancta Dei Génetrix.

℟. Super choros Angelórum ad cæléstia regna.

Canticum: Magnificat {Antiphona ex Proprio Sanctorum}


Ant. Virgo prudentíssima, * quo progréderis, quasi auróra valde rútilans? Fília Sion, tota formósa et suávis es, pulchra ut luna, elécta ut sol.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Virgo prudentíssima, quo progréderis, quasi auróra valde rútilans? Fília Sion, tota formósa et suávis es, pulchra ut luna, elécta ut sol.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis


Ad Completorium 08-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Vigilia Assumptionis B.M.V. ~ II. classis
Tempora: Feria Quarta infra Hebdomadam XII post Octavam Pentecostes II. Augusti

Sancta Missa 08-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:13; 44:15; 44:16

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui virginálem aulam beátæ Maríæ, in qua habitáres, elígere dignátus es: da, quǽsumus; ut, sua nos defensióne munitos, iucúndos fácias suæ interésse festivitáti:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Eusebio Confessore

Deus, qui nos beáti Eusébii Confessóris tui ánnua sollemnitáte lætíficas: concéde propítius; ut, cuius natalítia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:23-31

Ego quasi vitis fructificávi suavitátem odóris: et flores mei fructus honóris et honestátis. Ego mater pulchræ dilectiónis, et timóris, et agnitiónis, et sanctæ spei. In me grátia omnis viæ et veritátis: in me omnis spes vitæ et virtútis. Transíte ad me, omnes, qui concupíscitis me, et a generatiónibus meis implémini. Spíritus enim meus super mel dulcis, et heréditas mea super mel et favum. Memória mea in generatiónes sæculórum. Qui edunt me, adhuc esúrient: et qui bibunt me, adhuc sítient. Qui audit me, non confundétur: et qui operántur in me, non peccábunt. Qui elúcidant me, vitam ætérnam habébunt.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et ubera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Beáta es, Virgo María, quæ ómnium portásti Creatórem: genuísti qui te fecit, et in ætérnum pérmanes Virgo.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera nostra, Dómine, apud cleméntiam tuam Dei Genetrícis comméndet orátio: quam idcírco de præsénti sǽculo transtulísti; ut pro peccátis nostris apud te fiduciáliter intercédat.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Pro S. Eusebio Confessore

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Beáta víscera Maríæ Vírginis, quæ portavérunt ætérni Patris Fílium.

Postcommunio 


S. Dóminus vobíscum.

R. Et cum spíritu tuo.

Orémus.

Concéde, miséricors Deus, fragilitáti nostræ præsídium: ut, qui sanctæ Dei Genetrícis festivitátem prævénimus; intercessiónis eius auxílio a nostris iniquitátibus resurgámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Eusebio Confessore

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Matutinum 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Cuius hódie ad æthéreum Virgo Mater assúmpta est cælum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Cuius hódie ad æthéreum Virgo Mater assúmpta est cælum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Cuius hódie ad æthéreum Virgo Mater assúmpta est cælum.

Ant. Veníte, adorémus Regem regum, * Cuius hódie ad æthéreum Virgo Mater assúmpta est cælum.

Hymnus {ex Proprio Sanctorum}


Surge! Iam terris fera bruma cessit,

Ridet in pratis decus omne florum,

Alma quæ Vitæ Génetrix fuísti,

Surge, María!

 

Lílium fulgens velut in rubéto,

Mortis auctórem teris una, carpens

Sóntibus fructum pátribus negátum

Arbore vitæ.

 

Arca non putri fabricáta ligno

Manna tu servas, fluit unde virtus,

Ipsa qua surgent animáta rursus

Ossa sepúlcris.

 

Prǽsidis mentis dócilis minístra,

Haud caro tabo pátitur resólvi;

Spíritus imo sine fine consors

Tendit ad astra.

 

Surge! Dilécto pete nixa cælum,

Sume consértum diadéma stellis,

Teque natórum récinens beátam

Excipe carmen.

 

Laus sit excélsæ Tríadi perénnis,

Quæ tibi, Virgo, tríbuit corónam,

Atque regínam statuítque nostram

Próvida matrem.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Exaltáta est * sancta Dei Génetrix super choros Angelórum ad cæléstia regna.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáta est sancta Dei Génetrix super choros Angelórum ad cæléstia regna.

Ant. Paradísi portæ * per te nobis apértæ sunt, quæ hódie gloriósa cum Angelis triúmphas.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Paradísi portæ per te nobis apértæ sunt, quæ hódie gloriósa cum Angelis triúmphas.

Ant. Benedícta tu * in muliéribus, et benedíctus fructus ventris tui.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui.

℣. Exaltáta est sancta Dei Génetrix.

℟. Super choros Angelórum ad cæléstia regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Génesis

Gen 3:9-15 


9 Vocavítque Dóminus Deus Adam, et dixit ei: Ubi es?

10 Qui ait: Vocem tuam audívi in paradiso; et tímui eo quod nudus essem, et abscóndi me.

11 Cui dixit: Quis enim indicávit tibi quod nudus esses, nisi quod ex ligno de quo præcéperam tibi ne coméderes, comedísti?

12 Dixítque Adam: Múlier quam dedísti mihi sóciam, dedit mihi de ligno, et comédi.

13 Et dixit Dóminus Deus ad mulíerem: Quare hoc fecísti? Quæ respóndit: Serpens decépit me, et comédi.

14 Et ait Dóminus Deus ad serpéntem: Quia fecísti hoc, maledíctus es inter ómnia animántia et béstias terræ; super pectus tuum gradiéris, et terram cómedes cunctis diébus vitæ tuæ.

15 Inimicítias ponam inter te et mulíerem, et semen tuum et semen illíus; ipsa cónteret caput tuum, et tu insidiáberis calcáneo eius.

℣. Tu autem, Dómine, miserére nobis.

℟. Deo grátias.

 

℟. Vidi speciósam sicut colúmbam, ascendéntem désuper rivos aquárum, cuius inæstimábilis odor erat nimis in vestiméntis eius;

* Et sicut dies verni circúmdabant eam flores rosárum et lília convállium.

℣. Quæ est ista quæ ascéndit per desértum sicut vírgula fumi ex aromátibus myrrhæ et thuris?

℟. Et sicut dies verni circúmdabant eam flores rosárum et lília convállium.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

De Epístola prima beáti Pauli Apóstoli ad Corínthios

1 Cor 15:20-26 


20 Christus resurréxit a mórtuis primítiæ dormiéntium,

21 Quóniam quidem per hóminem mors, et per hóminem resurréctio mortuórum.

22 Et sicut in Adam omnes moriúntur, ita et in Christo omnes vivificabúntur;

23 Unusquísque autem in suo órdine: primítiæ Christus; deínde ii qui sunt Christi, qui in advéntu eius credidérunt.

24 Deínde finis, cum tradíderit regnum Deo et Patri, cum evacuáverit omnem principátum, et potestátem, et virtútem.

25 Opórtet autem illum regnáre, donec ponat omnes inimícos sub pédibus eius.

26 Novíssima autem inimíca destruétur mors.

℣. Tu autem, Dómine, miserére nobis.

℟. Deo grátias.

 

℟. Sicut cedrus exaltáta sum in Líbano, et sicut cypréssus in monte Sion: quasi myrrha elécta,

* Dedi suavitátem odóris.

℣. Et sicut cinnamómum et bálsamum aromatízans.

℟. Dedi suavitátem odóris.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 15:53-57 


53 Opórtet enim corruptíbile hoc indúere incorruptiónem, et mortále hoc indúere immortalitátem.

54 Cum autem mortále hoc indúerit immortalitátem, tunc fiet sermo qui scriptus est: Absórpta est mors in victória.

55 Ubi est, mors, victória tua? ubi est, mors, stímulus tuus?

56 Stímulus autem mortis peccátum est, virtus vero peccáti lex.

57 Deo autem grátias, qui dedit nobis victóriam per Dóminum Iesum Christum.

℣. Tu autem, Dómine, miserére nobis.

℟. Deo grátias.

 

℟. Quæ est ista quæ procéssit sicut sol, et formósa tamquam Ierúsalem? 

* Vidérunt eam fíliæ Sion, et beátam dixérunt, et regínæ laudavérunt eam.

℣. Et sicut dies verni circúmdabant eam flores rosárum et lília convállium.

℟. Vidérunt eam fíliæ Sion, et beátam dixérunt, et regínæ laudavérunt eam.

℣. Glória Patri, et Fílio, * et Spirítui Sancto.

℟. Vidérunt eam fíliæ Sion, et beátam dixérunt, et regínæ laudavérunt eam.

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Sanctificávit * tabernáculum suum Altíssimus.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanctificávit tabernáculum suum Altíssimus.

Ant. Gloriósa * prædicántur de te, Virgo María.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gloriósa prædicántur de te, Virgo María.

℣. Assúmpta est María in cælum: gaudent Angeli.

℟. Laudántes benedícunt Dóminum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Ioánnis Damascéni

Oratio 2 de Dormit. B. M. V., post init. 


Hódie sacra et animáta arca Dei vivéntis, quæ suum in útero concépit Creatórem, requiéscit in templo Dómini, quod nullis est exstrúctum mánibus.  Et David exsúltat eius parens, et cum eo choros ducunt Angeli, célebrant Archángeli, Virtútes gloríficant, Principátus exsúltant, Potestátes collætántur, gaudent Dominatiónes, Throni festum diem agunt, laudant Chérubim, glóriam eius prǽdicant Séraphim. Hódie Eden novi Adam paradísum súscipit animátum, in quo solúta est condemnátio, in quo plantátum est lignum vitæ, in quo opérta fuit nostra núditas.

℣. Tu autem, Dómine, miserére nobis.

℟. Deo grátias.

 

℟. Ornátam monílibus fíliam Ierúsalem Dóminus concupívit:

* Et vidéntes eam fíliæ Sion, beatíssimam prædicavérunt, dicéntes: Unguéntum effúsum nomen tuum.

℣. Astitit regína a dextris tuis in vestítu deauráto, circúmdata varietáte.

℟. Et vidéntes eam fíliæ Sion, beatíssimam prædicavérunt, dicéntes: Unguéntum effúsum nomen tuum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Hódie Virgo immaculáta, quæ nullis terrénis inquináta est afféctibus, sed cæléstibus educáta cogitatiónibus, non in terram revérsa est; sed, cum esset animátum cælum, in cæléstibus tabernáculis collocátur. Ex qua enim ómnibus vera vita manávit, quómodo illa mortem gustáret?  Sed cedit legi látæ ab eo quem génuit; et, ut fília véteris Adam, véterem senténtiam súbiit (nam et eius Fílius, qui est vita ipsa, eam non recusávit); ut autem Dei vivéntis Mater, ad illum ipsum digne assúmitur.

℣. Tu autem, Dómine, miserére nobis.

℟. Deo grátias.

 

℟. Beátam me dicent omnes generatiónes,

* Quia fecit mihi Dóminus magna qui potens est, et sanctum nomen eius.

℣. Et misericórdia eius a progénie in progénies timéntibus eum.

℟. Quia fecit mihi Dóminus magna qui potens est, et sanctum nomen eius.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex Actis Pii Papæ duodécimi

 

Quóniam vero univérsa Ecclésia fidem in corpóream beátæ Maríæ Vírginis Assumptiónem per sæculórum decúrsum manifestávit, et totíus orbis Epíscopi prope unánimi consensióne petiérunt ut hæc véritas, quæ Sacris Lítteris innítitur, Christifidélium ánimis pénitus est ínsita, ceterísque revelátis veritátibus plane cónsona, tamquam divínæ et cathólicæ fídei dogma definirétur, Pius duodécimus Póntifex Máximus, totíus Ecclésiæ votis ánnuens, státuit hoc Beátæ Maríæ Vírginis privilégium solémniter renuntiáre. Itaque die prima Novémbris anni máximi Iubilǽi millésimi nongentésimi quinquagésimi, Romæ, in foro ad sancti Petri Basílicam paténte, plurimórum Sanctæ Románæ Ecclésiæ Cardinálium atque Episcopórum ex díssitis étiam regiónibus astánte cœtu, coram ingénti Christifidélium multitúdine, univérso cathólico orbe plaudénte, corpóream Beátæ Maríæ Vírginis Assumptiónem in cælum infallíbili oráculo in hæc verba proclamávit: Postquam súpplices étiam atque étiam ad Deum admóvimus preces, ac Veritátis Spíritus lumen invocávimus, ad Omnipoténtis Dei glóriam, qui peculiárem benevoléntiam suam Maríæ Vírgini dilargítus est, ad sui Fílii honórem, immortális sæculórum Regis ac peccáti mortísque victóris, ad eiúsdem augústæ Matris augéndam glóriam et ad totíus Ecclésiæ gáudium exsultationémque, auctoritáte Dómini Nostri Iesu Christi, Beatórum Apostolórum Petri et Pauli ac Nostra pronuntiámus, declarámus et definímus revelátum dogma esse: Immaculátam Deíparam semper Vírginem Maríam, expléto terréstris vitæ cursu, fuísse córpore et ánima ad cæléstem glóriam assúmptam.

℣. Tu autem, Dómine, miserére nobis.

℟. Deo grátias.

 

℟. Beáta es, Virgo María, quæ Dóminum portásti, Creatórem mundi: 

* Genuísti qui te fecit, et in ætérnum pérmanes Virgo.

℣. Ave, María, grátia plena; Dóminus tecum.

℟. Genuísti qui te fecit, et in ætérnum pérmanes Virgo.

℣. Glória Patri, et Fílio, * et Spirítui Sancto.

℟. Genuísti qui te fecit, et in ætérnum pérmanes Virgo.

Nocturn III. 


Ant. Gaude, María Virgo: * cunctas hǽreses sola interemísti in univérso mundo.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, María Virgo: cunctas hǽreses sola interemísti in univérso mundo.

Ant. Cæli annúntiant * iustítiam eius, et omnes pópuli vident glóriam eius.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cæli annúntiant iustítiam eius, et omnes pópuli vident glóriam eius.

Ant. Cantáte Dómino * cánticum novum: quia mirabília fecit in te, o María.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino cánticum novum: quia mirabília fecit in te, o María.

℣. María Virgo assúmpta est ad æthéreum thálamum.

℟. In quo Rex regum stelláto sedet sólio.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:41-50 


In illo témpore: Repléta est Spíritu Sancto Elísabeth et exclamávit voce magna, et dixit: Benedícta tu inter mulíeres. Et réliqua.

 

Homilía sancti Petri Canísii Presbýteri

De Maria Deipara Virgine, lib. 5, c. 6 


Férias Deíparæ sacras, ut frequénter, ita reverénter perágit Ecclésia, certo intéllegens, Deo gratum, et christifidélibus dignum, hoc esse offícium, quo inter beátos et beátas omnes beatíssima Dómini et Dei nostri mater, certis anni tempóribus ac públicis cæremóniis sæpenúmero celebrátur. Inter has autem férias, quæ tot sǽculis religióse háctenus observántur, festum Assumptiónis máximum reputátur, locúmque príncipem tenet. Nec dies quidem ullus Maríæ lǽtior feliciórque cóntigit, si novam et ánimæ et córporis felicitátem eo die illi collátam rite contemplémur: ideóque si ántea unquam, tunc vel máxime spíritus et ánima et corpus eius in Deum vivum mirabíliter exsultávit, ípsaque summo iure dícere pótuit: Respéxit humilitátem ancíllæ suæ: Ecce enim ex hoc beátam me dicent omnes generatiónes: quia fecit mihi magna qui potens est.

℣. Tu autem, Dómine, miserére nobis.

℟. Deo grátias.

 

℟. Diffúsa est grátia in lábiis tuis:

* Proptérea benedíxit te Deus in ætérnum.

℣. Myrrha, et gutta, et cásia a vestiméntis tuis, a dómibus ebúrneis, ex quibus delectavérunt te fíliæ regum in honóre tuo.

℟. Proptérea benedíxit te Deus in ætérnum.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Quare nos étiam, qui te Filiúmque tuum amámus, o ter beáta et vere augústa Mater, non póssumus huic præcláræ et incomparábili felicitáti tuæ non ex ánimo gratulári, quandóquidem quæcúmque a Dómino tibi et de te dicta sunt, tam pulchro éxitu concludúntur, ac omni ex parte tandem perficiúntur. Beáta quæ non modo credidísti, sed fídei étiam omnísque virtútis fructum et finem hódie consecúta es, et eius quem tantópere amásti atque desiderásti, iucundíssimo conspéctu nunc demum pérfrui meruísti. Emmanuélem in castéllum mundi huius intrántem, tamquam hóspitem, hóspita excepísti: hódie ab illo vicíssim in regále suum palátium excíperis, et tamquam mater tali Salomóne digna magnífice primum honoráris.

℣. Tu autem, Dómine, miserére nobis.

℟. Deo grátias.

 

℟. Beáta es Virgo María, Dei Génetrix, quæ credidísti Dómino: perfécta sunt in te quæ dicta sunt tibi: ecce exaltáta es super choros Angelórum:

* Intercéde pro nobis ad Dóminum, Deum nóstrum.

℣. Ave, María, grátia plena, Dóminus tecum.

℟. Intercéde pro nobis ad Dóminum, Deum nóstrum.

℣. Glória Patri, et Fílio, * et Spirítui Sancto.

℟. Intercéde pro nobis ad Dóminum, Deum nóstrum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Felix dies, qui tam pretiósum munus de huius mundi desérto transmísit, et ad sanctam æternámque civitátem ita perdúxit, ut commúne et incredíbile gáudium, nec minor admirátio cælítibus ómnibus crearétur. Felix dies, qui sponsæ languéntis tam ardéntibus quam diutúrnis desidériis satisfécit, ut quod quæsíverat inveníret, quod petíverat accíperet, quod exspectárat secúra possidéret, nimírum in illa summi æterníque boni perfécta visióne atque fruitióne pénitus conquiéscens. Felix dies, qui ancíllam Dómini humíllimam eo usque provéxit ac éxtulit, ut præstantíssima cæli Regína, mundíque Dómina efficerétur, et ne áltius quidem posset assúrgere, quóniam in Regni sólio sublimáta, post Christum gloriósa resédit. Felix hic planéque venerándus dies est, qui Regínam et Matrem nobis poténtem simul et cleméntem in regno Dei constítuit ac confirmávit, ut eámdem, quæ Iúdicis mater assídue manet, matrem misericórdiæ nobis favéntem, apud Christum patrocinántem, nostrǽque salútis negótia fidéliter procurántem habeámus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Laudes 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Assúmpta est María in cælum: * gaudent Angeli, laudántes benedícunt Dóminum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpta est María in cælum: gaudent Angeli, laudántes benedícunt Dóminum.

Ant. María Virgo assúmpta est * ad æthéreum thálamum, in quo Rex regum stelláto sedet sólio.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María Virgo assúmpta est ad æthéreum thálamum, in quo Rex regum stelláto sedet sólio.

Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Ant. Benedícta * fília tu a Dómino: quia per te fructum vitæ communicávimus.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícta fília tu a Dómino: quia per te fructum vitæ communicávimus.

Ant. Pulchra es * et decóra, fília Ierúsalem, terríbilis ut castrórum ácies ordináta.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pulchra es et decóra, fília Ierúsalem, terríbilis ut castrórum ácies ordináta.

Capitulum Hymnus Versus {ex Proprio Sanctorum}


Iudith 13:22-23 


Benedíxit te Dóminus in virtúte sua, quia per te ad níhilum redégit inimícos nostros. Benedícta es tu, fília, a Dómino Deo excélso, præ ómnibus muliéribus super terram.

℟. Deo grátias.

 

Hymnus 


Solis, o Virgo, rádiis amícta,

Bis caput senis redimíta stellis,

Luna cui præbet pédibus scabéllum

Inclita fulges.

 

Mortis, inférni domitríxque noxæ,

Assides Christo studiósa nostri,

Teque regínam celébrat poténtem

Terra polúsque.

 

Damna sed perstat sóboli minári

Créditæ quondam tibi dirus anguis;

Mater, huc clemens ades, et malígni

Cóntere collum.

 

Asseclas diæ fídei tuére,

Tránsfugas adduc ad ovíle sacrum,

Quas diu gentes tegit umbra mortis

Undique coge.

 

Sóntibus mitis véniam precáre,

Adiuva flentes, ínopes et ægros,

Spes mica cunctis per acúta vitæ

Certa salútis.

 

Laus sit excélsæ Tríadi perénnis,

Quæ tibi, Virgo, tríbuit corónam,

Atque regínam statuítque nostram

Próvida matrem.

Amen.

 

℣. Exaltáta est sancta Dei Génetrix.

℟. Super choros Angelórum ad cæléstia regna.

Canticum: Benedictus {Antiphona ex Proprio Sanctorum}


Ant. Quæ est ista * quæ ascéndit sicut auróra consúrgens, pulchra ut luna, elécta ut sol, terríbilis ut castrórum ácies ordináta?

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quæ est ista quæ ascéndit sicut auróra consúrgens, pulchra ut luna, elécta ut sol, terríbilis ut castrórum ácies ordináta?

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Primam 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Assúmpta est María in cælum: * gaudent Angeli, laudántes benedícunt Dóminum.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpta est María in cælum: gaudent Angeli, laudántes benedícunt Dóminum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Septémbris Luna undécima Anno Dómini 2024

 

Sancti Ióachim, patris immaculátæ Vírginis Genetrícis Dei Maríæ, Confessóris, cuius dies natális refértur tertiodécimo Kaléndas Aprílis.

Romæ sancti Titi Diáconi, qui, Urbe a Gothis occupáta, pecúnias paupéribus distríbuens, a Tribúno bárbaro iussus est occídi.

Nicǽæ, in Bithýnia, sancti Diomédis médici, qui in persecutióne Diocletiáni Imperatóris, pro Christi fide cæsus gládio, martýrium complévit.

In Palæstína sanctórum trigínta trium Mártyrum.

Ferentíni, in Hérnicis, sancti Ambrósii Centuriónis, qui, in persecutióne Diocletiáni, váriis modis cruciátus, et novíssime, cum per ignem illǽsus transísset, demérsus in aquam, edúctus est in refrigérium.

Medioláni deposítio sancti Simpliciáni Epíscopi, sanctórum Ambrósii et Augustíni testimónio célebris.

Antisiodóri sancti Eleuthérii Epíscopi.

Nicomedíæ sancti Arsácii Confessóris, qui, sub Licínio persecutóre, milítia relícta, solitáriam vitam ducens, tantis virtútibus cláruit, ut et dǽmones expulísse et orándo interemísse ingéntem dracónem legátur; dénique, futúram civitátis cladem prænúntians, in oratióne spíritum Deo réddidit.

Apud Montem Pessulánum, in Gállia Narbonénsi, deposítio beáti Rochi Confessóris, qui multas Itáliæ urbes signo Crucis a morbo epidémiæ liberávit. Ipsíus corpus Venétias póstea translátum, et in Ecclésia, eius nómine consecráta, honorificentíssime cónditum fuit.

Romæ sanctæ Serénæ, uxóris quondam Diocletiáni Augústi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Tertiam 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. María Virgo assúmpta est * ad æthéreum thálamum, in quo Rex regum stelláto sedet sólio.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María Virgo assúmpta est ad æthéreum thálamum, in quo Rex regum stelláto sedet sólio.

Capitulum Responsorium Versus {ex Proprio Sanctorum}


Iudith 13:22-23 


Benedíxit te Dóminus in virtúte sua, quia per te ad níhilum redégit inimícos nostros. Benedícta es tu, fília, a Dómino Deo excélso, præ ómnibus muliéribus super terram.

℟. Deo grátias.

 

℟.br. Exaltáta est * Sancta Dei Génetrix.

℟. Exaltáta est * Sancta Dei Génetrix.

℣. Super choros Angelórum ad cæléstia regna.

℟. Sancta Dei Génetrix.

℣. Glória Patri, et Fílio, * et Spirítui Sancto.

℟. Exaltáta est * Sancta Dei Génetrix.

 

℣. Assúmpta est María in cælum: gaudent Angeli.

℟. Laudántes benedícunt Dóminum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Sextam 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Capitulum Responsorium Versus {ex Proprio Sanctorum}


Iudith 13:24-25 


Benedíctus Dóminus, quia hódie nomen tuum ita magnificávit, ut non recédat laus tua de ore hóminum.

℟. Deo grátias.

 

℟.br. Assúmpta est María in cælum: * Gaudent Angeli.

℟. Assúmpta est María in cælum: * Gaudent Angeli.

℣. Laudántes benedícunt Dóminum.

℟. Gaudent Angeli.

℣. Glória Patri, et Fílio, * et Spirítui Sancto.

℟. Assúmpta est María in cælum: * Gaudent Angeli.

 

℣. María Virgo assúmpta est ad æthéreum thálamum.

℟. In quo Rex regum stelláto sedet sólio.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Ad Nonam 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Pulchra es * et decóra, fília Ierúsalem, terríbilis ut castrórum ácies ordináta.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pulchra es et decóra, fília Ierúsalem, terríbilis ut castrórum ácies ordináta.

Capitulum Responsorium Versus {ex Proprio Sanctorum}


Iudith 15:10 


Tu glória Ierúsalem, tu lætítia Israël, tu honorificéntia pópuli nostri.

℟. Deo grátias.

 

℟.br. María Virgo assúmpta est * Ad æthéreum thálamum.

℟. María Virgo assúmpta est * Ad æthéreum thálamum.

℣. In quo Rex regum stelláto sedet sólio.

℟. Ad æthéreum thálamum.

℣. Glória Patri, et Fílio, * et Spirítui Sancto.

℟. María Virgo assúmpta est * Ad æthéreum thálamum.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis


Ad Vesperas 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Assúmpta est María in cælum: * gaudent Angeli, laudántes benedícunt Dóminum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Assúmpta est María in cælum: gaudent Angeli, laudántes benedícunt Dóminum.

Ant. María Virgo assúmpta est * ad æthéreum thálamum, in quo Rex regum stelláto sedet sólio.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María Virgo assúmpta est ad æthéreum thálamum, in quo Rex regum stelláto sedet sólio.

Ant. In odórem * unguentórum tuórum cúrrimus: adolescéntulæ dilexérunt te nimis.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In odórem unguentórum tuórum cúrrimus: adolescéntulæ dilexérunt te nimis.

Ant. Benedícta * fília tu a Dómino: quia per te fructum vitæ communicávimus.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta fília tu a Dómino: quia per te fructum vitæ communicávimus.

Ant. Pulchra es * et decóra, fília Ierúsalem, terríbilis ut castrórum ácies ordináta.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pulchra es et decóra, fília Ierúsalem, terríbilis ut castrórum ácies ordináta.

Capitulum Hymnus Versus {ex Proprio Sanctorum}


Iudith 13:22-23 


Benedíxit te Dóminus in virtúte sua, quia per te ad níhilum redégit inimícos nostros. Benedícta es tu, fília, a Dómino Deo excélso, præ ómnibus muliéribus super terram.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Exaltáta est sancta Dei Génetrix.

℟. Super choros Angelórum ad cæléstia regna.

Canticum: Magnificat {Antiphona ex Proprio Sanctorum}


Ant. Hódie * María Virgo cælos ascéndit: gaudéte, quia cum Christo regnat in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie María Virgo cælos ascéndit: gaudéte, quia cum Christo regnat in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui Immaculátam Vírginem Maríam, Fílii tui Genetrícem, córpore et ánima ad cæléstem glóriam assumpsísti: concéde, quǽsumus; ut ad supérna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Assumptione Beatæ Mariæ Virginis ~ I. classis


Ad Completorium 08-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Assumptione Beatæ Mariæ Virginis ~ I. classis
Tempora: Feria Quinta infra Hebdomadam XII post Octavam Pentecostes II. Augusti

Sancta Missa 08-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ap 12:1

Signum magnum appáruit in cœlo: múlier amicta sole, et luna sub pédibus eius, et in cápite eius coróna stellárum duódecim.

Ps 97:1

Cantáte Dómino cánticum novum: quóniam mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Signum magnum appáruit in cœlo: múlier amicta sole, et luna sub pédibus eius, et in cápite eius coróna stellárum duódecim.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui Immaculátam Vírginem Maríam, Fílii tui genitrícem, córpore et ánima ad cœléstem glóriam assumpsísti: concéde, quǽsumus; ut, ad superna semper inténti, ipsíus glóriæ mereámur esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Iudith.

Iudith 13, 22-25; 15:10

Benedíxit te Dóminus in virtúte sua, quia per te ad níhilum redégit inimícos nostros. Benedícta es tu, fília, a Dómino Deo excelso, præ ómnibus muliéribus super terram. Benedíctus Dóminus, qui creávit cœlum et terram, qui te direxit in vúlnera cápitis príncipis inimicórum nostrórum; quia hódie nomen tuum ita magnificávit, ut non recédat laus tua de ore hóminum, qui mémores fúerint virtútis Dómini in ætérnum, pro quibus non pepercísti ánimæ tuæ propter angústias et tribulatiónem géneris tui, sed subvenísti ruínæ ante conspéctum Dei nostri. Tu glória Ierúsalem, tu lætítia Israël, tu honorificéntia pópuli nostri.

℟. Deo grátias.

Graduale 


Ps 44:11-12; 44:14

Audi, fília, et vide, et inclína aurem tuam, et concupíscit rex decórem tuum.

℣. Omnis glória eius fíliæ Regis ab intus, in fímbriis áureis circumamícta varietátibus. Allelúia, allelúia.

℣. Assumpta est María in cœlum: gaudet exércitus Angelórum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 1:41-50

In illo témpore: Repléta est Spíritu Sancto Elisabeth et exclamávit voce magna, et dixit: Benedícta tu inter mulíeres, et benedíctus fructus ventris tui. Et unde hoc mihi ut véniat mater Dómini mei ad me? Ecce enim ut facta est vox salutatiónis tuæ in áuribus meis, exsultávit in gáudio infans in útero meo. Et beáta, quæ credidísti, quóniam perficiéntur ea, quæ dicta sunt tibi a Dómino. Et ait María: Magníficat ánima mea Dóminum; et exsultávit spíritus meus in Deo salutári meo; quia respéxit humilitátem ancíllæ suæ, ecce enim ex hoc beátam me dicent omnes generatiónes. Quia fecit mihi magna qui potens est, et sanctum nomen eius, et misericórdia eius a progénie in progénies timéntibus eum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Gen 3:15

Inimicítias ponam inter te et mulíerem, et semen tuum et semen illíus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Ascéndat ad te, Dómine, nostræ devotiónis oblátio, et, beatíssima Vírgine María in cœlum assumpta intercedénte, corda nostra, caritátis igne succénsa, ad te iúgiter ádspirent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Assumptione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 1:48-49

Beátam me dicent omnes generatiónes, quia fecit mihi magna qui potens est.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salutáribus sacraméntis: da, quǽsumus; ut, méritis et intercessióne beátæ Vírginis Maríæ in cœlum assúmptæ, ad resurrectiónis glóriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joachim Confessoris, Patris B. M. V. ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Ad Matutinum 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Beátus vir, * qui in lege Dómini meditatur: volúntas eius pérmanet die ac nocte, et ómnia quæcúmque fáciet, semper prosperabúntur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir, qui in lege Dómini meditatur: volúntas eius pérmanet die ac nocte, et ómnia quæcúmque fáciet, semper prosperabúntur.

Ant. Beátus iste Sanctus, * qui confísus est in Dómino, prædicávit præcéptum Dómini, constitútus est in monte sancto eius.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus iste Sanctus, qui confísus est in Dómino, prædicávit præcéptum Dómini, constitútus est in monte sancto eius.

Ant. Tu es glória mea, * tu es suscéptor meus, Dómine: tu exáltans caput meum, et exaudísti me de monte sancto tuo.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu es glória mea, tu es suscéptor meus, Dómine: tu exáltans caput meum, et exaudísti me de monte sancto tuo.

℣. Amávit eum Dóminus, et ornávit eum.

℟. Stolam glóriæ índuit eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Ecclesiástici

Sir 31:8-11 


8 Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris.

9 Quis est hic? et laudábimus eum: fecit enim mirabília in vita sua.

10 Qui probátus est in illo, et perféctus est, erit illi glória ætérna: Qui pótuit tránsgredi, et non est transgréssus; fácere mala, et non fecit:

11 Ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℣. Tu autem, Dómine, miserére nobis.

℟. Deo grátias.

 

℟. Euge, serve bone et fidélis, quia in pauca fuísti fidélis, supra multa te constítuam:

* Intra in gáudium Dómini tui.

℣. Dómine, quinque talénta tradidísti mihi, ecce ália quinque superlucrátus sum.

℟. Intra in gáudium Dómini tui.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 32:18-20; 32:28; 33:1-3 


18 Qui timet Dóminum excípiet doctrínam eius: et qui vigiláverint ad illum invénient benedictiónem.

19 Qui quærit legem, replébitur ab ea: et qui insidióse agit, scandalizábitur in ea.

20 Qui timent Dóminum invénient iudícium iustum, et iustítias quasi lumen accéndent.

28 Qui credit Deo atténdit mandátis: et qui confídit in illo non minorábitur.

1 Timénti Dóminum non occúrrent mala: sed in tentatióne Deus illum conservábit, et liberábit a malis. Sápiens non odit mandáta et iustítias,

2 Et non illidétur quasi in procélla navis.

3 Homo sensátus credit legi Dei, et lex illi fidélis.

℣. Tu autem, Dómine, miserére nobis.

℟. Deo grátias.

 

℟. Iustus germinábit sicut lílium:

* Et florébit in ætérnum ante Dóminum.

℣. Plantátus in domo Dómini, in átriis domus Dei nostri.

℟. Et florébit in ætérnum ante Dóminum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 34:14-20 


14 Spíritus timéntium Deum quǽritur, et in respéctu illíus benedicétur.

15 Spes enim illórum in salvántem illos, et óculi Dei in diligéntes se.

16 Qui timet Dóminum nihil trepidábit: et non pavébit, quóniam ipse est spes eius.

17 Timéntis Dóminum, beáta est ánima eius.

18 Ad quem réspicit, et quis est fortitúdo eius?

19 Óculi Dómini super timéntes eum: protéctor poténtiæ, firmaméntum virtútis, tégimen ardóris, et umbráculum meridiáni:

20 Deprecátio offensiónis, et adiutórium casus: exáltans ánimam, et illúminans óculos, dans sanitátem, et vitam, et benedictiónem.

℣. Tu autem, Dómine, miserére nobis.

℟. Deo grátias.

 

℟. Iste cognóvit iustítiam, et vidit mirabília magna, et exorávit Altíssimum:

* Et invéntus est in número Sanctórum.

℣. Iste est qui contémpsit vitam mundi, et pervénit ad cæléstia regna.

℟. Et invéntus est in número Sanctórum.

℣. Glória Patri, et Fílio, * et Spirítui Sancto.

℟. Et invéntus est in número Sanctórum.

Nocturn II. 


Ant. Invocántem * exaudívit Dóminus Sanctum suum, Dóminus exaudívit eum, et constítuit eum in pace.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocántem exaudívit Dóminus Sanctum suum, Dóminus exaudívit eum, et constítuit eum in pace.

Ant. Læténtur omnes, * qui sperant in te, Dómine: quóniam tu benedixísti iusto, scuto bonæ voluntátis tuæ coronásti eum.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur omnes, qui sperant in te, Dómine: quóniam tu benedixísti iusto, scuto bonæ voluntátis tuæ coronásti eum.

Ant. Dómine, Dóminus noster, * quam admirábile est nomen tuum in univérsa terra! quia glória et honóre coronásti Sanctum tuum, et constituísti eum super ópera mánuum tuárum.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Dóminus noster, quam admirábile est nomen tuum in univérsa terra! quia glória et honóre coronásti Sanctum tuum, et constituísti eum super ópera mánuum tuárum.

℣. Os iusti meditábitur sapiéntiam.

℟. Et lingua eius loquétur iudícium.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Epiphánii Epíscopi

Orat. de Laud. Virg. sub init. 


De radíce Iesse ortus est rex David, et de tribu regis David sancta Virgo: sancta, inquam, et sanctórum virórum fília, cuius paréntes fuérunt Ióachim et Anna; qui quidem in vita sua Deo placuérunt, atque étiam fructum eiúsmodi germinavérunt, sanctam Vírginem Maríam, templum simul et matrem Dei. Ióachim porro, Anna et María, hi tres Trinitáti palam sacrifícium laudis offerébant. Ióachim enim interpretátur Præparátio Dómini, eo quod ex illo præparátum sit templum Dómini, nempe Virgo. Anna rursus simíliter Grátia interpretátur, proptérea quod Ióachim et Anna grátiam accepérunt, ut accedéntibus précibus, talem fructum germinárent, sanctam Vírginem adépti; Ióachim síquidem precabátur in monte, et Anna in horto suo.

℣. Tu autem, Dómine, miserére nobis.

℟. Deo grátias.

 

℟. Honéstum fecit illum Dóminus, et custodívit eum ab inimícis, et a seductóribus tutávit illum:

* Et dedit illi claritátem ætérnam.

℣. Iustum dedúxit Dóminus per vias rectas, et osténdit illi regnum Dei.

℟. Et dedit illi claritátem ætérnam.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sermo sancti Ioánnis Damascéni

Oratio 1 de Virg. Mariæ Nativit., circa principium 


Quóniam futúrum erat ut Dei Génetrix et Virgo ex Anna orirétur, natúra grátiæ fœtum antevértere mínime ausa est; verum tantísper exspectávit, dum grátia fructum suum produxísset. Síquidem oportébat eam primogénitam in lucem edi, quæ rerum ómnium conditárum Primogénitum, in quo ómnia coagmentáta sunt, paritúra erat. O par beátum Ióachim et Anna! vobis omnis creatúra obstrícta est. Per vos enim donum, ómnium donórum præstantíssimum, Creatóri óbtulit, nempe castam matrem, quæ sola Creatóre digna erat.

℣. Tu autem, Dómine, miserére nobis.

℟. Deo grátias.

 

℟. Amávit eum Dóminus, et ornávit eum: stolam glóriæ índuit eum,

* Et ad portas paradísi coronávit eum.

℣. Índuit eum Dóminus lorícam fídei, et ornávit eum.

℟. Et ad portas paradísi coronávit eum.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Exsúlta, Ióachim, quóniam ex fília tua Fílius natus est nobis; et vocátur nomen eius magni consílii, hoc est, salútis totius mundi Angelus. Pudóre afficiátur Nestórius, ac manum ori impónat. Puer hic Deus est. Quonam ígitur modo ea Dei Génetrix non sit, quæ péperit? Si quis sanctam Dei Genetrícem non confitétur, a Deitáte remótus est. Mea non est hæc orátio, quamquam alióqui mea; hanc enim diviníssimam hereditátem a theólogo patre Gregório accépi. O beátum par Ióachim et Anna! Ac profécto ex ventris vestri fructu immaculáti agnoscímini, quemádmodum Christus quodam loco dixit: Ex frúctibus eórum cognoscétis eos. Ut Deo grátum erat ac dignum ea quæ a vobis orta est, vitæ vestræ ratiónes instituístis. Caste enim ac sancte múnere vestro functi, virginitátis thesáurum produxístis.

℣. Tu autem, Dómine, miserére nobis.

℟. Deo grátias.

 

℟. Iste homo perfécit ómnia quæ locútus est ei Deus, et dixit ad eum: Ingrédere in réquiem meam:

* Quia te vidi iustum coram me ex ómnibus géntibus.

℣. Iste est, qui contémpsit vitam mundi, et pervénit ad cæléstia regna.

℟. Quia te vidi iustum coram me ex ómnibus géntibus.

℣. Glória Patri, et Fílio, * et Spirítui Sancto.

℟. Quia te vidi iustum coram me ex ómnibus géntibus.

Nocturn III. 


Ant. Dómine, * iste Sanctus habitábit in tabernáculo tuo, operátus est iustítiam, requiéscet in monte sancto tuo.

Psalmus 14 [7]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, iste Sanctus habitábit in tabernáculo tuo, operátus est iustítiam, requiéscet in monte sancto tuo.

Ant. Vitam pétiit * a te, et tribuísti ei, Dómine: glóriam et magnum decórem imposuísti super eum: posuísti in cápite eius corónam de lápide pretióso.

Psalmus 20 [8]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vitam pétiit a te, et tribuísti ei, Dómine: glóriam et magnum decórem imposuísti super eum: posuísti in cápite eius corónam de lápide pretióso.

Ant. Hic accípiet * benedictiónem a Dómino, et misericórdiam a Deo salutári suo: quia hæc est generátio quæréntium Dóminum.

Psalmus 23 [9]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hic accípiet benedictiónem a Dómino, et misericórdiam a Deo salutári suo: quia hæc est generátio quæréntium Dóminum.

℣. Lex Dei eius in corde ipsíus.

℟. Et non supplantabúntur gressus eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 1:1-16 


Liber generatiónis Iesu Christi, fílii David, fílii Abraham. Abraham génuit Isaac, Isaac autem génuit Iacob. Et réliqua.

 

Homilía sancti Ioánnis Damascéni

Lib. 4 de Fide orthodoxa, cap. 15 de Domini genealogia et sanctae Dei Genetricis 


Quod Ioseph ex davídica tribu oríginem dúxerit, sanctíssimi Evangelístæ Matthǽus et Lucas líquido demonstrárunt. Verum, hoc inter eos discríminis est, quod Matthǽus ex Davíde per Salomónem Ioséphum dedúcit; Lucas autem per Nathan. At vero sanctæ Vírginis ortum utérque siléntio prætériit. Quocírca scire óperæ prétium est, nec apud Hebrǽos nec apud Scriptúram sacram hoc in more pósitum fuísse, ut mulíerum genus recenserétur. Verum, hoc demum lege cautum erat ne tribus ulla uxóres ex áltera tribu accérseret. Ac proínde Ioseph, qui ex tribu davídica ortum trahébat iustitiámque colébat (hanc enim laudem ei tríbuit divínum Evangélium), sanctam Vírginem haudquáquam præter legis præscríptum despondísset, nisi ex eódem sceptro genus duxísset. Ob idque satis hábuit Evangelísta demonstrásse, unde Ioseph ortum tráxerit.

℣. Tu autem, Dómine, miserére nobis.

℟. Deo grátias.

 

℟. Iste est qui ante Deum magnas virtútes operátus est, et de omni corde suo laudávit Dóminum:

* Ipse intercédat pro peccátis ómnium populórum.

℣. Ecce homo sine queréla, verus Dei cultor, ábstinens se ab omni ópere malo, et pérmanens in innocéntia sua.

℟. Ipse intercédat pro peccátis ómnium populórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Igitur ex stirpe Nathan, fílii David, Levi génuit Melchi et Panthérem. Panther autem génuit Barpanthérem (namque ita vocabátur). Barpánther rursus génuit  Ióachim. Ióachim dénique génuit sanctam Dei Genetrícem. Rursus, ex stirpe Salomónis, fílii David, Mathan ex uxóre sua génuit Iacob. Mórtuo autem Mathan, Melchi ex tribu Nathan, fílius Levi ac frater Panthéris, uxórem ipsíus Mathan, quæ étiam Iacóbi mater erat, matrimónio sibi copulávit, atque ex ea génuit Heli. Ita uteríni fratres erant Iacob et Heli; ille nimírum ex tribu Salomónis, hic ex tribu Nathan oriúndus.

℣. Tu autem, Dómine, miserére nobis.

℟. Deo grátias.

 

℟. Sint lumbi vestri præcíncti, et lucérnæ ardéntes in mánibus vestris:

* Et vos símiles homínibus exspectántibus dóminum suum, quando revertátur a núptiis.

℣. Vigiláte ergo, quia nescítis qua hora Dóminus vester ventúrus sit.

℟. Et vos símiles homínibus exspectántibus dóminum suum, quando revertátur a núptiis.

℣. Glória Patri, et Fílio, * et Spirítui Sancto.

℟. Et vos símiles homínibus exspectántibus dóminum suum, quando revertátur a núptiis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Porro Heli, qui ex tribu Nathan erat, nullis líberis suscéptis, e vita migrávit; eáque de causa Iacob ipsíus frater, qui ex tribu Salomónis flúxerat, ipsíus uxórem accépit, fratríque suo semen excitávit ac Ioséphum progénuit. Ioseph ítaque natúra quidem fílius Iacob erat, a Salomóne oriúndus; legis autem ratióne patrem habébat Heli, ex Nathan oriúndum. Quæ cum ita sint, Ióachim lectíssimam illam ac summis láudibus dignam mulíerem Annam matrimónio sibi copulávit. Verum, quemádmodum prisca illa Anna, cum sterilitátis morbo laboráret, per oratiónem ac promissiónem, Samuélem procreávit; eódem modo hæc étiam, per obsecratiónem et promissiónem, Dei Genetrícem a Deo accépit, ut ne hic quoque cuíquam ex illústribus matrónis céderet. Itaque grátia (nam hoc sonat Annæ vocábulum) Dóminam parit (id enim Maríæ nómine significátur). Vere étenim rerum ómnium conditárum Dómina facta est, cum Creatóris Mater éxstitit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Dómine, quinque talénta * tradidísti mihi, ecce ália quinque superlucrátus sum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, quinque talénta tradidísti mihi, ecce ália quinque superlucrátus sum.

Ant. Euge, serve bone * in módico fidélis, intra in gáudium Dómini tui.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Euge, serve bone in módico fidélis, intra in gáudium Dómini tui.

Ant. Fidélis servus * et prudens, quem constítuit Dóminus super famíliam suam.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis servus et prudens, quem constítuit Dóminus super famíliam suam.

Ant. Beátus ille servus, * quem, cum vénerit Dóminus eius et pulsáverit iánuam, invénerit vigilántem.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beátus ille servus, quem, cum vénerit Dóminus eius et pulsáverit iánuam, invénerit vigilántem.

Ant. Serve bone * et fidélis, intra in gáudium Dómini tui.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Serve bone et fidélis, intra in gáudium Dómini tui.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Potens in terra erit semen eius.

℟. Generátio rectórum benedicétur.

Canticum: Benedictus {Antiphona ex Proprio Sanctorum}


Ant. Laudémus * virum gloriósum in generatióne sua, quia benedictiónem ómnium géntium dedit illi Dóminus, et testaméntum suum confirmávit super caput eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Laudémus virum gloriósum in generatióne sua, quia benedictiónem ómnium géntium dedit illi Dóminus, et testaméntum suum confirmávit super caput eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joachim Confessoris, Patris B. M. V. ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Ad Primam 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Septémbris Luna duodécima Anno Dómini 2024

 

Sancti Hyacínthi, ex Ordine Prædicatórum, Confessóris, qui décimo octávo Kaléndas Septémbris obdormívit in Dómino.

Carthágine sanctórum Mártyrum Liberáti Abbátis, Bonifátii Diáconi, Servi et Rústici Subdiaconórum, Rogáti et Séptimi Monachórum, et Máximi púeri; qui, in persecutióne Wandálica, sub Hunneríco Rege, pro confessióne cathólicæ fídei et pro unici Baptismátis defensióne, váriis et inaudítis supplíciis exagitáti, demum super ligna, quibus concremándi erant, clavis confíxi, et, cum ignis sǽpius accénsus fuísset ac divínitus semper exstínctus, Regis iussu remórum véctibus percússi, et, comminútis cérebris, enecáti, speciósum cursum certáminis sui, coronánte Dómino, perfecérunt.

In Acháia sancti Myrónis, Presbýteri et Mártyris, qui, sub Décio Imperatóre et Antípatre Prǽside, Cýzici, post multa torménta, cápite truncátus est.

Cæsaréæ, in Cappadócia, natális sancti Mamántis Mártyris, qui, sanctórum Theódoti et Rufínæ Mártyrum fílius, longum a puerítia ad senectútem usque martýrium duxit, et tandem, imperánte Aureliáno, sub Alexándro Prǽside, illud felíciter consummávit; quem sancti Patres Basilíus et Gregórius Nazianzénus summis láudibus celebrárunt.

Nicomedíæ sanctórum Mártyrum Stratónis, Philíppi et Eutychiáni; qui, damnáti ad béstias et nil læsi, per ignem martýrium consummárunt.

Ptolemáide, in Palæstína, pássio sanctórum Mártyrum Pauli, eiúsque soróris Iuliánæ Vírginis; qui ambo, sub Aureliáno Imperatóre, cum in Christi confessióne permanérent immóbiles, iussi sunt váriis et diríssimis torméntis afflígi ac tandem cápite obtruncári.

Romæ sancti Eusébii Papæ.

Interámnæ sancti Anastásii, Epíscopi et Confessóris.

In Monte Falco, in Umbria, sanctæ Claræ, Moniális ex Ordine Eremitárum sancti Augustíni, Vírginis; in cuius viscéribus renováta Domínicæ passiónis mystéria fidéles, máxima cum devotióne, venerántur. Eam Leo Décimus tértius, Summus Póntifex, sanctárum Vírginum albo adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joachim Confessoris, Patris B. M. V. ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Ad Tertiam 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joachim Confessoris, Patris B. M. V. ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Ad Sextam 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joachim Confessoris, Patris B. M. V. ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Ad Nonam 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joachim Confessoris, Patris B. M. V. ~ II. classis


Ad Vesperas 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Dómine, quinque talénta * tradidísti mihi, ecce ália quinque superlucrátus sum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, quinque talénta tradidísti mihi, ecce ália quinque superlucrátus sum.

Ant. Euge, serve bone * in módico fidélis, intra in gáudium Dómini tui.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Euge, serve bone in módico fidélis, intra in gáudium Dómini tui.

Ant. Fidélis servus * et prudens, quem constítuit Dóminus super famíliam suam.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis servus et prudens, quem constítuit Dóminus super famíliam suam.

Ant. Beátus ille servus, * quem, cum vénerit Dóminus eius et pulsáverit iánuam, invénerit vigilántem.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus ille servus, quem, cum vénerit Dóminus eius et pulsáverit iánuam, invénerit vigilántem.

Ant. Serve bone * et fidélis, intra in gáudium Dómini tui.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Serve bone et fidélis, intra in gáudium Dómini tui.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Potens in terra erit semen eius.

℟. Generátio rectórum benedicétur.

Canticum: Magnificat {Antiphona ex Proprio Sanctorum}


Ant. Laudémus * virum gloriósum in generatióne sua, quia benedictiónem ómnium géntium dedit illi Dóminus, et testaméntum suum confirmávit super caput eius.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Laudémus virum gloriósum in generatióne sua, quia benedictiónem ómnium géntium dedit illi Dóminus, et testaméntum suum confirmávit super caput eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joachim Confessoris, Patris B. M. V. ~ II. classis


Ad Completorium 08-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joachim Confessoris, Patris B. Mariæ Virginis ~ II. classis
Tempora: Feria Sexta infra Hebdomadam XII post Octavam Pentecostes II. Augusti

Sancta Missa 08-16-2024 

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 111:9

Dispérsit, dedit paupéribus: iustítia eius manet in sǽculum sǽculi: cornu eius exaltábitur in glória.

Ps 111:1

Beátus vir, qui timet Dóminum: in mandátis eius cupit nimis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dispérsit, dedit paupéribus: iustítia eius manet in sǽculum sǽculi: cornu eius exaltábitur in glória.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui præ ómnibus Sanctis tuis beátum Ióachim Genetrícis Fílii tui patrem esse voluísti: concéde, quǽsumus; ut, cuius festa venerámur, eius quoque perpétuo patrocínia sentiámus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui pótuit tránsgredi, et non est transgréssus: fácere mala, et non fecit: ídeo stabílita sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 111:9; 111:2

Dispérsit, dedit paupéribus: iustítia eius manet in sǽculum sǽculi.

℣. Potens in terra erit semen eius: generátio rectórum benedicétur. Allelúia, allelúia.

℣. O Ióachim, sanctæ coniux Annæ, pater almæ Vírginis, hic fámulis ferto salútis opem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Initium ︎+︎ sancti Evangélii secúndum Matthǽum

℟. Glória tibi, Dómine.

Matt 1:1-16

Liber generatiónis Iesu Christi, fílii David, fílii Abraham. Abraham génuit Isaac. Isaac autem génuit Iacob. Iacob autem génuit Iudam et fratres eius. Iudas autem génuit Phares et Zaram de Thamar. Phares autem génuit Esron. Esron autem génuit Aram. Aram autem génuit Amínadab. Amínadab autem génuit Naásson. Naásson autem génuit Salmon. Salmon autem génuit Booz de Rahab. Booz autem génuit Obed ex Ruth. Obed autem génuit Iesse. Iesse autem génuit David regem. David autem rex génuit Salomónem ex ea, quæ fuit Uriæ. Sálomon autem génuit Róboam. Róboam autem génuit Abíam. Abías autem génuit Asa. Asa autem génuit Iósaphat. Iósaphat autem génuit Ioram. Ioram autem génuit Ozíam. Ozías autem génuit Ióatham. Ióatham autem génuit Achaz. Achaz autem génuit Ezechíam. Ezechías autem génuit Manássen. Manásses autem génuit Amon. Amon autem génuit Iosíam. Iosías autem génuit Iechoníam et fratres eius in transmigratióne Babylónis. Et post transmigratiónem Babylónis: Iechonías génuit Saláthiel. Saláthiel autem génuit Zoróbabel. Zoróbabel autem génuit Abiud. Abiud autem génuit Elíacim. Elíacim autem génuit Azor. Azor autem génuit Sadoc. Sadoc autem génuit Achim. Achim autem génuit Eliud. Eliud autem génuit Eleázar. Eleázar autem génuit Mathan. Mathan autem génuit Iacob. Iacob autem génuit Ioseph, virum Maríæ, de qua natus est Iesus, qui vocátur Christus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 8:6-7

Glória et honóre coronásti eum: et constituísti eum super ópera mánuum tuárum, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, clementíssime Deus, sacrifícium in honórem sancti Patriarchæ Ióachim, patris Maríæ Vírginis, maiestáti tuæ oblátum: ut, ipso cum cóniuge sua et beatíssima prole intercedénte, perféctam cónsequi mereámur remissiónem peccatórum et glóriam sempitérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensuram.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut per hæc sacraménta, quæ súmpsimus, intercedéntibus méritis et précibus beáti Ióachim patris Genetrícis dilécti Fílii tui, Dómini nostri Iesu Christi, tuæ grátiæ in præsénti et ætérnæ glóriæ in futúro partícipes esse mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Matutinum 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástæ

Eccl 7:1-3 


1 Quid necésse est hómini maióra se quǽrere, cum ignóret quid condúcat sibi in vita sua, número diérum peregrinatiónis suæ et témpore quod velut umbra prǽterit? Aut quis ei póterit indicáre quid post eum futúrum sub sole sit?

2 Mélius est nomen bonum quam unguénta pretiósa, et dies mortis die nativitátis.

3 Mélius est ire ad domum luctus quam ad domum convívii; in illa enim finis cunctórum admonétur hóminum, et vivens cógitat quid futúrum sit.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Eccl 7:4-9 


4 Mélior est ira risu, quia per tristítiam vultus corrígitur ánimus delinquéntis. 

5 Cor sapiéntium ubi tristítia est, et cor stultórum ubi lætítia. 

6 Mélius est a sapiénte córripi, quam stultórum adulatióne décipi; 

7 Quia sicut sónitus spinárum ardéntium sub olla, sic risus stulti; sed et hoc vánitas.

8 Calúmnia contúrbat sapiéntem et perdet robur cordis illíus. 

9 Mélior est finis oratiónis quam princípium, mélior est pátiens arrogánte.

Eccl 7:11-14 


11 Ne dicas: Quid putas causæ est quod prióra témpora melióra fuére quam nunc sunt? stulta enim est huiuscémodi interrogátio. 

12 Utílior est sapiéntia cum divítiis et magis prodest vidéntibus solem. 

13 Sicut enim prótegit sapiéntia, sic prótegit pecúnia; hoc autem plus habet erudítio et sapiéntia, quod vitam tríbuunt possessóri suo. 

14 Consídera ópera Dei, quod nemo possit corrígere quem ille despéxerit.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Hyacínthus Polónus, nobílibus et christiánis paréntibus in Camiénsi villa episcopátus Vratislaviénsis natus est. Inter canónicos Cracoviénses adscítus, insígni morum pietáte et eruditióne céteros antecélluit. Romæ in Prædicatórum órdinem ab ipso institutóre sancto Domínico adscríptus, perféctam vivéndi ratiónem, quam ab ipso didícerat, usque ad finem vitæ sanctíssime retínuit, virginitáte perpétuo serváta. Remíssus in pátriam, sex sui órdinis monastériis exædificátis, incredíbile dictu est, quantum verbi Dei prædicatióne et vitæ innocéntia apud omnes profécerit, frequéntibus clarus miráculis. Inter quæ illud insígne, quod Vándalum flúvium prope Visográdum aquis redundántem, nullo navígio usus, traiécit, sóciis quoque expánso super undas pállio tradúctis. Admirábili vitæ génere ad quadragínta prope annos post professiónem perdúcto, ipso assúmptæ Vírginis festo, spíritum Deo réddidit, anno salútis millésimo ducentésimo quinquagésimo séptimo, et a Cleménte octávo in Sanctórum númerum fuit relátus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Laudes 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Primam 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Septémbris Luna tértia décima Anno Dómini 2024

 

Prænéste natális sancti Agapíti Mártyris, qui cum esset annórum quíndecim, et amóre Christi fervéret, iussu Aureliáni Imperatóris tentus, ac primo nervis crudis diutíssime cæsus, deínde sub Antíocho Præfécto gravióra supplícia passus; exínde cum ex præcépto Imperatóris leónibus obiicerétur, et mínime læsus esset, gládio ministrórum coronándus percútitur.

Romæ beatórum Ioánnis et Crispi Presbyterórum, qui in persecutióne Diocletiáni multa Sanctórum córpora officiosíssime sepeliérunt, quorum méritis et ipsi póstmodum sociáti, gáudia vitæ ætérnæ meruérunt.

Item Romæ sanctórum Mártyrum Hermæ, Serapiónis et Polyǽni, qui per angústa, saxósa et áspera loca raptáti, ánimas Deo reddidérunt.

In Illýrico sanctórum Mártyrum Flori et Lauri artis lapicidínæ, qui, consúmptis martýrio eórum magístris Próculo et Máximo, sub Licióne Prǽside post multa torménta in profúndum púteum sunt demérsi.

Myræ in Lýcia sanctórum Mártyrum Leónis et Iuliánæ.

Metis in Gállia sancti Firmíni Epíscopi et Confessóris.

Romæ via Lavicána sanctæ Hélenæ matris Constantíni Magni piíssimi Imperatóris, qui primus Ecclésiæ tuéndæ atque amplificándæ exémplum céteris Princípibus prǽbuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Tertiam 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Sextam 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hyacinthi Confessoris ~ III. classis
Scriptura: Sabbato infra Hebdomadam XII post Octavam Pentecostes II. Augusti

Ad Nonam 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut cuius natalícia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIII Post Pentecosten III. Augusti ~ II. classis


Ad Vesperas 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Omnis sapiéntia * a Dómino Deo est, et cum illo fuit semper, et est ante ævum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Omnis sapiéntia a Dómino Deo est, et cum illo fuit semper, et est ante ævum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIII Post Pentecosten III. Augusti ~ II. classis


Ad Completorium 08-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Hyacinthi Confessoris ~ III. classis
Tempora: Sabbato infra Hebdomadam XII post Octavam Pentecostes II. Augusti

Sancta Missa 08-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos beáti Hyacínthi Confessóris tui ánnua solemnitáte lætíficas: concéde propítius; ut, cuius natalítia cólimus, étiam actiónes imitémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque coelésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XIII Post Pentecosten III. Augusti ~ II. classis


Ad Matutinum 08-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Sapiéntiæ

Sap 1:1-4 


1 Dilígite iustítiam, qui iudicátis terram, sentíte de Dómino in bonitáte et in simplicitáte cordis quǽrite illum;

2 Quóniam invenítur ab his qui non tentant illum, appáret autem eis qui fidem habent in illum.

3 Pervérsæ enim cogitatiónes séparant a Deo, probáta autem virtus córripit insipiéntes;

4 Quóniam in malévolam ánimam non introíbit sapiéntia, nec habitábit in córpore súbdito peccátis.

℣. Tu autem, Dómine, miserére nobis.

℟. Deo grátias.

 

℟. In princípio Deus ántequam terram fáceret, priúsquam abýssos constitúeret, priúsquam prodúceret fontes aquárum,

* Antequam montes collocaréntur, ante omnes colles generávit me Dóminus.

℣. Quando præparábat cælos, áderam, cum eo cuncta compónens.

℟. Antequam montes collocaréntur, ante omnes colles generávit me Dóminus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sap 1:5-8 


5 Spíritus enim sanctus disciplínæ effúgiet fictum et áuferet se a cogitatiónibus quæ sunt sine intelléctu et corripiétur a superveniénte iniquitáte. 

6 Benígnus est enim spíritus sapiéntiæ et non liberábit malédicum a lábiis suis; quóniam renum illíus testis est Deus et cordis illíus scrutátor est verus, et linguæ eius audítor:

7 Quóniam spíritus Dómini replévit orbem terrárum, et hoc quod cóntinet ómnia, sciéntiam habet vocis. 

8 Propter hoc qui lóquitur iníqua non potest latére, nec prætériet illum corrípiens iudícium.

Sap 1:9-11 


9 In cogitatiónibus enim ímpii interrogátio erit, sermónum autem illíus audítio ad Deum véniet ad correptiónem iniquitátum illíus; 

10 Quóniam auris zeli audit ómnia, et tumúltus murmuratiónum non abscondétur. 

11 Custodíte ergo vos a murmuratióne, quæ nihil prodest, et a detractióne párcite linguæ, quóniam sermo obscúrus in vácuum non ibit, os autem quod mentítur occídit ánimam.

℣. Tu autem, Dómine, miserére nobis.

℟. Deo grátias.

 

℟. Emítte, Dómine, sapiéntiam de sede magnitúdinis tuæ, ut mecum sit et mecum labóret: 

* Ut sciam, quid accéptum sit coram te omni témpore.

℣. Da mihi, Dómine, sédium tuárum assistrícem sapiéntiam.

℟. Ut sciam quid accéptum sit coram te omni témpore.

℣. Glória Patri, et Fílio, * et Spirítui Sancto.

℟. Ut sciam quid accéptum sit coram te omni témpore.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 17:11-19 


In illo témpore: Dum iret Iesus in Ierúsalem, transíbat per médiam Samaríam et Galilǽam. Et cum ingrederétur quoddam castéllum, occurrérunt ei decem viri leprósi. Et réliqua.

 

Homilía sancti Augustíni Epíscopi

Lib. 2 quæst. Evang. cap. 40 


De decem leprósis, quos Dóminus ita mundávit, cum ait: Ite, osténdite vos sacerdótibus; quǽri potest, cur eos ad sacerdótes míserit, ut cum irent, mundaréntur. Nullum enim eórum, quibus hæc corporália benefícia prǽstitit, invenítur misísse ad sacerdótes, nisi leprósos. Nam et illum a lepra mundáverat, cui dixit: Vade, osténde te sacerdótibus, et offer pro te sacrifícium, quod præcépit Móyses, in testimónium illis. Quæréndum ígitur est, quid ipsa lepra signíficet: non enim sanáti, sed mundáti dicúntur, qui ea caruérunt. Colóris quippe vítium est, non valetúdinis, aut integritátis sénsuum atque membrórum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum transíret Iesus * quoddam castéllum, occurrérunt ei decem viri leprósi, qui stetérunt a longe et levavérunt vocem dicéntes: Iesu præcéptor, miserére nostri.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum transíret Iesus quoddam castéllum, occurrérunt ei decem viri leprósi, qui stetérunt a longe et levavérunt vocem dicéntes: Iesu præcéptor, miserére nostri.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIII Post Pentecosten III. Augusti ~ II. classis


Ad Primam 08-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Septémbris Luna quarta décima Anno Dómini 2024

 

Cadómi, in Gállia, sancti Ioánnis Eudes Confessóris, Missionárii Apostólici, Fundatóris Congregatiónis Presbyterórum Iesu et Maríæ necnon Ordinis Moniálium Dóminæ Nostræ a Caritáte, et promotóris litúrgici cultus erga Sacratíssima Christi eiúsque Genitrícis Corda; quem Pius Papa Undécimus fastis Sanctórum adscrípsit.

Romæ Sancti Iúlii, Senatóris et Mártyris; qui, Vitéllio Iúdici tráditus et ab eo in cárcerem trusus, támdiu, iubénte Cómmodo Imperatóre, fústibus cæsus est, donec emítteret spíritum. Ipsíus autem corpus in cœmetério Calepódii via Aurélia, sepúltum fuit.

Anágniæ sancti Magni Epíscopi et Mártyris, qui in persecutióne Décii necátus est.

In Cilícia natális sancti Andréæ Tribúni et Sociórum mílitum; qui, victória de Persis divínitus adépta, ad fidem Christi convérsi, et hoc nómine accusáti, sub Maximiáno Imperatóre in angústiis Tauri montis ab exércitu Seléuci Prǽsidis trucidáti sunt.

In Palæstína sancti Timóthei Mártyris, qui in persecutióne Diocletiáni sub Urbáno Prǽside, post multa superáta supplícia, lento igne combústus est.  Passi sunt étiam ibídem Thecla et Agápius: illa feris expósita, eárum déntibus laniáta transívit ad Sponsum: Agápius vero, plúrima torménta perpéssus, ad maióra certámina fuit dilátus.

Romæ sancti Xysti Tértii, Papæ et Confessóris.

Apud castrum Bríncolam, in Província, deposítio sancti Ludovíci, ex Ordine Minórum, Epíscopi Tolosáni, vitæ sanctitáte et miráculis clari; cuius corpus, inde Massíliam translátum, in Ecclésia Fratrum Minórum honorífice cónditum fuit, ac póstea Valéntiam, in Hispánia, devéctum est, atque in cathedráli Ecclésia collocátum.

In pago Sigistérico, in Gállia, beáti Donáti, Presbýteri et Confessóris; qui, ab ipsis usque infántiæ rudiméntis mira Dei grátia prǽditus, anachoréticam vitam multis annis exégit, et miraculórum glória clarus migrávit ad Christum.

In território Bituricénsi sancti Mariáni Confessóris, cuius virtútes et mirácula beátus Gregórius, Turonénsis Epíscopus, magnis láudibus celebravit.

Mántuæ sancti Rufíni Confessóris.

Norimbérgæ sancti Sebáldi Eremítæ, virtútibus et miráculis præclári, qui Sanctórum catálogo a Martíno Papa Quinto adiéctus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XIII Post Pentecosten III. Augusti ~ II. classis


Ad Tertiam 08-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIII Post Pentecosten III. Augusti ~ II. classis


Ad Vesperas 08-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Unus autem * ex illis, ut vidit quod mundátus est, regréssus est cum magna voce magníficans Deum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Unus autem ex illis, ut vidit quod mundátus est, regréssus est cum magna voce magníficans Deum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur ássequi quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 73:20; 73:19; 73:23

Réspice, Dómine, in testaméntum tuum, et ánimas páuperum tuórum ne derelínquas in finem: exsúrge, Dómine, et iúdica causam tuam, et ne obliviscáris voces quæréntium te.

Ps 73:1

Ut quid, Deus, reppulísti in finem: irátus est furor tuus super oves páscuæ tuæ?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Réspice, Dómine, in testaméntum tuum, et ánimas páuperum tuórum ne derelínquas in finem: exsúrge, Dómine, et iúdica causam tuam, et ne obliviscáris voces quæréntium te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, da nobis fídei, spei et caritátis augméntum: et, ut mereámur asséqui quod promíttis, fac nos amáre quod prǽcipis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas

Gal 3:16-22

Fratres: Abrahæ dictæ sunt promissiónes, et sémini eius. Non dicit: Et semínibus, quasi in multis; sed quasi in uno: Et sémini tuo, qui est Christus. Hoc autem dico: testaméntum confirmátum a Deo, quæ post quadringéntos et trigínta annos facta est lex, non írritum facit ad evacuándam promissiónem. Nam si ex lege heréditas, iam non ex promissióne. Abrahæ autem per repromissiónem donávit Deus. Quid igitur lex? Propter transgressiónes pósita est, donec veníret semen, cui promíserat, ordináta per Angelos in manu mediatóris. Mediátor autem uníus non est: Deus autem unus est. Lex ergo advérsus promíssa Dei? Absit. Si enim data esset lex, quæ posset vivificáre, vere ex lege esset iustítia. Sed conclúsit Scriptúra ómnia sub peccáto, ut promíssio ex fide Iesu Christi darétur credéntibus.

℟. Deo grátias.

Graduale 


Ps 73:20; 73:19; 73:22

Réspice, Dómine, in testaméntum tuum: et ánimas páuperum tuórum ne obliviscáris in finem.

℣. Exsúrge, Dómine, et iúdica causam tuam: memor esto oppróbrii servórum tuórum. Allelúia, allelúia

Ps 89:1

Dómine, refúgium factus es nobis a generatióne et progénie. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 17:11-19

In illo témpore: Dum iret Iesus in Ierúsalem, transíbat per médiam Samaríam et Galilǽam. Et cum ingrederétur quoddam castéllum, occurrérunt ei decem viri leprósi, qui stetérunt a longe; et levavérunt vocem dicéntes: Iesu præcéptor, miserére nostri. Quos ut vidit, dixit: Ite, osténdite vos sacerdótibus. Et factum est, dum irent, mundáti sunt. Unus autem ex illis, ut vidit quia mundátus est, regréssus est, cum magna voce magníficans Deum, et cecidit in fáciem ante pedes eius, grátias agens: et hic erat Samaritánus. Respóndens autem Iesus, dixit: Nonne decem mundáti sunt? et novem ubi sunt? Non est invéntus, qui redíret et daret glóriam Deo, nisi hic alienígena. Et ait illi: Surge, vade; quia fides tua te salvum fecit.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Sap 30:15-16

In te sperávi, Dómine; dixi: Tu es Deus meus, in mánibus tuis témpora mea.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propitiáre, Dómine, pópulo tuo, propitiáre munéribus: ut, hac oblatióne placátus, et indulgéntiam nobis tríbuas et postuláta concedas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Sap 16:20

Panem de cœlo dedísti nobis, Dómine, habéntem omne delectaméntum et omnem sapórem suavitátis.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, cœléstibus sacraméntis: ad redemptiónis ætérnæ, quǽsumus, proficiámus augméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Eudes Confessoris ~ III. classis
Scriptura: Feria Secunda infra Hebdomadam XIII post Octavam Pentecostes III. Augusti

Ad Matutinum 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Sapiéntiæ

Sap 3:1-6 


1 Iustórum autem ánimæ in manu Dei sunt, et non tanget illos torméntum mortis.

2 Visi sunt óculis insipiéntium mori, et æstimáta est afflíctio éxitus illórum,

3 Et quod a nobis est iter extermínium; illi autem sunt in pace;

4 Et si coram homínibus torménta passi sunt, spes illórum immortalitáte plena est.

5 In paucis vexáti in multis bene disponéntur, quóniam Deus tentávit eos et invénit illos dignos se.

6 Tamqum aurum in fornáce probávit illos, et quasi holocáusti hóstiam accépit illos, et in témpore erit respéctus illórum.

℣. Tu autem, Dómine, miserére nobis.

℟. Deo grátias.

 

℟. Ne derelínquas me, Dómine, pater et dominátor vitæ meæ, ut non córruam in conspéctu adversariórum meórum:

* Ne gáudeat de me inimícus meus.

℣. Apprehénde arma et scutum et exsúrge in adiutórium mihi.

℟. Ne gáudeat de me inimícus meus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sap 3:7-11 


7 Fulgébunt iusti et tamquam scintíllæ in arundinéto discúrrent; 

8 Iudicábunt natiónes et dominabúntur pópulis, et regnábit Dóminus illórum in perpétuum.

9 Qui confídunt in illo intéllegent veritátem, et fidéles in dilectióne acquiéscent illi, quóniam donum et pax est eléctis eius. 

10 Impii autem, secúndum quæ cogitavérunt, correptiónem habébunt, qui neglexérunt iustum et a Dómino recessérunt. 

11 Sapiéntiam enim et disciplínam qui ábicit infélix est; et vácua est spes illórum, et labóres sine fructu, et inutília ópera eórum.

Sap 5:16-21 


16 Iusti autem in perpétuum vivent, et apud Dóminum est merces eórum et cogitátio illórum apud Altíssimum. 

17 Ideo accípient regnum decóris et diadéma speciéi de manu Dómini; quóniam déxtera sua teget eos et brácchio sancto suo deféndet illos. 

18 Accípiet armatúram zelus illíus et armábit creatúram ad ultiónem inimicórum. 

19 Induet pro thoráce iustítiam et accípiet pro gálea iudícium certum, 

20 Sumet scutum inexpugnábile æquitátem. 

21 Acuet autem duram iram in lánceam, et pugnábit cum illo orbis terrárum contra insensátos.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes, anno millésimo sexcentésimo primo, in pago vulgo Ri, Sagiénsis diœcésis, ex piis honestísque paréntibus ortus est. Adhuc puer, iam Angelórum pane reféctus, perpétuam castitátem vovit. In scholis, ubi laudabíliter stúdia perégit, mira pietáte enítuit. Beátam Vírginem summópere diléxit, et exímia erga próximum caritáte exársit. Berulliáni Oratórii Congregatióni nomen dedit et sacerdótio Parísiis auctus est. Domus Oratoriánæ Cadómi Rector factus, ab eádem, licet ægre, discéssit, ut ad Ecclésiæ ministérium iúvenes idóneos institúeret. Quare quinque sibi adscítis sóciis, Congregatiónem Presbyterórum fundávit, cui Sanctíssima Iesu et Maríæ nómina dedit, et Cadómi primum Seminárium apéruit, quod póstea plura subsecúta sunt. Ut peccatríces mulíeres ad vitam christiánam revocáret, Dóminæ Nostræ a Caritáte Institútum fundávit: cuius nobilíssimæ árboris ramus est Congregátio Andegavénsis a Bono Pastóre Societátem ab admirábili Corde Matris Dei, et ália caritátis ópera adiécit. Singulári erga Sanctíssima Iesu et Maríæ Corda flagrans amóre, de litúrgico eis cultu præstándo non sine áliquo divíno afflátu primus cogitávit. Missionárius Apostólicus plúrimos pagos et urbes evangelizávit. Tot labóribus fractus, morti próximus, die décima nona augústi anno millésimo sexcentésimo octogésimo plácide expirávit. Quem Pius Papa décimus miráculis clarum, inter Beátos, Pius vero undécimus, anno sacro, die Pentecóstes, inter Sanctos rétulit, eiúsque Offícium ac Missam ad univérsam Ecclésiam exténdit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis
Scriptura: Feria Secunda infra Hebdomadam XIII post Octavam Pentecostes III. Augusti

Ad Primam 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Septémbris Luna quinta décima Anno Dómini 2024

 

In território Lingoniénsi deposítio sancti Bernárdi, primi Clarævallénsis Abbátis, vita, doctrína et miráculis gloriósi, quem Pius Octávus Póntifex Máximus universális Ecclésiæ Doctórem declarávit, et confirmávit.

Romæ deposítio sancti Pii décimi, Papæ et Confessóris, fídei integritáte et ecclesiásticæ libertátis propugnatóris invícti, religionísque zelo insígnis, cuius festum tértio Nonas Septémbris recólitur.

Apud montem Senárium, in Etrúria, natális sancti Manétii Confessóris, e septem Fundatóribus Ordinis Servórum beátæ Maríæ Vírginis; qui, eídem hymnos dicens, expiravit. Ipsíus autem ac Sociórum festum prídie Idus Februárii celebrátur.

In Iudǽa sancti Samuélis Prophetæ, cuius sancta ossa (ut beátus Hierónymus scribit) Arcádius Augústus Constantinópolim tránstulit, et prope Séptimum collocávit.

In Cypro sancti Lúcii Senatóris, qui, perspécta constántia Theodóri, Cyrenénsis Epíscopi, in martýrio pósiti, ad Christi fidem est convérsus, et ad eam étiam Digniánum Prǽsidem pertráxit; cum eóque Cyprum proféctus, ibi, cum álios Christiános pro confessióne Dómini coronári vidéret, ultro se ipsum óbtulit, et cápitis obtruncatióne eándem martýrii corónam proméruit.

In Thrácia sanctórum trigínta septem Mártyrum, qui sub Prǽside Apelliáno pro Christi fide, mánibus pedibúsque præcísis, in camínum ardéntem iniécti sunt.

Ibídem sanctórum Mártyrum Sevéri, et Mémnonis Centuriónis; qui, eódem mortis génere consummáti, victóres abiérunt in cælum.

Córdubæ, in Hispánia, sanctórum Mártyrum Leovigíldi et Christóphori Monachórum, qui, in Arabum persecutióne pro Christiánæ fídei defensióne in cárcerem coniécti, ac mox, cervícibus abscíssis, igni tráditi, martýrii palmam adépti sunt.

In Hério ínsula sancti Philibérti Abbátis.

Romæ beáti Porphýrii, qui fuit homo Dei, qui sanctum Mártyrem Agapítum erudívit in fide et doctrína Christi.

In castro Cainóne, in Gállia, sancti Máximi Confessóris, qui éxstitit discípulus beáti Martíni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Eudes Confessoris ~ III. classis
Scriptura: Feria Secunda infra Hebdomadam XIII post Octavam Pentecostes III. Augusti

Ad Tertiam 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis
Scriptura: Feria Secunda infra Hebdomadam XIII post Octavam Pentecostes III. Augusti

Ad Sextam 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis
Scriptura: Feria Secunda infra Hebdomadam XIII post Octavam Pentecostes III. Augusti

Ad Nonam 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis


Ad Vesperas 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Eudes Confessoris ~ III. classis


Ad Completorium 08-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis Eudes Confessoris ~ III. classis
Tempora: Feria Secunda infra Hebdomadam XIII post Octavam Pentecostes III. Augusti

Sancta Missa 08-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Ioánnem, Confessórem tuum, ad cultum sacrórum Córdium Iesu et Maríæ rite promovéndum, mirabíliter inflammásti, et per eum novas in Ecclésia tua famílias congregáre voluísti: præsta, quǽsumus; ut, cuius pia mérita venerámur, virtútum quoque instruámur exémplis.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Bernardi Abbatis et Ecclesiæ Doctoris ~ III. classis
Scriptura: Feria Tertia infra Hebdomadam XIII post Octavam Pentecostes III. Augusti

Ad Matutinum 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Sapiéntiæ

Sap 6:1-5 


1 Mélior est sapiéntia quam vires, et vir prudens quam fortis.

2 Audíte ergo, reges, et intellégite; díscite, iúdices fínium terræ;

3 Præbéte aures, vos qui continétis multitúdines et placétis vobis in turbis natiónum;

4 Quóniam data est a Dómino potéstas vobis, et virtus ab Altíssimo, qui interrogábit ópera vestra et cogitatiónes scrutábitur;

5 Quóniam, cum essétis minístri regni illíus, non recte iudicástis nec custodístis legem iustítiæ neque secúndum voluntátem Dei ambulástis.

℣. Tu autem, Dómine, miserére nobis.

℟. Deo grátias.

 

℟. Præbe, fili, cor mihi, et óculi tui vias meas custódiant:

* Ut addátur grátia cápiti tuo.

℣. Atténde, fili mi, sapiéntiam meam et ad elóquium meum inclína aurem tuam.

℟. Ut addátur grátia cápiti tuo.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sap 6:6-9 


6 Horrénde et cito apparébit vobis, quóniam iudícium duríssimum his qui præsunt fiet. 

7 Exíguo enim concéditur misericórdia; poténtes autem poténter torménta patiéntur;

8 Non enim súbtrahet persónam cuiúsquam Deus nec verébitur magnitúdinem cuiúsquam; quóniam pusíllum et magnum ipse fecit, et æquáliter cura est illi de ómnibus; 

9 Fortióribus autem fórtior instat cruciátio.

Sap 6:10-13 


10 Ad vos ergo, reges, sunt hi sermónes mei, ut discátis sapiéntiam et non excidátis. 

11 Qui enim custodíerint iusta iuste, iustificabúntur; et, qui didícerint ista, invénient quid respóndeant. 

12 Concupíscite ergo sermónes meos, dilígite illos et habébitis disciplínam. 

13 Clara est, et quæ numquam marcéscit, sapiéntia: et fácile vidétur ab his qui díligunt eam, et invenítur ab his qui quærunt illam.

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Bernárdus, Fontánis in Burgúndia honésto loco natus, usque a puerítia castitátem diligentíssime cóluit. Ætáte duórum et vigínti annórum, monastérium Cisterciénse, unde huius nóminis ordo incépit, ingréssus, fratres quoque suos aliósque multos addúxit ad eándem religiónem suscipiéndam. In vigíliis et oratiónibus mirífice se exercébat. Elucébat in eo humílitas, misericórdia, benígnitas, prudéntia, et assíduum cæléstia meditándi stúdium. Factus abbas Claravallénsis, multis in locis ædificávit monastéria, ubi præclára eius institútio ac disciplína diu víguit. Multa prætérea scripsit, in quibus appáret, eum doctrína pótius divínitus trádita quam labóre comparáta instrúctum fuísse. Exorátus a magnis princípibus de eórum componéndis controvérsiis et de ecclesiásticis rebus constituéndis, sǽpius in Itáliam venit. Innocéntium secúndum Pontíficem máximum in confutándo schísmate Petri Leónis egrégie adiúvit. Tres et sexagínta annos natus, óptime de Ecclésia méritus, obdormívit in Dómino.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bernardi Abbatis et Ecclesiæ Doctoris ~ III. classis
Scriptura: Feria Tertia infra Hebdomadam XIII post Octavam Pentecostes III. Augusti

Ad Primam 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Septémbris Luna sexta décima Anno Dómini 2024

 

Sanctæ Ioánnæ-Francíscæ Frémiot de Chantal, Víduæ, quæ Ordinis Sanctimoniálium Visitatiónis sanctæ Maríæ fuit Institútrix, cuius natális dies Idibus Decémbris memorátur.

Romæ, in agro Veráno, sanctæ Cyríacæ, Víduæ et Mártyris; quæ, in persecutióne Valeriáni cum se súaque ómnia in Sanctórum ministério impendísset, demum pro Christo martýrium súbiens, vitam quoque ipsam libénter impéndit.

In território Gavalitáno sancti Priváti, Epíscopi et Mártyris; qui passus est in persecutióne Valeriáni et Galliéni.

Salónæ, in Dalmátia, sancti Anastásii Corniculárii, qui, cum vidéret beátum Agapítum constánter torménta perferéntem, convérsus est ad fidem, et, pro confessióne nóminis Christi, iubénte Aureliáno Imperatóre, interémptus, Martyr migrávit ad Dóminum.

In Sardínia natális sanctórum Mártyrum Luxórii, Cisélli et Cameríni; qui, in persecutióne Diocletiáni sub Délphio Prǽside gládio cæsi sunt.

Eódem die sanctórum Mártyrum Bonósi et Maximiáni.

Fundis, in Látio, sancti Patérni Martyris, qui ab Alexandría Romam venit ad Apostolórum memórias; et inde in agrum Fundánum secéssit, atque ibi, cum Mártyrum córpora sepelíret, a Tribúno comprehénsus est, et in vinculis expirávit.

Edéssæ, in Sýria, sanctórum Mártyrum Bassæ, et filiórum, id est Thegónii, Agápii et Fidélis; quos, in persecutióne Maximiáni, pia mater exhórtans, martýrio coronátos præmísit ad palmam, et, truncáto cápite, gaudens secúta est cum victória.

Verónæ sancti Euprépii, Epíscopi et Confessóris.

Item sancti Quadráti Epíscopi.

Arvérnis, in Gállia, sancti Sidónii Epíscopi, doctrína et sanctitáte conspícui.

Senis in Túscia beáti Bernárdi Ptolomǽi Abbátis, Congregatiónis Olivetánæ Fundatóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Bernardi Abbatis et Ecclesiæ Doctoris ~ III. classis
Scriptura: Feria Tertia infra Hebdomadam XIII post Octavam Pentecostes III. Augusti

Ad Tertiam 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bernardi Abbatis et Ecclesiæ Doctoris ~ III. classis
Scriptura: Feria Tertia infra Hebdomadam XIII post Octavam Pentecostes III. Augusti

Ad Sextam 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bernardi Abbatis et Ecclesiæ Doctoris ~ III. classis
Scriptura: Feria Tertia infra Hebdomadam XIII post Octavam Pentecostes III. Augusti

Ad Nonam 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bernardi Abbatis et Ecclesiæ Doctoris ~ III. classis


Ad Vesperas 08-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Bernárde, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Bernárde, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui pópulo tuo ætérnæ salútis beátum Bernárdum minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 39:6-14

Iustus cor suum tradet ad vigilándum dilúculo ad Dóminum, qui fecit illum, et in conspéctu Altíssimi deprecábitur. Apériet os suum in oratióne, et pro delíctis suis deprecábitur. Si enim Dóminus magnus volúerit, spíritu intellegéntiæ replébit illum: et ipse tamquam imbres mittet elóquia sapiéntiæ suæ, et in oratióne confitébitur Dómino: et ipse díriget consílium eius et disciplínam, et in abscónditis suis consiliábitur. Ipse palam fáciet disciplínam doctrínæ suæ, et in lege testaménti Dómini gloriábitur. Collaudábunt multi sapiéntiam eius, et usque in sǽculum non delébitur. Non recédet memória eius, et nomen eius requirétur a generatióne in generatiónem. Sapiéntiam eius enarrábunt gentes, et laudem eius enuntiábit ecclésia.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Ps 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus, qui in domo sunt. Sic lúceat lux vestra coram homínibus, ut videant ópera vestra bona, et gloríficent Patrem vestrum, qui in cœlis est. Nolíte putare, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Bernardi Confessóris tui atque Doctoris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Bernárdus Conféssor tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

Ad Matutinum 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Ioánnæ Francíscæ.

Ant. Laudémus Deum nostrum * In confessióne beátæ Ioánnæ Francíscæ.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Ioánnæ Francíscæ.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Ioánnæ Francíscæ.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Ioánnæ Francíscæ.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Ioánnæ Francíscæ.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Ioánnæ Francíscæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Ioánnæ Francíscæ.

Ant. Laudémus Deum nostrum * In confessióne beátæ Ioánnæ Francíscæ.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Sapiéntiæ

Sap 7:1-6 


1 Sum quidem et ego mortális homo, símilis ómnibus, et ex génere terréni illíus, qui prior factus est, et in ventre matris figurátus sum caro,

2 Decem ménsium témpore coagulátus sum in sánguine: ex sémine hóminis et delectaménto somni conveniénte;

3 Et ego natus accépi commúnem áërem et in simíliter factam décidi terram et primam vocem símilem ómnibus emísi plorans;

4 In involuméntis nutrítus sum, et curis magnis.

5 Nemo enim ex régibus áliud hábuit nativitátis inítium:

6 Unus ergo intróitus est ómnibus ad vitam, et símilis éxitus.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Sap 7:7-10 


7 Propter hoc optávi, et datus est mihi sensus; et invocávi, et venit in me spíritus sapiéntiæ; 

8 Et præpósui illam regnis et sédibus, et divítias nihil esse duxi in comparatióne illíus.

9 Nec comparávi illi lápidem pretiósum, quóniam omne aurum in comparatióne illíus aréna est exígua, et tamquam lutum æstimábitur argéntum in conspéctu illíus. 

10 Super salútem et spéciem diléxi illam et propósui pro luce habére illam, quóniam inexstinguíbile est lumen illíus.

Sap 7:11-14 


11 Venérunt autem mihi ómnia bona páriter cum illa, et innumerábilis honéstas per manus illíus; 

12 Et lætátus sum in ómnibus, quóniam antecedébat me ista sapiéntia, et ignorábam quóniam horum ómnium mater est. 

13 Quam sine fictióne dídici et sine invídia commúnico et honestátem illíus non abscóndo. 

14 Infinítus enim thesáurus est homínibus; quo qui usi sunt, partícipes facti sunt amicítiæ Dei, propter disciplínæ dona commendáti.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánna Francísca Frémiot de Chantal, Divióne in Burgúndia claríssimis orta natálibus, adhuc puélla, matre orbáta, Deíparæ Vírginis, tutélæ se commendávit. Baróni de Chantal núptui a patre trádita, mulíerem fortem appríme réferens, ómnibus ómnia facta est. Viro in venatióne interémpto, continéntiæ voto se obstrínxit et sui victrix, occisóris fílium e sacro fonte suscípere non dubitávit. Ne autem a propósito castimóniæ observándæ in pósterum dimoverétur, voto innováto, sanctíssimum Iesu Christi nomen candénti ferro suo péctori inscúlpsit. A sancto Francísco Salésio, quo spíritus moderatóre usa fuit, divínam voluntátem edócta, sacri institúti Visitatiónis sanctæ Maríæ fundaménta iecit, quod longe latéque diffúdit. Cum dénique voto se obstrinxísset efficiéndi semper quod perféctius esse intellégeret, méritis reférta, Molínis migrávit ad Dóminum, anno millésimo sexcentésimo quadragésimo primo, die décima tértia decémbris, et a Cleménte décimo tértio albo Sanctórum adiécta est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

Ad Laudes 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

Ad Primam 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Septémbris Luna décima séptima Anno Dómini 2024

 

Festum Immaculáti Cordis beátæ Vírginis Maríæ.

Romæ, via Ostiénsi, natális sancti Timóthei Mártyris, qui, a Præfécto Urbis Tarquínio tentus, et longa cárceris custódia macerátus, et, cum sacrificáre idólis noluísset, tértio cæsus et gravíssimis supplíciis attrectátus, ad últimum decollátus est.

In Portu Románo sancti Hippólyti Epíscopi, eruditióne claríssimi, qui, sub Alexándro Imperatóre, ob præcláram fídei confessiónem, mánibus pedibúsque ligátis in altam fóveam, aquis plenam, præcipitátus, martýrii palmam accépit; cuius corpus apud eúndem locum a Christiánis sepúltum fuit.

Augustodúni sancti Symphoriáni Mártyris, qui, témpore Aureliáni Imperatóris, cum sacrificáre nollet idólis, primo verbéribus afflíctus est, deínde cárceri mancipátus; atque ad últimum, cæso cápite, martýrium consummávit.

Tudérti, in Umbria, natális sancti Philíppi Benítii, Confessóris, Florentíni, qui Ordinis Servórum beátæ Maríæ Vírginis éxstitit propagátor et exímiæ humilitátis vir; atque a Cleménte Décimo, Pontífice Máximo, Sanctórum número adscríptus est. Ipsíus autem festívitas sequénti die celebrátur.

Romæ sancti Antoníni Mártyris, qui, cum se Christiánum líbera voce faterétur, senténtia capitáli a Iúdice Vitéllio damnátus est, et a Rufino Presbýtero via Aurélia sepúltus.

Tarsi, in Cilícia, commemorátio sanctórum Athanásii, Epíscopi et Mártyris, Anthúsæ, nóbilis féminæ, quam ipse baptizáverat, ac simul Charísii et Neóphyti Mártyrum, eiúsdem Anthúsæ servórum, qui sub Valeriáno Imperatóre passi sunt.

In Portu Románo sanctórum Mártyrum Martiális, Saturníni, Epictéti, Maprílis et Felícis, cum Sóciis eórum.

Nicomedíæ pássio sanctórum Agathoníci, Zótici et Sociórum Mártyrum, sub Maximiáno Imperatóre et Eutólmio Prǽside.

Rhemis, in Gállia, sanctórum Mártyrum Mauri et Sociórum.

In Hispánia sanctórum Mártyrum Fabriciáni et Philibérti.

Papíæ sancti Gunifórti Mártyris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

Ad Tertiam 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis
Scriptura: Feria Quarta infra Hebdomadam XIII post Octavam Pentecostes III. Augusti

Ad Nonam 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis


Ad Vesperas 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cæléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannæ Franciscæ Frémiot de Chantal Viduæ ~ III. classis


Ad Completorium 08-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens et miséricors Deus, qui beátam Ioánnam Francíscam, tuo amóre succénsam, admirábili spíritus fortitúdine per omnes vitæ sémitas in via perfectiónis donásti, quique per illam illustráre Ecclésiam tuam nova prole voluísti: eius méritis et précibus concéde; ut, qui infirmitátis nostræ cónscii de tua virtúte confídimus, cœléstis grátiæ auxílio cuncta nobis adversántia vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Illo nos amóris igne, quǽsumus. Dómine, hæc hóstia salutáris inflámmet: quo beátæ Ioannæ Francíscæ cor veheménter incéndit, et flammis adússit ætérnæ caritátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Spíritum nobis, Dómine, tuæ caritátis infúnde: ut, quos cœléstis panis virtúte satiásti, beáta Ioánna Francisca intercedénte, fácias terréna despícere, et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Ad Matutinum 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Sancta María, Dei Génetrix Virgo, * Intercéde pro nobis.

Ant. Sancta María, Dei Génetrix Virgo, * Intercéde pro nobis.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Sancta María, Dei Génetrix Virgo, * Intercéde pro nobis.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Intercéde pro nobis.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Sancta María, Dei Génetrix Virgo, * Intercéde pro nobis.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Intercéde pro nobis.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Sancta María, Dei Génetrix Virgo, * Intercéde pro nobis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Intercéde pro nobis.

Ant. Sancta María, Dei Génetrix Virgo, * Intercéde pro nobis.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Benedícta tu * in muliéribus, et benedíctus fructus ventris tui.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui.

Ant. Sicut myrrha * elécta, odórem dedísti suavitátis, sancta Dei Génetrix.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut myrrha elécta, odórem dedísti suavitátis, sancta Dei Génetrix.

Ant. Ante torum * huius Vírginis frequentáte nobis dúlcia cántica drámatis.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante torum huius Vírginis frequentáte nobis dúlcia cántica drámatis.

℣. Spécie tua et pulchritúdine tua.

℟. Inténde, próspere procéde, et regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Parábolis Salomónis

Prov 8:12-17 


12 Ego sapiéntia hábito in consílio et erudítis intérsum cogitatiónibus.

13 Timor Dómini odit malum: arrogántiam, et supérbiam, et viam pravam, et os bilíngue detéstor.

14 Meum est consílium et ǽquitas, mea est prudéntia, mea est fortitúdo.

15 Per me reges regnant, et legum conditóres iusta decérnunt;

16 Per me príncipes ímperant, et poténtes decérnunt iustítiam.

17 Ego diligéntes me díligo; et qui mane vígilant ad me, invénient me.

℣. Tu autem, Dómine, miserére nobis.

℟. Deo grátias.

 

℟. Sancta et immaculáta virgínitas, quibus te láudibus éfferam, néscio:

* Quia quem cæli cápere non póterant, tuo grémio contulísti.

℣. Benedícta tu in muliéribus, et benedíctus fructus ventris tui.

℟. Quia quem cæli cápere non póterant, tuo grémio contulisti.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Prov 8:18-25 


18 Mecum sunt divítiæ et glória, opes supérbæ et iustítia.

19 Mélior est enim fructus meus auro et lápide pretióso, et genímina mea argénto elécto.

20 In viis iustítiæ ámbulo, in médio semitárum iudícii,

21 Ut ditem diligéntes me et thesáuros eórum répleam.

22 Dóminus possidébit me in inítio viárum suárum, ántequam quidquam fáceret a princípio.

23 Ab ætérno ordináta sum et ex antíquis, ántequam terra fíeret.

24 Nondum erant abýssi, et ego iam concépta eram;

25 Necdum fontes aquárum erúperant, necdum montes gravi mole constíterant; ante colles ego parturiébar.

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum: quia cum essem párvula, plácui Altíssimo,

* Et de meis viscéribus génui Deum et hóminem.

℣. Beátam me dicent omnes generatiónes, quia ancíllam húmilem respéxit Deus.

℟. Et de meis viscéribus génui Deum et hóminem.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Prov 8:34-36; 9:1-5 


34 Beátus homo qui audit me, et qui vígilat ad fores meas cotídie, et obsérvat ad postes óstii mei. 

35 Qui me invénerit, invéniet vitam, et háuriet salútem a Dómino; 

36 Qui autem in me peccáverit, lædet ánimam suam. Omnes, qui me odérunt, díligunt mortem.

1 Sapiéntia ædificávit sibi domum, excídit colúmnas septem. 

2 Immolávit víctimas suas, míscuit vinum et propósuit mensam suam.

3 Misit ancíllas suas ut vocárent ad arcem et ad mœ́nia civitátis:

4 Si quis est párvulus, véniat ad me. Et insipiéntibus locúta est: 

5 Veníte, comédite panem meum, et bíbite vinum quod míscui vobis.

℣. Tu autem, Dómine, miserére nobis.

℟. Deo grátias.

 

℟. Beáta es, Virgo María, quæ Dóminum portásti, Creatórem mundi: 

* Genuísti qui te fecit, et in ætérnum pérmanes Virgo.

℣. Ave, María, grátia plena; Dóminus tecum.

℟. Genuísti qui te fecit, et in ætérnum pérmanes Virgo.

℣. Glória Patri, et Fílio, * et Spirítui Sancto.

℟. Genuísti qui te fecit, et in ætérnum pérmanes Virgo.

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Adiuvábit eam * Deus vultu suo: Deus in médio eius, non commovébitur.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur.

Ant. Sicut lætántium * ómnium nostrum habitátio est in te, sancta Dei Génetrix.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut lætántium ómnium nostrum habitátio est in te, sancta Dei Génetrix.

℣. Adiuvábit eam Deus vultu suo.

℟. Deus in médio eius, non commovébitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Bernardíni Senénsis

Ex sermone 9 de visitatione 


Quis mortálium, nisi divíno tutus oráculo, de vera Dei et hóminis Genetríce quidquam módicum, sive grande præsúmat incircumcísis, immo pollútis lábiis nomináre, quam Pater ante sǽcula Deus perpétuam prædestinávit in Vírginem, digníssimam Fílius elégit in Matrem, Spíritus Sanctus omnis grátiæ domicílium præparávit? Quibus verbis ego homúnculus sensus altíssimos virgínei Cordis, sanctíssimo ore prolátos, éfferam, quibus non súfficit lingua ómnium Angelórum? Dóminus enim ait: Bonus homo de bono thesáuro cordis profert bona; quod verbum potest étiam esse thesáurus. Quis inter puros hómines mélior homo potest excogitári, quam illa, quæ méruit éffici Mater Dei, quæ novem ménsibus in corde et in útero suo ipsum Deum hospitáta est? Quis thesáurus mélior, quam ipse divínus amor quo fornáceum cor Vírginis ardens erat?

℣. Tu autem, Dómine, miserére nobis.

℟. Deo grátias.

 

℟. Sicut cedrus exaltáta sum in Líbano, et sicut cypréssus in monte Sion: quasi myrrha elécta,

* Dedi suavitátem odóris.

℣. Et sicut cinnamómum et bálsamum aromatízans.

℟. Dedi suavitátem odóris.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

De hoc ígitur Corde quasi de fornáce divíni ardóris Virgo beáta prótulit verba bona, id est, verba ardentíssimæ caritátis. Sicut enim a vase summo et óptimo vino pleno, non potest exíre nisi óptimum vinum; aut sicut a fornáce summi ardóris non egréditur nisi incéndium fervens; sic quippe a Christi Matre exíre non pótuit verbum, nisi summi summéque divíni amóris atque ardóris. Sapiéntis quoque dóminæ et matrónæ est pauca verba, sólida tamen atque sententiósa habére; proínde septem vícibus quasi septem verba tantum miræ senténtiæ et virtútis a Christi benedictíssima Matre legúntur dicta, ut mýstice ostendátur ipsam fuísse plenam grátia septifórmi. Cum Angelo bis tantúmmodo est locúta. Cum Elísabeth bis étiam. Cum Fílio étiam bis, semel in templo, secúndo in núptiis. Cum minístris semel. Et in his ómnibus semper valde parum locúta est; excépto quod in laude Dei et gratiárum actióne se ámplius dilatávit, scílicet, quum ait: Magníficat ánima mea Dóminum. Ubi non cum hómine, sed cum Deo locúta fuit. Hæc septem verba secúndum septem amóris procéssus et actus sub miro gradu et órdine sunt proláta; quasi sint septem flammæ fornácei Cordis eius.

℣. Tu autem, Dómine, miserére nobis.

℟. Deo grátias.

 

℟. Quæ est ista quæ procéssit sicut sol, et formósa tamquam Ierúsalem?

* Vidérunt eam fíliæ Sion, et beátam dixérunt, et regínæ laudavérunt eam.

℣. Et sicut dies verni circúmdabant eam flores rosárum et lília convállium.

℟. Vidérunt eam fíliæ Sion, et beátam dixérunt, et regínæ laudavérunt eam.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex ecclesiasticis documentis 


Cultum litúrgicum, quo Cordi Immaculáto Vírginis Maríæ débitus tribúitur honor, cuíque plures viri sancti ac mulíeres viam parárunt, ipsa Apostólica Sedes primum approbávit ineúnte sǽculo undevicésimo, cum Pius Papa séptimus festum Puríssimi Cordis Maríæ Vírginis instítuit, ab ómnibus diœcésibus et religiósis famíliis, quæ id petiíssent, pie sanctéque agéndum: quod póstmodum Pius Papa nonus Offício ac Missa própria auxit. Ardens autem stúdium atque optátum, iam sǽculo décimo séptimo exórtum et in dies invaléscens, ut nempe eiúsmodi festum, maióri solemnitáte donátum, totíus Ecclésiæ commúne efficerétur, Summus Póntifex Pius duodécimus benígne excípiens anno millésimo nongentésimo quadragésimo secúndo, bello atrocíssimo per orbem fere totum ingravescénte, infínitas populórum ærúmnas míserans, pro sua in Matrem cæléstem pietáte ac fidúcia genus hóminum univérsum illíus Cordi benigníssimo obsecratióne solémni eníxe commendávit, atque in honórem eiúsdem Immaculáti Cordis festum cum Offício et Missa própriis in perpétuum ubíque celebrándum indíxit.

℣. Tu autem, Dómine, miserére nobis.

℟. Deo grátias.

 

℟. Ornátam monílibus fíliam Ierúsalem Dóminus concupívit: 

* Et vidéntes eam fíliæ Sion, beatíssimam prædicavérunt, dicéntes: * Unguéntum effúsum nomen tuum.

℣. Astitit regína a dextris tuis in vestítu deauráto, circúmdata varietáte.

℟. Et vidéntes eam fíliæ Sion, beatíssimam prædicavérunt, dicéntes:

℣. Glória Patri, et Fílio, * et Spirítui Sancto.

℟. Unguéntum effúsum nomen tuum.

Nocturn III. 


Ant. Gaude, María Virgo: * cunctas hǽreses sola interemísti in univérso mundo.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, María Virgo: cunctas hǽreses sola interemísti in univérso mundo.

Ant. Dignáre me * laudáre te, Virgo sacráta: da mihi virtútem contra hostes tuos.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignáre me laudáre te, Virgo sacráta: da mihi virtútem contra hostes tuos.

Ant. Post partum, * Virgo, invioláta permansísti: Dei Génetrix, intercéde pro nobis.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post partum, Virgo, invioláta permansísti: Dei Génetrix, intercéde pro nobis.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 19:25-27 


In illo témpore: Stábant iuxta crucem Iesu Mater eius, et soror Matris eius María Cléophæ, et María Magdaléne. Et réliqua.

 

Homilía sancti Robérti Bellarmíno Epíscopi

De septem verbis Christi in Cruce, cap. 12 


Onus et iugum impósitum a Dómino sancto Ioánni, ut Vírginis Matris curam géreret, vere fuit iugum suáve et onus leve. Quis enim non libentíssime cohabitáret Matri illi, quæ Verbum incarnátum in útero novem ménsibus portávit, et illi totos trigínta annos devotíssime dulcissiméque cohabitávit? Quis non invídeat dilécto Dómini, qui in abséntia Fílii Dei præséntiam obtínuit Matris Dei? Sed, nisi fallor, póssumus et nos a benignitáte Verbi nostri causa incarnáti et ex dilectióne nímia nostri causa crucifíxi, précibus impetráre, ut dicat et nobis: Ecce Mater tua; et Matri suæ de nobis dicat: Ecce fílius tuus.

℣. Tu autem, Dómine, miserére nobis.

℟. Deo grátias.

 

℟. Felix namque es, sacra Virgo María, et omni laude digníssima:

* Quia ex te ortus est sol iustítiæ, Christus, Deus noster.

℣. Ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam sanctam festivitátem.

℟. Quia ex te ortus est sol iustítiæ, Christus, Deus noster.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Non est avárus pius Dóminus gratiárum, dúmmodo ad thronum grátiæ eius cum fide et fidúcia et non ficto corde, sed vero et sincéro accedámus. Qui nos coherédes esse vóluit regni Patris sui, non dedignábitur certe nos coherédes habére amóris Matris suæ. Sed nec ipsa Virgo benigníssima gravábitur multitúdine filiórum, cum sinum amplíssimum hábeat et valde cúpiat, nullum períre ex his, quos Fílius suus tam pretióso sánguine et tam pretiósa morte redémit. Adeámus ergo cum fidúcia ad thronum grátiæ Christi, et supplíciter nec sine lácrimis ab eo petámus, ut de unoquóque nostrum Matri suæ dicat: Ecce fílius tuus; et unicuíque nostrum de Matre sua dicat: Ecce Mater tua.

℣. Tu autem, Dómine, miserére nobis.

℟. Deo grátias.

 

℟. Beátam me dicent omnes generatiónes, 

* Quia fecit mihi Dóminus magna qui potens est, et sanctum nomen eius.

℣. Et misericórdia eius a progénie in progénies timéntibus eum.

℟. Quia fecit mihi Dóminus magna qui potens est, et sanctum nomen eius.

℣. Glória Patri, et Fílio, * et Spirítui Sancto.

℟. Quia fecit mihi Dóminus magna qui potens est, et sanctum nomen eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Quam bene nobis erit sub præsídio tantæ Matris? Quis nos detráhere audébit de sinu eius? Quæ nos tentátio superáre póterit, confidéntes in patrocínio Matris Dei et nostræ? neque nos primi érimus in tanti consecutióne benefícii. Multi nos præcessérunt; multi, inquam, ad singuláre et plane matérnum patrocínium tantæ Vírginis accessérunt, et nemo confúsus aut tristis dimíssus est, sed omnes hílares et gaudéntes, freti patrocínio tantæ Matris. De qua enim scriptum est: Ipsa cónteret caput tuum, in ea confídunt, se quoque fidénter ambulatúros super áspidem et basilíscum, et conculcatúros leónem et dracónem. Neque enim vidétur posse períre is, de quo dictum sit Vírgini a Christo: Ecce fílius tuus, dúmmodo et ipse non surda aure áudiat, quod ei Christus díxerit: Ecce Mater tua.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Ad Laudes 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. Læva eius * sub cápite meo, et déxtera illíus amplexábitur me.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læva eius sub cápite meo, et déxtera illíus amplexábitur me.

Ant. Nigra sum, * sed formósa, fíliæ Ierúsalem; ídeo diléxit me Rex, et introdúxit me in cubículum suum.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nigra sum, sed formósa, fíliæ Ierúsalem; ídeo diléxit me Rex, et introdúxit me in cubículum suum.

Ant. Iam hiems tránsiit, * imber ábiit et recéssit: surge, amíca mea, et veni.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Speciósa * facta es et suávis in delíciis tuis, sancta Dei Génetrix.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósa facta es et suávis in delíciis tuis, sancta Dei Génetrix.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. O beáta Virgo * María: tu grátiæ Mater, tu spes mundi, exáudi nos fílios tuos clamántes ad te.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O beáta Virgo María: tu grátiæ Mater, tu spes mundi, exáudi nos fílios tuos clamántes ad te.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Timothei, Hippolyti et Symphoriani Mart. 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Auxílium tuum nobis, Dómine, quǽsumus, placátus impende: et, intercedéntibus beátis Martýribus tuis Timótheo, Hippolýto et Symphoriáno, déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Septémbris Luna duodevicésima Anno Dómini 2024

 

Sancti Philíppi Benítii Confessóris, qui Ordinis Servórum beátæ Maríæ Vírginis éxstitit propagátor, ac prídie huius diéi migrávit ad Dóminum.

Apud Ostia Tiberína sanctórum Mártyrum Quiríaci Epíscopi, Máximi Presbýteri, Archelái Diáconi, et Sociórum, qui sub Ulpiáno Præfécto, témpore Alexándri, passi sunt.

Antiochíæ natális sanctórum Mártyrum Restitúti, Donáti, Valeriáni et Fructuósæ, cum áliis duódecim; qui præclaríssimo confessiónis honóre coronáti sunt.

Ægǽæ, in Cilícia, sanctórum Mártyrum fratrum Cláudii, Astérii et Neónis, qui, Christiánæ religiónis a novérca accusáti, sub Diocletiáno Imperatóre et Lýsia Prǽside, post acérba torménta cruci sunt affíxi, in qua victóres cum Christo triumphárunt. Passæ sunt post eos Donvína et Theonílla.

Rhemis, in Gállia, natális sanctórum Timóthei et Apollináris, qui, ibídem consummáto martýrio, cæléstia regna meruérunt.

Lugdúni, in Gállia, sanctórum Mártyrum Minérvi, et Eleazári cum fíliis octo.

Item sancti Luppi Mártyris, qui, ex servíli conditióne, Christi libertáte donátus, martýrii quoque coróna dignátus est.

Hierosólymis sancti Zachǽi Epíscopi, qui, quartus a beáto Iacóbo Apóstolo, Hierosolymitánam Ecclésiam rexit.

Alexandríæ sancti Theónæ, Epíscopi et Confessóris.

Uticæ, in Africa, beáti Victóris Epíscopi.

Augustodúni sancti Flaviáni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Ad Tertiam 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Ad Sextam 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Ad Nonam 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Immaculati Cordis Beatæ Mariæ Virginis ~ II. classis


Ad Vesperas 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Dum esset Rex * in accúbitu suo, nardus mea dedit odórem suavitátis.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum esset Rex in accúbitu suo, nardus mea dedit odórem suavitátis.

Ant. Læva eius * sub cápite meo, et déxtera illíus amplexábitur me.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læva eius sub cápite meo, et déxtera illíus amplexábitur me.

Ant. Nigra sum, * sed formósa, fíliæ Ierúsalem; ídeo diléxit me Rex, et introdúxit me in cubículum suum.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nigra sum, sed formósa, fíliæ Ierúsalem; ídeo diléxit me Rex, et introdúxit me in cubículum suum.

Ant. Iam hiems tránsiit, * imber ábiit et recéssit: surge, amíca mea, et veni.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iam hiems tránsiit, imber ábiit et recéssit: surge, amíca mea, et veni.

Ant. Speciósa * facta es et suávis in delíciis tuis, sancta Dei Génetrix.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósa facta es et suávis in delíciis tuis, sancta Dei Génetrix.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Canticum: Magnificat {Antiphona ex Proprio Sanctorum}


Ant. Exsultávit cor meum * in Dómino, et exaltátum est cornu meum in Deo meo, quia lætáta sum in salutári tuo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit cor meum in Dómino, et exaltátum est cornu meum in Deo meo, quia lætáta sum in salutári tuo.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum Cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Immaculati Cordis Beatæ Mariæ Virginis ~ II. classis


Ad Completorium 08-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Immaculati Cordis Beatæ Mariæ Virginis ~ II. classis
Tempora: Feria Quinta infra Hebdomadam XIII post Octavam Pentecostes III. Augusti

Sancta Missa 08-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Hebr 4:16.

Adeámus cum fidúcia ad thronum grátiæ, ut misericórdiam consequámur, et grátiam inveniámus in auxílio opportúno.

Ps 44:2

Eructávit cor meum verbum bonum: dico ego ópera mea regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Adeámus cum fidúcia ad thronum grátiæ, ut misericórdiam consequámur, et grátiam inveniámus in auxílio opportúno.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui in Corde beátæ Maríæ Vírginis dignum Spíritus Sancti habitáculum præparásti: concéde propítius; ut eiúsdem immaculáti Cordis festivitátem devóta mente recoléntes, secúndum cor tuum vívere valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Timotheo, Hippolyto et Symphoriano, Martyribus

Auxílium tuum nobis, Dómine, quǽsumus, placátus impénde: et, intercedéntibus beátis Martýribus tuis Timótheo, Hippolýto et Symphoriáno, déxteram super nos tuæ propitiatiónis exténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:23-31

Ego quasi vitis fructificávi suavitátem odóris: et flores mei, fructus honóris et honestátis. Ego mater pulchræ dilectiónis, et timóris, et agnitiónis, et sanctæ spei. In me grátia omnis viæ et veritátis: in me omnis spes vitæ, et virtútis. Transíte ad me omnes qui concupíscitis me, et a generatiónibus meis implémini. Spíritus enim meus super mel dulcis, et heréditas mea super mel et favum. Memória mea in generatiónes sæculórum. Qui edunt me, adhuc esúrient: et qui bibunt me, adhuc sítient. Qui audit me, non confundétur: et qui operántur in me, non peccábunt. Qui elúcidant me, vitam ætérnam habébunt.

℟. Deo grátias.

Graduale 


Ps 12:6

Exsultábit cor meum in salutári tuo: cantábo Dómino, qui bona tríbuit mihi: et psallam nómini Dómini altíssimi.

Ps 44:18

Mémores erunt nóminis tui in omni generatióne et generatiónem: proptérea pópuli confitebúntur tibi in ætérnum. Allelúia, allelúia.

 Luc 1:46; 1:47

Magníficat ánima mea Dóminum: et exsultávit spíritus meus in Deo salutári meo. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 19:25-27

In illo témpore: Stabant iuxta crucem Iesu mater eius, et soror matris eius María Cléophæ, et María Magdaléne. Cum vidísset ergo Iesus matrem, et discípulum stantem, quem diligébat, dicit matri suæ: Múlier, ecce fílius tuus. Deinde dicit discípulo: Ecce mater tua. Et ex illa hora accépit eam discípulus in sua.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:46; 1:49

Exsultávit spíritus meus in Deo salutári meo; quia fecit mihi magna qui potens est, et sanctum nomen eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Maiestáti tuæ, Dómine, Agnum immaculátum offeréntes, quǽsumus: ut corda nostra ignis ille divínus accéndat, cui Cor beátæ Maríæ Vírginis ineffabíliter inflammávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Pro Ss. Timotheo, Hippolyto et Symphoriano, Martyribus

Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitate beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 19:27

Dixit Iesus matri suæ: Múlier, ecce fílius tuus: deinde dixit discípulo: Ecce mater tua. Et ex illa hora accépit eam discípulus in sua.

Postcommunio 


S. Dóminus vobíscum.

R. Et cum spíritu tuo.

Orémus.

Divínis refécti munéribus te, Dómine, supplíciter exorámus: ut beátæ Maríæ Vírginis intercessióne, cuius immaculáti Cordis solémnia venerándo égimus, a præséntibus perículis liberáti, ætérnæ vitæ gáudia consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Timotheo, Hippolyto et Symphoriano, Martyribus

Divíni múneris largitáte satiáti, quǽsumus, Dómine, Deus noster: ut, intercedéntibus sanctis Martýribus tuis Timótheo, Hippolýto et Symphoriáno, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Philippi Benitii Confessoris ~ III. classis
Scriptura: Feria Sexta infra Hebdomadam XIII post Octavam Pentecostes III. Augusti

Ad Matutinum 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Sapiéntiæ

Sap 13:1-3 


1 Vani autem sunt omnes hómines, in quibus non subest sciéntia Dei; et de his, quæ vidéntur bona, non potuérunt intellégere eum qui est, neque opéribus attendéntes agnovérunt quis esset ártifex;

2 Sed aut ignem aut spíritum aut citátum áërem aut gyrum stellárum aut nímiam aquam aut solem et lunam rectóres orbis terrárum deos putavérunt.

3 Quorum si spécie delectáti, deos putavérunt, sciant quanto his dominátor eórum speciósior est; speciéi enim generátor hæc ómnia constítuit.

℣. Tu autem, Dómine, miserére nobis.

℟. Deo grátias.

 

℟. Da mihi, Dómine, sédium tuárum assistrícem sapiéntiam, et noli me reprobáre a púeris tuis:

* Quóniam servus tuus sum ego, et fílius ancíllæ tuæ.

℣. Mitte illam de sede magnitúdinis tuæ, ut mecum sit et mecum labóret.

℟. Quóniam servus tuus sum ego, et fílius ancíllæ tuæ.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sap 13:4-7 


4 Aut, si virtútem et ópera eórum miráti sunt, intéllegant ab illis, quóniam qui hæc fecit, fórtior est illis; 

5 A magnitúdine enim speciéi et creatúræ cognoscibíliter póterit Creátor horum vidéri. 

6 Sed tamen adhuc in his minor est queréla, et hi enim fortásse errant, Deum quæréntes et voléntes inveníre. 

7 Etenim, cum in opéribus illíus converséntur, inquírunt et persuásum habent quóniam bona sunt quæ vidéntur.

Sap 13:8-10 


8 Iterum autem nec his debet ignósci. 

9 Si enim tantum potuérunt scire, ut possent æstimáre sǽculum, quómodo huius Dóminum non facílius invenérunt? 

10 Infelíces autem sunt, et inter mórtuos spes illórum est, qui appellavérunt deos ópera mánuum hóminum, aurum et argéntum, artis inventiónem et similitúdines animálium aut lápidem inútilem opus manus antíquæ.

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Philíppus, ex nóbili Benitiórum família Floréntiæ natus, singulári visióne a beatíssima Vírgine in Servórum suórum famíliam, nuper institútam, est vocátus. Prímum in Senárii montis antrum concéssit,  ubi ásperam quidem iugi córporis castigatióne, sed Christi Dómini cruciátum meditatióne suávem duxit vitam; deínde per univérsam pene Európam magnámque Asiæ partem sodalícia septem Dolórum Dei Matris instítuit. Sui Ordinis Generális invítus renuntiátus, divínæ caritátis ardóre veheménter accénsus, plúrimas Itáliæ urbes concúrsans, gliscéntes in eis cívium discórdias compósuit, multásque ad Románi Pontíficis obediéntiam revocávit, et perditíssimos hómines ad pœniténtiam perdúxit. Dénique Tudérti, anno millésimo ducentésimo octogésimo quinto, in Christi Dómini e cruce pendéntis ampléxu, quem suum appellábat librum, sanctíssime ex hac vita migrávit. Eum Clemens décimus, Póntifex máximus, Sanctórum número adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Philippi Benitii Confessoris ~ III. classis
Scriptura: Feria Sexta infra Hebdomadam XIII post Octavam Pentecostes III. Augusti

Ad Primam 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Septémbris Luna undevicésima Anno Dómini 2024

 

Sancti Bartholomǽi Apóstoli, qui Christi Evangélium in India prædicávit; inde in maiórem Arméniam proféctus, ibi, cum plúrimos ad fidem convertísset, vivus a bárbaris decoriátus est, atque, Astýagis Regis iussu, cápitis decollatióne martýrium complévit. Ipsíus sacrum corpus, primo ad Líparam ínsulam, deínde Benevéntum, postrémo Romam ad Tiberínam translátim ínsulam, ibi pia fidélium veneratióne honorátur.

Lima, in Perúvia, natális sanctæ Rosæ a sancta María, Vírginis, e tértio Ordine sancti Domínici. Eius vero festívitas tértio Kaléndas Septémbris celebrátur.

Népete sancti Ptolomǽi Epíscopi, qui fuit discípulus beáti Petri Apóstoli; atque, ab eo missus in Túsciam ad prædicándum Evangélium, in eádem civitáte gloriósus Christi Martyr occúbuit.

Eódem die sancti Eutýchii, qui fuit discípulus beáti Ioánnis Evangelístæ; atque, ob Evangélii prædicatiónem in multis regiónibus cárceres, vérbera et ignes perpéssus, in pace tandem quiévit.

Népete sancti Románi, eiúsdem civitátis Epíscopi, qui, cum esset sancti Ptolomǽi discípulus, fuit étiam in passióne sócius.

Carthágine sanctórum trecentórum Mártyrum, témpore Valeriáni et Galliéni. Hi Mártyres magnánimi, inter ália supplícia, cum Præses fornácem calcáriam accéndi iussísset, et, in præséntia eius, prunas cum thure exhibéri, atque illis dixísset: « Elígite e duóbus unum, aut thura super his carbónibus offérte Iovi, aut in calcem demergímini », fide armáti, Christum Dei Fílium confiténtes, ictu rapidíssimo se iniecérunt in ignem, et inter calcis vapóres in púlverem sunt redácti; ex quo candidátus ille beatórum exércitus appellári Massa cándida méruit.

In Isáuria sancti Tatiónis Mártyris, qui in persecutióne Diocletiáni, sub Urbáno Prǽside, gládio cæsus, martýrii corónam accépit.

Item sancti Geórgii Limniótæ Mónachi, qui, cum ímpium Leónem Imperatórem, quod sacras Imágines frángeret Sanctorúmque relíquias combúreret, reprehendísset, hanc ob causam, eius iussu mánibus abscíssis et cápite incénso, Martyr migrávit ad Dóminum.

Apud Ostia Tiberína sanctæ Aureæ, Vírginis et Mártyris; quæ, saxo ad collum ligáto, in mare demérsa est. Ipsíus autem corpus, eiéctum ad littus, beátus Nonnus sepelívit.

Rotómagi sancti Audoéni, Epíscopi et Confessóris.

Nivérnis, in Gállia, sancti Patrícii Abbátis.

Neápoli, in Campánia, sanctæ Ioánnæ Antídæ Thouret, Vírginis, Institúti Sorórum a Caritáte Fundatrícis, quam Pius Papa Undécimus in album sanctárum Vírginum rétulit.

Massíliæ, in Gállia, sanctæ Æmíliæ de Vialár, Vírginis, Fundatrícis Institúti Sorórum a sancto Ioseph ab Apparitióne, fortitudine, patiéntia et caritáte insígnis, quam Pius Duodécimus, Póntifex Máximus, in Sanctárum númerum rétulit.

Valéntiæ, in Hispánia, natális sanctæ Marfæ Michaélæ, Vírginis, Fundatrícis Congregatiónis Ancillárum a Sanctíssimo Sacraménto et Caritátis, patiéndi stúdio ac desidério ánimas Deo lucrándi inflammátæ, quam Pius Papa Undécimus sanctis Virgínibus accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Philippi Benitii Confessoris ~ III. classis
Scriptura: Feria Sexta infra Hebdomadam XIII post Octavam Pentecostes III. Augusti

Ad Tertiam 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Philippi Benitii Confessoris ~ III. classis
Scriptura: Feria Sexta infra Hebdomadam XIII post Octavam Pentecostes III. Augusti

Ad Sextam 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Philippi Benitii Confessoris ~ III. classis
Scriptura: Feria Sexta infra Hebdomadam XIII post Octavam Pentecostes III. Augusti

Ad Nonam 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Philippi Benitii Confessoris ~ III. classis


Ad Vesperas 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per beátum Philíppum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cæléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Philippi Benitii Confessoris ~ III. classis


Ad Completorium 08-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Philippi Benitii Confessoris ~ III. classis
Tempora: Feria Sexta infra Hebdomadam XIII post Octavam Pentecostes III. Augusti

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.  

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui per beátum Philippum Confessórem tuum, exímium nobis humilitátis exémplum tribuísti: da fámulis tuis próspera mundi ex eius imitatióne despícere, et cœléstia semper inquírere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:9-14

Fratres: Spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndant vos, hæc scribo, sed ut fílios meos caríssimos móneo: in Christo Iesu, Dómino nostro.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáurus vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28 et 29.

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis. 

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto Philíppo Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Matutinum 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima beáti Pauli Apóstoli ad Corínthios

1 Cor 4:1-5 


1 Sic nos exístimet homo ut minístros Christi, et dispensatóres mysteriórum Dei.

2 Hic iam quǽritur inter dispensatóres ut fidélis quis inveniátur.

3 Mihi autem pro mínimo est ut a vobis iúdicer, aut ab humáno die: sed neque meípsum iúdico.

4 Nihil enim mihi cónscius sum, sed non in hoc iustificátus sum: qui autem iúdicat me, Dóminus est.

5 Ítaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuíque a Deo.

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 4:6-9 


6 Hæc autem, fratres, transfigurávi in me et Apóllo, propter vos: ut in nobis discátis, ne supra quam scriptum est, unus advérsus álterum inflétur pro álio.

7 Quis enim te discérnit? Quid autem habes quod non accepísti? Si autem accepísti, quid gloriáris quasi non accéperis?

8 Iam saturáti estis, iam dívites facti estis: sine nobis regnátis: et útinam regnétis, ut et nos vobíscum regnémus.

9 Puto enim quod Deus nos Apóstolos novíssimos osténdit, tamquam morti destinátos: quia spectáculum facti sumus mundo, et Ángelis, et homínibus.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 4:10-15 


10 Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles.

11 Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus,

12 Et laborámus operántes mánibus nostris: maledícimur, et benedícimus: persecutiónem pátimur, et sustinémus:

13 Blasphemámur, et obsecrámus: tamquam purgaménta huius mundi facti sumus, ómnium peripséma usque adhuc.

14 Non ut confúndam vos, hæc scribo, sed ut fílios meos caríssimos móneo.

15 Nam si decem míllia pædagogórum habeátis in Christo, sed non multos patres, nam in Christo Iesu per Evangélium ego vos génui.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Bartholomǽus Apóstolus, Galilǽus, cum in Indiam citeriórem, quæ ei in orbis terrárum sortitióne ad prædicándum Iesu Christi Evangélium obvénerat, progréssus esset, advéntum Dómini Iesu iuxta sancti Matthǽi Evangélium illis géntibus prædicávit. Sed, cum in ea província plúrimos ad Iesum Christum convertísset, multos labóres calamitatésque perpéssus, venit in maiórem Arméniam.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Ibi Polýmium regem et cóniugem eius ac prætérea duódecim civitátes ad christiánam fidem perdúxit. Quæ res in eum magnam invídiam concitávit illíus gentis sacerdótum. Nam usque ádeo Astýagem, Polýmii regis fratrem, in Apóstolum incendérunt, ut is vivo Bartholomǽo pellem crudéliter détrahi iússerit ac caput abscíndi; quo in martýrio ánimam Deo réddidit.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Eius corpus Albáni, quæ est urbs maióris Arméniæ, ubi is passus fúerat, sepúltus est. Quod póstea ad Líparam ínsulam delátum, inde Benevéntum translátum est. Postrémo Romam ab Ottóne tértio imperatóre portátum, in Tíberis ínsula, in ecclésia eius nómine Deo dicáta, collocátum fuit.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 7

Léctio sancti Evangélii secúndum Lucam

Luc. 6:12-19 


In illo témpore: Exiit Iesus in montem oráre et erat pernóctans in oratióne Dei. Et, cum dies factus esset, vocávit discípulos suos. Et réliqua.

 

Homilía sancti Ambrósii Epíscopi

Lib. 5 Comment. in Luc. cap. 6, post initium 


Omnes magni, omnes sublímes montem ascéndunt. Non enim cuicúmque prophéta dicit: Ascénde in montem excélsum, qui evangelízas Sion: exálta in virtúte vocem tuam, qui evangelízas Ierúsalem. Non vestígiis corporálibus, sed factis sublimióribus in hunc montem ascénde, et séquere Christum, ut ipse esse mons possis: Montes enim in circúitu eius. Quare in Evangélio invénies solos cum Dómino montem ascendísse discípulos. Orat ergo Dóminus, non ut pro se óbsecret, sed ut pro me ímpetret. Nam, etsi ómnia posúerit Pater in potestáte Fílii; Fílius tamen, ut hóminis formam impléret, obsecrándum Patrem putat esse pro nobis, quia advocátus est noster.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Et erat, inquit, pernóctans in oratióne Dei. Spécies tibi, Christiáne, datur, forma præscríbitur, quam débeas æmulári. Quid enim te pro salúte tua fácere opórtet, quando pro te Christus in oratióne pernóctat? Quid te fácere cónvenit, cum vis áliquod pietátis offícium adoríri, quando Christus, missúrus Apóstolos, orávit prius, et solus orávit? Nec usquam álibi, si non fallor, orásse cum Apóstolis reperítur; ubíque solus óbsecrat. Dei enim consílium humána vota non cápiunt, nec quisquam interiórum potest esse párticeps Christi.

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Vocávit, inquit, discípulos suos, et elégit duódecim ex ipsis; quos ad propagándum auxílium salútis humánæ per terrárum orbem satóres fídei destináret. Simul advérte cæléste consílium: non sapiéntes áliquos, non dívites, non nóbiles, sed piscatóres et publicános, quos dirígeret, elégit; ne traduxísse prudéntia, ne redemísse divítiis, ne poténtiæ nobilitatísque auctoritáte traxísse áliquos ad suam grátiam viderétur; ut veritátis rátio, non disputatiónis grátia prævaléret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Laudes 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Primam 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Septémbris Luna vicésima Anno Dómini 2024

 

Apud Cartháginem sancti Ludovíci Noni, Regis Francórum et Confessóris, vitæ sanctitáte ac miraculórum glória præclári, cuius ossa póstmodum Lutétiam Parisiórum sunt reláta.

Romæ natális sancti Ioséphi Calasánctii, Presbýteri et Confessóris, vitæ innocéntia et miráculis illústris; qui, ad erudiéndam pietáte ac lítteris iuventútem, Ordinem Clericórum Regulárium Páuperum Matris Dei Scholárum Piárum fundávit. Eum Pius Duodécimus, Póntifex Máximus, ómnium Scholárum populárium christianárum ubíque exsisténtium cæléstem apud Deum Patrónum constítuit. Ipsíus tamen festívitas sexto Kaléndas Septémbris recólitur.

Item Romæ sanctórum Mártyrum Eusébii, Pontiáni, Vincéntii et Peregríni; qui, sub Cómmodo Imperatóre, primum in equúleo leváti, nervis quoque disténti, ac deínde fústibus cæsi sunt, flammis circa eórum látera appósitis; et, cum in laude Christi fidelíssime permanérent, plumbátis usque ad emissiónem spíritus sunt mactáti.

Romæ prætérea natális beáti Nemésii Diáconi, et fíliæ Lucíllæ Vírginis; qui, cum de fide Christi flecti nequáquam possent, decolláti sunt, iubénte Valeriáno Imperatóre. Ipsórum córpora, a beáto Stéphano Papa sepúlta, deínde a beáto Xysto Secúndo via Appia, prídie Kaléndas Novémbris, honéstius tumuláta, Gregórius Quintus in Diaconíam sanctæ Maríæ Novæ tránstulit, una cum sanctis Symphrónio, Olýmpio Tribúno, huiúsque uxóre Exsupéria et Theodúlo fílio; qui omnes, Symphrónii ópera convérsi et ab eódem sancto Stéphano baptizáti, martýrio coronáti fúerant. Eadem Sanctórum córpora, Gregório Décimo tértio Summo Pontífice, ibídem invénta, sub altári eiúsdem Ecclésiæ honorificéntius collocáta sunt sexto Idus Decémbris.

Item Romæ sancti Genésii Mártyris, qui, primum sub Gentilitáte mimus, cum in theátro, spectánte Diocletiáno Imperatóre, Mystériis Christianórum illudéret, repénte, inspirátus a Deo, convérsus est ad fidem et baptizátus. Mox, Imperatóris iussu, fústibus crudelíssime cæsus, deínde suspénsus in equúleo, et ungulárum diutíssima laceratióne vexátus, lampádibus étiam adústus est; ac tandem, cum in fide Christi persísteret, dicens: « Non est Rex præter Christum, pro quo si míllies occídar, ipsum mihi de ore, ipsum mihi de corde auférre non potéritis », martýrii palmam obtruncatióne cápitis proméruit.

Areláte, in Gállia, beáti item Genésii, qui, cum ímpia edícta, quibus Christiáni puniri iubebántur, exceptóris offício fungens, nollet excípere, et, proiéctis in públicum tábulis, se Christiánum esse testarétur, comprehénsus et decollátus est, atque ita martýrii glóriam, próprio cruóre baptizátus, accépit.

In Sýria sancti Iuliáni Mártyris.

Tarracóne, in Hispánia, sancti Magíni Mártyris.

Itálicæ, in Hispánia, sancti Gerúntii Epíscopi, qui, Apostolórum témpore, Evangélium in ea província prædicávit, et, post multos labóres, in cárcere quiévit.

Constantinópoli sancti Mennæ Epíscopi.

Traiécti sancti Gregórii Epíscopi.

Apud Montem Falíscum, in Etrúria, sancti Thomæ Confessóris, qui Herfordiénsis Ecclésiæ, in Anglia, Epíscopus éxstitit.

Neápoli, in Campánia, sanctæ Patríciæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Tertiam 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Sextam 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis
Tempora: Sabbato infra Hebdomadam XIII post Octavam Pentecostes III. Augusti

Ad Nonam 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis
Commemoratio: Dominica XIV Post Pentecosten IV. Augusti

Ad Vesperas 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui huius diéi venerándam sanctámque lætítiam in beáti Apóstoli tui Bartholomǽi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XIV Post Pentecosten IV. Augusti 


Ant. Sapiéntia clámitat in platéis: Si quis díligit sapiéntiam, ad me declínet, et eam invéniet: et, cum invénerit, beátus erit si tenúerit eam.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

 

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bartholomæi Apostoli ~ II. classis


Ad Completorium 08-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Bartholomæi Apostoli ~ II. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17.

Mihi autem nimis honoráti sunt amíci tui, Deus: nimis confortatus est principatus eórum.

Ps 138:1-2

Dómine, probásti me et cognovísti me: tu cognovisti sessiónem meam et resurrectionem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui, Deus: nimis confortatus est principatus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui huius diei venerándam sanctámque lætítiam in beáti Apóstoli tui Bartholomæi festivitáte tribuísti: da Ecclésiæ tuæ, quǽsumus; et amáre quod crédidit, et prædicáre quod dócuit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 12:27-31

Fratres: Vos estis corpus Christi et membra de membro. Et quosdam quidem pósuit Deus in Ecclésia primum apóstolos, secúndo prophetas, tertio doctores, deinde virtútes, exinde grátias curationum, opitulatiónes, gubernatiónes, genera linguarum, interpretatiónes sermonum. Numquid omnes apóstoli? numquid omnes prophétæ? numquid omnes doctóres? numquid omnes virtútes? numquid omnes grátiam habent curationum? numquid omnes linguis loquúntur? numquid omnes interpretántur? Æmulámini autem charísmata melióra.

℟. Deo grátias.

Graduale 


Ps 44:17; 44:18

Constítues eos príncipes super omnem terram: mémores erunt nóminis tui, Dómine.

℣. Pro patribus tuis nati sunt tibi fílii: proptérea pópuli confitebúntur tibi. Allelúia, allelúia.

℣. Te gloriósus Apostolórum chorus laudat, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 6:12-19

In illo témpore: Exiit Iesus in montem oráre, et erat pernóctans in oratióne Dei. Et cum dies factus esset, vocavit discípulos suos, et elégit duódecim ex ipsis - quos et Apóstolos nominávit -: Simónem, quem cognominávit Petrum, et Andream fratrem eius, Iacóbum et Ioánnem, Philíppum et Bartholomæum, Matthǽum et Thomam, Iacóbum Alphæi et Simónem, qui vocátur Zelótes, et Iudam Iacóbi, et Iudam Iscariótem, qui fuit próditor. Et descéndens cum illis, stetit in loco campéstri, et turba discipulórum eius, et multitúdo copiósa plebis ab omni Iudæa, et Ierúsalem, et marítima, et Tyri, et Sidónis, qui vénerant, ut audírent eum et sanaréntur a languóribus suis. Et, qui vexabántur a spirítibus immúndis, curabántur. Et omnis turba quærébat eum tángere: quia virtus de illo exíbat, et sanábat omnes.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Beáti Apóstoli tui Bartholomæi sollémnia recenséntes, quǽsumus, Dómine: ut eius auxílio tua benefícia capiámus, pro quo tibi laudis hóstias immolámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28

Vos, qui secúti estis me, sedébitis super sedes, iudicántes duódecim tribus Israël, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Sumptum, Dómine, pignus redemptiónis ætérnæ: sit nobis, quǽsumus; interveniénte beáto Bartholomæo Apóstolo tuo, vitæ præséntis auxílium páriter et futúræ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XIV Post Pentecosten IV. Augusti ~ II. classis


Ad Matutinum 08-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Ecclesiástici

Sir 1:1-5 


1 Omnis sapiéntia a Dómino Deo est et cum illo fuit semper et est ante ævum.

2 Arénam maris et plúviæ guttas, et dies sǽculi, quis dinumerávit? Altitúdinem cæli, et latitúdinem terræ, et profúndum abýssi, quis diménsus est?

3 Sapiéntiam Dei præcedéntem ómnia quis investigávit?

4 Prior ómnium creáta est sapiéntia, et intelléctus prudéntiæ ab ævo.

5 Fons sapiéntiæ Verbum Dei in excélsis, et ingréssus illíus mandáta ætérna.

℣. Tu autem, Dómine, miserére nobis.

℟. Deo grátias.

 

℟. In princípio Deus ántequam terram fáceret, priúsquam abýssos constitúeret, priúsquam prodúceret fontes aquárum,

* Antequam montes collocaréntur, ante omnes colles generávit me Dóminus.

℣. Quando præparábat cælos, áderam, cum eo cuncta compónens.

℟. Antequam montes collocaréntur, ante omnes colles generávit me Dóminus.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Sir 1:6-10 


6 Radix sapiéntiæ cui reveláta est? et astútias illíus quis agnóvit? 

7 Disciplína sapiéntiæ cui reveláta est et manifestáta? et multiplicatiónem ingréssus illíus quis intelléxit? 

8 Unus est altíssimus, Creátor omnípotens, et Rex potens et metuéndus nimis, sedens super thronum illíus et dóminans, Deus. 

9 Ipse creávit illam in Spíritu Sancto, et vidit, et dinumerávit, et mensus est. 

10 Et effúdit illam super ómnia ópera sua, et super omnem carnem, secúndum datum suum, et prǽbuit illam diligéntibus se.

Sir 1:11-15 


11 Timor Dómini glória, et gloriátio, et lætítia, et coróna exsultatiónis. 

12 Timor Dómini delectábit cor, et dabit lætítiam, et gáudium, et longitúdinem diérum. 

13 Timénti Dóminum bene erit in extrémis, et in die defunctiónis suæ benedicétur. 

14 Diléctio Dei honorábilis sapiéntia; quibus autem apparúerit in visu díligunt eam in visióne, et in agnitióne magnálium suórum. 

15 Inítium sapiéntiæ timor Dómini: et cum fidélibus in vulva concreátus est.

℣. Tu autem, Dómine, miserére nobis.

℟. Deo grátias.

 

℟. Emítte, Dómine, sapiéntiam de sede magnitúdinis tuæ, ut mecum sit et mecum labóret: 

* Ut sciam, quid accéptum sit coram te omni témpore.

℣. Da mihi, Dómine, sédium tuárum assistrícem sapiéntiam.

℟. Ut sciam quid accéptum sit coram te omni témpore.

℣. Glória Patri, et Fílio, * et Spirítui Sancto.

℟. Ut sciam quid accéptum sit coram te omni témpore.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 6:24-33 


In illo témpore: Dixit Iesus discípulis suis: Nemo potest duóbus dóminis servíre. Et réliqua.

 

Homilía sancti Augustíni Epíscopi

Lib. 2 de Sermone Dómini in monte, cap. 14 


Nemo potest duóbus dóminis servíre. Ad hanc ipsam intentiónem referéndum est quod consequénter expónit, dicens: Aut enim unum ódio habébit, et álterum díliget; aut álterum patiétur, et álterum contémnet. Quæ verba diligénter consideránda sunt: nam, qui sint duo dómini, deínceps osténdit, cum dicit: Non potéstis Deo servíre, et mammónæ. Mammóna apud Hebrǽos divítiæ appellári dicúntur. Cóngruit et Púnicum nomen; nam lucrum Púnice mammon dícitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIV Post Pentecosten IV. Augusti ~ II. classis


Ad Laudes 08-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Nolíte sollíciti esse * dicéntes: Quid manducábimus aut quid bibémus? scit enim Pater vester quid vobis necésse sit, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Nolíte sollíciti esse dicéntes: Quid manducábimus aut quid bibémus? scit enim Pater vester quid vobis necésse sit, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Septémbris Luna vicésima prima Anno Dómini 2024

 

Sancti Zephyríni, Papæ et Mártyris, cuius dies natális tertiodécimo Kaléndas Ianuárii recensétur.

Cardónæ, in Hispánia, tránsitus sancti Raymúndi Nonnáti, Cardinális et Confessóris, ex Ordine beátæ Maríæ de Mercéde redemptiónis captivórum, vitæ sanctitáte et miráculis clari. Ipsíus tamen festum recólitur prídie Kaléndas Septémbris.

Romæ sanctórum Mártyrum Irenǽi et Abúndii, qui, in persecutióne Valeriáni, eo quod corpus beátæ Concórdiæ, in cloácam proiéctum, leváverant, in eándem cloácam demérsi fuérunt; quorum córpora, a Iustíno Presbýtero inde extrácta, in crypta, iuxta beátum Lauréntium, sepúlta sunt.

Apud Albintimélium, Ligúriæ civitátem, sancti Secúndi Mártyris, viri spectábilis et Ducis ex legióne Thebæórum.

Bérgomi sancti Alexándri Mártyris, qui, et ipse unus ex eádem legióne, cum nomen Dómini Iesu Christi constantíssime faterétur, cápitis abscissióne martýrium complévit.

Apud Marsos sanctórum Simplícii, et eius filiórum Constántii et Victoriáni, qui, sub Antoníno Imperatóre, várie primum excruciáti, tum demum, secúris ictu percússi, martýrii corónam adépti sunt.

Nicomedíæ pássio sancti Hadriáni, e Probo Cǽsare progéniti, qui, Licínio persecutiónem in Christiános commótam éxprobrans, ab eódem iussus est occídi. Ipsíus corpus Domítius, Byzántii Epíscopus, eius pátruus, in ipsíus civitátis subúrbio cui nomen Argyrópolis, sepelívit.

In Hispánia sancti Victóris Mártyris, qui pro Christi fide, a Mauris occísus, martýrii coróna donátus est.

Cápuæ sancti Rufíni, Epíscopi et Confessóris.

Pistórii, in Túscia, sancti Felícis, Presbýteri et Confessóris.

Pódii, in diœcési Pictaviénsi, sanctæ Ioánnæ-Elísabeth Bichier des Ages, Vírginis, Congregatiónis Filiárum a Cruce una cum sancto Andréa Hubérto Fournet Fundatrícis, iugi mortificatióne et vitæ innocéntia claræ, quam Pius Papa Duodécimus sanctárum Vírginum fastis accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XIV Post Pentecosten IV. Augusti ~ II. classis


Ad Tertiam 08-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIV Post Pentecosten IV. Augusti ~ II. classis


Ad Sextam 08-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XIV Post Pentecosten IV. Augusti ~ II. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Quǽrite primum * regnum Dei et iustítiam eius, et hæc ómnia adiciéntur vobis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quǽrite primum regnum Dei et iustítiam eius, et hæc ómnia adiciéntur vobis, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 83:10-11.

Protéctor noster, áspice, Deus, et réspice in fáciem Christi tui: quia mélior est dies una in átriis tuis super mília.

Ps 83:2-3

℣. Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protéctor noster, áspice, Deus, et réspice in fáciem Christi tui: quia mélior est dies una in átriis tuis super mília

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 5:16-24

Fratres: Spíritu ambuláte, et desidéria carnis non perficiétis. Caro enim concupíscit advérsus spíritum, spíritus autem advérsus carnem: hæc enim sibi ínvicem adversántur, ut non quæcúmque vultis, illa faciátis. Quod si spíritu ducímini, non estis sub lege. Manifésta sunt autem ópera carnis, quæ sunt fornicátio, immundítia, impudicítia, luxúria, idolórum sérvitus, venefícia, inimicítiæ, contentiónes, æmulatiónes, iræ, rixæ, dissensiónes, sectæ, invídiæ, homicídia, ebrietátes, comessatiónes, et his simília: quæ prædíco vobis, sicut prædíxi: quóniam, qui talia agunt, regnum Dei non consequántur. Fructus autem Spíritus est: cáritas, gáudium, pax, patiéntia, benígnitas, bónitas, longanímitas, mansuetúdo, fides, modéstia, continéntia, cástitas. Advérsus huiúsmodi non est lex. Qui autem sunt Christi, carnem suam crucifixérunt cum vítiis et concupiscéntiis.

℟. Deo grátias.

Graduale 


Ps 117:8-9

Bonum est confidére in Dómino, quam confidére in hómine. 

℣. Bonum est speráre in Dómino, quam speráre in princípibus. Allelúia, allelúia.

Ps 94:1.

Veníte, exsultémus Dómino, iubilémus Deo, salutári nostro. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 6:24-33

In illo témpore: Dixit Iesus discípulis suis: Nemo potest duóbus dóminis servíre: aut enim unum ódio habébit, et álterum díliget: aut unum sustinébit, et álterum contémnet. Non potéstis Deo servíre et mammónæ. Ideo dico vobis, ne sollíciti sitis ánimæ vestræ, quid manducétis, neque córpori vestro, quid induámini. Nonne ánima plus est quam esca: et corpus plus quam vestiméntum? Respícite volatília cœli, quóniam non serunt neque metunt neque cóngregant in hórrea: et Pater vester cœléstis pascit illa. Nonne vos magis pluris estis illis? Quis autem vestrum cógitans potest adiícere ad statúram suam cúbitum unum? Et de vestiménto quid sollíciti estis? Consideráte lília agri, quómodo crescunt: non labórant neque nent. Dico autem vobis, quóniam nec Sálomon in omni glória sua coopértus est sicut unum ex istis. Si autem fænum agri, quod hódie est et cras in clíbanum míttitur, Deus sic vestit: quanto magis vos módicæ fídei? Nolíte ergo sollíciti esse, dicéntes: Quid manducábimus aut quid bibémus aut quo operiémur? Hæc enim ómnia gentes inquírunt. Scit enim Pater vester, quia his ómnibus indigétis. Quǽrite ergo primum regnum Dei et iustítiam eius: et hæc ómnia adiiciéntur vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 33:8-9

Immíttet Angelus Dómini in circúitu timéntium eum, et erípiet eos: gustáte et vidéte, quóniam suávis est Dóminus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, Dómine, quǽsumus, ut hæc hóstia salutáris et nostrórum fiat purgátio delictórum, et tuæ propitiátio potestátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 6:33

Primum quǽrite regnum Dei, et ómnia adiiciéntur vobis, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Puríficent semper et múniant tua sacraménta nos, Deus: et ad perpétuæ ducant salvatiónis efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Veníte, * Exsultémus Dómino.

Ant. Veníte, * Exsultémus Dómino.

Iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Veníte, * Exsultémus Dómino.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Exsultémus Dómino.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Veníte, * Exsultémus Dómino.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Exsultémus Dómino.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Veníte, * Exsultémus Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Exsultémus Dómino.

Ant. Veníte, * Exsultémus Dómino.

Hymnus {ex Psalterio secundum tempora}


Somno reféctis ártubus,

Spreto cubíli, súrgimus:

Nobis, Pater, canéntibus

Adésse te depóscimus.

 

Te lingua primum cóncinat,

Te mentis ardor ámbiat:

Ut áctuum sequéntium

Tu, Sancte, sis exórdium.

 

Cedant tenébræ lúmini,

Et nox diúrno síderi,

Ut culpa, quam nox íntulit,

Lucis labáscat múnere.

 

Precámur iídem súpplices,

Noxas ut omnes ámputes,

Et ore te canéntium

Laudéris omni témpore.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Ecclesiástici

Sir 1:22-26 


22 Coróna sapiéntiæ timor Dómini, replens pacem et salútis fructum;

23 Et vidit et dinumerávit eam: útraque autem sunt dona Dei.

24 Sciéntiam et intelléctum prudéntiæ sapiéntia compartiétur et glóriam tenéntium se exáltat.

25 Radix sapiéntiæ est timére Dóminum, et rami illíus longǽvi.

26 In thesáuris sapiéntiæ intelléctus et sciéntiæ religiósitas, exsecrátio autem peccatóribus sapiéntia.

℣. Tu autem, Dómine, miserére nobis.

℟. Deo grátias.

 

℟. Ne derelínquas me, Dómine, pater et dominátor vitæ meæ, ut non córruam in conspéctu adversariórum meórum:

* Ne gáudeat de me inimícus meus.

℣. Apprehénde arma et scutum et exsúrge in adiutórium mihi.

℟. Ne gáudeat de me inimícus meus.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 1:27-33 


27 Timor Dómini expéllit peccátum;

28 Nam qui sine timóre est non póterit iustificári; iracúndia enim animositátis illíus subvérsio illíus est.

29 Usque in tempus sustinébit pátiens, et póstea reddítio iucunditátis.

30 Bonus sensus usque in tempus abscóndet verba illíus, et lábia multórum enarrábunt sensum illíus.

31 In thesáuris sapiéntiæ significátio disciplínæ,

32 Exsecrátio autem peccatóri cultúra Dei.

33 Fili, concupíscens sapiéntiam consérva iustítiam, et Deus præbébit illam tibi.

℣. Tu autem, Dómine, miserére nobis.

℟. Deo grátias.

 

℟. Magna enim sunt iudícia tua, Dómine, et inenarrabília verba tua:

* Magnificásti pópulum tuum et honorásti.

℣. Transtulísti illos per Mare Rubrum et transvexísti eos per aquam nímiam.

℟. Magnificásti pópulum tuum et honorásti.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 1:34-40 


34 Sapiéntia enim et disciplína timor Dómini, et quod beneplácitum est illi,

35 Fides et mansuetúdo, et adimplébit thesáuros illíus. 

36 Ne sis incredíbilis timóri Dómini, et ne accésseris ad illum dúplici corde. 

37 Ne fúeris hypócrita in conspéctu hóminum et non scandalizéris in lábiis tuis. 

38 Atténde in illis, ne forte cadas et addúcas ánimæ tuæ inhonoratiónem, 

39 Et revélet Deus abscónsa tua et in médio synagógæ elídat te; 

40 Quóniam accessísti malígne ad Dóminum, et cor tuum plenum est dolo et fallácia.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio ad Laudes tantum: S. Zephyrini Papæ et Martyris

Ad Laudes 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Splendor Patérnæ glóriæ,

De luce lucem próferens,

Lux lucis, et fons lúminis,

Diem dies illúminans:

 

Verúsque sol illábere,

Micans nitóre pérpeti:

Iubárque Sancti Spíritus

Infúnde nostris sénsibus.

 

Votis vocémus et Patrem,

Patrem poténtis grátiæ,

Patrem perénnis glóriæ:

Culpam reléget lúbricam.

 

Confírmet actus strénuos:

Dentes retúndat ínvidi:

Casus secúndet ásperos:

Agénda recte dírigat.

 

Mentem gubérnet et regat:

Sit pura nobis cástitas:

Fides calóre férveat,

Fraudis venéna nésciat.

 

Christúsque nobis sit cibus,

Potúsque noster sit fides:

Læti bibámus sóbriam

Profusiónem Spíritus.

 

Lætus dies hic tránseat:

Pudor sit ut dilúculum:

Fides velut merídies:

Crepúsculum mens nésciat.

 

Auróra lucem próvehit,

Cum luce nobis pródeat

In Patre totus Fílius,

Et totus in Verbo Pater.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Benedíctus * Dóminus Deus Israël, quia visitávit et liberávit nos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedíctus Dóminus Deus Israël, quia visitávit et liberávit nos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Zephyrini Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Zephyrínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio ad Laudes tantum: S. Zephyrini Papæ et Martyris

Ad Primam 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Septémbris Luna vicésima secúnda Anno Dómini 2024

 

Sancti Ioséphi Calasánctii, Presbýteri et Confessóris, qui Ordinis Clericórum Regulárium Páuperum Matris Dei Scholárum Piárum éxstitit Fundátor, atque octávo Kaléndas Septémbris obdormívit in Dómino.

Poténtiæ, in Lucánia, pássio sanctórum Aróntii, Honoráti, Fortunáti et Sabiniáni; qui, sanctórum Bonifátii et Theclæ fílii, a Valeriáno Iúdice, sub Maximiáno Imperatóre, iussi sunt capitálem subíre senténtiam. Eórum tamen ac reliquórum ex duódecim frátribus festum Kaléndis Septémbris celebrátur.

Bérgomi sancti Narni, qui, a beáto Bárnaba baptizátus, primus ab ipso eiúsdem civitátis Epíscopus ordinátus est.

Cápuæ natális sancti Rufi, Epíscopi et Mártyris; qui, cum esset patríciæ dignitátis, a beáto Apollináre, sancti Petri discípulo, cum univérsa família baptizátus est.

Ibídem sanctórum Mártyrum Rufi et Carpóphori, qui sub Diocletiáno et Maximiáno passi sunt.

Tomis, in Ponto, sanctórum Mártyrum Marcellíni Tribúni, et uxóris Mannéæ, ac filiórum Ioánnis, Serapiónis et Petri.

Apud Leontínos, in Sicília, sanctæ Euthalíæ Vírginis, quæ, cum esset Christiána, ad cæléstem Sponsum, a fratre suo Sermiliáno cæsa gládio, migrávit.

Eódem die pássio sanctæ Anthúsæ iunióris, quæ ob Christi fidem, in púteum mersa, martýrium sumpsit.

Areláte, in Gállia, sancti Cæsárii Epíscopi, miræ sanctitátis et pietátis viri.

Augustodúni sancti Syágrii, Epíscopi et Confessóris.

Papíæ sancti Ioánnis Epíscopi.

Ilérdæ, in Hispánia Tarraconénsi, sancti Licérii Epíscopi.

In Thebáide sancti Póemenis Anachorétæ.

Apud Septempedános, in Picéno, sanctæ Margarítæ Víduæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio ad Laudes tantum: S. Zephyrini Papæ et Martyris

Ad Tertiam 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio ad Laudes tantum: S. Zephyrini Papæ et Martyris

Ad Sextam 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio ad Laudes tantum: S. Zephyrini Papæ et Martyris

Ad Nonam 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis


Ad Vesperas 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Imménse cæli Cónditor,

Qui mixta ne confúnderent,

Aquæ fluénta dívidens,

Cælum dedísti límitem.

 

Firmans locum cæléstibus,

Simúlque terræ rívulis;

Ut unda flammas témperet,

Terræ solum ne díssipent.

 

Infúnde nunc, piíssime,

Donum perénnis grátiæ:

Fraudis novæ ne cásibus

Nos error átterat vetus.

 

Lucem fides adáugeat:

Sic lúminis iubar ferat:

Hæc vana cuncta próterat:

Hanc falsa nulla cómprimant.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Magníficat * ánima mea Dóminum, quia respéxit Deus humilitátem meam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magníficat ánima mea Dóminum, quia respéxit Deus humilitátem meam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis


Ad Completorium 08-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam XIV post Octavam Pentecostes IV. Augusti ~ IV. classis
Commemoratio: S. Zephirini Papæ et Martyris

Sancta Missa 08-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 83:10-11.

Protéctor noster, áspice, Deus, et réspice in fáciem Christi tui: quia mélior est dies una in átriis tuis super mília.

Ps 83:2-3

℣. Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Protéctor noster, áspice, Deus, et réspice in fáciem Christi tui: quia mélior est dies una in átriis tuis super mília

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Custódi, Dómine, quǽsumus, Ecclésiam tuam propitiatióne perpétua: et quia sine te lábitur humána mortálitas; tuis semper auxíliis et abstrahátur a nóxiis et ad salutária dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Zephirini Papæ et Martyris

Gregem tuum, Pastor ætérne, placátus inténde: et, per beátum Zephyrínum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 5:16-24

Fratres: Spíritu ambuláte, et desidéria carnis non perficiétis. Caro enim concupíscit advérsus spíritum, spíritus autem advérsus carnem: hæc enim sibi ínvicem adversántur, ut non quæcúmque vultis, illa faciátis. Quod si spíritu ducímini, non estis sub lege. Manifésta sunt autem ópera carnis, quæ sunt fornicátio, immundítia, impudicítia, luxúria, idolórum sérvitus, venefícia, inimicítiæ, contentiónes, æmulatiónes, iræ, rixæ, dissensiónes, sectæ, invídiæ, homicídia, ebrietátes, comessatiónes, et his simília: quæ prædíco vobis, sicut prædíxi: quóniam, qui talia agunt, regnum Dei non consequántur. Fructus autem Spíritus est: cáritas, gáudium, pax, patiéntia, benígnitas, bónitas, longanímitas, mansuetúdo, fides, modéstia, continéntia, cástitas. Advérsus huiúsmodi non est lex. Qui autem sunt Christi, carnem suam crucifixérunt cum vítiis et concupiscéntiis.

℟. Deo grátias.

Graduale 


Ps 117:8-9

Bonum est confidére in Dómino, quam confidére in hómine. 

℣. Bonum est speráre in Dómino, quam speráre in princípibus. Allelúia, allelúia.

Ps 94:1.

Veníte, exsultémus Dómino, iubilémus Deo, salutári nostro. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 6:24-33

In illo témpore: Dixit Iesus discípulis suis: Nemo potest duóbus dóminis servíre: aut enim unum ódio habébit, et álterum díliget: aut unum sustinébit, et álterum contémnet. Non potéstis Deo servíre et mammónæ. Ideo dico vobis, ne sollíciti sitis ánimæ vestræ, quid manducétis, neque córpori vestro, quid induámini. Nonne ánima plus est quam esca: et corpus plus quam vestiméntum? Respícite volatília cœli, quóniam non serunt neque metunt neque cóngregant in hórrea: et Pater vester cœléstis pascit illa. Nonne vos magis pluris estis illis? Quis autem vestrum cógitans potest adiícere ad statúram suam cúbitum unum? Et de vestiménto quid sollíciti estis? Consideráte lília agri, quómodo crescunt: non labórant neque nent. Dico autem vobis, quóniam nec Sálomon in omni glória sua coopértus est sicut unum ex istis. Si autem fænum agri, quod hódie est et cras in clíbanum míttitur, Deus sic vestit: quanto magis vos módicæ fídei? Nolíte ergo sollíciti esse, dicéntes: Quid manducábimus aut quid bibémus aut quo operiémur? Hæc enim ómnia gentes inquírunt. Scit enim Pater vester, quia his ómnibus indigétis. Quǽrite ergo primum regnum Dei et iustítiam eius: et hæc ómnia adiiciéntur vobis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 33:8-9

Immíttet Angelus Dómini in circúitu timéntium eum, et erípiet eos: gustáte et vidéte, quóniam suávis est Dóminus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde nobis, Dómine, quǽsumus, ut hæc hóstia salutáris et nostrórum fiat purgátio delictórum, et tuæ propitiátio potestátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Zephirini Papæ et Martyris

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 6:33

Primum quǽrite regnum Dei, et ómnia adiiciéntur vobis, dicit Dóminus.

Postcommunio 


S. Dóminus vobíscum.

R. Et cum spíritu tuo.

Orémus.

Puríficent semper et múniant tua sacraménta nos, Deus: et ad perpétuæ ducant salvatiónis efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Zephirini Papæ et Martyris

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Josephi Calasanctii Confessoris ~ III. classis
Scriptura: Feria Tertia infra Hebdomadam XIV post Octavam Pentecostes IV. Augusti

Ad Matutinum 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 2:1-3 


1 Fili, accédens ad servitútem Dei sta in iustítia et timóre, et prǽpara ánimam tuam ad tentatiónem.

2 Déprime cor tuum et sústine, inclína aurem tuam et súscipe verba intelléctus et ne festínes in témpore obductiónis.

3 Sústine sustentatiónes Dei, coniúngere Deo et sústine, ut crescat in novíssimo vita tua.

℣. Tu autem, Dómine, miserére nobis.

℟. Deo grátias.

 

℟. Præbe, fili, cor mihi, et óculi tui vias meas custódiant:

* Ut addátur grátia cápiti tuo.

℣. Atténde, fili mi, sapiéntiam meam et ad elóquium meum inclína aurem tuam.

℟. Ut addátur grátia cápiti tuo.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sir 2:4-6 


4 Omne quod tibi applícitum fúerit áccipe et in dolóre sústine et in humilitáte tua patiéntiam habe; 

5 Quóniam in igne probátur aurum et argéntum, hómines vero receptíbiles in camíno humiliatiónis. 

6 Crede Deo, et recuperábit te, et dírige viam tuam et spera in illum: serva timórem illíus et in illo veterásce.

Sir 2:7-12 


7 Metuéntes Dóminum, sustinéte misericórdiam eius et non deflectátis ab illo, ne cadátis.

8 Qui timétis Dóminum, crédite illi, et non evacuábitur merces vestra. 

9 Qui timétis Dóminum, speráte in illum, et in oblectatiónem véniet vobis misericórdia.  

10 Qui timétis Dóminum dilígite illum, et illuminabúntur corda vestra. 

11 Respícite, fílii, natiónes hóminum et scitóte quia nullus sperávit in Dómino et confúsus est. 

12 Quis enim permánsit in mandátis eius et derelíctus est? aut quis invocávit eum, et despéxit illum?

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioséphus Calasánctius, Petráltæ in Aragónia natus, adhuc párvulus æquáles ad se convocátos mystériis fídei et sacris précibus erudiébat. Sacérdos ex voto factus, summa vitæ asperitáte, vigíliis et ieiúniis corpus afflígens, in oratióne et rerum cæléstium contemplatióne dies noctésque versabátur. Cum divínitus accepísset, se ad informándos intellegéntiæ ac pietátis spíritu adolescéntes præcípue páuperes, destinári; órdinem Clericórum regulárium páuperum Matris Dei scholárum piárum fundávit, qui peculiárem curam de púeris erudiéndis ex próprio institúto profiteréntur. Innúmeris proptérea labóribus atque ærúmnis invícto ánimo tolerátis, secúndum et nonagésimum annum agens, óbiit in Dómino, octávo kaléndas septémbris, anno millésimo sexcentésimo quadragésimo octávo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josephi Calasanctii Confessoris ~ III. classis
Scriptura: Feria Tertia infra Hebdomadam XIV post Octavam Pentecostes IV. Augusti

Ad Primam 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Septémbris Luna vicésima tértia Anno Dómini 2024

 

Hippóne Régio, in Africa, natális sancti Augustíni Epíscopi, Confessóris et Ecclésiæ Doctóris exímii, qui, beáti Ambrósii Epíscopi ópera ad cathólicam fidem convérsus et baptizátus, eam advérsus Manichǽos aliósque hæréticos acérrimus propugnátor deféndit, multísque áliis pro Ecclésia Dei perfúnctus labóribus, ad prǽmia migrávit in cælum. Eius relíquiæ, primo de sua civitáte propter bárbaros in Sardíniam advéctæ, et póstea a Rege Longobardórum Luitprándo Papíam translátæ, ibi honorífice cónditæ sunt.

Romæ item natális sancti Hermétis, viri illústris, qui (ut in Actis beáti Alexándri Papæ légitur), prius carceráli custódiæ mancipátus, deínde, cum áliis plúrimis, gládio cædénte, martýrium complévit, sub Aureliáno Iúdice.

Venúsiæ, in Apúlia, pássio sanctórum Septimíni, Ianuárii et Felícis, qui, sanctórum Bonifátii et Theclæ fílii, a Valeriáno Iúdice, sub Maximiáno Imperatóre, iussi sunt decollári. Ipsórum tamen ac reliquórum ex duódecim frátribus festívitas agitur Kaléndis Septémbris.

Briváte, apud Arvérnos, item pássio sancti Iuliáni Mártyris, qui, cum esset beáti Ferréoli Tribúni comes et in hábitu militári occúlte Christo servíret, in persecutióne Diocletiáni, a milítibus tentus est, et, desécto gútture, morte horríbili necátus.

Constántiæ, in Germánia, sancti Pelágii Mártyris, qui sub Numeriáno Imperatóre et Evilásio Iúdice, cápite amputátus, martýrii corónam accépit.

Salérni sanctórum Mártyrum Fortunáti, Caii et Anthis; qui, sub Diocletiáno Imperatóre et Leóntio Procónsule, decolláti sunt.

Constantinópoli sancti Alexándri Epíscopi, gloriósi senis; ob cuius oratiónem Arius, divíno iudício damnátus, crépuit médius, et effúsa sunt víscera eius.

Apud Sántonas, in Gállia, sancti Viviáni, Epíscopi et Confessóris.

Item sancti Móysis Æthíopis, qui, ex insígni latróne insígnis Anachorétæ, multos latrónes convértit et secum duxit ad monastérium.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Josephi Calasanctii Confessoris ~ III. classis
Scriptura: Feria Tertia infra Hebdomadam XIV post Octavam Pentecostes IV. Augusti

Ad Tertiam 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josephi Calasanctii Confessoris ~ III. classis
Scriptura: Feria Tertia infra Hebdomadam XIV post Octavam Pentecostes IV. Augusti

Ad Sextam 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josephi Calasanctii Confessoris ~ III. classis
Scriptura: Feria Tertia infra Hebdomadam XIV post Octavam Pentecostes IV. Augusti

Ad Nonam 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josephi Calasanctii Confessoris ~ III. classis


Ad Vesperas 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josephi Calasanctii Confessoris ~ III. classis


Ad Completorium 08-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Josephi Calasanctii Confessoris ~ III. classis
Tempora: Feria Tertia infra Hebdomadam XIV post Octavam Pentecostes IV. Augusti

Sancta Missa 08-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 33:12

Veníte, fílii, audíte me: timorem Dómini docébo vos.

Ps 33:2

Benedícam Dóminum in omni témpore: semper laus eius in ore meo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Veníte, fílii, audíte me: timorem Dómini docébo vos.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui per sanctum Ioséphum Confessórem tuum, ad erudiéndam spíritu intellegéntiæ ac pietátis iuventútem, novum Ecclésiæ tuæ subsídium providére dignátus es: præsta, quǽsumus; nos, eius exémplo et intercessióne, ita fácere et docére, ut præmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 10:10-14

Iustum dedúxit Dóminus per vias rectas, et ostendit illi regnum Dei, et dedit illi sciéntiam sanctórum: honestávit illum in labóribus, et complévit labores illíus. In fraude circumveniéntium illum áffuit illi, et honéstum fecit illum. Custodívit illum ab inimícis, et a seductóribus tutávit illum, et certámen forte dedit illi, ut vínceret et sciret, quóniam ómnium poténtior est sapiéntia. Hæc vénditum iustum non derelíquit, sed a peccatóribus liberávit eum: descendítque cum illo in fóveam, et in vínculis non derelíquit illum, donec afférret illi sceptrum regni, et poténtiam advérsus eos, qui eum deprimébant: et mendáces osténdit, qui maculavérunt illum, et dedit illi claritátem ætérnam, Dóminus, Deus noster.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Iac 1:12.

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-5

In illo témpore: Accessérunt discípuli ad Iesum, dicéntes: Quis, putas, maior est in regno cœlorum? Et ádvocans Iesus parvulum, státuit eum in médio eórum et dixit: Amen, dico vobis, nisi convérsi fuéritis et efficiámini sicut párvuli, non intrabitis in regnum cœlórum. Quicúmque ergo humiliáverit se sicut párvulus iste, hic est maior in regno cœlorum. Et qui suscéperit unum párvulum talem in nómine meo, me súscipit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 9:17

Desidérium páuperum exaudívit Dóminus: præparatiónem cordis eórum audívit auris tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Atáre tuum, Dómine, munéribus cumulamus oblatis: ut eius nobis fiant supplicatione propitia, cuius nos donasti patrocínio adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 10:14

Sínite párvulos veníre ad me, et ne prohibuéritis eos: tálium est enim regnum Dei.

Postcommunio 


S. Dóminus vobíscum.

R. Et cum spíritu tuo.

Orémus.

Sanctificáti, Dómine, salutári mystério: quǽsumus; ut, intercedénte sancto Iosépho Confessóre tuo, ad maius semper proficiámus pietátis increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Augustini Episcopi et Confessoris et Ecclesiæ Doctoris ~ III. classis
Scriptura: Feria Quarta infra Hebdomadam XIV post Octavam Pentecostes IV. Augusti

Ad Matutinum 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 3:1-4 


1 Fílii sapiéntiæ ecclésia iustórum, et nátio illórum obediéntia et diléctio.

2 Iudícium patris audíte, fílii, et sic fácite ut salvi sitis.

3 Deus enim honorávit patrem in fíliis, et iudícium matris exquírens firmávit in fílios.

4 Qui díligit Deum exorábit pro peccátis et continébit se ab illis et in oratióne diérum exaudiétur.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sir 3:5-8 


5 Et, sicut qui thesaurízat, ita et qui honoríficat matrem suam; 

6 Qui honórat patrem suum iucundábitur in fíliis et in die oratiónis suæ exaudiétur. 

7 Qui honórat patrem suum vita vivet longióre, et qui obédit patri refrigerábit matrem. 

8 Qui timet Dóminum honórat paréntes, et quasi dóminis sérviet his qui se genuérunt.

Sir 3:9-13 


9 In ópere, et sermóne, et omni patiéntia, honóra patrem tuum, 

10 Ut supervéniat tibi benedíctio ab eo, et benedíctio illíus in novíssimo máneat.  

11 Benedíctio patris firmat domos filiórum, maledíctio autem matris eradícat fundaménta. 

12 Ne gloriéris in contumélia patris tui, non enim est tibi glória eius confúsio. 

13 Glória enim hóminis ex honóre patris sui, et dédecus fílii pater sine honóre.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Augustínus, Tagáste in Africa honéstis paréntibus natus, brevi æquálibus ómnibus doctrína prǽstitit. Adoléscens, dum esset Carthágine, in Manichæórum hǽresim íncidit. Póstea Romam proféctus, inde Mediolánum missus ut rhetóricam docéret, cum ibi, suadénte Mónica, pientíssima eius matre, frequens Ambrósii epíscopi esset audítor, eius ópera incénsus stúdio cathólicæ fídei, annos natus trigínta tres ab ipso baptizátur. Revérsus in Africam, cum religióne vitæ sanctimóniam coniúngens, a Valério, notæ sanctitátis epíscopo Hipponénsi, présbyter factus est. Quo témpore famíliam instítuit religiosórum, quibúscum victu commúni eodémque cultu utens, eos ad apostólicæ vitæ doctrinǽque disciplínam diligentíssime erudiébat. Hac Augustíni pietáte commótus Valérius, eum adiutórem adhíbuit episcopális offícii. Multa pie, subtíliter et copióse scripsit, ut hǽreses profligáret et christiánam doctrínam illustráret. Wándalis Africam bello vastántibus et Hippónem tértio iam mense obsidéntibus, febri corréptus, migrávit ad Dóminum, ætátis suæ anno septuagésimo sexto. Eius corpus, primo in Sardíniam, deínde Ticínum translátum, ibi honorífice cólitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Hermetis Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, qui beátum Hermétem Mártyrem tuum virtúte constántiæ in passióne roborásti: ex eius nobis imitatióne tríbue; pro amóre tuo próspera mundi despícere, et nulla eius advérsa formidáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Primam 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Septémbris Luna vicésima quarta Anno Dómini 2024

 

Decollátio sancti Ioánnis Baptístæ, quem Heródes circa festum Paschæ decollári præcépit. Ipsíus tamen memória solémniter hac die cólitur, qua venerándum eius caput secúndo invéntum fuit; quod, póstea Romam translátum, in Ecclésia sancti Silvéstri, ad Campum Mártium, summa pópuli devotióne asservátur.

Romæ, in monte Aventíno, natális sanctæ Sabínæ Mártyris, quæ sub Hadriáno Imperatóre, gládio percússa, martýrii palmam adépta est.

Veliniáni, in confínibus Apúliæ, pássio sanctórum Vitális, Satóris et Repósiti; qui, sanctórum Bonifátii et Theclæ fílii, a Valeriáno Iúdice, sub Maximiáno Imperatóre, capitálem senténtiam pertulérunt. Eórum tamen ac ceterórum ex duódecim frátribus memória Kaléndis Septémbris recólitur.

Romæ sanctæ Cándidæ, Vírginis et Mártyris; cuius corpus beátus Paschális Primus Papa in Ecclésiam sanctæ Praxédis tránstulit.

Constantinópoli sanctórum Mártyrum Hypátii, Asiáni Epíscopi, et Andréæ Presbýteri; qui ambo, ob cultum sanctárum Imáginum, sub Leóne Isáurico, barba pice íllita atque incénsa, et cute cápitis extrácta, iuguláti sunt.

Antiochíæ natális sanctórum Mártyrum Nicǽæ et Pauli.

Metis, in Gállia, sancti Adélphi, Epíscopi et Confessóris.

Lutétiæ Parisiórum deposítio sancti Mederíci Presbýteri.

Perúsiæ sancti Euthýmii Románi, qui, cum uxóre et Crescéntio fílio persecutiónem Diocletiáni fúgiens, ad eam urbem secéssit, et ibi póstmodum quiévit in Dómino.

In Anglia sancti Sebbi Regis.

Apud Sírmium natális sanctæ Basíllæ Vírginis.

In pago Tricassíno sanctæ Sabínæ Vírginis, virtútibus et miráculis gloriósæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Tertiam 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Sextam 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Nonam 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Vesperas 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Augustíne, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Augustíne, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Augustini Episcopi et Confessoris et Ecclesiæ Doctoris ~ III. classis
Commemoratio: S. Hermetis Martyris

Ad Completorium 08-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Augustini Episcopi et Confessoris et Ecclesiæ Doctoris ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Adésto supplicatiónibus nostris, omnípotens Deus: et, quibus fidúciam sperándæ pietátis indúlges, intercedénte beáto Augustíno Confessóre tuo atque Pontífice, consuétæ misericórdiæ tríbue benígnus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Hermete Martyre

Deus, qui beátum Hermétem Mártyrem tuum virtúte constántiæ in passióne roborásti: ex eius nobis imitatióne tríbue; pro amóre tuo próspera mundi despícere, et nulla eius advérsa formidáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prædica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie. Sóbrius esto. Ego enim iam delibor, et tempus resolutiónis meæ instat. Bonum certámen certávi, cursum consummávi, fidem servávi. In relíquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium. 

℣. Lex Dei eius in corde ipsíus: et non supplantabúntur gressus eius. Allelúia, allelúia.

Ps 88:21

Invéni David servum meum, óleo sancto meo unxi eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittatur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut videant ópera vestra bona, et gloríficent Patrem vestrum, qui in cœlis est. Nolíte putare, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvet unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Augustíni Pontíficis tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Hermete Martyre

Sacrifícium tibi, Dómine, laudis offérimus in tuórum commemoratióne Sanctórum: da, quǽsumus; ut, quod illis cóntulit glóriam, nobis prosit ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Augustínus Póntifex tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Hermete Martyre

Repleti, Dómine, benedictióne cœlésti, quǽsumus cleméntiam tuam: ut, intercedénte beáto Herméte Mártyre tuo, quæ humíliter gérimus, salúbriter sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Decollatione S. Joannis Baptistæ ~ III. classis
Tempora: Feria Quinta infra Hebdomadam XIV post Octavam Pentecostes IV. Augusti

Ad Matutinum 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 3:22-26 


22 Altióra te ne quæsíeris, et fortióra te ne scrutátus fúeris; sed, quæ præcépit tibi Deus, illa cógita semper, et in plúribus opéribus eius ne fúeris curiósus;

23 Non est enim tibi necessárium ea quæ abscóndita sunt vidére óculis tuis.

24 In supervácuis rebus noli scrutári multiplíciter, et in plúribus opéribus eius non eris curiósus;

25 Plúrima enim super sensum hóminum osténsa sunt tibi;

26 Multos quoque supplantávit suspício illórum, et in vanitáte detínuit sensus illórum.

℣. Tu autem, Dómine, miserére nobis.

℟. Deo grátias.

 

℟. Misit Heródes rex manus, ac ténuit Ioánnem et vinxit eum in cárcere, quia metuébat eum propter Herodíadem,

* Quam túlerat fratri suo Philíppo uxórem.

℣. Arguébat Heródem Ioánnes propter Herodíadem.

℟. Quam túlerat fratri suo Philíppo uxórem.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sir 3:27-30 


27 Cor durum habébit male in novíssimo, et qui amat perículum in illo períbit. 

28 Cor ingrédiens duas vias non habébit succéssus, et pravus corde in illis scandalizábitur. 

29 Cor nequam gravábitur in dolóribus, et peccátor adíciet ad peccándum. 

30 Synagógæ superbórum non erit sánitas, frutex enim peccáti radicábitur in illis, et non intellégitur.

Sir 3:31-34 


31 Cor sapiéntis intellégitur in sapiéntia, et auris bona áudiet cum omni concupiscéntia sapiéntiam.

32 Sápiens cor et intellegíbile abstinébit se a peccátis et in opéribus iustítiæ succéssus habébit. 

33 Ignem ardéntem exstínguit aqua, et eleemósyna resístit peccátis; 

34 Et Deus prospéctor est eius qui reddit grátiam, méminit eius in pósterum, et in témpore casus sui invéniet firmaméntum.

℣. Tu autem, Dómine, miserére nobis.

℟. Deo grátias.

 

℟. Ioánnes Baptísta arguébat Heródem 

* Propter Herodíadem, quam túlerat fratri suo vivénti uxórem.

℣. Misso Heródes spiculatóre, præcépit amputári caput Ioánnis in cárcere.

℟. Propter Herodíadem, quam tulerat fratri suo vivénti uxórem.

℣. Glória Patri, et Fílio, * et Spirítui Sancto.

℟. Propter Herodíadem, quam tulerat fratri suo vivénti uxórem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex libro sancti Ambrósii Epíscopi de Virgínibus

 

Quóniam beáti Ioánnis Baptístæ non strictim prætereúnda est recordátio, ínterest ut quis et a quibus et quam ob causam, quo modo et quo témpore sit occísus, advértere debeámus. Ab adúlteris iustus occíditur, et a reis in iúdicem capitális scéleris pœna convértitur. Deínde prǽmium saltatrícis, mors est Prophétæ. Postrémo (quod étiam omnes bárbari horrére consuevérunt) inter épulas atque convívia consummándæ crudelitátis profértur edíctum; et a convívio ad cárcerem, de cárcere ad convívium ferális flagítii circumfértur obséquium. Quanta in uno facínore sunt crímina!

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Laudes 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Heródes enim ténuit * et ligávit Ioánnem et pósuit in cárcerem propter Herodíadem.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Heródes enim ténuit et ligávit Ioánnem et pósuit in cárcerem propter Herodíadem.

Ant. Dómine mi rex, * da mihi in disco caput Ioánnis Baptístæ.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine mi rex, da mihi in disco caput Ioánnis Baptístæ.

Ant. Puéllæ saltánti * imperávit mater: Nihil áliud petas, nisi caput Ioánnis.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Puéllæ saltánti imperávit mater: Nihil áliud petas, nisi caput Ioánnis.

Ant. Arguébat * Heródem Ioánnes propter Herodíadem, quam túlerat fratri suo Philíppo uxórem.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Arguébat Heródem Ioánnes propter Herodíadem, quam túlerat fratri suo Philíppo uxórem.

Ant. Da mihi in disco * caput Ioánnis Baptístæ. Et contristátus est rex propter iusiurándum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Da mihi in disco caput Ioánnis Baptístæ. Et contristátus est rex propter iusiurándum.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Misso Heródes * spiculatóre, præcépit amputári caput Ioánnis in cárcere. Quo audíto, discípuli eius venérunt, et tulérunt corpus eius, et posuérunt illud in monuménto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Misso Heródes spiculatóre, præcépit amputári caput Ioánnis in cárcere. Quo audíto, discípuli eius venérunt, et tulérunt corpus eius, et posuérunt illud in monuménto.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Sabinæ Martyris 


Ant. Date ei de fructu mánuum suárum, et laudent eam in portis ópera eius.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Sabínæ Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Primam 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Septémbris Luna vicésima quinta Anno Dómini 2024

 

Sanctæ Rosæ a sancta María, e tértio Ordine sancti Domínici, Vírginis; cuius dies natális nono Kaléndas Septémbris recensétur.

Romæ, via Ostiénsi, pássio beáti Felícis Presbýteri, sub Diocletiáno et Maximiáno Imperatóribus. Hic, post equúlei vexatiónem, data senténtia, cum ducerétur ad decollándum, óbvius ei fuit quidam Christiánus, qui, dum se Christiánum esse sponte profiterétur, mox cum eódem páriter decollátus est; cuius nomen ignorántes, Christiáni Adáuctum eum appellavérunt, eo quod sancto Felíci auctus sit ad corónam.

Item Romæ sanctæ Gaudéntiæ, Vírginis et Mártyris, cum áliis tribus.

Colóniæ Suffetulánæ, in Africa, beatórum sexagínta Mártyrum, qui furóre Gentílium cæsi sunt.

Bonóniæ sancti Bonónii Abbátis.

Romæ sancti Pammáchii Presbýteri, qui fuit doctrína et sanctitáte conspícuus.

Adruméti, in Africa, sanctórum Bonifátii et Theclæ, qui beatórum duódecim filiórum Mártyrum paréntes fuérunt.

Thessalonícæ sancti Fantíni Confessóris, qui, multa a Saracénis perpéssus, atque e monastério, in quo abstinéntia víxerat admirábili, expúlsus, demum, cum plúrimos ad viam salútis perduxísset, in senectúte bona quiévit.

In território Meldénsi sancti Fiácrii Confessóris.

Trebis, in Látio, sancti Petri Confessóris, qui, multis clarus virtútibus et miráculis, ibídem migrávit ad Dóminum, et honorífice cólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Tertiam 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Sextam 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Nonam 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Vesperas 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Heródes enim ténuit * et ligávit Ioánnem et pósuit in cárcerem propter Herodíadem.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Heródes enim ténuit et ligávit Ioánnem et pósuit in cárcerem propter Herodíadem.

Ant. Dómine mi rex, * da mihi in disco caput Ioánnis Baptístæ.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine mi rex, da mihi in disco caput Ioánnis Baptístæ.

Ant. Puéllæ saltánti * imperávit mater: Nihil áliud petas, nisi caput Ioánnis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Puéllæ saltánti imperávit mater: Nihil áliud petas, nisi caput Ioánnis.

Ant. Arguébat * Heródem Ioánnes propter Herodíadem, quam túlerat fratri suo Philíppo uxórem.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Arguébat Heródem Ioánnes propter Herodíadem, quam túlerat fratri suo Philíppo uxórem.

Ant. Da mihi in disco * caput Ioánnis Baptístæ. Et contristátus est rex propter iusiurándum.

Psalmus 115 [5]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Da mihi in disco caput Ioánnis Baptístæ. Et contristátus est rex propter iusiurándum.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Misit rex incrédulus * minístros detestábiles, et amputári iussit caput Ioánnis Baptístæ.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Misit rex incrédulus minístros detestábiles, et amputári iussit caput Ioánnis Baptístæ.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Sancti Ioánnis Baptístæ Præcursóris et Martýris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Decollatione S. Joannis Baptistæ ~ III. classis
Commemoratio: S. Sabinæ Martyris

Ad Completorium 08-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Decollatione S. Joannis Baptistæ ~ III. classis
Tempora: Feria Quinta infra Hebdomadam XIV post Octavam Pentecostes IV. Augusti

Sancta Missa 08-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:46-47.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Sancti Ioánnis Baptístæ Præcursóris et Martyris tui, quǽsumus, Dómine, veneránda festívitas: salutáris auxílii nobis præstet efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Sabina Martyre

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Sabínæ Mártyris tuæ natalítia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ieremíæ Prophétæ.

Ier 1:17-19

In diébus illis: Factum est verbum Dómini ad me, dicens: Accínge lumbos tuos, et surge, et lóquere ad Iuda ómnia, quæ ego præcípio tibi. Ne formides a fácie eórum: nec enim timére te fáciam vultum eórum. Ego quippe dedi te hódie in civitátem munítam, et in colúmnam férream, et in murum æreum, super omnem terram, régibus Iuda, princípibus eius, et sacerdótibus, et pópulo terræ. Et bellábunt advérsum te, et non prævalebunt: quia ego tecum sum, ait Dóminus, ut líberem te.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini. 

Ps 91:3

Ad annuntiándum mane misericórdiam tuam, et veritátem tuam per noctem. Allelúia, allelúia.

Osee 14:6

Iustus germinábit sicut lílium: et florébit in ætérnum ante Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 6:17-29

In illo témpore: Misit Heródes, ac ténuit Ioánnem, et vinxit eum in cárcere propter Herodíadem, uxorem Philíppi fratris sui, quia dúxerat eam. Dicebat enim Ioánnes Heródi: Non licet tibi habére uxórem fratris tui. Heródias autem insidiabátur illi, et volébat occídere eum, nec póterat. Heródes enim metuébat Ioánnem, sciens eum virum iustum et sanctum: et custodiébat eum, et audíto eo multa faciébat, et libénter eum audiébat. Et cum dies opportúnus accidísset, Heródes natális sui cœnam fecit princípibus et tribúnis et primis Galilææ. Cumque introísset fília ipsíus Herodíadis, et saltásset, et placuísset Heródi simúlque recumbéntibus; rex ait puéllæ: Pete a me, quod vis, et dabo tibi. Et iurávit illi: Quia quidquid petiéris dabo tibi, licet dimídium regni mei. Quæ cum exiísset, dixit matri suæ: Quid petam? At illa dixit: Caput Ioánnis Baptístæ. Cumque introísset statim cum festinatióne ad regem, petívit dicens: Volo, ut protínus des mihi in disco caput Ioánnis Baptístæ. Et contristátus est rex: propter iusiurándum et propter simul discumbéntes nóluit eam contristáre: sed misso spiculatóre, præcépit afférri caput eius in disco. Et decollávit eum in cárcere. Et áttulit caput eius in disco: et dedit illud puéllæ, et puella dedit matri suæ. Quo audíto, discípuli eius venérunt et tulérunt corpus eius: et posuérunt illud in monuménto.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera, quæ tibi, Dómine, pro sancti Martyris tui Ioánnis Baptístæ passióne deférimus: quǽsumus; ut eius obténtu nobis profíciant ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Sabina Martyre

Hóstias tibi, Dómine, beátæ Sabínæ Mártyris tuæ dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 20:4

Posuísti, Dómine, in cápite eius corónam de lápide pretióso.

Postcommunio 


S. Dóminus vobíscum.

R. Et cum spíritu tuo.

Orémus.

Cónferat nobis, Dómine, sancti Ioánnis Baptístæ sollémnitas: ut et magnífica sacraménta, quæ súmpsimus, significáta venerémur, et in nobis pótius édita gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Sabina Martyre

Divíni muneris largitáte satiáti, quǽsumus, Dómine, Deus noster: ut, intercedénte beáta Sabína Mártyre tua, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Rosæ a Sancta Maria Limanæ Virginis ~ III. classis
Scriptura: Feria Sexta infra Hebdomadam XIV post Octavam Pentecostes IV. Augusti

Ad Matutinum 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 4:1-4 


1 Fili, eleemósynam páuperis ne defráudes et óculos tuos ne transvértas a páupere.

2 Animam esuriéntem ne despéxeris et non exásperes páuperem in inópia sua.

3 Cor ínopis ne afflíxeris et non prótrahas datum angustiánti.

4 Rogatiónem contribuláti ne abícias, et non avértas fáciem tuam ab egéno.

℣. Tu autem, Dómine, miserére nobis.

℟. Deo grátias.

 

℟. Da mihi, Dómine, sédium tuárum assistrícem sapiéntiam, et noli me reprobáre a púeris tuis:

* Quóniam servus tuus sum ego, et fílius ancíllæ tuæ.

℣. Mitte illam de sede magnitúdinis tuæ, ut mecum sit et mecum labóret.

℟. Quóniam servus tuus sum ego, et fílius ancíllæ tuæ.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Sir 4:5-7 


5 Ab ínope ne avértas óculos tuos propter iram: et non relínquas quæréntibus tibi retro maledícere; 

6 Maledicéntis enim tibi in amaritúdine ánimæ, exaudiétur deprecátio illíus; exáudiet autem eum qui fecit illum. 

7 Congregatióni páuperum affábilem te fácito: et presbýtero humília ánimam tuam, et magnáto humília caput tuum.

Sir 4:8-11 


8 Declína páuperi sine tristítia aurem tuam et redde débitum tuum et respónde illi pacífica in mansuetúdine. 

9 Líbera eum, qui iniúriam pátitur, de manu supérbi, et non ácide feras in ánima tua. 

10 In iudicándo esto pupíllis miséricors ut pater, et pro viro matri illórum;

11 Et eris tu velut fílius Altíssimi obédiens, et miserébitur tui magis quam mater.

℣. Tu autem, Dómine, miserére nobis.

℟. Deo grátias.

 

℟. Verbum iníquum et dolósum longe fac a me, Dómine: 

* Divítias et paupertátem ne déderis mihi, sed tantum víctui meo tríbue necessária.

℣. Duo rogávi te, ne déneges mihi ántequam móriar.

℟. Divítias et paupertátem ne déderis mihi, sed tantum víctui meo tríbue necessária.

℣. Glória Patri, et Fílio, * et Spirítui Sancto.

℟. Divítias et paupertátem ne déderis mihi, sed tantum víctui meo tríbue necessária.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Primus Américæ Meridionális flos sanctitátis, virgo Rosa, christiánis paréntibus Limæ progénita, mox ab incunábulis cláruit futúræ sanctimóniæ indíciis; nam vultus infántis, mirabíliter in rosæ effígiem transfigurátus, huic nómini occasiónem dedit. Ne a paréntibus ad núptias cogerétur, clam síbimet venustíssimam comam præcídit. Singuláris fuit eius vitæ austéritas. Assúmpto hábitu tértii órdinis sancti Domínici, sanctæ Catharínæ Senénsis árdua pressit vestígia. Per quíndecim annos, ad plúsculas horas desolatióne spíritus et ariditáte misérrime contabéscens, fórtiter tulit agónes omni morte amarióres. Angelo tutelári, sanctæ Catharínæ Senénsi, Vírgini Deíparæ inter assíduas apparitiónes mire familiáris, a Christo has voces audíre méruit: Rosa cordis mei, tu mihi sponsa esto. Plúribus ante et post mortem miráculis claram, Clemens Papa décimus eam sanctárum Vírginum catálogo adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Felicis et Adaucti Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Maiestátem tuam, Dómine, súpplices exorámus: ut, sicut nos iúgiter Sanctórum tuórum commemoratióne lætíficas; ita semper supplicatióne deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Primam 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Septémbris Luna vicésima sexta Anno Dómini 2024

 

Sancti Raymúndi Nonnáti, ex Ordine beátæ Maríæ de Mercéde redemptiónis captivórum, Cardinális et Confessóris; cuius dies natális séptimo Kaléndas Septémbris recólitur.

Apud montem Senárium, in Etrúria, natális sancti Bonaiúnctæ Confessóris, e septem Fundatóribus Ordinis Servórum beátæ Maríæ Vírginis; qui, de Passióne Domínica ad fratres verba fáciens, in manus Dómini trádidit spíritum. Ipsíus autem ac Sociórum festum prídie Idus Februárii celebrátur.

Tréviris item natális sancti Paulíni Epíscopi, qui, témpore Ariánæ infestatiónis, ab Ariáno Imperatóre Constántio ob cathólicam fidem relegátus exsílio, et extra Christiánum nomen usque ad mortem mutándo exsília fatigátus, tandem, apud Phrýgiam defúnctus, beátæ passiónis corónam percépit a Dómino.

Tránsaquis, ad lacum Fúcinum, in Marsis, natális quoque sanctórum Mártyrum Cæsídii Presbýteri, et Sociórum; qui martýrio coronáti sunt in persecutióne Maximíni.

Item sanctórum Mártyrum Robustiáni et Marci.

Cæsaréæ, in Cappadócia, sanctórum Theódoti, Rufínæ et Ammiæ; quorum duo primi paréntes fuérunt sancti Mamántis Mártyris, quem Rufína in cárcere péperit, et Ammia educávit.

Antisiodóri sancti Optáti, Epíscopi et Confessóris.

In Anglia sancti Aidáni, Epíscopi Lindisfarnénsis; cuius ánimam, cum sanctus Cuthbértus, cuius memória tertiodécimo Kaléndas Aprílis cólitur, tunc óvium pastor, in cælum ferri vidísset, relíctis óvibus, factus est Mónachus.

Apud Nuscum sancti Amáti Epíscopi.

Athénis sancti Aristídis, fide et sapiéntia claríssimi, qui Hadriáno Príncipi egrégium de religióne Christiána volúmen óbtulit, nostri dogmátis cóntinens ratiónem; et quod Christus Iesus solus esset Deus, præsénte ipso Imperatóre, luculentíssime perorávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Tertiam 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Sextam 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Nonam 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Vesperas 08-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Bonórum ómnium largítor, omnípotens Deus, qui beátam Rosam, cæléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Rosæ a Sancta Maria Limanæ Virginis ~ III. classis
Commemoratio: Ss. Felicis et Adaucti Martyrum

Ad Completorium 08-30-2024 


MatutinumLaudesPrimaTertia

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Bonórum ómnium largítor, omnípotens Deus, qui beátam Rosam, cœléstis grátiæ rore prævéntam, virginitátis et patiéntiæ decóre Indis floréscere voluísti: da nobis fámulis tuis; ut, in odórem suavitátis eius curréntes, Christi bonus odor éffici mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

Pro Ss. Felice et Adaucto

Maiestátem tuam, Dómine, súpplices exorámus: ut, sicut nos iúgiter Sanctórum tuórum commemoratióne lætíficas; ita semper supplicatióne deféndas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Ss. Felice et Adaucto

Hóstias, Dómine, tuæ plebis inténde: et, quas in honóre Sanctórum tuórum devóta mente celébrat, profícere sibi séntiat ad salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Felice et Adaucto

Repléti, Dómine, munéribus sacris: quǽsumus: ut, intercedéntibus Sanctis tuis, in gratiárum semper actióne maneámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Matutinum 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Ecclesiástici

Sir 4:23-28 


23 Fili, consérva tempus et devíta a malo.

24 Pro ánima tua ne confundáris dícere verum;

25 Est enim confúsio addúcens peccátum, et est confúsio addúcens glóriam et grátiam.

26 Ne accípias fáciem advérsus fáciem tuam nec advérsus ánimam tuam mendácium.

27 Ne revereáris próximum tuum in casu suo,

28 Nec retíneas verbum in témpore salútis. Non abscóndas sapiéntiam tuam in decóre suo.

℣. Tu autem, Dómine, miserére nobis.

℟. Deo grátias.

 

℟. Dómine, Pater et Deus vitæ meæ, ne derelínquas me in cogitátu malígno: extolléntiam oculórum meórum ne déderis mihi, et desidérium malígnum avérte a me, Dómine; aufer a me concupiscéntiam,

* Et ánimo irreverénti et infruníto ne tradas me, Dómine.

℣. Ne derelínquas me, Dómine, ne accréscant ignorántiæ meæ, nec multiplicéntur delícta mea.

℟. Et ánimo irreverénti et infruníto ne tradas me, Dómine.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Sir 4:29-32 


29 In lingua enim sapiéntia dignóscitur, et sensus et sciéntia et doctrína in verbo sensáti, et firmaméntum in opéribus iustítiæ. 

30 Non contradícas verbo veritátis ullo modo, et de mendácio ineruditiónis tuæ confúndere. 

31 Non confundáris confitéri peccáta tua, et ne subícias te omni hómini pro peccáto. 

32 Noli resístere contra fáciem poténtis, nec conéris contra ictum flúvii.

Sir 4:33-36 


33 Pro iustítia agonizáre pro ánima tua, et usque ad mortem certa pro iustítia, et Deus expugnábit pro te inimícos tuos. 

34 Noli citátus esse in lingua tua, et inútilis, et remíssus in opéribus tuis. 

35 Noli esse sicut leo in domo tua evértens domésticos tuos, et ópprimens subiéctos tibi. 

36 Non sit porrécta manus tua ad accipiéndum et ad dandum collécta.

℣. Tu autem, Dómine, miserére nobis.

℟. Deo grátias.

 

℟. Quæ sunt in corde hóminum, óculi tui vident, Dómine, et in libro tuo ómnia scribéntur:

* Homo videt in fácie, Deus autem in corde.

℣. Omnia enim corda scrutátur, et univérsas méntium cogitatiónes intéllegit.

℟. Homo videt in fácie, Deus autem in corde.

℣. Glória Patri, et Fílio, * et Spirítui Sancto.

℟. Homo videt in fácie, Deus autem in corde.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Raymúndus, Nonnátus cognoménto dictus, quia præter commúnem natúræ legem e mórtuæ matris dissécto látere in lucem edúctus fuit, pueríles ludos mundíque illécebras réspuens, ita pietáti óperam dabat, ut omnes in púero adúltam virtútem admiraréntur. Dei Matrem, quam sédulo deprecabátur, summópere diléxit. Religiónem sub título de Mercéde seu de misericórdia redemptiónis captivórum ingréssus, virginitátem, quam pridem beátæ Vírgini consecráverat, perpétuo cóluit, ceterísque virtútibus enítuit, caritáte præsértim erga Christiános, qui sub potestáte paganórum míseram vitam degébant. Eum Gregórius nonus inter patres cardináles adscrípsit: sed vir Dei, in ea dignitáte ab omni pompa abhórrens, religiósæ humilitátis tenacíssimus semper fuit. Cardónæ, extrémo morbo conféctus, et Ecclésiæ sacraméntis munítus, migrávit ad Dóminum domínica última augústi, anno millésimo ducentésimo quadragésimo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Laudes 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Primam 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Septémbris Luna vicésima séptima Anno Dómini 2024

 

In província Narbonénsi sancti Ægídii, Abbátis et Confessóris, cuius nómine est appellátum óppidum, quod póstea crevit in loco, ubi ipse monastérium eréxerat et mortális vitæ cursum absólverat.

Sentiáni, in fínibus Apúliæ, pássio sanctórum Donáti et altérius Felícis; qui, sanctórum Bonifátii et Theclæ fílii, a Valeriáno Iúdice, sub Maximiáno Imperatóre, iussi sunt, post vária torménta, cápite præcídi hodiérna die, in qua et festívitas aliórum ex duódecim frátribus, quorum natális respectívis diébus ágitur, institúta est celebrári. Ipsórum vero duódecim fratrum córpora Benevéntum póstea transláta sunt, ibíque honorífice asserváta.

In Palæstína sanctórum Iósue et Gedeónis.

Hierosólymis beátæ Annæ Prophetíssæ, cuius sanctitátem sermo Evangélicus prodit.

Cápuæ, via Aquária, sancti Prisci Mártyris, qui fuit unus de antíquis Christi discípulis.

Tudérti, in Umbria, sancti Terentiáni, Epíscopi et Mártyris; qui, sub Hadriáno Imperatóre, Lætiáni Procónsulis iussu, equúleo et scorpiónibus cruciátus est, ac demum, abscíssa lingua, cápitis damnátus martýrium complévit.

Heracléæ, in Thrácia, sancti Ammónis Diáconi, et sanctárum quadragínta Vírginum, quas ille erudívit in fide, et, sub Licínio tyránno, ad martýrii glóriam secum perdúxit.

In Hispánia sanctórum Mártyrum Vincéntii et Læti.

Populónii, in Túscia, sancti Réguli Mártyris, qui ex Africa illuc venit, ibíque, sub Tótila, martýrium consummávit.

Cápuæ sancti Prisci Epíscopi, qui unus fuit ex illis Sacerdótibus, qui, in persecutióne Wandalórum, ob fidem cathólicam várie afflícti et vetústæ navi impósiti, ex Africa ad Campániæ líttora pervenérunt, et Christiánam religiónem, in iis locis dispérsi diversísque Ecclésiis præfécti, mirífice propagárunt. Ipsíus autem fuérunt sócii Castrénsis, cuius dies natális tértio Idus Februárii recólitur, Támmarus, Rósius, Heráclius, Secundínus, Adiútor, Marcus, Augústus, Elpídius, Cánion et Vindónius.

Apud Sénonas beáti Lupi, Epíscopi et Confessóris; de quo refértur quod quadam die, præsénte Clero, dum sacris altáribus adstáret, lapsa est cǽlitus gemma in eius cálicem sanctum.

Rhemis, in Gállia, sancti Xysti, qui fuit primus eiúsdem civitátis Epíscopus.

Apud Cenómanos, in Gállia, sancti Victórii Epíscopi.

Apud Aquínum sancti Constántii Epíscopi, prophetíæ dono multísque virtútibus clari.

Ad Aquas Duras, in Constantiénsi Germániæ território, sanctæ Verénæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Tertiam 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Sextam 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raymundi Nonnati Confessoris ~ III. classis
Scriptura: Sabbato infra Hebdomadam XIV post Octavam Pentecostes IV. Augusti

Ad Nonam 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XV Post Pentecosten I. Septembris ~ II. classis


Ad Vesperas 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Cum audísset Iob * nuntiórum verba, sustínuit patiénter, et ait: Si bona suscépimus de manu Dómini, mala autem quare non sustineámus? In ómnibus his non peccávit Iob lábiis suis, neque stultum áliquid contra Deum locútus est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum audísset Iob nuntiórum verba, sustínuit patiénter, et ait: Si bona suscépimus de manu Dómini, mala autem quare non sustineámus? In ómnibus his non peccávit Iob lábiis suis, neque stultum áliquid contra Deum locútus est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XV Post Pentecosten I. Septembris ~ II. classis


Ad Completorium 08-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Raymundi Nonnati Confessoris ~ III. classis
Tempora: Sabbato infra Hebdomadam XIV post Octavam Pentecostes IV. Augusti

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in liberándis fidélibus tuis ab impiórum captivitáte beátum Raymúndum Confessórem tuum mirábilem effecísti: eius nobis intercessióne concéde; ut, a peccatórum vínculis absolúti, quæ tibi sunt plácita, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 31:8-11.

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui potuit tránsgredi, et non est transgréssus: fácere mala, et non fecit: ídeo stabilíta sunt bona illíus in Dómino, et eleemósynas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

℣. Iustus ut palma florébit: sicut cedrus Líbani multiplicábitur in domo Dómini.

Ps 91:3

℣. Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 12:35-40

In illo témpore: Dixit Iesus discípulis suis: Sint lumbi vestri præcíncti, et lucernæ ardéntes in mánibus vestris, et vos símiles homínibus exspectántibus dóminum suum, quando revertátur a núptiis: ut, cum vénerit et pulsáverit, conféstim apériant ei. Beáti servi illi, quos, cum vénerit dóminus, invénerit vigilántes: amen, dico vobis, quod præcínget se, et fáciet illos discúmbere, et tránsiens ministrábit illis. Et si vénerit in secúnda vigília, et si in tértia vigília vénerit, et ita invénerit, beáti sunt servi illi. Hoc autem scitóte, quóniam, si sciret paterfamílias, qua hora fur veníret, vigiláret útique, et non síneret pérfodi domum suam. Et vos estóte paráti, quia, qua hora non putátis, Fílius hóminis véniet.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47.

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum. 

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlesti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XV Post Pentecosten I. Septembris ~ II. classis


Ad Matutinum 09-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Iob

Iob 1:1-3 


1 Vir erat in terra Hus nómine Iob, et erat vir ille simplex et rectus ac timens Deum et recédens a malo.

2 Natíque sunt ei septem fílii et tres fíliæ.

3 Et fuit posséssio eius septem míllia óvium et tria míllia camelórum, quingénta quoque iuga boum et quingéntæ ásinæ ac família multa nimis: erátque vir ille magnus inter omnes Orientáles.

℣. Tu autem, Dómine, miserére nobis.

℟. Deo grátias.

 

℟. Si bona suscépimus de manu Dei, mala autem quare non sustineámus?

* Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Nudus egréssus sum de útero matris meæ et nudus revértar illuc.

℟. Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Iob 1:4-5 


4 Et ibant fílii eius et faciébant convívium per domos, unusquísque in die suo. Et mitténtes vocábant tres soróres suas, ut coméderent et bíberent cum eis. 

5 Cumque in orbem transíssent dies convívii, mittébat ad eos Iob et sanctificábat illos, consurgénsque dilúculo offerébat holocáusta pro síngulis; dicébat enim: Ne forte peccáverint fílii mei et benedíxerint Deo in córdibus suis. Sic faciébat Iob cunctis diébus.

Iob 1:6-11 


6 Quadam autem die, cum veníssent fílii Dei ut assísterent coram Dómino, áffuit inter eos étiam Satan. 

7 Cui dixit Dóminus: Unde venis? Qui respóndens ait: Circuívi terram et perambulávi eam. 

8 Dixítque Dóminus ad eum: Numquid considerásti servum meum Iob, quod non sit ei símilis in terra, homo simplex et rectus ac timens Deum et recédens a malo? 

9 Cui respóndens Satan ait: Numquid Iob frustra timet Deum? 

10 Nonne tu vallásti eum ac domum eius, universámque substántiam per circúitum opéribus mánuum eius benedixísti, et posséssio eius crevit in terra? 

11 Sed exténde páululum manum tuam et tange cuncta quæ póssidet, nisi in fáciem benedíxerit tibi.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 7:11-16 


In illo témpore: Ibat Iesus in civitátem, quæ vocátur Naim; et ibant cum eo discípuli eius, et turba copiósa. Et réliqua.

 

Homilía sancti Augustíni Epíscopi

Sermo 44 de verbis Domini, circa initium 


De iúvene illo resuscitáto gavísa est mater vídua; de homínibus in spíritu cotídie suscitátis gaudet mater Ecclésia. Ille quidem mórtuus erat córpore; illi autem mente. Illíus mors visíbilis visibíliter plangebátur; illórum mors invisíbilis nec quærebátur, nec videbátur. Quæsívit ille, qui nóverat mórtuos. Ille solus nóverat mórtuos, qui póterat fácere vivos. Nisi enim ad mórtuos suscitándos venísset, Apóstolus non díceret: Surge, qui dormis, et exsúrge a mórtuis, et illuminábit te Christus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Ibat Iesus * in civitátem, quæ vocátur Naim: et ecce defúnctus efferebátur fílius únicus matris suæ.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ibat Iesus in civitátem, quæ vocátur Naim: et ecce defúnctus efferebátur fílius únicus matris suæ.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XV Post Pentecosten I. Septembris ~ II. classis


Ad Primam 09-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Septémbris Luna vicésima octáva Anno Dómini 2024

 

Sancti Stéphani, Regis Hungarórum et Confessóris; qui décimo octávo Kaléndas Septémbris obdormívit in Dómino.

Romæ sanctæ Máximæ Mártyris, quæ, simul cum sancto Ansáno Christum conféssa, in persecutióne Diocletiáni, dum fústibus cǽditur, réddidit spíritum.

Pámiæ, in Gállia, sancti Antoníni Mártyris, cuius relíquiæ apud Ecclésiam Palentínam, in Hispánia, magna veneratióne asservántur.

Item sanctórum Mártyrum Diomédis, Iuliáni, Philíppi, Eutychiáni, Hesýchii, Leónidæ, Philadélphi, Menalíppi et Pantágapæ; quorum álii igne, álii aqua, ense álii et cruce martýrium complevérunt.

Nicomedíæ sanctórum Mártyrum Zenónis, atque Concórdii et Theodóri, filiórum eius.

Lugdúni, in Gállia, sancti Elpídii, Epíscopi et Confessóris.

In Picéno item sancti Elpídii Abbátis, cuius nómine óppidum est appellátum, quod eius sacrum corpus se possidére congáudet.

In monte Sorácte sancti Nonnósi Abbátis, qui ingéntis molis saxum oratióne sua tránstulit, aliísque miráculis coruscávit.

Eódem die Commemorátio sanctórum Mártyrum germanórum Evódii, Hermógenis et Callístæ; de quibus, in Syracusána Sicíliæ urbe martýrium passis, ágitur étiam séptimo Kaléndas Maii.

Lugdúni, in Gállia, Translátio sanctórum Iusti, Epíscopi et Confessóris, ac Viatóris, qui eius fúerat miníster; quorum natális dies respectíve prídie Idus Octóbris et duodécimo Kaléndas Novémbris recensétur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XV Post Pentecosten I. Septembris ~ II. classis


Ad Tertiam 09-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XV Post Pentecosten I. Septembris ~ II. classis


Ad Sextam 09-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XV Post Pentecosten I. Septembris ~ II. classis


Ad Nonam 09-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Prophéta magnus * surréxit in nobis, et quia Deus visitávit plebem suam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Prophéta magnus surréxit in nobis, et quia Deus visitávit plebem suam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XV Post Pentecosten I. Septembris ~ II. classis


Sancta Missa 09-01-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:1; 85:2-3

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Ps 85:4

Lætífica ánimam servi tui: quia ad te, Dómine, ánimam meam levávi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 5:25-26; 6:1-10

Fratres: Si spíritu vívimus, spíritu et ambulémus. Non efficiámur inanis glóriæ cúpidi, ínvicem provocántes, ínvicem invidéntes. Fratres, et si præoccupátus fúerit homo in áliquo delícto, vos, qui spirituáles estis, huiúsmodi instrúite in spíritu lenitátis, consíderans teípsum, ne et tu tentéris. Alter alteríus ónera portáte, et sic adimplébitis legem Christi. Nam si quis exístimat se áliquid esse, cum nihil sit, ipse se sedúcit. Opus autem suum probet unusquísque, et sic in semetípso tantum glóriam habébit, et non in áltero. Unusquísque enim onus suum portábit. Commúnicet autem is, qui catechizátur verbo, ei, qui se catechízat, in ómnibus bonis. Nolíte erráre: Deus non irridétur. Quæ enim semináverit homo, hæc et metet. Quóniam qui séminat in carne sua, de carne et metet corruptiónem: qui autem séminat in spíritu, de spíritu metet vitam ætérnam. Bonum autem faciéntes, non deficiámus: témpore enim suo metémus, non deficiéntes. Ergo, dum tempus habémus, operémur bonum ad omnes, maxime autem ad domésticos fídei.

℟. Deo grátias.

Graduale 


Ps 91:2-3.

Bonum est confitéri Dómino: et psallere nómini tuo, Altíssime.

℣. Ad annuntiándum mane misericórdiam tuam, et veritátem tuam per noctem. Allelúia, allelúia.

Ps 94:3

Quóniam Deus magnus Dóminus, et Rex magnus super omnem terram. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vidua erat: et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt. - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:2; 39:3; 39:4

Exspéctans exspectávi Dóminum, et respéxit me: et exaudívit deprecatiónem meam: et immísit in os meum cánticum novum, hymnum Deo nostro.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua nos, Dómine, sacramenta custodiant: et contra diabólicos semper tueántur incúrsus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:52

Panis, quem ego dédero, caro mea est pro sǽculi vita.

Postcommunio 


S. Dóminus vobíscum.

R. Et cum spíritu tuo.

Orémus.

Mentes nostras et córpora possídeat, quǽsumus, Dómine, doni cœléstis operátio: ut non noster sensus in nobis, sed iúgiter eius prævéniat efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Stephani Hungariæ Regis Confessoris ~ III. classis
Scriptura: Feria Secunda infra Hebdomadam XV post Octavam Pentecostes I. Septembris

Ad Matutinum 09-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 1:13-16 


13 Cum autem quadam die fílii et fíliæ eius coméderent et bíberent vinum in domo fratris sui primogéniti,

14 Núntius venit ad Iob, qui díceret: Boves arábant et ásinæ pascebántur iuxta eos,

15 Et irruérunt Sabǽi tulerúntque ómnia et púeros percussérunt gládio, et evási ego solus ut nuntiárem tibi.

16 Cumque adhuc ille loquerétur, venit alter et dixit: Ignis Dei cécidit e cælo, et tactas oves puerósque consúmpsit, et effúgi ego solus ut nuntiárem tibi.

℣. Tu autem, Dómine, miserére nobis.

℟. Deo grátias.

 

℟. Versa est in luctum cíthara mea, et órganum meum in vocem fléntium:

* Parce mihi, Dómine, nihil enim sunt dies mei.

℣. Cutis mea denigráta est super me, et ossa mea aruérunt.

℟. Parce mihi, Dómine, nihil enim sunt dies mei.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Iob 1:17-19 


17 Sed, et illo adhuc loquénte, venit álius et dixit: Chaldǽi fecérunt tres turmas et invasérunt camélos et tulérunt eos, necnon et púeros percussérunt gládio, et ego fugi solus, ut nuntiárem tibi. 

18 Adhuc loquebátur ille, et ecce álius intrávit, et dixit: Fíliis tuis et filiábus vescéntibus et bibéntibus vinum in domo fratris sui primogéniti, 

19 Repénte ventus véhemens írruit a regióne desérti, et concússit quátuor ángulos domus, quæ córruens oppréssit líberos tuos, et mórtui sunt, et effúgi ego solus ut nuntiárem tibi.

Iob 1:20-22 


20 Tunc surréxit Iob et scidit vestiménta sua, et, tonso cápite, córruens in terram adorávit, 

21 Et dixit: Nudus egréssus sum de útero matris meæ et nudus revértar illuc. Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum. 

22 In ómnibus his non peccávit Iob lábiis suis, neque stultum quid contra Deum locútus est.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Stéphanus, Hungarórum rex, in Hungáriam Christi fidem et régium nomen invéxit. Régia coróna a Románo Pontífice impetráta, eiúsque iussu rex inúnctus, regnum Sedi apostólicæ óbtulit. Vária pietátis domicília Romæ, Ierosólymis, Constantinópoli constítuit: in Hungária archiepiscopátum Strigoniénsem et episcopátus decem admirábili religióne et munificéntia fundávit. Exímia in páuperes caritáte et assíduo orándi stúdio enítuit. Dei Genetrícem quam ardentíssime venerabátur, amplíssimo in eius honórem constrúcto templo, Hungáriæ patrónam instítuit; ab eádem vicíssim Vírgine recéptus in cælum ipso suæ Assumptiónis die, quem Húngari e sancti Regis institúto Magnæ Dóminæ diem appéllant. Eius tamen festum ex constitutióne Innocéntii Papæ undécimi hac die potíssimum recólitur, quæ Budæ munitíssima arx, sancti Regis ope, ab exércitu christiáno strénue recuperáta fuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Hungariæ Regis Confessoris ~ III. classis
Scriptura: Feria Secunda infra Hebdomadam XV post Octavam Pentecostes I. Septembris

Ad Primam 09-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Septémbris Luna vicésima nona Anno Dómini 2024

 

Sancti Pii Papæ Décimi, cuius natális dies tertiodécimo Kaléndas Septémbris recensétur.

Corínthi natális sanctæ Phœbes, cuius méminit beátus Apóstolus Paulus ad Romános scribens.

Cápuæ sanctórum Mártyrum Aristǽi Epíscopi, et Antoníni púeri.

Eódem die natális sanctórum Mártyrum Aigúlphi, Abbátis Lirinénsis, et Sociórum ipsíus Monachórum, qui, linguis præcísis oculísque effóssis, gládio obtruncáti sunt.

Item sanctórum Mártyrum Zenónis et Charitónis; quorum alter in lebétem liquáti plumbi coniéctus est, alter in ignis fornácem immíssus.

Córdubæ, in Hispánia, sancti Sándali Mártyris.

Aquiléiæ sanctárum Vírginum et Mártyrum, Euphémiæ, Dorótheæ, Theclæ et Erásmæ, quæ, sub Neróne Imperatóre et Sebásto Prǽside, post multa supplícia, gládio cæsæ sunt, et a sancto Hermágora sepúltæ.

Nicomedíæ pássio sanctæ Basilíssæ, Vírginis et Mártyris; quæ, annos novem nata, cum in persecutióne Diocletiáni Imperatóris, sub Alexándro Prǽside, vérbera, ignes ac béstias divína virtúte superásset, ipsum Prǽsidem ad Christi fidem convértit, ac tandem extra urbem in oratióne spíritum Deo réddidit.

Tulli, in Gállia, sancti Mansuéti, Epíscopi et Confessóris.

Medioláni deposítio sancti Auxáni Epíscopi.

Eódem die sancti Simeónis Stylítæ iunióris.

Romæ Translátio sanctæ Serápiæ, Vírginis et Mártyris; quæ passa est quarto Kaléndas Augústi.

Item Romæ Ordinátio incomparábilis viri sancti Gregórii Magni in Summum Pontíficem; qui, onus illud subíre coáctus, e sublimióri throno clarióribus sanctitátis radiis in Orbe refúlsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Stephani Hungariæ Regis Confessoris ~ III. classis
Scriptura: Feria Secunda infra Hebdomadam XV post Octavam Pentecostes I. Septembris

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Hungariæ Regis Confessoris ~ III. classis
Scriptura: Feria Secunda infra Hebdomadam XV post Octavam Pentecostes I. Septembris

Ad Nonam 09-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Hungariæ Regis Confessoris ~ III. classis


Ad Vesperas 09-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Completorium 09-02-2024 


MatutinumLaudesPrimaTertia
SextaNonaVesperaCompletorium

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, Ecclésiæ tuæ, omnípotens Deus: ut beátum Stéphanum Confessórem tuum, quem regnántem in terris propagatórem hábuit, propugnatórem habére mereátur gloriósum in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 31:8-11

Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua. Qui probátus est in illo, et perféctus est, erit illi glória ætérna: qui pótuit tránsgredi, et non est transgréssus: fácere mala, et non fecit: ídeo stabílita sunt bona illíus in Dómino, et eleemosýnas illíus enarrábit omnis ecclésia sanctórum.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini.

Ps 91:3

Ad annuntiándum mane misericórdiam tuam, et veritátem tuam per noctem. Allelúia, allelúia.

Iac 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 19:12-26

In illo témpore: Dixit Iesus discípulis suis parábolam hanc: Homo quidam nóbilis ábiit in regionem longínquam accípere sibi regnum, et reverti. Vocátis autem decem servis suis, dedit eis decem mnas, et ait ad illos: Negotiámini, dum vénio. Cives autem eius óderant eum: et misérunt legatiónem post illum, dicéntes: Nolumus hunc regnáre super nos. Et factum est, ut redíret accépto regno: et iussit vocári servos, quibus dedit pecúniam, ut sciret, quantum quisque negotiátus esset. Venit autem primus, dicens: Dómine, mna tua decem mnas acquisívit. Et ait illi: Euge, bone serve, quia in módico fuísti fidélis, eris potestátem habens super decem civitátes. Et alter venit, dicens: Dómine, mna tua fecit quinque mnas. Et huic ait: Et tu esto super quinque civitátes. Et alter venit, dicens: Dómine, ecce mna tua, quam hábui repósitam in sudário: tímui enim te, quia homo austérus es: tollis, quod non posuísti, et metis, quod non seminasti. Dicit ei: De ore tuo te iúdico, serve nequam. Sciébas, quod ego homo austérus sum, tollens, quod non pósui, et metens, quod non seminávi: et quare non dedísti pecúniam meam ad mensam, ut ego véniens cum usúris útique exegíssem illam? Et astántibus dixit: Auferte ab illo mnam et date illi, qui decem mnas habet. Et dixérunt ei: Dómine, habet decem mnas. Dico autem vobis: Quia omni habénti dabitur, et abundábit: ab eo autem, qui non habet, et, quod habet, auferetur ab eo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Réspice, quas offérimus, hóstias, omnípotens Deus: et præsta; ut, qui passiónis Dominicæ mystéria celebrámus, imitémur quod ágimus.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut beáti Stephani Confessóris tui fidem cóngrua devotióne sectémur; qui, pro eiúsdem fídei dilatatióne, de terréno regno ad cœléstis regni glóriam méruit perveníre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Matutinum 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 2:1-5 


1 Factum est autem, cum quadam die veníssent fílii Dei et starent coram Dómino, venísset quoque Satan inter eos et staret in conspéctu eius,

2 Ut díceret Dóminus ad Satan: Unde venis? Qui respóndens ait: Circuívi terram et perambulávi eam.

3 Et dixit Dóminus ad Satan: Numquid considerásti servum meum Iob, quod non sit ei símilis in terra, vir simplex et rectus ac timens Deum et recédens a malo et adhuc rétinens innocéntiam? Tu autem commovísti me advérsus eum, ut afflígerem eum frustra.

4 Cui respóndens Satan ait: Pellem pro pelle, et cuncta, quæ habet homo, dabit pro ánima sua.

5 Alióqui mitte manum tuam, et tange os eius et carnem; et tunc vidébis quod in fáciem benedícat tibi.

℣. Tu autem, Dómine, miserére nobis.

℟. Deo grátias.

 

℟. Indúta est caro mea putrédine, et sórdibus púlveris cutis mea áruit et contrácta est:

* Meménto mei, Dómine, quóniam ventus est vita mea.

℣. Dies mei velócius transiérunt quam a texénte tela succíditur, et consúmpti sunt absque ulla spe.

℟. Meménto mei, Dómine, quóniam ventus est vita mea.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Iob 2:6-10 


6 Dixit ergo Dóminus ad Satan: Ecce in manu tua est, verúmtamen ánimam illíus serva.

7 Egréssus ígitur Satan a fácie Dómini percússit Iob úlcere péssimo a planta pedis usque ad vérticem eius; 

8 Qui testa sániem radébat sedens in sterquilínio. 

9 Dixit autem illi uxor sua: Adhuc tu pérmanes in simplicitáte tua? Bénedic Deo et mórere. 

10 Qui ait ad illam: Quasi una de stultis muliéribus locúta es: si bona suscépimus de manu Dei, mala quare non suscipiámus? In ómnibus his non peccávit Iob lábiis suis.

Iob 2:11-13 


11 Igitur audiéntes tres amíci Iob omne malum quod accidísset ei, venérunt sínguli de loco suo, Eliphaz Themanítes et Baldad Suhítes et Sophar Naamathítes. Condíxerant enim ut páriter veniéntes visitárent eum et consolaréntur. 

12 Cumque elevássent procul óculos suos, non cognovérunt eum et exclamántes ploravérunt, scissísque véstibus, sparsérunt púlverem super caput suum in cælum. 

13 Et sedérunt cum eo in terra septem diébus et septem nóctibus, et nemo loquebátur ei verbum; vidébant enim dolórem esse veheméntem.

℣. Tu autem, Dómine, miserére nobis.

℟. Deo grátias.

 

℟. Non abscóndas me, Dómine, a fácie tua: manum tuam longe fac a me, 

* Et formído tua non me térreat.

℣. Córripe me, Dómine, in misericórdia, non in furóre tuo, ne forte ad níhilum rédigas me.

℟. Et formído tua non me térreat.

℣. Glória Patri, et Fílio, * et Spirítui Sancto.

℟. Et formído tua non me térreat.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Pius Papa décimus, cui nomen ántea Ioséphus Sarto, in Venetórum pago, quem Riése vocant, natus est. Inter Seminárii Patavíni alúmnos adscríptus ac sacerdótio auctus, in óppido Tómbolo primum qua vicárius cooperátor, dein Salatiáni qua párochus, et Tarvísii qua canónicus et Cúriæ episcopális cancellárius, simúlque tanta excélluit, ut eum Leo décimus tértius ecclésiæ Mantuánæ præfécerit. Boni pastóris nullam partem déserens, iuventúti in sortem Dómini vocátæ rite instituéndæ máxime adlaborávit; divíni cultus decórem et piárum consociatiónum increménta promóvit; páuperum inópiæ effúsa caritáte prospéxit. Tot suffragántibus méritis, inter purpurátos Patres adléctus et Venetiárum Patriárcha creátus est. Post Leónis décimi tértii óbitum, cum Patrum Cardinálium suffrágia in eum coaléscerent, frustra relúctans, Summum Pontificátum ut crucem suscépit. In Petri cáthedra constitútus, nihil de prístina vitæ ratióne remísit. Humilitáte præsértim, simplicitáte ac paupertáte refúlsit. Ecclésiam fírmiter rexit et præclaríssimis ornávit institútis. Fídei vigilantíssimus custos, modernísmum, ómnium hǽresum summam, damnávit ac protrívit; ecclesiásticæ libertátis vindex acérrimus, iis qui eam labefactáre conabántur, fórtiter óbstitit; sólidæ cleri institutióni provídit; leges Ecclésiæ in unum corpus redégit; cultum erga Eucharístiam et crebriórem eiúsdem usum máxime provéxit. Labóribus fractus ac mæróre conféctus ob bellum Europǽum tunc exórtum, die vicésima mensis augústi anni millésimi nongentésimi décimi quarti, ad cæléstem pátriam evolávit. Eum Pius duodécimus in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Laudes 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Primam 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Septémbris Luna tricésima Anno Dómini 2024

 

In monte Nebo, terræ Moab, sancti Móysis, legislatoris et Prophétæ.

Neápoli, in Campánia, natális sanctæ Cándidæ, quæ sancto Petro Apóstolo, ad eam urbem veniénti, prima occúrrit, atque, ab eo baptizáta, póstea sancto fine quiévit.

Tréviris sancti Marcélli, Epíscopi et Mártyris.

Ancýræ, in Galátia, natális sanctórum trium puerórum Mártyrum, id est Rufíni, Silváni et Vitálici.

Eódem die sanctórum Mártyrum Magni, Casti et Máximi.

Cabillóne, in Gálliis, sancti Marcélli Mártyris, qui, sub Antoníno Imperatóre, cum a Prǽside Prisco ad profanum convívium fuísset invitátus, et, huiúsmodi épulas éxsecrans, omnes qui áderant, cur idólis deservírent, líbera increpatióne corríperet, ab eódem Prǽside, inaudíto crudelitátis génere, cíngulo tenus defóssus est in terra; sicque, cum in Dei láudibus tríduo perseverásset, incontaminátum spíritum réddidit.

Eódem die sanctórum Thamélis, ántea idolórum sacerdótis, et Sociórum Mártyrum, sub Hadriáno Imperatóre.

Item sanctórum Mártyrum Theodóri, Oceáni, Ammiáni et Iuliáni; qui sub Maximiáno Imperatóre, disséctis pédibus in ignem coniécti, martýrium consummárunt.

Romæ sancti Bonifátii Primi, Papæ et Confessóris.

Arímini sancti Maríni Diáconi.

Panórmi natális sanctæ Rosáliæ, Vírginis Panormitánæ, ex régio Cároli Magni sánguine ortæ; quæ, pro Christi amóre, patérnum principátum aulámque profúgit, et, in móntibus ac spelúncis solitária, cæléstem vitam duxit.

Vitérbii Translátio beátæ Rosæ Vírginis, ex tértio Ordine sancti Francísci, témpore Alexándri Papæ Quarti.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Tertiam 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Sextam 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pii X Papæ Confessoris ~ III. classis
Scriptura: Feria Tertia infra Hebdomadam XV post Octavam Pentecostes I. Septembris

Ad Nonam 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Pii X Papæ Confessoris ~ III. classis


Ad Vesperas 09-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Dum esset Summus Póntifex, * terréna non métuit, sed ad cæléstia regna gloriósus migrávit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum esset Summus Póntifex, terréna non métuit, sed ad cæléstia regna gloriósus migrávit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, prǽmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 88:20-22

Extuli eléctum de pópulo, óleo sancto meo unxi eum: ut manus mea sit semper cum eo, et brácchium meum confírmet eum.

Ps. 88:2

Grátias Dómini in ætérnum cantábo: per omnes generatiónes annuntiábo fidelitátem tuam ore meo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Extuli eléctum de pópulo, óleo sancto meo unxi eum: ut manus mea sit semper cum eo, et brácchium meum confírmet eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ad tuéndam cathólicam fidem, et univérsa in Christo instauránda sanctum Pium, Summum Pontíficem, cælésti sapiéntia et apostólica fortitúdine replevísti: concéde propítius; ut, eius institúta et exémpla sectántes, præmia consequámur ætérna.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio prima Sancti Pauli apóstoli ad Thessalonicénses

1 Thess 2:2-8

Fratres: Fidúciam habúimus in Deo nostro, loqui ad vos Evangélium Dei in multa sollicitúdine. Exhortátio enim nostra non de erróre, neque de immundítia, neque in dolo, sed sicut probáti sumus a Deo ut crederétur nobis Evangélium: ita lóquimur non quasi homínibus placéntes, sed Deo, qui probat corda nostra. Neque enim aliquándo fúimus in sermóne adulatiónis, sicut scitis: neque in occasióne avarítiæ: Deus testis est: nec quæréntes ab homínibus glóriam, neque a vobis, neque ab áliis. Cum possémus vobis óneri esse ut Christi apóstoli: sed facti sumus párvuli in médio vestrum, tamquam si nutrix fóveat fílios suos. Ita desiderántes vos, cúpide volebámus trádere vobis non solum Evangélium Dei, sed étiam ánimas nostras: quóniam caríssimi nobis facti estis.

℟. Deo grátias.

Graduale 


Ps 39:10-11

Annuntiávi iustítiam tuam in cœtu magno; ecce lábia mea non cohíbui: Dómine, tu nosti.

℣. Iustítiam tuam non abscóndi in corde meo; fidelitátem tuam et auxílium tuum narrávi. Allelúia, allelúia.

Ps 22:5-6

Paras mihi mensam, inúngis óleo caput meum, calix meus ubérrimus est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia Sancti evangélii secúndum Ioánnem

℟. Glória tibi, Dómine.

Ioannes 21:15-17

In illo témpore, dicit Iesus Simóni Petro: Simon Ioánnis, díligis me plus his? Dicit ei: Etiam Dómine, tu scis quia amo te. Dicit ei: Pasce agnos meos. Dicit ei íterum: Simon Ioánnis, díligis me? Ait illi: Etiam Dómine, tu scis quia amo te. Dicit ei: Pasce agnos meos. Dicit ei tértio: Simon Ioánnis, amas me? Contristátus est Petrus, quia dixit ei tértio: Amas me? et dixit ei: Dómine, tu ómnia nosti, tu scis quia amo te. Dixit ei: Pasce oves meas.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 33:12

Veníte, fílii; audíte me: timórem Dómini docébo vos.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblatiónibus nostris, quǽsumus, Dómine, benígne suscéptis, da nobis, ut hæc divína mystéria, sancto Pio Summo Pontífice intercedénte, sincéris tractémus obséquiis et fidéli mente sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioannes 6:56-57

Caro enim mea vere est cibus: et sanguis meus, vere est potus; qui mandúcat meam carnem et bibit meum sánguinem, in me manet, et ego in illo.

Postcommunio 


S. Dóminus vobíscum.

R. Et cum spíritu tuo.

Orémus.

Mensæ cæléstis virtúte refécti, quǽsumus, Dómine Deus noster: ut, interveniénte sancto Pio Summo Pontífice; fortes efficiámur in fide, et in tua simus caritáte concórdes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Matutinum 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 3:1-5 


1 Post hæc apéruit Iob os suum et maledíxit diéi suo,

2 Et locútus est:

3 Péreat dies in qua natus sum, et nox in qua dictum est: Concéptus est homo.

4 Dies ille vertátur in ténebras: non requírat eum Deus désuper, et non illustrétur lúmine;

5 Obscúrent eum ténebræ et umbra mortis; óccupet eum calígo, et involvátur amaritúdine.

℣. Tu autem, Dómine, miserére nobis.

℟. Deo grátias.

 

℟. Quis mihi tríbuat, ut in inférno prótegas me et abscóndas me, donec pertránseat furor tuus, Dómine, nisi tu, qui solus es Deus?

* Et constítuas mihi tempus, in quo recordéris mei?

℣. Numquid sicut dies hóminis dies tui, ut quæras iniquitátem meam; cum sit nemo, qui de manu tua possit erúere.

℟. Et constítuas mihi tempus, in quo recordéris mei?

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Iob 3:6-10 


6 Noctem illam tenebrósus turbo possídeat; non computétur in diébus anni, nec numerétur in ménsibus.

7 Sit nox illa solitária, nec laude digna;

8 Maledícant ei qui maledícunt diéi, qui paráti sunt suscitáre levíathan.

9 Obtenebréntur stellæ calígine eius, exspéctet lucem et non vídeat, nec ortum surgéntis auróræ;

10 Quia non conclúsit óstia ventris, qui portávit me, nec ábstulit mala ab óculis meis.

℣. Tu autem, Dómine, miserére nobis.

℟. Deo grátias.

 

℟. Utinam appenderéntur peccáta mea, quibus iram mérui,

* Et calámitas, quam pátior, in statéra.

℣. Quasi aréna maris hæc grávior apparéret, unde et verba mea dolóre sunt plena.

℟. Et calámitas, quam pátior, in statéra.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Iob 3:11-16 


11 Quare non in vulva mórtuus sum? egréssus ex útero non statim périi? 

12 Quare excéptus génibus? cur lactátus ubéribus? 

13 Nunc enim dórmiens silérem et somno meo requiéscerem 

14 Cum régibus et consúlibus terræ, qui ædíficant sibi solitúdines, 

15 Aut cum princípibus, qui póssident aurum et replent domos suas argénto; 

16 Aut sicut abortívum abscónditum non subsísterem, vel qui concépti non vidérunt lucem.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Laudes 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Primam 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Septémbris Luna prima Anno Dómini 2024

 

Sancti Lauréntii Iustiniáni, primi Patriárchæ Venetiárum et Confessóris, qui pontificálem Cáthedram hac die invítus ascéndit, et sexto Idus Ianuárii obdormívit in Dómino.

Romæ, in suburbáno, beáti Victoríni, Epíscopi et Mártyris; qui, sanctitáte et miráculis clarus, sacerdótium Amiternínæ urbis, totíus pópuli electióne, adéptus est. Póstmodum, sub Nerva Traiáno, apud Cutílias, ubi puténtes et sulphúreæ emánant aquæ, cum áliis Dei servis, relegátus, ab Aureliáno Iúdice iussus est suspéndi cápite deórsum; idque cum per tríduum pro nómine Christi passus fuísset, tandem, glorióse coronátus, victor migrávit ad Dóminum. Eius corpus rapuérunt Christiáni, et honorífica sepultúra Amitérni, in Vestínis, condidérunt.

Constantinópoli sanctórum Mártyrum Urbáni, Theodóri, Menedémi, et Sociórum septuagínta septem ex órdine ecclesiástico; qui a Valénte Imperatóre, pro fide cathólica, in navígio impósiti, iussi sunt in mari combúri.

In Portu Románo pássio sancti Herculáni mílitis, qui, sub Gallo Imperatóre, ob Christi fidem cæsus flagris et cápite obtruncátus est.

Cápuæ sanctórum Mártyrum Quínctii, Arcóntii et Donáti.

Eódem die sancti Rómuli, qui, cum esset Traiáni aulæ prefectus ac sævítiam Imperatóris in Christiános detestarétur, cæsus est virgis, et cápite truncátus.

Melitínæ, in Arménia, pássio sanctórum mílitum Eudóxii, Zenónis, Macárii, et Sociórum mille centum et quátuor; qui, cum abiecíssent milítiæ cíngulum, in persecutióne Diocletiáni, pro Christi confessióne necáti sunt.

In pago Tarvanénsi, monastério Sithinénsi, in Gállia, sancti Bertíni Abbátis.

Toléti, in Hispánia, sanctæ Obdúliæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Tertiam 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Sextam 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Nonam 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Vesperas 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XV post Octavam Pentecostes I. Septembris ~ IV. classis


Ad Completorium 09-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:1; 85:2-3

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Ps 85:4

Lætífica ánimam servi tui: quia ad te, Dómine, ánimam meam levávi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 5:25-26; 6:1-10

Fratres: Si spíritu vívimus, spíritu et ambulémus. Non efficiámur inanis glóriæ cúpidi, ínvicem provocántes, ínvicem invidéntes. Fratres, et si præoccupátus fúerit homo in áliquo delícto, vos, qui spirituáles estis, huiúsmodi instrúite in spíritu lenitátis, consíderans teípsum, ne et tu tentéris. Alter alteríus ónera portáte, et sic adimplébitis legem Christi. Nam si quis exístimat se áliquid esse, cum nihil sit, ipse se sedúcit. Opus autem suum probet unusquísque, et sic in semetípso tantum glóriam habébit, et non in áltero. Unusquísque enim onus suum portábit. Commúnicet autem is, qui catechizátur verbo, ei, qui se catechízat, in ómnibus bonis. Nolíte erráre: Deus non irridétur. Quæ enim semináverit homo, hæc et metet. Quóniam qui séminat in carne sua, de carne et metet corruptiónem: qui autem séminat in spíritu, de spíritu metet vitam ætérnam. Bonum autem faciéntes, non deficiámus: témpore enim suo metémus, non deficiéntes. Ergo, dum tempus habémus, operémur bonum ad omnes, maxime autem ad domésticos fídei.

℟. Deo grátias.

Graduale 


Ps 91:2-3.

Bonum est confitéri Dómino: et psallere nómini tuo, Altíssime.

℣. Ad annuntiándum mane misericórdiam tuam, et veritátem tuam per noctem. Allelúia, allelúia.

Ps 94:3

Quóniam Deus magnus Dóminus, et Rex magnus super omnem terram. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vidua erat: et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt. - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:2; 39:3; 39:4

Exspéctans exspectávi Dóminum, et respéxit me: et exaudívit deprecatiónem meam: et immísit in os meum cánticum novum, hymnum Deo nostro.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua nos, Dómine, sacramenta custodiant: et contra diabólicos semper tueántur incúrsus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:52

Panis, quem ego dédero, caro mea est pro sǽculi vita.

Postcommunio 


S. Dóminus vobíscum.

R. Et cum spíritu tuo.

Orémus.

Mentes nostras et córpora possídeat, quǽsumus, Dómine, doni cœléstis operátio: ut non noster sensus in nobis, sed iúgiter eius prævéniat efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Matutinum 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 4:1-6 


1 Respóndens autem Eliphaz Themanítes, dixit:

2 Si cœpérimus loqui tibi, fórsitan moléste accípies; sed concéptum sermónem tenére quis póterit?

3 Ecce docuísti multos et manus lassas roborásti,

4 Vacillántes confirmavérunt sermónes tui et génua treméntia confortásti.

5 Nunc autem venit super te plaga, et defecísti; tétigit te, et conturbátus es.

6 Ubi est timor tuus, fortitúdo tua, patiéntia tua et perféctio viárum tuárum?

℣. Tu autem, Dómine, miserére nobis.

℟. Deo grátias.

 

℟. Antequam cómedam, suspíro, et tamquam inundántes aquæ sic rugítus meus; quia timor, quem timébam, evénit mihi, et quod verébar áccidit. Nonne dissimulávi? nonne sílui? nonne quiévi?

* Et venit super me indignátio.

℣. Ecce non est auxílium mihi in me, et necessárii quoque mei recessérunt a me.

℟. Et venit super me indignátio.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Iob 4:7-11 


7 Recordáre, óbsecro te, quis umquam ínnocens périit? aut quando recti deléti sunt?

8 Quin pótius vidi eos, qui operántur iniquitátem et séminant dolóres et metunt eos, 

9 Flante Deo perísse et spíritu iræ eius esse consúmptos. 

10 Rugítus leónis et vox leǽnæ et dentes catulórum leónum contríti sunt; 

11 Tigris périit, eo quod non habéret prædam, et cátuli leónis dissipáti sunt.

Iob 4:12-18 


12 Porro ad me dictum est verbum abscónditum, et quasi furtíve suscépit auris mea venas susúrri eius. 

13 In horróre visiónis noctúrnæ, quando solet sopor occupáre hómines, 

14 Pavor ténuit me et tremor, et ómnia ossa mea pertérrita sunt, 

15 Et cum spíritus, me præsénte, transíret, inhorruérunt pili carnis meæ. 

16 Stetit quidam, cuius non agnoscébam vultum, imágo coram óculis meis, et vocem quasi auræ lenis audívi:

17 Numquid homo Dei comparatióne iustificábitur? aut Factóre suo púrior erit vir? 

18 Ecce qui sérviunt ei, non sunt stábiles, et in Angelis suis réperit pravitátem.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Lauréntius, ex illústri Iustinianórum família Venétiis natus, miro affligéndi córporis stúdio ab adolescéntia cláruit, et, mundi illécebris paratísque a matre núptiis spretis, in congregatiónem canonicórum sancti Geórgii in Alga recéptus est. Ab Eugénio quarto pátriæ epíscopus renuntiátus, consuéta vivéndi forma nihil ádmodum immutáta, páuperum necessitátes subleváre, étiam ære se aliéno gravans, nunquam déstitit, divínæ fidens providéntiæ, quæ inopinátis subsídiis illi semper ádfuit. Plura vírginum monastéria excitávit, vel ad perfectióris vitæ normas compósuit. Christiánæ humilitátis exémplar exímium, ecclesiásticæ disciplínæ ac móribus reformándis maximópere stúduit, dignus, qui a summis Pontifícibus glória prǽsulum vocarétur, et primus Venetiárum patriárcha, e Gradénsi civitáte transláto título, renuntiarétur. Lacrimárum, prophetíæ, et curatiónum dono insígnis, libros étiam cælésti doctrína ac pietáte conspícuos, grammáticæ pene rudis, conscrípsit. Obdormívit in Dómino die octáva ianuárii. Eius vero festum hac die recólitur, qua vir Dei ad episcopálem cáthedram evéctus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Laudes 09-05-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Primam 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Septémbris Luna secúnda Anno Dómini 2024

 

In Palæstína sancti Zacharíæ Prophétæ, qui, de Chaldǽa senex in patriam revérsus, ibíque defúnctus, iuxta Aggǽum Prophétam cónditus iacet.

In Hellespónto sancti Onesíphori, Apostolórum discípuli, cuius méminit sanctus Paulus ad Timótheum scribens. Ipse autem Onesíphorus ibídem, una cum sancto Porphýrio, iussu Hadriáni Procónsulis ácriter verberátus et a ferócibus raptátus equis, spíritum Deo réddidit.

In Africa sanctórum Episcopórum Donatiáni, Præsídii, Mansuéti, Germáni et Fúsculi; qui, in persecutióne Wandálica, iussu Ariáni Regis Hunneríci, pro assertióne cathólicæ veritátis, fústibus diríssime cæsi et exsílio elimináti sunt. Inter eos étiam erat Epíscopus, nómine Lætus, strénuus atque doctíssimus vir, qui, post diutúrnos cárceris squalóres, incéndio concremátus est.

Alexandríæ pássio sanctórum Mártyrum Fausti Presbýteri, Macárii et Sociórum decem; qui, sub Décio Imperatóre et Valério Prǽside, pro Christi nómine, abscíssis cervícibus, martýrium complevérunt.

In Cappadócia sanctórum Mártyrum Cóttidi Diáconi, Eugénii et Sociórum.

Verónæ sancti Petrónii, Epíscopi et Confessóris.

Romæ sancti Eleuthérii Abbátis, qui Dei servus fuit, atque (ut sanctus Gregórius Papa scribit) oratióne et lácrimis mórtuum suscitávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Tertiam 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Sextam 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis
Scriptura: Feria Quinta infra Hebdomadam XV post Octavam Pentecostes I. Septembris

Ad Nonam 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis


Ad Vesperas 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Laurentii Justiniani Episcopi et Confessoris ~ III. classis


Ad Completorium 09-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, omnípotens Deus: ut beáti Lauréntii Confessóris tui atque Pontíficis veneránda sollémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:16-27; 45:3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invenit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Ps 44:20

Non est invéntus símilis illi, qui conserváret legem Excélsi. Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:14-23

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos ubíque lætíficant: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Lauréntio Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Matutinum 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Iob

Iob 6:1-4 


1 Respóndens autem Iob, dixit:

2 Utinam appenderéntur peccáta mea, quibus iram mérui, et calámitas, quam pátior, in statéra.

3 Quasi aréna maris hæc grávior apparéret, unde et verba mea dolóre sunt plena;

4 Quia sagíttæ Dómini in me sunt, quarum indignátio ébibit spíritum meum, et terróres Dómini mílitant contra me.

℣. Tu autem, Dómine, miserére nobis.

℟. Deo grátias.

 

℟. Indúta est caro mea putrédine, et sórdibus púlveris cutis mea áruit et contrácta est:

* Meménto mei, Dómine, quóniam ventus est vita mea.

℣. Dies mei velócius transiérunt quam a texénte tela succíditur, et consúmpti sunt absque ulla spe.

℟. Meménto mei, Dómine, quóniam ventus est vita mea.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Iob 6:5-7 


5 Numquid rúgiet ónager, cum habúerit herbam? aut múgiet bos, cum ante præsépe plenum stéterit?

6 Aut póterit cómedi insúlsum, quod non est sale condítum? aut potest áliquis gustáre, quod gustátum affert mortem?

7 Quæ prius nolébat tángere ánima mea, nunc præ angústia, cibi mei sunt.

℣. Tu autem, Dómine, miserére nobis.

℟. Deo grátias.

 

℟. Páucitas diérum meórum finiétur brevi; dimítte me, Dómine, ut plangam páululum dolórem meum,

* Antequam vadam ad terram tenebrósam et opértam mortis calígine.

℣. Manus tuæ, Dómine, fecérunt me, et plasmavérunt me totum in circúitu; et sic repénte præcípitas me?

℟. Antequam vadam ad terram tenebrósam et opértam mortis calígine.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Iob 6:8-13 


8 Quis det ut véniat petítio mea, et quod exspécto tríbuat mihi Deus? 

9 Et qui cœpit ipse me cónterat, solvat manum suam et succídat me? 

10 Et hæc mihi sit consolátio, ut afflígens me dolóre non parcat, nec contradícam sermónibus Sancti. 

11 Quæ est enim fortitúdo mea, ut sustíneam? aut quis finis meus, ut patiénter agam? 

12 Nec fortitúdo lápidum fortitúdo mea, nec caro mea ǽnea est. 

13 Ecce non est auxílium mihi in me, et necessárii quoque mei recessérunt a me.

℣. Tu autem, Dómine, miserére nobis.

℟. Deo grátias.

 

℟. Non abscóndas me, Dómine, a fácie tua: manum tuam longe fac a me, 

* Et formído tua non me térreat.

℣. Córripe me, Dómine, in misericórdia, non in furóre tuo, ne forte ad níhilum rédigas me.

℟. Et formído tua non me térreat.

℣. Glória Patri, et Fílio, * et Spirítui Sancto.

℟. Et formído tua non me térreat.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Primam 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Septémbris Luna tértia Anno Dómini 2024

 

Trecis, in Gállia, sancti Nemórii Diáconi, et Sociórum Mártyrum, quos Attíla, Rex Hunnórum, interfécit.

Nicomedíæ natális beáti Ioánnis Mártyris, qui, cum vidéret crudélia advérsus Christiános edícta in foro pendére, hinc, fídei ardóre accénsus, iniécta manu, illa detráxit atque discérpsit. Cumque hoc relátum esset Diocletiáno et Maximiáno Augústis, in eádem urbe constitútis, ómnia suppliciórum génera in eum experíri iussérunt; quæ vir nobilíssimus tanta vultus ac spíritus alacritáte pértulit, ut ne tristis quidem pro his vidéri potúerit.

Cæsaréæ, in Cappadócia, sancti Eupsýchii Mártyris, qui, sub Hadriáno Imperatóre, accusátus quod Christiánus esset, in cárcerem coniéctus est; et, paulo post inde emíssus, patrimónium statim véndidit, et prétium partim paupéribus, partim accusatóribus, tamquam benefactóribus, distríbuit. Sed, íterum comprehénsus, atque, cum sacrificáre nollet idólis, sævíssime dilaniátus et gládio confóssus, sub Saprítio Iúdice martýrium consummávit.

Pompeiópoli, in Cilícia, sancti Sozóntis Mártyris, qui sub Maximiáno Imperatóre, in ignem iniéctus, réddidit spíritum.

Aquiléiæ sancti Anastásii Mártyris.

Apud Aléxiam véterem, in território Augustodunénsi, sanctæ Regínæ, Vírginis et Mártyris; quæ, sub Procónsule Olýbrio, cárceris et equúlei ac lampadárum afflícta supplíciis, demum, cápite damnáta, migrávit ad Sponsum.

Aureliánis, in Gállia, deposítio sancti Evórtii Epíscopi, qui, primo Románæ Ecclésiæ Subdiáconus, dehinc divíno múnere per colúmbam designátus est Póntifex præfátæ urbis.

In Gállia sancti Augustális, Epíscopi et Confessóris.

Cápuæ sancti Pámphili Epíscopi.

In território Parisiénsi sancti Clodoáldi, Presbýteri et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Tertiam 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Sextam 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Nonam 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XV post Octavam Pentecostes I. Septembris ~ IV. classis


Ad Vesperas 09-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:1; 85:2-3

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Ps 85:4

Lætífica ánimam servi tui: quia ad te, Dómine, ánimam meam levávi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Inclína, Dómine, aurem tuam ad me, et exáudi me: salvum fac servum tuum, Deus meus, sperántem in te: miserére mihi, Dómine, quóniam ad te clamávi tota die.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Dómine, miserátio continuáta mundet et múniat: et quia sine te non potest salva consístere; tuo semper múnere gubernétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 5:25-26; 6:1-10

Fratres: Si spíritu vívimus, spíritu et ambulémus. Non efficiámur inanis glóriæ cúpidi, ínvicem provocántes, ínvicem invidéntes. Fratres, et si præoccupátus fúerit homo in áliquo delícto, vos, qui spirituáles estis, huiúsmodi instrúite in spíritu lenitátis, consíderans teípsum, ne et tu tentéris. Alter alteríus ónera portáte, et sic adimplébitis legem Christi. Nam si quis exístimat se áliquid esse, cum nihil sit, ipse se sedúcit. Opus autem suum probet unusquísque, et sic in semetípso tantum glóriam habébit, et non in áltero. Unusquísque enim onus suum portábit. Commúnicet autem is, qui catechizátur verbo, ei, qui se catechízat, in ómnibus bonis. Nolíte erráre: Deus non irridétur. Quæ enim semináverit homo, hæc et metet. Quóniam qui séminat in carne sua, de carne et metet corruptiónem: qui autem séminat in spíritu, de spíritu metet vitam ætérnam. Bonum autem faciéntes, non deficiámus: témpore enim suo metémus, non deficiéntes. Ergo, dum tempus habémus, operémur bonum ad omnes, maxime autem ad domésticos fídei.

℟. Deo grátias.

Graduale 


Ps 91:2-3.

Bonum est confitéri Dómino: et psallere nómini tuo, Altíssime.

℣. Ad annuntiándum mane misericórdiam tuam, et veritátem tuam per noctem. Allelúia, allelúia.

Ps 94:3

Quóniam Deus magnus Dóminus, et Rex magnus super omnem terram. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:11-16

In illo témpore: Ibat Iesus in civitátem, quæ vocátur Naim: et ibant cum eo discípuli eius et turba copiósa. Cum autem appropinquáret portæ civitátis, ecce, defúnctus efferebátur fílius únicus matris suæ: et hæc vidua erat: et turba civitátis multa cum illa. Quam cum vidísset Dóminus, misericórdia motus super eam, dixit illi: Noli flere. Et accéssit et tétigit lóculum. - Hi autem, qui portábant, stetérunt. - Et ait: Adoléscens, tibi dico, surge. Et resédit, qui erat mórtuus, et cœpit loqui. Et dedit illum matri suæ. Accépit autem omnes timor: et magnificábant Deum, dicéntes: Quia Prophéta magnus surréxit in nobis: et quia Deus visitávit plebem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:2; 39:3; 39:4

Exspéctans exspectávi Dóminum, et respéxit me: et exaudívit deprecatiónem meam: et immísit in os meum cánticum novum, hymnum Deo nostro.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua nos, Dómine, sacramenta custodiant: et contra diabólicos semper tueántur incúrsus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 6:52

Panis, quem ego dédero, caro mea est pro sǽculi vita.

Postcommunio 


S. Dóminus vobíscum.

R. Et cum spíritu tuo.

Orémus.

Mentes nostras et córpora possídeat, quǽsumus, Dómine, doni cœléstis operátio: ut non noster sensus in nobis, sed iúgiter eius prævéniat efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro Iob

Iob 7:1-4 


1 Milítia est vita hóminis super terram, et sicut dies mercenárii, dies eius.

2 Sicut servus desíderat umbram, et sicut mercenárius præstolátur finem óperis sui,

3 Sic et ego hábui menses vácuos et noctes laboriósas enumerávi mihi.

4 Si dormíero, dicam: Quando consúrgam? Et rursum exspectábo vésperam, et replébor dolóribus usque ad ténebras.

℣. Tu autem, Dómine, miserére nobis.

℟. Deo grátias.

 

℟. Quis mihi tríbuat, ut in inférno prótegas me et abscóndas me, donec pertránseat furor tuus, Dómine, nisi tu, qui solus es Deus?

* Et constítuas mihi tempus, in quo recordéris mei?

℣. Numquid sicut dies hóminis dies tui, ut quæras iniquitátem meam; cum sit nemo, qui de manu tua possit erúere.

℟. Et constítuas mihi tempus, in quo recordéris mei?

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

Iob 7:5-8 


5 Indúta est caro mea putrédine, et sórdibus púlveris cutis mea áruit et contrácta est.

6 Dies mei velócius transiérunt quam a texénte tela succíditur, et consúmpti sunt absque ulla spe. 

7 Meménto quia ventus est vita mea, et non revertétur óculus meus ut vídeat bona. 

8 Nec aspíciet me visus hóminis; óculi tui in me, et non subsístam.

Iob 7:9-12 


9 Sicut consúmitur nubes, et pertránsit, sic qui descénderit ad ínferos non ascéndet; 

10 Nec revertétur ultra in domum suam, neque cognóscet eum ámplius locus eius. 

11 Quaprópter et ego non parcam ori meo; loquar in tribulatióne spíritus mei, confabulábor cum amaritúdine ánimæ meæ. 

12 Numquid mare ego sum aut cetus, quia circumdedísti me cárcere?

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Ex Epístola sancti Leónis Papæ ad Pulchériam Augústam

Epist. 13, ante medium 


Sacraméntum reconcilatiónis nostræ, ante témpora ætérna dispósitum, nullæ implébant figúræ; quia nondum supervénerat Spíritus Sanctus in Vírginem nec virtus Altíssimi obumbráverat ei, ut, et intra intemeráta víscera, ædificánte sibi Sapiéntia domum, Verbum caro fíeret, et, forma Dei ac forma servi in unam conveniénte persónam, Creátor témporum nascerétur in témpore, et, per quem facta sunt ómnia, ipse inter ómnia gignerétur. Nisi enim novus homo, factus in similitúdinem carnis peccáti, nostram suscíperet vetustátem, et, consubstantiális Patri, consubstantiális esse dignarétur et matri, naturámque sibi nostram solus a peccáto liber uníret; sub iugo diáboli generáliter tenerétur humána captívas.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Septémbris Luna quarta Anno Dómini 2024

 

Natívitas beatissimæ semper Vírginis Genetrícis Dei Maríæ. 

Sancti Hadriáni Mártyris; cuius dies natális quarto Nonas Mártii recensétur, sed festívitas hac die, qua sacrum eius corpus Romam translátum fuit, potíssime celebrátur.

Valéntiæ, in Hispánia Tarraconénsi, natális sancti Thomæ a Villa Nova, ex Eremitárum sancti Augustíni Ordine, Epíscopi et Confessóris, insígnis propter flagrántem in páuperes caritátem; qui ab Alexándro Papa Séptimo in Sanctórum númerum adscríptus est. Ipsíus autem festum décimo Kaléndas Octóbris celebrátur.

Alexandríæ sanctórum Mártyrum Ammónis, Theóphili, Neotérii et aliórum vigínti duórum.

Antiochíæ sanctórum Timóthei et Fausti Mártyrum.

Gazæ, in Palæstína, sanctórum Mártyrum fratrum Eusébii, Néstabi et Zenónis; qui, témpore Iuliáni Apóstatæ, irruénte in eos turba Gentílium, discérpti atque necáti sunt.

Ibídem sancti Néstoris Mártyris, qui sub eódem Iuliáno, ab iísdem Gentílibus furéntibus sævíssime cruciátus, emísit spíritum.

Romæ sancti Sérgii Primi, Papæ et Confessóris.

Frisíngæ sancti Corbiniáni, qui fuit primus eiúsdem civitátis Epíscopus. Hic, a sancto Gregório Secúndo Pontífice ordinátus et ad prædicándum Evangélium missus, úberes fructus in Gállia et Germánia rétulit, ac demum, virtútibus et miráculis clarus, in pace quiévit.

Carthágine nova, in América meridionáli, sancti Petri Claver, Sacerdótis e Societáte Iesu et Confessóris; qui mira sui abnegatióne et exímia caritáte Nigrítis in servitútem abdúctis, annos ámplius quadragínta, óperam impéndens, tercénta fere eórum míllia Christo sua ipse manu regenerávit; et a Leóne Décimo tértio, Pontífice Máximo, in Sanctórum númerum relátus est, ac dein étiam cæléstis Patrónus peculiáris sacrárum ad Nigrítas Missiónum constitútus et declarátus.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis


Ad Vesperas 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. In ómnibus his * non peccávit Iob lábiis suis neque stultum áliquid contra Deum locútus est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In ómnibus his non peccávit Iob lábiis suis neque stultum áliquid contra Deum locútus est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis


Ad Completorium 09-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 09-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

Ad Matutinum 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 9:1-5 


1 Et respóndens Iob, ait:

2 Vere scio quod ita sit, et quod non iustificétur homo compósitus Deo.

3 Si volúerit conténdere cum eo, non póterit ei respondére unum pro mille.

4 Sápiens corde est et fortis róbore. Quis réstitit ei, et pacem hábuit?

5 Qui tránstulit montes, et nesciérunt hi quos subvértit in furóre suo.

℣. Tu autem, Dómine, miserére nobis.

℟. Deo grátias.

 

℟. Si bona suscépimus de manu Dei, mala autem quare non sustineámus?

* Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Nudus egréssus sum de útero matris meæ et nudus revértar illuc.

℟. Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Iob 9:6-10 


6 Qui cómmovet terram de loco suo, et colúmnæ eius concutiúntur; 

7 Qui prǽcipit soli, et non óritur, et stellas claudit quasi sub signáculo; 

8 Qui exténdit cælos suos, et gráditur super fluctus maris; 

9 Qui facit Arctúrum et Oríona et Hýadas et interióra Austri; 

10 Qui facit magna et incomprehensibília et mirabília, quorum non est númerus.

Iob 9:11-17 


11 Si vénerit ad me, non vidébo eum; si abíerit, non intéllegam; 

12 Si repénte intérroget, quis respondébit ei vel quis dícere potest: Cur ita facis? 

13 Deus, cuius iræ nemo resístere potest, et sub quo curvántur qui portant orbem; 

14 Quantus ergo sum ego, ut respóndeam ei, et loquar verbis meis cum eo? 

15 Qui, étiam si habúero quíppiam iustum, non respondébo, sed meum iúdicem deprecábor. 

16 Et, cum invocántem exaudíerit me, non credo quod audíerit vocem meam. 

17 In túrbine enim cónterit me, et multiplicábit vúlnera mea, étiam sine causa.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 14:1-11 


In illo témpore: Cum intráret Iesus in domum cuiúsdam príncipis pharisæórum sábbato manducáre panem, et ipsi observábant eum. Et ecce homo quidam hydrópicus erat ante illum. Et réliqua.

 

Homilía sancti Ambrósii Epíscopi

Liber 7 in Lucæ cap. 14 


Curátur hydrópicus, in quo fluxus carnis exúberans ánimæ gravábat offícia, spíritus exstinguébat ardórem. Deínde docétur humílitas, dum in illo convívio nuptiáli appeténtia loci superióris arcétur; cleménter tamen, ut persuásio humanitátis aspertitátem coërcitiónis exclúderet, rátio profíceret ad persuasiónis efféctum, et corréctio emendáret afféctum. Huic quasi próximo límine humánitas copulátur: quæ ita Domínicæ senténtiæ definitióne distínguitur, si in páuperes et débiles conferátur: nam hospitálem esse remuneratúris, afféctus avarítiæ est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum intráret Iesus * in domum cuiúsdam príncipis pharisæórum sábbato manducáre panem, ecce homo quidam hydrópicus erat ante illum: ipse vero apprehénsum sanávit eum, ac dimísit.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum intráret Iesus in domum cuiúsdam príncipis pharisæórum sábbato manducáre panem, ecce homo quidam hydrópicus erat ante illum: ipse vero apprehénsum sanávit eum, ac dimísit.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio In Nativitate Beatæ Mariæ Virginis 


Ant. Nativitátem hodiérnam perpétuæ Vírginis Genetrícis Dei Maríæ solémniter celebrémus, qua celsitúdo throni procéssit, allelúia.

 

℣. Natívitas est hódie sanctæ Maríæ Vírginis.

℟. Cuius vita ínclita cunctas illústrat ecclésias.

 

Orémus.

Fámulis tuis, quǽsumus, Dómine, cæléstis grátiæ munus impertíre: ut, quibus beátæ Vírginis partus éxstitit salútis exórdium; Nativitátis eius votíva solémnitas pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

Ad Primam 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Septémbris Luna quinta Anno Dómini 2024

 

Nicomedíæ pássio sanctórum Mártyrum Doróthei et Gorgónii, qui, cum essent apud Diocletiánum Augústum honóres amplíssimos consecúti, et persecutiónem, quam ille Christiánis inferébat, detestaréntur, præsénte eo, iussi sunt primo appéndi, et flagris toto córpore laniári; deínde, viscéribus pelle nudátis, acéto et sale perfúndi, sicque assári in cratícula; atque, ad últimum, láqueo necári. Interiécto autem témpore, beáti Gorgónii corpus Romam delátum fuit, ac via Latína pósitum, et inde ad Basílicam sancti Petri translátum.

In Sabínis, trigésimo ab Urbe milliário, sanctórum Mártyrum Hyacínthi, Alexándri et Tibúrtii.

Sebáste, in Arménia, sancti Severiáni, qui, cum Licínii Imperatóris esset miles, et Quadragínta Mártyres, in cárcere deténtos frequens visitáret, hinc, iussu Lýsiæ Prǽsidis, saxo ad pedes ligáto suspénsus est, ac, verbéribus cæsus et flagris laniátus, in torméntis réddidit spíritum.

Eódem die pássio sancti Stratónis, qui pro Christo, ad duas árbores ligátus atque discérptus, martýrium consummávit.

Item sanctórum Mártyrum Rufíni et Rufiniáni fratrum.

In território Tarvanénsi, in Gállia, sancti Audomári Epíscopi.

In monastério Cluanénsi, in Hibérnia, sancti Queráni, Presbýteri et Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

Ad Tertiam 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

Ad Sextam 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis
Commemoratio: In Nativitate Beatæ Mariæ Virginis

Ad Nonam 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVI Post Pentecosten II. Septembris ~ II. classis


Ad Vesperas 09-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Cum vocátus fúeris * ad núptias, recúmbe in novíssimo loco, ut dicat tibi qui te invitávit: Amíce, ascénde supérius. Et erit tibi glória coram simul discumbéntibus, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum vocátus fúeris ad núptias, recúmbe in novíssimo loco, ut dicat tibi qui te invitávit: Amíce, ascénde supérius. Et erit tibi glória coram simul discumbéntibus, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:3; 85:5

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Ps 85:1

Inclína, Dómine, aurem tuam mihi, et exáudi me: quóniam inops, et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Nativitate Beatæ Mariæ Virginis

Fámulis tuis, quǽsumus, Dómine, cœléstis grátiæ munus impertíre: ut, quibus beátæ Vírginis partus éxstitit salútis exórdium; Nativitátis eius votíva sollémnitas pacis tríbuat increméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 3:13-21

Fratres: Obsecro vos, ne deficiátis in tribulatiónibus meis pro vobis: quæ est glória vestra. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cœlis et in terra nominátur, ut det vobis secúndum divítias glóriæ suæ, virtúte corroborári per Spíritum eius in interiórem hóminem, Christum habitáre per fidem in córdibus vestris: in caritáte radicáti et  fundáti, ut póssitis comprehéndere cum ómnibus sanctis, quæ sit latitúdo et longitúdo et sublímitas et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei. Ei autem, qui potens est ómnia fácere superabundánter, quam pétimus aut intellégimus, secúndum virtútem, quæ operátur in nobis: ipsi glória in Ecclésia et in Christo Iesu, in omnes generatiónes sǽculi sæculórum. Amen.

℟. Deo grátias.

Graduale 


Ps 101:16-17

Timébunt gentes nomen tuum, Dómine, et omnes reges terræ glóriam tuam.

℣. Quóniam ædificávit Dóminus Sion, et vidébitur in maiestáte sua. Allelúia, allelúia

Ps 97:1

Cantáte Dómino cánticum novum: quia mirabília fecit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:1-11

In illo témpore: Cum intráret Iesus in domum cuiúsdam príncipis pharisæórum sábbato manducáre panem, et ipsi observábant eum. Et ecce, homo quidam hydrópicus erat ante illum. Et respóndens Iesus dixit ad legisperítos et pharisǽos, dicens: Si licet sábbato curáre? At illi tacuérunt. Ipse vero apprehénsum sanávit eum ac dimísit. Et respóndens ad illos, dixit: Cuius vestrum ásinus aut bos in púteum cadet, et non contínuo éxtrahet illum die sábbati? Et non póterant ad hæc respóndere illi. Dicebat autem et ad invitátos parábolam, inténdens, quómodo primos accúbitus elígerent, dicens ad illos: Cum invitátus fúeris ad núptias, non discúmbas in primo loco, ne forte honorátior te sit invitátus ab illo, et véniens is, qui te et illum vocávit, dicat tibi: Da huic locum: et tunc incípias cum rubóre novíssimum locum tenére. Sed cum vocátus fúeris, vade, recúmbe in novíssimo loco: ut, cum vénerit, qui te invitávit, dicat tibi: Amíce, ascénde supérius. Tunc erit tibi glória coram simul discumbéntibus: quia omnis, qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munda nos, quǽsumus, Dómine, sacrifícii præséntis efféctu: et pérfice miserátus in nobis; ut eius mereámur esse partícipes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Nativitate Beatæ Mariæ Virginis

Unigéniti tui, Dómine, nobis succúrrat humánitas: ut, qui natus de Vírgine, matris integritátem non mínuit, sed sacrávit; in Nativitátis eius sollémniis, nostris nos piáculis éxuens, oblatiónem nostram tibi fáciat accéptam Iesus Christus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 70:16-17; 70:18

Dómine, memorábor iustítiæ tuæ solíus: Deus, docuísti me a iuventúte mea: et usque in senéctam et sénium, Deus, ne derelínquas me.

Postcommunio 


S. Dóminus vobíscum.

R. Et cum spíritu tuo.

Orémus.

Purífica, quǽsumus, Dómine, mentes nostras benígnus, et rénova cœléstibus sacraméntis: ut consequénter et córporum præsens páriter et futúrum capiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Nativitate Beatæ Mariæ Virginis

Súmpsimus, Dómine, celebritátis ánnuæ votíva sacraménta: præsta, quǽsumus; ut et temporális vitæ nobis remédia præbeant et ætérnæ.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: S. Gorgonii Martyris

Ad Matutinum 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Veníte, * Exsultémus Dómino.

Ant. Veníte, * Exsultémus Dómino.

Iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Veníte, * Exsultémus Dómino.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Exsultémus Dómino.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Veníte, * Exsultémus Dómino.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Exsultémus Dómino.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Veníte, * Exsultémus Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Exsultémus Dómino.

Ant. Veníte, * Exsultémus Dómino.

Hymnus {ex Psalterio secundum tempora}


Somno reféctis ártubus,

Spreto cubíli, súrgimus:

Nobis, Pater, canéntibus

Adésse te depóscimus.

 

Te lingua primum cóncinat,

Te mentis ardor ámbiat:

Ut áctuum sequéntium

Tu, Sancte, sis exórdium.

 

Cedant tenébræ lúmini,

Et nox diúrno síderi,

Ut culpa, quam nox íntulit,

Lucis labáscat múnere.

 

Precámur iídem súpplices,

Noxas ut omnes ámputes,

Et ore te canéntium

Laudéris omni témpore.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Iob

Iob 27:1-5 


1 Addidit quoque Iob assúmens parábolam suam, et dixit:

2 Vivit Deus, qui ábstulit iudícium meum, et Omnípotens, qui ad amaritúdinem addúxit ánimam meam.

3 Quia, donec súperest hálitus in me, et spíritus Dei in náribus meis,

4 Non loquéntur lábia mea iniquitátem, nec lingua mea meditábitur mendácium.

5 Absit a me, ut iustos vos esse iúdicem; donec defíciam, non recédam ab innocéntia mea.

℣. Tu autem, Dómine, miserére nobis.

℟. Deo grátias.

 

℟. Versa est in luctum cíthara mea, et órganum meum in vocem fléntium:

* Parce mihi, Dómine, nihil enim sunt dies mei.

℣. Cutis mea denigráta est super me, et ossa mea aruérunt.

℟. Parce mihi, Dómine, nihil enim sunt dies mei.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Iob 27:6-10 


6 Iustificatiónem meam, quam cœpi tenére, non déseram; neque enim reprehéndit me cor meum in omni vita mea.

7 Sit ut ímpius inimícus meus, et adversárius meus quasi iníquus.

8 Quæ est enim spes hypócritæ, si aváre rápiat, et non líberet Deus ánimam eius?

9 Numquid Deus áudiet clamórem eius, cum vénerit super eum angústia?

10 Aut póterit in Omnipoténte delectári, et invocáre Deum omni témpore?

℣. Tu autem, Dómine, miserére nobis.

℟. Deo grátias.

 

℟. Utinam appenderéntur peccáta mea, quibus iram mérui,

* Et calámitas, quam pátior, in statéra.

℣. Quasi aréna maris hæc grávior apparéret, unde et verba mea dolóre sunt plena.

℟. Et calámitas, quam pátior, in statéra.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Iob 27:11-15 


11 Docébo vos per manum Dei quæ Omnípotens hábeat, nec abscóndam. 

12 Ecce vos omnes nostis, et quid sine causa vana loquímini? 

13 Hæc est pars hóminis ímpii apud Deum, et heréditas violentórum, quam ab Omnipoténte suscípient: 

14 Si multiplicáti fúerint fílii eius, in gládio erunt, et nepótes eius non saturabúntur pane; 

15 Qui réliqui fúerint ex eo sepeliéntur in intéritu, et víduæ illíus non plorábunt.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Splendor Patérnæ glóriæ,

De luce lucem próferens,

Lux lucis, et fons lúminis,

Diem dies illúminans:

 

Verúsque sol illábere,

Micans nitóre pérpeti:

Iubárque Sancti Spíritus

Infúnde nostris sénsibus.

 

Votis vocémus et Patrem,

Patrem poténtis grátiæ,

Patrem perénnis glóriæ:

Culpam reléget lúbricam.

 

Confírmet actus strénuos:

Dentes retúndat ínvidi:

Casus secúndet ásperos:

Agénda recte dírigat.

 

Mentem gubérnet et regat:

Sit pura nobis cástitas:

Fides calóre férveat,

Fraudis venéna nésciat.

 

Christúsque nobis sit cibus,

Potúsque noster sit fides:

Læti bibámus sóbriam

Profusiónem Spíritus.

 

Lætus dies hic tránseat:

Pudor sit ut dilúculum:

Fides velut merídies:

Crepúsculum mens nésciat.

 

Auróra lucem próvehit,

Cum luce nobis pródeat

In Patre totus Fílius,

Et totus in Verbo Pater.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Benedíctus * Dóminus Deus Israël, quia visitávit et liberávit nos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedíctus Dóminus Deus Israël, quia visitávit et liberávit nos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Gorgonii Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Sanctus tuus, Dómine, Gorgónius sua nos intercessióne lætíficet: et pia fáciat solemnitáte gaudére. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: S. Gorgonii Martyris

Ad Primam 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Septémbris Luna sexta Anno Dómini 2024

 

Tolentíni, in Picéno, deposítio sancti Nicolái Confessóris, ex Ordine Eremitárum sancti Augustíni. 

In Africa natális sanctórum Episcopórum Nemesiáni, Felícis, Lúcii, altérius item Felícis, Littéi, Polyáni, Victóris, Iadéris, Datívi et aliórum; qui, sub Valeriáno et Galliéno, exsurgénte persecutiónis rábie, ad primam confessiónis Christi constántiam gráviter fústibus cæsi sunt, deínde, compédibus vincti et ad fodiénda metálla deputáti, gloriósæ confessiónis agónem consummárunt.

Leódii, in Bélgio, sancti Theodárdi, Epíscopi et Mártyris; qui ánimam suam pósuit pro óvibus suis, et miraculórum signis post mortem illúxit.

Chalcedóne sanctórum Mártyrum Sósthenis et Victóris, qui, in persecutióne Diocletiáni, sub Asiæ Procónsule Prisco, post víncula et béstias superátas, iussi sunt incéndi; at illi, salutántes se ínvicem in ósculo sancto, in oratióne pósiti emisérunt spíritum.

Item sanctórum Mártyrum Apéllii, Lucæ et Cleméntis.

In Bithýnia sanctárum Vírginum sorórum Menodóræ, Metrodóræ et Nymphodóræ; quæ sub Maximiáno Imperatóre et Frontóne Prǽside, ob intrépidam in Christi fide constántiam martýrio coronátæ, pervenérunt ad glóriam.

Compostéllæ sancti Petri Epíscopi, qui multis virtútibus et miráculis cláruit.

In civitáte Albigénsi, in Gállia, sancti Sálvii, Epíscopi et Confessóris.

Nováriæ sancti Agápii Epíscopi.

Constantinópoli sanctæ Pulchériæ Augústæ, Vírginis, religióne et pietáte insígnis.

Neápoli, in Campánia, sanctæ Cándidæ iunióris, miráculis claræ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: S. Gorgonii Martyris

Ad Tertiam 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: S. Gorgonii Martyris

Ad Sextam 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: S. Gorgonii Martyris

Ad Nonam 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis


Ad Vesperas 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Imménse cæli Cónditor,

Qui mixta ne confúnderent,

Aquæ fluénta dívidens,

Cælum dedísti límitem.

 

Firmans locum cæléstibus,

Simúlque terræ rívulis;

Ut unda flammas témperet,

Terræ solum ne díssipent.

 

Infúnde nunc, piíssime,

Donum perénnis grátiæ:

Fraudis novæ ne cásibus

Nos error átterat vetus.

 

Lucem fides adáugeat:

Sic lúminis iubar ferat:

Hæc vana cuncta próterat:

Hanc falsa nulla cómprimant.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Magníficat * ánima mea Dóminum, quia respéxit Deus humilitátem meam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magníficat ánima mea Dóminum, quia respéxit Deus humilitátem meam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis


Ad Completorium 09-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam XVI post Octavam Pentecostes II. Septembris ~ IV. classis
Commemoratio: S. Gorgonii Martyris

Sancta Missa 09-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:3; 85:5

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Ps 85:1

Inclína, Dómine, aurem tuam mihi, et exáudi me: quóniam inops, et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gorgonii Martyris

Sanctus tuus, Dómine, Gorgónius sua nos intercessióne lætíficet: et pia fáciat sollemnitáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 3:13-21

Fratres: Obsecro vos, ne deficiátis in tribulatiónibus meis pro vobis: quæ est glória vestra. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cœlis et in terra nominátur, ut det vobis secúndum divítias glóriæ suæ, virtúte corroborári per Spíritum eius in interiórem hóminem, Christum habitáre per fidem in córdibus vestris: in caritáte radicáti et  fundáti, ut póssitis comprehéndere cum ómnibus sanctis, quæ sit latitúdo et longitúdo et sublímitas et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei. Ei autem, qui potens est ómnia fácere superabundánter, quam pétimus aut intellégimus, secúndum virtútem, quæ operátur in nobis: ipsi glória in Ecclésia et in Christo Iesu, in omnes generatiónes sǽculi sæculórum. Amen.

℟. Deo grátias.

Graduale 


Ps 101:16-17

Timébunt gentes nomen tuum, Dómine, et omnes reges terræ glóriam tuam.

℣. Quóniam ædificávit Dóminus Sion, et vidébitur in maiestáte sua. Allelúia, allelúia

Ps 97:1

Cantáte Dómino cánticum novum: quia mirabília fecit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:1-11

In illo témpore: Cum intráret Iesus in domum cuiúsdam príncipis pharisæórum sábbato manducáre panem, et ipsi observábant eum. Et ecce, homo quidam hydrópicus erat ante illum. Et respóndens Iesus dixit ad legisperítos et pharisǽos, dicens: Si licet sábbato curáre? At illi tacuérunt. Ipse vero apprehénsum sanávit eum ac dimísit. Et respóndens ad illos, dixit: Cuius vestrum ásinus aut bos in púteum cadet, et non contínuo éxtrahet illum die sábbati? Et non póterant ad hæc respóndere illi. Dicebat autem et ad invitátos parábolam, inténdens, quómodo primos accúbitus elígerent, dicens ad illos: Cum invitátus fúeris ad núptias, non discúmbas in primo loco, ne forte honorátior te sit invitátus ab illo, et véniens is, qui te et illum vocávit, dicat tibi: Da huic locum: et tunc incípias cum rubóre novíssimum locum tenére. Sed cum vocátus fúeris, vade, recúmbe in novíssimo loco: ut, cum vénerit, qui te invitávit, dicat tibi: Amíce, ascénde supérius. Tunc erit tibi glória coram simul discumbéntibus: quia omnis, qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munda nos, quǽsumus, Dómine, sacrifícii præséntis efféctu: et pérfice miserátus in nobis; ut eius mereámur esse partícipes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Gorgonii Martyris

Grata tibi sit, Dómine, nostræ servitútis oblátio: pro qua sanctus Gorgónius Martyr intervéntor exsístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 70:16-17; 70:18

Dómine, memorábor iustítiæ tuæ solíus: Deus, docuísti me a iuventúte mea: et usque in senéctam et sénium, Deus, ne derelínquas me.

Postcommunio 


S. Dóminus vobíscum.

R. Et cum spíritu tuo.

Orémus.

Purífica, quǽsumus, Dómine, mentes nostras benígnus, et rénova cœléstibus sacraméntis: ut consequénter et córporum præsens páriter et futúrum capiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Gorgonii Martyris

Famíliam tuam, Deus, suávitas ætérna contíngat et végetet: quæ in Mártyre tuo Gorgónio Christi, Fílii tui, bono iúgiter odóre pascátur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Nicolai de Tolentino Confessoris ~ III. classis
Scriptura: Feria Tertia infra Hebdomadam XVI post Octavam Pentecostes II. Septembris

Ad Matutinum 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 28:12-16 


12 Sapiéntia ubi invenítur? et quis est locus intellegéntiæ?

13 Nescit homo prétium eius, nec invenítur in terra suáviter vivéntium.

14 Abýssus dicit: Non est in me, et mare lóquitur: Non est mecum.

15 Non dábitur aurum obrýzum pro ea, nec appendétur argéntum in commutatióne eius;

16 Non conferétur tinctis Indiæ colóribus, nec lápidi sardónycho pretiosíssimo vel sapphíro.

℣. Tu autem, Dómine, miserére nobis.

℟. Deo grátias.

 

℟. Indúta est caro mea putrédine, et sórdibus púlveris cutis mea áruit et contrácta est:

* Meménto mei, Dómine, quóniam ventus est vita mea.

℣. Dies mei velócius transiérunt quam a texénte tela succíditur, et consúmpti sunt absque ulla spe.

℟. Meménto mei, Dómine, quóniam ventus est vita mea.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Iob 28:17-22 


17 Non adæquábitur ei aurum vel vitrum, nec commutabúntur pro ea vasa auri. 

18 Excélsa et eminéntia non memorabúntur comparatióne eius; tráhitur autem sapiéntia de occúltis. 

19 Non adæquábitur ei topázius de Æthiópia, nec tinctúræ mundíssimæ componétur. 

20 Unde ergo sapiéntia venit? et quis est locus intellegéntiæ? 

21 Abscóndita est ab óculis ómnium vivéntium; vólucres quoque cæli latet. 

22 Perdítio et mors dixérunt: Auribus nostris audívimus famam eius.

Iob 28:23-28 


23 Deus intéllegit viam eius, et ipse novit locum illíus; 

24 Ipse enim fines mundi intuétur, et ómnia, quæ sub cælo sunt, réspicit. 

25 Qui fecit ventis pondus, et aquas appéndit in mensúra. 

26 Quando ponébat plúviis legem et viam procéllis sonántibus,

27 Tunc vidit illam et enarrávit et præparávit et investigávit. 

28 Et dixit hómini: Ecce timor Dómini, ipsa est sapiéntia, et recédere a malo, intellegéntia.

℣. Tu autem, Dómine, miserére nobis.

℟. Deo grátias.

 

℟. Non abscóndas me, Dómine, a fácie tua: manum tuam longe fac a me, 

* Et formído tua non me térreat.

℣. Córripe me, Dómine, in misericórdia, non in furóre tuo, ne forte ad níhilum rédigas me.

℟. Et formído tua non me térreat.

℣. Glória Patri, et Fílio, * et Spirítui Sancto.

℟. Et formído tua non me térreat.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nicoláus, Tolentínas a diutúrno illíus civitátis domicílio appellátus, in óppido sancti Angeli in Picéno natus est piis paréntibus, qui illum ex voto, sancti Nicolái intercessióne, a Deo impetrárunt. Puer, multárum virtútum, abstinéntiæ in primis, spécimen dedit. Clericáli milítiæ dein adscríptus et canónicus factus, cum quodam die concionatórem órdinis Eremitárum sancti Augustíni de mundi contémptu dicéntem audísset, eo sermóne inflammátus, statim eúndem órdinem est ingréssus; in quo tam exáctam religiósæ vitæ ratiónem cóluit, ut ieiúnio, rudi vestítu, verbéribus et áspera caténa corpus domáret, atque ómnibus áliis virtútibus prælucéret. Orándi assíduum stúdium, quamvis sátanæ insídiis várie vexátus et flagéllis intérdum cæsus, non intermittébat. Sex ante óbitum ménsibus, síngulis nóctibus angélicum concéntum audívit, et tandem, óbitus die prænuntiáto, obdormívit in Dómino. Miráculis in vita et post mortem clarus, ab Eugénio quarto in Sanctórum númerum relátus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai de Tolentino Confessoris ~ III. classis
Scriptura: Feria Tertia infra Hebdomadam XVI post Octavam Pentecostes II. Septembris

Ad Primam 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Septémbris Luna séptima Anno Dómini 2024

 

Romæ, via Salária véteri, in cœmetério Basíllæ, natális sanctórum Mártyrum Proti et Hyacínthi fratrum, eunuchórum beátæ Eugéniæ. Hi, sub Galliéno Imperatóre, deprehénsi quod essent Christiáni, sacrificáre cogúntur; sed non consentiéntes, primo duríssime verberáti sunt, ac tandem páriter decolláti.

Legióne, in Hispánia, sancti Vincéntii, Abbátis et Mártyris.

Laodicéæ, in Sýria, pássio sanctórum Diodóri, Diomédis et Dídymi.

In Ægýpto sancti Paphnútii Epíscopi, qui unus fuit ex iis Confessóribus, qui, sub Galério Maximiáno Imperatóre, dextro óculo effósso et sinístro póplite excíso, ad metálla damnáti fuérunt; deínde, sub Constantíno Magno, advérsus Ariános, pro fide cathólica, strénue decertávit; et demum, multis corónis auctus, in pace quiévit.

Lugdúni, in Gállia, deposítio sancti Patiéntis Epíscopi.

Vercéllis sancti Æmiliáni Epíscopi.

Alexandríæ sanctæ Theodóræ, quæ, cum incáute deliquísset, inde, facti pǽnitens, mirábili abstinéntia et patiéntia in hábitu sancto perseverávit incógnita usque ad mortem.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Nicolai de Tolentino Confessoris ~ III. classis
Scriptura: Feria Tertia infra Hebdomadam XVI post Octavam Pentecostes II. Septembris

Ad Tertiam 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai de Tolentino Confessoris ~ III. classis
Scriptura: Feria Tertia infra Hebdomadam XVI post Octavam Pentecostes II. Septembris

Ad Sextam 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai de Tolentino Confessoris ~ III. classis
Scriptura: Feria Tertia infra Hebdomadam XVI post Octavam Pentecostes II. Septembris

Ad Nonam 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai de Tolentino Confessoris ~ III. classis


Ad Vesperas 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Adésto, Dómine, supplicatiónibus nostris, quas in beáti Nicolái Confessóris tui solemnitáte deférimus: ut, qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai de Tolentino Confessoris ~ III. classis


Ad Completorium 09-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Nicolai de Tolentino Confessoris ~ III. classis
Tempora: Feria Tertia infra Hebdomadam XVI post Octavam Pentecostes II. Septembris

Sancta Missa 09-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.  

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Adésto Dómine supplicatiónibus nostris quas in beáti Nicolái Confessóris tui solemnitáte deférimus: ut qui nostræ iustítiæ fidúciam non habémus, eius qui tibi plácuit, précibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:9-14

Fratres: Spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndant vos, hæc scribo, sed ut fílios meos caríssimos móneo: in Christo Iesu, Dómino nostro.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáurus vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28 et 29.

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis. 

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto N. Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: Ss. Proti et Hyacinthi Martyrum

Ad Matutinum 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 31:1-6 


1 Pépigi fœdus cum óculis meis, ut ne cogitárem quidem de vírgine.

2 Quam enim partem habéret in me Deus désuper, et hereditátem Omnípotens de excélsis?

3 Numquid non perdítio est iníquo, et alienátio operántibus iniustítiam?

4 Nonne ipse consíderat vias meas, et cunctos gressus meos dinúmerat?

5 Si ambulávi in vanitáte, et festinávit in dolo pes meus,

6 Appéndat me in statéra iusta, et sciat Deus simplicitátem meam.

℣. Tu autem, Dómine, miserére nobis.

℟. Deo grátias.

 

℟. Quis mihi tríbuat, ut in inférno prótegas me et abscóndas me, donec pertránseat furor tuus, Dómine, nisi tu, qui solus es Deus?

* Et constítuas mihi tempus, in quo recordéris mei?

℣. Numquid sicut dies hóminis dies tui, ut quæras iniquitátem meam; cum sit nemo, qui de manu tua possit erúere.

℟. Et constítuas mihi tempus, in quo recordéris mei?

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Iob 31:7-12 


7 Si declinávit gressus meus de via, et si secútum est óculos meos cor meum, et si mánibus meis adhǽsit mácula,

8 Seram, et álius cómedat, et progénies mea eradicétur.

9 Si decéptum est cor meum super mulíere, et si ad óstium amíci mei insidiátus sum,

10 Scortum altérius sit uxor mea, et super illam incurvéntur álii.

11 Hoc enim nefas est et iníquitas máxima;

12 Ignis est usque ad perditiónem dévorans et ómnia eradícans genímina.

℣. Tu autem, Dómine, miserére nobis.

℟. Deo grátias.

 

℟. Utinam appenderéntur peccáta mea, quibus iram mérui,

* Et calámitas, quam pátior, in statéra.

℣. Quasi aréna maris hæc grávior apparéret, unde et verba mea dolóre sunt plena.

℟. Et calámitas, quam pátior, in statéra.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Iob 31:13-18 


13 Si contémpsi subíre iudícium cum servo meo et ancílla mea, cum disceptárent advérsum me:

14 Quid enim fáciam, cum surréxerit ad iudicándum Deus? et, cum quæsíerit, quid respondébo illi?

15 Numquid non in útero fecit me, qui et illum operátus est? et formávit me in vulva unus?

16 Si negávi, quod volébant, paupéribus et óculos víduæ exspectáre feci;

17 Si comédi buccéllam meam solus, et non comédit pupíllus ex ea

18 (quia ab infántia mea crevit mecum miserátio, et de útero matris meæ egréssa est mecum).

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Proti et Hyacinthi Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Beatórum Mártyrum tuórum Proti et Hyacínthi nos, Dómine, fóveat pretiósa conféssio: et pia iúgiter intercéssio tueátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: Ss. Proti et Hyacinthi Martyrum

Ad Primam 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Septémbris Luna octáva Anno Dómini 2024

 

Festum sanctíssimi Nóminis beátæ Maríæ, quod Innocéntius Undécimus, Póntifex Máximus, ob insígnem victóriam de Turcis, ipsíus Vírginis præsídio, Vindobónæ in Austria reportátam, celebrári iussit.

In Bithýnia sancti Autónomi, Epíscopi et Mártyris; qui ex Itália, Diocletiáni Imperatóris persecutiónem declínans, illuc proféctus, ibi, cum plúrimos convertísset ad fidem, a furéntibus Gentílibus, dum sacra Mystéria perágeret, ad altáre mactátus est, et hóstia Christi efféctus.

Icónii, in Lycaónia, sancti Curónoti Epíscopi, qui sub Perénnio Prǽside, cápite truncátus, martýrii palmam accépit.

Alexandríæ natális sanctórum Mártyrum Hierónidis, Leóntii, Serapiónis, Selésii, Valeriáni et Stratónis, qui, sub Maximíno Imperatóre, ob confessiónem nóminis Christi, in mare sunt demérsi.

Meri, in Phrýgia, pássio sanctórum Mártyrum Macedónii, Theodúli et Tatiáni, qui, sub Iuliáno Apóstata, ab Almáchio Prǽside, post ália torménta, super crates férreas ignítas pósiti, exsultántes martýrium complevérunt.

Apud Papíam sancti Iuvéntii Epíscopi, de quo ágitur sexto Idus Februárii. Ipse, a beáto Hermágora, discípulo sancti Marci Evangelístæ, ad eam urbem, una cum sancto Syro, cuius memória recólitur quinto Idus Decémbris, diréctus est; et ambo, prædicántes illic Christi Evangélium et magnis virtútibus ac miráculis coruscántes, étiam vicínas urbes divínis opéribus illustrárunt, sicque in pontificáli honóre, glorióso fine, quievérunt in pace.

Lugdúni, in Gállia, deposítio sancti Sacerdótis Epíscopi.

Verónæ sancti Silvíni Epíscopi.

Anderláci, prope Bruxéllas, in Brabántia, sancti Guidónis Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: Ss. Proti et Hyacinthi Martyrum

Ad Tertiam 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: Ss. Proti et Hyacinthi Martyrum

Ad Sextam 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVI post Octavam Pentecostes II. Septembris ~ IV. classis
Commemoratio ad Laudes tantum: Ss. Proti et Hyacinthi Martyrum

Ad Nonam 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVI post Octavam Pentecostes II. Septembris ~ IV. classis


Ad Vesperas 09-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:3; 85:5

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Ps 85:1

Inclína, Dómine, aurem tuam mihi, et exáudi me: quóniam inops, et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Proti et Hyacinthi Martyrum

Beatórum Mártyrum tuórum Proti et Hyacínthi nos, Dómine, fóveat pretiósa conféssio: et pia iúgiter intercéssio tueátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 3:13-21

Fratres: Obsecro vos, ne deficiátis in tribulatiónibus meis pro vobis: quæ est glória vestra. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cœlis et in terra nominátur, ut det vobis secúndum divítias glóriæ suæ, virtúte corroborári per Spíritum eius in interiórem hóminem, Christum habitáre per fidem in córdibus vestris: in caritáte radicáti et  fundáti, ut póssitis comprehéndere cum ómnibus sanctis, quæ sit latitúdo et longitúdo et sublímitas et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei. Ei autem, qui potens est ómnia fácere superabundánter, quam pétimus aut intellégimus, secúndum virtútem, quæ operátur in nobis: ipsi glória in Ecclésia et in Christo Iesu, in omnes generatiónes sǽculi sæculórum. Amen.

℟. Deo grátias.

Graduale 


Ps 101:16-17

Timébunt gentes nomen tuum, Dómine, et omnes reges terræ glóriam tuam.

℣. Quóniam ædificávit Dóminus Sion, et vidébitur in maiestáte sua. Allelúia, allelúia

Ps 97:1

Cantáte Dómino cánticum novum: quia mirabília fecit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:1-11

In illo témpore: Cum intráret Iesus in domum cuiúsdam príncipis pharisæórum sábbato manducáre panem, et ipsi observábant eum. Et ecce, homo quidam hydrópicus erat ante illum. Et respóndens Iesus dixit ad legisperítos et pharisǽos, dicens: Si licet sábbato curáre? At illi tacuérunt. Ipse vero apprehénsum sanávit eum ac dimísit. Et respóndens ad illos, dixit: Cuius vestrum ásinus aut bos in púteum cadet, et non contínuo éxtrahet illum die sábbati? Et non póterant ad hæc respóndere illi. Dicebat autem et ad invitátos parábolam, inténdens, quómodo primos accúbitus elígerent, dicens ad illos: Cum invitátus fúeris ad núptias, non discúmbas in primo loco, ne forte honorátior te sit invitátus ab illo, et véniens is, qui te et illum vocávit, dicat tibi: Da huic locum: et tunc incípias cum rubóre novíssimum locum tenére. Sed cum vocátus fúeris, vade, recúmbe in novíssimo loco: ut, cum vénerit, qui te invitávit, dicat tibi: Amíce, ascénde supérius. Tunc erit tibi glória coram simul discumbéntibus: quia omnis, qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munda nos, quǽsumus, Dómine, sacrifícii præséntis efféctu: et pérfice miserátus in nobis; ut eius mereámur esse partícipes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Proti et Hyacinthi Martyrum

Pro sanctórum Mártyrum tuórum Proti et Hyacínthi commemoratióne, múnera tibi, Dómine, quæ debémus, exsólvimus: præsta, quǽsumus; ut remédium nobis perpétuæ salútis operéntur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 70:16-17; 70:18

Dómine, memorábor iustítiæ tuæ solíus: Deus, docuísti me a iuventúte mea: et usque in senéctam et sénium, Deus, ne derelínquas me.

Postcommunio 


S. Dóminus vobíscum.

R. Et cum spíritu tuo.

Orémus.

Purífica, quǽsumus, Dómine, mentes nostras benígnus, et rénova cœléstibus sacraméntis: ut consequénter et córporum præsens páriter et futúrum capiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Proti et Hyacinthi Martyrum

Ut percépta nos, Dómine, tua sancta puríficent: beatórum Mártyrum tuórum Proti et Hyacínthi, quǽsumus, ímploret orátio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Matutinum 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Sancta María, Dei Génetrix Virgo, * Intercéde pro nobis.

Ant. Sancta María, Dei Génetrix Virgo, * Intercéde pro nobis.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Sancta María, Dei Génetrix Virgo, * Intercéde pro nobis.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Intercéde pro nobis.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Sancta María, Dei Génetrix Virgo, * Intercéde pro nobis.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Intercéde pro nobis.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Sancta María, Dei Génetrix Virgo, * Intercéde pro nobis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Intercéde pro nobis.

Ant. Sancta María, Dei Génetrix Virgo, * Intercéde pro nobis.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iob

Iob 38:1-7 


1 Respóndens autem Dóminus Iob de túrbine, dixit:

2 Quis est iste invólvens senténtias sermónibus imperítis?

3 Accínge, sicut vir, lumbos tuos; interrogábo te et respónde mihi.

4 Ubi eras quando ponébam fundaménta terræ? Indica mihi, si habes intellegéntiam.

5 Quis pósuit mensúras eius, si nosti? vel quis teténdit super eam líneam?

6 Super quo bases illíus solidátæ sunt? aut quis demísit lápidem angulárem eius,

7 Cum me laudárent simul astra matutína, et iubilárent omnes fílii Dei?

℣. Tu autem, Dómine, miserére nobis.

℟. Deo grátias.

 

℟. Si bona suscépimus de manu Dei, mala autem quare non sustineámus?

* Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Nudus egréssus sum de útero matris meæ et nudus revértar illuc.

℟. Dóminus dedit, Dóminus ábstulit; sicut Dómino plácuit, ita factum est: sit nomen Dómini benedíctum.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 2

Iob 38:8-13 


8 Quis conclúsit óstiis mare, quando erumpébat quasi de vulva procédens, 

9 Cum pónerem nubem vestiméntum eius, et calígine illud, quasi pannis infántiæ, obvólverem? 

10 Circúmdedi illud términis meis, et pósui vectem et óstia, 

11 Et dixi: Usque huc vénies, et non procédes ámplius, et hic confrínges tuméntes fluctus tuos. 

12 Numquid post ortum tuum præcepísti dilúculo, et ostendísti auróræ locum suum? 

13 Et tenuísti concútiens extréma terræ, et excussísti ímpios ex ea?

Iob 38:14-20 


14 Restituétur ut lutum signáculum, et stabit sicut vestiméntum: 

15 Auferétur ab ímpiis lux sua, et brácchium excélsum confringétur? 

16 Numquid ingréssus es profúnda maris, et in novíssimis abýssi deambulásti?

17 Numquid apértæ sunt tibi portæ mortis, et óstia tenebrósa vidísti? 

18 Numquid considerásti latitúdinem terræ? Indica mihi, si nosti, ómnia: 

19 In qua via lux hábitet, et tenebrárum quis locus sit; 

20 Ut ducas unumquódque ad términos suos, et intéllegas sémitas domus eius.

℣. Tu autem, Dómine, miserére nobis.

℟. Deo grátias.

 

℟. Quare detraxístis sermónibus veritátis? ad increpándum verba compónitis et subvértere nitímini amícum vestrum: 

* Verúmtamen quæ cogitástis, expléte.

℣. Quod iustum est, iudicáte; et non inveniétis in lingua mea iniquitátem.

℟. Verúmtamen quæ cogitástis, expléte.

℣. Glória Patri, et Fílio, * et Spirítui Sancto.

℟. Verúmtamen quæ cogitástis, expléte.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Venerábile Vírginis Maríæ nomen, quod interpretátum maris stella dícitur, Matri Vírgini valde conveniénter aptátur. Ipsa namque aptíssime síderi comparátur, quia, sicut sine sui corruptióne sidus suum emíttit rádium, sic absque sui læsióne Virgo parturívit Fílium. Nec síderi rádius suam mínuit claritátem, nec Vírgini Fílius suam integritátem. Ipsa est ígitur nóbilis illa stella ex Iacob orta, super hoc mare magnum et spatiósum necessário subleváta, micans méritis, illústrans exémplis. O quisquis te intéllegis in huius sǽculi proflúvio magis inter procéllas et tempestátes fluctuáre, quam per terram ambuláre, ne avértas óculos a fulgóre huius síderis. Maríam cógita, Maríam ínvoca, ut sic in temetípso experiáris, quam mérito dictum sit: Et nomen Vírginis María. - Quod quidem dulcíssimum nomen, iamprídem in quibúsdam christiáni orbis pártibus speciáli ritu cultum, Innocéntius undécimus Románus Póntifex, ob insígnem victóriam de immaníssimo Turcárum tyránno, cervícibus pópuli christiáni insultánte, Viénnæ in Austria partam, et in perénne tanti benefícii monuméntum, in Ecclésia universáli síngulis annis celebrári præcépit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Laudes 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Beáta es, * María, quæ credidísti: perficiéntur in te, quæ dicta sunt tibi a Dómino, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta es, María, quæ credidísti: perficiéntur in te, quæ dicta sunt tibi a Dómino, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Primam 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Septémbris Luna nona Anno Dómini 2024

 

Alexandríæ natális beáti Philíppi, patris sanctæ Eugéniæ Vírginis. Hic, dignitátem Præfectúræ Ægýpti déserens, Baptismátis grátiam assecútus est; quem, in oratióne constitútum, iussit Teréntius Præféctus, eius succéssor, gládio iugulári.

Item sanctórum Mártyrum Macróbii et Iuliáni, qui sub Licínio passi sunt.

Eódem die sancti Ligórii Mártyris, qui a Gentílibus, in erémo degens, ob Christi fidem necátus est.

Alexandríæ sancti Eulógii Epíscopi, doctrína et sanctitáte célebris.

Andégavi, in Gállia, sancti Maurílii Epíscopi, qui innúmeris miráculis cláruit.

Apud Sénonas sancti Amáti, Epíscopi et Confessóris.

In monastério Romárico, in Gállia, sancti Amáti, Presbýteri et Abbátis, abstinéntia et miraculórum dono illústris.

Ipso die sancti Venérii Confessóris, admirándæ sanctitátis viri, qui in ínsula Palmária vitam eremíticam duxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Tertiam 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Sextam 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis
Scriptura: Feria Quinta infra Hebdomadam XVI post Octavam Pentecostes II. Septembris

Ad Nonam 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis


Ad Vesperas 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Canticum: Magnificat {Antiphona ex Proprio Sanctorum}


Ant. Beátam me dicent * omnes generatiónes, quia ancíllam húmilem respéxit Deus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beátam me dicent omnes generatiónes, quia ancíllam húmilem respéxit Deus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne, a cunctis malis liberéntur in terris, et ad gáudia ætérna perveníre mereántur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nominis Beatæ Mariæ Virginis ~ III. classis


Ad Completorium 09-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Nominis Beatæ Mariæ Virginis ~ III. classis
Tempora: Feria Quinta infra Hebdomadam XVI post Octavam Pentecostes II. Septembris

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:13; 44:15-16

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne.

Ps 44:2

Eructávit cor meum verbum bonum: dico ego ópera mea Regi. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Vultum tuum deprecabúntur omnes dívites plebis: adducéntur Regi Vírgines post eam: próximæ eius adducéntur tibi in lætítia et exsultatióne.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut fidéles tui, qui sub sanctíssimæ Vírginis Maríæ Nómine et protectióne lætántur; eius pia intercessióne a cunctis malis liberéntur in terris, et ad gáudia ætérna perveníre mereántur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:23-31

Ego quasi vitis fructificávi suavitátem odóris: et flores mei fructus honóris et honestátis. Ego mater pulchræ dilectiónis et timóris et agnitiónis et sanctæ spei. In me grátia omnis viæ et veritátis: in me omnis spes vitæ et virtútis. Transíte ad me, omnes qui concupíscitis me, et a generatiónibus meis implémini. Spíritus enim meus super mel dulcis, et heréditas mea super mel et favum. Memória mea in generatiónes sæculórum. Qui edunt me, adhuc esúrient: et qui bibunt me, adhuc sítient. Qui audit me, non confundétur: et qui operántur in me, non peccábunt. Qui elúcidant me, vitam ætérnam habébunt.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris. 

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 1:26-38

In illo témpore: Missus est Angelus Gábriel a Deo in civitátem Galilææ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena; Dóminus tecum: benedícta tu in muliéribus. Quæ cum audísset, turbáta est in sermóne eius: et cogitábat, qualis esset ista salutátio. Et ait Angelus ei: Ne tímeas, María, invenísti enim grátiam apud Deum: ecce, concípies in útero et páries fílium, et vocábis nomen eius Iesum. Hic erit magnus, et Fílius Altíssimi vocábitur, et dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis. Dixit autem María ad Angelum: Quómodo fiet istud, quóniam virum non cognósco? Et respóndens Angelus, dixit ei: Spíritus Sanctus supervéniet in te, et virtus Altíssimi obumbrábit tibi. Ideóque et quod nascétur ex te Sanctum, vocábitur Fílius Dei. Et ecce, Elisabeth, cognáta tua, et ipsa concépit fílium in senectúte sua: et hic mensis sextus est illi, quæ vocátur stérilis: quia non erit impossíbile apud Deum omne verbum. Dixit autem María: Ecce ancílla Dómini, fiat mihi secúndum verbum tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28; 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitáte beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Beáta víscera Maríæ Vírginis, quæ portavérunt ætérni Patris Fílium.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos úbique protegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam XVI post Octavam Pentecostes II. Septembris ~ IV. classis


Ad Matutinum 09-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Iob

Iob 40:1-5 


1 Respóndens autem Dóminus Iob de túrbine, dixit:

2 Accínge sicut vir lumbos tuos; interrogábo te, et índica mihi.

3 Numquid írritum fácies iudícium meum, et condemnábis me, ut tu iustificéris?

4 Et, si habes brácchium sicut Deus, et si voce símili tonas,

5 Circúmda tibi decórem, et in sublíme erígere, et esto gloriósus et speciósis indúere véstibus.

℣. Tu autem, Dómine, miserére nobis.

℟. Deo grátias.

 

℟. Indúta est caro mea putrédine, et sórdibus púlveris cutis mea áruit et contrácta est:

* Meménto mei, Dómine, quóniam ventus est vita mea.

℣. Dies mei velócius transiérunt quam a texénte tela succíditur, et consúmpti sunt absque ulla spe.

℟. Meménto mei, Dómine, quóniam ventus est vita mea.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Iob 40:6-11 


6 Dispérge supérbos in furóre tuo et respíciens omnem arrogántem humília;

7 Réspice cunctos supérbos et confúnde eos, et cóntere ímpios in loco suo;

8 Abscónde eos in púlvere simul, et fácies eórum demérge in fóveam;

9 Et ego confitébor quod salváre te possit déxtera tua.

10 Ecce béhemoth, quem feci tecum, fænum, quasi bos, cómedet.

11 Fortitúdo eius in lumbis eius, et virtus illíus in umbilíco ventris eius.

℣. Tu autem, Dómine, miserére nobis.

℟. Deo grátias.

 

℟. Páucitas diérum meórum finiétur brevi; dimítte me, Dómine, ut plangam páululum dolórem meum,

* Antequam vadam ad terram tenebrósam et opértam mortis calígine.

℣. Manus tuæ, Dómine, fecérunt me, et plasmavérunt me totum in circúitu; et sic repénte præcípitas me?

℟. Antequam vadam ad terram tenebrósam et opértam mortis calígine.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Iob 42:1-6 


1 Respóndens autem Iob Dómino, dixit: 

2 Scio quia ómnia potes, et nulla te latet cogitátio. 

3 Quis est iste qui celat consílium absque sciéntia? Ideo insipiénter locútus sum, et quæ ultra modum excéderent sciéntiam meam. 

4 Audi, et ego loquar; interrogábo te, et respónde mihi. 

5 Audítu auris audívi te; nunc autem óculus meus videt te. 

6 Idcírco ipse me reprehéndo, et ago pœniténtiam in favílla et cínere.

℣. Tu autem, Dómine, miserére nobis.

℟. Deo grátias.

 

℟. Non abscóndas me, Dómine, a fácie tua: manum tuam longe fac a me, 

* Et formído tua non me térreat.

℣. Córripe me, Dómine, in misericórdia, non in furóre tuo, ne forte ad níhilum rédigas me.

℟. Et formído tua non me térreat.

℣. Glória Patri, et Fílio, * et Spirítui Sancto.

℟. Et formído tua non me térreat.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XVI post Octavam Pentecostes II. Septembris ~ IV. classis


Ad Primam 09-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Octóbris Luna décima Anno Dómini 2024

 

Exaltátio sanctæ Crucis, quando Heráclius Imperátor, Chósroa Rege devicto, eam de Pérside Hierosólymam reportávit.

Romæ, via Appia, beáti Cornélii, Papæ et Mártyris; qui, in persecutióne Décii, post exsílii relegatiónem, iussus est plumbátis cædi, et sic, cum áliis vigínti et uno promíscui sexus, decollári. Sed et Cæreális miles cum Sallústia uxóre, quos idem Cornélius in fide instrúxerat, eódem die sunt cápite plexi.

In Africa pássio sancti Cypriáni, Epíscopi Carthaginénsis, sanctitáte et doctrína claríssimi; qui, sub Valeriáno et Galliéno Princípibus, post durum exsílium, cápitis detruncatióne martýrium consummávit, sexto milliário a Carthágine, iuxta mare. Eorúndem vero sanctórum Cornélii et Cypriáni memória sextodécimo Kaléndas Octóbris festíve celebrátur.

Apud Cománam, in Ponto, natális sancti Ioánnis, Epíscopi Constantinopolitáni, Confessóris et Ecclésiæ Doctóris, propter áureum eloquéntiæ flumen cognoménto Chrysóstomi; qui, ab inimicórum factióne in exsílium eiéctus, et, cum e sancti Innocéntii Primi, Summi Pontíficis, decréto inde revocarétur, in itínere, a custodiéntibus milítibus multa mala perpéssus, ánimam Deo réddidit. Eius autem festívitas sexto Kaléndas Februárii celebrátur, quo die sacrum ipsíus corpus a Theodósio iunióre Constantinópolim fuit translátum. Hunc vero præclaríssimum divíni verbi præcónem Pius Papa Décimus cæléstem Oratórum sacrórum Patrónum declarávit atque constítuit.

Tréviris sancti Matérni Epíscopi, qui fuit discípulus beáti Petri Apóstoli; ac Tungrénses, Coloniénses et Trevirénses, aliósque finítimos pópulos ad Christi fidem perdúxit.

Romæ sancti Crescéntii púeri, qui sancti Euthýmii fílius éxstitit; atque, in persecutióne Diocletiáni, sub Turpílio Iúdice, via Salária, gládio percússus, occúbuit.

In Africa pássio sanctórum Mártyrum Crescentiáni, Victóris, Rósulæ et Generális.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam XVI post Octavam Pentecostes II. Septembris ~ IV. classis


Ad Tertiam 09-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XVI post Octavam Pentecostes II. Septembris ~ IV. classis


Ad Completorium 09-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 85:3; 85:5

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Ps 85:1

Inclína, Dómine, aurem tuam mihi, et exáudi me: quóniam inops, et pauper sum ego.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Miserére mihi, Dómine, quóniam ad te clamávi tota die: quia tu, Dómine, suávis ac mitis es, et copiósus in misericórdia ómnibus invocántibus te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Tua nos, quǽsumus, Dómine, grátia semper et prævéniat et sequátur: ac bonis opéribus iúgiter præstet esse inténtos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 3:13-21

Fratres: Obsecro vos, ne deficiátis in tribulatiónibus meis pro vobis: quæ est glória vestra. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cœlis et in terra nominátur, ut det vobis secúndum divítias glóriæ suæ, virtúte corroborári per Spíritum eius in interiórem hóminem, Christum habitáre per fidem in córdibus vestris: in caritáte radicáti et  fundáti, ut póssitis comprehéndere cum ómnibus sanctis, quæ sit latitúdo et longitúdo et sublímitas et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei. Ei autem, qui potens est ómnia fácere superabundánter, quam pétimus aut intellégimus, secúndum virtútem, quæ operátur in nobis: ipsi glória in Ecclésia et in Christo Iesu, in omnes generatiónes sǽculi sæculórum. Amen.

℟. Deo grátias.

Graduale 


Ps 101:16-17

Timébunt gentes nomen tuum, Dómine, et omnes reges terræ glóriam tuam.

℣. Quóniam ædificávit Dóminus Sion, et vidébitur in maiestáte sua. Allelúia, allelúia

Ps 97:1

Cantáte Dómino cánticum novum: quia mirabília fecit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 14:1-11

In illo témpore: Cum intráret Iesus in domum cuiúsdam príncipis pharisæórum sábbato manducáre panem, et ipsi observábant eum. Et ecce, homo quidam hydrópicus erat ante illum. Et respóndens Iesus dixit ad legisperítos et pharisǽos, dicens: Si licet sábbato curáre? At illi tacuérunt. Ipse vero apprehénsum sanávit eum ac dimísit. Et respóndens ad illos, dixit: Cuius vestrum ásinus aut bos in púteum cadet, et non contínuo éxtrahet illum die sábbati? Et non póterant ad hæc respóndere illi. Dicebat autem et ad invitátos parábolam, inténdens, quómodo primos accúbitus elígerent, dicens ad illos: Cum invitátus fúeris ad núptias, non discúmbas in primo loco, ne forte honorátior te sit invitátus ab illo, et véniens is, qui te et illum vocávit, dicat tibi: Da huic locum: et tunc incípias cum rubóre novíssimum locum tenére. Sed cum vocátus fúeris, vade, recúmbe in novíssimo loco: ut, cum vénerit, qui te invitávit, dicat tibi: Amíce, ascénde supérius. Tunc erit tibi glória coram simul discumbéntibus: quia omnis, qui se exáltat, humiliábitur: et qui se humíliat, exaltábitur.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 39:14; 39:15

Dómine, in auxílium meum réspice: confundántur et revereántur, qui quærunt ánimam meam, ut áuferant eam: Dómine, in auxílium meum réspice.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munda nos, quǽsumus, Dómine, sacrifícii præséntis efféctu: et pérfice miserátus in nobis; ut eius mereámur esse partícipes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 70:16-17; 70:18

Dómine, memorábor iustítiæ tuæ solíus: Deus, docuísti me a iuventúte mea: et usque in senéctam et sénium, Deus, ne derelínquas me.

Postcommunio 


S. Dóminus vobíscum.

R. Et cum spíritu tuo.

Orémus.

Purífica, quǽsumus, Dómine, mentes nostras benígnus, et rénova cœléstibus sacraméntis: ut consequénter et córporum præsens páriter et futúrum capiámus auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Matutinum 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Christum Regem pro nobis in Cruce exaltátum, * Veníte, adorémus.

Ant. Christum Regem pro nobis in Cruce exaltátum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum Regem pro nobis in Cruce exaltátum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum Regem pro nobis in Cruce exaltátum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum Regem pro nobis in Cruce exaltátum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christum Regem pro nobis in Cruce exaltátum, * Veníte, adorémus.

Hymnus {ex Commune aut Festo}


Pange, lingua, gloriósi

Láuream certáminis,

Et super Crucis trophǽo

Dic triúmphum nóbilem,

Quáliter Redémptor orbis

Immolátus vícerit.

 

De paréntis protoplásti

Fraude Factor cóndolens,

Quando pomi noxiális

In necem morsu ruit,

Ipse lignum tunc notávit,

Damna ligni ut sólveret.

 

Hoc opus nostræ salútis

Ordo depopóscerat,

Multifórmis proditóris

Ars ut artem fálleret,

Et medélam ferret inde,

Hostis unde lǽserat.

 

Quando venit ergo sacri

Plenitúdo témporis,

Missus est ab arce Patris

Natus, orbis Cónditor,

Atque ventre virgináli

Carne amíctus pródiit.

 

Vagit infans inter arcta

Cónditus præsépia:

Membra pannis involúta

Virgo Mater álligat:

Et Dei manus pedésque

Stricta cingit fáscia.

 

Sempitérna sit beátæ

Trinitáti glória,

Æqua Patri, Filióque;

Par decus Paráclito:

Uníus Triníque nomen

Laudet univérsitas.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Nóbile lignum * exaltátur, Christi fides rútilat, dum Crux ab ómnibus venerátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nóbile lignum exaltátur, Christi fides rútilat, dum Crux ab ómnibus venerátur.

Ant. Sancta Crux * extóllitur a cunctis régibus, virga régia erígitur, in qua Salvátor triumphávit.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sancta Crux extóllitur a cunctis régibus, virga régia erígitur, in qua Salvátor triumphávit.

Ant. O Crux venerábilis, * quæ salútem attulísti míseris, quibus te éfferam præcóniis, quóniam vitam nobis cǽlitem præparásti.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O Crux venerábilis, quæ salútem attulísti míseris, quibus te éfferam præcóniis, quóniam vitam nobis cǽlitem præparásti.

℣. Hoc signum Crucis erit in cælo.

℟. Cum Dóminus ad iudicándum vénerit.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Númeri

Num 21:1-3 


1 Cum audísset Chananǽus rex Arad, qui habitábat ad merídiem, venísse scílicet Israël per exploratórum viam, pugnávit contra illum et victor exsístens duxit ex eo prædam.

2 At Israël, voto se Dómino óbligans, ait: Si tradíderis pópulum istum in manu mea, delébo urbes eius.

3 Exaudivítque Dóminus preces Israël, et trádidit Chananǽum, quem ille interfécit, subvérsis úrbibus eius, et vocávit nomen loci illíus Horma, id est, anáthema.

℣. Tu autem, Dómine, miserére nobis.

℟. Deo grátias.

 

℟. Gloriósum diem sacra venerátur Ecclésia, dum triumphále reserátur lignum:

* In quo Redémptor noster, mortis víncula rumpens, cállidum áspidem superávit. 

℣. In ligno péndens nostræ salútis sémitam Verbum Patris invénit.

℟. In quo Redémptor noster, mortis víncula rumpens, cállidum áspidem superávit. 

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Num 21:4-6 


4 Profécti sunt autem et de monte Hor per viam quæ ducit ad Mare Rubrum, ut circumírent terram Edom. Et tædére cœpit pópulum itíneris ac labóris.

5 Locutúsque contra Deum et Móysen ait: Cur eduxísti nos de Ægýpto ut morerémur in solitúdine? Deest panis, non sunt aquæ, ánima nostra iam náuseat super cibo isto levíssimo.

6 Quam ob rem misit Dóminus in pópulum ignítos serpéntes.

℣. Tu autem, Dómine, miserére nobis.

℟. Deo grátias.

 

℟. Crux fidélis, inter omnes arbor una nóbilis: nulla silva talem profert, fronde, flore, gérmine:

* Dulce lignum, dulces clavos, dulce pondus sustínuit. 

℣. Super ómnia ligna cedrórum tu sola excélsior.

℟. Dulce lignum, dulces clavos, dulce pondus sustínuit. 

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Num 21:6-9 


6 Ad quorum plagas et mortes plurimórum

7 Venérunt ad Móysen atque dixérunt: Peccávimus, quia locúti sumus contra Dóminum et te: ora ut tollat a nobis serpéntes. Oravítque Móyses pro pópulo.

8 Et locútus est Dóminus ad eum: Fac serpéntem ǽneum et pone eum pro signo: qui percússus aspéxerit eum, vivet.

9 Fecit ergo Móyses serpéntem ǽneum et pósuit eum pro signo; quem cum percússi aspícerent, sanabántur.

℣. Tu autem, Dómine, miserére nobis.

℟. Deo grátias.

 

℟. Hæc est arbor digníssima, in paradísi médio situáta,

* In qua salútis auctor própria morte mortem ómnium superávit.

℣. Crux præcellénti decóre fúlgida, quam Heraclíus imperátor concupiscénti ánimo recuperávit.

℟. In qua salútis auctor própria morte mortem ómnium superávit.

℣. Glória Patri, et Fílio, * et Spirítui Sancto.

℟. In qua salútis auctor própria morte mortem ómnium superávit.

Nocturn II. 


Ant. O Crucis victória * et admirábile signum, in cælésti cúria fac nos captáre triúmphum.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O Crucis victória et admirábile signum, in cælésti cúria fac nos captáre triúmphum.

Ant. Funéstæ mortis * damnátur supplícium, dum Christus, in Cruce, nostra destrúxit víncula críminum.

Psalmus 10 [5]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Funéstæ mortis damnátur supplícium, dum Christus, in Cruce, nostra destrúxit víncula críminum.

Ant. Rex exaltátur * in ǽthera, cum nóbile trophǽum Crucis ab univérsis christícolis adorátur per sǽcula.

Psalmus 20 [6]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex exaltátur in ǽthera, cum nóbile trophǽum Crucis ab univérsis christícolis adorátur per sǽcula.

℣. Adorámus te, Christe, et benedícimus tibi.

℟. Quia per Crucem tuam redemísti mundum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Chósroas, Persárum rex, extrémis Phocæ impérii tempóribus, Ægýpto et Africa occupáta ac Ierosólyma capta multísque ibi cæsis Christianórum míllibus, Christi Dómini Crucem, quam Hélena in monte Calváriæ collocárat, in Pérsidem ábstulit. Itaque Heraclíus, qui Phocæ succésserat, multis belli incómmodis et calamitátibus afféctus, pacem petébat; quam a Chósroa, victóriis insolénte, ne iníquis quidem conditiónibus impetráre póterat. Quare in summo discrímine se assíduis ieiúniis et oratiónibus exércens, opem a Deo veheménter implorábat; cuius mónitu exércitu comparáto, signa cum hoste cóntulit, ac tres duces Chósroæ cum tribus exercítibus superávit.

℣. Tu autem, Dómine, miserére nobis.

℟. Deo grátias.

 

℟. Nos autem gloriári opórtet in Cruce Dómini nostri Iesu Christi, in quo est salus, vita, et resurréctio nostra:

* Per quem salváti et liberáti sumus. 

℣. Tuam Crucem adorámus, Dómine, et recólimus tuam gloriósam passiónem.

℟. Per quem salváti et liberáti sumus. 

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Quibus cládibus fractus Chósroas, in fuga, qua traícere Tigrim parábat, Medársen fílium sócium regni desígnat. Sed eam contuméliam cum Síroës, Chósroæ maior natu fílius, ferret atróciter, patri simul et fratri necem machinátur; quam paulo post utríque ex fuga retrácto áttulit, regnúmque ab Heraclío impetrávit quibúsdam accéptis conditiónibus, quarum ea prima fuit, ut Crucem Christi Dómini restitúeret. Ergo Crux, quatuórdecim annis postquam vénerat in potestátem Persárum, recépta est. Quam rédiens Ierosólymam Heraclíus solémni celebritáte suis húmeris rétulit in eum montem, quo eam Salvátor túlerat.

℣. Tu autem, Dómine, miserére nobis.

℟. Deo grátias.

 

℟. Dum sacrum pignus cǽlitus exaltátur, Christi fides roborátur:

* Adsunt prodígia divína in virga Móysi prímitus figuráta. 

℣. Ad Crucis contáctum resúrgunt mórtui, et Dei magnália reserántur.

℟. Adsunt prodígia divína in virga Móysi prímitus figuráta. 

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quod factum illústri miráculo commendátum est. Nam Heraclíus, ut erat auro et gemmis ornátus, insístere coáctus est in porta, quæ ad Calváriæ montem ducébat. Quo enim magis prógredi conabátur, eo magis retinéri videbátur. Cumque ea re et ipse Heraclíus et réliqui omnes obstupéscerent; Zacharías, Ierosolymórum antístes, Vide, inquit, imperátor, ne isto triumpháli ornátu, in Cruce ferénda parum Iesu Christi paupertátem et humilitátem imitére. Tum Heraclíus, abiécto amplíssimo vestítu detractísque cálceis ac plebéio amíctu indútus, réliquum viæ fácile confécit, et in eódem Calváriæ loco Crucem státuit, unde fúerat a Persis asportáta. Itaque Exaltatiónis sanctæ Crucis solémnitas, quæ hac die quotánnis celebrabátur, illústrior habéri cœpit ob eius rei memóriam, quod ibídem fúerit repósita ab Heraclío, ubi Salvatóri primum fúerat constitúta.

℣. Tu autem, Dómine, miserére nobis.

℟. Deo grátias.

 

℟. Hoc signum Crucis erit in cælo, cum Dóminus ad iudicándum vénerit: 

* Tunc manifésta erunt abscóndita cordis nostri. 

℣. Cum séderit Fílius hóminis in sede maiestátis suæ, et cœ́perit iudicáre sǽculum per ignem.

℟. Tunc manifésta erunt abscóndita cordis nostri. 

℣. Glória Patri, et Fílio, * et Spirítui Sancto.

℟. Tunc manifésta erunt abscóndita cordis nostri. 

Nocturn III. 


Ant. Adorámus te, Christe, * et benedícimus tibi, quia per Crucem tuam redemísti mundum.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adorámus te, Christe, et benedícimus tibi, quia per Crucem tuam redemísti mundum.

Ant. Per lignum * servi facti sumus, et per sanctam Crucem liberáti sumus: fructus árboris sedúxit nos, Fílius Dei redémit nos, allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per lignum servi facti sumus, et per sanctam Crucem liberáti sumus: fructus árboris sedúxit nos, Fílius Dei redémit nos, allelúia.

Ant. Salvátor mundi, * salva nos: qui per Crucem et sánguinem tuum redemísti nos, auxiliáre nobis, te deprecámur, Deus noster.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvátor mundi, salva nos: qui per Crucem et sánguinem tuum redemísti nos, auxiliáre nobis, te deprecámur, Deus noster.

℣. Omnis terra adóret te, et psallat tibi.

℟. Psalmum dicat nómini tuo, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 12:31-36 


In illo témpore: Dixit Iesus turbis Iudæórum: Nunc iudícium est mundi, nunc princeps huius mundi eiciétur foras. Et réliqua.

 

Homilía sancti Leónis Papæ

Sermo 8 de Passione Domini, post medium 


Exaltáto, dilectíssimi, per Crucem Christo, non illa tantum spécies aspéctui mentis occúrrat, quæ fuit in óculis impiórum, quibus per Móysen dictum est: Et erit pendens vita tua ante óculos tuos, et timébis die ac nocte, et non credes vitæ tuæ. Isti enim nihil in crucifíxo Dómino præter fácinus suum cogitáre potuérunt, habéntes timórem, non quo fides vera iustificátur, sed quo consciéntia iníqua torquétur. Noster vero intelléctus, quem spíritus veritátis illúminat, glóriam Crucis, cælo terráque radiántem, puro ac líbero corde suscípiat; et interióre ácie vídeat, quale sit quod Dóminus, cum de passiónis suæ loquerétur instántia, dixit: Nunc iudícium mundi est, nunc princeps huius mundi eiciétur foras. Et ego, si exaltátus fúero a terra, ómnia traham ad meípsum.

℣. Tu autem, Dómine, miserére nobis.

℟. Deo grátias.

 

℟. Dulce lignum, dulces clavos, dulce pondus sustínuit:

* Quæ sola digna fuit portáre prétium huius sǽculi. 

℣. Hoc signum Crucis erit in cælo cum Dóminus ad iudicándum vénerit.

℟. Quæ sola digna fuit portáre prétium huius sǽculi. 

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

O admirábilis poténtia Crucis! o ineffábilis glória Passiónis, in qua et tribúnal Dómini, et iudícium mundi, et potéstas est Crucifíxi! Traxísti enim, Dómine, ómnia ad te, et cum expandísses tota die manus tuas ad pópulum non credéntem et contradicéntem, tibi, confiténdæ maiestátis tuæ sensum totus mundus accépit. Traxísti, Dómine, ómnia ad te, cum in exsecratiónem Iudáici scéleris, unam protulérunt ómnia eleménta senténtiam; cum, obscurátis lumináribus cæli et convérso in noctem die, terra quoque mótibus quaterétur insólitis, univérsaque creatúra impiórum úsui se negáret. Traxísti, Dómine, ómnia ad te, quóniam, scisso templi velo, Sancta sanctórum ab indígnis pontifícibus recessérunt; ut figúra in veritátem, prophetía in manifestatiónem, et lex in Evangélium verterétur.

℣. Tu autem, Dómine, miserére nobis.

℟. Deo grátias.

 

℟. Sicut Móyses exaltávit serpéntem in desérto, ita exaltári opórtet Fílium hóminis:

* Ut omnis qui credit in ipsum, non péreat, sed hábeat vitam ætérnam. 

℣. Non misit Deus Fílium suum in mundum ut iúdicet mundum, sed ut salvétur mundus per ipsum.

℟. Ut omnis qui credit in ipsum, non péreat, sed hábeat vitam ætérnam. 

℣. Glória Patri, et Fílio, * et Spirítui Sancto.

℟. Ut omnis qui credit in ipsum, non péreat, sed hábeat vitam ætérnam. 

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Traxísti, Dómine, ómnia ad te, ut, quod in uno Iudǽæ templo obumbrátis significatiónibus tegebátur, pleno apertóque sacraménto universárum ubíque natiónum devótio celebráret. Nunc étenim et ordo clárior levitárum, et dígnitas ámplior seniórum, et sacrátior est únctio sacerdótum: quia Crux tua ómnium fons benedictiónum, ómnium est causa gratiárum; per quam credéntibus datur virtus de infirmitáte, glória de oppróbrio, vita de morte. Nunc étiam, carnálium sacrificiórum varietáte cessánte, omnes differéntias hostiárum una córporis et sánguinis tui implet oblátio: quóniam tu es verus Agnus Dei, qui tollis peccáta mundi; et ita in te univérsa pérficis mystéria, ut sicut unum est pro omni víctima sacrifícium, ita unum de omni gente sit regnum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Laudes 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. O magnum pietátis opus: * mors mórtua tunc est, in ligno quando mórtua Vita fuit.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O magnum pietátis opus: mors mórtua tunc est, in ligno quando mórtua Vita fuit.

Ant. Salva nos, * Christe Salvátor, per virtútem Crucis: qui salvásti Petrum in mari, miserére nobis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salva nos, Christe Salvátor, per virtútem Crucis: qui salvásti Petrum in mari, miserére nobis.

Ant. Ecce Crucem Dómini, * fúgite, partes advérsæ, vicit leo de tribu Iuda, radix David, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Crucem Dómini, fúgite, partes advérsæ, vicit leo de tribu Iuda, radix David, allelúia.

Ant. Nos autem gloriári * opórtet in Cruce Dómini nostri Iesu Christi.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Nos autem gloriári opórtet in Cruce Dómini nostri Iesu Christi.

Ant. Per signum Crucis * de inimícis nostris líbera nos, Deus noster.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per signum Crucis de inimícis nostris líbera nos, Deus noster.

Capitulum Hymnus Versus {ex Commune aut Festo}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Lustra sex qui iam perégit,

Tempus implens córporis,

Sponte líbera Redémptor

Passióni déditus,

Agnus in Crucis levátur

Immolándus stípite.

 

Felle potus ecce languet,

Spina, clavi, láncea,

Mite corpus perforárunt,

Unda manat, et cruor:

Terra, pontus, astra, mundus,

Quo lavántur flúmine!

 

Crux fidélis, inter omnes

Arbor una nóbilis:

Silva talem nulla profert

Fronde, flore, gérmine:

Dulce ferrum, dulce lignum

Dulce pondus sústinent.

 

Flecte ramos, arbor alta,

Tensa laxa víscera,

Et rigor lentéscat ille,

Quem dedit natívitas:

Et supérni membra Regis

Tende miti stípite.

 

Sola digna tu fuísti

Ferre mundi víctimam;

Atque portum præparáre

Arca mundo náufrago,

Quam sacer cruor perúnxit,

Fusus Agni córpore.

 

Sempitérna sit beátæ

Trinitáti glória:

Æqua Patri, Filióque,

Par decus Paráclito:

Uníus, Triníque nomen

Laudet univérsitas.

Amen.

 

℣. Adorámus te, Christe, et benedícimus tibi. 

℟. Quia per Crucem tuam redemísti mundum. 

Canticum: Benedictus {Antiphona ex Proprio Sanctorum}


Ant. Super ómnia * ligna cedrórum tu sola excélsior, in qua Vita mundi pepéndit, in qua Christus triumphávit, et mors mortem superávit in ætérnum. 

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Super ómnia ligna cedrórum tu sola excélsior, in qua Vita mundi pepéndit, in qua Christus triumphávit, et mors mortem superávit in ætérnum. 

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Primam 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Octóbris Luna undécima Anno Dómini 2024

 

Festum Septem Dolórum beatíssimæ Vírginis Maríæ.

Romæ, via Nomentána, natális beáti Nicomédis, Presbýteri et Mártyris, qui, cum díceret compelléntibus se sacrificáre: « Ego non sacrífico nisi Deo omnipoténti, qui regnat in cælis », plumbátis diutíssime cæsus est, atque in eo torménto migrávit ad Dóminum.

Córdubæ, in Hispánia, sanctórum Mártyrum Emilæ Diáconi, et Ieremíæ, qui, in persecutióne Arábica, post longam cárceris maceratiónem, demum, cervícibus pro Christo abscíssis, martýrium complevérunt.

In território Cabillonénsi sancti Valeriáni Mártyris, quem Priscus Præses, suspénsum et gravi ungulárum laceratióne cruciátum, tandem, cum in Christi confessióne vidéret immóbilem ac læto ánimo in eius láudibus permanéntem, gládio animadvérti præcépit.

Hadrianópoli, in Thrácia, sanctórum Mártyrum Máximi, Theodóri et Asclepiódoti; qui sub Maximiáno Imperatóre coronáti sunt.

Item sancti Porphýrii mimi, qui, coram Iuliáno Apóstata, per iocum suscípiens baptísmum, Dei virtúte derepénte mutátur, et Christiánum se esse profitétur; ac mox, ipsíus Imperatóris mandáto secúri percússus, martýrio coronátur.

Eódem die sancti Nicétæ Gothi, qui ab Athanaríco Rege, ob cathólicam fidem, iussus est igne combúri.

Marcianópoli, in Thrácia, sanctæ Melitínæ Mártyris, quæ, sub Antoníno Imperatóre et Antíocho Prǽside, cum ad Gentílium fana semel et íterum ducta esset, atque idóla semper corruérent, ídeo suspénsa et laniáta est, ac demum cápite plexa.

Tulli, in Gállia, sancti Apri Epíscopi.

Item sancti Leobíni, Epíscopi Carnuténsis.

Lugdúni, in Gállia, sancti Albíni Epíscopi.

Eódem die deposítio sancti Aichárdi Abbátis.

In Gállia sanctæ Eutrópiæ Víduæ.

Génuæ sanctæ Catharínæ Víduæ, contémptu mundi et caritáte in Deum insígnis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Tertiam 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

℟.br. Hoc signum Crucis * Erit in cælo.

℟. Hoc signum Crucis * Erit in cælo.

℣. Cum Dóminus ad iudicándum vénerit.

℟. Erit in cælo.

℣. Glória Patri, et Fílio, * et Spirítui Sancto.

℟. Hoc signum Crucis * Erit in cælo.

 

℣. Adorámus te, Christe, et benedícimus tibi.

℟. Quia per Crucem tuam redemísti mundum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Sextam 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Gal 6:14 


Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo.

℟. Deo grátias.

 

℟.br. Adorámus te, Christe, * Et benedícimus tibi.

℟. Adorámus te, Christe, * Et benedícimus tibi.

℣. Quia per Crucem tuam redemísti mundum.

℟. Et benedícimus tibi.

℣. Glória Patri, et Fílio, * et Spirítui Sancto.

℟. Adorámus te, Christe, * Et benedícimus tibi.

 

℣. Omnis terra adóret te, et psallat tibi.

℟. Psalmum dicat nómini tuo, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Ad Nonam 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Phil 2:8-9 


Humiliávit semetípsum factus obédiens usque ad mortem, mortem autem Crucis. Propter quod et Deus exaltávit illum, et donávit illi nomen, quod est super omne nomen.

℟. Deo grátias.

 

℟.br. Omnis terra adóret te, * Et psallat tibi.

℟. Omnis terra adóret te, * Et psallat tibi.

℣. Psalmum dicat nómini tuo, Dómine.

℟. Et psallat tibi.

℣. Glória Patri, et Fílio, * et Spirítui Sancto.

℟. Omnis terra adóret te, * Et psallat tibi.

 

℣. Hoc signum Crucis erit in cælo.

℟. Cum Dóminus ad iudicándum vénerit.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis


Ad Vesperas 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. O magnum pietátis opus: * mors mórtua tunc est, in ligno quando mórtua Vita fuit.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O magnum pietátis opus: mors mórtua tunc est, in ligno quando mórtua Vita fuit.

Ant. Salva nos, * Christe Salvátor, per virtútem Crucis: qui salvásti Petrum in mari, miserére nobis.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salva nos, Christe Salvátor, per virtútem Crucis: qui salvásti Petrum in mari, miserére nobis.

Ant. Ecce Crucem Dómini, * fúgite, partes advérsæ, vicit leo de tribu Iuda, radix David, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Crucem Dómini, fúgite, partes advérsæ, vicit leo de tribu Iuda, radix David, allelúia.

Ant. Nos autem gloriári * opórtet in Cruce Dómini nostri Iesu Christi.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nos autem gloriári opórtet in Cruce Dómini nostri Iesu Christi.

Ant. Per signum Crucis * de inimícis nostris líbera nos, Deus noster.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per signum Crucis de inimícis nostris líbera nos, Deus noster.

Capitulum Hymnus Versus {ex Commune aut Festo}


Phil 2:5-7 


Fratres: Hoc enim sentíte in vobis, quod et in Christo Iesu: qui, cum in forma Dei esset, non rapínam arbitrátus est esse se æquálem Deo: sed semetípsum exinanívit, formam servi accípiens, in similitúdinem hóminum factus, et hábitu invéntus ut homo.

℟. Deo grátias.

 

Hymnus 


Vexílla Regis pródeunt;

Fulget Crucis mystérium,

Qua Vita mortem pértulit,

Et morte vitam prótulit.

 

Quæ, vulneráta lánceæ

Mucróne diro, críminum

Ut nos laváret sórdibus,

Manávit unda et sánguine.

 

Impléta sunt quæ cóncinit

David fidéli cármine,

Dicéndo natiónibus:

Regnávit a ligno Deus.

 

Arbor decóra et fúlgida,

Ornáta Régis púrpura,

Elécta digno stípite

Tam sancta membra tángere.

 

Beáta, cuius brácchiis

Prétium pepéndit sǽculi,

Statéra facta córporis,

Tulítque prædam tártari.

 

Sequens stropha dicitur flexis genibus. 


 

O Crux, ave, spes única,

In hac triúmphi glória

Piis adáuge grátiam,

Reísque dele crímina.

 

Te, fons salútis, Trínitas,

Colláudet omnis spíritus:

Quibus Crucis victóriam

Largíris, adde prǽmium.

Amen.

 

℣. Hoc signum Crucis erit in cælo. 

℟. Cum Dóminus ad iudicándum vénerit. 

Canticum: Magnificat {Antiphona ex Proprio Sanctorum}


Ant. O Crux benedícta, * quæ sola fuísti digna portáre Regem cælórum et Dóminum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Crux benedícta, quæ sola fuísti digna portáre Regem cælórum et Dóminum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos hodiérna die Exaltatiónis sanctæ Crucis ánnua solemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis prǽmia in cælo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Exaltatione Sanctæ Crucis ~ II. classis


Ad Completorium 09-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Exaltatione Sanctæ crucis ~ II. classis
Tempora: Sabbato infra Hebdomadam XVI post Octavam Pentecostes II. Septembris

Sancta Missa 09-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gal 6:14

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Ps 66:2

Deus misereátur nostri, et benedícat nobis: illúminet vultum suum super nos, et misereátur nostri.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Nos autem gloriári opórtet in Cruce Dómini nostri Iesu Christi: in quo est salus, vita et resurréctio nostra: per quem salváti et liberáti sumus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos hodiérna die Exaltatiónis sanctæ Crucis ánnua sollemnitáte lætíficas: præsta, quǽsumus; ut, cuius mystérium in terra cognóvimus, eius redemptiónis præmia in cœlo mereámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses.

Philipp 2:5-11

Fratres: Hoc enim sentíte in vobis, quod et in Christo Iesu: qui, cum in forma Dei esset, non rapinam arbitrátus est esse se æquálem Deo: sed semetípsum exinanívit, formam servi accipiens, in similitudinem hóminum factus, et hábitu inventus ut homo. Humiliávit semetípsum, factus obœ́diens usque ad mortem, mortem autem crucis. Propter quod et Deus exaltávit illum: et donávit illi nomen, quod est super omne nomen: hic genuflectitur ut in nomine Iesu omne genu flectátur cœléstium, terréstrium et infernórum: et omnis lingua confiteátur, quia Dóminus Iesus Christus in glória est Dei Patris.

℟. Deo grátias.

Graduale 


Phil 2:8-9

Christus factus est pro nobis obœ́diens usque ad mortem, mortem autem crucis. 

℣. Propter quod et Deus exaltávit illum, et dedit illi nomen, quod est super omne nomen. Allelúia, allelúia.

℣. Dulce lignum, dulces clavos, dúlcia ferens póndera: quæ sola fuísti digna sustinére Regem cœlórum et Dóminum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 12:31-36

In illo témpore: Dixit Iesus turbis Iudæórum: Nunc iudícium est mundi: nunc princeps huius mundi eiiciétur foras. Et ego si exaltátum fuero a terra, ómnia traham ad meipsum. (Hoc autem dicébat, signíficans qua morte esset moritúrus.) Respóndit ei turba. Nos audívimus ex lege, quia Christus manet in ætérnum: et quómodo tu dicis: Opórtet exaltári Fílium hóminis? Quis est iste Fílius hóminis? Dixit ergo eis Iesus: Adhuc módicum lumen in vobis est. Ambuláte, dum lucem habétis, ut non vos ténebræ comprehéndant: et qui ámbulat in ténebris, nescit, quo vadat. Dum lucem habétis, crédite in lucem, ut fílii lucis sitis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Prótege, Dómine, plebem tuam per signum sanctæ Crucis ab ómnibus insídiis inimicórum ómnium: ut tibi gratam exhibeámus servitútem, et acceptábile fiat sacrifícium nostrum, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Iesu Christi, Dómini nostri, Córpore et Sánguine saginándi, per quem Crucis est sanctificátum vexíllum: quǽsumus, Dómine, Deus noster; ut, sicut illud adoráre merúimus, ita perénniter eius glóriæ salutáris potiámur efféctu.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Sancta Cruce

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui salútem humáni géneris in ligno Crucis constituísti: ut, unde mors oriebátur, inde vita resúrgeret: et, qui in ligno vincébat, in ligno quoque vincerétur: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Per signum Crucis de inimícis nostris líbera nos, Deus noster.

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, Dómine, Deus noster: et, quos sanctæ Crucis lætári facis honóre, eius quoque perpétuis defénde subsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Matutinum 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Tobíæ

Tob 1:1-4 


1 Tobías ex tribu et civitáte Néphthali, quæ est in superióribus Galilǽæ supra Naásson, post viam quæ ducit ad Occidéntem in sinístro habens civitátem Sephet,

2 Cum captus esset in diébus Salmánasar regis Assyriórum, in captivitáte tamen pósitus viam veritátis non deséruit;

3 Ita ut ómnia, quæ habére póterat, cotídie concaptívis frátribus, qui erant ex eius génere, impertíret.

4 Cumque esset iúnior ómnibus in tribu Néphtali, nihil tamen pueríle gessit in ópere.

℣. Tu autem, Dómine, miserére nobis.

℟. Deo grátias.

 

℟. Peto, Dómine, ut de vínculo impropérii huius absólvas me, aut certe désuper terram erípias me:

* Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Omnia enim iudícia tua iusta sunt, et omnes viæ tuæ misericórdia et véritas: et nunc, Dómine, meménto mei.

℟. Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Tob 1:5-10 


5 Dénique, cum irent omnes ad vítulos áureos, quos Ieróboam fécerat rex Israël, hic solus fugiébat consórtia ómnium; 

6 Sed pergébat in Ierúsalem ad templum Dómini et ibi adorábat Dóminum Deum Israël, ómnia primitíva sua et décimas suas fidéliter ófferens; 

7 Ita ut in tértio anno prosélytis et ádvenis ministráret omnem decimatiónem. 

8 Hæc et his simília secúndum legem Dei puérulus observábat. 

9 Cum vero factus esset vir, accépit uxórem Annam de tribu sua genuítque ex ea fílium, nomen suum impónens ei. 

10 Quem ab infántia timére Deum dócuit, et abstinére ab omni peccáto.

Tob 1:11-15 


11 Igitur, cum per captivitátem devenísset cum uxóre sua et fílio in civitátem Níniven cum omni tribu sua, 

12 Cum omnes éderent ex cibis gentílium, iste custodívit ánimam suam et numquam contaminátus est in escis eórum. 

13 Et quóniam memor fuit Dómini in toto corde suo, dedit illi Deus grátiam in conspéctu Salmánasar regis, 

14 Et dedit illi potestátem quocúmque vellet ire, habens libertátem quæcúmque fácere voluísset. 

15 Pergébat ergo ad omnes, qui erant in captivitáte, et mónita salútis dabat eis.

℣. Tu autem, Dómine, miserére nobis.

℟. Deo grátias.

 

℟. Memor esto, fili, quóniam páuperem vitam gérimus: 

* Habébis multa bona, si timúeris Deum.

℣. In mente habéto eum, et cave nequándo prætermíttas præcépta eius.

℟. Habébis multa bona, si timúeris Deum.

℣. Glória Patri, et Fílio, * et Spirítui Sancto.

℟. Habébis multa bona, si timúeris Deum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 22:34-46 


In illo témpore: Accessérunt ad Iesum pharisǽi, et interrogávit eum unus ex eis legis doctor tentans eum: Magíster, quod est mandátum magnum in lege? Et réliqua.

 

Homilía sancti Ioánnis Chrysóstomi

Homilia 72 in Matthæum 


Sadducǽis confúsis, pharisǽi rursus aggrediúntur; cumque quiéscere oportéret, decertáre voluérunt: et legis perítiam profiténtem præmíttunt, non díscere, sed tentáre cupiéntes; ac ita intérrogant: Quodnam primum mandátum in lege sit. Nam cum primum illud sit, Díliges Dóminum Deum tuum: putántes causas sibi allatúrum ad mandátum hoc corrigéndum, áliquid addéndo, quóniam Deum se faciébat, hoc modo intérrogant. Quid ígitur Christus? Ut osténdat idcírco ad hæc eos devenísse, quia nulla in eis esset cáritas, sed invídiæ livóre tabéscerent: Díliges, inquit, Dóminum Deum tuum: hoc primum et magnum mandátum est. Secúndum autem símile huic: Díliges próximum tuum sicut teípsum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Laudes 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Magíster, * quod est mandátum magnum in lege? Ait illi Iesus: Díliges Dóminum Deum tuum ex toto corde tuo, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magíster, quod est mandátum magnum in lege? Ait illi Iesus: Díliges Dóminum Deum tuum ex toto corde tuo, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Septem Dolorum Beatæ Mariæ Virginis 


Ant. Veníte, ascendámus ad montem Dómini, et vidéte, si est dolor, sicut dolor meus.

 

℣. María Virgo, per virtútem tot dolórum.

℟. Fac nos gaudére in regno cælórum.

 

Orémus.

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gládius pertransívit: concéde propítius; ut, qui dolóres eius venerándo recólimus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Primam 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Octóbris Luna duodécima Anno Dómini 2024

 

Sanctórum Mártyrum Cornélii Pape, et Cypriáni, Carthaginénsis Epíscopi, quorum memória décimo octávo Kaléndas Octóbris recólitur.

Chalcedóne natális sanctæ Euphémiæ, Vírginis et Mártyris; quæ, sub Diocletiáno Imperatóre et Prisco Procónsule, torménta, cárceres, vérbera, arguménta rotárum, ignes, póndera lápidum, béstias, plagas virgárum, serras acútas, sartágines ignítas pro Christo superávit. Sed, rursus in theátrum ad béstias ducta, ibi, cum orásset ad Dóminum ut iam spíritum suum suscíperet, una ex iis morsum sancto córpori infigénte, céteris pedes eius lambéntibus, immaculátum spíritum Deo réddidit.

Romæ sanctórum Mártyrum Lúciæ, nóbilis matrónæ, et Geminiáni; quos ambos Diocletiánus Imperátor, pœnis gravíssimis afflíctos diúque tortos, tandem, post laudábilem martýrii victóriam, gládio animadvérti præcépit.

Natális sancti Martíni Primi, Papæ et Mártyris, qui, cum Sérgium ac Paulum et Pyrrhum hæréticos, Romæ coácta Sýnodo, condemnásset, ídeo, iussu Constántis, Imperatóris hærétici, per fraudem captus et Constantinópolim perdúctus, in Chersonésum relegátus est, ibíque, ob cathólicam fidem ærúmnis conféctus, vitam finívit, multísque miráculis cláruit. Eius corpus, póstea Romam translátum, in Ecclésia sanctórum Silvéstri et Martíni cónditum fuit. Ipsíus tamen festívitas prídie Idus Novémbris celebrátur.

Romæ item natális sanctæ Cæcíliæ, Vírginis et Mártyris, quæ sponsum suum Valeriánum et fratrem eius Tibúrtium ad credéndum in Christum perdúxit, et ad martýrium incitávit. Hanc Almáchius, Urbis Præféctus, post eórum martýrium tenéri, atque illústri passióne, post ignem superátum, fecit gládio consummári, témpore Marci Aurélii Sevéri Alexándri Imperatóris. Eius vero festum recólitur décimo Kaléndas Decémbris.

Heracléæ, in Thrácia, sanctæ Sebastiánæ Mártyris, quæ a beáto Paulo Apóstolo ad Christi fidem est perdúcta; atque, sub Domitiáno Imperatóre et Sérgio Prǽside, váriis modis tentáta, gládio tandem cæsa est.

Romæ, via Flamínia, sanctórum Mártyrum Abúndii Presbýteri, et Abundántii Diáconi, quos Diocletiánus Imperátor, una cum illústri viro Marciáno et eius fílio Ioánne, quem illi a mórtuis suscitáverant, gládio feríri iussit, décimo ab Urbe lápide.

Córdubæ, in Hispánia, sanctórum Mártyrum Rogélli et Servidéi, qui, mánibus pedibúsque abscíssis, ad últimum decolláti sunt.

Apud Cándidam Casam, in Scótia, sancti Niniáni, Epíscopi et Confessóris.

In Anglia sanctæ Edíthæ Vírginis, Regis Anglórum Edgári fíliæ, quæ, in monastério a tenéris annis Deo dicáta, sǽculum hoc ignorávit pótius quam relíquit.

In monte Cassíno Beáti Victóris Papæ Tértii, qui, sancti Gregórii Séptimi succéssor, Apostólicam Sedem novo splendóre illustrávit, insígnem de Saracénis triúmphum divína ope consecútus. Cultum, ab immemorábili témpore eídem exhíbitum, Leo Décimus tértius, Póntifex Máximus, ratum hábuit et confirmávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Tertiam 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Sextam 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Ad Nonam 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis


Ad Vesperas 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Quid vobis * vidétur de Christo? cuius fílius est? Dicunt ei omnes: David. Dicit eis Iesus: Quómodo David in spíritu vocat eum Dóminum dicens: Dixit Dóminus Dómino meo: Sede a dextris meis?

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quid vobis vidétur de Christo? cuius fílius est? Dicunt ei omnes: David. Dicit eis Iesus: Quómodo David in spíritu vocat eum Dóminum dicens: Dixit Dóminus Dómino meo: Sede a dextris meis?

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVII Post Pentecosten III. Septembris ~ II. classis


Ad Completorium 09-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XVII Post Pentecosten III. Septembris ~ II. classis
Commemoratio: Septem Dolorum Beatæ Mariæ Virginis

Sancta Missa 09-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:137; 118:124

Iustus es, Dómine, et rectum iudícium tuum: fac cum servo tuo secúndum misericórdiam tuam.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus es, Dómine, et rectum iudicium tuum: fac cum servo tuo secúndum misericórdiam tuam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Septem Dolorum Beatæ Mariæ Virginis

Deus, in cuius passióne, secúndum Simeónis prophetíam, dulcíssimam ánimam gloriósæ Vírginis et Matris Maríæ dolóris gladius pertransívit: concéde propítius; ut, qui transfixiónem eius et passiónem venerándo recólimus, gloriósis méritis et précibus ómnium Sanctórum Cruci fidéliter astántium intercedéntibus, passiónis tuæ efféctum felícem consequámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 4:1-6

Fratres: Obsecro vos ego vinctus in Dómino, ut digne ambulétis vocatióne, qua vocáti estis, cum omni humilitáte et mansuetúdine, cum patiéntia, supportántes ínvicem in caritáte, sollíciti serváre unitátem spíritus in vínculo pacis. Unum corpus et unus spíritus, sicut vocáti estis in una spe vocatiónis vestræ. Unus Dóminus, una fides, unum baptísma. Unus Deus et Pater ómnium, qui est super omnes et per ómnia et in ómnibus nobis. Qui est benedíctus in sǽcula sæculórum. Amen.

℟. Deo grátias.

Graduale 


Ps 32:12; 32:6

Beáta gens, cuius est Dóminus Deus eórum: pópulus, quem elégit Dóminus in hereditátem sibi.

℣. Verbo Dómini cœli firmáti sunt: et spíritu oris eius omnis virtus eórum. Allelúia, allelúia

Ps 101:2

Dómine, exáudi oratiónem meam, et clamor meus ad te pervéniat. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:34-46

In illo témpore: Accessérunt ad Iesum pharisǽi: et interrogávit eum unus ex eis legis doctor, tentans eum: Magíster, quod est mandátum magnum in lege? Ait illi Iesus: Díliges Dóminum, Deum tuum, ex toto corde tuo et in tota ánima tua et in tota mente tua. Hoc est máximum et primum mandátum. Secúndum autem símile est huic: Díliges próximum tuum sicut teípsum. In his duóbus mandátis univérsa lex pendet et prophétæ. Congregátis autem pharisǽis, interrogávit eos Iesus, dicens: Quid vobis vidétur de Christo? cuius fílius est? Dicunt ei: David. Ait illis: Quómodo ergo David in spíritu vocat eum Dóminum, dicens: Dixit Dóminus Dómino meo, sede a dextris meis, donec ponam inimícos tuos scabéllum pedum tuórum? Si ergo David vocat eum Dóminum, quómodo fílius eius est? Et nemo poterat ei respóndere verbum: neque ausus fuit quisquam ex illa die eum ámplius interrogáre.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Dan 9:17; 9:18; 9:19

Orávi Deum meum ego Dániel, dicens: Exáudi, Dómine, preces servi tui: illúmina fáciem tuam super sanctuárium tuum: et propítius inténde pópulum istum, super quem invocátum est nomen tuum, Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Maiestátem tuam, Dómine, supplíciter deprecámur: ut hæc sancta, quæ gérimus, et a prætéritis nos delictis éxuant et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Septem Dolorum Beatæ Mariæ Virginis

Offérimus tibi preces et hóstias, Dómine Iesu Christe, humiliter supplicántes: ut, qui Transfixiónem dulcíssimi spíritus beátæ Maríæ, Matris tuæ, précibus recensémus; suo suorúmque sub Cruce Sanctórum consórtium multiplicáto piíssimo intervéntu, méritis mortis tuæ, méritum cum beátis habeámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 75:12-13

Vovéte et réddite Dómino, Deo vestro, omnes, qui in circúitu eius affértis múnera: terríbili, et ei qui aufert spíritum príncipum: terríbili apud omnes reges terræ.

Postcommunio 


S. Dóminus vobíscum.

R. Et cum spíritu tuo.

Orémus.

Sanctificatiónibus tuis, omnípotens Deus, et vítia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Septem Dolorum Beatæ Mariæ Virginis

Sacrifícia, quæ súmpsimus, Dómine Iesu Christe, Transfixiónem Matris tuæ et Vírginis devóte celebrántes: nobis ímpetrent apud cleméntiam tuam omnis boni salutáris efféctum:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Cornelii Papæ et Cypriani Episcopi, Martyrum ~ III. classis
Scriptura: Feria Secunda infra Hebdomadam XVII post Octavam Pentecostes III. Septembris

Ad Matutinum 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Tobíæ

Tob 2:1-4 


1 Post hæc vero, cum esset dies festus Dómini, et factum esset prándium bonum in domo Tobíæ,

2 Dixit fílio suo: Vade et adduc áliquos de tribu nostra timéntes Deum, ut epuléntur nobíscum.

3 Cumque abiísset, revérsus nuntiávit ei unum ex fíliis Israël iugulátum iacére in platéa. Statímque exsíliens de accúbitu suo relínquens prándium, ieiúnus pervénit ad corpus,

4 Tollénsque illud portávit ad domum suam occúlte, ut, dum sol occubuísset, caute sepelíret eum.

℣. Tu autem, Dómine, miserére nobis.

℟. Deo grátias.

 

℟. Peto, Dómine, ut de vínculo impropérii huius absólvas me, aut certe désuper terram erípias me:

* Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Omnia enim iudícia tua iusta sunt, et omnes viæ tuæ misericórdia et véritas: et nunc, Dómine, meménto mei.

℟. Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Tob 2:8-12 


8 Arguébant autem eum omnes próximi eius dicéntes: Iam huius rei causa intérfici iussus es et vix effugísti mortis impérium; et íterum sépelis mórtuos?

9 Sed Tobías plus timens Deum quam regem, rapiébat córpora occisórum et occultábat in domo sua et médiis nóctibus sepeliébat ea.

10 Cóntigit autem ut quadam die fatigátus a sepultúra, véniens in domum suam iactásset se iuxta paríetem et obdormísset,

11 Et ex nido hirúndinum dormiénti illi cálida stércora incíderent super óculos eius fierétque cæcus.

12 Hanc autem tentatiónem ídeo permísit Dóminus eveníre illi, ut pósteris darétur exémplum patiéntiæ eius, sicut et sancti Iob.

Tob 2:13-18 


13 Nam, cum ab infántia sua semper Deum timúerit et mandáta eius custodíerit, non est contristátus contra Deum quod plaga cæcitátis evénerit ei;

14 Sed immóbilis in Dei timóre permánsit agens grátias Deo ómnibus diébus vitæ suæ.

15 Nam sicut beáto Iob insultábant reges, ita isti paréntes et cognáti eius irridébant vitam eius, dicéntes:

16 Ubi est spes tua, pro qua eleemósynas et sepultúras faciébas?

17 Tobías vero increpábat eos, dicens: Nolíte ita loqui;

18 Quóniam fílii sanctórum sumus, et vitam illam exspectámus, quam Deus datúrus est his qui fidem suam nunquam mutant ab eo.

℣. Tu autem, Dómine, miserére nobis.

℟. Deo grátias.

 

℟. Tempus est ut revértar ad eum qui misit me; 

* Vos autem benedícite Deum, et enarráte ómnia mirabília eius.

℣. Confitémini ei coram ómnibus vivéntibus, quia fecit vobíscum misericórdiam suam.

℟. Vos autem benedícite Deum, et enarráte ómnia mirabília eius.

℣. Glória Patri, et Fílio, * et Spirítui Sancto.

℟. Vos autem benedícite Deum, et enarráte ómnia mirabília eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cornélius Románus, Gallo et Volusiáno imperatóribus pontificátum gerens, Novatiáni schísmati fórtiter réstitit, plúraque de lapsis magna caritáte conscrípsit; ad quem octo sancti Cypriáni exstant epístolæ. In exsílio, ad Centum cellas, ærúmnis conféctus, martyr óbiit. Cypriánus Afer, primum glorióse rhetóricam dócuit; exínde, suadénte presbýtero Cæcílio a quo et cognoméntum sortítus est, Christiánus factus, omnem substántiam suam paupéribus erogávit, ac post non multum témporis eléctus in presbýterum, étiam epíscopus Carthaginiénsis constitútus est. Et ipse in schísmate Nováti plura pérferens, damna Ecclésiæ illáta reparáre omni ope conátus est. Huius vero ingénii supérfluum est índicem téxere, cum sole clarióra sint eius ópera. Passus est sub Valeriáno et Galliéno princípibus, persecutióne octáva.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Laudes 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Euphemiæ, Luciæ et Geminiani Martyrum 


Ant. Istórum est enim regnum cælórum, qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.

 

℣. Lætámini in Dómino et exsultáte, iusti.

℟. Et gloriámini, omnes recti corde.

 

Orémus.

Præsta, Dómine, précibus nostris cum exsultatióne provéntum: ut sanctórum Mártyrum Euphémiæ, Lúciæ et Geminiáni, quorum diem passiónis ánnua devotióne recólimus, étiam fídei constántiam subsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Primam 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Octóbris Luna tértia décima Anno Dómini 2024

 

In monte Alvérniæ, in Etrúria, commemorátio Impressiónis sacrórum Stígmatum, quibus sanctus Francíscus, Ordinis Minórum Institútor, in suis mánibus, pédibus et látere, mirábili Dei grátia, impréssus fuit.

Romæ natális sancti Robérti Bellarmíno, Confessóris, e Societáte Iesu, atque Cardinális et Capuáni olim Epíscopi, sanctitáte, doctrína, et plúrimis ad cathólicæ fídei et Apostólicæ Sedis defensiónem suscéptis labóribus claríssimi; quem Pius Undécimus, Póntifex Máximus, Sanctórum honóribus auxit et universális Ecclésiæ Doctórem declarávit, eiúsque festum tértio Idus Maii recoléndum indíxit.

Romæ, via Tiburtína, natális sancti Iustíni, Presbýteri et Mártyris; qui, in persecutióne Valeriáni et Galliéni, ob confessiónis glóriam fuit insígnis. Hic beáti Pontíficis Xysti Secúndi, Lauréntii, Hippólyti aliorúmque plurimórum Sanctórum córpora sepelívit, ac demum, sub Cláudio, martýrium consummávit.

Item Romæ sanctórum Mártyrum Narcíssi et Crescentiónis.

Apud Leódium, in Bélgio, beáti Lambérti, Epíscopi Traiecténsis, qui, cum régiam domum zelo religiónis increpásset, a nocéntibus ínnocens occísus est, sicque aulam regni cæléstis perpétuo victúrus intrávit.

Cæsaraugústæ, in Hispánia, sancti Petri de Arbues, primi in Aragóniæ regno Quæsitóris fídei; quem, a relápsis Iudǽis ob eándem, quam pro múnere suo strénue tuebátur, cathólicam fidem, immániter trucidátum, sanctórum Mártyrum catálogo Pius Papa Nonus adiúnxit.

In Británia sanctórum Mártyrum Sócratis et Stéphani.

Noviodúni, in Gálliis, sanctórum Mártyrum Valeriáni, Macríni et Gordiáni.

Augustodúni sancti Flocélli púeri, qui, sub Antoníno Imperatóre et Valeriáno Prǽside, multa passus, demum, a feris discérptus, martýrii corónam adéptus est.

Córdubæ, in Hispánia, sanctæ Colúmbæ, Vírginis et Mártyris.

In Phrýgia sanctæ Ariádnæ Mártyris, sub Hadriáno Imperatóre.

Eódem die sanctæ Agathoclíæ, quæ, cum esset ancílla cuiúsdam mulíeris infidélis, a dómina sua longo témpore verbéribus aliísque ærúmnis est vexáta ut Christum negáret; demum, obláta Iúdici ac sǽvius laniáta, et nihilóminus in confessióne fídei persístens, ídeo, post excisiónem linguæ, in ignem proiécta est.

Medioláni deposítio sancti Sátyri Confessóris, cuius insígnia mérita sanctus Ambrósius, eius frater, commémorat.

Apud Bíngiam, in diœcési Moguntinénsi, sanctæ Hildegárdis Vírginis.

Romæ sanctæ Theodóræ matrónæ, quæ, in persecutióne Diocletiáni, sanctis Martýribus sédulo ministrábat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Tertiam 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Sextam 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Nonam 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Vesperas 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beatórum Mártyrum paritérque Pontíficum Cornélii et Cypriáni nos, quǽsumus, Dómine, festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cornelii Papæ et Cypriani Episcopi, Martyrum ~ III. classis
Commemoratio: Ss. Euphemiæ, Luciæ et Geminiani Martyrum

Ad Completorium 09-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 78:11-12; 78:10

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Ps 78:1

Deus, venérunt gentes in hereditátem tuam: polluérunt templum sanctum tuum: posuérunt Ierúsalem in pomórum custódiam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Intret in conspéctu tuo, Dómine, gémitus compeditórum: redde vicínis nostris séptuplum in sinu eórum: víndica sánguinem Sanctórum tuórum, qui effúsus est.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Beatórum Mártyrum, paritérque Pontíficum Cornélii et Cypriáni nos quǽsumus Dómine festa tueántur: et eórum comméndet orátio veneránda.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Euphemia

Præsta, Dómine, précibus nostris cum exsultatióne provéntum: ut sanctórum Mártyrum Euphémiæ, Lúciæ et Geminiáni, quorum diem passiónis ánnua devotióne recólimus, étiam fídei constántiam subsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 3:1-8

Iustorum ánimæ in manu Dei sunt, et non tanget illos torméntum mortis. Visi sunt oculis insipiéntium mori: et æstimála est afflíctio exitus illórum: et quod a nobis est iter, extermínium: illi autem sunt in pace. Et si coram homínibus torménta passi sunt, spes illórum immortalitáte plena est. In paucis vexáti, in multis bene disponéntur: quóniam Deus tentávit eos, et invenit illos dignos se. Tamquam aurum in fornáce probávit illos, et quasi holocáusti hóstiam accépit illos, et in témpore erit respéctus illorum. Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis, et regnábit Dóminus illórum in perpétuum.

℟. Deo grátias.

Graduale 


Exod 15:11

Gloriósus Deus in Sanctis suis: mirábilis in maiestáte, fáciens prodígia. 

Exod 15:6

℣. Déxtera tua, Dómine, glorificáta est in virtúte: déxtera manus tua confrégit inimícos. Allelúia, allelúia.

Eccl 44:14

Córpora Sanctórum in pace sepúlta sunt, et nómina eórum vivent in generatiónem et generatiónem. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 21:9-19

In illo témpore: Dixit Iesus discípulis suis: Cum audieritis proelia et seditiónes, nolíte terréri: opórtet primum hæc fíeri, sed nondum statim finis. Tunc dicébat illis: Surget gens contra gentem, et regnum advérsus regnum. Et terræmótus magni erunt per loca, et pestiléntiæ, et fames, terrorésque de coelo, et signa magna erunt. Sed ante hæc ómnia iniícient vobis manus suas, et persequéntur tradéntes in synagógas et custódias, trahéntes ad reges et praesides propter nomen meum: contínget autem vobis in testimónium. Pónite ergo in córdibus vestris non præmeditári, quemádmodum respondeátis. Ego enim dabo vobis os et sapiéntiam, cui non potérunt resístere et contradícere omnes adversárii vestri. Tradémini autem a paréntibus, et frátribus, et cognátis, et amícis, et morte affícient ex vobis: et éritis ódio ómnibus propter nomen meum: et capíllus de cápite vestro non períbit. In patiéntia vestra possidébitis ánimas vestras.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 67:36

Mirábilis Deus in Sanctis suis: Deus Israël, ipse dabit virtútem et fortitúdinem plebi suæ: benedíctus Deus, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Adésto, Dómine, supplicatiónibus nostris, quas in Sanctórum tuórum commemoratióne deférimus: ut, qui nostræ iustítiæ fidúciam non habémus, eórum, qui tibi placuérunt, méritis adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Euphemia

Vota pópuli tui, quǽsumus, Dómine, propítius inténde: et, quorum nos tríbuis sollémnia celebráre, fac gaudére suffrágiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Sap 3:4-6

Et si coram homínibus torménta passi sunt, Deus tentávit eos: tamquam aurum in fornáce probávit eos, et quasi holocáusta accépit eos.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, Dómine, salutáribus repléti mystériis: ut, quorum sollémnia celebrámus, eórum oratiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Exáudi, Dómine, preces nostras: et sanctórum Mártyrum tuórum Euphémiæ, Lúciæ et Geminiáni, quorum festa sollémniter celebrámus, contínuis foveámur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Tobíæ

Tob 2:19-21 


19 Anna vero uxor eius ibat ad opus textrínum cotídie, et de labóre mánuum suárum victum, quem cónsequi póterat, deferébat.

20 Unde factum est ut hædum caprárum accípiens detulísset domi;

21 Cuius cum vocem balántis vir eius audísset, dixit: Vidéte, ne forte furtívus sit; réddite eum dóminis suis, quia non licet nobis aut édere ex furto áliquid aut contíngere.

℣. Tu autem, Dómine, miserére nobis.

℟. Deo grátias.

 

℟. Sufficiébat nobis paupértas nostra, ut divítiæ computaréntur: numquam fuísset pecúnia ipsa, pro qua misísti fílium nostrum,

* Báculum senectútis nostræ!

℣. Heu me, fili mi, ut quid te mísimus peregrinári, lumen oculórum nostrórum?

℟. Báculum senectútis nostræ!

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Tob 2:22-23; 3:1-3 


22 Ad hæc uxor eius iráta respóndit: Maniféste vana facta est spes tua et eleemósynæ tuæ modo apparuérunt.

23 Atque his et áliis huiuscémodi verbis exprobrábat ei.

1 Tunc Tobías ingémuit et cœpit oráre cum lácrimis,

2 Dicens: Iustus es, Dómine, et ómnia iudícia tua iusta sunt, et omnes viæ tuæ misericórdia, et véritas, et iudícium.

3 Et nunc, Dómine, memor esto mei, et ne vindíctam sumas de peccátis meis, neque reminiscáris delícta mea, vel paréntum meórum.

℣. Tu autem, Dómine, miserére nobis.

℟. Deo grátias.

 

℟. Benedícite Deum cæli et coram ómnibus vivéntibus confitémini ei,

* Quia fecit vobíscum misericórdiam suam.

℣. Ipsum benedícite et cantáte illi: et enarráte ómnia mirabília eius.

℟. Quia fecit vobíscum misericórdiam suam.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Tob 3:4-6 


4 Quóniam non obedívimus præcéptis tuis, ídeo tráditi sumus in direptiónem, et captivitátem, et mortem, et in fábulam, et in impropérium ómnibus natiónibus, in quibus dispersísti nos. 

5 Et nunc, Dómine, magna iudícia tua, quia non égimus secúndum præcépta tua et non ambulávimus sincériter coram te.

6 Et nunc, Dómine, secúndum voluntátem tuam fac mecum, et prǽcipe in pace récipi spíritum meum; éxpedit enim mihi mori magis quam vívere.

℣. Tu autem, Dómine, miserére nobis.

℟. Deo grátias.

 

℟. Tempus est ut revértar ad eum qui misit me; 

* Vos autem benedícite Deum, et enarráte ómnia mirabília eius.

℣. Confitémini ei coram ómnibus vivéntibus, quia fecit vobíscum misericórdiam suam.

℟. Vos autem benedícite Deum, et enarráte ómnia mirabília eius.

℣. Glória Patri, et Fílio, * et Spirítui Sancto.

℟. Vos autem benedícite Deum, et enarráte ómnia mirabília eius.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Impressionis Stigmatum S. Francisci 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Dómine Iesu Christe, qui, frigescénte mundo, ad inflammándum corda nostra tui amóris igne, in carne beatíssimi Francísci passiónis tuæ sacra Stígmata renovásti: concéde propítius; ut eius méritis et précibus crucem iúgiter ferámus, et dignos fructus pæniténtiæ faciámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVII post Octavam Pentecostes III. Septembris ~ IV. classis
Commemoratio ad Laudes tantum: Impressionis Stigmatum S. Francisci

Ad Primam 09-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Octóbris Luna quarta décima Anno Dómini 2024

 

Auximi, in Picéno, sancti Ioséphi a Cupertíno, Sacerdótis ex Ordine Minórum Conventuálium et Confessóris; quem Clemens Papa Décimus tértius in Sanctórum númerum rétulit.

In Chálcide Grǽciæ natális sancti Methódii, qui prius Olýmpii, in Lýcia, et póstea Tyri, in Phœnícia, éxstitit Epíscopus, sermónis nitóre ac doctrína claríssimus; atque, ad extrémum novíssimæ persecutiónis (ut scribit sanctus Hierónymus), martýrio coronátus est.

In território Viennénsi sancti Ferréoli Mártyris, qui, cum esset tribuníciæ potestátis, iussu impiíssimi Prǽsidis Crispíni tentus, et primo crudelíssime verberátus, deínde, gravi catenárum póndere onústus, in tetérrimum cárcerem trusus est; unde, solútis Dei nutu vínculis et iánuis cárceris patefáctis, éxiens, ab insequéntibus íterum est captus, ac martýrii palmam obtruncatióne cápitis percépit.

Item sanctárum Mártyrum Sophíæ et Irénes.

Medioláni sancti Eustórgii Primi, eiúsdem civitátis Epíscopi, beáti Ambrósii testimónio célebris.

Gortýnæ, in Creta, sancti Euménii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XVII post Octavam Pentecostes III. Septembris ~ IV. classis
Commemoratio ad Laudes tantum: Impressionis Stigmatum S. Francisci

Ad Tertiam 09-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVII post Octavam Pentecostes III. Septembris ~ IV. classis
Commemoratio ad Laudes tantum: Impressionis Stigmatum S. Francisci

Ad Sextam 09-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam XVII post Octavam Pentecostes III. Septembris ~ IV. classis
Commemoratio: Impressionis Stigmatum S. Francisci

Sancta Missa 09-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:137; 118:124

Iustus es, Dómine, et rectum iudícium tuum: fac cum servo tuo secúndum misericórdiam tuam.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus es, Dómine, et rectum iudicium tuum: fac cum servo tuo secúndum misericórdiam tuam.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Da, quǽsumus, Dómine, pópulo tuo diabólica vitáre contágia: et te solum Deum pura mente sectári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Impressionis Stigmatum S. Francisci

Dómine Iesu Christe, qui, frigescénte mundo, ad inflammándum corda nostra tui amóris igne, in carne beatíssimi Francísci passiónis tuæ sacra Stígmata renovásti: concéde propítius; ut eius méritis et précibus crucem iúgiter ferámus, et dignos fructus pæniténtiæ faciámus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 4:1-6

Fratres: Obsecro vos ego vinctus in Dómino, ut digne ambulétis vocatióne, qua vocáti estis, cum omni humilitáte et mansuetúdine, cum patiéntia, supportántes ínvicem in caritáte, sollíciti serváre unitátem spíritus in vínculo pacis. Unum corpus et unus spíritus, sicut vocáti estis in una spe vocatiónis vestræ. Unus Dóminus, una fides, unum baptísma. Unus Deus et Pater ómnium, qui est super omnes et per ómnia et in ómnibus nobis. Qui est benedíctus in sǽcula sæculórum. Amen.

℟. Deo grátias.

Graduale 


Ps 32:12; 32:6

Beáta gens, cuius est Dóminus Deus eórum: pópulus, quem elégit Dóminus in hereditátem sibi.

℣. Verbo Dómini cœli firmáti sunt: et spíritu oris eius omnis virtus eórum. Allelúia, allelúia

Ps 101:2

Dómine, exáudi oratiónem meam, et clamor meus ad te pervéniat. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:34-46

In illo témpore: Accessérunt ad Iesum pharisǽi: et interrogávit eum unus ex eis legis doctor, tentans eum: Magíster, quod est mandátum magnum in lege? Ait illi Iesus: Díliges Dóminum, Deum tuum, ex toto corde tuo et in tota ánima tua et in tota mente tua. Hoc est máximum et primum mandátum. Secúndum autem símile est huic: Díliges próximum tuum sicut teípsum. In his duóbus mandátis univérsa lex pendet et prophétæ. Congregátis autem pharisǽis, interrogávit eos Iesus, dicens: Quid vobis vidétur de Christo? cuius fílius est? Dicunt ei: David. Ait illis: Quómodo ergo David in spíritu vocat eum Dóminum, dicens: Dixit Dóminus Dómino meo, sede a dextris meis, donec ponam inimícos tuos scabéllum pedum tuórum? Si ergo David vocat eum Dóminum, quómodo fílius eius est? Et nemo poterat ei respóndere verbum: neque ausus fuit quisquam ex illa die eum ámplius interrogáre.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Dan 9:17; 9:18; 9:19

Orávi Deum meum ego Dániel, dicens: Exáudi, Dómine, preces servi tui: illúmina fáciem tuam super sanctuárium tuum: et propítius inténde pópulum istum, super quem invocátum est nomen tuum, Deus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Maiestátem tuam, Dómine, supplíciter deprecámur: ut hæc sancta, quæ gérimus, et a prætéritis nos delictis éxuant et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Impressionis Stigmatum S. Francisci

Múnera tibi, Dómine, dicata sanctífica: et, intercedénte beáto Francísco, ab omni nos culpárum labe purífica.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 75:12-13

Vovéte et réddite Dómino, Deo vestro, omnes, qui in circúitu eius affértis múnera: terríbili, et ei qui aufert spíritum príncipum: terríbili apud omnes reges terræ.

Postcommunio 


S. Dóminus vobíscum.

R. Et cum spíritu tuo.

Orémus.

Sanctificatiónibus tuis, omnípotens Deus, et vítia nostra curéntur, et remédia nobis ætérna provéniant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Impressionis Stigmatum S. Francisci

Deus, qui mira Crucis mystéria in beáto Francísco Confessóre tuo multifórmiter demonstrásti: da nobis, quǽsumus; devotiónis suæ semper exémpla sectári, et assídua eiúsdem Crucis meditatióne muníri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Sacrifícium laudis honorificábit me.

℟. Et illic iter, quo osténdam illi salutáre Dei. 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Marcum

Marc 9:16-28 


In illo témpore: Respóndens unus de turba dixit ad Iesum: Magíster, áttuli fílium meum ad te habéntem spíritum mutum. Et réliqua.

 

Homilía sancti Bedæ Venerábilis Presbýteri

Liber 3, cap. 38 in Marcum 9 


Dæmoníacum hunc, quem descéndens de monte Dóminus sanávit, Marcus quidem surdum mutúmque, Matthǽus vero lunáticum fuísse commémorat. Signíficat autem eos, de quibus scriptum est: Stultus ut luna mutátur. Qui nunquam in eódem statu permanéntes, nunc ad illa vítia mutáti, crescunt atque decréscunt. Qui muti sunt, non confiténdo fidem; surdi, nec ipsum aliquátenus veritátis audiéndo sermónem. Spumant autem, cum stultítia tabéscunt; stultórum namque et languéntium atque hébetum est, spumas salivárum ex ore dimíttere. Strident déntibus, cum iracúndiæ furóre flamméscunt: aréscunt, cum ótio torpénte languéscunt, et nulla virtútis indústria confortáti enérviter vivunt.

℣. Tu autem, Dómine, miserére nobis.

℟. Deo grátias.

 

℟. Tribulatiónes civitátum audívimus, quas passæ sunt, et defécimus: timor et hebetúdo mentis cécidit super nos et super líberos nostros: ipsi montes nolunt recípere fugam nostram:

* Dómine, miserére.

℣. Peccávimus cum pátribus nostris, iniúste égimus, iniquitátem fécimus.

℟. Dómine, miserére.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Quod autem ait: Et dixi discípulis tuis ut eícerent illum, et non potuérunt; laténter Apóstolos accúsat, cum impossibílitas curándi, intérdum non ad imbecillitátem curántium, sed ad eórum, qui curándi sunt, fidem referátur, dicénte Dómino: Fiat tibi secúndum fidem tuam. Qui respóndens eis, dixit: O generátio incrédula, quámdiu apud vos ero? quámdiu vos pátiar? Non quod tǽdio superátus sit mansuétus ac mitis, qui non apéruit sicut agnus coram tondénte os suum, nec in verba furóris erúpit; sed quo in similitúdinem médici, si ægrótum vídeat contra sua præcépta se gérere, dicat: Usquequo accédam ad domum tuam? quoúsque artis meæ perdam indústriam, me áliud iubénte, et te áliud perpetránte?

℣. Tu autem, Dómine, miserére nobis.

℟. Deo grátias.

 

℟. Omni témpore bénedic Deum, et pete ab eo ut vias tuas dírigat,

* Et in omni témpore consília tua in ipso permáneant.

℣. Inquíre ut fácias quæ plácita sunt illi in veritáte, et in tota virtúte tua.

℟. Et in omni témpore consília tua in ipso permáneant.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Et dixit illis: Hoc genus in nullo potest exíre, nisi in oratióne et ieiúnio. Dum docet Apóstolos quómodo dæmon nequíssimus débeat expélli, omnes instítuit ad vitam; ut scílicet novérimus, gravíssima quæque vel immundórum spirítuum, vel hóminum tentaménta ieiúniis et oratiónibus esse superánda: iram quoque Dómini, cum in ultiónem nostrórum scélerum fúerit accénsa, hoc remédio singulári posse placári. Ieiúnium autem generále est, non solum ab escis, sed et a cunctis illécebris abstinére carnálibus, immo ab ómnibus vitiórum continére se passiónibus. Sic et orátio generális non in verbis solum est, quibus divínam cleméntiam invocámus, verum étiam in ómnibus, quæ in obséquium nostri Conditóris fídei devotióne gérimus.

℣. Tu autem, Dómine, miserére nobis.

℟. Deo grátias.

 

℟. Memor esto, fili, quóniam páuperem vitam gérimus: 

* Habébis multa bona, si timúeris Deum.

℣. In mente habéto eum, et cave nequándo prætermíttas præcépta eius.

℟. Habébis multa bona, si timúeris Deum.

℣. Glória Patri, et Fílio, * et Spirítui Sancto.

℟. Habébis multa bona, si timúeris Deum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Ámplius lava me, * Dómine, ab iniustítia mea.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámplius lava me, Dómine, ab iniustítia mea.

Ant. Impietátibus nostris * tu propitiáberis Deus.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Impietátibus nostris tu propitiáberis Deus.

Ant. In innocéntia * cordis mei perambulábo, Dómine.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In innocéntia cordis mei perambulábo, Dómine.

Ant. Exsultávit cor meum * in Dómino, qui humíliat et súblevat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultávit cor meum in Dómino, qui humíliat et súblevat.

Ant. Lauda * ánima mea Dóminum, qui érigit elísos et díligit iustos.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda ánima mea Dóminum, qui érigit elísos et díligit iustos.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Hoc genus * dæmoniórum in nullo potest exíre, nisi in oratióne et ieiúnio.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hoc genus dæmoniórum in nullo potest exíre, nisi in oratióne et ieiúnio.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Iosephi de Cupertino Confessoris 


Ant. Osténdit mihi Dóminus flúvium aquæ vivæ, spléndidum tamquam crystállum, procedéntem de sede Dei et Agni.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Deus, qui ad unigénitum Fílium tuum exaltátum a terra ómnia tráhere disposuísti: pérfice propítius; ut, méritis et exémplo seráphici Confessóris tui Ioséphi, supra terrénas omnes cupiditátes eleváti, ad eum perveníre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Septembris ~ II. classis
Commemoratio ad Laudes tantum: S. Josephi de Cupertino Confessoris

Ad Primam 09-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Octóbris Luna quinta décima Anno Dómini 2024

 

Putéolis, in Campánia, sanctórum Mártyrum Ianuárii, Beneventánæ civitátis Epíscopi, eiúsque Diáconi Festi, et Desidérii Lectóris, Sósii, Diáconi Ecclésiæ Misenátis, Próculi, Diáconi Puteoláni; Eutýchii et Acútii. Hi omnes, post víncula et cárceres, cápite cæsi sunt, sub Diocletiáno Príncipe. Corpus sancti Ianuárii delátum fuit Neápolim, atque honorífice in Ecclésia tumulátum; ubi étiam beatíssimi Mártyris sanguis in ampúlla vitrea adhuc servátur, qui, in conspéctu cápitis illíus pósitus, velut recens liquéscere et ebullíre conspícitur.

In Palæstína sanctórum Mártyrum et Ægýpti Episcopórum Pélei, Nili et Elíæ; qui, témpore persecutiónis Diocletiáni, cum plúrimis Cléricis, pro Christo sunt igne consúmpti.

Nucériæ natális sanctórum Mártyrum Felícis et Constántiæ, qui passi sunt sub Neróne.

Eódem die sanctórum Mártyrum Tróphimi, Sabbátii et Dorymedóntis, sub Probo Imperatóre. Ex eis Sabbátius Antiochíæ, iussu Attici Prǽsidis, támdiu flagris cæsus est, donec emítteret spíritum; Tróphimus vero, Sýnnadam, in Phrýgia, ad Perénnium Prǽsidem missus, ibi, post multos cruciátus, cum Dorymedónte Senatóre, cápitis decollatióne martýrium consummávit.

Eleutherópoli, in Palæstína, sanctæ Susánnæ, Vírginis et Mártyris; quæ, orta ex idolórum sacerdóte Arthémio et Iudǽa mulíere Martha, ad Christiánam fidem, paréntibus mórtuis, est convérsa, atque ob eándem fidem ab Alexándro Præfécto várie torta et in cárcerem trusa, ibi orans migrávit ad Sponsum.

Córdubæ, in Hispánia, sanctæ Pompósæ, Vírginis et Mártyris; quæ in persecutióne Arábica, ob impávidam Christi confessiónem decolláta gládio, palmam consecúta est.

Cantuáriæ sancti Theodóri Epíscopi, qui, a beáto Vitaliáno Papa in Angliam missus, doctrína et sanctitáte refúlsit.

Turónis, in Gállia, sancti Eustóchii Epíscopi, magnárum virtútum viri.

In território Lingoniénsi sancti Séquani, Presbýteri et Confessóris.

Barcinóne, in Hispánia, beátæ Maríæ de Cervellióne, ex Ordine beátæ Maríæ de Mercéde redemptiónis captivórum, Vírginis; quæ, ob præséntem quam invocántibus confert opem, María de Subsídio vulgo nuncupátur.

In vico Druelle, in diœcési Ruthenénsi, in Gállia, sanctæ Maríæ Guliélmæ-Æmíliæ de Rodat, Vírginis, Congregatiónis Sorórum a sancta Família Fundatrícis, puéllis erudiéndis et egénis sublevándis addictíssimæ, quæ a Pio Duodécimo, Pontífice Máximo, inter sanctas Vírgines reláta est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta Quattuor Temporum Septembris ~ II. classis
Commemoratio ad Laudes tantum: S. Josephi de Cupertino Confessoris

Ad Tertiam 09-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Septembris ~ II. classis
Commemoratio ad Laudes tantum: S. Josephi de Cupertino Confessoris

Ad Sextam 09-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Septembris ~ II. classis
Commemoratio ad Laudes tantum: S. Josephi de Cupertino Confessoris

Ad Nonam 09-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta Quattuor Temporum Septembris ~ II. classis
Commemoratio ad Laudes tantum: S. Josephi de Cupertino Confessoris

Ad Vesperas 09-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Hoc genus * dæmoniórum in nullo potest exíre, nisi in oratióne et ieiúnio.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hoc genus dæmoniórum in nullo potest exíre, nisi in oratióne et ieiúnio.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 80:2; 80:3; 80:4; 80:5

Exsultáte Deo, adiutóri nostro: iubiláte Deo Iacob: súmite psalmum iucúndum cum cíthara: cánite in inítio mensis tuba, quia præcéptum in Israël est, et iudícium Deo Iacob.

Ps 80:6

Testimónium in Ioseph pósuit illud, cum exíret de terra Ægýpti: linguam, quam non nóverat, audívit. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Exsultáte Deo, adiutóri nostro: iubiláte Deo Iacob: súmite psalmum iucúndum cum cíthara: cánite in inítio mensis tuba, quia præcéptum in Israël est, et iudícium Deo Iacob.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Misericórdiæ tuæ remédiis, quǽsumus, Dómine, fragílitas nostra subsístat: ut, quæ sua conditióne attéritur, tua cleméntia reparétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio Amos Prophétæ.

Amos 9:13-15

Hæc dicit Dóminus Deus: Ecce, dies véniunt: et comprehéndet arátor messórem, et calcátor uvæ mitténtem semen: et stillábunt montes dulcédinem, et omnes colles culti erunt. Et convértam captivitátem pópuli mei Israël: et ædificábunt civitátes desértas et inhabitábunt: et plantábunt víneas et bibent vinum eárum: et fácient hortos et cómedent fructus eórum. Et plantábo eos super humum suam: et non evéllam eos ultra de terra sua, quam dedi eis: dicit Dóminus, Deus tuus.

℟. Deo grátias.

 

Graduale 

Ps 112,5-7

Quis sicut Dóminus, Deus noster, qui in altis hábitat, et humilia réspicit in cœlo et in terra?

℣. Súscitans a terra ínopem et de stércore érigens páuperem.

 

Oratio 

℣. Dóminus vobíscum.

℟. Et cum spíritu tuo.

Orémus.

Præsta, quǽsumus, Dómine, famíliæ tuæ supplicánti: ut, dum a cibis corporálibus se ábstinet, a vítiis quoque mente ieiúnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

 

 

Orémus.

 Commemoratio S. Iosephi de Cupertino Confessoris

Deus, qui ad unigénitum Fílium tuum exaltátum a terra ómnia tráhere disposuísti: pérfice propítius; ut, méritis et exémplo seráphici Confessóris tui Ioséphi, supra terrénas omnes cupiditátes eleváti, ad eum perveníre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio libri Esdræ.

Neh 8:1-10

In diébus illis: Congregátus est omnis pópulus quasi vir unus ad platéam, quæ est ante portam aquárum: et dixérunt Esdræ scribæ, ut afférret librum legis Moysi, quam præcéperat Dóminus Israéli. Attulit ergo Esdras sacérdos legem coram multitúdine virórum et mulíerum, cunctísque qui póterant intellégere, in die prima mensis séptimi. Et legit in eo apérte in platéa, quæ erat ante portam aquárum, de mane usque ad médiam diem, in conspéctu virórum et mulíerum et sapiéntium: et aures omnis pópuli erant eréctæ ad librum. Stetit autem Esdras scriba super gradum lígneum, quem fécerat ad loquendum. Et apéruit librum coram omni pópulo: super univérsum quippe pópulum eminébat: et cum aperuísset eum, stetit omnis pópulus. Et benedíxit Esdras Dómino, Deo magno: et respóndit omnis pópulus: Amen, Amen: élevans manus suas: et incurváti sunt et adoravérunt Deum proni in terram. Porro levítæ siléntium faciébant in pópulo ad audiéndam legem: pópulus autem stabat in gradu suo. Et legérunt in libro legis Dei distíncte et apérte ad intellegéndum: et intellexérunt, cum legerétur. Dixit autem Nehemías, et Esdras sacérdos et scriba, et levítæ interpretántes univérso pópulo: Dies sanctificátus est Dómino, Deo nostro, nolíte lugére et nolíte flere. Et dixit eis: Ite, comédite pínguia et bíbite mulsum, et míttite partes his, qui non præparavérunt sibi: quia sanctus dies Dómini est, et nolíte contristári: gáudium étenim Dómini est fortitúdo nostra.

℟. Deo grátias.

Graduale 


Ps 32:12 ; 32:6

Beáta gens, cuius est Dóminus Deus eórum: pópulus, quem elégit Dóminus in hereditátem sibi.

℣. Verbo Dómini cœli firmáti sunt: et spíritu oris eius omnis virtus eórum.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum.

℟. Glória tibi, Dómine.

Marc 9:16-28

In illo témpore: Respóndens unus de turba, dixit ad Iesum: Magíster, áttuli fílium meum ad te, habéntem spíritum mutum: qui, ubicúmque eum apprehénderit, allídit illum, et spumat et stridet déntibus et aréscit: et dixi discípulis tuis, ut eiícerent illum, et non potúerunt. Qui respóndens eis, dixit: O generátio incrédula, quámdiu apud vos ero? quámdiu vos pátiar? Afférte illum ad me. Et attúlerunt eum. Et cum vidísset eum, statim spíritus conturbávit illum: et elísus in terram, volutabátur spumans. Et interrogávit patrem eius: Quantum témporis est, ex quo ei hoc áccidit? At ille ait: Ab infántia: et frequénter eum in ignem et in aquas misit, ut eum pérderet. Sed si quid potes, ádiuva nos, misértus nostri. Iesus autem ait illi: Si potes credere, ómnia possibília sunt credénti. Et contínuo exclámans pater pueri, cum lácrimis aiébat: Credo, Dómine: ádiuva incredulitátem meam. Et cum vidéret Iesus concurréntem turbam, comminátus est spirítui immundo, dicens illi: Surde et mute spíritus, ego præcípio tibi, exi ab eo: et ámplius ne intróëas in eum. Et exclámans et multum discérpens eum, éxiit ab eo, et factus est sicut mórtuus, ita ut multi dícerent: Quia mórtuus est. Iesus autem tenens manum eius, elevávit eum, et surréxit. Et cum introísset in domum, discípuli eius secréto interrogábant eum: Quare nos non potúimus eiícere eum? Et dixit illis: Hoc genus in nullo potest exíre nisi in oratióne et ieiúnio.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 118:47; 18:48

Meditábor in mandátis tuis, quæ diléxi valde: et levábo manus meas ad mandáta tua, quæ diléxi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


 Hæc hóstia, Dómine, quǽsumus, emúndet nostra delícta: et ad sacrifícium celebrándum, subditórum tibi córpora mentésque sanctíficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Iosephi de Cupertino Confessoris

Laudis tibi, Dómine, hóstias immolámus in tuórum commemoratióne Sanctórum: quibus nos et præséntibus éxui malis confídimus et futúris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Neh 8:10

Comédite pínguia et bíbite mulsum, et míttite partes his, qui non præparavérunt sibi: sanctus enim dies Dómini est, nolíte contristári: gáudium étenim Dómini est fortitúdo nostra.

Postcommunio 


S. Dóminus vobíscum.

R. Et cum spíritu tuo.

Orémus.

Suméntes, Dómine, dona cœléstia, supplíciter deprecámur: ut, quæ sédula servitúte, donánte te, gérimus, dignis sénsibus tuo múnere capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Iosephi de Cupertino Confessoris

Refécti cibo potúque cœlésti, Deus noster, te súpplices exorámus: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Januarii Episcopi et Sociorum Martyrum ~ III. classis
Scriptura: Feria Quinta infra Hebdomadam XVII post Octavam Pentecostes III. Septembris

Ad Matutinum 09-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Tobíæ

Tob 12:1-4 


1 Vocávit ad se Tobías fílium suum, dixítque ei: Quid póssumus dare viro isti sancto, qui venit tecum?

2 Respóndens Tobías dixit patri suo: Pater, quam mercédem dábimus ei? aut quid dignum póterit esse benefíciis eius?

3 Me duxit et redúxit sanum, pecúniam a Gabélo ipse recépit, uxórem ipse me habére fecit et dæmónium ab ea ipse compéscuit, gáudium paréntibus eius fecit, meípsum a devoratióne piscis erípuit, te quoque vidére fecit lumen cæli, et bonis ómnibus per eum repléti sumus. Quid illi ad hæc potérimus dignum dare?

4 Sed peto te, pater mi, ut roges eum, si forte dignábitur medietátem de ómnibus quæ alláta sunt, sibi assúmere.

℣. Tu autem, Dómine, miserére nobis.

℟. Deo grátias.

 

℟. Peto, Dómine, ut de vínculo impropérii huius absólvas me, aut certe désuper terram erípias me:

* Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Omnia enim iudícia tua iusta sunt, et omnes viæ tuæ misericórdia et véritas: et nunc, Dómine, meménto mei.

℟. Ne reminiscáris delícta mea vel paréntum meórum, neque vindíctam sumas de peccátis meis: quia éruis sustinéntes te, Dómine.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Tob 12:5-10 


5 Et vocántes eum, pater scílicet et fílius, tulérunt eum in partem; et rogáre cœpérunt ut dignarétur dimídiam partem ómnium quæ attúlerant, accéptam habére. 

6 Tunc dixit eis occúlte: Benedícite Deum cæli et coram ómnibus vivéntibus confitémini ei, quia fecit vobíscum misericórdiam suam. 

7 Etenim sacraméntum regis abscóndere bonum est, ópera autem Dei reveláre et confitéri honoríficum est. 

8 Bona est orátio cum ieiúnio, et eleemósyna magis quam thesáuros auri recóndere;

9 Quóniam eleemósyna a morte líberat, et ipsa est quæ purgat peccáta, et facit inveníre misericórdiam et vitam ætérnam. 

10 Qui autem fáciunt peccátum et iniquitátem hostes sunt ánimæ suæ.

Tob 12:11-17 


11 Manifésto ergo vobis veritátem et non abscóndam a vobis occúltum sermónem. 

12 Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.

13 Et quia accéptus eras Deo, necésse fuit ut tentátio probáret te. 

14 Et nunc misit me Dóminus ut curárem te et Saram uxórem fílii tui a dæmónio liberárem;

15 Ego enim sum Ráphaël Angelus, unus ex septem qui astámus ante Dóminum. 

16 Cumque hæc audíssent, turbáti sunt et treméntes cecidérunt super terram in fáciem suam. 

17 Dixítque eis Angelus: Pax vobis, nolíte timére.

℣. Tu autem, Dómine, miserére nobis.

℟. Deo grátias.

 

℟. Memor esto, fili, quóniam páuperem vitam gérimus: 

* Habébis multa bona, si timúeris Deum.

℣. In mente habéto eum, et cave nequándo prætermíttas præcépta eius.

℟. Habébis multa bona, si timúeris Deum.

℣. Glória Patri, et Fílio, * et Spirítui Sancto.

℟. Habébis multa bona, si timúeris Deum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ianuárius, Benevénti epíscopus, Diocletiáno et Maximiáno in Christiános sæviéntibus, a Timótheo Campániæ prǽside ob christiánæ fídei professiónem frustra igne et equúleo tentátus est. Mox vinctus una cum Festo eius diácono et Desidério lectóre, ante rhedam prǽsidis Putéolos pertráhitur, et póstero die cum sóciis, quibus adiécti sunt Sósius Misénas, Próculus Puteolánus diáconus, Eutyches et Acútius láici, béstiis obícitur. Verum, cum hæ innóxiæ illis fuíssent, et hóminum míllia fere quinque Christi fidem suscepíssent, actus in rábiem præses, sanctum Epíscopum cum sóciis gládio pércuti iussit. Horum córpora Christiáni sepeliénda curavérunt. Ianuárii corpus primo Benevéntum, inde ad monastérium montis Vírginis, postrémo in maióri ecclésia Neápolis cónditum, multis miráculis cláruit. Eius sanguis, qui in ampúlla vítrea asservátur, cum in conspéctu cápitis eiúsdem Mártyris pónitur, admirándum in modum colliquefíeri et ebullíre ad hæc usque témpora cérnitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Januarii Episcopi et Sociorum Martyrum ~ III. classis
Scriptura: Feria Quinta infra Hebdomadam XVII post Octavam Pentecostes III. Septembris

Ad Primam 09-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Octóbris Luna sexta décima Anno Dómini 2024

 

Romæ pássio sanctórum Mártyrum Eustáchii et Theopístis uxóris, cum duóbus fíliis Agapíto et Theopísto, qui, sub Hadriáno Imperatóre, damnáti ad béstias, sed Dei ope ab iis nullátenus læsi, tandem, in bovem ǽneum candéntem inclúsi, martýrium consummárunt.

Cýzici, in Propóntide, natális sanctórum Mártyrum Faustæ Vírginis, et Evilásii, sub Maximiáno Imperatóre; e quibus Fausta, ab eódem Evilásio, idolórum sacerdóte, decalváta et ad turpitúdinem rasa, suspénsa et torta est. Deínde, cum eam vellet médiam secáre, et carnífices lǽdere non valérent, stupens crédidit in Christum Evilásius; et, dum ipse quoque, Imperatóris iussu, fórtiter torquerétur, Fausta, cápite terebráta, clavis toto córpore confíxa et sartágini ignítæ impósita, tandem, cum eódem Evilásio, illam voce de cælis vocánte, transívit ad Dóminum.

In Phrýgia sanctórum Mártyrum Dionýsii et Priváti.

Item sancti Prisci Mártyris, qui, punctim pugiónibus transverberátus, cápite plexus est.

Perge, in Pamphýlia, sanctórum Theodóri, et Philíppæ matris, ac Sociórum Mártyrum, sub Antoníno Imperatóre.

Carthágine sanctæ Cándidæ, Vírginis et Mártyris; quæ, sub Maximiáno Imperatóre, plagis toto córpore dilaceráta, martýrio coronátur.

Medioláni sancti Clicérii, Epíscopi et Confessóris.

Romæ Translátio córporis sancti Agapíti Primi, Papæ et Confessóris, ex urbe Constantinópoli, in qua Póntifex décimo Kaléndas Maii obdormíerat in Dómino.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Januarii Episcopi et Sociorum Martyrum ~ III. classis
Scriptura: Feria Quinta infra Hebdomadam XVII post Octavam Pentecostes III. Septembris

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Januarii Episcopi et Sociorum Martyrum ~ III. classis

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Januarii Episcopi et Sociorum Martyrum ~ III. classis
Scriptura: Feria Quinta infra Hebdomadam XVII post Octavam Pentecostes III. Septembris

Ad Nonam 09-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Januarii Episcopi et Sociorum Martyrum ~ III. classis


Ad Vesperas 09-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua sanctórum Mártyrum tuórum Ianuárii et Sociórum eius solemnitáte lætíficas: concéde propítius; ut quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Januarii Episcopi et Sociorum Martyrum ~ III. classis


Ad Completorium 09-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:39

Salus autem iustórum a Dómino: et protéctor eórum est in témpore tribulatiónis.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salus autem iustórum a Dómino: et protéctor eórum est in témpore tribulatiónis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos ánnua sanctórum Mártyrum tuórum Ianuárii et Sociórum eius sollemnitáte lætíficas: concéde propítius; ut, quorum gaudémus méritis, accendámur exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebraeos.

Hebr 10:32-38

Fratres: Rememorámini prístinos dies, in quibus illumináti magnum certámen sustinuístis passiónum: et in áltero quidem oppróbriis et tribulatiónibus spectáculum facti: in áltero autem sócii táliter conversántium effécti. Nam et vinctis compássi estis, et rapínam bonórum vestrórum cum gáudio suscepístis, cognoscéntes vos habere meliórem et manéntem substántiam. Nolíte itaque amíttere confidéntiam vestram, quæ magnam habet remuneratiónem. Patiéntia enim vobis necéssaria est: ut, voluntátem Dei faciéntes, reportétis promissiónem. Adhuc enim módicum aliquántulum, qui ventúrus est, véniet, et non tardábit. Iustus autem meus ex fide vivit.

℟. Deo grátias.

Graduale 


Ps 33:18-19

Clamavérunt iusti, et Dóminus exaudívit eos: et ex ómnibus tribulatiónibus eórum liberávit eos.

℣. Iuxta est Dóminus his, qui tribuláto sunt corde: et húmiles spíritu salvábit. Allelúia, allelúia.

℣. Te Mártyrum candidátus laudat exércitus, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ✠ sancti Evangélii secúndum Matthǽum

℟. Glória tibi, Dómine.

Matt 24:3-13

In illo témpore: Sedénte Iesu super montem Olivéti, accessérunt ad eum discípuli secréto, dicéntes: Dic nobis, quando hæc erunt? et quod signum advéntus tui, et consummatiónis sæculi? Et respóndens Iesus, dixit eis: Vidéte, ne quis vos sedúcat. Multi enim vénient in nómine meo, dicéntes: Ego sum Christus: et multos sedúcent. Auditúri enim estis prœlia, et opiniónes prœliórum. Vidéte, ne turbémini. Opórtet enim hæc fíeri, sed nondum est finis. Consúrget enim gens in gentem et regnum in regnum, et erunt pestiléntiæ, et fames, et terræmótus per loca. Hæc autem ómnia, inítia sunt dolórum. Tunc tradent vos in tribulatiónem, et occídent vos: et éritis ódio ómnibus géntibus propter nomen meum. Et tunc scandalizabúntur multi, et ínvicem tradent, et ódio habébunt ínvicem. Et multi pseudoprophétæ surgent, et sedúcent multos. Et quóniam abundávit iníquitas, refrigéscet cáritas multórum. Qui autem perseveráverit usque in finem, hic salvus erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Sap 3:1-3

Iustórum ánimæ in manu Dei sunt, et non tanget illos torméntum malítiae: visi sunt óculis insipiéntium mori: illi autem sunt in pace, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis, quǽsumus, Dómine, placáre munéribus: et, intercedéntibus sanctis Martýribus tuis Ianuário et Sóciis eius, a cunctis nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 10:27

Quod dico vobis in ténebris, dícite in lúmine, dicit Dóminus: et quod in aure audítis, prædicáte super tecta.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedéntibus sanctis Martýribus tuis Ianuário et Sóciis eius, coeléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 7:36-50 


In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi discúbuit. Et réliqua.

 

Homilía sancti Gregórii Papæ

Homilia 33 in Evangelia, post initium 


Quem pharisǽus de falsa iustítia præsúmens, nisi Iudáicum pópulum; quem peccátrix múlier ad vestígia Dómini véniens et plorans, nisi convérsam gentilitátem desígnat? Quæ cum alabástro venit, unguéntum fudit, retro secus pedes Dómini stetit, lácrimis pedes rigávit, capíllis tersit, eosdémque quos infundébat et tergébat pedes osculári non désiit. Nos ergo, nos illa múlier expréssit, si toto corde ad Dóminum post peccáta redeámus, si eius pœniténtiæ luctus imitémur. Quid namque unguénto, nisi bonæ odor opiniónis exprímitur? Unde et Paulus dicit: Christi bonus odor sumus Deo in omni loco.

℣. Tu autem, Dómine, miserére nobis.

℟. Deo grátias.

 

℟. Sufficiébat nobis paupértas nostra, ut divítiæ computaréntur: numquam fuísset pecúnia ipsa, pro qua misísti fílium nostrum,

* Báculum senectútis nostræ!

℣. Heu me, fili mi, ut quid te mísimus peregrinári, lumen oculórum nostrórum?

℟. Báculum senectútis nostræ!

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Si ergo recta ópera ágimus, quibus opiniónis bonæ odóre Ecclésiam respergámus, quid in Dómini córpore, nisi unguéntum fúndimus? Sed secus pedes Iesu múlier stetit: contra pedes enim dómini stétimus, cum in peccátis pósiti eius itinéribus renitebámur. Sed si ad veram pœniténtiam post peccáta convértimur, iam retro secus pedes stamus; quia eius vestígia séquimur, quem impugnabámus. Lácrimis múlier pedes eius rigat: quod nos quoque veráciter ágimus, si quibúslibet últimis membris Dómini per compassiónis afféctum inclinámur, si sanctis eius in tribulatióne compátimur, si eórum tristítiam, nostram putámus.

℣. Tu autem, Dómine, miserére nobis.

℟. Deo grátias.

 

℟. Benedícite Deum cæli et coram ómnibus vivéntibus confitémini ei,

* Quia fecit vobíscum misericórdiam suam.

℣. Ipsum benedícite et cantáte illi: et enarráte ómnia mirabília eius.

℟. Quia fecit vobíscum misericórdiam suam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Capíllis ergo pedes Dómini térgimus, quando sanctis eius, quibus ex caritáte compátimur, étiam ex his quæ nobis supérfluunt, miserémur: quátenus sic mens per compassiónem dóleat, ut étiam larga manus afféctum dolóris osténdat. Rigat namque lácrimis Redemptóris pedes, sed capíllis suis non tergit, qui utcúmque proximórum dolóri compátitur, sed tamen eis ex his, quæ sibi supérfluunt, non miserétur. Plorat, et non tergit, qui verba quidem dolóris tríbuit, sed non ministrándo quæ desunt, vim dolóris mínime abscíndit. Osculátur múlier pedes, quos tergit: quod nos quoque plene ágimus, si studióse dilígimus, quos ex largitáte continémus: ne gravis nobis sit necéssitas próximi; ne ipsa nobis eius indigéntia, quæ sustentátur, fiat onerósa: et cum manus necessária tríbuit, ánimus a dilectióne torpéscat.

℣. Tu autem, Dómine, miserére nobis.

℟. Deo grátias.

 

℟. Tempus est ut revértar ad eum qui misit me; 

* Vos autem benedícite Deum, et enarráte ómnia mirabília eius.

℣. Confitémini ei coram ómnibus vivéntibus, quia fecit vobíscum misericórdiam suam.

℟. Vos autem benedícite Deum, et enarráte ómnia mirabília eius.

℣. Glória Patri, et Fílio, * et Spirítui Sancto.

℟. Vos autem benedícite Deum, et enarráte ómnia mirabília eius.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis
Commemoratio ad Laudes tantum: Ss. Eustachii et Sociorum Martyrum

Ad Laudes 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Cor contrítum * et humiliátum, Deus, non despícies.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cor contrítum et humiliátum, Deus, non despícies.

Ant. Propter nomen tuum, * Dómine, vivificábis me in æquitáte tua.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter nomen tuum, Dómine, vivificábis me in æquitáte tua.

Ant. Deus, tu convérsus * vivificábis nos, et plebs tua lætábitur in te.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus, tu convérsus vivificábis nos, et plebs tua lætábitur in te.

Ant. Cum irátus fúeris, * Dómine, misericórdiæ recordáberis.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum irátus fúeris, Dómine, misericórdiæ recordáberis.

Ant. Lauda * Deum tuum, Sion, qui annúntiat iudícia sua Israël.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda Deum tuum, Sion, qui annúntiat iudícia sua Israël.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Múlier, * quæ erat in civitáte peccátrix, stans retro secus pedes Dómini, lácrimis cœpit rigáre pedes eius et capíllis cápitis sui tergébat, et deosculabátur pedes eius et unguénto ungébat.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Múlier, quæ erat in civitáte peccátrix, stans retro secus pedes Dómini, lácrimis cœpit rigáre pedes eius et capíllis cápitis sui tergébat, et deosculabátur pedes eius et unguénto ungébat.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Eustachii et Sociorum Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos concédis sanctórum Mártyrum tuórum Eustáchii et Sociórum eius natalícia cólere, da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis
Commemoratio ad Laudes tantum: Ss. Eustachii et Sociorum Martyrum

Ad Primam 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Octóbris Luna décima séptima Anno Dómini 2024

 

In Æthiópia natális sancti Matthǽi, Apóstoli et Evangelístæ; qui, in ea regióne prǽdicans, martýrium passus est. Huius Evangélium, Hebrǽo sermóne conscríptum, ipso Matthǽo revelánte, invéntum est, una cum córpore beáti Bárnabæ Apóstoli, témpore Zenónis Imperatóris.

In terra Saar sancti Ionæ Prophétæ, qui sepúltus est in Geth. In Æthiópia sanctæ Iphigéniæ Vírginis, quæ, baptizáta a beáto Matthǽo Apóstolo et Deo dicáta, sancto fine quiévit.

Romæ sancti Pámphili Mártyris.

Eódem die, via Cláudia, vigésimo ab Urbe milliário, pássio sancti Alexándri Epíscopi, qui, sub Antoníno Imperatóre, pro Christi fide, víncula, fustes, equúleum, lámpades ardéntes, ungulárum laniatiónem, béstias ac fornácis superávit flammas, ac tandem, gládio cæsus, vitam adéptus est gloriósam. Eius corpus póstea beátus Dámasus Papa in Urbem tránstulit sexto Kaléndas Decémbris.

In Cypro sancti Isácii, Epíscopi et Mártyris.

In Phœnícia sancti Eusébii Mártyris, qui, cum ultro Præféctum adísset et se Christiánum esse denuntiásset, ab eo, multis torméntis afflíctus, cápite cæsus est.

In Cypro sancti Melétii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta Quattuor Temporum Septembris ~ II. classis
Commemoratio ad Laudes tantum: Ss. Eustachii et Sociorum Martyrum

Ad Tertiam 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis
Commemoratio ad Laudes tantum: Ss. Eustachii et Sociorum Martyrum

Ad Sextam 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis
Commemoratio ad Laudes tantum: Ss. Eustachii et Sociorum Martyrum

Ad Nonam 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis


Ad Vesperas 09-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Múlier, * quæ erat in civitáte peccátrix, stans retro secus pedes Dómini, lácrimis cœpit rigáre pedes eius et capíllis cápitis sui tergébat, et deosculabátur pedes eius et unguénto ungébat.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Múlier, quæ erat in civitáte peccátrix, stans retro secus pedes Dómini, lácrimis cœpit rigáre pedes eius et capíllis cápitis sui tergébat, et deosculabátur pedes eius et unguénto ungébat.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut observatiónes sacras ánnua devotióne recoléntes, et córpore tibi placeámus, et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta Quattuor Temporum Septembris ~ II. classis


Ad Completorium 09-20-2024 


MatutinumLaudesPrimaTertia

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Sexta Quattuor Temporum Septembris ~ II. classis
Commemoratio: S. Eustachii et Sociorum Martyrum

SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 104:3-4

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Ps 104:1

Confitémini Dómino et invocáte nomen eius: annuntiáte inter gentes ópera eius. ℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Lætétur cor quæréntium Dóminum: quǽrite Dóminum, et confirmámini: quǽrite fáciem eius semper.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, observatiónes sacras ánnua devotióne recoléntes, et córpore tibi placeámus et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Eustachii et Sociorum Martyrum

Deus, qui nos concédis sanctórum Mártyrum tuórum Eustáchii et Sociórum eius natalítia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Osee Prophétæ.

Osee 14:2-10

Hæc dicit Dóminus Deus: Convértere, Israël, ad Dóminum, Deum tuum: quóniam corruísti in iniquitáte tua. Tóllite vobíscum verba, et convertímini ad Dóminum et dícite ei: Omnem aufer iniquitátem, áccipe bonum: et reddémus vítulos labiórum nostrórum. Assur non salvábit nos, super equum non ascendémus, nec dicémus ultra: Dii nostri ópera mánuum nostrárum: quia eius, qui in te est, miseréberis pupílli. Sanábo contritiónes eórum, díligam eos spontánee: quia avérsus est furor meus ab eis. Ero quasi ros, Israël germinábit sicut lílium, et erúmpet radix eius ut Líbani. Ibunt rami eius, et erit quasi olíva glória eius: et odor eius ut Líbani. Converténtur sedéntes in umbra eius: vivent trítico, et germinábunt quasi vínea: memoriále eius sicut vinum Líbani. Ephraim quid mihi ultra idóla? ego exáudiam, et dírigam eum ego ut abíetem viréntem: ex me fructus tuus invéntus est. Quis sápiens, et intélleget ista? intéllegens, et sciet hæc? Quia rectæ viæ Dómini, et iusti ambulábunt in eis: prævaricatóres vero córruent in eis.

℟. Deo grátias.

Graduale 


Ps 89:13; 89:1

Convértere, Dómine, aliquántulum, et deprecáre super servos tuos.

℣. Dómine, refúgium factus es nobis, a generatióne et progénie.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 7:36-50

In illo témpore: Rogábat Iesum quidam de pharisǽis, ut manducáret cum illo. Et ingréssus domum pharisǽi, discúbuit. Et ecce, múlier, quæ erit in civitáte peccátrix, ut cognóvit, quod accubuísset in domo pharisǽi, áttulit alabástrum unguénti: et stans retro secus pedes eius, lácrimis cœpit rigáre pedes eius, et capíllis cápitis sui tergébat, et osculabátur pedes eius et unguénto ungébat. Videns autem pharisǽus, qui vocáverat eum, ait intra se, dicens: Hic si esset Prophéta, sciret utique, quæ et qualis est múlier, quæ tangit eum: quia peccátrix est. Et respóndens Iesus, dixit ad illum: Simon, habeo tibi áliquid dícere. At ille ait: Magíster, dic. Duo debitóres erant cuidam fæneratóri: unus debébat denários quingéntos, et álius quinquagínta. Non habéntibus illis, unde rédderent, donávit utrisque. Quis ergo eum plus díligit? Respóndens Simon, dixit: Æstimo quia is, cui plus donávit. At ille dixit ei: Recte iudicásti. Et convérsus ad mulíerem, dixit Simóni: Vides hanc mulíerem? Intrávi in domum tuam, aquam pédibus meis non dedísti: hæc autem lácrimis rigávit pedes meos et capíllis suis tersit. Oscuum mihi non dedísti: hæc autem, ex quo intrávit, non cessávit osculári pedes meos. Oleo caput meum non unxísti: hæc autem unguénto unxit pedes meos. Propter quod dico tibi: Remittúntur ei peccáta multa, quóniam diléxit multum. Cui autem minus dimíttitur, minus díligit. Dixit autem ad illam: Remittúntur tibi peccáta. Et cœpérunt, qui simul accumbébant, dícere intra se: Quis est hic, qui étiam peccáta dimíttit? Dixit autem ad mulíerem: Fides tua te salvam fecit: vade in pace.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 102:2; 102:5

Bénedic, ánima mea, Dómino, et noli oblivísci omnes retributiónes eius: et renovábitur, sicut áquilæ, iuvéntus tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sint, Dómine, quǽsumus, nostri dona ieiúnii: quæ et expiándo nos tua grátia dignos effíciant, et ad sempitérna promíssa perdúcant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Eustachii et Sociorum Martyrum

Múnera tibi, Dómine, nostra devotiónis offérimus: quæ et pro tuórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:22; 118:24

Aufer a me oppróbrium et contémptum, quia mandáta tua exquisívi, Dómine: nam et testimónia tua meditátio mea est.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, de percéptis munéribus grátias exhibéntes, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Eustachii et Sociorum Martyrum

Præsta nobis, quǽsumus, Dómine: intercedéntibus sanctis Martýribus tuis Eustáchio et Sóciis eius; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Matthæi Apostoli et Evangelistæ ~ II. classis
Tempora: Sabbato Quattuor Temporum Septembris

Ad Matutinum 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit liber Ezechiélis Prophétæ

Ezech 1:1-4 


1 Et factum est in trigésimo anno, in quarto, in quinta mensis, cum essem in médio captivórum iuxta flúvium Chobar, apérti sunt cæli, et vidi visiónes Dei.

2 In quinta mensis, ipse est annus quintus transmigratiónis regis Ióachim,

3 Factum est verbum Dómini ad Ezechiélem fílium Buzi sacerdótem, in terra Chaldæórum, secus flumen Chobar: et facta est super eum ibi manus Dómini.

4 Et vidi, et ecce ventus túrbinis veniébat ab Aquilóne, et nubes magna, et ignis invólvens, et splendor in circúitu eius: et de médio eius, quasi spécies eléctri, id est, de médio ignis:

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ezech 1:5-9 


5 Et in médio eius similitúdo quátuor animálium, et hic aspéctus eórum, similitúdo hóminis in eis.

6 Quátuor fácies uni, et quátuor pennæ uni.

7 Pedes eórum, pedes recti, et planta pedis eórum quasi planta pedis vítuli: et scintíllæ quasi aspéctus æris candéntis.

8 Et manus hóminis sub pennis eórum, in quátuor pártibus: et fácies et pennas per quátuor partes habébant,

9 Iunctǽque erant pennæ eórum altérius ad álterum. Non revertebántur cum incéderent, sed unumquódque ante fáciem suam gradiebátur.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ezech 1:10-12 


10 Similitúdo autem vultus eórum, fácies hóminis et fácies leónis a dextris ipsórum quátuor, fácies autem bovis a sinístris ipsórum quátuor, et fácies áquilæ désuper ipsórum quátuor.

11 Fácies eórum et pennæ eórum exténtæ désuper: duæ pennæ singulórum iungebántur, et duæ tegébant córpora eórum:

12 Et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Matthǽus, qui et Levi, Apóstolus et Evangelísta, Caphárnai cum ad telónium sedéret, a Christo vocátus, statim secútus est ipsum; quem étiam cum réliquis discípulis convívio excépit. Post Christi resurrectiónem, ántequam in provínciam proficiscerétur, quæ ei ad prædicándum obtígerat, primus in Iudǽa, propter eos qui ex circumcisióne credíderant, Evangélium Iesu Christi Hebráice scripsit. Mox in Æthiópiam proféctus, Evangélium prædicávit, ac prædicatiónem multis miráculis confirmávit.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Illo ígitur in primis miráculo, quo regis fíliam a mórtuis excitávit, regem patrem et uxórem eius cum univérsa província ad Christi fidem convértit. Rege mórtuo, Hírtacus, eius succéssor, cum Iphigeníam, régiam fíliam, vellet sibi dari in matrimónium; Matthǽum, cuius ópera illa virginitátem Deo vóverat et in sancto propósito perseverábat, ad altáre mystérium celebrántem iussit occídi. Qui undécimo caléndas octóbris munus apostólicum martýrii glória cumulávit. Cuius corpus Salérnum translátum, ac póstmodum in ecclésia eius nómine dedicáta, Gregório séptimo summo Pontífice, cónditum, ibídem magno hóminum concúrsu ac pietáte cólitur.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

De Expositióne sancti Gregórii Papæ super Ezechiélem Prophétam

Homilia 3, Lib. 1 


Sancta quátuor animália, quæ prophetíæ spíritu futúra prævidéntur, subtíli narratióne describúntur, cum dícitur: Quátuor fácies uni, et quátuor pennæ uni. Quid per fáciem, nisi notítia; et quid per pennas, nisi volátus exprímitur? Per fáciem quippe unusquísque cognóscitur: per pennas vero in altum ávium córpora sublevántur. Fácies ítaque ad fidem pértinet, penna ad contemplatiónem. Per fidem namque ab omnipoténti Deo cognóscimur, sicut ipse de suis óvibus dicit: Ego sum pastor bonus, et cognósco oves meas, et cognóscunt me meæ. Qui rursus ait: Ego scio quos elégerim. Per contemplatiónem vero, qua super nosmetípsos tóllimur, quasi in áëra levámur.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 9:9-13 


In illo témpore: Vidit Iesus hóminem sedéntem in telónio, Matthǽum nómine, et ait illi: Séquere me. Et réliqua.

 

Homilía sancti Hierónymi Presbýteri

Liber 1 Comment. in Matth. cap. 9 


Céteri Evangelístæ, propter verecúndiam et honórem Matthǽi, noluérunt eum nómine appelláre vulgáto, sed dixérunt, Levi; dúplici quippe vocábulo fuit. Ipse autem Matthǽus (secúndum illud quod dícitur a Salomóne: Iustus accusátor est sui in princípio sermónis; et in álio loco: Dic tu peccáta tua, ut iustificéris) Matthǽum se et publicanum nóminat, ut osténdat legéntibus nullum debére salútem desperáre, si ad melióra convérsus sit, cum ipse de publicáno in Apóstolum sit repénte mutátus.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Arguit in hoc loco Porphýrius, et Iuliánus Augústus, vel imperítiam histórici mentiéntis, vel stultítiam eórum qui statim secúti sint Salvatórem, quasi irrationabíliter quémlibet vocántem hóminem sint secúti; cum tantæ virtútes tántaque signa præcésserint, quæ Apóstolos, antequam créderent, vidísse non dubium est. Certe fulgor ipse et maiéstas Divinitátis occúltæ, quæ étiam in humána fácie relucébat, ex primo ad se vidéntes tráhere póterat aspéctu. Si enim in magnéte lápide et súccinis hæc esse vis dícitur, ut ánulos et stípulam et festúcas sibi cópulent; quanto magis Dóminus ómnium creaturárum ad se tráhere póterat, quos vocábat?

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Et factum est, discumbénte eo in domo, ecce multi publicáni et peccatóres veniéntes discumbébant cum Iesu. Vidébant publicanum, a peccátis ad melióra convérsum, locum invenísse pœniténtiæ; et ob id étiam ipsi non despérant salútem. Neque vero in pristínis vítiis permanéntes véniunt ad Iesum, ut pharisǽi et scribæ múrmurant, sed pœniténtiam agéntes, ut sequens Dómini sermo signíficat, dicens: Misericórdiam volo, et non sacrifícium; non enim veni vocáre iustos, sed peccatóres. Ibat autem Dóminus ad convívia peccatórum, ut occasiónem habéret docéndi, et spirituáles invitatóribus suis præbéret cibos.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Ad Laudes 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Sabbato Quattuor Temporum Septembris 


Ant. Illúmina, Dómine, sedéntes in ténebris et umbra mortis, et dírige pedes nostros in viam pacis.

 

℣. Repléti sumus mane misericórdia tua.

℟. Exsultávimus, et delectáti sumus.

 

Orémus.

Omnípotens sempitérne Deus, qui per continéntiam salutárem corpóribus medéris et méntibus: maiestátem tuam súpplices exorámus; ut pia ieiunántium deprecatióne placátus, et præséntia nobis subsídia tríbuas, et futúra. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Ad Primam 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Octóbris Luna duodevicésima Anno Dómini 2024

 

Sancti Thomæ a Villa Nova, ex Eremitárum sancti Augustíni Ordine, Epíscopi Valentíni et Confessóris; cuius dies natális recólitur sexto Idus Septémbris.

Sedúni, in Gállia, in loco Agáuno, natális sanctórum Mártyrum Thebæórum Maurítii, Exsupérii, Cándidi, Victóris, Innocéntii et Vitális, cum Sóciis eiúsdem legiónis; qui, sub Maximiáno, pro Christo necáti, gloriósa passióne mundum illustrárunt.

Romæ pássio sanctárum Vírginum et Mártyrum Dignæ et Eméritæ, sub Valeriáno et Galliéno; quarum relíquiæ in Ecclésia sancti Marcélli asservántur.

Ratisbónæ, in Bavária, sancti Emmerámi, Epíscopi et Mártyris; qui, ut álios liberáret, mortem sævíssimam, Christi causa, patiénter súbiit.

Apud pagum Castrénsium sancti Ionæ, Presbýteri et Mártyris; qui, cum sancto Dionýsio proféctus in Gálliam, ibídem, Iuliáni Præfécti iussu verbéribus cæsus, gládio martýrium consummávit.

Antinoópoli, in Ægýpto, sanctæ Iráidis, Vírginis Alexandrínæ, et Sociórum Mártyrum. Ipsa Virgo, cum esset ad hauriéndam e próximo fonte aquam egréssa, et navim vidísset Confessóribus Christi onústam, prótinus, relícta hýdria, se illis adiúnxit, ac, simul cum iis in urbem ducta, prima ómnium, post multa supplícia, cápite cæsa est; deínde Presbýteri, Diáconi, et Vírgines, aliíque omnes eódem mortis génere consúmpti sunt.

Romæ sancti Felícis Papæ Quarti, qui pro fide cathólica plúrimum laborávit.

Apud civitátem Meldénsem beáti Sanctíni Epíscopi, qui fuit discípulus sancti Dionýsii Areopagítæ; et, eiúsdem civitátis Epíscopus ab eo consecrátus, primus illic Evangélium prædicávit.

In território Constantiénsi, in Gállia, sancti Lautónis Epíscopi.

In monte Glonna, ad Lígerim flumen, in Gállia, sancti Floréntii Presbýteri.

In óppido cui Leprósii nomen, in território Bituricénsi, sancti Silváni Confessóris.

Laudúni, in Gállia, sanctæ Salabérgæ Abbatíssæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Ad Tertiam 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Ad Sextam 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Ad Nonam 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis
Commemoratio: Dominica XVIII Post Pentecosten IV. Septembris

Ad Vesperas 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Beáti Apóstoli et Evangelístæ Matthǽi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XVIII Post Pentecosten IV. Septembris 


Ant. Adonái, Dómine, Deus magne et mirábilis, qui dedísti salútem in manu féminæ, exáudi preces servórum tuórum.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

 

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Matthæi Apostoli et Evangelistæ ~ II. classis


Ad Completorium 09-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Matthæi Apostoli et Evangelistæ ~ II. classis
Commemoratio: Sabbato Quattuor Temporum Septembris

Sancta Missa 09-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Beáti Apóstoli et Evangelístæ Matthæi, Dómine, précibus adiuvémur: ut, quod possibílitas nostra non óbtinet, eius nobis intercessióne donétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato Quattuor Temporum Septembris

Omnípotens sempitérne Deus, qui per continéntiam salutárem corpóribus medéris et méntibus: maiestátem tuam súpplices exorámus; ut, pia ieiunántium deprecatióne placátus, et præséntia nobis subsídia tríbuas et futúra.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Ezechiélis Prophétæ.

Ezech 1:10-14

Similitúdo vultus quátuor animálium: fácies hóminis, et fácies leónis a dextris ipsórum quátuor: fácies autem bovis a sinístris ipsórum quátuor, et fácies áquilæ désuper ipsórum quátuor. Fácies eórum et pénnæ eórum exténtæ désuper: duæ pennæ singulórum iungebántur et duæ tegébant córpora eórum: et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent. Et similitúdo animálium, aspéctus eórum quasi carbónum ignis ardéntium et quasi aspéctus lampadárum. Hæc erat vísio discúrrens in médio animálium, splendor ignis, et de igne fulgur egrédiens. Et animália ibant et revertebántur in similitúdinem fúlguris coruscántis.

℟. Deo grátias.

Graduale 


Ps 111:1-2

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur. Allelúia, allelúia.

℣. Te gloriosus Apostolórum chorus laudat, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 9:9-13

In illo témpore: Vidit Iesus hóminem sedéntem in telónio, Matthǽum nómine. Et ait illi: Séquere me. Et surgens, secútus est eum. Et factum est, discumbénte eo in domo, ecce, multi publicáni et peccatóres veniéntes discumbébant cum Iesu et discípulis eius. Et vidéntes pharisæi, dicébant discípulis eius: Quare cum publicánis et peccatóribus mánducat Magíster vester? At Iesus áudiens, ait: Non est opus valéntibus médicus, sed male habéntibus. Eúntes autem díscite, quid est: Misericórdiam volo, et non sacrifícium. Non enim veni vocáre iustos, sed peccatóres.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:4-5. 

Posuísti, Dómine, in cápite eius corónam de lápide pretióso: vitam pétiit a te, et tribuísti ei, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Supplicatiónibus beáti Matthæi Apóstoli et Evangelístæ, quǽsumus, Dómine, Ecclésiæ tuæ commendétur oblátio: cuius magníficis prædicatiónibus erúditur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Sabbato Quattuor Temporum Septembris

Concéde, quǽsumus, omnípotens Deus: ut oculis tuæ maiestátis munus oblátum et grátiam nobis devotiónis obtíneat, et efféctum beátæ perennitátis acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 20:6

Magna est glória eius in salutári tuo: glóriam et magnum deI córem ímpones super eum, Dómine.

Postcommunio 


S. Dóminus vobíscum.

R. Et cum spíritu tuo.

Orémus.

Percéptis, Dómine, sacraméntis, beáto Matthæo Apóstolo tuo et Evangelísta interveniénte, deprecámur: ut, quæ pro eius celebráta sunt glória, nobis profíciant ad medélam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato Quattuor Temporum Septembris

Perfíciant in nobis, Dómine, quǽsumus, tua sacraménta quod cóntinent: ut, quæ nunc spécie gérimus, rerum veritáte capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XVIII Post Pentecosten IV. Septembris ~ II. classis


Ad Matutinum 09-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, qui fecit nos, * Veníte, adorémus.

Ant. Dóminum, qui fecit nos, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, qui fecit nos, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, qui fecit nos, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, qui fecit nos, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, qui fecit nos, * Veníte, adorémus.

Hymnus {ex Psalterio secundum tempora}


Nocte surgéntes vigilémus omnes,

Semper in psalmis meditémur, atque

Voce concórdi Dómino canámus

Dúlciter hymnos.

 

Ut pio Regi páriter canéntes,

Cum suis Sanctis mereámur aulam

Íngredi cæli, simul et perénnem

Dúcere vitam.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Iudith

Idt 1:1-4 


1 Arpháxad ítaque rex Medórum subiugáverat multas gentes império suo, et ipse ædificávit civitátem potentíssimam, quam appellávit Ecbátanis,

2 Ex lapídibus quadrátis et sectis. Fecit muros eius in altitúdinem cubitórum septuagínta et in latitúdinem cubitórum trigínta; turres vero eius pósuit in altitúdinem cubitórum centum.

3 Per quadrum vero eárum latus utrúmque vicenórum pedum spátio tendebátur; posuítque portas eius in altitúdinem túrrium;

4 Et gloriabátur quasi potens in poténtia exércitus sui et in glória quadrigárum suárum.

℣. Tu autem, Dómine, miserére nobis.

℟. Deo grátias.

 

℟. Adonái, Dómine, Deus magne et mirábilis, qui dedísti salútem in manu féminæ,

* Exáudi preces servórum tuórum.

℣. Benedíctus es, Dómine, qui non derelínquis præsuméntes de te, et de sua virtúte gloriántes humílias.

℟. Exáudi preces servórum tuórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Idt 1:5-9 


5 Anno ígitur duodécimo regni sui Nabuchodónosor rex Assyriórum, qui regnábat in Nínive civitáte magna, pugnávit contra Arpháxad et obtínuit eum 

6 In campo magno qui appellátur Rágau, circa Euphráten et Tigrin et Iádason, in campo Erioch regis Elicórum. 

7 Tunc exaltátum est regnum Nabuchodónosor, et cor eius elevátum est; et misit ad omnes, qui habitábant in Cilícia et Damásco et Líbano, 

8 Et ad gentes quæ sunt in Carmélo et Cedar et inhabitántes Galilǽam in campo magno Esdrelon, 

9 Et ad omnes qui erant in Samaría et trans flumen Iordánem usque ad Ierúsalem, et omnem terram Iesse, quoúsque perveniátur ad términos Æthiópiæ.

Idt 1:10-12; 2:1-3 


10 Ad hos omnes misit núntios Nabuchodónosor rex Assyriórum; 

11 Qui omnes uno ánimo contradixérunt et remisérunt eos vácuos et sine honóre abiecérunt. 

12 Tunc indignátus Nabuchodónosor rex advérsus omnem terram illam, iurávit per thronum et regnum suum, quod defénderet se de ómnibus regiónibus his. 

1 Anno tertiodécimo Nabuchodónosor regis, vigésima et secúnda die mensis primi factum est verbum in domo Nabuchodónosor regis Assyriórum, ut defénderet se. 

2 Vocavítque omnes maióres natu, omnésque duces et bellatóres suos, et hábuit cum eis mystérium consílii sui:

3 Dixítque cogitatiónem suam in eo esse, ut omnem terram suo subiugáret império.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 9:1-8 


In illo témpore: Ascéndens Iesus in navículam transfretávit et venit in civitátem suam. Et réliqua.

 

Homilía sancti Petri Chrysólogi

Sermo 50 


Christum in humánis áctibus divína gessísse mystéria, et in rebus visibílibus invisibília exercuísse negótia, léctio hodiérna monstrávit. Ascéndit, inquit, in navículam, et transfretávit, et venit in civitátem suam. Nonne ipse est, qui, fugátis flúctibus, maris profúnda nudávit, ut Israëlíticus pópulus inter stupéntes undas sicco vestígio velut móntium cóncava pertransíret? Nonne hic est, qui Petri pédibus marínos vórtices inclinávit, ut iter líquidum humánis gréssibus sólidum præbéret obséquium.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVIII Post Pentecosten IV. Septembris ~ II. classis


Ad Laudes 09-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ecce, iam noctis tenuátur umbra,

Lux et auróræ rútilans corúscat:

Súpplices rerum Dóminum canóra

Voce precémur:

 

Ut reos culpæ miserátus omnem

Pellat angórem, tríbuat salútem,

Donet et nobis bona sempitérnæ

Múnera pacis.

 

Præstet hoc nobis Déitas beáta

Pátris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Dixit Dóminus * paralýtico: Confíde, fili, remittúntur tibi peccáta tua.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit Dóminus paralýtico: Confíde, fili, remittúntur tibi peccáta tua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XVIII Post Pentecosten IV. Septembris ~ II. classis


Ad Primam 09-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Octóbris Luna undevicésima Anno Dómini 2024

 

Romæ sancti Lini, Papæ et Mártyris, qui, primus post beátum Petrum Apóstolum, Romanam Ecclésiam gubernávit, et, martýrio coronátus, sepúltus est in Vaticáno, prope eúndem Apóstolum.

Icónii, in Lycaónia, sanctæ Theclæ, Vírginis et Mártyris; quæ, a sancto Paulo Apóstolo ad fidem perdúcta, ignes ac béstias, sub Neróne Imperatóre, in Christi confessióne devícit; et, post plúrima ad multórum doctrínam superáta certámina, venit Seleucíam, ibíque requiévit in pace. Ipsam vero sancti Patres summis láudibus celebrárunt.

In Hispánia sanctárum mulíerum Xantíppæ et Polýxenæ, quæ fuérunt Apostolórum discípulæ.

In Africa sanctórum Mártyrum Andréæ, Ioánnis, Petri et Antónii.

Ancónæ sancti Constántii, Ecclésiæ Mansionárii, miraculórum grátia conspícui.

In Campánia commemorátio beáti Sósii, Diáconi Misenátis, quem sanctus Epíscopus Ianuárius, cum de cápite illíus, Evangélium in Ecclésia legéntis, flammam vidéret exsúrgere, Mártyrem futúrum præannuntiávit; et, non post multos dies, ipse Sósius, cum esset annórum trigínta, cápitis detruncatióne martýrium cum eódem Epíscopo suscépit.

Sescíaci, in Constantiénsi Gálliæ território, item Commemorátio sancti Patérni, Epíscopi Abrincénsis et Confessóris; cuius dies natális sextodécimo Kaléndas Maii recólitur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Tulit ergo * paralýticus lectum suum, in quo iacébat, magníficans Deum: et omnis plebs, ut vidit, dedit laudem Deo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tulit ergo paralýticus lectum suum, in quo iacébat, magníficans Deum: et omnis plebs, ut vidit, dedit laudem Deo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XVIII Post Pentecosten IV. Septembris ~ II. classis


Sancta Missa 09-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 36:18

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Ps 121:1

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 1:4-8

Fratres: Grátias ago Deo meo semper pro vobis in grátia Dei, quæ data est vobis in Christo Iesu: quod in ómnibus dívites facti estis in illo, in omni verbo et in omni sciéntia: sicut testimónium Christi confirmátum est in vobis: ita ut nihil vobis desit in ulla grátia, exspectántibus revelatiónem Dómini nostri Iesu Christi, qui et confirmábit vos usque in finem sine crímine, in die advéntus Dómini nostri Iesu Christi.

℟. Deo grátias.

Graduale 


Ps 121:1; 121:7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis. Allelúia, allelúia

Ps 101:16

Timébunt gentes nomen tuum, Dómine, et omnes reges terræ glóriam tuam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:1-8

In illo témpore: Ascéndens Iesus in navículam, transfretávit et venit in civitátem suam. Et ecce, offerébant ei paralýticum iacéntem in lecto. Et videns Iesus fidem illórum, dixit paralýtico: Confíde, fili, remittúntur tibi peccáta tua. Et ecce, quidam de scribis dixérunt intra se: Hic blasphémat. Et cum vidísset Iesus cogitatiónes eórum, dixit: Ut quid cogitátis mala in córdibus vestris? Quid est facílius dícere: Dimittúntur tibi peccáta tua; an dícere: Surge et ámbula? Ut autem sciátis, quia Fílius hóminis habet potestátem in terra dimitténdi peccáta, tunc ait paralýtico: Surge, tolle lectum tuum, et vade in domum tuam. Et surréxit et ábiit in domum suam. Vidéntes autem turbæ timuérunt, et glorificavérunt Deum, qui dedit potestátem talem homínibus.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Exodi 24:4; 24:5

Sanctificávit Móyses altáre Dómino, ófferens super illud holocáusta et ímmolans víctimas: fecit sacrifícium vespertínum in odórem suavitátis Dómino Deo, in conspéctu filiórum Israël.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes éfficis: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:8-9

Tóllite hóstias, et introíte in átria eius: adoráte Dóminum in aula sancta eius.

Postcommunio 


S. Dóminus vobíscum.

R. Et cum spíritu tuo.

Orémus.

Grátias tibi reférimus, Dómine, sacro múnere vegetáti: tuam misericórdiam deprecántes; ut dignos nos eius participatióne perfícias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Lini Papæ et Martyris ~ III. classis
Scriptura: Feria Secunda infra Hebdomadam XVIII post Octavam Pentecostes IV. Septembris

Ad Matutinum 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iudith

Idt 4:1-4 


1 Fílii Israël, qui habitábant in terra Iuda, timuérunt valde a fácie Holoférnis;

2 Tremor et horror invásit sensus eórum, ne hoc fáceret Ierúsalem et templo Dómini, quod fécerat céteris civitátibus et templis eárum.

3 Et misérunt in omnem Samaríam per circúitum usque Iéricho et præoccupavérunt omnes vértices móntium

4 Et muris circumdedérunt vicos suos et congregavérunt fruménta in præparatiónem pugnæ.

℣. Tu autem, Dómine, miserére nobis.

℟. Deo grátias.

 

℟. Adonái, Dómine, Deus magne et mirábilis, qui dedísti salútem in manu féminæ,

* Exáudi preces servórum tuórum.

℣. Benedíctus es, Dómine, qui non derelínquis præsuméntes de te, et de sua virtúte gloriántes humílias.

℟. Exáudi preces servórum tuórum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Idt 4:5-8 


5 Sacérdos étiam Elíachim scripsit ad univérsos qui erant contra Esdrelon, quæ est contra fáciem campi magni iuxta Dóthain, et univérsos per quos viæ tránsitus esse póterat, 

6 Ut obtinérent ascénsus móntium, per quos via esse póterat ad Ierúsalem, et illic custodírent ubi angústum iter esse póterat inter montes. 

7 Et fecérunt fílii Israël secúndum quod constitúerat eis sacérdos Dómini Elíachim.

8 Et clamávit omnis pópulus ad Dóminum instántia magna, et humiliavérunt ánimas suas in ieiúniis et oratiónibus, ipsi et mulíeres eórum.

Idt 4:9-12 


9 Et induérunt se sacerdótes cilíciis, et infántes prostravérunt contra fáciem templi Dómini, et altáre Dómini operuérunt cilício; 

10 Et clamavérunt ad Dóminum Deum Israël unanímiter, ne daréntur in prædam infántes eórum, et uxóres eórum in divisiónem, et civitátes eórum in extermínium, et sancta eórum in pollutiónem, et fíerent oppróbrium géntibus. 

11 Tunc Elíachim sacérdos Dómini magnus circuívit omnem Israël allocutúsque est eos, 

12 Dicens: Scitóte quóniam exáudiet Dóminus preces vestras, si manéntes permanséritis in ieiúniis et oratiónibus in conspéctu Dómini.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Linus Póntifex, Volatérris in Etrúria natus, primus post Petrum gubernávit Ecclésiam. Cuius tanta fides et sánctitas fuit, ut non solum dǽmones eíceret, sed étiam mórtuos revocáret ad vitam. Scripsit res gestas beáti Petri, et ea máxime quæ ab illo acta sunt contra Simónem magum. Sancívit ne qua múlier, nisi veláto cápite, in ecclésiam introíret. Huic Pontífici caput amputátum est ob constántiam fídei, iussu Saturníni ímpii et ingratíssimi consuláris, cuius fíliam a dǽmonum vexatióne liberáverat. Sepúltus est in Vaticáno prope sepúlcrum Príncipis Apostolórum, nono caléndas octóbris. Sedit annos úndecim, menses duos, dies vigínti tres, creátis, bis mense decémbri, epíscopis quíndecim, presbýteris decem et octo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Theclæ Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Da, quǽsumus, omnípotens Deus: ut, qui beátæ Theclæ Vírginis et Mártyris tuæ natalícia cólimus; et ánnua solemnitáte lætémur, et tantæ fídei proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Primam 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Octóbris Luna vicésima Anno Dómini 2024

 

Commemorátio beátæ Maríæ Vírginis de Mercéde nuncupátæ, Ordinis redemptiónis captivórum sub eius nómine Institutrícis, de cuius Apparitióne ágitur quarto Idus Augústi.

Bríxiæ deposítio sancti Anathalónis Epíscopi, qui, beáti Bárnabæ Apóstoli discípulus, in eius locum Epíscopus Ecclésiæ Mediolanénsis succéssit.

In Pannónia sancti Gerárdi, Epíscopi Morisénæ sedis et Mártyris, Hungarórum Apóstoli nuncupáti, patrícii Véneti; qui, cum e Chanadiénsi óppido Albam Regálem se conférret, prope flumen Danúbium ab infidélibus impetítus, lapídibus óbrutus ac tandem láncea transfíxus occúbuit, sicque primus pátriam nóbili martýrio illustrávit.

Augustodúni natális sanctórum Mártyrum Andóchii Presbýteri, Thyrsi Diáconi, et Felícis. Hi, a beáto Polycárpo, Smyrnénsi Epíscopo, ab Oriénte dirécti ad docéndam Gálliam, ibídem flagéllis duríssime cæsi, ac tota die invérsis mánibus suspénsi, et in ignem missi sunt, sed non combústi; tandem eórum colla véctibus feriúntur, et ita Mártyres gloriosíssime coronántur.

In Ægýpto pássio sanctórum Paphnútii et Sociórum Mártyrum. Ipse, vitam in solitúdine agens, cum audíret multos Christiános in vínculis retinéri, sponte, divíno Spíritu cóncitus, Præfécto se offert, et Christiánam religiónem líbere profitétur; a quo primum caténis férreis costríngitur, et in equúleo diutíssime torquétur, deínde cum áliis plúrimis ad Diocletiánum míttitur, cuius iussu, ipse palmæ affígitur, céteri autem ferro necántur.

Chalcedóne sanctórum quadragínta novem Mártyrum, qui post martýrium sanctæ Euphémiæ, sub Diocletiáno Imperatóre, damnáti ad béstias, et, cum ab iis divínitus líberi evasíssent, demum, gládio percússi, migravérunt in cælum.

Arvérnis, in Gállia, deposítio sancti Rústici, Epíscopi et Confessóris.

Flavíaci, in território Bellovacénsi, sancti Geremári, Presbýteri et Abbátis.

Septémpedæ, in Picéno, deposítio sancti Pacífici, Sacerdótis ex Ordine Minórum et Confessóris, exímiæ patiéntiæ viri et solitúdinis amóre præclári, quem Gregórius Papa Décimus sextus in Sanctórum cánonem rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Tertiam 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Sextam 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Nonam 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Vesperas 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Linum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lini Papæ et Martyris ~ III. classis
Commemoratio: S. Theclæ Virginis et Martyris

Ad Completorium 09-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Lini Papæ et Martyris ~ III. classis
Tempora: Feria Secunda infra Hebdomadam XVIII post Octavam Pentecostes IV. Septembris

Sancta Missa 09-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas.

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum Linum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Thecla Virg. et Mart.

Da, quǽsumus, omnípotens Deus: ut, qui beátæ Theclæ Vírginis et Mártyris tuæ natalítia cólimus; et ánnua sollemnitáte lætémur, et tantæ fídei proficiámus exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 5:1-4; 5:10-11

Caríssimi: Senióres, qui in vobis sunt, obsécro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum appáruerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et destruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Thecla Virg. et Mart.

Súscipe, Dómine, múnera, quæ in beátæ Theclæ Vírginis et Mártyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Thecla Virg. et Mart.

Auxiliéntur nobis, Dómine, sumpta mystéria: et, intercedénte beáta Thecla Vírgine et Mártyre tua, sempitérna fáciant protectióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Beatæ Mariæ Virginis de Mercede

Ad Matutinum 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Iudith

Idt 8:1-4 


1 Et factum est, cum audísset hæc verba, quæ erat fília Merári, fílii Idox, fílii Ioseph, fílii Ozíæ, fílii Elai, fílii Iammor, fílii Gédeon, fílii Ráphaim, fílii Achitob, fílii Melchíæ, fílii Enan, fílii Nathaníæ, fílii Saláthiel, fílii Símeon, fílii Ruben,

2 Et vir eius fuit Manásses, qui mórtuus est in diébus messis hordeáceæ;

3 Instábat enim super alligántes manípulos in campo, et venit æstus super caput eius, et mórtuus est in Bethúlia civitáte sua et sepúltus est illic cum pátribus suis.

4 Erat autem Iudith relícta eius vídua iam annis tribus et ménsibus sex.

℣. Tu autem, Dómine, miserére nobis.

℟. Deo grátias.

 

℟. Nos álium Deum nescímus præter Dóminum, in quo sperámus:

* Qui non déspicit nos, nec ámovet salútem suam a génere nostro.

℣. Indulgéntiam ipsíus fusis lácrimis postulémus, et humiliémus illi ánimas nostras.

℟. Qui non déspicit nos, nec ámovet salútem suam a génere nostro.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Idt 8:5-8 


5 Et in superióribus domus suæ fecit sibi secrétum cubículum, in quo cum puéllis suis clausa morabátur.

6 Et habens super lumbos suos cilícium, ieiunábat ómnibus diébus vitæ suæ præter sábbata et neoménias et festa domus Israël.

7 Erat autem elegánti aspéctu nimis; cui vir suus relíquerat divítias multas et famíliam copiósam ac possessiónes arméntis boum et grégibus óvium plenas.

8 Et erat hæc in ómnibus famosíssima, quóniam timébat Dóminum valde, nec erat qui loquerétur de illa verbum malum.

℣. Tu autem, Dómine, miserére nobis.

℟. Deo grátias.

 

℟. Dominátor, Dómine, cælórum et terræ, Creátor aquárum, Rex univérsæ creatúræ:

* Exáudi oratiónem servórum tuórum.

℣. Tu, Dómine, cui humílium semper et mansuetórum plácuit deprecátio.

℟. Exáudi oratiónem servórum tuórum.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Idt 8:9-11 


9 Hæc ítaque, cum audísset quóniam Ozías promisísset quod, transácto quinto die, tráderet civitátem, misit ad presbýteros Chabri et Charmi. 

10 Et venérunt ad illam, et dixit illis: Quod est hoc verbum, in quo consénsit Ozías, ut tradat civitátem Assýriis, si intra quinque dies non vénerit vobis adiutórium? 

11 Et qui estis vos, qui tentátis Dóminum?

℣. Tu autem, Dómine, miserére nobis.

℟. Deo grátias.

 

℟. Dómine Deus, qui cónteris bella ab inítio, éleva brácchium tuum super gentes, quæ cógitant servis tuis mala: 

* Et déxtera tua glorificétur in nobis.

℣. Allíde virtútem eórum in virtúte tua; cadat robur eórum in iracúndia tua.

℟. Et déxtera tua glorificétur in nobis.

℣. Glória Patri, et Fílio, * et Spirítui Sancto.

℟. Et déxtera tua glorificétur in nobis.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Beatæ Mariæ Virginis de Mercede 


Ant. Beáta es, María, quæ credidísti: perficiéntur in te, quæ dicta sunt tibi a Dómino, allelúia.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui per gloriosíssimam Fílii tui Matrem, ad liberándos Christi fidéles a potestáte paganórum nova Ecclésiam tuam prole amplificáre dignátus es: præsta, quǽsumus; ut, quam pie venerámur tanti operis institutrícem, eius páriter méritis et intercessióne, a peccátis ómnibus et captivitáte dǽmonis liberémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Beatæ Mariæ Virginis de Mercede

Ad Primam 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Octóbris Luna vicésima prima Anno Dómini 2024

 

Apud castéllum Emmaus natális beáti Cléophæ, qui fuit Christi discípulus, quem et in eádem domo in qua mensam Dómino paráverat, pro confessióne illíus a Iudǽis occísum tradunt, et gloriósa memória sepúltum.

Ambiáni, in Gállia, beáti Firmíni Epíscopi, qui, in persecutióne Diocletiáni, sub Rictiováro Prǽside, post vária torménta, cápitis decollatióne martýrium sumpsit.

Eódem die, via Cláudia, sancti Herculáni, mílitis et Mártyris; qui, sub Antoníno Imperatóre, miráculis in passióne beáti Alexándri Epíscopi ad Christum convérsus, atque ob fídei confessiónem, post multa torménta, gládio cæsus est.

Damásci sanctórum Mártyrum Pauli, et Tattæ cóniugis, ac Sabiniáni, Máximi, Rufi et Eugénii filiórum; qui, Christiánæ religiónis accusáti, verbéribus aliísque supplíciis torti sunt, et in cruciátibus ánimas Deo reddidérunt.

In Asia pássio sanctórum Bardomiáni, Eucárpi et aliórum vigínti sex Mártyrum.

Lugdúni, in Gállia, deposítio sancti Lupi, qui ex Anachoréta factus est Epíscopus.

Antisiodóri sancti Anachárii, Epíscopi et Confessóris.

Blesis, in Gállia, sancti Solémnii, Epíscopi Carnuténsis, miráculis clari.

Eódem die sancti Princípii, qui fuit Epíscopus Suessionénsis et frater beáti Remígii Epíscopi.

Anágniæ sanctárum Vírginum Auréliæ et Neomísiæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Beatæ Mariæ Virginis de Mercede

Ad Tertiam 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Beatæ Mariæ Virginis de Mercede

Ad Sextam 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Beatæ Mariæ Virginis de Mercede

Ad Nonam 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis


Ad Vesperas 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis


Ad Completorium 09-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam XVIII post Octavam Pentecostes IV. Septembris ~ IV. classis
Commemoratio: Beatæ Mariæ Virginis de Mercede

Sancta Missa 09-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 36:18

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Ps 121:1

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Beatæ Mariæ Virginis de Mercede

Deus, qui per gloriosíssimam Fílii tui Matrem, ad liberandos Christi fidéles a potestáte paganórum, nova Ecclésiam tuam prole amplificáre dignátus es: præsta, quǽsumus; ut, quam pie venerámur tanti óperis institutrícem, eius páriter méritis et intercessióne, a peccátis ómnibus et captivitáte dæmonis liberémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 1:4-8

Fratres: Grátias ago Deo meo semper pro vobis in grátia Dei, quæ data est vobis in Christo Iesu: quod in ómnibus dívites facti estis in illo, in omni verbo et in omni sciéntia: sicut testimónium Christi confirmátum est in vobis: ita ut nihil vobis desit in ulla grátia, exspectántibus revelatiónem Dómini nostri Iesu Christi, qui et confirmábit vos usque in finem sine crímine, in die advéntus Dómini nostri Iesu Christi.

℟. Deo grátias.

Graduale 


Ps 121:1; 121:7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis. Allelúia, allelúia

Ps 101:16

Timébunt gentes nomen tuum, Dómine, et omnes reges terræ glóriam tuam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:1-8

In illo témpore: Ascéndens Iesus in navículam, transfretávit et venit in civitátem suam. Et ecce, offerébant ei paralýticum iacéntem in lecto. Et videns Iesus fidem illórum, dixit paralýtico: Confíde, fili, remittúntur tibi peccáta tua. Et ecce, quidam de scribis dixérunt intra se: Hic blasphémat. Et cum vidísset Iesus cogitatiónes eórum, dixit: Ut quid cogitátis mala in córdibus vestris? Quid est facílius dícere: Dimittúntur tibi peccáta tua; an dícere: Surge et ámbula? Ut autem sciátis, quia Fílius hóminis habet potestátem in terra dimitténdi peccáta, tunc ait paralýtico: Surge, tolle lectum tuum, et vade in domum tuam. Et surréxit et ábiit in domum suam. Vidéntes autem turbæ timuérunt, et glorificavérunt Deum, qui dedit potestátem talem homínibus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Exodi 24:4; 24:5

Sanctificávit Móyses altáre Dómino, ófferens super illud holocáusta et ímmolans víctimas: fecit sacrifícium vespertínum in odórem suavitátis Dómino Deo, in conspéctu filiórum Israël.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes éfficis: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Beatæ Mariæ Virginis de Mercede

Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:8-9

Tóllite hóstias, et introíte in átria eius: adoráte Dóminum in aula sancta eius.

Postcommunio 


S. Dóminus vobíscum.

R. Et cum spíritu tuo.

Orémus.

Grátias tibi reférimus, Dómine, sacro múnere vegetáti: tuam misericórdiam deprecántes; ut dignos nos eius participatióne perfícias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Beatæ Mariæ Virginis de Mercede

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos úbique prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Matutinum 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iudith

Idt 10:1-4 


1 Factum est autem, cum cessásset clamáre ad Dóminum, surréxit de loco in quo iacúerat prostráta ad Dóminum;

2 Vocavítque abram suam, et descéndens in domum suam ábstulit a se cilícium et éxuit se vestiméntis viduitátis suæ,

3 Et lavit corpus suum et unxit se myro óptimo et discriminávit crinem cápitis sui et impósuit mitram super caput suum et índuit se vestiméntis iucunditátis suæ induítque sandália pédibus suis assumpsítque dextralíola et lília et ináures et ánulos et ómnibus ornaméntis suis ornávit se.

4 Cui étiam Dóminus cóntulit splendórem.

℣. Tu autem, Dómine, miserére nobis.

℟. Deo grátias.

 

℟. Confórta me, Rex, Sanctórum principátum tenens:

* Et da sermónem rectum et bene sonántem in os meum.

℣. Dómine, Rex univérsæ potestátis, convérte consílium eórum super eos.

℟. Et da sermónem rectum et bene sonántem in os meum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Idt 10:11-12 


11 Factum est autem, cum descénderet montem circa ortum diéi, occurrérunt ei exploratóres Assyriórum et tenuérunt eam dicéntes: Unde venis aut quo vadis?

12 Quæ respóndit: Fília sum Hebræórum; ídeo ego fugi a fácie eórum, quóniam futúrum agnóvi quod dentur vobis in deprædatiónem, pro eo quod contemnéntes vos noluérunt ultro trádere seípsos, ut invenírent misericórdiam in conspéctu vestro.

℣. Tu autem, Dómine, miserére nobis.

℟. Deo grátias.

 

℟. Tribulatiónes civitátum audívimus, quas passæ sunt, et defécimus: timor et hebetúdo mentis cécidit super nos et super líberos nostros: ipsi montes nolunt recípere fugam nostram:

* Dómine, miserére.

℣. Peccávimus cum pátribus nostris, iniúste égimus, iniquitátem fécimus.

℟. Dómine, miserére.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Idt 10:16-20 


16 Duxerúntque illam ad tabernáculum Holoférnis, annuntiántes eam. 

17 Cumque intrásset ante fáciem eius, statim captus est in suis óculis Holoférnes.  

18 Dixerúntque ad eum satéllites eius: Quis contémnat pópulum Hebræórum, qui tam decóras mulíeres habent, ut non pro his mérito pugnáre contra eos debeámus? 

19 Videns ítaque Iudith Holoférnem sedéntem in conopéo, quod erat ex púrpura et auro et smarágdo et lapídibus pretiósis intéxtum,

20 Et, cum in fáciem eius intendísset, adorávit eum prostérnens se super terram.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Laudes 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Primam 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Octóbris Luna vicésima secúnda Anno Dómini 2024

 

Nicomedíæ natális sanctórum Mártyrum Cypriáni, et Iustinæ Vírginis. Hæc, sub Diocletiáno Imperatóre et Eutólmio Prǽside, cum multa pro Christo pertulísset, ipsum quoque Cypriánum, qui erat magus et suis mágicis ártibus eam dementáre conabátur, ad Christiánam fidem convértit; cum quo póstea martýrium sumpsit. Eórum córpora, feris obiécta, rapuérunt noctu quidam nautæ Christiáni, et Romam detulérunt; quæ, póstmodum in Basílicam Constantiniánam transláta, prope Baptistérium cóndita sunt.

Romæ sancti Callístrati Mártyris, et aliórum quadragínta novem mílitum; qui mílites, in persecutióne Diocletiáni Imperatóris, cum Callistrátus, insútus cúleo et in mare demérsus, divína ope evasísset incólumis, ad Christiánam religiónem convérsi sunt, et cum eo páriter martýrium subiérunt.

Bonónia; sancti Eusébii, Epíscopi et Confessóris.

Bríxiæ sancti Vigílii Epíscopi.

In agro Tusculáno beáti Nili Abbátis, qui fundátor monastérii Cryptæ Ferrátæ ac vir magnæ sanctitátis éxstitit.

Tiférni, in Umbria, sancti Amántii Presbýteri, virtúte miraculórum illústris.

Albáni sancti Senatóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Tertiam 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Sextam 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Nonam 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XVIII post Octavam Pentecostes IV. Septembris ~ IV. classis


Ad Vesperas 09-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 36:18

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Ps 121:1

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 1:4-8

Fratres: Grátias ago Deo meo semper pro vobis in grátia Dei, quæ data est vobis in Christo Iesu: quod in ómnibus dívites facti estis in illo, in omni verbo et in omni sciéntia: sicut testimónium Christi confirmátum est in vobis: ita ut nihil vobis desit in ulla grátia, exspectántibus revelatiónem Dómini nostri Iesu Christi, qui et confirmábit vos usque in finem sine crímine, in die advéntus Dómini nostri Iesu Christi.

℟. Deo grátias.

Graduale 


Ps 121:1; 121:7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis. Allelúia, allelúia

Ps 101:16

Timébunt gentes nomen tuum, Dómine, et omnes reges terræ glóriam tuam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:1-8

In illo témpore: Ascéndens Iesus in navículam, transfretávit et venit in civitátem suam. Et ecce, offerébant ei paralýticum iacéntem in lecto. Et videns Iesus fidem illórum, dixit paralýtico: Confíde, fili, remittúntur tibi peccáta tua. Et ecce, quidam de scribis dixérunt intra se: Hic blasphémat. Et cum vidísset Iesus cogitatiónes eórum, dixit: Ut quid cogitátis mala in córdibus vestris? Quid est facílius dícere: Dimittúntur tibi peccáta tua; an dícere: Surge et ámbula? Ut autem sciátis, quia Fílius hóminis habet potestátem in terra dimitténdi peccáta, tunc ait paralýtico: Surge, tolle lectum tuum, et vade in domum tuam. Et surréxit et ábiit in domum suam. Vidéntes autem turbæ timuérunt, et glorificavérunt Deum, qui dedit potestátem talem homínibus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Exodi 24:4; 24:5

Sanctificávit Móyses altáre Dómino, ófferens super illud holocáusta et ímmolans víctimas: fecit sacrifícium vespertínum in odórem suavitátis Dómino Deo, in conspéctu filiórum Israël.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes éfficis: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:8-9

Tóllite hóstias, et introíte in átria eius: adoráte Dóminum in aula sancta eius.

Postcommunio 


S. Dóminus vobíscum.

R. Et cum spíritu tuo.

Orémus.

Grátias tibi reférimus, Dómine, sacro múnere vegetáti: tuam misericórdiam deprecántes; ut dignos nos eius participatióne perfícias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Iudith

Idt 12:10-13 


10 Et factum est, in quarto die Holoférnes fecit cenam servis suis et dixit ad Vágao eunúchum suum: Vade, et suáde Hebrǽam illam ut sponte conséntiat habitáre mecum.

11 Fœdum est enim apud Assýrios, si fémina irrídeat virum agéndo ut immúnis ab eo tránseat.

12 Tunc introívit Vágao ad Iudith et dixit: Non vereátur bona puélla introíre ad dóminum meum, ut honorificétur ante fáciem eius, ut mandúcet cum eo et bibat vinum in iucunditáte.

13 Cui Iudith respóndit: Quæ ego sum, ut contradícam dómino meo?

℣. Tu autem, Dómine, miserére nobis.

℟. Deo grátias.

 

℟. Adonái, Dómine, Deus magne et mirábilis, qui dedísti salútem in manu féminæ,

* Exáudi preces servórum tuórum.

℣. Benedíctus es, Dómine, qui non derelínquis præsuméntes de te, et de sua virtúte gloriántes humílias.

℟. Exáudi preces servórum tuórum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Idt 13:1-7 


1 Ut autem sero factum est, festinavérunt servi illíus ad hospítia sua; et conclúsit Vágao óstia cubículi et ábiit.

2 Erant autem omnes fatigáti a vino;

3 Erátque Iudith sola in cubículo.

4 Porro Holoférnes iacébat in lecto nímia ebrietáte sopítus.

5 Dixítque Iudith puéllæ suæ ut staret foris ante cubículum, et observáret.

6 Stetítque Iudith ante lectum orans cum lácrimis et labiórum motu in siléntio,

7 Dicens: Confírma me, Dómine Deus Israël, et réspice in hac hora ad ópera mánuum meárum, ut, sicut promisísti, Ierúsalem civitátem tuam érigas, et hoc quod credens per te posse fíeri cogitávi, perfíciam.

℣. Tu autem, Dómine, miserére nobis.

℟. Deo grátias.

 

℟. Tribulatiónes civitátum audívimus, quas passæ sunt, et defécimus: timor et hebetúdo mentis cécidit super nos et super líberos nostros: ipsi montes nolunt recípere fugam nostram:

* Dómine, miserére.

℣. Peccávimus cum pátribus nostris, iniúste égimus, iniquitátem fécimus.

℟. Dómine, miserére.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Idt 13:8-11 


8 Et, cum hæc dixísset, accéssit ad colúmnam, quæ erat ad caput léctuli eius, et pugiónem eius, qui in ea ligátus pendébat, exsólvit. 

9 Cumque evaginásset illum, apprehéndit comam cápitis eius et ait: Confírma me, Dómine Deus, in hac hora. 

10 Et percússit bis in cervícem eius et abscídit caput eius et ábstulit conopéum eius a colúmnis et evólvit corpus eius truncum. 

11 Et post pusíllum exívit, et trádidit caput Holoférnis ancíllæ suæ et iussit ut mítteret illud in peram suam.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Ss. Cypriani et Justinæ Martyrum

Ad Laudes 09-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Cypriani et Iustinæ Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Beatórum Mártyrum Cypriáni et Iustínæ nos, Dómine, fóveant continuáta præsídia: quia non désinis propítius intuéri, quos tálibus auxíliis concésseris adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Ss. Cypriani et Justinæ Martyrum

Ad Primam 09-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Octóbris Luna vicésima tértia Anno Dómini 2024

 

Ægéæ natális sanctórum Mártyrum Cosmæ et Damiáni fratrum, qui, in persecutióne Diocletiáni, post multa torménta, víncula et cárceres, post mare et ignes, cruces, lapidatiónem et sagíttas divínitus superátas, cápite plectúntur; cum quibus étiam referúntur passi tres eórum fratres germáni, id est Anthimus, Leóntius et Euprépius.

Lutétiæ Parisiórum item natális sancti Vincéntii a Paulo, Presbýteri et Confessóris, Congregatiónis Presbyterórum Missiónis et Puellárum Caritátis Fundatóris, viri apostólici et páuperum patris; quem Leo Décimus tértius, Póntifex Máximus, ómnium Societátum caritátis, in toto cathólico Orbe exsisténtium et ab eódem Sancto quomodólibet promanántium, cæléstem Patrónum apud Deum constítuit. Ipsíus tamen festívitas quartodécimo Kaléndas Augústi celebrátur.

Bybli, in Phœnícia, sancti Marci Epíscopi, qui et Ioánnes a beáto Luca nominátur, atque fílius éxstitit illíus beátæ Maríæ, cuius memória tértio Kaléndas Iúlii recensétur.

Medioláni sancti Caii Epíscopi, qui fuit discípulus beáti Bárnabæ Apóstoli; et, multa in Nerónis persecutióne passus, quiévit in pace.

Romæ sanctæ Epicháridis, mulíeris Senatóriæ, quæ, in eádem Diocletiáni persecutióne, plumbátis cæsa est atque gládio percússa.

Tudérti, in Umbria, sanctórum Mártyrum Fidéntii et Teréntii, sub eódem Diocletiáno.

Córdubæ, in Hispánia, sanctórum Mártyrum Adúlphi et Ioánnis fratrum, qui, in persecutióne Arábica, pro Christo coronáti sunt; eorúmque animáta exémplo beáta Virgo Aurea, ipsorum soror, ad fidem redúcta, et ipsa póstmodum martýrium fórtiter súbiit quartodécimo Kaléndas Augústi.

Sedúni, in Gállia, sancti Florentíni Mártyris, qui, una cum beáto Hilário, post abscissiónem linguæ, iussus est gládio feríri.

Ravénnæ sancti Aderíti, Epíscopi et Confessóris. 

Lutétiæ Parisiórum sancti Elzeárii Cómitis. 

In Hannónia sanctæ Hiltrúdis Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Ss. Cypriani et Justinæ Martyrum

Ad Tertiam 09-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Ss. Cypriani et Justinæ Martyrum

Ad Sextam 09-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio ad Laudes tantum: Ss. Cypriani et Justinæ Martyrum

Ad Nonam 09-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis


Ad Vesperas 09-26-2024 

SextaNonaVesperaCompletorium

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quinta infra Hebdomadam XVIII post Octavam Pentecostes IV. Septembris ~ IV. classis
Commemoratio: Ss. Cypriani et Justinæ Martyrum

Sancta Missa 09-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 36:18

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Ps 121:1

Lætátus sum in his, quæ dicta sunt mihi: in domum Dómini íbimus.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Da pacem, Dómine, sustinéntibus te, ut prophétæ tui fidéles inveniántur: exáudi preces servi tui et plebis tuæ Israël

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Dírigat corda nostra, quǽsumus, Dómine, tuæ miseratiónis operátio: quia tibi sine te placére non póssumus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Cypriani et Iustinæ Martyrum

Beatórum Mártyrum Cypriáni et Iustínæ nos, Dómine, fóveant continuáta pæsídia: quia non désinis propítius intuéri, quos tálibus auxíliis concésseris adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

1 Cor 1:4-8

Fratres: Grátias ago Deo meo semper pro vobis in grátia Dei, quæ data est vobis in Christo Iesu: quod in ómnibus dívites facti estis in illo, in omni verbo et in omni sciéntia: sicut testimónium Christi confirmátum est in vobis: ita ut nihil vobis desit in ulla grátia, exspectántibus revelatiónem Dómini nostri Iesu Christi, qui et confirmábit vos usque in finem sine crímine, in die advéntus Dómini nostri Iesu Christi.

℟. Deo grátias.

Graduale 


Ps 121:1; 121:7

Lætátus sum in his, quæ dicta sunt mihi: in domum Dómini íbimus.

℣. Fiat pax in virtúte tua: et abundántia in túrribus tuis. Allelúia, allelúia

Ps 101:16

Timébunt gentes nomen tuum, Dómine, et omnes reges terræ glóriam tuam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:1-8

In illo témpore: Ascéndens Iesus in navículam, transfretávit et venit in civitátem suam. Et ecce, offerébant ei paralýticum iacéntem in lecto. Et videns Iesus fidem illórum, dixit paralýtico: Confíde, fili, remittúntur tibi peccáta tua. Et ecce, quidam de scribis dixérunt intra se: Hic blasphémat. Et cum vidísset Iesus cogitatiónes eórum, dixit: Ut quid cogitátis mala in córdibus vestris? Quid est facílius dícere: Dimittúntur tibi peccáta tua; an dícere: Surge et ámbula? Ut autem sciátis, quia Fílius hóminis habet potestátem in terra dimitténdi peccáta, tunc ait paralýtico: Surge, tolle lectum tuum, et vade in domum tuam. Et surréxit et ábiit in domum suam. Vidéntes autem turbæ timuérunt, et glorificavérunt Deum, qui dedit potestátem talem homínibus.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Exodi 24:4; 24:5

Sanctificávit Móyses altáre Dómino, ófferens super illud holocáusta et ímmolans víctimas: fecit sacrifícium vespertínum in odórem suavitátis Dómino Deo, in conspéctu filiórum Israël.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Deus, qui nos, per huius sacrifícii veneránda commércia, uníus summæ divinitátis partícipes éfficis: præsta, quǽsumus; ut, sicut tuam cognóscimus veritátem, sic eam dignis móribus assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Cypriani et Iustinæ Martyrum

Múnera tibi, Dómine, nostræ devotiónis offérimus: quæ et pro tuórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 95:8-9

Tóllite hóstias, et introíte in átria eius: adoráte Dóminum in aula sancta eius.

Postcommunio 


S. Dóminus vobíscum.

R. Et cum spíritu tuo.

Orémus.

Grátias tibi reférimus, Dómine, sacro múnere vegetáti: tuam misericórdiam deprecántes; ut dignos nos eius participatióne perfícias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Cypriani et Iustinæ Martyrum

Præsta nobis, quǽsumus, Dómine: intercedéntibus sanctis Martýribus tuis Cypriáno et Iustína; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Matutinum 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Commune aut Festo}


Christo profúsum sánguinem,

Et Mártyrum victórias,

Dignámque cælo láuream

Lætis sequámur vócibus.

 

Terróre victo sǽculi,

Pœnísque spretis córporis,

Mortis sacræ compéndio

Vitam beátam póssident.

 

Tradúntur igni Mártyres,

Et bestiárum déntibus;

Armáta sævit úngulis

Tortóris insáni manus.

 

Nudáta pendent víscera,

Sanguis sacrátus fúnditur;

Sed pérmanent immóbiles,

Vitæ perénnis grátia.

 

Te nunc, Redémptor, quǽsumus,

Ut mártyrum consórtio

Iungas precántes sérvulos

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iudith

Idt 15:1-3 


1 Cumque omnis exércitus decollátum Holoférnem audísset, fugit mens et consílium ab eis, et solo tremóre et metu agitáti fugæ præsídium sumunt,

2 Ita ut nullus loquerétur cum próximo suo, sed inclináto cápite, relíctis ómnibus, evádere festinábant Hebrǽos, quos armátos super se veníre audiébant, fugiéntes per vias campórum et sémitas cóllium.

3 Vidéntes ítaque fílii Israël fugiéntes, secúti sunt illos, descenderúntque clangéntes tubis et ululántes post ipsos.

℣. Tu autem, Dómine, miserére nobis.

℟. Deo grátias.

 

℟. Nos álium Deum nescímus præter Dóminum, in quo sperámus:

* Qui non déspicit nos, nec ámovet salútem suam a génere nostro.

℣. Indulgéntiam ipsíus fusis lácrimis postulémus, et humiliémus illi ánimas nostras.

℟. Qui non déspicit nos, nec ámovet salútem suam a génere nostro.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

Idt 15:5-7 


5 Misit ítaque Ozías núntios per omnes civitátes et regiónes Israël. 

6 Omnis ítaque regio omnísque urbs eléctam iuventútem armátam misit post eos; et persecúti sunt eos in ore gládii, quoúsque pervenírent ad extremitátem fínium suórum.

7 Réliqui autem qui erant in Bethúlia, ingréssi sunt castra Assyriórum, et prædam, quam fugiéntes Assýrii relíquerant, abstulérunt, et onustáti sunt valde.

Idt 15:9-12 


9 Ióachim autem summus póntifex de Ierúsalem venit in Bethúliam cum univérsis presbýteris suis, ut vidéret Iudith. 

10 Quæ cum exísset ad illum, benedixérunt eam omnes una voce, dicéntes: Tu glória Ierúsalem, tu lætítia Israël, tu honorificéntia pópuli nostri. 

11 Quia fecísti viríliter, et confortátum est cor tuum, eo quod castitátem amáveris et, post virum tuum, álterum nescíeris, ídeo et manus Dómini confortávit te, et ídeo eris benedícta in ætérnum. 

12 Et dixit omnis pópulus: Fiat, fiat.

℣. Tu autem, Dómine, miserére nobis.

℟. Deo grátias.

 

℟. Dómine Deus, qui cónteris bella ab inítio, éleva brácchium tuum super gentes, quæ cógitant servis tuis mala: 

* Et déxtera tua glorificétur in nobis.

℣. Allíde virtútem eórum in virtúte tua; cadat robur eórum in iracúndia tua.

℟. Et déxtera tua glorificétur in nobis.

℣. Glória Patri, et Fílio, * et Spirítui Sancto.

℟. Et déxtera tua glorificétur in nobis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cosmas et Damiánus, fratres Arabes, in Ægéa urbe nati, nóbiles médici, imperatóribus Diocletiáno et Maximiáno, non magis medicínæ sciéntia quam Christi virtúte, morbis étiam insanabílibus medebántur. Quorum religiónem cum Lýsias præféctus cognovísset, addúci eos ad se iubet, ac de vivéndi institúto et de fídei professióne interrogátos, cum se et Christiános esse, et christiánam fidem esse ad salútem necessáriam, líbere prædicárent, deos venerári ímperat; et, si id recúsent, minátur cruciátus et necem acerbíssimam. Verum, ut se frustra hæc illis propónere intéllegit: Colligáte, inquit, manus et pedes istórum, eósque exquisítis torquéte supplíciis. Quibus iussa exsequéntibus, nihilóminus Cosmas et Damiánus in senténtia persistébant. Quare, ut erant vincti, in profúndum mare iaciúntur. Unde cum salvi ac solúti essent egréssi, mágicis ártibus præféctus factum assígnans, in cárcerem tradit, ac postrídie edúctos in ardéntem rogum ínici iubet; ubi, cum ab ipsis flamma refúgeret, várie et crudéliter tortos secúri pércuti vóluit. Itaque, in Iesu Christi confessióne, martýrii palmam accepérunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Laudes 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Rex glorióse Mártyrum,

Coróna confiténtium,

Qui respuéntes térrea

Perdúcis ad cæléstia:

 

Aurem benígnam prótinus

Inténde nostris vócibus:

Trophǽa sacra pángimus:

Ignósce quod delíquimus.

 

Tu vincis inter Mártyres

Parcísque Confessóribus:

Tu vince nostra crímina,

Largítor indulgéntiæ.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Vestri capílli cápitis * omnes numeráti sunt: nolíte timére: multis passéribus melióres estis vos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vestri capílli cápitis omnes numeráti sunt: nolíte timére: multis passéribus melióres estis vos.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Primam 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Octóbris Luna vicésima quarta Anno Dómini 2024

 

Apud Bolesláviam véterem, in Bohémia, sancti Wenceslái, Ducis Bohemórum et Mártyris, sanctitáte et miráculis gloriósi, qui, dolo fratris sui necátus, victor pervénit ad palmam.

Romæ sancti Priváti Mártyris, qui, ulcéribus plenus, a beáto Callísto Papa est sanátus; inde, sub Alexándro Imperatóre, ob Christi fidem plumbátis cæsus est usque ad mortem.

Item Romæ sancti Stáctei Mártyris.

In Africa sanctórum Mártyrum Martiális, Lauréntii et aliórum vigínti.

Antiochíæ Pisídiæ sancti Marci Mártyris, pastóris óvium; itémque commemorátio sanctórum Alphii, Alexándri et Zósimi fratrum, Nicónis, Neónis, Heliodóri et trigínta mílitum, qui, cum ad mirácula beáti Marci credidíssent in Christum, divérsis in locis ac diébus variísque modis martýrio coronáti sunt.

Eódem die pássio sancti Máximi, sub Décio Imperatóre.

Tolósæ sancti Exsupérii, Epíscopi et Confessóris; qui beátus vir quantum sibi parcus exstíterit quantúmque áliis largus, sanctus Hierónymus relátu prosecútus est memorábili.

Génuæ sancti Salomónis, Epíscopi et Confessóris.

Bríxiæ sancti Silvíni Epíscopi.

In Béthlehem Iudæ sanctæ Eustóchii Vírginis, quæ cum beáta Paula, matre sua, ex urbe Roma in Palæstínam profécta est; ibíque, ad Præsépe Dómini cum áliis Virgínibus enutríta, præcláris méritis fulgens migrávit ad Dóminum.

Schorneshémii, prope Mogúntiam, sanctæ Líobæ Vírginis, miráculis claræ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Tertiam 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Sextam 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sap 10:17 


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis
Scriptura: Feria Sexta infra Hebdomadam XVIII post Octavam Pentecostes IV. Septembris

Ad Nonam 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 3:7-8 


Fulgébunt iusti, et tamquam scintíllæ in arundinéto discúrrent. Iudicábunt natiónes, et dominabúntur pópulis: et regnábit Dóminus illórum in perpétuum.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis


Ad Vesperas 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sap 3:1-3 


Iustórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.

℟. Deo grátias.

 

Hymnus 


Sanctórum méritis ínclita gáudia

Pangámus, sócii, géstaque fórtia:

Gliscens fert ánimus prómere cántibus

Victórum genus óptimum.

 

Hi sunt, quos fátue mundus abhórruit;

Hunc fructu vácuum, flóribus áridum

Contempsére tui nóminis ásseclæ

Iesu, Rex bone cǽlitum.

 

Hi pro te fúrias, atque minas truces

Calcárunt hóminum, sǽvaque vérbera:

His cessit lácerans fórtiter úngula,

Nec carpsit penetrália.

 

Cædúntur gládiis more bidéntium:

Non murmur résonat, non quærimónia;

Sed corde impávido mens bene cónscia

Consérvat patiéntiam.

 

Quæ vox, quæ póterit lingua retéxere,

Quæ tu Martýribus múnera prǽparas?

Rubri nam flúido sánguine fúlgidis

Cingunt témpora láureis.

 

Te, summa o Déitas, únaque póscimus;

Ut culpas ábigas, nóxia súbtrahas,

Des pacem fámulis; ut tibi glóriam,

Annórum in sériem, canant.

Amen.

 

℣. Exsultábunt Sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. Gaudent in cælis * ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Gaudent in cælis ánimæ Sanctórum, qui Christi vestígia sunt secúti: et quia pro eius amóre sánguinem suum fudérunt, ídeo cum Christo exsúltant sine fine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalícia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Cosmæ et Damiani Martyrum ~ III. classis


Ad Completorium 09-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Cosmæ et Damiani Martyrum ~ III. classis
Tempora: Feria Sexta infra Hebdomadam XVIII post Octavam Pentecostes IV. Septembris

Sancta Missa 09-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 44:15 et 14

Sapiéntiam Sanctórum narrent pópuli, et laudes eórum núntiet ecclésia: nómina autem eórum vivent in sǽculum sǽculi.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sapiéntiam Sanctórum narrent pópuli, et laudes eórum núntiet ecclésia: nómina autem eórum vivent in sǽculum sǽculi.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, qui sanctórum Mártyrum tuórum Cosmæ et Damiáni natalítia cólimus, a cunctis malis imminéntibus, eórum intercessiónibus, liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 5:16-20

Iusti autem in perpétuum vivent, et apud Dóminum est merces eórum, et cogitátio illórum apud Altíssimum. Ideo accípient regnum decóris, et diadéma speciéi de manu Dómini: quóniam déxtera sua teget eos, et bráchio sancto suo deféndet illos. Accípiet armatúram zelus illíus, et armábit creatúram ad ultiónem inimicórum. Induet pro thoráce iustítiam, et accípiet pro gálea iudícium certum. Sumet scutum inexpugnábile æquitátem.

℟. Deo grátias.

Graduale 


Ps 33:18-19

Clamavérunt iusti, et Dóminus exaudívit eos: et ex ómnibus tribulatiónibus eórum liberávit eos.

℣. Iuxta est Dóminus his, qui tribuláto sunt corde: et húmiles spíritu salvabit. Allelúia, allelúia.

℣. Hæc est vera fratérnitas, quæ vicit mundi crímina: Christum secuta est, ínclita tenens regna cœléstia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 6:17-23

In illo témpore: Descéndens Iesus de monte, stetit in loco campéstri, et turba discipulórum eius, et multitúdo copiósa plebis ab omni Iudæa, et Ierúsalem, et marítima, et Tyri, et Sidónis, qui vénerant, ut audírent eum et sanaréntur a languóribus suis. Et, qui vexabántur a spirítibus immúndis, curabántur. Et omnis turba quærébat eum tángere: quia virtus de illo exíbat, et sanábat omnes. Et ipse, elevátis óculis in discípulos suos, dicebat: Beáti, páuperes: quia vestrum est regnum Dei. Beáti, qui nunc esurítis: quia saturabímini. Beáti, qui nunc fletis: quia ridébitis. Beáti éritis, cum vos óderint hómines, et cum separáverint vos et exprobráverint, et eiécerint nomen vestrum tamquam malum, propter Fílium hóminis. Gaudéte in illa die et exsultáte: ecce enim, merces vestra multa est in cœlo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 5:12-13

Gloriabúntur in te omnes, qui díligunt nomen tuum: quóniam tu, Dómine, benedíces iusto: Dómine, ut scuto bonæ voluntátis tuæ coronásti nos.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctórum tuórum nobis, Dómine, pia non desit orátio: quæ et múnera nostra concíliet, et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 78:2; 78:11

Posuérunt mortália servórum tuórum, Dómine, escas volatilíbus cœli, carnes Sanctórum tuórum béstiis terræ: secúndum magnitúdinem bráchii tui pósside fílios morte punitórum.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat, quǽsumus, Dómine, pópulum tuum et participátio cœléstis indúlta convívii, et deprecátio colláta Sanctórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Matutinum 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Iudith

Idt 16:22-23 


22 Et factum est post hæc, omnis pópulus post victóriam venit in Ierúsalem adoráre Dóminum; et mox ut purificáti sunt, obtulérunt omnes holocáusta, et vota, et repromissiónes suas.

23 Porro Iudith univérsa vasa béllica Holoférnis, quæ dedit illi pópulus, et conopéum, quod ipsa sustúlerat de cubíli ipsíus, óbtulit in anáthema obliviónis.

℣. Tu autem, Dómine, miserére nobis.

℟. Deo grátias.

 

℟. Confórta me, Rex, Sanctórum principátum tenens:

* Et da sermónem rectum et bene sonántem in os meum.

℣. Dómine, Rex univérsæ potestátis, convérte consílium eórum super eos.

℟. Et da sermónem rectum et bene sonántem in os meum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Idt 16:24-27 


24 Erat autem pópulus iucúndus secúndum fáciem sanctórum; et per tres menses gáudium huius victóriæ celebrátum est cum Iudith. 

25 Post dies autem illos unusquísque rédiit in domum suam, et Iudith magna facta est in Bethúlia et præclárior erat univérsæ terræ Israël. 

26 Erat étiam virtúti cástitas adiúncta, ita ut non cognósceret virum ómnibus diébus vitæ suæ, ex quo defúnctus est Manásses vir eius. 

27 Erat autem, diébus festis, procédens cum magna glória.

Idt 16:28-31 


28 Mansit autem in domo viri sui annos centum quinque, et dimísit abram suam líberam, et defúncta est ac sepúlta cum viro suo in Bethúlia. 

29 Luxítque illam omnis pópulus diébus septem. 

30 In omni autem spátio vitæ eius non fuit qui perturbáret Israël, et post mortem eius annis multis. 

31 Dies autem victóriæ huius festivitátis ab Hebrǽis in número sanctórum diérum accípitur et cólitur a Iudǽis ex illo témpore usque in præséntem diem.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Wencesláus, Bohémiæ dux, Wratisláo patre Christiáno, Drahomíra matre gentíli natus, ab ávia Ludmílla fémina sanctíssima pie educátus, omni virtútum génere insígnis, summo stúdio virginitátem per omnem vitam servávit illibátam. Mater, per nefáriam Ludmíllæ necem regni administratiónem assecúta, ímpie cum iunióre fílio Bolesláo vivens, concitávit in se prócerum indignatiónem; quare, ímpii regíminis pertǽsi, utriúsque excússo iugo, Wencesláum in urbe Pragénsi regem salutárunt. Qui regnum pietáte magis quam império gubernávit, in egénis et afflíctis sublevándis solers et assíduus. Summa religióne sacerdótes venerátus, suis ipse mánibus tríticum serébat et vinum exprimébat, in Missæ sacrifício adhibénda. Cum vero ab imperatóre régiis insígnibus decorátus fuísset, ab ímpio fratre, matris suásu, orans in ecclésia interféctus est. Sanguis eius per paríetes aspérsus adhuc conspícitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Wencesláum per martýrii palmam a terréno principátu ad cæléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Laudes 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Wencesláum per martýrii palmam a terréno principátu ad cæléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Primam 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Octóbris Luna vicésima quinta Anno Dómini 2024

 

In monte Gargáno venerábilis memória beáti Michaélis Archángeli, quando ipsíus nómine ibi consecráta fuit Ecclésia, vili quidem facta schémate, sed cælésti præstans virtúte.

Antisiodóri sancti Fratérni, Epíscopi et Mártyris.

In Thrácia natális sanctórum Mártyrum Eutýchii, Plauti et Heracléæ.

In Pérside sanctórum Mártyrum Dadæ, e Sáporis Regis consanguíneis, Cásdoæ uxóris, et Gabdélæ fílii; qui, honóribus exúti ac váriis torméntis dilaniáti, tandem, post longos cárceres, gládio sunt animadvérsi.

In Arménia sanctárum Vírginum Rípsimis et Sociárum Mártyrum, sub Tiridáte Rege.

In Pérside sanctæ Gudéliæ Mártyris, quæ, cum plúrimos convertísset ad Christum, ac Solem et Ignem adoráre noluísset, ídeo, sub Sápore Rege, post multa torménta, cute cápitis detrácta, ligno affíxa, méruit obtinére triúmphum.

In Ponte Curvo, apud Aquínum, sancti Grimoáldi, Presbýteri et Confessóris.

In Palæstína sancti Quiríaci Anachorétæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Tertiam 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Wencesláum per martýrii palmam a terréno principátu ad cæléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Sextam 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Wencesláum per martýrii palmam a terréno principátu ad cæléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Wenceslai Ducis et Martyris ~ III. classis
Scriptura: Sabbato infra Hebdomadam XVIII post Octavam Pentecostes IV. Septembris

Ad Nonam 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Wencesláum per martýrii palmam a terréno principátu ad cæléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Vesperas 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Stetit Angelus * iuxta aram templi, habens thuríbulum áureum in manu sua.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stetit Angelus iuxta aram templi, habens thuríbulum áureum in manu sua.

Ant. Dum præliarétur * Míchaël Archángelus cum dracóne, audíta est vox dicéntium: Salus Deo nostro, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum præliarétur Míchaël Archángelus cum dracóne, audíta est vox dicéntium: Salus Deo nostro, allelúia.

Ant. Archángele Míchaël, * constítui te príncipem super omnes ánimas suscipiéndas.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Archángele Míchaël, constítui te príncipem super omnes ánimas suscipiéndas.

Ant. Angeli Dómini, * Dóminum benedícite in ætérnum.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli Dómini, Dóminum benedícite in ætérnum.

Ant. Angeli, Archángeli, * Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli, Archángeli, Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Capitulum Hymnus Versus {ex Commune aut Festo}


Apo 1:1-2 


Significávit Deus, quæ opórtet fíeri cito, loquens per Angelum suum servo suo Ioánni, qui testimónium perhíbuit verbo Dei, et testimónium Iesu Christi, quæcúmque vidit.

℟. Deo grátias.

 

Hymnus 


Te, splendor et virtus Patris,

Te vita, Iesu, córdium,

Ab ore qui pendent tuo, 

Laudámus inter Angelos.

 

Tibi mille densa míllium

Ducum coróna mílitat;

Sed éxplicat victor Crucem

Míchaël salútis sígnifer.

 

Dracónis hic dirum caput

In ima pellit tártara,

Ducémque cum rebéllibus

Cælésti ab arce fúlminat.

 

Contra ducem supérbiæ

Sequámur hunc nos príncipem,

Ut detur ex Agni throno

Nobis coróna glóriæ.

 

Deo Patri sit glória,

Qui, quos redémit Fílius,

Et Sanctus unxit Spíritus,

Per Angelos custódiat.

Amen.

 

℣. Stetit Angelus iuxta aram templi.

℟. Habens thuríbulum áureum in manu sua.

Canticum: Magnificat {Antiphona ex Proprio Sanctorum}


Ant. Dum sacrum mystérium * cérneret Ioánnes, Archángelus Míchaël tuba cécinit: Ignósce, Dómine, Deus noster, qui áperis librum, et solvis signácula eius, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum sacrum mystérium cérneret Ioánnes, Archángelus Míchaël tuba cécinit: Ignósce, Dómine, Deus noster, qui áperis librum, et solvis signácula eius, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XIX Post Pentecosten V. Septembris 


Ant. Dómine Rex omnípotens, in dicióne tua cuncta sunt pósita, et non est qui possit tuæ resístere voluntáti.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

 

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis


Ad Completorium 09-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Wenceslai Ducis et Martyris ~ III. classis
Tempora: Sabbato infra Hebdomadam XVIII post Octavam Pentecostes IV. Septembris

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 20:2-3

In virtúte tua, Dómine, lætábitur iustus: et super salutáre tuum exsultábit veheménter: desidérium ánimæ eius tribuísti ei.

Ps 20:4

Quóniam prævenísti eum in benedictiónibus dulcédinis: posuísti in cápite eius corónam de lápide pretióso.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In virtúte tua, Dómine, lætábitur iustus: et super salutáre tuum exsultábit veheménter: desidérium ánimæ eius tribuísti ei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Wencesláum per martýrii palmam a terréno principátu ad cœléstem glóriam transtulísti: eius précibus nos ab omni adversitáte custódi; et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Sap 10:10-14

Iustum dedúxit Dóminus per vias rectas, et ostendit illi regnum Dei, et dedit illi sciéntiam sanctórum: honestávit illum in labóribus, et complévit labores illíus. In fraude circumveniéntium illum áffuit illi, et honéstum fecit illum. Custodívit illum ab inimícis, et a seductóribus tutávit illum, et certámen forte dedit illi, ut vínceret et sciret, quóniam ómnium poténtior est sapiéntia. Hæc vénditum iustum non derelíquit, sed a peccatóribus liberávit eum: descendítque cum illo in fóveam, et in vínculis non derelíquit illum, donec afférret illi sceptrum regni, et poténtiam advérsus eos, qui eum deprimébant: et mendáces osténdit, qui maculavérunt illum, et dedit illi claritátem ætérnam, Dóminus, Deus noster.

℟. Deo grátias.

Graduale 


Ps 111:1-2

Beátus vir, qui timet Dóminum: in mandátis eius cupit nimis.

℣. Potens in terra erit semen eius: generátio rectórum benedicétur. 

Allelúia, allelúia.

Ps 20:4

Posuísti, Dómine, super caput eius corónam de lápide pretióso. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 10:34-42

In illo témpore: Dixit Iesus discípulis suis: Nolíte arbitrári, quia pacem vénerim míttere in terram: non veni pacem míttere, sed gládium. Veni enim separáre hóminem advérsus patrem suum, et fíliam advérsus matrem suam, et nurum advérsus socrum suam: et inimíci hóminis doméstici eius. Qui amat patrem aut matrem plus quam me, non est me dignus: et qui amat fílium aut fíliam super me, non est me dignus. Et qui non áccipit crucem suam, et séquitur me, non est me dignus. Qui invénit ánimam suam, perdet illam: et qui perdíderit ánimam suam propter me, invéniet eam. Qui récipit vos, me récipit: et qui me récipit, récipit eum, qui me misit. Qui récipit prophétam in nómine prophétæ, mercédem prophétæ accípiet: et qui récipit iustum in nómine iusti, mercédem iusti accípiet. Et quicúmque potum déderit uni ex mínimis istis cálicem aquæ frígidæ tantum in nómine discípuli: amen, dico vobis, non perdet mercédem suam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 8:6-7

Glória et honóre coronásti eum: et constituísti eum super ópera mánuum tuárum, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et cœléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:24

Qui vult veníre post me, ábneget semetípsum, et tollat crucem suam, et sequátur me.

Postcommunio 


S. Dóminus vobíscum.

R. Et cum spíritu tuo.

Orémus.

Da, quǽsumus, Dómine, Deus noster: ut, sicut tuórum commemoratióne Sanctórum temporáli gratulámur offício; ita perpétuo lætémur aspéctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Dedicatione S. Michaëlis Archangelis ~ I. classis
Tempora: Dominica XIX Post Pentecosten V. Septembris

Ad Matutinum 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Archangelórum Dóminum, * Veníte, adorémus.

Ant. Regem Archangelórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Archangelórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Archangelórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Archangelórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Archangelórum Dóminum, * Veníte, adorémus.

Hymnus {ex Commune aut Festo}


Te, splendor et virtus Patris,

Te vita, Iesu, córdium,

Ab ore qui pendent tuo, 

Laudámus inter Angelos.

 

Tibi mille densa míllium

Ducum coróna mílitat;

Sed éxplicat victor Crucem

Míchaël salútis sígnifer.

 

Dracónis hic dirum caput

In ima pellit tártara,

Ducémque cum rebéllibus

Cælésti ab arce fúlminat.

 

Contra ducem supérbiæ

Sequámur hunc nos príncipem,

Ut detur ex Agni throno

Nobis coróna glóriæ.

 

Deo Patri sit glória,

Qui, quos redémit Fílius,

Et Sanctus unxit Spíritus,

Per Angelos custódiat.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Concússum est mare, * et contrémuit terra, ubi Archángelus Míchaël descendébat de cælo.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Concússum est mare, et contrémuit terra, ubi Archángelus Míchaël descendébat de cælo.

Ant. Laudémus Dóminum, * quem laudant Ángeli, quem Chérubim et Séraphim, Sanctus, Sanctus, Sanctus proclámant.

Psalmus 10 [2]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudémus Dóminum, quem laudant Ángeli, quem Chérubim et Séraphim, Sanctus, Sanctus, Sanctus proclámant.

Ant. Ascéndit * fumus arómatum in conspéctu Dómini de manu Ángeli.

Psalmus 14 [3]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ascéndit fumus arómatum in conspéctu Dómini de manu Ángeli.

℣. Stetit Angelus iuxta aram templi.

℟. Habens thuríbulum áureum in manu sua.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Daniéle Prophéta

Dan 7:9-11 


9 Aspiciébam donec throni pósiti sunt, et antíquus diérum sedit. Vestiméntum eius cándidum quasi nix, et capílli cápitis eius quasi lana munda, thronus eius flammæ ignis, rotæ eius ignis accénsus.

10 Flúvius ígneus rapidúsque egrediebátur a fácie eius; míllia míllium ministrábant ei, et décies míllies centéna míllia assistébant ei. Iudícium sedit, et libri apérti sunt.

11 Aspiciébam propter vocem sermónum grándium, quos cornu illud loquebátur; et vidi quóniam interfécta esset béstia, et perísset corpus eius, et tráditum esset ad comburéndum igni.

℣. Tu autem, Dómine, miserére nobis.

℟. Deo grátias.

 

℟. Factum est siléntium in cælo, dum commítteret bellum draco cum Michaéle Archángelo:

* Audíta est vox míllia míllium dicéntium: Salus, honor et virtus omnipoténti Deo. 

℣. Míllia míllium ministrábant ei, et décies centéna míllia assistébant ei.

℟. Audíta est vox míllia míllium dicéntium: Salus, honor et virtus omnipoténti Deo. 

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Dan 10:4-8 


4 Die autem vigésima et quarta mensis primi, eram iuxta flúvium magnum, qui est Tigris.

5 Et levávi óculos meos, et vidi: et ecce vir unus vestítus líneis, et renes eius accíncti auro obrýzo;

6 Et corpus eius quasi chrysólithus, et fácies eius velut spécies fúlguris, et óculi eius ut lampas ardens, et brácchia eius, et quæ deórsum sunt usque ad pedes, quasi spécies æris candéntis; et vox sermónum eius ut vox multitúdinis.

7 Vidi autem ego Dániel solus visiónem; porro viri qui erant mecum non vidérunt; sed terror nímius írruit super eos, et fugérunt in abscónditum.

8 Ego autem, relíctus solus, vidi visiónem grandem hanc, et non remánsit in me fortitúdo, sed et spécies mea immutáta est in me, et emárcui nec hábui quidquam vírium.

℣. Tu autem, Dómine, miserére nobis.

℟. Deo grátias.

 

℟. Stetit Angelus iuxta aram templi, habens thuríbulum áureum in manu sua, et data sunt ei incénsa multa:

* Et ascéndit fumus arómatum de manu Angeli in conspéctu Dómini. 

℣. In conspéctu Angelórum psallam tibi: adorábo ad templum sanctum tuum, et confitébor nómini tuo, Dómine.

℟. Et ascéndit fumus arómatum de manu Angeli in conspéctu Dómini. 

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Dan 10:9-14 


9 Et audívi vocem sermónum eius: et áudiens iacébam consternátus super fáciem meam, et vultus meus hærébat terræ. 

10 Et ecce manus tétigit me, et eréxit me super génua mea et super artículos mánuum meárum. 

11 Et dixit ad me: Dániel, vir desideriórum, intéllege verba quæ ego loquor ad te, et sta in gradu tuo; nunc enim sum missus ad te. Cumque dixísset mihi sermónem istum, steti tremens. 

12 Et ait ad me: Noli metúere, Dániel; quia, ex die primo quo posuísti cor tuum ad intellegéndum, ut te afflígeres in conspéctu Dei tui, exaudíta sunt verba tua, et ego veni propter sermónes tuos. 

13 Princeps autem regni Persárum réstitit mihi vigínti et uno diébus; et ecce Míchaël, unus de princípibus primis, venit in adiutórium meum, et ego remánsi ibi iuxta regem Persárum. 

14 Veni autem ut docérem te quæ ventúra sunt pópulo tuo in novíssimis diébus, quóniam adhuc vísio in dies.

℣. Tu autem, Dómine, miserére nobis.

℟. Deo grátias.

 

℟. In conspéctu Angelórum psallam tibi, et adorábo ad templum sanctum tuum: 

* Et confitébor nómini tuo, Dómine. 

℣. Super misericórdia tua et veritáte tua: quóniam magnificásti super nos nomen sanctum tuum.

℟. Et confitébor nómini tuo, Dómine. 

℣. Glória Patri, et Fílio, * et Spirítui Sancto.

℟. Et confitébor nómini tuo, Dómine. 

Nocturn II. 


Ant. Míchaël Archángele, * veni in adiutórium pópulo Dei.

Psalmus 18 [4]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Míchaël Archángele, veni in adiutórium pópulo Dei.

Ant. Míchaël * præpósitus paradísi, quem honoríficant Angelórum cives.

Psalmus 23 [5]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Míchaël præpósitus paradísi, quem honoríficant Angelórum cives.

Ant. Gloriósus * apparuísti in conspéctu Dómini: proptérea decórem índuit te Dóminus.

Psalmus 33 [6]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gloriósus apparuísti in conspéctu Dómini: proptérea decórem índuit te Dóminus.

℣. Ascéndit fumus arómatum in conspéctu Dómini.

℟. De manu Angeli.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Gregórii Papæ

Homil. 34 in Evang. ante medium 


Novem Angelórum órdines dícimus, quia vidélicet esse, testánte sacro elóquio, scimus: Angelos, Archángelos, Virtútes, Potestátes, Principátus, Dominatiónes, Thronos, Chérubim atque Séraphim. Esse namque Angelos et Archángelos pene omnes sacri elóquii páginæ testántur. Chérubim vero atque Séraphim sæpe, ut notum est, libri prophetárum loquúntur. Quátuor quoque órdinum nómina Paulus Apóstolus ad Ephésios enúmerat, dicens: Supra omnem Principátum, et Potestátem, et Virtútem, et Dominatiónem. Qui rursus ad Colossénses scribens, ait: Sive Throni, sive Potestátes, sive Principátus, sive Dominatiónes. Dum ergo illis quátuor, quæ ad Ephésios dixit, coniungúntur Throni, quinque sunt órdines; quibus dum Angeli et Archángeli, Chérubim atque Séraphim adiúncta sunt, procul dúbio novem esse Angelórum órdines inveniúntur.

℣. Tu autem, Dómine, miserére nobis.

℟. Deo grátias.

 

℟. Hic est Míchaël Archángelus, princeps milítiæ Angelórum,

* Cuius honor præstat benefícia populórum, et orátio perdúcit ad regna cælórum. 

℣. Archángelus Míchaël præpósitus paradísi, quem honoríficant Angelórum cives.

℟. Cuius honor præstat benefícia populórum, et orátio perdúcit ad regna cælórum. 

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sciéndum vero quod Angelórum vocábulum nomen est offícii, non natúræ. Nam sancti illi cæléstis pátriæ Spíritus, semper quidem sunt Spíritus, sed semper vocári Angeli nequáquam possunt; quia tunc solum sunt Angeli, cum per eos áliqua nuntiántur. Unde et per Psalmístam dícitur: Qui facit Angelos suos spíritus; ac si paténter dicat: Qui eos, quos semper habet Spíritus, étiam, cum volúerit, Angelos facit. Hi autem qui mínima núntiant, Angeli; qui vero summa annúntiant, Archángeli vocántur. Hinc est enim quod ad Maríam Vírginem non quílibet Angelus míttitur; ad hoc quippe ministérium, summum Angelum veníre dignum fúerat, qui summum ómnium nuntiábat. Qui idcírco étiam privátis nomínibus censéntur, ut signétur per vocábula, étiam in operatióne quid váleant. Míchaël namque, Quis ut Deus? Gábriel autem, Fortitúdo Dei; Ráphaël vero dícitur Medicína Dei.

℣. Tu autem, Dómine, miserére nobis.

℟. Deo grátias.

 

℟. Venit Míchaël Archángelus cum multitúdine Angelórum, cui trádidit Deus ánimas Sanctórum,

* Ut perdúcat eas in paradísum exsultatiónis. 

℣. Emítte, Dómine, Spíritum sanctum tuum de cælis, spíritum sapiéntiæ et intelléctus.

℟. Ut perdúcat eas in paradísum exsultatiónis. 

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Et quóties miræ virtútis áliquid ágitur, Míchaël mitti perhibétur; ut ex ipso actu et nómine detur intéllegi quia nullus potest fácere, quod fácere prǽvalet Deus. Unde et ille antíquus hostis, qui Deo esse per supérbiam símilis concupívit, dicens: In cælum conscéndam, super astra cæli exaltábo sólium meum, símilis ero Altíssimo; dum in fine mundi in sua virtúte relinquétur extrémo supplício periméndus, cum Michaéle Archángelo præliatúrus esse perhibétur, sicut per Ioánnem dícitur: Factum est prǽlium cum Michaéle Archángelo. Ad Maríam quoque Gábriel míttitur, qui Dei Fortitúdo nominátur; illum quippe nuntiáre veniébat, qui ad debellándas aéreas potestátes húmilis apparére dignátus est. Ráphaël quoque interpretátur, ut díximus, Medicína Dei; quia vidélicet, dum Tobíæ óculos quasi per offícium curatiónis tétigit, cæcitátis eius ténebras tersit.

℣. Tu autem, Dómine, miserére nobis.

℟. Deo grátias.

 

℟. In témpore illo consúrget Míchaël, qui stat pro fíliis vestris: 

* Et véniet tempus, quale non fuit, ex quo gentes esse cœpérunt, usque ad illud. 

℣. In témpore illo salvábitur pópulus tuus omnis, qui invéntus fúerit scriptus in libro vitæ.

℟. Et véniet tempus, quale non fuit, ex quo gentes esse cœpérunt, usque ad illud. 

℣. Glória Patri, et Fílio, * et Spirítui Sancto.

℟. Et véniet tempus, quale non fuit, ex quo gentes esse cœpérunt, usque ad illud. 

Nocturn III. 


Ant. Ángelus Archángelus Míchaël, * Dei núntius pro animábus iustis, allelúia, allelúia.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ángelus Archángelus Míchaël, Dei núntius pro animábus iustis, allelúia, allelúia.

Ant. Data sunt ei * incénsa multa, ut adoléret ea ante altáre áureum, quod est ante óculos Dómini.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Data sunt ei incénsa multa, ut adoléret ea ante altáre áureum, quod est ante óculos Dómini.

Ant. Multa magnália * de Michaéle Archángelo, qui, fortis in prǽlio, fecit victóriam.

Psalmus 102 [9]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multa magnália de Michaéle Archángelo, qui, fortis in prǽlio, fecit victóriam.

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 18:1-10 


In illo témpore: Accessérunt discípuli ad Iesum, dicéntes: Quis, putas, maior est in regno cælórum? Et réliqua.

 

Homilía sancti Hierónymi Presbýteri

Lib. 3 Comm. in cap. 18 Matth. 


Post invéntum statérem, post tribúta réddita, quid sibi vult Apostolórum repentína interrogátio, Quis, putas, maior est in regno cælórum? Quia víderant pro Petro et Dómino idem tribútum rédditum, ex æqualitáte prétii arbitráti sunt Petrum ómnibus Apóstolis esse prælátum, qui in redditióne tribúti Dómino fúerat comparátus; ídeo intérrogant quis maior sit in regno cælórum. Vidénsque Iesus cogitatiónes eórum, et causas erróris intéllegens, vult desidérium glóriæ, humilitátis contentióne, sanáre.

℣. Tu autem, Dómine, miserére nobis.

℟. Deo grátias.

 

℟. In conspéctu géntium nolíte timére; vos enim in córdibus vestris adoráte et timéte Dóminum;

* Angelus enim eius vobíscum est. 

℣. Stetit Angelus iuxta aram templi, habens thuríbulum áureum in manu sua.

℟. Angelus enim eius vobíscum est. 

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 8

Si autem manus tua vel pes tuus scandalízat te, abscínde eum et próice abs te. Necésse est quidem veníre scándala; væ tamen ei est hómini, qui, quod necésse est ut fiat in mundo, vítio suo facit ut per se fiat. Igitur omnis truncátur afféctus et univérsa propínquitas amputátur, ne per occasiónem pietátis unusquísque credéntium scándalis páteat. Si, inquit, ita est quis tibi coniúnctus, ut manus, pes, óculus; et est útilis atque sollícitus, et acútus ad perspiciéndum, scándalum autem tibi facit, et propter dissonántiam morum te pértrahit in gehénnam: mélius est ut et propinquitáte eius et emoluméntis carnálibus cáreas, ne, dum vis lucri fácere cognátos et necessários, causam hábeas ruinárum.

℣. Tu autem, Dómine, miserére nobis.

℟. Deo grátias.

 

℟. Míchaël Archángelus venit in adiutórium pópulo Dei, 

* Stetit in auxílium pro animábus iustis. 

℣. Stetit Angelus iuxta aram templi, habens thuríbulum áureum in manu sua.

℟. Stetit in auxílium pro animábus iustis. 

℣. Glória Patri, et Fílio, * et Spirítui Sancto.

℟. Stetit in auxílium pro animábus iustis. 

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Dico vobis quia Angeli eórum in cælis semper vident fáciem Patris mei. Supra díxerat, per manum et pedem et óculum, omnes propinquitátes et necessitúdines, quæ scándalum fácere póterant, amputándas; austeritátem, ítaque senténtiæ subiécto præcépto témperat, dicens: Vidéte ne contemnátis unum ex pusíllis istis. Sic, inquit, præcípio severitátem, ut commiscéri cleméntiam dóceam. Quia Angeli eórum in cælis vident semper fáciem Patris. Magna dígnitas animárum, ut unaquǽque hábeat ab ortu nativitátis, in custódiam sui, Angelum delegátum. Unde légimus in Apocalýpsi Ioánnis: Angelo Ephesi, et reliquárum ecclesiárum, scribe hæc. Apóstolus quoque prǽcipit velári cápita, in ecclésiis, feminárum propter Angelos.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Laudes 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Stetit Angelus * iuxta aram templi, habens thuríbulum áureum in manu sua.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stetit Angelus iuxta aram templi, habens thuríbulum áureum in manu sua.

Ant. Dum præliarétur * Míchaël Archángelus cum dracóne, audíta est vox dicéntium: Salus Deo nostro, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum præliarétur Míchaël Archángelus cum dracóne, audíta est vox dicéntium: Salus Deo nostro, allelúia.

Ant. Archángele Míchaël, * constítui te príncipem super omnes ánimas suscipiéndas.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Archángele Míchaël, constítui te príncipem super omnes ánimas suscipiéndas.

Ant. Angeli Dómini, * Dóminum benedícite in ætérnum.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Angeli Dómini, Dóminum benedícite in ætérnum.

Ant. Angeli, Archángeli, * Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli, Archángeli, Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Capitulum Hymnus Versus {ex Commune aut Festo}


Apo 1:1-2 


Significávit Deus, quæ opórtet fíeri cito, loquens per Angelum suum servo suo Ioánni, qui testimónium perhíbuit verbo Dei, et testimónium Iesu Christi, quæcúmque vidit.

℟. Deo grátias.

 

Hymnus 


Christe, sanctórum decus Angelórum,

Gentis humánæ Sator et Redémptor,

Cǽlitum nobis tríbuas beátas

Scándere sedes.

 

Angelus pacis Míchaël in ædes

Cǽlitus nostras véniat, serénæ

Auctor ut pacis lacrimósa in orcum

Bella reléget.

 

Angelus fortis Gábriel, ut hostes

Pellat antíquos, et amíca cælo,

Quæ triumphátor státuit per orbem,

Templa revísat.

 

Angelus nostræ médicus salútis,

Adsit e cælo Ráphaël, ut omnes

Sanet ægrótos, dubiósque vitæ

Dírigat actus.

 

Virgo dux pacis Genetríxque lucis,

Et sacer nobis chorus Angelórum

Semper assístat, simul et micántis

Régia cæli.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Stetit Angelus iuxta aram templi.

℟. Habens thuríbulum áureum in manu sua.

Canticum: Benedictus {Antiphona ex Proprio Sanctorum}


Ant. Factum est * siléntium in cælo, dum draco commítteret bellum; et Míchaël pugnávit cum eo, et fecit victóriam, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Factum est siléntium in cælo, dum draco commítteret bellum; et Míchaël pugnávit cum eo, et fecit victóriam, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XIX Post Pentecosten V. Septembris 


Ant. Dícite invitátis: Ecce prándium meum parávi, veníte ad núptias, allelúia.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

 

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Primam 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Stetit Angelus * iuxta aram templi, habens thuríbulum áureum in manu sua.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stetit Angelus iuxta aram templi, habens thuríbulum áureum in manu sua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Octóbris Luna vicésima sexta Anno Dómini 2024

 

In Béthlehem Iudæ deposítio sancti Hierónymi Presbýteri, Confessóris et Ecclésiæ Doctóris, qui, ómnium stúdia litterárum adéptus ac probatórum Monachórum imitátor factus, multa hǽresum monstra gládio suæ doctrínæ confódit; demum, cum ad decrépitam usque vixísset ætátem, in pace quiévit, sepultúsque est ad Præsépe Dómini. Eius corpus, póstea Romam delátum, in Basílica sanctæ Maríæ Maióris cónditum fuit.

Romæ natális sancti Francísci Bórgiæ, Sacerdótis et Confessóris; qui Præpósitus Generális fuit Societátis Iesu, ac vitæ asperitáte, oratiónis dono, abdicátis sǽculi et recusátis Ecclésiæ dignitátibus, vir memorábilis éxstitit. Ipsíus autem festum sexto Idus Octóbris celebrátur.

Lexóvii, in Gállia, item natális sanctæ Terésiæ a Iesu Infánte, ex Ordine Carmelitárum Excalceatórum; quam, vitæ innocéntia et simplicitáte claríssimam, Pius Undécimus, Póntifex Máximus, sanctárum Vírginum albo adscrípsit, peculiárem ómnium Missiónum Patrónam declarávit, eiúsque festum quinto Nonas Octóbris recoléndum esse decrévit.

Romæ sancti Leopárdi Mártyris, qui ex Iuliáni Apóstatæ domésticis fuit; cui caput amputátum est, et corpus eius Aquisgránum póstea translátum.

Solodóri, in Gállia, pássio sanctórum Mártyrum Victóris et Ursi, ex gloriósa legióne Thebæórum, qui, sub Maximiáno Imperatóre, primum diris supplíciis cruciáti, sed, cælésti super eos lúmine coruscánte, ruéntibus in terram minístris, erépti; deínde in ignem missi, sed in nullo pénitus læsi; novíssime gládio consummáti sunt.

Placéntiæ sancti Antoníni Mártyris, ex eádem legióne.

Eódem die sancti Gregórii, Epíscopi magnæ Arméniæ, qui, sub Diocletiáno, multa passus est; ac tandem, Constantíni Magni Imperatóris témpore, in pace quiévit.

Cantuáriæ, in Anglia, sancti Honórii, Epíscopi et Confessóris.

Romæ sanctæ Sophíæ Víduæ, matris sanctárum Vírginum et Mártyrum Fídei, Spei et Caritátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Tertiam 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Dum præliarétur * Míchaël Archángelus cum dracóne, audíta est vox dicéntium: Salus Deo nostro, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum præliarétur Míchaël Archángelus cum dracóne, audíta est vox dicéntium: Salus Deo nostro, allelúia.

Capitulum Responsorium Versus {ex Commune aut Festo}


Apo 1:1-2 


Significávit Deus, quæ opórtet fíeri cito, loquens per Angelum suum servo suo Ioánni, qui testimónium perhíbuit verbo Dei, et testimónium Iesu Christi, quæcúmque vidit.

℟. Deo grátias.

 

℟.br. Stetit Angelus * Iuxta aram templi.

℟. Stetit Angelus * Iuxta aram templi.

℣. Habens thuríbulum áureum in manu sua.

℟. Iuxta aram templi.

℣. Glória Patri, et Fílio, * et Spirítui Sancto.

℟. Stetit Angelus * Iuxta aram templi.

 

℣. Ascéndit fumus arómatum in conspéctu Dómini.

℟. De manu Angeli. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Sextam 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Archángele Míchaël, * constítui te príncipem super omnes ánimas suscipiéndas.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Archángele Míchaël, constítui te príncipem super omnes ánimas suscipiéndas.

Capitulum Responsorium Versus {ex Commune aut Festo}


Apo 5:11-12 


Audívi vocem Angelórum multórum in circúitu throni, et animálium et seniórum; et erat númerus eórum míllia míllium, voce magna dicéntium: Salus Deo nostro.

℟. Deo grátias.

 

℟.br. Ascéndit fumus arómatum * In conspéctu Dómini.

℟. Ascéndit fumus arómatum * In conspéctu Dómini.

℣. De manu Angeli.

℟. In conspéctu Dómini.

℣. Glória Patri, et Fílio, * et Spirítui Sancto.

℟. Ascéndit fumus arómatum * In conspéctu Dómini.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Nonam 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Commune aut Festo}


Ant. Angeli, Archángeli, * Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli, Archángeli, Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Capitulum Responsorium Versus {ex Commune aut Festo}


Apo 12:7-8 


Factum est prǽlium magnum in cælo: Míchaël et Angeli eius præliabántur cum dracóne, et draco pugnábat et ángeli eius: et non prævaluérunt, neque locus invéntus est eórum ámplius in cælo.

℟. Deo grátias.

 

℟.br. In conspéctu Angelórum * Psallam tibi, Deus meus.

℟. In conspéctu Angelórum * Psallam tibi, Deus meus.

℣. Adorábo ad templum sanctum tuum, et confitébor nómini tuo.

℟. Psallam tibi, Deus meus.

℣. Glória Patri, et Fílio, * et Spirítui Sancto.

℟. In conspéctu Angelórum * Psallam tibi, Deus meus.

 

℣. Adoráte Deum.

℟. Omnes Angeli eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis
Commemoratio: Dominica XIX Post Pentecosten V. Septembris

Ad Vesperas 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Stetit Angelus * iuxta aram templi, habens thuríbulum áureum in manu sua.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Stetit Angelus iuxta aram templi, habens thuríbulum áureum in manu sua.

Ant. Dum præliarétur * Míchaël Archángelus cum dracóne, audíta est vox dicéntium: Salus Deo nostro, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dum præliarétur Míchaël Archángelus cum dracóne, audíta est vox dicéntium: Salus Deo nostro, allelúia.

Ant. Archángele Míchaël, * constítui te príncipem super omnes ánimas suscipiéndas.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Archángele Míchaël, constítui te príncipem super omnes ánimas suscipiéndas.

Ant. Angeli Dómini, * Dóminum benedícite in ætérnum.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli Dómini, Dóminum benedícite in ætérnum.

Ant. Angeli, Archángeli, * Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli, Archángeli, Throni et Dominatiónes, Principátus et Potestátes, Virtútes cælórum, laudáte Dóminum de cælis, allelúia.

Capitulum Hymnus Versus {ex Commune aut Festo}


Apo 1:1-2 


Significávit Deus, quæ opórtet fíeri cito, loquens per Angelum suum servo suo Ioánni, qui testimónium perhíbuit verbo Dei, et testimónium Iesu Christi, quæcúmque vidit.

℟. Deo grátias.

 

Hymnus 


Te, splendor et virtus Patris,

Te vita, Iesu, córdium,

Ab ore qui pendent tuo, 

Laudámus inter Angelos.

 

Tibi mille densa míllium

Ducum coróna mílitat;

Sed éxplicat victor Crucem

Míchaël salútis sígnifer.

 

Dracónis hic dirum caput

In ima pellit tártara,

Ducémque cum rebéllibus

Cælésti ab arce fúlminat.

 

Contra ducem supérbiæ

Sequámur hunc nos príncipem,

Ut detur ex Agni throno

Nobis coróna glóriæ.

 

Deo Patri sit glória,

Qui, quos redémit Fílius,

Et Sanctus unxit Spíritus,

Per Angelos custódiat.

Amen.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Canticum: Magnificat {Antiphona ex Proprio Sanctorum}


Ant. Princeps gloriosíssime, * Míchaël Archángele, esto memor nostri: hic et ubíque semper precáre pro nobis Fílium Dei, allelúia, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Princeps gloriosíssime, Míchaël Archángele, esto memor nostri: hic et ubíque semper precáre pro nobis Fílium Dei, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cælo semper assístitur, ab his in terra vita nostra muniátur. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica XIX Post Pentecosten V. Septembris 


Ant. Intrávit autem rex ut vidéret discumbéntes, et vidit ibi hóminem non vestítum veste nuptiáli et ait illi: Amíce, quómodo huc intrásti non habens vestem nuptiálem?

 

℣. Dirigátur, Dómine, orátio mea.

℟. Sicut incénsum in conspéctu tuo.

 

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione S. Michaëlis Archangelis ~ I. classis


Ad Completorium 09-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Dedicatione S. Michælis Archangelis ~ I. classis
Commemoratio: Dominica XIX Post Pentecosten V. Septembris

Sancta Missa 09-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 102:20.

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Ps 102:1

Benedic, ánima mea. Dómino: et ómnia, quæ intra me sunt, nómini sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui, miro órdine, Angelórum ministéria hominúmque dispénsas: concéde propítius; ut, a quibus tibi ministrántibus in cœlo semper assístitur, ab his in terra vita nostra muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Dominica XIX Post Pentecosten V. Septembris

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Apocalýpsis beáti Ioánnis Apóstoli.

Apoc 1:1-5

In diébus illis: Significávit Deus, quæ opórtet fíeri cito, mittens per Angelum suum servo suo Ioánni, qui testimónium perhíbuit verbo Dei, et testimónium Iesu Christi, quæcúmque vidit. Beátus, qui legit et audit verba prophetíæ huius: et servat ea, quæ in ea scripta sunt: tempus enim prope est. Ioánnes septem ecclésiis, quæ sunt in Asia. Grátia vobis et pax ab eo, qui est et qui erat et qui ventúrus est: et a septem spirítibus, qui in conspéctu throni eius sunt: et a Iesu Christo, qui est testis fidélis, primogénitus mortuórum et princeps regum terræ, qui diléxit nos et lavit nos a peccátis nostris in sánguine suo.

℟. Deo grátias.

Graduale 


Ps 102:20; 102:1

Benedícite Dóminum, omnes Angeli eius: poténtes virtúte, qui fácitis verbum eius.

℣. Benedic, ánima mea, Dóminum, et ómnia interióra mea, nomen sanctum eius. Allelúia, allelúia.

℣. Sancte Míchaël Archángele, defénde nos in prœ́lio: ut non pereámus in treméndo iudício. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-10

In illo témpore: Accessérunt discípuli ad Iesum, dicéntes: Quis, putas, maior est in regno cœlórum? Et ádvocans Iesus parvulum, statuit eum in médio eórum et dixit: Amen, dico vobis, nisi convérsi fuéritis et efficiámini sicut párvuli, non intrábitis in regnum cælorum. Quicúmque ergo humiliáverit se sicut párvulus iste, hic est maior in regno cœlórum. Et qui suscéperit unum párvulum talem in nómine meo, me súscipit. Qui autem scandalizáverit unum de pusíllis istis, qui in me credunt, expédit ei, ut suspendátur mola asinária in collo eius, et demergátur in profúndum maris. Væ mundo a scándalis! Necésse est enim, ut véniant scándala: verúmtamen væ hómini illi, per quem scándalum venit! Si autem manus tua vel pes tuus scandalízat te, abscíde eum et próiice abs te: bonum tibi est ad vitam íngredi débilem vel cláudum, quam duas manus vel duos pedes habéntem mitti in ignem ætérnum. Et si óculus tuus scandalízat te, érue eum et próiice abs te: bonum tibi est cum uno óculo in vitam intráre, quam duos óculos habéntem mitti in gehénnam ignis. Vidéte, ne contemnátis unum ex his pusíllis: dico enim vobis, quia Angeli eórum in cœlis semper vident fáciem Patris mei, qui in cœlis est.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Apoc 8:3; 8:4

Stetit Angelus iuxta aram templi, habens thuríbulum áureum in manu sua, et data sunt ei incénsa multa: et ascéndit fumus aromátum in conspéctu Dei, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, laudis offérimus, supplíciter deprecántes: ut easdem, angélico pro nobis interveniénte suffrágio, et placátus accípias, et ad salútem nostram proveníre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Dominica XIX Post Pentecosten V. Septembris

Hæc múnera, quǽsumus, Dómine, quæ óculis tuæ maiestátis offérimus, salutária nobis esse concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Dan 3:58

Benedícite, omnes Angeli Dómini, Dóminum: hymnum dícite et superexaltáte eum in sǽcula.

Postcommunio 


S. Dóminus vobíscum.

R. Et cum spíritu tuo.

Orémus.

Beáti Archángeli tui Michælis intercessióne suffúlti: súpplices te, Dómine, deprecámur; ut, quod ore prosequimur, contingamus et mente.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Dominica XIX Post Pentecosten V. Septembris

Tua nos, Dómine, medicinális operátio, et a nostris perversitátibus cleménter expédiat, et tuis semper fáciat inhærére mandátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Matutinum 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Esther

Esth 2:5-7 


5 Erat vir Iudǽus in Susan civitáte, vocábulo Mardochǽus, fílius Iair, fílii Sémei, fílii Cis, de stirpe Iémini,

6 Qui translátus fúerat de Ierúsalem eo témpore quo Iechoníam regem Iuda Nabuchodónosor rex Babylónis transtúlerat.

7 Qui fuit nutrítius fíliæ fratris sui Edíssæ, quæ áltero nómine vocabátur Esther, et utrúmque paréntem amíserat: pulchra nimis et decóra fácie. Mortuísque patre eius ac matre, Mardochǽus sibi eam adoptávit in fíliam.

℣. Tu autem, Dómine, miserére nobis.

℟. Deo grátias.

 

℟. Dómine, mi Rex omnípotens, in dicióne tua cuncta sunt pósita, et non est qui possit resístere voluntáti tuæ:

* Líbera nos propter nomen tuum.

℣. Exáudi oratiónem nostram, et convérte luctum nostrum in gáudium.

℟. Líbera nos propter nomen tuum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Esth 2:8-11 


8 Cumque percrebuísset regis impérium, et iuxta mandátum illíus multæ pulchræ vírgines adduceréntur Susan et Egéo traderéntur eunúcho; Esther quoque inter céteras puéllas ei trádita est, ut servarétur in número feminárum. 

9 Quæ plácuit ei et invénit grátiam in conspéctu illíus. Et præcépit eunúcho ut acceleráret mundum mulíebrem et tráderet ei partes suas et septem puéllas speciosíssimas de domo regis, et tam ipsam quam pedíssequas eius ornáret atque excóleret. 

10 Quæ nóluit indicáre ei pópulum et pátriam suam; Mardochǽus enim præcéperat ei, ut de hac re omníno reticéret. 

11 Qui deambulábat cotídie ante vestíbulum domus, in qua eléctæ vírgines servabántur, curam agens salútis Esther.

Esth 2:15-17 


15 Evolúto autem témpore per órdinem, instábat dies quo Esther fília Abíhail fratris Mardochǽi, quam sibi adoptáverat in fíliam, debéret intráre ad regem. Quæ non quæsívit mulíebrem cultum, sed quæcúmque vóluit Egéus eunúchus custos vírginum, hæc ei ad ornátum dedit; erat enim formósa valde et incredíbili pulchritúdine: ómnium óculis gratiósa et amábilis videbátur.

16 Ducta est ítaque ad cubículum regis Assuéri mense décimo, qui vocátur Tebeth, séptimo anno regni eius. 

17 Et adamávit eam rex plus quam omnes mulíeres, habuítque grátiam et misericórdiam coram eo super omnes mulíeres: et pósuit diadéma regni in cápite eius fecítque eam regnáre in loco Vasthi.

℣. Tu autem, Dómine, miserére nobis.

℟. Deo grátias.

 

℟. Spem in álium nunquam hábui, prætérquam in te, Deus Israël: 

* Qui irásceris, et propítius eris, et ómnia peccáta hóminum in tribulatióne dimíttis.

℣. Dómine Deus, Creátor cæli et terræ, réspice ad humilitátem nostram.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Glória Patri, et Fílio, * et Spirítui Sancto.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Hierónymus, Stridóne in Dalmátia natus, Romæ adoléscens est baptizátus, et liberálibus disciplínis a Donáto et áliis viris doctíssimis erudítus. Religiónis causa, totam lustrávit Palæstínam. Deínde secéssit in vastam Sýriæ solitúdinem, ubi quadriénnium in lectióne divinórum librórum cælestísque beatitúdinis contemplatióne consúmpsit. Présbyter a Paulíno epíscopo Antiochíæ factus et in Palæstínam revérsus, Béthlehem ad Christi Dómini præsépe cæléstem quamdam vitæ ratiónem instítuit, et diáboli insídias piis labóribus ac perpétua lectióne et scriptióne superávit. Tamquam ad oráculum, úndique ad ipsum divínæ Scriptúræ quæstiónes explicándæ referebántur. Illum Dámasus Románus Póntifex et sanctus Augustínus de locis Scriptúræ difficíllimis sæpe consuluérunt propter eius singulárem doctrínam et linguæ non solum Latínæ et Græcæ, sed Hebráice étiam et Chaldáicæ intellegéntiam. Vetus Testaméntum ex Hebrǽo convértit; novum, iussu Dámasi, Græcæ fídei rédditum, magna étiam ex parte explicávit. In summa senectúte migrávit in cælum. Eius corpus, ad Béthlehem sepúltum, póstea Romam delátum, in basílica sanctæ Maríæ maióris cónditum fuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Laudes 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Primam 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndas Octóbris Luna vicésima séptima Anno Dómini 2024

 

Sancti Remígii, Epíscopi Rheménsis et Confessóris, qui Idibus Ianuárii obdormívit in Dómino, sed hac die, ob Translatiónem córporis eius, potíssimum cólitur.

Romæ beáti Arétæ Mártyris et aliórum quingentórum quátuor.

Tomis in Ponto sanctórum Mártyrum Prisci, Crescéntis, et Evágrii.

Ulyssipóne in Lusitánia sanctórum Mártyrum Veríssimi, Máximæ et Iúliæ sorórum eius, qui in persecutióne Diocletiáni passi sunt.

Tornáci sancti Piatonis Presbýteri et Mártyris, qui cum beáto Quinctíno eiúsque Sóciis ab urbe Roma in Gálliam prædicatiónis causa perréxit, ac póstea in persecutióne Maximiáni consummáto martýrio migrávit ad Dóminum.

Thessalonícæ sancti Domníni Mártyris, sub eódem Maximiáno.

Urbe Véteri sancti Sevéri Presbýteri et Confessóris.

In Portu Gandæ sancti Bavónis Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Tertiam 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Sextam 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis
Scriptura: Feria Secunda infra Hebdomadam XIX post Octavam Pentecostes V. Septembris

Ad Nonam 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis


Ad Vesperas 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Hierónyme, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Hierónyme, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis


Ad Completorium 09-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Hieronymi Presbyteris Confessoris et Ecclesiæ Doctoris ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiæ tuæ in exponéndis sacris Scriptúris beátum Hierónymum, Confessórem tuum, Doctórem máximum providére dignátus es: præsta, quǽsumus; ut, eius suffragántibus méritis, quod ore simul et ópere dócuit, te adiuvánte, exercére valeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timothéum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum imple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Donis cœléstibus da nobis, quǽsumus, Dómine, líbera tibi mente servíre: ut múnera, quæ deférimus, interveniénte beáto Hierónymo Confessóre tuo, et medélam nobis operéntur et glóriam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Repleti alimónia cœlésti, quǽsumus, Dómine: ut, interveniénte beáto Hierónymo Confessóre tuo, misericórdiæ tuæ grátiam cónsequi mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro Esther

Esth 3:1-3 


1 Post hæc rex Assuérus exaltávit Aman fílium Amadáthi, qui erat de stirpe Agag, et pósuit sólium eius super omnes príncipes quos habébat.

2 Cunctíque servi regis, qui in fóribus palátii versabántur, flectébant génua et adorábant Aman; sic enim præcéperat eis imperátor. Solus Mardochǽus non flectébat genu neque adorábat eum.

3 Cui dixérunt púeri regis, qui ad fores palátii præsidébant: Cur præter céteros non obsérvas mandátum regis?

℣. Tu autem, Dómine, miserére nobis.

℟. Deo grátias.

 

℟. Meménto mei, Dómine Deus, in bonum:

* Et ne déleas miseratiónes meas, quas feci in domo Dei mei et in cæremóniis eius.

℣. Recordáre mei, Dómine, Deus meus.

℟. Et ne déleas miseratiónes meas, quas feci in domo Dei mei et in cæremóniis eius.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Esth 3:4-6 


4 Cumque hoc crébrius dícerent, et ille nollet audíre, nuntiavérunt Aman scire cupiéntes utrum perseveráret in senténtia; díxerat enim eis se esse Iudǽum.

5 Quod cum audísset Aman et experiménto probásset quod Mardochǽus non flécteret sibi genu nec se adoráret, irátus est valde

6 Et pro níhilo duxit in unum Mardochǽum míttere manus suas.

℣. Tu autem, Dómine, miserére nobis.

℟. Deo grátias.

 

℟. Tribulatiónes civitátum audívimus, quas passæ sunt, et defécimus: timor et hebetúdo mentis cécidit super nos et super líberos nostros: ipsi montes nolunt recípere fugam nostram:

* Dómine, miserére.

℣. Peccávimus cum pátribus nostris, iniúste égimus, iniquitátem fécimus.

℟. Dómine, miserére.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Esth 3:6-7 


6 Audíerat enim quod esset gentis Iudǽæ, magísque vóluit omnem Iudæórum, qui erant in regno Assuéri, pérdere natiónem. 

7 Mense primo, cuius vocábulum est Nisan, anno duodécimo regni Assuéri, missa est sors in urnam, quæ Hebráice dícitur phur, coram Aman, quo die et quo mense gens Iudæórum debéret intérfici; et exívit mensis duodécimus qui vocátur Adar.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Remigii Episcopi et Confessoris 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Da, quǽsumus, omnípotens Deus: ut beáti Remígii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis
Commemoratio ad Laudes tantum: S. Remigii Episcopi et Confessoris

Ad Primam 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Nonas Octóbris Luna vicésima octáva Anno Dómini 2024

 

Festum sanctórum Angelórum Custodum. 

Romæ pássio sancti Modésti Sardi, Levítæ et Mártyris; qui, sub Diocletiáno Imperatóre, equúleo tortus atque igne adústus est. Ipsíus vero corpus, Benevéntum póstea translátum, in Ecclésia suo insigníta nómine collocátum fuit.

In território Atrebaténsi item pássio beáti Leodegárii, Augustodunénsis Epíscopi; quem, váriis iniúriis et divérsis supplíciis pro veritáte afflíctum, Ebroínus, Maior domus régiæ Theodoríci, intérfici iussit.

Nicomedíæ sancti Eleuthérii, mílitis et Mártyris, cum áliis innúmeris; qui, cum Diocletiáni regia incéndio conflagrásset et falso huius críminis essent accusáti, omnes, iubénte eódem sævíssimo Imperatóre, acervátim necáti sunt. Horum porro álii gládiis obtruncabántur, álii cremabántur ígnibus, álii in mare præcipitabántur; sed inter eos primus Eleuthérius, cum per singula torménta, diu cruciátus, valídior redderétur, martýrium victóriæ suæ, ígnibus velut aurum examinátus, complévit.

Antiochíæ sanctórum Mártyrum Primi, Cyrílli et Secundárii.

Eódem die sancti Geríni Mártyris, qui frater éxstitit beáti Leodegárii, Augustodunénsis Epíscopi, et, iubénte ipso Ebroíno, lapídibus óbrutus est.

Constantinópoli sancti Theóphili Mónachi, qui, pro defensióne sanctárum Imáginum a Leóne Isáurico sævíssime cæsus et in exsílium pulsus, migrávit ad Dóminum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis
Commemoratio ad Laudes tantum: S. Remigii Episcopi et Confessoris

Ad Tertiam 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis
Commemoratio ad Laudes tantum: S. Remigii Episcopi et Confessoris

Ad Sextam 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis
Commemoratio ad Laudes tantum: S. Remigii Episcopi et Confessoris

Ad Nonam 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis


Ad Vesperas 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis


Ad Completorium 10-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam XIX post Octavam Pentecostes V. Septembris ~ IV. classis
Commemoratio: S. Remigii Episcopi Confessoris

Sancta Missa 10-01-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum.

Ps 77:1

Attendite, pópule meus, legem meam: inclináte aurem vestram in verba oris mei.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salus pópuli ego sum, dicit Dóminus: de quacúmque tribulatióne clamáverint ad me, exáudiam eos: et ero illórum Dóminus in perpétuum

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens et miséricors Deus, univérsa nobis adversántia propitiátus exclúde: ut mente et córpore páriter expedíti, quæ tua sunt, líberis méntibus exsequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Remigii Episcopi Confessoris

Da, quǽsumus omnípotens Deus: ut beáti Remígii Confessóris tui atque Pontíficis veneránda solémnitas, et devotiónem nobis áugeat et salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 4:23-28

Fratres: Renovámini spíritu mentis vestræ, et indúite novum hóminem, qui secúndum Deum creátus est in iustítia et sanctitáte veritátis. Propter quod deponéntes mendácium, loquímini veritátem unusquísque cum próximo suo: quóniam sumus ínvicem membra. Irascímini, et nolíte peccáre: sol non occídat super iracúndiam vestram. Nolíte locum dare diábolo: qui furabátur, iam non furétur; magis autem labóret, operándo mánibus suis, quod bonum est, ut hábeat, unde tríbuat necessitátem patiénti.

℟. Deo grátias.

Graduale 


Ps 140:2

Dirigátur orátio mea, sicut incénsum in conspéctu tuo, Dómine.

℣. Elevatio mánuum meárum sacrifícium vespertínum. Allelúia, allelúia

Ps 104:1

Confitémini Dómino, et invocáte nomen eius: annuntiáte inter gentes ópera eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:1-14

In illo témpore: Loquebátur Iesus princípibus sacerdótum et pharisǽis in parábolis, dicens: Símile factum est regnum cœlórum hómini regi, qui fecit núptias fílio suo. Et misit servos suos vocáre invitátos ad nuptias, et nolébant veníre. Iterum misit álios servos, dicens: Dícite invitátis: Ecce, prándium meum parávi, tauri mei et altília occísa sunt, et ómnia paráta: veníte ad núptias. Illi autem neglexérunt: et abiérunt, álius in villam suam, álius vero ad negotiatiónem suam: réliqui vero tenuérunt servos eius, et contuméliis afféctos occidérunt. Rex autem cum audísset, iratus est: et, missis exercítibus suis, pérdidit homicídas illos et civitátem illórum succéndit. Tunc ait servis suis: Núptiæ quidem parátæ sunt, sed, qui invitáti erant, non fuérunt digni. Ite ergo ad exitus viárum et, quoscúmque invenéritis, vocáte ad núptias. Et egréssi servi eius in vias, congregavérunt omnes, quos invenérunt, malos et bonos: et implétæ sunt núptiæ discumbéntium. Intrávit autem rex, ut vidéret discumbéntes, et vidit ibi hóminem non vestítum veste nuptiáli. Et ait illi: Amíce, quómodo huc intrásti non habens vestem nuptiálem? At ille obmútuit. Tunc dixit rex minístris: Ligátis mánibus et pédibus eius, míttite eum in ténebras exterióres: ibi erit fletus et stridor déntium. Multi enim sunt vocáti, pauci vero elécti.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 137:7

Si ambulávero in médio tribulatiónis, vivificábis me, Dómine: et super iram inimicórum meórum exténdes manum tuam, et salvum me fáciet déxtera tua.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc múnera, quǽsumus, Dómine, quæ óculis tuæ maiestátis offérimus, salutária nobis esse concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Remigii Episcopi Confessoris

Sancti tui, quǽsumus, Dómine, nos ubíque lætíficant: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:4-5

Tu mandásti mandáta tua custodíri nimis: útinam dirigántur viæ meæ, ad custodiéndas iustificatiónes tuas.

Postcommunio 


S. Dóminus vobíscum.

R. Et cum spíritu tuo.

Orémus.

Tua nos, Dómine, medicinális operátio, et a nostris perversitátibus cleménter expédiat, et tuis semper fáciat inhærére mandátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Remigii Episcopi Confessoris

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto N. Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Matutinum 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Regem Angelórum Dóminum, * Veníte, adorémus.

Ant. Regem Angelórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Angelórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Angelórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Angelórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Angelórum Dóminum, * Veníte, adorémus.

Hymnus {ex Proprio Sanctorum}


Custódes hóminum psállimus Angelos,

Natúræ frágili quos Pater áddidit

Cæléstis cómites, insidiántibus

Ne succúmberet hóstibus.

 

Nam, quod corrúerit próditor ángelus,

Concéssis mérito pulsus honóribus,

Ardens invídia péllere nítitur

Quos cælo Deus ádvocat.

 

Huc, custos, ígitur pérvigil ádvola,

Avértens pátria de tibi crédita

Tam morbos ánimi quam requiéscere

Quidquid non sinit íncolas.

 

Sanctæ sit Tríadi laus pia iúgiter,

Cuius perpétuo númine máchina

Triplex hæc régitur, cuius in ómnia 

Regnat glória sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I 


Ant. Dóminus, Deus * cæli et terræ, ipse mittet Angelum suum coram te.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus, Deus cæli et terræ, ipse mittet Angelum suum coram te.

Ant. Deus meus * misit Angelum suum et conclúsit ora leónum, et non nocuérunt mihi.

Psalmus 10 [2]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misit Angelum suum et conclúsit ora leónum, et non nocuérunt mihi.

Ant. Bene ambulétis, * et Dóminus sit in itínere vestro, et Angelus eius comitétur vobíscum.

Psalmus 14 [3]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bene ambulétis, et Dóminus sit in itínere vestro, et Angelus eius comitétur vobíscum.

Ant. Cum essem vobíscum, * per voluntátem Dei eram: ipsum benedícite et cantáte ei.

Psalmus 18 [4]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum essem vobíscum, per voluntátem Dei eram: ipsum benedícite et cantáte ei.

Ant. Tollens se Angelus Dómini, * qui præcedébat castra Israël, ábiit post eos.

Psalmus 23 [5]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tollens se Angelus Dómini, qui præcedébat castra Israël, ábiit post eos.

Ant. Immíttet Angelus Dómini * in circúitu timéntium eum, et erípiet eos.

Psalmus 33 [6]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Angelus Dómini in circúitu timéntium eum, et erípiet eos.

Ant. Misit Dóminus * Angelum suum, qui percússit omnem virum robústum et bellatórem, et príncipem exércitus regis Assyriórum.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misit Dóminus Angelum suum, qui percússit omnem virum robústum et bellatórem, et príncipem exércitus regis Assyriórum.

Ant. Adoráte Dóminum * omnes Angeli eius: audívit, et lætáta est Sion.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adoráte Dóminum omnes Angeli eius: audívit, et lætáta est Sion.

Ant. Benedícite Dómino, * omnes Angeli eius, poténtes virtúte, faciéntes verbum illíus, ad audiéndam vocem sermónum eius.

Psalmus 102 [9]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícite Dómino, omnes Angeli eius, poténtes virtúte, faciéntes verbum illíus, ad audiéndam vocem sermónum eius.

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Exodi

Exod 23:20-23 


20 Ecce ego mittam Angelum meum, qui præcédat te et custódiat in via et introdúcat in locum quem parávi.

21 Obsérva eum et audi vocem eius, nec contemnéndum putes, quia non dimíttet, cum peccáveris, et est nomen meum in illo.

22 Quod, si audíeris vocem eius et féceris ómnia quæ loquor, inimícus ero inimícis tuis et afflígam affligéntes te.

23 Præcedétque te Angelus meus.

℣. Tu autem, Dómine, miserére nobis.

℟. Deo grátias.

 

℟. Angelis suis Deus mandávit de te, ut custódiant te in ómnibus viis tuis:

* In mánibus portábunt te, ne umquam offéndas ad lápidem pedem tuum.

℣. Míllia míllium ministrábant ei, et décies míllies centéna míllia assistébant ei.

℟. In mánibus portábunt te, ne umquam offéndas ad lápidem pedem tuum.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 2

De Zacharía Prophéta

Zach 1:7-11 


7 Factum est verbum Dómini ad Zacharíam, fílium Barachíæ fílii Addo, prophétam, dicens: 

8 Vidi per noctem, et ecce Vir ascéndens super equum rufum, et ipse stabat inter myrtéta, quæ erant in profúndo, et post eum equi rufi, várii et albi, 

9 Et dixi: Quid sunt isti, Dómine mi? Et dixit ad me Angelus qui loquebátur in me; Ego osténdam tibi quid sint hæc. 

10 Et respóndit vir qui stabat inter myrtéta et dixit: Isti sunt quos misit Dóminus ut perámbulent terram. 

11 Et respondérunt Angelo Dómini, qui stabat inter myrtéta, et dixérunt: Perambulávimus terram, et ecce omnis terra habitátur et quiéscit.

Zach 2:1-5 


1 Et levávi óculos meos et vidi, et ecce vir, et in manu eius funículus mensórum; 

2 Et dixi: Quo tu vadis? Et dixit ad me: Ut métiar Ierúsalem et vídeam quanta sit latitúdo eius, et quanta longitúdo eius. 

3 Et ecce Angelus qui loquebátur in me, egrediebátur, et Angelus álius egrediebátur in occúrsum eius 

4 Et dixit ad eum: Curre, lóquere ad púerum istum dicens: Absque muro habitábitur Ierúsalem, præ multitúdine hóminum et iumentórum in médio eius.

5 Et ego ero ei, ait Dóminus, murus ignis in circúitu, et in glória ero in médio eius.

℣. Tu autem, Dómine, miserére nobis.

℟. Deo grátias.

 

℟. In conspéctu géntium nolíte timére; vos enim in córdibus vestris adoráte et timéte Dóminum; 

* Angelus enim eius vobíscum est.

℣. Stetit Angelus iuxta aram templi, habens thuríbulum áureum in manu sua.

℟. Angelus enim eius vobíscum est.

℣. Glória Patri, et Fílio, * et Spirítui Sancto.

℟. Angelus enim eius vobíscum est.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Sermo sancti Bernárdi Abbátis

In Psalmum Qui habitat 


Angelis suis mandávit de te. Mira dignátio, et vere magna diléctio caritátis. Quis enim? quibus? de quo? quid mandávit? Studióse considerémus, fratres, diligénter commendémus memóriæ hoc tam grande mandátum. Quis enim mandávit? cuius sunt Angeli? cuius mandátis obtémperant? cuius obédiunt voluntáti? Nempe Angelis suis mandávit de te, ut custódiant te in ómnibus viis tuis. Nec cunctántur quin étiam in mánibus tollant te. Summa ergo Maiéstas mandávit Angelis, et Angelis suis mandávit. Illis útique sublímibus, tam beátis quam próximis sibi cohæréntibus et vere domésticis mandávit de te. Tu quis es? Quid est homo, quod memor es eius? aut fílius hóminis, quóniam réputas eum? Quasi vero non sit homo putrédo, et fílius hóminis vermis! Sed quid putas mandávit de te? Ut custódiant te.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Laudes 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Angelis suis * Deus mandávit de te, ut custódiant te in ómnibus viis tuis.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelis suis Deus mandávit de te, ut custódiant te in ómnibus viis tuis.

Ant. Laudémus Dóminum, * quem laudant Angeli, quem Chérubim et Séraphim, sanctus, sanctus, sanctus proclámant.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudémus Dóminum, quem laudant Angeli, quem Chérubim et Séraphim, sanctus, sanctus, sanctus proclámant.

Ant. Angeli eórum * semper vident fáciem Patris mei, qui est in cælis.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli eórum semper vident fáciem Patris mei, qui est in cælis.

Ant. Benedíctus Deus, * qui misit Angelum suum, et éruit servos suos qui credidérunt in eum.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedíctus Deus, qui misit Angelum suum, et éruit servos suos qui credidérunt in eum.

Ant. Laudáte Deum, * omnes Angeli eius: laudáte eum, omnes Virtútes eius.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Deum, omnes Angeli eius: laudáte eum, omnes Virtútes eius.

Capitulum Hymnus Versus {ex Proprio Sanctorum}


Exod. 23:20-21 


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.

℟. Deo grátias.

 

Hymnus 


Ætérne Rector síderum

Qui, quidquid est, poténtia

Magna creásti, nec regis

Minóre providéntia:

 

Adésto supplicántium

Tibi reórum cœ́tui,

Lucísque sub crepúsculum

Lucem novam da méntibus.

 

Tuúsque nobis Angelus

Eléctus ad custódiam,

Hic adsit; a contágio

Ut críminum nos prótegat.

 

Nobis dracónis ǽmuli

Versútias extérminet;

Ne rete frauduléntiæ

Incáuta nectat péctora.

 

Metum repéllat hóstium

Nostris procul de fínibus;

Pacem procúret cívium,

Fugétque pestiléntiam.

 

Deo Patri sit glória, 

Qui, quos redémit Fílius

Et Sanctus unxit Spíritus,

Per Angelos custódiant.

Amen.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Canticum: Benedictus {Antiphona ex Proprio Sanctorum}


Ant. Revérsus est * Angelus qui loquebátur in me, et suscitávit me; quasi virum qui suscitátur a somno suo.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Revérsus est Angelus qui loquebátur in me, et suscitávit me; quasi virum qui suscitátur a somno suo.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Primam 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Nonas Octóbris Luna vicésima nona Anno Dómini 2024

 

Sanctæ Terésiæ a Iesu Infante, ex Ordine Carmelitárum Excalceatórum, Vírginis, peculiáris ómnium Missiónum Patrónæ; cuius dies natális prídie Kaléndas Octóbris recensétur.

Romæ, ad Ursum pileátum, sancti Cándidi Mártyris.

Apud antíquos Sáxones sanctórum Mártyrum duórum Ewaldórum, qui, cum essent Presbýteri et Christum ibi prædicáre cœpíssent, comprehénsi sunt a Pagánis et occísi; ad quorum córpora noctu lux multa, diu appárens, et ubi essent et cuius essent mériti, declarávit.

Eódem die sanctórum Mártyrum Dionýsii, Fausti, Caii, Petri, Pauli et aliórum quátuor, qui primum, sub Décio, multa passi sunt, ac demum, sub Valeriáno, ab Æmiliáno Prǽside diu torméntis vexáti, martýrii palmam meruérunt.

In Africa sancti Maximiáni, Epíscopi Bagaiénsis, qui, a Donatístis íterum atque íterum sævíssima perpéssus, ex alta dénique turri præcipitátus est, et pro mórtuo derelíctus; sed, póstmodum a transeúntibus colléctus et pia curatióne sanátus, cathólicam fidem propugnáre non déstitit, donec, glória confessiónis clarus, quiévit in Dómino.

Legióne, in Hispánia, sancti Froiláni, eiúsdem civitátis Epíscopi, monásticæ vitæ propagándæ stúdio, beneficéntia in páuperes, ceterísque virtútibus et miráculis clari.

In diœcési Namurcénsi, apud Belgas, sancti Gerárdi Abbátis.

In Palæstína sancti Hesýchii Confessóris, qui fuit sancti Hilariónis discípulus et in peregrinatióne sócius.

Savónæ, in Ligúria, sanctæ Maríæ Ioséphæ Rosséllo, Institúti Filiárum Nostræ Dóminæ a Misericórdia Fundatrícis, quam, caritátis opéribus præcláram, Pius Papa Duodécimus sanctis Virgínibus adnumerávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Tertiam 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Proprio Sanctorum}


Exod. 23:20-21 


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.

℟. Deo grátias.

 

℟.br. Stetit Angelus * Iuxta aram templi.

℟. Stetit Angelus * Iuxta aram templi.

℣. Habens thuríbulum áureum in manu sua.

℟. Iuxta aram templi.

℣. Glória Patri, et Fílio, * et Spirítui Sancto.

℟. Stetit Angelus * Iuxta aram templi.

 

℣. Ascéndit fumus arómatum in conspéctu Dómini.

℟. De manu Angeli. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Sextam 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Proprio Sanctorum}


Exod. 23:21 


Nec contemnéndum putes, quia non dimíttet cum peccáveris, et est nomen meum in illo.

℟. Deo grátias.

 

℟.br. Ascéndit fumus arómatum * In conspéctu Dómini.

℟. Ascéndit fumus arómatum * In conspéctu Dómini.

℣. De manu Angeli.

℟. In conspéctu Dómini.

℣. Glória Patri, et Fílio, * et Spirítui Sancto.

℟. Ascéndit fumus arómatum * In conspéctu Dómini.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Ad Nonam 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Proprio Sanctorum}


Exod 23:22-23 


Quod, si audíeris vocem eius et féceris ómnia quæ loquor, inimícus ero inimícis tuis et afflígam affligéntes te. Præcedétque te Angelus meus.

℟. Deo grátias.

 

℟.br. In conspéctu Angelórum * Psallam tibi, Deus meus.

℟. In conspéctu Angelórum * Psallam tibi, Deus meus.

℣. Adorábo ad templum sanctum tuum, et confitébor nómini tuo.

℟. Psallam tibi, Deus meus.

℣. Glória Patri, et Fílio, * et Spirítui Sancto.

℟. In conspéctu Angelórum * Psallam tibi, Deus meus.

 

℣. Adoráte Deum.

℟. Omnes Angeli eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis


Ad Vesperas 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Angelis suis * Deus mandávit de te, ut custódiant te in ómnibus viis tuis.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelis suis Deus mandávit de te, ut custódiant te in ómnibus viis tuis.

Ant. Laudémus Dóminum, * quem laudant Angeli, quem Chérubim et Séraphim, sanctus, sanctus, sanctus proclámant.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudémus Dóminum, quem laudant Angeli, quem Chérubim et Séraphim, sanctus, sanctus, sanctus proclámant.

Ant. Angeli eórum * semper vident fáciem Patris mei, qui est in cælis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli eórum semper vident fáciem Patris mei, qui est in cælis.

Ant. Benedíctus Deus, * qui misit Angelum suum, et éruit servos suos qui credidérunt in eum.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Deus, qui misit Angelum suum, et éruit servos suos qui credidérunt in eum.

Ant. Laudáte Deum, * omnes Angeli eius: laudáte eum, omnes Virtútes eius.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Deum, omnes Angeli eius: laudáte eum, omnes Virtútes eius.

Capitulum Hymnus Versus {ex Proprio Sanctorum}


Exod. 23:20-21 


Ecce ego mittam Angelum meum, qui præcédat te, et custódiat in via, et introdúcat in locum, quem parávi. Obsérva eum et audi vocem eius.

℟. Deo grátias.

 

Hymnus 


Custódes hóminum psállimus Angelos,

Natúræ frágili quos Pater áddidit

Cæléstis cómites, insidiántibus

Ne succúmberet hóstibus.

 

Nam, quod corrúerit próditor ángelus,

Concéssis mérito pulsus honóribus,

Ardens invídia péllere nítitur

Quos cælo Deus ádvocat.

 

Huc, custos, ígitur pérvigil ádvola,

Avértens pátria de tibi crédita

Tam morbos ánimi quam requiéscere

Quidquid non sinit íncolas.

 

Sanctæ sit Tríadi laus pia iúgiter,

Cuius perpétuo númine máchina

Triplex hæc régitur, cuius in ómnia 

Regnat glória sǽcula.

Amen.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Canticum: Magnificat {Antiphona ex Proprio Sanctorum}


Ant. Sancti Angeli, * custódes nostri, deféndite nos in prǽlio, ut non pereámus in treméndo iudício.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancti Angeli, custódes nostri, deféndite nos in prǽlio, ut non pereámus in treméndo iudício.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Angelorum Custodum ~ III. classis


Ad Completorium 10-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Ss. Angelorum Custodum ~ III. classis
Tempora: Feria Quarta infra Hebdomadam XIX post Octavam Pentecostes V. Septembris

Sancta Missa 10-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 102:20.

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Ps 102:1

Bénedic, ánima mea, Dómino: et ómnia, quæ intra me sunt, nómini sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui ineffábili providéntia sanctos Angelos tuos ad nostram custódiam míttere dignáris: largíre supplícibus tuis; et eórum semper protectióne deféndi, et ætérna societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Exodi.

Exod 23:20-23

Hæc dicit Dóminus Deus: Ecce, ego mittam Angelum meum, qui præcédat te, et custódiat in via, et intróducat in locum, quem parávi. Obsérva eum, et audi vocem eius, nec contemnéndum putes: quia non dimíttet, cum peccáveris, et est nomen meum in illo. Quod si audiéris vocem eius et féceris ómnia, quæ loquor, inimícus ero inimícis tuis et affligam affligéntes te: præcedétque te Angelus meus.

℟. Deo grátias.

Graduale 


Ps 90:11-12

Angelis suis Deus mandávit de te, ut custódiant te in ómnibus viis tuis.

℣. In mánibus portábunt te, ne umquam offéndas ad lápidem pedem tuum. Allelúia, allelúia.

Ps 102:21.

Benedícite Dómino, omnes virtútes eius: minístri eius, qui fácitis voluntátem eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-10

In illo témpore: Accessérunt discípuli ad Iesum, dicéntes: Quis, putas, maior est in regno cœlórum? Et ádvocans Iesus parvulum, statuit eum in médio eórum et dixit: Amen, dico vobis, nisi convérsi fuéritis et efficiámini sicut párvuli, non intrábitis in regnum cælorum. Quicúmque ergo humiliáverit se sicut párvulus iste, hic est maior in regno cœlórum. Et qui suscéperit unum párvulum talem in nómine meo, me súscipit. Qui autem scandalizáverit unum de pusíllis istis, qui in me credunt, expédit ei, ut suspendátur mola asinária in collo eius, et demergátur in profúndum maris. Væ mundo a scándalis! Necésse est enim, ut véniant scándala: verúmtamen væ hómini illi, per quem scándalum venit! Si autem manus tua vel pes tuus scandalízat te, abscíde eum et próiice abs te: bonum tibi est ad vitam íngredi débilem vel cláudum, quam duas manus vel duos pedes habéntem mitti in ignem ætérnum. Et si óculus tuus scandalízat te, érue eum et próiice abs te: bonum tibi est cum uno óculo in vitam intráre, quam duos óculos habéntem mitti in gehénnam ignis. Vidéte, ne contemnátis unum ex his pusíllis: dico enim vobis, quia Angeli eórum in cœlis semper vident fáciem Patris mei, qui in cœlis est.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 102:20-21

Benedícite Dóminum, omnes Angeli eius: minístri eius, qui fácitis verbum eius, ad audiéndam vocem sermónum eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ pro sanctórum Angelórum tuórum veneratióne deférimus: et concéde propítius; ut, perpétuis eórum præsídiis, a præséntibus perículis liberémur et ad vitam perveniámus ætérnam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Dan 3:58

Benedícite, omnes Angeli Dómini, Dóminum: hymnum dícite et superexaltáte eum in sǽcula.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, divína mystéria, sanctórum Angelórum tuórum festivitáte lætántes: quǽsumus; ut eórum protectióne ab hóstium iúgiter liberémur insídiis, et contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Matutinum 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Esther

Esth 5:1-5 


1 Die autem tértio indúta est Esther regálibus vestiméntis et stetit in átrio domus régiæ, quod erat intérius contra basílicam regis. At ille sedébat super sólium suum in consistório palátii contra óstium domus.

2 Cumque vidísset Esther regínam stantem, plácuit óculis eius et exténdit contra eam virgam áuream quam tenébat manu. Quæ accédens osculáta est summitátem virgæ eius,

3 Dixítque ad eam rex: Quid vis, Esther regína? quæ est petítio tua? Etiam si dimídiam partem regni petíeris, dábitur tibi.

4 At illa respóndit: Si regi placet, óbsecro ut vénias ad me hódie et Aman tecum ad convívium quod parávi.

5 Statímque rex, Vocáte, inquit, cito Aman ut Esther obédiat voluntáti.

℣. Tu autem, Dómine, miserére nobis.

℟. Deo grátias.

 

℟. Dómine, mi Rex omnípotens, in dicióne tua cuncta sunt pósita, et non est qui possit resístere voluntáti tuæ:

* Líbera nos propter nomen tuum.

℣. Exáudi oratiónem nostram, et convérte luctum nostrum in gáudium.

℟. Líbera nos propter nomen tuum.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Esth 5:9-13 


9 Egréssus est ítaque illo die Aman lætus et álacer. Cumque vidísset Mardochǽum sedéntem ante fores palátii, et non solum non assurrexísse sibi, sed nec motum quidem de loco sessiónis suæ, indignátus est valde; 

10 Et, dissimuláta ira, revérsus in domum suam convocávit ad se amícos suos et Zares uxórem suam,

11 Et expósuit illis magnitúdinem divitiárum suárum filiorúmque turbam et quanta eum glória super omnes príncipes et servos suos rex elevásset. 

12 Et post hæc ait: Regína quoque Esther nullum álium vocávit ad convívium cum rege, præter me, apud quam étiam cras cum rege pransúrus sum;

13 Et cum hæc ómnia hábeam, nihil me habére puto, quámdiu vídero Mardochǽum Iudǽum sedéntem ante fores régias.

Esth 5:14 


14 Responderúntque ei Zares uxor eius et céteri amíci: Iube parári excélsam trabem habéntem altitúdinis quinquagínta cúbitos, et dic mane regi ut appendátur super eam Mardochǽus; et sic ibis cum rege lætus ad convívium. Plácuit ei consílium et iussit excélsam parári crucem.

℣. Tu autem, Dómine, miserére nobis.

℟. Deo grátias.

 

℟. Spem in álium nunquam hábui, prætérquam in te, Deus Israël: 

* Qui irásceris, et propítius eris, et ómnia peccáta hóminum in tribulatióne dimíttis.

℣. Dómine Deus, Creátor cæli et terræ, réspice ad humilitátem nostram.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Glória Patri, et Fílio, * et Spirítui Sancto.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Terésia a Iesu Infánte, Alensónii in Gállia, ex honéstis piísque paréntibus orta est. Quinto ætátis anno, matre amíssa, Dei providéntiæ se totam commisit sub vigilántia amantíssimi patris et sorórum natu maiórum: quibus magístris, ad curréndam perfectiónis viam ut gigas exsultávit. Novénnis virgínibus ex órdine sancti Benedícti Lexóviis excolénda tráditur. Décimo ætátis anno, arcáno et gravi morbo diu cruciáta, ope Dóminæ nostræ a Victória, divínitus fuit liberáta. Angélico fervóre repléta, ad sacrum convívium prímitus accédens, insatiábilem huius cibi famem hauríre visa est. Carmelitárum excalciatórum órdinem íngredi cúpiens, ob ætátis deféctum, multas ad religiósam vitam amplecténdam nacta est difficultátes, quibus fórtiter superátis, Lexoviénsem Carmélum, quíndecim annos nata, felíciter ingréssa est. Ibíque erga Deum et próximum exímia caritáte flagrávit. Spirituálem infántiæ viam, secúndum Evangélii doctrínam, secúta, álios, speciátim novítias, eándem edócuit. Patiéndi desidério inflammáta, duóbus ante óbitum annis Dei miseréntis amóri se víctimam óbtulit. Vigínti quátuor annos nata, die trigésima septémbris, anno millésimo octingentésimo nonagésimo séptimo, ad Sponsum evolávit. Quam Pius undécimus, Póntifex máximus, Beátis Virgínibus adscríptam, et biénnio post, iubilǽo máximo recurrénte, solémniter inter Sanctas relátam, peculiárem ómnium Missiónum Patrónam constítuit atque declarávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Laudes 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Primam 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Octóbris Luna prima Anno Dómini 2024

 

Assísii, in Umbria, natális sancti Francísci, Levítæ et Confessóris; qui trium Ordinum, scílicet Fratrum Minórum, Páuperum Dominárum, ac Fratrum et Sorórum de Pæniténtia, Fundátor éxstitit. Ipsíus autem vitam, sanctitáte ac miráculis plenam, sanctus Bonaventúra conscrípsit.

Corínthi item natális sanctórum Crispi et Caii, quorum méminit sanctus Paulus Apóstolus ad Corínthios scribens.

Athénis sancti Hieróthei, qui fuit discípulus ipsíus beáti Pauli Apóstoli.

Damásci sancti Petri, Epíscopi et Mártyris; qui, accusátus apud Agarenórum Príncipem quod fidem Christi docéret, ídeo, lingua et mánibus pedibúsque amputátis, cruci affíxus martýrium consummávit.

Alexandríæ sanctórum Presbyterórum, et Diaconórum Caii, Fausti, Eusébii, Chærémonis, Lúcii et Sociórum; ex quibus álii, in persecutióne Valeriáni, Mártyres facti sunt, álii, Martýribus serviéntes, mercédem Mártyrum recepérunt.

In Ægýpto sanctórum Mártyrum Marci et Marciáni fratrum, et aliórum ferme innumerabílium utriúsque sexus atque omnis ætátis; quorum álii post vérbera, álii post divérsa géneris horríbiles cruciátus flammis tráditi, álii in mare præcipitáti, nonnúlli cápite cæsi, plúrimi inédia consúmpti, álii patíbulis affíxi, quidam étiam, cápite deórsum verso et pédibus in sublíme sublátis, appénsi, beatíssimam martýrii corónam meruérunt.

Bonóniæ sancti Petrónii, Epíscopi et Confessóris; qui doctrína, miráculis et sanctitáte cláruit.

Lutétiæ Parisiórum sanctæ Aureæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Tertiam 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Sextam 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis
Scriptura: Feria Quinta infra Hebdomadam XIX post Octavam Pentecostes V. Septembris

Ad Nonam 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis


Ad Vesperas 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, qui dixísti: Nisi efficiámini sicut párvuli, non intrábitis in regnum cælórum: da nobis, quǽsumus: ita sanctæ Terésiæ Vírginis in humilitáte et simplicitáte cordis vestígia sectári, ut prǽmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Theresiæ a Jesu Infante Virginis ~ III. classis


Ad Completorium 10-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Theresiæ a Jesu Infante Virginis ~ III. classis
Tempora: Feria Quinta infra Hebdomadam XIX post Octavam Pentecostes V. Septembris

Sancta Missa 10-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Cant 4:8-9.

Veni de Líbano, sponsa mea, veni de Líbano, veni: vulnerásti cor meum, soror mea sponsa, vulnerásti cor meum.

Ps 112:1

Laudáte, púeri, Dóminum: laudáte nomen Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Veni de Líbano, sponsa mea, veni de Líbano, veni: vulnerásti cor meum, soror mea sponsa, vulnerásti cor meum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine, qui dixísti: Nisi efficiámini sicut párvuli, non intrábitis in regnum cœlórum: da nobis, quǽsumus: ita sanctæ Teresiæ Vírginis in humilitáte et simplicitáte cordis vestígia sectári, ut præmia consequámur ætérna.

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ.

Is 66:12-14

Hæc dicit Dóminus: Ecce, ego declinábo super eam quasi flúvium pacis, et quasi torréntem inundántem glóriam géntium, quam sugétis: ad úbera portabímini, et super génua blandiéntur vobis. Quómodo si cui mater blandiátur, ita ego consolábor vos, et in Ierúsalem consolabímini. Vidébitis, et gaudébit cor vestrum, et ossa vestra quasi herba germinábunt, et cognoscétur manus Dómini servis eius.

℟. Deo grátias.

Graduale 


Matt 11:25

Confíteor tibi, Pater, Dómine cœli et terræ, quia abscondísti hæc a sapiéntibus, et prudéntibus, et revelásti ea párvulis.

Ps 70:5

Dómine, spes mea a iuventúte mea. Allelúia, allelúia.

Ps 39:17-19

Quasi rosa plantáta super rivos aquárum fructificate: quasi Libanus odórem suavitátis habete: florete, flores, quasi lílium, et date odórem, et frondete in grátiam, et collaudate cánticum, et benedicite Dóminum in opéribus suis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 18:1-4

In illo témpore: Accessérunt discípuli ad Iesum, dicéntes: Quis, putas, maior est in regno cœlórum? Et advocans Iesus párvulum, státuit eum in médio eórum, et dixit; Amen, dico vobis, nisi convérsi fuéritis, et efficiámini sicut párvuli, non intrábitis in regnum cœlorum. Quicúmque ergo humiliáverit se sicut párvulus iste, hic est maior in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:46-49

Magníficat ánima mea Dóminum: et exsultávit spíritus meus in Deo salutári meo: quia respéxit humilitátem ancíllæ suæ: fecit mihi magna qui potens est.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifícium nostrum tibi, Dómine, quǽsumus, sanctæ Terésiæ Vírginis tuæ precátio sancta concíliet: ut, in cuius honóre sollémniter exhibétur, eius méritis efficiátur accéptum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Deut 32:10-12

Circumdúxit eam, et dócuit: et custodívit quasi pupíllam óculi sui. Sicut aquila expándit alas suas, et assúmpsit eam, atque portávit in húmeris suis. Dóminus solus dux eius fuit.

Postcommunio 


S. Dóminus vobíscum.

R. Et cum spíritu tuo.

Orémus.

Illo nos, Dómine amóris igne cœléste mystérium inflámmet: quo sancta Teresia Virgo tua se tibi pro homínibus caritátis víctimam devóvit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Matutinum 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Esther

Esth 6:1-5 


1 Noctem illam duxit rex insómnem iussítque sibi afférri histórias et annáles priórum témporum. Quæ cum illo præsénte legeréntur,

2 Ventum est ad illum locum, ubi scriptum erat quómodo nuntiásset Mardochǽus insídias Bágathan et Thares eunuchórum regem Assuérum iuguláre cupiéntium.

3 Quod cum audísset rex, ait: Quid pro hac fide honóris ac prǽmii Mardochǽus consecútus est? Dixérunt ei servi illíus ac minístri: Nihil omníno mercédis accépit.

4 Statímque rex, Quis est, inquit, in átrio? Aman quippe intérius átrium domus régiæ intráverat, ut suggéreret regi et iubéret Mardochǽum affígi patíbulo, quod ei fúerat præparátum.

5 Respondérunt púeri: Aman stat in átrio. Dixítque rex: Ingrediátur.

℣. Tu autem, Dómine, miserére nobis.

℟. Deo grátias.

 

℟. Meménto mei, Dómine Deus, in bonum:

* Et ne déleas miseratiónes meas, quas feci in domo Dei mei et in cæremóniis eius.

℣. Recordáre mei, Dómine, Deus meus.

℟. Et ne déleas miseratiónes meas, quas feci in domo Dei mei et in cæremóniis eius.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Esth 6:6-9 


6 Cumque esset ingréssus, ait illi: Quid debet fíeri viro, quem rex honoráre desíderat? Cógitans autem in corde suo Aman et réputans quod nullum álium rex nisi se vellet honoráre, 

7 Respóndit: Homo quem rex honoráre cupit,

8 Debet índui véstibus régiis et impóni super equum qui de sella regis est, et accípere régium diadéma super caput suum,

9 Et primus de régiis princípibus ac tyránnis téneat equum eius et per platéam civitátis incédens clamet, et dicat: Sic honorábitur quemcúmque volúerit rex honoráre.

Esth 6:10-13 


10 Dixítque ei rex: Festína et, sumpta stola et equo, fac, ut locútus es, Mardochǽo Iudǽo, qui sedet ante fores palátii. Cave ne quidquam de his, quæ locútus es, prætermíttas. 

11 Tulit ítaque Aman stolam et equum, indutúmque Mardochǽum in platéa civitátis et impósitum equo præcedébat atque clamábat: Hoc honóre condígnus est quemcúmque rex volúerit honoráre. 

12 Reversúsque est Mardochǽus ad iánuam palátii, et Aman festinávit ire in domum suam lugens et opérto cápite. 

13 Narravítque Zares uxóri suæ et amícis ómnia quæ eveníssent sibi.

℣. Tu autem, Dómine, miserére nobis.

℟. Deo grátias.

 

℟. Benedícat te Dóminus in virtúte sua, qui per te ad níhilum redégit inimícos nostros: 

* Ut non defíciat laus tua de ore hóminum.

℣. Benedíctus Dóminus qui creávit cælum et terram; quia hódie nomen tuum ita magnificávit.

℟. Ut non defíciat laus tua de ore hóminum.

℣. Glória Patri, et Fílio, * et Spirítui Sancto.

℟. Ut non defíciat laus tua de ore hóminum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Francíscus, Assísii in Umbria natus, patris exémplum secútus, a prima ætáte mercatúram fecit. Grávi morbo corréptus, cum convaluísset, cœpit ardéntius cólere caritátis offícia, et patri id indígne ferénti, bona ómnia cessit, subiúngens sibi in pósterum maiórem facultátem fore dicéndi: Pater noster, qui es in cælis. Cum autem ex Evangélio apostólicæ paupertátis mónita audísset, detráctis cálceis et una conténtus túnica, cum duódecim sócios adhibuísset, órdinem Minórum instítuit; quem, a summo Pontífice Innocéntio tértio, cǽlitus admónito, confirmátum, mirífice propagávit. Mox in solitúdinem montis Alvérni se cóntulit, ibíque, die Exaltatiónis sanctæ Crucis a Séraphim crucifíxi effígiem inter alas præ se ferénte, sacra accépit stígmata; in eius mánibus, pédibus et látere clavórum et lánceæ vestígiis apparéntibus. Biénnio post gráviter ægrótans, in ecclésia sanctæ Maríæ Angelórum, ubi grátiæ spíritum a Deo accéperat, fratres ad paupertátem, patiéntiam et sanctæ Románæ Ecclésiæ fidem servándam hortátus, piíssime ánimam efflávit quarto nonas octóbris.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Laudes 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Primam 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Octóbris Luna secúnda Anno Dómini 2024

 

Messánæ, in Sicília, natális sanctórum Mártyrum Plácidi Mónachi, e beáti Benedícti Abbátis discípulis, et eius fratrum Eutýchii et Victoríni, ac soróris eórum Fláviæ Vírginis, itémque Donáti, Firmáti Diáconi, Fausti et aliórum trigínta Monachórum, qui omnes a Manúcha piráta, pro Christi fide, necáti sunt.

Apud Smyrnam item natális beáti Thraséæ, Epíscopi Euméniæ, martýrio consummáti.

Antisiodóri deposítio sanctórum germanórum Firmáti Diáconi, et Flaviánæ Vírginis.

Tréviris sanctórum Mártyrum Palmátii et Sociórum; qui, in persecutióne Diocletiáni, sub Rictiováro Prǽside, martýrium subiérunt.

Eódem die pássio sanctæ Charitínæ Vírginis, quæ, sub Diocletiáno Imperatóre et Domítio Consulári, ígnibus est cruciáta et in mare proiécta, et, cum inde incólumis evasísset, tandem, mánibus et pédibus abscíssis dentibúsque convúlsis, in oratióne spíritum emísit.

Ravénnæ sancti Marcellíni, Epíscopi et Confessóris.

Valéntiæ, in Gállia, sancti Apollináris Epíscopi, cuius vita virtútibus fuit illústris, et mors signis ac prodígiis decoráta.

Eódem die sancti Attiláni, Epíscopi Zamorénsis, quem beátus Urbánus Papa Secúndus in Sanctórum númerum rétulit.

Romæ sanctæ Gallæ Víduæ, fíliæ Sýmmachi Cónsulis, quæ, viro suo defúncto, apud Ecclésiam beáti Petri multis annis oratióni, eleemósynis, ieiúniis aliísque sanctis opéribus inténta permánsit; cuius felicíssimum tránsitum sanctus Gregórius Papa descrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Tertiam 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Sextam 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis
Scriptura: Feria Sexta infra Hebdomadam XIX post Octavam Pentecostes V. Septembris

Ad Nonam 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis


Ad Vesperas 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Ecclésiam tuam beáti Francísci méritis fœtu novæ prolis amplíficas: tríbue nobis; ex eius imitatióne, terréna despícere, et cæléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Confessoris ~ III. classis


Ad Completorium 10-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Francisci Confessoris ~ III. classis
Tempora: Feria Sexta infra Hebdomadam XIX post Octavam Pentecostes V. Septembris

Sancta Missa 10-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gal 6:14.

Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo.

Ps 141:2

Voce mea ad Dóminum clamávi: voce mea ad Dóminum deprecátus sum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Ecclésiam tuam, beáti Francisci méritis fœtu novæ prolis amplíficas: tríbue nobis; ex eius imitatióne, terréna despícere et cœléstium donórum semper participatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Gálatas.

Gal 6:14-18.

Fratres: Mihi autem absit gloriári, nisi in Cruce Dómini nostri Iesu Christi: per quem mihi mundus crucifíxus est, et ego mundo. In Christo enim Iesu neque circumcísio áliquid valet neque præpútium, sed nova creatúra. Et quicúmque hanc régulam secúti fúerint, pax super illos et misericórdia, et super Israël Dei. De cetero nemo mihi moléstus sit: ego enim stígmata Dómini Iesu in córpore meo porto. Grátia Dómini nostri Iesu Christi cum spíritu vestro, fratres. Amen.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium. 

℣. Lex Dei eius in corde ipsíus: et non supplantabúntur gressus eius. Allelúia, allelúia.

℣. Francíscus pauper et húmilis cœlum dives ingréditur, hymnis cœléstibus honorátur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 11:25-30

In illo témpore: Respóndens Iesus, dixit: Confíteor tibi, Pater, Dómine cœli et terræ, quia abscondísti hæc a sapiéntibus et prudéntibus, et revelásti ea párvulis. Ita, Pater: quóniam sic fuit plácitum ante te. Omnia mihi trádita sunt a Patre meo. Et nemo novit Fílium nisi Pater: neque Patrem quis novit nisi Fílius, et cui volúerit Fílius reveláre. Veníte ad me, omnes, qui laborátis et oneráti estis, et ego refíciam vos. Tóllite iugum meum super vos, et díscite a me, quia mitis sum et húmilis corde: et inveniétis réquiem animábus vestris. Iugum enim meum suave est et onus meum leve.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, dicata sanctífica: et, intercedénte beáto Francísco, ab omni nos culpárum labe purífica.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Ecclésiam tuam, quǽsumus, Dómine, grátia cœléstis amplíficet: quam beáti Francísci Confessóris tui illumináre voluísti gloriósis méritis et exémplis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Matutinum 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro Esther

Esth 7:1-4 


1 Intrávit ítaque rex et Aman, ut bíberent cum regína.

2 Dixítque ei rex étiam secúnda die, postquam vino incalúerat: Quæ est petítio tua, Esther, ut detur tibi, et quid vis fíeri? Etiam si dimídiam partem regni mei petíeris, impetrábis.

3 Ad quem illa respóndit: Si invéni grátiam in óculis tuis, o rex, et si tibi placet, dona mihi ánimam meam, pro qua rogo, et pópulum meum, pro quo óbsecro.

4 Tráditi enim sumus ego et pópulus meus, ut conterámur, iugulémur et pereámus. Atque, útinam in servos et fámulas venderémur: esset tolerábile malum et gemens tacérem; nunc autem hostis noster est cuius crudélitas redúndat in regem.

℣. Tu autem, Dómine, miserére nobis.

℟. Deo grátias.

 

℟. Nos álium Deum nescímus præter Dóminum, in quo sperámus:

* Qui non déspicit nos, nec ámovet salútem suam a génere nostro.

℣. Indulgéntiam ipsíus fusis lácrimis postulémus, et humiliémus illi ánimas nostras.

℟. Qui non déspicit nos, nec ámovet salútem suam a génere nostro.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

Esth 7:5-7 


5 Respondénsque rex Assuérus, ait: Quis est iste et cuius poténtiæ, ut hæc áudeat fácere? 

6 Dixítque Esther: Hostis et inimícus noster péssimus iste est Aman. Quod ille áudiens íllico obstúpuit vultum regis ac regínæ ferre non sústinens. 

7 Rex autem irátus surréxit et de loco convívii intrávit in hortum arbóribus cónsitum. Aman quoque surréxit ut rogáret Esther regínam pro ánima sua; intelléxit enim a rege sibi parátum malum.

Esth 7:8-10 


8 Qui cum revérsus esset de horto nemóribus cónsito et intrásset convívii locum, réperit Aman super léctulum corruísse in quo iacébat Esther et ait: Etiam regínam vult opprímere, me præsénte, in domo mea. Necdum verbum de ore regis exíerat, et statim operuérunt fáciem eius. 

9 Dixítque Harbóna unus de eunúchis qui stabant in ministério regis: En lignum, quod paráverat Mardochǽo qui locútus est pro rege, stat in domo Aman habens altitúdinis quinquagínta cúbitos. Cui dixit rex: Appéndite eum in eo. 

10 Suspénsus est ítaque Aman in patíbulo, quod paráverat Mardochǽo, et regis ira quiévit.

℣. Tu autem, Dómine, miserére nobis.

℟. Deo grátias.

 

℟. Spem in álium nunquam hábui, prætérquam in te, Deus Israël: 

* Qui irásceris, et propítius eris, et ómnia peccáta hóminum in tribulatióne dimíttis.

℣. Dómine Deus, Creátor cæli et terræ, réspice ad humilitátem nostram.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Glória Patri, et Fílio, * et Spirítui Sancto.

℟. Qui irásceris, et propítius eris, et ómnia peccáta hóminum in tribulatióne dimíttis.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Sermo sancti Bernárdi Abbátis

Serm. in cap. 12 Apoc., ante med. 


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Laudes 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Placidi et Sociorum Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui nos concédis sanctórum Mártyrum tuórum Plácidi et Sociórum eius natalícia cólere, da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Primam 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Octóbris Luna tértia Anno Dómini 2024

 

In monastério Turris, diœcésis Squillacénsis, in Calábria, sancti Brunónis Confessóris, qui Ordinis Carthusianórum fuit Institútor.

Laodicéæ, in Phrýgia, beáti Ságaris, Epíscopi et Mártyris; qui éxstitit unus de antíquis Pauli Apóstoli discípulis.

Antisiodóri sancti Románi, Epíscopi et Mártyris.

Cápuæ natális sanctórum Mártyrum Marcélli, Casti, Æmílii et Saturníni.

Tréviris commemorátio innumerabílium fere Mártyrum, qui, in persecutióne Diocletiáni, sub Rictiováro Prǽside, ob Christi fidem, vario mortis génere necáti sunt.

Agénni, in Gállia, natális sanctæ Fídei, Vírginis et Mártyris; cuius exémplo beátus Caprásius, ad martýrium animátus, agónem suum tertiodécimo Kaléndas Novémbris felíciter consummávit.

Item sanctæ Erótidis Mártyris, quæ, Christi amóre succénsa, ignis superávit incéndium.

Opitérgii, in Venetórum fínibus, sancti Magni Epíscopi, cuius corpus Venétiis requiéscit.

Neápoli, in Campánia, deposítio sanctæ Maríæ-Francíscæ a Quinque Vulnéribus Dómini nostri Iesu Christi, Vírginis, ex tértio Ordine sancti Francísci, quæ, virtútibus et miráculis clara, a Pio Papa Nono sanctis Virgínibus adscrípta fuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Tertiam 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Sextam 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: Ss. Placidi et Sociorum Martyrum

Ad Nonam 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Vesperas 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Adapériat Dóminus * cor vestrum in lege sua et in præcéptis suis et fáciat pacem Dóminus Deus noster.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Adapériat Dóminus cor vestrum in lege sua et in præcéptis suis et fáciat pacem Dóminus Deus noster.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Completorium 10-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis
Commemoratio: Ss. Placidi et Sociorum Martyrum

Sancta Missa 10-05-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Placidi et Sociorum Martyrum

Deus, qui nos concédis sanctórum Mártyrum tuórum Plácidi et Sociórum eius natalítia cólere: da nobis in ætérna beatitúdine de eórum societáte gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Placidi et Sociorum Martyrum

Adésto, Dómine, supplicatiónibus nostris, quas in Sanctórum tuórum commemoratióne deférimus: ut, qui nostræ iustítiæ fidúciam non habémus, eórum, qui tibi placuérunt, méritis adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Placidi et Sociorum Martyrum

Præsta nobis, quǽsumus, Dómine: intercedéntibus sanctis Martýribus tuis Plácido et Sóciis eius; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XX Post Pentecosten I. Octobris ~ II. classis


Ad Matutinum 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber primus Machabæórum

1 Mac 1:1-7 


1 Et factum est, postquam percússit Alexánder Philíppi Mácedo, qui primus regnávit in Grǽcia, egréssus de terra Cethim, Daríum regem Persárum et Medórum,

2 Constítuit prǽlia multa et obtínuit ómnium munitiónes et interfécit reges terræ,

3 Et pertránsiit usque ad fines terræ et accépit spólia multitúdinis géntium, et síluit terra in conspéctu eius.

4 Et congregávit virtútem et exércitum fortem nimis, et exaltátum est et elevátum cor eius,

5 Et obtínuit regiónes géntium et tyránnos, et facti sunt illi in tribútum.

6 Et post hæc décidit in lectum, et cognóvit quia morerétur,

7 Et vocávit púeros suos nóbiles, qui secum erant nutríti a iuventúte, et divísit illis regnum suum, cum adhuc víveret.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Mac 1:8-11 


8 Et regnávit Alexánder annis duódecim et mórtuus est. 

9 Et obtinuérunt púeri eius regnum, unusquísque in loco suo,

10 Et imposuérunt omnes sibi diadémata post mortem eius, et fílii eórum post eos annis multis. Et multiplicáta sunt mala in terra.

11 Et éxiit ex eis radix peccátrix, Antíochus illústris, fílius Antíochi regis qui fúerat Romæ obses, et regnávit in anno centésimo trigésimo séptimo regni Græcórum.

1 Mac 1:12-16 


12 In diébus illis exiérunt ex Israël fílii iníqui et suasérunt multis dicéntes: Eámus et disponámus testaméntum cum géntibus, quæ circa nos sunt, quia, ex quo recéssimus ab eis, invenérunt nos multa mala.

13 Et bonus visus est sermo in óculis eórum.

14 Et destinavérunt áliqui de pópulo, et abiérunt ad regem, et dedit illis potestátem ut fácerent iustítiam géntium;

15 Et ædificavérunt gymnásium in Ierosólymis secúndum leges natiónum,

16 Et fecérunt sibi præpútia et recessérunt a testaménto sancto, et iuncti sunt natiónibus, et venúmdati sunt ut fácerent malum.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 4:46-53 


In illo témpore: Erat quidam régulus, cuius fílius infirmabátur Caphárnaum. Et réliqua.

 

Homilía sancti Gregórii Papæ

Homilia 28 in Evangelia 


Léctio sancti Evangélii, quam modo, fratres, audístis, expositióne non índiget: sed ne hanc táciti præteriísse videámur, exhortándo pótius quam exponéndo in ea áliquid loquámur. Hoc autem nobis solúmmodo de expositióne vídeo esse requiréndum, cur is, qui ad salútem fílio peténdam vénerat, audívit: Nisi signa et prodígia vidéritis, non créditis. Qui enim salútem fílio quærébat, proculdúbio credébat; neque enim ab eo quǽreret salútem, quem non créderet Salvatórem. Quare ergo dícitur: Nisi signa et prodígia vidéritis, non créditis: qui ante crédidit, quam signa vidéret?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Laudes 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Erat quidam régulus, * cuius fílius infirmabátur Caphárnaum. Hic cum audísset quod Iesus veníret in Galilǽam, rogábat eum ut sanáret fílium eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Erat quidam régulus, cuius fílius infirmabátur Caphárnaum. Hic cum audísset quod Iesus veníret in Galilǽam, rogábat eum ut sanáret fílium eius.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Primam 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Octóbris Luna quarta Anno Dómini 2024

 

Festum beátæ Maríæ Vírginis a Rosário; itémque sanctæ Maríæ de Victória commemorátio, quam sanctus Pius Quintus, Póntifex Máximus, ob insígnem victóriam a Christiánis bello naváli, eiúsdem sanctíssimæ Dei Genitrícis auxílio, hac ipsa die de Turcis reportátam, quotánnis fíeri instítuit.

Romæ, via Ardeatína, deposítio sancti Marci, Papæ et Confessóris.

In Província quæ nuncupátur Augústa Euphratésia, sanctórum Mártyrum Sérgii et Bacchi, nobílium Romanórum, sub Maximiáno Imperatóre. Ex his Bacchus támdiu nervis crudis cæsus est, quoadúsque, toto córpore discíssus, in Christi confessióne emítteret spíritum; Sérgius vero clavátis cothúrnis pedes indútus, et, cum in fide fixus manéret, data senténtia, iussus est decollári. Beáti autem Sérgii nómine locus ubi quiéscit, Sergiópolis appellátus est, et, ob præclára mirácula, frequénti Christianórum concúrsu honorátur. Eórum autem memória sequénti die recólitur.

Romæ sanctórum Mártyrum Marcélli et Apuléii, qui prius quidem Simóni mago adhæsérunt; sed, vidéntes mirabília quæ per Apóstolum Petrum Dóminus operabátur, ambo, relícto Simóne, se doctrínæ Apostólicæ tradidérunt, ac, post passiónem Apostolórum, sub Aureliáno Consulári, corónam martýrii reportárunt, sepultíque sunt non longe ab Urbe. Eórum autem memória sequénti die recólitur.

Item apud Augústam Euphratésiam sanctæ Iúliæ Vírginis, quæ, sub Marciáno Prǽside, martýrium consummávit.

Patávii sanctæ Iustínæ, Vírginis et Mártyris; quæ, a beáto Prosdócimo, sancti Petri discípulo, baptizáta, et, cum in fide Christi constánter persísteret, Máximi Prǽsidis iussu, transverberáta gládio, migrávit ad Dóminum.

Apud Bitúricas, in Aquitánia, sancti Augústi Presbýteri et Confessóris.

In pago Rheménsi sancti Heláni Presbýteri.

In Suécia Translátio córporis sanctæ Birgíttæ Víduæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XX Post Pentecosten I. Octobris ~ II. classis


Ad Tertiam 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Sextam 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Nonam 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XX Post Pentecosten I. Octobris ~ II. classis


Ad Vesperas 10-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Cognóvit autem pater * quia illa hora erat, in qua dixit Iesus: Fílius tuus vivit; et crédidit ipse et domus eius tota.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cognóvit autem pater quia illa hora erat, in qua dixit Iesus: Fílius tuus vivit; et crédidit ipse et domus eius tota.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XX Post Pentecosten I. Octobris ~ II. classis


Sancta Missa 10-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:31; 31:29; 31:35

Omnia, quæ fecísti nobis, Dómine, in vero iudício fecísti, quia peccávimus tibi et mandátis tuis non obœdívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Omnia, quæ fecísti nobis, Dómine, in vero iudício fecísti, quia peccávimus tibi et mandátis tuis non obœdívimus: sed da glóriam nómini tuo, et fac nobíscum secúndum multitúdinem misericórdiæ tuæ.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Largíre, quǽsumus, Dómine, fidélibus tuis indulgéntiam placátus et pacem: ut páriter ab ómnibus mundéntur offénsis, et secúra tibi mente desérviant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Ephes 5:15-21

Fratres: Vidéte, quómodo caute ambulétis: non quasi insipiéntes, sed ut sapiéntes, rediméntes tempus, quóniam dies mali sunt. Proptérea nolíte fíeri imprudéntes, sed intellegéntes, quæ sit volúntas Dei. Et nolíte inebriári vino, in quo est luxúria: sed implémini Spíritu Sancto, loquéntes vobismetípsis in psalmis et hymnis et cánticis spirituálibus, cantántes et psalléntes in córdibus vestris Dómino: grátias agéntes semper pro ómnibus, in nómine Dómini nostri Iesu Christi, Deo et Patri. Subiecti ínvicem in timóre Christi.

℟. Deo grátias.

Graduale 


Ps 144:15-16

Oculi ómnium in te sperant, Dómine: et tu das illis escam in témpore opportúno. ℣. Aperis tu manum tuam: et imples omne ánimal benedictióne. Allelúia, allelúia

Ps 107:2

Parátum cor meum, Deus, parátum cor meum: cantábo, et psallam tibi, glória mea. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioannes 4:46-53

In illo témpore: Erat quidam régulus, cuius fílius infirmabátur Caphárnaum. Hic cum audísset, quia Iesus adveníret a Iudǽa in Galilǽam, ábiit ad eum, et rogábat eum, ut descénderet et sanáret fílium eius: incipiébat enim mori. Dixit ergo Iesus ad eum: Nisi signa et prodígia vidéritis, non créditis. Dicit ad eum régulus: Dómine, descénde, priúsquam moriátur fílius meus. Dicit ei Iesus: Vade, fílius tuus vivit. Crédidit homo sermóni, quem dixit ei Iesus, et ibat. Iam autem eo descendénte, servi occurrérunt ei et nuntiavérunt, dicéntes, quia fílius eius víveret. Interrogábat ergo horam ab eis, in qua mélius habúerit. Et dixérunt ei: Quia heri hora séptima relíquit eum febris. Cognóvit ergo pater, quia illa hora erat, in qua dixit ei Iesus: Fílius tuus vivit: et crédidit ipse et domus eius tota.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 136:1

Super flúmina Babylónis illic sédimus et flévimus: dum recordarémur tui, Sion.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Cœléstem nobis prǽbeant hæc mystéria, quǽsumus, Dómine, medicínam: et vítia nostri cordis expúrgent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:49-50

Meménto verbi tui servo tuo, Dómine, in quo mihi spem dedísti: hæc me consoláta est in humilitáte mea.

Postcommunio 


S. Dóminus vobíscum.

R. Et cum spíritu tuo.

Orémus.

Ut sacris, Dómine, reddámur digni munéribus: fac nos, quǽsumus, tuis semper obœdíre mandátis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Beatæ Mariæ Virginis a Rosario ~ II. classis
Tempora: Feria Secunda infra Hebdomadam XX post Octavam Pentecostes I. Octobris

Ad Matutinum 10-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Christum eius Fílium adorémus Dóminum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Christum eius Fílium adorémus Dóminum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Christum eius Fílium adorémus Dóminum.

Ant. Solemnitátem Rosárii Vírginis Maríæ celebrémus: * Christum eius Fílium adorémus Dóminum.

Hymnus {ex Proprio Sanctorum}


Cæléstis aulæ Núntius,

Arcána pandens Núminis,

Plenam salútat grátia

Dei Paréntem Vírginem.

 

Virgo propínquam sánguine

Matrem Ioánnis vísitat,

Qui, clausus alvo, géstiens

Adésse Christum núntiat.

 

Verbum, quod ante sǽcula

E mente Patris pródiit,

E Matris alvo Vírginis,

Mortális Infans, náscitur.

 

Templo puéllus sístitur,

Legíque paret Légifer,

Hic se Redémptor páupere

Prétio redémptus ímmolat.

 

Quem iam dolébat pérditum,

Mox læta Mater ínvenit

Ignóta doctis méntibus

Edisseréntem Fílium.

 

In monte olívis cónsito

Redémptor orans prócidit,

Mæret, pavéscit, déficit,

Sudóre manans sánguinis.

 

A proditóre tráditus

Raptátur in pœnas Deus,

Durísque vinctus néxibus,

Flagris cruéntis cǽditur.

 

Intéxta acútis séntibus,

Coróna contuméliæ,

Squalénti amíctum púrpura,

Regem corónat glóriæ.

 

Molis crucem ter árduæ,

Sudans, anhélans, cóncidens,

Ad montis usque vérticem

Gestáre vi compéllitur.

 

Confíxus atro stípite

Inter sceléstos ínnocens,

Orándo pro tortóribus,

Exsánguis efflat spíritum.

 

Iesu, tibi sit glória,

Qui natus es de Vírgine,

Cum Patre et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Angelus Gábriel * nuntiávit Maríæ: et concépit de Spíritu Sancto.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Gábriel nuntiávit Maríæ: et concépit de Spíritu Sancto.

Ant. Intrávit María * in domum Zacharíæ, et salutávit Elísabeth.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intrávit María in domum Zacharíæ, et salutávit Elísabeth.

Ant. Péperit Fílium suum * primogénitum, et reclinávit eum in præsépio.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Péperit Fílium suum primogénitum, et reclinávit eum in præsépio.

℣. Sancta Dei Génetrix, semper Virgo María.

℟. Intercéde pro nobis ad Dóminum, Deum nostrum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Libro Ecclesiástici

Sir 24:11-16 


11 In ómnibus réquiem quæsívi, et in hereditáte Dómini morábor.

12 Tunc præcépit, et dixit mihi Creátor ómnium: et, qui creávit me, requiévit in tabernáculo meo,

13 Et dixit mihi: In Iacob inhábita, et in Israël hereditáre, et in eléctis meis mitte radíces.

14 Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

15 Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea.

16 Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℣. Tu autem, Dómine, miserére nobis.

℟. Deo grátias.

 

℟. Súmite psaltérium iucúndum in insígni die solemnitátis vestræ:

* Et exsultáte Vírgini adiutríci nostræ.

℣. Cantáte ei cánticum novum: annuntiáte inter gentes glóriam eius.

℟. Et exsultáte Vírgini adiutríci nostræ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 24:17-22 


17 Quasi cedrus exaltáta sum in Líbano, et quasi cypréssus in monte Sion:

18 Quasi palma exaltáta sum in Cades, et quasi plantátio rosæ in Iericho:

19 Quasi olíva speciósa in campis, et quasi plátanus exaltáta sum iuxta aquam in platéis.

20 Sicut cinnamómum et bálsamum aromatízans odórem dedi: quasi myrrha elécta, dedi suavitátem odóris;

21 Et quasi storax, et gálbanus, et úngula, et gutta, et quasi Líbanus non incísus vaporávi habitatiónem meam, et quasi bálsamum non mixtum odor meus.

22 Ego quasi terebínthus exténdi ramos meos, et rami mei honóris et grátiæ.

℣. Tu autem, Dómine, miserére nobis.

℟. Deo grátias.

 

℟. Vidi speciósam ascendéntem désuper rivos aquárum; cuius inæstimábilis odor erat nimis;

* Et sicut dies verni circúmdabant eam flores rosárum et lília convállium.

℣. Astitit Regína a dextris tuis in vestítu deauráto, circúmdata varietáte.

℟. Et sicut dies verni circúmdabant eam flores rosárum et lília convállium.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 24:24-31 


24 Ego mater pulchræ dilectiónis, et timóris, et agnitiónis, et sanctæ spei. 

25 In me grátia omnis viæ et veritátis, in me omnis spes vitæ et virtútis. 

26 Transíte ad me, omnes qui concupíscitis me, et a generatiónibus meis implémini; 

27 Spíritus enim meus super mel dulcis, et heréditas mea super mel et favum. 

28 Memória mea in generatiónes sæculórum. 

29 Qui edunt me, adhuc esúrient, et qui bíbunt me, adhuc sítient. 

30 Qui audit me non confundétur, et qui operántur in me non peccábunt. 

31 Qui elúcidant me, vitam ætérnam habébunt.

℣. Tu autem, Dómine, miserére nobis.

℟. Deo grátias.

 

℟. Quæ est ista quæ procéssit sicut sol, et formósa tamquam Ierúsalem? Vidérunt eam fíliæ Sion, et beátam dixérunt, 

* Et regínæ laudavérunt eam.

℣. Et sicut dies verni circúmdabant eam flores rosárum et lília convállium.

℟. Et regínæ laudavérunt eam.

℣. Glória Patri, et Fílio, * et Spirítui Sancto.

℟. Et regínæ laudavérunt eam.

Nocturn II. 


Ant. Cum indúcerent * Iesum paréntes eius, ut sísterent eum Dómino, Símeon accépit eum in ulnas suas, et benedíxit Deum.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum indúcerent Iesum paréntes eius, ut sísterent eum Dómino, Símeon accépit eum in ulnas suas, et benedíxit Deum.

Ant. Requiréntes Iesum * paréntes eius, invenérunt illum post tríduum in médio doctórum.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Requiréntes Iesum paréntes eius, invenérunt illum post tríduum in médio doctórum.

Ant. Cœpit contristári, * et factus est sudor eius in horto sicut guttæ sánguinis.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cœpit contristári, et factus est sudor eius in horto sicut guttæ sánguinis.

℣. Post partum, Virgo, invioláta permansísti.

℟. Dei Génetrix, intercéde pro nobis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Cum Albigénsium hǽresis per Tolosátium regiónem ímpie grassarétur, atque áltius in dies radíces ágeret, sanctus Domínicus, qui nuper Prædicatórum órdinis fundaménta iécerat, ad eam convelléndam totus incúbuit. Id ut præstáret valídius, auxílium beátæ Vírginis, cuius dígnitas illis erróribus impudentíssime petebátur, cuíque datum est cunctas hǽreses interímere in univérso mundo, eníxis précibus implorávit. A qua (ut memóriæ próditum est) cum mónitus esset ut Rosárium pópulis prædicáret, velut singuláre advérsus hǽreses ac vítia præsídium; mirum est quanto mentis fervóre et quam felíci succéssu iniúnctum sibi munus sit exsecútus. Est autem Rosárium certa precándi fórmula, qua quíndecim angelicárum salutatiónum décades, oratióne Domínica interiécta, distínguimus, et ad eárum síngulas tótidem nostræ reparatiónis mystéria, pia meditatióne recólimus. Ex eo ergo témpore pius hic orándi modus mirabíliter per sanctum Domínicum promulgári augeríque cœpit. Quem eiúsdem institutórem auctorémque fuísse, summi Pontífices apostólicis lítteris passim affirmárunt.

℣. Tu autem, Dómine, miserére nobis.

℟. Deo grátias.

 

℟. Tu glória Ierúsalem, tu lætítia Israël, tu honorificéntia pópuli nostri, fecísti viríliter:

* Quia cunctas hǽreses sola interemísti.

℣. Pulchra es et decóra, terríbilis ut castrórum ácies ordináta.

℟. Quia cunctas hǽreses sola interemísti.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Innumerábiles porro fructus ex hac tam salutári institutióne in christiánam rempúblicam dimanárunt. Inter quos victória illa mérito numerátur, quam sanctíssimus Póntifex Pius quintus et ab eo inflammáti christiáni príncipes apud Echínadas ínsulas de Turcárum tyránno potentíssimo reportárunt. Nam, cum illa ipsa die ea victória reláta sit, qua die sacratíssimi Rosárii sodalitátes per univérsum orbem consuétas supplicatiónes perágerent statutásque preces de more fúnderent, iis précibus haud immérito refértur accépta. Quod quidem cum étiam Gregórius tértius décimus testátus esset; ut pro tam singulári benefício beátæ Vírgini sub appellatióne Rosárii perénnes grátiæ ubíque terrárum haberéntur, in ecclésiis ómnibus, in quibus altáre Rosárii foret, Offícium, ritu dúplici maióri, perpétuo de eo celebrándum indíxit; aliíque Pontífices Rosárium recitántibus eiusdémque Rosárii sodalitátibus indulgéntias pene innúmeras concessére.

℣. Tu autem, Dómine, miserére nobis.

℟. Deo grátias.

 

℟. Déxtera tua magnificáta est in fortitúdine, déxtera tua confrégit inimícos:

* Submérsi sunt in aquis veheméntibus, et opéruit eos mare.

℣. Benedíxit te Dóminus in virtúte sua, quia per te ad níhilum redégit inimícos nostros.

℟. Submérsi sunt in aquis veheméntibus, et opéruit eos mare.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Clemens vero undécimus, ánimo réputans insígnem páriter victóriam, anno millésimo septingentésimo décimo sexto in Hungáriæ regno a Cárolo sexto in imperatórem Romanórum elécto de innúmeris Turcárum cópiis relátam, eo die contigísse quo festum Dedicatiónis sanctæ Maríæ ad Nives celebrarétur, atque eódem ferme témpore quo sacratíssimi Rosárii confrátres públicam solemnémque supplicatiónem in alma Urbe, ingénti pópuli concúrsu magnáque religióne, peragéntes, férvidas ad Deum preces pro Turcárum depressióne fúnderent ac poténtem opem Deíparæ Vírginis in auxílium Christianórum humíliter implorárent; eam ob rem, victóriam illam, nec non liberátam paulo post eorúndem Turcárum obsidióne Corcyrénsem ínsulam, eiúsdem beátæ Vírginis patrocínio pie cénsuit adscribéndam. Quam ob rem ut huius quoque tam insígnis benefícii perénnis semper et memória exstáret et grátia, sacratíssimi Rosárii festum eódem ritu celebrándum ad Ecclésiam univérsam exténdit. Hæc ómnia Benedíctus décimus tértius in Breviário Románo appóni iussit. Leo autem tértius décimus in turbulentíssimis Ecclésiæ tempóribus, diúque preméntium malórum sæva tempestáte, cunctos in orbe fidéles, iterátis apostólicis lítteris ad Mariális Rosárii, præsértim per octóbrem mensem, frequéntiam veheménter incéndit, aucto quoque ánnui festi solemnitátis ritu, additáque litaníis Lauretánis Regínæ sacratíssimi Rosárii invocatióne, et Offício de eádem solemnitáte próprio Ecclésiæ univérsæ concésso. Sanctíssimam ergo Dei Genetrícem cultu hoc eídem gratíssimo iúgiter venerémur; ut, quæ tóties Christi fidélibus, Rosárii précibus exoráta, terrénos hostes profligáre dedit ac pérdere, inférnos páriter superáre concédat.

℣. Tu autem, Dómine, miserére nobis.

℟. Deo grátias.

 

℟. Signum magnum appáruit in cælo: Múlier amícta sole, et luna sub pédibus eius, 

* Et in cápite eius coróna stellárum duódecim.

℣. Dábitur cápiti tuo augméntum gratiárum et coróna ínclita próteget te.

℟. Et in cápite eius coróna stellárum duódecim.

℣. Glória Patri, et Fílio, * et Spirítui Sancto.

℟. Et in cápite eius coróna stellárum duódecim.

Nocturn III. 


Ant. Apprehéndit * Pilátus Iesum, et flagellávit.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apprehéndit Pilátus Iesum, et flagellávit.

Ant. Mílites plecténtes corónam * de spinis, imposuérunt super caput eius.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mílites plecténtes corónam de spinis, imposuérunt super caput eius.

Ant. Crucis impérium * super húmerum eius: regnávit a ligno Deus.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crucis impérium super húmerum eius: regnávit a ligno Deus.

℣. Speciósa facta es et suávis.

℟. In delíciis tuis, sancta Dei Génetrix.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:26-38 


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et réliqua.

 

Homilía sancti Bernárdi Abbátis

Sermo de S. Maria 


Ad commendatiónem grátiæ suæ et ad destructiónem humánæ sapiéntiæ, Deus de fémina sed vírgine dignátus est carnem assúmere, ut símilem símili rédderet, contrárium contrário curáret, pestíferam spinam evélleret, peccáti chirógraphum potentíssime deléret. Heva spina fuit; María rosa éxstitit. Heva spina, vulnerándo; María rosa, ómnium afféctus mulcéndo. Heva spina, infígens ómnibus mortem; María rosa, reddens salutíferam ómnibus sortem. María rosa fuit cándida per virginitátem, rubicúnda per caritátem; cándida carne, rubicúnda mente; cándida virtútem sectándo, rubicúnda vítia calcándo; cándida afféctum purificándo, rubicúnda carnem mortificándo; cándida Deum diligéndo, rubicúnda próximo compatiéndo.

℣. Tu autem, Dómine, miserére nobis.

℟. Deo grátias.

 

℟. Ego quasi vitis fructificávi suavitátem odóris,

* Et flores mei fructus honóris et honestátis.

℣. Ego mater pulchræ dilectiónis, et timóris, et agnitiónis, et sanctæ spei.

℟. Et flores mei fructus honóris et honestátis.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Sermo de Aquæductu 


Verbum caro factum est, et hábitat iam in nobis. Hábitat in memória nostra, hábitat in cogitatióne, quia usque ad ipsam descéndit imaginatiónem. Quonam modo, inquis? Nimírum iacens in præsépio, in virgináli grémio cubans, in monte prǽdicans, in oratióne pernóctans, in cruce pendens, in morte pallens, liber inter mórtuos et in inférno ímperans, seu étiam tértia die resúrgens, et Apóstolis loca clavórum, victóriæ signa, demónstrans, novíssime coram eis cæli secréta conscéndens. Quid horum non vere, non pie, non sancte cogitátur?

℣. Tu autem, Dómine, miserére nobis.

℟. Deo grátias.

 

℟. Surge, própera, amíca mea; iam enim hiems tránsiit, imber ábiit et recéssit, 

* Flores apparuérunt in terra nostra.

℣. Dóminus dabit benignitátem, et terra nostra dabit fructum suum.

℟. Flores apparuérunt in terra nostra.

℣. Glória Patri, et Fílio, * et Spirítui Sancto.

℟. Flores apparuérunt in terra nostra.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

 Quidquid horum cógito, Deum cógito; et per ómnia est Deus meus. Hæc ego meditári dixi sapiéntiam, et prudéntiam iudicávi eructáre memóriam suavitátis; quóniam in huiuscémodi núcleis virga sacerdotális copiósa prodúxit, quam, in supérnis háuriens, ubérius nobis María refúdit. In supérnis plane et ultra Angelos, quæ Verbum ex ipso Patris corde suscépit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis a Rosario ~ II. classis
Commemoratio: S. Marci Papæ

Ad Laudes 10-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Lætáre, * Virgo Mater; surréxit Christus de sepúlcro.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætáre, Virgo Mater; surréxit Christus de sepúlcro.

Ant. Ascéndit Deus * in iubilatióne, et Dóminus in voce tubæ.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ascéndit Deus in iubilatióne, et Dóminus in voce tubæ.

Ant. Spíritus Dómini * replévit orbem terrárum.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini replévit orbem terrárum.

Ant. Assúmpta est * María in cælum: gaudent Angeli, laudántes benedícunt Dóminum, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Assúmpta est María in cælum: gaudent Angeli, laudántes benedícunt Dóminum, allelúia.

Ant. Exaltáta est * Virgo María super choros Angelórum, et in cápite eius coróna stellárum duódecim.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáta est Virgo María super choros Angelórum, et in cápite eius coróna stellárum duódecim.

Capitulum Hymnus Versus {ex Proprio Sanctorum}


Sir 24:25; 39:17 


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.

℟. Deo grátias.

 

Hymnus 


Iam morte, victor, óbruta,

Ab ínferis Christus redit,

Fractísque culpæ vínculis,

Cæli reclúdit límina.

 

Visus satis mortálibus

Ascéndit ad cæléstia,

Dextrǽque Patris ássidet

Consors patérnæ glóriæ.

 

Quem iam suis promíserat,

Sanctum datúrus Spíritum,

Linguis amóris ígneis

Mæstis alúmnis ímpluit.

 

Solúta carnis póndere

Ad astra Virgo tóllitur,

Excépta cæli iúbilo

Et Angelórum cánticis.

 

Bis sena cingunt sídera

Almæ paréntis vérticem:

Throno propínqua Fílii

Cunctis creátis ímperat.

 

Iesu, tibi sit glória,

Qui natus es de Vírgine,

Cum Patre et almo Spíritu,

In sempitérna sǽcula.

Amen.

 

℣. Elégit eam Deus, et præelégit eam.

℟. Et habitáre eam fecit in tabernáculo suo.

Canticum: Benedictus {Antiphona ex Proprio Sanctorum}


Ant. Solemnitátem hodiérnam * sacratíssimi Rosárii Genetrícis Dei Maríæ devóte celebrémus, ut ipsa pro nobis intercédat ad Dóminum Iesum Christum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Solemnitátem hodiérnam sacratíssimi Rosárii Genetrícis Dei Maríæ devóte celebrémus, ut ipsa pro nobis intercédat ad Dóminum Iesum Christum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Marci Papæ 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Gregem tuum, Pastor ætérne, placátus inténde: et per beátum Marcum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis a Rosario ~ II. classis
Commemoratio: S. Marci Papæ

Ad Primam 10-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Octóbris Luna quinta Anno Dómini 2024

 

Sanctæ Birgíttæ Víduæ, cuius dies natális décimo Kaléndas Augústi, ac Translátio Nonis Octóbris recensétur. 

Sanctórum Mártyrum Sérgii, Bacchi, Marcélli et Apuléii, quorum dies natális precedénti die refértur.

Eódem die natális beáti Simeónis senis, qui in Evangélio Dóminum Iesum, præsentátum in Templo, suis in ulnis accepísse ac de illo prophetásse légitur.

Laodicéæ, in Phrýgia, sancti Artémonis Presbýteri, qui per ignem, sub Diocletiáno, martýrii corónam accépit.

Thessalonícæ sancti Demétrii Procónsulis, qui, cum plúrimos ad Christi fidem perdúceret, ídeo, Maximiáni Imperatóris iussu lánceis confóssus, martýrium consummávit.

Ibídem sancti Néstoris Mártyris.

Híspali, in Hispánia, sancti Petri Mártyris.

Cæsaréæ, in Palæstína, pássio sanctæ Reparátæ, Vírginis et Mártyris; quæ, cum nollet idólis sacrificáre, sub Décio Imperatóre, váriis tormentórum genéribus cruciátur, ac demum gládio percútitur. Ipsíus autem ánima, in colúmbæ spécie, de córpore égredi cælúmque conscéndere visa est.

In território Laudunénsi natális sanctæ Benedíctæ, Vírginis et Mártyris.

Ancónæ sanctárum Palatiátis et Lauréntiæ, quæ, in persecutióne Diocletiáni, sub Dióne Prǽside, in exsílium deportátæ, labóribus et ærúmnis conféctæ sunt.

Rotómagi sancti Evódii, Epíscopi et Confessóris.

Hierosólymis sanctæ Pelágiæ, cognoménto Pæniténtis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Proprio Sanctorum}


Sir 24:25; 39:17 


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.

℟. Deo grátias.

 

℟.br. Sancta Dei Génetrix, * Semper Virgo María.

℟. Sancta Dei Génetrix, * Semper Virgo María.

℣. Intercéde pro nobis ad Dóminum, Deum nostrum.

℟. Semper Virgo María.

℣. Glória Patri, et Fílio, * et Spirítui Sancto.

℟. Sancta Dei Génetrix, * Semper Virgo María.

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Proprio Sanctorum}


Sir 39:19 


Floréte flores quasi lílium et date odórem et frondéte in grátiam; collaudáte cánticum et benedícite Dóminum in opéribus suis.

℟. Deo grátias.

 

℟.br. Post partum, Virgo, * Invioláta permansísti.

℟. Post partum, Virgo, * Invioláta permansísti.

℣. Dei Génetrix, intercéde pro nobis.

℟. Invioláta permansísti.

℣. Glória Patri, et Fílio, * et Spirítui Sancto.

℟. Post partum, Virgo, * Invioláta permansísti.

 

℣. Speciósa facta es et suávis.

℟. In delíciis tuis, sancta Dei Génetrix.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Proprio Sanctorum}


Sir 24:17-18 


Quasi cedrus exaltáta sum in Líbano, et quasi cypréssus in monte Sion: quasi palma exaltáta sum in Cades, et quasi plantátio rosæ in Iéricho.

℟. Deo grátias.

 

℟.br. Speciósa facta es * Et suávis.

℟. Speciósa facta es * Et suávis.

℣. In delíciis tuis, sancta Dei Génetrix.

℟. Et suávis.

℣. Glória Patri, et Fílio, * et Spirítui Sancto.

℟. Speciósa facta es * Et suávis.

 

℣. Elégit eam Deus, et præelégit eam.

℟. Et habitáre eam fecit in tabernáculo suo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis a Rosario ~ II. classis
Commemoratio: S. Marci Papæ

Ad Vesperas 10-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Quæ est ista, * speciósa sicut colúmba, quasi rosa plantáta super rivos aquárum?

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quæ est ista, speciósa sicut colúmba, quasi rosa plantáta super rivos aquárum?

Ant. Virgo potens, * sicut turris David: mille clípei pendent ex ea, omnis armatúra fórtium.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Virgo potens, sicut turris David: mille clípei pendent ex ea, omnis armatúra fórtium.

Ant. Ave, María, * grátia plena; Dóminus tecum: benedícta tu in muliéribus.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ave, María, grátia plena; Dóminus tecum: benedícta tu in muliéribus.

Ant. Benedíxit te Dóminus * in virtúte sua, quia per te ad níhilum redégit inimícos nostros.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíxit te Dóminus in virtúte sua, quia per te ad níhilum redégit inimícos nostros.

Ant. Vidérunt eam * fíliæ Sion vernántem in flóribus rosárum, et beatíssimam prædicavérunt.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidérunt eam fíliæ Sion vernántem in flóribus rosárum, et beatíssimam prædicavérunt.

Capitulum Hymnus Versus {ex Proprio Sanctorum}


Sir 24:25; 39:17 


In me grátia omnis viæ et veritátis, in me omnis spes vitæ et virtútis. Ego, quasi rosa plantáta super rivos aquárum, fructificávi.

℟. Deo grátias.

 

Hymnus 


Te gestiéntem gáudiis,

Te sáuciam dolóribus,

Te iugi amíctam glória,

O Virgo Mater, pángimus.

 

Ave, redúndans gáudio

Dum cóncipis, dum vísitas;

Et edis, offers, ínvenis,

Mater beáta, Fílium.

 

Ave, dolens, et íntimo

In corde agónem, vérbera,

Spinas crucémque Fílii 

Perpéssa, princeps mártyrum.

 

Ave, in triúmphis Fílii,

In ígnibus Parácliti,

In regni honóre et lúmine,

Regína fulgens glória.

 

Veníte, gentes, cárpite

Ex his rosas mystériis,

Et pulchri amóris ínclitæ

Matri corónas néctite.

 

Iesu, tibi sit glória,

Qui natus es de Vírgine,

Cum Patre et almo Spíritu,

In sempitérna sǽcula.

Amen.

 

℣. Regína sacratíssimi Rosárii, ora pro nobis.

℟. Ut digni efficiámur promissiónibus Christi.

Canticum: Magnificat {Antiphona ex Proprio Sanctorum}


Ant. Beáta Mater * et intácta Virgo, gloriósa Regína mundi, séntiant omnes tuum iuvámen, quicúmque célebrant tuam sacratíssimi Rosárii solemnitátem.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Mater et intácta Virgo, gloriósa Regína mundi, séntiant omnes tuum iuvámen, quicúmque célebrant tuam sacratíssimi Rosárii solemnitátem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ prǽmia comparávit: concéde, quǽsumus; ut hæc mystéria sacratíssimo beátæ Maríæ Vírginis Rosário recoléntes, et imitémur quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Beatæ Mariæ Virginis a Rosario ~ II. classis
Commemoratio: S. Marci Papæ

Ad Completorium 10-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Festum Beatæ Mariæ Virginis a Rosario ~ II. classis
Tempora: Feria Secunda infra Hebdomadam XX post Octavam Pentecostes I. Octobris

Sancta Missa 10-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


  

Gaudeámus omnes in Dómino, diem festum celebrántes sub honóre beátæ Maríæ Vírginis: de cuius sollemnitáte gaudent Angeli et colláudant Fílium Dei.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre beátæ Maríæ Vírginis: de cuius sollemnitáte gaudent Angeli et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius Unigénitus per vitam, mortem et resurrectiónem suam nobis salútis ætérnæ præmia comparávit: concéde, quǽsumus; ut, hæc mystéria sacratíssimo beátæ Maríæ Vírginis Rosário recoléntes, et imitémur, quod cóntinent, et quod promíttunt, assequámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Marco Papa et Conf.

Gregem tuum, Pastor ætérne, placátus inténde: et, per beátum N. (Mártyrem tuum atque) Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Prov 8:22-24; 8:32-35

Dóminus possédit me in inítio viárum suárum, ántequam quidquam fáceret a princípio. Ab ætérno ordináta sum et ex antíquis, ántequam terra fíeret. Nondum erant abýssi, et ego iam concépta eram. Nunc ergo, fílii, audíte me: Beáti, qui custódiunt vias meas. Audíte disciplínam, et estóte sapiéntes, et nolíte abiícere eam. Beátus homo, qui audit me et qui vígilat ad fores meas cotídie. et obsérvat ad postes óstii mei. Qui me invénerit, invéniet vitam et háuriet salútem a Dómino.

℟. Deo grátias.

Graduale 


Ps 44:5; 44:11; 44:12

Propter veritátem et mansuetúdinem et iustítiam, et dedúcet te mirabíliter déxtera tua. 

℣. Audi, fília, et vide, et inclína aurem tuam: quia concupívit Rex spéciem tuam. Allelúia, allelúia.

℣. Sollémnitas gloriósæ Vírginis Maríæ ex sémine Abrahæ, ortæ de tribu Iuda, clara ex stirpe David. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 1:26-38

In illo témpore: Missus est Angelus Gábriel a Deo in civitátem Galilææ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena; Dóminus tecum: benedícta tu in muliéribus. Quæ cum audísset, turbáta est in sermóne eius: et cogitábat, qualis esset ista salutátio. Et ait Angelus ei: Ne tímeas, María, invenísti enim grátiam apud Deum: ecce, concípies in útero et páries fílium, et vocábis nomen eius Iesum. Hic erit magnus, et Fílius Altíssimi vocábitur, et dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis. Dixit autem María ad Angelum: Quómodo fiet istud, quóniam virum non cognósco? Et respóndens Angelus, dixit ei: Spíritus Sanctus supervéniet in te, et virtus Altíssimi obumbrábit tibi. Ideóque et quod nascétur ex te Sanctum, vocábitur Fílius Dei. Et ecce, Elisabeth, cognáta tua, et ipsa concépit fílium in senectúte sua: et hic mensis sextus est illi, quæ vocátur stérilis: quia non erit impossíbile apud Deum omne verbum. Dixit autem María: Ecce ancílla Dómini, fiat mihi secúndum verbum tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Eccli 24:25; Eccli 39:17

In me grátia omnis viæ et veritátis, in me omnis spes vitæ et virtútis: ego quasi rosa plantáta super rivos aquárum fructificávi.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Fac nos, quǽsumus, Dómine, his munéribus offeréndis conveniénter aptári: et per sacratíssimi Rosárii mystéria sic vitam, passiónem et glóriam Unigéniti tui recólere; ut eius digni promissiónibus efficiámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Pro S. Marco Papa et Conf.

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitate beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Eccli 39:19

Floréte, flores, quasi lílium, et date odórem, et frondéte in grátiam, collaudáte cánticum, et benedícite Dóminum in opéribus suis.

Postcommunio 


S. Dóminus vobíscum.

R. Et cum spíritu tuo.

Orémus.

Sacratíssimæ Genetrícis tuæ, cuius Rosárium celebrámus, quǽsumus, Dómine, précibus adiuvémur: ut et mysteriórum, quæ cólimus, virtus percipiátur; et sacramentórum, quæ súmpsimus, obtineátur efféctus:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Marco Papa et Conf.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Matutinum 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Birgíttæ.

Ant. Laudémus Deum nostrum * In confessióne beátæ Birgíttæ.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Birgíttæ.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Birgíttæ.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Birgíttæ.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Birgíttæ.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Birgíttæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Birgíttæ.

Ant. Laudémus Deum nostrum * In confessióne beátæ Birgíttæ.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 2:1-6 


1 In diébus illis surréxit Mathathías fílius Ioánnis, fílii Simeónis, sacérdos ex fíliis Ióarib, ab Ierúsalem, et consédit in monte Modin.

2 Et habébat fílios quinque, Ioánnem, qui cognominabátur Gaddis,

3 Et Simónem, qui cognominabátur Thasi,

4 Et Iudam, qui vocabátur Machabǽus,

5 Et Eleázarum, qui cognominabátur Abaron, et Iónathan, qui cognominabátur Apphus.

6 Hi vidérunt mala quæ fiébant in pópulo Iuda, et in Ierúsalem.

℣. Tu autem, Dómine, miserére nobis.

℟. Deo grátias.

 

℟. Hic est fratrum amátor et pópuli Israël:

* Hic est, qui multum orat pro pópulo et univérsa sancta civitáte Ierúsalem.

℣. Vir iste in pópulo suo mitíssimus appáruit.

℟. Hic est, qui multum orat pro pópulo et univérsa sancta civitáte Ierúsalem.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Mac 2:7-10 


7 Et dixit Mathathías: Væ mihi! ut quid natus sum vidére contritiónem pópuli mei et contritiónem civitátis sanctæ et sedére illic, cum datur in mánibus inimicórum?

8 Sancta in manu extraneórum facta sunt, templum eius sicut homo ignóbilis,

9 Vasa glóriæ eius captíva abdúcta sunt, trucidáti sunt senes eius in platéis, et iúvenes eius cecidérunt in gládio inimicórum.

10 Quæ gens non hereditávit regnum eius et non obtínuit spólia eius?

1 Mac 2:14-16 


14 Et scidit vestiménta sua Mathathías, et fílii eius: et operuérunt se cilíciis, et planxérunt valde.

15 Et venérunt illuc qui missi erant a rege Antíocho, ut cógerent eos, qui confúgerant in civitátem Modin, immoláre, et accéndere thura, et a lege Dei discédere, 

16 Et multi de pópulo Israël consentiéntes accessérunt ad eos: sed Mathathías et fílii eius constánter stetérunt.

℣. Tu autem, Dómine, miserére nobis.

℟. Deo grátias.

 

℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos: 

* Sed tu, Dómine, exténde brácchium tuum, et líbera ánimas nostras.

℣. Afflíge oppriméntes nos et contuméliam faciéntes in supérbiam; et custódi partem tuam.

℟. Sed tu, Dómine, exténde brácchium tuum, et líbera ánimas nostras.

℣. Glória Patri, et Fílio, * et Spirítui Sancto.

℟. Sed tu, Dómine, exténde brácchium tuum, et líbera ánimas nostras.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Birgítta, in Suécia illústribus et piis paréntibus orta, sanctíssime vixit. In passiónis Domínicæ meditatióne ita afficiebátur, ut de ea sine lácrimis cogitáre non posset. Ulfóni, Neríciæ príncipi, in matrimónium trádita, virum ipsum ad pietátis offícia, tum óptimis exémplis, tum efficácibus verbis adhortáta est. In filiórum educatióne piíssima, paupéribus et infírmis inserviébat. Viro Cisterciénsi mónacho facto et paulo post defúncto, Birgítta arctiórem vitæ formam est aggréssa. Cui deínde arcána multa fuérunt divínitus reveláta. Monastérium Vastanénse sub régula sancti Salvatóris instítuit; Ierosólymam, devotiónis causa, pétiit. Tandem Romæ, grávibus per annum íntegrum afflictáta morbis, migrávit in cælum. Ipsam, miráculis illústrem, Bonifátius nonus in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Laudes 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Martyrum Sergii, Bacchi, Marcelli et Apuleii 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Sanctórum Mártyrum tuórum nos, Dómine, Sérgii, Bacchi, Marcélli et Apuléii beáta mérita prosequántur: et tuo semper fáciant amóre fervéntes. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Primam 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Octóbris Luna sexta Anno Dómini 2024

 

Romæ sancti Ioánnis Leonárdi Confessóris, Fundatóris Congregatiónis Clericórum Regulárium a Matre Dei, labóribus et miráculis clari, cuius ópera Missiónes a Propagánda Fide institútæ sunt.

Lutétiæ Parisiórum natális sanctórum Mártyrum Dionýsii Areopagítæ Epíscopi, Rústici Presbýteri, et Eleuthérii Diáconi. Ex his Dionýsius, ab Apóstolo Paulo baptizátus, primus Atheniénsium Epíscopus ordinátus est; deínde Romam venit, atque inde a beáto Cleménte, Románo Pontífice, in Gállias prædicándi grátia diréctus est, et ad præfátam urbem devénit; ibíque, cum per áliquot annos commíssum sibi opus fidéliter prosecútus esset, tandem, a Præfécto Fescenníno, post gravíssima tormentórum génera, una cum Sóciis, gládio animadvérsus, martýrium complévit.

Eódem die memória sancti Abrahæ, Patriárchæ et ómnium credéntium Patris.

Apud Cassínum sancti Deúsdedit Abbátis, qui, a Sicárdo tyránno in cárcerem trusus, illic, fame et ærúmnis conféctus, réddidit spíritum.

Apud Iúliam, in território Parménsi, via Cláudia, sancti Domníni Mártyris; qui, sub Maximiáno Imperatóre, cum vellet persecutiónis rábiem declináre, a persequéntibus est comprehénsus, et, gládio transverberátus, glorióse occúbuit.

In Hannónia sancti Gisléni, Epíscopi et Confessóris; qui, relícto Episcopátu, Mónachi vitam in monastério a se constrúcto exércuit, et multis virtútibus cláruit.

Valéntiæ, in Hispánia Tarraconénsi, sancti Ludovíci Bertrandi, ex Ordine Prædicatórum, Confessóris; qui, apostólico spíritu clarus, Evangélium quod Americánis prædicáverat, vitæ innocéntia multísque éditis miráculis confirmávit.

Hierosólymis sanctórum Androníci et Athanásiæ cóniugis.

Antiochíæ sanctæ Públiæ Abbatíssæ, quæ, transeúnte Iuliáno Apóstata, Davídicum illud cum suis Virgínibus canens: «Simulácra Géntium argéntum et aurum», et; «Símiles illis fiant qui fáciunt ea»; Imperatóris iussu, álapis cæsa est, et gráviter obiurgáta.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Tertiam 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Sextam 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis
Scriptura: Feria Tertia infra Hebdomadam XX post Octavam Pentecostes I. Octobris

Ad Nonam 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis


Ad Vesperas 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine, Deus noster, qui beátæ Birgíttæ per Fílium tuum unigénitum secréta cæléstia revelásti: ipsíus pia intercessióne da nobis fámulis tuis; in revelatióne sempitérnæ glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Birgittæ Viduæ ~ III. classis


Ad Completorium 10-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Birgittæ Viduæ ~ III. classis
Tempora: Feria Tertia infra Hebdomadam XX post Octavam Pentecostes I. Octobris

Sancta Missa 10-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine, Deus noster, qui beátæ Birgíttæ per Fílium tuum unigénitum secreta cœléstia revelásti: ipsíus pia intercessióne da nobis, fámulis tuis; in revelatióne sempitérna glóriæ tuæ gaudére lætántes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro Ss. Sergio, Baccho, Marcello et Apuleio Martyribus

Sanctórum Martyrum tuórum nos, Dómine, Sérgii, Bacchi, Marcélli et Apuléii beáta mérita prosequántur: et tuo semper fáciant amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

1 Tim 5:3-10.

Caríssime: Víduas honóra, quæ vere víduæ sunt. Si qua autem vídua fílios aut nepótes habet, discat primum domum suam régere, et mútuam vicem réddere paréntibus: hoc enim accéptum est coram Deo. Quæ autem vere vídua est et desoláta, speret in Deum, et instet obsecratiónibus et oratiónibus nocte ac die. Nam quæ in delíciis est, vivens mórtua est. Et hoc prǽcipe, ut irreprehensíbiles sint. Si quis autem suórum, et máxime domesticórum curam non habet, fidem negávit, et est infidéli detérior. Vídua eligátur non minus sexagínta annórum, quæ fúerit uníus viri uxor, in opéribus bonis testimónium habens, si fílios educávit, si hospítio recépit, si sanctórum pedes lavit, si tribulatiónem patiéntibus subministrávit, si omne opus bonum subsecúta est.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Ss. Sergio, Baccho, Marcello et Apuleio Martyribus

Maiestátem tuam nobis, Dómine, quǽsumus, hæc hóstia reddat immolánda placátam, tuórum digna postulatióne Sanctórum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Sergio, Baccho, Marcello et Apuleio Martyribus

Sacraméntis, Dómine, muniámur accéptis: et sanctórum Mártyrum tuórum Sérgii, Bacchi, Marcélli et Apuléii intercessióne, contra omnes nequítias irruéntes, annis cœléstibus protegámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Leonardi Confessoris ~ III. classis
Scriptura: Feria Quarta infra Hebdomadam XX post Octavam Pentecostes I. Octobris

Ad Matutinum 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 2:19-22 


19 Et respóndit Mathathías et dixit magna voce: Etsi omnes gentes regi Antíocho obédiunt, ut discédat unusquísque a servitúte legis patrum suórum, et conséntiat mandátis eius:

20 Ego et fílii mei, et fratres mei, obediémus legi patrum nostrórum.

21 Propítius sit nobis Deus, non est nobis útile relínquere legem et iustítias Dei:

22 Non audiémus verba regis Antíochi, nec sacrificábimus transgrediéntes legis nostræ mandáta, ut eámus áltera via.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Mac 2:23-26 


23 Et, ut cessávit loqui verba hæc, accéssit quidam Iudǽus in ómnium óculis sacrificáre idólis super aram in civitáte Modin, secúndum iussum regis.

24 Et vidit Mathathías et dóluit, et contremuérunt renes eius, et accénsus est furor eius secúndum iudícium legis, et insíliens trucidávit eum super aram.

25 Sed et virum, quem rex Antíochus míserat, qui cogébat immoláre, occídit in ipso témpore, et aram destrúxit:

26 Et zelátus est legem, sicut fecit Phínees Zamri fílio Salómi. 

1 Mac 2:27-30 


27 Et exclamávit Mathathías voce magna in civitáte, dicens: Omnis qui zelum habet legis státuens testaméntum éxeat post me.

28 Et fugit ipse, et fílii eius in montes, et reliquérunt quæcúmque habébant in civitáte.

29 Tunc descendérunt multi quæréntes iudícium et iustítiam in desértum.

30 Et sedérunt ibi ipsi, et fílii eórum, et mulíeres eórum, et pécora eórum, quóniam inundavérunt super eos mala.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioánnes Leonárdi non longe a Lucénsi urbe ortus, a prima ætáte grave quiddam ac matúrum præ se tulit. Annos natus vigínti sex a Deo vocátus ad ecclesiásticæ milítiæ nomen dandum, primum inter púeros latínæ linguæ rudiméntis instrúctus, in lítteris et philosóphicis ac theológicis disciplínis ádeo profécit, ut vix acto quadriénnio ad sacerdótium ex obediéntia promótus fúerit. Congregatiónem instítuit clericórum regulárium a Matre Dei, quorum cura et zelo in Lucénsi república magna animórum commutátio perácta est. Hinc in acérrimas hóminum nequam insectatiónes íncidit, sed, æquo ánimo ómnia libénter ferens, a Gregório décimo tértio suæ congregatiónis confirmatiónem impetrávit. Gráviter dolens gentes plúrimas remótis in regiónibus luce Evangélica carére consíliis ínitis cum piíssimo prǽsule Vives, cœtum instítuit presbyterórum, quibus propósitum esset idóneos informáre adolescéntes, in díssitas regiónes subínde mitténdos ad fidem propagándam. A sacro ministério nunquam defíciens, in cínere et cilício ad Dóminum migrávit Romæ, die nona octóbris, anno millésimo sexcentésimo nono, et a Pio undécimo Sanctórum fastis adscríptus est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Laudes 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Dionysii Episcopi, Rustici et Eleutherii, Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Deus, qui hodiérna die beátum Dionýsium, Mártyrem tuum atque Pontíficem, virtúte constántiæ in passióne roborásti, quique illi, ad prædicándum géntibus glóriam tuam, Rústicum et Eleuthérium sociáre dignátus es: tríbue nobis, quǽsumus: eórum imitatióne, pro amóre tuo próspera mundi despícere, et nulla eius advérsa formidáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Primam 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Octóbris Luna séptima Anno Dómini 2024

 

Sancti Francísci Bórgiæ, Sacerdótis e Societáte Iesu et Confessóris, cuius dies natális prídie Kaléndas Octóbris recensétur. 

Apud Septam, in Mauritánia Tingitána, pássio sanctórum septem Mártyrum, ex Ordine Minórum, scílicet Daniélis, Samuélis, Angeli, Leónis, Nicolái, Hugolíni et Domni; qui, cum essent omnes præter Domnum Sacerdótes, ibídem, ob Evangélii prædicatiónem et Mahuméticæ confutatiónem sectæ, a Saracénis contumélias, víncula et flagélla perpéssi, demum, capítibus abscíssis, martýrii palmam adépti sunt.

Colóniæ Agrippínæ sancti Gereónis Mártyris, cum áliis trecéntis decem et octo; qui pro vera pietáte, in persecutióne Maximiáni, gládiis patiéntes colla subdidérunt.

In território eiúsdem urbis sanctórum Victóris et Sociórum Mártyrum.

Bonnæ, in Germánia, sanctórum Mártyrum Cássii et Floréntii, cum áliis plúrimis.

Nicomedíæ sanctórum Mártyrum Eulámpii, et soróris Eulámpiæ Vírginis. Hæc porro, cum audísset pro Christo fratrem torquéri, in médiam turbam exsíluit, et, fratrem amplexáta, huic sóciam se adiúnxit; atque ambo, coniécti in ollam fervéntis ólei, sed nulla ex parte læsi, tandem, una cum áliis ducéntis, qui eo miráculo permóti credíderant in Christum, cápitis obtruncatióne martýrium complevérunt.

In Creta ínsula beáti Pinýti, inter Epíscopos nobilíssimi. Hic, Gnósiæ urbis Epíscopus, sub Marco Antoníno Vero et Lúcio Aurélio Cómmodo flóruit, et in scriptis suis, velut in quodam spéculo, vivéntem sui relíquit imáginem.

Eboráci, in Anglia, sancti Paulíni Epíscopi, qui fuit beáti Gregórii Papæ discípulus; et, una cum áliis, ad prædicándum Evangélium illuc ab eo missus, Edwínum Regem eiúsque pópulum ad Christi fidem convértit.

Populónii, in Túscia, sancti Cerbónii, Epíscopi et Confessóris, qui (ut sanctus Gregórius Papa refert) in vita et morte miráculis cláruit.

Verónæ sancti Cerbónii Epíscopi. 

Cápuæ sancti Paulíni Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Tertiam 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Sextam 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Nonam 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Vesperas 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Leonardi Confessoris ~ III. classis
Commemoratio: S. Dionysii Episcopi, Rustici et Eleutherii, Martyrum

Ad Completorium 10-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Joannis Leonardi Confessoris ~ III. classis
Tempora: Feria Quarta infra Hebdomadam XX post Octavam Pentecostes I. Octobris

Sancta Missa 10-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 42:15-16.

In sermónibus Dómini ópera eius: sol illúminans per ómnia respéxit, et glória Dómini plenum est opus eius.

Ps 95:1

Cantáte Dómino cánticum novum: cantáte Dómino, omnis terra.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In sermónibus Dómini ópera eius: sol illúminans per ómnia respéxit, et glória Dómini plenum est opus eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Ioánnem Confessórem tuum ad fidem in géntibus propagándam mirabíliter excitáre dignátus es, ac per eum in erudiéndis fidélibus novam in Ecclésia tua famíliam congregásti: da nobis fámulis tuis; ita eius institútis profícere, ut prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Ss. Dionysii Ep., Rustici et Eleutherii, Mm

Deus, qui hodiérna die beátum Dionýsium, Mártyrem tuum atque Pontíficem, virtúte constantiæ in passióne roborásti, quique illi, ad prædicándum géntibus glóriam tuam, Rústicum et Eleuthérium sociáre dignátus es: tríbue nobis, quǽsumus; eórum imitatióne, pro amóre tuo próspera mundi despícere, et nulla eius advérsa formidáre.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corinthios

2 Cor 4:1-6, 15-18

Fratres: Habéntes administratiónem iuxta quod misericórdiam consecúti sumus, non defícimus, sed abdicámus occúlta dedécoris, non ambulántes in astútia, neque adulterántes verbum Dei, sed in manifestatióne veritátis commendántes nosmetípsos ad omnem consciéntiam hóminum coram Deo. Quod si étiam opértum est Evangélium nostrum: in iis, qui péreunt, est opértum: in quibus Deus huius sǽculi excæcávit mentes infidélium, ut non fúlgeat illis illuminátio Evangélii glóriæ Christi, qui est imágo Dei. Non enim nosmetípsos prædicámus, sed Iesum Christum Dóminum nostrum: nos autem servos vestros per Iesum: quóniam Deus, qui dixit de ténebris lucem splendéscere, ipse illúxit in córdibus nostris ad illuminatiónem sciéntiæ claritátis Dei, in fácie Christi Iesu. Omnia enim propter vos: ut grátia abúndans, per multos in gratiárum actione, abúndet in glóriam Dei. Propter quod non deficimus: sed licet is, qui foris est, noster homo corrumpátur: tamen is, qui intus est, renovatur de die in diem. Id enim, quod in præsenti est momentáneum et leve tribulatiónis nostræ, supra modum in sublimitáte ætérnum glóriæ pondus operátur in nobis, non contemplántibus nobis quæ vidéntur, sed quæ non vidéntur. Quæ enim vidéntur, temporália sunt: quæ autem non vidéntur, ætérna sunt.

℟. Deo grátias.

Graduale 


Ps 72:21; 68:10

Inflammátum est cor meum, et renes mei commutáti sunt: zelus domus tuæ comédit me.

Isa 49:2

Pósuit os meum quasi gládium acutum: in umbra manus suæ protéxit me, et pósuit me sicut sagíttam eléctam. Allelúia, allelúia.

Ps 70:7

Tamquam prodígium factus sum multis: et tu adiútor fortis, Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:1-9

In illo témpore: Designávit Dóminus et alios septuagínta duos: et misit illos binos ante fáciem suam in omnem civitátem et locum, quo erat ipse ventúrus. Et dicebat illis: Messis quidem multa, operárii autem pauci. Rogáte ergo dóminum messis ut mittat operários in messem suam. Ite: ecce ego mitto vos sicut agnos inter lupos. Nolíte portáre sácculum, neque peram, neque calceaménta: et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertetur. In eádem autem domo manéte edéntes, et bibéntes quæ apud illos sunt: dignus est enim operarius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte, quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Col 1:25

Christi factus sum ego miníster secúndum dispensatiónem Dei, quæ data est mihi, ut ímpleam verbum Dómini.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, oblatiónem mundam salutáris hóstiæ: et præsta; ut, intercedénte beáto Ioánne Confessóre tuo, úbique géntium iúgiter offerátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Ss. Dionysii Ep., Rustici et Eleutherii, Mm

Obláta tibi, Dómine, múnera pópuli tui, pro tuórum honóre Sanctórum, súscipe propítius, quǽsumus: et eórum nos intercessióne sanctífica.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Phil 3:7

Quæ mihi fúerunt lucra, hæc arbitrátus sum propter Christum detriménta.

Postcommunio 


S. Dóminus vobíscum.

R. Et cum spíritu tuo.

Orémus.

Pretiósi córporis, et sánguinis tui sacris refécti mystériis, Dómine, adprecámur: ut beáti Ioánnis Confessóris tui exémplo, studeámus confitéri quod crédidit, et ópere exercére quod dócuit:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Ss. Dionysii Ep., Rustici et Eleutherii, Mm

Sumptis, Dómine, sacraméntis, quǽsumus: ut, intercedéntibus beátis Martýribus tuis Dionýsio, Rústico et Eleuthério, ad redemptiónis ætérnæ proficiamus augméntum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Matutinum 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 2:49-54 


49 Et appropinquavérunt dies Mathathíæ moriéndi, et dixit fíliis suis: Nunc confortáta est supérbia, et castigátio, et tempus eversiónis, et ira indignatiónis.

50 Nunc ergo, o fílii, æmulatóres estóte legis, et date ánimas vestras pro testaménto patrum vestrórum,

51 Et mementóte óperum patrum, quæ fecérunt in generatiónibus suis, et accipiétis glóriam magnam, et nomen ætérnum.

52 Abraham, nonne in tentatióne invéntus est fidélis, et reputátum est ei ad iustítiam?

53 Ioseph in témpore angústiæ suæ custodívit mandátum, et factus est dóminus Ægýpti;

54 Phínees pater noster, zelándo zelum Dei, accépit testaméntum sacerdótii ætérni.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Mac 2:55-63 


55 Iesus, dum implévit verbum, factus est dux in Israël;

56 Caleb, dum testificátur in ecclésia, accépit hereditátem;

57 David in sua misericórdia consecútus est sedem regni in sǽcula;

58 Elías, dum zelat zelum legis, recéptus est in cælum;

59 Ananías et Azarías et Misaël credéntes, liberáti sunt de flamma;

60 Dániel in sua simplicitáte liberátus est de ore leónum;

61 Et ita cogitáte per generatiónem et generatiónem, quia omnes qui sperant in eum, non infirmántur.

62 Et a verbis viri peccatóris ne timuéritis, quia glória eius stercus et vermis est:

63 Hódie extóllitur et cras non inveniéntur, quia convérsus est in terram suam, et cogitátio eius périit.

1 Mac 2:64-69 


64 Vos ergo, fílii, confortámini et viríliter ágite in lege, quia in ipsa gloriósi éritis.

65 Et ecce Simon frater vester, scio quod vir consílii est: ipsum audíte semper, et ipse erit vobis pater;

66 Et Iudas Maccabǽus fortis víribus a iuventúte sua sit vobis princeps milítiæ, et ipse aget bellum pópuli,

67 Et adducétis ad vos omnes factóres legis: et vindicáte vindíctam pópuli vestri;

68 Retribúite retributiónem géntibus, et inténdite in præcéptum legis.

69 Et benedíxit eos, et appósitus est ad patres suos.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Francíscus, Gándiæ dux quartus, in aula Cároli quinti Cǽsaris, vitæ integritáte primum cláruit. Ad Granaténse vero sepúlcrum Isabéllam imperatrícem cum detulísset, in eius vultu, fœde commutáto, mortálium ómnium caducitátem rélegens, voto se adstrínxit, rebus ómnibus abiéctis, regum Regi únice inserviéndi. Mórtua ígitur Eleonóra de Castro cóniuge, societáti Iesu nomen dedit. A sancto Ignátio generális commissárius in Hispániis factus, paulo post præpósitus generális tértius a societáte univérsa, licet invítus, elígitur. Cardináli Alexandríno, ad coniungéndos contra Turcas, christiános príncipes, legáto comes a beáto Pio Papa quinto ádditus, cum árduum iter, suscepísset ex obediéntia, vitæ tamen cursum Romæ, ut optárat, felíciter consummávit, anno salútis millésimo quingentésimo septuagésimo secúndo. A Cleménte décimo in Sanctórum númerum est adscríptus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Laudes 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Primam 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Octóbris Luna octáva Anno Dómini 2024

 

Festum Maternitátis beátæ Maríæ Vírginis. 

Tarsi, in Cilícia, sanctárum mulíerum Zenáidis et Philoníllæ sorórum, quæ beáti Pauli Apóstoli consanguíneæ et in fide fuérunt discípulæ.

In pago Vilcassíno, in Gállia, pássio sanctórum Mártyrum Nicásii, qui erat Rotomagénsis Epíscopus, Quiríni Presbýteri, Scubículi Diáconi, et Piéntiæ Vírginis, sub Prǽside Fescenníno.

Vesontióne, in Gálliis, sancti Germáni, Epíscopi et Mártyris.

Item pássio sanctórum Anastásii Presbýteri, Plácidi, Genésii et Sociórum.

Tarsi, in Cilícia, natális sanctórum Mártyrum Tháraci, Probi et Androníci; qui, in persecutióne Diocletiáni, longo témpore cárceris squalóre afflícti, et tértio divérsis torméntis et supplíciis examináti, tandem, in confessióne Christi, abscíssis cervícibus, triúmphum glóriæ sunt adépti.

In Thebáide sancti Sármatæ, qui fuit discípulus beáti Antónii Abbátis, et a Saracénis pro Christo necátus est.

Ucétiæ, in Gállia Narbonénsi, sancti Firmíni, Epíscopi et Confessóris.

Calótii, in diœcési Asténsi, olim Papiénsi, sancti Alexándri Sauli, e Clericórum Regulárium sancti Pauli Congregatióne, Epíscopi et Confessóris; quem, génere, virtútibus, doctrína et miráculis clarum, Pius Décimus, Póntifex Máximus, Sanctórum fastis adscrípsit.

In monastério Achadh-boénsi, in Hibérnia, sancti Cánici, Presbýteri et Abbátis.

Lyræ, in Bélgio, deposítio sancti Gummári Confessóris.

Apud Rhédones, in Gállia, sancti Æmiliáni Confessóris.

Verónæ sanctæ Placídiæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Tertiam 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Sextam 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis
Scriptura: Feria Quinta infra Hebdomadam XX post Octavam Pentecostes I. Octobris

Ad Nonam 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis


Ad Vesperas 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, veræ humilitátis et exémplar et prǽmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Borgiæ Confessoris ~ III. classis


Ad Completorium 10-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine Iesu Christe, veræ humilitátis et exémplar et præmium: quǽsumus; ut, sicut beátum Francíscum in terréni honóris contémptu imitatórem tui gloriósum effecísti, ita nos eiúsdem imitatiónis et glóriæ tríbuas esse consórtes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi. Allelúia, allelúia.

Ps 91:13

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 19:27-29

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secuti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacris altáribus, Dómine, hóstias superpósitas sanctus Francíscus, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Prótegat nos, Dómine, cum tui perceptióne sacraménti beátus Francíscus, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Matutinum 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Christum eius Fílium adorémus Dóminum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Christum eius Fílium adorémus Dóminum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Christum eius Fílium adorémus Dóminum.

Ant. Maternitátem beátæ Maríæ Vírginis celebrémus: * Christum eius Fílium adorémus Dóminum.

Hymnus {ex Proprio Sanctorum}


Cælo Redémptor prǽtulit

Felícis alvum Vírginis,

Ubi futúra víctima

Mortále corpus índuit.

 

Hæc Virgo nobis édidit

Nostræ salútis áuspicem,

Qui nos redémit sánguine,

Pœnas crucémque pértulit.

 

Spes læta nostro e péctore

Pellat timóres ánxios:

Hæc quippe nostras lácrimas

Precésque defert Fílio.

 

Voces Paréntis éxcipit,

Votísque Natus ánnuit:

Hanc quisque semper díligat,

Rebúsque in arctis ínvocet.

 

Sit Trinitáti glória,

Quæ Matris intáctum sinum

Ditávit almo gérmine,

Laus sit per omne sǽculum.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Benedícta tu * in muliéribus, et benedíctus fructus ventris tui.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta tu in muliéribus, et benedíctus fructus ventris tui.

Ant. Sicut myrrha * elécta, odórem dedísti suavitátis, sancta Dei Génetrix.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut myrrha elécta, odórem dedísti suavitátis, sancta Dei Génetrix.

Ant. Ante torum * huius Vírginis frequentáte nobis dúlcia cántica drámatis.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ante torum huius Vírginis frequentáte nobis dúlcia cántica drámatis.

℣. Spécie tua et pulchritúdine tua.

℟. Inténde, próspere procéde, et regna.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Ecclesiástici

Sir 24:5-11 


5 Ego ex ore Altíssimi prodívi, primogénita ante omnem creatúram:

6 Ego feci in cælis ut orirétur lumen indefíciens, et sicut nébula texi omnem terram:

7 Ego in altíssimis habitávi et thronus meus in colúmna nubis.

8 Gyrum cæli circuívi sola, et profúndum abýssi penetrávi, in flúctibus maris ambulávi,

9 Et in omni terra steti: et in omni pópulo,

10 Et in omni gente primátum hábui:

11 Et ómnium excelléntium et humílium corda virtúte calcávi: et in his ómnibus réquiem quæsívi, et in hereditáte Dómini morábor.

℣. Tu autem, Dómine, miserére nobis.

℟. Deo grátias.

 

℟. Felix es, sacra Virgo María et omni laude digníssima;

* Ex qua ortus est sol iustítiæ, Christus Deus noster, per quem salváti et redémpti sumus.

℣. Maternitátem beátæ Maríæ Vírginis cum gáudio celebrémus.

℟. Ex qua ortus est sol iustítiæ, Christus Deus noster, per quem salváti et redémpti sumus.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Sir 24:12-16 


12 Tunc præcépit, et dixit mihi Creátor ómnium, et qui creávit me, requiévit in tabernáculo meo,

13 Et dixit mihi: in Iacob inhábita, et in Israël hereditáre, et in eléctis meis mitte radíces.

14 Ab inítio, et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

15 Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea.

16 Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℣. Tu autem, Dómine, miserére nobis.

℟. Deo grátias.

 

℟. Sine tactu pudóris invénta es Mater Salvatóris:

* Qui cælum terrámque regit, in tua se clausit víscera factus homo.

℣. Benedícta tu in muliéribus, et benedíctus fructus ventris tui.

℟. Qui cælum terrámque regit, in tua se clausit víscera factus homo.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Sir 24:17-23 


17 Quasi cedrus exaltáta sum in Líbano, et quasi cypréssus in monte Sion:

18 Quasi palma exaltáta sum in Cades, et quasi plantátio rosæ in Iéricho:

19 Quasi olíva speciósa in campis, et quasi plátanus exaltáta sum iuxta aquam in platéis.

20 Sicut cinnamómum et bálsamum aromatízans odórem dedi; quasi myrrha elécta dedi suavitátem odóris,

21 Et quasi storax, et gálbanus, et úngula, et gutta, et quasi Líbanus non incísus vaporávi habitatiónem meam, et quasi bálsamum non mixtum odor meus.

22 Ego quasi terebínthus exténdi ramos meos, et rami mei honóris et grátiæ.

23 Ego quasi vitis fructificávi suavitátem odóris.

℣. Tu autem, Dómine, miserére nobis.

℟. Deo grátias.

 

℟. Multæ fíliæ congregavérunt divítias, tu supergréssa es univérsas:

* Speciósa facta es et suávis in delíciis tuis, sancta Dei Génetrix.

℣. Séntiant omnes tuum iuvámen, quicúmque célebrant tuam sanctam Maternitátem.

℟. Speciósa facta es et suávis in delíciis tuis, sancta Dei Génetrix.

℣. Glória Patri, et Fílio, * et Spirítui Sancto.

℟. Speciósa facta es et suávis in delíciis tuis, sancta Dei Génetrix.

Nocturn II. 


Ant. Spécie tua * et pulchritúdine tua inténde, próspere procéde, et regna.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spécie tua et pulchritúdine tua inténde, próspere procéde, et regna.

Ant. Adiuvábit eam * Deus vultu suo: Deus in médio eius, non commovébitur.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiuvábit eam Deus vultu suo: Deus in médio eius, non commovébitur.

Ant. Sicut lætántium * ómnium nostrum habitátio est in te, sancta Dei Génetrix.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sicut lætántium ómnium nostrum habitátio est in te, sancta Dei Génetrix.

℣. Adiuvábit eam Deus vultu suo.

℟. Deus in médio eius, non commovébitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 1 de Nativitate Domini 


Virgo régia Davídicæ stirpis elígitur, quæ sacro gravidánda fetu, divínam humanámque prolem prius concíperet mente quam córpore: et ne supérni ignára consílii ad inusitátos pavéret affátus, quod in ea operándum erat a Spíritu Sancto, collóquio dídicit angélico, nec damnum crédidit pudóris Dei Génetrix mox futúra. Cur enim de conceptiónis novitáte despéret, cui efficiéntia de Altíssimi virtúte promíttitur? Confirmátur credéntis fides étiam præeúntis attestatióne miráculi. Donátur Elísabeth inopináta fecúnditas, ut qui concéptum déderat stérili, datúrus non dubitarétur et Vírgini. Verbum ígitur Dei Fílius, qui in princípio erat apud Deum, per quem facta sunt ómnia, et sine quo factum est nihil, propter liberándum hóminem ab ætérna morte, factus est homo.

℣. Tu autem, Dómine, miserére nobis.

℟. Deo grátias.

 

℟. Gloriósæ Vírginis Maríæ Maternitátem digníssimam recolámus:

* Cuius Dóminus humilitátem respéxit, quæ Angelo nuntiánte concépit Salvatórem mundi.

℣. Christo canámus glóriam in hac sacra solemnitáte mirábilis Genetrícis Dei.

℟. Cuius Dóminus humilitátem respéxit, quæ Angelo nuntiánte concépit Salvatórem mundi.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sermo 2 de Nativitate Domini 


Ingréditur hæc ínfima Iesus Christus Dóminus noster de cæli sede descéndens, et a patérna glória non recédens, novo órdine, nova nativitáte generátus. Novo órdine, quia invisíbilis in suis, visíbilis factus est in nostris: incomprehensíbilis vóluit comprehéndi: ante témpora manens, esse cœpit in témpore. Nova autem nativitáte génitus est: concéptus a Vírgine, natus ex Vírgine, sine patérnæ carnis concupiscéntia, sine matérnæ integritátis iniúria: quia futúrum hóminum Salvatórem talis ortus decébat, qui et in se habéret humánæ substántiæ natúram, et humánæ carnis inquinaménta nescíret. Orígo dissímilis, sed natúra consímilis; humáno usu et consuetúdine, quod crédimus, caret: sed divína potestáte subníxum est, quod Virgo concéperit, Virgo pepérerit, Virgo permánserit.

℣. Tu autem, Dómine, miserére nobis.

℟. Deo grátias.

 

℟. Benedícta fília tu a Dómino, quia per te fructum vitæ communicávimus:

* Sola sine exémplo placuísti Dómino nostro Iesu Christo.

℣. Nostras deprecatiónes ne despícias in necessitátibus nostris, sed a perículis cunctis líbera nos, sancta Dei Génetrix.

℟. Sola sine exémplo placuísti Dómino nostro Iesu Christo.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex Actis Pii Papæ undécimi

 

Cum anno millésimo nongentésimo trigésimo primo, univérso orbe cathólico plaudénte, solémnia celebraréntur expléti sǽculi décimi quinti, postquam in Ephesína sýnodo beáta María Virgo, de qua natus est Iesus, contra Nestórii hǽresim Mater Dei a Pátribus, Cælestíno Papa præeúnte, conclamáta est, Summus Póntifex Pius undécimus faustíssimi evéntus memóriam, perénni suæ pietátis testimónio perpetuándam vóluit. Itaque quod iam in Urbe exstábat nóbile Ephesínæ proclamatiónis monuméntum, triumphálem arcum in Basílica sanctæ Maríæ Maióris in Exquíliis, a decessóre suo Xysto tértio mirábili ópere musívo ornátum, témporis iniúria fatiscéntem felíciter restituéndum una cum ala transvérsa Basílicæ munificéntia sua curávit. Lítteris vero encýclicis, Œcuménici Concílii Ephesíni genuínis lineaméntis descríptis, ineffábile divinæ Maternitátis beátæ Maríæ Vírginis privilégium, pie copioséque illustrávit, ut tam excélsi mystérii doctrína áltius fidélium ánimis insidéret. Insímul autem benedíctam inter omnes mulíeres, Maríam Matrem Dei Nazarenámque Famíliam nobilíssimum præ ómnibus exémplum propósuit imitándum tum dignitátis ac sanctitúdinis casti connúbii tum educatiónis iuventúti sancte tradéndæ. Demum, ut neque litúrgicum deésset monuméntum iussit ut festum divínæ Maternitátis beátæ Maríæ Vírginis cum Missa et Offício própriis die undécima octóbris sub ritu dúplici secúndæ classis quotánnis ab univérsa Ecclésia celebrarétur.

℣. Tu autem, Dómine, miserére nobis.

℟. Deo grátias.

 

℟. Benedícta tu inter mulíeres, et benedíctus fructus ventris tui:

* Unde hoc mihi, ut véniat Mater Dómini mei ad me?

℣. Respéxit humilitátem ancíllæ suæ, et fecit mihi magna, qui potens est.

℟. Unde hoc mihi, ut véniat Mater Dómini mei ad me?

℣. Glória Patri, et Fílio, * et Spirítui Sancto.

℟. Unde hoc mihi, ut véniat Mater Dómini mei ad me?

Nocturn III. 


Ant. Gaude, María Virgo: * cunctas hǽreses sola interemísti in univérso mundo.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude, María Virgo: cunctas hǽreses sola interemísti in univérso mundo.

Ant. Dignáre me * laudáre te, Virgo sacráta: da mihi virtútem contra hostes tuos.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignáre me laudáre te, Virgo sacráta: da mihi virtútem contra hostes tuos.

Ant. Post partum, * Virgo, invioláta permansísti: Dei Génetrix, intercéde pro nobis.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Post partum, Virgo, invioláta permansísti: Dei Génetrix, intercéde pro nobis.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:43-51 


In illo témpore: Cum redírent, remánsit puer Iesus in Ierúsalem, et non cognovérunt paréntes eius. Et réliqua.

 

Homilía sancti Bernárdi Abbátis

Hom. 1 de Laud. Virg. Matris 


Deum et Dóminum Angelórum María suum fílium appéllat, dicens: Fili, quid fecísti nobis sic? Quis hoc áudeat Angelórum? Súfficit eis, et pro magno habent, quod cum sint spíritus ex conditióne, ex grátia facti sint et vocáti Angeli, testánte David: Qui facit Angelos suos spíritus. María vero matrem se agnóscens, maiestátem illam, cui illi cum reveréntia sérviunt, cum fidúcia suum núncupat Fílium: nec dedignátur nuncupári Deus, quod esse dignátus est. Nam paulo post subdit Evangelísta: Et erat súbditus illis. Quis? Quibus? Deus homínibus? Deus, inquam, cui Angeli súbditi sunt, cui Principátus et Potestátes obédiunt, súbditus erat Maríæ.

℣. Tu autem, Dómine, miserére nobis.

℟. Deo grátias.

 

℟. Beáta es Virgo María, Dei Génetrix, quæ credidísti Dómino: perfécta sunt in te, quæ dicta sunt tibi:

* Proptérea benedíxit te Deus in ætérnum.

℣. Diffúsa est grátia in lábiis tuis: intercéde pro nobis ad Dóminum Deum nostrum.

℟. Proptérea benedíxit te Deus in ætérnum.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Miráre utrúmlibet, et élige quod ámplius miréris, sive Fílii benigníssimam dignatiónem, sive Matris excellentíssimam dignitátem. Utrímque stupor, utrímque miráculum. Et quod Deus féminæ obtémperet, humílitas absque exémplo: et quod Deo fémina principétur, sublímitas sine sócio. In láudibus Vírginum singuláriter cánitur quod sequúntur Agnum quocúmque íerit. Quibus ergo láudibus iúdicas dignam, quæ étiam præit? Disce, homo, obedíre: disce, terra, subdi; disce, pulvis, obtemperáre. De Auctóre tuo loquens Evangelísta: Et erat, inquit, súbditus illis. Erubésce, supérbe cinis! Deus se humíliat, et tu te exáltas? Deus se homínibus subdit, et tu, dominári géstiens homínibus, tuo te præpónis Auctóri?

℣. Tu autem, Dómine, miserére nobis.

℟. Deo grátias.

 

℟. Congratulámini mihi, omnes qui dilígitis Dóminum: quia cum essem párvula, plácui Altíssimo:

* Et de meis viscéribus génui Deum et hóminem.

℣. Beátam me dicent omnes generatiónes, quia ancíllam húmilem respéxit Deus.

℟. Et de meis viscéribus génui Deum et hóminem.

℣. Glória Patri, et Fílio, * et Spirítui Sancto.

℟. Et de meis viscéribus génui Deum et hóminem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Felix María, cui nec humílitas défuit, nec virgínitas! Et quidem singuláris virgínitas, quam non temerávit, sed honorávit fecúnditas. Et nihilóminus speciális humílitas, quam non ábstulit, sed éxtulit fecúnda virgínitas: et incomparábilis prorsus fecúnditas, quam virgínitas simul comitátur et humílitas. Quid horum non mirábile? quid non incomparábile? quid non singuláre? Mirum vero, si non hǽsitas, in horum ponderatióne, quid tua iúdices dígnius admiratióne, utrum vidélicet pótius stupénda sit fecúnditas in Vírgine, an in Matre intégritas: sublímitas in prole, an cum tanta sublimitáte humílitas: nisi quod indubitánter horum síngulis præferénda sunt simul cuncta, et incomparabíliter excelléntius est atque felícius ómnia percepísse, quam áliqua. Et quid mirum, si Deus, qui mirábilis cérnitur, et légitur in Sanctis suis, mirabiliórem se exhíbuit in Matre sua? Venerámini ergo, cóniuges, in carne corruptíbili carnis integritátem: vos sacræ vírgines in Vírgine fecunditátem. Imitámini, omnes hómines, Dei Matris humilitátem.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Laudes 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Beáta es, * Virgo María, quæ ómnium portásti Creatórem.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáta es, Virgo María, quæ ómnium portásti Creatórem.

Ant. Genuísti, * qui te fecit, et in ætérnum pérmanes Virgo.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Genuísti, qui te fecit, et in ætérnum pérmanes Virgo.

Ant. Cum essem párvula, * plácui Altíssimo et de meis viscéribus génui Deum et hóminem.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum essem párvula, plácui Altíssimo et de meis viscéribus génui Deum et hóminem.

Ant. Benedícta fília * tu a Dómino, quia per te fructum vitæ communicávimus.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícta fília tu a Dómino, quia per te fructum vitæ communicávimus.

Ant. Vidérunt eam * fíliæ Sion, et beátam dixérunt, et regínæ laudavérunt eam.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidérunt eam fíliæ Sion, et beátam dixérunt, et regínæ laudavérunt eam.

Capitulum Hymnus Versus {ex Proprio Sanctorum}


Sir 24:12-13 


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.

℟. Deo grátias.

 

Hymnus 


Te, Mater alma Núminis,

Orámus omnes súpplices,

A fraude nos ut dǽmonis

Tua sub umbra prótegas.

 

Ob pérditum nostrum genus

Primi paréntis crimine,

Ad ínclitum Matris decus

Te rex suprémus éxtulit.

 

Cleménter ergo próspice

Lapsis Adámi pósteris:

A te rogátus Fílius

Depónat iram víndicem.

 

Iesu, tibi sit glória,

Qui natus es de Vírgine,

Cum Patre et almo Spíritu,

In sempitérna sǽcula.

Amen.

 

℣. Germinávit radix Iesse; orta est stella ex Iacob.

℟. Virgo péperit Salvatórem: te laudámus Deus noster.

Canticum: Benedictus {Antiphona ex Proprio Sanctorum}


Ant. Sancta María, * succúrre míseris, iuva pusillánimes, réfove flébiles, ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam admirábilem Maternitátem.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sancta María, succúrre míseris, iuva pusillánimes, réfove flébiles, ora pro pópulo, intérveni pro clero, intercéde pro devóto femíneo sexu: séntiant omnes tuum iuvámen, quicúmque célebrant tuam admirábilem Maternitátem.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Primam 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Octóbris Luna nona Anno Dómini 2024

 

Romæ sanctórum Mártyrum Evágrii, Prisciáni, et Sociórum. 

In Africa sanctórum Confessórum et Mártyrum quátuor míllium nongentórum sexagínta sex, in persecutióne Wandálica, sub Hunneríco, Rege Ariáno. Hi, cum essent partim Epíscopi Ecclesiárum Dei, partim Presbýteri et Diáconi, associátis sibi turbis fidélium populórum, pro defensióne cathólicæ veritátis in horríbilis erémi exsílium trusi sunt; ex quibus plúrimi, dum crudéliter a Mauris duceréntur, hastílium cuspídibus impúlsi ad curréndum et lapídibus tunsi, álii, ligátis pédibus, velut cadávera per dura et áspera loca tracti et síngulis membris discérpti, ad extrémum, várie excruciáti, martýrium celebrárunt. Erant inter eos præcípui Sacerdótes Dómini, Felix et Cypriánus Epíscopi.

Ravénnæ, via Laurentína, natális sancti Edístii Mártyris.

In Lýcia sanctæ Domnínæ Mártyris, sub Diocletiáno Imperatóre.

Celénæ, in Pannónia, sancti Maximiliáni, Epíscopi Laureacénsis.

Eboráci, in Anglia, sancti Walfrídi, Epíscopi et Confessóris.

Medioláni sancti Monæ Epíscopi, qui, cum de Epíscopo eligéndo agerétur, cælésti lúmine circumfúsus, eo signo mirabíliter in Pontíficem illíus Ecclésiæ est assúmptus.

Verónæ sancti Salvíni Epíscopi.

In Sýria sancti Eustáchii, Presbýteri et Confessóris.

Asculi, in Picéno, sancti Seraphíni Confessóris, ex Ordine Minórum Capuccinórum, vitæ sanctimónia et humilitáte conspícui; quem Clemens Décimus tértius, Póntifex Máximus, Sanctórum fastis adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Tertiam 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Proprio Sanctorum}


Sir 24:12-13 


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Sextam 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Ad Nonam 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis


Ad Vesperas 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Beáta es, * Virgo María, quæ ómnium portásti Creatórem.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáta es, Virgo María, quæ ómnium portásti Creatórem.

Ant. Genuísti, * qui te fecit, et in ætérnum pérmanes Virgo.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Genuísti, qui te fecit, et in ætérnum pérmanes Virgo.

Ant. Cum essem párvula, * plácui Altíssimo et de meis viscéribus génui Deum et hóminem.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum essem párvula, plácui Altíssimo et de meis viscéribus génui Deum et hóminem.

Ant. Benedícta fília * tu a Dómino, quia per te fructum vitæ communicávimus.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta fília tu a Dómino, quia per te fructum vitæ communicávimus.

Ant. Vidérunt eam * fíliæ Sion, et beátam dixérunt, et regínæ laudavérunt eam.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidérunt eam fíliæ Sion, et beátam dixérunt, et regínæ laudavérunt eam.

Capitulum Hymnus Versus {ex Proprio Sanctorum}


Sir 24:12-13 


Qui creávit me, requiévit in tabernáculo meo, et dixit mihi: in Iacob inhábita, et in eléctis meis mitte radíces.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Magnificat {Antiphona ex Proprio Sanctorum}


Ant. Matérnitas tua, * Dei Génetrix Virgo, gáudium annuntiávit univérso mundo: ex te enim ortus est sol iustítiæ, Christus Deus noster.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Matérnitas tua, Dei Génetrix Virgo, gáudium annuntiávit univérso mundo: ex te enim ortus est sol iustítiæ, Christus Deus noster.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis: ut qui vere eam Genetrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Maternitatis Beatæ Mariæ Virginis ~ II. classis


Ad Completorium 10-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Maternitatis Beatæ Mariæ Virginis ~ II. classis
Tempora: Feria Sexta infra Hebdomadam XX post Octavam Pentecostes I. Octobris

Sancta Missa 10-11-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 7:14.

Ecce Virgo concípiet, et páriet fílium, et vocábitur nomen eius Emmánuel.

Ps 97:1.

Cantáte Dómino cánticum novum: quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ecce Virgo concípiet, et páriet fílium, et vocábitur nomen eius Emmánuel.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui de beátæ Maríæ Vírginis útero Verbum tuum, Angelo nuntiánte, carnem suscípere voluísti: præsta supplícibus tuis; ut, qui vere eam Genitrícem Dei crédimus, eius apud te intercessiónibus adiuvémur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:23-31

Ego quasi vitis fructificávi suavitátem odóris: et flores mei, fructus honóris et honestátis. Ego mater pulchræ dilectiónis, et timóris, et agnitiónis, et sanctæ spei. In me grátia omnis viæ et veritátis: in me omnis spes vitæ et virtútis. Transíte ad me omnes qui concupíscitis me, et a generatiónibus meis implémini. Spíritus enim meus super mel dulcis, et heréditas mea super mel et favum. Memória mea in generatiónes sæculórum. Qui edunt me, adhuc esúrient: et qui bibunt me, adhuc sítient. Qui audit me, non confundétur: et qui operántur in me, non peccábunt. Qui elúcidant me, vitam ætérnam habébunt.

℟. Deo grátias.

Graduale 


Isa 11:1-2.

Egrediétur virga de rádice Iesse, et flos de rádice eius ascéndet. 

℣. Et requiéscet super eum Spíritus Dómini. Allelúia, allelúia.

℣. Virgo Dei Génitrix, quem totus non capit orbis, in tua se clausit víscera factus homo. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:43-51

In illo témpore: Cum redírent, remánsit puer Iesus in Ierúsalem, et non cognovérunt paréntes eius. Existimántes autem illum esse in comitátu, venérunt iter diei, et requirébant eum inter cognátos, et notos. Et non inveniéntes, regréssi sunt in Ierúsalem, requiréntes eum. Et factum est, post tríduum invenérunt illum in templo sedéntem in médio doctórum, audiéntem illos, et interrogántem eos. Stupébant autem omnes, qui eum audiébant, super prudéntia et respónsis eius. Et vidéntes admiráti sunt. Et dixit mater eius ad illum: Fili, quid fecísti nobis sic? ecce pater tuus, et ego doléntes quærebámus te. Et ait ad illos: Quid est quod me quærebátis? nesciebátis quia in his, quæ Patris mei sunt, opórtet me esse. Et ipsi non intellexérunt verbum, quod locútus est ad eos. Et descéndit cum eis, et venit Názareth: et erat súbditus illis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Matt 1:18

Cum esset desponsáta mater eius María Ioseph, invénta est in útero habens de Spíritu Sancto.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis, Unigéniti tui matris intercessióne, ad perpétuam atque præséntem hæc oblátio nobis profíciat prosperitátem, et pacem.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Festivitate beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta víscera Maríæ Vírginis, quæ portavérunt ætérni Patris Fílium.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáta Vírgine Dei Genitríce María, cœléstis remédii fáciat esse consórtes.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis


Ad Matutinum 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro primo Machabæórum

1 Mac 3:42-45 


42 Et vidit Iudas et fratres eius, quia multiplicáta sunt mala, et exércitus applicábant ad fines eórum: et cognovérunt verba regis, quæ mandávit pópulo fácere in intéritum et consummatiónem;

43 Et dixérunt unusquísque ad próximum suum: Erigámus deiectiónem pópuli nostri, et pugnémus pro pópulo nostro, et sanctis nostris.

44 Et congregátus est convéntus, ut essent paráti in prǽlium, et ut orárent et péterent misericórdiam et miseratiónes.

45 Et Ierúsalem non habitabátur, sed erat sicut desértum: non erat qui ingrederétur et egrederétur de natis eius, et sanctum conculcabátur: et fílii alienigenárum erant in arce: ibi erat habitátio géntium, et abláta est volúptas a Iacob, et defécit ibi tíbia et cíthara.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

1 Mac 3:46-53 


46 Et congregáti sunt, et venérunt in Maspha contra Ierúsalem, quia locus oratiónis erat in Maspha ante in Israël,

47 Et ieiunavérunt illa die, et induérunt se cilíciis, et cínerem imposuérunt cápiti suo, et discidérunt vestiménta sua:

48 Et expandérunt libros legis, de quibus scrutabántur gentes similitúdinem simulacrórum suórum:

49 Et attulérunt ornaménta sacerdotália, et primítias, et décimas: et suscitavérunt Nazarǽos qui impléverant dies,

50 Et clamavérunt voce magna in cælum, dicéntes: Quid faciémus istis et quo eos ducémus?

51 Et sancta tua conculcáta sunt, et contamináta sunt, et sacerdótes tui facti sunt in luctum et in humilitátem:

52 Et ecce natiónes convenérunt advérsum nos, ut nos dispérdant: tu scis quæ cógitant in nos.

53 Quómodo potérimus subsístere ante fáciem eórum, nisi tu, Deus, ádiuves nos?

1 Mac 3:54-60 


54 Et tubis exclamavérunt voce magna.

55 Et post hæc constítuit Iudas duces pópuli, tribúnos, et centuriónes et pentacontárchos, et decuriónes,

56 Et dixit his, qui ædificábant domos, et sponsábant uxóres, et plantábant víneas, et formidolósis, ut redírent unusquísque in domum suam secúndum legem.

57 Et movérunt castra et collocavérunt ad Austrum Emmaum.

58 Et ait Iudas: Accingímini, et estóte fílii poténtes, et estóte paráti in mane, ut pugnétis advérsus natiónes has, quæ convenérunt advérsus nos dispérdere nos, et sancta nostra;

59 Quóniam mélius est nos mori in bello, quam vidére mala gentis nostræ, et sanctórum.

60 Sicut autem fúerit volúntas in cælo, sic fiat.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Sermo sancti Bernárdi Abbátis

Serm. in cap. 12 Apoc., ante med. 


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Laudes 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Primam 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Octóbris Luna décima Anno Dómini 2024

 

Sancti Eduárdi, Regis Anglórum et Confessóris, qui Nonis Ianuárii obdormívit in Dómino, sed hac die, ob Translatiónem córporis eius, potíssimum cólitur.

Apud Tróadem, Asiæ minóris urbem, natális sancti Carpi, qui fuit discípulus beáti Pauli Apóstoli.

Córdubæ, in Hispánia, item natális sanctórum Mártyrum Fausti, Ianuárii et Martiális; qui, primo equúlei pœna cruciáti, deínde, supercíliis rasis, déntibus evúlsis, áuribus quoque et náribus præcísis, ignis passióne martýrium consummárunt.

Thessalonícæ sancti Floréntii Mártyris, qui, post vária torménta, igne combústus est.

Apud Stokeráviam, in Austria, sancti Colmánni Mártyris.

Antiochíæ sancti Theóphili Epíscopi, qui, sextus post beátum Petrum Apóstolum, eiúsdem Ecclésiæ Pontificátum ténuit. 

Turónis, in Gállia, sancti Venántii, Abbátis et Confessóris. 

Apud Sublácum, in Látio, sanctæ Chelidóniæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis


Ad Tertiam 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Sextam 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis


Ad Nonam 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Vesperas 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Refúlsit sol * in clípeos áureos, et resplenduérunt montes ab eis: et fortitúdo géntium dissipáta est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Refúlsit sol in clípeos áureos, et resplenduérunt montes ab eis: et fortitúdo géntium dissipáta est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Completorium 10-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis


Sancta Missa 10-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XXI Post Pentecosten II. Octobris ~ II. classis


Ad Matutinum 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 4:36-40 


36 Dixit autem Iudas et fratres eius: Ecce contríti sunt inimíci nostri; ascendámus nunc mundáre sancta, et renováre.

37 Et congregátus est omnis exércitus, et ascendérunt in montem Sion,

38 Et vidérunt sanctificatiónem desértam et altáre profanátum et portas exústas et in átriis virgúlta nata, sicut in saltu vel in móntibus, et pastophória díruta.

39 Et scidérunt vestiménta sua et planxérunt planctu magno et imposuérunt cínerem super caput suum,

40 Et cecidérunt in fáciem super terram, et exclamavérunt tubis signórum, et clamavérunt in cælum.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

1 Mac 4:41-46 


41 Tunc ordinávit Iudas viros ut pugnárent advérsus eos, qui erant in arce, donec emundárent sancta.

42 Et elégit sacerdótes sine mácula voluntátem habéntes in lege Dei,

43 Et mundavérunt sancta et tulérunt lápides contaminatiónis in locum immúndum.

44 Et cogitávit de altári holocaustórum, quod profanátum erat, quid de eo fáceret.

45 Et íncidit illis consílium bonum ut destrúerent illud: ne forte illis esset in oppróbrium, quia contaminavérunt illud gentes, et demolíti sunt illud,

46 Et reposuérunt lápides in monte domus in loco apto, quoadúsque veníret prophéta et respondéret de eis.

1 Mac 4:47-51 


47 Et accepérunt lápides íntegros secúndum legem et ædificavérunt altáre novum secúndum illud quod fuit prius:

48 Et ædificavérunt sancta, et quæ intra domum erant intrínsecus: et ædem, et átria sanctificavérunt,

49 Et fecérunt vasa sancta nova, et intulérunt candelábrum, et altáre incensórum, et mensam in templum,

50 Et incénsum posuérunt super altáre, et accendérunt lucérnas, quæ super candelábrum erant, et lucébant in templo. 

51 Et posuérunt super mensam panes, et appendérunt vela, et consummavérunt ómnia ópera quæ fécerant.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 18:23-35 


In illo témpore: Dixit Iesus discípulis suis parábolam hanc: Assimilátum est regnum cælórum hómini regi, qui vóluit ratiónem pónere cum servis suis. Et réliqua.

 

Homilía sancti Hierónymi Presbýteri

Lib. 3 Comm. in cap. 18 Matth. 


Familiáre est Sýris, et máxime Palæstínis, ad omnem sermónem suum parábolas iúngere: ut quod per simplex præcéptum téneri ab auditóribus non potest, per similitúdinem exempláque teneátur. Præcépit ítaque Dóminus Petro sub comparatióne regis et dómini, et servi, qui débitor decem míllium talentórum a dómino rogans véniam impetráverat, ut ipse quoque dimíttat consérvis suis minóra peccántibus. Si enim ille rex et dóminus servo debitóri decem míllia talentórum tam fácile dimísit: quanto magis servi consérvis suis debent minóra dimíttere?

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Laudes 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Dixit autem * dóminus servo: Redde quod debes. Prócidens autem servus ille rogábat eum, dicens: Patiéntiam habe in me, et ómnia reddam tibi.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dixit autem dóminus servo: Redde quod debes. Prócidens autem servus ille rogábat eum, dicens: Patiéntiam habe in me, et ómnia reddam tibi.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Primam 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Octóbris Luna undécima Anno Dómini 2024

 

Romæ, via Aurélia, natális beáti Callísti Primi, Papæ et Mártyris; qui, Alexándri Imperatóris iussu, diútius fame in cárcere cruciátus, et quotídie fústibus cæsus, tandem, præcipitátus e fenéstra domus in qua custodiebátur, atque in púteum demérsus, victóriæ triúmphum proméruit.

Arímini sancti Gaudéntii, Epíscopi et Mártyris.

Cæsaréæ, in Palæstína, sanctórum Carpónii, Evarísti et Prisciáni, fratrum beátæ Fortunátæ, qui, gládio iuguláti, páriter martýrii corónam percepérunt.

Item sanctórum Saturníni et Lupi.

Cæsaréæ, in Palæstína, sanctæ Fortunátæ, Vírginis et Mártyris, ac prædicatórum Mártyrum Carpónii, Evarísti et Prisciáni soróris; quæ, in persecutióne Diocletiáni, post equúleum, ignes, béstias et ália torménta superáta, spíritum Deo réddidit. Ipsíus corpus póstea Neápolim, in Campánia, delátum fuit.

Tudérti, in Umbria, sancti Fortunáti Epíscopi, qui (ut beátus Gregórius Papa refert) in immúndis spirítibus effugándis imménsæ grátia virtútis emícuit.

Herbípoli, in Germánia, sancti Burchárdi, qui fuit primus illíus civitátis Epíscopus.

Brugis Flandrórum sancti Donatiáni, Rheménsis Epíscopi.

Tréviris sancti Rústici Epíscopi.

Lugdúni, in Gállia, sancti Iusti, Epíscopi et Confessóris, miræ sanctitátis et prophétici spíritus viri; qui, Episcopátu demísso, in erémum Ægýpti, una cum Lectóre suo Viatóre, secéssit, ibíque, cum áliquot annos próximam Angelis egísset vitam, et dignus suórum labórum finis advenísset, corónam iustítiæ perceptúrus migrávit ad Dóminum. Ipsíus sanctum corpus, una cum óssibus beáti Viatóris, qui eiúsdem Epíscopi fúerat miníster, Lugdúnum póstea quarto Nonas Septémbris delátum fuit.

Eódem die deposítio beáti Domínici Loricáti.

Arpíni, in Látio, sancti Bernárdi Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XXI Post Pentecosten II. Octobris ~ II. classis


Ad Tertiam 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Sextam 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Nonam 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXI Post Pentecosten II. Octobris ~ II. classis


Ad Vesperas 10-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Serve nequam, * omne débitum dimísi tibi, quóniam rogásti me: nonne ergo opórtuit et te miseréri consérvi tui, sicut et ego tui misértus sum, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Serve nequam, omne débitum dimísi tibi, quóniam rogásti me: nonne ergo opórtuit et te miseréri consérvi tui, sicut et ego tui misértus sum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus te protegénte, sit líbera; et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Esth 13:9; 13:10-11

In voluntáte tua, Dómine, univérsa sunt pósita, et non est, qui possit resístere voluntáti tuæ: tu enim fecísti ómnia, cœlum et terram et univérsa, quæ cœli ámbitu continéntur: Dominus universórum tu es

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In voluntáte tua, Dómine, univérsa sunt pósita, et non est, qui possit resístere voluntáti tuæ: tu enim fecísti ómnia, cœlum et terram et univérsa, quæ cœli ámbitu continéntur: Dominus universórum tu es.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Famíliam tuam, quǽsumus, Dómine, contínua pietáte custódi: ut a cunctis adversitátibus, te protegénte, sit líbera, et in bonis áctibus tuo nómini sit devóta.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio Epistolæ beáti Pauli Apóstoli ad Ephésios

Ephes 6:10-17

Fratres: Confortámini in Dómino et in poténtia virtútis eius. Indúite vos armatúram Dei, ut póssitis stare advérsus insídias diáboli. Quóniam non est nobis colluctátio advérsus carnem et sánguinem: sed advérsus príncipes et potestátes, advérsus mundi rectóres tenebrárum harum, contra spirituália nequítiæ, in cœléstibus. Proptérea accípite armatúram Dei, ut póssitis resístere in die malo et in ómnibus perfécti stare. State ergo succíncti lumbos vestros in veritáte, et indúti lorícam iustítiæ, et calceáti pedes in præparatióne Evangélii pacis: in ómnibus suméntes scutum fídei, in quo póssitis ómnia tela nequíssimi ígnea exstínguere: et gáleam salútis assúmite: et gládium spíritus, quod est verbum Dei.

℟. Deo grátias.

Graduale 


Ps 89:1-2

Dómine, refúgium factus es nobis, a generatióne et progénie.

℣. Priúsquam montes fíerent aut formarétur terra et orbis: a sǽculo et usque in sǽculum tu es, Deus. 

Allelúia, allelúia.

Ps 113:1

In éxitu Israël de Ægýpto, domus Iacob de pópulo bárbaro. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 18:23-35

In illo témpore: Dixit Iesus discípulis suis parábolam hanc: Assimilátum est regnum cœlórum hómini regi, qui vóluit ratiónem pónere cum servis suis. Et cum cœpísset ratiónem pónere, oblátus est ei unus, qui debébat ei decem mília talénta. Cum autem non habéret, unde rédderet, iussit eum dóminus eius venúmdari et uxórem eius et fílios et ómnia, quæ habébat, et reddi. Prócidens autem servus ille, orábat eum, dicens: Patiéntiam habe in me, et ómnia reddam tibi. Misértus autem dóminus servi illíus, dimísit eum et débitum dimísit ei. Egréssus autem servus ille, invénit unum de consérvis suis, qui debébat ei centum denários: et tenens suffocábat eum, dicens: Redde, quod debes. Et prócidens consérvus eius, rogábat eum, dicens: Patiéntiam habe in me, et ómnia reddam tibi. Ille autem nóluit: sed ábiit, et misit eum in cárcerem, donec rédderet débitum. Vidéntes autem consérvi eius, quæ fiébant, contristáti sunt valde: et venérunt et narravérunt dómino suo ómnia, quæ facta fúerant. Tunc vocávit illum dóminus suus: et ait illi: Serve nequam, omne débitum dimísi tibi, quóniam rogásti me: nonne ergo opórtuit et te miseréri consérvi tui, sicut et ego tui misértus sum? Et irátus dóminus eius, trádidit eum tortóribus, quoadúsque rédderet univérsum débitum. Sic et Pater meus cœléstis fáciet vobis, si non remiséritis unusquísque fratri suo de córdibus vestris.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Iob 1.1

Vir erat in terra Hus, nómine Iob: simplex et rectus ac timens Deum: quem Satan pétiit ut tentáret: et data est ei potéstas a Dómino in facultátes et in carnem eius: perdidítque omnem substántiam ipsíus et fílios: carnem quoque eius gravi úlcere vulnerávit.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Suscipe, Dómine, propítius hóstias: quibus et te placári voluísti, et nobis salútem poténti pietáte restítui.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:81; 118:84; 118:86

In salutári tuo ánima mea, et in verbum tuum sperávi: quando fácies de persequéntibus me iudícium? iníqui persecúti sunt me, ádiuva me, Dómine, Deus meus.

Postcommunio 


S. Dóminus vobíscum.

R. Et cum spíritu tuo.

Orémus.

Immortalitátis alimóniam consecúti, quǽsumus, Dómine: ut, quod ore percépimus, pura mente sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Matutinum 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 4:52-55 


52 Ante matutínum surrexérunt quinta et vigésima die mensis noni (hic est mensis Cásleu) centésimi quadragésimi octávi anni:

53 Et obtulérunt sacrifícium secúndum legem super altáre holocaustórum novum, quod fecérunt.

54 Secúndum tempus et secúndum diem, in qua contaminavérunt illud gentes, in ipsa renovátum est in cánticis, et cítharis, et cínyris, et cýmbalis.

55 Et cécidit omnis pópulus in fáciem, et adoravérunt, et benedixérunt in cælum eum, qui prosperávit eis.

℣. Tu autem, Dómine, miserére nobis.

℟. Deo grátias.

 

℟. Dixit Iudas Simóni fratri suo: Elige tibi viros et vade, líbera fratres tuos in Galilǽam; ego autem et Iónathas frater tuus íbimus in Galaadítim:

* Sicut fúerit volúntas in cælo, sic fiat.

℣. Accingímini, fílii poténtes, et estóte paráti: quóniam mélius est nobis, mori in bello, quam vidére mala gentis nostræ et sanctórum.

℟. Sicut fúerit volúntas in cælo, sic fiat.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Mac 4:56-59 


56 Et fecérunt dedicatiónem altáris diébus octo, et obtulérunt holocáusta cum lætítia, et sacrifícium salutáris et laudis,

57 Et ornavérunt fáciem templi corónis áureis et scútulis, et dedicavérunt portas et pastophória, et imposuérunt eis iánuas.

58 Et facta est lætítia in pópulo magna valde, et avérsum est oppróbrium géntium. 

59 Et státuit Iudas et fratres eius et univérsa ecclésia Israël, ut agátur dies dedicatiónis altáris in tempóribus suis ab anno in annum per dies octo, a quinta et vigésima die mensis Cásleu, cum lætítia et gáudio.

1 Mac 4:60-61 


60 Et ædificavérunt in témpore illo montem Sion, et per circúitum muros altos et turres firmas, nequándo venírent gentes et conculcárent eum, sicut ántea fecérunt.

61 Et collocávit illic exércitum, ut servárent eum, et munívit eum ad custodiéndam Bethsúram, ut habéret pópulus munitiónem contra fáciem Idumǽæ.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Callístus, Románus, prǽfuit Ecclésiæ, Antoníno Heliogábalo imperatóre. Constítuit quátuor anni Témpora, quibus ieiúnium, ex apostólica traditióne accéptum, ab ómnibus servarétur. Ædificávit basílicam sanctæ Maríæ trans Tíberim, et in via Appia vetus cœmetérium ampliávit, in quo multi sancti Sacerdótes et Mártyres sepúlti sunt; unde ab eo Callísti cœmetérium appellátur. Sedit annos quinque, mensem unum, dies duódecim. Post longam famem crebrásque verberatiónes præceps iactus in púteum, martýrio coronátus sub Alexándro imperatóre, et sepúltus est in cœmetério Calepódii, via Aurélia, tértio ab Urbe lápide, prídie idus octóbris. Eius póstmodum corpus in basílicam sanctæ Maríæ trans Tíberim delátum, sub ara maióri, máxima veneratióne cólitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Laudes 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Primam 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Octóbris Luna duodécima Anno Dómini 2024

 

Albæ, in Hispánia, sanctæ Terésiæ Vírginis, quæ Fratrum ac Sorórum Ordinis Carmelitárum arctióris observántiæ mater éxstitit et magístra.

Cracóviæ, in Polónia, natális sanctæ Hedwígis Víduæ, Polonórum Ducíssæ, quæ, páuperum obséquio dédita, étiam miráculis cláruit; et a Cleménte Quarto, Pontífice Máximo, Sanctórum número adscrípta est. Ipsíus autem festívitas sequénti die celebrátur.

Romæ, via Aurélia, sancti Fortunáti Mártyris.

In Borússia sancti Brunónis, Epíscopi Ruthenórum et Mártyris; qui, Evangélium in ea regióne prǽdicans, ab ímpiis tentus est, ac, mánibus pedibúsque præcísis, cápite truncátus.

Apud Colóniam Agrippínam natális sanctórum trecentórum Mártyrum, qui, in Maximiáni persecutióne, cursum sui agónis complevérunt.

Carthágine sancti Agiléi Mártyris, in cuius die natáli sanctus Augustínus tractátum de ipso ad pópulum hábuit.

Lugdúni, in Gállia, sancti Antíochi Epíscopi, qui, strénue administráto Pontificii cúlmine ad quod assúmptus fúerat, regnum cæléste adéptus est.

Tréviris sancti Sevéri, Epíscopi et Confessóris.

Argentoráti sanctæ Auréliæ Vírginis.

In Germánia sanctæ Theclæ, Abbatíssæ et Vírginis, quæ, monastériis Kitzíngæ et Ochsenfúrti præpósita, multis cumuláta méritis in cælum migrávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Tertiam 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Sextam 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis
Scriptura: Feria Secunda infra Hebdomadam XXI post Octavam Pentecostes II. Octobris

Ad Nonam 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis


Ad Vesperas 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Callisti Papæ et Martyris ~ III. classis


Ad Completorium 10-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Callisti Papæ et Martyris ~ III. classis
Tempora: Feria Secunda infra Hebdomadam XXI post Octavam Pentecostes II. Octobris

Sancta Missa 10-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas.

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos cónspicis ex nostra infirmitáte defícere: ad amórem tuum nos misericórditer per Sanctórum tuórum exémpla restáura.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 5:1-4; 5:10-11

Caríssimi: Senióres, qui in vobis sunt, obsécro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum appáruerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et destruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Mýstica nobis, Dómine, prosit oblátio: quæ nos et a reátibus nostris expédiat, et perpétua salvatióne confírmet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut reátus nostros múnera sacráta puríficent, et recte vivéndi nobis operéntur efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Matutinum 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Regis supérni núntia,

Domum patérnam déseris,

Terris, Terésa, bárbaris

Christum datúra aut sánguinem.

 

Sed te manet suávior

Mors, pœna poscit dúlcior: 

Divíni amóris cúspide

In vulnus icta cóncides.

 

O caritátis víctima!

Tu corda nostra cóncrema,

Tibíque gentes créditas

Avérni ab igne líbera.

 

Sit laus Patri cum Fílio

Et Spíritu Paráclito,

Tibíque, sancta Trínitas,

Nunc et per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 5:1-5 


1 Et factum est, ut audiérunt gentes in circúitu quia ædificátum est altáre et sanctuárium sicut prius, irátæ sunt valde:

2 Et cogitábant tóllere genus Iacob, qui erant inter eos, et cœpérunt occídere de pópulo, et pérsequi.

3 Et debellábat Iudas fílios Esau in Idumǽa, et eos qui erant in Acrabatháne, quia circumsedébant Israëlítas, et percússit eos plaga magna,

4 Et recordátus est malítiam filiórum Bean, qui erant pópulo in láqueum et in scándalum, insidiántes ei in via.

5 Et conclúsi sunt ab eo in túrribus, et applícuit ad eos, et anathematizávit eos et incéndit turres eórum igni cum ómnibus qui in eis erant.

℣. Tu autem, Dómine, miserére nobis.

℟. Deo grátias.

 

℟. Hic est fratrum amátor et pópuli Israël:

* Hic est, qui multum orat pro pópulo et univérsa sancta civitáte Ierúsalem.

℣. Vir iste in pópulo suo mitíssimus appáruit.

℟. Hic est, qui multum orat pro pópulo et univérsa sancta civitáte Ierúsalem.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Mac 5:6-9 


6 Et transívit ad fílios Ammon, et invénit manum fortem, et pópulum copiósum, et Timótheum ducem ipsórum: 

7 Et commísit cum eis prǽlia multa, et contríti sunt in conspéctu eórum, et percússit eos:

8 Et cepit Gazer civitátem et fílias eius, et revérsus est in Iudǽam.

9 Et congregátæ sunt gentes quæ sunt in Gálaad, advérsus Israëlítas, qui erant in fínibus eórum, ut tóllerent eos. Et fugérunt in Dátheman munitiónem.

1 Mac 5:10-13 


10 Et misérunt lítteras ad Iudam et fratres eius, dicéntes: Congregátæ sunt advérsum nos gentes per circúitum, ut nos áuferant,

11 Et parant veníre et occupáre munitiónem, in quam confúgimus: et Timótheus est dux exércitus eórum; 

12 Nunc ergo veni, et éripe nos de mánibus eórum, quia cécidit multitúdo de nobis.

13 Et omnes fratres nostri, qui erant in locis Tubin, interfécti sunt, et captívas duxérunt uxóres eórum, et natos, et spólia, et peremérunt illic fere mille viros.

℣. Tu autem, Dómine, miserére nobis.

℟. Deo grátias.

 

℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos: 

* Sed tu, Dómine, exténde brácchium tuum, et líbera ánimas nostras.

℣. Afflíge oppriméntes nos et contuméliam faciéntes in supérbiam; et custódi partem tuam.

℟. Sed tu, Dómine, exténde brácchium tuum, et líbera ánimas nostras.

℣. Glória Patri, et Fílio, * et Spirítui Sancto.

℟. Sed tu, Dómine, exténde brácchium tuum, et líbera ánimas nostras.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Terésia, piis nobilibúsque paréntibus Abulæ in Hispánia nata, adhuc puéllula, martýrii cupiditáte incénsa, domo aufúgiens, Africam pétere tentávit. Domum redúcta, post matris óbitum, cum patrocínio beátæ Vírginis se totam commisísset, vicénnis moniálium sanctæ Maríæ de Monte Carmélo régulam proféssa est. De animárum salúte sollícita, plúrimis exstrúctis monastériis, véterem Carmelitárum régulam muliéribus et viris observándam propósuit. Pro infidélibus atque hæréticis voluntários próprii córporis cruciátus Deo iúgiter offerébat, et divíno ǽstuans amóre, cum máxime árduum votum emisísset efficiéndi semper id, quod perféctius esse intellégeret, ab Angelo méruit igníto iáculo sibi præcórdia transverberári. Multa cæléstis sapiéntiæ documénta conscrípsit, múltaque verbo et exémplo dócuit, illud in ore sæpe habens: Dómine, aut pati aut mori. Virtútibus, prophetíæ dono aliísque charismátibus clara, Albæ puríssimam ánimam Deo réddidit, anno millésimo quingentésimo octogésimo secúndo, ætátis suæ sexagésimo séptimo, idibus octóbris.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Laudes 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Proprio Sanctorum}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Hæc est dies, qua cándidæ

Instar colúmbæ, cǽlitum

Ad sacra templa spíritus

Se tránstulit Terésiæ.

 

Sponsíque voces áudiit:

Veni, soror, de vértice

Carméli ad Agni núptias;

Veni ad corónam glóriæ.

 

Te, Sponse Iesu Vírginum,

Beáti adórent órdines,

Et nuptiáli cántico

Laudent per omne sǽculum.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Primam 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Novémbris Luna tértia décima Anno Dómini 2024

 

Sanctæ Hedwígis Víduæ, Polonórum Ducíssæ, quæ prídie huius diéi obdormívit in Dómino.

In monastério Dervénsi, in Gállia, sancti Berchárii, Abbátis et Mártyris. 

In Africa sanctórum Mártyrum ducentórum septuagínta, páriter coronatórum.

Ibídem sanctórum Martiniáni et Saturiáni, cum duóbus eórum frátribus; qui, témpore Wandálicæ persecutiónis, sub Rege Ariáno Genseríco, cum servi essent cuiúsdam Wándali, et a sancta Máxima Vírgine, ipsórum consérva, ad Christi fidem convérsi fuíssent, omnes ab hærético illórum dómino, pro constántia fídei cathólicæ, primum nodósis fústibus cæsi sunt et usque ad ossa laniáti. Sed, cum talia multo témpore pateréntur, et sequénti die nihilóminus redderéntur semper incólumes, exsílio tandem relegántur; ubi, cum multos barbarórum ad Christi convertíssent fidem, et a Románo Pontífice Presbýterum aliósque minístros, qui eos baptizárent, obtinuíssent, novíssime, vinctis pédibus post terga curréntium quadrigárum, inter spinósa loca silvárum iussi sunt páriter interíre. Máxima vero, post multos superátos agónes divínitus liberáta, in monastério, multárum Vírginum Mater, sancto fine quiévit.

Item sanctórum Saturníni, Nérei et aliórum trecentórum sexagínta quinque Mártyrum.

Colóniæ Agrippínæ sancti Elíphii Mártyris, sub Iuliáno Apóstata.

In território Bituricénsi sancti Ambrósii, Epíscopi Caturcénsis.

Mogúntiæ sancti Lulli, Epíscopi et Confessóris.

Tréviris sancti Florentíni Epíscopi.

Apud Arbónam, in Germánia, sancti Galli Abbátis, qui fuit discípulus beáti Columbáni.

Muri, in Lucánia, sancti Gerárdi Maiélla Confessóris, Láici proféssi Congregatiónis a sanctíssimo Redemptóre nuncupátæ, quem, miráculis clarum, Pius Décimus, Póntifex Máximus, Sanctórum albo accénsuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Tertiam 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Sextam 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis
Scriptura: Feria Tertia infra Hebdomadam XXI post Octavam Pentecostes II. Octobris

Ad Nonam 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis


Ad Vesperas 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Proprio Sanctorum}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Regis supérni núntia,

Domum patérnam déseris,

Terris, Terésa, bárbaris

Christum datúra aut sánguinem.

 

Sed te manet suávior

Mors, pœna poscit dúlcior: 

Divíni amóris cúspide

In vulnus icta cóncides.

 

O caritátis víctima!

Tu corda nostra cóncrema,

Tibíque gentes créditas

Avérni ab igne líbera.

 

Sit laus Patri cum Fílio

Et Spíritu Paráclito,

Tibíque, sancta Trínitas,

Nunc et per omne sǽculum.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cæléstis eius doctrínæ pábulo nutriámur, et piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Teresiæ Virginis ~ III. classis


Ad Completorium 10-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Teresiæ Virginis ~ III. classis
Tempora: Feria Tertia infra Hebdomadam XXI post Octavam Pentecostes II. Octobris

Sancta Missa 10-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, Deus, salutáris noster: ut, sicut de beátæ Terésiæ Vírginis tuæ festivitáte gaudémus; ita cœléstis eius doctrínæ pábulo nutriámur, et piæ devotiónis erudiámur affectu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Matutinum 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Hedwígis.

Ant. Laudémus Deum nostrum * In confessióne beátæ Hedwígis.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Hedwígis.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Hedwígis.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Hedwígis.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Hedwígis.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Hedwígis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Hedwígis.

Ant. Laudémus Deum nostrum * In confessióne beátæ Hedwígis.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 5:55-58 


55 In diébus, quibus erat Iudas et Iónathas in terra Gálaad, et Simon frater eius in Galilǽa contra fáciem Ptolemáidis,

56 Audívit Ioséphus Zacharíæ fílius et Azarías princeps virtútis res bene gestas et prǽlia, quæ facta sunt,

57 Et dixit: Faciámus et ipsi nobis nomen, et eámus pugnáre advérsus gentes, quæ in circúitu nostro sunt.

58 Et præcépit his, qui erant in exércitu suo, et abiérunt Iámniam.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Mac 5:59-62 


59 Et exívit Górgias de civitáte et viri eius óbviam illis in pugnam, 

60 Et fugáti sunt Ioséphus et Azarías usque in fines Iudǽæ, et cecidérunt illo die de pópulo Israël ad duo míllia viri, et facta est fuga magna in pópulo:

61 Quia non audiérunt Iudam et fratres eius existimántes fórtiter se factúros.

62 Ipsi autem non erant de sémine virórum illórum, per quos salus facta est in Israël.

1 Mac 5:63-67 


63 Et viri Iuda magnificáti sunt valde in conspéctu omnis Israël, et géntium ómnium, ubi audiebátur nomen eórum. 

64 Et convenérunt ad eos fausta acclamántes.

65 Et exívit Iudas et fratres eius, et expugnábant fílios Esau in terra quæ ad Austrum est, et percússit Chebron et fílias eius: et muros eius, et turres succéndit igni in circúitu,

66 Et movit castra, ut iret in terram alienigenárum, et perambulábat Samaríam. 

67 In die illa cecidérunt sacerdótes in bello, dum volunt fórtiter fácere, dum sine consílio éxeunt in prǽlium.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Hedwígis, régiis clara natálibus, sanctæ Elísabeth, fíliæ regis Hungáriæ matértera, duodénnis Henríco Polóniæ ducis núptui trádita, prolem inde suscéptam in Dei timóre erudívit. Ut autem commódius Deo vacáret, ex pari voto et consénsu unánimi, ad separatiónem thori virum indúxit. Quo defúncto, ipsa in monastério Trebnicénsi Cisterciénsem sumpsit hábitum; in eóque, contemplatióni inténta, divínis Offíciis et Missárum solémniis assídua assístere in delíciis hábuit. Sublimióribus florens virtútibus, arctíssima pœniténtia, consiliórum gravitáte animíque candóre, in exímium religiósæ pietátis evásit exémplum. Omnibus se ultro subícere atque vilióra múnia subíre, paupéribus étiam flexu genu ministráre, leprosórum pedes ablúere et osculári, ipsi familiáre erat. Mira eius patiéntia animíque constántia, præcípue in morte Henríci, ducis Silésiæ, sui fílii in bello a Tártaris cæsi, enítuit. Miraculórum glória, præcípue post óbitum, claram, Clemens quartus Sanctórum número eam adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Laudes 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Primam 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Novémbris Luna quarta décima Anno Dómini 2024

 

Parédii, in diœscési Augustodunénsi, sanctæ Margarítæ Maríæ Alacóque, quæ, Ordinem Visitatiónis beátæ Maríæ Vírginis proféssa, exímiis in devotióne erga sacratíssimum Cor Iesu propagánda et público eiúsdem cultu provehéndo méritis excélluit; atque in sanctárum Vírginum album a Benedícto Papa Décimo quinto reláta fuit.

Antiochíæ natális sancti Herónis, qui fuit discípulus beáti Ignátii; atque, post eum factus Epíscopus, viam magístri pius imitátor est secútus, et pro commendáto sibi grege amátor Christi occúbuit. 

Eódem die pássio sanctórum Victóris, Alexándri et Mariáni. 

In Pérside sanctæ Maméltæ Mártyris, quæ, a cultu idolórum ad fidem Angélico mónitu convérsa, a Gentílibus lapidáta est et in profúndum lacum demérsa.

Aráusicæ, in Gálliis, sancti Floréntii Epíscopi, qui, multis clarus virtútibus, quiévit in pace.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Tertiam 10-16-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Sextam 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis
Scriptura: Feria Quarta infra Hebdomadam XXI post Octavam Pentecostes II. Octobris

Ad Nonam 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis


Ad Vesperas 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Hedwígem a sǽculi pompa ad húmilem tuæ crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Hedwigis Viduæ ~ III. classis


Ad Completorium 10-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Hedwigis Viduæ ~ III. classis
Tempora: Feria Quarta infra Hebdomadam XXI post Octavam Pentecostes II. Octobris

Sancta Missa 10-16-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátam Hedwígem a sǽculi pompa ad húmilem tuæ Crucis sequélam toto corde transíre docuísti: concéde; ut eius méritis et exémplo discámus peritúras mundi calcáre delícias, et in ampléxu tuæ Crucis ómnia nobis adversántia superáre:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Matutinum 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 6:1-6 


1 Et rex Antíochus perambulábat superióres regiónes, et audívit esse civitátem Elymáidem in Pérside nobilíssimam, et copiósam in argénto et auro,

2 Templúmque in ea lócuples valde et illic velámina áurea, et lorícæ, et scuta, quæ relíquit Alexánder Philíppi rex Mácedo, qui regnávit primus in Grǽcia.

3 Et venit, et quærébat cápere civitátem, et deprædári eam: et non pótuit, quóniam innótuit sermo his qui erant in civitáte:

4 Et insurrexérunt in prǽlium, et fugit inde, et ábiit cum tristítia magna, et revérsus est in Babylóniam.

5 Et venit qui nuntiáret ei in Pérside, quia fugáta sunt castra quæ erant in terra Iuda:

6 Et quia ábiit Lýsias cum virtúte forti in primis, et fugátus est a fácie Iudæórum.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Mac 6:6-9 


6 Et invaluérunt armis, et víribus, et spóliis multis, quæ cepérunt de castris, quæ excidérunt:

7 Et quia diruérunt abominatiónem, quam ædificáverat super altáre, quod erat in Ierúsalem, et sanctificatiónem, sicut prius, circumdedérunt muris excélsis, sed et Bethsúram civitátem suam. 

8 Et factum est, ut audívit rex sermónes istos, expávit et commótus est valde: et décidit in lectum, et íncidit in languórem præ tristítia, quia non factum est ei sicut cogitábat.

9 Et erat illic per dies multos, quia renováta est in eo tristítia magna, et arbitrátus est se mori.

1 Mac 6:10-13 


10 Et vocávit omnes amícos suos, et dixit illis: Recéssit somnus ab óculis meis, et cóncidi, et córrui corde præ sollicitúdine:

11 Et dixi in corde meo: In quantam tribulatiónem devéni, et in quos fluctus tristítiæ, in qua nunc sum, qui iucúndus eram, et diléctus in potestáte mea! 

12 Nunc vero reminíscor malórum, quæ feci in Ierúsalem, unde et ábstuli ómnia spólia áurea et argéntea quæ erant in ea, et misi auférre habitántes Iudǽam sine causa. 

13 Cognóvi ergo quia proptérea invenérunt me mala ista: et ecce péreo tristítia magna in terra aliéna.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Margaríta María Alacoque, in pago diœcésis Augustodunénsis honésto génere nata, iam a téneris annis futúræ sanctitátis indícia prǽbuit. In Deíparam Vírginem et in augústum Eucharístiæ sacraméntum amóre flagrans, adolescéntula Deo virginitátem devóvit; ac órdinem Visitatiónis ingréssa, statim religiósæ vitæ fulgóre nitére cœpit. Altióris dono oratiónis a Deo est decoráta, aliísque grátiæ munéribus et crebris visiónibus. Harum celebérrima fuit cum ante Eucharístiam precánti Iesus semetípsum conspiciéndum óbtulit, et divínum Cor in apérto péctore flammis incénsum ac spinis constríctum osténdit, præcepítque ut, ob talem caritátem et ad ingratórum hóminum iniúrias expiándas, illa públicum Cordi suo cultum, magnis propósitis cæléstis thesáuri prǽmiis, instituéndum curáret. Religiósæ perfectiónis laude florens et per æternárum rerum contemplatiónem in dies síngulos cælésti sponso coniúnctior, ad eum evolávit, anno ætátis suæ quadragésimo tértio, reparátæ salútis millésimo sexcentésimo nonagésimo. Miráculis insígnem Benedíctus décimus quintus Sanctis adscrípsit: eiúsque offícium Pius undécimus ad univérsam Ecclésiam exténdit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Laudes 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Primam 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Novémbris Luna quinta décima Anno Dómini 2024

 

In Bithýnia natális beáti Lucæ Evangelístæ, qui, multa passus pro Christi nómine, óbiit Spíritu Sancto plenus. Ipsíus autem ossa póstea Constantinópolim transláta sunt, et inde Patávium deláta.

Romæ item natális sancti Pauli a Cruce, Presbýteri et Confessóris; qui Congregatiónis a Cruce et Passióne Dómini nostri Iesu Christi nuncupátæ Institútor fuit. Ipsum vero, mira innocéntia ac pæniténtia conspícuum et singulári in Christum crucifíxum caritáte incénsum, Pius Papa Nonus fastis Sanctórum adiúnxit, et eiúsdem festivitátem quarto Kaléndas Maii recoléndam indíxit.

Arénis, in Hispánia, natális páriter sancti Petri de Alcántara, Sacerdótis ex Ordine Minórum et Confessóris; quem, propter admirábilem pæniténtiam múltaque mirácula, Clemens Nonus, Póntifex Máximus, Sanctórum número adscrípsit. Eius autem festum sequénti die celebrátur.

Antiochíæ sancti Asclepíadis Epíscopi, qui fuit unus ex præcláro illórum Mártyrum número, qui glorióse sub Macríno passi sunt.

Neocæsaréæ, in Ponto, sancti Athenodóri Epíscopi, qui fuit frater sancti Gregórii Thaumatúrgi; et, doctrína clarus, in persecutióne Aureliáni, martýrium consummávit.

Sinomovíci, in território Bellovacénsi, sancti Iusti Mártyris, qui adhuc puer, in persecutióne Diocletiáni Imperatóris, sub Rictiováro Prǽside, cápite amputátus est.

Romæ sanctæ Tryphóniæ, quæ Décii Cǽsaris quondam uxor ac sanctæ Vírginis et Mártyris Cyríllæ mater éxstitit; cuius corpus in crypta, iuxta sanctum Hippólytum, sepúltum est.

Apud Auriesville, in statu Neo-Eboracénsi, sanctórum Mártyrum e Societáte Iesu, Isaáci Iogues, Sacerdótis, et Ioánnis de La Lande, Coadiutóris temporális, qui hac et sequénti die ab Iroquénsibus dire necáti sunt, eódem loco ubi, paucis ante annis, Renátus Goupil, et ipse Coadiútor temporális, martýrii palmam consecútus fúerat.

In fínibus Edessénæ regiónis, in Mesopotámia, commemorátio sancti Iuliáni Eremítæ, cognoménto Sabæ, de quo ágitur étiam sextodécimo Kaléndas Februárii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Tertiam 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Sextam 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis
Scriptura: Feria Quinta infra Hebdomadam XXI post Octavam Pentecostes II. Octobris

Ad Nonam 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis


Ad Vesperas 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti; da nobis eius méritis et imitatióne; ut te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Margaritæ Mariæ Alacoque Virginis ~ III. classis


Ad Completorium 10-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Margaritæ Mariæ Alaquoque Virginis ~ III. classis
Tempora: Feria Quinta infra Hebdomadam XXI post Octavam Pentecostes II. Octobris

Sancta Missa 10-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Cant 2:3.

Sub umbra illíus, quem desideráveram, sedi: et fructus eius dulcis gútturi meo.

Ps 83:2-3

Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sub umbra illíus, quem desideráveram, sedi: et fructus eius dulcis gútturi meo.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Dómine Iesu Christe, qui investigábiles divítias Cordis tui beátæ Margarítæ Maríæ Vírgini mirabíliter revelásti: da nobis eius méritis et imitatióne; ut, te in ómnibus et super ómnia diligéntes, iugem in eódem Corde tuo mansiónem habére mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Ephes 3:8-9; 14-19.

Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi, et illumináre omnes, quæ sit dispensátio sacraménti abscónditi a sǽculis in Deo, qui ómnia creávit. Huius rei grátia flecto génua mea ad Patrem Dómini nostri Iesu Christi, ex quo omnis patérnitas in cælis et in terra nominátur, ut det vobis secúndum divítias glóriæ suæ, virtúte corroborári per Spíritum eius in interiórem hóminem: Christum habitáre per fidem in córdibus vestris: in caritáte radicáti et fundáti, ut póssitis comprehéndere cum ómnibus sanctis, quæ sit latitúdo et longitúdo et sublímitas et profúndum: scire étiam supereminéntem sciéntiæ caritátem Christi, ut impleámini in omnem plenitúdinem Dei.

℟. Deo grátias.

Graduale 


Cant 8:7.

Aquæ multæ non potuérunt exstínguere caritátem, nec flúmina óbruent illam.

Ps 72:26

Defécit caro mea et cor meum: Deus cordis mei, et pars mea Deus in ætérnum. Allelúia, allelúia.

Cant 7:10.

Ego dilécto meo, et ad me conversio eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 11:25-30

In illo témpore: Respóndens Iesus, dixit: Confíteor tibi, Pater, Dómine cæli et terræ, quia abscondísti hæc a sapiéntibus et prudéntibus, et revelásti ea párvulis. Ita, Pater: quóniam sic fuit plácitum ante te. Omnia mihi trádita sunt a Patre meo. Et nemo novit Fílium nisi Pater: neque Patrem quis novit nisi Fílius, et cui volúerit Fílius reveláre. Veníte ad me, omnes, qui laborátis et oneráti estis, et ego refíciam vos. Tóllite iugum meum super vos, et discite a me, quia mitis sum et húmilis corde: et inveniétis réquiem animábus vestris. Iugum enim meum suave est et onus meum leve.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Zach 9:17

Quid bonum eius est et quid pulchrum eius, nisi fruméntum electórum et vinum gérminans vírgines?

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sint, Dómine, plebis tuæ múnera: et concéde; ut ignis ille divínus nos inflámmet, quo de Corde Fílii tui emisso beáta Margaríta María veheménter æstuávit.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Cant 6:2

Ego dilécto meo, et diléctus meus mihi, qui páscitur inter lília.

Postcommunio 


S. Dóminus vobíscum.

R. Et cum spíritu tuo.

Orémus.

Córporis et Sánguinis tui, Dómine Iesu, sumptis mystériis: concéde nobis, quǽsumus, beáta Margaríta María Vírgine intercedénte; ut, supérbis sǽculi vanitátibus exútis, mansuetúdinem et humilitátem Cordis tui indúere mereámur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Matutinum 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit liber Ezechiélis Prophétæ

Ezech 1:1-4 


1 Et factum est in trigésimo anno, in quarto, in quinta mensis, cum essem in médio captivórum iuxta flúvium Chobar, apérti sunt cæli, et vidi visiónes Dei.

2 In quinta mensis, ipse est annus quintus transmigratiónis regis Ióachim,

3 Factum est verbum Dómini ad Ezechiélem fílium Buzi sacerdótem, in terra Chaldæórum, secus flumen Chobar: et facta est super eum ibi manus Dómini.

4 Et vidi, et ecce ventus túrbinis veniébat ab Aquilóne, et nubes magna, et ignis invólvens, et splendor in circúitu eius: et de médio eius, quasi spécies eléctri, id est, de médio ignis:

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ezech 1:5-9 


5 Et in médio eius similitúdo quátuor animálium, et hic aspéctus eórum, similitúdo hóminis in eis.

6 Quátuor fácies uni, et quátuor pennæ uni.

7 Pedes eórum, pedes recti, et planta pedis eórum quasi planta pedis vítuli: et scintíllæ quasi aspéctus æris candéntis.

8 Et manus hóminis sub pennis eórum, in quátuor pártibus: et fácies et pennas per quátuor partes habébant,

9 Iunctǽque erant pennæ eórum altérius ad álterum. Non revertebántur cum incéderent, sed unumquódque ante fáciem suam gradiebátur.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ezech 1:10-12 


10 Similitúdo autem vultus eórum, fácies hóminis et fácies leónis a dextris ipsórum quátuor, fácies autem bovis a sinístris ipsórum quátuor, et fácies áquilæ désuper ipsórum quátuor.

11 Fácies eórum et pennæ eórum exténtæ désuper: duæ pennæ singulórum iungebántur, et duæ tegébant córpora eórum:

12 Et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex libro sancti Hierónymi Presbýteri de Scriptóribus Ecclesiásticis

Cap. 7 


Lucas médicus Antiochénsis ut eius scripta índicant, Græci sermónis non ignárus, fuit sectátor Apóstoli Pauli, et omnis peregrinatiónis eius comes. Scripsit Evangélium, de quo idem Paulus: Mísimus, inquit, cum illo fratrem, cuius laus est in Evangélio per omnes ecclésias. Et ad Colossénses: Salútat vos Lucas, médicus caríssimus. Et ad Timótheum: Lucas est mecum solus. Aliud quoque édidit volúmen egrégium, quod título, Acta Apostólorum, prænotátur: cuius história usque ad biénnium Romæ commorántis Pauli pervénit, id est, usque ad quartum Nerónis annum. Ex quo intellégimus in eádem urbe librum esse compósitum.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Igitur períodos Pauli et Theclæ, et totam baptizáti Leónis fábulam, inter apócryphas scriptúras computámus. Quale enim est, ut indivíduus comes Apóstoli, inter céteras eius res, hoc solum ignoráverit? Sed et Tertulliánus, vicínus eórum témporum, refert presbýterum quemdam in Asia, amatórem Apóstoli Pauli, convíctum a Ioánne quod auctor esset libri, et conféssum se hoc Pauli amóre fecísse, et ob id loco excidísse. Quidam suspicántur, quotiescúmque in epístolis suis Paulus dicit, Iuxta Evangélium meum, de Lucæ significáre volúmine.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Lucam autem, non solum ab Apóstolo Paulo didicísse Evangélium, qui cum Dómino in carne non fúerat, sed et a céteris Apóstolis; quod ipse quoque in princípio sui volúminis declárat, dicens: Sicut tradidérunt nobis, qui a princípio ipsi vidérunt et minístri fuérunt sermónis. Igitur Evangélium, sicut audíerat, scripsit; Acta vero Apostolórum, sicut víderat ipse, compósuit. Vixit octogínta et quátuor annos, uxórem non habens. Sepultus est Constantinópoli, ad quam urbem, vigésimo Constantíni anno, ossa eius cum relíquiis Andréæ Apóstoli transláta sunt de Acháia.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 10:1-9 


In illo témpore: Designávit Dóminus et álios septuagínta duos: et misit illos binos ante fáciem suam, in omnem civitátem et locum, quo erat ipse ventúrus. Et réliqua.

 

Homilía sancti Gregórii Papæ

Homilia 17 in Evangelia 


Dóminus et Salvátor noster, fratres caríssimi, aliquándo nos sermónibus, aliquándo vero opéribus ádmonet. Ipsa étenim facta eius præcépta sunt: quia dum áliquid tácitus facit, quid ágere debeámus innotéscit. Ecce enim binos in prædicatiónem discípulos mittit: quia duo sunt præcépta caritátis, Dei vidélicet amor, et próximi: et minus quam inter duos cáritas habéri non potest. Nemo enim próprie ad semetípsum habére caritátem dícitur: sed diléctio in álterum tendit, ut cáritas esse possit.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Ecce enim binos ad prædicándum discípulos Dóminus mittit: quátenus hoc nobis tácitus ínnuat, quia qui caritátem erga álterum non habet, prædicatiónis offícium suscípere nullátenus debet. Bene autem dícitur, quia misit eos ante fáciem suam in omnem civitátem et locum, quo erat ipse ventúrus. Prædicatóres enim suos Dóminus séquitur: quia prædicátio prǽvenit, et tunc ad mentis nostræ habitáculum Dóminus venit, quando verba exhortatiónis præcúrrunt: atque per hoc véritas in mente suscípitur.

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Hinc namque eísdem prædicatóribus Isaías dicit: Paráte viam Dómini, rectas fácite sémitas Dei nostri. Hinc fíliis Psalmísta ait: Iter fácite ei, qui ascéndit super occásum. Super occásum namque Dóminus ascéndit: quia unde in passióne occúbuit, inde maiórem suam glóriam resurgéndo manifestávit. Super occásum vidélicet ascéndit; quia mortem quam pértulit, resurgéndo calcávit. Ei ergo qui ascéndit super occásum, iter fácimus, cum nos eius glóriam vestris méntibus prædicámus, ut eas et ipse post véniens, per amóris sui præséntiam illústret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Laudes 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Primam 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Novémbris Luna sexta décima Anno Dómini 2024

 

Sancti Petri de Alcántara, Sacerdótis ex Ordine Minórum et Confessóris, qui migrávit in cælum prídie huius diéi. 

Romæ natális sanctórum Mártyrum Ptolomǽi et Lúcii, sub Marco Antoníno. Horum prior (ut scribit Iustínus Martyr), cum impudícam mulíerem ad Christi convertísset fidem, et castitátem cólere docuísset, ídeo, ab impúro viro apud Præféctum Urbícium accusátus, multo témpore squalóre cárceris macerátus est, et ad últimum, cum de Christi magistério pública confessióne testarétur, iussus est duci ad mortem; Lúcius quoque, cum Urbícii senténtiam improbáret et se Christiánum líbere faterétur, símilem senténtiam excépit; quibus et álius tértius adiúnctus est, qui étiam eódem supplício damnátus fuit.

Antiochíæ sanctórum Mártyrum Beroníci, Pelágiæ Vírginis, et aliórum quadragínta novem.

In Ægýpto sancti Vari mílitis, qui, sub Maximíno Imperatóre, dum sanctos septem Mónachos in cárcere deténtos visitáret atque refíceret, vóluit, uno ex ipsis defúncto, in eius locum subrogári; atque ita cum illis, sævíssima passus, martýrii palmam adéptus est.

Ebróicis, in Gállia, sancti Aquilíni, Epíscopi et Confessóris.

In território Aurelianénsi deposítio sancti Veráni Epíscopi.

Apud Salérnum sancti Eustérii Epíscopi.

In monastério Silvæ Necténsis, in Hibérnia, sancti Ethbíni Abbátis.

Oxónii, in Anglia, sanctæ Fredeswíndæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Tertiam 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Sextam 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Ad Nonam 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis


Ad Vesperas 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Intervéniat pro nobis, quǽsumus, Dómine, sanctus tuus Lucas Evangelísta: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Lucæ Evangelistæ ~ II. classis


Ad Completorium 10-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Lucæ Evangelistæ ~ II. classis
Tempora: Feria Sexta infra Hebdomadam XXI post Octavam Pentecostes II. Octobris

Sancta Missa 10-18-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Ps 138:1-2

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui, Deus: nimis confortátus est principátus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Intervéniat pro nobis, quǽsumus, Dómine, sanctus tuus Lucas Evangélista: qui crucis mortificatiónem iúgiter in suo córpore, pro tui nóminis honóre, portávit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 8:16-24. 

Fratres: Grátias ago Deo, qui dedit eandem sollicitúdinem pro vobis in corde Titi, quóniam exhortatiónem quidem suscépit: sed cum sollicítior esset, sua voluntáte proféctus est ad vos. Mísimus étiam cum illo fratrem, cuius laus est in Evangélio per omnes ecclésias: non solum autem, sed et ordinátus est ab ecclésiis comes peregrinatioónis nostræ in hanc grátiam, quæ ministrátur a nobis ad Dómini glóriam et destinátam voluntátem nostram: devitántes hoc, ne quis nos vitúperet in hac plenitúdine, quæ ministrátur a nobis. Providémus enim bona non solum coram Deo, sed étiam coram homínibus. Mísimus autem cum illis et fratrem nostrum, quem probávimus in multis sæpe sollícitum esse: nunc autem multo sollicitiórem, confidéntia multa in vos, sive pro Tito, qui est sócius meus, et in vos adiútor, sive fratres nostri, Apóstoli ecclesiárum, glória Christi. Ostensiónem ergo, quæ est caritátis vestræ, et nostræ glóriæ pro vobis, in illos osténdite in fáciem ecclesiárum.

℟. Deo grátias.

Graduale 


Ps 18:5; 18:2

In omnem terram exívit sonus eórum: et in fines orbis terræ verba eórum.

℣. Cœli enárrant glóriam Dei: et ópera mánuum eius annúntiat firmaméntum. Allelúia, allelúia.

Ioann 15:16. Ego vos elégi de mundo,

ut eátis et fructum afferátis: et fructus vester máneat. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 10:1-9

In illo témpore: Designávit Dóminus et álios septuagínta duos: et misit illos binos ante faciem suam in omnem civitátem et locum, quo erat ipse ventúrus. Et dicebat illis: Messis quidem multa, operárii autem pauci. Rogáte ergo Dóminum messis, ut mittat operários in messem suam. Ite: ecce, ego mitto vos sicut agnos inter lupos. Nolite portáre sácculum neque peram neque calceaménta; et néminem per viam salutavéritis. In quamcúmque domum intravéritis, primum dícite: Pax huic dómui: et si ibi fúerit fílius pacis, requiéscet super illum pax vestra: sin autem, ad vos revertétur. In eádem autem domo manéte, edentes et bibéntes quæ apud illos sunt: dignus est enim operárius mercéde sua. Nolíte transíre de domo in domum. Et in quamcúmque civitátem intravéritis, et suscéperint vos, manducáte quæ apponúntur vobis: et curáte infírmos, qui in illa sunt, et dícite illis: Appropinquávit in vos regnum Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Donis cœléstibus da nobis, quǽsumus, Dómine, líbera tibi mente servíre: ut múnera quæ deférimus, interveniénte beáto Evangelísta tuo Luca, et medélam nobis operéntur et glóriam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28

Vos, qui secúti estis me, sedébitis super sedes, iudicántes duódecim tribus Israël.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, quod de sancto altári tuo accépimus, précibus beáti Evangelístæ tui Lucæ, sanctíficet ánimas nostras, per quod tuti esse possímus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Matutinum 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro primo Machabæórum

1 Mac 8:1-4 


1 Et audívit Iudas nomen Romanórum, quia sunt poténtes víribus, et acquiéscunt ad ómnia quæ postulántur ab eis, et quicúmque accessérunt ad eos, statuérunt cum eis amicítias, et quia sunt poténtes víribus.

2 Et audiérunt prǽlia eórum, et virtútes bonas, quas fecérunt in Galátia, quia obtinuérunt eos, et duxérunt sub tribútum:

3 Et quanta fecérunt in regióne Hispániæ, et quod in potestátem redegérunt metálla argénti et auri, quæ illic sunt, et possedérunt omnem locum consílio suo, et patiéntia:

4 Lócaque quæ longe erant valde ab eis, et reges, qui supervenérunt eis ab extrémis terræ, contrivérunt, et percussérunt eos plaga magna; céteri autem dant eis tribútum ómnibus annis.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

1 Mac 8:17-22 


17 Et elégit Iudas Eupólemum fílium Ioánnis, fílii Iacob, et Iásonem fílium Eleázari, et misit eos Romam constitúere cum illis amicítiam et societátem:

18 Et, ut auférrent ab eis iugum Græcórum, quia vidérunt quod in servitútem prémerent regnum Israël. 

19 Et abiérunt Romam viam multam valde, et introiérunt cúriam, et dixérunt: 

20 Iudas Machabǽus, et fratres eius, et pópulus Iudæórum misérunt nos ad vos statúere vobíscum societátem et pacem, et conscríbere nos sócios et amícos vestros. 

21 Et plácuit sermo in conspéctu eórum. 

22 Et hoc rescríptum est, quod rescripsérunt in tábulis ǽreis, et misérunt in Ierúsalem, ut esset apud eos ibi memoriále pacis et societátis:

1 Mac 8:23-27 


23 Bene sit Románis, et genti Iudæórum, in mari et in terra in ætérnum, gladiúsque et hostis procul sit ab eis. 

24 Quod si instíterit bellum Románis prius, aut ómnibus sóciis eórum in omni dominatióne eórum, 

25 Auxílium feret gens Iudæórum, prout tempus dictáverit, corde pleno; 

26 Et præliántibus non dabunt, neque subministrábunt tríticum, arma, pecúniam, naves, sicut plácuit Románis; et custódient mandáta eórum, nihil ab eis accipiéntes. 

27 Simíliter autem et, si genti Iudæórum prius accíderit bellum, adiuvábunt Románi ex ánimo, prout eis tempus permíserit.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Petrus Alcántaræ in Hispánia nobílibus paréntibus natus, décimo sexto ætátis anno órdinem Minórum ingréssus, se ómnium virtútum, præcípue paupertátis et castitátis, exémplar exhíbuit et innúmeros, verbi Dei prædicatióne, a vítiis ad pœniténtiam tradúxit. Primǽvum sancti Francísci institútum reparáre studens, in angustíssimo et paupérrimo cœnóbio, iuxta Pedrósum exstrúcto, aspérrimum vitæ genus felíciter incépit, quod deínde mirífice propagátum est. Sanctæ Terésiæ, cuius probáverat spíritum et a qua sanctus vivens passim vocabátur, in promovénda Carmelitárum reformatióne adiútor fuit. Contemplatiónis et miraculórum grátia insígnem, dono prophetíæ ac discretiónis spirítuum imbútum fuísse éadem sancta Terésia testátur. Dénique, annum agens sexagésimum tértium, migrávit in cælum. Quem beáta Terésia mirábili glória renidéntem per visum conspéxit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Laudes 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Primam 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Novémbris Luna décima séptima Anno Dómini 2024

 

Sancti Ioánnis Cántii, Presbýteri et Confessóris, qui nono Kaléndas Ianuárii obdormívit in Dómino.

In Aviénsi civitáte, prope Aquilam, in Vestínis, natális beáti Máximi, Levítæ et Mártyris; qui, patiéndi desidério, inquiréntibus se persecutóribus palam osténdit, et, post responsiónis constántiam, equúleo suspénsus ac tortus, deínde fústibus cæsus, ad últimum, e sublími loco præcipitátus, occúbuit.

Agénni, in Gállia, sancti Caprásii Mártyris, qui, cum rábiem persecutiónis declínans latéret in spelúnca, tandem, áudiens quáliter beáta Fides Virgo pro Christo agonizáret, índeque animátus ad tolerántiam passiónum, orávit ad Dóminum, ut, si eum glória martýrii dignum iudicáret, ex lápide spelúncæ limpidíssima aqua manáret; quod cum Dóminum præstitísset, secúrus ad áream certáminis properávit, et palmam martýrii, sub Maximiáno Imperatóre, fórtiter dimicándo proméruit.

Antiochíæ sancti Artémii, Ducis Augustális, qui, sub Constantíno Magno præcláris milítiæ honóribus functus, a Iuliáno Apóstata, quem sævítiæ in Christiános argúerat, fústibus cædi, aliísque torméntis afflígi, ac demum cápite truncári iubétur.

Constantinópoli sancti Andréæ Creténsis Mónachi, qui ob cultum sacrárum Imáginum, sub Constantíno Coprónymo, sǽpius verberátus, tandem, amputáto áltero pede, réddidit spíritum.

Colóniæ Agrippínæ pássio sanctárum Vírginum Marthæ et Saulæ, cum áliis plúribus.

Apud Nabántiam, in Lusitánia, sanctæ Irénes, Vírginis et Mártyris; cuius corpus honorífice sepúltum fuit in óppido Scálabi, quod ipsíus Sanctæ nómine insignítum inde permánsit.

Alsóntiæ, in território Rheménsi, sancti Sindúlphi, Presbýteri et Confessóris.

Apud Mindam, in Germánia, Translátio sancti Feliciáni, Epíscopi Fulginátis et Mártyris; cuius ibi depósita fuit sacrárum pars reliquiárum, quæ in Germániam advéctæ sunt ex Umbriæ civitáte Fulgíneo, ubi ipse nono Kaléndas Februárii passus quondam fúerat.

Lutétiæ Parisiórum item Translátio sanctórum Mártyrum Geórgii Diáconi, et Aurélii, ex urbe Hispániæ Córduba, in qua olim, una cum áliis tribus Sóciis, ambo martýrium compléverant sexto Kaléndas Augústi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Tertiam 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Sextam 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri de Alcantara Confessoris ~ III. classis
Scriptura: Sabbato infra Hebdomadam XXI post Octavam Pentecostes II. Octobris

Ad Nonam 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cæléstia capiámus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Vesperas 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Exáudiat Dóminus * oratiónes vestras et reconciliétur vobis: nec vos déserat in témpore malo Dóminus, Deus noster.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exáudiat Dóminus oratiónes vestras et reconciliétur vobis: nec vos déserat in témpore malo Dóminus, Deus noster.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Completorium 10-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Petri de Alcantara Confessoris ~ III. classis
Tempora: Sabbato infra Hebdomadam XXI post Octavam Pentecostes II. Octobris

Sancta Missa 10-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Petrum Confessórem tuum admirábilis pœniténtiæ et altíssimæ contemplatiónis múnere illustráre dignátus es: da nobis, quǽsumus; ut, eius suffragántibus méritis, carne mortificáti, facílius cœléstia capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses.

Phil 3:7-12

Fratres: Quæ mihi fuérunt lucra, hæc arbitrátus sum propter Christum detriménta. Verúmtamen existimo ómnia detriméntum esse propter eminéntem sciéntiam Iesu Christi, Dómini mei: propter quem ómnia detriméntum feci et arbítror ut stércora, ut Christum lucrifáciam, et invéniar in illo, non habens meam iustítiam, quæ ex lege est, sed illam, quæ ex fide est Christi Iesu: quæ ex Deo est iustítia in fide, ad cognoscéndum illum, et virtútem resurrectiónis eius, et societátem passiónum illíus: configurátus morti eius: si quo modo occúrram ad resurrectiónem, quæ est ex mórtuis: non quod iam accéperim aut iam perféctus sim: sequor autem, si quo modo comprehéndam, in quo et comprehénsus sum a Christo Iesu.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium. 

℣. Lex Dei eius in corde ipsíus: et non supplantabúntur gressus eius. Allelúia, allelúia.

Ps 111:1

℣. Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáurus vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28; 19:29

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cælestia aliménta percépimus, intercedénte beáto Petro Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XXII Post Pentecosten IV. Octobris ~ II. classis


Ad Matutinum 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber secúndus Machabæórum

2 Mac 1:1-6 


1 Frátribus qui sunt per Ægýptum Iudǽis, salútem dicunt fratres qui sunt in Ierosólymis Iudǽi, et qui in regióne Iudǽæ, et pacem bonam.

2 Benefáciat vobis Deus, et memínerit testaménti sui, quod locútus est ad Abraham, et Isaac, et Iacob servórum suórum fidélium:

3 Et det vobis cor ómnibus ut colátis eum, et faciátis eius voluntátem, corde magno et ánimo volénti.

4 Adapériat cor vestrum in lege sua, et in præcéptis suis, et fáciat pacem;

5 Exáudiat oratiónes vestras, et reconciliétur vobis, nec vos déserat in témpore malo.

6 Et nunc hic sumus orántes pro vobis.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Mac 1:18-19 


18 Factúri ígitur quinta et vigésima die mensis Cásleu, purificatiónem templi, necessárium dúximus significáre vobis: ut et vos quoque agátis diem scenopégiæ, et diem ignis, qui datus est quando Nehemías, ædificáto templo et altári, óbtulit sacrifícia. 

19 Nam, cum in Pérsidem duceréntur patres nostri, sacerdótes qui tunc cultóres Dei erant, accéptum ignem de altári occúlte abscondérunt in valle, ubi erat púteus altus et siccus, et in eo contutáti sunt eum, ita ut ómnibus ignótus esset locus.

2 Mac 1:20-22 


20 Cum autem præteríssent anni multi, et plácuit Deo ut mitterétur Nehemías a rege Pérsidis, nepótes sacerdótum illórum, qui abscónderant, misit ad requiréndum ignem: et, sicut narravérunt nobis, non invenérunt ignem, sed aquam crassam. 

21 Et iussit eos hauríre, et afférre sibi: et sacrifícia, quæ impósita erant, iussit sacérdos Nehemías aspérgi ipsa aqua: et ligna et quæ erant superpósita. 

22 Utque hoc factum est, et tempus áffuit quo sol refúlsit, quo prius erat in núbilo, accénsus est ignis magnus, ita ut omnes miraréntur.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 22:15-21 


In illo témpore: Abeúntes pharisǽi consílium iniérunt ut cáperent Iesum in sermóne. Et réliqua.

 

Homilía sancti Hilárii Epíscopi

Comment. in Matth. can. 23 


Frequénter pharisǽi commovéntur, et occasiónem insimulándi eum habére ex prætéritis non possunt. Cádere enim vítium in gesta eius et dicta non póterat; sed de malítiæ afféctu, in omnem se inquisitiónem reperiúndæ accusatiónis exténdunt. Namque a sǽculi vítiis, atque a superstitiónibus humanárum religiónum, univérsos ad spem regni cæléstis vocábat. Igitur an violáret sǽculi potestátem, de propósitæ interrogatiónis condicióne perténtant; an vidélicet reddi tribútum Cǽsari oportéret.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Laudes 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Magíster, * scimus quia verax es et viam Dei in veritáte doces, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magíster, scimus quia verax es et viam Dei in veritáte doces, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Primam 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Novémbris Luna duodevicésima Anno Dómini 2024

 

In Cypro natális sancti Hilariónis Abbátis, cuius vitam, virtútibus atque miráculis plenam, sanctus Hierónymus scripsit. 

Apud Colóniam Agrippínam item natális sanctárum Ursulæ et Sociárum eius; quæ, pro Christiána religióne et virginitátis constántia ab Hunnis interféctæ, martýrio vitam consummárunt, earúmque plúrima córpora fuérunt Colóniæ cóndita.

Apud Ostia Tiberína sancti Astérii, Presbýteri et Mártyris; qui (ut in passióne beáti Callísti Papæ légitur) sub Alexándro Imperatóre passus est.

Nicomedíæ natális sanctórum Dásii, Zótici, Caii et aliórum duódecim mílitum; qui, post divérsa torménta, in mare demérsi sunt.

Lugdúni, in Gállia, sancti Viatóris, qui éxstitit miníster beáti Iusti, Lugdunénsis Epíscopi.

Maróniæ, prope Antiochíam, in Sýria, sancti Malchi Mónachi.

In castro Laudunénsi sanctæ Cilíniæ, matris beáti Remígii, Epíscopi Rheménsis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XXII Post Pentecosten IV. Octobris ~ II. classis


Ad Tertiam 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Sextam 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Nonam 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Vesperas 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Réddite ergo * quæ sunt Cǽsaris Cǽsari, et quæ sunt Dei Deo, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Réddite ergo quæ sunt Cǽsaris Cǽsari, et quæ sunt Dei Deo, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXII Post Pentecosten IV. Octobris ~ II. classis


Ad Completorium 10-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica XXII Post Pentecosten IV. Octobris ~ II. classis
Commemoratio: Pro Propagatione Fidei

Sancta Missa 10-20-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 129:3-4

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Ps 129:1-2

De profúndis clamávi ad te, Dómine: Dómine, exáudi vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

 Commemoratio Pro Propagatione Fidei

Deus, qui omnes hómines vis salvos fíeri, et ad agnitiónem veritátis veníre: mitte, quǽsumus, operários in messem tuam, et da eis cum omni fidúcia loqui verbum tuum; ut sermo tuus currat et clarificétur, et omnes gentes cognóscant te solum Deum verum, et quem misísti Iesum Christum Fílium tuum, Dóminum nostrum.

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 1:6-11

Fratres: Confídimus in Dómino Iesu, quia, qui cœpit in vobis opus bonum, perfíciet usque in diem Christi Iesu. Sicut est mihi iustum hoc sentíre pro ómnibus vobis: eo quod hábeam vos in corde, et in vínculis meis, et in defensióne, et confirmatióne Evangélii, sócios gáudii mei omnes vos esse. Testis enim mihi est Deus, quómodo cúpiam omnes vos in viscéribus Iesu Christi. Et hoc oro, ut cáritas vestra magis ac magis abúndet in sciéntia et in omni sensu: ut probétis potióra, ut sitis sincéri et sine offénsa in diem Christi, repléti fructu iustítiæ per Iesum Christum, in glóriam et laudem Dei.

℟. Deo grátias.

Graduale 


Ps 132:1-2

Ecce, quam bonum et quam iucúndum, habitáre fratres in unum!

℣. Sicut unguéntum in cápite, quod descéndit in barbam, barbam Aaron. Allelúia, allelúia

Ps 113:11

Qui timent Dóminum sperent in eo: adiútor et protéctor eórum est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:15-21

In illo témpore: Abeúntes pharisǽi consílium iniérunt, ut cáperent Iesum in sermóne. Et mittunt ei discípulos suos cum Herodiánis, dicéntes: Magíster, scimus, quia verax es et viam Dei in veritáte doces, et non est tibi cura de áliquo: non enim réspicis persónam hóminum: dic ergo nobis, quid tibi vidétur, licet censum dare Cǽsari, an non? Cógnita autem Iesus nequítia eórum, ait: Quid me tentátis, hypócritæ? Osténdite mihi numísma census. At illi obtulérunt ei denárium. Et ait illis Iesus: Cuius est imágo hæc et superscríptio? Dicunt ei: Cǽsaris. Tunc ait illis: Réddite ergo, quæ sunt Cǽsaris, Cǽsari; et, quæ sunt Dei, Deo. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Esth 14:12; 14:13

Recordáre mei, Dómine, omni potentátui dóminans: et da sermónem rectum in os meum, ut pláceant verba mea in conspéctu príncipis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da, miséricors Deus: ut hæc salutáris oblátio et a própriis nos reátibus indesinénter expédiat, et ab ómnibus tueátur advérsis.

 Commemoratio Pro Propagatione Fidei

Protéctor noster, áspice, Deus, et réspice in fáciem Christi tui, qui dedit redeptiónem semetípsum pro ómnibus: et fac, ut ab ortu solis usque ad occásum magnificétur nomen tuum in géntibus, ac in omni loco sacrificétur, et offerátur nómini tuo oblátio munda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 16:6

Ego clamávi, quóniam exaudísti me, Deus: inclína aurem tuam et exáudi verba mea.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sacri dona mystérii, humíliter deprecántes: ut, quæ in tui commemoratiónem nos fácere præcepísti, in nostræ profíciant infirmitátis auxílium:

 Commemoratio Pro Propagatione Fidei

Redemptiónis nostræ múnere vegetáti: quǽsumus, Dómine; ut hoc perpétuæ salútis auxílio, fides semper vera profíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Matutinum 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Veníte, * Exsultémus Dómino.

Ant. Veníte, * Exsultémus Dómino.

Iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Veníte, * Exsultémus Dómino.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Exsultémus Dómino.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Veníte, * Exsultémus Dómino.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Exsultémus Dómino.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Veníte, * Exsultémus Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Exsultémus Dómino.

Ant. Veníte, * Exsultémus Dómino.

Hymnus {ex Psalterio secundum tempora}


Somno reféctis ártubus,

Spreto cubíli, súrgimus:

Nobis, Pater, canéntibus

Adésse te depóscimus.

 

Te lingua primum cóncinat,

Te mentis ardor ámbiat:

Ut áctuum sequéntium

Tu, Sancte, sis exórdium.

 

Cedant tenébræ lúmini,

Et nox diúrno síderi,

Ut culpa, quam nox íntulit,

Lucis labáscat múnere.

 

Precámur iídem súpplices,

Noxas ut omnes ámputes,

Et ore te canéntium

Laudéris omni témpore.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro secúndo Machabæórum

2 Mac 2:1-3 


1 Invenítur autem in descriptiónibus Ieremíæ prophétæ, quod iussit eos ignem accípere qui transmigrábant, ut significátum est, et ut mandávit transmigrátis,

2 Et dedit illis legem, ne oblivisceréntur præcépta Dómini, et ut non exerrárent méntibus, vidéntes simulácra áurea et argéntea, et ornaménta eórum;

3 Et ália huiúsmodi dicens, hortabátur ne legem amovérent a corde suo.

℣. Tu autem, Dómine, miserére nobis.

℟. Deo grátias.

 

℟. Dixit Iudas Simóni fratri suo: Elige tibi viros et vade, líbera fratres tuos in Galilǽam; ego autem et Iónathas frater tuus íbimus in Galaadítim:

* Sicut fúerit volúntas in cælo, sic fiat.

℣. Accingímini, fílii poténtes, et estóte paráti: quóniam mélius est nobis, mori in bello, quam vidére mala gentis nostræ et sanctórum.

℟. Sicut fúerit volúntas in cælo, sic fiat.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Mac 2:4-6 


4 Erat autem in ipsa scriptúra, quómodo tabernáculum et arcam iussit prophéta, divíno respónso ad se facto, comitári secum, úsquequo éxiit in montem, in quo Móyses ascéndit, et vidit Dei hereditátem.

5 Et véniens ibi Ieremías, invénit locum spelúncæ: et tabernáculum, et arcam, et altáre incénsi íntulit illuc, et óstium obstrúxit.

6 Et accessérunt quidam simul, qui sequebántur, ut notárent sibi locum: et non potuérunt inveníre.

℣. Tu autem, Dómine, miserére nobis.

℟. Deo grátias.

 

℟. Ornavérunt fáciem templi corónis áureis, et dedicavérunt altáre Dómino:

* Et facta est lætítia magna in pópulo.

℣. In hymnis et confessiónibus benedicébant Dóminum.

℟. Et facta est lætítia magna in pópulo.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Mac 2:7-9 


7 Ut autem cognóvit Ieremías, culpans illos dixit: quod ignótus erit locus, donec cóngreget Deus congregatiónem pópuli, et propítius fiat; 

8 Et tunc Dóminus osténdet hæc, et apparébit maiéstas Dómini, et nubes erit, sicut et Móysi manifestabátur, et sicut, cum Sálomon pétiit ut locus sanctificarétur magno Deo, manifestábat hæc;

9 Magnífice étenim sapiéntiam tractábat: et ut sapiéntiam habens, óbtulit sacrifícium dedicatiónis et consummatiónis templi.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Laudes 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Splendor Patérnæ glóriæ,

De luce lucem próferens,

Lux lucis, et fons lúminis,

Diem dies illúminans:

 

Verúsque sol illábere,

Micans nitóre pérpeti:

Iubárque Sancti Spíritus

Infúnde nostris sénsibus.

 

Votis vocémus et Patrem,

Patrem poténtis grátiæ,

Patrem perénnis glóriæ:

Culpam reléget lúbricam.

 

Confírmet actus strénuos:

Dentes retúndat ínvidi:

Casus secúndet ásperos:

Agénda recte dírigat.

 

Mentem gubérnet et regat:

Sit pura nobis cástitas:

Fides calóre férveat,

Fraudis venéna nésciat.

 

Christúsque nobis sit cibus,

Potúsque noster sit fides:

Læti bibámus sóbriam

Profusiónem Spíritus.

 

Lætus dies hic tránseat:

Pudor sit ut dilúculum:

Fides velut merídies:

Crepúsculum mens nésciat.

 

Auróra lucem próvehit,

Cum luce nobis pródeat

In Patre totus Fílius,

Et totus in Verbo Pater.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Benedíctus * Dóminus Deus Israël, quia visitávit et liberávit nos.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedíctus Dóminus Deus Israël, quia visitávit et liberávit nos.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Hilarionis Abbatis 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Intercéssio nos, quǽsumus, Dómine, beáti Hilariónis Abbátis comméndet: ut, quod nostris méritis non valémus, eius patrocínio assequámur.

 

Commemoratio Ss. Ursulæ et Sociarum Virg. et Mart. 


Ant. Prudéntes vírgines, aptáte vestras lámpades: ecce sponsus venit, exíte óbviam ei.

 

℣. Adducéntur Regi Vírgines post eam:

℟. Próximæ eius afferéntur tibi.

 

Orémus.

Da nobis, quǽsumus, Dómine, Deus noster, sanctárum Vírginum et Mártyrum tuárum Ursulæ et Sociárum eius palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Primam 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Novémbris Luna undevicésima Anno Dómini 2024

 

Hierosólymis sanctæ Maríæ Salóme, matris sanctórum Iacóbi et Ioánnis Apostolórum, quæ in Evangélio légitur circa Dómini sepultúram sollícita.

Item Hierosólymis beáti Marci Epíscopi, claríssimi et doctíssimi viri, qui primus ex Géntibus Ecclésiam Hierosolymórum suscépit regéndam, ac, non multo post, sub Antoníno Imperatóre, martýrii méruit palmam.

Hadrianópoli, in Thrácia, natális sanctórum Mártyrum Philíppi Epíscopi, Sevéri Presbýteri, Eusébii et Hermétis; qui, sub Iuliáno Apóstata, post cárceres et flagélla, incéndio cremáti sunt.

Item sanctórum Mártyrum Alexándri Epíscopi, Heráclii mílitis, et Sociórum.

Apud Firmum, in Picéno, natális sancti Philíppi, Epíscopi et Mártyris.

Apud Colóniam Agrippínam sanctæ Córdulæ, quæ, cum esset una ex sodálibus sanctæ Ursulæ, atque aliárum supplíciis et cǽdibus pertérrita se occultásset, postrídie, eius rei pǽnitens, se ultro patefécit Hunnis, et, novíssima ómnium, martýrii corónam accépit.

Oscæ, in Hispánia, sanctárum Vírginum Nunilónis et Alódiæ sorórum, quæ, a Saracénis ob fídei confessiónem capitáli senténtia punítæ, martýrium consummárunt.

Hierápoli, in Phrýgia, sancti Abércii Epíscopi, qui sub Marco Antoníno Imperatóre cláruit.

Rotómagi sancti Melánii Epíscopi, qui, a sancto Stéphano Papa ordinátus, illuc ad prædicándum Evangélium missus est. 

In Túscia sancti Donáti Scoti, Epíscopi Fæsuláni. 

Verónæ sancti Verecúndi, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Tertiam 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Sextam 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: S. Hilarionis Abbatis

Ad Nonam 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis


Ad Vesperas 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Imménse cæli Cónditor,

Qui mixta ne confúnderent,

Aquæ fluénta dívidens,

Cælum dedísti límitem.

 

Firmans locum cæléstibus,

Simúlque terræ rívulis;

Ut unda flammas témperet,

Terræ solum ne díssipent.

 

Infúnde nunc, piíssime,

Donum perénnis grátiæ:

Fraudis novæ ne cásibus

Nos error átterat vetus.

 

Lucem fides adáugeat:

Sic lúminis iubar ferat:

Hæc vana cuncta próterat:

Hanc falsa nulla cómprimant.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Magníficat * ánima mea Dóminum, quia respéxit Deus humilitátem meam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Magníficat ánima mea Dóminum, quia respéxit Deus humilitátem meam.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis


Ad Completorium 10-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Secunda infra Hebdomadam XXII post Octavam Pentecostes IV. Octobris ~ IV. classis
Commemoratio: S. Hilarionis Abbatis

Sancta Missa 10-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 129:3-4

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Ps 129:1-2

De profúndis clamávi ad te, Dómine: Dómine, exáudi vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Hilarionis Abbatis

Intercéssio nos, quǽsumus, Dómine, beáti N. Abbátis comméndet: ut, quod nostris méritis non valémus, eius patrocínio assequámur.

Pro Ss. Ursula et Sociabus mm

Da nobis, quǽsumus, Dómine, Deus noster, sanctárum Vírginum et Mártyrum tuárum Ursulæ et Sociárum eius palmas incessábili devotióne venerári: ut, quas digna mente non póssumus celebráre, humílibus saltem frequentémus obséquiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 1:6-11

Fratres: Confídimus in Dómino Iesu, quia, qui cœpit in vobis opus bonum, perfíciet usque in diem Christi Iesu. Sicut est mihi iustum hoc sentíre pro ómnibus vobis: eo quod hábeam vos in corde, et in vínculis meis, et in defensióne, et confirmatióne Evangélii, sócios gáudii mei omnes vos esse. Testis enim mihi est Deus, quómodo cúpiam omnes vos in viscéribus Iesu Christi. Et hoc oro, ut cáritas vestra magis ac magis abúndet in sciéntia et in omni sensu: ut probétis potióra, ut sitis sincéri et sine offénsa in diem Christi, repléti fructu iustítiæ per Iesum Christum, in glóriam et laudem Dei.

℟. Deo grátias.

Graduale 


Ps 132:1-2

Ecce, quam bonum et quam iucúndum, habitáre fratres in unum!

℣. Sicut unguéntum in cápite, quod descéndit in barbam, barbam Aaron. Allelúia, allelúia

Ps 113:11

Qui timent Dóminum sperent in eo: adiútor et protéctor eórum est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:15-21

In illo témpore: Abeúntes pharisǽi consílium iniérunt, ut cáperent Iesum in sermóne. Et mittunt ei discípulos suos cum Herodiánis, dicéntes: Magíster, scimus, quia verax es et viam Dei in veritáte doces, et non est tibi cura de áliquo: non enim réspicis persónam hóminum: dic ergo nobis, quid tibi vidétur, licet censum dare Cǽsari, an non? Cógnita autem Iesus nequítia eórum, ait: Quid me tentátis, hypócritæ? Osténdite mihi numísma census. At illi obtulérunt ei denárium. Et ait illis Iesus: Cuius est imágo hæc et superscríptio? Dicunt ei: Cǽsaris. Tunc ait illis: Réddite ergo, quæ sunt Cǽsaris, Cǽsari; et, quæ sunt Dei, Deo. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Esth 14:12; 14:13

Recordáre mei, Dómine, omni potentátui dóminans: et da sermónem rectum in os meum, ut pláceant verba mea in conspéctu príncipis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da, miséricors Deus: ut hæc salutáris oblátio et a própriis nos reátibus indesinénter expédiat, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Hilarionis Abbatis

Sacris altáribus, Dómine, hóstias superpósitas sanctus N. Abbas, quǽsumus, in salútem nobis proveníre depóscat.

Pro Ss. Ursula et Sociabus mm

Inténde, quǽsumus, Dómine, múnera altáribus tuis pro sanctárum Virginum et Mártyrum tuárum Ursulæ et Sociárum eius festivitáte propósita: ut, sicut per hæc beáta mystéria illis glóriam contulísti; ita nobis indulgéntiam largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 16:6

Ego clamávi, quóniam exaudísti me, Deus: inclína aurem tuam et exáudi verba mea.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sacri dona mystérii, humíliter deprecántes: ut, quæ in tui commemoratiónem nos fácere præcepísti, in nostræ profíciant infirmitátis auxílium:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio S. Hilarionis Abbatis

Prótegat nos, Dómine, cum tui perceptióne sacraménti beátus N. Abbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Pro Ss. Ursula et Sociabus mm

Præsta nobis, quǽsumus, Dómine: intercedéntibus sanctis Virgínibus et Martýribus tuis Ursula et Sociábus eius: ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Matutinum 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro secúndo Machabæórum

2 Mac 3:1-4 


1 Igitur, cum sancta cívitas habitarétur in omni pace, leges étiam adhuc óptime custodiréntur, propter Oníæ pontíficis pietátem, et ánimos ódio habéntes mala,

2 Fiébat ut et ipsi reges et príncipes locum summo honóre dignum dúcerent, et templum máximis munéribus illustrárent:

3 Ita ut Seléucus Asiæ rex de reddítibus suis præstáret omnes sumptus ad ministérium sacrificiórum pertinéntes.

4 Simon autem de tribu Béniamin, præpósitus templi constitútus, contendébat, obsisténte sibi príncipe sacerdótum, iníquum áliquid in civitáte molíri.

℣. Tu autem, Dómine, miserére nobis.

℟. Deo grátias.

 

℟. Hic est fratrum amátor et pópuli Israël:

* Hic est, qui multum orat pro pópulo et univérsa sancta civitáte Ierúsalem.

℣. Vir iste in pópulo suo mitíssimus appáruit.

℟. Hic est, qui multum orat pro pópulo et univérsa sancta civitáte Ierúsalem.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

2 Mac 3:5-8 


5 Sed, cum víncere Oníam non posset, venit ad Apollónium Tharsǽæ fílium, qui eo témpore erat dux Cælesýriæ et Phœníciis:

6 Et nuntiávit ei pecúniis innumerabílibus plenum esse ærárium Ierosólymis, et commúnes cópias imménsas esse, quæ non pértinent ad ratiónem sacrificiórum; esse autem possíbile sub potestáte regis cádere univérsa.

7 Cumque retulísset ad regem Apollónius de pecúniis quæ delátæ erant, ille accítum Heliodórum, qui erat super negótia eius, misit cum mandátis, ut prædíctam pecúniam transportáret.

8 Statímque Heliodórus iter est aggréssus, spécie quidem quasi per Cœlesýriam et Phœnícen civitátes esset peragratúrus, re vera autem regis propósitum perfectúrus.

℣. Tu autem, Dómine, miserére nobis.

℟. Deo grátias.

 

℟. Tu, Dómine universórum, qui nullam habes indigéntiam, voluísti templum tuum fíeri in nobis;

* Consérva domum istam immaculátam in ætérnum, Dómine.

℣. Tu elegísti, Dómine, domum istam ad invocándum nomen tuum in ea, ut esset domus oratiónis et obsecratiónis pópulo tuo.

℟. Consérva domum istam immaculátam in ætérnum, Dómine.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

2 Mac 3:9-12 


9 Sed, cum venísset Ierosólymam, et benígne a summo sacerdóte in civitáte esset excéptus, narrávit de dato indício pecuniárum, et cuius rei grátia adésset, apéruit; interrogábat autem si vere hæc ita essent. 

10 Tunc summus sacérdos osténdit depósita esse hæc, et victuália viduárum et pupillórum;

11 Quædam vero esse Hircáni Tobíæ viri valde eminéntis, in his quæ detúlerat ímpius Simon: univérsa autem argénti talénta esse quadragínta, et auri ducénta:

12 Décipi vero eos qui credidíssent loco et templo, quod per univérsum mundum honorátur, pro sui veneratióne et sanctitáte, omníno impossíbile esse.

℣. Tu autem, Dómine, miserére nobis.

℟. Deo grátias.

 

℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos: 

* Sed tu, Dómine, exténde brácchium tuum, et líbera ánimas nostras.

℣. Afflíge oppriméntes nos et contuméliam faciéntes in supérbiam; et custódi partem tuam.

℟. Sed tu, Dómine, exténde brácchium tuum, et líbera ánimas nostras.

℣. Glória Patri, et Fílio, * et Spirítui Sancto.

℟. Sed tu, Dómine, exténde brácchium tuum, et líbera ánimas nostras.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Laudes 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Primam 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Novémbris Luna vicésima Anno Dómini 2024

 

Sancti Antónii Maríæ Claret, Epíscopi et Confessóris, cuius dies natális sequénti die recensétur.

Apud Villáckum, in Pannónia, natális sancti Ioánnis de Capistráno, Sacerdótis ex Ordine Minórum et Confessóris, vitæ sanctitáte ac fídei cathólicæ propagándæ zelo illústris; qui Taurunénsem arcem, validíssimo Turcárum exércitu profligáto, suis précibus et miráculis ab obsidióne liberávit. Eius tamen festívitas quinto Kaléndas Aprílis recólitur.

Antiochíæ item natális sancti Theodóri Presbýteri, qui, in persecutióne ímpii Iuliáni comprehénsus, et, post equúlei pœnam et multos ac duríssimos cruciátus, lampádibus étiam circa látera appósitis adústus, tandem, cum in confessióne Christi persísteret, gládii occisióne martýrium consummávit.

Ad fundum Ursoniánum, prope Gades, in Hispánia, sanctórum Mártyrum Servándi et Germáni, qui, in persecutióne Diocletiáni, sub Viatóre Vicário, post vérbera, squalórum cárceris, famis ac sitis iniúriam, et longíssimi itíneris labórem, quem pertulérunt ferro onústi, novíssime martýrii sui cursum, cæsis cervícibus, implevérunt; ex quibus Germánus Eméritæ, Servándus autem Híspali cónditus est.

Constantinópoli sancti Ignátii Epíscopi, qui, cum Bardam Cǽsarem ob repudiátam uxórem arguísset, ab eo multis iniúriis afféctus est, et in exsílium pulsus; sed, a sancto Nicoláo, Románo Pontífice, restitútus, tandem in pace quiévit.

Burdígalæ sancti Severíni, Epíscopi Coloniénsis et Confessóris.

Rotómagi sancti Románi Epíscopi.

Apud Salérnum sancti Veri Epíscopi.

In território Ambianénsi sancti Domítii Presbýteri.

In pago Pictaviénsi sancti Benedícti Confessóris.

Mántuæ Beáti Ioánnis Boni, ex Eremitárum sancti Augustíni Ordine, Confessóris; cuius præcláram vitam sanctus Antonínus conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Tertiam 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Sextam 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Nonam 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Vesperas 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Ad Completorium 10-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam XXII post Octavam Pentecostes IV. Octobris ~ IV. classis


Sancta Missa 10-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 129:3-4

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Ps 129:1-2

De profúndis clamávi ad te, Dómine: Dómine, exáudi vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 1:6-11

Fratres: Confídimus in Dómino Iesu, quia, qui cœpit in vobis opus bonum, perfíciet usque in diem Christi Iesu. Sicut est mihi iustum hoc sentíre pro ómnibus vobis: eo quod hábeam vos in corde, et in vínculis meis, et in defensióne, et confirmatióne Evangélii, sócios gáudii mei omnes vos esse. Testis enim mihi est Deus, quómodo cúpiam omnes vos in viscéribus Iesu Christi. Et hoc oro, ut cáritas vestra magis ac magis abúndet in sciéntia et in omni sensu: ut probétis potióra, ut sitis sincéri et sine offénsa in diem Christi, repléti fructu iustítiæ per Iesum Christum, in glóriam et laudem Dei.

℟. Deo grátias.

Graduale 


Ps 132:1-2

Ecce, quam bonum et quam iucúndum, habitáre fratres in unum!

℣. Sicut unguéntum in cápite, quod descéndit in barbam, barbam Aaron. Allelúia, allelúia

Ps 113:11

Qui timent Dóminum sperent in eo: adiútor et protéctor eórum est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:15-21

In illo témpore: Abeúntes pharisǽi consílium iniérunt, ut cáperent Iesum in sermóne. Et mittunt ei discípulos suos cum Herodiánis, dicéntes: Magíster, scimus, quia verax es et viam Dei in veritáte doces, et non est tibi cura de áliquo: non enim réspicis persónam hóminum: dic ergo nobis, quid tibi vidétur, licet censum dare Cǽsari, an non? Cógnita autem Iesus nequítia eórum, ait: Quid me tentátis, hypócritæ? Osténdite mihi numísma census. At illi obtulérunt ei denárium. Et ait illis Iesus: Cuius est imágo hæc et superscríptio? Dicunt ei: Cǽsaris. Tunc ait illis: Réddite ergo, quæ sunt Cǽsaris, Cǽsari; et, quæ sunt Dei, Deo. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Esth 14:12; 14:13

Recordáre mei, Dómine, omni potentátui dóminans: et da sermónem rectum in os meum, ut pláceant verba mea in conspéctu príncipis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da, miséricors Deus: ut hæc salutáris oblátio et a própriis nos reátibus indesinénter expédiat, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 16:6

Ego clamávi, quóniam exaudísti me, Deus: inclína aurem tuam et exáudi verba mea.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sacri dona mystérii, humíliter deprecántes: ut, quæ in tui commemoratiónem nos fácere præcepísti, in nostræ profíciant infirmitátis auxílium:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Matutinum 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Machabæórum

2 Mac 3:23-25 


23 Heliodórus autem, quod decréverat, perficiébat eódem loco ipse cum satellítibus circa ærárium præsens.

24 Sed spíritus omnipoténtis Dei magnam fecit suæ ostensiónis evidéntiam, ita ut omnes qui ausi fúerant parére ei, ruéntes Dei virtúte, in dissolutiónem et formídinem converteréntur.

25 Appáruit enim illis quidam equus terríbilem habens sessórem, óptimis operiméntis adornátus. Isque cum ímpetu Heliodóro prióres calces elísit; qui autem ei sedébat videbátur arma habére áurea.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

2 Mac 3:26-29 


26 Alii étiam apparuérunt duo iúvenes virtúte decóri, óptimi glória, speciosíque amíctu: qui circumstetérunt eum, et ex utráque parte flagellábant, sine intermissióne multis plagis verberántes. 

27 Súbito autem Heliodórus cóncidit in terram, eúmque multa calígine circumfúsum rapuérunt, atque in sella gestatória pósitum eiecérunt. 

28 Et is, qui cum multis cursóribus et satellítibus prædíctum ingréssus est ærárium, portabátur nullo sibi auxílium ferénte, manifésta Dei cógnita virtúte. 

29 Et ille quidem per divínam virtútem iacébat mutus, atque omni spe et salúte privátus.

2 Mac 3:32-34 


32 Consíderans autem summus sacérdos ne forte rex suspicarétur malítiam áliquam ex Iudǽis circa Heliodórum consummátam, óbtulit pro salúte viri hóstiam salutárem. 

33 Cumque summus sacérdos exoráret, iídem iúvenes eísdem véstibus amícti astántes Heliodóro, dixérunt: Oníæ sacerdóti grátias age; nam propter eum Dóminus tibi vitam donávit. 

34 Tu autem a Deo flagellátus, núntia ómnibus magnália Dei, et potestátem. Et, his dictis, non comparuérunt.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Antónius María Claret, Salléntii in Hispánia, piis honestísque paréntibus natus, adoléscens textóriam artem exércuit, sed dein, sacerdótio auctus, primum parœciále ministérium excóluit, póstea vero Romam venit ut a Propagándæ Fídei Congregatióne ad éxteras missiónes mitterétur. Sed, Deo disponénte, Hispániam revérsus, missionárius apostólicus Cataláuniam, et Fortunátas Insulas peragrávit. Bonórum librórum scriptor fecúndus, Congregatiónem quoque Filiórum Immaculáti Cordis Maríæ fundávit. Archiepiscopáli sedi Sancti Iacóbi in Cuba præféctus, zelántis Pastóris virtútibus mire effúlsit; seminárium restítuit, doctrínam et disciplínam clericórum promóvit, ópera sociália cóndidit, pro christiána filiárum institutióne Soróres Docéntes a María Immaculáta instítuit. Matríti demum accersítus, ut Hispaniárum Regínæ a confessiónibus et in gravíssimis ecclesiásticis negótiis a consíliis esset, austeritátis omniúmque virtútum exímium prǽbuit exémplar. In Vaticáno Concílio Románi Pontíficis infallibilitátem strénue deféndit. Devotiónem erga Sanctíssimum Sacraméntum et Cor Maríæ Immaculátum eiúsque Rosárium mirífice propagávit. Tandem, apud Fontem Frígidum, in Gállia, exsul móritur, anno millésimo octingentésimo septuagésimo. Quem, miráculis clarum, Pius Papa undécimus Beatórum, Pius vero duodécimus Sanctórum fastis adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Laudes 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Primam 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Novémbris Luna vicésima prima Anno Dómini 2024

 

Festum sancti Raphaélis Archángeli, cuius dígnitas ac benefícia in sacro Tobíæ libro celebrántur.

In Monastério Fontis Frígidi, diœcésis Carcassonénsis, in Gállia, sancti Antónii Maríæ Claret, olim Archiepíscopi Cubáni, Fundatóris Missionariórum Filiórum Immaculáti Cordis beátæ Maríæ Vírginis, animárum zelo et mansuetúdine præclári, quem Pius Duodécimus, Póntifex Máximus, Sanctórum fastis adscrípsit. Ipsíus autem festum prídie huius diéi celebrátur.

Venúsiæ, in Apúlia, natális sanctórum Mártyrum Felícis, Epíscopi Africáni; Audácti et Ianuárii, Presbyterórum; Fortunáti et Séptimi, Lectórum. Hi omnes, témpore Diocletiáni, a Magdelliáno Procuratóre multis diu vínculis et carcéribus in Africa et Sicília maceráti sunt, et, cum Felix sacros Libros iuxta ipsíus Imperatóris edíctum trádere nullátenus voluísset, gládii tandem occisióne consummáti sunt.

Tungris, in Bélgio, sancti Evergísli, Epíscopi Coloniénsis et Mártyris; qui, ob pastorális offícii curam illuc proféctus, ibídem, dum nocte solus ad monastérium sanctíssimæ Genitrícis Dei Maríæ oratúrus pérgeret, a latrónibus sagítta percússus occúbuit.

In civitáte Nagran, apud Homerítas, in Arábia, pássio sanctórum Arétæ, et Sociórum eius trecentórum et quadragínta, témpore Iustíni Imperatóris, sub Dúnaan, Iudǽo tyránno. Post eos Christiána múlier incéndio trádita est; cuius fílius annórum quinque, cum Christum balbutiéndo confiterétur, nec blandítiis nec minis retinéri posset, in ignem ubi mater ardébat, se præcípitem dedit.

Constantinópoli sancti Procli Epíscopi.

In ínsula Sargiénsi sancti Maglórii Epíscopi, qui ibídem, dimísso Episcopáli offício, quod erga sparsos in Armórica Británnos per triénnium exercúerat, monastérium constrúxit, in quo sancte réliquum vitæ tempus exégit; cuius corpus Lutétiam Parisiórum póstea translátum fuit.

In monastério Duríni, in Gállia, sancti Martíni, Diáconi et Abbátis, cuius corpus inde ad Vertávum monastérium delátum est.

In Campánia sancti Marci Solitárii, cuius præclára ópera sanctus Gregórius Papa descrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Tertiam 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Sextam 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis
Scriptura: Feria Quarta infra Hebdomadam XXII post Octavam Pentecostes IV. Octobris

Ad Nonam 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis


Ad Vesperas 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus méritis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Antonii Mariæ Claret Episcopi et Confessoris ~ III. classis


Ad Completorium 10-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Antonii Mariæ Claret Episcopi Confessoris ~ III. classis
Tempora: Feria Quarta infra Hebdomadam XXII post Octavam Pentecostes IV. Octobris

Sancta Missa 10-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 131:9-10.

Sacerdótes tui induántur iustítiam, et sancti tui exsúltent. Propter David servum tuum non avértas fáciem christi tui.

Ps 131:1

Meménto, Dómine, David, et omnis mansuetúdinis eius:

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes tui induántur iustítiam, et sancti tui exsúltent. Propter David servum tuum non avértas fáciem christi tui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Antónium Maríam Confessórem tuum atque Pontíficem, apostólicis virtútibus sublimásti, et per eum novas in Ecclésia clericórum ac vírginum famílias collegísti: concéde, quǽsumus; ut, eius dirigéntibus mónitis ac suffragántibus mentis, animárum salútem quǽrere iúgiter studeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos

Heb 7:23-27.

Fratres : Plures facti sunt sacerdótes, idcírco quod morte prohiberéntur permanére : Iesus autem, eo quod máneat in ætérnum, sempitérnum habet sacerdótium. Unde et salváre in perpétuum potest accedéntes per semetípsum ad Deum : semper vivens ad interpellándum pro nobis. Talis enim decébat, ut nobis esset póntifex, sanctus, ínnocens, impollútus, segregátus a peccatóribus, et excélsior cælis factus : qui non habet necessitátem cotídie, quemádmodum sacerdótes, prius pro suis delíctis hóstias offérre, deínde pro pópuli : hoc enim fecit semel, seípsum offeréndo, Ie-sus Christus, Dóminus noster.

℟. Deo grátias.

Graduale 


Ps 131:16-17

℣. Sacerdótes eius índuam salutári, et sancti eius exsultatióne exsultábunt.

℣. Illuc prodúcam cornu David; parávi lucérnam christo meo. Allelúia, allelúia.

Ps 109:4

℣. Iurávit Dóminus, et non pœnitébit eum: Tu es sacérdos in ætérnum secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Lectio sancti Evangelii secundum Matthǽum

℟. Glória tibi, Dómine.

Matt 24:42-47.

In illo témpore: Dixit Iesus discípulis suis: Vigiláte ergo, quia nescítis qua hora Dóminus vester ventúrus sit. Illud autem scitóte, quóniam si sciret paterfamílias qua hora fur ventúrus esset, vigiláret útique, et non síneret pérfodi domum suam. Ideo et vos estóte paráti: quia qua nescítis hora Fílius hóminis ventúrus est. Quis, putas, est fidélis servus, et prudens, quem constítuit dóminus suus super famíliam suam ut det illis cibum in témpore? Beátus ille servus, quem cum vénerit dóminus eius, invénerit sic faciéntem. Amen dico vobis, quóniam super ómnia bona sua constítuet eum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso, et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Antónii Maríæ Confessóris tui atque Pontíficis, quǽsumus, Dómine, ánnua solémnitas pietáti tuæ nos reddat accéptos: ut, per hæc piæ placatiónis offícia, et ílium beáta retribútio comitétur, et nobis grátiæ tuæ dona concíliet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46 - 47.

Beátus ille servus, quem cum vénerit dóminus eius, invénerit sic faciéntem.

Postcommunio 


S. Dóminus vobíscum.

R. Et cum spíritu tuo.

Orémus.

Deus, fidélium remunerátor animárum: præsta; ut beáti Antónii Maríæ Confessóris tui atque Pontíficis, cuius venerándam celebrámus festivitátem, précibus indulgéntiam consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Matutinum 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Archangelórum Dóminum, * Veníte, adorémus.

Ant. Regem Archangelórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Archangelórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Archangelórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Archangelórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Archangelórum Dóminum, * Veníte, adorémus.

Hymnus {ex Proprio Sanctorum}


Christe, sanctórum decus Angelórum,

Gentis humánæ Sator et Redémptor,

Cǽlitum nobis tríbuas beátas

Scándere sedes.

 

Angelus nostræ médicus salútis,

Adsit e cælo Ráphaël, ut omnes

Sanet ægrótos, dubiósque vitæ

Dírigat actus.

 

Virgo dux pacis Genetríxque lucis,

Et sacer nobis chorus Angelórum

Semper assístat, simul et micántis

Régia cæli.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I 


Ant. Egréssus Tobías * invénit iúvenem præcínctum, et quasi parátum ad ambulándum, et, ignórans quod Angelus esset, salutávit eum.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Egréssus Tobías invénit iúvenem præcínctum, et quasi parátum ad ambulándum, et, ignórans quod Angelus esset, salutávit eum.

Ant. Angelus Ráphaël * seípsum occúltans, ait: Ego sum Azarías, magni Ananíæ fílius.

Psalmus 10 [2]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus Ráphaël seípsum occúltans, ait: Ego sum Azarías, magni Ananíæ fílius.

Ant. Sanum ducam * fílium tuum in regiónem Medórum, et sanum tibi redúcam, allelúia.

Psalmus 14 [3]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanum ducam fílium tuum in regiónem Medórum, et sanum tibi redúcam, allelúia.

Ant. Dixit autem Angelus: * Apprehénde bránchiam piscis, et trahe eum extra aquas.

Psalmus 18 [4]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit autem Angelus: Apprehénde bránchiam piscis, et trahe eum extra aquas.

Ant. Obsecro te, * Azaría frater, ut dicas mihi, quod remédium habébunt ista, quæ de pisce serváre iussísti.

Psalmus 23 [5]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Obsecro te, Azaría frater, ut dicas mihi, quod remédium habébunt ista, quæ de pisce serváre iussísti.

Ant. Lúmina fel sanat, * sed virtus cordis et iécoris diáboli expéllit potestátem.

Psalmus 33 [6]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lúmina fel sanat, sed virtus cordis et iécoris diáboli expéllit potestátem.

Ant. Est hic Sara * Raguélis fília; quæ tibi coniúgio dábitur, et omnis substántia eius.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Est hic Sara Raguélis fília; quæ tibi coniúgio dábitur, et omnis substántia eius.

Ant. Septem viros hábuit, * quos dæmónium oppréssit; tímeo ne mihi símile contíngat.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Septem viros hábuit, quos dæmónium oppréssit; tímeo ne mihi símile contíngat.

Ant. Per tres dies * oratióni cum uxóre tua vacábis, ut in sémine Abrahæ benedictiónem in fíliis consequáris.

Psalmus 102 [9]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per tres dies oratióni cum uxóre tua vacábis, ut in sémine Abrahæ benedictiónem in fíliis consequáris.

℣. Apprehéndit Angelus Ráphaël dæmónium.

℟. Et religávit illud in desérto superióris Ægýpti.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro Tobíæ

Tob 12:1-4 


1 Vocávit ad se Tobías fílium suum, dixítque ei: Quid póssumus dare viro isti sancto, qui venit tecum?

2 Respóndens Tobías, dixit patri suo: Pater, quam mercédem dábimus ei? aut quid dignum póterit esse benefíciis eius?

3 Me duxit et redúxit sanum, pecúniam a Gabélo ipse recépit, uxórem ipse me habére fecit, et dæmónium ab ea ipse compéscuit: gáudium paréntibus eius fecit, meípsum a devoratióne piscis erípuit, te quoque vidére fecit lumen cæli, et bonis ómnibus per eum repléti sumus. Quid illi ad hæc potérimus dignum dare?

4 Sed peto te, pater mi, ut roges eum, si forte dignábitur medietátem de ómnibus quæ alláta sunt, sibi assúmere.

℣. Tu autem, Dómine, miserére nobis.

℟. Deo grátias.

 

℟. In illo témpore exaudítæ sunt preces ambórum in conspéctu glóriæ summi Dei:

* Et missus est Angelus Dómini sanctus Ráphaël, ut curáret eos ambos, quorum uno témpore sunt oratiónes in conspéctu Dómini recitátæ.

℣. Tobías et Sara in tribulatióne pósiti cum lácrimis oráre cœpérunt.

℟. Et missus est Angelus Dómini sanctus Ráphaël, ut curáret eos ambos, quorum uno témpore sunt oratiónes in conspéctu Dómini recitátæ.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Tob 12:5-13 


5 Et vocántes eum, pater scílicet et fílius, tulérunt eum in partem; et rogáre cœpérunt ut dignarétur dimídiam partem ómnium quæ attúlerant, accéptam habére. 

6 Tunc dixit eis occúlte: Benedícite Deum cæli, et coram ómnibus vivéntibus confitémini ei, quia fecit vobíscum misericórdiam suam. 

7 Etenim sacraméntum regis abscóndere bonum est, ópera autem Dei reveláre et confitéri honoríficum est. 

8 Bona est orátio cum ieiúnio, et eleemósyna magis quam thesáuros auri recóndere; 

9 Quóniam eleemósyna a morte líberat, et ipsa est quæ purgat peccáta, et facit inveníre misericórdiam et vitam ætérnam. 

10 Qui autem fáciunt peccátum et iniquitátem, hostes sunt ánimæ suæ. 

11 Manifésto ergo vobis veritátem et non abscóndam a vobis occúltum sermónem. 

12 Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino. 

13 Et quia accéptus eras Deo, necésse fuit ut tentátio probáret te.

℣. Tu autem, Dómine, miserére nobis.

℟. Deo grátias.

 

℟. Egréssus Tobías invénit iúvenem spléndidum stántem præcínctum, et quasi parátum ad ambulándum, et salutávit eum, et dixit: 

* Unde te habémus, bone iúvenis?

℣. Et, ignórans quod Dómini Angelus esset, salutávit eum, et dixit.

℟. Unde te habémus, bone iúvenis?

℣. Glória Patri, et Fílio, * et Spirítui Sancto.

℟. Unde te habémus, bone iúvenis?

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Tob 12:14-22 


14 Et nunc misit me Dóminus ut curárem te, et Saram uxórem fílii tui a dæmónio liberárem;

15 Ego enim sum Ráphaël Angelus, unus ex septem qui astámus ante Dóminum. 

16 Cumque hæc audíssent, turbáti sunt, et treméntes cecidérunt super terram in fáciem suam. 

17 Dixítque eis Angelus: Pax vobis, nolíte timére. 

18 Etenim cum essem vobíscum, per voluntátem Dei eram: ipsum benedícite, et cantáte illi.

19 Vidébar quidem vobíscum manducáre, et bíbere: sed ego cibo invisíbili, et potu, qui ab homínibus vidéri non potest, utor. 

20 Tempus est ergo ut revértar ad eum, qui me misit: vos autem benedícite Deum, et narráte ómnia mirabília eius. 

21 Et cum hæc dixísset, ab aspéctu eórum ablátus est, et ultra eum vidére non potuérunt.

22 Tunc prostráti per horas tres in fáciem, benedixérunt Deum: et exsurgéntes narravérunt ómnia mirabília eius.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Laudes 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Missus est * Angelus Ráphaël ad Tobíam et Saram, ut curáret eos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Angelus Ráphaël ad Tobíam et Saram, ut curáret eos.

Ant. Ingréssus Angelus * ad Tobíam, salutávit eum, et dixit: Gáudium sit tibi semper.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ingréssus Angelus ad Tobíam, salutávit eum, et dixit: Gáudium sit tibi semper.

Ant. Forti ánimo * esto, Tobía: in próximo enim est ut a Deo curéris.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Forti ánimo esto, Tobía: in próximo enim est ut a Deo curéris.

Ant. Benedícite Deum cæli, * et coram ómnibus vivéntibus confitémini illi, quia fecit vobíscum misericórdiam suam.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícite Deum cæli, et coram ómnibus vivéntibus confitémini illi, quia fecit vobíscum misericórdiam suam.

Ant. Pax vobis, * nolíte timére: Deum benedícite, et cantáte illi.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pax vobis, nolíte timére: Deum benedícite, et cantáte illi.

Capitulum Hymnus Versus {ex Proprio Sanctorum}


Tob 12:12 


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.

℟. Deo grátias.

 

Hymnus 


Placáre, Christe, sérvulis,

Quibus Patris cleméntiam

Tuæ ad tribúnal grátiæ

Patróna Virgo póstulat.

 

Nobis adésto, Archángele,

Dei medélam dénotans:

Morbos repélle córporum,

Affer salútem méntibus.

 

Et vos, beáta per novem

Distíncta gyros ágmina,

Antíqua cum præséntibus,

Futúra damna péllite.

 

Auférte gentem pérfidam

Credéntium de fínibus,

Ut unus omnes únicum

Ovíle nos pastor regat.

 

Deo Patri sit glória,

Qui, quos redémit Fílius,

Et Sanctus unxit Spíritus,

Per Angelos custódiat.

Amen.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Canticum: Benedictus {Antiphona ex Proprio Sanctorum}


Ant. Ego sum Ráphaël Angelus, * qui asto ante Dóminum: vos autem benedícite Deum, et narráte ómnia mirabília eius, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ego sum Ráphaël Angelus, qui asto ante Dóminum: vos autem benedícite Deum, et narráte ómnia mirabília eius, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Primam 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Novémbris Luna vicésima secúnda Anno Dómini 2024

 

Romæ sanctórum Mártyrum Chrysánthi et Daríæ uxóris, qui, post multas, quas sub Celeríno Præfécto pro Christo sustinuérunt, passiónes, a Numeriáno Imperatóre iussi sunt via Salária in Arenário depóni, atque vivéntes illic terra et lapídibus óbrui.

Ibídem natális sancti Marcellíni, Papæ et Mártyris; qui, sub Maximiáno, pro fide Christi, una cum Cláudio, Cyríno et Antoníno, cápite truncátus est. Quo témpore ita magna fuit persecútio, ut decem et septem míllia Christianórum, intra unum mensem, martýrio coronaréntur. Ipsíus tamen sancti Marcellíni festum, una cum festo sancti Cleti, Papæ et Mártyris, sexto Kaléndas Maii celebrátur.

Petragóricis, in Gállia, sancti Frontónis, qui, a beáto Petro Apóstolo Epíscopus ordinátus, cum Geórgio Presbýtero magnam illíus gentis multitúdinem convértit ad Christum, et, miráculis clarus, in pace quiévit.

Romæ natális sanctórum quadragínta sex mílitum, qui, simul baptizáti a sancto Dionýsio Papa, mox Cláudii Imperatóris iussu decolláti sunt, ac via Salária sepúlti; ubi et álii Mártyres centum vigínti et unus pósiti sunt, inter quos fuérunt quátuor mílites Christi, scílicet Theodósius, Lúcius, Marcus et Petrus.

Túrribus, in Sardínia, sanctórum Mártyrum Proti Presbýteri, et Ianuárii Diáconi, qui, a sancto Caio Papa ad eam ínsulam missi, ibídem, témpore Diocletiáni, sub Bárbaro Prǽside, consummáti sunt.

Constantinópoli pássio sanctórum Martýrii Subdiáconi, et Marciáni Cantóris, qui ab hæréticis, sub Constántio Imperatóre, necáti sunt.

Suessíone, in Gálliis, sanctórum Mártyrum Crispíni et Crispiniáni, nobílium Romanórum, qui, in persecutióne Diocletiáni, sub Rictiováro Prǽside, post immánia torménta gládio trucidáti, corónam martýrii sunt consecúti; quorum córpora póstea Romam deláta fuérunt, atque in Ecclésia sancti Lauréntii in Pane et Perna honorífice tumuláta.

Floréntiæ pássio beáti Miniátis mílitis, qui, sub Décio Príncipe, pro fide Christi egrégie certans, nóbili martýrio coronátur.

Bríxiæ natális sancti Gaudéntii Epíscopi, eruditióne et sanctitáte conspícui.

Gavális, in Gállia, sancti Hilárii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Tertiam 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Proprio Sanctorum}


Tob 12:12 


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.

℟. Deo grátias.

 

℟.br. Stetit Angelus * Iuxta aram templi.

℟. Stetit Angelus * Iuxta aram templi.

℣. Habens thuríbulum áureum in manu sua.

℟. Iuxta aram templi.

℣. Glória Patri, et Fílio, * et Spirítui Sancto.

℟. Stetit Angelus * Iuxta aram templi.

 

℣. Ascéndit fumus arómatum in conspéctu Dómini.

℟. De manu Angeli. 

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Sextam 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Proprio Sanctorum}


Tob 12:14-15 


Et nunc misit me Dóminus, ut curárem te, et Saram, uxórem fílii tui, a dæmónio liberárem. Ego enim sum Ráphaël Angelus: unus ex septem, qui astámus ante Dóminum.

℟. Deo grátias.

 

℟.br. Ascéndit fumus arómatum * In conspéctu Dómini.

℟. Ascéndit fumus arómatum * In conspéctu Dómini.

℣. De manu Angeli.

℟. In conspéctu Dómini.

℣. Glória Patri, et Fílio, * et Spirítui Sancto.

℟. Ascéndit fumus arómatum * In conspéctu Dómini.

 

℣. In conspéctu Angelórum psallam tibi, Deus meus.

℟. Adorábo ad templum sanctum tuum, et confitébor nómini tuo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Ad Nonam 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Proprio Sanctorum}


Tob 12:20 


Tempus est ut revértar ad eum qui me misit: vos autem benedícite Deum, et narráte ómnia mirabília eius.

℟. Deo grátias.

 

℟.br. In conspéctu Angelórum * Psallam tibi, Deus meus.

℟. In conspéctu Angelórum * Psallam tibi, Deus meus.

℣. Adorábo ad templum sanctum tuum, et confitébor nómini tuo.

℟. Psallam tibi, Deus meus.

℣. Glória Patri, et Fílio, * et Spirítui Sancto.

℟. In conspéctu Angelórum * Psallam tibi, Deus meus.

 

℣. Adoráte Deum.

℟. Omnes Angeli eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis


Ad Vesperas 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Missus est * Angelus Ráphaël ad Tobíam et Saram, ut curáret eos.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Missus est Angelus Ráphaël ad Tobíam et Saram, ut curáret eos.

Ant. Ingréssus Angelus * ad Tobíam, salutávit eum, et dixit: Gáudium sit tibi semper.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ingréssus Angelus ad Tobíam, salutávit eum, et dixit: Gáudium sit tibi semper.

Ant. Forti ánimo * esto, Tobía: in próximo enim est ut a Deo curéris.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Forti ánimo esto, Tobía: in próximo enim est ut a Deo curéris.

Ant. Benedícite Deum cæli, * et coram ómnibus vivéntibus confitémini illi, quia fecit vobíscum misericórdiam suam.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícite Deum cæli, et coram ómnibus vivéntibus confitémini illi, quia fecit vobíscum misericórdiam suam.

Ant. Pax vobis, * nolíte timére: Deum benedícite, et cantáte illi.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pax vobis, nolíte timére: Deum benedícite, et cantáte illi.

Capitulum Hymnus Versus {ex Proprio Sanctorum}


Tob 12:12 


Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino.

℟. Deo grátias.

 

Hymnus 


Christe, sanctórum decus Angelórum,

Gentis humánæ Sator et Redémptor,

Cǽlitum nobis tríbuas beátas

Scándere sedes.

 

Angelus nostræ médicus salútis,

Adsit e cælo Ráphaël, ut omnes

Sanet ægrótos, dubiósque vitæ

Dírigat actus.

 

Virgo dux pacis Genetríxque lucis,

Et sacer nobis chorus Angelórum

Semper assístat, simul et micántis

Régia cæli.

 

Præstet hoc nobis Déitas beáta

Patris, ac Nati, paritérque Sancti

Spíritus, cuius résonat per omnem

Glória mundum.

Amen.

 

℣. Stetit Angelus iuxta aram templi.

℟. Habens thuríbulum áureum in manu sua.

Canticum: Magnificat {Antiphona ex Proprio Sanctorum}


Ant. Princeps gloriosíssime, * Ráphaël Archángele, esto memor nostri; hic et ubíque semper precáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Princeps gloriosíssime, Ráphaël Archángele, esto memor nostri; hic et ubíque semper precáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Raphaëlis Archangeli ~ III. classis


Ad Completorium 10-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Raphælis Archangeli ~ III. classis
Tempora: Feria Quinta infra Hebdomadam XXII post Octavam Pentecostes IV. Octobris

Sancta Missa 10-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 102:20

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Ps 102:1

Bénedic, ánima mea, Dómino: et ómnia, quæ intra me sunt, nómini sancto eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Benedícite Dóminum, omnes Angeli eius: poténtes virtúte, qui fácitis verbum eius, ad audiéndam vocem sermónum eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Raphaélem Archángelum Tobíæ fámulo tuo cómitem dedísti in via: concéde nobis fámulis tuis; ut eiúsdem semper protegámur custódia et muniámur auxílio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Tobíæ

Tob 12:7-15

In diébus illis: Dixit Angelus Ráphaël ad Tobíam: Sacraméntum regis abscóndere bonum est: ópera autem Dei reveláre et confitéri honoríficum est. Bona est orátio cum ieiúnio, et eleemósyna magis quam thesáuros auri recóndere: quóniam eleemósyna a morte liberat, et ipsa est, quæ purgat peccáta et facit invenire misericórdiam et vitam ætérnam. Qui autem faciunt peccátum et iniquitátem, hostes sunt ánimæ suæ. Manifésto ergo vobis veritátem, et non abscóndam a vobis occúltum sermónem. Quando orábas cum lácrimis, et sepeliébas mórtuos, et derelinquébas prándium tuum, et mórtuos abscondébas per diem in domo tua, et nocte sepeliébas eos, ego óbtuli oratiónem tuam Dómino. Et quia accéptus eras Deo, necésse fuit, ut tentátio probáret te. Et nunc misit me Dóminus, ut curárem te, et Saram uxórem fílii tui a dæmónio liberárem. Ego enim sum Raphaël Angelus, unus ex septem, qui astámus ante Dóminum. 

℟. Deo grátias.

Graduale 


Tob 8:3

Angelus Dómini Raphaël apprehéndit et ligávit dæmonem.

Ps 146:5.

℣. Magnus Dóminus noster, et magna virtus eius.

Allelúia, allelúia.

Ps 137:1-2.

℣. In conspéctu Angelórum psallam tibi: adorábo ad templum sanctum tuum, et confitébor nómini tuo, Dómine. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 5:1-4

In illo témpore: Erat dies festus Iudæórum, et ascéndit Iesus Ierosólymam. Est autem Ierosólymis Probática piscína, quæ cognominátur hebráice Bethsaida, quinque pórticus habens. In his iacébat multitúdo magna languéntium, cæcórum, claudórum, aridórum exspectántium aquæ motum. Angelus autem Dómini descendébat secúndum tempus in piscínam, et movebátur aqua. Et, qui prior descendísset in piscínam post motiónem aquæ, sanus fiebat, a quacúmque detinebátur infirmitáte.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Apoc 8:3; 8:4

Stetit Angelus iuxta aram templi, habens thuríbulum áureum in manu sua, et data sunt ei incénsa multa: et ascéndit fumus aromátum in conspéctu Dei.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, laudis offérimus, supplíciter deprecántes: ut eásdem, angélico pro nobis interveniénte suffrágio, et placátus accípias, et ad salútem nostram proveníre concédas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Dan 3:58

Benedícite, omnes Angeli Dómini, Dóminum: hymnum dícite et superexaltáte eum in sǽcula.

Postcommunio 


S. Dóminus vobíscum.

R. Et cum spíritu tuo.

Orémus.

Dirigere dignáre, Dómine Deus, in adiutórium nostrum sanctum Raphaélem Archángelum: et, quem tuæ maiestáti semper assístere crédimus, tibi nostras exíguas preces benedicéndas assígnet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro secúndo Machabæórum

2 Mac 5:1-4 


1 Eódem témpore Antíochus secúndam profectiónem parávit in Ægýptum.

2 Cóntigit autem per univérsam Ierosolymórum civitátem vidéri diébus quadragínta per áëra équites discurréntes, aurátas stolas habéntes et hastis, quasi cohórtes, armátos:

3 Et cursus equórum per órdines digéstos, et congressiónes fíeri cóminus, et scutórum motus, et galeatórum multitúdinem gládiis distríctis, et telórum iactus, et aureórum armórum splendórem, omnísque géneris loricárum.

4 Quaprópter omnes rogábant in bonum monstra convérti.

℣. Tu autem, Dómine, miserére nobis.

℟. Deo grátias.

 

℟. Impetum inimicórum ne timuéritis: mémores estóte, quómodo salvi facti sunt patres nostri:

* Et nunc clamémus in cælum et miserébitur nostri Deus noster.

℣. Mementóte mirabílium eius, quæ fecit pharaóni et exercítui eius in Mari Rubro.

℟. Et nunc clamémus in cælum et miserébitur nostri Deus noster.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

2 Mac 5:5-7 


5 Sed, cum falsus rumor exísset, tamquam vita excessísset Antíochus, assúmptis Iason non minus mille viris, repénte aggréssus est civitátem: et, cívibus ad murum convolántibus, ad últimum apprehénsa civitáte, Meneláus fugit in arcem.

6 Iason vero non parcébat in cæde cívibus suis, nec cogitábat prosperitátem advérsum cognátos malum esse máximum, árbitrans hóstium et non cívium se trophǽa captúrum.

7 Et principátum quidem non obtínuit, finem vero insidiárum suárum confusiónem accépit, et prófugus íterum ábiit in Ammaníten.

℣. Tu autem, Dómine, miserére nobis.

℟. Deo grátias.

 

℟. Congregátæ sunt gentes in multitúdine, ut dímicent contra nos, et ignorámus quid ágere debeámus:

* Dómine Deus, ad te sunt óculi nostri, ne pereámus.

℣. Tu scis quæ cógitant in nos: quómodo potérimus subsístere ante fáciem illórum, nisi tu ádiuves nos?

℟. Dómine Deus, ad te sunt óculi nostri, ne pereámus.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

2 Mac 5:8-10 


8 Ad últimum, in exítium sui conclúsus ab Aréta Arabum tyránno, fúgiens de civitáte in civitátem, ómnibus odiósus, ut réfuga legum et exsecrábilis, ut pátriæ et cívium hostis, in Ægýptum extrúsus est:

9 Et qui multos de pátria sua expúlerat, péregre périit, Lacedǽmonas proféctus, quasi pro cognatióne ibi refúgium habitúrus; 

10 Et qui insepúltos multos abiécerat, ipse et illamentátus et insepúltus abícitur, sepultúra neque peregrína usus, neque pátrio sepúlcro partícipans.

℣. Tu autem, Dómine, miserére nobis.

℟. Deo grátias.

 

℟. Tua est poténtia, tuum regnum, Dómine: tu es super omnes gentes:

* Da pacem, Dómine, in diébus nostris.

℣. Creátor ómnium, Deus, terríbilis et fortis, iustus et miséricors.

℟. Da pacem, Dómine, in diébus nostris.

℣. Glória Patri, et Fílio, * et Spirítui Sancto.

℟. Da pacem, Dómine, in diébus nostris.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: Ss. Chrysanthi et Dariæ Martyrum

Ad Laudes 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Chrysanthi et Dariæ Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Beatórum Mártyrum tuórum, Dómine, Chrysánthi et Daríæ, quǽsumus, adsit nobis orátio: ut, quos venerámur obséquio, eórum pium iúgiter experiámur auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: Ss. Chrysanthi et Dariæ Martyrum

Ad Primam 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Novémbris Luna vicésima tértia Anno Dómini 2024

 

Romæ sancti Evarísti, Papæ et Mártyris, qui Dei Ecclésiam, sub Hadriáno Imperatóre, suo sánguine purpurávit.

In Africa sanctórum Mártyrum Rogatiáni Presbýteri, et Felicíssimi, qui, in persecutióne Valeriáni et Galliéni, illústri martýrio coronáti sunt; de quibus étiam scribit sanctus Cypriánus in epístola ad Confessóres.

Nicomedíæ sanctórum Mártyrum Luciáni, Flórii et Sociórum.

Narbóne, in Gállia, sancti Rústici, Epíscopi et Confessóris; qui cláruit tempóribus Valentiniáni et Leónis Imperatórum.

Apud Salérnum sancti Gaudiósi Epíscopi.

Pápiæ sancti Fulci Epíscopi.

Item sancti Quadragésimi Subdiáconi, qui et mortuum resuscitávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: Ss. Chrysanthi et Dariæ Martyrum

Ad Tertiam 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: Ss. Chrysanthi et Dariæ Martyrum

Ad Sextam 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio ad Laudes tantum: Ss. Chrysanthi et Dariæ Martyrum

Ad Nonam 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis


Ad Vesperas 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis


Ad Completorium 10-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Sexta infra Hebdomadam XXII post Octavam Pentecostes IV. Octobris ~ IV. classis
Commemoratio: Ss. Chrysanthi et Dariæ Martyrum

Sancta Missa 10-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 129:3-4

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Ps 129:1-2

De profúndis clamávi ad te, Dómine: Dómine, exáudi vocem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si iniquitátes observáveris, Dómine: Dómine, quis sustinébit? quia apud te propitiátio est, Deus Israël.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, refúgium nostrum et virtus: adésto piis Ecclésiæ tuæ précibus, auctor ipse pietátis, et præsta; ut, quod fidéliter pétimus, efficáciter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Chrysanthi et Dariæ Martyrum

Beatórum Mártyrum tuórum, Dómine, Chrysánthi et Dáriæ, quǽsumus, adsit nobis orátio: ut, quos venerámur obséquio, eórum pium iúgiter experiámur auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 1:6-11

Fratres: Confídimus in Dómino Iesu, quia, qui cœpit in vobis opus bonum, perfíciet usque in diem Christi Iesu. Sicut est mihi iustum hoc sentíre pro ómnibus vobis: eo quod hábeam vos in corde, et in vínculis meis, et in defensióne, et confirmatióne Evangélii, sócios gáudii mei omnes vos esse. Testis enim mihi est Deus, quómodo cúpiam omnes vos in viscéribus Iesu Christi. Et hoc oro, ut cáritas vestra magis ac magis abúndet in sciéntia et in omni sensu: ut probétis potióra, ut sitis sincéri et sine offénsa in diem Christi, repléti fructu iustítiæ per Iesum Christum, in glóriam et laudem Dei.

℟. Deo grátias.

Graduale 


Ps 132:1-2

Ecce, quam bonum et quam iucúndum, habitáre fratres in unum!

℣. Sicut unguéntum in cápite, quod descéndit in barbam, barbam Aaron. Allelúia, allelúia

Ps 113:11

Qui timent Dóminum sperent in eo: adiútor et protéctor eórum est. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 22:15-21

In illo témpore: Abeúntes pharisǽi consílium iniérunt, ut cáperent Iesum in sermóne. Et mittunt ei discípulos suos cum Herodiánis, dicéntes: Magíster, scimus, quia verax es et viam Dei in veritáte doces, et non est tibi cura de áliquo: non enim réspicis persónam hóminum: dic ergo nobis, quid tibi vidétur, licet censum dare Cǽsari, an non? Cógnita autem Iesus nequítia eórum, ait: Quid me tentátis, hypócritæ? Osténdite mihi numísma census. At illi obtulérunt ei denárium. Et ait illis Iesus: Cuius est imágo hæc et superscríptio? Dicunt ei: Cǽsaris. Tunc ait illis: Réddite ergo, quæ sunt Cǽsaris, Cǽsari; et, quæ sunt Dei, Deo. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Esth 14:12; 14:13

Recordáre mei, Dómine, omni potentátui dóminans: et da sermónem rectum in os meum, ut pláceant verba mea in conspéctu príncipis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da, miséricors Deus: ut hæc salutáris oblátio et a própriis nos reátibus indesinénter expédiat, et ab ómnibus tueátur advérsis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Chrysanthi et Dariæ Martyrum

Pópuli tui, quǽsumus, Dómine, tibi grata sit hóstia, quæ in natalítiis sanctórum Mártyrum tuórum Chrysánthi et Dáriæ sollémniter immolátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 16:6

Ego clamávi, quóniam exaudísti me, Deus: inclína aurem tuam et exáudi verba mea.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, sacri dona mystérii, humíliter deprecántes: ut, quæ in tui commemoratiónem nos fácere præcepísti, in nostræ profíciant infirmitátis auxílium:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio Ss. Chrysanthi et Dariæ Martyrum

Mýsticis, Dómine, repléti sumus votis et gáudiis: præsta, quǽsumus; ut, intercessiónibus sanctórum Mártyrum tuórum Chrysánthi et Dáriæ, quæ temporáliter ágimus, spirituáliter consequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sanctae Mariae Sabbato ~ IV. classis
Commemoratio ad Laudes tantum: S. Evaristi Papæ et Martyris

Ad Matutinum 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio de Tempore}


Ant. Ave María, grátia plena, * Dóminus tecum.

Ant. Ave María, grátia plena, * Dóminus tecum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Ave María, grátia plena, * Dóminus tecum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Dóminus tecum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Ave María, grátia plena, * Dóminus tecum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Dóminus tecum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Ave María, grátia plena, * Dóminus tecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Dóminus tecum.

Ant. Ave María, grátia plena, * Dóminus tecum.

Hymnus {ex Proprio de Tempore}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Précibus et méritis beátæ Maríæ semper Vírginis et ómnium Sanctórum, perdúcat nos Dóminus ad regna cælórum. Amen.

 

℣. Iube, Dómine, benedícere.

Benedictio. Nos cum prole pia benedícat Virgo María. Amen.

 

Lectio 1

De libro secúndo Machabæórum

2 Mac 6:1-4 


1 Sed non post multum témporis, misit rex Antíochus senem quemdam Antiochénum, qui compélleret Iudǽos, ut se transférrent a pátriis et Dei légibus:

2 Contamináre étiam, quod in Ierosólymis erat, templum; et cognomináre Iovis Olýmpii: et in Garízim, prout erant hi qui locum inhabitábant, Iovis hospitális.

3 Péssima autem et univérsis gravis erat malórum incúrsio;

4 Nam templum luxúria et comessatiónibus géntium erat plenum, et scortántium cum meretrícibus: sacratísque ǽdibus mulíeres se ultro ingerébant, intro feréntes ea quæ non licébat.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Ipsa Virgo Vírginum intercédat pro nobis ad Dóminum. Amen.

 

Lectio 2

2 Mac 6:5-9 


5 Altáre étiam plenum erat illícitis, quæ légibus prohibebántur;

6 Neque autem sábbata custodiebántur, neque dies solémnes pátrii servabántur, nec simplíciter Iudǽum se esse quisquam confitebátur. 

7 Ducebántur autem cum amára necessitáte in die natális regis ad sacrifícia: et, cum Líberi sacra celebraréntur, cogebántur hédera coronáti Líbero circuíre. 

8 Decrétum autem éxiit in próximas gentílium civitátes, suggeréntibus Ptolemǽis, ut pari modo et ipsi advérsus Iudǽos ágerent, ut sacrificárent;

9 Eos autem, qui nollent transíre ad institúta géntium, interfícerent: erat ergo vidére misériam.

2 Mac 6:10-12 


10 Duæ enim mulíeres delátæ sunt natos suos circumcidísse: quas, infántibus ad úbera suspénsis, cum públice per civitátem circumduxíssent, per muros præcipitavérunt. 

11 Alii vero, ad próximas coëúntes spelúncas, et laténter sábbati diem celebrántes, cum indicáti essent Philíppo, flammis succénsi sunt, eo quod verebántur propter religiónem et observántiam manu síbimet auxílium ferre. 

12 Obsecro autem eos qui hunc librum lectúri sunt, ne abhorréscant propter advérsos casus: sed réputent ea quæ accidérunt, non ad intéritum, sed ad correptiónem esse géneris nostri.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

℣. Iube, Dómine, benedícere.

Benedictio. Per Vírginem matrem concédat nobis Dóminus salútem et pacem. Amen.

 

Lectio 3

Sermo sancti Bernárdi Abbátis

Serm. in cap. 12 Apoc., ante med. 


Amplectámur Maríæ vestígia, fratres mei, et devotíssima supplicatióne beátis illíus pédibus provolvámur. Teneámus eam nec dimittámus, donec benedíxerit nobis; potens est enim. Nempe vellus est médium inter rorem et áream: múlier inter solem et lunam: María inter Christum et Ecclésiam constitúta. Sed forte miráris, non tam vellus opértum rore, quam amíctam sole mulíerem. Magna síquidem familiáritas, sed mira omníno vicínitas solis et mulíeris. Quómodo enim in tam veheménti fervóre tam frágilis natúra subsístit? Mérito quidem admiráris, Móyses sancte, et curiósius desíderas intuéri. Verúmtamen solve calceaménta de pédibus tuis, et involúcra pone carnálium cogitatiónum, si accédere concupíscis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Commemoratio ad Laudes tantum: S. Evaristi Papæ et Martyris

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Benedícta tu in muliéribus.

℟. Et benedíctus fructus ventris tui.

Canticum: Benedictus {Antiphona ex Proprio de Tempore}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo: ora pro pópulo, intérveni pro clero, intercéde pro devóto femíneo sexu.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Evaristi Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Evarístum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Evaristi Papæ et Martyris

Ad Primam 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Novémbris Luna vicésima quarta Anno Dómini 2024

 

Abulæ, in Hispánia, pássio sanctórum Vincéntii, Sabínæ et Christétæ. Hi primum in equúleo ádeo sunt exténti, ut omnes membrórum compáges laxaréntur; deínde cápita eórum, lapídibus superpósita, usque ad cérebri excussiónem válidis véctibus sunt contúsa, atque ita ipsi martýrium complevérunt, sub Prǽside Daciáno.

Apud castrum Tyle, in Gállia, sancti Floréntii Mártyris.

In Cappadócia sanctárum Mártyrum Capitolínæ, eiúsque ancíllæ Erothéidis, quæ sub Diocletiáno sunt passæ.

Apud Indos sancti Fruméntii Epíscopi, qui, primum ibi captívus, deínde, Epíscopus a sancto Athanásio ordinátus, Evangélium in ea província propagávit.

Neápoli, in Campánia, sancti Gaudiósi, Epíscopi Africáni, qui ob Wandalórum persecutiónem venit in Campániam, et, in monastério apud eam urbem, sancto fine quiévit.

In Æthiópia sancti Elésbaan Regis, qui, Christi hóstibus expugnátis, ac, témpore Iustíni Imperatóris, misso regio diadémate Hierosólymam, monásticam vitam, ut vóverat, agens, migrávit ad Dóminum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Evaristi Papæ et Martyris

Ad Tertiam 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio de Tempore}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Evaristi Papæ et Martyris

Ad Sextam 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio de Tempore}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sanctae Mariae Sabbato ~ IV. classis
Commemoratio ad Laudes tantum: S. Evaristi Papæ et Martyris

Ad Nonam 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio de Tempore}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Vesperas 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Pacíficus * vocábitur, et thronus eius erit firmíssimus in perpétuum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pacíficus vocábitur, et thronus eius erit firmíssimus in perpétuum.

Ant. Regnum eius * regnum sempitérnum est, et omnes reges sérvient ei et obédient.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Regnum eius regnum sempitérnum est, et omnes reges sérvient ei et obédient.

Ant. Ecce Vir Oriens * nomen eius: sedébit et dominábitur, et loquétur pacem géntibus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Vir Oriens nomen eius: sedébit et dominábitur, et loquétur pacem géntibus.

Ant. Dóminus * iudex noster, Dóminus légifer noster: Dóminus Rex noster, ipse salvábit nos.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus iudex noster, Dóminus légifer noster: Dóminus Rex noster, ipse salvábit nos.

Ant. Ecce dedi te * in lucem géntium, ut sis salus mea usque ad extrémum terræ.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce dedi te in lucem géntium, ut sis salus mea usque ad extrémum terræ.

Capitulum Hymnus Versus {ex Proprio Sanctorum}


Col 1:12-13 


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.

℟. Deo grátias.

 

Hymnus 


Te sæculórum Príncipem,

Te, Christe, Regem géntium,

Te méntium, te córdium

Unum fatémur árbitrum.

 

Scelésta turba clámitat:

Regnáre Christum nólumus:

Te nos ovántes ómnium

Regem suprémum dícimus.

 

O Christe, Princeps Pácifer,

Mentes rebélles súbice:

Tuóque amóre dévios,

Ovíle in unum cóngrega.

 

Ad hoc cruénta ab árbore

Pendes apértis brácchiis,

Diráque fossum cúspide

Cor igne flagrans éxhibes.

 

Ad hoc in aris ábderis

Vini dapísque imágine,

Fundens salútem fíliis

Transverberáto péctore.

 

Te natiónum Prǽsides

Honóre tollant público,

Colant magístri, iúdices,

Leges et artes éxprimant.

 

Submíssa regum fúlgeant

Tibi dicáta insígnia:

Mitíque sceptro pátriam

Domósque subde cívium.

 

Iesu, tibi sit glória,

Qui sceptra mundi témperas,

Cum Patre, et almo Spíritu,

In sempitérna sǽcula.

Amen.

 

℣. Data est mihi omnis potéstas.

℟. In cælo et in terra.

Canticum: Magnificat {Antiphona ex Proprio Sanctorum}


Ant. Dabit illi * Dóminus Deus sedem David, patris eius: et regnábit in domo Iacob in ætérnum, et regni eius non erit finis, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Completorium 10-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sanctae Mariae Sabbato ~ IV. classis
Commemoratio: S. Evaristi Papæ et Martyris

Sancta Missa 10-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde nos fámulos tuos, quǽsumus, Dómine Deus, perpétua mentis et córporis sanitáte gaudére: et, gloriósa beátæ Maríæ semper Vírginis intercessióne, a præsénti liberári tristítia, et ætérna pérfrui lætítia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Evaristi Papæ et Martyris

Gregem tuum, Pastor ætérne, placátus inténde: et, per beátum Evarístum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 24:14-16

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénia es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Evaristi Papæ et Martyris

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in veneratione beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium, allelúia.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Evaristi Papæ et Martyris

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Domini Nostri Jesu Christi Regis ~ I. classis


Ad Matutinum 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Iesum Christum, Regem regum: * Veníte adorémus.

Ant. Iesum Christum, Regem regum: * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iesum Christum, Regem regum: * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iesum Christum, Regem regum: * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iesum Christum, Regem regum: * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Iesum Christum, Regem regum: * Veníte adorémus.

Hymnus {ex Proprio Sanctorum}


Ætérna Imago Altíssimi,

Lumen, Deus, de Lúmine,

Tibi, Redémptor glória,

Honor, potéstas régia.

 

Tu solus ante sǽcula

Spes atque centrum témporum,

Cui iure sceptrum géntium

Pater suprémum crédidit.

 

Tu flos pudícæ Vírginis,

Nostræ caput propáginis,

Lapis cadúcus vértice

Ac mole terras óccupans.

 

Diro tyránno súbdita,

Damnáta stirps mortálium,

Per te refrégit víncula

Sibíque cælum víndicat.

 

Doctor, Sacérdos, Légifer

Præfers notátum sánguine

In veste « Princeps príncipum

Regúmque Rex Altíssimus ».

 

Tibi voléntes súbdimur,

Qui iure cunctis ímperas:

Hæc cívium beátitas

Tuis subésse légibus.

 

Iesu, tibi sit glória,

Qui sceptra mundi témperas,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Ego autem * constitútus sum Rex ab eo super Sion montem sanctum eius, prǽdicans præcéptum eius.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego autem constitútus sum Rex ab eo super Sion montem sanctum eius, prǽdicans præcéptum eius.

Ant. Glória * et honóre coronásti eum, Dómine: ómnia subiecísti sub pédibus eius.

Psalmus 8 [2]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Glória et honóre coronásti eum, Dómine: ómnia subiecísti sub pédibus eius.

Ant. Elevámini, * portæ æternáles, et introíbit Rex glóriæ.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elevámini, portæ æternáles, et introíbit Rex glóriæ.

℣. Dáta est mihi omnis potéstas.

℟. In cælo et in terra.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epistola beáti Pauli Apóstoli ad Colossénses

Col 1:3-8 


3 Grátias agimus Deo, et Patri Dómini nostri Iesu Christi, semper pro vobis orántes,

4 Audiéntes fidem vestram in Christo Iesu, et dilectiónem quam habétis in sanctos omnes,

5 Propter spem, quæ repósita est vobis in cælis, quam audístis in verbo veritátis Evangélii,

6 Quod pervénit ad vos, sicut et in univérso mundo est, et fructíficat, et crescit, sicut in vobis, ex ea die, qua audístis, et cognovístis grátiam Dei in veritáte,

7 Sicut didicístis ab Epáphra, caríssimo consérvo nostro, qui est fidélis pro vobis miníster Christi Iesu,

8 Qui étiam manifestávit nobis dilectiónem vestram in spíritu.

℣. Tu autem, Dómine, miserére nobis.

℟. Deo grátias.

 

℟. Super sólium David et super regnum eius sedébit in ætérnum:

* Et vocábitur nomen eius Deus, Fortis, Princeps pacis.

℣. Multiplicábitur eius impérium, et pacis non erit finis.

℟. Et vocábitur nomen eius Deus, Fortis, Princeps pacis.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Col 1:9-17 


9 Ideo et nos ex qua die audívimus, non cessámus pro vobis orántes, et postulántes ut impleámini agnitióne voluntátis eius, in omni sapiéntia et intelléctu spiritáli;

10 Ut ambulétis digne Deo per ómnia placéntes; in omni ópere bono fructificántes, et crescéntes in sciéntia Dei:

11 In omni virtúte confortáti secúndum poténtiam claritátis eius, in omni patiéntia et longanimitáte cum gáudio;

12 Grátias agéntes Deo Patri, qui dignos nos fecit in partem sortis sanctórum in lúmine,

13 Qui erípuit nos de potestáte tenebrárum, et tránstulit in regnum Fílii dilectiónis suæ,

14 In quo habémus redemptiónem per sánguinem eius, remissiónem peccatórum.

15 Qui est imágo Dei invisíbilis, primogénitus omnis creatúræ;

16 Quóniam in ipso cóndita sunt univérsa in cælis et in terra, visibília, et invisibília, sive Throni, sive Dominatiónes, sive Principátus, sive Potestátes: ómnia per ipsum et in ipso creáta sunt:

17 Et ipse est ante omnes, et ómnia in ipso constant.

℣. Tu autem, Dómine, miserére nobis.

℟. Deo grátias.

 

℟. Aspiciébam in visu noctis, et ecce in núbibus cæli Fílius hóminis veniébat: et datum est ei regnum et honor:

* Et omnis pópulus, tribus et linguæ sérvient ei.

℣. Potéstas eius, potéstas ætérna, quæ non auferétur: et regnum eius, quod non corrumpétur.

℟. Et omnis pópulus, tribus et linguæ sérvient ei.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Col 1:18-23 


18 Et ipse est caput córporis Ecclésiæ, qui est princípium, primogénitus ex mórtuis, ut sit in ómnibus ipse primátum tenens;

19 Quia in ipso complácuit omnem plenitúdinem inhabitáre,

20 Et per eum reconciliáre ómnia in ipsum, pacíficans per sánguinem crucis eius, sive quæ in terris, sive quæ in cælis sunt.

21 Et vos, cum essétis aliquándo alienáti, et inimíci sensu in opéribus malis;

22 Nunc autem reconciliávit in córpore carnis eius per mortem, exhibére vos sanctos, et immaculátos, et irreprehensíbiles coram ipso;

23 Si tamen permanétis in fide fundáti, et stábiles, et immóbiles a spe evangélii, quod audístis, quod prædicátum est in univérsa creatúra quæ sub cælo est, cuius factus sum ego Paulus miníster.

℣. Tu autem, Dómine, miserére nobis.

℟. Deo grátias.

 

℟. Tu Béthlehem Ephrata, párvulus in míllibus Iuda: ex te mihi egrediétur qui sit dominátor in Israël:

* Et erit iste Pax.

℣. Egréssus eius ab inítio, a diébus æternitátis: stabit, et pascet in fortitúdine Dómini.

℟. Et erit iste Pax.

℣. Glória Patri, et Fílio, * et Spirítui Sancto.

℟. Et erit iste Pax.

Nocturn II. 


Ant. Sedébit * Dóminus Rex in ætérnum: Dóminus benedícet pópulo suo in pace.

Psalmus 28 [4]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedébit Dóminus Rex in ætérnum: Dóminus benedícet pópulo suo in pace.

Ant. Virga directiónis, * virga regni tui: proptérea pópuli confitebúntur tibi in ætérnum, et in sǽculum sǽculi.

Psalmus 44 [5]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Virga directiónis, virga regni tui: proptérea pópuli confitebúntur tibi in ætérnum, et in sǽculum sǽculi.

Ant. Psállite * Regi nostro, psállite: quóniam Rex magnus super omnem terram.

Psalmus 46 [6]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Psállite Regi nostro, psállite: quóniam Rex magnus super omnem terram.

℣. Afférte Dómino, famíliæ populórum.

℟. Afférte Dómino glóriam et impérium.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex Lítteris Encýclicis Pii Papæ undécimi

Litt. Encycl. « Quas primas » diei 11 Decembris 1925 


Cum Annus sacer non unam ad illustrándum Christi regnum habúerit opportunitátem, vidémur rem factúri Apostólico múneri in primis consentáneam, si, plurimórum Patrum Cardinálium, Episcopórum fideliúmque précibus, ad Nos aut singillátim aut commúniter delátis, concedéntes, hunc ipsum Annum peculiári festo Dómini Nostri Iesu Christi Regis in ecclesiásticam liturgíam inducéndo clausérimus. Ut transláta verbi significatióne Rex appellarétur Christus ob summum excelléntiæ gradum, quo inter omnes res creátas præstat atque éminet, iam diu communitérque usu venit. Ita enim fit, ut regnare is « in méntibus hóminum » dicátur non tam ob mentis áciem scientiǽque suæ amplitúdinem, quam quod ipse est Véritas, et veritátem ab eo mortáles hauríre atque obediénter accípere necésse est; « in voluntátibus » item « hóminum », quia non modo sanctitáti in eo voluntátis divínæ perfécta prorsus respóndet humánæ intégritas atque obtemperátio, sed étiam líberæ voluntáti nostræ id permotióne instinctúque suo súbicit, unde ad nobilíssima quæque exardescámus. « Córdium » dénique « Rex » Christus agnóscitur ob eius « supereminéntem sciéntiæ caritátem » et mansuetúdinem benignitatémque ánimos alliciéntem: nec enim quemquam usque ádeo ab universitáte géntium, ut Christum Iesum, aut amári aliquándo cóntigit aut amátum iri in pósterum contínget. Verum, ut rem préssius ingrediámur, nemo non videt, nomen potestatémque regis, própria quidem verbi significatióne, Christo hómini vindicári oportére; nam, nisi quátenus homo est, a Patre « potestátem et honórem et regnum » accepísse dici nequit, quandóquidem Dei Verbum, cui éadem est cum Patre substántia, non potest ómnia cum Patre non habére commúnia, proptereáque ipsum in res creátas univérsas summum atque absolutíssimum impérium.

℣. Tu autem, Dómine, miserére nobis.

℟. Deo grátias.

 

℟. Exsúlta satis, fília Sion; iúbila, fília Ierúsalem: ecce Rex tuus véniet tibi iustus et Salvátor:

* Et loquétur pacem géntibus.

℣. Potéstas eius a mari usque ad mare: et a flumínibus usque ad fines terræ.

℟. Et loquétur pacem géntibus.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Quo autem hæc Dómini nostri dígnitas et potéstas fundaménto consístat, apte Cyríllus Alexandrínus animadvértit: « Omnium, ut verbo dicam, creaturárum dominátum óbtinet, non per vim extórtum, nec aliúnde invéctum, sed esséntia sua et natúra »; scílicet eius principátus illa nítitur unióne mirábili, quam hypostáticam appéllant. Unde conséquitur, non modo ut Christus ab Angelis et homínibus Deus sit adorándus, sed étiam ut eius império Hóminis, Angeli et hómines páreant et subiécti sint: nempe ut vel solo hypostáticæ uniónis nómine Christus potestátem in univérsas creatúras obtíneat. Iamvéro, ut huius vim et natúram principátus paucis declarémus, dícere vix áttinet tríplici eum potestáte continéri, qua si carúerit, principátus vix intellégitur. Id ipsum deprómpta atque alláta ex sacris Lítteris de universáli Redemptóris nostri império testimónia plus quam satis signíficant, atque est cathólica fide credéndum, Christum Iesum homínibus datum esse útique Redemptórem cui fidant, at una simul legislatórem cui obédiant. Ipsum autem evangélia non tam leges condidísse narrant, quam leges condéntem indúcunt: quæ quidem præcépta quicúmque servárint, iídem a divíno Magístro, álias áliis verbis, et suam in eum caritátem probatúri et in dilectióne eius mansúri dicúntur. Iudiciáriam vero potestátem sibi a Patre attribútam ipse Iesus Iudǽis, de Sábbati requiéte per mirábilem débilis hóminis sanatiónem violáta criminántibus, denúntiat: « Neque enim Pater iúdicat quemquam, sed omne iudícium dedit Fílio ». In quo id étiam comprehénditur (quóniam res a iudício disiúngi nequit) ut prǽmia et pœnas homínibus adhuc vivéntibus iure suo déferat. At prætérea potéstas illa, quam exsecutiónis vocant, Christo adiudicánda est, útpote cuius império parére omnes necésse sit, et ea quidem denuntiáta contumácibus irrogatióne suppliciórum, quæ nemo possit effúgere.

℣. Tu autem, Dómine, miserére nobis.

℟. Deo grátias.

 

℟. Opórtet illum regnáre, quóniam ómnia subiécit Deus sub pédibus eius:

* Ut sit Deus ómnia in ómnibus.

℣. Cum subiécta fúerint illi ómnia, tunc et ipse Fílius subiéctus erit Patri.

℟. Ut sit Deus ómnia in ómnibus.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Verúmtamen eiúsmodi regnum præcípuo quodam modo et spirituále esse et ad spirituália pertinére, cum ea, quæ ex Bíbliis supra protúlimus, verba planíssime osténdunt, tum Christus Dóminus sua agéndi ratióne confírmat. Síquidem, non una data occasióne, cum Iudǽi, immo vel ipsi Apóstoli, per errórem censérent, fore ut Messías pópulum in libertátem vindicáret regnúmque Israël restitúeret, vanam ipse opiniónem ac spem adímere et convéllere; rex a circumfúsa admirántium multitúdine renuntiándus, et nomen et honórem fugiéndo latendóque detrectáre; coram prǽside Románo edícere, regnum suum « de hoc mundo » non esse. Quod quidem regnum tale in evangéliis propónitur, in quod hómines pœniténtiam agéndo íngredi vero néqueant nisi per fidem et baptísmum, qui etsi est ritus extérnus, interiórem tamen regeneratiónem signíficat atque éfficit; oppónitur únice regno Sátanæ et potestáti tenebrárum, et ab ásseclis póstulat, non solum ut, abalienáto a divítiis rebúsque terrénis ánimo, morum prǽferant lenitátem et esúriant sitiántque iustítiam, sed étiam ut semetípsos ábnegent et crucem suam tollant. Cum autem Christus et Ecclésiam Redémptor sánguine suo acquisíverit et Sacérdos se ipse pro peccátis hóstiam obtúlerit perpetuóque ófferat, cui non videátur régium ipsum munus utriúsque illíus natúram múneris indúere ac participáre? Túrpiter, ceteróquin, erret, qui a Christo hómine rerum civílium quarúmlibet impérium abiúdicet, cum is a Patre ius in res creátas absolutíssimum sic obtíneat, ut ómnia in suo arbítrio sint pósita. Itaque, auctoritáte Nostra apostólica, festum Dómini Nostri Iesu Christi Regis institúimus, quotánnis, postrémo mensis octóbris domínico die, qui scílicet Omnium Sanctórum celebritátem próxime antecédit, ubíque terrárum agéndum. Item præcípimus, ut eo ipso die géneris humáni Sacratíssimo Cordi Iesu dedicátio quotánnis renovétur.

℣. Tu autem, Dómine, miserére nobis.

℟. Deo grátias.

 

℟. Fecit nos regnum et sacerdótes Deo et Patri suo:

* Ipsi glória et impérium, in sǽcula sæculórum.

℣. Ipse est primogénitus mortuórum, et princeps regum terræ.

℟. Ipsi glória et impérium, in sǽcula sæculórum.

℣. Glória Patri, et Fílio, * et Spirítui Sancto.

℟. Ipsi glória et impérium, in sǽcula sæculórum.

Nocturn III. 


Ant. Benedicéntur in ipso * omnes tribus terræ; omnes gentes magnificábunt eum.

Psalmus 71 [7]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedicéntur in ipso omnes tribus terræ; omnes gentes magnificábunt eum.

Ant. Et ego primogénitum * ponam illum: excélsum præ régibus terræ.

Psalmus 88(2-30) [8]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et ego primogénitum ponam illum: excélsum præ régibus terræ.

Ant. Thronus eius * sicut sol in conspéctu meo: et sicut luna perfécta in ætérnum.

Psalmus 88(31-38) [9]

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Thronus eius sicut sol in conspéctu meo: et sicut luna perfécta in ætérnum.

℣. Adorábunt eum omnes reges terræ.

℟. Omnes gentes sérvient ei.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 18:33-37 


In illo témpore: Dixit Pilátus ad Iesum: Tu es Rex Iudæórum? Respóndit Iesus: A temetípso hoc dicis, an álii dixérunt tibi de me? Et réliqua.

 

Homilía sancti Augustíni Epíscopi

Tract. 51 in Ioann. 12-13; Tract 117 in Ioann. 19-21 


Quid magnum fuit Regi sæculórum Regem fíeri hóminum? Non enim Rex Israël Christus ad exigéndum tribútum vel exércitum ferro armándum hostésque visibíliter debellándos; sed Rex Israël, quod mentes regat, quod in ætérnum cónsulat, quod in regnum cælórum credéntes, sperántes amantésque perdúcat. Dei ergo Fílius æquális Patri, Verbum per quod facta sunt ómnia, quod Rex esse vóluit Israël, dignátio est, non promótio; miseratiónis indícium est, non potestátis augméntum. Qui enim appellátus est in terra Rex Iudæórum, in cælis est Dóminus Angelórum. Sed Iudæórum tantum Rex est Christus, an et géntium? Immo et géntium. Cum enim dixísset in prophetía: Ego autem sum constitútus Rex ab eo super Sion montem sanctum eius, prǽdicans præcéptum Dómini: ne propter montem Sion solis Iudǽis eum regem quisquam díceret constitútum, contínuo subiécit: Dóminus dixit ad me: Fílius meus es tu, ego hódie génui te; póstula a me et dabo tibi gentes hereditátem tuam et possessiónem tuam términos terræ.

℣. Tu autem, Dómine, miserére nobis.

℟. Deo grátias.

 

℟. Factum est regnum huius mundi Dómini nostri et Christi eius:

* Et regnábit in sǽcula sæculórum.

℣. Adorábunt in conspéctu eius univérsæ famíliæ géntium; quóniam Dómini est regnum.

℟. Et regnábit in sǽcula sæculórum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Tract. 115 in Ioannem 18-36 


Respóndit Iesus: Regnum meum non est de hoc mundo. Si ex hoc mundo esset regnum meum, minístri mei útique decertárent, ut non tráderer Iudǽis; nunc autem regnum meum non est hinc. Hoc est quod bonus Magíster scire nos vóluit; sed prius nobis demonstránda de regno eius opínio, sive géntium, sive Iudæórum a quibus id Pilátus audíerat: quasi proptérea morte fuísset plecténdus, quod illícitum affectáverit regnum, vel quóniam solent regnatúris invidére regnántes, et vidélicet cavéndum erat ne eius regnum sive Románis, sive Iudǽis esset advérsum.

℣. Tu autem, Dómine, miserére nobis.

℟. Deo grátias.

 

℟. Decem córnua quæ vidísti, decem reges sunt. Hi cum Agno pugnábunt, et Agnus vincet illos:

* Quóniam Dóminus dominórum est, et Rex regum.

℣. Regnávit Dóminus Deus noster omnípotens: gaudeámus et exsultémus, et demus glóriam ei.

℟. Quóniam Dóminus dominórum est, et Rex regum.

℣. Glória Patri, et Fílio, * et Spirítui Sancto.

℟. Quóniam Dominus dominórum est, et Rex regum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Póterat autem Dóminus quod ait, Regnum meum non est de hoc mundo, ad primam interrogatiónem prǽsidis respondére, ubi ei dixit, Tu es rex Iudæórum? sed eum vicíssim intérrogans, utrum hoc a semetípso díceret, an audísset ab áliis, illo respondénte osténdere vóluit hoc sibi apud illum fuísse a Iudǽis velut crimen obiéctum: patefáciens nobis cogitatiónes hóminum, quas ipse nóverat, quóniam vanæ sunt; eísque post responsiónem Piláti, iam Iudǽis et géntibus opportúnius aptiúsque respóndens, Regnum meum non est de hoc mundo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Laudes 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Suscitábit * Deus cæli regnum quod commínuet et consúmet univérsa regna, et ipsum stabit in ætérnum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitábit Deus cæli regnum quod commínuet et consúmet univérsa regna, et ipsum stabit in ætérnum.

Ant. Dedit ei Dóminus * potestátem et honórem et regnum; et omnes pópuli, tribus et linguæ ipsi sérvient.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedit ei Dóminus potestátem et honórem et regnum; et omnes pópuli, tribus et linguæ ipsi sérvient.

Ant. Exíbunt aquæ vivæ * de Ierúsalem; et erit Dóminus Rex super omnem terram.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exíbunt aquæ vivæ de Ierúsalem; et erit Dóminus Rex super omnem terram.

Ant. Magnificábitur * usque ad términos terræ, et erit iste pax.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Magnificábitur usque ad términos terræ, et erit iste pax.

Ant. Gens et regnum * quod non servíerit tibi, períbit: et gentes solitúdine vastabúntur.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gens et regnum quod non servíerit tibi, períbit: et gentes solitúdine vastabúntur.

Capitulum Hymnus Versus {ex Proprio Sanctorum}


Col 1:12-13 


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.

℟. Deo grátias.

 

Hymnus 


Vexílla Christus ínclita

Late triúmphans éxplicat:

Gentes adéste súpplices,

Regíque regum pláudite.

 

Non Ille regna cládibus:

Non vi metúque súbdidit

Alto levátus stípite,

Amóre traxit ómnia.

 

O ter beáta cívitas

Cui rite Christus ímperat,

Quæ iussa pergit éxsequi

Edícta mundo cǽlitus!

 

Non arma flagrant ímpia,

Pax usque firmat fœ́dera,

Arrídet et concórdia,

Tutus stat ordo cívicus.

 

Servat fides connúbia,

Iuvénta pubet íntegra,

Pudíca florent límina

Domésticis virtútibus.

 

Optáta nobis spléndeat

Lux ista, Rex dulcíssime:

Te, pace adépta cándida,

Adóret orbis súbditus.

 

Iesu, tibi sit glória,

Qui sceptra mundi témperas,

Cum Patre, et almo Spíritu,

In sempitérna sǽcula.

Amen.

 

℣. Multiplicábitur eius impérium.

℟. Et pacis non erit finis.

Canticum: Benedictus {Antiphona ex Proprio Sanctorum}


Ant. Fecit nos Deo * et Patri suo regnum, primogénitus mortuórum, et Princeps regum terræ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit nos Deo et Patri suo regnum, primogénitus mortuórum, et Princeps regum terræ, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Primam 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Suscitábit * Deus cæli regnum quod commínuet et consúmet univérsa regna, et ipsum stabit in ætérnum.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitábit Deus cæli regnum quod commínuet et consúmet univérsa regna, et ipsum stabit in ætérnum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui primátum in ómnibus tenes.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Novémbris Luna vicésima quinta Anno Dómini 2024

 

In Pérside natális beatórum Apostolórum Simónis Chananǽi, et Thaddǽi, qui et Iudas dícitur. Ex ipsis autem Simon in Ægýpto, Thaddǽus in Mesopotámia Evangélium prædicávit; deínde, in Pérsidem simul ingréssi, ibi, cum innúmeram gentis illíus multitúdinem Christo subdidíssent, martýrium consummárunt.

Romæ sanctórum Mártyrum Anastásiæ senióris Vírginis, et Cyrílli. Ipsa Virgo, in persecutióne Valeriáni, sub Probo Præfécto, vínculis constrícta, cólaphis cæsa, igne et verbéribus est cruciáta, et, cum in confessióne Christi permanéret immóbilis, tandem, abscíssis mamíllis, evúlsis únguibus, déntibus comminútis, mánibus pedibúsque præcísis, truncáta cápite, tot passiónum ornáta monílibus migrávit ad Sponsum; Cyríllus autem, ei peténti aquam propínans, martýrium pro mercéde accépit.

Item Romæ sanctæ Cyríllæ Vírginis, quæ fília éxstitit sanctæ Tryphóniæ, et, sub Cláudio Príncipe, pro Christo iuguláta est.

Apud Comum sancti Fidélis Mártyris, sub Maximiáno Imperatóre.

Mogúntiæ sancti Ferrútii Mártyris.

Meldis, in Gállia, sancti Farónis, Epíscopi et Confessóris.

Vercéllis sancti Honoráti Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Domini Nostri Jesu Christi Regis ~ I. classis


Ad Tertiam 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Dedit ei Dóminus * potestátem et honórem et regnum; et omnes pópuli, tribus et linguæ ipsi sérvient.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedit ei Dóminus potestátem et honórem et regnum; et omnes pópuli, tribus et linguæ ipsi sérvient.

Capitulum Responsorium Versus {ex Proprio Sanctorum}


Col 1:12-13 


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.

℟. Deo grátias.

 

℟.br. Data est mihi * Omnis potéstas.

℟. Data est mihi * Omnis potéstas.

℣. In cælo et in terra.

℟. Omnis potéstas.

℣. Glória Patri, et Fílio, * et Spirítui Sancto.

℟. Data est mihi * Omnis potéstas.

 

℣. Afférte Dómino, famíliæ populórum.

℟. Afférte Dómino glóriam et impérium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Sextam 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Exíbunt aquæ vivæ * de Ierúsalem; et erit Dóminus Rex super omnem terram.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exíbunt aquæ vivæ de Ierúsalem; et erit Dóminus Rex super omnem terram.

Capitulum Responsorium Versus {ex Proprio Sanctorum}


Col 1;16-18 


Omnia per ipsum et in ipso creáta sunt, et ipse est ante omnes, et ómnia in ipso constant. Et ipse est caput córporis Ecclésiæ, qui est princípium, primogénitus ex mórtuis, ut sit in ómnibus ipse primátum tenens.

℟. Deo grátias.

 

℟.br. Afférte Dómino, * Famíliæ populórum.

℟. Afférte Dómino, * Famíliæ populórum.

℣. Afférte Dómino glóriam et impérium.

℟. Famíliæ populórum.

℣. Glória Patri, et Fílio, * et Spirítui Sancto.

℟. Afférte Dómino, * Famíliæ populórum.

 

℣. Adorábunt eum omnes reges terræ.

℟. Omnes gentes sérvient ei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Nonam 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Gens et regnum * quod non servíerit tibi, períbit: et gentes solitúdine vastabúntur.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gens et regnum quod non servíerit tibi, períbit: et gentes solitúdine vastabúntur.

Capitulum Responsorium Versus {ex Proprio Sanctorum}


Col 1:19-20 


In ipso complácuit omnem plenitúdinem inhabitáre, et per eum reconciliáre ómnia in ipsum, pacíficans per sánguinem crucis eius sive quæ in terris, sive quæ in cælis sunt, in Christo Iesu Dómino nostro.

℟. Deo grátias.

 

℟.br. Adorábunt eum * Omnes reges terræ.

℟. Adorábunt eum * Omnes reges terræ.

℣. Omnes gentes sérvient ei.

℟. Omnes reges terræ.

℣. Glória Patri, et Fílio, * et Spirítui Sancto.

℟. Adorábunt eum * Omnes reges terræ.

 

℣. Multiplicábitur eius impérium.

℟. Et pacis non erit finis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Vesperas 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Pacíficus * vocábitur, et thronus eius erit firmíssimus in perpétuum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pacíficus vocábitur, et thronus eius erit firmíssimus in perpétuum.

Ant. Regnum eius * regnum sempitérnum est, et omnes reges sérvient ei et obédient.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Regnum eius regnum sempitérnum est, et omnes reges sérvient ei et obédient.

Ant. Ecce Vir Oriens * nomen eius: sedébit et dominábitur, et loquétur pacem géntibus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Vir Oriens nomen eius: sedébit et dominábitur, et loquétur pacem géntibus.

Ant. Dóminus * iudex noster, Dóminus légifer noster: Dóminus Rex noster, ipse salvábit nos.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus iudex noster, Dóminus légifer noster: Dóminus Rex noster, ipse salvábit nos.

Ant. Ecce dedi te * in lucem géntium, ut sis salus mea usque ad extrémum terræ.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce dedi te in lucem géntium, ut sis salus mea usque ad extrémum terræ.

Capitulum Hymnus Versus {ex Proprio Sanctorum}


Col 1:12-13 


Fratres: Grátias ágimus Deo Patri, qui dignos nos fecit in partem sortis sanctórum in lúmine, qui erípuit nos de potestáte tenebrárum, et tránstulit in regnum Fílii dilectiónis suæ.

℟. Deo grátias.

 

Hymnus 


Te sæculórum Príncipem,

Te, Christe, Regem géntium,

Te méntium, te córdium

Unum fatémur árbitrum.

 

Scelésta turba clámitat:

Regnáre Christum nólumus:

Te nos ovántes ómnium

Regem suprémum dícimus.

 

O Christe, Princeps Pácifer,

Mentes rebélles súbice:

Tuóque amóre dévios,

Ovíle in unum cóngrega.

 

Ad hoc cruénta ab árbore

Pendes apértis brácchiis,

Diráque fossum cúspide

Cor igne flagrans éxhibes.

 

Ad hoc in aris ábderis

Vini dapísque imágine,

Fundens salútem fíliis

Transverberáto péctore.

 

Te natiónum Prǽsides

Honóre tollant público,

Colant magístri, iúdices,

Leges et artes éxprimant.

 

Submíssa regum fúlgeant

Tibi dicáta insígnia:

Mitíque sceptro pátriam

Domósque subde cívium.

 

Iesu, tibi sit glória,

Qui sceptra mundi témperas,

Cum Patre, et almo Spíritu,

In sempitérna sǽcula.

Amen.

 

℣. Multiplicábitur eius impérium.

℟. Et pacis non erit finis.

Canticum: Magnificat {Antiphona ex Proprio Sanctorum}


Ant. Habet in vestiménto * et in fémore suo scriptum: Rex regum, et Dóminus dominántium. Ipsi glória et impérium, in sǽcula sæculórum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Habet in vestiménto et in fémore suo scriptum: Rex regum, et Dóminus dominántium. Ipsi glória et impérium, in sǽcula sæculórum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavíssimo subdántur império:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Domini Nostri Jesu Christi Regis ~ I. classis


Ad Completorium 10-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In festo Domino nostro Jesu Christi Regis ~ I. classis


Sancta Missa 10-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Apoc 5:12; 1:6

Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem. Ipsi glória et impérium in sǽcula sæculórum.

Ps 71:1

Deus, iudícium tuum Regi da: et iustítiam tuam Fílio Regis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem. Ipsi glória et impérium in sǽcula sæculórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui in dilécto Fílio tuo, universórum Rege, ómnia instauráre voluísti: concéde propítius; ut cunctæ famíliæ géntium, peccáti vúlnere disgregátæ, eius suavissímo subdántur império:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses.

Col 1:12-20

Fratres: Grátias ágimus Deo Patri, qui dignos nos fecit in partem sortis sanctórum in lúmine: qui erípuit nos de potestáte tenebrárum, et tránstulit in regnum Fílii dilectiónis suæ, in quo habémus redemptiónem per sánguinem eius, remissiónem peccatórum: qui est imágo Dei invisíbilis, primogénitus omnis creatúra: quóniam in ipso cóndita sunt univérsa in cœlis et in terra, visibília et invisibília, sive Throni, sive Dominatiónes, sive Principátus, sive Potestátes: ómnia per ipsum, et in ipso creáta sunt: et ipse est ante omnes, et ómnia in ipso constant. Et ipse est caput córporis Ecclésiæ, qui est princípium, primogénitus ex mórtuis: ut sit in ómnibus ipse primátum tenens; quia in ipso complácuit omnem plenitúdinem inhabitáre; et per eum reconciliáre ómnia in ipsum, pacíficans per sánguinem crucis eius, sive quæ in terris, sive quæ in cœlis sunt, in Christo Iesu Dómino nostro.

℟. Deo grátias.

Graduale 


Ps 71:8; 78:11

Dominábitur a mari usque ad mare, et a flúmine usque ad términos orbis terrárum.

℣. Et adorábunt eum omnes reges terræ: omnes gentes sérvient ei. Allelúia, allelúia.

Dan 7:14.

Potéstas eius, potéstas ætérna, quæ non auferétur: et regnum eius, quod non corrumpétur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 18:33-37

In illo témpore: Dixit Pilátus ad Iesum: Tu es Rex Iudæórum? Respóndit Iesus: A temetípso hoc dicis, an álii dixérunt tibi de me? Respóndit Pilátus: Numquid ego Iudǽus sum? Gens tua et pontífices tradidérunt te mihi: quid fecísti? Respóndit Iesus: Regnum meum non est de hoc mundo. Si ex hoc mundo esset regnum meum, minístri mei útique decertárent, ut non tráderer Iudǽis: nunc autem regnum meum non est hinc. Dixit ítaque ei Pilátus: Ergo Rex es tu? Respóndit Iesus: Tu dicis, quia Rex sum ego. Ego in hoc natus sum et ad hoc veni in mundum, ut testimónium perhíbeam veritáti: omnis, qui est ex veritáte, audit vocem meam.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 2:8.

Póstula a me, et dabo tibi gentes hereditátem tuam, et possessiónem tuam términos terræ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstiam tibi, Dómine, humánæ reconciliatiónis offérimus: præsta, quǽsumus; ut, quem sacrifíciis præséntibus immolámus, ipse cunctis géntibus unitátis et pacis dona concédat, Iesus Christus Fílius tuus, Dóminus noster:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de D.N. Iesu Christi Rege

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui unigénitum Fílium tuum, Dóminum nostrum Iesum Christum, Sacerdótem ætérnum et universórum Regem, óleo exsultatiónis unxísti: ut, seípsum in ara crucis hóstiam immaculátam et pacíficam ófferens, redemptiónis humánæ sacraménta perágeret: et suo subiéctis império ómnibus creatúris, ætérnum et universále regnum, imménsæ tuæ tráderet Maiestáti. Regnum veritátis et vitæ: regnum sanctitátis et grátiæ: regnum iustítiæ, amóris et pacis. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 28:10; 28:11

Sedébit Dóminus Rex in ætérnum: Dóminus benedícet pópulo suo in pace.

Postcommunio 


S. Dóminus vobíscum.

R. Et cum spíritu tuo.

Orémus.

Immortalitátis alimóniam consecúti, quǽsumus, Dómine: ut, qui sub Christi Regis vexíllis militáre gloriámur, cum ipso, in cœlésti sede, iúgiter regnáre possímus:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Matutinum 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit Epístola cathólica beáti Iudæ Apóstoli

Iudas 1:1-4 


1 Iudas, Iesu Christi servus, frater autem Iacóbi, his qui sunt in Deo Patre diléctis, et Christo Iesu conservátis, et vocátis.

2 Misericórdia vobis, et pax, et cáritas adimpleátur.

3 Caríssimi, omnem sollicitúdinem fáciens scribéndi vobis de commúni vestra salúte, necésse hábui scríbere vobis: déprecans supercertári semel tráditæ sanctis fídei.

4 Subintroiérunt enim quidam hómines (qui olim præscrípti sunt in hoc iudícium) ímpii, Dei nostri grátiam transferéntes in luxúriam, et solum Dominatórem, et Dóminum nostrum Iesum Christum negántes.

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Iudas 1:5-8 


5 Commonére autem vos volo, sciéntes semel ómnia, quóniam Iesus pópulum de terra Ægýpti salvans, secúndo eos, qui non credidérunt, pérdidit:

6 Ángelos vero, qui non servavérunt suum principátum, sed dereliquérunt suum domicílium, in iudícium magni diéi, vínculis ætérnis sub calígine reservávit.

7 Sicut Sódoma, et Gomórrha, et finítimæ civitátes símili modo exfornicátæ, et abeúntes post carnem álteram, factæ sunt exémplum, ignis ætérni pœnam sustinéntes.

8 Simíliter et hi carnem quidem máculant, dominatiónem autem spernunt, maiestátem autem blasphémant.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Iudas 1:9-13 


9 Cum Míchael Archángelus cum diábolo dísputans altercarétur de Móysi córpore, non est ausus iudícium inférre blasphémiæ: sed dixit: Imperet tibi Dóminus.

10 Hi autem quæcúmque quidem ignórant, blasphémant: quæcúmque autem naturáliter, tamquam muta animália, norunt, in his corrumpúntur.

11 Væ illis, quia in via Cain abiérunt, et erróre Bálaam mercéde effúsi sunt, et in contradictióne Core periérunt!

12 Hi sunt in épulis suis máculæ, convivántes sine timóre, semetípsos pascéntes, nubes sine aqua, quæ a ventis circumferéntur, árbores autumnáles, infructuósæ, bis mórtuæ, eradicátæ,

13 Fluctus feri maris, despumántes suas confusiónes, sídera errántia: quibus procélla tenebrárum serváta est in ætérnum.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Simon Chananǽus, qui et Zelótes, et Thaddǽus, qui et Iudas Iacóbi appellátur in Evangélio, uníus ex cathólicis Epístolis scriptor; hic Mesopotámiam, ille Ægýptum evangélica prædicatióne peragrávit. Póstea in Pérsidem conveniéntes, cum innumerábiles fílios Iesu Christo peperíssent fidémque in vastíssimis illis regiónibus et efferátis géntibus disseminássent, doctrína et miráculis, ac dénique glorióso martýrio, simul sanctíssimum Iesu Christi nomen illustrárunt.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sermo sancti Gregórii Papæ

Homilia 30 in Evangelia, post medium 


Scriptum est: Spíritus Dómini ornávit cælos. Ornaménta enim cælórum sunt virtútes prædicántium. Quæ vidélicet ornaménta Paulus enúmerat, dicens: Álii datur per Spíritum sermo sapiéntiæ, álii sermo sciéntiæ secúndum eúndem Spíritum, álteri fides in eódem Spíritu, álii grátia sanitátum in uno Spíritu, álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis prout vult.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quot ergo sunt bona prædicántium, tot sunt ornaménta cælórum. Hinc rursus scriptum est: Verbo Dómini cæli firmáti sunt. Verbum enim Dómini Fílius est Patris. Sed eósdem cælos, vidélicet sanctos Apóstolos, ut tota simul sancta Trínitas ostendátur operáta, repénte de Sancti Spíritus divinitáte adiúngitur: Et Spíritu oris eius omnis virtus eórum. Cælórum ergo virtus de Spíritu sumpta est: quia mundi huius potestátibus contraíre non præsúmerent, nisi eos Sancti Spíritus fortitúdo solidásset. Quales namque doctóres sanctæ Ecclésiæ ante advéntum huius Spíritus fúerint, scimus: et post advéntum illíus, cuius fortitúdinis facti sint, conspícimus.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 15:17-25 


In illo témpore: Dixit Iesus discípulis suis: Hæc mando vobis, ut diligátis ínvicem. Si mundus vos odit, scitóte quia me priórem vobis ódio hábuit. Et réliqua.

 

Homilía sancti Augustíni Epíscopi

Tractatus 87 in Ioannem 


In lectióne evangélica quæ hanc antecédit, díxerat Dóminus: Non vos me elegístis; sed ego elégi vos et pósui vos, ut eátis, et fructum afferátis, et fructus vester máneat: ut quodcúmque petiéritis Patrem in nómine meo, det vobis. Hic autem dicit: Hæc mando vobis, ut diligátis ínvicem. Ac per hoc intellégere debémus hunc esse fructum nostrum, de quo ait: Ego vos elégi, ut eátis, et fructum afferátis, et fructus vester máneat. Et quod adiúnxit, Ut quodcúmque petiéritis Patrem in nómine meo, det vobis, tunc útique dabit nobis, si diligámus ínvicem; cum et hoc ipsum ipse déderit nobis, qui nos elégit non habéntes fructum, quia non eum nos elegerámus, et pósuit nos ut fructum afferámus, hoc est, ínvicem diligámus.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 8

Cáritas ergo est fructus noster, quam defínit Apóstolus, De corde puro, et consciéntia bona, et fide non ficta. Hac dilígimus ínvicem, hac dilígimus Deum; neque enim vera dilectióne diligerémus ínvicem, nisi diligéntes Deum. Díligit enim unusquísque próximum suum tamquam seípsum, si díligit Deum. Nam, si non díligit Deum, non díligit seípsum; in his enim duóbus præcéptis caritátis tota lex pendet et prophétæ. Hic est fructus noster. De fructu ítaque nobis mandans, Hæc mando, inquit, vobis, ut diligátis ínvicem. Unde et Apóstolus Paulus, cum contra ópera carnis commendáre fructum spíritus vellet, a cápite hoc pósuit: Fructus, inquit, spíritus, cáritas est; ac deínde cétera, tamquam ex isto cápite exórta et religáta contéxuit, quæ sunt, gáudium, pax, longanímitas, benígnitas, bónitas, fides, mansuetúdo, continéntia, cástitas.

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Quis autem bene gaudet, qui bonum non díligit unde gaudet? Quis pacem veram, nisi cum illo potest habére, quem veráciter díligit? Quis est longánimis in bono ópere perseveránter manéndo, nisi férveat diligéndo? Quis est benígnus, nisi díligat cui opitulátur? Quis bonus, nisi diligéndo efficiátur? Quis salúbriter fidélis, nisi ea fide quæ per dilectiónem operátur? Quis utíliter mansuétus, cui non diléctio moderétur? Quis ab eo cóntinet unde turpátur, nisi díligat unde honestátur? Mérito ítaque Magíster bonus dilectiónem sic sæpe comméndat, tamquam sola præcipiénda sit, sine qua non possunt prodésse cétera bona, et quæ non potest habéri sine céteris bonis, quibus homo effícitur bonus.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Laudes 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Vos qui reliquístis * ómnia, et secúti estis me, céntuplum accipiétis, et vitam ætérnam possidébitis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vos qui reliquístis ómnia, et secúti estis me, céntuplum accipiétis, et vitam ætérnam possidébitis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Primam 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Novémbris Luna vicésima sexta Anno Dómini 2024

 

Sanctórum Episcopórum Maximiliáni Mártyris, et Valentíni Confessóris.

Sidóne, in Phœnícia, sancti Zenóbii Presbýteri, qui, sub novíssimæ persecutiónis acerbitáte, ad martýrium álios exhórtans, martýrio et ipse dignátus est.

In Lucánia sanctórum Mártyrum Hyacínthi, Quincti, Feliciáni et Lúcii.

Bérgomi sanctæ Eusébiæ, Vírginis et Mártyris.

Hierosólymis natális beáti Narcíssi Epíscopi, sanctitáte, patiéntia ac fide laudábilis, qui, centum et séxdecim annórum senex, felíciter migrávit ad Dóminum.

Augustodúni sancti Ioánnis, Epíscopi et Confessóris.

Cassíope, in ínsula Corcýra, sancti Donáti Epíscopi, de quo scribit beátus Gregórius Papa.

Viénnæ, in Gállia, deposítio beáti Theodóri Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Tertiam 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Sextam 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Simonis et Judæ Apostolorum ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Ad Nonam 10-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Iurávit Dóminus, * et non pœnitébit eum: Tu es sacérdos in ætérnum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iurávit Dóminus, et non pœnitébit eum: Tu es sacérdos in ætérnum.

Ant. Cóllocet eum * Dóminus cum princípibus pópuli sui.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cóllocet eum Dóminus cum princípibus pópuli sui.

Ant. Dirupísti, Dómine, * víncula mea: tibi sacrificábo hóstiam laudis.

Psalmus 115 [3]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dirupísti, Dómine, víncula mea: tibi sacrificábo hóstiam laudis.

Ant. Eúntes ibant * et flebant, mitténtes sémina sua.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eúntes ibant et flebant, mitténtes sémina sua.

Ant. Confortátus est * principátus eórum, et honoráti sunt amíci tui, Deus.

Psalmus 138 [5]

138:1  Dómine, probásti me, et cognovísti me: * tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortátus est principátus eórum, et honoráti sunt amíci tui, Deus.

Capitulum Hymnus Versus {ex Commune aut Festo}


Eph 2:19 


Fratres: Iam non estis hóspites et ádvenæ: sed estis cives Sanctórum et doméstici Dei: superædificáti super fundaméntum Apostolórum, et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Magnificat {Antiphona ex Proprio Sanctorum}


Ant. Estóte fortes * in bello, et pugnáte cum antíquo serpénte: et accipiétis regnum ætérnum. Allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Estóte fortes in bello, et pugnáte cum antíquo serpénte: et accipiétis regnum ætérnum. Allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Ss. Simonis et Judæ Apostolorum. ~ II. classis
Tempora: Feria Secunda infra Hebdomadam XXIII post Octavam Pentecostes V. Octobris

Sancta Missa 10-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Ps 138:1-2

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui, Deus: nimis confortátus est principátus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos per beátos Apóstolos tuos Simónem et Iudam ad agnitiónem tui nóminis veníre tribuísti: da nobis eórum glóriam sempitérnam et proficiéndo celebráre, et celebrándo profícere.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios

Eph 4:7-13

Fratres: Unicuíque nostrum data est grátia secúndum mensúram donatiónis Christi. Propter quod dicit: Ascéndens in altum, captívam duxit captivitátem: dedit dona homínibus. Quod autem ascéndit, quid est, nisi quia et descéndit primum in inferióres partes terræ? Qui descéndit, ipse est et qui ascéndit super omnes cœlos, ut impléret ómnia. Et ipse dedit quosdam quidem apóstolos, quosdam autem prophétas, álios vero evangelístas, álios autem pastóres et doctóres, ad consummatiónem sanctórum in opus ministérii, in ædificatiónem córporis Christi: donec occurrámus omnes in unitátem fídei, et agnitiónis Fílii Dei, in virum perféctum, in mensúram ætátis plenitúdinis Christi.

℟. Deo grátias.

Graduale 


Ps 44:17-18

Constítues eos príncipes super omnem terram: mémores erunt nóminis tui, Dómine.

℣. Pro pátribus tuis nati sunt tibi fílii: proptérea pópuli confitebúntur tibi. Allelúia, allelúia

Ps 138:17

Nimis honoráti sunt amíci tui, Deus: nimis confortátus est principátus eórum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 15:17-25

In illo témpore: Dixit Iesus discípulis suis: Hæc mando vobis, ut diligátis ínvicem. Si mundus vos odit: scitóte, quia me priórem vobis odio hábuit. Si de mundo fuissétis, mundus quod suum erat dilígeret; quia vero de mundo non estis, sed ego elegi vos de mundo, proptérea odit vos mundus. Mementóte sermónis mei, quem ego dixi vobis: Non est servus maior dómino suo. Si me persecúti sunt, et vos persequántur: si sermónem meum servavérunt, et vestrum servábunt. Sed hæc ómnia fácient vobis propter nomen meum: quia nésciunt eum, qui misit me. Si non veníssem et locútus fuíssem eis, peccátum non háberent: nunc autem excusatiónem non habent de peccáto suo. Qui me odit: et Patrem meum odit. Si ópera non fecíssem in eis, quæ nemo álius fecit, peccátum non háberent: nunc autem et vidérunt et odérunt et me et Patrem meum. Sed ut adimpleátur sermo, qui in lege eórum scriptus est: Quia ódio habuérunt me gratis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:5

In omnem terram exívit sonus eórum: et in fines orbis terræ verba eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Glóriam, Dómine, sanctórum Apostolórum tuórum Simónis et Iudæ perpétuam venerántes: quǽsumus; ut eam, sacris mystériis expiati, dígnius celebrémus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28

Vos, qui secúti estis me, sedébitis super sedes, iudicántes duódecim tribus Israël.

Postcommunio 


S. Dóminus vobíscum.

R. Et cum spíritu tuo.

Orémus.

Percéptis, Dómine, sacraméntis, supplíciter exorámus: ut, intercedéntibus beátis Apóstolis tuis Simóne et Iuda, quæ pro illórum veneránda gérimus passióne, nobis profíciant ad medélam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Matutinum 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De libro secúndo Machabæórum

2 Mac 7:7-12 


7 Mórtuo ítaque illo primo hoc modo, sequéntem deducébant ad illudéndum: et, cute cápitis eius cum capíllis abstrácta, interrogábant, si manducáret prius quam toto córpore per membra síngula punirétur.

8 At ille respóndens pátria voce, dixit: Non fáciam. Propter quod et iste, sequénti loco, primi torménta suscépit:

9 Et in último spíritu constitútus, sic ait: Tu quidem, scelestíssime, in præsénti vita nos perdis: sed Rex mundi defúnctos nos pro suis légibus in ætérnæ vitæ resurrectióne suscitábit.

10 Post hunc tértius illúditur, et linguam postulátus cito prótulit, et manus constánter exténdit:

11 Et cum fidúcia ait: E cælo ista possídeo, sed propter Dei leges nunc hæc ipsa despício, quóniam ab ipso me ea receptúrum spero;

12 Ita ut rex, et qui cum ipso erant, miraréntur adolescéntis ánimum, quod tamquam níhilum dúceret cruciátus.

℣. Tu autem, Dómine, miserére nobis.

℟. Deo grátias.

 

℟. Hic est fratrum amátor et pópuli Israël:

* Hic est, qui multum orat pro pópulo et univérsa sancta civitáte Ierúsalem.

℣. Vir iste in pópulo suo mitíssimus appáruit.

℟. Hic est, qui multum orat pro pópulo et univérsa sancta civitáte Ierúsalem.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

2 Mac 7:13-19 


13 Et hoc ita defúncto, quartum vexábant simíliter torquéntes;

14 Et, cum iam esset ad mortem, sic ait: Pótius est ab homínibus morti datos spem exspectáre a Deo, íterum ab ipso resuscitándos: tibi enim resurréctio ad vitam non erit.

15 Et, cum admovíssent quintum, vexábant eum. At ille respíciens in eum,

16 Dixit: Potestátem inter hómines habens, cum sis corruptíbilis, facis quod vis: noli autem putáre genus nostrum a Deo esse derelíctum.

17 Tu autem patiénter sústine, et vidébis magnam potestátem ipsíus, quáliter te et semen tuum torquébit.

18 Post hunc ducébant sextum, et is, mori incípiens, sic ait: Noli frustra erráre; nos enim propter nosmetípsos hæc pátimur, peccántes in Deum nostrum, et digna admiratióne facta sunt in nobis.

19 Tu autem ne exístimes tibi impúne futúrum, quod contra Deum pugnáre tentáveris.

℣. Tu autem, Dómine, miserére nobis.

℟. Deo grátias.

 

℟. Tu, Dómine universórum, qui nullam habes indigéntiam, voluísti templum tuum fíeri in nobis;

* Consérva domum istam immaculátam in ætérnum, Dómine.

℣. Tu elegísti, Dómine, domum istam ad invocándum nomen tuum in ea, ut esset domus oratiónis et obsecratiónis pópulo tuo.

℟. Consérva domum istam immaculátam in ætérnum, Dómine.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

2 Mac 7:20-23 


20 Supra modum autem mater mirábilis, et bonórum memória digna, quæ pereúntes septem fílios sub uníus diéi témpore conspíciens, bono ánimo ferébat propter spem quam in Deum habébat;

21 Síngulos illórum hortabátur voce pátria fórtiter, repléta sapiéntia: et femíneæ cogitatióni masculínum ánimum ínserens,

22 Dixit ad eos: Néscio quáliter in útero meo apparuístis, neque enim ego spíritum et ánimam donávi vobis et vitam et singulórum membra non ego ipsa compégi; 

23 Sed enim mundi Creátor, qui formávit hóminis nativitátem, quique ómnium invénit oríginem, et spíritum vobis íterum cum misericórdia reddet et vitam, sicut nunc vosmetípsos despícitis propter leges eius.

℣. Tu autem, Dómine, miserére nobis.

℟. Deo grátias.

 

℟. Aperi óculos tuos, Dómine, et vide afflictiónem nostram: circumdedérunt nos gentes ad puniéndum nos: 

* Sed tu, Dómine, exténde brácchium tuum, et líbera ánimas nostras.

℣. Afflíge oppriméntes nos et contuméliam faciéntes in supérbiam; et custódi partem tuam.

℟. Sed tu, Dómine, exténde brácchium tuum, et líbera ánimas nostras.

℣. Glória Patri, et Fílio, * et Spirítui Sancto.

℟. Sed tu, Dómine, exténde brácchium tuum, et líbera ánimas nostras.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Laudes 10-29-2024 

Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Primam 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Novémbris Luna vicésima séptima Anno Dómini 2024

 

In Sardínia natális sancti Pontiáni, Papæ et Mártyris, qui, ab Alexándro Imperatóre, una cum Hippólyto Presbýtero, in eam ínsulam deportátus, ibídem, mactátus fústibus, martýrium consummávit. Eius corpus a beáto Fabiáno Papa Romam delátum est, atque in cœmetério Callísti sepúltum. Ipsíus tamen festum recólitur tertiodécimo Kaléndas Decémbris.

Ægéæ, in Cilícia, pássio sanctórum Zenóbii Epíscopi, et Zenóbiæ soróris, sub Diocletiáno Imperatóre et Lýsia Prǽside.

Altíni, in Venetórum fínibus, sancti Theonésti, Epíscopi et Mártyris, qui ab Ariánis occísus est.

In Africa natális sanctórum Mártyrum ducentórum vigínti.

Tingi, in Mauritánia, pássio sancti Marcélli Centuriónis, qui, sanctórum Cláudii ac Lupérci et Victórii Mártyrum pater, cápitis abscissióne martýrium complévit sub Agricoláo, agente vices Præfécti prætório.

Alexandríæ sanctórum trédecim Mártyrum, qui, cum sanctis Iuliáno, Euno et Macário, passi sunt sub Décio Imperatóre.

Cárali, in Sardínia, sancti Saturníni Mártyris, qui, in persecutióne Diocletiáni, sub Bárbaro Prǽside, cápite truncátus est.

Apaméæ, in Phrýgia, sancti Máximi Mártyris, sub eódem Diocletiáno.

Legióne, in Hispánia, sanctórum Mártyrum Cláudii, Lupérci et Victórii, filiórum sancti Marcélli Centuriónis; qui, in persecutióne Diocletiáni et Maximiáni, sub Diogeniáno Prǽside, iussi sunt decollári.

Lutétiæ Parisiórum sancti Lucáni Mártyris.

Alexandríæ sanctæ Eutrópiæ Mártyris, quæ, Mártyres vísitans, apprehénsa est, et, cum illis sævíssime cruciáta, réddidit spíritum.

Antiochíæ sancti Serapiónis Epíscopi, eruditióne claríssimi.

Cápuæ sancti Germáni, Epíscopi et Confessóris, magnæ sanctitátis viri; cuius ánimam, in hora óbitus eius, ab Angelis in cælum deférri sanctus Benedíctus aspéxit.

Poténtiæ, in Lucánia, sancti Gerárdi Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Tertiam 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Sextam 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Nonam 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Vesperas 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Ad Completorium 10-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam XXIII post Octavam Pentecostes V. Octobris ~ IV. classis


Sancta Missa 10-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fraglitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 3:17-21; 4:1-3

Fratres: Imitatóres mei estóte, et observáte eos, qui ita ámbulant, sicut habétis formam nostram. Multi enim ámbulant, quos sæpe dicébam vobis - nunc autem et flens dico - inimícos Crucis Christi: quorum finis intéritus: quorum Deus venter est: et glória in confusióne ipsórum, qui terréna sápiunt. Nostra autem conversátio in cœlis est: unde étiam Salvatórem exspectámus, Dóminum nostrum Iesum Christum, qui reformábit corpus humilitátis nostræ, configurátum córpori claritátis suæ, secúndum operatiónem, qua étiam possit subiícere sibi ómnia. Itaque, fratres mei caríssimi et desideratíssimi, gáudium meum et coróna mea: sic state in Dómino, caríssimi. Evódiam rogo et Sýntychen déprecor idípsum sápere in Dómino. Etiam rogo et te, germáne compar, ádiuva illas, quæ mecum laboravérunt in Evangélio cum Cleménte et céteris adiutóribus meis, quorum nómina sunt in libro vitæ.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:18-26

In illo témpore: Loquénte Iesu ad turbas, ecce, princeps unus accéssit et adorábat eum, dicens: Dómine, fília mea modo defúncta est: sed veni, impóne manum tuam super eam, et vivet. Et surgens Iesus sequebátur eum et discípuli eius. Et ecce múlier, quæ sánguinis fluxum patiebátur duódecim annis, accéssit retro et tétigit fímbriam vestiménti eius. Dicébat enim intra se: Si tetígero tantum vestiméntum eius, salva ero. At Iesus convérsus et videns eam, dixit: Confíde, fília, fides tua te salvam fecit. Et salva facta est múlier ex illa hora. Et cum venísset Iesus in domum príncipis, et vidísset tibícines et turbam tumultuántem, dicebat: Recédite: non est enim mórtua puélla, sed dormit. Et deridébant eum. Et cum eiécta esset turba, intrávit et ténuit manum eius. Et surréxit puélla. Et éxiit fama hæc in univérsam terram illam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Pro nostræ servitútis augménto sacrifícium tibi, Dómine, laudis offérimus: ut, quod imméritis contulísti, propítius exsequáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, quos divína tríbuis participatióne gaudére, humánis non sinas subiacére perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam XXIII post Octavam Pentecostes V. Octobris ~ IV. classis


Ad Matutinum 10-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De libro secúndo Machabæórum

2 Mac 7:24-27 


24 Antíochus autem, contémni se arbitrátus, simul et exprobrántis voce despécta, cum adhuc adolescéntior superésset, non solum verbis hortabátur, sed et cum iuraménto affirmábat se dívitem et beátum factúrum, et translátum a pátriis légibus amícum habitúrum, et res necessárias ei præbitúrum.

25 Sed ad hæc cum adoléscens nequáquam inclinarétur, vocávit rex matrem, et suadébat ei ut adolescénti fíeret in salútem.

26 Cum autem multis eam verbis esset hortátus, prómisit suasúram se fílio suo;

27 Ítaque inclináta ad illum, irrídens crudélem tyránnum, ait pátria voce: Fili mi, miserére mei, quæ te in útero novem ménsibus portávi, et lac triénnio dedi et álui, et in ætátem istam perdúxi.

℣. Tu autem, Dómine, miserére nobis.

℟. Deo grátias.

 

℟. Refúlsit sol in clípeos áureos, et resplenduérunt montes ab eis:

* Et fortitúdo géntium dissipáta est.

℣. Erat enim exércitus magnus valde et fortis: et appropiávit Iudas et exércitus eius in prǽlio.

℟. Et fortitúdo géntium dissipáta est.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

2 Mac 7:28-33 


28 Peto, nate, ut aspícias ad cælum et terram, et ad ómnia, quæ in eis sunt, et intéllegas quia ex níhilo fecit illa Deus, et hóminum genus.

29 Ita fiet, ut non tímeas carníficem istum, sed dignus frátribus tuis efféctus párticeps, súscipe mortem, ut in illa miseratióne cum frátribus tuis te recípiam.

30 Cum hæc illa adhuc díceret, ait adoléscens: Quem sustinétis? non obédio præcépto regis, sed præcépto legis, quæ data est nobis per Móysen.

31 Tu vero, qui invéntor omnis malítiæ factus es in Hebrǽos, non effúgies manum Dei.

32 Nos enim pro peccátis nostris hæc pátimur;

33 Et, si nobis propter increpatiónem et correptiónem Dóminus Deus noster módicum irátus est: sed íterum reconciliábitur servis suis.

℣. Tu autem, Dómine, miserére nobis.

℟. Deo grátias.

 

℟. Ornavérunt fáciem templi corónis áureis, et dedicavérunt altáre Dómino:

* Et facta est lætítia magna in pópulo.

℣. In hymnis et confessiónibus benedicébant Dóminum.

℟. Et facta est lætítia magna in pópulo.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

2 Mac 7:34-41 


34 Tu autem, o sceléste, et ómnium hóminum flagitiosíssime, noli frústra extólli vanis spebus in servos eius inflammátus;

35 Nondum enim omnipoténtis Dei, et ómnia inspiciéntis iudícium effugísti.

36 Nam fratres mei, módico nunc dolóre sustentato, sub testaménto ætérnæ vitæ effécti sunt; tu vero iudício Dei iustas supérbiæ tuæ pœnas exsólves.

37 Ego autem, sicut et fratres mei, ánimam et corpus meum trado pro pátriis légibus, ínvocans Deum matúrius genti nostræ propítium fíeri, teque cum torméntis et verbéribus confitéri, quod ipse est Deus solus.

38 In me vero et in frátribus meis désinet Omnipoténtis ira, quæ super omne genus nostrum iuste superdúcta est.

39 Tunc rex accénsus ira in hunc, super omnes crudélius desǽvit, indígne ferens se derísum.

40 Et hic ítaque mundus óbiit, per ómnia in Dómino confídens.

41 Novíssime autem post fílios, et mater consúmpta est.

℣. Tu autem, Dómine, miserére nobis.

℟. Deo grátias.

 

℟. In hymnis et confessiónibus benedicébant Dóminum,

* Qui magna fecit in Israël, et victóriam dedit illis Dóminus omnípotens.

℣. Ornavérunt fáciem templi corónis áureis, et dedicavérunt altáre Dómino.

℟. Qui magna fecit in Israël, et victóriam dedit illis Dóminus omnípotens.

℣. Glória Patri, et Fílio, * et Spirítui Sancto.

℟. Qui magna fecit in Israël, et victóriam dedit illis Dóminus omnípotens.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIII post Octavam Pentecostes V. Octobris ~ IV. classis


Ad Laudes 10-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Novémbris Luna vicésima octáva Anno Dómini 2024

 

Romæ sanctórum Ampliáti, Urbáni et Narcíssi, quorum méminit sanctus Paulus ad Romános scribens, qui, ob Evangélium Christi, a Iudǽis et Gentílibus cæsi sunt.

Constantinópoli sancti Stachis Epíscopi, qui a beáto Andréa Apóstolo primus eiúsdem civitátis Epíscopus ordinátus est.

Apud Augústam Veromanduórum, in Gállia, sancti Quinctíni, civis Románi et ex órdine Senatório viri, qui sub Maximiáno Imperatóre martýrium passus est; cuius corpus post annos quinquagínta quinque, revelánte Angelo, invéntum est incorrúptum.

Medioláni sancti Antoníni, Epíscopi et Confessóris.

Ratisbónæ, in Bavária, sancti Wolfgángi Epíscopi.

Palmæ, in Maiórca ínsula, sancti Alfónsi Rodríguez, Coadiutóris temporális formáti e Societáte Iesu et Confessóris, humilitáte ac iugi mortificatiónis stúdio insígnis; quem Leo Décimus tértius, Póntifex Máximus, Sanctórum fastis adscrípsit.

Romæ Translátio beáti Nemésii Diáconi, et fíliæ Lucíllæ Vírginis, qui octávo Kaléndas Septémbris decolláti sunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

MatutinumLaudesPrimaTertia
SextaNonaVesperaCompletorium

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIII post Octavam Pentecostes V. Octobris ~ IV. classis


Ad Sextam 10-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIII post Octavam Pentecostes V. Octobris ~ IV. classis


Ad Nonam 10-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIII post Octavam Pentecostes V. Octobris ~ IV. classis


Ad Vesperas 10-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fraglitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 3:17-21; 4:1-3

Fratres: Imitatóres mei estóte, et observáte eos, qui ita ámbulant, sicut habétis formam nostram. Multi enim ámbulant, quos sæpe dicébam vobis - nunc autem et flens dico - inimícos Crucis Christi: quorum finis intéritus: quorum Deus venter est: et glória in confusióne ipsórum, qui terréna sápiunt. Nostra autem conversátio in cœlis est: unde étiam Salvatórem exspectámus, Dóminum nostrum Iesum Christum, qui reformábit corpus humilitátis nostræ, configurátum córpori claritátis suæ, secúndum operatiónem, qua étiam possit subiícere sibi ómnia. Itaque, fratres mei caríssimi et desideratíssimi, gáudium meum et coróna mea: sic state in Dómino, caríssimi. Evódiam rogo et Sýntychen déprecor idípsum sápere in Dómino. Etiam rogo et te, germáne compar, ádiuva illas, quæ mecum laboravérunt in Evangélio cum Cleménte et céteris adiutóribus meis, quorum nómina sunt in libro vitæ.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:18-26

In illo témpore: Loquénte Iesu ad turbas, ecce, princeps unus accéssit et adorábat eum, dicens: Dómine, fília mea modo defúncta est: sed veni, impóne manum tuam super eam, et vivet. Et surgens Iesus sequebátur eum et discípuli eius. Et ecce múlier, quæ sánguinis fluxum patiebátur duódecim annis, accéssit retro et tétigit fímbriam vestiménti eius. Dicébat enim intra se: Si tetígero tantum vestiméntum eius, salva ero. At Iesus convérsus et videns eam, dixit: Confíde, fília, fides tua te salvam fecit. Et salva facta est múlier ex illa hora. Et cum venísset Iesus in domum príncipis, et vidísset tibícines et turbam tumultuántem, dicebat: Recédite: non est enim mórtua puélla, sed dormit. Et deridébant eum. Et cum eiécta esset turba, intrávit et ténuit manum eius. Et surréxit puélla. Et éxiit fama hæc in univérsam terram illam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Pro nostræ servitútis augménto sacrifícium tibi, Dómine, laudis offérimus: ut, quod imméritis contulísti, propítius exsequáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, quos divína tríbuis participatióne gaudére, humánis non sinas subiacére perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Matutinum 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro secúndo Machabæórum

2 Mac 9:1-4 


1 Eódem témpore, Antíochus inhonéste revertebátur de Pérside.

2 Intráverat enim in eam quæ dícitur Persépolis, et tentávit exspoliáre templum, et civitátem opprímere: sed, multitúdine ad arma concurrénte, in fugam versi sunt, et ita cóntigit ut Antíochus post fugam túrpiter redíret.

3 Et, cum venísset circa Ecbátanam, recognóvit quæ erga Nicánorem et Timótheum gesta sunt.

4 Elátus autem in ira, arbitrabátur se iniúriam illórum qui se fugáverant posse in Iudǽos retorquére: ideóque iussit agitári currum suum sine intermissióne agens iter, cælésti eum iudício perurgénte, eo quod ita supérbe locútus est se ventúrum Ierosólymam, et congériem sepúlchri Iudæórum eam factúrum.

℣. Tu autem, Dómine, miserére nobis.

℟. Deo grátias.

 

℟. Adapériat Dóminus cor vestrum in lege sua et in præcéptis suis et fáciat pacem in diébus vestris:

* Concédat vobis salútem, et rédimat vos a malis.

℣. Exáudiat Dóminus oratiónes vestras, et reconciliétur vobis, nec vos déserat in témpore malo.

℟. Concédat vobis salútem, et rédimat vos a malis.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

2 Mac 9:5-7 


5 Sed qui univérsa cónspicit Dóminus Deus Israël, percússit eum insanábili et invisíbili plaga. Ut enim finívit hunc ipsum sermónem, apprehéndit eum dolor dirus víscerum, et amára internórum torménta;

6 Et quidem satis iuste, quippe qui multis et novis cruciátibus aliórum tórserat víscera, licet ille nullo modo a sua malítia cessáret.

7 Super hoc autem supérbia replétus, ignem spirans ánimo in Iudǽos et præcípiens accelerári negótium, cóntigit illum ímpetu eúntem de curru cádere, et gravi córporis collisióne membra vexári.

℣. Tu autem, Dómine, miserére nobis.

℟. Deo grátias.

 

℟. Exáudiat Dóminus oratiónes vestras, et reconciliétur vobis, nec vos déserat in témpore malo,

* Dóminus, Deus noster.

℣. Det vobis cor ómnibus, ut colátis eum et faciátis eius voluntátem.

℟. Dóminus, Deus noster.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

2 Mac 9:8-10 


8 Isque, qui sibi videbátur étiam flúctibus maris imperáre, supra humánum modum supérbia replétus, et móntium altitúdines in statéra appéndere, nunc humiliátus ad terram in gestatório portabátur, maniféstam Dei virtútem in semetípso contéstans;

9 Ita ut de córpore ímpii vermes scaturírent, ac vivéntis in dolóribus carnes eius efflúerent, odóre étiam illíus et fœtóre exércitus gravarétur. 

10 Et qui paulo ante sídera cæli contíngere se arbitrabátur, eum nemo póterat propter intolerántiam fœtóris portáre.

℣. Tu autem, Dómine, miserére nobis.

℟. Deo grátias.

 

℟. Congregáti sunt inimíci nostri, et gloriántur in virtúte sua: cóntere fortitúdinem illórum, Dómine, et dispérge illos: 

* Ut cognóscant quia non est álius qui pugnet pro nobis, nisi tu, Deus noster.

℣. Dispérge illos in virtúte tua, et déstrue eos, protéctor noster, Dómine.

℟. Ut cognóscant quia non est álius qui pugnet pro nobis, nisi tu, Deus noster.

℣. Glória Patri, et Fílio, * et Spirítui Sancto.

℟. Ut cognóscant quia non est álius qui pugnet pro nobis, nisi tu, Deus noster.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Laudes 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Primam 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Novémbris Luna vicésima nona Anno Dómini 2024

 

Festívitas ómnium Sanctórum, quam in honórem beátæ Dei Genitrícis Vírginis Maríæ et sanctórum Mártyrum Bonifátius Papa Quartus, cum templum Pántheon tértio Idus Maii dedicásset, célebrem et generálem instítuit agi quotánnis in urbe Roma. Sed et Gregórius item Quartus póstmodum decrévit, eándem festivitátem, quæ váriis modis iam in divérsis Ecclésiis celebrabátur, in honórem ómnium Sanctórum solémniter hac die ab univérsa Ecclésia perpétuo observári.

In Pérside sanctórum Mártyrum Ioánnis Epíscopi, et Iacóbi Presbýteri, sub Sápore Rege.

Tarracínæ, in Campánia, natális sancti Cæsárii Diáconi, qui, diébus multis in custódia macerátus, póstea, cum sancto Iuliáno Presbýtero, in saccum missus et in mare præcipitátus est.

In castro Divióne sancti Benígni Presbýteri, qui a beáto Polycárpo missus est in Gálliam ad prædicándum Evangélium; et, postquam, sub Marco Aurélio Imperatóre, a Teréntio Iúdice gravíssimis torméntis multiplíciter est afflíctus, tandem eius collum vecte férreo tundi et corpus láncea perforári iubétur.

Damásci pássio sanctórum Cæsárii, Dácii et aliórum quinque.

Eódem die sanctæ Maríæ ancíllæ, quæ, Christiánæ religiónis nómine accusáta, hinc, sub Hadriáno Imperatóre, diris verbéribus afflícta, equúlei extensiónem et ungulárum laceratiónem passa, martýrium complévit.

Tarsi, in Cilícia, sanctárum Cyréniæ et Iuliánæ Mártyrum, sub Maximiáno Imperatóre.

Arvérnis, in Gállia, sancti Austremónii, qui fuit primus eiúsdem civitátis Epíscopus.

Lutétiæ Parisiórum deposítio sancti Marcélli Epíscopi. 

Baiócis, in Gállia, sancti Vigóris Epíscopi, témpore Childebérti, Francórum Regis.

Andégavi, in Gállia, deposítio sancti Licínii Epíscopi, venerábilis sanctitátis viri.

Tíbure sancti Severíni Mónachi.

Lyricánti, in Wastinénsi Gálliæ território, sancti Maturíni Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Tertiam 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Sextam 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Ad Nonam 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fragilitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis


Ad Vesperas 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Vidi turbam magnam, * quam dinumeráre nemo póterat, ex ómnibus géntibus, stantes ante thronum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidi turbam magnam, quam dinumeráre nemo póterat, ex ómnibus géntibus, stantes ante thronum.

Ant. Et omnes Ángeli * stabant in circúitu throni, et cecidérunt in conspéctu throni in fácies suas, et adoravérunt Deum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et omnes Ángeli stabant in circúitu throni, et cecidérunt in conspéctu throni in fácies suas, et adoravérunt Deum.

Ant. Redemísti nos, * Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemísti nos, Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Ant. Benedícite Dóminum * omnes elécti eius: ágite dies lætítiæ, et confitémini illi.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícite Dóminum omnes elécti eius: ágite dies lætítiæ, et confitémini illi.

Ant. Hymnus * ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnus ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Capitulum Hymnus Versus {ex Proprio Sanctorum}


Apo 7:2-3 


Ecce ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Ángelis, quibus datum est nocére terræ et mari, dicens: Nolíte nocére terræ et mari, neque arbóribus, quoadúsque signémus servos Dei nostri in fróntibus eórum.

℟. Deo grátias.

 

Hymnus 


Placáre, Christe, sérvulis,

Quibus Patris cleméntiam

Tuæ ad tribúnal grátiæ

Patróna Virgo póstulat.

 

Et vos beáta, per novem

Distíncta gyros ágmina,

Antíqua cum præséntibus,

Futúra damna péllite.

 

Apóstoli cum Vátibus,

Apud sevérum Iúdicem,

Veris reórum flétibus

Expóscite indulgéntiam.

 

Vos, purpuráti mártyres,

Vos candidáti prǽmio

Confessiónis, éxsules

Vocáte nos in pátriam.

 

Choréa casta vírginum,

Et quos erémus íncolas

Transmísit astris, cǽlitum

Locáte nos in sédibus.

 

Auférte gentem pérfidam

Credéntium de fínibus,

Ut unus omnes únicum

Ovíle nos Pastor regat.

 

Deo Patri sit glória,

Natóque Patris único,

Sancto simul Paráclito,

In sempitérna sǽcula.

Amen.

 

℣. Lætámini in Dómino, et exsultáte iusti.

℟. Et gloriámini omnes recti corde.

Canticum: Magnificat {Antiphona ex Proprio Sanctorum}


Ant. Ángeli, * Archángeli, Throni et Dominatiónes, Principátus et Potestátes, Virtútes cælórum, Chérubim atque Séraphim, Patriárchæ et Prophétæ, sancti legis Doctóres, Apóstoli, omnes Christi Mártyres, sancti Confessóres, Vírgines Dómini, Anachorítæ, Sanctíque omnes, intercédite pro nobis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ángeli, Archángeli, Throni et Dominatiónes, Principátus et Potestátes, Virtútes cælórum, Chérubim atque Séraphim, Patriárchæ et Prophétæ, sancti legis Doctóres, Apóstoli, omnes Christi Mártyres, sancti Confessóres, Vírgines Dómini, Anachorítæ, Sanctíque omnes, intercédite pro nobis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis


Ad Completorium 10-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Quinta infra Hebdomadam XXIII post Octavam Pentecostes V. Octobris ~ IV. classis


Sancta Missa 10-31-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Absólve, quǽsumus, Dómine, tuórum delícta populórum: ut a peccatórum néxibus, quæ pro nostra fraglitáte contráximus, tua benignitáte liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses

Phil 3:17-21; 4:1-3

Fratres: Imitatóres mei estóte, et observáte eos, qui ita ámbulant, sicut habétis formam nostram. Multi enim ámbulant, quos sæpe dicébam vobis - nunc autem et flens dico - inimícos Crucis Christi: quorum finis intéritus: quorum Deus venter est: et glória in confusióne ipsórum, qui terréna sápiunt. Nostra autem conversátio in cœlis est: unde étiam Salvatórem exspectámus, Dóminum nostrum Iesum Christum, qui reformábit corpus humilitátis nostræ, configurátum córpori claritátis suæ, secúndum operatiónem, qua étiam possit subiícere sibi ómnia. Itaque, fratres mei caríssimi et desideratíssimi, gáudium meum et coróna mea: sic state in Dómino, caríssimi. Evódiam rogo et Sýntychen déprecor idípsum sápere in Dómino. Etiam rogo et te, germáne compar, ádiuva illas, quæ mecum laboravérunt in Evangélio cum Cleménte et céteris adiutóribus meis, quorum nómina sunt in libro vitæ.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 9:18-26

In illo témpore: Loquénte Iesu ad turbas, ecce, princeps unus accéssit et adorábat eum, dicens: Dómine, fília mea modo defúncta est: sed veni, impóne manum tuam super eam, et vivet. Et surgens Iesus sequebátur eum et discípuli eius. Et ecce múlier, quæ sánguinis fluxum patiebátur duódecim annis, accéssit retro et tétigit fímbriam vestiménti eius. Dicébat enim intra se: Si tetígero tantum vestiméntum eius, salva ero. At Iesus convérsus et videns eam, dixit: Confíde, fília, fides tua te salvam fecit. Et salva facta est múlier ex illa hora. Et cum venísset Iesus in domum príncipis, et vidísset tibícines et turbam tumultuántem, dicebat: Recédite: non est enim mórtua puélla, sed dormit. Et deridébant eum. Et cum eiécta esset turba, intrávit et ténuit manum eius. Et surréxit puélla. Et éxiit fama hæc in univérsam terram illam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Pro nostræ servitútis augménto sacrifícium tibi, Dómine, laudis offérimus: ut, quod imméritis contulísti, propítius exsequáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, quos divína tríbuis participatióne gaudére, humánis non sinas subiacére perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Omnium Sanctorum ~ I. classis
Tempora: Feria Sexta infra Hebdomadam XXIII post Octavam Pentecostes V. Octobris

Ad Matutinum 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Regem regum Dóminum veníte adorémus: * Quia ipse est coróna Sanctórum ómnium.

Ant. Regem regum Dóminum veníte adorémus: * Quia ipse est coróna Sanctórum ómnium.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem regum Dóminum veníte adorémus: * Quia ipse est coróna Sanctórum ómnium.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quia ipse est coróna Sanctórum ómnium.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem regum Dóminum veníte adorémus: * Quia ipse est coróna Sanctórum ómnium.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quia ipse est coróna Sanctórum ómnium.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem regum Dóminum veníte adorémus: * Quia ipse est coróna Sanctórum ómnium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quia ipse est coróna Sanctórum ómnium.

Ant. Regem regum Dóminum veníte adorémus: * Quia ipse est coróna Sanctórum ómnium.

Hymnus {ex Proprio Sanctorum}


Placáre, Christe, sérvulis,

Quibus Patris cleméntiam

Tuæ ad tribúnal grátiæ

Patróna Virgo póstulat.

 

Et vos beáta, per novem

Distíncta gyros ágmina,

Antíqua cum præséntibus,

Futúra damna péllite.

 

Apóstoli cum Vátibus,

Apud sevérum Iúdicem,

Veris reórum flétibus

Expóscite indulgéntiam.

 

Vos, purpuráti mártyres,

Vos candidáti prǽmio

Confessiónis, éxsules

Vocáte nos in pátriam.

 

Choréa casta vírginum,

Et quos erémus íncolas

Transmísit astris, cǽlitum

Locáte nos in sédibus.

 

Auférte gentem pérfidam

Credéntium de fínibus,

Ut unus omnes únicum

Ovíle nos Pastor regat.

 

Deo Patri sit glória,

Natóque Patris único,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Novit Dóminus * viam iustórum, qui in lege eius meditántur die ac nocte.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Novit Dóminus viam iustórum, qui in lege eius meditántur die ac nocte.

Ant. Mirificávit * Dóminus Sanctos suos, et exaudívit eos clamántes ad se.

Psalmus 4 [2]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirificávit Dóminus Sanctos suos, et exaudívit eos clamántes ad se.

Ant. Admirábile est * nomen tuum, Dómine: quia glória et honóre coronásti Sanctos tuos, et constituísti eos super ópera mánuum tuárum.

Psalmus 8 [3]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Admirábile est nomen tuum, Dómine: quia glória et honóre coronásti Sanctos tuos, et constituísti eos super ópera mánuum tuárum.

℣. Lætámini in Dómino, et exsultáte iusti.

℟. Et gloriámini omnes recti corde.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Apocalýpsis beáti Ioánnis Apóstoli

Apo 4:2-8 


2 Et ecce sedes pósita erat in cælo, et supra sedem sedens.

3 Et qui sedébat símilis erat aspéctui lápidis iáspidis, et sárdinis: et iris erat in circúitu sedis símilis visióni smarágdinæ.

4 Et in circúitu sedis sedília vigínti quátuor: et super thronos vigínti quátuor senióres sedéntes, circumamícti vestiméntis albis, et in capítibus eórum corónæ áureæ.

5 Et de throno procedébant fúlgura, et voces, et tonítrua: et septem lámpades ardéntes ante thronum, qui sunt septem spíritus Dei.

6 Et in conspéctu sedis tamquam mare vítreum símile crystállo: et in médio sedis, et in circúitu sedis quátuor animália plena óculis ante et retro.

7 Et ánimal primum símile leóni, et secúndum ánimal símile vítulo, et tértium ánimal habens fáciem quasi hóminis, et quartum ánimal símile áquilæ volánti.

8 Et quátuor animália, síngula eórum habébant alas senas: et in circúitu, et intus plena sunt óculis: et réquiem non habébant die ac nocte, dicéntia: Sanctus, Sanctus, Sanctus Dóminus Deus omnípotens, qui erat, et qui est, et qui ventúrus est.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Apo 5:1-8 


1 Et vidi in déxtera sedéntis supra thronum, librum scriptum intus et foris, signátum sigíllis septem.

2 Et vidi ángelum fortem, prædicántem voce magna: Quis est dignus aperíre librum, et sólvere signácula eius?

3 Et nemo póterat neque in cælo, neque in terra, neque subtus terram aperíre librum, neque respícere illum.

4 Et ego flebam multum, quóniam nemo dignus invéntus est aperíre librum, nec vidére eum.

5 Et unus de senióribus dixit mihi: Ne fléveris: ecce vicit leo de tribu Iuda, radix David, aperíre librum, et sólvere septem signácula eius.

6 Et vidi: et ecce in médio throni et quátuor animálium, et in médio seniórum, Agnum stantem tamquam occísum, habéntem córnua septem, et óculos septem: qui sunt septem spíritus Dei, missi in omnem terram.

7 Et venit: et accépit de déxtera sedéntis in throno librum.

8 Et cum aperuísset librum, quátuor animália, et vigínti quátuor senióres cecidérunt coram Agno, habéntes sínguli cítharas, et phíalas áureas plenas odoramentórum, quæ sunt oratiónes sanctórum:

℣. Tu autem, Dómine, miserére nobis.

℟. Deo grátias.

 

℟. Beáta es Virgo María, Dei Génetrix, quæ credidísti Dómino: perfécta sunt in te quæ dicta sunt tibi: ecce exaltáta es super choros Angelórum:

* Intercéde pro nobis ad Dóminum, Deum nóstrum.

℣. Ave, María, grátia plena, Dóminus tecum.

℟. Intercéde pro nobis ad Dóminum, Deum nóstrum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Apo 5:9-14 


9 Et cantábant cánticum novum, dicéntes: Dignus es, Dómine, accípere librum, et aperíre signácula eius: quóniam occísus es, et redemísti nos Deo in sánguine tuo ex omni tribu, et lingua, et pópulo, et natióne:

10 Et fecísti nos Deo nostro regnum, et sacerdótes: et regnábimus super terram.

11 Et vidi, et audívi vocem angelórum multórum in circúitu throni, et animálium, et seniórum: et erat númerus eórum míllia míllium,

12 Dicéntium voce magna: Dignus est Agnus, qui occísus est, accípere virtútem, et divinitátem, et sapiéntiam, et fortitúdinem, et honórem, et glóriam, et benedictiónem.

13 Et omnem creatúram, quæ in cælo est, et super terram, et sub terra, et quæ sunt in mari, et quæ in eo: omnes audívi dicéntes: Sedénti in throno, et Agno, benedíctio et honor, et glória, et potéstas in sǽcula sæculórum.

14 Et quátuor animália dicébant: Amen. Et vigínti quátuor senióres cecidérunt in fácies suas: et adoravérunt vivéntem in sǽcula sæculórum.

℣. Tu autem, Dómine, miserére nobis.

℟. Deo grátias.

 

℟. In conspéctu Angelórum psallam tibi:

* Et adorábo ad templum sanctum tuum, et confitébor nómini tuo, Dómine.

℣. Super misericórdia tua et veritáte tua, quóniam magnificásti super nos nomen sanctum tuum.

℟. Et adorábo ad templum sanctum tuum, et confitébor nómini tuo, Dómine.

℣. Glória Patri, et Fílio, * et Spirítui Sancto.

℟. Et adorábo ad templum sanctum tuum, et confitébor nómini tuo, Dómine.

Nocturn II. 


Ant. Dómine, * qui operáti sunt iustítiam, habitábunt in tabernáculo tuo, et requiéscent in monte sancto tuo.

Psalmus 14 [4]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, qui operáti sunt iustítiam, habitábunt in tabernáculo tuo, et requiéscent in monte sancto tuo.

Ant. Hæc est generátio * quæréntium Dóminum, quæréntium fáciem Dei Iacob.

Psalmus 23 [5]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hæc est generátio quæréntium Dóminum, quæréntium fáciem Dei Iacob.

Ant. Lætámini in Dómino, * et exsultáte iusti, et gloriámini omnes recti corde.

Psalmus 31 [6]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætámini in Dómino, et exsultáte iusti, et gloriámini omnes recti corde.

℣. Exsúltent iusti in conspéctu Dei.

℟. Et delecténtur in lætítia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Bedæ Venerábilis Presbýteri

Sermo 18 de Sanctis 


Hódie, dilectíssimi, ómnium Sanctórum sub una solemnitátis lætítia celebrámus festivitátem: quorum societáte cælum exsúltat, quorum patrocíniis terra lætátur, triúmphis Ecclésia sancta coronátur, quorum conféssio quanto in passióne fórtior, tanto est clárior in honóre: quia, dum crevit pugna, crevit et pugnántium glória, et martýrii triúmphus multíplici passiónum génere adornátur: perque gravióra torménta, gravióra fuére et prǽmia: dum cathólica mater Ecclésia, quæ per totum orbem longe latéque diffúsa est, in ipso cápite suo Christo Iesu edúcta est, contumélias, cruces et mortem non timére; magis magísque roboráta, non resisténdo, sed perferéndo, univérsis, quos ágmine ínclito carcer pœnális inclúsit, pari et símili calóre virtútis ad geréndum certámen, glóriam triumphálem inspirávit.

℣. Tu autem, Dómine, miserére nobis.

℟. Deo grátias.

 

℟. Præcúrsor Dómini venit, de quo ipse testátur:

* Nullus maior inter natos mulíerum Ioánne Baptísta.

℣. Hic est enim prophéta, et plus quam prophéta, de quo Salvátor ait.

℟. Nullus maior inter natos mulíerum Ioánne Baptísta.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

O vere beáta mater Ecclésia, quam sic honor divínæ dignatiónis illúminat, quam vincéntium gloriósus Mártyrum sanguis exórnat, quam inviolátæ confessiónis cándida índuit virgínitas! Flóribus eius nec rosæ nec lília desunt. Certent nunc caríssimi, sínguli, ut ad utrósque honóres amplíssimam accípiant dignitátem, corónas, vel de virginitáte cándidas, vel de passióne purpúreas. In cæléstibus castris pax et ácies habent flores suos, quibus mílites Christi coronántur.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Dei enim ineffábilis et imménsa bónitas étiam hoc provídit, ut labórum quidem tempus et agónis non exténderet, nec longum fáceret, aut ætérnum, sed breve, et ut ita dicam, momentáneum: ut in hac brevi et exígua vita agónes essent et labóres; in illa vero quæ ætérna est, corónæ et prǽmia meritórum: ut labóres quidem cito finiréntur, meritórum vero prǽmia sine fine durárent: ut post huius mundi ténebras visúri essent candidíssimam lucem, et acceptúri maiórem passiónum cunctárum acerbitátibus beatitúdinem, testánte hoc idem Apóstolo, ubi ait: Non sunt condígnæ passiónes huius témporis ad superventúram glóriam, quæ revelábitur in nobis.

℣. Tu autem, Dómine, miserére nobis.

℟. Deo grátias.

 

℟. Sancti mei, qui in carne pósiti, certámen habuístis:

* Mercédem labóris ego reddam vobis.

℣. Veníte benedícti Patris mei, percípite regnum.

℟. Mercédem labóris ego reddam vobis.

℣. Glória Patri, et Fílio, * et Spirítui Sancto.

℟. Mercédem labóris ego reddam vobis.

Nocturn III. 


Ant. Timéte Dóminum * omnes Sancti eius, quóniam nihil deest timéntibus eum: ecce óculi Dómini super iustos, et aures eius ad preces eórum.

Psalmus 33 [7]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Timéte Dóminum omnes Sancti eius, quóniam nihil deest timéntibus eum: ecce óculi Dómini super iustos, et aures eius ad preces eórum.

Ant. Dómine, spes Sanctórum * et turris fortitúdinis eórum, dedísti hereditátem timéntibus nomen tuum, et habitábunt in tabernáculo tuo in sǽcula.

Psalmus 60 [8]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, spes Sanctórum et turris fortitúdinis eórum, dedísti hereditátem timéntibus nomen tuum, et habitábunt in tabernáculo tuo in sǽcula.

Ant. Qui dilígitis Dóminum, * lætámini in Dómino, et confitémini memóriæ sanctitátis eius.

Psalmus 96 [9]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui dilígitis Dóminum, lætámini in Dómino, et confitémini memóriæ sanctitátis eius.

℣. Iusti autem in perpétuum vivent.

℟. Et apud Dóminum est merces eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 5:1-12 


In illo témpore: Videns Iesus turbas, ascéndit in montem, et cum sedísset, accessérunt ad eum discípuli eius. Et réliqua.

 

Homilía sancti Augustíni Epíscopi

Lib. 1 de Sermone Domini in monte, sub initium 


Si quǽritur quid signíficet mons, bene intellégitur significáre maióra præcépta iustítiæ, quia minóra erant quæ Iudǽis data sunt. Unus tamen Deus per sanctos prophétas et fámulos suos, secúndum ordinatíssimam distributiónem témporum, dedit minóra præcépta pópulo, quem adhuc timóre alligári oportébat: et per Fílium suum maióra pópulo, quem caritáte iam liberári convénerat. Cum autem minóra minóribus, maióra maióribus dantur, ab eo dantur, qui solus novit congruéntem suis tempóribus géneri humáno exhibére medicínam.

℣. Tu autem, Dómine, miserére nobis.

℟. Deo grátias.

 

℟. Sint lumbi vestri præcíncti, et lucérnæ ardéntes in mánibus vestris:

* Et vos símiles homínibus exspectántibus dóminum suum, quando revertátur a núptiis.

℣. Vigiláte ergo, quia nescítis qua hora Dóminus vester ventúrus sit.

℟. Et vos símiles homínibus exspectántibus dóminum suum, quando revertátur a núptiis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Nec mirum est, quod dantur præcépta maióra propter regnum cælórum, et minóra data sunt propter regnum terrénum, ab eódem uno Deo, qui fecit cælum et terram. De hac ergo iustítia, quæ maior est, per prophétam dícitur: Iustítia tua sicut montes Dei: et hoc bene signíficat, quod ab uno magístro, solo docéndis tantis rebus idóneo, docétur in monte. Sedens autem docet, quod pértinet ad dignitátem magistérii. Et accédunt ad eum discípuli eius, ut audiéndis illíus verbis hi essent étiam córpore vicinióres, qui præcéptis adimpléndis étiam ánimo propinquábant. Et apériens os suum docébat eos, dicens. Ista circumlocútio, qua scríbitur, Et apériens os suum, fortássis ipsa mora comméndat aliquánto longiórem futúrum esse sermónem. Nisi forte non vacet, quod nunc eum dictum est aperuísse os suum, quod ipse in lege véteri aperíre soléret ora prophetárum.

℣. Tu autem, Dómine, miserére nobis.

℟. Deo grátias.

 

℟. Média nocte clamor factus est:

* Ecce sponsus venit, exíte óbviam ei.

℣. Prudéntes vírgines, aptáte vestras lámpades.

℟. Ecce sponsus venit, exíte óbviam ei.

℣. Glória Patri, et Fílio, * et Spirítui Sancto.

℟. Ecce sponsus venit, exíte óbviam ei.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Quid ergo dicit? Beáti páuperes spíritu: quóniam ipsórum est regnum cælórum. Légimus scriptum de appetitióne rerum temporálium: Omnia vánitas, et præsúmptio spíritus. Præsúmptio autem spíritus, audáciam et supérbiam signíficat. Vulgo étiam magnos spíritus supérbi habére dicúntur: et recte, quandóquidem spíritus étiam ventus vocátur. Unde scriptum est: Ignis, grando, nix, glácies, spíritus procellárum. Quis vero nésciat supérbos inflátos dici, tamquam vento disténtos? Unde est étiam illud Apóstoli: Sciéntia inflat, cáritas vero ædíficat. Quaprópter recte hic intellegúntur páuperes spíritu, húmiles et timéntes Deum, id est, non habéntes inflántem spíritum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Vidi turbam magnam, * quam dinumeráre nemo póterat, ex ómnibus géntibus, stantes ante thronum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidi turbam magnam, quam dinumeráre nemo póterat, ex ómnibus géntibus, stantes ante thronum.

Ant. Et omnes Ángeli * stabant in circúitu throni, et cecidérunt in conspéctu throni in fácies suas, et adoravérunt Deum.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et omnes Ángeli stabant in circúitu throni, et cecidérunt in conspéctu throni in fácies suas, et adoravérunt Deum.

Ant. Redemísti nos, * Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemísti nos, Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Ant. Benedícite Dóminum * omnes elécti eius: ágite dies lætítiæ, et confitémini illi.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícite Dóminum omnes elécti eius: ágite dies lætítiæ, et confitémini illi.

Ant. Hymnus * ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnus ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Capitulum Hymnus Versus {ex Proprio Sanctorum}


Apo 7:2-3 


Ecce ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Ángelis, quibus datum est nocére terræ et mari, dicens: Nolíte nocére terræ et mari, neque arbóribus, quoadúsque signémus servos Dei nostri in fróntibus eórum.

℟. Deo grátias.

 

Hymnus 


Salútis ætérnæ dator,

Iesu, redémptis súbveni:

Virgo, Parens cleméntiæ

Dona salútem sérvulis.

 

Vos, Angelórum míllia,

Patrúmque cœtus, ágmina

Canóra Vatum; vos, reis

Precámini indulgéntiam.

 

Baptísta Christi prǽvius,

Summíque cæli Cláviger,

Cum céteris Apóstolis

Nexus resólvant críminum.

 

Cohors triúmphans Mártyrum,

Almus Sacerdótum chorus,

Et virginális cástitas

Nostros reátus ábluant.

 

Quicúmque in alta síderum

Regnátis aula príncipes,

Favéte votis súpplicum,

Qui dona cæli flágitant.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Exsultábunt sancti in glória.

℟. Lætabúntur in cubílibus suis.

Canticum: Benedictus {Antiphona ex Proprio Sanctorum}


Ant. Te gloriósus * Apostolórum chorus, te Prophetárum laudábilis númerus, te Mártyrum candidátus laudat exércitus, te omnes Sancti et elécti voce confiténtur unánimes, beáta Trínitas, unus Deus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Te gloriósus Apostolórum chorus, te Prophetárum laudábilis númerus, te Mártyrum candidátus laudat exércitus, te omnes Sancti et elécti voce confiténtur unánimes, beáta Trínitas, unus Deus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis
Tempora: Feria Sexta infra Hebdomadam XXIII post Octavam Pentecostes V. Octobris

Ad Primam 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Vidi turbam magnam, * quam dinumeráre nemo póterat, ex ómnibus géntibus, stantes ante thronum.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidi turbam magnam, quam dinumeráre nemo póterat, ex ómnibus géntibus, stantes ante thronum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Novémbris Luna tricésima Anno Dómini 2024

 

Commemorátio ómnium Fidelium Defunctorum.

 

Pœtovióne, in Pannónia superióre, natális sancti Victoríni, eiúsdem civitátis Epíscopi, qui, post multa édita scripta (ut sanctus Hierónymus testátur), in persecutióne Diocletiáni, martýrio coronátus est.

Tergéste pássio beáti Iusti, qui in eádem persecutióne, sub Manátio Prǽside, martýrium consummávit.

Sebáste, in Arménia, sanctórum Cartérii, Styriáci, Tobíæ, Eudóxii, Agápii et Sociórum Mártyrum, sub Licínio Imperatóre.

In Pérside sanctórum Mártyrum Acíndyni, Pegásii, Aphthónii, Elpidíphori et Anempodísti, cum plúrimis Sóciis.

In Africa natális sanctórum Mártyrum Públii, Victóris, Hermétis et Pápiæ.

Tarsi, in Cilícia, sanctæ Eustóchii, Vírginis et Mártyris; quæ, sub Iuliáno Apóstata, post dira torménta, in oratióne réddidit spíritum.

Laodicéæ, in Sýria, sancti Theódoti Epíscopi, qui non solum verbis, sed rebus quoque et virtútibus fuit ornátus.

Viénnæ, in Gállia, sancti Geórgii Epíscopi.

In monastério Agaunénsi, in Gállia, sancti Ambrósii Abbátis.

Cyri, in Sýria, sancti Marciáni Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Omnium Sanctorum ~ I. classis
Tempora: Feria Sexta infra Hebdomadam XXIII post Octavam Pentecostes V. Octobris

Ad Tertiam 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Et omnes Ángeli * stabant in circúitu throni, et cecidérunt in conspéctu throni in fácies suas, et adoravérunt Deum.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et omnes Ángeli stabant in circúitu throni, et cecidérunt in conspéctu throni in fácies suas, et adoravérunt Deum.

Capitulum Responsorium Versus {ex Proprio Sanctorum}


Apo 7:2-3 


Ecce ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Ángelis, quibus datum est nocére terræ et mari, dicens: Nolíte nocére terræ et mari, neque arbóribus, quoadúsque signémus servos Dei nostri in fróntibus eórum.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis
Tempora: Feria Sexta infra Hebdomadam XXIII post Octavam Pentecostes V. Octobris

Ad Sextam 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Redemísti nos, * Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemísti nos, Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Capitulum Responsorium Versus {ex Proprio Sanctorum}


Apo 7:9 


Post hæc vidi turbam magnam, quam dinumeráre nemo póterat ex ómnibus géntibus, et tríbubus, et pópulis, et linguis, stantes ante thronum Dei, in conspéctu Agni, amícti stolis albis, et palmæ in mánibus eórum.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis
Tempora: Feria Sexta infra Hebdomadam XXIII post Octavam Pentecostes V. Octobris

Ad Nonam 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Hymnus * ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnus ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Capitulum Responsorium Versus {ex Proprio Sanctorum}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro, in sǽcula sæculórum. Amen.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis


Ad Vesperas 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Vidi turbam magnam, * quam dinumeráre nemo póterat, ex ómnibus géntibus, stantes ante thronum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidi turbam magnam, quam dinumeráre nemo póterat, ex ómnibus géntibus, stantes ante thronum.

Ant. Et omnes Ángeli * stabant in circúitu throni, et cecidérunt in conspéctu throni in fácies suas, et adoravérunt Deum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Et omnes Ángeli stabant in circúitu throni, et cecidérunt in conspéctu throni in fácies suas, et adoravérunt Deum.

Ant. Redemísti nos, * Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemísti nos, Dómine Deus, in sánguine tuo ex omni tribu, et lingua, et pópulo, et natióne, et fecísti nos Deo nostro regnum.

Ant. Benedícite Dóminum * omnes elécti eius: ágite dies lætítiæ, et confitémini illi.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícite Dóminum omnes elécti eius: ágite dies lætítiæ, et confitémini illi.

Ant. Hymnus * ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Psalmus 115 [5]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hymnus ómnibus Sanctis eius: fíliis Israël, pópulo appropinquánti sibi: glória hæc est ómnibus sanctis eius.

Capitulum Hymnus Versus {ex Proprio Sanctorum}


Apo 7:2-3 


Ecce ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Ángelis, quibus datum est nocére terræ et mari, dicens: Nolíte nocére terræ et mari, neque arbóribus, quoadúsque signémus servos Dei nostri in fróntibus eórum.

℟. Deo grátias.

 

Hymnus 


Placáre, Christe, sérvulis,

Quibus Patris cleméntiam

Tuæ ad tribúnal grátiæ

Patróna Virgo póstulat.

 

Et vos beáta, per novem

Distíncta gyros ágmina,

Antíqua cum præséntibus,

Futúra damna péllite.

 

Apóstoli cum Vátibus,

Apud sevérum Iúdicem,

Veris reórum flétibus

Expóscite indulgéntiam.

 

Vos, purpuráti mártyres,

Vos candidáti prǽmio

Confessiónis, éxsules

Vocáte nos in pátriam.

 

Choréa casta vírginum,

Et quos erémus íncolas

Transmísit astris, cǽlitum

Locáte nos in sédibus.

 

Auférte gentem pérfidam

Credéntium de fínibus,

Ut unus omnes únicum

Ovíle nos Pastor regat.

 

Deo Patri sit glória,

Natóque Patris único,

Sancto simul Paráclito,

In sempitérna sǽcula.

Amen.

 

℣. Exsultábunt sancti in glória.

℟. Lætabúntur in cubílibus suis.

Canticum: Magnificat {Antiphona ex Proprio Sanctorum}


Ant. O quam gloriósum est regnum * in quo cum Christo gaudent omnes Sancti, amícti stolis albis sequúntur Agnum quocúmque íerit!

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O quam gloriósum est regnum in quo cum Christo gaudent omnes Sancti, amícti stolis albis sequúntur Agnum quocúmque íerit!

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Omnium Sanctorum ~ I. classis


Ad Completorium 11-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gaudeámus omnes in Dómino, diem festum celebrántes sub honóre Sanctórum ómnium: de quorum sollemnitáte gaudent Angeli et colláudant Fílium Dei.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre Sanctórum ómnium: de quorum sollemnitáte gaudent Angeli et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui nos ómnium Sanctórum tuórum mérita sub una tribuísti celebritáte venerári: quǽsumus; ut desiderátam nobis tuæ propitiatiónis abundántiam, multiplicátis intercessóribus, largiáris.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Apocalýpsis beáti Ioánnis Apóstoli.

Apoc 7:2-12

In diébus illis: Ecce, ego Ioánnes vidi álterum Angelum ascendéntem ab ortu solis, habéntem signum Dei vivi: et clamávit voce magna quátuor Angelis, quibus datum est nocére terræ et mari, dicens: Nolíte nocére terræ et mari neque arbóribus, quoadúsque signémus servos Dei nostri in fróntibus eórum. Et audívi númerum signatórum, centum quadragínta quátuor mília signáti, ex omni tribu filiórum Israël, Ex tribu Iuda duódecim mília signáti. Ex tribu Ruben duódecim mília signáti. Ex tribu Gad duódecim mília signati. Ex tribu Aser duódecim mília signáti. Ex tribu Néphthali duódecim mília signáti. Ex tribu Manásse duódecim mília signáti. Ex tribu Símeon duódecim mília signáti. Ex tribu Levi duódecim mília signáti. Ex tribu Issachar duódecim mília signati. Ex tribu Zábulon duódecim mília signáti. Ex tribu Ioseph duódecim mília signati. Ex tribu Béniamin duódecim mília signáti. Post hæc vidi turbam magnam, quam dinumeráre nemo póterat, ex ómnibus géntibus et tríbubus et pópulis et linguis: stantes ante thronum et in conspéctu Agni, amícti stolis albis, et palmæ in mánibus eórum: et clamábant voce magna, dicéntes: Salus Deo nostro, qui sedet super thronum, et Agno. Et omnes Angeli stabant in circúitu throni et seniórum et quátuor animálium: et cecidérunt in conspéctu throni in fácies suas et adoravérunt Deum, dicéntes: Amen. Benedíctio et cláritas et sapiéntia et gratiárum áctio, honor et virtus et fortitúdo Deo nostro in sǽcula sæculórum. Amen.

℟. Deo grátias.

Graduale 


Ps 33:10; 33:11

Timéte Dóminum, omnes Sancti eius: quóniam nihil deest timéntibus eum.

℣. Inquiréntes autem Dóminum, non defícient omni bono. Allelúia, allelúia.

Matt 11:28

Veníte ad me, omnes, qui laborátis et oneráti estis: et ego refíciam vos. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 5:1-12

In illo témpore: Videns Iesus turbas, ascéndit in montem, et cum sedísset, accessérunt ad eum discípuli eius, et apériens os suum, docébat eos, dicens: Beáti páuperes spíritu: quóniam ipsórum est regnum cœlórum. Beáti mites: quóniam ipsi possidébunt terram. Beáti, qui lugent: quóniam ipsi consolabúntur. Beáti, qui esúriunt et sítiunt iustítiam: quóniam ipsi saturabúntur. Beáti misericórdes: quóniam ipsi misericórdiam consequéntur. Beáti mundo corde: quóniam ipsi Deum vidébunt. Beáti pacífici: quóniam fílii Dei vocabúntur. Beáti, qui persecutiónem patiúntur propter iustítiam: quóniam ipsórum est regnum cælórum. Beáti estis, cum maledíxerint vobis, et persecúti vos fúerint, et díxerint omne malum advérsum vos, mentiéntes, propter me: gaudéte et exsultáte, quóniam merces vestra copiósa est in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Sap 3:1; 3:2; 3:3

Iustórum ánimæ in manu Dei sunt, et non tanget illos torméntum malítiæ: visi sunt óculis insipiéntium mori: illi autem sunt in pace, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, nostræ devotiónis offérimus: quæ et pro cunctórum tibi grata sint honóre Iustórum, et nobis salutária, te miseránte, reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 5:8-10

Beáti mundo corde, quóniam ipsi Deum vidébunt; beáti pacífici, quóniam filii Dei vocabúntur: beáti, qui persecutiónem patiúntur propter iustítiam, quóniam ipsórum est regnum cœlórum.

Postcommunio 


S. Dóminus vobíscum.

R. Et cum spíritu tuo.

Orémus.

Da, quǽsumus, Dómine, fidélibus pópulis ómnium Sanctórum semper veneratióne lætári: et eórum perpétua supplicatióne muníri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Matutinum 11-02-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Invitatorium {Antiphona ex Commune aut Festo}


Ant. Regem, cui ómnia vivunt, * Veníte adorémus.

Ant. Regem, cui ómnia vivunt, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem, cui ómnia vivunt, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem, cui ómnia vivunt, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem, cui ómnia vivunt, * Veníte adorémus.

℣. Réquiem ætérnam * dona eis, Dómine.

℟. Et lux perpétua * lúceat eis.

Ant.  Veníte adorémus.

Ant. Regem, cui ómnia vivunt, * Veníte adorémus.

Hymnus{omittitur}

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Dírige, * Dómine, Deus meus, in conspéctu tuo viam meam.

Psalmus 5 [1]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Dírige, Dómine, Deus meus, in conspéctu tuo viam meam.

Ant. Convértere, * Dómine, et éripe ánimam meam: quóniam non est in morte, qui memor sit tui.

Psalmus 6 [2]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Convértere, Dómine, et éripe ánimam meam: quóniam non est in morte, qui memor sit tui.

Ant. Nequándo rápiat * ut leo ánimam meam, dum non est qui rédimat, neque qui salvum fáciat.

Psalmus 7 [3]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Nequándo rápiat ut leo ánimam meam, dum non est qui rédimat, neque qui salvum fáciat.

℣. A porta ínferi.

℟. Erue, Dómine, ánimas eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 1

Iob 7:16-21 


16 Parce mihi, Dómine; nihil enim sunt dies mei.

17 Quid est homo, quia magníficas eum? aut quid appónis erga eum cor tuum?

18 Vísitas eum dilúculo, et súbito probas illum.

19 Usquequo non parcis mihi, nec dimíttis me, ut glútiam salívam meam?

20 Peccávi, quid fáciam tibi, o custos hóminum? quare posuísti me contrárium tibi, et factus sum mihimetípsi gravis?

21 Cur non tollis peccátum meum, et quare non aufers iniquitátem meam? Ecce nunc in púlvere dórmiam: et, si mane me quæsíeris, non subsístam.

 

℟. Credo quod Redémptor meus vivit, et in novíssimo die de terra surrectúrus sum, 

* Et in carne mea vidébo Deum Salvatórem meum.

℣. Quem visúrus sum ego ipse, et non álius; et óculi mei conspectúri sunt.

℟. Et in carne mea vidébo Deum Salvatórem meum.



 

Lectio 2

Iob 14:1-6 


1 Homo natus de mulíere, brevi vivens témpore, replétur multis misériis.

2 Qui quasi flos egréditur et contéritur, et fugit velut umbra, et nunquam in eódem statu pérmanet.

3 Et dignum ducis super huiuscémodi aperíre óculos tuos, et addúcere eum tecum in iudícium?

4 Quis potest fácere mundum de immúndo concéptum sémine? Nonne tu qui solus es?

5 Breves dies hóminis sunt: númerus ménsium eius apud te est: constituísti términos eius, qui præteríri non póterunt.

6 Recéde páululum ab eo, ut quiéscat, donec optáta véniat, sicut mercenárii, dies eius.

 

℟. Qui Lázarum resuscitásti a monuménto fœ́tidum, 

* Tu eis, Dómine, dona réquiem, et locum indulgéntiæ.

℣. Qui ventúrus es iudicáre vivos et mórtuos, et sǽculum per ignem.

℟. Tu eis, Dómine, dona réquiem, et locum indulgéntiæ.



 

Lectio 3

Iob 19:20-27 


20 Pelli meæ, consúmptis cárnibus, adhǽsit os meum, et derelícta sunt tantúmmodo lábia circa dentes meos.

21 Miserémini mei, miserémini mei saltem vos, amíci mei, quia manus Dómini tétigit me.

22 Quare persequímini me sicut Deus, et cárnibus meis saturámini?

23 Quis mihi tríbuat ut scribántur sermónes mei? quis mihi det ut exaréntur in libro

24 Stylo férreo et plumbi lámina, vel celte sculpántur in sílice?

25 Scio enim quod redémptor meus vivit, et in novíssimo die de terra surrectúrus sum:

26 Et rursum circúmdabor pelle mea, et in carne mea vidébo Deum meum:

27 Quem visúrus sum ego ipse, et óculi mei conspectúri sunt, et non álius: repósita est hæc spes mea in sinu meo.

 

℟. Dómine, quando véneris iudicáre terram, ubi me abscóndam a vultu iræ tuæ? 

* Quia peccávi nimis in vita mea.

℣. Commíssa mea pavésco, et ante te erubésco: dum véneris iudicáre, noli me condemnáre.

℟. Quia peccávi nimis in vita mea.

℣. Réquiem ætérnam * dona eis, Dómine.

℟. Et lux perpétua * lúceat eis.

℟. Quia peccávi nimis in vita mea.

Nocturn II. 


Ant. In loco páscuæ * ibi me collocávit.

Psalmus 22 [4]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. In loco páscuæ ibi me collocávit.

Ant. Delícta * iuventútis meæ, et ignorántias meas ne memíneris, Dómine.

Psalmus 24 [5]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Delícta iuventútis meæ, et ignorántias meas ne memíneris, Dómine.

Ant. Credo vidére * bona Dómini in terra vivéntium.

Psalmus 26 [6]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Credo vidére bona Dómini in terra vivéntium.

℣. Cóllocet eos Dóminus cum princípibus.

℟. Cum princípibus pópuli sui.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 4

Ex Libro sancti Augustíni Epíscopi de cura pro mórtuis gerénda

Cap 2 et 3 


Curátio fúneris, condítio sepultúræ, pompa exsequiárum magis sunt vivórum solácia quam subsídia mortuórum. Nec ídeo tamen contemnénda et abiciénda sunt córpora defunctórum, maximéque iustórum ac fidélium, quibus tamquam órganis et vasis ad ómnia bona ópera sancte usus est spíritus. Si enim patérna vestis et ánulus, ac si quid huiúsmodi, tanto cárius est pósteris, quanto erga paréntes maior afféctus; nullo modo ipsa spernénda sunt córpora, quæ útique multo familiárius atque coniúnctius quam quǽlibet induménta gestámus. Hæc enim non ad ornaméntum vel adiutórium, quod adhibétur extrínsecus, sed ad ipsam natúram hóminis pértinent. Unde et antiquórum iustórum fúnera officiósa pietáte curáta sunt, et exséquiæ celebrátæ, et sepultúra provísa; ipsíque, cum víverent, de sepeliéndis vel étiam transferéndis suis corpóribus fíliis mandavérunt.

 

℟. Meménto mei, Deus, quia ventus est vita mea, 

* Nec aspíciat me visus hóminis.

℣. De profúndis clamávi ad te, Dómine: Dómine, exáudi vocem meam.

℟. Nec aspíciat me visus hóminis.



 

Lectio 5

Cap. 4 


Recordántis et precántis afféctus cum defúnctis a fidélibus caríssimis exhibétur, eum prodésse non dúbium est iis, qui cum in córpore víverent, tália sibi post hanc vitam prodésse meruérunt. Verum, etsi áliqua necéssitas vel humári córpora, vel in sacris locis humári nulla data facultáte permíttat, non sunt prætermitténdæ supplicatiónes pro spirítibus mortuórum: quas faciéndas pro ómnibus in christiána et cathólica societáte defúnctis, étiam tácitis eórum nomínibus, sub generáli commemoratióne suscépit Ecclésia; ut quibus ad ista desunt paréntes, aut fílii, aut quicúmque cognáti vel amíci, ab una eis exhibeántur pia matre commúni. Si autem deéssent istæ supplicatiónes, quæ fiunt recta fide ac pietáte pro mórtuis, puto quod nihil prodésset spirítibus eórum, quámlibet in locis sanctis exánima córpora poneréntur.

 

℟. Hei mihi, Dómine, quia peccávi nimis in vita mea: Quid fáciam, miser? ubi fúgiam, nisi ad te, Deus meus? 

* Miserére mei, dum véneris in novíssimo die.

℣. Anima mea turbáta est valde, sed tu, Dómine, succúrre ei.

℟. Miserére mei, dum véneris in novíssimo die.



 

Lectio 6

Cap. 18 


Quæ cum ita sint, non existimémus ad mórtuos, pro quibus curam gérimus, perveníre, nisi quod pro eis sive altáris, sive oratiónum, sive eleemosynárum sacrifíciis solémniter supplicámus: quamvis non pro quibus fiunt, ómnibus prosint; sed iis tantum pro quibus, dum vivunt, comparátur, ut prosint. Sed quia non discérnimus qui sunt, opórtet ea pro regenerátis ómnibus fácere, ut nullus eórum prætermittátur, ad quos hæc benefícia possint et débeant perveníre. Mélius enim supérerunt ista eis, quibus nec obsunt nec prosunt; quam eis déerunt, quibus prosunt. Diligéntius tamen facit hæc quisque pro necessáriis suis, quo pro illo fiat simíliter a suis. Córpori autem humándo quidquid impénditur, non est præsídium salútis, sed humanitátis offícium, secúndum afféctum quo nemo unquam carnem suam ódio habet. Unde opórtet ut quam potest pro carne próximi curam gerat, cum ille inde recésserit, qui gerébat. Et si hæc fáciunt, qui carnis resurrectiónem non credunt, quanto magis debent fácere qui credunt; ut córpori mórtuo, sed tamen resurrectúro et in æternitáte mansúro, impénsum eiúsmodi offícium sit étiam quodámmodo eiúsdem fídei testimónium!

 

℟. Ne recordéris peccáta mea, Dómine, 

* Dum véneris iudicáre sǽculum per ignem.

℣. Dírige, Dómine, Deus meus, in conspéctu tuo viam meam.

℟. Dum véneris iudicáre sǽculum per ignem.

℣. Réquiem ætérnam * dona eis, Dómine.

℟. Et lux perpétua * lúceat eis.

℟. Dum véneris iudicáre sǽculum per ignem.

Nocturn III. 


Ant. Compláceat * tibi, Dómine, ut erípias me: Dómine, ad adiuvándum me réspice.

Psalmus 39 [7]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Compláceat tibi, Dómine, ut erípias me: Dómine, ad adiuvándum me réspice.

Ant. Sana, Dómine, * ánimam meam, quia peccávi tibi.

Psalmus 40 [8]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Sana, Dómine, ánimam meam, quia peccávi tibi.

Ant. Sitívit * ánima mea ad Deum vivum: quando véniam, et apparébo ante fáciem Dómini?

Psalmus 41 [9]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Sitívit ánima mea ad Deum vivum: quando véniam, et apparébo ante fáciem Dómini?

℣. Ne tradas béstiis ánimas confiténtes tibi.

℟. Et ánimas páuperum tuórum ne obliviscáris in finem.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

 

 

Lectio 7

De Epístola prima beáti Pauli Apóstoli ad Corínthios

1 Cor 15:12-22 


12 Si Christus prædicátur quod resurréxit a mórtuis, quómodo quidam dicunt in vobis, quóniam resurréctio mortuórum non est?

13 Si autem resurréctio mortuórum non est: neque Christus resurréxit.

14 Si autem Christus non resurréxit, inánis est ergo prædicátio nostra, inánis est et fides vestra:

15 Invenímur autem et falsi testes Dei: quóniam testimónium díximus advérsus Deum quod suscitáverit Christum, quem non suscitávit, si mórtui non resúrgunt.

16 Nam si mórtui non resúrgunt, neque Christus resurréxit.

17 Quod si Christus non resurréxit, vana est fides vestra: adhuc enim estis in peccátis vestris.

18 Ergo et qui dormiérunt in Christo, periérunt.

19 Si in hac vita tantum in Christo sperántes sumus, miserabilióres sumus ómnibus homínibus.

20 Nunc autem Christus resurréxit a mórtuis primítiæ dormiéntium,

21 Quóniam quidem per hóminem mors, et per hóminem resurréctio mortuórum.

22 Et sicut in Adam omnes moriúntur, ita et in Christo omnes vivificabúntur.

 

℟. Peccántem me cotídie, et non me pœniténtem, timor mortis contúrbat me: 

* Quia in inférno nulla est redémptio, miserére mei, Deus, et salva me.

℣. Deus, in nómine tuo salvum me fac, et in virtúte tua líbera me.

℟. Quia in inférno nulla est redémptio, miserére mei, Deus, et salva me.



 

Lectio 8

1 Cor 15:35-44 


35 Sed dicet áliquis: Quómodo resúrgunt mórtui? qualíve córpore vénient?

36 Insípiens, tu quod séminas non vivificátur, nisi prius moriátur:

37 Et quod séminas, non corpus, quod futúrum est, séminas, sed nudum granum, ut puta trítici, aut alicúius ceterórum.

38 Deus autem dat illi corpus sicut vult, et unicuíque séminum próprium corpus.

39 Non omnis caro, éadem caro: sed ália quidem hóminum, ália vero pécorum, ália vólucrum, ália autem píscium.

40 Et córpora cæléstia, et córpora terréstria: sed ália quidem cæléstium glória, ália autem terréstrium.

41 Alia cláritas solis, ália cláritas lunæ, et ália cláritas stellárum; stella enim a stella differt in claritáte:

42 Sic et resurréctio mortuórum. Seminátur in corruptióne, surget in incorruptióne.

43 Seminátur in ignobilitáte, surget in glória: seminátur in infirmitáte, surget in virtúte:

44 Seminátur corpus animále, surget corpus spiritále.

 

℟. Dómine, secúndum actum meum noli me iudicáre: nihil dignum in conspéctu tuo egi; ídeo déprecor maiestátem tuam,

* Ut tu, Deus, déleas iniquitátem meam.

℣. Amplius lava me, Dómine, ab iniustítia mea, et a delícto meo munda me.

℟. Ut tu, Deus, déleas iniquitátem meam.



 

Lectio 9

1 Cor 15:51-58 


51 Ecce mystérium vobis dico: Omnes quidem resurgémus, sed non omnes immutábimur.

52 In moménto, in ictu óculi, in novíssima tuba: canet enim tuba, et mórtui resúrgent incorrúpti: et nos immutábimur.

53 Opórtet enim corruptíbile hoc indúere incorruptiónem: et mortále hoc indúere immortalitátem.

54 Cum autem mortále hoc indúerit immortalitátem, tunc fiet sermo, qui scriptus est: Absórpta est mors in victória.

55 Ubi est mors victória tua? ubi est mors stímulus tuus?

56 Stímulus autem mortis peccátum est: virtus vero peccáti lex.

57 Deo autem grátias, qui dedit nobis victóriam per Dóminum nostrum Iesum Christum.

58 Itaque fratres mei dilécti, stábiles estóte, et immóbiles: abundántes in ópere Dómini semper, sciéntes quod labor vester non est inánis in Dómino.

 

℟. Líbera me, Dómine, de morte ætérna in die illa treménda,

* Quando cæli movéndi sunt et terra, * Dum véneris iudicáre sǽculum per ignem.

℣. Tremens factus sum ego et tímeo, dum discússio vénerit atque ventúra ira.

℟. Quando cæli movéndi sunt et terra.

℣. Dies illa, dies iræ, calamitátis et misériæ, dies magna et amára valde.

℟. Dum véneris iudicáre sǽculum per ignem.

℣. Réquiem ætérnam * dona eis, Dómine.

℟. Et lux perpétua * lúceat eis.

℟. Líbera me, Dómine, de morte ætérna in die illa treménda,

* Quando cæli movéndi sunt et terra, * Dum véneris iudicáre sǽculum per ignem.

Reliqua omittuntur, nisi Laudes separandæ sint. 


Oratio {ex Proprio Sanctorum}


 

℣. Dómine, exáudi oratiónem meam.

℟. Et clamor meus ad te véniat.

 

Orémus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Laudes 11-02-2024 


MatutinumLaudesPrimaTertia
SextaNonaVesperaCompletorium
Missa
Incipit{omittitur}

Psalmi {Psalmi et antiphonæ  ex Commune aut Festo}


Ant. Exsultábunt Dómino * ossa humiliáta.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Exsultábunt Dómino ossa humiliáta.

Ant. Exáudi, Dómine, * oratiónem meam: ad te omnis caro véniet.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Exáudi, Dómine, oratiónem meam: ad te omnis caro véniet.

Ant. Me suscépit * déxtera tua, Dómine.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Me suscépit déxtera tua, Dómine.

Ant. A porta ínferi * érue, Dómine, ánimam meam.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. A porta ínferi érue, Dómine, ánimam meam.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Réquiem ætérnam * dona eis, Dómine.

℟. Et lux perpétua * lúceat eis.

 

Ant. Omnis spíritus laudet Dóminum.

Versus (In loco Capituli) 


℣. Audívi vocem de cælo dicéntem mihi.

℟. Beáti mórtui qui in Dómino moriúntur.

Canticum: Benedictus {Antiphona ex Proprio Sanctorum}


Ant. Ego sum * resurréctio et vita: qui credit in me, étiam si mórtuus fúerit, vivet; et omnis qui vivit et credit in me, non moriétur in ætérnum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Réquiem ætérnam * dona eis, Dómine.

℟. Et lux perpétua * lúceat eis.

Ant. Ego sum resurréctio et vita: qui credit in me, étiam si mórtuus fúerit, vivet; et omnis qui vivit et credit in me, non moriétur in ætérnum.

Preces Feriales{omittitur}

Oratio {ex Proprio Sanctorum}


 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

℣. A porta ínferi.

℟. Erue, Dómine, ánimas eórum.

℣. Requiéscant in pace.

℟. Amen.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Orémus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Primam 11-02-2024 


MatutinumLaudesPrimaTertia
SextaNonaVesperaCompletorium
Missa
Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 27 [2]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 31 [3]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Réquiem ætérnam * dona eis, Dómine.

℟. Et lux perpétua * lúceat eis.

Special Oratio mortuorum2 


 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

℣. A porta ínferi.

℟. Erue, Dómine, ánimas eórum.

℣. Requiéscant in pace.

℟. Amen.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Orémus.

Súpplices, Dómine, pro animábus ómnium famulórum famularúmque tuárum preces effúndimus: ut, quidquid conversatióne contraxérunt humána, clemens indúlgeas, et pœnis eórum finem benígnus impónas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Hac die Commemorátio ómnium Fidélium Defunctórum; in qua commúnis pia Mater Ecclésia, postquam univérsos fílios suos iam in cælo lætántes cóngruis stúduit celebráre præcóniis, mox et omnes adhuc in Purgatório geméntes válidis apud Dóminum et Sponsum Christum satágit suffrágiis adiuváre, ut quam cítius váleant ad societátem supernórum cívium perveníre.

 

Martyrologium (anticip.)

Tértio Nonas Novémbris Luna prima Anno Dómini 2024

 

Medioláni natális sancti Cároli Borromǽi Cardinális, Epíscopi Mediolanénsis et Confessóris, quem, sanctitáte conspícuum et miráculis clarum, Paulus Papa Quintus in sanctórum númerum rétulit. Ipsíus tamen festívitas sequénti die celebrátur.

Eódem die natális quoque sancti Quarti, Apostolórum discípuli.

Vitérbii sanctórum Mártyrum Valentíni Presbýteri, et Hilárii Diáconi, qui, in persecutióne Maximiáni, ob Christi fidem, cum saxi póndere in Tíberim præcipitáti et inde ab Angelo divínitus erépti, demum, abscíssis cervícibus, corónam martýrii percepérunt.

Cæsaréæ, in Cappadócia, sanctórum Mártyrum Germáni, Theóphili, Cæsárii et Vitális; qui, in persecutióne Deciána, óptime duxérunt martýrium.

Cæsaraugústæ, in Hispánia, sanctórum innumerabílium Mártyrum, qui, sub Hispaniárum Prǽside Daciáno, mirabíliter occubuérunt pro Christo.

In Anglia sanctæ Wenefrídæ, Vírginis et Mártyris.

In monastério Clarævallénsi, in Gállia, deposítio sancti Malachíæ, Connerthénsis in Hibérnia Epíscopi, qui multis virtútibus suo témpore cláruit; cuius vitam sanctus Bernárdus Abbas conscrípsit.

Eódem die sancti Hubérti, Tungrénsis Epíscopi. 

Viénnæ, in Gállia, sancti Domni, Epíscopi et Confessóris. 

Item deposítio sancti Pirmíni, Meldénsis Epíscopi. 

Urgéllæ, in Hispánia Tarraconénsi, sancti Hermengáudii Epíscopi.

Romæ sanctæ Sílviæ, matris sancti Gregórii Papæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. In memória ætérna erunt iusti.

℟. Ab auditióne mala non timébunt.

 

Orémus.

Deus, véniæ largítor et humánæ salútis amátor: quǽsumus cleméntiam tuam; ut ánimas ómnium fidélium qui ex hoc sǽculo transiérunt, beáta María semper Vírgine intercedénte cum ómnibus Sanctis tuis, ad perpétuæ beatitúdinis consórtium perveníre concédas. Per Christum Dóminum nostrum.

℟. Amen.

Special Conclusio 


 

℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Tertiam 11-02-2024 


MatutinumLaudesPrimaTertia
SextaNonaVesperaCompletorium
Missa
Special Initial 


 

Psalmus 37(1-11) [1]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 37(12-23) [2]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 55 [3]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Réquiem ætérnam * dona eis, Dómine.

℟. Et lux perpétua * lúceat eis.

Special Oratio mortuorum 


 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

℣. A porta ínferi.

℟. Erue, Dómine, ánimas eórum.

℣. Requiéscant in pace.

℟. Amen.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Orémus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Special Conclusio 


 

℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Sextam 11-02-2024 


MatutinumLaudesPrimaTertia
SextaNonaVesperaCompletorium
Missa
Special Initial 


 

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 84 [2]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Réquiem ætérnam * dona eis, Dómine.

℟. Et lux perpétua * lúceat eis.

Special Oratio mortuorum 


 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

℣. A porta ínferi.

℟. Erue, Dómine, ánimas eórum.

℣. Requiéscant in pace.

℟. Amen.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Orémus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Special Conclusio 


 

℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



In Commemoratione Omnium Fidelium Defunctorum ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Ad Nonam 11-02-2024 


MatutinumLaudesPrimaTertia
SextaNonaVesperaCompletorium
Missa
Special Initial 


 

Psalmus 101(1-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Réquiem ætérnam * dona eis, Dómine.

℟. Et lux perpétua * lúceat eis.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Réquiem ætérnam * dona eis, Dómine.

℟. Et lux perpétua * lúceat eis.

Special Oratio mortuorum 


 

 

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

 

℣. A porta ínferi.

℟. Erue, Dómine, ánimas eórum.

℣. Requiéscant in pace.

℟. Amen.

℣. Dómine, exáudi oratiónem meam.

℟. Et clamor meus ad te véniat.

secunda 'Domine, exaudi' omittitur

 

Orémus.

Fidélium, Deus, ómnium Cónditor et Redémptor, animábus famulórum famularúmque tuárum remissiónem cunctórum tríbue peccatórum: ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Special Conclusio 


 

℣. Réquiem ætérnam * dona eis, Dómine.

℟. Et lux perpétua * lúceat eis.

℣. Requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Vesperas 11-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Vidi Dóminum * sedéntem super sólium excélsum, et plena erat omnis terra maiestáte eius: et ea, quæ sub ipso erant, replébant templum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vidi Dóminum sedéntem super sólium excélsum, et plena erat omnis terra maiestáte eius: et ea, quæ sub ipso erant, replébant templum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Completorium 11-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Commemoratione Omnium Fidelium Defunctorum Ad primam Missam ~ I. classis
Tempora: Sabbato infra Hebdomadam XXIII post Octavam Pentecostes V. Octobris

Sancta Missa 11-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

omit. psalm

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


4 Esdr 2:34; 2:35

Réquiem ætérnam dona eis, Dómine: et lux perpétua lúceat eis.

Ps 64:2-3

Te decet hymnus, Deus, in Sion, et tibi reddétur votum in Ierúsalem: exáudi oratiónem meam, ad te omnis caro véniet.

Réquiem ætérnam dona eis, Dómine: et lux perpétua lúceat eis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Fidélium, Deus, ómnium Cónditor et Redémptor: animábus famulórum famularúmque tuárum remissiónem cunctórum tríbue peccatórum; ut indulgéntiam, quam semper optavérunt, piis supplicatiónibus consequántur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 15:51-57

Fratres: Ecce, mystérium vobis dico: Omnes quidem resurgámus, sed non omnes immutábimur. In moménto, in ictu óculi, in novíssima tuba: canet enim tuba, et mórtui resúrgent incorrúpti: et nos immutábimur. Opórtet enim corruptíbile hoc induere incorruptiónem: et mortále hoc indúere immortalitátem. Cum autem mortále hoc indúerit immortalitátem, tunc fiet sermo, qui scriptus est: Absórpta est mors in victória. Ubi est, mors, victória tua? Ubi est, mors, stímulus tuus? Stímulus autem mortis peccátum est: virtus vero peccáti lex. Deo autem grátias, qui dedit nobis victóriam per Dóminum nostrum Iesum Christum.

℟. Deo grátias.

Graduale 


4 Esdr 2:34 et 35.

Réquiem ætérnam dona eis, Dómine: et lux perpétua lúceat eis.

Ps 111:7.

℣. In memória ætérna erit iustus: ab auditióne mala non timébit.

 

Tractus.

Absólve, Dómine, ánimas ómnium fidélium ab omni vínculo delictórum.

℣. Et grátia tua illis succurrénte, mereántur evádere iudícium ultiónis.

℣. Et lucis ætérnæ beatitúdine pérfrui.

 

Sequentia 


Dies iræ, dies illa

Solvet sæclum in favílla:

Teste David cum Sibýlla.

 

Quantus tremor est futúrus,

Quando iudex est ventúrus,

Cuncta stricte discussúrus!

 

Tuba mirum spargens sonum

Per sepúlcra regiónum,

Coget omnes ante thronum.

 

Mors stupébit et natúra,

Cum resúrget creatúra,

Iudicánti responsúra.

 

Liber scriptus proferétur,

In quo totum continétur,

Unde mundus iudicétur.

 

Iudex ergo cum sedébit,

Quidquid latet, apparébit:

Nil inúltum remanébit.

 

Quid sum miser tunc dictúrus?

Quem patrónum rogatúrus,

Cum vix iustus sit secúrus?

 

Rex treméndæ maiestátis,

Qui salvándos salvas gratis,

Salva me, fons pietátis.

 

Recordáre, Iesu pie,

Quod sum causa tuæ viæ:

Ne me perdas illa die.

 

Quærens me, sedísti lassus:

Redemísti Crucem passus:

Tantus labor non sit cassus.

 

Iuste iudex ultiónis,

Donum fac remissiónis

Ante diem ratiónis.

 

Ingemísco, tamquam reus:

Culpa rubet vultus meus:

Supplicánti parce, Deus.

 

Qui Maríam absolvísti,

Et latrónem exaudísti,

Mihi quoque spem dedísti.

 

Preces meæ non sunt dignæ:

Sed tu bonus fac benígne,

Ne perénni cremer igne.

 

Inter oves locum præsta,

Et ab hœdis me sequéstra,

Státuens in parte dextra.

 

Confutátis maledíctis,

Flammis ácribus addíctis:

Voca me cum benedíctis.

 

Oro supplex et acclínis,

Cor contrítum quasi cinis:

Gere curam mei finis.

 

Lacrimósa dies illa,

Qua resúrget ex favílla

Iudicándus homo reus.

 

Huic ergo parce, Deus:

Pie Iesu Dómine,

Dona eis réquiem.

Amen.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 5:25-29

In illo témpore: Dixit Iesus turbis Iudæórum: Amen, amen, dico vobis, quia venit hora, et nunc est, quando mórtui áudient vocem Fílii Dei: et qui audíerint, vivent. Sicut enim Pater habet vitam in semetípso, sic dedit et Fílio habére vitam in semetípso: et potestátem dedit ei iudícium fácere, quia Fílius hóminis est. Nolíte mirári hoc, quia venit hora, in qua omnes, qui in monuméntis sunt, áudient vocem Fílii Dei: et procédent, qui bona fecérunt, in resurrectiónem vitæ: qui vero mala egérunt, in resurrectiónem iudícii.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Dómine Iesu Christe, Rex glóriæ, líbera ánimas ómnium fidélium defunctórum de pœnis inférni et de profúndo lacu: líbera eas de ore leónis, ne absórbeat eas tártarus, ne cadant in obscúrum: sed sígnifer sanctus Míchaël repræséntet eas in lucem sanctam: 

* Quam olim Abrahæ promisísti et sémini eius.

℣. Hóstias et preces tibi, Dómine, laudis offérimus: tu súscipe pro animábus illis, quarum hódie memóriam fácimus: fac eas, Dómine, de morte transíre ad vitam. 

* Quam olim Abrahæ promisísti et sémini eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias, quǽsumus, Dómine, quas tibi pro animábus famulórum famularúmque tuárum offérimus, propitiátus inténde: ut, quibus fídei christiánæ méritum contulísti, dones et prǽmium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Defunctorum

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. In quo nobis spes beátæ resurrectiónis effúlsit, ut, quos contrístat certa moriéndi condício, eósdem consolétur futúræ immortalitátis promíssio. Tuis enim fidélibus, Dómine, vita mutátur, non tóllitur: et, dissolúta terréstris huius incolátus domo, ætérna in cælis habitátio comparátur. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: dona eis réquiem.

Agnus Dei, qui tollis peccáta mundi: dona eis réquiem.

Agnus Dei, qui tollis peccáta mundi: dona eis réquiem sempitérnam.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


4 Esdr 2:35; 2:34

Lux ætérna lúceat eis, Dómine: 

* Cum Sanctis tuis in ætérnum: quia pius es.

℣. Requiem ætérnam dona eis, Dómine: et lux perpétua lúceat eis. 

* Cum Sanctis tuis in ætérnum: quia pius es.

Postcommunio 


S. Dóminus vobíscum.

R. Et cum spíritu tuo.

Orémus.

Animábus, quǽsumus, Dómine, famulórum famularúmque tuárum orátio profíciat supplicántium: ut eas et a peccátis ómnibus éxuas, et tuæ redemptiónis fácias esse partícipes:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Requiéscant in pace.

℟. Amen.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IV Post Epiphaniam I. Novembris ~ II. classis


Ad Matutinum 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Ezechiélis Prophétæ

Ezech 1:1-4 


1 Et factum est in trigésimo anno, in quarto, in quinta mensis, cum essem in médio captivórum iuxta flúvium Chobar, apérti sunt cæli, et vidi visiónes Dei.

2 In quinta mensis, ipse est annus quintus transmigratiónis regis Ióachim,

3 Factum est verbum Dómini ad Ezechiélem fílium Buzi sacerdótem, in terra Chaldæórum, secus flumen Chobar: et facta est super eum ibi manus Dómini.

4 Et vidi, et ecce ventus túrbinis veniébat ab Aquilóne, et nubes magna, et ignis invólvens, et splendor in circúitu eius: et de médio eius, quasi spécies eléctri, id est, de médio ignis:

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ezech 1:5-9 


5 Et in médio eius similitúdo quátuor animálium, et hic aspéctus eórum, similitúdo hóminis in eis.

6 Quátuor fácies uni, et quátuor pennæ uni.

7 Pedes eórum, pedes recti, et planta pedis eórum quasi planta pedis vítuli: et scintíllæ quasi aspéctus æris candéntis.

8 Et manus hóminis sub pennis eórum, in quátuor pártibus: et fácies et pennas per quátuor partes habébant,

9 Iunctǽque erant pennæ eórum altérius ad álterum. Non revertebántur cum incéderent, sed unumquódque ante fáciem suam gradiebátur.

Ezech 1:10-12 


10 Similitúdo autem vultus eórum, fácies hóminis et fácies leónis a dextris ipsórum quátuor, fácies autem bovis a sinístris ipsórum quátuor, et fácies áquilæ désuper ipsórum quátuor.

11 Fácies eórum et pennæ eórum exténtæ désuper: duæ pennæ singulórum iungebántur, et duæ tegébant córpora eórum:

12 Et unumquódque eórum coram fácie sua ambulábat: ubi erat ímpetus spíritus, illuc gradiebántur, nec revertebántur cum ambulárent.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 8:23-27 


In illo témpore: Ascendénte Iesu in navículam, secúti sunt eum discípuli eius: et ecce motus magnus factus est in mari, ita ut navícula operirétur flúctibus: ipse vero dormiébat. Et réliqua.

 

Homilía sancti Hierónymi Presbýteri

Liber 1 Comment. in cap. 8 Matth. 


Quintum signum fecit, quando ascéndens navem de Caphárnaum, ventis imperávit et mari. Sextum, quando in regióne Gerasenórum dedit potestátem dæmónibus in porcos. Séptimum, quando ingrédiens civitátem suam, paralýticum secúndum curávit in léctulo. Primus enim paralýticus est puer centuriónis.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Laudes 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Ascendénte Iesu * in navículam, ecce motus magnus factus est in mari: et suscitavérunt eum discípuli eius, dicéntes: Dómine, salva nos, perímus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ascendénte Iesu in navículam, ecce motus magnus factus est in mari: et suscitavérunt eum discípuli eius, dicéntes: Dómine, salva nos, perímus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Primam 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Novémbris Luna secúnda Anno Dómini 2024

 

Sancti Cároli Borromǽi Cardinális, Epíscopi Mediolanénsis et Confessóris, qui migrávit in cælum prídie huius diéi.

Bonóniæ sanctórum Mártyrum Vitális et Agrícolæ; quorum prior posterióris servus ántea fuit, póstea consors et colléga martýrii. In ipsum porro Vitálem persecutóres ómnia tormentórum génera ita exercuérunt, ut non esset in córpore eius sine vúlnere locus, quæ ipse constánter pérferens, in oratióne spíritum Deo réddidit; Agrícolam vero, plúrimis clavis cruci affigéntes, interemérunt. Eórum translatióni sanctus Ambrósius cum interésset, Mártyris clavos, sánguinem triumphálem et crucis lignum se collegísse refert, ac sub sacris altáribus condidísse.

In cœnóbio Cervi Frígidi, territórii Meldénsis, natális sancti Felícis Valésii, Presbýteri et Confessóris; qui Fundátor fuit Ordinis sanctíssimæ Trinitátis redemptiónis captivórum. Ipsíus autem festum, ex dispositióne Innocéntii Papæ Undécimi, celebrátur duodécimo Kaléndas Decémbris.

Eódem die natális quoque sanctórum Philólogi et Pátrobæ, sancti Pauli Apóstoli discipulórum.

Augustodúni sancti Próculi, Epíscopi et Mártyris.

Myræ, in Lýcia, sanctórum Mártyrum Nicándri Epíscopi, et Hermæ Presbýteri, sub Libánio Prǽside.

In pago Vilcassíno, in Gállia, sancti Clari, Presbýteri et Mártyris.

Ephesi sancti Porphýrii Mártyris, sub Aureliáno Imperatóre.

Apud Ruthénos, in Gállia, beáti Amántii Epíscopi, cuius vita éxstitit sanctitáte et miráculis gloriósa.

Romæ natális sancti Piérii, Presbýteri Alexandríni, qui, in divínis Scriptúris nobíliter erudítus, vita puríssimus, et ad Christiánam philosophíam nudus pénitus et expedítus, sub Caro et Diocletiáno Princípibus, regénte Alexandrínam Ecclésiam Theóna, florentíssime dócuit pópulum, et divérsos tractátus édidit; post persecutiónem vero, omne vitæ suæ tempus Romæ versátus, in pace quiévit.

In Bithýnia sancti Ioannícii Abbátis.

Apud Albam Regálem, in Pannónia, deposítio beáti Emeríci Confessóris, qui fuit fílius sancti Stéphani, Hungarórum Regis.

Tréviris sanctæ Modéstæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica IV Post Epiphaniam I. Novembris ~ II. classis


Ad Tertiam 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Sextam 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Nonam 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Vesperas 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Dómine, salva nos, * perímus. ímpera, et fac, Deus, tranquillitátem.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, salva nos, perímus. ímpera, et fac, Deus, tranquillitátem.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Post Epiphaniam I. Novembris ~ II. classis


Ad Completorium 11-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 13:8-10

Fratres: Némini quidquam debeátis, nisi ut ínvicem diligátis: qui enim díligit próximum, legem implévit. Nam: Non adulterábis, Non occídes, Non furáberis, Non falsum testimónium dices, Non concupísces: et si quod est áliud mandátum, in hoc verbo instaurátur: Díliges próximum tuum sicut teípsum. Diléctio próximi malum non operátur. Plenitúdo ergo legis est diléctio.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:23-27

In illo témpore: Ascendénte Iesu in navículam, secúti sunt eum discípuli eius: et ecce, motus magnus factus est in mari, ita ut navícula operirétur flúctibus, ipse vero dormiébat. Et accessérunt ad eum discípuli eius, et suscitavérunt eum, dicéntes: Dómine, salva nos, perímus. Et dicit eis Iesus: Quid tímidi estis, módicæ fídei? Tunc surgens, imperávit ventis et mari, et facta est tranquíllitas magna. Porro hómines miráti sunt, dicéntes: Qualis est hic, quia venti et mare obœ́diunt ei?

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Múnera tua nos, Deus, a delectatiónibus terrenis expédiant: et cœléstibus semper instáurent aliméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Caroli Episcopi et Confessoris ~ III. classis
Scriptura: Feria Secunda infra Hebdomadam IV post Epiphaniam I. Novembris

Ad Matutinum 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ezechiéle Prophéta

Ezek 2:2-5 


2 Et audívi loquéntem ad me,

3 Et dicéntem: Fili hóminis, mitto ego te ad fílios Israël, ad gentes apostatríces quæ recessérunt a me; ipse et patres eórum prævaricáti sunt pactum meum usque ad diem hanc;

4 Et fílii dura fácie et indomábili corde sunt, ad quos ego mitto te, et dices ad eos: Hæc dicit Dóminus Deus:

5 Si forte vel ipsi áudiant, et si forte quiéscant, quóniam domus exásperans est: et scient quia prophéta fúerit in médio eórum.

℣. Tu autem, Dómine, miserére nobis.

℟. Deo grátias.

 

℟. Redémit pópulum suum et liberávit eum, et vénient et exsultábunt in monte Sion et gaudébunt de bonis Dómini super fruménto, vino et óleo,

* Et ultra non esúrient.

℣. Erítque ánima eórum quasi hortus irríguus.

℟. Et ultra non esúrient.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Ezek 2:6-7 


6 Tu ergo, fili hóminis, ne tímeas eos, neque sermónes eórum métuas, quóniam incréduli et subversóres sunt tecum, et cum scorpiónibus hábitas. Verba eórum ne tímeas, et vultus eórum ne formídes, quia domus exásperans est. 

7 Loquéris ergo verba mea ad eos, si forte áudiant et quiéscant, quóniam irritatóres sunt.

Ezek 2:8-9 


8 Tu autem, fili hóminis, audi quæcúmque loquor ad te, et noli esse exásperans, sicut domus exasperátrix est: áperi os tuum, et cómede quæcúmque ego do tibi. 

9 Et vidi, et ecce manus missa ad me, in qua erat involútus liber: et expándit illum coram me, qui erat scriptus intus et foris, et scriptæ erant in eo lamentatiónes, et carmen, et væ.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cárolus, Medioláni nóbili Borromæórum família natus, cum vigésimum tértium ætátis annum ágeret, a Pio quarto eius avúnculo in sacrum cardinálium collégium cooptátus est. Mox ab eódem Mediolanénsis archiepíscopus creátus, in eo plúrimam óperam adhíbuit, ut iuxta sacrosánctum Tridentínum Concílium, quod eius potíssimum sollicitúdine iam tum fúerat absolútum, ecclésiam sibi commíssam compóneret. Peste Medioláni grassánte, domésticam supelléctilem in egénos aléndos cóntulit; eóque morbo laborántes sédulo invísens, mirum in modum solabátur, Ecclésiæ sacraménta própriis ipse mánibus adminístrans. Ecclesiásticæ libertátis acérrimus fuit propugnátor, plúraque scripsit ad episcopórum præsértim instructiónem utilíssima; cuius étiam ópera parochórum catechísmus pródiit. Medioláni óbiit ætátis suæ anno quadragésimo séptimo, tértio nonas novémbris. Quem, miráculis clarum, Paulus quintus in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Vitalis et Agricolæ, Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Præsta, quǽsumus, omnípotens Deus: ut, qui sanctórum Mártyrum tuórum Vitális et Agrícolæ solémnia cólimus, eórum apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Primam 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Novémbris Luna tértia Anno Dómini 2024

 

Sancti Zacharíæ, Sacerdótis et Prophétæ, qui pater éxstitit beáti Ioánnis Baptístæ, Præcursóris Dómini.

Item sanctæ Elísabeth, eiúsdem sanctíssimi Præcursóris matris.

Tarracínæ, in Campánia, natális sanctórum Mártyrum Felícis Presbýteri, et Eusébii Mónachi. Ex his Eusébius, cum sepelísset sanctos Mártyres Iuliánum et Cæsárium, et multos convérteret ad fidem Christi, quos sanctus Felix Présbyter baptizábat, una cum ipso Felíce tentus est; et, ad Iúdicis forum ducti nec superáti, inde in cárcerem inclúsi, ambo, nocte eádem, cum sacrificáre noluíssent, decolláti sunt.

Eméssæ, in Phœnícia, sanctórum Mártyrum Galatiónis et Epistémis cóniugis, qui in Décii persecutióne, flagris cæsi, mánibus pedibúsque et lingua ínsuper mutiláti, dénique, truncáto cápite, martýrium consummárunt.

Item sanctórum Mártyrum Domníni, Theótimi, Philóthei, Silváni et Sociórum, sub Maximíno Imperatóre.

Medioláni sancti Magni, Epíscopi et Confessóris.

Bríxiæ sancti Dominatóris Epíscopi.

Tréviris sancti Fibítii, qui ex Abbáte factus est eiúsdem civitátis Epíscopus.

Aureliánis, in Gállia, sancti Læti, Presbýteri et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Tertiam 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Sextam 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Nonam 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Vesperas 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, sancti Cároli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Caroli Episcopi et Confessoris ~ III. classis
Commemoratio: Ss. Vitalis et Agricolæ, Martyrum

Ad Completorium 11-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Caroli Episcopi et Confessoris ~ III. classis
Tempora: Feria Secunda infra Hebdomadam IV quæ superfuit post Epiiphaniam I. Novembris

Sancta Missa 11-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Dómine, sancti Caróli Confessóris tui atque Pontíficis contínua protectióne custódi: ut, sicut illum pastorális sollicitúdo gloriósum réddidit; ita nos eius intercéssio in tuo semper fáciat amóre fervéntes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Vitale et Agrícola Martyribus

Præsta, quǽsumus, omnípotens Deus: ut, qui sanctórum Mártyrum tuórum Vitális et Agrícolæ sollémnia cólimus, eórum apud te intercessiónibus adiuvémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 44:16-27; 45:3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est invéntus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invénit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo. 

Eccli 44:20

℣. Non est invéntus símilis illi, qui conserváret legem Excelsi. Allelúia, allelúia.

Ps 109:4

℣. Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:14-23

In illo témpore: Dixit Iesus discípulis suis parábolam hanc: Homo peregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit alia quinque talénta, dicens:Dómine, quinque talénta tradidísti mihi, ecce, alia quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constituam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti tui, quǽsumus, Dómine, nos ubique lætíficent: ut, dum eórum mérita recólimus, patrocínia sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Ss. Vitale et Agrícola Martyribus

Oblátis, quǽsumus, Dómine, placáre munéribus: et, intercedéntibus sanctis Martýribus tuis Vitále et Agrícola, a cunctis nos defénde perículis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut, de percéptis munéribus grátias exhibéntes, intercedénte beáto Cárolo Confessóre tuo atque Pontífice, benefícia potióra sumámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Ss. Vitale et Agrícola Martyribus

Hæc nos commúnio, Dómine, purget a crímine: et, intercedéntibus sanctis Martýribus tuis Vitále et Agrícola, cœléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Tertia infra Hebdomadam IV post Epiphaniam I. Novembris ~ IV. classis


Ad Matutinum 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Iubilémus Deo, * Salutári nostro.

Ant. Iubilémus Deo, * Salutári nostro.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Iubilémus Deo, * Salutári nostro.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Salutári nostro.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Iubilémus Deo, * Salutári nostro.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Salutári nostro.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Iubilémus Deo, * Salutári nostro.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Salutári nostro.

Ant. Iubilémus Deo, * Salutári nostro.

Hymnus {ex Psalterio secundum tempora}


Consors patérni lúminis,

Lux ipse lucis, et dies,

Noctem canéndo rúmpimus:

Assíste postulántibus.

 

Aufer ténebras méntium,

Fuga catérvas dǽmonum,

Expélle somnoléntiam,

Ne pigritántes óbruat.

 

Sic, Christe, nobis ómnibus

Indúlgeas credéntibus,

Ut prosit exorántibus,

Quod præcinéntes psállimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Ezechiéle Prophéta

Ezek 3:1-4 


1 Et dixit ad me: Fili hóminis, quodcúmque invéneris, cómede: cómede volúmen istud, et vadens lóquere ad fílios Israël.

2 Et apérui os meum, et cibávit me volúmine illo:

3 Et dixit ad me: Fili hóminis, venter tuus cómedet, et víscera tua complebúntur volúmine isto quod ego do tibi. Et comédi illud, et factum est in ore meo sicut mel dulce.

4 Et dixit ad me: Fili hóminis, vade ad domum Israël, et loquéris verba mea ad eos.

℣. Tu autem, Dómine, miserére nobis.

℟. Deo grátias.

 

℟. A fácie furóris tui, Deus, conturbáta est omnis terra:

* Sed miserére, Dómine, et ne fácias consummatiónem.

℣. Dómine, Dóminus noster, quam admirábile est nomen tuum!

℟. Sed miserére, Dómine, et ne fácias consummatiónem.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Ezek 3:5-9 


5 Non enim ad pópulum profúndi sermónis et ignótæ linguæ, tu mítteris ad domum Israël;

6 Neque ad pópulos multos profúndi sermónis et ignótæ linguæ, quorum non possis audíre sermónes; et, si ad illos mitteréris, ipsi audírent te;

7 Domus autem Israël nolunt audíre te, quia nolunt audíre me; omnis quippe domus Israël attríta fronte est, et duro corde.

8 Ecce dedi fáciem tuam valentiórem faciébus eórum, et frontem tuam duriórem fróntibus eórum:

9 Ut adamántem et ut sílicem dedi fáciem tuam; ne tímeas eos neque métuas a fácie eórum, quia domus exásperans est.

℣. Tu autem, Dómine, miserére nobis.

℟. Deo grátias.

 

℟. Civitátem istam tu circúmda, Dómine: et Angeli tui custódiant muros eius.

* Exáudi, Dómine, pópulum tuum cum misericórdia.

℣. Avertátur furor tuus, Dómine, a pópulo tuo et a civitáte sancta tua.

℟. Exáudi, Dómine, pópulum tuum cum misericórdia.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Ezek 3:10-13 


10 Et dixit ad me: fili hóminis, omnes sermónes meos, quos ego loquor ad te, assúme in corde tuo et áuribus tuis audi; 

11 Et vade, ingrédere ad transmigratiónem, ad fílios pópuli tui, et loquéris ad eos; et dices eis: Hæc dicit Dóminus Deus: Si forte áudiant et quiéscant. 

12 Et assúmpsit me spíritus, et audívi post me vocem commotiónis magnæ: Benedícta glória Dómini de loco suo; 

13 Et vocem alárum animálium percutiéntium álteram ad álteram, et vocem rotárum sequéntium animália, et vocem commotiónis magnæ.

℣. Tu autem, Dómine, miserére nobis.

℟. Deo grátias.

 

℟. Genti peccatríci, pópulo pleno peccáto miserére, 

* Dómine Deus.

℣. Esto placábilis super nequítiam pópuli tui.

℟. Dómine Deus.

℣. Glória Patri, et Fílio, * et Spirítui Sancto.

℟. Dómine Deus.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Laudes 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ales diéi núntius

Lucem propínquam prǽcinit:

Nos excitátor méntium

Iam Christus ad vitam vocat.

 

Auférte, clamat, léctulos,

Ægro sopóre désides:

Castíque, recti, ac sóbrii

Vigiláte, iam sum próximus.

 

Iesum ciámus vócibus,

Flentes, precántes, sóbrii:

Inténta supplicátio

Dormíre cor mundum vetat.

 

Tu, Christe, somnum díscute:

Tu rumpe noctis víncula:

Tu solve peccátum vetus,

Novúmque lumen íngere.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Eréxit nobis * Dóminus cornu salútis in domo David púeri sui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Eréxit nobis Dóminus cornu salútis in domo David púeri sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Primam 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Novémbris Luna quarta Anno Dómini 2024

 

Barcinóne, in Hispánia, sancti Sevéri, Epíscopi et Mártyris; qui ob fidem cathólicam, confósso per clavum cápite, martýrii corónam accépit.

Thiníssæ, in Africa, natális sancti Felícis Mártyris, qui, conféssus et ad torménta dilátus, alio die (ut refert sanctus Augustínus, Psalmum in eius festivitáte ad pópulum expónens) invéntus est in cárcere exánimis.

Theópoli, quæ est Antiochía, sanctórum decem Mártyrum, qui a Saracénis passi legúntur.

In Phrýgia sancti Attici Mártyris.

Apud Bergas, in Flándria, deposítio sancti Winóci Abbátis, qui, virtútibus et miráculis clarus, étiam frátribus sibi súbditis multo témpore ministrávit.

Fundis, in Látio, sancti Felícis Mónachi.

Lemóvicis, in Aquitánia, sancti Leonárdi Confessóris, qui fuit beáti Remígii Epíscopi discípulus. Hic, nóbili génere ortus, solitáriam vitam delégit, et sanctitáte ac miráculis cláruit; eiúsque virtus præcípue in liberándis captívis enítuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Tertiam 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Sextam 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Nonam 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Vesperas 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Tellúris alme Cónditor,

Mundi solum qui séparans,

Pulsis aquæ moléstiis,

Terram dedísti immóbilem:

 

Ut germen aptum próferens,

Fulvis decóra flóribus,

Fecúnda fructu sísteret,

Pastúmque gratum rédderet.

 

Mentis perústæ vúlnera

Munda viróre grátiæ:

Ut facta fletu díluat,

Motúsque pravos átterat.

 

Iussis tuis obtémperet:

Nullis malis appróximet:

Bonis repléri gáudeat,

Et mortis ictum nésciat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Exsultávit * spíritus meus in Deo salutári meo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exsultávit spíritus meus in Deo salutári meo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Tertia infra Hebdomadam IV post Epiphaniam I. Novembris ~ IV. classis


Ad Completorium 11-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Tertia infra Hebdomadam IV quæ superfuit post Epiphaniam I. Novembris ~ IV. classis


Sancta Missa 11-05-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 13:8-10

Fratres: Némini quidquam debeátis, nisi ut ínvicem diligátis: qui enim díligit próximum, legem implévit. Nam: Non adulterábis, Non occídes, Non furáberis, Non falsum testimónium dices, Non concupísces: et si quod est áliud mandátum, in hoc verbo instaurátur: Díliges próximum tuum sicut teípsum. Diléctio próximi malum non operátur. Plenitúdo ergo legis est diléctio.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:23-27

In illo témpore: Ascendénte Iesu in navículam, secúti sunt eum discípuli eius: et ecce, motus magnus factus est in mari, ita ut navícula operirétur flúctibus, ipse vero dormiébat. Et accessérunt ad eum discípuli eius, et suscitavérunt eum, dicéntes: Dómine, salva nos, perímus. Et dicit eis Iesus: Quid tímidi estis, módicæ fídei? Tunc surgens, imperávit ventis et mari, et facta est tranquíllitas magna. Porro hómines miráti sunt, dicéntes: Qualis est hic, quia venti et mare obœ́diunt ei?

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Múnera tua nos, Deus, a delectatiónibus terrenis expédiant: et cœléstibus semper instáurent aliméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria IV infra Hebdomadam IV post Epiphaniam I. Novembris ~ IV. classis


Ad Matutinum 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ezechiéle Prophéta

Ezek 7:1-4 


1 Et factus est sermo Dómini ad me, dicens:

2 Et tu, fili hóminis, hæc dicit Dóminus Deus terræ Israël: Finis venit, venit finis super quátuor plagas terræ.

3 Nunc finis super te, et immíttam furórem meum in te: et iudicábo te iuxta vias tuas, et ponam contra te omnes abominatiónes tuas.

4 Et non parcet óculus meus super te, et non miserébor; sed vias tuas ponam super te, et abominatiónes tuæ in médio tui erunt, et sciétis quia ego Dóminus.

℣. Tu autem, Dómine, miserére nobis.

℟. Deo grátias.

 

℟. Indicábo tibi, homo, quid sit bonum aut quid Dóminus requírat a te:

* Fácere iudícium et iustítiam et sollícitum ambuláre cum Deo tuo.

℣. Spera in Dómino, et fac bonitátem, et inhábita terram.

℟. Fácere iudícium et iustítiam et sollícitum ambuláre cum Deo tuo.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Ezek 7:5-9 


5 Hæc dicit Dóminus Deus: Afflíctio una, afflíctio ecce venit.

6 Finis venit, venit finis, evigilávit advérsum te, ecce venit:

7 Venit contrítio super te, qui hábitas in terra; venit tempus, prope est dies occisiónis, et non glóriæ móntium.

8 Nunc de propínquo effúndam iram meam super te, et complébo furórem meum in te: et iudicábo te iuxta vias tuas, et impónam tibi ómnia scélera tua,

9 Et non parcet óculus meus, nec miserébor; sed vias tuas impónam tibi, et abominatiónes tuæ in médio tui erunt, et sciétis quia ego sum Dóminus percútiens.

℣. Tu autem, Dómine, miserére nobis.

℟. Deo grátias.

 

℟. Angústiæ mihi sunt úndique, et quid éligam ignóro;

* Mélius est mihi incídere in manus hóminum, quam derelínquere legem Dei mei.

℣. Si enim hoc égero, mors mihi est; si autem non égero, non effúgiam manus vestras.

℟. Mélius est mihi incídere in manus hóminum, quam derelínquere legem Dei mei.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ezek 7:10-13 


10 Ecce dies, ecce venit; egréssa est contrítio, flóruit virga, germinávit supérbia, 

11 Iníquitas surréxit in virga impietátis; non ex eis et non ex pópulo neque ex sónitu eórum, et non erit réquies in eis. 

12 Venit tempus, appropinquávit dies: qui emit non lætétur, et qui vendit, non lúgeat: quia ira super omnem pópulum eius;

13 Quia qui vendit, ad id quod véndidit non revertétur: et adhuc in vivéntibus vita eórum.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Laudes 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Primam 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Novémbris Luna quinta Anno Dómini 2024

 

Patávii deposítio sancti Prosdócimi, qui fuit primus eiúsdem civitátis Epíscopus. Hic, a beáto Petro Apóstolo Epíscopus ordinátus, ad prædicándum Dei verbum ad prædíctam civitátem missus est; ibíque, multis virtútibus et prodígiis corúscans, beáto fine quiévit.

Perúsiæ sancti Herculáni, Epíscopi et Mártyris.

Apud Swelménsem civitátem, in Germánia, pássio sancti Engelbérti, Epíscopi Coloniénsis, qui, cum illuc ex óppido Sosátio ad templum dedicándum pérgeret, a sicáriis intercéptus in via multísque vulnéribus cæsus, gloriósum pro defensióne ecclesiásticæ libertátis et Románæ Ecclésiæ obediéntia martýrium súbiit.

Eódem die sancti Amaránthi Mártyris, qui apud Albigénsem urbem, in Gállia, exácto agónis fidélis cursu, sepúltus, vivit in glória.

Melitínæ, in Arménia, pássio sanctórum Hierónis, Nicándri, Hesýchii et aliórum trigínta; qui in persecutióne Diocletiáni, sub Lýsia Prǽside, coronáti sunt.

Amphípoli, in Macedónia, sanctórum Mártyrum Aucti, Tauriónis et Thessalonícæ.

Ancýræ, in Galátia, pássio sanctórum Melasíppi, Antónii et Carínæ, sub Iuliáno Apóstata.

Alexandríæ beáti Achíllæ Epíscopi, qui eruditióne, fide, conversatióne ac móribus fuit insígnis.

In Frísia deposítio sancti Willibrórdi, Epíscopi Traiecténsis; qui, a beáto Sérgio Papa ordinátus Epíscopus, in Frísia et Dánia Evangélium prædicávit.

Metis, in Gállia, sancti Rufi, Epíscopi et Confessóris.

Argentoráti sancti Floréntii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Tertiam 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Sextam 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Nonam 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Vesperas 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV infra Hebdomadam IV post Epiphaniam I. Novembris ~ IV. classis


Ad Completorium 11-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 13:8-10

Fratres: Némini quidquam debeátis, nisi ut ínvicem diligátis: qui enim díligit próximum, legem implévit. Nam: Non adulterábis, Non occídes, Non furáberis, Non falsum testimónium dices, Non concupísces: et si quod est áliud mandátum, in hoc verbo instaurátur: Díliges próximum tuum sicut teípsum. Diléctio próximi malum non operátur. Plenitúdo ergo legis est diléctio.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:23-27

In illo témpore: Ascendénte Iesu in navículam, secúti sunt eum discípuli eius: et ecce, motus magnus factus est in mari, ita ut navícula operirétur flúctibus, ipse vero dormiébat. Et accessérunt ad eum discípuli eius, et suscitavérunt eum, dicéntes: Dómine, salva nos, perímus. Et dicit eis Iesus: Quid tímidi estis, módicæ fídei? Tunc surgens, imperávit ventis et mari, et facta est tranquíllitas magna. Porro hómines miráti sunt, dicéntes: Qualis est hic, quia venti et mare obœ́diunt ei?

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Múnera tua nos, Deus, a delectatiónibus terrenis expédiant: et cœléstibus semper instáurent aliméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria V infra Hebdomadam IV post Epiphaniam I. Novembris ~ IV. classis


Ad Matutinum 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Ezechiéle Prophéta

Ezek 13:1-6 


1 Et factus est sermo Dómini ad me, dicens:

2 Fili hóminis, vaticináre ad prophétas Israël, qui prophétant, et dices prophetántibus de corde suo: Audíte verbum Dómini.

3 Hæc dicit Dóminus Deus: Væ prophétis insipiéntibus, qui sequúntur spíritum suum, et nihil vident!

4 Quasi vulpes in desértis prophétæ tui, Israël, erant.

5 Non ascendístis ex advérso, neque opposuístis murum pro domo Israël, ut starétis in prǽlio in die Dómini.

6 Vident vana, et divínant mendácium, dicéntes: Ait Dóminus, cum Dóminus non míserit eos, et perseveravérunt confirmáre sermónem.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ezek 13:7-10 


7 Numquid non visiónem cassam vidístis, et divinatiónem mendácem locúti estis, et dícitis: Ait Dóminus, cum ego non sim locútus?

8 Proptérea hæc dicit Dóminus Deus: Quia locúti estis vana, et vidístis mendácium, ídeo ecce ego ad vos, dicit Dóminus Deus.

9 Et erit manus mea super prophétas, qui vident vana et divínant mendácium: in consílio pópuli mei non erunt, et in scriptúra domus Israël non scribéntur, nec in terram Israël ingrediéntur, et sciétis quia ego Dóminus Deus.

10 Eo quod decéperint pópulum meum, dicéntes: Pax, et non est pax, et ipse ædificábat paríetem, illi autem liniébant eum luto absque páleis.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, de sede sancta tua, et cógita de nobis: inclína, Deus meus, aurem tuam et audi:

* Aperi óculos tuos et vide tribulatiónem nostram.

℣. Qui regis Israël, inténde, qui dedúcis velut ovem Ioseph.

℟. Aperi óculos tuos et vide tribulatiónem nostram.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ezek 13:11-14 


11 Dic ad eos qui líniunt absque temperatúra, quod casúrus sit; erit enim imber inúndans et dabo lápides prægrándes désuper irruéntes et ventum procéllæ dissipántem. 

12 Síquidem ecce cécidit páries; numquid non dicétur vobis: Ubi est litúra quam linístis? 

13 Proptérea hæc dicit Dóminus Deus: Et erúmpere fáciam spíritum tempestátum in indignatióne mea, et imber inúndans in furóre meo erit, et lápides grandes in ira in consumptiónem,

14 Et déstruam paríetem, quem linístis absque temperaménto.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Laudes 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Primam 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Novémbris Luna sexta Anno Dómini 2024

 

Romæ, via Lavicána, tértio ab Urbe milliário, pássio sanctórum Mártyrum Cláudii, Nicostráti, Symphoriáni, Castórii et Simplícii, qui, primo in cárcerem missi, deínde scorpiónibus gravíssime cæsi, tandem, cum ex fide Christi dimovéri non possent, a Diocletiáno iussi sunt in flúvium præcípites dari.

Ibídem, via Lavicána, natális sanctórum Quátuor Coronatórum fratrum, id est Sevéri, Severiáni, Carpóphori et Victoríni; qui, sub eódem Imperatóre, íctibus plumbatárum usque ad mortem cæsi sunt. Horum autem nómina, quæ póstea, interiéctis annis, Dómino revelánte, osténsa sunt, cum mínime reperíri tunc potuíssent, statútum fuit ut anniversária dies ipsórum, una cum illis quinque, sub nómine sanctórum Quátuor Coronatórum recolerétur; qui mos, étiam postquam reveláta sunt, in Ecclésia perseverávit.

Item Romæ sancti Deúsdedit Papæ Primi, qui tanti meriti fuit, ut leprósum ósculo a lepra sanáverit.

In vico Blexen, ad Visúrgim flúvium, in Germánia, sancti Willehádi, qui primus éxstitit Breménsis civitátis Epíscopus; atque, una cum sancto Bonifátio, cuius discípulus fuit, in Frísia et Saxónia Evangélium propagávit.

Suessíone, in Gálliis, sancti Godefrídi, Ambianénsis Epíscopi, magnæ sanctitátis viri.

Apud Virodúnum, in Gállia, sancti Mauri, Epíscopi et Confessóris.

Turónis, in Gállia, sancti Clari Presbýteri, cuius sanctus Paulínus epitáphium scripsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Tertiam 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Sextam 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Nonam 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Vesperas 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam IV post Epiphaniam I. Novembris ~ IV. classis


Ad Completorium 11-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 13:8-10

Fratres: Némini quidquam debeátis, nisi ut ínvicem diligátis: qui enim díligit próximum, legem implévit. Nam: Non adulterábis, Non occídes, Non furáberis, Non falsum testimónium dices, Non concupísces: et si quod est áliud mandátum, in hoc verbo instaurátur: Díliges próximum tuum sicut teípsum. Diléctio próximi malum non operátur. Plenitúdo ergo legis est diléctio.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:23-27

In illo témpore: Ascendénte Iesu in navículam, secúti sunt eum discípuli eius: et ecce, motus magnus factus est in mari, ita ut navícula operirétur flúctibus, ipse vero dormiébat. Et accessérunt ad eum discípuli eius, et suscitavérunt eum, dicéntes: Dómine, salva nos, perímus. Et dicit eis Iesus: Quid tímidi estis, módicæ fídei? Tunc surgens, imperávit ventis et mari, et facta est tranquíllitas magna. Porro hómines miráti sunt, dicéntes: Qualis est hic, quia venti et mare obœ́diunt ei?

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Múnera tua nos, Deus, a delectatiónibus terrenis expédiant: et cœléstibus semper instáurent aliméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria VI infra Hebdomadam IV post Epiphaniam I. Novembris ~ IV. classis
Commemoratio ad Laudes tantum: Ss. Quatuor Coronatorum Martyrum

Ad Matutinum 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Ezechiéle Prophéta

Ezek 15:1-5 


1 Et factus est sermo Dómini ad me, dicens:

2 Fili hóminis, quid fiet de ligno vitis, ex ómnibus lignis némorum, quæ sunt inter ligna silvárum?

3 Numquid tollétur de ea lignum, ut fiat opus, aut fabricábitur de ea paxíllus, ut depéndeat in eo quodcúmque vas?

4 Ecce igni datum est in escam: utrámque partem eius consúmpsit ignis, et medíetas eius redácta est in favíllam. Numquid útile erit ad opus?

5 Etiam cum esset íntegrum, non erat aptum ad opus: quanto magis cum illud ignis devoráverit et combússerit: nihil ex eo fiet óperis?

℣. Tu autem, Dómine, miserére nobis.

℟. Deo grátias.

 

℟. Super muros tuos, Ierúsalem, constítui custódes;

* Tota die et nocte non tacébunt laudáre nomen Dómini.

℣. Prædicábunt pópulis fortitúdinem meam, et annuntiábunt géntibus glóriam meam.

℟. Tota die et nocte non tacébunt laudáre nomen Dómini.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Ezek 15:6-8 


6 Proptérea hæc dicit Dóminus Deus: Quómodo lignum vitis inter ligna silvárum, quod dedi igni ad devorándum, sic tradam habitatóres Ierúsalem.

7 Et ponam fáciem meam in eos: de igne egrediéntur, et ignis consúmet eos: et sciétis quia ego Dóminus, cum posúero fáciem meam in eos,

8 Et dédero terram ínviam et desolátam, eo quod prævaricatóres exstíterint, dicit Dóminus Deus.

℣. Tu autem, Dómine, miserére nobis.

℟. Deo grátias.

 

℟. Muro tuo inexpugnábili circumcínge nos, Dómine, et armis tuæ poténtiæ prótege nos semper:

* Líbera, Dómine, Deus Israël, clamántes ad te.

℣. Erue nos in mirabílibus tuis, et da glóriam nómini tuo.

℟. Líbera, Dómine, Deus Israël, clamántes ad te.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Ezek 16:1-5 


1 Et factus est sermo Dómini ad me, dicens: 

2 Fili hóminis, notas fac Ierúsalem abominatiónes suas,

3 Et dices: Hæc dicit Dóminus Deus Ierúsalem: Radix tua et generátio tua de terra Chánaan, pater tuus Amorrhǽus, et mater tua Cethǽa. 

4 Et quando nata es, in die ortus tui, non est præcísus umbilícus tuus, et aqua non es lota in salútem, nec sale salíta, nec involúta pannis. 

5 Non pepércit super te óculus, ut fáceret tibi unum de his, misértus tui, sed proiécta es super fáciem terræ in abiectióne ánimæ tuæ, in die qua nata es.

℣. Tu autem, Dómine, miserére nobis.

℟. Deo grátias.

 

℟. Sustinúimus pacem, et non venit: quæsívimus bona, et ecce turbátio: cognóvimus, Dómine, peccáta nostra; 

* Non in perpétuum obliviscáris nos.

℣. Peccávimus, ímpie géssimus, iniquitátem fécimus, Dómine, in omnem iustítiam tuam.

℟. Non in perpétuum obliviscáris nos.

℣. Glória Patri, et Fílio, * et Spirítui Sancto.

℟. Non in perpétuum obliviscáris nos.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Ss. Quatuor Coronatorum Martyrum 


Ant. Vestri capílli cápitis omnes numeráti sunt: nolíte timére: multis passéribus melióres estis vos.

 

℣. Exsultábunt Sancti in glória.

℟. Lætabúntur in cubílibus suis.

 

Orémus.

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam IV post Epiphaniam I. Novembris ~ IV. classis
Commemoratio ad Laudes tantum: Ss. Quatuor Coronatorum Martyrum

Ad Primam 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Novémbris Luna séptima Anno Dómini 2024

 

Romæ, in Lateráno, Dedicátio Basílicæ sanctíssimi Salvatóris, quæ ómnium Urbis et Orbis Ecclesiárum est mater et caput. 

Amaséæ, in Ponto, natális sancti Theodóri mílitis, qui, témpore Maximiáni Imperatóris, pro Christiánæ fídei confessióne, fórtiter cæsus et in cárcerem missus; deínde, Dómino sibi apparénte ac monénte ut constánter et viríliter ágeret, relevátus est; novíssime, postquam in equúleo suspénsus et úngulis ita excarnificátus est, ut eius interióra apparérent nuda, ardéntibus ígnibus comburéndus tráditur. Ipsíus vero laudes sanctus Gregórius Nyssénus præcláro encómio celebrávit.

Tyánæ, in Cappadócia, pássio sancti Oréstis, sub Diocletiáno Imperatóre.

Thessalonícæ sancti Alexándri Mártyris, sub Maximiáno Príncipe.

Apud Bitúricas, in Aquitánia, sancti Ursíni Confessóris, qui, Romæ ordinátus a successóribus Apostolórum, primus eídem Bituricénsi urbi destinátur Epíscopus.

Neápoli, in Campánia, sancti Agrippíni Epíscopi, miráculis clari.

Constantinópoli sanctárum Vírginum Eustóliæ Románæ, et Sópatræ, fíliæ Maurítii Imperatóris.

Berýti, in Sýria, commemorátio Imáginis Salvatóris, quæ, a Iudǽis crucifíxa, tam copiósum emísit sánguinem, ut Orientáles et Occidentáles Ecclésiæ ex eo ubértim accéperint.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria VI infra Hebdomadam IV post Epiphaniam I. Novembris ~ IV. classis
Commemoratio ad Laudes tantum: Ss. Quatuor Coronatorum Martyrum

Ad Tertiam 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam IV post Epiphaniam I. Novembris ~ IV. classis
Commemoratio ad Laudes tantum: Ss. Quatuor Coronatorum Martyrum

Ad Sextam 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam IV post Epiphaniam I. Novembris ~ IV. classis
Commemoratio ad Laudes tantum: Ss. Quatuor Coronatorum Martyrum

Ad Nonam 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam IV post Epiphaniam I. Novembris ~ IV. classis


Ad Vesperas 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI infra Hebdomadam IV post Epiphaniam I. Novembris ~ IV. classis


Ad Completorium 11-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria VI infra Hebdomadam IV quæ superfuit post Epiphaniam I. Novembris ~ IV. classis
Commemoratio: Ss. Quatuor Coronatorum Martyrum

Sancta Missa 11-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos, in tantis perículis constitútos, pro humána scis fragilitáte non posse subsístere: da nobis salútem mentis et córporis; ut ea, quæ pro peccátis nostris pátimur, te adiuvánte vincámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Quatuor Coronatorum Martyrum

Præsta, quǽsumus, omnípotens Deus: ut, qui gloriósos Mártyres fortes in sua confessióne cognóvimus, pios apud te in nostra intercessióne sentiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános.

Rom 13:8-10

Fratres: Némini quidquam debeátis, nisi ut ínvicem diligátis: qui enim díligit próximum, legem implévit. Nam: Non adulterábis, Non occídes, Non furáberis, Non falsum testimónium dices, Non concupísces: et si quod est áliud mandátum, in hoc verbo instaurátur: Díliges próximum tuum sicut teípsum. Diléctio próximi malum non operátur. Plenitúdo ergo legis est diléctio.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 8:23-27

In illo témpore: Ascendénte Iesu in navículam, secúti sunt eum discípuli eius: et ecce, motus magnus factus est in mari, ita ut navícula operirétur flúctibus, ipse vero dormiébat. Et accessérunt ad eum discípuli eius, et suscitavérunt eum, dicéntes: Dómine, salva nos, perímus. Et dicit eis Iesus: Quid tímidi estis, módicæ fídei? Tunc surgens, imperávit ventis et mari, et facta est tranquíllitas magna. Porro hómines miráti sunt, dicéntes: Qualis est hic, quia venti et mare obœ́diunt ei?

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut huius sacrifícii munus oblátum fragilitátem nostram ab omni malo purget semper et múniat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Ss. Quatuor Coronatorum Martyrum

Benedíctio tua. Dómine, larga descéndat: quæ et múnera nostra, deprecántibus sanctis Martýribus tuis, tibi reddat accépta, et nobis sacraméntum redemptiónis effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Múnera tua nos, Deus, a delectatiónibus terrenis expédiant: et cœléstibus semper instáurent aliméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Ss. Quatuor Coronatorum Martyrum

Cœléstibus refécti sacraméntis et gáudiis: súpplices te, Dómine, deprecámur; ut, quorum gloriámur triúmphis, protegámur auxíliis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Dedicatione Basilicæ Ss. Salvatoris ~ II. classis
Tempora: Sabbato infra Hebdomadam IV post Epiphaniam I. Novembris

Ad Matutinum 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Domum Dei decet sanctitúdo: * Sponsum eius Christum adorémus in ea.

Ant. Domum Dei decet sanctitúdo: * Sponsum eius Christum adorémus in ea.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Domum Dei decet sanctitúdo: * Sponsum eius Christum adorémus in ea.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Sponsum eius Christum adorémus in ea.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Domum Dei decet sanctitúdo: * Sponsum eius Christum adorémus in ea.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Sponsum eius Christum adorémus in ea.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Domum Dei decet sanctitúdo: * Sponsum eius Christum adorémus in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Sponsum eius Christum adorémus in ea.

Ant. Domum Dei decet sanctitúdo: * Sponsum eius Christum adorémus in ea.

Hymnus {ex Commune aut Festo}


Cæléstis urbs Ierúsalem,

Beáta pacis vísio,

Quæ celsa de vivéntibus

Saxis ad astra tólleris,

Sponsǽque ritu cíngeris

Mille Angelórum míllibus.

 

O sorte nupta próspera,

Dotáta Patris glória,

Respérsa Sponsi grátia,

Regína formosíssima,

Christo iugáta Príncipi,

Cæli corúsca cívitas.

 

Hic margarítis émicant,

Paténtque cunctis óstia;

Virtúte namque prǽvia

Mortális illuc dúcitur,

Amóre Christi pércitus

Torménta quisquis sústinet.

 

Scalpri salúbris íctibus

Et tunsióne plúrima,

Fabri políta málleo

Hanc saxa molem cónstruunt,

Aptísque iuncta néxibus

Locántur in fastígio.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Tóllite portas, * príncipes vestras, et elevámini, portæ æternáles.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tóllite portas, príncipes vestras, et elevámini, portæ æternáles.

Ant. Erit mihi Dóminus * in Deum, et lapis iste vocábitur domus Dei.

Psalmus 45 [2]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erit mihi Dóminus in Deum, et lapis iste vocábitur domus Dei.

Ant. Ædificávit * Móyses altáre Dómino Deo.

Psalmus 47 [3]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Móyses altáre Dómino Deo.

℣. Domum tuam, Dómine, decet sanctitúdo.

℟. In longitúdinem diérum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Apocalýpsis beáti Ioánnis Apóstoli

Apo 21:9-11 


9 Et venit unus de septem ángelis habéntibus phíalas plenas septem plagis novíssimis, et locútus est mecum, dicens: Veni, et osténdam tibi sponsam, uxórem Agni.

10 Et sústulit me in spíritu in montem magnum et altum, et osténdit mihi civitátem sanctam Ierúsalem descendéntem de cælo a Deo,

11 Habéntem claritátem Dei: et lumen eius símile lápidi pretióso tamquam lápidi iáspidis, sicut crystállum.

℣. Tu autem, Dómine, miserére nobis.

℟. Deo grátias.

 

℟. In dedicatióne templi decantábat pópulus laudem:

* Et in ore eórum dulcis resonábat sonus.

℣. Fundáta est domus Dómini supra vérticem móntium, et vénient ad eam omnes gentes.

℟. Et in ore eórum dulcis resonábat sonus.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Apo 21:12-15 


12 Et habébat murum magnum, et altum, habéntem portas duódecim: et in portis ángelos duódecim, et nómina inscrípta, quæ sunt nómina duódecim tríbuum filiórum Israël:

13 Ab oriénte portæ tres, et ab aquilóne portæ tres, et ab austro portæ tres, et ab occásu portæ tres.

14 Et murus civitátis habens fundaménta duódecim, et in ipsis duódecim nómina duódecim apostolórum Agni.

15 Et qui loquebátur mecum, habébat mensúram arundíneam áuream, ut metirétur civitátem, et portas eius, et murum.

℣. Tu autem, Dómine, miserére nobis.

℟. Deo grátias.

 

℟. Fundáta est domus Dómini supra vérticem móntium, et exaltáta est super omnes colles:

* Et vénient ad eam omnes gentes, et dicent: Glória tibi, Dómine.

℣. Veniéntes autem vénient cum exsultatióne, portántes manípulos suos.

℟. Et vénient ad eam omnes gentes, et dicent: Glória tibi, Dómine.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Apo 21:16-18 


16 Et cívitas in quadro pósita est, et longitúdo eius tanta est quanta et latitúdo: et mensus est civitátem de arúndine áurea per stádia duódecim míllia: et longitúdo, et altitúdo, et latitúdo eius æquália sunt.

17 Et mensus est murum eius centum quadragínta quátuor cubitórum, mensúra hóminis, quæ est ángeli.

18 Et erat structúra muri eius ex lápide iáspide: ipsa vero cívitas aurum mundum símile vitro mundo.

℣. Tu autem, Dómine, miserére nobis.

℟. Deo grátias.

 

℟. Bénedic, Dómine, domum istam, quam ædificávi nómini tuo: veniéntium in loco isto 

* Exáudi preces in excélso sólio glóriæ tuæ.

℣. Dómine, si convérsus fúerit pópulus tuus, et oráverit ad sanctuárium tuum.

℟. Exáudi preces in excélso sólio glóriæ tuæ.

℣. Glória Patri, et Fílio, * et Spirítui Sancto.

℟. Exáudi preces in excélso sólio glóriæ tuæ.

Nocturn II. 


Ant. Non est hic áliud, * nisi domus Dei, et porta cæli.

Psalmus 83 [4]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non est hic áliud, nisi domus Dei, et porta cæli.

Ant. Vidit Iacob scalam, * súmmitas eius cælos tangébat, et descendéntes Angelos, et dixit: Vere locus iste sanctus est.

Psalmus 86 [5]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidit Iacob scalam, súmmitas eius cælos tangébat, et descendéntes Angelos, et dixit: Vere locus iste sanctus est.

Ant. Eréxit Iacob * lápidem in títulum, fundens óleum désuper.

Psalmus 87 [6]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Eréxit Iacob lápidem in títulum, fundens óleum désuper.

℣. Domus mea.

℟. Domus oratiónis vocábitur.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ritus, quos in consecrándis ecclésiis et altáribus Romána servat Ecclésia, beátus Silvéster Papa primus instítuit. Nam, etsi iam ab Apostolórum témpore loca fuérunt Deo dicáta, quæ a quibúsdam oratória, ab áliis ecclésiæ dicebántur, ubi colléctæ fiébant per unam sábbati, et christiánus pópulus oráre, Dei verbum audíre et Eucharístiam súmere sólitus erat; non tamen illa ádeo solémni ritu consecrabántur, nec in eis adhuc in títulum eréctum erat altáre, quod chrísmate delibútum, Dómini nostri Iesu Christi, qui altáre, hóstia et sacérdos noster est, figúram exprímeret.

℣. Tu autem, Dómine, miserére nobis.

℟. Deo grátias.

 

℟. Orántibus in loco isto,

* Dimítte peccáta pópuli tui, Deus, et osténde eis viam bonam per quam ámbulent, et da glóriam in loco isto.

℣. Qui regis Israël inténde, qui dedúcis velut ovem Ioseph, qui sedes super Chérubim.

℟. Dimítte peccáta pópuli tui, Deus, et osténde eis viam bonam per quam ámbulent, et da glóriam in loco isto.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sed, ubi Constantínus imperátor per baptísmi sacraméntum sanitátem salutémque consecútus est, tum primum lege ab eo lata concéssum est toto orbe terrárum, Christiáni ut ecclésias ædificárent; quos ille, non solum edícto, sed étiam exémplo ad sacram ædificatiónem est cohortátus. Nam, et in suo Lateranénsi palátio ecclésiam Salvatóri dedicávit, et ei continéntem basílicam nómine sancti Ioánnis Baptístæ cóndidit, eo loco quo ipse, baptizátus a sancto Silvéstro, ab infidelitátis lepra mundátus est; quam idem Póntifex consecrávit quinto idus novémbris. Cuius consecratiónis memória celebrátur hodiérno die, quo primum Romæ públice ecclésia consecráta est, et imágo Salvatóris, in paríete depícta, pópulo Románo appáruit.

℣. Tu autem, Dómine, miserére nobis.

℟. Deo grátias.

 

℟. O quam metuéndus est locus iste:

* Vere non est hic áliud nisi domus Dei et porta cæli.

℣. Hæc est domus Dómini firmiter ædificáta, bene fundáta est supra firmam petram.

℟. Vere non est hic áliud nisi domus Dei et porta cæli.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quod, si beátus Silvéster póstea in consecratióne altáris Príncipis Apostolórum decrévit ut deínceps nisi ex lápide altária non ædificaréntur; tamen basílicæ Lateranénsis altáre fuit e ligno eréctum. Quod mirum non est; nam, cum a sancto Petro usque ad Silvéstrum, propter persecutiónes, Pontífices certo loco consístere non possent, quocúmque eos necéssitas compulísset, sive in cryptas, sive in cœmetéria, sive in ædes piórum, super illo altári lígneo ad arcæ similitúdinem cóncavo, sacra faciébant. Quo altári sanctus Silvéster, réddita Ecclésiæ pace, honóris causa Príncipis Apostolórum, qui in illo sacrificásse dícitur, et reliquórum Pontíficum, qui usque ad id tempus ad mystéria conficiénda eo usi fúerant, in Lateranénsi prima ecclésia collocáto, sancívit ne quisquam in eo, præter Románum Pontíficem, Missam deínceps celebráret. Eándem ecclésiam incéndiis, vastatiónibus, terræ ínsuper mótibus disiéctam eversámque, ac sédula summórum Pontíficum cura reparátam, nova póstmodum molitióne restitútam, Benedíctus décimus tértius, Póntifex máximus, órdinis Prædicatórum, die vigésima octáva aprílis anni millésimi septingentésimi vigésimi sexti, ritu solémni consecrávit, eiúsque celebritátis memóriam hac die recoléndam státuit. Quod autem Pius nonus perficiéndum censúerat, Leo décimus tértius cellam máximam, vetustáte fatiscéntem, ingénti molitióne producéndam laxandámque curávit; vetus musívum, multis iam ántea pártibus instaurátum, ad antíquum exémplar restítui et in novam ábsidem, ópere cultúque magnífico exornátam, transférri; aulam transvérsam, laqueári et contignatióne reféctis, expolíri iussit, anno millésimo octingentésimo octuagésimo quarto; sacrário, æde canonicórum, perpetuáque ad baptistérium Constantiniánum pórticu adiéctis.

℣. Tu autem, Dómine, miserére nobis.

℟. Deo grátias.

 

℟. Mane surgens Iacob, erigébat lápidem in títulum, fundens óleum désuper; votum vovit Dómino: 

* Vere locus iste sanctus est, et ego nesciébam.

℣. Cumque evigilásset Iacob de somno, ait.

℟. Vere locus iste sanctus est, et ego nesciébam.

℣. Glória Patri, et Fílio, * et Spirítui Sancto.

℟. Vere locus iste sanctus est, et ego nesciébam.

Nocturn III. 


Ant. Qui hábitat * in adiutório Altíssimi, in protectióne Dei cæli commorábitur. ‡

Psalmus 90 [7]

90:1  Qui hábitat in adiutório Altíssimi, in protectióne Dei cæli commorábitur. 

90:2  ‡ Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitat in adiutório Altíssimi, in protectióne Dei cæli commorábitur.

Ant. Templum Dómini * sanctum est, Dei structúra est, Dei ædificátio est.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Templum Dómini sanctum est, Dei structúra est, Dei ædificátio est.

Ant. Benedícta * glória Dómini, de loco sáncto suo, allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta glória Dómini, de loco sáncto suo, allelúia.

℣. Hæc est domus Dómini fírmiter ædificáta.

℟. Bene fundáta est supra firmam petram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 19:1-10 


In illo témpore: Ingréssus Iesus perambulábat Iéricho. Et ecce vir nómine Zachǽus: et hic princeps erat publicanórum, et ipse dives. Et réliqua.

 

Homilía sancti Ambrósii Epíscopi

Lib. 8 in Luc., prope finem 


Zachǽus, statúra pusíllus, hoc est, nulla nobilitátis ingénitæ dignitáte sublímis, éxiguus méritis sicut pópulus natiónum, audíto Dómini Salvatóris advéntu, quem sui non recéperant, vidére cupiébat. Sed nemo fácile Iesum videt; nemo potest Iesum vidére constitútus in terra. Et, quia non prophétas, non legem habébat, tamquam formæ grátiam naturális, ascéndit in sycómorum, vanitátem scílicet Iudæórum vestígio suo próterens, erráta quoque córrigens superióris ætátis. Et ídeo Iesum in interióris domus recépit hospítio.

℣. Tu autem, Dómine, miserére nobis.

℟. Deo grátias.

 

℟. Domus mea, domus oratiónis vocábitur, dicit Dóminus: in ea omnis qui petit, áccipit; et qui quærit, ínvenit;

* Et pulsánti aperiétur.

℣. Pétite, et accipiétis; quǽrite, et inveniétis.

℟. Et pulsánti aperiétur.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 8

Et bene ascéndit in árborem, ut arbor bona bonos fructus fáceret, ac, naturáli excísus oleástro et contra natúram insértus in bonam olívam, fructum posset legis afférre. Radix enim sancta, etsi rami inútiles. Quorum infructuósam glóriam plebs géntium, fide resurrectiónis, quasi quadam córporis elevatióne, transcéndit. Zachǽus ergo in sycómoro, cæcus in via: quorum álterum Dóminus miseratúrus exspéctat, álterum mansiónis suæ claritáte nobílitat; álterum sanatúrus intérrogat, apud álterum se, non invitátus, invítat. Sciébat enim úberem hospítii sui esse mercédem. Sed tamen, etsi nondum vocem invitántis audíerat, iam víderat afféctum.

℣. Tu autem, Dómine, miserére nobis.

℟. Deo grátias.

 

℟. Lápides pretiósi omnes muri tui, 

* Et turres Ierúsalem gemmis ædificabúntur.

℣. Portæ Ierúsalem ex sapphíro et smarágdo ædificabúntur, et ex lápide pretióso omnis circúitus muri eius.

℟. Et turres Ierúsalem gemmis ædificabúntur.

℣. Glória Patri, et Fílio, * et Spirítui Sancto.

℟. Et turres Ierúsalem gemmis ædificabúntur.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Verum, ne cæcum illum, tamquam fastidiósi páuperum, cito reliquísse videámur et transísse ad dívitem, exspectémus eum, quia exspectávit et Dóminus; interrogémus eum, quia interrogávit et Christus. Nos interrogémus, quia nescímus: ille, quia nóverat. Nos interrogémus, ut sciámus unde iste curátus sit: ille interrogávit, ut in uno plures discerémus unde Dóminum vidére mereámur. Interrogávit enim, ut crederémus, néminem, nisi confiténtem, posse salvári.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Domum tuam, Dómine, * decet sanctitúdo in longitúdinem diérum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Domum tuam, Dómine, decet sanctitúdo in longitúdinem diérum.

Ant. Domus mea, * domus oratiónis vocábitur.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Domus mea, domus oratiónis vocábitur.

Ant. Hæc est domus Dómini * fírmiter ædificáta, bene fundáta est supra firmam petram.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hæc est domus Dómini fírmiter ædificáta, bene fundáta est supra firmam petram.

Ant. Bene fundáta est * domus Dómini supra firmam petram.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Bene fundáta est domus Dómini supra firmam petram.

Ant. Lápides pretiósi * omnes muri tui, et turres Ierúsalem gemmis ædificabúntur.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lápides pretiósi omnes muri tui, et turres Ierúsalem gemmis ædificabúntur.

Capitulum Hymnus Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

Hymnus 


Alto ex Olýmpi vértice

Summi Paréntis Fílius,

Ceu monte deséctus lapis

Terras in imas décidens,

Domus supérnæ et ínfimæ

Utrúmque iunxit ángulum.

 

Sed illa sedes cǽlitum

Semper resúltat láudibus,

Deúmque trinum et únicum

Iugi canóre prǽdicat: 

Illi canéntes iúngimur

Almæ Siónis ǽmuli.

 

Hæc templa, Rex cæléstium,

Imple benígno lúmine:

Huc, o rogátus, ádveni,

Plebísque vota súscipe,

Et nostra corda iúgiter

Perfúnde cæli grátia.

 

Hic ímpetrent fidélium

Voces precésque súpplicum

Domus beátæ múnera,

Partísque donis gáudeant:

Donec, solúti córpore,

Sedes beátas ímpleant.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

 

℣. Hæc est domus Dómini fírmiter ædificáta. 

℟. Bene fundáta est supra firmam petram.

Canticum: Benedictus {Antiphona ex Proprio Sanctorum}


Ant. Zachǽe, * festínans descénde, quia hódie in domo tua opórtet me manére. At ille festínans descéndit, et suscépit illum gaudens in domum suam. Hódie huic dómui salus a Deo facta est, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Zachǽe, festínans descénde, quia hódie in domo tua opórtet me manére. At ille festínans descéndit, et suscépit illum gaudens in domum suam. Hódie huic dómui salus a Deo facta est, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Theodori Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, qui nos beáti Theodóri Mártyris tui confessióne gloriósa circúmdas et prótegis: præsta nobis ex eius imitatióne profícere, et oratióne fulcíri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Primam 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Novémbris Luna octáva Anno Dómini 2024

 

Neápoli, in Campánia, natális sancti Andréæ Avellíni, Clérici Reguláris et Confessóris, sanctitáte et salútis proximórum procurándæ stúdio præcélebris, quem, miráculis clarum, Clemens Undécimus, Póntifex Máximus, Sanctórum catálogo adscrípsit.

Eódem die natális quoque sanctórum Mártyrum Tryphónis, et Respícii, ac Nymphæ Vírginis.

Romæ item natális sancti Leónis Papæ Primi, Confessóris et Ecclésiæ Doctóris; qui, virtútum excéllens méritis, dictus est Magnus. Eius tempóribus celebráta fuit sancta Sýnodus Chalcedonénsis, in qua ipse per legátos damnávit Eutýchen; cuius étiam Sýnodi decréta póstmodum auctoritáte sua confirmávit. Tandem, cum sanxísset multa luculentérque scripsísset, Pastor bonus, de sancta Dei Ecclésia et univérso grege Domínico óptime méritus, quiévit in pace. Ipsíus tamen festívitas tértio Idus Aprílis celebrátur.

Icónii, in Lycaónia, sanctárum mulíerum Tryphénnæ et Tryphósæ, quæ, beáti Pauli prædicatióne et exémplo Theclæ, in Christiána discíplina plúrimum profecérunt.

Antiochíæ sanctórum Demétrii Epíscopi, Aniáni Diáconi, Eustósii et aliórum vigínti Mártyrum.

In território Agathénsi, in Gállia, sanctórum Mártyrum Tibérii, Modésti et Floréntiæ; qui, témpore Diocletiáni, váriis torméntis cruciáti, martýrium complevérunt.

Ravénnæ sancti Probi Epíscopi, miráculis clari.

Aureliánis, in Gállia, sancti Monitóris, Epíscopi et Confessóris.

In Anglia sancti Iusti Epíscopi, qui, una cum Augustíno, Mellíto et áliis a beáto Gregório Papa in eam ínsulam missus ad prædicándum Evangélium, ibídem, sanctitáte célebris, obdormívit in Dómino.

In óppido Milléduno, in Gállia, sancti Leónis Confessóris.

In Paro ínsula sanctæ Theoctístis Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Tertiam 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

℟.br. Domum tuam, Dómine, * Decet sanctitúdo.

℟. Domum tuam, Domine, * Decet sanctitudo.

℣. In longitúdinem diérum.

℟. Decet sanctitúdo.

℣. Glória Patri, et Fílio, * et Spirítui Sancto.

℟. Domum tuam, Domine, * Decet sanctitudo.

 

℣. Locus iste sanctus est, in quo orat sacérdos.

℟. Pro delíctis et peccátis pópuli.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Sextam 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Apo 21:3 


Et audívi vocem magnam de throno dicéntem: Ecce tabernáculum Dei cum homínibus, et habitábit cum eis; et ipsi pópulus eius erunt, et ipse Deus cum eis erit eórum Deus.

℟. Deo grátias.

 

℟.br. Locus iste sanctus est, * In quo orat sacérdos.

℟. Locus iste sanctus est, * In quo orat sacérdos.

℣. Pro delíctis et peccátis pópuli.

℟. In quo orat sacérdos.

℣. Glória Patri, et Fílio, * et Spirítui Sancto.

℟. Locus iste sanctus est, * In quo orat sacérdos.

 

℣. Hæc est domus Dómini fírmiter ædificáta.

℟. Bene fundáta est supra firmam petram.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Nonam 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Apo 21:4-5 


Et abstérget Deus omnem lácrimam ab óculis eórum: et mors ultra non erit, neque luctus, neque clamor, neque dolor erit ultra, quia prima abiérunt. Et dixit qui sedébat in throno: Ecce nova fácio ómnia.

℟. Deo grátias.

 

℟.br. Hæc est domus Dómini * Fírmiter ædificáta.

℟. Hæc est domus Dómini * Fírmiter ædificáta.

℣. Bene fundáta est supra firmam petram.

℟. Fírmiter ædificáta.

℣. Glória Patri, et Fílio, * et Spirítui Sancto.

℟. Hæc est domus Dómini * Fírmiter ædificáta.

 

℣. Bene fundáta est domus Dómini.

℟. Supra firmam petram.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Vesperas 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Domum tuam, Dómine, * decet sanctitúdo in longitúdinem diérum.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Domum tuam, Dómine, decet sanctitúdo in longitúdinem diérum.

Ant. Domus mea, * domus oratiónis vocábitur.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Domus mea, domus oratiónis vocábitur.

Ant. Hæc est domus Dómini * fírmiter ædificáta, bene fundáta est supra firmam petram.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hæc est domus Dómini fírmiter ædificáta, bene fundáta est supra firmam petram.

Ant. Bene fundáta est * domus Dómini supra firmam petram.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bene fundáta est domus Dómini supra firmam petram.

Ant. Lápides pretiósi * omnes muri tui, et turres Ierúsalem gemmis ædificabúntur.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lápides pretiósi omnes muri tui, et turres Ierúsalem gemmis ædificabúntur.

Capitulum Hymnus Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

Hymnus 


Cæléstis urbs Ierúsalem,

Beáta pacis vísio,

Quæ celsa de vivéntibus

Saxis ad astra tólleris,

Sponsǽque ritu cíngeris

Mille Angelórum míllibus.

 

O sorte nupta próspera,

Dotáta Patris glória,

Respérsa Sponsi grátia,

Regína formosíssima,

Christo iugáta Príncipi,

Cæli corúsca cívitas.

 

Hic margarítis émicant,

Paténtque cunctis óstia;

Virtúte namque prǽvia

Mortális illuc dúcitur,

Amóre Christi pércitus

Torménta quisquis sústinet.

 

Scalpri salúbris íctibus

Et tunsióne plúrima,

Fabri políta málleo

Hanc saxa molem cónstruunt,

Aptísque iuncta néxibus

Locántur in fastígio.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

 

℣. Domum tuam, Dómine, decet sanctitúdo. 

℟. In longitúdinem diérum.

Canticum: Magnificat {Antiphona ex Proprio Sanctorum}


Ant. O quam metuéndus est * locus iste: vere non est hic áliud, nisi domus Dei, et porta cæli.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O quam metuéndus est locus iste: vere non est hic áliud, nisi domus Dei, et porta cæli.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicæ Ss. Salvatoris ~ II. classis
Commemoratio: S. Theodori Martyris

Ad Completorium 11-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Dedicatione Basilicæ Ss. Salvatoris ~ II. classis
Tempora: Sabbato infra Hebdomadam IV quæ superfuit post Epiphaniam I. Novembris

Sancta Missa 11-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gen 28:17

Terríbilis est locus iste: hic domus Dei est et porta cœli: et vocábitur aula Dei. [T.P. Allelúia, allelúia.]

Ps 83:2-3

Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Terríbilis est locus iste: hic domus Dei est et porta cœli: et vocábitur aula Dei. [T.P. Allelúia, allelúia.]

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repæséntas incólumes: exáudi preces pópuli tui, et præsta; ut, quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Theodoro Mart.

Deus, qui nos beáti Theodóri Mártyris tui confessióne gloriósa circúmdas et prótegis: præsta nobis ex eius imitatióne profícere, et oratióne fulcíri.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Apocalýpsis beáti Ioánnis Apóstoli

Apoc 21:2-5

In diébus illis: Vidi sanctam civitátem Ierúsalem novam descendéntem de cœlo a Deo, parátam sicut sponsam ornátam viro suo. Et audívi vocem magnam de throno dicéntem: Ecce tabernáculum Dei cum homínibus, et habitábit cum eis. Et ipsi pópulus eius erunt, et ipse Deus cum eis erit eórum Deus: et abstérget Deus omnem lácrimam ab óculis eórum: et mors ultra non erit, neque luctus neque clamor neque dolor erit ultra, quia prima abiérunt. Et dixit, qui sedébat in throno: Ecce, nova fácio ómnia.

℟. Deo grátias.

Graduale 


Locus iste a Deo factus est, inæstimábile sacraméntum, irreprehensíbilis est.

℣. Deus, cui astat Angelórum chorus, exáudi preces servórum tuórum. Allelúia, allelúia.

Ps 137:2

Adorábo ad templum sanctum tuum: et confitébor nómini tuo. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 19:1-10

In illo témpore: Ingréssus Iesus perambulábat Iéricho. Et ecce, vir nómine Zachǽus: et hic princeps erat publicanórum, et ipse dives: et quærébat vidére Iesum, quis esset: et non póterat præ turba, quia statúra pusíllus erat. Et præcúrrens ascéndit in árborem sycómorum, ut vidéret eum; quia inde erat transitúrus. Et cum venísset ad locum, suspíciens Iesus vidit illum, et dixit ad eum: Zachǽe, festínans descénde; quia hódie in domo tua opórtet me manére. Et festínans descéndit, et excépit illum gaudens. Et cum vidérent omnes, murmurábant, dicéntes, quod ad hóminem peccatórem divertísset. Stans autem Zachǽus, dixit ad Dóminum: Ecce, dimídium bonórum meórum, Dómine, do paupéribus: et si quid áliquem defraudávi, reddo quádruplum. Ait Iesus ad eum: Quia hódie salus dómui huic facta est: eo quod et ipse fílius sit Abrahæ. Venit enim Fílius hóminis quǽrere et salvum fácere, quod períerat.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

1 Par 29:17-18

Dómine Deus, in simplicitáte cordis mei lætus óbtuli univérsa; et pópulum tuum, qui repértus est, vidi cum ingénti gáudio: Deus Israël, custódi hanc voluntátem, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Annue, quǽsumus, Dómine, précibus nostris: ut, dum hæc vota præséntia réddimus, ad ætérna præmia, te adiuvánte, perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Theodoro Mart.

Súscipe, Dómine, fidélium preces cum oblatiónibus hostiárum: et, intercedénte beáto Theodóro Mártyre tuo, per hæc piæ devotiónis offícia ad cœléstem glóriam transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

in Dedicatione Ecclesiae

Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: Qui hanc oratiónis domum, quam ædificávimus, bonórum ómnium largítor inhábitas, et Ecclésiam, quam ipse fundásti, incessábili operatióne sanctíficas. Hæc est enim vere domus oratiónis, visibílibus ædifíciis adumbráta, templum habitatiónis glóriæ tuæ, sedes incommutábilis veritátis, sanctuárium ætérnæ caritátis. Hæc est arca, qui nos a mundi eréptos dilúvio, in portu salútis indúcit. Hæc est dilécta et única sponsa, quam acquisívit Christus sánguine suo, quam vivíficat Spíritu suo, cuius in sinu renáti per grátiam tuam, lacte verbi páscimur, pane vitæ roborámur, misericórdiæ tuæ subsídiis confovémur. Hæc fidéliter in terris, Sponso adiuvánte, mílitat, et perénniter in cælis, ipso coronánte, triúmphat. Et ídeo cum Angelis et Archángelis, cum Thronis et Dominatiónibus, cumque omni milítia cœléstis exércitus, hymnum glóriæ tuæ cánimus, sine fine dicéntes: 

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 21:13

Domus mea domus oratiónis vocábitur, dicit Dóminus: in ea omnis, qui petit, áccipit; et qui quærit, invénit; et pulsánti aperiétur. 

Postcommunio 


S. Dóminus vobíscum.

R. Et cum spíritu tuo.

Orémus.

Deus, qui de vivis et electis lapídibus ætérnum maiestáti tuæ prǽparas habitáculum: auxiliáre pópulo tuo supplicánti; ut, quod Ecclésiæ tuæ corporálibus próficit spátiis, spirituálibus amplificétur augméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Theodoro Mart.

Præsta nobis, quǽsumus, Dómine: intercedénte beáto Theodóro Mártyre tuo; ut, quod ore contíngimus, pura mente capiámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica V Post Epiphaniam III. Novembris ~ II. classis


Ad Matutinum 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Daniélis Prophétæ

Dan 1:1-4 


1 Anno tértio regni Ióakim regis Iuda, venit Nabuchodónosor, rex Babylónis, in Ierúsalem et obsédit eam:

2 Et trádidit Dóminus in manu eius Ióakim, regem Iuda, et partem vasórum domus Dei: et asportávit ea in terra Sénnaar in domum dei sui, et vasa íntulit in domum thesáuri dei sui.

3 Et ait rex Asphenez præpósito eunuchórum, ut introdúceret de fíliis Israël, et de sémine régio et tyrannórum,

4 Púeros, in quibus nulla esset mácula, decóros forma, et erudítos omni sapiéntia, cautos sciéntia, et doctos disciplína, et qui possent stare in palátio regis, ut docéret eos lítteras et linguam Chaldæórum.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Dan 1:5-9 


5 Et constítuit eis rex annónam per síngulos dies de cibis suis, et de vino unde bibébat ipse, ut enutríti tribus annis, póstea starent in conspéctu regis. 

6 Fuérunt ergo inter eos de fíliis Iuda, Dániel, Ananías, Mísaël, et Azarías. 

7 Et impósuit eis præpósitus eunuchórum nómina: Daniéli, Baltássar; Ananíæ, Sidrach; Misaéli, Misach; et Azaríæ, Abdénago. 

8 Propósuit autem Dániel in corde suo, ne polluerétur de mensa regis, neque de vino potus eius: et rogávit eunuchórum præpósitum ne contaminarétur. 

9 Dedit autem Deus Daniéli grátiam et misericórdiam in conspéctu príncipis eunuchórum.

Dan 1:10-15 


10 Et ait princeps eunuchórum ad Daniélem: Tímeo ego dóminum meum regem, qui constítuit vobis cibum et potum: qui, si víderit vultus vestros macilentióres præ céteris adolescéntibus coǽvis vestris, condemnábitis caput meum regi. 

11 Et dixit Dániel ad Málasar, quem constitúerat princeps eunuchórum super Daniélem, Ananíam, Misaélem et Azaríam: 

12 Tenta nos, óbsecro, servos tuos, diébus decem, et dentur nobis legúmina ad vescéndum, et aqua ad bibéndum:

13 Et contempláre vultus nostros, et vultus puerórum, qui vescúntur cibo régio: et, sicut víderis, fácies cum servis tuis. 

14 Qui, audíto sermóne huiuscémodi, tentávit eos diébus decem. 

15 Post dies autem decem, apparuérunt vultus eórum melióres, et corpulentióres præ ómnibus púeris, qui vescebántur cibo régio.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 13:24-30 


In illo témpore: Dixit Iesus turbis parábolam hanc: Simile factum est regnum cælórum hómini, qui seminávit bonum semen in agro suo. Et réliqua.

 

Homilía S. Augustíni Epíscopi

Liber Quæst. Evang. in Matth. cap. 11, tom. 4 


Cum negligéntius ágerent præpósiti Ecclésiæ, aut cum dormitiónem mórtis accíperent Apóstoli, venit diabólus, et superseminávit eos, quos malos fílios Dóminus interpretátur. Sed quǽritur: utrum hærétici sint, an male vivéntes cathólici? Possunt enim dici fílii mali étiam hærétici, quia ex eódem Evangélii sémine, et Christi nómine procreáti, pravis opiniónibus ad falsa dógmata convertúntur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Laudes 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Dómine, * nonne bonum semen seminásti in agro tuo? unde ergo habet zizánia? Et ait illis: Hoc fecit inimícus homo.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dómine, nonne bonum semen seminásti in agro tuo? unde ergo habet zizánia? Et ait illis: Hoc fecit inimícus homo.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Primam 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Novémbris Luna nona Anno Dómini 2024

 

Turónis, in Gállia, natális beáti Martíni, Epíscopi et Confessóris; cuius vita tantis éxstitit miráculis gloriósa, ut trium mortuórum suscitátor esse merúerit.

Cotyǽi, in Phrýgia, insígnis pássio sancti Mennæ, Ægýptii mílitis, qui, in persecutióne Diocletiáni, postquam, abiécto milítiæ cíngulo, méruit cælésti Regi secréta conversatióne in erémo militáre, procéssit in públicum, et, se Christiánum líbera voce declárans, primo diris cruciátibus examinátur; novíssime, fixis in oratióne génibus, Dómino Iesu Christo grátias agens, gládio cæsus est, ac multis post mortem miráculis cláruit.

Ravénnæ sanctórum Mártyrum Valentíni, Feliciáni et Victoríni; qui in Diocletiáni persecutióne coronáti sunt.

In Mesopotámia sancti Athenodóri Mártyris, qui, sub eódem Diocletiáno et Eléusio Prǽside, ígnibus cruciátus et áliis supplíciis tortus, demum cápitis damnátus est, et, cum cárnifex corruísset neque ullus álius gládio illum ferire ausus esset, orans obdormívit in Dómino.

Lugdúni, in Gállia, sancti Veráni Epíscopi, cuius vita fuit fide et virtútum méritis illústris.

Constantinópoli sancti Theodóri, Abbátis Studítæ, qui, pro fide cathólica advérsus Iconoclástas strénue pugnans, factus est apud univérsam Ecclésiam cathólicam célebris.

In monastério Cryptæ Ferrátæ, in agro Tusculáno, sancti Bartholomǽi Abbátis, qui fuit sócius beáti Nili, eiúsque vitam conscrípsit.

In província Sámnii beáti Mennæ solitárii, cuius virtútes et mirácula sanctus Gregórius Papa commémorat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica V Post Epiphaniam III. Novembris ~ II. classis


Ad Tertiam 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Sextam 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Nonam 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Vesperas 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Collígite * primum zizánia, et alligáte ea in fascículos ad comburéndum: tríticum autem congregáte in hórreum meum, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Collígite primum zizánia, et alligáte ea in fascículos ad comburéndum: tríticum autem congregáte in hórreum meum, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica V Post Epiphaniam III. Novembris ~ II. classis


Ad Completorium 11-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica V quæ superfuit Post Epiphaniam III. Novembris ~ II. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Famíliam tuam, quǽsumus, Dómine, contínua pietáte custódi: ut, quæ in sola spe grátiæ cœléstis innítitur, tua semper protectióne muniátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses

Col 3:12-17

Fratres: Indúite vos sicut electi Dei, sancti et dilecti, víscera misericórdiæ, benignitátem, humilitátem, modéstiam, patiéntiam: supportántes ínvicem, et donántes vobismetípsis, si quis advérsus áliquem habet querélam: sicut et Dóminus donávit vobis, ita et vos. Super ómnia autem hæc caritátem habéte, quod est vínculum perfectionis: et pax Christi exsúltet in córdibus vestris, in qua et vocáti estis in uno córpore: et grati estóte. Verbum Christi hábitet in vobis abundánter, in omni sapiéntia, docéntes et commonéntes vosmetípsos psalmis, hymnis et cánticis spirituálibus, in grátia cantántes in córdibus vestris Deo. Omne, quodcúmque fácitis in verbo aut in ópere, ómnia in nómine Dómini Iesu Christi, grátias agéntes Deo et Patri per Iesum Christum, Dóminum nostrum.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 13:24-30

In illo témpore: Dixit Iesus turbis parábolam hanc: Símile factum est regnum cœlórum hómini, qui seminávit bonum semen in agro suo. Cum autem dormírent hómines, venit inimícus eius, et superseminávit zizánia in médio trítici, et ábiit. Cum autem crevísset herba et fructum fecísset, tunc apparuérunt et zizánia. Accedéntes autem servi patrisfamílias, dixérunt ei: Dómine, nonne bonum semen seminásti in agro tuo? Unde ergo habet zizánia? Et ait illis: Inimícus homo hoc fecit. Servi autem dixérunt ei: Vis, imus, et collígimus ea? Et ait: Non: ne forte colligéntes zizánia eradicétis simul cum eis et tríticum. Sínite utráque créscere usque ad messem, et in témpore messis dicam messóribus: Collígite primum zizánia, et alligáte ea in fascículos ad comburéndum, tríticum autem congregáte in hórreum meum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, placatiónis offérimus: ut et delícta nostra miserátus absólvas, et nutántia corda tu dírigas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut illíus salutáris capiámus efféctum, cuius per hæc mystéria pignus accépimus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Martini Episcopi et Confessoris ~ III. classis
Tempora: Feria II infra Hebdomadam V post Epiphaniam III. Novembris

Ad Matutinum 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beáti Martíni.

Ant. Laudémus Deum nostrum * In confessióne beáti Martíni.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beáti Martíni.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beáti Martíni.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beáti Martíni.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beáti Martíni.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beáti Martíni.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beáti Martíni.

Ant. Laudémus Deum nostrum * In confessióne beáti Martíni.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I 


Ant. Martínus, * adhuc catechúmenus, hac me veste contéxit.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Martínus, adhuc catechúmenus, hac me veste contéxit.

Ant. Sanctæ Trinitátis * fidem Martínus conféssus est, et baptísmi grátiam percépit.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanctæ Trinitátis fidem Martínus conféssus est, et baptísmi grátiam percépit.

Ant. Ego signo crucis, * non clípeo protéctus, aut gálea, hóstium cúneos penetrábo secúrus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego signo crucis, non clípeo protéctus, aut gálea, hóstium cúneos penetrábo secúrus.

Ant. Confído in Dómino * quod fília mea, précibus tuis, reddénda sit sanitáti.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confído in Dómino quod fília mea, précibus tuis, reddénda sit sanitáti.

Ant. Tetrádius, * cógnita Dei virtúte, ad baptísmi grátiam pervénit.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tetrádius, cógnita Dei virtúte, ad baptísmi grátiam pervénit.

Ant. O ineffábilem virum, * per quem nobis tanta mirácula corúscant!

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O ineffábilem virum, per quem nobis tanta mirácula corúscant!

Ant. Dóminus Iesus Christus, * non purpurátum aut diadémate reniténtem, se ventúrum esse prædíxit.

Psalmus 10 [7]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus Iesus Christus, non purpurátum aut diadémate reniténtem, se ventúrum esse prædíxit.

Ant. Sacérdos Dei, Martíne, * apérti sunt tibi cæli et regnum Patris mei.

Psalmus 14 [8]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacérdos Dei, Martíne, apérti sunt tibi cæli et regnum Patris mei.

Ant. Sacérdos Dei, Martíne, * pastor egrégie, ora pro nobis Deum.

Psalmus 20 [9]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sacérdos Dei, Martíne, pastor egrégie, ora pro nobis Deum.

℣. Tu es sacérdos in ætérnum.

℟. Secúndum órdinem Melchísedech.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola prima beáti Pauli Apóstoli ad Timótheum

1 Tim 3:1-7 


1 Fidélis sermo: si quis episcopátum desíderat, bonum opus desíderat.

2 Opórtet ergo epíscopum irreprehensíbilem esse, uníus uxóris virum, sóbrium, prudéntem, ornátum, pudícum, hospitálem, doctórem,

3 Non vinoléntum, non percussórem, sed modéstum; non litigiósum, non cúpidum, sed

4 Suæ dómui bene præpósitum, fílios habéntem súbditos cum omni castitáte.

5 Si quis autem dómui suæ præésse nescit, quómodo Ecclésiæ Dei diligéntiam habébit?

6 Non neóphytum, ne in supérbiam elátus, in iudícium íncidat diáboli.

7 Opórtet autem illum et testimónium habére bonum ab iis qui foris sunt, ut non in oppróbrium íncidat, et in láqueum diáboli.

℣. Tu autem, Dómine, miserére nobis.

℟. Deo grátias.

 

℟. Hic est Martínus, eléctus Dei Póntifex, cui Dóminus post Apóstolos tantam grátiam conférre dignátus est,

* Ut in virtúte Trinitátis Deíficæ mererétur fíeri trium mortuórum suscitátor magníficus.

℣. Sanctæ Trinitátis fidem Martínus conféssus est.

℟. Ut in virtúte Trinitátis Deíficæ mererétur fíeri trium mortuórum suscitátor magníficus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

De Epístola ad Titum

Titus 1:7-11 


7 Opórtet enim epíscopum sine crímine esse, sicut Dei dispensatórem: non supérbum, non iracúndum, non vinoléntum, non percussórem, non turpis lucri cúpidum:

8 Sed hospitálem, benígnum, sóbrium, iustum, sanctum, continéntem,

9 Amplecténtem eum, qui secúndum doctrínam est, fidélem sermónem: ut potens sit exhortári in doctrína sana, et eos qui contradícunt, argúere.

10 Sunt enim multi étiam inobediéntes, vaníloqui, et seductóres: máxime qui de circumcisióne sunt:

11 Quos opórtet redárgui: qui univérsas domos subvértunt, docéntes quæ non opórtet, turpis lucri grátia.

Titus 2:1-8 


1 Tu autem lóquere quæ decent sanam doctrínam:

2 Senes ut sóbrii sint, pudíci, prudéntes, sani in fide, in dilectióne, in patiéntia:

3 Anus simíliter in hábitu sancto, non criminatríces, non multo vino serviéntes, bene docéntes:

4 Ut prudéntiam dóceant adolescéntulas, ut viros suos ament, fílios suos díligant,

5 Prudéntes, castas, sóbrias, domus curam habéntes, benígnas, súbditas viris suis, ut non blasphemétur verbum Dei.

6 Iúvenes simíliter hortáre ut sóbrii sint.

7 In ómnibus teípsum præbe exémplum bonórum óperum, in doctrína, in integritáte, in gravitáte,

8 Verbum sanum, irreprehensíbile: ut is qui ex advérso est, vereátur, nihil habens malum dícere de nobis.

℣. Tu autem, Dómine, miserére nobis.

℟. Deo grátias.

 

℟. O beátum virum Martínum antístitem, 

* Qui nec mori tímuit, nec vívere recusávit!

℣. Dómine, si adhuc pópulo tuo sum necessárius, non recúso labórem: fiat volúntas tua.

℟. Qui nec mori tímuit, nec vívere recusávit!

℣. Glória Patri, et Fílio, * et Spirítui Sancto.

℟. Qui nec mori tímuit, nec vívere recusávit!

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Martínus, Sabáriæ in Pannónia natus, cum décimum attigísset annum, invítis paréntibus ad ecclésiam confúgiens, in catechumenórum númerum adscríbi vóluit. Aduléscens quíndecim annórum in milítiam proféctus, primum in Constántii, deínde Iuliáni exércitu militávit. Decem et octo annos natus, cum Ambiáni partem clámydis cuídam páuperi donásset, mira exínde Iesu Christi apparitióne recreátus, álacri ánimo baptísmum suscépit; tum, relícta militári vita, ab Hilário Pictaviénsi epíscopo in acolythórum númerum est recéptus. Póstea factus epíscopus Turonénsis, monastérium ædificávit, ubi cum octogínta mónachis sanctíssime aliquámdiu vixit. Qui, cum ad Candacénsem vicum suæ diœcésis in gravem febrim incidísset, suórum miserátus discipulórum, sic Deum rogábat: Dómine, si adhuc pópulo tuo sum necessárius, non recúso labórem. Mox instánte iam morte, viso humáni géneris hoste, Quid, inquit, astas, cruénta béstia? nihil in me funéste repéries. Ea in voce, unum et octogínta annos natus, multis miráculis gloriósus, ánimam Deo réddidit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Laudes 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Dixérunt discípuli * ad beátum Martínum: Cur nos, pater, déseris, aut cui nos desolátos relínquis? Invádent enim gregem tuum lupi rapáces.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt discípuli ad beátum Martínum: Cur nos, pater, déseris, aut cui nos desolátos relínquis? Invádent enim gregem tuum lupi rapáces.

Ant. Dómine, * si adhuc pópulo tuo sum necessárius, non recúso labórem: fiat volúntas tua.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, si adhuc pópulo tuo sum necessárius, non recúso labórem: fiat volúntas tua.

Ant. O virum ineffábilem, * nec labóre victum, nec morte vincéndum, qui nec mori tímuit, nec vívere recusávit!

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O virum ineffábilem, nec labóre victum, nec morte vincéndum, qui nec mori tímuit, nec vívere recusávit!

Ant. Oculis ac mánibus * in cælum semper inténtus, invíctum ab oratióne spíritum non relaxábat, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Oculis ac mánibus in cælum semper inténtus, invíctum ab oratióne spíritum non relaxábat, allelúia.

Ant. Martínus * Ábrahæ sinu lætus excípitur: Martínus, hic pauper et módicus, cælum dives ingréditur, hymnis cæléstibus honorátur.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Martínus Ábrahæ sinu lætus excípitur: Martínus, hic pauper et módicus, cælum dives ingréditur, hymnis cæléstibus honorátur.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. O beátum virum, * cuius ánima paradísum póssidet! Unde exsúltant Ángeli, lætántur Archángeli, chorus Sanctórum proclámat, turba Vírginum invítat: Mane nobíscum in ætérnum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O beátum virum, cuius ánima paradísum póssidet! Unde exsúltant Ángeli, lætántur Archángeli, chorus Sanctórum proclámat, turba Vírginum invítat: Mane nobíscum in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Mennæ Mártyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Præsta, quǽsumus, omnípotens Deus: ut, qui beáti Mennæ Mártyris tui natalícia cólimus, intercessióne eius, in tui nóminis amóre roborémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Primam 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Novémbris Luna décima Anno Dómini 2024

 

Sancti Martíni Primi, Papæ et Mártyris, cuius dies natális sextodécimo Kaléndas Octóbris recensétur.

Vitépsci, in Polónia, pássio sancti Iósaphat, e sancti Basilíi Ordine, Epíscopi Polocénsis et Mártyris; qui a schismáticis, in ódium cathólicæ unitátis et veritátis, crudéliter interféctus est, et a Pio Papa Nono inter sanctos Mártyres adscríptus. Eius tamen festívitas recólitur décimo octávo Kaléndas Decémbris.

Complúti, in Hispánia, natális sancti Dídaci Confessóris, ex Ordine Minórum, humilitáte célebris; quem Xystus Quintus, Póntifex Máximus, Sanctórum catálogo adscrípsit. Ipsíus autem festum sequénti die celebrátur.

In Asia pássio sanctórum Aurélii et Públii Episcopórum.

Eschæ, in Bélgio, sancti Livíni, Epíscopi et Mártyris; qui, cum plúrimos ad Christi fidem convertísset, a Pagánis necátus est. Ipsíus vero corpus ad Portum Gandæ póstea translátum fuit.

Apud Casimíriam, in Polónia, sanctórum Mártyrum Eremitárum Benedícti, Ioánnis, Matthǽi, Isaac et Christiáni; qui a prædónibus, divíno inténti servítio, dire vexáti sunt et gládiis occísi.

Apud óppidum Sergíniam, in território Senonénsi, sancti Patérni, Mónachi et Mártyris; qui, dum eídem occurréntes in ipsíus óppidi silva latrónes ad emendándam vitam incitáret, ab illis trucidátus est.

Avenióne sancti Rufi, qui éxstitit primus eiúsdem civitátis Epíscopus.

Colóniæ Agrippínæ deposítio sancti Cunibérti Epíscopi.

Turiasóne, in Hispánia Tarraconénsi, beáti Æmiliáni Presbýteri, qui innúmeris miráculis cláruit; cuius admirábilem vitam sanctus Bráulio, Cæsaraugustánus Epíscopus, descrípsit.

Constantinópoli sancti Nili Abbátis, qui, sub Theodósio iunióre, ex Præfécto eiúsdem civitátis factus Mónachus, doctrína et sanctitáte cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Tertiam 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Sextam 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Nonam 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Vesperas 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Dixérunt discípuli * ad beátum Martínum: Cur nos, pater, déseris, aut cui nos desolátos relínquis? Invádent enim gregem tuum lupi rapáces.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixérunt discípuli ad beátum Martínum: Cur nos, pater, déseris, aut cui nos desolátos relínquis? Invádent enim gregem tuum lupi rapáces.

Ant. Dómine, * si adhuc pópulo tuo sum necessárius, non recúso labórem: fiat volúntas tua.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, si adhuc pópulo tuo sum necessárius, non recúso labórem: fiat volúntas tua.

Ant. O virum ineffábilem, * nec labóre victum, nec morte vincéndum, qui nec mori tímuit, nec vívere recusávit!

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O virum ineffábilem, nec labóre victum, nec morte vincéndum, qui nec mori tímuit, nec vívere recusávit!

Ant. Oculis ac mánibus * in cælum semper inténtus, invíctum ab oratióne spíritum non relaxábat, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oculis ac mánibus in cælum semper inténtus, invíctum ab oratióne spíritum non relaxábat, allelúia.

Ant. Martínus * Ábrahæ sinu lætus excípitur: Martínus, hic pauper et módicus, cælum dives ingréditur, hymnis cæléstibus honorátur.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Martínus Ábrahæ sinu lætus excípitur: Martínus, hic pauper et módicus, cælum dives ingréditur, hymnis cæléstibus honorátur.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O beátum Pontíficem, * qui totis viscéribus diligébat Christum Regem, et non formidábat impérii principátum! o sanctíssima ánima, quam etsi gládius persecutóris non ábstulit, palmam tamen martýrii non amísit!

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O beátum Pontíficem, qui totis viscéribus diligébat Christum Regem, et non formidábat impérii principátum! o sanctíssima ánima, quam etsi gládius persecutóris non ábstulit, palmam tamen martýrii non amísit!

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Episcopi et Confessoris ~ III. classis
Commemoratio: S. Mennæ Mártyris

Ad Completorium 11-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Martini Episcopi et Confessoris ~ III. classis
Tempora: Feria II infra Hebdomadam V quæ superfuit post Epiphaniam III. Novembris

Sancta Missa 11-11-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Ps 131:1

Meménto, Dómine, David: et omnis mansuetúdinis eius.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dígnitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui cónspicis, quia ex nulla nostra virtúte subsístimus: concéde propítius; ut, intercessióne beáti Martíni Confessóris tui atque Pontíficis, contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Menna Martyre

Præsta, quǽsumus, omnípotens Deus: ut, qui beáti Mennæ Martyris tui natalítia cólimus, intercessióne eius, in tui nóminis amóre roborémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 44:16-27; 45:3-20

Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio. Non est inventus símilis illi, qui conservávit legem Excélsi. Ideo iureiurándo fecit illum Dóminus créscere in plebem suam. Benedictiónem ómnium géntium dedit illi, et testaméntum suum confirmávit super caput eius. Agnóvit eum in benedictiónibus suis: conservávit illi misericórdiam suam: et invénit grátiam coram óculis Dómini. Magnificávit eum in conspéctu regum: et dedit illi corónam glóriæ. Státuit illi testaméntum ætérnum, et dedit illi sacerdótium magnum: et beatificávit illum in glória. Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Eccli 44:20

Non est invéntus símilis illi, qui conserváret legem Excelsi. Allelúia, allelúia.

℣. Beátus vir, sanctus Martínus, urbis Turónis Epíscopus, requiévit: quem suscéperunt Angeli atque Archángeli, Throni, Dominatiónes et Virtútes. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 11:33-36

In illo témpore: Dixit Iesus discípulis suis: Nemo lucérnam accéndit, et in abscóndito ponit, neque sub módio: sed supra candelábrum, ut, qui ingrediúntur, lumen vídeant. Lucérna córporis tui est óculus tuus. Si óculus tuus fúerit simplex, totum corpus tuum lúcidum erit: si autem nequam fúerit, étiam corpus tuum tenebrósum erit. Vide ergo, ne lumen, quod in te est, ténebræ sint. Si ergo corpus tuum totum lúcidum fúerit, non habens áliquam partem tenebrárum, erit lúcidum totum, et sicut lucérna fulgóris illuminábit te.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctífica, quǽsumus, Dómine Deus, hæc múnera, quæ in sollemnitáte sancti Antístitis tui Martíni offérimus: ut per ea vita nostra inter advérsa et próspera ubíque dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Menna Martyre

Munéribus nostris, quǽsumus, Dómine, precibúsque suscéptis: et cœléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, Dómine, Deus noster: ut, quorum festivitáte votíva sunt sacraménta, eórum intercessióne salutária nobis reddántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Menna Martyre

Da, quǽsumus, Dómine, Deus noster: ut, sicut tuórum commemoratióne Sanctórum temporáli gratulámur offício; ita perpétuo lætémur aspéctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Martini Papæ et Martyris ~ III. classis
Scriptura: Feria III infra Hebdomadam V post Epiphaniam III. Novembris

Ad Matutinum 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Daniéle Prophéta

Dan 3:14-15 


14 Pronuntiánsque Nabuchodónosor rex, ait eis: Veréne, Sidrach, Misach et Abdénago, deos meos non cólitis, et státuam áuream, quam constítui, non adorátis?

15 Nunc ergo si estis paráti, quacúmque hora audiéritis sónitum tubæ, fístulæ, cítharæ, sambúcæ, et psaltérii, et symphóniæ, omnísque géneris musicórum, prostérnite vos et adoráte státuam, quam feci. Quod si non adoravéritis, eádem hora mittémini in fornácem ignis ardéntis, et quis est Deus, qui erípiet vos de manu mea?

℣. Tu autem, Dómine, miserére nobis.

℟. Deo grátias.

 

℟. A fácie furóris tui, Deus, conturbáta est omnis terra:

* Sed miserére, Dómine, et ne fácias consummatiónem.

℣. Dómine, Dóminus noster, quam admirábile est nomen tuum!

℟. Sed miserére, Dómine, et ne fácias consummatiónem.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Dan 3:16-19 


16 Respondéntes Sidrach, Misach et Abdénago, dixérunt regi Nabuchodónosor: Non opórtet nos de hac re respondére tibi:

17 Ecce enim Deus noster, quem cólimus, potest erípere nos de camíno ignis ardéntis, et de mánibus tuis, o rex, liberáre. 

18 Quod si nolúerit, notum sit tibi, rex, quia deos tuos non cólimus, et státuam áuream, quam erexísti, non adorámus. 

19 Tunc Nabuchodónosor replétus est furóre, et aspéctus faciéi illíus immutátus est super Sidrach, Misach et Abdénago, et præcépit ut succenderétur fornax séptuplum quam succéndi consuéverat.

Dan 3:21-24 


21 Et conféstim viri illi vincti, cum braccis suis, et tiáris, et calceaméntis, et véstibus, missi sunt in médium fornácis ignis ardéntis;

22 Nam iússio regis urgébat. Fornax autem succénsa erat nimis; porro viros illos, qui míserant Sidrach, Misach et Abdénago, interfécit flamma ignis. 

23 Viri autem hi tres, id est Sidrach, Misach et Abdénago, cecidérunt in médio camíno ignis ardéntis, colligáti. 

24 Et ambulábant in médio flammæ, laudántes Deum, et benedicéntes Dómino.

℣. Tu autem, Dómine, miserére nobis.

℟. Deo grátias.

 

℟. Genti peccatríci, pópulo pleno peccáto miserére, 

* Dómine Deus.

℣. Esto placábilis super nequítiam pópuli tui.

℟. Dómine Deus.

℣. Glória Patri, et Fílio, * et Spirítui Sancto.

℟. Dómine Deus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Martínus, Tudérti in Umbria natus, inítio pontificátus, et lítteris et legatiónibus missis óperam dedit, ut ad cathólicam veritátem revocáret Paulum Constantinopolitánum hæréticum, qui, Constánte imperatóre fretus, vel ipsos apostólicæ Sedis legátos várias in ínsulas relegáverat. Hoc scélere commótus Póntifex, coácto Romæ concílio centum quinque episcopórum, eum condemnávit. Quo duránte concílio, imperátor in Itáliam Olýmpium exárchum misit, qui summum Pontíficem extrúderet. Verum cum Olýmpius nullum Martíno malum inférre potuísset, et mox misérrime decessísset; Theodórus Callíopas, iussu imperatóris, basílica Lateranénsi proximísque pontificálibus ǽdibus occupátis, Martínum vi captum primo in ínsulam Naxum relegávit, dein Constantinópolim perdúxit. Ibi sanctus Póntifex, in víncula coniéctus, ludíbria et contumélias expértus est, donec pulsus in Chersonésum, ob cathólicam fidem ærúmnis et inópia conféctus, cessit e vita, pontificátus sui anno octávo incépto. Eius corpus, Romam póstea translátum, in ecclésia cónditum est, quæ sanctórum Silvéstri et Martíni nómine dedicáta est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Papæ et Martyris ~ III. classis
Scriptura: Feria III infra Hebdomadam V post Epiphaniam III. Novembris

Ad Primam 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Novémbris Luna undécima Anno Dómini 2024

 

Sancti Dídaci, ex Ordine Minórum, Confessóris; cuius dies natális recólitur prídie huius diéi.

Ravénnæ natális sanctórum Mártyrum Valentíni, Solutóris et Victóris; qui sub Diocletiáno Imperatóre passi sunt.

Aquis, in província Narbonénsi, beáti Mítrii, claríssimi Mártyris.

Cæsaréæ, in Palæstína, pássio sanctórum Antoníni, Zébinæ, Germáni et Ennathæ Vírginis. Hæc, sub Galério Maximiáno Imperatóre, verbéribus cæsa, igne cremáta est; illi vero, cum intrépidi ac líbera voce Firmiliánum Prǽsidem, diis immolántem, impietátis argúerent, cápite cæsi sunt.

In Africa sanctórum Mártyrum Hispanórum Arcádii, Paschásii, Probi et Eutychiáni; qui, in persecutióne Wandálica, cum in Ariánam perfídiam nullátenus declináre pateréntur, hinc a Genseríco, Rege Ariáno, primum proscrípti, deínde acti in exsílium atque atrocíssimis supplíciis cruciáti, postrémum divérso mortis génere interémpti sunt. Tunc et Paulílli puéruli, germáni sanctórum Paschásii et Eutychiáni, constántia enítuit; qui, cum de fide cathólica nullátenus posset avélli, fústibus diu cæsus est, atque ad ínfimam servitútem damnátus.

Romæ sancti Nicolái Papæ Primi, vigóre apostólico præstántis.

Turónis, in Gállia, sancti Brítii Epíscopi, qui fuit discípulus beáti Martíni Epíscopi.

Toléti, in Hispánia, sancti Eugénii Epíscopi.

Arvérnis, in Gállia, sancti Quinctiáni Epíscopi.

Cremónæ, in Insúbria, sancti Homobóni Confessóris; quem, miráculis clarum, Innocéntius Papa Tértius in Sanctórum númerum rétulit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Martini Papæ et Martyris ~ III. classis
Scriptura: Feria III infra Hebdomadam V post Epiphaniam III. Novembris

Ad Tertiam 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Papæ et Martyris ~ III. classis
Scriptura: Feria III infra Hebdomadam V post Epiphaniam III. Novembris

Ad Sextam 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Papæ et Martyris ~ III. classis
Scriptura: Feria III infra Hebdomadam V post Epiphaniam III. Novembris

Ad Nonam 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Papæ et Martyris ~ III. classis


Ad Vesperas 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Martínum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Martini Papæ et Martyris ~ III. classis


Ad Completorium 11-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioannes 21:15-17

Si díligis me, Simon Petre, pasce agnos meos, pasce oves meas.

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum Martínum Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli

1 Pet 5:1-4; 5:10-11

Caríssimi: Senióres, qui in vobis sunt, obsécro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum appáruerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et destruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Matutinum 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Daniéle Prophéta

Dan 4:16-19 


16 Respóndit Baltássar, et dixit: Dómine mi, sómnium his, qui te odérunt, et interpretátio eius hóstibus tuis sit.

17 Arborem, quam vidísti sublímem atque robústam, cuius altitúdo pertíngit ad cælum, et aspéctus illíus in omnem terram,

18 Et rami eius pulchérrimi, et fructus eius nímius, et esca ómnium in ea, subter eam habitántes béstiæ agri, et in ramis eius commorántes aves cæli,

19 Tu es, rex, qui magnificátus es, et invaluísti, et magnitúdo tua crevit, et pervénit usque ad cælum, et potéstas tua in términos univérsæ terræ.

℣. Tu autem, Dómine, miserére nobis.

℟. Deo grátias.

 

℟. Indicábo tibi, homo, quid sit bonum aut quid Dóminus requírat a te:

* Fácere iudícium et iustítiam et sollícitum ambuláre cum Deo tuo.

℣. Spera in Dómino, et fac bonitátem, et inhábita terram.

℟. Fácere iudícium et iustítiam et sollícitum ambuláre cum Deo tuo.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Dan 4:20-22 


20 Quod autem vidit rex vígilem, et sanctum descéndere de cælo, et dícere: Succídite árborem, et dissipáte illam, áttamen germen radícum eius in terra dimíttite, et vinciátur ferro et ære in herbis foris, et rore cæli conspergátur, et cum feris sit pábulum eius, donec septem témpora muténtur super eum, 

21 Hæc est interpretátio senténtiæ Altíssimi, quæ pervénit super dóminum meum regem: 

22 Eícient te ab homínibus, et cum béstiis ferísque erit habitátio tua, et fœnum ut bos cómedes, et rore cæli infundéris.

Dan 4:22-25 


22 Septem quoque témpora mutabúntur super te, donec scias quod dominétur Excélsus super regnum hóminum, et cuicúmque volúerit, det illud. 

23 Quod autem præcépit ut relinquerétur germen radícum eius, id est árboris: regnum tuum tibi manébit, postquam cognóveris potestátem esse cæléstem. 

24 Quam ob rem, rex, consílium meum pláceat tibi, et peccáta tua eleemósynis rédime, et iniquitátes tuas misericórdiis páuperum; fórsitan ignóscet delíctis tuis. 

25 Omnia hæc venérunt super Nabuchodónosor regem.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Dídacus, Hispánus, ex óppido sancti Nicolái de Portu diœcésis Hispalénsis, ab ineúnte ætáte, pii sub sacerdótis disciplína, sanctióris vitæ tirocínium exércuit. Deínde, ut fírmius Deo se coniúngeret, in convéntu de Arizzáfa sancti Francísci Assisiénsis régulam in statu laicáli proféssus est. Magna ibi alacritáte húmilis obediéntiæ et reguláris observántiæ iugo se subíciens, contemplatióni in primis déditus, mira Dei luce perfundebátur, ádeo ut de rebus cæléstibus, litterárum expers, mirándum in modum et plane divínitus loquerétur. Canáriis in ínsulis multa perpéssus, martýrii ǽstuans desidério, plures infidéles verbo et exémplo ad Christi fidem convértit. Romæ in convéntu Aræ cæli ægrotórum curæ destinátus, miro caritátis afféctu hoc munus exércuit. Grátia ínsuper curatiónum in eo elúxit. Demum Complúti piíssime ex hac vita migrávit, anno Dómini millésimo quadringentésimo sexagésimo tértio. Illum, multis miráculis clarum, Xystus quintus Sanctórum número adscrípsit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Laudes 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Primam 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Decémbris Luna duodécima Anno Dómini 2024

 

Sancti Iósaphat, e sancti Basilíi Ordine, Epíscopi Polocénsis et Mártyris, cuius dies natális recensétur prídie Idus Novémbris.

Gangris, in Paphlagónia, sancti Hypátii Epíscopi, qui, a magna Nicǽna Sýnodo rédiens, a Novatiánis hæréticis in via lapídibus impetítus, Martyr occúbuit.

Heracléæ, in Thrácia, natális sanctórum Mártyrum Clementíni, Theódoti et Philómeni.

Alexandríæ sancti Serapiónis Mártyris, quem persecutóres, sub Décio Príncipe, ita crudelíssimis affecérunt supplíciis, ut cunctas ei iunctúras membrórum prius sólverent, eúmque póstea de superióribus domus suæ præcipitárent; atque ille sic gloriósus Christi Martyr efficerétur.

Trecis, in Gállia, sancti Venerándi Mártyris, sub Aureliáno Imperatóre.

In Gállia sanctæ Venerándæ Vírginis, quæ, sub Antoníno Imperatóre et Asclepíade Prǽside, martýrii corónam accépit.

Eméssæ, in Phœnícia, pássio plurimárum sanctárum mulíerum, quæ, sub sævíssimo Arabum duce Mady, ob Christi fidem, crudelíssime tortæ atque necátæ sunt.

Bonóniæ sancti Iucúndi, Epíscopi et Confessóris.

Augæ, in Gállia, tránsitus sancti Lauréntii, Epíscopi Dublinénsis.

Algáriæ, in Africa, beáti Serapiónis, qui, primus ex Ordine beátæ Maríæ de Mercéde redemptiónis captivórum, pro captívis fidélibus rediméndis et Christiánæ fídei prædicatióne actus in crucem et membrátim disséctus, martýrii palmam méruit obtinére.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Tertiam 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Sextam 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis
Scriptura: Feria IV infra Hebdomadam V post Epiphaniam III. Novembris

Ad Nonam 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis


Ad Vesperas 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cælis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Didaci Confessoris ~ III. classis


Ad Completorium 11-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Didaci Confessoris ~ III. classis
Tempora: Feria IV infra Hebdomadam V quæ superfuit post Epiphaniam III. Novembris

Sancta Missa 11-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.  

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, qui dispositióne mirábili infírma mundi éligis, ut fórtia quæque confúndas: concéde propítius humilitáti nostræ; ut, piis beáti Dídaci Confessóris tui précibus, ad perénnem in cœlis glóriam sublimári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:9-14

Fratres: Spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndant vos, hæc scribo, sed ut fílios meos caríssimos móneo: in Christo Iesu, Dómino nostro.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáurus vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28 et 29.

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis. 

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto Dídaco Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Matutinum 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Daniéle Prophéta

Dan 5:1-6 


1 Baltássar rex fecit grande convívium optimátibus suis mille: et unusquísque secúndum suam bibébat ætátem.

2 Præcépit ergo iam temuléntus ut afferréntur vasa áurea et argéntea, quæ asportáverat Nabuchodónosor pater eius de templo, quod fuit in Ierúsalem, ut bíberent in eis rex, et optimátes eius, uxorésque eius, et concubínæ.

3 Tunc alláta sunt vasa áurea, et argéntea, quæ asportáverat de templo, quod fúerat in Ierúsalem: et bibérunt in eis rex, et optimátes eius, uxóres et concubínæ illíus.

4 Bibébant vinum, et laudábant deos suos áureos et argénteos, ǽreos, férreos, ligneósque et lapídeos.

5 In eádem hora apparuérunt dígiti, quasi manus hóminis scribéntis contra candelábrum in superfície paríetis aulæ régiæ: et rex aspiciébat artículos manus scribéntis.

6 Tunc fácies regis commutáta est, et cogitatiónes eius conturbábant eum: et compáges renum eius solvebántur, et génua eius ad se ínvicem collidebántur.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Dan 5:13-17 


13 Igitur introdúctus est Dániel coram rege: ad quem præfátus rex ait: Tu es Dániel de fíliis captivitátis Iudæ, quem addúxit pater meus rex de Iudǽa?

14 Audívi de te, quóniam spíritum deórum hábeas, et sciéntia, intellegentiáque ac sapiéntia amplióres invéntæ sunt in te.

15 Et nunc introgréssi sunt in conspéctu meo sapiéntes magi, ut scriptúram hanc légerent, et interpretatiónem eius indicárent mihi: et nequivérunt sensum huius sermónis edícere.

16 Porro ego audívi de te, quod possis obscúra interpretári, et ligáta dissólvere: si ergo vales scriptúram légere, et interpretatiónem eius indicáre mihi, púrpura vestiéris, et torquem áuream circa collum tuum habébis, et tértius in regno meo princeps eris.

17 Ad quæ respóndens Dániel, ait coram rege: Múnera tua sint tibi, et dona domus tuæ álteri da: scriptúram autem legam tibi, rex, et interpretatiónem eius osténdam tibi.

Dan 5:25-31 


25 Hæc est autem scriptúra, quæ digésta est: Mane, Thecel, Phares.

26 Et hæc est interpretátio sermónis. Mane: numerávit Deus regnum tuum, et complévit illud.

27 Thecel: appénsus es in statéra, et invéntus es minus habens.

28 Phares: divísum est regnum tuum, et datum est Medis, et Persis.

29 Tunc, iubénte rege, indútus est Dániel púrpura, et circúmdata est torques áurea collo eius: et prædicátum est de eo quod habéret potestátem tértius in regno suo.

30 Eádem nocte interféctus est Baltássar rex Chaldǽus.

31 Et Daríus Medus succéssit in regnum, annos natus sexagínta duos.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Iósaphat Kuncewítius, nobílibus et cathólicis paréntibus Vladimíriæ in Volhínia natus, cum puérulus matrem de Christi passióne loquéntem audíret, iáculo e látere imáginis Christi crucifíxi immísso, vulnus in corde suscépit. Vicénnis inter claustráles sancti Basilíi alúmnos régulam monásticam proféssus est. Mox Vilnénsis archimandríta, demum archiepíscopus Polocénsis renuntiátus, se prǽbuit ómnium virtútum exémplar. Strénuus promótor éxstitit uniónis Ecclésiæ Græcæ cum Latína, et in sinum matris Ecclésiæ innúmeros hæréticos revocávit. Vitépscum pastorális visitatiónis grátia proféctus, et a schismáticis ad necem quæsítus, ipsis archiepiscopáles ædes iam invadéntibus, sponte occúrrens: Filíoli, inquit, si quid contra me habétis, ecce adsum. Hinc, ímpetu facto, eum verbéribus contúndunt, telis confódiunt et, secúri necátum, in flumen proíciunt. Sanguis Mártyris parricídis ipsis in primis prófuit, qui fere omnes, cápitis damnáti, eiuráto schísmate, scelus detestáti sunt. Urbánus Papa octávus eum Beatórum honóribus decorávit; Pius autem nonus hunc ecclesiásticæ unitátis assertórem, primum ex orientálibus, Sanctórum órdini accénsuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Laudes 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Primam 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Decémbris Luna tértia décima Anno Dómini 2024

 

Colóniæ Agrippínæ sancti Albérti Epíscopi et Confessóris, ex Ordine Prædicatórum, cognoménto Magni, sanctitáte et doctrína célebris, quem Pius Papa Undécimus Doctórem universális Ecclésiæ declarávit, et Pius Duodécimus cultórum scientiárum naturálium cæléstem apud Deum Patrónum constítuit.

Eódem die natális sancti Eugénii, Epíscopi Toletáni et Mártyris; qui fuit beáti Dionýsii Areopagítæ discípulus, et in território Parisiénsi, consummáto martýrii cursu, beátæ passiónis corónam percépit a Dómino. Ipsíus autem corpus Tolétum, in Hispánia, póstea fuit translátum.

Nolæ, in Campánia, beáti Felícis, Epíscopi et Mártyris; qui, a quintodécimo ætátis suæ anno, miráculis cláruit, et, sub Marciáno Prǽside, cum áliis trigínta Sóciis, agónem martýrii complévit.

Edéssæ, in Mesopotámia, pássio sancti Abibi Diáconi, qui sub Licínio Imperatóre et Lysánia Prǽside, únguibus lacerátus, in ignem coniéctus est.

Ibídem sanctórum Mártyrum Guríæ et Samónæ, sub Diocletiáno Imperatóre et Antoníno Prǽside.

In Africa sanctórum Mártyrum Secúndi, Fidentiáni et Várici.

Apud Arcum, in território Santonénsi, natális sancti Machúti, Aleténsis in Gállia Epíscopi; qui, in Anglia natus, a primǽvo ætátis suæ tirocínio miráculis emícuit.

Verónæ sancti Lupérii, Epíscopi et Confessóris.

Kahlembérgæ, prope Vindobónam, in Austria, sancti Leopóldi, eiúsdem provínciæ Austriæ Marchiónis, quem Innocéntius Papa Octávus in Sanctórum númerum adscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Tertiam 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Sextam 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis
Scriptura: Feria V infra Hebdomadam V post Epiphaniam III. Novembris

Ad Nonam 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis


Ad Vesperas 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Josaphat Episcopi et Martyris ~ III. classis


Ad Completorium 11-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Josaphat Episcopi et Martyris ~ III. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


  

Gaudeámus omnes in Dómino, diem festum celebrántes sub honóre beáti Iósaphat Mártyris: de cuius passióne gaudent Angeli et colláudant Fílium Dei.

Ps 32:1

Exsultáte, iusti, in Dómino: rectos decet collaudátio.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudeámus omnes in Dómino, diem festum celebrántes sub honóre beáti Iósaphat Mártyris: de cuius passióne gaudent Angeli et colláudant Fílium Dei.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, in Ecclésia tua Spíritum, quo replétus beátus Iósaphat Martyr et Póntifex tuus ánimam suam pro óvibus pósuit: ut, eo intercedénte, nos quoque eódem Spíritu moti ac roboráti, ánimam nostram pro frátribus pónere non vereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebræos.

Hebr 5:1-6

Fratres: Omnis póntifex ex homínibus assúmptus, pro homínibus constitúitur in iis, quæ sunt ad Deum, ut ófferat dona, et sacrifícia pro peccátis: qui condolére possit iis, qui ígnorant et errant: quóniam et ipse circúmdatus est infirmitáte: et proptérea debet, quemádmodum pro pópulo, ita étiam et pro semetípso offérre pro peccátis. Nec quisquam sumit sibi honórem, sed qui vocátur a Deo, tamquam Aaron. Sic et Christus non semetípsum clarificávit, ut Póntifex fíeret: sed qui locútus est ad eum: Fílius meus es tu, ego hódie génui te. Quemádmodum et in álio loco dicit: Tu es sacérdos in ætérnum, secúndum órdinem Melchísedech.

℟. Deo grátias.

Graduale 


Ps 88:21-23

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

℣. Nihil profíciet inimícus in eo, et fílius iniquitátis non nocébit ei. Allelúia, allelúia.

℣. Hic est sacérdos, quem coronávit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 10:11-16

In illo témpore: Dixit Iesus pharisæis: Ego sum pastor bonus. Bonus pastor ánimam suam dat pro óvibus suis. Mercennárius autem, et qui non est pastor, cuius non sunt oves própriæ, videt lupum veniéntem, et dimíttit oves et fugit: et lupus rapit et dispérgit oves; mercennárius autem fugit, quia mercennárius est et non pértinet ad eum de óvibus. Ego sum pastor bonus: et cognósco meas et cognóscunt me meæ. Sicut novit me Pater, et ego agnósco Patrem, et ánimam meam pono pro óvibus meis. Et alias oves hábeo, quæ non sunt ex hoc ovíli: et illas opórtet me addúcere, et vocem meam áudient, et fiet unum ovíle et unus pastor.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ioann 15:13

Maiórem caritátem nemo habet, ut ánimam suam ponat quis pro amícis suis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Clementíssime Deus, múnera hæc tua benedictióne perfunde, et nos in fide confírma: quam sanctus Iósaphat Martyr et Póntifex tuus, effúso sánguine, asséruit.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 10:14

Ego sum pastor bonus: et cognósco oves meas et cognóscunt me meæ.

Postcommunio 


S. Dóminus vobíscum.

R. Et cum spíritu tuo.

Orémus.

Spíritum, Dómine, fortitúdinis hæc nobis tríbuat mensa cœléstis: quæ sancti Iósaphat Mártyris tui atque Pontíficis vitam pro Ecclésiæ honóre iúgiter áluit ad victóriam.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Matutinum 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Daniéle Prophéta

Dan 6:11-15 


11 Viri ergo illi curiósius inquiréntes invenérunt Daniélem orántem, et obsecrántem Deum suum.

12 Et accedéntes locúti sunt regi super edícto: Rex, numquid non constituísti ut omnis homo qui rogáret quemquam de diis et homínibus usque ad dies trigínta, nisi te, rex, mitterétur in lacum leónum? Ad quos respóndens rex, ait: Verus est sermo iuxta decrétum Medórum atque Persárum, quod prævaricári non licet.

13 Tunc respondéntes dixérunt coram rege: Dániel de fíliis captivitátis Iuda, non curávit de lege tua, et de edícto quod constituísti: sed tribus tempóribus per diem orat obsecratióne sua.

14 Quod verbum cum audísset rex, satis contristátus est: et pro Daniéle pósuit cor ut liberáret eum, et usque ad occásum solis laborábat ut erúeret illum.

15 Viri autem illi, intellegéntes regem, dixérunt ei: Scito, rex, quia lex Medórum atque Persárum est ut omne decrétum, quod constitúerit rex, non líceat immutári.

℣. Tu autem, Dómine, miserére nobis.

℟. Deo grátias.

 

℟. Super muros tuos, Ierúsalem, constítui custódes;

* Tota die et nocte non tacébunt laudáre nomen Dómini.

℣. Prædicábunt pópulis fortitúdinem meam, et annuntiábunt géntibus glóriam meam.

℟. Tota die et nocte non tacébunt laudáre nomen Dómini.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Dan 6:16-20 


16 Tunc rex præcépit, et adduxérunt Daniélem, et misérunt eum in lacum leónum. Dixítque rex Daniéli: Deus tuus, quem colis semper, ipse liberábit te.

17 Allatúsque est lapis unus, et pósitus est super os laci: quem obsignávit rex ánnulo suo, et ánnulo optimátum suórum, ne quid fíeret contra Daniélem.

18 Et ábiit rex in domum suam, et dormívit incœnátus, cibíque non sunt alláti coram eo, ínsuper et somnus recéssit ab eo.

19 Tunc rex primo dilúculo consúrgens, festínus ad lacum leónum perréxit:

20 Appropinquánsque lácui, Daniélem voce lacrimábili inclamávit, et affátus est eum: Dániel serve Dei vivéntis, Deus tuus, cui tu servis semper, putásne váluit te liberáre a leónibus?

Dan 6:21-24 


21 Et Dániel regi respóndens ait: Rex, in ætérnum vive!

22 Deus meus misit ángelum suum, et conclúsit ora leónum, et non nocuérunt mihi: quia coram eo iustítia invénta est in me: sed et coram te, rex, delíctum non feci.

23 Tunc veheménter rex gavísus est super eo, et Daniélem præcépit edúci de lacu: eductúsque est Dániel de lacu, et nulla lǽsio invénta est in eo, quia crédidit Deo suo.

24 Iubénte autem rege, addúcti sunt viri illi, qui accusáverant Daniélem: et in lacum leónum missi sunt, ipsi, et fílii, et uxóres eórum: et non pervenérunt usque ad paviméntum laci, donec arríperent eos leónes, et ómnia ossa eórum comminuérunt.

℣. Tu autem, Dómine, miserére nobis.

℟. Deo grátias.

 

℟. Sustinúimus pacem, et non venit: quæsívimus bona, et ecce turbátio: cognóvimus, Dómine, peccáta nostra; 

* Non in perpétuum obliviscáris nos.

℣. Peccávimus, ímpie géssimus, iniquitátem fécimus, Dómine, in omnem iustítiam tuam.

℟. Non in perpétuum obliviscáris nos.

℣. Glória Patri, et Fílio, * et Spirítui Sancto.

℟. Non in perpétuum obliviscáris nos.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Albértus, ob singulárem doctrínam, cognoménto Magnus, Lauíngiæ ad Danúbium, in Suévia, natus, a púero diligénter institútus est. Studiórum causa e pátria discédens, dum Patávii morarétur, hortánte beáto Iordáno generáli Magístro órdinis Prædicatórum, frustra obsisténte avúnculo, dominiciánæ famíliæ adscríbi postulávit. Inter fratres adléctus, religiósa observántia ac pietáte enítuit, et beátam Maríam Vírginem summópere diléxit, animarúmque zelo flagrávit. Ad stúdia explénda, Colóniam Agrippínam missus fuit. Póstea Hildeshémii, Fribúrgi, Ratisbónæ et Argentínæ lector fuit constitútus. In Parisiénsi cáthedra multam sibi laudem comparávit. Thomam de Aquíno discípulum diléctum hábuit, eiúsque altitúdinem mentis primus perspéxit ac prædicávit. Anágniæ, coram summo Pontífice Alexándro quarto, Guliélmum, Ordines mendicántes ímpio ausu impeténtem, retúdit, et póstea Epíscopus Ratisbonénsis fuit renunciátus. In consíliis suppeditándis, in discórdiis componéndis mirífice se gessit, ádeo ut pacis conciliátor mérito fúerit appellátus. Plúrima scripta in omni fere scientiárum génere, præsértim sacrárum, exarávit, et de mirábili Altáris Sacraménto præclára compósuit. Virtútibus et miráculis claríssimus, óbiit in Dómino anno millésimo ducentésimo octogésimo. Cultum in plúribus Diœcésibus et in órdine Prædicatórum iamdúdum, Romanórum Pontíficum auctoritáte, ei prǽstitum, Pius Papa undécimus auxit, eiúsque festum, áddito Doctóris título, Sacrórum Rítuum Congregatiónis votum libénter excípiens, ad univérsam Ecclésiam exténdit; et eum Pius duodécimus cultórum scientiárum naturálium cæléstem apud Deum Patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Laudes 11-15-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Primam 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Decémbris Luna quarta décima Anno Dómini 2024

 

Sanctæ Gertrúdis Vírginis, cuius natális sequénti die recensétur.

Edimbúrgi, in Scótia, natális sanctæ Margarítæ Víduæ, Scotórum Regínæ, amóre in páuperes et voluntária paupertáte célebris. Ipsíus tamen festívitas quarto Idus Iúnii celebrátur.

In Africa sanctórum Mártyrum Rufíni, Marci, Valérii et Sociórum.

Eódem die sanctórum Mártyrum Elpídii, Marcélli, Eustóchii et Sociórum; ex quibus Elpídius, cum esset órdinis Senatórii et coram Iuliáno Apóstata Christiánam fidem constantíssime profiterétur, ídeo, primum equis indómitis, una cum Sóciis, alligátus atque pertráctus, deínde, in ignem coniéctus, gloriósum martýrium consummávit.

Lugdúni, in Gállia, natális sancti Euchérii, Epíscopi et Confessóris, viri admirándæ fídei et doctrínæ. Hic, ex nobilíssimo Senatórum órdine ad religiósam vitam habitúmque convérsus, diu, intra septa spelúncæ sponte conclúsus, in oratiónibus et ieiúniis Christo servívit; deínde apud præfátam urbem in pontificáli Cáthedra, revelánte Angelo, solémniter collocátus est.

Patávii sancti Fidéntii Epíscopi.

Cantuáriæ, in Anglia, sancti Edmúndi, Epíscopi et Confessóris; qui, pro Ecclésiæ suæ iúribus tuéndis in exsílium actus, apud Provínum, Sénonum óppidum, sanctíssime óbiit; et Sanctórum cánoni ab Innocéntio Papa Quarto adscríptus est.

Eódem die deposítio sancti Othmári Abbátis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Tertiam 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Sextam 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis
Scriptura: Feria VI infra Hebdomadam V post Epiphaniam III. Novembris

Ad Nonam 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis


Ad Vesperas 11-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Albérte, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Albérte, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Alberti Magni Episcopi Confessoris et Ecclesiæ Doctoris ~ III. classis

MatutinumLaudesPrimaTertia

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Albértum Pontíficem tuum atque Doctórem in humána sapiéntia divínæ fídei subiiciénda magnum effecísti: da nobis, quǽsumus; ita eius magistérii inhærére vestígiis, ut luce perfécta fruámur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importune: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magistros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia.

Eccli 45:9

Amávit eum Dóminus, et ornávit eum: stolam glóriæ índuit eum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvet unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, Dómine, quǽsumus, inténde placátus: ut quod Passiónis Fílii tui Dómini nostri mystério gérimus, beáti Alberti intercessióne et exémplo, pio consequámur afféctu.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram. 

Postcommunio 


S. Dóminus vobíscum.

R. Et cum spíritu tuo.

Orémus.

Per hæc sancta quæ súmpsimus, ab hóstium nos, Dómine, impugnatióne defénde: et intercedénte beáto Albérto Confessóre tuo atque Pontífice, perpétua pace respiráre concéde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Gertrudis Virginis ~ III. classis
Scriptura: Sabbato infra Hebdomadam V post Epiphaniam III. Novembris

Ad Matutinum 11-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Proprio Sanctorum}


Vírginis Proles, Opiféxque Matris,

Virgo quem gessit, peperítque Virgo:

Vírginis festum cánimus beátæ,

Accipe votum.

 

Huius orátu, Deus alme, nobis

Débitas pœnas scélerum remítte:

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Daniéle Prophéta

Dan 9:1-5 


1 In anno primo Daríi fílii Assuéri de sémine Medórum, qui imperávit super regnum Chaldæórum,

2 Anno uno regni eius, ego Dániel intelléxi in libris númerum annórum, de quo factus est sermo Dómini ad Ieremíam prophétam, ut compleréntur desolatiónis Ierúsalem septuagínta anni.

3 Et pósui fáciem meam ad Dóminum Deum meum rogáre et deprecári in ieiúniis, sacco, et cínere.

4 Et orávi Dóminum Deum meum, et conféssus sum, et dixi: Obsecro, Dómine Deus magne et terríbilis, custódiens pactum, et misericórdiam diligéntibus te, et custodiéntibus mandáta tua:

5 Peccávimus, iniquitátem fécimus, ímpie égimus, et recéssimus: et declinávimus a mandátis tuis ac iudíciis.

℣. Tu autem, Dómine, miserére nobis.

℟. Deo grátias.

 

℟. Laudábilis pópulus,

* Quem Dóminus exercítuum benedíxit dicens: Opus mánuum meárum tu es, heréditas mea Israël.

℣. Beáta gens, cuius est Dóminus Deus, pópulus eléctus in hereditátem.

℟. Quem Dóminus exercítuum benedíxit dicens: Opus mánuum meárum tu es, heréditas mea Israël.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Dan 9:21-24 


21 Adhuc me loquénte in oratióne, ecce vir Gábriel, quem víderam in visióne a princípio, cito volans tétigit me in témpore sacrifícii vespertíni.

22 Et dócuit me, et locútus est mihi, dixítque: Dániel, nunc egréssus sum ut docérem te, et intellégeres.

23 Ab exórdio precum tuárum egréssus est sermo: ego autem veni ut indicárem tibi, quia vir desideriórum es: tu ergo animadvérte sermónem, et intéllege visiónem.

24 Septuagínta hebdómades abbreviátæ sunt super pópulum tuum et super urbem sanctam tuam, ut consummétur prævaricátio, et finem accípiat peccátum, et deleátur iníquitas, et adducátur iustítia sempitérna, et impleátur vísio et prophetía, et ungátur Sanctus sanctórum.

Dan 9:25-27 


25 Scito ergo, et animadvérte: ab éxitu sermónis, ut íterum ædificétur Ierúsalem, usque ad christum ducem, hebdómades septem, et hebdómades sexagínta duæ erunt: et rursum ædificábitur platéa, et muri in angústia témporum.

26 Et post hebdómades sexagínta duas occidétur Christus: et non erit eius pópulus qui eum negatúrus est. Et civitátem et sanctuárium dissipábit pópulus cum duce ventúro: et finis eius vástitas, et post finem belli statúta desolátio.

27 Confirmábit autem pactum multis hebdómada una: et in dimídio hebdómadis defíciet hóstia et sacrifícium: et erit in templo abominátio desolatiónis: et usque ad consummatiónem et finem perseverábit desolátio.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Gertrúdis, Islébii in Saxónia nata, quinquénnis in monastério Rodardénsi, órdinis sancti Benedícti, virginitátem suam ac seípsam Iesu Christo óbtulit. Sanctam Mechtíldem magístram hábuit, qua duce ad altíssima contemplatiónis dona pervénit. Erga diviníssimum Eucharístiæ sacraméntum et passiónem Dómini tanta caritáte æstuábat, ut, ea recógitans, ubéribus lácrimis perfunderétur. Multa ad confovéndam pietátem scripsit. Divinárum étiam revelatiónum et prophetíæ dono cláruit. Dénique, flagrantíssimo Dei amóre pótius quam morbo languéscens, vita decéssit, miráculis vivens et post mortem illústris.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in corde beátæ Gertrúdis Vírginis iucúndam tibi mansiónem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gertrudis Virginis ~ III. classis
Scriptura: Sabbato infra Hebdomadam V post Epiphaniam III. Novembris

Ad Laudes 11-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in corde beátæ Gertrúdis Vírginis iucúndam tibi mansiónem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Decémbris Luna quinta décima Anno Dómini 2024

 

Neocæsaréæ, in Ponto, natális sancti Gregórii, Epíscopi et Confessóris, doctrína et sanctitáte illústris, qui propter signa atque mirácula, quæ cum multa Ecclesiárum glória perpetrávit, Thaumatúrgus est appellátus.

Helpíthi, in Saxónia, item natális sanctæ Gertrúdis, Vírginis, ex Ordine sancti Benedícti, quæ dono revelatiónum clara éxstitit. Ipsíus tamen festívitas prídie huius diéi celebrátur.

In Palæstína sanctórum Mártyrum Alphǽi et Zachǽi, qui primo anno persecutiónis Diocletiáni, post multa torménta, capitálem senténtiam subiére.

Córdubæ, in Hispánia, sanctórum Mártyrum Acíscli et Victóriæ germanórum, qui, in eádem persecutióne, Diónis Prǽsidis iussu sævíssime cruciáti sunt, et illústri passióne corónas a Dómino meruérunt.

Alexandríæ sancti Dionýsii Epíscopi, summæ eruditiónis viri, qui, multis confessiónibus clarus et pro passiónum tormentorúmque diversitáte magníficus, plenus diérum Conféssor quiévit, Valeriáni et Galliéni Imperatórum tempóribus.

Aureliánis, in Gállia, sancti Aniáni Epíscopi, cuius mortem in conspéctu Dómini pretiósam mirácula crebra testántur.

In Británnia sancti Hugónis Epíscopi, qui, ex Mónacho Carthusiáno ad Ecclésiam Lincolniénsem regéndam vocátus, multis cláruit miráculis, et sancto fine quiévit.

Turónis, in Gállia, sancti Gregórii Epíscopi.

Floréntiæ sancti Eugénii Confessóris, qui fuit Diáconus beáti Zenóbii, eiúsdem civitátis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in corde beátæ Gertrúdis Vírginis iucúndam tibi mansiónem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in corde beátæ Gertrúdis Vírginis iucúndam tibi mansiónem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Gertrudis Virginis ~ III. classis
Scriptura: Sabbato infra Hebdomadam V post Epiphaniam III. Novembris

Ad Nonam 11-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sap 4:1 


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui in corde beátæ Gertrúdis Vírginis iucúndam tibi mansiónem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Epiphaniam IV. Novembris ~ II. classis


Ad Vesperas 11-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Qui cælórum * cóntines thronum, et abýssos intuéris, Dómine, Rex regum, montes pónderas, terram palmo conclúdis: exáudi nos, Dómine, in gemítibus nostris.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui cælórum cóntines thronum, et abýssos intuéris, Dómine, Rex regum, montes pónderas, terram palmo conclúdis: exáudi nos, Dómine, in gemítibus nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Epiphaniam IV. Novembris ~ II. classis


Ad Completorium 11-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Gertrudis Virginis ~ III. classis
Tempora: Sabbato infra Hebdomadam V quæ superfuit post Epiphaniam III. Novembris

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui in corde beátæ Gertrudis Vírginis iucúndam tibi mansionem præparásti: ipsíus méritis et intercessióne; cordis nostri máculas cleménter abstérge, et eiúsdem tríbue gaudére consórtio.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:5

Spécie tua et pulchritúdine tua inténde, próspere procéde et regna.

℣. Propter veritátem et mansuetúdinem et iustítiam: et dedúcet te mirabíliter déxtera tua. Allelúia, allelúia.

Ps 44:15-16

Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:10

Fíliæ regum in honóre tuo, ástitit regína a dextris tuis in vestítu deauráto, circúmdata varietáte.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos refóve, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica VI Post Epiphaniam IV. Novembris ~ II. classis


Ad Matutinum 11-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Osée Prophétæ

Osee 1:1-3 


1 Verbum Dómini, quod factum est ad Osée, fílium Béeri, in diébus Ozíæ, Ióathan, Achaz, Ezechíæ, regum Iuda; et in diébus Ieróboam, fílii Ioas, regis Israël.

2 Princípium loquéndi Dómino in Osée. Et dixit Dóminus ad Osée: Vade, sume tibi uxórem fornicatiónum, quia fórnicans fornicábitur terra a Dómino.

3 Et ábiit, et accépit Gomer, fíliam Debélaim: et concépit, et péperit ei fílium.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Osee 1:4-7 


4 Et dixit Dóminus ad eum: Voca nomen eius Iézrahel, quóniam adhuc módicum, et visitábo sánguinem Iézrahel super domum Iehu, et quiéscere fáciam regnum domus Israël,

5 Et in illa die cónteram arcum Israël in valle Iézrahel. 

6 Et concépit adhuc, et péperit fíliam. Et dixit ei: Voca nomen eius Absque misericórdia, quia non addam ultra miseréri dómui Israël, sed oblivióne oblivíscar eórum,

7 Et dómui Iuda miserébor et salvábo eos in Dómino Deo suo; et non salvábo eos in arcu et gládio, et in bello, et in equis, et in equítibus.

Osee 1:8-11 


8 Et ablactávit eam quæ erat Absque misericórdia, et concépit, et péperit fílium. 

9 Et dixit: Voca nomen eius, Non pópulus meus, quia vos non pópulus meus, et ego non ero vester. 

10 Et erit númerus filiórum Israël quasi aréna maris, quæ sine mensúra est, et non numerábitur. Et erit, in loco ubi dicétur eis: Non pópulus meus vos; dicétur eis: Fílii Dei vivéntis. 

11 Et congregabúntur fílii Iuda et fílii Israël páriter: et ponent síbimet caput unum, et ascéndent de terra, quia magnus dies Iézrahel.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 13:31-35 


In illo témpore: Dixit Iesus turbis parábolam hanc: Símile est regnum cælórum grano sinápis, quod accípiens homo seminávit in agro suo.  Et réliqua.

 

Homilía S. Hierónymi Presbýteri

Lib. 2. Comment. in cap. 13. Matth. 


Regnum cælórum prædicátio Evangélii est, et notítia Scripturárum, quæ ducit ad vitam, et de qua dícitur ad Iudǽos: Auferétur a vobis regnum Dei, et dábitur genti faciénti fructus eius. Símile est ergo huiuscémodi regnum grano sinápis, quod accípiens homo seminávit in agro suo. Homo qui séminat in agro suo, a plerísque Salvátor intellégitur, quod in ánimis credéntium séminet: ab áliis ipse homo séminans in agro suo, hoc est in semetípso, et in corde suo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Símile est * regnum cælórum grano sinápis, quod mínimum est ómnibus semínibus: cum autem créverit, maius est ómnibus oléribus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum grano sinápis, quod mínimum est ómnibus semínibus: cum autem créverit, maius est ómnibus oléribus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Epiphaniam IV. Novembris ~ II. classis


Ad Primam 11-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Decémbris Luna sexta décima Anno Dómini 2024

 

Romæ Dedicátio Basilicárum sanctórum Petri et Pauli Apostolórum. Eárum primam, restitútam in ampliórem formam, Summus Póntifex Urbánus Octávus consecrávit hac ipsa recurrénte die; álteram vero, miserándo incéndio pénitus consúmptam, ac magnificéntius reædificátam, Pius Nonus die décima Decémbris solémni ritu consecrávit, eiúsque ánnuam commemoratiónem hodiérna die agéndam indíxit.

Antiochíæ natális sancti Románi Mártyris, qui, témpore Galérii Imperatóris, cum Asclepíades Præféctus in Ecclésiam irrúmperet eámque fúnditus conarétur evértere, céteros Christiános hortátus est ut ei contradícerent, ideóque, post dira torménta et abscissiónem linguæ (sine qua tamen Dei præcónia loquebátur), in cárcere strangulátus láqueo, célebri martýrio coronátur. Passus est étiam ante ipsum puérulus, nómine Bárula, qui, cum fuísset ab eódem interrogátus Præfécto utrum mélius esset unum Deum cólere an plures deos, atque in unum Deum, quem Christiáni colunt, credéndum esse respondísset, proptérea, verbéribus cæsus, iussus est decollári.

Item Antiochíæ sancti Hesýchii Mártyris, qui, cum esset miles, et præcéptum audísset ut quisquis non sacrificáret idólis, cíngulum milítiæ depóneret, repénte cíngulum solvit; ob quam causam, ingénti saxo in déxtera eius ligáto, in flúvium præcipitári iussus est.

Eódem die sanctórum Orículi et Sociórum, qui, in persecutióne Wandálica, pro fide cathólica passi sunt.

Mogúntiæ sancti Máximi Epíscopi, qui, témpore Constántii multa passus ab Ariánis, Conféssor occúbuit.

Turónis, in Gállia, tránsitus beáti Odónis, Abbátis Cluniacénsis.

Antiochíæ sancti Thomæ Mónachi, quem Antiochéni, ob sedátam eius précibus pestem, solemnitáte annua coluérunt.

Lucæ, in Túscia, Translátio sancti Frigdiáni, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica VI Post Epiphaniam IV. Novembris ~ II. classis


Ad Tertiam 11-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Epiphaniam IV. Novembris ~ II. classis


Ad Sextam 11-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica VI Post Epiphaniam IV. Novembris ~ II. classis


Ad Nonam 11-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea. 

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Símile est * regnum cælórum ferménto, quod accéptum múlier abscóndit in farínæ satis tribus, donec fermentátum est totum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum ferménto, quod accéptum múlier abscóndit in farínæ satis tribus, donec fermentátum est totum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Præsta, quǽsumus, omnípotens Deus: ut, semper rationabília meditántes, quæ tibi sunt plácita, et dictis exsequámur et factis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Thessalonicénses

1 Thess 1:2-10

Fratres: Grátias ágimus Deo semper pro ómnibus vobis, memóriam vestri faciéntes in oratiónibus nostris sine intermissióne, mémores óperis fídei vestræ, et labóris, et caritátis, et sustinéntiæ spei Dómini nostri Iesu Christi, ante Deum et Patrem nostrum: sciéntes, fratres, dilécti a Deo. electiónem vestram: quia Evangélium nostrum non fuit ad vos in sermóne tantum, sed et in virtúte, et in Spíritu Sancto, et in plenitúdine multa, sicut scitis quales fuérimus in vobis propter vos. Et vos imitatóres nostri facti estis, et Dómini, excipiéntes verbum in tribulatióne multa, cum gáudio Spíritus Sancti: ita ut facti sitis forma ómnibus credéntibus in Macedónia et in Acháia. A vobis enim diffamátus est sermo Dómini, non solum in Macedónia et in Acháia, sed et in omni loco fides vestra, quæ est ad Deum, profécta est, ita ut non sit nobis necésse quidquam loqui. Ipsi enim de nobis annúntiant, qualem intróitum habuérimus ad vos: et quómodo convérsi estis ad Deum a simulácris, servíre Deo vivo et vero, et exspectáre Fílium eius de cœlis quem suscitávit ex mórtuis Iesum, qui erípuit nos ab ira ventúra.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 13:31-35

In illo témpore: Dixit Iesus turbis parábolam hanc: Símile est regnum cœlórum grano sinápis, quod accípiens homo seminávit in agro suo: quod mínimum quidem est ómnibus semínibus: cum autem créverit, maius est ómnibus oléribus, et fit arbor, ita ut vólucres cœli véniant et hábitent in ramis eius. Aliam parábolam locútus est eis: Símile est regnum cœlórum ferménto, quod accéptum múlier abscóndit in farínæ satis tribus, donec fermentátum est totum. Hæc ómnia locútus est Iesus in parábolis ad turbas: et sine parábolis non loquebátur eis: ut implerétur quod dictum erat per Prophétam dicéntem: Apériam in parábolis os meum, eructábo abscóndita a constitutióne mundi.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc nos oblátio, Deus, mundet, quǽsumus, et rénovet, gubérnet et prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Cœléstibus, Dómine, pasti delíciis: quǽsumus; ut semper éadem, per quæ veráciter vívimus, appétimus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Dedicatione Basilicarum Ss. Apostolorum Petri et Pauli ~ III. classis
Scriptura: Feria II infra Hebdomadam VI post Epiphaniam IV. Novembris

Ad Matutinum 11-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Domum Dei decet sanctitúdo: * Sponsum eius Christum adorémus in ea.

Ant. Domum Dei decet sanctitúdo: * Sponsum eius Christum adorémus in ea.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Domum Dei decet sanctitúdo: * Sponsum eius Christum adorémus in ea.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Sponsum eius Christum adorémus in ea.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Domum Dei decet sanctitúdo: * Sponsum eius Christum adorémus in ea.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Sponsum eius Christum adorémus in ea.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Domum Dei decet sanctitúdo: * Sponsum eius Christum adorémus in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Sponsum eius Christum adorémus in ea.

Ant. Domum Dei decet sanctitúdo: * Sponsum eius Christum adorémus in ea.

Hymnus {ex Commune aut Festo}


Cæléstis urbs Ierúsalem,

Beáta pacis vísio,

Quæ celsa de vivéntibus

Saxis ad astra tólleris,

Sponsǽque ritu cíngeris

Mille Angelórum míllibus.

 

O sorte nupta próspera,

Dotáta Patris glória,

Respérsa Sponsi grátia,

Regína formosíssima,

Christo iugáta Príncipi,

Cæli corúsca cívitas.

 

Hic margarítis émicant,

Paténtque cunctis óstia;

Virtúte namque prǽvia

Mortális illuc dúcitur,

Amóre Christi pércitus

Torménta quisquis sústinet.

 

Scalpri salúbris íctibus

Et tunsióne plúrima,

Fabri políta málleo

Hanc saxa molem cónstruunt,

Aptísque iuncta néxibus

Locántur in fastígio.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Osée Prophéta

Osee 4:1-3 


1 Audíte verbum Dómini, fílii Israël, quia iudícium Dómino cum habitatóribus terræ: non est enim véritas, et non est misericórdia, et non est sciéntia Dei in terra.

2 Maledíctum, et mendácium, et homicídium, et furtum, et adultérium inundavérunt, et sanguis sánguinem tétigit.

3 Propter hoc lugébit terra, et infirmábitur omnis qui hábitat in ea, in béstia agri, et in vólucre cæli; sed et pisces maris congregabúntur.

℣. Tu autem, Dómine, miserére nobis.

℟. Deo grátias.

 

℟. Redémit pópulum suum et liberávit eum, et vénient et exsultábunt in monte Sion et gaudébunt de bonis Dómini super fruménto, vino et óleo,

* Et ultra non esúrient.

℣. Erítque ánima eórum quasi hortus irríguus.

℟. Et ultra non esúrient.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Osee 4:4-6 


4 Verúmtamen unusquísque non iúdicet, et non arguátur vir: pópulus enim tuus sicut hi qui contradícunt sacerdóti.

5 Et córrues hódie, et córruet étiam prophéta tecum. Nocte tacére feci matrem tuam.

6 Contícuit pópulus meus, eo quod non habúerit sciéntiam: quia tu sciéntiam repulísti, repéllam te, ne sacerdótio fungáris mihi; et oblíta es legis Dei tui, oblivíscar filiórum tuórum et ego.

Osee 4:7-10 


7 Secúndum multitúdinem eórum sic peccavérunt mihi: glóriam eórum in ignomíniam commutábo.

8 Peccáta pópuli mei cómedent, et ad iniquitátem eórum sublevábunt ánimas eórum.

9 Et erit sicut pópulus, sic sacérdos; et visitábo super eum vias eius, et cogitatiónes eius reddam ei.

10 Et cómedent, et non saturabúntur; fornicáti sunt, et non cessavérunt: quóniam Dóminum dereliquérunt in non custodiéndo.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex locis sacris, quæ ab inítio apud Christiános veneratiónem habuérunt, insígnis semper hábita est Conféssio sancti Petri in Vaticánis, Príncipis Apostolórum sepúlcro consecráta. Illuc Constantínus Magnus perrexísse tráditur, et sumpto ligóne ac bidénte terram eruísse, ac locum designásse basílicæ, quam suis súmptibus ipse ædificávit. Eam sanctus Silvéster Papa décimo quarto caléndas decémbris dedicávit, et ex eo témpore præscrípsit, ne deínceps altária nisi ex lápide fíerent. Quam, vetustáte iamprídem collabéntem, ac multórum Pontíficum pietáte magnificéntius a fundaméntis eréctam, Urbánus octávus eádem die, anno millésimo sexcentésimo vigésimo sexto, solémniter dedicávit. Itémque basílicam sancti Pauli Apóstoli, in via Ostiénsi ab eódem Constantíno imperatóre sumptuosíssime exstrúctam, et a sancto Silvéstro Papa item consecrátam, ac, diro incéndio consúmptam, indeféssa quátuor Pontíficum cura splendídius quam ántea eréctam; Pius nonus, auspicatíssimam nactus occasiónem definitiónis dógmatis de immaculáta beátæ Vírginis Maríæ Conceptióne, solémni antístitum coróna circúmdatus, consecrávit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

Hymnus 


Alto ex Olýmpi vértice

Summi Paréntis Fílius,

Ceu monte deséctus lapis

Terras in imas décidens,

Domus supérnæ et ínfimæ

Utrúmque iunxit ángulum.

 

Sed illa sedes cǽlitum

Semper resúltat láudibus,

Deúmque trinum et únicum

Iugi canóre prǽdicat: 

Illi canéntes iúngimur

Almæ Siónis ǽmuli.

 

Hæc templa, Rex cæléstium,

Imple benígno lúmine:

Huc, o rogátus, ádveni,

Plebísque vota súscipe,

Et nostra corda iúgiter

Perfúnde cæli grátia.

 

Hic ímpetrent fidélium

Voces precésque súpplicum

Domus beátæ múnera,

Partísque donis gáudeant:

Donec, solúti córpore,

Sedes beátas ímpleant.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

 

℣. Hæc est domus Dómini fírmiter ædificáta. 

℟. Bene fundáta est supra firmam petram.

Canticum: Benedictus {Antiphona ex Proprio Sanctorum}


Ant. Zachǽe, * festínans descénde, quia hódie in domo tua opórtet me manére. At ille festínans descéndit, et suscépit illum gaudens in domum suam. Hódie huic dómui salus a Deo facta est, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Zachǽe, festínans descénde, quia hódie in domo tua opórtet me manére. At ille festínans descéndit, et suscépit illum gaudens in domum suam. Hódie huic dómui salus a Deo facta est, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicarum Ss. Apostolorum Petri et Pauli ~ III. classis
Scriptura: Feria II infra Hebdomadam VI post Epiphaniam IV. Novembris

Ad Primam 11-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Decémbris Luna décima séptima Anno Dómini 2024

 

In óppido Marpúrgi, in Germánia, deposítio sanctæ Elísabeth Víduæ, Regis Hungarórum Andréæ fíliæ, ex tértio Ordine sancti Francísci, quæ, pietátis opéribus assídue inténta, miráculis clara migrávit ad Dóminum.

Sancti Pontiáni, Papæ et Mártyris; cuius dies natális tértio Kaléndas Novémbris recensétur.

Samaríæ, in Palæstína, sancti Abdíæ Prophétæ.

Romæ, via Appia, natális sancti Máximi, Presbýteri et Mártyris, qui, in persecutióne Valeriáni passus, pósitus est ad sanctum Xystum.

In civitáte Astiagénsi, in Hispánia, beáti Crispíni Epíscopi, qui, cápite amputáto, martýrii glóriam adéptus est.

Eódem die sancti Fausti, Diáconi Alexandríni, qui primum, in persecutióne Valeriáni, cum sancto Dionýsio, in exsílium missus est; deínde, ætáte longǽvus, in persecutióne Diocletiáni, animadvérsus gládio martýrium consummávit.

Cæsaréæ, in Cappadócia, sancti Bárlaam Mártyris, qui, agréstis licet et rudis, Christi sapiéntia munítus tyránnum vicit, et ignem ipsum per invíctam fídei constántiam superávit; in cuius die natáli sanctus Basilíus Magnus célebrem hábuit oratiónem.

Viénnæ, in Gállia, sanctórum Mártyrum Severíni, Exsupérii et Feliciáni; quorum córpora, post multa annórum currícula, ipsis revelántibus, invénta, et a Pontífice, clero et pópulo illíus urbis honorífice subláta, condígno honóre cóndita sunt.

In Isáuria pássio sanctórum Azæ et Sociórum centum quinquagínta mílitum, sub Diocletiáno Imperatóre et Aquilíno Tribúno.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Dedicatione Basilicarum Ss. Apostolorum Petri et Pauli ~ III. classis
Scriptura: Feria II infra Hebdomadam VI post Epiphaniam IV. Novembris

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

℟.br. Domum tuam, Dómine, * Decet sanctitúdo.

℟. Domum tuam, Domine, * Decet sanctitudo.

℣. In longitúdinem diérum.

℟. Decet sanctitúdo.

℣. Glória Patri, et Fílio, * et Spirítui Sancto.

℟. Domum tuam, Domine, * Decet sanctitudo.

 

℣. Locus iste sanctus est, in quo orat sacérdos.

℟. Pro delíctis et peccátis pópuli.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicarum Ss. Apostolorum Petri et Pauli ~ III. classis
Scriptura: Feria II infra Hebdomadam VI post Epiphaniam IV. Novembris

Ad Sextam 11-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Apo 21:3 


Et audívi vocem magnam de throno dicéntem: Ecce tabernáculum Dei cum homínibus, et habitábit cum eis; et ipsi pópulus eius erunt, et ipse Deus cum eis erit eórum Deus.

℟. Deo grátias.

 

℟.br. Locus iste sanctus est, * In quo orat sacérdos.

℟. Locus iste sanctus est, * In quo orat sacérdos.

℣. Pro delíctis et peccátis pópuli.

℟. In quo orat sacérdos.

℣. Glória Patri, et Fílio, * et Spirítui Sancto.

℟. Locus iste sanctus est, * In quo orat sacérdos.

 

℣. Hæc est domus Dómini fírmiter ædificáta.

℟. Bene fundáta est supra firmam petram.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicarum Ss. Apostolorum Petri et Pauli ~ III. classis
Scriptura: Feria II infra Hebdomadam VI post Epiphaniam IV. Novembris

Ad Nonam 11-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Apo 21:4-5 


Et abstérget Deus omnem lácrimam ab óculis eórum: et mors ultra non erit, neque luctus, neque clamor, neque dolor erit ultra, quia prima abiérunt. Et dixit qui sedébat in throno: Ecce nova fácio ómnia.

℟. Deo grátias.

 

℟.br. Hæc est domus Dómini * Fírmiter ædificáta.

℟. Hæc est domus Dómini * Fírmiter ædificáta.

℣. Bene fundáta est supra firmam petram.

℟. Fírmiter ædificáta.

℣. Glória Patri, et Fílio, * et Spirítui Sancto.

℟. Hæc est domus Dómini * Fírmiter ædificáta.

 

℣. Bene fundáta est domus Dómini.

℟. Supra firmam petram.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Dedicatione Basilicarum Ss. Apostolorum Petri et Pauli ~ III. classis


Ad Vesperas 11-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Apo 21:2 


Vidi civitátem sanctam, Ierúsalem novam, descendéntem de cælo a Deo, parátam sicut spónsam ornátam viro suo.

℟. Deo grátias.

 

Hymnus 


Cæléstis urbs Ierúsalem,

Beáta pacis vísio,

Quæ celsa de vivéntibus

Saxis ad astra tólleris,

Sponsǽque ritu cíngeris

Mille Angelórum míllibus.

 

O sorte nupta próspera,

Dotáta Patris glória,

Respérsa Sponsi grátia,

Regína formosíssima,

Christo iugáta Príncipi,

Cæli corúsca cívitas.

 

Hic margarítis émicant,

Paténtque cunctis óstia;

Virtúte namque prǽvia

Mortális illuc dúcitur,

Amóre Christi pércitus

Torménta quisquis sústinet.

 

Scalpri salúbris íctibus

Et tunsióne plúrima,

Fabri políta málleo

Hanc saxa molem cónstruunt,

Aptísque iuncta néxibus

Locántur in fastígio.

 

Decus Parénti débitum

Sit usquequáque Altíssimo,

Natóque Patris único,

Et ínclito Paráclito,

Cui laus, potéstas, glória 

Ætérna sit per sǽcula.

Amen.

 

℣. Domum tuam, Dómine, decet sanctitúdo. 

℟. In longitúdinem diérum.

Canticum: Magnificat {Antiphona ex Proprio Sanctorum}


Ant. O quam metuéndus est * locus iste: vere non est hic áliud, nisi domus Dei, et porta cæli.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O quam metuéndus est locus iste: vere non est hic áliud, nisi domus Dei, et porta cæli.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repræséntas incólumes: exáudi preces pópuli tui, et præsta; ut quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Gen 28:17

Terríbilis est locus iste: hic domus Dei est et porta cœli: et vocábitur aula Dei. [T.P. Allelúia, allelúia.]

Ps 83:2-3

Quam dilécta tabernácula tua, Dómine virtútum! concupíscit, et déficit ánima mea in átria Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Terríbilis est locus iste: hic domus Dei est et porta cœli: et vocábitur aula Dei. [T.P. Allelúia, allelúia.]

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nobis per síngulos annos huius sancti templi tui consecratiónis réparas diem, et sacris semper mystériis repæséntas incólumes: exáudi preces pópuli tui, et præsta; ut, quisquis hoc templum benefícia petitúrus ingréditur, cuncta se impetrásse lætétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Apocalýpsis beáti Ioánnis Apóstoli

Apoc 21:2-5

In diébus illis: Vidi sanctam civitátem Ierúsalem novam descendéntem de cœlo a Deo, parátam sicut sponsam ornátam viro suo. Et audívi vocem magnam de throno dicéntem: Ecce tabernáculum Dei cum homínibus, et habitábit cum eis. Et ipsi pópulus eius erunt, et ipse Deus cum eis erit eórum Deus: et abstérget Deus omnem lácrimam ab óculis eórum: et mors ultra non erit, neque luctus neque clamor neque dolor erit ultra, quia prima abiérunt. Et dixit, qui sedébat in throno: Ecce, nova fácio ómnia.

℟. Deo grátias.

Graduale 


Locus iste a Deo factus est, inæstimábile sacraméntum, irreprehensíbilis est.

℣. Deus, cui astat Angelórum chorus, exáudi preces servórum tuórum. Allelúia, allelúia.

Ps 137:2

Adorábo ad templum sanctum tuum: et confitébor nómini tuo. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 19:1-10

In illo témpore: Ingréssus Iesus perambulábat Iéricho. Et ecce, vir nómine Zachǽus: et hic princeps erat publicanórum, et ipse dives: et quærébat vidére Iesum, quis esset: et non póterat præ turba, quia statúra pusíllus erat. Et præcúrrens ascéndit in árborem sycómorum, ut vidéret eum; quia inde erat transitúrus. Et cum venísset ad locum, suspíciens Iesus vidit illum, et dixit ad eum: Zachǽe, festínans descénde; quia hódie in domo tua opórtet me manére. Et festínans descéndit, et excépit illum gaudens. Et cum vidérent omnes, murmurábant, dicéntes, quod ad hóminem peccatórem divertísset. Stans autem Zachǽus, dixit ad Dóminum: Ecce, dimídium bonórum meórum, Dómine, do paupéribus: et si quid áliquem defraudávi, reddo quádruplum. Ait Iesus ad eum: Quia hódie salus dómui huic facta est: eo quod et ipse fílius sit Abrahæ. Venit enim Fílius hóminis quǽrere et salvum fácere, quod períerat.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

1 Par 29:17-18

Dómine Deus, in simplicitáte cordis mei lætus óbtuli univérsa; et pópulum tuum, qui repértus est, vidi cum ingénti gáudio: Deus Israël, custódi hanc voluntátem, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Extra Ecclesiam dedicatam

Annue, quǽsumus, Dómine, précibus nostris: ut, dum hæc vota præséntia réddimus, ad ætérna prǽmia, te adiuvánte, perveníre mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 21:13

Domus mea domus oratiónis vocábitur, dicit Dóminus: in ea omnis, qui petit, áccipit; et qui quærit, invénit; et pulsánti aperiétur. 

Postcommunio 


S. Dóminus vobíscum.

R. Et cum spíritu tuo.

Orémus.

Deus, qui de vivis et electis lapídibus ætérnum maiestáti tuæ prǽparas habitáculum: auxiliáre pópulo tuo supplicánti; ut, quod Ecclésiæ tuæ corporálibus próficit spátiis, spirituálibus amplificétur augméntis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Elisabeth Viduæ ~ III. classis
Scriptura: Feria III infra Hebdomadam VI post Epiphaniam IV. Novembris

Ad Matutinum 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Laudémus Deum nostrum * In confessióne beátæ Elísabeth.

Ant. Laudémus Deum nostrum * In confessióne beátæ Elísabeth.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Laudémus Deum nostrum * In confessióne beátæ Elísabeth.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  In confessióne beátæ Elísabeth.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Laudémus Deum nostrum * In confessióne beátæ Elísabeth.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  In confessióne beátæ Elísabeth.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Laudémus Deum nostrum * In confessióne beátæ Elísabeth.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  In confessióne beátæ Elísabeth.

Ant. Laudémus Deum nostrum * In confessióne beátæ Elísabeth.

Hymnus {ex Commune aut Festo}


Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Ioël Prophéta

Ioël 1:1-4 


1 Verbum Dómini, quod factum est ad Ioël, fílium Phátuel.

2 Audíte hoc, senes, et áuribus percípite, omnes habitatóres terræ: si factum est istud in diébus vestris, aut in diébus patrum vestrórum?

3 Super hoc fíliis vestris narráte, et fílii vestri fíliis suis, et fílii eórum generatióni álteræ.

4 Resíduum erúcæ comédit locústa, et resíduum locústæ comédit bruchus, et resíduum bruchi comédit rubígo.

℣. Tu autem, Dómine, miserére nobis.

℟. Deo grátias.

 

℟. A fácie furóris tui, Deus, conturbáta est omnis terra:

* Sed miserére, Dómine, et ne fácias consummatiónem.

℣. Dómine, Dóminus noster, quam admirábile est nomen tuum!

℟. Sed miserére, Dómine, et ne fácias consummatiónem.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Ioël 1:5-7 


5 Expergiscímini, ébrii, et flete et ululáte, omnes qui bíbitis vinum in dulcédine, quóniam périit ab ore vestro. 

6 Gens enim ascéndit super terram meam, fortis et innumerábilis: dentes eius ut dentes leónis, et moláres eius ut cátuli leónis. 

7 Pósuit víneam meam in desértum, et ficum meam decorticávit; nudans spoliávit eam, et proiécit; albi facti sunt rami eius.

Ioël 1:8-11 


8 Plange, quasi virgo accíncta sacco super virum pubertátis suæ. 

9 Périit sacrifícium et libátio de domo Dómini; luxérunt sacerdótes, minístri Dómini. 

10 Depopuláta est régio, luxit humus, quóniam devastátum est tríticum, confúsum est vinum, elánguit óleum, 

11 Confúsi sunt agrícolæ, ululavérunt vinitóres super fruménto et hórdeo, quia périit messis agri.

℣. Tu autem, Dómine, miserére nobis.

℟. Deo grátias.

 

℟. Genti peccatríci, pópulo pleno peccáto miserére, 

* Dómine Deus.

℣. Esto placábilis super nequítiam pópuli tui.

℟. Dómine Deus.

℣. Glória Patri, et Fílio, * et Spirítui Sancto.

℟. Dómine Deus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Elísabeth, Andréæ regis Hungáriæ fília, ab infántia timére Deum cœpit: et, crescens ætáte, crevit étiam pietáte. Ludovíco Lantgrávio Hássiæ et Thuríngiæ in cóniugem copuláta, non minóri cura, quæ Dei quam quæ viri sui erant, exsequebátur. Oratióni assídue incúmbens et misericórdiæ opéribus dédita, víduis, pupíllis, ægrótis, egéntibus sédulo inserviébat, in quorum étiam levámen insígne xenodochíum constrúxit. Defúncto cóniuge, ut Deo libérius servíret, vili túnica indúta est, atque, órdinem Pœniténtium sancti Francísci ingréssa, patiéntiæ et humilitátis virtúte máxime enítuit. Nam bonis ómnibus exúta, a própriis dómibus eiécta, ab ómnibus derelícta, contumélias, irrisiónes, obtrectatiónes invícto ánimo tolerávit, ádeo ut summópere gaudéret se tália pro Deo pati. Cum tandem in sanctis opéribus vitam religiosíssime transegísset, obdormívit in Dómino. Eam, miráculis claram, Gregórius nonus in Sanctórum númerum rétulit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Laudes 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Date ei * de fructu mánuum suárum, et laudent eam in portis ópera eius.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Date ei de fructu mánuum suárum, et laudent eam in portis ópera eius.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Pontiani Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Pontiánum Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Primam 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Decémbris Luna duodevicésima Anno Dómini 2024

 

Sancti Felícis Valésii, Presbýteri et Confessóris, qui Ordinis sanctíssimæ Trinitátis redemptiónis captivórum éxstitit Fundátor, ac prídie Nonas Novémbris obdormívit in Dómino.

In Pérside pássio sanctórum Nersæ Epíscopi, et Sociórum.

Messánæ, in Sicília, sanctórum Mártyrum Ampéli et Caii.

Tauríni sanctórum Mártyrum Octávii, Solutóris et Adventóris, Thebánæ legiónis mílitum; qui, sub Maximiáno Imperatóre, egrégie decertántes, martýrio coronáti sunt.

Cæsaréæ, in Palæstína, sancti Agápii Mártyris, qui, sub Galério Maximiáno Imperatóre, damnátus ad béstias et ab iis nil læsus, tandem, lapídibus ad pedes appénsis, in mare demérgitur.

Doróstori, in Mýsia inferióre, sancti Dásii Mártyris, qui, cum in festo Satúrni nollet impudicítiis eius consentíre, sub Basso Prǽside cæsus est.

Nicǽæ, in Bithýnia, sanctórum Mártyrum Eustáchii, Thespésii et Anatólii, in persecutióne Maximiáni.

Heracléæ, in Thrácia, sanctórum Mártyrum Bassi, Dionýsii, Agapíti et aliórum quadragínta.

In Anglia sancti Eadmúndi, Regis et Mártyris.

Constantinópoli sancti Gregórii Decapolítæ, qui ob cultum sanctárum Imáginum multa passus est.

Medioláni sancti Benígni Epíscopi, qui, in magna barbarórum perturbatióne, commíssam sibi Ecclésiam summa constántia et religióne administrávit.

Cabillóne, in Gálliis, sancti Silvéstri Epíscopi, qui quadragésimo secúndo sui sacerdótii anno, plenus diérum atque virtútum, migrávit ad Dóminum.

Verónæ sancti Simplícii, Epíscopi et Confessóris.

Hildeshémii, in Saxónia, sancti Bernwárdi, Epíscopi et Confessóris, qui a Cælestíno Papa Tértio in Sanctórum númerum adscríptus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Tertiam 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Sextam 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Prov 31:20-21 


Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Nonam 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Prov 31:29-30 


Multæ fíliæ congregavérunt divítias: tu supergréssa es univérsas. Fallax grátia, et vana est pulchritúdo: múlier timens Dóminum, ipsa laudábitur. 

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Vesperas 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Prov. 31:10-11 


Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit.

℟. Deo grátias.

 

Hymnus 


Fortem viríli péctore

Laudémus omnes féminam,

Quæ sanctitátis glória 

Ubíque fulget ínclita.

 

Hæc sancto amóre sáucia,

Dum mundi amórem nóxium

Horréscit, ad cæléstia

Iter perégit árduum.

 

Carnem domans ieiúniis,

Dulcíque mentem pábulo

Oratiónis nútriens,

Cæli potítur gáudiis.

 

Rex Christe, virtus fórtium,

Qui magna solus éfficis,

Huius precátu, quǽsumus,

Audi benígnus súpplices.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum. 

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Manum suam * apéruit ínopi, et palmas suas exténdit ad páuperem, et panem otiósa non comédit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Manum suam apéruit ínopi, et palmas suas exténdit ad páuperem, et panem otiósa non comédit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Tuórum corda fidélium, Deus miserátor, illústra: et, beátæ Elísabeth précibus gloriósis; fac nos próspera mundi despícere, et cælésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Elisabeth Viduæ ~ III. classis
Commemoratio: S. Pontiani Papæ et Martyris

Ad Completorium 11-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Elisabeth Viduæ ~ III. classis
Tempora: Feria III infra Hebdomadam VI quæ superfuit post Epiphaniam IV. Novembris

Sancta Missa 11-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:75; 118:120

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Cognóvi, Dómine, quia ǽquitas iudícia tua, et in veritáte tua humiliásti me: confíge timóre tuo carnes meas, a mandátis tuis tímui.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Tuórum corda fidélium, Deus miserátor, illústra: et, beátæ Elisabeth précibus gloriósis; fac nos próspera mundi despícere, et cœlésti semper consolatióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Pontiano Papa et Martyre

Gregem tuum, Pastor ætérne, placátus inténde: et, per beátum N. (Mártyrem tuum atque) Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 31:10-31

Mulíerem fortem quis invéniet? Procul et de últimis fínibus prétium eius. Confídit in ea cor viri sui, et spóliis non indigébit. Reddet ei bonum, et non malum, ómnibus diébus vitæ suæ. Quæsívit lanam et linum, et operáta est consílio mánuum suárum. Facta est quasi navis institóris, de longe portans panem suum. Et de nocte surréxit, dedítque prædam domésticis suis, et cibária ancíllis suis. Considerávit agrum, et emit eum: de fructu mánuum suárum plantávit víneam. Accínxit fortitúdine lumbos suos, et roborávit bráchium suum. Gustávit, et vidit, quia bona est negotiátio eius: non exstinguétur in nocte lucérna eius. Manum suam misit ad fórtia, et dígiti eius apprehénderent fusum. Manum suam apéruit ínopi, et palmas suas exténdit ad páuperem. Non timébit dómui suæ a frigóribus nivis: omnes enim doméstici eius vestíti sunt duplícibus. Stragulátam vestem fecit sibi: byssus et púrpura induméntum eius. Nóbilis in portis vir eius, quando séderit cum senatóribus terræ. Síndonem fecit et véndidit, et cíngulum tradidit Chananǽo. Fortitúdo et decor induméntum eius, et ridébit in die novíssimo. Os suum apéruit sapiéntiæ, et lex cleméntiæ in lingua eius. Considerávit sémitas domus suæ, et panem otiósa non comédit. Surrexérunt fílii eius, et beatíssimam prædicavérunt: vir eius, et laudávit eam. Multæ fíliæ congregavérunt divítias, tu supergréssa es univérsas. Fallax grátia, et vana est pulchritúdo: mulier timens Dóminum, ipsa laudábitur. Date ei de fructu mánuum suárum, et laudent eam in portis ópera eius.

℟. Deo grátias.

Graduale 


Ps 44:3; 44:5

Diffúsa est grátia in labiis tuis: proptérea benedíxit te Deus in ætérnum.

℣. Propter veritátem et mansuetúdinem et iustítiam: et de ducet te mirabíliter déxtera tua. Allelúia, allelúia.

Ps 44:5

Spécie tua et pulchritúdine tua inténde, próspere procéde et regna. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum homini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium cóngreganti. Quam, cum impléta esset educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuórum honóre Sanctórum: quorum se méritis de tribulatióne percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Pontiano Papa et Martyre

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 44:8

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Pontiano Papa et Martyre

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Matutinum 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Ioéle Prophéta

Ioël 3:1-3 


1 Quia ecce in diébus illis, et in témpore illo, cum convértero captivitátem Iuda et Ierúsalem,

2 Congregábo omnes gentes, et dedúcam eas in vallem Iósaphat; et disceptábo cum eis ibi super pópulo meo, et hæreditáte mea Israël, quos dispersérunt in natiónibus, et terram meam divisérunt.

3 Et super pópulum meum misérunt sortem; et posuérunt púerum in prostíbulo, et puéllam vendidérunt pro vino ut bíberent.

℣. Tu autem, Dómine, miserére nobis.

℟. Deo grátias.

 

℟. Indicábo tibi, homo, quid sit bonum aut quid Dóminus requírat a te:

* Fácere iudícium et iustítiam et sollícitum ambuláre cum Deo tuo.

℣. Spera in Dómino, et fac bonitátem, et inhábita terram.

℟. Fácere iudícium et iustítiam et sollícitum ambuláre cum Deo tuo.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Ioël 3:4-7 


4 Verum quid mihi et vobis, Tyrus et Sidon, et omnis términus Palæstinórum? numquid ultiónem vos reddétis mihi? et si ulciscímini vos contra me, cito velóciter reddam vicissitúdinem vobis super caput vestrum.

5 Argéntum enim meum et aurum tulístis, et desiderabília mea et pulchérrima intulístis in delúbra vestra.

6 Et fílios Iuda et fílios Ierúsalem vendidístis fíliis Græcórum, ut longe facerétis eos de fínibus suis.

7 Ecce ego suscitábo eos de loco in quo vendidístis eos, et convértam retributiónem vestram in caput vestrum.

Ioël 3:8-12 


8 Et vendam fílios vestros et fílias vestras in mánibus filiórum Iuda, et venúndabunt eos Sabǽis, genti longínquæ, quia Dóminus locútus est.

9 Clamáte hoc in géntibus, sanctificáte bellum, suscitáte robústos: accédant, ascéndant omnes viri bellatóres.

10 Concídite arátra vestra in gládios, et ligónes vestros in lánceas. Infírmus dicat: Quia fortis ego sum.

11 Erúmpite, et veníte, omnes gentes de circúitu, et congregámini; ibi occúmbere fáciet Dóminus robústos tuos.

12 Consúrgant, et ascéndant gentes in vallem Iósaphat, quia ibi sedébo ut iúdicem omnes gentes in circúitu.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Felix, Hugo ántea dictus, ex regáli Valesiórum família ortus in Gállia, ab adolescéntia cœpit ex cæléstis contemplatiónis stúdio solitúdinem cogitáre. Sacérdos factus, in erémum secéssit, ubi cum sancto Ioánne de Matha per áliquot annos vixit, donec ambo, per Angelum a Deo admóniti, Romam petiérunt, ubi a summo Pontífice Innocéntio tértio, cælitus item admónito, approbatiónem novi órdinis ad rediméndos captívos obtinuérunt; quem ex cándidis véstibus, bicolóri cruce signátis, ab Angelo accéptis, idem Póntifex, sanctíssimæ Trinitátis nómine decorávit. Mox in diœcési Meldénsi apud locum, qui Cervus Frígidus dícitur, primum órdinis cœnóbium exstruxérunt. Illústrem ibi Felix a beáta Vírgine María favórem accépit, cum eam in médio chori, hábitu cruce órdinis insigníto indútam, réperit. Ætáte ac méritis consummátus, óbiit in Dómino, anno ducentésimo duodécimo supra millésimum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Laudes 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Primam 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Decémbris Luna undevicésima Anno Dómini 2024

 

Hierosólymis Præsentátio beátæ Dei Genitrícis Vírginis Maríæ in Templo.

Eódem die natális beáti Rufi, de quo sanctus Paulus Apóstolus ad Romános scribit.

Romæ pássio sanctórum Celsi et Cleméntis.

Rhemis, in Gállia, sancti Albérti, Epíscopi Leodiénsis et Mártyris; qui pro tuénda ecclesiástica libertáte necátus est.

Apud Ostia Tiberína natális sanctórum Mártyrum Demétrii et Honórii.

In Hispánia sanctórum Mártyrum Honórii, Eutýchii et Stéphani.

In Pamphýlia sancti Heliodóri Mártyris, in persecutióne Aureliáni, sub Aétio Prǽside. Post eum vero ipsi tortóres, convérsi ad fidem, in mare demérsi sunt.

Romæ sancti Gelásii Papæ Primi, doctrína et sanctitáte conspícui.

Verónæ sancti Mauri, Epíscopi et Confessóris.

In monastério Bobiénsi deposítio sancti Columbáni Abbátis, qui, multórum cœnóbiorum fundátor, plurimórum Monachórum éxstitit Pater, multísque virtútibus clarus, in senectúte bona quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Tertiam 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Sextam 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis
Scriptura: Feria IV infra Hebdomadam VI post Epiphaniam IV. Novembris

Ad Nonam 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis


Ad Vesperas 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Felicis de Valois Confessoris ~ III. classis


Ad Completorium 11-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 91:13-14

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri.  

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Iustus ut palma florébit: sicut cedrus Líbani multiplicábitur: plantátus in domo Dómini: in átriis domus Dei nostri. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Felícem Confessórem tuum ex erémo ad munus rediméndi captívos cǽlitus vocáre dignátus es: præsta, quǽsumus; ut per grátiam tuam ex peccatórum nostrórum captivitáte, eius intercessióne, liberáti, ad cæléstem pátriam perducámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:9-14

Fratres: Spectáculum facti sumus mundo et Angelis et homínibus. Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles. Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus, et laborámus operántes mánibus nostris: maledícimur, et benedícimus: persecutiónem pátimur, et sustinémus: blasphemámur, et obsecrámus: tamquam purgaménta huius mundi facti sumus, ómnium peripséma usque adhuc. Non ut confúndant vos, hæc scribo, sed ut fílios meos caríssimos móneo: in Christo Iesu, Dómino nostro.

℟. Deo grátias.

Graduale 


Ps 36:30-31

Os iusti meditábitur sapiéntiam, et lingua eius loquétur iudícium.

℣. Lex Dei eius in corde ipsíus: et non supplantabúntur gressus eius. Allelúia, allelúia

Ps 111:1

Beátus vir, qui timet Dóminum: in mandátis eius cupit nimis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 12:32-34

In illo témpore: Dixit Iesus discípulis suis: Nolíte timére, pusíllus grex, quia complácuit Patri vestro dare vobis regnum. Véndite quæ possidétis, et date eleemósynam. Fácite vobis sácculos, qui non veteráscunt, thesáurum non deficiéntem in cœlis: quo fur non apprópiat, neque tínea corrúmpit. Ubi enim thesáurus vester est, ibi et cor vestrum erit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:2-3

In virtúte tua, Dómine, lætábitur iustus, et super salutáre tuum exsultábit veheménter: desidérium ánimæ eius tribuísti ei. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 19:28 et 29.

Amen, dico vobis: quod vos, qui reliquístis ómnia et secúti estis me, céntuplum accipiétis, et vitam ætérnam possidébitis. 

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto Félice Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Matutinum 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Sancta María, Dei Génetrix Virgo, * Intercéde pro nobis.

Ant. Sancta María, Dei Génetrix Virgo, * Intercéde pro nobis.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Sancta María, Dei Génetrix Virgo, * Intercéde pro nobis.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Intercéde pro nobis.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Sancta María, Dei Génetrix Virgo, * Intercéde pro nobis.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Intercéde pro nobis.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Sancta María, Dei Génetrix Virgo, * Intercéde pro nobis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Intercéde pro nobis.

Ant. Sancta María, Dei Génetrix Virgo, * Intercéde pro nobis.

Hymnus {ex Commune aut Festo}


Quem terra, pontus, sídera

Colunt, adórant, prædicant,

Trinam regéntem máchinam,

Claustrum Maríæ báiulat.

 

Cui luna, sol, et ómnia

Desérviunt per témpora,

Perfúsa cæli grátia,

Gestant puéllæ víscera.

 

Beáta Mater múnere,

Cuius supérnus ártifex

Mundum pugíllo cóntinens,

Ventris sub arca clausus est.

 

Beáta cæli núntio,

Fœcúnda sancto Spíritu,

Desiderátus géntibus,

Cuius per alvum fusus est.

 

Iesu, tibi sit glória,

Qui natus es de Vírgine,

Cum Patre, et almo Spíritu

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Amos Prophéta

Amos 1:1-2 


1 Verba Amos, qui fuit in pastóribus de Thécue, quæ vidit super Israël in diébus Ozíæ, regis Iuda, et in diébus Ieróboam, fílii Ioas, regis Israël, ante duos annos terræmótus.

2 Et dixit: Dóminus de Sion rúgiet, et de Ierúsalem dabit vocem suam; et luxérunt speciósa pastórum, et exsiccátus est vertex Carméli.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 2

Amos 1:3-5 


3 Hæc dicit Dóminus: Super tribus sceléribus Damásci, et super quátuor non convértam eum, eo quod trituráverint in plaustris férreis Gálaad.

4 Et mittam ignem in domum Azaël, et devorábit domos Bénadad.

5 Et cónteram vectem Damásci: et dispérdam habitatórem de campo idóli, et tenéntem sceptrum de domo voluptátis: et transferétur pópulus Sýriæ Cyrénen, dicit Dóminus.

Amos 1:6-8 


6 Hæc dicit Dóminus: Super tribus sceléribus Gazæ, et super quátuor non convértam eum, eo quod transtúlerint captivitátem perféctam, ut conclúderent eam in Idumǽa.

7 Et mittam ignem in murum Gazæ, et devorábit ædes eius.

8 Et dispérdam habitatórem de Azóto, et tenéntem sceptrum de Ascalóne: et convértam manum meam super Accaron, et períbunt réliqui Philisthinórum, dicit Dóminus Deus.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ex libro sancti Ioánnis Damascéni de fide orthodóxa

Liber 4, Cap. 15 


Ióachim lectíssimam illam ac summis láudibus dignam mulíerem Annam matrimónio sibi copulávit. Verum, quemádmodum prisca illa Anna, cum sterilitátis morbo laboráret, per oratiónem ac promissiónem, Samuélem procreávit; eódem modo hæc étiam, per obsecratiónem et promissiónem, Dei Genetrícem a Deo accépit, ut ne hic quoque cuíquam ex illústribus matrónis céderet. Itaque grátia (nam hoc sonat Annæ vocábulum) Dóminam parit (id enim Maríæ nómine significátur). Vere étenim rerum ómnium conditárum Dómina facta est, cum Creatóris Mater éxstitit. In lucem autem éditur in domo probáticæ Ióachim, atque ad templum addúcitur. Ac deínde, in domo Dei plantáta atque per Spíritum sagináta, instar olívæ frugíferæ virtútum ómnium domicílium effícitur; ut quæ vidélicet ab omni huiúsce vitæ et carnis concupiscéntia mentem abstraxísset, atque ita vírginem una cum córpore ánimam conservásset, ut eam decébat, quæ Deum sinu suo exceptúra erat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Laudes 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Beáta es, * María, quæ credidísti: perficiéntur in te, quæ dicta sunt tibi a Dómino, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta es, María, quæ credidísti: perficiéntur in te, quæ dicta sunt tibi a Dómino, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Primam 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Decémbris Luna vicésima Anno Dómini 2024

 

Sanctæ Cæcíliæ, Vírginis et Mártyris, quæ ad cæléstem Sponsum, próprio sánguine purpuráta, transívit sextodécimo Kaléndas Octóbris.

Colóssis, in Phrýgia, sanctórum Philémonis et Apphíæ, sancti Pauli discipulórum; qui, sub Neróne Imperatóre, cum Gentíles, in die festo Diánæ, invasíssent Ecclésiam, ambo, céteris fugiéntibus, tenti, iussu Artoclis Prǽsidis verbéribus cæsi sunt, et, usque ad renes in fóveam inclúsi, lapídibus opprimúntur.

Romæ sancti Mauri Mártyris, qui, cum ex Africa venísset ad sepúlcra Apostolórum, sub Imperatóre Numeriáno et Urbis Præfécto Celeríno agonizávit.

Antiochíæ Pisídiæ pássio sanctórum Marci et Stéphani, sub Diocletiáno Imperatóre.

Augustodúni sancti Pragmátii, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Tertiam 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Sextam 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Commune aut Festo}


Sir 24:15-16 


Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis
Scriptura: Feria V infra Hebdomadam VI post Epiphaniam IV. Novembris

Ad Nonam 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Commune aut Festo}


Sir 24:19-20 


In platéis sicut cinnamómum et bálsamum aromatízans odórem dedi: quasi myrrha elécta, dedi suavitátem odóris.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis


Ad Vesperas 11-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Commune aut Festo}


Sir 24:14 


Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Dignáre me laudáre te, Virgo sacráta.

℟. Da mihi virtútem contra hostes tuos.

Canticum: Magnificat {Antiphona ex Proprio Sanctorum}


Ant. Beáta Dei Génetrix, María, * Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta Dei Génetrix, María, Virgo perpétua, templum Dómini, sacrárium Spíritus Sancti, sola sine exémplo placuísti Dómino nostro Iesu Christo, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Præsentatione Beatæ Mariæ Virginis ~ III. classis

MatutinumLaudesPrimaTertia

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sedulius.

Salve, sancta Parens, eníxa puérpera Regem: qui cœlum terrámque regit in sǽcula sæculórum. 

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Salve, sancta Parens, eníxa puérpera Regem: qui cœlum terrámque regit in sǽcula sæculórum. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátam Maríam semper Vírginem, Spíritus Sancti habitáculum, hodiérna die in templo præsentári voluísti: præsta, quǽsumus; ut, eius intercessióne, in templo glóriæ tuæ præsentári mereámur.

Per Dóminum nostrum Iesum Christum, Fílium tuum: qui tecum vivit et regnat in unitáte eiúsdem Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 24:14-16.

Ab inítio et ante sǽcula creáta sum, et usque ad futúrum sǽculum non désinam, et in habitatióne sancta coram ipso ministrávi. Et sic in Sion firmáta sum, et in civitáte sanctificáta simíliter requiévi, et in Ierúsalem potéstas mea. Et radicávi in pópulo honorificáto, et in parte Dei mei heréditas illíus, et in plenitúdine sanctórum deténtio mea.

℟. Deo grátias.

Graduale 


Benedícta et venerábilis es, Virgo María: quæ sine tactu pudóris invénta es Mater Salvatóris.

℣. Virgo, Dei Génetrix, quem totus non capit orbis, in tua se clausit víscera factus homo. Allelúia, allelúia.

℣. Post partum, Virgo, invioláta permansísti: Dei Génetrix, intercéde pro nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 11:27-28

In illo témpore: Loquénte Iesu ad turbas, extóllens vocem quædam múlier de turba, dixit illi: Beátus venter, qui te portávit, et úbera, quæ suxísti. At ille dixit: Quinímmo beáti, qui áudiunt verbum Dei, et custódiunt illud.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28; 1:42

Ave, María, grátia plena; Dóminus tecum: benedícta tu in muliéribus, et benedíctus fructus ventris tui. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Tua, Dómine, propitiatióne, et beátæ Maríæ semper Vírginis intercessióne, ad perpétuam atque præséntem hæc oblátio nobis profíciat prosperitátem et pacem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Presentatióne beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


  

Beáta viscera Maríæ Vírginis, quæ portavérunt ætérni Patris Fílium. 

Postcommunio 


S. Dóminus vobíscum.

R. Et cum spíritu tuo.

Orémus.

Sumptis, Dómine, salútis nostræ subsídiis: da, quǽsumus, beátæ Maríæ semper Vírginis patrocíniis nos ubíque prótegi; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Matutinum 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Commune aut Festo}


Vírginis Proles Opiféxque Matris,

Virgo quem gessit, peperítque Virgo:

Vírginis partos cánimus decóra

Morte triúmphos.

 

Hæc enim palmæ dúplicis beáta

Sorte, dum gestit frágilem domáre

Córporis sexum, dómuit cruéntum

Cæde tyránnum.

 

Unde nec mortem, nec amíca mortis

Mille pœnárum génera expavéscens,

Sánguine effúso méruit serénum

Scándere cælum.

 

Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I 


Ant. Cæcília virgo * Almáchium superábat: Tibúrtium et Valeriánum ad corónas vocábat.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cæcília virgo Almáchium superábat: Tibúrtium et Valeriánum ad corónas vocábat.

Ant. Expánsis mánibus * orábat ad Dóminum, ut eam eríperet de inimícis.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expánsis mánibus orábat ad Dóminum, ut eam eríperet de inimícis.

Ant. Cilício * Cæcília membra domábat, Deum gemítibus exorábat.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cilício Cæcília membra domábat, Deum gemítibus exorábat.

Ant. Dómine Iesu Christe, * seminátor casti consílii, súscipe séminum fructus, quos in Cæcília seminásti.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine Iesu Christe, seminátor casti consílii, súscipe séminum fructus, quos in Cæcília seminásti.

Ant. Beáta Cæcília * dixit ad Tibúrtium: Hódie te fáteor meum cognátum, quia amor Dei te fecit esse contemptórem idolórum.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáta Cæcília dixit ad Tibúrtium: Hódie te fáteor meum cognátum, quia amor Dei te fecit esse contemptórem idolórum.

Ant. Fiat, Dómine, * cor meum et corpus meum immaculátum, ut non confúndar.

Psalmus 47 [6]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fiat, Dómine, cor meum et corpus meum immaculátum, ut non confúndar.

Ant. Crédimus Christum * Fílium Dei verum Deum esse, qui sibi talem elégit fámulam.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crédimus Christum Fílium Dei verum Deum esse, qui sibi talem elégit fámulam.

Ant. Nos sciéntes * sanctum nomen eius, omníno negáre non póssumus.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Nos sciéntes sanctum nomen eius, omníno negáre non póssumus.

Ant. Tunc Valeriánus * perréxit, et signo quod accéperat, invénit sanctum Urbánum.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tunc Valeriánus perréxit, et signo quod accéperat, invénit sanctum Urbánum.

℣. Elégit eam Deus, et præelégit eam.

℟. In tabernáculo suo habitáre facit eam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola prima beáti Pauli Apóstoli ad Corínthios

1 Cor 7:25-31 


25 De virgínibus præcéptum Dómini non hábeo: consílium autem do, tamquam misericórdiam consecútus a Dómino, ut sim fidélis.

26 Exístimo ergo hoc bonum esse propter instántem necessitátem, quóniam bonum est hómini sic esse.

27 Alligátus es uxóri? noli quǽrere solutiónem. Solútus es ab uxóre? noli quǽrere uxórem.

28 Si autem accéperis uxórem, non peccásti. Et si núpserit virgo, non peccávit. Tribulatiónem tamen carnis habébunt huiúsmodi. Ego autem vobis parco.

29 Hoc ítaque dico, fratres: Tempus breve est: relíquum est, ut et qui habent uxóres, tamquam non habéntes sint;

30 Et qui flent, tamquam non fléntes; et qui gaudent, tamquam non gaudéntes; et qui emunt, tamquam non possidéntes;

31 Et qui utúntur hoc mundo, tamquam non utántur; prǽterit enim figúra huius mundi.

℣. Tu autem, Dómine, miserére nobis.

℟. Deo grátias.

 

℟. Cantántibus órganis, Cæcília virgo in corde suo soli Dómino decantábat, dicens:

* Fiat, Dómine, cor meum et corpus meum immaculátum, ut non confúndar.

℣. Biduánis et triduánis ieiúniis orans, commendábat Dómino quod timébat.

℟. Fiat, Dómine, cor meum et corpus meum immaculátum, ut non confúndar.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

1 Cor 7:32-35 


32 Volo autem vos sine sollicitúdine esse. Qui sine uxóre est, sollícitus est quæ Dómini sunt, quómodo pláceat Deo.

33 Qui autem cum uxóre est, sollícitus est quæ sunt mundi, quómodo pláceat uxóri; et divísus est.

34 Et múlier innúpta et virgo cógitat quæ Dómini sunt, ut sit sancta córpore et spíritu. Quæ autem nupta est, cógitat quæ sunt mundi, quómodo pláceat viro.

35 Porro hoc ad utilitátem vestram dico, non ut láqueum vobis iníciam, sed ad id, quod honéstum est, et quod facultátem prǽbeat sine impediménto Dóminum obsecrándi.

1 Cor 7:36-40 


36 Si quis autem turpem se vidéri exístimat super vírgine sua, quod sit superadúlta, et ita opórtet fíeri; quod vult fáciat: non peccat, si nubat.

37 Nam, qui státuit in corde suo firmus, non habens necessitátem, potestátem autem habens suæ voluntátis, et hoc iudicávit in corde suo, serváre vírginem suam, bene facit.

38 Ígitur et qui matrimónio iungit vírginem suam, bene facit; et qui non iungit, mélius facit.

39 Múlier alligáta est legi quanto témpore, vir eius vivit. Quod, si dormíerit vir eius, liberáta est; cui vult nubat, tantum in Dómino.

40 Beátior autem erit, si sic permánserit, secúndum meum consílium; puto autem quod et ego Spíritum Dei hábeam.

℣. Tu autem, Dómine, miserére nobis.

℟. Deo grátias.

 

℟. Virgo gloriósa semper Evangélium Christi gerébat in péctore, et non diébus neque nóctibus vacábat 

* A collóquiis divínis et oratióne.

℣. Expánsis mánibus, orábat ad Dóminum, et cor eius igne cælésti ardébat.

℟. A collóquiis divínis et oratióne.

℣. Glória Patri, et Fílio, * et Spirítui Sancto.

℟. A collóquiis divínis et oratióne.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Cæcília, Virgo Romána, nóbili génere nata, a prima ætáte virginitátem suam Deo vovit. Sed, cum invíta núptui data esset Valeriáno, huic persuásit, ut ipsam illibátam relínqueret et ad beátum Urbánum Papam iret, ut, accépto baptísmate, dignus fíeret, qui Angelum Cæcíliæ protectórem vidéret. Quod cum Valeriánus obtinuísset, fratrem suum Tibúrtium convértit ad Christum, ita ut ambo paulo post sub Almáchio præfécto martýrium subíerint. Cæcília autem ab eódem Almáchio comprehénsa, quod illórum facultátes in páuperes distribuísset, in bálneo combúri iussa est. Sed, cum flamma eam attíngere non audéret, ibídem secúri ter percússa et semivíva relícta, post tríduum virginitátis et martýrii palmam est consecúta, et in cœmetério Callísti sepúlta. Eius et Urbáni ac Lúcii Pontíficum, Tibúrtii, Valeriáni et Máximi córpora, a Pascháli Papa primo in Urbem transláta, in ecclésia, ipsíus sanctæ Cæcíliæ nómine consecráta, cóndita sunt.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Laudes 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Cantántibus órganis, * Cæcília Dómino decantábat, dicens: Fiat cor meum immaculátum, ut non confúndar.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantántibus órganis, Cæcília Dómino decantábat, dicens: Fiat cor meum immaculátum, ut non confúndar.

Ant. Valeriánus * in cubículo Cæcíliam cum Angelo orántem invénit.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Valeriánus in cubículo Cæcíliam cum Angelo orántem invénit.

Ant. Cæcília * fámula tua, Dómine, quasi apis tibi argumentósa desérvit.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cæcília fámula tua, Dómine, quasi apis tibi argumentósa desérvit.

Ant. Benedíco te, * Pater Dómini mei Iesu Christi, quia per Fílium tuum ignis exstínctus est a látere meo.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedíco te, Pater Dómini mei Iesu Christi, quia per Fílium tuum ignis exstínctus est a látere meo.

Ant. Triduánas * a Dómino popósci indúcias, ut domum meam ecclésiam consecrárem.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Triduánas a Dómino popósci indúcias, ut domum meam ecclésiam consecrárem.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Dum auróra * finem daret, Cæcília exclamávit dicens: Eia, mílites Christi, abícite ópera tenebrárum et induímini arma lucis.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum auróra finem daret, Cæcília exclamávit dicens: Eia, mílites Christi, abícite ópera tenebrárum et induímini arma lucis.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Primam 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Decémbris Luna vicésima prima Anno Dómini 2024

 

Natális sancti Cleméntis Primi, Papæ et Mártyris, qui, tértius post beátum Petrum Apóstolum, Pontificátum ténuit, et, in persecutióne Traiáni, apud Chersonésum relegátus, ibi, alligáta ad eius collum ánchora, præcipitátus in mare, martýrio coronátur. Ipsíus autem corpus, Hadriáno Secúndo Summo Pontífice, a sanctis Cyríllo et Methódio frátribus Romam translátum, in Ecclésia quæ eius nómine ántea fúerat exstrúcta, honorífice recónditum est.

Romæ sanctæ Felicitátis Mártyris, septem filiórum Mártyrum matris; quæ, post eos, iubénte Marco Antoníno Imperatóre, decolláta est pro Christo.

Cýzici, in Hellespónto, sancti Sisínii Mártyris, qui in persecutióne Diocletiáni Imperatóris, post multa torménta, gládio cæsus est.

Eméritæ, in Hispánia, sanctæ Lucrétiæ, Vírginis et Mártyris; quæ in eádem persecutióne, sub Daciáno Prǽside, martýrium consummávit.

Icónii, in Lycaónia, sancti Amphilóchii Epíscopi, qui, sanctórum Basilíi et Gregórii Nazianzéni in erémo sócius et in Episcopátu colléga, tandem, post multa quæ suscépit pro cathólica fide certámina, sanctitáte et doctrína clarus, quiévit in pace.

Agrigénti deposítio sancti Gregórii Epíscopi.

In óppido Hasbániæ, in Bélgio, sancti Trudónis, Presbýteri et Confessóris, cuius nómine póstmodum insignítum fuit tum monastérium illic ab eódem Sancto in suis prǽdiis eréctum, tum ipsum óppidum in eo loco paulátim exstrúctum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Tertiam 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Sextam 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI post Epiphaniam IV. Novembris

Ad Nonam 11-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 51:13-14 


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis


Ad Vesperas 11-22-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Cantántibus orgánis, * Cæcília Dómino decantábat, dicens: Fiat cor meum immaculátum, ut non confúndar.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantántibus orgánis, Cæcília Dómino decantábat, dicens: Fiat cor meum immaculátum, ut non confúndar.

Ant. Valeriánus * in cubículo Cæcíliam cum Angelo orántem invénit.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Valeriánus in cubículo Cæcíliam cum Angelo orántem invénit.

Ant. Cæcília * fámula tua, Dómine, quasi apis tibi argumentósa desérvit.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cæcília fámula tua, Dómine, quasi apis tibi argumentósa desérvit.

Ant. Benedíco te, * Pater Dómini mei Iesu Christi, quia per Fílium tuum ignis exstínctus est a látere meo.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíco te, Pater Dómini mei Iesu Christi, quia per Fílium tuum ignis exstínctus est a látere meo.

Ant. Triduánas * a Dómino popósci indúcias, ut domum meam ecclésiam consecrárem.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Triduánas a Dómino popósci indúcias, ut domum meam ecclésiam consecrárem.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Virgo gloriósa * semper Evangélium Christi gerébat in péctore suo, et non diébus neque nóctibus a collóquiis divínis et oratióne cessábat.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Virgo gloriósa semper Evangélium Christi gerébat in péctore suo, et non diébus neque nóctibus a collóquiis divínis et oratióne cessábat.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos ánnua beátæ Cæcíliæ Vírginis et Mártyris tuæ solemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Cæciliæ Virginis et Martyris ~ III. classis

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Cæciliæ Virginis et Martyris ~ III. classis
Tempora: Feria VI infra Hebdomadam VI quæ superfuit post Epiphaniam IV. Novembris

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:46-47

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos ánnua beátæ Cæcíliæ Vírginis et Mártyris tuæ sollemnitáte lætíficas: da, ut, quam venerámur offício, étiam piæ conversatiónis sequámur exémplo.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ.

Eccli 51:13-17

Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório. Laudábo nomen tuum assídue, et collaudábo illud in confessióne, et exaudíta est orátio mea. Et liberásti me de perditióne, et eripuísti me de témpore iníquo. Proptérea confitébor et laudem dicam tibi, Dómine, Deus noster.

℟. Deo grátias.

Graduale 


Ps 44:11; 44:12

Audi, fília, et vide, et inclína aurem tuam: quia concupívit Rex spéciem tuam. ℣.Ps 44:5

Spécie tua et pulchritúdine tua inténde, próspere procéde et regna. Allelúia, allelúia.

Matt 25:4; 25:6

Quinque prudéntes vírgines accepérunt óleum in vasis suis cum lampádibus: média autem nocte clamor factus est: Ecce, sponsus venit: exíte óbviam Christo Dómino. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum cœlórum decem virgínibus: quæ. accipiéntes lámpades suas. exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Moram autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illæ, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Responderunt prudentes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et reliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia néscitis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:15; 44:16

Afferéntur Regi Vírgines post eam: próximæ eius afferéntur tibi in lætítia et exsultatióne: adducéntur in templum Regi Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc hóstia, Dómine, placatiónis et laudis, quǽsumus: ut, intercedénte beáta Cæcília Vírgine et Mártyre tua, nos propitiatióne tua dignos semper effíciat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:78; 118:80

Confundántur supérbi, quia iniúste iniquitátem fecérunt in me: ego autem in mandátis tuis exercébor, in tuis iustificatiónibus, ut non confúndar.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Clementis I Papæ et Martyris ~ III. classis
Scriptura: Sabbato infra Hebdomadam VI post Epiphaniam IV. Novembris

Ad Matutinum 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Ionas Prophéta

Ionas 1:1-4 


1 Et factum est verbum Dómini ad Ionam, fílium Amáthi, dicens:

2 Surge, et vade in Níniven, civitátem grandem, et prǽdica in ea, quia ascéndit malítia eius coram me.

3 Et surréxit Ionas, ut fúgeret in Tharsis a fácie Dómini, et descéndit in Ioppen: et invénit navem eúntem in Tharsis, et dedit naulum eius, et descéndit in eam ut iret cum eis in Tharsis a fácie Dómini.

4 Dóminus autem misit ventum magnum in mare: et facta est tempéstas magna in mari, et navis periclitabátur cónteri.

℣. Tu autem, Dómine, miserére nobis.

℟. Deo grátias.

 

℟. Oránte sancto Cleménte, appáruit ei Agnus Dei,

* De sub cuius pede fons vivus emánat: flúminis ímpetus lætíficat civitátem Dei.

℣. Vidi supra montem Agnum stántem.

℟. De sub cuius pede fons vivus emánat: flúminis ímpetus lætíficat civitátem Dei.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Ionas 1:5-7 


5 Et timuérunt nautæ, et clamavérunt viri ad deum suum, et misérunt vasa quæ erant in navi, in mare, ut alleviarétur ab eis; et Ionas descéndit ad interióra navis, et dormiébat sopóre gravi.

6 Et accéssit ad eum gubernátor, et dixit ei: Quid tu sopóre deprímeris? surge, ínvoca Deum tuum, si forte recógitet Deus de nobis, et non pereámus.

7 Et dixit vir ad collégam suum: Veníte et mittámus sortes, et sciámus quare hoc malum sit nobis. Et misérunt sortes, et cécidit sors super Ionam.

Ionas 1:8-12 


8 Et dixérunt ad eum: Indica nobis cuius causa malum istud sit nobis: quod est opus tuum? quæ terra tua, et quo vadis? vel ex quo pópulo es tu?

9 Et dixit ad eos: Hebrǽus ego sum, et Dóminum Deum cæli ego tímeo, qui fecit mare et áridam.

10 Et timuérunt viri timóre magno, et dixérunt ad eum: Quid hoc fecísti? cognovérunt enim viri quod a fácie Dómini fúgeret, quia indicáverat eis.

11 Et dixérunt ad eum: Quid faciémus tibi, et cessábit mare a nobis? quia mare ibat, et intumescébat.

12 Et dixit ad eos: Tóllite me, et míttite in mare, et cessábit mare a vobis: scio enim ego quóniam propter me tempéstas hæc grandis venit super vos.

℣. Tu autem, Dómine, miserére nobis.

℟. Deo grátias.

 

℟. Dedísti, Dómine, habitáculum Mártyri tuo Cleménti in mari, in modum templi marmórei angélicis mánibus præparátum: 

* Iter præbens pópulo terræ, ut enárrent mirabília tua.

℣. Dedísti, Dómine, Sanctis tuis viam in mari, et in flumínibus sémitam.

℟. Iter præbens pópulo terræ, ut enárrent mirabília tua.

℣. Glória Patri, et Fílio, * et Spirítui Sancto.

℟. Iter præbens pópulo terræ, ut enárrent mirabília tua.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Clemens, Románus, discípulus beáti Petri, septem Urbis regiónes divísit septem notáriis, síngulas síngulis attríbuens, qui passiónes Mártyrum et res ab eis gestas, diligentíssime conquisítas, lítteris mandárent. Multa scripsit et ipse accuráte et salutáriter, quibus christiánam religiónem illustrávit. Cum autem doctrína ac vitæ sanctitáte multos ad Christi fidem convérteret, a Traiáno imperatóre relegátus est trans mare Pónticum in solitúdine urbis Chersónæ, in qua duo míllia Christianórum réperit, qui ab eódem Traiáno condemnáti fúerant. Cum multos ibi infidéles, ad Christi fidem convertísset, iussu eiúsdem imperatóris alligáta ad eius collum ánchora, in mare præcipitátus, martýrio coronátus est. Eius corpus, Nicoláo primo Pontífice Romam translátum, in ecclésia, quæ eius nómine ántea fúerat dicáta, honorífice recónditum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Cleméntem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Clementis I Papæ et Martyris ~ III. classis
Commemoratio: S. Felicitatis Martyris

Ad Laudes 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Oránte * sancto Cleménte, appáruit ei Agnus Dei.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oránte sancto Cleménte, appáruit ei Agnus Dei.

Ant. Non meis méritis * ad vos me misit Dóminus, vestris corónis partícipem fíeri.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non meis méritis ad vos me misit Dóminus, vestris corónis partícipem fíeri.

Ant. Vidi supra montem * Agnum stántem, de sub cuius pede fons vivus emánat.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidi supra montem Agnum stántem, de sub cuius pede fons vivus emánat.

Ant. De sub cuius pede * fons vivus emánat: flúminis ímpetus lætíficat civitátem Dei.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. De sub cuius pede fons vivus emánat: flúminis ímpetus lætíficat civitátem Dei.

Ant. Omnes gentes * per gyrum credidérunt Christo Dómino.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes gentes per gyrum credidérunt Christo Dómino.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Cum iter ad mare cepísset, * pópulus voce magna clamábat: Dómine Iesu Christe, salva illum; et Clemens cum lácrimis dicébat: Súscipe, Pater, spíritum meum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum iter ad mare cepísset, pópulus voce magna clamábat: Dómine Iesu Christe, salva illum; et Clemens cum lácrimis dicébat: Súscipe, Pater, spíritum meum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Cleméntem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Felicitatis Martyris 


Ant. Date ei de fructu mánuum suárum, et laudent eam in portis ópera eius.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Præsta, quǽsumus, omnípotens Deus: ut, beátæ Felicitátis Mártyris tuæ solémnia recenséntes, méritis ipsíus protegámur et précibus. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Clementis I Papæ et Martyris ~ III. classis
Commemoratio: S. Felicitatis Martyris

Ad Primam 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Kaléndas Decémbris Luna vicésima secúnda Anno Dómini 2024

 

Sancti Ioánnis a Cruce Presbýteri, Confessóris et Ecclésiæ Doctóris, sanctæ Terésiæ in Carmelitárum reformatióne sócii, cuius dies natális décimo nono Kaléndas Ianuárii recensétur.

Eódem die natális sancti Chrysógoni Mártyris, qui, post longa víncula et cárceres pro constantíssima Christi confessióne tolerátos, Aquiléiam, iubénte Diocletiáno, perdúctus, tandem, cæsus cápite et in mare proiéctus, martýrium consummávit.

Romæ sancti Crescentiáni Mártyris, qui in passióne beáti Marcélli Papæ memorátur.

Apud Corínthum sancti Alexándri Mártyris, qui, sub Iuliáno Apóstata et Sallústio Prǽside, pro Christi fide certávit usque ad mortem.

Perúsiæ sancti Felicíssimi Mártyris.

Amériæ, in Umbria, sanctæ Firmínæ, Vírginis et Mártyris; quæ, in persecutióne Diocletiáni Imperatóris, várie cruciáta est, ac demum, suspénsa et lampádibus ardéntibus adústa, immaculátum spíritum Deo réddidit.

Córdubæ, in Hispánia, sanctárum Vírginum et Mártyrum Floræ et Maríæ; quæ, post diutúrnos cárceres, in persecutióne Arábica, gládio interémptæ sunt.

Medioláni sancti Protásii Epíscopi, qui apud Constántem Imperatórem in Concílio Sardicénsi causam Athanásii deféndit, ac demum, pro Ecclésia sibi commíssa et pro religióne multis perfúnctus labóribus, migrávit ad Dóminum.

In território Arvernénsi sancti Portiáni Abbátis, qui, sub Theodoríco Rege, miráculis cláruit; cuius étiam nomen índitum mansit tam monastério cui Sanctus ipse prǽfuit, quam óppido quod in eódem loco póstea constrúctum fuit.

In castro Blávio, in Gállia, sancti Románi Presbýteri, cuius sanctitátis præcónium glória miraculórum declárat.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Clementis I Papæ et Martyris ~ III. classis
Commemoratio: S. Felicitatis Martyris

Ad Tertiam 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Cleméntem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Clementis I Papæ et Martyris ~ III. classis
Commemoratio: S. Felicitatis Martyris

Ad Sextam 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Cleméntem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Clementis I Papæ et Martyris ~ III. classis
Commemoratio: S. Felicitatis Martyris

Ad Nonam 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Cleméntem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Vesperas 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Benedíctus Dóminus * suscéptor meus et liberátor meus.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíctus Dóminus suscéptor meus et liberátor meus.

Ant. Beátus pópulus * cuius Dóminus Deus eius.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus pópulus cuius Dóminus Deus eius.

Ant. Magnus Dóminus * et laudábilis nimis: et magnitúdinis eius non est finis.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis: et magnitúdinis eius non est finis.

Ant. Suávis Dóminus * univérsis: et miseratiónes eius super ómnia ópera eius.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suávis Dóminus univérsis: et miseratiónes eius super ómnia ópera eius.

Ant. Fidélis Dóminus * in ómnibus verbis suis: et sanctus in ómnibus opéribus suis. ‡

Psalmus 144(14-21) [5]

144:14  Fidélis Dóminus in ómnibus verbis suis: et sanctus in ómnibus opéribus suis. 

144:14  ‡ Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fidélis Dóminus in ómnibus verbis suis: et sanctus in ómnibus opéribus suis.

Capitulum Hymnus Versus {ex Psalterio secundum diem}


Rom 11:33 


O Altitúdo divitiárum sapiéntiæ, et sciéntiæ Dei, quam incomprehensibília sunt iudícia eius, et investigábiles viæ eius!

℟. Deo grátias.

 

Hymnus 


Iam sol recédit ígneus:

Tu, lux perénnis, Únitas,

Nostris, beáta Trínitas,

Infúnde lumen córdibus.

 

Te mane laudum cármine,

Te deprecámur véspere;

Dignéris ut te súpplices

Laudémus inter cǽlites.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Vespertína orátio ascéndat ad te, Dómine.

℟. Et descéndat super nos misericórdia tua.

Canticum: Magnificat {Antiphona ex Proprio de Tempore}


Ant. Super muros tuos, * Ierúsalem, constítui custódes; tota die et nocte non tacébunt laudáre nomen Dómini.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Super muros tuos, Ierúsalem, constítui custódes; tota die et nocte non tacébunt laudáre nomen Dómini.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Completorium 11-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Clementis Papæ et Martyris ~ III. classis
Tempora: Sabbato infra Hebdomadam VI quæ superfuit post Epiphaniam IV. Novembris

Sancta Missa 11-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 59:21; 56:7

Dicit Dóminus: Sermónes mei, quos dedi in os tuum, non defícient de ore tuo: et múnera tua accépta erunt super altáre meum.

Ps 111:1

Beátus vir, qui timet Dóminum: in mandátis eius cupit nimis.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Sermónes mei, quos dedi in os tuum, non defícient de ore tuo: et múnera tua accépta erunt super altáre meum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum Cleméntem Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Felicitate

Præsta, quǽsumus, omnípotens Deus: ut, beátæ Felicitátis Martyris tuæ sollémnia recenséntes, méritis ipsíus protegámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Philippénses.

Phil 3:17-21; 4:1-3

Fratres: Imitatóres mei estóte, et observáte eos, qui ita ámbulant, sicut habétis formam nostram. Multi enim ámbulant, quos sæpe dicébam vobis - nunc autem et flens dico - inimícos Crucis Christi: quorum finis intéritus: quorum Deus venter est: et glória in confusióne ipsórum, qui terréna sápiunt. Nostra autem conversátio in cœlis est: unde étiam Salvatórem exspectámus, Dóminum nostrum Iesum Christum, qui reformábit corpus humilitátis nostræ, configurátum córpori claritátis suæ, secúndum operatiónem, qua étiam possit subiícere sibi ómnia. Itaque, fratres mei caríssimi et desideratíssimi, gáudium meum et coróna mea: sic state in Dómino, caríssimi. Evódiam rogo et Sýntychen déprecor idípsum sápere in Dómino. Etiam rogo et te, germáne compar, ádiuva illas, quæ mecum laboravérunt in Evangélio cum Cleménte et céteris adiutóribus meis, quorum nómina sunt in libro vitæ.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia

Matt 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ier 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et destruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro S. Felicitate

Vota pópuli tui, Dómine, propitiátus inténde: et, cuius nos tríbuis sollémnia celebráre, fac gaudére suffrágiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Felicitate

Súpplices te rogámus, omnípotens Deus: ut, intercedéntibus Sanctis tuis, et tua in nobis dona multíplices, et témpora nostra dispónas.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica XXIV et Ultima Post Pentecosten V. Novembris ~ II. classis


Ad Matutinum 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Adorémus Dóminum, * Quóniam ipse fecit nos.

Ant. Adorémus Dóminum, * Quóniam ipse fecit nos.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Adorémus Dóminum, * Quóniam ipse fecit nos.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Quóniam ipse fecit nos.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Adorémus Dóminum, * Quóniam ipse fecit nos.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Quóniam ipse fecit nos.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Adorémus Dóminum, * Quóniam ipse fecit nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Quóniam ipse fecit nos.

Ant. Adorémus Dóminum, * Quóniam ipse fecit nos.

Hymnus {ex Psalterio secundum tempora}


Primo die, quo Trínitas

Beáta mundum cóndidit,

Vel quo resúrgens Cónditor

Nos, morte victa, líberat:

 

Pulsis procul torpóribus,

Surgámus omnes ócius,

Et nocte quærámus Deum,

Prophéta sicut prǽcipit:

 

Nostras preces ut áudiat

Suámque dextram pórrigat,

Et expiátos sórdibus

Reddat polórum sédibus:

 

Ut, quique sacratíssimo

Huius diéi témpore

Horis quiétis psállimus,

Donis beátis múneret.

 

Iam nunc, patérna cláritas,

Te postulámus áffatim:

Absint faces libídinis,

Et omnis actus nóxius.

 

Ne fœda sit, vel lúbrica

Compágo nostri córporis,

Ob cuius ignes ígnibus

Avérnus urat ácrius.

 

Mundi Redémptor, quǽsumus,

Tu probra nostra díluas;

Nobísque largus cómmoda

Vitæ perénnis cónferas.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Beátus vir * qui in lege Dómini meditátur.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus vir qui in lege Dómini meditátur.

Ant. Servíte Dómino * in timóre, et exsultáte ei cum tremóre.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Servíte Dómino in timóre, et exsultáte ei cum tremóre.

Ant. Exsúrge, * Dómine, salvum me fac, Deus meus.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, salvum me fac, Deus meus.

Ant. Quam admirábile * est nomen tuum, Dómine, in univérsa terra!

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam admirábile est nomen tuum, Dómine, in univérsa terra!

Ant. Sedísti super thronum * qui iúdicas iustítiam.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sedísti super thronum qui iúdicas iustítiam.

Ant. Exsúrge, Dómine, * non præváleat homo.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, non præváleat homo.

Ant. Ut quid, Dómine, * recessísti lónge? ‡

Psalmus 9(22-32) [7]

9:22  Ut quid, Dómine, recessísti longe, * ‡ déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut quid, Dómine, recessísti lónge?

Ant. Exsúrge, * Dómine Deus, exaltétur manus tua. ‡

Psalmus 9(33-39) [8]

9:33  Exsúrge, Dómine Deus, exaltétur manus tua: * ‡ ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine Deus, exaltétur manus tua.

Ant. Iustus Dóminus * et iustítiam diléxit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus et iustítiam diléxit.

℣. Prævenérunt óculi mei ad te dilúculo.

℟. Ut meditárer elóquia tua, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Michǽas Prophéta

Mic 1:1-3 


1 Verbum Dómini, quod factum est ad Michǽam Morasthíten, in diébus Ióathan, Achaz, et Ezechíæ, regum Iuda, quod vidit super Samaríam et Ierúsalem.

2 Audíte, pópuli omnes, et atténdat terra, et plenitúdo eius, et sit Dóminus Deus vobis in testem, Dóminus de templo sancto suo.

3 Quia ecce Dóminus egrediétur de loco suo, et descéndet, et calcábit super excélsa terræ.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Mic 1:4-6 


4 Et consuméntur montes subtus eum, et valles scindéntur, sicut cera a fácie ignis, et sicut aquæ, quæ decúrrunt in præceps. 

5 In scélere Iacob omne istud et in peccátis domus Israël. Quod scelus Iacob? nonne Samaría? Et quæ excélsa Iudæ? nonne Ierúsalem? 

6 Et ponam Samaríam quasi acérvum lápidum in agro, cum plantátur vínea, et détraham in vallem lápides eius, et fundaménta eius revelábo.

Mic 1:7-9 


7 Et ómnia sculptília eius concidéntur, et omnes mercédes eius comburéntur igne, et ómnia idóla eius ponam in perditiónem, quia de mercédibus meretrícis congregáta sunt, et usque ad mercédem meretrícis reverténtur. 

8 Super hoc plangam et ululábo, vadam spoliátus, et nudus; fáciam planctum velut dracónum, et luctum quasi struthiónum:

9 Quia desperáta est plaga eius, quia venit usque ad Iudam; tétigit portam pópuli mei usque ad Ierúsalem.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Matthǽum

Matt 24:15-35 


In illo témpore: Dixit Iesus discípulis suis: Cum vidéritis abominatiónem desolatiónis, quæ dicta est a Daniéle prophéta, stántem in loco sancto: qui legit, intéllegat. Et réliqua.

 

Homilía sancti Hierónymi Presbýteri

Liber 4 Comment. in cap. 24 Matthæi 


Quando ad intellegéntiam provocámur, mýsticum monstrátur esse quod dictum est. Légimus autem in Daniéle hoc modo: Et in dimídio hebdómadis auferétur sacrifícium et libámina; et in templo abominátio desolatiónum erit, usque ad consummatiónem témporis, et consummátio dábitur super solitúdinem. De hoc et Apóstolus lóquitur, quod homo iniquitátis, et adversárius elevándus sit contra omne quod dícitur Deus et cólitur; ita ut áudeat stáre in templo Dei, et osténdere quod ipse sit Deus: cuius advéntus secúndum operatiónem sátanæ déstruat eos, et ad Dei solitúdinem rédigat, qui se suscéperint.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Laudes 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Allelúia, * Dóminus regnávit, decórem índuit, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, Dóminus regnávit, decórem índuit, allelúia, allelúia.

Ant. Iubiláte * Deo omnis terra, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo omnis terra, allelúia.

Ant. Benedícam te * in vita mea, Dómine: et in nómine tuo levábo manus meas, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícam te in vita mea, Dómine: et in nómine tuo levábo manus meas, allelúia.

Ant. Tres púeri * iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Tres púeri iussu régis in fornácem missi sunt, non timéntes flammam ignis, dicéntes: Benedíctus Deus, allelúia.

Ant. Allelúia, * laudáte Dóminum de cælis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, laudáte Dóminum de cælis, allelúia, allelúia.

Capitulum Hymnus Versus {ex Psalterio secundum diem}


Apo 7:12 


Benedíctio, et cláritas, et sapiéntia, et gratiárum áctio, honor, virtus, et fortitúdo Deo nostro in sǽcula sæculórum. Amen.

℟. Deo grátias.

 

Hymnus 


Ætérne rerum Cónditor,

Noctem diémque qui régis,

Et témporum das témpora,

Ut álleves fastídium.

 

Noctúrna lux viántibus

A nocte noctem ségregans,

Præco diéi iam sonat,

Iubárque solis évocat.

 

Hoc excitátus Lúcifer

Solvit polum calígine:

Hoc omnis errónum cohors

Viam nocéndi déserit.

 

Hoc nauta vires cólligit,

Pontíque mitéscunt freta:

Hoc, ipsa petra Ecclésiæ,

Canénte, culpam díluit.

 

Surgámus ergo strénue:

Gallus iacéntes éxcitat,

Et somnoléntos íncrepat,

Gallus negántes árguit.

 

Gallo canénte, spes redit,

Ægris salus refúnditur,

Mucro latrónis cónditur,

Lapsis fides revértitur.

 

Iesu, labántes réspice,

Et nos vidéndo córrige:

Si réspicis, labes cadunt,

Fletúque culpa sólvitur.

 

Tu, lux, refúlge sénsibus,

Mentísque somnum díscute:

Te nostra vox primum sonet,

Et vota solvámus tibi.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Dóminus regnávit, decórem índuit.

℟. Índuit Dóminus fortitúdinem, et præcínxit se virtúte.

Canticum: Benedictus {Antiphona ex Proprio de Tempore}


Ant. Cum vidéritis * abominatiónem desolatiónis quæ dicta est a Daniéle prophéta, stántem in loco sancto: qui legit, intéllegat.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum vidéritis abominatiónem desolatiónis quæ dicta est a Daniéle prophéta, stántem in loco sancto: qui legit, intéllegat.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Primam 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Decémbris Luna vicésima tértia Anno Dómini 2024

 

Alexandríæ sanctæ Catharínæ, Vírginis et Mártyris, quæ, ob fídei Christiánæ confessiónem, sub Maximíno Imperatóre, in cárcerem trusa, et póstmodum scorpiónibus diutíssime cæsa, tandem cápitis obtruncatióne martýrium complévit. Ipsíus corpus, in montem Sínai mirabíliter ab Angelis delátum, ibídem, frequénti Christianórum concúrsu, pia veneratióne cólitur.

Romæ sancti Móysis, Presbýteris et Mártyris; quem, cum áliis deténtum in cárcere, sanctus Cypriánus per lítteras sæpe est consolátus. Ipse autem Móyses, cum non tantum advérsus Gentíles, sed étiam advérsus schismáticos et hæréticos Novatiános infrácto ánimo stetísset, demum (ut sanctus Cornélius Papa testátur), in persecutióne Décii, exímio et admirábili martýrio decorátus est.

Antiochíæ sancti Erásmi Mártyris.

Cæsaréæ, in Cappadócia, pássio sancti Mercúrii mílitis, qui custodiéntis se Angeli patrocínio et bárbaros vicit, et Décii sævítiam superávit; multísque auctus tormentórum trophǽis, martýrio coronátus migrávit in cælum.

In Æmília, Itáliæ província, sanctæ Iucúndæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica XXIV et Ultima Post Pentecosten V. Novembris ~ II. classis


Ad Tertiam 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {Per Annum}


1 Ioann. 4:16 


Deus cáritas est: et qui manet in caritáte, in Deo manet, et Deus in eo.

℟. Deo grátias.

 

℟.br. Inclína cor meum, Deus, * In testimónia tua.

℟. Inclína cor meum, Deus, * In testimónia tua.

℣. Avérte óculos meos, ne vídeant vanitátem: in via tua vivífica me.

℟. In testimónia tua. 

℣. Glória Patri, et Fílio, * et Spirítui Sancto.

℟. Inclína cor meum, Deus, * In testimónia tua.

 

℣. Ego dixi: Dómine, miserére mei.

℟. Sana ánimam meam, quia peccávi tibi.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Sextam 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {Per Annum}


Gal 6:2 


Alter altérius ónera portáte, et sic adimplébitis legem Christi.

℟. Deo grátias.

 

℟.br. In ætérnum, Dómine, * Pérmanet verbum tuum. 

℟. In ætérnum, Dómine, * Pérmanet verbum tuum. 

℣. In sǽculum sǽculi véritas tua.

℟. Pérmanet verbum tuum.

℣. Glória Patri, et Fílio, * et Spirítui Sancto.

℟. In ætérnum, Dómine, * Pérmanet verbum tuum. 

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Nonam 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {Per Annum}


1 Cor 6:20 


Empti enim estis prétio magno. Glorificáte et portáte Deum in córpore vestro.

℟. Deo grátias.

 

℟.br. Clamávi in toto corde meo: * Exáudi me, Dómine.

℟. Clamávi in toto corde meo: * Exáudi me, Dómine.

℣. Iustificatiónes tuas requíram.

℟. Exáudi me, Dómine.

℣. Glória Patri, et Fílio, * et Spirítui Sancto.

℟. Clamávi in toto corde meo: * Exáudi me, Dómine.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Vesperas 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dixit Dóminus * Dómino meo: Sede a dextris meis. ‡

Psalmus 109 [1]

109:1  Dixit Dóminus Dómino meo: Sede a dextris meis: 

109:1  ‡ Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dixit Dóminus Dómino meo: Sede a dextris meis.

Ant. Magna ópera Dómini: * exquisíta in omnes voluntátes eius.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magna ópera Dómini: exquisíta in omnes voluntátes eius.

Ant. Qui timet Dóminum, * in mandátis eius cupit nimis.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui timet Dóminum, in mandátis eius cupit nimis.

Ant. Sit nomen Dómini * benedíctum in sǽcula.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sit nomen Dómini benedíctum in sǽcula.

Ant. Deus autem noster * in cælo: ómnia quæcúmque vóluit, fecit.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus autem noster in cælo: ómnia quæcúmque vóluit, fecit.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Lucis Creátor óptime,

Lucem diérum próferens,

Primórdiis lucis novæ,

Mundi parans oríginem:

 

Qui mane iunctum vésperi

Diem vocári prǽcipis:

Illábitur tetrum chaos,

Audi preces cum flétibus.

 

Ne mens graváta crímine,

Vitæ sit exsul múnere,

Dum nil perénne cógitat,

Seséque culpis ílligat.

 

Cæléste pulset óstium:

Vitále tollat prǽmium:

Vitémus omne nóxium:

Purgémus omne péssimum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Amen dico vobis * quia non præteríbit generátio hæc, donec ómnia fiant: cælum et terra transíbunt, verba autem mea non transíbunt, dicit Dóminus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amen dico vobis quia non præteríbit generátio hæc, donec ómnia fiant: cælum et terra transíbunt, verba autem mea non transíbunt, dicit Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica XXIV et Ultima Post Pentecosten V. Novembris ~ II. classis


Ad Completorium 11-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses

Col 1:9-14

Fratres: Non cessámus pro vobis orántes et postulántes, ut impleámini agnitióne voluntátis Dei, in omni sapiéntia et intelléctu spiritáli: ut ambulétis digne Deo per ómnia placéntes: in omni ópere bono fructificántes, et crescéntes in scientia Dei: in omni virtúte confortáti secúndum poténtiam claritátis eius in omni patiéntia, et longanimitáte cum gáudio, grátias agentes Deo Patri, qui dignos nos fecit in partem sortis sanctórum in lúmine: qui erípuit nos de potestáte tenebrárum, et tránstulit in regnum Fílii dilectiónis suæ, in quo habémus redemptiónem per sánguinem eius, remissiónem peccatórum.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 24:15-35

In illo témpore: Dixit Iesus discípulis suis: Cum vidéritis abominatiónem desolatiónis, quæ dicta est a Daniéle Prophéta, stantem in loco sancto: qui legit, intélligat: tunc qui in Iudǽa sunt, fúgiant ad montes: et qui in tecto, non descéndat tóllere áliquid de domo sua: et qui in agro, non revertátur tóllere túnicam suam. Væ autem prægnántibus et nutriéntibus in illis diébus. Oráte autem, ut non fiat fuga vestra in híeme vel sábbato. Erit enim tunc tribulátio magna, qualis non fuit ab inítio mundi usque modo, neque fiet. Et nisi breviáti fuíssent dies illi, non fíeret salva omnis caro: sed propter eléctos breviabúntur dies illi. Tunc si quis vobis díxerit: Ecce, hic est Christus, aut illic: nolíte crédere. Surgent enim pseudochrísti et pseudoprophétæ, et dabunt signa magna et prodígia, ita ut in errórem inducántur - si fíeri potest - étiam elécti. Ecce, prædíxi vobis. Si ergo díxerint vobis: Ecce, in desérto est, nolíte exíre: ecce, in penetrálibus, nolíte crédere. Sicut enim fulgur exit ab Oriénte et paret usque in Occidéntem: ita erit et advéntus Fílii hóminis. Ubicúmque fúerit corpus, illic congregabúntur et áquilæ. Statim autem post tribulatiónem diérum illórum sol obscurábitur, et luna non dabit lumen suum, et stellæ cadent de cælo, et virtútes cœlórum commovebúntur: et tunc parébit signum Fílii hóminis in cœlo: et tunc plangent omnes tribus terræ: et vidébunt Fílium hóminis veniéntem in núbibus cæli cum virtúte multa et maiestáte. Et mittet Angelos suos cum tuba et voce magna: et congregábunt eléctos eius a quátuor ventis, a summis cœlórum usque ad términos eórum. Ab árbore autem fici díscite parábolam: Cum iam ramus eius tener fúerit et fólia nata, scitis, quia prope est æstas: ita et vos cum vidéritis hæc ómnia, scitóte, quia prope est in iánuis. Amen, dico vobis, quia non præteríbit generátio hæc, donec ómnia hæc fiant. Cœlum et terra transíbunt, verba autem mea non præteríbunt.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propítius esto, Dómine, supplicatiónibus nostris: et, pópuli tui oblatiónibus precibúsque suscéptis, ómnium nostrum ad te corda convérte; ut, a terrenis cupiditátibus liberáti, ad cœléstia desidéria transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Concéde nobis, quǽsumus, Dómine: ut per hæc sacraménta quæ súmpsimus, quidquid in nostra mente vitiósum est, ipsorum medicatiónis dono curétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Matutinum 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Commune aut Festo}


Vírginis Proles Opiféxque Matris,

Virgo quem gessit, peperítque Virgo:

Vírginis partos cánimus decóra

Morte triúmphos.

 

Hæc enim palmæ dúplicis beáta

Sorte, dum gestit frágilem domáre

Córporis sexum, dómuit cruéntum

Cæde tyránnum.

 

Unde nec mortem, nec amíca mortis

Mille pœnárum génera expavéscens,

Sánguine effúso méruit serénum

Scándere cælum.

 

Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Nahum Prophéta

Nah 1:1-4 


1 Onus Nínive. Liber visiónis Nahum Elcesǽi.

2 Deus æmulátor et ulcíscens Dóminus, ulcíscens Dóminus, et habens furórem; ulcíscens Dóminus in hostes suos, et iráscens ipse inimícis suis.

3 Dóminus pátiens, et magnus fortitúdine, et mundans non fáciet innocéntem; Dóminus in tempestáte et túrbine viæ eius, et nébulæ pulvis pedum eius;

4 Íncrepans mare, et exsíccans illud, et ómnia flúmina ad desértum dedúcens.

℣. Tu autem, Dómine, miserére nobis.

℟. Deo grátias.

 

℟. Redémit pópulum suum et liberávit eum, et vénient et exsultábunt in monte Sion et gaudébunt de bonis Dómini super fruménto, vino et óleo,

* Et ultra non esúrient.

℣. Erítque ánima eórum quasi hortus irríguus.

℟. Et ultra non esúrient.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Nah 1:4-6 


4 Infirmátus est Basan et Carmélus, et flos Líbani elánguit, 

5 Montes commóti sunt ab eo, et colles desoláti sunt: et contrémuit terra a fácie eius, et orbis et omnes habitántes in eo. 

6 Ante fáciem indignatiónis eius quis stabit? et quis resístet in ira furóris eius? Indignátio eius effúsa est ut ignis, et petræ dissolútæ sunt ab eo.

Nah 1:7-10 


7 Bonus Dóminus, et confórtans in die tribulatiónis, et sciens sperántes in se. 

8 Et in dilúvio prætereúnte consummatiónem fáciet loci eius, et inimícos eius persequéntur ténebræ. 

9 Quid cogitátis contra Dóminum? Consummatiónem ipse fáciet; non consúrget duplex tribulátio. 

10 Quia, sicut spinæ se ínvicem complectúntur, sic convívium eórum páriter potántium: consuméntur quasi stípula ariditáte plena.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Catharína, nóbilis virgo Alexandrína, liberálium ártium stúdia cum fídei ardóre coniúngens, cum multos Christiános Maximíni iussu ad supplícium rapi vidéret, ipsum ádiit Maximínum, eíque Christi fidem ad salútem esse necessáriam strénue affirmávit. Eius prudéntiam admirátus, tyránnus retinéri eam iubet; et, accersítis úndique doctíssimis homínibus, ei persuadére studet, ut ad idolórum cultum se convértat. Sed contra áccidit; plures enim ex iis viris, sapientíssimis ratiónibus a Catharína convícti, Christi fidem sunt ampléxi et pro ea mori non dubitárunt. Quam ob rem Maximínus blandítiis primum, deínde torméntis Catharínam de senténtia dedúcere aggréditur; sed, cum nihil profíceret, eam secúri pércuti ímperat.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Laudes 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Primam 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Decémbris Luna vicésima quarta Anno Dómini 2024

 

Apud Fabriánum, in Picéno, beáti Silvéstri Abbátis, Institutóris Congregatiónis Monachórum Silvestrinórum.

Alexandríæ natális sancti Petri, eiúsdem urbis Epíscopi et Mártyris; qui, cum esset ómnibus virtútibus exornátus, ibídem, Galérii Maximiáni præcépto, cápite obtruncátus est.

Passi sunt étiam Alexandríæ, in eádem persecutióne, sancti Mártyres Faustus Présbyter, Dídius et Ammónius, itémque Epíscopi quátuor Ægýptii, idest Philéas, Hesýchius, Pachómius et Theodórus, cum áliis sexcéntis sexagínta, quos persecutiónis gládius evéxit ad cælos.

Apud villam cui nomen Fracta, in território Rhodigiénsi, sancti Bellíni, Epíscopi Patavíni et Mártyris; qui a sicáriis, cum esset Ecclésiæ iurium defénsor exímius, crudéliter impetítus ac multis illátis vulnéribus occísus est.

Nicomedíæ sancti Marcélli Presbýteri, qui, Constántii témpore, ab Ariánis e rupe præcipitátus, Martyr occúbuit.

Romæ sancti Sirícii, Papæ et Confessóris, doctrína, pietáte et religiónis zelo præclári, qui vários damnávit hæréticos, et discíplinam ecclesiásticam salubérrimis decrétis instaurávit.

Augustodúni sancti Amatóris Epíscopi.

Constántiæ, in Germánia, sancti Conrádi Epíscopi.

Romæ sancti Leonárdi a Portu Maurítio, Sacerdótis ex Ordine Minórum et Confessóris, zelo animárum et sacris per Itáliam expeditiónibus conspícui; quem Pius Nonus, Póntifex Máximus, in Sanctórum cánonem rétulit, ac Pius Papa Undécimus cæléstem Patrónum Sacerdótum qui ad sacras populáres Missiónes in regiónibus cathólicis ubíque terrárum incúmbunt, elégit et constítuit.

In território Rheménsi natális sancti Básoli Confessóris.

Hadrianópoli, in Paphlagónia, sancti Styliáni Anachorétæ, miráculis clari.

In Arménia sancti Nicónis Mónachi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Tertiam 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Sextam 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis
Scriptura: Feria Secunda infra Hebdomadam XXIV post Octavam Pentecostes V. Novembris

Ad Nonam 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 51:13-14 


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis


Ad Vesperas 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Catharinæ Virginis et Martyris ~ III. classis


Ad Completorium 11-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Catharinæ Virginis et Martyris ~ III. classis
Tempora: Feria Secunda infra Hebdomadam XXIV post Octavam Pentecostes V. Novembris

Sancta Missa 11-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:46-47

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui dedísti legem Móysi in summitáte montis Sínai, et in eódem loco per sanctos Angelos tuos corpus beátæ Catharínæ Vírginis et Mártyris tuæ mirabíliter collocásti: præsta, quǽsumus; ut, eius méritis et intercessióne, ad montem, qui Christus est, perveníre valeámus.

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 51:1-8; 51:12

Confitébor tibi, Dómine, Rex, et collaudábo te Deum, Salvatórem meum. Confitébor nómini tuo: quóniam adiútor et protéctor factus es mihi, et liberásti corpus meum a perditióne, a láqueo línguæ iníquæ et a lábiis operántium mendácium, et in conspéctu astántium factus es mihi adiutor. Et liberasti me secúndum multitúdinem misericórdiæ nóminis tui a rugiéntibus, præparátis ad escam, de mánibus quæréntium ánimam meam, et de portis tribulatiónum, quæ circumdedérunt me: a pressúra flammæ, quæ circúmdedit me, et in médio ignis non sum æstuáta: de altitúdine ventris inferi, et a lingua coinquináta, et a verbo mendácii, a rege iníquo, et a lingua iniústa: laudábit usque ad mortem ánima mea Dóminum: quóniam éruis sustinéntes te, et líberas eos de mánibus géntium, Dómine, Deus noster.

℟. Deo grátias.

Graduale 


Ps 44:8

Dilexísti iustítiam, et odísti iniquitátem.

℣. Proptérea unxit te Deus, Deus tuus, óleo lætítiæ. Allelúia, allelúia.

Ps 44:15; 44:16

℣. Adducéntur Regi Vírgines post eam: próximæ eius afferéntur tibi in lætítia. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:1-13

In illo témpore: Dixit Iesus discípulis suis parábolam hanc: Símile erit regnum coelórum decem virgínibus: quæ, accipiéntes lámpades suas, exiérunt óbviam sponso et sponsæ. Quinque autem ex eis erant fátuæ, et quinque prudéntes: sed quinque fátuæ, accéptis lampádibus, non sumpsérunt óleum secum: prudéntes vero accepérunt óleum in vasis suis cum lampádibus. Horam autem faciénte sponso, dormitavérunt omnes et dormiérunt. Média autem nocte clamor factus est: Ecce, sponsus venit, exíte óbviam ei. Tunc surrexérunt omnes vírgines illae, et ornavérunt lámpades suas. Fátuæ autem sapiéntibus dixérunt: Date nobis de óleo vestro: quia lámpades nostræ exstinguúntur. Respondérunt prudéntes, dicéntes: Ne forte non suffíciat nobis et vobis, ite pótius ad vendéntes, et émite vobis. Dum autem irent émere, venit sponsus: et quæ parátæ erant, intravérunt cum eo ad núptias, et clausa est iánua. Novíssime vero véniunt et réliquæ vírgines, dicéntes: Dómine, Dómine, áperi nobis. At ille respóndens, ait: Amen, dico vobis, néscio vos. Vigiláte ítaque, quia nescítis diem neque horam.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:15; 44:16

Afferéntur Regi Vírgines post eam: próximæ eius afferéntur tibi in lætítia et exsultatióne: adducéntur in templum Regi Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ in beátæ Catharínæ Vírginis et Mártyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:78; 118:80

Confundántur supérbi, quia iniúste iniquitátem fecérunt in me: ego autem in mandátis tuis exercébor, in tuis iustificatiónibus, ut non confúndar.

Postcommunio 


S. Dóminus vobíscum.

R. Et cum spíritu tuo.

Orémus.

Auxiliéntur nobis, Dómine, sumpta mystéria: et, intercedénte beáta Catharína Vírgine et Mártyre tua, sempitérna fáciant protectióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Silvestri Abbatis ~ III. classis
Scriptura: Feria Tertia infra Hebdomadam XXIV post Octavam Pentecostes V. Novembris

Ad Matutinum 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Hábacuc Prophéta

Hab 1:1-4 


1 Onus quod vidit Hábacuc prophéta.

2 Usquequo, Dómine, clamábo, et non exáudies? vociferábor ad te, vim pátiens, et non salvábis?

3 Quare ostendísti mihi iniquitátem et labórem, vidére prædam et iniustítiam contra me? et factum est iudícium, et contradíctio poténtior?

4 Propter hoc laceráta est lex, et non pervénit usque ad finem iudícium; quia ímpius prǽvalet advérsus iustum, proptérea egréditur iudícium pervérsum.

℣. Tu autem, Dómine, miserére nobis.

℟. Deo grátias.

 

℟. A fácie furóris tui, Deus, conturbáta est omnis terra:

* Sed miserére, Dómine, et ne fácias consummatiónem.

℣. Dómine, Dóminus noster, quam admirábile est nomen tuum!

℟. Sed miserére, Dómine, et ne fácias consummatiónem.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Hab 1:5-7 


5 Aspícite in géntibus, et vidéte, admirámini et obstupéscite; quia opus factum est in diébus vestris, quod nemo credet cum narrábitur; 

6 Quia ecce ego suscitábo Chaldǽos, gentem amáram et velócem, ambulántem super latitúdinem terræ, ut possídeat tabernácula non sua. 

7 Horríbilis et terríbilis est: ex semetípsa iudícium et onus eius egrediétur.

Hab 1:8-10 


8 Levióres pardis equi eius, et velocióres lupis vespertínis: et diffundéntur équites eius; équites namque eius de longe vénient, volábunt quasi áquila festínans ad comedéndum. 

9 Omnes ad prædam vénient, fácies eórum ventus urens; et congregábit quasi arénam captivitátem. 

10 Et ipse de régibus triumphábit, et tyránni ridículi eius erunt; ipse super omnem munitiónem ridébit, et comportábit ággerem, et cápiet eam.

℣. Tu autem, Dómine, miserére nobis.

℟. Deo grátias.

 

℟. Genti peccatríci, pópulo pleno peccáto miserére, 

* Dómine Deus.

℣. Esto placábilis super nequítiam pópuli tui.

℟. Dómine Deus.

℣. Glória Patri, et Fílio, * et Spirítui Sancto.

℟. Dómine Deus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Silvéster, Auximi in Picéno nóbili génere ortus, puerílem ætátem lítteris ac bonis móribus mirífice exornávit. Sacris lítteris rite imbútus et canónicus factus, exémplo et sacris conciónibus pópulo opem tulit. Inter funus nóbilis cuiúsdam defúncti, in apérto túmulo formósi viri suíque propínqui defórme cadáver conspíciens: Ego, inquit, sum, quod hic fuit; quod hic est, ego ero. Et mox in solitúdinem, maióris perfectiónis stúdio, secéssit, ibíque vigíliis, oratiónibus ieiuniísque déditus fuit. Ut autem magis latéret hómines, várias mutávit sedes, ac tandem ad montem Fanum, locum eo témpore desértum, in honórem sancti Benedícti templum eréxit, congregationísque Silvestrinórum fundaménta iecit. Ibi mira sanctitáte mónachis præfúlsit; spíritu prophetíæ, potestáte in dǽmones aliísque donis enítuit, quæ semper profúnda humilitáte conservávit. Obdormívit in Dómino, anno salútis millésimo ducentésimo sexagésimo séptimo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Petri Alexandrini Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Infirmitátem nostram réspice, omnípotens Deus: et quia pondus própriæ actiónis gravat, beáti Petri Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Primam 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Decémbris Luna vicésima quinta Anno Dómini 2024

 

Antiochíæ sanctórum Mártyrum Basiléi Epíscopi, Auxílii et Saturníni.

Sebáste, in Arménia, sanctórum Mártyrum Hirenárchi, Acácii Presbýteri, ac septem mulíerum. Harum porro constántia Hirenárchus commótus, ad Christum convérsus, sub Diocletiáno Imperatóre et Máximo Prǽside, una cum Acácio, secúri percútitur.

Apud Cæam flúvium, in Gallǽcia, sanctórum Facúndi et Primitívi, qui sub Attico Prǽside passi sunt.

In Pérside sancti Iacóbi intercísi, Mártyris conspícui, qui, témpore Theodósii iunióris, cum in Isdegérdis Regis grátiam Christum negásset, et proptérea mater eius et uxor ab ipsíus se consuetúdine subtraxíssent, hinc, in se revérsus, intrépide coram Vararáne, Isdegérdis fílio ac successóre, se Christiánum esse conféssus est; ideóque ab iráto Rege, lata in eum mortis senténtia, membrátim iussus est concídi et cápite obtruncári. Quo étiam témpore innúmeri álii Mártyres ibídem passi sunt.

Aquiléiæ sancti Valeriáni Epíscopi.

Apud Régium, in Gállia, sancti Máximi, Epíscopi et Confessóris; qui, usque a primǽvæ ætátis annis omni virtútum grátia prǽditus, primum Lirinénsis cœnóbii Pater, deínde Regiénsis Ecclésiæ Epíscopus, signis et prodígiis ínclytus éxstitit.

Salisbúrgi, in Nórico, sancti Virgílii, Epíscopi et Carinthiórum Apóstoli, qui a Gregório Nono, Pontífice Máximo, in Sanctórum númerum adscríptus est.

Apud Indos, Persis finítimos, sanctórum Bárlaam et Iósaphat, quorum actus mirándos sanctus Ioánnes Damascénus conscrípsit.

Lutétiæ Parisiórum deposítio sancti Severíni, Mónachi et Solitarii.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Tertiam 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Sextam 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Nonam 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Vesperas 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre, et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Silvestri Abbatis ~ III. classis
Commemoratio: S. Petri Alexandrini Martyris

Ad Completorium 11-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Silvesteri Abbatis et Confessoris ~ III. classis
Tempora: Feria Tertia infra Hebdomadam XXIV post Octavam Pentecostes V. Novembris

Sancta Missa 11-26-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 36:30-31

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Ps 36:1

Noli æmulári in malignántibus: neque zeláveris faciéntes iniquitátem.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Os iusti meditábitur sapiéntiam, et lingua eius loquétur iudícium: lex Dei eius in corde ipsíus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Clementíssime Deus, qui sanctum Silvéstrum Abbátem, sǽculi huius vanitátem in apérto túmulo pie meditántem, ad erémum vocáre et præcláris vitæ méritis decoráre dignátus es: te súpplices exorámus; ut, eius exémplo terréna despiciéntes, tui consórtio perfruámur ætérno.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Petro Alexandrino Episcopo et Martyre

Infirmitátem nostram réspice, omnípotens Deus: et, quia pondus própria; actiónis gravat, beáti Petri Mártyris tui atque Pontíficis intercéssio gloriósa nos prótegat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio libri Sapientiæ

Eccli 45:1-6

Diléctus Deo et homínibus, cuius memória in benedictióne est. Símilem illum fecit in glória sanctórum, et magnificávit eum in timóre inimicórum, et in verbis suis monstra placávit. Glorificávit illum in conspéctu regum, et iussit illi coram pópulo suo, et osténdit illi glóriam suam. In fide et lenitáte ipsíus sanctum fecit illum, et elégit eum; ex omni carne. Audívit enim eum et vocem ipsíus, et indúxit illum in nubem. Et dedit illi coram præcépta, et legem vitæ et disciplínæ.

℟. Deo grátias.

Graduale 


Ps 20:4-5

Dómine, prævenísti eum in benedictiónibus dulcédinis: posuísti in cápite eius corónam de lápide pretióso.

℣. Vitam pétiit a te, et tribuísti ei longitúdinem diérum in sǽculum sǽculi. Allelúia, allelúia.

Ps 91:13

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 19:27-29

In illo témpore: Dixit Petrus ad Iesum: Ecce, nos relíquimus ómnia, et secúti sumus te: quid ergo erit nobis? Iesus autem dixit illis: Amen, dico vobis, quod vos, qui secuti estis me, in regeneratióne, cum séderit Fílius hóminis in sede maiestátis suæ, sedébitis et vos super sedes duódecim, iudicántes duódecim tribus Israël. Et omnis, qui relíquerit domum, vel fratres, aut soróres, aut patrem, aut matrem, aut uxórem, aut fílios, aut agros, propter nomen meum, céntuplum accípiet, et vitam ætérnam possidébit.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 20:3; 20:4

Desidérium ánimæ eius tribuísti ei, Dómine, et voluntáte labiórum eius non fraudásti eum: posuísti in cápite eius corónam de lápide pretióso.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Quǽsumus, Dómine: ut, dum hæc múnera divínæ maiestáti tuæ reverénter offérimus; pia mentis præparatióne et cordis puritáte, beáti Silvéstri Abbátis imitatóres effécti, Corpus et Sánguinem Fílii tui sancte percípere mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Pro S. Petro Alexandrino Episcopo et Martyre

Hóstias tibi, Dómine, beáti Petri Mártyris tui atque Pontíficis dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Luc 12:42

Fidélis servus et prudens, quem constítuit dóminus super famíliam suam: ut det illis in témpore trítici mensúram.

Postcommunio 


S. Dóminus vobíscum.

R. Et cum spíritu tuo.

Orémus.

Divína dape reféctis tríbue, quǽsumus, Dómine: sancti Silvéstri Abbátis vestígiis ita inhærére; ut copiósam mercédem in regno glóriæ tuæ cum Sanctis habeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro S. Petro Alexandrino Episcopo et Martyre

Refécti participatióne múneris sacri, quǽsumus, Dómine, Deus noster: ut, cuius exséquimur cultum, intercedénte beáto Petro Mártyre tuo atque Pontífice, sentiámus efféctum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Matutinum 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Deum magnum Dóminum, * Veníte, adorémus.

Ant. Deum magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Deum magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Deum magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Deum magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Deum magnum Dóminum, * Veníte, adorémus.

Hymnus {ex Psalterio secundum tempora}


Rerum Creátor óptime,

Rectórque noster, áspice:

Nos a quiéte nóxia

Mersos sopóre líbera.

 

Te, sancte Christe, póscimus,

Ignósce culpis ómnibus:

Ad confiténdum súrgimus,

Morásque noctis rúmpimus.

 

Mentes manúsque tóllimus,

Prophéta sicut nóctibus

Nobis geréndum prǽcipit,

Paulúsque gestis cénsuit.

 

Vides malum, quod fécimus:

Occúlta nostra pándimus:

Preces geméntes fúndimus,

Dimítte quod peccávimus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Sophonías Prophéta

Soph 1:1-3 


1 Verbum Dómini, quod factum est ad Sophoníam, fílium Chusi, fílii Godolíæ, fílii Amaríæ, fílii Ezecíæ, in diébus Iosíæ, fílii Amon, regis Iudæ.

2 Cóngregans congregábo ómnia a fácie terræ, dicit Dóminus,

3 Cóngregans hóminem et pecus, cóngregans volatília cæli et pisces maris; et ruínæ impiórum erunt, et dispérdam hómines a fácie terræ, dicit Dóminus.

℣. Tu autem, Dómine, miserére nobis.

℟. Deo grátias.

 

℟. Indicábo tibi, homo, quid sit bonum aut quid Dóminus requírat a te:

* Fácere iudícium et iustítiam et sollícitum ambuláre cum Deo tuo.

℣. Spera in Dómino, et fac bonitátem, et inhábita terram.

℟. Fácere iudícium et iustítiam et sollícitum ambuláre cum Deo tuo.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Soph 1:4-6 


4 Et exténdam manum meam super Iudam et super omnes habitántes Ierúsalem: et dispérdam de loco hoc relíquias Baal, et nómina ædituórum cum sacerdótibus,

5 Et eos qui adórant super tecta milítiam cæli, et adórant et iurant in Dómino, et iurant in Melchom,

6 Et qui avertúntur de post tergum Dómini, et qui non quæsiérunt Dóminum, nec investigavérunt eum.

℣. Tu autem, Dómine, miserére nobis.

℟. Deo grátias.

 

℟. Angústiæ mihi sunt úndique, et quid éligam ignóro;

* Mélius est mihi incídere in manus hóminum, quam derelínquere legem Dei mei.

℣. Si enim hoc égero, mors mihi est; si autem non égero, non effúgiam manus vestras.

℟. Mélius est mihi incídere in manus hóminum, quam derelínquere legem Dei mei.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Soph 1:7-9 


7 Siléte a fácie Dómini Dei, quia iuxta est dies Dómini: quia præparávit Dóminus hóstiam, sanctificávit vocátos suos. 

8 Et erit, in die hóstiæ Dómini, visitábo super príncipes, et super fílios regis, et super omnes qui indúti sunt veste peregrína;

9 Et visitábo super omnem qui arrogánter ingréditur super limen in die illa, qui complent domum Dómini Dei sui iniquitáte et dolo.

℣. Tu autem, Dómine, miserére nobis.

℟. Deo grátias.

 

℟. Misit Dóminus Angelum suum et conclúsit ora leónum, 

* Et non contaminavérunt, quia coram eo iniustítia invénta non est in me.

℣. Misit Deus misericórdiam suam et veritátem suam: ánimam meam erípuit de médio catulórum leónum.

℟. Et non contaminavérunt, quia coram eo iniustítia invénta non est in me.

℣. Glória Patri, et Fílio, * et Spirítui Sancto.

℟. Et non contaminavérunt: quia coram eo iniustítia invénta non est in me.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Laudes 11-27-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Nox, et tenébræ, et núbila,

Confúsa mundi et túrbida:

Lux intrat, albéscit polus:

Christus venit: discédite.

 

Calígo terræ scínditur

Percússa solis spículo,

Rebúsque iam color redit,

Vultu niténtis síderis.

 

Te, Christe, solum nóvimus:

Te mente pura et simplici,

Flendo et canéndo quǽsumus,

Inténde nostris sénsibus.

 

Sunt multa fucis íllita,

Quæ luce purgéntur tua:

Tu, vera lux cæléstium,

Vultu seréno illúmina.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. De manu ómnium * qui odérunt nos, liberávit nos Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De manu ómnium qui odérunt nos, liberávit nos Dóminus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Primam 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Decémbris Luna vicésima sexta Anno Dómini 2024

 

Apud Corínthum natális sancti Sósthenis, ex beáti Pauli Apóstoli discípulis; cuius mentiónem facit idem Apóstolus Corínthiis scribens. Ipse autem Sósthenes, ex príncipe Synagógæ convérsus ad Christum, fídei suæ primórdia, ante Galliónem Procónsulem ácriter verberátus, præcláro inítio consecrávit.

Romæ sancti Rufi, quem, cum omni família sua, Christi Mártyrem Diocletiánus fecit.

In Africa sanctórum Mártyrum Papiniáni et Mansuéti Episcopórum, qui, témpore Wandálicæ persecutiónis, sub Rege Ariáno Genseríco, pro fídei cathólicæ defensióne, candéntibus ferri láminis toto córpore adústi, gloriósum agónem consummárunt. Quo étiam témpore álii novem sancti Epíscopi, scílicet Valeriánus, Urbánus, Crescens, Eustáchius, Crescónius, Crescentiánus, Felix, Hortulánus et Florentiánus, damnáti exsílio, cursum vitæ suæ implevérunt.

Constantinópoli sanctórum Mártyrum Stéphani iunióris, Basilíi, Petri, Andréæ, et Sociórum trecentórum et trigínta novem Monachórum; qui, sub Constantíno Coprónymo, pro sanctárum Imáginum cultu váriis excruciáti supplíciis, veritátem cathólicam effúso sánguine confirmárunt.

Neápoli, in Campánia, deposítio sancti Iacóbi Picéni, Sacerdótis ex Ordine Minórum et Confessóris, vitæ asperitáte, apostólica prædicatióne ac plúribus pro re Christiána óbitis legatiónibus præclári; quem Benedíctus Décimus tértius, Póntifex Máximus, Sanctórum fastis adiúnxit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Tertiam 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Sextam 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Nonam 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quarta infra Hebdomadam XXIV post Octavam Pentecostes V. Novembris ~ IV. classis


Ad Vesperas 11-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Cæli Deus sanctíssime,

Qui lúcidas mundi plagas

Candóre pingis ígneo,

Augens decóro lúmine:

 

Quarto die qui flámmeam

Dum solis accéndis rotam,

Lunæ minístras órdinem,

Vagósque cursus síderum:

 

Ut nóctibus, vel lúmini

Diremptiónis términum,

Primórdiis et ménsium

Signum dares notíssimum;

 

Expélle noctem córdium:

Abstérge sordes méntium:

Resólve culpæ vínculum:

Evérte moles críminum.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Respéxit Dóminus * humilitátem meam, et fecit in me magna, qui potens est.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Respéxit Dóminus humilitátem meam, et fecit in me magna, qui potens est.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia
SextaNonaVesperaCompletorium

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses

Col 1:9-14

Fratres: Non cessámus pro vobis orántes et postulántes, ut impleámini agnitióne voluntátis Dei, in omni sapiéntia et intelléctu spiritáli: ut ambulétis digne Deo per ómnia placéntes: in omni ópere bono fructificántes, et crescéntes in scientia Dei: in omni virtúte confortáti secúndum poténtiam claritátis eius in omni patiéntia, et longanimitáte cum gáudio, grátias agentes Deo Patri, qui dignos nos fecit in partem sortis sanctórum in lúmine: qui erípuit nos de potestáte tenebrárum, et tránstulit in regnum Fílii dilectiónis suæ, in quo habémus redemptiónem per sánguinem eius, remissiónem peccatórum.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 24:15-35

In illo témpore: Dixit Iesus discípulis suis: Cum vidéritis abominatiónem desolatiónis, quæ dicta est a Daniéle Prophéta, stantem in loco sancto: qui legit, intélligat: tunc qui in Iudǽa sunt, fúgiant ad montes: et qui in tecto, non descéndat tóllere áliquid de domo sua: et qui in agro, non revertátur tóllere túnicam suam. Væ autem prægnántibus et nutriéntibus in illis diébus. Oráte autem, ut non fiat fuga vestra in híeme vel sábbato. Erit enim tunc tribulátio magna, qualis non fuit ab inítio mundi usque modo, neque fiet. Et nisi breviáti fuíssent dies illi, non fíeret salva omnis caro: sed propter eléctos breviabúntur dies illi. Tunc si quis vobis díxerit: Ecce, hic est Christus, aut illic: nolíte crédere. Surgent enim pseudochrísti et pseudoprophétæ, et dabunt signa magna et prodígia, ita ut in errórem inducántur - si fíeri potest - étiam elécti. Ecce, prædíxi vobis. Si ergo díxerint vobis: Ecce, in desérto est, nolíte exíre: ecce, in penetrálibus, nolíte crédere. Sicut enim fulgur exit ab Oriénte et paret usque in Occidéntem: ita erit et advéntus Fílii hóminis. Ubicúmque fúerit corpus, illic congregabúntur et áquilæ. Statim autem post tribulatiónem diérum illórum sol obscurábitur, et luna non dabit lumen suum, et stellæ cadent de cælo, et virtútes cœlórum commovebúntur: et tunc parébit signum Fílii hóminis in cœlo: et tunc plangent omnes tribus terræ: et vidébunt Fílium hóminis veniéntem in núbibus cæli cum virtúte multa et maiestáte. Et mittet Angelos suos cum tuba et voce magna: et congregábunt eléctos eius a quátuor ventis, a summis cœlórum usque ad términos eórum. Ab árbore autem fici díscite parábolam: Cum iam ramus eius tener fúerit et fólia nata, scitis, quia prope est æstas: ita et vos cum vidéritis hæc ómnia, scitóte, quia prope est in iánuis. Amen, dico vobis, quia non præteríbit generátio hæc, donec ómnia hæc fiant. Cœlum et terra transíbunt, verba autem mea non præteríbunt.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propítius esto, Dómine, supplicatiónibus nostris: et, pópuli tui oblatiónibus precibúsque suscéptis, ómnium nostrum ad te corda convérte; ut, a terrenis cupiditátibus liberáti, ad cœléstia desidéria transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Concéde nobis, quǽsumus, Dómine: ut per hæc sacraménta quæ súmpsimus, quidquid in nostra mente vitiósum est, ipsorum medicatiónis dono curétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Matutinum 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Regem magnum Dóminum, * Veníte, adorémus.

Ant. Regem magnum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem magnum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem magnum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem magnum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem magnum Dóminum, * Veníte, adorémus.

Hymnus {ex Psalterio secundum tempora}


Nox atra rerum cóntegit

Terræ colóres ómnium:

Nos confiténtes póscimus

Te, iuste iudex córdium.

 

Ut áuferas piácula,

Sordésque mentis ábluas:

Donésque, Christe, grátiam,

Ut arceántur crímina.

 

Mens ecce torpet ímpia,

Quam culpa mordet nóxia:

Obscúra gestit tóllere,

Et te, Redémptor, quǽrere.

 

Repélle tu calíginem

Intrínsecus quam máxime,

Ut in beáto gáudeat

Se collocári lúmine.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Laudábo nomen Dei cum cántico.

℟. Et magnificábo eum in laude.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit Aggǽus Prophéta

Agg 1:1-2 


1 In anno secúndo Daríi regis, in mense sexto, in die una mensis, factum est verbum Dómini in manu Aggǽi prophétæ, ad Zoróbabel, fílium Saláthiel, ducem Iuda, et ad Iesum, fílium Iósedec, sacerdótem magnum, dicens:

2 Hæc ait Dóminus exercítuum, dicens: Pópulus iste dicit: Nondum venit tempus domus Dómini ædificándæ.

℣. Tu autem, Dómine, miserére nobis.

℟. Deo grátias.

 

℟. Vidi Dóminum sedéntem super sólium excélsum et elevátum, et plena erat omnis terra maiestáte eius:

* Et ea, quæ sub ipso erant, replébant templum.

℣. Séraphim stabant super illud: sex alæ uni, et sex alæ álteri.

℟. Et ea, quæ sub ipso erant, replébant templum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Agg 1:3-6 


3 Et factum est verbum Dómini in manu Aggǽi prophétæ, dicens:

4 Numquid tempus vobis est ut habitétis in dómibus laqueátis, et domus ista desérta?

5 Et nunc hæc dicit Dóminus exercítuum: Pónite corda vestra super vias vestras:

6 Seminástis multum, et intulístis parum; comedístis, et non estis satiáti; bibístis, et non estis inebriáti; operuístis vos, et non estis calefácti; et qui mercédes congregávit, misit eas in sácculum pertúsum.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, de sede sancta tua, et cógita de nobis: inclína, Deus meus, aurem tuam et audi:

* Aperi óculos tuos et vide tribulatiónem nostram.

℣. Qui regis Israël, inténde, qui dedúcis velut ovem Ioseph.

℟. Aperi óculos tuos et vide tribulatiónem nostram.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Agg 1:7-10 


7 Hæc dicit Dóminus exercítuum: Pónite corda vestra super vias vestras,

8 Ascéndite in montem, portáte ligna, et ædificáte domum: et acceptábilis mihi erit, et glorificábor, dicit Dóminus. 

9 Respexístis ad ámplius, et ecce factum est minus; et intulístis in domum, et exsufflávi illud. Quam ob causam? dicit Dóminus exercítuum, quia domus mea desérta est, et vos festinátis unusquísque in domum suam. 

10 Propter hoc super vos prohíbiti sunt cæli ne darent rorem, et terra prohíbita est ne daret germen suum.

℣. Tu autem, Dómine, miserére nobis.

℟. Deo grátias.

 

℟. Aspice, Dómine, quia facta est desoláta cívitas plena divítiis, sedet in tristítia dómina géntium: 

* Non est qui consolétur eam, nisi tu, Deus noster.

℣. Plorans plorávit in nocte, et lácrimæ eius in maxíllis eius.

℟. Non est qui consolétur eam, nisi tu, Deus noster.

℣. Glória Patri, et Fílio, * et Spirítui Sancto.

℟. Non est qui consolétur eam, nisi tu, Deus noster.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Iubiláte * in conspéctu régis Dómini.

Psalmus 97 [1]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte in conspéctu régis Dómini.

Ant. Dómine, * refúgium factus es nobis. ‡

Psalmus 89 [2]

89:1  Dómine, refúgium factus es nobis: * ‡ a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, refúgium factus es nobis.

Ant. Dómine, * in cælo misericórdia tua.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in cælo misericórdia tua.

Ant. Pópulus meus, * ait Dóminus, bonis meis adimplébitur.

Canticum Ieremiæ [4]

Ier 31:10-18 


31:10  Audíte verbum Dómini, gentes, * et annuntiáte in ínsulis, quæ procul sunt,

31:11  Et dícite: Qui dispérsit Israël, congregábit eum: * et custódiet eum sicut pastor gregem suum.

31:12  Redémit enim Dóminus Iacob, * et liberávit eum de manu potentióris.

31:13  Et vénient, et laudábunt in monte Sion: * et cónfluent ad bona Dómini,

31:14  Super fruménto, et vino, et óleo, * et fœtu pécorum et armentórum:

31:15  Erítque ánima eórum quasi hortus irríguus, * et ultra non esúrient.

31:16  Tunc lætábitur virgo in choro, * iúvenes et senes simul:

31:17  Et convértam luctum eórum in gáudium, * et consolábor eos, et lætificábo a dolóre suo.

31:18  Et inebriábo ánimam sacerdótum pinguédine: * et pópulus meus bonis meis adimplébitur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Pópulus meus, ait Dóminus, bonis meis adimplébitur.

Ant. Deo nostro * iucúnda sit laudátio.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deo nostro iucúnda sit laudátio.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Lux ecce surgit áurea,

Pallens facéssat cǽcitas,

Quæ nosmet in præceps diu

Erróre traxit dévio.

 

Hæc lux serénum cónferat,

Purósque nos præstet sibi:

Nihil loquámur súbdolum:

Volvámus obscúrum nihil.

 

Sic tota decúrrat dies,

Ne lingua mendax, ne manus

Oculíve peccent lúbrici,

Ne noxa corpus ínquinet.

 

Speculátor astat désuper,

Qui nos diébus ómnibus,

Actúsque nostros próspicit

A luce prima in vésperum.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. In sanctitáte * serviámus Dómino, et liberábit nos ab inimícis nostris.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. In sanctitáte serviámus Dómino, et liberábit nos ab inimícis nostris.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Primam 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Decémbris Luna vicésima séptima Anno Dómini 2024

 

Romæ, via Salária, natális sanctórum Mártyrum Saturníni senis, et Sisínii Diáconi, sub Maximiáno Príncipe; quos, diu in cárcere macerátos, iussit Urbis Præféctus in equúleum levári et áttrahi nervis, fústibus ac scorpiónibus cædi, deínde eis flammas appóni, et, depósitos de equúleo, cápite truncári.

Tolósæ sancti Saturníni Epíscopi, qui, tempóribus Décii, in Capitólio eiúsdem urbis a Pagánis tentus atque de summa Capitólii arce per omnes gradus præcipitátus est, atque ita, cápite collíso, excussóque cérebro, et toto córpore dilaniáto, dignam Christo ánimam réddidit.

Item pássio sanctórum Parámonis et Sociórum trecentórum septuagínta quinque, sub Décio Imperatóre et Aquilíno Prǽside.

Ancýræ, in Galátia, sancti Philómeni Mártyris, qui, in persecutióne Aureliáni Imperatóris, sub Felíce Prǽside, igne probátus, mánibus pedibúsque ac demum cápite clavis confíxo, martýrium consummávit.

Vérulis, in Hérnicis, sanctórum Mártyrum Blásii et Demétrii.

Tudérti, in Umbria, sanctæ Illuminátæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Tertiam 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Sextam 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Nonam 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Quinta infra Hebdomadam XXIV post Octavam Pentecostes V. Novembris ~ IV. classis


Ad Vesperas 11-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Magnæ Deus poténtiæ,

Qui fértili natos aqua

Partim relínquis gúrgiti,

Partim levas in áëra.

 

Demérsa lymphis ímprimens,

Subvécta cælis érigens:

Ut stirpe ab una pródita,

Divérsa répleant loca:

 

Largíre cunctis sérvulis,

Quos mundat unda Sánguinis,

Nescíre lapsus críminum,

Nec ferre mortis tǽdium.

 

Ut culpa nullum déprimat:

Nullum éfferat iactántia:

Elísa mens ne cóncidat:

Eláta mens ne córruat.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Fecit Deus * poténtiam in brácchio suo: dispérsit supérbos mente cordis sui.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Fecit Deus poténtiam in brácchio suo: dispérsit supérbos mente cordis sui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses

Col 1:9-14

Fratres: Non cessámus pro vobis orántes et postulántes, ut impleámini agnitióne voluntátis Dei, in omni sapiéntia et intelléctu spiritáli: ut ambulétis digne Deo per ómnia placéntes: in omni ópere bono fructificántes, et crescéntes in scientia Dei: in omni virtúte confortáti secúndum poténtiam claritátis eius in omni patiéntia, et longanimitáte cum gáudio, grátias agentes Deo Patri, qui dignos nos fecit in partem sortis sanctórum in lúmine: qui erípuit nos de potestáte tenebrárum, et tránstulit in regnum Fílii dilectiónis suæ, in quo habémus redemptiónem per sánguinem eius, remissiónem peccatórum.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 24:15-35

In illo témpore: Dixit Iesus discípulis suis: Cum vidéritis abominatiónem desolatiónis, quæ dicta est a Daniéle Prophéta, stantem in loco sancto: qui legit, intélligat: tunc qui in Iudǽa sunt, fúgiant ad montes: et qui in tecto, non descéndat tóllere áliquid de domo sua: et qui in agro, non revertátur tóllere túnicam suam. Væ autem prægnántibus et nutriéntibus in illis diébus. Oráte autem, ut non fiat fuga vestra in híeme vel sábbato. Erit enim tunc tribulátio magna, qualis non fuit ab inítio mundi usque modo, neque fiet. Et nisi breviáti fuíssent dies illi, non fíeret salva omnis caro: sed propter eléctos breviabúntur dies illi. Tunc si quis vobis díxerit: Ecce, hic est Christus, aut illic: nolíte crédere. Surgent enim pseudochrísti et pseudoprophétæ, et dabunt signa magna et prodígia, ita ut in errórem inducántur - si fíeri potest - étiam elécti. Ecce, prædíxi vobis. Si ergo díxerint vobis: Ecce, in desérto est, nolíte exíre: ecce, in penetrálibus, nolíte crédere. Sicut enim fulgur exit ab Oriénte et paret usque in Occidéntem: ita erit et advéntus Fílii hóminis. Ubicúmque fúerit corpus, illic congregabúntur et áquilæ. Statim autem post tribulatiónem diérum illórum sol obscurábitur, et luna non dabit lumen suum, et stellæ cadent de cælo, et virtútes cœlórum commovebúntur: et tunc parébit signum Fílii hóminis in cœlo: et tunc plangent omnes tribus terræ: et vidébunt Fílium hóminis veniéntem in núbibus cæli cum virtúte multa et maiestáte. Et mittet Angelos suos cum tuba et voce magna: et congregábunt eléctos eius a quátuor ventis, a summis cœlórum usque ad términos eórum. Ab árbore autem fici díscite parábolam: Cum iam ramus eius tener fúerit et fólia nata, scitis, quia prope est æstas: ita et vos cum vidéritis hæc ómnia, scitóte, quia prope est in iánuis. Amen, dico vobis, quia non præteríbit generátio hæc, donec ómnia hæc fiant. Cœlum et terra transíbunt, verba autem mea non præteríbunt.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propítius esto, Dómine, supplicatiónibus nostris: et, pópuli tui oblatiónibus precibúsque suscéptis, ómnium nostrum ad te corda convérte; ut, a terrenis cupiditátibus liberáti, ad cœléstia desidéria transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Concéde nobis, quǽsumus, Dómine: ut per hæc sacraménta quæ súmpsimus, quidquid in nostra mente vitiósum est, ipsorum medicatiónis dono curétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Matutinum 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum diem}


Ant. Dóminum, Deum nostrum, * Veníte, adorémus.

Ant. Dóminum, Deum nostrum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Dóminum, Deum nostrum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Dóminum, Deum nostrum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Dóminum, Deum nostrum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Dóminum, Deum nostrum, * Veníte, adorémus.

Hymnus {ex Psalterio secundum tempora}


Tu, Trinitátis Unitas,

Orbem poténter quæ regis,

Atténde laudis cánticum,

Quod excubántes psállimus.

 

Nam léctulo consúrgimus

Noctis quiéto témpore,

Ut flagitémus ómnium

A te medélam vúlnerum.

 

Quo fraude quidquid dǽmonum

In nóctibus delíquimus,

Abstérgat illud cǽlitus

Tuæ potéstas glóriæ.

 

Ne corpus astet sórdidum,

Nec torpor instet córdium,

Ne críminis contágio

Tepéscat ardor spíritus.

 

Ob hoc, Redémptor, quǽsumus,

Reple tuo nos lúmine,

Per quod diérum círculis

Nullis ruámus áctibus.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

Incipit Zacharías Prophéta

Zach 1:1-3 


1 In mense octávo, in anno secúndo Daríi regis, factum est verbum Dómini ad Zacharíam fílium Barachíæ fílii Addo prophétam, dicens:

2 Irátus est Dóminus super patres vestros iracúndia;

3 Et dices ad eos: Hæc dicit Dóminus exercítuum: Convertímini ad me, ait Dóminus exercítuum, et convértar ad vos, dicit Dóminus exercítuum.

℣. Tu autem, Dómine, miserére nobis.

℟. Deo grátias.

 

℟. Super muros tuos, Ierúsalem, constítui custódes;

* Tota die et nocte non tacébunt laudáre nomen Dómini.

℣. Prædicábunt pópulis fortitúdinem meam, et annuntiábunt géntibus glóriam meam.

℟. Tota die et nocte non tacébunt laudáre nomen Dómini.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Zach 1:4-5 


4 Ne sitis sicut patres vestri, ad quos clamábant prophétæ prióres, dicéntes: Hæc dicit Dóminus exercítuum: Convertímini de viis vestris malis, et de cogitatiónibus vestris péssimis; et non audiérunt, neque attendérunt ad me, dicit Dóminus.

5 Patres vestri, ubi sunt? et prophétæ numquid in sempitérnum vivent?

℣. Tu autem, Dómine, miserére nobis.

℟. Deo grátias.

 

℟. Muro tuo inexpugnábili circumcínge nos, Dómine, et armis tuæ poténtiæ prótege nos semper:

* Líbera, Dómine, Deus Israël, clamántes ad te.

℣. Erue nos in mirabílibus tuis, et da glóriam nómini tuo.

℟. Líbera, Dómine, Deus Israël, clamántes ad te.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Zach 1:6 


6 Verúmtamen verba mea, et legítima mea, quæ mandávi servis meis prophétis, numquid non comprehendérunt patres vestros, et convérsi sunt, et dixérunt: Sicut cogitávit Dóminus exercítuum fácere nobis secúndum vias nostras, et secúndum adinventiónes nostras, fecit nobis?

℣. Tu autem, Dómine, miserére nobis.

℟. Deo grátias.

 

℟. Sustinúimus pacem, et non venit: quæsívimus bona, et ecce turbátio: cognóvimus, Dómine, peccáta nostra; 

* Non in perpétuum obliviscáris nos.

℣. Peccávimus, ímpie géssimus, iniquitátem fécimus, Dómine, in omnem iustítiam tuam.

℟. Non in perpétuum obliviscáris nos.

℣. Glória Patri, et Fílio, * et Spirítui Sancto.

℟. Non in perpétuum obliviscáris nos.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Laudes 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Psalterio secundum diem}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

Hymnus 


Ætérna cæli glória,

Beáta spes mortálium,

Summi Tonántis Únice,

Castǽque proles Vírginis:

 

Da déxteram surgéntibus,

Exsúrgat et mens sóbria,

Flagrans et in laudem Dei

Grates repéndat débitas.

 

Ortus refúlget Lúcifer,

Præítque solem núntius:

Cadunt tenébræ nóctium:

Lux sancta nos illúminet.

 

Manénsque nostris sénsibus,

Noctem repéllat sǽculi,

Omníque fine témporis

Purgáta servet péctora.

 

Quæsíta iam primum fides

In corde radíces agat:

Secúnda spes congáudeat,

Qua maior exstat cáritas.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

 

℣. Repléti sumus mane misericórdia tua.

℟. Exsultávimus, et delectáti sumus.

Canticum: Benedictus {Antiphona ex Proprio de Tempore}


Ant. Per víscera misericórdiæ * Dei nostri visitávit nos Óriens ex alto.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Per víscera misericórdiæ Dei nostri visitávit nos Óriens ex alto.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Saturnini Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Deus, qui nos beáti Saturníni Mártyris tui concédis natalício pérfrui: eius nos tríbue méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Primam 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Decémbris Luna vicésima octáva Anno Dómini 2024

 

Apud Patras, in Acháia, natális sancti Andréæ Apóstoli, qui in Thrácia et Scýthia sacrum Christi Evangélium prædicávit. Is, ab Ægéa Procónsule comprehénsus, primum in cárcere clausus est, deínde gravíssime cæsus, ad últimum suspénsus in cruce, in ea pópulum docens bíduo supervíxit; et, rogáto Dómino ne eum síneret de cruce depóni, circúmdatus est magno splendóre de cælo, et, abscedénte póstmodum lúmine, emísit spíritum.

Romæ pássio sanctórum Cástuli et Euprépitis.

Constantinópoli sanctæ Mauræ, Vírginis et Mártyris.

Item sanctæ Iustínæ, Vírginis et Mártyris.

Romæ sancti Constántii Confessóris, qui, fórtiter Pelagiánis resistens, ab eórum factióne pértulit multa, quæ illum sanctis Confessóribus sociárunt.

Apud Sántonas, in Gállia, sancti Troiáni Epíscopi, magnæ sanctitátis viri, qui, sepúltus in terris, se in cælis vívere multis virtútibus maniféstat.

In Palæstína beáti Zósimi Confessóris, qui, sub Iustíno Imperatóre, sanctitáte et miráculis fuit insígnis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Tertiam 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {Per Annum}


Ier 17:14 


Sana me, Dómine, et sanábor: salvum me fac, et salvus ero: quóniam laus mea tu es.

℟. Deo grátias.

 

℟.br. Sana ánimam meam, * Quia peccávi tibi.

℟. Sana ánimam meam, * Quia peccávi tibi.

℣. Ego dixi: Dómine, miserére mei.

℟. Quia peccávi tibi. 

℣. Glória Patri, et Fílio, * et Spirítui Sancto.

℟. Sana ánimam meam, * Quia peccávi tibi.

 

℣. Adiútor meus, esto, ne derelínquas me.

℟. Neque despícias me, Deus, salutáris meus.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Sextam 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {Per Annum}


Rom 13:8 


Némini quidquam debeátis, nisi ut ínvicem diligátis: qui enim díligit próximum, legem implévit.

℟. Deo grátias.

 

℟.br. Benedícam Dóminum * In omni témpore.

℟. Benedícam Dóminum * In omni témpore.

℣. Semper laus eius in ore meo.

℟. In omni témpore.

℣. Glória Patri, et Fílio, * et Spirítui Sancto.

℟. Benedícam Dóminum * In omni témpore.

 

℣. Dóminus regit me, et nihil mihi déerit.

℟. In loco páscuæ ibi me collocávit.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio ad Laudes tantum: S. Saturnini Martyris

Ad Nonam 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {Per Annum}


1 Pet 1:17-19 


In timóre incolátus vestri témpore conversámini: sciéntes quod non corruptibílibus auro vel argénto redémpti estis, sed pretióso sánguine quasi Agni immaculáti Christi.

℟. Deo grátias.

 

℟.br. Rédime me, Dómine, * Et miserére mei.

℟. Rédime me, Dómine, * Et miserére mei.

℣. Pes enim meus stetit in via recta.

℟. Et miserére mei.

℣. Glória Patri, et Fílio, * et Spirítui Sancto.

℟. Rédime me, Dómine, * Et miserére mei.

 

℣. Ab occúltis meis munda me, Dómine.

℟. Et ab aliénis parce servo tuo. 

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis


Ad Vesperas 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


2 Cor 1:3-4 


Benedíctus Deus, et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra.

℟. Deo grátias.

 

Hymnus 


Hóminis superne Cónditor,

Qui cuncta solus órdinans,

Humum iubes prodúcere

Reptántis et feræ genus:

 

Et magna rerum córpora,

Dictu iubéntis vívida,

Per témporum certas vices

Obtemperáre sérvulis:

 

Repélle, quod cupídinis

Ciénte vi nos ímpetit,

Aut móribus se súggerit,

Aut áctibus se intérserit.

 

Da gaudiórum prǽmia,

Da gratiárum múnera:

Dissólve litis víncula:

Astrínge pacis fœ́dera.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

 

℣. Dirigátur, Dómine, orátio mea.

℟. Sicut incénsum in conspéctu tuo.

Canticum: Magnificat {Antiphona ex Proprio de Tempore}


Ant. Depósuit Dóminus * poténtes de sede, et exaltávit húmiles.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Depósuit Dóminus poténtes de sede, et exaltávit húmiles.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis


Ad Completorium 11-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Salve, Regína, mater misericórdiæ; 

vita, dulcédo et spes nóstra, salve. 

Ad te clamámus éxsules fílii Hevæ. 

Ad te suspirámus geméntes et flentes 

In hac lacrimárum valle.

  

Eia ergo, advocáta nostra, 

illos tuos misericórdes óculos ad nos convérte. 

Et Iesum, benedíctum fructum ventris tui, 

nobis post hoc exsílium osténde. 

O clemens, o pia, o dulcis Virgo María.

 

℣. Ora pro nobis, sancta Dei Génetrix.

℟. Ut digni efficiámur promissiónibus Christi.

Orémus. 	

Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cuius commemoratióne lætámur, eius pia intercessióne, ab instántibus malis et a morte perpétua liberémur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria Sexta infra Hebdomadam XXIV post Octavam Pentecostes V. Novembris ~ IV. classis
Commemoratio: S. Saturnini Martyris

Sancta Missa 11-29-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ier 29:11; 29:12; 29:14

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dicit Dóminus: Ego cógito cogitatiónes pacis, et non afflictiónis: invocábitis me, et ego exáudiam vos: et redúcam captivitátem vestram de cunctis locis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, tuórum fidélium voluntátes: ut, divíni óperis fructum propénsius exsequéntes; pietátis tuæ remédia maióra percípiant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Saturnini Martyris

Deus, qui nos beáti Saturníni Mártyris tui concédis natalítia pérfrui: eius nos tríbue méritis adiuvári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Colossénses

Col 1:9-14

Fratres: Non cessámus pro vobis orántes et postulántes, ut impleámini agnitióne voluntátis Dei, in omni sapiéntia et intelléctu spiritáli: ut ambulétis digne Deo per ómnia placéntes: in omni ópere bono fructificántes, et crescéntes in scientia Dei: in omni virtúte confortáti secúndum poténtiam claritátis eius in omni patiéntia, et longanimitáte cum gáudio, grátias agentes Deo Patri, qui dignos nos fecit in partem sortis sanctórum in lúmine: qui erípuit nos de potestáte tenebrárum, et tránstulit in regnum Fílii dilectiónis suæ, in quo habémus redemptiónem per sánguinem eius, remissiónem peccatórum.

℟. Deo grátias.

Graduale 


Ps 43:8-9

Liberásti nos, Dómine, ex affligéntibus nos: et eos, qui nos odérunt, confudísti.

℣. In Deo laudábimur tota die, et in nómine tuo confitébimur in sǽcula. Allelúia, allelúia.

Ps 129:1-2

De profúndis clamávi ad te, Dómine: Dómine, exáudi oratiónem meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 24:15-35

In illo témpore: Dixit Iesus discípulis suis: Cum vidéritis abominatiónem desolatiónis, quæ dicta est a Daniéle Prophéta, stantem in loco sancto: qui legit, intélligat: tunc qui in Iudǽa sunt, fúgiant ad montes: et qui in tecto, non descéndat tóllere áliquid de domo sua: et qui in agro, non revertátur tóllere túnicam suam. Væ autem prægnántibus et nutriéntibus in illis diébus. Oráte autem, ut non fiat fuga vestra in híeme vel sábbato. Erit enim tunc tribulátio magna, qualis non fuit ab inítio mundi usque modo, neque fiet. Et nisi breviáti fuíssent dies illi, non fíeret salva omnis caro: sed propter eléctos breviabúntur dies illi. Tunc si quis vobis díxerit: Ecce, hic est Christus, aut illic: nolíte crédere. Surgent enim pseudochrísti et pseudoprophétæ, et dabunt signa magna et prodígia, ita ut in errórem inducántur - si fíeri potest - étiam elécti. Ecce, prædíxi vobis. Si ergo díxerint vobis: Ecce, in desérto est, nolíte exíre: ecce, in penetrálibus, nolíte crédere. Sicut enim fulgur exit ab Oriénte et paret usque in Occidéntem: ita erit et advéntus Fílii hóminis. Ubicúmque fúerit corpus, illic congregabúntur et áquilæ. Statim autem post tribulatiónem diérum illórum sol obscurábitur, et luna non dabit lumen suum, et stellæ cadent de cælo, et virtútes cœlórum commovebúntur: et tunc parébit signum Fílii hóminis in cœlo: et tunc plangent omnes tribus terræ: et vidébunt Fílium hóminis veniéntem in núbibus cæli cum virtúte multa et maiestáte. Et mittet Angelos suos cum tuba et voce magna: et congregábunt eléctos eius a quátuor ventis, a summis cœlórum usque ad términos eórum. Ab árbore autem fici díscite parábolam: Cum iam ramus eius tener fúerit et fólia nata, scitis, quia prope est æstas: ita et vos cum vidéritis hæc ómnia, scitóte, quia prope est in iánuis. Amen, dico vobis, quia non præteríbit generátio hæc, donec ómnia hæc fiant. Cœlum et terra transíbunt, verba autem mea non præteríbunt.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 129:1-2

De profúndis clamávi ad te, Dómine: Dómine, exáudi oratiónem meam: de profúndis clamávi ad te, Dómine.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Propítius esto, Dómine, supplicatiónibus nostris: et, pópuli tui oblatiónibus precibúsque suscéptis, ómnium nostrum ad te corda convérte; ut, a terrenis cupiditátibus liberáti, ad cœléstia desidéria transeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Saturnini Martyris

Múnera, Dómine, tibi dicáta sanctífica: et, intercedénte beáto Saturníno Mártyre tuo, per hæc eádem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Marc 11:24

Amen, dico vobis, quidquid orántes pétitis, crédite, quia accipiétis, et fiet vobis.

Postcommunio 


S. Dóminus vobíscum.

R. Et cum spíritu tuo.

Orémus.

Concéde nobis, quǽsumus, Dómine: ut per hæc sacraménta quæ súmpsimus, quidquid in nostra mente vitiósum est, ipsorum medicatiónis dono curétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Saturnini Martyris

Sanctíficet nos, quǽsumus, Dómine, tui percéptio sacraménti: et intercessióne Sanctórum tuórum tibi reddat accéptos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Matutinum 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Vidit Dóminus * Petrum et Andréam, et vocávit eos.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidit Dóminus Petrum et Andréam, et vocávit eos.

Ant. Veníte post me, * dicit Dóminus, fáciam vos fíeri piscatóres hóminum.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veníte post me, dicit Dóminus, fáciam vos fíeri piscatóres hóminum.

Ant. Relíctis rétibus suis, * secúti sunt Dóminum Redemptórem.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Relíctis rétibus suis, secúti sunt Dóminum Redemptórem.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola beáti Pauli Apóstoli ad Romános

Rom 10:4-9 


4 Finis legis, Christus, ad iustítiam omni credénti.

5 Móyses enim scripsit, quóniam iustítiam, quæ ex lege est, qui fécerit homo, vivet in ea.

6 Quæ autem ex fide est iustítia, sic dicit: Ne díxeris in corde tuo: Quis ascéndet in cælum? id est, Christum dedúcere:

7 Aut, Quis descéndet in abýssum? hoc est, Christum a mórtuis revocáre.

8 Sed quid dicit Scriptúra? Prope est verbum in ore tuo, et in corde tuo: hoc est verbum fídei, quod prædicámus.

9 Quia si confiteáris in ore tuo Dóminum Iesum, et in corde tuo credíderis quod Deus illum suscitávit a mórtuis, salvus eris.

℣. Tu autem, Dómine, miserére nobis.

℟. Deo grátias.

 

℟. Cum perambuláret Dóminus iuxta mare Galilǽæ, vidit Petrum et Andréam rétia mitténtes in mare, et vocávit eos, dicens:

* Veníte post me, fáciam vos fíeri piscatóres hóminum.

℣. Erant enim piscatóres, et ait illis.

℟. Veníte post me, fáciam vos fíeri piscatóres hóminum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Rom 10:10-15 


10 Corde enim créditur ad iustítiam: ore autem conféssio fit ad salútem.

11 Dicit enim Scriptúra: Omnis qui credit in illum, non confundétur.

12 Non enim est distínctio Iudǽi et Græci: nam idem Dóminus ómnium, dives in omnes qui ínvocant illum.

13 Omnis enim quicúmque invocáverit nomen Dómini, salvus erit.

14 Quómodo ergo invocábunt, in quem non credidérunt? aut quómodo credent ei, quem non audiérunt? quómodo autem áudient sine prædicánte?

15 Quómodo vero prædicábunt nisi mittántur? sicut scriptum est: Quam speciósi pedes evangelizántium pacem, evangelizántium bona!

℣. Tu autem, Dómine, miserére nobis.

℟. Deo grátias.

 

℟. Mox ut vocem Dómini prædicántis audívit beátus Andréas, relíctis rétibus, quorum usu actúque vivébat,

* Ætérnæ vitæ secútus est prǽmia largiéntem.

℣. Hic est qui pro amóre Christi pepéndit in cruce, et pro lege eius sustínuit passiónem.

℟. Ætérnæ vitæ secútus est prǽmia largiéntem.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Rom 10:16-21 


16 Sed non omnes obédiunt Evangélio. Isaías enim dicit: Dómine, quis crédidit audítui nostro? 

17 Ergo fides ex audítu, audítus autem per verbum Christi.

18 Sed dico: Numquid non audiérunt? Et quidem in omnem terram exívit sonus eórum, et in fines orbis terræ verba eórum.

19 Sed dico: Numquid Israël non cognóvit? Primus Móyses dicit: Ego ad æmulatiónem vos addúcam in non gentem: in gentem insipiéntem, in iram vos mittam.

20 Isaías autem audet, et dicit: Invéntus sum a non quæréntibus me: palam appárui iis, qui me non interrogábant.

21 Ad Israël autem dicit: Tota die expándi manus meas ad pópulum non credéntem, et contradicéntem.

℣. Tu autem, Dómine, miserére nobis.

℟. Deo grátias.

 

℟. Doctor bonus et amícus Dei Andréas dúcitur ad crucem, quam a longe aspíciens dixit: Salve, crux, 

* Súscipe discípulum eius, qui pepéndit in te magíster meus Christus.

℣. Salve, crux, quæ in córpore Christi dedicáta es, et ex membris eius tamquam margarítis ornáta.

℟. Súscipe discípulum eius, qui pepéndit in te magíster meus Christus.

℣. Glória Patri, et Fílio, * et Spirítui Sancto.

℟. Súscipe discípulum eius, qui pepéndit in te magíster meus Christus.

Nocturn II. 


Ant. Dignum sibi Dóminus * computávit Mártyrem, quem vocávit Apóstolum, dum esset in mari, allelúia.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dignum sibi Dóminus computávit Mártyrem, quem vocávit Apóstolum, dum esset in mari, allelúia.

Ant. Diléxit Andréam * Dóminus in odórem suavitátis.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diléxit Andréam Dóminus in odórem suavitátis.

Ant. Bíduo vivens * pendébat in cruce beátus Andréas pro Christi nómine, et docébat pópulum.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Bíduo vivens pendébat in cruce beátus Andréas pro Christi nómine, et docébat pópulum.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Andréas Apóstolus, Bethsáidæ natus, qui est Galilǽæ vicus, frater Petri, discípulus Ioánnis Baptistæ, cum eum de Christo dicéntem audísset: Ecce Agnus Dei; secútus Iesum, fratrem quoque suum ad eúndem perdúxit. Cum póstea una cum fratre piscarétur in mari Galilǽæ, ambo a prætereúnte Christo Dómino ante álios Apóstolos vocáti illis verbis: Veníte post me, fáciam vos fíeri piscatóres hóminum; nullam interponéntes moram, et relíctis rétibus, secúti sunt eum. Post cuius passiónem et resurrectiónem, Andréas, cum in Scýthiam Európæ, quæ ei província ad Christi fidem dísseminandam obtígerat, venísset, deínde Epírum ac Thráciam peragrásset; doctrína et miráculis innumerábiles hómines ad Christum convértit. Post, Patras Acháiæ proféctus, et in ea urbe plúrimis ad veritátem evangélicam perdúctis, Ægéam procónsulem, prædicatióni evangélicæ resisténtem, libérrime increpávit, quod, qui iudex hóminum habéri vellet, Christum Deum ómnium iúdicem, a dæmónibus elúsus, non agnósceret.

℣. Tu autem, Dómine, miserére nobis.

℟. Deo grátias.

 

℟. Homo Dei ducebátur ut crucifígerent eum: pópulus autem clamábat voce magna, dicens:

* Innocens eius sanguis sine causa damnátur.

℣. Cumque dúcerent eum ut crucifigerétur, factus est concúrsus populórum clamántium et dicéntium.

℟. Innocens eius sanguis sine causa damnátur.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Tum Ægéas irátus, Désine, inquit, Christum iactáre, cui simília verba nihil profuérunt, quóminus a Iudǽis crucifigerétur. Andréam vero de Christo nihilóminus líbere prædicántem quod pro salúte humáni géneris se crucifigéndum obtulísset, ímpia oratióne interpéllat, ac demum hortátur, ut sibi cónsulens, diis velit immoláre. Cui Andréas: Ego omnipoténti Deo, qui unus et verus est, ímmolo cotídie, non taurórum carnes, nec hircórum sánguinem, sed immaculátum Agnum in altári; cuius carnem posteáquam omnis pópulus credéntium manducáverit, Agnus, qui sacrificátus est, ínteger persevérat et vivus. Quam ob rem ira accénsus Ægéas, iubet eum in cárcerem detrúdi unde pópulus Andréam fácile liberásset, nisi ipse sedásset multitúdinem, veheméntius rogans, ne se ad optatíssimam martýrii corónam properántem impedírent.

℣. Tu autem, Dómine, miserére nobis.

℟. Deo grátias.

 

℟. O bona crux, quæ decórem et pulchritúdinem de membris Dómini suscepísti; áccipe me ab homínibus, et redde me magístro meo:

* Ut per te me recípiat, qui per te me redémit.

℣. Beátus Andréas expánsis mánibus ad cælum orábat, dicens: Salva me, bona crux.

℟. Ut per te me recípiat, qui per te me redémit.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Igitur paulo post in tribúnal prodúctum, cum Ægéas crucis extolléntem mystéria sibíque suam impietátem exprobrántem diútius ferre non posset, in crucem tolli, et Christi mortem imitári iussit. Addúctus Andréas ad locum martýrii, cum crucem vidísset, longe exclamáre cœpit: O bona crux, quæ decórem ex membris Dómini suscepísti, diu desideráta, sollícite amáta, sine intermissióne quæsíta, et aliquándo cupiénti ánimo præparáta: áccipe me ab homínibus, et redde me magístro meo; ut per te me recípiat, qui per te me redémit. Itaque cruci affíxus est: in qua bíduum vivus pendens, et Christi fidem prædicáre nunquam intermíttens, ad eum migrávit, cuius mortis similitúdinem concupíerat. Quæ ómnia presbýteri et diáconi Acháiæ, qui eius passiónem scripsérunt, se ita ut commemoráta sunt, audísse et vidísse testántur. Eius ossa primum Constantíno imperatóre Constantinópolim, deínde Amálphim transláta sunt. Caput, Pio secúndo Pontífice, Romam allátum, in basílica sancti Petri collocátum est.

℣. Tu autem, Dómine, miserére nobis.

℟. Deo grátias.

 

℟. Expándi manus meas tota die in cruce ad pópulum non credéntem, sed contradicéntem mihi: 

* Qui ámbulant vias non bonas, sed post peccáta sua.

℣. Deus ultiónum Dóminus, Deus ultiónum líbere egit: exaltáre, qui iúdicas terram, redde retributiónem supérbis.

℟. Qui ámbulant vias non bonas, sed post peccáta sua.

℣. Glória Patri, et Fílio, * et Spirítui Sancto.

℟. Qui ámbulant vias non bonas, sed post peccáta sua.

Nocturn III. 


Ant. Non me permíttas, Dómine, * fámulum tuum a te separári: tempus est ut commendétur terræ corpus meum, et me ad te veníre iubéas.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Non me permíttas, Dómine, fámulum tuum a te separári: tempus est ut commendétur terræ corpus meum, et me ad te veníre iubéas.

Ant. Andréas vero rogábat pópulum, * ut non impedíret passiónem ipsíus.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Andréas vero rogábat pópulum, ut non impedíret passiónem ipsíus.

Ant. Accipe me ab homínibus * et redde me magístro meo: ut per te me recípiat, qui per te me redémit, allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Accipe me ab homínibus et redde me magístro meo: ut per te me recípiat, qui per te me redémit, allelúia.

℣. Nimis honoráti sunt amíci tui, Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 4:18-22 


In illo témpore: Ambulans Iesus iuxta mare Galilǽæ, vidit duos fratres, Simónem, qui vocátur Petrus, et Andréam fratrem eius, mitténtes rete in mare. Et réliqua.

 

Homilía sancti Gregórii Papæ

Homilia 5 in Evangelia 


Audístis, fratres caríssimi, quia ad uníus iussiónis vocem Petrus et Andréas relíctis rétibus secúti sunt Redemptórem. Nulla vero hunc fácere adhuc mirácula víderant, nihil ab eo de prǽmio ætérnæ retributiónis audíerant: et tamen ad unum Dómini præcéptum hoc quod possidére videbántur, oblíti sunt. Quanta nos eius mirácula vidémus, quot flagéllis afflígimur, quántis minárum asperitátibus deterrémur, et tamen vocántem sequi contémnimus.

℣. Tu autem, Dómine, miserére nobis.

℟. Deo grátias.

 

℟. Orávit sanctus Andréas, dum respíceret in cælum, et voce magna clamávit et dixit: Tu es Deus meus, quem vidi: ne me patiáris ab ímpio iúdice depóni:

* Quia virtútem sanctæ crucis agnóvi.

℣. Tu es magíster meus Christus, quem diléxi, quem cognóvi, quem conféssus sum: tantúmmodo in ista voce exáudi me.

℟. Quia virtútem sanctæ crucis agnóvi.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

In cælo iam sedet, qui de conversióne nos ádmonet; iam iugo fídei colla géntium súbdidit, iam mundi glóriam strávit, iam ruínis eius crebrescéntibus, distrícti sui iudícii diem propinquántem denúntiat: et tamen supérba mens nostra adhuc non vult hoc sponte desérere, quod cotídie perdit invíta. Quid ergo, fratres caríssimi, quid in eius iudício dictúri sumus, qui ab amóre præséntis sǽculi nec præcéptis fléctimur, nec verbéribus emendámur?

℣. Tu autem, Dómine, miserére nobis.

℟. Deo grátias.

 

℟. Videns crucem Andréas exclamávit, dicens: O crux admirábilis, o crux desiderábilis, o crux quæ per totum mundum rútilas: 

* Súscipe discípulum Christi, ac per te me recípiat, qui per te móriens me redémit.

℣. O bona crux, quæ decórem et pulchritúdinem de membris Dómini suscepísti.

℟. Súscipe discípulum Christi, ac per te me recípiat, qui per te móriens me redémit.

℣. Glória Patri, et Fílio, * et Spirítui Sancto.

℟. Súscipe discípulum Christi, ac per te me recípiat, qui per te móriens me redémit.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sed fortásse áliquis tácitis sibi cogitatiónibus dicat: Ad vocem Domínicam utérque iste piscátor quid, aut quantum dimísit, qui pene nihil hábuit? Sed hac in re, fratres caríssimi, afféctum debémus pótius pensáre quam censum. Multum relíquit, qui sibi nihil retínuit: multum relíquit, qui quantúmlibet parum, totum deséruit. Certe nos et hábita cum amóre possidémus, et ea, quæ mínime habémus, ex desidério quǽrimus. Multum ergo Petrus et Andréas dimísit, quando utérque étiam desidéria habéndi derelíquit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Laudes 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Salve, crux pretiósa, * súscipe discípulum eius, qui pepéndit in te magíster meus Christus.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salve, crux pretiósa, súscipe discípulum eius, qui pepéndit in te magíster meus Christus.

Ant. Beátus Andréas * orábat, dicens: Dómine, Rex ætérnæ glóriæ, súscipe me pendéntem in patíbulo.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beátus Andréas orábat, dicens: Dómine, Rex ætérnæ glóriæ, súscipe me pendéntem in patíbulo.

Ant. Andréas Christi fámulus, * dignus Dei Apóstolus, germánus Petri, et in passióne sócius.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Andréas Christi fámulus, dignus Dei Apóstolus, germánus Petri, et in passióne sócius.

Ant. Maximílla Christo amábilis * tulit corpus Apóstoli, óptimo loco cum aromátibus sepelívit.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Maximílla Christo amábilis tulit corpus Apóstoli, óptimo loco cum aromátibus sepelívit.

Ant. Qui persequebántur iustum, * demersísti eos, Dómine, in inférno, et in ligno crucis dux iusti fuísti.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui persequebántur iustum, demersísti eos, Dómine, in inférno, et in ligno crucis dux iusti fuísti.

Capitulum Hymnus Versus {ex Proprio Sanctorum}


Rom 10:10-11 


Fratres: Corde enim créditur ad iustítiam, ore autem conféssio fit ad salútem. Dicit enim Scriptúra: Omnis, qui credit in illum, non confundétur.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Concéde nobis * hóminem iustum, redde nobis hóminem sanctum: ne interfícias hóminem Deo cárum, iustum, mansuétum et pium.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Concéde nobis hóminem iustum, redde nobis hóminem sanctum: ne interfícias hóminem Deo cárum, iustum, mansuétum et pium.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Primam 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui sedes ad déxteram Patris.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Decémbris Luna vicésima nona Anno Dómini 2024

 

Domínica prima Advéntus Dómini nostri Iesu Christi.

Sancti Nahum Prophétæ, in Bégabar quiescéntis.

Romæ sanctórum Mártyrum Diodóri Presbýteri, et Mariáni Diáconi, cum áliis plúribus, qui, sub Numeriáno Príncipe, cum in Arenário natalítia Mártyrum ágerent, illic, obstrúcta a persecutóribus iánua cryptæ ac díruta désuper mole, martýrii glóriam meruérunt.

Item Romæ pássio sanctórum Lúcii, Rogáti, Cassiáni et Cándidæ.

Nárniæ sancti Próculi, Epíscopi et Mártyris; qui, post multa egrégia ópera, a Rege Gothórum Tótila iussus est decollári.

In civitáte Casalénsi sancti Evásii, Epíscopi et Mártyris.

Eódem die sancti Ansáni Mártyris, qui, sub Diocletiáno Imperatóre, Romæ conféssus Christum et in cárcerem trusus, deínde Senas, in Túscia, perdúctus, ibídem cápitis obtruncatióne cursum martýrii perfécit.

Amériæ, in Umbria, sancti Olympíadis, viri Consuláris, qui a beáta Firmína ad fidem est convérsus, et sub Diocletiáno, in equúleo tortus, martýrium consummávit.

Arbéle, in Pérside, sancti Ananíæ Mártyris.

Medioláni sancti Castritiáni Epíscopi, qui, in máxima Ecclésiæ perturbatióne, virtútum méritis ac rerum pie religioséque gestárum laude enítuit.

Bríxiæ sancti Ursicíni Epíscopi.

Noviómi, in Bélgio, sancti Elígii Epíscopi, cuius vitam admirándam múltiplex signórum númerus comméndat.

Apud Virodúnum, in Gállia, sancti Ageríci Epíscopi.

Eódem die sanctæ Natáliæ, uxóris beáti Hadriáni Mártyris, quæ, sub Diocletiáno Imperatóre, sanctis Martýribus, Nicomedíæ in cárcere deténtis, multo témpore ministrávit; impletóque eórum certámine, Constantinópolim est profécta, et ibídem in pace quiévit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {Per Annum}


2 Thess 3:5 


Dóminus autem dírigat corda et córpora nostra in caritáte Dei et patiéntia Christi. 

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Tertiam 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio Sanctorum}


Rom 10:10-11 


Fratres: Corde enim créditur ad iustítiam, ore autem conféssio fit ad salútem. Dicit enim Scriptúra: Omnis, qui credit in illum, non confundétur.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Sextam 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio Sanctorum}


Rom 10:12-13 


Non enim est distínctio Iudǽi et Græci: nam idem Dóminus ómnium, dives in omnes, qui ínvocant illum. Omnis enim, quicúmque invocáverit nomen Dómini, salvus erit.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Andreæ Apostoli ~ II. classis
Tempora: Sabbato infra Hebdomadam XXIV post Octavam Pentecostes V. Novembris

Ad Nonam 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio Sanctorum}


Rom 10:16-18 


Isaías enim dicit: Dómine, quis crédidit audítui nostro? Ergo fides ex audítu, audítus autem per verbum Christi. Sed dico: Numquid non audiérunt? Et quidem in omnem terram exívit sonus eórum, et in fines orbis terræ verba eórum.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor. 

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Adventus ~ I. classis


Ad Vesperas 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. In illa die * stillábunt montes dulcédinem, et colles fluent lac et mel, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In illa die stillábunt montes dulcédinem, et colles fluent lac et mel, allelúia.

Ant. Iucundáre, * fília Sion, et exsúlta satis, fília Ierúsalem, allelúia.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iucundáre, fília Sion, et exsúlta satis, fília Ierúsalem, allelúia.

Ant. Ecce Dóminus véniet, * et omnes Sancti eius cum eo: et erit in die illa lux magna, allelúia.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus véniet, et omnes Sancti eius cum eo: et erit in die illa lux magna, allelúia.

Ant. Omnes sitiéntes, * veníte ad aquas: quǽrite Dóminum, dum inveníri potest, allelúia.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes sitiéntes, veníte ad aquas: quǽrite Dóminum, dum inveníri potest, allelúia.

Ant. Ecce véniet * Prophéta magnus, et ipse renovábit Ierúsalem, allelúia.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Prophéta magnus, et ipse renovábit Ierúsalem, allelúia.

Capitulum Hymnus Versus {ex Proprio de Tempore}


Rom 13:11 


Fratres: Hora est iam nos de somno súrgere: nunc enim própior est nostra salus, quam cum credídimus.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Ecce nomen Dómini * venit de longínquo, et cláritas eius replet orbem terrárum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce nomen Dómini venit de longínquo, et cláritas eius replet orbem terrárum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Adventus ~ I. classis


Ad Completorium 11-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17

Mihi autem nimis honoráti sunt amíci tui, Deus: nimis confortátus est principatus eórum.

Ps 138:1-2

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui, Deus: nimis confortátus est principatus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Maiestátem tuam, Dómine, supplíciter exorámus: ut, sicut Ecclésiæ tuæ beátus Andréas Apóstolus éxstitit prædicátor et rector; ita apud te sit pro nobis perpétuus intercéssor.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 10:10-18

Fratres: Corde enim créditur ad iustítiam: ore autem conféssio fit ad salútem. Dicit enim Scriptúra: Omnis, qui credit in illum, non confundétur. Non enim est distínctio Iudǽi et Græci: nam idem Dóminus ómnium, dives in omnes, qui ínvocant illum. Omnis enim, quicúmque invocáverit nomen Dómini, salvus erit. Quómodo ergo invocábunt, in quem non credidérunt? Aut quómodo credent ei, quem non audiérunt? Quómodo autem áudient sine prædicánte? Quómodo vero prædicábunt, nisi mittántur? sicut scriptum est: Quam speciósi pedes evangelizántium pacem, evangelizándum bona! Sed non omnes obédiunt Evangélio. Isaías enim dicit: Dómine, quis crédidit audítui nostro? Ergo fides ex audítu, audítus autem per verbum Christi. Sed dico: Numquid non audiérunt? Et quidem in omnem terram exívit sonus eórum, et in fines orbis terræ verba eórum.

℟. Deo grátias.

Graduale 


Ps 44:17-18

Constítues eos príncipes super omnem terram: mémores erunt nóminis tui, Dómine.

℣. Pro pátribus tuis nati sunt tibi fílii: proptérea pópuli confitebúntur tibi. Allelúia, allelúia.

℣. Diléxit Andréam Dóminus in odórem suavitátis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 4:18-22

In illo témpore: Ambulans Iesus iuxta mare Galilǽæ, vidit duos fratres, Simónem, qui vocátur Petrus, et Andréam fratrem eius, mitténtes rete in mare - erant enim piscatóres -  et ait illis: Veníte post me, et fáciam vos fíeri piscatóres hóminum. At illi contínuo, relíctis rétibus, secúti sunt eum. Et procédens inde, vidit álios duos fratres, Iacóbum Zebedæi et Ioánnem, fratrem eius, in navi cum Zebedæo patre eórum reficiéntes rétia sua: et vocávit eos. Illi autem statim, relíctis rétibus et patre, secúti sunt eum.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 138:17

Mihi autem nimis honoráti sunt amíci tui, Deus: nimis confortátus est principátus eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrificium nostrum tibi, Dómine, quǽsumus, beáti Andréæ Apóstoli precátio sancta concíliet: ut, in cuius honóre sollémniter exhibétur, eius méritis efficiátur accéptum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 4:19-20

Veníte post me: fáciam vos fíeri piscatóres hóminum; at illi contínuo, relíctis rétibus, secúti sunt Dóminum.

Postcommunio 


S. Dóminus vobíscum.

R. Et cum spíritu tuo.

Orémus.

Súmpsimus, Dómine, divína mystéria, beáti Andréæ Apóstoli festivitáte lætántes: quæ, sicut tuis Sanctis ad glóriam, ita nobis, quǽsumus, ad véniam prodésse perfícias.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica I Adventus ~ I. classis


Ad Matutinum 12-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Véniet ecce Rex * excélsus cum potestáte magna ad salvándas gentes, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet ecce Rex excélsus cum potestáte magna ad salvándas gentes, allelúia.

Ant. Confortáte * manus dissolútas: confortámini, dícite: Ecce Deus noster véniet, et salvábit nos, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortáte manus dissolútas: confortámini, dícite: Ecce Deus noster véniet, et salvábit nos, allelúia.

Ant. Gaudéte omnes * et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaudéte omnes et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Ant. Gaude et lætáre, * fília Ierúsalem: ecce Rex tuus véniet tibi: Sion, noli timére, quia cito véniet salus tua.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude et lætáre, fília Ierúsalem: ecce Rex tuus véniet tibi: Sion, noli timére, quia cito véniet salus tua.

Ant. Rex noster * advéniet Christus, quem Ioánnes prædicávit Agnum esse ventúrum.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex noster advéniet Christus, quem Ioánnes prædicávit Agnum esse ventúrum.

Ant. Ecce vénio * cito et merces mea mecum est, dicit Dóminus: dare unicuíque secúndum ópera sua.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce vénio cito et merces mea mecum est, dicit Dóminus: dare unicuíque secúndum ópera sua.

Ant. Gábriel Ángelus * locútus est Maríæ, dicens: Ave, grátia plena: Dóminus tecum: benedícta tu inter mulíeres.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gábriel Ángelus locútus est Maríæ, dicens: Ave, grátia plena: Dóminus tecum: benedícta tu inter mulíeres.

Ant. María dixit: * Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María dixit: Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Ant. In advéntu * summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In advéntu summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit liber Isaíæ Prophétæ

Isa 1:1-3 


1 Vísio Isaíæ fílii Amos, quam vidit super Iudam et Ierúsalem, in diébus Ozíæ, Ióatham, Achaz, et Ezechíæ, regum Iuda. 

2 Audíte, cæli, et áuribus pércipe, terra, quóniam Dóminus locútus est: Fílios enutrívi, et exaltávi: ipsi autem sprevérunt me.

3 Cognóvit bos possessórem suum, et ásinus præsépe dómini sui: Israël autem me non cognóvit, et pópulus meus non intelléxit.

℣. Tu autem, Dómine, miserére nobis.

℟. Deo grátias.

 

℟. Aspíciens a longe, ecce vídeo Dei poténtiam veniéntem, et nébulam totam terram tegéntem. * Ite óbviam ei, et dícite: * Núntia nobis, si tu es ipse, * Qui regnatúrus es in pópulo Israël.

℣. Quique terrígenæ, et fílii hóminum, simul in unum dives et pauper. Ite óbviam ei, et dícite.

℣. Qui regis Israël, inténde, qui dedúcis velut ovem Ioseph. Núntia nobis, si tu es ipse.

℣. Tóllite portas, príncipes, vestras, et elevámini portæ æternáles, et introíbit Rex glóriæ. Qui regnatúrus es in pópulo Israël.

℣. Glória Patri, et Fílio, * et Spirítui Sancto.

℟. Aspíciens a longe, ecce vídeo Dei poténtiam veniéntem, et nébulam totam terram tegéntem. * Ite óbviam ei, et dícite: * Núntia nobis, si tu es ipse, * Qui regnatúrus es in pópulo Israël.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Isa 1:4-6 


4 Væ genti peccatríci, pópulo gravi iniquitáte, sémini nequam, fíliis scelerátis: dereliquérunt Dóminum, blasphemavérunt Sanctum Israël, abalienáti sunt retrórsum.

5 Super quo percútiam vos ultra, addéntes prævaricatiónem? omne caput lánguidum, et omne cor mærens.

6 A planta pedis usque ad vérticem non est in eo sánitas: vulnus, et livor, et plaga tumens non est circumligáta, nec curáta medicámine, neque fota óleo.

Isa 1:7-9 


7 Terra vestra desérta, civitátes vestræ succénsæ igni: regiónem vestram coram vobis aliéni dévorant, et desolábitur sicut in vastitáte hostíli.

8 Et derelinquétur fília Sion ut umbráculum in vínea, et sicut tugúrium in cucumerário, et sicut cívitas quæ vastátur.

9 Nisi Dóminus exercítuum reliquísset nobis semen, quasi Sódoma fuissémus, et quasi Gomórrha símiles essémus.

℣. Tu autem, Dómine, miserére nobis.

℟. Deo grátias.

 

℟. Missus est Gábriel Angelus ad Maríam Vírginem desponsátam Ioseph, núntians ei verbum; et expavéscit Virgo de lúmine: ne tímeas, María, invenísti grátiam apud Dóminum:

* Ecce concípies, et páries, et vocábitur Altíssimi Fílius.

℣. Dabit ei Dóminus Deus sedem David, patris eius, et regnábit in domo Iacob in ætérnum.

℟. Ecce concípies, et páries, et vocábitur Altíssimi Fílius.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 21:25-33 


In illo témpore: Dixit Iesus discípulis suis: Erunt signa in sole, et luna, et stellis, et in terris pressúra géntium. Et réliqua.

 

Homilía sancti Gregórii Papæ

Homilia 1 in Evangelia 


Dóminus ac Redémptor noster parátos nos inveníre desíderans, senescéntem mundum quæ mala sequántur denúntiat, ut nos ab eius amóre compéscat. Appropinquántem eius términum quantæ percussiónes prævéniant, innotéscit: ut, si Deum metúere in tranquillitáte nólumus, saltem vicínum eius iudícium vel percussiónibus attríti timeámus.

℣. Tu autem, Dómine, miserére nobis.

℟. Deo grátias.

 

℟. Ecce dies véniunt, dicit Dóminus, et suscitábo David germen iustum: et regnábit rex, et sápiens erit, et fáciet iudícium et iustítiam in terra: 

* Et hoc est nomen quod vocábunt eum: * Dóminus iustus noster.

℣. In diébus illis salvábitur Iuda, et Israël habitábit confidénter.

℟. Et hoc est nomen quod vocábunt eum:

℣. Glória Patri, et Fílio, * et Spirítui Sancto.

℟. Dóminus iustus noster.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi et antiphonæ  ex Proprio de Tempore}


Ant. In illa die * stillábunt montes dulcédinem, et colles fluent lac et mel, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In illa die stillábunt montes dulcédinem, et colles fluent lac et mel, allelúia.

Ant. Iucundáre, * fília Sion, et exsúlta satis, fília Ierúsalem, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iucundáre, fília Sion, et exsúlta satis, fília Ierúsalem, allelúia.

Ant. Ecce Dóminus véniet, * et omnes Sancti eius cum eo: et erit in die illa lux magna, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus véniet, et omnes Sancti eius cum eo: et erit in die illa lux magna, allelúia.

Ant. Omnes sitiéntes, * veníte ad aquas: quǽrite Dóminum, dum inveníri potest, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Omnes sitiéntes, veníte ad aquas: quǽrite Dóminum, dum inveníri potest, allelúia.

Ant. Ecce véniet * Prophéta magnus, et ipse renovábit Ierúsalem, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Prophéta magnus, et ipse renovábit Ierúsalem, allelúia.

Capitulum Hymnus Versus {ex Proprio de Tempore}


Rom 13:11 


Fratres: Hora est iam nos de somno súrgere: nunc enim própior est nostra salus, quam cum credídimus.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Spíritus Sanctus * in te descéndet, María: ne tímeas, habébis in útero Fílium Dei, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Spíritus Sanctus in te descéndet, María: ne tímeas, habébis in útero Fílium Dei, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Adventus ~ I. classis


Ad Primam 12-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. In illa die * stillábunt montes dulcédinem, et colles fluent lac et mel, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In illa die stillábunt montes dulcédinem, et colles fluent lac et mel, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Nonas Decémbris Luna prima Anno Dómini 2024

 

Romæ pássio sanctæ Bibiánæ, Vírginis et Mártyris, quæ, sub Iuliáno Imperatóre sacrílego, ob Christum támdiu plumbátis cæsa est, donec rédderet spíritum. 

Apud Forum Cornélii, in Æmília, natális sancti Petri, Epíscopi Ravennátis, Confessóris et Ecclésiæ Doctóris, cognoménto Chrysólogi, doctrína et sanctitáte célebris. Ipsíus tamen festum prídie Nonas huius mensis recólitur.

In Sanciáno, Sinárum ínsula, item natális sancti Francísci Xavérii, Sacerdótis e Societáte Iesu et Confessóris, Indiárum Apóstoli, géntium conversióne, donis et miráculis clari; qui plenus méritis et labóribus obdormívit in Dómino. Ipsum beátum virum Pius Décimus, Póntifex Máximus, cæléstem sodalitáti et óperi Propagándæ Fídei Protectórem elégit atque constítuit; Pius vero Papa Undécimus peculiárem ómnibus Missiónibus Patrónum dedit et confirmávit. Eius autem festívitas, iussu Alexándri Papæ Séptimi, sequénti die celebrátur.

Romæ sanctórum Mártyrum Eusébii Presbýteri, Marcélli Diáconi, Hippólyti, Máximi, Adriæ, Paulínæ, Neónis, Maríæ, Martánæ et Auréliæ; qui omnes in persecutióne Valeriáni, sub Secundiáno Iúdice, martýrium complevérunt.

Item Romæ sancti Pontiáni Mártyris, cum áliis quátuor.

In Africa natális sanctórum Mártyrum Sevéri, Secúri, Ianuárii et Victoríni; qui ibídem martýrio coronáti sunt.

Aquiléiæ sancti Chromátii, Epíscopi et Confessóris.

Verónæ sancti Lupi, Epíscopi et Confessóris.

Edéssæ, in Sýria, sancti Nonni Epíscopi, cuius précibus Pelágia pǽnitens ad Christum convérsa est.

Tróade, in Phrýgia, sancti Silváni Epíscopi, miráculis clari.

Bríxiæ sancti Evásii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica I Adventus ~ I. classis


Ad Tertiam 12-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Iucundáre, * fília Sion, et exsúlta satis, fília Ierúsalem, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iucundáre, fília Sion, et exsúlta satis, fília Ierúsalem, allelúia.

Capitulum Responsorium Versus {ex Proprio de Tempore}


Rom 13:11 


Fratres: Hora est iam nos de somno súrgere: nunc enim própior est nostra salus, quam cum credídimus.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Adventus ~ I. classis


Ad Sextam 12-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ecce Dóminus véniet, * et omnes Sancti eius cum eo: et erit in die illa lux magna, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus véniet, et omnes Sancti eius cum eo: et erit in die illa lux magna, allelúia.

Capitulum Responsorium Versus {ex Proprio de Tempore}


Rom 13:12-13 


Nox præcéssit, dies autem appropinquávit. Abiciámus ergo ópera tenebrárum, et induámur arma lucis. Sicut in die honéste ambulémus.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica I Adventus ~ I. classis


Ad Nonam 12-01-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ecce véniet * Prophéta magnus, et ipse renovábit Ierúsalem, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Prophéta magnus, et ipse renovábit Ierúsalem, allelúia.

Capitulum Responsorium Versus {ex Proprio de Tempore}


Rom 13:13-14 


Sicut in die honéste ambulémus, non in comessatiónibus et ebrietátibus, non in cubílibus et impudicítiis, non in contentióne et æmulatióne; sed induímini Dóminum Iesum Christum.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. In illa die * stillábunt montes dulcédinem, et colles fluent lac et mel, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In illa die stillábunt montes dulcédinem, et colles fluent lac et mel, allelúia.

Ant. Iucundáre, * fília Sion, et exsúlta satis, fília Ierúsalem, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iucundáre, fília Sion, et exsúlta satis, fília Ierúsalem, allelúia.

Ant. Ecce Dóminus véniet, * et omnes Sancti eius cum eo: et erit in die illa lux magna, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus véniet, et omnes Sancti eius cum eo: et erit in die illa lux magna, allelúia.

Ant. Omnes sitiéntes, * veníte ad aquas: quǽrite Dóminum, dum inveníri potest, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnes sitiéntes, veníte ad aquas: quǽrite Dóminum, dum inveníri potest, allelúia.

Ant. Ecce véniet * Prophéta magnus, et ipse renovábit Ierúsalem, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Prophéta magnus, et ipse renovábit Ierúsalem, allelúia.

Capitulum Hymnus Versus {ex Proprio de Tempore}


Rom 13:11 


Fratres: Hora est iam nos de somno súrgere: nunc enim própior est nostra salus, quam cum credídimus.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Ne tímeas, María, * invenísti enim grátiam apud Dóminum: ecce concípies, et páries fílium, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ne tímeas, María, invenísti enim grátiam apud Dóminum: ecce concípies, et páries fílium, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:1-3

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Ps 24:4

Vias tuas, Dómine, demónstra mihi: et sémitas tuas édoce me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apóstoli ad Romános

Rom 13:11-14.

Fratres: Sciéntes, quia hora est iam nos de somno súrgere. Nunc enim própior est nostra salus, quam cum credídimus. Nox præcéssit, dies autem appropinquávit. Abiiciámus ergo ópera tenebrárum, et induámur arma lucis. Sicut in die honéste ambulémus: non in comessatiónibus et ebrietátibus, non in cubílibus et impudicítiis, non in contentióne et æmulatióne: sed induímini Dóminum Iesum Christum.

℟. Deo grátias.

Graduale 


Ps 24:3; 24:4

Univérsi, qui te exspéctant, non confundéntur, Dómine.

℣. Vias tuas, Dómine, notas fac mihi: et sémitas tuas édoce me. Allelúia, allelúia.

Ps 84:8.

℣. Osténde nobis, Dómine, misericórdiam tuam: et salutáre tuum da nobis. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 21:25-33.

In illo témpore: Dixit Iesus discípulis suis: Erunt signa in sole et luna et stellis, et in terris pressúra géntium præ confusióne sónitus maris et flúctuum: arescéntibus homínibus præ timóre et exspectatióne, quæ supervénient univérso orbi: nam virtútes cœlórum movebúntur. Et tunc vidébunt Fílium hóminis veniéntem in nube cum potestáte magna et maiestáte. His autem fíeri incipiéntibus, respícite et leváte cápita vestra: quóniam appropínquat redémptio vestra. Et dixit illis similitúdinem: Vidéte ficúlneam et omnes árbores: cum prodúcunt iam ex se fructum, scitis, quóniam prope est æstas. Ita et vos, cum vidéritis hæc fíeri, scitóte, quóniam prope est regnum Dei. Amen, dico vobis, quia non præteríbit generátio hæc, donec ómnia fiant. Cœlum et terra transíbunt: verba autem mea non transíbunt. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3.

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 84:13.

Dóminus dabit benignitátem: et terra nostra dabit fructum suum.

Postcommunio 


S. Dóminus vobíscum.

R. Et cum spíritu tuo.

Orémus.

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Bibianæ Virginis et Martyris ~ III. classis
Scriptura: Feria II infra Hebdomadam I Adventus

Ad Matutinum 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Commune aut Festo}


Vírginis Proles Opiféxque Matris,

Virgo quem gessit, peperítque Virgo:

Vírginis partos cánimus decóra

Morte triúmphos.

 

Hæc enim palmæ dúplicis beáta

Sorte, dum gestit frágilem domáre

Córporis sexum, dómuit cruéntum

Cæde tyránnum.

 

Unde nec mortem, nec amíca mortis

Mille pœnárum génera expavéscens,

Sánguine effúso méruit serénum

Scándere cælum.

 

Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 1:16-18 


16 Lavámini, mundi estóte, auférte malum cogitatiónum vestrárum ab óculis meis: quiéscite ágere pervérse,

17 Díscite benefácere: quǽrite iudícium, subveníte opprésso, iudicáte pupíllo, deféndite víduam.

18 Et veníte, et argúite me, dicit Dóminus: si fúerint peccáta vestra ut cóccinum, quasi nix dealbabúntur: et si fúerint rubra quasi vermículus, velut lana alba erunt.

℣. Tu autem, Dómine, miserére nobis.

℟. Deo grátias.

 

℟. Súscipe verbum, Virgo María, quod tibi a Dómino per Angelum transmíssum est: concípies et páries Deum páriter et hóminem,

* Ut benedícta dicáris inter omnes mulíeres.

℣. Páries quidem fílium, et virginitátis non patiéris detriméntum: efficiéris grávida, et eris mater semper intácta.

℟. Ut benedícta dicáris inter omnes mulíeres.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Isa 1:19-23 


19 Si voluéritis, et audiéritis me, bona terræ comedétis.

20 Quod si noluéritis, et me ad iracúndiam provocavéritis, gládius devorábit vos, quia os Dómini locútum est. 

21 Quómodo facta est méretrix cívitas fidélis, plena iudícii? Iustítia habitávit in ea, nunc autem homicídæ.

22 Argéntum tuum versum est in scóriam: vinum tuum mixtum est aqua.

23 Príncipes tui infidéles, sócii furum: omnes díligunt múnera, sequúntur retributiónes. Pupíllo non iúdicant: et causa víduæ non ingréditur ad illos.

Isa 1:24-28 


24 Propter hoc ait Dóminus Deus exercítuum fortis Israël: Heu! consolábor super hóstibus meis, et vindicábor de inimícis meis.

25 Et convértam manum meam ad te, et éxcoquam ad purum scóriam tuam, et áuferam omne stannum tuum.

26 Et restítuam iúdices tuos ut fuérunt prius, et consiliários tuos sicut antíquitus: post hæc vocáberis cívitas iusti, urbs fidélis.

27 Sion in iudício redimétur, et redúcent eam in iustítia:

28 Et cónteret sceléstos, et peccatóres simul: et qui dereliquérunt Dóminum, consuméntur.

℣. Tu autem, Dómine, miserére nobis.

℟. Deo grátias.

 

℟. Aliéni non transíbunt per Ierúsalem ámplius: 

* Nam in illa die stillábunt montes dulcédinem, et colles fluent lac et mel, dicit Dóminus.

℣. Deus a Líbano véniet, et Sanctus de monte umbróso et condénso.

℟. Nam in illa die stillábunt montes dulcédinem, et colles fluent lac et mel, dicit Dóminus.

℣. Glória Patri, et Fílio, * et Spirítui Sancto.

℟. Nam in illa die stillábunt montes dulcédinem, et colles fluent lac et mel, dicit Dóminus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Bibiána virgo Romána, nóbili génere nata, christiána fide nobílior fuit. Eius enim paréntes, Flaviánus et Dafrósa, sub Iuliáno Apóstata martýrium subiérunt. Tum Bibiána eiúsque soror Demétria, bonis ómnibus exspoliátæ et ab Aproniáno, Urbis prætóre, blandítiis et minis tentátæ, ut a recta fide declinárent, prætóris impietátem constantíssime detestátæ sunt. Quo in agóne Demétria, ob óculos Bibiánæ repénte córruens, óbiit in Dómino. Bibiána autem Rufínæ mulíeri vaférrimæ seducénda tráditur; sed, eius superátis insídiis, prætóris astus delúsit. Quare huius iussu plumbátis cæsa est, donec ánimam efflávit. Eius sacrum corpus, bíduo cánibus obiéctum, illǽsum tamen divínitus servátum, Ioánnes présbyter sepelívit noctu iuxta sepúlcrum soróris et matris ad palátium Liciniánum, ubi nunc exstat ecclésia Deo, sanctæ Bibiánæ nómine, dicáta.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria II infra Hebdomadam I Adventus 


Ant. Angelus Dómini nuntiávit Maríæ, et concépit de Spíritu Sancto, allelúia.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Ad Primam 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Nonas Decémbris Luna secúnda Anno Dómini 2024

 

Sancti Francísci Xavérii, Sacerdótis e Societáte Iesu et Confessóris, Indiárum Apóstoli, sodalitátis et óperis Propagándæ Fídei atque Missiónum ómnium Patróni cæléstis; qui prídie huius diéi quiévit in pace.

In Iudǽa sancti Sophoníæ Prophétæ.

Romæ sanctórum Mártyrum Cláudii Tribúni, et uxóris Hiláriæ, filiórum Iásonis et Mauri, cum septuagínta milítibus. Ex eis Cláudium iussit Numeriánus Imperátor, ingénti saxo alligátum, in flumen præcípitem dari; mílites vero et ipsíus Cláudii fílios capitáli senténtia puníri. Beáta autem Hilária, cum filiórum córpora sepelísset, paulo post, orans ad eórum sepúlcrum, tenta est a Pagánis, et, in cárcerem trusa, migrávit ad Dóminum.

Tingi, in Mauritánia, pássio sancti Cassiáni Mártyris, qui, cum exceptóris diu gessísset offícium, tandem, admirátus intrépida beáti Marcélli Centuriónis respónsa et immóbilem in Christi fide constántiam, atque cǽlitus inspirátus, exsecrábile duxit Christianórum neci deservíre; ideóque, cum renuntiásset eídem offício, et ipse, sub Christiána professióne, cápite abscíssus, triúmphum méruit obtinére martýrii.

Item in Africa sanctórum Mártyrum Cláudii, Crispíni, Magínæ, Ioánnis et Stéphani.

In Pannónia sancti Agrícolæ Mártyris.

Nicomedíæ pássio sanctórum Ambici, Victóris et Iúlii.

Medioláni sancti Miroclétis, Epíscopi et Confessóris; cuius aliquándo sanctus Ambrósius méminit.

Dorcéstriæ, in Anglia, sancti Biríni, qui fuit primus eiúsdem civitátis Epíscopus.

Curiæ, in Germánia, sancti Lúcii, Britannórum Regis, qui primus ex iis Régibus fidem Christi suscépit, témpore sancti Eleuthérii Papæ.

Senis, in Túscia, sancti Galgáni Eremítæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Ad Tertiam 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Ad Sextam 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Ad Nonam 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 51:13-14 


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Ad Vesperas 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Veni, Sponsa Christi, * áccipe corónam, quam tibi Dóminus præparávit in ætérnum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Veni, Sponsa Christi, áccipe corónam, quam tibi Dóminus præparávit in ætérnum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria II infra Hebdomadam I Adventus 


Ant. Leva, Ierúsalem, óculos tuos, et vide poténtiam regis: ecce Salvátor venit sólvere te a vínculo.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Bibianæ Virginis et Martyris ~ III. classis


Ad Completorium 12-02-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Bibianæ Virginis et Martyris ~ III. classis
Commemoratio: Feria II infra Hebdomadam I Adventus

Sancta Missa 12-02-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:95-96

Me exspectavérunt peccatóres, ut pérderent me: testimónia tua, Dómine, intelléxi: omnis consummatiónis vidi finem: latum mandátum tuum nimis. 

Ps 118:1

Beáti immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Me exspectavérunt peccatóres, ut pérderent me: testimónia tua, Dómine, intelléxi: omnis consummatiónis vidi finem: latum mandátum tuum nimis. 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, ómnium largítor bonórum, qui in fámula tua Bibiána cum virginitátis flore martýrii palmam coniunxísti: mentes nostras eius intercessióne tibi caritáte coniúnge; ut, amótis perículis, prǽmia consequámur ætérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria II infra Hebdomadam I Adventus

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Sapiéntiæ

Eccli 51:13-17

Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório. Laudábo nomen tuum assídue, et collaudábo illud in confessióne, et exaudíta est orátio mea. Et liberásti me de perditióne, et eripuísti me de témpore iníquo. Proptérea confitébor et laudem dicam tibi, Dómine, Deus noster.

℟. Deo grátias.

Graduale 


Ps 45:6; 45:5

Adiuvábit eam Deus vultu suo: Deus in médio eius, non commovébitur.

℣. Flúminis ímpetus lætíficat civitátem Dei: sanctificávit tabernáculum suum Altíssimus. Allelúia, allelúia.

℣. Hæc est Virgo sápiens, et una de número prudéntum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam me: Símile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum hómini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. Iterum símile est regnum cœlórum sagénæ, missæ in mare et ex omni génere píscium congregánti. Quam, cum impléta esset, educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:3

Diffúsa est grátia in lábiis tuis: proptérea benedíxit te Deus in ætérnum, et in sǽculum sǽculi. 

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hóstias tibi, Dómine, beátæ Bibiánæ Vírginis et Martyris tuæ dicátas méritis, benígnus assúme: et ad perpétuum nobis tríbue proveníre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria II infra Hebdomadam I Adventus

Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:121; 118:122;118:128

Feci iudícium et iustítiam, Dómine, non calumniéntur mihi supérbi: ad ómnia mandáta tua dirigébar, omnem viam iniquitátis ódio hábui.

Postcommunio 


S. Dóminus vobíscum.

R. Et cum spíritu tuo.

Orémus.

Divíni múneris largitáte satiáti, quǽsumus, Dómine, Deus noster: ut, intercedénte beáta Bibiána Vírgine et Mártyre tua, in eius semper participatióne vivámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria II infra Hebdomadam I Adventus

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Francisci Xaverii Confessoris ~ III. classis
Scriptura: Feria III infra Hebdomadam I Adventus

Ad Matutinum 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Deus, ne síleas a me, remítte mihi.

℟. Quóniam íncola ego sum apud te et peregrínus.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 2:1-3 


1 Verbum, quod vidit Isaías, fílius Amos, super Iudam et Ierúsalem.

2 Et erit in novíssimis diébus præparátus mons domus Dómini in vértice móntium, et elevábitur super colles; et fluent ad eum omnes gentes.

3 Et ibunt pópuli multi, et dicent: Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℣. Tu autem, Dómine, miserére nobis.

℟. Deo grátias.

 

℟. Montes Israël, ramos vestros expándite, et floréte, et fructus fácite:

* Prope est ut véniat dies Dómini.

℣. Roráte, cæli, désuper, et nubes pluant iustum: aperiátur terra, et gérminet Salvatórem.

℟. Prope est ut véniat dies Dómini.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 2:4-6 


4 Et iudicábit gentes, et árguet pópulos multos: et conflábunt gládios suos in vómeres, et lánceas suas in falces: non levábit gens contra gentem gládium, nec exercebúntur ultra ad prǽlium.

5 Domus Iacob, veníte, et ambulémus in lúmine Dómini.

6 Proiecísti enim pópulum tuum, domum Iacob: quia repléti sunt ut olim, et áugures habuérunt ut Philísthiim, et púeris aliénis adhæsérunt.

Isa 2:7-9 


7 Repléta est terra argénto et auro: et non est finis thesaurórum eius:

8 Et repléta est terra eius equis: et innumerábiles quadrígæ eius. Et repléta est terra eius idólis: opus mánuum suárum adoravérunt, quod fecérunt dígiti eórum.

9 Et incurvávit se homo, et humiliátus est vir, ne ergo dimíttas eis.

℣. Tu autem, Dómine, miserére nobis.

℟. Deo grátias.

 

℟. Ecce ab Austro vénio, ego Dóminus Deus vester, 

* Visitáre vos in pace.

℣. Aspíciam vos, et créscere fáciam: multiplicabímini, et firmábo pactum meum vobíscum.

℟. Visitáre vos in pace.

℣. Glória Patri, et Fílio, * et Spirítui Sancto.

℟. Visitáre vos in pace.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Francíscus, in Xavério diœcésis Pampelonénsis nobílibus paréntibus natus, Parísiis sancto Ignátio sese cómitem et discípulum iungit, et brevi mira vitæ austeritáte et rerum divinárum assídua contemplatióne cláruit. A Paulo tértio apostólicus núntius pro Indiis creátus, províncias innúmeras pédibus semper, et sæpe nudis, peragrávit. Fidem Iapóniæ et sex áliis regiónibus invéxit. Multa centéna hóminum míllia ad Christum in Indiis convértit; magnósque príncipes regésque complúres sacro fonte expiávit. Ea tamen erat humilitáte, ut sancto Ignátio, præpósito suo, fléxis génibus scríberet. Eius dilatándi Evangélii ardórem multitúdine et excelléntia miraculórum Dóminus roborávit. Demum in Sanciáno Sinárum ínsula, die secúnda decémbris, óbiit plenus méritis laboribúsque conféctus. Eum Gregórius décimus quintus inter Sanctos rétulit, Pius autem décimus sodalitáti et óperi Propagándæ Fídei cæléstem patrónum constítuit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Laudes 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Cantáte * Dómino et benedícite nómini eius.

Psalmus 95 [1]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cantáte Dómino et benedícite nómini eius.

Ant. Salutáre vultus mei, * Deus meus.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salutáre vultus mei, Deus meus.

Ant. Illúmina, Dómine, * vultum tuum super nos.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illúmina, Dómine, vultum tuum super nos.

Ant. Exaltáte * Regem sæculórum in opéribus vestris.

Canticum Tobiæ [4]

Tob. 13:1-11 


13:1  Magnus es, Dómine, in ætérnum, * et in ómnia sǽcula regnum tuum:

13:2  Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.

13:3  Confitémini Dómino, fílii Israël, * et in conspéctu géntium laudáte eum:

13:4  Quóniam ídeo dispérsit vos inter gentes, quæ ignórant eum, * ut vos enarrétis mirabília eius,

13:5  Et faciátis scire eos, * quia non est álius Deus omnípotens præter eum.

13:6  Ipse castigávit nos propter iniquitátes nostras: * et ipse salvábit nos propter misericórdiam suam.

13:7  Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.

13:8  Ego autem in terra captivitátis meæ confitébor illi: * quóniam osténdit maiestátem suam in gentem peccatrícem.

13:9  Convertímini ítaque, peccatóres, et fácite iustítiam coram Deo, * credéntes quod fáciat vobíscum misericórdiam suam:

13:10  Ego autem, et ánima mea * in eo lætábimur.

13:11  Benedícite Dóminum, omnes elécti eius: * ágite dies lætítiæ, et confitémini illi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Regem sæculórum in opéribus vestris.

Ant. Laudáte * nomen Dómini, qui statis in domo Dómini.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte nomen Dómini, qui statis in domo Dómini.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iesu, coróna célsior,

Et véritas sublímior,

Qui confiténti sérvulo

Reddis perénne prǽmium:

 

Da supplicánti cœ́tui,

Huius rogátu, nóxii

Remissiónem críminis,

Rumpéndo nexum vínculi.

 

Anni revérso témpore,

Dies refúlsit lúmine,

Quo Sanctus hic de córpore

Migrávit inter sídera.

 

Hic vana terræ gáudia,

Et luculénta prǽdia,

Pollúta sorde députans,

Ovans tenet cæléstia.

 

Te, Christe, Rex piíssime,

Hic confiténdo iúgiter,

Calcávit artes dǽmonum,

Sævúmque avérni príncipem.

 

Virtúte clarus, et fide,

Confessióne sédulus,

Ieiúna membra déferens,

Dapes supérnas óbtinet.

 

Proínde te piíssime

Precámur omnes súpplices:

Nobis ut huius grátia

Pœnas remíttas débitas.

 

Patri perénnis glória,

Natóque Pátris único,

Sanctóque sit Paráclito,

Per omne semper sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria III infra Hebdomadam I Adventus 


Ant. Antequam convenírent, invénta est María habens in útero de Spíritu Sancto, allelúia.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Primam 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Nonas Decémbris Luna tértia Anno Dómini 2024

 

Sancti Petri Chrysólogi, Epíscopi Ravennátis, Confessóris et Ecclésiæ Doctóris, cuius memória quarto Nonas huius mensis recensétur.

Nicomedíæ pássio sanctæ Bárbaræ, Vírginis et Mártyris; quæ, in persecutióne Maximíni, post diram cárceris maceratiónem, lampadárum adustiónem, mamillárum præcisiónem atque ália torménta, gládio martýrium consummávit.

Constantinópoli sanctórum Theóphanis et Sociórum.

In Ponto beáti Melétii, Epíscopi et Confessóris; qui, cum esset ob eruditiónis prærogatívam præcípuus, ob virtútem tamen animi et vitæ sinceritátem longe magnificéntior éxstitit.

Bonóniæ sancti Felícis Epíscopi, qui ántea Mediolanénsis Ecclésiæ, sub sancto Ambrósio, Diáconus fúerat.

In Anglia sancti Osmúndi, Epíscopi et Confessóris.

Colóniæ Agrippínæ sancti Annónis Epíscopi.

In Mesopotámia sancti Marúthæ Epíscopi, qui Dei Ecclésias, ob persecutiónem Isdegérdis Regis collápsas, in Pérside reparávit, multísque miráculis clarus, apud hostes étiam méruit honorári.

Parmæ sancti Bernárdi, Cardinális et eiúsdem civitátis Epíscopi, ex Ordine Vallis Umbrósæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Tertiam 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Os iusti meditábitur sapiéntiam.

℟. Et lingua eius loquétur iudícium.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Sextam 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Os iusti * Meditábitur sapiéntiam.

℟. Os iusti * Meditábitur sapiéntiam.

℣. Et lingua eius loquétur iudícium.

℟. Meditábitur sapiéntiam.

℣. Glória Patri, et Fílio, * et Spirítui Sancto.

℟. Os iusti * Meditábitur sapiéntiam.

 

℣. Lex Dei eius in corde ipsíus.

℟. Et non supplantabúntur gressus eius.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Nonam 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Sap 10:10 


Iustum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.

℟. Deo grátias.

 

℟.br. Lex Dei eius * In corde ipsíus.

℟. Lex Dei eius * In corde ipsíus.

℣. Et non supplantabúntur gressus eius.

℟. In corde ipsíus.

℣. Glória Patri, et Fílio, * et Spirítui Sancto.

℟. Lex Dei eius * In corde ipsíus.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Ad Vesperas 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Commune aut Festo}


Sir 31:8-9 


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Hic vir despíciens mundum * et terréna, triúmphans, divítias cælo cóndidit ore, manu.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hic vir despíciens mundum et terréna, triúmphans, divítias cælo cóndidit ore, manu.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria III infra Hebdomadam I Adventus 


Ant. Quǽrite Dóminum, dum inveníri potest: invocáte eum, dum prope est, allelúia.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Francisci Xaverii Confessoris ~ III. classis


Ad Completorium 12-03-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Francisci Xaverii Confessoris ~ III. classis
Commemoratio: Feria III infra Hebdomadam I Adventus

Sancta Missa 12-03-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:46-47

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Ps 116:1-2

Laudáte Dóminum, omnes gentes, laudáte eum, omnes pópuli: quóniam confirmáta est super nos misericórdia eius, et véritas Dómini manet in ætérnum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Loquébar de testimóniis tuis in conspéctu regum, et non confundébar: et meditábar in mandátis tuis, quæ diléxi nimis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui Indiárum gentes beáti Francísci prædicatióne et miráculis Ecclésiæ tuæ aggregáre voluísti: concéde propítius; ut, cuius gloriósa mérita venerámur, virtútum quoque imitémur exémpla.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria III infra Hebdomadam I Adventus

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Romános

Rom 10:10-18

Fratres: Corde enim créditur ad iustítiam: ore autem conféssio fit ad salútem. Dicit enim Scriptúra: Omnis, qui credit in illum, non confundétur. Non enim est distínctio Iudǽi et Græci: nam idem Dóminus ómnium, dives in omnes, qui ínvocant illum. Omnis enim, quicúmque invocáverit nomen Dómini, salvus erit. Quómodo ergo invocábunt, in quem non credidérunt? Aut quómodo credent ei, quem non audiérunt? Quómodo autem áudient sine prædicánte? Quómodo vero prædicábunt, nisi mittántur? sicut scriptum est: Quam speciósi pedes evangelizántium pacem, evangelizándum bona! Sed non omnes obédiunt Evangélio. Isaías enim dicit: Dómine, quis crédidit audítui nostro? Ergo fides ex audítu, audítus autem per verbum Christi. Sed dico: Numquid non audiérunt? Et quidem in omnem terram exívit sonus eórum, et in fines orbis terræ verba eórum.

℟. Deo grátias.

Graduale 


Ps 91:13; 91:14

Iustus ut palma florébit: sicut cedrus Líbani multiplicábitur in domo Dómini.

Ps 91:3

Ad annuntiándum mane misericórdiam tuam, et veritátem tuam per noctem. Allelúia, allelúia

Ia 1:12

Beátus vir, qui suffert tentatiónem: quóniam, cum probátus fúerit, accípiet corónam vitæ. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Marcum

℟. Glória tibi, Dómine.

Marc 16:15-18

In illo témpore: Dixit Iesus discípulis suis: Eúntes in mundum univérsum, prædicáte Evangélium omni creatúra. Qui crediderit, et baptizátus fúerit, salvus erit: qui vero non crediderit, condemnábitur. Signa autem eos, qui crediderint, hæc sequántur: In nómine meo dæmónia eiícient: linguis loquántur novis: serpéntes tollent: et si mortíferum quid bíberint, non eis nocébit: super ægros manus impónent, et bene habébunt.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Præsta nobis, quǽsumus, omnípotens Deus: ut nostræ humilitátis oblátio, et pro tuórum tibi grata sit honóre Sanctórum, et nos córpore páriter et mente puríficet.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria III infra Hebdomadam I Adventus

Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 24:46-47

Beátus servus, quem, cum vénerit dóminus, invénerit vigilántem: amen, dico vobis, super ómnia bona sua constítuet eum.

Postcommunio 


S. Dóminus vobíscum.

R. Et cum spíritu tuo.

Orémus.

Quǽsumus, omnípotens Deus: ut, qui cœléstia aliménta percépimus, intercedénte beáto Francísco Confessóre tuo, per hæc contra ómnia advérsa muniámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria III infra Hebdomadam I Adventus

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Petri Chrysologi Episcopi Confessoris et Ecclesiæ Doctoris ~ III. classis
Scriptura: Feria IV infra Hebdomadam I Adventus

Ad Matutinum 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 3:1-4 


1 Ecce enim Dominátor Dóminus exercítuum áuferet a Ierúsalem et a Iuda válidum et fortem, omne robur panis, et omne robur aquæ:

2 Fortem, et virum bellatórem, Iúdicem, et prophétam, et aríolum, et senem:

3 Príncipem super quinquagínta, et honorábilem vultu, et consiliárium, et sapiéntem de architéctis, et prudéntem elóquii mýstici.

4 Et dabo púeros príncipes eórum, et effemináti dominabúntur eis.

℣. Tu autem, Dómine, miserére nobis.

℟. Deo grátias.

 

℟. Rex noster advéniet Christus,

* Quem Ioánnes prædicávit Agnum esse ventúrum.

℣. Super ipsum continébunt reges os suum, ipsum gentes deprecabúntur.

℟. Quem Ioánnes prædicávit Agnum esse ventúrum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 3:5-7 


5 Et írruet pópulus vir ad virum, et unusquísque ad próximum suum: tumultuábitur puer contra senem, et ignóbilis contra nóbilem.

6 Apprehéndet enim vir fratrem suum domésticum patris sui: Vestiméntum tibi est, princeps esto noster, ruína autem hæc sub manu tua.

7 Respondébit in die illa, dicens: Non sum médicus, et in domo mea non est panis, neque vestiméntum: nolíte constitúere me príncipem pópuli.

Isa 3:8-11 


8 Ruit enim Ierúsalem, et Iudas cóncidit: quia lingua eórum et adinventiónes eórum contra Dóminum, ut provocárent óculos maiestátis eius.

9 Agnítio vultus eórum respóndit eis: et peccátum suum quasi Sódoma prædicavérunt, nec abscondérunt: væ ánimæ eórum, quóniam réddita sunt eis mala.

10 Dícite iusto quóniam bene, quóniam fructum adinventiónum suárum cómedet.

11 Væ ímpio in malum: retribútio enim mánuum eius fiet ei.

℣. Tu autem, Dómine, miserére nobis.

℟. Deo grátias.

 

℟. Ecce dies véniunt, dicit Dóminus, et suscitábo David germen iustum: et regnábit rex, et sápiens erit, et fáciet iudícium et iustítiam in terra: 

* Et hoc est nomen quod vocábunt eum: * Dóminus iustus noster.

℣. In diébus illis salvábitur Iuda, et Israël habitábit confidénter.

℟. Et hoc est nomen quod vocábunt eum:

℣. Glória Patri, et Fílio, * et Spirítui Sancto.

℟. Dóminus iustus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Petrus, qui ob áuream eius eloquéntiam Chrysólogi cognómen adéptus est, Foro Cornélii in Æmília honéstis paréntibus natus, a prima ætáte ánimum ad religiónem adíciens Cornélio Románo, tunc eiúsdem urbis Corneliénsis epíscopo, óperam dedit; a quo diáconus mérito creátus est. A sancto Xysto Papa tértio archiepíscopus Ravénnæ, licet invítus, renuntiátus, a Ravennátibus máxima cum reveréntia suscéptus est. In pastoráli múnere exímius, ludos ab homínibus personátis fíeri sólitos ut cohibéret concióne, illud præcláre dixit: Qui iocári volúerit cum diábolo, non póterit gaudére cum Christo. Vitæ suæ finem divínitus prænóscens, in pátriam se cóntulit; et sancti Cassiáni templum ingréssus, pretiósa dona cum obtulísset, Deum eundémque patrónum humíliter rogávit, ut benígne ánimam eius excíperent. Migrávit ex hac vita quarto nonas decémbris, décimo octávo episcopátus anno. Eius sacrum corpus prope corpus sancti Cassiáni honorífice cónditum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Laudes 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria IV infra Hebdomadam I Adventus 


Ant. De Sion exíbit lex, et verbum Dómini de Ierúsalem.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

 

Commemoratio S. Barbaræ Virginis et Martyris 


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

 

Orémus.

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Bárbaræ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Primam 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nonis Decémbris Luna quarta Anno Dómini 2024

 

In Iudǽa sancti Sabbæ Abbátis, in óppido Cappadóciæ Mútala orti, qui miro sanctitátis exémplo refúlsit, et pro fide cathólica, advérsus impugnántes sanctam Sýnodum Chalcedonénsem, strénue laborávit, ac tandem in ea diœcésis Hierosolymitánæ laura, quæ ipsíus sancti Sabbæ nómine póstmodum est insigníta, requiévit in pace.

Níciæ, apud Varum flúvium, sancti Bassi Epíscopi, qui, in persecutióne Décii et Valeriáni, a Perénnio Prǽside, ob Christi fidem, equúleo tortus, láminis candéntibus ustus, fústibus et scorpiónibus cæsus, in ignem missus, et, cum inde evasísset illǽsus, duóbus clavis confíxus, illústre martýrium consummávit.

Pápiæ sancti Dalmátii, Epíscopi et Mártyris; qui in persecutióne Maximiáni passus est.

Corfínii, in Pelígnis, sancti Pelíni, Epíscopi Brundusíni, qui, cum ob eius oratiónem, sub Iuliáno Apóstata, templum Martis corruísset, a templórum Pontifícibus diríssime cæsus est, atque, octogínta et quinque vulnéribus confóssus, martýrii corónam proméruit.

Item sancti Anastásii Mártyris, qui, præ ardóre martýrii, sponte se persecutóribus óbtulit.

Thagúræ, in Africa, sanctórum Mártyrum Iúlii, Potámiæ, Crispíni, Felícis, Grati et aliórum septem.

Thebéste, in Numídia, sanctæ Crispínæ, nobilíssimæ féminæ, quæ, tempóribus Diocletiáni et Maximiáni, cum sacrificáre nollet, iussu Anolíni Procónsulis decolláta est; quam sanctus Augustínus sæpe láudibus celébrat.

Tréviris sancti Nicétii Epíscopi, miræ sanctitátis viri.

Polýboti, in Asia, sancti Ioánnis Epíscopi, cognoménto Thaumatúrgi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Tertiam 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Sextam 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Nonam 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Ad Vesperas 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. O Doctor óptime, * Ecclésiæ sanctæ lumen, beáte Petre Chrysóloge, divínæ legis amátor, deprecáre pro nobis Fílium Dei.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Doctor óptime, Ecclésiæ sanctæ lumen, beáte Petre Chrysóloge, divínæ legis amátor, deprecáre pro nobis Fílium Dei.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria IV infra Hebdomadam I Adventus 


Ant. Véniet fórtior me post me, cuius non sum dignus sólvere corrígiam calceamentórum.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: S. Barbaræ Virginis et Martyris

Ad Completorium 12-04-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Petri Chrysologi Episcopi Confessoris et Ecclesiæ Doctoris ~ III. classis
Commemoratio: Feria IV infra Hebdomadam I Adventus

Sancta Missa 12-04-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2.

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Petrum Chrysólogum Doctórem egrégium, divínitus præmonstrátum, ad regéndam et instruéndam Ecclésiam tuam éligi voluísti: præsta, quǽsumus; ut, quem Doctórem vitæ habúimus in terris, intercessórem habére mereámur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria IV infra Hebdomadam I Adventus

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Commemoratio S. Barbaræ Virginis et Martyris

Deus, qui inter cétera poténtiæ tuæ mirácula étiam in sexu frágili victóriam martýrii contulísti: concéde propítius; ut, qui beátæ Bárbaræ Vírginis et Mártyris tuæ natalícia cólimus, per eius ad te exémpla gradiámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prædica verbum, insta opportúne, importúne: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria coacervábunt sibi magístros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímpie. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo.

Eccli 44:20

Non est invéntus símilis illi, qui conservaret legem Excélsi. Allelúia, allelúia.

Ps 109:4

Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvent unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, multiplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sancti Petri Chrysólogi Pontíficis tui atque Doctóris nobis, Dómine, pia non desit orátio: quæ et múnera nostra concíliet; et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria IV infra Hebdomadam I Adventus

Hæc sacra nos, Dómine, poténti virtúte mundátos ad suum fáciant purióres veníre princípium.

Commemoratio S. Barbaræ Virginis et Martyris

Súscipe, Dómine, múnera, quæ in beátæ Bárbaræ Vírginis et Mártyris tuæ sollemnitáte deférimus: cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 25:20; 25:21

Dómine, quinque talénta tradidísti mihi: ecce, ália quinque superlucrátus sum. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

Postcommunio 


S. Dóminus vobíscum.

R. Et cum spíritu tuo.

Orémus.

Ut nobis, Dómine, tua sacrifícia dent salútem: beátus Petrus Chrysólogus Póntifex tuus et Doctor egrégius, quǽsumus, precátor accédat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria IV infra Hebdomadam I Adventus

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Commemoratio S. Barbaræ Virginis et Martyris

Auxiliéntur nobis, Dómine, sumpta mystéria: et, intercedénte beáta Bárbara Vírgine et Mártyre tua, sempitérna fáciant protectióne gaudére.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Matutinum 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 4:1-3 


1 Et apprehéndent septem mulíeres virum unum in die illa, dicéntes: Panem nostrum comedémus, et vestiméntis nostris operiémur: tantúmmodo invocétur nomen tuum super nos, aufer oppróbrium nostrum.

2 In die illa erit germen Dómini in magnificéntia, et glória, et fructus terræ sublímis, et exsultátio his, qui salváti fúerint de Israël.

3 Et erit: Omnis qui relíctus fúerit in Sion, et resíduus in Ierúsalem, sanctus vocábitur, omnis qui scriptus est in vita in Ierúsalem.

℣. Tu autem, Dómine, miserére nobis.

℟. Deo grátias.

 

℟. Súscipe verbum, Virgo María, quod tibi a Dómino per Angelum transmíssum est: concípies et páries Deum páriter et hóminem,

* Ut benedícta dicáris inter omnes mulíeres.

℣. Páries quidem fílium, et virginitátis non patiéris detriméntum: efficiéris grávida, et eris mater semper intácta.

℟. Ut benedícta dicáris inter omnes mulíeres.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 5:1-4 


1 Cantábo dilécto meo cánticum patruélis mei víneæ suæ: Vínea facta est dilécto meo in cornu fílio ólei.

2 Et sepívit eam, et lápides elégit ex illa, et plantávit eam eléctam, et ædificávit turrem in médio eius, et tórcular exstrúxit in ea: et exspectávit ut fáceret uvas, et fecit labrúscas.

3 Nunc ergo, habitatóres Ierúsalem, et viri Iuda, iudicáte inter me et víneam meam.

4 Quid est quod débui ultra fácere víneæ meæ, et non feci ei? An quod exspectávi, ut fáceret uvas, et fecit labrúscas?

℣. Tu autem, Dómine, miserére nobis.

℟. Deo grátias.

 

℟. Aspiciébam in visu noctis, et ecce in núbibus cæli Fílius hóminis veniébat: et datum est ei regnum, et honor:

* Et omnis pópulus, tribus, et linguæ sérvient ei.

℣. Potéstas eius, potéstas ætérna, quæ non auferétur: et regnum eius, quod non corrumpétur.

℟. Et omnis pópulus, tribus, et linguæ sérvient ei.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 5:5-7 


5 Et nunc osténdam vobis quid ego fáciam víneæ meæ: áuferam sepem eius, et erit in direptiónem: díruam macériam eius, et erit in conculcatiónem.

6 Et ponam eam desértam: non putábitur, et non fodiétur. Et ascéndent vepres et spinæ; et núbibus mandábo ne pluant super eam imbrem.

7 Vínea enim Dómini exercítuum domus Israël est: et vir Iuda germen eius delectábile: et exspectávi ut fáceret iudícium, et ecce iníquitas: et iustítiam, et ecce clamor.

℣. Tu autem, Dómine, miserére nobis.

℟. Deo grátias.

 

℟. Missus est Gábriel Angelus ad Maríam Vírginem desponsátam Ioseph, núntians ei verbum; et expavéscit Virgo de lúmine: ne tímeas, María, invenísti grátiam apud Dóminum: 

* Ecce concípies, et páries, et vocábitur Altíssimi Fílius.

℣. Dabit ei Dóminus Deus sedem David, patris eius, et regnábit in domo Iacob in ætérnum.

℟. Ecce concípies, et páries, et vocábitur Altíssimi Fílius.

℣. Glória Patri, et Fílio, * et Spirítui Sancto.

℟. Ecce concípies, et páries, et vocábitur Altíssimi Fílius.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Laudes 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Benedícta * tu in muliéribus, et benedíctus fructus ventris tui.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Benedícta tu in muliéribus, et benedíctus fructus ventris tui.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Sabbæ Abbatis 


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Intercéssio nos, quǽsumus, Dómine, beáti Sabbæ Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Primam 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. In illa die * stillábunt montes dulcédinem, et colles fluent lac et mel, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In illa die stillábunt montes dulcédinem, et colles fluent lac et mel, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octávo Idus Decémbris Luna quinta Anno Dómini 2024

 

Myræ, quæ est metrópolis Lýciæ, natális sancti Nicolái, Epíscopi et Confessóris, de quo, inter plura miraculórum insígnia, illud memorábile fertur, quod Imperatórem Constantínum ab intéritu quorúmdam se invocántium, longe constitútus, ad misericórdiam per visum mónitis defléxit et minis.

Eódem die sancti Polychrónii Presbýteri, qui, témpore Constántii Imperatóris, cum ad altáre Missas ágeret, invásus est ab Ariánis et iugulátus.

In Africa sancti Maiórici, fílii sanctæ Dionýsiæ, qui, cum esset adolescéntulus ac torménta pavésceret, matris obtútibus verbísque corroborátus est, et, céteris fórtior factus, in torméntis ánimam réddidit; quem amplexáta mater domi sepelívit, et ad eius sepúlcrum assídue orare consuévit.

Ibídem sanctárum mulíerum Dionýsiæ, quæ sancti Maiórici Mártyris éxstitit mater, Datívæ ac Leóntiæ; itémque religiósi viri, nómine Tértii, Æmiliáni médici, et Bonifátii, cum áliis tribus. Hi omnes, in persecutióne Wandálica, sub Ariáno Rege Hunneríco, gravíssimis et innúmeris supplíciis pro cathólicæ fídei defensióne cruciáti, sanctórum Christi Confessórum número sociári meruérunt.

Romæ sanctæ Aséllæ Vírginis, quæ (ut beátus Hierónymus scribit), ex útero matris benedícta, vitam in ieiúniis et oratiónibus usque ad senéctam prodúxit.

Granátæ, in Hispánia, pássio beáti Petri Paschásii, Epíscopi Giennénsis et Mártyris, ex Ordine beátæ Maríæ de Mercéde redemptiónis captivórum.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Tertiam 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Iucundáre, * fília Sion, et exsúlta satis, fília Ierúsalem, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iucundáre, fília Sion, et exsúlta satis, fília Ierúsalem, allelúia.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Sextam 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce Dóminus véniet, * et omnes Sancti eius cum eo: et erit in die illa lux magna, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus véniet, et omnes Sancti eius cum eo: et erit in die illa lux magna, allelúia.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis
Commemoratio ad Laudes tantum: S. Sabbæ Abbatis

Ad Nonam 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce véniet * Prophéta magnus, et ipse renovábit Ierúsalem, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Prophéta magnus, et ipse renovábit Ierúsalem, allelúia.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis


Ad Vesperas 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Exspectábo * Dóminum Salvatórem meum, et præstolábor eum dum prope est, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exspectábo Dóminum Salvatórem meum, et præstolábor eum dum prope est, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam I Adventus ~ III. classis


Ad Completorium 12-05-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria V infra Hebdomadam I Adventus ~ III. classis
Commemoratio: S. Sabbæ Abbatis

Sancta Missa 12-05-2024 


MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 24:1-3

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Ps 24:4

Vias tuas, Dómine, demónstra mihi: et sémitas tuas édoce me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio S. Sabbæ Abbatis

Intercéssio nos, quǽsumus. Dómine, beáti Sabbæ Abbátis comméndet: ut, quod nostris méritis non valémus, eius patrocínio assequámur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apóstoli ad Romános

Rom 13:11-14.

Fratres: Sciéntes, quia hora est iam nos de somno súrgere. Nunc enim própior est nostra salus, quam cum credídimus. Nox præcéssit, dies autem appropinquávit. Abiiciámus ergo ópera tenebrárum, et induámur arma lucis. Sicut in die honéste ambulémus: non in comessatiónibus et ebrietátibus, non in cubílibus et impudicítiis, non in contentióne et æmulatióne: sed induímini Dóminum Iesum Christum.

℟. Deo grátias.

Graduale 


Ps 24:3; 24:4

Univérsi, qui te exspéctant, non confundéntur, Dómine.

℣. Vias tuas, Dómine, notas fac mihi: et sémitas tuas édoce me.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 21:25-33.

In illo témpore: Dixit Iesus discípulis suis: Erunt signa in sole et luna et stellis, et in terris pressúra géntium præ confusióne sónitus maris et flúctuum: arescéntibus homínibus præ timóre et exspectatióne, quæ supervénient univérso orbi: nam virtútes cœlórum movebúntur. Et tunc vidébunt Fílium hóminis veniéntem in nube cum potestáte magna et maiestáte. His autem fíeri incipiéntibus, respícite et leváte cápita vestra: quóniam appropínquat redémptio vestra. Et dixit illis similitúdinem: Vidéte ficúlneam et omnes árbores: cum prodúcunt iam ex se fructum, scitis, quóniam prope est æstas. Ita et vos, cum vidéritis hæc fíeri, scitóte, quóniam prope est regnum Dei. Amen, dico vobis, quia non præteríbit generátio hæc, donec ómnia fiant. Cœlum et terra transíbunt: verba autem mea non transíbunt. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 24:1-3.

Ad te levávi ánimam meam: Deus meus, in te confído, non erubéscam: neque irrídeant me inimíci mei: étenim univérsi, qui te exspéctant, non confundéntur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Sabbæ Abbatis

Sacris altáribus, Dómine, hóstias superpósitas sanctus Sabbas Abbas, quǽsumus, in salútem nobis proveníre depóscat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 84:13.

Dóminus dabit benignitátem: et terra nostra dabit fructum suum.

Postcommunio 


S. Dóminus vobíscum.

R. Et cum spíritu tuo.

Orémus.

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Sabbæ Abbatis

Prótegat nos, Dómine, cum tui perceptióne sacraménti beátus Sabbas, pro nobis intercedéndo: ut et conversatiónis eius experiámur insígnia, et intercessiónis percipiámus suffrágia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Nicolai Episcopi et Confessoris ~ III. classis
Scriptura: Feria VI infra Hebdomadam I Adventus

Ad Matutinum 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 6:1-3 


1 In anno, quo mórtuus est rex Ozías, vidi Dóminum sedéntem super sólium excélsum et elevátum: et ea, quæ sub ipso erant, replébant templum.

2 Séraphim stabant super illud: sex alæ uni, et sex alæ álteri, duábus velábant fáciem eius, et duábus velábant pedes eius, et duábus volábant.

3 Et clamábant alter ad álterum, et dicébant: Sanctus, sanctus, sanctus, Dóminus exercítuum, plena est omnis terra glória eius.

℣. Tu autem, Dómine, miserére nobis.

℟. Deo grátias.

 

℟. Ave, María, grátia plena, Dóminus tecum:

* Spíritus Sanctus supervéniet in te, et virtus Altíssimi obumbrábit tibi: quod enim ex te nascétur Sanctum, vocábitur Fílius Dei.

℣. Quómodo fiet istud, quóniam virum non cognósco? Et respóndens Angelus, dixit ei.

℟. Spíritus Sanctus supervéniet in te, et virtus Altíssimi obumbrábit tibi: quod enim ex te nascétur Sanctum, vocábitur Fílius Dei.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 6:4-7 


4 Et commóta sunt superliminária cárdinum a voce clamántis, et domus repléta est fumo.

5 Et dixi: Væ mihi, quia tácui, quia vir pollútus lábiis ego sum, et in médio pópuli pollúta lábia habéntis ego hábito, et Regem Dóminum exercítuum vidi óculis meis.

6 Et volávit ad me unus de Séraphim, et in manu eius cálculus, quem fórcipe túlerat de altári.

7 Et tétigit os meum, et dixit: Ecce tétigit hoc lábia tua, et auferétur iníquitas tua, et peccátum tuum mundábitur.

Isa 6:8-10 


8 Et audívi vocem Dómini dicéntis: Quem mittam? et quis ibit nobis? Et dixi: Ecce ego, mitte me.

9 Et dixit: Vade, et dices pópulo huic: Audíte audiéntes, et nolíte intellégere: et vidéte visiónem, et nolíte cognóscere.

10 Excǽca cor pópuli huius, et aures eius ággrava, et óculos eius claude, ne forte vídeat óculis suis, et áuribus suis áudiat, et corde suo intéllegat, et convertátur, et sanem eum.

℣. Tu autem, Dómine, miserére nobis.

℟. Deo grátias.

 

℟. Obsecro, Dómine, mitte quem missúrus es: vide afflictiónem pópuli tui: 

* Sicut locútus es, veni, * Et líbera nos.

℣. Qui regis Israël, inténde, qui dedúcis velut ovem Ioseph, qui sedes super Chérubim.

℟. Sicut locútus es, veni.

℣. Glória Patri, et Fílio, * et Spirítui Sancto.

℟. Et líbera nos.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Nicoláus, illústri loco Pátaræ in Lýcia natus, quarta et sexta féria ab infántia ieiunávit; quam quidem consuetúdinem réliqua vita semper ténuit. Adoléscens paréntibus orbátus, facultátes suas paupéribus distríbuit. Cuius illud insígne est caritátis exémplum, quod tribus puéllis periclitántibus, congruénti pecúniæ vi in dotem constitúta, succúrrerit. In Palæstínam peregrinátus, Dei admónitu Myram, Lýciæ metrópolim, venit; ubi a provinciálibus epíscopis, Myrénsi epíscopo vita functo, præter ómnium opiniónem, miro consénsu, sufféctus est. Eo in múnere ómnium virtútum se exémplar prǽbuit. Cum autem contra Diocletiáni et Maximiáni edíctum christiánæ fídei veritátem prædicáret, in cárcerem coniéctus est, ubi fuit usque ad Constantínum imperatórem. Nicǽno Concílio intérfuit, in quo Ariána hǽresis damnáta est. Ad suos revérsus, Myræ sanctíssime óbiit. Eius corpus Bárium in Apúlia translátum, ibídem summa celebritáte cólitur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Laudes 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Exaltáte * Dóminum Deum nóstrum, et adoráte in monte sancto eius.

Psalmus 98 [1]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáte Dóminum Deum nóstrum, et adoráte in monte sancto eius.

Ant. Éripe me * de inimícis meis, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éripe me de inimícis meis, Dómine, ad te confúgi.

Ant. Benedixísti, * Dómine, terram tuam: remisísti iniquitátem plebis tuæ.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedixísti, Dómine, terram tuam: remisísti iniquitátem plebis tuæ.

Ant. In Dómino iustificábitur * et laudábitur omne semen Israël.

Canticum Isaiæ [4]

Isa 45:15-30 


45:15  Vere tu es Deus abscónditus, * Deus Israël, Salvátor.

45:16  Confúsi sunt, et erubuérunt omnes: * simul abiérunt in confusiónem fabricatóres errórum.

45:17  Israël salvátus est in Dómino salúte ætérna: * non confundémini, et non erubescétis usque in sǽculum sǽculi.

45:18  Quia hæc dicit Dóminus creans cælos, * ipse Deus formans terram, et fáciens eam, ipse plastes eius:

45:19  Non in vanum creávit eam, ut habitarétur, formávit eam: * Ego Dóminus, et non est álius.

45:20  Non in abscóndito locútus sum, * in loco terræ tenebróso:

45:21  Non dixi sémini Iacob frustra: Quǽrite me: * ego Dóminus loquens iustítiam, annúntians recta.

45:22  Congregámini, et veníte, et accédite simul * qui salváti estis ex géntibus:

45:23  Nesciérunt qui levant lignum sculptúræ suæ, * et rogant deum non salvántem.

45:24  Annuntiáte, et veníte, et consiliámini simul: * Quis audítum fecit hoc ab inítio, ex tunc prædíxit illud?

45:25  Numquid non ego Dóminus, et non est ultra Deus absque me? * Deus iustus, et salvans non est præter me.

45:26  Convertímini ad me, et salvi éritis, omnes fines terræ: * quia ego Deus, et non est álius.

45:27  In memetípso iurávi, egrediétur de ore meo iustítiæ verbum, * et non revertétur:

45:28  Quia mihi curvábitur omne genu, * et iurábit omnis lingua.

45:29  Ergo in Dómino, dicet, meæ sunt iustítiæ et impérium: * ad eum vénient, et confundéntur omnes qui repúgnant ei.

45:30  In Dómino iustificábitur, et laudábitur * omne semen Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Dómino iustificábitur et laudábitur omne semen Israël.

Ant. Lauda, * Ierúsalem, Dóminum. ‡

Psalmus 147 [5]

147:1  Lauda, Ierúsalem, Dóminum: * ‡ lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lauda, Ierúsalem, Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria VI infra Hebdomadam I Adventus 


Ant. Ecce véniet Deus et homo de domo David sedére in throno, allelúia.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Primam 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Idus Decémbris Luna sexta Anno Dómini 2024

 

Sancti Ambrósii Epíscopi, Confessóris et Ecclésiæ Doctóris, qui prídie Nonas Aprílis obdormívit in Dómino, sed hac die potíssimum cólitur, qua Mediolanénsem Ecclésiam gubernándam suscépit.

Romæ beáti Eutychiáni Papæ, qui per divérsa loca trecéntos quadragínta duos Mártyres manu sua sepelívit; quibus et ipse deínde sociátus, sub Numeriáno Imperatóre, martýrio coronátus est, et in cœmetério Callísti sepúltus.

Alexandríæ natális beáti Agathónis militáris, qui, in persecutióne Décii, cum prohíberet quosdam voléntes illúdere cadavéribus Mártyrum, clamor repénte totíus vulgi advérsus eum extóllitur; oblátus autem Iúdici, et in Christi confessióne persístens, cápite pro pietáte damnátus est.

Antiochíæ sanctórum Mártyrum Polycárpi et Theodóri.

Tubúrbi, in Africa, sancti Servi Mártyris, qui, in persecutióne Wandálica, sub Ariáno Rege Hunneríco, fústibus diutíssime cæsus, tróchleis frequénter in sublíme elevátus atque ictu céleri super sílices póndere córporis dimíssus, et lapídibus acutíssimis perfricátus, martýrii palmam adéptus est.

Theáni, in Campánia, sancti Urbáni, Epíscopi et Confessóris.

Apud Sántonas, in Gállia, sancti Martíni Abbátis, ad cuius túmulum crebérrima divínitus fiunt mirácula.

Eboriáci, in território Meldénsi, commemorátio sanctæ Faræ, étiam Burgundofáræ nómine appellátæ, Abbatíssæ et Vírginis, cuius dies natális tértio Nonas Aprílis recensétur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Tertiam 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Sextam 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Nonam 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Ad Vesperas 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Amávit eum Dóminus, * et ornávit eum: stolam glóriæ índuit eum, et ad portas paradísi coronávit eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria VI infra Hebdomadam I Adventus 


Ant. Ex Ægýpto vocávi Fílium meum: véniet, ut salvet pópulum suum.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Nicolai Episcopi et Confessoris ~ III. classis


Ad Completorium 12-06-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Nicolai Episcopi et Confessoris ~ III. classis
Commemoratio: Feria VI infra Hebdomadam I Adventus

Sancta Missa 12-06-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 45:30

Státuit ei Dóminus testaméntum pacis, et príncipem fecit eum: ut sit illi sacerdótii dignitas in ætérnum.

Ps 131:1

Meménto, Dómine, David: et omnis mansuetúdinis eius. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Státuit ei Dóminus testaméntum pacis, et príncipem fecit eum: ut sit illi sacerdótii dignitas in ætérnum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui beátum Nicoláum Pontíficem innúmeris decorásti miráculis: tríbue, quǽsumus; ut eius méritis et précibus a gehénnæ incéndiis liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria VI infra Hebdomadam I Adventus

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Hebrǽos

Hebr 13:7-17

Fratres: Mementóte præpositórum vestrórum, qui vobis locúti sunt verbum Dei: quorum intuéntes éxitum conversatiónis, imitámini fidem. Iesus Christus heri et hódie: ipse et in sǽcula. Doctrínis váriis et peregrínis nolíte abdúci. Optimum est enim grátia stabilíre cor, non escis, quæ non profuérunt ambulántibus in eis. Habémus altáre, de quo édere non habent potestátem, qui tabernáculo deserviunt. Quorum enim animálium infértur sanguis pro peccáto in Sancta per pontíficem, horum córpora cremántur extra castra. Propter quod et Iesus, ut sanctificáret per suum sánguinem pópulum, extra portam passus est. Exeámus ígitur ad eum extra castra, impropérium eius portántes. Non enim habémus hic manéntem civitátem, sed futúram inquírimus. Per ipsum ergo offerámus hóstiam laudis semper Deo, id est fructum labiórum confiténtium nómini eius. Beneficéntiæ autem et communiónis nolíte oblivísci: tálibus enim hóstiis promerétur Deus. Obœdíte præpósitis vestris et subiacéte eis. Ipsi enim pervígilant, quasi ratiónem pro animábus vestris redditúri.

℟. Deo grátias.

Graduale 


Ps 88:21-23.

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

℣. Nihil profíciet inimícus in eo, et fílius iniquitátis non nocébit ei. Allelúia, allelúia.

Ps 91:13.

Iustus ut palma florébit: sicut cedrus Líbani multiplicábitur. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 25:14-23

In illo témpore: Dixit Iesus discípulis suis parábolam hanc: Homo péregre proficíscens vocávit servos suos, et trádidit illis bona sua. Et uni dedit quinque talénta, álii autem duo, álii vero unum, unicuíque secúndum própriam virtútem, et proféctus est statim. Abiit autem, qui quinque talénta accéperat, et operátus est in eis, et lucrátus est ália quinque. Simíliter et, qui duo accéperat, lucrátus est ália duo. Qui autem unum accéperat, ábiens fodit in terram, et abscóndit pecúniam dómini sui. Post multum vero témporis venit dóminus servórum illórum, et pósuit ratiónem cum eis. Et accédens qui quinque talénta accéperat, óbtulit ália quinque talénta, dicens: Dómine, quinque talénta tradidísti mihi, ecce, ália quinque superlucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui. Accéssit autem et qui duo talénta accéperat, et ait: Dómine, duo talénta tradidísti mihi, ecce, ália duo lucrátus sum. Ait illi dóminus eius: Euge, serve bone et fidélis, quia super pauca fuísti fidélis, super multa te constítuam: intra in gáudium dómini tui.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctífica, quǽsumus, Dómine Deus, hæc múnera, quæ in sollemnitáte sancti Antístitis tui Nicolái offérimus: ut per ea vita nostra inter advérsa et próspera úbique dirigátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria VI infra Hebdomadam I Adventus

Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 88:36-38

Semel iurávi in sancto meo: Semen eius in ætérnum manebit, et sedes eius sicut sol in conspéctu meo, et sicut luna perfécta in ætérnum, et testis in cœlo fidélis.

Postcommunio 


S. Dóminus vobíscum.

R. Et cum spíritu tuo.

Orémus.

Sacrifícia, quæ súmpsimus, Dómine, pro sollemnitáte sancti Pontíficis tui Nicolái, sempitérna nos protectióne consérvent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria VI infra Hebdomadam I Adventus

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Ambrosii Episcopi Confessoris et Ecclesiæ Doctoris ~ III. classis
Scriptura: Sabbato infra Hebdomadam I Adventus

Ad Matutinum 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Exáltent Dóminum in ecclésia plebis.

℟. Et in cáthedra seniórum laudent eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 7:1-3 


1 Et factum est in diébus Achaz, fílii Ióatham, fílii Ozíæ, regis Iuda, ascéndit Rasin, rex Sýriæ, et Phácee, fílius Romelíæ, rex Israël, in Ierúsalem, ad præliándum contra eam: et non potuérunt debelláre eam.

2 Et nuntiavérunt dómui David, dicéntes: Requiévit Sýria super Ephraim, et commótum est cor eius, et cor pópuli eius, sicut movéntur ligna silvárum a fácie venti.

3 Et dixit Dóminus ad Isaíam: Egrédere in occúrsum Achaz tu, et qui derelíctus est Iasub fílius tuus, ad extrémum aquædúctus piscínæ superióris in via Agri fullónis.

℣. Tu autem, Dómine, miserére nobis.

℟. Deo grátias.

 

℟. Ecce virgo concípiet, et páriet fílium, dicit Dóminus:

* Et vocábitur nomen eius Admirábilis, Deus, Fortis.

℣. Super sólium David, et super regnum eius sedébit in ætérnum.

℟. Et vocábitur nomen eius Admirábilis, Deus, Fortis.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 7:4-6 


4 Et dices ad eum: Vide ut síleas: noli timére, et cor tuum ne formídet a duábus caudis titiónum fumigántium istórum, in ira furóris Rasin, regis Sýriæ, et fílii Romelíæ:

5 Eo quod consílium iníerit contra te Sýria in malum Ephraim, et fílius Romelíæ, dicéntes:

6 Ascendámus ad Iudam, et suscitémus eum, et avellámus eum ad nos, et ponámus regem in médio eius fílium Tábeel.

Isa 7:10-15 


10 Et adiécit Dóminus loqui ad Achaz, dicens:

11 Pete tibi signum a Dómino Deo tuo in profúndum inférni, sive in excélsum supra.

12 Et dixit Achaz: Non petam, et non tentábo Dóminum.

13 Et dixit: Audíte ergo, domus David: Numquid parum vobis est, moléstos esse homínibus, quia molésti estis et Deo meo?

14 Propter hoc dabit Dóminus ipse vobis signum. Ecce virgo concípiet, et páriet fílium, et vocábitur nomen eius Emmánuel.

15 Butýrum et mel cómedet, ut sciat reprobáre malum, et elígere bonum.

℣. Tu autem, Dómine, miserére nobis.

℟. Deo grátias.

 

℟. Ecce dies véniunt, dicit Dóminus, et suscitábo David germen iustum: et regnábit rex, et sápiens erit, et fáciet iudícium et iustítiam in terra: 

* Et hoc est nomen quod vocábunt eum: * Dóminus iustus noster.

℣. In diébus illis salvábitur Iuda, et Israël habitábit confidénter.

℟. Et hoc est nomen quod vocábunt eum:

℣. Glória Patri, et Fílio, * et Spirítui Sancto.

℟. Dóminus iustus noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ambrósius epíscopus Mediolanénsis, Ambrósii civis Románi fílius, in Urbe liberálibus disciplínis erudítus est. A Probo præfécto, Ligúriæ et Æmíliæ præpósitus, eiúsdem iussu, cum potestáte Mediolánum venit; ubi, mórtuo Auxéntio Ariáno epíscopo, pópulus de successóre deligéndo dissidébat. Quare Ambrósius, pro offícii sui múnere ecclésiam ingréssus, ut commótam seditiónem sedáret, cum multa de quiéte et tranquillitáte reipúblicæ præcláre dixísset, derepénte púero Ambrósium epíscopum exclamánte, univérsi pópuli vox erúpit, Ambrósium epíscopum deposcéntis. Quare baptizátus (erat enim catechúmenus), sacris initiátus, omnibúsque órdinum grádibus de more Ecclésiæ suscéptis, episcopáli dignitáte auctus est. Quo in múnere cathólicam veritátem et disciplínam ecclesiásticam tum verbo tum scriptis ácriter deféndit, multósque Ariános, et álios hæréticos ad fidem convértit, e quibus sanctum Augustínum Iesu Christo péperit. Tot pro Ecclésia Dei labóribus curísque perfúnctus, óbiit prídie nonas aprílis, anno trecentésimo nonagésimo séptimo.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Ad Laudes 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Fílii Sion * exsúltent in Rege suo.

Psalmus 149 [1]

149:1  Cantáte Dómino cánticum novum: * laus eius in ecclésia sanctórum.

149:2  Lætétur Israël in eo, qui fecit eum: * et fílii Sion exsúltent in rege suo.

149:3  Laudent nomen eius in choro: * in týmpano, et psaltério psallant ei:

149:4  Quia beneplácitum est Dómino in pópulo suo: * et exaltábit mansuétos in salútem.

149:5  Exsultábunt sancti in glória: * lætabúntur in cubílibus suis.

149:6  Exaltatiónes Dei in gútture eórum: * et gládii ancípites in mánibus eórum.

149:7  Ad faciéndam vindíctam in natiónibus: * increpatiónes in pópulis.

149:8  Ad alligándos reges eórum in compédibus: * et nóbiles eórum in mánicis férreis.

149:9  Ut fáciant in eis iudícium conscríptum: * glória hæc est ómnibus sanctis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii Sion exsúltent in Rege suo.

Ant. Quam magnificáta * sunt ópera tua, Dómine.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam magnificáta sunt ópera tua, Dómine.

Ant. Lætábitur iustus * in Dómino et sperábit in eo.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætábitur iustus in Dómino et sperábit in eo.

Ant. Osténde nobis, Dómine, * lucem miseratiónum tuárum.

Canticum Ecclesiastici [4]

Sir 36:1-16 


36:1  Miserére nostri, Deus ómnium, et réspice nos, * et osténde nobis lucem miseratiónum tuárum:

36:2  Et immítte timórem tuum super gentes, * quæ non exquisiérunt te,

36:3  Ut cognóscant quia non est Deus nisi tu, * et enárrent magnália tua.

36:4  Álleva manum tuam super gentes aliénas, * ut vídeant poténtiam tuam.

36:5  Sicut enim in conspéctu eórum sanctificátus es in nobis, * sic in conspéctu nostro magnificáberis in eis,

36:6  Ut cognóscant te, sicut et nos cognóvimus, * quóniam non est Deus præter te, Dómine.

36:7  Ínnova signa, et immúta mirabília. * Glorífica manum, et brácchium dextrum.

36:8  Éxcita furórem, et effúnde iram. * Tolle adversárium, et afflíge inimícum.

36:9  Festína tempus, et meménto finis, * ut enárrent mirabília tua.

36:10  In ira flammæ devorétur qui salvátur: * et qui péssimant plebem tuam, invéniant perditiónem.

36:11  Cóntere caput príncipum inimicórum, * dicéntium: Non est álius præter nos.

36:12  Cóngrega omnes tribus Iacob: ut cognóscant quia non est Deus nisi tu, * et enárrent magnália tua:

36:13  Et hereditábis eos, * sicut ab inítio.

36:14  Miserére plebi tuæ, super quam invocátum est nomen tuum: * et Israël, quem coæquásti primogénito tuo.

36:15  Miserére civitáti sanctificatiónis tuæ Ierúsalem, * civitáti requiéi tuæ.

36:16  Reple Sion inenarrabílibus verbis  tuis, * et glória tua pópulum tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Osténde nobis, Dómine, lucem miseratiónum tuárum.

Ant. Omnis spíritus * laudet Dóminum.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnis spíritus laudet Dóminum.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Sabbato infra Hebdomadam I Adventus 


Ant. Sion, noli timére, ecce Deus tuus véniet, allelúia.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Ad Primam 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Idus Decémbris Luna séptima Anno Dómini 2024

 

Concéptio Immaculáta gloriósæ semper Vírginis Genitrícis Dei Maríæ, quam fuísse præservátam, singulári Dei privilégio, ab omni originális culpæ labe immúnem, Pius Nonus, Póntifex Máximus, hac ipsa recurrénte die, solémniter definívit.

Tréviris sancti Euchárii, qui fuit discípulus beáti Petri Apóstoli et primus eiúsdem civitátis Epíscopus.

Alexandríæ sancti Macárii Mártyris, qui, témpore Décii, cum a Iúdice multis verbis ad negándum Christum suaderétur, et eo maióri constántia suam profiterétur fidem, vivus ad últimum exúri iubétur.

In Cypro sancti Sophrónii Epíscopi, qui pupillórum, orphanórum ac viduárum defénsor miríficus, et páuperum atque oppressórum ómnium adiútor fuit.

In monastério Luxoviénsi, in Gállia, sancti Romárici Abbátis, qui, cum in aula Theodobérti Regis primus esset, renuntiávit sǽculo, et monásticæ étiam observántiæ laude céteris antecélluit.

Constantinópoli sancti Patápii Solitárii, virtútibus et miráculis clari.

Romæ Invéntio sanctórum Mártyrum Nemésii Diáconi, eiúsque fíliæ Lucíllæ Vírginis, Symphrónii, Olýmpii Tribúni, huiúsque uxóris Exsupériæ et Theodúli fílii; quorum memória octávo Kaléndas Septémbris recensétur.

Verónæ Ordinátio sancti Zenónis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Ad Tertiam 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Ad Sextam 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Ad Nonam 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cælis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Vesperas 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tota pulchra * es, María, et mácula originális non est in te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tota pulchra es, María, et mácula originális non est in te.

Ant. Vestiméntum tuum * cándidum quasi nix, et fácies tua sicut sol.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestiméntum tuum cándidum quasi nix, et fácies tua sicut sol.

Ant. Tu glória Ierúsalem, * tu lætítia Israël, tu honorificéntia pópuli nostri.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu glória Ierúsalem, tu lætítia Israël, tu honorificéntia pópuli nostri.

Ant. Benedícta es tu, * Virgo María, a Dómino Deo excélso præ ómnibus muliéribus super terram.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta es tu, Virgo María, a Dómino Deo excélso præ ómnibus muliéribus super terram.

Ant. Trahe nos, * Virgo immaculáta, post te currémus in odórem unguentórum tuórum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trahe nos, Virgo immaculáta, post te currémus in odórem unguentórum tuórum.

Capitulum Hymnus Versus {ex Proprio Sanctorum}


Prov 8:22-24 


Dóminus possédit me in inítio viárum suárum, ántequam quidquam fáceret a princípio. Ab ætérno ordináta sum, et ex antíquis ántequam terra fíeret. Nondum erant abýssi, et ego iam concépta eram.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Immaculáta Concéptio est hódie sanctæ Maríæ Vírginis.

℟. Quæ serpéntis caput virgíneo pede contrívit.

Canticum: Magnificat {Antiphona ex Proprio Sanctorum}


Ant. Beátam me dicent * omnes generatiónes, quia fecit mihi magna, qui potens est, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beátam me dicent omnes generatiónes, quia fecit mihi magna, qui potens est, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica II Adventus 


Ant. Veni, Dómine, visitáre nos in pace, ut lætémur coram te corde perfécto.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis


Ad Completorium 12-07-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Ambrosii Episcopi Confessoris et Ecclesiæ Doctoris ~ III. classis
Commemoratio: Sabbato infra Hebdomadam I Adventus

Sancta Missa 12-07-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui pópulo tuo ætérnæ salútis beátum Ambrósium minístrum tribuísti: præsta, quǽsumus; ut, quem Doctórem vitæ habúimus in terris, intercessórem habére mereámur in cœlis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato infra Hebdomadam I Adventus

Excita, quǽsumus, Dómine, poténtiam tuam, et veni: ut ab imminéntibus peccatórum nostrórum perículis, te mereámur protegénte éripi, te liberánte salvári:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Timótheum

2 Tim 4:1-8

Caríssime: Testíficor coram Deo, et Iesu Christo, qui iudicatúrus est vivos et mórtuos, per advéntum ipsíus et regnum eius: prǽdica verbum, insta opportúne, importune: árgue, óbsecra, íncrepa in omni patiéntia, et doctrína. Erit enim tempus, cum sanam doctrínam non sustinébunt, sed ad sua desidéria, coacervábunt sibi magistros, pruriéntes áuribus, et a veritáte quidem audítum avértent, ad fábulas autem converténtur. Tu vero vígila, in ómnibus labóra, opus fac Evangelístæ, ministérium tuum ímple. Sóbrius esto. Ego enim iam delíbor, et tempus resolutiónis meæ instat. Bonum certámen certávi, cursum consummávi, fidem servávi. In réliquo repósita est mihi coróna iustítiæ, quam reddet mihi Dóminus in illa die, iustus iudex: non solum autem mihi, sed et iis, qui díligunt advéntum eius.

℟. Deo grátias.

Graduale 


Eccli 44:16

Ecce sacérdos magnus, qui in diébus suis plácuit Deo. 

Eccli 44:20

Non est inventus símilis illi, qui conserváret legem Excélsi. Allelúia, allelúia.

Ps 109:4

Iurávit Dóminus, et non pænitébit eum: Tu es sacérdos in ætérnum, secúndum órdinem Melchísedech. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 5:13-19

In illo témpore: Dixit Iesus discípulis suis: Vos estis sal terræ. Quod si sal evanúerit, in quo saliétur? Ad níhilum valet ultra, nisi ut mittátur foras, et conculcétur ab homínibus. Vos estis lux mundi. Non potest cívitas abscóndi supra montem pósita. Neque accéndunt lucérnam, et ponunt eam sub módio, sed super candelábrum, ut lúceat ómnibus qui in domo sunt. Sic lúceat lux vestra coram homínibus, ut vídeant ópera vestra bona, et gloríficent Patrem vestrum, qui in cœlis est. Nolíte putáre, quóniam veni sólvere legem aut prophétas: non veni sólvere, sed adimplére. Amen, quippe dico vobis, donec tránseat cœlum et terra, iota unum aut unus apex non præteríbit a lege, donec ómnia fiant. Qui ergo solvet unum de mandátis istis mínimis, et docúerit sic hómines, mínimus vocábitur in regno cœlórum: qui autem fécerit et docúerit, hic magnus vocábitur in regno cœlórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:25

Véritas mea et misericórdia mea cum ipso: et in nómine meo exaltábitur cornu eius.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Omnípotens sempitérne Deus, múnera tuæ maiestáti obláta, per intercessiónem beáti Ambrósii Confessóris tui atque Pontíficis, ad perpétuam nobis fac proveníre salútem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Sabbato infra Hebdomadam I Adventus

Hæc sacra nos, Dómine, poténti virtúte mundátos ad suum fáciant purióres veníre princípium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 88:36-38

Semel iurávi in sancto meo: Semen eius in ætérnum manébit, et sedes eius sicut sol in conspéctu meo, et sicut luna perfécta in ætérnum, et testis in cœlo fidélis.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta salútis nostræ suscipiéntes, concéde, quǽsumus, omnípotens Deus: ut beáti Ambrósii Confessóris tui atque Pontíficis nos ubíque orátio ádiuvet; in cuius veneratióne hæc tuæ obtúlimus maiestáti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato infra Hebdomadam I Adventus

Suscipiámus, Dómine, misericórdiam tuam in médio templi tui: ut reparatiónis nostræ ventúra sollémnia cóngruis honóribus præcedámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Conceptione Immaculata Beatæ Mariæ Virginis ~ I. classis
Tempora: Dominica II Adventus

Ad Matutinum 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Christum eius Fílium adorémus Dóminum.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Christum eius Fílium adorémus Dóminum.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Christum eius Fílium adorémus Dóminum.

Ant. Immaculátam Conceptiónem Vírginis Maríæ celebrémus: * Christum eius Fílium adorémus Dóminum.

Hymnus {ex Proprio Sanctorum}


Præclára custos Vírginum,

Intácta mater Núminis,

Cæléstis aulæ iánua,

Spes nostra, cæli gáudium,

 

Inter rubéta lílium,

Colúmba formosíssima,

Virga e radíce gérminans

Nostro medélam vúlneri.

 

Turris dracóni impérvia,

Amíca stella náufragis,

Tuére nos a fráudibus,

Tuáque luce dírige.

 

Erróris umbras díscute,

Syrtes dolósas ámove,

Fluctus tot inter, déviis

Tutam reclúde sémitam.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Admirábile est * nomen tuum, Dómine, in univérsa terra, quia in Vírgine María dignum tibi habitáculum præparásti.

Psalmus 8 [1]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Admirábile est nomen tuum, Dómine, in univérsa terra, quia in Vírgine María dignum tibi habitáculum præparásti.

Ant. In sole pósuit * Deus tabernáculum suum.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In sole pósuit Deus tabernáculum suum.

Ant. In Conceptióne sua * accépit María benedictiónem a Dómino, et misericórdiam a Deo salutári suo.

Psalmus 23 [3]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Conceptióne sua accépit María benedictiónem a Dómino, et misericórdiam a Deo salutári suo.

℣. Deus omnípotens præcínxit me virtúte.

℟. Et pósuit immaculátam viam meam.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De libro Génesis

Gen 3:1-5 


1 Serpens erat callídior cunctis animántibus terræ quæ fécerat Dóminus Deus. Qui dixit ad mulíerem: Cur præcépit vobis Deus ut non comederétis de omni ligno paradísi?

2 Cui respóndit múlier: De fructu lignórum, quæ sunt in paradíso, véscimur:

3 De fructu vero ligni quod est in médio paradísi, præcépit nobis Deus ne comederémus, et ne tangerémus illud, ne forte moriámur.

4 Dixit autem serpens ad mulíerem: Nequáquam morte moriémini.

5 Scit enim Deus quod in quocúmque die comedéritis ex eo, aperiéntur óculi vestri, et éritis sicut dii, sciéntes bonum et malum.

℣. Tu autem, Dómine, miserére nobis.

℟. Deo grátias.

 

℟. Per unum hóminem peccátum in hunc mundum intrávit, in quo omnes peccavérunt.

* Ne tímeas, María, invenísti grátiam apud Deum.

℣. Erípuit Dóminus ánimam tuam de morte, et contra inimícum factus est protéctor tuus.

℟. Ne tímeas, María, invenísti grátiam apud Deum.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Gen 3:6-8 


6 Vidit ígitur múlier quod bonum esset lignum ad vescéndum, et pulchrum óculis, aspectúque delectábile: et tulit de fructu illíus, et comédit: dedítque viro suo, qui comédit.

7 Et apérti sunt óculi ambórum; cumque cognovíssent se esse nudos, consuérunt fólia ficus, et fecérunt sibi perizómata.

8 Et cum audíssent vocem Dómini Dei deambulántis in paradíso ad auram post merídiem, abscóndit se Adam et uxor eius a fácie Dómini Dei in médio ligni paradísi.

℣. Tu autem, Dómine, miserére nobis.

℟. Deo grátias.

 

℟. Transíte ad me, omnes qui concupíscitis me:

* Et narrábo vobis quanta fecit Deus ánimæ meæ.

℣. Vivit Dóminus, quóniam adimplévit in me misericórdiam suam.

℟. Et narrábo vobis quanta fecit Deus ánimæ meæ.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Gen 3:9-15 


9 Vocavítque Dóminus Deus Adam, et dixit ei: Ubi es?

10 Qui ait: Vocem tuam audívi in paradíso, et tímui, eo quod nudus essem, et abscóndi me.

11 Cui dixit: Quis enim indicávit tibi quod nudus esses, nisi quod ex ligno de quo præcéperam tibi ne coméderes, comedísti?

12 Dixítque Adam: Múlier, quam dedísti mihi sóciam, dedit mihi de ligno, et comédi.

13 Et dixit Dóminus Deus ad mulíerem: Quare hoc fecísti? Quæ respóndit: Serpens decépit me, et comédi.

14 Et ait Dóminus Deus ad serpéntem: Quia fecísti hoc, maledíctus es inter ómnia animántia, et béstias terræ: super pectus tuum gradiéris, et terram cómedes cunctis diébus vitæ tuæ.

15 Inimicítias ponam inter te et mulíerem, et semen tuum et semen illíus: ipsa cónteret caput tuum, et tu insidiáberis calcáneo eius.

℣. Tu autem, Dómine, miserére nobis.

℟. Deo grátias.

 

℟. Elécta mea cándida sicut nix in Líbano; sicut favus distíllans lábia eius: 

* Mel et lac sub lingua illíus.

℣. Veni de Líbano, sponsa mea, veni, coronáberis coróna gratiárum.

℟. Mel et lac sub lingua illíus.

℣. Glória Patri, et Fílio, * et Spirítui Sancto.

℟. Mel et lac sub lingua illíus.

Nocturn II. 


Ant. Diffúsa est * grátia in Conceptióne eius, et speciósa appáruit inter fílias hóminum.

Psalmus 44 [4]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diffúsa est grátia in Conceptióne eius, et speciósa appáruit inter fílias hóminum.

Ant. Adiúvit eam * Deus mane dilúculo; sanctificávit tabernáculum suum Altíssimus.

Psalmus 45 [5]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiúvit eam Deus mane dilúculo; sanctificávit tabernáculum suum Altíssimus.

Ant. Gloriósa * dicta sunt de te, cívitas Dei: fundávit te Dóminus in móntibus sanctis.

Psalmus 86 [6]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gloriósa dicta sunt de te, cívitas Dei: fundávit te Dóminus in móntibus sanctis.

℣. In hoc cognóvi quóniam voluísti me.

℟. Quóniam non gaudébit inimícus meus super me.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Hierónymi Presbýteri

De Assumptione B. M. V. 


Qualis et quanta esset beáta et gloriósa semper Virgo María, ab Angelo divínitus declarátur, cum dícitur: Ave, grátia plena; Dóminus tecum: benedícta tu in muliéribus. Tálibus namque decébat Vírginem oppignorári munéribus, ut esset grátia plena, quæ dedit cælis glóriam, terris Dóminum, pacémque refúdit, fidem géntibus, finem vítiis, vitæ órdinem, móribus disciplínam. Et bene plena, quia céteris per partes præstátur; Maríæ vero simul se tota infúdit plenitúdo grátiæ. Vere plena, quia etsi in sanctis Pátribus et Prophétis grátia fuísse créditur, non tamen eátenus plena; in Maríam vero totíus grátiæ, quæ in Christo est, plenitúdo venit, quamquam áliter. Et ídeo inquit: Benedícta tu in muliéribus; id est plus benedícta quam omnes mulíeres. Ac per hoc quidquid maledictiónis infúsum est per Hevam, totum ábstulit benedíctio Maríæ. De ipsa Sálomon in Cánticis, quasi in laudem eius, Veni, inquit, colúmba mea, immaculáta mea. Iam enim hiems tránsiit, imber ábiit et recéssit. Ac deínde inquit: Veni de Líbano, veni, coronáberis.

℣. Tu autem, Dómine, miserére nobis.

℟. Deo grátias.

 

℟. Ego ex ore Altíssimi prodívi, primogénita ante omnem creatúram: ego feci in cælis, ut orirétur lumen indefíciens.

* Nondum erant abýssi, et ego iam concépta eram.

℣. Deus enim creávit me in iustítia, et apprehéndit manum meam, et servávit me.

℟. Nondum erant abýssi, et ego iam concépta eram.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Non immérito ígitur veníre de Líbano iubétur, quia Líbanus candidátio interpretátur. Erat enim candidáta multis meritórum virtútibus, et dealbáta nive candídior, Spíritus Sancti munéribus, simplicitátem colúmbæ in ómnibus repræséntans: quóniam, quidquid in ea gestum est, totum púritas et simplícitas, totum véritas et grátia fuit; totum misericórdia et iustítia, quæ de cælo prospéxit: et ídeo immaculáta, quia in nullo corrúpta. Circúmdedit enim virum in útero, sicut Ieremías sanctus testátur, et non aliúnde accépit. Fáciet, inquit, Dóminus novum super terram, et múlier circúmdabit virum. Vere novum, et ómnium novitátum superéminens nóvitas virtútum, quando Deus (quem ferre non potest mundus, neque vidére áliquis, ut vívere possit) sic ingréssus est hospítium ventris, ut córporis claustrum nescíret; sicque gestátus, ut totus Deus in eo esset; et sic exívit inde, ut esset (sicut Ezéchiel fatétur) porta omníno clausa. Unde cánitur in eísdem Cánticis de ea: Hortus conclúsus, fons signátus, emissiónes tuæ paradísus. Vere hortus deliciárum, in quo cónsita sunt univérsa florum génera, et odoraménta virtútum; sicque conclúsus, ut nésciat violári, neque corrúmpi ullis insidiárum fráudibus. Fons ítaque signátus sigíllo totíus Trinitátis.

℣. Tu autem, Dómine, miserére nobis.

℟. Deo grátias.

 

℟. Nihil inquinátum in eam incúrrit:

* Candor est lucis ætérnæ et spéculum sine mácula.

℣. Est enim hæc speciósior sole, et luci comparáta invenítur púrior.

℟. Candor est lucis ætérnæ et spéculum sine mácula.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex Actis Pii Papæ noni

 

Deíparæ autem Vírginis in sua Conceptióne de tetérrimo humáni géneris hoste victóriam, quam divína elóquia, veneránda tradítio, perpétuus Ecclésiæ sensus, singuláris episcopórum ac fidélium conspirátio, insígnia quoque summórum Pontíficum acta atque constitutiónes mirífice iam illustrábant, Pius nonus Póntifex máximus totíus Ecclésiæ votis ánnuens státuit suprémo suo atque infallíbili oráculo solémniter proclamáre. Itaque sexto idus decémbris anni millésimi octingentésimi quinquagésimi quarti in basílica Vaticána, ingénti sanctæ Románæ Ecclésiæ patrum cardinálium et Episcopórum ex díssitis étiam regiónibus astánte cœtu, universóque plaudénte orbe, solémniter pronuntiávit et definívit: Doctrínam quæ tenet beatíssimam Vírginem Maríam in primo instánti suæ Conceptiónis fuísse, singulári Dei privilégio, ab omni originális culpæ labe præservátam immúnem, esse a Deo revelátam, ac proínde ab ómnibus fidélibus fírmiter constantérque credéndam.

℣. Tu autem, Dómine, miserére nobis.

℟. Deo grátias.

 

℟. Signum magnum appáruit in cælo: Múlier amícta sole, et luna sub pédibus eius, 

* Et in cápite eius coróna stellárum duódecim.

℣. Induit eam Dóminus vestiméntis salútis, induménto iustítiæ, et quasi sponsam ornávit eam monílibus suis.

℟. Et in cápite eius coróna stellárum duódecim.

℣. Glória Patri, et Fílio, * et Spirítui Sancto.

℟. Et in cápite eius coróna stellárum duódecim.

Nocturn III. 


Ant. Sanctimónia et magnificéntia * in Conceptióne eius: annuntiáte in ómnibus pópulis glóriam eius.

Psalmus 95 [7]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanctimónia et magnificéntia in Conceptióne eius: annuntiáte in ómnibus pópulis glóriam eius.

Ant. Lætámini, omnes, * in Dómino: et confitémini memóriæ sanctitátis eius.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætámini, omnes, in Dómino: et confitémini memóriæ sanctitátis eius.

Ant. Notum fecit * Dóminus opus suum: in conspéctu géntium revelávit glóriam Genetrícis suæ.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Notum fecit Dóminus opus suum: in conspéctu géntium revelávit glóriam Genetrícis suæ.

℣. Exaltábo te, Dómine, quóniam suscepísti me.

℟. Nec delectásti inimícos meos super me.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 1:26-28 


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et réliqua.

 

Homilía sancti Germáni Epíscopi

In Præsentatione Deiparæ 


Ave, María, grátia plena, Sanctis sánctior, et cælis excélsior, et Chérubim gloriósior, et Séraphim honorabílior, et super omnem creatúram venerabílior. Ave, colúmba, quæ nobis et fructum fers olívæ, et servatórem a spiritáli dilúvio ac portum salútis annúntias; cuius pennæ deargentátæ, et posterióra dorsi in pallóre auri sanctíssimi et illuminántis Spíritus fulgóre irradiántur. Ave, amœníssimus et rationális Dei paradísus, benevolentíssima et omnipoténti eiúsdem dextra hódie ad Oriéntem plantátus, et ipsi suáve olens lílium, et rosam immarcescíbilem gérminans in eórum medélam, qui pestíferam animǽque exitiálem amaritúdinem mortis ad Occidéntem ebíberant; paradísus, in quo ad veritátis agnitiónem lignum vivíficum effloréscit, e quo qui gustáverint, immortalitátem consequúntur. Ave, sacrosáncte ædificátum, immaculátum, purissimúmque Dei summi Regis palátium, eiúsdem Dei Regis magnificéntia circumornátum, omnésque hospítio recípiens ac mýsticis refíciens delíciis; in quo non manufáctus et vário decóre nitens situs est spirituális Sponsi thálamus; in quo Verbum errántem humánam stirpem revocáre volens, carnem sibi desponsávit, ut eos, qui voluntáte própria extórres facti fúerant, Patri reconciliáret.

℣. Tu autem, Dómine, miserére nobis.

℟. Deo grátias.

 

℟. Hortus conclúsus soror mea sponsa, hortus conclúsus, fons signátus:

* Emissiónes tuæ paradísus, o María.

℣. Aperi mihi, soror mea, amíca mea, colúmba mea, immaculáta mea.

℟. Emissiónes tuæ paradísus, o María.

℣. Iube, Dómine, benedícere.

Benedictio. Cuius festum cólimus, ipsa Virgo vírginum intercédat pro nobis ad Dóminum. Amen. 

 

Lectio 8

Ave, Dei mons præpínguis et umbrósus, in quo enutrítus Agnus rationális peccáta atque infirmitátes nostras portávit: mons, e quo devolútus ille nulla manu præcísus lapis, contrívit aras idolórum, et factus est in caput ánguli, mirábilis in óculis nostris. Ave, sanctus Dei thronus, divínum donárium, domus glóriæ, perpúlchrum ornaméntum, cimélium eléctum, et totíus orbis propitiatórium, cælúmque Dei glóriam enárrans. Ave, urna ex puro auro confláta, et suavíssimam animárum nostrárum dulcédinem, Christum scílicet qui manna est, cóntinens. O puríssima et omni laude et obséquio digníssima Virgo, Deo dicátum donárium omni creaturárum conditióni præcéllens, terra non secta, inarátus ager, vitis floridíssima, fons aquas effúndens, virgo génerans, et mater viri néscia, innocéntiæ thesáurus abscónditus, et sanctimóniæ decus; acceptíssimis tuis ac matérna auctoritáte válidis précibus ad Dóminum ac Deum ómnium Conditórem, Fílium tuum ex te sine patre génitum, ecclesiástici órdinis gubernácula fac dírigas, et ad portum tranquíllum perdúcas.

℣. Tu autem, Dómine, miserére nobis.

℟. Deo grátias.

 

℟. Magníficat ánima mea Dóminum: 

* Quia fecit mihi magna qui potens est, et sanctum nomen eius.

℣. Ecce enim ex hoc beátam me dicent omnes generatiónes.

℟. Quia fecit mihi magna qui potens est, et sanctum nomen eius.

℣. Glória Patri, et Fílio, * et Spirítui Sancto.

℟. Quia fecit mihi magna qui potens est, et sanctum nomen eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Sacerdótes iustítia, et probátæ, immaculátæ ac sincéræ fídei exsultatióne splendidíssime indúito. Orthodóxis princípibus, qui præ omni púrpuræ aut auri splendóre, et præ margarítis ac lapídibus pretiósis, te nacti sunt diadéma et induméntum ac firmíssimum regni sui ornaméntum, in tranquíllo ac próspero statu sceptra dírige. Male fidas natiónes in te ac Deum ex te génitum blasphemántes, eórum pédibus sternens subícito; subiectúmque pópulum, ut secúndum Dei præcéptum in suávi obediéntiæ obséquio persevéret, confirmáto. Tuam hanc civitátem, quæ te tamquam turrim ac fundaméntum habet, victóriæ triúmphis coronáto, et fortitúdine circumcíngens custódito Dei habitatiónem, templi decórem semper conserváto; laudatóres tuos ab omni discrímine et ánimi angóre éxime; captívis redemptiónem tribúito; peregrínis tecto et quovis præsídio destitútis, solámen te éxhibe. Univérso mundo auxiliatrícem manum tuam pórrige, ut in lætítia et exsultatióne solemnitátes tuas simul cum ista, quam modo celebrámus éxitu transigámus, in Christo Iesu universórum Rege ac vero Deo nostro, cui glória et fortitúdo una cum sancto vitǽque princípio Patre, et coætérno et consubstantiáli et conregnánte Spíritu, nunc et semper et in sǽcula sæculórum. Amen.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Laudes 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Proprio Sanctorum}


Ant. Tota pulchra * es, María, et mácula originális non est in te.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tota pulchra es, María, et mácula originális non est in te.

Ant. Vestiméntum tuum * cándidum quasi nix, et fácies tua sicut sol.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestiméntum tuum cándidum quasi nix, et fácies tua sicut sol.

Ant. Tu glória Ierúsalem, * tu lætítia Israël, tu honorificéntia pópuli nostri.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu glória Ierúsalem, tu lætítia Israël, tu honorificéntia pópuli nostri.

Ant. Benedícta es tu, * Virgo María, a Dómino Deo excélso præ ómnibus muliéribus super terram.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedícta es tu, Virgo María, a Dómino Deo excélso præ ómnibus muliéribus super terram.

Ant. Trahe nos, * Virgo immaculáta, post te currémus in odórem unguentórum tuórum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trahe nos, Virgo immaculáta, post te currémus in odórem unguentórum tuórum.

Capitulum Hymnus Versus {ex Proprio Sanctorum}


Prov 8:22-24 


Dóminus possédit me in inítio viárum suárum, ántequam quidquam fáceret a princípio. Ab ætérno ordináta sum, et ex antíquis ántequam terra fíeret. Nondum erant abýssi, et ego iam concépta eram.

℟. Deo grátias.

 

Hymnus 


O gloriósa vírginum,

Sublímis inter sídera,

Qui te creávit, párvulum

Lacténte nutris úbere.

 

Quod Heva tristis ábstulit,

Tu reddis almo gérmine:

Intrent ut astra flébiles,

Cæli reclúdis cárdines.

 

Tu Regis alti iánua

Et aula lucis fúlgida:

Vitam datam per Vírginem,

Gentes redémptæ, pláudite.

 

Iesu tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Immaculáta Concéptio est hódie sanctæ Maríæ Vírginis.

℟. Quæ serpéntis caput virgíneo pede contrívit.

Canticum: Benedictus {Antiphona ex Proprio Sanctorum}


Ant. Ait Dóminus Deus * ad serpéntem: Inimicítias ponam inter te et mulíerem, et semen tuum et semen illíus: ipsa cónteret caput tuum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ait Dóminus Deus ad serpéntem: Inimicítias ponam inter te et mulíerem, et semen tuum et semen illíus: ipsa cónteret caput tuum, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica II Adventus 


Ant. Ioánnes autem cum audísset in vínculis ópera Christi, mittens duos ex discípulis suis, ait illi: Tu es qui ventúrus es, an álium exspectámus?

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Primam 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Tota pulchra * es, María, et mácula originális non est in te.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tota pulchra es, María, et mácula originális non est in te.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Idus Decémbris Luna octáva Anno Dómini 2024

 

Carthágine sancti Restitúti, Epíscopi et Mártyris, in cuius solemnitáte sanctus Augustínus de ipso ad pópulum sermónem hábuit.

Item in Africa sanctórum Mártyrum Petri, Succéssi, Bassiáni, Primitívi et aliórum vigínti.

Toléti, in Hispánia, natális sanctæ Leocádiæ, Vírginis et Mártyris; quæ, in persecutióne Diocletiáni Imperatóris, a Præfécto Hispaniárum Daciáno inclúsa cárcere ac dire maceráta, in eo tandem, cum gravíssimos beátæ Euláliæ et reliquórum Mártyrum cruciátus audísset, impollútum spíritum, génibus in oratióne pósitis, Christo réddidit.

Lemóvicis, in Aquitánia, sanctæ Valériæ, Vírginis et Mártyris.

Verónæ sancti Próculi Epíscopi, qui, in persecutióne Diocletiáni, cólaphis ac fústibus cæsus, e civitáte pulsus est, ac tandem, in Ecclésiam suam restitútus, quiévit in pace.

Pápiæ sancti Syri, qui fuit primus eiúsdem civitátis Epíscopus, atque apostólicis signis et virtútibus cláruit.

Apaméæ, in Sýria, beáti Iuliáni Epíscopi, qui, témpore Sevéri, sanctitáte refúlsit.

Graii, in Burgúndia, sancti Petri Fourier, qui Canónicus Reguláris fuit Salvatóris Nostri, et Canonissárum Regulárium Dóminæ Nostræ edocéndis puéllis Institútor; atque, virtútibus ac miráculis clarus, a Leóne Décimo tértio, Pontífice Máximo, Sanctórum catálogo adiúnctus est.

Petragóricis, in Gállia, sancti Cypriáni Abbátis, magnæ sanctitátis viri.

Naziánzi, in Cappadócia, sanctæ Gorgóniæ, quæ fuit beátæ Nonnæ fília, atque beatórum Gregórii Theológi et Cæsárii soror, cuius ipse Gregórius virtútes et mirácula conscrípsit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Tertiam 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Vestiméntum tuum * cándidum quasi nix, et fácies tua sicut sol.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestiméntum tuum cándidum quasi nix, et fácies tua sicut sol.

Capitulum Responsorium Versus {ex Proprio Sanctorum}


Prov 8:22-24 


Dóminus possédit me in inítio viárum suárum, ántequam quidquam fáceret a princípio. Ab ætérno ordináta sum, et ex antíquis ántequam terra fíeret. Nondum erant abýssi, et ego iam concépta eram.

℟. Deo grátias.

 

℟.br. Deus omnípotens * Præcínxit me virtúte.

℟. Deus omnípotens * Præcínxit me virtúte.

℣. Et pósuit immaculátam viam meam.

℟. Præcínxit me virtúte.

℣. Glória Patri, et Fílio, * et Spirítui Sancto.

℟. Deus omnípotens * Præcínxit me virtúte.

 

℣. In hoc cognóvi, quóniam voluísti me.

℟. Quóniam non gaudébit inimícus meus super me.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Sextam 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Tu glória Ierúsalem, * tu lætítia Israël, tu honorificéntia pópuli nostri.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu glória Ierúsalem, tu lætítia Israël, tu honorificéntia pópuli nostri.

Capitulum Responsorium Versus {ex Proprio Sanctorum}


Ezec 44:2-3 


Porta hæc clausa erit, non aperiétur, et vir non intrábit per eam, quóniam Dóminus Deus Israël ingréssus est per eam: erítque clausa príncipi. Princeps ipse sedébit in ea.

℟. Deo grátias.

 

℟.br. In hoc cognóvi, * Quóniam voluísti me.

℟. In hoc cognóvi, * Quóniam voluísti me.

℣. Quóniam non gaudébit inimícus meus super me.

℟. Quóniam voluísti me.

℣. Glória Patri, et Fílio, * et Spirítui Sancto.

℟. In hoc cognóvi, * Quóniam voluísti me.

 

℣. Exaltábo te, Dómine, quóniam suscepísti me.

℟. Nec delectásti inimícos meos super me.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Nonam 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Trahe nos, * Virgo immaculáta, post te currémus in odórem unguentórum tuórum.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trahe nos, Virgo immaculáta, post te currémus in odórem unguentórum tuórum.

Capitulum Responsorium Versus {ex Proprio Sanctorum}


Apo 12:1 


Signum magnum appáruit in cælo: Múlier amícta sole, et luna sub pédibus eius, et in cápite eius coróna stellárum duódecim.

℟. Deo grátias.

 

℟.br. Exaltábo te, Dómine, * Quóniam suscepísti me.

℟. Exaltábo te, Dómine, * Quóniam suscepísti me.

℣. Nec delectásti inimícos meos super me.

℟. Quóniam suscepísti me.

℣. Glória Patri, et Fílio, * et Spirítui Sancto.

℟. Exaltábo te, Dómine, * Quóniam suscepísti me.

 

℣. Immaculáta Concéptio tua, Dei Génetrix Virgo.

℟. Gáudium annuntiávit univérso mundo.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Ad Vesperas 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tota pulchra * es, María, et mácula originális non est in te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tota pulchra es, María, et mácula originális non est in te.

Ant. Vestiméntum tuum * cándidum quasi nix, et fácies tua sicut sol.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vestiméntum tuum cándidum quasi nix, et fácies tua sicut sol.

Ant. Tu glória Ierúsalem, * tu lætítia Israël, tu honorificéntia pópuli nostri.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu glória Ierúsalem, tu lætítia Israël, tu honorificéntia pópuli nostri.

Ant. Benedícta es tu, * Virgo María, a Dómino Deo excélso præ ómnibus muliéribus super terram.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedícta es tu, Virgo María, a Dómino Deo excélso præ ómnibus muliéribus super terram.

Ant. Trahe nos, * Virgo immaculáta, post te currémus in odórem unguentórum tuórum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Trahe nos, Virgo immaculáta, post te currémus in odórem unguentórum tuórum.

Capitulum Hymnus Versus {ex Proprio Sanctorum}


Prov 8:22-24 


Dóminus possédit me in inítio viárum suárum, ántequam quidquam fáceret a princípio. Ab ætérno ordináta sum, et ex antíquis ántequam terra fíeret. Nondum erant abýssi, et ego iam concépta eram.

℟. Deo grátias.

 

Hymnus 


Prima stropha sequentis hymni dicitur flexis genibus. 


Ave maris stella,

Dei Mater alma,

Atque semper Virgo,

Felix cæli porta.

 

Sumens illud Ave

Gabriélis ore,

Funda nos in pace,

Mutans Hevæ nomen.

 

Solve vincla reis,

Profer lumen cæcis,

Mala nostra pelle,

Bona cuncta posce.

 

Monstra te esse matrem,

Sumat per te preces,

Qui pro nobis natus,

Tulit esse tuus.

 

Virgo singuláris,

Inter omnes mitis,

Nos culpis solútos

Mites fac et castos.

 

Vitam præsta puram,

Iter para tutum,

Ut vidéntes Iesum,

Semper collætémur.

 

Sit laus Deo Patri,

Summo Christo decus,

Spirítui Sancto,

Tribus honor unus.

Amen.

 

℣. Immaculáta Concéptio est hódie sanctæ Maríæ Vírginis.

℟. Quæ serpéntis caput virgíneo pede contrívit.

Canticum: Magnificat {Antiphona ex Proprio Sanctorum}


Ant. Hódie egréssa est * virga de radíce Iesse: hódie sine ulla peccáti labe concépta est María: hódie contrítum est ab ea caput serpéntis antíqui, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie egréssa est virga de radíce Iesse: hódie sine ulla peccáti labe concépta est María: hódie contrítum est ab ea caput serpéntis antíqui, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut qui ex morte eiúsdem Fílii tui prævísa, eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica II Adventus 


Ant. Tu es, qui ventúrus es, an álium exspectámus? Dícite Ioánni quæ vidístis: Ad lumen rédeunt cǽci, mórtui resúrgunt, páuperes evangelizántur, allelúia.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Conceptione Immaculata Beatæ Mariæ Virginis ~ I. classis


Ad Completorium 12-08-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



In Conceptione Immaculata Beatæ Mariæ Virginis ~ I. classis
Commemoratio: Dominica II Adventus

Sancta Missa 12-08-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 61:10

Gaudens gaudébo in Dómino, et exsultábit ánima mea in Deo meo: quia índuit me vestiméntis salútis: et induménto iustítiæ circúmdedit me, quasi sponsam ornátam monílibus suis.

Ps 29:2

Exaltábo te, Dómine, quóniam suscepísti me: nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudens gaudébo in Dómino, et exsultábit ánima mea in Deo meo: quia índuit me vestiméntis salútis: et induménto iustítiæ circúmdedit me, quasi sponsam ornátam monílibus suis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui per immaculátam Vírginis Conceptiónem dignum Fílio tuo habitáculum præparásti: quǽsumus; ut, qui ex morte eiúsdem Filii tui prævísa eam ab omni labe præservásti, nos quoque mundos eius intercessióne ad te perveníre concédas.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

 Commemoratio Dominica II Adventus

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio libri Sapiéntiæ

Prov 8:22-35

Dóminus possedit me in inítio viárum suárum, ántequam quidquam fáceret a princípio. Ab ætérno ordináta sum, et ex antíquis, ántequam terra fíeret. Nondum erant abýssi, et ego iam concépta eram: necdum fontes aquárum erúperant: necdum montes gravi mole constíterant: ante colles ego parturiébar: adhuc terram non fécerat et flúmina et cárdines orbis terræ. Quando præparábat cœlos, áderam: quando certa lege et gyro vallábat abýssos: quando æthera firmábat sursum et librábat fontes aquárum: quando circúmdabat mari términum suum et legem ponébat aquis, ne transírent fines suos: quando appendébat fundaménta terræ. Cum eo eram cuncta compónens: et delectábar per síngulos dies, ludens coram eo omni témpore: ludens in orbe terrárum: et delíciæ meæ esse cum filiis hóminum. Nunc ergo, filii, audíte me: Beáti, qui custódiunt vias meas. Audíte disciplínam, et estóte sapiéntes, et nolíte abiícere eam. Beátus homo, qui audit me et qui vígilat ad fores meas cotídie, et obsérvat ad postes óstii mei. Qui me invénerit, invéniet vitam et háuriet salútem a Dómino.

℟. Deo grátias.

Graduale 


Iudith 13:23

Benedícta es tu. Virgo María, a Dómino, Deo excélso, præ ómnibus muliéribus super terram.

Iudith 15:10

Tu glória Ierúsalem, tu lætítia Israël, tu honorificéntia pópuli nostri. Allelúia, allelúia.

Cant 4:7

Tota pulchra es, María: et mácula originális non est in te. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 1:26-28

In illo témpore: Missus est Angelus Gábriël a Deo in civitátem Galilææ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena; Dóminus tecum: benedícta tu in muliéribus.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28

Ave, María, grátia plena; Dóminus tecum: benedícta tu in muliéribus, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Salutárem hóstiam, quam in sollemnitáte immaculátæ Conceptiónis beátæ Vírginis Maríæ tibi, Dómine, offérimus, súscipe et præsta: ut, sicut illam tua grátia præveniénte ab omni labe immúnem profitémur; ita eius intercessióne a culpis ómnibus liberémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Dominica II Adventus

Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Beata Maria Virgine

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Et te in Conceptióne immaculáta beátæ Maríæ semper Vírginis collaudáre, benedícere et prædicáre. Quæ et Unigénitum tuum Sancti Spíritus obumbratióne concépit: et, virginitátis glória permanénte, lumen ætérnum mundo effúdit, Iesum Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessióne dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 86:3, Luc 1:49

Gloriósa dicta sunt de te, María: quia fecit tibi magna qui potens est.

Postcommunio 


S. Dóminus vobíscum.

R. Et cum spíritu tuo.

Orémus.

Sacraménta quæ súmpsimus, Dómine, Deus noster: illíus in nobis culpæ vúlnera réparent; a qua immaculátam beátæ Maríæ Conceptiónem singuláriter præservásti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Dominica II Adventus

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria II infra Hebdomadam II Adventus ~ III. classis


Ad Matutinum 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 13:1-4 


1 Onus Babylónis, quod vidit Isaías fílius Amos.

2 Super montem caliginósum leváte signum, exaltáte vocem, leváte manum, et ingrediántur portas duces.

3 Ego mandávi sanctificátis meis, et vocávi fortes meos in ira mea, exsultántes in glória mea.

4 Vox multitúdinis in móntibus, quasi populórum frequéntium: vox sónitus regum, géntium congregatárum.

℣. Tu autem, Dómine, miserére nobis.

℟. Deo grátias.

 

℟. Súscipe verbum, Virgo María, quod tibi a Dómino per Angelum transmíssum est: concípies et páries Deum páriter et hóminem,

* Ut benedícta dicáris inter omnes mulíeres.

℣. Páries quidem fílium, et virginitátis non patiéris detriméntum: efficiéris grávida, et eris mater semper intácta.

℟. Ut benedícta dicáris inter omnes mulíeres.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 13:4-8 


4 Dóminus exercítuum præcépit milítiæ belli,

5 Veniéntibus de terra procul a summitáte cæli: Dóminus, et vasa furóris eius, ut dispérdat omnem terram.

6 Ululáte, quia prope est dies Dómini: quasi vástitas a Dómino véniet.

7 Propter hoc omnes manus dissolvéntur, et omne cor hóminis contabéscet,

8 Et conterétur. Torsiónes et dolóres tenébunt; quasi partúriens dolébunt: unusquísque ad próximum suum stupébit, fácies combústæ vultus eórum.

℣. Tu autem, Dómine, miserére nobis.

℟. Deo grátias.

 

℟. Læténtur cæli, et exsúltet terra, iubiláte, montes, laudem: quia Dóminus noster véniet,

* Et páuperum suórum miserébitur.

℣. Oriétur in diébus eius iustítia, et abundántia pacis.

℟. Et páuperum suórum miserébitur.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 13:9-11 


9 Ecce dies Dómini véniet, crudélis, et indignatiónis plenus, et iræ furorísque, ad ponéndam terram in solitúdinem, et peccatóres eius conteréndos de ea. 

10 Quóniam stellæ cæli, et splendor eárum, non expándent lumen suum: obtenebrátus est sol in ortu suo, et luna non splendébit in lúmine suo. 

11 Et visitábo super orbis mala, et contra ímpios iniquitátem eórum, et quiéscere fáciam supérbiam infidélium, et arrogántiam fórtium humiliábo.

℣. Tu autem, Dómine, miserére nobis.

℟. Deo grátias.

 

℟. Aliéni non transíbunt per Ierúsalem ámplius: 

* Nam in illa die stillábunt montes dulcédinem, et colles fluent lac et mel, dicit Dóminus.

℣. Deus a Líbano véniet, et Sanctus de monte umbróso et condénso.

℟. Nam in illa die stillábunt montes dulcédinem, et colles fluent lac et mel, dicit Dóminus.

℣. Glória Patri, et Fílio, * et Spirítui Sancto.

℟. Nam in illa die stillábunt montes dulcédinem, et colles fluent lac et mel, dicit Dóminus.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Laudes 12-09-2024 


MatutinumLaudesPrimaTertia
SextaNonaVesperaCompletorium

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Miserére * mei, Deus, secúndum magnam misericórdiam tuam. ‡

Psalmus 50 [1]

50:3  Miserére mei, Deus, secúndum magnam misericórdiam tuam. 

50:3  ‡ Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mei, Deus, secúndum magnam misericórdiam tuam.

Ant. Deduc me * in iustítia tua, Dómine.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deduc me in iustítia tua, Dómine.

Ant. Dóminus dabit virtútem * et benedícet pópulo suo in pace.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dabit virtútem et benedícet pópulo suo in pace.

Ant. Convérsus est furor tuus, * Dómine, et consolátus es me.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convérsus est furor tuus, Dómine, et consolátus es me.

Ant. Laudáte * Dóminum quóniam confirmáta est super nos misericórdia eius.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quóniam confirmáta est super nos misericórdia eius.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. De cælo véniet * Dominátor Dóminus, et in manu eius honor et impérium.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. De cælo véniet Dominátor Dóminus, et in manu eius honor et impérium.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Primam 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Ecce in núbibus cæli * Dóminus véniet cum potestáte magna, allelúia.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce in núbibus cæli Dóminus véniet cum potestáte magna, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Idus Decémbris Luna nona Anno Dómini 2024

 

Sancti Melchíadis, Papæ et Mártyris, cuius dies natális recensétur tértio Idus Ianuárii.

Romæ, via Ostiénsi, Dedicátio Basílicæ sancti Pauli Apóstoli; quæ, simul cum Dedicatióne Basílicæ sancti Petri, Apostolórum Príncipis, annua celebritate recólitur quartodécimo Kaléndas Ianuárii.

Eódem die sanctórum Mártyrum Carpóphori Presbýteri, et Abúndii Diáconi; qui, in Diocletiáni persecutióne, primo fústibus crudelíssime cæsi, deínde in cárcerem, negáto cibo et potu, retrúsi, et rursum in equúleo torti, et post hæc diu in cárcere maceráti, novíssime gládio percússi sunt.

Alexandríæ sanctórum Mártyrum Mennæ, Hermógenis et Eugraphi; qui sub Galério Maximiáno passi sunt.

Apud Leontínos, in Sicília, sanctórum Mártyrum Mercúrii et Sociórum mílitum; qui, sub Tertýllo Prǽside, témpore Licínii Imperatóris, gládio cæsi sunt.

Ancýræ, in Galátia, sancti Gemélli Mártyris, qui, post dira torménta, sub Iuliáno Apóstata, crucis supplício martýrium consummávit.

Eméritæ, in Hispánia, pássio sanctæ Euláliæ Vírginis, quæ, sub Maximiáno Imperatóre, cum esset annórum duódecim, ibi, iussu Daciáni Prǽsidis, pro confessióne Christi, plúrima torménta est perpéssa; novíssime, in equúleo suspénsa et exunguláta, fáculis ardéntibus ex utróque látere appósitis, hausto igne, spíritum réddidit.

Item ibídem sanctæ Iúliæ, Vírginis et Mártyris; quæ beátæ Euláliæ sócia fuit, et illi ad passiónem properánti indivídua comes adhǽsit.

Romæ beáti Gregórii Papæ Tértii, qui sanctitáte meritísque præclárus migrávit in cælum.

Viénnæ, in Gállia, sancti Sindúlphi, Epíscopi et Confessóris.

Bríxiæ sancti Deúsdedit Epíscopi.

Lauréti, in Picéno, Translátio sacræ Domus Genitrícis Dei Maríæ, qua in domo Verbum caro factum est. Ipsam vero beatíssimam Vírginem, Lauretánæ título nuncupátam, Benedíctus Papa Décimus quintus ómnibus aëreonáutis præcípuam apud Deum Patrónam attríbuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria II infra Hebdomadam II Adventus ~ III. classis


Ad Tertiam 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Urbs fortitúdinis * nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Urbs fortitúdinis nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Sextam 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce apparébit * Dóminus, et non mentiétur: si moram fécerit, exspécta eum, quia véniet, et non tardábit, allelúia.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce apparébit Dóminus, et non mentiétur: si moram fécerit, exspécta eum, quia véniet, et non tardábit, allelúia.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Nonam 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce Dóminus * noster cum virtúte véniet, et illuminábit óculos servórum suórum, allelúia.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus noster cum virtúte véniet, et illuminábit óculos servórum suórum, allelúia.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Vesperas 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Ecce véniet Rex * Dóminus terræ, et ipse áuferet iugum captivitátis nostræ.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce véniet Rex Dóminus terræ, et ipse áuferet iugum captivitátis nostræ.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam II Adventus ~ III. classis


Ad Completorium 12-09-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria II infra Hebdomadam II Adventus ~ III. classis


Sancta Missa 12-09-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 30:30

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Ps 79:2

Qui regis Israël, inténde: qui dedúcis, velut ovem, Ioseph.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apostoli ad Romános

Rom 15:4-13.

Fratres: Quæcúmque scripta sunt, ad nostram doctrínam scripta sunt: ut per patiéntiam et consolatiónem Scripturárum spem habeámus. Deus autem patiéntiæ et solácii det vobis idípsum sápere in altérutrum secúndum Iesum Christum: ut unánimes, uno ore honorificétis Deum et Patrem Dómini nostri Iesu Christi. Propter quod suscípite ínvicem, sicut et Christus suscépit vos in honórem Dei. Dico enim Christum Iesum minístrum fuísse circumcisiónis propter veritátem Dei, ad confirmándas promissiónes patrum: gentes autem super misericórdia honoráre Deum, sicut scriptum est: Proptérea confitébor tibi in géntibus, Dómine, et nómini tuo cantábo. Et íterum dicit: Lætámini, gentes, cum plebe eius. Et iterum: Laudáte, omnes gentes, Dóminum: et magnificáte eum, omnes pópuli. Et rursus Isaías ait: Erit radix Iesse, et qui exsúrget régere gentes, in eum gentes sperábunt. Deus autem spei répleat vos omni gáudio et pace in credéndo: ut abundétis in spe et virtúte Spíritus Sancti.

℟. Deo grátias.

Graduale 


Ps 49:2-3; 49:5

Ex Sion species decóris eius: Deus maniféste véniet,

℣. Congregáte illi sanctos eius, qui ordinavérunt testaméntum eius super sacrifícia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 11:2-10

In illo tempore: Cum audísset Ioánnes in vínculis ópera Christi, mittens duos de discípulis suis, ait illi: Tu es, qui ventúrus es, an alium exspectámus? Et respóndens Iesus, ait illis: Eúntes renuntiáte Ioánni, quæ audístis et vidístis. Cæci vident, claudi ámbulant, leprósi mundántur, surdi áudiunt, mórtui resúrgunt, páuperes evangelizántur: et beátus est, qui non fúerit scandalizátus in me. Illis autem abeúntibus, cœpit Iesus dícere ad turbas de Ioánne: Quid exístis in desértum vidére? arúndinem vento agitátam? Sed quid exístis videre? hóminem móllibus vestitum? Ecce, qui móllibus vestiúntur, in dómibus regum sunt. Sed quid exístis vidére? Prophétam? Etiam dico vobis, et plus quam Prophétam. Hic est enim, de quo scriptum est: Ecce, ego mitto Angelum meum ante fáciem tuam, qui præparábit viam tuam ante te. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:7-8

Deus, tu convérsus vivificábis nos, et plebs tua lætábitur in te: osténde nobis, Dómine, misericórdiam tuam, et salutáre tuum da nobis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Bar 5:5; 4:36

Ierúsalem, surge et sta in excélso, et vide iucunditátem, quæ véniet tibi a Deo tuo.

Postcommunio 


S. Dóminus vobíscum.

R. Et cum spíritu tuo.

Orémus.

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Matutinum 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Emítte Agnum, Dómine, Dominatórem terræ.

℟. De Petra desérti ad montem fíliæ Sion.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Isaía Prophéta

Isa 14:1-2 


1 Prope est ut véniat tempus eius, et dies eius non elongabúntur. Miserébitur enim Dóminus Iacob, et éliget adhuc de Israël, et requiéscere eos fáciet super humum suam: adiungétur ádvena ad eos, et adhærébit dómui Iacob.

2 Et tenébunt eos pópuli, et addúcent eos in locum suum: et possidébit eos domus Israël super terram Dómini in servos et ancíllas: et erunt capiéntes eos, qui se céperant, et subícient exactóres suos.

℣. Tu autem, Dómine, miserére nobis.

℟. Deo grátias.

 

℟. Montes Israël, ramos vestros expándite, et floréte, et fructus fácite:

* Prope est ut véniat dies Dómini.

℣. Roráte, cæli, désuper, et nubes pluant iustum: aperiátur terra, et gérminet Salvatórem.

℟. Prope est ut véniat dies Dómini.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Isa 14:3-6 


3 Et erit in die illa, cum réquiem dedérit tibi Deus a labóre tuo, et a concussióne tua, et a servitúte dura, qua ante servísti:

4 Sumes parábolam istam contra regem Babylónis, et dices: Quómodo cessávit exáctor, quiévit tribútum?

5 Contrívit Dóminus báculum impiórum, virgam dominántium,

6 Cædéntem pópulos in indignatióne, plaga insanábili, subiciéntem in furóre gentes, persequéntem crudéliter.

℣. Tu autem, Dómine, miserére nobis.

℟. Deo grátias.

 

℟. Erúmpant montes iucunditátem, et colles iustítiam:

* Quia lux mundi Dóminus cum poténtia venit.

℣. De Sion exíbit lex, et verbum Dómini de Ierúsalem.

℟. Quia lux mundi Dóminus cum poténtia venit.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Isa 14:12-15 


12 Quómodo cecidísti de cælo, lúcifer, qui mane oriébaris? corruísti in terram, qui vulnerábas gentes? 

13 Qui dicébas in corde tuo: In cælum conscéndam, super astra Dei exaltábo sólium meum, sedébo in monte testaménti, in latéribus Aquilónis. 

14 Ascéndam super altitúdinem núbium, símilis ero Altíssimo. 

15 Verúmtamen ad inférnum detrahéris in profúndum laci.

℣. Tu autem, Dómine, miserére nobis.

℟. Deo grátias.

 

℟. Ecce ab Austro vénio, ego Dóminus Deus vester, 

* Visitáre vos in pace.

℣. Aspíciam vos, et créscere fáciam: multiplicabímini, et firmábo pactum meum vobíscum.

℟. Visitáre vos in pace.

℣. Glória Patri, et Fílio, * et Spirítui Sancto.

℟. Visitáre vos in pace.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Laudes 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Dele iniquitátem meam, * Dómine, secúndum multitúdinem miseratiónum tuárum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dele iniquitátem meam, Dómine, secúndum multitúdinem miseratiónum tuárum.

Ant. Discérne causam meam, * Deus, de gente non sancta.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Discérne causam meam, Deus, de gente non sancta.

Ant. Deus misereátur * nostri, et benedícat nobis. ‡

Psalmus 66 [3]

66:2  Deus misereátur nostri, et benedícat nobis: * ‡ illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus misereátur nostri, et benedícat nobis.

Ant. Corrípies me, Dómine, * et vivificábis me.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Corrípies me, Dómine, et vivificábis me.

Ant. Laudáte * Dóminum quia benígnus est, et in servis suis deprecábitur.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum quia benígnus est, et in servis suis deprecábitur.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Super te, * Ierúsalem, oriétur Dóminus, et glória eius in te vidébitur.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Super te, Ierúsalem, oriétur Dóminus, et glória eius in te vidébitur.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio S. Melchiadis Papæ et Martyris 


Ant. Qui odit ánimam suam in hoc mundo, in vitam ætérnam custódit eam.

 

℣. Iustus ut palma florébit.

℟. Sicut cedrus Líbani multiplicábitur.

 

Orémus.

Gregem tuum, Pastor ætérne, placátus inténde: et per beátum Melchíadem Mártyrem tuum atque Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Primam 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Ecce in núbibus cæli * Dóminus véniet cum potestáte magna, allelúia.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce in núbibus cæli Dóminus véniet cum potestáte magna, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Idus Decémbris Luna décima Anno Dómini 2024

 

Romæ sancti Dámasi Primi, Papæ et Confessóris; qui Apollinárem hæresiárcham damnávit, et Petrum, Epíscopum Alexandrínum, fugátum restítuit; multa étiam sanctórum Mártyrum córpora invénit, eorúmque memórias vérsibus exornávit.

Item Romæ pássio sancti Trasónis, qui, cum Christiános laborántes in thermis, aliísque opéribus públicis fatigátos, et in cárcere pósitos, de suis facultátibus áleret, iussu Maximiáni tentus est, et cum áliis duóbus, id est Pontiáno et Prætextáto, martýrio coronátus.

Ambiáni, in Gállia, sanctórum Mártyrum Victórici et Fusciáni, sub eódem Imperatóre, in quorum náribus et áuribus iussit Rictiovárus Præses immítti tarínchas, et clavis ardéntibus témpora transfígi, deínde óculos evélli, ac póstmodum eórum córpora iaculári; sicque, una cum sancto Gentiáno, eórum hóspite, capítibus amputátis, migravérunt ad Dóminum.

In Pérside sancti Bársabæ Mártyris.

In Hispánia sancti Eutýchii Mártyris.

Placéntiæ sancti Sabíni Epíscopi, miráculis clari.

Constantinópoli sancti Daniélis Stylítæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Tertiam 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Urbs fortitúdinis * nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Urbs fortitúdinis nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Sextam 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce apparébit * Dóminus, et non mentiétur: si moram fécerit, exspécta eum, quia véniet, et non tardábit, allelúia.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce apparébit Dóminus, et non mentiétur: si moram fécerit, exspécta eum, quia véniet, et non tardábit, allelúia.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis
Commemoratio ad Laudes tantum: S. Melchiadis Papæ et Martyris

Ad Nonam 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce Dóminus * noster cum virtúte véniet, et illuminábit óculos servórum suórum, allelúia.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus noster cum virtúte véniet, et illuminábit óculos servórum suórum, allelúia.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis


Ad Vesperas 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Vox clamántis * in desérto, Paráte viam Dómini, rectas fácite sémitas Dei nostri.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vox clamántis in desérto, Paráte viam Dómini, rectas fácite sémitas Dei nostri.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam II Adventus ~ III. classis


Ad Completorium 12-10-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria III infra Hebdomadam II Adventus ~ III. classis
Commemoratio: S. Melchiadis Papæ et Mart

Sancta Missa 12-10-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 30:30

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Ps 79:2

Qui regis Israël, inténde: qui dedúcis, velut ovem, Ioseph.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

 Commemoratio S. Melchiadis Papæ et Mart

Gregem tuum, Pastor ætérne, placátus inténde: et, per beátum Melchíadem Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apostoli ad Romános

Rom 15:4-13.

Fratres: Quæcúmque scripta sunt, ad nostram doctrínam scripta sunt: ut per patiéntiam et consolatiónem Scripturárum spem habeámus. Deus autem patiéntiæ et solácii det vobis idípsum sápere in altérutrum secúndum Iesum Christum: ut unánimes, uno ore honorificétis Deum et Patrem Dómini nostri Iesu Christi. Propter quod suscípite ínvicem, sicut et Christus suscépit vos in honórem Dei. Dico enim Christum Iesum minístrum fuísse circumcisiónis propter veritátem Dei, ad confirmándas promissiónes patrum: gentes autem super misericórdia honoráre Deum, sicut scriptum est: Proptérea confitébor tibi in géntibus, Dómine, et nómini tuo cantábo. Et íterum dicit: Lætámini, gentes, cum plebe eius. Et iterum: Laudáte, omnes gentes, Dóminum: et magnificáte eum, omnes pópuli. Et rursus Isaías ait: Erit radix Iesse, et qui exsúrget régere gentes, in eum gentes sperábunt. Deus autem spei répleat vos omni gáudio et pace in credéndo: ut abundétis in spe et virtúte Spíritus Sancti.

℟. Deo grátias.

Graduale 


Ps 49:2-3; 49:5

Ex Sion species decóris eius: Deus maniféste véniet,

℣. Congregáte illi sanctos eius, qui ordinavérunt testaméntum eius super sacrifícia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 11:2-10

In illo tempore: Cum audísset Ioánnes in vínculis ópera Christi, mittens duos de discípulis suis, ait illi: Tu es, qui ventúrus es, an alium exspectámus? Et respóndens Iesus, ait illis: Eúntes renuntiáte Ioánni, quæ audístis et vidístis. Cæci vident, claudi ámbulant, leprósi mundántur, surdi áudiunt, mórtui resúrgunt, páuperes evangelizántur: et beátus est, qui non fúerit scandalizátus in me. Illis autem abeúntibus, cœpit Iesus dícere ad turbas de Ioánne: Quid exístis in desértum vidére? arúndinem vento agitátam? Sed quid exístis videre? hóminem móllibus vestitum? Ecce, qui móllibus vestiúntur, in dómibus regum sunt. Sed quid exístis vidére? Prophétam? Etiam dico vobis, et plus quam Prophétam. Hic est enim, de quo scriptum est: Ecce, ego mitto Angelum meum ante fáciem tuam, qui præparábit viam tuam ante te. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:7-8

Deus, tu convérsus vivificábis nos, et plebs tua lætábitur in te: osténde nobis, Dómine, misericórdiam tuam, et salutáre tuum da nobis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio S. Melchiadis Papæ et Mart

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Bar 5:5; 4:36

Ierúsalem, surge et sta in excélso, et vide iucunditátem, quæ véniet tibi a Deo tuo.

Postcommunio 


S. Dóminus vobíscum.

R. Et cum spíritu tuo.

Orémus.

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio S. Melchiadis Papæ et Mart

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Damasi Papæ et Confessoris ~ III. classis
Scriptura: Feria IV infra Hebdomadam II Adventus

Ad Matutinum 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Confessórum Dóminum, * Veníte, adorémus.

Ant. Regem Confessórum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Confessórum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Confessórum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Confessórum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Confessórum Dóminum, * Veníte, adorémus.

Hymnus {ex Commune aut Festo}


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli Deus in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli Deus in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-15) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Intellégite, * qui obliviscímini Deum.

Psalmus 49(16-23) [8]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

Ant. Acceptábis sacrifícium * iustítiæ super altáre tuum, Dómine.

Psalmus 50 [9]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Acceptábis sacrifícium iustítiæ super altáre tuum, Dómine.

℣. Audítui meo dabis gáudium et lætítiam.

℟. Et exsultábunt ossa humiliáta.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 16:1-4 


1 Emítte Agnum, Dómine, Dominatórem terræ de Petra desérti ad montem fíliæ Sion.

2 Et erit: Sicut avis fúgiens, et pulli de nido avolántes, sic erunt fíliæ Moab in transcénsu Arnon.

3 Ini consílium, coge concílium: pone quasi noctem umbram tuam in merídie: abscónde fugiéntes, et vagos ne prodas.

4 Habitábunt apud te prófugi mei: Moab esto latíbulum eórum a fácie vastatóris.

℣. Tu autem, Dómine, miserére nobis.

℟. Deo grátias.

 

℟. Rex noster advéniet Christus,

* Quem Ioánnes prædicávit Agnum esse ventúrum.

℣. Super ipsum continébunt reges os suum, ipsum gentes deprecabúntur.

℟. Quem Ioánnes prædicávit Agnum esse ventúrum.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 16:4-6 


4 Fínitus est enim pulvis, consummátus est miser, defécit qui conculcábat terram. 

5 Et præparábitur in misericórdia sólium, et sedébit super illud in veritáte in tabernáculo David, iúdicans et quærens iudícium, et velóciter reddens quod iustum est. 

6 Audívimus supérbiam Moab, supérbus est valde: supérbia eius et arrogántia eius, et indignátio eius, plus quam fortitúdo eius.

Isa 16:7-8 


7 Idcírco ululábit Moab ad Moab, univérsus ululábit: his, qui lætántur super muros cocti láteris, loquímini plagas suas. 

8 Quóniam suburbána Hésebon desérta sunt, et víneam Sábama dómini géntium excidérunt: flagélla eius usque ad Iazer pervenérunt: erravérunt in desérto, propágines eius relictæ sunt, transiérunt mare.

℣. Tu autem, Dómine, miserére nobis.

℟. Deo grátias.

 

℟. Ecce Dóminus véniet cum splendóre descéndens, et virtus eius cum eo, 

* Visitáre pópulum suum in pace, et constitúere super eum vitam sempitérnam.

℣. Ecce Dóminus noster cum virtúte véniet.

℟. Visitáre pópulum suum in pace, et constitúere super eum vitam sempitérnam.

℣. Glória Patri, et Fílio, * et Spirítui Sancto.

℟. Visitáre pópulum suum in pace, et constitúere super eum vitam sempitérnam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Dámasus Hispánus, vir egrégius et erudítus in Scriptúris sacris, indícto primo Constantinopolitáno concílio, nefáriam Eunómii et Macedónii hǽresim exstínxit. Ariminénsem convéntum, a Libério iam ante reiéctum, íterum condemnávit; in quo, ut scribit sanctus Hierónymus, Valéntis potíssimum et Ursácii fráudibus, damnátio Nicǽnæ fídei conclamáta est. Basílicas duas ædificávit: álteram sancti Lauréntii nómine ad theátrum Pompéii, álteram via Ardeatína ad Catacúmbas. Státuit, ut, quod plúribus iam locis erat in usu, Psalmi per omnes ecclésias diu noctúque ab altérnis caneréntur, et in fine cuiúsque Psalmi dicerétur: Glória Patri, et Fílio, et Spirítui Sancto. Eius iussu sanctus Hierónymus novum testaméntum Græcæ fídei réddidit. Multa étiam sanctórum Mártyrum córpora invénit, eorúmque memórias vérsibus exornávit. Virtúte, doctrína et prudéntia clarus, prope octogenárius, Theodósio senióre imperánte, obdormívit in Dómino.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Laudes 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Dóminus regnávit, * exsúltet terra. ‡

Psalmus 96 [1]

96:1  Dóminus regnávit, exsúltet terra: * ‡ læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus regnávit, exsúltet terra.

Ant. Te décet hymnus, * Deus, in Sion. ‡

Psalmus 64 [2]

64:2  Te decet hymnus, Deus, in Sion: * ‡ et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Te décet hymnus, Deus, in Sion.

Ant. Tibi, Dómine, psallam, * et intéllegam in via immaculáta.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi, Dómine, psallam, et intéllegam in via immaculáta.

Ant. Dómine, magnus es tu, * et præclárus in virtúte tua.

Canticum Iudith [4]

Iudith 16:15-22 


16:15  Hymnum cantémus Dómino, * hymnum novum cantémus Deo nostro.

16:16  Adonái, Dómine, magnus es tu, et præclárus in virtúte tua, * et quem superáre nemo potest.

16:17  Tibi sérviat omnis creatúra tua: * quia dixísti, et facta sunt:

16:18  Misísti spíritum tuum, et creáta sunt, * et non est qui resístat voci tuæ.

16:19  Montes a fundaméntis movebúntur cum aquis: * petræ, sicut cera, liquéscent ante fáciem tuam.

16:20  Qui autem timent te, * magni erunt apud te per ómnia.

16:21  Væ genti insurgénti super genus meum: Dóminus enim omnípotens vindicábit in eis, * in die iudícii visitábit illos.

16:22  Dabit enim ignem, et vermes in carnes eórum, * ut urántur, et séntiant usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, magnus es tu, et præclárus in virtúte tua.

Ant. Laudábo Deum meum * in vita mea.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudábo Deum meum in vita mea.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iesu Redémptor ómnium,

Perpes coróna Prǽsulum,

In hac die cleméntius

Indúlgeas precántibus.

 

Tui sacri qua nóminis

Conféssor almus cláruit:

Huius celébrat ánnua

Devóta plebs solémnia.

 

Qui rite mundi gáudia

Huius cadúca réspuens,

Æternitátis prǽmio

Potítur inter Ángelos.

 

Huius benígnus ánnue

Nobis sequi vestígia:

Huius precátu, sérvulis

Dimítte noxam críminis.

 

Sit Christe, Rex piíssime,

Tibi, Patríque glória,

Cum Spíritu Paráclito,

Nunc, et per omne sǽculum.

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Benedictus {Antiphona ex Proprio Sanctorum}


Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria IV infra Hebdomadam II Adventus 


Ant. Ecce ego mitto Angelum meum, qui præparábit viam meam ante fáciem tuam.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Primam 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Misericórdia tua, * Dómine, ante óculos meos: et complácui in veritáte tua.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia tua, Dómine, ante óculos meos: et complácui in veritáte tua.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Idus Decémbris Luna undécima Anno Dómini 2024

 

Alexandríæ sanctórum Mártyrum Epímachi et Alexándri, qui, sub Décio Imperatóre, cum fuíssent multo témpore in vínculis, atque, divérsis supplíciis affécti, perdurássent in fide, ígnibus tandem consúmpti sunt. Sanctus vero Epímachus, simul cum sancto Gordiáno Mártyre, festíva celebritáte cólitur sexto Idus Maii.

Romæ sancti Synésii Mártyris, qui, beáti Xysti Papæ Secúndi témpore ordinátus Lector, et, cum multos convertísset ad Christum, apud Aureliánum Imperatórem accusátus, martýrii corónam gládio percússus accépit.

Eódem die sanctórum Mártyrum Hermógenis, Donáti et aliórum vigínti duórum.

Tréviris sanctórum Mártyrum Maxéntii, Constántii, Crescéntii, Iustíni et Sociórum; qui in persecutióne Diocletiáni, sub Rictiováro Prǽside, passi sunt.

Alexandríæ sanctárum Ammonáriæ Vírginis, Mercúriæ, Dionýsiæ et altérius Ammonáriæ. Harum prima, in persecutióne Décii, inaudítis tormentórum genéribus superátis, beátum vitæ finem, ferro cædénte, percépit; tres vero áliæ, cum Iudex a féminis superári erubésceret, ac dubitáret, ne, eádem in illas exércens cruciaménta, viríli eárum étiam constántia vincerétur, statim iussæ sunt decollári.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Tertiam 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus ádiuvat me: * et Dóminus suscéptor est ánimæ meæ.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus ádiuvat me: et Dóminus suscéptor est ánimæ meæ.

Capitulum Responsorium Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

℟.br. Amávit eum Dóminus, * Et ornávit eum.

℟. Amávit eum Dóminus, * Et ornávit eum.

℣. Stolam glóriæ índuit eum.

℟. Et ornávit eum.

℣. Glória Patri, et Fílio, * et Spirítui Sancto.

℟. Amávit eum Dóminus, * Et ornávit eum.

 

℣. Elégit eum Dóminus sacerdótem sibi.

℟. Ad sacrificándum ei hóstiam laudis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Sextam 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In Deo sperávi * non timébo quid fáciat mihi homo.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo sperávi non timébo quid fáciat mihi homo.

Capitulum Responsorium Versus {ex Commune aut Festo}


Sir 44:20; 44:22 


Non est invéntus símilis illi, qui conserváret legem Excélsi: ídeo iureiurándo fecit illum Dóminus créscere in plebem suam.

℟. Deo grátias.

 

℟.br. Elégit eum Dóminus * Sacerdótem sibi.

℟. Elégit eum Dóminus * Sacerdótem sibi.

℣. Ad sacrificándum ei hóstiam laudis.

℟. Sacerdótem sibi.

℣. Glória Patri, et Fílio, * et Spirítui Sancto.

℟. Elégit eum Dóminus * Sacerdótem sibi.

 

℣. Tu es sacérdos in ætérnum.

℟. Secúndum órdinem Melchísedech.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Nonam 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Deus meus * misericórdia tua prævéniet me.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus misericórdia tua prævéniet me.

Capitulum Responsorium Versus {ex Commune aut Festo}


Sir 45:19-20 


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.

℟. Deo grátias.

 

℟.br. Tu es sacérdos * In ætérnum.

℟. Tu es sacérdos * In ætérnum.

℣. Secúndum órdinem Melchísedech.

℟. In ætérnum.

℣. Glória Patri, et Fílio, * et Spirítui Sancto.

℟. Tu es sacérdos * In ætérnum.

 

℣. Iustum dedúxit Dóminus per vias rectas.

℟. Et osténdit illi regnum Dei.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Ad Vesperas 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Commune aut Festo}


Sir 44:16-17 


Ecce sacérdos magnus, qui in diébus suis plácuit Deo, et invéntus est iustus: et in témpore iracúndiæ factus est reconciliátio.

℟. Deo grátias.

 

Hymnus 


Iste Conféssor Dómini, coléntes

Quem pie laudant pópuli per orbem,

Hac die lætus méruit suprémos

Laudis honóres.

 

Qui pius, prudens, húmilis, pudícus,

Sóbriam duxit sine labe vitam,

Donec humános animávit auræ

Spíritus artus.

 

Cuius ob præstans méritum, frequénter,

Ægra quæ passim iacuére membra,

Víribus morbi dómitis, salúti

Restituúntur.

 

Noster hinc illi chorus obsequéntem

Cóncinit laudem celebrésque palmas,

Ut piis eius précibus iuvémur

Omne per ævum.

 

Sit salus illi, decus atque virtus,

Qui, super cæli sólio corúscans,

Tótius mundi sériem gubérnat,

Trinus et unus.  

Amen.

 

℣. Iustum dedúxit Dóminus per vias rectas.

℟. Et osténdit illi regnum Dei.

Canticum: Magnificat {Antiphona ex Proprio Sanctorum}


Ant. Dum esset Summus Póntifex, * terréna non métuit, sed ad cæléstia regna gloriósus migrávit.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum esset Summus Póntifex, terréna non métuit, sed ad cæléstia regna gloriósus migrávit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Gregem tuum, Pastor ætérne, placátus inténde: et per beátum Dámasum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria IV infra Hebdomadam II Adventus 


Ant. Sion, renováberis, et vidébis iustum tuum, qui ventúrus est in te.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Damasi Papæ et Confessoris ~ III. classis


Ad Completorium 12-11-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Damasi Papæ et Confessoris ~ III. classis
Commemoratio: Feria IV infra Hebdomadam II Adventus

Sancta Missa 12-11-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ioann 21:15; 21:16; 21:17

Si díligis me, Simon Petre, pasce agnos meos, pasce oves meas.

Ps 29:2

Exaltábo te, Dómine, quóniam suscepísti me, nec delectásti inimícos meos super me.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Si díligis me, Simon Petre, pasce agnos meos, pasce oves meas.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Gregem tuum, Pastor ætérne, placátus inténde: et, per beátum Dámasum Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria IV infra Hebdomadam II Adventus

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Petri Apóstoli.

1 Pet 5:1-4; 5:10-11

Caríssimi: Senióres, qui in vobis sunt, obsécro consénior et testis Christi passiónum, qui et eius, quæ in futúro revelánda est, glóriæ communicátor: páscite qui in vobis est gregem Dei, providéntes non coácte, sed spontánee secúndum Deum, neque turpis lucri grátia, sed voluntárie; neque ut dominántes in cleris, sed forma facti gregis ex ánimo. Et, cum appáruerit princeps pastórum, percipiétis immarcescíbilem glóriæ corónam. Deus autem omnis grátiæ, qui vocávit nos in ætérnam suam glóriam in Christo Iesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.

℟. Deo grátias.

Graduale 


Ps 106:32; 106:31

Exáltent eum in Ecclésia plebis: et in cáthedra seniórum laudent eum.

℣. Confiteántur Dómino misericórdiæ eius; et mirabília eius fíliis hóminum. Allelúia, allelúia.

Mat 16:18

Tu es Petrus, et super hanc petram ædificábo Ecclésiam meam. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:13-19

In illo témpore: Venit Iesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? At illi dixérunt: Alii Ioánnem Baptístam, alii autem Elíam, alii vero Ieremíam aut unum ex prophétis. Dicit illis Iesus: Vos autem quem me esse dícitis? Respóndens Simon Petrus, dixit: Tu es Christus, Fílius Dei vivi. Respóndens autem Iesus, dixit ei: Beátus es, Simon Bar Iona: quia caro et sanguis non revelávit tibi, sed Pater meus, qui in cœlis est. Et ego dico tibi, quia tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam. Et tibi dabo claves regni cœlórum. Et quodcúmque ligáveris super terram, erit ligátum et in cœlis: et quodcúmque sólveris super terram, erit solútum et in cœlis.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ierem 1:9-10

Ecce, dedi verba mea in ore tuo: ecce, constítui te super gentes et super regna, ut evéllas et destruas, et ædífices et plantes.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria IV infra Hebdomadam II Adventus

Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 16:18

Tu es Petrus, et super hanc petram ædificábo Ecclésiam meam.

Postcommunio 


S. Dóminus vobíscum.

R. Et cum spíritu tuo.

Orémus.

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria IV infra Hebdomadam II Adventus

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria V infra Hebdomadam II Adventus ~ III. classis


Ad Matutinum 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 19:1-2 


1 Onus Ægýpti. Ecce Dóminus ascéndet super nubem levem, et ingrediétur Ægýptum, et commovebúntur simulácra Ægýpti a fácie eius, et cor Ægýpti tabéscet in médio eius.

2 Et concúrrere fáciam Ægýptios advérsus Ægýptios: et pugnábit vir contra fratrem suum, et vir contra amícum suum, cívitas advérsus civitátem, regnum advérsus regnum.

℣. Tu autem, Dómine, miserére nobis.

℟. Deo grátias.

 

℟. Ierúsalem, cito véniet salus tua: Quare mœróre consúmeris? numquid consiliárius non est tibi, quia innovávit te dolor?

* Salvábo te, et liberábo te, noli timére.

℣. Ego enim sum Dóminus, Deus tuus, Sanctus Israël, Redémptor tuus.

℟. Salvábo te, et liberábo te, noli timére.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 19:3-6 


3 Et dirumpétur spíritus Ægýpti in viscéribus eius, et consílium eius præcipitábo: et interrogábunt simulácra sua, et divínos suos, et pythónes, et aríolos.

4 Et tradam Ægýptum in manu dominórum crudélium, et rex fortis dominábitur eórum, ait Dóminus Deus exercítuum.

5 Et aréscet aqua de mari, et flúvius desolábitur, atque siccábitur.

6 Et defícient flúmina: attenuabúntur, et siccabúntur rivi ággerum.

℣. Tu autem, Dómine, miserére nobis.

℟. Deo grátias.

 

℟. Ecce Dóminus véniet, et omnes Sancti eius cum eo, et erit in die illa lux magna: et exíbunt de Ierúsalem sicut aqua munda: et regnábit Dóminus in ætérnum

* Super omnes gentes.

℣. Ecce Dóminus cum virtúte véniet: et regnum in manu eius, et potéstas, et impérium.

℟. Super omnes gentes.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 19:11-13 


11 Stulti príncipes Táneos, sapiéntes consiliárii Pharaónis dedérunt consílium insípiens. Quómodo dicétis Pharaóni: Fílius sapiéntium ego, fílius regum antiquórum? 

12 Ubi nunc sunt sapiéntes tui? annúntient tibi, et índicent quid cogitáverit Dóminus exercítuum super Ægýptum. 

13 Stulti facti sunt príncipes Táneos, emarcuérunt príncipes Mémpheos, decepérunt Ægýptum, ángulum populórum eius.

℣. Tu autem, Dómine, miserére nobis.

℟. Deo grátias.

 

℟. Cívitas Ierúsalem, noli flere: quóniam dóluit Dóminus super te: 

* Et áuferet a te omnem tribulatiónem.

℣. Ecce Dóminus in fortitúdine véniet: et brácchium eius dominábitur.

℟. Et áuferet a te omnem tribulatiónem.

℣. Glória Patri, et Fílio, * et Spirítui Sancto.

℟. Et áuferet a te omnem tribulatiónem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Tibi soli peccávi, * Dómine, miserére mei.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tibi soli peccávi, Dómine, miserére mei.

Ant. Convértere, Dómine, * et deprecábilis esto super servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, et deprecábilis esto super servos tuos.

Ant. Multiplicásti, Deus, * misericórdiam tuam.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Multiplicásti, Deus, misericórdiam tuam.

Ant. Fortitúdo mea * et laus mea Dóminus: et factus est mihi in salútem.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fortitúdo mea et laus mea Dóminus: et factus est mihi in salútem.

Ant. Laudáte * Dóminum qui sanat contrítos corde, et álligat contritiónes eórum.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum qui sanat contrítos corde, et álligat contritiónes eórum.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Tu es qui ventúrus es, * Dómine, quem exspectámus, ut salvum fácias pópulum tuum.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu es qui ventúrus es, Dómine, quem exspectámus, ut salvum fácias pópulum tuum.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II Adventus ~ III. classis


Ad Primam 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Ecce in núbibus cæli * Dóminus véniet cum potestáte magna, allelúia.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce in núbibus cæli Dóminus véniet cum potestáte magna, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Idibus Decémbris Luna duodécima Anno Dómini 2024

 

Syracúsis, in Sicília, natális sanctæ Lúciæ, Vírginis et Mártyris, in persecutióne Diocletiáni. Hæc nóbilis Virgo, cum eam lenónes, quibus, iubénte Paschásio Consulári, trádita erat ut a pópulo castitáti eius illuderétur, dúcere vellent, nullátenus per illos movéri pótuit, nec fúnibus ádditis, nec boum iugis plúrimis; deínde vero, picem, resínam ac fervens óleum nil læsa súperans, tandem, gládio in gútture percússa, martýrium consummávit.

Molíni, in Gállia, item natális sanctæ Ioánnæ-Francíscæ Frémiot de Chantal Víduæ, quæ Ordinis Sanctimoniálium Visitatiónis sanctæ Maríæ fuit Institútrix; ac, nobilitáte géneris, vitæ sanctimónia, quam in quadrúplici statu constánter duxit, et miraculórum dono illústris, a Cleménte Décimo tértio, Pontífice Máximo, in Sanctárum númerum reláta est. Sacrum eius corpus Annésium, in Sabáudia, translátum fuit, et solémni pompa in prima sui Ordinis Ecclésia tumulátum. Ipsíus autem festum duodécimo Kaléndas Septémbris ab univérsa Ecclésia Clemens Papa Décimus quartus celebrári mandávit.

In Arménia pássio sanctórum Mártyrum Eustrátii, Auxéntii, Eugénii, Mardárii et Oréstis, in persecutióne Diocletiáni. Ex ipsis Eustrátius, primum sub Lýsia, deínde Sebáste, sub Agricoláo Prǽside, una cum Oréste exquisítis torméntis cruciátus, in fornácem missus réddidit spíritum; Oréstes autem, in stratum férreum ignítum pósitus, migrávit ad Dóminum; céteri apud Arábracos, sævíssimis agitáti supplíciis, sub Lýsia Prǽside, diversímode martýrium consummárunt. Eórum córpora, póstea Romam transláta, in Ecclésia sancti Apollináris honorífice collocáta sunt.

In Sulcitána ínsula, apud Sardíniam, pássio sancti Antíochi, sub Hadriáno Imperatóre.

Cameráci, in Gállia, sancti Authbérti, Epíscopi et Confessóris.

In pago Pontívo, in Gállia, sancti Iudóci, Presbýteri et Confessóris.

In território Argentoraténsi sanctæ Othíliæ Vírginis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V infra Hebdomadam II Adventus ~ III. classis


Ad Tertiam 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Urbs fortitúdinis * nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Urbs fortitúdinis nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II Adventus ~ III. classis


Ad Sextam 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce apparébit * Dóminus, et non mentiétur: si moram fécerit, exspécta eum, quia véniet, et non tardábit, allelúia.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce apparébit Dóminus, et non mentiétur: si moram fécerit, exspécta eum, quia véniet, et non tardábit, allelúia.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II Adventus ~ III. classis


Ad Nonam 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce Dóminus * noster cum virtúte véniet, et illuminábit óculos servórum suórum, allelúia.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus noster cum virtúte véniet, et illuminábit óculos servórum suórum, allelúia.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II Adventus ~ III. classis


Ad Vesperas 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Qui post me véniet, * ante me factus est: cuius non sum dignus calceaménta sólvere.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui post me véniet, ante me factus est: cuius non sum dignus calceaménta sólvere.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam II Adventus ~ III. classis


Ad Completorium 12-12-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria V infra Hebdomadam II Adventus ~ III. classis


Sancta Missa 12-12-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 30:30

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Ps 79:2

Qui regis Israël, inténde: qui dedúcis, velut ovem, Ioseph.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apostoli ad Romános

Rom 15:4-13.

Fratres: Quæcúmque scripta sunt, ad nostram doctrínam scripta sunt: ut per patiéntiam et consolatiónem Scripturárum spem habeámus. Deus autem patiéntiæ et solácii det vobis idípsum sápere in altérutrum secúndum Iesum Christum: ut unánimes, uno ore honorificétis Deum et Patrem Dómini nostri Iesu Christi. Propter quod suscípite ínvicem, sicut et Christus suscépit vos in honórem Dei. Dico enim Christum Iesum minístrum fuísse circumcisiónis propter veritátem Dei, ad confirmándas promissiónes patrum: gentes autem super misericórdia honoráre Deum, sicut scriptum est: Proptérea confitébor tibi in géntibus, Dómine, et nómini tuo cantábo. Et íterum dicit: Lætámini, gentes, cum plebe eius. Et iterum: Laudáte, omnes gentes, Dóminum: et magnificáte eum, omnes pópuli. Et rursus Isaías ait: Erit radix Iesse, et qui exsúrget régere gentes, in eum gentes sperábunt. Deus autem spei répleat vos omni gáudio et pace in credéndo: ut abundétis in spe et virtúte Spíritus Sancti.

℟. Deo grátias.

Graduale 


Ps 49:2-3; 49:5

Ex Sion species decóris eius: Deus maniféste véniet,

℣. Congregáte illi sanctos eius, qui ordinavérunt testaméntum eius super sacrifícia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 11:2-10

In illo tempore: Cum audísset Ioánnes in vínculis ópera Christi, mittens duos de discípulis suis, ait illi: Tu es, qui ventúrus es, an alium exspectámus? Et respóndens Iesus, ait illis: Eúntes renuntiáte Ioánni, quæ audístis et vidístis. Cæci vident, claudi ámbulant, leprósi mundántur, surdi áudiunt, mórtui resúrgunt, páuperes evangelizántur: et beátus est, qui non fúerit scandalizátus in me. Illis autem abeúntibus, cœpit Iesus dícere ad turbas de Ioánne: Quid exístis in desértum vidére? arúndinem vento agitátam? Sed quid exístis videre? hóminem móllibus vestitum? Ecce, qui móllibus vestiúntur, in dómibus regum sunt. Sed quid exístis vidére? Prophétam? Etiam dico vobis, et plus quam Prophétam. Hic est enim, de quo scriptum est: Ecce, ego mitto Angelum meum ante fáciem tuam, qui præparábit viam tuam ante te. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:7-8

Deus, tu convérsus vivificábis nos, et plebs tua lætábitur in te: osténde nobis, Dómine, misericórdiam tuam, et salutáre tuum da nobis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Bar 5:5; 4:36

Ierúsalem, surge et sta in excélso, et vide iucunditátem, quæ véniet tibi a Deo tuo.

Postcommunio 


S. Dóminus vobíscum.

R. Et cum spíritu tuo.

Orémus.

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Luciæ Virginis et Martyris ~ III. classis
Scriptura: Feria VI infra Hebdomadam II Adventus

Ad Matutinum 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Vírginum Dóminum, * Veníte, adorémus.

Ant. Regem Vírginum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Vírginum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Vírginum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Vírginum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Vírginum Dóminum, * Veníte, adorémus.

Hymnus {ex Commune aut Festo}


Vírginis Proles Opiféxque Matris,

Virgo quem gessit, peperítque Virgo:

Vírginis partos cánimus decóra

Morte triúmphos.

 

Hæc enim palmæ dúplicis beáta

Sorte, dum gestit frágilem domáre

Córporis sexum, dómuit cruéntum

Cæde tyránnum.

 

Unde nec mortem, nec amíca mortis

Mille pœnárum génera expavéscens,

Sánguine effúso méruit serénum

Scándere cælum.

 

Huius orátu, Deus alme, nobis

Débitas pœnas scélerum remítte;

Ut tibi puro resonémus almum

Péctore carmen.

 

Sit decus Patri, genitǽque Proli,

Et tibi, compar utriúsque virtus,

Spíritus semper, Deus unus, omni

Témporis ævo.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Cognóscant quia nomen tibi Dóminus.

℟. Tu solus Altíssimus super omnem terram.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 24:1-3 


1 Ecce Dóminus dissipábit terram, et nudábit eam, et áffliget fáciem eius, et dispérget habitatóres eius.

2 Et erit sicut pópulus, sic sacérdos: et sicut servus, sic dóminus eius: sicut ancílla, sic dómina eius: sicut emens, sic ille qui véndit: sicut fœnerátor, sic is qui mutúum áccipit: sicut qui répetit, sic qui debet.

3 Dissipatióne dissipábitur terra, et direptióne prædábitur. Dóminus enim locútus est verbum hoc.

℣. Tu autem, Dómine, miserére nobis.

℟. Deo grátias.

 

℟. Lúcia virgo, quid a me petis quod ipsa póteris præstáre contínuo matri tuæ? nam et fides tua illi subvénit, et ecce salváta est:

* Quia iucúndum Deo in tua virginitáte habitáculum præparásti.

℣. Sicut per me cívitas Catanénsium sublimátur a Christo, ita per te Syracusána cívitas decorábitur.

℟. Quia iucúndum Deo in tua virginitáte habitáculum præparásti.

℣. Iube, Dómine, benedícere.

Benedictio. Cuius festum cólimus, ipsa intercédat pro nobis ad Dóminum. Amen.

 

Lectio 2

Isa 24:4-6 


4 Luxit et deflúxit terra, et infirmáta est: deflúxit orbis, infirmáta est altitúdo pópuli terræ. 

5 Et terra infécta est ab habitatóribus suis: quia transgréssi sunt leges, mutavérunt ius, dissipavérunt fœdus sempitérnum. 

6 Propter hoc maledíctio vorábit terram, et peccábunt habitatóres eius: ideóque insánient cultóres eius, et relinquéntur hómines pauci.

Isa 24:7-16 


7 Luxit vindémia, infirmáta est vitis, ingemuérunt omnes qui lætabántur corde. 

8 Cessávit gáudium tympanórum, quiévit sónitus lætántium, contícuit dulcédo cítharæ.

9 Cum cántico non bibent vinum, amára erit pótio bibéntibus illam. 

10 Attríta est cívitas vanitátis, clausa est omnis domus, nullo introëúnte. 

11 Clamor erit super vino in platéis: desérta est omnis lætítia: translátum est gáudium terræ. 

12 Relícta est in urbe solitudo, et calámitas ópprimet portas. 

13 Quia hæc erunt in médio terræ, in médio populórum: quómodo si paucæ olívæ, quæ remansérunt, excutiántur ex ólea: et racémi, cum fúerit fínita vindémia. 

14 Hi levábunt vocem suam, atque laudábunt: cum glorificátus fúerit Dóminus, hínnient de mari. 

15 Propter hoc in doctrínis glorificáte Dóminum, in ínsulis maris nomen Dómini Dei Israël.

16 A fínibus terræ laudes audívimus, glóriam iusti.

℣. Tu autem, Dómine, miserére nobis.

℟. Deo grátias.

 

℟. Gráta facta est a Dómino in certámine, quia apud Deum et apud hómines glorificáta est: in conspéctu príncipis loquebátur sapiéntiam: 

* Et Dóminus ómnium diléxit eam.

℣. Adiuvábit eam Deus vultu suo: Deus in médio eius, non commovébitur.

℟. Et Dóminus ómnium diléxit eam.

℣. Glória Patri, et Fílio, * et Spirítui Sancto.

℟. Et Dóminus ómnium diléxit eam.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Lúcia virgo Syracusána, génere et christiána fide nóbilis, Cátanæ ad beátæ Agathæ sepúlcrum, Eutýchiæ matris, sánguinis fluxu laborántis, sanitátem impetrávit. Mox bona ómnia quæ in dotem esset acceptúra, a matre impetráta, paupéribus distríbuit. Quare apud Paschásium præféctum, quod Christiána esset, accusáta, nec blandítiis nec minis addúci pótuit, ut idólis sacrificáret. Tunc Paschásius ira inflammátus, Lúciam eo trahi iussit, ubi eius virgínitas violarétur; sed divínitus factum est, ut firma Virgo ita consísteret, ut nulla vi de loco dimovéri posset. Quam ob rem præféctus circum ipsam ignem accéndi imperávit; sed cum ne flamma quidem eam lǽderet, multis torméntis excruciátæ guttur gládio transfígitur. Quo vúlnere accépto, Lúcia, prædícens Ecclésiæ tranquillitátem, quæ futúra erat Diocletiáno et Maximiáno mórtuis, idibus decémbris spíritum Deo réddidit. Cuius corpus Syracúsis sepúltum, deínde Constantinópolim, postrémo Venétias translátum est.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Laudes 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Proprio Sanctorum}


Ant. Oránte sancta Lúcia, * appáruit ei beáta Agatha, et consolabátur ancíllam Christi.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oránte sancta Lúcia, appáruit ei beáta Agatha, et consolabátur ancíllam Christi.

Ant. Lúcia virgo, * quid a me petis quod ipsa póteris præstáre contínuo matri tuæ?

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lúcia virgo, quid a me petis quod ipsa póteris præstáre contínuo matri tuæ?

Ant. Per te, Lúcia virgo, * cívitas Syracusána decorábitur a Dómino Iesu Christo.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per te, Lúcia virgo, cívitas Syracusána decorábitur a Dómino Iesu Christo.

Ant. Benedíco te, * Pater Dómini mei Iesu Christi, quia per Fílium tuum ignis exstínctus est a látere meo.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Benedíco te, Pater Dómini mei Iesu Christi, quia per Fílium tuum ignis exstínctus est a látere meo.

Ant. Soror mea, Lúcia, * virgo Deo devóta, quid a me petis, quod ipsa póteris præstáre contínuo matri tuæ?

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Soror mea, Lúcia, virgo Deo devóta, quid a me petis, quod ipsa póteris præstáre contínuo matri tuæ?

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Benedictus {Antiphona ex Proprio Sanctorum}


Ant. Colúmna es * immóbilis, Lúcia, sponsa Christi: quia omnis plebs te exspéctat, ut accípias corónam vitæ, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Colúmna es immóbilis, Lúcia, sponsa Christi: quia omnis plebs te exspéctat, ut accípias corónam vitæ, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria VI infra Hebdomadam II Adventus 


Ant. Dícite: Pusillánimes, confortámini: ecce Dóminus Deus noster véniet.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Primam 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo nono Kaléndas Ianuárii Luna tértia décima Anno Dómini 2024

 

Ubédæ, in Hispánia, natális sancti Ioánnis a Cruce, Presbýteri et Confessóris, sanctæ Terésiæ in Carmelitárum reformatióne sócii; quem, a Summo Pontífice Benedícto Décimo tértio Sanctis adscríptum, Pius Papa Undécimus Doctórem universális Ecclésiæ declarávit. Ipsíus tamen festívitas ágitur octávo Kaléndas Decémbris.

Rhemis, in Gállia, pássio sanctórum Nicásii Epíscopi, ac soróris Eutrópiæ Vírginis, et Sociórum Mártyrum; qui a bárbaris Ecclésiæ hóstibus cæsi sunt.

Alexandríæ sanctórum Mártyrum Herónis, Arsénii, Isidóri, et Dióscori púeri. Horum tres primos Iudex, in persecutióne Deciána, cum eos, váriis torméntis dilánians, pari armátos constántia vidéret, tradi ígnibus iubet; Dióscorus vero, multiplíciter flagellátus, divíno nutu ad consolatiónem fidélium dimíssus est.

Antiochíæ natális sanctórum Mártyrum Drusi, Zósimi et Theodóri.

Eódem die pássio sanctórum Iusti et Abúndii, qui, sub Numeriáno Imperatóre et Olýbrio Prǽside, coniécti in ignem, et, cum inde evasíssent illǽsi, gládio percússi sunt.

In Cypro natális beáti Spiridiónis Epíscopi, qui unus fuit ex illis Confessóribus, quos Galérius Maximiánus, dextro oculo effósso et sinístro póplite succíso, ad metálla damnáverat. Hic prophetíæ dono et signórum glória ínclitus fuit, et in Nicǽno Concílio philósophum éthnicum, Christiánæ religióni insultántem, devícit et ad fidem perdúxit.

Bérgomi sancti Viatóris, Epíscopi et Confessóris.

Pápiæ sancti Pompéii Epíscopi.

Neápoli, in Campánia, sancti Agnélli Abbátis, virtúte miraculórum illústris, qui obséssam urbem sæpe visus est Crucis vexíllo ab hóstibus liberáre.

Medioláni sancti Matroniáni Eremítæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Tertiam 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

℟.br. Spécie tua * Et pulchritúdine tua.

℟. Spécie tua * Et pulchritúdine tua.

℣. Inténde, próspere procéde, et regna.

℟. Et pulchritúdine tua.

℣. Glória Patri, et Fílio, * et Spirítui Sancto.

℟. Spécie tua * Et pulchritúdine tua.

 

℣. Adiuvábit eam Deus vultu suo.

℟. Deus in médio eius, non commovébitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Sextam 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Commune aut Festo}


2 Cor 11:2 


Æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

 

℟.br. Adiuvábit eam * Deus vultu suo.

℟. Adiuvábit eam * Deus vultu suo.

℣. Deus in médio eius, non commovébitur.

℟. Deus vultu suo.

℣. Glória Patri, et Fílio, * et Spirítui Sancto.

℟. Adiuvábit eam * Deus vultu suo.

 

℣. Elégit eam Deus, et præelégit eam.

℟. In tabernáculo suo habitáre facit eam.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Nonam 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Commune aut Festo}


Sir 51:13-14 


Dómine, Deus meus, exaltásti super terram habitatiónem meam, et pro morte defluénte deprecáta sum. Invocávi Dóminum, Patrem Dómini mei, ut non derelínquat me in die tribulatiónis meæ, et in témpore superbórum sine adiutório.

℟. Deo grátias.

 

℟.br. Elégit eam Deus, * Et præelégit eam.

℟. Elégit eam Deus, * Et præelégit eam.

℣. In tabernáculo suo habitáre facit eam.

℟. Et præelégit eam.

℣. Glória Patri, et Fílio, * et Spirítui Sancto.

℟. Elégit eam Deus, * Et præelégit eam.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Ad Vesperas 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Oránte sancta Lúcia, * appáruit ei beáta Agatha, et consolabátur ancíllam Christi.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oránte sancta Lúcia, appáruit ei beáta Agatha, et consolabátur ancíllam Christi.

Ant. Lúcia virgo, * quid a me petis quod ipsa póteris præstáre contínuo matri tuæ?

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lúcia virgo, quid a me petis quod ipsa póteris præstáre contínuo matri tuæ?

Ant. Per te, Lúcia virgo, * cívitas Syracusána decorábitur a Dómino Iesu Christo.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Per te, Lúcia virgo, cívitas Syracusána decorábitur a Dómino Iesu Christo.

Ant. Benedíco te, * Pater Dómini mei Iesu Christi, quia per Fílium tuum ignis exstínctus est a látere meo.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benedíco te, Pater Dómini mei Iesu Christi, quia per Fílium tuum ignis exstínctus est a látere meo.

Ant. Soror mea, Lúcia, * virgo Deo devóta, quid a me petis, quod ipsa póteris præstáre contínuo matri tuæ?

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Soror mea, Lúcia, virgo Deo devóta, quid a me petis, quod ipsa póteris præstáre contínuo matri tuæ?

Capitulum Hymnus Versus {ex Commune aut Festo}


2 Cor 10:17-18 


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.

℟. Deo grátias.

 

Hymnus 


Iesu, coróna Vírginum,

Quem Mater illa cóncipit

Quæ sola Virgo párturit,

Hæc vota clemens áccipe:

 

Qui pergis inter lília

Septus choréis Vírginum,

Sponsus decórus glória

Sponsísque reddens prǽmia.

 

Quocúmque tendis, Vírgines

Sequúntur, atque láudibus

Post te canéntes cúrsitant,

Hymnósque dulces pérsonant;

 

Te deprecámur súpplices,

Nostris ut addas sénsibus

Nescíre prorsus ómnia

Corruptiónis vúlnera.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Diffúsa est grátia in lábiis tuis.

℟. Proptérea benedíxit te Deus in ætérnum.

Canticum: Magnificat {Antiphona ex Proprio Sanctorum}


Ant. Tanto póndere * eam fixit Spíritus Sanctus, ut Virgo Christi immóbilis permanéret.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tanto póndere eam fixit Spíritus Sanctus, ut Virgo Christi immóbilis permanéret.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Exáudi nos, Deus, salutáris noster: ut sicut de beátæ Lúciæ Vírginis et Mártyris tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria VI infra Hebdomadam II Adventus 


Ant. Cantáte Dómino cánticum novum: laus eius ab extrémis terræ.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Luciæ Virginis et Martyris ~ III. classis


Ad Completorium 12-13-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Luciæ Virginis et Martyris ~ III. classis
Commemoratio: Feria VI infra Hebdomadam II Adventus

Sancta Missa 12-13-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 44:8.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Ps 44:2

Eructávit cor meum verbum bonum: dico ego ópera mea Regi.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dilexísti iustítiam, et odísti iniquitátem: proptérea unxit te Deus, Deus tuus, óleo lætítiæ præ consórtibus tuis.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Exáudi nos, Deus, salutáris noster: ut, sicut de beátæ Luciæ Vírginis tuæ festivitáte gaudémus; ita piæ devotiónis erudiámur afféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria VI infra Hebdomadam II Adventus

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

2 Cor 10:17-18; 11:1-2

Fratres: Qui gloriátur, in Dómino gloriétur. Non enim, qui seípsum comméndat, ille probátus est; sed quem Deus comméndat. Utinam sustinerétis módicum quid insipiéntiæ meæ, sed et supportáte me: æmulor enim vos Dei æmulatióne. Despóndi enim vos uni viro vírginem castam exhibére Christo.

℟. Deo grátias.

Graduale 


Ps 44:8

Dilexísti iustítiam, et odísti iniquitátem.

℣. Proptérea unxit te Deus, Deus tuus, óleo lætítiæ. Allelúia, allelúia.

Ps 44:3

℣. Diffúsa est grátia in lábiis tuis: proptérea benedíxit te Deus in ætérnum. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 13:44-52

In illo témpore: Dixit Iesus discípulis suis parábolam hanc: Simile est regnum cœlórum thesáuro abscóndito in agro: quem qui invénit homo, abscóndit, et præ gáudio illíus vadit, et vendit univérsa, quæ habet, et emit agrum illum. Iterum símile est regnum cœlórum hómini negotiatóri, quærénti bonas margarítas. Invénta autem una pretiósa margaríta, ábiit, et véndidit ómnia, quæ hábuit, et emit eam. íterum símile est regnum cœlórum sagénæ, missæ in mare et ex omni génere píscium cóngregant! Quam, cum impléta esset, educéntes, et secus litus sedéntes, elegérunt bonos in vasa, malos autem foras misérunt. Sic erit in consummatióne sǽculi: exíbunt Angeli, et separábunt malos de médio iustórum, et mittent eos in camínum ignis: ibi erit fletus et stridor déntium. Intellexístis hæc ómnia? Dicunt ei: Etiam. Ait illis: Ideo omnis scriba doctus in regno cœlórum símilis est hómini patrifamílias, qui profert de thesáuro suo nova et vétera.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 44:15-16

Afferéntur Regi Vírgines post eam: próximæ eius afferéntur tibi in lætítia et exsultatióne: adducéntur in templum Regi Dómino.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, sacrátæ plebis oblátio pro tuorum honore Sanctórum: quorum se meritis de tribulatione percepísse cognóscit auxílium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria VI infra Hebdomadam II Adventus

Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 118:161-162

Príncipes persecúti sunt me gratis, et a verbis tuis formidávit cor meum: lætábor ego super elóquia tua, quasi qui invénit spólia multa.

Postcommunio 


S. Dóminus vobíscum.

R. Et cum spíritu tuo.

Orémus.

Satiásti, Dómine, famíliam tuam munéribus sacris: eius, quǽsumus, semper interventióne nos réfove, cuius sollémnia celebrámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria VI infra Hebdomadam II Adventus

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Sabbato infra Hebdomadam II Adventus ~ III. classis


Ad Matutinum 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Regem ventúrum Dóminum, * Veníte, adorémus.

Ant. Regem ventúrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem ventúrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem ventúrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem ventúrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem ventúrum Dóminum, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Memor fuit in sǽculum * testaménti sui Dóminus Deus noster.

Psalmus 104(1-15) [1]

104:1  Confitémini Dómino, et invocáte nomen eius: * annuntiáte inter gentes ópera eius.

104:2  Cantáte ei, et psállite ei: * narráte ómnia mirabília eius.

104:3  Laudámini in nómine sancto eius: * lætétur cor quæréntium Dóminum.

104:4  Quǽrite Dóminum, et confirmámini: * quǽrite fáciem eius semper.

104:5  Mementóte mirabílium eius, quæ fecit: * prodígia eius, et iudícia oris eius.

104:6  Semen Ábraham, servi eius: * fílii Iacob, elécti eius.

104:7  Ipse Dóminus Deus noster: * in univérsa terra iudícia eius.

104:8  Memor fuit in sǽculum testaménti sui: * verbi, quod mandávit in mille generatiónes:

104:9  Quod dispósuit ad Ábraham: * et iuraménti sui ad Isaac:

104:10  Et státuit illud Iacob in præcéptum: * et Israël in testaméntum ætérnum:

104:11  Dicens: Tibi dabo terram Chánaan, * funículum hereditátis vestræ.

104:12  Cum essent número brevi, * paucíssimi et íncolæ eius:

104:13  Et pertransiérunt de gente in gentem, * et de regno ad pópulum álterum.

104:14  Non relíquit hóminem nocére eis: * et corrípuit pro eis reges.

104:15  Nolíte tángere christos meos: * et in prophétis meis nolíte malignári.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor fuit in sǽculum testaménti sui Dóminus Deus noster.

Ant. Auxit Dóminus * pópulum suum: et firmávit eum super inimícos eius.

Psalmus 104(16-27) [2]

104:16  Et vocávit famem super terram: * et omne firmaméntum panis contrívit.

104:17  Misit ante eos virum: * in servum venúmdatus est Ioseph.

104:18  Humiliavérunt in compédibus pedes eius, ferrum pertránsiit ánimam eius * donec veníret verbum eius.

104:19  Elóquium Dómini inflammávit eum: * misit rex, et solvit eum; princeps populórum, et dimísit eum.

104:21  Constítuit eum dóminum domus suæ: * et príncipem omnis possessiónis suæ:

104:22  Ut erudíret príncipes eius sicut semetípsum: * et senes eius prudéntiam docéret.

104:23  Et intrávit Israël in Ægýptum: * et Iacob áccola fuit in terra Cham.

104:24  Et auxit pópulum suum veheménter: * et firmávit eum super inimícos eius.

104:25  Convértit cor eórum ut odírent pópulum eius: * et dolum fácerent in servos eius.

104:26  Misit Móysen, servum suum: * Aaron, quem elégit ipsum.

104:27  Pósuit in eis verba signórum suórum: * et prodigiórum in terra Cham.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxit Dóminus pópulum suum: et firmávit eum super inimícos eius.

Ant. Edúxit Deus * pópulum suum in exsultatióne, et eléctos suos in lætítia.

Psalmus 104(28-45) [3]

104:28  Misit ténebras, et obscurávit: * et non exacerbávit sermónes suos.

104:29  Convértit aquas eórum in sánguinem: * et occídit pisces eórum.

104:30  Édidit terra eórum ranas: * in penetrálibus regum ipsórum.

104:31  Dixit, et venit cœnomyía: * et cínifes in ómnibus fínibus eórum.

104:32  Pósuit plúvias eórum grándinem: * ignem comburéntem in terra ipsórum.

104:33  Et percússit víneas eórum, et ficúlneas eórum: * et contrívit lignum fínium eórum.

104:34  Dixit, et venit locústa, et bruchus, * cuius non erat númerus:

104:35  Et comédit omne fænum in terra eórum: * et comédit omnem fructum terræ eórum.

104:36  Et percússit omne primogénitum in terra eórum: * primítias omnis labóris eórum.

104:37  Et edúxit eos cum argénto et auro: * et non erat in tríbubus eórum infírmus.

104:38  Lætáta est Ægýptus in profectióne eórum: * quia incúbuit timor eórum super eos.

104:39  Expándit nubem in protectiónem eórum: * et ignem ut lucéret eis per noctem.

104:40  Petiérunt, et venit cotúrnix: * et pane cæli saturávit eos.

104:41  Dirúpit petram et fluxérunt aquæ: * abiérunt in sicco flúmina;

104:42  Quóniam memor fuit verbi sancti sui: * quod hábuit ad Ábraham, púerum suum.

104:43  Et edúxit pópulum suum in exsultatióne, * et eléctos suos in lætítia.

104:44  Et dedit illis regiónes géntium: * et labóres populórum possedérunt:

104:45  Ut custódiant iustificatiónes eius, * et legem eius requírant.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Edúxit Deus pópulum suum in exsultatióne, et eléctos suos in lætítia.

Ant. Salvávit eos Dóminus * propter nomen suum.

Psalmus 105(1-15) [4]

105:1  Confitémini Dómino, quóniam bonus: * quóniam in sǽculum misericórdia eius.

105:2  Quis loquétur poténtias Dómini, * audítas fáciet omnes laudes eius?

105:3  Beáti, qui custódiunt iudícium, * et fáciunt iustítiam in omni témpore.

105:4  Meménto nostri, Dómine, in beneplácito pópuli tui: * vísita nos in salutári tuo:

105:5  Ad vidéndum in bonitáte electórum tuórum, ad lætándum in lætítia gentis tuæ: * ut laudéris cum hereditáte tua.

105:6  Peccávimus cum pátribus nostris: * iniúste égimus, iniquitátem fécimus.

105:7  Patres nostri in Ægýpto non intellexérunt mirabília tua: * non fuérunt mémores multitúdinis misericórdiæ tuæ.

105:7  Et irritavérunt ascendéntes in mare, * Mare Rubrum.

105:8  Et salvávit eos propter nomen suum: * ut notam fáceret poténtiam suam.

105:9  Et incrépuit Mare Rubrum, et exsiccátum est, * et dedúxit eos in abýssis sicut in desérto.

105:10  Et salvávit eos de manu odiéntium: * et redémit eos de manu inimíci.

105:11  Et opéruit aqua tribulántes eos: * unus ex eis non remánsit.

105:12  Et credidérunt verbis eius: * et laudavérunt laudem eius.

105:13  Cito fecérunt, oblíti sunt óperum eius: * et non sustinuérunt consílium eius.

105:14  Et concupiérunt concupiscéntiam in desérto: * et tentavérunt Deum in inaquóso.

105:15  Et dedit eis petitiónem ipsórum: * et misit saturitátem in ánimas eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvávit eos Dóminus propter nomen suum.

Ant. Oblíti sunt Deum * qui salvávit eos.

Psalmus 105(16-31) [5]

105:16  Et irritavérunt Móysen in castris: * Aaron, sanctum Dómini.

105:17  Apérta est terra, et deglutívit Dathan: * et opéruit super congregatiónem Abíron.

105:18  Et exársit ignis in synagóga eórum * flamma combússit peccatóres.

105:19  Et fecérunt vítulum in Horeb * et adoravérunt scúlptile.

105:20  Et mutavérunt glóriam suam * in similitúdinem vítuli comedéntis fænum.

105:21  Oblíti sunt Deum, qui salvávit eos, * qui fecit magnália in Ægýpto, mirabília in terra Cham: terribília in Mari Rubro.

105:23  Et dixit ut dispérderet eos: * si non Móyses, eléctus eius, stetísset in confractióne in conspéctu eius:

105:24  Ut avérteret iram eius ne dispérderet eos: * et pro níhilo habuérunt terram desiderábilem:

105:25  Non credidérunt verbo eius, et murmuravérunt in tabernáculis suis: * non exaudiérunt vocem Dómini.

105:26  Et elevávit manum suam super eos: * ut prostérneret eos in desérto:

105:27  Et ut deíceret semen eórum in natiónibus: * et dispérgeret eos in regiónibus.

105:28  Et initiáti sunt Beélphegor: * et comedérunt sacrifícia mortuórum.

105:29  Et irritavérunt eum in adinventiónibus suis: * et multiplicáta est in eis ruína.

105:30  Et stetit Phínees, et placávit: * et cessávit quassátio.

105:31  Et reputátum est ei in iustítiam: * in generatiónem et generatiónem usque in sempitérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oblíti sunt Deum qui salvávit eos.

Ant. Cum tribularéntur * vidit Dóminus: et audívit oratiónem eórum.

Psalmus 105(32-48) [6]

105:32  Et irritavérunt eum ad aquas contradictiónis: * et vexátus est Móyses propter eos: quia exacerbavérunt spíritum eius.

105:33  Et distínxit in lábiis suis: * non disperdidérunt gentes, quas dixit Dóminus illis.

105:35  Et commísti sunt inter gentes, et didicérunt ópera eórum: et serviérunt sculptílibus eórum: * et factum est illis in scándalum.

105:37  Et immolavérunt fílios suos, * et fílias suas dæmóniis.

105:38  Et effudérunt sánguinem innocéntem: * sánguinem filiórum suórum et filiárum suárum, quas sacrificavérunt sculptílibus Chánaan.

105:39  Et infécta est terra in sanguínibus, et contamináta est in opéribus eórum: * et fornicáti sunt in adinventiónibus suis.

105:40  Et irátus est furóre Dóminus in pópulum suum: * et abominátus est hereditátem suam.

105:41  Et trádidit eos in manus géntium: * et domináti sunt eórum qui odérunt eos.

105:42  Et tribulavérunt eos inimíci eórum, et humiliáti sunt sub mánibus eórum: * sæpe liberávit eos.

105:43  Ipsi autem exacerbavérunt eum in consílio suo: * et humiliáti sunt in iniquitátibus suis.

105:44  Et vidit, cum tribularéntur: * et audívit oratiónem eórum.

105:45  Et memor fuit testaménti sui: * et pœnítuit eum secúndum multitúdinem misericórdiæ suæ.

105:46  Et dedit eos in misericórdias * in conspéctu ómnium qui céperant eos.

105:47  Salvos nos fac, Dómine, Deus noster: * et cóngrega nos de natiónibus:

105:47  Ut confiteámur nómini sancto tuo: * et gloriémur in laude tua.

105:48  Benedíctus Dóminus, Deus Israël, a sǽculo et usque in sǽculum: * et dicet omnis pópulus: Fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum tribularéntur vidit Dóminus: et audívit oratiónem eórum.

Ant. Clamavérunt ad Dóminum * et de necessitátibus eórum liberávit eos.

Psalmus 106(1-14) [7]

106:1  Confitémini Dómino quóniam bonus: * quóniam in sǽculum misericórdia eius.

106:2  Dicant qui redémpti sunt a Dómino, quos redémit de manu inimíci: * et de regiónibus congregávit eos:

106:3  A solis ortu, et occásu: * ab aquilóne, et mari.

106:4  Erravérunt in solitúdine in inaquóso: * viam civitátis habitáculi non invenérunt.

106:5  Esuriéntes, et sitiéntes: * ánima eórum in ipsis defécit.

106:6  Et clamavérunt ad Dóminum cum tribularéntur: * et de necessitátibus eórum erípuit eos.

106:7  Et dedúxit eos in viam rectam: * ut irent in civitátem habitatiónis.

106:8  Confiteántur Dómino misericórdiæ eius: * et mirabília eius fíliis hóminum.

106:9  Quia satiávit ánimam inánem: * et ánimam esuriéntem satiávit bonis.

106:10  Sedéntes in ténebris, et umbra mortis: * vinctos in mendicitáte et ferro.

106:11  Quia exacerbavérunt elóquia Dei: * et consílium Altíssimi irritavérunt.

106:12  Et humiliátum est in labóribus cor eórum: * infirmáti sunt, nec fuit qui adiuváret.

106:13  Et clamavérunt ad Dóminum cum tribularéntur: * et de necessitátibus eórum liberávit eos.

106:14  Et edúxit eos de ténebris, et umbra mortis: * et víncula eórum disrúpit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt ad Dóminum et de necessitátibus eórum liberávit eos.

Ant. Ipsi vidérunt * ópera Dei et mirabília eius.

Psalmus 106(15-30) [8]

106:15  Confiteántur Dómino misericórdiæ eius: * et mirabília eius fíliis hóminum.

106:16  Quia contrívit portas ǽreas: * et vectes férreos confrégit.

106:17  Suscépit eos de via iniquitátis eórum: * propter iniustítias enim suas humiliáti sunt.

106:18  Omnem escam abomináta est ánima eórum: * et appropinquavérunt usque ad portas mortis.

106:19  Et clamavérunt ad Dóminum cum tribularéntur: * et de necessitátibus eórum liberávit eos.

106:20  Misit verbum suum, et sanávit eos: * et erípuit eos de interitiónibus eórum.

106:21  Confiteántur Dómino misericórdiæ eius: * et mirabília eius fíliis hóminum.

106:22  Et sacríficent sacrifícium laudis: * et annúntient ópera eius in exsultatióne.

106:23  Qui descéndunt mare in návibus, * faciéntes operatiónem in aquis multis.

106:24  Ipsi vidérunt ópera Dómini, * et mirabília eius in profúndo.

106:25  Dixit, et stetit spíritus procéllæ: * et exaltáti sunt fluctus eius.

106:26  Ascéndunt usque ad cælos, et descéndunt usque ad abýssos: * ánima eórum in malis tabescébat.

106:27  Turbáti sunt, et moti sunt sicut ébrius: * et omnis sapiéntia eórum devoráta est.

106:28  Et clamavérunt ad Dóminum cum tribularéntur: * et de necessitátibus eórum edúxit eos.

106:29  Et státuit procéllam eius in auram: * et siluérunt fluctus eius.

106:30  Et lætáti sunt quia siluérunt: * et dedúxit eos in portum voluntátis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipsi vidérunt ópera Dei et mirabília eius.

Ant. Vidébunt recti * et lætabúntur, et intéllegent misericórdias Dómini.

Psalmus 106(31-43) [9]

106:31  Confiteántur Dómino misericórdiæ eius: * et mirabília eius fíliis hóminum.

106:32  Et exáltent eum in ecclésia plebis: * et in cáthedra seniórum laudent eum.

106:33  Pósuit flúmina in desértum: * et éxitus aquárum in sitim.

106:34  Terram fructíferam in salsúginem: * a malítia inhabitántium in ea.

106:35  Pósuit desértum in stagna aquárum: * et terram sine aqua in éxitus aquárum.

106:36  Et collocávit illic esuriéntes: * et constituérunt civitátem habitatiónis.

106:37  Et seminavérunt agros, et plantavérunt víneas: * et fecérunt fructum nativitátis.

106:38  Et benedíxit eis, et multiplicáti sunt nimis: * et iuménta eórum non minorávit.

106:39  Et pauci facti sunt: * et vexáti sunt a tribulatióne malórum, et dolóre.

106:40  Effúsa est contémptio super príncipes: * et erráre fecit eos in ínvio, et non in via.

106:41  Et adiúvit páuperem de inópia: * et pósuit sicut oves famílias.

106:42  Vidébunt recti, et lætabúntur: * et omnis iníquitas oppilábit os suum.

106:43  Quis sápiens et custódiet hæc? * et intélleget misericórdias Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidébunt recti et lætabúntur, et intéllegent misericórdias Dómini.

℣. Egrediétur Dóminus de loco sancto suo.

℟. Véniet ut salvet pópulum suum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 25:1-4 


1 Dómine, Deus meus es tu; exaltábo te, et confitébor nómini tuo: quóniam fecísti mirabília, cogitatiónes antíquas fidéles. Amen.

2 Quia posuísti civitátem in túmulum, urbem fortem in ruínam, domum alienórum: ut non sit cívitas, et in sempitérnum non ædificétur.

3 Super hoc laudábit te pópulus fortis; cívitas géntium robustárum timébit te:

4 Quia factus es fortitúdo páuperi, fortitúdo egéno in tribulatióne sua, spes a túrbine, umbráculum ab ǽstu.

℣. Tu autem, Dómine, miserére nobis.

℟. Deo grátias.

 

℟. Egrediétur Dóminus de Samaría ad portam, quæ réspicit ad Oriéntem: et véniet in Béthlehem ámbulans super aquas redemptiónis Iudæ:

* Tunc salvus erit omnis homo: quia ecce véniet.

℣. Et præparábitur in misericórdia sólium eius, et sedébit super illud in veritáte.

℟. Tunc salvus erit omnis homo: quia ecce véniet.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Isa 25:4-7 


4 Spíritus enim robustórum quasi turbo impéllens paríetem.

5 Sicut æstus in siti, tumúltum alienórum humiliábis; et quasi calóre sub nube torrénte, propáginem fórtium marcéscere fácies.

6 Et fáciet Dóminus exercítuum ómnibus pópulis in monte hoc convívium pínguium, convívium vindémiæ, pínguium medullatórum, vindémiæ defæcátæ.

7 Et præcipitábit in monte isto fáciem vínculi colligáti super omnes pópulos, et telam quam ordítus est super omnes natiónes.

℣. Tu autem, Dómine, miserére nobis.

℟. Deo grátias.

 

℟. Festína, ne tardáveris, Dómine:

* Et líbera pópulum tuum.

℣. Veni, Dómine, et noli tardáre: reláxa facínora plebi tuæ.

℟. Et líbera pópulum tuum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Isa 25:8-12 


8 Præcipitábit mortem in sempitérnum; et áuferet Dóminus Deus lácrimam ab omni fácie, et oppróbrium pópuli sui áuferet de univérsa terra: quia Dóminus locútus est.

9 Et dicet in die illa: Ecce Deus noster iste; exspectávimus eum, et salvábit nos; iste Dóminus, sustinúimus eum: exsultábimus, et lætábimur in salutári eius.

10 Quia requiéscet manus Dómini in monte isto; et triturábitur Moab sub eo, sícuti terúntur páleæ in plaustro.

11 Et exténdet manus suas sub eo sicut exténdit natans ad natándum; et humiliábit glóriam eius cum allisióne mánuum eius.

12 Et muniménta sublímium murórum tuórum cóncident, et humiliabúntur, et detrahéntur in terram usque ad púlverem.

℣. Tu autem, Dómine, miserére nobis.

℟. Deo grátias.

 

℟. Ecce Dóminus véniet cum splendóre descéndens, et virtus eius cum eo, 

* Visitáre pópulum suum in pace, et constitúere super eum vitam sempitérnam.

℣. Ecce Dóminus noster cum virtúte véniet.

℟. Visitáre pópulum suum in pace, et constitúere super eum vitam sempitérnam.

℣. Glória Patri, et Fílio, * et Spirítui Sancto.

℟. Visitáre pópulum suum in pace, et constitúere super eum vitam sempitérnam.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II Adventus ~ III. classis


Ad Laudes 12-14-2024 


MatutinumLaudesPrimaTertia

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Benígne fac, Dómine, * in bona voluntáte tua Sion.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Benígne fac, Dómine, in bona voluntáte tua Sion.

Ant. Rectus Dóminus, * Deus noster, et non est iníquitas in eo.

Psalmus 91 [2]

91:2  Bonum est confitéri Dómino: * et psállere nómini tuo, Altíssime.

91:3  Ad annuntiándum mane misericórdiam tuam: * et veritátem tuam per noctem.

91:4  In decachórdo, psaltério: * cum cántico, in cíthara.

91:5  Quia delectásti me, Dómine, in factúra tua: * et in opéribus mánuum tuárum exsultábo.

91:6  Quam magnificáta sunt ópera tua, Dómine! * nimis profúndæ factæ sunt cogitatiónes tuæ.

91:7  Vir insípiens non cognóscet: * et stultus non intélleget hæc.

91:8  Cum exórti fúerint peccatóres sicut fænum: * et apparúerint omnes, qui operántur iniquitátem:

91:9  Ut intéreant in sǽculum sǽculi: * tu autem Altíssimus in ætérnum, Dómine.

91:10  Quóniam ecce inimíci tui, Dómine, quóniam ecce inimíci tui períbunt: * et dispergéntur omnes, qui operántur iniquitátem.

91:11  Et exaltábitur sicut unicórnis cornu meum: * et senéctus mea in misericórdia úberi.

91:12  Et despéxit óculus meus inimícos meos: * et in insurgéntibus in me malignántibus áudiet auris mea.

91:13  Iustus, ut palma florébit: * sicut cedrus Líbani multiplicábitur.

91:14  Plantáti in domo Dómini, * in átriis domus Dei nostri florébunt.

91:15  Adhuc multiplicabúntur in senécta úberi: * et bene patiéntes erunt, ut annúntient:

91:16  Quóniam rectus Dóminus, Deus noster: * et non est iníquitas in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rectus Dóminus, Deus noster, et non est iníquitas in eo.

Ant. A timóre inimíci * éripe, Dómine, ánimam meam.

Psalmus 63 [3]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A timóre inimíci éripe, Dómine, ánimam meam.

Ant. In servis suis * miserébitur Dóminus et propítius erit terræ pópuli sui.

Canticum Moysis [4]

Deut 32:1-27 


32:1  Audíte, cæli, quæ loquor: * áudiat terra verba oris mei.

32:2  Concréscat ut plúvia doctrína mea, * fluat ut ros elóquium meum.

32:3  Quasi imber super herbam, et quasi stillæ super grámina. * Quia nomen Dómini invocábo.

32:4  Date magnificéntiam Deo nostro. * Dei perfécta sunt ópera, et omnes viæ eius iudícia:

32:5  Deus fidélis, et absque ulla iniquitáte, iustus et rectus. * Peccavérunt ei, et non fílii eius in sórdibus:

32:6  Generátio prava atque pervérsa. * Hǽccine reddis Dómino, pópule stulte et insípiens?

32:7  Numquid non ipse est pater tuus, * qui possédit te, et fecit, et creávit te?

32:8  Meménto diérum antiquórum, * cógita generatiónes síngulas:

32:9  Intérroga patrem tuum, et annuntiábit tibi: * maióres tuos, et dicent tibi.

32:10  Quando dividébat Altíssimus gentes: * quando separábat fílios Adam.

32:11  Constítuit términos populórum * iuxta númerum filiórum Israël.

32:12  Pars autem Dómini, pópulus eius: * Iacob funículus hereditátis eius.

32:13  Invénit eum in terra desérta, * in loco horróris et vastæ solitúdinis:

32:14  Circumdúxit eum, et dócuit: * et custodívit quasi pupíllam óculi sui.

32:15  Sicut áquila próvocans ad volándum pullos suos, * et super eos vólitans,

32:16  Expándit alas suas, et assúmpsit eum, * atque portávit in húmeris suis.

32:17  Dóminus solus dux eius fuit: * et non erat cum eo deus aliénus.

32:18  Constítuit eum super excélsam terram: * ut coméderet fructus agrórum,

32:19  Ut súgeret mel de petra, * oleúmque de saxo duríssimo.

32:20  Butýrum de arménto, et lac de óvibus * cum ádipe agnórum, et aríetum filiórum Basan:

32:21  Et hircos cum medúlla trítici, * et sánguinem uvæ bíberet meracíssimum.

32:22  Incrassátus est diléctus, et recalcitrávit: * incrassátus, impinguátus, dilatátus,

32:23  Derelíquit Deum, factórem suum, * et recéssit a Deo, salutári suo.

32:24  Provocavérunt eum in diis aliénis, * et in abominatiónibus ad iracúndiam concitavérunt.

32:25  Immolavérunt dæmóniis, et non Deo, * diis, quos ignorábant:

32:26  Novi recentésque venérunt, * quos non coluérunt patres eórum.

32:27  Deum qui te génuit dereliquísti, * et oblítus es Dómini, creatóris tui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In servis suis miserébitur Dóminus et propítius erit terræ pópuli sui.

Ant. Laudáte * Dóminum secúndum multitúdinem magnitúdinis eius.

Psalmus 150 [5]

150:1  Laudáte Dóminum in sanctis eius: * laudáte eum in firmaménto virtútis eius.

150:2  Laudáte eum in virtútibus eius: * laudáte eum secúndum multitúdinem magnitúdinis eius.

150:3  Laudáte eum in sono tubæ: * laudáte eum in psaltério, et cíthara.

150:4  Laudáte eum in týmpano, et choro: * laudáte eum in chordis, et órgano.

150:5  Laudáte eum in cýmbalis benesonántibus: laudáte eum in cýmbalis iubilatiónis: * omnis spíritus laudet Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum secúndum multitúdinem magnitúdinis eius.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Levábit Dóminus signum, * in natiónibus, et congregábit dispérsos Israël.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Levábit Dóminus signum, in natiónibus, et congregábit dispérsos Israël.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II Adventus ~ III. classis


Ad Primam 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Ecce in núbibus cæli * Dóminus véniet cum potestáte magna, allelúia.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce in núbibus cæli Dóminus véniet cum potestáte magna, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo octávo Kaléndas Ianuárii Luna quarta décima Anno Dómini 2024

 

Romæ sanctórum Mártyrum Irenǽi, Antónii, Theodóri, Saturníni, Victóris, et aliórum decem et septem, qui, in persecutióne Valeriáni, pro Christo passi sunt.

In Africa pássio sanctórum Faustíni, Lúcii, Cándidi, Cæliáni, Marci, Ianuárii et Fortunáti.

Ibídem sancti Valeriáni Epíscopi, qui, cum esset annórum plus octogínta, in persecutióne Wandálica, sub Rege Ariáno Genseríco, convéntus ab eo ut tráderet Ecclésiæ utensília, idque constánter renuísset, extra civitátem singuláris iussus est pelli; cumque præcéptum esset ut nullus eum neque in domo neque in agro dimítteret habitáre, multo témpore in strata pública nudo sub áere iácuit, et, in confessióne et defensióne cathólicæ veritátis, cursum beátæ vitæ complévit.

In território Aurelianénsi sancti Maximíni Confessóris.

Apud Ibéros, trans Pontum Euxínum, sanctæ Christiánæ ancíllæ, quæ miraculórum virtúte gentem illam, témpore Constantíni, ad Christi fidem perdúxit.

Vercéllis Ordinátio sancti Eusébii, Epíscopi et Mártyris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Sabbato infra Hebdomadam II Adventus ~ III. classis


Ad Tertiam 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Urbs fortitúdinis * nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Urbs fortitúdinis nostræ Sion, Salvátor ponétur in ea murus et antemurále: aperíte portas, quia nobíscum Deus, allelúia.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II Adventus ~ III. classis


Ad Sextam 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce apparébit * Dóminus, et non mentiétur: si moram fécerit, exspécta eum, quia véniet, et non tardábit, allelúia.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce apparébit Dóminus, et non mentiétur: si moram fécerit, exspécta eum, quia véniet, et non tardábit, allelúia.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Sabbato infra Hebdomadam II Adventus ~ III. classis


Ad Nonam 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce Dóminus * noster cum virtúte véniet, et illuminábit óculos servórum suórum, allelúia.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Dóminus noster cum virtúte véniet, et illuminábit óculos servórum suórum, allelúia.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Vesperas 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Véniet Dóminus, * et non tardábit, et illuminábit abscóndita tenebrárum, et manifestábit se ad omnes gentes, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet Dóminus, et non tardábit, et illuminábit abscóndita tenebrárum, et manifestábit se ad omnes gentes, allelúia.

Ant. Ierúsalem, gaude * gáudio magno, quia véniet tibi Salvátor, allelúia.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ierúsalem, gaude gáudio magno, quia véniet tibi Salvátor, allelúia.

Ant. Dabo in Sion * salútem, et in Ierúsalem glóriam meam, allelúia.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabo in Sion salútem, et in Ierúsalem glóriam meam, allelúia.

Ant. Montes et omnes colles * humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Montes et omnes colles humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Ant. Iuste et pie * vivámus, exspectántes beátam spem, et advéntum Dómini.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iuste et pie vivámus, exspectántes beátam spem, et advéntum Dómini.

Capitulum Hymnus Versus {ex Proprio de Tempore}


Phil 4:4-5 


Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Ante me * non est formátus Deus, et post me non erit: quia mihi curvábitur omne genu, et confitébitur omnis lingua.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ante me non est formátus Deus, et post me non erit: quia mihi curvábitur omne genu, et confitébitur omnis lingua.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Completorium 12-14-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Sabbato infra Hebdomadam II Adventus ~ III. classis


Sancta Missa 12-14-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 30:30

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Ps 79:2

Qui regis Israël, inténde: qui dedúcis, velut ovem, Ioseph.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Pópulus Sion, ecce, Dóminus véniet ad salvándas gentes: et audítam fáciet Dóminus glóriam vocis suæ in lætítia cordis vestri.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, Dómine, corda nostra ad præparándas Unigéniti tui vias: ut, per eius advéntum, purificátis tibi méntibus servíre mereámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apostoli ad Romános

Rom 15:4-13.

Fratres: Quæcúmque scripta sunt, ad nostram doctrínam scripta sunt: ut per patiéntiam et consolatiónem Scripturárum spem habeámus. Deus autem patiéntiæ et solácii det vobis idípsum sápere in altérutrum secúndum Iesum Christum: ut unánimes, uno ore honorificétis Deum et Patrem Dómini nostri Iesu Christi. Propter quod suscípite ínvicem, sicut et Christus suscépit vos in honórem Dei. Dico enim Christum Iesum minístrum fuísse circumcisiónis propter veritátem Dei, ad confirmándas promissiónes patrum: gentes autem super misericórdia honoráre Deum, sicut scriptum est: Proptérea confitébor tibi in géntibus, Dómine, et nómini tuo cantábo. Et íterum dicit: Lætámini, gentes, cum plebe eius. Et iterum: Laudáte, omnes gentes, Dóminum: et magnificáte eum, omnes pópuli. Et rursus Isaías ait: Erit radix Iesse, et qui exsúrget régere gentes, in eum gentes sperábunt. Deus autem spei répleat vos omni gáudio et pace in credéndo: ut abundétis in spe et virtúte Spíritus Sancti.

℟. Deo grátias.

Graduale 


Ps 49:2-3; 49:5

Ex Sion species decóris eius: Deus maniféste véniet,

℣. Congregáte illi sanctos eius, qui ordinavérunt testaméntum eius super sacrifícia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum

℟. Glória tibi, Dómine.

Matt 11:2-10

In illo tempore: Cum audísset Ioánnes in vínculis ópera Christi, mittens duos de discípulis suis, ait illi: Tu es, qui ventúrus es, an alium exspectámus? Et respóndens Iesus, ait illis: Eúntes renuntiáte Ioánni, quæ audístis et vidístis. Cæci vident, claudi ámbulant, leprósi mundántur, surdi áudiunt, mórtui resúrgunt, páuperes evangelizántur: et beátus est, qui non fúerit scandalizátus in me. Illis autem abeúntibus, cœpit Iesus dícere ad turbas de Ioánne: Quid exístis in desértum vidére? arúndinem vento agitátam? Sed quid exístis videre? hóminem móllibus vestitum? Ecce, qui móllibus vestiúntur, in dómibus regum sunt. Sed quid exístis vidére? Prophétam? Etiam dico vobis, et plus quam Prophétam. Hic est enim, de quo scriptum est: Ecce, ego mitto Angelum meum ante fáciem tuam, qui præparábit viam tuam ante te. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:7-8

Deus, tu convérsus vivificábis nos, et plebs tua lætábitur in te: osténde nobis, Dómine, misericórdiam tuam, et salutáre tuum da nobis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Placáre, quǽsumus, Dómine, humilitátis nostræ précibus et hóstiis: et, ubi nulla suppétunt suffrágia meritórum, tuis nobis succúrre præsídiis.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Bar 5:5; 4:36

Ierúsalem, surge et sta in excélso, et vide iucunditátem, quæ véniet tibi a Deo tuo.

Postcommunio 


S. Dóminus vobíscum.

R. Et cum spíritu tuo.

Orémus.

Repléti cibo spirituális alimóniæ, súpplices te, Dómine, deprecámur: ut, huius participatióne mystérii, dóceas nos terréna despícere et amáre cœléstia.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica III Adventus ~ I. classis


Ad Matutinum 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Véniet ecce Rex * excélsus cum potestáte magna ad salvándas gentes, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet ecce Rex excélsus cum potestáte magna ad salvándas gentes, allelúia.

Ant. Confortáte * manus dissolútas: confortámini, dícite: Ecce Deus noster véniet, et salvábit nos, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortáte manus dissolútas: confortámini, dícite: Ecce Deus noster véniet, et salvábit nos, allelúia.

Ant. Gaudéte omnes * et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaudéte omnes et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Ant. Gaude et lætáre, * fília Ierúsalem: ecce Rex tuus véniet tibi: Sion, noli timére, quia cito véniet salus tua.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude et lætáre, fília Ierúsalem: ecce Rex tuus véniet tibi: Sion, noli timére, quia cito véniet salus tua.

Ant. Rex noster * advéniet Christus, quem Ioánnes prædicávit Agnum esse ventúrum.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex noster advéniet Christus, quem Ioánnes prædicávit Agnum esse ventúrum.

Ant. Ecce vénio * cito et merces mea mecum est, dicit Dóminus: dare unicuíque secúndum ópera sua.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce vénio cito et merces mea mecum est, dicit Dóminus: dare unicuíque secúndum ópera sua.

Ant. Gábriel Ángelus * locútus est Maríæ, dicens: Ave, grátia plena: Dóminus tecum: benedícta tu inter mulíeres.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gábriel Ángelus locútus est Maríæ, dicens: Ave, grátia plena: Dóminus tecum: benedícta tu inter mulíeres.

Ant. María dixit: * Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María dixit: Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Ant. In advéntu * summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In advéntu summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 26:1-6 


1 In die illa cantábitur cánticum istud in terra Iuda: Urbs fortitúdinis nostræ Sion Salvátor, ponétur in ea murus et antemurále.

2 Aperíte portas et ingrediátur gens iusta, custódiens veritátem.

3 Vetus error ábiit: servábis pacem: pacem, quia in te sperávimus.

4 Sperástis in Dómino in sǽculis ætérnis, in Dómino Deo forti, in perpétuum.

5 Quia incurvábit habitántes in excélso, civitátem sublímem humiliábit. Humiliábit eam usque ad terram, détrahet eam usque ad púlverem.

6 Conculcábit eam pes, pedes páuperis, gressus egenórum.

℣. Tu autem, Dómine, miserére nobis.

℟. Deo grátias.

 

℟. Ecce apparébit Dóminus super nubem cándidam,

* Et cum eo Sanctórum míllia: et habébit in vestiménto, et in fémore suo scriptum: Rex regum, et Dóminus dominántium.

℣. Apparébit in finem, et non mentiétur; si moram fécerit, exspécta eum, quia véniens véniet.

℟. Et cum eo Sanctórum míllia: et habébit in vestiménto, et in fémore suo scriptum: Rex regum, et Dóminus dominántium.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Isa 26:7-10 


7 Sémita iusti recta est, rectus callis iusti ad ambulándum.

8 Et in sémita iudiciórum tuórum, Dómine, sustinúimus te: nomen tuum, et memoriále tuum in desidério ánimæ.

9 Anima mea desiderávit te in nocte, sed et spíritu meo in præcórdiis meis de mane vigilábo ad te. Cum féceris iudícia tua in terra, iustítiam discent habitatóres orbis.

10 Misereámur ímpio, et non díscet iustítiam: in terra sanctórum iníqua gessit, et non vidébit glóriam Dómini.

Isa 26:11-14 


11 Dómine, exaltétur manus tua, et non vídeant: vídeant, et confundántur zelántes pópuli: et ignis hostes tuos dévoret.

12 Dómine, dabis pacem nobis: ómnia enim ópera nostra operátus es nobis.

13 Dómine Deus noster, possedérunt nos dómini absque te, tantum in te recordémur nóminis tui.

14 Moriéntes non vivant, gigántes non resúrgant: proptérea visitásti et contrivísti eos, et perdidísti omnem memóriam eórum.

℣. Tu autem, Dómine, miserére nobis.

℟. Deo grátias.

 

℟. Qui ventúrus est, véniet, et non tardábit: et iam non erit timor in fínibus nostris:

* Quóniam ipse est Salvátor noster.

℣. Depónet omnes iniquitátes nostras, et proíciet in profúndum maris ómnia peccáta nostra.

℟. Quóniam ipse est Salvátor noster.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Ioánnem

Ioannes 1:19-28 


In illo témpore: Misérunt Iudǽi ab Ierosólymis sacerdótes et levítas ad Ioánnem, ut interrogárent eum: Tu quis es? Et réliqua.

 

Homilía sancti Gregórii Papæ

Homilia 7 in Evangelia 


Ex huius nobis lectiónis verbis, fratres caríssimi, Ioánnis humílitas commendátur: qui cum tantæ virtútis esset, ut Christus credi potuísset, elégit sólide subsístere in se, ne humána opinióne raperétur inániter super se. Nam conféssus est, et non negávit: et conféssus est, Quia non sum ego Christus. Sed qui dixit, Non sum; negávit plane quod non erat, sed non negávit quod erat: ut veritátem loquens, eius membrum fíeret, cuius sibi nomen falláciter non usurpáret. Cum ergo non vult appétere nomen Christi, factus est membrum Christi: quia dum infirmitátem suam stúduit humíliter agnóscere, illíus celsitúdinem méruit veráciter obtinére.

℣. Tu autem, Dómine, miserére nobis.

℟. Deo grátias.

 

℟. Docébit nos Dóminus vias suas, et ambulábimus in sémitis eius: 

* Quia de Sion exíbit lex, et verbum Dómini de Ierúsalem.

℣. Veníte, ascendámus ad montem Dómini, et ad domum Dei Iacob.

℟. Quia de Sion exíbit lex, et verbum Dómini de Ierúsalem.

℣. Glória Patri, et Fílio, * et Spirítui Sancto.

℟. Quia de Sion exíbit lex, et verbum Dómini de Ierúsalem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Laudes 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi et antiphonæ  ex Proprio de Tempore}


Ant. Véniet Dóminus, * et non tardábit, et illuminábit abscóndita tenebrárum, et manifestábit se ad omnes gentes, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet Dóminus, et non tardábit, et illuminábit abscóndita tenebrárum, et manifestábit se ad omnes gentes, allelúia.

Ant. Ierúsalem, gaude * gáudio magno, quia véniet tibi Salvátor, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ierúsalem, gaude gáudio magno, quia véniet tibi Salvátor, allelúia.

Ant. Dabo in Sion * salútem, et in Ierúsalem glóriam meam, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabo in Sion salútem, et in Ierúsalem glóriam meam, allelúia.

Ant. Montes et omnes colles * humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Montes et omnes colles humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Ant. Iuste et pie * vivámus, exspectántes beátam spem, et advéntum Dómini.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iuste et pie vivámus, exspectántes beátam spem, et advéntum Dómini.

Capitulum Hymnus Versus {ex Proprio de Tempore}


Phil 4:4-5 


Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Super sólium * David, et super regnum eius sedébit in ætérnum, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Super sólium David, et super regnum eius sedébit in ætérnum, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Primam 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Véniet Dóminus, * et non tardábit, et illuminábit abscóndita tenebrárum, et manifestábit se ad omnes gentes, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet Dóminus, et non tardábit, et illuminábit abscóndita tenebrárum, et manifestábit se ad omnes gentes, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo séptimo Kaléndas Ianuárii Luna quinta décima Anno Dómini 2024

 

Sancti Eusébii, Epíscopi Vercellénsis et Mártyris; cuius dies natális Kaléndis Augústi, et Ordinátio décimo octávo Kaléndas Ianuárii refértur.

Sanctórum Trium Puerórum, id est Ananíæ, Azaríæ et Misaélis; quorum córpora apud Babylóniam, sub quodam specu, sunt pósita.

Ravénnæ sanctórum Mártyrum Valentíni, magístri mílitum, eiúsque fílii Concórdii, atque Navális et Agrícolæ; qui, in persecutióne Maximiáni, pro Christo passi sunt.

Fórmiis, in Campánia, sanctæ Albínæ, Vírginis et Mártyris, sub Décio Imperatóre.

In Africa pássio plurimárum sanctárum Vírginum, quæ, in persecutióne Wandálica, sub Ariáno Rege Hunneríco, suspéndia, póndera laminásque ignítas perpéssæ, martýrii agónem felíciter consummárunt.

Viénnæ, in Gállia, beáti Adónis, Epíscopi et Confessóris.

In Hibérnia sancti Beáni Epíscopi.

Gazæ, in Palæstína, sancti Ireniónis Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica III Adventus ~ I. classis


Ad Tertiam 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ierúsalem, gaude * gáudio magno, quia véniet tibi Salvátor, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ierúsalem, gaude gáudio magno, quia véniet tibi Salvátor, allelúia.

Capitulum Responsorium Versus {ex Proprio de Tempore}


Phil 4:4-5 


Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Sextam 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Dabo in Sion * salútem, et in Ierúsalem glóriam meam, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabo in Sion salútem, et in Ierúsalem glóriam meam, allelúia.

Capitulum Responsorium Versus {ex Proprio de Tempore}


Phil 4:6 


Nihil sollíciti sitis: sed in omni oratióne, et obsecratióne cum gratiárum actióne, petitiónes vestræ innotéscant apud Deum.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Nonam 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Iuste et pie * vivámus, exspectántes beátam spem, et advéntum Dómini.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iuste et pie vivámus, exspectántes beátam spem, et advéntum Dómini.

Capitulum Responsorium Versus {ex Proprio de Tempore}


Phil 4:7 


Et pax Dei, quæ exsúperat omnem sensum, custódiat corda vestra, et intellegéntias vestras in Christo Iesu Dómino nostro.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Vesperas 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Véniet Dóminus, * et non tardábit, et illuminábit abscóndita tenebrárum, et manifestábit se ad omnes gentes, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet Dóminus, et non tardábit, et illuminábit abscóndita tenebrárum, et manifestábit se ad omnes gentes, allelúia.

Ant. Ierúsalem, gaude * gáudio magno, quia véniet tibi Salvátor, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ierúsalem, gaude gáudio magno, quia véniet tibi Salvátor, allelúia.

Ant. Dabo in Sion * salútem, et in Ierúsalem glóriam meam, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabo in Sion salútem, et in Ierúsalem glóriam meam, allelúia.

Ant. Montes et omnes colles * humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Montes et omnes colles humiliabúntur: et erunt prava in dirécta, et áspera in vias planas: veni, Dómine, et noli tardáre, allelúia.

Ant. Iuste et pie * vivámus, exspectántes beátam spem, et advéntum Dómini.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iuste et pie vivámus, exspectántes beátam spem, et advéntum Dómini.

Capitulum Hymnus Versus {ex Proprio de Tempore}


Phil 4:4-5 


Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. Beáta es, María, * quæ credidísti Dómino: perficiéntur in te, quæ dicta sunt tibi a Dómino, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Beáta es, María, quæ credidísti Dómino: perficiéntur in te, quæ dicta sunt tibi a Dómino, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica III Adventus ~ I. classis


Ad Completorium 12-15-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica III Adventus ~ I. classis


Sancta Missa 12-15-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 4:4-6

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apóstoli ad Philippénses

Philipp 4:4-7

Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus prope est. Nihil sollíciti sitis: sed in omni oratióne et obsecratióne, cum gratiárum actióne, petitiónes vestræ innotéscant apud Deum. Et pax Dei, quæ exsúperat omnem sensum, custódiat corda vestra et intellegéntias vestras, in Christo Iesu, Dómino nostro.

℟. Deo grátias.

Graduale 


Ps 79:2; 79:3; 79:2

Qui sedes, Dómine, super Chérubim, éxcita poténtiam tuam, et veni.

℣. Qui regis Israël, inténde: qui dedúcis, velut ovem, Ioseph. Allelúia, allelúia,

℣. Excita, Dómine, potentiam tuam, et veni, ut salvos fácias nos. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 1:19-28

In illo tempore: Misérunt Iudǽi ab Ierosólymis sacerdótes et levítas ad Ioánnem, ut interrogárent eum: Tu quis es? Et conféssus est, et non negávit: et conféssus est: Quia non sum ego Christus. Et interrogavérunt eum: Quid ergo? Elías es tu? Et dixit: Non sum. Prophéta es tu? Et respondit: Non. Dixérunt ergo ei: Quis es, ut respónsum demus his, qui misérunt nos? Quid dicis de te ipso? Ait: Ego vox clamántis in desérto: Dirígite viam Dómini, sicut dixit Isaías Prophéta. Et qui missi fúerant, erant ex pharisǽis. Et interrogavérunt eum, et dixérunt ei: Quid ergo baptízas, si tu non es Christus, neque Elías, neque Prophéta? Respóndit eis Ioánnes, dicens: Ego baptízo in aqua: médius autem vestrum stetit, quem vos nescítis. Ipse est, qui post me ventúrus est, qui ante me factus est: cuius ego non sum dignus ut solvam eius corrígiam calceaménti. Hæc in Bethánia facta sunt trans Iordánem, ubi erat Ioánnes baptízans. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:2

Benedixísti, Dómine, terram tuam: avertísti captivitátem Iacob: remisísti iniquitatem plebis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Devotiónis nostræ tibi, quǽsumus, Dómine, hóstia iúgiter immolétur: quæ et sacri péragat institúta mystérii, et salutáre tuum in nobis mirabíliter operétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 35:4.

Dícite: pusillánimes, confortámini et nolíte timére: ecce, Deus noster véniet et salvábit nos.

Postcommunio 


S. Dóminus vobíscum.

R. Et cum spíritu tuo.

Orémus.

Implorámus, Dómine, cleméntiam tuam: ut hæc divína subsídia, a vítiis expiátos, ad festa ventúra nos prǽparent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Eusebii Episcopi et Martyris ~ III. classis
Scriptura: Feria II infra Hebdomadam III Adventus

Ad Matutinum 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte, adorémus.

Ant. Regem Mártyrum Dóminum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Regem Mártyrum Dóminum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Psállite Dómino sancti eius.

℟. Et confitémini memóriæ sanctitátis eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 28:1-3 


1 Væ corónæ supérbiæ, ébriis Ephraim, et flóri décidenti, glóriæ exsultatiónis eius, qui erant in vértice vallis pinguíssimæ, errántes a vino.

2 Ecce válidus et fórtis Dóminus, sicut ímpetus grándinis: turbo confríngens, sicut ímpetus aquárum multárum inundántium, et emissárum super terram spatiósam.

3 Pédibus conculcábitur coróna supérbiæ ebriórum Ephraim.

℣. Tu autem, Dómine, miserére nobis.

℟. Deo grátias.

 

℟. Ecce apparébit Dóminus super nubem cándidam,

* Et cum eo Sanctórum míllia: et habébit in vestiménto, et in fémore suo scriptum: Rex regum, et Dóminus dominántium.

℣. Apparébit in finem, et non mentiétur; si moram fécerit, exspécta eum, quia véniens véniet.

℟. Et cum eo Sanctórum míllia: et habébit in vestiménto, et in fémore suo scriptum: Rex regum, et Dóminus dominántium.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 2

Isa 28:4-7 


4 Et erit flos décidens glóriæ exsultatiónis eius, qui est super vérticem vallis pínguium, quasi temporáneum ante maturitátem autúmni: quod cum aspéxerit videns, statim ut manu tenúerit, devorábit illud. 

5 In die illa erit Dóminus exercítuum coróna glóriæ, et sertum exsultatiónis resíduo pópuli sui; 

6 Et spíritus iudícii sedénti super iudícium, et fortitúdo reverténtibus de bello ad portam. 

7 Verum hi quoque præ vino nesciérunt, et præ ebrietáte erravérunt: sacérdos et prophéta nesciérunt præ ebrietáte, absórpti sunt a vino.

Isa 28:16-18 


16 Idcírco hæc dicit Dóminus Deus: Ecce ego mittam in fundaméntis Sion lápidem, lápidem probátum, angulárem, pretiósum, in fundaménto fundátum. Qui credíderit, non festínet. 

17 Et ponam in póndere iudícium, et iustítiam in mensúra: et subvértet grando spem mendácii, et protectiónem aquæ inundábunt. 

18 Et delébitur fœdus vestrum cum morte, et pactum vestrum cum inférno non stábit.

℣. Tu autem, Dómine, miserére nobis.

℟. Deo grátias.

 

℟. Qui ventúrus est, véniet, et non tardábit: et iam non erit timor in fínibus nostris: 

* Quóniam ipse est Salvátor noster.

℣. Depónet omnes iniquitátes nostras, et proíciet in profúndum maris ómnia peccáta nostra.

℟. Quóniam ipse est Salvátor noster.

℣. Glória Patri, et Fílio, * et Spirítui Sancto.

℟. Quóniam ipse est Salvátor noster.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Eusébius, natióne Sardus, Románæ urbis lector, post Vercellénsis epíscopus, advérsus Arianísmum sic viríliter dimicávit, ut eius invícta fides Libérium summum Pontíficem ad vitæ solátium erígeret. Pro eiúsdem fídei cathólicæ confessióne a Constántio príncipe Scythópolim missus fuit, ubi famem, sitim, vérbera divérsaque supplícia est perpéssus. Inde in Cappadóciam relegátus, exsílii rigóres tulit usque ad mortem ipsíus Constántii, post quam ad ecclésiam suam revérti permíssus est. Tunc lúgubres vestes Itália mutávit; ubi, postquam Psalmórum ómnium expurgátos a se commentários Orígenis édidit, Eusebiíque Cæsareénsis, quos vérterat de Græco in Latínum; ad immarcescíbilem glóriæ corónam, tantis ærúmnis proméritam, sub Valentiniáno et Valénte Vercéllis migrávit ad Dóminum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Laudes 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Psalterio secundum diem}


Ant. Iubiláte * Deo in voce exsultatiónis.

Psalmus 46 [1]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iubiláte Deo in voce exsultatiónis.

Ant. Inténde * voci oratiónis meæ, Rex meus et Deus meus.

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde voci oratiónis meæ, Rex meus et Deus meus.

Ant. Deus maiestátis * intónuit: afférte glóriam nómini eius.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus maiestátis intónuit: afférte glóriam nómini eius.

Ant. Laudámus nomen tuum * ínclitum, Deus noster.

Canticum David [4]

1 Par. 29:10-13 


29:10  Benedíctus es, Dómine, Deus Israël patris nostri, * ab ætérno in ætérnum.

29:11  Tua est, Dómine, magnificéntia, et poténtia, * et glória, atque victória:

29:11  Et tibi laus: * cuncta enim quæ in cælo sunt, et in terra, tua sunt:

29:11  Tuum, Dómine, regnum, * et tu es super omnes príncipes.

29:12  Tuæ divítiæ, et tua est glória: * tu domináris ómnium,

29:12  In manu tua virtus et poténtia: * in manu tua magnitúdo, et impérium ómnium.

29:13  Nunc ígitur, Deus noster, confitémur tibi, * et laudámus nomen tuum ínclitum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudámus nomen tuum ínclitum, Deus noster.

Ant. Laudáte * Dóminum omnes gentes. ‡

Psalmus 116 [5]

116:1  Laudáte Dóminum, omnes gentes: * ‡ laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Laudáte Dóminum omnes gentes.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Benedictus {Antiphona ex Proprio Sanctorum}


Ant. Qui odit * ánimam suam in hoc mundo, in vitam ætérnam custódit eam.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui odit ánimam suam in hoc mundo, in vitam ætérnam custódit eam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria II infra Hebdomadam III Adventus 


Ant. Egrediétur virga de radíce Iesse, et replébitur omnis terra glória Dómini: et vidébit omnis caro salutáre Dei.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Primam 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sextodécimo Kaléndas Ianuárii Luna sexta décima Anno Dómini 2024

 

Romæ natális sancti Ioánnis de Matha, Presbýteri et Confessóris, qui Ordinis sanctíssimæ Trinitátis redemptiónis captivórum Fundátor éxstitit. Ipsíus tamen festívitas, ex dispositióne Innocéntii Papæ Undécimi, ágitur sexto Idus Februárii.

Massíliæ, in Gállia, beáti Lázari Epíscopi, sanctárum Maríæ Magdalénæ ac Marthæ fratris, quem Dóminus in Evangélio appellásse amícum et a mórtuis excitásse légitur.

Eleutherópoli, in Palæstína, sanctórum Mártyrum Floriáni, Calaníci, et Sociórum quinquagínta et octo; qui, témpore Heráclii Imperatóris, a Saracénis ob Christi fidem occísi sunt.

In monastério Fuldénsi sancti Stúrmii, Abbátis et Saxóniæ Apóstoli; quem Innocéntius Papa Secúndus, in Concílio secúndo Lateranénsi, in Sanctórum númerum rétulit.

Bigárdis, prope Bruxéllas, in Brabántia, sanctæ Wivínæ Vírginis, cuius egrégiam sanctitátem mirácula crebra testántur.

Constantinópoli sanctæ Olympíadis Víduæ.

Andániæ, apud Septem Ecclésias, in Bélgio, beátæ Beggæ Víduæ, quæ fuit soror sanctæ Gertrúdis.

Eódem die Translátio sancti Ignátii, Epíscopi et Mártyris; qui, tértius post beátum Petrum Apóstolum, Antiochénam rexit Ecclésiam. Eius corpus ab urbe Roma, ubi ipse, sub Traiáno, glorióse martýrium tertiodécimo Kaléndas Ianuárii consummáverat, Antiochíam delátum, ibídem, in cœmetério Ecclésiæ, extra portam Daphníticam, pósitum fuit; in qua celebritáte sanctus Ioánnes Chrysóstomus conciónem ad pópulum hábuit. Póstmodum vero eius relíquiæ rursus Romam translátæ sunt, et in Ecclésia sancti Cleméntis, una cum córpore eiúsdem beatíssimi Papæ et Mártyris, summa veneratióne recónditæ.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Tertiam 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Sextam 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Nonam 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Sir 39:6 


Iustus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Ad Vesperas 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Commune aut Festo}


Iac 1:12 


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Iustus ut palma florébit.

℟. Sicut cedrus Líbani multiplicábitur.

Canticum: Magnificat {Antiphona ex Proprio Sanctorum}


Ant. Qui vult veníre post me, * ábneget semetípsum, et tollat crucem suam, et sequátur me.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Qui vult veníre post me, ábneget semetípsum, et tollat crucem suam, et sequátur me.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos beáti Eusébii Mártyris tui atque Pontíficis ánnua solemnitáte lætíficas: concéde propítius; ut, cuius natalícia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Feria II infra Hebdomadam III Adventus 


Ant. Beátam me dicent omnes generatiónes, quia ancíllam húmilem respéxit Deus.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

 

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Eusebii Episcopi et Martyris ~ III. classis


Ad Completorium 12-16-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Eusebii Episcopi et Martyris ~ III. classis
Commemoratio: Feria II infra Hebdomadam III Adventus

Sancta Missa 12-16-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Dan 3:84; 3:87

Sacerdótes Dei, benedícite Dóminum: sancti et húmiles corde, laudáte Deum.

Dan 3:57

Benedícite, ómnia ópera Dómini, Dómino: laudáte et superexaltáte eum in saecula.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sacerdótes Dei, benedícite Dóminum: sancti et húmiles corde, laudáte Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos beáti N. Mártyris tui atque Pontíficis ánnua sollemnitáte lætíficas: concéde propítius; ut, cuius natalítia cólimus, de eiúsdem étiam protectióne gaudeámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria II infra Hebdomadam III Adventus

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios.

2 Cor 1:3-7

Fratres: Benedíctus Deus et Pater Dómini nostri Iesu Christi, Pater misericordiárum, et Deus totíus consolatiónis, qui consolátur nos in omni tribulatióne nostra: ut possímus et ipsi consolári eos, qui in omni pressúra sunt, per exhortatiónem, qua exhortámur et ipsi a Deo. Quóniam sicut abúndant passiónes Christi in nobis: ita et per Christum abúndat consolátio nostra. Sive autem tribulámur pro vestra exhortatióne et salúte, sive consolámur pro vestra consolatióne, sive exhortámur pro vestra exhortatióne et salúte, quæ operátur tolerántiam earúndem passiónum, quas et nos pátimur: ut spes nostra firma sit pro vobis: sciéntes, quod, sicut sócii passiónum estis, sic éritis et consolatiónis: in Christo Iesu, Dómino nostro.

℟. Deo grátias.

Graduale 


Ps 8:6-7

Glória et honóre coronásti eum.

℣. Et constituísti eum super ópera mánuum tuárum, Dómine. Allelúia, allelúia.

℣. Hic est Sacérdos, quem coronávit Dóminus. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Matthǽum.

℟. Glória tibi, Dómine.

Matt 16:24-27

In illo témpore: Dixit Iesus discípulis suis: Si quis vult post me veníre, ábneget semetípsum, et tollat crucem suam, et sequátur me. Qui enim voluerit ánimam suam salvam fácere, perdet eam: qui autem perdíderit ánimam suam propter me, invéniet eam. Quid enim prodest hómini, si mundum univérsum lucrétur, ánimæ vero suæ detriméntum patiátur? Aut quam dabit homo commutatiónem pro ánima sua? Fílius enim hóminis ventúrus est in glória Patris sui cum Angelis suis: et tunc reddet unicuíque secúndum ópera eius.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:21-22

Invéni David servum meum, óleo sancto meo unxi eum: manus enim mea auxiliábitur ei, et bráchium meum confortábit eum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Múnera tibi, Dómine, dicáta sanctífica: et, intercedénte beáto N. Mártyre tuo atque Pontífice, per éadem nos placátus inténde.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Feria II infra Hebdomadam III Adventus

Devotiónis nostræ tibi, quǽsumus, Dómine, hóstia iúgiter immolétur: quæ et sacri péragat institúta mystérii, et salutáre tuum in nobis mirabíliter operétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 20:4

Posuísti, Dómine, in cápite eius corónam de lápide pretióso.

Postcommunio 


S. Dóminus vobíscum.

R. Et cum spíritu tuo.

Orémus.

Hæc nos commúnio, Dómine, purget a crímine: et, intercedénte beáto N. Mártyre tuo atque Pontífice, coeléstis remédii fáciat esse consórtes.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Feria II infra Hebdomadam III Adventus

Implorámus, Dómine, cleméntiam tuam: ut hæc divína subsídia, a vítiis expiátos, ad festa ventúra nos prǽparent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria III infra Hebdomadam III Adventus ~ II. classis


Ad Matutinum 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Emítte Agnum, Dómine, Dominatórem terræ.

℟. De Petra desérti ad montem fíliæ Sion.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 1

De Isaía Prophéta

Isa 30:18-20 


18 Exspéctat Dóminus ut misereátur vestri, et ídeo exaltábitur parcens vobis: quia Deus iudícii Dóminus: beáti omnes qui exspéctant eum.

19 Pópulus enim Sion habitábit in Ierúsalem: plorans nequáquam plorábis, míserans miserébitur tui: ad vocem clamóris tui statim ut audíerit, respondébit tibi.

20 Et dabit vobis Dóminus panem arctum, et aquam brevem: et non fáciet avoláre a te ultra doctórem tuum: et erunt óculi tui vidéntes præceptórem tuum.

℣. Tu autem, Dómine, miserére nobis.

℟. Deo grátias.

 

℟. Ægýpte, noli flere, quia Dominátor tuus véniet tibi, ante cuius conspéctum movebúntur abýssi,

* Liberáre pópulum suum de manu poténtiæ.

℣. Ecce véniet Dóminus exercítuum, Deus tuus cum potestáte magna.

℟. Liberáre pópulum suum de manu poténtiæ.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 2

Isa 30:22-25 


22 Egrédere, dices ei:

23 Et dábitur plúvia sémini tuo, ubicúmque semináveris in terra: et panis frugum terræ erit ubérrimus et pinguis. Pascétur in possessióne tua in die illo agnus spatióse:

24 Et tauri tui, et pulli asinórum, qui operántur terram, commístum migma cómedent sicut in área ventilátum est.

25 Et erunt super omnem montem excélsum, et super omnem cóllem elevátum, rivi curréntium aquárum, in die interfectiónis multórum, cum cecidérint turres.

℣. Tu autem, Dómine, miserére nobis.

℟. Deo grátias.

 

℟. Prope est ut véniat tempus eius, et dies eius non elongabúntur:

* Miserébitur Dóminus Iacob, et Israël salvábitur.

℣. Revértere, virgo Israël, revértere ad civitátes tuas.

℟. Miserébitur Dóminus Iacob, et Israël salvábitur.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 3

Isa 30:26-28 


26 Et erit lux lunæ sicut lux solis, et lux solis erit septemplíciter sicut lux septem diérum in die, qua alligáverit Dóminus vulnus pópuli sui, et percússuram plagæ eius sanáverit. 

27 Ecce nomen Dómini venit de longínquo, ardens furor eius, et gravis ad portándum: lábia eius repléta sunt indignatióne, et lingua eius quasi ignis dévorans. 

28 Spíritus eius velut torrens inúndans usque ad médium colli, ad perdéndas gentes in níhilum, et frenum erróris, quod erat in máxillis populórum.

℣. Tu autem, Dómine, miserére nobis.

℟. Deo grátias.

 

℟. Descéndet Dóminus sicut plúvia in vellus: 

* Oriétur in diébus eius iustítia, et abundántia pacis.

℣. Et adorábunt eum omnes reges, omnes gentes sérvient ei.

℟. Oriétur in diébus eius iustítia, et abundántia pacis.

℣. Glória Patri, et Fílio, * et Spirítui Sancto.

℟. Oriétur in diébus eius iustítia, et abundántia pacis.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Laudes 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Roráte, cæli, désuper, * et nubes pluant iustum: aperiátur terra, et gérminet Salvatórem.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Roráte, cæli, désuper, et nubes pluant iustum: aperiátur terra, et gérminet Salvatórem.

Ant. Emítte Agnum, Dómine, * Dominatórem terræ, de Petra desérti, ad montem fíliæ Sion.

Psalmus 42 [2]

42:1  Iúdica me, Deus, et discérne causam meam de gente non sancta, * ab hómine iníquo, et dolóso érue me.

42:2  Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?

42:3  Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.

42:4  Et introíbo ad altáre Dei: * ad Deum, qui lætíficat iuventútem meam.

42:5  Confitébor tibi in cíthara, Deus, Deus meus: * quare tristis es, ánima mea? et quare contúrbas me?

42:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Agnum, Dómine, Dominatórem terræ, de Petra desérti, ad montem fíliæ Sion.

Ant. Ut cognoscámus, Dómine, * in terra viam tuam, in ómnibus géntibus salutáre tuum.

Psalmus 66 [3]

66:2  Deus misereátur nostri, et benedícat nobis: * illúminet vultum suum super nos, et misereátur nostri.

66:3  Ut cognoscámus in terra viam tuam, * in ómnibus géntibus salutáre tuum.

66:4  Confiteántur tibi pópuli, Deus: * confiteántur tibi pópuli omnes.

66:5  Læténtur et exsúltent gentes: * quóniam iúdicas pópulos in æquitáte, et gentes in terra dírigis.

66:6  Confiteántur tibi pópuli, Deus, confiteántur tibi pópuli omnes: * terra dedit fructum suum.

66:7  Benedícat nos Deus, Deus noster, benedícat nos Deus: * et métuant eum omnes fines terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut cognoscámus, Dómine, in terra viam tuam, in ómnibus géntibus salutáre tuum.

Ant. Da mercédem, Dómine, * sustinéntibus te, ut prophétæ tui fidéles inveniántur.

Canticum Ezechiæ [4]

Isa 38:10-24 


38:10  Ego dixi: In dimídio diérum meórum * vadam ad portas ínferi.

38:11  Quæsívi resíduum annórum meórum. * Dixi: Non vidébo Dóminum Deum in terra vivéntium.

38:12  Non aspíciam hóminem ultra, * et habitatórem quiétis.

38:13  Generátio mea abláta est, et convolúta est a me, * quasi tabernáculum pastórum.

38:14  Præcísa est velut a texénte, vita mea: dum adhuc ordírer, succídit me: * de mane usque ad vésperam fínies me.

38:15  Sperábam usque ad mane, * quasi leo sic contrívit ómnia ossa mea:

38:16  De mane usque ad vésperam fínies me: * sicut pullus hirúndinis sic clamábo, meditábor ut colúmba:

38:17  Attenuáti sunt óculi mei, * suspiciéntes in excélsum.

38:18  Dómine, vim pátior, respónde pro me. * Quid dicam, aut quid respondébit mihi, cum ipse fécerit?

38:19  Recogitábo tibi omnes annos meos * in amaritúdine ánimæ meæ.

38:20  Dómine, si sic vívitur, et in tálibus vita spíritus mei, corrípies me, et vivificábis me. * Ecce, in pace amaritúdo mea amaríssima:

38:21  Tu autem eruísti ánimam meam ut non períret: * proiecísti post tergum tuum ómnia peccáta mea.

38:22  Quia non inférnus confitébitur tibi, neque mors laudábit te: * non exspectábunt qui descéndunt in lacum, veritátem tuam.

38:23  Vivens vivens ipse confitébitur tibi, sicut et ego hódie: * pater fíliis notam fáciet veritátem tuam.

38:24  Dómine, salvum me fac * et psalmos nostros cantábimus cunctis diébus vitæ nostræ in domo Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Da mercédem, Dómine, sustinéntibus te, ut prophétæ tui fidéles inveniántur.

Ant. Lex per Móysen data est, * grátia et véritas per Iesum Christum facta est.

Psalmus 134 [5]

134:1  Laudáte nomen Dómini, * laudáte, servi, Dóminum.

134:2  Qui statis in domo Dómini, * in átriis domus Dei nostri.

134:3  Laudáte Dóminum, quia bonus Dóminus: * psállite nómini eius, quóniam suáve.

134:4  Quóniam Iacob elégit sibi Dóminus, * Israël in possessiónem sibi.

134:5  Quia ego cognóvi quod magnus est Dóminus, * et Deus noster præ ómnibus diis.

134:6  Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.

134:7  Edúcens nubes ab extrémo terræ: * fúlgura in plúviam fecit.

134:8  Qui prodúcit ventos de thesáuris suis: * qui percússit primogénita Ægýpti ab hómine usque ad pecus.

134:9  Et misit signa, et prodígia in médio tui, Ægýpte: * in Pharaónem, et in omnes servos eius.

134:10  Qui percússit gentes multas: * et occídit reges fortes:

134:11  Sehon, regem Amorrhæórum, et Og, regem Basan, * et ómnia regna Chánaan.

134:12  Et dedit terram eórum hereditátem, * hereditátem Israël, pópulo suo.

134:13  Dómine, nomen tuum in ætérnum: * Dómine, memoriále tuum in generatiónem et generatiónem.

134:14  Quia iudicábit Dóminus pópulum suum: * et in servis suis deprecábitur.

134:15  Simulácra géntium argéntum, et aurum, * ópera mánuum hóminum.

134:16  Os habent, et non loquéntur: * óculos habent, et non vidébunt.

134:17  Aures habent, et non áudient: * neque enim est spíritus in ore ipsórum.

134:18  Símiles illis fiant qui fáciunt ea: * et omnes qui confídunt in eis.

134:19  Domus Israël, benedícite Dómino: * domus Aaron, benedícite Dómino.

134:20  Domus Levi, benedícite Dómino: * qui timétis Dóminum, benedícite Dómino.

134:21  Benedíctus Dóminus ex Sion, * qui hábitat in Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lex per Móysen data est, grátia et véritas per Iesum Christum facta est.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Tu Bethléhem * terra Iuda, non eris mínima: ex te enim éxiet Dux, qui regat pópulum meum Israël.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Tu Bethléhem terra Iuda, non eris mínima: ex te enim éxiet Dux, qui regat pópulum meum Israël.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Primam 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Roráte, cæli, désuper, * et nubes pluant iustum: aperiátur terra, et gérminet Salvatórem.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Roráte, cæli, désuper, et nubes pluant iustum: aperiátur terra, et gérminet Salvatórem.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quintodécimo Kaléndas Ianuárii Luna décima séptima Anno Dómini 2024

 

Philíppis, in Macedónia, natális sanctórum Mártyrum Rufi et Zósimi, qui ex illórum número discipulórum fuérunt, per quos primitíva Ecclésia in Iudǽis et Græcis fundáta est; de quorum étiam felíci agóne scribit sanctus Polycárpus in epístola ad Philippénses.

Laodicéæ, in Sýria, pássio sanctórum Theotími et Basiliáni. 

In Africa sanctórum Mártyrum Quincti, Simplícii et aliórum; qui sub Décii et Valeriáni persecutióne passi sunt.

Ibídem sancti Moysétis Mártyris.

Item in Africa sanctórum Mártyrum Victúri, Victóris, Victoríni, Adiutóris, Quarti et aliórum trigínta.

Mopsuéstiæ, in Cilícia, sancti Auxéntii Epíscopi, qui, olim sub Licínio miles, pótius elégit cíngulum exúere quam uvas Baccho offérre; factúsque Epíscopus, præclárus méritis quiévit in pace.

Turónis, in Gállia, sancti Gratiáni Epíscopi, qui, a sancto Fabiáno Papa primus eiúsdem civitátis Epíscopus ordinátus est, et multis clarus miráculis obdormívit in Dómino.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria III infra Hebdomadam III Adventus ~ II. classis


Ad Tertiam 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Emítte Agnum, Dómine, * Dominatórem terræ, de Petra desérti, ad montem fíliæ Sion.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Emítte Agnum, Dómine, Dominatórem terræ, de Petra desérti, ad montem fíliæ Sion.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Sextam 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ut cognoscámus, Dómine, * in terra viam tuam, in ómnibus géntibus salutáre tuum.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ut cognoscámus, Dómine, in terra viam tuam, in ómnibus géntibus salutáre tuum.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Nonam 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Lex per Móysen data est; * grátia et véritas per Iesum Christum facta est.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lex per Móysen data est; grátia et véritas per Iesum Christum facta est.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Vesperas 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Qui hábitas in cælis, * miserére nobis.

Psalmus 122 [1]

122:1  Ad te levávi óculos meos, * qui hábitas in cælis.

122:2  Ecce, sicut óculi servórum * in mánibus dominórum suórum,

122:2  Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.

122:3  Miserére nostri, Dómine, miserére nostri: * quia multum repléti sumus despectióne:

122:4  Quia multum repléta est ánima nostra: * oppróbrium abundántibus, et despéctio supérbis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui hábitas in cælis, miserére nobis.

Ant. Adiutórium nostrum * in nómine Dómini.

Psalmus 123 [2]

123:1  Nisi quia Dóminus erat in nobis, dicat nunc Israël: * nisi quia Dóminus erat in nobis,

123:2  Cum exsúrgerent hómines in nos, * forte vivos deglutíssent nos:

123:3  Cum irascerétur furor eórum in nos, * fórsitan aqua absorbuísset nos.

123:5  Torréntem pertransívit ánima nostra: * fórsitan pertransísset ánima nostra aquam intolerábilem.

123:6  Benedíctus Dóminus * qui non dedit nos in captiónem déntibus eórum.

123:7  Ánima nostra sicut passer erépta est * de láqueo venántium:

123:7  Láqueus contrítus est, * et nos liberáti sumus.

123:8  Adiutórium nostrum in nómine Dómini, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiutórium nostrum in nómine Dómini.

Ant. In circúitu pópuli sui * Dóminus, ex hoc nunc et usque in sǽculum.

Psalmus 124 [3]

124:1  Qui confídunt in Dómino, sicut mons Sion: * non commovébitur in ætérnum, qui hábitat in Ierúsalem.

124:2  Montes in circúitu eius: * et Dóminus in circúitu pópuli sui, ex hoc nunc et usque in sǽculum.

124:3  Quia non relínquet Dóminus virgam peccatórum super sortem iustórum: * ut non exténdant iusti ad iniquitátem manus suas.

124:4  Bénefac, Dómine, bonis, * et rectis corde.

124:5  Declinántes autem in obligatiónes addúcet Dóminus cum operántibus iniquitátem: * pax super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In circúitu pópuli sui Dóminus, ex hoc nunc et usque in sǽculum.

Ant. Magnificávit Dóminus * fácere nobíscum: facti sumus lætántes.

Psalmus 125 [4]

125:1  In converténdo Dóminus captivitátem Sion: * facti sumus sicut consoláti:

125:2  Tunc replétum est gáudio os nostrum: * et lingua nostra exsultatióne.

125:2  Tunc dicent inter gentes: * Magnificávit Dóminus fácere cum eis.

125:3  Magnificávit Dóminus fácere nobíscum: * facti sumus lætántes.

125:4  Convérte, Dómine, captivitátem nostram, * sicut torrens in Austro.

125:5  Qui séminant in lácrimis, * in exsultatióne metent.

125:6  Eúntes ibant et flebant, * mitténtes sémina sua.

125:6  Veniéntes autem vénient cum exsultatióne, * portántes manípulos suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificávit Dóminus fácere nobíscum: facti sumus lætántes.

Ant. Dóminus ædíficet * nobis domum, et custódiat civitátem.

Psalmus 126 [5]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus ædíficet nobis domum, et custódiat civitátem.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O Sapiéntia, quæ ex ore Altíssimi prodiísti, attíngens a fine usque ad finem, fórtiter suavitérque dispónens ómnia: veni ad docéndum nos viam prudéntiæ.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Sapiéntia, quæ ex ore Altíssimi prodiísti, attíngens a fine usque ad finem, fórtiter suavitérque dispónens ómnia: veni ad docéndum nos viam prudéntiæ.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria III infra Hebdomadam III Adventus ~ II. classis


Ad Completorium 12-17-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Tu, Dómine, * servábis nos: et custódies nos in ætérnum.

Psalmus 11 [1]

11:2  Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.

11:3  Vana locúti sunt unusquísque ad próximum suum: * lábia dolósa, in corde et corde locúti sunt.

11:4  Dispérdat Dóminus univérsa lábia dolósa, * et linguam magníloquam.

11:5  Qui dixérunt: Linguam nostram magnificábimus, lábia nostra a nobis sunt, * quis noster Dóminus est?

11:6  Propter misériam ínopum, et gémitum páuperum, * nunc exsúrgam, dicit Dóminus.

11:6  Ponam in salutári: * fiduciáliter agam in eo.

11:7  Elóquia Dómini, elóquia casta: * argéntum igne examinátum, probátum terræ purgátum séptuplum.

11:8  Tu, Dómine, servábis nos: et custódies nos * a generatióne hac in ætérnum.

11:9  In circúitu ímpii ámbulant: * secúndum altitúdinem tuam multiplicásti fílios hóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 12 [2]

12:1  Úsquequo, Dómine, obliviscéris me in finem? * Úsquequo avértis fáciem tuam a me?

12:2  Quámdiu ponam consília in ánima mea, * dolórem in corde meo per diem?

12:3  Úsquequo exaltábitur inimícus meus super me? * réspice, et exáudi me, Dómine, Deus meus.

12:4  Illúmina óculos meos ne umquam obdórmiam in morte: * nequándo dicat inimícus meus: Præválui advérsus eum.

12:5  Qui tríbulant me, exsultábunt si motus fúero: * ego autem in misericórdia tua sperávi.

12:6  Exsultábit cor meum in salutári tuo: cantábo Dómino qui bona tríbuit mihi: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 15 [3]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tu, Dómine, servábis nos: et custódies nos in ætérnum.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria III infra Hebdomadam III Adventus ~ II. classis


Sancta Missa 12-17-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 4:4-6

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apóstoli ad Philippénses

Philipp 4:4-7

Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus prope est. Nihil sollíciti sitis: sed in omni oratióne et obsecratióne, cum gratiárum actióne, petitiónes vestræ innotéscant apud Deum. Et pax Dei, quæ exsúperat omnem sensum, custódiat corda vestra et intellegéntias vestras, in Christo Iesu, Dómino nostro.

℟. Deo grátias.

Graduale 


Ps 79:2; 79:3; 79:2

Qui sedes, Dómine, super Chérubim, éxcita poténtiam tuam, et veni.

℣. Qui regis Israël, inténde: qui dedúcis, velut ovem, Ioseph.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 1:19-28

In illo tempore: Misérunt Iudǽi ab Ierosólymis sacerdótes et levítas ad Ioánnem, ut interrogárent eum: Tu quis es? Et conféssus est, et non negávit: et conféssus est: Quia non sum ego Christus. Et interrogavérunt eum: Quid ergo? Elías es tu? Et dixit: Non sum. Prophéta es tu? Et respondit: Non. Dixérunt ergo ei: Quis es, ut respónsum demus his, qui misérunt nos? Quid dicis de te ipso? Ait: Ego vox clamántis in desérto: Dirígite viam Dómini, sicut dixit Isaías Prophéta. Et qui missi fúerant, erant ex pharisǽis. Et interrogavérunt eum, et dixérunt ei: Quid ergo baptízas, si tu non es Christus, neque Elías, neque Prophéta? Respóndit eis Ioánnes, dicens: Ego baptízo in aqua: médius autem vestrum stetit, quem vos nescítis. Ipse est, qui post me ventúrus est, qui ante me factus est: cuius ego non sum dignus ut solvam eius corrígiam calceaménti. Hæc in Bethánia facta sunt trans Iordánem, ubi erat Ioánnes baptízans. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:2

Benedixísti, Dómine, terram tuam: avertísti captivitátem Iacob: remisísti iniquitatem plebis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Devotiónis nostræ tibi, quǽsumus, Dómine, hóstia iúgiter immolétur: quæ et sacri péragat institúta mystérii, et salutáre tuum in nobis mirabíliter operétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 35:4.

Dícite: pusillánimes, confortámini et nolíte timére: ecce, Deus noster véniet et salvábit nos.

Postcommunio 


S. Dóminus vobíscum.

R. Et cum spíritu tuo.

Orémus.

Implorámus, Dómine, cleméntiam tuam: ut hæc divína subsídia, a vítiis expiátos, ad festa ventúra nos prǽparent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria IV Quattuor Temporum Adventus ~ II. classis


Ad Matutinum 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Speciósus forma * præ fíliis hóminum, diffúsa est grátia in lábiis tuis.

Psalmus 44(2-10) [1]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Speciósus forma præ fíliis hóminum, diffúsa est grátia in lábiis tuis.

Ant. Confitebúntur tibi * pópuli, Deus, in ætérnum.

Psalmus 44(11-18) [2]

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitebúntur tibi pópuli, Deus, in ætérnum.

Ant. Adiútor in tribulatiónibus * Deus noster.

Psalmus 45 [3]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor in tribulatiónibus Deus noster.

Ant. Magnus Dóminus * et laudábilis nimis in civitáte Dei nostri. ‡

Psalmus 47 [4]

47:2  Magnus Dóminus, et laudábilis nimis in civitáte Dei nostri, ‡ in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnus Dóminus et laudábilis nimis in civitáte Dei nostri.

Ant. Os meum loquétur * sapiéntiam: et meditátio cordis mei prudéntiam.

Psalmus 48(2-13) [5]

48:2  Audíte hæc, omnes gentes: * áuribus percípite omnes, qui habitátis orbem:

48:3  Quique terrígenæ, et fílii hóminum: * simul in unum dives et pauper.

48:4  Os meum loquétur sapiéntiam: * et meditátio cordis mei prudéntiam.

48:5  Inclinábo in parábolam aurem meam: * apériam in psaltério propositiónem meam.

48:6  Cur timébo in die mala? * iníquitas calcánei mei circúmdabit me:

48:7  Qui confídunt in virtúte sua: * et in multitúdine divitiárum suárum gloriántur.

48:8  Frater non rédimit, rédimet homo: * non dabit Deo placatiónem suam.

48:9  Et prétium redemptiónis ánimæ suæ: * et laborábit in ætérnum, et vivet adhuc in finem.

48:11  Non vidébit intéritum, cum víderit sapiéntes moriéntes: * simul insípiens, et stultus períbunt.

48:11  Et relínquent aliénis divítias suas: * et sepúlcra eórum domus illórum in ætérnum.

48:12  Tabernácula eórum in progénie et progénie: * vocavérunt nómina sua in terris suis.

48:13  Et homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Os meum loquétur sapiéntiam: et meditátio cordis mei prudéntiam.

Ant. Ne timúeris * cum dívite non descéndet in sepúlcrum glória eius.

Psalmus 48(14-21) [6]

48:14  Hæc via illórum scándalum ipsis: * et póstea in ore suo complacébunt.

48:15  Sicut oves in inférno pósiti sunt: * mors depáscet eos.

48:15  Et dominabúntur eórum iusti in matutíno: * et auxílium eórum veteráscet in inférno a glória eórum.

48:16  Verúmtamen Deus rédimet ánimam meam de manu ínferi: * cum accéperit me.

48:17  Ne timúeris, cum dives factus fúerit homo: * et cum multiplicáta fúerit glória domus eius.

48:18  Quóniam cum interíerit, non sumet ómnia: * neque descéndet cum eo glória eius.

48:19  Quia ánima eius in vita ipsíus benedicétur: * confitébitur tibi cum beneféceris ei.

48:20  Introíbit usque in progénies patrum suórum: * et usque in ætérnum non vidébit lumen.

48:21  Homo, cum in honóre esset, non intelléxit: * comparátus est iuméntis insipiéntibus, et símilis factus est illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne timúeris cum dívite non descéndet in sepúlcrum glória eius.

Ant. Deus deórum, * Dóminus locútus est. ‡

Psalmus 49(1-6) [7]

49:1  Deus deórum, Dóminus locútus est: * ‡ et vocávit terram,

49:1  A solis ortu usque ad occásum: * ex Sion spécies decóris eius.

49:3  Deus maniféste véniet: * Deus noster et non silébit.

49:3  Ignis in conspéctu eius exardéscet: * et in circúitu eius tempéstas válida.

49:4  Advocábit cælum desúrsum: * et terram discérnere pópulum suum.

49:5  Congregáte illi sanctos eius: * qui órdinant testaméntum eius super sacrifícia.

49:6  Et annuntiábunt cæli iustítiam eius: * quóniam Deus iudex est.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus deórum, Dóminus locútus est.

Ant. Ímmola Deo * sacrifícium laudis.

Psalmus 49(7-15) [8]

49:7  Audi, pópulus meus, et loquar: Israël, et testificábor tibi: * Deus, Deus tuus ego sum.

49:8  Non in sacrifíciis tuis árguam te: * holocáusta autem tua in conspéctu meo sunt semper.

49:9  Non accípiam de domo tua vítulos: * neque de grégibus tuis hircos.

49:10  Quóniam meæ sunt omnes feræ silvárum: * iuménta in móntibus et boves.

49:11  Cognóvi ómnia volatília cæli: * et pulchritúdo agri mecum est.

49:12  Si esuríero, non dicam tibi: * meus est enim orbis terræ, et plenitúdo eius.

49:13  Numquid manducábo carnes taurórum? * aut sánguinem hircórum potábo?

49:14  Ímmola Deo sacrifícium laudis: * et redde Altíssimo vota tua.

49:15  Et ínvoca me in die tribulatiónis: * éruam te, et honorificábis me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ímmola Deo sacrifícium laudis.

Ant. Intellégite, * qui obliviscímini Deum.

Psalmus 49(16-23) [9]

49:16  Peccatóri autem dixit Deus: * Quare tu enárras iustítias meas, et assúmis testaméntum meum per os tuum?

49:17  Tu vero odísti disciplínam: * et proiecísti sermónes meos retrórsum:

49:18  Si vidébas furem, currébas cum eo: * et cum adúlteris portiónem tuam ponébas.

49:19  Os tuum abundávit malítia: * et lingua tua concinnábat dolos.

49:20  Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.

49:21  Existimásti, iníque, quod ero tui símilis: * árguam te, et státuam contra fáciem tuam.

49:22  Intellégite hæc, qui obliviscímini Deum: * nequándo rápiat, et non sit qui erípiat.

49:23  Sacrifícium laudis honorificábit me: * et illic iter, quo osténdam illi salutáre Dei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intellégite, qui obliviscímini Deum.

℣. Egrediétur Dóminus de loco sancto suo.

℟. Véniet ut salvet pópulum suum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 1:26-38 


In illo témpore: Missus est Angelus Gábriel a Deo in civitátem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et réliqua.

 

Homilía sancti Ambrósii Epíscopi

Liber 2 in Lucam 


Latent quidem divína mystéria, nec fácile, iuxta prophéticum dictum, quisquam hóminum potest scire consílium Dei. Sed tamen ex céteris factis, atque præcéptis Dómini Salvatóris póssumus intellégere, et hoc propensióris fuísse consílii, quod ea potíssimum elécta est, ut Dóminum páreret, quæ erat desponsáta viro. Cur autem non ántequam desponsarétur, impléta est? Fortásse ne dicerétur quod concéperat ex adultério.

℣. Tu autem, Dómine, miserére nobis.

℟. Deo grátias.

 

℟. Clama in fortitúdine, qui annúntias pacem in Ierúsalem:

* Dic civitátibus Iudæ, et habitatóribus Sion: Ecce Deus noster, quem exspectábimus, advéniet.

℣. Supra montem excélsum ascénde tu, qui evangelízas Sion, exálta in fortitúdine vocem tuam.

℟. Dic civitátibus Iudæ, et habitatóribus Sion: Ecce Deus noster, quem exspectábimus, advéniet.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Et ingréssus ad eam Angelus. Disce vírginem móribus, disce vírginem verecúndia, disce oráculo, disce mystério. Trepidáre vírginum est, et ad omnes viri affátus veréri. Discant mulíeres propósitum pudóris imitári. Sola in penetrálibus, quam nemo virórum víderit, solus Angelus repérerit: sola sine cómite, sola sine teste, ne quo degénere depravarétur affátu, ab Angelo salutátur.

℣. Tu autem, Dómine, miserére nobis.

℟. Deo grátias.

 

℟. Oriétur stella ex Iacob, et exsúrget homo de Israël, et confrínget omnes duces alienigenárum:

* Et erit omnis terra posséssio eius.

℣. Adorábunt eum omnes reges terræ, omnes gentes sérvient ei.

℟. Et erit omnis terra posséssio eius.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Tanti namque mandáti mystérium non hóminis fuit, sed Angeli ore proméndum. Hódie primum audítur: Spíritus Sanctus supervéniet in te. Et audítur, et créditur. Dénique, Ecce, inquit, ancílla Dómini: contíngat mihi secúndum verbum tuum. Vide humilitátem, vide devotiónem. Ancíllam se dicit Dómini, quæ mater elígitur: nec repentíno exaltáta promísso est.

℣. Tu autem, Dómine, miserére nobis.

℟. Deo grátias.

 

℟. Modo véniet Dominátor Dóminus: 

* Et nomen eius Emmánuel vocábitur.

℣. Oriétur in diébus eius iustítia, et abundántia pacis.

℟. Et nomen eius Emmánuel vocábitur.

℣. Glória Patri, et Fílio, * et Spirítui Sancto.

℟. Et nomen eius Emmánuel vocábitur.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Laudes 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Prophétæ prædicavérunt * nasci Salvatórem de Vírgine María.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Prophétæ prædicavérunt nasci Salvatórem de Vírgine María.

Ant. Spíritus * Dómini super me, evangelizáre paupéribus misit me.

Psalmus 64 [2]

64:2  Te decet hymnus, Deus, in Sion: * et tibi reddétur votum in Ierúsalem.

64:3  Exáudi oratiónem meam: * ad te omnis caro véniet.

64:4  Verba iniquórum prævaluérunt super nos: * et impietátibus nostris tu propitiáberis.

64:5  Beátus, quem elegísti, et assumpsísti: * inhabitábit in átriis tuis.

64:5  Replébimur in bonis domus tuæ: * sanctum est templum tuum, mirábile in æquitáte.

64:6  Exáudi nos, Deus, salutáris noster, * spes ómnium fínium terræ, et in mari longe.

64:7  Prǽparans montes in virtúte tua, accínctus poténtia: * qui contúrbas profúndum maris sonum flúctuum eius.

64:8  Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.

64:10  Visitásti terram, et inebriásti eam: * multiplicásti locupletáre eam.

64:10  Flumen Dei replétum est aquis, parásti cibum illórum: * quóniam ita est præparátio eius.

64:11  Rivos eius inébria, multíplica genímina eius: * in stillicídiis eius lætábitur gérminans.

64:12  Benedíces corónæ anni benignitátis tuæ: * et campi tui replebúntur ubertáte.

64:13  Pinguéscent speciósa desérti: * et exsultatióne colles accingéntur.

64:14  Indúti sunt aríetes óvium, et valles abundábunt fruménto: * clamábunt, étenim hymnum dicent.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini super me, evangelizáre paupéribus misit me.

Ant. Propter Sion * non tacébo, donec egrediátur ut splendor iustus eius.

Psalmus 100 [3]

100:1  Misericórdiam, et iudícium * cantábo tibi, Dómine:

100:2  Psallam, et intéllegam in via immaculáta, * quando vénies ad me.

100:2  Perambulábam in innocéntia cordis mei, * in médio domus meæ.

100:3  Non proponébam ante óculos meos rem iniústam: * faciéntes prævaricatiónes odívi.

100:4  Non adhǽsit mihi cor pravum: * declinántem a me malígnum non cognoscébam.

100:5  Detrahéntem secréto próximo suo, * hunc persequébar.

100:5  Supérbo óculo, et insatiábili corde, * cum hoc non edébam.

100:6  Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.

100:7  Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.

100:8  In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter Sion non tacébo, donec egrediátur ut splendor iustus eius.

Ant. Ecce, véniet Dóminus, * ut sédeat cum princípibus, et sólium glóriæ téneat.

Canticum Annæ [4]

3 Reg 2:1-16 


2:1  Exsultávit cor meum in Dómino, * et exaltátum est cornu meum in Deo meo.

2:2  Dilatátum est os meum super inimícos meos: * quia lætáta sum in salutári tuo.

2:3  Non est sanctus, ut est Dóminus: neque enim est álius extra te, * et non est fortis sicut Deus noster.

2:4  Nolíte multiplicáre loqui sublímia, * gloriántes:

2:5  Recédant vétera de ore vestro: quia Deus scientiárum, Dóminus est, * et ipsi præparántur cogitatiónes.

2:6  Arcus fórtium superátus est, * et infírmi accíncti sunt róbore.

2:7  Repléti prius, pro pánibus se locavérunt: * et famélici saturáti sunt.

2:8  Donec stérilis péperit plúrimos: * et quæ multos habébat fílios, infirmáta est.

2:9  Dóminus mortíficat et vivíficat, * dedúcit ad ínferos et redúcit.

2:10  Dóminus páuperem facit et ditat, * humíliat et súblevat.

2:11  Súscitat de púlvere egénum, * et de stércore élevat páuperem:

2:12  Ut sédeat cum princípibus, * et sólium glóriæ téneat.

2:13  Dómini enim sunt cárdines terræ, * et pósuit super eos orbem.

2:14  Pedes sanctórum suórum servábit, et ímpii in ténebris conticéscent: * quia non in fortitúdine sua roborábitur vir.

2:15  Dóminum formidábunt adversárii eius: * et super ipsos in cælis tonábit:

2:16  Dóminus iudicábit fines terræ, et dabit impérium regi suo, * et sublimábit cornu Christi sui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce, véniet Dóminus, ut sédeat cum princípibus, et sólium glóriæ téneat.

Ant. Annuntiáte * pópulis, et dícite: Ecce, Deus Salvátor noster véniet.

Psalmus 145 [5]

145:2  Lauda, ánima mea, Dóminum, laudábo Dóminum in vita mea: * psallam Deo meo quámdiu fúero.

145:3  Nolíte confídere in princípibus: * in fíliis hóminum, in quibus non est salus.

145:4  Exíbit spíritus eius, et revertétur in terram suam: * in illa die períbunt omnes cogitatiónes eórum.

145:5  Beátus, cuius Deus Iacob adiútor eius, spes eius in Dómino, Deo ipsíus: * qui fecit cælum et terram, mare, et ómnia, quæ in eis sunt.

145:7  Qui custódit veritátem in sǽculum, facit iudícium iniúriam patiéntibus: * dat escam esuriéntibus.

145:7  Dóminus solvit compedítos: * Dóminus illúminat cæcos.

145:8  Dóminus érigit elísos, * Dóminus díligit iustos.

145:9  Dóminus custódit ádvenas, pupíllum et víduam suscípiet: * et vias peccatórum dispérdet.

145:10  Regnábit Dóminus in sǽcula, Deus tuus, Sion, * in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiáte pópulis, et dícite: Ecce, Deus Salvátor noster véniet.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Missus est Gábriel * Angelus ad Maríam Vírginem desponsátam Ioseph.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Missus est Gábriel Angelus ad Maríam Vírginem desponsátam Ioseph.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Primam 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Prophétæ prædicavérunt * nasci Salvatórem de Vírgine María.

Psalmus 25 [1]

25:1  Iúdica me, Dómine, quóniam ego in innocéntia mea ingréssus sum: * et in Dómino sperans non infirmábor.

25:2  Proba me, Dómine, et tenta me: * ure renes meos et cor meum.

25:3  Quóniam misericórdia tua ante óculos meos est: * et complácui in veritáte tua.

25:4  Non sedi cum concílio vanitátis: * et cum iníqua geréntibus non introíbo.

25:5  Odívi ecclésiam malignántium: * et cum ímpiis non sedébo.

25:6  Lavábo inter innocéntes manus meas: * et circúmdabo altáre tuum, Dómine:

25:7  Ut áudiam vocem laudis, * et enárrem univérsa mirabília tua.

25:8  Dómine, diléxi decórem domus tuæ, * et locum habitatiónis glóriæ tuæ.

25:9  Ne perdas cum ímpiis, Deus, ánimam meam, * et cum viris sánguinum vitam meam:

25:10  In quorum mánibus iniquitátes sunt: * déxtera eórum repléta est munéribus.

25:11  Ego autem in innocéntia mea ingréssus sum: * rédime me, et miserére mei.

25:12  Pes meus stetit in dirécto: * in ecclésiis benedícam te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 51 [2]

51:3  Quid gloriáris in malítia, * qui potens es in iniquitáte?

51:4  Tota die iniustítiam cogitávit lingua tua: * sicut novácula acúta fecísti dolum.

51:5  Dilexísti malítiam super benignitátem: * iniquitátem magis quam loqui æquitátem.

51:6  Dilexísti ómnia verba præcipitatiónis, * lingua dolósa.

51:7  Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.

51:8  Vidébunt iusti, et timébunt, et super eum ridébunt, et dicent: * Ecce homo, qui non pósuit Deum adiutórem suum:

51:9  Sed sperávit in multitúdine divitiárum suárum: * et præváluit in vanitáte sua.

51:10  Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.

51:11  Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 52 [3]

52:1  Dixit insípiens in corde suo: * Non est Deus.

52:2  Corrúpti sunt, et abominábiles facti sunt in iniquitátibus: * non est qui fáciat bonum.

52:3  Deus de cælo prospéxit super fílios hóminum: * ut vídeat si est intéllegens, aut requírens Deum.

52:4  Omnes declinavérunt, simul inútiles facti sunt: * non est qui fáciat bonum, non est usque ad unum.

52:5  Nonne scient omnes qui operántur iniquitátem, * qui dévorant plebem meam ut cibum panis?

52:6  Deum non invocavérunt: * illic trepidavérunt timóre, ubi non erat timor.

52:6  Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.

52:7  Quis dabit ex Sion salutáre Israël? * cum convérterit Deus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Prophétæ prædicavérunt nasci Salvatórem de Vírgine María.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quartodécimo Kaléndas Ianuárii Luna duodevicésima Anno Dómini 2024

 

In Mauritánia sancti Timóthei Diáconi, qui ob Christi fidem, post diros cárceres, in ignem coniéctus, martýrium consummávit.

Alexandríæ beáti Nemésii Mártyris, qui, primo per calúmniam quasi latro Iúdici delátus, eoque crímine absolútus, mox, in persecutióne Décii, Christiánæ religiónis nómine accusátus Æmiliáno Iúdici; a quo, geminátis supplíciis excruciátus, cum latrónibus iussus est incéndi, Salvatóris déferens similitúdinem, qui una cum latrónibus pértulit crucem.

Nicǽæ, in Bithýnia, sanctórum Mártyrum Dárii, Zósimi, Pauli et Secúndi.

Nicomedíæ sanctórum Mártyrum Cyríaci, Paulílli, Secúndi, Anastásii, Syndímii et Sociórum.

Gazæ, in Palæstína, pássio sanctárum Meuris et Theæ.

Romæ deposítio sancti Anastásii Papæ Primi, viri ditíssimæ paupertátis et apostólicæ sollicitúdinis, quem (ut ait sanctus Hierónymus) diu Roma habére non méruit, ne orbis caput sub tali Epíscopo truncarétur; nam, haud multo post eius óbitum, Roma a Gothis capta et dirépta fuit.

Antisiodóri sancti Gregórii, Epíscopi et Confessóris.

Aureliánis, in Gállia, sancti Adiúti Abbátis, prophético spíritu illústris.

Romæ sanctæ Faustæ, quæ fuit mater sanctæ Anastásiæ, ac nobilitáte et pietáte éxstitit insígnis.

Avenióne beáti Urbáni Papæ Quinti, qui, Sede Apostólica Romæ restitúta, Græcórum cum Latínis coniunctióne perfécta, infidélibus coércitis, de Ecclésia óptime méritus est. Eius cultum pervetústum Pius Nonus, Póntifex Máximus, ratum hábuit et confirmávit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria IV Quattuor Temporum Adventus ~ II. classis


Ad Tertiam 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Spíritus * Dómini super me, evangelizáre paupéribus misit me.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(2-16) [2]

54:2  Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.

54:3  Contristátus sum in exercitatióne mea: * et conturbátus sum a voce inimíci, et a tribulatióne peccatóris.

54:4  Quóniam declinavérunt in me iniquitátes: * et in ira molésti erant mihi.

54:5  Cor meum conturbátum est in me: * et formído mortis cécidit super me.

54:6  Timor et tremor venérunt super me: * et contexérunt me ténebræ.

54:7  Et dixi: Quis dabit mihi pennas sicut colúmbæ, * et volábo, et requiéscam?

54:8  Ecce, elongávi fúgiens: * et mansi in solitúdine.

54:9  Exspectábam eum, qui salvum me fecit * a pusillanimitáte spíritus et tempestáte.

54:10  Præcípita, Dómine, dívide linguas eórum: * quóniam vidi iniquitátem, et contradictiónem in civitáte.

54:11  Die ac nocte circúmdabit eam super muros eius iníquitas: * et labor in médio eius, et iniustítia.

54:12  Et non defécit de platéis eius * usúra, et dolus.

54:13  Quóniam si inimícus meus maledixísset mihi, * sustinuíssem útique.

54:13  Et si is, qui óderat me, super me magna locútus fuísset, * abscondíssem me fórsitan ab eo.

54:14  Tu vero, homo unánimis: * dux meus, et notus meus:

54:15  Qui simul mecum dulces capiébas cibos: * in domo Dei ambulávimus cum consénsu.

54:16  Véniat mors super illos: * et descéndant in inférnum vivéntes:

54:16  Quóniam nequítiæ in habitáculis eórum: * in médio eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 54(17-24) [3]

54:17  Ego autem ad Deum clamávi: * et Dóminus salvábit me.

54:18  Véspere, et mane, et merídie narrábo et annuntiábo: * et exáudiet vocem meam.

54:19  Rédimet in pace ánimam meam ab his, qui appropínquant mihi: * quóniam inter multos erant mecum.

54:20  Exáudiet Deus, et humiliábit illos, * qui est ante sǽcula.

54:20  Non enim est illis commutátio, et non timuérunt Deum: * exténdit manum suam in retribuéndo.

54:21  Contaminavérunt testaméntum eius, divísi sunt ab ira vultus eius: * et appropinquávit cor illíus.

54:22  Mollíti sunt sermónes eius super óleum: * et ipsi sunt iácula.

54:23  Iacta super Dóminum curam tuam, et ipse te enútriet: * non dabit in ætérnum fluctuatiónem iusto.

54:24  Tu vero, Deus, dedúces eos, * in púteum intéritus.

54:24  Viri sánguinum, et dolósi non dimidiábunt dies suos: * ego autem sperábo in te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Spíritus Dómini super me, evangelizáre paupéribus misit me.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Sextam 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Propter Sion * non tacébo, donec egrediátur ut splendor iustus eius.

Psalmus 55 [1]

55:2  Miserére mei, Deus, quóniam conculcávit me homo: * tota die impúgnans tribulávit me.

55:3  Conculcavérunt me inimíci mei tota die: * quóniam multi bellántes advérsum me.

55:4  Ab altitúdine diéi timébo: * ego vero in te sperábo.

55:5  In Deo laudábo sermónes meos, in Deo sperávi: * non timébo quid fáciat mihi caro.

55:6  Tota die verba mea exsecrabántur: * advérsum me omnes cogitatiónes eórum in malum.

55:7  Inhabitábunt et abscóndent: * ipsi calcáneum meum observábunt.

55:8  Sicut sustinuérunt ánimam meam, pro níhilo salvos fácies illos: * in ira pópulos confrínges.

55:9  Deus, vitam meam annuntiávi tibi: * posuísti lácrimas meas in conspéctu tuo.

55:9  Sicut et in promissióne tua: * tunc converténtur inimíci mei retrórsum:

55:10  In quacúmque die invocávero te: * ecce, cognóvi, quóniam Deus meus es.

55:11  In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.

55:12  In me sunt, Deus, vota tua, * quæ reddam, laudatiónes tibi.

55:13  Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 56 [2]

56:2  Miserére mei, Deus, miserére mei: * quóniam in te confídit ánima mea.

56:2  Et in umbra alárum tuárum sperábo, * donec tránseat iníquitas.

56:3  Clamábo ad Deum altíssimum: * Deum qui benefécit mihi.

56:4  Misit de cælo, et liberávit me: * dedit in oppróbrium conculcántes me.

56:4  Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.

56:5  Fílii hóminum dentes eórum arma et sagíttæ: * et lingua eórum gládius acútus.

56:6  Exaltáre super cælos, Deus, * et in omnem terram glória tua.

56:7  Láqueum paravérunt pédibus meis: * et incurvavérunt ánimam meam.

56:7  Fodérunt ante fáciem meam fóveam: * et incidérunt in eam.

56:8  Parátum cor meum, Deus, parátum cor meum: * cantábo, et psalmum dicam.

56:9  Exsúrge, glória mea, exsúrge, psaltérium et cíthara: * exsúrgam dilúculo.

56:10  Confitébor tibi in pópulis, Dómine: * et psalmum dicam tibi in géntibus:

56:11  Quóniam magnificáta est usque ad cælos misericórdia tua, * et usque ad nubes véritas tua.

56:12  Exaltáre super cælos, Deus: * et super omnem terram glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 57 [3]

57:2  Si vere útique iustítiam loquímini: * recta iudicáte, fílii hóminum.

57:3  Étenim in corde iniquitátes operámini: * in terra iniustítias manus vestræ concínnant.

57:4  Alienáti sunt peccatóres a vulva, erravérunt ab útero: * locúti sunt falsa.

57:5  Furor illis secúndum similitúdinem serpéntis: * sicut áspidis surdæ, et obturántis aures suas,

57:6  Quæ non exáudiet vocem incantántium: * et venéfici incantántis sapiénter.

57:7  Deus cónteret dentes eórum in ore ipsórum: * molas leónum confrínget Dóminus.

57:8  Ad níhilum devénient tamquam aqua decúrrens: * inténdit arcum suum donec infirméntur.

57:9  Sicut cera, quæ fluit, auferéntur: * supercécidit ignis, et non vidérunt solem.

57:10  Priúsquam intellégerent spinæ vestræ rhamnum: * sicut vivéntes, sic in ira absórbet eos.

57:11  Lætábitur iustus cum víderit vindíctam: * manus suas lavábit in sánguine peccatóris.

57:12  Et dicet homo: Si útique est fructus iusto: * útique est Deus iúdicans eos in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter Sion non tacébo, donec egrediátur ut splendor iustus eius.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Nonam 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Annuntiáte * pópulis, et dícite: Ecce, Deus Salvátor noster véniet.

Psalmus 58(2-11) [1]

58:2  Éripe me de inimícis meis, Deus meus: * et ab insurgéntibus in me líbera me.

58:3  Éripe me de operántibus iniquitátem: * et de viris sánguinum salva me.

58:4  Quia ecce cepérunt ánimam meam: * irruérunt in me fortes.

58:5  Neque iníquitas mea, neque peccátum meum, Dómine: * sine iniquitáte cucúrri, et diréxi.

58:6  Exsúrge in occúrsum meum, et vide: * et tu, Dómine, Deus virtútum, Deus Israël,

58:6  Inténde ad visitándas omnes gentes: * non misereáris ómnibus, qui operántur iniquitátem.

58:7  Converténtur ad vésperam: et famem patiéntur ut canes, * et circuíbunt civitátem.

58:8  Ecce, loquéntur in ore suo, et gládius in lábiis eórum: * quóniam quis audívit?

58:9  Et tu, Dómine, deridébis eos: * ad níhilum dedúces omnes gentes.

58:10  Fortitúdinem meam ad te custódiam, quia, Deus, suscéptor meus es: * Deus meus, misericórdia eius prævéniet me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 58(12-18) [2]

58:12  Deus osténdet mihi super inimícos meos, ne occídas eos: * nequándo obliviscántur pópuli mei.

58:12  Dispérge illos in virtúte tua: * et depóne eos, protéctor meus, Dómine:

58:13  Delíctum oris eórum, sermónem labiórum ipsórum: * et comprehendántur in supérbia sua.

58:13  Et de exsecratióne et mendácio annuntiabúntur in consummatióne: * in ira consummatiónis, et non erunt.

58:14  Et scient quia Deus dominábitur Iacob: * et fínium terræ.

58:15  Converténtur ad vésperam: et famem patiéntur ut canes, * et circuíbunt civitátem.

58:16  Ipsi dispergéntur ad manducándum: * si vero non fúerint saturáti, et murmurábunt.

58:17  Ego autem cantábo fortitúdinem tuam: * et exsultábo mane misericórdiam tuam.

58:17  Quia factus es suscéptor meus, * et refúgium meum, in die tribulatiónis meæ.

58:18  Adiútor meus, tibi psallam, quia, Deus, suscéptor meus es: * Deus meus, misericórdia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 59 [3]

59:3  Deus, repulísti nos, et destruxísti nos: * irátus es, et misértus es nobis.

59:4  Commovísti terram, et conturbásti eam: * sana contritiónes eius, quia commóta est.

59:5  Ostendísti pópulo tuo dura: * potásti nos vino compunctiónis.

59:6  Dedísti metuéntibus te significatiónem: * ut fúgiant a fácie arcus:

59:7  Ut liberéntur dilécti tui: * salvum fac déxtera tua, et exáudi me.

59:8  Deus locútus est in sancto suo: * lætábor, et partíbor Síchimam: et convállem tabernaculórum metíbor.

59:9  Meus est Gálaad, et meus est Manásses: * et Éphraim fortitúdo cápitis mei.

59:9  Iuda rex meus: * Moab olla spei meæ.

59:10  In Idumǽam exténdam calceaméntum meum: * mihi alienígenæ súbditi sunt.

59:11  Quis dedúcet me in civitátem munítam? * quis dedúcet me usque in Idumǽam?

59:12  Nonne tu, Deus, qui repulísti nos? * et non egrediéris, Deus, in virtútibus nostris?

59:13  Da nobis auxílium de tribulatióne: * quia vana salus hóminis.

59:14  In Deo faciémus virtútem: * et ipse ad níhilum dedúcet tribulántes nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiáte pópulis, et dícite: Ecce, Deus Salvátor noster véniet.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Vesperas 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Beáti omnes * qui timent Dóminum. ‡

Psalmus 127 [1]

127:1  Beáti, omnes, qui timent Dóminum, * ‡ qui ámbulant in viis eius.

127:2  Labóres mánuum tuárum quia manducábis: * beátus es, et bene tibi erit.

127:3  Uxor tua sicut vitis abúndans, * in latéribus domus tuæ.

127:3  Fílii tui sicut novéllæ olivárum, * in circúitu mensæ tuæ.

127:4  Ecce, sic benedicétur homo, * qui timet Dóminum.

127:5  Benedícat tibi Dóminus ex Sion: * et vídeas bona Ierúsalem ómnibus diébus vitæ tuæ.

127:6  Et vídeas fílios filiórum tuórum, * pacem super Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti omnes qui timent Dóminum.

Ant. Confundántur omnes * qui odérunt Sion.

Psalmus 128 [2]

128:1  Sæpe expugnavérunt me a iuventúte mea, * dicat nunc Israël.

128:2  Sæpe expugnavérunt me a iuventúte mea: * étenim non potuérunt mihi.

128:3  Supra dorsum meum fabricavérunt peccatóres: * prolongavérunt iniquitátem suam.

128:4  Dóminus iustus concídit cervíces peccatórum: * confundántur et convertántur retrórsum omnes, qui odérunt Sion.

128:6  Fiant sicut fænum tectórum: * quod priúsquam evellátur, exáruit:

128:7  De quo non implévit manum suam qui metit, * et sinum suum qui manípulos cólligit.

128:8  Et non dixérunt qui præteríbant: Benedíctio Dómini super vos: * benedíximus vobis in nómine Dómini.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confundántur omnes qui odérunt Sion.

Ant. De profúndis * clamávi ad te, Dómine. ‡

Psalmus 129 [3]

129:1  De profúndis clamávi ad te, Dómine: * ‡ Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De profúndis clamávi ad te, Dómine.

Ant. Dómine, * non est exaltátum cor meum. ‡

Psalmus 130 [4]

130:1  Dómine, non est exaltátum cor meum: * ‡ neque eláti sunt óculi mei.

130:1  Neque ambulávi in magnis: * neque in mirabílibus super me.

130:2  Si non humíliter sentiébam: * sed exaltávi ánimam meam:

130:2  Sicut ablactátus est super matre sua, * ita retribútio in ánima mea.

130:3  Speret Israël in Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, non est exaltátum cor meum.

Ant. Elégit Dóminus * Sion in habitatiónem sibi.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Elégit Dóminus Sion in habitatiónem sibi.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O Adonái et Dux domus Israël, qui Móysi in igne flammæ rubi apparúisti, et ei in Sina legem dedísti: veni ad rediméndum nos in brácchio exténto.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Adonái et Dux domus Israël, qui Móysi in igne flammæ rubi apparúisti, et ei in Sina legem dedísti: veni ad rediméndum nos in brácchio exténto.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Præsta, quǽsumus, omnípotens Deus: ut redemptiónis nostræ ventúra solémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria IV Quattuor Temporum Adventus ~ II. classis


Ad Completorium 12-18-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Immíttet Ángelus Dómini * in circúitu timéntium eum: et erípiet eos.

Psalmus 33(2-11) [1]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 33(12-23) [2]

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 60 [3]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Immíttet Ángelus Dómini in circúitu timéntium eum: et erípiet eos.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria IV Quattuor Temporum Adventus ~ II. classis


Sancta Missa 12-18-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Is 45:8

Roráte, cœli, désuper, et nubes pluant iustum: aperiátur terra, et gérminet Salvatórem

Ps 18:2.

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Roráte, cœli, désuper, et nubes pluant iustum: aperiátur terra, et gérminet Salvatórem 

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


Orémus.

℣. Flectámus génua.

℟. Leváte.

Præsta, quǽsumus, omnípotens Deus: ut redemptiónis nostræ ventúra sollémnitas et præséntis nobis vitæ subsídia cónferat, et ætérnæ beatitúdinis prǽmia largiátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Lectio 

Léctio Isaíæ Prophétæ

Is 2:2-5.

In diébus illis: Dixit Isaias Prophéta: Erit in novíssimis diébus præparátus mons domus Dómini in vértice móntium, et elevábitur super colles, et fluent ad eum omnes gentes. Et ibunt pópuli multi, et dicent: Veníte et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem. Et iudicábit gentes, et árguet pópulos multos: et conflábunt gládios suos in vómeres, et lánceas suas in falces. Non levábit gens contra gentem gládium: nec exercebúntur ultra ad prǽlium. Domus Iacob, veníte, et ambulémus in lúmine Dómini, Dei nostri.

 

Graduale 

Ps 23:7; 23:3; 23:4

Tóllite portas, principes, vestras: et elevámini, portæ æternáles: et introíbit Rex glóriæ.

℣. Quis ascéndet in montem Dómini? aut quis stabit in loco sancto eius ? Innocens mánibus et mundo corde.

 

Oratio 

℣. Dóminus vobíscum.

℟. Et cum spíritu tuo.

Orémus.

Festína, quǽsumus, Dómine, ne tardáveris, et auxílium nobis supérnæ virtútis impénde: ut advéntus tui consolatiónibus sublevéntur, qui in tua pietáte confídunt:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

 

 

Lectio 


Lectio Isaíæ Prophétæ

Is 7:10-15

In diébus illis: Locútus est Dóminus ad Achaz, dicens: Pete tibi signum a Dómino, Deo tuo, in profúndum inférni, sive in excélsum supra. Et dixit Achaz: Non petam et non tentábo Dóminum. Et dixit: Audíte ergo, domus David: Numquid parum vobis est, moléstos esse homínibus, quia molesti estis et Deo meo? Propter hoc dabit Dóminus ipse vobis signum. Ecce, Virgo concípiet et páriet fílium, et vocábitur nomen eius Emmánuel. Butýrum et mel cómedet, ut sciat reprobare malum et elígere bonum.

℟. Deo grátias.

Graduale 


Ps 144:18; 144:21

Prope est Dóminus ómnibus invocántibus eum: ómnibus qui ínvocant eum in veritáte.

℣. Laudem Dómini loquétur os meum: et benedícat omnis caro nomen sanctum eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 1:26-38

In illo tempore: Missus est Angelus Gábriel a Deo in civitatem Galilǽæ, cui nomen Názareth, ad Vírginem desponsátam viro, cui nomen erat Ioseph, de domo David, et nomen Vírginis María. Et ingréssus Angelus ad eam, dixit: Ave, grátia plena; Dóminus tecum: benedícta tu in muliéribus. Quæ cum audísset, turbáta est in sermóne eius: et cogitábat, qualis esset ista salutátio. Et ait Angelus ei: Ne tímeas, María, invenísti enim grátiam apud Deum: ecce, concípies in útero, et páries fílium, et vocábis nomen eius Iesum. Hic erit magnus, et Fílius Altíssimi vocábitur, et dabit illi Dóminus Deus sedem David, patris eius: et regnábit in domo Iacob in ætérnum, et regni eius non erit finis. Dixit autem María ad Angelum: Quómodo fiet istud, quóniam virum non cognósco? Et respóndens Angelus, dixit ei: Spíritus Sanctus supervéniet in te, et virtus Altíssimi obumbrábit tibi. Ideóque et quod nascétur ex te Sanctum, vocábitur Fílius Dei. Et ecce, Elísabeth, cognáta tua, et ipsa concépit fílium in senectúte sua: et hic mensis sextus est illi, quæ vocátur stérilis: quia non erit impossíbile apud Deum omne verbum. Dixit autem María: Ecce ancílla Dómini, fiat mihi secúndum verbum tuum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Is 35:4.

Confortámini, et iam nolite timére: ecce enim, Deus noster retríbuet iudícium: ipse véniet, et salvos nos fáciet.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Acépta tibi sint, quǽsumus, Dómine, nostra ieiúnia: quæ et expiándo nos tua grátia dignos effíciant, et ad sempiterna promíssa perdúcant.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 7:14

Ecce, Virgo concípiet et páriet fílium: et vocábitur nomen eius Emmánuel.

Postcommunio 


S. Dóminus vobíscum.

R. Et cum spíritu tuo.

Orémus.

Salutáris tui, Dómine, munere satiáti, súpplices deprecámur: ut, cuius lætámur gustu, renovémur efféctu.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria V infra Hebdomadam III Adventus ~ II. classis


Ad Matutinum 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. In Deo salutáre meum * et glória mea: et spes mea in Deo est.

Psalmus 61 [1]

61:2  Nonne Deo subiécta erit ánima mea? * ab ipso enim salutáre meum.

61:3  Nam et ipse Deus meus, et salutáris meus: * suscéptor meus, non movébor ámplius.

61:4  Quoúsque irrúitis in hóminem? * interfícitis univérsi vos: tamquam paríeti inclináto et macériæ depúlsæ?

61:5  Verúmtamen prétium meum cogitavérunt repéllere, cucúrri in siti: * ore suo benedicébant, et corde suo maledicébant.

61:6  Verúmtamen Deo subiécta esto, ánima mea: * quóniam ab ipso patiéntia mea.

61:7  Quia ipse Deus meus, et salvátor meus: * adiútor meus, non emigrábo.

61:8  In Deo salutáre meum, et glória mea: * Deus auxílii mei, et spes mea in Deo est.

61:9  Speráte in eo omnis congregátio pópuli, effúndite coram illo corda vestra: * Deus adiútor noster in ætérnum.

61:10  Verúmtamen vani fílii hóminum, mendáces fílii hóminum in statéris: * ut decípiant ipsi de vanitáte in idípsum.

61:11  Nolíte speráre in iniquitáte, et rapínas nolíte concupíscere: * divítiæ si áffluant, nolíte cor appónere.

61:12  Semel locútus est Deus, duo hæc audívi, quia potéstas Dei est, et tibi, Dómine, misericórdia: * quia tu reddes unicuíque iuxta ópera sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In Deo salutáre meum et glória mea: et spes mea in Deo est.

Ant. Vidéte ópera Dómini, * et audítam fácite vocem laudis eius.

Psalmus 65(1-12) [2]

65:1  Iubiláte Deo, omnis terra, psalmum dícite nómini eius: * date glóriam laudi eius.

65:3  Dícite Deo: Quam terribília sunt ópera tua, Dómine! * in multitúdine virtútis tuæ mentiéntur tibi inimíci tui.

65:4  Omnis terra adóret te, et psallat tibi: * psalmum dicat nómini tuo.

65:5  Veníte, et vidéte ópera Dei: * terríbilis in consíliis super fílios hóminum.

65:6  Qui convértit mare in áridam, in flúmine pertransíbunt pede: * ibi lætábimur in ipso.

65:7  Qui dominátur in virtúte sua in ætérnum, óculi eius super gentes respíciunt: * qui exásperant non exalténtur in semetípsis.

65:8  Benedícite, gentes, Deum nostrum: * et audítam fácite vocem laudis eius,

65:9  Qui pósuit ánimam meam ad vitam: * et non dedit in commotiónem pedes meos.

65:10  Quóniam probásti nos, Deus: * igne nos examinásti, sicut examinátur argéntum.

65:11  Induxísti nos in láqueum, posuísti tribulatiónes in dorso nostro: * imposuísti hómines super cápita nostra.

65:12  Transívimus per ignem et aquam: * et eduxísti nos in refrigérium.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vidéte ópera Dómini, et audítam fácite vocem laudis eius.

Ant. Audíte, omnes * qui timétis Deum, quanta fecit ánimæ meæ.

Psalmus 65(13-20) [3]

65:13  Introíbo in domum tuam in holocáustis: * reddam tibi vota mea, quæ distinxérunt lábia mea.

65:14  Et locútum est os meum, * in tribulatióne mea.

65:15  Holocáusta medulláta ófferam tibi cum incénso aríetum: * ófferam tibi boves cum hircis.

65:16  Veníte, audíte, et narrábo, omnes, qui timétis Deum: * quanta fecit ánimæ meæ.

65:17  Ad ipsum ore meo clamávi, * et exaltávi sub lingua mea.

65:18  Iniquitátem si aspéxi in corde meo, * non exáudiet Dóminus.

65:19  Proptérea exaudívit Deus, * et atténdit voci deprecatiónis meæ.

65:20  Benedíctus Deus, * qui non amóvit oratiónem meam, et misericórdiam suam a me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Audíte, omnes qui timétis Deum, quanta fecit ánimæ meæ.

Ant. Exsúrgat Deus, * et dissipéntur inimíci eius. ‡

Psalmus 67(2-11) [4]

67:2  Exsúrgat Deus, et dissipéntur inimíci eius, * ‡ et fúgiant qui odérunt eum, a fácie eius.

67:3  Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.

67:4  Et iusti epuléntur, et exsúltent in conspéctu Dei: * et delecténtur in lætítia.

67:5 Cantáte Deo, psalmum dícite nómini eius: * iter fácite ei, qui ascéndit super occásum: (fit reverentia) Dóminus nomen illi.

67:5  Exsultáte in conspéctu eius: * turbabúntur a fácie eius, patris orphanórum et iúdicis viduárum.

67:6  Deus in loco sancto suo: * Deus, qui inhabitáre facit uníus moris in domo:

67:7  Qui edúcit vinctos in fortitúdine, * simíliter eos qui exásperant, qui hábitant in sepúlcris.

67:8  Deus, cum egrederéris in conspéctu pópuli tui, * cum pertransíres in desérto:

67:9  Terra mota est, étenim cæli distillavérunt a fácie Dei Sínai, * a fácie Dei Israël.

67:10  Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.

67:11  Animália tua habitábunt in ea: * parásti in dulcédine tua páuperi, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrgat Deus, et dissipéntur inimíci eius.

Ant. Deus noster, * Deus salvos faciéndi: et Dómini sunt éxitus mortis.

Psalmus 67(12-24) [5]

67:12  Dóminus dabit verbum evangelizántibus, * virtúte multa.

67:13  Rex virtútum dilécti dilécti: * et speciéi domus divídere spólia.

67:14  Si dormiátis inter médios cleros, pennæ colúmbæ deargentátæ, * et posterióra dorsi eius in pallóre auri.

67:15  Dum discérnit cæléstis reges super eam, nive dealbabúntur in Selmon: * mons Dei, mons pinguis.

67:16  Mons coagulátus, mons pinguis: * ut quid suspicámini montes coagulátos?

67:17  Mons, in quo beneplácitum est Deo habitáre in eo: * étenim Dóminus habitábit in finem.

67:18  Currus Dei decem míllibus múltiplex, míllia lætántium: * Dóminus in eis in Sina in sancto.

67:19  Ascendísti in altum, cepísti captivitátem: * accepísti dona in homínibus.

67:19  Étenim non credéntes, * inhabitáre Dóminum Deum.

67:20  Benedíctus Dóminus die cotídie: * prósperum iter fáciet nobis Deus salutárium nostrórum.

67:21  Deus noster, Deus salvos faciéndi: * et Dómini Dómini éxitus mortis.

67:22  Verúmtamen Deus confrínget cápita inimicórum suórum: * vérticem capílli perambulántium in delíctis suis.

67:23  Dixit Dóminus: Ex Basan convértam, * convértam in profúndum maris:

67:24  Ut intingátur pes tuus in sánguine: * lingua canum tuórum ex inimícis, ab ipso.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus noster, Deus salvos faciéndi: et Dómini sunt éxitus mortis.

Ant. In ecclésiis * benedícite Dómino Deo.

Psalmus 67(25-36) [6]

67:25  Vidérunt ingréssus tuos, Deus: * ingréssus Dei mei: regis mei qui est in sancto.

67:26  Prævenérunt príncipes coniúncti psalléntibus: * in médio iuvenculárum tympanistriárum.

67:27  In ecclésiis benedícite Deo Dómino, * de fóntibus Israël.

67:28  Ibi Béniamin adolescéntulus: * in mentis excéssu.

67:28  Príncipes Iuda, duces eórum: * príncipes Zábulon, príncipes Néphtali.

67:29  Manda, Deus, virtúti tuæ: * confírma hoc, Deus, quod operátus es in nobis.

67:30  A templo tuo in Ierúsalem, * tibi ófferent reges múnera.

67:31  Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.

67:32  Díssipa gentes, quæ bella volunt: vénient legáti ex Ægýpto: * Æthiópia prævéniet manus eius Deo.

67:33  Regna terræ, cantáte Deo: * psállite Dómino.

67:34  Psállite Deo, qui ascéndit super cælum cæli, * ad Oriéntem.

67:35  Ecce dabit voci suæ vocem virtútis, date glóriam Deo super Israël, * magnificéntia eius, et virtus eius in núbibus.

67:36  Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In ecclésiis benedícite Dómino Deo.

Ant. Salvum me fac, * Deus, quóniam intravérunt aquæ usque ad ánimam meam. ‡

Psalmus 68(2-13) [7]

68:2  Salvum me fac, Deus: quóniam intravérunt aquæ usque ad ánimam meam. 

68:3  ‡ Infíxus sum in limo profúndi: * et non est substántia.

68:3  Veni in altitúdinem maris: * et tempéstas demérsit me.

68:4  Laborávi clamans, raucæ factæ sunt fauces meæ: * defecérunt óculi mei, dum spero in Deum meum.

68:5  Multiplicáti sunt super capíllos cápitis mei, * qui odérunt me gratis.

68:5  Confortáti sunt qui persecúti sunt me inimíci mei iniúste: * quæ non rápui, tunc exsolvébam.

68:6  Deus, tu scis insipiéntiam meam: * et delícta mea a te non sunt abscóndita.

68:7  Non erubéscant in me qui exspéctant te, Dómine, * Dómine virtútum.

68:7  Non confundántur super me * qui quǽrunt te, Deus Israël.

68:8  Quóniam propter te sustínui oppróbrium: * opéruit confúsio fáciem meam.

68:9  Extráneus factus sum frátribus meis, * et peregrínus fíliis matris meæ.

68:10  Quóniam zelus domus tuæ comédit me: * et oppróbria exprobrántium tibi cecidérunt super me.

68:11  Et opérui in ieiúnio ánimam meam: * et factum est in oppróbrium mihi.

68:12  Et pósui vestiméntum meum cilícium: * et factus sum illis in parábolam.

68:13  Advérsum me loquebántur, qui sedébant in porta: * et in me psallébant qui bibébant vinum.

68:13  Ego vero oratiónem meam ad te, Dómine: * tempus benepláciti, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Deus, quóniam intravérunt aquæ usque ad ánimam meam.

Ant. Propter inimícos meos * éripe me, Dómine.

Psalmus 68(14-29) [8]

68:14  In multitúdine misericórdiæ tuæ exáudi me, * in veritáte salútis tuæ:

68:15  Éripe me de luto, ut non infígar: * líbera me ab iis, qui odérunt me, et de profúndis aquárum.

68:16  Non me demérgat tempéstas aquæ, neque absórbeat me profúndum: * neque úrgeat super me púteus os suum.

68:17  Exáudi me, Dómine, quóniam benígna est misericórdia tua: * secúndum multitúdinem miseratiónum tuárum réspice in me.

68:18  Et ne avértas fáciem tuam a púero tuo: * quóniam tríbulor, velóciter exáudi me.

68:19  Inténde ánimæ meæ, et líbera eam: * propter inimícos meos éripe me.

68:20  Tu scis impropérium meum, et confusiónem meam, * et reveréntiam meam.

68:21  In conspéctu tuo sunt omnes qui tríbulant me: * impropérium exspectávit cor meum, et misériam.

68:21  Et sustínui qui simul contristarétur, et non fuit: * et qui consolarétur, et non invéni.

68:22  Et dedérunt in escam meam fel: * et in siti mea potavérunt me acéto.

68:23  Fiat mensa eórum coram ipsis in láqueum, * et in retributiónes, et in scándalum.

68:24  Obscuréntur óculi eórum ne vídeant: * et dorsum eórum semper incúrva.

68:25  Effúnde super eos iram tuam: * et furor iræ tuæ comprehéndat eos.

68:26  Fiat habitátio eórum desérta: * et in tabernáculis eórum non sit qui inhábitet.

68:27  Quóniam quem tu percussísti, persecúti sunt: * et super dolórem vúlnerum meórum addidérunt.

68:28  Appóne iniquitátem super iniquitátem eórum: * et non intrent in iustítiam tuam.

68:29  Deleántur de libro vivéntium: * et cum iustis non scribántur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Propter inimícos meos éripe me, Dómine.

Ant. Quǽrite Dóminum, * et vivet ánima vestra.

Psalmus 68(30-37) [9]

68:30  Ego sum pauper et dolens: * salus tua, Deus, suscépit me.

68:31  Laudábo nomen Dei cum cántico: * et magnificábo eum in laude:

68:32  Et placébit Deo super vítulum novéllum: * córnua producéntem et úngulas.

68:33  Vídeant páuperes et læténtur: * quǽrite Deum, et vivet ánima vestra.

68:34  Quóniam exaudívit páuperes Dóminus: * et vinctos suos non despéxit.

68:35  Laudent illum cæli et terra, * mare et ómnia reptília in eis.

68:36  Quóniam Deus salvam fáciet Sion: * et ædificabúntur civitátes Iuda.

68:36  Et inhabitábunt ibi, * et hereditáte acquírent eam.

68:37  Et semen servórum eius possidébit eam: * et qui díligunt nomen eius, habitábunt in ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quǽrite Dóminum, et vivet ánima vestra.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 33:1-2 


1 Væ qui prædáris, nonne et ipse prædáberis? et qui spérnis, nonne et ipse spernéris? cum consummáveris deprædatiónem, deprædáberis: cum fatigátus desíeris contémnere, contemnéris.

2 Dómine, miserére nostri, te enim exspectávimus: esto brácchium nostrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

 

℟. Egrediétur Dóminus, et præliábitur contra gentes:

* Et stabunt pedes eius supra montes olivárum ad Oriéntem.

℣. Et elevábitur supra omnes colles, et fluent ad eum omnes gentes.

℟. Et stabunt pedes eius supra montes olivárum ad Oriéntem.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 33:3-6 


3 A voce Angeli fugérunt pópuli, et ab exaltatióne tua dispérsæ sunt gentes.

4 Et congregabúntur spólia vestra sicut collígitur bruchus, velut cum fossæ plenæ fúerint de eo.

5 Magnificátus est Dóminus, quóniam habitávit in excélso: implévit Sion iudício et iustítia.

6 Et erit fides in tempóribus tuis: divítiæ salútis, sapiéntia, et sciéntia: timor Dómini ipse est thesáurus eius.

℣. Tu autem, Dómine, miserére nobis.

℟. Deo grátias.

 

℟. Præcúrsor pro nobis ingréditur Agnus sine mácula,

* Secúndum órdinem Melchísedech Póntifex factus in ætérnum et in sǽculum sǽculi.

℣. Ipse est rex iustítiæ, cuius generátio non habet finem.

℟. Secúndum órdinem Melchísedech Póntifex factus in ætérnum et in sǽculum sǽculi.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 33:14-17 


14 Contérriti sunt in Sion peccatóres, possédit tremor hypócritas. Quis póterit habitáre de vobis cum igne devoránte? quis habitábit ex vobis cum ardóribus sempitérnis? 

15 Qui ámbulat in iustítiis, et lóquitur veritátem, qui próicit avarítiam ex calúmnia, et éxcutit manus suas ab omni múnere, qui óbturat aures suas ne áudiat sánguinem, et claudit óculos suos ne vídeat malum. 

16 Iste in excélsis habitábit muniménta saxórum sublímitas eius: panis ei datus est, aquæ eius fidéles sunt. 

17 Regem in décore suo vidébunt óculi eius, cernent terram de longe.

℣. Tu autem, Dómine, miserére nobis.

℟. Deo grátias.

 

℟. Vidébunt gentes iustum tuum, et cuncti reges ínclitum tuum: 

* Et vocábitur tibi nomen novum, quod os Dómini nominávit.

℣. Et eris coróna glóriæ in manu Dómini, et diadéma regni in manu Dei tui.

℟. Et vocábitur tibi nomen novum, quod os Dómini nominávit.

℣. Glória Patri, et Fílio, * et Spirítui Sancto.

℟. Et vocábitur tibi nomen novum, quod os Dómini nominávit.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. De Sion * véniet Dóminus omnípotens, ut salvum fáciat pópulum suum.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De Sion véniet Dóminus omnípotens, ut salvum fáciat pópulum suum.

Ant. Convértere, Dómine, * aliquántulum, et ne tardes veníre ad servos tuos.

Psalmus 89 [2]

89:1  Dómine, refúgium factus es nobis: * a generatióne in generatiónem.

89:2  Priúsquam montes fíerent, aut formarétur terra et orbis: * a sǽculo et usque in sǽculum tu es, Deus.

89:3  Ne avértas hóminem in humilitátem: * et dixísti: Convertímini, fílii hóminum.

89:4  Quóniam mille anni ante óculos tuos, * tamquam dies hestérna, quæ prætériit,

89:5  Et custódia in nocte, * quæ pro níhilo habéntur, eórum anni erunt.

89:6  Mane sicut herba tránseat, mane flóreat, et tránseat: * véspere décidat, indúret et aréscat.

89:7  Quia defécimus in ira tua, * et in furóre tuo turbáti sumus.

89:8  Posuísti iniquitátes nostras in conspéctu tuo: * sǽculum nostrum in illuminatióne vultus tui.

89:9  Quóniam omnes dies nostri defecérunt: * et in ira tua defécimus.

89:9  Anni nostri sicut aránea meditabúntur: * dies annórum nostrórum in ipsis, septuagínta anni.

89:10  Si autem in potentátibus, octogínta anni: * et ámplius eórum, labor et dolor.

89:10  Quóniam supervénit mansuetúdo: * et corripiémur.

89:11  Quis novit potestátem iræ tuæ: * et præ timóre tuo iram tuam dinumeráre?

89:12  Déxteram tuam sic notam fac: * et erudítos corde in sapiéntia.

89:13  Convértere, Dómine, úsquequo? * et deprecábilis esto super servos tuos.

89:14  Repléti sumus mane misericórdia tua: * et exsultávimus, et delectáti sumus ómnibus diébus nostris.

89:15  Lætáti sumus pro diébus, quibus nos humiliásti: * annis, quibus vídimus mala.

89:16  Réspice in servos tuos, et in ópera tua: * et dírige fílios eórum.

89:17  Et sit splendor Dómini, Dei nostri, super nos, et ópera mánuum nostrárum dírige super nos: * et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, aliquántulum, et ne tardes veníre ad servos tuos.

Ant. De Sion * véniet, qui regnatúrus est Dóminus, Emmánuel magnum nomen eius.

Psalmus 35 [3]

35:2  Dixit iniústus ut delínquat in semetípso: * non est timor Dei ante óculos eius.

35:3  Quóniam dolóse egit in conspéctu eius: * ut inveniátur iníquitas eius ad ódium.

35:4  Verba oris eius iníquitas, et dolus: * nóluit intellégere ut bene ágeret.

35:5  Iniquitátem meditátus est in cubíli suo: * ástitit omni viæ non bonæ, malítiam autem non odívit.

35:6  Dómine, in cælo misericórdia tua: * et véritas tua usque ad nubes.

35:7  Iustítia tua sicut montes Dei: * iudícia tua abýssus multa.

35:7  Hómines, et iuménta salvábis, Dómine: * quemádmodum multiplicásti misericórdiam tuam, Deus.

35:8  Fílii autem hóminum, * in tégmine alárum tuárum sperábunt.

35:9  Inebriabúntur ab ubertáte domus tuæ: * et torrénte voluptátis tuæ potábis eos.

35:10  Quóniam apud te est fons vitæ: * et in lúmine tuo vidébimus lumen.

35:11  Præténde misericórdiam tuam sciéntibus te, * et iustítiam tuam his, qui recto sunt corde.

35:12  Non véniat mihi pes supérbiæ: * et manus peccatóris non móveat me.

35:13  Ibi cecidérunt qui operántur iniquitátem: * expúlsi sunt, nec potuérunt stare.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De Sion véniet, qui regnatúrus est Dóminus, Emmánuel magnum nomen eius.

Ant. Ecce Deus meus, * et honorábo eum: Deus pátris mei, et exaltábo eum.

Canticum Moysis [4]

Exod. 15:1-22 


15:1  Cantémus Dómino: glorióse enim magnificátus est, * equum et ascensórem deiécit in mare.

15:2  Fortitúdo mea, et laus mea Dóminus, * et factus est mihi in salútem.

15:3  Iste Deus meus, et glorificábo eum: * Deus patris mei, et exaltábo eum.

15:4  Dóminus quasi vir pugnátor, Omnípotens nomen eius. * Currus Pharaónis et exércitum eius proiécit in mare.

15:5  Elécti príncipes eius submérsi sunt in Mari Rubro: * abýssi operuérunt eos, descendérunt in profúndum quasi lapis.

15:6  Déxtera tua, Dómine, magnificáta est in fortitúdine: déxtera tua, Dómine, percússit inimícum. * Et in multitúdine glóriæ tuæ deposuísti adversários tuos:

15:7  Misísti iram tuam, quæ devorávit eos sicut stípulam. * Et in spíritu furóris tui congregátæ sunt aquæ:

15:8  Stetit unda fluens, * congregátæ sunt abýssi in médio mari.

15:9  Dixit inimícus: Pérsequar et comprehéndam, * dívidam spólia, implébitur ánima mea:

15:10  Evaginábo gládium meum, * interfíciet eos manus mea.

15:11  Flavit spíritus tuus, et opéruit eos mare: * submérsi sunt quasi plumbum in aquis veheméntibus.

15:12  Quis símilis tui in fórtibus, Dómine? * quis símilis tui, magníficus in sanctitáte, terríbilis atque laudábilis, fáciens mirabília?

15:13  Extendísti manum tuam, et devorávit eos terra. * Dux fuísti in misericórdia tua pópulo quem redemísti:

15:14  Et portásti eum in fortitúdine tua, * ad habitáculum sanctum tuum.

15:15  Ascendérunt pópuli, et iráti sunt: * dolóres obtinuérunt habitatóres Philísthiim.

15:16  Tunc conturbáti sunt príncipes Edom, robústos Moab obtínuit tremor: * obriguérunt omnes habitatóres Chánaan.

15:17  Írruat super eos formído et pavor, * in magnitúdine brácchii tui:

15:18  Fiant immóbiles quasi lapis, donec pertránseat pópulus tuus, Dómine, * donec pertránseat pópulus tuus iste, quem possedísti.

15:19  Introdúces eos, et plantábis in monte hereditátis tuæ, * firmíssimo habitáculo tuo quod operátus es, Dómine:

15:20  Sanctuárium tuum, Dómine, quod firmavérunt manus tuæ. * Dóminus regnábit in ætérnum et ultra.

15:21  Ingréssus est enim eques Phárao cum cúrribus et equítibus eius in mare: * et redúxit super eos Dóminus aquas maris:

15:22  Fílii autem Israël ambulavérunt per siccum * in médio eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce Deus meus, et honorábo eum: Deus pátris mei, et exaltábo eum.

Ant. Dóminus * légifer noster, Dóminus Rex noster, ipse véniet, et salvábit nos.

Psalmus 146 [5]

146:1  Laudáte Dóminum quóniam bonus est psalmus: * Deo nostro sit iucúnda, decóraque laudátio.

146:2  Ædíficans Ierúsalem Dóminus: * dispersiónes Israélis congregábit.

146:3  Qui sanat contrítos corde: * et álligat contritiónes eórum.

146:4  Qui númerat multitúdinem stellárum: * et ómnibus eis nómina vocat.

146:5  Magnus Dóminus noster, et magna virtus eius: * et sapiéntiæ eius non est númerus.

146:6  Suscípiens mansuétos Dóminus: * humílians autem peccatóres usque ad terram.

146:7  Præcínite Dómino in confessióne: * psállite Deo nostro in cíthara.

146:8  Qui óperit cælum núbibus: * et parat terræ plúviam.

146:8  Qui prodúcit in móntibus fænum: * et herbam servitúti hóminum.

146:9  Qui dat iuméntis escam ipsórum: * et pullis corvórum invocántibus eum.

146:10  Non in fortitúdine equi voluntátem habébit: * nec in tíbiis viri beneplácitum erit ei.

146:11  Beneplácitum est Dómino super timéntes eum: * et in eis, qui sperant super misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus légifer noster, Dóminus Rex noster, ipse véniet, et salvábit nos.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Vigiláte * ánimo, in próximo est Dóminus Deus noster.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Vigiláte ánimo, in próximo est Dóminus Deus noster.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam III Adventus ~ II. classis


Ad Primam 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. De Sion * véniet Dóminus omnípotens, ut salvum fáciat pópulum suum.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De Sion véniet Dóminus omnípotens, ut salvum fáciat pópulum suum.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tertiodécimo Kaléndas Ianuárii Luna undevicésima Anno Dómini 2024

 

Romæ natális sancti Zephyríni, Papæ et Mártyris. Ipsíus tamen festum recólitur séptimo Kaléndas Septémbris.

Ibídem pássio sancti Ignátii, Epíscopi et Mártyris; qui, tértius post beátum Petrum Apóstolum, Antiochénam rexit Ecclésiam. Hic, in persecutióne Traiáni, damnátus ad béstias, Romam vinctus míttitur; ibíque, circumsedénte Senátu, immaníssimis pœnárum supplíciis primo est afféctus, dehinc obiícitur leónibus, quorum déntibus præfocátus, hóstia Christi effícitur. Eius vero festívitas Kaléndis Februárii celebrátur.

Item Romæ sanctórum Mártyrum Liberáti et Báiuli.

In Arábia sanctórum Mártyrum Eugénii et Macárii Presbyterórum, qui a Iuliáno Apóstata, cum ipsíus impietátem arguíssent, sævíssimis plagis affécti sunt, atque in vastíssimam erémum relegáti, et gládio cæsi.

Alexandríæ sanctórum mílitum et Mártyrum Ammónis, Zenónis, Ptolemǽi, Ingenis et Theóphili; qui, tribunálibus astántes, cum quidam Christiánus, in supplíciis pósitus, trepidáret et iam prope ad negándum declináret, vultu, óculis ac nútibus illum conabántur erígere. Cumque hac de causa clamor totíus pópuli in eos prosilíret, prorumpéntes in médium se Christiános esse testáti sunt; per quorum victóriam Christus, qui suis eam animi constántiam déderat, gloriosíssime triumphávit.

Géldubæ, in Germánia, sancti Iúlii Mártyris.

Antiochíæ natális sancti Philogónii Epíscopi, qui, Dei nutu ex causídico ad eam Ecclésiam regéndam accersítus, advérsus Aríum, una cum sancto Alexándro Epíscopo et Sóciis, primum pro fide cathólica certámen íniit, clarúsque méritis quiévit in Dómino; cuius ánnuam festivitátem sanctus Ioánnes Chrysóstomus præcláro encómio celebrávit.

Bríxiæ sancti Domínici, Epíscopi et Confessóris.

In Hispánia deposítio sancti Domínici de Sylos Abbátis, e sancti Benedícti Ordine, miráculis in captivórum liberatióne celebérrimi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria V infra Hebdomadam III Adventus ~ II. classis


Ad Tertiam 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Convértere, Dómine, * aliquantúlum, et ne tardes veníre ad servos tuos.

Psalmus 72(1-9) [1]

72:1  Quam bonus Israël Deus, * his, qui recto sunt corde!

72:2  Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Convértere, Dómine, aliquantúlum, et ne tardes veníre ad servos tuos.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam III Adventus ~ II. classis


Ad Sextam 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. De Sion * véniet, qui regnatúrus est Dóminus, Emmánuel magnum nomen eius.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De Sion véniet, qui regnatúrus est Dóminus, Emmánuel magnum nomen eius.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam III Adventus ~ II. classis


Ad Nonam 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Dóminus * légifer noster, Dóminus Rex noster, ipse véniet, et salvábit nos.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus légifer noster, Dóminus Rex noster, ipse véniet, et salvábit nos.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam III Adventus ~ II. classis


Ad Vesperas 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Ecce quam bonum * et quam iucúndum habitáre fratres in unum. ‡

Psalmus 132 [1]

132:1  Ecce quam bonum et quam iucúndum, habitáre fratres in unum: 

132:2  ‡ Sicut unguéntum in cápite, * quod descéndit in barbam, barbam Aaron,

132:2  Quod descéndit in oram vestiménti eius: * sicut ros Hermon, qui descéndit in montem Sion.

132:3  Quóniam illic mandávit Dóminus benedictiónem, * et vitam usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce quam bonum et quam iucúndum habitáre fratres in unum.

Ant. Confitémini Dómino * quóniam in ætérnum misericórdia eius.

Psalmus 135(1-9) [2]

135:1  Confitémini Dómino quóniam bonus: * quóniam in ætérnum misericórdia eius.

135:2  Confitémini Deo deórum: * quóniam in ætérnum misericórdia eius.

135:3  Confitémini Dómino dominórum: * quóniam in ætérnum misericórdia eius.

135:4  Qui facit mirabília magna solus: * quóniam in ætérnum misericórdia eius.

135:5  Qui fecit cælos in intelléctu: * quóniam in ætérnum misericórdia eius.

135:6  Qui firmávit terram super aquas: * quóniam in ætérnum misericórdia eius.

135:7  Qui fecit luminária magna: * quóniam in ætérnum misericórdia eius.

135:8  Solem in potestátem diéi: * quóniam in ætérnum misericórdia eius.

135:9  Lunam, et stellas in potestátem noctis: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quóniam in ætérnum misericórdia eius.

Ant. Confitémini Dómino * quia in humilitáte nostra memor fuit nostri.

Psalmus 135(10-26) [3]

135:10  Qui percússit Ægýptum cum primogénitis eórum: * quóniam in ætérnum misericórdia eius.

135:11  Qui edúxit Israël de médio eórum: * quóniam in ætérnum misericórdia eius.

135:12  In manu poténti, et brácchio excélso: * quóniam in ætérnum misericórdia eius.

135:13  Qui divísit Mare Rubrum in divisiónes: * quóniam in ætérnum misericórdia eius.

135:14  Et edúxit Israël per médium eius: * quóniam in ætérnum misericórdia eius.

135:15  Et excússit Pharaónem, et virtútem eius in Mari Rubro: * quóniam in ætérnum misericórdia eius.

135:16  Qui tradúxit pópulum suum per desértum: * quóniam in ætérnum misericórdia eius.

135:17  Qui percússit reges magnos: * quóniam in ætérnum misericórdia eius.

135:18  Et occídit reges fortes: * quóniam in ætérnum misericórdia eius.

135:19  Sehon, regem Amorrhæórum: * quóniam in ætérnum misericórdia eius.

135:20  Et Og, regem Basan: * quóniam in ætérnum misericórdia eius.

135:21  Et dedit terram eórum hereditátem: * quóniam in ætérnum misericórdia eius.

135:22  Hereditátem Israël, servo suo: * quóniam in ætérnum misericórdia eius.

135:23  Quia in humilitáte nostra memor fuit nostri: * quóniam in ætérnum misericórdia eius.

135:24  Et redémit nos ab inimícis nostris: * quóniam in ætérnum misericórdia eius.

135:25  Qui dat escam omni carni: * quóniam in ætérnum misericórdia eius.

135:26  Confitémini Deo cæli: * quóniam in ætérnum misericórdia eius.

135:26  Confitémini Dómino dominórum: * quóniam in ætérnum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitémini Dómino quia in humilitáte nostra memor fuit nostri.

Ant. Adhǽreat lingua mea * fáucibus meis, si non memínero tui Ierúsalem.

Psalmus 136 [4]

136:1  Super flúmina Babylónis, illic sédimus et flévimus: * cum recordarémur Sion:

136:2  In salícibus in médio eius, * suspéndimus órgana nostra.

136:3  Quia illic interrogavérunt nos, qui captívos duxérunt nos, * verba cantiónum:

136:3  Et qui abduxérunt nos: * Hymnum cantáte nobis de cánticis Sion.

136:4  Quómodo cantábimus cánticum Dómini * in terra aliéna?

136:5  Si oblítus fúero tui, Ierúsalem, * oblivióni detur déxtera mea.

136:6  Adhǽreat lingua mea fáucibus meis, * si non memínero tui:

136:6  Si non proposúero Ierúsalem, * in princípio lætítiæ meæ.

136:7  Memor esto, Dómine, filiórum Edom, * in die Ierúsalem:

136:7  Qui dicunt: Exinaníte, exinaníte * usque ad fundaméntum in ea.

136:8  Fília Babylónis mísera: * beátus, qui retríbuet tibi retributiónem tuam, quam retribuísti nobis.

136:9  Beátus, qui tenébit, * et allídet párvulos tuos ad petram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽreat lingua mea fáucibus meis, si non memínero tui Ierúsalem.

Ant. Confitébor * nómini tuo, Dómine, super misericórdia et veritáte tua.

Psalmus 137 [5]

137:1  Confitébor tibi, Dómine, in toto corde meo: * quóniam audísti verba oris mei.

137:2  In conspéctu Angelórum psallam tibi: * adorábo ad templum sanctum tuum, et confitébor nómini tuo.

137:3  Super misericórdia tua, et veritáte tua: * quóniam magnificásti super omne, nomen sanctum tuum.

137:4  In quacúmque die invocávero te, exáudi me: * multiplicábis in ánima mea virtútem.

137:5  Confiteántur tibi, Dómine, omnes reges terræ: * quia audiérunt ómnia verba oris tui:

137:6  Et cantent in viis Dómini: * quóniam magna est glória Dómini.

137:7  Quóniam excélsus Dóminus, et humília réspicit: * et alta a longe cognóscit.

137:8  Si ambulávero in médio tribulatiónis, vivificábis me: * et super iram inimicórum meórum extendísti manum tuam, et salvum me fecit déxtera tua.

137:9  Dóminus retríbuet pro me: * Dómine, misericórdia tua in sǽculum: ópera mánuum tuárum ne despícias.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confitébor nómini tuo, Dómine, super misericórdia et veritáte tua.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O radix Iesse qui stas in signum populórum, super quem continébunt reges os suum, quem gentes deprecabúntur: veni ad liberándum nos, iam noli tardáre.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O radix Iesse qui stas in signum populórum, super quem continébunt reges os suum, quem gentes deprecabúntur: veni ad liberándum nos, iam noli tardáre.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria V infra Hebdomadam III Adventus ~ II. classis


Ad Completorium 12-19-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Adiútor meus * et liberátor meus esto, Dómine.

Psalmus 69 [1]

69:2  Deus, in adiutórium meum inténde: * Dómine, ad adiuvándum me festína.

69:3  Confundántur et revereántur, * qui quǽrunt ánimam meam.

69:4  Avertántur retrórsum, et erubéscant, * qui volunt mihi mala.

69:4  Avertántur statim erubescéntes, * qui dicunt mihi: Euge, euge.

69:5  Exsúltent et læténtur in te omnes qui quǽrunt te, * et dicant semper: Magnificétur Dóminus: qui díligunt salutáre tuum.

69:6  Ego vero egénus, et pauper sum: * Deus, ádiuva me.

69:6  Adiútor meus, et liberátor meus es tu: * Dómine, ne moréris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(1-12) [2]

70:1  In te, Dómine, sperávi, non confúndar in ætérnum: * in iustítia tua líbera me, et éripe me.

70:2  Inclína ad me aurem tuam, * et salva me.

70:3  Esto mihi in Deum protectórem, et in locum munítum: * ut salvum me fácias,

70:3  Quóniam firmaméntum meum, * et refúgium meum es tu.

70:4  Deus meus, éripe me de manu peccatóris, * et de manu contra legem agéntis et iníqui:

70:5  Quóniam tu es patiéntia mea, Dómine: * Dómine, spes mea a iuventúte mea.

70:6  In te confirmátus sum ex útero: * de ventre matris meæ tu es protéctor meus.

70:7  In te cantátio mea semper: * tamquam prodígium factus sum multis: et tu adiútor fortis.

70:8  Repleátur os meum laude, ut cantem glóriam tuam: * tota die magnitúdinem tuam.

70:9  Ne proícias me in témpore senectútis: * cum defécerit virtus mea, ne derelínquas me.

70:10  Quia dixérunt inimíci mei mihi: * et qui custodiébant ánimam meam, consílium fecérunt in unum.

70:11  Dicéntes: Deus derelíquit eum, persequímini, et comprehéndite eum: * quia non est qui erípiat.

70:12  Deus, ne elongéris a me: * Deus meus, in auxílium meum réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 70(13-24) [3]

70:13  Confundántur, et defíciant detrahéntes ánimæ meæ: * operiántur confusióne, et pudóre qui quǽrunt mala mihi.

70:14  Ego autem semper sperábo: * et adíciam super omnem laudem tuam.

70:15  Os meum annuntiábit iustítiam tuam: * tota die salutáre tuum.

70:16  Quóniam non cognóvi litteratúram, introíbo in poténtias Dómini: * Dómine, memorábor iustítiæ tuæ solíus.

70:17  Deus, docuísti me a iuventúte mea: * et usque nunc pronuntiábo mirabília tua.

70:18  Et usque in senéctam et sénium: * Deus, ne derelínquas me,

70:18  Donec annúntiem brácchium tuum * generatióni omni, quæ ventúra est:

70:19  Poténtiam tuam, et iustítiam tuam, Deus, usque in altíssima, quæ fecísti magnália: * Deus, quis símilis tibi?

70:20  Quantas ostendísti mihi tribulatiónes multas et malas: et convérsus vivificásti me: * et de abýssis terræ íterum reduxísti me:

70:21  Multiplicásti magnificéntiam tuam: * et convérsus consolátus es me.

70:22  Nam et ego confitébor tibi in vasis psalmi veritátem tuam: * Deus, psallam tibi in cíthara, Sanctus Israël.

70:23  Exsultábunt lábia mea cum cantávero tibi: * et ánima mea, quam redemísti.

70:24  Sed et lingua mea tota die meditábitur iustítiam tuam: * cum confúsi et revériti fúerint, qui quærunt mala mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adiútor meus et liberátor meus esto, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria V infra Hebdomadam III Adventus ~ II. classis


Sancta Missa 12-19-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Phil 4:4-6

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Ps 84:2

Benedixísti, Dómine, terram tuam: avertísti captivitátem Iacob.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus enim prope est. Nihil sollíciti sitis: sed in omni oratióne petitiónes vestræ innotéscant apud Deum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Aurem tuam, quǽsumus, Dómine, précibus nostris accómmoda: et mentis nostræ ténebras, grátia tuæ visitatiónis illústra:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Epístolæ beáti Pauli Apóstoli ad Philippénses

Philipp 4:4-7

Fratres: Gaudéte in Dómino semper: íterum dico, gaudéte. Modéstia vestra nota sit ómnibus homínibus: Dóminus prope est. Nihil sollíciti sitis: sed in omni oratióne et obsecratióne, cum gratiárum actióne, petitiónes vestræ innotéscant apud Deum. Et pax Dei, quæ exsúperat omnem sensum, custódiat corda vestra et intellegéntias vestras, in Christo Iesu, Dómino nostro.

℟. Deo grátias.

Graduale 


Ps 79:2; 79:3; 79:2

Qui sedes, Dómine, super Chérubim, éxcita poténtiam tuam, et veni.

℣. Qui regis Israël, inténde: qui dedúcis, velut ovem, Ioseph.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem

℟. Glória tibi, Dómine.

Ioann 1:19-28

In illo tempore: Misérunt Iudǽi ab Ierosólymis sacerdótes et levítas ad Ioánnem, ut interrogárent eum: Tu quis es? Et conféssus est, et non negávit: et conféssus est: Quia non sum ego Christus. Et interrogavérunt eum: Quid ergo? Elías es tu? Et dixit: Non sum. Prophéta es tu? Et respondit: Non. Dixérunt ergo ei: Quis es, ut respónsum demus his, qui misérunt nos? Quid dicis de te ipso? Ait: Ego vox clamántis in desérto: Dirígite viam Dómini, sicut dixit Isaías Prophéta. Et qui missi fúerant, erant ex pharisǽis. Et interrogavérunt eum, et dixérunt ei: Quid ergo baptízas, si tu non es Christus, neque Elías, neque Prophéta? Respóndit eis Ioánnes, dicens: Ego baptízo in aqua: médius autem vestrum stetit, quem vos nescítis. Ipse est, qui post me ventúrus est, qui ante me factus est: cuius ego non sum dignus ut solvam eius corrígiam calceaménti. Hæc in Bethánia facta sunt trans Iordánem, ubi erat Ioánnes baptízans. 

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:2

Benedixísti, Dómine, terram tuam: avertísti captivitátem Iacob: remisísti iniquitatem plebis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Devotiónis nostræ tibi, quǽsumus, Dómine, hóstia iúgiter immolétur: quæ et sacri péragat institúta mystérii, et salutáre tuum in nobis mirabíliter operétur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 35:4.

Dícite: pusillánimes, confortámini et nolíte timére: ecce, Deus noster véniet et salvábit nos.

Postcommunio 


S. Dóminus vobíscum.

R. Et cum spíritu tuo.

Orémus.

Implorámus, Dómine, cleméntiam tuam: ut hæc divína subsídia, a vítiis expiátos, ad festa ventúra nos prǽparent.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria VI Quattuor Temporum Adventus ~ II. classis


Ad Matutinum 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Suscitávit Dóminus * testimónium in Iacob: et legem pósuit in Israël.

Psalmus 77(1-8) [1]

77:1  Atténdite, pópule meus, legem meam: * inclináte aurem vestram in verba oris mei.

77:2  Apériam in parábolis os meum: * loquar propositiónes ab inítio.

77:3  Quanta audívimus et cognóvimus ea: * et patres nostri narravérunt nobis.

77:4  Non sunt occultáta a fíliis eórum: * in generatióne áltera.

77:4  Narrántes laudes Dómini, et virtútes eius: * et mirabília eius, quæ fecit.

77:5  Et suscitávit testimónium in Iacob: * et legem pósuit in Israël.

77:5  Quanta mandávit pátribus nostris nota fácere ea fíliis suis: * ut cognóscat generátio áltera.

77:6  Fílii qui nascéntur, et exsúrgent, * et narrábunt fíliis suis.

77:7  Ut ponant in Deo spem suam, et non obliviscántur óperum Dei: * et mandáta eius exquírant.

77:8  Ne fiant sicut patres eórum: * generátio prava et exásperans.

77:8  Generátio, quæ non diréxit cor suum: * et non est créditus cum Deo spíritus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscitávit Dóminus testimónium in Iacob: et legem pósuit in Israël.

Ant. Coram pátribus eórum * fecit Deus mirabília.

Psalmus 77(9-16) [2]

77:9  Fílii Ephrem intendéntes et mitténtes arcum: * convérsi sunt in die belli.

77:10  Non custodiérunt testaméntum Dei: * et in lege eius noluérunt ambuláre.

77:11  Et oblíti sunt benefactórum eius: * et mirabílium eius quæ osténdit eis.

77:12  Coram pátribus eórum fecit mirabília in terra Ægýpti: * in campo Táneos.

77:13  Interrúpit mare, et perdúxit eos: * et státuit aquas quasi in utre.

77:14  Et dedúxit eos in nube diéi: * et tota nocte in illuminatióne ignis.

77:15  Interrúpit petram in erémo: * et adaquávit eos velut in abýsso multa.

77:16  Et edúxit aquam de petra: * et dedúxit tamquam flúmina aquas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Coram pátribus eórum fecit Deus mirabília.

Ant. Iánuas cæli apéruit * Dóminus, et pluit illis manna ad manducándum.

Psalmus 77(17-31) [3]

77:17  Et apposuérunt adhuc peccáre ei: * in iram excitavérunt Excélsum in inaquóso.

77:18  Et tentavérunt Deum in córdibus suis, * ut péterent escas animábus suis.

77:19  Et male locúti sunt de Deo: * dixérunt: Numquid póterit Deus paráre mensam in desérto?

77:20  Quóniam percússit petram, et fluxérunt aquæ: * et torréntes inundavérunt.

77:20  Numquid et panem póterit dare, * aut paráre mensam pópulo suo?

77:21  Ídeo audívit Dóminus, et dístulit: * et ignis accénsus est in Iacob, et ira ascéndit in Israël.

77:22  Quia non credidérunt in Deo: * nec speravérunt in salutári eius:

77:23  Et mandávit núbibus désuper: * et iánuas cæli apéruit.

77:24  Et pluit illis manna ad manducándum: * et panem cæli dedit eis.

77:25  Panem Angelórum manducávit homo, * cibária misit eis in abundántia.

77:26  Tránstulit Austrum de cælo: * et indúxit in virtúte sua Áfricum.

77:27  Et pluit super eos sicut púlverem carnes: * et sicut arénam maris volatília pennáta.

77:28  Et cecidérunt in médio castrórum eórum: * circa tabernácula eórum.

77:29  Et manducavérunt, et saturáti sunt nimis, et desidérium eórum áttulit eis: * non sunt fraudáti a desidério suo.

77:30  Adhuc escæ eórum erant in ore ipsórum: * et ira Dei ascéndit super eos.

77:31  Et occídit pingues eórum, * et eléctos Israël impedívit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iánuas cæli apéruit Dóminus, et pluit illis manna ad manducándum.

Ant. Deus adiútor * est eórum: et Excélsus redémptor eórum est.

Psalmus 77(32-41) [4]

77:32  In ómnibus his peccavérunt adhuc: * et non credidérunt in mirabílibus eius.

77:33  Et defecérunt in vanitáte dies eórum: * et anni eórum cum festinatióne.

77:34  Cum occíderet eos, quærébant eum: * et revertebántur, et dilúculo veniébant ad eum.

77:35  Et rememoráti sunt quia Deus adiútor est eórum: * et Deus excélsus redémptor eórum est.

77:36  Et dilexérunt eum in ore suo, * et lingua sua mentíti sunt ei.

77:37  Cor autem eórum non erat rectum cum eo: * nec fidéles hábiti sunt in testaménto eius.

77:38  Ipse autem est miséricors, et propítius fiet peccátis eórum: * et non dispérdet eos.

77:38  Et abundávit ut avérteret iram suam: * et non accéndit omnem iram suam:

77:39  Et recordátus est quia caro sunt: * spíritus vadens et non rédiens.

77:40  Quóties exacerbavérunt eum in desérto, * in iram concitavérunt eum in inaquóso?

77:41  Et convérsi sunt, et tentavérunt Deum: * et Sanctum Israël exacerbavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus adiútor est eórum: et Excélsus redémptor eórum est.

Ant. Redémit eos * Dóminus de manu tribulántis.

Psalmus 77(42-58) [5]

77:42  Non sunt recordáti manus eius, * die qua redémit eos de manu tribulántis.

77:43  Sicut pósuit in Ægýpto signa sua, * et prodígia sua in campo Táneos.

77:44  Et convértit in sánguinem flúmina eórum: * et imbres eórum, ne bíberent.

77:45  Misit in eos cœnomyíam, et comédit eos: * et ranam, et dispérdidit eos.

77:46  Et dedit ærúgini fructus eórum: * et labóres eórum locústæ.

77:47  Et occídit in grándine víneas eórum: * et moros eórum in pruína.

77:48  Et trádidit grándini iuménta eórum: * et possessiónem eórum igni.

77:49  Misit in eos iram indignatiónis suæ: * indignatiónem, et iram, et tribulatiónem: immissiónes per ángelos malos.

77:50  Viam fecit sémitæ iræ suæ, non pepércit a morte animábus eórum: * et iuménta eórum in morte conclúsit.

77:51  Et percússit omne primogénitum in terra Ægýpti: * primítias omnis labóris eórum in tabernáculis Cham.

77:52  Et ábstulit sicut oves pópulum suum: * et perdúxit eos tamquam gregem in desérto.

77:53  Et dedúxit eos in spe, et non timuérunt: * et inimícos eórum opéruit mare.

77:54  Et indúxit eos in montem sanctificatiónis suæ: * montem, quem acquisívit déxtera eius.

77:54  Et eiécit a fácie eórum gentes: * et sorte divísit eis terram in funículo distributiónis.

77:55  Et habitáre fecit in tabernáculis eórum: * tribus Israël.

77:56  Et tentavérunt, et exacerbavérunt Deum excélsum: * et testimónia eius non custodiérunt.

77:57  Et avertérunt se, et non servavérunt pactum: * quemádmodum patres eórum convérsi sunt in arcum pravum.

77:58  In iram concitavérunt eum in cóllibus suis: * et in sculptílibus suis ad æmulatiónem eum provocavérunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redémit eos Dóminus de manu tribulántis.

Ant. Ædificávit * Deus sanctifícium suum in terra.

Psalmus 77(59-72) [6]

77:59  Audívit Deus, et sprevit: * et ad níhilum redégit valde Israël.

77:60  Et répulit tabernáculum Silo: * tabernáculum suum, ubi habitávit in homínibus.

77:61  Et trádidit in captivitátem virtútem eórum: * et pulchritúdinem eórum in manus inimíci.

77:62  Et conclúsit in gládio pópulum suum: * et hereditátem suam sprevit.

77:63  Iúvenes eórum comédit ignis: * et vírgines eórum non sunt lamentátæ.

77:64  Sacerdótes eórum in gládio cecidérunt: * et víduæ eórum non plorabántur.

77:65  Et excitátus est tamquam dórmiens Dóminus: * tamquam potens crapulátus a vino.

77:66  Et percússit inimícos suos in posterióra: * oppróbrium sempitérnum dedit illis.

77:67  Et répulit tabernáculum Ioseph: * et tribum Éphraim non elégit.

77:68  Sed elégit tribum Iuda, * montem Sion quem diléxit.

77:69  Et ædificávit sicut unicórnium sanctifícium suum in terra, * quam fundávit in sǽcula.

77:70  Et elégit David, servum suum, et sústulit eum de grégibus óvium: * de post fœtántes accépit eum,

77:71  Páscere Iacob, servum suum, * et Israël, hereditátem suam:

77:72  Et pavit eos in innocéntia cordis sui: * et in intelléctibus mánuum suárum dedúxit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ædificávit Deus sanctifícium suum in terra.

Ant. Ádiuva nos, * Deus, salutáris noster: et propítius esto peccátis nostris.

Psalmus 78 [7]

78:1  Deus, venérunt gentes in hereditátem tuam, polluérunt templum sanctum tuum: * posuérunt Ierúsalem in pomórum custódiam.

78:2  Posuérunt morticína servórum tuórum, escas volatílibus cæli: * carnes sanctórum tuórum béstiis terræ.

78:3  Effudérunt sánguinem eórum tamquam aquam in circúitu Ierúsalem: * et non erat qui sepelíret.

78:4  Facti sumus oppróbrium vicínis nostris: * subsannátio et illúsio his, qui in circúitu nostro sunt.

78:5  Úsquequo, Dómine, irascéris in finem: * accendétur velut ignis zelus tuus?

78:6  Effúnde iram tuam in gentes, quæ te non novérunt: * et in regna quæ nomen tuum non invocavérunt:

78:7  Quia comedérunt Iacob: * et locum eius desolavérunt.

78:8  Ne memíneris iniquitátum nostrárum antiquárum, cito antícipent nos misericórdiæ tuæ: * quia páuperes facti sumus nimis.

78:9  Ádiuva nos, Deus, salutáris noster: et propter glóriam nóminis tui, Dómine, líbera nos: * et propítius esto peccátis nostris, propter nomen tuum:

78:10  Ne forte dicant in géntibus: Ubi est Deus eórum? * et innotéscat in natiónibus coram óculis nostris.

78:10  Últio sánguinis servórum tuórum, qui effúsus est: * intróeat in conspéctu tuo gémitus compeditórum.

78:11  Secúndum magnitúdinem brácchii tui, * pósside fílios mortificatórum.

78:12  Et redde vicínis nostris séptuplum in sinu eórum: * impropérium ipsórum, quod exprobravérunt tibi, Dómine.

78:13  Nos autem pópulus tuus, et oves páscuæ tuæ, * confitébimur tibi in sǽculum.

78:13  In generatiónem et generatiónem * annuntiábimus laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ádiuva nos, Deus, salutáris noster: et propítius esto peccátis nostris.

Ant. Ego sum Dóminus * Deus tuus Israël, qui edúxi te de terra Ægýpti.

Psalmus 80 [8]

80:2  Exsultáte Deo, adiutóri nostro: * iubiláte Deo Iacob.

80:3  Súmite psalmum, et date týmpanum: * psaltérium iucúndum cum cíthara.

80:4  Buccináte in Neoménia tuba, * in insígni die solemnitátis vestræ.

80:5  Quia præcéptum in Israël est: * et iudícium Deo Iacob.

80:6  Testimónium in Ioseph pósuit illud, cum exíret de terra Ægýpti: * linguam, quam non nóverat, audívit.

80:7  Divértit ab onéribus dorsum eius: * manus eius in cóphino serviérunt.

80:8  In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.

80:9  Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.

80:11  Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.

80:12  Et non audívit pópulus meus vocem meam: * et Israël non inténdit mihi.

80:13  Et dimísi eos secúndum desidéria cordis eórum: * ibunt in adinventiónibus suis.

80:14  Si pópulus meus audísset me: * Israël si in viis meis ambulásset:

80:15  Pro níhilo fórsitan inimícos eórum humiliássem: * et super tribulántes eos misíssem manum meam.

80:16  Inimíci Dómini mentíti sunt ei: * et erit tempus eórum in sǽcula.

80:17  Et cibávit eos ex ádipe fruménti: * et de petra, melle saturávit eos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego sum Dóminus Deus tuus Israël, qui edúxi te de terra Ægýpti.

Ant. Ne táceas Deus * quóniam inimíci tui extulérunt caput.

Psalmus 82 [9]

82:2  Deus, quis símilis erit tibi? * Ne táceas, neque compescáris, Deus.

82:3  Quóniam ecce inimíci tui sonuérunt: * et qui odérunt te extulérunt caput.

82:4  Super pópulum tuum malignavérunt consílium: * et cogitavérunt advérsus sanctos tuos.

82:5  Dixérunt: Veníte, et disperdámus eos de gente: * et non memorétur nomen Israël ultra.

82:6  Quóniam cogitavérunt unanímiter: * simul advérsum te testaméntum disposuérunt, tabernácula Idumæórum et Ismahelítæ:

82:8  Moab, et Agaréni, Gebal, et Ammon, et Ámalec: * alienígenæ cum habitántibus Tyrum.

82:9  Étenim Assur venit cum illis: * facti sunt in adiutórium fíliis Lot.

82:10  Fac illis sicut Mádian, et Sísaræ: * sicut Iabin in torrénte Cisson.

82:11  Disperiérunt in Endor: * facti sunt ut stercus terræ.

82:12  Pone príncipes eórum sicut Oreb, et Zeb, * et Zébee, et Sálmana:

82:13  Omnes príncipes eórum: * qui dixérunt: Hereditáte possideámus Sanctuárium Dei.

82:14  Deus meus, pone illos ut rotam: * et sicut stípulam ante fáciem venti.

82:15  Sicut ignis, qui combúrit silvam: * et sicut flamma combúrens montes:

82:16  Ita persequéris illos in tempestáte tua: * et in ira tua turbábis eos.

82:17  Imple fácies eórum ignomínia: * et quǽrent nomen tuum, Dómine.

82:18  Erubéscant, et conturbéntur in sǽculum sǽculi: * et confundántur, et péreant.

82:19  Et cognóscant quia nomen tibi Dóminus: * tu solus Altíssimus in omni terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne táceas Deus quóniam inimíci tui extulérunt caput.

℣. Emítte Agnum, Dómine, Dominatórem terræ.

℟. De Petra desérti ad montem fíliæ Sion.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Lucam

Luc 1:39-47 


In illo témpore: Exsúrgens María ábiit in montána cum festinatióne in civitátem Iuda: et intrávit in domum Zacharíæ, et salutávit Elísabeth. Et réliqua.

 

Homilía sancti Ambrósii Epíscopi

Lib. 2 in Luc. cap. 1 post init. 


Morále est ómnibus, ut qui fidem éxigunt, fidem ástruant. Et ídeo Angelus, cum abscóndita nuntiáret, ut fidem astrúeret exémplo, senióris féminæ sterilísque concéptum Vírgini Maríæ nuntiávit: ut possíbile Deo omne, quod ei placúerit, asséreret. Ubi audívit hoc María, non quasi incrédula de oráculo, nec quasi incérta de nuntio, nec quasi dúbitans de exémplo, sed quasi læta pro voto, religiósa pro offício, festína pro gáudio, in montána perréxit. Quo enim iam Deo plena, nisi ad superióra cum festinatióne conténderet? Nescit tarda molímina Sancti Spíritus grátia.

℣. Tu autem, Dómine, miserére nobis.

℟. Deo grátias.

 

℟. Emítte Agnum, Dómine, Dominatórem terræ,

* De Petra desérti ad montem fíliæ Sion.

℣. Osténde nobis, Dómine, misericórdiam tuam, et salutáre tuum da nobis.

℟. De Petra desérti ad montem fíliæ Sion.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Díscite et vos, sanctæ mulíeres, sedulitátem, quam prægnántibus debeátis exhibére cognátis. Maríam, quæ ante sola in íntimis penetrálibus versabátur, non a público virginitátis pudor, non ab stúdio aspéritas móntium, non ab offício prolíxitas itíneris retardávit. In montána Virgo cum festinatióne, Virgo offícii memor, iniúriæ ímmemor, afféctu urgénte non sexu, relícta perréxit domo. Díscite, vírgines, non circumcursáre per aliénas ædes, non demorári in platéis, non áliquos in público miscére sermónes. María in domo sera, festína in público, mansit apud cognátam suam tribus ménsibus.

℣. Tu autem, Dómine, miserére nobis.

℟. Deo grátias.

 

℟. Roráte, cæli, désuper, et nubes pluant iustum:

* Aperiátur terra, et gérminet Salvatórem.

℣. Emítte Agnum, Dómine, Dominatórem terræ, de Petra desérti ad montem fíliæ Sion.

℟. Aperiátur terra, et gérminet Salvatórem.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Didicístis, vírgines, pudórem Maríæ: díscite humilitátem. Venit propínqua ad próximam, iúnior ad seniórem: nec solum venit, sed étiam prior salutávit. Decet enim, ut quanto cástior virgo, tanto humílior sit. Nóverit deférre senióribus. Sit magístra humilitátis, in qua est proféssio castitátis. Est et causa pietátis, est étiam norma doctrínæ. Contuéndum est enim, quia supérior venit ad inferiórem, ut inférior adiuvétur: María ad Elísabeth, Christus ad Ioánnem.

℣. Tu autem, Dómine, miserére nobis.

℟. Deo grátias.

 

℟. Germinavérunt campi erémi germen odóris Israël: quia ecce Deus noster cum virtúte véniet, 

* Et splendor eius cum eo.

℣. Ex Sion spécies decóris eius: Deus noster maniféste véniet.

℟. Et splendor eius cum eo.

℣. Glória Patri, et Fílio, * et Spirítui Sancto.

℟. Et splendor eius cum eo.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

Ad Laudes 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Constántes estóte, * vidébitis auxílium Dómini super vos.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constántes estóte, vidébitis auxílium Dómini super vos.

Ant. Ad te, Dómine, * levávi ánimam meam: veni, et éripe me, Dómine, ad te confúgi.

Psalmus 142 [2]

142:1  Dómine, exáudi oratiónem meam: áuribus pércipe obsecratiónem meam in veritáte tua: * exáudi me in tua iustítia.

142:2  Et non intres in iudícium cum servo tuo: * quia non iustificábitur in conspéctu tuo omnis vivens.

142:3  Quia persecútus est inimícus ánimam meam: * humiliávit in terra vitam meam.

142:4  Collocávit me in obscúris sicut mórtuos sǽculi: * et anxiátus est super me spíritus meus, in me turbátum est cor meum.

142:5  Memor fui diérum antiquórum, meditátus sum in ómnibus opéribus tuis: * in factis mánuum tuárum meditábar.

142:6  Expándi manus meas ad te: * ánima mea sicut terra sine aqua tibi.

142:7  Velóciter exáudi me, Dómine: * defécit spíritus meus.

142:7  Non avértas fáciem tuam a me: * et símilis ero descendéntibus in lacum.

142:8  Audítam fac mihi mane misericórdiam tuam: * quia in te sperávi.

142:8  Notam fac mihi viam, in qua ámbulem: * quia ad te levávi ánimam meam.

142:9  Éripe me de inimícis meis, Dómine, ad te confúgi: * doce me fácere voluntátem tuam, quia Deus meus es tu.

142:10  Spíritus tuus bonus dedúcet me in terram rectam: * propter nomen tuum, Dómine, vivificábis me, in æquitáte tua.

142:11  Edúces de tribulatióne ánimam meam: * et in misericórdia tua dispérdes inimícos meos.

142:12  Et perdes omnes, qui tríbulant ánimam meam: * quóniam ego servus tuus sum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ad te, Dómine, levávi ánimam meam: veni, et éripe me, Dómine, ad te confúgi.

Ant. Veni, Dómine, * et noli tardáre: reláxa facínora plebi tuæ Israël.

Psalmus 84 [3]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veni, Dómine, et noli tardáre: reláxa facínora plebi tuæ Israël.

Ant. Deus a Líbano véniet, * et splendor eius sicut lumen erit.

Canticum Habacuc [4]

Hab 3:2-33 


3:2  Dómine, audívi auditiónem tuam, * et tímui.

3:3  Dómine, opus tuum, * in médio annórum vivífica illud:

3:4  In médio annórum notum fácies: * cum irátus fúeris, misericórdiæ recordáberis.

3:5  Deus ab Austro véniet, * et sanctus de monte Pharan:

3:6  Opéruit cælos glória eius: * et laudis eius plena est terra.

3:7  Splendor eius ut lux erit: * córnua in mánibus eius:

3:8  Ibi abscóndita est fortitúdo eius: * ante fáciem eius ibit mors.

3:9  Et egrediétur diábolus ante pedes eius. * Stetit, et mensus est terram.

3:10  Aspéxit, et dissólvit gentes: * et contríti sunt montes sǽculi.

3:11  Incurváti sunt colles mundi, * ab itinéribus æternitátis eius.

3:12  Pro iniquitáte vidi tentória Æthiópiæ, * turbabúntur pelles terræ Mádian.

3:13  Numquid in flumínibus irátus es, Dómine? * aut in flumínibus furor tuus? vel in mari indignátio tua?

3:14  Qui ascéndes super equos tuos: * et quadrígæ tuæ salvátio.

3:15  Súscitans suscitábis arcum tuum: * iuraménta tríbubus quæ locútus es.

3:16  Flúvios scindes terræ: vidérunt te, et doluérunt montes: * gurges aquárum tránsiit.

3:17  Dedit abýssus vocem suam: * altitúdo manus suas levávit.

3:18  Sol, et luna stetérunt in habitáculo suo, * in luce sagittárum tuárum, ibunt in splendóre fulgurántis hastæ tuæ.

3:19  In frémitu conculcábis terram: * et in furóre obstupefácies gentes.

3:20  Egréssus es in salútem pópuli tui: * in salútem cum Christo tuo.

3:21  Percussísti caput de domo ímpii: * denudásti fundaméntum eius usque ad collum.

3:22  Maledixísti sceptris eius, cápiti bellatórum eius, * veniéntibus ut turbo ad dispergéndum me.

3:23  Exsultátio eórum * sicut eius, qui dévorat páuperem in abscóndito.

3:24  Viam fecísti in mari equis tuis, * in luto aquárum multárum.

3:25  Audívi, et conturbátus est venter meus: * a voce contremuérunt lábia mea.

3:26  Ingrediátur putrédo in óssibus meis, * et subter me scáteat.

3:27  Ut requiéscam in die tribulatiónis: * ut ascéndam ad pópulum accínctum nostrum.

3:28  Ficus enim non florébit: * et non erit germen in víneis.

3:29  Mentiétur opus olívæ: * et arva non áfferent cibum.

3:30  Abscindétur de ovíli pecus: * et non erit arméntum in præsépibus.

3:31  Ego autem in Dómino gaudébo: * et exsultábo in Deo Iesu meo.

3:32  Deus Dóminus fortitúdo mea: * et ponet pedes meos quasi cervórum.

3:33  Et super excélsa mea dedúcet me victor * in psalmis canéntem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus a Líbano véniet, et splendor eius sicut lumen erit.

Ant. Ego autem * ad Dóminum aspíciam, et exspectábo Deum Salvatórem meum.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego autem ad Dóminum aspíciam, et exspectábo Deum Salvatórem meum.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Ex quo facta est * vox salutatiónis tuæ in áuribus meis, exsultávit in gáudio infans in útero meo, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ex quo facta est vox salutatiónis tuæ in áuribus meis, exsultávit in gáudio infans in útero meo, allelúia.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI Quattuor Temporum Adventus ~ II. classis


Ad Primam 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Constántes estóte, * vidébitis auxílium Dómini super vos.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constántes estóte, vidébitis auxílium Dómini super vos.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Duodécimo Kaléndas Ianuárii Luna vicésima Anno Dómini 2024

 

Calamínæ natális beáti Thomæ Apóstoli, qui Parthis, Medis, Persis et Hyrcánis Evangélium prædicávit; ac demum in Indiam pervénit, ibíque, cum eos pópulos in Christiána religióne instituísset, Regis iussu lánceis transfíxus occúbuit. Ipsíus relíquiæ primo ad urbem Edéssam, in Mesopotámia, deínde Ortónam, apud Frentános, translátæ sunt.

Fribúrgi Helvetiórum item natális sancti Petri Canísii, Sacerdótis e Societáte Iesu et Confessóris, doctrína et sanctitáte præclári; qui, difficíllimis Germániæ tempóribus, fidem cathólicam strénue deféndit ac propagávit. Eum vero Pius Undécimus, Póntifex Máximus, Sanctórum catálogo adscrípsit, simúlque Doctórem universális Ecclésiæ declarávit, et ipsíus festum quinto Kaléndas Maii agéndum esse decrévit.

Antiochíæ sancti Anastásii, Epíscopi et Mártyris; qui, Phocæ Imperatóris témpore, a Iudǽis, in seditióne ab ipsis contra Christiános facta, sævíssime necátus est.

Nicomedíæ sancti Glycérii Presbýteri, qui, in persecutióne Diocletiáni, multis torméntis vexátus, demum, in ignem coniéctus, martýrium consummávit.

In Túscia sanctórum Mártyrum Ioánnis et Festi.

In Lýcia sancti Themístoclis Mártyris, qui, sub Décio Imperatóre, pro sancto Dióscoro, qui quærebátur ad necem, se óbtulit, et, equúleo tortus, raptátus ac fústibus cæsus, martýrii corónam adéptus est.

Tréviris sancti Severíni, Epíscopi et Confessóris.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria VI Quattuor Temporum Adventus ~ II. classis


Ad Tertiam 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ad te, Dómine, * levávi ánimam meam: veni, et éripe me, Dómine, ad te confúgi.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ad te, Dómine, levávi ánimam meam: veni, et éripe me, Dómine, ad te confúgi.

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI Quattuor Temporum Adventus ~ II. classis


Ad Sextam 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Veni, Dómine, * et noli tardáre: reláxa facínora plebi tuæ Israël.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Veni, Dómine, et noli tardáre: reláxa facínora plebi tuæ Israël.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria VI Quattuor Temporum Adventus ~ II. classis


Ad Nonam 12-20-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ego autem * ad Dóminum aspíciam, et exspectábo Deum, Salvatórem meum.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ego autem ad Dóminum aspíciam, et exspectábo Deum, Salvatórem meum.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Dómine, * probásti me et cognovísti me. ‡

Psalmus 138(1-13) [1]

138:1  Dómine, probásti me, et cognovísti me: * ‡ tu cognovísti sessiónem meam, et resurrectiónem meam.

138:3  Intellexísti cogitatiónes meas de longe: * sémitam meam, et funículum meum investigásti.

138:4  Et omnes vias meas prævidísti: * quia non est sermo in lingua mea.

138:5  Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.

138:6  Mirábilis facta est sciéntia tua ex me: * confortáta est, et non pótero ad eam.

138:7  Quo ibo a spíritu tuo? * et quo a fácie tua fúgiam?

138:8  Si ascéndero in cælum, tu illic es: * si descéndero in inférnum, ades.

138:9  Si súmpsero pennas meas dilúculo, * et habitávero in extrémis maris:

138:10  Étenim illuc manus tua dedúcet me: * et tenébit me déxtera tua.

138:11  Et dixi: Fórsitan ténebræ conculcábunt me: * et nox illuminátio mea in delíciis meis.

138:12  Quia ténebræ non obscurabúntur a te, et nox sicut dies illuminábitur: * sicut ténebræ eius, ita et lumen eius.

138:13  Quia tu possedísti renes meos: * suscepísti me de útero matris meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, probásti me et cognovísti me.

Ant. Mirabília ópera tua, * Dómine, et ánima mea cognóscit nimis.

Psalmus 138(14-24) [2]

138:14  Confitébor tibi quia terribíliter magnificátus es: * mirabília ópera tua, et ánima mea cognóscit nimis.

138:15  Non est occultátum os meum a te, quod fecísti in occúlto: * et substántia mea in inferióribus terræ.

138:16  Imperféctum meum vidérunt óculi tui, et in libro tuo omnes scribéntur: * dies formabúntur, et nemo in eis.

138:17  Mihi autem nimis honorificáti sunt amíci tui, Deus: * nimis confortátus est principátus eórum.

138:18  Dinumerábo eos, et super arénam multiplicabúntur: * exsurréxi, et adhuc sum tecum.

138:19  Si occíderis, Deus, peccatóres: * viri sánguinum, declináte a me:

138:20  Quia dícitis in cogitatióne: * Accípient in vanitáte civitátes tuas.

138:21  Nonne qui odérunt te, Dómine, óderam? * et super inimícos tuos tabescébam?

138:22  Perfécto ódio óderam illos: * et inimíci facti sunt mihi.

138:23  Proba me, Deus, et scito cor meum: * intérroga me, et cognósce sémitas meas.

138:24  Et vide, si via iniquitátis in me est: * et deduc me in via ætérna.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Mirabília ópera tua, Dómine, et ánima mea cognóscit nimis.

Ant. Ne derelínquas me, * Dómine, virtus salútis meæ.

Psalmus 139 [3]

139:2  Éripe me, Dómine, ab hómine malo: * a viro iníquo éripe me.

139:3  Qui cogitavérunt iniquitátes in corde: * tota die constituébant prǽlia.

139:4  Acuérunt linguas suas sicut serpéntis: * venénum áspidum sub lábiis eórum.

139:5  Custódi me, Dómine, de manu peccatóris: * et ab homínibus iníquis éripe me.

139:5  Qui cogitavérunt supplantáre gressus meos: * abscondérunt supérbi láqueum mihi:

139:6  Et funes extendérunt in láqueum: * iuxta iter scándalum posuérunt mihi.

139:7  Dixi Dómino: Deus meus es tu: * exáudi, Dómine, vocem deprecatiónis meæ.

139:8  Dómine, Dómine, virtus salútis meæ: * obumbrásti super caput meum in die belli.

139:9  Ne tradas me, Dómine, a desidério meo peccatóri: * cogitavérunt contra me, ne derelínquas me, ne forte exalténtur.

139:10  Caput circúitus eórum: * labor labiórum ipsórum opériet eos.

139:11  Cadent super eos carbónes, in ignem deícies eos: * in misériis non subsístent.

139:12  Vir linguósus non dirigétur in terra: * virum iniústum mala cápient in intéritu.

139:13  Cognóvi quia fáciet Dóminus iudícium ínopis: * et vindíctam páuperum.

139:14  Verúmtamen iusti confitebúntur nómini tuo: * et habitábunt recti cum vultu tuo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne derelínquas me, Dómine, virtus salútis meæ.

Ant. Dómine, * clamávi ad te, exáudi me. ‡

Psalmus 140 [4]

140:1  Dómine, clamávi ad te, exáudi me: * ‡ inténde voci meæ, cum clamávero ad te.

140:2  Dirigátur orátio mea sicut incénsum in conspéctu tuo: * elevátio mánuum meárum sacrifícium vespertínum.

140:3  Pone, Dómine, custódiam ori meo: * et óstium circumstántiæ lábiis meis.

140:4  Non declínes cor meum in verba malítiæ, * ad excusándas excusatiónes in peccátis.

140:4  Cum homínibus operántibus iniquitátem: * et non communicábo cum eléctis eórum.

140:5  Corrípiet me iustus in misericórdia, et increpábit me: * óleum autem peccatóris non impínguet caput meum.

140:6  Quóniam adhuc et orátio mea in beneplácitis eórum: * absórpti sunt iuncti petræ iúdices eórum.

140:7  Áudient verba mea quóniam potuérunt: * sicut crassitúdo terræ erúpta est super terram.

140:8  Dissipáta sunt ossa nostra secus inférnum: * quia ad te, Dómine, Dómine, óculi mei: in te sperávi, non áuferas ánimam meam.

140:9  Custódi me a láqueo, quem statuérunt mihi: * et a scándalis operántium iniquitátem.

140:10  Cadent in retiáculo eius peccatóres: * singuláriter sum ego donec tránseam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, clamávi ad te, exáudi me.

Ant. Educ de custódia * ánimam meam, Dómine, ad confiténdum nómini tuo.

Psalmus 141 [5]

141:2  Voce mea ad Dóminum clamávi: * voce mea ad Dóminum deprecátus sum:

141:3  Effúndo in conspéctu eius oratiónem meam, * et tribulatiónem meam ante ipsum pronúntio.

141:4  In deficiéndo ex me spíritum meum, * et tu cognovísti sémitas meas.

141:4  In via hac, qua ambulábam, * abscondérunt láqueum mihi.

141:5  Considerábam ad déxteram, et vidébam: * et non erat qui cognósceret me.

141:5  Périit fuga a me, * et non est qui requírat ánimam meam.

141:6  Clamávi ad te, Dómine, * dixi: Tu es spes mea, pórtio mea in terra vivéntium.

141:7  Inténde ad deprecatiónem meam: * quia humiliátus sum nimis.

141:7  Líbera me a persequéntibus me: * quia confortáti sunt super me.

141:8  Educ de custódia ánimam meam ad confiténdum nómini tuo: * me exspéctant iusti, donec retríbuas mihi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Educ de custódia ánimam meam, Dómine, ad confiténdum nómini tuo.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O clavis David et sceptrum domus Israël; qui áperis, et nemo claudit; claudis, et nemo áperit: veni, et educ vinctum de domo cárceris, sedéntem in ténebris, et umbra mortis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O clavis David et sceptrum domus Israël; qui áperis, et nemo claudit; claudis, et nemo áperit: veni, et educ vinctum de domo cárceris, sedéntem in ténebris, et umbra mortis.

Preces Feriales {habentur}


Kýrie, eléison. Christe, eléison. Kýrie, eléison.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Ego dixi: Dómine, miserére mei.

℟. Sana ánimam meam quia peccávi tibi.

℣. Convértere, Dómine, úsquequo? 

℟. Et deprecábilis esto super servos tuos.

℣. Fiat misericórdia tua, Dómine, super nos.

℟. Quemádmodum sperávimus in te.

℣. Sacerdótes tui induántur iustítiam.

℟. Et sancti tui exsúltent.

℣. Orémus pro beatíssimo Papa nostro N.

℟. Dóminus consérvet eum, et vivíficet eum, et beátum fáciat eum in terra, et non tradat eum in ánimam inimicórum eius.

℣. Orémus et pro Antístite nostro  N.

℟. Stet et pascat in fortitúdine tua, Dómine, in sublimitáte nóminis tui.

Romæ præcedens Versus cum suo Responsorio omittitur; alibi vero ad litteram N. ab omnibus nomen diœcesani Episcopi exprimatur, Vacante Apostolica vel Episcopali Sede, alteruter vel uterque respectivus Versus cum suo Responsorio præteritur.

℣. Dómine, salvum fac regem.

℟. Et exáudi nos in die, qua invocavérimus te.

℣. Salvum fac pópulum tuum, Dómine, et bénedic hereditáti tuæ.

℟. Et rege eos, et extólle illos usque in ætérnum.

℣. Meménto Congregatiónis tuæ.

℟. Quam possedísti ab inítio.

℣. Fiat pax in virtúte tua.

℟. Et abundántia in túrribus tuis.

℣. Orémus pro benefactóribus nostris.

℟. Retribúere dignáre, Dómine, ómnibus, nobis bona faciéntibus propter nomen tuum, vitam ætérnam.  Amen.

℣. Orémus pro fidélibus defúnctis.

℟. Réquiem ætérnam dona eis, Dómine, et lux perpétua lúceat eis.

℣. Requiéscant in pace.

℟. Amen.

℣. Pro frátribus nostris abséntibus.

℟. Salvos fac servos tuos, Deus meus, sperántes in te.

℣. Pro afflíctis et captívis.

℟. Líbera eos, Deus Israël, ex ómnibus tribulatiónibus suis.

℣. Mitte eis, Dómine, auxílium de sancto.

℟. Et de Sion tuére eos.

℣. Dómine, Deus virtútum, convérte nos.

℟. Et osténde fáciem tuam, et salvi érimus.

℣. Exsúrge, Christe, ádiuva nos.

℟. Et líbera nos propter nomen tuum.

℣. Dómine, exáudi oratiónem meam.

℟. Et clamor meus ad te véniat.

Oratio {ex Proprio de Tempore}


secunda 'Domine, exaudi' omittitur

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Voce mea * ad Dóminum clamávi: neque obliviscétur miseréri Deus.

Psalmus 76(2-13) [1]

76:2  Voce mea ad Dóminum clamávi: * voce mea ad Deum, et inténdit mihi.

76:3  In die tribulatiónis meæ Deum exquisívi, mánibus meis nocte contra eum: * et non sum decéptus.

76:4  Rénuit consolári ánima mea, * memor fui Dei, et delectátus sum, et exercitátus sum: et defécit spíritus meus.

76:5  Anticipavérunt vigílias óculi mei: * turbátus sum, et non sum locútus.

76:6  Cogitávi dies antíquos: * et annos ætérnos in mente hábui.

76:7  Et meditátus sum nocte cum corde meo, * et exercitábar, et scopébam spíritum meum.

76:8  Numquid in ætérnum proíciet Deus: * aut non appónet ut complacítior sit adhuc?

76:9  Aut in finem misericórdiam suam abscíndet, * a generatióne in generatiónem?

76:10  Aut obliviscétur miseréri Deus? * aut continébit in ira sua misericórdias suas?

76:11  Et dixi: Nunc cœpi: * hæc mutátio déxteræ Excélsi.

76:12  Memor fui óperum Dómini: * quia memor ero ab inítio mirabílium tuórum.

76:13  Et meditábor in ómnibus opéribus tuis: * et in adinventiónibus tuis exercébor.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 76(14-21) [2]

76:14  Deus, in sancto via tua: quis Deus magnus sicut Deus noster? * tu es Deus qui facis mirabília.

76:15  Notam fecísti in pópulis virtútem tuam: * redemísti in brácchio tuo pópulum tuum, fílios Iacob et Ioseph.

76:17  Vidérunt te aquæ, Deus, vidérunt te aquæ: * et timuérunt, et turbátæ sunt abýssi.

76:18  Multitúdo sónitus aquárum: * vocem dedérunt nubes.

76:18  Étenim sagíttæ tuæ tránseunt: * vox tonítrui tui in rota.

76:19  Illuxérunt coruscatiónes tuæ orbi terræ: * commóta est, et contrémuit terra.

76:20  In mari via tua, et sémitæ tuæ in aquis multis: * et vestígia tua non cognoscéntur.

76:21  Deduxísti sicut oves pópulum tuum, * in manu Móysi et Aaron.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 85 [3]

85:1  Inclína, Dómine, aurem tuam, et exáudi me: * quóniam inops, et pauper sum ego.

85:2  Custódi ánimam meam, quóniam sanctus sum: * salvum fac servum tuum, Deus meus, sperántem in te.

85:3  Miserére mei, Dómine, quóniam ad te clamávi tota die: * lætífica ánimam servi tui, quóniam ad te, Dómine, ánimam meam levávi.

85:5  Quóniam tu, Dómine, suávis, et mitis: * et multæ misericórdiæ ómnibus invocántibus te.

85:6  Áuribus pércipe, Dómine, oratiónem meam: * et inténde voci deprecatiónis meæ.

85:7  In die tribulatiónis meæ clamávi ad te: * quia exaudísti me.

85:8  Non est símilis tui in diis, Dómine: * et non est secúndum ópera tua.

85:9  Omnes gentes quascúmque fecísti, vénient, et adorábunt coram te, Dómine: * et glorificábunt nomen tuum.

85:10  Quóniam magnus es tu, et fáciens mirabília: * tu es Deus solus.

85:11  Deduc me, Dómine, in via tua, et ingrédiar in veritáte tua: * lætétur cor meum ut tímeat nomen tuum.

85:12  Confitébor tibi, Dómine, Deus meus, in toto corde meo, * et glorificábo nomen tuum in ætérnum:

85:13  Quia misericórdia tua magna est super me: * et eruísti ánimam meam ex inférno inferióri.

85:14  Deus, iníqui insurrexérunt super me, et synagóga poténtium quæsiérunt ánimam meam: * et non proposuérunt te in conspéctu suo.

85:15  Et tu, Dómine, Deus miserátor et miséricors, * pátiens, et multæ misericórdiæ, et verax,

85:16  Réspice in me, et miserére mei, * da impérium tuum púero tuo: et salvum fac fílium ancíllæ tuæ.

85:17  Fac mecum signum in bonum, ut vídeant qui odérunt me, et confundántur: * quóniam tu, Dómine, adiuvísti me, et consolátus es me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: neque obliviscétur miseréri Deus.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:151-152

Prope es tu, Dómine, et omnes viæ tuæ véritas: inítio cognóvi de testimóniis tuis, quia in ætérnum tu es.

Ps 118:1

Beati immaculáti in via: qui ámbulant in lege Dómini.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Prope es tu, Dómine, et omnes viæ tuæ véritas: inítio cognóvi de testimóniis tuis, quia in ætérnum tu es.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, poténtiam tuam, et veni: ut hi, qui in tua pietáte confídunt, ab omni cítius adversitáte liberéntur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Isaíæ Prophétæ

Is 11:1-5

Hæc dicit Dóminus Deus: Egrediátur virga de radíce Iesse, et flos de radíce eius ascéndet. Et requiéscet super eum spíritus Dómini: spíritus sapiéntiæ et intelléctus, spíritus consílii et fortitúdinis, spíritus sciéntiæ et pietátis; et replébit eum spíritus timóris Dómini. Non secundum visiónem oculórum iudicábit: neque secúndum audítum áurium árguet: sed iudicábit in iustítia páuperes, et árguet in æquitáte pro mansuétis terræ: et percútiet terram virga oris sui, et spíritu labiórum suórum interfíciet ímpium. Et erit iustítia cíngulum lumbórum eius: et fides cinctórium renum eius.

℟. Deo grátias.

Graduale 


Ps 84:8; 84:2

Osténde nobis, Dómine, misericórdiam tuam: et salutáre tuum da nobis. 

℣. Benedixísti, Dómine, terram tuam: avertísti captivitátem Iacob.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam

℟. Glória tibi, Dómine.

Luc 1:39-47

In illo tempore: Exsúrgens María ábiit in montána cum festinatióne in civitátem Iuda: et intrávit in domum Zacharíæ, et salutávit Elísabeth. Et factum est, ut audivit salutatiónem Maríæ Elísabeth, exsultávit infans in útero eius: et repléta est Spíritu Sancto Elísabeth, et exclamávit voce magna, et dixit: Benedícta tu inter mulíeres, et benedíctus fructus ventris tui. Et unde hoc mihi, ut véniat Mater Dómini mei ad me? Ecce enim, ut facta est vox salutatiónis tuæ in áuribus meis, exsultávit in gáudio infans in útero meo. Et beáta, quæ credidísti, quóniam perficiéntur ea, quæ dicta sunt tibi a Dómino. Et ait María: Magníficat anima mea Dóminum: et exsultávit spíritus meus in Deo, salutári meo.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 84:7-8

Deus, tu convérsus vivificábis nos, et plebs tua lætábitur in te: osténde nobis, Dómine, misericórdiam tuam, et salutáre tuum da nobis.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Munéribus nostris, quǽsumus, Dómine, precibúsque suscéptis: et coeléstibus nos munda mystériis, et cleménter exáudi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Zach 14:5

Ecce, Dóminus véniet et omnes Sancti eius cum eo: et erit in die illa lux magna.

Postcommunio 


S. Dóminus vobíscum.

R. Et cum spíritu tuo.

Orémus.

Tui nos, Dómine, sacraménti libátio sancta restáuret: et a vetustáte purgátos, in mystérii salutáris fáciat transíre consórtium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Thomæ Apostoli ~ II. classis
Tempora: Sabbato Quattuor Temporum Adventus

Ad Matutinum 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Epístola prima beáti Pauli Apóstoli ad Corínthios

1 Cor 4:1-5 


1 Sic nos exístimet homo ut minístros Christi, et dispensatóres mysteriórum Dei.

2 Hic iam quǽritur inter dispensatóres ut fidélis quis inveniátur.

3 Mihi autem pro mínimo est ut a vobis iúdicer, aut ab humáno die: sed neque meípsum iúdico.

4 Nihil enim mihi cónscius sum, sed non in hoc iustificátus sum: qui autem iúdicat me, Dóminus est.

5 Ítaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuíque a Deo.

℣. Tu autem, Dómine, miserére nobis.

℟. Deo grátias.

 

℟. Ecce ego mitto vos sicut oves in médio lupórum, dicit Dóminus:

* Estóte ergo prudéntes sicut serpéntes, et símplices sicut colúmbæ.

℣. Dum lucem habétis, crédite in lucem, ut fílii lucis sitis.

℟. Estóte ergo prudéntes sicut serpéntes, et símplices sicut colúmbæ.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Cor 4:6-9 


6 Hæc autem, fratres, transfigurávi in me et Apóllo, propter vos: ut in nobis discátis, ne supra quam scriptum est, unus advérsus álterum inflétur pro álio.

7 Quis enim te discérnit? Quid autem habes quod non accepísti? Si autem accepísti, quid gloriáris quasi non accéperis?

8 Iam saturáti estis, iam dívites facti estis: sine nobis regnátis: et útinam regnétis, ut et nos vobíscum regnémus.

9 Puto enim quod Deus nos Apóstolos novíssimos osténdit, tamquam morti destinátos: quia spectáculum facti sumus mundo, et Ángelis, et homínibus.

℣. Tu autem, Dómine, miserére nobis.

℟. Deo grátias.

 

℟. Tóllite iugum meum super vos, dicit Dóminus, et díscite a me, quia mitis sum et húmilis corde:

* Iugum enim meum suáve est, et onus meum leve.

℣. Et inveniétis réquiem animábus vestris.

℟. Iugum enim meum suáve est, et onus meum leve.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Cor 4:10-15 


10 Nos stulti propter Christum, vos autem prudéntes in Christo: nos infírmi, vos autem fortes: vos nóbiles, nos autem ignóbiles.

11 Usque in hanc horam et esurímus, et sitímus, et nudi sumus, et cólaphis cǽdimur, et instábiles sumus,

12 Et laborámus operántes mánibus nostris: maledícimur, et benedícimus: persecutiónem pátimur, et sustinémus:

13 Blasphemámur, et obsecrámus: tamquam purgaménta huius mundi facti sumus, ómnium peripséma usque adhuc.

14 Non ut confúndam vos, hæc scribo, sed ut fílios meos caríssimos móneo.

15 Nam si decem míllia pædagogórum habeátis in Christo, sed non multos patres, nam in Christo Iesu per Evangélium ego vos génui.

℣. Tu autem, Dómine, miserére nobis.

℟. Deo grátias.

 

℟. Dum stetéritis ante reges et prǽsides, nolíte cogitáre quómodo aut quid loquámini:

* Dábitur enim vobis in illa hora, quid loquámini.

℣. Non enim vos estis qui loquímini: sed Spíritus Patris vestri, qui lóquitur in vobis.

℟. Dábitur enim vobis in illa hora, quid loquámini.

℣. Glória Patri, et Fílio, * et Spirítui Sancto.

℟. Dábitur enim vobis in illa hora, quid loquámini.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Thomas Apóstolus, qui et Dídymus, Galilǽus, post accéptum Spíritum Sanctum in multas províncias proféctus est ad prædicándum Christi Evangélium: Parthis, Medis, Persis, Hyrcánis et Bactris christiánæ fídei et vitæ præcépta trádidit. Postrémo ad Indos se cónferens, eos in christiána religióne erudívit. Qui ad extrémum, vitæ doctrinǽque sanctitáte et miraculórum magnitúdine, cum céteris ómnibus sui admiratiónem et Iesu Christi amórem commovísset; illíus gentis regem, idolórum cultórem, magis ad iram accéndit: cuius senténtia condemnátus, telísque confóssus, Calamínæ apostolátus honórem martýrii coróna decorávit.

℣. Tu autem, Dómine, miserére nobis.

℟. Deo grátias.

 

℟. Vidi coniúnctos viros, habéntes spléndidas vestes, et Ángelus Dómini locútus est ad me, dicens:

* Isti sunt viri sancti facti amíci Dei.

℣. Vidi Ángelum Dei fortem, volántem per médium cælum, voce magna clamántem et dicéntem.

℟. Isti sunt viri sancti facti amíci Dei.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Sermo sancti Gregórii Papæ

Homilia 30 in Evangelia, post medium 


Scriptum est: Spíritus Dómini ornávit cælos. Ornaménta enim cælórum sunt virtútes prædicántium. Quæ vidélicet ornaménta Paulus enúmerat, dicens: Álii datur per Spíritum sermo sapiéntiæ, álii sermo sciéntiæ secúndum eúndem Spíritum, álteri fides in eódem Spíritu, álii grátia sanitátum in uno Spíritu, álii operátio virtútum, álii prophetía, álii discrétio spirítuum, álii génera linguárum, álii interpretátio sermónum. Hæc autem ómnia operátur unus atque idem Spíritus, dívidens síngulis prout vult.

℣. Tu autem, Dómine, miserére nobis.

℟. Deo grátias.

 

℟. Beáti estis, cum maledíxerint vobis hómines, et persecúti vos fúerint, et díxerint omne malum advérsum vos, mentiéntes, propter me:

* Gaudéte et exsultáte, quóniam merces vestra copiósa est in cælis.

℣. Cum vos óderint hómines, et cum separáverint vos, et exprobráverint, et eiécerint nomen vestrum tamquam malum propter Fílium hóminis.

℟. Gaudéte et exsultáte, quóniam merces vestra copiósa est in cælis.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Quot ergo sunt bona prædicántium, tot sunt ornaménta cælórum. Hinc rursus scriptum est: Verbo Dómini cæli firmáti sunt. Verbum enim Dómini Fílius est Patris. Sed eósdem cælos, vidélicet sanctos Apóstolos, ut tota simul sancta Trínitas ostendátur operáta, repénte de Sancti Spíritus divinitáte adiúngitur: Et Spíritu oris eius omnis virtus eórum. Cælórum ergo virtus de Spíritu sumpta est: quia mundi huius potestátibus contraíre non præsúmerent, nisi eos Sancti Spíritus fortitúdo solidásset. Quales namque doctóres sanctæ Ecclésiæ ante advéntum huius Spíritus fúerint, scimus: et post advéntum illíus, cuius fortitúdinis facti sint, conspícimus.

℣. Tu autem, Dómine, miserére nobis.

℟. Deo grátias.

 

℟. Isti sunt triumphatóres et amíci Dei, qui contemnéntes iussa príncipum, meruérunt prǽmia ætérna:

* Modo coronántur, et accípiunt palmam.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Modo coronántur, et accípiunt palmam.

℣. Glória Patri, et Fílio, * et Spirítui Sancto.

℟. Modo coronántur, et accípiunt palmam.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 20:24-29 


In illo témpore: Thomas, unus ex duódecim, qui dícitur Dídymus, non erat cum eis, quando venit Iesus. Et réliqua.

 

Homilía sancti Gregórii Papæ

Homilia 26 in Evang., post med. 


Quid, fratres caríssimi, quid inter hæc animadvértitis? Numquid casu gestum créditis, ut eléctus ille discípulus tunc deésset, post autem véniens audíret, áudiens dubitáret, dúbitans palpáret, palpans créderet? Non hoc casu, sed divína dispensatióne gestum est. Egit namque miro modo supérna cleméntia, ut discípulus ille dúbitans, dum in magístro suo vúlnera palpáret carnis, in nobis vúlnera sanáret infidelitátis. Plus enim nobis Thomæ infidélitas ad fidem, quam fides credéntium discipulórum prófuit; quia dum ille ad fidem palpándo redúcitur, nostra mens, omni dubitatióne postpósita, in fide solidátur.

℣. Tu autem, Dómine, miserére nobis.

℟. Deo grátias.

 

℟. Isti sunt qui vivéntes in carne, plantavérunt Ecclésiam sánguine suo:

* Cálicem Dómini bibérunt, et amíci Dei facti sunt.

℣. In omnem terram exívit sonus eórum, et in fines orbis terræ verba eórum.

℟. Cálicem Dómini bibérunt, et amíci Dei facti sunt.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Sic quippe discípulum Dóminus post resurrectiónem suam dubitáre permísit, nec tamen in dubitatióne deséruit; sicut ante nativitátem suam habére Maríam sponsum vóluit, qui tamen ad eius núptias non pervénit. Nam ita factus est discípulus dúbitans et palpans, testis veræ resurrectiónis, sicut sponsus matris fúerat custos integérrimæ virginitátis. Palpávit autem, et exclamávit: Dóminus meus, et Deus meus. Dicit ei Iesus: Quia vidísti me, credidísti. Cum Paulus Apóstolus dicat, Est autem fides sperandárum substántia rerum, arguméntum non apparéntium; profécto liquet quia fides illárum rerum arguméntum est, quæ apparére non possunt. Quæ étenim appárent, iam fidem non habent, sed agnitiónem.

℣. Tu autem, Dómine, miserére nobis.

℟. Deo grátias.

 

℟. Isti sunt viri sancti, quos elégit Dóminus in caritáte non ficta, et dedit illis glóriam sempitérnam:

* Quorum doctrína fulget Ecclésia, ut sole luna.

℣. Sancti per fidem vicérunt regna: operáti sunt iustítiam.

℟. Quorum doctrína fulget Ecclésia, ut sole luna.

℣. Glória Patri, et Fílio, * et Spirítui Sancto.

℟. Quorum doctrína fulget Ecclésia, ut sole luna.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Dum ergo vidit Thomas, dum palpávit, cur ei dícitur: Quia vidísti me, credidísti? Sed áliud vidit, áliud crédidit. A mortáli quippe hómine divínitas vidéri non pótuit. Hóminem ergo vidit, et Deum conféssus est, dicens: Dóminus meus, et Deus meus. Vidéndo ergo crédidit, qui consíderando verum hóminem, hunc Deum, quem vidére non póterat, exclamávit. Lætíficat valde quod séquitur: Beáti qui non vidérunt, et credidérunt. In qua nimírum senténtia nos speciáliter signáti sumus, qui eum, quem carne non vídimus, mente retinémus. Nos signáti sumus; sed si fidem nostram opéribus séquimur. Ille étenim vere credit, qui exércet operándo quod credit.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, beáti Apóstoli tui Thomæ solemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Ad Laudes 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Commune aut Festo}


Ant. Hoc est præcéptum meum, * ut diligátis ínvicem, sicut diléxi vos.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hoc est præcéptum meum, ut diligátis ínvicem, sicut diléxi vos.

Ant. Maiórem caritátem * nemo habet, ut ánimam suam ponat quis pro amícis suis.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Maiórem caritátem nemo habet, ut ánimam suam ponat quis pro amícis suis.

Ant. Vos amíci mei estis, * si fecéritis quæ præcípio vobis, dicit Dóminus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vos amíci mei estis, si fecéritis quæ præcípio vobis, dicit Dóminus.

Ant. Beáti pacífici, * beáti mundo corde: quóniam ipsi Deum vidébunt.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Beáti pacífici, beáti mundo corde: quóniam ipsi Deum vidébunt.

Ant. In patiéntia vestra * possidébitis ánimas vestras.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In patiéntia vestra possidébitis ánimas vestras.

Capitulum Hymnus Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Annuntiavérunt ópera Dei.

℟. Et facta eius intellexérunt.

Canticum: Benedictus {Antiphona ex Proprio Sanctorum}


Ant. Quia vidísti me * Thoma, credidísti: beáti qui non vidérunt, et credidérunt, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Quia vidísti me Thoma, credidísti: beáti qui non vidérunt, et credidérunt, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, beáti Apóstoli tui Thomæ solemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Sabbato Quattuor Temporum Adventus 


Ant. Nolíte timére; quinta enim die véniet ad vos Dóminus noster.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

 

Orémus.

Deus, qui cónspicis, quia ex nostra pravitáte afflígimur: concéde propítius; ut ex tua visitatióne consolémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Ad Primam 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Undécimo Kaléndas Ianuárii Luna vicésima prima Anno Dómini 2024

 

Romæ, via Lavicána, inter duas Lauros, natális sanctórum trigínta Mártyrum, qui omnes una die, in persecutióne Diocletiáni, martýrio coronáti sunt.

Item Romæ sancti Flaviáni Expræfécti, viri beátæ Mártyris Dafrósæ atque patris beatárum Vírginum et Mártyrum Bibiánæ ac Demétriæ; qui, sub Iuliáno Apóstata, pro Christo inscriptióne damnátus, et ad Aquas Taurínas, in Etrúria, in exsílium missus, illic in oratióne spíritum Deo réddidit.

In Ægýpto sanctórum Chæremónis, Epíscopi Nilópolis, et aliórum plurimórum Mártyrum. Horum álii, sæviénte Décii persecutióne, fuga dispérsi, in solitudínibus errántes, a béstiis interémpti sunt; álii fame, frígore ac languóre consúmpti; álii a bárbaris et latrónibus necáti; atque ita omnes, divérso mortis génere, eádem martýrii glória coronáti sunt.

Apud Ostia Tiberína sanctórum Mártyrum Demétrii, Honoráti et Flori.

Alexandríæ sancti Ischyriónis Mártyris, qui, cum ad sacrificándum convíciis et iniúriis cogerétur atque contémneret, ídeo, præacúta sude per média víscera transverberátus, neci tráditur.

Nicomedíæ sancti Zenónis mílitis, qui, cum Diocletiánum Céreri immolántem derisísset, proptérea, maxíllis confráctis dentibúsque excússis, cápite truncátus est.

Chicágiæ sanctæ Francíscæ Xavériæ Cabríni, Vírginis, Institúti Missionariárum a Sacratíssimo Corde Iesu Fundatrícis, exímia caritáte, invícta ánimi fortitúdine et humilitáte insígnis, quam Pius Papa Duodécimus Sanctárum catálogo adscrípsit et ómnium emigrántium cæléstem apud Deum Patrónam constítuit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Ad Tertiam 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Commune aut Festo}


Eph. 2:19-20 


Fratres: Iam non estis hóspites, et ádvenæ: sed estis cives Sanctórum, et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, beáti Apóstoli tui Thomæ solemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Ad Sextam 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Commune aut Festo}


Act 5:12 


Per manus autem Apostolórum fiébant signa et prodígia multa in plebe.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, beáti Apóstoli tui Thomæ solemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Ad Nonam 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Commune aut Festo}


Act 5:41 


Ibant Apóstoli gaudéntes a conspéctu concílii, quóniam digni hábiti sunt pro nómine Iesu contuméliam pati.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, beáti Apóstoli tui Thomæ solemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Vesperas 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Cánite tuba * in Sion, quia prope est dies Dómini: ecce véniet ad salvándum nos, allelúia, allelúia.

Psalmus 143(1-8) [1]

143:1  Benedíctus Dóminus, Deus meus, qui docet manus meas ad prǽlium, * et dígitos meos ad bellum.

143:2  Misericórdia mea, et refúgium meum: * suscéptor meus, et liberátor meus:

143:2  Protéctor meus, et in ipso sperávi: * qui subdit pópulum meum sub me.

143:3  Dómine, quid est homo, quia innotuísti ei? * aut fílius hóminis, quia réputas eum?

143:4  Homo vanitáti símilis factus est: * dies eius sicut umbra prætéreunt.

143:5  Dómine, inclína cælos tuos, et descénde: * tange montes, et fumigábunt.

143:6  Fúlgura coruscatiónem, et dissipábis eos: * emítte sagíttas tuas, et conturbábis eos.

143:7  Emítte manum tuam de alto, éripe me, et líbera me de aquis multis: * de manu filiórum alienórum.

143:8  Quorum os locútum est vanitátem: * et déxtera eórum, déxtera iniquitátis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cánite tuba in Sion, quia prope est dies Dómini: ecce véniet ad salvándum nos, allelúia, allelúia.

Ant. Ecce véniet * desiderátus cunctis géntibus: et replébitur glória domus Dómini, allelúia.

Psalmus 143(9-15) [2]

143:9  Deus, cánticum novum cantábo tibi: * in psaltério decachórdo psallam tibi.

143:10  Qui das salútem régibus: * qui redemísti David, servum tuum, de gládio malígno: éripe me.

143:11  Et érue me de manu filiórum alienórum, quorum os locútum est vanitátem: * et déxtera eórum, déxtera iniquitátis:

143:12  Quorum fílii, sicut novéllæ plantatiónes * in iuventúte sua.

143:12  Fíliæ eórum compósitæ: * circumornátæ ut similitúdo templi.

143:13  Promptuária eórum plena, * eructántia ex hoc in illud.

143:13  Oves eórum fœtósæ, abundántes in egréssibus suis: * boves eórum crassæ.

143:14  Non est ruína macériæ, neque tránsitus: * neque clamor in platéis eórum.

143:15  Beátum dixérunt pópulum, cui hæc sunt: * beátus pópulus, cuius Dóminus Deus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet desiderátus cunctis géntibus: et replébitur glória domus Dómini, allelúia.

Ant. Erunt prava * in dirécta, et áspera in vias planas: veni, Dómine, et noli tardáre, allelúia.

Psalmus 144(1-7) [3]

144:1  Exaltábo te, Deus meus, rex: * et benedícam nómini tuo in sǽculum, et in sǽculum sǽculi.

144:2  Per síngulos dies benedícam tibi: * et laudábo nomen tuum in sǽculum, et in sǽculum sǽculi.

144:3  Magnus Dóminus, et laudábilis nimis: * et magnitúdinis eius non est finis.

144:4  Generátio et generátio laudábit ópera tua: * et poténtiam tuam pronuntiábunt.

144:5  Magnificéntiam glóriæ sanctitátis tuæ loquéntur: * et mirabília tua narrábunt.

144:6  Et virtútem terribílium tuórum dicent: * et magnitúdinem tuam narrábunt.

144:7  Memóriam abundántiæ suavitátis tuæ eructábunt: * et iustítia tua exsultábunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erunt prava in dirécta, et áspera in vias planas: veni, Dómine, et noli tardáre, allelúia.

Ant. Dóminus véniet, * occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Psalmus 144(8-13) [4]

144:8  Miserátor, et miséricors Dóminus: * pátiens, et multum miséricors.

144:9  Suávis Dóminus univérsis: * et miseratiónes eius super ómnia ópera eius.

144:10  Confiteántur tibi, Dómine, ómnia ópera tua: * et sancti tui benedícant tibi.

144:11  Glóriam regni tui dicent: * et poténtiam tuam loquéntur:

144:12  Ut notam fáciant fíliis hóminum poténtiam tuam: * et glóriam magnificéntiæ regni tui.

144:13  Regnum tuum regnum ómnium sæculórum: * et dominátio tua in omni generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus véniet, occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Ant. Omnípotens Sermo tuus, * Dómine, a regálibus sédibus véniet, allelúia.

Psalmus 144(14-21) [5]

144:14  Fidélis Dóminus in ómnibus verbis suis: * et sanctus in ómnibus opéribus suis.

144:14  Állevat Dóminus omnes qui córruunt: * et érigit omnes elísos.

144:15  Óculi ómnium in te sperant, Dómine: * et tu das escam illórum in témpore opportúno.

144:16  Áperis tu manum tuam: * et imples omne ánimal benedictióne.

144:17  Iustus Dóminus in ómnibus viis suis: * et sanctus in ómnibus opéribus suis.

144:18  Prope est Dóminus ómnibus invocántibus eum: * ómnibus invocántibus eum in veritáte.

144:19  Voluntátem timéntium se fáciet: * et deprecatiónem eórum exáudiet: et salvos fáciet eos.

144:20  Custódit Dóminus omnes diligéntes se: * et omnes peccatóres dispérdet.

144:21  Laudatiónem Dómini loquétur os meum: * et benedícat omnis caro nómini sancto eius in sǽculum, et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnípotens Sermo tuus, Dómine, a regálibus sédibus véniet, allelúia.

Capitulum Hymnus Versus {ex Proprio de Tempore}


1 Cor 4:1-2 


Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O Óriens splendor lucis ætérnæ, et sol iustítiæ: veni, et illúmina sedéntes in ténebris, et umbra mortis.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Óriens splendor lucis ætérnæ, et sol iustítiæ: veni, et illúmina sedéntes in ténebris, et umbra mortis.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Completorium 12-21-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Intret orátio mea * in conspéctu tuo, Dómine.

Psalmus 87 [1]

87:2  Dómine, Deus salútis meæ: * in die clamávi, et nocte coram te.

87:3  Intret in conspéctu tuo orátio mea: * inclína aurem tuam ad precem meam:

87:4  Quia repléta est malis ánima mea: * et vita mea inférno appropinquávit.

87:5  Æstimátus sum cum descendéntibus in lacum: * factus sum sicut homo sine adiutório, inter mórtuos liber.

87:6  Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.

87:7  Posuérunt me in lacu inferióri: * in tenebrósis, et in umbra mortis.

87:8  Super me confirmátus est furor tuus: * et omnes fluctus tuos induxísti super me.

87:9  Longe fecísti notos meos a me: * posuérunt me abominatiónem sibi.

87:9  Tráditus sum, et non egrediébar: * óculi mei languérunt præ inópia.

87:10  Clamávi ad te, Dómine, tota die: * expándi ad te manus meas.

87:11  Numquid mórtuis fácies mirabília: * aut médici suscitábunt, et confitebúntur tibi?

87:12  Numquid narrábit áliquis in sepúlcro misericórdiam tuam, * et veritátem tuam in perditióne?

87:13  Numquid cognoscéntur in ténebris mirabília tua, * et iustítia tua in terra obliviónis?

87:14  Et ego ad te, Dómine, clamávi: * et mane orátio mea prævéniet te.

87:15  Ut quid, Dómine, repéllis oratiónem meam: * avértis fáciem tuam a me?

87:16  Pauper sum ego, et in labóribus a iuventúte mea: * exaltátus autem, humiliátus sum et conturbátus.

87:17  In me transiérunt iræ tuæ: * et terróres tui conturbavérunt me.

87:18  Circumdedérunt me sicut aqua tota die: * circumdedérunt me simul.

87:19  Elongásti a me amícum et próximum: * et notos meos a miséria.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(1-12) [2]

102:1  Bénedic, ánima mea, Dómino: * et ómnia, quæ intra me sunt, nómini sancto eius.

102:2  Bénedic, ánima mea, Dómino: * et noli oblivísci omnes retributiónes eius.

102:3  Qui propitiátur ómnibus iniquitátibus tuis: * qui sanat omnes infirmitátes tuas.

102:4  Qui rédimit de intéritu vitam tuam: * qui corónat te in misericórdia et miseratiónibus.

102:5  Qui replet in bonis desidérium tuum: * renovábitur ut áquilæ iuvéntus tua:

102:6  Fáciens misericórdias Dóminus: * et iudícium ómnibus iniúriam patiéntibus.

102:7  Notas fecit vias suas Móysi, * fíliis Israël voluntátes suas.

102:8  Miserátor, et miséricors Dóminus: * longánimis, et multum miséricors.

102:9  Non in perpétuum irascétur: * neque in ætérnum comminábitur.

102:10  Non secúndum peccáta nostra fecit nobis: * neque secúndum iniquitátes nostras retríbuit nobis.

102:11  Quóniam secúndum altitúdinem cæli a terra: * corroborávit misericórdiam suam super timéntes se.

102:12  Quantum distat ortus ab occidénte: * longe fecit a nobis iniquitátes nostras.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 102(13-22) [3]

102:13  Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.

102:14  Recordátus est quóniam pulvis sumus: * homo, sicut fænum dies eius, tamquam flos agri sic efflorébit.

102:16  Quóniam spíritus pertransíbit in illo, et non subsístet: * et non cognóscet ámplius locum suum.

102:17  Misericórdia autem Dómini ab ætérno, * et usque in ætérnum super timéntes eum.

102:17  Et iustítia illíus in fílios filiórum, * his qui servant testaméntum eius:

102:18  Et mémores sunt mandatórum ipsíus, * ad faciéndum ea.

102:19  Dóminus in cælo parávit sedem suam: * et regnum ipsíus ómnibus dominábitur.

102:20  Benedícite Dómino, omnes Ángeli eius: * poténtes virtúte, faciéntes verbum illíus, ad audiéndam vocem sermónum eius.

102:21  Benedícite Dómino, omnes virtútes eius: * minístri eius, qui fácitis voluntátem eius.

102:22  Benedícite Dómino, ómnia ópera eius: * in omni loco dominatiónis eius, bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Intret orátio mea in conspéctu tuo, Dómine.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



S. Thomæ Apostoli ~ II. classis
Commemoratio: Sabbato Quattuor Temporum Adventus

Sancta Missa 12-21-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 138:17.

Mihi autem nimis honoráti sunt amíci tui, Deus: nimis confortátus est principátus eórum.

Ps 138:1-2

Dómine, probásti me et cognovísti me: tu cognovísti sessiónem meam et resurrectiónem meam.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Mihi autem nimis honoráti sunt amíci tui, Deus: nimis confortátus est principátus eórum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da nobis, quǽsumus, Dómine, beáti Apóstoli tui Thomæ sollemnitátibus gloriári: ut eius semper et patrocíniis sublevémur; et fidem cóngrua devotióne sectémur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato Quattuor Temporum Adventus

Deus, qui cónspicis, quia ex nostra pravitáte afflígimur: concéde propítius; ut ex tua visitatióne consolémur:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Ephésios.

Ephes 2:19-22

Fratres: Iam non estis hóspites et ádvenæ: sed estis cives sanctórum et doméstici Dei: superædificáti super fundaméntum Apostolórum et Prophetárum, ipso summo angulári lápide Christo Iesu: in quo omnis ædificátio constrúcta crescit in templum sanctum in Dómino, in quo et vos coædificámini in habitáculum Dei in Spíritu.

℟. Deo grátias.

Graduale 


Ps 138:17-18.

Nimis honorati sunt amíci tui, Deus: nimis confortátus est principátus eórum.

℣. Dinumerábo eos, et super arénam multiplicabúntur. Allelúia, allelúia.

Ps 32:1

Gaudéte, iusti, in Dómino: rectos decet collaudátio. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Ioánnem.

℟. Glória tibi, Dómine.

Ioann 20:24-29

In illo témpore: Thomas, unus ex duódecim, qui dícitur Dídymus, non erat cum eis, quando venit Iesus. Dixérunt ergo ei alii discípuli: Vídimus Dóminum. Ille autem dixit eis: Nisi videro in mánibus eius fixúram clavórum, et mittam dígitum meum in locum clavórum, et mittam manum meam in latus eius, non credam. Et post dies octo, íterum erant discípuli eius intus, et Thomas cum eis. Venit Iesus iánuis clausis, et stetit in médio, et dixit: Pax vobis. Deinde dicit Thomæ: Inter dígitum tuum huc, et vide manus meas, et affer manum tuam, et mitte in latus meum: et noli esse incrédulus, sed fidélis. Respóndit Thomas et dixit ei: Dóminus meus et Deus meus. Dixit ei Iesus: Quia vidisti me, Thoma, credidísti: beáti, qui non vidérunt, et credidérunt.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 18:5

In omnem terram exívit sonus eórum: et in fines orbis terræ verba eórum.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Débitum tibi, Dómine, nostræ réddimus servitútis, supplíciter exorántes: ut, suffrágiis beáti Thomæ Apóstoli, in nobis tua múnera tueáris, cuius honoránda confessióne laudis tibi hóstias immolámus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 Commemoratio Sabbato Quattuor Temporum Adventus

Sacrifíciis præséntibus, quǽsumus, Dómine, placátus inténde: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Apostolis

Vere dignum et iustum est, æquum et salutáre: Te, Dómine, supplíciter exoráre, ut gregem tuum, Pastor ætérne, non déseras: sed per beátos Apóstolos tuos contínua protectióne custódias. Ut iísdem rectóribus gubernétur, quos óperis tui vicários eídem contulísti præésse pastóres. Et ídeo cum Angelis et Archángelis, cum Thronis et Dominatiónibus cumque omni milítia cœléstis exércitus hymnum glóriæ tuæ cánimus, sine fine dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 20:27

Mitte manum tuam, et cognósce loca clavórum: et noli esse incrédulus, sed fidélis.

Postcommunio 


S. Dóminus vobíscum.

R. Et cum spíritu tuo.

Orémus.

Adésto nobis, miséricors Deus: et, intercedénte pro nobis beáto Thoma Apóstolo, tua circa nos propitiátus dona custódi.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

 Commemoratio Sabbato Quattuor Temporum Adventus

Quǽsumus, Dómine, Deus noster: ut sacrosáncta mystéria, quæ pro reparatiónis nostræ munímine contulísti; et præsens nobis remédium esse fácias et futúrum.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica IV Adventus ~ I. classis


Ad Matutinum 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Véniet ecce Rex * excélsus cum potestáte magna ad salvándas gentes, allelúia.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véniet ecce Rex excélsus cum potestáte magna ad salvándas gentes, allelúia.

Ant. Confortáte * manus dissolútas: confortámini, dícite: Ecce Deus noster véniet, et salvábit nos, allelúia.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Confortáte manus dissolútas: confortámini, dícite: Ecce Deus noster véniet, et salvábit nos, allelúia.

Ant. Gaudéte omnes * et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaudéte omnes et lætámini: ecce quia véniet Dóminus ultiónis addúcet retributiónem: ipse véniet, et salvábit nos.

Ant. Gaude et lætáre, * fília Ierúsalem: ecce Rex tuus véniet tibi: Sion, noli timére, quia cito véniet salus tua.

Psalmus 8 [4]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gaude et lætáre, fília Ierúsalem: ecce Rex tuus véniet tibi: Sion, noli timére, quia cito véniet salus tua.

Ant. Rex noster * advéniet Christus, quem Ioánnes prædicávit Agnum esse ventúrum.

Psalmus 9(2-11) [5]

9:2  Confitébor tibi, Dómine, in toto corde meo: * narrábo ómnia mirabília tua.

9:3  Lætábor et exsultábo in te: * psallam nómini tuo, Altíssime.

9:4  In converténdo inimícum meum retrórsum: * infirmabúntur, et períbunt a fácie tua.

9:5  Quóniam fecísti iudícium meum et causam meam: * sedísti super thronum, qui iúdicas iustítiam.

9:6  Increpásti gentes, et périit ímpius: * nomen eórum delésti in ætérnum, et in sǽculum sǽculi.

9:7  Inimíci defecérunt frámeæ in finem: * et civitátes eórum destruxísti.

9:8  Périit memória eórum cum sónitu: * et Dóminus in ætérnum pérmanet.

9:9  Parávit in iudício thronum suum: * et ipse iudicábit orbem terræ in æquitáte, iudicábit pópulos in iustítia.

9:10  Et factus est Dóminus refúgium páuperi: * adiútor in opportunitátibus, in tribulatióne.

9:11  Et sperent in te qui novérunt nomen tuum: * quóniam non dereliquísti quæréntes te, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex noster advéniet Christus, quem Ioánnes prædicávit Agnum esse ventúrum.

Ant. Ecce vénio * cito et merces mea mecum est, dicit Dóminus: dare unicuíque secúndum ópera sua.

Psalmus 9(12-21) [6]

9:12  Psállite Dómino, qui hábitat in Sion: * annuntiáte inter gentes stúdia eius:

9:13  Quóniam requírens sánguinem eórum recordátus est: * non est oblítus clamórem páuperum.

9:14  Miserére mei, Dómine: * vide humilitátem meam de inimícis meis.

9:15  Qui exáltas me de portis mortis, * ut annúntiem omnes laudatiónes tuas in portis fíliæ Sion.

9:16  Exsultábo in salutári tuo: * infíxæ sunt gentes in intéritu, quem fecérunt.

9:16  In láqueo isto, quem abscondérunt, * comprehénsus est pes eórum.

9:17  Cognoscétur Dóminus iudícia fáciens: * in opéribus mánuum suárum comprehénsus est peccátor.

9:18  Convertántur peccatóres in inférnum, * omnes gentes quæ obliviscúntur Deum.

9:19  Quóniam non in finem oblívio erit páuperis: * patiéntia páuperum non períbit in finem.

9:20  Exsúrge, Dómine, non confortétur homo: * iudicéntur gentes in conspéctu tuo.

9:21  Constítue, Dómine, legislatórem super eos: * ut sciant gentes quóniam hómines sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce vénio cito et merces mea mecum est, dicit Dóminus: dare unicuíque secúndum ópera sua.

Ant. Gábriel Ángelus * locútus est Maríæ, dicens: Ave, grátia plena: Dóminus tecum: benedícta tu inter mulíeres.

Psalmus 9(22-32) [7]

9:22  Ut quid, Dómine, recessísti longe, * déspicis in opportunitátibus, in tribulatióne?

9:23  Dum supérbit ímpius, incénditur pauper: * comprehendúntur in consíliis quibus cógitant.

9:24  Quóniam laudátur peccátor in desidériis ánimæ suæ: * et iníquus benedícitur.

9:25  Exacerbávit Dóminum peccátor, * secúndum multitúdinem iræ suæ non quǽret.

9:26  Non est Deus in conspéctu eius: * inquinátæ sunt viæ illíus in omni témpore.

9:26  Auferúntur iudícia tua a fácie eius: * ómnium inimicórum suórum dominábitur.

9:27  Dixit enim in corde suo: * Non movébor a generatióne in generatiónem sine malo.

9:28  Cuius maledictióne os plenum est, et amaritúdine, et dolo: * sub lingua eius labor et dolor.

9:29  Sedet in insídiis cum divítibus in occúltis: * ut interfíciat innocéntem.

9:30  Óculi eius in páuperem respíciunt: * insidiátur in abscóndito, quasi leo in spelúnca sua.

9:30  Insidiátur ut rápiat páuperem: * rápere páuperem, dum áttrahit eum.

9:31  In láqueo suo humiliábit eum: * inclinábit se, et cadet, cum dominátus fúerit páuperum.

9:32  Dixit enim in corde suo: Oblítus est Deus, * avértit fáciem suam ne vídeat in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Gábriel Ángelus locútus est Maríæ, dicens: Ave, grátia plena: Dóminus tecum: benedícta tu inter mulíeres.

Ant. María dixit: * Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Psalmus 9(33-39) [8]

9:33  Exsúrge, Dómine Deus, exaltétur manus tua: * ne obliviscáris páuperum.

9:34  Propter quid irritávit ímpius Deum? * dixit enim in corde suo: Non requíret.

9:35  Vides quóniam tu labórem et dolórem consíderas: * ut tradas eos in manus tuas.

9:35  Tibi derelíctus est pauper: * órphano tu eris adiútor.

9:36  Cóntere brácchium peccatóris et malígni: * quærétur peccátum illíus, et non inveniétur.

9:37  Dóminus regnábit in ætérnum, et in sǽculum sǽculi: * períbitis, gentes, de terra illíus.

9:38  Desidérium páuperum exaudívit Dóminus: * præparatiónem cordis eórum audívit auris tua.

9:39  Iudicáre pupíllo et húmili, * ut non appónat ultra magnificáre se homo super terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. María dixit: Putas qualis est ista salutátio, quia conturbáta est ánima mea, et quia paritúra sum Regem, qui claustrum virginitátis meæ non violábit.

Ant. In advéntu * summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

Psalmus 10 [9]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In advéntu summi Régis mundéntur corda hóminum, ut digne ambulémus in occúrsum illíus: quia ecce véniet et non tardábit.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Isaía Prophéta

Isa 35:1-7 


1 Lætábitur desérta et ínvia, et exsultábit solitúdo, et florébit quasi lílium.

2 Gérminans germinábit, et exsultábit lætabúnda et laudans: glória Líbani data est ei: decor Carméli et Saron, ipsi vidébunt glóriam Dómini, et decórem Dei nostri.

3 Confortáte manus dissolútas, et génua debília roboráte.

4 Dícite pusillánimis: Confortámini, et nolíte timére: ecce Deus vester ultiónem addúcet retributiónis: Deus ipse véniet, et salvábit vos.

5 Tunc aperiéntur óculi cæcórum, et aures surdórum patébunt.

6 Tunc sáliet sicut cervus claudus, et apérta erit lingua mutórum: quia scissæ sunt in desérto aquæ, et torréntes in solitúdine.

7 Et quæ erat árida, erit in stagnum, et sítiens in fontes aquárum.

℣. Tu autem, Dómine, miserére nobis.

℟. Deo grátias.

 

℟. Cánite tuba in Sion, vocáte gentes, annuntiáte pópulis, et dícite:

* Ecce Deus Salvátor noster advéniet.

℣. Annuntiáte, et audítum fácite: loquímini, et clamáte.

℟. Ecce Deus Salvátor noster advéniet.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Isa 35:7-10 


7 In cubílibus, in quibus prius dracónes habitábant, oriétur viror cálami et iunci.

8 Et erit ibi sémita et via, et via sancta vocábitur: non transíbit per eam pollútus, et hæc erit vobis dirécta via, ita ut stulti non errent per eam.

9 Non erit ibi leo, et mala béstia non ascéndet per eam, nec inveniétur ibi: et ambulábunt, qui liberáti fúerint.

10 Et redémpti a Dómino converténtur, et vénient in Sion cum laude: et lætítia sempitérna super caput eórum: gáudium et lætítiam obtinébunt, et fúgiet dolor et gémitus.

Isa 41:1-4 


1 Táceant ad me ínsulæ, et gentes mutent fortitúdinem: accédant, et tunc loquántur, simul ad iudícium propinquémus.

2 Quis suscitávit ab Oriénte iustum, vocávit eum ut sequerétur se? dabit in conspéctu eius gentes et reges obtinébit: dabit quasi púlverem gládio eius, sicut stípulam vento raptam árcui eius.

3 Persequétur eos, transíbit in pace, sémita in pédibus eius non apparébit.

4 Quis hæc operátus est, et fecit, vocans generatiónes ab exórdio? Ego Dóminus, primus et novíssimus ego sum.

℣. Tu autem, Dómine, miserére nobis.

℟. Deo grátias.

 

℟. Me opórtet mínui, illum autem créscere: qui autem post me venit, ante me factus est:

* Cuius non sum dignus corrígiam calceamentórum sólvere.

℣. Ego baptizávi vos aqua: ille autem baptizábit vos Spíritu Sancto.

℟. Cuius non sum dignus corrígiam calceamentórum sólvere.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 3:1-6 


Anno quintodécimo impérii Tibérii Cǽsaris, procuránte Póntio Piláto Iudǽam. Et réliqua.

 

De Homilía sancti Gregórii Papæ

Homilia 20 in Evangelia ante medium 


Dicébat Ioánnes ad turbas, quæ éxibant ut baptizaréntur ab eo: Genímina viperárum, quis osténdit vobis fúgere a ventúra ira? Ventúra enim ira est animadvérsio ultiónis extrémæ: quam tunc fúgere peccátor non valet, qui nunc ad laménta pœniténtiæ non recúrrit. Et notándum, quod malæ sóboles, malórum paréntum actiónem imitántes, genímina viperárum vocántur: quia per hoc quod bonis ínvident, eósque persequúntur, quod quibúsdam mala retríbuunt, quod læsiónes próximis exquírunt: quóniam in his ómnibus patrum suórum carnálium vias sequúntur, quasi venenáti fílii de venenátis paréntibus nati sunt.

℣. Tu autem, Dómine, miserére nobis.

℟. Deo grátias.

 

℟. Intuémini, quantus sit iste, qui ingréditur ad salvándas gentes: ipse est Rex iustítiæ, 

* Cuius generátio non habet finem.

℣. Præcúrsor pro nobis ingréditur, secúndum órdinem Melchísedech Póntifex factus in ætérnum.

℟. Cuius generátio non habet finem.

℣. Glória Patri, et Fílio, * et Spirítui Sancto.

℟. Cuius generátio non habet finem.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi et antiphonæ  ex Proprio de Tempore}


Ant. Cánite tuba * in Sion, quia prope est dies Dómini: ecce véniet ad salvándum nos, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cánite tuba in Sion, quia prope est dies Dómini: ecce véniet ad salvándum nos, allelúia, allelúia.

Ant. Ecce véniet * desiderátus cunctis géntibus: et replébitur glória domus Dómini, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet desiderátus cunctis géntibus: et replébitur glória domus Dómini, allelúia.

Ant. Erunt prava * in dirécta, et áspera in vias planas: veni, Dómine, et noli tardáre, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erunt prava in dirécta, et áspera in vias planas: veni, Dómine, et noli tardáre, allelúia.

Ant. Dóminus véniet, * occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Dóminus véniet, occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Ant. Omnípotens Sermo tuus, * Dómine, a regálibus sédibus véniet, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnípotens Sermo tuus, Dómine, a regálibus sédibus véniet, allelúia.

Capitulum Hymnus Versus {ex Proprio de Tempore}


1 Cor 4:1-2 


Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Ave, María, * grátia plena: Dóminus tecum: benedícta tu in muliéribus, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ave, María, grátia plena: Dóminus tecum: benedícta tu in muliéribus, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Primam 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Proprio de Tempore}


Ant. Cánite tuba * in Sion, quia prope est dies Dómini: ecce véniet ad salvándum nos, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cánite tuba in Sion, quia prope est dies Dómini: ecce véniet ad salvándum nos, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Décimo Kaléndas Ianuárii Luna vicésima secúnda Anno Dómini 2024

 

Romæ sanctæ Victóriæ, Vírginis et Mártyris, quæ, in persecutióne Décii Imperatóris, cum esset desponsáta Eugénio pagáno et nec núbere vellet neque sacrificáre, ídeo, post multa facta mirácula, quibus plúrimas Deo Vírgines aggregáverat, a carnífice percússa est gládio in corde, rogátu sui sponsi.

Nicomedíæ pássio sanctórum Migdónii et Mardónii, quorum alter, in Diocletiáni persecutióne, igne cremátus, alter in fossam proiéctus occúbuit. Tunc étiam Diáconus sancti Anthimi, Epíscopi Nicomediénsis, passus est; qui, cum lítteras perférret ad Mártyres, a Gentílibus tentus est, atque, lapídibus óbrutus, migrávit ad Dóminum.

Ibídem natális sanctórum vigínti Mártyrum, quos ípsamet Diocletiána persecútio, gravíssimis torméntis cruciátos, Mártyres Christi fecit.

In Creta sanctórum Mártyrum Theodúli, Saturníni, Eupori, Gelásii, Euniciáni, Zetici, Leóminis, Agathópodis, Basílidis et Evarísti; qui, in Décii persecutióne, crudélia passi sunt et cápite cæsi.

Romæ beáti Sérvuli, qui (ut sanctus Gregórius Papa scribit), a primǽva sui ætáte usque ad finem vitæ, paralýticus iácuit in pórticu prope Ecclésiam sancti Cleméntis, et demum, Angelórum cántibus invitátus, ad paradísi glóriam transívit; ad cuius túmulum Deus mirácula crebérrime osténdit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica IV Adventus ~ I. classis


Ad Tertiam 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Ecce véniet * desiderátus cunctis géntibus: et replébitur glória domus Dómini, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet desiderátus cunctis géntibus: et replébitur glória domus Dómini, allelúia.

Capitulum Responsorium Versus {ex Proprio de Tempore}


1 Cor 4:1-2 


Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Sextam 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Erunt prava * in dirécta, et áspera in vias planas: veni, Dómine, et noli tardáre, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erunt prava in dirécta, et áspera in vias planas: veni, Dómine, et noli tardáre, allelúia.

Capitulum Responsorium Versus {ex Proprio de Tempore}


1 Cor 4:3 


Mihi autem pro mínimo est, ut a vobis iúdicer, aut ab humáno die: sed neque meípsum iúdico.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Nonam 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Proprio de Tempore}


Ant. Omnípotens Sermo tuus, * Dómine, a regálibus sédibus véniet, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnípotens Sermo tuus, Dómine, a regálibus sédibus véniet, allelúia.

Capitulum Responsorium Versus {ex Proprio de Tempore}


1 Cor 4:5 


Itaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuíque a Deo.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Vesperas 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Cánite tuba * in Sion, quia prope est dies Dómini: ecce véniet ad salvándum nos, allelúia, allelúia.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cánite tuba in Sion, quia prope est dies Dómini: ecce véniet ad salvándum nos, allelúia, allelúia.

Ant. Ecce véniet * desiderátus cunctis géntibus: et replébitur glória domus Dómini, allelúia.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet desiderátus cunctis géntibus: et replébitur glória domus Dómini, allelúia.

Ant. Erunt prava * in dirécta, et áspera in vias planas: veni, Dómine, et noli tardáre, allelúia.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Erunt prava in dirécta, et áspera in vias planas: veni, Dómine, et noli tardáre, allelúia.

Ant. Dóminus véniet, * occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus véniet, occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia, allelúia.

Ant. Omnípotens Sermo tuus, * Dómine, a regálibus sédibus véniet, allelúia.

Psalmus 113 [5]

113:1  In éxitu Israël de Ægýpto, * domus Iacob de pópulo bárbaro:

113:2  Facta est Iudǽa sanctificátio eius, * Israël potéstas eius.

113:3  Mare vidit, et fugit: * Iordánis convérsus est retrórsum.

113:4  Montes exsultavérunt ut aríetes, * et colles sicut agni óvium.

113:5  Quid est tibi, mare, quod fugísti: * et tu, Iordánis, quia convérsus es retrórsum?

113:6  Montes, exsultástis sicut aríetes, * et colles, sicut agni óvium.

113:7  A fácie Dómini mota est terra, * a fácie Dei Iacob.

113:8  Qui convértit petram in stagna aquárum, * et rupem in fontes aquárum.

113:9  Non nobis, Dómine, non nobis: * sed nómini tuo da glóriam.

113:10  Super misericórdia tua, et veritáte tua: * nequándo dicant gentes: Ubi est Deus eórum?

113:11  Deus autem noster in cælo: * ómnia quæcúmque vóluit, fecit.

113:12  Simulácra géntium argéntum, et aurum, * ópera mánuum hóminum.

113:13  Os habent, et non loquéntur: * óculos habent, et non vidébunt.

113:14  Aures habent, et non áudient: * nares habent, et non odorábunt.

113:15  Manus habent, et non palpábunt: pedes habent, et non ambulábunt: * non clamábunt in gútture suo.

113:16  Símiles illis fiant qui fáciunt ea: * et omnes qui confídunt in eis.

113:17  Domus Israël sperávit in Dómino: * adiútor eórum et protéctor eórum est,

113:18  Domus Aaron sperávit in Dómino: * adiútor eórum et protéctor eórum est,

113:19  Qui timent Dóminum, speravérunt in Dómino: * adiútor eórum et protéctor eórum est.

113:20  Dóminus memor fuit nostri: * et benedíxit nobis:

113:20  Benedíxit dómui Israël: * benedíxit dómui Aaron.

113:21  Benedíxit ómnibus, qui timent Dóminum, * pusíllis cum maióribus.

113:22  Adíciat Dóminus super vos: * super vos, et super fílios vestros.

113:23  Benedícti vos a Dómino, * qui fecit cælum, et terram.

113:24  Cælum cæli Dómino: * terram autem dedit fíliis hóminum.

113:25  Non mórtui laudábunt te, Dómine: * neque omnes, qui descéndunt in inférnum.

113:26  Sed nos qui vívimus, benedícimus Dómino, * ex hoc nunc et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Omnípotens Sermo tuus, Dómine, a regálibus sédibus véniet, allelúia.

Capitulum Hymnus Versus {ex Proprio de Tempore}


1 Cor 4:1-2 


Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O Rex géntium, et desiderátus eárum, lapísque anguláris, qui facis útraque unum: veni, et salva hóminem, quem de limo formásti.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Rex géntium, et desiderátus eárum, lapísque anguláris, qui facis útraque unum: veni, et salva hóminem, quem de limo formásti.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica IV Adventus ~ I. classis


Ad Completorium 12-22-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Dominica IV Adventus ~ I. classis


Sancta Missa 12-22-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 45:8

Roráte, cœli, désuper, et nubes pluant iustum: aperiátur terra, et gérminet Salvatórem

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Roráte, cœli, désuper, et nubes pluant iustum: aperiátur terra, et gérminet Salvatórem

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntiæ tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:1-5

Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur. Mihi autem pro mínimo est, ut a vobis iúdicer aut ab humano die: sed neque meípsum iudico. Nihil enim mihi cónscius sum: sed non in hoc iustificátus sum: qui autem iúdicat me, Dóminus est. Itaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuique a Deo.

℟. Deo grátias.

Graduale 


Ps 144:18; 144:21

Prope est Dóminus ómnibus invocántibus eum: ómnibus, qui ínvocant eum in veritáte.

℣. Laudem Dómini loquétur os meum: et benedícat omnis caro nomen sanctum eius. Allelúia, allelúia,

℣. Veni, Dómine, et noli tardáre: reláxa facínora plebis tuæ Israël. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 3:1-6

Anno quintodécimo impérii Tibérii Cǽsaris, procuránte Póntio Piláto Iudǽam, tetrárcha autem Galilǽæ Heróde, Philíppo autem fratre eius tetrárcha Iturǽæ et Trachonítidis regionis, et Lysánia Abilínæ tetrárcha, sub princípibus sacerdotum Anna et Cáipha: factum est verbum Domini super Ioannem, Zacharíæ filium, in deserto. Et venit in omnem regiónem Iordánis, prǽdicans baptísmum pæniténtiæ in remissiónem peccatórum, sicut scriptum est in libro sermónum Isaíæ Prophétæ: Vox clamántis in desérto: Paráte viam Dómini: rectas fácite sémitas eius: omnis vallis implébitur: et omnis mons et collis humiliábitur: et erunt prava in dirécta, et áspera in vias planas: et vidébit omnis caro salutáre Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28

Ave, María, gratia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, quǽsumus, Dómine, placátus inténde: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de sanctissima Trinitate

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Qui cum unigénito Fílio tuo et Spíritu Sancto unus es Deus, unus es Dóminus: non in uníus singularitáte persónæ, sed in uníus Trinitáte substántiæ. Quod enim de tua glória, revelánte te, crédimus, hoc de Fílio tuo, hoc de Spíritu Sancto sine differéntia discretiónis sentímus. Ut in confessióne veræ sempiternǽque Deitátis, et in persónis propríetas, et in esséntia únitas, et in maiestáte adorétur æquálitas. Quam laudant Angeli atque Archángeli, Chérubim quoque ac Séraphim: qui non cessant clamáre cotídie, una voce dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 7:14

Ecce, Virgo concípiet et páriet fílium: et vocábitur nomen eius Emmánuel.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis munéribus, quǽsumus, Dómine: ut, cum frequentatióne mystérii, crescat nostræ salútis efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Feria II infra Hebdomadam IV Adventus ~ II. classis


Ad Matutinum 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Psalterio secundum tempora}


Ant. Prope est iam Dóminus, * Veníte, adorémus.

Ant. Prope est iam Dóminus, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Prope est iam Dóminus, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Prope est iam Dóminus, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Prope est iam Dóminus, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Prope est iam Dóminus, * Veníte, adorémus.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Dóminus de cælo * prospéxit super fílios hóminum.

Psalmus 13 [1]

13:1  Dixit insípiens in corde suo: * non est Deus.

13:1  Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.

13:2  Dóminus de cælo prospéxit super fílios hóminum, * ut vídeat si est intéllegens, aut requírens Deum.

13:3  Omnes declinavérunt, simul inútiles facti sunt: * non est qui fáciat bonum, non est usque ad unum.

13:3  Sepúlcrum patens est guttur eórum: linguis suis dolóse agébant * venénum áspidum sub lábiis eórum.

13:3  Quorum os maledictióne et amaritúdine plenum est: * velóces pedes eórum ad effundéndum sánguinem.

13:3  Contrítio et infelícitas in viis eórum, et viam pacis non cognovérunt: * non est timor Dei ante óculos eórum.

13:4  Nonne cognóscent omnes qui operántur iniquitátem, * qui dévorant plebem meam sicut escam panis?

13:5  Dóminum non invocavérunt, * illic trepidavérunt timóre, ubi non erat timor.

13:6  Quóniam Dóminus in generatióne iusta est, consílium ínopis confudístis: * quóniam Dóminus spes eius est.

13:7  Quis dabit ex Sion salutáre Israël? * cum avérterit Dóminus captivitátem plebis suæ, exsultábit Iacob, et lætábitur Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus de cælo prospéxit super fílios hóminum.

Ant. Qui operátur iustítiam * requiéscet in monte sancto tuo, Dómine.

Psalmus 14 [2]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Qui operátur iustítiam requiéscet in monte sancto tuo, Dómine.

Ant. Inclína, Dómine, * aurem tuam mihi, et exáudi verba mea.

Psalmus 16 [3]

16:1  Exáudi, Dómine, iustítiam meam: * inténde deprecatiónem meam.

16:1  Áuribus pércipe oratiónem meam, * non in lábiis dolósis.

16:2  De vultu tuo iudícium meum pródeat: * óculi tui vídeant æquitátes.

16:3  Probásti cor meum, et visitásti nocte: * igne me examinásti, et non est invénta in me iníquitas.

16:4  Ut non loquátur os meum ópera hóminum: * propter verba labiórum tuórum ego custodívi vias duras.

16:5  Pérfice gressus meos in sémitis tuis: * ut non moveántur vestígia mea.

16:6  Ego clamávi, quóniam exaudísti me, Deus: * inclína aurem tuam mihi, et exáudi verba mea.

16:7  Mirífica misericórdias tuas, * qui salvos facis sperántes in te.

16:8  A resisténtibus déxteræ tuæ custódi me, * ut pupíllam óculi.

16:9  Sub umbra alárum tuárum prótege me: * a fácie impiórum qui me afflixérunt.

16:10  Inimíci mei ánimam meam circumdedérunt, ádipem suum conclusérunt: * os eórum locútum est supérbiam.

16:11  Proiciéntes me nunc circumdedérunt me: * óculos suos statuérunt declináre in terram.

16:12  Suscepérunt me sicut leo parátus ad prædam: * et sicut cátulus leónis hábitans in ábditis.

16:13  Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam ab inimícis manus tuæ.

16:14  Dómine, a paucis de terra dívide eos in vita eórum: * de abscónditis tuis adimplétus est venter eórum.

16:14  Saturáti sunt fíliis: * et dimisérunt relíquias suas párvulis suis.

16:15  Ego autem in iustítia apparébo conspéctui tuo: * satiábor cum apparúerit glória tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclína, Dómine, aurem tuam mihi, et exáudi verba mea.

Ant. Díligam te, * Dómine, virtus mea.

Psalmus 17(2-16) [4]

17:2  Díligam te, Dómine, fortitúdo mea: * Dóminus firmaméntum meum, et refúgium meum, et liberátor meus.

17:3  Deus meus adiútor meus, * et sperábo in eum.

17:3  Protéctor meus, et cornu salútis meæ, * et suscéptor meus.

17:4  Laudans invocábo Dóminum: * et ab inimícis meis salvus ero.

17:5  Circumdedérunt me dolóres mortis: * et torréntes iniquitátis conturbavérunt me.

17:6  Dolóres inférni circumdedérunt me: * præoccupavérunt me láquei mortis.

17:7  In tribulatióne mea invocávi Dóminum, * et ad Deum meum clamávi.

17:7  Et exaudívit de templo sancto suo vocem meam: * et clamor meus in conspéctu eius, introívit in aures eius.

17:8  Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.

17:9  Ascéndit fumus in ira eius: et ignis a fácie eius exársit: * carbónes succénsi sunt ab eo.

17:10  Inclinávit cælos, et descéndit: * et calígo sub pédibus eius.

17:11  Et ascéndit super Chérubim, et volávit: * volávit super pennas ventórum.

17:12  Et pósuit ténebras latíbulum suum, in circúitu eius tabernáculum eius: * tenebrósa aqua in núbibus áëris.

17:13  Præ fulgóre in conspéctu eius nubes transiérunt, * grando et carbónes ignis.

17:14  Et intónuit de cælo Dóminus, et Altíssimus dedit vocem suam: * grando et carbónes ignis.

17:15  Et misit sagíttas suas, et dissipávit eos: * fúlgura multiplicávit, et conturbávit eos.

17:16  Et apparuérunt fontes aquárum, * et reveláta sunt fundaménta orbis terrárum:

17:16  Ab increpatióne tua, Dómine, * ab inspiratióne spíritus iræ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Díligam te, Dómine, virtus mea.

Ant. Retríbuet mihi Dóminus * secúndum iustítiam meam.

Psalmus 17(17-35) [5]

17:17  Misit de summo, et accépit me: * et assúmpsit me de aquis multis.

17:18  Erípuit me de inimícis meis fortíssimis, et ab his qui odérunt me: * quóniam confortáti sunt super me.

17:19  Prævenérunt me in die afflictiónis meæ: * et factus est Dóminus protéctor meus.

17:20  Et edúxit me in latitúdinem: * salvum me fecit, quóniam vóluit me.

17:21  Et retríbuet mihi Dóminus secúndum iustítiam meam: * et secúndum puritátem mánuum meárum retríbuet mihi:

17:22  Quia custodívi vias Dómini, * nec ímpie gessi a Deo meo.

17:23  Quóniam ómnia iudícia eius in conspéctu meo: * et iustítias eius non répuli a me.

17:24  Et ero immaculátus cum eo: * et observábo me ab iniquitáte mea.

17:25  Et retríbuet mihi Dóminus secúndum iustítiam meam: * et secúndum puritátem mánuum meárum in conspéctu oculórum eius.

17:26  Cum sancto sanctus eris, * et cum viro innocénte ínnocens eris:

17:27  Et cum elécto eléctus eris: * et cum pervérso pervertéris.

17:28  Quóniam tu pópulum húmilem salvum fácies: * et óculos superbórum humiliábis.

17:29  Quóniam tu illúminas lucérnam meam, Dómine: * Deus meus, illúmina ténebras meas.

17:30  Quóniam in te erípiar a tentatióne, * et in Deo meo transgrédiar murum.

17:31  Deus meus, impollúta via eius: elóquia Dómini igne examináta: * protéctor est ómnium sperántium in se.

17:32  Quóniam quis Deus præter Dóminum? * aut quis Deus præter Deum nostrum?

17:33  Deus, qui præcínxit me virtúte: * et pósuit immaculátam viam meam.

17:34  Qui perfécit pedes meos tamquam cervórum, * et super excélsa státuens me.

17:35  Qui docet manus meas ad prǽlium: * et posuísti, ut arcum ǽreum, brácchia mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Retríbuet mihi Dóminus secúndum iustítiam meam.

Ant. Vivit Dóminus * et benedíctus Deus salútis meæ.

Psalmus 17(36-51) [6]

17:36  Et dedísti mihi protectiónem salútis tuæ: * et déxtera tua suscépit me:

17:36  Et disciplína tua corréxit me in finem: * et disciplína tua ipsa me docébit.

17:37  Dilatásti gressus meos subtus me: * et non sunt infirmáta vestígia mea:

17:38  Pérsequar inimícos meos et comprehéndam illos: * et non convértar, donec defíciant.

17:39  Confríngam illos, nec póterunt stare: * cadent subtus pedes meos.

17:40  Et præcinxísti me virtúte ad bellum: * et supplantásti insurgéntes in me subtus me.

17:41  Et inimícos meos dedísti mihi dorsum, * et odiéntes me disperdidísti.

17:42  Clamavérunt, nec erat qui salvos fáceret ad Dóminum: * nec exaudívit eos.

17:43  Et commínuam illos, ut púlverem ante fáciem venti: * ut lutum plateárum delébo eos.

17:44  Erípies me de contradictiónibus pópuli: * constítues me in caput géntium.

17:45  Pópulus quem non cognóvi servívit mihi: * in audítu auris obedívit mihi.

17:46  Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.

17:47  Vivit Dóminus, et benedíctus Deus meus: * et exaltétur Deus salútis meæ.

17:48  Deus, qui das vindíctas mihi, et subdis pópulos sub me: * liberátor meus de inimícis meis iracúndis.

17:49  Et ab insurgéntibus in me exaltábis me: * a viro iníquo erípies me.

17:50  Proptérea confitébor tibi in natiónibus, Dómine: * et nómini tuo psalmum dicam.

17:51  Magníficans salútes Regis eius, et fáciens misericórdiam Christo suo David: * et sémini eius usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vivit Dóminus et benedíctus Deus salútis meæ.

Ant. Exáudiat te * Dóminus in die tribulatiónis. ‡

Psalmus 19 [7]

19:2  Exáudiat te Dóminus in die tribulatiónis: * ‡ prótegat te nomen Dei Iacob.

19:3  Mittat tibi auxílium de sancto: * et de Sion tueátur te.

19:4  Memor sit omnis sacrifícii tui: * et holocáustum tuum pingue fiat.

19:5  Tríbuat tibi secúndum cor tuum: * et omne consílium tuum confírmet.

19:6  Lætábimur in salutári tuo: * et in nómine Dei nostri magnificábimur.

19:7  Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.

19:7  Exáudiet illum de cælo sancto suo: * in potentátibus salus déxteræ eius.

19:8  Hi in cúrribus, et hi in equis: * nos autem in nómine Dómini, Dei nostri invocábimus.

19:9  Ipsi obligáti sunt, et cecidérunt: * nos autem surréximus et erécti sumus.

19:10  Dómine, salvum fac regem: * et exáudi nos in die, qua invocavérimus te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exáudiat te Dóminus in die tribulatiónis.

Ant. Dómine, * in virtúte tua lætábitur rex. ‡

Psalmus 20 [8]

20:2  Dómine, in virtúte tua lætábitur rex: * ‡ et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, in virtúte tua lætábitur rex.

Ant. Exaltábo te, * Dómine, quóniam suscepísti me. ‡

Psalmus 29 [9]

29:2  Exaltábo te, Dómine, quóniam suscepísti me: * ‡ nec delectásti inimícos meos super me.

29:3  Dómine, Deus meus, clamávi ad te, * et sanásti me.

29:4  Dómine, eduxísti ab inférno ánimam meam: * salvásti me a descendéntibus in lacum.

29:5  Psállite Dómino, sancti eius: * et confitémini memóriæ sanctitátis eius.

29:6  Quóniam ira in indignatióne eius: * et vita in voluntáte eius.

29:6  Ad vésperum demorábitur fletus: * et ad matutínum lætítia.

29:7  Ego autem dixi in abundántia mea: * Non movébor in ætérnum.

29:8  Dómine, in voluntáte tua, * præstitísti decóri meo virtútem.

29:8  Avertísti fáciem tuam a me, * et factus sum conturbátus.

29:9  Ad te, Dómine, clamábo: * et ad Deum meum deprecábor.

29:10  Quæ utílitas in sánguine meo, * dum descéndo in corruptiónem?

29:10  Numquid confitébitur tibi pulvis, * aut annuntiábit veritátem tuam?

29:11  Audívit Dóminus, et misértus est mei: * Dóminus factus est adiútor meus.

29:12  Convertísti planctum meum in gáudium mihi: * conscidísti saccum meum, et circumdedísti me lætítia:

29:13  Ut cantet tibi glória mea, et non compúngar: * Dómine, Deus meus, in ætérnum confitébor tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltábo te, Dómine, quóniam suscepísti me.

℣. Ex Sion spécies decóris eius.

℟. Deus noster maniféste véniet.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Isaía Prophéta

Isa 41:8-10 


8 Et tu, Israël, serve meus, Iacob quem elégi, semen Abraham amíci mei:

9 In quo apprehéndi te ab extrémis terræ, et a longinquis eius vocávi te, et dixi tibi: Servus meus es tu, elégi te, et non abiéci te.

10 Ne tímeas, quia ego tecum sum: ne declínes, quia ego Deus tuus: confortávi te, et auxiliátus sum tibi, et suscépit te déxtera iusti mei.

℣. Tu autem, Dómine, miserére nobis.

℟. Deo grátias.

 

℟. Cánite tuba in Sion, vocáte gentes, annuntiáte pópulis, et dícite:

* Ecce Deus Salvátor noster advéniet.

℣. Annuntiáte, et audítum fácite: loquímini, et clamáte.

℟. Ecce Deus Salvátor noster advéniet.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 41:11-13 


11 Ecce confundéntur et erubéscent omnes, qui pugnant advérsum te: erunt quasi non sint, et períbunt viri, qui contradícunt tibi.

12 Quæres eos, et non invénies, viros rebélles tuos: erunt quasi non sint, et véluti consúmptio hómines bellántes advérsum te.

13 Quia ego Dóminus Deus tuus apprehéndens manum tuam, dicénsque tibi: Ne tímeas, ego adiúvi te.

℣. Tu autem, Dómine, miserére nobis.

℟. Deo grátias.

 

℟. Non auferétur sceptrum de Iuda, et dux de fémore eius, donec véniat qui mitténdus est:

* Et ipse erit exspectátio géntium.

℣. Pulchrióres sunt óculi eius vino, et dentes eius lacte candidióres.

℟. Et ipse erit exspectátio géntium.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 41:14-16 


14 Noli timére, vermis Iacob, qui mórtui estis ex Israël: ego auxiliátus sum tibi, dicit Dóminus: et redémptor tuus Sanctus Israël. 

15 Ego pósui te quasi plaustrum tritúrans novum, habens rostra serrántia: triturábis montes, et commínues: et colles quasi púlverem pones. 

16 Ventilábis eos, et ventus tollet, et turbo dispérget eos: et tu exsultábis in Dómino, in Sancto Israël lætáberis.

℣. Tu autem, Dómine, miserére nobis.

℟. Deo grátias.

 

℟. Me opórtet mínui, illum autem créscere: qui autem post me venit, ante me factus est:

* Cuius non sum dignus corrígiam calceamentórum sólvere.

℣. Ego baptizávi vos aqua: ille autem baptizábit vos Spíritu Sancto.

℟. Cuius non sum dignus corrígiam calceamentórum sólvere.

℣. Glória Patri, et Fílio, * et Spirítui Sancto.

℟. Cuius non sum dignus corrígiam calceamentórum sólvere.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Laudes 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:2 Psalmi et antiphonæ  ex Psalterio secundum diem}


Ant. Ecce véniet * Dóminus princeps regum terræ: beáti, qui parati sunt occúrrere illi.

Psalmus 50 [1]

50:3  Miserére mei, Deus, * secúndum magnam misericórdiam tuam.

50:3  Et secúndum multitúdinem miseratiónum tuárum, * dele iniquitátem meam.

50:4  Ámplius lava me ab iniquitáte mea: * et a peccáto meo munda me.

50:5  Quóniam iniquitátem meam ego cognósco: * et peccátum meum contra me est semper.

50:6  Tibi soli peccávi, et malum coram te feci: * ut iustificéris in sermónibus tuis, et vincas cum iudicáris.

50:7  Ecce enim, in iniquitátibus concéptus sum: * et in peccátis concépit me mater mea.

50:8  Ecce enim, veritátem dilexísti: * incérta et occúlta sapiéntiæ tuæ manifestásti mihi.

50:9  Aspérges me hyssópo, et mundábor: * lavábis me, et super nivem dealbábor.

50:10  Audítui meo dabis gáudium et lætítiam: * et exsultábunt ossa humiliáta.

50:11  Avérte fáciem tuam a peccátis meis: * et omnes iniquitátes meas dele.

50:12  Cor mundum crea in me, Deus: * et spíritum rectum ínnova in viscéribus meis.

50:13  Ne proícias me a fácie tua: * et spíritum sanctum tuum ne áuferas a me.

50:14  Redde mihi lætítiam salutáris tui: * et spíritu principáli confírma me.

50:15  Docébo iníquos vias tuas: * et ímpii ad te converténtur.

50:16  Líbera me de sanguínibus, Deus, Deus salútis meæ: * et exsultábit lingua mea iustítiam tuam.

50:17  Dómine, lábia mea apéries: * et os meum annuntiábit laudem tuam.

50:18  Quóniam si voluísses sacrifícium, dedíssem útique: * holocáustis non delectáberis.

50:19  Sacrifícium Deo spíritus contribulátus: * cor contrítum, et humiliátum, Deus, non despícies.

50:20  Benígne fac, Dómine, in bona voluntáte tua Sion: * ut ædificéntur muri Ierúsalem.

50:21  Tunc acceptábis sacrifícium iustítiæ, oblatiónes, et holocáusta: * tunc impónent super altáre tuum vítulos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce véniet Dóminus princeps regum terræ: beáti, qui parati sunt occúrrere illi.

Ant. Cum vénerit * Fílius hóminis, putas invéniet fidem super terram?

Psalmus 5 [2]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum vénerit Fílius hóminis, putas invéniet fidem super terram?

Ant. Ecce iam venit * plenitúdo témporis, in quo misit Deus Fílium suum in terras.

Psalmus 28 [3]

28:1  Afférte Dómino, fílii Dei: * afférte Dómino fílios aríetum.

28:2  Afférte Dómino glóriam et honórem, afférte Dómino glóriam nómini eius: * adoráte Dóminum in átrio sancto eius.

28:3  Vox Dómini super aquas, Deus maiestátis intónuit: * Dóminus super aquas multas.

28:4  Vox Dómini in virtúte: * vox Dómini in magnificéntia.

28:5  Vox Dómini confringéntis cedros: * et confrínget Dóminus cedros Líbani:

28:6  Et commínuet eas tamquam vítulum Líbani: * et diléctus quemádmodum fílius unicórnium.

28:7  Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.

28:9  Vox Dómini præparántis cervos, et revelábit condénsa: * et in templo eius omnes dicent glóriam.

28:10  Dóminus dilúvium inhabitáre facit: * et sedébit Dóminus Rex in ætérnum.

28:11  Dóminus virtútem pópulo suo dabit: * Dóminus benedícet pópulo suo in pace.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce iam venit plenitúdo témporis, in quo misit Deus Fílium suum in terras.

Ant. Hauriétis aquas * in gáudio de fóntibus Salvatóris.

Canticum Isaiæ [4]

Isa 12:1-7 


12:1  Confitébor tibi, Dómine, quóniam irátus es mihi: * convérsus est furor tuus, et consolátus es me.

12:2  Ecce Deus salvátor meus, * fiduciáliter agam, et non timébo:

12:3  Quia fortitúdo mea, et laus mea Dóminus, * et factus est mihi in salútem.

12:4  Hauriétis aquas in gáudio de fóntibus Salvatóris: * et dicétis in die illa: Confitémini Dómino, et invocáte nomen eius:

12:5  Notas fácite in pópulis adinventiónes eius: * mementóte quóniam excélsum est nomen eius.

12:6  Cantáte Dómino quóniam magnífice fecit: * annuntiáte hoc in univérsa terra.

12:7  Exsúlta, et lauda, habitátio Sion: * quia magnus in médio tui Sanctus Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hauriétis aquas in gáudio de fóntibus Salvatóris.

Ant. Egrediétur * Dóminus de loco sancto suo: véniet ut salvet pópulum suum.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Egrediétur Dóminus de loco sancto suo: véniet ut salvet pópulum suum.

Capitulum Hymnus Versus {ex Psalterio secundum diem}


Isa 2:3 


Veníte, et ascendámus ad montem Dómini, et ad domum Dei Iacob, et docébit nos vias suas, et ambulábimus in sémitis eius: quia de Sion exíbit lex, et verbum Dómini de Ierúsalem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Vox clamántis in desérto: Paráte viam Dómini. 

℟. Rectas fácite sémitas eius.

Canticum: Benedictus {Antiphona ex Proprio de Tempore}


Ant. Ecce compléta sunt * ómnia, quæ dicta sunt per Ángelum de Vírgine María.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Ecce compléta sunt ómnia, quæ dicta sunt per Ángelum de Vírgine María.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Primam 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum tempora}


Ant. Ecce, véniet * Dóminus princeps regum terræ: beáti, qui paráti sunt occúrrere illi.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce, véniet Dóminus princeps regum terræ: beáti, qui paráti sunt occúrrere illi.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Nono Kaléndas Ianuárii Luna vicésima tértia Anno Dómini 2024

 

Vigília Nativitátis Dómini nostri Iesu Christi. 

Cracóviæ, in Polónia, natális sancti Ioánnis Cántii, Presbýteri et Confessóris, quem, doctrína, propagándæ fídei zelo, virtútibus ac miráculis clarum, Clemens Décimus tértius, Póntifex Máximus, Sanctórum número adscrípsit. Eius autem festívitas tertiodécimo Kaléndas Novémbris celebrátur.

Apud Spolétum sancti Gregórii, Presbýteri et Mártyris; qui, tempóribus Diocletiáni et Maximiáni Imperatórum, primo nodósis fústibus cæsus, ac deínde, post cratículam et cárcerem, cárduis férreis in génibus percússus, sed et ardéntibus lampádibus per látera incénsus, tandem est decollátus.

Trípoli, in Phœnícia, sanctórum Mártyrum Luciáni, Metróbii, Pauli, Zenóbii, Theotími et Drusi.

Nicomedíæ sancti Euthýmii Mártyris, qui, in persecutióne Diocletiáni, cum multos ad martýrium præmisísset, et ipse, ense transfíxus, eos secútus est ad corónam.

Antiochíæ natális sanctárum Vírginum quadragínta, quæ, in Deciána persecutióne, per divérsa torménta martýrium consummárunt.

Burdígalæ sancti Delphíni Epíscopi, qui, Theodósii témpore, cláruit sanctitáte.

Romæ natális sanctæ Tharsíllæ Vírginis, ámitæ sancti Gregórii Papæ, de qua ipse testátur quod in hora éxitus sui Iesum ad se veniéntem víderit.

Tréviris sanctæ Irminæ Vírginis, fíliæ Dagobérti Regis.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Feria II infra Hebdomadam IV Adventus ~ II. classis


Ad Tertiam 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Cum vénerit * Fílius hóminis, putas, invéniet fidem super terram?

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Cum vénerit Fílius hóminis, putas, invéniet fidem super terram?

Capitulum Responsorium Versus {ex Psalterio secundum tempora}


Ier 23:5 


Ecce dies véniunt, dicit Dóminus, et suscitábo David germen iustum: et regnábit rex, et sápiens erit: et fáciet iudícium et iustítiam in terra.

℟. Deo grátias.

 

℟.br. Veni ad liberándum nos, * Dómine, Deus virtútum.

℟. Veni ad liberándum nos, * Dómine, Deus virtútum.

℣. Osténde fáciem tuam, et salvi érimus.

℟. Dómine, Deus virtútum.

℣. Glória Patri, et Fílio, * et Spirítui Sancto.

℟. Veni ad liberándum nos, * Dómine, Deus virtútum.

 

℣. Timébunt gentes nomen tuum, Dómine.

℟. Et omnes reges terræ glóriam tuam.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Sextam 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Ecce, iam venit * plenitúdo témporis, in quo misit Deus Fílium suum in terras.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce, iam venit plenitúdo témporis, in quo misit Deus Fílium suum in terras.

Capitulum Responsorium Versus {ex Psalterio secundum tempora}


Ier 23:6 


In diébus illis salvábitur Iuda, et Israël habitábit confidénter: et hoc est nomen, quod vocábunt eum, Dóminus iustus noster.

℟. Deo grátias.

 

℟.br. Osténde nobis, Dómine, * Misericórdiam tuam.

℟. Osténde nobis, Dómine, * Misericórdiam tuam.

℣. Et salutáre tuum da nobis.

℟. Misericórdiam tuam.

℣. Glória Patri, et Fílio, * et Spirítui Sancto.

℟. Osténde nobis, Dómine, * Misericórdiam tuam.

 

℣. Meménto nostri, Dómine, in beneplácito pópuli tui.

℟. Vísita nos in salutári tuo.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Nonam 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum tempora}


Ant. Egrediétur * Dóminus de loco sancto suo: véniet, ut salvet pópulum suum.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Egrediétur Dóminus de loco sancto suo: véniet, ut salvet pópulum suum.

Capitulum Responsorium Versus {ex Psalterio secundum tempora}


Isa 14:1 


Prope est ut véniat tempus eius, et dies eius non elongabúntur: miserébitur enim Dóminus Iacob, et Israël salvábitur.

℟. Deo grátias.

 

℟.br. Super te, Ierúsalem, * Oriétur Dóminus.

℟. Super te, Ierúsalem, * Oriétur Dóminus.

℣. Et glória eius in te vidébitur.

℟. Oriétur Dóminus.

℣. Glória Patri, et Fílio, * et Spirítui Sancto.

℟. Super te, Ierúsalem, * Oriétur Dóminus.

 

℣. Veni, Dómine, et noli tardáre.

℟. Reláxa facínora plebi tuæ.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Vesperas 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Psalterio secundum diem}


Ant. Inclinávit Dóminus * aurem suam mihi.

Psalmus 114 [1]

114:1  Diléxi, quóniam exáudiet Dóminus * vocem oratiónis meæ.

114:2  Quia inclinávit aurem suam mihi: * et in diébus meis invocábo.

114:3  Circumdedérunt me dolóres mortis: * et perícula inférni invenérunt me.

114:4  Tribulatiónem et dolórem invéni: * et nomen Dómini invocávi.

114:5  O Dómine, líbera ánimam meam: * miséricors Dóminus, et iustus, et Deus noster miserétur.

114:6  Custódiens párvulos Dóminus: * humiliátus sum, et liberávit me.

114:7  Convértere, ánima mea, in réquiem tuam: * quia Dóminus benefécit tibi.

114:8  Quia erípuit ánimam meam de morte: * óculos meos a lácrimis, pedes meos a lapsu.

114:9  Placébo Dómino * in regióne vivórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inclinávit Dóminus aurem suam mihi.

Ant. Vota mea * Dómino reddam coram omni pópulo eius.

Psalmus 115 [2]

115:1  Crédidi, propter quod locútus sum: * ego autem humiliátus sum nimis.

115:2  Ego dixi in excéssu meo: * Omnis homo mendax.

115:3  Quid retríbuam Dómino, * pro ómnibus, quæ retríbuit mihi?

115:4  Cálicem salutáris accípiam: * et nomen Dómini invocábo.

115:5  Vota mea Dómino reddam coram omni pópulo eius: * pretiósa in conspéctu Dómini mors sanctórum eius:

115:7  O Dómine, quia ego servus tuus: * ego servus tuus, et fílius ancíllæ tuæ.

115:8  Dirupísti víncula mea: * tibi sacrificábo hóstiam laudis, et nomen Dómini invocábo.

115:9  Vota mea Dómino reddam in conspéctu omnis pópuli eius: * in átriis domus Dómini, in médio tui, Ierúsalem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Vota mea Dómino reddam coram omni pópulo eius.

Ant. Clamávi * et Dóminus exaudívit me.

Psalmus 119 [3]

119:1  Ad Dóminum cum tribulárer clamávi: * et exaudívit me.

119:2  Dómine, líbera ánimam meam a lábiis iníquis, * et a lingua dolósa.

119:3  Quid detur tibi, aut quid apponátur tibi * ad linguam dolósam?

119:4  Sagíttæ poténtis acútæ, * cum carbónibus desolatóriis.

119:5  Heu mihi, quia incolátus meus prolongátus est: habitávi cum habitántibus Cedar: * multum íncola fuit ánima mea.

119:7  Cum his, qui odérunt pacem, eram pacíficus: * cum loquébar illis, impugnábant me gratis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamávi et Dóminus exaudívit me.

Ant. Auxílium meum * a Dómino, qui fecit cælum et terram.

Psalmus 120 [4]

120:1  Levávi óculos meos in montes, * unde véniet auxílium mihi.

120:2  Auxílium meum a Dómino, * qui fecit cælum et terram.

120:3  Non det in commotiónem pedem tuum: * neque dormítet qui custódit te.

120:4  Ecce, non dormitábit neque dórmiet, * qui custódit Israël.

120:5  Dóminus custódit te, Dóminus protéctio tua, * super manum déxteram tuam.

120:6  Per diem sol non uret te: * neque luna per noctem.

120:7  Dóminus custódit te ab omni malo: * custódiat ánimam tuam Dóminus.

120:8  Dóminus custódiat intróitum tuum, et éxitum tuum: * ex hoc nunc, et usque in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Auxílium meum a Dómino, qui fecit cælum et terram.

Ant. Lætátus sum * in his, quæ dicta sunt mihi. ‡

Psalmus 121 [5]

121:1  Lætátus sum in his, quæ dicta sunt mihi: * ‡ In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lætátus sum in his, quæ dicta sunt mihi.

Capitulum Hymnus Versus {ex Psalterio secundum diem}


Gen 49:10 


Non auferétur sceptrum de Iuda, et dux de fémore eius, donec véniat qui mitténdus est; et ipse erit exspectátio géntium.

℟. Deo grátias.

 

Hymnus 


Creátor alme síderum,

Ætérna lux credéntium,

Iesu, Redémptor ómnium,

Inténde votis súpplicum.

 

Qui dǽmonis ne fráudibus

Períret orbis, ímpetu

Amóris actus, lánguidi

Mundi medéla factus es.

 

Commúne qui mundi nefas

Ut expiáres, ad crucem

E Vírginis sacrário

Intácta prodis víctima.

 

Cuius potéstas glóriæ

Noménque cum primum sonat,

Et cǽlites et ínferi

Treménte curvántur genu.

 

Te deprecámur últimæ

Magnum diéi Iúdicem,

Armis supérnæ grátiæ

Defénde nos ab hóstibus.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Roráte, cæli, désuper, et nubes pluant iustum.

℟. Aperiátur terra, et gérminet Salvatórem.

Canticum: Magnificat {Antiphona ex Proprio de Tempore}


Ant. O Emmánuel, Rex et légifer noster, exspectátio géntium, et Salvátor eárum: veni ad salvándum nos, Dómine, Deus noster.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. O Emmánuel, Rex et légifer noster, exspectátio géntium, et Salvátor eárum: veni ad salvándum nos, Dómine, Deus noster.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntia tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Feria II infra Hebdomadam IV Adventus ~ II. classis


Ad Completorium 12-23-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Salvum me fac, * Dómine, propter misericórdiam tuam.

Psalmus 6 [1]

6:2  Dómine, ne in furóre tuo árguas me, * neque in ira tua corrípias me.

6:3  Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.

6:4  Et ánima mea turbáta est valde: * sed tu, Dómine, úsquequo?

6:5  Convértere, Dómine, et éripe ánimam meam: * salvum me fac propter misericórdiam tuam.

6:6  Quóniam non est in morte qui memor sit tui: * in inférno autem quis confitébitur tibi?

6:7  Laborávi in gémitu meo, lavábo per síngulas noctes lectum meum: * lácrimis meis stratum meum rigábo.

6:8  Turbátus est a furóre óculus meus: * inveterávi inter omnes inimícos meos.

6:9  Discédite a me, omnes, qui operámini iniquitátem: * quóniam exaudívit Dóminus vocem fletus mei.

6:10  Exaudívit Dóminus deprecatiónem meam, * Dóminus oratiónem meam suscépit.

6:11  Erubéscant, et conturbéntur veheménter omnes inimíci mei: * convertántur et erubéscant valde velóciter.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(2-10) [2]

7:2  Dómine, Deus meus, in te sperávi: * salvum me fac ex ómnibus persequéntibus me, et líbera me.

7:3  Nequándo rápiat ut leo ánimam meam, * dum non est qui rédimat, neque qui salvum fáciat.

7:4  Dómine, Deus meus, si feci istud, * si est iníquitas in mánibus meis:

7:5  Si réddidi retribuéntibus mihi mala, * décidam mérito ab inimícis meis inánis.

7:6  Persequátur inimícus ánimam meam, et comprehéndat, et concúlcet in terra vitam meam, * et glóriam meam in púlverem dedúcat.

7:7  Exsúrge, Dómine, in ira tua: * et exaltáre in fínibus inimicórum meórum.

7:7  Et exsúrge, Dómine, Deus meus, in præcépto quod mandásti: * et synagóga populórum circúmdabit te.

7:8  Et propter hanc in altum regrédere: * Dóminus iúdicat pópulos.

7:9  Iúdica me, Dómine, secúndum iustítiam meam, * et secúndum innocéntiam meam super me.

7:10  Consumétur nequítia peccatórum, et díriges iustum, * scrutans corda et renes, Deus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 7(11-18) [3]

7:11  Iustum adiutórium meum a Dómino, * qui salvos facit rectos corde.

7:12  Deus iudex iustus, fortis, et pátiens: * numquid iráscitur per síngulos dies?

7:13  Nisi convérsi fuéritis, gládium suum vibrábit: * arcum suum teténdit, et parávit illum.

7:14  Et in eo parávit vasa mortis: * sagíttas suas ardéntibus effécit.

7:15  Ecce, partúriit iniustítiam: * concépit dolórem, et péperit iniquitátem.

7:16  Lacum apéruit, et effódit eum: * et íncidit in fóveam quam fecit.

7:17  Convertétur dolor eius in caput eius: * et in vérticem ipsíus iníquitas eius descéndet.

7:18  Confitébor Dómino secúndum iustítiam eius: * et psallam nómini Dómini altíssimi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvum me fac, Dómine, propter misericórdiam tuam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli porta manes, 

et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Ángelus Dómini nuntiávit Maríæ.

℟. Et concépit de Spíritu Sancto.

Orémus. 	

Grátiam tuam, quǽsumus, Dómine, méntibus nostris infúnde: ut, qui, Ángelo nuntiánte, Christi Fílii tui incarnatiónem cognóvimus; per passiónem eius et crucem, ad resurrectiónis glóriam perducámur. Per eúndem Christum Dóminum nóstrum. Amen.

℣. Divínum auxílium ✠ máneat semper nobíscum.

℟. Amen.



Feria II infra Hebdomadam IV Adventus ~ II. classis


Sancta Missa 12-23-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 45:8

Roráte, cœli, désuper, et nubes pluant iustum: aperiátur terra, et gérminet Salvatórem

Ps 18:2

Cœli enárrant glóriam Dei: et ópera mánuum eius annúntiat firmaméntum.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Roráte, cœli, désuper, et nubes pluant iustum: aperiátur terra, et gérminet Salvatórem

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Excita, quǽsumus, Dómine, poténtiam tuam, et veni: et magna nobis virtúte succúrre; ut per auxílium grátiæ tuæ, quod nostra peccáta præpédiunt, indulgéntiæ tuæ propitiatiónis accéleret:

Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio Epístolæ beáti Pauli Apóstoli ad Corínthios

1 Cor 4:1-5

Fratres: Sic nos exístimet homo ut minístros Christi, et dispensatóres mysteriórum Dei. Hic iam quǽritur inter dispensatóres, ut fidélis quis inveniátur. Mihi autem pro mínimo est, ut a vobis iúdicer aut ab humano die: sed neque meípsum iudico. Nihil enim mihi cónscius sum: sed non in hoc iustificátus sum: qui autem iúdicat me, Dóminus est. Itaque nolíte ante tempus iudicáre, quoadúsque véniat Dóminus: qui et illuminábit abscóndita tenebrárum, et manifestábit consília córdium: et tunc laus erit unicuique a Deo.

℟. Deo grátias.

Graduale 


Ps 144:18; 144:21

Prope est Dóminus ómnibus invocántibus eum: ómnibus, qui ínvocant eum in veritáte.

℣. Laudem Dómini loquétur os meum: et benedícat omnis caro nomen sanctum eius.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 3:1-6

Anno quintodécimo impérii Tibérii Cǽsaris, procuránte Póntio Piláto Iudǽam, tetrárcha autem Galilǽæ Heróde, Philíppo autem fratre eius tetrárcha Iturǽæ et Trachonítidis regionis, et Lysánia Abilínæ tetrárcha, sub princípibus sacerdotum Anna et Cáipha: factum est verbum Domini super Ioannem, Zacharíæ filium, in deserto. Et venit in omnem regiónem Iordánis, prǽdicans baptísmum pæniténtiæ in remissiónem peccatórum, sicut scriptum est in libro sermónum Isaíæ Prophétæ: Vox clamántis in desérto: Paráte viam Dómini: rectas fácite sémitas eius: omnis vallis implébitur: et omnis mons et collis humiliábitur: et erunt prava in dirécta, et áspera in vias planas: et vidébit omnis caro salutáre Dei.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Luc 1:28

Ave, María, gratia plena; Dóminus tecum: benedícta tu in muliéribus, et benedíctus fructus ventris tui.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sacrifíciis præséntibus, quǽsumus, Dómine, placátus inténde: ut et devotióni nostræ profíciant et salúti.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Is 7:14

Ecce, Virgo concípiet et páriet fílium: et vocábitur nomen eius Emmánuel.

Postcommunio 


S. Dóminus vobíscum.

R. Et cum spíritu tuo.

Orémus.

Sumptis munéribus, quǽsumus, Dómine: ut, cum frequentatióne mystérii, crescat nostræ salútis efféctus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Vigilia Nativitatis Domini ~ I. classis


Ad Matutinum 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Hódie sciétis quia véniet Dóminus: * Et mane vidébitis glóriam eius.

Ant. Hódie sciétis quia véniet Dóminus: * Et mane vidébitis glóriam eius.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Hódie sciétis quia véniet Dóminus: * Et mane vidébitis glóriam eius.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Et mane vidébitis glóriam eius.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Hódie sciétis quia véniet Dóminus: * Et mane vidébitis glóriam eius.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Et mane vidébitis glóriam eius.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Hódie sciétis quia véniet Dóminus: * Et mane vidébitis glóriam eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Et mane vidébitis glóriam eius.

Ant. Hódie sciétis quia véniet Dóminus: * Et mane vidébitis glóriam eius.

Hymnus {ex Psalterio secundum tempora}


Verbum supérnum, pródiens

E Patris ætérni sinu,

Qui natus orbi súbvenis,

Labénte cursu témporis:

 

Illúmina nunc péctora,

Tuóque amóre cóncrema;

Ut cor cadúca déserens

Cæli volúptas ímpleat.

 

Ut, cum tribúnal Iúdicis

Damnábit igni nóxios,

Et vox amíca débitum

Vocábit ad cælum pios;

 

Non esca flammárum nigros

Volvámur inter túrbines,

Vultu Dei sed cómpotes

Cæli fruámur gáudiis.

 

Patri, simúlque Fílio,

Tibíque, Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ ex Psalterio secundum tempora}


Nocturn I 


Ant. Expúgna, Dómine, * impugnántes me.

Psalmus 34(1-10) [1]

34:1  Iúdica, Dómine, nocéntes me, * expúgna impugnántes me.

34:2  Apprehénde arma et scutum: * et exsúrge in adiutórium mihi.

34:3  Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.

34:4  Confundántur et revereántur, * quæréntes ánimam meam.

34:4  Avertántur retrórsum, et confundántur * cogitántes mihi mala.

34:5  Fiant tamquam pulvis ante fáciem venti: * et Ángelus Dómini coárctans eos.

34:6  Fiat via illórum ténebræ et lúbricum: * et Ángelus Dómini pérsequens eos.

34:7  Quóniam gratis abscondérunt mihi intéritum láquei sui: * supervácue exprobravérunt ánimam meam.

34:8  Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.

34:9  Ánima autem mea exsultábit in Dómino: * et delectábitur super salutári suo.

34:10  Ómnia ossa mea dicent: * Dómine, quis símilis tibi?

34:10  Erípiens ínopem de manu fortiórum eius: * egénum et páuperem a diripiéntibus eum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Expúgna, Dómine, impugnántes me.

Ant. Restítue ánimam meam * a malefáctis eórum, Dómine.

Psalmus 34(11-17) [2]

34:11  Surgéntes testes iníqui, * quæ ignorábam interrogábant me.

34:12  Retribuébant mihi mala pro bonis: * sterilitátem ánimæ meæ.

34:13  Ego autem cum mihi molésti essent, * induébar cilício.

34:13  Humiliábam in ieiúnio ánimam meam: * et orátio mea in sinu meo convertétur.

34:14  Quasi próximum, et quasi fratrem nostrum, sic complacébam: * quasi lugens et contristátus, sic humiliábar.

34:15  Et advérsum me lætáti sunt, et convenérunt: * congregáta sunt super me flagélla, et ignorávi.

34:16  Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.

34:17  Dómine, quando respícies? * restítue ánimam meam a malignitáte eórum, a leónibus únicam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Restítue ánimam meam a malefáctis eórum, Dómine.

Ant. Exsúrge, Dómine, * et inténde iudício meo.

Psalmus 34(18-28) [3]

34:18  Confitébor tibi in ecclésia magna, * in pópulo gravi laudábo te.

34:19  Non supergáudeant mihi qui adversántur mihi iníque: * qui odérunt me gratis et ánnuunt óculis.

34:20  Quóniam mihi quidem pacífice loquebántur: * et in iracúndia terræ loquéntes, dolos cogitábant.

34:21  Et dilatavérunt super me os suum: * dixérunt: Euge, euge, vidérunt óculi nostri.

34:22  Vidísti, Dómine, ne síleas: * Dómine, ne discédas a me.

34:23  Exsúrge et inténde iudício meo: * Deus meus, et Dóminus meus in causam meam.

34:24  Iúdica me secúndum iustítiam tuam, Dómine, Deus meus, * et non supergáudeant mihi.

34:25  Non dicant in córdibus suis: Euge, euge, ánimæ nostræ: * nec dicant: Devorávimus eum.

34:26  Erubéscant et revereántur simul, * qui gratulántur malis meis.

34:26  Induántur confusióne et reveréntia * qui magna loquúntur super me.

34:27  Exsúltent et læténtur qui volunt iustítiam meam: * et dicant semper: Magnificétur Dóminus qui volunt pacem servi eius.

34:28  Et lingua mea meditábitur iustítiam tuam, * tota die laudem tuam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsúrge, Dómine, et inténde iudício meo.

Ant. Noli æmulári * in eo qui prosperátur et facit iniquitátem.

Psalmus 36(1-15) [4]

36:1  Noli æmulári in malignántibus: * neque zeláveris faciéntes iniquitátem.

36:2  Quóniam tamquam fænum velóciter aréscent: * et quemádmodum ólera herbárum cito décident.

36:3  Spera in Dómino, et fac bonitátem: * et inhábita terram, et pascéris in divítiis eius.

36:4  Delectáre in Dómino: * et dabit tibi petitiónes cordis tui.

36:5  Revéla Dómino viam tuam, et spera in eo: * et ipse fáciet.

36:6  Et edúcet quasi lumen iustítiam tuam: et iudícium tuum tamquam merídiem: * súbditus esto Dómino, et ora eum.

36:7  Noli æmulári in eo, qui prosperátur in via sua: * in hómine faciénte iniustítias.

36:8  Désine ab ira, et derelínque furórem: * noli æmulári ut malignéris.

36:9  Quóniam qui malignántur, exterminabúntur: * sustinéntes autem Dóminum, ipsi hereditábunt terram.

36:10  Et adhuc pusíllum, et non erit peccátor: * et quǽres locum eius et non invénies.

36:11  Mansuéti autem hereditábunt terram: * et delectabúntur in multitúdine pacis.

36:12  Observábit peccátor iustum: * et stridébit super eum déntibus suis.

36:13  Dóminus autem irridébit eum: * quóniam próspicit quod véniet dies eius.

36:14  Gládium evaginavérunt peccatóres: * intendérunt arcum suum,

36:14  Ut deíciant páuperem et ínopem: * ut trucídent rectos corde.

36:15  Gládius eórum intret in corda ipsórum: * et arcus eórum confringátur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Noli æmulári in eo qui prosperátur et facit iniquitátem.

Ant. Brácchia peccatórum * conteréntur, confírmat autem iustos Dóminus.

Psalmus 36(16-29) [5]

36:16  Mélius est módicum iusto, * super divítias peccatórum multas.

36:17  Quóniam brácchia peccatórum conteréntur: * confírmat autem iustos Dóminus.

36:18  Novit Dóminus dies immaculatórum: * et heréditas eórum in ætérnum erit.

36:19  Non confundéntur in témpore malo, et in diébus famis saturabúntur: * quia peccatóres períbunt.

36:20  Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.

36:21  Mutuábitur peccátor, et non solvet: * iustus autem miserétur et tríbuet.

36:22  Quia benedicéntes ei hereditábunt terram: * maledicéntes autem ei disperíbunt.

36:23  Apud Dóminum gressus hóminis dirigéntur: * et viam eius volet.

36:24  Cum cecíderit non collidétur: * quia Dóminus suppónit manum suam.

36:25  Iúnior fui, étenim sénui: * et non vidi iustum derelíctum, nec semen eius quǽrens panem.

36:26  Tota die miserétur et cómmodat: * et semen illíus in benedictióne erit.

36:27  Declína a malo, et fac bonum: * et inhábita in sǽculum sǽculi.

36:28  Quia Dóminus amat iudícium, et non derelínquet sanctos suos: * in ætérnum conservabúntur.

36:28  Iniústi puniéntur: * et semen impiórum períbit.

36:29  Iusti autem hereditábunt terram: * et inhabitábunt in sǽculum sǽculi super eam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Brácchia peccatórum conteréntur, confírmat autem iustos Dóminus.

Ant. Custódi innocéntiam * et vide æquitátem.

Psalmus 36(30-40) [6]

36:30  Os iusti meditábitur sapiéntiam, * et lingua eius loquétur iudícium.

36:31  Lex Dei eius in corde ipsíus, * et non supplantabúntur gressus eius.

36:32  Consíderat peccátor iustum: * et quǽrit mortificáre eum.

36:33  Dóminus autem non derelínquet eum in mánibus eius: * nec damnábit eum, cum iudicábitur illi.

36:34  Exspécta Dóminum, et custódi viam eius: et exaltábit te ut hereditáte cápias terram: * cum períerint peccatóres vidébis.

36:35  Vidi ímpium superexaltátum, * et elevátum sicut cedros Líbani.

36:36  Et transívi, et ecce non erat: * et quæsívi eum, et non est invéntus locus eius.

36:37  Custódi innocéntiam, et vide æquitátem: * quóniam sunt relíquiæ hómini pacífico.

36:38  Iniústi autem disperíbunt simul: * relíquiæ impiórum interíbunt.

36:39  Salus autem iustórum a Dómino: * et protéctor eórum in témpore tribulatiónis.

36:40  Et adiuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custódi innocéntiam et vide æquitátem.

Ant. Ne in ira tua * corrípias me, Dómine.

Psalmus 37(2-11) [7]

37:2  Dómine, ne in furóre tuo árguas me, * neque in ira tua corrípias me.

37:3  Quóniam sagíttæ tuæ infíxæ sunt mihi: * et confirmásti super me manum tuam.

37:4  Non est sánitas in carne mea a fácie iræ tuæ: * non est pax óssibus meis a fácie peccatórum meórum.

37:5  Quóniam iniquitátes meæ supergréssæ sunt caput meum: * et sicut onus grave gravátæ sunt super me.

37:6  Putruérunt et corrúptæ sunt cicatríces meæ, * a fácie insipiéntiæ meæ.

37:7  Miser factus sum, et curvátus sum usque in finem: * tota die contristátus ingrediébar.

37:8  Quóniam lumbi mei impléti sunt illusiónibus: * et non est sánitas in carne mea.

37:9  Afflíctus sum, et humiliátus sum nimis: * rugiébam a gémitu cordis mei.

37:10  Dómine, ante te omne desidérium meum: * et gémitus meus a te non est abscónditus.

37:11  Cor meum conturbátum est, derelíquit me virtus mea: * et lumen oculórum meórum, et ipsum non est mecum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne in ira tua corrípias me, Dómine.

Ant. Inténde in adiutórium meum, * Dómine, virtus salútis meæ.

Psalmus 37(12-23) [8]

37:12  Amíci mei, et próximi mei * advérsum me appropinquavérunt, et stetérunt.

37:12  Et qui iuxta me erant, de longe stetérunt: * et vim faciébant qui quærébant ánimam meam.

37:13  Et qui inquirébant mala mihi, locúti sunt vanitátes: * et dolos tota die meditabántur.

37:14  Ego autem tamquam surdus non audiébam: * et sicut mutus non apériens os suum.

37:15  Et factus sum sicut homo non áudiens: * et non habens in ore suo redargutiónes.

37:16  Quóniam in te, Dómine, sperávi: * tu exáudies me, Dómine, Deus meus.

37:17  Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.

37:18  Quóniam ego in flagélla parátus sum: * et dolor meus in conspéctu meo semper.

37:19  Quóniam iniquitátem meam annuntiábo: * et cogitábo pro peccáto meo.

37:20  Inimíci autem mei vivunt, et confirmáti sunt super me: * et multiplicáti sunt qui odérunt me iníque.

37:21  Qui retríbuunt mala pro bonis, detrahébant mihi: * quóniam sequébar bonitátem.

37:22  Ne derelínquas me, Dómine, Deus meus: * ne discésseris a me.

37:23  Inténde in adiutórium meum, * Dómine, Deus, salútis meæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Inténde in adiutórium meum, Dómine, virtus salútis meæ.

Ant. Ámove, Dómine, * a me plagas tuas.

Psalmus 38 [9]

38:2  Dixi: Custódiam vias meas: * ut non delínquam in lingua mea.

38:2  Pósui ori meo custódiam, * cum consísteret peccátor advérsum me.

38:3  Obmútui, et humiliátus sum, et sílui a bonis: * et dolor meus renovátus est.

38:4  Concáluit cor meum intra me: * et in meditatióne mea exardéscet ignis.

38:5  Locútus sum in lingua mea: * Notum fac mihi, Dómine, finem meum.

38:5  Et númerum diérum meórum quis est: * ut sciam quid desit mihi.

38:6  Ecce mensurábiles posuísti dies meos: * et substántia mea tamquam níhilum ante te.

38:6  Verúmtamen univérsa vánitas, * omnis homo vivens.

38:7  Verúmtamen in imágine pertránsit homo: * sed et frustra conturbátur.

38:7  Thesaurízat: * et ignórat cui congregábit ea.

38:8  Et nunc quæ est exspectátio mea? Nonne Dóminus? * Et substántia mea apud te est.

38:9  Ab ómnibus iniquitátibus meis érue me: * oppróbrium insipiénti dedísti me.

38:10  Obmútui, et non apérui os meum, quóniam tu fecísti: * ámove a me plagas tuas.

38:12  A fortitúdine manus tuæ ego deféci in increpatiónibus: * propter iniquitátem corripuísti hóminem.

38:12  Et tabéscere fecísti sicut aráneam ánimam eius: * verúmtamen vane conturbátur omnis homo.

38:13  Exáudi oratiónem meam, Dómine, et deprecatiónem meam: * áuribus pércipe lácrimas meas.

38:13  Ne síleas: quóniam ádvena ego sum apud te, et peregrínus, * sicut omnes patres mei.

38:14  Remítte mihi, ut refrígerer priúsquam ábeam, * et ámplius non ero.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ámove, Dómine, a me plagas tuas.

℣. Hódie sciétis quia véniet Dóminus.

℟. Et mane vidébitis glóriam eius.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 1

Léctio sancti Evangélii secúndum Matthǽum

Matt 1:18-21 


Cum esset desponsáta Mater Iesu María Ioseph, ántequam convenírent, invénta est in útero habens de Spíritu Sancto. Et réliqua.

 

Homilía sancti Hierónymi Presbýteri

Lib. 1 Comment. in c. 1 Matth. 


Quare non de símplici vírgine, sed de desponsáta concípitur? Primum, ut per generatiónem Ioseph, orígo Maríæ monstrarétur: secúndo, ne lapidarétur a Iudǽis ut adúltera: tértio, ut in Ægýptum fúgiens habéret solátium. Martyr Ignátius étiam quartam áddidit causam, cur a desponsáta concéptus sit: Ut partus, ínquiens, eius celarétur diábolo, dum eum putat non de vírgine, sed de uxóre generátum.

℣. Tu autem, Dómine, miserére nobis.

℟. Deo grátias.

 

℟. Sanctificámini hódie, et estóte paráti: quia die crástina vidébitis

* Maiestátem Dei in vobis.

℣. Hódie sciétis quia véniet Dóminus, et mane vidébitis.

℟. Maiestátem Dei in vobis.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Antequam convenírent, invénta est in útero habens de Spíritu Sancto. Non ab álio invénta est, nisi a Ioseph, qui pene licéntia maritáli futúræ uxóris ómnia nóverat. Quod autem dícitur, Antequam convenírent, non séquitur ut póstea convénerint: sed Scriptúra quod factum non sit, osténdit.

℣. Tu autem, Dómine, miserére nobis.

℟. Deo grátias.

 

℟. Constántes estóte, vidébitis auxílium Dómini super vos: Iudǽa et Ierúsalem, nolíte timére:

* Cras egrediémini, et Dóminus erit vobíscum.

℣. Sanctificámini, fílii Israël, et estóte paráti.

℟. Cras egrediémini, et Dóminus erit vobíscum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Ioseph autem vir eius, cum esset iustus, et nollet eam tradúcere, vóluit occúlte dimíttere eam. Si quis fornicáriæ coniúngitur, unum corpus effícitur, et in lege præcéptum est, non solum reos, sed et cónscios críminum obnóxios esse peccáti: quómodo Ioseph, cum crimen celáret uxóris, iustus scríbitur? Sed hoc testimónium Maríæ est, quod Ioseph sciens illíus castitátem, et admírans quod evénerat, celat siléntio, cuius mystérium nesciébat.

℣. Tu autem, Dómine, miserére nobis.

℟. Deo grátias.

 

℟. Sanctificámini, fílii Israël, dicit Dóminus: die enim crástina descéndet Dóminus, 

* Et áuferet a vobis omnem languórem.

℣. Crástina die delébitur iníquitas terræ, et regnábit super nos Salvátor mundi.

℟. Et áuferet a vobis omnem languórem.

℣. Glória Patri, et Fílio, * et Spirítui Sancto.

℟. Et áuferet a vobis omnem languórem.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri vídeamus, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Nativitatis Domini ~ I. classis


Ad Laudes 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Laudes:1 Psalmi, antiphonæ  ex Proprio Sanctorum}


Ant. Iudǽa et Ierúsalem, * nolíte timére: cras egrediémini, et Dóminus erit vobíscum, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudǽa et Ierúsalem, nolíte timére: cras egrediémini, et Dóminus erit vobíscum, allelúia.

Ant. Hódie sciétis * quia véniet Dóminus: et mane vidébitis glóriam eius.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hódie sciétis quia véniet Dóminus: et mane vidébitis glóriam eius.

Ant. Crástina die * delébitur iníquitas terræ: et regnábit super nos Salvátor mundi.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crástina die delébitur iníquitas terræ: et regnábit super nos Salvátor mundi.

Ant. Dóminus véniet, * occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Dóminus véniet, occúrrite illi, dicéntes: Magnum princípium, et regni eius non erit finis: Deus, Fortis, Dominátor, Princeps pacis, allelúia.

Ant. Crástina erit * vobis salus, dicit Dóminus Deus exercítuum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crástina erit vobis salus, dicit Dóminus Deus exercítuum.

Capitulum Hymnus Versus {ex Proprio Sanctorum}


Rom 1:1-3 


Paulus servus Iesu Christi, vocátus Apóstolus, segregátus in Evangélium Dei, quod ante promíserat per prophétas suos in Scriptúris sanctis de Fílio suo, qui factus est ei ex sémine David secúndum carnem.

℟. Deo grátias.

 

Hymnus 


En clara vox redárguit

Obscúra quæque, pérsonans:

Procul fugéntur sómnia,

Ab alto Iesus prómicat.

 

Mens iam resúrgat, tórpida,

Non ámplius iacens humi:

Sidus refúlget iam novum,

Ut tollat omne nóxium.

 

En Agnus ad nos míttitur

Laxáre gratis débitum:

Omnes simul cum lácrimis

Precémur indulgéntiam.

 

Ut cum secúndo fúlserit,

Metúque mundum cínxerit,

Non pro reátu púniat,

Sed nos pius tunc prótegat.

 

Virtus, honor, laus, glória

Deo Patri cum Fílio,

Sancto simul Paráclito,

In sæculórum sǽcula.

Amen.

 

℣. Crástina die delébitur iníquitas terræ.

℟. Et regnábit super nos Salvátor mundi.

Canticum: Benedictus {Antiphona ex Proprio Sanctorum}


Ant. Oriétur * sicut sol Salvátor mundi: et descéndet in úterum Vírginis, sicut imber super gramen, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Oriétur sicut sol Salvátor mundi: et descéndet in úterum Vírginis, sicut imber super gramen, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri vídeamus, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Nativitatis Domini ~ I. classis


Ad Primam 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Iudǽa et Ierúsalem, * nolíte timére: cras egrediémini, et Dóminus erit vobíscum, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iudǽa et Ierúsalem, nolíte timére: cras egrediémini, et Dóminus erit vobíscum, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui ventúrus es in mundum.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Octavo Kalendas Ianuarii Luna vicésima quarta Anno Dómini 2024

 

Anno a creatióne mundi, quando in princípio Deus creávit cælum et terram, quinquiés millésimo centésimo nonagésimo nono; a dilúvio autem, anno bis millésimo nongentésimo quinquagésimo séptimo; a nativitáte Abrahæ, anno bis millésimo quintodécimo; a Móyse et egréssu pópuli Israël de Ægýpto, anno millésimo quingentésimo décimo; ab unctióne David in Regem, anno millésimo trigésimo secúndo; Hebdómada sexagésima quinta, iuxta Daniélis prophétiam; Olympíade centésima nonagésima quarta; ab urbe Roma cóndita, anno septingentésimo quinquagésimo secúndo; anno Impérii Octaviáni Augústi quadragésimo secúndo, toto Orbe in pace compósito, sexta mundi ætáte, Iesus Christus, ætérnus Deus æterníque Patris Fílius, mundum volens advéntu suo piíssimo consecráre, de Spíritu Sancto concéptus, novémque post conceptiónem decúrsis ménsibus (Hic vox elevatur, et omnes genua flectunt), in Béthlehem Iudæ náscitur ex María Vírgine factus Homo. (Hic autem in priori voce dicitur, et in tono passionis:) Natívitas Dómini nostri Iesu Christi secúndum carnem.

(Quod sequitur, legitur in tono Lectionis consueto; et surgunt omnes.)

Eódem die natális sanctæ Anastásiæ, quæ, témpore Diocletiáni, primo diram et immítem custódiam a viro suo Públio perpéssa est, in qua tamen a Confessóre Christi Chrysógono multum consoláta et confortáta fuit; deínde a Floro, Præfécto Illýrici, per diútinam custódiam maceráta, ad últimum, mánibus et pédibus exténsis, ligáta est ad palos, et circa eam ignis accénsus, in quo martýrium consummávit in ínsula Palmária, ad quam una cum ducéntis viris et septuagínta féminis deportáta fúerat, qui váriis interfectiónibus martýrium celebrárunt.

Barcinóne, in Hispánia, item natális sancti Petri Nolásci Confessóris, qui Fundátor éxstitit Ordinis beátæ Maríæ de Mercéde redemptiónis captivórum, ac virtúte et miráculis cláruit. Ipsíus autem festum cólitur quinto Kaléndas Februárii.

Romæ, in cœmetério Aproniáni, sanctæ Eugéniæ Vírginis, beáti Mártyris Philíppi fíliæ, quæ, témpore Galliéni Imperatóris, post plúrima virtútum insígnia, post sacros Vírginum choros Christo aggregátos, sub Præfécto Urbis Nicétio diu agonizávit, ac novíssime gládio iuguláta est.

Nicomedíæ pássio multórum míllium Mártyrum, qui cum in Christi Natáli ad Domínicum conveníssent, Diocletiánus Imperátor iánuas Ecclésiæ claudi iussit, et ignem circumcírca parari, tripodémque cum thure præ fóribus poni, ac præcónem magna voce clamáre ut qui incéndium vellent effúgere, foras exírent et Iovi thus adolérent; cumque omnes una voce respondíssent se pro Christo libéntius mori, incénso igne consúmpti sunt, atque ita eo die nasci meruérunt in cælis, quo Christus in terris pro salúte mundi olim nasci dignátus est.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Isa 33:2 


Dómine, miserére nostri: te enim exspectávimus: esto brácchium nóstrum in mane, et salus nostra in témpore tribulatiónis.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Vigilia Nativitatis Domini ~ I. classis


Ad Tertiam 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Hódie sciétis * quia véniet Dóminus: et mane vidébitis glóriam eius.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hódie sciétis quia véniet Dóminus: et mane vidébitis glóriam eius.

Capitulum Responsorium Versus {ex Proprio Sanctorum}


Rom 1:1-3 


Paulus servus Iesu Christi, vocátus Apóstolus, segregátus in Evangélium Dei, quod ante promíserat per prophétas suos in Scriptúris sanctis de Fílio suo, qui factus est ei ex sémine David secúndum carnem.

℟. Deo grátias.

 

℟.br. Hódie sciétis * Quia véniet Dóminus.

℟. Hódie sciétis * Quia véniet Dóminus.

℣. Et mane vidébitis glóriam eius.

℟. Quia véniet Dóminus.

℣. Glória Patri, et Fílio, * et Spirítui Sancto.

℟. Hódie sciétis * Quia véniet Dóminus.

 

℣. Constántes estóte.

℟. Vidébitis auxílium Dómini super vos.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri vídeamus, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Nativitatis Domini ~ I. classis


Ad Sextam 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Crástina die * delébitur iníquitas terræ: et regnábit super nos Salvátor mundi.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crástina die delébitur iníquitas terræ: et regnábit super nos Salvátor mundi.

Capitulum Responsorium Versus {ex Proprio Sanctorum}


Rom 1:4 


Qui prædestinátus est Fílius Dei in virtúte secúndum spíritum sanctificatiónis, ex resurrectióne mortuórum Iesu Christi Dómini nostri.

℟. Deo grátias.

 

℟.br. Crástina die * Delébitur iníquitas terræ.

℟. Crástina die * Delébitur iníquitas terræ.

℣. Et regnábit super nos Salvátor mundi.

℟. Delébitur iníquitas terræ.

℣. Glória Patri, et Fílio, * et Spirítui Sancto.

℟. Crástina die * Delébitur iníquitas terræ.

 

℣. Crástina erit vobis salus.

℟. Dicit Dóminus Deus exercítuum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri vídeamus, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Vigilia Nativitatis Domini ~ I. classis


Ad Nonam 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Crástina erit * vobis salus, dicit Dóminus Deus exercítuum.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Crástina erit vobis salus, dicit Dóminus Deus exercítuum.

Capitulum Responsorium Versus {ex Proprio Sanctorum}


Rom 1:5-6 


Per quem accépimus grátiam, et apostolátum ad obediéndum fídei in ómnibus géntibus pro nómine eius, in quibus estis et vos vocáti Iesu Christi Dómini nostri.

℟. Deo grátias.

 

℟.br. Crástina * Erit vobis salus.

℟. Crástina * Erit vobis salus.

℣. Dicit Dóminus Deus exercítuum.

℟. Erit vobis salus.

℣. Glória Patri, et Fílio, * et Spirítui Sancto.

℟. Crástina * Erit vobis salus.

 

℣. Crástina die delébitur iníquitas terræ.

℟. Et regnábit super nos Salvátor mundi.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri vídeamus, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Vesperas 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Rex pacíficus * magnificátus est, cuius vultum desíderat univérsa terra.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rex pacíficus magnificátus est, cuius vultum desíderat univérsa terra.

Ant. Magnificátus est * Rex pacíficus super omnes reges univérsæ terræ.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Magnificátus est Rex pacíficus super omnes reges univérsæ terræ.

Ant. Compléti sunt * dies Maríæ, ut páreret Fílium suum primogénitum.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Compléti sunt dies Maríæ, ut páreret Fílium suum primogénitum.

Ant. Scitóte * quia prope est regnum Dei: amen dico vobis, quia non tardábit.

Psalmus 112 [4]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Scitóte quia prope est regnum Dei: amen dico vobis, quia non tardábit.

Ant. Leváte cápita vestra: * ecce appropínquat redémptio vestra.

Psalmus 116 [5]

116:1  Laudáte Dóminum, omnes gentes: * laudáte eum, omnes pópuli:

116:2  Quóniam confirmáta est super nos misericórdia eius: * et véritas Dómini manet in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Leváte cápita vestra: ecce appropínquat redémptio vestra.

Capitulum Hymnus Versus {ex Proprio Sanctorum}


Titus 3:4-5 


Appáruit benígnitas, et humánitas Salvatóris nostri Dei: non ex opéribus iustítiæ, quæ fécimus nos, sed secúndum suam misericórdiam salvos nos fecit.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Crástina die delébitur iníquitas terræ.

℟. Et regnábit super nos Salvátor mundi.

Canticum: Magnificat {Antiphona ex Proprio Sanctorum}


Ant. Cum ortus fúerit * sol de cælo, vidébitis Regem regum procedéntem a Patre, tamquam sponsum de thálamo suo.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Cum ortus fúerit sol de cælo, vidébitis Regem regum procedéntem a Patre, tamquam sponsum de thálamo suo.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Completorium 12-24-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



In Vigilia Nativitatis Domini ~ I. classis


Sancta Missa 12-24-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Exod 16:6; 16:7

Hódie sciétis, quia véniet Dóminus et salvábit nos: et mane vidébitis glóriam eius.

Ps 23:1

Dómini est terra, et plenitúdo eius: orbis terrárum, et univérsi, qui hábitant in eo.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Hódie sciétis, quia véniet Dóminus et salvábit nos: et mane vidébitis glóriam eius.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


omit.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui nos redemptiónis nostræ ánnua exspectatióne lætíficas: præsta; ut Unigénitum tuum, quem Redemptórem læti suscípimus, veniéntem quoque Iúdicem secúri videámus, Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Lectio Epístolæ beati Pauli Apostoli ad Romános

Rom 1:1-6

Paulus, servus Iesu Christi, vocátus Apóstolus, segregátus in Evangélium Dei, quod ante promíserat per Prophétas suos in Scriptúris sanctis de Fílio suo, qui factus est ei ex sémine David secúndum carnem: qui prædestinátus est Fílius Dei in virtúte secúndum spíritum sanctificatiónis ex resurrectióne mortuórum Iesu Christi, Dómini nostri: per quem accépimus grátiam, et apostolátum ad obœdiéndum fídei in ómnibus géntibus pro nómine eius, in quibus estis et vos vocáti Iesu Christi, Dómini nostri.

℟. Deo grátias.

Graduale 


Exod 16:6; 16:7

Hódie sciétis, quia véniet Dóminus et salvábit nos: et mane vidébitis glóriam eius.

Ps 79:2-3

Qui regis Israël, inténde: qui dedúcis, velut ovem, Ioseph: qui sedes super Chérubim, appáre coram Ephraim, Béniamin, et Manásse. 

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Matthǽum.

℟. Glória tibi, Dómine.

Matt 1:18-21

Cum esset desponsáta Mater Iesu Maria Ioseph, ántequam convenírent, inventa est in útero habens de Spiritu Sancto. Ioseph autem, vir eius, cum esset iustus et nollet eam tradúcere, vóluit occúlte dimíttere eam. Hæc autem eo cogitánte, ecce, Angelus Dómini appáruit in somnis ei, dicens: Ioseph, fili David, noli timére accípere Maríam cóniugem tuam: quod enim in ea natum est, de Spíritu Sancto est. Páriet autem fílium, et vocábis nomen eius Iesum: ipse enim salvum fáciet pópulum suum a peccátis eórum.

℟. Laus tibi, Christe.

S. Per Evangélica dicta, deleántur nostra delícta.

Credo 


omit.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 23:7

Tóllite portas, principes, vestras: et elevámini, portæ æternáles, et introíbit Rex glóriæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Da nobis, quǽsumus, omnípotens Deus: ut, sicut adoránda Fílii tui natalítia prævenímus, sic eius múnera capiámus sempitérna gaudéntes:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

Communis

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: per Christum, Dóminum nostrum. Per quem maiestátem tuam laudant Angeli, adórant Dominatiónes, tremunt Potestátes. Cæli cælorúmque Virtútes ac beáta Séraphim sócia exsultatióne concélebrant. Cum quibus et nostras voces ut admítti iubeas, deprecámur, súpplici confessione dicéntes:

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

Communicántes, et memóriam venerántes, in primis gloriósæ semper Vírginis Maríæ, Genetrícis Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Isa 40:5

Revelábitur glória Dómini: et vidébit omnis caro salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Da nobis, quǽsumus, Dómine: unigéniti Fílii tui recensíta nativitáte respiráre; cuius cœlésti mystério páscimur et potámur.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



In Nativitate Domini ~ I. classis


Ad Matutinum 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Proprio Sanctorum}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Proprio Sanctorum}


Nocturn I. 


Ant. Dóminus dixit * ad me: Fílius meus es tu, ego hódie génui te.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dixit ad me: Fílius meus es tu, ego hódie génui te.

Ant. Tamquam sponsus * Dóminus procédens de thálamo suo.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tamquam sponsus Dóminus procédens de thálamo suo.

Ant. Diffúsa est * grátia in lábiis tuis, proptérea benedíxit te Deus in ætérnum.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diffúsa est grátia in lábiis tuis, proptérea benedíxit te Deus in ætérnum.

℣. Tamquam sponsus.

℟. Dóminus procédens de thálamo suo.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Isa 9:1-6 


1 Primo témpore alleviáta est terra Zábulon, et terra Néphthali: et novíssimo aggraváta est via maris trans Iordánem Galilǽæ géntium.

2 Pópulus qui ambulábat in ténebris, vidit lucem magnam: habitántibus in regióne umbræ mortis, lux orta est eis.

3 Multiplicásti gentem, et non magnificásti lætítiam. Lætabúntur coram te, sicut qui lætántur in messe, sicut exsúltant victóres, capta præda, quando dívidunt spólia.

4 Iugum enim óneris eius, et virgam húmeri eius, et sceptrum exactóris eius superásti sicut in die Mádian.

5 Quia omnis violénta prædátio cum tumúltu, et vestiméntum mistum sánguine, erit in combustiónem, et cibus ignis.

6 Párvulus enim natus est nobis, et fílius datus est nobis, et factus est principátus super húmerum eius: et vocábitur nomen eius, Admirábilis, Consiliárius, Deus, Fortis, Pater futúri sǽculi, Princeps pacis.

℣. Tu autem, Dómine, miserére nobis.

℟. Deo grátias.

 

℟. Hódie nobis cælórum Rex de Vírgine nasci dignátus est, ut hóminem pérditum ad cæléstia regna revocáret:

* Gaudet exércitus Angelórum: quia salus ætérna humáno géneri appáruit.

℣. Glória in excélsis Deo, et in terra pax homínibus bonæ voluntátis.

℟. Gaudet exércitus Angelórum: quia salus ætérna humáno géneri appáruit.

℣. Glória Patri, et Fílio, et Spirítui Sancto.

℟. Hódie nobis cælórum Rex de Vírgine nasci dignátus est, ut hóminem pérditum ad cæléstia regna revocáret: * Gaudet exércitus Angelórum: quia salus ætérna humáno géneri appáruit.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Isa 40:1-8 


1 Consolámini, consolámini, pópule meus, dicit Deus vester.

2 Loquímini ad cor Ierúsalem, et advocáte eam: quóniam compléta est malítia eius, dimíssa est iníquitas illíus: suscépit de manu Dómini duplícia pro ómnibus peccátis suis.

3 Vox clamántis in desérto: Paráte viam Dómini, rectas fácite in solitúdine sémitas Dei nostri.

4 Omnis vallis exaltábitur, et omnis mons et collis humiliábitur: et erunt prava in dirécta, et áspera in vias planas.

5 Et revelábitur glória Dómini: et vidébit omnis caro páriter quod os Dómini locútum est.

6 Vox dicéntis: Clama. Et dixi: Quid clamábo? Omnis caro fœnum, et omnis glória eius quasi flos agri.

7 Exsiccátum est fœnum, et cécidit flos: quia spíritus Dómini sufflávit in eo. Vere fœnum est pópulus:

8 Exsiccátum est fœnum, et cécidit flos: Verbum autem Dómini nostri manet in ætérnum.

℣. Tu autem, Dómine, miserére nobis.

℟. Deo grátias.

 

℟. Hódie nobis de cælo pax vera descéndit:

* Hódie per totum mundum mellíflui facti sunt cæli.

℣. Hódie illúxit nobis dies redemptiónis novæ, reparatiónis antíquæ, felicitátis ætérnæ.

℟. Hódie per totum mundum mellíflui facti sunt cæli.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Isa 52:1-6 


1 Consúrge, consúrge, indúere fortitúdine tua, Sion, indúere vestiméntis glóriæ tuæ, Ierúsalem, cívitas sancti: quia non adíciet ultra ut pertránseat per te incircumcísus, et immúndus. 

2 Excútere de púlvere, consúrge, sede, Ierúsalem: solve víncula colli tui, captíva fília Sion. 

3 Quia hæc dicit Dóminus: Gratis venumdáti estis, et sine argénto redimémini. 

4 Quia hæc dicit Dóminus Deus: In Ægýptum descéndit pópulus meus in princípio, ut colónus esset ibi: et Assur absque ulla causa calumniátus est eum.

5 Et nunc quid mihi est hic, dicit Dóminus, quóniam ablátus est pópulus meus grátis? Dominatóres eius iníque agunt, dicit Dóminus: et iúgiter tota die nomen meum blasphemátur. 

6 Propter hoc sciet pópulus meus nomen meum, in die illa: quia ego ipse qui loquébar, ecce adsum.

℣. Tu autem, Dómine, miserére nobis.

℟. Deo grátias.

 

℟. Quem vidístis, pastóres? dícite, annuntiáte nobis, in terris quis appáruit? 

* Natum vídimus, et choros Angelórum collaudántes Dóminum.

℣. Dícite, quidnam vidístis? et annuntiáte Christi nativitátem.

℟. Natum vídimus, et choros Angelórum collaudántes Dóminum.

℣. Glória Patri, et Fílio, * et Spirítui Sancto.

℟. Natum vídimus, et choros Angelórum collaudántes Dóminum.

Nocturn II. 


Ant. Suscépimus, * Deus, misericórdiam tuam in médio templi tui.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscépimus, Deus, misericórdiam tuam in médio templi tui.

Ant. Oriétur * in diébus Dómini abundántia pacis, et dominábitur.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oriétur in diébus Dómini abundántia pacis, et dominábitur.

Ant. Véritas de terra * orta est, et iustítia de cælo prospéxit.

Psalmus 84 [6]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véritas de terra orta est, et iustítia de cælo prospéxit.

℣. Speciósus forma præ fíliis hóminum.

℟. Diffúsa est grátia in lábiis tuis.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Leónis Papæ

Sermo 1 de Nativitate Domini 


Salvátor noster, dilectíssimi, hódie natus est: gaudeámus. Neque enim fas est locum esse tristítiæ, ubi natális est vitæ: quæ, consúmpto mortalitátis timóre, nobis íngerit de promíssa æternitáte lætítiam. Nemo ab huius alacritátis participatióne secérnitur. Una cunctis lætítiæ commúnis est rátio: quia Dóminus noster, peccáti mortísque destrúctor, sicut nullum a reátu líberum réperit, ita liberándis ómnibus venit. Exsúltet sanctus, quia appropínquat ad palmam: gáudeat peccátor, quia invitátur ad véniam: animétur gentílis, quia vocátur ad vitam. Dei namque Fílius secúndum plenitúdinem témporis, quam divíni consílii inscrutábilis altitúdo dispósuit, reconciliándam auctóri suo natúram géneris assúmpsit humáni, ut invéntor mortis diábolus, per ipsam, quam vícerat, vincerétur.

℣. Tu autem, Dómine, miserére nobis.

℟. Deo grátias.

 

℟. O magnum mystérium, et admirábile sacraméntum, ut animália vidérent Dóminum natum, iacéntem in præsépio:

* Beáta Virgo, cuius víscera meruérunt portáre Dóminum Christum.

℣. Ave, María, grátia plena: Dóminus tecum.

℟. Beáta Virgo, cuius víscera meruérunt portáre Dóminum Christum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

In quo conflíctu pro nobis ínito, magno et mirábili æquitátis iure certátum est, dum omnípotens Dóminus cum sævíssimo hoste non in sua maiestáte, sed in nostra congréditur humilitáte: obíciens ei eándem formam, eandémque natúram, mortalitátis quidem nostræ partícipem, sed peccáti totíus expértem. Aliénum quippe ab hac nativitáte est, quod de ómnibus légitur: Nemo mundus a sorde, nec infans, cuius est uníus diéi vita super terram. Nihil ergo in istam singulárem nativitátem de carnis concupiscéntia transívit, nihil de peccáti lege manávit. Virgo régia Davídicæ stirpis elígitur, quæ sacro gravidánda fœtu, divínam humanámque prolem prius concíperet mente, quam córpore. Et ne supérni ignára consílii ad inusitátos pavéret affátus, quod in ea operándum erat a Spíritu Sancto, collóquio discit angélico: nec damnum credit pudóris, Dei Génetrix mox futúra.

℣. Tu autem, Dómine, miserére nobis.

℟. Deo grátias.

 

℟. Beáta Dei Génetrix María, cuius víscera intácta pérmanent:

* Hódie génuit Salvatórem sǽculi.

℣. Beáta, quæ crédidit: quóniam perfécta sunt ómnia, quæ dicta sunt ei a Dómino.

℟. Hódie génuit Salvatórem sǽculi.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Agámus ergo, dilectíssimi, grátias Deo Patri, per Fílium eius in Spíritu Sancto: qui propter multam caritátem suam, qua diléxit nos, misértus est nostri: et cum essémus mórtui peccátis, convivificávit nos Christo, ut essémus in ipso nova creatúra, novúmque figméntum. Deponámus ergo véterem hóminem cum áctibus suis: et adépti participatiónem generatiónis Christi, carnis renuntiémus opéribus. Agnósce, o Christiáne, dignitátem tuam: et divínæ consors factus natúræ, noli in véterem vilitátem degéneri conversatióne redíre. Meménto, cuius cápitis et cuius córporis sis membrum. Reminíscere, quia érutus de potestáte tenebrárum, translátus es in Dei lumen et regnum.

℣. Tu autem, Dómine, miserére nobis.

℟. Deo grátias.

 

℟. Sancta et immaculáta virgínitas, quibus te láudibus éfferam, néscio: 

* Quia quem cæli cápere non póterant, tuo grémio contulísti.

℣. Benedícta tu in muliéribus, et benedíctus fructus ventris tui.

℟. Quia quem cæli cápere non póterant, tuo grémio contulísti.

℣. Glória Patri, et Fílio, * et Spirítui Sancto.

℟. Quia quem cæli cápere non póterant, tuo grémio contulísti.

Nocturn III. 


Ant. Ipse invocábit * me, allelúia: Pater meus es tu, allelúia.

Psalmus 88 [7]

88:1  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:17  Quóniam glória virtútis eórum tu es: * et in beneplácito tuo exaltábitur cornu nostrum.

88:18  Quia Dómini est assúmptio nostra, * et Sancti Israël, regis nostri.

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipse invocábit me, allelúia: Pater meus es tu, allelúia.

Ant. Læténtur cæli, * et exsúltet terra ante fáciem Dómini, quóniam venit.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur cæli, et exsúltet terra ante fáciem Dómini, quóniam venit.

Ant. Notum fecit * Dóminus, allelúia, salutáre suum, allelúia.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Notum fecit Dóminus, allelúia, salutáre suum, allelúia.

℣. Ipse invocábit me, allelúia.

℟. Pater meus es tu, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Lucam

Luc 2:1-14 


In illo témpore: Exiit edíctum a Cǽsare Augústo, ut describerétur univérsus orbis. Et réliqua.

 

Homilía sancti Gregórii Papæ

Homilia 8 in Evangelia 


Quia, largiénte Dómino, Missárum solémnia ter hódie celebratúri sumus, loqui diu de evangélica lectióne non póssumus: sed nos áliquid vel bréviter dícere, Redemptóris nostri Natívitas ipsa compéllit. Quid est enim, quod nascitúro Dómino mundus descríbitur, nisi hoc, quod apérte monstrátur, quia ille apparébat in carne, qui eléctos suos adscríberet in æternitáte? Quo contra de réprobis per prophétam dícitur: Deleántur de libro vivéntium, et cum iustis non scribántur. Qui bene étiam in Béthlehem náscitur: Béthlehem quippe domus panis interpretátur. Ipse namque est, qui ait: Ego sum panis vivus, qui de cælo descéndi. Locus ergo, in quo Dóminus náscitur, domus panis ántea vocátus est; quia futúrum profécto erat, ut ille ibi per matériam carnis apparéret, qui electórum mentes intérna satietáte refíceret. Qui non in paréntum domo, sed in via náscitur: ut profécto osténderet, quia per humanitátem suam, quam assúmpserat, quasi in aliéno nascebátur.

℣. Tu autem, Dómine, miserére nobis.

℟. Deo grátias.

 

℟. Beáta víscera Maríæ Vírginis, quæ portavérunt ætérni Patris Fílium: et beáta úbera, quæ lactavérunt Christum Dóminum:

* Qui hódie pro salúte mundi de Vírgine nasci dignátus est.

℣. Dies sanctificátus illúxit nobis: veníte, gentes, et adoráte Dóminum.

℟. Qui hódie pro salúte mundi de Vírgine nasci dignátus est.

℣. Iube, Dómine, benedícere.

Benedictio. Per evangélica dicta deleántur nostra delícta. Amen.

 

Lectio 8

Léctio sancti Evangélii secúndum Lucam

Luc 2:15-20 


In illo témpore: Pastóres loquebántur ad ínvicem: Transeámus usque Béthlehem, et videámus hoc verbum, quod factum est, quod Dóminus osténdit nobis. Et réliqua.

 

Homilía sancti Ambrósii Epíscopi

Lib. 2 in cap. 2. Lucæ, circa medium 


Vidéte Ecclésiæ surgéntis exórdium: Christus náscitur, et pastóres vigiláre cœpérunt; qui géntium greges, pécudum modo ante vivéntes, in caulam Dómini congregárent, ne quos spiritálium bestiárum per offúsas nóctium ténebras pateréntur incúrsus. Et bene pastóres vígilant, quos bonus pastor infórmat. Grex ígitur pópulus, nox sǽculum, pastóres sunt sacerdótes. Aut fortásse étiam ille sit pastor, cui dícitur: Esto vígilans, et confírma. Quia non solum epíscopos ad tuéndum gregem Dóminus ordinávit, sed étiam Angelos destinávit.

℣. Tu autem, Dómine, miserére nobis.

℟. Deo grátias.

 

℟. Verbum caro factum est, et habitávit in nobis: 

* Et vídimus glóriam eius, glóriam quasi Unigéniti a Patre, plenum grátiæ et veritátis.

℣. Omnia per ipsum facta sunt, et sine ipso factum est nihil.

℟. Et vídimus glóriam eius, glóriam quasi Unigéniti a Patre, plenum grátiæ et veritátis.

℣. Glória Patri, et Fílio, * et Spirítui Sancto.

℟. Et vídimus glóriam eius, glóriam quasi Unigéniti a Patre, plenum grátiæ et veritátis.

℣. Iube, Dómine, benedícere.

Benedictio. Verba sancti Evangélii dóceat nos Christus Fílius Dei. Amen.

 

Lectio 9

Léctio sancti Evangélii secúndum Ioánnem

Ioannes 1:1-14 


In princípio erat Verbum, et Verbum erat apud Deum, et Deus erat Verbum. Et réliqua.

 

Homilía sancti Augustíni Epíscopi

Tract. 1 in Ioann., circa médium 


Ne vile áliquid putáres quale consuevísti cogitáre, cum verba humána soléres audíre, audi quid cógites: Deus erat Verbum. Exeat nunc néscio quis infidélis Ariánus, et dicat quia Verbum Dei factum est. Quómodo potest fíeri, ut Verbum Dei factum sit, quando Deus per Verbum fecit ómnia? Si et Verbum Dei ipsum factum est: per quod áliud verbum factum est? Si hoc dicis, quia hoc est verbum Verbi, per quod factum est illud; ipsum dico ego únicum Fílium Dei. Si autem non dicis verbum Verbi, concéde non factum, per quod facta sunt ómnia. Non enim per seípsum fíeri pótuit, per quod facta sunt ómnia. Crede ergo Evangelístæ.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Laudes 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Quem vidístis, * pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quem vidístis, pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Ant. Génuit puérpera * Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Génuit puérpera Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Ant. Angelus ad pastóres * ait: Annúntio vobis gáudium magnum: quia natus est vobis hódie Salvátor mundi, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus ad pastóres ait: Annúntio vobis gáudium magnum: quia natus est vobis hódie Salvátor mundi, allelúia.

Ant. Facta est cum Angelo * multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Facta est cum Angelo multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Ant. Párvulus fílius * hódie natus est nobis: et vocábitur Deus, Fortis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Párvulus fílius hódie natus est nobis: et vocábitur Deus, Fortis, allelúia, allelúia.

Capitulum Hymnus Versus {ex Proprio Sanctorum}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Benedictus {Antiphona ex Proprio Sanctorum}


Ant. Glória in excélsis Deo, * et in terra pax homínibus bonæ voluntátis, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Glória in excélsis Deo, et in terra pax homínibus bonæ voluntátis, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Primam 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Quem vidístis, * pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Psalmus 53 [1]

53:3  Deus, in nómine tuo salvum me fac: * et in virtúte tua iúdica me.

53:4  Deus, exáudi oratiónem meam: * áuribus pércipe verba oris mei.

53:5  Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.

53:6  Ecce enim, Deus ádiuvat me: * et Dóminus suscéptor est ánimæ meæ.

53:7  Avérte mala inimícis meis: * et in veritáte tua dispérde illos.

53:8  Voluntárie sacrificábo tibi, * et confitébor nómini tuo, Dómine: quóniam bonum est:

53:9  Quóniam ex omni tribulatióne eripuísti me: * et super inimícos meos despéxit óculus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quem vidístis, pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Séptimo Kaléndas Ianuárii Luna vicésima quinta Anno Dómini 2024

 

Hierosólymis natális sancti Stéphani Protomártyris, qui a Iudǽis, non longe post Ascensiónem Dómini, lapidátus est.

Romæ sancti Maríni, ex órdine Senatório viri, qui, sub Numeriáno Imperatóre et Marciáno Præfécto, Christiánæ religiónis causa comprehénsus, equúleo et úngulis servíli more punítus, in sartáginem deínde coniéctus, sed, igne in rorem convérso, liberátus, obiéctus quoque feris et ab illis nullátenus læsus; tandem, ad aram íterum ductus, et, cum idóla oratióne eius corruíssent, percússus gládio, martýrii triúmphum adéptus est.

Ibídem, via Appia, deposítio sancti Dionýsii Papæ, qui, multis pro Ecclésia impénsis labóribus, fídei documentis clarus effúlsit.

Item Romæ sancti Zósimi, Papæ et Confessóris.

In Mesopotámia sancti Archelái Epíscopi, doctrína et sanctitáte célebris.

Maiúmæ, in Palæstína, sancti Zenónis Epíscopi.

Romæ sancti Theodóri, qui Mansionárius Ecclésiæ sancti Petri fuit, cuius et méminit beátus Gregórius Papa.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



In Nativitate Domini ~ I. classis


Ad Tertiam 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Génuit puérpera * Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Génuit puérpera Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Capitulum Responsorium Versus {ex Proprio Sanctorum}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Sextam 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Angelus ad pastóres * ait: Annúntio vobis gáudium magnum: quia natus est vobis hódie Salvátor mundi, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus ad pastóres ait: Annúntio vobis gáudium magnum: quia natus est vobis hódie Salvátor mundi, allelúia.

Capitulum Responsorium Versus {ex Proprio Sanctorum}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Nonam 12-25-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {Psalmi Dominica, antiphonæ  ex Proprio Sanctorum}


Ant. Párvulus fílius * hódie natus est nobis: et vocábitur Deus, Fortis, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Párvulus fílius hódie natus est nobis: et vocábitur Deus, Fortis, allelúia, allelúia.

Capitulum Responsorium Versus {ex Proprio Sanctorum}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



In Nativitate Domini ~ I. classis


Ad Vesperas 12-25-2024 

Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Proprio Sanctorum}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Magnificat {Antiphona ex Proprio Sanctorum}


Ant. Hódie * Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



In Nativitate Domini in nocte ~ I. classis


Sancta Missa 12-25-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 2:7.

Dóminus dixit ad me: Fílius meus es tu, ego hódie génui te.

Ps 2:1

Quare fremuérunt gentes: et pópuli meditáti sunt inánia?

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dóminus dixit ad me: Fílius meus es tu, ego hódie génui te.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, qui hanc sacratíssimam noctem veri lúminis fecísti illustratióne claréscere: da, quǽsumus; ut, cuius lucis mystéria in terra cognóvimus, eius quoque gáudiis in cœlo perfruámur:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Léctio Epístolæ beati Pauli Apóstoli ad Titum

Tit 2:11-15

Caríssime: Appáruit grátia Dei Salvatóris nostri ómnibus homínibus, erúdiens nos, ut, abnegántes impietátem et sæculária desidéria, sóbrie et iuste et pie vivámus in hoc sǽculo, exspectántes beátam spem et advéntum glóriæ magni Dei et Salvatóris nostri Iesu Christi: qui dedit semetípsum pro nobis: ut nos redímeret ab omni iniquitáte, et mundáret sibi pópulum acceptábilem, sectatórem bonórum óperum. Hæc lóquere et exhortáre: in Christo Iesu, Dómino nostro.

℟. Deo grátias.

Graduale 


Ps 109:3; 109:1

Tecum princípium in die virtútis tuæ: in splendóribus Sanctórum, ex útero ante lucíferum génui te.

℣. Dixit Dóminus Dómino meo: Sede a dextris meis: donec ponam inimícos tuos, scabéllum pedum tuórum. Allelúia, allelúia.

Ps 2:7

℣. Dóminus dixit ad me: Fílius meus es tu, ego hódie génui te. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam

℟. Glória tibi, Dómine.

Luc 2:1-14

In illo témpore: Exiit edíctum a Cæsare Augústo, ut describerétur univérsus orbis. Hæc descríptio prima facta est a præside Sýriæ Cyríno: et ibant omnes ut profiteréntur sínguli in suam civitátem. Ascéndit autem et Ioseph a Galilæa de civitáte Názareth, in Iudæam in civitátem David, quæ vocatur Béthlehem: eo quod esset de domo et fámilia David, ut profiterétur cum María desponsáta sibi uxóre prægnánte. Factum est autem, cum essent ibi, impléti sunt dies, ut páreret. Et péperit fílium suum primogénitum, et pannis eum invólvit, et reclinávit eum in præsépio: quia non erat eis locus in diversório. Et pastóres erant in regióne eádem vigilántes, et custodiéntes vigílias noctis super gregem suum. Et ecce, Angelus Dómini stetit iuxta illos, et cláritas Dei circumfúlsit illos, et timuérunt timóre magno. Et dixit illis Angelus: Nolíte timére: ecce enim, evangelízo vobis gáudium magnum, quod erit omni pópulo: quia natus est vobis hódie Salvátor, qui est Christus Dóminus, in civitáte David. Et hoc vobis signum: Inveniétis infántem pannis involútum, et pósitum in præsépio. Et súbito facta est cum Angelo multitúdo milítiæ cœléstis, laudántium Deum et dicéntium: Glória in altíssimis Deo, et in terra pax hóminibus bonæ voluntátis.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 95:11; 95:13

Læténtur cœli et exsúltet terra ante fáciem Dómini: quóniam venit.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Accépta tibi sit, Dómine, quǽsumus, hodiérnæ festivitátis oblátio: ut, tua gratia largiénte, per hæc sacrosáncta commércia, in illíus inveniámur forma, in quo tecum est nostra substántia:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 109:3

In splendóribus Sanctórum, ex útero ante lucíferum génui te. 

Postcommunio 


S. Dóminus vobíscum.

R. Et cum spíritu tuo.

Orémus.

Da nobis, quǽsumus, Dómine, Deus noster: ut, qui Nativitátem Dómini nostri Iesu Christi mystériis nos frequentáre gaudémus; dignis conversatiónibus ad eius mereámur perveníre consórtium:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Stephani Protomartyris ~ II. classis


Ad Matutinum 12-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Proprio Sanctorum}


Ant. Christum natum, qui beátum hódie coronávit Stéphanum, * Veníte, adorémus.

Ant. Christum natum, qui beátum hódie coronávit Stéphanum, * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christum natum, qui beátum hódie coronávit Stéphanum, * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christum natum, qui beátum hódie coronávit Stéphanum, * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christum natum, qui beátum hódie coronávit Stéphanum, * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christum natum, qui beátum hódie coronávit Stéphanum, * Veníte, adorémus.

Hymnus {ex Commune aut Festo}


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In lege Dómini * fuit volúntas eius die ac nocte.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In lege Dómini fuit volúntas eius die ac nocte.

Ant. Prǽdicans * præcéptum Dómini constitútus est in monte sancto eius.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Prǽdicans præcéptum Dómini constitútus est in monte sancto eius.

Ant. Voce mea * ad Dóminum clamávi: et exaudívit me de monte sancto suo.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Voce mea ad Dóminum clamávi: et exaudívit me de monte sancto suo.

℣. Glória et honóre coronásti eum, Dómine.

℟. Et constituísti eum super ópera mánuum tuárum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Actibus Apostolórum

Act. 6:1-6 


1 In diébus illis, crescénte número discipulórum, factum est murmur Græcórum advérsus Hebrǽos, eo quod despiceréntur in ministério cotidiáno víduæ eórum.

2 Convocántes autem duódecim multitúdinem discipulórum, dixérunt: Non est æquum nos derelínquere verbum Dei et ministráre mensis.

3 Consideráte ergo, fratres, viros ex vobis boni testimónii, septem, plenos Spíritu Sancto et sapiéntia, quos constituámus super hoc opus.

4 Nos vero oratióni et ministério verbi instántes érimus.

5 Et plácuit sermo coram omni multitúdine. Et elegérunt Stéphanum virum plenum fide et Spíritu Sancto, et Philíppum, et Próchorum, et Nicánorem, et Timónem, et Pármenam, et Nicoláum, ádvenam Antiochénum.

6 Hos statuérunt ante conspéctum Apostolórum: et orántes imposuérunt eis manus.

℣. Tu autem, Dómine, miserére nobis.

℟. Deo grátias.

 

℟. Stéphanus autem plenus grátia et fortitúdine,

* Faciébat prodígia et signa magna in pópulo.

℣. Surrexérunt quidam de synagóga disputántes cum Stéphano: et non póterant resístere sapiéntiæ, et Spirítui qui loquebátur.

℟. Faciébat prodígia et signa magna in pópulo.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Act. 6:7-10;7:54 


7 Et verbum Dómini crescébat, et multiplicabátur númerus discipulórum in Ierúsalem valde: multa étiam turba sacerdótum obediébat fídei.

8 Stéphanus autem plenus grátia et fortitúdine, faciébat prodígia et signa magna in pópulo.

9 Surrexérunt autem quidam de synagóga, quæ appellátur Libertinórum, et Cyrenénsium et Alexandrinórum, et eórum qui erant a Cilícia, et Asia, disputántes cum Stéphano:

10 Et non póterant resístere sapiéntiæ, et Spirítui qui loquebátur.

54 Audiéntes autem hæc, dissecabántur córdibus suis, et stridébant déntibus in eum.

℣. Tu autem, Dómine, miserére nobis.

℟. Deo grátias.

 

℟. Vidébant omnes Stéphanum, qui erant in concílio:

* Et intuebántur vultum eius tamquam vultum Angeli stantis inter illos.

℣. Plenus grátia et fortitúdine, faciébat prodígia et signa magna in pópulo.

℟. Et intuebántur vultum eius tamquam vultum Angeli stantis inter illos.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Act. 7:55-59 


55 Cum autem esset plenus Spíritu Sancto, inténdens in cælum, vidit glóriam Dei, et Iesum stántem a dextris Dei. Et ait: Ecce vídeo cælos apértos, et Fílium hóminis stántem a dextris Dei. 

56 Exclamántes autem voce magna, continuérunt aures suas, et ímpetum fecérunt unanímiter in eum. 

57 Et eiciéntes eum extra civitátem lapidábant: et testes deposuérunt vestiménta sua secus pedes adolescéntis, qui vocabátur Saulus. 

58 Et lapidábant Stéphanum, invocántem et dicéntem: Dómine Iesu, súscipe spíritum meum.

59 Pósitis autem génibus, clamávit voce magna, dicens: Dómine, ne státuas illis hoc peccátum. Et cum hoc dixísset, obdormívit in Dómino.

℣. Tu autem, Dómine, miserére nobis.

℟. Deo grátias.

 

℟. Intuens in cælum beátus Stéphanus, vidit glóriam Dei, et ait: 

* Ecce vídeo cælos apértos, et Fílium hóminis stántem a dextris virtútis Dei.

℣. Cum autem esset Stéphanus plenus Spíritu Sancto, inténdens in cælum, vidit glóriam Dei, et ait.

℟. Ecce vídeo cælos apértos, et Fílium hóminis stántem a dextris virtútis Dei.

℣. Glória Patri, et Fílio, * et Spirítui Sancto.

℟. Ecce vídeo cælos apértos, et Fílium hóminis stántem a dextris virtútis Dei.

Nocturn II. 


Ant. Fílii hóminum * scitóte quia Dóminus sanctum suum mirificávit.

Psalmus 4 [4]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Fílii hóminum scitóte quia Dóminus sanctum suum mirificávit.

Ant. Scuto bonæ voluntátis * tuæ coronásti eum Dómine.

Psalmus 5 [5]

5:2  Verba mea áuribus pércipe, Dómine, * intéllege clamórem meum.

5:3  Inténde voci oratiónis meæ, * Rex meus et Deus meus.

5:4  Quóniam ad te orábo: * Dómine, mane exáudies vocem meam.

5:5  Mane astábo tibi et vidébo: * quóniam non Deus volens iniquitátem tu es.

5:6  Neque habitábit iuxta te malígnus: * neque permanébunt iniústi ante óculos tuos.

5:7  Odísti omnes, qui operántur iniquitátem: * perdes omnes, qui loquúntur mendácium.

5:7  Virum sánguinum et dolósum abominábitur Dóminus: * ego autem in multitúdine misericórdiæ tuæ.

5:8  Introíbo in domum tuam: * adorábo ad templum sanctum tuum in timóre tuo.

5:9  Dómine, deduc me in iustítia tua: * propter inimícos meos dírige in conspéctu tuo viam meam.

5:10  Quóniam non est in ore eórum véritas: * cor eórum vanum est.

5:11  Sepúlcrum patens est guttur eórum, linguis suis dolóse agébant, * iúdica illos, Deus.

5:11  Décidant a cogitatiónibus suis, secúndum multitúdinem impietátum eórum expélle eos, * quóniam irritavérunt te, Dómine.

5:12  Et læténtur omnes, qui sperant in te, * in ætérnum exsultábunt: et habitábis in eis.

5:12  Et gloriabúntur in te omnes, qui díligunt nomen tuum, * quóniam tu benedíces iusto.

5:13  Dómine, ut scuto bonæ voluntátis tuæ * coronásti nos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Scuto bonæ voluntátis tuæ coronásti eum Dómine.

Ant. In univérsa terra * glória et honóre coronásti eum.

Psalmus 8 [6]

8:2  Dómine, Dóminus noster, * quam admirábile est nomen tuum in univérsa terra!

8:2  Quóniam eleváta est magnificéntia tua, * super cælos.

8:3  Ex ore infántium et lacténtium perfecísti laudem propter inimícos tuos, * ut déstruas inimícum et ultórem.

8:4  Quóniam vidébo cælos tuos, ópera digitórum tuórum: * lunam et stellas, quæ tu fundásti.

8:5  Quid est homo quod memor es eius? * aut fílius hóminis, quóniam vísitas eum?

8:6  Minuísti eum paulo minus ab Ángelis, glória et honóre coronásti eum: * et constituísti eum super ópera mánuum tuárum.

8:8  Ómnia subiecísti sub pédibus eius, * oves et boves univérsas: ínsuper et pécora campi.

8:9  Vólucres cæli, et pisces maris, * qui perámbulant sémitas maris.

8:10  Dómine, Dóminus noster, * quam admirábile est nomen tuum in univérsa terra!

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In univérsa terra glória et honóre coronásti eum.

℣. Posuísti, Dómine, super caput eius.

℟. Corónam de lápide pretióso.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Fulgéntii Epíscopi

Sermo 3, de S. Stéphano, circa init. 


Heri celebrávimus témporalem sempitérni Regis nostri natálem: hódie celebrámus triumphálem mílitis passiónem. Heri enim Rex noster trábea carnis indútus, de aula úteri virginális egrédiens, visitáre dignátus est mundum: hódie miles de tabernáculo córporis éxiens, triumphátor migrávit ad cælum. Ille, sempitérnæ Deitátis maiestáte serváta, servíle cinctórium carnis assúmens, in huius sǽculi campum pugnatúrus intrávit; iste, depósitis corruptibílibus córporis induméntis, ad cæli palátium perénniter regnatúrus ascéndit. Ille descéndit carne velátus, iste ascéndit sánguine laureátus.

℣. Tu autem, Dómine, miserére nobis.

℟. Deo grátias.

 

℟. Lapidábant Stéphanum invocántem et dicéntem:

* Dómine Iesu Christe, áccipe spíritum meum: et ne státuas illis hoc peccátum.

℣. Pósitis autem génibus, clamávit voce magna, dicens.

℟. Dómine Iesu Christe, áccipe spíritum meum: et ne státuas illis hoc peccátum.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Ascéndit iste lapidántibus Iudǽis, quia ille descéndit lætántibus Angelis. Glória in excélsis Deo, heri sancti Angeli exsultántes cantavérunt: hódie Stéphanum lætántes in suum consórtium suscepérunt. Heri Dóminus exívit de útero Vírginis: hódie miles egréssus est de ergástulo carnis. Heri Christus pro nobis pannis est involútus: hódie Stéphanus stola est ab eo immortalitátis indútus. Heri præsépis angústia Christum portávit infántem: hódie imménsitas cæli suscépit Stéphanum triumphántem. Solus Dóminus descéndit, ut multos eleváret: humiliávit se Rex noster, ut suos mílites exaltáret.

℣. Tu autem, Dómine, miserére nobis.

℟. Deo grátias.

 

℟. Impetum fecérunt unanímiter in eum, et eiecérunt eum extra civitátem, invocántem et dicéntem:

* Dómine Iesu, áccipe spíritum meum.

℣. Et testes deposuérunt vestiménta sua secus pedes adulescéntis, qui vocabátur Saulus: et lapidábant Stéphanum invocántem et dicéntem.

℟. Dómine Iesu, áccipe spíritum meum.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Necessárium tamen nobis est, fratres, agnóscere, quibus armis præcínctus Stéphanus sævítiam Iudæórum pótuit superáre, ut ita meruísset felíciter triumpháre. Stéphanus ergo, ut nóminis sui corónam meruísset accípere, caritátem pro armis habébat, et per ipsam ubíque vincébat. Per caritátem Dei sæviéntibus Iudǽis non cessit: per caritátem próximi pro lapidántibus intercéssit. Per caritátem arguébat errántes, ut corrigeréntur: per caritátem pro lapidántibus orábat, ne puniréntur. Caritátis virtúte subníxus, vicit Saulum crudéliter sæviéntem; et quem hábuit in terra persecutórem, in cælo méruit habére consórtem.

℣. Tu autem, Dómine, miserére nobis.

℟. Deo grátias.

 

℟. Impii super iustum iactúram fecérunt, ut eum morti tráderent: 

* At ille gaudens suscépit lápides, ut mererétur accípere corónam glóriæ.

℣. Continuérunt aures suas, et ímpetum fecérunt unanímiter in eum.

℟. At ille gaudens suscépit lápides, ut mererétur accípere corónam glóriæ.

℣. Glória Patri, et Fílio, * et Spirítui Sancto.

℟. At ille gaudens suscépit lápides, ut mererétur accípere corónam glóriæ.

Nocturn III. 


Ant. Iustus Dóminus, * et iustítiam diléxit: æquitátem vidit vultus eius.

Psalmus 10 [7]

10:2  In Dómino confído: quómodo dícitis ánimæ meæ: * Tránsmigra in montem sicut passer?

10:3  Quóniam ecce peccatóres intendérunt arcum, paravérunt sagíttas suas in pháretra, * ut sagíttent in obscúro rectos corde.

10:4  Quóniam quæ perfecísti, destruxérunt: * iustus autem quid fecit?

10:5  Dóminus in templo sancto suo, * Dóminus in cælo sedes eius.

10:5  Óculi eius in páuperem respíciunt: * pálpebræ eius intérrogant fílios hóminum.

10:6  Dóminus intérrogat iustum et ímpium: * qui autem díligit iniquitátem, odit ánimam suam.

10:7  Pluet super peccatóres láqueos: * ignis, et sulphur, et spíritus procellárum pars cálicis eórum.

10:8  Quóniam iustus Dóminus, et iustítias diléxit: * æquitátem vidit vultus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iustus Dóminus, et iustítiam diléxit: æquitátem vidit vultus eius.

Ant. Habitábit * in tabernáculo tuo: requiéscet in monte sancto tuo.

Psalmus 14 [8]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Habitábit in tabernáculo tuo: requiéscet in monte sancto tuo.

Ant. Posuísti, Dómine, * super caput eius corónam de lápide pretióso.

Psalmus 20 [9]

20:2  Dómine, in virtúte tua lætábitur rex: * et super salutáre tuum exsultábit veheménter.

20:3  Desidérium cordis eius tribuísti ei: * et voluntáte labiórum eius non fraudásti eum.

20:4  Quóniam prævenísti eum in benedictiónibus dulcédinis: * posuísti in cápite eius corónam de lápide pretióso.

20:5  Vitam pétiit a te: * et tribuísti ei longitúdinem diérum in sǽculum, et in sǽculum sǽculi.

20:6  Magna est glória eius in salutári tuo: * glóriam et magnum decórem impónes super eum.

20:7  Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.

20:8  Quóniam rex sperat in Dómino: * et in misericórdia Altíssimi non commovébitur.

20:9  Inveniátur manus tua ómnibus inimícis tuis: * déxtera tua invéniat omnes, qui te odérunt.

20:10  Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.

20:11  Fructum eórum de terra perdes: * et semen eórum a fíliis hóminum.

20:12  Quóniam declinavérunt in te mala: * cogitavérunt consília, quæ non potuérunt stabilíre.

20:13  Quóniam pones eos dorsum: * in relíquiis tuis præparábis vultum eórum.

20:14  Exaltáre, Dómine, in virtúte tua: * cantábimus et psallémus virtútes tuas.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Posuísti, Dómine, super caput eius corónam de lápide pretióso.

℣. Magna est glória eius in salutári tuo.

℟. Glóriam et magnum decórem impónes super eum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 23:34-39 


In illo témpore: Dicébat Iesus scribis et pharisǽis: Ecce ego mitto ad vos prophétas, et sapiéntes, et scribas: et ex illis occidétis, et crucifigétis. Et réliqua.

 

Homilía sancti Hierónymi Presbýteri

Liber 4 Comment. in cap. 23 Matthæi 


Hoc quod ántea dixerámus, Impléte mensúram patrum vestrórum; ad persónam Dómini pertinére, eo quod occidéndus esset ab eis, potest et ad discípulos eius reférri, de quibus nunc dicit: Ecce ego mitto ad vos prophétas, et sapiéntes, et scribas. Simúlque obsérva, iuxta Apóstolum scribéntem ad Corínthios, vária esse dona discipulórum Christi; álios prophétas, qui ventúra prædícent; álios sapiéntes, qui novérunt quando débeant proférre sermónem; álios scribas in lege doctíssimos, ex quibus lapidátus est Stéphanus, Paulus occísus, crucifíxus Petrus, flagelláti in Actibus Apostolórum discípuli.

℣. Tu autem, Dómine, miserére nobis.

℟. Deo grátias.

 

℟. Stéphanus servus Dei, quem lapidábant Iudǽi, vidit cælos apértos: vidit, et introívit:

* Beátus homo, cui cæli patébant.

℣. Cum ígitur saxórum crepitántium túrbine quaterétur, inter æthéreos aulæ cæléstis sinus divína ei cláritas fúlsit.

℟. Beátus homo, cui cæli patébant.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Quǽrimus, quis iste sit Zacharías fílius Barachíæ: quia multos légimus Zacharías. Et ne líbera nobis tribuerétur erróris facúltas, ádditum est: Quem occidístis inter templum et altáre. In divérsis divérsa legi: et débeo singulórum opiniónes pónere. Alii Zacharíam fílium Barachíæ dicunt, qui in duódecim prophétis undécimus est, patrísque in eo nomen conséntit: sed ubi occísus sit inter templum et altáre, Scriptúra non lóquitur; máxime cum tempóribus eius vix ruínæ templi fúerint. Alii Zacharíam patrem Ioánnis intellégi volunt, ex quibúsdam apocryphórum sómniis approbántes, quod proptérea occísus sit, quia Salvatóris prædicáverit advéntum.

℣. Tu autem, Dómine, miserére nobis.

℟. Deo grátias.

 

℟. Patefáctæ sunt iánuæ cæli Christi Mártyri beáto Stéphano, qui in número Mártyrum invéntus est primus:

* Et ídeo triúmphat in cælis coronátus.

℣. Mórtem enim, quam Salvátor noster dignátus est pro nobis pati, hanc ille primus réddidit Salvatóri.

℟. Et ídeo triúmphat in cælis coronátus.

℣. Glória Patri, et Fílio, * et Spirítui Sancto.

℟. Et ídeo triúmphat in cælis coronátus.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Alii istum volunt esse Zacharíam, qui occísus est a Ioas rege Iudæ inter templum et altáre, sicut Regum narrat história. Sed observándum, quod ille Zacharías non sit fílius Barachíæ, sed fílius Ióiadæ sacerdótis: unde et Scriptúra refert: Non fuit recordátus Ioas patris eius Ióiadæ, quia sibi fecísset bona. Cum ergo et Zacharíam teneámus et occisiónis conséntiat locus: quǽrimus, quare Barachíæ dicátur fílius, et non Ióiadæ? Barachía lingua nostra Benedíctus Dómini dícitur, et sacerdótis Ióiadæ iustítia Hebrǽo nómine demonstrátur. In Evangélio, quo utúntur Nazaréni, pro fílio Barachíæ, fílium Ióiadæ reperímus scriptum.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Protomartyris ~ II. classis


Ad Laudes 12-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Lapidavérunt Stéphanum, * et ipse invocábat Dóminum, dicens: Ne státuas illis hoc peccátum.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lapidavérunt Stéphanum, et ipse invocábat Dóminum, dicens: Ne státuas illis hoc peccátum.

Ant. Lápides torréntis * illi dulces fuérunt: ipsum sequúntur omnes ánimæ iustæ.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lápides torréntis illi dulces fuérunt: ipsum sequúntur omnes ánimæ iustæ.

Ant. Adhǽsit ánima mea * post te, quia caro mea lapidáta est pro te, Deus meus.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Adhǽsit ánima mea post te, quia caro mea lapidáta est pro te, Deus meus.

Ant. Stéphanus vidit * cælos apértos, vidit, et introívit: beátus homo, cui cæli patébant.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Stéphanus vidit cælos apértos, vidit, et introívit: beátus homo, cui cæli patébant.

Ant. Ecce vídeo * cælos apértos, et Iesum stántem a dextris virtútis Dei.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce vídeo cælos apértos, et Iesum stántem a dextris virtútis Dei.

Capitulum Hymnus Versus {ex Proprio Sanctorum}


Act. 6:8 


Stéphanus autem plenus grátia et fortitúdine, faciébat prodígia et signa magna in pópulo.

℟. Deo grátias.

 

Hymnus 


Invícte Martyr, únicum

Patris secútus Fílium,

Victis triúmphas hóstibus,

Victor fruens cæléstibus.

 

Tui precátus múnere

Nostrum reátum dílue,

Arcens mali contágium,

Vitæ repéllens tǽdium.

 

Solúta sunt iam víncula

Tui sacráti córporis:

Nos solve vinclis sǽculi,

Dono supérni Núminis.

 

Deo Patri sit glória,

Eiúsque soli Fílio,

Cum Spíritu Paráclito,

Nunc, et per omne sǽculum.

Amen.

 

℣. Sepeliérunt Stéphanum viri timoráti.

℟. Et fecérunt planctum magnum super eum.

Canticum: Benedictus {Antiphona ex Proprio Sanctorum}


Ant. Stéphanus autem * plenus grátia et fortitúdine, faciébat signa magna in pópulo.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Stéphanus autem plenus grátia et fortitúdine, faciébat signa magna in pópulo.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Octavæ Nativitatis 


Ant. Glória in excélsis Deo, et in terra pax homínibus bonæ voluntátis, allelúia, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Protomartyris ~ II. classis


Ad Primam 12-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. In loco páscuæ * ibi Dóminus me collocávit.

Psalmus 22 [1]

22:1  Dóminus regit me, et nihil mihi déerit: * in loco páscuæ ibi me collocávit.

22:2  Super aquam refectiónis educávit me: * ánimam meam convértit.

22:3  Dedúxit me super sémitas iustítiæ, * propter nomen suum.

22:4  Nam, et si ambulávero in médio umbræ mortis, non timébo mala: * quóniam tu mecum es.

22:4  Virga tua, et báculus tuus: * ipsa me consoláta sunt.

22:5  Parásti in conspéctu meo mensam, * advérsus eos, qui tríbulant me.

22:5  Impinguásti in óleo caput meum: * et calix meus inébrians quam præclárus est!

22:6  Et misericórdia tua subsequétur me * ómnibus diébus vitæ meæ:

22:6  Et ut inhábitem in domo Dómini, * in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(2-8) [2]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 71(9-19) [3]

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In loco páscuæ ibi Dóminus me collocávit.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Sexto Kaléndas Ianuárii Luna vicésima sexta Anno Dómini 2024

 

Apud Ephesum natális sancti Ioánnis, Apóstoli et Evangelístæ, qui, post Evangélii scriptiónem, post exsílii relegatiónem et Apocalýpsim divínam, usque ad Traiáni Príncipis témpora persevérans, totíus Asiæ fundávit rexítque Ecclésias, ac tandem, conféctus sénio, sexagésimo octávo post passiónem Dómini anno mórtuus est, et iuxta eándem urbem sepúltus.

Constantinópoli sanctórum Confessórum Theodóri et Theóphanis fratrum, qui, a puerítia in Palæstinénsi sancti Sabbæ monastério nutríti, cum póstea pro sanctárum Imáginum cultu advérsus Leónem Arménum strénue decertárent, eius iussu verbéribus affécti sunt et exsílio relegáti. Sed, eódem Leóne mórtuo, rursus Theóphilo Imperatóri, qui eádem impietáte detinebátur, constánter resisténtes, verbéribus íterum cæsi et in exsílium pulsi sunt, ubi Theodórus in cárcere exspirávit. Theóphanes vero, pace demum Ecclésiæ réddita, factus est Nicǽnæ civitátis Epíscopus, et confessiónis glória præclárus quiévit in Dómino.

Alexandríæ sancti Máximi Epíscopi, qui satis clarus et insígnis título confessiónis efféctus est.

Constantinópoli sanctæ Nicáretes Vírginis, quæ, sub Arcádio Imperatóre, cláruit sanctitáte.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Stephani Protomartyris ~ II. classis


Ad Tertiam 12-26-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Quam bonus * Israël Deus, his, qui recto sunt corde. ‡

Psalmus 72(1-9) [1]

72:1  Quam bonus Israël Deus, his, qui recto sunt corde! 

72:2  ‡ Mei autem pæne moti sunt pedes: * pæne effúsi sunt gressus mei.

72:3  Quia zelávi super iníquos, * pacem peccatórum videns.

72:4  Quia non est respéctus morti eórum: * et firmaméntum in plaga eórum.

72:5  In labóre hóminum non sunt, * et cum homínibus non flagellabúntur:

72:6  Ídeo ténuit eos supérbia, * opérti sunt iniquitáte et impietáte sua.

72:7  Pródiit quasi ex ádipe iníquitas eórum: * transiérunt in afféctum cordis.

72:8  Cogitavérunt, et locúti sunt nequítiam: * iniquitátem in excélso locúti sunt.

72:9  Posuérunt in cælum os suum: * et lingua eórum transívit in terra.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(10-17) [2]

72:10  Ídeo convertétur pópulus meus hic: * et dies pleni inveniéntur in eis.

72:11  Et dixérunt: Quómodo scit Deus, * et si est sciéntia in excélso?

72:12  Ecce, ipsi peccatóres, et abundántes in sǽculo, * obtinuérunt divítias.

72:13  Et dixi: Ergo sine causa iustificávi cor meum, * et lavi inter innocéntes manus meas:

72:14  Et fui flagellátus tota die, * et castigátio mea in matutínis.

72:15  Si dicébam: Narrábo sic: * ecce, natiónem filiórum tuórum reprobávi.

72:16  Existimábam ut cognóscerem hoc, * labor est ante me:

72:17  Donec intrem in Sanctuárium Dei: * et intéllegam in novíssimis eórum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 72(18-28) [3]

72:18  Verúmtamen propter dolos posuísti eis: * deiecísti eos dum allevaréntur.

72:19  Quómodo facti sunt in desolatiónem, súbito defecérunt: * periérunt propter iniquitátem suam.

72:20  Velut sómnium surgéntium, Dómine, * in civitáte tua imáginem ipsórum ad níhilum rédiges.

72:21  Quia inflammátum est cor meum, et renes mei commutáti sunt: * et ego ad níhilum redáctus sum, et nescívi.

72:23  Ut iuméntum factus sum apud te: * et ego semper tecum.

72:24  Tenuísti manum déxteram meam: et in voluntáte tua deduxísti me, * et cum glória suscepísti me.

72:25  Quid enim mihi est in cælo? * et a te quid vólui super terram?

72:26  Defécit caro mea, et cor meum: * Deus cordis mei, et pars mea Deus in ætérnum.

72:27  Quia ecce, qui elóngant se a te, períbunt: * perdidísti omnes, qui fornicántur abs te.

72:28  Mihi autem adhærére Deo bonum est: * pónere in Dómino Deo spem meam:

72:28  Ut annúntiem omnes prædicatiónes tuas, * in portis fíliæ Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quam bonus Israël Deus, his, qui recto sunt corde.

Capitulum Responsorium Versus {ex Proprio Sanctorum}


Act. 6:8 


Stéphanus autem plenus grátia et fortitúdine, faciébat prodígia et signa magna in pópulo.

℟. Deo grátias.

 

℟.br. Glória et honóre * Coronásti eum, Dómine.

℟. Glória et honóre * Coronásti eum, Dómine.

℣. Et constituísti eum super ópera mánuum tuárum.

℟. Coronásti eum, Dómine.

℣. Glória Patri, et Fílio, * et Spirítui Sancto.

℟. Glória et honóre * Coronásti eum, Dómine.

 

℣. Posuísti, Dómine, super caput eius.

℟. Corónam de lápide pretióso.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Protomartyris ~ II. classis


Ad Sextam 12-26-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Memor esto * congregatiónis tuæ, Dómine, quam possedísti ab inítio.

Psalmus 73(1-9) [1]

73:1  Ut quid, Deus, repulísti in finem: * irátus est furor tuus super oves páscuæ tuæ?

73:2  Memor esto congregatiónis tuæ, * quam possedísti ab inítio.

73:2  Redemísti virgam hereditátis tuæ: * mons Sion, in quo habitásti in eo.

73:3  Leva manus tuas in supérbias eórum in finem: * quanta malignátus est inimícus in sancto!

73:4  Et gloriáti sunt qui odérunt te: * in médio solemnitátis tuæ.

73:5  Posuérunt signa sua, signa: * et non cognovérunt sicut in éxitu super summum.

73:6  Quasi in silva lignórum secúribus excidérunt iánuas eius in idípsum: * in secúri et áscia deiecérunt eam.

73:7  Incendérunt igni Sanctuárium tuum: * in terra polluérunt tabernáculum nóminis tui.

73:8  Dixérunt in corde suo cognátio eórum simul: * Quiéscere faciámus omnes dies festos Dei a terra.

73:9  Signa nostra non vídimus, iam non est prophéta: * et nos non cognóscet ámplius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(10-17) [2]

73:10  Úsquequo, Deus, improperábit inimícus: * irrítat adversárius nomen tuum in finem?

73:11  Ut quid avértis manum tuam, et déxteram tuam, * de médio sinu tuo in finem?

73:12  Deus autem Rex noster ante sǽcula: * operátus est salútem in médio terræ.

73:13  Tu confirmásti in virtúte tua mare: * contribulásti cápita dracónum in aquis.

73:14  Tu confregísti cápita dracónis: * dedísti eum escam pópulis Æthíopum.

73:15  Tu dirupísti fontes, et torréntes: * tu siccásti flúvios Ethan.

73:16  Tuus est dies, et tua est nox: * tu fabricátus es auróram et solem.

73:17  Tu fecísti omnes términos terræ: * æstátem et ver tu plasmásti ea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 73(18-23) [3]

73:18  Memor esto huius, inimícus improperávit Dómino: * et pópulus insípiens incitávit nomen tuum.

73:19  Ne tradas béstiis ánimas confiténtes tibi, * et ánimas páuperum tuórum ne obliviscáris in finem.

73:20  Réspice in testaméntum tuum: * quia repléti sunt, qui obscuráti sunt terræ dómibus iniquitátum.

73:21  Ne avertátur húmilis factus confúsus: * pauper et inops laudábunt nomen tuum.

73:22  Exsúrge, Deus, iúdica causam tuam: * memor esto improperiórum tuórum, eórum quæ ab insipiénte sunt tota die.

73:23  Ne obliviscáris voces inimicórum tuórum: * supérbia eórum, qui te odérunt, ascéndit semper.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Memor esto congregatiónis tuæ, Dómine, quam possedísti ab inítio.

Capitulum Responsorium Versus {ex Proprio Sanctorum}


Act. 6:9-10 


Surrexérunt autem quidam de synagóga, quæ appellátur Libertinórum, et Cyrenénsium, et Alexandrinórum, et eórum qui erant a Cilícia, et Asia, disputántes cum Stéphano: et non póterant resístere sapiéntiæ, et Spirítui qui loquebátur.

℟. Deo grátias.

 

℟.br. Posuísti, Dómine, * Super caput eius.

℟. Posuísti, Dómine, * Super caput eius.

℣. Corónam de lápide pretióso.

℟. Super caput eius.

℣. Glória Patri, et Fílio, * et Spirítui Sancto.

℟. Posuísti, Dómine, * Super caput eius.

 

℣. Magna est glória eius in salutári tuo.

℟. Glóriam et magnum decórem impónes super eum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Protomartyris ~ II. classis


Ad Nonam 12-26-2024 

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Invocábimus * nomen tuum, Dómine: narrábimus mirabília tua.

Psalmus 74 [1]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(2-7) [2]

75:2  Notus in Iudǽa Deus: * in Israël magnum nomen eius.

75:3  Et factus est in pace locus eius: * et habitátio eius in Sion.

75:4  Ibi confrégit poténtias árcuum, * scutum, gládium, et bellum.

75:5  Illúminans tu mirabíliter a móntibus ætérnis: * turbáti sunt omnes insipiéntes corde.

75:6  Dormiérunt somnum suum: * et nihil invenérunt omnes viri divitiárum in mánibus suis.

75:7  Ab increpatióne tua, Deus Iacob, * dormitavérunt qui ascendérunt equos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 75(8-13) [3]

75:8  Tu terríbilis es, et quis resístet tibi? * ex tunc ira tua.

75:9  De cælo audítum fecísti iudícium: * terra trémuit et quiévit,

75:10  Cum exsúrgeret in iudícium Deus, * ut salvos fáceret omnes mansuétos terræ.

75:11  Quóniam cogitátio hóminis confitébitur tibi: * et relíquiæ cogitatiónis diem festum agent tibi.

75:12  Vovéte, et réddite Dómino, Deo vestro: * omnes, qui in circúitu eius affértis múnera.

75:13  Terríbili et ei qui aufert spíritum príncipum, * terríbili apud reges terræ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Invocábimus nomen tuum, Dómine: narrábimus mirabília tua.

Capitulum Responsorium Versus {ex Proprio Sanctorum}


Act. 7:59 


Pósitis autem génibus, clamávit voce magna, dicens: Dómine, ne státuas illis hoc peccátum. Et cum hoc dixísset, obdormívit in Dómino.

℟. Deo grátias.

 

℟.br. Magna est glória eius * In salutári tuo.

℟. Magna est glória eius * In salutári tuo.

℣. Glóriam et magnum decórem impónes super eum.

℟. In salutári tuo.

℣. Glória Patri, et Fílio, * et Spirítui Sancto.

℟. Magna est glória eius * In salutári tuo.

 

℣. Iustus ut palma florébit.

℟. Sicut cedrus Líbani multiplicábitur.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Proprio Sanctorum}


Act. 6:8 


Stéphanus autem plenus grátia et fortitúdine, faciébat prodígia et signa magna in pópulo.

℟. Deo grátias.

 

Hymnus 


Deus tuórum mílitum

Sors, et córona, prǽmium,

Laudes canéntes Mártyris

Absólve nexu críminis.

 

Hic nempe mundi gáudia,

Et blanda fraudum pábula

Imbúta felle députans,

Pervénit ad cæléstia.

 

Pœnas cucúrrit fórtiter,

Et sústulit viríliter,

Fundénsque pro te sánguinem,

Ætérna dona póssidet.

 

Ob hoc precátu súpplici

Te póscimus, piíssime;

In hoc triúmpho Mártyris

Dimítte noxam sérvulis.

 

Laus et perénnis glória

Patri sit, atque Fílio,

Sancto simul Paráclito,

In sempitérna sǽcula.

Amen.

 

℣. Stéphanus vidit cælos apértos.

℟. Vidit, et introívit: beátus homo, cui cæli patébant.

Canticum: Magnificat {Antiphona ex Proprio Sanctorum}


Ant. Sepeliérunt Stéphanum * viri timoráti, et fecérunt planctum magnum super eum.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Sepeliérunt Stéphanum viri timoráti, et fecérunt planctum magnum super eum.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Octavæ Nativitatis 


Ant. Hódie Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Stephani Protomartyris ~ II. classis


Ad Completorium 12-26-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.

MatutinumLaudesPrimaTertia

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 118:23; 118:86; 118:23

Sedérunt príncipes, et advérsum me loquebántur: et iníqui persecúti sunt me: ádiuva me, Dómine, Deus meus, quia servus tuus exercebátur in tuis iustificatiónibus.

Ps 118:1

Beati immaculáti in via, qui ámbulant in lege Dómini

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Sedérunt príncipes, et advérsum me loquebántur: et iníqui persecúti sunt me: ádiuva me, Dómine, Deus meus, quia servus tuus exercebátur in tuis iustificatiónibus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Da nobis, quǽsumus, Dómine, imitári quod cólimus: ut discámus et inimícos dilígere; quia eius natalícia celebrámus, qui novit étiam pro persecutóribus exoráre Dóminum nostrum Iesum Christum, Fílium tuum:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

Pro Octava Nativitatis

Concéde, quǽsumus, omnípotens Deus: ut nos Unigénititui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Actuum Apostolorum.

Act 6:8-10; 7:54-59

In diebus illis: Stéphanus plenus grátia et fortitúdine, faciébat prodígia et signa magna in pópulo. Surrexérunt autem quidam de synagóga, quæ appellátur Libertinórum, et Cyrenénsium, et Alexandrinórum, et eórum, qui erant a Cilícia et Asia, disputántes cum Stéphano: et non póterant resístere sapiéntiæ et Spirítui, qui loquebátur. Audiéntes autem hæc, dissecabántur córdibus suis, et stridébant déntibus in eum. Cum autem esset Stéphanus plenus Spíritu Sancto, inténdens in cœlum, vidit glóriam Dei, et Iesum stantem a dextris Dei. Et ait: Ecce, vídeo cœlos apértos, et Fílium hóminis stantem a dextris Dei. Exclamántes autem voce magna continuérunt aures suas, et ímpetum fecerunt unanímiter in eum. Et eiiciéntes eum extra civitatem, lapidábant: et testes deposuérunt vestiménta sua secus pedes adolescéntis, qui vocabátur Saulus. Et lapidábant Stéphanum invocántem et dicéntem: Dómine Iesu, súscipe spíritum meum. Pósitis autem génibus, clamávit voce magna, dicens: Dómine, ne státuas illis hoc peccátum. Et cum hoc dixísset, obdormívit in Dómino.

℟. Deo grátias.

Graduale 


Ps 118:23; 118:86

Sedérunt príncipes, et advérsum me loquebántur: et iníqui persecúti sunt me.

Ps 6:5

Adiuva me, Dómine, Deus meus: salvum me fac propter misericórdiam tuam. Allelúia, allelúia.

Act 7:56.

℣. Vídeo cœlos apértos, et Iesum stantem a dextris virtútis Dei. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Matthǽum.

℟. Glória tibi, Dómine.

Matt 23:34-39

In illo témpore: Dicébat Iesus scribis et pharisæis: Ecce, ego mitto ad vos prophétas, et sapiéntes, et scribas, et ex illis occidétis et crucifigétis, et ex eis flagellábitis in synagógis vestris, et persequémini de civitáte in civitátem: ut véniat super vos omnis sanguis iustus, qui effúsus est super terram, a sánguine Abel iusti usque ad sánguinem Zacharíæ, filii Barachíæ, quem occidístis inter templum et altáre. Amen, dico vobis, vénient hæc ómnia super generatiónem istam. Ierúsalem, Ierúsalem, quæ occídis prophétas, et lápidas eos, qui ad te missi sunt, quóies vólui congregáre fílios tuos, quemádmodum gallína cóngregat pullos suos sub alas, et noluísti? Ecce, relinquétur vobis domus vestra desérta. Dico enim vobis, non me vidébitis ámodo, donec dicátis: Benedíctus, qui venit in nómine Dómini.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Act 6:5; 7:59

Elegérunt Apóstoli Stéphanum Levítam, plenum fide et Spíritu Sancto: quem lapidavérunt Iudæi orántem, et dicéntem: Dómine Iesu, áccipe spíritum meum, allelúia.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera pro tuórum commemoratióne Sanctórum: ut, sicut illos pássio gloriósos effécit; ita nos devótio reddat innócuos.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Octava Nativitatis

Obláta, Dómine, múnera, nova Unigéniti tui Nativitáte sanctífica: nosque a peccatórum nostrorum máculis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Act 7:56; 7:59; 7:60

Vídeo cœlos apértos, et Iesum stantem a dextris virtútis Dei: Dómine Iesu, accipe spíritum meum, et ne státuas illis hoc peccátum.

Postcommunio 


S. Dóminus vobíscum.

R. Et cum spíritu tuo.

Orémus.

Auxiliéntur nobis, Dómine, sumpta mystéria: et, intercedénte beáto Stéphano Mártyre tuo, sempitérna protectióne confírment.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Octava Nativitatis

Præsta, quǽsumus, omnípotens Deus: ut natus hodie Salvátor mundi, sicut divínæ nobis generatiónis est auctor; ita et immortalitátis sit ipse largítor:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



S. Joannis Apostoli et Evangelistæ ~ II. classis


Ad Matutinum 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Apostolórum Dóminum, * Veníte adorémus.

Ant. Regem Apostolórum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Apostolórum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Apostolórum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Apostolórum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Apostolórum Dóminum, * Veníte adorémus.

Hymnus {ex Commune aut Festo}


Ætérna Christi múnera,

Apostolórum glóriam,

Palmas et hymnos débitos

Lætis canámus méntibus.

 

Ecclesiárum Príncipes,

Belli triumpháles duces,

Cæléstis aulæ mílites,

Et vera mundi lúmina.

 

Devóta Sanctórum fides,

Invícta spes credéntium,

Perfécta Christi cáritas

Mundi tyránnum cónterit.

 

In his Patérna glória,

In his triúmphat Fílius,

In his volúntas Spíritus,

Cælum replétur gáudio.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. In omnem terram * exívit sonus eórum, et in fines orbis terræ verba eórum.

Psalmus 18 [1]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In omnem terram exívit sonus eórum, et in fines orbis terræ verba eórum.

Ant. Clamavérunt iusti, * et Dóminus exaudívit eos.

Psalmus 33 [2]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamavérunt iusti, et Dóminus exaudívit eos.

Ant. Constítues eos * príncipes super omnem terram: mémores erunt nóminis tui, Dómine.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Constítues eos príncipes super omnem terram: mémores erunt nóminis tui, Dómine.

℣. In omnem terram exívit sonus eórum.

℟. Et in fines orbis terræ verba eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

Incipit Epístola prima beáti Ioánnis Apóstoli

1 Ioann. 1:1-5 


1 Quod fuit ab inítio, quod audívimus, quod vídimus óculis nostris, quod perspéximus, et manus nostræ contrectavérunt de verbo vitæ:

2 Et vita manifestáta est, et vídimus, et testámur, et annuntiámus vobis vitam ætérnam, quæ erat apud Patrem, et appáruit nobis:

3 Quod vídimus, et audívimus, annuntiámus vobis, ut et vos societátem habeátis nobíscum, et socíetas nostra sit cum Patre et cum Fílio eius Iesu Christo.

4 Et hæc scríbimus vobis ut gaudeátis, et gáudium vestrum sit plenum.

5 Et hæc est annuntiátio, quam audívimus ab eo, et annuntiámus vobis: Quóniam Deus lux est, et ténebræ in eo non sunt ullæ.

℣. Tu autem, Dómine, miserére nobis.

℟. Deo grátias.

 

℟. Valde honorándus est beátus Ioánnes, qui supra pectus Dómini in cena recúbuit:

* Cui Christus in cruce Matrem vírginem vírgini commendávit.

℣. Virgo est eléctus a Dómino, atque inter céteros magis diléctus.

℟. Cui Christus in cruce Matrem vírginem vírgini commendávit.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

1 Ioann. 1:6-10 


6 Si dixérimus quóniam societátem habémus cum eo, et in ténebris ambulámus, mentímur, et veritátem non fácimus.

7 Si autem in luce ambulámus sicut et ipse est in luce, societátem habémus ad ínvicem, et sanguis Iesu Christi, Fílii eius, emúndat nos ab omni peccáto.

8 Si dixérimus quóniam peccátum non habémus, ipsi nos sedúcimus, et véritas in nobis non est.

9 Si confiteámur peccáta nostra, fidélis est et iustus, ut remíttat nobis peccáta nostra, et emúndet nos ab omni iniquitáte.

10 Si dixérimus quóniam non peccávimus, mendácem fácimus eum, et verbum eius non est in nobis.

℣. Tu autem, Dómine, miserére nobis.

℟. Deo grátias.

 

℟. Hic est discípulus ille, qui testimónium pérhibet de his, et scripsit hæc:

* Et scimus quia verum est testimónium eius.

℣. Fluénta Evangélii de ipso sacro Domínici péctoris fonte potávit.

℟. Et scimus quia verum est testimónium eius.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

1 Ioann. 2:1-5 


1 Filíoli mei, hæc scribo vobis, ut non peccétis. Sed et si quis peccáverit, advocátum habémus apud Patrem, Iesum Christum iustum:

2 Et ipse est propitiátio pro peccátis nostris: non pro nostris autem tantum, sed étiam pro totíus mundi.

3 Et in hoc scimus quóniam cognóvimus eum, si mandáta eius observémus.

4 Qui dicit se nosse eum, et mandáta eius non custódit, mendax est, et in hoc véritas non est.

5 Qui autem servat verbum eius, vere in hoc cáritas Dei perfécta est.

℣. Tu autem, Dómine, miserére nobis.

℟. Deo grátias.

 

℟. Hic est beatíssimus Evangelísta et Apóstolus Ioánnes,

* Qui privilégio amóris præcípui, céteris áltius a Dómino méruit honorári.

℣. Hic est discípulus ille, quem diligébat Iesus, qui supra pectus Dómini in cena recúbuit.

℟. Qui privilégio amóris præcípui, céteris áltius a Dómino méruit honorári.

℣. Glória Patri, et Fílio, * et Spirítui Sancto.

℟. Qui privilégio amóris præcípui, céteris áltius a Dómino méruit honorári.

Nocturn II. 


Ant. Príncipes populórum * congregáti sunt cum Deo Ábraham.

Psalmus 46 [4]

46:2  Omnes gentes, pláudite mánibus: * iubiláte Deo in voce exsultatiónis.

46:3  Quóniam Dóminus excélsus, terríbilis: * Rex magnus super omnem terram.

46:4  Subiécit pópulos nobis: * et gentes sub pédibus nostris.

46:5  Elégit nobis hereditátem suam: * spéciem Iacob, quam diléxit.

46:6  Ascéndit Deus in iúbilo: * et Dóminus in voce tubæ.

46:7  Psállite Deo nostro, psállite: * psállite Regi nostro, psállite.

46:8  Quóniam Rex omnis terræ Deus: * psállite sapiénter.

46:9  Regnábit Deus super gentes: * Deus sedet super sedem sanctam suam.

46:10  Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Príncipes populórum congregáti sunt cum Deo Ábraham.

Ant. Dedísti hereditátem * timéntibus nomen tuum, Dómine.

Psalmus 60 [5]

60:2  Exáudi, Deus, deprecatiónem meam: * inténde oratióni meæ.

60:3  A fínibus terræ ad te clamávi: * dum anxiarétur cor meum, in petra exaltásti me.

60:4  Deduxísti me, quia factus es spes mea: * turris fortitúdinis a fácie inimíci.

60:5  Inhabitábo in tabernáculo tuo in sǽcula: * prótegar in velaménto alárum tuárum.

60:6  Quóniam tu, Deus meus, exaudísti oratiónem meam: * dedísti hereditátem timéntibus nomen tuum.

60:7  Dies super dies regis adícies: * annos eius usque in diem generatiónis et generatiónis.

60:8  Pérmanet in ætérnum in conspéctu Dei: * misericórdiam et veritátem eius quis requíret?

60:9  Sic psalmum dicam nómini tuo in sǽculum sǽculi: * ut reddam vota mea de die in diem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dedísti hereditátem timéntibus nomen tuum, Dómine.

Ant. Annuntiavérunt * ópera Dei, et facta eius intellexérunt.

Psalmus 63 [6]

63:2  Exáudi, Deus, oratiónem meam cum déprecor: * a timóre inimíci éripe ánimam meam.

63:3  Protexísti me a convéntu malignántium: * a multitúdine operántium iniquitátem.

63:4  Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.

63:6  Súbito sagittábunt eum, et non timébunt: * firmavérunt sibi sermónem nequam.

63:6  Narravérunt ut abscónderent láqueos: * dixérunt: Quis vidébit eos?

63:7  Scrutáti sunt iniquitátes: * defecérunt scrutántes scrutínio.

63:7  Accédet homo ad cor altum: * et exaltábitur Deus.

63:8  Sagíttæ parvulórum factæ sunt plagæ eórum: * et infirmátæ sunt contra eos linguæ eórum.

63:9  Conturbáti sunt omnes qui vidébant eos: * et tímuit omnis homo.

63:10  Et annuntiavérunt ópera Dei, * et facta eius intellexérunt.

63:11  Lætábitur iustus in Dómino, et sperábit in eo, * et laudabúntur omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Annuntiavérunt ópera Dei, et facta eius intellexérunt.

℣. Constítues eos príncipes super omnem terram.

℟. Mémores erunt nóminis tui, Dómine.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Ex libro sancti Hierónymi Presbýteri de Scriptóribus ecclesiásticis

Cap. 9 


Ioánnes Apóstolus, quem Iesus amávit plúrimum, fílius Zebedǽi, frater Iacóbi Apóstoli, quem Heródes post passiónem Dómini decollávit, novíssimus ómnium scripsit Evangélium, rogátus ab Asiæ epíscopis, advérsus Cerínthum, aliósque hæréticos, et máxime tunc Ebionitárum dogma consúrgens, qui ásserunt Christum ante Maríam non fuísse: unde et compúlsus est divínam eius nativitátem edícere.

℣. Tu autem, Dómine, miserére nobis.

℟. Deo grátias.

 

℟. Qui vícerit, fáciam illum colúmnam in templo meo, dicit Dóminus:

* Et scribam super eum nomen meum, et nomen civitátis novæ Ierúsalem.

℣. Vincénti dabo édere de ligno vitæ, quod est in paradíso Dei mei.

℟. Et scribam super eum nomen meum, et nomen civitátis novæ Ierúsalem.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Quarto décimo ígitur anno, secúndam post Nerónem persecutiónem movénte Domitiáno, in Patmos ínsulam relegátus, scripsit Apocalýpsim, quam interpretátur Iustínus Martyr et Irenǽus. Interfécto autem Domitiáno, et actis eius ob nímiam crudelitátem a senátu rescíssis, sub Nerva príncipe rédiit Ephesum: ibíque usque ad Traiánum príncipem persevérans, totas Asiæ fundávit rexítque ecclésias: et conféctus sénio, sexagésimo octávo post passiónem Dómini anno mórtuus, iuxta eándem urbem sepúltus est.

℣. Tu autem, Dómine, miserére nobis.

℟. Deo grátias.

 

℟. Diligébat autem eum Iesus, quóniam speciális prærogátiva castitátis amplióri dilectióne fécerat dignum:

* Quia virgo eléctus ab ipso, virgo in ævum permánsit.

℣. In cruce dénique moritúrus, huic Matrem suam vírginem vírgini commendávit.

℟. Quia virgo eléctus ab ipso, virgo in ævum permánsit.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Ex Commentáriis eiúsdem in Epístolam ad Gálatas

Lib. 3, Cap. 6 


Beátus Ioánnes Evangelísta, cum Ephesi morarétur usque ad últimam senectútem, et vix inter discipulórum manus ad ecclésiam deferrétur, nec posset in plura vocem verba contéxere; nihil áliud per síngulas solébat proférre colléctas, nisi hoc: Filíoli, díligite altérutrum. Tandem discípuli et fratres, qui áderant, tǽdio affécti quod éadem semper audírent, dixérunt: Magíster, quare semper hoc lóqueris? Qui respóndit dignam Ioánne senténtiam: Quia præcéptum Dómini est; et, si solum fiat, súfficit.

℣. Tu autem, Dómine, miserére nobis.

℟. Deo grátias.

 

℟. In médio Ecclésiæ apéruit os eius, 

* Et implévit eum Dóminus spíritu sapiéntiæ et intelléctus.

℣. Iucunditátem et exsultatiónem thesaurizávit super eum.

℟. Et implévit eum Dóminus spíritu sapiéntiæ et intelléctus.

℣. Glória Patri, et Fílio, * et Spirítui Sancto.

℟. Et implévit eum Dóminus spíritu sapiéntiæ et intelléctus.

Nocturn III. 


Ant. Exaltabúntur * córnua iusti. Allelúia.

Psalmus 74 [7]

74:2  Confitébimur tibi, Deus: * confitébimur, et invocábimus nomen tuum.

74:3  Narrábimus mirabília tua: * cum accépero tempus, ego iustítias iudicábo.

74:4  Liquefácta est terra, et omnes qui hábitant in ea: * ego confirmávi colúmnas eius.

74:5  Dixi iníquis: Nolíte iníque ágere: * et delinquéntibus: Nolíte exaltáre cornu:

74:6  Nolíte extóllere in altum cornu vestrum: * nolíte loqui advérsus Deum iniquitátem.

74:7  Quia neque ab Oriénte, neque ab Occidénte, neque a desértis móntibus: * quóniam Deus iudex est.

74:8  Hunc humíliat, et hunc exáltat: * quia calix in manu Dómini vini meri plenus misto.

74:9  Et inclinávit ex hoc in hoc: verúmtamen fæx eius non est exinaníta: * bibent omnes peccatóres terræ.

74:10  Ego autem annuntiábo in sǽculum: * cantábo Deo Iacob.

74:11  Et ómnia córnua peccatórum confríngam: * et exaltabúntur córnua iusti.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltabúntur córnua iusti. Allelúia.

Ant. Lux orta est * iusto, allelúia, rectis corde lætítia. Allelúia.

Psalmus 96 [8]

96:1  Dóminus regnávit, exsúltet terra: * læténtur ínsulæ multæ.

96:2  Nubes, et calígo in circúitu eius: * iustítia, et iudícium corréctio sedis eius.

96:3  Ignis ante ípsum præcédet, * et inflammábit in circúitu inimícos eius.

96:4  Illuxérunt fúlgura eius orbi terræ: * vidit, et commóta est terra.

96:5  Montes, sicut cera fluxérunt a fácie Dómini: * a fácie Dómini omnis terra.

96:6  Annuntiavérunt cæli iustítiam eius: * et vidérunt omnes pópuli glóriam eius.

96:7  Confundántur omnes, qui adórant sculptília: * et qui gloriántur in simulácris suis.

96:7  Adoráte eum, omnes Ángeli eius: * audívit, et lætáta est Sion.

96:8  Et exsultavérunt fíliæ Iudæ, * propter iudícia tua, Dómine:

96:9  Quóniam tu Dóminus Altíssimus super omnem terram: * nimis exaltátus es super omnes deos.

96:10  Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.

96:11  Lux orta est iusto, * et rectis corde lætítia.

96:12  Lætámini, iusti, in Dómino: * et confitémini memóriæ sanctificatiónis eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Lux orta est iusto, allelúia, rectis corde lætítia. Allelúia.

Ant. Custodiébant * testimónia eius, et præcépta eius. Allelúia.

Psalmus 98 [9]

98:1  Dóminus regnávit, irascántur pópuli: * qui sedet super Chérubim, moveátur terra.

98:2  Dóminus in Sion magnus: * et excélsus super omnes pópulos.

98:3  Confiteántur nómini tuo magno: quóniam terríbile, et sanctum est: * et honor regis iudícium díligit.

98:4  Tu parásti directiónes: * iudícium et iustítiam in Iacob tu fecísti.

98:5  Exaltáte Dóminum, Deum nostrum, et adoráte scabéllum pedum eius: * quóniam sanctum est.

98:6  Móyses et Aaron in sacerdótibus eius: * et Sámuel inter eos, qui ínvocant nomen eius:

98:6  Invocábant Dóminum, et ipse exaudiébat eos: * in colúmna nubis loquebátur ad eos.

98:7  Custodiébant testimónia eius, * et præcéptum quod dedit illis.

98:8  Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.

98:9  Exaltáte Dóminum, Deum nostrum, et adoráte in monte sancto eius: * quóniam sanctus Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Custodiébant testimónia eius, et præcépta eius. Allelúia.

℣. Nimis honoráti sunt amíci tui Deus.

℟. Nimis confortátus est principátus eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Ioánnem

Ioannes 21:19-24 


In illo témpore: Dixit Iesus Petro: Séquere me. Convérsus Petrus, vidit illum discípulum, quem diligébat Iesus, sequéntem. Et réliqua.

 

Homilía sancti Augustíni Epíscopi

Tract. 124 in Ioann., post med. 


Duas vitas sibi divínitus prædicátas, et commendátas novit Ecclésia: quarum est una in fide, áltera in spécie; una in témpore peregrinatiónis, áltera in æternitáte mansiónis; una in labóre, áltera in réquie; una in via, áltera in pátria; una in ópere actiónis, áltera in mercéde contemplatiónis. Una declínat a malo, et facit bonum: áltera nullum habet, a quo declínet, malum; et magnum habet, quo fruátur, bonum. Una cum hoste pugnat; áltera sine hoste regnat.

℣. Tu autem, Dómine, miserére nobis.

℟. Deo grátias.

 

℟. In illum diem suscípiam te servum meum, et ponam te sicut signáculum in conspéctu meo:

* Quóniam ego elégi te, dicit Dóminus.

℣. Esto fidélis usque ad mortem, et dabo tibi corónam vitæ.

℟. Quóniam ego elégi te, dicit Dóminus.

℣. Iube, Dómine, benedícere.

Benedictio. Cuius festum cólimus, ipse intercédat pro nobis ad Dóminum. Amen.

 

Lectio 8

Una súbvenit indigénti; áltera ibi est, ubi nullum ínvenit indigéntem. Una aliéna peccáta, ut sua sibi ignoscántur, ignóscit; áltera nec pátitur quod ignóscat, nec facit quod sibi poscat ignósci. Una flagellátur malis, ne extollátur in bonis; áltera tanta plenitúdine grátiæ caret omni malo, ut sine ulla tentatióne supérbiæ cohǽreat summo bono.

℣. Tu autem, Dómine, miserére nobis.

℟. Deo grátias.

 

℟. Iste est Ioánnes, qui supra pectus Dómini in cena recúbuit: 

* Beátus Apóstolus, cui reveláta sunt secréta cæléstia.

℣. Fluénta Evangélii de ipso sacro Domínici péctoris fonte potávit.

℟. Beátus Apóstolus, cui reveláta sunt secréta cæléstia.

℣. Glória Patri, et Fílio, * et Spirítui Sancto.

℟. Beátus Apóstolus, cui reveláta sunt secréta cæléstia.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Ergo una bona est, sed adhuc mísera; áltera mélior, et beáta. Ista significáta est per Apóstolum Petrum, illa per Ioánnem. Tota hic ágitur ista usque in huius sǽculi finem, et illic ínvenit finem; différtur illa complénda post huius sǽculi finem, sed in futúro sǽculo non habet finem. Ideo dícitur huic: Séquere me. De illo autem: Sic eum volo manére, donec véniam: quid ad te? tu me séquere. Quid enim est hoc? Quantum sápio, quantum cápio, quid est hoc? nisi tu me séquere per imitatiónem perferéndi temporália mala: ille máneat, donec sempitérna vénio redditúrus bona.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Laudes 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Valde honorándus est * beátus Ioánnes, qui supra pectus Dómini in cena recúbuit.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Valde honorándus est beátus Ioánnes, qui supra pectus Dómini in cena recúbuit.

Ant. Hic est discípulus ille * qui testimónium pérhibet de his: et scimus quia verum est testimónium eius.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hic est discípulus ille qui testimónium pérhibet de his: et scimus quia verum est testimónium eius.

Ant. Hic est discípulus meus: * sic eum volo manére, donec véniam.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Hic est discípulus meus: sic eum volo manére, donec véniam.

Ant. Sunt de hic stántibus, * qui non gustábunt mortem, donec vídeant Fílium hóminis in regno suo.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Sunt de hic stántibus, qui non gustábunt mortem, donec vídeant Fílium hóminis in regno suo.

Ant. Ecce puer meus, * eléctus, quem elégi, pósui super eum Spíritum meum.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce puer meus, eléctus, quem elégi, pósui super eum Spíritum meum.

Capitulum Hymnus Versus {ex Proprio Sanctorum}


Sir 15:1-2 


Qui timet Deum, fáciet bona: et qui cóntinens est iustítiæ, apprehéndet illam, et obviábit illi quasi mater honorificáta.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Hic est discípulus ille, qui testimónium pérhibet de his.

℟. Et scimus quia verum est testimónium eius.

Canticum: Benedictus {Antiphona ex Proprio Sanctorum}


Ant. Iste est Ioánnes, * qui supra pectus Dómini in cena recúbuit: beátus Apóstolus, cui reveláta sunt secréta cæléstia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Iste est Ioánnes, qui supra pectus Dómini in cena recúbuit: beátus Apóstolus, cui reveláta sunt secréta cæléstia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Octavæ Nativitatis 


Ant. Glória in excélsis Deo, et in terra pax homínibus bonæ voluntátis, allelúia, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Primam 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ne discédas a me, * Dómine: quóniam tribulátio próxima est: quóniam non est qui ádiuvet.

Psalmus 21(2-12) [1]

21:2  Deus, Deus meus, réspice in me: quare me dereliquísti? * longe a salúte mea verba delictórum meórum.

21:3  Deus meus, clamábo per diem, et non exáudies: * et nocte, et non ad insipiéntiam mihi.

21:4  Tu autem in sancto hábitas, * laus Israël.

21:5  In te speravérunt patres nostri: * speravérunt, et liberásti eos.

21:6  Ad te clamavérunt, et salvi facti sunt: * in te speravérunt, et non sunt confúsi.

21:7  Ego autem sum vermis, et non homo: * oppróbrium hóminum, et abiéctio plebis.

21:8  Omnes vidéntes me, derisérunt me: * locúti sunt lábiis, et movérunt caput.

21:9  Sperávit in Dómino, erípiat eum: * salvum fáciat eum, quóniam vult eum.

21:10  Quóniam tu es, qui extraxísti me de ventre: * spes mea ab ubéribus matris meæ. In te proiéctus sum ex útero:

21:11  De ventre matris meæ Deus meus es tu, * ne discésseris a me:

21:12  Quóniam tribulátio próxima est: * quóniam non est qui ádiuvet.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(13-23) [2]

21:13  Circumdedérunt me vítuli multi: * tauri pingues obsedérunt me.

21:14  Aperuérunt super me os suum, * sicut leo rápiens et rúgiens.

21:15  Sicut aqua effúsus sum: * et dispérsa sunt ómnia ossa mea.

21:15  Factum est cor meum tamquam cera liquéscens * in médio ventris mei.

21:16  Áruit tamquam testa virtus mea, et lingua mea adhǽsit fáucibus meis: * et in púlverem mortis deduxísti me.

21:17  Quóniam circumdedérunt me canes multi: * concílium malignántium obsédit me.

21:17  Fodérunt manus meas et pedes meos: * dinumeravérunt ómnia ossa mea.

21:18  Ipsi vero consideravérunt et inspexérunt me: * divisérunt sibi vestiménta mea, et super vestem meam misérunt sortem.

21:20  Tu autem, Dómine, ne elongáveris auxílium tuum a me: * ad defensiónem meam cónspice.

21:21  Érue a frámea, Deus, ánimam meam: * et de manu canis únicam meam:

21:22  Salva me ex ore leónis: * et a córnibus unicórnium humilitátem meam.

21:23  Narrábo nomen tuum frátribus meis: * in médio ecclésiæ laudábo te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 21(24-32) [3]

21:24  Qui timétis Dóminum, laudáte eum: * univérsum semen Iacob, glorificáte eum.

21:25  Tímeat eum omne semen Israël: * quóniam non sprevit, neque despéxit deprecatiónem páuperis:

21:25  Nec avértit fáciem suam a me: * et cum clamárem ad eum, exaudívit me.

21:26  Apud te laus mea in ecclésia magna: * vota mea reddam in conspéctu timéntium eum.

21:27  Edent páuperes, et saturabúntur: et laudábunt Dóminum qui requírunt eum: * vivent corda eórum in sǽculum sǽculi.

21:28  Reminiscéntur et converténtur ad Dóminum * univérsi fines terræ:

21:28  Et adorábunt in conspéctu eius * univérsæ famíliæ géntium.

21:29  Quóniam Dómini est regnum: * et ipse dominábitur géntium.

21:30  Manducavérunt et adoravérunt omnes pingues terræ: * in conspéctu eius cadent omnes qui descéndunt in terram.

21:31  Et ánima mea illi vivet: * et semen meum sérviet ipsi.

21:32  Annuntiábitur Dómino generátio ventúra: * et annuntiábunt cæli iustítiam eius pópulo qui nascétur, quem fecit Dóminus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne discédas a me, Dómine: quóniam tribulátio próxima est: quóniam non est qui ádiuvet.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quinto Kaléndas Ianuárii Luna vicésima séptima Anno Dómini 2024

 

In Béthlehem Iudæ natális sanctórum Innocéntium Mártyrum, qui pro Christo ab Heróde Rege interfécti sunt.

Lugdúni, in Gállia, item natális sancti Francísci Salésii, Epíscopi Gebennénsis et Confessóris; quem, doctrína et flagrantíssimo in converténdis hæréticis zelo præclárum, Alexánder Papa Séptimus in Sanctórum númerum rétulit, et ipsíus festivitátem quarto Kaléndas Februárii, quo die sacrum illíus corpus Lugdúno Annésium, in Sabáudia, fuit translátum, agéndam esse constítuit. Eum Pius Nonus, Póntifex Máximus, Doctórem universális Ecclésiæ declarávit; et Pius Papa Undécimus ómnibus Scriptóribus cathólicis, qui diáriis aliísve scriptis in vulgus edéndis Christiánam sapiéntiam illústrant ac próvehunt et tuéntur, cæléstem Patrónum dedit seu confirmávit.

Ancýræ, in Galátia, sanctórum Mártyrum Eutýchii Presbýteri, et Domitiáni Diáconi.

In Africa natális sanctórum Mártyrum Castóris, Victóris et Rogatiáni.

Nicomedíæ sanctórum Mártyrum Indis eunúchi, Domnæ et Agapis ac Theóphilæ Vírginum, et Sociórum; qui, in persecutióne Diocletiáni, post longa certámina, divérso mortis génere corónam martýrii sunt assecúti.

Neocæsaréæ, in Ponto, sancti Troádii Mártyris, in persecutióne Décii; cui quidem Troádio agonizánti sanctus Gregórius Thaumatúrgus in spíritu ádfuit, eúmque ad subeúndum martýrium roborávit.

Arabíssi, in Arménia inferióre, sancti Cæsárii Mártyris, qui sub Galério Maximiáno passus est.

Romæ sancti Domniónis Presbýteri.

In monastério Lirinénsi, in Gállia, sancti Antónii Mónachi, miráculis clari.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



S. Joannis Apostoli et Evangelistæ ~ II. classis


Ad Tertiam 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Éxcita, Dómine, * poténtiam tuam, ut salvos fácias nos.

Psalmus 79(2-8) [1]

79:2  Qui regis Israël, inténde: * qui dedúcis velut ovem Ioseph.

79:2  Qui sedes super Chérubim, * manifestáre coram Éphraim, Béniamin, et Manásse.

79:3  Éxcita poténtiam tuam, et veni, * ut salvos fácias nos.

79:4  Deus, convérte nos: * et osténde fáciem tuam, et salvi érimus.

79:5  Dómine, Deus virtútum, * quoúsque irascéris super oratiónem servi tui?

79:6  Cibábis nos pane lacrimárum: * et potum dabis nobis in lácrimis in mensúra?

79:7  Posuísti nos in contradictiónem vicínis nostris: * et inimíci nostri subsannavérunt nos.

79:8  Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 79(9-20) [2]

79:9  Víneam de Ægýpto transtulísti: * eiecísti gentes, et plantásti eam.

79:10  Dux itíneris fuísti in conspéctu eius: * plantásti radíces eius, et implévit terram.

79:11  Opéruit montes umbra eius: * et arbústa eius cedros Dei.

79:12  Exténdit pálmites suos usque ad mare: * et usque ad flumen propágines eius.

79:13  Ut quid destruxísti macériam eius: * et vindémiant eam omnes, qui prætergrediúntur viam?

79:14  Exterminávit eam aper de silva: * et singuláris ferus depástus est eam.

79:15  Deus virtútum, convértere: * réspice de cælo, et vide, et vísita víneam istam.

79:16  Et pérfice eam, quam plantávit déxtera tua: * et super fílium hóminis, quem confirmásti tibi.

79:17  Incénsa igni, et suffóssa * ab increpatióne vultus tui períbunt.

79:18  Fiat manus tua super virum déxteræ tuæ: * et super fílium hóminis, quem confirmásti tibi.

79:19  Et non discédimus a te, vivificábis nos: * et nomen tuum invocábimus.

79:20  Dómine, Deus virtútum, convérte nos: * et osténde fáciem tuam, et salvi érimus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 81 [3]

81:1  Deus stetit in synagóga deórum: * in médio autem deos diiúdicat.

81:2  Úsquequo iudicátis iniquitátem: * et fácies peccatórum súmitis?

81:3  Iudicáte egéno, et pupíllo: * húmilem, et páuperem iustificáte.

81:4  Erípite páuperem: * et egénum de manu peccatóris liberáte.

81:5  Nesciérunt, neque intellexérunt, in ténebris ámbulant: * movebúntur ómnia fundaménta terræ.

81:6  Ego dixi: Dii estis, * et fílii Excélsi omnes.

81:7  Vos autem sicut hómines moriémini: * et sicut unus de princípibus cadétis.

81:8  Surge, Deus, iúdica terram: * quóniam tu hereditábis in ómnibus géntibus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Éxcita, Dómine, poténtiam tuam, ut salvos fácias nos.

Capitulum Responsorium Versus {ex Proprio Sanctorum}


Sir 15:1-2 


Qui timet Deum, fáciet bona: et qui cóntinens est iustítiæ, apprehéndet illam, et obviábit illi quasi mater honorificáta.

℟. Deo grátias.

 

℟.br. In omnem terram * Exívit sonus eórum.

℟. In omnem terram * Exívit sonus eórum.

℣. Et in fines orbis terræ verba eórum.

℟. Exívit sonus eórum.

℣. Glória Patri, et Fílio, * et Spirítui Sancto.

℟. In omnem terram * Exívit sonus eórum.

 

℣. Constítues eos príncipes super omnem terram.

℟. Mémores erunt nóminis tui, Dómine.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Sextam 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Beáti, qui hábitant * in domo tua, Dómine.

Psalmus 83(2-8) [1]

83:2  Quam dilécta tabernácula tua, Dómine virtútum: * concupíscit, et déficit ánima mea in átria Dómini.

83:3  Cor meum, et caro mea * exsultavérunt in Deum vivum.

83:4  Étenim passer invénit sibi domum: * et turtur nidum sibi, ubi ponat pullos suos.

83:4  Altária tua, Dómine virtútum: * Rex meus, et Deus meus.

83:5  Beáti, qui hábitant in domo tua, Dómine: * in sǽcula sæculórum laudábunt te.

83:6  Beátus vir, cuius est auxílium abs te: * ascensiónes in corde suo dispósuit, in valle lacrimárum in loco, quem pósuit.

83:8  Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 83(9-13) [2]

83:9  Dómine, Deus virtútum, exáudi oratiónem meam: * áuribus pércipe, Deus Iacob.

83:10  Protéctor noster, áspice, Deus: * et réspice in fáciem Christi tui:

83:11  Quia mélior est dies una in átriis tuis, * super míllia.

83:11  Elégi abiéctus esse in domo Dei mei: * magis quam habitáre in tabernáculis peccatórum.

83:12  Quia misericórdiam, et veritátem díligit Deus: * grátiam et glóriam dabit Dóminus.

83:13  Non privábit bonis eos, qui ámbulant in innocéntia: * Dómine virtútum, beátus homo, qui sperat in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 86 [3]

86:1  Fundaménta eius in móntibus sanctis: * díligit Dóminus portas Sion super ómnia tabernácula Iacob.

86:3  Gloriósa dicta sunt de te, * cívitas Dei.

86:4  Memor ero Rahab, et Babylónis * sciéntium me.

86:4  Ecce, alienígenæ, et Tyrus, et pópulus Æthíopum, * hi fuérunt illic.

86:5  Numquid Sion dicet: Homo, et homo natus est in ea: * et ipse fundávit eam Altíssimus?

86:6  Dóminus narrábit in scriptúris populórum, et príncipum: * horum, qui fuérunt in ea.

86:7  Sicut lætántium ómnium * habitátio est in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Beáti, qui hábitant in domo tua, Dómine.

Capitulum Responsorium Versus {ex Proprio Sanctorum}


Sir 15:3 


Cibávit illum pane vitæ et intelléctus, et aqua sapiéntiæ salutáris potávit illum Dóminus, Deus noster.

℟. Deo grátias.

 

℟.br. Constítues eos príncipes * Super omnem terram.

℟. Constítues eos príncipes * Super omnem terram.

℣. Mémores erunt nóminis tui, Dómine.

℟. Super omnem terram.

℣. Glória Patri, et Fílio, * et Spirítui Sancto.

℟. Constítues eos príncipes * Super omnem terram.

 

℣. Nimis honoráti sunt amíci tui, Deus.

℟. Nimis confortátus est principátus eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Nonam 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Misericórdia et véritas * præcédent fáciem tuam, Dómine.

Psalmus 88(2-19) [1]

88:2  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:18  Quóniam glória virtútis eórum tu es: * et in beneplácito tuo exaltábitur cornu nostrum.

88:19  Quia Dómini est assúmptio nostra, * et Sancti Israël, regis nostri.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(20-38) [2]

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 88(39-53) [3]

88:39  Tu vero repulísti et despexísti: * distulísti Christum tuum.

88:40  Evertísti testaméntum servi tui: * profanásti in terra Sanctuárium eius.

88:41  Destruxísti omnes sepes eius: * posuísti firmaméntum eius formídinem.

88:42  Diripuérunt eum omnes transeúntes viam: * factus est oppróbrium vicínis suis.

88:43  Exaltásti déxteram depriméntium eum: * lætificásti omnes inimícos eius.

88:44  Avertísti adiutórium gládii eius: * et non es auxiliátus ei in bello.

88:45  Destruxísti eum ab emundatióne: * et sedem eius in terram collisísti.

88:46  Minorásti dies témporis eius: * perfudísti eum confusióne.

88:47  Úsquequo, Dómine, avértis in finem: * exardéscet sicut ignis ira tua?

88:48  Memoráre quæ mea substántia: * numquid enim vane constituísti omnes fílios hóminum?

88:49  Quis est homo, qui vivet, et non vidébit mortem: * éruet ánimam suam de manu ínferi?

88:50  Ubi sunt misericórdiæ tuæ antíquæ, Dómine, * sicut iurásti David in veritáte tua?

88:51  Memor esto, Dómine, oppróbrii servórum tuórum * quod contínui in sinu meo multárum géntium.

88:52  Quod exprobravérunt inimíci tui, Dómine, * quod exprobravérunt commutatiónem Christi tui.

88:53  Benedíctus Dóminus in ætérnum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Misericórdia et véritas præcédent fáciem tuam, Dómine.

Capitulum Responsorium Versus {ex Proprio Sanctorum}


Sir 15:5 


In médio Ecclésiæ apéruit os eius, et implévit illum Dóminus spíritu sapiéntiæ et intelléctus, et stolam glóriæ índuit eum.

℟. Deo grátias.

 

℟.br. Nimis honoráti sunt * Amíci tui, Deus.

℟. Nimis honoráti sunt * Amíci tui, Deus.

℣. Nimis confortátus est principátus eórum.

℟. Amíci tui, Deus.

℣. Glória Patri, et Fílio, * et Spirítui Sancto.

℟. Nimis honoráti sunt * Amíci tui, Deus.

 

℣. Annuntiavérunt ópera Dei.

℟. Et facta eius intellexérunt.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Vesperas 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Proprio Sanctorum}


Sir 15:1-2 


Qui timet Deum, fáciet bona: et qui cóntinens est iustítiæ, apprehéndet illam, et obviábit illi quasi mater honorificáta.

℟. Deo grátias.

 

Hymnus 


Exsúltet orbis gáudiis:

Cælum resúltet láudibus:

Apostolórum glóriam

Tellus et astra cóncinunt.

 

Vos sæculórum iúdices,

Et vera mundi lúmina:

Votis precámur córdium,

Audíte voces súpplicum.

 

Qui templa cæli cláuditis,

Serásque verbo sólvitis,

Nos a reátu nóxios

Solvi iubéte, quǽsumus.

 

Præcépta quorum prótinus

Languor salúsque séntiunt:

Sanáte mentes lánguidas:

Augéte nos virtútibus.

 

Ut, cum redíbit árbiter

In fine Christus sǽculi,

Nos sempitérni gáudii

Concédat esse cómpotes.

 

Patri, simúlque Fílio,

Tibíque Sancte Spíritus,

Sicut fuit, sit iúgiter

Sæclum per omne glória.

Amen.

 

℣. Valde honorándus est beátus Ioánnes.

℟. Qui supra pectus Dómini in cena recúbuit.

Canticum: Magnificat {Antiphona ex Proprio Sanctorum}


Ant. Exiit * sermo inter fratres, quod discípulus ille non móritur; et non dixit Iesus, Non móritur: sed, Sic eum volo manére, donec véniam.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Exiit sermo inter fratres, quod discípulus ille non móritur; et non dixit Iesus, Non móritur: sed, Sic eum volo manére, donec véniam.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Ecclésiam tuam, Dómine, benígnus illústra: ut beáti Ioánnis Apóstoli tui et Evangelístæ, illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Octavæ Nativitatis 


Ant. Hódie Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



S. Joannis Apostoli et Evangelistæ ~ II. classis


Ad Completorium 12-27-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



S. Joannis Apostoli et Evangelistæ ~ II. classis


Sancta Missa 12-27-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Eccli 15:5

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Ps 91:2

Bonum est confitéri Dómino: et psállere nómini tuo, Altíssime.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

In médio Ecclésiæ apéruit os eius: et implévit eum Dóminus spíritu sapiéntiæ et intelléctus: stolam glóriæ índuit eum.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Ecclésiam tuam, Dómine, benígnus illústra: ut, beáti Ioánnis Apóstoli tui et Evangelístæ illumináta doctrínis, ad dona pervéniat sempitérna.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Octava Nativitatis:

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio libri Sapiéntiæ.

Eccli 15:1-6

Qui timet Deum, fáciet bona: et qui cóntinens est iustítiæ, apprehéndet illam, et obviábit illi quasi mater honorificáta. Cibábit illum pane vitæ et intelléctus, et aqua sapiéntiæ salutáris potábit illum: et firmábitur in illo, et non flectétur: et continébit illum, et non confundétur: et exaltábit illum apud próximos suos, et in médio ecclésiæ apériet os eius, et adimplébit illum spíritu sapiéntiæ et intelléctus, et stola glóriæ véstiet illum. Iucunditátem et exsultatiónem thesaurizábit super illum, et nómine ætérno hereditábit illum, Dóminus, Deus noster.

℟. Deo grátias.

Graduale 


Ioann 21:23; 21:19

Exiit sermo inter fratres, quod discípulus ille non móritur: et non dixit Iesus: Non móritur,

℣. Sed: Sic eum volo manére, donec véniam: tu me séquere. Allelúia, allelúia.

Ioann 21:24

℣. Hic est discípulus ille, qui testimónium pérhibet de his: et scimus, quia verum est testimónium eius. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Ioánnem.

℟. Glória tibi, Dómine.

Ioann 21:19-24

In illo témpore: Dixit Iesus Petro: Séquere me. Convérsus Petrus vidit illum discípulum, quem diligébat Iesus, sequéntem, qui et recúbuit in cena super pectus eius, et dixit: Dómine, quis est qui tradet te ? Hunc ergo cum vidísset Petrus, dixit Iesu: Dómine, hic autem quid? Dicit ei Iesus: Sic eum volo manére, donec véniam, quid ad te? tu me séquere. Exiit ergo sermo iste inter fratres, quia discípulus ille non móritur. Et non dixit ei Iesus: Non móritur; sed: Sic eum volo manére, donec véniam: quid ad te? Hic est discípulus ille, qui testimónium pérhibet de his, et scripsit hæc: et scimus, quia verum est testimónium eius.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 91:13

Iustus ut palma florébit: sicut cedrus, quæ in Líbano est, mulliplicábitur.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Súscipe, Dómine, múnera, quæ in eius tibi sollemnitáte deférimus, cuius nos confídimus patrocínio liberári.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Octava Nativitatis:

Obláta, Dómine, múnera, nova Unigéniti tui Nativitáte sanctífica: nosque a peccatórum nostrórum máculis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ioann 21:23

Exiit sermo inter fratres, quod discípulus ille non móritur: et non dixit Iesus: Non móritur; sed: Sic eum volo manére, donec véniam.

Postcommunio 


S. Dóminus vobíscum.

R. Et cum spíritu tuo.

Orémus.

Refécti cibo potúque cœlésti, Deus noster, te súpplices deprecámur: ut, in cuius hæc commemoratióne percépimus, eius muniámur et précibus.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Octava Nativitatis:

Præsta, quǽsumus, omnípotens Deus: ut natus hódie Salvátor mundi, sicut divínæ nobis generatiónis est auctor; ita et immortalitátis sit ipse largítor:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Ss. Innocentium ~ II. classis


Ad Matutinum 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Regem Mártyrum Dóminum, * Veníte adorémus.

Ant. Regem Mártyrum Dóminum, * Veníte adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Regem Mártyrum Dóminum, * Veníte adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Regem Mártyrum Dóminum, * Veníte adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Regem Mártyrum Dóminum, * Veníte adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte adorémus.

Ant. Regem Mártyrum Dóminum, * Veníte adorémus.

Hymnus {ex Proprio Sanctorum}


Audit tyránnus ánxius

Adésse regum Príncipem,

Qui nomen Israël regat,

Teneátque David régiam.

 

Exclámat amens núntio:

Succéssor instat, péllimur:

Satélles, i, ferrum rape,

Perfúnde cunas sánguine.

 

Quid próficit tantum nefas?

Quid crimen Heródem iuvat?

Unus tot inter fúnera

Impúne Christus tóllitur.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I. 


Ant. Secus decúrsus aquárum * plantávit víneam iustórum, et in lege Dómini fuit volúntas eórum.

Psalmus 1 [1]

1:1  Beátus vir, qui non ábiit in consílio impiórum, et in via peccatórum non stetit, * et in cáthedra pestiléntiæ non sedit:

1:2  Sed in lege Dómini volúntas eius, * et in lege eius meditábitur die ac nocte.

1:3  Et erit tamquam lignum, quod plantátum est secus decúrsus aquárum, * quod fructum suum dabit in témpore suo:

1:3  Et fólium eius non défluet: * et ómnia quæcúmque fáciet, prosperabúntur.

1:4  Non sic ímpii, non sic: * sed tamquam pulvis, quem proícit ventus a fácie terræ.

1:5  Ídeo non resúrgent ímpii in iudício: * neque peccatóres in concílio iustórum.

1:6  Quóniam novit Dóminus viam iustórum: * et iter impiórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Secus decúrsus aquárum plantávit víneam iustórum, et in lege Dómini fuit volúntas eórum.

Ant. Tamquam aurum * in fornáce probávit eléctos Dóminus: et quasi holocáusta accépit eos in ætérnum.

Psalmus 2 [2]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tamquam aurum in fornáce probávit eléctos Dóminus: et quasi holocáusta accépit eos in ætérnum.

Ant. Si coram homínibus * torménta passi sunt, spes electórum est immortális in ætérnum.

Psalmus 3 [3]

3:2  Dómine, quid multiplicáti sunt qui tríbulant me? * multi insúrgunt advérsum me.

3:3  Multi dicunt ánimæ meæ: * Non est salus ipsi in Deo eius.

3:4  Tu autem, Dómine, suscéptor meus es, * glória mea, et exáltans caput meum.

3:5  Voce mea ad Dóminum clamávi: * et exaudívit me de monte sancto suo.

3:6  Ego dormívi, et soporátus sum: * et exsurréxi, quia Dóminus suscépit me.

3:7  Non timébo míllia pópuli circumdántis me: * exsúrge, Dómine, salvum me fac, Deus meus.

3:8  Quóniam tu percussísti omnes adversántes mihi sine causa: * dentes peccatórum contrivísti.

3:9  Dómini est salus: * et super pópulum tuum benedíctio tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Si coram homínibus torménta passi sunt, spes electórum est immortális in ætérnum.

℣. Lætámini in Dómino, et exsultáte iusti.

℟. Et gloriámini omnes recti corde.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Benedictióne perpétua benedícat nos Pater ætérnus. Amen.

 

Lectio 1

De Ieremía Prophéta

Ier 31:15-17 


15 Hæc dicit Dóminus: Vox in excélso audíta est lamentatiónis, luctus, et fletus Rachel plorántis fílios suos, et noléntis consolári super eis, quia non sunt.

16 Hæc dicit Dóminus: Quiéscat vox tua a plorátu, et óculi tui a lácrimis: quia est merces óperi tuo, ait Dóminus: et reverténtur de terra inimíci.

17 Et est spes novíssimis tuis, ait Dóminus: et reverténtur fílii ad términos suos.

℣. Tu autem, Dómine, miserére nobis.

℟. Deo grátias.

 

℟. Céntum quadragínta quátuor míllia, qui empti sunt de terra, hi sunt qui cum muliéribus non sunt coinquináti:

* Vírgines enim permansérunt, ídeo regnant cum Deo, et Agnus Dei cum illis.

℣. Isti sunt qui venérunt ex magna tribulatióne, et lavérunt stolas suas in sánguine Agni.

℟. Vírgines enim permansérunt, ídeo regnant cum Deo, et Agnus Dei cum illis.

℣. Iube, Dómine, benedícere.

Benedictio. Unigénitus Dei Fílius nos benedícere et adiuváre dignétur. Amen.

 

Lectio 2

Ier 31:18-20 


18 Audiens audívi Ephraim transmigrántem: Castigásti me, et erudítus sum, quasi iuvénculus indómitus: convérte me, et convértar: quia tu Dóminus Deus meus.

19 Postquam enim convertísti me, egi pœniténtiam: et postquam ostendísti mihi, percússi femur meum. Confúsus sum, et erúbui: quóniam sustínui oppróbrium adolescéntiæ meæ.

20 Si fílius honorábilis mihi Ephraim, si puer delicátus: quia ex quo locútus sum de eo, adhuc recordábor eius.

℣. Tu autem, Dómine, miserére nobis.

℟. Deo grátias.

 

℟. Sub altáre Dei audívi voces occisórum dicéntium:

* Quare non deféndis sánguinem nostrum? Et accepérunt divínum respónsum: Adhuc sustinéte módicum tempus, donec impleátur númerus fratrum vestrórum.

℣. Vidi sub altáre Dei ánimas interfectórum propter verbum Dei, et propter testimónium quod habébant, et clamábant voce magna, dicéntes.

℟. Quare non deféndis sánguinem nostrum? Et accepérunt divínum respónsum: Adhuc sustinéte módicum tempus, donec impleátur númerus fratrum vestrórum.

℣. Iube, Dómine, benedícere.

Benedictio. Spíritus Sancti grátia illúminet sensus et corda nostra. Amen.

 

Lectio 3

Ier 31:21-23 


21 Státue tibi spéculam, pone tibi amaritúdines: dírige cor tuum in viam rectam, in qua ambulásti: revértere, virgo Israël, revértere ad civitátes tuas istas. 

22 Usquequo delíciis dissólveris, fília vaga? quia creávit Dóminus novum super terram: Fémina circúmdabit virum. 

23 Hæc dicit Dóminus exercítuum Deus Israël: Adhuc dicent verbum istud in terra Iuda, et in úrbibus eius, cum convértero captivitátem eórum: Benedícat tibi Dóminus, pulchritúdo iustítiæ, mons sanctus.

℣. Tu autem, Dómine, miserére nobis.

℟. Deo grátias.

 

℟. Adoravérunt vivéntem in sǽcula sæculórum, 

* Mitténtes corónas suas ante thronum Dómini Dei sui.

℣. Et cecidérunt in conspéctu throni in fácies suas: et benedixérunt vivéntem in sǽcula sæculórum.

℟. Mitténtes corónas suas ante thronum Dómini Dei sui.

℣. Glória Patri, et Fílio, * et Spirítui Sancto.

℟. Mitténtes corónas suas ante thronum Dómini Dei sui.

Nocturn II. 


Ant. Dabo Sanctis meis * locum nominátum in regno Patris mei, dicit Dóminus.

Psalmus 14 [4]

14:1  Dómine, quis habitábit in tabernáculo tuo? * aut quis requiéscet in monte sancto tuo?

14:2  Qui ingréditur sine mácula, * et operátur iustítiam:

14:3  Qui lóquitur veritátem in corde suo, * qui non egit dolum in lingua sua:

14:3  Nec fecit próximo suo malum, * et oppróbrium non accépit advérsus próximos suos.

14:4  Ad níhilum dedúctus est in conspéctu eius malígnus: * timéntes autem Dóminum gloríficat:

14:5  Qui iurat próximo suo, et non décipit, * qui pecúniam suam non dedit ad usúram, et múnera super innocéntem non accépit.

14:5  Qui facit hæc: * non movébitur in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dabo Sanctis meis locum nominátum in regno Patris mei, dicit Dóminus.

Ant. Sanctis, qui in terra sunt eius, * mirificávit omnes voluntátes meas inter illos.

Psalmus 15 [5]

15:1  Consérva me, Dómine, quóniam sperávi in te. * Dixi Dómino: Deus meus es tu, quóniam bonórum meórum non eges.

15:3  Sanctis, qui sunt in terra eius, * mirificávit omnes voluntátes meas in eis.

15:4  Multiplicátæ sunt infirmitátes eórum: * póstea acceleravérunt.

15:4  Non congregábo conventícula eórum de sanguínibus, * nec memor ero nóminum eórum per lábia mea.

15:5  Dóminus pars hereditátis meæ, et cálicis mei: * tu es, qui restítues hereditátem meam mihi.

15:6  Funes cecidérunt mihi in præcláris: * étenim heréditas mea præclára est mihi.

15:7  Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.

15:8  Providébam Dóminum in conspéctu meo semper: * quóniam a dextris est mihi, ne commóvear.

15:9  Propter hoc lætátum est cor meum, et exsultávit lingua mea: * ínsuper et caro mea requiéscet in spe.

15:10  Quóniam non derelínques ánimam meam in inférno: * nec dabis sanctum tuum vidére corruptiónem.

15:10  Notas mihi fecísti vias vitæ, adimplébis me lætítia cum vultu tuo: * delectatiónes in déxtera tua usque in finem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sanctis, qui in terra sunt eius, mirificávit omnes voluntátes meas inter illos.

Ant. Sancti qui sperant in Dómino, * habébunt fortitúdinem, assúment pennas ut áquilæ, volábunt, et non defícient.

Psalmus 23 [6]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sancti qui sperant in Dómino, habébunt fortitúdinem, assúment pennas ut áquilæ, volábunt, et non defícient.

℣. Exsúltent iusti in conspéctu Dei.

℟. Et delecténtur in lætítia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Deus Pater omnípotens sit nobis propítius et clemens. Amen.

 

Lectio 4

Sermo sancti Augustíni Epíscopi

Sermo 10 de Sanctis 


Hódie, fratres caríssimi, natálem illórum infántium cólimus, quos ab Heróde crudelíssimo rege interféctos esse, Evangélii textus elóquitur. Et ídeo cum summa exsultatióne gáudeat terra, cæléstium mílitum et tantárum parens fecúnda virtútum. Ecce profánus hostis nunquam beátis párvulis tantum prodésse potuísset obséquio, quantum prófuit ódio. Nam, sicut sacratíssimum præséntis diéi festum maniféstat, quantum in beátos párvulos iníquitas abundávit, tantum in eis grátia benedictiónis refúdit.

℣. Tu autem, Dómine, miserére nobis.

℟. Deo grátias.

 

℟. Effudérunt sánguinem Sanctórum velut aquam in circúitu Ierúsalem:

* Et non erat qui sepelíret.

℣. Posuérunt mortália servórum tuórum escas volatílibus cæli, carnes sanctórum tuórum béstiis terræ.

℟. Et non erat qui sepelíret.

℣. Iube, Dómine, benedícere.

Benedictio. Christus perpétuæ det nobis gáudia vitæ. Amen.

 

Lectio 5

Beáta es, o Béthlehem terra Iuda, quæ Heródis regis immanitátem in puerórum exstinctióne perpéssa es: quæ sub uno témpore candidátam plebem imbéllis infántiæ Deo offérre meruísti. Digne tamen natálem illórum cólimus, quos beátius ætérnæ vitæ mundus édidit, quam quos maternórum víscerum partus effúdit. Síquidem ante vitæ perpétuæ adépti sunt dignitátem, quam usúram præséntis accéperint.

℣. Tu autem, Dómine, miserére nobis.

℟. Deo grátias.

 

℟. Isti sunt Sancti, qui passi sunt propter te, Dómine: víndica eos,

* Quia clamant ad te cotídie.

℣. Víndica, Dómine, sánguinem Sanctórum tuórum, qui effúsus est.

℟. Quia clamant ad te cotídie.

℣. Iube, Dómine, benedícere.

Benedictio. Ignem sui amóris accéndat Deus in córdibus nostris. Amen.

 

Lectio 6

Aliórum quidem pretiósa mors Mártyrum laudem in confessióne proméruit, horum in consummatióne complácuit; quia incipiéntis vitæ primórdiis, ipse eis occásus inítium glóriæ dedit, qui præséntis términum impósuit. Quos Heródis impíetas lactántes matrum ubéribus abstráxit; qui iure dicúntur Mártyrum flores, quos in médio frígore infidelitátis exórtos, velut primas erumpéntes Ecclésiæ gemmas, quædam persecutiónis pruína decóxit.

℣. Tu autem, Dómine, miserére nobis.

℟. Deo grátias.

 

℟. Isti sunt, qui non inquinavérunt vestiménta sua: 

* Ambulábunt mecum in albis, quia digni sunt.

℣. Hi sunt, qui cum muliéribus non sunt coinquináti: vírgines enim sunt.

℟. Ambulábunt mecum in albis, quia digni sunt.

℣. Glória Patri, et Fílio, * et Spirítui Sancto.

℟. Ambulábunt mecum in albis, quia digni sunt.

Nocturn III. 


Ant. Iusti autem * in perpétuum vivent, et apud Dóminum est merces eórum.

Psalmus 32 [7]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Iusti autem in perpétuum vivent, et apud Dóminum est merces eórum.

Ant. Isti sunt qui venérunt * ex magna tribulatióne, et lavérunt stolas suas in sánguine Agni.

Psalmus 33 [8]

33:2  Benedícam Dóminum in omni témpore: * semper laus eius in ore meo.

33:3  In Dómino laudábitur ánima mea: * áudiant mansuéti, et læténtur.

33:4  Magnificáte Dóminum mecum: * et exaltémus nomen eius in idípsum.

33:5  Exquisívi Dóminum, et exaudívit me: * et ex ómnibus tribulatiónibus meis erípuit me.

33:6  Accédite ad eum, et illuminámini: * et fácies vestræ non confundéntur.

33:7  Iste pauper clamávit, et Dóminus exaudívit eum: * et de ómnibus tribulatiónibus eius salvávit eum.

33:8  Immíttet Ángelus Dómini in circúitu timéntium eum: * et erípiet eos.

33:9  Gustáte, et vidéte quóniam suávis est Dóminus: * beátus vir, qui sperat in eo.

33:10  Timéte Dóminum, omnes sancti eius: * quóniam non est inópia timéntibus eum.

33:11  Dívites eguérunt et esuriérunt: * inquiréntes autem Dóminum non minuéntur omni bono.

33:12  Veníte, fílii, audíte me: * timórem Dómini docébo vos.

33:13  Quis est homo qui vult vitam: * díligit dies vidére bonos?

33:14  Próhibe linguam tuam a malo: * et lábia tua ne loquántur dolum.

33:15  Divérte a malo, et fac bonum: * inquíre pacem, et perséquere eam.

33:16  Óculi Dómini super iustos: * et aures eius in preces eórum.

33:17  Vultus autem Dómini super faciéntes mala: * ut perdat de terra memóriam eórum.

33:18  Clamavérunt iusti, et Dóminus exaudívit eos: * et ex ómnibus tribulatiónibus eórum liberávit eos.

33:19  Iuxta est Dóminus iis, qui tribuláto sunt corde: * et húmiles spíritu salvábit.

33:20  Multæ tribulatiónes iustórum: * et de ómnibus his liberábit eos Dóminus.

33:21  Custódit Dóminus ómnia ossa eórum: * unum ex his non conterétur.

33:22  Mors peccatórum péssima: * et qui odérunt iustum, delínquent.

33:23  Rédimet Dóminus ánimas servórum suórum: * et non delínquent omnes qui sperant in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Isti sunt qui venérunt ex magna tribulatióne, et lavérunt stolas suas in sánguine Agni.

Ant. Ecce merces * Sanctórum copiósa est apud Deum: ipsi vero mórtui sunt pro Christo, et vivent in ætérnum.

Psalmus 45 [9]

45:2  Deus noster refúgium, et virtus: * adiútor in tribulatiónibus, quæ invenérunt nos nimis.

45:3  Proptérea non timébimus dum turbábitur terra: * et transferéntur montes in cor maris.

45:4  Sonuérunt, et turbátæ sunt aquæ eórum: * conturbáti sunt montes in fortitúdine eius.

45:5  Flúminis ímpetus lætíficat civitátem Dei: * sanctificávit tabernáculum suum Altíssimus.

45:6  Deus in médio eius, non commovébitur: * adiuvábit eam Deus mane dilúculo.

45:7  Conturbátæ sunt gentes, et inclináta sunt regna: * dedit vocem suam, mota est terra.

45:8  Dóminus virtútum nobíscum: * suscéptor noster Deus Iacob.

45:9  Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.

45:10  Arcum cónteret, et confrínget arma: * et scuta combúret igni.

45:11  Vacáte, et vidéte quóniam ego sum Deus: * exaltábor in géntibus, et exaltábor in terra.

45:12  Dóminus virtútum nobíscum: * suscéptor noster Deus Iacob.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce merces Sanctórum copiósa est apud Deum: ipsi vero mórtui sunt pro Christo, et vivent in ætérnum.

℣. Iusti autem in perpétuum vivent.

℟. Et apud Dóminum est merces eórum.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. A vínculis peccatórum nostrórum absólvat nos omnípotens et miséricors Dóminus. Amen.

 

℣. Iube, Dómine, benedícere.

Benedictio. Evangélica léctio sit nobis salus et protéctio. Amen.

 

Lectio 7

Léctio sancti Evangélii secúndum Matthǽum

Matt 2:13-18 


In illo témpore: Angelus Dómini appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum, et esto ibi usque dum dicam tibi. Et réliqua.

 

Homilía sancti Hierónymi Presbýteri

Lib. 1 Comm. in c. 2 Matth. et apud Gloss. ord. 


Quando tulit Púerum et Matrem eius, ut in Ægýptum tránseat, nocte tulit, et in ténebris: quia noctem ignorántiæ his, a quibus ipse recéssit, relíquit incrédulis. Quando vero revértitur in Iudǽam, nec nox, nec ténebræ ponúntur in Evangélio: quia in fine mundi Iudǽi fidem, tamquam Christum ab Ægýpto reverténtem suscipiéntes, illuminabúntur.

℣. Tu autem, Dómine, miserére nobis.

℟. Deo grátias.

 

℟. Cantábant Sancti cánticum novum ante sedem Dei et Agni:

* Et resonábat terra in voces eórum.

℣. Hi empti sunt ex homínibus primítiæ Deo et Agno, et in ore ipsórum non est invéntum mendácium.

℟. Et resonábat terra in voces eórum.

℣. Iube, Dómine, benedícere.

Benedictio. Quorum festum cólimus, ipsi intercédant pro nobis ad Dóminum. Amen.

 

Lectio 8

Ut adimplerétur quod dictum est a Dómino per prophétam dicéntem: Ex Ægýpto vocávi Fílium meum. Respóndeant, qui Hebræórum volúminum dénegant veritátem, ubi hoc in Septuagínta legátur interprétibus. Quod cum non invénerint, nos eis dicémus, in Osée prophéta scriptum, sicut et exemplária probáre possunt, quæ nuper edídimus.

℣. Tu autem, Dómine, miserére nobis.

℟. Deo grátias.

 

℟. Vidi sub altáre Dei ánimas interfectórum propter verbum Dei quod habébant, et clara voce dicébant:

* Víndica, Dómine, sánguinem Sanctórum tuórum, qui effúsus est.

℣. Sub throno Dei omnes Sancti clamant.

℟. Víndica, Dómine, sánguinem Sanctórum tuórum, qui effúsus est.

℣. Glória Patri, et Fílio, * et Spirítui Sancto.

℟. Víndica, Dómine, sánguinem Sanctórum tuórum, qui effúsus est.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 9

Tunc adimplétum est, quod dictum est per Ieremíam prophétam dicéntem: Vox in Rama audíta est, plorátus et ululátus multus, Rachel plorans fílios suos. De Rachel natus est Béniamin, in cuius tribu non est Béthlehem. Quǽritur ergo, quómodo Rachel fílios Iudæ, id est Béthlehem, quasi suos ploret. Respondébimus bréviter, quia sepúlta sit iuxta Béthlehem in Ephrata; et ex matérno corpúsculi hospítio matris nomen accéperit; sive quóniam Iuda et Béniamin duæ tribus iunctæ erant, et Heródes præcéperat non solum in Béthlehem intérfici púeros, sed et in ómnibus fínibus eius.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis


Ad Laudes 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Proprio Sanctorum}


Ant. Heródes irátus * occídit multos púeros in Béthlehem Iudæ civitáte David.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Heródes irátus occídit multos púeros in Béthlehem Iudæ civitáte David.

Ant. A bimátu * et infra occídit multos púeros Heródes propter Dóminum.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. A bimátu et infra occídit multos púeros Heródes propter Dóminum.

Ant. Angeli eórum * semper vident fáciem Patris.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angeli eórum semper vident fáciem Patris.

Ant. Vox in Rama * audíta est, plorátus et ululátus, Rachel plorans fílios suos.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Vox in Rama audíta est, plorátus et ululátus, Rachel plorans fílios suos.

Ant. Sub throno Dei * omnes Sancti clamant: Víndica sánguinem nostrum, Deus noster.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Sub throno Dei omnes Sancti clamant: Víndica sánguinem nostrum, Deus noster.

Capitulum Hymnus Versus {ex Proprio Sanctorum}


Apo 14:1 


Vidi supra montem Sion Agnum stántem, et cum eo centum quadragínta quátuor míllia habéntes nomen eius, et nomen Patris eius scríptum in fróntibus suis.

℟. Deo grátias.

 

Hymnus 


Salvéte, flores Mártyrum,

Quos lucis ipso in límine

Christi insecútor sústulit,

Ceu turbo nascéntes rosas.

 

Vos prima Christi víctima,

Grex immolatórum tener,

Aram sub ipsam símplices

Palma et corónis lúditis.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Heródes irátus occídit multos púeros.

℟. In Béthlehem Iudæ civitáte David.

Canticum: Benedictus {Antiphona ex Proprio Sanctorum}


Ant. Hi sunt, * qui cum muliéribus non sunt coinquináti: vírgines enim sunt, et sequúntur Agnum quocúmque íerit.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hi sunt, qui cum muliéribus non sunt coinquináti: vírgines enim sunt, et sequúntur Agnum quocúmque íerit.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Octavæ Nativitatis 


Ant. Glória in excélsis Deo, et in terra pax homínibus bonæ voluntátis, allelúia, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis


Ad Primam 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Exaltáre, Dómine, * qui iúdicas terram, redde retributiónem supérbis.

Psalmus 93(1-11) [1]

93:1  Deus ultiónum Dóminus: * Deus ultiónum líbere egit.

93:2  Exaltáre, qui iúdicas terram: * redde retributiónem supérbis.

93:3  Úsquequo peccatóres, Dómine, * úsquequo peccatóres gloriabúntur:

93:4  Effabúntur, et loquéntur iniquitátem: * loquéntur omnes, qui operántur iniustítiam?

93:5  Pópulum tuum, Dómine, humiliavérunt: * et hereditátem tuam vexavérunt.

93:6  Víduam, et ádvenam interfecérunt: * et pupíllos occidérunt.

93:7  Et dixérunt: Non vidébit Dóminus, * nec intélleget Deus Iacob.

93:8  Intellégite, insipiéntes in pópulo: * et stulti, aliquándo sápite.

93:9  Qui plantávit aurem, non áudiet? * aut qui finxit óculum, non consíderat?

93:10  Qui córripit gentes, non árguet: * qui docet hóminem sciéntiam?

93:11  Dóminus scit cogitatiónes hóminum, * quóniam vanæ sunt.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 93(12-23) [2]

93:12  Beátus homo, quem tu erudíeris, Dómine: * et de lege tua docúeris eum,

93:13  Ut mítiges ei a diébus malis: * donec fodiátur peccatóri fóvea.

93:14  Quia non repéllet Dóminus plebem suam: * et hereditátem suam non derelínquet.

93:15  Quoadúsque iustítia convertátur in iudícium: * et qui iuxta illam omnes qui recto sunt corde.

93:16  Quis consúrget mihi advérsus malignántes? * aut quis stabit mecum advérsus operántes iniquitátem?

93:17  Nisi quia Dóminus adiúvit me: * paulo minus habitásset in inférno ánima mea.

93:18  Si dicébam: Motus est pes meus: * misericórdia tua, Dómine, adiuvábat me.

93:19  Secúndum multitúdinem dolórum meórum in corde meo: * consolatiónes tuæ lætificavérunt ánimam meam.

93:20  Numquid adhǽret tibi sedes iniquitátis: * qui fingis labórem in præcépto?

93:21  Captábunt in ánimam iusti: * et sánguinem innocéntem condemnábunt.

93:22  Et factus est mihi Dóminus in refúgium: * et Deus meus in adiutórium spei meæ.

93:23  Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 107 [3]

107:2  Parátum cor meum, Deus, parátum cor meum: * cantábo, et psallam in glória mea.

107:3  Exsúrge, glória mea, exsúrge, psaltérium et cíthara: * exsúrgam dilúculo.

107:4  Confitébor tibi in pópulis, Dómine: * et psallam tibi in natiónibus.

107:5  Quia magna est super cælos misericórdia tua: * et usque ad nubes véritas tua:

107:6  Exaltáre super cælos, Deus, et super omnem terram glória tua: * ut liberéntur dilécti tui.

107:7  Salvum fac déxtera tua, et exáudi me: * Deus locútus est in sancto suo:

107:8  Exsultábo, et dívidam Síchimam, * et convállem tabernaculórum dimétiar.

107:9  Meus est Gálaad, et meus est Manásses: * et Éphraim suscéptio cápitis mei.

107:10  Iuda rex meus: * Moab lebes spei meæ.

107:10  In Idumǽam exténdam calceaméntum meum: * mihi alienígenæ amíci facti sunt.

107:11  Quis dedúcet me in civitátem munítam? * quis dedúcet me usque in Idumǽam?

107:12  Nonne tu, Deus, qui repulísti nos, * et non exíbis, Deus, in virtútibus nostris?

107:13  Da nobis auxílium de tribulatióne: * quia vana salus hóminis.

107:14  In Deo faciémus virtútem: * et ipse ad níhilum dedúcet inimícos nostros.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exaltáre, Dómine, qui iúdicas terram, redde retributiónem supérbis.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Quarto Kaléndas Ianuárii Luna vicésima octáva Anno Dómini 2024

 

Cantuáriæ, in Anglia, natális sancti Thomæ, Epíscopi et Mártyris, qui, ob defensiónem iustítiæ et ecclesiásticæ immunitátis, in Basílica sua, ab impiórum hóminum factióne percússus gládio, Martyr migrávit ad Christum.

Hierosólymis sancti David, Regis et Prophétæ.

Areláte, in Gállia, natális sancti Tróphimi, cuius méminit sanctus Paulus ad Timótheum scribens. Ipse autem Tróphimus, ab eódem Apóstolo Epíscopus ordinátus, præfátæ urbi primus ad Christi Evangélium prædicándum diréctus est; ex cuius prædicatiónis fonte (ut sanctus Zósimus Papa scribit) tota Gállia rívulos fídei recépit.

Romæ sanctórum Mártyrum Callísti, Felícis et Bonifátii.

In Africa pássio sanctórum Mártyrum Domínici, Victóris, Primiáni, Lybósi, Saturníni, Crescéntii, Secúndi et Honoráti.

Constantinópoli sancti Marcélli Abbátis.

In pago Oxyménsi, in Gállia, sancti Ebrúlphi, Abbátis et Confessóris, témpore Childebérti Regis.

Viénnæ, in Gállia, Commemorátio sancti Crescéntis, Epíscopi et Mártyris, qui fuit discípulus beáti Pauli Apóstoli ac primus eiúsdem civitátis Epíscopus, et cuius dies natális quinto Kaléndas Iúlii celebrátur.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Ss. Innocentium ~ II. classis


Ad Tertiam 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Clamor meus, * Dómine, ad te pervéniat: non avértas fáciem tuam a me.

Psalmus 101(2-13) [1]

101:2  Dómine, exáudi oratiónem meam: * et clamor meus ad te véniat.

101:3  Non avértas fáciem tuam a me: * in quacúmque die tríbulor, inclína ad me aurem tuam.

101:3  In quacúmque die invocávero te, * velóciter exáudi me.

101:4  Quia defecérunt sicut fumus dies mei: * et ossa mea sicut crémium aruérunt.

101:5  Percússus sum ut fænum, et áruit cor meum: * quia oblítus sum comédere panem meum.

101:6  A voce gémitus mei * adhǽsit os meum carni meæ.

101:7  Símilis factus sum pellicáno solitúdinis: * factus sum sicut nyctícorax in domicílio.

101:8  Vigilávi, * et factus sum sicut passer solitárius in tecto.

101:9  Tota die exprobrábant mihi inimíci mei: * et qui laudábant me, advérsum me iurábant.

101:10  Quia cínerem tamquam panem manducábam, * et potum meum cum fletu miscébam.

101:11  A fácie iræ et indignatiónis tuæ: * quia élevans allisísti me.

101:12  Dies mei sicut umbra declinavérunt: * et ego sicut fænum árui.

101:13  Tu autem, Dómine, in ætérnum pérmanes: * et memoriále tuum in generatiónem et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(14-23) [2]

101:14  Tu exsúrgens miseréberis Sion: * quia tempus miseréndi eius, quia venit tempus.

101:15  Quóniam placuérunt servis tuis lápides eius: * et terræ eius miserebúntur.

101:16  Et timébunt gentes nomen tuum, Dómine, * et omnes reges terræ glóriam tuam.

101:17  Quia ædificávit Dóminus Sion: * et vidébitur in glória sua.

101:18  Respéxit in oratiónem humílium: * et non sprevit precem eórum.

101:19  Scribántur hæc in generatióne áltera: * et pópulus, qui creábitur, laudábit Dóminum:

101:20  Quia prospéxit de excélso sancto suo: * Dóminus de cælo in terram aspéxit:

101:21  Ut audíret gémitus compeditórum: * ut sólveret fílios interemptórum:

101:22  Ut annúntient in Sion nomen Dómini: * et laudem eius in Ierúsalem.

101:23  In conveniéndo pópulos in unum, * et reges ut sérviant Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 101(24-29) [3]

101:24  Respóndit ei in via virtútis suæ: * Paucitátem diérum meórum núntia mihi.

101:25  Ne révoces me in dimídio diérum meórum: * in generatiónem et generatiónem anni tui.

101:26  Inítio tu, Dómine, terram fundásti: * et ópera mánuum tuárum sunt cæli.

101:27  Ipsi períbunt, tu autem pérmanes: * et omnes sicut vestiméntum veteráscent.

101:28  Et sicut opertórium mutábis eos, et mutabúntur: * tu autem idem ipse es, et anni tui non defícient.

101:29  Fílii servórum tuórum habitábunt: * et semen eórum in sǽculum dirigétur.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Clamor meus, Dómine, ad te pervéniat: non avértas fáciem tuam a me.

Capitulum Responsorium Versus {ex Proprio Sanctorum}


Apo 14:1 


Vidi supra montem Sion Agnum stántem, et cum eo centum quadragínta quátuor míllia habéntes nomen eius, et nomen Patris eius scriptum in fróntibus suis.

℟. Deo grátias.

 

℟.br. Lætámini in Dómino, * Et exsultáte iusti.

℟. Lætámini in Dómino, * Et exsultáte iusti.

℣. Et gloriámini omnes recti corde.

℟. Et exsultáte iusti.

℣. Glória Patri, et Fílio, * et Spirítui Sancto.

℟. Lætámini in Dómino, * Et exsultáte iusti.

 

℣. Exsúltent iusti in conspéctu Dei.

℟. Et delecténtur in lætítia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis


Ad Sextam 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Dómine, Deus meus * magnificátus es veheménter.

Psalmus 103(1-12) [1]

103:1  Bénedic, ánima mea, Dómino: * Dómine, Deus meus, magnificátus es veheménter.

103:1  Confessiónem, et decórem induísti: * amíctus lúmine sicut vestiménto:

103:2  Exténdens cælum sicut pellem: * qui tegis aquis superióra eius.

103:3  Qui ponis nubem ascénsum tuum: * qui ámbulas super pennas ventórum.

103:4  Qui facis ángelos tuos, spíritus: * et minístros tuos ignem uréntem.

103:5  Qui fundásti terram super stabilitátem suam: * non inclinábitur in sǽculum sǽculi.

103:6  Abýssus, sicut vestiméntum, amíctus eius: * super montes stabunt aquæ.

103:7  Ab increpatióne tua fúgient: * a voce tonítrui tui formidábunt.

103:8  Ascéndunt montes: et descéndunt campi * in locum, quem fundásti eis.

103:9  Términum posuísti, quem non transgrediéntur: * neque converténtur operíre terram.

103:10  Qui emíttis fontes in convállibus: * inter médium móntium pertransíbunt aquæ.

103:11  Potábunt omnes béstiæ agri: * exspectábunt ónagri in siti sua.

103:12  Super ea vólucres cæli habitábunt: * de médio petrárum dabunt voces.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(13-23) [2]

103:13  Rigans montes de superióribus suis: * de fructu óperum tuórum satiábitur terra:

103:14  Prodúcens fænum iuméntis, * et herbam servitúti hóminum:

103:14  Ut edúcas panem de terra: * et vinum lætíficet cor hóminis:

103:15  Ut exhílaret fáciem in óleo: * et panis cor hóminis confírmet.

103:16  Saturabúntur ligna campi, et cedri Líbani, quas plantávit: * illic pásseres nidificábunt.

103:17  Heródii domus dux est eórum: * montes excélsi cervis: petra refúgium herináciis.

103:19  Fecit lunam in témpora: * sol cognóvit occásum suum.

103:20  Posuísti ténebras, et facta est nox: * in ipsa pertransíbunt omnes béstiæ silvæ.

103:21  Cátuli leónum rugiéntes, ut rápiant, * et quǽrant a Deo escam sibi.

103:22  Ortus est sol, et congregáti sunt: * et in cubílibus suis collocabúntur.

103:23  Exíbit homo ad opus suum: * et ad operatiónem suam usque ad vésperum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 103(24-35) [3]

103:24  Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.

103:25  Hoc mare magnum, et spatiósum mánibus: * illic reptília, quorum non est númerus.

103:26  Animália pusílla cum magnis: * illic naves pertransíbunt.

103:27  Draco iste, quem formásti ad illudéndum ei: * ómnia a te exspéctant ut des illis escam in témpore.

103:28  Dante te illis, cólligent: * aperiénte te manum tuam, ómnia implebúntur bonitáte.

103:29  Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.

103:30  Emíttes spíritum tuum, et creabúntur: * et renovábis fáciem terræ.

103:31  Sit glória Dómini in sǽculum: * lætábitur Dóminus in opéribus suis:

103:32  Qui réspicit terram, et facit eam trémere: * qui tangit montes, et fúmigant.

103:33  Cantábo Dómino in vita mea: * psallam Deo meo, quámdiu sum.

103:34  Iucúndum sit ei elóquium meum: * ego vero delectábor in Dómino.

103:35  Defíciant peccatóres a terra, et iníqui ita ut non sint: * bénedic, ánima mea, Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dómine, Deus meus magnificátus es veheménter.

Capitulum Responsorium Versus {ex Proprio Sanctorum}


Apo 14:4 


Hi sunt, qui cum muliéribus non sunt coinquináti: vírgines enim sunt. Hi sequúntur Agnum quocúmque íerit.

℟. Deo grátias.

 

℟.br. Exsúltent iusti * In conspéctu Dei.

℟. Exsúltent iusti * In conspéctu Dei.

℣. Et delecténtur in lætítia.

℟. In conspéctu Dei.

℣. Glória Patri, et Fílio, * et Spirítui Sancto.

℟. Exsúltent iusti * In conspéctu Dei.

 

℣. Iusti autem in perpétuum vivent.

℟. Et apud Dóminum est merces eórum.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis


Ad Nonam 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Ne tacúeris Deus, * quia sermónibus ódii circumdedérunt me.

Psalmus 108(2-13) [1]

108:2  Deus, laudem meam ne tacúeris: * quia os peccatóris, et os dolósi super me apértum est.

108:3  Locúti sunt advérsum me lingua dolósa, et sermónibus ódii circumdedérunt me: * et expugnavérunt me gratis.

108:4  Pro eo ut me dilígerent, detrahébant mihi: * ego autem orábam.

108:5  Et posuérunt advérsum me mala pro bonis: * et ódium pro dilectióne mea.

108:6  Constítue super eum peccatórem: * et diábolus stet a dextris eius.

108:7  Cum iudicátur, éxeat condemnátus: * et orátio eius fiat in peccátum.

108:8  Fiant dies eius pauci: * et episcopátum eius accípiat alter.

108:9  Fiant fílii eius órphani: * et uxor eius vídua.

108:10  Nutántes transferántur fílii eius, et mendícent: * et eiciántur de habitatiónibus suis.

108:11  Scrutétur fænerátor omnem substántiam eius: * et dirípiant aliéni labóres eius.

108:12  Non sit illi adiútor: * nec sit qui misereátur pupíllis eius.

108:13  Fiant nati eius in intéritum: * in generatióne una deleátur nomen eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(14-21) [2]

108:14  In memóriam rédeat iníquitas patrum eius in conspéctu Dómini: * et peccátum matris eius non deleátur.

108:15  Fiant contra Dóminum semper, et dispéreat de terra memória eórum: * pro eo quod non est recordátus fácere misericórdiam.

108:17  Et persecútus est hóminem ínopem, et mendícum, * et compúnctum corde mortificáre.

108:18  Et diléxit maledictiónem, et véniet ei: * et nóluit benedictiónem, et elongábitur ab eo.

108:18  Et índuit maledictiónem sicut vestiméntum, * et intrávit sicut aqua in interióra eius, et sicut óleum in óssibus eius.

108:19  Fiat ei sicut vestiméntum, quo operítur: * et sicut zona, qua semper præcíngitur.

108:20  Hoc opus eórum, qui détrahunt mihi apud Dóminum: * et qui loquúntur mala advérsus ánimam meam.

108:21  Et tu, Dómine, Dómine, fac mecum propter nomen tuum: * quia suávis est misericórdia tua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 108(22-31) [3]

108:22  Líbera me quia egénus, et pauper ego sum: * et cor meum conturbátum est intra me.

108:23  Sicut umbra cum declínat, ablátus sum: * et excússus sum sicut locústæ.

108:24  Génua mea infirmáta sunt a ieiúnio: * et caro mea immutáta est propter óleum.

108:25  Et ego factus sum oppróbrium illis: * vidérunt me, et movérunt cápita sua.

108:26  Ádiuva me, Dómine, Deus meus: * salvum me fac secúndum misericórdiam tuam.

108:27  Et sciant quia manus tua hæc: * et tu, Dómine, fecísti eam.

108:28  Maledícent illi, et tu benedíces: * qui insúrgunt in me, confundántur: servus autem tuus lætábitur.

108:29  Induántur qui détrahunt mihi, pudóre: * et operiántur sicut diplóide confusióne sua.

108:30  Confitébor Dómino nimis in ore meo: * et in médio multórum laudábo eum.

108:31  Quia ástitit a dextris páuperis, * ut salvam fáceret a persequéntibus ánimam meam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ne tacúeris Deus, quia sermónibus ódii circumdedérunt me.

Capitulum Responsorium Versus {ex Proprio Sanctorum}


Apo 14:4-5 


Hi empti sunt ex homínibus primítiæ Deo et Agno, et in ore ipsórum non est invéntum mendácium: sine mácula enim sunt ante thronum Dei.

℟. Deo grátias.

 

℟.br. Iusti autem * In perpétuum vivent.

℟. Iusti autem * In perpétuum vivent.

℣. Et apud Dóminum est merces eórum.

℟. In perpétuum vivent.

℣. Glória Patri, et Fílio, * et Spirítui Sancto.

℟. Iusti autem * In perpétuum vivent.

 

℣. Exsultábunt Sancti in glória.

℟. Lætabúntur in cubílibus suis.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis
Commemoratio: Dominica Infra Octavam Nativitatis

Ad Vesperas 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Proprio Sanctorum}


Apo 14:1 


Vidi supra montem Sion Agnum stántem, et cum eo centum quadragínta quátuor míllia habéntes nomen eius, et nomen Patris eius scriptum in fróntibus suis.

℟. Deo grátias.

 

Hymnus 


Salvéte, flores Mártyrum,

Quos lucis ipso in límine

Christi insecútor sústulit,

Ceu turbo nascéntes rosas.

 

Vos prima Christi víctima,

Grex immolatórum tener,

Aram sub ipsam símplices

Palma et corónis lúditis.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Sub throno Dei omnes Sancti clamant.

℟. Víndica sánguinem nostrum, Deus noster.

Canticum: Magnificat {Antiphona ex Proprio Sanctorum}


Ant. Innocéntes pro Christo * infántes occísi sunt, ab iníquo rege lacténtes interfécti sunt: ipsum sequúntur Agnum sine mácula, et dicunt semper: Glória tibi, Dómine.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Innocéntes pro Christo infántes occísi sunt, ab iníquo rege lacténtes interfécti sunt: ipsum sequúntur Agnum sine mácula, et dicunt semper: Glória tibi, Dómine.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, cuius hodiérna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Dominica Infra Octavam Nativitatis 


Ant. Dum médium siléntium tenérent ómnia, et nox in suo cursu médium iter perágeret, omnípotens Sermo tuus, Dómine, a regálibus sédibus venit, allelúia.

 

℣. Verbum caro factum est, allelúia.

℟. Et habitávit in nobis, allelúia.

 

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Ss. Innocentium ~ II. classis


Ad Completorium 12-28-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Ss. Innocentium ~ II. classis


Sancta Missa 12-28-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Ps 8:3.

Ex ore infántium, Deus, et lacténtium perfecísti laudem propter inimicos tuos.

Ps 8:2

Dómine, Dóminus noster: quam admirábile est nomen tuum in univérsa terra!

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Ex ore infántium, Deus, et lacténtium perfecísti laudem propter inimicos tuos.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Deus, cuius hodierna die præcónium Innocéntes Mártyres non loquéndo, sed moriéndo conféssi sunt: ómnia in nobis vitiórum mala mortífica; ut fidem tuam, quam lingua nostra lóquitur, étiam móribus vita fateátur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Octava Nativitatis:

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Léctio libri Apocalýpsis beáti Ioánnis Apóstoli.

Apoc 14:1-5

In diébus illis: Vidi supra montem Sion Agnum stantem, et cum eo centum quadragínta quatuor mília, habéntes nomen eius, et nomen Patris eius scriptum in fróntibus suis. Et audívi vocem de cœlo, tamquam vocem aquárum multárum, et tamquam vocem tonítrui magni: et vocem, quam audívi, sicut citharœdórum citharizántium in cítharis suis. Et cantábant quasi cánticum novum ante sedem, et ante quátuor animália, et senióres: et nemo póterat dícere cánticum, nisi illa centum quadragínta quátuor mília, qui empti sunt de terra. Hi sunt, qui cum muliéribus non sunt coinquináti: vírgines enim sunt. Hi sequúntur Agnum, quocúmque íerit. Hi empti sunt ex homínibus primítiæ Deo, et Agno: et in ore eórum non est invéntum mendácium: sine mácula enim sunt ante thronum Dei.

℟. Deo grátias.

Graduale 


Ps 123:7-8

Anima nostra, sicut passer, erépta est de láqueo venántium.

℣. Láqueus contrítus est, et nos liberáti sumus: adiutórium nostrum in nómine Dómini, qui fecit cœlum et terram. Allelúia, allelúia.

Ps 112:1

Laudáte, púeri, Dóminum, laudáte nomen Dómini. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Matthǽum 

℟. Glória tibi, Dómine.

Matt 2:13-18

In illo témpore: Angelus Dómini appáruit in somnis Ioseph, dicens: Surge, et áccipe Púerum et Matrem eius, et fuge in Ægýptum, et esto ibi, usque dum dicam tibi. Futúrum est enim, ut Heródes quærat Púerum ad perdéndum eum. Qui consúrgens accépit Púerum et Matrem eius nocte, et secéssit in Ægýptum: et erat ibi usque ad óbitum Heródis: ut adimplerétur quod dictum est a Dómino per Prophétam dicéntem: Ex Ægýpto vocávi Fílium meum. Tunc Heródes videns, quóniam illúsus esset a Magis, irátus est valde, et mittens occídit omnes púeros, qui erant in Béthlehem et in ómnibus fínibus eius, a bimátu et infra, secúndum tempus, quod exquisíerat a Magis. Tunc adimplétum est, quod dictum est per Ieremíam Prophetam dicéntem: Vox in Rama audíta est, plorátus et ululátus multus: Rachel plorans fílios suos, et nóluit consolári, quia non sunt.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 123:7

Anima nostra, sicut passer, erépta est de láqueo venántium: láqueus contrítus est, et nos liberáti sumus.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Sanctórum tuórum, Dómine, nobis pia non desit orátio: quæ et múnera nostra concíliet, et tuam nobis indulgéntiam semper obtíneat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Pro Octava Nativitatis:

Obláta, Dómine, múnera, nova Unigéniti tui Nativitáte sanctífica: nosque a peccatórum nostrórum máculis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 2:18.

Vox in Rama audíta est, plorátus, et ululátus: Rachel plorans fílios suos, et nóluit consolári, quia non sunt.

Postcommunio 


S. Dóminus vobíscum.

R. Et cum spíritu tuo.

Orémus.

Votíva, Dómine, dona percépimus: quæ Sanctórum nobis précibus, et præséntis, quǽsumus, vitæ páriter et ætérnæ tríbue conférre subsídium.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

 

Orémus.

Pro Octava Nativitatis:

Præsta, quǽsumus, omnípotens Deus: ut natus hódie Salvátor mundi, sicut divínæ nobis generatiónis est auctor; ita et immortalitátis sit ipse largítor:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Matutinum 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Dóminus dixit * ad me: Fílius meus es tu, ego hódie génui te.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dixit ad me: Fílius meus es tu, ego hódie génui te.

Ant. Tamquam sponsus * Dóminus procédens de thálamo suo.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tamquam sponsus Dóminus procédens de thálamo suo.

Ant. Diffúsa est * grátia in lábiis tuis, proptérea benedíxit te Deus in ætérnum.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diffúsa est grátia in lábiis tuis, proptérea benedíxit te Deus in ætérnum.

Ant. Suscépimus, * Deus, misericórdiam tuam in médio templi tui.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscépimus, Deus, misericórdiam tuam in médio templi tui.

Ant. Oriétur * in diébus Dómini abundántia pacis, et dominábitur.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oriétur in diébus Dómini abundántia pacis, et dominábitur.

Ant. Véritas de terra * orta est, et iustítia de cælo prospéxit.

Psalmus 84 [6]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véritas de terra orta est, et iustítia de cælo prospéxit.

Ant. Ipse invocábit * me, allelúia: Pater meus es tu, allelúia.

Psalmus 88 [7]

88:1  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:17  Quóniam glória virtútis eórum tu es: * et in beneplácito tuo exaltábitur cornu nostrum.

88:18  Quia Dómini est assúmptio nostra, * et Sancti Israël, regis nostri.

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipse invocábit me, allelúia: Pater meus es tu, allelúia.

Ant. Læténtur cæli, * et exsúltet terra ante fáciem Dómini, quóniam venit.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur cæli, et exsúltet terra ante fáciem Dómini, quóniam venit.

Ant. Notum fecit * Dóminus, allelúia, salutáre suum, allelúia.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Notum fecit Dóminus, allelúia, salutáre suum, allelúia.

℣. Ipse invocábit me, allelúia.

℟. Pater meus es tu, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

Incipit Epístola beáti Pauli Apóstoli ad Romános

Rom 1:1-7 


1 Paulus, servus Iesu Christi, vocátus Apóstolus, segregátus in Evangélium Dei,

2 Quod ante promíserat per prophétas suos in Scriptúris sanctis

3 De Fílio suo, qui factus est ei ex sémine David secúndum carnem,

4 Qui prædestinátus est Fílius Dei in virtúte secúndum spíritum sanctificatiónis ex resurrectióne mortuórum Iesu Christi Dómini nostri:

5 Per quem accépimus grátiam, et apostolátum ad obediéndum fídei in ómnibus géntibus pro nómine eius,

6 In quibus estis et vos vocáti Iesu Christi:

7 Ómnibus qui sunt Romæ, diléctis Dei, vocátis sanctis. Grátia vobis, et pax a Deo Patre nostro, et Dómino Iesu Christo.

℣. Tu autem, Dómine, miserére nobis.

℟. Deo grátias.

 

℟. Hódie nobis de cælo pax vera descéndit:

* Hódie per totum mundum mellíflui facti sunt cæli.

℣. Hódie illúxit nobis dies redemptiónis novæ, reparatiónis antíquæ, felicitátis ætérnæ.

℟. Hódie per totum mundum mellíflui facti sunt cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Rom 1:8-12 


8 Primum quidem grátias ago Deo meo per Iesum Christum pro ómnibus vobis: quia fides vestra annuntiátur in univérso mundo.

9 Testis enim mihi est Deus, cui sérvio in spíritu meo in Evangélio Fílii eius, quod sine intermissióne memóriam vestri fácio

10 Semper in oratiónibus meis: óbsecrans, si quómodo tandem aliquándo prósperum iter hábeam in voluntáte Dei veniéndi ad vos.

11 Desídero enim vidére vos, ut áliquid impértiar vobis grátiæ spirituális ad confirmándos vos:

12 Id est, simul consolári in vobis per eam quæ ínvicem est, fidem vestram atque meam.

℣. Tu autem, Dómine, miserére nobis.

℟. Deo grátias.

 

℟. O magnum mystérium, et admirábile sacraméntum, ut animália vidérent Dóminum natum, iacéntem in præsépio: 

* Beáta Virgo, cuius víscera meruérunt portáre Dóminum Christum.

℣. Ave, María, grátia plena: Dóminus tecum.

℟. Beáta Virgo, cuius víscera meruérunt portáre Dóminum Christum.

℣. Glória Patri, et Fílio, * et Spirítui Sancto.

℟. Beáta Virgo, cuius víscera meruérunt portáre Dóminum Christum.

℣. Iube, Dómine, benedícere.

Benedictio. Per evangélica dicta, deleántur nostra delícta. Amen.

 

Lectio 3

Léctio sancti Evangélii secúndum Lucam

Luc 2:33-40 


In illo témpore: Erat Ioseph, et María mater Iesu, mirántes super his, quæ dicebántur de illo. Et réliqua.

 

Homilía sancti Ambrósii Epíscopi

Lib. 2 in cap. 2 Lucæ, prope finem 


Vides úberem in omnes grátiam, Dómini generatióne diffúsam, et prophetíam incrédulis negátam esse, non iustis. Ecce et Símeon prophétat, in ruínam et resurrectiónem plurimórum venísse Dóminum Iesum Christum, ut iustórum, iniquorúmque mérita discérnat; et pro nostrórum qualitáte factórum, iudex verus et iustus aut supplícia decérnat, aut prǽmia.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Laudes 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Quem vidístis, * pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quem vidístis, pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Ant. Génuit puérpera * Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Génuit puérpera Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Ant. Angelus ad pastóres * ait: Annúntio vobis gáudium magnum: quia natus est vobis hódie Salvátor mundi, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus ad pastóres ait: Annúntio vobis gáudium magnum: quia natus est vobis hódie Salvátor mundi, allelúia.

Ant. Facta est cum Angelo * multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Facta est cum Angelo multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Ant. Párvulus fílius * hódie natus est nobis: et vocábitur Deus, Fortis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Párvulus fílius hódie natus est nobis: et vocábitur Deus, Fortis, allelúia, allelúia.

Capitulum Hymnus Versus {ex Proprio de Tempore}


Gal 4:1-2 


Fratres: Quanto témpore heres párvulus est, nihil differt a servo, cum sit dóminus ómnium: sed sub tutóribus et actóribus est usque ad præfínitum tempus a patre.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Benedictus {Antiphona ex Proprio de Tempore}


Ant. Dum médium siléntium * tenérent ómnia, et nox in suo cursu médium iter perágeret, omnípotens Sermo tuus, Dómine, a regálibus sédibus venit, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Dum médium siléntium tenérent ómnia, et nox in suo cursu médium iter perágeret, omnípotens Sermo tuus, Dómine, a regálibus sédibus venit, allelúia.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Die quinta post Nativitatem 


Ant. Glória in excélsis Deo, et in terra pax homínibus bonæ voluntátis, allelúia, allelúia.

 

℣. Notum fecit Dóminus, allelúia.

℟. Salutáre suum, allelúia.

 

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Primam 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Allelúia, * confitémini Dómino, quóniam in sǽculum misericórdia eius, allelúia, allelúia.

Psalmus 117 [1]

117:1  Confitémini Dómino quóniam bonus: * quóniam in sǽculum misericórdia eius.

117:2  Dicat nunc Israël quóniam bonus: * quóniam in sǽculum misericórdia eius.

117:3  Dicat nunc domus Aaron: * quóniam in sǽculum misericórdia eius.

117:4  Dicant nunc qui timent Dóminum: * quóniam in sǽculum misericórdia eius.

117:5  De tribulatióne invocávi Dóminum: * et exaudívit me in latitúdine Dóminus.

117:6  Dóminus mihi adiútor: * non timébo quid fáciat mihi homo.

117:7  Dóminus mihi adiútor: * et ego despíciam inimícos meos.

117:8  Bonum est confídere in Dómino, * quam confídere in hómine:

117:9  Bonum est speráre in Dómino, * quam speráre in princípibus.

117:10  Omnes gentes circuiérunt me: * et in nómine Dómini quia ultus sum in eos.

117:11  Circumdántes circumdedérunt me: * et in nómine Dómini quia ultus sum in eos.

117:12  Circumdedérunt me sicut apes, et exarsérunt sicut ignis in spinis: * et in nómine Dómini quia ultus sum in eos.

117:13  Impúlsus evérsus sum ut cáderem: * et Dóminus suscépit me.

117:14  Fortitúdo mea, et laus mea Dóminus: * et factus est mihi in salútem.

117:15  Vox exsultatiónis, et salútis * in tabernáculis iustórum.

117:16  Déxtera Dómini fecit virtútem: déxtera Dómini exaltávit me, * déxtera Dómini fecit virtútem.

117:17  Non móriar, sed vivam: * et narrábo ópera Dómini.

117:18  Castígans castigávit me Dóminus: * et morti non trádidit me.

117:19  Aperíte mihi portas iustítiæ, ingréssus in eas confitébor Dómino: * hæc porta Dómini, iusti intrábunt in eam.

117:21  Confitébor tibi quóniam exaudísti me: * et factus es mihi in salútem.

117:22  Lápidem, quem reprobavérunt ædificántes: * hic factus est in caput ánguli.

117:23  A Dómino factum est istud: * et est mirábile in óculis nostris.

117:24  Hæc est dies, quam fecit Dóminus: * exsultémus, et lætémur in ea.

117:25  O Dómine, salvum me fac, o Dómine, bene prosperáre: * benedíctus qui venit in nómine Dómini.

117:26  Benedíximus vobis de domo Dómini: * Deus Dóminus, et illúxit nobis.

117:27  Constitúite diem solémnem in condénsis, * usque ad cornu altáris.

117:28  Deus meus es tu, et confitébor tibi: * Deus meus es tu, et exaltábo te.

117:28  Confitébor tibi quóniam exaudísti me * et factus es mihi in salútem.

117:29  Confitémini Dómino quóniam bonus: * quóniam in sǽculum misericórdia eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(1-16) [2]

118:1  (Aleph) Beáti immaculáti in via: * qui ámbulant in lege Dómini.

118:2  Beáti, qui scrutántur testimónia eius: * in toto corde exquírunt eum.

118:3  Non enim qui operántur iniquitátem, * in viis eius ambulavérunt.

118:4  Tu mandásti * mandáta tua custodíri nimis.

118:5  Útinam dirigántur viæ meæ, * ad custodiéndas iustificatiónes tuas!

118:6  Tunc non confúndar, * cum perspéxero in ómnibus mandátis tuis.

118:7  Confitébor tibi in directióne cordis: * in eo quod dídici iudícia iustítiæ tuæ.

118:8  Iustificatiónes tuas custódiam: * non me derelínquas usquequáque.

118:9  (Beth) In quo córrigit adolescéntior viam suam? * In custodiéndo sermónes tuos.

118:10  In toto corde meo exquisívi te: * ne repéllas me a mandátis tuis.

118:11  In corde meo abscóndi elóquia tua: * ut non peccem tibi.

118:12  Benedíctus es, Dómine: * doce me iustificatiónes tuas.

118:13  In lábiis meis, * pronuntiávi ómnia iudícia oris tui.

118:14  In via testimoniórum tuórum delectátus sum, * sicut in ómnibus divítiis.

118:15  In mandátis tuis exercébor: * et considerábo vias tuas.

118:16  In iustificatiónibus tuis meditábor: * non oblivíscar sermónes tuos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(17-32) [3]

118:17  (Ghimel) Retríbue servo tuo, vivífica me: * et custódiam sermónes tuos:

118:18  Revéla óculos meos: * et considerábo mirabília de lege tua.

118:19  Íncola ego sum in terra: * non abscóndas a me mandáta tua.

118:20  Concupívit ánima mea desideráre iustificatiónes tuas, * in omni témpore.

118:21  Increpásti supérbos: * maledícti qui declínant a mandátis tuis.

118:22  Aufer a me oppróbrium, et contémptum: * quia testimónia tua exquisívi.

118:23  Étenim sedérunt príncipes, et advérsum me loquebántur: * servus autem tuus exercebátur in iustificatiónibus tuis.

118:24  Nam et testimónia tua meditátio mea est: * et consílium meum iustificatiónes tuæ.

118:25  (Daleth) Adhǽsit paviménto ánima mea: * vivífica me secúndum verbum tuum.

118:26  Vias meas enuntiávi, et exaudísti me: * doce me iustificatiónes tuas.

118:27  Viam iustificatiónum tuárum ínstrue me: * et exercébor in mirabílibus tuis.

118:28  Dormitávit ánima mea præ tǽdio: * confírma me in verbis tuis.

118:29  Viam iniquitátis ámove a me: * et de lege tua miserére mei.

118:30  Viam veritátis elégi: * iudícia tua non sum oblítus.

118:31  Adhǽsi testimóniis tuis, Dómine: * noli me confúndere.

118:32  Viam mandatórum tuórum cucúrri, * cum dilatásti cor meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, confitémini Dómino, quóniam in sǽculum misericórdia eius, allelúia, allelúia.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Tértio Kaléndas Ianuárii Luna vicésima nona Anno Dómini 2024

 

Romæ natális sancti Felícis Primi, Papæ et Mártyris, qui sub Aureliáno Príncipe Ecclésiam rexit. Ipsíus tamen festum tértio Kaléndas Iúnii celebrátur.

Spoléti item natális sanctórum Mártyrum Sabíni, Assisiénsis Epíscopi, atque Exsuperántii et Marcélli Diaconórum, ac Venustiáni Prǽsidis cum uxóre et fíliis, sub Maximiáno Imperatóre. Ex ipsis Marcéllus et Exsuperántius, primum equúleo suspénsi, deínde fústibus gráviter mactáti, postrémum, abrási úngulis et láterum exustióne assáti, martýrium complevérunt; Venustiánus autem non multo post, simul cum uxóre et fíliis, est gládio necátus; sanctus vero Sabínus, post detruncatiónem mánuum et diútinam cárceris maceratiónem, ad mortem usque cæsus est. Horum martýrium, licet divérso exstíterit témpore, una tamen die recólitur.

Alexandríæ sanctórum Mansuéti, Sevéri, Appiáni, Donáti, Honórii et Sociórum Mártyrum.

Thessalonícæ sanctæ Anýsiæ Mártyris.

Ibídem sancti Anýsii, eiúsdem civitátis Epíscopi.

Medioláni sancti Eugénii, Epíscopi et Confessóris.

Ravénnæ sancti Libérii Epíscopi.

Aquilæ, in Vestínis, sancti Rainérii Epíscopi.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Tertiam 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * deduc me, Dómine, in sémitam mandatórum tuórum, allelúia, allelúia.

Psalmus 118(33-48) [1]

118:33  (He) Legem pone mihi, Dómine, viam iustificatiónum tuárum: * et exquíram eam semper.

118:34  Da mihi intelléctum, et scrutábor legem tuam: * et custódiam illam in toto corde meo.

118:35  Deduc me in sémitam mandatórum tuórum: * quia ipsam vólui.

118:36  Inclína cor meum in testimónia tua: * et non in avarítiam.

118:37  Avérte óculos meos ne vídeant vanitátem: * in via tua vivífica me.

118:38  Státue servo tuo elóquium tuum, * in timóre tuo.

118:39  Ámputa oppróbrium meum quod suspicátus sum: * quia iudícia tua iucúnda.

118:40  Ecce, concupívi mandáta tua: * in æquitáte tua vivífica me.

118:41  (Vav) Et véniat super me misericórdia tua, Dómine: * salutáre tuum secúndum elóquium tuum.

118:42  Et respondébo exprobrántibus mihi verbum: * quia sperávi in sermónibus tuis.

118:43  Et ne áuferas de ore meo verbum veritátis usquequáque: * quia in iudíciis tuis supersperávi.

118:44  Et custódiam legem tuam semper: * in sǽculum et in sǽculum sǽculi.

118:45  Et ambulábam in latitúdine: * quia mandáta tua exquisívi.

118:46  Et loquébar in testimóniis tuis in conspéctu regum: * et non confundébar.

118:47  Et meditábar in mandátis tuis, * quæ diléxi.

118:48  Et levávi manus meas ad mandáta tua, quæ diléxi: * et exercébar in iustificatiónibus tuis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(49-64) [2]

118:49  (Zai) Memor esto verbi tui servo tuo, * in quo mihi spem dedísti.

118:50  Hæc me consoláta est in humilitáte mea: * quia elóquium tuum vivificávit me.

118:51  Supérbi iníque agébant usquequáque: * a lege autem tua non declinávi.

118:52  Memor fui iudiciórum tuórum a sǽculo, Dómine: * et consolátus sum.

118:53  Deféctio ténuit me, * pro peccatóribus derelinquéntibus legem tuam.

118:54  Cantábiles mihi erant iustificatiónes tuæ, * in loco peregrinatiónis meæ.

118:55  Memor fui nocte nóminis tui, Dómine: * et custodívi legem tuam.

118:56  Hæc facta est mihi: * quia iustificatiónes tuas exquisívi.

118:57  (Heth) Pórtio mea, Dómine, * dixi custodíre legem tuam.

118:58  Deprecátus sum fáciem tuam in toto corde meo: * miserére mei secúndum elóquium tuum.

118:59  Cogitávi vias meas: * et convérti pedes meos in testimónia tua.

118:60  Parátus sum, et non sum turbátus: * ut custódiam mandáta tua.

118:61  Funes peccatórum circumpléxi sunt me: * et legem tuam non sum oblítus.

118:62  Média nocte surgébam ad confiténdum tibi, * super iudícia iustificatiónis tuæ.

118:63  Párticeps ego sum ómnium timéntium te: * et custodiéntium mandáta tua.

118:64  Misericórdia tua, Dómine, plena est terra: * iustificatiónes tuas doce me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(65-80) [3]

118:65  (Teth) Bonitátem fecísti cum servo tuo, Dómine, * secúndum verbum tuum.

118:66  Bonitátem, et disciplínam, et sciéntiam doce me: * quia mandátis tuis crédidi.

118:67  Priúsquam humiliárer ego delíqui: * proptérea elóquium tuum custodívi.

118:68  Bonus es tu: * et in bonitáte tua doce me iustificatiónes tuas.

118:69  Multiplicáta est super me iníquitas superbórum: * ego autem in toto corde meo scrutábor mandáta tua.

118:70  Coagulátum est sicut lac cor eórum: * ego vero legem tuam meditátus sum.

118:71  Bonum mihi quia humiliásti me: * ut discam iustificatiónes tuas.

118:72  Bonum mihi lex oris tui, * super míllia auri et argénti.

118:73  (Ioth) Manus tuæ fecérunt me, et plasmavérunt me: * da mihi intelléctum, et discam mandáta tua.

118:74  Qui timent te vidébunt me, et lætabúntur: * quia in verba tua supersperávi.

118:75  Cognóvi, Dómine, quia ǽquitas iudícia tua: * et in veritáte tua humiliásti me.

118:76  Fiat misericórdia tua ut consolétur me, * secúndum elóquium tuum servo tuo.

118:77  Véniant mihi miseratiónes tuæ, et vivam: * quia lex tua meditátio mea est.

118:78  Confundántur supérbi, quia iniúste iniquitátem fecérunt in me: * ego autem exercébor in mandátis tuis.

118:79  Convertántur mihi timéntes te: * et qui novérunt testimónia tua.

118:80  Fiat cor meum immaculátum in iustificatiónibus tuis, * ut non confúndar.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, deduc me, Dómine, in sémitam mandatórum tuórum, allelúia, allelúia.

Capitulum Responsorium Versus {ex Proprio de Tempore}


Gal 4:1-2 


Fratres: Quanto témpore heres párvulus est, nihil differt a servo, cum sit dóminus ómnium: sed sub tutóribus et actóribus est usque ad præfínitum tempus a patre.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Sextam 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * tuus sum ego, salvum me fac, Dómine, allelúia, allelúia.

Psalmus 118(81-96) [1]

118:81  (Caph) Defécit in salutáre tuum ánima mea: * et in verbum tuum supersperávi.

118:82  Defecérunt óculi mei in elóquium tuum, * dicéntes: Quando consoláberis me?

118:83  Quia factus sum sicut uter in pruína: * iustificatiónes tuas non sum oblítus.

118:84  Quot sunt dies servi tui? * quando fácies de persequéntibus me iudícium?

118:85  Narravérunt mihi iníqui fabulatiónes: * sed non ut lex tua.

118:86  Ómnia mandáta tua véritas: * iníque persecúti sunt me, ádiuva me.

118:87  Paulo minus consummavérunt me in terra: * ego autem non derelíqui mandáta tua.

118:88  Secúndum misericórdiam tuam vivífica me: * et custódiam testimónia oris tui.

118:89  (Laméd) In ætérnum, Dómine, * verbum tuum pérmanet in cælo.

118:90  In generatiónem et generatiónem véritas tua: * fundásti terram, et pérmanet.

118:91  Ordinatióne tua persevérat dies: * quóniam ómnia sérviunt tibi.

118:92  Nisi quod lex tua meditátio mea est: * tunc forte periíssem in humilitáte mea.

118:93  In ætérnum non oblivíscar iustificatiónes tuas: * quia in ipsis vivificásti me.

118:94  Tuus sum ego, salvum me fac: * quóniam iustificatiónes tuas exquisívi.

118:95  Me exspectavérunt peccatóres ut pérderent me: * testimónia tua intelléxi.

118:96  Omnis consummatiónis vidi finem: * latum mandátum tuum nimis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(97-112) [2]

118:97  (Mem) Quómodo diléxi legem tuam, Dómine? * tota die meditátio mea est.

118:98  Super inimícos meos prudéntem me fecísti mandáto tuo: * quia in ætérnum mihi est.

118:99  Super omnes docéntes me intelléxi: * quia testimónia tua meditátio mea est.

118:100  Super senes intelléxi: * quia mandáta tua quæsívi.

118:101  Ab omni via mala prohíbui pedes meos: * ut custódiam verba tua.

118:102  A iudíciis tuis non declinávi: * quia tu legem posuísti mihi.

118:103  Quam dúlcia fáucibus meis elóquia tua, * super mel ori meo!

118:104  A mandátis tuis intelléxi: * proptérea odívi omnem viam iniquitátis.

118:105  (Nun) Lucérna pédibus meis verbum tuum, * et lumen sémitis meis.

118:106  Iurávi, et státui * custodíre iudícia iustítiæ tuæ.

118:107  Humiliátus sum usquequáque, Dómine: * vivífica me secúndum verbum tuum.

118:108  Voluntária oris mei beneplácita fac, Dómine: * et iudícia tua doce me.

118:109  Ánima mea in mánibus meis semper: * et legem tuam non sum oblítus.

118:110  Posuérunt peccatóres láqueum mihi: * et de mandátis tuis non errávi.

118:111  Hereditáte acquisívi testimónia tua in ætérnum: * quia exsultátio cordis mei sunt.

118:112  Inclinávi cor meum ad faciéndas iustificatiónes tuas in ætérnum, * propter retributiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(113-128) [3]

118:113  (Samech) Iníquos ódio hábui: * et legem tuam diléxi.

118:114  Adiútor et suscéptor meus es tu: * et in verbum tuum supersperávi.

118:115  Declináte a me, malígni: * et scrutábor mandáta Dei mei.

118:116  Súscipe me secúndum elóquium  tuum, et vivam: * et non confúndas me ab exspectatióne mea.

118:117  Ádiuva me, et salvus ero: * et meditábor in iustificatiónibus tuis semper.

118:118  Sprevísti omnes discedéntes a iudíciis tuis: * quia iniústa cogitátio eórum.

118:119  Prævaricántes reputávi omnes peccatóres terræ: * ídeo diléxi testimónia tua.

118:120  Confíge timóre tuo carnes meas: * a iudíciis enim tuis tímui.

118:121  (Ain) Feci iudícium et iustítiam: * non tradas me calumniántibus me.

118:122  Súscipe servum tuum in bonum: * non calumniéntur me supérbi.

118:123  Óculi mei defecérunt in salutáre tuum: * et in elóquium iustítiæ tuæ.

118:124  Fac cum servo tuo secúndum misericórdiam tuam: * et iustificatiónes tuas doce me.

118:125  Servus tuus sum ego: * da mihi intelléctum, ut sciam testimónia tua.

118:126  Tempus faciéndi, Dómine: * dissipavérunt legem tuam.

118:127  Ídeo diléxi mandáta tua, * super aurum et topázion.

118:128  Proptérea ad ómnia mandáta tua dirigébar: * omnem viam iníquam ódio hábui.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, tuus sum ego, salvum me fac, Dómine, allelúia, allelúia.

Capitulum Responsorium Versus {ex Proprio de Tempore}


Gal 4:4-5 


At ubi venit plenitúdo témporis, misit Deus Fílium suum factum ex mulíere, factum sub lege, ut eos, qui sub lege erant, redímeret, ut adoptiónem filiórum recipéremus.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Infra Octavam Nativitatis ~ II. classis
Commemoratio: Die quinta post Nativitatem

Ad Nonam 12-29-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Allelúia, * fáciem tuam, Dómine, illúmina super servum tuum, allelúia, allelúia.

Psalmus 118(129-144) [1]

118:129  (Phe) Mirabília testimónia tua: * ídeo scrutáta est ea ánima mea.

118:130  Declarátio sermónum tuórum illúminat: * et intelléctum dat párvulis.

118:131  Os meum apérui, et attráxi spíritum: * quia mandáta tua desiderábam.

118:132  Áspice in me, et miserére mei, * secúndum iudícium diligéntium nomen tuum.

118:133  Gressus meos dírige secúndum elóquium tuum: * et non dominétur mei omnis iniustítia.

118:134  Rédime me a calúmniis hóminum: * ut custódiam mandáta tua.

118:135  Fáciem tuam illúmina super servum tuum: * et doce me iustificatiónes tuas.

118:136  Éxitus aquárum deduxérunt óculi mei: * quia non custodiérunt legem tuam.

118:137  (Sade) Iustus es, Dómine: * et rectum iudícium tuum.

118:138  Mandásti iustítiam testimónia tua: * et veritátem tuam nimis.

118:139  Tabéscere me fecit zelus meus: * quia oblíti sunt verba tua inimíci mei.

118:140  Ignítum elóquium tuum veheménter: * et servus tuus diléxit illud.

118:141  Adolescéntulus sum ego et contémptus: * iustificatiónes tuas non sum oblítus.

118:142  Iustítia tua, iustítia in ætérnum: * et lex tua véritas.

118:143  Tribulátio, et angústia invenérunt me: * mandáta tua meditátio mea est.

118:144  Ǽquitas testimónia tua in ætérnum: * intelléctum da mihi, et vivam.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(145-160) [2]

118:145  (Coph) Clamávi in toto corde meo, exáudi me, Dómine: * iustificatiónes tuas requíram.

118:146  Clamávi ad te, salvum me fac: * ut custódiam mandáta tua.

118:147  Prævéni in maturitáte, et clamávi: * quia in verba tua supersperávi.

118:148  Prævenérunt óculi mei ad te dilúculo: * ut meditárer elóquia tua.

118:149  Vocem meam audi secúndum misericórdiam tuam, Dómine: * et secúndum iudícium tuum vivífica me.

118:150  Appropinquavérunt persequéntes me iniquitáti: * a lege autem tua longe facti sunt.

118:151  Prope es tu, Dómine: * et omnes viæ tuæ véritas.

118:152  Inítio cognóvi de testimóniis tuis: * quia in ætérnum fundásti ea.

118:153  (Res) Vide humilitátem meam, et éripe me: * quia legem tuam non sum oblítus.

118:154  Iúdica iudícium meum, et rédime me: * propter elóquium tuum vivífica me.

118:155  Longe a peccatóribus salus: * quia iustificatiónes tuas non exquisiérunt.

118:156  Misericórdiæ tuæ multæ, Dómine: * secúndum iudícium tuum vivífica me.

118:157  Multi qui persequúntur me, et tríbulant me: * a testimóniis tuis non declinávi.

118:158  Vidi prævaricántes, et tabescébam: * quia elóquia tua non custodiérunt.

118:159  Vide quóniam mandáta tua diléxi, Dómine: * in misericórdia tua vivífica me.

118:160  Princípium verbórum tuórum, véritas: * in ætérnum ómnia iudícia iustítiæ tuæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 118(161-176) [3]

118:161  (Sin) Príncipes persecúti sunt me gratis: * et a verbis tuis formidávit cor meum.

118:162  Lætábor ego super elóquia tua: * sicut qui invénit spólia multa.

118:163  Iniquitátem ódio hábui, et abominátus sum: * legem autem tuam diléxi.

118:164  Sépties in die laudem dixi tibi, * super iudícia iustítiæ tuæ.

118:165  Pax multa diligéntibus legem tuam: * et non est illis scándalum.

118:166  Exspectábam salutáre tuum, Dómine: * et mandáta tua diléxi.

118:167  Custodívit ánima mea testimónia tua: * et diléxit ea veheménter.

118:168  Servávi mandáta tua, et testimónia tua: * quia omnes viæ meæ in conspéctu tuo.

118:169  (Thau) Appropínquet deprecátio mea in conspéctu tuo, Dómine: * iuxta elóquium tuum da mihi intelléctum.

118:170  Intret postulátio mea in conspéctu tuo: * secúndum elóquium tuum éripe me.

118:171  Eructábunt lábia mea hymnum, * cum docúeris me iustificatiónes tuas.

118:172  Pronuntiábit lingua mea elóquium tuum: * quia ómnia mandáta tua ǽquitas.

118:173  Fiat manus tua ut salvet me: * quóniam mandáta tua elégi.

118:174  Concupívi salutáre tuum, Dómine: * et lex tua meditátio mea est.

118:175  Vivet ánima mea, et laudábit te: * et iudícia tua adiuvábunt me.

118:176  Errávi, sicut ovis, quæ périit: * quǽre servum tuum, quia mandáta tua non sum oblítus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Allelúia, fáciem tuam, Dómine, illúmina super servum tuum, allelúia, allelúia.

Capitulum Responsorium Versus {ex Proprio de Tempore}


Gal 4:7 


Itaque iam non est servus, sed fílius: quod si fílius, et hæres per Deum.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Dominica Infra Octavam Nativitatis ~ II. classis


Ad Vesperas 12-29-2024 

Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio de Tempore}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Proprio de Tempore}


Gal 4:1-2 


Fratres: Quanto témpore heres párvulus est, nihil differt a servo, cum sit dóminus ómnium: sed sub tutóribus et actóribus est usque ad præfínitum tempus a patre.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Magnificat {Antiphona ex Proprio de Tempore}


Ant. Puer Iesus * proficiébat ætáte et sapiéntia coram Deo et homínibus.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Puer Iesus proficiébat ætáte et sapiéntia coram Deo et homínibus.

Preces Feriales{omittitur}

Oratio {ex Proprio de Tempore}


℣. Dómine, exáudi oratiónem meam.

℟. Et clamor meus ad te véniat.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.

℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Dominica Infra Octavam Nativitatis ~ II. classis

Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Sap 18:14-15.

Dum médium siléntium tenérent ómnia, et nox in suo cursu médium iter háberet, omnípotens Sermo tuus, Dómine, de cœlis a regálibus sédibus venit

Ps 92:1

Dóminus regnávit, decórem indútus est: indútus est Dóminus fortitúdinem, et præcínxit se.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Dum médium siléntium tenérent ómnia, et nox in suo cursu médium iter háberet, omnípotens Sermo tuus, Dómine, de cœlis a regálibus sédibus venit

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Omnípotens sempitérne Deus, dírige actus nostros in beneplácito tuo: ut in nómine dilécti Fílii tui mereámur bonis opéribus abundáre:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Lectio 


Lectio Epístolæ beati Pauli Apóstoli ad Gálatas.

Gal 4:1-7

Fratres: Quanto témpore heres párvulus est, nihil differt a servo, cum sit dóminus ómnium: sed sub tutóribus et actóribus est usque ad præfinítum tempus a patre: ita et nos, cum essémus párvuli, sub eleméntis mundi erámus serviéntes. At ubi venit plenitúdo témporis, misit Deus Fílium suum, factum ex mulíere, factum sub lege, ut eos, qui sub lege erant, redímeret, ut adoptiónem filiórum reciperémus. Quóniam autem estis fílii, misit Deus Spíritum Fílii sui in corda vestra, clamántem: Abba, Pater. Itaque iam non est servus, sed fílius: quod si fílius, et heres per Deum.

℟. Deo grátias.

Graduale 


Ps 44:3; 44:2

Speciósus forma præ filiis hóminum: diffúsa est gratia in lábiis tuis.

℣. Eructávit cor meum verbum bonum, dico ego ópera mea Regi: lingua mea cálamus scribæ, velóciter scribéntis. Allelúia, allelúia

Ps 92:1.

Dóminus regnávit, decórem índuit: índuit Dóminus fortitúdinem, et præcínxit se virtúte. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secundum Lucam.

℟. Glória tibi, Dómine.

Luc 2:33-40

In illo témpore: Erat Ioseph et María Mater Iesu, mirántes super his quæ dicebántur de illo. Et benedíxit illis Símeon, et dixit ad Maríam Matrem eius: Ecce, pósitus est hic in ruínam et in resurrectiónem multórum in Israël: et in signum, cui contradicétur: et tuam ipsíus ánimam pertransíbit gládius, ut reveléntur ex multis córdibus cogitatiónes. Et erat Anna prophetíssa, fília Phánuel, de tribu Aser: hæc procésserat in diébus multis, et víxerat cum viro suo annis septem a virginitáte sua. Et hæc vídua usque ad annos octogínta quátuor: quæ non discedébat de templo, ieiúniis et obsecratiónibus sérviens nocte ac die. Et hæc, ipsa hora supervéniens, confitebátur Dómino, et loquebátur de illo ómnibus, qui exspectábant redemptiónem Israël. Et ut perfecérunt ómnia secúndum legem Dómini, revérsi sunt in Galilǽam in civitátem suam Názareth. Puer autem crescébat, et confortabátur, plenus sapiéntia: et grátia Dei erat in illo.

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 92:1-2

Deus firmávit orbem terræ, qui non commovébitur: paráta sedes tua, Deus, ex tunc, a sǽculo tu es.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Concéde, quǽsumus, omnípotens Deus: ut óculis tuæ maiestátis munus oblátum, et grátiam nobis piæ devotiónis obtineat, et efféctum beátæ perennitátis acquírat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Matt 2:20

Tolle Púerum et Matrem eius, et vade in terram Israël: defúncti sunt enim, qui quærébant ánimam Púeri.

Postcommunio 


S. Dóminus vobíscum.

R. Et cum spíritu tuo.

Orémus.

 Per huius, Dómine, operatiónem mystérii, et vitia nostra purgéntur, et iusta desidéria compleántur.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die sexta post Nativitatem ~ II. classis


Ad Matutinum 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Dóminus dixit * ad me: Fílius meus es tu, ego hódie génui te.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dixit ad me: Fílius meus es tu, ego hódie génui te.

Ant. Tamquam sponsus * Dóminus procédens de thálamo suo.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tamquam sponsus Dóminus procédens de thálamo suo.

Ant. Diffúsa est * grátia in lábiis tuis, proptérea benedíxit te Deus in ætérnum.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diffúsa est grátia in lábiis tuis, proptérea benedíxit te Deus in ætérnum.

Ant. Suscépimus, * Deus, misericórdiam tuam in médio templi tui.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscépimus, Deus, misericórdiam tuam in médio templi tui.

Ant. Oriétur * in diébus Dómini abundántia pacis, et dominábitur.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oriétur in diébus Dómini abundántia pacis, et dominábitur.

Ant. Véritas de terra * orta est, et iustítia de cælo prospéxit.

Psalmus 84 [6]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véritas de terra orta est, et iustítia de cælo prospéxit.

Ant. Ipse invocábit * me, allelúia: Pater meus es tu, allelúia.

Psalmus 88 [7]

88:1  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:17  Quóniam glória virtútis eórum tu es: * et in beneplácito tuo exaltábitur cornu nostrum.

88:18  Quia Dómini est assúmptio nostra, * et Sancti Israël, regis nostri.

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipse invocábit me, allelúia: Pater meus es tu, allelúia.

Ant. Læténtur cæli, * et exsúltet terra ante fáciem Dómini, quóniam venit.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur cæli, et exsúltet terra ante fáciem Dómini, quóniam venit.

Ant. Notum fecit * Dóminus, allelúia, salutáre suum, allelúia.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Notum fecit Dóminus, allelúia, salutáre suum, allelúia.

℣. Ipse invocábit me, allelúia.

℟. Pater meus es tu, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Exáudi, Dómine Iesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Romános

Rom 2:1-4 


1 Propter quod inexcusábilis es, o homo omnis qui iúdicas. In quo enim iúdicas álterum, teípsum condémnas: éadem enim agis quæ iúdicas.

2 Scimus enim quóniam iudícium Dei est secúndum veritátem in eos qui tália agunt.

3 Exístimas autem hoc, o homo, qui iúdicas eos qui tália agunt, et facis ea, quia tu effúgies iudícium Dei?

4 An divítias bonitátis eius, et patiéntiæ, et longanimitátis contémnis? Ignóras quóniam benígnitas Dei ad pœniténtiam te addúcit?

℣. Tu autem, Dómine, miserére nobis.

℟. Deo grátias.

 

℟. Hódie nobis de cælo pax vera descéndit:

* Hódie per totum mundum mellíflui facti sunt cæli.

℣. Hódie illúxit nobis dies redemptiónis novæ, reparatiónis antíquæ, felicitátis ætérnæ.

℟. Hódie per totum mundum mellíflui facti sunt cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Rom 2:5-8 


5 Secúndum autem durítiam tuam, et impǽnitens cor, thesaurízas tibi iram in die iræ, et revelatiónis iusti iudícii Dei,

6 Qui reddet unicuíque secúndum ópera eius:

7 Iis quidem qui secúndum patiéntiam boni óperis, glóriam, et honórem, et incorruptiónem quærunt, vitam ætérnam:

8 Iis autem qui sunt ex contentióne, et qui non acquiéscunt veritáti, credunt autem iniquitáti, ira et indignátio.

℣. Tu autem, Dómine, miserére nobis.

℟. Deo grátias.

 

℟. Quem vidístis, pastóres? dícite, annuntiáte nobis, in terris quis appáruit? 

* Natum vídimus, et choros Angelórum collaudántes Dóminum.

℣. Dícite, quidnam vidístis? et annuntiáte Christi nativitátem.

℟. Natum vídimus, et choros Angelórum collaudántes Dóminum.

℣. Glória Patri, et Fílio, * et Spirítui Sancto.

℟. Natum vídimus, et choros Angelórum collaudántes Dóminum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Rom 2:9-13 


9 Tribulátio et angústia in omnem ánimam hóminis operántis malum, Iudǽi primum, et Græci:

10 Glória autem, et honor, et pax omni operánti bonum, Iudǽo primum, et Græco:

11 Non enim est accéptio personárum apud Deum.

12 Quicúmque enim sine lege peccavérunt, sine lege períbunt: et quicúmque in lege peccavérunt, per legem iudicabúntur.

13 Non enim auditóres legis iusti sunt apud Deum, sed factóres legis iustificabúntur.

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Laudes 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Quem vidístis, * pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quem vidístis, pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Ant. Génuit puérpera * Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Génuit puérpera Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Ant. Angelus ad pastóres * ait: Annúntio vobis gáudium magnum: quia natus est vobis hódie Salvátor mundi, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus ad pastóres ait: Annúntio vobis gáudium magnum: quia natus est vobis hódie Salvátor mundi, allelúia.

Ant. Facta est cum Angelo * multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Facta est cum Angelo multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Ant. Párvulus fílius * hódie natus est nobis: et vocábitur Deus, Fortis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Párvulus fílius hódie natus est nobis: et vocábitur Deus, Fortis, allelúia, allelúia.

Capitulum Hymnus Versus {ex Commune aut Festo}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Benedictus {Antiphona ex Proprio Sanctorum}


Ant. Glória in excélsis Deo, * et in terra pax homínibus bonæ voluntátis, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Glória in excélsis Deo, et in terra pax homínibus bonæ voluntátis, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Primam 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Ínnocens mánibus * et mundo corde ascéndet in montem Dómini.

Psalmus 23 [1]

23:1  Dómini est terra, et plenitúdo eius: * orbis terrárum, et univérsi qui hábitant in eo.

23:2  Quia ipse super mária fundávit eum: * et super flúmina præparávit eum.

23:3  Quis ascéndet in montem Dómini? * aut quis stabit in loco sancto eius?

23:4  Ínnocens mánibus et mundo corde, * qui non accépit in vano ánimam suam, nec iurávit in dolo próximo suo.

23:5  Hic accípiet benedictiónem a Dómino: * et misericórdiam a Deo, salutári suo.

23:6  Hæc est generátio quæréntium eum, * quæréntium fáciem Dei Iacob.

23:7  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:8  Quis est iste Rex glóriæ? * Dóminus fortis et potens: Dóminus potens in prǽlio.

23:9  Attóllite portas, príncipes, vestras, et elevámini, portæ æternáles: * et introíbit Rex glóriæ.

23:10  Quis est iste Rex glóriæ? * Dóminus virtútum ipse est Rex glóriæ.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(2-7) [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 18(8-15) [3]

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ínnocens mánibus et mundo corde ascéndet in montem Dómini.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Prídie Kaléndas Ianuárii Luna tricésima Anno Dómini 2024

 

Romæ natális sancti Silvéstri Primi, Papæ et Confessóris; qui Magnum Constantínum Imperatórem baptizávit, et Nicǽnam confirmávit Sýnodum, ac, multis áliis rebus sanctíssime gestis, quiévit in pace.

Item Romæ, via Salária, in cœmetério Priscíllæ, sanctárum Mártyrum Donátæ, Paulínæ, Rústicæ, Nominándæ, Serótinæ, Hiláriæ et Sociárum.

Apud Sénonas beatórum Sabiniáni Epíscopi, et Potentiáni; qui, a Pontífice Románo illuc ad prædicándum dirécti, confessiónis suæ martýrio eándem metrópolim illustrárunt.

Cátanæ, in Sicília, pássio sanctórum Stéphani, Pontiáni, Attali, Fabiáni, Cornélii, Sexti, Floris, Quinctiáni, Minervíni et Simpliciáni.

Apud Sénonas sanctæ Colúmbæ, Vírginis et Mártyris; quæ, igne superáto, in persecutióne Aureliáni Imperatóris, gládio cæsa est.

Eódem die sancti Zótici, Presbýteri Románi; qui, Constantinópolim proféctus, illic alendórum orphanórum curam suscépit.

Ravénnæ sancti Barbatiáni, Presbýteri et Confessóris.

In pago Lalovésci, diœcésis Viennénsis, in Delphinátu, deposítio sancti Ioánnis-Francísci Regis, Sacerdótis e Societáte Iesu et Confessóris, exímiæ in salúte animárum procuránda caritátis et patiéntiæ viri; quem Clemens Papa Duodécimus in Sanctórum cánonem rétulit.

Rhætiáriæ sancti Hermétis Exorcístæ.

Lutétiæ Parisiórum sanctæ Catharínæ Labouré, Vírginis, e Societáte Puellárum Caritátis, quæ a Deípara Immaculáta singulári manifestatióne Sacri Numismátis donáta, virtútibus et miráculis insígnis éxstitit, et a Pio Papa Duodécimo in sanctárum Vírginum númerum reláta est.

Eódem die sanctæ Melániæ iunióris, quæ, cum viro suo Piniáno, ex urbe Roma discéssit, et Hierosólymam profécta est; ibíque ipsa inter féminas Deo sacras et vir inter Mónachos religiósam vitam exércuit, et ambo sancto fine quievérunt.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die sexta post Nativitatem ~ II. classis


Ad Tertiam 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Illuminátio mea * et salus mea Dóminus.

Psalmus 26(1-6) [1]

26:1  Dóminus illuminátio mea, et salus mea, * quem timébo?

26:1  Dóminus protéctor vitæ meæ, * a quo trepidábo?

26:2  Dum apprópiant super me nocéntes, * ut edant carnes meas:

26:2  Qui tríbulant me inimíci mei, * ipsi infirmáti sunt, et cecidérunt.

26:3  Si consístant advérsum me castra, * non timébit cor meum.

26:3  Si exsúrgat advérsum me prǽlium, * in hoc ego sperábo.

26:4  Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:

26:4  Ut vídeam voluptátem Dómini, * et vísitem templum eius.

26:5  Quóniam abscóndit me in tabernáculo suo: * in die malórum protéxit me in abscóndito tabernáculi sui.

26:6  In petra exaltávit me: * et nunc exaltávit caput meum super inimícos meos.

26:6  Circuívi, et immolávi in tabernáculo eius hóstiam vociferatiónis: * cantábo, et psalmum dicam Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 26(7-14) [2]

26:7  Exáudi, Dómine, vocem meam, qua clamávi ad te: * miserére mei, et exáudi me.

26:8  Tibi dixit cor meum, exquisívit te fácies mea: * fáciem tuam, Dómine, requíram.

26:9  Ne avértas fáciem tuam a me: * ne declínes in ira a servo tuo.

26:9  Adiútor meus esto: * ne derelínquas me, neque despícias me, Deus, salutáris meus.

26:10  Quóniam pater meus, et mater mea dereliquérunt me: * Dóminus autem assúmpsit me.

26:11  Legem pone mihi, Dómine, in via tua: * et dírige me in sémitam rectam propter inimícos meos.

26:12  Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.

26:13  Credo vidére bona Dómini * in terra vivéntium.

26:14  Exspécta Dóminum, viríliter age: * et confortétur cor tuum, et sústine Dóminum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 27 [3]

27:1  Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.

27:2  Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.

27:3  Ne simul trahas me cum peccatóribus: * et cum operántibus iniquitátem ne perdas me.

27:3  Qui loquúntur pacem cum próximo suo, * mala autem in córdibus eórum.

27:4  Da illis secúndum ópera eórum, * et secúndum nequítiam adinventiónum ipsórum.

27:4  Secúndum ópera mánuum eórum tríbue illis: * redde retributiónem eórum ipsis.

27:5  Quóniam non intellexérunt ópera Dómini, et in ópera mánuum eius * déstrues illos, et non ædificábis eos.

27:6  Benedíctus Dóminus: * quóniam exaudívit vocem deprecatiónis meæ.

27:7  Dóminus adiútor meus, et protéctor meus: * in ipso sperávit cor meum, et adiútus sum.

27:7  Et reflóruit caro mea: * et ex voluntáte mea confitébor ei.

27:8  Dóminus fortitúdo plebis suæ: * et protéctor salvatiónum Christi sui est.

27:9  Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Illuminátio mea et salus mea Dóminus.

Capitulum Responsorium Versus {ex Commune aut Festo}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Sextam 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. In tua iustítia * líbera me, Dómine.

Psalmus 30(2-9) [1]

30:2  In te, Dómine, sperávi, non confúndar in ætérnum: * in iustítia tua líbera me.

30:3  Inclína ad me aurem tuam, * accélera ut éruas me.

30:3  Esto mihi in Deum protectórem, et in domum refúgii: * ut salvum me fácias.

30:4  Quóniam fortitúdo mea, et refúgium meum es tu: * et propter nomen tuum dedúces me, et enútries me.

30:5  Edúces me de láqueo hoc, quem abscondérunt mihi: * quóniam tu es protéctor meus.

30:6  In manus tuas comméndo spíritum meum: * redemísti me, Dómine, Deus veritátis.

30:7  Odísti observántes vanitátes, * supervácue.

30:7  Ego autem in Dómino sperávi: * exsultábo, et lætábor in misericórdia tua.

30:8  Quóniam respexísti humilitátem meam, * salvásti de necessitátibus ánimam meam.

30:9  Nec conclusísti me in mánibus inimíci: * statuísti in loco spatióso pedes meos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(10-19) [2]

30:10  Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:

30:11  Quóniam defécit in dolóre vita mea: * et anni mei in gemítibus.

30:11  Infirmáta est in paupertáte virtus mea: * et ossa mea conturbáta sunt.

30:12  Super omnes inimícos meos factus sum oppróbrium et vicínis meis valde: * et timor notis meis.

30:12  Qui vidébant me, foras fugérunt a me: * oblivióni datus sum, tamquam mórtuus a corde.

30:13  Factus sum tamquam vas pérditum: * quóniam audívi vituperatiónem multórum commorántium in circúitu.

30:14  In eo dum convenírent simul advérsum me, * accípere ánimam meam consiliáti sunt.

30:15  Ego autem in te sperávi, Dómine: * dixi: Deus meus es tu: in mánibus tuis sortes meæ.

30:16  Éripe me de manu inimicórum meórum, * et a persequéntibus me.

30:17  Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.

30:18  Erubéscant ímpii, et deducántur in inférnum: * muta fiant lábia dolósa.

30:19  Quæ loquúntur advérsus iustum iniquitátem: * in supérbia, et in abusióne.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 30(20-25) [3]

30:20  Quam magna multitúdo dulcédinis tuæ, Dómine, * quam abscondísti timéntibus te.

30:20  Perfecísti eis, qui sperant in te, * in conspéctu filiórum hóminum.

30:21  Abscóndes eos in abscóndito faciéi tuæ * a conturbatióne hóminum.

30:21  Próteges eos in tabernáculo tuo * a contradictióne linguárum.

30:22  Benedíctus Dóminus: * quóniam mirificávit misericórdiam suam mihi in civitáte muníta.

30:23  Ego autem dixi in excéssu mentis meæ: * Proiéctus sum a fácie oculórum tuórum.

30:23  Ídeo exaudísti vocem oratiónis meæ, * dum clamárem ad te.

30:24  Dilígite Dóminum omnes sancti eius: * quóniam veritátem requíret Dóminus, et retríbuet abundánter faciéntibus supérbiam.

30:25  Viríliter ágite, et confortétur cor vestrum, * omnes, qui sperátis in Dómino.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. In tua iustítia líbera me, Dómine.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Nonam 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Exsultáte, iusti, * et gloriámini, omnes recti corde.

Psalmus 31 [1]

31:1  Beáti quorum remíssæ sunt iniquitátes: * et quorum tecta sunt peccáta.

31:2  Beátus vir, cui non imputávit Dóminus peccátum, * nec est in spíritu eius dolus.

31:3  Quóniam tácui, inveteravérunt ossa mea, * dum clamárem tota die.

31:4  Quóniam die ac nocte graváta est super me manus tua: * convérsus sum in ærúmna mea, dum confígitur spina.

31:5  Delíctum meum cógnitum tibi feci: * et iniustítiam meam non abscóndi.

31:5  Dixi: Confitébor advérsum me iniustítiam meam Dómino: * et tu remisísti impietátem peccáti mei.

31:6  Pro hac orábit ad te omnis sanctus, * in témpore opportúno.

31:6  Verúmtamen in dilúvio aquárum multárum, * ad eum non approximábunt.

31:7  Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.

31:8  Intelléctum tibi dabo, et ínstruam te in via hac, qua gradiéris: * firmábo super te óculos meos.

31:9  Nolíte fíeri sicut equus et mulus, * quibus non est intelléctus.

31:9  In camo et freno maxíllas eórum constrínge, * qui non appróximant ad te.

31:10  Multa flagélla peccatóris, * sperántem autem in Dómino misericórdia circúmdabit.

31:11  Lætámini in Dómino et exsultáte, iusti, * et gloriámini, omnes recti corde.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(1-11) [2]

32:1  Exsultáte, iusti, in Dómino: * rectos decet collaudátio.

32:2  Confitémini Dómino in cíthara: * in psaltério decem chordárum psállite illi.

32:3  Cantáte ei cánticum novum: * bene psállite ei in vociferatióne.

32:4  Quia rectum est verbum Dómini, * et ómnia ópera eius in fide.

32:5  Díligit misericórdiam et iudícium: * misericórdia Dómini plena est terra.

32:6  Verbo Dómini cæli firmáti sunt: * et spíritu oris eius omnis virtus eórum.

32:7  Cóngregans sicut in utre aquas maris: * ponens in thesáuris abýssos.

32:8  Tímeat Dóminum omnis terra: * ab eo autem commoveántur omnes inhabitántes orbem.

32:9  Quóniam ipse dixit, et facta sunt: * ipse mandávit, et creáta sunt.

32:10  Dóminus díssipat consília géntium: * réprobat autem cogitatiónes populórum, et réprobat consília príncipum.

32:11  Consílium autem Dómini in ætérnum manet: * cogitatiónes cordis eius in generatióne et generatiónem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 32(12-22) [3]

32:12  Beáta gens, cuius est Dóminus, Deus eius: * pópulus, quem elégit in hereditátem sibi.

32:13  De cælo respéxit Dóminus: * vidit omnes fílios hóminum.

32:14  De præparáto habitáculo suo * respéxit super omnes, qui hábitant terram.

32:15  Qui finxit sigillátim corda eórum: * qui intéllegit ómnia ópera eórum.

32:16  Non salvátur rex per multam virtútem: * et gigas non salvábitur in multitúdine virtútis suæ.

32:17  Fallax equus ad salútem: * in abundántia autem virtútis suæ non salvábitur.

32:18  Ecce, óculi Dómini super metuéntes eum: * et in eis, qui sperant super misericórdia eius:

32:19  Ut éruat a morte ánimas eórum: * et alat eos in fame.

32:20  Ánima nostra sústinet Dóminum: * quóniam adiútor et protéctor noster est.

32:21  Quia in eo lætábitur cor nostrum: * et in nómine sancto eius sperávimus.

32:22  Fiat misericórdia tua, Dómine, super nos: * quemádmodum sperávimus in te.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exsultáte, iusti, et gloriámini, omnes recti corde.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Vesperas 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Commune aut Festo}


Ant. Tecum princípium * in die virtútis tuæ, in splendóribus sanctórum, ex útero ante lucíferum génui te.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tecum princípium in die virtútis tuæ, in splendóribus sanctórum, ex útero ante lucíferum génui te.

Ant. Redemptiónem * misit Dóminus pópulo suo: mandávit in ætérnum testaméntum suum.

Psalmus 110 [2]

110:1  Confitébor tibi, Dómine, in toto corde meo: * in consílio iustórum, et congregatióne.

110:2  Magna ópera Dómini: * exquisíta in omnes voluntátes eius.

110:3  Conféssio et magnificéntia opus eius: * et iustítia eius manet in sǽculum sǽculi.

110:4  Memóriam fecit mirabílium suórum, miséricors et miserátor Dóminus: * escam dedit timéntibus se.

110:5  Memor erit in sǽculum testaménti sui: * virtútem óperum suórum annuntiábit pópulo suo:

110:7  Ut det illis hereditátem géntium: * ópera mánuum eius véritas, et iudícium.

110:8  Fidélia ómnia mandáta eius: confirmáta in sǽculum sǽculi, * facta in veritáte et æquitáte.

110:9  Redemptiónem misit pópulo suo: * mandávit in ætérnum testaméntum suum.

110:9  (fit reverentia) Sanctum, et terríbile nomen eius: * inítium sapiéntiæ timor Dómini.

110:10  Intelléctus bonus ómnibus faciéntibus eum: * laudátio eius manet in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Redemptiónem misit Dóminus pópulo suo: mandávit in ætérnum testaméntum suum.

Ant. Exórtum est * in ténebris lumen rectis corde: miséricors, et miserátor, et iustus Dóminus.

Psalmus 111 [3]

111:1  Beátus vir, qui timet Dóminum: * in mandátis eius volet nimis.

111:2  Potens in terra erit semen eius: * generátio rectórum benedicétur.

111:3  Glória, et divítiæ in domo eius: * et iustítia eius manet in sǽculum sǽculi.

111:4  Exórtum est in ténebris lumen rectis: * miséricors, et miserátor, et iustus.

111:5  Iucúndus homo qui miserétur et cómmodat, dispónet sermónes suos in iudício: * quia in ætérnum non commovébitur.

111:7  In memória ætérna erit iustus: * ab auditióne mala non timébit.

111:8  Parátum cor eius speráre in Dómino, confirmátum est cor eius: * non commovébitur donec despíciat inimícos suos.

111:9  Dispérsit, dedit paupéribus: iustítia eius manet in sǽculum sǽculi, * cornu eius exaltábitur in glória.

111:10  Peccátor vidébit, et irascétur, déntibus suis fremet et tabéscet: * desidérium peccatórum períbit.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Exórtum est in ténebris lumen rectis corde: miséricors, et miserátor, et iustus Dóminus.

Ant. Apud Dóminum * misericórdia, et copiósa apud eum redémptio.

Psalmus 129 [4]

129:1  De profúndis clamávi ad te, Dómine: * Dómine, exáudi vocem meam:

129:2  Fiant aures tuæ intendéntes, * in vocem deprecatiónis meæ.

129:3  Si iniquitátes observáveris, Dómine: * Dómine, quis sustinébit?

129:4  Quia apud te propitiátio est: * et propter legem tuam sustínui te, Dómine.

129:5  Sustínuit ánima mea in verbo eius: * sperávit ánima mea in Dómino.

129:6  A custódia matutína usque ad noctem: * speret Israël in Dómino.

129:7  Quia apud Dóminum misericórdia: * et copiósa apud eum redémptio.

129:8  Et ipse rédimet Israël, * ex ómnibus iniquitátibus eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Apud Dóminum misericórdia, et copiósa apud eum redémptio.

Ant. De fructu * ventris tui ponam super sedem tuam.

Psalmus 131 [5]

131:1  Meménto, Dómine, David, * et omnis mansuetúdinis eius:

131:2  Sicut iurávit Dómino, * votum vovit Deo Iacob:

131:3  Si introíero in tabernáculum domus meæ, * si ascéndero in lectum strati mei:

131:4  Si dédero somnum óculis meis, * et pálpebris meis dormitatiónem:

131:5  Et réquiem tempóribus meis: donec invéniam locum Dómino, * tabernáculum Deo Iacob.

131:6  Ecce, audívimus eam in Éphrata: * invénimus eam in campis silvæ.

131:7  Introíbimus in tabernáculum eius: * adorábimus in loco, ubi stetérunt pedes eius.

131:8  Surge, Dómine, in réquiem tuam, * tu et arca sanctificatiónis tuæ.

131:9  Sacerdótes tui induántur iustítiam: * et sancti tui exsúltent.

131:10  Propter David, servum tuum, * non avértas fáciem Christi tui.

131:11  Iurávit Dóminus David veritátem, et non frustrábitur eam: * De fructu ventris tui ponam super sedem tuam.

131:12  Si custodíerint fílii tui testaméntum meum, * et testimónia mea hæc, quæ docébo eos:

131:12  Et fílii eórum usque in sǽculum, * sedébunt super sedem tuam.

131:13  Quóniam elégit Dóminus Sion: * elégit eam in habitatiónem sibi.

131:14  Hæc réquies mea in sǽculum sǽculi: * hic habitábo quóniam elégi eam.

131:15  Víduam eius benedícens benedícam: * páuperes eius saturábo pánibus.

131:16  Sacerdótes eius índuam salutári: * et sancti eius exsultatióne exsultábunt.

131:17  Illuc prodúcam cornu David, * parávi lucérnam Christo meo.

131:18  Inimícos eius índuam confusióne: * super ipsum autem efflorébit sanctificátio mea.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. De fructu ventris tui ponam super sedem tuam.

Capitulum Hymnus Versus {ex Commune aut Festo}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Magnificat {Antiphona ex Proprio Sanctorum}


Ant. Hódie * Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Hódie Christus natus est: hódie Salvátor appáruit: hódie in terra canunt Angeli, lætántur Archángeli: hódie exsúltant iusti, dicéntes: Glória in excélsis Deo, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die sexta post Nativitatem ~ II. classis


Ad Completorium 12-30-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {ex Psalterio secundum diem}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Die sexta post Nativitatem ~ II. classis


Sancta Missa 12-30-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum, quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Lectio 


Lectio Epístolæ beati Pauli Apostoli ad Titum.

Tit 3:4-7

Caríssime: Appáruit benígnitas et humánitas Salvatóris nostri Dei: non ex opéribus iustítiæ, quæ fécimus nos, sed secúndum suam misericórdiam salvos nos fecit per lavácrum regeneratiónis et renovatiónis Spíritus Sancti, quem effúdit in nos abúnde per Iesum Christum, Salvatorem nostrum: ut, iustificáti grátia ipsíus, herédes simus secúndum spem vitæ ætérnæ: in Christo Iesu, Dómino nostro.

℟. Deo grátias.

Graduale 


Ps 97: 3, 4, 2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

℣. Dies sanctificátus illúxit nobis: veníte, gentes, et adoráte Dóminum: quia hódie descéndit lux magna super terram. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:15-20

In illo témpore: Pastóres loquebántur ad ínvicem: Transeámus usque Béthlehem, et videámus hoc verbum, quod factum est, quod Dóminus osténdit nobis. Et venérunt festinántes: et invenérunt Maríam et Ioseph. et Infántem pósitum in præsépio. Vidéntes autem cognovérunt de verbo, quod dictum erat illis de Púero hoc. Et omnes, qui audiérunt, miráti sunt: et de his, quæ dicta erant a pastóribus ad ipsos. María autem conservábat ómnia verba hæc, cónferens in corde suo. Et revérsi sunt pastóres, glorificántes et laudántes Deum in ómnibus, quæ audíerant et víderant, sicut dictum est ad illos. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt cœli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Obláta, Dómine, múnera, nova Unigéniti tui Nativitáte sanctífica: nosque a peccatórum nostrórum máculis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut natus hódie Salvátor mundi, sicut divínæ nobis generatiónis est auctor; ita et immortalitátis sit ipse largítor:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.



Die septima post Nativitatem ~ II. classis
Commemoratio: Sancti Silvestri Papæ

Ad Matutinum 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Dómine, lábia ︎+︎ mea apéries.

℟. Et os meum annuntiábit laudem tuam.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Invitatorium {Antiphona ex Commune aut Festo}


Ant. Christus natus est nobis: * Veníte, adorémus.

Ant. Christus natus est nobis: * Veníte, adorémus.

Veníte, exsultémus Dómino, iubilémus Deo, salutári nostro: præoccupémus fáciem eius in confessióne, et in psalmis iubilémus ei.

Ant. Christus natus est nobis: * Veníte, adorémus.

Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu eius sunt omnes fines terræ, et altitúdines móntium ipse cónspicit.

Ant.  Veníte, adorémus.

Quóniam ipsíus est mare, et ipse fecit illud, et áridam fundavérunt manus eius (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus eius, et oves páscuæ eius.

Ant. Christus natus est nobis: * Veníte, adorémus.

Hódie, si vocem eius audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.

Ant.  Veníte, adorémus.

Quadragínta annis próximus fui generatióni huic, et dixi; Semper hi errant corde, ipsi vero non cognovérunt vias meas: quibus iurávi in ira mea; Si introíbunt in réquiem meam.

Ant. Christus natus est nobis: * Veníte, adorémus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant.  Veníte, adorémus.

Ant. Christus natus est nobis: * Veníte, adorémus.

Hymnus {ex Commune aut Festo}


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

Psalmi cum lectionibus {Antiphonæ et Psalmi ex Commune aut Festo}


Nocturn I 


Ant. Dóminus dixit * ad me: Fílius meus es tu, ego hódie génui te.

Psalmus 2 [1]

2:1  Quare fremuérunt gentes: * et pópuli meditáti sunt inánia?

2:2  Astitérunt reges terræ, et príncipes convenérunt in unum * advérsus Dóminum, et advérsus Christum eius.

2:3  Dirumpámus víncula eórum: * et proiciámus a nobis iugum ipsórum.

2:4  Qui hábitat in cælis, irridébit eos: * et Dóminus subsannábit eos.

2:5  Tunc loquétur ad eos in ira sua, * et in furóre suo conturbábit eos.

2:6  Ego autem constitútus sum Rex ab eo super Sion montem sanctum eius, * prǽdicans præcéptum eius.

2:7  Dóminus dixit ad me: * Fílius meus es tu, ego hódie génui te.

2:8  Póstula a me, et dabo tibi gentes hereditátem tuam, * et possessiónem tuam términos terræ.

2:9  Reges eos in virga férrea, * et tamquam vas fíguli confrínges eos.

2:10  Et nunc, reges, intellégite: * erudímini, qui iudicátis terram.

2:11  Servíte Dómino in timóre: * et exsultáte ei cum tremóre.

2:12  Apprehéndite disciplínam, nequándo irascátur Dóminus, * et pereátis de via iusta.

2:13  Cum exárserit in brevi ira eius: * beáti omnes qui confídunt in eo.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Dóminus dixit ad me: Fílius meus es tu, ego hódie génui te.

Ant. Tamquam sponsus * Dóminus procédens de thálamo suo.

Psalmus 18 [2]

18:2  Cæli enárrant glóriam Dei: * et ópera mánuum eius annúntiat firmaméntum.

18:3  Dies diéi erúctat verbum, * et nox nocti índicat sciéntiam.

18:4  Non sunt loquélæ, neque sermónes, * quorum non audiántur voces eórum.

18:5  In omnem terram exívit sonus eórum: * et in fines orbis terræ verba eórum.

18:6  In sole pósuit tabernáculum suum: * et ipse tamquam sponsus procédens de thálamo suo:

18:6  Exsultávit ut gigas ad curréndam viam, * a summo cælo egréssio eius:

18:7  Et occúrsus eius usque ad summum eius: * nec est qui se abscóndat a calóre eius.

18:8  Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.

18:9  Iustítiæ Dómini rectæ, lætificántes corda: * præcéptum Dómini lúcidum, illúminans óculos.

18:10  Timor Dómini sanctus, pérmanens in sǽculum sǽculi: * iudícia Dómini vera, iustificáta in semetípsa.

18:11  Desiderabília super aurum et lápidem pretiósum multum: * et dulcióra super mel et favum.

18:12  Étenim servus tuus custódit ea, * in custodiéndis illis retribútio multa.

18:13  Delícta quis intéllegit? ab occúltis meis munda me: * et ab aliénis parce servo tuo.

18:14  Si mei non fúerint domináti, tunc immaculátus ero: * et emundábor a delícto máximo.

18:15  Et erunt ut compláceant elóquia oris mei: * et meditátio cordis mei in conspéctu tuo semper.

18:15  Dómine, adiútor meus, * et redémptor meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Tamquam sponsus Dóminus procédens de thálamo suo.

Ant. Diffúsa est * grátia in lábiis tuis, proptérea benedíxit te Deus in ætérnum.

Psalmus 44 [3]

44:2  Eructávit cor meum verbum bonum: * dico ego ópera mea Regi.

44:2  Lingua mea cálamus scribæ: * velóciter scribéntis.

44:3  Speciósus forma præ fíliis hóminum, diffúsa est grátia in lábiis tuis: * proptérea benedíxit te Deus in ætérnum.

44:4  Accíngere gládio tuo super femur tuum, * potentíssime.

44:5  Spécie tua et pulchritúdine tua: * inténde, próspere procéde, et regna.

44:5  Propter veritátem, et mansuetúdinem, et iustítiam: * et dedúcet te mirabíliter déxtera tua.

44:6  Sagíttæ tuæ acútæ, pópuli sub te cadent: * in corda inimicórum Regis.

44:7  Sedes tua, Deus, in sǽculum sǽculi: * virga directiónis virga regni tui.

44:8  Dilexísti iustítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.

44:9  Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te fíliæ regum in honóre tuo.

44:10  Ástitit regína a dextris tuis in vestítu deauráto: * circúmdata varietáte.

44:11  Audi fília, et vide, et inclína aurem tuam: * et oblivíscere pópulum tuum et domum patris tui.

44:12  Et concupíscet Rex decórem tuum: * quóniam ipse est Dóminus Deus tuus, et adorábunt eum.

44:13  Et fíliæ Tyri in munéribus * vultum tuum deprecabúntur: omnes dívites plebis.

44:14  Omnis glória eius fíliæ Regis ab intus, * in fímbriis áureis circumamícta varietátibus.

44:15  Adducéntur Regi vírgines post eam: * próximæ eius afferéntur tibi.

44:16  Afferéntur in lætítia et exsultatióne: * adducéntur in templum Regis.

44:17  Pro pátribus tuis nati sunt tibi fílii: * constítues eos príncipes super omnem terram.

44:18  Mémores erunt nóminis tui: * in omni generatióne et generatiónem.

44:18  Proptérea pópuli confitebúntur tibi in ætérnum: * et in sǽculum sǽculi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Diffúsa est grátia in lábiis tuis, proptérea benedíxit te Deus in ætérnum.

Ant. Suscépimus, * Deus, misericórdiam tuam in médio templi tui.

Psalmus 47 [4]

47:2  Magnus Dóminus, et laudábilis nimis * in civitáte Dei nostri, in monte sancto eius.

47:3  Fundátur exsultatióne univérsæ terræ mons Sion, * látera Aquilónis, cívitas Regis magni.

47:4  Deus in dómibus eius cognoscétur: * cum suscípiet eam.

47:5  Quóniam ecce reges terræ congregáti sunt: * convenérunt in unum.

47:6  Ipsi vidéntes sic admiráti sunt, conturbáti sunt, commóti sunt: * tremor apprehéndit eos.

47:7  Ibi dolóres ut parturiéntis: * in spíritu veheménti cónteres naves Tharsis.

47:9  Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.

47:10  Suscépimus, Deus, misericórdiam tuam, * in médio templi tui.

47:11  Secúndum nomen tuum, Deus, sic et laus tua in fines terræ: * iustítia plena est déxtera tua.

47:12  Lætétur mons Sion, et exsúltent fíliæ Iudæ: * propter iudícia tua, Dómine.

47:13  Circúmdate Sion, et complectímini eam: * narráte in túrribus eius.

47:14  Pónite corda vestra in virtúte eius: * et distribúite domos eius, ut enarrétis in progénie áltera.

47:15  Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscépimus, Deus, misericórdiam tuam in médio templi tui.

Ant. Oriétur * in diébus Dómini abundántia pacis, et dominábitur.

Psalmus 71 [5]

71:2  Deus, iudícium tuum regi da: * et iustítiam tuam fílio regis:

71:2  Iudicáre pópulum tuum in iustítia, * et páuperes tuos in iudício.

71:3  Suscípiant montes pacem pópulo: * et colles iustítiam.

71:4  Iudicábit páuperes pópuli, et salvos fáciet fílios páuperum: * et humiliábit calumniatórem.

71:5  Et permanébit cum sole, et ante lunam, * in generatióne et generatiónem.

71:6  Descéndet sicut plúvia in vellus: * et sicut stillicídia stillántia super terram.

71:7  Oriétur in diébus eius iustítia, et abundántia pacis: * donec auferátur luna.

71:8  Et dominábitur a mari usque ad mare: * et a flúmine usque ad términos orbis terrárum.

71:9  Coram illo prócident Æthíopes: * et inimíci eius terram lingent.

71:10  Reges Tharsis, et ínsulæ múnera ófferent: * reges Árabum et Saba dona addúcent.

71:11  Et adorábunt eum omnes reges terræ: * omnes gentes sérvient ei:

71:12  Quia liberábit páuperem a poténte: * et páuperem, cui non erat adiútor.

71:13  Parcet páuperi et ínopi: * et ánimas páuperum salvas fáciet.

71:14  Ex usúris et iniquitáte rédimet ánimas eórum: * et honorábile nomen eórum coram illo.

71:15  Et vivet, et dábitur ei de auro Arábiæ, et adorábunt de ipso semper: * tota die benedícent ei.

71:16  Et erit firmaméntum in terra in summis móntium, superextollétur super Líbanum fructus eius: * et florébunt de civitáte sicut fænum terræ.

71:17  Sit nomen eius benedíctum in sǽcula: * ante solem pérmanet nomen eius.

71:17  Et benedicéntur in ipso omnes tribus terræ: * omnes gentes magnificábunt eum.

71:18  Benedíctus Dóminus, Deus Israël, * qui facit mirabília solus:

71:19  Et benedíctum nomen maiestátis eius in ætérnum: * et replébitur maiestáte eius omnis terra: fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Oriétur in diébus Dómini abundántia pacis, et dominábitur.

Ant. Véritas de terra * orta est, et iustítia de cælo prospéxit.

Psalmus 84 [6]

84:2  Benedixísti, Dómine, terram tuam: * avertísti captivitátem Iacob.

84:3  Remisísti iniquitátem plebis tuæ: * operuísti ómnia peccáta eórum.

84:4  Mitigásti omnem iram tuam: * avertísti ab ira indignatiónis tuæ.

84:5  Convérte nos, Deus, salutáris noster: * et avérte iram tuam a nobis.

84:6  Numquid in ætérnum irascéris nobis? * aut exténdes iram tuam a generatióne in generatiónem?

84:7  Deus, tu convérsus vivificábis nos: * et plebs tua lætábitur in te.

84:8  Osténde nobis, Dómine, misericórdiam tuam: * et salutáre tuum da nobis.

84:9  Áudiam quid loquátur in me Dóminus Deus: * quóniam loquétur pacem in plebem suam.

84:9  Et super sanctos suos: * et in eos, qui convertúntur ad cor.

84:10  Verúmtamen prope timéntes eum salutáre ipsíus: * ut inhábitet glória in terra nostra.

84:11  Misericórdia, et véritas obviavérunt sibi: * iustítia, et pax osculátæ sunt.

84:12  Véritas de terra orta est: * et iustítia de cælo prospéxit.

84:13  Étenim Dóminus dabit benignitátem: * et terra nostra dabit fructum suum.

84:14  Iustítia ante eum ambulábit: * et ponet in via gressus suos.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Véritas de terra orta est, et iustítia de cælo prospéxit.

Ant. Ipse invocábit * me, allelúia: Pater meus es tu, allelúia.

Psalmus 88 [7]

88:1  Misericórdias Dómini * in ætérnum cantábo.

88:2  In generatiónem et generatiónem * annuntiábo veritátem tuam in ore meo.

88:3  Quóniam dixísti: In ætérnum misericórdia ædificábitur in cælis: * præparábitur véritas tua in eis.

88:4  Dispósui testaméntum eléctis meis, iurávi David, servo meo: * Usque in ætérnum præparábo semen tuum.

88:5  Et ædificábo in generatiónem et generatiónem * sedem tuam.

88:6  Confitebúntur cæli mirabília tua, Dómine: * étenim veritátem tuam in ecclésia sanctórum.

88:7  Quóniam quis in núbibus æquábitur Dómino: * símilis erit Deo in fíliis Dei?

88:8  Deus, qui glorificátur in consílio sanctórum: * magnus et terríbilis super omnes qui in circúitu eius sunt.

88:9  Dómine, Deus virtútum, quis símilis tibi? * potens es, Dómine, et véritas tua in circúitu tuo.

88:10  Tu domináris potestáti maris: * motum autem flúctuum eius tu mítigas.

88:11  Tu humiliásti sicut vulnerátum, supérbum: * in brácchio virtútis tuæ dispersísti inimícos tuos.

88:12  Tui sunt cæli, et tua est terra, orbem terræ et plenitúdinem eius tu fundásti: * aquilónem, et mare tu creásti.

88:13  Thabor et Hermon in nómine tuo exsultábunt: * tuum brácchium cum poténtia.

88:14  Firmétur manus tua, et exaltétur déxtera tua: * iustítia et iudícium præparátio sedis tuæ.

88:15  Misericórdia et véritas præcédent fáciem tuam: * beátus pópulus, qui scit iubilatiónem.

88:16  Dómine, in lúmine vultus tui ambulábunt, et in nómine tuo exsultábunt tota die: * et in iustítia tua exaltabúntur.

88:17  Quóniam glória virtútis eórum tu es: * et in beneplácito tuo exaltábitur cornu nostrum.

88:18  Quia Dómini est assúmptio nostra, * et Sancti Israël, regis nostri.

88:20  Tunc locútus es in visióne sanctis tuis, et dixísti: * Pósui adiutórium in poténte: et exaltávi eléctum de plebe mea.

88:21  Invéni David, servum meum: * óleo sancto meo unxi eum.

88:22  Manus enim mea auxiliábitur ei: * et brácchium meum confortábit eum.

88:23  Nihil profíciet inimícus in eo, * et fílius iniquitátis non appónet nocére ei.

88:24  Et concídam a fácie ipsíus inimícos eius: * et odiéntes eum in fugam convértam.

88:25  Et véritas mea, et misericórdia mea cum ipso: * et in nómine meo exaltábitur cornu eius.

88:26  Et ponam in mari manum eius: * et in flumínibus déxteram eius.

88:27  Ipse invocábit me: Pater meus es tu: * Deus meus, et suscéptor salútis meæ.

88:28  Et ego primogénitum ponam illum * excélsum præ régibus terræ.

88:29  In ætérnum servábo illi misericórdiam meam: * et testaméntum meum fidéle ipsi.

88:30  Et ponam in sǽculum sǽculi semen eius: * et thronum eius sicut dies cæli.

88:31  Si autem derelíquerint fílii eius legem meam: * et in iudíciis meis non ambuláverint:

88:32  Si iustítias meas profanáverint: * et mandáta mea non custodíerint:

88:33  Visitábo in virga iniquitátes eórum: * et in verbéribus peccáta eórum.

88:34  Misericórdiam autem meam non dispérgam ab eo: * neque nocébo in veritáte mea:

88:35  Neque profanábo testaméntum meum: * et quæ procédunt de lábiis meis, non fáciam írrita.

88:36  Semel iurávi in sancto meo: Si David méntiar: * semen eius in ætérnum manébit.

88:37  Et thronus eius sicut sol in conspéctu meo, * et sicut luna perfécta in ætérnum: et testis in cælo fidélis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ipse invocábit me, allelúia: Pater meus es tu, allelúia.

Ant. Læténtur cæli, * et exsúltet terra ante fáciem Dómini, quóniam venit.

Psalmus 95 [8]

95:1  Cantáte Dómino cánticum novum: * cantáte Dómino, omnis terra.

95:2  Cantáte Dómino, et benedícite nómini eius: * annuntiáte de die in diem salutáre eius.

95:3  Annuntiáte inter gentes glóriam eius, * in ómnibus pópulis mirabília eius.

95:4  Quóniam magnus Dóminus, et laudábilis nimis: * terríbilis est super omnes deos.

95:5  Quóniam omnes dii géntium dæmónia: * Dóminus autem cælos fecit.

95:6  Conféssio, et pulchritúdo in conspéctu eius: * sanctimónia et magnificéntia in sanctificatióne eius.

95:7  Afférte Dómino, pátriæ géntium, afférte Dómino glóriam et honórem: * afférte Dómino glóriam nómini eius.

95:8  Tóllite hóstias, et introíte in átria eius: * adoráte Dóminum in átrio sancto eius.

95:9  Commoveátur a fácie eius univérsa terra: * dícite in géntibus quia Dóminus regnávit.

95:10  Étenim corréxit orbem terræ qui non commovébitur: * iudicábit pópulos in æquitáte.

95:11  Læténtur cæli, et exsúltet terra: commoveátur mare, et plenitúdo eius: * gaudébunt campi, et ómnia quæ in eis sunt.

95:12  Tunc exsultábunt ómnia ligna silvárum a fácie Dómini, quia venit: * quóniam venit iudicáre terram.

95:13  Iudicábit orbem terræ in æquitáte, * et pópulos in veritáte sua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Læténtur cæli, et exsúltet terra ante fáciem Dómini, quóniam venit.

Ant. Notum fecit * Dóminus, allelúia, salutáre suum, allelúia.

Psalmus 97 [9]

97:1  Cantáte Dómino cánticum novum: * quia mirabília fecit.

97:1  Salvávit sibi déxtera eius: * et brácchium sanctum eius.

97:2  Notum fecit Dóminus salutáre suum: * in conspéctu géntium revelávit iustítiam suam.

97:3  Recordátus est misericórdiæ suæ, * et veritátis suæ dómui Israël.

97:3  Vidérunt omnes términi terræ * salutáre Dei nostri.

97:4  Iubiláte Deo, omnis terra: * cantáte, et exsultáte, et psállite.

97:5  Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.

97:6  Iubiláte in conspéctu regis Dómini: * moveátur mare, et plenitúdo eius: orbis terrárum, et qui hábitant in eo.

97:8  Flúmina plaudent manu, simul montes exsultábunt a conspéctu Dómini: * quóniam venit iudicáre terram.

97:9  Iudicábit orbem terrárum in iustítia, * et pópulos in æquitáte.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Notum fecit Dóminus, allelúia, salutáre suum, allelúia.

℣. Ipse invocábit me, allelúia.

℟. Pater meus es tu, allelúia.

Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

Absolutio. Ipsíus píetas et misericórdia nos ádiuvet, qui cum Patre et Spíritu Sancto vivit et regnat in sǽcula sæculórum. Amen.

 

℣. Iube, Dómine, benedícere.

Benedictio. Ille nos benedícat, qui sine fine vivit et regnat. Amen.

 

Lectio 1

De Epístola ad Romános

Rom 3:19-22 


19 Scimus autem quóniam quæcúmque lex lóquitur, iis, qui in lege sunt, lóquitur: ut omne os obstruátur, et súbditus fiat omnis mundus Deo:

20 Quia ex opéribus legis non iustificábitur omnis caro coram illo. Per legem enim cognítio peccáti.

21 Nunc autem sine lege iustítia Dei manifestáta est: testificáta a lege et prophétis.

22 Iustítia autem Dei per fidem Iesu Christi in omnes, et super omnes, qui credunt in eum: non enim est distínctio.

℣. Tu autem, Dómine, miserére nobis.

℟. Deo grátias.

 

℟. Hódie nobis de cælo pax vera descéndit:

* Hódie per totum mundum mellíflui facti sunt cæli.

℣. Hódie illúxit nobis dies redemptiónis novæ, reparatiónis antíquæ, felicitátis ætérnæ.

℟. Hódie per totum mundum mellíflui facti sunt cæli.

℣. Iube, Dómine, benedícere.

Benedictio. Divínum auxílium máneat semper nobíscum. Amen.

 

Lectio 2

Rom 3:23-26 


23 Omnes enim peccavérunt et egent glória Dei. 

24 Iustificáti gratis per grátiam ipsíus, per redemptiónem, quæ est in Christo Iesu,

25 Quem propósuit Deus propitiatiónem per fidem in sánguine ipsíus, ad ostensiónem iustítiæ suæ propter remissiónem præcedéntium delictórum 

26 In sustentatióne Dei, ad ostensiónem iustítiæ eius in hoc témpore: ut sit ipse iustus, et iustíficans eum, qui est ex fide Iesu Christi.

℣. Tu autem, Dómine, miserére nobis.

℟. Deo grátias.

 

℟. Quem vidístis, pastóres? dícite, annuntiáte nobis, in terris quis appáruit? 

* Natum vídimus, et choros Angelórum collaudántes Dóminum.

℣. Dícite, quidnam vidístis? et annuntiáte Christi nativitátem.

℟. Natum vídimus, et choros Angelórum collaudántes Dóminum.

℣. Glória Patri, et Fílio, * et Spirítui Sancto.

℟. Natum vídimus, et choros Angelórum collaudántes Dóminum.

℣. Iube, Dómine, benedícere.

Benedictio. Ad societátem cívium supernórum perdúcat nos Rex Angelórum. Amen.

 

Lectio 3

Rom 3:27-31 


27 Ubi est ergo gloriátio tua? Exclúsa est. Per quam legem? Factórum? Non: sed per legem fídei. 

28 Arbitrámur enim iustificári hóminem per fidem sine opéribus legis. 

29 An Iudæórum Deus tantum? nonne et géntium? Immo et géntium: 

30 Quóniam quidem unus est Deus, qui iustíficat circumcisiónem ex fide, et præpútium per fidem. 

31 Legem ergo destrúimus per fidem? Absit: sed legem statúimus. 

℣. Tu autem, Dómine, miserére nobis.

℟. Deo grátias.

 

 

Te Deum 


Te Deum laudámus: * te Dóminum confitémur.

Te ætérnum Patrem * omnis terra venerátur.

Tibi omnes Ángeli, * tibi Cæli, et univérsæ Potestátes:

Tibi Chérubim et Séraphim * incessábili voce proclámant:

 

(Fit reverentia) Sanctus, Sanctus, Sanctus * Dóminus Deus Sábaoth.

 

Pleni sunt cæli et terra * maiestátis glóriæ tuæ.

Te gloriósus * Apostolórum chorus,

Te Prophetárum * laudábilis númerus,

Te Mártyrum candidátus * laudat exércitus.

Te per orbem terrárum * sancta confitétur Ecclésia,

Patrem * imménsæ maiestátis;

Venerándum tuum verum * et únicum Fílium;

Sanctum quoque * Paráclitum Spíritum.

Tu Rex glóriæ, * Christe.

Tu Patris * sempitérnus es Fílius.

 

Fit reverentia 


Tu, ad liberándum susceptúrus hóminem: * non horruísti Vírginis úterum.

 

Tu, devícto mortis acúleo, * aperuísti credéntibus regna cælórum.

Tu ad déxteram Dei sedes, * in glória Patris.

Iudex créderis * esse ventúrus.

 

Sequens versus dicitur flexis genibus 


Te ergo quǽsumus, tuis fámulis súbveni, * quos pretióso sánguine redemísti.

 

Ætérna fac cum Sanctis tuis * in glória numerári.

Salvum fac pópulum tuum, Dómine, * et bénedic hereditáti tuæ.

Et rege eos, * et extólle illos usque in ætérnum.

Per síngulos dies * benedícimus te.

 

Fit reverentia, secundum consuetudinem 


Et laudámus nomen tuum in sǽculum, * et in sǽculum sǽculi.

 

Dignáre, Dómine, die isto * sine peccáto nos custodíre.

Miserére nostri, Dómine, * miserére nostri.

Fiat misericórdia tua, Dómine, super nos, * quemádmodum sperávimus in te.

In te, Dómine, sperávi: * non confúndar in ætérnum.

Reliqua omittuntur, nisi Laudes separandæ sint. 


Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die septima post Nativitatem ~ II. classis
Commemoratio: Sancti Silvestri Papæ

Ad Laudes 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi, antiphonæ  ex Commune aut Festo}


Ant. Quem vidístis, * pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Psalmus 92 [1]

92:1  Dóminus regnávit, decórem indútus est: * indútus est Dóminus fortitúdinem, et præcínxit se.

92:1  Étenim firmávit orbem terræ, * qui non commovébitur.

92:2  Paráta sedes tua ex tunc: * a sǽculo tu es.

92:3  Elevavérunt flúmina, Dómine: * elevavérunt flúmina vocem suam.

92:3  Elevavérunt flúmina fluctus suos, * a vócibus aquárum multárum.

92:4  Mirábiles elatiónes maris: * mirábilis in altis Dóminus.

92:5  Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quem vidístis, pastóres? dícite, annuntiáte nobis, in terris quis appáruit? Natum vídimus, et choros Angelórum collaudántes Dóminum, allelúia, allelúia.

Ant. Génuit puérpera * Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Psalmus 99 [2]

99:2  Iubiláte Deo, omnis terra: * servíte Dómino in lætítia.

99:2  Introíte in conspéctu eius, * in exsultatióne.

99:3  Scitóte quóniam Dóminus ipse est Deus: * ipse fecit nos, et non ipsi nos.

99:4  Pópulus eius, et oves páscuæ eius: * introíte portas eius in confessióne, átria eius in hymnis: confitémini illi.

99:5  Laudáte nomen eius: quóniam suávis est Dóminus, in ætérnum misericórdia eius, * et usque in generatiónem et generatiónem véritas eius.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Génuit puérpera Regem, cui nomen ætérnum, et gáudia matris habens cum virginitátis honóre: nec primam símilem visa est, nec habére sequéntem, allelúia.

Ant. Angelus ad pastóres * ait: Annúntio vobis gáudium magnum: quia natus est vobis hódie Salvátor mundi, allelúia.

Psalmus 62 [3]

62:2  Deus, Deus meus, * ad te de luce vígilo.

62:2  Sitívit in te ánima mea, * quam multiplíciter tibi caro mea.

62:3  In terra desérta, et ínvia, et inaquósa: * sic in sancto appárui tibi, ut vidérem virtútem tuam, et glóriam tuam.

62:4  Quóniam mélior est misericórdia tua super vitas: * lábia mea laudábunt te.

62:5  Sic benedícam te in vita mea: * et in nómine tuo levábo manus meas.

62:6  Sicut ádipe et pinguédine repleátur ánima mea: * et lábiis exsultatiónis laudábit os meum.

62:7  Si memor fui tui super stratum meum, in matutínis meditábor in te: * quia fuísti adiútor meus.

62:8  Et in velaménto alárum tuárum exsultábo, adhǽsit ánima mea post te: * me suscépit déxtera tua.

62:10  Ipsi vero in vanum quæsiérunt ánimam meam, introíbunt in inferióra terræ: * tradéntur in manus gládii, partes vúlpium erunt.

62:12  Rex vero lætábitur in Deo, laudabúntur omnes qui iurant in eo: * quia obstrúctum est os loquéntium iníqua.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Angelus ad pastóres ait: Annúntio vobis gáudium magnum: quia natus est vobis hódie Salvátor mundi, allelúia.

Ant. Facta est cum Angelo * multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Canticum Trium Puerorum [4]

Dan 3:57-88,56 


3:57  Benedícite, ómnia ópera Dómini, Dómino: * laudáte et superexaltáte eum in sǽcula.

3:58  Benedícite, Ángeli Dómini, Dómino: * benedícite, cæli, Dómino.

3:59  Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.

3:60  Benedícite, sol et luna, Dómino: * benedícite, stellæ cæli, Dómino.

3:61  Benedícite, omnis imber et ros, Dómino: * benedícite, omnes spíritus Dei, Dómino.

3:62  Benedícite, ignis et æstus, Dómino: * benedícite, frigus et æstus, Dómino.

3:63  Benedícite, rores et pruína, Dómino: * benedícite, gelu et frigus, Dómino.

3:64  Benedícite, glácies et nives, Dómino: * benedícite, noctes et dies, Dómino.

3:65  Benedícite, lux et ténebræ, Dómino: * benedícite, fúlgura et nubes, Dómino.

3:66  Benedícat terra Dóminum: * laudet et superexáltet eum in sǽcula.

3:67  Benedícite, montes et colles, Dómino: * benedícite, univérsa germinántia in terra, Dómino.

3:68  Benedícite, fontes, Dómino: * benedícite, mária et flúmina, Dómino.

3:69  Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.

3:70  Benedícite, omnes béstiæ et pécora, Dómino: * benedícite, fílii hóminum, Dómino.

3:71  Benedícat Israël Dóminum: * laudet et superexáltet eum in sǽcula.

3:72  Benedícite, sacerdótes Dómini, Dómino: * benedícite, servi Dómini, Dómino.

3:73  Benedícite, spíritus, et ánimæ iustórum, Dómino: * benedícite, sancti, et húmiles corde, Dómino.

3:74  Benedícite, Ananía, Azaría, Mísaël, Dómino: * laudáte et superexaltáte eum in sǽcula.

3:75  (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.

3:56  Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.

 

Ant. Facta est cum Angelo multitúdo cæléstis exércitus laudántium Deum, et dicéntium: Glória in excélsis Deo, et in terra pax homínibus bonæ voluntátis, allelúia.

Ant. Párvulus fílius * hódie natus est nobis: et vocábitur Deus, Fortis, allelúia, allelúia.

Psalmus 148 [5]

148:1  Laudáte Dóminum de cælis: * laudáte eum in excélsis.

148:2  Laudáte eum, omnes Ángeli eius: * laudáte eum, omnes virtútes eius.

148:3  Laudáte eum, sol et luna: * laudáte eum, omnes stellæ et lumen.

148:4  Laudáte eum, cæli cælórum: * et aquæ omnes, quæ super cælos sunt, laudent nomen Dómini.

148:5  Quia ipse dixit, et facta sunt: * ipse mandávit, et creáta sunt.

148:6  Státuit ea in ætérnum, et in sǽculum sǽculi: * præcéptum pósuit, et non præteríbit.

148:7  Laudáte Dóminum de terra, * dracónes, et omnes abýssi.

148:8  Ignis, grando, nix, glácies, spíritus procellárum: * quæ fáciunt verbum eius:

148:9  Montes, et omnes colles: * ligna fructífera, et omnes cedri.

148:10  Béstiæ, et univérsa pécora: * serpéntes, et vólucres pennátæ:

148:11  Reges terræ, et omnes pópuli: * príncipes, et omnes iúdices terræ.

148:12  Iúvenes, et vírgines: senes cum iunióribus laudent nomen Dómini: * quia exaltátum est nomen eius solíus.

148:13  Conféssio eius super cælum et terram: * et exaltávit cornu pópuli sui.

148:14  Hymnus ómnibus sanctis eius: * fíliis Israël, pópulo appropinquánti sibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Párvulus fílius hódie natus est nobis: et vocábitur Deus, Fortis, allelúia, allelúia.

Capitulum Hymnus Versus {ex Commune aut Festo}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

Hymnus 


A solis ortus cárdine

Ad usque terræ límitem,

Christum canámus Príncipem,

Natum María Vírgine.

 

Beátus auctor sǽculi

Servíle corpus índuit:

Ut carne carnem líberans,

Ne pérderet quos cóndidit.

 

Castæ Paréntis víscera

Cæléstis intrat grátia:

Venter Puéllæ báiulat

Secréta, quæ non nóverat.

 

Domus pudíci péctoris

Templum repénte fit Dei:

Intácta nésciens virum,

Concépit alvo Fílium.

 

Enítitur puérpera,

Quem Gábriel prædíxerat,

Quem ventre Matris géstiens,

Baptísta clausum sénserat.

 

Fœno iacére pértulit:

Præsépe non abhórruit:

Et lacte módico pastus est,

Per quem nec ales ésurit.

 

Gaudet chorus cæléstium,

Et Angeli canunt Deo;

Palámque fit pastóribus

Pastor, Creátor ómnium.

 

Iesu, tibi sit glória,

Qui natus es de Vírgine,

Cum Patre, et almo Spíritu,

In sempitérna sǽcula.

Amen.

 

℣. Notum fecit Dóminus, allelúia.

℟. Salutáre suum, allelúia.

Canticum: Benedictus {Antiphona ex Proprio Sanctorum}


Ant. Glória in excélsis Deo, * et in terra pax homínibus bonæ voluntátis, allelúia, allelúia.

Canticum Zachariæ

Luc. 1:68-79 


1:68  Benedíctus ✠ Dóminus, Deus Israël: * quia visitávit, et fecit redemptiónem plebis suæ:

1:69  Et eréxit cornu salútis nobis: * in domo David, púeri sui.

1:70  Sicut locútus est per os sanctórum, * qui a sǽculo sunt, prophetárum eius:

1:71  Salútem ex inimícis nostris, * et de manu ómnium, qui odérunt nos.

1:72  Ad faciéndam misericórdiam cum pátribus nostris: * et memorári testaménti sui sancti.

1:73  Iusiurándum, quod iurávit ad Ábraham patrem nostrum, * datúrum se nobis:

1:74  Ut sine timóre, de manu inimicórum nostrórum liberáti, * serviámus illi.

1:75  In sanctitáte, et iustítia coram ipso, * ómnibus diébus nostris.

1:76  Et tu, puer, Prophéta Altíssimi vocáberis: * præíbis enim ante fáciem Dómini, paráre vias eius:

1:77  Ad dandam sciéntiam salútis plebi eius: * in remissiónem peccatórum eórum:

1:78  Per víscera misericórdiæ Dei nostri: * in quibus visitávit nos, óriens ex alto:

1:79  Illumináre his, qui in ténebris, et in umbra mortis sedent: * ad dirigéndos pedes nostros in viam pacis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Glória in excélsis Deo, et in terra pax homínibus bonæ voluntátis, allelúia, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Commemoratio Sancti Silvestri Papæ 


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.

 

℣. Iustum dedúxit Dóminus per vias rectas.

℟. Et osténdit illi regnum Dei.

 

Orémus.

Gregem tuum, Pastor ætérne, placátus inténde: et per beátum Silvéstrum Summum Pontíficem perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die septima post Nativitatem ~ II. classis
Commemoratio: Sancti Silvestri Papæ

Ad Primam 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Iam lucis orto sídere,

Deum precémur súpplices,

Ut in diúrnis áctibus

Nos servet a nocéntibus.

 

Linguam refrénans témperet,

Ne litis horror ínsonet:

Visum fovéndo cóntegat,

Ne vanitátes háuriat.

 

Sint pura cordis íntima,

Absístat et vecórdia;

Carnis terat supérbiam

Potus cibíque párcitas.

 

Ut, cum dies abscésserit,

Noctémque sors redúxerit,

Mundi per abstinéntiam

Ipsi canámus glóriam.

 

Deo Patri sit glória,

Eiúsque soli Fílio,

Cum Spíritu Paráclito,

Nunc et per omne sǽculum.

Amen.

Psalmi {ex Psalterio secundum diem}


Ant. Deus meus * in te confído non erubéscam.

Psalmus 24(1-7) [1]

24:1  Ad te, Dómine, levávi ánimam meam: * Deus meus, in te confído, non erubéscam.

24:3  Neque irrídeant me inimíci mei: * étenim univérsi, qui sústinent te, non confundéntur.

24:4  Confundántur omnes iníqua agéntes * supervácue.

24:4  Vias tuas, Dómine, demónstra mihi: * et sémitas tuas édoce me.

24:5  Dírige me in veritáte tua, et doce me: * quia tu es, Deus, salvátor meus, et te sustínui tota die.

24:6  Reminíscere miseratiónum tuárum, Dómine, * et misericordiárum tuárum, quæ a sǽculo sunt.

24:7  Delícta iuventútis meæ, * et ignorántias meas ne memíneris.

24:7  Secúndum misericórdiam tuam meménto mei tu: * propter bonitátem tuam, Dómine.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(8-14) [2]

24:8  Dulcis et rectus Dóminus: * propter hoc legem dabit delinquéntibus in via.

24:9  Díriget mansuétos in iudício: * docébit mites vias suas.

24:10  Univérsæ viæ Dómini, misericórdia et véritas, * requiréntibus testaméntum eius et testimónia eius.

24:11  Propter nomen tuum, Dómine, propitiáberis peccáto meo: * multum est enim.

24:12  Quis est homo qui timet Dóminum? * legem státuit ei in via, quam elégit.

24:13  Ánima eius in bonis demorábitur: * et semen eius hereditábit terram.

24:14  Firmaméntum est Dóminus timéntibus eum: * et testaméntum ipsíus ut manifestétur illis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 24(15-22) [3]

24:15  Óculi mei semper ad Dóminum: * quóniam ipse evéllet de láqueo pedes meos.

24:16  Réspice in me, et miserére mei: * quia únicus et pauper sum ego.

24:17  Tribulatiónes cordis mei multiplicátæ sunt: * de necessitátibus meis érue me.

24:18  Vide humilitátem meam, et labórem meum: * et dimítte univérsa delícta mea.

24:19  Réspice inimícos meos quóniam multiplicáti sunt, * et ódio iníquo odérunt me.

24:20  Custódi ánimam meam, et érue me: * non erubéscam quóniam sperávi in te.

24:21  Innocéntes et recti adhæsérunt mihi: * quia sustínui te.

24:22  Líbera, Deus, Israël, * ex ómnibus tribulatiónibus suis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Deus meus in te confído non erubéscam.

Capitulum Responsorium Versus {ex Psalterio secundum diem}


1 Tim. 1:17 


Regi sæculórum immortáli et invisíbili, soli Deo honor et glória in sǽcula sæculórum. Amen.

℟. Deo grátias.

 

℟.br. Christe, Fili Dei vivi, * Miserére nobis. 

℟. Christe, Fili Dei vivi, * Miserére nobis. 

℣. Qui natus es de María Vírgine.

℟. Miserére nobis. 

℣. Glória Patri, et Fílio, * et Spirítui Sancto.

℟. Christe, Fili Dei vivi, * Miserére nobis. 

 

℣. Exsúrge, Christe, ádiuva nos. 

℟. Et líbera nos propter nomen tuum. 

Orationes 


℣. Dómine, exáudi oratiónem meam.

℟. Et clamor meus ad te véniat.

Orémus.

Dómine Deus omnípotens, qui ad princípium huius diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam iustítiam faciéndam nostra procédant elóquia, dirigántur cogitatiónes et ópera.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Martyrologium (anticip.)

Kaléndis Ianuárii Luna prima Anno Dómini 2025

 

Octáva Nativitátis Dómini nostri Iesu Chrísti.

Circumcísio eiúsdem Dómini nostri Iesu Christi.

Romæ pássio sanctæ Martínæ, Vírginis et Mártyris; quæ, sub Alexándro Imperatóre, divérsis tormentórum genéribus cruciáta, tandem, gládio percússa, martýrii palmam adépta est. Ipsíus vero festum tértio Kaléndas Februárii recólitur.

Cæsaréæ, in Cappadócia, deposítio sancti Basilíi, cognoménto Magni, Epíscopi, Confessóris et Ecclésiæ Doctóris; qui, témpore Valéntis Imperatóris, doctrína et sapiéntia insignítus omnibúsque virtútibus exornátus, mirabíliter effúlsit, et Ecclésiam advérsus Ariános et Macedoniános inexpugnábili constántia deféndit. Eius autem festívitas potíssimum ágitur décimo octávo Kaléndas Iúlii, quo die Epíscopus ordinátus est.

Apud montem Senárium, in Etrúria, natális sancti Bonfílii Confessóris, e septem Fundatóribus Ordinis Servórum beátæ Maríæ Vírginis, quam cum idem impénse coluísset, ab ipsa in cælum repénte evocátus est. Illíus porro ac Sociórum festum prídie Idus Februárii celebrátur.

Romæ sancti Almáchii Mártyris, qui, cum díceret: «Hodie Octavæ Domínici diéi sunt, cessáte a superstitiónibus idolórum et a sacrifíciis pollútis,» proptérea, iubénte Præfécto Urbis Alípio, a gladiatóribus occísus est.

Item Romæ, via Appia, corónæ sanctórum mílitum trigínta Mártyrum, sub Diocletiáno Imperatóre.

Apud Spolétum sancti Concórdii, Presbýteri et Mártyris; qui, tempóribus Antoníni Imperatóris, primo cæsus fústibus, dehinc equúleo suspénsus, ac póstea macerátus in cárcere, ibíque Angélica visitatióne confortátus, demum gládio vitam finívit.

Eódem die sancti Magni Mártyris.

In Africa beáti Fulgéntii, Ruspénsis Ecclésiæ Epíscopi, qui, témpore Wandálicæ persecutiónis, ob cathólicam fidem eximiámque doctrínam, ab Ariánis multa perpéssus et in Sardíniam relegátus est; atque tandem, ad própriam Ecclésiam redíre permíssus, vita et verbo clarus, sancto fine quiévit.

Teáte, in Aprútio citerióre, natális sancti Iustíni, eiúsdem civitátis Epíscopi, sanctitáte vitæ ac miráculis clari.

In território Lugdunénsi, monastério Iurénsium, sancti Eugéndi Abbátis, cuius vita virtútibus et miráculis plena refúlsit.

Apud Silviníacum, in Gállia, sancti Odilónis, Abbátis Cluniacénsis, qui primus Commemoratiónem ómnium Fidélium Defunctórum, prima die post festum ómnium Sanctórum, in suis monastériis fíeri præcépit; quem ritum póstea universális Ecclésia recípiens comprobávit.

Romæ natális sancti Vincéntii Maríæ Strambi, Epíscopi Maceraténsis et Tolentíni, Congregatiónis a Cruce et Passióne Iesu sodális, pastoráli zelo præclári, quem Pius Papa Duodécimus inter Sanctos rétulit.

Alexandríæ deposítio sanctæ Euphrósynæ Vírginis, quæ in monastério virtúte abstinéntiæ ac miráculis cláruit.

℣. Et álibi aliórum plurimórum sanctórum Mártyrum et Confessórum, atque sanctárum Vírginum.

℟. Deo grátias.

℣. Pretiósa in conspéctu Dómini.

℟. Mors Sanctórum eius.

Sancta María et omnes Sancti intercédant pro nobis ad Dóminum, ut nos mereámur ab eo adiuvári et salvári, qui vivit et regnat in sǽcula sæculórum.

℟. Amen.

 

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Deus in adiutórium meum inténde.

℟. Dómine, ad adiuvándum me festína.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Kýrie, eléison. Christe, eléison. Kýrie, eléison.

« Pater Noster » dicitur secreto usque ad « Et ne nos indúcas in tentatiónem: » 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra.  Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris:

℣. Et ne nos indúcas in tentatiónem:

℟. Sed líbera nos a malo.

℣. Réspice in servos tuos, Dómine, et in ópera tua, et dírige fílios eórum.

℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Orémus. 	

Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: 

Qui vivis et regnas in sǽcula sæculórum. 

℟. Amen.

℣. Iube, Dómine, benedícere.

Benedictio. Dies et actus nostros in sua pace dispónat Dóminus omnípotens. Amen.

Lectio brevis {ex Psalterio secundum tempora}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℣. Tu autem, Dómine, miserére nobis.

℟. Deo grátias.

Conclusio 


℣. Adiutórium nóstrum ✠ in nómine Dómini. 

℟. Qui fecit cælum et terram.

℣. Benedícite.

℟. Deus.

℣. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace. 

℟. Amen.



Die septima post Nativitatem ~ II. classis
Commemoratio: Sancti Silvestri Papæ

Ad Tertiam 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Nunc, Sancte, nobis, Spíritus,

Unum Patri cum Fílio,

Dignáre promptus íngeri

Nostro refúsus péctori.

 

Os, lingua, mens, sensus, vigor

Confessiónem pérsonent.

Flamméscat igne cáritas,

Accéndat ardor próximos.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Respéxit me * et exaudívit deprecatiónem meam Dóminus.

Psalmus 39(2-9) [1]

39:2  Exspéctans exspectávi Dóminum, * et inténdit mihi.

39:3  Et exaudívit preces meas: * et edúxit me de lacu misériæ, et de luto fæcis.

39:3  Et státuit super petram pedes meos: * et diréxit gressus meos.

39:4  Et immísit in os meum cánticum novum, * carmen Deo nostro.

39:4  Vidébunt multi, et timébunt: * et sperábunt in Dómino.

39:5  Beátus vir, cuius est nomen Dómini spes eius: * et non respéxit in vanitátes et insánias falsas.

39:6  Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.

39:6  Annuntiávi et locútus sum: * multiplicáti sunt super númerum.

39:7  Sacrifícium et oblatiónem noluísti: * aures autem perfecísti mihi.

39:7  Holocáustum et pro peccáto non postulásti: * tunc dixi: Ecce, vénio.

39:8  In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(10-14) [2]

39:10  Annuntiávi iustítiam tuam in ecclésia magna, * ecce, lábia mea non prohibébo: Dómine, tu scisti.

39:11  Iustítiam tuam non abscóndi in corde meo: * veritátem tuam et salutáre tuum dixi.

39:11  Non abscóndi misericórdiam tuam et veritátem tuam * a concílio multo.

39:12  Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.

39:13  Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.

39:13  Multiplicátæ sunt super capíllos cápitis mei: * et cor meum derelíquit me.

39:14  Compláceat tibi, Dómine, ut éruas me: * Dómine, ad adiuvándum me réspice.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 39(15-18) [3]

39:15  Confundántur et revereántur simul, qui quærunt ánimam meam, * ut áuferant eam.

39:15  Convertántur retrórsum, et revereántur, * qui volunt mihi mala.

39:16  Ferant conféstim confusiónem suam, * qui dicunt mihi: Euge, euge.

39:17  Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.

39:18  Ego autem mendícus sum, et pauper: * Dóminus sollícitus est mei.

39:18  Adiútor meus, et protéctor meus tu es: * Deus meus, ne tardáveris.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Respéxit me et exaudívit deprecatiónem meam Dóminus.

Capitulum Responsorium Versus {ex Commune aut Festo}


Heb 1:1-2 


Multifáriam, multísque modis olim Deus loquens pátribus in prophétis: novíssime diébus istis locútus est nobis in Fílio, quem constítuit herédem universórum, per quem fecit et sǽcula.

℟. Deo grátias.

 

℟.br. Verbum caro factum est, * Allelúia, allelúia.

℟. Verbum caro factum est, * Allelúia, allelúia.

℣. Et habitávit in nobis.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Verbum caro factum est, * Allelúia, allelúia.

 

℣. Ipse invocábit me, allelúia.

℟. Pater meus es tu, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die septima post Nativitatem ~ II. classis
Commemoratio: Sancti Silvestri Papæ

Ad Sextam 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rector potens, verax Deus,

Qui témperas rerum vices,

Splendóre mane illúminas,

Et ígnibus merídiem:

 

Exstíngue flammas lítium,

Aufer calórem nóxium,

Confer salútem córporum,

Verámque pacem córdium.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Suscepísti me, Dómine: * et confirmásti me in conspéctu tuo.

Psalmus 40 [1]

40:2  Beátus qui intéllegit super egénum, et páuperem: * in die mala liberábit eum Dóminus.

40:3  Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum eius.

40:4  Dóminus opem ferat illi super lectum dolóris eius: * univérsum stratum eius versásti in infirmitáte eius.

40:5  Ego dixi: Dómine, miserére mei: * sana ánimam meam, quia peccávi tibi.

40:6  Inimíci mei dixérunt mala mihi: * Quando moriétur, et períbit nomen eius?

40:7  Et si ingrediebátur ut vidéret, vana loquebátur: * cor eius congregávit iniquitátem sibi.

40:7  Egrediebátur foras, * et loquebátur in idípsum.

40:8  Advérsum me susurrábant omnes inimíci mei: * advérsum me cogitábant mala mihi.

40:9  Verbum iníquum constituérunt advérsum me: * Numquid qui dormit non adíciet ut resúrgat?

40:10  Étenim homo pacis meæ, in quo sperávi: * qui edébat panes meos, magnificávit super me supplantatiónem.

40:11  Tu autem, Dómine, miserére mei, et resúscita me: * et retríbuam eis.

40:12  In hoc cognóvi quóniam voluísti me: * quóniam non gaudébit inimícus meus super me.

40:13  Me autem propter innocéntiam suscepísti: * et confirmásti me in conspéctu tuo in ætérnum.

40:14  Benedíctus Dóminus, Deus Israël, a sǽculo et usque in sǽculum: * fiat, fiat.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(2-6) [2]

41:2  Quemádmodum desíderat cervus ad fontes aquárum: * ita desíderat ánima mea ad te, Deus.

41:3  Sitívit ánima mea ad Deum fortem vivum: * quando véniam, et apparébo ante fáciem Dei?

41:4  Fuérunt mihi lácrimæ meæ panes die ac nocte: * dum dícitur mihi cotídie: Ubi est Deus tuus?

41:5  Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.

41:5  In voce exsultatiónis, et confessiónis: * sonus epulántis.

41:6  Quare tristis es, ánima mea? * et quare contúrbas me?

41:6  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 41(7-12) [3]

41:7  Ad meípsum ánima mea conturbáta est: * proptérea memor ero tui de terra Iordánis, et Hermóniim a monte módico.

41:8  Abýssus abýssum ínvocat, * in voce cataractárum tuárum.

41:8  Ómnia excélsa tua, et fluctus tui * super me transiérunt.

41:9  In die mandávit Dóminus misericórdiam suam: * et nocte cánticum eius.

41:9  Apud me orátio Deo vitæ meæ, * dicam Deo: Suscéptor meus es.

41:10  Quare oblítus es mei? * et quare contristátus incédo, dum afflígit me inimícus?

41:11  Dum confringúntur ossa mea, * exprobravérunt mihi qui tríbulant me inimíci mei.

41:11  Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?

41:12  Spera in Deo, quóniam adhuc confitébor illi: * salutáre vultus mei, et Deus meus.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Suscepísti me, Dómine: et confirmásti me in conspéctu tuo.

Capitulum Responsorium Versus {ex Commune aut Festo}


Heb 1:10 


Et: Tu in princípio, Dómine, terram fundásti: et ópera mánuum tuárum sunt cæli.

℟. Deo grátias.

 

℟.br. Notum fecit Dóminus, * Allelúia, allelúia.

℟. Notum fecit Dóminus, * Allelúia, allelúia.

℣. Salutáre suum.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Notum fecit Dóminus, * Allelúia, allelúia.

 

℣. Vidérunt omnes fines terræ, allelúia.

℟. Salutáre Dei nostri, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die septima post Nativitatem ~ II. classis
Commemoratio: Sancti Silvestri Papæ

Ad Nonam 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Hymnus 


Rerum, Deus, tenax vigor,

Immótus in te pérmanens,

Lucis diúrnæ témpora

Succéssibus detérminans:

 

Largíre lumen véspere,

Quo vita nusquam décidat,

Sed prǽmium mortis sacræ

Perénnis instet glória.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Psalmi {ex Psalterio secundum diem}


Ant. Salvásti nos, * Dómine, et in nómine tuo confitébimur in sǽcula.

Psalmus 43(2-9) [1]

43:2  Deus áuribus nostris audívimus: * patres nostri annuntiavérunt nobis.

43:2  Opus, quod operátus es in diébus eórum, * et in diébus antíquis.

43:3  Manus tua gentes dispérdidit, et plantásti eos: * afflixísti pópulos, et expulísti eos.

43:4  Nec enim in gládio suo possedérunt terram, * et brácchium eórum non salvávit eos:

43:4  Sed déxtera tua, et brácchium tuum, et illuminátio vultus tui: * quóniam complacuísti in eis.

43:5  Tu es ipse Rex meus et Deus meus: * qui mandas salútes Iacob.

43:6  In te inimícos nostros ventilábimus cornu: * et in nómine tuo spernémus insurgéntes in nobis.

43:7  Non enim in arcu meo sperábo: * et gládius meus non salvábit me.

43:8  Salvásti enim nos de affligéntibus nos: * et odiéntes nos confudísti.

43:9  In Deo laudábimur tota die: * et in nómine tuo confitébimur in sǽculum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(10-20) [2]

43:10  Nunc autem repulísti et confudísti nos: * et non egrediéris, Deus, in virtútibus nostris.

43:11  Avertísti nos retrórsum post inimícos nostros: * et qui odérunt nos, diripiébant sibi.

43:12  Dedísti nos tamquam oves escárum: * et in géntibus dispersísti nos.

43:13  Vendidísti pópulum tuum sine prétio: * et non fuit multitúdo in commutatiónibus eórum.

43:14  Posuísti nos oppróbrium vicínis nostris, * subsannatiónem et derísum his, qui sunt in circúitu nostro.

43:15  Posuísti nos in similitúdinem géntibus: * commotiónem cápitis in pópulis.

43:16  Tota die verecúndia mea contra me est, * et confúsio faciéi meæ coopéruit me.

43:17  A voce exprobrántis, et obloquéntis: * a fácie inimíci, et persequéntis.

43:18  Hæc ómnia venérunt super nos, nec oblíti sumus te: * et iníque non égimus in testaménto tuo.

43:19  Et non recéssit retro cor nostrum: * et declinásti sémitas nostras a via tua:

43:20  Quóniam humiliásti nos in loco afflictiónis, * et coopéruit nos umbra mortis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 43(21-26) [3]

43:21  Si oblíti sumus nomen Dei nostri, * et si expándimus manus nostras ad deum aliénum:

43:22  Nonne Deus requíret ista? * ipse enim novit abscóndita cordis.

43:22  Quóniam propter te mortificámur tota die: * æstimáti sumus sicut oves occisiónis.

43:23  Exsúrge, quare obdórmis, Dómine? * exsúrge, et ne repéllas in finem.

43:24  Quare fáciem tuam avértis, * oblivísceris inópiæ nostræ, et tribulatiónis nostræ?

43:25  Quóniam humiliáta est in púlvere ánima nostra: * conglutinátus est in terra venter noster.

43:26  Exsúrge, Dómine, ádiuva nos: * et rédime nos propter nomen tuum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Salvásti nos, Dómine, et in nómine tuo confitébimur in sǽcula.

Capitulum Responsorium Versus {ex Commune aut Festo}


Heb 1:11-12 


Ipsi períbunt, tu autem permanébis; et omnes sicut vestiméntum veteráscent: et velut amíctum mutábis eos, et mutabúntur: tu autem idem ipse es, et anni tui non defícient.

℟. Deo grátias.

 

℟.br. Vidérunt omnes fines terræ, * Allelúia, allelúia.

℟. Vidérunt omnes fines terræ, * Allelúia, allelúia.

℣. Salutáre Dei nostri.

℟. Allelúia, allelúia.

℣. Glória Patri, et Fílio, * et Spirítui Sancto.

℟. Vidérunt omnes fines terræ, * Allelúia, allelúia.

 

℣. Verbum caro factum est, allelúia.

℟. Et habitávit in nobis, allelúia.

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octavæ Nativitatis Domini ~ II. classis


Ad Vesperas 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et antiphonæ  ex Proprio Sanctorum}


Ant. O admirábile commércium: * Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Psalmus 109 [1]

109:1  Dixit Dóminus Dómino meo: * Sede a dextris meis:

109:1  Donec ponam inimícos tuos, * scabéllum pedum tuórum.

109:2  Virgam virtútis tuæ emíttet Dóminus ex Sion: * domináre in médio inimicórum tuórum.

109:3  Tecum princípium in die virtútis tuæ in splendóribus sanctórum: * ex útero ante lucíferum génui te.

109:4  Iurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.

109:5  Dóminus a dextris tuis, * confrégit in die iræ suæ reges.

109:6  Iudicábit in natiónibus, implébit ruínas: * conquassábit cápita in terra multórum.

109:7  De torrénte in via bibet: * proptérea exaltábit caput.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. O admirábile commércium: Creátor géneris humáni, animátum corpus sumens, de Vírgine nasci dignátus est; et procédens homo sine sémine, largítus est nobis suam Deitátem.

Ant. Quando natus es * ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Psalmus 112 [2]

112:1  Laudáte, púeri, Dóminum: * laudáte nomen Dómini.

112:2  (fit reverentia) Sit nomen Dómini benedíctum, * ex hoc nunc, et usque in sǽculum.

112:3  A solis ortu usque ad occásum, * laudábile nomen Dómini.

112:4  Excélsus super omnes gentes Dóminus, * et super cælos glória eius.

112:5  Quis sicut Dóminus, Deus noster, qui in altis hábitat, * et humília réspicit in cælo et in terra?

112:7  Súscitans a terra ínopem, * et de stércore érigens páuperem:

112:8  Ut cóllocet eum cum princípibus, * cum princípibus pópuli sui.

112:9  Qui habitáre facit stérilem in domo, * matrem filiórum lætántem.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Quando natus es ineffabíliter ex Vírgine, tunc implétæ sunt Scriptúræ: sicut plúvia in vellus descendísti, ut salvum fáceres genus humánum: te laudámus, Deus noster.

Ant. Rubum, quem víderat Móyses * incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Psalmus 121 [3]

121:1  Lætátus sum in his, quæ dicta sunt mihi: * In domum Dómini íbimus.

121:2  Stantes erant pedes nostri, * in átriis tuis, Ierúsalem.

121:3  Ierúsalem, quæ ædificátur ut cívitas: * cuius participátio eius in idípsum.

121:4  Illuc enim ascendérunt tribus, tribus Dómini: * testimónium Israël ad confiténdum nómini Dómini.

121:5  Quia illic sedérunt sedes in iudício, * sedes super domum David.

121:6  Rogáte quæ ad pacem sunt Ierúsalem: * et abundántia diligéntibus te:

121:7  Fiat pax in virtúte tua: * et abundántia in túrribus tuis.

121:8  Propter fratres meos, et próximos meos, * loquébar pacem de te:

121:9  Propter domum Dómini, Dei nostri, * quæsívi bona tibi.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Rubum, quem víderat Móyses incombústum, conservátam agnóvimus tuam laudábilem virginitátem: Dei Génetrix, intercéde pro nobis.

Ant. Germinávit radix Iesse, * orta est stella ex Iacob: Virgo péperit Salvatórem; te laudámus, Deus noster.

Psalmus 126 [4]

126:1  Nisi Dóminus ædificáverit domum, * in vanum laboravérunt qui ædíficant eam.

126:1  Nisi Dóminus custodíerit civitátem, * frustra vígilat qui custódit eam.

126:2  Vanum est vobis ante lucem súrgere: * súrgite postquam sedéritis, qui manducátis panem dolóris.

126:3  Cum déderit diléctis suis somnum: * ecce heréditas Dómini fílii: merces, fructus ventris.

126:4  Sicut sagíttæ in manu poténtis: * ita fílii excussórum.

126:5  Beátus vir, qui implévit desidérium suum ex ipsis: * non confundétur cum loquétur inimícis suis in porta.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Germinávit radix Iesse, orta est stella ex Iacob: Virgo péperit Salvatórem; te laudámus, Deus noster.

Ant. Ecce María génuit * nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Psalmus 147 [5]

147:1  Lauda, Ierúsalem, Dóminum: * lauda Deum tuum, Sion.

147:2  Quóniam confortávit seras portárum tuárum: * benedíxit fíliis tuis in te.

147:3  Qui pósuit fines tuos pacem: * et ádipe fruménti sátiat te.

147:4  Qui emíttit elóquium suum terræ: * velóciter currit sermo eius.

147:5  Qui dat nivem sicut lanam: * nébulam sicut cínerem spargit.

147:6  Mittit crystállum suam sicut buccéllas: * ante fáciem frígoris eius quis sustinébit?

147:7  Emíttet verbum suum, et liquefáciet ea: * flabit spíritus eius, et fluent aquæ.

147:8  Qui annúntiat verbum suum Iacob: * iustítias, et iudícia sua Israël.

147:9  Non fecit táliter omni natióni: * et iudícia sua non manifestávit eis.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Ecce María génuit nobis Salvatórem, quem Ioánnes videns, exclamávit, dicens: Ecce Agnus Dei, ecce qui tollit peccáta mundi, allelúia.

Capitulum Hymnus Versus {ex Proprio Sanctorum}


Titus 2:11-12 


Appáruit grátia Dei Salvatóris nostri ómnibus homínibus, erúdiens nos, ut abnegántes impietátem, et sæculária desidéria, sóbrie, et iuste, et pie vivámus in hoc sǽculo.

℟. Deo grátias.

 

Hymnus 


Iesu, Redémptor ómnium,

Quem lucis ante oríginem

Parem patérnæ glóriæ

Pater suprémus édidit.

 

Tu lumen, et splendor Patris, 

Tu spes perénnis ómnium,

Inténde quas fundunt preces

Tui per orbem sérvuli.

 

Meménto, rerum Cónditor,

Nostri quod olim córporis,

Sacráta ab alvo Vírginis

Nascéndo, formam súmpseris.

 

Testátur hoc præsens dies,

Currens per anni círculum,

Quod solus e sinu Patris

Mundi salus advéneris.

 

Hunc astra, tellus, ǽquora,

Hunc omne, quod cælo subest,

Salútis auctórem novæ

Novo salútat cántico.

 

Et nos, beáta quos sacri

Rigávit unda sánguinis,

Natális ob diem tui

Hymni tribútum sólvimus.

 

Iesu, tibi sit glória,

Qui natus es de Vírgine, 

Cum Patre et almo Spíritu, 

In sempitérna sǽcula.

Amen.

 

℣. Verbum caro factum est, allelúia.

℟. Et habitávit in nobis, allelúia.

Canticum: Magnificat {Antiphona ex Proprio Sanctorum}


Ant. Propter nímiam * caritátem suam, qua diléxit nos Deus, Fílium suum misit in similitúdinem carnis peccáti, allelúia.

Canticum B. Mariæ Virginis

Luc. 1:46-55 


1:46  Magníficat ✠ * ánima mea Dóminum.

1:47  Et exsultávit spíritus meus: * in Deo, salutári meo.

1:48  Quia respéxit humilitátem ancíllæ suæ: * ecce enim ex hoc beátam me dicent omnes generatiónes.

1:49  Quia fecit mihi magna qui potens est: * et sanctum nomen eius.

1:50  Et misericórdia eius, a progénie in progénies: * timéntibus eum.

1:51  Fecit poténtiam in brácchio suo: * dispérsit supérbos mente cordis sui.

1:52  Depósuit poténtes de sede: * et exaltávit húmiles.

1:53  Esuriéntes implévit bonis: * et dívites dimísit inánes.

1:54  Suscépit Israël púerum suum: * recordátus misericórdiæ suæ.

1:55  Sicut locútus est ad patres nostros: * Ábraham, et sémini eius in sǽcula.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Propter nímiam caritátem suam, qua diléxit nos Deus, Fílium suum misit in similitúdinem carnis peccáti, allelúia.

Preces Feriales{omittitur}

Oratio {ex Proprio Sanctorum}


℣. Dómine, exáudi oratiónem meam.

℟. Et clamor meus ad te véniat.

Orémus.

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nostrum Iesum Christum Fílium tuum:

Qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

℣. Fidélium ánimæ per misericórdiam Dei requiéscant in pace.

℟. Amen.



Die Octavæ Nativitatis Domini ~ II. classis


Ad Completorium 12-31-2024 


MatutinumLaudesPrimaTertia
SextaNonaVesperaCompletorium
Missa
Incipit 


℣. Iube, Dómine, benedícere.

Benedictio. Noctem quiétam et finem perféctum concédat nobis Dóminus omnípotens. Amen.

Lectio brevis 


1 Pet 5:8-9 


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide. 

℣. Tu autem, Dómine, miserére nobis.

℟. Deo grátias.

℣. Adiutórium nóstrum ✠ in nómine Dómini. 

℟. Qui fecit cælum et terram.

Examen conscientiæ vel Pater Noster totum secreto. 


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum cotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, et ómnibus Sanctis,  quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.

Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.

Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.

℣. Convérte nos ✙︎ Deus, salutáris noster.

℟. Et avérte iram tuam a nobis.

℣. Deus ✠ in adiutórium meum inténde.

℟. Dómine, ad adiuvándum me festína.

Glória Patri, et Fílio, * et Spirítui Sancto.

Sicut erat in princípio, et nunc, et semper, * et in sǽcula sæculórum. Amen.

Allelúia.

Psalmi {Psalmi et Antiphona de Dominica}


Ant. Miserére * mihi, Dómine, et exáudi oratiónem meam.

Psalmus 4 [1]

4:2  Cum invocárem exaudívit me Deus iustítiæ meæ: * in tribulatióne dilatásti mihi.

4:2  Miserére mei, * et exáudi oratiónem meam.

4:3  Fílii hóminum, úsquequo gravi corde? * ut quid dilígitis vanitátem, et quǽritis mendácium?

4:4  Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.

4:5  Irascímini, et nolíte peccáre: * quæ dícitis in córdibus vestris, in cubílibus vestris compungímini.

4:6  Sacrificáte sacrifícium iustítiæ, et speráte in Dómino. * Multi dicunt: Quis osténdit nobis bona?

4:7  Signátum est super nos lumen vultus tui, Dómine: * dedísti lætítiam in corde meo.

4:8  A fructu fruménti, vini, et ólei sui * multiplicáti sunt.

4:9  In pace in idípsum * dórmiam, et requiéscam;

4:10  Quóniam tu, Dómine, singuláriter in spe * constituísti me.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 90 [2]

90:1  Qui hábitat in adiutório Altíssimi, * in protectióne Dei cæli commorábitur.

90:2  Dicet Dómino: Suscéptor meus es tu, et refúgium meum: * Deus meus sperábo in eum.

90:3  Quóniam ipse liberávit me de láqueo venántium, * et a verbo áspero.

90:4  Scápulis suis obumbrábit tibi: * et sub pennis eius sperábis.

90:5  Scuto circúmdabit te véritas eius: * non timébis a timóre noctúrno,

90:6  A sagítta volánte in die, a negótio perambulánte in ténebris: * ab incúrsu, et dæmónio meridiáno.

90:7  Cadent a látere tuo mille, et decem míllia a dextris tuis: * ad te autem non appropinquábit.

90:8  Verúmtamen óculis tuis considerábis: * et retributiónem peccatórum vidébis.

90:9  Quóniam tu es, Dómine, spes mea: * Altíssimum posuísti refúgium tuum.

90:10  Non accédet ad te malum: * et flagéllum non appropinquábit tabernáculo tuo.

90:11  Quóniam Ángelis suis mandávit de te: * ut custódiant te in ómnibus viis tuis.

90:12  In mánibus portábunt te: * ne forte offéndas ad lápidem pedem tuum.

90:13  Super áspidem, et basilíscum ambulábis: * et conculcábis leónem et dracónem.

90:14  Quóniam in me sperávit, liberábo  eum: * prótegam eum, quóniam cognóvit nomen meum.

90:15  Clamábit ad me, et ego exáudiam eum: * cum ipso sum in tribulatióne: erípiam eum et glorificábo eum.

90:16  Longitúdine diérum replébo eum: * et osténdam illi salutáre meum.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Psalmus 133 [3]

133:1  Ecce nunc benedícite Dóminum, * omnes servi Dómini:

133:1  Qui statis in domo Dómini, * in átriis domus Dei nostri.

133:2  In nóctibus extóllite manus vestras in sancta, * et benedícite Dóminum.

133:3  Benedícat te Dóminus ex Sion, * qui fecit cælum et terram.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

 

Ant. Miserére mihi, Dómine, et exáudi oratiónem meam.

Hymnus 


Te lucis ante términum, 

Rerum Creátor, póscimus,

Ut pro tua cleméntia

Sis præsul et custódia.

 

Procul recédant sómnia,

Et nóctium phantásmata;

Hostémque nóstrum cómprime,

Ne polluántur córpora.

 

Præsta, Pater piíssime,

Patríque compar Únice,

Cum Spíritu Paráclito

Regnans per omne sǽculum.

Amen.

Capitulum Responsorium Versus 


Ier 14:9 


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster. 

℟. Deo grátias.

 

℟.br. In manus tuas, Dómine, * Comméndo spíritum meum. 

℟. In manus tuas, Dómine, * Comméndo spíritum meum. 

℣. Redemísti nos, Dómine, Deus veritátis. 

℟. Comméndo spíritum meum. 

℣. Glória Patri, et Fílio, * et Spirítui Sancto.

℟. In manus tuas, Dómine, * Comméndo spíritum meum.

 

℣. Custódi nos, Dómine, ut pupíllam óculi. 

℟. Sub umbra alárum tuárum prótege nos. 

Canticum: Nunc dimittis 


Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Canticum Simeonis

Luc. 2:29-32 


2:29  Nunc dimíttis ✠ servum tuum, Dómine, * secúndum verbum tuum in pace:

2:30  Quia vidérunt óculi mei * salutáre tuum,

2:31  Quod parásti * ante fáciem ómnium populórum,

2:32  Lumen ad revelatiónem géntium, * et glóriam plebis tuæ Israël.

℣. Glória Patri, et Fílio, * et Spirítui Sancto.

℟. Sicut erat in princípio, et nunc, et semper, * et in sǽcula sæculórum. Amen.

Ant. Salva nos, * Dómine, vigilántes, custódi nos dormiéntes;  ut vigilémus cum Christo, et requiescámus in pace.

Oratio 


℣. Dómine, exáudi oratiónem meam.

℟. Et clamor meus ad te véniat.

Orémus.

Vísita, quǽsumus, Dómine, habitatiónem istam, et omnes insídias inimíci ab ea lónge repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Conclusio 


℣. Dómine, exáudi oratiónem meam.

℟. Et clamor meus ad te véniat.

℣. Benedicámus Dómino.

℟. Deo grátias.

Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.

℟. Amen.

Antiphona finalis B.M.V. 


Alma Redemptóris Mater, quæ pérvia cæli 

Porta manes, et stella maris, succúrre cadénti,

Súrgere qui curat, pópulo: tu quæ genuísti,

Natúra miránte, tuum sanctum Genitórem,

Virgo prius ac postérius, Gabriélis ab ore

Sumens illud Ave, peccatórum miserére. 

 

℣. Post partum, Virgo, invioláta permansísti.

℟. Dei Génetrix, intercéde pro nobis.

Orémus. 	

Deus, qui salútis ætérnæ, beátæ Maríæ virginitáte fecúnda, humáno géneri prǽmia præstitísti: tríbue, quǽsumus; ut ipsam pro nobis intercédere sentiámus, per quam merúimus auctórem vitæ suscípere, Dóminum nóstrum Iesum Christum Fílium tuum. Amen.

℣. Divínum auxílium ✠ máneat semper nobíscum.

℟. Amen.



Die septima post Nativitatem ~ II. classis


Sancta Missa 12-31-2024 


MatutinumLaudesPrimaTertia
SextaNonaVesperaCompletorium
Missa


Incipit 


In nómine Patris, ✠ et Fílii, et Spíritus Sancti. Amen.

S. Introíbo ad altáre Dei. 

M. Ad Deum, qui lætíficat iuventútem meam.

S. Iúdica me, Deus, et discérne causam meam de gente non sancta: ab hómine iníquo et dolóso érue me.

M. Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?

S. Emítte lucem tuam et veritátem tuam: ipsa me deduxérunt, et adduxérunt in montem sanctum tuum et in tabernácula tua.

M. Et introíbo ad altáre Dei: ad Deum, qui lætíficat iuventútem meam.

S. Confitébor tibi in cíthara, Deus, Deus meus: quare tristis es, ánima mea, et quare contúrbas me?

M. Spera in Deo, quóniam adhuc confitébor illi: salutáre vultus mei, et Deus meus.

S. Glória Patri, et Fílio, et Spirítui Sancto.

M. Sicut erat in princípio, et nunc, et semper: et in sǽcula sæculórum. Amen.

S. Introíbo ad altáre Dei.

M. Ad Deum, qui lætíficat iuventútem meam.

V. Adiutórium nostrum ✠ in nómine Dómini.

R. Qui fecit cælum et terram.

Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et vobis, fratres: quia peccávi nimis cogitatióne, verbo et ópere:   mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et vos, fratres, oráre pro me ad Dóminum, Deum nostrum.

M. Misereátur tui omnípotens Deus, et, dimíssis peccátis tuis, perdúcat te ad vitam ætérnam.

S. Amen.

M. Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sanctis, et tibi, pater: quia peccávi nimis cogitatióne, verbo et ópere: mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptístam, sanctos Apóstolos Petrum et Paulum, omnes Sanctos, et te, pater, oráre pro me ad Dóminum, Deum nostrum.

S. Misereátur vestri omnípotens Deus, et, dimíssis peccátis vestris, perdúcat vos ad vitam ætérnam. 

R. Amen.

S. Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus.

R. Amen.

V. Deus, tu convérsus vivificábis nos.

R. Et plebs tua lætábitur in te.

V. Osténde nobis, Dómine, misericórdiam tuam.

R. Et salutáre tuum da nobis.

V. Dómine, exáudi oratiónem meam.

R. Et clamor meus ad te véniat.

V. Dóminus vobíscum.

R. Et cum spíritu tuo.

Orémus,  

Aufer a nobis, quǽsumus, Dómine, iniquitátes nostras: ut ad Sancta sanctórum puris mereámur méntibus introíre. Per Christum, Dóminum nostrum. Amen.

Orámus te, Dómine, per mérita Sanctórum tuórum,   quorum relíquiæ hic sunt, et ómnium Sanctórum: ut indulgére dignéris ómnia peccáta mea. Amen.

Introitus 


Isa 9:6

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Ps 97:1

Cantáte Dómino cánticum novum, quia mirabília fecit.

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Puer natus est nobis, et fílius datus est nobis: cuius impérium super húmerum eius: et vocábitur nomen eius magni consílii Angelus.

Kyrie 


S. Kýrie, eléison. 

M. Kýrie, eléison.

S. Kýrie, eléison.

M. Christe, eléison. 

S. Christe, eléison.

M. Christe, eléison.

S. Kýrie, eléison. 

M. Kýrie, eléison.

S. Kýrie, eléison.

 Gloria 


Glória in excélsis Deo. Et in terra pax homínibus bonæ voluntátis. Laudámus te. Benedícimus te. Adorámus te. Glorificámus te. Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine Fili unigénite, Iesu Christe. Dómine Deus, Agnus Dei, Fílius Patris. Qui tollis peccáta mundi, miserére nobis. Qui tollis peccáta mundi, súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, Iesu Christe. Cum Sancto Spíritu ✠ in glória Dei Patris. Amen.

Oratio 


℣. Dóminus vobíscum.

℟. Et cum spíritu tuo.

Orémus.

Concéde, quǽsumus, omnípotens Deus: ut nos Unigéniti tui nova per carnem Natívitas líberet; quos sub peccáti iugo vetústa sérvitus tenet.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

 

Orémus.

Pro S. Sylvestro papa

Gregem tuum, Pastor ætérne, placátus inténde: et, per beátum N. (Mártyrem tuum atque) Summum Pontíficem, perpétua protectióne custódi; quem totíus Ecclésiæ præstitísti esse pastórem.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Lectio 


Lectio Epístolæ beati Pauli Apostoli ad Titum.

Tit 3:4-7

Caríssime: Appáruit benígnitas et humánitas Salvatóris nostri Dei: non ex opéribus iustítiæ, quæ fécimus nos, sed secúndum suam misericórdiam salvos nos fecit per lavácrum regeneratiónis et renovatiónis Spíritus Sancti, quem effúdit in nos abúnde per Iesum Christum, Salvatorem nostrum: ut, iustificáti grátia ipsíus, herédes simus secúndum spem vitæ ætérnæ: in Christo Iesu, Dómino nostro.

℟. Deo grátias.

Graduale 


Ps 97: 3, 4, 2

Vidérunt omnes fines terræ salutare Dei nostri: iubiláte Deo, omnis terra.

℣. Notum fecit Dominus salutare suum: ante conspéctum géntium revelávit iustitiam suam. Allelúia, allelúia.

℣. Dies sanctificátus illúxit nobis: veníte, gentes, et adoráte Dóminum: quia hódie descéndit lux magna super terram. Allelúia.

Evangelium 


Munda cor meum ac lábia mea, omnípotens Deus, qui lábia Isaíæ Prophétæ cálculo mundásti igníto: ita me tua grata miseratióne dignáre mundáre, ut sanctum Evangélium tuum digne váleam nuntiáre. Per Christum, Dóminum nostrum. Amen.

Iube, Dómine, benedícere. Dóminus sit in corde meo et in lábiis meis: ut digne et competénter annúntiem Evangélium suum. Amen.

V. Dóminus vobíscum. 

R. Et cum spíritu tuo.

Sequéntia ︎+︎ sancti Evangélii secúndum Lucam.

℟. Glória tibi, Dómine.

Luc 2:15-20

In illo témpore: Pastóres loquebántur ad ínvicem: Transeámus usque Béthlehem, et videámus hoc verbum, quod factum est, quod Dóminus osténdit nobis. Et venérunt festinántes: et invenérunt Maríam et Ioseph. et Infántem pósitum in præsépio. Vidéntes autem cognovérunt de verbo, quod dictum erat illis de Púero hoc. Et omnes, qui audiérunt, miráti sunt: et de his, quæ dicta erant a pastóribus ad ipsos. María autem conservábat ómnia verba hæc, cónferens in corde suo. Et revérsi sunt pastóres, glorificántes et laudántes Deum in ómnibus, quæ audíerant et víderant, sicut dictum est ad illos. 

℟. Laus tibi, Christe.

S. Per Evangélica dicta, deleántur nostra delícta.

Credo 


Credo in unum Deum, Patrem omnipoténtem, factórem cæli et terræ, visibílium ómnium et invisibílium. Et in unum Dóminum Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines et propter nostram salútem descéndit de cælis.   Et incarnátus est de Spíritu Sancto ex María Vírgine: Et homo factus est. Crucifíxus étiam pro nobis: sub Póntio Piláto passus, et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum et vivificántem: qui ex Patre Filióque procédit. Qui cum Patre et Fílio simul adorátur et conglorificátur: qui locútus est per Prophétas. Et unam sanctam cathólicam et apostólicam Ecclésiam. Confíteor unum baptísma in remissiónem peccatórum. Et exspécto resurrectiónem mortuórum. Et vitam ventúri sæculi. Amen.

Offertorium 


V. Dóminus vobíscum. 

R. Et cum spíritu tuo.  

Orémus.

Ps 88:12; 88:15

Tui sunt cœli et tua est terra: orbem terrárum et plenitúdinem eius tu fundásti: iustítia et iudícium præparátio sedis tuæ.

Súscipe, sancte Pater, omnípotens ætérne Deus, hanc immaculátam hóstiam, quam ego indígnus fámulus tuus óffero tibi Deo meo vivo et vero, pro innumerabílibus peccátis, et offensiónibus, et neglegéntiis meis, et pro ómnibus circumstántibus, sed et pro ómnibus fidélibus christiánis vivis atque defúnctis: ut mihi, et illis profíciat ad salútem in vitam ætérnam. Amen.

Deus, ✠ qui humánæ substántiæ dignitátem mirabíliter condidísti, et mirabílius reformásti: da nobis per huius aquæ et vini mystérium, eius divinitátis esse consórtes, qui humanitátis nostræ fíeri dignátus est párticeps, Iesus Christus, Fílius tuus, Dóminus noster: Qui tecum vivit et regnat in unitáte Spíritus Sancti Deus: per ómnia sǽcula sæculórum. Amen.

Offérimus tibi, Dómine, cálicem salutáris, tuam deprecántes cleméntiam: ut in conspéctu divínæ maiestátis tuæ, pro nostra et totíus mundi salúte, cum odóre suavitátis ascéndat. Amen.

In spíritu humilitátis et in ánimo contríto suscipiámur a te, Dómine: et sic fiat sacrifícium nostrum in conspéctu tuo hódie, ut pláceat tibi, Dómine Deus.

Veni, sanctificátor omnípotens ætérne Deus:   et béne ✠ dic hoc sacrifícium, tuo sancto nómini præparátum.

Lavábo inter innocéntes manus meas: et circúmdabo altáre tuum, Dómine: Ut áudiam vocem laudis, et enárrem univérsa mirabília tua. Dómine, diléxi decórem domus tuæ et locum habitatiónis glóriæ tuæ. Ne perdas cum ímpiis, Deus, ánimam meam, et cum viris sánguinum vitam meam: In quorum mánibus iniquitátes sunt: déxtera eórum repléta est munéribus. Ego autem in innocéntia mea ingréssus sum: rédime me et miserére mei. Pes meus stetit in dirécto: in ecclésiis benedícam te, Dómine. 

℣. Glória Patri, et Fílio, et Spirítui Sancto.

℟. Sicut erat in princípio, et nunc, et semper, et in sǽcula sæculórum. Amen.

Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi, Dómini nostri: et in honórem beátæ Maríæ semper Vírginis, et beáti Ioannis Baptistæ, et sanctórum Apostolórum Petri et Pauli, et istórum et ómnium Sanctórum: ut illis profíciat ad honórem, nobis autem ad salútem: et illi pro nobis intercédere dignéntur in cælis, quorum memóriam ágimus in terris. Per eúndem Christum, Dóminum nostrum. Amen.

S. Oráte, fratres: ut meum ac vestrum sacrifícium acceptábile fiat apud Deum Patrem omnipoténtem.

M. Suscípiat Dóminus sacrifícium de mánibus tuis   ad laudem et glóriam nominis sui, ad utilitátem quoque nostram, totiúsque Ecclésiæ suæ sanctæ.

S. Amen.

 

Secreta 


Obláta, Dómine, múnera, nova Unigéniti tui Nativitáte sanctífica: nosque a peccatórum nostrórum máculis emúnda.

Per eúndem Dóminum nostrum Iesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.

℟. Amen.

Pro S. Sylvestro papa

Oblátis munéribus, quǽsumus, Dómine, Ecclésiam tuam benígnus illúmina: ut, et gregis tui profíciat ubique succéssus, et grati fiant nómini tuo, te gubernánte, pastóres.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Præfatio 


V. Dóminus vobíscum.

R. Et cum spíritu tuo.

V. Sursum corda.

R. Habémus ad Dóminum.

V. Grátias agámus Dómino, Deo nostro.

R. Dignum et iustum est.

 

de Nativitate Domini

Vere dignum et iustum est, æquum et salutáre, nos tibi semper et ubíque grátias ágere: Dómine sancte, Pater omnípotens, ætérne Deus: Quia per incarnáti Verbi mystérium nova mentis nostræ óculis lux tuæ claritátis infúlsit: ut, dum visibíliter Deum cognóscimus, per hunc in invisibílium amorem rapiámur. Et ídeo cum Angelis et Archángelis, cum Thronis et Dominatiónibus cumque omni milítia cæléstis exércitus hymnum glóriæ tuæ cánimus, sine fine dicéntes.

 

Sanctus, Sanctus, Sanctus Dóminus, Deus Sábaoth. Pleni sunt cæli et terra glória tua. Hosánna in excélsis. Benedíctus, qui venit in nómine Dómini. Hosánna in excélsis.

Canon 


Te ígitur, clementíssime Pater, per Iesum Christum, Fílium tuum, Dóminum nostrum, súpplices rogámus, ac pétimus,   uti accépta hábeas et benedícas,   hæc ✠ dona, hæc ✠ múnera, hæc ✠ sancta sacrifícia illibáta,   in primis, quæ tibi offérimus pro Ecclésia tua sancta cathólica: quam pacificáre, custodíre, adunáre et régere dignéris toto orbe terrárum: una cum fámulo tuo Papa nostro N. et Antístite nostro N. et ómnibus orthodóxis, atque cathólicæ et apostólicæ fídei cultóribus. 

Meménto, Dómine, famulórum famularúmque tuarum N. et N.    et ómnium circumstántium, quorum tibi fides cógnita est et nota devótio, pro quibus tibi offérimus: vel qui tibi ófferunt hoc sacrifícium laudis, pro se suísque ómnibus: pro redemptióne animárum suárum, pro spe salútis et incolumitátis suæ: tibíque reddunt vota sua ætérno Deo, vivo et vero.

In Nativitate Domini et per Octavam dicitur: 

Communicántes, et diem sacratíssimum celebrántes, quo beátæ Maríæ intemeráta virgínitas huic mundo édidit Salvatórem: sed et memóriam venerántes, in primis eiúsdem gloriósæ semper Vírginis Maríæ, Genetrícis eiúsdem Dei et Dómini nostri Iesu Christi: sed et beáti Ioseph, eiúsdem Vírginis Sponsi,

et beatórum Apostolórum ac Mártyrum tuórum, Petri et Pauli, Andréæ, Iacóbi, Ioánnis, Thomæ, Iacóbi, Philíppi, Bartholomǽi, Matthǽi, Simónis et Thaddǽi: Lini, Cleti, Cleméntis, Xysti, Cornélii, Cypriáni, Lauréntii, Chrysógoni, Ioánnis et Pauli, Cosmæ et Damiáni: et ómnium Sanctórum tuórum; quorum méritis precibúsque concédas, ut in ómnibus protectiónis tuæ muniámur auxílio.   Per eúndem Christum, Dóminum nostrum. Amen.

  

Hanc ígitur oblatiónem servitútis nostræ, sed et cunctæ famíliæ tuæ,

quǽsumus, Dómine, ut placátus accípias: diésque nostros in tua pace dispónas, atque ab ætérna damnatióne nos éripi, et in electórum tuórum iúbeas grege numerári.   Per Christum, Dóminum nostrum. Amen.

Quam oblatiónem tu, Deus, in ómnibus, quǽsumus,   bene ✠ díctam, adscríp ✠ tam, ra ✠ tam, rationábilem, acceptabilémque fácere dignéris:   ut nobis Cor ✠ pus,   et San ✠ guis fiat dilectíssimi Fílii tui,   Dómini nostri Iesu Christi. 

Qui prídie quam paterétur,   accépit panem in sanctas ac venerábiles manus suas,   elevátis óculis in cælum ad te Deum, Patrem suum omnipoténtem,   tibi grátias agens,   bene ✠ díxit, fregit, dedítque discípulis suis, dicens: Accípite, et manducáte ex hoc omnes. 

 

HOC EST ENIM CORPUS MEUM.

 



 

Símili modo postquam cenátum est,   accípiens et hunc præclárum Cálicem in sanctas ac venerábiles manus suas:   item tibi grátias agens,   bene ✠ díxit, dedítque discípulis suis, dicens: Accípite, et bíbite ex eo omnes.

 

HIC EST ENIM CALIX SANGUINIS MEI, NOVI ET ÆTERNI TESTAMENTI: MYSTERIUM FIDEI: QUI PRO VOBIS ET PRO MULTIS EFFUNDETUR IN REMISSIONEM PECCATORUM.



 

Hæc quotiescúmque fecéritis, in mei memóriam faciétis.

 

Unde et mémores, Dómine, nos servi tui, sed et plebs tua sancta, eiúsdem Christi Fílii tui, Dómini nostri, tam beátæ passiónis, nec non et ab ínferis resurrectiónis, sed et in cælos gloriósæ ascensiónis: offérimus præcláræ maiestáti tuæ de tuis donis ac datis,   hóstiam ✠ puram, hóstiam ✠ sanctam, hóstiam ✠ immaculátam,   Panem ✠ sanctum vitæ ætérnæ,   et Cálicem ✠ salútis perpétuæ.

 

Supra quæ propítio ac seréno vultu respícere dignéris: et accépta habére, sicúti accépta habére dignátus es múnera púeri tui iusti Abel, et sacrifícium Patriárchæ nostri Abrahæ: et quod tibi óbtulit summus sacérdos tuus Melchísedech, sanctum sacrifícium, immaculátam hóstiam.

Súpplices te rogámus, omnípotens Deus: iube hæc perférri per manus sancti Angeli tui in sublíme altáre tuum, in conspéctu divínæ maiestátis tuæ: ut, quotquot   ex hac altáris participatióne sacrosánctum Fílii tui   Cor ✠ pus, et Sán ✠ guinem sumpsérimus,   omni benedictióne cælésti et grátia repleámur.   Per eúndem Christum, Dóminum nostrum. Amen.

Meménto étiam, Dómine, famulórum famularúmque tuárum N. et N., qui nos præcessérunt cum signo fídei, et dórmiunt in somno pacis.   Ipsis, Dómine, et ómnibus in Christo quiescéntibus locum refrigérii, lucis, et pacis, ut indúlgeas, deprecámur.   Per eúndem Christum, Dóminum nostrum. Amen.

Nobis quoque peccatóribus   fámulis tuis, de multitúdine miseratiónum tuárum sperántibus, partem áliquam et societátem donáre dignéris, cum tuis sanctis Apóstolis et Martýribus: cum Ioánne, Stéphano, Matthía, Bárnaba, Ignátio, Alexándro, Marcellíno, Petro, Felicitáte, Perpétua, Agatha, Lúcia, Agnéte, Cæcília, Anastásia, et ómnibus Sanctis tuis: intra quorum nos consórtium, non æstimátor mériti, sed véniæ, quǽsumus, largítor admítte.   Per Christum, Dóminum nostrum. 

Per quem hæc ómnia, Dómine, semper bona creas,   sanctí ✠ ficas, viví ✠ ficas, bene ✠ dícis et præstas nobis.

Per ip ✠ sum, et cum ip ✠ so, et in ip ✠ so,   est tibi Deo Patri ✠ omnipoténti, in unitáte Spíritus ✠ Sancti, 

omnis honor, et glória.

Per ómnia sǽcula sæculórum. 

R. Amen.

Preparatio Communionis 


 

Orémus: Præcéptis salutáribus móniti, et divína institutióne formáti audémus dícere:

 

Pater noster, qui es in cælis. Sanctificétur nomen tuum. Advéniat regnum tuum. Fiat volúntas tua, sicut in cælo et in terra. Panem nostrum quotidiánum da nobis hódie. Et dimítte nobis débita nostra, sicut et nos dimíttimus debitóribus nostris. Et ne nos indúcas in tentatiónem: 

R. Sed líbera nos a malo. 

S.   Amen.

Líbera nos, quǽsumus, Dómine, ab ómnibus malis, prætéritis, præséntibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis,   da propítius pacem in diébus nostris:   ut, ope misericórdiæ tuæ adiúti, et a peccáto simus semper líberi et ab omni perturbatióne secúri. 

Per eúndem Dóminum nostrum Iesum Christum, Fílium tuum. 

Qui tecum vivit et regnat in unitáte Spíritus Sancti Deus.

V. Per ómnia sǽcula sæculórum. 

R. Amen. 

Pax Dómini sit semper vobíscum.

R. Et cum spíritu tuo.

Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.

Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ; eámque secúndum voluntátem tuam pacificáre et coadunáre dignéris: Qui vivis et regnas Deus per ómnia sǽcula sæculórum. Amen.

Dómine Iesu Christe, Fili Dei vivi, qui ex voluntáte Patris, cooperánte Spíritu Sancto, per mortem tuam mundum vivificásti: líbera me per hoc sacrosánctum Corpus et Sánguinem tuum ab ómnibus iniquitátibus meis, et univérsis malis: et fac me tuis semper inhærére mandátis, et a te numquam separári permíttas: Qui cum eódem Deo Patre et Spíritu Sancto vivis et regnas Deus in sǽcula sæculórum. Amen.

Percéptio Córporis tui, Dómine Iesu Christe, quod ego indígnus súmere præsúmo, non mihi provéniat in iudícium et condemnatiónem: sed pro tua pietáte prosit mihi ad tutaméntum mentis et córporis, et ad medélam percipiéndam: Qui vivis et regnas cum Deo Patre in unitáte Spíritus Sancti Deus, per ómnia sǽcula sæculórum. Amen.

Panem cæléstem accípiam, et nomen Dómini invocábo. 

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

V. Dómine, non sum dignus,   ut intres sub tectum meum: sed tantum dic verbo, et sanábitur ánima mea.

Corpus Dómini nostri Iesu Christi custódiat ánimam meam in vitam ætérnam. Amen.

Quid retríbuam Dómino pro ómnibus, quæ retríbuit mihi? Cálicem salutáris accípiam, et nomen Dómini invocábo. Laudans invocábo Dóminum, et ab inimícis meis salvus ero.

Sanguis Dómini nostri Iesu Christi custódiat ánimam meam in vitam ætérnam. Amen.

Communio



Quod ore súmpsimus, Dómine, pura mente capiámus: et de múnere temporáli fiat nobis remédium sempitérnum.

Corpus tuum, Dómine, quod sumpsi, et Sanguis, quem potávi, adhǽreat viscéribus meis: et præsta; ut in me non remáneat scélerum mácula, quem pura et sancta refecérunt sacraménta: Qui vivis et regnas in sǽcula sæculórum. Amen.

Communio 


Ps 97:3

Vidérunt omnes fines terræ salutáre Dei nostri.

Postcommunio 


S. Dóminus vobíscum.

R. Et cum spíritu tuo.

Orémus.

Præsta, quǽsumus, omnípotens Deus: ut natus hódie Salvátor mundi, sicut divínæ nobis generatiónis est auctor; ita et immortalitátis sit ipse largítor:

Qui tecum vivit et regnat in unitáte Spíritus Sancti Deus per ómnia sǽcula sæculórum.

℟. Amen.

 

Orémus.

Pro S. Sylvestro papa

Refectióne sancta enutrítam gubérna, quǽsumus, Dómine, tuam placátus Ecclésiam: ut, poténti moderatióne dirécta, et increménta libertátis accípiat et in religiónis integritáte persístat.

Per Dóminum nostrum Iesum Christum, Fílium tuum: qui tecum vivit et regnat in unitáte Spíritus Sancti Deus, per ómnia sǽcula sæculórum.

℟. Amen.

Conclusio 


S. Dóminus vobíscum.  

M. Et cum spíritu tuo. 

℣. Ite, Missa est.

℟. Deo grátias.

Pláceat tibi, sancta Trínitas, obséquium servitútis meæ: et præsta; ut sacrifícium, quod óculis tuæ maiestátis indígnus óbtuli, tibi sit acceptábile, mihíque et ómnibus, pro quibus illud óbtuli, sit, te miseránte, propitiábile. Per Christum, Dóminum nostrum. Amen.

Benedícat vos omnípotens Deus, 

Pater, et Fílius, ✠ et Spíritus Sanctus.

R. Amen.

V. Dóminus vobíscum.

R. Et cum spíritu tuo.

Inítium ︎+︎ sancti Evangélii secúndum Ioánnem

℟. Glória tibi, Dómine.

Ioann. 1, 1-14. 

Iunctis manibus prosequitur:

In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Omnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. 

Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut omnes créderent per illum. Non erat ille lux, sed ut testimónium perhibéret de lúmine. 

Erat lux vera, quæ illúminat omnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria venit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his, qui credunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. Genuflectit dicens: Et Verbum caro factum est, Et surgens prosequitur: et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis. 

℟. Deo grátias.

Orationes Leonis XIII 


S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

S. Ave María, grátia plena, Dóminus tecum, benedícta tu in muliéribus et benedíctus fructus ventris tui, Iesus.

O. Sancta María, Mater Dei, ora pro nobis peccatóribus, nunc et in hora mortis nostræ. Amen.

 

O. Salve Regína, Mater misericórdiæ, vita, dulcédo, et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrymárum valle. Eia ergo, Advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exílium, osténde. O clemens, o pia, o dulcis Virgo Mária.

S. Ora pro nobis, sancta Dei Génitrix. 

O. Ut digni efficiámur promissiónibus Christi.

 

S. Orémus. Deus, refúgium nostrum et virtus, pópulum ad te clamántem propítius réspice; et intercedénte gloriósa, et immaculáta Vírgine Dei Genitríce María, cum beáto Ioseph, eius Sponso, ac beatis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum. Amen.

 

O. Sancte Míchaël Archángele, defénde nos in prǽlio; contra nequítiam et insídias diáboli esto præsídium. Imperet illi Deus, súpplices deprecámur: tuque, Princeps milítiæ Cæléstis, sátanam aliósque spíritus malígnos, qui ad perditiónem animárum pervagántur in mundo, divína virtúte in inférnum detrúde. Amen.

 

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

S. Cor Iesu sacratíssimum. 

O. Miserére nobis.

